
सत्य का अनुसरण कैसे करें (1)

सत्य का अनुसरण करने का पहला अभ्यास : त्याग देना

हमने काफी लंबे समय तक इस विषय पर संगति की है कि सत्य का अनुसरण कैसे करें और हमने जिन चीजों पर संगति की है उन सभी में सत्य का अनुसरण करने के तरीके के संबंध में अभ्यास का एक पहलू शामिल है : त्याग देना। यानी, हमारी संगति की सारी विषय-वस्तु उन चीजों के बारे में रही है जिन्हें लोगों को परमेश्वर में विश्वास रखने और सत्य का अनुसरण करने की प्रक्रिया में त्याग देना चाहिए, जो ऐसी चीजें भी हैं जिन्हें लोगों को अपने जीवन में और उस जीवन पथ पर त्याग देना चाहिए जिस पर वे चलते हैं। ये वास्तव में कुछ ऐसी चीजें हैं जो लोगों के सत्य के अनुसरण को प्रभावित करती हैं। तो त्याग देने पर हमारी विषय-वस्तु की पहली मद क्या थी? (लोगों की विभिन्न नकारात्मक भावनाओं को त्याग देना।) और दूसरी मद क्या थी? (लोगों के अनुसरणों, आकांक्षाओं और इच्छाओं को त्याग देना।) त्याग देने पर हमारी विषय-वस्तु की पहली मद विभिन्न नकारात्मक भावनाओं को त्याग देना थी और दूसरी मद लोगों के अनुसरणों, आकांक्षाओं और इच्छाओं को त्याग देना थी। हर मद में बहुत सारे उप-विषय और विवरण शामिल थे, है ना? (हाँ।) इससे कोई फर्क नहीं पड़ता कि हम किस विषय पर संगति कर रहे थे या इस विषय-वस्तु में कौन-सी श्रेणियाँ और मदें थीं और इससे कोई फर्क नहीं पड़ता कि कितनी सारी मिसालें दी गईं या कितनी सारी दशाएँ और समस्याओं के कितने सार उजागर किए गए, संक्षेप में, हमने जिन तमाम विषय-वस्तु पर संगति की, वे उन विभिन्न समस्याओं से संबंधित हैं जिनका सामना लोग परमेश्वर में विश्वास रखने और सत्य का अनुसरण करने की प्रक्रिया में या अपने वास्तविक जीवन में करते हैं, साथ ही, इन समस्याओं का सामना करने पर लोगों को अभ्यास के जो मार्ग चुनने चाहिए और जिन सत्य सिद्धांतों का उन्हें पालन करना चाहिए, उनका भी उसमें जिक्र किया गया। इन समस्याओं से जुड़े विभिन्न पहलू खोखले नहीं हैं और ये सिर्फ लोगों के विचारों या आध्यात्मिक दुनियाओं में मौजूद नहीं होते हैं। बल्कि वे लोगों के वास्तविक जीवन में मौजूद होते हैं। इसलिए अगर तुम सत्य का अनुसरण करने को तैयार हो, तो चाहे तुम किसी भी तरह की समस्या का सामना क्यों न करो, मुझे उम्मीद है कि तुम सत्य की तलाश कर सकोगे और अपने आधार के रूप में लेने के लिए संगत सत्य सिद्धांत ढूँढ सकोगे, अभ्यास का मार्ग खोज सकोगे और इस प्रकार जब भी तुम इन समस्याओं का सामना करोगे, तुम्हारे पास अनुसरण करने का एक मार्ग होगा। यह इन तमाम विषय-वस्तु पर संगति करने का मूलभूत उद्देश्य है। हालाँकि हम इन सभी सत्यों पर संगति करना समाप्त कर चुके हैं, लेकिन लोगों को इन सत्य वास्तविकताओं में प्रवेश करने में कुछ समय लगेगा। लोगों को इन सत्यों पर संगति करने से शुरुआत करनी चाहिए और उन्हें विभिन्न सत्य सिद्धांतों को अपने आधार के रूप में लेना चाहिए और साथ ही, सभी प्रकार की चीजों के प्रति अपने दृष्टिकोणों और अपने जीवन के प्रति रवैयों और अस्तित्व के साधनों को बदलना चाहिए। इस तरह, लोग परमेश्वर में विश्वास रखने या जीने और अस्तित्व में रहने की प्रक्रिया में इन सत्य सिद्धांतों को स्वीकार करके, बिना इसे महसूस किए, पहले से मौजूद, पुराने और शैतान से निकले अपने विभिन्न भ्रामक विचारों, दृष्टिकोणों या रवैयों और अस्तित्व में रहने के साधनों को बदलने में सफल होंगे और वे अपने भ्रष्ट स्वभावों को छोड़ने में सफल होंगे। इसलिए, ये शब्द जिन पर हमने पहले संगति की थी और वे शब्द जिन पर हम भविष्य में संगति करेंगे, किसी तरह का ज्ञान या किसी तरह का पांडित्य नहीं हैं और वे यकीनन कोई सिद्धांत नहीं हैं। बल्कि उनका उपयोग दैनिक जीवन में लोगों को आने वाली विभिन्न समस्याओं और कठिनाइयों को हल करने में उनका मार्गदर्शन करने, उन्हें निर्देशन देने और उनकी मदद करने के लिए किया जाता है। जब भी तुम्हारे सामने कोई समस्या आती है या जब भी तुम्हारा सामना किसी परिस्थिति, व्यक्ति, घटना या चीज से होता है, तो तुम हमारी संगति की विषय-वस्तु में उन सत्य कसौटियों को तलाश कर सकते हो जिनका तुम्हें पालन करना चाहिए और जिन्हें तुम्हें अभ्यास में लाना चाहिए ताकि तुम अपने भ्रष्ट स्वभावों और अपने पुराने, गलत दृष्टिकोणों के अनुसार अभ्यास करने के बजाय सत्य को अपने आधार और कसौटी के रूप में लेकर कार्य कर सको। लोगों के परमेश्वर में विश्वास रखने का उद्देश्य सत्य का अनुसरण करना होता है, लेकिन सत्य का अनुसरण करने का उद्देश्य लोगों के खाली जीवन को भरना या उनके खाली जीवन को बदलना या उनकी आध्यात्मिक दुनियाओं को समृद्ध करना नहीं है। सत्य का अनुसरण करने का उद्देश्य क्या है? लोगों के लिए यह उद्देश्य बचाए जाने के लिए अपने भ्रष्ट स्वभावों को छोड़ देना है; यकीनन, अपने भ्रष्ट स्वभावों को छोड़ देना परमेश्वर के प्रति समर्पण करने और परमेश्वर का भय मानने और बुराई से दूर रहने के लिए भी है। लेकिन परमेश्वर के लिए लोगों द्वारा सत्य का अनुसरण करने के उद्देश्य और महत्व इतने साधारण नहीं हैं; यह सिर्फ किसी के बचाए जाने के बारे में नहीं है। बल्कि यह परमेश्वर द्वारा ऐसे व्यक्ति को प्राप्त करने के बारे में है जो अब शैतान के भ्रष्ट स्वभावों से बेवकूफ नहीं बनता है और यकीनन, यह इस प्रकार के व्यक्ति को प्राप्त करने के बारे में भी है जो परमेश्वर के साथ संगत हो सकता है; इससे भी महत्वपूर्ण बात यह है कि यह परमेश्वर द्वारा सृजित मानवजाति में से ऐसे व्यक्ति को प्राप्त करने में समर्थ होने के बारे में है जिसे वह चाहता है, जो सभी चीजों का प्रबंधन कर सकता है और सभी चीजों के साथ हमेशा के लिए मौजूद रह सकता है। यह महत्व बस बचाए जाने जितना सरल नहीं है, जैसा कि यह लोगों के लिए है। इसलिए, चाहे यह लोगों के लिए हो या परमेश्वर के लिए, सत्य का अनुसरण करना बहुत महत्वपूर्ण है। चूँकि यह इतना महत्वपूर्ण है, इसलिए सत्य का अनुसरण करने के संबंध में अभ्यास के एक पहलू—यानी “त्याग देना”—की विषय-वस्तु हर उस व्यक्ति के लिए महत्वपूर्ण है जो उद्धार प्राप्ति का अनुसरण करना चाहता है। चूँकि “त्याग देने” का अभ्यास इतना महत्वपूर्ण है, इसलिए “त्याग देने” से संबंधित विभिन्न सत्य सिद्धांत और विभिन्न दशाएँ, भ्रष्ट स्वभावों के खुलासे और “त्याग देने” के अभ्यास से संबंधित भ्रष्ट विचार और दृष्टिकोण जिन्हें उजागर किया जा चुका है ऐसी चीजें हैं जिन्हें लोगों को अच्छी तरह से समझना चाहिए। जब लोग रोजमर्रा के जीवन में अक्सर प्रकट किए जाने वाले भ्रामक विचारों और दृष्टिकोणों और साथ ही, अपने भ्रष्ट स्वभावों और भ्रष्टता के खुलासों की जाँच करते हैं और उन्हें समझ लेते हैं और इस तरह से खुद को जानने लगते हैं और सत्य के एक पहलू को समझ और स्वीकार लेते हैं और फिर संगत सत्य सिद्धांतों के अनुसार अभ्यास करते हैं, सिर्फ तभी वे सत्य का अनुसरण करने का उद्देश्य हासिल करेंगे। हम इस समय मूल रूप से सत्य का अनुसरण कैसे करें के अंतर्गत “त्याग देने” की दो प्रमुख मदों पर अपनी संगति की समाप्ति पर आ गए हैं। पहली मद क्या थी? लोगों की विभिन्न नकारात्मक भावनाओं को त्याग देना। दूसरी मद क्या थी? लोगों के अनुसरणों, आकांक्षाओं और इच्छाओं को त्याग देना। हालाँकि हमने इन दो मदों पर अपनी संगति में बहुत सारी विषय-वस्तु पर चर्चा कर ली है, लेकिन ज्यादा महत्वपूर्ण बात यह है कि तुम्हें इन विषयों से जुड़े हर विशिष्ट सत्य सिद्धांत को समझने की जरूरत है। जब लोग सत्य सिद्धांतों को समझते हैं, सिर्फ तभी वे अपने रोजमर्रा के जीवन में और अपने जीवन मार्ग पर इन सत्य सिद्धांतों के अनुसार आचरण और कार्य कर सकते हैं, धीरे-धीरे सत्य वास्तविकता में प्रवेश कर सकते हैं और सत्य का अनुसरण करने की प्रक्रिया में धीरे-धीरे सत्य समझने और उसे प्राप्त करने के नतीजे हासिल कर सकते हैं।

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

इससे पहले हमने सत्य का अनुसरण कैसे करें के अंतर्गत “त्याग देने” का अभ्यास करने के जिन दो मदों पर संगति की, वे लोगों के भ्रष्ट स्वभावों, उनके विभिन्न विचारों और दृष्टिकोणों, और उनके रोजमर्रा के जीवन में सामने आने वाली विभिन्न समस्याओं से संबंधित हैं। लेकिन “त्याग देने” में एक और ज्यादा महत्वपूर्ण या यह कह सकते हैं कि एक उससे भी बड़ी मद है जिस पर हमें वाकई संगति करनी चाहिए। वह मद क्या है? यह परमेश्वर के प्रति लोगों के रवैये, परमेश्वर के संबंध में उनके विचारों और दृष्टिकोणों और अभ्यास के उन सिद्धांतों से जुड़ी हुई है जिनके द्वारा वे अपने रोजमर्रा के जीवन में परमेश्वर के साथ व्यवहार करते हैं। कह सकते हैं कि यह मद पहले दो मदों से थोड़ी ज्यादा महत्वपूर्ण है। क्योंकि यह मद सीधे परमेश्वर के प्रति लोगों के रवैये, परमेश्वर के संबंध में उनके विचारों और दृष्टिकोणों, और लोगों और परमेश्वर के बीच रिश्ते से संबंधित है, इसलिए यह वह अंतिम मद है जिसके बारे में हम “त्याग देने” की इस मद के तहत बात करेंगे और यकीनन यह सबसे महत्वपूर्ण मद भी है। हमने पहले जिन दो मदों पर चर्चा की उनमें से कुछ विषय परमेश्वर के बारे में लोगों के विशेष रवैयों और दृष्टिकोणों से संबंधित हैं या लोगों और परमेश्वर के बीच रिश्ते से संबंधित हैं, लेकिन हमने अपनी संगति में जो नजरिया अपनाया, उसके लिहाज से हमने मूल रूप से लोगों की विभिन्न समस्याओं का मानवीय नजरिये से गहन-विश्लेषण किया—हमने लोगों की अलग-अलग प्रकार की समस्याओं के संदर्भ में उनके विभिन्न भ्रष्ट स्वभावों या भ्रामक विचारों और दृष्टिकोणों का गहन-विश्लेषण किया। आज हम जिस विषय पर संगति करने जा रहे हैं, वह परमेश्वर के प्रति लोगों के रवैयों और परमेश्वर के संबंध में उनके विचारों और दृष्टिकोणों से संबंधित है। ये सबसे महत्वपूर्ण चीजें हैं जिन्हें लोगों को सत्य का अनुसरण करने की प्रक्रिया में त्याग देना चाहिए। यह मद भी इतनी सरल नहीं है, क्योंकि इससे कोई फर्क नहीं पड़ता कि वे कौन हैं या वे किस प्रकार के व्यक्ति हैं, किसी का भी परमेश्वर के प्रति सिर्फ एक तरह का रवैया या परमेश्वर के बारे में सिर्फ एक तरह का विचार और दृष्टिकोण नहीं होता है और यकीनन, लोगों और परमेश्वर के बीच का रिश्ता सिर्फ एक तरह का रिश्ता नहीं होता है और इसमें सिर्फ एक तरह की मानवीय स्थिति ही शामिल नहीं होती है। परमेश्वर के प्रति लोगों के विभिन्न रवैयों के कारण और परमेश्वर की पहचान, रुतबे और छवि के प्रति लोगों के विभिन्न विचारों और दृष्टिकोणों के कारण और दूसरे कारणों से भी, लोगों और परमेश्वर के बीच विभिन्न प्रकार के संबंध बनते हैं। इसलिए आज हम इसी मद पर संगति करेंगे और देखेंगे कि लोगों और परमेश्वर के बीच अब भी कौन-सी गंभीर समस्याएँ या असमाधेय टकराव मौजूद हैं और लोगों को वास्तव में और क्या त्याग देने की जरूरत है। अगर तुम सत्य का अनुसरण करने वाले व्यक्ति हो, तो इसे समझ लेने के बाद परमेश्वर के साथ तुम्हारा रिश्ता बेहतर हो जाएगा और परमेश्वर के बारे में तुम्हारा दृष्टिकोण धीरे-धीरे सही, सकारात्मक या सत्य के साथ संगत होने के करीब आ जाएगा। त्याग देने की विषय-वस्तु की तीसरी मद अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना होनी चाहिए—यह उन चीजों की तीसरी मद है जो लोगों को त्याग देनी चाहिए। इससे पहले कि हम इस विषय पर औपचारिक रूप से संगति करें, चलो पहले संक्षेप में इस पर चर्चा करें कि रोजमर्रा के जीवन की कौन-सी समस्याएँ लोगों और परमेश्वर के बीच की बाधाओं और परमेश्वर के प्रति लोगों की शत्रुता से जुड़ी हैं। खुद लोगों से संबंधित कुछ व्यक्तिपरक मुद्दों के अलावा, क्या लोगों के परमेश्वर में विश्वास रखने और सत्य का अनुसरण करने की प्रक्रिया में उनके परमेश्वर के साथ व्यवहार करने के तरीके को लेकर कई तरह की समस्याएँ नहीं हैं? विभिन्न घटनाओं और चीजों के साथ पेश आने के तरीके को लेकर लोगों में सभी तरह के भ्रामक विचार, दृष्टिकोण और अभ्यास के गलत सिद्धांत हैं और इसी तरह, परमेश्वर के साथ पेश आने के तरीके को लेकर उनमें सभी तरह के भ्रामक विचार, दृष्टिकोण और अभ्यास के गलत सिद्धांत हैं। अगर तुम सभी प्रकार के लोगों, घटनाओं और चीजों के साथ सत्य सिद्धांतों के आधार पर पेश आने और अभ्यास करने में समर्थ हो—यानी अगर तुम सभी प्रकार के लोगों, घटनाओं और चीजों के बारे में अपने भ्रामक विचार और दृष्टिकोण जान लेते हो और साथ ही, इन भ्रामक विचारों और दृष्टिकोणों को सुधारते हो और त्याग देते हो, और फिर परमेश्वर द्वारा लोगों को बताए गए सही विचारों और दृष्टिकोणों के अनुसार विभिन्न समस्याओं का सामना करते हो और उन्हें हल करते हो—तो सभी प्रकार के लोगों, घटनाओं और चीजों के साथ तुम्हारे पेश आने के अभ्यास के सिद्धांत सत्य सिद्धांतों के अपेक्षाकृत अनुरूप होंगे। क्या इसे इस बात का संकेत माना जा सकता है कि किसी को बचाया गया है? अभी इसे देखते हुए, नहीं, ऐसा नहीं माना जा सकता। अगर मैंने आज की संगति की विषय-वस्तु नहीं उठाई होती, तो लोग सोच सकते थे, “जब सभी प्रकार की चीजों की बात आती है, तो मैं उन्हें परमेश्वर के वचनों में सत्य सिद्धांतों के अनुसार देखने और अभ्यास करने में समर्थ हूँ, इसलिए मुझे लगता है कि मैं एक ऐसा व्यक्ति हूँ जो सत्य का अनुसरण करता है, एक ऐसा व्यक्ति हूँ जिसने सत्य के अनुसरण में परिणाम प्राप्त किए हैं और एक ऐसा व्यक्ति हूँ जिसे बचाया गया है।” आज मैंने जो विषय उठाया है—परमेश्वर के प्रति लोगों के विभिन्न रवैये—उसके आधार पर देखा जाए, तो क्या उनका यह विचार तथ्यों के अनुरूप है? (नहीं।) यह स्पष्ट रूप से तथ्यों के अनुरूप नहीं है। भले ही इस बारे में तुम्हारा एक विशिष्ट आधार और एक विशिष्ट सकारात्मक रवैया हो कि तुम सभी प्रकार के लोगों, घटनाओं और चीजों के साथ कैसे पेश आते हो, लेकिन फिर भी तुम्हारे और परमेश्वर के बीच सभी प्रकार की बाधाएँ हैं और जब विभिन्न मुद्दों की बात आती है, तो परमेश्वर के प्रति तुम्हारा रवैया अब भी शत्रुतापूर्ण है। यह समस्या गंभीर है और सभी समस्याओं में से यह सबसे बड़ी समस्या है। जिस अवधि में तुम परमेश्वर का अनुसरण करते रहे हो और अपना कर्तव्य करते रहे हो, उस दौरान सभी पहलुओं में तुम्हारा निर्वहन दूसरों को काफी अच्छा लगता है और बाहरी तौर पर सत्य और सिद्धांतों के अनुरूप दिखाई देता है। लेकिन तुम्हारे दिल में परमेश्वर के बारे में बहुत-सी धारणाएँ हैं और तुम्हारे और परमेश्वर के बीच बाधाएँ हैं और जब भी तुम्हें बहुत-सी समस्याओं का सामना करना पड़ता है, तो अब भी तुम परमेश्वर के प्रति शत्रुतापूर्ण रवैया रखते हो। ये मुद्दे बहुत गंभीर हैं। अगर ये मुद्दे तुम्हारे दिल में मौजूद हैं तो इससे यह साबित नहीं होता है कि तुम एक बचाए गए व्यक्ति हो। चूँकि अब भी तुम्हारे और परमेश्वर के बीच बहुत-सी बाधाएँ हैं और जब मुख्य, बड़े मुद्दों की बात आती है तो तुम अब भी परमेश्वर के प्रति शत्रुतापूर्ण रवैया रखते हो, अतः न सिर्फ तुम बचाए गए व्यक्ति नहीं हो, बल्कि तुम खतरे में भी हो। अगर तुम यह मानते भी हो कि जब तुम्हारे जीवन में ढेरों समस्याएँ आती हैं तो तुम सत्य सिद्धांतों के अनुसार कार्य करने में समर्थ होते हो और तुम्हारे क्रियाकलाप सत्य के साथ अपेक्षाकृत संगत होते हैं, तो भी यह कहा जा सकता है कि यह सिर्फ एक बाहरी दिखावा है और यह इस बात को साबित नहीं कर सकता है कि तुम्हे बचा लिया गया है। वह इसलिए क्योंकि तुमने परमेश्वर के साथ अपने रिश्ते में अनुरूपता प्राप्त नहीं की है और तुम अब भी परमेश्वर के प्रति समर्पण नहीं करते हो या उसका भय नहीं मानते हो। इसलिए, जब भी तुम्हारे साथ विभिन्न चीजें घटित होती हैं, तो तुम्हारा बाहरी व्यवहार या तुम्हारे विचार और दृष्टिकोण सिर्फ यह दिखा पाते हैं कि तुमने सत्य सिद्धांतों का पालन करने के बजाय उन धर्म-सिद्धांतों, नारों और विनियमों का पालन किया है जिन्हें तुम इन मामलों में सही मानते हो। भले ही यहाँ यह कुछ हद तक अनुमिति का संबंध हो और भले ही यह जटिल हो, लेकिन जब हम अपने और परमेश्वर के बीच की बाधाओं और परमेश्वर के प्रति शत्रुता को त्याग देने की विशिष्ट विषय-वस्तु पर संगति कर लेंगे और लोग सावधानीपूर्वक जाँच में लग चुके होंगे, तो वे मेरे वचनों का अर्थ समझ जाएँगे।

इससे पहले कि हम अपने और परमेश्वर के बीच बाधाओं और परमेश्वर के प्रति शत्रुता को त्याग देने के विषय पर औपचारिक रूप से संगति करें, चलो पहले इस पर चर्चा करें कि लोगों और परमेश्वर के बीच क्या बाधाएँ मौजूद हैं। लोगों और परमेश्वर के बीच क्या बाधाएँ हैं और परमेश्वर के प्रति क्या शत्रुता है जिसका तुम अपने रोजमर्रा के जीवन में आभास कर पाते हो और जिसके बारे में जानते हो या जो दूसरे लोगों में होती हैं? ये अभिव्यक्तियाँ यकीनन मौजूद हैं। वे हर रोज लोगों के आसपास होती हैं और वे हर रोज तुम्हारे साथ होती हैं, इसलिए तुम्हें सोचने में बहुत ज्यादा ऊर्जा खपाने की जरूरत नहीं है—जब तुम अपना मुँह खोलोगे तो इन समस्याओं की एक सूची तुरंत बाहर आ जाएगी। क्या यही बात नही है? (हाँ।) लोगों और परमेश्वर के बीच वास्तव में क्या बाधाएँ हैं? आओ सबसे पहले इस बारे में बात करें कि “बाधा” शब्द में क्या शामिल है। इसमें टकराव, अवज्ञा, धारणाएँ, गलतफहमियाँ और इसी तरह की दूसरी चीजें शामिल हैं, है ना? मुझे और बताओ। (जब किसी व्यक्ति को उसका कर्तव्य करते समय बेनकाब किया जाता है या उसकी काट-छाँट की जाती है, तो उसे परमेश्वर के बारे में कुछ गलतफहमियाँ हो सकती हैं और वह परमेश्वर के प्रति सतर्क हो सकता है, यह सोच सकता है कि वह जितना ज्यादा महत्वपूर्ण कर्तव्य करेगा, उतनी ही तेजी से वह बेनकाब किया जाएगा। इसलिए, उसके दिल में उसके और परमेश्वर के बीच कुछ बाधाएँ होंगी और वह शुद्ध और खुले दिल से कुछ कर्तव्य और आदेश स्वीकार नहीं कर पाएगा।) यहाँ क्या बाधा है? (सतर्कता और गलतफहमियाँ।) सतर्कता और गलतफहमियाँ। यह एक प्रकार की बाधा है। और कौन इसमें जोड़ सकता है? क्या तुममें से बाकी लोगों और परमेश्वर के बीच कोई बाधा नहीं है? क्या तुम्हारे दिल स्वच्छ और पवित्र हो चुके हैं? क्या तुम्हारे मन में परमेश्वर के बारे में कभी कोई नकारात्मक विचार नहीं आया है? (परमेश्वर, मैं इसमें कुछ जोड़ सकता हूँ। जब भी उन हालातों में चीजें सुचारू रूप से चल रही होती हैं जिनकी परमेश्वर मेरे लिए योजना बनाता है, तो मेरे और परमेश्वर के बीच रिश्ता अपेक्षाकृत सामान्य लगता है। लेकिन अगर कभी मुझे किसी मुसीबत या किसी ऐसी चीज का सामना करना पड़ता है जो मेरी धारणाओं के अनुरूप नहीं होती है, तो मैं इस बारे में अटकलें लगाना शुरू कर देता हूँ कि परमेश्वर क्या करेगा और आगे मेरे साथ क्या घटित होगा और इसका परिणाम क्या होगा। मैं बहुत सोच-विचार करता हूँ और यहाँ तक कि मैं शिकायतें भी करता हूँ और अपने मन में परमेश्वर की आलोचना करता हूँ और उसे गलत समझता हूँ और तब मेरा दिल बंद हो जाता है। मैं एक ऐसी चीज के बारे में भी बात करना चाहता हूँ जो मैंने देखी है। कुछ लोग जब अप्रिय परिस्थितियों का सामना करते हैं, तो वे अपने दिलों में प्रतिरोध महसूस करते हैं और कहते हैं, “परमेश्वर मुझे इन परिस्थितियों में क्यों डाल रहा है? ये दूसरे लोगों पर क्यों नहीं आई?” वे उन परिस्थितियों के आगे समर्पण नहीं कर पाते हैं जिनका इंतजाम परमेश्वर उनके लिए करता है और उनके और परमेश्वर के बीच टकराव उत्पन्न हो जाता है।) तुमने जिस मुद्दे का जिक्र सबसे पहले किया वह यह था कि लोगों और परमेश्वर के बीच बाधाएँ हैं, कुछ परिस्थितियों के प्रति एक अनुकूलित प्रतिक्रिया के रूप में लोग अपने और परमेश्वर के बीच बाधाएँ, परमेश्वर के प्रति सतर्कता और परमेश्वर के बारे में गलतफहमियाँ उत्पन्न कर लेते हैं। तुमने जिस दूसरे मुद्दे की बात की वह यह था कि लोग परमेश्वर के प्रति शत्रुतापूर्ण हो जाते हैं क्योंकि वे आंतरिक रूप से अवज्ञापूर्ण होते हैं। कौन इसमें कुछ और जोड़ सकता है? (जब भी ऊपरवाला मेरी काट-छाँट करता है और मेरी खराब काबिलियत बेनकाब हो जाती है, तो मैं खुद पर ही फैसले देती हूँ और सोचती हूँ कि मुझे बचाया नहीं जा सकता और मेरे पास सत्य का अनुसरण करने की कोई प्रेरणा नहीं होती है, हालाँकि मैं यह करना चाहती हूँ। यह परमेश्वर के बारे में एक तरह की गलतफहमी है। इसके अलावा, जब कुछ भाई-बहन बीमार पड़ जाते हैं और उन्हें मृत्यु का सामना करना पड़ता है, तो वे सोचते हैं, “क्या परमेश्वर को मेरी वह सारी दौड़-धूप और खपाना याद नहीं है जो मैंने उसके लिए किया है?” अपने दिलों में वे परमेश्वर से बहस करते हैं, उसके खिलाफ शोर मचाते हैं और उसके खिलाफ लड़ते हैं। ऐसी दशा काफी आम है।) अपने और परमेश्वर के बीच की बाधाओं और परमेश्वर के प्रति शत्रुता के लिहाज से, ज्यादातर लोग जो समस्याएँ अभिव्यक्त करते हैं, वे कमोबेश सतर्कता और गलतफहमियाँ हैं और साथ ही, अवज्ञा और असंतोष भी हैं जिन्हें लोग कुछ चीजों का सामना करने पर प्रकट करते हैं, जो, दूसरे शब्दों में, परमेश्वर के प्रति शत्रुता हैं। मूल रूप से यह बस इतना ही है। परमेश्वर के प्रति लोगों के आंतरिक रवैयों से जुड़ी विभिन्न समस्याएँ दरअसल उन मुद्दों के दायरे से परे बहुत दूर तक जाती हैं जिन पर तुम लोगों ने संगति की है। कुछ समस्याएँ ऐसी होती हैं जिनके बारे में तुम लोग नहीं जानते। एक लिहाज से, यह इसलिए है क्योंकि लोग जब भी विभिन्न परिस्थितियों का अनुभव करते हैं, तो वे यह नहीं जाँचते हैं कि खुद उनमें क्या समस्याएँ हैं। दूसरे लिहाज से, लोगों ने कभी भी ध्यान से इस पर विचार नहीं किया है कि परमेश्वर के साथ वास्तव में उनका रिश्ता कैसा है या वे सही रवैये और दृष्टिकोण क्या हैं जो लोगों को परमेश्वर के प्रति रखने चाहिए। इसलिए, लोगों की विभिन्न अभिव्यक्तियों और इन अवस्थाओं के आधार पर जो फिलहाल लोगों में वाकई मौजूद हैं, हम आज विशेष रूप से लोगों और परमेश्वर के बीच की बाधाओं और परमेश्वर के प्रति लोगों की शत्रुता की विभिन्न अभिव्यक्तियों पर संगति करेंगे। इन विभिन्न अभिव्यक्तियों पर संगति करने का लक्ष्य लोगों को अपने और परमेश्वर के बीच की बाधाओं को और जब भी अपने रोजमर्रा के जीवन में उनमें ये चीजें उठती हैं तो वे परमेश्वर के प्रति जो शत्रुता रखते हैं उसे, सक्रियता से त्याग देने में, परमेश्वर के साथ एक सुसंगत रिश्ता बनाने में और अंत में, उसके साथ पूरी तरह से संगत होने में सक्षम बनाना है। इस तरह, वे अपने और परमेश्वर के बीच की बाधाओं और परमेश्वर के प्रति अपनी शत्रुता को पूरी तरह से हटा देंगे और परमेश्वर का भय मानने लगेंगे और सही मायने में उसके प्रति समर्पण करने लगेंगे। लोगों और परमेश्वर के बीच सिर्फ यही सामान्य रिश्ता है और सिर्फ ऐसे लोग ही सच्चे सृजित प्राणी हैं।

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

क. लोगों की यह कल्पना कि परमेश्वर का कार्य विशेष रूप से अलौकिक और काल्पनिक है

जब अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देने की बात आती है, तो सबसे पहले लोगों को अपनी धारणाएँ और कल्पनाएँ त्याग देनी चाहिए। यह बहुत ही महत्वपूर्ण विषय-वस्तु है, है ना? (हाँ।) क्या परमेश्वर के बारे में धारणाएँ और कल्पनाएँ हर व्यक्ति में मौजूद नहीं होती हैं? (हाँ, होती हैं।) कोई भी व्यक्ति शून्य में नहीं जीता है और कोई भी व्यक्ति मशीनी मानव नहीं है। हर व्यक्ति की स्वतंत्र इच्छा होती है और वह ऐसे विभिन्न विचार और दृष्टिकोण रखता है जो उसने बाहरी दुनिया से प्राप्त किए होते हैं; यकीनन, हर व्यक्ति में परमेश्वर के बारे में ऐसी विभिन्न धारणाएँ और कल्पनाएँ भी होती हैं जो उनकी अपनी जरूरतों, प्राथमिकताओं और चाहतों के आधार पर उनकी व्यक्तिपरक इच्छा के अधीन विकसित हुई होती हैं। यह तथ्य है कि उन्हें “धारणाएँ” और “कल्पनाएँ” कहा जाता है, इसका मतलब है कि वे यकीनन सत्य या तथ्यों के अनुरूप नहीं हैं; कम-से-कम, वे परमेश्वर के इरादों, परमेश्वर की पहचान और परमेश्वर के सार के अनुरूप नहीं हैं। इसलिए, ये धारणाएँ और कल्पनाएँ वे पहली बड़ी चीजें हैं जो लोगों को त्याग देनी चाहिए। तो परमेश्वर के बारे में धारणाओं और कल्पनाओं से संबंधित विषय-वस्तु में मुख्य रूप से क्या शामिल है? एक लिहाज से, उसमें वे पहले से मौजूद धारणाएँ शामिल हैं जो परमेश्वर में विश्वास रखना शुरू करने से पहले लोगों में उसके बारे में होती हैं। दूसरे लिहाज से, उनमें वे नई धारणाएँ शामिल हैं जो लोग परमेश्वर में विश्वास रखना शुरू करने के बाद उसके बारे में बनाते हैं और ये नई धारणाएँ ज्यादा विशिष्ट और यथार्थवादी धारणाएँ और कल्पनाएँ होती हैं। परमेश्वर में विश्वास रखना शुरू करने से पहले लोगों के दिल परमेश्वर के बारे में कल्पनाओं से भरे होते हैं और इन कल्पनाओं को ऐसी धारणाएँ भी कह सकते हैं जो सभी मनुष्यों में मौजूद होती हैं। यह वैसा ही है जैसे चीनी लोग परमेश्वर में विश्वास नहीं रखने के बावजूद उसे “आसमान में रहने वाला बूढ़ा आदमी” कहकर बुलाते हैं और पश्चिमी लोग—जिनमें से ज्यादातर लोग परमेश्वर में विश्वास रखते हैं—उसे “प्रभु” कहकर बुलाते हैं। वैसे तो बहुत से लोग परमेश्वर में विश्वास नहीं रखते हैं, लेकिन ज्यादातर लोग यह मानते हैं कि परमेश्वर है और वे उसके बारे में कल्पनाओं से भरे होते हैं, वे सोचते हैं कि परमेश्वर सभी चीजों के बीच मौजूद है और सभी चीजों से ऊँचा है और वह सर्वव्यापी, सर्वशक्तिमान है और उसके पास महान, अविश्वसनीय शक्तियाँ हैं। तो यह परमेश्वर वास्तव में कौन है? यह कोई नहीं जानता, लेकिन जो भी हो, वे जानते हैं कि परमेश्वर सबसे महान है और वह सब पर शासन करता है। तो फिर परमेश्वर की विशिष्ट छवि क्या है? हर व्यक्ति अपने मन में परमेश्वर के रंग-रूप और छवि के बारे में एक विचार रखता है जिसकी कल्पना और निर्धारण उसने किया है। हम पहले इन सार्वभौमिक मानवीय धारणाओं और कल्पनाओं पर चर्चा कर चुके हैं और वे आज की संगति की मुख्य विषय-वस्तु नहीं हैं। आज हम जिन चीजों पर संगति करने जा रहे हैं, वे लोगों और परमेश्वर के बीच की बाधाओं और परमेश्वर के प्रति उनकी शत्रुता से संबंधित सभी अलग प्रकार की धारणाओं और कल्पनाओं में ऐसी विभिन्न प्रकार की धारणाएँ और कल्पनाएँ हैं जो परमेश्वर का विरोध करती हैं और जो उसके सार के साथ असंगत हैं, और जिन्हें लोगों को त्याग देना चाहिए। हम उन खोखली, अवास्तविक और गूढ़ धारणाओं और कल्पनाओं के बारे में बात नहीं करेंगे। तुम्हारे मौजूदा आध्यात्मिक कद को देखते हुए यह कह सकते हैं कि वे चीजें मूल रूप से कोई समस्या नहीं हैं और वे तुम लोगों के सत्य के अनुसरण को प्रभावित नहीं करेंगी, तुम लोगों के परमेश्वर के अनुसरण को तो बिल्कुल भी प्रभावित नहीं करेंगी और अगर कुछ व्यक्तियों के मन में अब भी कुछ काल्पनिक कल्पनाएँ हैं, तो भी ये उनके परमेश्वर के अनुसरण को प्रभावित नहीं करेंगी और इसलिए ये कोई बड़ी समस्या नहीं हैं। जिन मानवीय धारणाओं और कल्पनाओं पर हम संगति करने जा रहे हैं, वे लोगों के रोजमर्रा के जीवन में परमेश्वर के प्रति उनके रवैयों से और साथ ही, लोगों के कर्तव्यों के निर्वहन और लोगों द्वारा अपनाए जाने वाले मार्गों से संबंधित हैं और यकीनन, लोगों के अनुसरणों से तो और भी ज्यादा संबंधित हैं। परमेश्वर के बारे में लोगों की विभिन्न धारणाओं और कल्पनाओं में, सबसे पहले, लोगों में उसके कार्य के बारे में बहुत सारी धारणाएँ और कल्पनाएँ हैं, जो कि परमेश्वर के बारे में अविश्वासियों की विभिन्न कल्पनाओं की तुलना में बहुत ही ज्यादा यथार्थवादी हैं और न तो खोखली हैं और न ही गूढ़ हैं। वे ऐसी चीजें हैं जो परमेश्वर का अनुसरण करते समय हर व्यक्ति के मन में मौजूद होती हैं। दूसरे शब्दों में, लोग परमेश्वर के कार्य के बारे में बहुत-सी काल्पनिक और अवास्तविक धारणाओं और कल्पनाओं से भरे होते हैं। मिसाल के तौर पर, लोग कल्पना करते हैं कि उसका कार्य चमत्कारों से भरा है और ऐसी अद्भुत चीजों से भरा है जिन्हें मनुष्य पहले से नहीं जान सकता है या प्राप्त नहीं कर सकता है। यकीनन, इस संबंध में लोगों की सबसे बड़ी धारणाएँ और कल्पनाएँ ये हैं कि परमेश्वर का कार्य किसी व्यक्ति को तुरंत पूर्ण बनाने में समर्थ हो सकता है या परमेश्वर बस कुछ शब्द कहकर या कोई चमत्कार या आश्चर्य करके किसी व्यक्ति को एक ही क्षण में बदल सकता है और उसे ऐसा व्यक्ति बना सकता है जो देह के जीवन और देह की विभिन्न व्यावहारिक कठिनाइयों की कैद से आजाद हो चुका है। वे कल्पना करते हैं कि यह व्यक्ति खाता-पीता नहीं है और एक मशीनी मानव की तरह उसकी कोई शारीरिक जरूरतें नहीं होती हैं; इसके अलावा, वे मानते हैं कि यह व्यक्ति बिना किसी मतलबी विचार के शुद्ध तरीके से सोचता है और वह भीतर से बेहद पवित्र हो चुका होता है। वे कल्पना करते हैं कि इसे प्राप्त करने के लिए सत्य का अनुसरण करना या सत्य पर संगति करना या वर्षों तक लगातार काट-छाँट किए जाने को स्वीकारने की जरूरत नहीं है; परमेश्वर यह सब कुछ सिर्फ कुछ वचनों से प्राप्त कर सकता है क्योंकि परमेश्वर जो भी कहेगा वह पूरा होगा और जो आज्ञा वह देगा वह अटल रहेगी। विशेष रूप से, शुरुआत में जब लोगों ने परमेश्वर के कार्य के तीसरे चरण को अभी-अभी स्वीकार किया था, तो वे उसके कार्य के बारे में सभी प्रकार की धारणाओं और कल्पनाओं से और भी ज्यादा भरे हुए थे। जब कुछ लोगों ने सुना, “परमेश्वर का कार्य जल्द ही समाप्त हो जाएगा” तो वे नहीं जानते थे कि यह किस वर्ष, महीने या दिन समाप्त होगा और फिर भी वे चिंतित हो गए और यहाँ तक कि उन्होंने अपनी नौकरियाँ और परिवार भी छोड़ दिए। कुछ किसानों ने फसलें उगाना बंद कर दिया और दूसरे लोगों ने मवेशी और भेड़ें पालना बंद कर दिया। कुछ लोगों ने तो अपनी जायदाद और कारें भी बेच दीं, बैंक से अपनी सारी जमा पूँजी निकाल ली, अपनी संपत्ति इकट्ठा कर ली और अपना सोना, चाँदी और कीमती सामान अपने साथ लेकर चलना शुरू कर दिया, वे परमेश्वर का अनुसरण करने के लिए तैयार थे। ऐसा इसलिए हुआ क्योंकि लोगों को लगा कि परमेश्वर का कार्य समाप्त हो रहा है और उन्हें अब अपना जीवन जीने की जरूरत नहीं है और वे मानते थे कि परमेश्वर ने परिवार और शादियाँ तोड़ दी हैं और उन्हें अपनी शादियाँ, नौकरियाँ और भविष्य छोड़ देने चाहिए और परमेश्वर का अनुसरण करने के लिए सभी सांसारिक सुख त्याग देने चाहिए। अगर कोई उनसे पूछता, “तुम वह सूटकेस और अपने पीछे-पीछे अपने पूरे परिवार को लेकर कहाँ जा रहे हो?” तो वे कहते, “मैं स्वर्ग के राज्य में जा रहा हूँ।” अगर फिर उनसे पूछा जाता, “स्वर्ग का राज्य कहाँ है?” तो वे उत्तर देते, “मुझे अभी तक नहीं पता, परमेश्वर मुझे जहाँ भी ले जाएगा, मैं वहाँ चला जाऊँगा।” इससे कोई फर्क नहीं पड़ता कि वे आवेग में आकर कार्य कर रहे थे या उन्होंने इस बारे में अच्छी तरह से सोच-समझ लिया था, जो भी हो, ये अभिव्यक्तियाँ एक तथ्य प्रकट करती हैं, जो यह है कि लोगों में परमेश्वर के कार्य के बारे में बहुत सारी कल्पनाएँ हैं। उन्हें नहीं पता कि परमेश्वर उन्हें बचाने के लिए कैसे कार्य करेगा या उन्हें कैसा महसूस होगा या जब वह उन्हें बचा लेगा, तो उसके बाद वे किस तरह की दशा और परिवेश में रहेंगे। और जहाँ तक इस बात का प्रश्न है कि वास्तव में परमेश्वर के क्या इरादे हैं या परमेश्वर लोगों पर अपने कार्य के जरिये क्या परिणाम प्राप्त करना चाहता है, तो वे इस बारे में भी कुछ नहीं जानते। तो वे क्या जानते हैं? उन्हें बस एक वाक्य याद रहता है : परमेश्वर का दिन करीब है, आपदाएँ नीचे उतर आई हैं, परमेश्वर का कार्य जल्द ही समाप्त हो जाएगा और हमें सब कुछ छोड़ देना चाहिए और परमेश्वर का अनुसरण करना चाहिए। यही उनकी सभी धारणाओं और कल्पनाओं के बनने का स्रोत और आधार है और इन्हीं धारणाओं और कल्पनाओं के जरिये उन्होंने सभी प्रकार के चुनाव किए हैं और फैसले लिए हैं। उन्होंने क्या चुनाव किए हैं और फैसले लिए हैं? उन्होंने दुनिया छोड़ देने, अपनी पढ़ाई छोड़ देने, अपना करियर छोड़ देने, अपनी शादी छोड़ देने, अपना परिवार छोड़ देने और यहाँ तक कि दैहिक, पारिवारिक प्रेम, वगैरह भी छोड़ देना चुना है और इन सभी चीजों को त्याग देने के बाद, वे परमेश्वर का कार्य समाप्त होने की प्रतीक्षा कर रहे हैं। परमेश्वर का कार्य समाप्त होने की प्रतीक्षा करने में उनका क्या लक्ष्य है? उनका लक्ष्य उठा लिया जाना और परमेश्वर का अनुसरण करना है। वास्तव में कहाँ उठा लिए जाना है? वे सोचते हैं कि इससे कोई फर्क नहीं पड़ता कि उन्हें कहाँ उठा लिया जाना है या वे ठीक किस दिन उठा लिए जाने वाले हैं, जो भी हो, वे नरक में तो नहीं जाएँगे। वे मानते हैं कि अगर वह स्वर्ग न भी हो, तो भी वे किसी ऊँची जगह जा रहे हैं और अगर यह स्वर्ग या कोई भौतिक राज्य न भी हो, तो भी परमेश्वर का अनुसरण करके उनसे गलती नहीं हो सकती और वे संभवतः वहीं उठा लिए जाएँगे जहाँ परमेश्वर है। वैसे तो लोगों की ये धारणाएँ और कल्पनाएँ परिपूर्ण हैं, लेकिन क्या ये सच हो सकती हैं? वे जिसकी प्रतीक्षा कर रहे थे—परमेश्वर का कार्य समाप्त होने की—क्या वह क्षण आ गया है? (नहीं।) और चूँकि परमेश्वर का कार्य अभी समाप्त नहीं हुआ है, तो क्या लोग निराश या चिंतित हैं? क्या उन्हें पछतावा है? कुछ लोग निराश हैं, है ना? कुछ लोगों को जब अपना कर्तव्य करते समय कठिनाइयों का सामना करना पड़ता है, तो वे नकारात्मक हो जाते हैं या जब वे अपने घरेलू जीवन में क्लेश का अनुभव करते हैं या जब वे उत्पीड़न सहते हैं और उनके पास बाहर निकलने का कोई रास्ता नहीं होता है, तो उन्हें पछतावा होता है। यकीनन, कुछ लोगों के लिए मौजूदा क्षण तक सहन करना आसान नहीं रहा है, लेकिन अपने दिलों में वे वास्तव में बहुत चिंतित हैं। वे किस बारे में चिंतित हैं? वे सोचते हैं, “परमेश्वर का कार्य अभी तक समाप्त क्यों नहीं हुआ? परमेश्वर के कार्य में और कितना समय लगेगा? क्या मुझे घर चले जाना चाहिए और अपना जीवन जारी रखना चाहिए? क्या मुझे नौकरी पर वापस चले जाना चाहिए और दुनिया में अपने लिए भविष्य की तलाश करनी चाहिए? क्या मुझे अपना घर वापस खरीद लेना चाहिए? परमेश्वर हमें प्रतिक्रिया नहीं देता है या हमें इस बारे में कोई स्पष्ट उत्तर नहीं देता है! क्या हमें यह नहीं बताया जाना चाहिए कि परमेश्वर का कार्य कब समाप्त होगा और वह कौन-सा दूसरा कार्य करेगा ताकि हम तैयार रह सकें? परमेश्वर हमें ये बातें नहीं बताता है, वह सिर्फ सत्य व्यक्त करता रहता है, सत्यों की संगति करता रहता है और उद्धार के बारे में बात करता रहता है। वह बाद में आने वाली चीजों या भविष्य के बारे में या इस बारे में कभी भी बात नहीं करता है कि मानवजाति कब एक सुंदर गंतव्य में प्रवेश करेगी या देह का जीवन कब समाप्त होगा; वह बस हमें अनिश्चित काल तक प्रतीक्षा करवाता है।” लोगों को परमेश्वर के कार्य का ज्ञान नहीं है। और विशेष रूप से, वे इस बारे में स्पष्ट नहीं हैं कि परमेश्वर लोगों को कैसे बचाता है, लोगों को बचाने के लिए वह किन तरीकों का उपयोग करता है, परमेश्वर अपने सारे कार्य में कौन-सा विशिष्ट कार्य पूरा करता है ताकि वह लोगों को बचाए जाने में सक्षम बना सके, वगैरह-वगैरह। बल्कि वे हमेशा अपनी धारणाओं और कल्पनाओं में जीते हैं और परमेश्वर के कार्य को एक औपचारिकता या विलक्षण प्रकार का जादू मानते हैं। यह ऐसा है मानो उसका कार्य सिर्फ बयानबाजी हो और उसमें कोई विशिष्ट विषय-वस्तु न हो—परमेश्वर को सिर्फ कुछ वचन कहने हैं और वह जो भी कहेगा, वह पूरा हो जाएगा और वह जो भी आज्ञा देगा, वह अटल रहेगी और उसके बाद लोग बदल जाएँगे और प्रकाशित वाक्य की किताब में की गई भविष्यवाणी के अनुसार बन जाएँगे, पवित्र लोग बन जाएँगे और पावनीकृत हो जाएँगे। इससे कोई फर्क नहीं पड़ता कि परमेश्वर के कार्य के बारे में लोगों के क्या काल्पनिक और खोखले विचार हैं, चाहे वे विशिष्ट हों या गैर-विशिष्ट, संक्षेप में, लोग उसके कार्य के बारे में धारणाओं और कल्पनाओं से भरे हुए हैं और वे इस बारे में हमेशा खोखली धारणाओं और कल्पनाओं में जीते हैं कि वे परमेश्वर के कार्य के साथ कैसे पेश आते हैं और वे मानवजाति को बचाने के लिए परमेश्वर द्वारा किए जाने वाले हर विशिष्ट कार्य और उसके द्वारा कही गई हर विशिष्ट बात के साथ कैसे पेश आते हैं। यकीनन, ज्यादातर लोगों के पास परमेश्वर के कार्य के बारे में सिर्फ एक ही धारणा और कल्पना है, जो यह है कि जैसे ही परमेश्वर का कार्य समाप्त हो जाएगा, तो लोग अंत में इससे सफलतापूर्वक उबर आएँगे और अगर वे उसके कार्य के समाप्त होने की प्रतीक्षा कर सकते हैं और उस समय तक जीवित रह सकते हैं, तो वे जीत जाएँगे और उन्होंने जो कुछ भी छोड़ दिया है और अर्पित किया है और जो कठिनाइयाँ सही हैं और जो कीमतें चुकाई हैं, वह सब कुछ इसके लायक होगा। इस आधार पर देखा जाए तो, एक लिहाज से, लोग परमेश्वर के कार्य के बारे में सभी प्रकार की कल्पनाओं से भरे हुए हैं। दूसरे लिहाज से, लोग परमेश्वर में अपने विश्वास में सत्य का अनुसरण नहीं कर रहे हैं; बल्कि उनकी आस्था में जुआ खेलने वाली गुणवत्ता है—वे अपना जीवन और अपनी सारी संपत्ति, अपना भविष्य, अपनी शादी और जो कुछ भी उनके पास है, उसे दाँव पर लगा रहे हैं और वे सोचते हैं कि उन्हें बस तब तक सहन करने की जरूरत है जब तक परमेश्वर का कार्य समाप्त नहीं हो जाता और अगर वे परमेश्वर द्वारा अपना कार्य समाप्त होने की घोषणा करने तक जीवित रहते हैं, तो उन्हें फायदा होगा और उन्होंने जो कुछ भुगतान किया है, वह सब कुछ उन्हें वापस मिल जाएगा। क्या लोग इसी तरीके से नहीं सोचते हैं? (हाँ।) अब जबकि हम इस बारे में इतना कुछ बोल चुके हैं, तो परमेश्वर के कार्य के बारे में लोगों की मुख्य धारणाएँ और कल्पनाएँ क्या हैं? (लोग मानते हैं कि परमेश्वर का कार्य चमत्कारों से भरा है और परमेश्वर बस कुछ वचनों से ही लोगों को शुद्ध कर सकता है और वे बिना कोई कीमत चुकाए या सत्य का अनुसरण किए स्वर्ग के राज्य में प्रवेश कर सकते हैं।) परमेश्वर के कार्य के बारे में लोगों की यही धारणाएँ और कल्पनाएँ हैं। दूसरी कौन-सी धारणाएँ और कल्पनाएँ हैं? (लोग यह नहीं जानते हैं कि परमेश्वर लोगों पर अपने कार्य के जरिये वास्तव में क्या परिणाम प्राप्त करना चाहता है और वे सोचते हैं कि यदि वे परमेश्वर का कार्य पूरा होने तक सहन कर सकते हैं, तो उनके पास स्वर्ग के राज्य में प्रवेश करने की उम्मीद होगी।) यह भी एक धारणा और कल्पना है—लोग सोचते हैं कि परमेश्वर का कार्य सिर्फ एक औपचारिकता और प्रक्रिया भर है। और क्या है? (लोग परमेश्वर में अपने विश्वास में सत्य का अनुसरण नहीं कर रहे हैं, बल्कि उनकी आस्था में जुआ खेलने वाली गुणवत्ता है।) क्या यह एक धारणा और कल्पना है? यह परमेश्वर में लोगों के विश्वास का सार है और उनकी तलाश का सार है। इसमें दूसरी कौन-सी धारणाएँ और कल्पनाएँ हैं? क्या लोग यह नहीं सोचते हैं कि जब तक वे सभी चीजें छोड़ देते हैं और परमेश्वर का अनुसरण करते हुए कोई कर्तव्य करते हैं, तब तक मानो जादू से वे बदल दिए जाएँगे? (हाँ।) लोगों के विचार बेहद खोखले हैं, अलौकिक चीजों से संबंधित हैं और काल्पनिक हैं। लोग सोचते हैं कि उन्हें ताड़ना, न्याय या काट-छाँट या परमेश्वर के वचनों का पोषण स्वीकारने की जरूरत नहीं है, उन्हें सिर्फ इस तरह से परमेश्वर का अनुसरण करने की जरूरत है, उनसे जो भी कर्तव्य करने को कहा जाए, उन्हें उसे करना चाहिए और जब तक वे अंत तक अनुसरण करते हैं, तब तक वे बदल दिए जाएँगे और परमेश्वर का कार्य समाप्त होने पर अंत में वे स्वर्ग के राज्य में प्रवेश करेंगे। क्या ये लोगों की धारणाएँ और कल्पनाएँ नहीं हैं? (हाँ।)

लोग परमेश्वर के कार्य के बारे में सभी तरह की धारणाओं और कल्पनाओं से भरे हुए हैं। हमने अभी-अभी जो संगति की, वह परमेश्वर के कार्य के दिनों के बारे में लोगों की धारणाओं से संबंधित है। इन धारणाओं के अलावा एक और तरह की धारणा और कल्पना है। वह यह है कि जब भी लोगों के सामने कुछ वास्तविक कठिनाइयाँ आती हैं, तो वे अक्सर अपनी व्यक्तिपरक इच्छा में यह उम्मीद करते हैं कि उन्हें परमेश्वर से प्रेरणा की एक झलक मिलेगी और फिर उनके दिमाग में एक विचार कौंधेगा, इसके लिए उन्हें परमेश्वर का वचन खाने और पीने, खुद को सत्य से लैस करने या दैनिक जीवन में सत्य सिद्धांतों को गहराई से समझने की जरूरत नहीं होगी और परमेश्वर उन्हें उनके रोजमर्रा के जीवन में आने वाली हर समस्या को हल करने में मदद कर सकता है, चाहे वह समस्या कितनी भी बड़ी या छोटी क्यों न हो। परमेश्वर के कार्य के बारे में लोगों की बूझ और समझ बेहद काल्पनिक और खोखली है और लोग मनुष्य को बचाने के परमेश्वर के तरीकों के बारे में भी धारणाओं और कल्पनाओं से भरे हुए हैं। लोग परमेश्वर के कार्य में विभिन्न सत्यों की तलाश नहीं करना चाहते हैं और हर मामले से सत्य सिद्धांतों के अनुसार व्यावहारिक तरीके से निपटना नहीं चाहते हैं। बल्कि वे उम्मीद करते हैं कि जब भी उनके सामने किसी भी तरह की समस्या आएगी, तो परमेश्वर उन्हें प्रकाश और प्रकाशन देगा, ठीक वैसे ही जैसे उसने नबियों को प्रकाशन दिए थे ताकि चाहे उनके वास्तविक जीवन में उनके साथ कुछ भी क्यों न घटित हो, उनके पास बुद्धि और क्षमता होगी और सभी तरह की समस्याओं से निपटने के तरीके होंगे, इसके लिए उन्हें परमेश्वर से प्रार्थना करने और सत्य की तलाश करने या परमेश्वर का वचन खाने और पीने की जरूरत नहीं पड़ेगी, जैसे कि वे किसी जादुई दुनिया में रह रहे हों। अपनी कल्पनाओं के अनुसार, लोगों को लगता है कि एक बार जब वे परमेश्वर में विश्वास रखना शुरू कर देंगे तो वे होशियार और चतुर बन जाएँगे। कुछ लोग तो यह तक सोचते हैं कि एक बार जब वे परमेश्वर में विश्वास रखना शुरू कर देंगे तो वे सुंदर बन जाएँगे और उन्हें देह की कोई भी कठिनाई और समस्या या भ्रष्ट स्वभावों की बाधा या अपने दैनिक जीवन में कोई भी वास्तविक कठिनाई नहीं रहेगी। वे मानते हैं कि जब तक उनमें परमेश्वर को संतुष्ट करने की इच्छा है, तब तक वह उन्हें शक्ति देगा और उनके लिए अच्छी और बेहतर परिस्थितियाँ बनाएगा, इन सबको एक वास्तविकता बनाएगा और उनकी सभी आकांक्षाएँ और इच्छाएँ पूरी करेगा और खासकर जब उनके सामने ऐसी चीजें आती हैं जिन्हें हासिल करना उनकी काबिलियत और सहज प्रवृत्तियों से परे होता है, तो परमेश्वर उनकी और ज्यादा मदद करेगा ताकि वे चतुराई से या आसानी से वे चीजें कर सकें जो वे करना चाहते हैं। कुछ ऐसे लोग भी हैं जिनकी काबिलियत खराब है और जिनमें हर तरह के पेशेवर कौशल की कमी है, जो सोचते हैं कि परमेश्वर को सिर्फ एक चमत्कार या आश्चर्य करने की जरूरत है और उनकी काबिलियत अचानक अच्छी हो जाएगी और वे अचानक होशियार बन जाएँगे। वे यह भी मानते हैं कि परमेश्वर के लिए कुछ भी हासिल करना कठिन नहीं है और परमेश्वर वे चीजें पूरी करने में उनकी मदद कर सकता है जिन्हें वे खुद पूरी नहीं कर सकते हैं और उन कठिन समस्याओं को हल करने में उनकी मदद कर सकता है जिन पर वे खुद काबू नहीं पा सकते हैं और जो उनकी क्षमताओं से परे होती हैं। कुल मिलाकर, परमेश्वर के कार्य के बारे में लोगों की बहुत-सी धारणाएँ और कल्पनाएँ हैं। एक लिहाज से, वे परमेश्वर के कार्य की अवधि के बारे में विभिन्न कल्पनाओं से भरे हुए हैं और इस संबंध में उन्होंने विभिन्न क्रियाकलापों का निर्वहन भी किया है और विभिन्न कीमतें भी चुकाई हैं। साथ ही, लोग अपने सामने आने वाली विभिन्न कठिनाइयों और समस्याओं के बारे में और यहाँ तक कि अपने खुद के भ्रष्ट स्वभावों के बारे में भी सभी तरह की धारणाओं और कल्पनाओं से भरे हुए हैं। इनमें से ज्यादातर धारणाएँ और कल्पनाएँ खोखली, काल्पनिक और अवास्तविक हैं और इससे भी बड़ी बात यह है कि वे लोगों की काबिलियत और मन से बढ़कर हैं और उनकी सहज प्रवृत्तियों के दायरे से परे हैं। लोग अक्सर उम्मीद करते हैं कि परमेश्वर उनकी वास्तविक कठिनाइयों के आधार पर या उनकी काबिलियत, मन और सहज प्रवृत्तियों के आधार पर कार्य नहीं करेगा, बल्कि वह उन्हें इन सबसे बढ़कर होने और कुछ चीजों को करने के लिए उन्हें उनकी सामान्य मानवता और उनकी काबिलियत और सहज प्रवृत्तियों से ऊपर उठने में सक्षम बनाएगा। लोग परमेश्वर के कार्य के बारे में धारणाओं और कल्पनाओं से भरे हुए हैं और उनकी कल्पनाओं की सामग्री बेहद अलौकिक है। ये धारणाएँ और कल्पनाएँ परमेश्वर द्वारा व्यक्त सत्यों के पूरी तरह से विपरीत हैं और उनके प्रति शत्रुतापूर्ण हैं। लोग अपने मन में यह नहीं सोचते हैं : अगर परमेश्वर ये अलौकिक चीजें करता है तो वह अब भी इतने सारे वचन क्यों बोलता है और लोगों को इतने सारे सत्य क्यों प्रदान करता है? उसे ऐसा करने की कोई जरूरत नहीं होगी। परमेश्वर के कार्य के इतना व्यावहारिक होने का कारण यह है कि परमेश्वर अपने सभी वचन और सत्य लोगों को प्रदान करना चाहता है और उन्हें लोगों में समाविष्ट करना चाहता है ताकि वे इन वचनों और इन सत्यों के अनुसार जी सकें। उसका इरादा लोगों को सामान्य मानवता या उनके सहज प्रवृत्तियों से ऊपर उठने में सक्षम बनाना नहीं है, बल्कि सामान्य मानवता के आधार पर उन्हें सत्य सिद्धांतों को पकड़कर रखने और उन कर्तव्यों और आदेशों को पकड़कर रखने में सक्षम बनाना है जो उसने उन्हें दिए हैं। लेकिन लोगों की धारणाएँ और कल्पनाएँ परमेश्वर के कार्य के बिल्कुल विपरीत हैं और वे परमेश्वर के कार्य करने के तरीके के बिल्कुल भी अनुरूप नहीं हैं। परमेश्वर व्यावहारिक तरीके से कार्य करना चाहता है, जबकि परमेश्वर के कार्य के बारे में लोगों की कल्पनाएँ अलौकिक चीजों से जुड़ी हैं, खोखली हैं और अवास्तविक हैं। यकीनन, कुछ लोग उम्मीद करते हैं कि परमेश्वर उन्हें प्रकाशन देने, उनका भरण-पोषण करने, उन्हें सहारा देने और उनकी मदद करने और यहाँ तक कि उन्हें बदलने और उन्हें बचाए जाने में सक्षम बनाने के लिए भी कुछ और ज्यादा खास तरीकों का उपयोग करेगा। उदाहरण के लिए, कुछ लोगों के सामने जब भी कोई समस्या आती है तो अक्सर वे परमेश्वर के वचनों में इसके समाधान या अभ्यास के मार्ग नहीं खोजते हैं, बल्कि घुटनों के बल बैठ जाते हैं, अपनी आँखें बंद कर लेते हैं और प्रार्थना करते हैं। वे प्रार्थना करते समय समस्या के बारे में सत्य की तलाश नहीं करते हैं, और फिर इसे हल करने के लिए परमेश्वर के संगत वचनों को नहीं खोजते हैं। बल्कि वे उम्मीद करते हैं कि परमेश्वर उनके दिलों में उन्हें बता सकेगा कि क्या करना है; या उन्हें एक वाक्य, एक विचार या एक छवि से प्रबुद्ध कर सकेगा; या उन्हें कुछ प्रकाश प्राप्त करने में सक्षम बना सकेगा और उन्हें कुछ प्रेरणा दे सकेगा—वे इस तरीके से सत्य समझना चाहते हैं। यकीनन, कुछ ऐसे लोग भी हैं जो और चरम तरीका अपनाते हैं, जो यह है कि जब भी उनके सामने कोई समस्या आती है तो वे उम्मीद करते हैं कि परमेश्वर उन्हें सपने में अपने वचनों के एक अंश का प्रकाशन कर सकेगा, उन्हें बताएगा कि उन्हें फलाँ चीज करनी चाहिए या नहीं और अगर करनी चाहिए तो कैसे करनी चाहिए या उन्हें फलाँ जगह जाना चाहिए या नहीं या उन्हें फलाँ-फलाँ को सुसमाचार सुनाना चाहिए या नहीं। कुछ लोगों को जब बड़ी कठिनाइयों का सामना करना पड़ता है तो वे सपना दिखाए जाने या सपने में उत्तर पाने की उम्मीद करते हैं और यहाँ तक कि अपने भाई-बहनों या कलीसिया के अगुआओं के साथ अपने सपने का विश्लेषण और व्याख्या करने की उम्मीद भी करते हैं, वे सोचते हैं, “परमेश्वर ने मुझे जो सपना दिखाया है उसका क्या मतलब है? वह मुझसे क्या करवाना चाहता है? क्या वह मुझे जाने के लिए कह रहा है या नहीं?” वे मानते हैं कि परमेश्वर का कार्य लोगों को प्रकाशन देना, लोगों की अगुआई करना और इन विशेष साधनों का उपयोग करके लोगों का भरण-पोषण करना है और इस प्रकार उन्हें बचाए जाने के लिए सक्षम बनाना है। क्या यह एक धारणा और कल्पना नहीं है? (हाँ, है।) ऐसे भी लोग हैं जो किसी समस्या का सामना करने पर नहीं जानते हैं कि उन्हें क्या करना है और प्रार्थना करने पर भी जब उन्हें परमेश्वर से उत्तर नहीं मिलता है, तो वे सिक्का उछालकर निर्णय लेते हैं। उदाहरण के लिए, जब सुसमाचार का प्रचार करने के लिए किसी जगह जाने की बात आती है, तो वे परमेश्वर से इस बारे में प्रार्थना करते हैं कि उन्हें जाना चाहिए या नहीं और उन्हें कोई उत्तर नहीं मिलता है, और फिर वे क्या करते हैं? यह तय करने के लिए कि उन्हें जाना चाहिए या नहीं, वे बस सिक्का उछालते हैं। वे सोचते हैं कि अगर नीचे गिरने पर यह चित आता है, तो यह साबित होता है कि परमेश्वर चाहता है कि वे जाएँ, जबकि अगर यह पट आता है, तो यह साबित होता है कि परमेश्वर नहीं चाहता है कि वे जाएँ। वे तीन बार सिक्का उछालते हैं और यह एक बार चित और दो बार पट आता है, इसलिए वे निष्कर्ष निकालते हैं, “यह दो बनाम एक है, जिसका मतलब है कि परमेश्वर नहीं चाहता है कि मैं जाऊँ,” और वे नहीं जाते हैं। यहाँ तक कि वे नहीं जाने के बारे में भी निश्चिंत रहते हैं, सोचते हैं कि यह परमेश्वर की इच्छा है और खुद से कहते हैं, “मुझे परमेश्वर के मार्गदर्शन का पालन करना चाहिए। यह परमेश्वर का फैसला है, मेरा नहीं। मुझे परमेश्वर के मार्गदर्शन के प्रति समर्पण करना चाहिए और नहीं जाना चाहिए।” तो क्या उन्हें वास्तव में जाना चाहिए या नहीं? क्या इस तरीके से परमेश्वर के इरादों की तलाश करने से सटीक उत्तर मिल सकता है? यह उत्तर बिल्कुल भी सटीक नहीं हो सकता है। ऐसी स्थिति का सामना करने पर तुम्हें सिद्धांतों के आधार पर और इस आधार पर फैसला लेना चाहिए कि क्या परिस्थितियाँ इसकी अनुमति देती हैं—सिर्फ यही तरीका सही है। सुसमाचार का प्रचार करना तुम्हारा कर्तव्य है, तुम्हारा कार्य है और ऐसा कार्य है जो तुम्हें आज करना चाहिए, इसलिए तुम्हें जाना चाहिए—सही सिर्फ यह है कि तुम जाओ। लेकिन अक्सर लोग ऐसे मामलों को इन वास्तविकताओं के आधार पर नहीं समझते हैं या नहीं सँभालते हैं। बल्कि वे अक्सर उनके साथ कुछ धारणाओं और कल्पनाओं के आधार पर पेश आते हैं और कुछ असामान्य साधनों और विधियों का उपयोग करके उनका मूल्यांकन करते हैं और अंत में कुछ बेतुके और विकृत फैसले लेते हैं। क्या यह उनकी धारणाओं और कल्पनाओं के कारण नहीं है? (हाँ।) परमेश्वर के कार्य में जब परमेश्वर ऐसे स्पष्ट वचन प्रदान नहीं करता है जो लोगों को बताते हों कि हर चीज कैसे की जानी चाहिए या हर प्रकार के मुद्दे से निपटने में किन सिद्धांतों का पालन करना चाहिए, तो लोगों को पवित्र आत्मा के निर्देश का पालन करने और उस मार्गदर्शन का पालन करने की जरूरत है जो परमेश्वर उन्हें वास्तविक परिस्थितियों में प्रदान करता है। यकीनन, उन्हें अपने भाई-बहनों के साथ चर्चा करने या प्रार्थना करने और साथ मिलकर तलाश करने की और अंत में वास्तविक स्थिति के आधार पर यह तय करने की भी जरूरत है कि मौजूदा मुद्दे से कैसे निपटना है। लेकिन परमेश्वर के कार्य में जब परमेश्वर के पास ऐसे स्पष्ट वचन और स्पष्ट निर्देश होते हैं जो लोगों को विभिन्न मामलों के लिए अभ्यास के सिद्धांत बताते हैं, तो पहले अपनाई गई इन औपचारिकताओं को हटाया जा सकता है और लोगों को अब उनका पालन करने की जरूरत नहीं है। अगर वे उनका पालन करते रहे तो इससे सिर्फ चीजों में देरी होगी। उदाहरण के लिए, मान लो कि जब भी कुछ होता है और जाकर कार्यवाही करना जरूरी होता है, तब भी लोग अपने घुटनों के बल बैठ जाते हैं और प्रार्थना करते हैं, पूछते हैं, “परमेश्वर, मुझे जाना चाहिए या नहीं? अगर तुम नहीं चाहते कि मैं जाऊँ, तो मुझे रोकने के लिए कुछ परिस्थितियाँ बना दो या अगर तुम चाहते हो कि मैं जाऊँ, तो मेरे लिए सब कुछ सुचारू रूप से चला दो।” यह सख्ती से औपचारिकताओं का पालन करना है और यह वह नहीं है जिसकी परमेश्वर लोगों से अपेक्षा करता है। जब परमेश्वर के पास अपनी अपेक्षाओं और कसौटियों के संबंध में स्पष्ट वचन होते हैं, तो लोगों को तलाशने, प्रार्थना करने, छानबीन करने आदि जैसी किसी भी औपचारिकता से गुजरने की जरूरत नहीं होती है। बल्कि एक लिहाज से उन्हें वास्तविक स्थिति और वास्तविक परिस्थितियों के अनुसार कार्य करना चाहिए और दूसरे लिहाज से, सबसे बड़ी बात, उन्हें सत्य सिद्धांतों के अनुसार कार्य करना चाहिए—यह सही है। हर रोज चीजों को उचित क्रम में सँभालो, जो भी तुम्हें करना चाहिए उसे करो और जो तुम्हें नहीं करना चाहिए उसे मत करो; जो भी जरूरी हो और जिससे निपटने की जरूरत हो उससे निपटो, जो कुछ भी फिलहाल छोड़ा जा सकता है उसे स्थगित कर दो और पहले जरूरी मामलों पर ध्यान दो। क्या ये सिद्धांत नहीं हैं? (हाँ, हैं।) वे सचमुच सिद्धांत हैं। तुम्हें यह याद रखना चाहिए : जब तुम परमेश्वर से प्रार्थना करते हो और उसके इरादे गहराई से समझने का प्रयास करते हो, तो तुम्हें ऐसा उसके वचनों के आधार पर करना चाहिए; विशेष परिस्थितियों में, यानी जब परमेश्वर से निर्देश देने वाला कोई स्पष्ट वचन नहीं है, तब भी तुम्हें यह पता होना चाहिए कि उसके पास सभी प्रकार के मामलों के लिए स्पष्ट वचन और अभ्यास के सिद्धांत हैं और ऐसे मामलों में तुम्हें उन विभिन्न सत्य सिद्धांतों के अनुसार कार्य करना चाहिए जिनके बारे में अतीत में परमेश्वर ने लोगों को आगाह किया था। लेकिन लोगों ने अपने मन में परमेश्वर के कार्य के बारे में ऐसी कई धारणाएँ और कल्पनाएँ बना ली हैं जो बेहूदी हैं, बेतुकी हैं और अलौकिक चीजों से संबंधित हैं, जो परमेश्वर के वचनों और विभिन्न सत्य सिद्धांतों को सजावटी चीजों और खोखले सिद्धांतों में बदल देती हैं और ऐसा कर देती हैं कि जब लोग समस्याओं का सामना करते हैं, तो ये उनके लिए चीजों से निपटने की कसौटियाँ या अभ्यास के मार्ग नहीं हो पाते हैं। यह शोचनीय बात है और यह पूरी तरह से इस तथ्य के कारण होती है कि लोगों ने परमेश्वर के कार्य के बारे में बहुत सारी धारणाएँ और कल्पनाएँ बना ली हैं।

परमेश्वर के कार्य के बारे में लोगों की कुछ दूसरी बेहूदी, बेतुकी और अजीब धारणाएँ और कल्पनाएँ हैं, जो उनके रोजमर्रा के जीवन में व्याप्त हैं। उदाहरण के लिए, मान लो कि जैसे ही कोई व्यक्ति वह कार्य करने वाला होता है जो उसे सबसे ज्यादा करना चाहिए, तो कुछ ऐसा हो जाता है जो उसे लगता है कि नहीं होना चाहिए था, जैसे कि कार्य करने के लिए जाते समय उसका सेल फोन चोरी हो जाना या उसकी गाड़ी खराब हो जाना या उसका रास्ते में गिर पड़ना या कुछ और गड़बड़ी हो जाना। इसका क्या मतलब है? क्या इसका यह मतलब है कि परमेश्वर उसे यह कार्य करने से रोक रहा है? क्या इसका यह मतलब है कि यह कार्य करना परमेश्वर के इरादों के अनुरूप नहीं है? क्या इसका यह मतलब है कि यह कार्य नहीं करना चाहिए? क्या इसे इस तरह से समझा और बूझा जाना चाहिए? (नहीं।) अगर अपने कर्तव्य के निर्वहन में यह वह सबसे महत्वपूर्ण चीज है जो तुम्हें अभी करनी चाहिए और तुम जाकर इसे करते हो, तो अगर तुम्हारे रास्ते में कुछ रुकावटें और कठिनाइयाँ आती भी हों या यहाँ तक कि तुम्हारे सामने ऐसी चीजें होती भी हों जिनके बारे में लोगों को लगता है कि उन्हें नहीं होना चाहिए, तो भी यह नहीं कह सकते हैं कि यह कर्तव्य जिसका तुम निर्वहन कर रहे हो और यह कार्य जिसे तुम कर रहे हो, वे परमेश्वर को नाराज करते हैं या परमेश्वर तुम्हें ये चीजें करने से रोक रहा है—यह एक मानवीय धारणा और कल्पना है। अगर परमेश्वर तुम्हें रोकना चाहेगा, तो वह उन तरीकों का उपयोग नहीं करेगा। बल्कि वह सीधे एक परिस्थिति का इंतजाम करेगा ताकि तुम्हें स्वाभाविक रूप से वहाँ जाने और उस कार्य को करने की जरूरत न पड़े। यानी परमेश्वर तुम्हारे मन में यह बहुत स्पष्ट कर देगा कि कुछ और महत्वपूर्ण चीज है जिसे तुम्हें आज करना चाहिए और नतीजतन उस कार्य को तुम्हारी सूची में दूसरे या तीसरे स्थान पर नीचे धकेलना होगा और बाद में करने के लिए छोड़ देना होगा। इससे कोई फर्क नहीं पड़ता है कि तुम अपनी गणना कैसे करते हो, तुम यही पाओगे कि वास्तविक स्थिति के आधार पर उस कार्य को आज पूरा करना संभव नहीं होगा। यह परमेश्वर द्वारा तुम्हे रोकना है। लेकिन चाहे तुम कुछ भी सोचो और चाहे उस कार्य को करने की प्रक्रिया में कोई भी बाधा या कठिनाई क्यों न आए, जो भी हो, अगर वह कार्य आज किया जाना चाहिए तो तुम्हें जाकर उसे करना चाहिए। अगर परमेश्वर तुम्हें रोकता है तो वह तुम्हें स्वाभाविक रूप से उस कार्य को छोड़ने के लिए सबसे उपयुक्त और उचित साधन का उपयोग करेगा—परमेश्वर इसी तरीके से कार्य करता है। परमेश्वर जिस तरीके से कार्य करता है, वह है लोगों को मानवता की सहज प्रवृत्तियों के दायरे में वह करने देना जो उन्हें करना चाहिए। एक लिहाज से, लोगों का यही रवैया होना चाहिए। दूसरे लिहाज से, वस्तुनिष्ठ परिस्थितियाँ भी एक कारक हैं—अगर परिस्थितियाँ वह कार्य करने की अनुमति देती हैं, तो उसे करना चाहिए; अगर परिस्थितियाँ इसकी अनुमति नहीं देती हैं, तो लोगों को इसे करने के लिए कुछ देर प्रतीक्षा करनी चाहिए। प्रतीक्षा करने का उद्देश्य क्या है? यह सही समय और उन परिस्थितियों की प्रतीक्षा करना है जो परमेश्वर व्यवस्थित करता है। अगर परिस्थितियाँ लगातार अनुपयुक्त हैं और इस कार्य का निर्वहन करने का प्रयास करते समय चीजें गलत होती रहती हैं, तो तुम्हें उसे नहीं करना चाहिए। क्या तुम समझ गए हो? (हाँ।) लोगों के रोजमर्रा के जीवन में उन्हें यह गहराई से समझने का प्रयास करने की कोई जरूरत नहीं है कि वे कार्य करते समय अपनी अंतरात्माओं में क्या महसूस कर रहे हैं, चाहे वे किसी भी प्रकार के कार्य क्यों न हों, वे बड़े मामले हों या छोटे या वे व्यक्तिगत मामले हों या कलीसियाई मामले। अगर तुम आज आध्यात्मिक शुष्कता महसूस कर रहे हो और अपने दिल में तुम किसी कार्य को नहीं करना चाहते, तो जो लोग तुम्हारे साथ इसका निर्वहन करने जा रहे हैं उनसे पूछो कि क्या वे आध्यात्मिक शुष्कता महसूस कर रहे हैं। अगर दूसरे लोग आध्यात्मिक शुष्कता महसूस नहीं कर रहे हैं और वे अपने दिलों में यह कार्य करने के इच्छुक हैं और फिर भी तुम तुम्हारी अपनी भावनाओं के आधार पर यही निष्कर्ष निकालते हो कि इसे नहीं किया जाना चाहिए तो क्या तुम इस बारे में थोड़ा ज्यादा ही व्यक्तिपरक नहीं हो रहे हो? (हाँ।) इसलिए, जब भी लोग किसी कार्य का निर्वहन करते हैं तो उन्हें कम-से-कम यह समझना चाहिए कि उन्हें अपनी भावनाओं को गहराई से समझने की कोशिश नहीं करनी चाहिए या अपनी भावनाओं के आधार पर कार्य नहीं करना चाहिए। मान लो कि तुम्हें किसी कार्य का निर्वहन करना है और तुम थोड़ा घबरा रहे हो, तुम्हारी आँख फड़के जा रही है और तुम्हारे कान झनझना रहे हैं और तुम कहते हो, “मेरी दाईं आँख फड़क रही है, क्या यह बुरी खबर का संकेत है? क्या मुझे यह कार्य करना चाहिए?” तब कोई कहता है, “बाईं आँख का फड़कना अच्छे भाग्य की भविष्यवाणी करता है, लेकिन दाईं आँख का फड़कना विपत्ति की भविष्यवाणी करता है” और यह सुनने के बाद तुम जाकर उस कार्य को करने की हिम्मत नहीं करते। चाहे तुम्हारी कोई भी आँख क्यों न फड़के, अगर यह कोई ऐसा कार्य है जिस पर इससे पहले सहमति हो गई थी और इस कार्य को करने के लिए सभी जरूरी कारक मौजूद हैं और समय और स्थान उपयुक्त हैं, तो तुम्हें इसे जाकर जरूर करना चाहिए। अगर तुम नहीं जाने का निर्णय सिर्फ इसलिए लेते हो क्योंकि एक व्यक्ति कहता है कि तुम्हारी दाईं आँख का फड़कना विपत्ति की भविष्यवाणी करता है, तो क्या यह उचित है? (नहीं, यह उचित नहीं है।) यह उचित क्यों नहीं है? अगर यह तुम्हारी जिम्मेदारी और तुम्हारा कर्तव्य है और आज वस्तुगत परिस्थितियाँ और सभी स्थितियाँ इसे करने की अनुमति देती हैं और इसके अलावा, इस कार्य को तत्काल करने की जरूरत है, तो तुम्हें जाकर इसे करना चाहिए। अगर तुम्हारी दाईं आँख फड़कती है, तो क्या हुआ? हो सकता है कि कुछ मामूली मुद्दे उठें और चीजें बहुत सुचारू रूप से न चलें, लेकिन फिर भी कार्य पूरा हो जाता है। सिर्फ तब तुम जाकर यह कार्य नहीं कर सकते जब परमेश्वर इसे रोकता है और परिस्थितियाँ इसकी अनुमति नहीं देती हैं। कोई कहता है, “जरूर कुछ गड़बड़ है, तभी तुम्हारी दाईं आँख फड़क रही है,” लेकिन कोई और कहता है, “इस कार्य पर इससे पहले सहमति हो चुकी थी, इसलिए हमें जाकर इसे करना चाहिए।” अंत में, तुम सभी इसे करने के लिए निकल पड़ते हो, लेकिन आधे रास्ते जाकर अचानक गाड़ी खराब हो जाती है। मुझे बताओ, अगर समूह के रवाना होते समय किसी की दाईं आँख फड़कती है, तो क्या ऐसे में उन्हें जाना चाहिए? मैं देखना चाहता हूँ कि क्या तुम लोग वास्तव में सत्य समझते हो या नहीं। तुम्हें क्या लगता है, क्या जाकर यह कार्य करना सही होगा? (हाँ, यह सही होगा।) इसमें कोई संदेह नहीं है। तुम इस आधार पर कि तुम्हारी दाईं आँख फड़क रही है या बाईं, यह फैसला नहीं ले सकते कि तुम्हें जाना चाहिए या नहीं। सबसे पहली बात, यह कार्य करने के लिए जाना सही है। तो वहाँ जाते समय गाड़ी क्यों खराब हो गई? क्या परमेश्वर ने इसकी अनुमति दी थी? यह समझाना कठिन है, है ना? (आधे रास्ते में गाड़ी का खराब हो जाना मानव लापरवाही के कारण हो सकता है, जैसे कि अगर गाड़ी का पहले से मुआयना नहीं किया गया हो कि उसमें कोई समस्या थी या नहीं।) यह एक संभव कारण है। अगर हम उस कारण को खारिज कर दें तो क्या गाड़ी का बीच सफर में खराब हो जाना सामान्य बात है? (हाँ।) अगर तुम कोई ऐसी पुरानी चीनी गाड़ी खरीदते हो जो शुरू से ही बहुत अच्छी गुणवत्ता वाली नहीं थी और तुम उसका रखरखाव नहीं करते हो या ठीक से उसकी मरम्मत नहीं करवाते हो और बस उसे चलाते रहते हो, तो वह गाड़ी बीच सफर में खराब हो जाएगी। अगर गाड़ी बीच सफर में खराब हो जाती है तो क्या इसका यह मतलब है कि कार्य को यकीनन पूरा नहीं किया जा सकता है? (ऐसा जरूरी नहीं है।) गाड़ी खराब हो जाती है और उसकी मरम्मत करवाने में एक या दो घंटे लगते हैं। जब तुम गंतव्य पर पहुँचते हो तो वहाँ के भाई-बहन कहते हैं, “यह खुशकिस्मती की बात है कि तुम लोग इस समय आए हो। निगरानी एजेंट बस अभी-अभी यहाँ से गए हैं। अगर तुम लोग दो घंटे पहले आए होते, तो तुम यकीनन बड़े लाल अजगर द्वारा पकड़ लिए जाते। बाल-बाल बच गए!” तो देखा तुमने, एक बुरी चीज अच्छी चीज साबित हुई। क्या जाकर कार्य करना सही था? (हाँ।) क्या गाड़ी के खराब होने में परमेश्वर का अच्छा इरादा था? (हाँ।) तो क्या तुम्हारी दाईं आँख का फड़कना बदकिस्मती का संकेत था या खुशकिस्मती का? (किसी का भी नहीं।) इसके नतीजे के तौर पर कुछ भी नहीं हुआ। अगर हम कहानी को उस बिंदु पर समाप्त कर देते हैं जब गाड़ी खराब हुई, तो फिर यह दावा कि “दाईं आँख का फड़कना विपत्ति की भविष्यवाणी करता है” काफी सटीक लगेगा। गाड़ी का खराब होना एक दुर्घटना थी, है ना? लेकिन अंतिम नतीजा देखा जाए तो गाड़ी का खराब होना एक अच्छी चीज साबित हुई। अगर गाड़ी खराब नहीं होती तो तुम सभी गंतव्य पर पहुँचने पर मुसीबत में पड़ जाते—न सिर्फ तुम कार्य पूरा करने में विफल हो जाते, बल्कि तुम्हें गिरफ्तार भी कर लिया जाता। हालाँकि, जैसा कि बाद में पता चला, रास्ते में गाड़ी खराब हो गई और उसे ठीक करने में दो घंटे लग गए, इसलिए जब तक तुम वहाँ पहुँचे, तब तक खतरा अभी-अभी टल चुका था और तुम सुरक्षित थे। यह परमेश्वर द्वारा तुम्हारी रक्षा करना था! जरा सोचो, अगर गाड़ी के खराब होने के परिप्रेक्ष्य से देखा जाए, तो ऐसा लगता है जैसे परमेश्वर तुम्हें जाने से रोक रहा था, लेकिन तुम्हें सिर्फ गाड़ी की मरम्मत होने और बिना किसी और घटना के तुम्हारे वहाँ पहुँचने के बाद ही वास्तव में पता चला कि क्या हुआ था। इस पूरी प्रक्रिया के दौरान परमेश्वर के क्रियाकलापों के सिद्धांतों और तरीकों को तुम लोग कैसे देखते हो? लोगों को परमेश्वर के कार्य के बारे में किस तरह की समझ होनी चाहिए? इन चीजों की समीक्षा करो, यहाँ कुछ सत्य हैं जिनकी तलाश की जा सकती है और मैं देखूँगा कि तुम उन्हें तलाशने में समर्थ हो या नहीं। (परमेश्वर, मेरी समझ यह है कि इससे फर्क नहीं पड़ता है कि लोगों के साथ अच्छी चीजें घटित होती हैं या बुरी, इसमें परमेश्वर का अच्छा इरादा होता है।) यह एक पहलू है। (एक और पहलू है, जो यह है कि परमेश्वर का कार्य अलौकिक या काल्पनिक नहीं है, बल्कि बहुत व्यावहारिक है।) हाँ, यह अच्छी समझ है। परमेश्वर का कार्य व्यावहारिक है और यह काल्पनिक या अलौकिक नहीं है; सामान्य मानवता वाला कोई भी व्यक्ति इसे महसूस कर सकता है और अनुभव के जरिये इसे जान सकता है और यह कुछ ऐसा भी है जिसे लोग बूझने में समर्थ हैं। क्या यह वही समझ नहीं है जो लोगों को परमेश्वर के कार्य के बारे में होनी चाहिए? (हाँ।) इस समझ के अलावा लोगों को और क्या समझना चाहिए? उन्हें यह समझना चाहिए कि परमेश्वर हर चीज पर संप्रभु है। परमेश्वर अपने कार्य में जो भी विशिष्ट कार्य करता है, वह लोगों को यह देखने में सक्षम बनाता है कि उसके क्रियाकलाप अत्यंत व्यावहारिक हैं। शुरू में जब तुम्हारा समूह रवाना हो रहा था, तो तुम में से कुछ लोगों ने इस पर चर्चा की कि जाएँ या नहीं जाएँ। परमेश्वर ने तुम्हें नहीं रोका; उसने तुम्हें मतली जैसा महसूस नहीं करवाया या तुमसे उल्टी नहीं करवाई या तुम्हें दस्त नहीं लगवाए। उसने न तो तुम्हें रोका और न ही तुम्हें जाने के लिए प्रेरित किया। क्या यह बहुत व्यावहारिक नहीं है? उसने समूह को इस पर मिलकर बात करने की अनुमति दी। कुछ लोगों ने कहा कि उनकी दाईं आँख फड़क रही है, जबकि दूसरों ने कहा कि वे अंदर से असहज महसूस कर रहे हैं, लेकिन चाहे तुमने अपनी भावनाओं और मिजाज पर भरोसा किया हो या अलौकिक चीजों से संबंधित कल्पनाओं पर, अंत में तुम्हें वहाँ जाना चाहिए था जहाँ तुमसे जाने की अपेक्षा की गई थी, और परमेश्वर ने तुम्हें किसी भी तरीके से नहीं रोका। क्या परमेश्वर के लिए इस तरीके से कार्य करना बहुत व्यावहारिक नहीं है? (हाँ।) परमेश्वर के क्रियाकलाप रत्ती भर भी खोखले नहीं हैं; सभी तरह की मानवीय अभिव्यक्तियों की अनुमति है जिसमें कुछ लोगों की आँख फड़कना भी शामिल है। मुझे बताओ, क्या परमेश्वर लोगों की आँख फड़कना रोक सकता है या नियंत्रित कर सकता है? क्या परमेश्वर के लिए इसे नियंत्रित करना बहुत आसान नहीं होता? लेकिन क्या उसने ऐसा किया? (नहीं।) परमेश्वर ने ऐसा नहीं किया। उसने दखल नहीं दिया, उसने तुम्हें आजादी दी। तुम्हारी आँख वैसे ही फड़की जैसे उसे फड़कना था, लेकिन फिर भी अंत में समूह चल पड़ा—यह सब कुछ कितना व्यावहारिक था। लेकिन गंतव्य पर मुसीबत मौजूद थी और परमेश्वर ने इस खतरे से सिर्फ इसलिए छुटकारा नहीं पाया कि तुम लोग उधर जा रहे हो। परमेश्वर ने ऐसा नहीं किया और मुसीबत तब भी वैसे ही खड़ी हुई जैसे होनी चाहिए थी। फिर भी परमेश्वर ने एक चतुराई भरी चीज की : उसने तुम लोगों की गाड़ी बीच रास्ते में खराब कर दी जिससे जब तक गाड़ी की मरम्मत पूरी हुई और तुम सब गंतव्य पर पहुँचे, तब तक खतरा टल चुका था। यह परमेश्वर द्वारा तुम्हारी रक्षा करना था! देखा तुमने, इस समय अंतराल के कारण उसने चतुराई से तुम्हें खतरे से बचने में सक्षम बनाया। परमेश्वर जो कुछ भी करता है वह कितना व्यावहारिक है, है ना? (हाँ।) तो यह तुम्हें बहुत ही व्यावहारिक तरीके से दिखाता है कि परमेश्वर जो करता है वह बिल्कुल भी खोखला या अलौकिक नहीं होता है और हर चीज का होना स्वाभाविक और अवश्यंभावी है, लेकिन इसमें परमेश्वर की सर्वशक्तिमत्ता निहित है। पूरी घटना के दौरान, चाहे लोगों की कल्पनाएँ कुछ भी रही हों, चाहे उनकी कठिनाइयाँ, कमजोरियाँ और समस्याएँ कुछ भी रही हों, चाहे उन्होंने साथ मिलकर जिन दृष्टिकोणों पर चर्चा की वे सही या गलत रहे हों, इनमें से किसी ने भी अंत में जो हुआ उसे प्रभावित नहीं किया और न ही इसने घटना के अवश्यंभावी नतीजे को प्रभावित किया। हर एक चीज जो होनी चाहिए थी वह हुई, जो मुसीबत खड़ी होनी चाहिए थी वह खड़ी हुई, जो गाड़ी खराब होनी चाहिए थी वह खराब हुई, और लोगों के दृष्टिकोण भी बेनकाब कर दिए गए, लेकिन घटना का अंतिम परिणाम फिर भी उसी तरीके के अनुसार हुआ जैसा परमेश्वर ने तय किया था और उसी के अनुसार हुआ जैसा परमेश्वर ने पूर्वनियत किया था और जिस तरह से परमेश्वर ने घटना पर संप्रभुता का प्रयोग किया था। यह परमेश्वर की सर्वशक्तिमत्ता है, है ना? (हाँ।) यह सब कुछ कितना व्यावहारिक और सामान्य रूप से हुआ, ठीक वैसे ही जैसे लोगों के साथ उनके रोजमर्रा के जीवन में हर रोज होता है; यह स्वाभाविक रूप से हुआ और यह अलौकिक, काल्पनिक या खोखला नहीं था। इसलिए, इस मामले में लोगों को यह समझना चाहिए कि परमेश्वर का कार्य व्यावहारिक है और वह हर चीज पर संप्रभु है। लोगों को कैसे अभ्यास करना चाहिए? सबसे पहली बात, उन्हें यह समझना होगा कि चाहे उनके साथ कुछ भी घटित हो, उन्हें किन सिद्धांतों का पालन करना चाहिए। अगर वे सिर्फ मानवीय भावनाओं के अनुसार चलते हैं, तो यह भरोसेमंद नहीं है। उन्हें अलौकिक भावनाओं के अनुसार नहीं चलना चाहिए या खोखली कल्पनाओं के आधार पर बेबुनियाद अटकलें नहीं लगानी चाहिए। बल्कि उन्हें वास्तविक हालातों और उन्हें जो कर्तव्य करने चाहिए उनके आधार पर जाकर वही करना चाहिए जो उन्हें करना चाहिए। इसके अलावा, महत्वपूर्ण बात यह है कि वे जाकर वही करें जो उन्हें सत्य सिद्धांतों के आधार पर करना चाहिए। क्या तब यह ज्यादा आसान नहीं है? (हाँ।) इसलिए, चाहे तुम्हारे सामने कोई भी समस्या आए और चाहे परमेश्वर का कार्य किसी भी चरण तक पहुँच चुका हो, तुम्हें अपनी भावनाओं के अनुसार चलने की जरूरत नहीं है, तुम्हें यह देखने की जरूरत नहीं है कि कोई तारीख शुभ है या नहीं और विशेष रूप से यकीनन तुम्हें कोई खगोलीय परिघटना देखने या कोई भविष्यवाणी सुनने की जरूरत नहीं है—तुम बस वही करो जो तुम्हें करना चाहिए। कुछ लोग खगोलीय परिघटनाएँ देखना पसंद करते हैं या यह देखना चाहते हैं कि तारीखें शुभ हैं या नहीं, वे कहते हैं, “कल की तारीख अच्छी नहीं है, अगर मैं बाहर गया तो क्या सब कुछ गड़बड़ हो जाएगा? क्या महान लाल अजगर गिरफ्तारियाँ करेगा? आज सुबह जब मैं जल्दी उठा और बाहर गया, तो दरवाजे के पास कौआ काँव-काँव क्यों कर रहा था? मैंने सुना कि कल रात जब कुछ लोग बाहर गए थे, तो उन्होंने एक काली बिल्ली देखी थी। ये सब अशुभ संकेत हैं! मुझे क्या करना चाहिए? क्या कुछ खतरनाक होने वाला है?” अगर तुममें सामान्य मानवता और सामान्य मानवीय सोच है, तो तुम्हें यह फैसला लेने में समर्थ होना चाहिए कि किस तरह की परिस्थितियाँ खतरनाक हैं और किस तरह की परिस्थितियाँ अपेक्षाकृत सुरक्षित हैं और यह जानने में समर्थ होना चाहिए कि वास्तविक स्थिति के अनुसार उनके साथ कैसे पेश आना है और उनसे कैसे निपटना है—तुम्हें उन दूसरी चीजों को देखने की जरूरत नहीं है। जहाँ तक इस बात का प्रश्न है कि तुम्हें हर रोज क्या करना चाहिए और क्या नहीं, एक लिहाज से, परमेश्वर के ऐसे स्पष्ट वचन हैं जो सत्य सिद्धांतों के रूप में कार्य करते हैं और दूसरे लिहाज से, तुम्हारे पास सामान्य मानवता, जमीर और विवेक है और जब तक तुम हर रोज वही करते हो जो तुम्हें वास्तविक परिस्थितियों की व्यवस्था और उनके द्वारा प्रदान की गई दिशा के आधार पर और सामान्य मानवता की वास्तविक जरूरतों और अपनी खुद की जिम्मेदारियों और दायित्वों के अनुसार करना चाहिए, तब तक यह ठीक है। अगर लोग अपने रोजमर्रा के जीवन के साथ इस तरह से पेश आते हैं तो क्या चीजें और आसान नहीं हो जाएँगी? (हाँ।)

ख. परमेश्वर अपने कार्य में जो नतीजे हासिल करना चाहता है, उनके बारे में लोगों की धारणाएँ और कल्पनाएँ

वैसे तो परमेश्वर का कार्य सर्वशक्तिमान और अद्भुत है और परमेश्वर के वचन सत्य और जीवन हैं, लेकिन फिर भी लोगों को रातों-रात पूर्ण करना या बदलना संभव नहीं है। कुछ लोग अपनी धारणाओं और कल्पनाओं के आधार पर अक्सर यह कहते हैं, “मैंने तो इतने वर्षों से परमेश्वर में विश्वास रखा है, फिर भी मैं क्यों नहीं बदला? मैंने अब भी पवित्रीकरण प्राप्त क्यों नहीं किया? अपने दिल में अब भी मुझे दुनिया से प्रेम क्यों है? मैं अब भी इतना घमंडी क्यों हूँ? अब भी मुझमें दुष्ट वासना क्यों है? पहले मुझे अविश्वासी दुनिया के कुछ वीडियो या मनोरंजन कार्यक्रम देखना पसंद था। मैं अब भी कभी-कभी उन्हें क्यों देखना चाहता हूँ, जबकि मैंने अब तक परमेश्वर में विश्वास रखा है, बहुत वर्षों से परमेश्वर के वचनों को खाया-पीया है, अपना कर्तव्य किया है, चीजों का त्याग किया है और बहुत वर्षों से खुद को खपाया है और मुझे लगता है कि मैं अपने दिल में उन चीजों को पहले ही छोड़ चुका हूँ?” लोग ऐसी ही धारणाएँ रखते हैं, हैं ना? विशेष रूप से, कुछ लोग परमेश्वर में अपने विश्वास में हमेशा ऐसी चीजों का पीछा करते हैं, जैसे कि अपने देह को अधीन करना, दैहिक सुखों का लालच नहीं करना, ज्यादा कष्ट सहना और कड़ी मेहनत करना और बहुत-से शारीरिक कष्टों पर विजय पाने में समर्थ होना। लेकिन उनके इस तरह से पीछा करते रहने के बावजूद उन्हें अब भी यही लगता है कि वे अक्सर देह की अत्यधिक इच्छाओं, अपनी सुख-सुविधाओं का लालच करने और आलसीपन के वश में आ जाते हैं और इसलिए वे अक्सर नकारात्मक हो जाते हैं और परमेश्वर में आस्था खो देते हैं, वे सोचते हैं, “परमेश्वर का कार्य इस बिंदु तक पहुँच गया है, तो फिर मैं इतना निराशाजनक क्यों हूँ और अब भी अक्सर नकारात्मक क्यों हो जाता हूँ?” कभी-कभी जब वे किसी कार्य में कुछ परिणाम प्राप्त कर लेते हैं और सभी की स्वीकृति प्राप्त कर लेते हैं, तो वे सहज महसूस करते हैं और सोचते हैं, “मुझे अब भी बचाए जाने की उम्मीद है। परमेश्वर का कार्य और उसके वचन इतने अच्छे हैं। उसका कार्य वाकई लोगों को बदल सकता है।” लेकिन फिर कुछ समय बाद उन्हें लगता है कि उन्हें अब भी अपने प्रियजनों की याद आती है। विशेष रूप से, उन्हें कभी-कभी उन लोगों की याद आती है जिनसे उन्हें कभी प्रेम था और वे पुरानी यादों में खोकर उस सांसारिक जीवन को याद करते हैं जिसे वे कभी जीते थे और उन्हें वाकई अपने उन गौरवशाली दिनों की याद आती है जब वे बाहर दुनिया में थे और इसलिए वे हैरान होते हैं, “मुझे अब भी उन चीजों की याद क्यों आती है? मैंने दैहिक सुखों को क्यों नहीं छोड़ा और खुद को पवित्र करके दुनिया से अलग क्यों नहीं किया? मैं अब तक क्यों नहीं बदला?” और वे एक बार फिर से परेशान हो जाते हैं। वे अक्सर इन विचारों और दृष्टिकोणों के बीच झूलते रहते हैं। उनकी दशा कभी अच्छी होती है और कभी बुरी, वे कुछ देर के लिए कमजोर हो जाते हैं और फिर कुछ देर के लिए मजबूत हो जाते हैं, वे कुछ देर के लिए नकारात्मक हो जाते हैं और फिर कुछ देर के लिए सकारात्मक हो जाते हैं। वे अक्सर रोजमर्रा के जीवन में अपनी अभिव्यक्तियों के आधार पर खुद पर फैसले देते हैं। अगर वे अच्छी मनोदशा में होते हैं, तो सोचते हैं कि वे उद्धार के लिए लक्ष्य हैं; अगर वे बुरी दशा में होते हैं, तो उन्हें लगता है कि उनके बचाए जाने की कोई उम्मीद नहीं है और वे छुटकारे से परे हैं। वे या तो एक चरम पर होते हैं या फिर दूसरे चरम पर। जब वे अच्छी मनोदशा में होते हैं तो उन्हें लगता है कि वे किसी पवित्र इंसान जैसे हैं और परमेश्वर के बहुत करीब हैं, उनके और परमेश्वर के बीच कोई रुकावट नहीं है और उन्हें लगता है कि परमेश्वर उनके ठीक पास में है। जब वे बुरी दशा में होते हैं तो उन्हें लगता है कि वे नरक के अठारहवें स्तर में गिर गए हैं और परमेश्वर को देख या छू नहीं सकते हैं और उन्हें लगता है कि परमेश्वर उनसे बहुत दूर है। ऐसा क्यों है? उनमें ये दशाएँ क्यों होती हैं? क्या ये दशाएँ सामान्य हैं या असामान्य? (असामान्य।) जब वे अच्छी दशा में होते हैं तो वे वही करते हैं जिसे करने की व्यवस्था कलीसिया उनके लिए करती है और वे किसी भी कठिनाई पर विजय प्राप्त कर सकते हैं, कोई भी कष्ट सह सकते हैं और कोई भी कीमत चुका सकते हैं। उन्हें लगता है कि वे ही हैं जो परमेश्वर के प्रति समर्पण करने में सबसे ज्यादा सक्षम हैं, वे परमेश्वर के घर में सत्य का अनुसरण करने वाले व्यक्ति हैं और कोई भी कठिनाई उन्हें मात नहीं दे सकती है। वे अपना कर्तव्य करने के लिए बहुत मेहनत करते हैं और वे प्रयास करने को तैयार रहते हैं। दूसरों के साथ संगति करते समय वे चाहे कितनी भी बातें क्यों न करें, उन्हें थकान महसूस नहीं होती, और उन्हें भोजन छोड़ देने या दो-तीन घंटों की नींद नहीं लेने से कोई आपत्ति नहीं है। वे परमेश्वर के लिए खुद को खपाने और अपना पूरा जीवन परमेश्वर को समर्पित करने के लिए तैयार रहते हैं। फलस्वरूप, उन्हें लगता है कि वे बदल गए हैं। वे अब अपने परिवार के बारे में नहीं सोचते हैं, वे अब उन लोगों को याद नहीं करते हैं जिनसे वे कभी प्रेम करते थे और वे अब अतीत की स्मृतियों में खोकर उस गौरव और सम्मान को याद नहीं करते जो दुनिया में उनके पास था। वे ये सब कुछ हवा में उड़ा देते हैं और परमेश्वर के लिए पूरे दिल से खुद को खपाते हैं, सिद्धांतों का पालन करते हैं, जो कोई भी बाधा या विघ्न डालता है उसकी काट-छाँट करते हैं, परमेश्वर के घर के लिए निष्पक्षता बनाए रखते हैं, दृढ़ता से न्याय के पक्ष में खड़े होते हैं, परमेश्वर के घर के हितों का बचाव करते हैं और एक सख्त और निष्पक्ष “न्यायाधीश” के रूप में अपनी छवि बनाते हैं। वे कुछ समय तक बहुत अच्छा प्रदर्शन करते हैं। लेकिन ऐसा समय भी आ सकता है जब वे अपने भ्रष्ट स्वभाव प्रकट कर दें या कोई गड़बड़ी कर दें, तो फिर वे नकारात्मक और कमजोर हो जाएँगे और सोचेंगे, “परमेश्वर ने मुझे बेनकाब कर दिया है, वह अब मुझसे प्रेम नहीं करता है।” उसके बाद से वे अपने पैरों पर वापस खड़े नहीं हो पाएँगे। उन्हें लगेगा कि वे कुछ भी नहीं हैं और वे कुछ भी करने में अक्षम हैं, अब भी उनके मन में स्वार्थी विचार और दुष्ट वासना है, वे अक्सर उन लोगों को याद करते हैं जिनसे वे कभी प्रेम करते थे और जिन्हें पसंद करते थे, वे अक्सर नकारात्मक और कमजोर हो जाते हैं, वे अब भी परमेश्वर का प्रतिरोध करते हैं, वे सत्य का अभ्यास करने में अक्षम हैं और इतने वर्षों से परमेश्वर में विश्वास रखने के बावजूद वे नहीं बदले हैं और वे सोचेंगे, “क्या इसका मतलब यह नहीं है कि मैं तबाह हो गया हूँ?” वे सोचेंगे कि उनके पास बचाए जाने का कोई मौका नहीं है और उनके लिए बिल्कुल कोई उम्मीद नहीं है। जब वे खुश होते हैं, तो वे खुशी से फूले नहीं समाते हैं और जब वे दुखी होते हैं, तो वे अविश्वसनीय रूप से दुखी होते हैं। वे हमेशा इन दो चरम सीमाओं पर चले जाते हैं, अचानक एक सीमा से दूसरी सीमा पर पहुँच जाते हैं। ऐसा क्यों है? ये दशाएँ और अभिव्यक्तियाँ चाहे सकारात्मक हों या फिर मायूसी की, संक्षेप में, यह सब कुछ एक ही प्रकार की समस्या है, यानी परमेश्वर के कार्य के बारे में धारणाओं और कल्पनाओं से भरा होना और हमेशा अपने बारे में फैसला देना और अपने मिजाज के आधार पर और एक निश्चित अवधि के दौरान अपने खुलासों और अभिव्यक्तियों के आधार पर खुद का निरूपण करना, जबकि उसी समय परमेश्वर के कार्य पर, लोगों पर उसके कार्य से प्राप्त परिणामों पर और लोगों पर उसके कार्य से जो उद्देश्य और लक्ष्य हासिल होता है उस पर फैसले देना। क्या यही समस्या की जड़ है? (हाँ।) जब लोग सकारात्मक होते हैं तो वे परमेश्वर के सामने प्रार्थना करते हैं, बिलख-बिलखकर रोते हुए अपना संकल्प व्यक्त करते हैं, बदले में कुछ माँगे बिना अपना पूरा जीवन परमेश्वर को समर्पित करने को तैयार रहते हैं, परमेश्वर का अनुसरण करने और उसके लिए खुद को खपाने को तैयार रहते हैं। जब वे इस तरह से प्रार्थना करते हैं और संकल्प लेते हैं, तो उन्हें लगता है कि सभी कठिनाइयाँ अब कठिनाइयाँ नहीं रहीं। उनकी आँखें भर आती हैं और वे यह भी मानते हैं कि उन्हें पवित्र आत्मा ने ही भावुक किया है। वे सोचते हैं, “मुझे पवित्र आत्मा ने भावुक किया है। परमेश्वर मुझसे जरूर इतना प्यार करता है! परमेश्वर ने मुझे नहीं छोड़ा है!” वे डबडबाई आँखों से प्रार्थना करते हैं और कहते हैं कि उन्हें पवित्र आत्मा ने भावुक किया है—क्या यह भ्रम नहीं है? (हाँ।) दरअसल, तुम इस बात से भावुक हुए कि तुम्हें अपने बारे में इतना अच्छा महसूस हुआ; तुम पवित्र आत्मा के बजाय अपने खुद के संकल्प, आकांक्षाओं, इच्छाओं और अपने खुद के क्रियाकलापों के कारण भावुक हुए। मैं क्यों कहता हूँ कि तुमने खुद अपने आप को भावुक किया? परमेश्वर के कार्य के बारे में तुम्हारे मन में इतनी सारी धारणाएँ और कल्पनाएँ हैं और वे इतनी विकृत हैं—क्या तुम्हें लगता है कि परमेश्वर तुम्हें भावुक करेगा? जब तुम इस चरम दशा में हो, तब क्या परमेश्वर तुम्हें भावुक करेगा ताकि तुम और चरम दशा में पहुँच जाओ? अगर परमेश्वर ने तुम्हें भावुक किया होता तो यह केवल तुम्हें और भी चरम दशा में पहुँचा देता और तुम अपनी सराहना करने लगते और खुद को और भी भावुक कर लेते और तुम्हारी यह संकल्प लेने की इच्छा और भी बढ़ जाती : “मैं कम सोऊँगा और ज्यादा कष्ट सहूँगा, मैं खाना खाऊँगा, चाहे वह अच्छा हो या बुरा, मैं कुछ भी खाकर खुश रह लूँगा और इस बात की परवाह नहीं करूँगा कि यह मेरे शरीर के लिए अच्छा है या नहीं। मुझे अपने पुराने देह की पसंद पर काबू पाना होगा, मुझे विशेष रूप से अपने पुराने देह की कमियों को ठीक करना होगा और मुझे अपने देह को और कष्ट सहने पर मजबूर करना होगा और उसे आराम से रहने नहीं देना होगा। अगर इसे आराम महसूस हुआ, तो मैं परमेश्वर से प्रेम नहीं करूँगा; अगर इसे आराम महसूस हुआ, तो फिर मैं दैहिक सुख-सुविधाओं में लिप्त हो जाऊँगा और अपना कर्तव्य करने के लिए कड़ी मेहनत नहीं करूँगा।” अगर तुम्हें पवित्र आत्मा भावुक कर रहा होता, तो तुम बस इस चरम सीमा को लगातार बनाए रखते और इससे भी ज्यादा गलती से यह मान लेते कि तुम पहले ही देह पर विजय प्राप्त कर चुके हो और तुमने शैतान को हरा दिया है और तुम पहले ही बचाए जा चुके हो। इसलिए मैं कहता हूँ कि तुम्हें पवित्र आत्मा ने नहीं बल्कि खुद तुम्हीं ने भावुक किया। क्या तुम लोग अक्सर अपने आप को भावुक कर लेते हो? (हाँ।) तुम परमेश्वर के लिए खुद को खपाने और कष्ट सहने के अपने संकल्प के कारण भावुक होते हो और तुम परमेश्वर के लिए कष्ट सहने, किसी भी मात्रा में कष्ट सहने या यहाँ तक कि मरने के लिए भी इतने इच्छुक हो उठते हो कि तुम्हारी आँखों से आँसुओं की झड़ी लग जाती है। दरअसल, परमेश्वर तुम्हारे भावुक होने से भावुक नहीं होता है और न ही वह तुम्हारे संकल्प से भावुक होता है। तुम्हारा यह भावनाओं का प्रवाह बस एक क्षणिक आवेग है, तेज जुनून का एक क्षणिक ज्वार है। इस परिस्थिति में तुम उससे प्रार्थना भी कर सकते हो और कह सकते हो, “परमेश्वर, मैं तुम्हारे लिए मरने को तैयार हूँ! परमेश्वर, मैं आज अपना कर्तव्य करने में इतना व्यस्त था कि मैंने एक बार का भोजन छोड़ दिया। अगर मुझे 10 बार का भोजन भी छोड़ना पड़े तो भी मैं ऐसा करने को तैयार रहूँगा! लोग सिर्फ रोटी के निवालों पर नहीं बल्कि परमेश्वर के मुख से निकलने वाले वचनों पर जीते हैं। परमेश्वर, मैं तुमसे जीवन भर, हमेशा-हमेशा के लिए प्रेम करने को तैयार हूँ और तुम्हारे लिए मेरा प्रेम कभी नहीं बदलेगा!” तुम्हारे ये शानदार शब्द तुम्हें बिलख-बिलखकर रोने के लिए भावुक कर देते हैं, लेकिन परमेश्वर का तुम्हारे प्रति रवैया नहीं बदलता है। क्यों? वह इसलिए क्योंकि तुम एक क्षणिक आवेग के कारण भावुक हुए हो और तुम्हारे आँसू पश्चात्ताप के, ऋणी होने के या खुद को सही मायने में जान पाने के आँसू नहीं हैं और ये सत्य का अभ्यास करने और सत्य सिद्धांतों को बनाए रखने की अपनी असमर्थता के लिए दुःख के आँसू तो बिल्कुल भी नहीं हैं। इसलिए, तुम्हारी यह भावना सिर्फ तुम्हें भावुक कर सकती है और शायद दूसरों को भी या तुम्हारे आस-पास के लोगों को भी भावुक कर सकती है, लेकिन परमेश्वर इससे भावुक नहीं होता है। इसलिए, तुम्हें पवित्र आत्मा भावुक नहीं करता है, बल्कि तुम खुद ही स्वयं को भावुक कर लेते हो। तुम्हारे आँसू इसलिए बहने लगे हैं क्योंकि तुमने खुद को भावुक कर लिया है। तुम्हारे आँसू, तुम्हारे भावुक शब्द और तुम्हारा तेज जुनून सिर्फ सतही घटनाएँ हैं, वे सिर्फ एक तरह का व्यवहार हैं। वे तुम्हारे सार और जीवन में कोई बदलाव नहीं हैं और न ही इस बात का प्रकाशन हैं कि सत्य तुम्हारा जीवन है। जब तुममें परमेश्वर के लिए खुद को खपाने और कष्ट सहने का जुनून और आवेग होता है और तुम विशेष रूप से अग्रसक्रिय होते हो, तो तुम्हें लगता है कि तुम्हें पवित्र आत्मा ही भावुक कर रहा है, तुम बदल गए हो और तुम उद्धार के लिए एक लक्ष्य हो—यह एक तरह की धारणा और कल्पना है जो तुम परमेश्वर के कार्य के बारे में रखते हो। जब तुम किसी अस्थायी असफलता और गिर पड़ने के कारण या तुम्हारी भ्रष्टता और कमियाँ बेनकाब किए जाने के कारण या फिर इसलिए नकारात्मक हो जाते हो क्योंकि तुम्हारी काट-छाँट कर दी गई और तुम्हें बेनकाब कर दिया गया, तो तुम उदास और दुखी महसूस करते हो और सोचते हो कि तुम नहीं बदले हो और तुम्हारे बचाए जाने की कोई उम्मीद नहीं है—यह परमेश्वर के कार्य के बारे में तुम्हारी एक और तरह की धारणा और कल्पना है। दरअसल, परमेश्वर चाहे जो देखे—चाहे तुम नकारात्मक दशा में हो या सकारात्मक दशा में या तुम्हारी दशा चाहे जिस हद तक खराब हो चुकी हो और गिर गई हो—परमेश्वर तुम्हें हमेशा किस तरह से देखता है? तुम्हारा आध्यात्मिक कद जो है सो है। परमेश्वर तुम्हारी वास्तविक स्थिति, तुम्हारी वास्तविक अभिव्यक्तियों और तुम्हारे वास्तविक आध्यात्मिक कद के आधार पर यह तय करेगा कि तुम कितने बदल चुके हो और तुम कितनी सत्य वास्तविकताओं में प्रवेश कर चुके हो। अपने पैरों पर वापस खड़े होने की तुम्हारी मौजूदा असमर्थता और फिलहाल तुम्हारा पूरी तरह से मायूसी में डूब जाना वे मानक नहीं हैं जिनसे परमेश्वर तुम्हें देखता है या तुम्हारा वास्तविक आध्यात्मिक कद तय करता है। इसलिए, इससे फर्क नहीं पड़ता है कि तुम सकारात्मक दशा में हो या नकारात्मक दशा में या तुम तेज जुनून से भरे हो या मायूसी महसूस कर रहे हो, यह परमेश्वर द्वारा तुम्हारे आकलन और निरूपण को प्रभावित नहीं करेगा। सिर्फ तुम्हीं एकमात्र ऐसे व्यक्ति हो जो तुम्हारे अस्थायी खुलासों और अभिव्यक्तियों के आधार पर तुम्हें गलत तरीके से—या तो किसी ऐसे व्यक्ति के रूप में जो पहले से ही पतरस जैसा है या किसी ऐसे व्यक्ति के रूप में जो छुटकारे से परे है—निरूपित करता है, क्योंकि परमेश्वर के कार्य के बारे में तुम्हारे पास बहुत सारी धारणाएँ और कल्पनाएँ हैं। लेकिन इससे कोई फर्क नहीं पड़ता कि तुम किस तरह से फैसले देते हो, तुम किन अच्छी या बुरी भावनाओं का अनुभव करते हो, यह सब कुछ उन धारणाओं और कल्पनाओं के कारण होता है जो तुमने परमेश्वर के कार्य के बारे में बनाई हैं और ये धारणाएँ और कल्पनाएँ किसी व्यक्ति की परमेश्वर की सटीक और व्यावहारिक परिभाषा और उस व्यक्ति के बारे में परमेश्वर के सटीक और व्यावहारिक फैसले के अनुरूप नहीं हैं। क्या ऐसा नहीं है? (ऐसा है।) इसलिए, चाहे ये लोगों की अपनी अभिव्यक्तियाँ हों, उनका अपना सार हो या उनका अपना अंतिम निरूपण हो, वे अपनी धारणाओं और कल्पनाओं के आधार पर इन चीजों पर फैसले नहीं दे सकते हैं। इसके बजाय, उन्हें ये चीजें परमेश्वर के कार्य के सामान्य नियमों और उन वास्तविक परिणामों के आधार पर मापनी चाहिए जिन्हें परमेश्वर अपने कार्य में प्राप्त करना चाहता है या परमेश्वर के कार्य करने के तरीकों और लोगों के बारे में उसकी सटीक परिभाषाओं के आधार पर मापनी चाहिए। परमेश्वर के कार्य के बारे में यहाँ लोगों की मुख्य धारणाएँ और कल्पनाएँ क्या हैं? लोग मानते हैं कि उनका वास्तविक आध्यात्मिक कद उनकी अस्थायी अभिव्यक्तियों या एक निश्चित अवधि के दौरान उनकी अभिव्यक्तियों के आधार पर तय होता है : अगर इस अवधि के दौरान वे अच्छी दशा में हैं तो पवित्र आत्मा उन पर कार्य करेगा और वे बदल चुके होंगे, उनके पास जीवन होगा, उनका आध्यात्मिक कद बढ़ चुका होगा और वे उद्धार प्राप्त करने में समर्थ होंगे; अगर वे बुरी दशा में हैं और इस अवधि के दौरान उनकी परमेश्वर में सच्ची आस्था बिल्कुल नहीं है तो इसका मतलब है कि उनका कोई आध्यात्मिक कद नहीं है। क्या ये लोगों की धारणाएँ और कल्पनाएँ नहीं हैं? (हाँ, हैं।) परमेश्वर के कार्य के बारे में लोगों की एक धारणा और कल्पना यह है कि यह लोगों पर लंबे समय तक और लगातार नहीं किया जाता है, बल्कि यह उन्हें क्षण भर के लिए थोड़ी-सी प्रबुद्धता देता है जिसके कारण वे ऊर्जा का विस्फोट और क्षणिक आवेग अभिव्यक्त करते हैं। दूसरा प्रकार यह है कि लोग मानते हैं कि परमेश्वर का कार्य अलौकिक है, परमेश्वर लोगों को सकारात्मक दृष्टिकोण रखने के लिए और कष्ट सहने और उसके लिए खुद को खपाने का संकल्प रखने के लिए प्रेरित करता है और फिर वे आध्यात्मिक कद प्राप्त करते हैं और ऐसे लोग बन जाते हैं जिनके पास अपने जीवन के रूप में परमेश्वर का सत्य होता है। वे मानते हैं कि अगर वे एक मुद्दे के कारण कमजोर हो जाते हैं, तो परमेश्वर यह तय करेगा कि वे असफल हो गए हैं और उन्हें बेनकाब कर दिया गया है और फिर परमेश्वर उनकी निंदा करेगा और उन्हें निकाल देगा और छोड़ देगा। क्या ये लोगों की धारणाएँ और कल्पनाएँ नहीं हैं? (हाँ, हैं।)

लोगों की धारणाएँ और कल्पनाएँ क्या हैं जिनके बारे में हमने अभी-अभी संगति की? (परमेश्वर के कार्य के बारे में लोगों की कई तरह की धारणाएँ और कल्पनाएँ हैं। वे मानते हैं कि व्यक्ति का वास्तविक आध्यात्मिक कद एक निश्चित अवधि में उसकी अभिव्यक्तियों द्वारा या उसकी अस्थायी अभिव्यक्तियों द्वारा तय होता है और वे सोचते हैं कि लोगों पर परमेश्वर का कार्य लंबे समय तक और लगातार चलने के बजाय एक क्षण में हो जाता है। लोग यह भी मानते हैं कि परमेश्वर का कार्य बहुत ही अलौकिक है और परमेश्वर अक्सर लोगों को भावुक कर देता है। जब लोग पवित्र आत्मा के कारण क्षणिक रूप से भावुक हो जाते हैं तो उन्हें लगता है कि वे पूर्ण बनाए जाने वाले हैं या वे पतरस का मानक प्राप्त करने के नजदीक हैं और जब लोग असफल होते हैं और कमजोर हो जाते हैं तो वे तय कर लेते हैं कि उन्हें हटा दिया गया है।) इस संबंध में परमेश्वर के कार्य के बारे में लोगों की धारणाएँ और कल्पनाएँ क्या हैं? लोग मानते हैं कि उनकी अस्थायी अभिव्यक्तियाँ उनका वास्तविक आध्यात्मिक कद दर्शाती हैं और परमेश्वर लोगों की अस्थायी अभिव्यक्तियों के आधार पर उन पर फैसले देता है। लोग सोचते हैं कि परमेश्वर लोगों को कष्ट सहते हुए और कीमत चुकाते हुए देखना पसंद करता है, वह लोगों को अक्सर प्रार्थना करते हुए और संकल्प लेते हुए और इस हद तक भावुक होते हुए देखना पसंद करता है कि वे फूट-फूट कर रोने लगें और वह पसंद करता है कि लोग चीजें छोड़ देने, खुद को खपाने और लगन से कार्य करने में समर्थ हों और देह की विभिन्न कठिनाइयों पर विजय प्राप्त करने में समर्थ हों। वे सोचते हैं कि चाहे वे सिद्धांतों के अनुसार या सत्य के अनुरूप कार्य करें या न करें, जब तक वे अक्सर कीमत चुकाने में समर्थ हैं और अपने कर्तव्य के निर्वहन में अक्सर भोजन और नींद छोड़ देते हैं, सुबह जल्दी उठते हैं और रात को देर से सोते हैं और दिन-रात कार्य करते हैं, तब तक परमेश्वर इसे पसंद करेगा। इसका मतलब यह है कि इससे फर्क नहीं पड़ता है कि परमेश्वर क्या कार्य करता है या कितने वचन बोलता है, वह बस यही उम्मीद करता है कि सभी लोग उसके लिए कष्ट सहने और कीमत चुकाने में समर्थ हों, अच्छा भोजन न खाएँ या अच्छे कपड़े न पहनें और उनके पास खाली समय बिल्कुल न हो और उन्हें हर दिन अपने कर्तव्य करने या प्रार्थना करने में बिताना चाहिए और अक्सर संकल्प लेने चाहिए, अपना संकल्प व्यक्त करना चाहिए, मन दृढ़ करने चाहिए और शपथ लेनी चाहिए। कुछ लोग सोचते हैं कि परमेश्वर लोगों के दिलों और अंगों को सीमित करना पसंद करता है, वह लोगों को आजादी और मुक्ति नहीं देता है, इसके बजाय उन्हें दमित महसूस करवाता है ताकि उन्हें मुक्त न किया जा सके, और उन्हें सामान्य मानवता के जीवन की आजादी से वंचित करता है। लोग ऐसा सोचते हैं, है ना? (हाँ।) लोग और क्या सोचते हैं? यह कि परमेश्वर लोगों को असफल होने, कमजोरी या भ्रष्टता प्रकट करने या अपनी कमियाँ दिखाने की अनुमति नहीं देता है। लोग यह भी मानते हैं कि अगर वे उद्धार प्राप्त करना चाहते हैं और पूर्ण बनाए जाना चाहते हैं, तो अपना कर्तव्य करने की प्रक्रिया में वे बिल्कुल भी कमजोर नहीं हो सकते हैं या उनमें सामान्य मानवता की कोई भी जरूरत, कमी या दोष नहीं हो सकता है और उन्हें कोई भ्रष्ट स्वभाव प्रकट नहीं करना चाहिए। क्या ये लोगों की धारणाएँ और कल्पनाएँ नहीं हैं? (हाँ।) लोग अपनी धारणाओं और कल्पनाओं में सोचते हैं कि परमेश्वर के कार्य और मार्गदर्शन के तहत उन्हें दिल से जवान रहना चाहिए, जोशीले बने रहना चाहिए और अपने कार्य के प्रति जुनूनी होना चाहिए और गंभीर रवैया रखना चाहिए और साथ ही लगातार तनाव में रहना चाहिए और कभी भी आराम नहीं करना चाहिए। क्या लोग ऐसा ही नहीं सोचते हैं? क्या यह लोगों की धारणा और कल्पना है या यह परमेश्वर की लोगों से सच्ची अपेक्षा है? (यह लोगों की धारणा और कल्पना है।) लोग सोचते हैं कि अगर वे थोड़े-से नकारात्मक और कमजोर हैं या उन्हें थोड़ी-सी दैहिक कठिनाई है या उनकी मानवता में कुछ कमियाँ या दोष हैं या वे भ्रष्ट स्वभाव प्रकट करते हैं और कभी-कभी दैहिक सुख-सुविधाओं का लालच करते हैं, तो परमेश्वर उन्हें नहीं चाहेगा, वह उनसे बात नहीं करेगा या उन पर कार्य नहीं करेगा और उन्हें निकाल दिया जाएगा और उनके पास बचाए जाने की कोई उम्मीद नहीं होगी। क्या वाकई यही बात है? (नहीं।) क्या ये लोगों की धारणाएँ और कल्पनाएँ नहीं हैं? (हाँ।) लोग अपनी धारणाओं और कल्पनाओं में एक लिहाज से यह मानते हैं कि परमेश्वर ऐसे लोगों को पसंद करता है जो अपने कार्य के प्रति हमेशा उत्साह और उग्र जुनून से भरे रहते हैं और दूसरे लिहाज से यह मानते हैं कि परमेश्वर लोगों की नकारात्मकता को पसंद नहीं करता है और उन्हें अपनी कमजोरियाँ दिखाने की अनुमति नहीं देता है। दूसरे शब्दों में, लोग सोचते हैं कि परमेश्वर सन्यासियों को पसंद करता है, है ना? वे सोचते हैं कि गरीबी में अपना पूरा जीवन जीना, बाहरी मामलों पर बिल्कुल भी ध्यान नहीं देना और दिन-ब-दिन ठंडे तेल के दीपक की मंद रोशनी में परमेश्वर के वचनों को पढ़ना जरूरी है; वे मानते हैं कि सुबह और शाम दोनों समय की प्रार्थना अनिवार्य है, उन्हें हर बार भोजन करने से पहले परमेश्वर को धन्यवाद देना चाहिए और उन्हें सामान्य मानवता की विभिन्न जरूरतों में से कोई भी जरूरत नहीं हो सकती है। वे मानते हैं कि सिर्फ तभी उन्हें परमेश्वर के प्रति पूरी तरह से वफादार और अपने कार्य के प्रति पूरी तरह से निष्ठावान माना जा सकता है और सिर्फ इस तरह का जुनून बनाए रखने से ही वे परमेश्वर को पसंद आ सकते हैं और ऐसे व्यक्ति बन सकते हैं जिसे परमेश्वर बचाना और पूर्ण बनाना चाहता है। क्योंकि लोगों की ये धारणाएँ और कल्पनाएँ होती हैं, इसलिए कुछ लोग जब कभी-कभी अपने परिवार को याद करते हैं तो वे अंदर से विशेष रूप से तिरस्कृत महसूस करते हैं और जब भी वे कभी-कभी थोड़ी देर के लिए गपशप करते हैं तो भी असहज महसूस करते हैं, यह सोचते हैं कि परमेश्वर उनका तिरस्कार करेगा। जब कुछ युवतियाँ कभी-कभी सजती-सँवरती हैं और थोड़े चमकीले और काफी फैशनेबल कपड़े पहनती हैं तो वे सिर से पैर तक असहज महसूस करती हैं और सोचती हैं, “क्या मेरा इस तरह की पोशाक पहनना थोड़ा-सा अभद्र नहीं है? क्या यह थोड़ा-सा असंयम नहीं है?” दरअसल, वे अनोखे कपड़े या बदन दिखाने वाली पोशाकें नहीं पहनती हैं, लेकिन वे सिर्फ असंयम महसूस करती हैं और सोचती हैं, “परमेश्वर भीतर से मेरा तिरस्कार कर रहा है। उसे मेरा ऐसा करना पसंद नहीं है।” अगर तुम्हें लगता है कि परमेश्वर को यह पसंद नहीं है तो तुम बौद्ध भिक्षु के लबादे या ताओवादियों का चोगा क्यों नहीं पहनती? वह कितना “सुंदर” और “सभ्य” होगा! वह तो असंयम नहीं होगा, है ना? कुछ लोग कभी-कभी थोड़ा-सा घमंड या दिखावा करते हैं और फिर अंदर से तिरस्कृत और असहज महसूस करते हैं और सोचते हैं, “परमेश्वर अब मुझे पसंद नहीं करता। वह अब मुझे नहीं चाहता।” यहाँ तक कि कुछ लोग ऐसे नियम भी बना लेते हैं कि उन्हें अपने बालों में कंघी करने, सौंदर्य-प्रसाधनों का उपयोग करने या शीशे में देखने की अनुमति नहीं है; वे सिर्फ महीने में एक बार या छह महीने में एक बार नहा सकते हैं; वे सोचते हैं कि अगर वे महीने में एक बार या छह महीने में एक से ज्यादा बार नहाएँ, तो परमेश्वर इससे बेहद घृणा करेगा और वे यकीनन बचाए नहीं जाएँगे। वे यह नियम बना लेते हैं कि उन्हें सुबह पाँच बजे से पहले उठ जाना चाहिए और सोचते हैं कि अगर वे आधे घंटे देर से उठे तो इसका मतलब है कि वे सुख-सुविधाओं में लिप्त हो रहे हैं और परमेश्वर से प्रेम करने वाले लोग नहीं हैं; वे यह नियम बना लेते हैं कि उन्हें आधी रात के बाद सोने जाना चाहिए और सोचते हैं कि अगर वे आधी रात से पहले सोने चले गए तो इसका मतलब है कि वे निष्ठा से अपना कर्तव्य करने वाले व्यक्ति नहीं हैं। ये लोग अपने व्यवहार, दैनिक जीवन और जीवन की जरूरतों के लिए कई पक्के नियम बना लेते हैं। वे यह नहीं तलाशते हैं कि परमेश्वर की अपेक्षाएँ क्या हैं और न ही वे यह समझने का प्रयास करते हैं कि इन मामलों के प्रति परमेश्वर के विचार और रवैये क्या हैं। बल्कि वे पूरी तरह से व्यक्तिपरक ढंग से यह मानते हैं कि परमेश्वर अपने कार्य में लोगों को ये अभिव्यक्तियाँ रखने की अनुमति नहीं देता है और अगर कभी उन्होंने ये अभिव्यक्तियाँ रखीं, तो इसका मतलब है कि वे पूरी तरह से विद्रोही बन रहे हैं और परमेश्वर उनसे नफरत करता है और इसलिए उन्हें बचाया नहीं जा सकता। अक्सर बस कुछ मामूली मामलों के कारण जो जिक्र करने लायक नहीं हैं, जैसे कि गलत चीज कह देना, गलत शब्द का उपयोग करना, थोड़ा-सा ज्यादा नाश्ता खा लेना या कभी-कभार कुछ मनोरंजक वीडियो देख लेना, लोग सोचते हैं, “मैं बर्बाद हो गया, मैं विद्रोहीपन पर उतर आया हूँ! मुझे नहीं पता था कि मुझमें ऐसे व्यवहार और ऐसी रुचियाँ हो सकती हैं—मुझे नहीं पता था कि मुझमें अब भी ये समस्याएँ हैं। यह भयानक है। मुझे गहराई से आत्म-चिंतन करना चाहिए, अपनी आत्मा की गहराइयों में अपना गहन-विश्लेषण करना चाहिए और जोरदार बदलाव लाना चाहिए। मैं इस बात को यूँ ही जाने नहीं दे सकता!” लोग ऐसे मामलों को बहुत महत्व देते हैं जिनका सत्य सिद्धांतों से कोई संबंध नहीं होता है। ये सभी लोगों की धारणाएँ और कल्पनाएँ हैं और परमेश्वर इनसे नफरत करता है। परमेश्वर लोगों को ये अभिव्यक्तियाँ प्रकट करते हुए देखना नहीं चाहता है। तो इस संबंध में लोगों को कौन-से सत्य समझने चाहिए? किन सिद्धांतों का पालन करना चाहिए? चूँकि ये चीजें लोगों की धारणाएँ और कल्पनाएँ हैं, इसलिए यकीनन ये वे सिद्धांत नहीं हैं जिनकी परमेश्वर लोगों से अपेक्षा करता है और यकीनन इनका परमेश्वर की लोगों से अपेक्षाओं से कोई लेना-देना नहीं है। और चूँकि वे धारणाएँ और कल्पनाएँ हैं, इसका मतलब है कि इनकी कल्पना मानव मन में की गई है और वहीं इन्हें एक साथ जोड़ा गया है—संक्षेप में, ये लोगों के मन से आती हैं और इनका उन सत्य वास्तविकताओं से कोई लेना-देना नहीं है जिनकी परमेश्वर लोगों में होने की अपेक्षा करता है। इससे फर्क नहीं पड़ता है कि लोग इन धारणाओं और कल्पनाओं का कैसे पालन करते हैं, जब तक सत्य से इनका कोई लेना-देना नहीं है, तब तक लोगों द्वारा इनका पालन किया जाना निरर्थक है। अगर तुम इनका पालन करते भी हो, तो भी तुम सत्य सिद्धांतों का पालन नहीं कर रहे हो और परमेश्वर इसे याद नहीं रखेगा। विशेष रूप से, कुछ लोग जब कभी-कभी अपनी पसंद या दैहिक आदतें प्रकट कर देते हैं तो वे अंदर से बहुत ही असहज और कड़ी फटकार महसूस करते हैं। यह असहजता और आत्म-फटकार कैसे आती है? क्या यह पवित्र आत्मा द्वारा उन्हें भावुक किए जाने का परिणाम है? (नहीं, लोगों की परमेश्वर के बारे में धारणाएँ और कल्पनाएँ होती हैं, इसलिए वे असहज महसूस करते हैं।) इन भावनाओं का आधार सत्य नहीं, बल्कि लोगों की धारणाएँ और कल्पनाएँ हैं। कुछ लोग बात-बात पर अंदर से तिरस्कृत और असहज महसूस करते हैं और वे दौड़कर प्रार्थना करने और अपने पाप कबूलने चले जाते हैं और जल्दी से पश्चात्ताप करते हैं। तुम्हें किस चीज के लिए पश्चात्ताप करना है? तुमने जो चीजें की हैं, वे दैनिक जीवन में आम व्यवहार हैं। वे पाप नहीं हैं और यकीनन वे बड़े अपराध नहीं हैं। ऐसी मामूली चीजों पर हंगामा मत करो! अगर तुम्हें लगता है कि ये चीजें गलत हैं तो तुम उन्हें नहीं करने का फैसला ले सकते हो। लेकिन उन्हें नहीं करने का मतलब यह नहीं है कि तुम सत्य सिद्धांतों का पालन कर रहे हो और असहज होने का मतलब यह नहीं है कि तुमने सत्य सिद्धांतों का उल्लंघन किया है। तुम पश्चात्ताप क्यों कर रहे हो? तुम खुद को क्यों बदल रहे हो? क्या इसका कारण यह है कि तुम्हारी धारणाएँ और कल्पनाएँ तुम्हें यह गलत विश्वास दिला रही हैं कि तुम्हें ऐसे व्यवहार नहीं करने चाहिए या इसका कारण यह है कि तुम्हें लगता है कि तुम्हारे व्यवहार परमेश्वर के वचनों और सत्य सिद्धांतों के खिलाफ जाते हैं? अगर वे सत्य सिद्धांतों के खिलाफ जाते हैं और तुम वाकई असहज महसूस करते हो तो तुम्हें जल्दी से अपना रास्ता बदल लेना चाहिए और परमेश्वर से पश्चात्ताप करना चाहिए। यह असहजता कम-से-कम मानवता के जमीर को फटकारना है। अगर तुम सिर्फ इसलिए असहज महसूस करते हो क्योंकि तुम अपनी धारणाओं और कल्पनाओं के खिलाफ चले गए हो तो क्या तुम अनावश्यक भावनाओं में लिप्त नहीं हो रहे हो? (हाँ।) यह पूरी तरह से अनावश्यक भावनाओं में लिप्त होना है और यह बेकार है। ऐसा क्यों है कि जब तुम मसीह-विरोधियों का अनुसरण करते हो तो तुम असहज महसूस नहीं करते? तुम इसके लिए तिरस्कृत महसूस क्यों नहीं करते? जब तुम बुरे लोगों को कलीसिया के कार्य को अस्त-व्यस्त करते हुए और परमेश्वर के घर के हितों को नुकसान पहुँचाते हुए देखते हो और तुम उन्हें रोकने के लिए उठ खड़े नहीं होते हो, तो क्या तुम असहज महसूस करते हो? जब तुम सत्य सिद्धांतों का उल्लंघन करते हुए और अपनी इच्छा के आधार पर बोलते और कार्य करते हो तो क्या तुम असहज महसूस करते हो? अगर तुमने इन मामलों में सत्य सिद्धांतों का उल्लंघन किया है और फिर भी तुम इस बारे में कभी असहज महसूस नहीं करते हो तो फिर तुममें मानवता भी नहीं है और न ही तुम्हारे पास जमीर है। और अगर तुम्हारे पास जमीर नहीं है तो किन चीजों से तुम असहज महसूस करोगे? तुम्हारी असहजता सिर्फ तुम्हारी अनावश्यक भावनाओं में लिप्त होने के कारण है। यह तुम्हारी अपनी धारणाएँ और कल्पनाएँ हैं जो तुम्हें तड़पा रही हैं और तुम्हें असहज महसूस करा रही हैं—इसका कोई फायदा नहीं है। अपनी धारणाओं और कल्पनाओं में रहते हुए परमेश्वर में विश्वास रखने का तुम्हारा अंतिम परिणाम क्या होगा? तुम सिर्फ ज्यादा से ज्यादा पाखंडी और फरीसियों जैसे बनते जाओगे। तुम सिर्फ परमेश्वर के वचनों और सत्य सिद्धांतों से और भटकते चले जाओगे और सत्य वास्तविकता में प्रवेश करना तुम्हारे लिए असंभव हो जाएगा। तुम हमेशा अपने बारे में अच्छा महसूस करते हो, लेकिन वास्तव में तुम्हारे बारे में इतना अच्छा है ही क्या? तुम धारणाओं और कल्पनाओं से इतना भरे हुए हो और तुम जो कुछ भी महसूस करते हो उस सबका सत्य से कोई लेना-देना नहीं है। भावुक और तिरस्कृत होने की भावनाएँ, तुम जो ऋण और पश्चात्ताप महसूस करते हो, वह पश्चात्ताप जो तुम सोचते हो कि तुममें होना चाहिए और तुम जो शपथ और संकल्प लेते हो, यह सब कुछ तुम्हारी धारणाओं और कल्पनाओं से संबंधित है। ये चीजें सिर्फ तुम्हारी धारणाओं और कल्पनाओं पर आधारित हैं और इनका सत्य से कोई लेना-देना नहीं है। इसलिए, तुम जो कुछ भी करते हो—चाहे वह कष्ट सहना और कीमत चुकाना हो या चीजें अर्पित करना और खुद को खपाना और चाहे तुम कुछ भी खपाओ—अगर उसका सत्य से कोई लेना-देना नहीं है तो वह निरर्थक ही है। क्या तुम समझ गए हो? (हाँ।)

अब जबकि हमने परमेश्वर के कार्य के बारे में लोगों की इन धारणाओं और कल्पनाओं पर संगति कर ली है और उनका गहन-विश्लेषण कर लिया है, तो क्या तुम लोग इस बारे में थोड़ा-सा स्पष्ट हो गए हो कि ऐसे व्यवहारों को कैसे देखना है, जैसे कि लोग कष्ट सहते हैं या नहीं, वे कीमत चुकाते हैं या नहीं और अपने कर्तव्य करने में वे खुद पर अंकुश लगाते हैं या नहीं और उन्हें अच्छा भोजन करने और अच्छे कपड़े पहनने का शौक है या नहीं, वगैरह और साथ ही इस बारे में भी थोड़ा स्पष्ट हो गए हो कि परमेश्वर लोगों से किन सिद्धांतों की अपेक्षा करता है और परमेश्वर अपने कार्य से लोगों में वास्तव में क्या परिणाम प्राप्त करना चाहता है? परमेश्वर लोगों में जो परिणाम प्राप्त करना चाहता है वह यह नहीं है कि तुम हर समय अपने कार्य के प्रति अपना जुनून दिखाओ। यानी, परमेश्वर जो देखना चाहता है वह तुम्हारा उत्साह या कष्ट सहने और कीमत चुकाने का तुम्हारा संकल्प नहीं है। परमेश्वर की नजर में, अगर तुम सत्य नहीं समझते हो तो ये अभिव्यक्तियाँ सिर्फ एक क्षणिक आवेश भर हैं। दूसरे शब्दों में, वे सिर्फ तुम्हारा उत्साह हैं। उत्साह वास्तव में क्या होता है? यह तुम्हारी आवेगशीलता है या और विशिष्ट रूप से कहा जाए तो यह चीजों के प्रति एक भावनात्मक दृष्टिकोण है। परमेश्वर जो चाहता है वह लोगों का उत्साह, चीजों के प्रति उनका भावनात्मक दृष्टिकोण, उनका अस्थायी आवेश या इस तरह की जुनूनी हालत नहीं है। तो परमेश्वर क्या चाहता है? (वह चाहता है कि लोग सत्य समझने में समर्थ बनें।) कम-से-कम, वह चाहता है कि तुम सत्य से प्रेम करने और सत्य समझने में समर्थ बनो और विभिन्न मामलों से सामना होने पर किसी विनियम, औपचारिकता या व्यवहार का पालन करने के बजाय सत्य सिद्धांतों का पालन करो; वह यह भी चाहता है कि तुम अपने कर्तव्य में और हर चीज में सत्य सिद्धांतों की तलाश करने, सत्य सिद्धांतों के अनुसार अभ्यास करने और परमेश्वर के वचनों और सत्य को अपनी वास्तविकता बनाने में समर्थ बनो—यह वह परिणाम है जिसे प्राप्त करना परमेश्वर के कार्य का उद्देश्य है। जहाँ तक यह प्रश्न है कि अपने निजी जीवन में क्या तुम जल्दी सोना और जल्दी उठना चाहते हो या देर से सोना और देर से उठना चाहते हो या तुम्हारे पास किस तरह के गुण हैं या तुम बोलने में कितने कुशल हो, तो इनमें से कोई भी चीज परमेश्वर के लिए मायने नहीं रखती है। इस बात से कोई फर्क नहीं पड़ता है कि तुममें कष्ट सहने का संकल्प है या नहीं या तुम कितनी कीमत चुकाते हो, परमेश्वर इन चीजों को महत्व नहीं देता है। कुछ लोग कहते हैं, “परमेश्वर में अपने विश्वास की खातिर मैंने कई वर्षों से अच्छे कपड़े नहीं खरीदे हैं और मैं दस वर्षों से भी ज्यादा समय से नाई के पास नहीं गया हूँ।” भले ही तुम अच्छा भोजन मत करो, अच्छे कपड़े मत पहनो और जीवनभर बहुत सारे कष्ट सहो, तो क्या हुआ? क्या परमेश्वर यही चाहता है? क्या परमेश्वर के उपदेश देने और संगति करने का अंतिम उद्देश्य लोगों को बहुत सारे सत्य प्रदान करना है ताकि बस तुम्हें सन्यासी बनाया जा सके? क्या यह बस तुम्हें एक दयनीय बदकिस्मत व्यक्ति, भिखारी या एक गुस्सैल युवा में बदलने के लिए है? नहीं। परमेश्वर अपने वचनों और सत्य सिद्धांतों को लोगों में समाहित करना चाहता है। इसलिए, जब बहुत-से लोग मानते हैं कि परमेश्वर लोगों को ज्यादा कष्ट सहते हुए और ज्यादा कीमत चुकाते हुए देखना पसंद करता है और वह उन्हें अत्यंत मितव्ययी, कठोर और सरल जीवन जीते हुए, अत्यधिक संकल्प और आकांक्षाओं वाला व्यक्ति, अत्यधिक जुनूनी या अत्यधिक आत्म-संयमी व्यक्ति होते हुए और वाकई अपने स्थान पर रहते हुए और अच्छा व्यवहार करते हुए देखना पसंद करता है, तो ये परमेश्वर के कार्य के बारे में बस उनकी धारणाएँ और कल्पनाएँ भर हैं। मान लो कि तुम अपने जीवन के कई वर्षों तक दिन में सिर्फ एक बार भोजन करते हो और रात को तीन घंटे सोते हो और अच्छा भोजन करने या अच्छे कपड़े पहनने में समर्थ नहीं हो और तुम कई वर्षों तक वही करते हो जो तुम्हें लगता है कि तुम्हें करना चाहिए और तुमने अनगिनत कष्ट सहे हैं और अनगिनत संकल्प लिए हैं। तुम लोगों के अपने शब्दों में, तुम “अपनी मूल आकांक्षा के प्रति सच्चे रहते हो,” और तुम कष्ट सहते हो और खुद को परमेश्वर के लिए खपाते हो और अपना पूरा जीवन परमेश्वर को समर्पित कर देते हो। लेकिन इन सबके बावजूद अगर तुम कभी भी परमेश्वर के वचनों या सत्य पर मेहनत नहीं करते हो और अपने हर कार्य में सत्य सिद्धांतों की तलाश नहीं करते हो, तो तुम्हें छोड़ दिया जाना तय है। तुम कष्ट सहकर और कीमत चुकाकर और अपनी मूल आकांक्षा को कभी न बदलकर और जीवनभर परमेश्वर के लिए खुद को खपाकर और अपना सब कुछ उसे अर्पित करके उद्धार प्राप्त करना चाहते हो। यह बस एक सपना है—यह ख्याली पुलाव है। अगर तुम जीवनभर मकई का आटा और भाप से पकी मकई की रोटी खाते रहो और कभी अच्छा भोजन न खाओ या अच्छी चीजों का आनंद न लो, तो भी इसका कोई फायदा नहीं होगा। परमेश्वर कभी किसी व्यक्ति का व्यवहार नहीं देखता है और न ही वह यह देखता है कि व्यक्ति बाहर से किन नियमों का पालन करता है या वह बाहर से सरल और सादा जीवन जीता है या नहीं। परमेश्वर यह देखना चाहता है कि तुम किस मार्ग पर हो, तुम अपने सामने आने वाले हर मामले में किन सिद्धांतों का पालन करते हो और तुम समस्याओं से निपटने में सत्य सिद्धांतों का पालन करते हो या नहीं। अगर तुम सत्य सिद्धांतों का पालन नहीं करते हो, तो चाहे तुम उन निर्धारित शर्तों और नियमों का कितनी भी अच्छी तरह से पालन करो, इसका कोई फायदा नहीं होगा। इससे सिर्फ यह पता चलेगा कि तुम एक ऐसे व्यक्ति हो जो धारणाओं और कल्पनाओं में जीता है, एक ऐसे व्यक्ति हो जो पूरी तरह से व्यक्तिपरक, सुखद इच्छाओं में जीता है, जिसका परमेश्वर के कार्य से बिल्कुल कोई लेना-देना नहीं है और ऐसे किसी तरीके से भी कोई लेना-देना नहीं है जिससे परमेश्वर लोगों पर उद्धार का कार्य करता है—तुम एक ऐसे व्यक्ति हो जो परमेश्वर के कार्य से बहुत दूर है। इसलिए, अगर तुम परमेश्वर के कार्य से कुछ प्राप्त करना चाहते हो तो पहले तुम्हें सत्य पर कड़ी मेहनत करनी चाहिए; तुम्हें अपनी धारणाओं और कल्पनाओं पर कोई काम या प्रयास नहीं करना चाहिए—ऐसा करना बेकार है। कुछ लोग मुझसे पूछते हैं : “तुम्हें क्या लगता है, मैं लंबे बालों में ज्यादा सभ्य और ठीक दिखती हूँ या छोटे बालों में?” जवाब में मैं उनसे पूछता हूँ, “तुम्हें अपने बाल लंबे रखना पसंद है या छोटे?” वे कहती हैं, “मुझे अपने बाल लंबे रखना पसंद है। लेकिन मुझे लगता है कि लंबे बाल सभ्य और ठीक नहीं हैं और परमेश्वर को यह पसंद नहीं है।” और मेरा जवाब होता है, “परमेश्वर ने ऐसा कब कहा? क्या इसका सत्य से कोई लेना-देना है?” दूसरे लोग मुझसे पूछते हैं : “क्या मैं स्नैक्स खा सकता हूँ?” और मेरा जवाब होता है, “क्या स्नैक्स खाना सामान्य मानवता की जरूरत है? क्या परमेश्वर ने यह नियम बनाया है कि लोग उन्हें नहीं खा सकते हैं? क्या परमेश्वर इसकी निंदा करता है?” और वे कहते हैं, “मुझे लगता है कि परमेश्वर इसकी निंदा करता है क्योंकि स्नैक्स खाना असंयम है।” “असंयम” का क्या मतलब होता है? अगर तुम्हें लगता है कि स्नैक्स खाना असंयम है, तो क्या स्नैक्स नहीं खाने का मतलब यह है कि तुम असंयमी नहीं हो? क्या स्नैक्स नहीं खाने का मतलब यह है कि तुम सत्य समझते हो और सत्य का अभ्यास करते हो? जब मैं इसे इस तरह से कहता हूँ तो तुम इसे समझ पाते हो, है ना? (हाँ।) धारणाएँ और कल्पनाएँ सत्य नहीं हैं और उनका सत्य से कोई लेना-देना नहीं है। अगर तुम होशियार हो तो तुम्हें जल्दी से यह जाँच करनी चाहिए कि अब भी तुम्हारे पास कौन-सी धारणाएँ और कल्पनाएँ हैं और अब भी तुम्हारे पास फरीसियों के कौन-से अभ्यास, विचार और नजरिये हैं और तुम्हें देरी किए बगैर उन्हें छोड़ देना चाहिए। इन चीजों को छोड़ देने का उद्देश्य तुम्हें असंयमी और विलासी बनाना नहीं है, बल्कि तुम्हें सत्य सिद्धांतों की तलाश करने के लिए परमेश्वर के सामने आने और सत्य को अपने जीवन के रूप में प्राप्त करने के लिए प्रेरित करना है। परमेश्वर तुम्हें भिखारी बने हुए और सन्यासी का जीवन जीते हुए देखना नहीं चाहता है। कुछ लोग कहते हैं, “परमेश्वर को लोगों का भिखारी होना पसंद नहीं है, तो क्या इसका मतलब यह है कि उसे उनका अमीर होना पसंद है?” परमेश्वर को लोगों का अमीर होना भी पसंद नहीं है। कुछ लोग कहते हैं, “यह एक मानवीय धारणा और कल्पना है कि परमेश्वर को लोगों का शारीरिक कष्ट सहना पसंद है। तो अगर परमेश्वर को लोगों का कष्ट सहना पसंद नहीं है तो क्या इसका मतलब यह है कि उसे उनका आराम से रहना पसंद है?” गलत, यह भी तुम्हारी धारणा और कल्पना है। तो फिर, कार्य करने का सही तरीका क्या है? (परमेश्वर को यह पसंद है कि लोग उसके सामने आने और सत्य सिद्धांतों की खोज करने में समर्थ हों, चाहे उनके साथ कुछ भी घटित हो।) चाहे कोई भी समय हो, सत्य सिद्धांतों को भुलाया नहीं जा सकता। कुछ लोग कहते हैं, “परमेश्वर को यह पसंद है कि लोग उसके सामने संकल्प लें और उनमें कष्ट सहने का संकल्प हो।” दूसरे लोग कहते हैं, “परमेश्वर ऐसे लोगों को पसंद नहीं करता है जो कष्ट सहने के इच्छुक नहीं होते हैं।” क्या ये चीजें कहना सही है या गलत? कौन-सा कथन सही है और कौन-सा गलत? (ये दोनों ही गलत हैं।) कुछ लोग हमेशा अपने रुतबे, शोहरत और फायदे के लिए कष्ट सहते हैं—उनमें कष्ट सहने का दृढ़ संकल्प होता है। क्या ये अभिव्यक्तियाँ परमेश्वर को खुश करती हैं? (नहीं।) जब व्यक्तिगत मामलों की बात आती है तो कुछ लोग कष्ट सहने को तैयार नहीं होते हैं, लेकिन वे अपना कर्तव्य करने और सत्य की खातिर कष्ट सहने को तैयार रहते हैं और सत्य-सिद्धांतों के अनुसार कार्य करने के लिए थोड़ा-सा कष्ट सहने को तैयार रहते हैं। इनमें से कौन-सी अभिव्यक्ति बेहतर है? (सत्य सिद्धांतों की खातिर कष्ट सहना।) इन चीजों से क्या देखा जा सकता है? यह कि सत्य सिद्धांतों के अनुसार कार्य करना और सत्य का अभ्यास करना सही है। चाहे यह अपने कर्तव्य करने के मामलों के संबंध में हो या अपने व्यक्तिगत जीवन के मामलों के संबंध में, कोई व्यक्ति कष्ट सहता है या नहीं यह कोई मानक या सिद्धांत नहीं है। सिद्धांत क्या हैं? सिद्धांत परमेश्वर की अपेक्षाएँ, परमेश्वर के वचन और सत्य हैं। अगर तुम सत्य सिद्धांतों के अनुसार अभ्यास करते हो तो अगर तुम ऐसा करने में कष्ट नहीं भी सहते हो, तो भी तुम जो कर रहे हो वह सही है और परमेश्वर इसे स्वीकृति देगा; अगर तुम सत्य सिद्धांतों के अनुसार कार्य नहीं करते हो तो भले ही तुम इस प्रक्रिया में बहुत कष्ट सहो या अपमान झेलो, यह व्यर्थ है और परमेश्वर तुम्हारे क्रियाकलापों को स्वीकृति नहीं देगा। यह ठीक वैसा ही है जैसे कुछ लोग किसी मसीह-विरोधी से आदेश सुनते हैं और फिर वैसा ही करते हैं जैसा उन्हें कहा गया है, मसीह-विरोधी की पसंद के अनुसार कार्य को कार्यान्वित करते हैं, बहुत बोलते हैं और कष्ट सहते हैं, और खुद को बहुत व्यस्त रखते हैं, इस हद तक कि शारीरिक थकावट के कारण उनका शरीर झुक जाता है और टूट जाता है। क्या परमेश्वर इसकी स्वीकृति देता है? क्या परमेश्वर इसे याद रखेगा? (वह इसकी स्वीकृति नहीं देता है और वह इसे याद नहीं रखेगा।) तो परमेश्वर का रवैया क्या है? (परमेश्वर ऐसे लोगों से नफरत करता है।) परमेश्वर ने क्या कहा? “हे कुकर्म करनेवालो, मेरे पास से चले जाओ।” परमेश्वर का यही रवैया है, है ना? (हाँ।) चाहे तुमने कितना भी कष्ट सहा हो या कितनी भी बड़ी कीमत चुकाई हो, भले ही तुम अपने योगदानों की शेखी बघारने के लिए इनका उपयोग कर सकते हो, लेकिन परमेश्वर इन चीजों को नहीं देखता है। परमेश्वर सिर्फ यह देखता है कि तुमने ये चीजें सत्य सिद्धांतों के अनुसार की हैं या नहीं और क्या तुम परमेश्वर के वचनों का पालन कर रहे थे—तुम्हें मापने के लिए वह इसी सिद्धांत का उपयोग करता है। अगर तुम परमेश्वर के वचनों का पालन करने के बजाय अपने विचारों के अनुसार कार्य करते हो, तो चाहे तुम कितना भी कष्ट सहो या कितनी भी बड़ी कीमत चुकाओ, यह सब कुछ निरर्थक होगा। न सिर्फ परमेश्वर इसे याद नहीं रखेगा, बल्कि वह इसकी निंदा भी करेगा। यह तुम्हारा विनाश लेकर आएगा, है ना? (हाँ।) ऐसे लोगों को अंत में हटा दिया जाएगा—वे इसी लायक हैं, है ना? (हाँ।) परमेश्वर ने अनगिनत वचन बोले हैं और तुम्हें सत्य सिद्धांत बताए हैं, लेकिन तुम तो सुनते ही नहीं। तुम्हारे पास हमेशा अपने विचार होते हैं और तुम सत्य को अपनी धारणाओं और कल्पनाओं से प्रतिस्थापित करने और इस तरह से परमेश्वर की स्वीकृति प्राप्त करने, राज्य में प्रवेश करने और धन्य होने और पुरस्कृत किए जाने के ख्याली पुलाव पकाते हो। क्या यह मौत को बुलावा देना नहीं है? क्या ऐसे लोग पौलुस जैसे नहीं हैं? (हाँ।) इसलिए, अगर लोग अपने और परमेश्वर के बीच के अवरोधों और परमेश्वर के प्रति अपनी शत्रुता को छोड़ना चाहते हैं, तो उन्हें परमेश्वर के कार्य की सटीक समझ होनी चाहिए। उन्हें परमेश्वर के बारे में अटकलें लगाना, उसके कार्य को मापना या अपनी धारणाओं और कल्पनाओं के आधार पर अपने व्यवहार और अभ्यासों को मापना और फिर इन धारणाओं और कल्पनाओं के आधार पर सब कुछ संभालना नहीं चाहिए। इस तरीके का अंतिम परिणाम यह होगा कि यह विफल हो जाएगा और गंभीर मामलों में, वे कलीसिया के कार्य को अस्त-व्यस्त कर देंगे, परमेश्वर के स्वभाव को अपमानित करेंगे और दंडित किए जाएँगे। इसलिए, परमेश्वर के कार्य के संबंध में लोगों को परमेश्वर के बारे में अपनी विभिन्न धारणाएँ और कल्पनाएँ छोड़ देनी चाहिए। यानी उन्हें अपनी धारणाओं और कल्पनाओं की जाँच करनी चाहिए, उनका गहन-विश्लेषण करना चाहिए और फिर उन्हें छोड़ देना चाहिए, परमेश्वर के इरादों और सत्य की तलाश करनी चाहिए और अपनी धारणाओं, कल्पनाओं, गलत सिद्धांतों और अभ्यासों का स्थान लेने के लिए सत्य सिद्धांतों का उपयोग करना चाहिए। सिर्फ इसी तरह से तुम उद्धार के मार्ग पर चलना शुरू कर सकते हो। नहीं तो तुम्हें बचाया जाना असंभव है, इसका तो प्रश्न ही नहीं उठता! यह एक तरह की धारणा और कल्पना है जो लोग परमेश्वर के कार्य के बारे में रखते हैं। तो चलो हम अपनी संगति यहीं समाप्त करें।

ग. परमेश्वर मनुष्य को कैसे शुद्ध करता और बचाता है, इस बारे में लोगों की धारणाएँ और कल्पनाएँ

परमेश्वर के कार्य के बारे में लोगों की एक और तरह की धारणा और कल्पना है, जो यह है कि अपने रोजमर्रा के जीवन में जब वे कमजोर होते हैं, जब उनमें परमेश्वर के प्रति विभिन्न प्रकार के विद्रोहीपन जन्म लेने लगते हैं या जब उन्होंने ऐसी चीजें की होती हैं जो परमेश्वर के खिलाफ विद्रोह करती हैं और परमेश्वर का विरोध करती हैं, तो वे अपनी धारणाओं और कल्पनाओं में यह मानते हैं कि उन्हें अनुशासित किया जाना चाहिए, उन्हें ताड़ना दी जानी चाहिए या यहाँ तक कि उन्हें दंडित, शापित, वगैरह भी किया जाना चाहिए। मिसाल के तौर पर, कभी-कभी लोग गलत चीज कह देते हैं या कुछ धारणाएँ प्रकट कर देते हैं या वे किसी चीज के बारे में कुछ राय और कुछ अवज्ञा रखते हैं और कुछ समय बाद सोचते हैं, “मैंने यह विद्रोहीपन और विश्वासघात प्रकट किया है, लेकिन मुझे इसके लिए अनुशासित क्यों नहीं किया गया है? मेरी जीभ पर छाले नहीं पड़े हैं, मुझे रात में बुरे सपने नहीं आते हैं और मैं दिल में असहज महसूस नहीं करता हूँ। ऐसा क्यों है? मैं पवित्र आत्मा का कार्य महसूस क्यों नहीं करता?” अपनी धारणाओं और कल्पनाओं में वे मानते हैं कि चूँकि परमेश्वर उन्हें बचाने के लिए आया है और परमेश्वर के कार्य को उन्हें न सिर्फ जीत लेना चाहिए, बल्कि उन्हें बदल देना और शुद्ध भी करना चाहिए और उनके उन सभी प्रकार के विचारों और नजरियों को बदल देना चाहिए जो सत्य से असंगत हैं, तो अगर उनके विचारों में कुछ ऐसी बातें हैं जो सत्य से असंगत हैं या ऐसी चीजें हैं जो गंदी, मैली या दुष्ट हैं, तो उन्हें उनके लिए अनुशासित, तिरस्कृत या यहाँ तक कि दंडित भी किया जाना चाहिए और वे सोचते हैं, “अगर लोगों को अक्सर अनुशासित नहीं किया गया तो वे कैसे बदल सकते हैं और कैसे पावनीकृत हो सकते हैं?” यहाँ लोगों की धारणाएँ और कल्पनाएँ क्या हैं? यानी, उन्हें अक्सर अनुशासित, तिरस्कृत, ताड़ित और दंडित किया जाना चाहिए और यहाँ तक कि उन्हें ताड़ना भी दी जानी चाहिए और उनका न्याय भी किया जाना चाहिए और सिर्फ तभी वे स्वभावगत बदलाव प्राप्त कर सकते हैं। लेकिन रोजमर्रा के जीवन में जब लोग गंदगी, दुष्टता और भ्रष्टता प्रकट करते हैं, तो वे ऐसा बहुत स्वाभाविक रूप से करते हैं, वे इसे महसूस कर सकते हैं और वे इस तरीके से जीवन जीने में शांति भी महसूस करते हैं और उन्हें यह आभास नहीं होता है कि उन्हें अनुशासित या दंडित किया जा रहा है और उन्हें यह असामान्य लगता है। लोग सोचते हैं कि अगर वे भ्रष्टता प्रकट करते हैं, तो उन्हें कम-से-कम तिरस्कृत महसूस करना चाहिए या बीमार पड़ जाना चाहिए या उनके मुँह में छाले पड़ जाने चाहिए या भोजन करते समय उनका खाना गले में फँस जाना चाहिए या उनकी जीभ दाँतों से कट जानी चाहिए और अगर वे कुछ ऐसा देखते हैं जो उन्हें नहीं देखना चाहिए तो उनकी आँखें लाल हो जानी चाहिए और सूज जानी चाहिए। मुझे बताओ, क्या परमेश्वर ये चीजें करता है? (नहीं।) क्या वह इन्हें बिल्कुल नहीं करता है? (जब लोग सत्य नहीं समझते हैं तो परमेश्वर उनके आध्यात्मिक कद के अनुसार उन्हें थोड़ा-सा अनुशासित और तिरस्कृत कर सकता है ताकि वे आत्म-चिंतन कर सकें और सत्य में प्रवेश कर सकें। लेकिन जब लोग सत्य समझते हैं और अपने दिलों में स्पष्ट रूप से यह जानते हैं कि उन्होंने जो किया है वह गलत है, तो ऐसे में परमेश्वर यकीनन उन्हें अनुशासित नहीं करेगा क्योंकि वह उम्मीद करता है कि वे सत्य की तलाश कर सकते हैं और उसके वचनों और सत्य का उपयोग अपने क्रियाकलापों और व्यवहार को मापने के लिए कर सकते हैं।) उस पर वाकई बहुत अच्छी तरह से संगति की गई थी। अपनी धारणाओं और कल्पनाओं में लोग मानते हैं कि जब भी वे भ्रष्टता और विद्रोहीपन प्रकट करते हैं तो परमेश्वर को उन्हें अनुशासित करना चाहिए और विशेष रूप से, जब कुकर्मी बुराई करते हैं तो उन्हें तुरंत परमेश्वर का दंड मिलना चाहिए ताकि कुकर्मी निश्चित रूप से दंडित किए जा सकें। लेकिन वास्तविक जीवन में वे मुश्किल से ही कभी ये दंड दिए जाते हुए देखते हैं। एक लिहाज से, जब लोग भ्रष्टता और विद्रोहीपन के विभिन्न प्रकार प्रकट करते हैं तो उन्हें अनुशासित नहीं किया जाता है या उन्हें ताड़ना नहीं दी जाती है और दूसरे लिहाज से, जब कुकर्मी बुराई करते हैं तो उन्हें दंडित नहीं किया जाता है। इससे लोगों के दिलों की गहराइयों में परमेश्वर के कार्य के बारे में कुछ धारणाएँ जन्म ले लेती हैं और यहाँ तक कि कुछ लोग अपनी आस्था भी खो देते हैं और इन बाहरी चीजों के आधार पर परमेश्वर के कार्य को मापते हैं और उसके कार्य पर फैसले देते हैं। ये लोगों की धारणाएँ और कल्पनाएँ हैं, है ना? जब लोग भ्रष्टता और विद्रोहीपन प्रकट करते हैं, तो क्या परमेश्वर को उन्हें अनुशासित करना चाहिए या उन्हें ताड़ना देनी चाहिए और उनका न्याय करना चाहिए? (नहीं।) कुछ लोग कहते हैं, “जब परमेश्वर लोगों को बचाता है तो उसे उन्हें पूरी तरह से बचाना चाहिए। परमेश्वर के कार्य का उद्देश्य क्या है? क्या यह लोगों को शुद्ध करना नहीं है? इसलिए जब लोग भ्रष्टता और विद्रोहीपन प्रकट करते हैं तो परमेश्वर को उन्हें अनुशासित करना चाहिए और उनका तिरस्कार करना चाहिए—यह उनके प्रति जिम्मेदार होना है। नहीं तो इसका मतलब है कि वह लोगों की परवाह नहीं करता है और सही मायने में उनसे प्रेम नहीं करता है और उन पर दया नहीं करता है।” क्या लोग इसी तरीके से नहीं सोचते हैं? (हाँ।) यहाँ कौन-से सत्य समझे जाने चाहिए? क्या लोगों द्वारा सत्य समझने और सत्य वास्तविकता में प्रवेश करने के लिए अनुशासित होना, ताड़ना दिया जाना और दंडित होना जरूरी प्रक्रियाएँ हैं? क्या ये लोगों को बचाने और उन्हें बदलने के लिए परमेश्वर के जरूरी साधन और तरीके हैं? कुछ लोग इसे समझ नहीं पाते हैं और सोचते हैं, “अगर वाकई परमेश्वर का अस्तित्व है और वह लोगों को बचाने के लिए अपना कार्य करता है तो जब लोग भ्रष्टता प्रकट करते हैं या उसके खिलाफ विद्रोह करते हैं तो वह उन्हें अनुशासित क्यों नहीं करता है? परमेश्वर कुकर्मियों को बुराई करने के लिए दंडित क्यों नहीं करता है?” जब परमेश्वर लोगों को अनुशासित नहीं करता है या जब कुकर्मियों को बुराई करने के लिए दंडित नहीं किया जाता है तो क्या इससे कुछ लोग परमेश्वर के अस्तित्व और उसके कार्य के परिणामों पर प्रश्न नहीं उठाएँगे? अगर बार-बार अनुशासित और दंडित करना लोगों द्वारा सत्य की खोज करने की जगह ले सकता या उन्हें सत्य वास्तविकता में प्रवेश करने में सक्षम बना सकता तो अनुशासित और दंडित करना ही वह मुख्य तरीका होता जिससे परमेश्वर लोगों को बचाने के लिए कार्य करता है और ये ऐसा करने का एक जरूरी साधन भी होता। लेकिन लोगों की भ्रष्टता के वर्तमान स्तर को देखा जाए तो क्या परमेश्वर के अनुशासित और दंडित करने से उनकी शैतानी प्रकृति को तुरंत बदला जा सकता है? क्या लोग तुरंत सच्चा पश्चात्ताप करना शुरू कर सकते हैं? क्या वे तुरंत सत्य वास्तविकता में प्रवेश कर सकते हैं? (नहीं, वे नहीं कर सकते हैं।) यह उनकी पहुँच से बाहर होगा। इसलिए, परमेश्वर के कार्य के इस चरण में जब परमेश्वर लोगों को जीवन प्रदान करने के लिए सत्य व्यक्त करता है तो उसी समय वह—पवित्र आत्मा द्वारा लोगों को प्रबुद्ध करने और उनका मार्गदर्शन करने के कार्य को छोड़कर—कुछ भी अलौकिक नहीं करता है और मुश्किल से ही कभी वह लोगों को ताड़ना देने, अनुशासित या दंडित करने जैसी चीजें करता है। लोगों को ताड़ना देना, अनुशासित और दंडित करना परमेश्वर के कार्य का मुख्य भाग नहीं है, लेकिन वह फिर भी ये चीजें करता है। यानी कुछ विशेष लोगों के मामले में या कुछ विशेष मामलों या कुछ विशेष परिवेशों में, कुछ विशेष परिणाम प्राप्त करने की खातिर या कुछ विशेष कारणों से, परमेश्वर लोगों को अनुशासित करने, ताड़ना देने या दंडित करने का कार्य करेगा। लेकिन कुल मिलाकर वह अपने कार्य के इस चरण में जिस मुख्य तरीके से कार्य करता है वह सत्य बोलना और व्यक्त करना है ताकि वह लोगों को वह चीज प्रदान कर सके जिसकी उन्हें सत्य का अनुसरण करने के अपने मार्ग पर जरूरत है, और इसका उद्देश्य उन्हें सत्य सिद्धांतों को समझने और सत्य वास्तविकता में प्रवेश करने में सक्षम बनाना है। अब जबकि परमेश्वर ने बहुत सारे सत्य व्यक्त कर दिए हैं तो वह अनुशासित करने, ताड़ना देने और यहाँ तक कि दंडित करने का यह कार्य शायद ही कभी करता है जो उसने अतीत में किया था। इसलिए लोगों को इस बात पर कि क्या परमेश्वर उन्हें अनुशासित कर रहा है, बाधित कर रहा है या किसी दिए गए मामले में उनके लिए चीजें सुचारू रूप से चला रहा है, और ऐसे दूसरे तरीकों और अभ्यासों पर, ध्यान देने के बजाय उन विभिन्न सत्य सिद्धांतों पर ज्यादा ध्यान देना चाहिए जिन्हें उन्हें रोजमर्रा के जीवन में मामलों का सामना करने पर अभ्यास में लाना चाहिए। चूँकि परमेश्वर कभी-कभार अनुशासित करने, ताड़ना देने और दंडित करने जैसे तरीकों का उपयोग करता है, इसलिए ऐसा नहीं है कि वह इनका उपयोग कभी नहीं करता है, वह बस इनका उपयोग कभी-कभार ही करता है। “इनका उपयोग कभी-कभार ही करता है” से मेरा क्या मतलब है? जब-तब, कुछ विशेष हालातों में, वह—हल्के या प्रतिनिधिक और प्रतीकात्मक तरीके से—कुछ ऐसा कार्य करने के लिए जो लोगों को सत्य समझने और सत्य सिद्धांतों के अनुसार अभ्यास करने में मदद करता है, अनुशासित करने, ताड़ना देने या दंडित करने के तरीकों का उपयोग करेगा। यानी, वह इन तरीकों का उपयोग लोगों को सत्य वास्तविकता में प्रवेश करने में मदद करने के लिए करता है, लेकिन बस इतना ही। तो फिर परमेश्वर अपने कार्य में इन तरीकों का बहुत उपयोग क्यों नहीं करता है? वह मुख्य रूप से इन तरीकों से कार्य क्यों नहीं करता है? एक लिहाज से, वह इसलिए है क्योंकि अपने कार्य के इस चरण में उसने लोगों को पहले से ही विभिन्न सत्य बता दिए हैं और प्रदान कर दिए हैं जिन्हें उन्हें समझना चाहिए, और उन्होंने पहले से ही ये सत्य सुन लिए हैं और उनके पास पहले से ही अपनी समझ के दायरे में उन सत्यों पर पकड़ है और उनका ज्ञान है। यह एक कारण है। दूसरा कारण लोगों के व्यक्तिपरक कारकों से संबंधित है। लोगों के पास सामान्य मानवता वाला जमीर होता है और इस जमीर के प्रभाव में वे यह मापेंगे कि उनके द्वारा प्रकट किए गए भ्रष्ट स्वभाव या उनके अपने क्रियाकलाप, विचार और नजरिये सकारात्मक हैं या नकारात्मक। यह सब कुछ मापने के लिए लोगों में, कम-से-कम, जमीर का मानक होता है। अगर तुम किसी विशेष चीज को मापने के लिए अपने जमीर का उपयोग करते हो और तुम यह तय करते हो कि वह सकारात्मक है तो तुम्हें आगे बढ़ना चाहिए और इसे करना चाहिए और अगर इसे करने में तुम थोड़े धीमे हो या तुम देर कर देते हो तो तुम्हें अपना तिरस्कार करने की जरूरत नहीं है। अगर तुम उस चीज को मापने के लिए अपने जमीर का उपयोग करते हो और तुम यह तय करते हो कि वह नकारात्मक है और कुछ ऐसा है जो नहीं करना चाहिए, तो तुम्हें खुद पर अंकुश लगाना चाहिए और ऐसा कहना या करना नहीं चाहिए। लेकिन अगर तुम्हारे पास अपने जमीर और विवेक से प्रेरित भावनाएँ नहीं हैं तो तुम मनुष्य नहीं हो। अगर तुम्हारे पास जमीर और विवेक भी नहीं है तो तुम संभवतः यह नहीं माप सकते कि कोई चीज सही है या गलत, सकारात्मक है या नकारात्मक और इस प्रकार परमेश्वर के लिए तुम्हें अनुशासित और दंडित करना निरर्थक होगा। दूसरे शब्दों में, परमेश्वर उन लोगों पर कार्य नहीं करता है जो जमीर के प्रभावों के अधीन नहीं हैं और वह ऐसे लोगों को नहीं बचाता है। “उन्हें नहीं बचाने” में क्या शामिल है? वह उन्हें अनुशासित करना चाहता ही नहीं है; वह उन्हें अनुशासित नहीं करता है या उन्हें ताड़ना नहीं देता है। कुछ लोग पूछते हैं, “अगर कोई बुराई करता है तो क्या परमेश्वर उसे दंडित करेगा?” परमेश्वर उसे सीधे दंडित नहीं करेगा क्योंकि कलीसिया के पास प्रशासनिक आदेश हैं। अगर वह कोई ऐसा बुरा व्यक्ति है जो बाधाएँ या विघ्न डाल रहा है, तो उसे बहिष्कृत या निष्कासित कर इस मामले को समाप्त कर दिया जाएगा। अगर वह बहिष्कृत या निष्कासित किए जाने की शर्तें पूरी नहीं करता है तो भी उसे बी समूह में भेज दिया जाएगा। अगर कोई परमेश्वर के चढ़ावे बर्बाद करता है तो यह ज्यादा गंभीर है और उससे जो भी देय है उसकी उसे प्रतिपूर्ति करनी चाहिए और उसके बाद उससे उचित तरीके से निपटा जाना चाहिए। परमेश्वर के कार्य का यही सिद्धांत है और यही वह सिद्धांत है जिसके द्वारा वह लोगों से पेश आता है। यह सरल है, है ना? (हाँ, है।) क्या तुम्हें लगता है कि परमेश्वर का तुम्हें चुनने का यह मतलब है कि वह तुम्हें जरूर पूर्ण करेगा और जब तक वह ऐसा नहीं करता है, तब तक वह नहीं रुकेगा? ऐसा सिर्फ उन लोगों के लिए है जिनके पास जमीर और विवेक है और जो सत्य का अनुसरण करते हैं—ऐसा सिर्फ उन लोगों के लिए है जिन्हें बचाया जा सकता है। जहाँ तक उन लोगों की बात है जिनके पास जमीर की जागरूकता तक नहीं है, उनके साथ सिर्फ कलीसिया के प्रशासनिक आदेशों के अनुसार पेश आने और निपटने की जरूरत है—परमेश्वर उन्हें अनुशासित नहीं करेगा। उन्हें अनुशासित करने का क्या फायदा है? ऐसे लोगों को अनुशासित करना जिनमें सामान्य मानवता और जमीर नहीं है, मछली को जमीन पर रहने या सुअर को उड़ने के लिए मजबूर करने के समान है, यह सूअरों के आगे मोती डालने और अशुद्ध लोगों को खाने के लिए पवित्र चीजें देने जैसा है—परमेश्वर यकीनन ऐसा नहीं करता है। इसलिए, इस मामले में लोगों को यह नहीं सोचना चाहिए, “मुझे परमेश्वर ने चुना, मैं परमेश्वर की भेड़ों में से एक हूँ और अगर मैं गलतियाँ और बुराई करूँ, तो भी परमेश्वर मुझे नहीं छोड़ेगा।” इस बात में दम नहीं है—यह कहना मुश्किल है कि तुम भेड़ हो या भेड़िया। तुम यह कैसे मापते हो कि तुम परमेश्वर की भेड़ों में से एक हो या नहीं? यह इस बात पर निर्भर करता है कि क्या तुममें इस बारे में जागरूकता है और जब तुमने कुछ ऐसा किया है जो मानवता और जमीर के विरुद्ध जाता है तो क्या तुम्हारा जमीर तिरस्कृत और निंदित महसूस करता है। अगर यह निंदित महसूस करता है तो तुम अपने आप को बदल डालोगे और अगर तुम सत्य नहीं समझते हो, तो भी तुम जमीर के मानक के अनुसार कार्य करने में समर्थ होगे। कम-से-कम, तुम सामान्य मानवता के अनुसार कार्य करने में समर्थ होगे। अगर तुममें ये अभिव्यक्तियाँ हैं तो तुम परमेश्वर की भेड़ों में से एक हो। जब तुम्हारे सामने कोई ऐसी चीज आती है जो सामान्य मानवता वाले जमीर के खिलाफ जाती है और नैतिक न्याय का उल्लंघन करती है, तो अगर तुममें न्याय की रत्ती भर भी भावना नहीं होती है और तुम्हें अपनी की हुई बुराई के लिए या कुकर्मियों द्वारा डाले गए विघ्न के लिए नफरत महसूस नहीं होती है और अगर तुम्हारा जमीर बिल्कुल भी तिरस्कृत महसूस नहीं करता है तो तुम परमेश्वर की भेड़ों में से एक नहीं हो, तुम एक भेड़िये हो, तुम एक दरिंदे हो और तुम एक दानव हो। यह वह मानक है जिससे यह मापा जाता है कि तुम परमेश्वर की भेड़ों में से एक हो या भेड़िये हो। अगर तुम परमेश्वर की भेड़ों में से एक नहीं हो और फिर भी तुम विचारों, धारणाओं और कल्पनाओं, जैसे कि, “मैंने भ्रष्टता और विद्रोहीपन प्रकट किया है, फिर भी परमेश्वर ने मुझे अनुशासित नहीं किया है; परमेश्वर को मुझे अनुशासित करना चाहिए,” का उपयोग करके लगातार परमेश्वर का कार्य मापते हो तो तुम बेवकूफ हो। तुम परमेश्वर की भेड़ों में से एक बिल्कुल नहीं हो और परमेश्वर का तुम्हें बचाने का कोई इरादा नहीं है, तो क्या तुम परमेश्वर के कार्य को मापने और उसके बारे में राय बनाने के योग्य हो? अगर यह बेवकूफी नहीं है तो यह क्या है? तुम यह मामला माप सकते हो, है ना? (अब मैं माप सकता हूँ।)

जमीर होने का मानक क्या है? तुम्हें यह कैसे मापना चाहिए कि किसी व्यक्ति में जमीर है या नहीं? (यह इस बात पर निर्भर करता है कि जब वह कुकर्मियों को बुराई करते देखता है या परमेश्वर के घर के हितों को नुकसान पहुँचाने वाली चीजें देखता है, तो क्या उसके दिल में न्याय की भावना होती है और क्या वह इन चीजों से नफरत करने में समर्थ होता है। अगर उसके दिल में बिल्कुल भी जागरूकता नहीं है तो इसका मतलब है कि उसमें जमीर नहीं है। साथ ही, अगर किसी के दिल में अपनी की हुई बुराई या उन चीजों के बारे में कोई जागरूकता नहीं है जो स्पष्ट रूप से सिद्धांतों का उल्लंघन करती हैं, तो ऐसे लोगों में भी जमीर नहीं होता है।) अगर तुममें जमीर नहीं है तो इसका मतलब है कि तुम मनुष्य नहीं हो। ऐसे में क्या परमेश्वर फिर भी तुम्हें बचाएगा? अगर परमेश्वर तुम्हें नहीं बचाएगा तो क्या वह फिर भी तुम्हें अनुशासित करेगा? अनुशासित करना और ताड़ना देना परमेश्वर के कार्य का एक मामूली हिस्सा है। जब मैं “मामूली” कहता हूँ, तो मेरा मतलब है कि परमेश्वर इन तरीकों का कम उपयोग करता है, लेकिन फिर भी वे परमेश्वर के कार्य का भाग हैं। अगर तुममें जमीर या विवेक ही नहीं है तो क्या परमेश्वर का तुम्हें अनुशासित करने का कोई फायदा है? अगर तुममें न्याय की भावना नहीं है और तुम्हें सभी दुष्ट चीजों, सत्य के विरुद्ध जाने वाली सभी चीजों, नैतिक न्याय के विरुद्ध जाने वाली सभी चीजों और यहाँ तक कि अपने जमीर के विरुद्ध जाने वाली सभी चीजों के प्रति कुछ भी महसूस नहीं होता है और तुम ऐसी चीजों से नफरत नहीं करते हो और अगर तुम परमेश्वर के घर के हितों का बचाव करने के लिए परमेश्वर के पक्ष में खड़े नहीं हो पाते हो और तुम उठकर कलीसिया के कार्य के बचाव में एक चीज—एक निष्पक्ष बयान—तक नहीं कह पाते हो तो इसका मतलब है कि तुम मनुष्य नहीं हो। तुम मनुष्य नहीं हो और फिर भी तुम परमेश्वर से तुम्हें अनुशासित करने की अत्यधिक उम्मीद करते हो। तुम वाकई खुद को ऊपर उठा रहे हो और खुद को बाहरी व्यक्ति नहीं मान रहे हो! कुछ लोग कहते हैं, “अगर कोई व्यक्ति परमेश्वर की भेड़ों में से नहीं बल्कि भेड़िया है, तो परमेश्वर उसे अनुशासित नहीं करेगा। इसलिए अगर वह परमेश्वर की भेड़ों में से हो, तो क्या परमेश्वर उसे अनुशासित करेगा?” विशेष हालातों में परमेश्वर कभी-कभार तुम्हें अनुशासित करेगा और तुम्हारी तरफ से जिम्मेदारी लेगा। अगर तुम सुन्न और बेखबर हो तो भी परमेश्वर तुम्हें चेताएगा, तुम्हें अनुशासित करेगा और तुम्हारा तिरस्कार करेगा। परमेश्वर का कार्य उचित सीमा तक किया जाता है और उसे वहीं छोड़ दिया जाता है। वह इस तरीके से कार्य क्यों करता है? क्योंकि अगर तुममें जमीर है तो जब परमेश्वर तुम्हें इस तरीके से तिरस्कृत करेगा, तो तुरंत तुम्हारे जमीर में जागरूकता आएगी और तुम खुद को दोषी ठहराओगे और उसके प्रति ऋणी महसूस करोगे; तुम पश्चात्ताप, दुख और पीड़ा महसूस करोगे और तुम खुद को बदलने में समर्थ होगे और अंत में सत्य सिद्धांतों की तलाश करोगे और सत्य के अनुसार अभ्यास करोगे—परमेश्वर यही परिणाम चाहता है। अगर तुममें संवेदनशील जमीर है और तुम बहुत-से सत्य समझते हो, और भले ही परमेश्वर तुम्हें अनुशासित न करे, तुम्हें ताड़ना न दे या तुम्हें न चेताए, फिर भी तुम समस्या का एहसास करने में समर्थ हो और अब भी तुम्हारे जमीर में जागरूकता है और वह तिरस्कार और फटकार महसूस करता है, तो यह और भी बेहतर है और परमेश्वर के अनुशासन की जरूरत नहीं है। अगर परमेश्वर तुम्हें अनुशासित न भी करे तो भी तुम्हारा जमीर अत्यंत संवेदनशील होता है और फटकार महसूस करता है और तुम पश्चात्ताप, दुःख और परमेश्वर के प्रति ऋणी महसूस करते हो और यह महसूस करते हो कि तुमने उसके साथ गलत किया है, उसे निराश किया है और उसे असंतुष्ट छोड़ दिया है और तुम अग्रसक्रियता से सत्य सिद्धांतों की तलाश करने और उसकी अपेक्षाओं के अनुसार कार्य करने में समर्थ होते हो। सामान्य मानवता का जमीर लोगों पर यही प्रभाव डालता है और यह वह प्रभाव भी है जो उसे लोगों पर डालना चाहिए। इसलिए, कोई व्यक्ति परमेश्वर की भेड़ों में से एक है या नहीं और उसे बचाया जा सकता है या नहीं, यह इस बात पर निर्भर करता है कि उसमें सामान्य मानवता और जमीर है या नहीं है। यह निर्णायक और महत्वपूर्ण है। अगर तुम कहते हो कि तुम बहुत सारे सत्य समझते हो तो जब तुम खुद विद्रोही होते हो या जब कुकर्मी तुम्हारे सामने आते हैं जो बुरा कर रहे होते हैं, तब क्या तुम जो सत्य समझते हो वे असर करते हैं? क्या वे तुम पर निगरानी रखने, तुम्हें प्रबुद्ध करने और तुम्हारे जमीर को तिरस्कृत महसूस करवाने का प्रभाव हासिल करते हैं और प्रभावी होते हैं? अगर तुममें जमीर के बारे में जागरूकता नहीं है तो तुममें जमीर और सामान्य मानवता की कमी है और जिसे तुम समझते हो वह सत्य नहीं बल्कि धर्म-सिद्धांत है। अगर तुम सिर्फ धर्म-सिद्धांत समझते हो तो तुम सत्य को अभ्यास में नहीं ला सकते और तुम उन लोगों में से नहीं हो जिन्हें बचाया जाएगा। तुम यह समझते हो, है ना? (हाँ।) इसलिए, परमेश्वर के कार्य में जब उसके कार्य करने के कुछ सबसे बुनियादी तरीकों की बात आती है तो लोगों को उन्हें अपनी धारणाओं और कल्पनाओं के आधार पर सीमित नहीं करना चाहिए। भले ही परमेश्वर ने तुम्हें अनुशासित किया हो, ताड़ना दी हो और दंडित किया हो या तुम्हें कभी भी अनुशासित नहीं किया हो, ताड़ना नहीं दी हो या दंडित नहीं किया हो, यह इस बात को नहीं दर्शाता है कि तुमने कितने सत्य सिद्धांत समझे हैं और न ही यह इस बात को दर्शाता है कि तुम एक ऐसे व्यक्ति हो जिसे परमेश्वर ने चुना है। हो सकता है कि तुमने बहुत वर्षों से परमेश्वर में विश्वास रखा हो और तुम्हें अनगिनत बार अनुशासित किया गया हो और ताड़ना दी गई हो, लेकिन तुमने कभी भी सत्य सिद्धांतों के अनुसार कार्य नहीं किया है—ऐसे में, अंत में जब तुम बचाए नहीं जाओगे, तो यह पूरी तरह से तुम्हारी अपनी गलती होगी और ठीक वही होगा जिसके तुम लायक हो। यह भी हो सकता है कि तुम्हें परमेश्वर में अपने विश्वास में शायद ही कभी अनुशासित और दंडित किया गया हो, लेकिन अपने जमीर के कारण तुम अक्सर फटकार और तिरस्कार महसूस करते हो और जब तुम अपराध करते हो, तो तुम पश्चात्ताप महसूस करते हो और खुद को बदल लेते हो और तुम सत्य सिद्धांतों की तलाश करने, सत्य का अभ्यास करने और सत्य सिद्धांतों के अनुसार कार्य करने में समर्थ होते हो—ऐसे में तुम उन लोगों में से एक हो जिन्हें बचाया जाएगा। क्या तुम समझ गए हो? (हाँ।) मैंने दो परिस्थितियों का जिक्र किया। वे विशेष रूप से क्या हैं? (एक परिस्थिति वह है जिसमें लोगों को बहुत अनुशासित और दंडित किया गया है, लेकिन अंत में वे फिर भी सत्य सिद्धांतों के अनुसार कार्य नहीं कर पाते हैं और उन्होंने सत्य प्राप्त नहीं किया होता है, और इसलिए उन्हें बचाया नहीं जाता है, और यह सब उनकी अपनी ही करनी है। दूसरी परिस्थिति वह है जिसमें कुछ लोग परमेश्वर द्वारा बहुत ज्यादा अनुशासित किए जाने या ताड़ना दिए जाने की जरूरत के बिना अपने जमीर का उपयोग खुद पर अंकुश लगाने के लिए करने में समर्थ होते हैं और वे जब भी सिद्धांतों का उल्लंघन करते हैं या विद्रोहीपन प्रकट करते हैं, तो अपने जमीर से फटकार महसूस करते हैं और अग्रसक्रिय रूप से सत्य की तलाश कर पाते हैं और सत्य सिद्धांतों के अनुसार कार्य कर पाते हैं और वे कम-से-कम कुछ सकारात्मक चीजें कर पाते हैं और इसलिए वे उन लोगों में से एक होते हैं जिन्हें बचाया जाएगा। परमेश्वर ने अभी-अभी इन्हीं दो परिस्थितियों के बारे में बात की।) वे सत्य सिद्धांतों के अनुसार कार्य कर सकते हैं या नहीं, यही इन दो प्रकार के लोगों का मूल्यांकन करने का मानक है। कुछ लोग सत्य सिद्धांतों के अनुसार कार्य करने में असमर्थ होते हैं और इससे कोई फर्क नहीं पड़ता कि वे कितना धर्म-सिद्धांत समझते हैं या उन्हें कितना अनुशासित और दंडित किया जाता है, वे उद्धार के लक्ष्य नहीं होते हैं। जबकि कुछ दूसरे लोगों को शायद ही कभी परमेश्वर द्वारा अनुशासित और दंडित किया जाता है या उसके द्वारा ताड़ना दी जाती है और तिरस्कृत किया जाता है, लेकिन वे अक्सर आत्म-चिंतन करने में समर्थ होते हैं और जब भी वे सिद्धांतों का उल्लंघन करते हुए कार्य करते हैं या विद्रोहीपन प्रकट करते हैं, तो वे अपने जमीर से फटकार और तिरस्कार महसूस कर पाते हैं और बाद में वे पश्चात्ताप महसूस करते हैं और सत्य सिद्धांतों के अनुसार अग्रसक्रियता से अभ्यास कर पाते हैं। वैसे तो शायद ही कभी परमेश्वर द्वारा उन्हें अनुशासित किया जाता है या ताड़ना दी जाती है, फिर भी इस प्रकार के लोग उद्धार के लक्ष्य होते हैं। मैं यहाँ जिस अनुशासन और दंड का जिक्र कर रहा हूँ उसका परमेश्वर के वचनों के न्याय और ताड़ना से कोई लेना-देना नहीं है, ये बस वही बातें हैं जिन्हें लोग अपनी धारणाओं और कल्पनाओं में अनुशासन और दंड के रूप में सोचते हैं। लोग अपनी धारणाओं और कल्पनाओं में मानते हैं कि अगर उन्हें अक्सर अनुशासित और दंडित किया जाता है, तो इसका मतलब है कि उनके पास अनुभवजन्य गवाही है और वे आध्यात्मिक लोग हैं। लोग अक्सर अनुशासित और दंडित किए जाने को पवित्र आत्मा के कार्य से जोड़ते हैं और मानते हैं कि वे पवित्र आत्मा की धारा से जुड़े हुए हैं। कुछ लोग अक्सर कहते हैं, “मैंने अपना कर्तव्य ठीक से नहीं किया और एक बार फिर मेरी काट-छाँट की गई। अब मेरे मुँह में छाले हैं और मैं बीमार पड़ गया हूँ—यह परमेश्वर का मुझे अनुशासित करना है।” बहुत-से लोग अक्सर इन अनुभवों के बारे में संगति करते हैं, लेकिन तुम्हें यह देखना चाहिए कि जब भी वे समस्याओं का सामना करते हैं तो उनकी अभिव्यक्तियाँ क्या होती हैं—यह देखो कि क्या कुछ गलत करने पर वे अपने जमीर से फटकार महसूस करते हैं और जब उनके सामने कुकर्मी बुराई करते हैं या जब उनके सामने दुष्ट चीजें आती हैं तो क्या वे उठ खड़े होते हैं और सत्य सिद्धांतों को बनाए रखने और परमेश्वर के घर के हितों का बचाव करने में समर्थ होते हैं। अगर नहीं, तो इन लोगों में बिल्कुल जमीर नहीं है और वे मनुष्य नहीं हैं! वे सुखद शब्द बोलते हैं और अपनी बहुत-सी अनुभवजन्य गवाहियों के बारे में इतनी संपूर्णता से बोलते हैं—ऐसा लगता है मानो परमेश्वर ने उन पर बहुत ज्यादा अनुग्रह दिखाया हो और उन पर बहुत कार्य किया हो और उनसे बहुत सारे वचन कहे हों और इससे ऐसा लगता है मानो वे पहले ही उद्धार प्राप्त कर चुके हों। लेकिन अपने रोजमर्रा के जीवन में जब भी सिद्धांतों से संबंधित समस्याएँ उनके सामने आती हैं तो वे कभी भी सत्य सिद्धांतों को बनाए नहीं रखते हैं और हमेशा अपने खोल में छिपे हुए कछुए की तरह पीछे हट जाते हैं और मुद्दे को टाल देते हैं। और हर बार जब उनसे बोलने और अपने विचार और दृष्टिकोण व्यक्त करने के लिए कहा जाता है तो वे दूर रहते हैं, अनजान बनने का नाटक करते हैं और चुप रहते हैं। वे सत्य सिद्धांतों को बिल्कुल भी बनाए नहीं रखते हैं और न ही वे सत्य का अभ्यास करते हैं। ये कौन लोग हैं? ये पाखंडी हैं। दूसरों को सींचते और उनकी मदद करते समय वे बहुत व्यवस्थित और तर्कसंगत तरीके से आध्यात्मिक सिद्धांतों के बारे में बात करते हैं और वे कई-कई घंटों तक बोलते रहते हैं जिससे कुछ लोग भावुक होकर रोने लगते हैं और फिर भी वे अपने क्रियाकलापों में कभी भी सत्य का अभ्यास नहीं करते हैं—ये लोग फरीसी हैं। इससे कोई फर्क नहीं पड़ता कि वे कितने छद्म-आध्यात्मिक अनुभवों और छद्म-आध्यात्मिक धर्म-सिद्धांतों की बात करते हैं या वे कितने खोखले शब्द और अतिशयोक्तिपूर्ण शब्द कहते हैं, उनका जमीर उन्हें तिरस्कृत नहीं करता है; और जब सही और गलत या सिद्धांत के किसी भी मुख्य मुद्दे की बात आती है तो वे सत्य के पक्ष में खड़े नहीं होते हैं या सत्य सिद्धांतों को बनाए नहीं रखते हैं और उनका जमीर उन्हें बिल्कुल भी तिरस्कृत नहीं करता है, लेकिन फिर भी बाद में वे बेशर्मी से इस बारे में शेखी बघार पाते हैं कि वे परमेश्वर के घर के हितों का बचाव कैसे करते हैं, और वे अब भी कई सुखद धर्म-सिद्धांतों को बड़बड़ा सकते हैं—यह पाखंडी होना और जमीर की जागरूकता नहीं होना है। वे बहुत बार सत्य का अभ्यास करने में विफल हो जाते हैं, वे बहुत बार सत्य का उल्लंघन करते हैं, वे बहुत बार लोगों को धोखा देते हैं और गुमराह करते हैं, फिर भी उनका जमीर उन्हें बिल्कुल भी तिरस्कृत नहीं करता है और वे अब भी बेशर्मी से अपना दिखावा कर पाते हैं—यह मानवता से रहित होना है! वे इसी तरह से अकड़कर इधर-उधर घूमते हैं और हर जगह झाँसा देते हैं और उन्हें शर्मिंदगी तक महसूस नहीं होती है; वे सत्य का अभ्यास नहीं करते हैं और फिर भी वे यह डींग हाँकते हैं कि वे आध्यात्मिक लोग हैं, वे ऐसे लोग हैं जिन्हें परमेश्वर ने बचा लिया है और पूर्ण बना दिया है और जो बाकी सभी से ज्यादा परमेश्वर से प्रेम करते हैं—यह जमीर की जागरूकता की कमी है और ये वे लोग नहीं हैं जिन्हें बचाया गया है। क्या बचाए गए लोगों में सामान्य मानवता और जमीर की जागरूकता की कमी हो सकती है? कुछ लोगों को लगता है कि उन्हें सत्य उतना पसंद नहीं है और जब भी सत्य सिद्धांतों या सही-गलत के मुख्य मुद्दों से जुड़ी समस्याएँ उनके सामने आती हैं तो वे चापलूस बन जाते हैं, गोलमोल करने की कोशिश करते हैं और कभी भी सत्य सिद्धांतों को बनाए नहीं रख पाते हैं और इसलिए वे अपने दिलों में तिरस्कृत महसूस करते हैं और अक्सर परमेश्वर के सामने प्रार्थना करते हैं और उसके प्रति ऋणी महसूस करते हैं। वैसे तो वे अक्सर कमजोर होते हैं और इस आड़ को तोड़कर निकलने में असमर्थ होते हैं, फिर भी उन्हें अपने दिलों में पता होता है कि उन्होंने सत्य या न्याय को बनाए नहीं रखा है और वे परमेश्वर के लिए अपनी गवाही में डटकर नहीं खड़े रहे हैं और वे सिर्फ चापलूस हैं, इसलिए उन्हें यह कहने में बहुत शर्मिंदगी महसूस होगी कि उनके पास कोई गवाही है। ऐसा इसलिए है क्योंकि उन्होंने सत्य सिद्धांतों को बनाए नहीं रखा है और उनके पास कोई सच्ची अनुभवजन्य गवाही नहीं है और वे कंगाल और अंधे हैं और उन्होंने परमेश्वर की अपेक्षाएँ पूरी नहीं की हैं; वे अपने दिलों में यह बात जानते हैं और इसके लिए अक्सर उनके जमीर फटकार महसूस करते हैं और उन्हें लगता है कि वे परमेश्वर के कर्जदार हैं और वे दुखी हो जाते हैं। अब भी इन लोगों के पास उद्धार पाने की उम्मीद और गुंजाइश है। इसके विपरीत, ऐसे लोग भी हैं जिन्हें देखकर लगता है कि वे बहुत अच्छी तरह से सत्य समझते हैं और लोगों को सींचने, उनका भरण-पोषण करने और उनकी मदद करने में समर्थ हैं, लेकिन जब उनके सामने ऐसी समस्याएँ आती हैं जिनमें सत्य सिद्धांत या सही-गलत के मुख्य मुद्दे शामिल होते हैं, तो वे कभी भी परमेश्वर के पक्ष में खड़े नहीं होते हैं और वे कभी भी सत्य सिद्धांतों को बनाए नहीं रखते हैं और फिर भी वे आध्यात्मिक लोग, परमेश्वर से प्रेम करने वाले लोग और परमेश्वर के प्रति वफादार लोग होने की डींग हाँकते हैं। इस तरह के लोग बहुत मुसीबत में होते हैं। वे वास्तविकता का सामना करने की हिम्मत नहीं करते हैं, वे वास्तविक समस्याएँ सुलझाने की हिम्मत नहीं करते हैं, वे मुख्य मुद्दों पर अपनी स्थिति घोषित करने की हिम्मत नहीं करते हैं और वे खुले और सीधे तरीके से सत्य सिद्धांतों को बनाए रखने की हिम्मत नहीं करते हैं, लेकिन इस तथ्य के बाद भी वे बेशर्मी से यह डींग हाँकते हैं कि वे आध्यात्मिक लोग हैं और कहते हैं कि सभी से ज्यादा वे परमेश्वर से प्रेम करते हैं और परमेश्वर के इरादों को सबसे अच्छी तरह से समझ सकते हैं। इस तरह के लोगों में जमीर के बारे में बिल्कुल भी जागरूकता नहीं होती है। क्या कोई व्यक्ति जिसमें जमीर के बारे में जागरूकता नहीं है सत्य सिद्धांतों को बनाए रख सकता है? क्या वह कुकर्मियों से निपटने के लिए खुलेआम अपनी स्थिति घोषित करने और परमेश्वर के पक्ष में खड़े होने की हिम्मत कर सकता है? उसकी कोई संभावना नहीं है; ऐसे लोगों के लिए सत्य का अभ्यास करना बहुत मुश्किल है।

अगर किसी व्यक्ति में सामान्य मानवता वाला जमीर है तो वह अपने विचारों, शब्दों और कार्यों को विनियमित करेगा। “विनियमित करने” का क्या मतलब है? इसका मतलब है कि जब तुम्हारे विचार और व्यवहार सामान्य मानवता के मानक से बाहर भटक जाते हैं, तो तुम्हारा जमीर यह फैसला लेता है कि उस तरीके से सोचना गलत है और वह चीज करना अच्छा नहीं है, और इसलिए तुम शर्मिंदा होते हो और असहज और तिरस्कृत महसूस करते हो। ये भावनाएँ उत्पन्न होने के बाद तुम्हारे विचार और व्यवहार एक निश्चित सीमा तक सीमित हो जाएँगे और संयम की यह निश्चित सीमा तुम्हारे व्यवहार को विनियमित करेगी और तुम्हें ऐसी चीजें करने से बचने में सक्षम बनाएगी जो स्पष्ट रूप से सत्य सिद्धांतों का उल्लंघन करती हैं और उन चीजों से भी बचने में सक्षम बनाएगी जो तुम्हारे जमीर और नैतिक न्याय के विरुद्ध जाती हैं। लेकिन अगर तुम्हारे पास जमीर का मानक नहीं है, तो जब तुम चीजें करोगे तो तुम्हारे पास अपने विचारों और व्यवहारों को विनियमित और संयमित करने की कोई कसौटी नहीं होगी और इसलिए तुम निरंकुश हो जाओगे, तुम्हारे दिमाग में जो भी आएगा, तुम जो भी चाहोगे और जो भी तुम्हारे अपने लिए फायदेमंद और उपकारी होगा, तुम वही करोगे। ऐसे हालातों में जब तुम में कोई संयम नहीं होगा, तो तुम्हारे विचार और व्यवहार बहुत ही ज्यादा बढ़ जाएँगे। “बहुत ही ज्यादा बढ़ जाएँगे” का क्या मतलब है? उन पर बिल्कुल कोई विनियम नहीं होगा। यह ठीक वैसा ही होगा जैसा तब होता है जब अविश्वासी दूसरे लोगों को धोखा देते हैं—उनमें जमीर के बारे में जागरूकता नहीं होती है और अगर वे तुमसे एक हजार रुपये ठग लेते हैं तो उन्हें बुरा नहीं लगता है और अगर वे तुम्हें इस हद तक ठग लेते हैं कि तुम्हारा परिवार बर्बाद हो जाता है तो भी उन्हें बुरा नहीं लगता है और अगर तुम घुटनों के बल बैठ जाते हो और उनसे मिन्नतें भी करते हो तो भी वे तुम पर ध्यान नहीं देते हैं। वे वाकई बेहद कुकर्मी हैं। वे इतनी बुराई क्यों कर पाते हैं? वह इसलिए क्योंकि उनके पास जमीर के बारे में या जमीर द्वारा प्रदान किए जाने वाले संयम के बारे में जागरूकता नहीं होती है और इसलिए वे इतने बुरे हो सकते हैं और जघन्य पापी बन सकते हैं। इसलिए, सामान्य मानवता वाला जमीर होना महत्वपूर्ण है। लोग सबसे पहले इसी शर्त के तहत सत्य सिद्धांतों को बनाए रखने में समर्थ होते हैं कि उनके पास जमीर के बारे में जागरूकता हो। जमीर के बारे में जागरूकता होना और शर्म की भावना होना ही तुम्हारे व्यवहार को विनियमित किए जाने में सक्षम बनाता है और तुम्हें सत्य की तलाश करने और सत्य का अभ्यास करने के मार्ग पर चलना शुरू करने का अवसर देता है। अगर तुम्हारे पास खुद को विनियमित करने के लिए जमीर के बारे में जागरूकता नहीं है, तो तुम्हारे पास सत्य का अनुसरण करने के मार्ग पर चलना शुरू करने का अवसर नहीं होगा। इसलिए, यह सिर्फ जमीर के बारे में जागरूकता रखने की बुनियाद पर ही है कि लोगों को सत्य का अभ्यास करने और सत्य सिद्धांतों को बनाए रखने के मार्ग पर लेकर जाने का अवसर मिल सकता है—लेकिन फिर भी उनके पास सिर्फ यही अवसर है। मैं कहता हूँ कि उनके पास सिर्फ यही अवसर है क्योंकि अगर किसी व्यक्ति के विचार और व्यवहार जमीर के बारे में जागरूकता से विनियमित हों, तो भी वह सत्य सिद्धांतों का उल्लंघन कर सकता है या उनके अनुसार कार्य नहीं कर सकता है, वह बीच का रास्ता अपना सकता है, वह सत्य सिद्धांतों को बनाए नहीं रखता है लेकिन कुकर्मियों के साथ गुट भी नहीं बनाता है। यानी, जमीर के प्रभाव में वे लोग जो कुछ हद तक अच्छे हैं, सत्य का अभ्यास कर सकते हैं और सत्य सिद्धांतों को बनाए रख सकते हैं, जबकि थोड़ी बदतर काबिलियत वाले लोग कम-से-कम कुकर्मियों द्वारा नियंत्रित होने या मजबूर किए जाने से बच सकते हैं और कुकर्म करने में उनका अनुसरण करने से बच सकते हैं—यह सिर्फ उस आधार रेखा तक पहुँचना है जो जमीर के मानक से आती है। भले ही तुमने सत्य का अभ्यास न किया हो, लेकिन तुमने कोई बुराई नहीं की है। इस तरह के व्यक्ति को कम-से-कम अब भी जमीर वाला व्यक्ति कहा जा सकता है और वैसे तो उसने सत्य का अभ्यास नहीं किया है, लेकिन यकीनन वह बुराई नहीं करेगा। यही वह प्रभाव है जो जमीर लोगों पर डालता है। जहाँ तक सत्य से प्रेम करने वाले लोगों की बात है, उनके लिए जमीर का सबसे फायदेमंद प्रभाव यह है कि इसमें उनके शब्दों और व्यवहारों को विनियमित करने का मौका होता है और यह उन्हें सत्य का अभ्यास करने और सत्य सिद्धांतों को बनाए रखने के मार्ग पर ले जा सकता है। इसलिए, लोगों के लिए जमीर उनकी मानवता का एक बहुत ही महत्वपूर्ण भाग है और यह कुछ ऐसा है जिसके बिना वे नहीं रह सकते हैं। तो “जमीर” का क्या मतलब है? इस बारे में हम बाद में अवसर मिलने पर विस्तार से बात करेंगे, लेकिन आओ आज हम इस बारे में बस संक्षेप में कुछ कहें। जमीर का मतलब व्यक्ति की दयालुता और न्याय की भावना है, जो दो सबसे बुनियादी गुण हैं। अगर तुममें ये दो गुण हैं, तो तुम जमीर वाले व्यक्ति हो; अगर तुममें इन दोनों में से कोई भी गुण नहीं है, तो इसका मतलब है कि तुममें जमीर नहीं है। जिन लोगों में जमीर नहीं होता है, उनमें सामान्य मानवता नहीं होती है और सामान्य मानवता नहीं होने का मतलब है कि उनमें न्याय की भावना नहीं होती है और वे दयालु नहीं होते हैं। “न्याय की भावना नहीं होने” का क्या मतलब है? इसका मतलब है चालबाज और दुष्ट होना। “दयालु नहीं होने” का क्या मतलब है? इसका मतलब है दुर्भावनापूर्ण, क्रूर और दुष्ट होना। जिन लोगों में ये स्वभाव होते हैं, उनमें मानवता नहीं होती है और फलस्वरूप वे किसी भी तरह की बुरी चीज करने में सक्षम होते हैं क्योंकि उनमें सामान्य मानवता वाला जमीर नहीं होता है और न ही उनमें न्याय और दयालुता की भावना वाले वे दो सार होते हैं जो सामान्य मानवता वाले जमीर में निहित हैं। वे बेशर्म, बेहद कुटिल और विशेष रूप से क्रूर और दुर्भावनापूर्ण होते हैं, इसलिए वे किसी भी तरह की बुरी चीज करने में सक्षम होते हैं। यानी, वे जो भी चीजें करते हैं वे चाहे कितनी भी दुष्ट और दुर्भावनापूर्ण क्यों न हों, उन्हें कुछ भी महसूस नहीं होता है—उन्हें बुरा नहीं लगता है और वे तिरस्कृत महसूस नहीं करते हैं। वे किसी भी तरह की बुराई करने में सक्षम क्यों होते हैं? वह इसलिए क्योंकि वे दयालु नहीं होते हैं और उनमें मानवता का सार नहीं होता है; इससे कोई फर्क नहीं पड़ता कि वे क्या बुराई करते हैं, उन्हें लगता है कि यह जायज है और उन्हें नहीं लगता है कि यह बुराई है। मिसाल के तौर पर, अगर तुम कोई ऐसे व्यक्ति हो जिसमें जमीर के बारे में जागरूकता है, तो जब तुम किसी दूसरे व्यक्ति को कोसने वाली या उस पर हमला करने वाली कोई बात कहते हो, तो तुम इसे सह नहीं पाओगे। तुम सोचोगे, “मैंने उसे कोसने के लिए कुछ बातें कही हैं और यह बहुत हुआ। लोगों को कोसने से वे वाकई परेशान हो जाते हैं! अगर मुझे कोई इस तरह से कोसे तो मैं भी परेशान हो जाऊँगा, इसलिए अब जब मैं उसे कोसने के लिए कुछ बातें कह चुका हूँ ताकि अपनी नफरत से राहत पा सकूँ और थोड़ा गुबार निकाल सकूँ, तो मैं इस बात को यहीं खत्म कर दूँगा।” और इसलिए तुम रुक जाओगे। लेकिन कुकर्मी इस तरीके से नहीं सोचते हैं। वे सोचते हैं, “तुम्हें कोसने का मतलब तुम्हें आसानी से छोड़ देना होगा। मैं तुम्हें पीटूँगा भी, तुम्हारे परिवार को भी बर्बाद करूँगा और तुम्हारे वंशजों को भी कष्ट दूँगा! मैं तुम्हारे साथ जो भी बुराई या बुरी चीजें करता हूँ, वे जायज हैं। जब तक तुम्हें अपने किए की सजा मिलती है और मुझे अपनी नफरत से राहत पाने का मौका मिलता है, तब तक मैं कुछ भी करने को तैयार हूँ!” वे शायद तुम्हें कोसें भी नहीं, बल्कि सीधे आगे बढ़ें और तुम्हारे साथ बुरी चीजें करें और तुमसे बदला लें—बुरा होने का यही मतलब है। जिन लोगों में जमीर के बारे में जागरूकता नहीं होती है, वे ऐसे ही होते हैं—वे सभी प्रकार की बुराई करने में सक्षम होते हैं।

परमेश्वर के कार्य के बारे में लोगों की विभिन्न धारणाओं और कल्पनाओं में से जिन धारणाओं के बारे में लोग जागरूक होते हैं, वे मुख्य रूप से वही धारणाएँ हैं जिनके बारे में वे अक्सर बात करते हैं जो कि अनुशासित करने, ताड़ना देने और दंडित करने से संबंधित हैं। एक लिहाज से, हमने उन धारणाओं और कल्पनाओं पर संगति की है जो परमेश्वर के कार्य में लोगों में उठती हैं; दूसरे लिहाज से, लोगों को यह भी पता होना चाहिए कि परमेश्वर लोगों पर बहुत सारे और विविध तरीकों से कार्य करता है। जिन अलग-अलग युगों में वह कार्य करता है उनके आधार पर, लोगों से वह जिन विभिन्न मानकों की अपेक्षा करता है उनके आधार पर, अपने कार्य के माध्यम से वह लोगों में जो अलग-अलग परिणाम प्राप्त करना चाहता है यकीनन उनके आधार पर और अपने कार्य के अलग-अलग लक्ष्यों और लोगों के अलग-अलग प्रकृति सारों के आधार पर भी परमेश्वर अलग-अलग विधियाँ अपनाता है और लोगों पर बहुत सारे और विविध तरीकों से कार्य करता है। अनुशासित करना, ताड़ना देना और दंडित करना उसके कार्य का सिर्फ एक छोटा-सा भाग हैं और ये वे मुख्य विधियाँ नहीं हैं जिनका वह अपने कार्य में उपयोग करता है। चूँकि परमेश्वर ने अपने कार्य के तीसरे चरण में लोगों का भरण-पोषण करने और उन्हें बचाने का परिणाम प्राप्त करने के लिए बहुत सारे सत्य व्यक्त किए हैं, इसलिए लोगों पर वह जो अनुशासित करने, ताड़ना देने और यहाँ तक कि दंडित करने का कार्य करता है उसकी मात्रा बहुत कम है। इसके अलावा, अपने कार्य के विभिन्न लक्ष्यों के आधार पर परमेश्वर इन चीजों को संगत सिद्धांतों के अनुसार भी करता है और उसके क्रियाकलाप लक्ष्यों और विभिन्न अलग-अलग हालातों के आधार पर अलग-अलग होते हैं। वैसे तो तुलनात्मक रूप से कहा जाए, तो वह शायद ही कभी लोगों को अनुशासित करता है, ताड़ना देता है या दंडित करता है। इसलिए, लोगों को परमेश्वर के कार्य के बारे में अपनी पिछली धारणाओं और कल्पनाओं को पकड़कर रखना बंद कर देना चाहिए और चूँकि परमेश्वर ने बहुत सारे वचन और बहुत सारे सत्य व्यक्त किए हैं, इसलिए उन्हें परमेश्वर द्वारा अनुशासित किए जाने, ताड़ना दिए जाने या दंडित किए जाने पर निर्भर रहना जारी नहीं रखना चाहिए, सत्य का अभ्यास करने और सत्य वास्तविकता में प्रवेश करने के लिए निष्क्रियता से उसे उन्हें प्रेरित नहीं करने देना चाहिए—यह विचार लोगों के मन में नहीं होना चाहिए। लोगों के मन में जो सही विचार होना चाहिए वह यह है कि उन्हें परमेश्वर के इरादे समझाने या उसके सामने आने के लिए उन्हें निष्क्रियता से परमेश्वर द्वारा अनुशासित किए जाने, ताड़ना दिए जाने या दंडित किए जाने पर निर्भर नहीं रहना चाहिए, बल्कि उन्हें परमेश्वर के इरादों और सत्य सिद्धांतों की तलाश करने के लिए उसके सामने आने में ज्यादा सकारात्मक और सक्रिय होना चाहिए। चाहे कोई भी समय हो, परमेश्वर के वचन और सत्य सिद्धांत तुम्हारे दैनिक जीवन में या तुम्हारे अस्तित्व के मार्ग पर तुम्हारे लिए आगे बढ़ने की दिशा हैं और वही सिद्धांत और मार्ग हैं जिन्हें तुम्हें सबसे ज्यादा बनाए रखना चाहिए और जिनका सबसे ज्यादा अभ्यास करना चाहिए, जबकि परमेश्वर का अनुशासित करना, ताड़ना देना या दंडित करना सिर्फ कार्य करने के तरीके हैं जिन्हें वह कुछ विशेष परिस्थितियों में और उन हालातों में प्रदर्शित करता है जहाँ वह इसे जरूरी समझता है। लोगों को इसके होने की निष्क्रियता से प्रतीक्षा या निष्क्रियता से इसका अनुरोध नहीं करना चाहिए, यह नहीं सोचना चाहिए, “परमेश्वर मुझे अनुशासित करे, ताड़ना दे और दंडित करे ताकि मैं सत्य से प्रेम और उसका अभ्यास करने लगूँ।” ऐसा करना गलत है—परमेश्वर लोगों की वास्तविक अभिव्यक्तियों और उनके जीवन की जरूरतों के अनुसार कार्य करता है। कुछ लोग सुनते हैं कि जिनके पास जमीर नहीं होता है वे दरिंदे होते हैं और उन्हें बचाया नहीं जा सकता है, इसलिए वे चिंतित हो जाते हैं और सोचते हैं, “अगर मुझे बचाया नहीं जा सका तो यह वाकई में परेशानी वाली बात होगी। चूँकि मेरे पास सामान्य मानवता वाले जमीर के बारे में जागरूकता नहीं है, इसलिए मैं यही पसंद करूँगा कि परमेश्वर सामान्य मानवता वाले जमीर के एवज में मुझे अनुशासित और दंडित करे।” क्या यह अच्छा विचार है? एक सृजित प्राणी और भ्रष्ट मानवजाति के एक साधारण सदस्य के रूप में, अगर तुम वाकई सोचते हो कि तुममें सामान्य मानवता नहीं है और तुममें सामान्य मानवता वाला जमीर नहीं है, तो तुम इस बात का दर्द गहराई से महसूस करते हो और तुम उम्मीद करते हो कि परमेश्वर का अनुशासन, ताड़ना और दंड तुम्हें नहीं छोड़ेंगे, और वे तुम्हें बदलने और अंत में जीवित बचे रहने में सक्षम बनाएँगे—अगर तुममें वाकई इस तरह का संकल्प है तो यह एक अच्छी बात हो सकती है और यह तुम्हारे जीवित रहने की उम्मीद की एक किरण है। लेकिन अगर तुममें इस तरह का संकल्प नहीं है तो मैं तुमसे कहता हूँ : अगर तुममें सामान्य मानवता वाले जमीर के बारे में जागरूकता नहीं है तो तुम बहुत बड़े खतरे में हो। अगर तुम्हें कभी-कभी परमेश्वर का अनुशासन, ताड़ना और दंड मिलता है तो यह कुछ ऐसा है जिसे उसने तुम्हें प्रदान किया है। परमेश्वर ये चीजें करता है और इन तरीकों का उपयोग तुम्हें प्रेरित करने और तुम्हें चेतावनी देने के लिए करता है ताकि तुम कम बुराई करो और तुम्हें कम सजा मिले। परमेश्वर ने तुम्हारा अभिमान काफी बचाया है; तुम्हें परमेश्वर का आभारी होना चाहिए कि परमेश्वर ने यह नहीं जानने के बजाय कि तुम्हारे लिए क्या अच्छा है, तुम्हें यह अनुग्रह दिखाकर एक अपवाद बनाया है। सामान्य परिस्थितियों में परमेश्वर किसी ऐसे व्यक्ति पर कोई कार्य नहीं करेगा या कार्य करने के किसी भी तरीके का उपयोग नहीं करेगा जिसके पास मानवता वाला जमीर और विवेक नहीं है। अगर तुम्हें परमेश्वर से अनुशासन, ताड़ना या दंड प्राप्त हुआ है, चाहे यह इनमें से कोई भी चीज हो, चाहे यह हल्की हो या कुछ हद तक कड़ी, तो तुम्हें इन सब के लिए परमेश्वर का आभारी होना चाहिए। इसे मनुष्य की बोलचाल की भाषा में कहें, तो यह परमेश्वर का तुम्हें महत्व देना और तुम्हें ऊपर उठाना है। परमेश्वर तुम्हें बिल्कुल भी शत्रुता की नजर से नहीं देखता है या तुम्हारी निंदा नहीं करता है, इसलिए तुम्हें परमेश्वर से इसे स्वीकार करना चाहिए। अगर तुम्हें सत्य के पोषण से परे परमेश्वर का अनुशासन, ताड़ना या दंड प्राप्त करने का वाकई मौका मिला है, तो इससे यह साबित होता है कि परमेश्वर अब भी तुम्हें एक सृजित प्राणी और भ्रष्ट मानवजाति का सदस्य मानता है। तुम्हें परमेश्वर का धन्यवाद करना चाहिए, इसे सही तरह से समझना चाहिए और परमेश्वर के अनुशासन, ताड़ना या दंड के प्रति समर्पण करना चाहिए। तुम्हें इसके कारण परमेश्वर के प्रति शत्रुता भरा रवैया नहीं रखना चाहिए और न ही तुम्हें इसके कारण परमेश्वर के खिलाफ और ज्यादा विद्रोह करना चाहिए। इससे कोई फर्क नहीं पड़ता है कि तुम्हें किस प्रकार का अनुशासन मिला है या तुम्हें कितनी कड़ी सजा मिली है, तुम्हें परमेश्वर के प्रति समर्पण करना चाहिए और बिना देरी किए उसका धन्यवाद करना चाहिए, तुम्हें चेताने और चेतावनी देने के लिए और तुम्हें यह अवसर देने के लिए और तुम्हें उससे यह सब प्राप्त करने का अवसर देने के लिए उसका धन्यवाद करना चाहिए। इससे यह भी साबित होता है कि परमेश्वर के साथ तुम्हारा अब भी रिश्ता है और यह बंधन पूरी तरह से टूटा नहीं है। परमेश्वर के मानवजाति-प्रबंधन कार्य में और उसके लोगों को बचाने की प्रक्रिया में परमेश्वर ने अब भी तुम्हें अपने दिल में रखा हुआ है; कम-से-कम, परमेश्वर अब भी तुम्हें देखता है—जब वह तुम्हारा विद्रोहीपन और तुम्हारी भ्रष्टता देखता है, तो वह अब भी तुम्हें अनुशासित करने, ताड़ना देने और दंडित करने को तैयार रहता है। इससे यह साबित होता है कि उसने तुम्हें पूरी तरह से नहीं छोड़ा है; यह तुम्हारे लिए खुशकिस्मती की बात है और यह अच्छी खबर भी है। इसलिए, अगर तुम्हें थोड़ा दर्दनाक अनुशासन या ताड़ना भुगतनी पड़े, तो भी तुम्हें बिना देरी किए परमेश्वर के सामने आना चाहिए। परमेश्वर के सामने आने का उद्देश्य तुम्हारे लिए उसके सामने झुकना नहीं है और न ही यह तुम्हें यह महसूस करवाना है कि परमेश्वर डरावना या भयावह है। इसके बजाय तुम्हें यह समझना चाहिए कि परमेश्वर को खुश करने के लिए तुम्हें क्या करना चाहिए, तुम्हें ऐसा क्या करना चाहिए जिससे परमेश्वर अब तुमसे नाराज नहीं रहे और तुम्हें ऐसा क्या करना चाहिए जिससे उसका गुस्सा दूर हो जाए। कम-से-कम, तुम्हारी काबिलियत जो प्राप्त कर सकती है तुम्हें उसके दायरे में अपना सर्वश्रेष्ठ प्रयास करना चाहिए ताकि तुम परमेश्वर द्वारा तुम्हें बताए गए सत्य सिद्धांतों का अभ्यास कर सको, और तुम्हें परमेश्वर को अपने ऊपर फिर से क्रोधित नहीं करना चाहिए। अगर परमेश्वर बार-बार तुम पर गुस्सा होता है और तुम बेहद सुन्न बने रहते हो और तुम फिर भी अपनी गर्दन अकड़कर रखते हो और अड़ियल तरीके से परमेश्वर को शत्रुता भरी नजरों से देखते हो और अंत तक उसके खिलाफ लड़ते रहते हो, तो यह बिल्कुल तय है कि अंत में परमेश्वर तुम्हें छोड़ देगा। जिस समय परमेश्वर तुम्हे अनुशासित करना, ताड़ना देना या दंडित करना बंद कर देता है, वही वह समय है जब परमेश्वर तुम्हें छोड़ चुका होता है। और एक बार जब परमेश्वर तुम्हें छोड़ देगा, तो वह तुम्हें चेताना बंद कर देगा और वह तुम्हें अपनी नजरों से हटा देगा, तुम्हें कलीसिया के बाहर किसी जगह भेज देगा, किसी ऐसी जगह जो उसके कार्य के केंद्र से दूर हो; कम-से-कम, वह ऐसी व्यवस्था करेगा कि अपने कार्य की अवधि के दौरान वह तुम्हें न देख पाए—परमेश्वर तुम्हें और नहीं देखना चाहेगा। अगर तुम इस हद तक बुराई करते हो और इस बिंदु तक पहुँच जाते हो तो तुम्हें बचाए जाने की कोई उम्मीद नहीं है। क्या तुम समझ गए हो? (हाँ।)

आज की संगति अपने और परमेश्वर के बीच की बाधाओं और परमेश्वर के प्रति अपनी शत्रुता छोड़ देने के विषय से संबंधित है। चाहे यह परमेश्वर के बारे में लोगों की धारणाओं और कल्पनाओं को उजागर करना हो या परमेश्वर के प्रति उनके रवैयों को उजागर करना हो या इस बारे में संगति करना हो कि परमेश्वर लोगों पर अपना कार्य वास्तव में कैसे और किन तरीकों से करता है, जो भी हो, यह सब अंत में लोगों को यही बताता है कि : उन्हें परमेश्वर के कार्य के प्रति जो सही दृष्टिकोण सबसे ज्यादा रखना चाहिए वह है परमेश्वर से भटक जाने के बजाय उसके न्याय और ताड़ना को स्वीकार करना और उसके प्रति समर्पण करना और उसके वचनों और उसके द्वारा प्रदान किए गए हर सत्य सिद्धांत को स्वीकार करना। वे जब भी कुछ करते हैं तो उन्हें अपने बाहरी व्यवहार में या बाहरी तौर पर कष्ट सहने और कीमत चुकाने में प्रयास करने के बजाय और यकीनन अपनी धारणाओं और कल्पनाओं में फँसने और उन पर बहुत हंगामा मचाने के बजाय सत्य सिद्धांतों की तलाश करनी चाहिए और उनके अनुसार अभ्यास करना चाहिए और सत्य वास्तविकता में प्रवेश करने का प्रयास करना चाहिए। सभी पहलुओं पर विचार किया जाए तो इससे कोई फर्क नहीं पड़ता कि परमेश्वर के बारे में तुम्हारी धारणाएँ और कल्पनाएँ क्या हैं, परमेश्वर का कार्य जो परिणाम प्राप्त करने का उद्देश्य रखता है, वह है लोगों में अपने वचन और सत्य समाहित करना और लोगों को इसमें सक्षम बनाना कि वे पालन करने के लिए सत्य सिद्धांत प्राप्त कर सकें और अपने दैनिक जीवन के दौरान और अस्तित्व के अपने मार्ग पर सामने आने वाली हर चीज में इन सत्य सिद्धांतों को बनाए रख सकें—परमेश्वर का कार्य यही परिणाम प्राप्त करना चाहता है। परमेश्वर का कार्य जो अंतिम परिणाम प्राप्त करता है वह यह है कि परमेश्वर द्वारा ये सब कुछ लोगों की धारणाओं और कल्पनाओं के अनुसार पूरा किए जाने के बजाय सत्य लोगों की वास्तविकता और लोगों का जीवन बन जाता है। तुम यह समझते हो, है ना? हमने इन विषयों पर लगभग पर्याप्त संगति कर ली है, है ना? (हाँ।) तो आज के लिए हमारी संगति यहीं समाप्त होती है। अलविदा!

सत्य का अनुसरण कैसे करें (2)

सत्य का अनुसरण करने का पहला अभ्यास : त्याग देना

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

हम पिछले कुछ समय से सत्य का अनुसरण करने के तरीके के अभ्यास में पहली मुख्य मद पर चर्चा कर रहे हैं, जो कि “त्याग देना” है। पिछली बार हमने “त्याग देना” से संबंधित तीसरी मद—अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना—के बारे में संगति की थी, जो कि बिल्कुल नई विषय-वस्तु थी। इस विषय-वस्तु का सिर्फ एक ही पहलू नहीं है; इसमें कई मद और ढेरों विषय-वस्तुएँ शामिल हैं। ये विषय-वस्तुएँ वे हैं जो लोग परमेश्वर के कार्य की प्रक्रिया में अनुभव करते हैं, और ये लोगों के जीवन और अनुसरणों से सीधे संबंधित हैं, इसलिए जिस पहले पहलू पर हमें वाकई संगति करनी चाहिए, वह परमेश्वर के बारे में लोगों की धारणाएँ और कल्पनाएँ हैं। यह एक ऐसा विषय है जिससे लोग परमेश्वर में विश्वास रखने के मार्ग पर चलने की प्रक्रिया में बच नहीं सकते हैं। मैंने पिछली बार इस विषय-वस्तु के एक भाग पर संगति की थी। कोई हमें यह बताए कि मैंने विशेष रूप से किस चीज पर संगति की थी। (पिछली बार परमेश्वर ने व्यक्ति के अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देने के बारे में संगति की थी। परमेश्वर ने सबसे पहले अपने कार्य के बारे में हमारी धारणाओं और कल्पनाओं को उजागर किया था। उदाहरण के लिए, परमेश्वर के दिन के बारे में हमारी धारणाएँ और कल्पनाएँ हैं और हम यह भी मानते हैं कि परमेश्वर का कार्य बहुत ही अलौकिक है और जब तक पवित्र आत्मा कार्य करता है और लोगों को प्रेरित करता है, तब तक लोग किसी भी समस्या को हल करने में समर्थ होंगे और उनके भ्रष्ट स्वभाव परिवर्तित हो जाएँगे। इन धारणाओं और कल्पनाओं को उजागर करते समय परमेश्वर ने हमें बताया था कि वह अपने कार्य में जो परिणाम प्राप्त करने का इरादा रखता है वह है अपने वचनों को हममें कार्यान्वित करना ताकि जब हमारे रोजमर्रा के जीवन में हमारे साथ चीजें घटित हों तो हम परमेश्वर के वचनों और सत्य सिद्धांतों के अनुसार अभ्यास करने में समर्थ हों—हममें से हरेक के लिए परमेश्वर की यह अपेक्षा है।) और कौन इसमें कुछ और जोड़ सकता है? (पिछली बार परमेश्वर ने इस तथ्य पर भी संगति की थी कि लोग मानते हैं कि परमेश्वर उनकी अस्थायी अभिव्यक्तियों के आधार पर उन पर फैसला सुनाता है और वे यह भी सोचते हैं कि बाहरी विनियमों और बाहरी रूप से अच्छे व्यवहारों का पालन करके वे परमेश्वर को संतुष्ट कर रहे हैं और ऐसा करके वे उद्धार प्राप्त कर सकते हैं—ये सभी लोगों की धारणाएँ और कल्पनाएँ हैं। साथ ही, जब लोग कमजोर होते हैं या विद्रोहीपन और भ्रष्टता प्रकट करते हैं तो वे मानते हैं कि परमेश्वर उन्हें अनुशासित करेगा और सजा देगा—यह भी एक धारणा और कल्पना है। परमेश्वर द्वारा लोगों की इन धारणाओं और कल्पनाओं के प्रकाशन से हम समझ गए हैं कि परमेश्वर हमारा बाहरी रूप से अच्छा व्यवहार नहीं चाहता है और न ही वह यह चाहता है कि हम कुछ बाहरी अभ्यासों और विनियमों का पालन करें। बल्कि वह उम्मीद करता है कि जब हमारे साथ चीजें घटित हों तो हम सत्य सिद्धांतों की तलाश करने और सत्य वास्तविकता में प्रवेश करने में समर्थ हों।) ये धारणाएँ और कल्पनाएँ अलग-अलग मात्राओं में हर किसी में होती हैं, है ना? (हाँ।) लोग सत्य का अनुसरण करना शुरू करने से पहले या जब वे सत्य नहीं समझते हैं और जब उन्होंने अभी तक सत्य प्राप्त नहीं किया होता है तो वे इन धारणाओं और कल्पनाओं का उपयोग इस बारे में अनुमान लगाने के लिए करते हैं कि परमेश्वर कैसे कार्य करता है या इस बारे में निष्कर्षों तक पहुँचने के लिए करते हैं कि परमेश्वर कैसे कार्य करेगा। साथ ही, वे इन अनुमानों का उपयोग खुद अपने पर, अपने खुद के परिणाम पर और इस पर फैसला सुनाने के लिए भी करते हैं कि क्या भविष्य में वे धन्य किए जाएँगे या उन्हें बदकिस्मती सहनी पड़ेगी। इसलिए लोगों द्वारा सत्य का अनुसरण करने की प्रक्रिया में ये धारणाएँ और कल्पनाएँ लोगों द्वारा परमेश्वर का कार्य स्वीकारने में, उनके सत्य के अनुसरण में और उनके द्वारा सत्य की प्राप्ति में काफी हद तक बाधाएँ बन गई हैं। कहने का मतलब यह है कि अगर लोग इन धारणाओं और कल्पनाओं को त्याग नहीं पाते हैं और वे हमेशा उन्हें परमेश्वर में विश्वास रखने और उसका अनुसरण करने के लिए अपनी प्रेरणा और मूल कारण मानते हैं तो ये धारणाएँ और कल्पनाएँ सत्य का अनुसरण करने और उसे प्राप्त करने में उन्हें बहुत हद तक बाधित करेंगी। और अंत में वे अपनी धारणाओं और कल्पनाओं का उपयोग सिर्फ परमेश्वर के सामने अपना खुद का मूल्य, पहचान और रुतबा निर्धारित करने के लिए और वे परमेश्वर के घर में किस तरह का व्यवहार प्राप्त करने में समर्थ होंगे, उनका गंतव्य क्या होगा और भविष्य में उन्हें कौन-से आशीष प्राप्त होंगे, उनके पास कितना अधिकार होगा और वे कितने शहरों पर राज करेंगे और वे स्वर्ग में एक स्तंभ होंगे या मुख्याधार होंगे या वे इस जीवन में कितना प्राप्त कर सकेंगे और आने वाली दुनिया में कितना प्राप्त कर सकेंगे। क्योंकि ये धारणाएँ और कल्पनाएँ लोगों के जीवन और अनुसरण से संबंधित हैं, इसलिए ये उन मार्गों को प्रभावित करती हैं जिन्हें लोग अपनाते हैं और यकीनन ये लोगों के अंतिम परिणाम और गंतव्य को भी प्रभावित करती हैं। लोग अपनी धारणाओं और कल्पनाओं के बीच जीते और अनुसरण करते हैं; इस प्रकार वे अनिवार्यतः इन्हीं धारणाओं और कल्पनाओं के आधार पर सभी चीजों को देखते हैं और सभी चीजों के बारे में राय बनाते हैं और दृढ़ फैसले लेते हैं। इसलिए, परमेश्वर चाहे जिस तरह सत्य प्रदान करे और लोगों को बताए कि उन्हें क्या दृष्टिकोण रखने चाहिए और कौन-सा मार्ग अपनाना चाहिए, जब तक लोग अपनी धारणाओं और कल्पनाओं को नहीं छोड़ेंगे, वे उन्हीं के अनुसार जीते रहेंगे और स्वाभाविक रूप से ये धारणाएँ और कल्पनाएँ लोगों का जीवन और उनके जीवित रहने के नियम बन जाएँगी और अनिवार्यतः वे तरीके और पद्धतियाँ बन जाएँगी जिनके द्वारा लोग सभी तरह की घटनाओं और चीजों से निपटते हैं। एक बार जब लोगों की धारणाएँ और कल्पनाएँ वे सिद्धांत और कसौटियाँ बन जाती हैं जिनके द्वारा वे लोगों और चीजों को देखते हैं, आचरण और कार्य करते हैं तो चाहे वे परमेश्वर में कैसे भी विश्वास क्यों न रखें या कैसे भी अनुसरण क्यों न करें और चाहे वे कितना भी कष्ट क्यों न सहें या कितनी भी कीमत क्यों न चुकाएँ, यह सब कुछ निष्फल ही होगा। अगर कोई व्यक्ति अपनी धारणाओं और कल्पनाओं के अनुसार जीता है तो वह परमेश्वर का प्रतिरोध कर रहा होता है और उसके प्रति विरोधपूर्ण होता है; उसमें न तो उन परिवेशों के प्रति सच्चा समर्पण होता है जिनका इंतजाम परमेश्वर करता है, न ही उसकी अपेक्षाओं के प्रति सच्चा समर्पण होता है। फिर अंत में उसका परिणाम बहुत ही दुखद होगा। अगर तुमने बहुत सारे वर्षों से परमेश्वर में विश्वास रखा है और उसके लिए खुद को खपाया है, हर तरफ दौड़-धूप की है और एक बड़ी कीमत चुकाई है, लेकिन तुम्हारे हर कार्य का प्रारंभिक बिंदु और स्रोत तुम्हारी अपनी धारणाएँ और कल्पनाएँ हैं तो तुम परमेश्वर को सही मायने में स्वीकार नहीं करते हो और उसके प्रति समर्पण नहीं करते हो। चाहे ये धारणाएँ और कल्पनाएँ किताबों से आएँ, समाज से आएँ या तुम्हारी व्यक्तिगत इच्छाओं और रुचियों से आएँ, संक्षेप में, जब तक ये धारणाएँ और कल्पनाएँ हैं, तब तक ये सत्य नहीं हैं; और जब तक ये सत्य नहीं हैं, तब तक ये सत्य की विरोधी हैं, लोगों के सत्य स्वीकारने में एक बाधा हैं और परमेश्वर और सत्य की दुश्मन हैं। इसलिए, जब तक तुम अपनी धारणाओं और कल्पनाओं के अनुसार जीते हो, तब तक तुम सभी चीजों को इन धारणाओं और कल्पनाओं के अनुसार मापोगे और देखोगे और इनके कारण तुम अंत में निश्चित रूप से उन परिवेशों के खिलाफ विद्रोह करोगे जिनका इंतजाम परमेश्वर ने तुम्हारे लिए किया है और तुम परमेश्वर द्वारा तुम्हारे मार्गदर्शन या तुम पर उसकी संप्रभुता के खिलाफ विद्रोह करोगे। संक्षेप में, यहाँ कोई सच्ची स्वीकृति और समर्पण नहीं है। ऐसा क्यों है? क्योंकि इससे कोई फर्क नहीं पड़ता है कि तुम कितनी कठिनाइयाँ सहते हो या कितनी कीमत चुकाते हो, जब तक तुम अपनी धारणाओं और कल्पनाओं के अनुसार जीते हो, तुम्हारे द्वारा सही जाने वाली कठिनाइयाँ और चुकाई जाने वाली कीमत सत्य सिद्धांतों के अनुरूप नहीं होती हैं और उनका सत्य से कोई लेना-देना नहीं होता है; तब तक यह कहा जा सकता है कि तुम्हारे द्वारा सही जाने वाली कठिनाइयाँ और चुकाई जाने वाली कीमत मानवीय धारणाओं और कल्पनाओं और तुम्हारी पसंद पर आधारित हैं, और तुम्हारी दैहिक इच्छाएँ तुष्ट करने और तुम्हारे कुछ लक्ष्य संतुष्ट करने के उद्देश्य से हैं। यह ठीक वैसा ही है जैसा पौलुस ने दिखाया था : उसने बहुत सारा कार्य किया और बहुत दौड़-धूप की, यूरोप के एक बड़े हिस्से में सुसमाचार प्रचार किया, लेकिन चाहे उसने कितना भी कष्ट क्यों न सहा हो और कितनी भी कीमत क्यों न चुकाई हो या उसने कितनी भी दौड़-धूप क्यों न की हो, उसके पास कभी भी ऐसे विचार और दृष्टिकोण नहीं थे जो सत्य के अनुरूप हों, उसने कभी भी सत्य स्वीकार नहीं किया और उसके पास कभी भी परमेश्वर के प्रति समर्पण का रवैया और वास्तविक अनुभव नहीं था—वह हमेशा अपनी धारणाओं और कल्पनाओं में जीता था। उसकी विशिष्ट धारणा और कल्पना क्या थी? वह यह थी कि जब वह अपनी दौड़ पूरी कर लेगा और अच्छी लड़ाई लड़ लेगा तो धार्मिकता का एक मुकुट उसके लिए रखा होगा—यही पौलुस की धारणा और कल्पना थी। उसकी धारणा और कल्पना का विशिष्ट सैद्धांतिक आधार क्या था? वह यह था कि परमेश्वर किसी व्यक्ति का परिणाम इस आधार पर तय करेगा कि उसने कितनी दौड़-धूप की है, कितनी कीमत चुकाई है और कितना कष्ट सहा है। सिर्फ ऐसी धारणा और कल्पना के सैद्धांतिक आधार पर ही पौलुस अनजाने में मसीह-विरोधियों के मार्ग पर चल पड़ा। नतीजतन, जब वह रास्ते के अंत तक पहुँचा तो उसे अपने व्यवहार और परमेश्वर का प्रतिरोध करने की अभिव्यक्तियों या परमेश्वर का प्रतिरोध करने के अपने सार के बारे में बिल्कुल कोई समझ नहीं थी, फिर पश्चात्ताप होना तो दूर की बात है। वह परमेश्वर में विश्वास रखते हुए अब भी अपनी मूल धारणा और कल्पना में जकड़ा हुआ था और न सिर्फ उसके पास परमेश्वर के प्रति रत्ती भर भी सच्चा समर्पण नहीं था, बल्कि वह यह मानता था कि बदले में वह परमेश्वर से एक अच्छा परिणाम और गंतव्य प्राप्त करने का और भी ज्यादा हकदार है। “बदले में” इस बात को कहने का एक सुखद, सभ्य तरीका है, लेकिन दरअसल यह कोई विनिमय या लेन-देन भी नहीं था—वह परमेश्वर से सीधे इन चीजों की माँग कर रहा था, परमेश्वर से सीधे इन्हें माँग रहा था। उसने परमेश्वर से इनकी माँग कैसे की? जैसे कि उसने कहा, “मैंने अपनी दौड़ पूरी कर ली है, मैं अच्छी लड़ाई लड़ चुका हूँ—महिमा का मुकुट अब मेरा है। मैं इसी का हकदार हूँ और परमेश्वर को न्यायपूर्वक इसे मुझे दे देना चाहिए।” पौलुस ने जो मार्ग अपनाया वह परमेश्वर के प्रति प्रतिरोध का मार्ग था, जो उसके विनाश का कारण बना और अंतिम परिणाम के रूप में उसे सजा दी गई। इसे परमेश्वर के बारे में उसकी धारणा और कल्पना से अलग करना असंभव था। उसने हमेशा अपनी धारणा और कल्पना को लगातार जकड़े रखा; उसने परमेश्वर की कही बातों को, परमेश्वर द्वारा लोगों को दिए गए सत्यों को—जीवन के मार्ग को—एक तरफ रख दिया और अनदेखा कर दिया, यहाँ तक कि उसने तिरस्कार और अवमानना का रवैया भी अपना लिया और उसने यह तथ्य भी नहीं माना या नहीं स्वीकारा कि यीशु मसीह परमेश्वर का देहधारण था। जब वह मार्ग के अंत तक पहुँच चुका था, तब भी वह पहले की तरह अपनी धारणा और कल्पना से चिपका रहा और खुद को परमेश्वर के मुकाबले खड़ा करता रहा जो अंत में उसे विनाश के अवश्यंभावी परिणाम की तरफ ले गया। इसलिए परमेश्वर में विश्वास रखने की प्रक्रिया में अगर लोग अपनी सभी विभिन्न नकारात्मक भावनाएँ त्याग देने में समर्थ हो जाते हैं और वास्तविक जीवन में कुछ ऐसी चीजें त्याग देने में समर्थ हो जाते हैं जो सत्य का अनुसरण करने में उनके लिए बाधा बनती हैं, लेकिन वे अपने और परमेश्वर के बीच की बाधाओं और परमेश्वर के प्रति अपनी शत्रुता को नहीं त्याग सकते हैं तो यह एक बहुत ही खेदजनक और दुखद बात होगी और अंत में लोग वैसे ही दंडित होने का परिणाम भुगतेंगे जैसा पौलुस ने भुगता था। इसमें कोई संदेह नहीं कि यह बात निश्चित है। इसलिए, “त्याग देने” के अभ्यास में “अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देने” की मद सबसे निर्णायक और महत्वपूर्ण मद है और इसे नजरअंदाज नहीं किया जा सकता। तुम्हें इसी चीज की अक्सर जाँच करनी चाहिए : परमेश्वर के साथ अपने रिश्ते में और परमेश्वर के कार्य का अनुभव करने की प्रक्रिया में अब भी तुम्हारे पास कौन-सी धारणाएँ और कल्पनाएँ हैं जो सत्य, परमेश्वर की इच्छाओं या परमेश्वर की अपेक्षाओं के अनुरूप नहीं हैं और जो तुम्हारे और परमेश्वर के बीच खड़ी हैं। तुम्हें इनकी जाँच करनी चाहिए, परमेश्वर के वचनों से उनकी तुलना करनी चाहिए और फिर उन्हें त्याग देना चाहिए। त्याग देने का उद्देश्य किसी प्रक्रिया से गुजरना नहीं है, बल्कि सत्य स्वीकार करना है, इस संबंध में उन सत्य सिद्धांतों को स्वीकार करना है जिन्हें परमेश्वर ने लोगों के सामने रखा है और अपनी धारणाओं और कल्पनाओं को प्रतिस्थापित करने के लिए इन सत्य सिद्धांतों का उपयोग करना है और अपने अनुसरण के परिप्रेक्ष्य और अपने अनुसरण की दिशा को बदलना है ताकि तुम अपने जीवन में और परमेश्वर का अनुसरण करने की प्रक्रिया में अपनी धारणाओं और कल्पनाओं के अनुरूप होने के बजाय परमेश्वर के अनुरूप हो सको। परमेश्वर का कार्य लोगों की धारणाओं और कल्पनाओं को हल करना है और वह लोगों की धारणाएँ और कल्पनाएँ हल करने के लिए उन्हें सत्य भी प्रदान करता है। लोगों की धारणाओं और कल्पनाओं का समाधान करके परमेश्वर उन्हें अपने द्वारा इंतजाम किए गए हर परिवेश से निपटने के लिए और जीवन में अपने सामने आने वाले हर मामले से निपटने के लिए सही विचार, मत, दृष्टिकोण और परिप्रेक्ष्य रखने में सक्षम बनाता है। परमेश्वर अपना कार्य करता है और अपने वचनों के जरिये लोगों को सत्य प्रदान करता है, इसलिए नहीं कि वह उनकी धारणाएँ और कल्पनाएँ पूरी कर सके, बल्कि इसलिए कि वह उनकी धारणाओं और कल्पनाओं का प्रतिकार कर सके और अंत में उन्हें अपनी धारणाएँ और कल्पनाएँ त्याग देने और परमेश्वर का ज्ञान प्राप्त करने में सक्षम बना सके।

घ. लोगों का विश्वास कि परमेश्वर का कार्य उनकी काबिलियत, सहज प्रवृत्तियों, व्यक्तित्व वगैरह को बदल सकता है

इससे पहले हम परमेश्वर के कार्य के बारे में लोगों की कुछ धारणाओं और कल्पनाओं पर संगति कर चुके हैं। लोगों के पास इन धारणाओं और कल्पनाओं के अलावा परमेश्वर के कार्य के बारे में कुछ दूसरी धारणाएँ और कल्पनाएँ भी हैं जो उन्हें सत्य का अनुसरण करने की प्रक्रिया में त्याग देनी चाहिए। उदाहरण के लिए, लोग यह मानते हैं कि परमेश्वर का कार्य स्वीकार करने के बाद अगर वे सत्य का अनुसरण करने में समर्थ होते हैं तो वे पूरी तरह से नए बना दिए जाएँगे और जब उनके पास अपने जीवन के रूप में परमेश्वर के वचन होंगे तो उनके पास एक पूरी तरह से नया जीवन होगा और वे एक नए व्यक्ति के रूप में नया जीवन प्राप्त करेंगे। वे मानते हैं कि उनकी काबिलियत बेहतर हो चुकी होगी और उनकी सहज प्रवृत्तियाँ भी कुछ हद तक बदल चुकी होंगी और इसलिए उनके साथ अक्सर ऐसी चीजें होंगी जिनकी उन्होंने कभी उम्मीद नहीं की होगी। यानी वे न सिर्फ ऐसी चीजें करने में समर्थ होंगे जो उनकी अपनी काबिलियत और सहज प्रवृत्तियों से परे हैं, बल्कि वे उन्हें अत्यंत सहज और सुचारू रूप से करने में भी समर्थ होंगे। सिर्फ यही नहीं, परमेश्वर में विश्वास रखने की प्रक्रिया में कुछ लोग अक्सर यह भी महसूस करते हैं कि जब से उन्होंने सत्य का अनुसरण करना शुरू किया है, तब से उनके व्यक्तित्व और मिजाज में सुधार हुआ है, उनकी आँखें पहले से अधिक रोशन हो गई हैं और उनकी सुनने की शक्ति पहले से बेहतर हो गई है। समय-समय पर वे आईने में देखते हैं और महसूस करते हैं कि वे दिन-ब-दिन स्वर्गदूतों जैसे बनते जा रहे हैं; उन्हें लगता है कि वे दिन-ब-दिन सुंदर और पहले से कहीं ज्यादा चुस्त दिखने लगे हैं। कुछ लोगों को यह भी लगता है कि उनके जीवन की कुछ आदतें बदल गई हैं और उनके जीने के ढंग अलग हो गए हैं—पहले अगर वे बहुत देर से सोते थे तो लगातार जम्हाई लेते रहते थे, लेकिन जब से उन्होंने सत्य का अनुसरण करना शुरू किया है, तब से ये प्रतिक्रियाएँ गायब हो गई हैं और उन्हें यह विशेष रूप से चमत्कारी लगता है। लोग अपनी धारणाओं और कल्पनाओं में यह मानते हैं कि जब वे सत्य का अनुसरण करना शुरू करेंगे तो परमेश्वर उन पर कुछ कार्य करेगा ताकि वे अप्रत्याशित परिवर्तनों से गुजरें। इसमें रातों-रात उनकी काबिलियत में सुधार होना शामिल है—वे औसत दर्जे या बहुत ही खराब काबिलियत वाले व्यक्ति से अत्यंत चतुर, सक्षम और अनुभवी व्यक्ति बन जाएँगे, काबिलियत और बुद्धि वाले व्यक्ति बन जाएँगे और उनकी सोच का क्षेत्र भी उन्नत हो जाएगा। जब लोग पहली बार परमेश्वर में विश्वास रखना शुरू करते हैं और सत्य का अनुसरण करने का फैसला करते हैं तो उनमें सत्य के अनुसरण के बारे में अत्यधिक अतिशयोक्तिपूर्ण और अवास्तविक कल्पनाएँ होती हैं, संक्षेप में, इनमें से कोई भी कल्पना वाकई वास्तविकता के अनुरूप नहीं होती है। लोग मानते हैं कि जब तक वे सत्य का अनुसरण करेंगे, तब तक उनके कई पहलू उन्नत हो जाएँगे और आगे बढ़ेंगे और कुछ क्षेत्रों में तो वे साधारण लोगों से आगे भी निकल जाएँगे। इसलिए, कुछ लोग अपना नाम ल्यू चाओ रख लेते हैं, कुछ लोग मा चाओ रख लेते हैं और कुछ दूसरे लोग निउ चाओ रख लेते हैं। इन नामों का मतलब क्रमशः गधों, घोड़ों और बैलों से आगे निकलना है—यानी घोड़े से तेज दौड़ने में समर्थ होना और गधे या बैल से ज्यादा शक्ति होना। आमतौर पर गधे चीजें खींचने में बहुत मजबूत होते हैं, घोड़ों के पैर बहुत ताकतवर होते हैं और बैलों में बहुत सहनशक्ति होती है, इसलिए ये लोग खुद को ल्यू चाओ, मा चाओ और निउ चाओ कहते हैं। तुम देखो कि वे जो भी नाम चुनते हैं उस पर विशेष सोच-विचार करते हैं। लोग अपने लिए जो नाम चुनते हैं उससे यह देखा जा सकता है कि लोगों में परमेश्वर के कार्य के बारे में अपनी खुद की समझ होती है; बदकिस्मती से यह समझ सत्य के अनुरूप नहीं होती है और सकारात्मक नहीं होती है—यह लोगों की धारणा और कल्पना होती है। भले ही यह धारणा और कल्पना विकृत या चरम हो, संक्षेप में, यह तथ्यों के साथ और सत्य के साथ असंगत होती है; यह बहुत खोखली और अलौकिक चीजों से संबंधित होती है। परमेश्वर लोगों पर जिस सिद्धांत के अनुसार कार्य करता है वह यह है : इससे कोई फर्क नहीं पड़ता है कि लोगों में कैसी काबिलियत है या उनके पास किस तरह की कार्यक्षमता है या चीजों से निपटने की किस तरह की योग्यता है, इससे कोई फर्क नहीं पड़ता है कि उनकी जन्मजात प्रवृत्तियाँ क्या हैं और उनका व्यक्तित्व, आदतें, जीने के ढंग, रुचियाँ और शौक क्या हैं या यहाँ तक कि उनका लिंग क्या है, संक्षेप में, परमेश्वर के कार्य का उद्देश्य लोगों को उनकी अंतर्निहित काबिलियत, सहज प्रवृत्तियों, व्यक्तित्व, आदतों, उनके जीने के सही तौर-तरीकों और साथ ही उनकी जायज रुचियों और शौकों इत्यादि के आधार पर सत्य समझने, सत्य स्वीकारने, सत्य के प्रति समर्पण करने और फिर सत्य वास्तविकता में प्रवेश करने में सक्षम बनाने का परिणाम प्राप्त करना है। तो यह परिणाम किस आधार पर प्राप्त किया जाता है? यह लोगों में सत्य समझने और बूझने की क्षमता होने के आधार पर और उनमें सामान्य मानवता होने के आधार पर प्राप्त किया जाता है। यह तथाकथित उन्नत मानवता के आधार पर प्राप्त नहीं किया जाता है और न ही यह अलौकिक मानवता के आधार पर प्राप्त किया जाता है। इसलिए, इससे कोई फर्क नहीं पड़ता है कि हम सत्य के किन पहलुओं पर संगति करते हैं, यह सब कुछ तुम्हें इस आधार पर उनमें प्रवेश करने में सक्षम बनाने के लिए है कि तुममें सामान्य मानवता है और सत्य बूझने की क्षमता है। लेकिन लोगों की धारणाएँ और कल्पनाएँ इसके बिल्कुल विपरीत हैं। लोग मानते हैं कि परमेश्वर के कार्य द्वारा लोगों में प्राप्त परिणाम और सत्य की उसकी अभिव्यक्ति लोगों की अंतर्निहित काबिलियत और सहज प्रवृत्तियों के खिलाफ जाते हैं और ये उनके व्यक्तित्व, आदतों, रुचियों और शौकों के भी खिलाफ जाते हैं। लोग व्यावहारिक तरीके से सत्य की तलाश करने का प्रयास करने के बजाय अक्सर यह उम्मीद करते हैं कि उनके साथ कोई चमत्कार होगा, उनके साथ कुछ अलौकिक या कुछ ऐसा होगा जो अप्रत्याशित है और जो उनकी अपनी काबिलियत और सहज प्रवृत्तियों से परे है। इस तथ्य से क्या साबित होता है? क्या ऐसा नहीं है कि लोग सत्य के अनुसरण को कुछ विशेष रूप से अलौकिक और खोखली चीज के रूप में देखते हैं? क्या ऐसा नहीं है कि वे परमेश्वर द्वारा लोगों पर कार्य करने के तरीकों को विशेष रूप से अलौकिक और खोखला मानते हैं? (हाँ।) लोग अक्सर यह उम्मीद करते हैं कि वे जितना ज्यादा सत्य का अनुसरण करेंगे, उनकी काबिलियत उतनी ही ज्यादा होगी या ढेरों धर्मोपदेश सुनने और सत्य स्वीकारने और समझने के बाद उनकी काबिलियत पहले से बेहतर हो जाएगी। यह एक धारणा और कल्पना है, है ना? (हाँ।) उदाहरण के लिए, कोई पेशा सीखने की बात ले लो : जब तुम स्कूल में थे, तब अगर तुम किसी पेशे में महारत हासिल करना चाहते तो तुम्हें उस पेशे के ज्ञान को रटकर याद करना पड़ता और सुबह से लेकर शाम तक पढ़ाई करनी पड़ती और अपना खाली समय उसे सीखने का प्रयास करने में लगाना पड़ता। जब से तुमने परमेश्वर में विश्वास रखना शुरू किया है, तब से तुम सोचने लगे हो कि जब तक पवित्र आत्मा कार्य करता है, तब तक लोगों की काबिलियत में सुधार होगा, वे परिवर्तित होंगे और वे पहले से अलग बन जाएँगे। इसलिए, तुम तय करते हो कि परमेश्वर चाहे कैसे भी कार्य करे, व्यक्ति को बस सहयोग करना है और सत्य का अनुसरण करने और पेशेवर ज्ञान सीखने का प्रयास करने की कोई जरूरत नहीं है; व्यक्ति के लिए अपना कर्तव्य करना ही पर्याप्त है—इस तरह से परमेश्वर में विश्वास रखकर भी व्यक्ति प्रगति कर लेगा। क्या लोग इसी तरीके से इसकी कल्पना नहीं करते हैं? (हाँ।) मुझे बताओ, क्या यह अनुसरण करने का सही तरीका है? क्या इस तरीके से अनुसरण करने से सच्चा परिवर्तन आ सकता है? (नहीं, नहीं आ सकता।) संभवतः परिवर्तन नहीं आ सकता। उदाहरण के लिए, कुछ लोग सोचते हैं कि अच्छा गाने के लिए उन्हें सुबह से शाम तक अभ्यास करना होगा, दूसरों की तकनीकें चुरानी होंगी और दूसरे लोगों के गुणों से सीखने के लिए सभी तरह के गाने सुनने होंगे और सिर्फ इसी तरीके से वे उपलब्धियाँ प्राप्त कर सकते हैं। इसके विपरीत, कुछ लोग मानते हैं कि गायन प्रतिभा पर निर्भर करता है; उन्हें लगता है कि अगर किसी व्यक्ति में गायन का गुण है और वह गायन पसंद करता है तो वह अच्छा गाने में समर्थ होगा और अगर किसी में गायन का गुण नहीं है या उसे गायन से लगाव नहीं है तो उसे अच्छा गाने के लिए, भावना के साथ गाने के लिए पवित्र आत्मा द्वारा प्रेरित किए जाने पर निर्भर रहना होगा ताकि उसका गायन सुनकर दूसरों को खुशी मिले। नतीजतन, ज्यादातर लोग हमेशा इस तरह का भ्रम रखते हैं; वे खुद को प्रेरित करने के लिए पवित्र आत्मा पर भरोसा करते हैं, नहीं तो वे गाना गाने के लिए अपना मुँह नहीं खोलते हैं। यह एक धारणा और कल्पना है, है ना? कुछ लोग सोचते हैं कि पेशेवर ज्ञान सीखने में इतना प्रयास करने की जरूरत नहीं है और जब तक लोग सत्य का अनुसरण करते हैं तब तक परमेश्वर कार्य करेगा, और लोगों द्वारा व्यर्थ बलिदान देना बेकार और निरर्थक है। वे सोचते हैं कि जैसे ही परमेश्वर कार्य करता है, वह लोगों द्वारा किसी भी मात्रा में किए जाने वाले प्रयास से ज्यादा उपयोगी होता है, इसलिए जब तक लोग सच्चाई से अपने कर्तव्य करते हैं और अपने दिल परमेश्वर को समर्पित करने के लिए तैयार रहते हैं तब तक पवित्र आत्मा उनमें कार्य करेगा और उनकी काबिलियत और क्षमताएँ तत्क्षण सामान्य मानवता के दायरे से परे उन्नत हो जाएँगी—वे उन चीजों को समझ पाएँगे जो पहले उनकी समझ में नहीं आती थीं, और हालाँकि इससे पहले वे एक बार में पाठ की दो पंक्तियाँ भी नहीं पढ़ पाते थे, लेकिन परमेश्वर में विश्वास रखना शुरू करने के बाद वे एक बार में दस पंक्तियाँ पढ़ने और उन्हें अच्छी तरह से याद करने में समर्थ हो जाएँगे। लेकिन चाहे वे कितना भी प्रशिक्षण क्यों न ले लें, वे अब भी इसे प्राप्त नहीं कर पाते हैं, इसलिए वे सोचते हैं, “क्या परमेश्वर मुझे अनुग्रह नहीं दे रहा है? क्या मैं अपना कर्तव्य करने में पर्याप्त मेहनती और ईमानदार नहीं हूँ?” क्या यही बात है? (नहीं।) तुम्हें लगता है कि तुम जितना ज्यादा ऐसी चीजें प्राप्त करने में समर्थ होते हो जो अलौकिक हों, तुम्हारी अपनी ही काबिलियत और क्षमताओं की सीमा से परे हों, उससे उतना ही ज्यादा यह साबित होता है कि यह परमेश्वर का कार्य है; कि अगर तुम्हारी निष्ठा और सहयोग करने की तुम्हारी इच्छा लगातार बढ़ती जाती है तो परमेश्वर तुममें ज्यादा से ज्यादा कार्य करेगा और तुम्हारी काबिलियत और क्षमताएँ लगातार बढ़ती रहेंगी। क्या लोगों की यही धारणा और कल्पना नहीं होती है? (हाँ।) क्या तुम लोगों की विशेष रूप से इस तरह से सोचने की प्रवृत्ति है? (है।) इस तरह से सोचने का क्या नतीजा होता है? क्या इसका नतीजा हमेशा विफलता और साकार होने का अभाव नहीं होता है? कुछ लोग तो नकारात्मक भी हो जाते हैं और कहते हैं, “मैंने परमेश्वर को अपनी भरपूर निष्ठा दी है—परमेश्वर मुझे अच्छी काबिलियत क्यों नहीं देता है? परमेश्वर मुझे अलौकिक क्षमताएँ क्यों नहीं देता है? मैं अब भी हमेशा कमजोर क्यों हूँ? मेरी काबिलियत में सुधार नहीं हुआ है, मैं कुछ भी स्पष्ट रूप से नहीं देख सकता हूँ और पेचीदा मामलों का सामना करने पर भरमा जाता हूँ। पहले भी ऐसा ही था, अब भी बिल्कुल ऐसा ही क्यों है? इसके अलावा, मैं अपने कर्तव्य के निर्वहन और समस्याओं से निपटने में अपनी देह से ऊपर कभी भी क्यों नहीं उठ पाता हूँ? मैं कुछ धर्म-सिद्धांत समझता हूँ, फिर भी मैं चीजें स्पष्ट रूप से नहीं देख पाता हूँ और जब मामलों से निपटने की बात आती है तो मैं ढुलमुल बना रहता हूँ और मैं अब भी अच्छी काबिलियत वाले लोगों जितना अच्छा नहीं हूँ। मेरी कार्यक्षमता भी खराब है और मेरा कर्तव्य निर्वहन अकुशल है। मेरी काबिलियत बिल्कुल भी नहीं सुधरी है! क्या चल रहा है? कहीं ऐसा तो नहीं कि परमेश्वर के प्रति मेरी ईमानदारी अपर्याप्त है? या परमेश्वर मुझे पसंद नहीं करता है? मुझमें कहाँ कमी है?” कुछ लोग विभिन्न कारण तलाशते हैं और इस सच्चाई को बदलने के लिए कई तरीके आजमा चुके हैं, जैसे कि ज्यादा धर्मोपदेश सुनना, परमेश्वर के ज्यादा वचन याद करना, ज्यादा आध्यात्मिक भक्ति टिप्पणियाँ लिखना, साथ ही लोगों को सत्य की ज्यादा संगति करते हुए सुनना और ज्यादा तलाश करना, लेकिन अंतिम नतीजा अब भी निराशाजनक ही होता है। उनकी काबिलियत और कार्यक्षमता पहले जैसी ही बनी रहती है, तीन से पाँच वर्षों तक परमेश्वर में विश्वास रखने के बाद भी कोई सुधार नहीं होता है। फिर वे अपने व्यक्तित्व पर एक नजर डालते हैं और पाते हैं कि वे अब भी पहले की तरह बुजदिल हैं, बूढ़ी गाय की तरह सुस्त हैं या वे अब भी अधीर व्यक्तित्व वाले हैं और हर चीज को हड़बड़ाहट से सँभालते हैं—कोई परिवर्तन नहीं हुआ है! दूसरे लोग देखते हैं कि ऐसा लगता है कि हाल ही में उनकी रुचियाँ और शौक नहीं बदले हैं और उनके कुछ दोष, आदतें और कमियाँ भी नहीं बदली हैं। और दूसरे लोग जो देर से सोना और देर से उठना पसंद करते हैं, वे देखते हैं कि जीवन की ये आदतें भी जस की तस हैं। इसलिए वे सभी सोचते हैं, “क्या चल रहा है? क्या ऐसा हो सकता है कि पवित्र आत्मा मुझ पर कार्य नहीं कर रहा है? क्या परमेश्वर ने मुझे छोड़ दिया है? क्या परमेश्वर मुझसे खुश नहीं है? क्या मैं गलत मार्ग अपना रहा हूँ? क्या मैं गलत तरीके से अनुसरण कर रहा हूँ? क्या मैंने अपना कर्तव्य करने में पर्याप्त रूप से अपना दिल नहीं लगाया है? क्या मैंने पर्याप्त कीमत नहीं चुकाई है?” वे सभी तरह के कारणों की तलाश करते हैं, लेकिन फिर भी उन्हें कोई नतीजा नहीं मिलता है। उनके पास नतीजे नहीं होने का क्या कारण है? (इसका कारण यह है कि वे हमेशा अपनी धारणाओं और कल्पनाओं में जीते रहे हैं। वे सोचते हैं कि परमेश्वर में विश्वास रखने के बाद जब तक वे उसके प्रति निष्ठावान रहेंगे तब तक जैसे ही परमेश्वर कार्य करेगा, उनकी काबिलियत और कार्यक्षमता में सुधार होगा—उनके ऐसे विचार उनकी धारणाओं और कल्पनाओं से जन्म लेते हैं।) लोगों की धारणाएँ और कल्पनाएँ उनके अनुसरण के लक्ष्यों और तरीकों को, उनके द्वारा अपनाए जाने वाले मार्गों को और अंत में उनके फायदों और परिणामों को तय करती हैं। अगर लोगों के पास ऐसी धारणाएँ और कल्पनाएँ हों तो वे क्या प्राप्त करेंगे? क्या वे सत्य प्राप्त करेंगे? क्या वे परमेश्वर में सच्ची आस्था और परमेश्वर के लिए सच्चा प्रेम प्राप्त करेंगे? क्या वे परमेश्वर के प्रति सच्चा समर्पण प्राप्त करेंगे? (नहीं।) वे इनमें से कुछ भी प्राप्त नहीं करेंगे।

परमेश्वर में विश्वास रखते समय, व्यक्ति को यह समझना चाहिए कि परमेश्वर का कार्य लोगों में वास्तव में क्या बदलने के लिए है, परमेश्वर लोगों की भ्रष्टता की समस्या को कैसे हल करता है और वह लोगों में क्या हासिल करने का इरादा रखता है—ये ऐसे मुद्दे हैं जिन पर स्पष्ट रूप से संगति की जानी चाहिए, है ना? कुल मिलाकर, व्यक्ति को यह समझना चाहिए कि परमेश्वर अपने कार्य के माध्यम से लोगों में वास्तव में क्या प्रभाव प्राप्त करने का इरादा रखता है। सबसे पहले, परमेश्वर के कार्य के इस चरण में वह सत्य व्यक्त कर रहा है और जीवन प्रदान कर रहा है। लोगों को सत्य प्रदान करने का कार्य उन सत्य सिद्धांतों पर स्पष्ट रूप से संगति करना है जिनका लोगों को वास्तविक जीवन में तब पालन करना चाहिए जब उनका सामना सभी तरह के लोगों, घटनाओं और चीजों से होता है ताकि इन सत्य सिद्धांतों को समझ लेने के बाद वे इनके आधार पर लोगों और चीजों को देख सकें और आचरण और कार्य कर सकें और इस आधार पर उनके भ्रष्ट स्वभाव हल हो जाएँ और वे ये भ्रष्ट स्वभाव छोड़ देने और सही मायने में और पूरी तरह से परमेश्वर के प्रति समर्पण करने में सक्षम हो जाएँ। यकीनन यह बचाए जाने का भी संकेत है, और यह बचाए जाने की सच्ची अभिव्यक्ति है जिसे अंत में लोगों में देखा जा सकता है। परमेश्वर द्वारा लोगों को सत्य प्रदान करने की पूरी प्रक्रिया में वे मुख्य मुद्दे क्या हैं जिन्हें हल करने की जरूरत है? मुख्य रूप से दो प्रकार के मुद्दे हैं जिन्हें हल किया जाना है। हल करने के लिए पहले प्रकार का मुद्दा लोगों की धारणाएँ हैं। लोगों के विभिन्न प्रकार के भ्रामक, विकृत और कसकर जकड़े हुए विचार और नजरिए जो शैतान से आते हैं उन्हें सामूहिक रूप से लोगों की धारणाएँ कहा जाता है। ये गलत विचार और नजरिए लोगों के विचारों और व्यवहारों को नियंत्रित करते हैं और ये पहले से ही एक बुनियादी वैचारिक सिद्धांत बन चुके हैं जिसके द्वारा वे लोगों और चीजों को देखते हैं और आचरण और कार्य करते हैं, और इसलिए उन्हें पूरी तरह से हल किया जाना चाहिए। यह लोगों के विचारों से संबंधित मुद्दा है जिसे हल किए जाने की जरूरत है। हल करने के लिए दूसरे प्रकार का मुद्दा है लोगों के भ्रष्ट स्वभाव। भ्रष्ट स्वभाव एक ऐसा विषय है जिस पर कलीसियाई जीवन में अक्सर संगति और चर्चा की जाती है और जिसका गहन-विश्लेषण किया जाता है। कुछ भ्रष्ट स्वभाव लोगों के भ्रामक विचारों और नजरियों के कारण होते हैं जबकि दूसरे भ्रष्ट स्वभाव पूरी तरह से शैतानी स्वभाव होते हैं। परमेश्वर अपने कार्य और वचनों के जरिये लोगों में जिन दो चीजों को हल करने का इरादा रखता है वे उनकी धारणाएँ और उनके भ्रष्ट स्वभाव हैं। पहली चीज इससे संबंधित है कि व्यक्ति लोगों और चीजों को कैसे देखता है जबकि दूसरी चीज इससे संबंधित है कि व्यक्ति किस तरह से आचरण और कार्य करता है। जब ये दोनों चीजें हल हो जाती हैं और लोग सत्य प्राप्त कर लेते हैं और परमेश्वर के प्रति समर्पण करने और उसके अनुरूप होने में समर्थ हो जाते हैं तो परमेश्वर का कार्य अपना प्रभाव प्राप्त कर लेता है और परमेश्वर का कार्य समाप्त हो जाता है। लेकिन परमेश्वर के कार्य की पूरी प्रक्रिया में—चाहे वह परमेश्वर के कार्य करने का तरीका हो, उसके कार्य के विशिष्ट चरण हों या उसके द्वारा व्यक्त प्रत्येक सत्य हो—इनमें से कोई भी चीज लोगों के व्यक्तित्वों, काबिलियतों, क्षमताओं, सहज प्रवृत्तियों, जीवन की आदतों और जीने के तौर-तरीकों, या उनकी रुचियों और उनके शौकों जैसे पहलुओं पर लक्षित नहीं होती है। दूसरे शब्दों में, परमेश्वर के कार्य का उद्देश्य, प्रयोजन और महत्व लोगों की अंतर्निहित काबिलियतों और क्षमताओं, सहज प्रवृत्तियों, व्यक्तित्वों वगैरह को बदलना नहीं है। इससे कोई फर्क नहीं पड़ता है कि तुम्हारे पास क्या काबिलियत और कार्य क्षमता है या तुम्हारा जन्मजात व्यक्तित्व, जीवन की आदतें, सहज प्रवृत्तियाँ और दूसरे विभिन्न पहलू कैसे हैं, परमेश्वर इनमें से किसी भी चीज को नहीं देखता है। वह सिर्फ यह देखता है कि क्या तुम सामान्य मानवता वाले व्यक्ति हो, और फिर इस आधार पर वह तुम्हें सत्य प्रदान करता है और तुम पर कार्य करता है। इससे कोई फर्क नहीं पड़ता है कि परमेश्वर तुम्हें सत्य के कौन-से पहलू प्रदान करता है या वह तुम पर किस प्रकार का कार्य करता है, अंत में यह तुम्हारी अंतर्निहित काबिलियत और सहज प्रवृत्तियों को बदलने के लिए नहीं है, यह तुम्हारी काबिलियत या सहज प्रवृत्तियों को उन्नत करने और उन्हें बेहतर बनाने के लिए या उन्हें विशेष रूप से अलौकिक बनाने के लिए नहीं है—इनमें से कोई भी पहलू ऐसा नहीं है जिसे परमेश्वर अपने कार्य के माध्यम से बदलना चाहता है। इसलिए, चाहे तुमने कितने भी वर्षों से परमेश्वर में विश्वास रखा हो या तुमने कितने भी धर्मोपदेश सुने हों या तुमने परमेश्वर के वचनों में कितना भी प्रयास किया हो, तुम्हारी अंतर्निहित काबिलियत वही रहेगी और नहीं बदलेगी। यह इसलिए नहीं बदल जाएगी कि तुमने बहुत सारे वर्षों से परमेश्वर में विश्वास रखा है, बहुत सारे वर्षों से धर्मोपदेश सुने हैं और बहुत सारे वर्षों से दौड़-धूप की है और खुद को खपाया है। यकीनन यही बात तुम्हारे व्यक्तित्व, सहज प्रवृत्तियों, जीवन की आदतों, रुचियों, शौकों वगैरह पर भी लागू होती है; ये बस इसलिए नहीं बदल जाएँगे क्योंकि तुमने बहुत सारे वर्षों से परमेश्वर में विश्वास रखा है और बहुत सारे वर्षों से अपना कर्तव्य किया है। लोगों की धारणाओं में निश्चित रूप से इस बदलाव का मतलब नीचे लाना नहीं है, बल्कि उन्नत करना है—इन चीजों को पहले से ऊँचा और बेहतर बनाना है। यानी, भले ही परमेश्वर का कार्य किसी भी चरण में हो या वह इसे करने के लिए किसी भी पद्धति का उपयोग करे, उसका कार्य लोगों की अंतर्निहित काबिलियतों, कार्य क्षमताओं, सहज प्रवृत्तियों, व्यक्तित्वों वगैरह को नहीं बदलता है। इसलिए, अगर तुम्हारी काबिलियत खराब है और फिलहाल तुममें अगुआ या कार्यकर्ता बनने या कार्य की किसी खास मद के लिए पर्यवेक्षक बनने की काबिलियत नहीं है तो तुममें 20 या 30 वर्ष बाद भी यह काबिलियत नहीं होगी; और भले ही सत्य का अनुसरण करने के कारण अंत में तुम्हें बचा लिया जाए, तब भी तुममें यह काबिलियत नहीं होगी। तुम्हारी काबिलियत नहीं बदलेगी। तो क्या तुम्हारी सहज प्रवृत्तियाँ बदल जाएँगी? हर व्यक्ति जन्म, बुढ़ापा, बीमारी और मृत्यु का अनुभव करता है और बड़ी घटनाओं से सामना होने पर वह घबरा जाता है, डर जाता है, आतंकित हो जाता है, वगैरह-वगैरह—ये सहज प्रवृत्तियाँ भी नहीं बदलेंगी। उदाहरण के लिए, जब लोग कोई विशेष रूप से तेज शोर सुनते हैं तो वे सभी अपने सिर ढक लेते हैं और किसी सुरक्षित जगह छिप जाते हैं—यह सहज प्रवृत्ति है। जब तुम्हारा हाथ लौ या किसी दूसरी गर्म चीज को छूता है तो तुम सहज प्रवृत्तिवश उसे हटा लेते हो या जब तुम कोई खेदजनक खबर सुनते हो तो तुम सहज प्रवृत्तिवश अंदर से काँप उठते हो और आतंकित हो जाते हो। जब तुम खतरे का सामना करते हो तब सहज प्रवृत्तिवश तुम्हारा पहला विचार होता है, “क्या मैं सुरक्षित हूँ? क्या यह खतरा मेरी तरफ आ रहा है?” यह सहज प्रवृत्ति है। साथ ही, जब कोई तुम्हें मारने के लिए तुम्हारी तरफ बढ़ता है तब तुम सहज प्रवृत्तिवश खुद को बचाने के लिए झटके से हट जाते हो; जब धूल या पानी तुम्हारी आँखों में चला जाता है तब तुम सहज प्रवृत्तिवश उन्हें बंद कर लेते हो; और जब तुम्हारे दाँत में दर्द होता है तब तुम अपने हाथ से बार-बार अपना दाँत छूते रहते हो। सहज प्रवृत्तिवश तुम्हारी एक प्राकृतिक प्रतिक्रिया होगी, एक निश्चित अभिव्यक्ति होगी या तुम एक सहज क्रिया करोगे। लोग इन सहज प्रतिक्रियाओं के साथ पैदा हुए हैं। कोई भी उन्हें छीन नहीं सकता है और परमेश्वर भी उन्हें नहीं बदलेगा। ये सहज प्रतिक्रियाएँ परमेश्वर द्वारा लोगों के लिए तब स्थापित की गईं जब उसने उन्हें बनाया, और ये लोगों की रक्षा करने के लिए हैं। ये कुछ ऐसी चीजें हैं जो सृजित मनुष्य में होनी चाहिए। परमेश्वर इन सहज प्रवृत्तियों को दूर नहीं करेगा और तुम भी उन्हें सिर्फ इसलिए नहीं खोओगे कि तुम सत्य का अनुसरण कर रहे हो। मेरा ऐसा कहने का क्या मतलब है? मेरा मतलब यह है कि ऐसा नहीं है कि जब आग लगेगी तो तुम्हें डर नहीं लगेगा या जब तुम अपना हाथ गर्म तेल की कड़ाही में डालोगे तो तुम अपने हाथ का जलना महसूस नहीं करोगे क्योंकि तुम सत्य का अनुसरण करते हो, तुमने बहुत सारे सत्य समझे हैं और तुममें परमेश्वर के प्रति सच्चा समर्पण है—यह असंभव है। अगर कोई ऐसी गवाही दे तो तुम क्या सोचोगे? क्या तुम उससे ईर्ष्या करोगे और उसकी सराहना करोगे? तुम इसका किस प्रकार का आकलन और निरूपण करोगे? कम-से-कम, यह एक अलौकिक परिघटना है और परमेश्वर ऐसा नहीं करेगा। जहाँ तक उन सहज प्रवृत्तियों की बात है जो परमेश्वर ने मानवजाति के लिए बनाई हैं, सिर्फ इसलिए कि तुम सत्य का अनुसरण करते हो, परमेश्वर तुम्हारी ये सहज प्रवृत्तियाँ दूर नहीं करेगा और न ही वह इन सहज प्रवृत्तियों को अलौकिक शक्तियों में परिवर्तित करेगा। उदाहरण के लिए, मान लो कि तुम किसी अँधेरी जगह में हो और तुम कुछ भी देख नहीं पा रहे हो; तुम अपने आस-पास टटोलने के लिए सहज प्रवृत्तिवश अपने हाथ आगे बढ़ाते हो और अपने आस-पास की आवाजें पहचानने के लिए बड़े ध्यान से अपने कानों से सुनते हो, सहज प्रवृत्तिवश महसूस करते हुए आगे बढ़ते हो। तुम देह से परे नहीं जाओगे क्योंकि तुम सत्य का अनुसरण करते हो—ऐसा नहीं होगा कि अँधेरा जितना गहरा होता जाएगा, तुम्हारी आँखें उतनी ही चमकदार महसूस होने लगेंगी और तुम चीजों को उतनी ही स्पष्टता से देख पाओगे और तुम्हारे लिए अपनी दिशा का पता लगाना उतना ही आसान हो जाएगा—यह अलौकिक है और यह कुछ ऐसा है जो परमेश्वर नहीं करता है। भले ही तुमने बहुत सारे सत्य समझ लिए हों और तुम सत्य के प्रति समर्पण करने और सत्य को अभ्यास में लाने में समर्थ हो, लेकिन अगर इस संबंध में तुम्हारी सहज प्रवृत्तियाँ वैसी ही बनी रह सकती हैं और खराब नहीं होती हैं तो यह पहले से ही बहुत बढ़िया है और फिर भी तुम चाहते हो कि वे अलौकिक बन जाएँ—यह असंभव है! इसके अलावा, किसी व्यक्ति की चीजों को देखने और सँभालने की क्षमता और समस्याएँ हल करने की क्षमता वे चीजें नहीं हैं जिन्हें परमेश्वर अपने कार्य के माध्यम से बदलने का इरादा रखता है। किसी व्यक्ति की चीजें सँभालने की क्षमता एक लिहाज से उसकी काबिलियत पर और दूसरे लिहाज से उसके जन्मजात बुद्धिमत्ता-स्तर पर निर्भर करती है और उसके बुद्धिमत्ता-स्तर में उसकी खूबियाँ शामिल होती हैं। कुछ लोग बाहरी मामले सँभालने के लिए विशेष रूप से कुछ क्षमताओं और खूबियों के साथ पैदा होते हैं, यानी वे सोचने और लोगों से घुलने-मिलने में अच्छे होते हैं, वे एक विशेष सामाजिक क्षमता के साथ पैदा होते हैं और उन्हें पता होता है कि लोगों से कैसे बातचीत करनी है, चीजों को कैसे देखना है और कुछ मामलों को कैसे सँभालना है। जब सभी तरह की चीजों की बात आती है तो उनके मन में विचारों की विशेष रूप से स्पष्ट श्रृंखलाएँ होती हैं, जो बहुत तर्कसंगत भी होती हैं। जब वे किसी चीज को देखते हैं तो वे किसी भटकाव या बेतुकेपन के बिना मामले के सार को गहराई से समझ सकते हैं और समस्याओं को अपेक्षाकृत सटीक ढंग से सँभाल सकते हैं। इस प्रकार के व्यक्ति में मामलों को सँभालने की क्षमता होती है। कुछ लोग इस क्षमता के साथ पैदा नहीं होते हैं और उन्हें बस किताबें पढ़ना, फूल उगाना, घास लगाना, पक्षी पालना और इसी तरह की चीजें पसंद होती हैं। इसे क्या कहते हैं? इसे परिष्कृत और फुरसत भरी जीवन-शैली का होना कहा जाता है। ये वे लोग हैं जो लालित्य और परिष्कृति का अनुसरण करते हैं। वे लोगों से घुलने-मिलने या बाहरी मामले सँभालने में अच्छे नहीं होते हैं, उनमें यह क्षमता नहीं होती है। जब उन्हें बाहर जाकर मामले सँभालने, वकील से सलाह लेने या किसी गणमान्य व्यक्ति से बातचीत करने की जरूरत होती है तो वे पूरी तरह से दब्बू बन जाते हैं और डरने लगते हैं और उस व्यक्ति की आँखों में देखने की हिम्मत नहीं करते हैं और जब उनसे प्रश्न पूछे जाते हैं तो वे हूँ-हाँ करते रहते हैं और उन्हें पता नहीं होता है कि क्या कहना है। वे निकम्मे हैं, है ना? जब इस तरह के व्यक्ति को किसी मुद्दे का सामना नहीं करना पड़ता है तो वह डींग मारने में बहुत अच्छा होता है, वह कहता है, “मैंने ऐसी-ऐसी चीजें कीं, मेरा इतना शानदार अतीत रहा है, मैंने एक बार ऐसे-ऐसे लोगों से बातचीत की और मैं फलाँ-फलाँ मशहूर हस्तियों को जानता हूँ...।” लेकिन जब उसे वास्तव में कुछ सँभालने के लिए भेजा जाता है तो वह ऐसे गायब हो जाता है जैसे गधे के सिर से सींग। यह बात पता चलती है कि वह सिर्फ डींग मारने में सक्षम है और उसके पास कोई वास्तविक प्रतिभा या ज्ञान और मामले सँभालने की कोई क्षमता नहीं है। क्या किसी व्यक्ति द्वारा सत्य का अनुसरण करके यह तथ्य बदला जा सकता है कि वह मामले सँभालने में बुरा है? बदकिस्मती से नहीं, इसे नहीं बदला जा सकता। उन व्यक्तियों को देखो जो अंतर्मुखी व्यक्तित्व वाले हैं और बचपन से दूसरे लोगों का सामना करने से डरते हैं। जब वे बीस या तीस वर्ष के हो जाते हैं तब भी वे लोगों के साथ व्यवहार करते समय या ऐसे मामले सँभालते समय बहुत घबराते हैं जिनमें लोगों से बातचीत करना शामिल होता है। जब वे अधेड़ उम्र के हो जाते हैं तब भी वे भीड़ के सामने बोलते समय शरमाते और झेंपते हैं। ऐसे लोग जब तक जिंदा रहेंगे तब तक वे व्यापक विश्व का सामना नहीं कर पाएँगे। दूसरे लोग अलग हैं क्योंकि उन्हें किशोरावस्था से ही लोगों से गपशप करना और उनके साथ व्यवहार करना पसंद है। चाहे वे किसी भी गणमान्य व्यक्ति के साथ व्यवहार करें, उन्हें डर नहीं लगेगा और चाहे वे कुछ भी कर रहे हों, वे चिंतित या आतंकित नहीं होंगे। उनमें बुद्धि है और इसलिए उनमें मंच पर आने का भय नहीं होता है। जितने ज्यादा लोग होते हैं, उतने ही ज्यादा वे खुश और जोश से भरे होते हैं और उतना ही ज्यादा वे करके दिखाना चाहते हैं। क्या किसी व्यक्ति द्वारा परमेश्वर के कार्य के अनुभव के जरिये अपने व्यक्तित्व और मामले सँभालने की क्षमता को बदला जा सकता है? (नहीं।) परमेश्वर लोगों के बारे में इन चीजों को नहीं बदलता है। कुछ लोगों को पता है कि मामले सँभालने की उनकी खराब क्षमता उनकी मानवता में एक दोष है, इसलिए वे इस पर काबू पाने के लिए कड़ी मेहनत करते हैं। यह हो सकता है कि जब वे अधेड़ उम्र के या बूढ़े हो जाएँगे तो कई दशकों तक तपाए जाने का अनुभव प्राप्त करने और व्यापक अनुभव इकट्ठा करने के बाद वे मुश्किल से कुछ तात्कालिक मामलों से निपटने में कामयाब हो पाएँगे; लेकिन फिर भी उनमें महत्वपूर्ण, जीवन-मरण के मामले सँभालने की क्षमता नहीं होगी। विशेष रूप से, ऐसे कुछ लोग हैं जो बुढ़ापे तक पहुँचने पर खुद कुछ भी नहीं सँभाल पाते हैं; वे जो भी सँभालने का प्रयास करते हैं, उसे पूरी तरह से गड़बड़ कर देते हैं—वे बस इसकी जिम्मेदारी उठा ही नहीं पाते हैं—और यहाँ तक कि वे अपने पारिवारिक मामले सँभालने का बोझ भी नहीं उठा पाते हैं। और वे क्या करते हैं? कुछ स्थितियों में उनके बच्चों में मामले सँभालने की क्षमता होती है, इसलिए ये लोग अपने बच्चों को उनकी मदद करने देते हैं जबकि वे उन चीजों का आनंद लेते रहते हैं जो उनके लिए पहले से ही की जा चुकी हैं। वे सोचते हैं, “मैंने योगदान दिया है, मेरे पास मामले सँभालने की क्षमता है,” लेकिन वास्तव में उनके पास यह क्षमता नहीं होती है। उनके बच्चे, जो अब बड़े हो गए हैं और जिम्मेदारी सँभालने में सक्षम हैं, उन्होंने इन मामलों को सँभाला। हो सकता है कि ये लोग अब चीजों से निपटने के बारे में उतने घबराए हुए और भयभीत नहीं हैं जितना कि वे छोटी उम्र में होते थे, लेकिन इसका यह मतलब नहीं है कि मामले सँभालने की उनकी क्षमता बदल गई है या सुधर गई है। इसका क्या मतलब है? इसका यह मतलब है कि वे बड़े हो गए हैं, उन्होंने अनुभव प्राप्त किया है और अब उन्हें चीजों से डर नहीं लगता है। “अब उन्हें चीजों से डर नहीं लगता है” का क्या मतलब है? इसका यह मतलब है कि वे मामलों को ज्यादा खुले दिमाग से देखने में समर्थ हैं क्योंकि उन्होंने ढेर सारी चीजों का अनुभव किया है और चीजों के तौर-तरीकों को समझ लिया है और इसलिए अगर वे वाकई छोटे-मोटे खतरे में पड़ जाते हैं तो उन्हें डर नहीं लगेगा और वे सोचेंगे : “देखो, मेरी यह स्थिति है। अगर तुम्हें पैसे चाहिए तो मेरे पास बिल्कुल नहीं हैं; अगर तुम्हें मेरा जीवन चाहिए तो वह मेरे पास है—तुम्हें जो भी अच्छा लगे वह करो!” क्या ऐसे लोगों ने कोई प्रगति की है? उन्होंने बिल्कुल भी प्रगति नहीं की है—जब चीजें सँभालने की बात आती है तो वे अब भी काफी लापरवाह और भ्रमित हैं। वे पहले की तरह ही जल्दबाज और बेसब्र हैं। वे पहले भी चीजें पूरी करने में विफल रहे और वे अब भी रत्ती भर भी नहीं बदले हैं। वे बस ऐसे ही हैं। मुझे बताओ, क्या चीजें वाकई ऐसी ही नहीं हैं? (हाँ।)

तुम लोगों के बीच हर उम्र के लोग हैं। अब तक क्या तुमने कभी किसी विशेष चीज का अनुभव किया है—सत्य का अनुसरण करने की प्रक्रिया में क्या तुम्हारी काबिलियत पूरी तरह से बदल गई है और पहले से बहुत बेहतर हो गई है या क्या तुम्हारी सहज प्रवृत्तियाँ बदल गई हैं? क्या तुम्हें कभी ऐसा अनुभव हुआ है? (नहीं।) अच्छा तो फिर, क्या कभी किसी ने यह कहा है, “मैं पहले बहुत निकम्मा था। मैं वाक्पटु नहीं था, मेरे पास कोई क्षमताएँ या कौशल नहीं थे और मेरे पास कोई सामाजिक क्षमताएँ नहीं थीं। अब जब मैंने परमेश्वर का कार्य स्वीकार कर लिया है तो मैं वाक्पटुता से बोलने में समर्थ हूँ, मेरे पास सामाजिक क्षमताएँ हैं और जब चीजें सँभालने की बात आती है तो मैं बुद्धिमान हूँ और मेरे पास हुनर है, और मुझे पता है कि चीजों से कैसे निपटना है”? क्या किसी को इस प्रकार का अनुभव हुआ है? (नहीं।) कुछ लोग कहते हैं, “वैसे तो मेरे साथ ऐसी चीजें नहीं हुई हैं, लेकिन परमेश्वर में विश्वास रखना शुरू करने के बाद परमेश्वर के कार्य का अनुभव करने की प्रक्रिया में मुझे लगता है कि मेरा व्यक्तित्व बदल गया है। पहले मैं धीरे-धीरे बोलता था और हर कोई मुझे ‘छकड़ागाड़ी’ कहकर बुलाता था। मेरा एक और उपनाम भी था, वह था “कछुआ”। जब से मैंने परमेश्वर में विश्वास रखना शुरू किया है, तब से मेरी प्रतिक्रियाएँ पहले से ज्यादा तेज हो गई हैं और मैं तेजी से बोलता और कार्य करता हूँ। मैं चीजें भी ज्यादा तेजी और कुशलता से सँभालता हूँ।” क्या ऐसी चीजें होती हैं? (नहीं।) एक स्थिति में यह संभव हो सकता है। उदाहरण के लिए, जब कुछ लोग कोई विदेशी भाषा सीखते हैं और पहले उसे बोलने का अभ्यास करते हैं तो वे बहुत धीरे-धीरे बोलते हैं, एक बार में एक शब्द बोलते हैं। दूसरों को लगता है कि ये लोग शायद इसलिए धीरे-धीरे बोलते हैं क्योंकि वे धीमा मिजाज लेकर पैदा हुए हैं। तीन या पाँच साल बाद, क्योंकि ये लोग उस विदेशी भाषा बोलने वालों के लगातार संपर्क में रहे हैं, वे आखिरकार इसे बहुत फर्राटे से बोलने लगते हैं, उतनी ही तेजी से बोलने लगते हैं जितनी कि वे अपनी मूल भाषा बोलते हैं और दूसरे लोग जिन्हें कुछ पता नहीं होता, वे सोचते हैं, “उन लोगों का व्यक्तित्व बदल गया है। पहले वे धीरे-धीरे बोलते थे और लोग उन्हें सुनते समय बेसब्र हो जाते थे, लेकिन अब वे बहुत फर्राटे से बोलते हैं—वे एक तेजतर्रार व्यक्ति बन गए हैं। वे जिस बेबाक और स्पष्ट तरीके से बोलते हैं उससे तुम बता सकते हो कि वे मामलों को फुर्ती से सँभालते हैं और वे अच्छे व्यक्तित्व वाले हैं।” ऐसे में क्या उनके व्यक्तित्व में कोई बदलाव आया है? (नहीं।) दरअसल, यह एक सामान्य ढर्रा है। यह कोई पेशा सीखने में सामान्य प्रगति की प्रक्रिया है—यह व्यक्तित्व बदलने की प्रक्रिया नहीं है। चाहे यह काबिलियत, क्षमता और सहज प्रवृत्तियाँ हों या व्यक्तित्व, आदतें, रुचियाँ और शौक हों, इनमें से कोई भी ऐसा पहलू नहीं है जिसे परमेश्वर अपने कार्य के जरिये बदलना चाहता है। अगर तुम हमेशा यही मानते हो कि परमेश्वर के कार्य करने और लोगों को सत्य प्रदान करने के लिए बोलने का उद्देश्य मनुष्यों के इन सभी जन्मजात गुणों को बदलना है और सोचते हो कि सिर्फ तभी व्यक्ति को पूरी तरह से फिर से जन्मा, सही मायने में वैसा नया व्यक्ति माना जा सकता है जैसा परमेश्वर ने कहा है, तो तुम्हारा सोचना बहुत ही गलत है। यह एक मानवीय धारणा और कल्पना है। इसे समझ लेने के बाद तुम्हें ऐसी धारणाएँ, कल्पनाएँ, अनुमान या भावनाएँ छोड़ देनी चाहिए। यानी सत्य का अनुसरण करने की प्रक्रिया में तुम्हें ऐसी चीजों का निचोड़ निकालने के लिए हमेशा भावनाओं या अटकलों पर भरोसा नहीं करना चाहिए, जैसे : “क्या मेरी काबिलियत में सुधार हुआ है? क्या मेरी सहज प्रवृत्तियाँ बदल गई हैं? क्या मेरा व्यक्तित्व अब भी पहले जैसा ही खराब है? क्या मेरे जीने के ढर्रे बदल गए हैं?” इन पर सोच-विचार मत करो; ऐसा सोच-विचार करना निष्फल है क्योंकि परमेश्वर का इरादा इन पहलुओं को बदलना नहीं है और परमेश्वर के वचनों और कार्यों ने कभी भी इन चीजों को लक्ष्य नहीं बनाया है। परमेश्वर के कार्य का लक्ष्य कभी भी लोगों की काबिलियत, सहज प्रवृत्तियाँ, व्यक्तित्व, वगैरह को बदलना नहीं रहा है और न ही परमेश्वर ने कभी लोगों के इन पहलुओं को बदलने के उद्देश्य से बात की है। मतलब यह है कि परमेश्वर का कार्य लोगों को उनकी जन्मजात स्थितियों के आधार पर सत्य प्रदान करता है, जिसका लक्ष्य पहले लोगों को सत्य समझाना और फिर उनसे सत्य स्वीकार करवाना और उसके प्रति समर्पण करवाना है। दूसरे शब्दों में, चाहे तुम्हारी काबिलियत कैसी भी हो और चाहे तुम्हारा व्यक्तित्व और सहज प्रवृत्तियाँ कैसी भी हों, परमेश्वर तुम्हारी जन्मजात काबिलियत, सहज प्रवृत्तियों और तुम्हारे व्यक्तित्व को बदलने के बजाय तुममें सत्य ढालना और तुम्हारी पुरानी धारणाएँ और भ्रष्ट स्वभाव बदलना चाहता है। अब तुम समझ गए हो, है ना? परमेश्वर का कार्य क्या बदलने का लक्ष्य रखता है? (परमेश्वर का कार्य लोगों में निहित पुरानी धारणाओं और भ्रष्ट स्वभावों को बदलने का लक्ष्य रखता है।) अब जब तुम यह सत्य समझ गए हो, तो तुम्हें वे कल्पनाएँ और धारणाएँ छोड़ देनी चाहिए जो अवास्तविक हैं और अलौकिक चीजों से संबंधित हैं और तुम्हें इन धारणाओं और कल्पनाओं का उपयोग खुद को मापने या खुद से माँगें करने के लिए नहीं करना चाहिए। इसके बजाय तुम्हें परमेश्वर द्वारा तुम्हें दी गई विभिन्न जन्मजात स्थितियों के आधार पर सत्य खोजना और स्वीकारना चाहिए। इसमें अंतिम लक्ष्य क्या है? वह यह है कि तुम अपनी जन्मजात स्थितियों के आधार पर सत्य सिद्धांतों को समझो, हर उस सत्य सिद्धांत को समझो जिसका तुम्हें विभिन्न स्थितियों का सामना करने पर अभ्यास करना चाहिए और इन्हीं सत्य सिद्धांतों के अनुसार तुम लोगों और चीजों को देख सकते हो और आचरण और कार्य कर सकते हो। ऐसा करने से परमेश्वर की अपेक्षाएँ पूरी होती हैं। ऐसा इसलिए है क्योंकि परमेश्वर के वचनों और कार्य का उद्देश्य लोगों को अतिमानव या अलौकिक शक्तियों वाले लोगों में बदल देने के बजाय उनमें सत्यों को ढालना है ताकि वे उनके लिए अभ्यास के सिद्धांत और कसौटियाँ बन जाएँ और ताकि वे ऐसे आधार बन जाएँ जिनसे वे लोगों और चीजों को देखते हैं और आचरण और कार्य करते हैं, और ताकि वे उनका जीवन बन जाएँ। “अतिमानवों” और “अलौकिक शक्तियों वाले लोगों” से मेरा क्या मतलब है? अपनी सहज प्रवृत्तियों से परे जाने में, अपनी क्षमता के दायरे से परे जाने में, अपनी काबिलियत से परे जाने में और यहाँ तक कि अपने लिंग से परे जाने में समर्थ होना और अपने लिंग से परे जीने में समर्थ होना—क्या ये अलौकिक शक्तियाँ नहीं हैं? (हाँ।) उदाहरण के लिए, कुछ लोग भाषाओं का विशिष्ट अध्ययन किए बिना ही कई भाषाएँ या दस से भी ज्यादा भाषाएँ बोल सकते हैं। क्या यह अलौकिक है? (हाँ।) यह अलौकिकता मानवीय काबिलियत, क्षमता और सहज प्रवृत्ति से परे जाती है, है ना? (हाँ।) इतना ही नहीं, विभिन्न भाषाएँ बोलते समय वे लचीले ढंग से अलग-अलग पुरुषों और महिलाओं की आवाजों में भी बोल सकते हैं। क्या यह और भी अलौकिक नहीं है? (हाँ।) चाहे वे कितनी भी भाषाएँ बोलें, वे उनकी खिचड़ी नहीं बनाते हैं और चाहे वे कितनी भी देर तक बोलते रहें, उन्हें थकान महसूस नहीं होती है और अगर वे थोड़ा-सा पानी न भी पिएँ तो भी उन्हें प्यास नहीं लगती है। इसके अलावा, वे जितना ज्यादा बोलते हैं, उनकी आँखें उतनी ही चमकदार होती जाती हैं, उनका चेहरा उतना ही चमकने लगता है और वे ऊपर से नीचे तक दमकने लगते हैं। क्या यह अलौकिक नहीं है? (हाँ।) अगर बात करते समय उन्हें गोली भी लग जाए तो भी वे ठीक रहते हैं और बस बात करते रहते हैं। यह तो और भी अलौकिक है, है ना? (हाँ।) जब उन्हें गोली नजर आती है तो वे उससे बचने का प्रयास भी नहीं करते हैं, बल्कि सीधे उसका सामना करते हैं। गोली उनकी छाती के आर-पार निकल जाती है, लेकिन वे डटे रहते हैं और डगमगाते नहीं हैं। वे किसी भी तरह से प्रभावित नहीं होते हैं और उनके सिर का एक बाल भी बाँका नहीं होता है। यह सहज प्रवृत्ति से परे जाना है, है ना? (हाँ।) ये सभी परिघटनाएँ मानवीय सहज प्रवृत्ति से परे हैं। इन सबमें सबसे गंभीर बात यह है कि वे एक असामान्य व्यक्ति बन गए हैं, यानी एक ऐसा व्यक्ति बन गए हैं जो साधारण लोगों से अलग है, जो सामान्य लोगों की काबिलियत और क्षमताओं से परे है और जो सामान्य लोगों की सहज प्रवृत्तियों से भी परे है। सभी पहलुओं में उनकी अभिव्यक्तियाँ साधारण लोगों से अलग होती हैं और विशेष रूप से अलौकिक होती हैं। यह मुसीबत का संकेत है। क्या वे अब भी एक सामान्य व्यक्ति हैं? (नहीं।) तो वे क्या हैं? (बुरी आत्मा हैं।) वे एक बुरी आत्मा हैं। क्या तुम लोग इसका अनुसरण करना चाहते हो? (नहीं।) तुम लोगों में से कोई भी यह नहीं चाहता है, तो क्या तुम सोचते हो कि परमेश्वर का कार्य लोगों को उस हद तक बदल देगा? क्या परमेश्वर के कार्य का उद्देश्य व्यक्तियों को असामान्य लोगों में बदलना है? (नहीं।) यह इसलिए है कि तुम सत्य स्वीकार करो और परमेश्वर ने सामान्य मानवता के दायरे में तुम्हारे लिए जिन परिवेशों का इंतजाम किया है उनका अनुभव करो ताकि इससे तुम उन श्रमसाध्य इरादों को समझ सको जिनसे परमेश्वर अपना कार्य करता है, या अपनी खुद की अपर्याप्तताओं और कमियों या अपने खुद के भ्रष्ट स्वभावों को समझ सको और फिर इस समझ के आधार पर सत्य खोज सको और उसे अभ्यास में ला सको और उत्तरोत्तर सत्य में प्रवेश कर सको—यह प्रक्रिया धीमी है और बिल्कुल भी अलौकिक नहीं है। जब कुछ लोग नकारात्मक हो रहे होते हैं तो वे यह कहना पसंद करते हैं : “इतने वर्षों से परमेश्वर में विश्वास रखने से मुझे क्या प्राप्त हुआ है?” तुम कहते हो कि तुमने कुछ भी प्राप्त नहीं किया है, लेकिन तुम्हें इन बातों के बारे में ध्यान से सोचना चाहिए। इतने वर्षों से परमेश्वर में विश्वास रखने के बाद क्या अब तुम्हारे पास बहुत-सी चीजों के बारे में एक स्पष्ट नजरिया है? क्या ऐसा है कि जितना ज्यादा समय तुम विश्वास रखते हो, उतनी ही ज्यादा तुम्हें शांति और स्थिरता महसूस होती है और उतना ही ज्यादा तुम्हें लगता है कि जीवन में यही सही मार्ग है? अगर तुम्हें ऐसा महसूस होता है तो इसका मतलब है कि तुमने सचमुच कुछ प्राप्त किया है। हालाँकि तुमने कोई भौतिक वस्तु प्राप्त नहीं की है, हालाँकि तुमने पैसा, रुतबा, शोहरत, लाभ—ऐसी चीजें जिन्हें तुम अपने हाथ में पकड़ सकते हो या अपनी आँखों से देख सकते हो—प्राप्त नहीं की हैं, फिर भी तुमने अपने दिल में कुछ सत्य समझ लिए हैं। तुमने परमेश्वर के वास्तविक अस्तित्व और हर चीज पर उसकी संप्रभुता की कुछ समझ प्राप्त कर ली है। इसके अलावा, तुम परमेश्वर के इरादों और लोगों से उसकी अपेक्षाओं को भी समझ गए हो और तुम्हें पता है कि सृजित प्राणी क्या है और तुम्हें क्या कर्तव्य करना चाहिए। और अगर अभी तुम्हें कोई कर्तव्य करने की अनुमति नहीं दी जाए तो तुम व्यथा का अनुभव करोगे और तुम्हें लगेगा कि तुम्हारा जीवन खाली है। क्या यह सब यह नहीं दर्शाता है कि तुमने परमेश्वर में विश्वास रखकर पहले ही लाभ अर्जित कर लिए हैं? तुमने जो अर्जित किया है, उसकी कीमत किसी भी भौतिक चीज से ज्यादा है। ये वे प्रभाव हैं जो परमेश्वर का कार्य लोगों में हासिल करता है। वह लोगों को कुछ ऐसे अलौकिक, अवास्तविक बदलावों से गुजरने में सक्षम बनाने का इरादा नहीं रखता है जो मानवता, मानवीय सहज प्रवृत्तियों या देह की सामान्य जरूरतों और सामान्य अभिव्यक्तियों से परे हों। बल्कि वह लोगों को सामान्य मानवता के दायरे में सभी प्रकार के परिवेशों का अनुभव करने और इस प्रक्रिया में उत्तरोत्तर और धीरे-धीरे सभी प्रकार की समझ और अनुभव प्राप्त करने में सक्षम बनाने का इरादा रखता है। संक्षेप में, इस प्रगतिशील और धीमी प्रक्रिया के दौरान धीरे-धीरे लोगों के विचार और धारणाएँ बदल जाती हैं, वे जिन परिप्रेक्ष्यों से लोगों और चीजों को देखते हैं वे बदल जाते हैं, सभी प्रकार के लोगों, घटनाओं और चीजों के बारे में उनके नजरिए और उनसे निपटने के उनके तरीके बदल जाते हैं, उनके कुछ भ्रष्ट स्वभाव अब उतने स्पष्ट नहीं रहते हैं जितने कि वे पहले थे और उनके जमीर और विवेक कुछ हद तक बहाल हो जाते हैं। वे उन अवास्तविक, भ्रामक, खाली, खोखली या यहाँ तक कि अलौकिक चीजों के बजाय ये वास्तविक लाभ प्राप्त करते हैं।

परमेश्वर मानवजाति को बचाने का कार्य क्रमिक तरीके से करता है, और यकीनन एक और ज्यादा प्राथमिक सिद्धांत है, जो यह है कि परमेश्वर अपना कार्य करने में चीजों को उनके अपने ढंग से चलने देता है। “चीजों को उनके अपने ढंग से चलने देने” का यह सिद्धांत लोगों के लिए समझना थोड़ा कठिन हो सकता है। चीजों को उनके अपने ढंग से चलने देने का क्या मतलब है? इसका मतलब है कि चाहे परमेश्वर लोगों पर कार्य कर रहा हो या उनसे बात कर रहा हो, वह कभी भी किसी को भी चीजें करने के लिए मजबूर नहीं करता है। परमेश्वर ठीक उसी तरह से तुम्हारे लिए परिवेशों का इंतजाम करता है और तुम्हें सत्य प्रदान करता है जैसे वह दूसरे लोगों के लिए करता है। तुम्हें उसके द्वारा इंतजाम किए गए परिवेशों को कैसे देखना और समझना चाहिए और तुम्हें किस दृष्टिकोण और रवैये से उनके साथ पेश आना चाहिए, इस बारे में परमेश्वर के पास स्पष्ट वचन हैं और उसने तुम्हें स्पष्ट सत्य सिद्धांत बता दिए हैं। जहाँ तक यह प्रश्न है कि तुम उनसे कैसे पेश आते हो, यह तुम्हारा अपना स्वतंत्र चयन है। तुम सत्य स्वीकारना और खुद को जानना चुन सकते हो या तुम सत्य अस्वीकार करना चुन सकते हो; तुम उन परिवेशों द्वारा अपना प्रकाशन स्वीकारना चुन सकते हो जिनका परमेश्वर आयोजन करता है या तुम परमेश्वर का कार्य अनदेखा करना चुन सकते हो—तुम्हारे पास चुनने की आजादी है, तुम चुनने के लिए आजाद हो। उदाहरण के लिए, जब उस कर्तव्य की बात आती है जो तुम्हें करना चाहिए तो तुम उसे अपने पूरे दिल और अपनी पूरी शक्ति से करना चुन सकते हो या तुम उसे लापरवाह रवैये से करना चुन सकते हो। यह पूरी तरह से तुम्हारे व्यक्तिगत चयन पर आधारित है और यकीनन यह तुम्हारी अपनी काबिलियत, क्षमताओं, सहज प्रवृत्तियों वगैरह पर भी आधारित है। परमेश्वर अतिरिक्त कार्य नहीं करता है—यानी सामान्य हालातों में परमेश्वर किसी पर जोर या दबाव डालने का कोई अतिरिक्त कार्य नहीं करता है। इसका क्या मतलब है? इसका यह मतलब है कि परमेश्वर तुम्हारे लिए परिवेशों का इंतजाम करता है—यह ठीक ऐसा है मानो उसने तुम्हारे लिए एक भोज की व्यवस्था की हो जिसमें गर्म और ठंडे पकवान, चावल और शोरबा, फल, पेय वगैरह हैं और जब तुम्हारे द्वारा चुनने की बात आती है तो परमेश्वर तुम्हें आजादी देता है—चाहे तुम कुछ भी चुनो, तुम्हें ऐसा करने की आजादी है और परमेश्वर इसमें दखल नहीं देता है, वह सिर्फ लोगों को प्रदान करने के लिए सत्य व्यक्त करने पर ध्यान केंद्रित करता है। कुछ लोग भोज पर सिर्फ एक सरसरी निगाह डालते हैं, बिना खुद यह चखे कि वास्तव में उसके स्वादिष्ट पकवान कैसे हैं। वे सिर्फ भोज पर टिप्पणी करते हैं, कुछ धर्म-सिद्धांत बोलते हैं और फिर चले जाते हैं। दूसरे लोग सिर्फ भोज को देखना चुनते हैं, उसके स्वादिष्ट खाने-पीने की चीजों को अनदेखा कर देते हैं और बिना किसी रवैये या राय के चले जाते हैं। दूसरे ऐसे लोग भी हैं जिन्होंने व्यक्तिगत रूप से उसके स्वादिष्ट पकवान चखे हैं और उनका अनुभव किया है और उनमें से कोई एक स्वादिष्ट भोजन पकाने का तरीका भी सीखा है। परमेश्वर द्वारा इंतजाम किए गए परिवेश में इससे कोई फर्क नहीं पड़ता है कि तुम्हारा क्या रवैया है—चाहे यह उसे स्वीकारना हो या उसे अस्वीकार करना और नकारना हो या उससे नफरत करना और उसके प्रति शत्रुतापूर्ण होना हो, वगैरह-वगैरह, जहाँ तक परमेश्वर का प्रश्न है उसके लिए ये सभी रवैये हैं। परमेश्वर लोगों के विभिन्न रवैयों से कैसे पेश आता है और उनसे कैसे निपटता है? लोगों को बहुत सारे सत्य प्रदान करने के बाद परमेश्वर उनके प्रति सिर्फ देखने और उनका लेखा-जोखा रखने का रवैया रखता है। जहाँ तक यह प्रश्न है कि लोग क्या चुनते हैं या उनका क्या रवैया है तो परमेश्वर इसमें दखल नहीं देता है—इस मामले का परमेश्वर से कोई लेना-देना नहीं है। तो फिर इस मामले का किससे लेना-देना है? इसका लेना-देना इस बात से है कि तुम कौन-सा मार्ग चुनते हो, अंत में तुम्हें क्या प्राप्त होता है और तुम्हारा अपना अंतिम परिणाम क्या होगा। इस मामले में परमेश्वर कोई अतिरिक्त, सहायक कार्य नहीं करता है, वह सिर्फ उन्हीं जिम्मेदारियों और दायित्वों को पूरा करता है जो उसे पूरे करने चाहिए। जब वह तुम्हें सत्य प्रदान कर देता है और तुम्हें सभी प्रकार के लोगों, घटनाओं और चीजों से निपटने के सिद्धांत बता देता है तो उसके बाद वह तुम्हारे लिए परिवेशों का इंतजाम भी कर सकता है। लेकिन परमेश्वर इस चीज में दखल नहीं देता है कि तुम अंतिम चयन क्या करते हो या तुम किस तरह का मार्ग अपनाते हो—ये वह तुम्हें खुद चुनने देता है। उदाहरण के लिए, अगर तुम्हें अगुआ या कार्यकर्ता के रूप में चुना जाता है तो तुम सत्य सिद्धांतों और परमेश्वर के घर की कार्य-व्यवस्थाओं के अनुसार कार्य करना चुन सकते हो या अपनी खुद की पसंद के अनुसार मनमाने तरीके से और बेतहाशा कार्य करना चुन सकते हो। अगर तुम सब कुछ सत्य सिद्धांतों के अनुसार सँभालना और कार्य-व्यवस्थाओं के अनुसार अपना कर्तव्य करना चुनते हो तो परमेश्वर इसे देखेगा और इसका लेखा-जोखा रखेगा, और अंत में तुम सत्य प्राप्त कर चुके होगे और परमेश्वर के प्रति समर्पण कर चुके होगे—यह एक परिणाम है। अगर तुम अपनी इच्छानुसार चीजें करते हो और मनमाने तरीके से और बेतहाशा कार्य करते हो, परमेश्वर के घर की कार्य-व्यवस्थाओं और सत्य सिद्धांतों का उल्लंघन करते हो तो यह भी एक चयन है और यह उस मार्ग को दर्शाता है जिस पर तुम चल रहे हो और परमेश्वर भी इसी तरह से उसे देखेगा और उसका लेखा-जोखा रखेगा और यकीनन यह बताने की जरूरत नहीं है कि तुम्हारा परिणाम क्या होगा। अगर तुमने सत्य और जीवन प्राप्त कर लिया है तो यह तुम्हें परमेश्वर की स्वीकृति प्राप्त करने और अपने लिए एक अच्छा गंतव्य सुनिश्चित करने में भी सक्षम बनाएगा।

ङ. परमेश्वर की संप्रभुता और व्यवस्थाओं के बारे में लोगों की धारणाएँ और कल्पनाएँ

लोग मानते हैं कि परमेश्वर के कार्य में उसके आयोजन और व्यवस्थाएँ शामिल हैं। तो लोगों की धारणाओं और कल्पनाओं में परमेश्वर के आयोजन और व्यवस्थाएँ क्या हैं? वे एक तरह की हेरा फेरी हैं, यानी परमेश्वर गुप्त रूप से लोगों को एक बड़े जाल में ढक रहा है, उनके सभी व्यवहारों और जिन परिवेशों में वे हैं उनमें हेरा-फेरी कर रहा है और वे जो कुछ भी करते हैं उस पर निगरानी रख रहा है। लोगों में यही धारणाएँ और कल्पनाएँ हैं, है ना? (हाँ।) नतीजतन, लोग अपने दिलों में परमेश्वर से चौकस रहना और डरना शुरू कर देते हैं और यह परमेश्वर के आयोजनों और व्यवस्थाओं के बारे में उनकी धारणाओं और कल्पनाओं के कारण होता है। उनका इस तरीके से डरना और चौकस रहना परमेश्वर के प्रति सच्चा समर्पण और भय नहीं है, बल्कि यह विद्रोहीपन और प्रतिरोध का एक रूप है। लोग सोचते हैं कि परमेश्वर सर्वशक्तिमान और सर्वव्यापी है और चाहे वे कुछ भी करें, यह सच है कि “जब मनुष्य काम करता है, तो स्वर्ग देख रहा होता है।” वे सोचते हैं कि परमेश्वर उनके दिलों, उनके हाथ-पैरों पर अंकुश लगाने के उद्देश्य से लगातार उनकी निगरानी कर रहा है और उन पर नजर रख रहा है, उन्हें चुनने की आजादी नहीं दे रहा है और उन्हें सत्य का अभ्यास करने के लिए मजबूर कर रहा है, उन्हें अपने विचार और नजरिए बदलने के लिए मजबूर कर रहा है और उन्हें परमेश्वर की इच्छा के अनुसार चीजें करने के लिए मजबूर कर रहा है। ये सभी मानवीय धारणाएँ हैं। सच पूछो तो यह परमेश्वर के खिलाफ एक प्रकार की ईशनिंदा है। दरअसल परमेश्वर का इरादा कभी भी लोगों को मजबूर करने, बाँधने या हेरा फेरी करने का नहीं रहा है। परमेश्वर कभी भी लोगों को बाधित नहीं करता है या उन पर दबाव नहीं डालता है और वह लोगों को मजबूर तो बिल्कुल नहीं करता है। परमेश्वर लोगों को भरपूर आजादी देता है—वह लोगों को वह मार्ग चुनने की अनुमति देता है जिस पर उन्हें चलना चाहिए। भले ही तुम परमेश्वर के घर में हो और भले ही तुम परमेश्वर द्वारा पूर्वनिर्धारित और चुने गए हो, फिर भी तुम आजाद हो। तुम परमेश्वर की विभिन्न अपेक्षाओं और व्यवस्थाओं को अस्वीकार करना चुन सकते हो या तुम उन्हें स्वीकारना चुन सकते हो; परमेश्वर तुम्हें मुक्त भाव से चुनने का अवसर देता है। लेकिन इससे कोई फर्क नहीं पड़ता है कि तुम क्या चुनते हो या तुम किस तरह से कार्य करते हो या तुम जिस मामले का सामना करते हो उसे सँभालने के प्रति तुम्हारा दृष्टिकोण क्या है या उसे हल करने के लिए अंत में तुम किन साधनों और पद्धतियों का उपयोग करते हो, तुम्हें अपने क्रियाकलापों की जवाबदेही लेनी चाहिए। तुम्हारा अंतिम परिणाम तुम्हारे व्यक्तिगत फैसलों और परिभाषाओं पर आधारित नहीं है, बल्कि परमेश्वर तुम्हारा लेखा-जोखा रख रहा है। परमेश्वर द्वारा बहुत सारे सत्य व्यक्त कर दिए जाने और लोगों द्वारा बहुत सारे सत्य सुन लिए जाने के बाद परमेश्वर हर व्यक्ति के सही और गलत को सख्ती से मापेगा और परमेश्वर ने जो कहा है, वह जो अपेक्षा करता है और उसने लोगों के लिए जो सिद्धांत तैयार किए हैं उनके आधार पर वह हर व्यक्ति का अंतिम परिणाम निर्धारित करेगा। इस मामले में परमेश्वर की जाँच-पड़ताल और परमेश्वर के आयोजन और व्यवस्थाएँ परमेश्वर द्वारा लोगों के साथ हेरा फेरी करना या उसके द्वारा लोगों को बाँधना नहीं है—तुम आजाद हो। तुम्हें परमेश्वर से चौकस रहने की जरूरत नहीं है और न ही तुम्हें डरने या बेचैन होने की जरूरत है। तुम शुरू से आखिर तक एक आजाद व्यक्ति हो। परमेश्वर तुम्हें एक स्वतंत्र परिवेश, स्वतंत्र चयन करने की इच्छाशक्ति और मुक्त भाव से चुनने की स्वतंत्रता देता है, वह तुम्हें अपने लिए चुनने की अनुमति देता है और अंत में तुम जो भी परिणाम प्राप्त करते हो वह पूरी तरह से तुम्हारे द्वारा चुने गए मार्ग से निर्धारित होता है। यह न्यायसंगत है, है ना? (हाँ।) अगर अंत में तुम्हें बचा लिया जाता है और तुम ऐसे व्यक्ति हो जो परमेश्वर के प्रति समर्पण करता है और परमेश्वर के अनुरूप है और तुम ऐसे व्यक्ति हो जिसे परमेश्वर द्वारा स्वीकार किया जाता है, तो यह वही है जो तुम्हें अपने सही चयनों के कारण मिलता है; अगर अंत में तुम्हें नहीं बचाया जाता है और तुम परमेश्वर के अनुकूल होने में समर्थ नहीं हो और तुम परमेश्वर द्वारा प्राप्त नहीं किए जाते हो और तुम ऐसे व्यक्ति नहीं हो जिसे परमेश्वर द्वारा स्वीकार किया जाता है तो वह भी तुम्हारे अपने चयनों के कारण ही है। इसलिए परमेश्वर अपने कार्य में लोगों को चुनने की बहुत स्वतंत्रता देता है और वह लोगों को पूरी आजादी भी देता है। वह इसलिए क्योंकि परमेश्वर सभी लोगों, घटनाओं और चीजों को मापने के लिए सत्य का उपयोग करता है जिसमें लोगों के परिणाम और गंतव्य शामिल हैं। लोगों के परिणाम और गंतव्य भी सत्य का उपयोग करके इसी तरह से तय किए जाते हैं—यह परमेश्वर के कार्य का सिद्धांत है जो कभी भी नहीं बदलता। परमेश्वर तुम्हें स्वीकार नहीं करेगा, तुम्हें अनुग्रह नहीं दिखाएगा और तुम्हें बचाए जाने की अनुमति नहीं देगा क्योंकि तुम उससे डरते हो, उससे चौकस रहते हो, और डरते-डरते और दबे-दबे चलते हुए सड़क के आखिर तक जाते हो; न ही परमेश्वर तुम्हारे द्वारा किए गए किसी भी योगदान के लिए अंत में तुम्हें बचाए जाने की अनुमति देगा। दूसरे शब्दों में, ऐसे कोई अपवाद नहीं होंगे जहाँ किसी व्यक्ति को ऐसा परिणाम या अच्छा गंतव्य मिलता है जिसका वह हकदार न हो—हर व्यक्ति का अंत में जो भी परिणाम होगा वह उसके द्वारा चुने गए मार्ग द्वारा निर्धारित होगा। मैं तुम्हें एक उदाहरण दूँगा। मान लो कि परमेश्वर तुम्हारे लिए किसी परिवेश का इंतजाम करता है और इस परिवेश में तुम्हें अपने खुद के अपराधों पर चिंतन करना और उन्हें जानना चाहिए और अपने भ्रष्ट स्वभावों, अपने भ्रामक विचारों और नजरियों, अपनी कमियों और अपर्याप्तताओं या परमेश्वर के बारे में अपनी कुछ गलतफहमियों और शिकायतों को जानना शुरू करना चाहिए। तुम्हें खुद को बचाने के लिए बहाने बनाना और चालाकी भरी दलीलें देना भी बंद कर देना चाहिए और इसके बजाय समर्पण करने, अपनी मौजूदा स्थिति को बदलने के लिए संगत सत्य की तलाश करने और सत्य को अपने अंदर स्वीकार करने में समर्थ होना चाहिए और फिर सत्य सिद्धांतों के अनुसार कार्य करना चाहिए। ऐसा करने से तुम इच्छित प्रभाव प्राप्त करोगे। जब तुम्हारे साथ इसी तरह की चीजें फिर से होंगी तो तुम स्वाभाविक रूप से सत्य सिद्धांतों के अनुसार अभ्यास करोगे और परमेश्वर को तुम्हारी सहायता करने के लिए विशेष परिवेशों का इंतजाम करने की कोई जरूरत नहीं पड़ेगी। यह कुछ ऐसी चीज है जिसे लोग हासिल कर सकते हैं और अगर वे इसे हासिल कर पाए तो परमेश्वर कोई अनावश्यक कार्य नहीं करेगा। लेकिन जब उन लोगों की बात आती है जो सत्य का अनुसरण नहीं करते हैं, तो परमेश्वर का रवैया अलग होता है। कुछ लोग सत्य की खोज नहीं करते हैं या जब उनके साथ चीजें घटित होती हैं तो वे आत्म-चिंतन नहीं करते हैं, बल्कि इसके बजाय वे बस नकारात्मक बने रहते हैं और नाराजगी व्यक्त करते रहते हैं, परमेश्वर और दूसरे लोगों के बारे में शिकायत करते रहते हैं। वे न सिर्फ परमेश्वर के बारे में धारणाएँ बना लेते हैं बल्कि वे उसकी आलोचना भी करते हैं। अगर कोई उनकी काट-छाँट करे और उन्हें उजागर करे, तो वे खुद को सही ठहराने के बहाने ढूँढ़ लेंगे और वे निराश भी हो सकते हैं और अपने कार्य में कामचोरी भी कर सकते हैं या यहाँ तक कि चीजों को नुकसान भी पहुँचा सकते हैं। ऐसे लोग उद्धार से परे हैं और ये वे लोग हैं जिन्हें परमेश्वर ठुकरा देता है। अगर परमेश्वर में विश्वास करते हुए तुम्हारी सत्य में कुछ रुचि है और तुम धर्मोपदेश सुनने और सत्य के लिए प्रयास करने को तैयार हो और तुम थोड़ा-सा सकारात्मक रवैया रखते हो तो परमेश्वर तुम्हारे दिल की जाँच-पड़ताल करेगा और जब तुम सत्य की तलाश करोगे, तो वह तुम्हें थोड़ा द्रवित करेगा और फिर वह यह जाँच-पड़ताल करेगा कि क्या तुम सत्य का अभ्यास करने में समर्थ हो। लेकिन अगर तुम नकारात्मक होना और अपने कार्य में कामचोरी करना, बहाने बनाना और खुद को सही ठहराना और हर जगह पर हंगामा खड़ा करना चुनते हो और खुद को जानना या पश्चात्ताप करना नहीं चुनते हो तो परमेश्वर क्या करेगा और वह तुमसे कैसे निपटेगा? परमेश्वर बस चुपचाप यह देखेगा कि क्या बदलाव होते हैं। परमेश्वर तुम्हें द्रवित नहीं करेगा और न ही वह तुम पर उसके वचनों को पढ़ने और सत्य की तलाश करने का आग्रह करेगा। परमेश्वर इसमें शामिल नहीं होगा या दखल नहीं देगा—वह तुम्हें जी भरकर तमाशा करने देगा। जब तुम्हारा जमीर जागता है और तुम सोचते हो, “मुझे ऐसा नहीं करना चाहिए था” या तुम कभी-कभार कोई ऐसी अनुभवजन्य गवाही सुन लेते हो जो तुम्हारी मौजूदा स्थिति से मिलती-जुलती है और तुम्हें पता चलता है कि उस व्यक्ति ने कैसे कार्य किया और फिर अचानक तुम्हें महसूस होता है कि तुमने जो किया वह अनुचित, तर्कहीन और अशोभनीय था और तुम्हारे दिल में एक हल्का-सा दर्द होता है, तो उस क्षण से फिर तुम नकारात्मक या कमजोर नहीं होगे और तुम्हें खुद को सही ठहराने के लिए अपना मुँह खोलने में शर्मिंदगी महसूस होगी और तुम्हारे जो विचार या क्रियाकलाप चीजों में बाधा डालते हैं और उन्हें नुकसान पहुँचाते हैं, उनकी तादाद लगातार कम होती जाएगी और वे लगातार कम गंभीर होते जाएँगे। इससे कोई फर्क नहीं पड़ता कि अंत में इसमें आगे क्या होता है, जो भी हो, यह सब तुम्हारा अपना व्यवहार है। परमेश्वर बस गुप्त रूप से और चुपचाप देख रहा है जिसका उद्देश्य वह प्रमाण ढूँढ़ना है जिसके द्वारा वह अंत में तुम्हारा आकलन करेगा। ठीक वैसे ही जैसे जब नीनवे का शहर नष्ट होने वाला था, तो परमेश्वर ने नीनवे के निवासियों को संदेश देने के लिए सिर्फ योना को भेज दिया। परमेश्वर ने उन्हें अपने पाप कबूल करने, पश्चात्ताप करने या अपनी समस्याएँ समझने के लिए द्रवित नहीं किया—उसने ये चीजें नहीं कीं। परमेश्वर ने संदेश देने के लिए सिर्फ योना को भेज दिया और साथ ही यह मालूम करने के लिए गुप्त रूप से देखा कि यह सूचना सुनने पर उन्होंने क्या प्रतिक्रियाएँ और क्रियाकलाप किए और ऊपर से नीचे तक सभी लोगों की योजनाएँ क्या थीं और परमेश्वर की इस सूचना के प्रति उनका रवैया क्या था। उसने सिर्फ गुप्त रूप से देखा। “देखने” का क्या मतलब है? इसका मतलब है कि परमेश्वर एक दर्शक की तरह चीजों के आगे बढ़ने की प्रक्रिया और चीजों के बदलने की दिशा देख रहा है और वह किसी भी तरह से दखल नहीं देता। योना से वे कुछ वाक्य कहलवाने के अलावा परमेश्वर ने कोई अतिरिक्त कार्य नहीं किया और न ही उसने लोगों को प्रोत्साहित करने का कोई कार्य किया और इससे भी बढ़कर यह कि कहलवाने के लिए कोई अतिरिक्त वचन नहीं थे, सिर्फ वही कुछ वाक्य थे जो योना के मुँह से निकले थे। यकीनन आज के लोगों पर परमेश्वर के कार्य के सिद्धांत अपरिवर्तित रहते हैं—वह अब भी इसी तरह से कार्य करता है और शुरू से अंत तक मानवजाति के प्रति परमेश्वर का यही रवैया है। चाहे वह किसी को बदलना चाहता हो या किसी व्यक्ति में कुछ पूरा करना चाहता हो, अपने कार्य में परमेश्वर का रवैया, सिद्धांत और पद्धतियाँ नहीं बदलती हैं। ऐसा क्यों है? परमेश्वर ने जीवित लोग बनाए, स्वतंत्र इच्छाशक्ति वाले मनुष्य बनाए, मशीनें या कठपुतलियाँ नहीं बनाईं। जब परमेश्वर सत्य व्यक्त करता है या कोई चीज पूरी करना चाहता है तो वह अक्सर सबसे पहले लोगों को उसके इरादे गहराई से समझने में सक्षम बनाने के लिए एक परिवेश का इंतजाम करता है और कभी-कभी वह लोगों को सीधे यह बता देता है कि उसके इरादे और अपेक्षाएँ क्या हैं; बाकी सब कुछ लोगों पर निर्भर करता है जो अपनी स्वतंत्र इच्छाशक्ति और अपनी विभिन्न स्थितियों के आधार पर फैसले लेते हैं। नीनवे के निवासियों के प्रति परमेश्वर का यही रवैया था और वह अब जिन लोगों को बचाना चाहता है उनके प्रति उसका रवैया अपरिवर्तित है। परमेश्वर के कार्य के सिद्धांत नहीं बदले हैं; परमेश्वर हमेशा इसी तरह से कार्य करता है और उसके द्वारा सृजित मनुष्यों पर उसके कार्य के सिद्धांत हमेशा ऐसे ही होते हैं। नीनवे के निवासियों को सूचना देने के बाद योना आराम करने के लिए किसी जगह की तलाश में चला गया और उसने यह मालूम करने के लिए किनारे से शहर के लोगों पर नजर रखी कि जब परमेश्वर का संदेश शहर में ऊपर से नीचे हर व्यक्ति तक पहुँच जाएगा और सभी को यह खबर हो जाएगी कि परमेश्वर नीनवे को नष्ट करने जा रहा है, तो नीनवे के निवासियों में सदमे की किस तरह की लहरें उठेंगी और किस तरह की गतिविधियाँ शुरू हो जाएँगी—वह सिर्फ देखता रहा। यकीनन इस अवलोकन में समय लगा और इस प्रक्रिया के दौरान परमेश्वर इन सभी चीजों में होने वाले बदलाव देख रहा था। अगर चीजें अच्छी दिशा में आगे बढ़ीं तो यकीनन परमेश्वर खुश होगा; अगर चीजें बुरी दिशा में आगे बढ़ीं तो हो सकता है वह शोक करे, लेकिन यह स्थिति पर निर्भर करेगा। परमेश्वर शोक करेगा क्योंकि मनुष्य परमेश्वर द्वारा बनाए गए थे और जब मनुष्य विनाश का सामना कर रहा होता है या जब कोई जीवन खत्म होने वाला होता है तो परमेश्वर शोक करता है। लेकिन जब परमेश्वर का सामना ऐसे भ्रष्ट लोगों से होता है जो इतने सुन्न और मंदबुद्धि हैं और इतने विद्रोही हैं, तो परमेश्वर शोक नहीं करता है। परमेश्वर वह करेगा जो उसे अपनी मूल योजना के अनुसार, अपने कार्य करने के तरीकों के अनुसार और उन तरीकों और सिद्धांतों के अनुसार करना चाहिए जिनसे वह सृजित प्राणियों से निपटता है। यहाँ कोई मानवीय भावनाएँ या संवेदनाएँ नहीं हैं, सिर्फ चीजें करने के सृष्टिकर्ता के सिद्धांत और कसौटियाँ हैं। इसलिए, इस संबंध में लोगों को अपनी खुद की धारणाएँ त्याग देनी चाहिए और परमेश्वर के विचारों और चिंतनों के बारे में अनुमान और अटकलें लगाने के लिए सृजित मनुष्यों की संकीर्ण मानसिकता का उपयोग करने के बजाय लोगों से पेश आने के लिए परमेश्वर के रवैये और पद्धतियों को सटीकता से समझना चाहिए। परमेश्वर तुम पर कार्य करता है, तुम्हारे लिए परिवेशों का इंतजाम करता है और तुम्हें प्रशिक्षित करने के लिए और तुम्हें अभ्यास करने में सक्षम बनाने के लिए लोगों, घटनाओं और चीजों की व्यवस्था करता है और वह तुममें सत्य कार्यान्वित करना चाहता है—इस तरह से कार्य करने के पीछे परमेश्वर का मूल इरादा किस पर आधारित है? यह जीवन का सम्मान करने और उसे सँजोने के सिद्धांत पर आधारित है। यह कोई भावना नहीं है जो सृष्टिकर्ता की सृजित मनुष्यों के प्रति है—परमेश्वर में कोई भावनाएँ नहीं हैं। इस मूल इरादे का सिद्धांत मानवीय दैहिक रिश्तेदारी की भावनाओं से परे जाता है और यकीनन यह किसी प्रकार का स्नेह भी नहीं है—यह जीवन को सँजोने और उसका सम्मान करने के सिद्धांत के कारण उत्पन्न होता है। कुछ लोग कहते हैं : “क्या यह परमेश्वर के मन की व्यापकता है? क्या यह उसकी आध्यात्मिक अवस्था का उच्च स्तर है?” क्या तुम लोग सोचते हो कि यही बात है? (नहीं।) तुम लोगों का वर्णन करने के लिए “आध्यात्मिक अवस्था का स्तर” और “मन की व्यापकता” जैसे शब्दों का उपयोग कर सकते हो, लेकिन उन्हें परमेश्वर पर लागू मत करो। यह न तो मन की व्यापकता है और न ही आध्यात्मिक अवस्था का कोई स्तर है। एक लिहाज से इसे सृष्टिकर्ता की सुंदरता कहा जा सकता है और दूसरे लिहाज से यह भी कहा जा सकता है कि यह परमेश्वर की पहचान और सार का प्रकाशन है। परमेश्वर किसी भी सृजित प्राणी के जीवन को सँजोता है और उसका सम्मान करता है, लेकिन इस सँजोने और सम्मान करने के आधार पर परमेश्वर अपने सिद्धांतों से समझौता नहीं करता और ये सिद्धांत भावनाओं के या देह के नहीं हैं। ये किसके हैं? ये सत्य के सिद्धांत हैं, जो सिर्फ परमेश्वर के हैं। इस बारे में सोचो, अगर लोगों के बच्चे हों तो वे उनसे अत्यधिक लाड़ करते हैं और उनके लिए उनमें बहुत गहरी भावनाएँ होती हैं। यहाँ तक कि वे चाहते हैं कि काश वे दिन भर अपने बच्चों को अपनी बाहों में झुला पाते और उनके साथ रह पाते। मनुष्यों के प्रति परमेश्वर में ऐसी कोई भावना या स्नेह नहीं है। लोग अपने खून के रिश्तों के कारण अपने बच्चों के प्रति उस प्रकार की भावनाएँ विकसित कर लेते हैं और उस प्रकार की भावनाओं के कारण लोग अपना विवेक और अपने सिद्धांत खो बैठेंगे। ये सामान्य मानवता के प्राकृतिक या सामान्य प्रकाशन नहीं हैं और न ही ये प्रेम की अभिव्यक्ति हैं। ये पूरी तरह से भावनाएँ और उग्रता हैं—ये भावनाएँ हैं जो खून के रिश्तों से उत्पन्न होती हैं। भावनाएँ सत्य नहीं हैं और ये वे नहीं हैं जो सामान्य मानवता में होनी चाहिए; ये नकारात्मक चीजें हैं। परमेश्वर मानवजाति से लाड़ नहीं करता है या उसे बिगाड़ता नहीं है। मानवजाति के प्रति परमेश्वर का क्या रवैया है? परमेश्वर ने तुम्हें चुना और वह तुम्हारे लिए जिम्मेदार है और तुम पर कार्य करता है और कीमत चुकाता है और सृजित मनुष्यों का जीवन सँजोने और जीवन का सम्मान करने के सिद्धांत के आधार पर तुम्हें सत्य और जीवन प्रदान करने के लिए वचन बोलता है। लेकिन परमेश्वर जिस तरीके से कार्य करता है वह लोगों की कल्पना जैसा नहीं है, यानी वह तुम्हें कसकर पकड़कर या बोलचाल की भाषा का उपयोग करें तो तुमसे जबरन वसूली करके कार्य नहीं करता है। यह ऐसा नहीं है। परमेश्वर लोगों से जबरन वसूली नहीं करता; वह कभी भी कोई भी चीज करने के लिए लोगों पर दबाव नहीं डालता है। आशीषें प्राप्त करने के लिए लोग परमेश्वर में अपने विश्वास में हमेशा परमेश्वर से जबरन वसूली करना चाहते हैं और हमेशा परमेश्वर को उन्हें आशीषें देने के लिए मजबूर करना चाहते हैं और परमेश्वर को कसकर पकड़ना और उससे जबरन वसूली भी करना चाहते हैं ताकि वह उन्हें स्वर्ग के राज्य में प्रवेश करने दे। क्या यही बात नही है? (हाँ।) परमेश्वर तुमसे जबरन वसूली नहीं करता है। बोलचाल की भाषा का यह वाक्यांश “तुमसे जबरन वसूली करता है” का उपयोग करना अच्छा नहीं है, लेकिन यह कुछ हद तक जीवंत है और लोगों के लिए इसे समझना आसान है। परमेश्वर तुम्हें कसकर नहीं पकड़े हुए है—तुम आजाद हो। अगर तुम यह सारा कार्य सँजोते हो जो परमेश्वर तुम पर करता है क्योंकि वह तुम्हारे जीवन का सम्मान करता है, उसे संजोता है और उसे कीमती मानता है, तो जब परमेश्वर तुम्हारे लिए किसी भी परिवेश का आयोजन करता है और उसे व्यवस्थित करता है तो तुम्हें परमेश्वर से चौकस रहना, उसके बारे में गलतफहमियाँ रखना, उसके प्रति प्रतिरोध महसूस करना या उसे अस्वीकार करना नहीं चुनना चाहिए। बल्कि तुम्हें वह करना चाहिए जो एक सृजित प्राणी को करना चाहिए और वह रवैया दिखाना चाहिए जो एक सृजित प्राणी को सृष्टिकर्ता के प्रति रखना चाहिए—समर्पण और स्वीकृति। क्या यह ऐसा नहीं है? (हाँ।) इस पहलू पर अब स्पष्ट रूप से संगति हो चुकी है।

लोग जिस तरह से परमेश्वर के कार्य के साथ पेश आते हैं उससे पहले ही उनकी एक धारणा और कल्पना उजागर हो चुकी है। यह धारणा और कल्पना क्या है? लोग परमेश्वर के आयोजनों और व्यवस्थाओं की व्याख्या इस रूप में करते हैं कि वह उनके साथ हेरा फेरी करता है और उन्हें नियंत्रित करता है। क्या परमेश्वर इसी तरह से कार्य करता है? (नहीं।) लोग अपने दिलों की गहराई में परमेश्वर से अस्पष्ट रूप से डरे हुए हैं। परमेश्वर का जिक्र होते ही उन्हें लगता है कि वह डरावना है और सुंदर नहीं है। वे मानते हैं कि अगर तुम परमेश्वर के वचन नहीं सुनते हो और उसके आयोजनों और व्यवस्थाओं के प्रति समर्पण नहीं करते हो तो वह तुमसे तब तक नाराज रहेगा जब तक तुम उसके वचन नहीं सुनते और उसके आयोजनों और व्यवस्थाओं के प्रति समर्पण नहीं करते, और जब तक वह तुम्हें पूर्ण नहीं करता है तब तक वह हार नहीं मानेगा। क्या लोगों की यह धारणा नहीं है? लोग परमेश्वर के क्या होने की कल्पना करते हैं? क्या वे यह कल्पना नहीं करते हैं कि वह तानाशाह है? वे सोचते हैं कि तुम्हें उसका शासन स्वीकारना चाहिए, उसकी नीतियाँ स्वीकारनी चाहिए और उसके प्रति आदरभाव रखना चाहिए और वह तुम्हें जो कुछ भी करने के लिए कहता है वह तुम्हें करना चाहिए, और तुम उसकी पीठ पीछे उसके बारे में बात नहीं कर सकते और तुम्हें उन सारे परिवेशों को स्वीकार करना होगा जिनका वह तुम्हारे लिए इंतजाम करता है, और अगर तुम स्वीकार नहीं करते हो तो तुम्हें सजा दी जाएगी और तुम्हें प्रतिशोध भुगतना पड़ेगा। क्या परमेश्वर वाकई इस तरह से चीजें करता है? (नहीं।) परमेश्वर तुम्हारा सम्मान करता है और तुम्हारे लिए जिम्मेदारी लेता है। परमेश्वर सृजित मनुष्यों का जीवन सँजोता है। लोगों को यह पहचानने में विफल नहीं होना चाहिए कि उनके लिए क्या अच्छा है या उसकी दयालुता की बेकद्री नहीं करनी चाहिए। अगर तुम परमेश्वर की दयालुता की सराहना करते हो तो तुम्हें उन परिवेशों को स्वीकार करना चाहिए जिनका वह तुम्हारे लिए इंतजाम करता है और उन्हें उससे स्वीकार करना चाहिए। भले ही तुम उनमें सत्यों को स्वीकार न करो, उनमें सत्य सिद्धांतों को न समझो और यह न समझो कि तुम्हें क्या अभ्यास करना चाहिए या क्या बदलना चाहिए, लेकिन कम-से-कम तुम्हें परमेश्वर से चौकस नहीं रहना चाहिए या उसे गलत नहीं समझना चाहिए—तुम्हें यही चीज हासिल करनी चाहिए। भले ही तुम इन परिवेशों से कुछ भी प्राप्त न करो, लेकिन परमेश्वर की इच्छाओं को गलत मत समझो। परमेश्वर तुमसे कुछ भी प्राप्त करने की इच्छा नहीं कर रहा है। तुम तो बस एक छोटे-से सृजित प्राणी हो, परमेश्वर तुमसे क्या प्राप्त करने की इच्छा कर सकता है? तुम्हारा जीवन और वह सब कुछ जिसका तुम आज आनंद लेते हो, वह तुम्हें परमेश्वर ने दिया है और जो थोड़ा-सा धर्म-सिद्धांत तुम समझते हो वह भी उसी ने दिया है। तुम्हारी स्वतंत्र इच्छाशक्ति, तुम्हारी काबिलियत, तुम्हारे गुण और तुम्हारी क्षमताएँ और कौशल, चाहे बड़े हों या छोटे, ये सभी तुम्हें परमेश्वर ने दिए हैं। ऐसा क्या है जो परमेश्वर तुमसे प्राप्त करने की इच्छा करेगा? अगर परमेश्वर तुममें सत्य कार्यान्वित करने के बाद महिमा प्राप्त करता है जिससे तुम उसके प्रति समर्पण करते हो और उसका भय मानते हो और तुम सोचते हो कि परमेश्वर तुमसे यही प्राप्त करने की इच्छा करता है, तो क्या तुम अपने खुद के घिनौने मानकों से उसके बारे में राय नहीं बना रहे हो? यह परमेश्वर के खिलाफ ईशनिंदा है, है ना? (हाँ।) परमेश्वर लोगों से क्या महिमा प्राप्त कर सकता है? अंत में लोगों को ही मूर्त लाभ प्राप्त होते हैं। अपना कार्य पूरा होने से पहले ही परमेश्वर महिमा प्राप्त कर चुका है क्योंकि परमेश्वर खुद महिमावान है—उसका सत्य और अधिकार शैतान की हार का प्रमाण है और वे सभी सकारात्मक चीजों की वास्तविकता हैं। परमेश्वर खुद महिमावान है, तो क्या अब भी उसे तुम जैसे छोटे-से सृजित प्राणी से जरा-सी महिमा प्राप्त करने की जरूरत है? परमेश्वर लोगों से कुछ भी प्राप्त करने की इच्छा नहीं करता है। अगर वह कुछ प्राप्त करने की इच्छा करता है तो वह अंत में लोगों को उसकी प्रबंधन योजना के अनुसार उसकी अपेक्षाएँ पूरी करने में सक्षम बनाना है और एक बार जब लोग उद्धार प्राप्त कर लेंगे और परमेश्वर के अनुरूप होने में समर्थ हो जाएँगे, तो फिर वह आराम करेगा—मानवजाति के उद्धार के कारण बदले में परमेश्वर को आराम करने का अवसर मिलेगा—परमेश्वर यही प्राप्त करने की इच्छा करता है। तो क्या अंत में लोग ही मूर्त लाभ प्राप्त नहीं करते हैं? लोग सत्य प्राप्त कर चुके होंगे, वे अब जीवन में भ्रमित महसूस नहीं करेंगे—उनके पास एक दिशा और एक मार्ग होगा—और वे परमेश्वर के अनुरूप होंगे और अब उसके खिलाफ विद्रोह नहीं करेंगे, वे अब किसी भी बुरी शक्ति द्वारा बंदी नहीं बनाए जाएँगे, वे सच्चे सृजित प्राणी होंगे और अब वे मृत्यु का सामना नहीं करेंगे—यह कितना बड़ा सम्मान है! मनुष्य ही सबसे ज्यादा मूर्त लाभ प्राप्त करते हैं, ये वे हैं जो परमेश्वर का कार्य और परमेश्वर का उद्धार स्वीकारते हैं। क्या इस पहलू पर स्पष्ट रूप से संगति हो चुकी है? इसमें लोगों की धारणा और कल्पना क्या है? (वे परमेश्वर के आयोजनों और व्यवस्थाओं की व्याख्या इस रूप में करते हैं कि वह लोगों के साथ हेरा फेरी करता है और उन्हें नियंत्रित करता है।) अगर हम इस बारे में संगति नहीं करते तो लोगों के मन में हमेशा कुछ विचार और नजरिए होते जिन्हें वे व्यक्त नहीं कर पाते या जो व्यवस्थित सिद्धांत नहीं बने होते। वैसे तो ये चीजें उन्हें अपने कर्तव्य करने में बाधित नहीं करती हैं या उनके दैनिक जीवन को स्पष्ट तरीके से प्रभावित नहीं करती हैं, लेकिन फिर भी वे सत्य के उनके अनुसरण को, परमेश्वर के प्रति उनके रवैये को और परमेश्वर के साथ उनके रिश्ते को गंभीर रूप से प्रभावित करती हैं। इसलिए लोगों को ये चीजें त्याग देनी चाहिए। एक बार जब यह समस्या हल हो जाएगी तो तुम अपने और परमेश्वर के बीच की बाधा को त्याग चुके होगे और सत्य का अनुसरण करने के तुम्हारे मार्ग की एक प्रकार की रुकावट हटा दी जा चुकी होगी जिससे तुम्हारे लिए सत्य का अनुसरण करना और आसान हो जाएगा। जब वास्तविक कठिनाइयाँ हल हो जाएँगी तो तुम्हारे और परमेश्वर के बीच की बाधाएँ और रुकावटें कम हो जाएँगी, इसलिए तुम अपना कर्तव्य और सत्य का अभ्यास और ज्यादा आराम से करने में समर्थ होगे। यह ठीक जंग के मैदान में जाने जैसा है—क्या तुम लोगों को लगता है कि जंग में जाते समय हल्का बोझ लेकर जाना बेहतर है या भारी बोझ लेकर जाना? कौन-सा ज्यादा आरामदेह है? (हल्का बोझ लेकर जंग में जाना।) हल्के बोझ के साथ जंग में जाना, अपनी पीठ पर सिर्फ एक हथियार लेकर चलना ही काफी है—ऐसा करना सरल और आसान है। अगर इसके अलावा तुम बर्तन और सामान या सौंदर्य-प्रसाधन और कसरत के उपकरण लेकर चलोगे, तो बोझ बहुत ज्यादा हो जाएगा; जंग में इतनी सारी चीजें लेकर चलना कष्टदायक होगा और लड़ने में असुविधा होगी। ये धारणाएँ और कल्पनाएँ अलग-अलग तरह के बोझ की तरह हैं जिन्हें लोग उठाए फिरते हैं और वे जहाँ कहीं भी जाते हैं ये उनके लिए मुसीबतें और बाधाएँ बन जाती हैं। संक्षेप में, समय-समय पर ये चीजें तुम्हें प्रभावित करेंगी और सत्य का अनुसरण करने और उसका अभ्यास करने में बाधा डालेंगी। जब कोई गंभीर मुद्दा नहीं होगा तो ऐसा लगेगा जैसे तुम्हें कोई बड़ी समस्या नहीं है। लेकिन जब सिद्धांत की गंभीर समस्याएँ खड़ी होंगी, तो ये चीजें तुम्हें परमेश्वर से अलग करने वाली बाधा बन जाएँगी। जब ये चीजें सामने आएँगी तो तुम्हें लगेगा कि परमेश्वर के साथ तुम्हारे रिश्ते में कोई समस्या है, तुम्हारे और परमेश्वर के बीच कोई टकराव है; परमेश्वर में विश्वास रखने वाला तुम्हारा दिल अब उतना शुद्ध नहीं रहेगा और तुम्हें कई कठिनाइयाँ होंगी। लेकिन जब तुम ये चीजें त्याग दोगे, तो तुम बहुत अच्छा महसूस करोगे, तुम्हारा दिल शांत और मुक्त हो जाएगा और अब बेबस या बँधा हुआ नहीं रहेगा। वैसे तो समय-समय पर ये चीजें तुम्हारे अवचेतन मन या तुम्हारे विचारों में कौंध उठेंगी, लेकिन तुम पहले से ही उन्हें मूल रूप से हल कर चुके होगे और जब तुम फिर से चीजें करोगे, तो तुम उन्हें करने में ज्यादा सहज महसूस करोगे और ऐसा ज्यादा आसानी से करोगे। वैसे तो अब भी तुम्हारे मन की गहराइयों में ये धारणाएँ और कल्पनाएँ हल्का प्रभाव डाल सकती हैं, लेकिन कम-से-कम तुम अपनी व्यक्तिपरक इच्छा में स्पष्ट रूप से यह भेद पहचान चुके होगे कि वे सकारात्मक चीजें नहीं हैं, इसलिए व्यक्तिपरक रूप से तुम उन्हें त्याग दोगे और उनसे प्रभावित नहीं होगे। इस तरह से तुम अपने और परमेश्वर के बीच की इस बाधा को मूल रूप से त्याग चुके होगे और हल कर चुके होगे।

हम सत्य का अनुसरण करने के विषय पर अक्सर इस तरह से संगति करते हैं। क्या तुम लोग सत्य का अनुसरण करने के महत्व को महसूस कर सकते हो? जब तुमने देखा कि तुम्हारे आस-पास के लोग जिनसे तुम परिचित हो, कलीसिया द्वारा निपटाए जा रहे हैं, और यहाँ तक कि कुछ को तो बहिष्कृत या निष्कासित भी किया जा रहा है, तो क्या तुम लोगों को इस बारे में कोई विचार आया? क्या तुमने इससे कोई अनुभव या सबक लिया? जिन लोगों को बी समूहों में भेज दिया गया और जिन्हें बाहर निकाल दिया गया उनके साथ मुख्य समस्याएँ क्या हैं? (जब मैंने देखा कि मेरे आस-पास के कुछ लोग जिनसे मैं परिचित हूँ, बी समूहों में स्थानांतरित किए जा रहे हैं या बाहर निकाले जा रहे हैं, तो इससे मेरे दिल और मन में हलचल पैदा हुई। हालाँकि उन्होंने कई वर्षों से परमेश्वर में विश्वास रखा है लेकिन वे वास्तव में सत्य का अनुसरण नहीं करते हैं, और अगर मैं भी सत्य का अनुसरण नहीं करती हूँ और जब भी मेरे साथ चीजें घटित होती हैं तब मैं भी सत्य की खोज नहीं करती हूँ तो अंत में मुझे भी उन्हीं की तरह हटा दिया जाएगा।) क्या तुम्हें पता है कि इन लोगों से निपटने के लिए परमेश्वर के घर के सिद्धांत क्या थे? क्या परमेश्वर के घर ने उन्हें बस इसलिए बाहर निकाल दिया क्योंकि वे खराब मानवता वाले हैं और सत्य का अनुसरण नहीं करते हैं और क्योंकि वह उन्हें नापसंद करता है? (नहीं।) तो फिर क्या यह बात है कि जिन सभी लोगों से नहीं निपटा गया उनकी मानवता के साथ कोई समस्या नहीं है, वे सभी सत्य से प्रेम करते हैं, सत्य का अनुसरण करते हैं और सत्य के प्रति समर्पण कर सकते हैं, और परमेश्वर से प्रेम कर सकते हैं और उसका भय मान सकते हैं? क्या यही बात है? (नहीं।) क्या उन लोगों को सिर्फ इसलिए परमेश्वर के घर से बाहर निकाल दिया गया या बी समूहों में भेज दिया गया क्योंकि वे सत्य से प्रेम नहीं करते हैं और उससे विमुख हैं? क्या उनसे इसलिए निपटा गया क्योंकि वे खराब मानवता वाले हैं और सत्य स्वीकारने से पूरी तरह इनकार करते हैं या इसका कारण उनका खराब रंग-रूप या कोई अस्थायी अपराध है? क्या यही वह सिद्धांत है जिसके द्वारा परमेश्वर का घर लोगों से निपटता है? (नहीं।) क्या किसी व्यक्ति द्वारा सत्य का अनुसरण नहीं करने के कारण परमेश्वर का घर उससे निपटता है, उससे कर्तव्य करने की योग्यता छीन लेता है और उसे बाहर निकाल देता है? (नहीं।) तो वह इन लोगों से क्यों निपटा और क्यों उसने इन्हें बाहर निकाल दिया? (क्योंकि उन्होंने सत्य सिद्धांतों के अनुसार कार्य नहीं किया और उन्होंने कलीसिया के कार्य में गड़बड़ की और बाधा डाली जिसके कारण परमेश्वर के घर के कार्य को गंभीर नुकसान हुए।) क्या यही मुख्य कारण था? (हाँ।) दूसरे क्या कारण थे? क्या कभी किसी को लगातार झूठ बोलने के कारण बाहर निकाला गया है? (नहीं।) क्या कभी किसी को इसलिए बाहर निकाला गया है क्योंकि वह सत्य से प्रेम नहीं करता है और सत्य से विमुख है? क्या कभी किसी को इसलिए बाहर निकाला गया है क्योंकि वह अपने कर्तव्य करने में निष्ठाहीन है? (नहीं।) क्या तुम्हें लगता है कि यह अफसोस की बात है कि इन लोगों को बाहर निकाल दिया गया? क्या इनमें से किसी के साथ अन्याय किया जा रहा था? (नहीं।) इनमें से किसी के साथ भी कतई अन्याय नहीं किया जा रहा था। इन लोगों द्वारा किए गए बुरे कर्मों के अनुसार जब वे आध्यात्मिक क्षेत्र में जाते हैं तो वे अठारह बार मरने के लायक हैं और इन सभी को दंडित किया जाना चाहिए—मरना और फिर वापस जिंदा होना, और फिर से दंडित किया जाना, और फिर से मरना, और फिर से वापस जिंदा होना, और फिर से दंडित किया जाना, और फिर से मरना—वे कुल मिलाकर अठारह बार मरने के लायक हैं। उन्होंने बहुत सारे बुरे कर्म किए हैं और उनके पाप जघन्य हैं! तो फिर इन लोगों से क्यों निपटा गया और क्यों इन्हें निष्कासित किया गया? वह इसलिए क्योंकि उनसे नहीं निपटना कोई विकल्प नहीं था—वे अपने कर्तव्य नहीं कर रहे थे, वे गड़बड़ियाँ और बाधाएँ उत्पन्न कर रहे थे और वे चीजों को तोड़-फोड़ रहे थे! कुछ लोग तो यहाँ तक सोचते हैं कि इन लोगों से इसलिए निपटा गया क्योंकि वे झूठ बोलना पसंद करते हैं और खराब मानवता वाले हैं या वे रुतबे और शक्ति के लिए होड़ करते हैं और अपने कर्तव्य करने में निष्ठाहीन हैं; दूसरे भ्रमित लोग कहते हैं कि ऐसा इसलिए है क्योंकि वे सत्य से प्रेम नहीं करते हैं और सत्य का अनुसरण नहीं करते हैं। तो क्या तुम लोग सत्य से प्रेम करते हो? क्या जिन लोगों को बाहर नहीं निकाला गया है वे सभी सत्य से प्रेम करते हैं और सत्य का अनुसरण करते हैं? (नहीं।) इनमें से कोई भी तथ्य नहीं है। दरअसल इन लोगों से इसलिए निपटा गया और इन्हें इसलिए निष्कासित किया गया क्योंकि इन लोगों ने अपने कर्तव्य करने की प्रक्रिया में गड़बड़ियाँ और बाधाएँ उत्पन्न करने और चीजों की तोड़-फोड़ करने की भूमिका निभाई, उन्होंने वे चीजें कीं जो शैतान और दानव और बड़ा लाल अजगर करना चाहते हैं लेकिन करने में असमर्थ हैं, परमेश्वर के घर के प्रशासनिक आदेशों का घोर उल्लंघन किया और परमेश्वर को बुरी तरह से गुस्सा दिलाया। उन्हें सिर्फ इसलिए बाहर निकाला गया क्योंकि उन्हें बाहर नहीं निकालने का बस विकल्प ही नहीं था। ऐसा नहीं है कि परमेश्वर का घर लोगों के प्रति प्रेम से रहित और कठोर है, और ऐसा नहीं है कि परमेश्वर लोगों को मौके नहीं देता है। बल्कि बात यह है कि इन लोगों ने अपने क्रियाकलापों में हदें पार कर दीं जिससे गड़बड़ियाँ और बाधाएँ उत्पन्न हुईं और उन्होंने कलीसिया के कार्य को जो नुकसान पहुँचाए वे बहुत ही बड़े थे। वे अपने कर्तव्य नहीं कर रहे थे और वे तो श्रम भी नहीं कर रहे थे; वे गड़बड़ियाँ और बाधाएँ उत्पन्न कर रहे थे और बुरे कर्म कर रहे थे। परमेश्वर के चुने हुए लोगों में से कोई भी कलीसिया में ऐसे लोगों का होना पसंद नहीं करता है। अगर तुम कलीसिया में किसी को ताना मारते हो या कोई झूठ बोलते हो तो यह सिर्फ तुम्हारा व्यक्तिगत व्यवहार है, यह सिर्फ इतना ही है कि तुम सत्य से प्रेम नहीं करते और सत्य का अनुसरण नहीं करते और जब तक इससे कोई गड़बड़ी या बाधा उत्पन्न नहीं होती है तब तक कोई भी तुमसे नहीं निपटेगा; अगर कभी-कभी तुम अपना कर्तव्य करने में कुछ हद तक लापरवाह होते हो लेकिन ज्यादातर समय तुम प्रभावी होते हो तो जब तक तुम कोई गड़बड़ी या बाधा उत्पन्न नहीं करते तब तक परमेश्वर का घर तुम्हें रहने और कर्तव्य करने का अवसर देगा, तुम्हारे साथ सिद्धांतों के अनुसार व्यवहार करेगा। लेकिन इन लोगों ने गड़बड़ियाँ और बाधाएँ उत्पन्न कीं। उन्होंने बेतहाशा गलत कर्म किए और हर तरह से सिद्धांतों का उल्लंघन किया जिससे बहुत उथल-पुथल मची; कलीसिया के कार्य के सभी पहलुओं को नुकसान पहुँचाया गया और कई भाई-बहनों द्वारा किए गए कर्तव्यों के फल पूरी तरह से व्यर्थ हो गए। उनकी गड़बड़ियों और बाधाओं के दुष्परिणाम बहुत ही गंभीर हैं और उन्हें सुधारने में अनगिनत लोगों को अनगिनत घंटे लगेंगे, इसलिए इन लोगों को बाहर निकालना ही पड़ा! सिर्फ इसी तरह से भाई-बहनों की रक्षा करना संभव था ताकि वे सामान्य रूप से अपने कर्तव्य कर सकें और अच्छे नतीजे प्राप्त कर सकें। सिर्फ इन कुकर्मियों और मसीह-विरोधियों को हटाकर ही भाई-बहनों के लिए कार्य करने और रहने का उपयुक्त परिवेश बनाना संभव था। अगर ये कुकर्मी और मसीह-विरोधी कलीसिया में रह जाते तो वे सिर्फ आफत ही होते और वे जहाँ भी जाते वहाँ गंदा और गदला माहौल और अराजकता होती। उनकी की हुई किसी भी चीज ने श्रम करने का मानक भी पूरा नहीं किया। उन्होंने सिर्फ बाधा डाली, तोड़-फोड़ की और तबाह किया। उन्होंने जो कुछ भी किया वह कलीसिया के कार्य और कलीसियाई जीवन में गड़बड़ करने और बाधा डालने के लिए था। क्या वे शैतान के सेवक नहीं हैं? क्या ऐसे लोग कलीसिया में रह सकते हैं? वे साधारण भ्रष्ट मनुष्य नहीं हैं, बल्कि शैतान के सेवक हैं! इन लोगों ने क्या किया? उन्होंने परमेश्वर के चढ़ावे बरबाद किए और बिना किसी शर्त के उन्हें अविश्वासियों को दे दिया—वे अविश्वासियों को पैसे देने में बेहद उदार थे, उन्हें तब भी जबरदस्ती पैसे थमा दिए जब उन्होंने माँगे भी नहीं थे। जब उन्होंने अविश्वासियों से कुछ कार्य करने के लिए कहा और अविश्वासियों ने कहा कि सौ डॉलर काफी होंगे, तो वे तीन सौ डॉलर देने पर अड़ गए और जब अविश्वासियों ने तीन सौ डॉलर माँगे, तो वे पाँच सौ डॉलर देने पर अड़ गए, यहाँ तक कि उन्होंने अविश्वासियों की मजदूरी का भुगतान करने के बाद उन्हें अतिरिक्त बोनस भी दिया। चाहे कितने भी चढ़ावे खर्च किए जाने हों, वे इस बारे में ऊपरवाले से नहीं पूछते थे, बल्कि बस खुद ही फैसले ले लेते थे। चाहे उन्होंने कोई भी कार्य किया हो, उन्होंने इसे परमेश्वर के घर की कार्य-व्यवस्थाओं के अनुसार या परमेश्वर के घर द्वारा दिए गए सिद्धांतों के अनुसार नहीं किया और यकीनन उन्होंने इसका सत्य सिद्धांतों के अनुसार निर्वहन नहीं किया। उन्होंने बस अपनी इच्छाओं का अनुसरण किया और इसे जैसे चाहा वैसे किया, परमेश्वर के घर के हितों की बिल्कुल भी रक्षा नहीं की। वे परमेश्वर के घर के हितों की रक्षा करने के बजाय अविश्वासियों की रक्षा करना ज्यादा पसंद करते और उन्होंने हर जगह परमेश्वर के चढ़ावे बरबाद किए। क्या वह पैसा उन्होंने कमाया था? जब अविश्वासियों को बोनस और उपहार देने की बात आई तो उन्होंने खुद को बिल्कुल नहीं रोका और किसी को भी उनसे असहमत होने की अनुमति नहीं थी और जो कोई भी उनसे असहमत हुआ, उसे उन्होंने फटकार दिया। क्या तुम सोचते हो कि इस तरह के लोग परमेश्वर में विश्वास करने वाले और उसका अनुसरण करने वाले लोग हैं? वे तलछट हैं, है ना? क्या इस तरह के लोगों को बाहर निकाल देना चाहिए? (हाँ।) इन लोगों ने दूसरी कौन-सी बुराइयाँ कीं? सुसमाचार का प्रचार करते समय उन्होंने परमेश्वर के घर को धोखा देने के लिए झूठे आँकड़े बताए और जिस किसी ने भी झूठे आँकड़े नहीं बताए उसे उन्होंने बेरहमी से सताया और कुचल दिया। उन्होंने दूसरों को झूठे आँकड़े बताने के लिए मजबूर किया और उन्हें ऐसा करने के अलावा कोई और विकल्प नहीं दिया। ये किस ढंग के लोग हैं? क्या ये लोग भी हैं? अगर तुम कहते हो कि वे महज खराब मानवता वाले हैं, सत्य से प्रेम नहीं करते हैं और सत्य का अनुसरण नहीं करते हैं तो क्या इस कथन में दम है? क्या यह बकवास नहीं है? (हाँ।) न सिर्फ वे सत्य से प्रेम नहीं करते हैं और सत्य का अनुसरण नहीं करते हैं, बल्कि उनमें सामान्य मानवता भी नहीं है, फिर सत्य से प्रेम करने और उसका अनुसरण करने की बात तो छोड़ ही दो—वे और कुछ नहीं बस दानव हैं! अब यह तुम्हें स्पष्ट रूप से दिख रहा है, है ना? (हाँ।) इन लोगों की प्रकृति क्या है? (दानवों की प्रकृति है।) उनकी प्रकृति दानवों की प्रकृति है। बाहर निकाल दिए जाने के बाद ये लोग उद्दंड हो गए और उन्हें यह भी लगा कि उनके साथ अन्याय हुआ है, उन्होंने कहा “मैं बेकसूर हूँ, मैंने वह नहीं किया!” सच्चाई ठीक उनकी आँखों के सामने थी, लेकिन उन्होंने इसे स्वीकारने से इनकार कर दिया और यहाँ तक कि वे हठपूर्वक अपने बहानों पर अड़े रहे और अंत तक उद्दंड बने रहे; क्या यह साबित नहीं करता है कि उन्हें बाहर निकाल देना सही था? अगर इस तरह के लोगों को बाहर नहीं निकाला गया तो क्या नतीजे होंगे? क्या वे पश्चात्ताप करेंगे? अगर तुम उन्हें कर्तव्य करते रहने का अवसर देते भी हो और सिर्फ उनकी काट-छाँट करते हो, तो भी क्या वे पश्चात्ताप कर सकते हैं और बेहतर बन सकते हैं? (नहीं, वे नहीं बन सकते।) ऐसा कोई तरीका बिल्कुल भी नहीं है जिससे वे पश्चात्ताप कर सकते थे। यह कौन-सा प्रकृति सार है? किस तरह के लोग पश्चात्ताप नहीं कर सकते हैं और तथ्यों का सामना करने पर भी पश्चात्ताप नहीं करते हैं? (दानव।) दानव, शैतान के सार वाले लोग, बुरी आत्माएँ और अशुद्ध आत्माएँ पश्चात्ताप नहीं करेंगीं; इससे कोई फर्क नहीं पड़ता है कि तुम सत्य पर कैसे संगति करते हो, वे पश्चात्ताप नहीं करेंगे। वे तो अपने कुकर्मों के तथ्यों को भी नहीं मानते हैं, तो क्या वे सत्य स्वीकार सकते हैं और खुद को जान सकते हैं? वे ऐसा बिल्कुल भी नहीं करेंगे! अगर वे अपने कुकर्मों के तथ्यों को मान सकते तो उनके पास सत्य स्वीकारने का मौका होता, लेकिन वे तो तथ्यों को भी नहीं मानते हैं और अपने कर्मों की प्रकृति को नहीं मानते हैं या स्वीकार नहीं करते हैं—ऐसे लोग पश्चात्ताप नहीं कर सकते हैं। वे बिल्कुल सदोमियों की तरह हैं—अगर तुम सदोमियों से कहते, “अगर तुम पश्चात्ताप नहीं करोगे, तो परमेश्वर इस शहर को नष्ट कर देगा” तो क्या वे इसे स्वीकारते? ये शब्द सुनने के बाद उनका रवैया क्या होता? वे ऐसे व्यवहार करते मानो उन्होंने वे शब्द सुने ही न हों और अपनी पसंद के अनुसार चीजें करते रहते, बिल्कुल भी पश्चात्ताप किए बिना जो भी अच्छा लगता वही करते। इसलिए, उनका अंतिम परिणाम नष्ट किया जाना था। जहाँ तक इन लोगों की बात है जिन्होंने कलीसिया में गड़बड़ियाँ और बाधाएँ उत्पन्न कीं, परमेश्वर ने उन्हें अवसर दिए और फिर भी उन्होंने उन्हें नहीं सँजोया या पश्चात्ताप नहीं किया और अंत तक वे परमेश्वर का विरोध करने पर अड़े रहे। इन लोगों के पास जमीर या विवेक नहीं है—क्या वे दया के लायक हैं? (नहीं, वे नहीं हैं।) क्या ऐसा कोई है जिसने इन लोगों का बचाव किया हो जो दया के लायक नहीं हैं? क्या ऐसा कोई है जो उनका समादर करता हो, यह महसूस करता हो कि उन्होंने कई वर्षों से कष्ट सहे हैं और कीमत चुकाई है और उन्होंने बेहद मेहनत से और बेहद लगन से कार्य किया है और उनमें से कुछ लोगों के पास बहुत अच्छी काबिलियत है और उनके पास शानदार कार्य क्षमता और अगुआई कौशल हैं और यह अफसोस की बात है कि उन्हें बाहर निकाल दिया गया? क्या यह अफसोस की बात है? (नहीं, यह नहीं है।) यह अफसोस की बात नहीं है जिसका मतलब है कि उन्हें बाहर निकालना सही था। बस देखो और मालूम करो कि क्या ये लोग सत्य स्वीकार सकते हैं और वे किस मार्ग पर चल रहे हैं। अगर लोग अपने कर्तव्य करते समय भी गड़बड़ियाँ या बाधाएँ उत्पन्न करते हैं तो वे मानवजाति की तलछट हैं! यह सिर्फ सही है कि सृजित प्राणी अपने कर्तव्य करें और चाहे वह कर्तव्य कुछ भी हो, उन्हें अपनी जिम्मेदारी पूरी करनी चाहिए। भले ही उनके कर्तव्य का निर्वहन मानक-स्तर का नहीं हो, कम-से-कम उन्हें गड़बड़ियाँ और बाधाएँ उत्पन्न नहीं करनी चाहिए! गड़बड़ियाँ और बाधाएँ उत्पन्न करना कुछ ऐसी चीज है जो शैतान करता है; यह कोई ऐसी चीज नहीं होनी चाहिए जो भ्रष्ट मनुष्य करते हैं। भ्रष्ट मनुष्य शैतान द्वारा भ्रष्ट हो चुके हैं और वे परमेश्वर का प्रतिरोध करने से खुद को नहीं रोक पाते हैं; लेकिन सामान्य मानवता, जमीर और विवेक वाले लोग अपने कर्तव्य करते समय जानबूझकर गड़बड़ियाँ और बाधाएँ उत्पन्न नहीं करेंगे। वह इसलिए क्योंकि उनका जमीर और विवेक उन पर अंकुश लगाता है और इसलिए वे अपने कर्तव्य करने की प्रक्रिया में परमेश्वर के घर के कार्य को गड़बड़ नहीं करेंगे, उसमें विघ्न नहीं डालेंगे या उसे नुकसान नहीं पहुँचाएँगे। भले ही कोई व्यक्ति अपना कर्तव्य इस तरीके से न कर पाए जो मानक-स्तर का हो, लेकिन उसे औसत मानक तक करना स्वीकार्य है और यह कम-से-कम जमीर और विवेक का मानक तो पूरा करता ही है। लेकिन ये लोग इस मानक तक भी नहीं पहुँच पाते हैं, इसलिए अंत में वे सिर्फ इसी बिंदु तक पहुँच पाते हैं—अपने बहुत सारे कुकर्मों के कारण परमेश्वर के घर से वे बहिष्कृत या निष्कासित कर दिए जाते हैं। ये मानवजाति की तलछट हैं!

इसके बाद आओ हम “अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना” में धारणाओं और कल्पनाओं की समस्याओं के बारे में बात करें जो सत्य का अनुसरण करने के अभ्यास में “त्याग देने” की तीसरी मद है। हमने अभी-अभी परमेश्वर के कार्य के बारे में लोगों की कुछ धारणाओं और कल्पनाओं के बारे में बात की। अब इसे देखा जाए तो क्या परमेश्वर के कार्य के बारे में लोगों की कुछ दूसरी धारणाएँ और कल्पनाएँ नहीं हैं? क्या ये धारणाएँ और कल्पनाएँ इस बात को प्रभावित करेंगी कि लोग परमेश्वर के कार्य के साथ कैसे पेश आते हैं, वे परमेश्वर के कार्य का अनुभव कैसे करते हैं और वे परमेश्वर के कार्य को कैसे समझते हैं और जानते हैं? कलीसिया में दिखाई देने वाले विभिन्न प्रकार के लोगों में से एक प्रकार के लोग कुकर्मी और मसीह-विरोधी हैं। चाहे उन्होंने ऐसी कोई भी बुराई की हो जिसके कारण उनसे निपटा गया और चाहे किसी भी मामले के कारण कलीसिया ने उन्हें बहिष्कृत या निष्कासित किया हो, ऐसे कुछ लोग हमेशा होते हैं जिनकी परमेश्वर के घर द्वारा छद्म-विश्वासियों, कुकर्मियों और मसीह विरोधियों को दूर करने के बारे में कुछ धारणाएँ होती हैं और ये धारणाएँ और कल्पनाएँ इस कारण होती हैं कि उन्हें परमेश्वर के कार्य या परमेश्वर की संप्रभुता की बिल्कुल कोई समझ नहीं है। लोगों की धारणाओं और कल्पनाओं में कलीसिया ही वह जगह है जहाँ परमेश्वर धरती पर कार्य करता है, इसलिए कलीसिया लोगों के लिए परमेश्वर की संप्रभुता को देखने की सबसे प्रत्यक्ष जगह है और यह भी कहा जा सकता है कि यह वह सबसे प्रत्यक्ष और स्पष्ट जगह है जहाँ परमेश्वर की संप्रभुता अभिव्यक्त होती है। लेकिन इस जगह पर लोगों को अक्सर कुछ ऐसे लोग, घटनाएँ और चीजें दिख जाती हैं जो उनकी धारणाओं से मेल नहीं खाती हैं। लोग अपनी धारणाओं में सोचते हैं कि चूँकि कलीसिया परमेश्वर के कार्य से जुड़ी जगह है, इसलिए यह मित्रता और शांति से भरी, प्रेम और सहिष्णुता से भरी, आनंद और आराम से भरी शांत-प्रशांत जगह होनी चाहिए। वे मानते हैं कि कलीसिया में कुकर्मियों और मसीह-विरोधियों जैसे व्यक्ति कभी भी दिखाई नहीं देने चाहिए और कुकर्मियों द्वारा कुकर्म करने की घटनाएँ नहीं होनी चाहिए। और वे सोचते हैं कि परमेश्वर की संप्रभुता के तहत यकीनन कलीसिया में सत्य सिद्धांतों का उल्लंघन किए जाने की कोई घटना नहीं होनी चाहिए और किसी भी प्रकार के अराजक लोग या अराजक चीजें नहीं होनी चाहिए या ऐसी चीजें तो बिल्कुल भी नहीं होनी चाहिए जो मानवीय इच्छा, मानवीय भावनाओं और मानवता से मेल नहीं खाती हों। वे मानते हैं कि कलीसिया में सब कुछ बहुत शांतिपूर्ण, प्रशांत, सुखद, सकारात्मक, आशावादी और उत्साहवर्धक होना चाहिए और वहाँ कोई लड़ाई-झगड़ा या कोई वीभत्सता या भद्दी चीजें भी नहीं होनी चाहिए जो मानवता की जरूरतों से मेल नहीं खाती हों। ये सभी लोगों की धारणाएँ हैं। लेकिन तथ्य लोगों की धारणाओं और कल्पनाओं से मेल नहीं खाते हैं। चाहे कोई भी अवधि या कार्य चरण हो, कलीसिया में हमेशा कुछ कुकर्मियों और मसीह-विरोधियों द्वारा कलीसिया के कार्य में बाधा डालने और गड़बड़ करने की घटनाएँ होती रहती हैं जिसके कारण परमेश्वर के घर के कार्य के कुछ पहलुओं को नुकसान पहुँचता है, कलीसिया के कार्य का क्रम बिगड़ जाता है और उसमें विघ्न पड़ता है, और ऐसी ही दूसरी चीजें होती हैं। जब ये चीजें होती हैं तो लोगों को लगता है कि इसकी कल्पना तक नहीं की जा सकती और उनके दिल लाचारी, समझने की अक्षमता और उलझन से भर जाते हैं और वे सोच में पड़ जाते हैं, “क्या वाकई परमेश्वर का अस्तित्व है? परमेश्वर वाकई मानवजाति पर कैसे संप्रभु है और अपनी कलीसिया, अपने घर पर कैसे शासन करता है? क्या परमेश्वर वास्तव में इसे लेकर फिक्र करता है या नहीं? परमेश्वर कहाँ है? ऐसा क्यों है कि जब ये अराजक चीजें होती हैं और जब कुकर्मी दिखाई देते हैं और बाधाएँ उत्पन्न करते हैं, तो कोई भी उन्हें रोकने के लिए आगे नहीं आता है और परमेश्वर भी आगे आकर उन्हें नहीं रोकता है? यहाँ वास्तव में क्या हो रहा है? क्या कलीसिया परमेश्वर का घर नहीं है? क्या परमेश्वर का अनुसरण करने वाले लोग उसके चुने हुए लोग नहीं हैं? परमेश्वर अपने घर की निगरानी या सुरक्षा क्यों नहीं करता है? परमेश्वर अपने चुने हुए लोगों की रक्षा क्यों नहीं करता है ताकि वे एक सुरक्षा कवच में, एक आश्रय-स्थल में शांति से रह सकें?” लोगों के ये संदेह और उनका समझ न पाना उनकी विभिन्न धारणाओं के कारण है, है ना? (हाँ।) तो, ये धारणाएँ मुख्य रूप से किस बारे में हैं? क्या वे परमेश्वर के कार्य और परमेश्वर की संप्रभुता के बारे में नहीं हैं? क्योंकि कुकर्मियों द्वारा बुरे कर्म करने और गड़बड़ियाँ और बाधाएँ उत्पन्न करने जैसे मामले कलीसिया में होते हैं और क्योंकि लोग इन मामलों को नहीं समझते हैं इसलिए उनके लिए इन मामलों के मूल की और उनका अंतिम परिणाम क्या होगा इसकी असलियत देखना कठिन है। क्योंकि लोग इन चीजों की असलियत नहीं देख पाते हैं इसलिए वे परमेश्वर के बारे में सभी प्रकार के विचार और धारणाएँ बना लेते हैं। कुछ लोग सोचते हैं, “परमेश्वर के घर को कुकर्मियों और मसीह-विरोधियों के प्रति प्रेम दिखाना चाहिए। अगर परमेश्वर का घर उनके प्रति प्रेम नहीं दिखाता है तो क्या यह समाज की तरह ही नहीं होगा? समाज में हमेशा ऐसे लोगों का एक समूह होता है जो दूसरे समूह के लोगों को सताते हैं, वे यह सब सत्ता और प्रभाव की खातिर होड़ करने के लिए करते हैं। कुकर्मियों को बहिष्कृत और निष्कासित करके क्या परमेश्वर का घर भी उसी तरह लोगों को नहीं सता रहा है? परमेश्वर के घर में रहना उतना सुरक्षित नहीं है! अगर तुम्हारे सामने वाकई कोई अशांत परिस्थिति आती है तो तुम्हारे साथ अन्याय हो सकता है और तुम्हें बाहर निकाल दिया जा सकता है और कोई भी इसके बाद तुम्हारी प्रतिष्ठा बहाल नहीं करेगा! परमेश्वर वास्तव में कहाँ है? परमेश्वर सामने क्यों नहीं आता है और कुछ कहता या करता क्यों नहीं है? हमें तुम्हारा अस्तित्व देखने दो, हमें तुम्हारी सर्वशक्तिमत्ता देखने दो, हमें अपनी आँखों से तुम्हारी संप्रभुता देखने दो, इस तरह से हम निश्चिंत हो जाएँगे, है ना?” कलीसिया में जब भी लोग कुछ ऐसी घटनाओं का अनुभव करते हैं जो उन्हें अपनी समझ से परे लगती हैं, तो उनमें से कुछ लोगों में बेचैनी और संदेह जैसी भावनाएँ जन्म ले लेती हैं और कुछ लोग तो इन घटनाओं से बचना भी चाहते हैं और दूसरे लोग नकारात्मकता में डूब जाते हैं; विशेष रूप से कुछ लोग मसीह-विरोधियों द्वारा गुमराह किए जाने और बेवकूफ बनाए जाने पर खुद से हार मान लेते हैं और कुछ लोग मसीह-विरोधियों द्वारा गुमराह और शोषित किए जाने और उनके कुकर्मों में सहभागी बन जाने पर कलीसिया द्वारा आत्म-चिंतन के लिए अलग-थलग कर दिए जाते हैं या बाहर निकाल दिए जाते हैं। साथ ही जब लोग इन सभी चीजों को समझ से परे पाते हैं, वे परमेश्वर के अस्तित्व पर भी संदेह करने लगते हैं। ऐसा इसलिए होता है क्योंकि बहुत-से लोगों की परमेश्वर में आस्था का मुख्य स्रोत उनका यह विश्वास है कि परमेश्वर सभी चीजों पर, हर चीज पर संप्रभु है। यानी बहुत सारे लोग यह मानते हैं कि परमेश्वर हर चीज पर, सभी चीजों पर और मानवजाति की किस्मत पर संप्रभु हो सकता है और इसलिए वे परमेश्वर के अस्तित्व और परमेश्वर की पहचान और सार पर विश्वास करते हैं। लेकिन उनके आस-पास होने वाली इन चीजों के कारण वे परमेश्वर की संप्रभुता में अपने विश्वास पर संदेह करते हैं और डगमगा जाते हैं और फिर वे इस सच्चाई पर संदेह करना शुरू कर देते हैं कि परमेश्वर हर चीज पर संप्रभु है और इसके बाद परमेश्वर में उनकी आस्था भी डगमगाने लगती है और इसलिए समस्याओं की यह पूरी श्रृंखला उत्पन्न होती है। परमेश्वर की संप्रभुता के बारे में लोगों में सभी तरह की धारणाएँ और कल्पनाएँ हैं और ये धारणाएँ और कल्पनाएँ निश्चित रूप से सत्य या तथ्यों से मेल नहीं खाती हैं, बल्कि लोगों की भ्रामक व्याख्याएँ या गलतफहमियाँ हैं। तो आगे हम इस बात पर संगति करेंगे कि परमेश्वर तुम्हारे आस-पास के उन सभी लोगों, घटनाओं और चीजों पर कैसे संप्रभु है जिन्हें तुम देख और महसूस कर सकते हो, इन सब पर परमेश्वर की संप्रभुता के लिए क्या सिद्धांत हैं और वह क्या उद्देश्य प्राप्त करना चाहता है।

सभी चीजों पर परमेश्वर की संप्रभुता के सिद्धांत और उद्देश्य

“परमेश्वर की संप्रभुता” वाक्यांश में विषय-वस्तु की एक व्यापक श्रेणी शामिल है। व्यापक परिवेश को छोड़कर जब कलीसिया की बात आती है तो यह तथ्य सच्चाई है कि परमेश्वर हर चीज पर संप्रभु है। परमेश्वर की संप्रभुता कोई खोखला वाक्यांश नहीं है और न ही यह सिर्फ एक परिघटना है, बल्कि इसके वास्तविक उदाहरण और वास्तविक नतीजे मौजूद हैं। तो कलीसिया में परमेश्वर की संप्रभुता के क्या सिद्धांत हैं? आओ पहले इस बारे में सोचें : क्या परमेश्वर इस पर संप्रभु है और यह व्यवस्था करता है कि कलीसिया में किन लोगों को स्वीकार किया जाता है? (हाँ, वह है।) यह खोखला नहीं है। परमेश्वर का सुसमाचार और परमेश्वर के वचन किन लोगों तक आते हैं और कौन-से लोग परमेश्वर का कार्य स्वीकारने में समर्थ हैं और कौन-से लोग कलीसिया में प्रवेश कर सकते हैं—यह सब कुछ परमेश्वर द्वारा नियत किया जाता है। आओ अभी के लिए हम इन लोगों की मानवता और इस बारे में बात न करें कि क्या वे कुकर्मी हैं; वे कलीसिया में प्रवेश करने में समर्थ हैं इसका मतलब है कि परमेश्वर ने इसे नियत किया। क्या परमेश्वर का विधान परमेश्वर की संप्रभुता का एक पहलू है? (हाँ।) सबसे पहले एक बात के बारे में हम निश्चित हो सकते हैं कि कलीसिया में हर व्यक्ति का प्रवेश परमेश्वर द्वारा नियत किया जाता है। “परमेश्वर का विधान” वाक्यांश सुनने में थोड़ा गूढ़ लगता है, इसलिए चलो हम बस इतना ही कहें कि “अंतिम फैसला परमेश्वर का होता है, परमेश्वर द्वार की रखवाली करता है।” परमेश्वर राज्य का द्वार है और वह कलीसिया का द्वार भी है। जब यह बात आती है कि किस तरह के लोग आधिकारिक तौर पर कलीसिया के, परमेश्वर के घर के सदस्य बन सकते हैं तो परमेश्वर द्वार की रखवाली करता है। चाहे वे छद्म-विश्वासी हों या ऐसे कुकर्मी हों जो कलीसिया में आने में कामयाब हो गए हैं या ऐसे अच्छे लोग हों जो परमेश्वर में विश्वास रखने में रुचि रखते हैं या जो सत्य स्वीकारने और परमेश्वर का अनुसरण करने में समर्थ हैं, अगर वे कलीसिया में शामिल होते हैं और कलीसिया के सदस्य बनते हैं तो यह ऐसा कुछ नहीं है जिसे कोई भी व्यक्ति तय कर सकता है, यह परमेश्वर की संप्रभुता, व्यवस्थाओं और विधान के कारण होता है। चाहे परमेश्वर में विश्वास रखने में वे कुछ गुप्त उद्देश्य या लक्ष्य रखते हों या उनकी मानवता कैसी भी हो या उनकी शिक्षा का स्तर और सामाजिक पृष्ठभूमि कुछ भी हो, परमेश्वर ही यह तय करता है कि वे कलीसिया में शामिल हो सकते हैं और उसके सामने आ सकते हैं—परमेश्वर ही द्वार की रखवाली करता है। क्या लोग उचित रूप से द्वार की रखवाली कर सकते हैं? (नहीं, वे नहीं कर सकते।) लोग इस मामले का फैसला नहीं कर सकते, यह लोगों की इच्छा पर निर्भर नहीं करता है। उदाहरण के लिए, जब तुम देखते हो कि कोई व्यक्ति चालाक है और समाज में उसका रुतबा है तो तुम सोचते हो, “बहुत अच्छा होगा अगर यह व्यक्ति कलीसियाई अगुआ बनने के लिए परमेश्वर के घर आ सके। हमारी कलीसिया में ऐसे लोगों की कमी है।” लेकिन परमेश्वर उसे नहीं चाहता है; वह उसे द्रवित नहीं करता है। जब दूसरे लोग उसे सुसमाचार का उपदेश देते हैं और उसके साथ परमेश्वर के वचनों की संगति करते हैं तो उसे समझ नहीं आता है कि उसने क्या सुना है। जब वह कुछ और चीज सुनता है तो वह उसे गहराई से समझ पाता है; सिर्फ जब वह परमेश्वर के वचन सुनता है तो वह समझ नहीं पाता है और बेवकूफों की तरह होता है—क्या फिर भी ऐसे लोग कलीसिया में प्रवेश कर सकते हैं? वैसे तो आशीष प्राप्त करने में उन्हें दिलचस्पी होती है लेकिन वे अपने दिलों को शांत नहीं कर पाते हैं और परमेश्वर के वचन और सत्य पर संगति सुनते समय शांत नहीं बैठ पाते हैं और दो या तीन धर्मोपदेश सुनने के बाद वे आना बंद कर देते हैं। ऐसे लोगों में कोई वास्तविक आस्था नहीं होती है, तो क्या उनके प्रति तुम्हारे अच्छे इरादों का कोई प्रभाव पड़ेगा? क्या तुम उन्हें कलीसिया में ला पाओगे? नहीं। इस पर अंतिम फैसला परमेश्वर का होता है। परमेश्वर कहता है कि उसे ऐसे लोग नहीं चाहिए और चाहे यह सेवा करने के लिए हो या कोई भूमिका निभाने के लिए, उसे वे लोग नहीं चाहिए। इसलिए अगर तुम अच्छे इरादों से उन्हें अपने साथ घसीटकर ले भी आओ तो भी यह बेकार ही होगा और अंत में, उन्हें फिर भी कलीसिया छोड़नी ही पड़ेगी। वे कलीसिया के सदस्य नहीं बन सकते; चाहे कोई भी उन्हें अपने साथ घसीटकर ले आए, यह बेकार ही होगा। इस मामले का फैसला लोग नहीं कर सकते हैं; यह परमेश्वर द्वारा नियत किया गया है और परमेश्वर द्वार की रखवाली करता है। कुछ लोगों के पास सामाजिक रुतबा नहीं होता है, वे महत्वपूर्ण हस्तियाँ नहीं होते हैं और वे औसत काबिलियत वाले होते हैं और साधारण दिखते हैं, लेकिन वे काफी सादे और स्पष्टवादी होते हैं और उन्हें परमेश्वर में विश्वास के मामलों में दिलचस्पी होती है। चाहे उन्हें कितनी भी कठिनाइयाँ क्यों न हों, उन्हें परमेश्वर से अलग नहीं किया जा सकता और उनमें बहुत ज्यादा उत्साह होता है—यह उत्साहपूर्ण ऊर्जा कुछ ऐसी है जिसे देखकर भाई-बहन खुश होते हैं और परमेश्वर भी इसे देखकर आनंदित होता है—और दरअसल परमेश्वर के आत्मा से द्रवित होने के कारण ही वे इतने उत्साही होते हैं। जब वे कलीसिया में प्रवेश करते हैं और देखते हैं कि कलीसिया में सभी लोग अच्छे लोग हैं, परमेश्वर के वचन खाते और पीते हैं और हर रोज सत्य पर संगति करते हैं तो वे इससे बेहद प्रोत्साहित होते हैं और महसूस करते हैं कि यही जीवन का सही मार्ग है, इसलिए वे सुसमाचार का उपदेश देना और अपने कर्तव्य करना शुरू कर देते हैं और परमेश्वर के अनुयायी बन जाते हैं। यह कौन तय करता है कि वे परमेश्वर में विश्वास रख सकते हैं? (परमेश्वर तय करता है।) यह परमेश्वर ही तय करता है। वे परमेश्वर में सिर्फ इसलिए विश्वास रख सकते हैं क्योंकि परमेश्वर उन्हें कलीसिया में प्रवेश करने की अनुमति देता है। अगर परमेश्वर कार्य न करे और उन्हें द्रवित न करे तो वे परमेश्वर में विश्वास नहीं रख पाएँगे और अगर उन्हें जबरन कलीसिया में घसीटकर लाया गया तो उन्हें देर-सवेर वहाँ से चले जाना पड़ेगा। लोगों के जन्मजात गुणों में सत्य स्वीकारने की कोई क्षमता नहीं होती है; यह तथ्य कि वे सत्य से प्रेम कर सकते हैं और सत्य स्वीकार सकते हैं यह साबित करता है कि परमेश्वर उन पर कार्य करता है। अगर परमेश्वर उन पर कार्य करता है तो वे कलीसिया के सदस्य बन सकते हैं—यह सभी प्रकार के लोगों के कलीसिया में प्रवेश करने की पूर्वापेक्षा है, यह पूर्वापेक्षा यह है कि परमेश्वर उन्हें चाहता हो। चाहे वे कलीसिया में कोई भी भूमिका निभाएँ, हर हाल में, परमेश्वर अपने घर के द्वार की रखवाली करता है। अगर वह उन्हें अंदर आने की अनुमति नहीं देता है तो वे द्वार के बाहर होते हैं; अगर वह उन्हें अंदर आने की अनुमति देता है तो वे द्वार के अंदर होते हैं। इसलिए कलीसिया का सदस्य बनना कोई इतना आसान मामला नहीं है। जब यह प्रश्न आता है कि परमेश्वर द्वारा लोगों को स्वीकारने के लिए विशिष्ट रूप से कौन-से सिद्धांत आधार के रूप में कार्य करते हैं, तो यकीनन परमेश्वर के अपने खुद के सिद्धांत हैं। हम इस बात पर संगति नहीं करेंगे कि परमेश्वर किस प्रकार का व्यक्ति चाहता है और किस प्रकार का व्यक्ति नहीं चाहता है—यह बहुत ही पेचीदा है। मैं क्यों कहता हूँ कि यह पेचीदा है? परमेश्वर के पास इसके लिए एक योजना है कि कलीसिया में कौन प्रवेश करता है, वह किस अवधि के दौरान क्या भूमिका निभाता है और वह किस अवधि के दौरान कौन-सा कर्तव्य करता है या किस महत्वपूर्ण कार्य की जिम्मेदारी उठाता है और वह किस अवधि में परमेश्वर के घर की कार्य-जरूरतों और जनबल की आवश्यकताओं के अनुरूप है। परमेश्वर सिर्फ मौजूदा पल में कार्य करने के बजाय एक स्थूल और समग्र स्तर पर विनियमित और नियंत्रित करता है—यह बहुत ही पेचीदा मामला है और इसे थोड़े-से शब्दों में स्पष्ट रूप से नहीं समझाया जा सकता, इसलिए हम विवरणों में नहीं जाएँगे। संक्षेप में, कोई व्यक्ति परमेश्वर के घर के द्वार से प्रवेश कर सकता है या नहीं, इसका फैसला कोई व्यक्ति नहीं करता है; परमेश्वर इस पर संप्रभु है और वही इसकी व्यवस्था करता है। परमेश्वर के घर में प्रवेश करने के बाद सभी प्रकार के लोग सभी प्रकार के कर्तव्य करते हैं, सभी प्रकार की भूमिकाएँ निभाते हैं और सभी प्रकार के मार्गों पर चलते हैं। इन सभी विभिन्न तरह के लोगों में सभी तरह की विभिन्न अभिव्यक्तियाँ होती हैं, चाहे वे अच्छी हों या बुरी, सकारात्मक हों या नकारात्मक, सक्रिय हों या निष्क्रिय—यह सब कुछ परमेश्वर की संप्रभुता और शासन के अधीन है।

परमेश्वर की संप्रभुता का मतलब है कि उसके शासन के तहत हर चीज अपने स्वाभाविक ढर्रे के अनुसार घटित होती है; कोई भी घटना संयोग से नहीं होती है और हर घटना जिन विकासों और बदलावों से गुजरती है वे किसी व्यक्ति द्वारा शुरू या तय नहीं किए जाते हैं—परमेश्वर इन सब पर संप्रभु है। यकीनन किसी भी घटना का अंतिम नतीजा और निरूपण भी उस प्रकार की घटना के सार और उसमें शामिल लोगों के प्रकारों के सार पर आधारित होता है और घटना के निरूपण का आधार पूरी तरह से परमेश्वर के वचन और परमेश्वर के अपेक्षित सिद्धांत हैं। किसी भी प्रकार की घटना संयोग से नहीं होती है और किसी भी प्रकार की घटना का अंतिम नतीजा लोगों द्वारा तय नहीं किया जाता है। दरअसल किसी भी प्रकार की घटना की शुरुआत परमेश्वर द्वारा व्यवस्थित और उत्पन्न की जाती है। जब परमेश्वर किसी प्रकार की घटना उत्पन्न करता है तो वह उसमें कार्य करने के लिए एक प्रकार के व्यक्ति की व्यवस्था करता है और उस प्रकार का व्यक्ति सेवाकर्मी या विषमता की भूमिका निभा सकता है, हो सकता है कि वह नकारात्मक भूमिका निभाए या हो सकता है कि वह सकारात्मक भूमिका निभाए। लेकिन चाहे वह कोई भी भूमिका निभाए, इन सभी चीजों की शुरुआत परमेश्वर द्वारा व्यवस्थित की जाती है। इस संबंध में परमेश्वर द्वारा व्यवस्थाएँ किए जाने के दो स्पष्टीकरण हैं। एक स्पष्टीकरण यह है कि परमेश्वर व्यक्तिगत रूप से कुछ सकारात्मक व्यवस्थाएँ करता है और कुछ सकारात्मक निर्देश देता है और पर्यवेक्षण करता है, और कुछ सकारात्मक व्यक्तियों से घटना की शुरुआत करवाता है—यह “परमेश्वर की व्यवस्थाओं” का एक स्पष्टीकरण है। दूसरा स्पष्टीकरण यह है कि परमेश्वर कुछ चीजें करने के लिए एक प्रकार की आत्मा को प्रेषित करता है और भेजता है। लोगों की नजर में ये चीजें नकारात्मक और दुष्ट हैं और इसलिए ये नकारात्मक और दुष्ट चरित्र निश्चित रूप से नकारात्मक व्यक्ति हैं, यानी ऐसे लोग हैं जिन्हें परमेश्वर शुरू से ही अपने घर में विषमताओं और नकारात्मक शिक्षण सामग्रियों के रूप में प्रवेश करने के लिए नियत करता है। परमेश्वर उन्हें ये भूमिकाएँ निभाने के लिए कहता है क्योंकि वे अपने प्रकृति सार से सिर्फ यही भूमिकाएँ निभा सकते हैं और वह उन्हें जी भरकर नौटंकी करने देता है और उन्हें जी भरकर वह करने देता है जो उन्हें विषमताओं के रूप में करना चाहिए। पूरी प्रक्रिया के दौरान, चाहे यह सकारात्मक व्यक्तियों की अभिव्यक्तियाँ हों या नकारात्मक व्यक्तियों की, इन सभी मामलों को देखने और उन्हें सँभालने में परमेश्वर का सिद्धांत उन्हें उनके स्वाभाविक ढर्रे पर आगे बढ़ने देना है। इन मामलों को देखने और उनसे निपटने में सकारात्मक व्यक्तियों के कुछ सकारात्मक दृष्टिकोण होते हैं और कुछ ऐसे दृष्टिकोण होते हैं जो मानवता और जमीर के मानक के अनुरूप होते हैं। भले ही उनमें से कुछ लोग कुछ भ्रष्ट स्वभाव प्रकट करते हों—उनमें खुशामदी होने की कुछ अभिव्यक्तियाँ होती हों या वे कुछ दूसरे भ्रष्ट स्वभाव प्रकट करते हों—कम-से-कम वे मानवता के जमीर और विवेक को पकड़े रहते हैं, यानी वे आचरण करने की मूलभूत आधाररेखा को पकड़े रहते हैं। और जब नकारात्मक व्यक्तियों की बात आती है तो वे जो भी चीज करते हैं उसमें परमेश्वर दखल नहीं देता है या उनका मार्गदर्शन नहीं करता है, बल्कि वह उन्हें उनके प्राकृतिक ढर्रे का अनुसरण करने देता है; वे भी जी भरकर नौटंकी करते हैं और अपनी वीभत्सता को उजागर करते हैं और जी भरकर कुछ चीजें करते हैं। वे सफलतापूर्वक उन नकारात्मक व्यक्तियों, यानी कुकर्मियों और मसीह-विरोधियों की भूमिकाएँ निभाते हैं जिन्हें परमेश्वर उजागर करता है जिससे दूसरे लोग वास्तविक जीवन में स्पष्ट रूप से यह देखने में सक्षम बन जाते हैं कि किस तरह के लोग दानव हैं, किस तरह के लोग कुकर्मी हैं, किस तरह के लोग मसीह-विरोधी हैं और वास्तव में उन मसीह-विरोधियों, कुकर्मियों, शैतानों और दानवों के वीभत्स चेहरे कैसे होते हैं जिन्हें परमेश्वर उजागर करता है। अगर इन नकारात्मक व्यक्तियों को वास्तविक जीवन में जीती-जागती शिक्षण सामग्रियों के रूप में उपयोग नहीं किया जाता तो तुम्हारे मन में दानव और शैतान हमेशा के लिए अमूर्त बने रह जाते और हमेशा के लिए सिर्फ एक अनुमान या तस्वीर बने रह जाते। लेकिन अब ये जीते-जागते उदाहरण तुम्हारी आँखों के ठीक सामने रखे गए हैं और मानव खाल पहने ये दानव तुम्हारी अपनी आँखों के सामने स्पष्ट रूप से जी रहे हैं और उनकी बातें और आचरण, उनका हर शब्द और क्रियाकलाप, उनके चेहरे की अभिव्यक्तियाँ और यहाँ तक कि उनकी आवाज का लहजा, ये सब तुम्हारे जीवन में स्पष्ट रूप से ठीक तुम्हारे सामने दिखाई देते हैं और तुम्हारे मन में अंकित हो जाते हैं। यह तुम्हारे लिए कोई बुरी चीज नहीं है। इस तरह की चीज कलीसिया में बार-बार होती है। पहली बार ऐसा होने पर तुम बेचैन हो जाते हो और सोचते हो कि तुम्हें परमेश्वर से प्रार्थना करने की जरूरत है। दूसरी बार ऐसा होने पर तुम सोचते हो, “मुझे अपनी रक्षा करने के लिए सत्य का उपयोग करना सीखना होगा और अगली बार जब मेरे सामने इस तरह का व्यक्ति आए तो मुझे उससे दूर रहना होगा,” और तुम यह सोचना शुरू कर देते हो कि अपने आप को कैसे बचाना है और कुकर्मियों से कैसे दूर रहना है। तीसरी बार जब इस तरह का व्यक्ति दिखाई देता है तो तुम सोचते हो, “ये लोग बिल्कुल बड़े लाल अजगर की तरह, शैतान की तरह क्यों बोलते हैं? क्या वे जो चीजें कहते हैं वे गुमराह करने वाली नहीं हैं? क्या वे कुकर्मी नहीं हैं? ऐसा लगता है कि परमेश्वर के वचनों ने कहा है कि ये अभिव्यक्तियाँ प्रदर्शित करने वाले लोग मसीह-विरोधी होते हैं। मुझे उनका भेद पहचानना चाहिए और उन्हें उजागर करना चाहिए, मैं उनके द्वारा गुमराह नहीं हो सकता और मुझे उनसे दूर रहना चाहिए।” इस तरह की चीजें बार-बार अनुभव करके तुम मसीह-विरोधियों, कुकर्मियों, शैतानों और दानवों का भेद पहचानने की और विघ्न-बाधाएँ क्या होती हैं इसकी ज्यादा स्पष्ट और ज्यादा गहन समझ प्राप्त करते हो। तुम्हारी समझ अब शब्दों और धर्म-सिद्धांतों पर नहीं रुक जाती है और छवियों पर तो बिल्कुल भी नहीं रुकती। बल्कि तुम वास्तविक जीवन में इन चीजों को पहचान लेने में ज्यादा-से-ज्यादा समर्थ होते जा रहे हो और साथ ही, तुम सत्य का उपयोग करते हुए इन लोगों को देख पा रहे हो और ये जो चीजें हुई हैं उन्हें सत्य का उपयोग करते हुए हल कर पा रहे हो। यकीनन जब ये चीजें होती हैं तो तुम भी लगातार अपने विचारों और दृष्टिकोणों को सही कर रहे होते हो, यह सोचते हो कि इन लोगों के प्रति तुम्हें कौन-सा दृष्टिकोण अपनाना चाहिए, तुम्हें उन्हें किस परिप्रेक्ष्य से देखना चाहिए और तुम्हें उनके साथ किस तरह का रिश्ता बनाए रखना चाहिए। जब तुम इन चीजों का सामना करोगे तो तुम अनजाने में इन मुद्दों पर चिंतन करोगे, उत्तर ढूँढ़ने और निष्कर्ष निकालने के लिए लगातार सत्य की तलाश करोगे और अंत में कुछ प्राप्त करोगे। इस प्रक्रिया के दौरान परमेश्वर बस लोगों को सत्य प्रदान करता है और उन्हें सत्य समझने में सक्षम बनाता है, चाहे यह सत्य पर संगति करना हो या लोगों को उन चीजों में सत्य समझने में सक्षम बनाना हो जो उनके साथ घटित होती हैं—कुल मिलाकर, परमेश्वर इस परिस्थिति को उत्पन्न होते ही तुरंत समाप्त नहीं कर देता है। अगर यह चीज जरूर घटित होनी चाहिए और यह परमेश्वर के चुने हुए लोगों के जीवन प्रवेश और कलीसिया के कार्य के लिए फायदेमंद है तो परमेश्वर इसे लोगों के साथ घटित होने देगा और वह इसे नहीं रोकेगा, बल्कि इसे इसके प्राकृतिक ढर्रे के अनुसार आगे बढ़ने देगा। इस तरीके से कार्य करने में परमेश्वर का उद्देश्य एक लिहाज से लोगों को हटाना है और दूसरे लिहाज से लोगों को पूर्ण बनाना है। यकीनन लोगों को हटाने में वह निश्चित रूप से उन लोगों को निशाना बनाता है जो विषमताओं के रूप में कार्य करते हैं और सेवा करने के लायक भी नहीं हैं, जबकि लोगों को पूर्ण बनाने में वह अपने चुने हुए लोगों को निशाना बनाता है—उनमें से उन लोगों को जो सत्य का अनुसरण करने को तैयार हैं। इसका दोहरा महत्व है। एक महत्व यह है कि कुकर्मी जो तमाशा दिखाते हैं उसके जरिये वे बेनकाब किए जाते हैं, हटाए जाते हैं और कलीसिया से बाहर निकाल दिए जाते हैं। दूसरा महत्व यह है कि इन कुकर्मियों द्वारा धीरे-धीरे तमाशा दिखाने और विषमताओं के रूप में कार्य करने की प्रक्रिया में परमेश्वर के चुने हुए लोग भेद पहचानना सीखने और परमेश्वर के वचनों में सत्य समझने में सक्षम बनते हैं; इस तरह से परमेश्वर व्यावहारिक तरीके से लोगों में सत्य ढालता है—यानी परमेश्वर जिन सभी प्रकार के कुकर्मियों, मसीह विरोधियों, शैतानों और दानवों को उजागर करता है वह उनके दुष्ट सार की सभी विभिन्न अभिव्यक्तियों को लोगों के वास्तविक जीवन में प्रदर्शित होने की अनुमति देता है और यह लोगों को विभिन्न प्रकार के दुष्ट, वीभत्स और नकारात्मक व्यक्तियों, घटनाओं और चीजों की स्पष्ट समझ और ज्ञान प्राप्त करने में सक्षम बनाता है। उदाहरण के लिए, मान लो कि परमेश्वर तुमसे कहता है, “तुम अपने हाथों से जलते कोयले नहीं छू सकते; तुम्हारी उंगलियाँ जल जाएँगी और उनमें दर्द होगा।” तुम्हें नहीं पता कि जलते कोयले कैसे दिखते हैं, तुम्हें नहीं पता कि उन्हें छूने पर कैसा महसूस होता है और जब वह तुम्हें यह बताता है तो तुम जो समझते हो वह एक धर्म-सिद्धांत है। फिर कुछ लोग कल्पना करते हैं कि जलता कोयला एक गेंद या एक लंबी पट्टी है। और जलते कोयलों का रंग कैसा होता है? उन्हें छूने पर कैसा महसूस होता है? उन्हें छूने का दर्द कैसा होगा? तुम्हें नहीं पता। जलते कोयलों के बारे में तुम्हारा विचार सिर्फ उसी चीज की एक तस्वीर है जो तुम्हारा मन कल्पना करने में समर्थ है और इसका वास्तविक चीज से कभी भी कोई लेना-देना नहीं होगा। इसलिए एक दिन जब परमेश्वर जलते कोयलों की एक ट्रे बाहर निकालता है और उसे तुम्हारे सामने रखता है तो तुम उन्हें नहीं पहचानते हो और तुम्हें बस महसूस होता है कि वे बहुत गर्म लगते हैं। तुम यह मालूम करने के लिए बहुत ही सावधानी से अपना हाथ उनकी तरफ बढ़ाते हो कि क्या उन्हें छूने पर तुम्हारी उँगलियों को और भी गर्म लगेगा। परमेश्वर कहता है, “तुम यह करके देख सकते हो लेकिन उन्हें बहुत ज्यादा देर तक मत छूना, नहीं तो उनसे तुम्हारी चमड़ी जल जाएगी।” कुछ लोग बेवकूफ हैं—वे अपनी पाँचों उंगलियाँ फैलाते हैं और एक जलता कोयला पकड़ लेते हैं और उनका पूरा हाथ जल जाता है और उस पर छाले पड़ जाते हैं। दूसरे लोग होशियार और सावधान हैं—वे बस एक उँगली बढ़ाते हैं और जलते कोयले को हल्के से छूते हैं और एक सेकंड पूरा होने से पहले ही उँगली पीछे खींच लेते हैं, वे कहते हैं, “ओह, यह बहुत ही गर्म है! यह तो वाकई जल रहा है!” चाहे इसे छूने के लिए तुम पाँच उँगलियों का उपयोग करो या एक उँगली का, हर हाल में, तुम जो छूते हो वह कोई छवि या शब्दों के बजाय एक वास्तविक चीज है और तुम जीवन भर जलते कोयले छूने का एहसास, अनुभव और इस बात को कभी नहीं भूलोगे कि तुम्हारे लिए जलते कोयलों का क्या मतलब है। जब तुम फिर से जलते कोयले देखोगे तो तुम दूसरों से कहोगे : “तुम गर्माहट पाने, कपड़े सुखाने और पावरोटी सेंकने के लिए उनका उपयोग कर सकते हो, लेकिन तुम्हें उन्हें अपने हाथों से कभी नहीं छूना चाहिए। अगर तुमने उन्हें छुआ तो तुम जल जाओगे और तुम्हारे हाथों पर छाले पड़ जाएँगे।” लोग कह सकते हैं : “तो अगर मैं जल गया और मेरे हाथों पर छाले पड़ गए तो क्या होगा?” और तुम जवाब दोगे : “कम-से-कम तुम अपने हाथों से चीजें नहीं पकड़ पाओगे और तुम्हारे लिए खाना खाना भी असुविधाजनक होगा और शारीरिक कार्य करना तो और भी असुविधाजनक हो जाएगा।” यह अनुभव से बोलना है, है ना? उस गहन अनुभव के बाद गर्म कोयलों की जलन तुम्हारी याददाश्त में गहराई से अंकित हो जाएगी और इसलिए तुम फिर कभी जलते कोयले आसानी से नहीं छूओगे। परमेश्वर सभी चीजों पर संप्रभु है और लोगों के साथ घटित होने वाली सभी प्रकार की चीजों की व्यवस्था करता है ताकि वे उनसे सबक सीख सकें और फायदे प्राप्त कर सकें और ताकि वह लोगों को जो सत्य और वचन प्रदान करता है उन्हें सही मायने में उनमें ढाला जा सके और इस प्रकार परमेश्वर के वचन और सत्य अब लोगों के दिलों में धर्म-सिद्धांत, नारे या विनियम बनकर नहीं रहते हैं बल्कि उनका जीवन बन जाते हैं और ऐसे सिद्धांत और कसौटी बन जाते हैं जिन पर वे जीवित रहने के लिए निर्भर करते हैं और जो उनके जीवन का एक हिस्सा होते हैं—इस तरह से परमेश्वर का कार्य अपना प्रभाव प्राप्त कर चुका होगा।

जब परमेश्वर की संप्रभुता के मामले की बात आती है तो लोगों को यह देखना चाहिए कि परमेश्वर किसी घटना की शुरुआत की व्यवस्था करता है, फिर उसके आगे बढ़ने के ढर्रे का मार्गदर्शन और अगुआई करता है; जहाँ तक यह बात है कि अंत में इस घटना का क्या नतीजा होता है, सत्य का अनुसरण करने वाले लोग इससे क्या प्राप्त करते हैं और कितना प्राप्त करते हैं, यह घटना और इसमें शामिल लोग और चीजें अंत में कहाँ पहुँचती हैं और अंत में उन्हें कैसे व्यवस्थित किया जाता है, तो यकीनन ये भी परमेश्वर द्वारा ही निर्धारित किए जाते हैं—यह सभी चीजों पर परमेश्वर की संप्रभुता का एक सिद्धांत है। परमेश्वर हर घटना की सिर्फ शुरुआत, प्रक्रिया और नतीजा पूर्वनिर्धारित करता है और वह पूरी घटना को उस दिशा में मुक्त भाव से आगे बढ़ने देता है जिसे उसने निर्धारित किया है, इसका उद्देश्य हर चीज को प्राकृतिक ढर्रों के अनुरूप बनाना या हर चीज को किसी विकृति या प्रसंस्करण से गुजारे बिना अपना कार्य करने देना है ताकि वह प्रभाव प्राप्त हो जिसे परमेश्वर प्राप्त करने का इरादा रखता है। क्या यह ऐसा नहीं है? (हाँ।) उदाहरण के लिए, जब परमेश्वर किसी घटना के शुरू होने और घटित होने की व्यवस्था करता है तो वह यह देखना शुरू कर देता है कि इस घटना के संपर्क में आने वाले लोगों के रवैये क्या हैं और इसके प्रति उनके नजरिए क्या हैं—चाहे वे इसे बड़े ध्यान से देखें या इस पर ध्यान देने में उन्हें दिलचस्पी न हो और चाहे वे इसमें अपने दिल से शामिल हों या चाहे वे इसे अस्वीकार कर दें, इसका प्रतिरोध करें और इससे दूर रहें—परमेश्वर विभिन्न प्रकार के लोगों की अभिव्यक्तियाँ देख रहा है। तो क्या परमेश्वर विभिन्न प्रकार के लोगों की अभिव्यक्तियों में दखल देता है? परमेश्वर दखल नहीं देता है। परमेश्वर तुम्हें मुक्त भाव से चुनने का अधिकार देता है। तुम इस घटना को बहुत महत्वपूर्ण मान सकते हो और इसे गंभीरता से ले सकते हो या तुम इसे नजरअंदाज करने और इसके प्रति उदासीन होने का रवैया अपना सकते हो और यकीनन तुम इससे परहेज करने, दूर रहने और इसमें हिस्सा नहीं लेने का रवैया भी अपना सकते हो—परमेश्वर बस चुपचाप देखता है। लेकिन पूरी घटना का उद्भव और घटित होना परमेश्वर द्वारा शुरू किया जाता है। यह किसी घटना पर परमेश्वर की संप्रभुता का शुरुआती चरण है। जब यह घटना आगे बढ़ने लगती है, तो जहाँ तक यह बात है कि इसमें कौन-से लोग हिस्सा लेते हैं, इसमें कौन-से लोग शामिल होते हैं और एक बार जब वे इसमें शामिल हो जाते हैं तो उसके बाद यह घटना किस दिशा में आगे बढ़ती है, तो यकीनन परमेश्वर ही इन सभी लोगों को चलाता है और व्यवस्थित करता है ताकि यह घटना उस दिशा में और उस प्रभाव के साथ आगे बढ़े जो परमेश्वर चाहता है। उसी तरह से जब यह घटना सबके सामने आ जाती है और पूरा मामला चरमबिंदु पर पहुँच जाता है, तब भी परमेश्वर विभिन्न प्रकार के लोगों के रवैयों, अभिव्यक्तियों, राय और नजरियों को देख रहा होता है। वह देख रहा होता है कि क्या तुम इस घटना को वाकई दिल पर लेते हो, क्या तुम इस घटना को अत्यधिक गंभीरता, कठोरता और सच्चे मन से लेते हो या तुम इसके प्रति उदासीन हो, इसे नजरअंदाज करते हो और इसके प्रति बहुत ही ज्यादा सुन्न हो या इससे बचने और नफरत का रवैया अपनाते हो। वह यह मालूम करने के लिए देख रहा है कि क्या तुम सत्य से प्रेम करने वाले व्यक्ति हो और क्या तुम कोई ऐसे व्यक्ति हो जो परमेश्वर के वचनों, परमेश्वर की अपेक्षाओं और सत्य को गंभीरता से लेते हो। पूरी घटना के आगे बढ़ने की प्रक्रिया में तुम्हारा रवैया ज्यादा-से-ज्यादा स्पष्ट होता जाता है और परमेश्वर सत्य के प्रति तुम्हारे रवैये, उसके द्वारा इंतजाम किए गए परिवेशों के प्रति तुम्हारे रवैये को ज्यादा स्पष्टता से देखता है और वह सत्य का अनुसरण करने के प्रति तुम्हारे रवैये को भी स्पष्ट रूप से देखता है। जब पूरी घटना आगे बढ़कर अपनी समाप्ति तक पहुँचती है और उसका अवश्यंभावी नतीजा आ जाता है, तब भी परमेश्वर देख रहा होता है कि तुमने पूरी घटना से क्या प्राप्त किया है, तुम अपने मन में क्या सोच रहे हो और तुम क्या हिसाब लगा रहे हो। वह यह अच्छी तरह से देख रहा होता है कि क्या तुम इस घटना से सिर्फ अनुभव प्राप्त करने और सबक सीखने पर ध्यान केंद्रित कर रहे हो ताकि अपनी रक्षा कर सको—एक खुशामदी होते हुए—या क्या तुम सत्य सिद्धांतों के अनुसार चीजें करते हो और अब उस तरह से उलझन में नहीं हो जैसे पहले थे। परमेश्वर यह भी देखेगा कि इस घटना के प्रति तुम्हारा क्या रवैया है, क्या तुम चुप रहते हो और कोई नजरिया व्यक्त नहीं करते और ऐसी हर चीज से अलग-थलग रहते हो जो तुम्हें व्यक्तिगत रूप से प्रभावित नहीं करती है या क्या इस घटना से सामना करते समय तुममें न सिर्फ शुद्ध समझ की कमी है बल्कि परमेश्वर के बारे में तुम्हारी गलतफहमियाँ और शिकायतें भी ज्यादा गंभीर हो गई हैं और तुमने उसके बारे में और भी ज्यादा धारणाएँ और कल्पनाएँ बना ली हैं, यहाँ तक कि तुम इससे दूर रहने की चाह भी रखने लगे हो। जब सभी प्रकार की घटनाएँ घटती हैं तो विभिन्न प्रकार के लोगों के अलग-अलग विचार और नजरिए होते हैं और परमेश्वर उन सभी को देख रहा और रिकॉर्ड कर रहा होता है। किसी भी वर्ष, किसी भी दिन और किसी भी घंटे, मिनट या सेकंड तुम क्या सोच रहे हो, तुम क्या कह रहे हो, तुम क्या हिसाब लगा रहे हो, तुम क्या योजना बना रहे हो, तुम सत्यों का कौन-सा पहलू समझते हो, जब कोई व्यक्ति सत्य के किसी पहलू के बारे में संगति करता है तो तुम्हारा क्या रवैया होता है, क्या तुम इसका प्रतिरोध करते हो और इससे विमुख होते हो और इसे सुनना नहीं चाहते या अपने भाग निकलने की योजना बनाते हो—परमेश्वर इन सभी चीजों की पड़ताल करता है। कुछ ऐसे लोग भी हैं जिनका कलीसिया में, परमेश्वर के घर में या अपने आस-पास दिखाई देने वाले लोगों, घटनाओं और चीजों के प्रति कभी कोई रवैया नहीं होता है, जो पुतलों की तरह सुन्न और मंदबुद्धि होते हैं। वे बस अपने नजरियों से चिपके रहते हैं, सोचते हैं : “जब तक मैं बुरे कर्म नहीं करता और विघ्न-बाधाएँ उत्पन्न नहीं करता या दूसरों के बारे में राय नहीं बनाता और मैं किसी व्यक्ति, घटना या चीज से सामना होने पर कोई टिप्पणी नहीं करता या कोई रवैया या नजरिया नहीं रखता और मैं बस एक मशीनी मानव की तरह कार्य करता हूँ और अच्छी तरह से अपना कर्तव्य करता हूँ और नियमों का पालन करते हुए अच्छी तरह से श्रम करता हूँ, तब तक यह पर्याप्त है।” यह भी एक तरह का विचार और नजरिया है। यकीनन परमेश्वर इस तरह के विचार और नजरिए को देखेगा और रिकॉर्ड करेगा। सभी चीजों और घटनाओं पर और लोगों के आस-पास घटित होने वाली हर विशिष्ट चीज पर परमेश्वर की संप्रभुता होने के पीछे का उद्देश्य लोगों के लिए परिवेशों का इंतजाम करना और उन्हें जीती-जागती शिक्षण सामग्री प्रदान करना है ताकि सभी तरह की चीजों का सामना करते समय विभिन्न प्रकार के लोग अपना सबसे सच्चा पक्ष दिखाएँ और अपने सबसे सच्चे विचार और नजरिए, और परमेश्वर और सत्य के प्रति अपना सबसे सच्चा रवैया दिखाएँ। लोगों के ये रवैये पूरी तरह से आजादी और प्रतिबंधों से मुक्ति की स्थिति में अभिव्यक्त होते हैं। परमेश्वर कभी बीच में नहीं आता है, दखल नहीं देता है या हेरा फेरी नहीं करता है, वह बस विभिन्न प्रकार के लोगों को जी भरकर और अपने प्राकृतिक ढर्रे के अनुसार अपने विचारों, नजरियों और रवैयों को व्यक्त करने की अनुमति देता है और अंत में विभिन्न प्रकार के लोगों को उनकी अभिव्यक्तियों के अनुसार बेनकाब करता है और उनके साथ पेश आता है। “विभिन्न प्रकार के लोगों” में कौन शामिल है? परमेश्वर विभिन्न प्रकार के लोगों के लिए क्या व्यवस्थाएँ करता है? परमेश्वर सत्य से प्रेम करने वालों को सत्य प्राप्त करने में सक्षम बनाता है; वह सत्य में दिलचस्पी न रखने वाले लेकिन श्रम करने के इच्छुक लोगों को ऐसा करने पर पूरा ध्यान देने में सक्षम बनाता है; जहाँ तक उन लोगों की बात है जिन्हें सत्य से घिन आती है और जो उससे विमुख हैं, परमेश्वर सत्य से विमुख होने के उनके रवैये को बेनकाब करता है, लेकिन अगर वे सेवा करने पर पूरा ध्यान दे सकते हैं या सेवा करने के लिए उपयुक्त हैं, तो परमेश्वर इन बेहतर लोगों को चुनेगा और उन्हें सेवा करने का हकदार बनाएगा, जबकि अगर वे सेवा करने के लिए उपयुक्त नहीं हैं या वे इस हद तक सत्य से विमुख हैं कि वे विघ्न-बाधाएँ उत्पन्न कर सकते हैं, तो जब समय और अवसर सही होगा तब परमेश्वर उन्हें बाहर निकाल देगा। परमेश्वर द्वारा किया जाने वाला यह सारा कार्य लोगों की धारणाओं से मेल नहीं खाता है, है ना? (हाँ।) क्या लोग इस सब में परमेश्वर की सहनशीलता और सुंदरता देख पाते हैं? (इन चीजों से हम देख सकते हैं कि इस व्यावहारिक कार्य के जरिये परमेश्वर लोगों को अनुभव करने की तरफ ले जाता है और इस सारे कार्य के पीछे मनुष्य के लिए परमेश्वर का प्रेम है।) इस कार्य में परमेश्वर के श्रमसाध्य इरादे, उसके कार्य की बुद्धिमत्ता और उन मनुष्यों के प्रति उसका जिम्मेदार रवैया है जिन्हें वह बचाना चाहता है। एक दूसरा पहलू यह है कि परमेश्वर की वस्तुएँ और अस्तित्व ऐसी चीजें नहीं हैं जो मनुष्यों के पास हैं। परमेश्वर जो भी चीज करता है उसे वह अत्यधिक कठोरता और गंभीरता से करता है और कभी भी लापरवाह नहीं होता है। विशेष रूप से जब लोगों के सत्य प्राप्त करने के मामले की बात आती है तो वह उसे अत्यधिक कठोरता और गंभीरता से लेता है; लोगों के जीवन और उनके परिणामों की जिम्मेदारी लेने के लिए परमेश्वर को इस तरह से कार्य करना ही चाहिए। यकीनन परमेश्वर के लिए यह ठीक वैसा ही है जैसा उसका सार और उसकी वस्तुएँ और उसका अस्तित्व है। इससे कोई फर्क नहीं पड़ता है कि अपने जीवन के प्रति, अपने परिणाम और गंतव्य के प्रति तुम्हारा क्या रवैया है, चाहे यह गंभीर और कठोर रवैया हो या लापरवाह रवैया हो, कुछ भी हो, परमेश्वर के लिहाज से, चूँकि उसने तुम्हें चुना है और चूँकि वह तुम्हें सत्य प्रदान करता है और तुम्हें बचाना चाहता है, वह हर चीज में तुम्हारे हर शब्द और क्रियाकलाप को और तुम्हारे रवैयों को पूरी तरह से गहराई से समझेगा और अंत में तुम्हारे सभी रवैयों के आधार पर तुम्हारा परिणाम निर्धारित करेगा। और तुम्हारे सभी रवैयों के आधार पर वह यह देखेगा कि अंततः क्या तुम ऐसे व्यक्ति बनोगे जो सत्य प्राप्त करता है और एक ऐसे व्यक्ति बनोगे जो परमेश्वर के प्रति समर्पण करने और उसके अनुरूप होने में समर्थ होगा। हो सकता है कि तुमने परमेश्वर के लोगों को बचाने के मामले को कभी भी गंभीरता से नहीं लिया हो, इस पर कभी ध्यान से चिंतन नहीं किया हो और यह नहीं जानते हो कि परमेश्वर लोगों को कैसे बचाता है। लेकिन ऐसे सृष्टिकर्ता के रूप में जो सृजित मनुष्यों पर संप्रभु है, वह मनुष्यों की तरह भ्रमित और उलझन में फँसा हुआ नहीं है; वह मानवजाति को बचाने का कार्य गंभीर ढंग से करता है। उसने तुम्हें बनाया और तुम्हें चुना। उसने लोगों से वादा किया कि वह उन्हें पूरी तरह से बचाएगा, इसलिए वह यह कार्य पूरा करेगा और अंत तक जिम्मेदार रहेगा। इसलिए परमेश्वर द्वारा अपने कार्य को पूरा करने और अंत तक जिम्मेदारी लेने में वास्तविक अभिव्यक्तियाँ और वास्तविक कार्य विषय-वस्तु है। परमेश्वर इसी तरह से कार्य करता है और यह उसका ईमानदार और सच्चा रवैया है। परमेश्वर तुम्हारे प्रति लापरवाह नहीं होगा या किसी नारे से तुम्हें टालेगा नहीं और विशेष रूप से परमेश्वर का कार्य लोगों को बचाने के लिए परमेश्वर द्वारा चुकाई जाने वाली वास्तविक कीमत को और लोगों के प्रति उसके जिम्मेदार रवैये को बेहतर ढंग से दर्शाता है।

परमेश्वर द्वारा इंतजाम किए गए परिवेशों में सत्य कैसे प्राप्त करें

एक बार जब लोग परमेश्वर के लोगों के उद्धार के सिद्धांतों और उद्देश्य को और हर चीज पर परमेश्वर की संप्रभुता को समझ जाएँगे, तो क्या इस संबंध में परमेश्वर के बारे में उनकी धारणाएँ और कल्पनाएँ कुछ हद तक हल नहीं हो जाएँगी? (हाँ।) लोगों को इस संबंध में क्या समझना चाहिए? वह यह कि चाहे ऐसा सभी प्रकार के मामलों में हो या एक विशिष्ट मामले में जिस पर परमेश्वर संप्रभुता रखता है, उसमें लोगों के सहयोग का हिस्सा 80 या 90 प्रतिशत होता है, और परमेश्वर की नजर में उनके विचार और नजरिए और संबंधित मामले के प्रति उनके रवैये बहुत महत्वपूर्ण हैं। यह मत सोचो कि अगर तुम कुछ नहीं कहते हो और तुम्हारे साथ चीजें घटित होने पर तुम अपना रुख नहीं दिखाते हो तो परमेश्वर तुम पर कोई ध्यान नहीं देगा और तुम्हें नजरअंदाज कर देगा। अगर तुम चाहते हो कि परमेश्वर तुम्हें नजरअंदाज करे तो तुम्हारे लिए परमेश्वर में विश्वास नहीं रखना ही बेहतर होगा। चूँकि तुम परमेश्वर के घर में हो और चूँकि परमेश्वर ने तुम्हें चुना है, इसलिए परमेश्वर तुम्हें बिल्कुल भी नजरअंदाज नहीं करेगा। परमेश्वर की नजर में सभी चीजों की पड़ताल की जाती है, तुम्हारी, एक छोटे-से व्यक्ति की, तो और भी ज्यादा। अगर तुम चींटी होते, तो भी अगर तुम्हें परमेश्वर ने चुना होता तो परमेश्वर तब भी लगातार तुम्हारी पड़ताल करता रहता और तुम्हारी अगुआई करता रहता। चूँकि परमेश्वर तुम्हारी पड़ताल करता है, इसलिए तुम्हें उन चीजों को बस स्वीकार कर लेना होगा जो तुम्हारे साथ घटित होती हैं। उनसे मत बचो—बचना बुद्धिमानी भरा विकल्प नहीं है। तुम्हें उनका सामना करना चाहिए। सिर्फ जब तुम उनका सामना करोगे और एक स्पष्ट रवैया रखोगे, तभी तुम्हें उसके द्वारा तुम्हारे लिए इंतजाम किए गए परिवेशों में वे सत्य प्राप्त करने का अवसर मिलेगा जिन्हें परमेश्वर तुम्हें समझने देता है, जबकि उनसे बचने से तुम अपनी चुप्पी में सत्य समझने में सक्षम नहीं बनोगे। दर्शनों से संबंधित सत्यों के अलावा दूसरे सत्य—यानी मानव जीवन और अस्तित्व से संबंधित सभी प्रकार के सत्य—किसी परिवेश के जरिये या एक प्रकार के व्यक्ति के व्यवहार की अभिव्यक्ति के संदर्भ के जरिये व्यक्त किए जाते हैं। लोग इन सत्यों की वास्तविकताओं को सही मायने में सिर्फ तभी समझ पाते हैं जब वे वास्तविक अनुभव और समझ प्राप्त कर लेते हैं। ज्यादातर लोग इस बिंदु को स्पष्ट रूप से नहीं देख पाते हैं और विभिन्न प्रकार के सत्यों के प्रति उनका रवैया न गरम न ठंडा होता है और वे लगातार इन परिवेशों से बचना भी चाहते हैं और वे वास्तविक समस्याओं के बारे में सत्य की तलाश नहीं करना चाहते हैं। वे न तो सत्य के आधार पर विभिन्न प्रकार के लोगों और घटनाओं का भेद पहचानना सीखते हैं और न ही वे विभिन्न समस्याओं को हल करने के लिए सत्य लागू करने का प्रशिक्षण लेते हैं। चाहे उनके साथ कुछ भी क्यों न घटित हो, उनका कोई रवैया या नजरिया नहीं होता है और वे संगति और चर्चाओं में हिस्सा नहीं लेते हैं। वे सिर्फ परमेश्वर से प्रार्थना करने, परमेश्वर के वचन पढ़ने, भजन सीखने और हर रोज अपने कर्तव्य पूरे करने से ही संतुष्ट हैं, और उनके लिए बस इतना काफी है। मैं तुम लोगों को एक बात बताता हूँ, जो यह है कि मजदूर की विशेषताएँ यह होती हैं कि वह सिर्फ प्रयास करने को तैयार रहता है और उसे सत्य के किसी भी पहलू में कोई दिलचस्पी नहीं होती है या वह सत्य के किसी भी पहलू को गंभीरता से करने को तैयार नहीं रहता है और ऐसा करना उसे परेशानी वाली बात लगती है—यह मजदूर है। अगर तुम शैतान के सेवक नहीं हो या कुकर्मी या मसीह-विरोधी नहीं हो, तो ज्यादा-से-ज्यादा तुम सिर्फ मजदूर हो सकते हो। लेकिन यह परमेश्वर के लोगों के लिए अलग है जो उद्धार प्राप्त कर सकते हैं। वे सिर्फ श्रम करने और थोड़ा-सा प्रयास करने से संतुष्ट नहीं होते हैं बल्कि सभी प्रकार के लोगों, घटनाओं और चीजों में विभिन्न सत्य सीखते और समझते हैं और फिर इन सत्यों के आधार पर विभिन्न प्रकार के लोगों और घटनाओं को देखते हैं और उनसे निपटते हैं। इस तरह से विभिन्न सत्य धीरे-धीरे उनमें ढल जाते हैं और वे धीरे-धीरे उनका जीवन बन जाते हैं और उनके क्रियाकलापों और आचरण के लिए सिद्धांत बन जाते हैं। जब सत्य तुम्हारा जीवन बन जाएगा, सिर्फ तभी तुम परमेश्वर के प्रति समर्पण करने और परमेश्वर का भय मानने और बुराई से दूर रहने में समर्थ होगे; नहीं तो यह प्रभाव प्राप्त नहीं किया जा सकता है। चीजों का अनुभव करने से मत डरो और लोगों का भेद पहचानने से मत डरो। यह कोई बुरी बात नहीं है कि सभी प्रकार की घटनाएँ घटित होती हैं और इस पर परमेश्वर संप्रभु है। जब परमेश्वर संप्रभु है और वह व्यवस्थाएँ करता है तो तुम्हें किस बात का भय है? जब परमेश्वर संप्रभु है और वह व्यवस्थाएँ करता है तो तुम्हारे लिए किसी घटना का घटित होना कम-से-कम दुर्भावनापूर्ण या प्रलोभन तो नहीं है। बल्कि इसका यह उद्देश्य है कि तुम सबक सीखो, तुम्हारी आध्यात्मिक उन्नति हो और तुम्हें फायदा हो और यह उद्देश्य है कि तुम्हें पूर्ण बनाया जाए। अगर तुम परमेश्वर के आयोजनों और व्यवस्थाओं के प्रति समर्पण कर पाते हो, तुम्हारे साथ जो कुछ भी होता है उसे सकारात्मक शिक्षण सामग्री मानकर उसके साथ पेश आते हो और सत्य की तलाश कर पाते हो और वे सबक सीख पाते हो जो तुम्हें सीखने चाहिए, तो सत्य स्वाभाविक रूप से और अदृश्य रूप से तुममें ढल जाएगा और तुम्हारा जीवन बन जाएगा। इसलिए, ज्यादातर लोगों के लिए उदासीनता, टालमटोल, गैर-भागीदारी और गैर-संलिप्तता का रवैया अपनाना और विभिन्न घटनाओं का सामना करने पर नजरिए व्यक्त नहीं करना या संगति नहीं करना गलत है—यह सलाहयोग्य नहीं है। मैं क्यों कहता हूँ कि यह गलत है और सलाहयोग्य नहीं है? यह रवैया परमेश्वर को दिखाता है कि तुम्हें उसके उद्धार या उसके अच्छे इरादों में दिलचस्पी नहीं है और तुम्हें परमेश्वर द्वारा पूर्ण बनाए जाने में दिलचस्पी नहीं है और तुम इस पर कोई ध्यान नहीं देते हो और इसे अस्वीकार करते हो। जब परमेश्वर यह देखता है कि तुम्हारा यह रवैया है तो क्या वह फिर भी तुम्हें बचाना चाहेगा? और अगर परमेश्वर तुम्हें बचाना चाहे तो भी वह तुम्हें कैसे बचा सकता है अगर तुम सहयोग न करो? जैसा कि कहावत है, “इसका कुछ नहीं हो सकता,” और यह कहावत ठीक इसी प्रकार के व्यक्ति की बात करती है।

परमेश्वर की पूरी प्रबंधन योजना में, विशेष रूप से उसके कार्य के इस अंतिम चरण में उसने बहुत बड़ी तादाद में सत्य व्यक्त किए हैं और तुम उन सभी को सुन चुके हो। इससे कोई फर्क नहीं पड़ता कि तुमने उनमें से कितनों का अनुभव किया है या कितनों को समझा है, कम-से-कम तुम उन्हें जानते हो, इसलिए परमेश्वर दखल देने और मदद करने का कोई अतिरिक्त कार्य नहीं करेगा। परमेश्वर बस तुम्हारे रवैये की और तुम्हारे साथ घटित होने वाली हर चीज में तुम्हारे सहयोग की प्रतीक्षा करता है—वह तुम्हारा रवैया, तुम्हारे विचार, तुम्हारे अनुसरण और यह देखना चाहता है कि तुम कौन-सा मार्ग अपनाते हो। हर बार जब तुम लोगों, घटनाओं या चीजों का सामना करते हो तब अगर परमेश्वर यह दर्ज करता है कि तुम्हारा कोई रवैया और कोई विचार नहीं है और तुम्हारे पास कहने के लिए हमेशा कुछ नहीं होता है तो मुझे बताओ, क्या तुम बेवकूफ नहीं हो? किन लोगों के पास कहने के लिए हमेशा कुछ नहीं होता है? क्या ये वही लोग नहीं हैं जो बहरे, गूँगे, मंदबुद्धि या बेवकूफ हैं? परमेश्वर यह दर्ज करता है कि तुम्हारा कोई रवैया नहीं है इसलिए जब अंत में वह तुम्हें अंक देगा तो तुम्हें शून्य अंक ही मिलेंगे। जब तुम्हारे साथ कुछ घटित होता है तो परमेश्वर पूछता है, “क्या तुम कीमत चुकाने को तैयार हो?” और तुम कहते हो, “हाँ, मैं तैयार हूँ!” और वह पूछता है, “क्या तुम्हारे पास संकल्प है? क्या तुमने कोई शपथ ली है?” और तुम जवाब देते हो, “हाँ!” अगर तुम्हारे पास सिर्फ यह संकल्प है लेकिन जब तुमसे पूछा जाता है कि इस परिवेश का अनुभव करके तुमने क्या प्राप्त किया है तो तुम्हारे पास कहने के लिए कुछ नहीं होता है और तुमने अपने द्वारा अनुभव किए हर परिवेश से कुछ भी प्राप्त नहीं किया है, तो जब अंत में परमेश्वर तुम्हें अंक देगा तो ये सिर्फ दो अंक होंगे। दो अंक क्यों? तुम्हारे उस जरा-से संकल्प के कारण तुमने दो अंक प्राप्त किए होंगे। मुझे बताओ, क्या तब तुम्हारा काम तमाम नहीं हो जाएगा? क्या तब भी तुम्हें उद्धार की उम्मीद होगी? उद्धार की उम्मीद तुम्हारे खुद प्रयास करने से प्राप्त होती है। यह वह फल है जो तुम्हें सत्य का अनुसरण करने के मार्ग पर चलने का चयन करने के बदले में मिलता है। इसलिए चाहे तुम्हारे साथ कुछ भी क्यों न घटित हो, उससे डरो मत या उससे बचो मत और अपने हाथों से अपना सिर छिपाकर कछुए की तरह अपने खोल में वापस मत लौट जाओ—बल्कि उसका सकारात्मक और सक्रिय रूप से सामना करो। अगर तुम डरपोक हो और चीजों से डरते हो और इस डर से कि अगर तुमने कुछ गलत कह दिया तो दूसरे लोग तुम्हें उजागर कर देंगे और वे तुम्हारी असलियत देख लेंगे, तुम किसी भी चीज का—चाहे वह किसी से भी संबंधित क्यों न हो—आकलन करने की हिम्मत नहीं करते, और तुम हमेशा डरते रहते हो और कभी हिस्सा नहीं लेते तो इसका मतलब है कि तुम खुद अपना अवसर छोड़ रहे हो! हालाँकि तुमने अपना कर्तव्य करने में बहुत सारी ऊर्जा लगाई है, लेकिन सच्चाई यह है कि तुम बहुत पहले ही अपना परिणाम निर्धारित कर चुके हो। अंत में तुम्हें सिर्फ दो अंक ही मिलेंगे, तो क्या तुम दो कौड़ी के बेवकूफ नहीं हो? क्या दो अंक प्राप्त करना दो कौड़ी के बेवकूफ होने के बराबर नहीं है? और चूँकि तुम्हें सिर्फ दो अंक मिलेंगे तो फिर क्या इस जीवनकाल के दौरान परमेश्वर में तुम्हारा विश्वास व्यर्थ नहीं जाएगा? यह परमेश्वर के कार्य का अंतिम चरण है, अगर इस बार तुम्हारी आस्था व्यर्थ गई तो तुम्हारा परिणाम तय हो जाएगा। परमेश्वर फिर कभी मनुष्यों को बचाने का कार्य नहीं करेगा। यही आखिरी मौका है—अगर तुम अब भी इसके लिए प्रयास नहीं करते हो, इसे गँवा देते हो और तुम उद्धार प्राप्त नहीं कर पाते हो, तो यह कितना दुखद होगा! इससे कोई फर्क नहीं पड़ता कि तुमने कितने वर्ष परमेश्वर के कार्य का अनुभव किया है, तुम्हें कम-से-कम उत्तीर्ण होने लायक अंक तो प्राप्त करने ही होंगे, तब फिर भी तुम्हारे जिंदा बचने की उम्मीद रहेगी। अगर तुम्हारा श्रम मानक-स्तर का नहीं है और तुमने बहुत सारी विघ्न-बाधाएँ भी उत्पन्न की हैं तो तुमने बिल्कुल भी कोई फल प्राप्त नहीं किया होगा और तुम्हारे उद्धार प्राप्त करने की उम्मीद शून्य हो चुकी होगी। परमेश्वर जिस भी परिवेश का इंतजाम करता है उसमें दर्शक मत बनो; प्रतिभागी बनो, उसका एक हिस्सा बनो। लेकिन एक सिद्धांत है जिसका कम-से-कम तुम्हें पालन करना चाहिए : बाधाएँ उत्पन्न मत करो। तुम भाग ले सकते हो और अपनी राय और आकलन व्यक्त कर सकते हो और भले ही तुम एक सामान्य, अनुभवहीन व्यक्ति की तरह बोलते हो और सिर्फ शब्द और धर्म-सिद्धांत बोलते हो, इससे कोई फर्क नहीं पड़ता है। लेकिन तुम्हें हर मामले में सत्य की तलाश करने, सत्य का अभ्यास करने और सत्य के प्रति समर्पण करने के सिद्धांत और इरादे से भाग लेना चाहिए—सिर्फ तभी तुम्हारे उद्धार की उम्मीद है। उद्धार की उम्मीद किस आधार पर स्थापित की जाती है? यह तुम्हारे द्वारा सत्य की तरफ प्रयास करने, सत्य पर सोच-विचार करने और हर मामला होने पर सत्य में मेहनत करने में समर्थ होने के आधार पर स्थापित की जाती है। तुम सिर्फ इसी आधार पर सत्य समझ सकते हो, सत्य का अभ्यास कर सकते हो और उद्धार प्राप्त कर सकते हो। लेकिन अगर मामले होने पर तुम हमेशा दर्शक बने रहते हो—कोई आकलन या निरूपण प्रदान नहीं करते हो और कोई व्यक्तिगत राय व्यक्त नहीं करते हो—और किसी भी चीज पर तुम्हारा कोई विचार नहीं होता है या अगर कुछ विचार भी हों तो भी तुम उन्हें व्यक्त नहीं करते हो और तुम्हें पता नहीं होता है कि वे सही हैं या गलत हैं, तुम बस उन्हें अपने मन में तालाबंद करके रखते हो और उनके बारे में सोचते हो, तो अंत में तुम सत्य प्राप्त किए बिना ही रह जाओगे। इस बारे में सोचो, यह तो एक बड़े भोज में बैठकर भूखे रहने जैसा है। क्या तुम दयनीय नहीं हो? अगर तुमने दस वर्षों से परमेश्वर के कार्य में विश्वास रखा है और इस पूरे समय में तुम दर्शक बने रहे हो या तुमने 20 या 30 वर्षों से विश्वास रखा है और इस पूरे समय में तुम दर्शक बने रहे हो तो अंत में जब तुम्हारे परिणाम निर्धारण का समय आएगा, तो परमेश्वर तुम्हारे रिकॉर्ड को दो अंक देगा और इसलिए तुम दो कौड़ी के बेवकूफ होगे और सत्य प्राप्त करने का अपना अवसर और बचाए जाने की अपनी उम्मीद खुद ही पूरी तरह से बर्बाद कर चुके होगे। अंत में तुम पर दो कौड़ी के बेवकूफ का ठप्पा लग जाएगा और तुम इसी के लायक होगे, है ना? (हाँ।) दो कौड़ी के बेवकूफ न होने के पीछे क्या राज़ है? (इसका रहस्य है दर्शक न बनना।) दर्शक मत बनो। तुम परमेश्वर में विश्वास रखते हो, तो फिर तुम्हें सत्य प्राप्त करने के लिए परमेश्वर के कार्य का अनुभव करना चाहिए। कुछ लोग पूछ सकते हैं, “तो, क्या तुम मुझसे हर चीज में भाग लेने के लिए कह रहे हो? लेकिन लोग तो कहते हैं, ‘दूसरे के फटे में टाँग मत अड़ाओ।’” तुम्हें भाग लेने के लिए कहने का मतलब यह है कि तुमसे सत्य खोजने और उन चीजों से सबक सीखने के लिए कहा जा रहा है जिनका तुम सामना करते हो। मिसाल के तौर पर, जब तुम एक विशेष प्रकार के व्यक्ति से मिलते हो, तो तुम्हें उसकी अभिव्यक्तियों और उसकी की हुई चीजों के जरिये भेद पहचानने की क्षमता प्राप्त करनी चाहिए। अगर वह सत्य का उल्लंघन करता है तो तुम्हें यह भेद पहचानना चाहिए कि उसने ऐसा क्या किया जो सत्य का उल्लंघन करता है। अगर दूसरे लोग कहते हैं कि यह व्यक्ति कुकर्मी है तो तुम्हें यह भेद पहचानना चाहिए कि उसने ऐसा क्या कहा और किया और उसके पास बुरे कर्मों की ऐसी कौन-सी अभिव्यक्तियाँ हैं जिनके कारण उसे बुरे व्यक्ति के रूप में निरूपित किया गया है। अगर दूसरे लोग कहते हैं कि यह व्यक्ति परमेश्वर के घर के हितों का बचाव नहीं करता है और इसकी कीमत पर बाहर के लोगों की मदद करता है तो तुम्हें इस बारे में पूछताछ करनी चाहिए कि यह व्यक्ति क्या कर रहा है। और पूछताछ करने के बाद सिर्फ इन बातों को जान लेना ही काफी नहीं है। तुम्हें यह भी सोचना पड़ेगा : “क्या मैं ऐसा कर सकता हूँ? अगर कोई मुझे याद न दिलाए तो शायद मैं भी यही चीजें कर सकता हूँ और तब क्या मेरा परिणाम भी उस व्यक्ति जैसा ही नहीं होगा? क्या यह खतरनाक नहीं होगा? खुशकिस्मती से परमेश्वर ने मुझे सावधान करने के लिए इस परिवेश का इंतजाम किया है, जो मेरे लिए सबसे बड़ी सुरक्षा है!” इस पर सोच-विचार करने के बाद तुम्हें एक बात का एहसास होता है : तुम उस मार्ग का अनुसरण नहीं कर सकते जिसका अनुसरण उस प्रकार का व्यक्ति कर रहा है, तुम उस प्रकार के व्यक्ति नहीं बन सकते और तुम्हें खुद को चेताना होगा। तुम चाहे जिन चीजों का भी सामना करो, तुम्हें उनसे सबक जरूर सीखना चाहिए। अगर ऐसी चीजें हैं जिन्हें तुम पूरी तरह से नहीं समझते हो और जो तुम्हें अपने दिल में अजीब-सी लगती हैं तो तुम्हें उनके बारे में प्रश्न पूछने चाहिए, उनके बारे में जानकारी हासिल करनी चाहिए और सत्य खोजकर मामलों की सही स्थिति का पता लगाना चाहिए। यह जिज्ञासा नहीं है; यह गंभीर होना है। गंभीर होने का मतलब औपचारिकताएँ पूरी करना या भीड़ के पीछे-पीछे चलना नहीं है—यह तो जिम्मेदारी लेने का रवैया है। समस्याओं के बारे में स्पष्टता प्राप्त करके और फिर उन्हें हल करने के लिए सत्य खोजकर ही भविष्य में उसी तरह की परिस्थिति का सामना करने पर तुम्हारे पास अभ्यास का एक मार्ग होगा, तुम सटीकता से अभ्यास करने में समर्थ होगे और तुममें शांत और सहज होने का एहसास होगा। तुम सभी मामलों में दूसरे लोगों का अनुसरण करने और हवा के रुख के साथ चलने के बजाय तथ्यों की सच्ची स्थिति को समझने का प्रयास करने, उनसे सत्य प्राप्त करने और लोगों और चीजों को देखने का तरीका सीखने के सिद्धांत के आधार पर गंभीर हो रहे हो। सिर्फ अपने क्रियाकलापों में गंभीर होकर ही तुम सत्य का अभ्यास करना और सिद्धांतों के आधार पर कार्य करना शुरू कर सकते हो। जो लोग गंभीर नहीं हैं, उनके दूसरे लोगों का अनुसरण करने और हवा के रुख के साथ चलने की संभावना है और इस तरह से उनके सत्य सिद्धांतों का उल्लंघन करने की संभावना रहती है। उदाहरण के लिए, मान लो कि कोई व्यक्ति अपना कर्तव्य लगातार लापरवाह तरीके से करता है और इसलिए उसे उसका कर्तव्य करने के अयोग्य ठहरा दिया जाता है। तुम कहते हो, “वह ऊपरी तौर पर ठीक लगता था। मैंने यह कैसे नहीं देखा कि वह लापरवाह हो रहा है? क्या उसने मुझे गुमराह कर दिया था? वह किन तरीकों से अनमने ढंग से अपना कर्तव्य कर रहा था? उसने कौन-सी चीजें लापरवाह तरीके से कीं?” जब कोई और व्यक्ति तुम्हें उन कुछ तरीकों के बारे में बताता है जिनसे उस व्यक्ति ने लापरवाह ढंग से व्यवहार किया तो तुम कहते हो, “वह व्यक्ति दिखावा करने में वाकई अच्छा है! वह ऊपरी तौर पर ठीक लग रहा था और उसने वाकई अच्छी चीजें कहीं। उसने कहा, ‘परमेश्वर ने हमें इतना सारा अनुग्रह दिया है—हम जमीर के बिना नहीं रह सकते, हमें अपने कर्तव्य ठीक से करने चाहिए!’ जब मैंने उसे यह कहते सुना, तो मैंने सोचा कि वह अपना कर्तव्य निष्ठा से कर रहा है; मैंने कभी भी यह कल्पना तक नहीं की कि वह इतना लापरवाह है! क्या मुझे गुमराह नहीं किया गया है? मुझमें लोगों का भेद पहचानने की क्षमता नहीं थी, मैंने लोगों और चीजों को सत्य सिद्धांतों के आधार पर नहीं देखा, न ही उनके आधार पर मैं लोगों के साथ पेश आया। मैंने सिर्फ यह देखा कि वह व्यक्ति कितनी अच्छी तरह से बोलता है, मैंने यह नहीं देखा कि उसने अपने कर्तव्य में क्या नतीजे प्राप्त किए हैं या उसका विशिष्ट व्यवहार और अभिव्यक्तियाँ क्या हैं या उसका सार क्या है—मैंने इस मामले में गलती की। यह पता चला है कि जो लोग बाहरी तौर पर अच्छे दिखते हैं वे जरूरी नहीं कि सही मायने में अच्छे हों और वैसे तो वे सुखद बातें कहते हैं, लेकिन हो सकता है कि वे जो कहते हैं उसे वास्तव में न करें और जरूरी नहीं कि वे जमीर और मानवता वाले लोग हों। अब से मुझे लोगों को परमेश्वर के वचनों के आधार पर देखना चाहिए और लोगों का भेद पहचानना सीखना चाहिए। मैं फिर से बेवकूफ नहीं बन सकता!” देखा तुमने, चाहे कुछ भी हो जाए, जब तक तुम कुछ हद तक गंभीर हो और सत्य की तलाश करते हो, और फिर निष्कर्ष निकालते हो, तब तक तुम कुछ न कुछ प्राप्त करोगे। अगर तुम ये लाभ प्राप्त करते हो तो क्या यह अच्छी बात नहीं है? (हाँ।) तुम लोगों का भेद पहचानने के मामले में कुछ सीख चुके होगे और इससे तुम्हें कुछ हद तक लाभ हो चुका होगा—सत्य के संबंध में गंभीर होने और भरसक प्रयास करने से तुम यह प्राप्त करते हो। मान लो कि तुम इस तरह से गंभीर नहीं हो। जब तुम सुनते हो कि किसी को इसलिए विदा कर दिया गया है क्योंकि वह अपना कर्तव्य करने में हमेशा लापरवाह रहता था, तो तुम यह नहीं पूछते, “वह लापरवाह क्यों रहता था? उसे क्यों बाहर निकाल दिया गया?” इसके बजाय तुम बस मन ही मन सोचते हो, “लापरवाह होने में क्या बड़ी बात है? कुछ भी हो, मुझे तो बाहर नहीं निकाला गया है, इसलिए सब कुछ ठीक है।” ऐसे में क्या तुम्हें इस मामले से थोड़ी चेतावनी मिली होगी, तुमने थोड़ा सबक सीखा होगा या भेद पहचानने की थोड़ी क्षमता प्राप्त की होगी? नहीं। तुमने ये सब क्यों नहीं प्राप्त किया होगा? क्योंकि तुम्हें ऐसी चीजों में दिलचस्पी नहीं है या तुम उनके बारे में गंभीर नहीं हो और तुम अपने जीवन प्रवेश के लिए या सत्य के अनुसरण के लिए बिल्कुल कोई बोझ नहीं उठाते हो और तुम्हें सत्य का अनुसरण करने के और जीवन प्रवेश के मामलों पर दूसरे लोगों की संगति में दिलचस्पी नहीं है और तुम उसमें भाग नहीं लेते हो और ज्यादा-से-ज्यादा, तुम बस अनमने ढंग से सहमति के कुछ शब्द बोल देते हो, बस और कुछ नहीं करते। क्या इस प्रकार के बहुत सारे लोग हैं? जब उनके साथ चीजें घटित होती हैं तो वे विशेष रूप से लापरवाह होना पसंद करते हैं, औपचारिकताएँ पूरी करते हैं और अपने जीवन प्रवेश के लिए या सत्य का अनुसरण करने के लिए बिल्कुल भी कोई बोझ नहीं उठाते हैं। दूसरों से बातचीत करते समय थोड़ी गपशप करना पसंद करने के अलावा, उन्हें जीवन प्रवेश से जुड़ी चीजों या लोगों को परमेश्वर द्वारा इंतजाम किए गए परिवेशों में जो सबक सीखने चाहिए, उनमें कोई भी रुचि नहीं होती है। उनके हाथ में जो थोड़ा-सा काम होता है उसे पूरा करने के बाद वे वहीं बैठकर शून्य में ताकते रहते हैं, वे बस थोड़ी देर के लिए झपकी लेना या आराम करना चाहते हैं और वे अपने जीवन प्रवेश के लिए कोई बोझ नहीं उठाते हैं। थोड़े-से संकल्प और अपनी कुछ इच्छाओं के अलावा ये लोग अंत में कोई सत्य प्राप्त नहीं करेंगे और अंत में उनके कुल अंक सिर्फ दो हो सकते हैं, वे अपनी दो कौड़ी वाली बेवकूफी से छुटकारा नहीं पा सकेंगे और इसलिए वे इस जीवनकाल में खत्म हो जाएँगे। अगर तुम इस बार खत्म हो गए तो तुम वाकई खत्म हो जाओगे और तुम्हारे बचाए जाने की कोई उम्मीद नहीं रहेगी क्योंकि तुम्हारा परिणाम तय हो चुका होगा। एक सृजित प्राणी अंत में जो अंक प्राप्त करता है, वे सीधे उसके परिणाम से जुड़े होते हैं। अगर तुम पास होने लायक अंक प्राप्त करते हो, तो तुम्हारा परिणाम यह होगा कि तुम बच गए हो। अगर तुम पास होने लायक अंक प्राप्त नहीं करते हो तो तुम्हें अच्छा परिणाम नहीं मिलेगा। यह वह समय है जब अंत में लोगों के परिणाम निर्धारित होते हैं और एक बार जब परिणाम निर्धारित हो जाता है तो वह स्थायी होता है और वह नहीं बदलेगा। अच्छे परिणाम के लिए प्रयास करने का कोई दूसरा मौका नहीं होगा और इसे बदलने का कोई मौका नहीं होगा—तुम्हारी किस्मत हमेशा-हमेशा के लिए निर्धारित हो जाएगी। क्या तुम समझ गए हो? क्या यह तुम्हें डराने के लिए है? (नहीं।) इस बारे में सोचो—परमेश्वर मानवजाति को प्रबंधित करने और उसका बचाव करने का कार्य कर रहा है और वह लोगों को वे विभिन्न सत्य प्रदान कर रहा है जो उनके पास होने चाहिए—परमेश्वर इस तरह का कार्य कितनी बार कर सकता है? (सिर्फ इसी एक बार।) यह पहले कभी नहीं किया गया है और यह फिर कभी नहीं किया जाएगा। सिर्फ यही एक समय है, और एक बार जब यह पूरा हो जाएगा तो परमेश्वर का महान कार्य पूरी तरह से संपन्न हो जाएगा। “पूरी तरह से संपन्न होने” का क्या मतलब है? इसका मतलब है कि वह दोबारा ऐसा नहीं करेगा और ऐसा करने की उसकी कोई योजना नहीं है। इसलिए इस बार लोगों के अंतिम परिणाम जो भी होंगे, उन्हें अंतिम रूप दे दिया जाएगा और वे नहीं बदलेंगे। परमेश्वर लोगों को फिर से स्वयं को अभिव्यक्त करने या अपने जीवन जीने का अवसर नहीं देगा। जो समय गुजर चुका है वह कभी वापस नहीं आएगा और कोई भी बदलाव नहीं होगा। इसलिए अगर तुमने इस अवसर का फायदा नहीं उठाया तो तुम बचाए जाने का मौका खो दोगे। अगर तुम परमेश्वर द्वारा इंतजाम किए गए विभिन्न परिवेशों और विभिन्न लोगों, घटनाओं और चीजों को अनदेखा करते हो, उनकी बात आने पर सुन्न और मंदबुद्धि बन जाते हो और उनके साथ उदासीनता से पेश आते हो, तो तुम दो कौड़ी के बेवकूफ हो। अगर तुम ही अपने परिणाम और गंतव्य को गंभीरता से नहीं लेते हो तो कौन तुम पर कोई ध्यान देगा? तुम्हें यह चीज इतनी बार बताई गई है लेकिन तुम इसे गंभीरता से नहीं लेते हो, तो अगर तुम दो कौड़ी के बेवकूफ नहीं हो तो फिर क्या हो? बचाए जाने के मामले जितना महत्वपूर्ण कुछ भी नहीं है। क्या यही बात नहीं है? (हाँ।) यकीनन जैसा कि मैंने अभी कहा, व्यक्ति का अंतिम परिणाम उन विभिन्न परिवेशों में जिन पर परमेश्वर संप्रभु है, उसकी समग्र अभिव्यक्तियों द्वारा निर्धारित होता है, इसलिए लोगों को दैनिक जीवन में अपनी समग्र अभिव्यक्तियों पर ध्यान देना चाहिए। यहाँ इरादा तुम्हें गपशप करने के लिए और विवादों में उलझने के लिए कहने का नहीं है, बल्कि परमेश्वर का कार्य समाप्त होने से पहले तुम्हारे मौजूदा परिवेश और अवस्थाओं के आधार पर और यथासंभव ज्यादा से ज्यादा हद तक तुम्हें सत्य समझने लगने और सत्य में प्रवेश करने, सत्य का अनुसरण करने के मार्ग पर चलना शुरू करने और “त्याग देने” की जिन तीन मदों पर हमने संगति की है उनमें कमोबेश प्रवेश करने का प्रयास करने के लिए कहना है—तब तुम 60 या उससे ज्यादा अंकों से पास हो चुके होगे और तुम एक बचाए गए व्यक्ति होगे। लेकिन इन तीनों मदों में से किसी से भी अगर तुम्हारा कोई लेना-देना नहीं है या अगर तुम इनमें से किसी में भी पास नहीं होते हो और अगर तुम्हारे पास इनमें से किसी में भी कोई वास्तविक प्रवेश नहीं है तो तुम्हें पास होने लायक अंक नहीं मिलेंगे और तुम उद्धार के पात्र नहीं होगे। क्या तुम समझ गए हो? (हाँ।)

अब तुम सभी को किस चीज को अभ्यास में लाने पर ध्यान केंद्रित करना चाहिए? परमेश्वर द्वारा इंतजाम किए गए परिवेशों में सत्य खोजने और सबक सीखने पर ध्यान केंद्रित करना चाहिए। अगर तुम हर रोज बिल्कुल भी सत्य का अनुसरण किए बिना सिर्फ प्रयास करने और कार्य का निर्वहन करने से संतुष्ट रहते हो, तो तुम सिर्फ एक मजदूर हो। अगर तुमने प्रयास किया है, परमेश्वर द्वारा इंतजाम किए गए विभिन्न परिवेशों का अनुभव किया है और कुछ सत्य समझे हैं; और इस बात की परवाह किए बगैर कि तुमने कितने सत्य प्राप्त किए हैं, अंत में तुमने लाभ प्राप्त किए हैं, चाहे वे बड़े हों या छोटे, बहुत सारे हों या थोड़े-से; और भले ही तुम्हें ये चीजें प्राप्त करने में बहुत लंबा समय लगा हो और तुम्हारी प्रगति धीमी रही हो, कम-से-कम तुम परमेश्वर के कार्य की धारा में हो और तुम एक ऐसे व्यक्ति हो जिसने लाभ प्राप्त किया है; तो तुम्हारे पास बचाए जाने का एक मौका होगा। अब तुम लोगों को सबसे बुनियादी चीज क्या करनी चाहिए? तुम्हें सभी विभिन्न प्रकार के जटिल और निरर्थक मामलों से बाहर निकलकर सत्य का अनुसरण करने में अपना दिल लगाना चाहिए; तुम्हें एक छोटी अवधि में अपनी विभिन्न अवस्थाओं को पूरी तरह से समझने का प्रयास करना चाहिए, अपनी घातक कमजोरी, अपने ऐबों और अपनी समस्याओं को जानना शुरू करने और फिर उन्हें हल करने के लिए सत्य की तलाश करने का प्रयास करना चाहिए ताकि तुम्हारे पास चलने के लिए एक मार्ग हो और अनुसरण करने के लिए एक लक्ष्य हो और तुम जो कर्तव्य करते हो उसका पालन करने के लिए स्पष्ट सत्य सिद्धांत हों। तुम्हारे पास अपनी कमियों, अपने कर्तव्यों और अपने परिवेश के संबंध में अनुसरण करने के लिए एक स्पष्ट लक्ष्य और दिशा होनी चाहिए, बजाय इसके कि सिरकटी मुर्गी की तरह चारों तरफ दौड़-भाग करते रहो और तुम्हारी टाँगें जहाँ भी तुम्हें ले जाएँ वहाँ बिना सोचे-विचारे पहुँच जाओ, जो कि खतरनाक है। तुम्हें अपने जीवन की उस अवस्था और वर्तमान परिस्थिति से छुटकारा पाना होगा जिसमें तुम सिर्फ प्रयास करते हो लेकिन सत्य प्राप्त नहीं करते। दर्शक मत बनो और सभी प्रकार के विवादों में मत पड़ो। अगर तुम उनमें पड़ना नहीं चाहते हो तो तुम्हें सत्य सिद्धांतों में प्रयास करना सीखना होगा। अगर तुम हर सत्य सिद्धांत समझते हो तो तुम इस प्रकार के विवादों से बच निकलने में समर्थ होगे। मैं ऐसा क्यों कहता हूँ? सिर्फ जब तुम विभिन्न सत्य समझ जाते हो, तभी तुम उनमें प्रवेश कर सकते हो और सत्य वास्तविकता में प्रवेश करने की उम्मीद रख सकते हो। फिर जब तुम विभिन्न चीजों में भाग लोगे तो तुम्हारे पास सिद्धांत होंगे और तुम्हें इन चीजों का सामना करने का तरीका मालूम होगा। अगर तुम बस दर्शक बनना बंद कर देते हो, लेकिन हर सत्य के बारे में पूरी तरह से भ्रमित रहते हो और कोई भी सत्य नहीं समझते हो, और तुम केवल धर्म-सिद्धांत और कुछ शब्द समझते हो और तुम्हें विभिन्न प्रकार के लोगों का भेद पहचानना नहीं आता है, और जब तुम्हारे सामने मुद्दे आते हैं तो तुम सिर्फ घटनाक्रम के बारे में बात करते हो और इस आधार पर फैसला लेते हो कि कौन सही है और कौन गलत, इससे ज्यादा कुछ नहीं, और अंत में तुम सत्य प्राप्त नहीं करते हो तो किसी भी मामले में तुम्हारी सहभागिता बेकार है। इस तरह की सहभागिता किसमें बदल जाती है? यह विवादों को भड़काने में बदल जाती है। इसलिए तुम्हें सत्य सिद्धांतों में प्रयास करना सीखना चाहिए और एक बार जब तुम उन्हें लागू करने में ज्यादा से ज्यादा स्पष्ट हो जाओगे—और ऐसा तुम बढ़ती सटीकता के साथ करोगे—तो तुम्हारे पास सत्य में प्रवेश करने की उम्मीद होगी और फिर तुम्हारे पास बचाए जाने की भी उम्मीद होगी।

लोग परमेश्वर द्वारा उनके लिए इंतजाम किए गए परिवेशों में सत्य कैसे प्राप्त कर सकते हैं, इस संबंध में अभी-अभी हमने अभ्यास के कुल कितने सिद्धांतों पर संगति की? एक है दर्शक मत बनो, और क्या है? (सिर्फ प्रयास मत करो।) उस प्रकार की अवस्था से छुटकारा पाओ जिसमें तुम बस प्रयास करके संतुष्ट रहते हो लेकिन सत्य का अनुसरण करने के अनिच्छुक होते हो। और क्या है? (सभी प्रकार के विवादों में मत पड़ो।) सभी प्रकार के विवादों में मत पड़ो, सभी प्रकार के जटिल मामलों में मत फँसो—सत्य सिद्धांतों का पालन करने की जगह इन चीजों को मत अपनाओ। तुम लोगों को इन सभी सिद्धांतों का पालन करना चाहिए। अगर तुम उन्हें मजबूती से पकड़कर रखते हो तो तुम सत्य का अनुसरण करने से दूर नहीं रहोगे और जल्द ही सत्य का अनुसरण करने की वास्तविकता में प्रवेश करने में समर्थ हो जाओगे। क्या इसे अभ्यास में लाना आसान है? मैंने इतने सारे वर्षों से कलीसिया में लोगों से बातचीत की है, लेकिन बहुत ही कम लोग मुझसे जीवन प्रवेश या सत्य सिद्धांतों से जुड़े प्रश्न पूछते हैं और बहुत ही कम लोग अपनी व्यक्तिगत अवस्थाओं के बारे में बात करते हैं और फिर अभ्यास के मार्ग तलाशते हैं। बल्कि कुछ लोग ऐसे प्रश्न पूछते हैं जिनका सत्य से कोई लेना-देना नहीं होता है और वे “तलाश” जैसे शब्दों का भी उपयोग करते हैं। जब मैं “तलाश” शब्द सुनता हूँ तो मैं बहुत ध्यान से और गंभीरता से सुनता हूँ, उन पर अपना पूरा ध्यान देता हूँ, लेकिन जब पता चलता है कि वे किसी मामूली बाहरी मामले के बारे में पूछ रहे हैं तो मुझे घिन आती है। मैं कहता हूँ, “तुम जिस मामले के बारे में पूछ रहे हो उसका कलीसिया के कार्य या जीवन प्रवेश से कोई लेना-देना नहीं है। ‘तलाश’ शब्द का उपयोग मत करो। तुम ‘तलाश’ शब्द का अपमान कर रहे हो।” क्या “तलाश” शब्द का अनुचित ढंग से उपयोग किया जा सकता है? (नहीं।) किसी ने तो मुझसे यह तक पूछा, “मेरे बच्चे की पीठ पर तिल है। कुछ लोग कहते हैं कि इस तिल का मतलब है कि वह बदकिस्मत है और दूसरे लोग कहते हैं कि जिस जगह पर तिल बढ़ रहा है वहाँ बीमारी का संभावित जोखिम हो सकता है। बहरहाल, मुझे परवाह नहीं है कि वह बदकिस्मत है या नहीं, लेकिन अगर यह तिल वाकई उसकी सेहत के लिए नुकसानदेह है तो क्या तुम्हें लगता है कि इसे हटवा देना चाहिए?” अगर तुम लोगों से यह पूछा जाए तो तुम लोग इसका कैसे उत्तर दोगे? क्या तुम लोगों को लगता है कि इसका संबंध सत्य से है? क्या इसका संबंध कलीसिया के कार्य से है? (नहीं।) इसका संबंध इनमें से किसी भी चीज से नहीं है तो क्या मैं इस मामले में दिलचस्पी लेने के लिए बाध्य हूँ? (नहीं।) मेरी ऐसी कोई बाध्यता नहीं है। इसलिए मैंने कहा, “तुम्हारे बेटे के शरीर पर तिल होने की बात का सत्य से कोई लेना-देना नहीं है। इसके बारे में मुझसे मत पूछो, जाओ किसी डॉक्टर से पूछो। मैं तुम्हारा पारिवारिक डॉक्टर नहीं हूँ।” क्या तुम लोगों को लगता है कि मुझे इस मामले में दिलचस्पी लेनी चाहिए? (नहीं, तुम्हें नहीं लेनी चाहिए।) चाहे तुम किसी से भी पूछो, कोई भी इस मामले में दिलचस्पी लेने को तैयार नहीं होगा। ऐसा नहीं है कि वे जिम्मेदारी लेने से डरते हैं। बल्कि बात यह है कि उनकी ऐसी चीजों में दिलचस्पी लेने की कोई बाध्यता नहीं है। क्या तुम्हारे बेटे का तिल हटाने या नहीं हटाने से कलीसिया का कार्य प्रभावित होगा? क्या यह तुम्हारे अपने कर्तव्य-निर्वहन को प्रभावित करेगा? इस मामले का मुझसे कोई लेना-देना नहीं है। मुझसे इस बारे में मत पूछो, यह एक व्यर्थ मामला है। इसका सत्य से बिल्कुल भी कोई लेना-देना नहीं है और फिर भी तुम “तलाश” शब्द का उपयोग करते हो। तुम लोग “तलाश” शब्द को अपवित्र करते हो—यह घिनौना है! किसी ने यह भी पूछा : “मेरे अहाते में एक कछुआ घुस आया है, मुझे उसे पकड़ना चाहिए या नहीं? मैं तुमसे तलाशना चाहता हूँ।” उसने मुझसे उत्तर की तलाश करने के लिए यह प्रश्न पूछा—क्या तुम्हें लगता है कि मुझे उसे उत्तर देना चाहिए? (नहीं।) उसने कहा, “अगर उसे पकड़ने से मैं कानून तोड़ रहा हूँ तो क्या होगा? अगर मैं कानून तोड़ रहा हूँ और तुमने मुझे नहीं रोका तो तुम जिम्मेदार होगे!” तुम क्या कहोगे? (तुमने अपनी स्वतंत्र इच्छा से उसे पकड़ने का फैसला किया है—तुम्हारे कानून तोड़ने का मुझसे कोई लेना-देना नहीं है।) तुम कानून तोड़ते हो या नहीं, यह तुम्हारा मामला है और इसका मुझसे कोई लेना-देना नहीं है। तुम मुझसे कलीसिया के कार्य के सिद्धांतों और सत्य सिद्धांतों जैसी चीजों के बारे में प्रश्न पूछ सकते हो, लेकिन जब कानूनी मामलों की बात आती है, तो जाकर कोई वकील ढूँढ़ो—तुम जिस भी देश में रहते हो वहाँ के वकील की सलाह लो। मैं वकील नहीं हूँ, इसलिए मुझसे ऐसे मामलों के बारे में मत पूछो। मैं यहाँ सत्य व्यक्त करने और मानवजाति को बचाने का कार्य करने के लिए हूँ। मैं सिर्फ सत्य प्रदान करता हूँ और सिद्धांतों पर संगति करता हूँ। जहाँ तक यह प्रश्न है कि तुम बचाए जा सकते हो या नहीं तो इसका मुझसे कोई लेना-देना नहीं है; यह तुम्हारा अपना मामला है। और तुम्हारे अपने जीवन के निजी मामलों की तो बात ही छोड़ो—तुम्हें तो मुझसे उनके बारे में पूछना भी नहीं चाहिए और मैं तुम्हें उत्तर देने के लिए बाध्य नहीं हूँ। यह ऐसा ही है, है ना? (हाँ।)

परमेश्वर के कार्य से संबंधित यह विषय लोगों के अंतिम परिणामों से अटूट रूप से जुड़ा हुआ है, इसलिए जब लोग परमेश्वर का कार्य स्वीकारते हैं और उसका अनुभव करते हैं तो वे अपने साथ धारणाएँ और कल्पनाएँ लेकर नहीं चल सकते; उन्हें इन धारणाओं और कल्पनाओं को जड़ से ही त्याग देना चाहिए और उन्हें अपने और परमेश्वर के बीच नहीं रहने देना चाहिए। सिर्फ सही विचारों, नजरियों और रवैयों के साथ परमेश्वर के कार्य से पेश आकर ही लोगों को सत्य समझने और उसे प्राप्त करने का अवसर मिल सकता है; सिर्फ सही रवैयों, सही विचारों और नजरियों के साथ परमेश्वर के कार्य से पेश आकर ही लोग सही मायने में परमेश्वर का कार्य समझ सकते हैं और उसका अनुभव कर सकते हैं और अंत में परमेश्वर के कार्य में से वे उन सत्यों को प्राप्त कर सकते हैं जो उन्हें प्राप्त करने चाहिए। इसलिए इससे कोई फर्क नहीं पड़ता कि तुम क्या त्याग देते हो, संक्षेप में, यह सब कुछ तुम्हें सही रास्ते पर लाने में और सत्य का अनुसरण करने के मार्ग पर चलना शुरू करने में सक्षम बनाने के लिए है, इसका अंतिम परिणाम और उद्देश्य और कुछ नहीं बल्कि तुम्हें सत्य सिद्धांत समझने और सत्य प्राप्त करने में सक्षम बनाना है। इस विषय-वस्तु पर हमारी संगति का यही अंतिम उद्देश्य है। हमने जिस पर भी संगति की है, उसका अंतिम उद्देश्य लोगों को सत्य वास्तविकता में प्रवेश करने में सक्षम बनाना है। अगर तुम सत्य समझते हो और तुम्हारे पास कई मामलों में आधार के रूप में सत्य सिद्धांत हैं और तुम अब दिशाहीन, लक्ष्यहीन नहीं हो या चीजें करने में खोए हुए नहीं हो तो इसका यह मतलब नहीं है कि तुम्हारी काबिलियत सुधर गई है, बल्कि यह है कि अपने क्रियाकलापों और अपने आचरण की कसौटियों के रूप में तुम्हारे पास परमेश्वर का सत्य, परमेश्वर के वचन हैं। यानी अपनी अंतर्निहित काबिलियत, क्षमताओं और प्रतिभाओं के आधार पर तुमने सत्य समझ लिया है और तुम्हारे पास अपने आचरण की कसौटियाँ हैं और इसलिए तुम एक सृजित मनुष्य हो जो इस दुनिया में और सभी चीजों के बीच स्वतंत्र रूप से रह सकता है। सिर्फ ऐसा मनुष्य ही सृजित मनुष्य के रूप में सही मायने में मानक-स्तर का है—यह एक मानक सृजित मनुष्य है। क्या तुम समझ गए हो? (हाँ।) तो आज के लिए हमारी संगति यहीं समाप्त होती है। फिर मिलेंगे!

सत्य का अनुसरण कैसे करें (3)

सत्य का अनुसरण करने का पहला अभ्यास : त्याग देना

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

पिछले कुछ समय से हम सत्य के अनुसरण के विषय पर संगति कर रहे हैं। इस विषय की विषयवस्तु काफी व्यापक है, लेकिन विषयवस्तु चाहे कितनी भी व्यापक हो, वह उन कुछ मुद्दों से अलग नहीं की जा सकती जो दैनिक जीवन में लोगों के सामने आते हैं, जो इस बात से संबंधित होते हैं कि वे लोगों और चीजों को किस तरह देखते हैं और कैसे आचरण और कार्य करते हैं, है ना? (हाँ।) ये लोगों के जीवन के वास्तविक मुद्दे हैं। ये लोगों के दैनिक जीवन से अलग नहीं हैं, न ही ये लोगों की सामान्य मानवता से अलग हैं। इन मुद्दों में विभिन्न चीजों के प्रति लोगों के रवैये और विचार और साथ ही वे सभी प्रकार के प्रमुख मामले शामिल हैं जिनका लोग अपने अस्तित्व और अपनी जीवन-यात्रा में सामना करते हैं। हमारी पिछली संगति की विषयवस्तु “सत्य का अनुसरण कैसे करें” में “त्याग देना” के अंतर्गत अभ्यास के एक पहलू से संबंधित थी—अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना। इस अभ्यास में क्या शामिल है? इसमें लोगों और परमेश्वर के बीच का संबंध शामिल है, है ना? (हाँ।) पिछली कुछ संगतियों की विषयवस्तु इस बात से संबंधित थी कि व्यक्ति को परमेश्वर द्वारा अपेक्षित सिद्धांतों और मानकों के अनुसार सभी प्रकार के लोगों और सभी प्रकार की चीजों को कैसे देखना चाहिए और सभी प्रकार के लोगों और सभी प्रकार की चीजों को कैसे सँभालना चाहिए। हमारी पिछली संगति की विषयवस्तु लोगों और परमेश्वर के बीच के रिश्ते से संबंधित थी और उसमें लोगों को बताया गया कि उन्हें उन विभिन्न धारणाओं और कल्पनाओं को कैसे त्याग देना चाहिए जो परमेश्वर के इरादों के अनुरूप नहीं हैं, परमेश्वर की अपेक्षाओं के अनुरूप नहीं हैं और सत्य सिद्धांतों के अनुरूप नहीं हैं। ये वास्तविक समस्याएँ हैं जो परमेश्वर में विश्वास करने की यात्रा और अस्तित्व रखने की प्रक्रिया में लोगों और परमेश्वर के बीच मौजूद रहती हैं। हमने “अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना” के इस बड़े विषय को चार पहलुओं में विभाजित किया था : पहला है धारणाएँ और कल्पनाएँ, दूसरा है अनुचित माँगें, तीसरा है सतर्कता और संदेह, और चौथा है जाँच-पड़ताल और ताक-झाँक। हमने अपनी संगति धारणाओं और कल्पनाओं से शुरू की। धारणाओं और कल्पनाओं के अंतर्गत पहला बिंदु परमेश्वर के कार्य से संबंधित है—अर्थात, परमेश्वर के कार्य के बारे में लोगों की क्या धारणाएँ और कल्पनाएँ हैं। हमने इस पर कुछ संगति की। इस बिंदु पर हमारी संगति इस बात से संबंधित थी कि लोग परमेश्वर के कार्य को किस प्रकार देखते हैं और परमेश्वर के कार्य के बारे में लोगों के ज्ञान और विचारों में क्या विचलन, धारणाएँ और कल्पनाएँ हैं; ये धारणाएँ और कल्पनाएँ ऐसी चीजें हैं जिन्हें लोगों को त्याग देना चाहिए। अगर लोग इन धारणाओं और कल्पनाओं को त्याग दें और सत्य खोजें तो वे परमेश्वर के कार्य को जानने में समर्थ होंगे और उन्हें परमेश्वर के वचनों की शुद्ध समझ होगी। जब परमेश्वर का कार्य लोगों की धारणाओं और कल्पनाओं के अनुरूप नहीं होता तो उन्हें आत्म-चिंतन करना चाहिए और स्वयं को जानने का प्रयास करना चाहिए, और उन्हें अपनी धारणाएँ और कल्पनाएँ भी त्याग देनी चाहिए, बजाय इसके कि वे यह आकलन करने के लिए उन पर निर्भर रहें कि परमेश्वर का कार्य कैसा होना चाहिए या परमेश्वर अपने कार्य से लोगों पर क्या प्रभाव हासिल करना चाहता है। परमेश्वर के कार्य के बारे में लोगों की धारणाएँ और कल्पनाएँ उनके जीवन प्रवेश और परमेश्वर के प्रति उनके रवैये पर सीधा प्रभाव डालती हैं, इसलिए ये धारणाएँ और कल्पनाएँ भी ऐसी चीजें हैं जिन्हें लोगों को त्याग देना चाहिए। उदाहरण के लिए, हमने संगति की कि परमेश्वर लोगों की अंतर्निहित काबिलियत, व्यक्तित्व, सहज प्रवृत्तियाँ आदि नहीं बदलता, लोगों के जन्मजात गुण और उनकी देह की सहज प्रवृत्तियाँ परमेश्वर के कार्य के लक्ष्य नहीं हैं, और उसका कार्य लोगों के भ्रष्ट स्वभावों और लोगों के भीतर की उन चीजों को लक्षित करता है जो परमेश्वर के विरुद्ध विद्रोह करती हैं और परमेश्वर के साथ असंगत हैं। अगर लोग कल्पना करते हैं कि परमेश्वर के कार्य का उद्देश्य उनकी काबिलियत, उनकी सहज प्रवृत्तियाँ, यहाँ तक कि उनका व्यक्तित्व, आदतें, जीने के ढर्रे आदि बदलना है तो दैनिक जीवन में उनके अभ्यास का हर एक पहलू उनकी धारणाओं और कल्पनाओं से प्रभावित और नियंत्रित होगा, और अनिवार्य रूप से कई विकृत अंश या चरम चीजें होंगी। ये विकृत अंश और चरम चीजें सत्य सिद्धांतों के अनुरूप नहीं हैं और वे लोगों को सामान्य मानवता के जमीर और विवेक से भटका देंगी और सामान्य मानवता के पथ से अलग कर देंगी। उदाहरण के लिए, मान लो अपनी धारणाओं और कल्पनाओं में तुम मानते हो कि परमेश्वर लोगों की काबिलियत, क्षमताएँ, यहाँ तक कि उनकी सहज प्रवृत्तियाँ भी, बदलना चाहता है; अगर तुम सोचते हो कि ये वे चीजें हैं जिन्हें परमेश्वर बदलना चाहता है तो तुम्हारे अनुसरण किस तरह के होंगे? तुम्हारे अनुसरण विकृत और जुनूनी होंगे—तुम श्रेष्ठ काबिलियत का अनुसरण करना चाहोगे और विभिन्न प्रकार के कौशल सीखने और विभिन्न प्रकार के ज्ञान में निपुणता प्राप्त करने पर ध्यान केंद्रित करोगे ताकि तुम्हें श्रेष्ठ काबिलियत और श्रेष्ठ क्षमताएँ, श्रेष्ठ अंतर्दृष्टि और आत्म-विकास प्राप्त हो जाएँ, यहाँ तक कि कुछ ऐसी क्षमताएँ भी प्राप्त हो जाएँ जो सामान्य लोगों से श्रेष्ठ हों—इस प्रकार तुम बाहरी क्षमताओं और प्रतिभाओं पर ध्यान दोगे। तो फिर ऐसे अनुसरणों के लोगों पर क्या परिणाम होते हैं? वे न केवल सत्य का अनुसरण करने के मार्ग पर चलने में असफल होंगे, बल्कि उसके बजाय वे फरीसियों का मार्ग अपनाएँगे। वे आपस में प्रतिस्पर्धा करेंगे कि किसकी काबिलियत श्रेष्ठ है, किसमें श्रेष्ठ गुण हैं, किसका ज्ञान श्रेष्ठ है, किसकी क्षमताएँ अधिक हैं, किसमें अधिक विशेष कौशल हैं, लोगों के बीच किसकी प्रतिष्ठा अधिक है और लोग किसका आदर-सम्मान करते हैं। इस प्रकार, वे न केवल सत्य का अभ्यास करने और सत्य सिद्धांतों के अनुसार कार्य करने में असमर्थ होंगे, बल्कि वे सत्य से दूर ले जाने वाले मार्ग पर चल पड़ेंगे।

च. परमेश्वर का कार्य लोगों की जन्मजात स्थितियों को नहीं बदलता, बल्कि इसका लक्ष्य उनके भ्रष्ट स्वभावों को बदलना है

1. परमेश्वर का कार्य लोगों की जन्मजात स्थितियों को नहीं बदलता

परमेश्वर का कार्य लोगों के भ्रष्ट स्वभावों और सत्य का उल्लंघन करने वाले उनके विभिन्न भ्रामक विचारों और दृष्टिकोणों को उनकी सामान्य मानवता के दायरे में रूपांतरित करना है, ताकि उनके जमीर और विवेक बहाल किए जा सकें और इष्टतम बनाए जा सकें। दूसरे शब्दों में, जितना अधिक तुम सत्य समझोगे, उतने ही अधिक तुम्हारे जमीर और विवेक सामान्य हो जाएँगे और वे एक लाभकारी दिशा में विकसित भी होते रहेंगे; यह बिल्कुल भी अलौकिक नहीं है। इस “सामान्य” शब्द से मेरा क्या तात्पर्य है? अगर लोगों में जमीर की जागरूकता और न्याय की भावना हो तो वे दयालु बनेंगे—मनुष्य के शब्दों में कहें तो, वे समझदार, सत्यनिष्ठ, तर्कसंगत होंगे और हठी या विकृतियों की ओर प्रवृत्त नहीं होंगे। यही वह प्रभाव है जिसे परमेश्वर लोगों की मानवता के संबंध में प्राप्त करना चाहता है। जैसे-जैसे लोग अधिकाधिक सत्य समझते हैं, उसका एक आकस्मिक प्रभाव यह होता है कि उनकी मानवता अधिकाधिक सामान्य होती जाती है। लेकिन अगर लोग अपनी धारणाओं और कल्पनाओं के अनुसार अनुसरण करते हैं तो ये धारणाएँ और कल्पनाएँ उनके अनुसरणों पर बहुत अधिक नकारात्मक प्रभाव डालेंगी और उनका नकारात्मक मार्गदर्शन करेंगी और उन्हें तमाम तरह के विकृत, हठपूर्वक अनुसरण किए जाने वाले, चरम और भ्रामक मार्गों पर ले जाएँगी। उदाहरण के लिए, अपनी धारणाओं और कल्पनाओं में लोग मानते हैं कि परमेश्वर का कार्य लोगों की मानवता को उन्नत करना और लोगों को इंसानी प्रवृत्तियों, इंसानी काबिलियत, यहाँ तक कि इंसान की आयु और लिंग से भी ऊपर उठने में समर्थ बनाना है। जब लोगों में ऐसी धारणाएँ होती हैं तो वे इस दिशा में अनुसरण करेंगे, प्रयास करेंगे और टटोलेंगे। तब वे किन चीजों पर ध्यान केंद्रित करेंगे? एक ओर वे ज्ञान, योग्यताओं, कौशलों, गुणों और प्रतिभाओं पर ध्यान केंद्रित करेंगे; दूसरी ओर वे अलौकिकता पर ध्यान केंद्रित करेंगे। क्या तुम लोग जानते हो कि अलौकिकता की क्या अभिव्यक्तियाँ होती हैं? (क्या इसका मतलब यह है कि कुछ चीजों में लोग बिना कोई कीमत चुकाए सीधे गुणात्मक बदलावों से गुजरेंगे?) यह ऐसा है जैसे कोई व्यक्ति आम तौर पर परमेश्वर के वचन न पढ़ता हो लेकिन उसके साथ कुछ हो जाए और परमेश्वर के वचन अचानक उसके मन में प्रकट हो जाएँ, या जैसे कोई व्यक्ति कभी गाने या नाचने में समर्थ न रहा हो लेकिन प्रेरित किए जाने के बाद वह अचानक गा और नाच सकता हो, और बहुत अच्छा नाच सकता हो, या जैसे किसी ने कभी कोई विदेशी भाषा नहीं सीखी हो लेकिन अचानक वह कोई विदेशी भाषा बोल सकता हो। क्या ये चीजें अलौकिक हैं? (हाँ।) उदाहरण के लिए, मान लो तुम्हें किसी जरूरी मामले में बाहर जाना है लेकिन तुम गाड़ी चलाना नहीं जानते और हताशा में तुम प्रार्थना करते हो, और तुरंत पूरी तरह से उत्साहित महसूस करते हो और अचानक तुम्हें गाड़ी चलाना आ जाता है, यहाँ तक कि तुम एक अनुभवी ड्राइवर की तरह स्थिरता से गाड़ी चलाते हो। कोई तुमसे पूछता है, “तुम इतनी अच्छी तरह गाड़ी कैसे चला लेते हो?” तुम कहते हो, “मुझे भी नहीं पता। यह सब परमेश्वर का किया हुआ है; मैं पवित्र आत्मा द्वारा प्रेरित था। देखो, मेरे ये हाथ अब मेरे अपने हाथ नहीं हैं; इन्हें पवित्र आत्मा थामे हुए है!” वास्तव में पवित्र आत्मा ऐसा नहीं कर रहा है; बल्कि एक अलग तरह की आत्मा तुममें प्रवेश कर गई है और तुम्हें नियंत्रित कर रही है, जिससे तुम एक अलग व्यक्ति बन गए हो और खुद को नियंत्रित नहीं कर सकते। क्या यह अपनी अंतर्निहित क्षमताओं से परे जाना नहीं है? यह अलौकिक है, है ना? (हाँ।) अलौकिक का क्या अर्थ है? क्या यह एक अच्छी परिघटना है? (नहीं, यह व्यक्ति को असामान्य बनाती है।) अगर तुम बिना कुछ समय तक अध्ययन किए या बिना किसी विशेषज्ञ के मार्गदर्शन के अचानक कोई भाषा जान लेते हो, कोई कौशल प्राप्त कर लेते हो या कोई ज्ञान समझ लेते हो तो यह अलौकिक है। अगर किसी व्यक्ति का जीवन स्वभाव सत्य का अनुसरण, खोज, प्रतीक्षा या चीजों का अनुभव करने की जरूरत पड़े बिना ही बदल गया है तो क्या यह एक भयानक बात नहीं है? (हाँ, है।) अगर तुम्हारे मन और अवचेतन में अभी भी कई धारणाएँ और कल्पनाएँ हैं तो तुम्हें उन्हें त्याग देना चाहिए और उनका अनुसरण नहीं करना चाहिए, क्योंकि वे परमेश्वर के कार्य का सच्चा ज्ञान नहीं हैं और वे परमेश्वर के कार्य के तरीकों और सिद्धांतों के अनुरूप नहीं हैं। परमेश्वर का कार्य तुम्हारी सामान्य मानवता से कतई परे नहीं जाएगा और तुममें परमेश्वर के कार्य द्वारा प्राप्त प्रभाव तुम्हारी सामान्य मानवता को एक उन्नत, अलौकिक मानवता में रूपांतरित करने वाला बिल्कुल नहीं है। इसके अलावा, परमेश्वर तुम्हें सामान्य व्यक्ति से असामान्य व्यक्ति में रूपांतरित नहीं करेगा। मान लो, परमेश्वर के कार्य का अनुभव करने की प्रक्रिया में तुम्हारा जमीर उत्तरोत्तर संवेदनशील होता जाता है और तुममें शर्म की अधिक भावना विकसित होती है। तुम दयालु बनते हो, परमेश्वर के इरादों के प्रति विचारशील होने में समर्थ होते हो और कलीसिया के कार्य और परमेश्वर के घर के हितों की रक्षा करने में समर्थ होते हो। इसके अलावा, तुम्हारे शब्द और कार्य तुम्हारे जमीर और विवेक के विरुद्ध नहीं जाते, तुम धीरे-धीरे सत्य सिद्धांतों के अनुसार कार्य करने में समर्थ हो जाते हो और परमेश्वर के वचनों के आधार पर सभी प्रकार के लोगों, घटनाओं और चीजों को पहचान सकते हो। यह साबित करता है कि परमेश्वर में अपने विश्वास में तुम जिस मार्ग पर चल रहे हो, वह सही है। लेकिन मान लो, तुम अभी भी प्रार्थना करते समय कोई आवाज सुनने पर ध्यान केंद्रित करते हो और परमेश्वर से खोज और विनती करते समय किसी प्रेरणा, प्रकाश की चमक या अलौकिक प्रकाशन की प्रतीक्षा करते हो। इसके अलावा, तुम्हारे जमीर और विवेक किसी भी तरह से बहाल या सही नहीं किए गए हैं और तुममें न्याय की भावना नहीं आई है या तुमने परमेश्वर के प्रति समर्पण नहीं किया है। यह साबित करता है कि तुम्हारे अनुसरण में और जिस मार्ग पर तुम चल रहे हो उसमें समस्याएँ हैं और यह भी कहा जा सकता है कि तुम सत्य का अनुसरण करने के मार्ग पर बिल्कुल भी नहीं चले हो। तुम अक्सर अवचेतन रूप से एक अलौकिक व्यक्ति बनने की कोशिश भी करते हो और अक्सर महसूस करते हो कि तुम्हें देह से ऊपर उठना चाहिए—अगर तुम खाना न खाओ तो भी भूख न लगे और अगर तुम कई दिनों तक सोओ नहीं या आराम न करो तो भी थकान या नींद नहीं आए—और जिन चीजों को तुम नहीं समझते या जिन्हें तुमने अपना कर्तव्य निभाने की प्रक्रिया में नहीं सीखा है, उनकी तत्काल आवश्यकता पड़ने पर तुम उन्हें अचानक समझने और उन पर महारत हासिल करने की कोशिश करते हो। अलौकिक चीजों के बारे में ये सभी कल्पनाएँ इंसानी धारणाओं और कल्पनाओं से आती हैं। चूँकि लोगों ने परमेश्वर के कार्य का अनुभव नहीं किया है, इसलिए वे स्वाभाविक रूप से उसके कार्य के बारे में कल्पनाओं से भरे होते हैं। वास्तव में, परमेश्वर का कार्य सबसे वास्तविक और व्यावहारिक चीज है। परमेश्वर कभी लोगों की धारणाओं और कल्पनाओं के अनुसार कार्य नहीं करता; वह लोगों पर इस प्रकार का कार्य कभी नहीं करता। वह केवल बहुत ही विशेष परिस्थितियों में और बहुत कम लोगों पर थोड़ा-बहुत अलौकिक कार्य करता है, लेकिन यह कार्य महज अस्थायी और विशेष परिस्थितियों में ही आवश्यक होता है—यह कार्य करने का वह तरीका नहीं है जो परमेश्वर के उद्धार के अंतर्गत लोगों में अक्सर प्रकट होता है। अपने प्रबंधन कार्य में परमेश्वर लोगों को बचाना चाहता है, उन्हें अपने भ्रष्ट स्वभाव त्यागने और उद्धार प्राप्त करने में समर्थ बनाना चाहता है, और परमेश्वर जिस मूल तरीके से कार्य करता है वह लोगों को सत्य प्रदान करना है, ताकि वे सत्य समझने के बाद सत्य सिद्धांतों के अनुसार अभ्यास कर सकें। इसलिए, चाहे तुम्हारे मन और अवचेतन में कोई भी धारणाएँ या कल्पनाएँ हों, चाहे तुम्हारी धारणाएँ और कल्पनाएँ कितनी भी तर्कसम्मत हों या वे तुम्हारी आध्यात्मिक आवश्यकताएँ कितनी भी पूरी करती हों—चाहे कारण कुछ भी हों, वे हमेशा धारणाएँ और कल्पनाएँ ही रहेंगी और तुम्हें उन्हें त्याग देना चाहिए और उनसे चिपके नहीं रहना चाहिए। चाहे परमेश्वर का कार्य किसी भी सीमा तक किया जाए और चाहे वह कितने भी लंबे समय तक चले, लोग हमेशा लोग ही रहेंगे और कभी स्वर्गदूत नहीं बनेंगे। अगर तुम सफेद बालों, सफेद रंग से पुते हुए चेहरे, सफेद कमीज और सफेद पैंट के साथ सिर से पाँव तक सफेद हो जाओ और चाहे तुम दो पंख लगा लो, तो भी तुम देवदूत नहीं बन सकते—लोग हमेशा लोग ही रहेंगे। इसके अलावा, यहाँ “लोग” से तात्पर्य सामान्य मानवता के जमीर और विवेक वाले लोगों से है, असाधारण लोगों से नहीं, और असामान्य लोगों से तो बिल्कुल भी नहीं। ये लोग बिल्कुल भी अलौकिक नहीं होते, लेकिन वे परमेश्वर में विश्वास न करने वाले उन गैर-विश्वासियों से इस मायने में स्पष्ट रूप से भिन्न होते हैं कि वे बुराई नहीं करते, सत्य समझने के बाद उसे अभ्यास में ला सकते हैं और यह समझते हैं कि लोगों और चीजों को कैसे देखना है, और वे परमेश्वर के वचनों, परमेश्वर की अपेक्षाओं और सत्य सिद्धांतों के आधार पर आचरण और कार्य करते हैं, बजाय इसके कि वे अपने भ्रष्ट स्वभावों और शैतान द्वारा लोगों में डाले जाने वाले विभिन्न विचारों और दृष्टिकोणों के अनुसार जिएँ। परमेश्वर में विश्वास करने की प्रक्रिया में लोगों ने अपनी धारणाओं और कल्पनाओं के अनुसार चाहे कितने भी लंबे समय तक अनुसरण किया हो, और चाहे उन्हें कितना भी लगे कि उन्होंने कितना कुछ प्राप्त कर लिया है, परमेश्वर की नजर में इसका कोई महत्व नहीं है और परमेश्वर इसमें से कुछ भी याद नहीं रखता। जब मैं यह कहता हूँ तो मैं किसकी ओर संकेत कर रहा हूँ? यानी कि अगर तुम अपनी धारणाओं और कल्पनाओं के आधार पर अपनी देह की तमाम विभिन्न सामान्य आवश्यकताएँ नियंत्रित करते हो या अपनी सहज प्रवृत्तियाँ, काबिलियत, क्षमताएँ, व्यक्तित्व, जीने के पैटर्न और जीने की आदतें बदलने की भरसक कोशिश करते हो, तो चाहे तुम इन चीजों को नियंत्रित करने और बदलने की कितनी भी भरसक कोशिश करो, भले ही तुम कुछ परिणाम प्राप्त करने में समर्थ हो, इसका मतलब यह नहीं कि तुम सत्य के अभ्यास के मार्ग पर पहले ही कुछ प्राप्त कर चुके हो, और इससे भी बढ़कर, इसका मतलब यह नहीं कि तुम पहले से ही सत्य का अनुसरण करने वाले व्यक्ति हो—परमेश्वर इन चीजों का अनुमोदन नहीं करता। क्या तुम समझ गए? (हाँ।)

हालाँकि लोगों की धारणाएँ और कल्पनाएँ अदृश्य होती हैं और बाहरी तौर पर लोगों को कुछ कहने या करने या किसी भी तरह के मार्ग पर चलने के लिए बाध्य नहीं करतीं, फिर भी वे लोगों के हृदय की गहराई में और उनके अवचेतन में, उनके विचारों और अंतर्मन को कसकर नियंत्रित करती हैं। ऐसा क्यों है? ऐसा इसलिए है क्योंकि लोग जिन चीजों से प्रेम करते हैं और जिनका अनुसरण करते हैं, वे उनकी धारणाओं और कल्पनाओं से पूरी तरह मेल खाती हैं और ये चीजें मानव-देह की जरूरतें भी पूरी करती हैं और सभी प्रकार की इंसानी इच्छाएँ और जिज्ञासाएँ संतुष्ट करती हैं। उदाहरण के लिए, अपनी धारणाओं और कल्पनाओं में लोग मानते हैं कि परमेश्वर का कार्य उन्हें असाधारण प्राणियों में रूपांतरित करने का इरादा रखता है जो साधारण लोगों से भिन्न होते हैं और पवित्र आत्मा द्वारा प्रेरित किए जाने पर वे कई भाषाएँ बोलने में समर्थ होंगे। यह स्पष्ट रूप से लोगों की आंतरिक क्षमताओं और सामान्य मानवता के दायरे से परे है, लेकिन बहुत हद तक यह उनके मिथ्याभिमान, जिज्ञासा और प्रतिस्पर्धा को संतुष्ट करता है। दूसरे शब्दों में, सत्य प्राप्त करने से पहले लोग कुछ अलौकिक चीजें पसंद करते हैं और ये चीजें उन्हें साधारण लोगों से महत्वपूर्ण, श्रेष्ठ और अलग महसूस कराती हैं—यही वह चीज है जिसे भ्रष्ट मानवजाति चाहती है और जिसकी चाहत रखती है। हर कोई मानवजाति में सबसे श्रेष्ठ दिखना, बाकी सबसे अलग दिखना, अनोखा और अद्वितीय होना और दूसरों द्वारा आदर और सराहना पाना चाहता है। उदाहरण के लिए, भ्रष्ट मानवजाति में एक चलन है कि अगर किसी चीज का सिर्फ एक ही नग बनता है तो जो लोग धनी और प्रतिष्ठित होते हैं, वे बेताब होकर उसे खरीदने के लिए होड़ लगा देते हैं। वे ऐसा किस हद तक करेंगे? इस हद तक कि वह वस्तु अपनी मूल कीमत से कई गुना, यहाँ तक कि दस गुना से भी ज्यादा कीमत पर बिकने लगती है। जो व्यक्ति इसे खरीदने में कामयाब रहता है वह सोचता है, “देखो, मैंने यह चीज झपट ली, जो दुनिया में इकलौती है। मैं सचमुच बहुत शक्तिशाली हूँ, है ना? मैं दूसरों से बेहतर हूँ, है ना? दूसरा कोई भी मेरे जितना सक्षम नहीं है!” अपने मन में वह स्वयं से प्रसन्न होता है और सोचता है कि वह खास, असाधारण और बेहद सक्षम है। यह कैसा स्वभाव है? (अहंकार।) यह अहंकारी स्वभाव के कारण होता है। कुछ लोग दूसरे व्यक्ति के जैसे कपड़े पहनने पर असहज महसूस करते हैं। अगर वे कोई ऐसा कपड़ा पहनते हैं जिसे दूसरे लोग नहीं खरीद सकते और जिसे उन्होंने पहले कभी नहीं देखा होता और जिसे देखने वाला हर व्यक्ति ईर्ष्यालु हो जाता है, तो उन्हें कैसा लगता है? (वे स्वयं पर प्रसन्न होते हैं।) वे स्वयं पर प्रसन्न होते हैं, और वे सोचते हैं कि उन जैसा दूसरा कोई नहीं है और वे बाकी सबसे श्रेष्ठ हैं। यह कैसा स्वभाव है? (अहंकार।) यह भी अहंकारी स्वभाव के कारण होता है। देखो, लगभग 100% लोगों की यही मानसिकता होती है : अगर उन्होंने किसी तकनीकी या पेशेवर कौशल में महारत हासिल कर ली होती है तो वे सोचते हैं कि वे दूसरों से बेहतर हैं और कोई भी उतना अच्छा नहीं है जितने वे हैं। अगर कोई और भी उसी तकनीकी या पेशेवर कौशल में महारत हासिल कर लेता है तो वे उस व्यक्ति से ईर्ष्या करेंगे और बेताबी से चाहेंगे कि कोई भी उनकी बराबरी न कर सके। उनकी ऐसी मानसिकता क्यों होती है? (वे ऐसा बनना चाहते हैं जैसा कोई और नहीं है।) अगर वे अकेले ऐसे व्यक्ति हैं जो इस पेशेवर कौशल में निपुण हैं तो वे अपने समूह के औसत व्यक्ति से श्रेष्ठ हैं। चूँकि उन्हें इस तकनीकी या पेशेवर कौशल का ज्ञान है, इसलिए वे डरते हैं कि दूसरे लोग इसे उनसे सीख लेंगे। अगर दूसरे उनसे मदद माँगें तो क्या वे उन्हें सिखाएँगे? (नहीं, वे नहीं सिखाएँगे।) वे तुम्हें सिर्फ कुछ साधारण चीजें ही सिखाएँगे; जहाँ तक सबसे महत्वपूर्ण और जरूरी चीजों का सवाल है, वे उन्हें किसी को नहीं सिखाएँगे और वे तुम्हें उन्हें खुद समझने के लिए छोड़ देंगे। वे असल में क्या सोच रहे होते हैं? “अगर मैं इसे तुम्हें सिखा दूँ तो मैं अलग कैसे दिखूँगा? अगर हर कोई इसे कर सके तो क्या मैं एक आम आदमी नहीं बन जाऊँगा? अगर तुम लोगों में से कोई इसे करना नहीं जानता तो मैं यहाँ सबसे श्रेष्ठ व्यक्ति हूँ और तुम सभी लोगों को मेरी चापलूसी करनी होगी—इस तरह मैं महत्वपूर्ण महसूस करूँगा, है ना? क्या मैं तुम लोगों में से सबसे ऊँचे रुतबे वाला और सबसे सक्षम व्यक्ति नहीं हूँ? मैं तुम लोगों में से सबसे श्रेष्ठ हूँ, है ना?” चूँकि उन्हें किसी पेशेवर या तकनीकी कौशल का कुछ ज्ञान है, इसलिए वे इस बात से बहुत डरते हैं कि दूसरे लोग उनसे इसे सीख लेंगे, और वे नहीं चाहते कि दूसरे उन जैसे बनें। अगर किसी के पास उनके जैसा पेशेवर या तकनीकी कौशल या विशेषता है तो वे परेशान हो जाएँगे, इसलिए वे दूसरों से आगे निकलने के लिए कुछ न कुछ सीखने के तरीके सोचते रहते हैं। वे दूसरों से श्रेष्ठ होना चाहते हैं और महत्वपूर्ण महसूस करने के लिए हमेशा दूसरों से आगे निकलना चाहते हैं। क्या यह सही अनुसरण है? (नहीं।) ठीक इसीलिए कि भ्रष्ट मनुष्यों में ऐसी लालसाएँ और अनुसरण होते हैं, वे स्वाभाविक रूप से परमेश्वर के कार्य के बारे में तरह-तरह की धारणाएँ और कल्पनाएँ विकसित कर लेते हैं और दूसरों से श्रेष्ठ बनने, रुतबा और प्रतिष्ठा पाने, महत्वपूर्ण महसूस करने, ऐसा बनने जैसा कोई और न हो, यहाँ तक कि दूसरों की नजर में अतिमानव या असाधारण व्यक्ति बनने की कोशिश करते हैं। इसलिए लोगों को परमेश्वर के कार्य के बारे में ये धारणाएँ और कल्पनाएँ त्याग देनी चाहिए। विशिष्ट रूप से बात करें तो इसका अभ्यास कैसे किया जाना चाहिए? श्रेष्ठ गुणों या प्रतिभाओं के पीछे मत भागो और अपनी काबिलियत या मूल-प्रवृत्तियों को बदलने का प्रयास मत करो, बल्कि अपनी अंतर्निहित स्थितियों—जैसे कि काबिलियत, क्षमताओं और मूल-प्रवृत्तियों—के तहत परमेश्वर की अपेक्षाओं के अनुसार अपना कर्तव्य निभाओ और हर चीज परमेश्वर की माँग के अनुसार करो। परमेश्वर ऐसी किसी चीज की माँग नहीं करता है जो तुम्हारी क्षमताओं या काबिलियत से परे हो—तुम्हें भी अपने लिए चीजें कठिन नहीं बनानी चाहिए। अगर तुम जो समझते हो और जो प्राप्त कर सकते हो उसके आधार पर अपना सर्वश्रेष्ठ प्रयास करते हो और तुम्हारी खुद की स्थितियाँ जिसकी अनुमति देती हैं उसी के अनुसार तुम अभ्यास करते हो, तो यह ठीक है। उदाहरण के लिए, अगर तुम्हारी काबिलियत और प्रतिभा तुम्हें केवल टीम अगुआ की भूमिका के लिए उपयुक्त बनाती है तो टीम अगुआ के रूप में अच्छा काम करो, इस भूमिका के दायरे में आने वाले सभी कार्यों और पेशेवर कौशलों को व्यवस्थित करो, उन्हें एक-एक करके निपटाओ, और उन तरीकों और सिद्धांतों के अनुसार उन्हें लागू करो जो परमेश्वर ने तुम्हें सिखाए हैं—इस तरह तुम परमेश्वर को संतुष्ट कर पाओगे। मान लो तुम अपनी धारणाओं और कल्पनाओं के अनुसार चलते हो और सोचते हो, “चूँकि मैं टीम अगुआ बनने में सक्षम हूँ, इसलिए अगर मैं बेहतर करने के लिए और अधिक प्रयास करता हूँ, थोड़ी कठिनाई सहता हूँ और थोड़ी कीमत चुकाता हूँ और पवित्र आत्मा मुझ पर महान कार्य करता है, तो क्या मैं एक कलीसिया का अगुआ या निर्णय लेने वाले समूह का अगुआ नहीं बन पाऊँगा? लोग सोच सकते हैं कि मुझमें यह क्षमता नहीं है, लेकिन मैं परमेश्वर से विनती करूँगा—परमेश्वर के लिए कुछ भी हासिल करना मुश्किल नहीं है! मैं टीम अगुआ नहीं बनना चाहता। मैं परमेश्वर से प्रार्थना करूँगा, उससे कहूँगा कि वह मुझे इससे बड़ा काम करने दे, मुझे अगुआ या कार्यकर्ता बनने दे।” क्या ऐसा अनुसरण सही है? (नहीं, यह गलत है।) तुम इसे गलत क्यों कहते हो? (ऐसे लोग हमेशा ऐसी चीजें करना चाहते हैं जो उनकी काबिलियत और योग्यताओं से परे हैं और वे अपनी काबिलियत और प्रतिभा के आधार पर अपना काम करने में, अपने उचित स्थान पर बने रहने में समर्थ नहीं होते।) हमेशा अतिमानव बनने की चाहत रखना उचित नहीं; यह वह नहीं है जिसका एक सामान्य व्यक्ति को अनुसरण करना चाहिए।

कुछ लोग अक्सर कहते हैं, “परमेश्वर के लिए कुछ भी कठिन नहीं है”; यह कथन एक तथ्य है और हर कोई इसे समझ सकता है। लेकिन कुछ लोगों की समझ विकृत होती है, वे मानते हैं कि लोगों के लिए जो कुछ भी करना असंभव है, उसे परमेश्वर प्रार्थना करने भर से उनके लिए कर सकता है और परमेश्वर पर इस तरह भरोसा करके लोग अपनी सहज प्रवृत्तियों से परे जा सकते हैं और अतिमानव बन सकते हैं। क्या वास्तव में ऐसा है? (ऐसा नहीं है।) “परमेश्वर के लिए कुछ भी कठिन नहीं है” यह कथन स्पष्ट रूप से परमेश्वर के सामर्थ्य और उसके सार, परमेश्वर की सर्वशक्तिमत्ता और सभी चीजों पर परमेश्वर की संप्रभुता को संदर्भित करता है—ऐसा कुछ भी नहीं है जिसे परमेश्वर न कर सके। लेकिन इसका अर्थ यह नहीं कि लोगों को सामान्य मानवता से परे जाकर अलौकिक बनना चाहिए; परमेश्वर चाहे कितना भी सर्वशक्तिमान हो, वह लोगों पर जो कार्य करता है वह उनकी सामान्य मानवता पर आधारित होता है और सामान्य मानवता के दायरे में किया जाता है। परमेश्वर सभी चीजों का आयोजन और संचालन करता है, वह लोगों, घटनाओं और चीजों का संचालन करता है, ताकि वे उसके द्वारा तमाम तरह की चीजें संपन्न किए जाने के लिए सेवा करें, वे तथ्य पूरे करें जिन्हें वह संपन्न करने वाला है। जिस अवधि में परमेश्वर तमाम तरह की चीजें संपन्न करता है, उसमें लोग अभी भी सामान्य मानवता में होते हैं—उनका कुछ भी नहीं बदलता और वे अभी भी मनुष्य होते हैं। परमेश्वर चाहे कितना भी सर्वशक्तिमान हो और किसी चीज पर संप्रभुता का प्रयोग करने या कुछ संपन्न करने के लिए परमेश्वर चाहे कोई भी तरीका अपनाए, सृजित मनुष्य हमेशा सृजित मनुष्य ही रहते हैं; वे अभी भी सामान्य मानवता में रहते हैं और किसी भी तरह से अलौकिक नहीं होते। क्या तुम सभी लोग कहोगे कि ये तथ्य हैं? (हाँ।) “अलौकिक नहीं होने” का क्या अर्थ है? इसका अर्थ है कि जब परमेश्वर लोगों, घटनाओं और चीजों का आयोजन करता है तो लोग अनिवार्य रूप से परमेश्वर के आयोजन के अधीन जीते हैं, जीवित बचे रहते हैं, हर चीज करते हैं और वर्तमान क्षण में जीते हैं। लेकिन जब तुम वर्तमान क्षण में जीते हो तो क्या तुम्हारी चेतना धुँधली होती है? (नहीं।) तुम अब भी स्पष्ट सोच रखते हो। तो क्या तुम्हारी काबिलियत में तुरंत सुधार हो गया है या बदलाव आ गया है? (नहीं।) यह वैसी ही रहती है जैसी मूल रूप में थी। तो क्या तुम्हारी सहज प्रवृत्तियाँ तुरंत बदल गई हैं? नहीं, वे भी नहीं बदली हैं। परमेश्वर की संप्रभुता, आयोजनों और व्यवस्थाओं के तहत, चाहे तुम कितनी भी चीजों का अनुभव करो, तुम्हारे व्यक्तित्व, आदतों, जीने के ढर्रों और तुम्हारी सामान्य मानवता की काबिलियत, योग्यताओं और विभिन्न कार्यों में जरा भी परिवर्तन नहीं होता। बात बस इतनी है कि जब लोग परमेश्वर के कार्य का अनुभव करते हैं तो वे अपने-अपने परिवेश में तमाम तरह की चीजों और लोगों का अनुभव करते हैं, जिसका अंतिम परिणाम यह होता है कि परमेश्वर के कार्य का अनुभव करने की प्रक्रिया में उन्हें अंतर्दृष्टि प्राप्त होती है और वे कुछ सबक सीखते हैं। अगर वे सत्य का अनुसरण करने वाले लोग हैं तो वे सत्य के संदर्भ में और परमेश्वर को जानने के संदर्भ में फल प्राप्त करने में समर्थ होते हैं। परमेश्वर के कार्य का अनुभव करने की प्रक्रिया में लोगों की सोच सामान्य होती है, उनकी चेतना धुँधली नहीं होती और उनकी काबिलियत, योग्यताएँ और सहज प्रवृत्तियाँ बिना किसी बदलाव के वैसी ही रहती हैं जैसी वे मूल रूप में थीं। इसलिए, “परमेश्वर के लिए कुछ भी कठिन नहीं है” यह कथन परमेश्वर की सर्वशक्तिमत्ता और सभी चीजों के परमेश्वर के आयोजन को संदर्भित करता है। इसका अर्थ लोगों को अलौकिक बनाना या सृजित मनुष्यों का सार बदलना नहीं है। परमेश्वर लोगों का सार नहीं बदलता; मनुष्य अभी भी मनुष्य ही रहते हैं, और चाहे तुम पुरुष हो या स्त्री, इस संबंध में कोई बदलाव नहीं होता। परमेश्वर हर चीज का आयोजन करता है, और परमेश्वर सर्वशक्तिमान है; जो परमेश्वर के पास है और जो वह स्वयं है वह यही है, और यही है जो परमेश्वर रखता है। “परमेश्वर के लिए कुछ भी कठिन नहीं है” का अर्थ यह नहीं कि लोग अलौकिक हो गए हैं, न ही इसका अर्थ यह है कि लोग सर्वशक्तिमान हैं। भले ही कुछ व्यक्ति कभी-कभी कुछ ऐसी चीजें हासिल कर लेते हों जो उनकी काबिलियत या उनकी शारीरिक सहज प्रवृत्ति से परे होती हैं, लेकिन यह पवित्र आत्मा का कार्य होता है। यह परमेश्वर ही है जिसने उन्हें यह गुण प्रदान किया है; ऐसा नहीं है कि वे इस क्षमता के साथ पैदा हुए थे। ऐसा इसलिए है क्योंकि सृजित मनुष्यों में वह सब बदलने की क्षमता नहीं है जो परमेश्वर ने नियत किया है। मैं इंसानी सहज प्रवृत्ति के मामले में एक सरल उदाहरण दूँगा। उदाहरण के लिए, जब लोग कोई डरावनी आवाज सुनते हैं तो वे भयभीत हो जाते हैं और सहज रूप से दुबक जाते हैं। चाहे तुम्हारी उम्र कितनी भी हो, तुम बचपन से ऐसे ही रहे हो और मृत्यु तक ऐसे ही रहोगे—यह सहज प्रवृत्ति है। “सहज प्रवृत्ति” का क्या अर्थ है? यह भौतिक शरीर का एक अंतर्निहित कार्य है और यह कभी नहीं बदलेगा। केवल अंतर्निहित सहज प्रवृत्तियाँ होने से ही सामान्य व्यक्ति सामान्य मानवता का जीवन और अस्तित्व बनाए रख सकता है, इसलिए मनुष्य की सहज प्रवृत्तियाँ ऐसी चीज नहीं हैं जिन्हें परमेश्वर बदलने का इरादा रखता है। क्या तुम इसे समझ गए? (हाँ।) “परमेश्वर सर्वशक्तिमान है” का क्या अर्थ है? (इसका अर्थ है परमेश्वर का अधिकार और उसकी सर्वशक्तिमत्ता।) क्या इसका लोगों से कोई लेना-देना है? (इसका लोगों से कोई लेना-देना नहीं है और इसका यह अर्थ नहीं है कि लोग अलौकिक कार्य कर सकते हैं।) इसका यह अर्थ नहीं है कि परमेश्वर के नियंत्रण में लोग सर्वशक्तिमान होते हैं; जब लोग परमेश्वर के नियंत्रण में होते हैं तब भी वे सर्वशक्तिमत्ता प्राप्त नहीं कर सकते। ऐसा क्यों है? (क्योंकि लोग परमेश्वर नहीं हैं; लोग केवल सृजित प्राणी हैं, जबकि परमेश्वर अद्वितीय है।) यह सही है, ऐसा ही है। लोग हमेशा लोग ही रहेंगे। वे कोई दूसरी प्रजाति नहीं बन जाएँगे, और बेशक, वे परमेश्वर तो बिल्कुल भी नहीं बनेंगे; लोगों के गुण नहीं बदलेंगे। लोगों के गुण नहीं बदलेंगे, तो क्या उनकी सहज प्रवृत्तियाँ बदलेंगी? (नहीं, वे नहीं बदलेंगी।) लोगों की सहज प्रवृत्तियाँ नहीं बदलेंगी, न ही उनके जीने की आदतें और जीने के ढर्रे या परमेश्वर द्वारा प्रदत्त अंतर्निहित व्यक्तित्व बदलेंगे। उदाहरण के लिए, जीने के ढर्रे को ही ले लो। अधिकांश प्राणियों की तरह मनुष्य सूर्योदय के बाद काम करते हैं और सूर्यास्त के बाद आराम करते हैं। जब वे सुबह उठते हैं और उनका मस्तिष्क अच्छी तरह से विश्राम कर लेता है और उनका शरीर आराम महसूस करता है, तो वे काम शुरू कर देते हैं; रात में जब उनका शरीर थकने लगता है और वे जम्हाई लेते हैं और उनका दिमाग थक जाता है, तो वे आराम की अवस्था में प्रवेश करने लगते हैं—यह जीने का एक बहुत ही सामान्य ढर्रा है। यह मनुष्यों का एक सामान्य गुण है और यह एक इंसानी प्रवृत्ति भी है और बेशक यह जीने का एक ढर्रा भी है जिसे परमेश्वर ने मानवजाति के लिए स्थापित किया है। यह ढर्रा सूर्य, चंद्रमा और तारों के घूर्णन और सूर्य के उदय और अस्त होने के मुताबिक तय होता है। अगर तुम जीने का यह ढर्रा तोड़ देते हो तो अल्पावधि में तो शायद कोई बड़ी समस्या न हो—जब तुम्हें कभी-कभी थकान महसूस हो और तुम सोना चाहो, तो तुम आत्म-संयम बरत सकते हो और थोड़ी चाय या कॉफी पी सकते हो, और तुम्हारी शारीरिक थकान कुछ हद तक कम हो जाएगी—लेकिन लंबे समय में तुम्हारे शरीर में समस्याएँ उत्पन्न हो जाएँगी। उसमें समस्याएँ क्यों उत्पन्न हो जाएँगी? क्योंकि तुमने जीने के उस ढर्रे का उल्लंघन किया है जिसे परमेश्वर ने लोगों के लिए स्थापित किया है। जब तुम्हारे शरीर में समस्याएँ पैदा होंगी और तुम डॉक्टर के पास जाओगे तो वह कहेगा, “तुम्हें रात को जल्दी सो जाना चाहिए, 10 बजे सोकर सुबह 4 या 5 बजे उठ जाना चाहिए; कुछ महीनों में तुम फिर से ठीक हो जाओगे।” डॉक्टर की सलाह मानने के तीन महीने बाद तुम्हारे शरीर की सभी तकलीफों के लक्षण मूलतः गायब हो जाएँगे, इसलिए तुम मन ही मन सोचोगे, “यह बात निकलकर आई है कि मेरी शारीरिक समस्याएँ कोई गंभीर बीमारी नहीं थीं, बल्कि मेरे द्वारा अपने जीवन में इस सामान्य ढर्रे का पालन न करने के कारण थीं।” देखो, क्या तुम यह नहीं कहोगे कि लोगों के जीने के ढर्रे तोड़े नहीं जा सकते? (हाँ।) इंसानों के जीने का यह ढर्रा दूसरे जीवों जैसा ही है; वे सभी सूर्योदय के बाद काम करते हैं और सूर्यास्त के बाद आराम करते हैं। बेशक, उल्लू जैसे कुछ जीव भी हैं जो दिन में आराम करते हैं और रात में बाहर आकर सक्रिय होते हैं; उनके जीने का ढर्रा इंसानों और दूसरे जीवों से अलग है, लेकिन अगर तुम उनके इस ढर्रे को तोड़ना चाहो, तो यह नामुमकिन होगा। इसके अलावा, कुछ जीव सर्दियों में शीतनिद्रा में चले जाते हैं। क्या मनुष्यों में ऐसा ढर्रा होता है? (नहीं।) नहीं, मनुष्यों को शीतनिद्रा में जाने की जरूरत नहीं होती। मनुष्यों के जीने का एक ढर्रा है—वे प्रति सप्ताह एक-दो दिन आराम करते हैं, वे सूर्योदय के बाद काम करते हैं और सूर्यास्त के बाद आराम करते हैं, और काम और आराम का यह सामान्य ढर्रा निरंतर बनाए रखते हैं, और इस तरह उनके जीवन की रक्षा की जा सकती है और उनका अस्तित्व बना रह सकता है। मनुष्यों के जीने के अपने ढर्रे होते हैं और ये ढर्रे परमेश्वर द्वारा स्थापित किए गए थे। ये सभी अर्थपूर्ण हैं और इन सभी का उद्देश्य मानवजाति का सामान्य जीवन और अस्तित्व बनाए रखना है। इसलिए, परमेश्वर का कार्य मनुष्य के जीवन और अस्तित्व के ढर्रे बिल्कुल नहीं तोड़ेगा जैसा कि लोग कल्पना करते हैं कि वह ऐसा करेगा, और तुम्हें भी यह धारणा और कल्पना त्याग देनी चाहिए। अगर मनुष्य परमेश्वर द्वारा उनके लिए स्थापित ये ढर्रे बलपूर्वक तोड़ेंगे या अगर मनुष्य अलौकिक चीजों के बारे में कुछ विचारों से नियंत्रित होने के कारण उन्हें लगातार बदलना चाहेंगे तो यह मूर्खता होगी। अगर तुम सोचते हो कि इन्हें बदलने से तुम्हारा जीवन उन्नत होगा और तुम्हारी मानवता में सुधार होगा तो इन्हें बदलने की कोशिश करो और देखो कि तुम कितने समय तक जी पाते हो, देखो कि आने वाले दिनों में चीजें कैसे बदलती हैं और क्या तुम्हारी सामान्य मानवता उन्नत होती है और क्या तुम अतिमानव या कोई देवदूत बनते हो। अगर तुम मानते हो कि परमेश्वर के कार्य में एक अलौकिक तत्त्व होना चाहिए और उसे तुम्हारे जीने के ढर्रे बदलने चाहिए, और तुम भी खुद को मानवातीत बनाने के लिए उन्हें बलपूर्वक बदलना चाहते हो, तो तुम इसे आजमा सकते हो। हो सकता है कई वर्षों की कोशिश के बाद तुम वास्तव में अपने जीवन और अस्तित्व के ढर्रे बदल दो। ऐसा केवल एक ही स्थिति में हो सकता है, वह यह कि तुम्हारा भौतिक शरीर अस्तित्व में नहीं रहेगा, उस बिंदु पर तुम वास्तव में अलौकिक हो जाओगे और धुएँ के गुबार में बदल जाओगे, और तुम एक “आकाशीय प्राणी” में परिवर्तित होकर अमर हो जाओगे। अगर तुम अपना भौतिक शरीर सामान्य और स्वस्थ रखना चाहते हो और सामान्य अवस्था में रहते हुए परमेश्वर का कार्य और उसके वचन स्वीकारने में समर्थ होना चाहते हो, तो तुम्हें अपनी धारणाओं और कल्पनाओं के आधार पर तथाकथित अतिमानव बनने या तथाकथित उन्नत मानवता का अनुसरण करने की कोशिश नहीं करनी चाहिए; बल्कि तुम्हें सामान्य मानवता में जीना चाहिए, अपनी सामान्य मानवता के जीवन और अस्तित्व का ढर्रा बनाए रखना चाहिए और अपनी सामान्य मानवता की सहज प्रवृत्ति भी बनाए रखनी चाहिए। परमेश्वर से अनुचित माँगें मत करो; ये सब अनुचित माँगें तुम्हारी कल्पनाओं और धारणाओं से आती हैं। तुम्हारी सहज प्रवृत्तियाँ, जीने के ढर्रे इत्यादि वे चीजें नहीं हैं जिन्हें परमेश्वर बदलना चाहता है, न ही ये वे चीजें हैं जिन्हें वह अपने कार्य से बदलना चाहता है। एक बचाया गया व्यक्ति निश्चित रूप से ऐसा व्यक्ति नहीं होता जो धारणाओं और कल्पनाओं से भरा हो, और वह अतिमानव या असामान्य व्यक्ति तो बिल्कुल नहीं होता। बल्कि, वह सामान्य मानवता और जमीर और विवेक वाला व्यक्ति होता है, ऐसा व्यक्ति जो परमेश्वर के वचनों पर ध्यान देने और सत्य सिद्धांतों के अनुसार लोगों और चीजों को देखने, और आचरण और कार्य करने में समर्थ होता है; वह ऐसा व्यक्ति होता है जो सभी चीजों में परमेश्वर के प्रति समर्पण कर सकता है, जो बिल्कुल भी अलौकिक नहीं होता और जिसकी मानवता विशेष रूप से सामान्य और व्यावहारिक होती है।

सामान्य मानवता में रहने वाले लोग कई शारीरिक सहज प्रवृत्तियों और शारीरिक आवश्यकताओं से भी प्रतिबंधित होते हैं। उदाहरण के लिए, कभी-कभी लोग अपने कर्तव्य कुछ दिनों के लिए इसलिए टाल सकते हैं क्योंकि वे बहुत ही थके हुए या बीमार होते हैं और उन्हें आराम की जरूरत होती है; कभी-कभी तनावपूर्ण परिवेश के कारण वे भयभीत हो सकते हैं और अपने कर्तव्य निभाने के लिए शांतचित्त नहीं हो पाते; या वे अक्सर अपने हृदय में ऋणी होने और उदासी की भावना महसूस कर सकते हैं क्योंकि अपनी सीमित काबिलियत और योग्यताओं के कारण वे किसी विशेष प्रकार के कार्य या कर्तव्य में सक्षम नहीं हो सकते—ये सभी सामान्य अभिव्यक्तियाँ हैं जो सामान्य मानवता के दायरे में आती हैं। कभी-कभी लोग भावनाओं और शारीरिक आवश्यकताओं से बेबस हो सकते हैं और कभी-कभी वे शारीरिक प्रवृत्तियों या समय और व्यक्तित्व के प्रतिबंधों के अधीन हो सकते हैं—यह सामान्य और प्राकृतिक है। उदाहरण के लिए, कुछ लोग बचपन से ही काफी अंतर्मुखी होते हैं; वे बात करना पसंद नहीं करते हैं और दूसरों से मेलजोल रखने में उन्हें दिक्कतें आती हैं। यहाँ तक कि तीस या चालीस वर्ष के वयस्क हो जाने के बाद भी वे इस व्यक्तित्व से उबर नहीं पाते हैं : वे अभी भी बोलने में कुशल या संप्रेषण में अच्छे नहीं होते, न ही वे दूसरों के साथ मेलजोल रखने में अच्छे होते हैं। अगुआ बनने के बाद उनके व्यक्तित्व का यह गुण उनके कार्य को कुछ हद तक सीमित और बाधित करता है, और उन्हें अक्सर इसके कारण तनाव और हताशा होती है जिससे वे बहुत बेबस महसूस करते हैं। अंतर्मुखी होना और बात करना पसंद नहीं करना सामान्य मानवता की अभिव्यक्तियाँ हैं। चूँकि ये सामान्य मानवता की अभिव्यक्तियाँ हैं, तो क्या उन्हें परमेश्वर की दृष्टि से अपराध माना जाता है? नहीं, ये अपराध नहीं हैं और परमेश्वर उनके साथ सही तरह से व्यवहार करेगा। चाहे तुम्हारी समस्याएँ, दोष या खामियाँ कुछ भी हों, इनमें से कोई भी चीज परमेश्वर की नजर में मुद्दा नहीं है। परमेश्वर सिर्फ यह देखता है कि तुम किस तरह से सत्य खोजते हो, किस तरह से सत्य का अभ्यास करते हो, किस तरह से सत्य सिद्धांतों के अनुसार कार्य करते हो और सामान्य मानवता की अंतर्निहित स्थितियों के तहत परमेश्वर के मार्ग का पालन करते हो—परमेश्वर इन्हीं चीजों को देखता है। इसलिए, सत्य सिद्धांतों से संबंधित मामलों में काबिलियत, सहज प्रवृत्तियों, व्यक्तित्व, आदतें और सामान्य मानवता के जीवन जीने के तरीके जैसी बुनियादी स्थितियों को अपने आप पर प्रतिबंध मत लगाने दो। यकीनन, इन बुनियादी स्थितियों पर काबू पाने का प्रयास करने में अपनी ताकत और समय भी मत लगाओ और न ही इन्हें बदलने का प्रयास करो। मिसाल के तौर पर, अगर तुम्हारा व्यक्तित्व अंतर्मुखी है और तुम्हें बात करना पसंद नहीं है, तुम वाक्पटु नहीं हो और तुम लोगों के साथ जुड़ने और मिलने-जुलने में कुशल नहीं हो, तो इनमें से कोई भी चीज समस्या नहीं है। हालाँकि बहिर्मुखी लोग बात करना पसंद करते हैं लेकिन ऐसा नहीं है कि वे जो कुछ भी कहते हैं वह उपयोगी या सत्य के अनुरूप होता है, इसलिए अंतर्मुखी होना कोई समस्या नहीं है और तुम्हें इसे बदलने का प्रयास करने की जरूरत नहीं है। तुम कह सकते हो, “अगर मैं एक साधारण अनुयायी होता, तो मेरे लिए अंतर्मुखी व्यक्तित्व का होना कोई समस्या न होती; लेकिन अब मैं एक अगुआ हूँ, इसलिए क्या मुझे अपना अंतर्मुखी व्यक्तित्व बदलने की जरूरत नहीं है?” अगर तुम वाकई इसे बदलना चाहते हो, तो तुम दूसरों के साथ मिलने-जुलने का तरीका सीख सकते हो, या इस बात के लिए एक नियम बना सकते हो कि तुम कितना बोलते हो, कितने मामले सँभालते हो और एक दिन में कितनी तरह के लोगों से व्यवहार करते हो। अगर तुममें वाकई अपना अंतर्निहित व्यक्तित्व बदलने की क्षमता है, तो बेशक, तुम्हारे कलीसिया का कार्य करने के संबंध में यह अनिवार्यतः कोई बुरी बात नहीं है। लेकिन अगर तुम अंतर्मुखी व्यक्तित्व के साथ पैदा हुए हो और तुम शब्दों का इस्तेमाल अच्छी तरह नहीं कर पाते, सामाजिक मेलजोल में माहिर नहीं हो और दूसरों से बातचीत या संवाद करना नहीं जानते, तो इसे कोई नहीं बदल सकता। कुछ लोगों का अंतर्मुखी व्यक्तित्व होता है, वे दूसरों से मिलने-जुलने या बातचीत करने के इच्छुक नहीं होते हैं, और यही नहीं, उनके पास कहने के लिए ज्यादा कुछ नहीं होता। उन्हें हमेशा लगता है कि कुछ उपयोगी कहना ही सही है और अनावश्यक चीजें कहने की कोई जरूरत नहीं है, इसलिए वे ज्यादा कुछ कहने के इच्छुक नहीं होते। कुछ लोगों के लिए ऐसा इसलिए हो सकता है कि वे बहुत छोटे हैं और उनके पास कोई जीवन का अनुभव नहीं है और शब्दों की कमी है; दूसरे लोगों के लिए ऐसा हो सकता है कि वे अब युवा नहीं हैं और उनके पास पहले से ही जीवन का अनुभव है, लेकिन फिर भी उनका व्यक्तित्व अंतर्मुखी होता है। अगर तुम इस तरह के व्यक्तित्व को बदलने की कोशिश करते हो और उसे बदलने के लिए हर तरह के नजरिये अपनाते हो तो मैं तुम्हें बता दूँ, तुम उसे जीवन भर नहीं बदल पाओगे, क्योंकि परमेश्वर इस तरह का काम नहीं करता। इससे फर्क नहीं पड़ता कि तुम्हारा चेहरा या रूप तुम्हारे पिता जैसा है या माता जैसा या किसी अन्य रिश्तेदार जैसा, यह रूप नहीं बदलेगा, और इससे भी बढ़कर, विशेषकर तुम्हारा व्यक्तित्व नहीं बदलेगा। कुछ लोग कहते हैं, “अंतर्मुखी व्यक्तित्व बदलना मुश्किल है, तो क्या बहिर्मुखी व्यक्तित्व बदलना आसान है?” बहिर्मुखी व्यक्तित्व बदलना भी उतना ही मुश्किल है। बहिर्मुखी लोगों को बात करना बहुत पसंद होता है और उनके पास कहने के लिए बहुत कुछ होता है; अगर तुम उन्हें न बोलने या कम बोलने के लिए कहो तो वे खुद को नियंत्रित नहीं कर सकते, और अगर कोई उन्हें बोलने से रोकता है तो यह उनसे उनका जीवन छीनने जैसा होता है। अगर किसी अंतर्मुखी व्यक्ति का किसी बहिर्मुखी व्यक्ति के साथ मेल-जोल कराया जाए, तो क्या वे एक-दूसरे को प्रभावित करेंगे? शुरुआत में वे एक-दूसरे को कुछ हद तक प्रभावित कर सकते हैं; अपनी इज्जत बचाने के लिए दोनों लोग एक-दूसरे के प्रति उदार और सहिष्णु होंगे या परस्पर सहनशील और समझदार होंगे। लेकिन समय के साथ वे एक-दूसरे को जान जाएँगे और एक-दूसरे के व्यक्तित्व की स्पष्ट समझ प्राप्त कर लेंगे, और उन्हें एक-दूसरे के प्रति इतना सहनशील और विचारशील व्यवहार करने की जरूरत नहीं रहेगी, इसलिए वे जल्दी ही अपनी मूल अवस्था में लौट जाएँगे। अगर तुम्हारा व्यक्तित्व पहले अंतर्मुखी था, तो तुम अब भी अंतर्मुखी हो; जब तुम बोलते और बातचीत करते हो तो तुम बस कुछ शब्द या वाक्य ही बोलते हो, और तुम्हारे पास कहने के लिए और कुछ नहीं होता। अगर कोई पूछता है, “क्या तुम बाहर गए थे?” तो तुम जवाब देते हो, “गया था।” फिर अगर वह पूछे, “तुम वापस कब आए?” तो तुम जवाब देते हो, “अभी-अभी।” तुम यह नहीं बताते कि क्या हुआ, और वह नहीं बताते जो वह व्यक्ति सुनना चाहता है। इसके विपरीत, बहिर्मुखी लोग मशीनगन की तरह लगातार शब्दों के गोले दागते रहते हैं, और अगर तुम उन्हें टोक दो, तो भी कुछ देर बाद वे फिर बोलने लगेंगे। क्या किसी व्यक्ति के व्यक्तित्व में बदलाव आना आसान है? (नहीं, ऐसा नहीं है।) यह एक ऐसी चीज है जो हर सृजित मनुष्य के साथ जन्म से ही होती है। इसका भ्रष्ट स्वभावों या व्यक्ति की मानवता के सार से कोई लेना-देना नहीं है; यह बस अस्तित्व की एक अवस्था है जिसे लोग बाहर से देख सकते हैं, और एक तरीका है जिससे व्यक्ति लोगों, घटनाओं और चीजों के साथ पेश आता है। कुछ लोग खुद को अच्छी तरह अभिव्यक्त कर लेते हैं जबकि कुछ लोग नहीं कर पाते; कुछ लोग चीजों का वर्णन करना पसंद करते हैं जबकि कुछ लोग नहीं करते; कुछ अपने विचार अपने तक ही रखना पसंद करते हैं जबकि कुछ लोग अपने विचार अपने भीतर रखना पसंद नहीं करते बल्कि उन्हें जोर से व्यक्त करना चाहते हैं ताकि हर कोई उन्हें सुन सके, और तभी उन्हें खुशी महसूस होती है। ये वे अलग-अलग तरीके हैं जिनसे लोग जिंदगी और लोगों, घटनाओं और चीजों से पेश आते हैं; ये लोगों के व्यक्तित्व हैं। तुम्हारा व्यक्तित्व ऐसी चीज है जो तुम्हारे साथ पैदा हुई है। अगर तुम कई कोशिशों के बाद भी इसे बदलने में नाकाम रहे हो तो मैं तुम्हें बता दूँ, तुम अब थोड़ा आराम कर सकते हो; खुद को इतना थका देने की जरूरत नहीं है। इसे बदला नहीं जा सकता, इसलिए इसे बदलने की कोशिश मत करो। तुम्हारा मूल व्यक्तित्व जो भी रहा है, वही तुम्हारा व्यक्तित्व बना रहता है। उद्धार प्राप्त करने के लिए अपने व्यक्तित्व को बदलने का प्रयास मत करो; यह एक भ्रामक विचार है—तुम्हारा जो भी व्यक्तित्व है, वह एक वस्तुनिष्ठ तथ्य है और तुम उसे नहीं बदल सकते। इसके वस्तुनिष्ठ कारणों के लिहाज से, परमेश्वर अपने कार्य में जो परिणाम प्राप्त करना चाहता है उसका तुम्हारे व्यक्तित्व से कोई लेना-देना नहीं है। तुम उद्धार प्राप्त कर सकते हो या नहीं, यह भी तुम्हारे व्यक्तित्व से संबंधित नहीं है। इसके अलावा, तुम सत्य का अभ्यास करने वाले व्यक्ति हो या नहीं और तुम्हारे पास सत्य वास्तविकता है या नहीं, इसका भी तुम्हारे व्यक्तित्व से कोई लेना-देना नहीं है। इसलिए, इस कारण से अपने व्यक्तित्व को बदलने का प्रयास मत करो कि तुम कुछ विशेष कर्तव्य कर रहे हो या कार्य की किसी विशेष मद के पर्यवेक्षक के रूप में सेवा कर रहे हो—यह एक गलत विचार है। तो तुम्हें क्या करना चाहिए? तुम्हारा व्यक्तित्व या जन्मजात स्थितियाँ चाहे कुछ भी हों, तुम्हें सत्य सिद्धांतों का पालन करना चाहिए और उनका अभ्यास करना चाहिए। अंततः, परमेश्वर तुम्हारे व्यक्तित्व के आधार पर यह आकलन नहीं करता है कि क्या तुम उसके मार्ग का पालन करते हो या उद्धार प्राप्त कर सकते हो, वह इस आधार पर भी आकलन नहीं करता है कि तुम्हारे पास कौन-सी जन्मजात काबिलियत, कौशल, क्षमताएँ, गुण या प्रतिभाएँ हैं और यकीनन वह यह भी नहीं देखता कि तुमने अपनी दैहिक सहज प्रवृत्तियों और जरूरतों को कितना सीमित किया है। इसके बजाय परमेश्वर यह देखता है कि उसका अनुसरण करते हुए और अपना कर्तव्य निर्वहन करते हुए क्या तुम उसके वचनों का अभ्यास और अनुभव कर रहे हो, क्या तुममें सत्य का अनुसरण करने की इच्छा और संकल्प है और अंततः, क्या तुमने सत्य का अभ्यास करना और परमेश्वर के मार्ग का पालन करना हासिल कर लिया है। परमेश्वर यही देखता है। क्या तुम इसे समझते हो? (हाँ, हम समझते हैं।)

जब कुछ महिलाएँ कार्य करती हैं तो चीजों को बहुत तेजी से निपटाती जाती हैं, वे चमकती बिजली की तरह तेज और ऊर्जावान होती हैं और तुरंत और दृढ़ निर्णय लेती हैं; उनका व्यक्तित्व बिल्कुल पुरुषों जैसा होता है। आजकल उनका वर्णन करने के लिए कौन-सा लोकप्रिय शब्द इस्तेमाल किया जाता है? मर्दाना महिलाएँ। अब “मर्दाना महिलाएँ” मूर्ख, बड़ी, भारी-भरकम गँवार नहीं रहीं जिन्हें लोग इस शब्द से संबोधित किया करते थे। यह कोई अपमानजनक शब्द नहीं है; बल्कि यह एक प्रशंसात्मक शब्द है। लेकिन परमेश्वर इस प्रशंसात्मक शब्द को कैसे देखता है? तुम चमकती बिजली की तरह तेज और ऊर्जावान हो, और अपने कार्यों में साहस से और दृढ़तापूर्वक निर्णय करते हो, लेकिन तुम्हारे अभ्यास के सिद्धांत क्या हैं और तुम्हारे क्रियाकलापों का आधार क्या है? क्या वह आधार सत्य है? क्या वह आधार परमेश्वर के वचन हैं? यही कुंजी है। अगर कोई पुरुष अपने क्रियाकलापों में धीमा और सावधान है, तो गैर-विश्वासियों के शब्दों में, वह बँधे हुए पैरों वाली स्त्री के समान है—कुछ लोग तो यह कहते हुए अपमानजनक शब्द का भी प्रयोग करते हैं कि वह “थोड़ा महिलाओं जैसा” है—लेकिन परमेश्वर उसे कैसे देखता है? चाहे कोई व्यक्ति चमकती बिजली की तरह तेज और ऊर्जावान हो और चीजें करने में साहस और दृढ़ता से निर्णय लेता हो, या बँधे हुए पैरों वाली महिला की तरह कार्य करता हो और अपने कार्यों में थोड़ा महिलाओं जैसा हो, क्या इनमें से कोई भी चीज समस्या है? (नहीं।) क्या चमकती बिजली की तरह तेज और ऊर्जावान होना, और साहस और दृढ़ता से निर्णय लेना एक मजबूत बिंदु है? (नहीं, अनिवार्य रूप से नहीं।) तो क्या बँधे हुए पैरों वाली महिला की तरह व्यवहार करना एक कमजोरी है? (उसी तरह, नहीं, अनिवार्य रूप से नहीं।) हालाँकि दो शब्दों “मर्दाना महिलाएँ” और “थोड़ा महिलाओं जैसा” में से एक प्रशंसनीय है और दूसरा अपमानजनक, लेकिन इन दो प्रकार के व्यवहारों या काम करने के तरीकों का सार इनके शाब्दिक अर्थों के आधार पर नहीं आँकना चाहिए। उसे आँकने के लिए क्या इस्तेमाल करना चाहिए? (यह कि व्यक्ति जिसका अभ्यास करता है वह परमेश्वर का वचन है या नहीं।) उसे आँकने के लिए उसके क्रियाकलापों के आधार का और साथ ही उस प्रभाव का इस्तेमाल करना चाहिए, जिसे वह प्राप्त करने का इरादा रखता है। अगर उसके क्रियाकलापों का आधार परमेश्वर के वचन और सत्य सिद्धांत हैं तो लगभग 90 प्रतिशत निश्चित है कि वह कुछ भी गलत नहीं कर रहा है। अगर वह न केवल सत्य सिद्धांतों के अनुसार कार्य करता है, बल्कि इसके अतिरिक्त, वह जो प्रभाव प्राप्त करना चाहता है वह परमेश्वर की गवाही और परमेश्वर के घर के हितों की रक्षा करना और अधिक भाई-बहनों का आध्यात्मिक उन्नयन करना है, तो हम 100 प्रतिशत निश्चित हो सकते हैं कि वह कोई गलत काम नहीं कर रहा है। चाहे वह साहसपूर्वक और दृढ़ता से निर्णय करता हो या बँधे हुए पैरों वाली महिला की तरह—चाहे वह बाहरी तौर पर कैसे भी व्यवहार करता हो—यह महत्वपूर्ण नहीं है। महत्वपूर्ण यह है कि उसके क्रियाकलापों का आधार सत्य सिद्धांत है या नहीं, और उसके क्रियाकलापों का लक्ष्य और वह प्रभाव जो वह अपने क्रियाकलापों के जरिये प्राप्त करना चाहता है, परमेश्वर के घर के हितों और कलीसिया के कार्य की रक्षा करना और अधिक लोगों का आध्यात्मिक उन्नयन करना है या नहीं। तो क्या उसके क्रियाकलापों का स्वरूप महत्वपूर्ण है? (नहीं, ऐसा नहीं है।) चाहे तुम मर्दाना महिला हो या बँधे हुए पैरों वाली महिला की तरह हो, परमेश्वर इसे नहीं देखता; यह वह मानक नहीं है जिसका इस्तेमाल परमेश्वर लोगों को आँकने के लिए करता है। इसलिए अगर कोई महिला मर्दाना महिला जैसी प्रतीत होती है और अपने क्रियाकलापों में वह चमकती बिजली की तरह तेज और ऊर्जावान है, और साहस से और दृढ़तापूर्वक निर्णय लेती है, तो क्या यह प्रशंसा और श्रद्धा के योग्य है? (नहीं, ऐसा नहीं है।) क्या चमकती बिजली की तरह तेज और ऊर्जावान होना और साहस से और दृढ़तापूर्वक निर्णय लेना चीजें करने का एक सिद्धांत है? (नहीं।) चाहे तुम पुरुष हो या महिला, साहस से और दृढ़तापूर्वक निर्णय लेने वाला होना और चमकती बिजली की तरह तेज और ऊर्जावान होना चीजें करने का सिद्धांत नहीं है। तो, चीजें करने का क्या सिद्धांत है? (व्यक्ति को सत्य सिद्धांतों के अनुसार कार्य करना चाहिए, और जो प्रभाव प्राप्त करने का वह इरादा रखता है वह परमेश्वर के घर के हितों की रक्षा करना और अधिक लोगों का आध्यात्मिक उन्नयन करना होना चाहिए—यह एक सिद्धांत है।) यह एक ठोस सिद्धांत है। अगर तुम इस सिद्धांत के अनुसार कार्य करते हो तो तुम सत्य का अभ्यास कर रहे हो; अगर तुम इस सिद्धांत के अनुसार कार्य नहीं करते तो मेरी दृष्टि में वह अभिव्यक्ति जो तुम्हारे साहस से और दृढ़तापूर्वक निर्णय लेने वाला होने, चमकती बिजली की तरह तेज और ऊर्जावान होने को सबसे उपयुक्त रूप से परिभाषित करती है, वह है “असंयमित होकर बुरी चीजें करना”। यह स्पष्ट है कि असंयमित होकर बुरी चीजें करना सत्य सिद्धांतों के आधार पर कार्य करना नहीं है; यूँ तो तुम अपने क्रियाकलापों में निर्णायक और निस्संकोची प्रतीत होते हो और एक अगुआ या राजा जैसा भाव रखते हो, लेकिन वास्तव में तुम असंयमित होकर बुरी चीजें करते हो। असंयमित होकर बुरी चीजें करने के क्या परिणाम होते हैं? इससे विघ्न-बाधाएँ पैदा होती हैं और कलीसिया के कार्य को नुकसान पहुँचता है। तो क्या परमेश्वर इसे याद रखेगा? (नहीं।) परमेश्वर न केवल इसे याद नहीं रखेगा, बल्कि वह इसकी निंदा भी करेगा। तो तुम कहते हो कि तुम एक मर्दाना महिला हो, और अपने क्रियाकलापों में चमकती बिजली की तरह तेज और ऊर्जावान हो, और साहस से और दृढ़तापूर्वक निर्णय करते हो, लेकिन क्या यह उपयोगी है? (नहीं, ऐसा नहीं है।) केवल सत्य खोजना और सत्य सिद्धांतों के अनुसार कार्य करना ही सच्ची क्षमता कही जा सकती है; केवल यही सत्य का अभ्यास करना और सत्य का अनुसरण करना है, और केवल यही है जो सामान्य मानवता वाले लोगों को करना चाहिए। मान लो तुम कहते हो, “यह बस मेरा व्यक्तित्व है और यह बदल नहीं सकता, तो मुझे क्या करना चाहिए?” इसका एक आसान समाधान है। तुम्हारा मिजाज तेज है या धीमा, यह कोई समस्या नहीं है; इससे बाधित मत हो। तुम सिद्धांतों के अनुसार चीजें करना चाहते हो इसके लिए तुम्हें अपने कार्य करने का तरीका बदलने के लिए कड़ी मेहनत करने की भी जरूरत नहीं है। तुम्हारा तरीका चाहे जो भी हो, अगर तुम्हारे क्रियाकलापों का आधार सत्य सिद्धांत है, और जो प्रभाव तुम प्राप्त करते हो वह परमेश्वर की गवाही, परमेश्वर के हितों और परमेश्वर के घर के कार्य की रक्षा करना है, तो ये अच्छे कर्म हैं और परमेश्वर इन्हें याद रखेगा। इसके विपरीत, चाहे तुम बाहरी तौर पर बँधे हुए पैरों वाली महिला की तरह डरपोक और संकोची हो या तुम किसी अगुआ या राजा की तरह, चमकती बिजली की तरह तेज और ऊर्जावान हो—तुम्हारे क्रियाकलापों का बाहरी रूप चाहे जो भी हो—अगर तुम सत्य सिद्धांतों के अनुसार कार्य नहीं करते तो तुम गड़बड़ियाँ और बाधाएँ पैदा कर रहे हो और ये बुरे कर्म हैं, और परमेश्वर इनकी निंदा करेगा, और इन्हें याद नहीं रखेगा। यह ये आँकने का सिद्धांत है कि कोई व्यक्ति अच्छा है या बुरा। क्या तुम समझ गए? (हाँ।) तो अब जबकि हमने इन चीजों पर संगति कर ली है, क्या तुम्हें इस बात की कुछ समझ है कि परमेश्वर के कार्य के बारे में लोगों की क्या धारणाएँ और कल्पनाएँ होती हैं? (हाँ।) अब जबकि तुम उन्हें समझते हो, तो क्या तुम उन कुछ विचलनों के बारे में जानते हो जो लोगों में परमेश्वर में विश्वास करने और सत्य का अनुसरण करने की प्रक्रिया में आते हैं? क्या तुम इस बारे में भी स्पष्ट हो कि तुम्हें अभ्यास कैसे करना चाहिए? (हाँ, हम स्पष्ट हैं।)

लोगों की धारणाओं और कल्पनाओं को समझने का उद्देश्य एक ओर लोगों को इन धारणाओं और कल्पनाओं के अनुसार जीने और गलत जीवन-पथ पर चलने से रोकना है। दूसरी ओर, इसका उद्देश्य लोगों को—इन धारणाओं और कल्पनाओं को त्यागते हुए—सामान्य मानवता के भीतर रहने और अपनी जिम्मेदारियाँ और कर्तव्य सहजता और आनंद से निभाने और खुद को वे चीजें करने के लिए मजबूर न करने में सक्षम बनाना है जिन्हें वे करने में असमर्थ हैं। अगर कोई ऐसी चीज है जिसे तुम हासिल कर सकते हो और जो तुम्हें हासिल करनी ही चाहिए, तो उसे करने में अपना सर्वश्रेष्ठ प्रयास लगा दो; अगर कोई चीज तुम्हारी काबिलियत और क्षमता से परे है, तो उसमें सहयोग पाने के लिए किसी को खोजो या अन्य भाई-बहनों से मदद माँगो, और उसे अपनी पूरी क्षमता से करो—ये सिद्धांत हैं। संक्षेप में, लोगों को इस विषय में जो समझना चाहिए वह यह है कि जिस अवधि में परमेश्वर कार्य करता है उस दौरान परमेश्वर के वचन स्वीकार करने की प्रक्रिया में और प्रत्येक व्यक्ति की मानवता की अंतर्निहित बुनियादी स्थितियों के दायरे में उसकी मानवता धीरे-धीरे एक अच्छी दिशा में विकसित हो रही है, न कि विकृत, अलौकिक या असामान्य हो रही है। इसलिए, अगर जो कर्तव्य तुम निभाते हो उसमें कोई तकनीकी या व्यावसायिक कौशल शामिल है तो उस कर्तव्य को अच्छी तरह से निभाने के लिए तुम्हें उस तकनीकी या व्यावसायिक कौशल को कर्मठतापूर्वक सीखने और उसमें गहरे पैठने का प्रयास करना चाहिए। तुम्हें “परमेश्वर सर्वशक्तिमान है और जो कुछ लोगों के लिए करना असंभव है, उसे परमेश्वर कर सकता है अगर हम उससे प्रार्थना करें” जैसे विचारों और दृष्टिकोणों और अलौकिक चीजों के बारे में कल्पनाओं के आधार पर, खुद कौशल सीखने का प्रयास किए बिना, परमेश्वर द्वारा कार्य किए जाने की आँख मूँदकर प्रतीक्षा नहीं करनी चाहिए। तुम्हें अपना पूरा दिल, पूरी शक्ति और पूरा मन वह कार्य करने में लगाना चाहिए जो तुम्हारी काबिलियत द्वारा हासिल किए जा सकने के दायरे में है, और जब बात उसकी हो जो तुम्हारी काबिलियत और योग्यताओं से परे है, तो अपने लिए चीजें कठिन मत बनाओ, खुद पर किसी तरह का भार, बोझ या दबाव मत डालो, बल्कि अपने साथ नरमी बरतो। उदाहरण के लिए, कंप्यूटर-कौशल सीखने की बात ले लो। मान लो, तुम्हारी उम्र बढ़ रही है, और तुम्हारी उम्र, तुम्हारी काबिलियत और तुम्हारी वर्तमान स्थितियों को देखते हुए सिर्फ टाइपिंग सीखना ही तुम्हारे लिए एक बड़ी उपलब्धि है। अगर तुम भाई-बहनों से संपर्क करना और ऑनलाइन काम करना भी सीख सको तो यह पहले ही काफी अच्छा है। लेकिन तुम कभी संतुष्ट नहीं होते और अभी और पाने की चाहत रखते हो—तुम प्रोग्राम लिखना और नेटवर्क को सुरक्षित रखना सीखना चाहते हो, कुछ ऐसा काम करना चाहते हो जो सिर्फ नेटवर्क इंजीनियर और हाईटेक कर्मचारी ही कर सकते हैं। क्या यह मूर्खतापूर्ण नहीं है? (हाँ, है।) तुम ये चीजें नहीं सीख सकते, इसलिए तुम नकारात्मक हो जाते हो और परमेश्वर से शिकायत करते हो : “हे परमेश्वर, मैं ये चीजें क्यों नहीं सीख सकता? तुमने मुझे ऐसी काबिलियत क्यों दी? मैं इतना बूढ़ा हूँ—तुम मुझे फिर से जवान क्यों नहीं बना सकते? क्या परमेश्वर सर्वशक्तिमान नहीं है?” तुम्हारा ऐसे विचार रखना और ऐसी माँगें करना गलत है। “वही करना जो अपनी शक्ति के भीतर है और अपनी काबिलियत, योग्यताओं और सहज प्रवृत्तियों का अतिक्रमण न करने” का क्या अर्थ है? तुम्हारी काबिलियत और योग्यताएँ तुम्हें जो कुछ हासिल करने देती हैं, परमेश्वर तुमसे वही चाहता है। जो कुछ तुम्हारी पहुँच से परे है, परमेश्वर तुमसे उसकी अपेक्षा नहीं करता, और तुम्हें भी खुद से उसकी माँग नहीं करनी है। अगर तुम कोई चीज नहीं कर सकते तो दूसरे लोग कर सकते हैं; परमेश्वर यह माँग नहीं करता कि तुम ही उसे करो। तुम कहते हो, “मैं बूढ़ा हूँ—मुझे वीडियो अपलोड करना नहीं आता, मुझे नेटवर्क को सुरक्षित रखना भी नहीं आता, और प्रोग्राम लिखना तो बिल्कुल भी नहीं आता,” और फिर भी तुम इन चीजों को सीखने पर जोर देते हो—क्या तुमने कभी पूछा है कि परमेश्वर का घर तुमसे यह कार्य करवाना भी चाहता है या नहीं? क्या तुमने अपना कार्य ठीक से किया है? क्या तुमने वह कार्य ठीक से किया है जिसे तुम्हारी काबिलियत तुम्हें करने देती है? अगर तुमने उसे ठीक से नहीं किया है और तुम फिर भी उन चीजों को करने की कोशिश करने पर जोर देते हो जो तुम्हारी पहुँच से बाहर और तुम्हारी समझ से परे हैं और जिन्हें तुम अपने पूरे जीवनकाल में भी नहीं सीख पाओगे, तो तुम्हें क्या लगता है, तुम खुद से संघर्ष कर रहे हो या परमेश्वर से? क्या यह बहुत परेशानी वाली बात नहीं है? (हाँ, है।) तुम हमेशा खुद से आगे निकलकर अतिमानव बनना चाहते हो, लेकिन परमेश्वर ने तुमसे ऐसा करने की अपेक्षा नहीं की है। तुम्हारे अतिमानव बनना चाहने की एक ही वजह हो सकती है, वो यह कि तुम दिखावा करना चाहते हो और तुम बुढ़ापे के आगे हार नहीं मानोगे या झुकोगे नहीं। तुम जो कष्ट सहते हो और कीमत चुकाते हो वह अपना कर्तव्य अच्छी तरह निभाने के लिए नहीं करते; तुम अपना कर्तव्य ईमानदार आचरण करने और अपने उचित स्थान पर दृढ़ता से डटे रहने के सिद्धांत के अनुसार नहीं कर रहे हो। तुम अपनी काबिलियत और योग्यताओं को चुनौती देकर यह साबित करना चाहते हो कि तुम बूढ़े नहीं हो। “मुझमें अभी भी दम है,” तुम सोचते हो। “मैं बाकी लोगों जितना ही अच्छा हूँ, मैं वो सब कर सकता हूँ जो दूसरे लोग कर सकते हैं!” क्या यह अर्थपूर्ण है? (नहीं।) यह अर्थपूर्ण नहीं है। तुम यह जो भी प्रयास कर रहे हो, वह व्यर्थ और बेकार है। अगर तुम अपना पूरा दिल, पूरा दिमाग और पूरी ताकत उस काम को सही ढंग से करने में लगाओ जो तुम्हारी स्थितियाँ तुम्हें करने देती हैं तो परमेश्वर संतुष्ट होगा। खुद को चुनौती मत दो और न ही अपनी सीमाओं के परे जाने का प्रयास करो। परमेश्वर जानता है कि तुम्हारी काबिलियत और क्षमताएँ कैसी हैं। परमेश्वर ने तुम्हें जो काबिलियत और क्षमताएँ दी हैं, वे उसके द्वारा बहुत पहले से पूर्वनिर्धारित हैं। हमेशा इनसे आगे निकलने की इच्छा करने का मतलब घमंडी होना और खुद को ज्यादा आँकना है; यह मुसीबत को दावत देना है और अंततः असफलता ही हाथ लगेगी। क्या ऐसे लोग अपने उचित कार्यों के प्रति लापरवाह नहीं हो रहे हैं? (हाँ।) वे नियमों का पालन करने वाले तरीके से आचरण नहीं कर रहे हैं और एक सृजित प्राणी के कर्तव्य पूरे करने के लिए उन्होंने अपनी उचित स्थितियों को मजबूती से नहीं थामा हुआ है—वे अपने क्रियाकलापों में इन सिद्धांतों का पालन नहीं कर रहे हैं, बल्कि हमेशा दिखावा करने का प्रयास कर रहे हैं। एक कहावत है : “एक बुजुर्ग औरत तुम्हें दिखाने के लिए लिपस्टिक लगाती है।” “बुजुर्ग औरत” किस उद्देश्य से ऐसा करेगी? (अपनी नुमाइश करने के लिए।) बुजुर्ग औरत तुम्हें दिखाना चाहती है : “एक बुजुर्ग औरत के रूप में मैं आम नहीं हूँ—मैं तुम्हें कुछ खास दिखाऊँगी।” वह नहीं चाहती कि उसे नीची नजर से देखा जाए, बल्कि वह चाहती है कि उसका अत्यधिक आदर और सम्मान किया जाए; वह अपनी सीमाओं को चुनौती देना चाहती है और अपनी क्षमताओं से आगे निकलना चाहती है। क्या यह घमंडी प्रकृति नहीं है? (हाँ, है।) अगर तुम घमंडी प्रकृति के हो तो इसका मतलब है कि तुम अपनी सीमाओं में नहीं रहते हो, तुम अपने पद के अनुरूप तरीके से आचरण नहीं करना चाहते हो। तुम हमेशा खुद को चुनौती देना चाहते हो। दूसरे लोग जो कुछ भी कर सकते हैं, तुम भी उसे करने में समर्थ होना चाहते हो। जब दूसरे ऐसी चीजें करते हैं जिनसे वे सबसे अलग दिखते हैं, उन्हें नतीजे हासिल होते हैं या वे योगदान करते हैं और उन्हें सभी से तारीफें मिलती हैं, तो तुम बेचैन, ईर्ष्यालु और असंतुष्ट हो जाते हो। फिर तुम अपना मौजूदा कार्य छोड़कर किसी ऐसे कार्य की जिम्मेदारी लेना चाहते हो जो तुम्हें चमकने दे और अत्यधिक सम्मान भी हासिल करना चाहते हो। लेकिन जब तुम कोई ऐसा कार्य करने में सक्षम हो ही नहीं जिससे तुम सबसे अलग दिखो, तो क्या यह समय की बर्बादी नहीं है? क्या यह अपने उचित कार्यों के प्रति तुम्हारा लापरवाह होना नहीं है? (हाँ, है।) उचित कार्यों को नजरअंदाज मत करो क्योंकि उनके प्रति लापरवाह होने का नतीजा अच्छा नहीं होगा। इससे न केवल चीजों में देरी होती है और समय बर्बाद होता है जिससे दूसरे लोग तुम्हें नीची नजर से देखने लगते हैं, बल्कि इससे परमेश्वर भी तुमसे नफरत करने लगता है और अंत में तुम खुद को सताकर काफी नकारात्मक बन जाते हो। व्यक्ति की उम्र चाहे जो भी हो—चाहे वह युवा हो, अधेड़ हो या बुजुर्ग हो—उसकी काबिलियत और प्रतिभा की सीमाएँ हैं; कोई भी पूर्ण नहीं है। पूर्ण व्यक्ति होने की बात भूल जाओ, हर चीज करना जानने, हर चीज कर पाने और हर चीज समझ पाने की बात भूल जाओ—अगर तुम्हारा स्वभाव ऐसा है तो यह परेशानी की बात है।

परमेश्वर के कार्य में ऐसा क्यों है कि जब वह सभी प्रकार के लोगों से किसी विषय या किसी प्रकार के मुद्दे पर बात करता है, तो वह अलग-अलग अवस्थाओं और स्थितियों को संबोधित करते हुए एक ही चीज के बारे में बार-बार बोलता है? जिन लोगों में आध्यात्मिक समझ नहीं होती वे सोचते हैं, “इस तरह से बोलना बहुत विस्तृत और शब्दातिरेक-पूर्ण है; हम इसे पहले से ही समझते हैं।” हो सकता है तुम पहले से ही समझते हो लेकिन दूसरे न समझते हों; और अगर तुम समझते भी हो, तो क्या तुम विभिन्न अवस्थाओं की समस्याओं का समाधान कर सकते हो? अगर नहीं कर सकते, तो इसका मतलब है कि तुम अभी भी पूरी तरह से नहीं समझते, इसलिए ऐसा दिखावा मत करो कि तुम समझते हो। लोगों की तमाम अवस्थाएँ अलग-अलग होती हैं। एक बार जब प्रत्येक प्रकार के व्यक्ति की तमाम अवस्थाओं के बारे में बात कर ली जाती है और तमाम विभिन्न अवस्थाएँ शामिल कर ली जाती हैं—अर्थात् एक बार जब किसी निश्चित प्रमुख मुद्दे के भीतर सभी प्रकार के लोगों की तमाम अवस्थाओं पर चर्चा कर ली जाती है और हर कोई सत्य के इस पहलू को समझ लेता है—केवल तभी इस मुद्दे को स्पष्ट रूप से समझाया गया होता है। मेरा इससे क्या तात्पर्य है? वह यह है कि हर कोई अपनी स्थितियों में रहते हुए अलग-अलग समस्याएँ विकसित करता है; हर किसी की समस्याएँ अलग-अलग होती हैं और हर किसी का व्यक्तित्व, उसकी खूबियाँ, और जो चीजें करने में वह अच्छा होता है वे भी, अलग-अलग होती हैं। इसलिए, हर किसी की अपनी व्यक्तिगत स्थितियाँ, अपनी कठिनाइयाँ और अपने अलग-अलग विचार और दृष्टिकोण होते हैं। लेकिन चाहे लोगों की स्थितियाँ कितनी भी अलग हों और चाहे उनकी क्षमताएँ, काबिलियत, दृष्टितल, व्यक्तित्व और आदतें कितनी भी अलग हों, मनुष्यों के भ्रष्ट स्वभाव और प्रकृति सार समान ही होते हैं। अर्थात्, चाहे लोगों की मानवता की विभिन्न स्थितियाँ कितनी भी भिन्न हों, लोगों में लक्षण समान होते हैं। मनुष्यों में लक्षण समान क्यों होते हैं? क्योंकि जिस स्वभाव सार पर मनुष्य जीवित रहने के लिए निर्भर करता है, वह समान ही होता है। इसलिए, सभी प्रकार के लोगों की अवस्थाएँ और समस्याएँ उजागर हो जाने के बाद मनुष्यों को परमेश्वर द्वारा अपेक्षित सत्यों और सिद्धांतों के अनुसार अभ्यास करने की आवश्यकता है, और तब मानवजाति की सामान्य समस्याओं का समाधान हो जाएगा। तुम्हारा व्यक्तित्व या काबिलियत चाहे जो भी हो, तुम चाहे कितने भी सक्षम हो और चाहे तुम पुरुष हो या स्त्री, या तुम पश्चिम में पैदा हुए हो या पूर्व में, या तुम दक्षिण से हो या उत्तर से, अगर तुम्हारे भ्रष्ट स्वभाव सत्य स्वीकारने, परमेश्वर के वचनों का न्याय और ताड़ना स्वीकारने और सत्य का अभ्यास करने के जरिये हल हो जाते हैं, तो तुम्हारी कठिनाइयाँ हल हो जाएँगी। इसका अर्थ है कि मानवजाति की सामान्य समस्याओं के संदर्भ में लोगों में उत्पन्न होने वाली सभी विभिन्न अवस्थाओं का भी समाधान किया जा सकता है। लोगों में विभिन्न अवस्थाएँ क्यों उत्पन्न होती हैं? ऐसा इसलिए है क्योंकि प्रत्येक व्यक्ति में जो मानवता होती है, उसकी अंतर्निहित स्थितियाँ भिन्न होती हैं। उदाहरण के लिए, अगर तुम दक्षिण में रहते हो, और तुम्हारी जीने की आदतें और ढर्रे दक्षिणवासियों जैसे हैं, और तुममें कुछ ऐसे व्यक्तित्व और जीवनशैली संबंधी लक्षण भी विकसित हो जाते हैं जो दक्षिणवासियों के लिए विशिष्ट हैं, तो इस प्रकार की पृष्ठभूमि के साथ तुममें कुछ विशेष धारणाएँ और कल्पनाएँ, विशेष विचार और दृष्टिकोण और विशेष अवस्थाएँ विकसित हो जाएँगी। अगर तुम उत्तर में पैदा हुए होते, तो तुम्हारा व्यक्तित्व और जीने की आदतें उत्तरवासियों जैसी होतीं, या तुम्हारी कुछ ऐसी अवस्थाएँ होतीं जो उत्तरवासियों के रीति-रिवाजों, सांस्कृतिक पृष्ठभूमि, शिक्षा-पद्धतियों और अन्य ऐसी चीजों से उत्पन्न होती हैं जो उत्तरवासियों में अंतर्निहित होती हैं। इस प्रकार, दक्षिण और उत्तर में रहने वाले लोगों में उत्पन्न होने वाली अवस्थाएँ भिन्न होती हैं। लेकिन एक ही समस्या से उत्पन्न होने वाली अवस्थाओं का मूल कारण और सार एक ही होता है, इसलिए उन सभी का समाधान एक ही सत्य से किया जा सकता है। ऐसे में, इससे कोई फर्क नहीं पड़ता कि तुम उत्तर से हो या दक्षिण से, या पूर्व से या पश्चिम से; अगर तुम एक सृजित मनुष्य हो, तुम्हारी सभी समस्याएँ सत्य से हल की जा सकती हैं। क्या तुम समझ गए? क्या यह मुद्दा जटिल है? (अब जबकि मैंने इसकी व्याख्या सुन ली है, मुझे लगता है कि यह अब जटिल नहीं है।) तुम ऐसा क्यों कहते हो कि यह मुद्दा जटिल नहीं है? (हालाँकि लोगों की स्थितियाँ, पृष्ठभूमि और व्यक्तित्व भिन्न होते हैं और इससे प्राकृतिक रूप से विभिन्न अवस्थाएँ जन्म लेती हैं, फिर भी इन विभिन्न अवस्थाओं का मूल कारण एक ही होता है और लोगों का भ्रष्ट सार भी एक ही होता है। लोग चाहे कितना भी भ्रष्ट स्वभाव प्रकट करें, उसका समाधान उन्हीं सत्यों से किया जा सकता है; इसलिए, सत्य प्रत्येक व्यक्ति की समस्याएँ हल कर सकते हैं।) लोग चाहे दक्षिण से हों या उत्तर से, पूर्व से हों या पश्चिम से, चाहे वे पुरुष हों या स्त्रियाँ, युवा हों या वृद्ध, और चाहे उनकी स्थितियाँ कैसी भी हों, उनके भ्रष्ट स्वभाव एक जैसे ही होते हैं, और इन भ्रष्ट स्वभावों से उत्पन्न विभिन्न अवस्थाओं, विचारों, दृष्टिकोणों और सत्य के प्रति रवैयों में एक आम विशेषता होती है। यह आम विशेषता क्या होती है? इन भ्रष्ट स्वभावों से उत्पन्न होने वाली हर चीज शैतान की होती है और सत्य के अनुरूप नहीं होती; बेशक, अधिक विशिष्ट रूप से कहें तो, यह कहा जा सकता है कि वह सत्य के विपरीत होती है। इसलिए, भ्रष्ट मनुष्य की जातियों, धर्मों या संस्कृतियों में चाहे कितने भी अंतर हों, और चाहे लोगों की त्वचा पीली, गोरी, भूरी या काली हो, वे सभी भ्रष्ट मनुष्य हैं और सभी मनुष्यों में परमेश्वर का विरोध करने का एक ही सार होता है। यह चीज उनमें आम होती है। इसलिए, चाहे लोग किसी भी देश से हों या किसी भी जाति के हों, उन्हें सामूहिक रूप से भ्रष्ट मनुष्य कहा जाता है। अर्थात्, चाहे लोगों की ये जातियाँ अपनी त्वचा के रंग, रूप, जीने की आदतों या जातीय संस्कृति के मामले में श्रेष्ठ हों या निम्न, गरीब हों या अमीर, और चाहे उन्होंने जो भी शिक्षा प्राप्त की हो, हर हाल में, वे नियम जिन पर वे अपने अस्तित्व के लिए निर्भर करते हैं, शैतान से आते हैं, सत्य के साथ असंगत और परमेश्वर के प्रति प्रतिरोधी होते हैं। अगर लोग उच्च धार्मिक पृष्ठभूमि वाली समृद्ध, कुलीन जाति के हों, तो भी उनका सार भ्रष्ट मनुष्यों का ही होता है, वे अभी भी शैतान की किस्म के हैं जो परमेश्वर का प्रतिरोध करते हैं, वे अभी भी भ्रष्ट मनुष्य ही होते हैं, वे सभी परमेश्वर के विरोधी होते हैं, वे सब वे लोग हैं जिनका परमेश्वर के कार्य के अंतर्गत न्याय और ताड़ना की जाती है, और उनमें से जो सत्य स्वीकार सकते हैं, वे वे लोग हैं जिन्हें परमेश्वर बचाना चाहता है। इसका निहितार्थ क्या है? वह यह है कि तुम्हें बचाए जाने से पहले, चाहे तुम्हारी सांस्कृतिक पृष्ठभूमि, शैक्षिक पृष्ठभूमि और धार्मिक पृष्ठभूमि कितनी भी ऊँची हो, तुम्हारा सार अभी भी परमेश्वर का विरोधी और परमेश्वर के प्रति शत्रुतापूर्ण ही होता है। इस प्रकार, मनुष्यों का सार उनकी त्वचा के रंग, उनके धर्म, जन्मभूमि या उनकी शैक्षिक या सांस्कृतिक पृष्ठभूमि के कारण नहीं बदलेगा। इसी प्रकार, चाहे व्यक्ति किसी भी जाति का हो, वह अपनी स्थितियों के कारण परमेश्वर की दृष्टि में कुलीन या नीच नहीं बनेगा। तो परमेश्वर की दृष्टि में लोगों के कुलीन या नीच होने के मूल्यांकन का क्या मानक है? केवल एक ही मानक है और वह यह है कि तुम सत्य स्वीकारते हो या नहीं। अगर तुम सत्य स्वीकारते हो, तो चाहे तुम्हारी जाति या त्वचा का रंग कुछ भी हो, तुम कुलीन हो। अगर तुम सत्य नहीं स्वीकारते, तो भले ही तुम कहो, “मेरी त्वचा गोरी है, बाल सुनहरे हैं और आँखें नीली हैं, और मेरा परिवार पीढ़ियों से शाही परिवार रहा है,” इसका कोई फायदा नहीं है! अगर तुम मनुष्यों में कुलीन हो, तो भी अगर तुम सत्य नहीं स्वीकारते तो परमेश्वर की नजर में तुम अभी भी एक भ्रष्ट मनुष्य हो, तुम किसी भी अन्य भ्रष्ट मनुष्य के समान हो—कोई अंतर नहीं है। चाहे मानवजाति के कितने भी सदस्य तुम्हारा आदर करें, तुम्हारी आराधना करें और तुम्हें भेंट चढ़ाएँ, इससे कोई लाभ नहीं होगा और परमेश्वर की नजर में तुम्हारा रुतबा, तुम्हारी पहचान और तुम्हारा सार नहीं बदलेगा। मानवजाति के मूल्यांकन के लिए परमेश्वर का मानक—जो निस्संदेह मानवजाति के मूल्यांकन के लिए परमेश्वर द्वारा नियत उच्च मानदंड और मानक भी है—सत्य के आधार पर उसका मूल्यांकन करना है। अगर तुम सत्य से प्रेम करते हो और उसका अभ्यास करते हो, तो तुम कुलीन हो; अगर तुम सत्य का अभ्यास नहीं करते, तो तुम्हारी यह पुरानी देह एक भ्रष्ट मनुष्य है; इसका मूल्य एक दमड़ी भी नहीं है, और यह जमीन पर रहने वाली चींटी के बराबर भी मूल्यवान नहीं है। उन सूक्ष्मजीवों को छोड़कर जिन्हें लोग देख नहीं सकते, चींटियाँ सभी जीवित प्राणियों में अपेक्षाकृत छोटी हैं। उनके जीने के ढर्रे, अस्तित्व के नियम और सहज प्रवृत्तियाँ परमेश्वर द्वारा निर्धारित नियमों का पूरी तरह से पालन करती हैं। उनके काम-और-आराम की समय-सारणी जलवायु और चारों ऋतुओं के घटते-बढ़ते तापमान के अनुसार बदलती है और वे इन नियमों और विधियों को अग्रसक्रिय रूप से कभी नहीं बदलेंगी। लेकिन मनुष्य अलग हैं। मनुष्य हमेशा यथास्थिति और दुनिया बदलना चाहते हैं, वे हमेशा महत्वाकांक्षाएँ रखते हैं और लगातार विश्वासघात और विद्रोह में लगे रहते हैं। हालाँकि चींटियों में सत्य स्वीकारने की क्षमता नहीं होती, न ही उनमें सत्य समझने की क्षमता होती है, फिर भी कम से कम वे परमेश्वर का विरोध नहीं करतीं। मनुष्य अलग हैं; वे परमेश्वर पर आक्रमण करने और उसका विरोध करने के लिए अग्रसक्रिय रूप से आगे आएँगे। इसलिए, परमेश्वर की नजर में, जिन मनुष्यों ने सत्य प्राप्त नहीं किया है और जिन्हें बचाया नहीं गया है, उनका कोई मूल्य नहीं है। क्या यह एक तथ्य नहीं है? (यह तथ्य है।) इस तथ्य के आधार पर लोगों का मूल्यांकन और चरित्र-चित्रण करना सत्य सिद्धांतों के पूर्णतः अनुरूप है। इन मुद्दों पर संगति के जरिये लोगों को मनुष्य के सार और उस प्रभाव के बारे में जो परमेश्वर का कार्य हासिल करना चाहता है, सही विचार और समझ होनी चाहिए। सत्य के इस पहलू को समझने के बाद क्या लोगों को सुसमाचार सुनाते समय या उनके साथ जुड़ते और संगति करते समय तुम कम बाधित नहीं होगे, चाहे वे किसी भी प्रकार के व्यक्ति हों—चाहे उनकी धार्मिक पृष्ठभूमि हो या न हो, समाज में उनकी प्रतिष्ठा और रुतबा हो या निम्न सामाजिक रुतबा हो, और चाहे वे गोरे हों या अश्वेत? (हाँ।) अगर तुम ये सत्य नहीं समझते तो तुम हमेशा अन्य जातियों के लोगों को उच्च दृष्टि से देखोगे या महसूस करोगे कि तुम उनकी थाह नहीं पा सकते और नहीं जानते कि उनके साथ संगति या मेलजोल कैसे करें। क्या ये सत्य समझना तुम लोगों को उन लोगों के साथ जुड़ने में मदद नहीं करता? यह तुम लोगों को संपूर्ण मानवजाति को सही रवैये और सही दृष्टिकोण से देखने में मदद करेगा। सत्य समझने का यही लाभ है। जब तुम सत्य समझते हो, तो चीजों के प्रति तुम्हारा परिप्रेक्ष्य सही होगा और वह अपेक्षाकृत उदार भी होगा, उतना संकीर्ण नहीं। अन्यथा एक अगुआ या कार्यकर्ता के रूप में तुममें हमेशा आत्मविश्वास की कमी रहेगी। पहले, तुम्हें लगेगा कि तुम्हारे पास जीवन का अनुभव नहीं है। दूसरे, तुम्हें लगेगा कि तुम्हारे पास पर्याप्त अनुभव नहीं हैं। तीसरे, तुम्हें लगेगा कि तुम बोलने में अच्छे नहीं हो और ज्यादातर लोगों की दशाओं की असलियत नहीं जान सकते; खासकर जब तुम बुजुर्ग लोगों को देखते हो, तो तुम डरोगे और घबराओगे और बोलने की हिम्मत नहीं करोगे। कुछ लोग कहते हैं, “खासकर जब मैं देखता हूँ कि लंबे समय से धर्म में विश्वास रखने वालों को बाइबल का कुछ ज्ञान है, तो मुझे समझ नहीं आता कि उन्हें सुसमाचार कैसे सुनाऊँ, और मैं डर जाता हूँ और खुद को उनसे हीन समझता हूँ।” तुम बहुत सारे सत्य समझते हो तो फिर तुम्हें किस बात का डर है? क्या यह मामलों की असलियत जानने में असमर्थ होना नहीं है? जब लोग सत्य समझ लेते हैं तो उन्हें इन मामलों और समस्याओं को सुलझाने में समर्थ होना चाहिए, और वे अब इन चीजों से बाधित नहीं होंगे।

आज हमने जिन विषयों पर संगति की है, उनके जरिये तुम लोगों ने सत्य के किन पहलुओं को समझा है? क्या तुम्हें परमेश्वर का कार्य और परमेश्वर लोगों को कैसे बचाता है, लोगों को बचाने के परमेश्वर के तरीके और लोगों के वे पहलू जिन्हें परमेश्वर बदलता है, स्पष्ट हैं? (हाँ।) अब जबकि तुम्हें ये चीजें स्पष्ट हैं, तो क्या तुम सत्य का अभ्यास करने और हर चीज का मूल्यांकन सत्य से करने का महत्व और भी ज्यादा महसूस नहीं करते? (हाँ।) क्या तुम यह और भी ज्यादा नहीं सोचते कि सत्य का अनुसरण करना और उसे समझना अत्यंत महत्वपूर्ण है? अगर व्यक्ति सत्य नहीं समझता तो वह किसी भी मामले की असलियत नहीं जान सकता, वह सभी प्रकार के लोगों की असलियत नहीं जान सकता, और वह सभी देशों और जातियों के लोगों की असलियत नहीं जान सकता, और इसलिए वह मूर्ख है, मंदबुद्धि है। जब कुछ लोग चश्मा पहनने वाले लोगों को देखते हैं तो मान लेते हैं कि वे प्रोफेसर या बुद्धिजीवी हैं, इसलिए वे बाधित महसूस करते हैं और बोलने की हिम्मत नहीं करते, और जब भी वे लंबे और सुंदर लोगों को देखते हैं, तो वे उनसे हीन महसूस करते हैं। क्या सत्य समझने के बाद लोग मूल रूप से इन चीजों से प्रभावित नहीं होंगे? इसका एक पहलू तो यह है कि वे खुद को बाधित नहीं करेंगे; दूसरा पहलू यह है कि वे—कुछ हद तक—लोगों और चीजों से निपटने के संबंध में अपना रवैया और दृष्टिकोण सुधारेंगे और उन्हें इस बारे में कुछ अंतर्दृष्टि भी प्राप्त होगी। यह उनके कर्तव्य निर्वहन के लिए लाभदायक होगा, खासकर जब बात सभी स्तरों पर अगुआओं और कार्यकर्ताओं द्वारा कार्य के निर्वहन की हो।

2. अपनी जन्मजात स्थितियों से सही ढंग से पेश कैसे आएँ

परमेश्वर के कार्य के लक्ष्य और उसका वास्तविक महत्व समझने के बाद लोगों को अपनी अंतर्निहित स्थितियों का सही ढंग से सामना करने के लिए कैसे कार्य करना चाहिए? कितने सिद्धांत हैं? (मैं जो सोच सकता हूँ वह यह है कि लोगों को अपने व्यक्तित्व, काबिलियत और अन्य स्थितियों को सही ढंग से देखना चाहिए, अलौकिक चीजों का अनुसरण करना और अतिमानव बनने की कोशिश करना बंद कर देना चाहिए, जो कुछ वे करने में सक्षम हैं उसे अपनी पूरी क्षमता से करना चाहिए और खुद को वे चीजें हासिल करने पर मजबूर नहीं करना चाहिए जो उनकी पहुँच से परे हैं। इस तरह, उनका जीवन अधिक मुक्त होगा और उनकी मानवता अधिक से अधिक सामान्य होती जाएगी।) सबसे पहले, अगर तुम मूर्खतापूर्ण या बेवकूफी भरी चीजें करने से बचना चाहते हो, तो तुम्हें पहले अपनी स्थितियाँ समझनी होंगी : तुम्हारी काबिलियत कैसी है, तुम्हारी खूबियाँ क्या हैं, तुम किसमें अच्छे हो और किसमें अच्छे नहीं हो, साथ ही तुम अपनी उम्र, लिंग, अपने ज्ञान और अपनी अंतर्दृष्टियों और जीवन के अनुभव के आधार पर क्या कर सकते हो और क्या नहीं कर सकते। अर्थात् तुम्हें इस बारे में स्पष्ट होना चाहिए कि तुम जो कर्तव्य निभाते हो और जो काम करते हो उसमें तुम्हारे मजबूत बिंदु और कमजोरियाँ क्या हैं और तुम्हारे व्यक्तित्व की कमियाँ और खूबियाँ क्या हैं। जब तुम अपनी स्थितियों, खूबियों और कमियों के बारे में स्पष्ट हो जाते हो, तब तुम्हें यह देखना चाहिए कि किन खूबियों और मजबूत बिंदुओं को बनाए रखना चाहिए, किन कमियों और खामियों पर काबू पाया जा सकता है और किन पर बिल्कुल भी काबू नहीं पाया जा सकता—इन चीजों के बारे में तुम्हें स्पष्ट होना चाहिए। यह स्पष्टता हासिल करने के लिए एक ओर तुम्हें सत्य खोजना चाहिए, परमेश्वर के वचनों की अपनी वास्तविक स्थिति से तुलना करके इन बातों पर चिंतन करना चाहिए और इन बातों का ज्ञान प्राप्त करना चाहिए, और साथ ही, परमेश्वर से इन चीजों को प्रकट करने की प्रार्थना करनी चाहिए। दूसरी ओर, तुम अपने आस-पास के भाई-बहनों से भी पूछ सकते हो और उनसे अनुबोधन और संकेत प्राप्त कर सकते हो। इस तरह, तुम्हें अपनी गहरी समझ प्राप्त होगी, और खुद को जानने के मामले में तुम्हारे पास अधिक विचार और सूत्र होंगे। कुछ समस्याएँ ऐसी होती हैं जिन्हें लोग हल नहीं कर सकते हैं। मिसाल के तौर पर, हो सकता है कि तुम दूसरों से बात करते समय घबरा जाते हो; जब तुम्हें स्थितियों का सामना करना पड़ता है तो हो सकता है कि तुम्हारे पास अपने विचार और नजरिये होते हों, लेकिन तुम उन्हें स्पष्टता से कह नहीं पाते हो। जब बहुत सारे लोग मौजूद होते हैं तो तुम विशेष रूप से घबरा जाते हो; तुम बेतुके ढंग से बोलते हो और तुम्हारा मुँह कँपकँपाता है। कुछ लोग तो हकलाते भी हैं; दूसरे लोगों के मामले में, अगर विपरीत लिंग के सदस्य मौजूद होते हैं तो वे और भी कम बोधगम्य होते हैं, उन्हें यह पता ही नहीं होता है कि क्या कहना है या क्या करना है। क्या इस पर काबू पाना आसान है? (नहीं।) कम-से-कम थोड़े समय में तुम्हारे लिए इस दोष पर काबू पाना आसान नहीं है क्योंकि यह तुम्हारी जन्मजात स्थितियों का हिस्सा है। अगर कई महीनों के अभ्यास के बाद भी तुम घबराते हो तो घबराहट दबाव में बदल जाएगी, जो तुम्हें बोलने, लोगों से मिलने, सभाओं में हिस्सा लेने या धर्मोपदेश देने से डराकर तुम्हें नकारात्मक रूप से प्रभावित करेगी और ये डर तुम्हें कुचल देंगे। तो तुम्हें क्या करना चाहिए? तुम इस मुद्दे पर सोच-विचार कर सकते हो और दूसरों से इस बारे में बात कर सकते हो; देखो कि जब दूसरे लोगों के सामने यह समस्या आती है तो उनकी मानसिकता क्या होती है और वे इसे कैसे सुलझाते हैं और फिर तुम्हें भी इसी तरह से अभ्यास करना चाहिए। मान लो कि आज की सभा में तुम काफी अच्छी मनःस्थिति में हो; तुम प्रसन्नचित्त हो, और यही नहीं, तुम परमेश्वर के वचन पढ़कर प्रभावित भी होते हो, और तुम खुद को अभिव्यक्त करने की खास इच्छा महसूस करते हो। संयोग से यह एक छोटा समूह है जिसमें कुछ ही लोग हैं, इसलिए तुम कुछ शब्द संगति करने की कोशिश करते हो और इसे लेकर काफी अच्छा महसूस करते हो, घबराते नहीं हो। ऐसे में, जब तुम किसी दबाव में नहीं होते और तुमने बिल्कुल भी तैयारी नहीं की होती, तो तुम खुलकर खुद को अभिव्यक्त करते हो, और हर कोई इससे सचमुच प्रभावित और आत्मिक रूप से प्रेरित होता है। क्या यह प्रगति नहीं है? बस छोटे समूहों में, जहाँ कम लोग हों, बोलने और संगति करने का अभ्यास शुरू करो, और धीरे-धीरे तुम सामान्य रूप से बोल पाओगे और तुम्हारी घबराहट धीरे-धीरे कम होती जाएगी। इस तरह अभ्यास करने से सर्वोत्तम परिणाम प्राप्त होंगे। पहले, इसका अभ्यास करने के लिए एक छोटा समूह, जिसमें कम लोग हों, या एक अनौपचारिक माहौल चुनो, जहाँ तुम बिना किसी तैयारी के इस तरह बातचीत और संगति करो मानो गपशप कर रहे हो, ताकि अपनी यह कमी दूर कर सको। कभी-कभी, एक मिनट बोलने के बाद तुम्हें थोड़ी घबराहट महसूस हो सकती है, जितना ज्यादा तुम बोलते हो उतना ही तुम्हें आत्मविश्वास कम होता महसूस हो सकता है और जितना तुम जारी रखते हो उतना ही तुम्हारे पास कहने के लिए कम बचेगा; ऐसे मामलों में और मत बोलो—जल्दी से अपनी बात खत्म करो और रुक जाओ। कभी-कभी, तुम्हारे कुछ देर बोलने के बाद हर कोई सुनने का इच्छुक हो सकता है और बहुत मुक्त महसूस कर सकता है; ऐसे माहौल में तुम्हारी घबराहट और तनाव तुम्हें पता चले बिना ही दूर हो जाएँगे। सिर्फ ऐसी ही परिस्थितियों में तुम्हारी यह कमी धीरे-धीरे सुधर सकती है—लेकिन इस पर काबू नहीं पाया जा सकेगा। अगर तुम्हें लगता है कि एक महीने के प्रशिक्षण के बाद भी तुम्हारी स्थिति में ज्यादा सुधार नहीं हुआ है और तुम्हारे दिल में ऐसा दबाव भी पैदा हो गया है जिससे तुम और ज्यादा घबरा जाते हो, जो तुम्हारे सामान्य कार्य, जीवन और कर्तव्य के निर्वहन को प्रभावित करता है तो तुम्हें प्रशिक्षण जारी रखने की जरूरत नहीं है। अगर तुम अपना कर्तव्य सामान्य रूप से कर पाते हो तो इतना ही काफी है। बस अपने कर्तव्य को अच्छी तरह निभाने पर ध्यान केंद्रित करो—यह सही है। उस कमी, उस दोष को अपने दिल में रखो, खामोशी से परमेश्वर से प्रार्थना करो और फिर बोलने और लोगों से मिलने-जुलने के लिए उपयुक्त अवसर ढूँढ़ो, हर शब्द को साफ-साफ, सुव्यवस्थित और स्पष्ट ढंग से बोलकर तुम जो भी कहना चाहते हो उसे व्यक्त करो। इस तरह तुम्हारी कमी, यह दोष, धीरे-धीरे सुधर जाएगा। संभव है कि एक-दो वर्ष बाद तुम उम्र के साथ ज्यादा परिपक्व हो जाओ और अपने आस-पास के लोगों से ज्यादा परिचित हो जाओ और उनकी नजर, राय और जब सभी एक साथ होते हैं तो उस दौरान बना माहौल अब तुम्हारे लिए दबाव, बंधन या बेबसी पैदा न करे—तब हो सकता है कि इन लोगों के बीच तुम्हारा दोष काबू में आ जाए और दूर हो जाए। इसी प्रकार के व्यक्ति में इस दोष का सबसे गंभीर रूप होता है; वह इसे केवल ऐसे परिवेशों में लंबे समय तक तपकर और प्रशिक्षण लेकर दूर कर पाता है। यकीनन, ऐसे लोग भी हैं जो तीन से पाँच महीने की छोटी अवधि में धीरे-धीरे इस दोष को दूर कर लेते हैं। वे आम परिस्थितियों में दूसरों से मिलते-जुलते और बातचीत करते समय घबराते नहीं हैं, सिवाय तब जब उन्हें बड़े अवसरों का सामना करना पड़ता है। इसलिए अगर तुम इस कमी, इस दोष पर थोड़े समय में काबू पा सकते हो तो ऐसा करो। अगर इस पर काबू पाना कठिन है तो इसे लेकर परेशान मत होओ, इससे संघर्ष मत करो और खुद को चुनौती मत दो। यकीनन, अगर तुम इस पर काबू नहीं पा सकते हो तो तुम्हें नकारात्मक महसूस नहीं करना चाहिए। अगर तुम अपने जीवनकाल में इसे कभी दूर न कर पाओ तो भी परमेश्वर तुम्हारी निंदा नहीं करेगा क्योंकि यह तुम्हारा भ्रष्ट स्वभाव नहीं है। तुम्हारा मंच पर आने का भय, तुम्हारी घबराहट और डर—ये अभिव्यक्तियाँ तुम्हारे भ्रष्ट स्वभाव को नहीं दर्शाती हैं; चाहे वे जन्मजात हों या जीवन में बाद के परिवेश के कारण पैदा हुई हों, हद-से-हद वे एक कमी हैं, तुम्हारी मानवता का एक दोष हैं। अगर तुम इसे लंबे समय में, यहाँ तक कि अपने जीवनकाल में भी नहीं बदल पाते हो तो भी इसके बारे में सोचते मत रहो, इसे खुद को बेबस मत करने दो और न ही तुम्हें इसके कारण नकारात्मक बनना चाहिए क्योंकि यह तुम्हारा भ्रष्ट स्वभाव नहीं है; इसे बदलने का प्रयास करने या इससे संघर्ष करने का कोई फायदा नहीं है। अगर तुम इसे बदल नहीं पाते हो तो इसे स्वीकार कर लो, इसे मौजूद रहने दो और इसके साथ सही ढंग से पेश आओ क्योंकि तुम इस कमी, इस दोष के साथ-साथ जी सकते हो—तुममें इसका होना परमेश्वर के अनुसरण और अपने कर्तव्य निर्वहन को प्रभावित नहीं करता है। अगर तुम सत्य स्वीकार कर सकते हो और अपनी पूरी क्षमता से अपने कर्तव्य कर सकते हो तो तुम अभी भी बचाए जा सकते हो; यह तुम्हारे द्वारा सत्य स्वीकार करने और तुम्हारे उद्धार प्राप्त करने को प्रभावित नहीं करता है। इसलिए तुम्हें अक्सर अपनी मानवता में किसी कमी या दोष से बेबस नहीं होना चाहिए और न ही तुम्हें अक्सर नकारात्मक और हतोत्साहित होना चाहिए या यहाँ तक कि न अपने कर्तव्य छोड़ने चाहिए और न सत्य का अनुसरण करना छोड़ना चाहिए और न उसी कारण से बचाए जाने का मौका खोना चाहिए। यह कतई इसके लायक नहीं है; ऐसा कोई बेवकूफ, जाहिल व्यक्ति ही करेगा।

कुछ लोग गाते समय केवल मध्यम सुरों तक ही पहुँच पाते हैं और चाहे कितना भी अभ्यास कर लें, उच्च सुरों तक नहीं पहुँच पाते। तो इसके बारे में क्या किया जा सकता है? बस मध्यम और निम्न सुरों के दायरे में ही गाओ; उन्हीं सुरों को अच्छी तरह से गाना ठीक है। अगर तुम यह कहते हुए लगातार खुद को चुनौती देते रहना चाहते हो, “मैं मध्यम सुरों को अच्छा गा सकता हूँ। मैं खुद को उच्च सुरों तक पहुँचने की चुनौती देना चाहता हूँ,” तो अगर तुम इस चुनौती में सफल हो जाओ, तो भी यह निरर्थक होगा, और इसका मतलब यह नहीं होगा कि तुमने सत्य प्राप्त कर लिया है। ज्यादा से ज्यादा, इसका मतलब बस इतना होगा कि तुमने एक अतिरिक्त कौशल हासिल कर लिया है, तुम एक अतिरिक्त कर्तव्य निभा सकते हो, तुम कुछ और गीत गा सकते हो, और तुम थोड़ा और ज्यादा चर्चा में रह सकते हो। लेकिन इससे क्या होगा? क्या ज्यादा चर्चा में रहने का मतलब यह है कि तुम सत्य का ज्यादा अभ्यास कर रहे हो? क्या इन दोनों चीजों के बीच कोई संबंध है? (नहीं।) अगर तुम मध्यम सुरों को गा सकते हो तो उन्हें अच्छी तरह गाओ। अगर तुम उच्च सुरों को अच्छी तरह नहीं गा सकते लेकिन उन्हें गाने के लिए जोर लगाते हो और अंततः सही ढंग से नहीं गा पाते और थकान से खुद को बीमार भी कर लेते हो, तो परमेश्वर इसे याद नहीं रखेगा। इससे कोई फर्क नहीं पड़ता कि तुम उच्च सुरों को गा सकते हो या मध्यम सुरों को, अगर तुम अच्छा गा सकते हो, समर्पित रह सकते हो और बिना लापरवाही किए या धूर्तता और ढिलाई बरते, या बिना बेतहाशा दुष्कर्म किए, या भव्य लगने वाले विचार झाड़े बिना अपने कर्तव्य में सर्वस्व दे सकते हो, और तुम—चाहे तकनीक के संदर्भ में हो या भावना, तान संबंधी गुणवत्ता और सुरों के संदर्भ में—एक मानक, सुंदर तरीके से गाने का प्रयास करते हो जो दिल को छू जाए, और इस तरह गाने का प्रयास करते हो जो लोगों को भावुक कर सके, परमेश्वर के सामने लोगों के दिल शांत कर सके और जब लोग तुम्हें सुनें तो उन्हें आत्मिक उन्नयन मिले, तो यह मानक स्तर के तरीके से अपना कर्तव्य निभाना है। अगर तुम हमेशा अपनी सीमाओं को चुनौती देना चाहते हो और हमेशा व्यक्तिगत उल्लेखनीय प्रगति हासिल करना और खुद से आगे निकलना चाहते हो, तो यह अपना शैतानी भ्रष्ट स्वभाव प्रकट करना है और यह अपना कर्तव्य निभाना नहीं है। अपना काम ठीक से करने और जो कुछ तुम ठीक से कर सकते हो उसे करने के बाद अपने खाली समय में अपने कर्तव्य के लिए कुछ उपयोगी चीज सीखना ठीक है, लेकिन परमेश्वर इसकी अपेक्षा नहीं करता। मान लो, तुम मध्यम सुरों को अच्छे से गाते हो और अपने खाली समय में उच्च सुरों को गाने का अभ्यास करते हो। कुछ समय बाद तुम्हें सफलता मिलती है और दो-तीन साल की कड़ी मेहनत के बाद तुम उच्च सुरों को भी अच्छी तरह से गाने में समर्थ हो जाते हो। तुम मध्यम और उच्च दोनों सुरों को गाने में और ये दोनों कर्तव्य पूरे करने में समर्थ हो; तुम ये दोनों कर्तव्य सत्य सिद्धांतों के अनुसार निभाने और पूरे मन से, बिना किसी लापरवाही, धूर्तता या ढिलाई के या भव्य लगने वाले विचार झाड़े बिना गाने में समर्थ हो। यह और भी बेहतर है, यह एक अच्छा कर्म है, और परमेश्वर इसे याद रखेगा। लेकिन मान लो, तुम इसे हासिल नहीं कर सकते, और फिर भी हमेशा सोचते हो, “परमेश्वर को मुझसे बहुत उम्मीदें हैं, अगर मैं सिर्फ बीच के सुरों को गाता हूँ तो क्या मैं धूर्त और सुस्त नहीं हूँ? परमेश्वर संतुष्ट नहीं है!” यह तुम्हारी अपनी कल्पना है। तुम परमेश्वर के बारे में अटकलें लगा रहे हो, और “कुलीन लोगों को तुच्छ लोगों के मानदंड से मापने” के अभ्यास में संलग्न हो। परमेश्वर ने तुमसे ऐसी कोई अपेक्षाएँ नहीं की हैं। परमेश्वर तुमसे यही अपेक्षा करता है कि तुम अपनी अंतर्निहित काबिलियत और क्षमताओं के दायरे में वह काम अच्छी तरह से करो जो तुम्हें करना चाहिए, और अगर तुम परमेश्वर द्वारा अपेक्षित सिद्धांतों के अनुसार उसे अच्छी तरह से करते हो, तो परमेश्वर तुम्हें पहले ही पूरे अंक दे चुका होगा। लेकिन अगर तुम जो काम करने में समर्थ हो उसे अच्छी तरह से करने की कोशिश नहीं करते, और तुम उसे सिद्धांतों के अनुसार नहीं करते, हमेशा धूर्त और सुस्त रहते हो और हमेशा भव्य लगने वाले विचार झाड़ना चाहते हो, और गायन की विभिन्न तकनीकों का अभ्यास नहीं करते, लेकिन फिर भी अपनी सीमाओं को चुनौती देना चाहते हो, तो तुम्हारा ऐसा करना विवेकहीन है, यह अहंकार और अज्ञानता की अभिव्यक्ति है, और परमेश्वर इससे प्रसन्न नहीं होगा। वह यह बिल्कुल नहीं कहेगा, “यह व्यक्ति मध्यम सुरों को गा सकता है और उच्च सुरों को भी गाने की कोशिश कर रहा है। हालाँकि यह उच्च सुरों को अच्छी तरह नहीं गा सकता, लेकिन यह इसकी कर्तव्यनिष्ठा है, और यह काफी है।” परमेश्वर तुम्हें इस नजर से नहीं देखेगा, इसलिए अपने बारे में अच्छा महसूस मत करो। परमेश्वर सिर्फ यह देखता है कि क्या तुम अपने पद के अनुरूप तरीके से आचरण करते हो और क्या तुम ऐसे व्यक्ति हो जो सृजित प्राणी के कर्तव्यों का निर्वहन अच्छी तरह से करता है। वह यह देखता है कि परमेश्वर द्वारा तुम्हें दी गई अंतर्निहित परिस्थितियों के तहत, क्या तुम अपने कर्तव्य निर्वहन में अपना पूरा दिल और ताकत लगाते हो और क्या तुम सिद्धांतों के अनुसार कार्य करते हो और परमेश्वर की इच्छा के अनुरूप परिणाम प्राप्त करते हो। अगर तुम इन सभी चीजों को पूरा कर पाते हो तो परमेश्वर तुम्हें पूरे अंक देता है। मान लो तुम परमेश्वर की अपेक्षाओं के अनुसार चीजें नहीं करते और अगर तुम कड़ी मेहनत और प्रयास करते भी हो तो भी वह सब अपनी शान दिखाने और दिखावा करने के लिए होता है और तुम सत्य सिद्धांतों के अनुसार कार्य नहीं करते या परमेश्वर को संतुष्ट करने के लिए अपने कर्तव्य निर्वहन में अपना पूरा दिल और शक्ति नहीं लगाते। उस स्थिति में, तुम्हारी अभिव्यक्तियाँ और व्यवहार परमेश्वर के लिए घृणित है। परमेश्वर उनसे नफरत क्यों करता है? परमेश्वर कहता है कि तुम उचित कार्यों पर ध्यान केंद्रित नहीं कर रहे हो, तुमने अपने कर्तव्य निर्वहन में अपना पूरा दिल, शक्ति या मन नहीं लगाया है और तुम सही मार्ग पर नहीं चल रहे हो। परमेश्वर ने तुम्हें जो काबिलियत, गुण और प्रतिभाएँ दी हैं, वे पहले से ही पर्याप्त हैं—बात बस इतनी है कि तुम संतुष्ट नहीं हो, अपने कर्तव्य के प्रति समर्पित नहीं हो, तुम्हें कभी भी अपनी जगह पता नहीं होती है, तुम हमेशा भव्य लगने वाले विचार झाड़ने और दिखावा करने की इच्छा रखते हो जिससे अंत में तुम अपने कर्तव्यों में गड़बड़ कर देते हो। परमेश्वर ने तुम्हें जो काबिलियत, गुण और प्रतिभाएँ दी हैं, तुमने उनका उपयोग नहीं किया है, तुमने पूरा प्रयास नहीं किया है और तुमने कोई परिणाम प्राप्त नहीं किया है। हालाँकि तुम काफी व्यस्त रहते होगे, लेकिन परमेश्वर कहता है कि तुम एक विदूषक जैसे हो, ऐसे व्यक्ति नहीं हो जो अपनी जगह जानता है और अपने उचित कार्यों पर ध्यान केंद्रित करता है। परमेश्वर ऐसे लोगों को पसंद नहीं करता है। इसलिए, चाहे तुम्हारी योजनाएँ और लक्ष्य कुछ भी हों, अगर तुम अंततः परमेश्वर द्वारा अपेक्षित सिद्धांतों के अनुसार अपने पूरे हृदय, अपने पूरे मन और अपनी पूरी शक्ति के साथ, उस अंतर्निहित काबिलियत, गुणों, प्रतिभाओं, क्षमताओं और अन्य स्थितियों के आधार पर अपना कर्तव्य नहीं निभाते जो परमेश्वर ने तुम्हें दी हैं, तो परमेश्वर याद नहीं रखेगा कि तुमने क्या किया है, और तुम अपना कर्तव्य नहीं निभा रहे होगे, बल्कि तुम बुराई कर रहे होगे।

क्या तुमने अपनी जन्मजात स्थितियों—यानी अपनी खुद की स्थितियों, खूबियों और कमियों—से सही तरीके से निपटने के अभ्यास का सिद्धांत समझ लिया है? (हाँ।) पहला कदम क्या है? पहले, परमेश्वर द्वारा दिए गए अंतर्निहित और मौजूदा गुणों, क्षमताओं और शक्तियों का, और उन तकनीकी या व्यावसायिक कौशलों का भी, जिन्हें तुम प्राप्त और हासिल कर सकते हो, भरपूर इस्तेमाल करो और पीछे मत हटो। अगर तुम इन सभी बातों के संदर्भ में परमेश्वर को संतुष्ट कर चुके हो और तुम्हें लगता है कि तुम अभी और भी ऊँचाइयाँ छू सकते हो, तो जो कुछ तुम्हारी काबिलियत हासिल कर सकती है उसके दायरे में उन तकनीकी या व्यावसायिक कौशलों पर गौर करो जिनमें तुम सुधार कर सकते हो या कोई उल्लेखनीय प्रगति कर सकते हो। तुम अपनी काबिलियत से जो प्राप्त कर सकते हो, उसके आधार पर सीखना और सुधार करना जारी रख सकते हो। तो व्यक्ति को परमेश्वर के कार्य के बारे में अपनी धारणाएँ और कल्पनाएँ त्यागने का अभ्यास कैसे करना चाहिए? सबसे पहले, तुम्हें यह समझना है कि तुम्हारी जन्मजात स्थितियाँ क्या हैं, परमेश्वर ने तुम्हें क्या दिया है, तुम्हें उन चीजों का इस्तेमाल कैसे करना चाहिए, और उनकी पूरी क्षमता को कैसे उजागर करना चाहिए और उनका अधिकतम लाभ कैसे उठाना चाहिए, और अपना कर्तव्य निष्ठापूर्वक निभाने के लिए उन्हें बाधाओं के बजाय बुनियादी स्थितियों में कैसे बदलना चाहिए। अपनी खूबियों को समझो और उन्हें काम में लाओ। अपनी कमियों और दोषों को समझो और अगर तुम उन्हें थोड़े समय में बदल सकते हो तो बदल दो; अगर उन्हें बदलना आसान नहीं है तो उन्हें अपना कर्तव्य निभाने की प्रक्रिया में ठोकरें या रुकावटें मत बनने दो, उनसे बाधित या प्रभावित मत हो, और उन्हें अपने हाथ-पैर बाँधने वाली बेड़ियाँ मत बनने दो। उदाहरण के लिए मान लो, तुम खराब स्वास्थ्य और कमजोर शारीरिक बनावट के साथ पैदा हुए हो, और तुम लगातार इस पर काबू पाना चाहते हो, और एक सामान्य व्यक्ति की तरह खाना-पीना और देर तक जागना चाहते हो, लेकिन परमेश्वर ने तुम्हें वह पूँजी नहीं दी है। तो तुम्हें अपनी स्थितियों के अनुसार हर दिन का सामना करना चाहिए और परमेश्वर द्वारा अपेक्षित सिद्धांतों के अनुसार कार्य करना चाहिए। खुद को चुनौती मत दो और अपनी कमियों और दोषों को परमेश्वर का अनुसरण करने, अपना कर्तव्य निभाने और सत्य का अनुसरण करने के अपने मार्ग में ठोकरें और रुकावटें मत बनने दो; उन्हें अपने नकारात्मक होने का कारण मत बनने दो, और इससे भी बढ़कर, सत्य का अनुसरण करना या अपना कर्तव्य निभाना मत छोड़ो, या सिर्फ इसलिए दूसरों से ईर्ष्या और घृणा मत करो क्योंकि तुममें कुछ कमियाँ, दोष और अपर्याप्तताएँ हैं—इनमें से कुछ नहीं होना चाहिए। तुम्हें अपनी कमियों और दोषों के साथ सही ढंग से पेश आना चाहिए; अगर तुम उन्हें बदल नहीं सकते तो तुम्हें उन्हें रहने देना चाहिए, और फिर परमेश्वर के इरादे समझने के लिए सत्य खोजना चाहिए, और उन्हें सही ढंग से समझने में सक्षम होना चाहिए और उनसे बाधित नहीं होना चाहिए। तुम्हें ऐसा क्यों करना है? यही वह विवेक है जो सामान्य मानवता में होना चाहिए। अगर तुम्हारी मानवता का विवेक सामान्य है तो तुम्हें अपनी कमियों और दोषों का सही तरीके से सामना करना चाहिए; तुम्हें उन्हें मान और स्वीकार लेना चाहिए। यह तुम्हारे लिए फायदेमंद है। उन्हें स्वीकारने का मतलब उनसे बेबस होना नहीं है और न ही इसका मतलब उनके कारण अक्सर नकारात्मक होना है, बल्कि इसका मतलब उनसे बेबस न होना है, यह पहचानना है कि तुम भ्रष्ट मानवजाति के एक साधारण सदस्य हो जिसमें अपने खुद के दोष और कमियाँ हैं और कुछ भी शेखी बघारने लायक नहीं है, कि यह परमेश्वर ही है जो लोगों को उनका कर्तव्य निभाने के लिए उन्नत करता है और परमेश्वर उनमें अपने वचन और जीवन को क्रियान्वित करने का इरादा रखता है, ताकि वे उद्धार प्राप्त कर सकें और शैतान के प्रभाव से बच सकें—कि यह पूरी तरह से परमेश्वर द्वारा लोगों को उन्नत करना है। दोष और कमियाँ हर किसी में होती हैं। तुम्हें अपने दोषों और कमियों को अपने साथ मौजूद रहने देना चाहिए; उनसे मत बचो या उन्हें मत छिपाओ और उनके कारण अक्सर अंदर से दमित महसूस मत करो या यहाँ तक कि उनके कारण हमेशा हीन महसूस मत करो। तुम हीन नहीं हो; अगर तुम पूरे दिल से, पूरी शक्ति से, पूरे मन से और अपनी पूरी क्षमता से अपना कर्तव्य निभा सकते हो और तुम्हारा दिल ईमानदार है तो परमेश्वर के सामने तुम सोने जितने बेशकीमती हो। अगर अपना कर्तव्य निभाते हुए तुम कीमत नहीं चुका सकते और तुममें निष्ठा नहीं है तो अगर तुम्हारी जन्मजात स्थितियाँ औसत व्यक्ति से बेहतर भी हों, तो भी तुम परमेश्वर के सामने बेशकीमती नहीं हो, तुम्हारी कीमत रेत के एक कण जितनी भी नहीं है। क्या तुम समझ गए? (हाँ।) चाहे वह तुम्हारा प्राकृतिक रूप हो, तुम्हारी प्राकृतिक काबिलियत और प्रतिभाएँ या तुम्हारी मानवता के किसी पहलू की कमियाँ और अपर्याप्तताएँ, उन्हें खुद को बेबस और परमेश्वर के प्रति तुम्हारी निष्ठा और समर्पण को प्रभावित मत करने दो, उन्हें सत्य के तुम्हारे अनुसरण को प्रभावित मत करने दो, और बेशक, इससे भी बढ़कर उन्हें तुम्हारे उद्धार के बड़े मामले को प्रभावित मत करने दो। तुम्हें अपनी कमियों और अपर्याप्तताओं का सही ढंग से सामना करना चाहिए और उन्हें अपने साथ सह-अस्तित्व में रहने देना चाहिए, अर्थात् तुम्हें अब उन्हें बदलने की कोशिश नहीं करनी चाहिए, क्योंकि वे तुम्हारे पूरे दिल, दिमाग और शक्ति से किए जाने वाले तुम्हारे कर्तव्य निर्वहन को जरा भी प्रभावित नहीं करेंगी, और बेशक, वे सिद्धांतों के अनुसार किए जाने वाले तुम्हारे कर्तव्य निर्वहन को भी प्रभावित नहीं करेंगी, और परमेश्वर में तुम्हारे विश्वास में तुम्हारे जीवन भर के सत्य के अनुसरण को तो बिल्कुल भी प्रभावित नहीं करेंगी, या इस बात को प्रभावित नहीं करेंगी कि तुम लोगों या चीजों को कैसे देखते हो और सत्य के अनुसरण की प्रक्रिया में तुम कैसे आचरण और कार्य करते हो। बेशक, तुम्हें हमेशा यह सोचते हुए खुद से माँगें नहीं करनी चाहिए, “यह दोष मत दिखाओ, दूसरों को मेरी कमियाँ मत दिखाओ, और दूसरों को मुझे नीची नजर से मत देखने दो!” अगर तुम ऐसा करते हो तो तुम बहुत थकाऊ जीवन जियोगे। अगर तुम अपनी कमियों और खामियों को अपने साथ सह-अस्तित्व में रहने देते हो, तो उन्हें अस्तित्व में रहने दो, और अगर दूसरे तुम्हारी कमियाँ देख भी लें, तो यह तुम्हारे लिए फायदेमंद भी हो सकता है, और एक सुरक्षा भी, जो तुम्हें अहंकारी और घमंडी बनने से रोकेगी। बेशक, कई लोगों को अपनी कमियाँ और खामियाँ प्रकट करने के लिए साहस की जरूरत होती है। कुछ लोग कहते हैं, “हर कोई अपनी खूबियाँ और गुण प्रकट करता है। कौन जानबूझकर अपनी कमजोरियाँ और खामियाँ प्रकट करेगा?” ऐसा नहीं है कि तुम जानबूझकर उन्हें प्रकट करते हो, बल्कि तुम उन्हें प्रकट होने देते हो। उदाहरण के लिए, अगर तुम डरपोक हो और अक्सर बहुत सारे लोगों के आस-पास होने पर बोलते समय घबरा जाते हो, तो तुम दूसरों से यह कहने की पहल कर सकते हो, “मैं बोलते समय आसानी से घबरा जाता हूँ; मैं बस यह चाहता हूँ कि हर कोई मेरी स्थिति समझे और मेरी आलोचना न करे।” तुम अपनी कमियाँ और खामियाँ हर किसी के सामने प्रकट करने की पहल करो, ताकि वह तुम्हारी स्थिति समझ सके और तुम्हें सहन कर सके, और ताकि हर कोई तुम्हें जान जाए। जितना ज्यादा हर कोई तुम्हें जानेगा, तुम्हारा दिल उतना ही ज्यादा शांत होगा, और तुम अपनी कमियों और खामियों से उतने ही कम बाधित होगे। यह असल में तुम्हारे लिए फायदेमंद और मददगार होगा। हमेशा अपनी कमियाँ और खामियाँ छिपाना यह साबित करता है कि तुम उनके साथ सह-अस्तित्व में नहीं रहना चाहते। अगर तुम उन्हें अपने साथ सह-अस्तित्व में रहने देते हो, तो तुम्हें उन्हें प्रकट करना होगा; शर्मिंदा या हतोत्साहित महसूस मत करो, और खुद को दूसरों से हीन मत समझो, या यह मत सोचो कि तुम बेकार हो और तुम्हारे बचाए जाने की कोई उम्मीद नहीं है। जब तक तुम सत्य का अनुसरण कर सकते हो और अपना कर्तव्य सिद्धांतों के अनुसार पूरे दिल, पूरी शक्ति और पूरे मन से निभा सकते हो और तुम्हारा हृदय सच्चा है और तुम परमेश्वर के प्रति लापरवाह नहीं हो, तब तक तुम्हारे बचाए जाने की उम्मीद है। अगर कोई कहता है, “देखो तुम कितने निकम्मे और डरपोक हो। तुम कुछ शब्द बोलने पर ही इतने घबरा जाते हो और तुम्हारा पूरा चेहरा लाल हो जाता है,” तो तुम्हें कहना चाहिए, “मुझमें खराब काबिलियत है और मैं अच्छी तरह नहीं बोल पाता। अगर तुम लोग मुझे प्रोत्साहित करो, तो मुझे बोलने का अभ्यास करने का साहस मिलेगा।” यह मत सोचो कि तुम निकम्मे हो या शर्मिंदगी का कारण हो। चूँकि तुम जानते हो कि तुम्हारी मानवता में ये दोष और समस्याएँ हैं, इसलिए तुम्हें उनका सामना करना चाहिए और उन्हें स्वीकारना चाहिए। उनकी वजह से किसी भी तरह प्रभावित मत हो। रही बात कि ये दोष और खामियाँ कब बदलेंगी, तो इसकी चिंता मत करो। बस इस तरह सामान्य रूप से जीने और अपना कर्तव्य निभाने पर ध्यान केंद्रित करो। तुम्हें बस यह याद रखना है : मानवता के ये दोष और खामियाँ नकारात्मक चीजें या भ्रष्ट स्वभाव नहीं हैं, और अगर वे भ्रष्ट स्वभाव नहीं हैं तो वे तुम्हारे कर्तव्य निर्वहन या सत्य के तुम्हारे अनुसरण को प्रभावित नहीं करेंगी, और तुम्हारे उद्धार की प्राप्ति को तो वे बिल्कुल भी प्रभावित नहीं करेंगी; बेशक, इससे भी महत्वपूर्ण बात यह है कि वे इस बात को प्रभावित नहीं करेंगी कि परमेश्वर तुम्हें कैसे देखता है। क्या इससे तुम्हारा मन शांत नहीं होता? (हाँ, होता है।) अगर तुम्हें अभी भी दूसरे लोगों द्वारा तुच्छ समझे जाने की चिंता है, तो यह तुम्हारे अहंकारी स्वभाव की समस्या है और तुम्हें इस अहंकारी स्वभाव का समाधान करना चाहिए। अपने दोषों और खामियों से सही तरीके से निपटने के लिए यही अभ्यास का मार्ग है। क्या इस तरह अभ्यास करने से तुम्हारे लिए इन चीजों को त्यागना और इनसे अब और बाधित नहीं होना आसान नहीं हो जाता है? (हो जाता है।)

क्या व्यक्ति के सामान्य कर्तव्य निर्वहन और उसकी मानवता के दोषों और खामियों का एक-दूसरे पर प्रभाव पड़ेगा? (परमेश्वर की संगति के जरिये अब मैं समझता हूँ कि मानवता के दोष और खामियाँ भ्रष्ट स्वभाव नहीं हैं, और वे लोगों के सामान्य कर्तव्य निर्वहन को प्रभावित नहीं करेंगी। अगर लोग सत्य सिद्धांतों के अनुसार अपने कर्तव्य निभाते हैं तो उन्हें अच्छे परिणाम प्राप्त होंगे। जहाँ तक मानवता के दोषों और अपर्याप्तताओं का प्रश्न है, अगर हम उन पर काबू पाने में समर्थ हैं तो हम ऐसा कर सकते हैं। अगर हम उन्हें थोड़े समय में दूर नहीं कर सकते तो हमें उन्हें मौजूद रहने देना चाहिए और उनसे सही तरीके से पेश आने में समर्थ होना चाहिए।) अगर तुम्हारी शिक्षा का स्तर कम है, लेकिन तुम्हें अपने कर्तव्य में शैक्षिक ज्ञान का उपयोग करने की आवश्यकता है, तो क्या यह एक प्रकार की कमी नहीं है? (है।) तो यह कठिनाई कैसे हल की जा सकती है? (इसके बजाय मैं कोई ऐसा कर्तव्य निभा सकता हूँ जो मेरे शिक्षा के स्तर के हिसाब से मेरे लिए उपयुक्त हो। या, अगर यह कर्तव्य मेरे लिए उपयुक्त है लेकिन इसके लिए एक निश्चित मात्रा में शैक्षिक ज्ञान की आवश्यकता है, तो मैं अपने साथ सहयोग करने के लिए कुछ शिक्षित भाई-बहनों की तलाश कर सकता हूँ—हम अपनी कमजोरियों की भरपाई के लिए एक-दूसरे की खूबियों का उपयोग कर सकते हैं और यह कर्तव्य एक-साथ पूरा कर सकते हैं।) क्या सत्य शिक्षा के निम्न स्तर की भरपाई कर सकता है? (कर सकता है, क्योंकि जब व्यक्ति के पास सत्य होता है तो वह चीजों की असलियत जान सकता है।) शिक्षा ज्ञान के स्तर की चीज है। चाहे तुम कितने भी ज्ञानी क्यों न हो, अगर तुम सत्य नहीं समझते, तो बोलते या लेख लिखते समय तुम केवल सही व्याकरण इस्तेमाल कर पाओगे, तुम सत्य से संबंधित मुद्दे स्पष्ट रूप से समझाने या हल करने में समर्थ नहीं हो पाओगे। इसलिए, शिक्षा महत्वपूर्ण नहीं है; सत्य शिक्षा से ज्यादा महत्वपूर्ण है। निस्संदेह, अगर तुम्हारे पास शिक्षा का आधार नहीं है, और अगर जो कर्तव्य तुम निभाते हो उसमें शैक्षिक ज्ञान शामिल है, तो तुम उसमें सक्षम नहीं होगे। लेकिन अगर तुम सत्य समझते हो तो तुम दूसरों का मार्गदर्शन कर सकते हो—तुम सत्य सिद्धांतों के लिहाज से जाँच कर सकते हो। अगर तुम्हारी शिक्षा का स्तर कम है और तुममें खुद को अभिव्यक्त करने की क्षमता नहीं है, और तुम सत्य पर धर्मोपदेश देना या संगति करना चाहते हो, तो तुम अपने प्रारूप व्यवस्थित करने में मदद के लिए कोई शिक्षित व्यक्ति खोज सकते हो। फिर जब तुम संगति करोगे या धर्मोपदेश दोगे, तो तुम्हारे लिए नतीजे प्राप्त करना आसान हो जाएगा। लेकिन कम से कम तुम्हें सत्य समझना होगा। अगर तुम सत्य नहीं समझते, और तुम अशिक्षित भी हो, तो तुम शैक्षिक ज्ञान से जुड़े कर्तव्य नहीं निभा पाओगे, इसलिए तुम्हें अपने शैक्षिक स्तर के अनुरूप कर्तव्य निभाना चाहिए। क्या इससे समस्या हल नहीं होती? (होती है।) तो, सत्य का अनुसरण करना सबसे महत्वपूर्ण चीज है, चाहे तुम इसे किसी भी परिप्रेक्ष्य से देखो। तुम मानवता की खराबियों और कमियों से बच सकते हो, लेकिन सत्य का अनुसरण करने के मार्ग से कभी नहीं बच सकते। चाहे तुम्हारी मानवता कितनी भी पूर्ण या महान क्यों न हो या चाहे दूसरे लोगों की तुलना में तुममें कम खामियाँ और खराबियाँ हों और तुम्हारे पास ज्यादा शक्तियाँ हों, इससे यह प्रकट नहीं होता है कि तुम सत्य समझते हो और न ही यह सत्य की तुम्हारी तलाश की जगह ले सकता है। इसके विपरीत, अगर तुम सत्य का अनुसरण करते हो, बहुत सारा सत्य समझते हो और तुम्हें इसकी पर्याप्त रूप से गहरी और व्यावहारिक समझ है, तो इससे तुम्हारी मानवता की कई खराबियों और समस्याओं की भरपाई हो जाएगी। मिसाल के तौर पर, मान लो कि तुम दब्बू और अंतर्मुखी हो, तुम हकलाते हो और तुम ज्यादा पढ़े-लिखे नहीं हो—यानी, तुममें बहुत सारी कमियाँ और अपर्याप्तताएँ हैं—लेकिन तुम्हारे पास व्यावहारिक अनुभव है और वैसे तो तुम बात करते समय हकलाते हो, फिर भी तुम स्पष्टता से सत्य की संगति कर सकते हो और यह संगति हर सुनने वाले को उन्नत करती है, समस्याएँ हल करती है, लोगों को नकारात्मकता से उबरने में सक्षम बनाती है और परमेश्वर के बारे में उनकी शिकायतें और गलतफहमियाँ दूर करती है। देखो, वैसे तो तुम अपने शब्दों को हकलाकर बोलते हो, फिर भी वे समस्याएँ हल कर सकते हैं—ये शब्द कितने महत्वपूर्ण हैं! जब आम लोग उन्हें सुनते हैं तो वे कहते हैं कि तुम एक अशिक्षित व्यक्ति हो और जब तुम बोलते हो तो व्याकरण के नियमों का पालन नहीं करते हो और कभी-कभी तुम जिन शब्दों का उपयोग करते हो, वे वाकई उपयुक्त नहीं होते हैं। हो सकता है कि तुम क्षेत्रीय भाषा या रोजमर्रा की भाषा का उपयोग करते हो और तुम्हारे शब्दों में वह उत्कृष्टता और शैली नहीं होती है जो वाक्पटुता से बोलने वाले उच्च-शिक्षित लोगों में होती है। लेकिन तुम्हारी संगति में सत्य वास्तविकता होती है, यह लोगों की कठिनाइयाँ हल कर सकती है और जब लोग इसे सुनते हैं तो उसके बाद उनके चारों तरफ के सारे काले बादल छँट जाते हैं और उनकी सभी समस्याएँ सुलझ जाती हैं। देखो, क्या सत्य को समझना महत्वपूर्ण नहीं है? (है।) मान लो कि तुम सत्य नहीं समझते हो और भले ही तुम्हारे पास कुछ शैक्षिक ज्ञान हो और तुम वाक्पटुता से बोलते हो, लेकिन जब हर कोई तुम्हें बोलते हुए सुनता है तो वह सोचता है, “तुम्हारे शब्द सिर्फ धर्म-सिद्धांत हैं, उनमें रत्ती भर भी सत्य वास्तविकता नहीं है और वे वास्तविक समस्याएँ बिल्कुल भी हल नहीं कर पाते हैं तो क्या तुम्हारे ये सारे शब्द खोखले नहीं हैं? तुम सत्य नहीं समझते हो। क्या तुम बस एक फरीसी नहीं हो?” वैसे तो तुमने बहुत-से धर्म-सिद्धांत बोले, लेकिन समस्याएँ अनसुलझी रह गई हैं और तुम सोचते हो, “मैं तो बहुत सच्चाई और गंभीरता से बोल रहा था। तुम लोगों को मेरी बातें क्यों समझ में नहीं आई हैं?” तुमने ढेरों धर्म-सिद्धांत बोले लेकिन जो नकारात्मक थे वे नकारात्मक ही रह गए हैं और जिन लोगों को परमेश्वर के बारे में गलतफहमियाँ थीं, उनमें वे गलतफहमियाँ अब भी हैं और उनके कर्तव्यों के निर्वहन में जो भी कठिनाइयाँ मौजूद हैं उनमें से कोई भी हल नहीं हुई है—इसका मतलब है कि तुमने जो शब्द बोले वे सिर्फ बेहूदा बातें थीं। चाहे तुम्हारी मानवता में कितनी भी कमियाँ और दोष क्यों न हों, अगर तुम्हारे बोले गए शब्दों में सत्य वास्तविकता है तो तुम्हारी संगति समस्याएँ हल कर सकती है; अगर तुम्हारे बोले गए शब्द धर्म-सिद्धांत हैं और उनमें जरा-सा भी व्यावहारिक ज्ञान नहीं है तो चाहे तुम कितनी भी बातें क्यों न करो, तुम लोगों की वास्तविक समस्याएँ हल करने में समर्थ नहीं होगे। चाहे लोग तुम्हें कैसे भी क्यों न देखें, जब तक तुम जो चीजें कहते हो वे सत्य के अनुरूप नहीं होतीं और वे लोगों की दशाओं को संबोधित नहीं कर पातीं या लोगों की कठिनाइयाँ हल नहीं कर पातीं तब तक लोग उन्हें नहीं सुनना चाहेंगे। तो ज्यादा महत्वपूर्ण क्या है : सत्य या लोगों की अपनी स्थितियाँ? (सत्य ज्यादा महत्वपूर्ण है।) सत्य का अनुसरण करना और सत्य को समझना सबसे महत्वपूर्ण चीजें हैं। इसलिए चाहे तुम्हारी मानवता या तुम्हारी जन्मजात स्थितियों के लिहाज से तुममें कोई भी कमी क्यों न हो, तुम्हें उनसे बेबस नहीं होना चाहिए। बल्कि तुम्हें सत्य का अनुसरण करना चाहिए और सत्य को समझकर अपनी विभिन्न कमियों की भरपाई करनी चाहिए और अगर तुम्हें खुद में कुछ कमियों का पता चलता है तो तुम्हें उन्हें जल्दी से ठीक कर लेना चाहिए। कुछ लोग सत्य का अनुसरण करने पर ध्यान केंद्रित नहीं करते हैं, बल्कि वे हमेशा अपनी मानवता में कठिनाइयों, दोषों और कमियों को हल करने और अपनी मानवता की समस्याओं को सुधारने पर ध्यान केंद्रित करते हैं और यह पता चलता है कि वे स्पष्ट नतीजे प्राप्त किए बिना कई वर्षों तक प्रयास करते हैं और इसके फलस्वरूप वे खुद से निराश हो जाते हैं और सोचते हैं कि उनकी मानवता बहुत ही ज्यादा खराब है और वे सुधार के योग्य नहीं हैं। क्या यह बहुत बेवकूफी भरी बात नहीं है?

3. सत्य और जीवन प्राप्त करने के लिए सत्य का अनुसरण करना और अपने भ्रष्ट स्वभावों का समाधान करना जरूरी है

कुछ लोग विनम्र, सहनशील और धैर्यवान दिखाई देते हैं; वे परिष्कार के साथ बोलते हैं और आकाश में चमकने वाली बिजली जैसी तेजी और जोश से और प्रभावशाली उपस्थिति के साथ काम करते हैं। उनकी मानवता बिल्कुल पूर्ण प्रतीत होती है और उनमें अगुआई करने वाले व्यक्ति की मानक चाल-ढाल होती है। लेकिन वे कोई भी सत्य बिल्कुल नहीं समझते, वे हर तरह की समस्या का समाधान करने के लिए धर्म-सिद्धांतों का इस्तेमाल करने की कोशिश करते हैं और कोई भी ठोस काम करने या कार्य-व्यवस्थाएँ लागू करने में असमर्थ होते हैं। क्या वे बेकार नहीं होते? ये लोग मानक फरीसी हैं। बाहरी तौर पर फरीसी बेदाग पोशाक पहने, गरिमामय और संतुलित होते हैं; वे सभ्य, शिष्टाचार में पारंगत, विनम्र, प्रेमपूर्ण, सहनशील और धैर्यवान होते हैं। उनका आचरण असाधारण रूप से उचित होता है और वे दूसरों से विशेष सौम्यता, विनम्रता और दीनता से बात करते हैं। तुम उनमें कोई भी कमी, खोट या दोष नहीं देख सकते। उनकी मानवता से आँकें तो, वे विशेष रूप से विश्वसनीय, अंतर्दृष्टि वाले, परिष्कृत और शालीन लगते हैं, बिल्कुल चीनी लोगों द्वारा बताए गए सुसंस्कृत और शिष्ट सज्जनों की तरह। उनकी मानवता पूर्ण दिखाई देती है और बाहरी तौर पर उनमें कोई दोष नहीं पाया जा सकता, लेकिन क्या वे परमेश्वर के इरादे समझते हैं? क्या वे तमाम तरह की चीजें करने के सिद्धांत समझते हैं? ये लोग हर सभा में घंटों बोल सकते हैं, और जो लोग सत्य नहीं समझते वे यह सोचकर उनकी सराहना में दंडवत हो जाते हैं कि वे बहुत वाक्पटुता से बोलते हैं और खुद को बहुत स्पष्ट और तार्किक ढंग से व्यक्त करते हैं। लेकिन जो लोग वाकई सत्य समझते हैं, वे इन व्यक्तियों को सुनने के बाद जान जाते हैं कि वे जो कुछ भी बोलते हैं वह सब धर्म-सिद्धांत होता है और वह लोगों की समस्याएँ लक्षित करके उनकी वास्तविक कठिनाइयाँ हल नहीं करता। ये व्यक्ति लोगों की वास्तविक कठिनाइयों की अवहेलना करते हैं और सिर्फ खोखले धर्म-सिद्धांतों का प्रचार करना और ऊँचे और खोखले सिद्धांतों के बारे में अंतहीन बातें करना जानते हैं। बोलने के बाद वे यह सोचकर खुद से बहुत प्रसन्न भी होते हैं कि वे सत्य समझते हैं और उनके पास सत्य वास्तविकता है। वास्तव में, वे सिर्फ अपनी मानवता को पूर्ण और शिष्ट दिखाने के लिए इसके बाहरी रूप को छद्मवेश देने का प्रयास करते हैं ताकि यह ऊँची और भव्य दिखाई दे। लेकिन उनका सार और उनके भ्रष्ट स्वभाव, जो परमेश्वर का प्रतिरोध करते हैं, जरा भी नहीं बदले होते हैं। परमेश्वर के बारे में उनकी धारणाएँ, उसके प्रति उनका विद्रोह, परमेश्वर के बारे में उनकी गलतफहमियाँ, सतर्कता और संदेह, और खासकर परमेश्वर के प्रति उनकी अनुचित माँगें और अत्यधिक इच्छाएँ उनके पूरे मन को भर देती हैं। वे सत्य का अनुसरण बिल्कुल नहीं करते, न ही वे सत्य जरा भी स्वीकारते हैं। इसलिए, उनकी मानवता को “पूर्ण” कहना “पूर्ण” शब्द का नकारात्मक अर्थ में प्रयोग करना है, क्योंकि कोई भी मानवता पूर्ण नहीं होती; उनकी “पूर्णता” विशुद्ध रूप से दिखावा और छद्मवेश होती है। दोषरहित मानवता का अस्तित्व नहीं है; वह एक दिखावा है, उस पर विश्वास मत करो। कोई व्यक्ति बाहर से जितना अधिक पूर्ण दिखाई देता है, उतना ही अधिक तुम्हें उससे सावधान रहना चाहिए, उसे देखना चाहिए और उसका भेद पहचानना चाहिए। तुम उसका भेद कैसे पहचानते हो? उसके साथ ज्यादा मेलजोल करो, उससे ज्यादा बातचीत करो और देखो कि क्या वह खुद को समझता है। मान लो वह कहता है, “मैं राक्षस हूँ, मैं शैतान हूँ, मैं परमेश्वर का प्रतिरोध करता हूँ, मैं भ्रष्ट हूँ! मैं पापी हूँ, महापापी, परमेश्वर मुझसे प्रसन्न नहीं होता, परमेश्वर मुझसे घृणा करता है!” या, “मैं अंधा और मूर्ख हूँ, गरीब और दयनीय हूँ! मैं गंदा हूँ, मैं मैला हूँ!” क्या इन शब्दों में कोई वास्तविक तथ्य है? क्या कोई ठोस समझ है? (नहीं।) उसे अपने भ्रष्ट स्वभावों की जरा भी समझ नहीं है; वह इस तथ्य को स्वीकारता तक नहीं कि उसमें भ्रष्ट स्वभाव हैं। वह बस कुछ खोखले शब्द और कुछ धर्म-सिद्धांत बोलना सीखता है। ये खोखले शब्द और धर्म-सिद्धांत वह समझ नहीं होती, जो उसके द्वारा अपने हृदय की गहराइयों में महसूस या अनुभव की गई चीजों से आती है; ये सिर्फ अच्छे लगने वाले शब्द होते हैं, ये सब एक दिखावा होते हैं जिसे वह पेश कर रहा होता है। अगर तुम फिर उससे उसके अनुभवों के बारे में पूछो, कि उसने अपने भ्रष्ट स्वभावों को कैसे समझा, और वह किस तरह की काट-छाँट से गुजरा है और फिर अपने भ्रष्ट स्वभावों का समाधान करने के लिए उसने परमेश्वर के कौन-से वचन पढ़े हैं, तो वह ऐसे व्यवहार करता है मानो उसने तुम्हारी बात सुनी ही न हो, और वह फिर से ढेरों बेकार शब्द बोलता है : “मेरी काबिलियत खराब है, मैं पापी पैदा हुआ था, मैं गोबर के ढेर में पड़ा एक नीच व्यक्ति हूँ, मैं परमेश्वर के उद्धार के योग्य नहीं हूँ! मुझमें भ्रष्ट स्वभाव हैं, और मैं जहाँ भी हूँ, परमेश्वर की गवाही देने में सक्षम नहीं हूँ; मुझे बस रुतबा रखना पसंद है।” अगर तुम उससे पूछो कि उसने कैसे इसका समाधान करने की कोशिश की है, तो वह अभी भी तुम्हें कोई अप्रासंगिक जवाब देगा : “लोगों के पास रुतबा नहीं होना चाहिए; एक बार उन्हें रुतबा मिला नहीं कि वे गए काम से। रुतबे का अनुसरण करना एक अत्यधिक इच्छा है। बस, सबसे कम महत्वपूर्ण व्यक्ति बनने की कोशिश करो, और चाहे कहीं भी जाओ, सबसे निचले स्टूल पर बैठो, सबसे कम दिखाई देने वाली जगह पर बैठो। लोगों को विनम्र होना चाहिए; इसे ही विनम्रता कहते हैं।” क्या वह किसी ठोस बदलाव से गुजरा है? क्या उसे कोई वास्तविक अनुभव हुआ है? (नहीं।) उसके पास इनमें से कुछ भी नहीं है। क्या उसे अपने भ्रष्ट स्वभावों की कोई समझ है? (नहीं।) उसे उनकी कोई समझ नहीं है। तो क्या वह सत्य या परमेश्वर के वचन स्वीकारता है? (नहीं।) जो लोग यह नहीं स्वीकारते कि उनमें भ्रष्ट स्वभाव हैं, वे कभी सत्य नहीं स्वीकारते। अगर वे सत्य स्वीकारते, तो वे अपने हर शब्द और कर्म की और भ्रष्टता के अपने खुलासों की जाँच करने के लिए परमेश्वर के वचनों को मानक की तरह इस्तेमाल करते। जब वे भ्रष्टता प्रकट करते तो वे आत्मचिंतन करते, खुद से पूछते कि अमुक संदर्भ में उन्होंने भ्रष्टता प्रकट क्यों की, और उस समय वे क्या सोच रहे थे और किस चीज के द्वारा शासित थे। परमेश्वर के वचनों के प्रकाशन से और उनसे तुलना करने से उन्हें पता चल जाता कि यह एक भ्रष्ट स्वभाव है और वे उतने पवित्र या शुद्ध नहीं हैं जितनी उन्होंने कल्पना की थी, अंततः यह पता चलता है कि उनमें भी कपट, स्वार्थपूर्ण इरादे, महत्वाकांक्षाएँ और इच्छाएँ हैं और वे ऐसे लोग बिल्कुल नहीं हैं जिनके पास सत्य वास्तविकता हो। क्या उन्हें ऐसे अनुभव हुए हैं? नहीं। उन्होंने बहुत शब्द कहे हैं, लेकिन एक भी तथ्य ऐसा नहीं है जो साबित करे कि वे स्वीकारते हैं कि उनमें भ्रष्ट स्वभाव हैं। वे कई वर्षों से परमेश्वर में विश्वास कर रहे हैं, फिर भी उन्हें सत्य का कोई अनुभव नहीं है। वे सिर्फ धर्म-सिद्धांत बोलते हैं, सिर्फ यह सोचते हैं कि अपनी मानवता की खामियों और दोषों को छिपाने के लिए कैसे एक मुखौटा लगाया जाए और खुद को कैसे सुशोभित किया जाए। वे झूठी आध्यात्मिकता के बाहरी व्यवहारों, क्रियाकलापों, चेहरे की अभिव्यक्तियों, मिजाज और चाल-ढाल से खुद को सुशोभित करते हैं, जबकि अपने भ्रष्ट स्वभावों को अपने भीतर कसकर, मजबूती से और सुरक्षित रूप से लपेटे रखते हैं। वे मनुष्य के भ्रष्ट स्वभावों के बारे में परमेश्वर द्वारा उजागर की गई विभिन्न समस्याओं या इन स्वभावों को उजागर करने के लिए परमेश्वर द्वारा उपयोग किए गए विभिन्न कथनों को जरा भी नहीं स्वीकारते, न ही उन पर ध्यान देते हैं और न ही उन्हें दिल से लगाते हैं; वे बस अपनी मानवता के बाहरी रूप पर ध्यान देते हैं। फिर अगर तुम उनसे परमेश्वर के वचनों की उनकी समझ के बारे में बात करने के लिए कहो, कि क्या उन्हें उसके ताड़ना और न्याय के वचनों, मनुष्य के भ्रष्ट स्वभावों को उजागर करने वाले उसके वचनों या परमेश्वर के स्वभाव के बारे में उसके वचनों की कोई सच्ची समझ या सराहना है, तो वे इन व्यावहारिक विषयों को टाल देते हैं और फिर से आध्यात्मिक धर्म-सिद्धांतों की धारा बहा देते हैं : “परमेश्वर सृष्टिकर्ता है, परमेश्वर सभी चीजों पर संप्रभु है, परमेश्वर के कर्म अद्भुत हैं! परमेश्वर स्तुति और गुणगान के योग्य है, परमेश्वर अद्वितीय है, परमेश्वर का अधिकार और सामर्थ्य सर्वोच्च है!” लोग कहते हैं, “तो फिर अपने अनुभव के बारे में बात करो। किस मामले में तुमने परमेश्वर का स्वभाव और परमेश्वर की पवित्रता देखी?” वे उत्तर देते हैं, “परमेश्वर बहुत महान है, मनुष्य बहुत तुच्छ है, मनुष्य अयोग्य है! परमेश्वर की नजर में मनुष्य जमीन पर रहने वाली चींटियों से भी हीन है। परमेश्वर मनुष्य का उन्नयन करता है!” क्या उनके पास इस प्रकार की कोई समझ होती है? (नहीं।) उनके पास इस तरह की कोई समझ नहीं होती। यह किस तरह का व्यक्ति है? (एक पाखंडी फरीसी।) यह एक पाखंडी फरीसी है। वह सत्य जरा भी नहीं स्वीकारता; परमेश्वर के वचन और सत्य उसकी नजर में सिर्फ नारे और धर्म-सिद्धांत हैं। वह आम तौर पर परमेश्वर के वचन पढ़ता है, आध्यात्मिक भक्ति के नोट लिखता है, सभाओं में जाता है और परमेश्वर के वचनों का प्रार्थना-पाठ करता है—वह बिना एक भी प्रक्रिया चूके या कोई भी प्रक्रिया छोड़े ये सारी प्रक्रियाएँ करता है। तो परमेश्वर के इन वचनों को पढ़कर उसने क्या आत्मसात किया है? उसने क्या पाया है? वह परमेश्वर के वचन सत्य समझने के लिए नहीं पढ़ता, उसके वचनों से अपने भ्रष्ट स्वभावों, अपनी धारणाओं और कल्पनाओं या अपने विकृत विचारों और दृष्टिकोणों की तुलना तो और भी नहीं करता, जिससे कि वह अपनी समस्याओं का समाधान कर सके और अपने अभ्यास में अनुगमन के लिए एक मार्ग पा सके। वह परमेश्वर के वचन खुद को धर्म-सिद्धांतों से सुसज्जित करने के लिए पढ़ता है, ताकि सभाओं में दूसरों को व्याख्यान दे सके और पाठ पढ़ा सके। वह जो कुछ भी कहता है वह हर बार अलग होता है, और वह लंबे समय तक लगातार बात कर सकता है, अलग-अलग लोगों के साथ संगति करने के लिए परमेश्वर के अलग-अलग वचनों का चयन कर सकता है, जिसका उद्देश्य दूसरों से अपना सम्मान और अपनी आराधना करवाना होता है। कुछ लोग अपना भेष बदलने में खासे माहिर होते हैं—वे कितने घिनौने हो सकते हैं? जब वे मेरे कहे वचन सुनते हैं और उन्हें उपयोगी पाते हैं, तो उन्हें याद कर लेते हैं और फिर सभाओं में दिखावा करने के मौके ढूँढ़ते हैं। खास तौर पर, जब वे नए विश्वासियों के समूह में होते हैं—ऐसे लोग जिन्होंने ज्यादा धर्मोपदेश नहीं सुने होते और जिन्हें परमेश्वर के वचन याद नहीं रहते, भले ही उन्होंने कुछ वचन पढ़े हों—तो वे इस मौके का फायदा उठाते हैं और उन नए लोगों के बीच दिखावा करने और शान दिखाने लगते हैं। उन्हें सुनने के बाद हर कोई सोचता है, “इस व्यक्ति को पवित्र आत्मा ने प्रबुद्ध किया है, यह आध्यात्मिक है।” दूसरों का सम्मान और आराधना पाने हेतु शान दिखाने के लिए ऐसे साधन इस्तेमाल करना—क्या यह घृणित नहीं है? क्या यह लोगों को गुमराह करना नहीं है? (हाँ, है।) यह लोगों को गुमराह करना है।

अगर तुम जीवन भर सत्य सिद्धांतों की खोज करते हो और परमेश्वर के वचन अपने भ्रष्ट स्वभावों और अपने भीतर की उन चीजों का समाधान करने के आधार के रूप में खोजते हो जो सत्य के अनुरूप नहीं हैं, तो अंत में तुम निश्चित रूप से उद्धार प्राप्त करने वाले व्यक्ति होगे। लेकिन मान लो तुम जीवन भर अपनी मानवता की खामियों और दोषों का समाधान करने पर अपने प्रयास केंद्रित करते हो और उनका समाधान करने के लिए मार्ग खोजते हो, खुद को किसी भी खामी और दोष से मुक्त करने के लिए सभी प्रकार के तरीके आजमाते हो, ताकि तुम ऐसे व्यक्ति बन सको जो बाकी लोगों से अलग, पूर्ण और दोषरहित हो। कुछ लोग तो यहाँ तक कहते हैं, “मैं एक शुद्ध व्यक्ति, एक उच्च और महान व्यक्ति बनना चाहता हूँ, ऐसा व्यक्ति जो समस्त सामान्य मानवता से परे हो।” मैं तुम्हें बता दूँ : ऐसा करके तुम असफल हो गए हो! चाहे तुम अपनी मानवता के किसी भी दोष या कमी का समाधान करने का प्रयास करो, इसका तुम्हारे उद्धार से कोई लेना-देना नहीं है, क्योंकि तुम अपने भ्रष्ट स्वभावों का समाधान करने के लिए सत्य का अनुसरण नहीं कर रहे हो। अगर तुम अपनी मानवता के दोषों और खामियों का समाधान कर लेते हो, तो ज्यादा से ज्यादा इसका बस इतना मतलब है कि बाहर से तुममें मानवता का कोई दोष दिखाई नहीं दे सकता, और ऊपरी तौर पर तुम पूर्ण और परिष्कृत दिखाई देते हो। इस तथ्य को छोड़ो कि तुम्हारी मानवता के दोष और खामियाँ बदलना मूलतः असंभव हैं, अगर उन्हें बदल भी दिया जाए, तो भी तुम्हारे कहीं बड़े दोष और खामियाँ—तुम्हारे भ्रष्ट स्वभाव—अभी भी तुम्हारे भीतर छिपे रहते हैं! जितना ज्यादा तुम दिखावा करोगे और दोषों से रहित एक पूर्ण मानवता का अनुसरण करोगे, उतने ही ज्यादा तुम्हारे भ्रष्ट स्वभाव तुम्हें गहराई से और कसकर उलझाएँगे और बाँधेंगे, जिससे तुम और भी ज्यादा अहंकारी, धोखेबाज, दुष्ट और दुराग्रही बन जाओगे। और इसका परिणाम क्या होता है? यह तुम्हें सत्य से और सत्य के अनुसरण के मार्ग से और दूर कर देता है। अंततः हटाया जाना ही तुम्हारा परिणाम होगा और तुम समाप्त हो जाओगे। सिर्फ इसलिए कि तुम बाहरी तौर पर पूर्ण हो या एक पवित्र व्यक्ति प्रतीत होते हो, परमेश्वर द्वारा इसे कोई अपवाद मानने और तुम्हें बचाने की कोई संभावना नहीं है। इसके विपरीत, जितना ज्यादा तुम एक दोषरहित पूर्ण मानवता का अनुसरण करोगे, परमेश्वर तुमसे उतनी ही ज्यादा घृणा करेगा और तुम पर कार्य नहीं करेगा। लेकिन कुछ लोग भ्रष्ट स्वभाव प्रकट करने के कारण अक्सर पछतावा और दुःख महसूस करते हैं। पछतावा महसूस करते हुए वे सत्य का अनुसरण करने का संकल्प विकसित करते हैं, वे सत्य प्राप्त करने के लिए कष्ट सहने और कीमत चुकाने में सक्षम होते हैं, वे प्रतिदिन परमेश्वर के वचन पढ़ने में लगे रहते हैं और सभी मामलों में परमेश्वर से प्रार्थना करते हैं और सत्य खोजते हैं। इस तरह वे सत्य के बारे में उत्तरोत्तर स्पष्ट होते जाते हैं, धीरे-धीरे वे कुछ प्रवेश, लाभ प्राप्त करते हैं और सत्य के सभी पहलुओं के संबंध में वास्तविक जीवन जीते हैं। अंततः, जब उनका सामना सभी प्रकार के लोगों, घटनाओं और चीजों से होता है, तो उनके पास अनुरूपी सत्य सिद्धांत होते हैं जिनका अभ्यास करना और जिन्हें सुरक्षित रखना होता है। कई वर्षों के अनुभव के बाद, परमेश्वर की ताड़ना और न्याय, काट-छाँट के जरिये और सत्य के अनुसरण में चुकाई गई कीमत के जरिये भी, वे धीरे-धीरे सत्य को अपने भीतर अपने जीवन के रूप में प्राप्त कर लेते हैं। उनके उद्धार की आशा और भी बढ़ जाती है और उनके द्वारा परमेश्वर के विरुद्ध विद्रोह और विश्वासघात करने की संभावना और भी कम हो जाती है। हालाँकि उनकी मानवता के दोष और खामियाँ और उनकी अंतर्निहित स्थितियाँ मूलतः अपरिवर्तित रहती हैं, फिर भी उनके भ्रष्ट स्वभाव लगातार कम होते जाते हैं, वे परमेश्वर का प्रतिरोध और उसके विरुद्ध विद्रोह कम बार करते हैं, वे परमेश्वर द्वारा अधिकाधिक पसंद किए जाने लगते हैं, दूसरों का अधिकाधिक आध्यात्मिक उन्नयन करने लगते हैं और उपयोग के लिए अधिकाधिक उपयुक्त होते जाते हैं। अगर ऐसे लोग इसी मार्ग पर चलते रहें, तो वे निश्चित रूप से वो लोग होंगे जो उद्धार प्राप्त करते हैं; यही वे लोग हैं जिन्हें परमेश्वर का कार्य बचाना चाहता है। अपने आस-पास के लोगों को देखो। देखो कि कौन हमेशा अपनी बाहरी छवि पर, अपनी मानवता के दोषों, खामियों और कमजोरियों पर लगातार मेहनत करता रहता है, दूसरों से सम्मान, सराहना और आराधना पाने और लोगों के दिलों में रुतबा बनाने के लिए खुद को सजाने और भेष बदलने की पूरी कोशिश करता है—इस प्रकार के लोग फरीसी होते हैं। फरीसियों का एक ही अंतिम परिणाम होता है : चूहे के साथ नष्ट होना। इसलिए मैं कहता हूँ कि इस प्रकार के लोग समाप्त हो जाते हैं और उन्हें हटा दिया जाता है।

शुरू से लेकर अंत तक, परमेश्वर द्वारा किया जाने वाला कार्य लोगों की मानवता में दोषों और खामियों को बदलना नहीं है, बल्कि सिर्फ सामान्य मानवता वाले जमीर और विवेक को बहाल करना है। परमेश्वर लोगों के भ्रष्ट स्वभाव बदलना चाहता है। बेशक, परमेश्वर अक्सर लोगों के भ्रष्ट स्वभावों से छुटकारा पाने और इस प्रकार उन्हें उद्धार प्राप्त करने में सक्षम बनाने की बात भी करता है। तो सामान्य मानवता की बहाली किस नींव पर निर्मित होती है? वह लोगों द्वारा अपने भ्रष्ट स्वभाव त्याग देने की नींव पर निर्मित होती है। लोगों की सामान्य मानवता के धीरे-धीरे बहाल होने का अर्थ है कि उनके जमीर में भावना आ जाती है, उनका विवेक उत्तरोत्तर सामान्य होता जाता है और वे सामान्य मानवता के परिप्रेक्ष्य से सही चीजें करने और सही शब्द कहने में सक्षम हो जाते हैं; वे विघ्न-बाधाएँ पैदा नहीं करते, उनकी वाणी और कार्य आवेगपूर्ण, अंधे या उतावले नहीं होते, बल्कि पूरी तरह से परमेश्वर के वचनों के सिद्धांतों पर आधारित होते हैं, उनका विवेक विशेष रूप से सामान्य होता है और उनकी मानवता विशेष रूप से ईमानदार और दयालु होती है। तो किस आधार पर ये चीजें प्राप्त की जा सकती हैं और बहाली के इस स्तर तक पहुँचा जा सकता है? यह लोगों के भ्रष्ट स्वभाव बदल जाने के आधार पर, लोगों द्वारा सत्य का अभ्यास करने और परमेश्वर का न्याय और ताड़ना स्वीकार कर अपने भ्रष्ट स्वभाव त्यागने पर प्राप्त होता है। लेकिन अगर तुम्हारे भ्रष्ट स्वभाव बदले या त्यागे नहीं जाते, तो भले ही तुम्हारी मानवता अपेक्षाकृत अच्छी हो और तुममें कुछ जमीर और विवेक हों, सत्य को अपना जीवन बनाए बिना तुम्हारे जमीर और विवेक प्रभार ग्रहण नहीं कर सकते और तुम अभी भी अक्सर अपने भ्रष्ट स्वभावों द्वारा ऐसी चीजें करने के लिए प्रभावित किए जाओगे, उकसाए और भड़काए जाओगे जो तुम्हारे जमीर और विवेक के विरुद्ध जाती हैं। इसलिए, अगर तुममें न्याय की थोड़ी-सी भावना हो तो भी वह सिर्फ एक प्रकार की इच्छा और संकल्प मात्र होता है। तुममें सिर्फ थोड़ी-सी दयालु मानवता है, लेकिन चूँकि तुम्हारे भ्रष्ट स्वभाव तुम्हारा जीवन हैं और तुम्हें भीतर से नियंत्रित करते हैं, इसलिए तुम सिर्फ बुराई नहीं करना और दूसरों को धोखा देने और नुकसान पहुँचाने की पहल नहीं करना ही हासिल कर सकते हो, जो पहले ही काफी अच्छा है। दूसरे शब्दों में, तुम सिर्फ यह सुनिश्चित कर सकते हो कि जब तुम्हारे निजी हित प्रभावित न हों तब तुम बुराई न करो, और जैसे ही तुम्हारे निजी हित प्रभावित होंगे, तुम्हारे भ्रष्ट स्वभाव तुम्हारे जमीर और विवेक को दबाने के लिए उभर आएँगे, तुमसे तुम्हारे हितों और अधिकारों की रक्षा करवाएँगे, और इस प्रकार तुम्हारे लिए जमीर और विवेक को प्रभार लेने देना बहुत मुश्किल हो जाएगा। ऐसा क्यों है? इसलिए कि सत्य तुम्हारा जीवन नहीं है; बल्कि शैतान के भ्रष्ट स्वभाव तुम्हारा जीवन हैं। इसलिए, तुम अपनी मानवता वाला थोड़ा-सा जमीर या विवेक तभी प्रकट कर सकते हो जब तुम्हारे हितों को कोई नुकसान नहीं पहुँच रहा हो। जैसे ही तुम्हारे हितों को नुकसान पहुँचता है या खतरा होता है, तुम्हारे भ्रष्ट स्वभाव तुरंत तुम्हारे जमीर और विवेक को दबाने के लिए उभर आएँगे, जिससे तुम वे चीजें करोगे जो जमीर और विवेक के विरुद्ध होती हैं—अर्थात् वे चीजें जो नैतिकता और नैतिक न्याय के विरुद्ध होती हैं—यहाँ तक कि तुम कुछ भी करने में सक्षम हो सकते हो। बेशक, यह कहा जा सकता है कि ये सभी क्रियाकलाप सत्य के विरुद्ध होते हैं; यह अपरिहार्य है। इसलिए व्यक्ति जिसे जीता है वह उसकी मानवता की स्थितियों पर नहीं, बल्कि उसके आंतरिक जीवन सार पर निर्भर करता है। अगर वास्तव में सत्य उसका जीवन होता है, तो उसके जीवन में सत्य, परमेश्वर के वचन और परमेश्वर का भय मानने और बुराई से दूर रहने का मार्ग निहित होता है। तब सामान्य मानवता वाले उसके जमीर और विवेक इष्टतम स्थिति में रहेंगे और कार्य करने में सक्षम होंगे, जिससे वह सत्य का अभ्यास और सिद्धांतों के अनुसार क्रियाकलाप कर सकेगा। लेकिन अगर व्यक्ति का जीवन सार उसके भ्रष्ट स्वभाव हैं, तो उसके जमीर और विवेक निम्नतम मानक तक घट जाते हैं, अर्थात् सिर्फ इतना है कि वे मानवता की निम्नतम सीमा से नीचे नहीं आते। निम्नतम सीमा क्या है? “अगर मुझ पर आक्रमण न किया जाए तो मैं आक्रमण नहीं करूँगा; अगर मुझ पर आक्रमण किया जाता है तो मैं निश्चित रूप से पलटवार करूँगा”; “दाँत के बदले दाँत, आँख के बदले आँख”; “जैसे को तैसा।” और क्या? “नकली सज्जन बनने से बेहतर है सच्चा खलनायक बनना।” यह कई गैर-विश्वासियों के आचरण की निम्नतम सीमा है। एक गैर-विश्वासी के लिए इस तरह से अभ्यास कर पाना पहले ही काफी अच्छा है। इससे तुम लोगों ने क्या समझा है? अगर तुम सत्य का अनुसरण नहीं करते तो तुम्हारे भ्रष्ट स्वभाव त्यागे नहीं जाएँगे, तुम्हारा जीवन सार नहीं बदलेगा, और अगर तुम्हारा जीवन सार नहीं बदलता तो सामान्य मानवता के तुम्हारे जमीर और विवेक सार में बहाल नहीं होंगे और रूप में सिर्फ मानवता की निम्नतम सीमा से नीचे नहीं जाएँगे। लेकिन अगर तुम्हारे भ्रष्ट स्वभाव त्याग दिए गए हैं और तुम्हारे जीवन का सार बदल गया है, तो तुम्हारी सामान्य मानवता के जमीर और विवेक एक निश्चित सीमा तक इष्टतम और उन्नत हो जाएँगे। यहाँ “इष्टतम” और “उन्नत” का क्या अर्थ है? इसका अर्थ है कि तुम्हारे जमीर और विवेक सामान्य रूप से कार्य करने लगते हैं—ऐसा नहीं होता कि वे सिर्फ निम्नतम सीमा पार नहीं करते, बल्कि वे सत्य का अभ्यास करने के मानक तक पहुँच जाते हैं। गैर-विश्वासियों के बीच तथाकथित अच्छे लोग बस थोड़ा जमीर और विवेक प्रदर्शित करते हैं, स्पष्ट रूप से बुरे क्रियाकलाप नहीं करते और नैतिक न्याय की निम्नतम सीमा पार नहीं करते। यह पहले ही काफी अच्छा है; वे बहुत अच्छे लोग माने जा सकते हैं। लेकिन जिन लोगों का जीवन सत्य है, वे इससे भी आगे जाते हैं; उनमें सही-गलत का भेद पहचानने की योग्यता होती है और वे विभिन्न प्रकार का सही-गलत पहचान सकते हैं और विभिन्न प्रकार के लोगों की पहचान कर सकते हैं। तो उनका आधार क्या होता है? उनका आधार सत्य सिद्धांत होते हैं। उनके पास सत्य सिद्धांत होते हैं—क्या यह जमीर और विवेक के मानक से कहीं ज्यादा ऊँचा नहीं है? (हाँ, है।) चूँकि वे सत्य समझते हैं और सत्य उनका जीवन होता है, और जिस आधार से वे विभिन्न मामलों की पहचान करते हैं वह साधारण भ्रष्ट लोगों के मानक से कहीं ज्यादा ऊँचा होता है, इसलिए जटिल मामलों का सामना करते समय वे सत्य सिद्धांतों के अनुसार कार्य करते रहेंगे। सत्य सिद्धांतों को समझने के बाद उनका मन भ्रमित नहीं होगा और उनकी सोच स्पष्ट होगी। स्पष्ट का क्या अर्थ है? इसका अर्थ है तर्कसंगत। उनके सामने आने वाले मामले कितने भी जटिल हों, अभ्यास के लिए उनके हृदय में सत्य सिद्धांत अंकित होते हैं; उन्होंने सटीकता और गहनता से सत्य समझ लिया होता है और वह पहले ही उनका जीवन बन चुका होता है। तमाम तरह के जटिल लोगों, घटनाओं और चीजों से सामना होने पर उनके पास एक बुनियादी मानदंड होता है, जो सत्य सिद्धांतों का पालन करना है। ये सत्य सिद्धांत उन्हें विभिन्न जटिल चीजों के सार की असलियत जानने और समस्या की वास्तविकता समझने में सक्षम बनाते हैं; वे ये चीजें पहचान सकते हैं। यही उनकी तार्किकता है। क्या यह तार्किकता सामान्य लोगों की तार्किकता से ऊँची नहीं है? (हाँ।) तो इस स्तर पर पहुँचकर क्या उनकी तार्किकता उन्नत और इष्टतम नहीं हो गई है? (हाँ।) परमेश्वर इसी तरह की सामान्य मानवता चाहता है; परमेश्वर भ्रमित लोग नहीं चाहता। कुछ लोग कहते हैं, “मैं निष्कपट और कायर हूँ, और मुझे हमेशा धौंस दी जाती है,” जबकि दूसरे लोग कहते हैं, “मेरी काबिलियत वास्तव में खराब है और मुझमें कोई योग्यता या प्रतिभा नहीं है।” परमेश्वर कहता है कि ये चीजें महत्वपूर्ण नहीं हैं, महत्वपूर्ण यह है कि क्या तुम सत्य सिद्धांत समझते हो। अगर तुम सत्य सिद्धांत समझते हो और एक ईमानदार व्यक्ति होने के मानकों और सिद्धांतों के अनुसार बोलते हो और क्रियाकलाप करते हो, तो भले ही गैर-विश्वासी तुम्हें मूर्ख कहकर तुम्हारा मजाक उड़ाएँ, यह सच्ची मूर्खता नहीं है। क्यों? वह इसलिए कि एक बार जब तुम सत्य सिद्धांतों को समझ लेते हो, तो तुम्हारा विवेक सुदृढ़, इष्टतम, साधारण लोगों से ऊँचा हो जाता है। जब तुम किसी भी मामले का सामना करते हो, तब तुम भ्रमित नहीं होते; तुम्हारे पास उसे सँभालने के आधार के रूप में सही सिद्धांत, दृढ़ रुख और लक्ष्य होते हैं। तुम्हारा मन साफ और तुम्हारे विचार स्पष्ट होते हैं। तुम वे सिद्धांत और मानक पूरे करने का प्रयास करते हुए क्रियाकलाप करते हो, और तुम निश्चित रूप से परमेश्वर के इरादों के विरुद्ध नहीं जाते; तुम निश्चित रूप से उसके इरादों के अनुरूप क्रियाकलाप करते हो। तुम्हारे द्वारा मामला सँभाल लेने के बाद, चाहे उस समय लोगों ने उसकी असलियत जानी हो या नहीं, एक बार जब पर्याप्त समय बीत जाता है और लोग समझ जाते हैं, तो वे सब पूरी तरह से आश्वस्त हो जाएँगे और जान जाएँगे कि तुमने उसे जिस तरह से सँभाला, वह अत्यंत लाभकारी था। तो ऐसा प्रभाव प्राप्त करने का मूल कारण क्या है? वह यह है कि तुम्हारे पास तुम्हारे जीवन के रूप में सत्य है। तभी तुम्हारी तार्किकता तुम्हें किसी व्यक्ति और वस्तु के बारे में सटीक निर्णय लेने, उसका सटीक चरित्र चित्रण करने और उसके बारे में सटीक निष्कर्ष निकालने में सक्षम बना सकती है, साथ ही अभ्यास के सटीक सिद्धांतों और बेशक, लोगों की सहायता और मार्गदर्शन के लिए सटीक सिद्धांतों को अपनाने में भी तुम्हें सक्षम बना सकती है। तब क्या तुम्हारी तार्किकता उन्नत और इष्टतम नहीं हो जाती? सामान्य मानवता ऐसी तार्किकता कहाँ से प्राप्त करती है? (सत्य से।) परमेश्वर वही मानवता चाहता है, जिन लोगों का जीवन सत्य है। शायद तुम मूर्ख, निष्कपट, कायर और अक्षम हो, हो सकता है कि तुम अलोकप्रिय हो और दुनिया में लोगों द्वारा धमकाए जाते हो, लेकिन इनमें से कोई भी चीज मायने नहीं रखती; यह वह चीज नहीं है जिसे परमेश्वर देखता है। शायद तुम दुनिया में बहुत सक्षम हो, लोगों को पढ़ने, रुझानों का भेद पहचानने और हवा के अनुसार अपनी पाल व्यवस्थित करने में विशेष रूप से कुशल हो, लेकिन यह भी बेकार है; यह तुम्हारी तार्किकता सुदृढ़ होने के बराबर नहीं है। जब तुम सत्य स्वीकार लेते हो, सत्य समझ लेते हो और सभी सत्यों पर पकड़ बना लेते हो, उनका अभ्यास कर लेते हो और उनका अनुभव प्राप्त कर लेते हो और सत्य तुम्हारा जीवन बन जाता है, तभी विभिन्न मामलों के संबंध में तुम्हारी पहचान, निर्णय और फैसला लेना सटीक हो सकता है।

जमीर के बारे में—हमने पहले क्या कहा था कि वह किसे संदर्भित करता है? वह सामान्य मानवता वाली न्याय और दयालुता की भावना को संदर्भित करता है। व्यक्ति को जमीर वाला कहलाने के लिए ईमानदार और दयालु होना चाहिए। तो, परमेश्वर में विश्वास करने लगने के बाद सामान्य मानवता वाली ईमानदारी और दयालुता को कैसे इष्टतम और उन्नत किया जा सकता है? उसे सत्य समझने की नींव पर निर्मित किया जाना चाहिए। अर्थात्, सत्य समझने के बाद जिस मानदंड के अनुसार वह आचरण और क्रियाकलाप करता है, वह एक सकारात्मक लक्ष्य होगा, जिसका उसके लिए और अन्य सभी के लिए सकारात्मक प्रभाव, मूल्य और महत्व होगा। एक बार जब वह सत्य समझ लेता है, तब वह हर चीज को परमेश्वर द्वारा सिखाए गए सत्य सिद्धांतों के आधार पर देखेगा और सँभालेगा। दूसरों की नजर में ऐसा व्यक्ति काफी ईमानदार होता है। ईमानदारी का क्या अर्थ है? ईमानदार होने का अर्थ है, दाएँ-बाएँ नहीं भटकना, उतावलेपन, भावनाओं, निजी हितों या रिश्तों या व्यक्तिगत इरादों की ओर न भटकना, बल्कि सबसे सही, सबसे उचित लक्ष्य की ओर अभ्यास करना, जो लोगों के आदर, सराहना और उच्च सम्मान के सबसे योग्य हो—या फिर यह कहा जा सकता है, उस लक्ष्य की ओर अभ्यास करना जिसे परमेश्वर अच्छा मानता है और स्वीकृति देता है। क्या यह उस “ईमानदारी” से श्रेष्ठ नहीं है जो साधारण भ्रष्ट मनुष्य की नजर में होती है? (हाँ, है।) इस ईमानदारी का क्या अर्थ है? यह पूरी तरह से सत्य सिद्धांतों के अनुरूप है, पूरी तरह से परमेश्वर के वचनों पर आधारित है और जमीर की नींव पर निर्मित है। जब व्यक्ति सत्य समझता है तब उसके पास समस्याएँ हल करने और मामले सँभालने के तरीके और सिद्धांत होते हैं, इसलिए क्या उस व्यक्ति का जमीर पूर्णतः त्रुटिहीन नहीं है? क्या उसे इष्टतम नहीं किया गया है? (हाँ।) तो क्या एक सच्चे व्यक्ति, एक सच्चे सृजित प्राणी में ऐसा जमीर नहीं होना चाहिए? क्या उसमें इस अर्थ में ईमानदारी नहीं होनी चाहिए? (हाँ।) एक सच्चे व्यक्ति में इस अर्थ में ईमानदारी होनी चाहिए जो सत्य के अनुरूप हो, न कि उस अर्थ में जिसके बारे में लोग बोलते हैं—दृढ़तापूर्वक ईमानदार और निष्पक्ष, खुले दिल वाला और निष्कपट या “एक मर्दाना इंसान कुछ नहीं छिपाता और हमेशा अपने क्रियाकलापों पर अडिग रहता है।” यह उतावलापन है, इसमें कोई वास्तविक विषयवस्तु नहीं है और यह पूरी तरह से लोगों द्वारा किया जाने वाला दिखावा है। ईमानदारी का आधार सत्य होता है; इसमें वास्तव में जीवन में उतारे जाने वाले अभ्यास शामिल हैं। इसका अर्थ है कि सामान्य मानवता वाले व्यक्ति में सत्य उसका स्रोत और प्रारंभिक बिंदु होता है और वह परमेश्वर के वचनों के अनुसार विभिन्न मामलों के साथ पेश आने और उन्हें सँभालने में सक्षम होता है—इसे ईमानदारी कहते हैं। दयालुता के बारे में तो कहने की और भी ज्यादा जरूरत नहीं है; कम से कम, यह जमीर और विवेक के मानक से बढ़कर है। दयालुता में पाखंड नहीं होता, क्रूरता तो बिल्कुल भी नहीं होती। यह पूरी तरह से उन तरीकों के आधार पर क्रियाकलाप करना है जो लोगों के लिए लाभदायक और उन्नयन करने वाले होते हैं और साथ ही साथ परमेश्वर की अपेक्षाओं के अनुरूप होते हैं; यह पूरी तरह से परमेश्वर का भय मानने और बुराई से दूर रहने, परमेश्वर को संतुष्ट करने और परमेश्वर के मार्ग का अनुसरण करने के लक्ष्य और मानदंड के आधार पर क्रियाकलाप करना है। यह विश्व में, पूरे ब्रह्मांड में सबसे दयालु और सबसे अद्भुत चीज है। वह व्यक्ति जिसके पास परमेश्वर के वचन या सत्य उसके जीवन के रूप में होते हैं, उसका हृदय निश्चित रूप से सबसे दयालु होता है, क्योंकि वह सत्य स्वीकारने में सक्षम होता है और यह परमेश्वर द्वारा लोगों से अपेक्षित मानक को पूरी तरह से पूरा करता है। चूँकि उसमें इस तरह की मानवता होती है, इसलिए यह कहना उचित है कि वह ईमानदार है, और यह कहना भी उचित है कि वह दयालु है। ऐसा इसलिए है क्योंकि वह सत्य स्वीकारने और उसका अभ्यास करने में सक्षम होता है, और वह अपने कर्तव्य के प्रदर्शन में अपनी भावनाओं के अनुसार नहीं चलता या महत्वाकांक्षाएँ या इच्छाएँ नहीं रखता और वह अपने भीतर परंपरागत संस्कृति के विष नहीं पालता, और नैतिकता और मानवता को मापने का उसका मानक शैतान के किसी फलसफे, विचार या दृष्टिकोण से दूषित नहीं होता—वह पूरी तरह से सत्य के अनुरूप होता है। तो मुझे बताओ, क्या ऐसे जमीर और विवेक से युक्त मानवता पहले ही बहुत इष्टतम नहीं होती? (हाँ।) चूँकि इस तरह के व्यक्ति में सत्य होता है और चूँकि जीवन का जो सार वह जीता है वह सत्य होता है, इसलिए उसकी मानवता जिसमें ऐसा जीवन सार होता है, त्रुटिहीन होती है। अगर तुम लोगों को “त्रुटिहीन” शब्द सुनना पसंद नहीं है तो मैं इसे “इष्टतम” भी कह सकता हूँ। कम से कम, परमेश्वर की नजर में वह इष्टतम होता है और परमेश्वर उससे प्रेम करता है। परमेश्वर लोगों में अपने वचनों और सत्य को डालने के लिए उनमें मौजूद जमीर की थोड़ी-सी जागरूकता, विवेक और शर्म की भावना का इस्तेमाल करता है। जब परमेश्वर के वचनों के सत्य को तुममें डाला जाता है, तो न सिर्फ तुम्हारे जमीर और विवेक कमजोर नहीं होते या छिपे नहीं रहते, बल्कि वे ज्यादा सामान्य और इष्टतम हो जाते हैं। परमेश्वर ऐसा ही मनुष्य चाहता है। चलो इसे त्रुटिहीन न कहें, इष्टतम कहें। त्रुटिहीन क्यों न कहें? अगर मैं त्रुटिहीन कहूँ, तो आध्यात्मिक समझ नहीं रखने वाले कुछ लोग कहेंगे, “क्या तुमने यह नहीं कहा था कि त्रुटिहीन लोग मत बनो?” इसलिए मुझे इस शब्द से बचना होगा, कहीं कुछ लोग गलत न समझ लें। दरअसल, अगर कोई चीज परमेश्वर की नजर में इष्टतम है तो सृजित मानवजाति के बीच उसे त्रुटिहीन कहा जा सकता है। यह त्रुटिहीनता लोगों की कल्पनाओं में व्याप्त त्रुटिहीनता नहीं है, बल्कि एक सुंदर और अच्छी चीज है, न्याय की शक्ति है और एक सकारात्मक चीज भी है जो लोगों की प्रशंसा, लालसा, स्नेह, सम्मान और सँजोए जाने के योग्य है। इसलिए, अगर तुम चाहते हो कि तुम्हारा जमीर तुम्हारे आचरण में मानवता की निम्नतम सीमा नहीं लाँघने पर ही न अटक जाए, बल्कि अपने जमीर को और ज्यादा संवेदनशील, और ज्यादा जागरूक बनाना चाहते हो, और यह चाहते हो कि तुम्हारा विवेक परमेश्वर की अपेक्षाएँ पूरी करे, तो तुम्हारे पास सिर्फ एक ही मार्ग है। यह मार्ग मानवता की विभिन्न कमियों और दोषों पर काबू पाना नहीं है, बल्कि सत्य का अनुसरण करना, परमेश्वर द्वारा लोगों को सिखाए गए विभिन्न सत्यों में प्रयास करना और यह समझना है कि विभिन्न लोगों, घटनाओं और चीजों के संबंध में तुम्हारे लिए परमेश्वर के अपेक्षित मानक क्या हैं, और तुम्हें इन लोगों, घटनाओं और चीजों को कैसे देखना चाहिए, इनके साथ कैसे पेश आना चाहिए और इन्हें कैसे सँभालना चाहिए। परमेश्वर के पास इन सभी पहलुओं के लिए अपेक्षित सिद्धांत और मानक हैं। तुम्हारा क्या कार्य है? वह है इन मानकों के अनुसार इस दिशा, इस लक्ष्य की ओर अभ्यास करना। पहले, खोजो और समझो कि सत्य का अभ्यास करने के मानक क्या हैं। इसके बाद, परमेश्वर द्वारा अपेक्षित मानकों के अनुसार खुद से अपेक्षाएँ करो और साथ ही, अपनी धारणाओं और कल्पनाओं में उन विभिन्न विचारों, दृष्टिकोणों, नियमों, विनियमों आदि को त्याग दो, जो परमेश्वर के वचनों या सत्य के अनुरूप नहीं हैं। फिर, परमेश्वर के वचनों को धीरे-धीरे अपने अभ्यास के सिद्धांत बनने दो। त्याग देना सीखते समय यह मत भूलो : त्याग देने का उद्देश्य तुम्हें एक खाली हृदय वाला व्यक्ति बनाना नहीं है; परमेश्वर चाहता है कि तुम्हारे जीवन में सामग्री हो। यह सामग्री किसे संदर्भित करती है? यह विभिन्न मामलों के लिए परमेश्वर के अपेक्षित सिद्धांतों को संदर्भित करती है। निस्संदेह, परमेश्वर नहीं चाहता कि लोग अभ्यास के विभिन्न सिद्धांतों को खोखले सिद्धांतों में बदल दें, उनके बारे में सिर्फ बात करें लेकिन उन्हें अभ्यास में न लाएँ। इसके बजाय, वह आशा करता है कि लोग इन सत्य सिद्धांतों को दृढ़ता से अपने जीवन का हिस्सा बना सकें और परमेश्वर के वचनों को अपने वास्तविक जीवन में उतार सकें। उदाहरण के लिए, कर्तव्य निभाने को लें—इस संबंध में परमेश्वर लोगों से किस मानक की अपेक्षा करता है? इस मानक की कि वे व्यावहारिक तरीके से और अपने उचित स्थान के अनुसार आचरण करें। अर्थात् अपना कर्तव्य निभाते समय तुम्हें व्यावहारिक होना चाहिए, लापरवाह या सतही नहीं होना चाहिए, बेमन से या दूसरों को दिखाने के लिए काम नहीं करना चाहिए और दिखावा भी नहीं करना चाहिए; बेशक, इससे भी अहम यह है कि तुम्हें सत्य सिद्धांतों के अनुसार क्रियाकलाप करने चाहिए। तुम्हें परमेश्वर के बताए तरीके से क्रियाकलाप करने चाहिए, और तुम्हें वे चीजें करने से बचना चाहिए जिन्हें करने से परमेश्वर मना करता है। अगर तुम वे चीजें करने से पूरी तरह नहीं बच सकते तो उन्हें कम करना शुरू करो, अपनी इच्छाओं और प्राथमिकताओं के खिलाफ विद्रोह करो, और धीरे-धीरे उन्हें करना पूरी तरह से छोड़ दो—क्या यह हासिल करना आसान नहीं है? (हाँ, है।) उद्धार का अनुसरण करने की प्रक्रिया में तुम्हें परमेश्वर के वचनों द्वारा उजागर किए गए विभिन्न भ्रष्ट स्वभावों का समाधान करना चाहिए और उन्हें त्याग देना चाहिए। बेशक, इन भ्रष्ट स्वभावों को त्याग देना अंतिम लक्ष्य नहीं है। अंतिम लक्ष्य, इन भ्रष्ट स्वभावों को त्याग देने की पूर्व शर्त पर, परमेश्वर के वचन और परमेश्वर की अपेक्षाएँ स्वीकारना है। उन्हें स्वीकारना तुम्हारी मनोदशा बदलने की खातिर नहीं है, न ही यह तुम्हें गरिमा के साथ जीने में सक्षम बनाने के लिए है; यह तुम्हारे भ्रष्ट स्वभाव त्याग देने की खातिर है। यह अंतिम लक्ष्य है, क्योंकि अपने भ्रष्ट स्वभाव त्याग देने के बाद ही तुम उद्धार प्राप्त कर सकते हो।

लोगों के उद्धार पाने में सबसे बड़ी बाधा उनके भ्रष्ट स्वभाव हैं। तुम्हारी कम शिक्षा, बुढ़ापा या बोलने का अस्पष्ट तरीका और खुद को अभिव्यक्त करने की क्षमता का अभाव—इनमें से कोई भी उद्धार पाने में सबसे बड़ी बाधा नहीं है। अपने कर्तव्य में तुम्हारा खराब पेशेवर कौशल और उसे ठीक से न समझ पाना—यह भी तुम्हारे उद्धार में सबसे बड़ी बाधा नहीं है। तो फिर उद्धार पाने में सबसे बड़ी बाधा क्या है? वह है तुम्हारा भ्रष्ट स्वभाव। बेशक, परमेश्वर के वचनों में उजागर किए गए मनुष्य के विभिन्न भ्रष्ट स्वभाव हल करना लोगों के लिए आसान नहीं है। ऐसा इसलिए नहीं है कि लोग अपने भ्रष्ट स्वभाव त्यागने के लिए तैयार नहीं हैं, न ही इसलिए कि उनके विचार और दृष्टिकोण पुराने हो गए हैं, और बेशक, यह उनकी मानवता में दोषों या खामियों के कारण तो और भी नहीं है, न ही यह इसलिए है कि लोग सुन्न हैं, प्रतिक्रिया करने में धीमे हैं, इत्यादि—इनमें से कोई भी समस्या की जड़ नहीं है। तो फिर ऐसा क्यों है? ऐसा सिर्फ इसलिए है क्योंकि लोगों के भ्रष्ट स्वभाव उनके दिलों में जड़ें जमा चुके हैं, लोग उन्हें सिर्फ इसलिए नहीं त्याग सकते कि वे उन्हें त्याग देना चाहते हैं, और इसलिए उनके भ्रष्ट स्वभाव अक्सर उनके द्वारा अपने कर्तव्य निभाने के दौरान विघ्न और परेशानी पैदा करने के लिए बाहर निकल आते हैं। उदाहरण के लिए, मान लो तुम एक कलीसिया के अगुआ हो और तुमने कुछ गलत किया और तुम्हारी काट-छाँट की गई। ऐसे में, तुम्हें इसे स्वीकारना चाहिए, मानना चाहिए कि तुमने कुछ गलत किया है, पश्चात्ताप करने के लिए तैयार रहना चाहिए और उस गलत तरीके को बदलकर सत्य सिद्धांतों के अनुसार काम करना चाहिए। यह एक बहुत ही आसान बात है, लेकिन तुम इसे नहीं कर सकते। तुम सोचते हो, “क्या मेरी इस तरह काट-छाँट इसलिए की गई कि मैं उन्हें अप्रिय लगता हूँ और वे मुझे बर्खास्त करना चाहते हैं?” तुम्हारे दिल में शिकायतें और गलतफहमियाँ पैदा होती हैं, यहाँ तक कि तुम परमेश्वर से बहस करने की भी कोशिश करते हो, “चूँकि मैं तुम्हें अप्रिय लगता हूँ और तुम मुझे बर्खास्त कर हटा देना चाहते हो, तो ठीक है, चलो इसे स्पष्ट कर लेते हैं। मैंने अठारह साल की उम्र में परमेश्वर में विश्वास करना शुरू किया, परिवार और करियर त्यागकर, शादी और परिवार छोड़कर मैं इन तमाम सालों में एक अगुआ रहा हूँ—इनका हिसाब कैसे किया जाएगा?” जितना ज्यादा तुम हिसाब लगाते हो, उतने ही ज्यादा कुतर्क करने लगते हो। क्या यह सिर्फ त्याग देने में असमर्थ होना है? नहीं। तुम इन चीजों को त्याग क्यों नहीं सकते? यहाँ एक मूल समस्या है। जब तुम्हारी काट-छाँट की जाती है, तब तुम अन्याय महसूस करते हो, शिकायत करते हो और अपने दिल में अवज्ञाकारी महसूस करते हो, और तुम बहस करने और खुद को सही ठहराने की कोशिश भी करते हो, यहाँ तक कि दूसरों से अपना पक्ष लेने के लिए कहते हो। तुम ऐसा क्यों करते हो? (क्योंकि हमारे अंदर भ्रष्ट स्वभाव हैं।) इसका सिर्फ एक ही कारण है, एक ही मूल कारण : तुम्हारे अंदर भ्रष्ट स्वभाव हैं जिनका समाधान नहीं हुआ है। तुम में से कुछ लोग कहेंगे, “क्या ऐसा इसलिए है कि मेरी जन्मजात काबिलियत और क्षमता अपर्याप्त हैं और मैं काम नहीं कर सकता?” हो सकता है कि तुम में से कुछ के लिए यह एक कारण हो; खराब काबिलियत के कारण तुम काम के लिए अक्षम हो, और तुम सत्य भी नहीं समझते, इसलिए तुम ऐसे काम करते हो जिनसे विघ्न-बाधाएँ उत्पन्न होती हैं। क्या यह वाकई सिर्फ इसलिए है कि तुम्हारी काबिलियत खराब है? यह सिर्फ एक पहलू है। मूल समस्या यह है कि तुम्हारे जमीर के साथ कोई समस्या है। तुम्हारे जमीर के साथ यह समस्या सीधे तुम्हारे भ्रष्ट स्वभावों से संबंधित है। तुमने ऐसी चीजें कीं जिनसे विघ्न-बाधाएँ उत्पन्न हुईं और तुम्हारी काट-छाँट की गई—तुम्हें इसे किस तरीके से लेना चाहिए? काम के लिए अपने अक्षम होने के मामले को तुम किस तरीके से लेते हो? अगर तुम सत्य का अभ्यास कर सको तो ये समस्याएँ नहीं हैं और तुम इन्हें सही तरीके से ले सकते हो। लेकिन ज्यादातर लोग इन चीजों का सामना करने पर कैसे व्यवहार करते हैं? वे बहस करने की कोशिश करते हैं, शिकायत करते हैं, नकारात्मक हो जाते हैं, यहाँ तक कि उतावले होकर बोल भी देते हैं, “क्या ऐसा सिर्फ इसलिए नहीं है कि तुम्हें लगता है कि मेरी काबिलियत खराब है और मैं सक्षम नहीं हूँ? क्या परमेश्वर ने ही मुझे यह काबिलियत नहीं दी है? फिर भी तुम शिकायत करते हो कि मैं काम नहीं कर सकता! अगर मैं तुम्हें अप्रिय लगता हूँ तो तुम्हें पहले ही बता देना चाहिए था!” अगर उनकी काट-छाँट करते समय कुछ कठोर शब्द इस्तेमाल कर दिए जाएँ तो वे सोचते हैं, “क्या आशीष पाने की मेरी उम्मीद खत्म हो गई है? इस जीवन में तो मेरी हैसियत खतरे में है ही, शायद आने वाले संसार में भी मुझे कोई उम्मीद नहीं है।” क्या उनका सत्य खोजने का कोई इरादा है? क्या वे अपने हृदय में समर्पण कर सकते हैं? उनके लिए समर्पण करना आसान नहीं है। अंतिम विश्लेषण में, ये तमाम अभिव्यक्तियाँ इसलिए हैं क्योंकि लोगों में भ्रष्ट स्वभाव हैं। तुम्हारी काबिलियत खराब है और तुम काम के लिए अक्षम हो—यह मानवता की प्राकृतिक खामियों या दोषों में से सिर्फ एक है; यह कोई समस्या नहीं है। अगर तुम्हारी प्राकृतिक खामियाँ और दोष बहुत ज्यादा भी हों और तुम कार्य के लिए अक्षम भी हो तो भी परमेश्वर को तुमसे जरा भी अरुचि या घृणा नहीं है। लेकिन, कार्य के लिए अक्षम होने के अलावा तुम अपनी समस्याएँ भी नहीं पहचानते, शिकायत भी करते हो, प्रतिरोधी महसूस करते हो, और अंत में नकारात्मक हो जाते हो और अपना काम छोड़ देते हो—यह क्या है? यह भ्रष्ट स्वभाव है। तुम्हें इसी का समाधान करने की आवश्यकता है। ठीक है? (हाँ।) अपने भ्रष्ट स्वभावों का समाधान हो जाने के बाद तुम उस कार्य में उपयोग के लिए योग्य हो जाओगे जिसके लिए तुम्हारी काबिलियत और तुम्हारी मानवता की स्थितियाँ सक्षम हैं। लेकिन अगर तुम अपने भ्रष्ट स्वभावों का समाधान नहीं करते और सत्य के अनुसार अभ्यास नहीं कर सकते, काट-छाँट के प्रति समर्पण नहीं कर सकते या उजागर किए जाने के लिए तैयार नहीं हो सकते, तो चाहे तुम्हारी काबिलियत कितनी भी अच्छी हो, तुम्हारी मानवता की स्थितियाँ कितनी भी श्रेष्ठ हों, तुम उपयोग के योग्य नहीं होगे। समझे? (समझा।) मुझे बताओ, अभी हमने जिस पर संगति की, उसका क्या आशय था? (परमेश्वर में विश्वास करने में सबसे महत्वपूर्ण बात अपने भ्रष्ट स्वभाव जानना है। जोर अपने भ्रष्ट स्वभाव सुलझाने पर होना चाहिए, न कि अपनी मानवता के बाहरी दोष या कमियाँ सुलझाने पर। जब हम स्थितियों का सामना करते हैं तो हमेशा बाहरी मामलों में उलझे रहते हैं, अनिवार्य समस्याएँ हल करने में मूलतः असमर्थ रहते हैं और काट-छाँट के प्रति समर्पण या परमेश्वर द्वारा स्थापित परिवेशों के प्रति समर्पण हासिल करने में भी असमर्थ रहते हैं।) अगर तुम्हारे भ्रष्ट स्वभावों का समाधान हो जाता है, और जिन मामलों का तुम सामना करते हो उनमें तुम सत्य सिद्धांतों को समझ सकते हो, और तुम जानते हो कि सिद्धांतों के अनुसार उन्हें कैसे सँभालना है, तो तुम अपना कर्तव्य निभाने में उपयोग के लिए योग्य होगे। चाहे तुम्हारी काबिलियत उच्च हो या निम्न और चाहे तुममें कितनी भी प्रतिभा हो, अगर तुम्हारे भ्रष्ट स्वभावों का समाधान नहीं होता तो चाहे तुम्हें किसी भी पद पर रखा जाए, तुम उपयोग के लिए योग्य नहीं होगे। इसके विपरीत, अगर तुम्हारी काबिलियत और क्षमताएँ सीमित हैं, लेकिन तुम विभिन्न सत्य सिद्धांत समझते हो, जिनमें वे सत्य सिद्धांत शामिल हैं जिन्हें तुम्हें अपने कार्य के दायरे में समझना-बूझना चाहिए, और तुम्हारे भ्रष्ट स्वभावों का समाधान हो गया है, तो तुम उपयोग के लिए योग्य व्यक्ति होगे। समझ गए? इन वचनों को पूरी तरह से समझने के लिए हो सकता है तुम लोगों को कुछ समय तक इन्हें आत्मसात करना पड़े।

वर्तमान में ज्यादातर लोग अभी भी अपना कर्तव्य निभाने में गुणों पर निर्भर रहते हैं और विनियमों का पालन करते हैं। जब तक वे पाप या बुराई नहीं करते, तब तक वे मानते हैं कि उन्होंने अपना कर्तव्य पूरा कर दिया है। अपने भ्रष्ट स्वभावों का समाधान करने के लिए वे सत्य का अनुसरण और आत्मचिंतन करने पर ध्यान केंद्रित नहीं करते। ज्यादातर लोग बस तरीकों और व्यवहारों में उलझे और धँसे रहते हैं, लेकिन सत्य खोजने और सिद्धांतों के अनुसार काम करने पर ध्यान केंद्रित नहीं करते। वे केवल वही करने से संतुष्ट हैं जो वे कर सकते हैं और कोशिश करते हैं कि विघ्न-बाधाएँ उत्पन्न नहीं हों या चीजों को नुकसान नहीं पहुँचे, और बस हो गया। ज्यादातर लोगों ने अभी तक काट-छाँट या उजागर किए जाने का अनुभव नहीं किया है, न ही ताड़ना और न्याय का अनुभव किया है, कठोर परीक्षणों के चरण का तो बिल्कुल भी अनुभव नहीं किया है, इसलिए ज्यादातर लोगों के भ्रष्ट स्वभाव बदलने शुरू नहीं हुए हैं। यह अच्छी खबर नहीं है, लेकिन यह एक तथ्य है। मैं एक उदाहरण देता हूँ, और फिर तुम लोग समझ जाओगे कि क्या हो रहा है। देखो, अब कर्तव्य निभाने वाले ज्यादातर लोग साधारण अनुयायी हैं; उनके पास रुतबा नहीं है और वे उस मुकाम तक नहीं पहुँचे हैं जहाँ वे रुतबे और ताकत के साथ कार्य की कोई मद पूरी कर रहे हों। ज्यादातर लोग जिस मूल सिद्धांत का पालन करते हैं, वह है आज्ञाकारी और समर्पित होना। वे सोचते हैं कि हर हाल में अगुआ ऊपरवाले की कार्य-व्यवस्थाओं के अनुसार संगति कर रहे हैं, इसलिए वे बस वही करते हैं जो अगुआ कहते हैं, उसी तरह से करते हैं जिस तरह से अगुआ उनसे करने को कहते हैं, और सोचते हैं कि सही या गलत का भेद पहचानने या यह जाँचने की कोई जरूरत नहीं है कि यह सत्य के अनुरूप है या नहीं, और जब तक वे गलतियाँ नहीं करते, तब तक सब ठीक है। क्या यही सत्य सिद्धांतों का एक व्यक्ति के जीवन के रूप में होना है? (नहीं।) तो किन परिस्थितियों में यह पता लगाया जा सकता है कि सत्य तुम्हारे जीवन के रूप में है या नहीं? यह तब होता है जब तुम्हें कलीसिया का कार्य करने के लिए एक अगुआ के रूप में चुना जाता है; यह लोगों को सबसे ज्यादा बेनकाब करता है। मामले सँभालने में तुम्हारे पास सिद्धांत हैं या नहीं और तुम अपने भ्रष्ट स्वभावों को कितना प्रकट करते हो, यह साबित कर सकता है कि तुम्हारे पास सत्य वास्तविकता है या नहीं, और क्या तुम अगुआ या कार्यकर्ता बनने के योग्य हो। अगर तुम भ्रष्ट स्वभाव प्रकट करते हो तो तुम्हें इसे कैसे लेना चाहिए? तुम्हें अपने बारे में खुलकर बताते हुए सत्य पर संगति करनी चाहिए या खुद को छिपाना और छद्मवेश धारण करना चाहिए? यही वह समय भी होता है जब लोग सबसे ज्यादा बेनकाब होते हैं। कलीसिया में ज्यादातर लोग चीजों को सत्य सिद्धांतों के अनुसार देखने में असमर्थ होते हैं; इसके बजाय, वे इन चीजों को अपनी धारणाओं और कल्पनाओं के अनुसार और अपनी प्राथमिकताओं के आधार पर देखते हैं और उन पर टिप्पणी करते हैं। ज्यादातर लोग सोचते हैं, “जब तक मैं अपने कर्तव्य में कोई बड़ी गलती नहीं करता और काम इसी तरह आगे बढ़ाता रहता हूँ तब तक यह काफी है। अगर मैं कोई बड़ी गलती करता हूँ और मुझे आत्म-चिंतन के लिए अलग-थलग कर दिया जाता है या किसी बी समूह में भेज दिया जाता है, तो यह बस मेरी बदकिस्मती है।” यह स्थिति क्या चित्रित करती है? हालाँकि अपना कर्तव्य निभाने की प्रक्रिया में तुम आज्ञाकारी और समर्पित रह पाते हो और जो कहा जाता है उसे करते हो, लेकिन इसका मतलब यह नहीं कि सत्य तुम्हारे जीवन के रूप में है और इसका मतलब यह भी नहीं कि तुम वह व्यक्ति हो जो परमेश्वर के प्रति समर्पण करता है। जब तुम्हें अगुआ के रूप में चुन लिया जाता है और तुम वह पद प्राप्त कर लेते हो, तब तुम बेनकाब हो जाओगे। क्यों? पद प्राप्त कर लेने पर तुम जो चाहोगे वो करोगे, हर चीज का प्रभार ले लोगे, पूर्ण प्रभुत्व जताओगे और एक स्वतंत्र राज्य स्थापित कर लोगे; तुम उतावलेपन के आधार पर, अपने भ्रष्ट स्वभावों के आधार पर और अपनी इच्छाओं और महत्वाकांक्षाओं के आधार पर क्रियाकलाप करोगे। इसलिए, तुम अभी भी उपयोग के लिए योग्य नहीं हो। अब तक, यह कहा जा सकता है कि निन्यानबे प्रतिशत लोग इसी तरह की अवस्था और स्थिति में हैं। हालाँकि ज्यादातर लोगों ने कई वर्षों तक अपना कर्तव्य निभाया है और बाहरी तौर पर अपेक्षाकृत आज्ञाकारी और नियमों का पालन करने वाले हो गए हैं, लेकिन क्या इसका मतलब यह है कि अब उनमें भ्रष्ट स्वभाव नहीं हैं? (नहीं।) उनका व्यवहार अब स्वच्छंद नहीं रहा, बाहरी तौर पर वे नियमों का पालन करने वाले हैं और उनमें थोड़ी संतों जैसी मर्यादा दिखाई देती है, लेकिन उनके भ्रष्ट स्वभाव जरा भी नहीं बदले हैं क्योंकि वे अपने भ्रष्ट स्वभावों का समाधान करने के लिए सक्रिय रूप से सत्य नहीं खोजते। जब उनके काम में समस्याएँ आती हैं, तो चाहे अगुआ द्वारा उनकी काट-छाँट की जाए या ऊपरवाले द्वारा, वे ज्यादा से ज्यादा यही सोचते हैं, “ठीक है, अगर वे मुझे इसे ठीक करने के लिए कहते हैं तो मैं इसे ठीक कर दूँगा। मैं बस थोड़ी कठिनाई और सह लूँगा, थोड़ा समय और लगा दूँगा और जल्दी से इसे दोबारा कर दूँगा।” उनका रवैया और मानसिकता बस इसी तरह की होती है। यह सत्य के प्रति समर्पण नहीं दर्शाता, सच्चा समर्पण नहीं दर्शाता। यह मानसिकता कहाँ से आती है? यह इस तथ्य से आती है कि परमेश्वर में अपने विश्वास में लोगों में एक सकारात्मक लालसा होती है, अच्छे लोग बनने की लालसा, मानक के अनुरूप सृजित प्राणी बनने की लालसा। यह इच्छा लोगों के दैनिक जीवन में और उनके कर्तव्य-निर्वहन में इस तरह की मानसिकता लाती है; इंसानी शब्दावली में वह यह है : “परेशानी पैदा मत करो, आओ हम सब अच्छा व्यवहार करें।” “अच्छा व्यवहार” का क्या अर्थ है? क्या यह एक सत्य सिद्धांत है? यह बस तुम्हें आज्ञा मानने, नियमों का पालन करने और परेशानी पैदा नहीं करने के लिए प्रेरित करता है। यह लोगों के लिए न्यूनतम अपेक्षा है, और यह सत्य सिद्धांत के स्तर तक नहीं पहुँचता। तो सत्य सिद्धांत क्या है? यही कि तुम्हें सक्रिय रूप से परमेश्वर के इरादे खोजने चाहिए। जब तुम भ्रष्ट स्वभाव प्रकट करते हो, जब तुम स्वार्थपूर्ण इच्छाएँ रखते हो या उतावलापन प्रकट करते हो, जब भ्रष्ट स्वभाव तुम्हारे अंदर किसी स्थिति को जन्म देते हैं, तब तुम्हें सक्रिय रूप से इन अभिव्यक्तियों की तुलना परमेश्वर के वचनों से करनी चाहिए। परमेश्वर की प्रबुद्धता, मार्गदर्शन, सहायता, समर्थन से, यहाँ तक कि परमेश्वर के वचनों के कठोर न्याय और ताड़ना से भी, धीरे-धीरे तुम परमेश्वर के वचनों के प्रति अपना रवैया बदलते हो, परमेश्वर के वचनों की तुम्हारी स्वीकृति का स्तर अधिकाधिक ऊँचा होता जाता है और तुम परमेश्वर के वचनों को स्वीकार कर उन्हें आमीन कहते हो। तब तुम परमेश्वर के वचनों को अपने भीतर स्वीकारते हो, भ्रामक विचारों और दृष्टिकोणों को त्याग देते हो, और फिर मनुष्य की विरासत थामे नहीं रहते; तुम सत्य स्वीकारने में सक्षम हो जाते हो, और तुम अपने आस-पास के लोगों, घटनाओं और चीजों को सँभालने में सक्षम हो जाते हो, और परमेश्वर के वचनों और सत्य सिद्धांतों के अनुसार लोगों, घटनाओं और चीजों के प्रति अपना परिप्रेक्ष्य, रुख और दृष्टिकोण बदल लेते हो। यही तुम्हारे भ्रष्ट स्वभावों का समाधान करने का मार्ग है। तो क्या अब तुम लोगों के पास इस तरह का सक्रिय अभ्यास है? मुझे लगता है कि निन्यानबे प्रतिशत लोगों के पास नहीं है। ज्यादातर लोगों के अनुभवजन्य गवाहियों के लेख एक ऐसे परिवेश का अनुभव करने के बारे में होते हैं जिसने उन्हें एक खास तरीके से काम करने और अपने क्रियाकलापों में “परमेश्वर के प्रति समर्पण” हासिल करने को मजबूर किया। वे यह सोचकर अपने आप में काफी खुश महसूस करते हैं कि उनके पास सत्य वास्तविकता है। भले ही तुमने गवाही का एक लेख लिखा हो, यह वास्तव में तुम्हारे अपने बारे में बढ़ा-चढ़ाकर बातें करने, अपने लिए गवाही देने और खुद को स्थापित करने के लिए है : “देखो, मेरे पास एक गवाही है। मैंने परमेश्वर को निराश नहीं किया। मैंने इस परिवेश में अपना कर्तव्य निभाया!” कुछ दूसरे लोगों के अनुभवजन्य गवाही लेख इस बारे में हैं कि उनकी काट-छाँट की जाने के बाद कैसे वे चिंतन करते हैं और उन्हें यह एहसास होता है कि वे लापरवाह थे और उन्होंने परमेश्वर को संतुष्ट नहीं किया और अब वे पश्चात्ताप करने को तैयार हैं। भले ही पश्चात्ताप करने का एक दौर आता हो जिसमें लगता हो कि वे अब लापरवाह नहीं रहे, लेकिन क्या उनके भ्रष्ट स्वभाव बदल गए होते हैं? नहीं। परदे के पीछे वे अभी भी बहुत अहंकारी और दबंग होते हैं। वे जिस नजरिये, परिप्रेक्ष्य और दृष्टिकोण से लोगों और चीजों को देखते हैं और उनसे निपटते हैं वे परमेश्वर के वचनों पर बिल्कुल भी आधारित नहीं होते। इसलिए उनके भ्रष्ट स्वभाव बदलने बिल्कुल भी शुरू नहीं हुए! तो, तुम किस बदलाव के बारे में बात करते हो? यह मात्र व्यवहार, जीवनशैली और शायद उस लहजे, अभिव्यक्ति के तरीके और शैली में बदलाव है जिसमें तुम दूसरों से बातचीत करते हो और मामलों को संभालते हो। तुम्हारी आस्था भी मजबूत हुई है; तुम विभिन्न परिवेशों में काट-छाँट किए जाने के अनेकों मामलों से गुजरने के बाद सत्य की खोज करने में सक्षम हो, अब बहुत से सत्य समझते हो और परमेश्वर का अनुसरण करने का तुम्हारा संकल्प पहले से अधिक दृढ़ हुआ है—ये सभी पहलू बदल गए हैं। ये बदलाव लोगों को उद्धार पाने में अधिक आश्वस्त बनाते हैं, सत्य का अनुसरण करने के लिए अधिक इच्छुक बनाते हैं, और परमेश्वर का अनुसरण करने के प्रति अधिक आशावान और अधिक आशावादी बनाते हैं। जो भी परीक्षण या कष्ट उनके रास्ते में आते हैं, वे इतने नकारात्मक नहीं होंगे कि अपनी आस्था ही छोड़ दें। लेकिन ये बदलाव सिर्फ सामान्य मानवता में बाहरी तौर पर जीने में होते हैं। ये अपेक्षाकृत सकारात्मक और अग्रसक्रिय विचार और दृष्टिकोण धीरे-धीरे लोगों के दिलों में अपनी जगह बना लेते हैं। ये बदलाव इस बात के संकेत हैं कि उनके दिल जागृत और पुनर्जीवित हो रहे हैं। यानी लोग ज्यादा अग्रसक्रिय और आकांक्षी हो जाते हैं और सकारात्मक चीजों की ज्यादा लालसा करते हैं, परमेश्वर के वचनों, उसके कार्य और उसकी अपेक्षाओं का अनुसरण करने के प्रति ज्यादा आश्वस्त हो जाते हैं। स्वाभाविक रूप से, उनके पास परमेश्वर द्वारा किए जा रहे सबसे महत्वपूर्ण कार्य—लोगों को बचाने के कार्य—के बारे में भी ज्यादा स्पष्ट अवधारणा होती है। इन स्थितियों के आधार पर बहुत से लोग अपने कर्तव्यों का पहले की तुलना में ज्यादा व्यावहारिक तरीके से, नियमों का ज्यादा पालन करने वाले ढंग से और ज्यादा आज्ञाकारिता से निर्वहन करते हैं। उनके कर्तव्यों की कुशलता में सुधार आता है, विशेष रूप से तकनीकी कार्यों में, जो अब और तेजी से आगे बढ़ने लगता है। अब वे पहले जैसे सुस्त नहीं रहते हैं जब कुछ दिनों में समाप्त होने वाले कार्यों में एक हफ्ता या उससे ज्यादा समय लग जाता था—अब नतीजे कुछ ही दिनों में मिल जाते हैं। यकीनन, यह अच्छी खबर है। लेकिन बुरी खबर क्या है? वह यह है कि तुम लोग जो भी प्रकट और प्रदर्शित करते हो, वे सिर्फ व्यवहार, सोच और मानसिकता में बदलाव हैं, वे तुम्हारे अवचेतन में मौजूद तत्वों के जागृत होने के कुछ अपेक्षाकृत सकारात्मक, सक्रिय, आशावादी संकेत हैं। लेकिन, इन संकेतों का अर्थ यह नहीं है कि तुम लोगों के भ्रष्ट स्वभाव बदलने शुरू हो गए हैं। यह खबर बहुत अच्छी नहीं है, है ना? (नहीं, यह नहीं है।) वैसे तो यह बहुत अच्छी खबर नहीं है, लेकिन भ्रष्ट मानवजाति के लिए उद्धार प्राप्त करने की यह एक अवश्यंभावी प्रक्रिया है। लोग आध्यात्मिक रूप से इतने ही दयनीय और कमजोर हैं, इतने ही अपरिपक्व हैं और उनके जीवन प्रवेश और भ्रष्ट स्वभावों को छोड़ने की रफ्तार इतनी ही धीमी है। इस धीमी गति का मूल कारण यह है कि ऐसी मानवजाति में सत्य स्वीकार करने की क्षमता की कमी होती है और वे सत्य, सकारात्मक चीजों और परमेश्वर से आने वाली हर चीज के प्रति इतने ही सुन्न होते हैं।

कुछ लोग दस, बीस या तीस साल से भी ज्यादा समय से परमेश्वर में विश्वास करते आए हैं, फिर भी उन्हें अब जाकर एहसास हुआ है कि इतने सालों के बाद, केवल उनके बाहरी व्यवहार में थोड़ा बदलाव आया है और उन्होंने अपने दिलों में थोड़ी जागृति महसूस की है, लेकिन उनके भ्रष्ट स्वभावों में कोई बुनियादी बदलाव नहीं आया है। कुछ लोग अपने व्यवहार में कुछ बदलाव देखकर सोचते हैं कि यह जीवन स्वभाव में बदलाव है, यहाँ तक कि दूसरों के सामने शेखी भी बघारते हैं, “देखो, क्या मेरा जीवन स्वभाव बदल नहीं गया है?” असल में, तुम्हारा सिर्फ व्यवहार बदला है; तुममें स्वभावगत बदलाव के वास्तविक लक्षण नहीं दिखते और तुमने सामान्य मानवता को नहीं जिया है। तो फिर कोई कैसे कह सकता है कि तुम्हारे स्वभाव में कोई बदलाव आया है? यह चेहरा पढ़ना नहीं है; कोई तुम्हारे बाहरी रूप को देखकर यह नहीं कह सकता, न ही तुम जो कहते हो उसे सुनकर कह सकता है, तुम्हें अपने संकल्प और इच्छाएँ व्यक्त करते हुए सुनकर तो बिल्कुल भी नहीं कह सकता—संकल्प और इच्छाएँ सबसे खोखली चीजें हैं। तो फिर कोई कैसे बता सकता है? कोई यह देखकर ही बता सकता है कि क्या बिना किसी के कहने, पर्यवेक्षण करने, यहाँ तक कि समर्थन और सहायता के, तुम्हारे पास परमेश्वर के वचनों के अनुसार हर मामले को देखने और सँभालने का मार्ग और क्षमता है, और क्या तुम्हारे हर कार्य में तुम्हें नियंत्रित करने के लिए तुम्हारे हृदय में तुम्हारे जीवन के रूप में परमेश्वर के वचन हैं। अगर तुम इस स्तर तक नहीं पहुँचे हो, तो आओ एक निम्न स्तर के बारे में बात करते हैं : तुम जो कुछ भी कहते और करते हो, क्या उसके लिए तुममें सिद्धांत के रूप में परमेश्वर के वचनों का इस्तेमाल करने की जागरूकता है। अगर तुम इसे हासिल नहीं कर सकते तो दुर्भाग्यवश, सत्य तुम्हारा जीवन नहीं है। अभी भी तुम्हारे भ्रष्ट स्वभाव ही तुम्हारा जीवन हैं; वे अभी भी तुम्हें कभी भी, कहीं भी नियंत्रित कर सकते हैं, तुम्हारी चेतना और तुम्हारे विचारों और दृष्टिकोणों पर हावी हो सकते हैं। तुम कभी भी, कहीं भी किसी भी व्यक्ति, घटना या वस्तु के साथ अपनी भावनाओं, मनोदशा, इच्छाओं, निर्णय, परिप्रेक्ष्य और प्राथमिकताओं के आधार पर व्यवहार करोगे और उन्हें सँभालोगे। तुम अभी भी बड़े खतरे में हो; तुम अभी भी स्वतंत्र रूप से अपना कर्तव्य नहीं निभा सकते और तुम स्वतंत्र रूप से जीने में सक्षम नहीं हो—तुम्हें हमेशा दूसरों पर निर्भर रहना पड़ता है और दूसरों के सहारे के बिना तुम गिर जाओगे। इसका मतलब है कि तुम्हारा आध्यात्मिक कद बहुत छोटा है; यह साबित करता है कि तुमने सत्य को अपने जीवन के रूप में प्राप्त नहीं किया है। सत्य को जीवन के रूप में प्राप्त न करने का क्या अर्थ है? इसका अर्थ है कि तुम्हारे पास सिर्फ एक-दो सिद्धांत हैं जो तुम्हें बुरी चीजें करने या बड़ी गलतियाँ करने से रोकते हैं। अर्थात्, जब तुम्हारी तर्कसंगतता सामान्य होती है और कोई तुम्हें उकसा या भड़का नहीं रहा होता, तो तुम जानबूझकर परमेश्वर की निंदा बिल्कुल नहीं करोगे, परमेश्वर को बिल्कुल नहीं कोसोगे या कलीसिया के कार्य को अस्त-व्यस्त बिल्कुल नहीं करोगे। लेकिन इस तथ्य का कि तुम जानबूझकर ऐसा नहीं करोगे, यह मतलब नहीं है कि तुम ऐसा करने में असमर्थ हो; हो सकता है तुम उसे अग्रसक्रिय रूप से न करो, लेकिन तुम उसे निष्क्रिय रूप से कर सकते हो। यहाँ निष्क्रिय रूप से का क्या मतलब है? इसका मतलब है कि तुम्हारे भ्रष्ट स्वभाव कभी भी उभरकर तुम्हें नियंत्रित कर सकते हैं और तुमसे कुछ भी कहलवा सकते हैं और करवा सकते हैं, और तुम्हें किसी भी व्यक्ति या मामले को कभी भी भ्रामक दृष्टिकोणों से देखने और फिर किसी मामले को सँभालने या किसी खास व्यक्ति से निपटने के लिए अपने भ्रष्ट स्वभावों का इस्तेमाल करने पर मजबूर कर सकते हैं। उदाहरण के लिए मान लो, तुमने कुछ गलत किया है और तुम सोचते हो कि तुम ऊपरवाले, अगुआओं या किसी और को उसका पता नहीं लगने दे सकते। इसके पीछे जो भी कारण हो, तुम्हारे अपने शैतानी विचार होते हैं, इसलिए तुम उसे छिपाते हो और कुछ नहीं कहते। यहाँ तुम्हारे भ्रष्ट स्वभाव प्रभारी हैं या सत्य प्रभारी है? स्पष्ट रूप से, तुम्हारे भ्रष्ट स्वभाव प्रभारी हैं। तुम्हारे भ्रष्ट स्वभाव तुम पर हावी हो जाते हैं, जिससे तुम उन्हें छिपाते हो और कुछ नहीं कहते, और तुम उनसे मुक्त नहीं हो सकते। मुक्त नहीं हो पाने का क्या मतलब है? इसका मतलब है कि हालाँकि तुम उन सत्यों का अभ्यास करने के लिए तैयार हो जिन्हें तुम समझते हो, लेकिन तुममें ऐसा करने की ताकत नहीं है; तुम बस अपने भ्रष्ट स्वभावों पर विजय नहीं पा सकते। इसका मतलब है कि तुम मुसीबत में हो; तुम सत्य का अभ्यास नहीं कर सकते। अगर तुम चीजें छिपाना और दूसरों को धोखा देना चाहते हो, तो तुम छिपाने और धोखा देने के काम करने में पूरी तरह से सक्षम हो, खासकर ऊपरवाले के प्रति, सिर्फ अच्छी खबरों की रिपोर्ट करते हो, बुरी खबरों की नहीं, यहाँ तक कि ऊपर वालों को धोखा देते हो और नीचे वालों से चीजें छिपाते हो। तुम कहते हो, “मुझे सच में सत्य से प्रेम है और मैं एक ऐसा व्यक्ति हूँ जो सत्य का अभ्यास करता है। मैं परमेश्वर द्वारा कहे गए हर सत्य को ध्यानपूर्वक लिखता हूँ, उस पर विचार करता हूँ और उसका सारांश लिखता हूँ, और फिर वास्तविक जीवन में उसका अभ्यास करता हूँ।” तुम इसी तरह सोचते हो, तुम्हारी यही इच्छा होती है, लेकिन इसका यह मतलब नहीं कि तुमने सत्य का अभ्यास किया है। क्यों? क्योंकि तुम्हारे भीतर कई भ्रामक विचार और दृष्टिकोण हैं जो पहले ही तुम्हारे दिल पर कब्जा कर चुके हैं। नतीजतन, भ्रष्ट स्वभाव तुम्हारा जीवन बन गए हैं। तुम्हारे भ्रष्ट स्वभाव प्रभारी हैं, वे तुम्हारे विचारों और कार्यों पर हावी रहते हैं। अगर तुम सत्य का अभ्यास करना भी चाहो तो यह बेकार है; तुम खुद को ऐसा करने के लिए तैयार नहीं कर सकते। इसलिए, अगर तुम्हारे भ्रष्ट स्वभावों का समाधान नहीं होता तो भले ही तुम अपना कर्तव्य निभा रहे हो, तुम्हारे लिए सिद्धांतों के अनुसार कार्य करना असंभव है—अगर तुम अग्रसक्रिय रूप से और खुले तौर पर परमेश्वर की आलोचना, प्रतिरोध या निंदा करने से बच सको तो यही काफी अच्छा है। लेकिन तुम्हारे दिल में भ्रष्ट स्वभावों द्वारा शासन करने के कारण तुम परमेश्वर के विरुद्ध विद्रोह और उसका प्रतिरोध किए बिना नहीं रह सकते। शायद तुम सोचते हो कि तुम सिर्फ उन्हीं स्थितियों में ऊपरवाले को धोखा देने और उससे चीजें छिपाने और परमेश्वर को धोखा देने की कोशिश करते हो जब तुम निष्क्रिय होते हो या फिर निराशा के क्षणों में होते हो, और तुम सिर्फ निराशा के क्षणों में लोगों को दबाते हो या उतावलापन प्रकट करते हो। क्या यह वास्तव में निराशा के अस्थायी क्षणों के कारण होता है? नहीं, यह गहराई से जड़ जमा चुके तुम्हारे भ्रष्ट स्वभावों के प्रभारी होने का नतीजा है। यह अपरिहार्य है। यह अपरिहार्य क्यों है? क्योंकि तुम जिन सत्यों को समझते हो, वे तुम्हारे लिए मात्र एक तरह की इच्छा, एक तरह का विश्वास होते हैं; वे अभी तक तुम्हारा जीवन नहीं बने होते हैं। चाहे तुम्हारे पास ज्ञान हो या न हो या तुम्हारी काबिलियत ऊँची हो या नीची, कम से कम, सत्य तुम्हारा जीवन नहीं बना है। अर्थात्, सत्य तुम्हारे भीतर प्रभारी नहीं है; तुम्हारे भीतर शैतानी स्वभाव और शैतानी फलसफे प्रभारी हैं। जब तुम शैतानी स्वभावों के अधीन होते हो, तो तुम शैतानी स्वभावों के अनुसार जी रहे होते हो, और तुम अभी भी शैतान के प्रभाव में जी रहे होते हो। जब तुम्हारे हितों और गौरव को कोई नुकसान नहीं पहुँचता, जब तुम्हारा रुतबा, शोहरत और लाभ शामिल नहीं होते, तब तुम थोड़ा सत्य का अभ्यास करने के इच्छुक होते हो। लेकिन जैसे ही तुम्हारी शोहरत, लाभ, रुतबा या मंजिल इसमें शामिल हो जाते हैं, तुम्हारे भ्रष्ट स्वभाव तुम्हें मजबूती से और कसकर जकड़ लेते हैं और नियंत्रित कर लेते हैं। तुममें अभी भी परमेश्वर के प्रति सच्चा समर्पण नहीं है; तुम्हारे अभी भी परमेश्वर और सत्य के साथ विश्वासघात करने की सौ प्रतिशत संभावना है। इन घटनाओं को देखते हुए, क्या तुम्हारे भ्रष्ट स्वभावों का समाधान हो गया है? क्या उन्हें त्याग दिया गया है? क्या सत्य तुम्हारा जीवन बन गया है? जब कुछ घटित होता है, तब अगर वे सत्य जिन्हें तुम समझते हो, तुम्हारे भ्रष्ट स्वभावों पर विजय नहीं पा सकते, तुम्हारी पसंद और लालसाओं पर विजय नहीं पा सकते, तुम्हारी इच्छाओं, महत्वाकांक्षाओं, रुतबे और प्रतिष्ठा पर विजय नहीं पा सकते, तो वे सत्य जिन्हें तुम समझते हो, तुम्हारा जीवन नहीं हैं। जब सत्य तुम्हारा जीवन बन जाता है तब तुम प्राकृतिक रूप से इन भ्रष्ट स्वभावों पर विजय पा सकते हो। अगर तुम अपने भ्रष्ट स्वभावों पर विजय नहीं पा सकते तो यह दर्शाता है कि सत्य अभी तुम्हारे भीतर प्रभारी नहीं है और वह अभी तुम्हारा जीवन नहीं बना है। तुम कहते हो कि तुम सत्य से प्रेम करते हो, लेकिन यह सिर्फ तुम्हारी लालसा और इच्छा है; यह तुम्हारे जीवन का प्रतिनिधित्व नहीं करता। सामान्य मानवता वाले सभी लोगों में सकारात्मक लालसाएँ होती हैं। क्या अच्छा इंसान बनने की लालसा करने का यह अर्थ है कि तुम अच्छे इंसान हो? (नहीं।) क्या सत्य, निष्पक्षता और धार्मिकता से प्रेम करने का यह अर्थ है कि तुममें सत्य, निष्पक्षता और धार्मिकता है? नहीं—तुममें ये चीजें नहीं हैं, तुम बस इनकी लालसा करते हो। लालसा करने का क्या मतलब है? (व्यक्ति की अद्भुत इच्छा।) हाँ, यह बस एक इच्छा है। इसका इस बात से कोई लेना-देना नहीं है कि तुम कैसा आचरण करते हो, या है? (नहीं।)

क्या अब तुम लोगों के पास जीवन के रूप में सत्य है? (नहीं।) कोई कैसे बता सकता है कि तुम लोगों के पास जीवन के रूप में सत्य है या नहीं? देखकर कोई यह बता सकता है कि जिन सत्यों को तुम समझते हो वे तब तुम्हारे भ्रष्ट स्वभावों पर विजय पा सकते हैं या नहीं, जब तुम्हारे हित सत्य से टकराते हैं, जब तुम्हारे हितों को नुकसान होने वाला होता है या जब वे खतरे में पड़ने वाले होते हैं। अगर वे ऐसा कर सकते हैं तो तुम एक ऐसे व्यक्ति हो जिसके पास जीवन के रूप में सत्य है। अगर वे ऐसा नहीं कर सकते तो यह साबित करता है कि तुम्हारा आध्यात्मिक कद बहुत छोटा है। कितना छोटा? तुम्हारे पास जीवन के रूप में सत्य नहीं है। यही वास्तविकता है। कुछ लोग कहते हैं, “अगर हमारे पास जीवन के रूप में सत्य नहीं है तो हम परमेश्वर के घर में अपने कर्तव्य निभाने के लिए सब कुछ कैसे त्याग सकते हैं? हम परमेश्वर के लिए अब भी कष्ट कैसे उठा सकते हैं और कीमत कैसे चुका सकते हैं?” कुछ तो यहाँ तक कहते हैं, “मुझमें पहले से ही कुछ भक्ति है; मुझे पहले ही विजेता बनाया जा चुका है।” दरअसल, ऐसे कथनों में लोगों की धारणाओं और कल्पनाओं की मिलावट होती है। लोगों का संकल्प और आकांक्षाएँ रखना गलत नहीं है। लोगों की प्रकाश के लिए, न्याय के लिए लालसा, और उनकी सत्य का अनुसरण करने, उद्धार पाने आदि के लिए लालसा—ये अद्भुत इच्छाएँ उनकी कुछ जागरूकता, उनके मार्ग की दिशा और बेशक, उनके कुछ व्यवहार, और बाहरी तौर पर उनके हाव-भाव के और उनके जीने के तरीके के कुछ पहलू बदल सकती हैं। यहाँ बदलने का क्या अर्थ है? उदाहरण के लिए मान लो, तुममें वर्तमान में आस्था है, तुम्हारी अवस्था बहुत अच्छी है, तुम नकारात्मक नहीं हो और तुम्हारा कर्तव्य विशेष रूप से सुचारु रूप से चल रहा है। नतीजतन, तुम महसूस करते हो कि तुम विशेष रूप से वफादार हो, और तुम्हें उद्धार पाने की अपनी इच्छा पूरी होने की आशा है, और तुम्हें कोई भी कठिनाई सहन करना स्वीकार्य है। लेकिन अच्छा समय स्थायी नहीं होता। अपना कर्तव्य निभाने की प्रक्रिया में तुम कुछ रुकावटों और असफलताओं का सामना करते हो, तुम्हारी काट-छाँट की जाती है, तुम कई चक्कर लगाते हो, यहाँ तक कि मसीह-विरोधियों द्वारा गुमराह किए जाते हो और दबाए जाते हो, और बहुत सारी ज्यादतियाँ सहते हो। तब तुम अपने दिल में तकलीफ महसूस करते हो। तुम सत्य नहीं समझते, तुम नहीं जानते कि ये चीजें क्यों हुईं, और तुम्हें परमेश्वर से प्रार्थना करने पर कोई उत्तर नहीं मिलता, इसलिए तुम व्यथित महसूस करते हो। इन चीजों का होना काफी हद तक सत्य और प्रकाश की लालसा के तुम्हारे संकल्प पर एक निश्चित आघात और विनाश लाता है। यह विनाश झेलने के बाद तुम अपना कर्तव्य नहीं निभाना चाहते, तुम महसूस करते हो कि यह व्यर्थ है। यहाँ क्या हो रहा है? तुम इतनी तेजी से कैसे बदल गए? तुम पहले से बिल्कुल अलग व्यक्ति क्यों हो? अगर तुम्हारा आध्यात्मिक कद होता और सत्य तुम्हारा जीवन होता, तो तुम्हारी भक्ति नहीं बदलती। लेकिन चूँकि सत्य तुम्हारा जीवन नहीं है, इसलिए तुम्हारी आंतरिक अवस्था, मानसिकता और परमेश्वर में विश्वास करने और खुद को खपाने की तुम्हारी प्रेरणा हमेशा अस्थिर रहती है और गर्म और ठंडे के बीच उतार-चढ़ाव करती रहती है। जब सब कुछ सुचारु रूप से चल रहा होता है और तुम्हारा मूड अच्छा होता है, तो तुममें प्रेरणा रहती है, प्रार्थना में कहने के लिए तुम्हारे पास बहुत कुछ होता है, तुम परमेश्वर के वचन पढ़ने के इच्छुक रहते हो, अपने कर्तव्य में कड़ी मेहनत करते हो, और तुम्हें व्यस्त होना या थकना और कोई भी कठिनाई सहना स्वीकार्य होता है। लेकिन जैसे ही चीजें थोड़ी प्रतिकूल होती हैं, तुम नकारात्मक और कमजोर हो जाते हो, अपना कर्तव्य निभाने की प्रेरणा खो देते हो। जब तुम एक बार का खाना नहीं खा पाते या थोड़ा कम सो पाते हो, तो तुम्हें लगता है कि यह बहुत बड़ी कठिनाई है, और तुम्हारे दिल में शिकायतें उठती हैं : “मैं क्यों कष्ट सहूँ? मैं अपना कर्तव्य निभाने से पैसे भी नहीं कमाता, यह इस लायक नहीं है!” देखो, तुम्हारी मानसिकता बिल्कुल अलग है। इतना बड़ा बदलाव क्यों आया है? इसलिए कि तुम्हारे पास जीवन के रूप में सत्य नहीं है और तुम्हारे भ्रष्ट स्वभाव अभी भी तुम्हारे भीतर मौजूद हैं। जब लोग उत्साही होते हैं तो उन्हें लगता है कि उनकी कोई महत्वाकांक्षा, इच्छा या परमेश्वर से कोई माँग नहीं है। वास्तव में, उनके भ्रष्ट स्वभाव अभी भी उनके भीतर प्रभारी होते हैं; ये चीजें अपरिवर्तित रहती हैं। जब लोग सकारात्मक होते हैं, तो वे बहुत उत्साही और विशेष रूप से प्रेरित होते हैं, और कोई भी उन्हें रोक नहीं सकता। जब वे नकारात्मक होते हैं तो वे दलदल के गड्ढों की तरह होते हैं, जहाँ से कोई भी उन्हें ऊपर नहीं खींच सकता। वे हमेशा अतियों पर चले जाते हैं और पूरी तरह से अस्थिर होते हैं। यह दर्शाता है कि उनकी सामान्य मानवता में किसी चीज की कमी है। उसमें किस चीज की कमी होती है? उनके पास जीवन के रूप में सत्य नहीं होता—यही वह चीज है। तुम्हारी अवस्था गर्म और ठंडे के बीच उतार-चढ़ाव करती रहती है, एक पल नकारात्मक और अगले ही पल सकारात्मक। इसका क्या कारण है? वे तुम्हारे भ्रष्ट स्वभाव हैं जो परेशानी पैदा करते हैं। आज वे तुम्हें एक चीज सोचने पर मजबूर करते हैं, कल दूसरी; हर हाल में ये विचार तुम्हारी इच्छाओं, तुम्हारे उतावलेपन और तुम्हारी वर्तमान अवस्था, मनोदशा और भावनाओं के अनुरूप होते हैं। लेकिन जब लोगों के भीतर सत्य होता है तो बात अलग होती है। अगर सत्य तुम्हारा जीवन बन जाता है तो वह तुम्हें हमेशा अपने कार्यों की एक सटीक और सच्ची परिभाषा रखने में सक्षम बनाएगा और यह कभी नहीं बदलेगा। तुम गर्म और ठंडे के बीच नहीं झुलोगे, और न ही असफलता और गिरावट या थोड़ी-सी काट-छाँट या जरा-सी विफलता से नकारात्मक बनोगे और सुस्ती में फँसोगे। न ही तुम इतने सकारात्मक होगे कि किसी उत्साही युवा की तरह तीन दिन और तीन रात जागते रहकर क्रियाकलाप करो। इसके बजाय तुममें सामान्य तर्कसंगतता होगी। है ना? (हाँ।) एक बार जब लोग सत्य समझ लेते हैं और सत्य उनका जीवन बन जाता है, तो उनके दर्शन स्पष्ट हो जाते हैं। वे जानते हैं कि उन्हें परमेश्वर का अनुसरण क्यों करना चाहिए, उन्हें अपना कर्तव्य क्यों निभाना चाहिए, अपने कर्तव्य के प्रदर्शन में उन्हें क्या नतीजे हासिल करने चाहिए, और इन कष्टों को सहने का उद्देश्य, महत्व और मूल्य क्या है। वे इन सभी सत्य सिद्धांतों को अपने दिल में, बिना किसी भ्रम या अस्पष्टता के, अच्छी तरह समझते हैं। इसलिए वे स्वेच्छा से और बिना किसी शिकायत के कष्ट सहते हैं, उनके हर काम में नियम और सिद्धांत होते हैं, और वे परमेश्वर में आस्था कभी नहीं खोते; जब वे नकारात्मक महसूस करते हैं तो वे परमेश्वर के बारे में शिकायत नहीं करते या उसका परित्याग नहीं करते, और जब वे सकारात्मक महसूस करते हैं तो परमेश्वर से उनकी कोई अतिरिक्त माँग नहीं होती और उनकी अवस्था बहुत सामान्य होती है। क्या अब तुम लोग ऐसे हो? (नहीं।) तो फिर क्या करना चाहिए? (अब से हमें अपने भ्रष्ट स्वभावों का समाधान करने के लिए सत्य का अनुसरण करने पर ध्यान केंद्रित करना चाहिए; कोई दूसरा मार्ग नहीं है।) सत्य का अनुसरण करने के अलावा कोई दूसरा मार्ग नहीं है। मैं तुम्हें बता दूँ : अगर तुम सत्य का अनुसरण नहीं करते और भ्रष्ट स्वभाव हमेशा तुम्हारे जीवन के रूप में प्रभारी रहते हैं, तो तुम्हारी मंजिल अच्छी नहीं होगी; ज्यादा से ज्यादा, तुम एक मजदूर बनकर रह जाओगे। लेकिन अगर तुम सत्य का अनुसरण करते हो तो उद्धार पाने की तुम्हारी आशा बड़ी होगी और अंततः तुम्हें मिलने वाले आशीष भी बड़े होंगे। अगर तुम सत्य का अनुसरण करते हो तो तुम भ्रष्ट स्वभावों के बंधन से मुक्त हो जाओगे, भ्रष्ट स्वभाव फिर तुम्हारा जीवन नहीं रहेंगे और नतीजतन तुम्हें सच में उद्धार पाने की आशा दिखाई देगी। अगर तुम सत्य का अनुसरण नहीं करते और तुम्हारे भ्रष्ट स्वभावों का समाधान नहीं होता, और तुम अच्छी चीजें करने और बुराई न करने के लिए सिर्फ आत्म-संयम और इच्छाशक्ति पर निर्भर रहना चाहते हो, तो यह कहना मुश्किल है कि तुम इस मार्ग के अंत तक पहुँच भी पाओगे या नहीं। समझे? (समझ गए।) परमेश्वर में विश्वास करने में लोगों को कौन-सी सबसे बड़ी समस्या हल करने की जरूरत है? (भ्रष्ट स्वभाव।) भ्रष्ट स्वभावों का समाधान करना सबसे महत्वपूर्ण चीज है। ऐसा मत सोचो, “मैं अब परमेश्वर के घर में पूर्णकालिक कर्तव्य निभा रहा हूँ, खुद को पूरे समय खपा रहा हूँ, इसलिए मैं एक विजेता हूँ!” परमेश्वर विजेताओं का एक समूह बनाने की बात करता है—विजेताओं का क्या अर्थ है? “ये वे लोग हैं जो जहाँ कहीं भी मेमना जाता है, उसके पीछे हो लेते हैं” (प्रकाशितवाक्य 14:4)। सरल शब्दों में विजेता का यही अर्थ है। व्यक्ति सिर्फ विजेता होने से संतुष्ट नहीं हो सकता। इस सरल अर्थ में विजेता होने का मतलब यह नहीं है कि व्यक्ति के भ्रष्ट स्वभाव त्याग दिए गए हैं, और इसका यह मतलब नहीं है कि उसके पास जीवन के रूप में सत्य है। जो अंततः बचाए जाते हैं वे सिर्फ विजेता नहीं होते—यह इतना सरल नहीं है। विजेता सिर्फ सांसारिक दुनिया, शैतान, बुरी प्रवृत्तियों और बुरे शासनों पर विजय प्राप्त करते हैं—यही होते हैं विजेता। अगर तुम सिर्फ कुछ सत्य सिद्धांत समझते हो और तुम अस्थायी रूप से देह और भावनाओं पर विजय पा सकते हो, या विभिन्न निराधार अफवाहों से बाधित नहीं होते, या दुष्ट लोगों या छद्म-विश्वासियों से परेशान नहीं होते, तब भी यह पूरी तरह से विजेता के मानक पर खरा नहीं उतरता। सिर्फ ये कुछ छोटे-मोटे अनुभव होना ज्यादा मूल्यवान नहीं है। मूल्यवान क्या है? सत्य को अपना जीवन बनाना सबसे मूल्यवान चीज है। व्यक्ति सत्य को अपना जीवन कैसे बना सकता है? सिर्फ एक मार्ग है : तुम्हें परमेश्वर के वचन ज्यादा पढ़ने चाहिए और परमेश्वर के वचनों का ज्यादा अभ्यास और अनुभव करना चाहिए। सिर्फ इसी तरह तुम परमेश्वर के वचनों से सत्य प्राप्त कर सकते हो और सत्य को अपना जीवन बना सकते हो। अगर तुम सत्य का उपयोग अपने पूरे जीवन, अपने रोजमर्रा के जीवन और उन सिद्धांतों के मार्गदर्शन के लिए करते हो जिनके द्वारा तुम क्रियाकलाप और आचरण करते हो—अगर तुम इस तरह अभ्यास करते हो—तो तुम्हारे पास सत्य वास्तविकता होगी। जब तुम्हारे पास सत्य वास्तविकता होगी तब तुम्हारे पुराने शैतानी स्वभाव हटाकर किनारे कर दिए जाएँगे। यह तय करने से पूर्व कि कैसे क्रियाकलाप करना है, पहले चिंतन करो, “मैं जो सोचता हूँ वह सत्य सिद्धांतों का प्रतिनिधित्व नहीं करता। मुझे देखना चाहिए कि परमेश्वर के वचन क्या कहते हैं।” अगर तुम हर बार इस तरह विचार करो और अगर तुम हर बार परमेश्वर के वचनों के अनुसार बोलो और अभ्यास करो, तो क्या सत्य धीरे-धीरे तुम्हारे जीवन में प्रवेश नहीं करेगा? छोटी-छोटी बहुत सारी बूँदों से सागर बन जाता है। सत्य को धीरे-धीरे अपने दिल में प्रवेश करने दो ताकि तुम्हारा रोजमर्रा का जीवन, तुम्हारे विचार, तुम्हारे अस्तित्व की वर्तमान स्थिति और तुम्हारी अवस्था बदल जाए। जैसे-जैसे तुम्हारी अवस्था धीरे-धीरे बदलती और अच्छी दिशा में विकसित होती है, तुम्हारे बुराई करने और विघ्न-बाधाएँ पैदा करने की संभावना घटती जाएगी, तुम्हारे दिखावा करने की संभावना घटती जाएगी, जबकि सत्य सिद्धांतों के अनुसार अभ्यास करने की तुम्हारी गवाहियाँ बढ़ती जाएँगी। जब सही-गलत के नाजुक मामले उभरते हैं तब सत्य सिद्धांत तुम्हारे शैतानी भ्रष्ट स्वभावों और तुम्हारी व्यक्तिगत इच्छाओं, प्राथमिकताओं और योजनाओं पर विजय प्राप्त कर लेते हैं। सिर्फ तभी तुम एक सच्चे विजेता बनोगे, ऐसे व्यक्ति बनोगे जिसके पास जीवन के रूप में सत्य होता है और ऐसे व्यक्ति बनोगे जो उद्धार प्राप्त कर सकता है। वरना अगर तुम सिर्फ अपनी प्राथमिकताओं के आधार पर क्रियाकलाप करते हो और सोचते हो, “इस तरह क्रियाकलाप करना अच्छा है, मैं ये चीजें खुशी-खुशी और स्वेच्छा से करता हूँ और मुझे कोई शिकायत नहीं है,” तो इसका क्या फायदा है? तुम्हें कोई शिकायत नहीं है लेकिन तुम्हारे अभ्यास के सिद्धांत क्या हैं? तुम्हारा अभ्यास पूरी तरह से तुम्हारे भ्रष्ट स्वभावों की प्राथमिकताओं, गलत विचारों और दृष्टिकोणों, स्वार्थपूर्ण इरादों, महत्वाकांक्षाओं और इच्छाओं, भावनाओं और उतावलेपन से आता है—यह पूरी तरह से तुम्हारे भ्रष्ट स्वभावों द्वारा निर्देशित होता है। यह ऐसा जीवन है जो भ्रष्ट स्वभावों को प्रकट करता है, न कि ऐसा जीवन जो सत्य प्रकट करता है। परमेश्वर न सिर्फ इसे याद नहीं रखता, बल्कि वह इसकी निंदा भी करेगा। तुम्हें हर संभव प्रयास करना चाहिए ताकि तुम अपने आचरण में जो प्रदर्शित करते हो, जो शब्द तुम बोलते हो और जो चीजें तुम करते हो और जो विचार और दृष्टिकोण तुम प्रकट करते हो, वे सब सत्य के अनुरूप हों; ताकि भ्रष्ट स्वभावों से उत्पन्न वे भ्रामक विचार और दृष्टिकोण तुम्हारे दिल में कम से कम होते जाएँ; और ताकि तुम अपने दिल में जो सोचते हो वह और मामलों पर तुम्हारे विचार, सब सत्य से संबंधित हों और सब सत्य के अनुरूप हों। तुम्हें इस पहलू का अनुसरण करना चाहिए और इस पर ध्यान केंद्रित करना चाहिए, तब तुम्हारे भीतर अधिकाधिक बदलाव होंगे और तुम्हारी अवस्था अधिकाधिक बेहतर होती जाएगी। आजकल बहुत-से लोग शब्दों और धर्म-सिद्धांतों को स्पष्ट और तार्किक रूप से व्यक्त कर सकते हैं, लेकिन जब सत्य वास्तविकता के बारे में बोलने की बात आती है तब उनके पास कहने के लिए कुछ नहीं होता और वे थोड़ी-सी भी व्यावहारिक समझ व्यक्त करने में असमर्थ रहते हैं। यहाँ क्या हो रहा है? (हमारे पास सत्य नहीं है।) तुम्हारा जीवन अभी भी भ्रष्ट स्वभावों का जीवन है, शैतान का जीवन है, वह सत्य का जीवन नहीं है।

क्या तुम समझ गए हो कि हमने अभी क्या संगति की है? अगर तुम लोग सचमुच यह पहचानते हो कि तुम्हारे भ्रष्ट स्वभाव अभी तक त्याग नहीं दिए गए हैं और तुम अभी भी भ्रष्ट स्वभावों के अनुसार जीते हो, तो क्या तुम लोग नकारात्मक हो जाओगे? (अभी-अभी, जब मैंने परमेश्वर को यह कहते सुना कि हमारे भ्रष्ट स्वभाव नहीं बदले हैं, तब मुझे अपने दिल में एक बड़ी विषमता का एहसास हुआ, मैंने सोचा कि मैं इन तमाम वर्षों में लगातार परमेश्वर के वचन खाता-पीता रहा हूँ और विशेष परिस्थितियों में मैंने सत्य का अभ्यास करने पर ध्यान केंद्रित किया है—तो फिर मेरे भ्रष्ट स्वभाव अभी भी कैसे नहीं बदले हैं? मुझे थोड़ी निराशा और नकारात्मकता महसूस हुई। लेकिन परमेश्वर के थोड़ा-थोड़ा करके मार्गदर्शन और संगति प्रदान करने से मुझे समझ में आया कि मैं सिर्फ कुछ बाहरी अच्छे व्यवहार प्रदर्शित करता हूँ, लेकिन मेरे भ्रष्ट स्वभाव अभी भी मेरे भीतर प्रभारी हैं; वास्तव में कोई बदलाव नहीं हुआ है। परमेश्वर ने कहा कि चीजें करते समय लोगों को पहले चिंतन करना चाहिए, और चाहे उनके विचार कितने भी अच्छे हों, वे सत्य सिद्धांतों का प्रतिनिधित्व नहीं करते, और उन्हें यह देखना चाहिए कि परमेश्वर के वचनों में सत्य क्या कहता है, और हर बार कुछ करते समय उन्हें सत्य खोजने और परमेश्वर के वचनों के अनुसार अभ्यास करने का प्रशिक्षण लेना चाहिए, और फिर धीरे-धीरे उनकी अवस्था बदल जाएगी। परमेश्वर की संगति सुनने के बाद मुझे फिर से आशा दिखती प्रतीत हुई, और मुझे लगा कि एक मार्ग है, और फिर मैं नकारात्मक नहीं रहा।) नकारात्मक होना गलत है; तुम्हें किसी भी परिस्थिति में नकारात्मक नहीं होना चाहिए। भ्रष्ट स्वभावों को त्याग देना उद्धार पाने का बड़ा मामला है। कोई चीज जितनी ज्यादा भ्रष्ट स्वभाव हो, उतना ही ज्यादा तुम्हें उसके समाधान पर ध्यान केंद्रित करना चाहिए। तुम्हें भरसक प्रयास करना चाहिए और अपना पूरा ध्यान उस पर लगाना चाहिए। तुम नकारात्मक नहीं हो सकते और हार नहीं मान सकते। हालाँकि अब तुम लोग सत्य का अनुसरण करने पर ध्यान केंद्रित करना शुरू कर रहे हो, फिर भी कभी-कभी तुम अभी भी नहीं जानते कि अभ्यास कैसे करें। अब तुम लोगों से अभ्यास के मार्ग के बारे में बात करना तुम लोगों के जीवन प्रवेश के लिए ज्यादा लाभदायक है, और साथ ही, यह तुम्हारे भीतर संकट की भावना पैदा कर सकता है, और तुम्हें सत्य पर ध्यान केंद्रित करने, और सत्य समझने और यथाशीघ्र सत्य वास्तविकता में प्रवेश करने में सक्षम बना सकता है। आत्मसंतुष्ट मत बनो और अपनी वर्तमान स्थिति से संतुष्ट मत हो। तुम लोग सिर्फ आज्ञाकारी और अच्छे व्यवहार वाले, और पहले से थोड़े ज्यादा समझदार हो गए हो, लेकिन तुम अभी भी अपने भ्रष्ट स्वभावों को त्याग देने से बहुत दूर हो! तथ्य स्पष्ट दिखाई दे रहे हैं, इसलिए नकारात्मक होने से क्या फायदा? नकारात्मक होने से वास्तविक समस्याओं का समाधान नहीं हो सकता। तुम्हें पता लगाना चाहिए कि समस्या कहाँ से उत्पन्न होती है और वहीं से उसका समाधान करना शुरू कर देना चाहिए। अभी शुरू करने में बहुत देर नहीं हुई है। बहुत देर कब होगी? बहुत देर तब होगी जब परमेश्वर का कार्य समाप्त होगा। क्या तुम लोगों में सत्य वास्तविकता में प्रवेश करने और सत्य को अपने जीवन के रूप में प्राप्त करने का संकल्प है? (अब हमारे पास यह संकल्प है।) दरअसल, सत्य वास्तविकता में प्रवेश करना कठिन नहीं है। इसके बारे में सोचो, सत्य पर संगति के कई वचन कहे गए हैं और वे बहुत विस्तृत और विशिष्ट हैं। ऐसा लगता है कि विषय-वस्तु बहुत ज्यादा है, लेकिन सिद्धांत नहीं बदलते, और अभ्यास का मार्ग नहीं बदलता। जब तुम कोई भ्रष्ट स्वभाव प्रकट करो, तो सचेतन रूप से उस विचार या सोच को पकड़ो और अपने दिल में चिंतन करो, “यह एक भ्रष्ट स्वभाव है, तो मैं कैसे इसका समाधान करूँ? मैंने पहले कभी इसका समाधान नहीं किया है। मैं इतने वर्षों से परमेश्वर में विश्वास करता रहा हूँ, लेकिन मैंने सिर्फ बाहरी क्रियाकलापों और दिखावा करने पर ही ध्यान केंद्रित किया है, और मैंने कभी इस तथ्य पर विचार नहीं किया है कि मुझमें अभी भी भ्रष्ट स्वभाव हैं। आज अचानक मैंने पाया कि मेरे अंदर ऐसा ही एक विचार है। यह विचार कहाँ से आया? एक भ्रष्ट स्वभाव से। तो फिर इस भ्रष्ट स्वभाव का समाधान कैसे किया जाए?” परमेश्वर से प्रार्थना करो और सत्य खोजो, और अपने आस-पास के उन लोगों से भी पूछो जिन्हें अनुभव हुए हैं; वे सत्य खोजने और समस्या का समाधान करने में तुम्हारी अगुआई करेंगे। जब सब लोग एक-साथ हों, तो तुम्हें एक-दूसरे का समर्थन और मदद करनी चाहिए और एक-दूसरे के प्रति समझदारी दिखानी चाहिए। सबका आध्यात्मिक कद एक-जैसा है और किसी को भी किसी को नीचा या ऊँचा नहीं समझना चाहिए। अगर हर कोई इसी तरह एक-दूसरे की मदद और समर्थन करे, और हरेक का आध्यात्मिक कद धीरे-धीरे बढ़े, और अंत में, तुम सब उद्धार प्राप्त करो और एक-साथ राज्य में प्रवेश करो, तो क्या यह अच्छा नहीं होगा? (हाँ।) ठीक है, चलो आज के लिए अपनी संगति यहीं समाप्त करते हैं। अलविदा!

सत्य का अनुसरण कैसे करें (4)

सत्य का अनुसरण करने का पहला अभ्यास : त्याग देना

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

च. परमेश्वर का कार्य लोगों की जन्मजात स्थितियों को नहीं बदलता, बल्कि इसका लक्ष्य उनके भ्रष्ट स्वभावों को बदलना है

पिछली सभा में हमने “सत्य का अनुसरण कैसे करें” विषय पर संगति जारी रखी थी। उस संगति की मुख्य विषयवस्तु क्या थी? हमने लोगों की जन्मजात स्थितियों और उनके भ्रष्ट स्वभावों के बीच अंतरों के बारे में संगति की थी और हमने इन दो पहलुओं पर भी विशिष्ट रूप से संगति की थी। उस संगति के जरिये क्या तुम लोगों को परमेश्वर जो कार्य करना चाहता है और लोगों को बचाने में परमेश्वर लोगों के जिन पहलुओं को बदलना चाहता है उनकी एक निश्चित समझ प्राप्त हुई है? (हाँ। परमेश्वर की पिछली संगति के जरिये मैंने समझा कि परमेश्वर अपने कार्य से लोगों के भ्रष्ट स्वभाव बदलना चाहता है।) लोगों को बचाने में परमेश्वर उन्हें उनके भ्रष्ट स्वभावों से छुटकारा दिलाना चाहता है; वह उनकी जन्मजात स्थितियाँ बदलने का इरादा नहीं रखता, है न? (हाँ।) परमेश्वर सत्य व्यक्त करता है, लोगों को सत्य प्रदान करता है और कार्य के विभिन्न तरीके इस्तेमाल करता है—यह सब लोगों के भ्रष्ट स्वभावों पर लक्षित होता है। अपने कार्य के जरिये परमेश्वर लोगों को वे स्वभाव उतार फेंकने में सक्षम बनाता है जिन पर वे जीवित रहने के लिए निर्भर करते हैं, जिन्हें शैतान द्वारा भ्रष्ट कर दिया गया है। इस तरह परमेश्वर के वचन और सत्य लोगों में समाहित किए जाते हैं और वे उनका जीवन बन जाते हैं। यह वह अंतिम नतीजा है जिसे परमेश्वर का कार्य हासिल करना चाहता है। इस पहलू पर की गई संगति से तुम लोगों ने क्या समझा? किस विषयवस्तु ने तुम लोगों पर सबसे गहरी छाप छोड़ी? एक पल के लिए इस बारे में सोचो। (परमेश्वर की पिछली संगति ने मेरा एक भ्रामक दृष्टिकोण सही करने में मेरी मदद की। अतीत में मैं सोचता था कि परमेश्वर लोगों की अंतर्निहित काबिलियत, योग्यताएँ और व्यक्तित्व बदलेगा, लेकिन परमेश्वर की संगति के जरिये मैंने समझा कि परमेश्वर अलौकिक कार्य नहीं करता। परमेश्वर का कार्य लोगों के भ्रष्ट स्वभाव और उनके विभिन्न भ्रामक विचार और दृष्टिकोण बदलना है, जो शैतान की चीजें हैं। परमेश्वर के वचनों का अभ्यास करने से लोगों की सामान्य मानवता बहाल होती है और उनका जमीर और विवेक अधिकाधिक सामान्य होते जाते हैं। साथ ही मैंने सत्य का अनुसरण करने का महत्व भी समझा। सत्य का अनुसरण और अभ्यास करने से ही हमारे भ्रष्ट स्वभावों का समाधान हो सकता है; जब परमेश्वर के वचन हमारा जीवन बन जाते हैं, तब हम परमेश्वर द्वारा बचाया जाना हासिल करते हैं। परमेश्वर की संगति के इन दो पहलुओं ने मुझ पर अपेक्षाकृत गहरी छाप छोड़ी।) पिछली संगति की विषयवस्तु में दर्शनों से संबंधित सत्य शामिल था; उसमें परमेश्वर के कार्य के कुछ विशिष्ट पहलू, परमेश्वर के कार्य के लक्ष्य और वे नतीजे शामिल थे जिन्हें वह हासिल करना चाहता है। जिस विषयवस्तु पर संगति की गई थी, उसके आधार पर कुछ विशिष्ट प्रश्न उठे। इन प्रश्नों में शामिल हैं कि दैनिक जीवन में कौन-सी अभिव्यक्तियाँ व्यक्ति की जन्मजात स्थितियाँ मानी जाती हैं, कौन-सी अभिव्यक्तियाँ व्यक्ति के चरित्र या उसके मानवता सार को—यानी जिसे हम आम तौर पर व्यक्ति की मानवता के अच्छे या बुरे होने की कुछ अभिव्यक्तियों के रूप में संदर्भित करते हैं—प्रतिबिंबित करती हैं और कौन-सी अभिव्यक्तियाँ भ्रष्ट स्वभावों के प्रकाशन हैं। ये विशिष्ट प्रश्न हैं, है न? हालाँकि जब हमने पहले इस विषय पर संगति की थी तो हमने कुछ उदाहरण दिए थे, लेकिन वे बहुत लक्षित या विशिष्ट नहीं थे। आज हम इस मुद्दे पर विशेष रूप से संगति करेंगे ताकि लोगों द्वारा प्रकट की जाने वाली उन अभिव्यक्तियों के बीच अंतर किया जा सके जो जन्मजात स्थितियाँ हैं, जो उनके चरित्र से संबंधित हैं और जो भ्रष्ट स्वभावों की श्रेणी में आती हैं और इन तीन पहलुओं की विशिष्ट अभिव्यक्तियाँ पहचानेंगे। इस तरह यह स्पष्ट हो जाएगा कि लोगों को अपने दैनिक जीवन में आने वाले असंख्य मुद्दों को परमेश्वर के वचनों और सत्य के आधार पर इन तीन पहलुओं के साथ कैसे परस्पर जोड़ना चाहिए। इसमें यह शामिल है कि लोगों के कौन-से प्रकाशन सामान्य मानवता के जन्मजात पहलू हैं जिनसे निपटने या जिन्हें नियंत्रित करने की जरूरत नहीं है; कौन-से पहलू लोगों की मानवता से जुड़ी समस्याओं के प्रकाशन हैं और उन्हें कैसे बदलना और ठीक करना चाहिए या सत्य की खोज के जरिये कैसे हल करना चाहिए; और कौन-सी अभिव्यक्तियाँ भ्रष्ट स्वभावों की श्रेणी में आती हैं और लोगों को इन स्वभावों का सार कैसे समझना चाहिए और सत्य स्वीकारने और उसका अभ्यास करने के जरिये उन्हें कैसे हल करना और उतार फेंकना चाहिए। इन सभी की विशिष्ट अभिव्यक्तियाँ होती हैं और बेशक इनमें अभ्यास के विशिष्ट मार्ग शामिल हैं। लोगों की विभिन्न अभिव्यक्तियों के अनुसार हम अभ्यास के सिद्धांतों और मार्गों पर संगति करेंगे ताकि लोग समझ सकें कि इन मुद्दों का सामना और समाधान कैसे करें और लोगों के पास विभिन्न समस्याओं के लिए ज्यादा ठोस रवैये और अभ्यास के मार्ग हो सकें। क्या इस तरह से संगति करना अच्छा प्रतीत होता है? (हाँ।)

4. जन्मजात स्थितियाँ क्या हैं

हमने जन्मजात स्थितियों, मानवता और भ्रष्ट स्वभावों के तीन मुद्दों पर पहले दो बार संगति की है। हालाँकि हमने विशिष्ट रूप से लक्षित तरीके से यह स्पष्ट नहीं किया कि लोगों की अभिव्यक्तियाँ और प्रकाशन इन तीन मुद्दों में से किससे संबंधित हैं, फिर भी हमने प्रत्येक मुद्दे पर संगति करते समय कुछ उदाहरण दिए। पिछली संगतियों में इन तीन मुद्दों पर बात करते समय हमने इन मुद्दों के सार या इनमें शामिल अभ्यास के मार्गों और सिद्धांतों पर भी संगति की थी। मैंने अभी जिन तीन मुद्दों का उल्लेख किया है, उनके बारे में अब मैं चाहता हूँ कि सभी लोग पहले इस बात पर चर्चा करें कि जन्मजात स्थितियाँ किससे संबंधित हैं। तुम सभी लोग पहले मूल अवधारणा को समझने के लिए मोटे तौर पर इस पर संगति कर सकते हो। (परमेश्वर, क्या जन्मजात स्थितियाँ व्यक्ति की काबिलियत, योग्यताओं, जन्मजात व्यक्तित्व और सहज प्रवृत्तियों को संदर्भित करती हैं?) हमने इस विषय-वस्तु पर पहले संगति की है, इसलिए तुम सभी लोगों को इससे परिचित होना चाहिए। क्या और भी कुछ है? क्या खूबियों और रूप-रंग को जन्मजात स्थितियाँ माना जाता है? (हाँ।) व्यक्ति की पारिवारिक पृष्ठभूमि के बारे में क्या कहना है? (हाँ, इसे भी।) और जीवनशैली की दिनचर्याएँ और आदतें, है ना? और कुछ? (रुचियाँ और शौक भी।) रुचियाँ और शौक खूबियों से थोड़े भिन्न होते हैं। रुचियाँ और शौक जोड़ने से ज्यादा विशिष्टताएँ सामने आती हैं। आओ उन्हें क्रम से सूचीबद्ध करें : पहली है पारिवारिक पृष्ठभूमि। दूसरी है रूप-रंग। तीसरी है व्यक्तित्व। चौथी है सहज प्रवृत्तियाँ। पाँचवीं है काबिलियत। छठी है खूबियाँ। सातवीं है रुचियाँ और शौक। आठवीं है योग्यताएँ। और फिर जीवनशैलीगत आदतें और जीवनशैलीगत दिनचर्या। ये आख़िरी दो समान हैं, लेकिन इनमें कुछ विशिष्ट अंतर हैं। ये कुल दस हैं। आगे बढ़ो और इन्हें पढ़ो। (एक : पारिवारिक पृष्ठभूमि। दो : रूप-रंग। तीन : व्यक्तित्व। चार : सहज प्रवृत्तियाँ। पाँच : काबिलियत। छह : खूबियाँ। सात : रुचियाँ और शौक। आठ : योग्यताएँ। नौ : जीवनशैलीगत आदतें। दस : जीवनशैलीगत दिनचर्या।) ये सब लोगों की जन्मजात स्थितियाँ हैं। क्या हमें जन्मजात स्थितियों के बारे में भी विशिष्ट रूप से संगति नहीं करनी चाहिए? संगति किए बिना क्या तुम लोग अपने आप उचित अंतर कर सकते हो? (नहीं।) किन स्थितियों में तुम अंतर नहीं कर सकते? (कभी-कभी जब हम किसी व्यक्ति में कुछ अभिव्यक्तियाँ देखते हैं तो हम यह नहीं बता सकते कि वे उस व्यक्ति के व्यक्तित्व को प्रतिबिंबित कर रही हैं या सहज प्रवृत्तियों को या क्या वे भ्रष्ट स्वभावों के प्रकाशन हैं।) (साथ ही, जीवनशैलीगत आदतें और जीवनशैलीगत दिनचर्या—मैं सोचा करता था कि ये उपार्जित जीवन-स्थितियों और पृष्ठभूमि के आधार पर बनती हैं; मैं नहीं जानता था कि ये जन्मजात स्थितियाँ हो सकती हैं।) देखो, जब हम एक प्रमुख विषय के भीतर कुछ विस्तृत और विशिष्ट विषय-वस्तु को विभाजित करते हैं तो ऊपरी तौर पर तो लगता है कि तुम ये विशिष्टताएँ जानते हो, लेकिन वास्तविक जीवन में तुम उन्हें थोड़ा उलझा देते हो; तुम अभी भी स्पष्ट नहीं हो कि उनमें कैसे भेद किया जाए, है न? (सही है।) हमें अभी भी इस मुद्दे पर कुछ विशिष्ट संगति करने की जरूरत है।

5. जन्मजात स्थितियों, मानवता और भ्रष्ट स्वभावों के बीच अंतर और संबंध

हमने अभी जिन तीन पहलुओं का उल्लेख किया—जन्मजात स्थितियाँ, मानवता और भ्रष्ट स्वभाव—आओ जन्मजात स्थितियों के लिए कुछ विशिष्ट विषयवस्तुएँ सूचीबद्ध करें और उन पर एक-एक करके विस्तार से संगति करें। मानवता और भ्रष्ट स्वभावों के लिए हम उन्हें सूचीबद्ध नहीं करेंगे। जन्मजात स्थितियों की विशिष्ट विषयवस्तुओं और अभिव्यक्तियों पर संगति करते समय हम मानवता की कुछ अभिव्यक्तियों और भ्रष्ट स्वभावों के प्रकाशनों पर भी बात करेंगे। हमारे इन पर संगति करने पर तुम लोग यह पहचान सकते और अंतर कर सकते हो कि क्या वे जन्मजात स्थितियों से संबंधित हैं जिन्हें बदलने की जरूरत नहीं है या वे लोगों के चरित्र या उनके भ्रष्ट स्वभावों से संबंधित हैं जिन्हें सत्य की खोज के जरिये हल करने की जरूरत है। विशिष्ट उदाहरणों और मुद्दों का उपयोग करके विशिष्ट संगति में संलग्न होने से भेद स्पष्ट हो जाएँगे, है न? (हाँ।)

उदाहरण 1 : गरीबी में पलना-बढ़ना और अमीरी में पलना-बढ़ना

कुछ लोग गरीब परिवारों से आते हैं और आर्थिक रूप से वंचित होते हैं। वे तंगहाल रहते हैं; उनके पास हमेशा पैसे की कमी रहती है और उन्हें हर खर्च का हिसाब-किताब रखना पड़ता है और उसकी योजना बनानी पड़ती है। जब पैसे खर्च करने की बात आती है तो उनका तरीका हर पैसे को जितना हो सके मितव्ययिता से खर्च करना होता है। वे ऐसे परिवारों और ऐसी परिस्थितियों में पैदा हुए थे। हमने जिन तीन पहलुओं पर संगति की थी, उनमें से यह किसमें आता है? क्या यह जन्मजात स्थिति है, मानवता है या भ्रष्ट स्वभाव है? यह उनकी पारिवारिक पृष्ठभूमि का एक पहलू है, जो एक जन्मजात स्थिति है, है न? (हाँ।) क्या यह पारिवारिक पृष्ठभूमि अच्छी है या बुरी है? (मानवीय परिप्रेक्ष्य से यह बुरी है।) वे मुश्किल से गुजारा करते हैं, उनके परिवार दरिद्र होते हैं, उनकी आर्थिक स्थितियाँ समृद्ध या संपन्न नहीं होतीं—ये उनकी पारिवारिक पृष्ठभूमि से जुड़े मुद्दे हैं। हालाँकि ऐसा व्यक्ति एक गरीब परिवार में पैदा हुआ था, उसने कभी महँगा पकवान नहीं खाया, कभी ब्रांडेड कपड़े नहीं पहने, कभी विविध विलासिताओं का अनुभव नहीं किया और कभी किसी उच्च-स्तरीय चीज या किसी धनी या प्रसिद्ध व्यक्ति के संपर्क में नहीं आया, फिर भी उसमें जमीर और विवेक होता है। दूसरों से मिलने-जुलने पर वह कभी उनका फायदा नहीं उठाता। जब वह किसी को अच्छी चीजों का आनंद लेते हुए देखता है या किसी धनी व्यक्ति को देखता है तो हालाँकि वह ईर्ष्या महसूस करता है, फिर भी वह कभी दूसरों की संपत्ति चुराने या हड़पने के बारे में नहीं सोचता। ऐसे व्यक्ति का खुलासा किस पहलू से संबंधित है? (उसके चरित्र, उसकी मानवता से।) यह उसकी मानवता से संबंधित है। इस पहलू में उसकी मानवता की अभिव्यक्ति अच्छी है या बुरी? (उसकी मानवता अच्छी और खरी है।) इसे अभी भी खरा नहीं माना जा सकता; इसका मतलब सिर्फ इतना है कि वह छोटे-मोटे लाभों का फायदा नहीं उठाता और अमीरों की चापलूसी नहीं करता। वह ऐसे मामले सही तरीके से सँभालने में सक्षम है। ऐसे व्यक्ति की मानवता कैसी होती है? (उसकी मानवता अपेक्षाकृत अच्छी होती है।) यह एक वस्तुनिष्ठ कथन है; उसकी मानवता अपेक्षाकृत अच्छी होती है, जिसका अर्थ है कि अपने चरित्र के संदर्भ में उसमें अपेक्षाकृत सत्यनिष्ठा और गरिमा होती है। हालाँकि उसकी पारिवारिक पृष्ठभूमि गरीब होती है और कुलीन नहीं होती, फिर भी वह गरीबों से घृणा नहीं करता और अमीरों का पक्ष नहीं लेता, न ही वह दूसरों का फायदा उठाता है। एक और तरह का व्यक्ति होता है : वह एक अमीर परिवार में पैदा हुआ था, या जैसा कि अविश्वासी कहेंगे, “मुँह में चाँदी का चम्मच लेकर पैदा हुआ था।” उसे कभी भोजन या कपड़ों की चिंता नहीं करनी पड़ी और उसके लिए सब कुछ आसानी से उपलब्ध है; जो भी खाना वह खाना चाहता है वह उसे सुलभ है। उसकी पारिवारिक स्थितियाँ विशेष रूप से अच्छी हैं और उसके माता-पिता उसके साथ बहुत अच्छा व्यवहार करते हैं। यह किस पहलू से संबंधित है? (यह भी उसकी पारिवारिक पृष्ठभूमि से संबंधित है।) व्यक्ति की पारिवारिक पृष्ठभूमि एक जन्मजात स्थिति होती है। हालाँकि ऐसे व्यक्ति की पारिवारिक पृष्ठभूमि विशेष रूप से अच्छी होती है, उसकी आर्थिक स्थिति अच्छी होती है और उसे भोजन या कपड़ों की कोई चिंता नहीं होती, उसने अच्छी चीजें देखी होती हैं और दुनिया की हर सौगात का अनुभव किया होता है, फिर भी दूसरों से मिलने-जुलने पर अगर वह किसी ऐसे व्यक्ति को देखता है जो उससे बेहतर और ज्यादा सक्षम है या जो किसी क्षेत्र में उल्लेखनीय रूप से उत्कृष्ट है या लोगों के बीच प्रतिष्ठित है तो वह ईर्ष्या महसूस करता है और उसे नीचा दिखाने के तरीके सोचने में दिमाग खपाता है। ये अभिव्यक्तियाँ किस पहलू से संबंधित हैं? (मुझे लगता है कि ये भ्रष्ट स्वभावों और मानवता दोनों से संबंधित हैं।) यह सही है। ये अभिव्यक्तियाँ उसकी मानवता और उसके भ्रष्ट स्वभावों दोनों से संबंधित हैं। जब ऐसा व्यक्ति किसी को खुद से बेहतर देखता है तो वह ईर्ष्या, नफरत महसूस करता है और उसे दबाना, सताना और अलग करना चाहता है; वह उससे आगे निकलना चाहता है। अगर वह सिर्फ ये विचार रखता है लेकिन उन्हें अमल में नहीं लाता तो वह खराब मानवता वाला व्यक्ति है—क्या उसकी मानवता बुरी है? (हाँ।) अगर, इस बुरी मानवता के आधार पर, जब वह देखता है कि कोई व्यक्ति उससे बेहतर है तब वह इसे स्वीकार करने से इनकार करता है, उसके पीठ पीछे उसकी आलोचना करता है और उसे दबाने के लिए कुटिल चालें चलता है तो ये भ्रष्ट स्वभाव की विशिष्ट अभिव्यक्तियाँ हैं। इस भ्रष्ट स्वभाव का सार क्या है? यह क्रूरता है। ये अभिव्यक्तियाँ मानवता और भ्रष्ट स्वभाव दोनों से संबंधित हैं। भले ही ऐसे व्यक्ति की पारिवारिक परिस्थितियाँ अच्छी हों और वह अच्छा खाता-पहनता हो और तुम उससे यह अपेक्षा कर सकते हो कि वह अंतर्दृष्टि से युक्त और दूसरों के प्रति सहिष्णु होगा, लेकिन लोगों से मिलते-जुलते समय वह हमेशा उनका फायदा उठाना चाहता है और हमेशा अत्यधिक हिसाब-किताब करता है। जब वह दूसरों के साथ कहीं बाहर जाता है तो वह तुच्छ बातों का हिसाब-किताब करता है कि किसने ज्यादा पैसे खर्च किए और किसने यात्रा का खर्च उठाया, वह एक भी अतिरिक्त पैसा खर्च करने को तैयार नहीं होता। दूसरों के साथ काम करते समय वह हमेशा यह हिसाब लगाता है कि किसने ज्यादा काम किया और किसने कम और हमेशा ढिलाई बरतने के तरीके सोचता है। यह किस पहलू से संबंधित है? (यह उसकी मानवता से संबंधित है।) मानवता के किस पहलू से? (स्वार्थ और नीचता से।) स्वार्थ और नीचता, दूसरों का फायदा उठाने की चाहत, सत्यनिष्ठा और गरिमा की कमी—यह उसके चरित्र से संबंधित है। लोगों के साथ मिलते-जुलते समय वह हिसाब-किताब करता है और दूसरों का फायदा उठाना पसंद करता है, भले ही उसे मिलने वाला फायदा धेले भर का ही क्यों न हो और वह फायदा उठाने के लिए हर अवसर की तलाश में रहता है। चाहे सार्वजनिक स्रोत हो या निजी स्रोत या युवा लोग हों या वृद्ध लोग, वह सभी का फायदा उठाता है। चाहे जो भी व्यक्ति हो, वह हिचकता नहीं और जब भी अवसर मिलता है, वह फायदा उठाता है। दूसरों के साथ मेल-जोल रखने में वह विशेष रूप से कठोर और हिसाब-किताब करने वाला होता है। उदाहरण के लिए, पिछली बार तुमने उससे कोई उपकार करने के लिए कहा था और अब उसे लगता है कि तुम उसके ऋणी हो। वह इसके बदले में तुमसे उपकार करवाने के लिए विशेष प्रयास करेगा और यह उपकार उसके द्वारा तुम पर किए गए उपकार से भी बड़ा होना चाहिए; तभी उसे लगेगा कि यह एक सही सौदा है। क्या यह अत्यधिक हिसाब-किताब करने वाला होना नहीं है? (हाँ, है।) यह अत्यधिक हिसाब-किताब करने वाला होना, दूसरों के साथ विशेष रूप से कठोर होना और बहुत ही षड्यंत्रकारी होना है। भले ही उसे खाने और कपड़े की दृष्टि से कोई कमी न हो और वह दूसरों की तुलना में हर तरह से बेहतर जीवन का आनंद लेता हो, फिर भी जब वह किसी व्यक्ति को ऐसी चीज के साथ देखता है जिसे उसने पहले न देखा हो तो वह उसका कुछ देर इस्तेमाल करके और उसे आजमाकर देखना चाहता है। उसे दूसरों के पास जो कुछ भी है उसे पाने की जरूरत महसूस होती है। अगर वह उसे नहीं मिलता तो वह अपने दिल में इस हद तक असहज और असंतुलित महसूस करता है कि उसकी भूख मर जाती है और वह सो भी नहीं पाता; उसके मिलने पर ही वह संतुष्ट महसूस करता है। यह किस तरह का मुद्दा है? (यह भी मानवता का ही मुद्दा है।) ये विशिष्ट अभिव्यक्तियाँ उसकी मानवता के मुद्दे हैं, उसकी जन्मजात स्थितियों के नहीं। जन्मजात स्थितियाँ सिर्फ उसकी पारिवारिक पृष्ठभूमि और पारिवारिक परिस्थितियों को संदर्भित करती हैं जिनका वह आनंद ले सकता है, जबकि उसके आचरण करने और चीजों से निपटने के तरीके उसकी मानवता से संबंधित हैं। उसके प्रकाशन और अभिव्यक्तियाँ, जैसे कि उसके आचरण करने और चीजों से निपटने के तरीके के पीछे के उसके रवैये, तरीके और प्रेरणाएँ, उसके चरित्र के मुद्दे से संबंधित हैं; यह अभी भ्रष्ट स्वभावों के स्तर तक नहीं पहुँचता। वह स्वार्थी, कठोर, अत्यधिक हिसाब-किताब करने वाला, चालाकी करने वाला होता है और दूसरों का फायदा उठाना पसंद करता है—क्या ये अच्छी मानवता की अभिव्यक्तियाँ हैं या खराब मानवता की? (ये खराब मानवता की अभिव्यक्तियाँ हैं।) ये सब निम्न चरित्र और खराब मानवता की अभिव्यक्तियाँ हैं। क्या खराब मानवता की ये अभिव्यक्तियाँ दूसरों को दिखाई देती और महसूस होती हैं? (हाँ।)

उदाहरण 2 : अच्छी शक्ल-सूरत और उच्च शैक्षणिक योग्यताएँ

कुछ लोगों का चेहरा-मोहरा खूब तराशा हुआ होता है और वे सजीव और अभिव्यंजक दिखने वाली बड़ी, चमकदार और बुद्धिमान आँखों के साथ पैदा होते हैं। बचपन से ही वे काफी पसंद किए जाते रहे हैं। यह किस पहलू के अंतर्गत आता है? (यह उनके रूप-रंग से संबंधित है।) रूप-रंग जन्मजात स्थितियों से संबंधित है, है न? (हाँ।) बड़ी आँखें और तराशा हुआ चेहरा-मोहरा होना, जन्मजात रूप से आकर्षक दिखने का फायदा होना—क्या यह भ्रष्ट स्वभावों का एक पहलू है? (नहीं।) क्या यह मानवता के मुद्दों से संबंधित है? (नहीं, यह उससे भी संबंधित नहीं है।) यह मानवता या भ्रष्ट स्वभावों से संबंधित नहीं है, इसलिए कुछ भी बदलने की जरूरत नहीं है। जन्मजात स्थितियाँ नैसर्गिक होती हैं; वे इस रूप-रंग के साथ पैदा हुए थे और उन्होंने उसमें कोई कृत्रिम सुधार या फेरबदल नहीं करवाया। वे बस ऐसे ही हैं। हालाँकि वे प्राकृतिक रूप से आकर्षक होते हैं, लेकिन दैनिक जीवन में जटिल मुद्दों से निपटने में वे हमेशा उलझन में रहते हैं और नहीं जानते कि उन्हें कैसे सँभालें। उनमें लोगों, घटनाओं और चीजों का भेद पहचानने की क्षमता भी नहीं होती। वे इस बारे में स्पष्ट नहीं होते कि वे किसके साथ जुड़ सकते हैं और उन्हें किससे दूर रहना चाहिए। वे नहीं जानते कि कौन बुरा है और कौन-से संबंध मुसीबत ला सकते हैं। बीस-बाईस साल की उम्र में वे इन चीजों को नहीं जानते, यहाँ तक कि तीस या चालीस की उम्र में भी, जीवन के कुछ अनुभव होने के बावजूद, वे इन चीजों को नहीं जानते। हालाँकि उनकी बड़ी, अभिव्यंजक आँखें होती हैं, लेकिन उनका दिमाग काफी भ्रमित रहता है। यह किस तरह की समस्या है? (क्या यह उनकी जन्मजात काबिलियत की समस्या है?) उनकी जन्मजात काबिलियत बहुत अच्छी नहीं होती। दूसरों के साथ मिलते-जुलते समय और चीजों से निपटते समय वे कभी सिद्धांत नहीं खोज पाते और विभिन्न प्रकार के लोगों की असलियत नहीं जान पाते। उन्हें अक्सर दूसरों द्वारा धोखा दिया जाता है, ठगा जाता है और उनके साथ खिलवाड़ किया जाता है। ऐसे व्यक्ति की काबिलियत कैसी होती है? (उनकी काबिलियत अपेक्षाकृत खराब होती है।) उनकी काबिलियत अच्छी नहीं होती। अभिव्यंजक आँखें होने का यह मतलब होना जरूरी नहीं कि उनका दिमाग भी बुद्धिमत्तापूर्ण होगा। हालाँकि अपनी जन्मजात स्थिति की दृष्टि से उनका चेहरा-मोहरा अच्छा होता है लेकिन उनकी काबिलियत बहुत अच्छी नहीं होती। लेकिन एक बात है : अपने स्कूल के वर्षों के दौरान वे पाठ्यपुस्तकीय ज्ञान प्राप्त करने में उत्कृष्ट थे; वे साहित्य जल्दी याद कर सकते थे और गणित, भौतिकी और रासायनिकी या कोई नई भाषा सीखते समय वे विषय जल्दी समझ लेते थे। वे आसानी से विश्वविद्यालय में प्रवेश पा गए, स्नातकोत्तर डिग्री हासिल की और पीएचडी कर ली। यह किसमें आना चाहिए? क्या यह उनकी अच्छी काबिलियत में आ सकता है? (नहीं।) तो यह किसमें आता है? (यह उनकी खूबियों में आता है जो उनकी जन्मजात स्थिति है।) यह सही है। ऐसा व्यक्ति अध्ययन करने, ज्ञान प्राप्त करने और शैक्षिक विषयों में उत्कृष्ट होता है। वह पाठ्यपुस्तकीय ज्ञान और सैद्धांतिक और नियमों पर आधारित चीजें जल्दी समझ लेता है, जैसे कि पेशेवर कौशलों और प्रौद्योगिकी से संबंधित पहलू या गणित, भौतिकी और रासायनिकी के सूत्र और नियम, और उन्हें बहुत अच्छी तरह से याद कर लेता है। ऐसा व्यक्ति ये चीजें सीखने में उत्कृष्ट होता है और उसके पास इनके लिए एक खास हुनर होता है। वह उन्हें एक नजर में समझ सकता है और वह परीक्षाओं में और प्रश्नों के उत्तर देने में विशेष रूप से उत्कृष्ट प्रदर्शन करता है; जब प्रश्नों के उत्तर देने की बात आती है तो वह इसे आसानी से कर लेता है—यहाँ वह अपने मजबूत पक्षों को सबसे अच्छे तरीके से काम में ला सकता है। तुम कह सकते हो कि ऐसा व्यक्ति ज्ञान के सागर में सहज होता है। क्या ये अभिव्यक्तियाँ उसकी काबिलियत दर्शाती हैं? (नहीं।) ये सिर्फ यह दर्शाती हैं कि उसके पास एक विशेष खूबी है। ऐसा व्यक्ति ज्ञान के क्षेत्र में विशेष रूप से उत्कृष्ट प्रदर्शन करता है, जिससे लोगों को यह पता चलता है कि इस क्षेत्र में उसकी खूबी सबसे अलग है। चूँकि उसमें यह खूबी होती है और चूँकि उसने कुछ उपलब्धियाँ हासिल की होती हैं—स्नातकोत्तर और डॉक्टरेट की डिग्री प्राप्त की होती है और उच्च स्तर की शिक्षा प्राप्त की होती है—इसलिए अन्य लोगों के बीच वह खुद को ज्ञानी व्यक्ति, विद्वान और उच्च-स्तरीय बुद्धिजीवी समझता है। जितनी ज्यादा पुस्तकें वह पढ़ता है, उतना ही ज्यादा उसे लगता है कि वह एक प्रसिद्ध व्यक्ति, एक श्रेष्ठ व्यक्ति है और बाकी सभी साधारण हैं, अज्ञानी हैं, उसके मन को समझने या उसके मन की असलियत जानने में असमर्थ हैं और उसके समान स्तर के नहीं हैं। नतीजतन, वह अक्सर दूसरों से श्रेष्ठ महसूस करता है और खुद को खास और असाधारण समझता है। यह कौन-सी अभिव्यक्ति है? (एक भ्रष्ट स्वभाव।) भ्रष्ट स्वभावों का कौन-सा पहलू? (अहंकार।) उसका अहंकारी भ्रष्ट स्वभाव उसे उच्च स्तर की शिक्षा प्राप्त करने के बाद सभी वर्गों के लोगों और आम जनता को और भी ज्यादा नीचा दिखाने के लिए प्रेरित करता है। अपनी उच्च डिग्री और डिप्लोमा के कारण, परमेश्वर में विश्वास करने के बाद वह हमेशा कलीसिया में अपनी ही चलाना चाहता है और अगुआ बनने की आकांक्षा रखता है। हर बार जब चुनाव होता है तो वह चुने जाने की उम्मीद करता है। अगर वह चुना नहीं जाता तो नकारात्मक हो जाता है और निराश होकर हार मान लेता है। अगुआ और कार्यकर्ता जो कुछ भी कहें, वह उसे सुनना नहीं चाहता और उसका विरोध करना चाहता है। चाहे उसे जो भी कर्तव्य सौंपा जाए, वह उस सौंपे गए कार्य से घृणा करता है और पर्दे के पीछे आलोचना करता है। अपने दिल में वह सोचता है, “तुम्हें ज्यादा ज्ञान नहीं है। तुम्हारे शब्द तर्कहीन हैं। अपने दिल की गहराई में मैं तुम्हें एक कलीसियाई अगुआ के रूप में तुच्छ समझता हूँ। मैं तुम्हारे सामने झुकने से इनकार करता हूँ! ऐसा मत सोचो कि तुम मुझसे बेहतर हो। चलो तुलना करते हैं—देखते हैं कि कौन कितने पानी में है। चलो देखते हैं कि कौन परमेश्वर के वचन ज्यादा सुना सकता है और कौन ज्यादा समझ साझा कर सकता है। अगर तुम्हारी संगति मेरी संगति जितनी अच्छी नहीं है तो मैं तुम्हारे सामने झुकने से इनकार करता हूँ! भले ही तुम्हें अगुआ चुना गया हो, लेकिन मुझे तुम्हारे द्वारा मुझसे कही गई कोई भी बात सुनने, लागू करने या उसका पालन करने की जरूरत नहीं है!” यह किस तरह की अभिव्यक्ति है? (भ्रष्ट स्वभाव की।) यह भ्रष्ट स्वभाव का एक विशिष्ट प्रकाशन है। क्या यह मानवता से संबंधित है? चूँकि ऐसे व्यक्ति में एक प्राकृतिक खूबी होती है और उसके आधार पर वह विस्तृत अध्ययन करता है, बहुत ज्ञान प्राप्त करता है और सामाजिक रुतबा प्राप्त करता है, इसलिए वह दूसरों से श्रेष्ठ, अद्वितीय महसूस करता है और बाकी सबसे उच्च स्थिति से बोलना चाहता है और दबंगई से काम करना चाहता है; लोगों के बीच वह हमेशा अगुआई करने वाला बनना चाहता है, चाहता है कि लोग उसकी बात सुनें—क्या ऐसे व्यक्ति के जमीर और विवेक के साथ कोई समस्या होती है? (हाँ, होती है।) यह किस तरह की समस्या होती है? उसकी खूबी ने उसके लिए अध्ययन के जरिये उच्च स्तरीय शिक्षा प्राप्त करना बहुत आसान बना दिया। क्या यह खूबी अपने आप में एक समस्या है? क्या यह खूबी अपने आप में भ्रष्ट स्वभावों का एक पहलू है? क्या यह बुरी मानवता की अभिव्यक्ति है? (नहीं।) लेकिन चूँकि उसमें यह खूबी है, इसलिए उसने बहुत सारा ज्ञान प्राप्त किया और उच्च स्तर की शिक्षा प्राप्त की, जो समाज के मूल्यांकन और रुतबे की परिभाषा के अनुरूप है। इससे उसे यह विश्वास हो गया कि कलीसिया में उसी की चलनी चाहिए, लोगों के किसी भी समूह में उसे सर्वश्रेष्ठ और बाकी सभी से ऊपर होना चाहिए। क्या ऐसी मानवता में कोई विवेक होता है? क्या ऐसी मानवता अच्छी होती है? (उसकी मानवता अच्छी नहीं होती।) उसकी मानवता किस तरह से अच्छी नहीं होती? (उसमें विवेक और जमीर नहीं होता; वह हमेशा दूसरों से ऊपर रहना चाहता है।) हमेशा दूसरों से ऊपर रहने की चाहत रखना अंशतः भ्रष्ट स्वभाव के कारण होता है। दूसरे अर्थ में, मानवता के परिप्रेक्ष्य से, क्या यह कुछ हद तक बेशर्मी नहीं है? (हाँ, है।) परमेश्वर का घर समाज नहीं है। क्या परमेश्वर का घर अगुआओं का चुनाव करते समय शैक्षणिक योग्यताओं की तुलना करता है? (नहीं।) परमेश्वर का घर अगुआओं का चुनाव किस आधार पर करता है? यह सत्य सिद्धांतों पर आधारित होता है, है न? (हाँ।) परमेश्वर के घर में अगुआओं का चुनाव सत्य सिद्धांतों पर आधारित होता है, न कि इस बात पर कि किसके पास उच्च शैक्षिक योग्यताएँ हैं। क्या वे अगुआओं के चुनाव के सिद्धांत जानते हैं? वे जानते हैं, लेकिन वे इन सिद्धांतों को सिर्फ नौकरशाही बयान और सिद्धांत मानते हैं और नहीं जानते कि उनका दैनिक जीवन में कैसे अभ्यास किया जाए या उन्हें कैसे लागू किया जाए। वे लगातार यह विचार फैलाते हैं कि सिर्फ उच्च शैक्षिक योग्यता वाले लोगों में ही अच्छी काबिलियत होती है, वे ही सत्य समझ सकते हैं और दूसरों की अगुआई कर सकते हैं। चूँकि उनके पास उच्च शैक्षिक योग्यता, कुछ ज्ञान और सामाजिक रुतबा होता है, इसलिए वे यह सोचते हुए कि परमेश्वर का घर समाज की तरह ही काम करता है, अपने ज्ञान और उच्च शैक्षिक योग्यता का उपयोग परमेश्वर के घर में अंतिम निर्णय लेने के लिए पूँजी के रूप में करते हैं। वे परमेश्वर के घर में अगुआओं को चुनने के सिद्धांतों को लोगों को देखने और चीजों से निपटने के अपने तरीकों और सामाजिक हैसियत और रुतबे को लेकर अपने तरीकों, परिप्रेक्ष्यों और दृष्टिकोणों से बदलना चाहते हैं। क्या यह विवेक की कमी नहीं है? (हाँ, है।) विवेक की कमी का वर्णन करने का दूसरा तरीका क्या है? (बेशर्म होना।) सीधे शब्दों में कहें तो यह बेशर्मी है; इसे कहने का दूसरा तरीका यह है कि ऐसे व्यक्ति में बहुत कम तार्किकता होती है। देखो, हालाँकि उन्होंने तथाकथित उच्च शिक्षा प्राप्त की होती है और कई किताबें पढ़ी होती हैं, लेकिन उनमें से किसी भी किताब या किसी भी अध्यापक या शिक्षक ने उन्हें कभी नहीं सिखाया कि विवेक प्राप्त करने के लिए कैसे कार्य करना है। किताबों से बहुत-सी चीजें सीखने के बाद उन्हें लगता है कि उन्होंने पूँजी प्राप्त कर ली है और वे साधारण लोगों से श्रेष्ठ हैं। हालाँकि उनकी खूबी कोई नकारात्मक चीज नहीं है और वह एक जन्मजात स्थिति है, लेकिन यह खूबी आसानी से एक निश्चित परिणाम की ओर ले जा सकती है—यह उन्हें अहंकारी और दंभी बना देती है, उनका विवेक खो जाता है और वे ढिठाई से निर्लज्ज और बेशर्म बन जाते हैं। कई किताबें पढ़ने और बहुत सारा ज्ञान प्राप्त करने के बावजूद वे “शर्म” शब्द का अर्थ नहीं समझते। इसलिए कुछ शैक्षिक योग्यताएँ प्राप्त करने के बाद वे इसे हर जगह दिखावा करने के लिए पूँजी के रूप में इस्तेमाल करते हैं और इसका उपयोग परमेश्वर के घर में रुतबा प्राप्त करने और निर्णायक बात कहने के लिए करना चाहते हैं। वे सोचते हैं, “मेरे पास उच्च शैक्षिक योग्यताएँ हैं और मैं चीजें जल्दी सीख लेता हूँ, जिसका अर्थ है कि मुझमें अच्छी काबिलियत है। इतना ही नहीं, मैं बहुत ज्ञानी हूँ, मैंने बहुत दुनिया देखी है और मेरी बुद्धि तेज है, इसलिए मैं दूसरों की अगुआई करने के योग्य हूँ।” निहितार्थ यह होता है कि उनका ज्ञान और खूबी ही सत्य हैं। ये सब विवेक की कमी की अभिव्यक्तियाँ हैं। क्या ऐसे व्यक्ति में, जिसमें विवेक की कमी हो, ईमानदारी होती है? क्या उसमें गरिमा होती है? (नहीं।) ईमानदारी और गरिमा का अभाव—यह अच्छी मानवता की अभिव्यक्ति है या घृणित, नीच मानवता की? (यह घृणित मानवता की अभिव्यक्ति है।) ऐसे लोगों में अच्छी मानवता नहीं होती। वे अपनी शैक्षिक योग्यताओं, सामाजिक रुतबे, व्यक्तिगत मूल्य और हैसियत को सबसे ज्यादा सँजोते हैं। इन्हें अपनी पूँजी मानकर वे बहुत ही अहंकारी और दंभी हो जाते हैं और अपनी चलाना चाहते हैं। यह घृणित मानवता की अभिव्यक्ति है। इस मुद्दे में दो पहलू शामिल हैं : एक उनकी मानवता से संबंधित है और दूसरा उनके भ्रष्ट स्वभाव से। मुद्दों पर उनका परिप्रेक्ष्य और मुद्दे सँभालने में उनका रवैया और दृष्टिकोण उनकी मानवता से संबंधित होते हैं। ऐसी मानवता उन्हें विशिष्ट क्रियाकलाप, अभिव्यक्तियाँ और प्रकाशन विकसित करने की ओर ले जाती है, जो एक भ्रष्ट स्वभाव की अभिव्यक्तियाँ हैं।

उदाहरण 3 : अल्पभाषी दिखना

कुछ लोग स्वाभाविक रूप से बातूनी नहीं होते; छोटी उम्र से ही वे ज्यादा बोलना पसंद नहीं करते। दूसरों के साथ मिलते-जुलते समय वे सरल, कम समृद्ध भाषा में बात करते हैं और जब उनके साथ कई चीजें होती हैं तो उनके पास ज्यादा विचार नहीं होते, न ही उनके पास उन्हें व्यक्त करने के लिए ज्यादा शब्द होते हैं। अगर वे खुद को व्यक्त करते भी हैं तो यह बहुत सरल होता है। यह किस तरह की समस्या है? (यह उनके व्यक्तित्व से जुड़ी समस्या है।) यह उनके व्यक्तित्व की समस्या है, जो उनकी जन्मजात स्थितियों का हिस्सा है। उनका व्यक्तित्व प्राकृतिक रूप से अल्पभाषी होता है। वे सरल भाषा का इस्तेमाल करते हैं, उनके विचार बहुत जटिल नहीं होते और दूसरों के साथ मिलते-जुलते समय वे बोलने के प्रति अनिच्छुक होते हैं। जब सभाओं के दौरान सत्य पर संगति की जाती है तो वे सिर्फ दूसरों को बोलते हुए सुनते हैं और अगर वे दूसरों के बोलने के बाद एक सरल प्रतिक्रिया दे पाएँ तो यही काफी अच्छा है। अगर तुम उनसे पूछो, “इस बारे में तुम्हारी क्या समझ है?” तो वे कहेंगे, “मेरी समझ तुम्हारी समझ जैसी ही है।” अगर तुम उनसे विशिष्ट होने के लिए कहो तो वे बोलेंगे, “मैं भी तुम्हारी तरह ही सोचता हूँ,” और फिर उनके पास कहने के लिए कुछ नहीं होता। यही उनका व्यक्तित्व होता है; अगर तुम उनसे और ज्यादा बोलने के लिए कहो तो उनके पास कहने के लिए कुछ नहीं होता। यह उनकी जन्मजात स्थितियों का हिस्सा है। एक और तरह के व्यक्ति होते हैं, जिनके बारे में हालाँकि ऐसा प्रतीत होता है कि उनके पास कहने के लिए बहुत कुछ नहीं है और अक्सर वे बाहर से अल्पभाषी रहते हैं, फिर भी निजी तौर पर वे गपशप के बारे में पूछना पसंद करते हैं और इस तरह की चीजें कहते हैं : “फलाँ-फलाँ भाई या बहन कौन-से पास्टोरल क्षेत्र से है? मैंने सुना है कि वह आठ वर्षों से परमेश्वर में विश्वास कर रहा है—क्या वह कभी अगुआ रहा है? उसकी उम्र कितनी है? क्या यह सच है कि उसका तलाक हो गया है और उसका एक बच्चा है?” यह किस तरह की अभिव्यक्ति है? ऊपर से वे ज्यादा बात नहीं करते और सार्वजनिक स्थलों पर बोलना पसंद नहीं करते। उनकी भाषा बहुत समृद्ध नहीं होती और दूसरों के साथ सामान्य रूप से संवाद करने के लिए उनके पास शब्दों की कमी रहती है। लेकिन अन्य मामलों में उनके पास कहने के लिए बहुत कुछ होता है और वे हमेशा दूसरों के बारे में पूछताछ करना पसंद करते हैं और इस तरह की चीजें कहते हैं : “क्या उस व्यक्ति ने दोहरी पलकों की सर्जरी करवाई है? उसकी त्वचा बहुत गोरी है—क्या वह अक्सर ब्यूटी सैलून जाती है?” या “मैं देखता हूँ कि फलाँ व्यक्ति हमेशा लेटेस्ट कंप्यूटर इस्तेमाल करता है और उसके तमाम कपड़े नामी ब्रांड्स के और काफी महँगे होते हैं। क्या उसका परिवार संपन्न है? उसका परिवार किस तरह का व्यवसाय करता है? क्या उसके पिता एक अधिकारी हैं?” इन अभिव्यक्तियों में क्या समस्याएँ शामिल हैं? (इनमें उनकी मानवता से संबंधित समस्याएँ शामिल हैं।) गपशप के बारे में पूछना पसंद करना, तुच्छ व्यक्तिगत मामलों के बारे में जानकारी एकत्र करना और अन्य लोगों के मामलों के बारे में बातचीत करने का आनंद लेना—ये व्यक्ति की मानवता से संबंधित अभिव्यक्तियाँ हैं। क्या ये अभिव्यक्तियाँ अच्छी हैं? (नहीं।) ये किस तरह से अच्छी नहीं हैं? इनमें मानवता की कौन-सी समस्याएँ हैं? इन्होंने किसी को नुकसान नहीं पहुँचाया या सताया नहीं, न ही इन्होंने दूसरों के हितों को ठेस पहुँचाई, फिर इन अभिव्यक्तियों को बुरा क्यों माना जाता है? (वे हमेशा दूसरों के मामलों के बारे में जानना चाहते हैं, लगातार दूसरों की पीठ पीछे उनके कामों में ताक-झाँक करते रहते हैं। उनकी मानवता के विवेक में समस्या होती है।) यह उनकी मानवता के विवेक से संबंधित है। अगर वे स्पष्ट रूप से और सीधे पूछें, उदाहरण के लिए, “भाई फलाँ-फलाँ, तुम्हारी उम्र कितनी है?” तो क्या यह मानवता की सामान्य अभिव्यक्ति होगी? (हाँ।) क्या इस तरह से पूछना खुला और ईमानदारी से भरा नहीं है? क्या यह उचित नहीं है? (हाँ, है।) तो कुछ लोग संबंधित लोगों से सीधे सवाल क्यों नहीं पूछते या सीधे कुछ क्यों नहीं कहते? वे दूसरों की पीठ पीछे संदिग्ध चालें क्यों चलते हैं? अगर किसी विषय पर व्यक्तिगत रूप से पूछा जा सकता है या चर्चा की जा सकती है तो उसे खुले तौर पर सामने लाया जाना चाहिए। दूसरों की पीठ पीछे रहस्य क्यों फुसफुसाए जाएँ? क्या इसमें आचरण करने और चीजों से निपटने का एक निश्चित रवैया और तरीका शामिल नहीं है? क्या यह रवैया और तरीका अच्छा है? (नहीं।) इस रवैये और तरीके को अच्छा क्यों नहीं माना जाता? क्या ये लोग जो गुप्त रूप से चीजों के बारे में पूछताछ करना पसंद करते हैं, दूसरों की निजता की खोजबीन करने और लोगों की पीठ पीछे उनकी पड़ताल करने में आनंद लेते हैं? (हाँ।) वे लोगों की पीठ पीछे उनकी पड़ताल करना पसंद क्यों करते हैं? अगर उनके पास सवाल हैं तो वे सीधे क्यों नहीं पूछते? क्या आमने-सामने पूछने में कोई कठिनाई है? उन्हें लगता है कि सीधे पूछना आसान या संभव नहीं है, इसलिए वे दूसरों की पीठ पीछे पूछताछ करते हैं। क्या उनके इस तरह से व्यवहार करने का यही कारण नहीं है? (हाँ।) असल में कुछ चीजें सीधे पूछी जा सकती हैं, जैसे किसी व्यक्ति से ऐसे सवाल पूछना : “तुम कितने सालों से परमेश्वर में विश्वास कर रहे हो? क्या तुमने कॉलेज में पढ़ाई की है? तुम्हारी शिक्षा का स्तर क्या है? तुम्हारी उम्र क्या है?” ये तमाम सवाल आमने-सामने पूछे जा सकते हैं। अगर कुछ लोग तुम्हें बताने के लिए तैयार न हों तो मत पूछो और उनकी पीठ पीछे पूछताछ मत करो। अगर तुम्हें लगता है कि वे तुम्हारे साथ कुछ चीजें साझा करने के लिए तैयार होंगे या अगर तुम दोनों एक-दूसरे को अच्छी तरह जानते हो और वे तुम पर इतना भरोसा करते हैं कि तुमसे बात कर सकते हैं तो तुम लोग उनसे सीधे पूछ सकते हो। उनकी पीठ पीछे पूछताछ करने के लिए इधर-उधर भटकने पर जोर क्यों दिया जाए? क्या यह वाकई जरूरी है? क्या यह काफी नीचतापूर्ण नहीं लगता? ये लोग सीधे पूछने की हिम्मत इसलिए नहीं करते, क्योंकि वे डरते हैं कि सामने वाला उन्हें नहीं बताएगा। लेकिन वे इन चीजों के बारे में दृढ़तापूर्वक जानना और पता लगाना चाहते हैं। अगर उन्हें पता नहीं लगता तो वे बेचैन महसूस करेंगे, लेकिन जब उन्हें जानकारी मिल जाती है तो वे अंदर से सहज महसूस करते हैं, मानो उन्हें कोई अनमोल खजाना मिल गया हो। वे किस तरह के लोग हैं? दूसरों के निजी मामलों या व्यक्तिगत जानकारी के बारे में पूछताछ करने और उसे समझने में आनंद लेना—ऐसे लोग गपशप करने और दूसरों की आलोचना करने में प्रवृत्त होते हैं, है न? (हाँ।) अगर तुम्हें लगता है कि दूसरा व्यक्ति तुम्हारे सवालों का जवाब देने के लिए तैयार होगा तो तुम उससे सीधे पूछ सकते हो और इन चीजों के बारे में पता लगा सकते हो। अगर दूसरे व्यक्ति को लगता है कि तुम्हारे कुछ सवाल अतिरेकी हैं और तुम्हारे पूछने की सीमा से परे हैं और वे तुम्हें जवाब देने से इनकार करते हैं तो कोई बात नहीं। अगर वे तुम्हें जवाब नहीं देना चाहते या नहीं चाहते कि तुम कुछ चीजें जानो तो उनकी पीठ पीछे भी पूछताछ मत करो। अगर तुम किसी अन्य व्यक्ति की जानकारी या उसके निजी मामले जानने पर जोर देते हो तो एक ओर वह तुम्हें संदेह की दृष्टि से देखना शुरू कर देगा : “तुम ये चीजें क्यों जानना चाहते हो? तुम मेरी पीठ पीछे मेरे बारे में जानने की कोशिश क्यों कर रहे हो? क्या तुम मुझे नियंत्रित करना, सताना या मेरे साथ विश्वासघात करना चाहते हो?” यह एक पहलू है। दूसरी ओर तुम्हें दूसरों के बारे में जानने की जरूरत क्या है? उनके बारे में जानने का तुम्हें क्या अधिकार है? क्या तुम हर किसी के बारे में जानकारी इकट्ठी करना चाहते हो? तुम्हें हर चीज के बारे में जानना है—क्या तुम जानकारी इकट्ठी करने में विशेषज्ञ हो? क्या यह तुम्हारा काम है? परमेश्वर के घर ने किसी को ऐसा काम नहीं सौंपा है। अगर तुम लगातार दूसरों के निजी मामलों के बारे में पूछताछ करने की कोशिश करते हो, उन चीजों के बारे में पूछताछ करते हो जिन्हें वे नहीं चाहते कि तुम जानो, तो इससे वे तुम्हें बहुत चिढ़ पैदा करने वाला पाते हैं। जिस किसी को दूसरे लोग चिढ़ पैदा करने वाला पाते हैं, उसकी मानवता कैसी होती है? कम से कम यह व्यक्ति बेशर्म होता है। गैर-विश्वासी ऐसे व्यक्ति को क्या कहते हैं? ढीठ बदमाश। उनकी मानवता नीच होती है, उनमें गरिमा नहीं होती और वे अनुचित आचरण करते हुए हर चीज के बारे में पूछताछ करना चाहते हैं। क्या वे ऐसे ही नहीं होते? (हाँ।) ऐसे व्यक्ति की मानवता अच्छी होती है या बुरी? (उसकी मानवता बुरी होती है।) उनकी मानवता, कम से कम, अच्छी नहीं होती। यह अच्छी मानवता न होने की श्रेणी के अंतर्गत एक अभिव्यक्ति है—अनुचित तरीके से व्यवहार करना और हमेशा संदिग्ध चालें चलना। ऊपर से वे तुम्हारे प्रति विनम्र, सम्मानप्रद और शालीन लगते हैं, अपने आचरण में शिष्ट और उचित प्रतीत होते हैं। लेकिन तुम्हारी पीठ पीछे वे संदिग्ध चालें चलते हैं, तुम्हारी उम्र, पारिवारिक पृष्ठभूमि और तुम्हारे अन्य पहलुओं के बारे में खुलकर चर्चा करने या तुमसे सीधे पूछने के बजाय पूछताछ करते हैं। दूसरों के साथ मिलते-जुलते समय या बातचीत करते समय वे स्पष्टवादी या सीधे नहीं होते; इसके बजाय वे हमेशा लोगों की पीठ पीछे संदिग्ध चालें चलते हैं, ऐसी चीजें करते हैं जो उजाले में आने लायक नहीं हैं। वे लगातार दूसरों के निजी मामलों पर और इस बात पर विचार करते रहते हैं कि वे क्या सोच रहे हैं, वे हमेशा ऐसे मामलों में तल्लीन रहते हैं। ऐसे लोगों की मानवता अच्छी नहीं होती और किसी भी समूह में ऐसे लोग सभी के द्वारा नापसंद किए जाते हैं। ऐसा नहीं है कि लोग नहीं चाहते कि तुम निजी चीजें जानो या वे तुमसे कुछ छिपा रहे होते हैं; बात यह है कि तुम्हारी मानवता और आचरण करने और चीजों से निपटने का तुम्हारा तरीका दूसरों को तुम्हें नापसंद करने के लिए बाध्य करता है। लोगों के तुम्हें नापसंद करने का कारण यह है कि आचरण करने और चीजों से निपटने का तुम्हारा तरीका कुछ हद तक घटिया होता है; तुम जो तरकीबें इस्तेमाल करते हो वे उचित और पारदर्शी होने के बजाय निम्न और घटिया होती हैं। ऐसा प्रतीत होता है कि कुछ लोगों को दूसरों के साथ आमने-सामने बातचीत करने में कोई समस्या नहीं होती, लेकिन उनकी पीठ पीछे वे हमेशा लुक छिपकर काम करते हैं। जब दूसरे लोग चले जाते हैं तो वे जल्दी से उनके कंप्यूटर खोलकर यह देखते हैं कि वे किससे बात कर रहे थे, उन्होंने किस बारे में बात की, उन्होंने अपनी डायरी में क्या लिखा है और उनके पास कौन-सी अंतर्दृष्टियाँ हैं। कभी-कभी जब किसी व्यक्ति के कंप्यूटर में पासवर्ड लगा होता है तो वे यह कहकर उसे फुसलाने की कोशिश करते हैं, “क्या तुमने अपना कंप्यूटर पासवर्ड बदल लिया है? मैंने अभी-अभी अपना पासवर्ड बदलकर 1234567 किया है, शायद तुम्हें भी अपना पासवर्ड बदल लेना चाहिए।” ऐसा कहने का क्या उद्देश्य है? “मैं तुम्हें अपना पासवर्ड बता रहा हूँ—तुम्हें भी अपना पासवर्ड मुझे बताना चाहिए, ताकि मुझे तुम्हारा कंप्यूटर जाँचने का मौका मिल सके।” यहाँ तक कि कुछ लोग दूसरों के बैग और सामान की तलाशी लेने का दुस्साहस भी करते हैं, जब वे आसपास नहीं होते। उदाहरण के लिए, अगर वे किसी को नए हेडफोन पहने हुए देखते हैं और जानना चाहते हैं कि उसकी ध्वनि की गुणवत्ता कैसी है, तो वे उस व्यक्ति के आसपास न होने पर वे हेडफोन लेकर सुनने का दुस्साहस कर सकते हैं। अगर तुम खुले तौर पर उस व्यक्ति के हेडफोन उधार माँगते हो और वह सहमत हो जाता है तो तुम उसे साधिकार जाँच सकते हो। अगर वह सहमत न हो तो तुम्हें उसे नहीं जाँचना चाहिए। क्या यह इसे सँभालने का उचित तरीका नहीं है? चाहे दूसरे लोग सहमत हों या नहीं, तुम्हें चीजें खुलकर उनके सामने सँभालनी चाहिए, उनकी पीठ पीछे नहीं। इस तरह का व्यक्ति यह कर ही नहीं सकता—वह हमेशा संदिग्ध चालें ही चलता है। किस हद तक? जैसे ही तुम वहाँ से जाते हो, वह तुरंत तुम्हारी चीजें खँगालता है, आध्यात्मिक भक्ति नोट्स में तुमने जो लिखा होता है उसे देखता है और इस डर से कि कहीं कुछ छूट न जाए, जल्दी से उसे कॉपी कर लेता है। ऊपर से वह सत्य के लिए लालायित दिखता है, लेकिन पर्दे के पीछे उसकी हरकतें घटिया होती हैं। जब वह तुम्हें नया कंप्यूटर खरीदते देखता है तो उसे जलन होती है। बाहरी तौर पर वह कहता है कि नया कंप्यूटर बढ़िया और तेज है, लेकिन अंदरूनी तौर पर वह सोचता है, “तेज? काश यह किसी दिन खराब हो जाए!” एक दिन तुम जिक्र करते हो कि नया कंप्यूटर ठीक से काम नहीं कर रहा और धीमा है, और वे चोरी-छिपे प्रफुल्लित महसूस करते हैं : “तुम्हें नया कंप्यूटर इस्तेमाल करने की सही सजा मिली है! मैंने अभी तक इसका इस्तेमाल नहीं किया है, इसलिए बेहतर है कि तुम भी इसका इस्तेमाल न कर पाओ!” उनका दिमाग नीच, घटिया विचारों से भरा रहता है जो उजाले में आने लायक नहीं हैं। कुछ लोग देखते हैं कि किसी व्यक्ति के पास अच्छा दिखने वाला कपड़ा है और वे भी उसे पहनकर देखना चाहते हैं। लेकिन सीधे पूछने के बजाय उन्हें बस उस व्यक्ति के आसपास न होने के अवसर का इंतजार करना होता है ताकि वे उसे चोरी-छिपे पहन सकें। वे खुद को आईने में देखते हैं, सोचते हैं कि वे बहुत अच्छे लग रहे हैं, लेकिन जैसे ही वे उस व्यक्ति के लौटने की पदचाप सुनते हैं, वैसे ही वे जल्दी से उसे उतार देते हैं और वापस उसकी जगह पर रख देते हैं। हालाँकि शायद ऐसे व्यक्ति की संदिग्ध चालबाजियों और चीजें सँभालने के उसके तरीकों में भ्रष्ट स्वभाव शामिल न हो या वे भ्रष्ट स्वभाव जितने गंभीर न हों, लेकिन आचरण करने और चीजों से निपटने के प्रति उसका रवैया और लोगों के साथ उसका व्यवहार काफी अरुचिकर और घृणास्पद होता है और यह किसी न किसी स्तर पर दूसरों के सामान्य जीवन को प्रभावित करता है। इसलिए यह कहा जा सकता है कि ऐसे व्यक्ति की मानवता के साथ गंभीर समस्याएँ होती हैं। कितनी गंभीर? वह आचरण करने में अनुचित होता है, पर्दे के पीछे कई संदिग्ध चालें चलता है और समस्याओं से निपटने का उसका तरीका घटिया और गंदा होता है। वह हमेशा छिपा रहता है; वह कभी खुलेआम कुछ नहीं करता और हमेशा लोगों की पीठ पीछे काम करता है। जब दूसरे लोग आसपास नहीं होते, ध्यान नहीं दे रहे होते या जब कोई देख या पकड़ नहीं सकता कि वह क्या कर रहा है, तब वह गुप्त रूप से काम करता है। ऐसे व्यक्ति की मानवता अच्छी नहीं होती। वह हमेशा अँधेरे कोनों में रहता है, अँधेरे के वातावरण में लिपटा रहता है, प्रकाश या अन्य लोगों का सामना करने में असमर्थ होता है। उसकी मानवता नीच और घटिया होती है। क्या उसकी नीच मानवता की ये अभिव्यक्तियाँ स्वतः प्रवृत्त होती हैं? (नहीं।) वह दूसरों के सामने काम करने में शर्मिंदगी महसूस करता है; वह उन्हें उनकी पीठ पीछे करना पसंद करता है और दूसरों की पीठ पीछे काम करते समय वह किसी तरह का संयम नहीं दिखाता। क्या इसका उसके व्यक्तित्व से कोई लेना-देना है? (नहीं।) अगर तुम कहते हो कि ये संदिग्ध चालें या जो वह अपनी मानवता में प्रकट करता और जीता है वह भ्रष्ट स्वभाव के एक निश्चित पहलू से संबंधित होता है, तो यह सटीक नहीं होगा। लेकिन उसकी संदिग्ध चालें निरंतर चलती रहती हैं। ऊपरी तौर पर ऐसा लगता है कि उसने कोई बड़ी गलती नहीं की है और जब कलीसिया उसे कोई कर्तव्य सौंपती है तो ज्यादातर समय वह अपना दिल लगाकर काम करता है और आज्ञाकारी रहता है; बाहर से देखने में वह काफी उचित भी लगता है। लेकिन पर्दे के पीछे एक अलग ही कहानी रहती है—चूहे की तरह, जैसे ही कोई नहीं देख रहा होता, वह संदिग्ध चालें चलना शुरू कर देता है और चीजों को अंजाम देने लगता है। क्या ये लोग चूहों जैसे नहीं होते? इसके बारे में सोचो—अगर उनकी मानवता ऐसी है और दूसरों से मिलने-जुलने और चीजों से निपटने का उनका तरीका ऐसा है, अगर उनकी मानवता का नैतिक चरित्र ऐसा है और उनका मानवता सार ऐसा है, तो वे परमेश्वर और सत्य के साथ कैसे पेश आते हैं? क्या वे परमेश्वर और सत्य के साथ वैसे ही पेश आते हैं जैसे वे लोगों के साथ पेश आते हैं? (हाँ।) वे पर्दे के पीछे संदिग्ध चालें भी चलते हैं, है न? वे अगुआओं और कार्यकर्ताओं की निगरानी से बचने की हर संभव कोशिश करते हैं, उनके सामने एक तरह से पेश आते हैं और उनकी पीठ पीछे दूसरी तरह से। वे परमेश्वर की जाँच-पड़ताल नहीं स्वीकारते, न ही वे अपने दिल की गहराइयों में सत्य स्वीकारते हैं। चाहे परमेश्वर के वचन कुछ भी कहें, वे उनके साथ अपने ही तरीके से पेश आते हैं, कुछ संदिग्ध चालें चलते हैं और दिखावे के लिए कुछ चीजें करते हैं, ताकि बाहरी तौर पर कोई उनकी किसी समस्या या गलत कृत्यों को न देख सके। बाहरी तौर पर वे कुछ भी गलत करते प्रतीत नहीं होते और सत्य का अभ्यास करते दिखते हैं, लेकिन पर्दे के पीछे वे पहले ही अपनी संदिग्ध चालें चल चुके होते हैं और गलत काम पहले ही गुप्त रूप से बिना किसी को पता चले किए जा चुके होते हैं। वे परमेश्वर की जाँच-पड़ताल पर विश्वास नहीं करते या उसे स्वीकार नहीं करते और इसलिए वे सत्य नहीं स्वीकारते। इसमें क्या शामिल है? इसमें भ्रष्ट स्वभाव शामिल हैं। जब वे परमेश्वर, सत्य और अपने कर्तव्य के साथ ऐसी मानवता से और दूसरों के साथ बातचीत करने और चीजों से निपटने के इस तरीके से पेश आते हैं तो अपनी मानवता की जो विशिष्ट अभिव्यक्तियाँ वे प्रकट करते हैं, उनमें भ्रष्ट स्वभाव शामिल होते हैं। इन भ्रष्ट स्वभावों में क्या शामिल होता है? कम से कम, उनमें धोखेबाज़ी शामिल होती है। अगर उनके क्रियाकलाप और ज्यादा गुप्त और धोखे से भरे हुए होते हैं तो इसमें क्या शामिल होता है? (यह दुष्टता की ओर बढ़ जाता है।) इसमें उनके भ्रष्ट स्वभावों के भीतर की धोखेबाज़ी और दुष्टता शामिल होती है। इसके अलावा, अपने दिलों की गहराई में वे हमेशा सत्य और परमेश्वर की जाँच-पड़ताल के बारे में संदेह रखते हैं। यह उनमें गहराई से समाया होता है। वे सोचते हैं, “कोई नहीं जानता कि मैं पर्दे के पीछे क्या करता हूँ। मैंने परमेश्वर को कहीं नहीं देखा है, इसलिए निश्चित रूप से परमेश्वर भी नहीं जानता—सिर्फ मैं जानता हूँ।” क्या इसमें भी भ्रष्ट स्वभाव शामिल नहीं है? भ्रष्ट स्वभावों के किस पहलू से इसका संबंध है? (क्या यह हठधर्मिता है?) उनके भीतर हठधर्मी स्वभाव अवश्य होता है। तो क्या इन विचारों का सार सत्य से विमुखता है? (हाँ।) सत्य के प्रति उनका रवैया प्रतिरोध और विरोध का होता है। हठधर्मी होने के अलावा वे सत्य से विशेष रूप से विमुख होते हैं, जो इसे एक गंभीर मुद्दा बनाता है। जब इसमें भ्रष्ट स्वभाव शामिल हो जाता है तो यह सिर्फ खराब मानवता से ज्यादा गंभीर हो जाता है। इसमें परमेश्वर के विरुद्ध विद्रोह, परमेश्वर का विरोध और सत्य के विरुद्ध जाने का सार शामिल होता है। इसमें परमेश्वर और सत्य के प्रति व्यक्ति का रवैया शामिल होता है। जब इसमें भ्रष्ट स्वभाव शामिल हो जाता है तो इसमें सत्य सिद्धांत शामिल होते हैं और सत्य से भ्रष्ट स्वभाव हल करने की जरूरत होती है।

उदाहरण 4 : बाहरी दिखावे की परवाह करना

कुछ लोग स्वाभाविक रूप से लंबे होते हैं और उनका शरीर सुघड़ होता है, इतना ही नहीं, उनके सुडौल, साफ-सुथरे, परिष्कृत नैन-नक्श होते हैं जो दूसरों को दिलकश लगते हैं। वे जो पहनते हैं, लोग उसकी यह कहते हुए प्रशंसा करते हैं, “वे वाकई किसी पत्रिका के चलते-फिरते विज्ञापन जैसे हैं—कितने सुंदर, कितने खूबसूरत, कितने शानदार!” यह उनकी जन्मजात स्थितियों के अंतर्गत आता है या उनकी मानवता या उनके भ्रष्ट स्वभावों के अंतर्गत? (यह उनका प्राकृतिक रूप होता है।) वे अच्छे चेहरे-मोहरे के साथ पैदा हुए थे। चूँकि वे प्राकृतिक रूप से आकर्षक होते हैं और उनका शरीर अच्छा होता है, इसलिए छोटी उम्र से ही उनके बड़े-बुजुर्ग उनकी प्रशंसा करते रहे, उनके सहपाठी उनसे ईर्ष्या करते रहे और उनके माता-पिता उन पर विशेष रूप से प्यार लुटाते रहे। हर रोज उनके माता-पिता उन्हें सजाकर रखते और उनके तीन या पाँच साल के होने से पहले एक दिन उन्हें छोटी लड़की के कपड़े पहनाए जाते और अगले दिन छोटे लड़के के। संक्षेप में, उनसे एक प्यारे-से छोटे-से खिलौने की तरह दुलार किया जाता था। जैसे-जैसे वे बड़े होते हैं, उन्हें अच्छा दिखने का विशेष शौक हो जाता है। आधुनिक, विशेषाधिकार प्राप्त जीवन-परिवेश में पले-बढ़े वे सजने-धजने की आदत पाल लेते हैं। विशेष रूप से विविध तरह के फैशन के बारे में अंतर्दृष्टि हासिल करने के बाद वे रंगों, पोशाकों और शैलियों का मिलान करने का आनंद लेना शुरू कर देते हैं; वे विशेष रूप से रुचिकर ढंग से कपड़े पहनते हैं, एक परिष्कृत चाल-ढाल दिखाते हैं। यहाँ तक कि एक साधारण टी-शर्ट और जींस भी उन पर अलग दिखते हैं और सामंजस्यपूर्ण रंगों के जूतों के साथ इनका मेल बिठाने पर उनकी शैली और भी प्रभावशाली हो जाती है—वे एकदम शानदार और अविश्वसनीय रूप से सुंदर होते हैं। उन्हें देखना आँखों के लिए एक सुखद अनुभव होता है। जब भी वे सार्वजनिक स्थानों या सड़कों पर दिखाई देते हैं तो वे निश्चित रूप से बहुत लोगों का ध्यान आकर्षित करते हैं। चूँकि वे अच्छे रूप-रंग के साथ पैदा हुए थे और उनमें यह जन्मजात स्थिति है और वे अच्छे कपड़े पहनना जानते हैं, चाहे जैसे भी कपड़े पहनें, एक विशेष रूप से परिष्कृत चाल-ढाल दिखाते हैं, इसलिए समान और विपरीत दोनों लिंगों के व्यक्ति उनके साथ बातचीत करने और जुड़ने का विशेष रूप से आनंद लेते हैं। लोग उनके साथ बैठकर बातचीत और गपशप करने और उनके साथ निकटता से मिलने-जुलने के लिए उत्सुक रहते हैं ताकि उनकी सुंदरता उन्हें आनंदित कर सके। क्या यह उनकी गलती है? (नहीं।) उनकी अनुकूल जन्मजात स्थिति के कारण लोग हमेशा उनके साथ हो सकने वाली किन्हीं समस्याओं, खामियों या दोषों के प्रति सहनशील रहते हैं। इस तरह, वे जहाँ भी जाते हैं वहाँ उनका विशेष रूप से स्वागत किया जाता है और वे लोकप्रिय होते हैं। यहाँ तक कि अगर वे कुछ अप्रिय कहें तो भी दूसरों को इसे सुनने में आनंद आता है। जब उनका गुस्सा भड़कता है या वे कोई रवैया अपनाते हैं तो लोग बुरा नहीं मानते या नाराज नहीं होते—वे उसे उनके द्वारा दिया गया इनाम तक समझते हैं। जैसे-जैसे ये अनुभव इकट्ठे होते हैं, उनकी जन्मजात स्थिति उन्हें श्रेष्ठता का एहसास कराती है। वे सोचने लगते हैं, “सुंदर दिखना, एक परिष्कृत चाल-ढाल होना और अच्छे कपड़े पहनना मुझे जहाँ भी जाता हूँ लोकप्रिय बनाता है—यह शानदार है! यह समाज, यह मानवजाति वास्तव में इसे महत्व देती है। ऐसा लगता है कि मेरे माता-पिता ने मुझे जो यह जन्मजात स्थिति दी है, यह मेरी पूँजी है। नौकरी पाना आसान है और परीक्षा के दौरान अगर मैं किसी के पेपर से नकल करना चाहूँ तो मुझे बस उसे एक नजर देखने की जरूरत है और वह मुझे नक़ल करने देगा।” विपरीत लिंग के कई लोग उनका पीछा करते हैं और समान लिंग के लोगों में भी कई ऐसे होते हैं जो उनके साथ अच्छी तरह से पेश आते हैं और लगातार उनकी सुंदरता और अच्छे नैन-नक्श की प्रशंसा करते हैं। समय के साथ वे इस लाभ का ज्यादा से ज्यादा आनंद लेने लगते हैं। यह लाभ उन्हें कई सुविधाएँ, कई फायदे और बहुत सारे तरजीही व्यवहार दिलवाता है, जिससे वे कई चीजों का आनंद ले पाते हैं। इसलिए ऐसे माहौल में वे अपने लिए कुछ मानक विकसित कर लेते हैं। वे बिना मेकअप किए घर से बाहर नहीं निकलते और अगर उन्हें एक मुँहासा भी हो जाए तो वे उसे लोगों को दिखाने की हिम्मत नहीं करते। वे अपने खान-पान को लेकर सतर्क रहते हैं, मसालेदार भोजन और सोया सॉस से परहेज करते हैं और मन ही मन चिंतित होते हैं : “यह मुँहासा कब जाएगा? मैं इसे फोड़ नहीं सकता—मुझे डर है कि इससे निशान पड़ जाएगा। लेकिन अगर मैं इसे नहीं फोड़ता तो विपरीत लिंग के सदस्य जो कभी मेरी प्रशंसा करते थे, क्या इसे देखकर सोचेंगे नहीं कि मैं अब आकर्षक नहीं रहा, अब उनके सपनों का व्यक्ति नहीं रहा? क्या वे मेरे प्रति उदासीन होना शुरू कर देंगे? मुझे क्या करना चाहिए? मुझे लगता है कि मुझे बाहर जाने से पहले मुँहासा ठीक होने तक इंतजार करना होगा। मैं लोगों को मुझे इस हालत में देखने बिल्कुल नहीं दे सकता; इससे उनके दिमाग में मौजूद मेरी उत्तम छवि नष्ट हो जाएगी।” कुछ लोगों को अपने कपड़ों के रंग, फिटिंग और स्टाइल एकदम सही से मैच करने होते हैं। बाहर जाने से पहले उन्हें शीशे में खुद को हर कोण से देखना पड़ता है और कुछ तो यह सुनिश्चित करने के लिए सेल्फी भी लेते हैं कि वे धूप या कृत्रिम रोशनी में बिल्कुल सही दिखें, वे यह सुनिश्चित करते हैं कि उनकी त्वचा, रंग, हेयर-स्टाइल, कपड़े और चाल-ढाल जैसे पहलू आँखों को दिलकश लगें और दूसरों का अनुराग आकर्षित करें, उसके बाद ही वे बाहर जाने के लिए तैयार महसूस करते हैं। कर्तव्य शुरू करने के बाद भी वे यही जीवनशैली बनाए रखते हैं। अगर विशेष परिस्थितियों के कारण वे उस दिन नहाए न हों और विपरीत लिंग का कोई व्यक्ति उनके पास आता है तो वे तुरंत उससे दूर हो जाते हैं। उन्हें लगता है कि अगर वे नहाए नहीं हैं तो वे देखे जाने लायक नहीं हैं। चूँकि अपने रूप और चाल-ढाल को लेकर उनकी बहुत-सी अपेक्षाएँ होती हैं, इसलिए इससे उनका दैनिक जीवन प्रभावित होता है। अगर वे किसी ऐसी जगह जाते हैं जहाँ वे नहा नहीं सकते तो वे बहुत परेशान और पीड़ित महसूस करते हैं और ठीक से खा या सो नहीं पाते। वे सोचते हैं, “अगर मैं नहा नहीं पाया तो क्या करूँगा? मैं तीन दिन से ज्यादा बिना नहाए कभी नहीं रहा हूँ। अगर मुझसे बदबू आने लगी तो क्या लोग मुझे नीची निगाह से देखेंगे? क्या मेरी छवि उत्तम नहीं रहेगी? क्या मैं अब दूसरों के सपनों का व्यक्ति नहीं रहूँगा? मुझे क्या करना चाहिए?” अगर वे खुद को ऐसी जगह पाते हैं, जहाँ रहने की स्थितियाँ खराब हों और भोजन पर्याप्त पौष्टिक या संतुलित न हो तो वे चिंता करने लगते हैं : “क्या इससे मेरी त्वचा प्रभावित होगी? क्या मेरी त्वचा रूखी या बूढ़ी हो जाएगी? क्या मेरी त्वचा पर झुर्रियाँ पड़ जाएँगी? मैं इस जगह पर नहीं रह सकता—मुझे यहाँ से चले जाना चाहिए!” उनकी जन्मजात स्थिति से उत्पन्न श्रेष्ठता का भाव उनके जीवन को विशेष रूप से जटिल बना देता है, जिससे वे विशेष रूप से थकाऊ और संयमित तरीके से जीने लगते हैं। वे अपने प्रति दूसरों की राय के बारे में बेहद चिंतित रहते हैं, खासकर इस बारे में कि दूसरे उनके पहनावे, चाल-ढाल और हाव-भाव का कैसे आकलन करते हैं, इस बारे में बहुत चिंतित रहते हैं कि दूसरे उन्हें कैसे देखते हैं—इतना कि यह किस हद तक पहुँच जाता है? इस हद तक कि यह उनके सामान्य जीवन, कार्य और कर्तव्य निर्वहन को प्रभावित करता है। उनके रूप-रंग से उत्पन्न श्रेष्ठता की भावना ने उन्हें बहुत सतही बना दिया होता है, अपने नैन-नक्श को लेकर और इस बात को लेकर वे बहुत चिंतित रहते हैं कि दूसरे उन्हें कैसे देखते हैं। यह किस तरह की समस्या है? क्या ये तमाम अभिव्यक्तियाँ दैनिक जीवन में मुद्दे सँभालने के लिए एक सही रवैया है? (नहीं।) क्या ये विकृत विचार हैं जो उन्होंने अपने दैनिक जीवन के दौरान विकसित कर लिए होते हैं? (हाँ।) तो ये अभिव्यक्तियाँ किससे संबंधित हैं? (ये उनकी मानवता से संबंधित हैं।) यह उनकी मानवता के किस पहलू से संबंधित है? वे जिस तरह से आचरण करते हैं, उसमें क्या समस्या है? क्या यह सतहीपन है? (हाँ।) सतहीपन उनकी मानवता के भीतर एक समस्या होती है। और क्या? मिथ्या गौरव, इस बात की चिंता कि दूसरे उन्हें कैसे देखते हैं, दूसरों की नजर में सर्वोत्तम व्यक्ति बनने की इच्छा और एक विशेष नजाकत, और कठिनाई सहन करने में असमर्थता। इसके अलावा स्वार्थ भी होता है। अपनी छवि बनाए रखने के लिए वे सभी से अपनी सेवा-टहल करवाते हैं, जबकि वे थोड़ी-सी भी कठिनाई सहने से इनकार कर देते हैं। उनके प्राकृतिक रूप-रंग से उत्पन्न श्रेष्ठता का भाव उनमें यह चाहत जगाता है कि हर कोई उनके इर्द-गिर्द घूमे। उनके दैनिक जीवन में उनके ध्यान का केंद्र और जो लक्ष्य वे प्राप्त करना चाहते हैं वह है अपना बाहरी रूप-रंग बनाए रखना। उदाहरण के लिए, एक अवसर पर फोटो खींचते समय किसी व्यक्ति को पता चलता है कि जब वे मुस्कुराते हैं तो उनके दाँतों में सलाद के पत्ते का एक टुकड़ा फँसा दिखता है। उस क्षण से वे पत्तेदार सब्जियाँ खाना बंद कर देते हैं। यहाँ तक कि अगर यही एकमात्र विकल्प उपलब्ध हो और उनके पास इन्हें खाने के सिवा कोई विकल्प न हो तो भी वे खाने के तुरंत बाद कुल्ला कर लेते हैं और बाहर जाकर दूसरों से मिलने की हिम्मत करने से पहले शीशे में देखकर पूरी तरह से यह जाँच लेते हैं कि उनके दाँतों में कुछ फँसा हुआ तो नहीं है। क्या यह उनकी मानवता के भीतर कोई समस्या है? (हाँ।) दैनिक जीवन में ये सामान्य समस्याएँ मानवता के दायरे में आती हैं और भ्रष्ट स्वभाव के स्तर तक नहीं बढ़ी होतीं। जिन समस्याओं से वे निपटते हैं, वे सभी सिर्फ मानव-जीवन के पहलुओं से संबंधित होती हैं—अपने शारीरिक रूप-रंग और आंतरिक अपेक्षाओं पर ध्यान केंद्रित करके वे अपनी सुंदरता और अपने प्रति दूसरों का उच्चस्तरीय ध्यान बनाए रखने की कोशिश करते हैं। वे जो कुछ भी करते हैं—चाहे वह खाना हो, कपड़े पहनना हो या कठिनाई सहना और कीमत चुकाना हो—इन मुद्दों को सँभालने में उनके दृष्टिकोण और उनका रवैया पूरी तरह उनकी बाहरी छवि बनाए रखने की ओर उन्मुख होते हैं ताकि वे हमेशा आँखों को भाते रहें और यह सुनिश्चित हो कि दूसरों पर उनकी अच्छी छाप पड़े और वे उच्चस्तरीय ध्यान आकर्षित करें। क्या इसमें उनकी मानवता शामिल है? (हाँ।) इन तमाम अभिव्यक्तियों में उनकी मानवता शामिल होती है—ये दिखाती हैं कि उनकी मानवता अत्यधिक सतही है।

उदाहरण 5 : जानबूझकर विपरीत लिंग को आकर्षित करने की कोशिश करना

एक और तरह का व्यक्ति होता है जो विपरीत लिंग के सदस्यों के आसपास होने पर दिखावा करने का हर संभव प्रयास करता है, ज्यादा मोहक दिखने के लिए ज्यादा खास तरीके से कपड़े पहनने और मेकअप करने की कोशिश करता है। उदाहरण के लिए, जब वह उन भाई-बहनों के साथ होता है जिनसे वह विशेष रूप से परिचित होता है, तब उसका व्यवहार और रूप-रंग फिर भी सामान्य रहता है, लेकिन जैसे ही विपरीत लिंग का कोई हमउम्र व्यक्ति उसके सामने आता है, वैसे ही वह अंदर से उत्साहित हो जाता है और एक विशेष परिधान और रूप-रंग अपनाने के लिए बाध्य महसूस करता है। कुछ महिलाएँ अपने होंठों को ज्यादा चमकदार बनाने के लिए तुरंत लिपस्टिक लगाती हैं, अपनी भौंहें सँवारती हैं और अगर समय मिले तो थोड़ी लाली भी लगा लेती हैं। आम तौर पर वे अपने बालों की पोनीटेल बनाती हैं, लेकिन जब उन्हें विपरीत लिंग का कोई ऐसा व्यक्ति मिलता है जो उन्हें पसंद आता है या आकर्षक लगता है, तो वे अपने बाल नीचे कंधों तक आने देकर अपनी छवि सँवारती हैं। इस बीच, कुछ पुरुष अपने बाल ज्यादा चमकीले बनाते हैं, उन्हें कोरियाई, हांगकांग या पश्चिमी हेयरकट-स्टाइल दे देते हैं, अपनी दाढ़ी-मूँछ ट्रिम कर लेते हैं, चश्मा लगा लेते हैं, अच्छे कपड़े पहन लेते हैं और अगर परिस्थितियाँ अनुकूल हों तो कुछ इत्र छिड़क लेते हैं, यह सब वे विपरीत लिंग के व्यक्तियों को आकर्षित करने के लिए करते हैं। विपरीत लिंग के सदस्यों से बात करते समय दिखावा करने के लिए अक्सर वे कुछ आकर्षक शब्द बोलते हैं, जिसका उद्देश्य अपना सांस्कृतिक परिष्कार, सुरुचि, हाजिरजवाबी और हास्य-बोध प्रदर्शित करना होता है। इन तमाम क्रियाकलापों के पीछे उनका इरादा बहुत ही सुविचारित होता है—वे ऐसा सिर्फ विपरीत लिंग के व्यक्तियों को आकर्षित करने के लिए करते हैं। कुछ लोग जब विपरीत लिंग के अपने किसी पसंदीदा व्यक्ति के या विपरीत लिंग के किसी हमउम्र व्यक्ति के आसपास होते हैं, तो वे और भी ज्यादा जीवंत हो जाते हैं, और ज्यादा बात करते हैं और खुद को बेहतर ढंग से व्यक्त करते हैं, और उनकी आँखें ज्यादा सजीव हो उठती हैं और निस्तेज और चमकहीन नहीं रहतीं, और उनके चेहरे के भाव भी विशेष रूप से विविधतापूर्ण हो जाते हैं। यहाँ क्या हो रहा है? विपरीत लिंग के व्यक्तियों को देखकर वे विशेष रूप से प्रभावित और अप्राकृतिक क्यों दिखाई देते हैं? जब विपरीत लिंग के सदस्य पहली बार मिलते हैं तो वे आम तौर पर थोड़े शर्मीले होते हैं, लेकिन कुछ मुलाकातों के बाद वे ज्यादा परिचित हो जाते हैं और ज्यादा प्राकृतिक रूप से व्यवहार करते हैं। लेकिन कुछ लोग विपरीत लिंग के व्यक्तियों को देखकर विशेष रूप से जीवंत और उत्तेजित हो उठते हैं। यह किस तरह का मुद्दा है? (यह फुसलाने से संबंधित है, जो भ्रष्ट स्वभाव के स्तर तक बढ़ जाता है।) यह किस तरह का भ्रष्ट स्वभाव है? (यह दुष्टता है।) क्या उनकी मानवता के साथ कोई समस्या नहीं है? (हाँ, है।) सख्ती से कहें तो, ऐसे लोगों की मानवता के साथ यह एक समस्या है। यहाँ उनकी मानवता का कौन-सा पहलू समस्याग्रस्त है? यह विपरीत लिंग के व्यक्तियों के साथ बातचीत की समस्या है। गैर-विश्वासी इसका कैसे वर्णन करते हैं? वे इसे व्यक्ति के पारस्परिक आचरण की समस्या कहते हैं, है न? (हाँ।) अगर इसमें भ्रष्ट स्वभाव शामिल है तो इसे कुछ हद तक दुष्टता के रूप में सारांशित किया जा सकता है; लेकिन ज्यादा सटीक रूप से कहें तो, यह व्यक्ति की मानवता के संबंध में पुरुष और महिला के बीच पारस्परिक आचरण की एक समस्या है। विपरीत लिंग के व्यक्तियों से सामना होने पर कुछ लोग विशेष रूप से जीवंत और विशेष रूप से सकारात्मक और अग्रसक्रिय हो जाते हैं। ये “विशेष रूप से” व्यक्ति की मानवता से संबंधित पारस्परिक आचरण की समस्या को अभिव्यक्त करते हैं। यह पारस्परिक आचरण सामान्य है या असामान्य? (असामान्य।) तो फिर, क्या इसे दुष्ट कहा जा सकता है? क्या यह कहना उचित है कि यह दुष्ट है? क्या यह कहना ठीक है कि यह थोड़ा नीच है? (हाँ।) ऐसे लोग थोड़े नीच होते हैं। जहाँ कहीं भी विपरीत लिंग का कोई ऐसा व्यक्ति होता है जिसे वे पसंद करते हैं, वे उस व्यक्ति के समूह की ओर आकर्षित होते हैं, उसकी बगल में बैठने पर जोर देते हैं, शारीरिक संपर्क में संलग्न होते हैं और उसे वासना भरी नजरों से देखते हैं। यह उनके चरित्र के साथ समस्या दर्शाता है—वे उच्छृंखल, बदतमीज और नीच होते हैं। अगर कोई व्यक्ति सतही है तो वह चाहे समान लिंग के व्यक्तियों की उपस्थिति में हो या विपरीत लिंग के व्यक्तियों की उपस्थिति में, उसकी अभिव्यक्तियाँ समान होनी चाहिए—वह बस अच्छा दिखना चाहता है और यह भी चाहता है कि दूसरे उसे पसंद करें, उससे ईर्ष्या करें और उसकी प्रशंसा करें। यह उसकी मानवता में सतहीपन की समस्या है। लेकिन अगर उसका इरादा विपरीत लिंग के व्यक्तियों को आकर्षित कर उनके साथ छेड़खानी करना है, तो यह विपरीत लिंग के व्यक्तियों के साथ उनकी पारस्परिक आचरण की समस्या बन जाता है। अगर कोई व्यक्ति अत्यधिक सतही है, इतना कि उससे उसका सामान्य जीवन प्रभावित होता है, तो यह उसकी मानवता के एक पहलू में दोष या समस्या है। लेकिन अगर कोई व्यक्ति विशेष रूप से विपरीत लिंग के सदस्यों को आकर्षित करने के लिए कपड़े पहनता है, सेक्सी, मोहक दिखने और लोगों का ध्यान आकर्षित करने का लक्ष्य रखता है, तो यह दुष्ट, नीच और खराब पारस्परिक आचरण का संकेत है। कुछ लोग, जितने ज्यादा लोग उपस्थित होते हैं उतने ही ज्यादा नीच हो जाते हैं, हमेशा विपरीत लिंग के लोगों से संपर्क बनाने और उनके सामने दिखावा करने की कोशिश करते हैं। जो भी गैर-विश्वासियों के बीच चलन में होता है, वे उसी तरह के कपड़े पहनेंगे। खास तौर पर सभाओं में भाग लेते समय या कैमरे पर दिखते समय, जितने ज्यादा विपरीत लिंग के लोग होते हैं उतना ही ज्यादा वे सजना-धजना चाहते हैं। कुछ महिलाएँ कैमिसोल टॉप्स पहनती हैं, अपने बाल खुले रखती हैं, चटक लिपस्टिक और लाली लगाती हैं। कुछ तो अपनी नाक को भी कंटूर करती हैं, आई-शैडो लगाती हैं और हर तरह के गहने पहनती हैं। वे ऐसे कपड़े पहनती हैं जो विपरीत लिंग के व्यक्तियों को आकर्षित करें। यह सतही होने से ज्यादा गंभीर है। अगर सतहीपन व्यक्ति की मानवता के एक पहलू में दोष या खामी है और एक छोटी समस्या है तो विपरीत लिंग के व्यक्तियों के साथ संबंधों के दुष्ट और नीच पहलू एक बड़ी समस्या हैं। किसी सतही व्यक्ति का अनैतिक गतिविधियों में लिप्त होना जरूरी नहीं, लेकिन जो लोग दुष्ट और नीच दोनों होते हैं उनमें से नब्बे प्रतिशत से ज्यादा लोगों के अनैतिक गतिविधियों में शामिल होने की संभावना होती है। मैं ऐसा क्यों कहता हूँ? अगर कोई व्यक्ति विपरीत लिंग के व्यक्तियों के साथ अपने मिलने-जुलने को बहुत महत्व देता है और विपरीत लिंग के सदस्यों के सामने दिखावा करना और अपना प्रदर्शन करना विशेष रूप से पसंद करता है तो ऐसे व्यक्ति के विपरीत लिंग के सदस्यों को अपने प्रेम-जाल में फँसाने की बहुत संभावना है। विपरीत लिंग के सदस्यों को अपने प्रेम-जाल में फँसाने का क्या उद्देश्य है? इसका उद्देश्य अनुचित संबंधों में लिप्त होना है। अगर वह विपरीत लिंग के किसी व्यक्ति को यूँ ही फुसला सकता है, तो क्या यह ये संकेत नहीं देता कि वह विपरीत लिंग के व्यक्तियों के साथ संबंधों के मामले में बहुत लापरवाह है? (हाँ।) ऐसे लोगों में कोई गरिमा नहीं होती; वे लापरवाही से दूसरों पर डोरे डालते हैं, यहाँ तक कि पहल भी वे ही करते हैं। वे जितने ज्यादा लोगों पर डोरे डालते हैं, उतने ही ज्यादा खुश होते हैं, और जब तक वे किसी को पसंद करते हैं तब तक उसे कभी मना नहीं करते। यह किस तरह का व्यक्ति है? फिलहाल इस बात को अलग रखते हुए कि उनमें कौन-से भ्रष्ट स्वभाव हैं, क्या ऐसी मानवता अच्छी है? (नहीं।) अपनी मानवता के अन्य पहलुओं में उनमें चाहे जो भी खूबियाँ या कमियाँ हों, अगर वे विपरीत लिंग के व्यक्तियों के साथ अपने पारस्परिक आचरण के संदर्भ में विशेष रूप से लापरवाह, छिछोरे और असंयमी हैं, तो यह अकेला ही यह दिखाने के लिए पर्याप्त है कि उनकी मानवता अच्छी नहीं है। अगर वे किसी समय या स्थान पर गलती कर सकते हैं या हद लाँघ सकते हैं तो क्या यह एक गंभीर समस्या नहीं है? (हाँ, है।) क्या ऐसे व्यक्ति विश्वसनीय हैं? (नहीं।) उनकी अविश्वसनीयता का मूल क्या है? यह उनकी दुष्ट प्रकृति में निहित है। वे किसी भी समय और स्थान पर कामुक विचार मन में ला सकते हैं और किसी भी समय और स्थान पर विपरीत लिंग के व्यक्ति को फुसला सकते हैं—उनका दिमाग सिर्फ इन्हीं विचारों से भरा रहता है। अगर परिवेश या परिस्थितियाँ अनुमति न दें या उनके पास सजने-सँवरने के लिए पर्याप्त समय न हो, तो भी वे कोई न कोई रास्ता निकाल ही लेते हैं; वे चुलबुली नजरों से काम लेते हैं और अपने नैन-नक्श या हाव-भावों का दिखावा करते हैं, दूसरों को फुसलाने के लिए उन्हें वासना भरी निगाहों से देखते हैं। ऐसे लोग बेकार होते हैं; वे बहुत अविश्वसनीय होते हैं! वे छिछोरे, लंपट और लापरवाह होते हैं और किसी भी समय और स्थान पर वे दूसरों को पाप और अपराध करने के लिए फुसला सकते हैं; ऐसे लोगों की मानवता में शर्म की कोई भावना नहीं होती, वे कभी नहीं सुधर सकते। क्या ऐसे लोग भयावह होते हैं? (हाँ।) और उन्हें नहीं लगता कि ये शर्मनाक चीजें हैं; चाहे कितने भी लोग आसपास हों, वे खुलेआम इस तरह सज-धजकर दिखावा करते हैं, आसक्तिपूर्ण व्यवहार करते हैं और इस तरीके से दूसरों को फुसलाते हैं। दूसरों को पता तक नहीं चलता कि क्या हो रहा है—जबकि दूसरे लोग अभी भी मिलकर अपने सामान्य काम, गपशप या बातचीत पर ध्यान केंद्रित कर रहे होते हैं, ये जनाब पहले ही किसी को चुलबुली नजरों से देखकर उस पर डोरे डालना शुरू कर चुके होते हैं। देखो ऐसे लोग कितने घिनौने और भयावह होते हैं! उनमें कोई शर्म नहीं होती, है न? बेशर्म लोग लगातार अपराध करते हैं, और उनका अंतिम परिणाम क्या होता है? (वे अंततः नरक में दंडित होंगे।) परमेश्वर के वचन क्या कहते हैं? “अपराध मनुष्य को नरक में ले जाएँगे।” इसलिए अगर तुम्हारी मानवता के साथ बहुत गंभीर समस्याएँ हैं तो तुम बहुत खतरे में हो। अगर व्यक्ति की खराब मानवता किसी मामले में एक दोष है, तो उसे सुधारने के अवसर हो सकते हैं। लेकिन अगर उसकी मानवता का कोई पहलू इसलिए खराब है क्योंकि उसमें प्राकृतिक रूप से शर्म की भावना नहीं है और वह किसी भी समय और स्थान पर दूसरों को फुसलाने में सक्षम है और—भले ही उसने स्पष्ट रूप से भ्रष्ट स्वभाव प्रकट न किया हो फिर भी—वह गंभीर अपराध कर सकता है जिसके गंभीर दुष्परिणाम हो सकते हैं, तो इस बात की कोई सीमा नहीं होती कि ऐसे लोग किस तरह आचरण करते हैं, उनका चरित्र विशेष रूप से खराब होता है, और अगर वे कुछ अपराध करते हैं तो यह उन्हें बरबाद कर सकता है। मानवता की समस्याओं के संबंध में, उन्होंने अपना आगे का मार्ग अवरुद्ध कर लिया है। ऐसा इसलिए है क्योंकि उनकी मानवता इतनी खराब है और उनके अपराध इतने ज्यादा हैं कि यह उन्हें नरक भेजने के लिए पर्याप्त है और सत्य का अनुसरण कर उद्धार प्राप्त करने के मार्ग पर चलने का कोई अवसर मिलने से पहले ही उनके लिए सब कुछ खत्म हो जाएगा। शर्म की भावना का अभाव व्यक्ति की मानवता से संबंधित एक बहुत ही गंभीर मुद्दा है। ठीक‑ठीक कहूँ तो, यह भ्रष्ट स्वभाव के स्तर तक नहीं बढ़ता; यह बस एक तरीका, एक रवैया है, जिसे व्यक्ति आचरण करने और कुछ मामलों से निपटने में अपनाता है। यह रवैया उनकी मानवता से संबंधित है और अपराधों की ओर ले जा सकता है, जिससे समस्या गंभीर हो जाती है।

उदाहरण 6 : अपनी खूबियों को पूँजी मानना

कुछ लोगों को नृत्य करना बहुत पसंद होता है और वे नृत्य-चर्याएँ बहुत जल्दी सीख लेते हैं। शिक्षक द्वारा तीन बार प्रदर्शन करने के बाद वे मूल रूप से नृत्य की लय और चेष्टाओं में महारत हासिल कर लेते हैं और उसे सटीक रूप से प्रस्तुत कर सकते हैं। वे बहुत अच्छा नृत्य भी करते हैं, पुरस्कार जीत चुके होते हैं और नृत्य से संबंधित करियर बनाने की आशा रखते हैं, शायद नृत्य-शिक्षक या कलाकार के रूप में। यह किस पहलू से संबंधित है? (यह उनकी रुचियों और शौकों से संबंधित है।) यह उनकी खूबी है; यह उनकी रुचि और शौक है। वे नृत्य करना बहुत जल्दी सीख लेते हैं, जो दर्शाता है कि वे नृत्य करने में बहुत अच्छे होते हैं; वे प्राकृतिक रूप से इस तरह की चीज सटीकता से समझ लेते हैं और उसे आसानी से सीख लेते हैं। यह एक खूबी है, है न? (हाँ।) इस संबंध में उनमें एक खूबी होती है। नृत्य सीखने के बाद वे नृत्य करने का भी आनंद लेते हैं, नृत्य करने के लिए उत्सुक रहते हैं; और इतना ही नहीं, वे भविष्य में नृत्य से संबंधित करियर बनाने की योजना बनाते हैं और नृत्य को अपने भावी जीवन और भविष्य की यात्रा का साथी बनाने का इरादा रखते हैं—यह उनकी रुचियों और शौकों से संबंधित है। नृत्य उनकी खूबी और उनकी रुचि और शौक दोनों होता है—यह उनकी एक जन्मजात स्थिति होती है। कुछ लोगों में यह जन्मजात स्थिति होती है और परमेश्वर में विश्वास करना शुरू करने के बाद वे नृत्य के वीडियो देखने में भी आनंद लेते हैं। इसलिए वे इस उम्मीद से परमेश्वर के घर में नृत्य करने का कर्तव्य लेते हैं कि उन्होंने जो सीखा है, उसका लाभ अपना कर्तव्य निभाने में उठाया जा सकता है और परमेश्वर के घर में वह उपयोगी हो सकता है और वे परमेश्वर द्वारा याद किए जाने के लिए अपने अच्छे कर्म तैयार कर सकते हैं। नृत्य में उनका एक ठोस आधार होता है और वे विभिन्न प्रकार के नृत्य भी जल्दी से सीख लेते हैं। परमेश्वर के घर की अपेक्षाओं के अनुसार नृत्य-कार्यक्रम बनाते समय वे पूरी तरह से खुलकर दूसरों को वह सब सिखाने के लिए तैयार रहते हैं जो उन्होंने सीखा होता है। हालाँकि उन्होंने दूसरों की तुलना में ज्यादा तरह के नृत्य सीखे होते हैं और अपने पेशे में वे ज्यादा कुशल होते हैं, फिर भी वे खुद को दूसरों से श्रेष्ठ नहीं समझते। वे दूसरों के साथ सौहार्दपूर्ण ढंग से मिलजुलकर रहते हैं और भाई-बहनों को बहुत धैर्यपूर्वक वह सिखाते हैं जो उन्होंने सीखा होता है। यह किस चीज की अभिव्यक्ति है? (यह उनकी मानवता की अभिव्यक्ति है।) उनकी मानवता अच्छी है या नहीं? (उनकी मानवता अच्छी है।) वह किस तरह से अच्छी है? (वे पूरी तरह से खुलकर दूसरों को वह सब सिखाने में सक्षम होते हैं जो वे जानते हैं, दूसरों को भी वह प्राप्त करने देते हैं जो उनके पास होता है—यह अच्छी मानवता है।) वे पूरी तरह से खुलकर दूसरों को वह सब सिखाने में सक्षम होते हैं जो उन्होंने सीखा होता है। उनमें और क्या बड़ी बातें हैं? वे वास्तव में दिखावा नहीं करते। ऐसे व्यक्ति की मानवता अच्छी होती है। चूँकि उनमें नृत्य की खूबी होती है, इसलिए वे परमेश्वर के घर में नृत्य से संबंधित कर्तव्य ग्रहण करते हैं। लेकिन कुछ समय बाद कार्य की जरूरतों के कारण परमेश्वर का घर उनके लिए अन्य उपयुक्त कार्य करने की व्यवस्था करता है। वे मन ही मन सोचते हैं, “क्या मैंने नृत्य सीखने में लगाए बीस साल बरबाद कर दिए? अब जब मुझे नृत्य से असंबंधित कार्य करने के लिए कहा गया है, तो मैं बहुत असंतुष्ट महसूस करता हूँ! मुझे टीम अगुआ या पर्यवेक्षक बनाने के बजाय, मुझे अपनी खूबी, अपनी विशेषता का इस्तेमाल क्यों नहीं करने दिया जाता? यह मेरी खूबी नहीं है और मैं नहीं जानता कि इसे कैसे करना है। यह ऐसी चीज है जिसकी मैंने कभी उम्मीद नहीं की थी।” हालाँकि बाहरी तौर पर वे कहते हैं, “यह सब परमेश्वर की व्यवस्थाओं का हिस्सा है और मैं समर्पण करने का इच्छुक हूँ”, लेकिन वास्तव में, चाहे अगुआ कुछ भी कहें, वे उसे स्वीकारने के इच्छुक नहीं होते और उसे स्वीकार नहीं करते। वे सोचते हैं, “तुम लोगों में पेशेवर ज्ञान की कमी है और फिर भी तुम लोग हमारी अगुआई करने आ जाते हो। तुम बस धर्म-सिद्धांत के बारे में बात करते हो। तुम लोग मुझसे बेहतर नहीं हो!” यह किस चीज की अभिव्यक्ति है? (आंतरिक अवज्ञा की।) यह किस तरह की समस्या है? क्या यह भ्रष्ट स्वभाव का प्रकाशन है? (हाँ।) हालाँकि उनकी मानवता सामान्यतः ठीक-ठाक होती है—वे दूसरों के साथ सहयोग करने, दयालु होने और एक अच्छा इंसान बनने के लिए तैयार रहते हैं, गड़बड़ नहीं करते और बाधा नहीं डालते या नुकसान और मुसीबत पैदा नहीं करते—और अपनी व्यक्तिपरक इच्छा के संदर्भ में वे परमेश्वर के घर की व्यवस्थाओं के प्रति समर्पण करने और अपना कर्तव्य अच्छी तरह से निभाने के लिए तैयार रहते हैं, फिर भी जब उनके रुतबे या उन मामलों की बात आती है जो उनकी धारणाओं और इच्छाओं के अनुरूप नहीं होते, तो क्या उनमें समर्पण होता है? क्या वे सत्य खोजने की कोई अभिव्यक्ति दिखाते हैं? (नहीं।) तो वे क्या अभिव्यक्त करते हैं? (वे जो अभिव्यक्त करते हैं वह है प्रतिरोध, शिकायत और परमेश्वर के घर की व्यवस्थाओं के प्रति समर्पण की कमी।) यह सही है। तो इन अभिव्यक्तियों को किस तरह की समस्या के रूप में सारांशित किया जा सकता है? (एक भ्रष्ट स्वभाव के रूप में।) हालाँकि बाहरी तौर पर उनकी मानवता दयालु लगती है और वे खुले तौर पर विरोध नहीं करते, आपत्ति नहीं जताते या अगुआओं की आलोचना नहीं करते, फिर भी इन मामलों के प्रति उनका रवैया उनके भ्रष्ट स्वभाव का प्रकाशन होता है। वे किस तरह के भ्रष्ट स्वभाव का प्रकाशन करते हैं? (एक अहंकारी स्वभाव का।) सही कहा, अहंकार। उन्हें लगता है कि वे एक निश्चित विधा में कुशल हैं और उनकी मानवता बहुत अच्छी है, इसलिए वे कलीसिया के अगुआओं की व्यवस्थाओं के प्रति समर्पण करने का विरोध करने के लिए इसका इस्तेमाल पूँजी के रूप में करते हैं। वे सत्य नहीं खोजते और अपनी पसंद का कर्तव्य ही निभाना चाहते हैं। यहाँ तक कि जब कलीसिया उन्हें कोई उपयुक्त कर्तव्य सौंपती है तो भी वे उसे स्वीकार नहीं कर पाते और अगर कोई चीज उनकी धारणाओं और कल्पनाओं के अनुरूप नहीं होती, भले ही वह परमेश्वर के घर की व्यवस्था ही क्यों न हो, तो वे समर्पण करने से इनकार कर देते हैं। ये विद्रोहीपन और अहंकारी स्वभाव के प्रकाशन हैं। उनके द्वारा प्रदर्शित अभिव्यक्तियों की यह शृंखला देखो : उनकी जन्मजात स्थितियों की खूबियों से लेकर उनकी मानवता तक और अंत में उनके भ्रष्ट स्वभाव तक—उनकी अभिव्यक्तियों में ये तीन अलग-अलग पहलू शामिल होते हैं। उनकी जन्मजात स्थितियों की खूबी ऐसी चीज है जिसके साथ वे पैदा हुए थे और इसमें आलोचना करने लायक कुछ नहीं है। वे जिस भी चीज में कुशल हों, इसका मतलब यह नहीं कि उनमें भ्रष्ट स्वभाव नहीं है, न ही यह ये दिखा सकता है कि उनका चरित्र अच्छा है या बुरा। लेकिन कुछ जन्मजात स्थितियों से पैदा हुई श्रेष्ठता की भावना या सांसारिक जनमत द्वारा थोपी गई स्थिति और निरूपण व्यक्ति की मानवता को विकृत कर सकते हैं। इस विकृतीकरण का क्या अर्थ है? इसका अर्थ है कि चूँकि किसी व्यक्ति में कुछ ऐसी जन्मजात स्थितियाँ हैं जिन्हें दूसरे लोग अपेक्षाकृत प्रशंसात्मक ढंग से देखते हैं और उन्हें समाज में कुछ लोगों से सराहना और सम्मान मिलता है, इसलिए वे अपने मूल्य और स्थिति का गलत निरूपण विकसित कर लेते हैं। उन्हें लगता है कि वे बहुत अच्छे हैं, दूसरों से श्रेष्ठ हैं, और वे लोगों को नीची निगाह से देखना शुरू कर देते हैं, हमेशा यह मानते हैं कि वे सही हैं और उनका सब कुछ अच्छा है, और वे चाहते हैं कि दूसरे उनकी बात सुनें और उनका अनुसरण करें। उस हालत में चीजों पर उनके तमाम विचार और रुख गलत होते हैं। इन गलत विचारों और रुखों के साथ व्यक्ति दुनिया और बुरी मानवजाति का अनुसरण करेगा। बुरी मानवजाति और बुरी दुनिया का अनुसरण करने का क्या निहितार्थ है? निहितार्थ यह है कि तुम इस बुरी दुनिया और बुरी मानवजाति से आने वाले भ्रामक विचारों और दृष्टिकोणों के अनुसार जिओगे और इन भ्रामक विचारों, दृष्टिकोणों और कथनों का इस्तेमाल हर चीज को पहचानने और उसका निरूपण करने के लिए करोगे। उदाहरण के लिए, मान लो तुम काफी अच्छे दिखते हो, तुम्हारा चेहरा-मोहरा और शरीर अच्छा है—ये जन्मजात स्थितियाँ हैं, जो ईश्वर-प्रदत्त हैं। इसमें कुछ भी गलत नहीं है; यह बस एक तथ्य है। लेकिन इस समाज और इस दुष्ट मानवजाति द्वारा गलत स्थिति-निर्धारण के तहत यह तथ्य तुम्हें ढीठ और भोगी, सतही और घमंडी बना सकता है। कहने का तात्पर्य यह है कि जन्मजात, श्रेष्ठ स्थितियाँ होने के साथ-साथ इस समाज और मानव जाति के विभिन्न भ्रामक विचारों और दृष्टिकोणों द्वारा दी गई शिक्षा, प्रलोभन और आकार के कारण तुम्हारी मानवता विकृत हो जाती है। “विकृत” का क्या मतलब है? तुम्हारे पास ये जन्मजात स्थितियाँ होना अपने आप में पूरी तरह से सामान्य है—अच्छा दिखना कोई असाधारण बात नहीं है; इसका यह मतलब नहीं कि तुम सत्य समझते हो, न ही इसका यह मतलब है कि तुम उदात्त हो। इसका सीधा-सा मतलब यह है कि तुम अच्छे दिखते हो, आकर्षक लगते हो और लोग तुम पर थोड़ी ज्यादा नजर डालने को तैयार हो सकते हैं; तुम दूसरों के लिए चिढ़ पैदा करने वाले या अप्रिय नहीं हो, बस। लेकिन ऐसे सामाजिक परिवेश में जहाँ सुंदरता, आकर्षण और उत्कृष्ट, उच्च-स्तरीय ग्लैमर के विचारों को आदर्श माना जाता है, यह प्रवृत्ति तुम्हें चरम सीमा पर धकेलती है, जिससे तुम्हारी मानवता घमंडी, भोगी और सतही हो जाती है। चेहरा-मोहरा अच्छा होना एक जन्मजात स्थिति है। परमेश्वर ने तुम्हें यह जन्मजात स्थिति इसलिए नहीं दी कि तुम घमंडी, भोगी या सतही बनो, बल्कि वह चाहता है कि तुम इसे सामान्य रूप से देखो : “मुझे यह जन्मजात स्थिति, यह रूप-रंग देने के लिए परमेश्वर का शुक्रिया। यह परमेश्वर का अनुग्रह और देन है। मुझे परमेश्वर का शुक्रगुजार होना चाहिए। मेरे पास शेखी बघारने लायक कुछ नहीं है।” ऐसी जन्मजात स्थिति के साथ व्यक्ति को जो करना चाहिए, वह यह है कि परमेश्वर की शिक्षाओं के अनुसार लोगों और चीजों को देखे और आचरण और क्रियाकलाप करे। लेकिन समाज और शैतान से विभिन्न विचार और दृष्टिकोण स्वीकारने के बाद वह सुंदरता और आकर्षण को पूँजी के एक रूप की तरह देखने लगता है। फिर वह इस पूँजी का इस्तेमाल हर समूह में हर व्यक्ति को खुश करने के लिए करता है, जो वह चाहता है उसे प्राप्त करने के लिए इस जन्मजात, मूलभूत स्थिति का लाभ उठाता है। कुछ लोग तो इस जन्मजात स्थिति का इस्तेमाल ऐसे काम करने के लिए भी करते हैं जो कानून तोड़ते हैं, नैतिक सीमाओं का उल्लंघन करते हैं या मानवता के खिलाफ जाते हैं। किसी व्यक्ति की मानवता में कुछ विकृत और चरम चीजें होने का कारण समाज और दुष्ट मानवजाति से आने वाले कुछ पाखंडों, भ्रांतियों और गलत सार्वजनिक मतों का बढ़ता प्रभाव है। चूँकि लोगों में जन्मजात रूप से सत्य और भेद पहचानने की क्षमता का अभाव होता है, इसलिए वे प्राकृतिक रूप से ये सार्वजनिक मत, कथन और सिद्धांत स्वीकार लेते हैं, जो समाज और दुष्ट मानवजाति से आते हैं। वे इन नकारात्मक चीजों को ऐसे लेते हैं जैसे वे सही हों और इन भ्रामक और बुरे विचारों और दृष्टिकोणों के मार्गदर्शन में उनका जमीर और विवेक उच्च या शुद्ध नहीं होता, बल्कि विकृत और क्षतिग्रस्त होता है। अगर यह समाज सुंदर स्त्री-पुरुषों की प्रशंसा या गुणगान न करे और अगर कोई बाहरी विचार तुम्हें लुभाएँ नहीं या आकार न दें—अगर जहाँ तुम जाओ वहाँ कोई तुम्हारी सुंदरता के लिए तुम्हारी प्रशंसा न करे, तुम्हारे साथ विशेष व्यवहार न करे या तुम्हें विभिन्न चीजें करने के लिए ललचाए नहीं या दबाव न डाले—तो तुम देखोगे कि प्राकृतिक रूप से अच्छा चेहरा-मोहरा होना पूरी तरह से सामान्य है और शेखी बघारने लायक नहीं है। इसका मतलब यह है कि तुम अपनी अंतर्निहित, मूलभूत स्थिति के आधार पर वे काम करोगे जो तुम्हें करने चाहिए और वे काम नहीं करोगे जो तुम्हें नहीं करने चाहिए सिर्फ इसलिए क्योंकि तुम्हारी जन्मजात स्थिति इतनी श्रेष्ठ है। लेकिन बाहरी परिवेश के प्रलोभन और भ्रष्टता के कारण तुम यह मानने लगते हो कि प्राकृतिक रूप से अच्छा चेहरा-मोहरा होना असाधारण चीज है और यह तुम्हें बाकी सबसे बेहतर बनाती है। कोई आत्म-संयम न होने के कारण तुम अपने आकर्षक चहरे-मोहरे का इस्तेमाल दूसरों को फुसलाने के लिए करते हो, जमीर और विवेक का संयम तोड़ देते हो और स्व-आचरण की सीमाएँ लाँघ जाते हो। अपने इच्छित लाभ प्राप्त करने के लिए विभिन्न परिवेशों में तुम विभिन्न भ्रष्ट स्वभाव प्रकट कर सकते हो, अपनी श्रेष्ठ जन्मजात स्थिति का दोहन कर सकते हो और विभिन्न तरकीबें इस्तेमाल कर सकते हो। यह जन्मजात स्थितियों, मानवता और भ्रष्ट स्वभावों के बीच का संबंध है। कभी-कभी इन तीन पहलुओं के बीच एक निश्चित संबंध होता है और बेशक, कभी-कभी पहले दो या आखिरी दो पहलुओं के बीच एक आवश्यक संबंध होता है। क्या तुम समझते हो? (अब हम थोड़ा और समझते हैं।) तुम्हें कम से कम क्या पता होना चाहिए? कोई भी जन्मजात स्थिति अपने आप में गलत नहीं होती; यह बस व्यक्ति की मानवता की एक मूलभूत स्थिति होती है। जब लोगों की मानवता की बात आती है तो अच्छी और बुरी, सकारात्मक और नकारात्मक मानवता होती है। तो भ्रष्ट स्वभाव कैसे पैदा होता है? यह तब पैदा होता है जब अपनी अंतर्निहित, जन्मजात स्थितियों के आधार पर व्यक्ति शैतान के विभिन्न विचारों और फलसफों से प्रभावित होता है और यही प्रभाव विभिन्न गलत दृष्टिकोणों के निर्माण की ओर ले जाता है, जो तब एक तरह का जीवन सार बन जाता है जिस पर व्यक्ति जीवित रहने के लिए निर्भर करता है। यही होता है भ्रष्ट स्वभाव।

अभी-अभी हमने जन्मजात स्थितियों, मानवता और भ्रष्ट स्वभावों की विभिन्न अभिव्यक्तियों के बारे में संगति की। हमने दस जन्मजात स्थितियाँ सूचीबद्ध कीं और हमने मानवता से संबंधित विभिन्न अभिव्यक्तियों के बारे में भी संगति की। आओ, अब सारांश प्रस्तुत करते हैं : हमने मानवता की किन विभिन्न अभिव्यक्तियों के बारे में संगति की? (मानवता के संबंध में, अच्छी मानवता की अभिव्यक्तियाँ होती हैं और बुरी मानवता की अभिव्यक्तियाँ होती हैं। परमेश्वर ने अभी कुछ उदाहरण दिए थे। कुछ लोगों में प्राकृतिक रूप से किसी निश्चित क्षेत्र में कोई विशेष खूबी होती है और वे किसी निश्चित तकनीकी पेशे में कुशल होते हैं और वे पूरी तरह से खुलकर दूसरों को सिखाने में सक्षम होते हैं। कुछ ऐसे लोग भी होते हैं, जो दूसरों का फायदा नहीं उठाते। ये अपेक्षाकृत अच्छी मानवता की अभिव्यक्तियाँ हैं। परमेश्वर ने बुरी मानवता की अभिव्यक्तियों के उदाहरण भी दिए। मसलन, नीच और घटिया मानवता होना और लगातार दूसरों की पीठ पीछे गपशप के लिए ताक-झाँक करना; और विपरीत लिंग के व्यक्तियों के साथ अपने पारस्परिक आचरण के संबंध में लापरवाह होना और गरिमा और निष्ठा न होना; और स्वार्थी, नीच होना और दूसरों का फायदा उठाना पसंद करना, साथ ही दूसरों के साथ बातचीत में बिना जमीर और विवेक के अत्यधिक मतलबी होना—ये सब बुरी मानवता की अभिव्यक्तियाँ हैं।) बुरी मानवता की अभिव्यक्तियों में से सबसे बुरी अभिव्यक्ति कौन-सी होती है? कैसा व्यक्ति तुम लोगों को सबसे अप्रिय लगता है? (जिसमें शर्म की कोई भावना नहीं होती और जो विपरीत लिंग के व्यक्तियों के साथ अपनी बातचीत में विशेष रूप से लापरवाह होता है।) लापरवाह, लंपट और शर्म की भावना से रहित। इसे कहने का एक ज्यादा सुसंस्कृत तरीका यह है कि ये लोग “कोई शर्म नहीं जानते।” सरल भाषा में, वे “बेशर्म” होते हैं या ज्यादा सटीक रूप से कहें तो, “बिलकुल निर्लज्ज।” ऐसे लोगों को कोई पसंद नहीं करता।

उदाहरण 7 : मसालेदार भोजन खाना पसंद करना

कुछ लोग ऐसी जगह पैदा हुए, जहाँ मिर्च खाना आम बात है; शायद जलवायु के कारण या इसलिए कि उनके परिवार को मिर्च खाने की आदत है और उन्हें मिर्च खाना पसंद है, वे उसे रोज खाते हैं और उनके दैनिक आहार में अक्सर मसालेदार स्वाद की प्रधानता रहती है। यह स्पष्ट रूप से एक जन्मजात स्थिति है। यह कौन-सी जन्मजात स्थिति है? (जीवनशैली से जुड़ी आदत।) उनकी जीवनशैली से जुड़ी आदत यह है कि वे अपने दैनिक आहार में मसालेदार स्वादों के बिना नहीं रह सकते; जो कुछ भी वे खाते हैं, उसमें मसालेदार स्वाद होना ही चाहिए। यह पसंद कहाँ तक जाती है? यहाँ तक कि वे मीठे खाद्य पदार्थों में भी मसाला मिलाते हैं, मसालेदार स्वाद वाले हैमबर्गर और पिज्जा खाते हैं और चाय-कॉफी तक में मिर्च डालते हैं—यह है उनके मसालेदार भोजन के सेवन की सीमा। यह एक जीवनशैली से जुड़ी आदत है। क्या इसमें कुछ सही या गलत है? (नहीं।) मसालेदार भोजन की पसंद व्यक्ति के जीवन-परिवेश और जीवनशैली से जुड़ी आदतों के कारण होती है; इसमें कुछ सही या गलत नहीं है। कुछ लोग अत्यधिक मात्रा में मसालेदार भोजन करते हैं; अगर मसालेदार भोजन न हो तो वे नहीं खाएँगे। चाहे तुम इसे स्वीकार कर पाओ या नहीं, वे मसालेदार भोजन खाने पर ही जोर देते हैं और कोई इसे बदल नहीं सकता। संक्षेप में, मिर्च खाने का शौक एक जीवनशैली से जुड़ी आदत है, इसमें कोई समस्या नहीं है और इसमें सत्य शामिल नहीं है। कुछ लोग कहते हैं, “जीवनशैली से जुड़ी यह आदत बहुत चरम पर है; क्या इसे नकारात्मक चीज माना जाना चाहिए? क्या इसकी आलोचना या विनियमन किया जाना चाहिए? क्या हमें कुछ स्वास्थ्य-ज्ञान को बढ़ावा देना चाहिए और यह विचार फैलाना चाहिए कि खाने और जीवनशैली से जुड़ी आदतों के सिद्धांतों में स्वास्थ्य को प्राथमिकता देनी चाहिए?” क्या तुम निश्चित हो सकते हो कि मिर्च और मसालेदार भोजन खाना अस्वास्थ्यकर है? वे कई सालों से, कई पीढ़ियों से इस तरह से खा रहे हैं और काफी स्वस्थ हैं। विशेष रूप से, कुछ स्थानों पर लोग मिर्च इस हद तक खाते हैं कि दूसरों के लिए इसे स्वीकारना मुश्किल है। जब लोग देखते हैं कि उनका भोजन कितना मसालेदार है तो वे असहज महसूस करते हैं, फिर भी ये व्यक्ति मजबूत, स्वस्थ और काफी हृष्ट-पुष्ट होते हैं, जिनमें शारीरिक कार्य करने का दम और सहनशक्ति होती है। यह साबित करता है कि मिर्च खाने से कोई नुकसान नहीं होता और स्वास्थ्य पर कोई बुरा असर नहीं पड़ता; और ऐसा लगता है कि उनका मसालेदार आहार स्वास्थ्य-सिद्धांतों के अनुरूप भी है। मिर्च खाने की पसंद जीवनशैली से जुड़ी एक जन्मजात आदत है। चाहे दूसरे इसे पसंद करें या न करें, अगर व्यक्ति इसका आनंद लेता है और यह दूसरों के जीवन या आहार को प्रभावित नहीं करती, तो इसे बनाए रखा जा सकता है। इसमें कुछ भी सही या गलत नहीं है; यह कोई बड़ा मुद्दा नहीं है और परमेश्वर का घर इसके बारे में कोई निर्णय नहीं देता। कुछ लोग कहते हैं, “मिर्च खाना पेट के लिए बुरा है।” अगर तुम्हें चिंता है कि यह तुम्हारे पेट के लिए बुरा है तो तुम बस इसे न खाने का विकल्प चुन सकते हो। अगर दूसरे लोग लंबे समय से मसालेदार खाना खा रहे हैं और उनका पेट खराब होता है तो वे इसे खुद ही महसूस कर लेंगे और अपना चुनाव कर लेंगे। इसलिए हर किसी का अपना स्वाद होता है—उसे मीठा स्वाद पसंद है या खट्टा, कड़वा या मसालेदार स्वाद, यह एक व्यक्तिगत मामला है। चाहे तुम जैसे भी खाओ या जितना भी खाओ, इससे कोई फर्क नहीं पड़ता, तुम्हें दोषी महसूस करने की जरूरत नहीं है। जब तक परिस्थितियाँ और परिवेश खाने दें, तब तक तुम तमाम चिंताएँ एक तरफ रखकर बिना किसी संकोच के खा सकते हो। जहाँ तक मेरा संबंध है, इस बारे में कोई नुस्खा नहीं है। अगर किसी को इस बारे में कुछ कहना हो तो तुम जवाब दे सकते हो, “यह मेरी स्वतंत्रता है, यह मेरा अधिकार है और तुम्हें इसमें दखल देने की जरूरत नहीं है। यहाँ तक कि अगर मैं सिर्फ मिर्च का ही भोजन खाऊँ तो भी इससे तुम्हारा कोई लेना-देना नहीं है। इससे मेरा पेट खराब होता है या नहीं, यह मेरी जिम्मेदारी है, तुम्हारी नहीं।” क्या इस तरह बोलना ठीक है? (हाँ।) यह तुम्हारा अपना मामला है; इससे दूसरों का कोई लेना-देना नहीं है और इससे मेरा भी कोई लेना-देना नहीं है। मैं ऐसा क्यों कहता हूँ? क्योंकि इस मामले में सत्य शामिल नहीं है, इसमें भ्रष्ट स्वभाव शामिल नहीं है और यह उन समस्याओं में से एक नहीं है जिन्हें परमेश्वर लोगों को बचाने में हल करना चाहता है। इसलिए जब जीवनशैली से जुड़ी आदतों की समस्याओं की बात आती है तो हम उन्हें नजरंदाज कर सकते हैं। यह कोई सकारात्मक चीज नहीं है, लेकिन यह कोई नकारात्मक चीज भी नहीं है—यह बस कुछ लोगों की पसंद है।

मेजबानी करने वाले कुछ लोग मिर्च खाना पसंद करते हैं और दिन में तीनों बार मसालेदार भोजन करना चाहते हैं। इसलिए जब वे खाना पकाते हैं तो हर बार के भोजन के लिए मसालेदार व्यंजन बनाते हैं। कुछ लोगों को, जिन्होंने कभी मिर्च नहीं खाई होती, इसे झेलना मुश्किल लगता है और वे सुझाव देते हैं कि मसालेदार व्यंजनों के बजाय बिना मसाले के व्यंजन बनाए जाएँ। लेकिन खाना पकाने वाला व्यक्ति इसे स्वीकारने के लिए तैयार नहीं होता और कहता है, “ऐसा नहीं चलेगा। मुझे मसालेदार खाना खाने की आदत है; अगर मैं इसे मसालेदार नहीं बनाऊँगा, तो मुझे इसमें स्वाद नहीं आएगा। तुम्हें मसालेदार खाना खाने का अभ्यास करना चाहिए; कुछ समय तक इसे खाने के बाद तुम्हें इसकी आदत हो जाएगी और तुम मसालेदार खाने से नहीं डरोगे।” यहाँ समस्या क्या है? (उनकी मानवता के साथ समस्या है।) उनकी मानवता में कैसी समस्या है? (वे दूसरों पर चीजें थोपते हैं।) दूसरों पर चीजें थोपना अच्छा नहीं है। क्या यह दूसरों को वह करने के लिए मजबूर करना नहीं है, जो वे नहीं करना चाहते? ऐसे लोग यह मानते हुए अपने हर काम में खुद को केंद्र में रखने की कोशिश करते हैं कि उन्हें जो पसंद है वही सबसे अच्छा है और दूसरों को उसे स्वीकार करना ही चाहिए। अगर उन्हें कुछ पसंद होता है तो वे दूसरों को भी उसे पसंद करने के लिए बाध्य करने की कोशिश करते हैं; हर किसी को चाहिए कि उन्हें संतुष्ट करे। क्या यह स्वार्थी और नीच नहीं है? वे न सिर्फ दूसरों पर चीजें थोपते हैं, बल्कि इसमें थोड़ी दुर्भावना भी होती है। क्या ऐसे व्यक्ति की मानवता अच्छी होती है? (नहीं।) खराब मानवता वाले लोग दूसरों को लाभ नहीं पहुँचा सकते; वे सिर्फ चोट पहुँचा सकते हैं और गंभीर मामलों में वे नुकसान भी पहुँचा सकते हैं। ऐसे लोग बहुत स्वार्थी और नीच होते हैं और वे हद से ज्यादा अशिष्ट भी होते हैं। अगर व्यक्ति में विवेक हो तो वह कह सकता है, “मुझे मसालेदार खाना पसंद है, लेकिन कुछ लोगों को नहीं है। इसलिए खाना बनाते समय मैं सिर्फ अपने बारे में नहीं सोच सकता। मुझे मसालेदार और बिना मसाले वाले, दोनों तरह के व्यंजन बनाने चाहिए, ताकि मैं और बाकी सभी लोग संतुष्ट हों। अपना कर्तव्य निभाते समय मैं जिस सिद्धांत का पालन करता हूँ, वह है हर किसी को संतुष्ट करना, यह सुनिश्चित करना कि हर कोई अच्छी तरह खाए, और सिर्फ खुद पर ध्यान केंद्रित न करना। मुझे यह कर्तव्य सिद्धांतों के अनुसार अच्छी तरह से निभाना चाहिए।” ऐसे व्यक्ति के बारे में तुम क्या सोचते हो? (उसकी मानवता अपेक्षाकृत अच्छी है।) वह किस तरह से अच्छी है? (वह दूसरों का ध्यान रखना और उनकी देखभाल करना जानता है। ऐसा नहीं है कि वह सिर्फ खुद को संतुष्ट करता है।) वह तुलनात्मक रूप से दयालु है, है न? अच्छी मानवता में दयालुता—दूसरों के प्रति विचारशील होना और उनकी देखभाल करना—शामिल है। क्या इसमें व्यक्ति की मानवता शामिल है? (हाँ।) व्यक्ति की उम्र, लिंग या मिजाज कैसा भी हो, अगर उसमें अच्छी मानवता है तो उसके आस-पास के लोग और उससे मिलने-जुलने वाले लोग लाभान्वित होंगे। ज्यादा विशेष रूप से, कुछ लोगों को उससे समर्थन और मदद मिलेगी, जबकि अन्य लोग उसके द्वारा दैनिक जीवन में देखभाल पाएँगे। यह अच्छी मानवता की एक अभिव्यक्ति है।

ऐसे लोग भी हैं जिन्हें मसालेदार खाना इतना पसंद है कि जब वे अपना कर्त्तव्य निभाने बाहर जाते हैं तो वे खाने के समय मसालेदार व्यंजन परोसने वाली जगहें तलाशते हैं। अगर उन्हें एक बार का खाना बिना मसाले वाला खाना पड़े, तो वे अंदर से असहज महसूस करते हैं : “यहाँ मसालेदार भोजन न खा पाने से अपना कर्तव्य निभाना सच में अरुचिकर लगता है। मैं घर जाना चाहता हूँ, जहाँ मैं हर बार मसालेदार भोजन का आनंद ले सकूँ—उसी से मुझे संतोष मिलेगा! मिर्च के बिना किसी चीज में स्वाद नहीं आता; यहाँ तक कि दम देकर पकाया गया सुअर का गोश्त भी अपना स्वाद खो देता है। मुझे क्या करना चाहिए?” तो वे ऐसी जगहें तलाशते रहते हैं, जहाँ वे मिर्च खा सकें। बाद में उन्हें एक ऐसा रेस्तरां मिल जाता है जो मसालेदार भोजन में महारत रखता है, लेकिन वहाँ गाड़ी चलाकर जाने में एक घंटे से ज्यादा समय लगता है। वे कहते हैं, “चाहे वह कितनी भी दूर हो, मुझे जाना ही है! अगर मैंने आज कुछ मसालेदार नहीं खाया तो मैं अपना कर्तव्य नहीं निभाऊँगा। अगर मुझे मेरा मसालेदार भोजन न मिला तो मैं सहज महसूस नहीं करूँगा और दिन नहीं बिता पाऊँगा!” कोई उनसे कहता है, “अभी बाहर का माहौल खतरनाक है और यह इलाका काफी अराजक है! चलो वहाँ खाने नहीं जाते।” लेकिन वे नहीं सुनते और कहते हैं, “डरने की क्या बात है? खाना मायने रखता है! क्या तुम भी अक्सर बाहर नहीं जाते? डरो मत, कुछ नहीं होगा—परमेश्वर हमारी रक्षा करेगा!” खाना खाकर वे प्रसन्न हो जाते हैं। जब तक उन्हें मिर्च और वह स्वादिष्ट भोजन खाने को मिलता रहे जिसके लिए वे लालायित रहते हैं तब तक उन्हें सब ठीक लगता है और वे इतने खुश होते हैं कि नींद में भी मुस्कुराना बंद नहीं कर पाते। यह किस तरह की मानवता है? (एक स्वार्थी और नीच मानवता।) स्वार्थी और नीच होने के अलावा इसकी एक विशेषता और है : जब वे कुछ करना चाहते हैं तो वस्तुनिष्ठ परिवेश या स्थितियों पर विचार नहीं करते। अगर वे अपनी इच्छाएँ और प्राथमिकताएँ पूरी कर पाते हैं तो बस यही मायने रखता है। वे जो चीज खाना चाहते हैं, उसके एक निवाले के लिए कोई भी कीमत चुकाने को तैयार रहते हैं—भले ही इसके लिए उन्हें एड़ी-चोटी का जोर क्यों न लगाना पड़े, वे अपना लक्ष्य हासिल करने के लिए कुछ भी करेंगे। क्या यह सिर्फ स्वार्थी और नीच होना है? क्या यह मनमौजीपन भी नहीं है? (हाँ, है।) यह चरम मनमौजीपन है! जो कोई भी उनके साथ होता है, उसे उनके मनमौजीपन की कीमत चुकानी पड़ती है और उसके कारण शिकायतें झेलनी पड़ती हैं। वे जो कहते और करना चाहते हैं, वही होता है। आज उनका मूड खराब है, इसलिए वे खाना नहीं चाहते। जब उनसे पूछा जाता है कि वे क्यों नहीं खा रहे तो वे कहते हैं, “मैं आज क्रोधित हूँ, मेरा मूड खराब है, इसलिए मेरा खाने का मन नहीं है।” बाद में शाम को जब आराम करने का समय होता है तो वे यह कहते हुए सोने भी नहीं जाते कि उन्हें नींद नहीं आ रही और वे अपनी भावनाएँ व्यक्त करने के लिए गाना चाहते हैं। कोई उन्हें यह कहते हुए मनाने की कोशिश करता है, “अगर तुम गाओगे तो दूसरों की नींद खराब होगी।” वे जवाब देते हैं, “अभी मेरा मूड खराब है। मैं गाना चाहता हूँ। तुम लोग सो पाते हो या नहीं, यह मेरी चिंता का विषय नहीं है। मेरा मूड खराब है, फिर भी कोई मुझे सांत्वना नहीं दे रहा या मेरी परवाह नहीं कर रहा—तुम सभी लोग बहुत स्वार्थी हो!” क्या यह मनमौजी होना नहीं है? वे बेहद मनमौजी होते हैं; वे सही तरह से पेश नहीं आते और जो चाहे करते हैं। जब वे खुश होते हैं तो दूसरों की कोई भी बात उन्हें परेशान नहीं करती और वे यह तक कहते हैं, “मैं एक उदार व्यक्ति हूँ। मुझे छोटी-छोटी बातों पर उलझना पसंद नहीं है।” लेकिन जब वे खुश नहीं होते तो सभी को सँभलकर बोलना पड़ता है, कोशिश करनी पड़ती है कि वे नाराज न हों, क्योंकि ऐसा न करने से बड़ी परेशानी हो सकती है। वे झल्ला सकते हैं, चीजें तोड़ सकते हैं, यहाँ तक कि खाने से मना भी कर सकते हैं। ज्यादा गंभीर मामलों में वे यह कहते हुए अपना कर्तव्य छोड़ना, काम बंद करना और घर जाना चाह सकते हैं, “तुम लोगों में से कोई भी मेरे साथ अच्छी तरह पेश नहीं आता; तुम सब मुझे धौंस देते हो। दुनिया में कोई अच्छा व्यक्ति नहीं है!” क्या यह मनमौजीपन नहीं है? (हाँ, है।) क्या मनमौजीपन व्यक्ति की मानवता के भीतर एक समस्या है? (हाँ।) वे बेहद मनमौजी होते हैं—सभी को उन पर ध्यान देना पड़ता है, और अगर चीजें उनके हिसाब से नहीं होतीं तो वे तुरंत शत्रु हो जाते हैं और उनका विस्फोटक गुस्सा भड़क उठता है। कोई उनका विरोध नहीं कर सकता और सभी को उन्हें मनाना पड़ता है। भले ही वे अब युवा न रहे हों, लेकिन उनकी मानवता एक बच्चे की तरह अपरिपक्व बनी रहती है। चाहे वे कहीं भी अपना कर्तव्य निभाएँ, वे कभी सार्वजनिक नियमों का पालन नहीं करते। जब वे खुश होते हैं और बात करना चाहते हैं तो सभी को सुनना पड़ता है और अगर कोई नहीं सुनता तो वे उस व्यक्ति के खिलाफ़ द्वेष पाल लेते हैं। जब तुम उनसे बात करते हो तो तुम्हें मुस्कुराना पड़ता है; अगर तुम कोई हाव-भाव नहीं दिखाते और सुनने के लिए तैयार नहीं दिखते तो वे गुस्सा हो जाते हैं और अपना आपा खो देते हैं। कलीसिया में वे जो चाहें जब चाहें करते हैं, बिना इस बात की परवाह किए कि इससे दूसरों की सामान्य जीवन-चर्या पर क्या असर पड़ेगा। अगर वे सहज महसूस करते हैं और अच्छे मूड में होते हैं तो उनके लिए यही सब मायने रखता है, और दूसरों को कोई आपत्ति नहीं उठाने दी जाती। अगर कोई घृणा या नाखुशी दिखाने के लिए आपत्ति उठाता है तो इससे वे भड़क उठते हैं और इसे छोड़ते नहीं। ऐसे कुछ लोग अपरिपक्व मानवता वाले युवा होते हैं, लेकिन अन्य लोग चालीस, पचास, यहाँ तक कि सत्तर या अस्सी वर्ष की आयु के होते हैं और बुढ़ापे में भी उनमें ऐसी ही मानवता होती है, वे विशेष रूप से मनमौजी होते हैं। चाहे परिवेश या स्थितियाँ इसकी अनुमति दें या नहीं, वे जो चाहें करते हैं। उदाहरण के लिए, वे ऐसी जगह पहुँचते हैं जहाँ नहाने की स्थितियाँ नहीं होतीं, लेकिन वे नहाने पर जोर देते हैं और कहते हैं, “घर पर मैं रोज नहाता हूँ; मैं बिना नहाए नहीं रह सकता।” लेकिन इस जगह उचित स्थितियाँ नहीं होतीं; हफ्ते में एक बार नहाना भी मुश्किल होता है। तो तुम क्या करोगे? सामान्य मानवता वाला व्यक्ति जानता है कि इस स्थिति से कैसे पेश आना है और इसे कैसे सँभालना है। अगर मौसम नम और घुटन भरा है तो पानी का एक बर्तन लेकर रात में बस शरीर पोंछकर सो जाना ही काफी है—यह एक ऐसी कठिनाई है जिसे सहा जा सकता है। इस पर काबू पाना असंभव नहीं है। लेकिन ऐसा व्यक्ति इसे नहीं सँभाल पाता; अगर वह नहाता नहीं तो वह सो नहीं पाता, खा नहीं पाता, यहाँ तक कि उसे लगता है कि वह जीवित नहीं रह पाएगा, मानो वह बहुत बड़ा अपमान सह रहा हो। कितना मनमौजी है वह? वह इतना मनमौजी है कि अपना कर्तव्य सामान्य रूप से नहीं निभा पाता, दूसरों के साथ सामान्य रूप से बातचीत नहीं कर पाता या मिलजुलकर नहीं रह पाता, यहाँ तक कि एक सामान्य व्यक्ति की तरह जी भी नहीं पाता। दूसरों को ऐसे व्यक्ति ऐसे लगते हैं जैसे उनमें कोई मनोविकार हो। अगर उनका किसी के साथ अच्छा रिश्ता होता है तो वे हमेशा साथ रहते हैं, मानो वे दो जिस्म एक जान हों। लेकिन अगर उनका किसी के साथ बुरा रिश्ता होता है या अगर किसी ने कभी उन्हें नाराज किया होता है तो वे उस व्यक्ति से बात किए बिना अपना पूरा जीवन बिता सकते हैं। जब वे उसे देखते हैं तो वे अपनी आँखें फेर लेते हैं और उनका चेहरा तुरंत काला पड़ जाता है मानो वे किसी दुश्मन का सामना कर रहे हों—ठेठ अतिवादी। क्या ऐसे व्यक्ति की मानवता सामान्य होती है? (नहीं।) ऐसे व्यक्ति अत्यधिक मनमौजी होते हैं और उनकी मानवता सामान्य नहीं होती। “सामान्य नहीं होने” का क्या मतलब है? इसका मतलब है कि उनमें सामान्य मानवता नहीं होती। क्या ऐसे लोग दूसरों के साथ सामान्य मेलजोल और सहयोग कर सकते हैं? क्या वे लोगों के बीच सामान्य रूप से जी सकते हैं? क्या वे अपना कर्तव्य अच्छी तरह से निभा सकते हैं? (नहीं।) अगर वे अपना लक्ष्य प्राप्त करना चाहते हैं—चाहे वह भोजन करना हो, अच्छे व्यवहार का आनंद लेना हो या कुछ ऐसा करना हो जो वे करना चाहते हों—तो वह पूरा होना चाहिए। अगर नहीं तो ऐसा लगता है मानो आसमान गिर रहा हो, मानो उनकी दुनिया खत्म होने वाली हो। वे बेचैन हो जाते हैं और बड़बड़ाना शुरू कर देते हैं, दूसरों के बारे में शिकायत करते हैं, परिवेश के बारे में शिकायत करते हैं, यहाँ तक कि यह कहते हुए परमेश्वर के बारे में भी शिकायत करते हैं, “परमेश्वर ने मेरे लिए कैसे परिवेश का इंतजाम किया है जिससे मुझे इतना कष्ट हो रहा है? दूसरों को ऐसे परिवेश का सामना क्यों नहीं करना पड़ा और इस तरह से कष्ट क्यों नहीं सहना पड़ा? मैं ही क्यों कष्ट सह रहा हूँ? परमेश्वर पक्षपाती है!” देखो, उनका राक्षसी स्वभाव उभर आया है, है न? क्या ऐसी मानवता मानक स्तर की है? (नहीं।) ऐसे लोगों से निपटा जाना चाहिए। ऐसे व्यक्ति से कैसे निपटा जाना चाहिए? (उसे एक साधारण कलीसिया में भेज दो।) अगर वह उस बिंदु तक पहुँच जाता है जहाँ वह अब अपना कर्तव्य नहीं निभा सकता, अपना कर्तव्य निभाते समय विघ्न-बाधाएँ ही पैदा करता है, जिससे उसे देखने वाला हर व्यक्ति घृणा और नाराजगी ही महसूस करता है और दूसरे लोग उसके साथ मिलजुलकर नहीं रह पाते तो उसे तुरंत चलता कर देना चाहिए—ऐसा व्यक्ति कुत्ते के बदबूदार मल जैसा होता है। मनमौजीपन में स्वार्थी, नीच और साथ ही अतार्किक रूप से असभ्य होना शामिल है। कभी-कभी इसमें अत्यधिक मतलबी, कठोर, यहाँ तक कि क्रूर और दुर्भावनापूर्ण होना भी शामिल होता है। जब ऐसा व्यक्ति कुछ समय के लिए अपना कर्तव्य निभाता है तो सभी को बहुत नुकसान होता है और जो भी उसे देखता है, भयभीत हो जाता है। अगर तुम उससे बचने की कोशिश करते हो और उसे उकसाते नहीं, तो भी उसके पास कहने के लिए कुछ होगा : “तुम किससे छिप रहे हो, चोर से? मैंने तुम्हारा क्या बिगाड़ा है जो तुम मुझसे बच रहे हो?” लेकिन अगर तुम उसके पास जाते हो और कुछ कहने की कोशिश करते हो, तो भी वह तुमसे सामान्य बातचीत नहीं करेगा। उसमें सामान्य मानवता नहीं होती और जो लोग उसके साथ बातचीत करते हैं, वे न सिर्फ मौखिक नुकसान झेलते हैं, बल्कि अपनी ईमानदारी का नुकसान, भावनात्मक नुकसान, यहाँ तक कि कुछ शारीरिक नुकसान भी झेलते हैं। ऐसे लोग वास्तव में घृणित होते हैं! क्या उन्हें बुरी मानवता वाले लोगों के रूप में वर्गीकृत करना उचित होगा? (हाँ।) ऐसे व्यक्ति में बुरी मानवता होती है और वह मनमौजी होता है। मनमौजी व्यक्ति न सिर्फ दूसरों का उन्नयन करने में विफल रहता है, बल्कि उन्हें नाराजगी और घृणा भी महसूस कराता है और वह किसी के साथ मिलजुलकर नहीं रह पाता। मुझे बताओ, क्या मनमौजी व्यक्ति सत्य स्वीकार सकता है? (नहीं।) तो उसके अंदर किस तरह का स्वभाव होता है? (हठधर्मिता का।) उसकी हठधर्मिता जाहिर है, लेकिन कुछ और भी है—वह क्या है? (सत्य से विमुख होना।) सही कहा। हठधर्मी होने और सत्य से विमुख होने के भ्रष्ट स्वभाव होना—ये मनमौजी लोगों की दो विशेषताएँ हैं। ऐसा व्यक्ति न सिर्फ मनमौजी होता है, बल्कि स्वार्थी और अतार्किक रूप से अशिष्ट भी होता है। उसकी अतार्किक रूप से अशिष्टता में दूसरों को अनुचित और मनमाने ढंग से परेशान करने का तत्त्व शामिल होता है। जब तुम उससे मेलजोल करते हो तो दयालुता से बात करना काम नहीं आता—उसे लगता है कि तुम्हारे गुप्त इरादे हैं। अगर तुम सख्ती से बात करते हो तो उसे लगता है कि तुम उसे कमजोर समझकर दबा रहे हो, लेकिन जब उसकी उच्छृंखलता से दूसरों को नुकसान पहुँचता है तो वह फिर भी कहेगा, “मेरा इरादा तुम्हें ठेस पहुँचाने का नहीं था। अगर तुम्हें ठेस लगी हो तो मैं माफी माँगता हूँ।” हालाँकि ये शब्द अच्छे लगते हैं लेकिन जब वह व्यक्ति जिसे ठेस पहुँची है, उसे माफ नहीं करता, यहाँ तक कि उसकी आलोचना भी करता है तो उच्छृंखल व्यक्ति क्रोधित हो जाता है और कहता है, “तुम बस इसे छोड़ नहीं सकते—क्या तुम मेरी माफी का फायदा नहीं उठा रहे? क्या तुम्हें लगता है कि मेरे माफी माँग लेने के कारण मुझे आसानी से धौंस दी जा सकती है? और अब तुम मेरी कमियाँ बता रहे हो! क्या मुझमें कमियाँ हैं? क्या तुम उन्हें बताने के काबिल हो?” क्या यह सत्य को स्वीकार न करने का मामला नहीं है? (हाँ, है।) इसमें उसका भ्रष्ट स्वभाव शामिल है। उसकी मानवता के ये लक्षण स्वाभाविक रूप से भ्रष्ट स्वभावों के कुछ लक्षणों में भी अभिव्यक्त होते हैं—वे जुड़े हुए हैं। ऐसे लोगों के भ्रष्ट स्वभावों की विशेषताओं में हठधर्मिता, सत्य से विमुखता और थोड़ी-बहुत क्रूरता शामिल है। ये पहलू उनके भ्रष्ट स्वभावों के लक्षण हैं।

उदाहरण 8 : मानवीय सहज-प्रवृत्तियाँ

जन्मजात स्थितियों में एक और पहलू शामिल है, जो मानवीय सहजवृत्ति है। उदाहरण के लिए, कुछ लोग परमेश्वर में विश्वास करने के बाद सीसीपी सरकार द्वारा परमेश्वर के चुने हुए लोगों का उन्मत्त दमन, उनकी गिरफ्तारियाँ और उनके साथ क्रूर व्यवहार देखकर भयभीत, उद्वेलित, हो जाते हैं, कातर बन जाते हैं और डर जाते हैं। कभी-कभी उनके पैरों में भी जान नहीं रहती और वे लगातार शौचालय जाना चाहते हैं। यह किस चीज की अभिव्यक्ति है? (सहजवृत्ति की।) यह एक सहजवृत्तिजन्य प्रतिक्रिया है। सामान्य मानवता के भीतर, जब कुछ भयावह घटनाओं, लोगों के जीवन से जुड़ी स्थितियों या उन्हें ख़तरे में डाल सकने वाले मामलों की बात आती है तो चाहे वह जानकारी सुनने पर हो या वास्तविकता से सामना होने पर, उनमें कुछ सहजवृत्तिजन्य प्रतिक्रियाएँ होंगी, वे कातर और डरे हुए महसूस करेंगे। साथ ही, उनके शरीर प्राकृतिक रूप से कुछ सामान्य प्रतिक्रियाएँ प्रदर्शित करेंगे, जैसे कि घबराहट, मांसपेशियों में ऐंठन, अस्थायी बहरापन या अंधापन, साथ ही शुष्क मुँह, कमजोर पैर, अत्यधिक पसीना आना, मूत्राशय या आँतों पर नियंत्रण खोना। क्या ये प्रतिक्रियाएँ होने की संभावना है? (हाँ।) ये प्रतिक्रियाएँ चाहे तंत्रिका-तंत्र द्वारा नियंत्रित हों या किसी अन्य कारण से उत्पन्न हों, हर हालत में बाहरी कारक द्वारा देह में उत्पन्न प्रतिक्रियाएँ हैं और इन प्रतिक्रियाओं को सामूहिक रूप से सहजवृत्ति कहा जाता है। शरीर की सहन करने की क्षमता की अपनी सीमाएँ होती हैं; जब वह व्यक्ति के साहस की सीमाएँ पार कर जाती है तो शरीर कुछ सहजवृत्तिजन्य प्रतिक्रियाएँ प्रदर्शित करेगा। इन प्रतिक्रियाओं को दूसरे लोग कमजोरी समझ सकते हैं या वे हास्यास्पद, दयनीय या सहानुभूति के योग्य लग सकती हैं, लेकिन ये अकाट्य रूप से व्यक्ति की जन्मजात सहजवृत्तियों की अभिव्यक्तियाँ हैं। ऐसे लोग भी हैं जो खतरे से सामना होने पर अपना सिर पकड़कर रोएँगे, आँसू बहाएँगे, यहाँ तक कि जोर से चिल्लाएँगे; दूसरे लोग छिपने के लिए किसी अँधेरे कोने में सिकुड़ सकते हैं—ऐसी सभी प्रतिक्रियाएँ सहजवृत्तिजन्य प्रतिक्रियाएँ हैं। ये सहजवृत्तिजन्य प्रतिक्रियाएँ, चाहे वह रोना हो, हँसना हो या इतना ज्यादा भयभीत हो जाना कि वे कुछ अपमानजनक कर दें—क्या इनमें कुछ सही या गलत है? (नहीं।) तो जो लोग सरकार द्वारा विश्वासियों को गिरफ्तार किए जाने के बारे में सुनकर डर जाते हैं, क्या हम उनके बारे में यह कह सकते हैं कि वे लोग कायर हैं और उनमें मानवता नहीं है? (नहीं।) क्या यह कथन, “ईश्वर में विश्वास करना आस्था के साथ आना चाहिए; व्यक्ति को डरना नहीं चाहिए!” सही है? (नहीं।) “यह कमजोरी है, कायरता और अक्षमता की अभिव्यक्ति है। यह परमेश्वर में विश्वास की कमी दर्शाती है और यह भी दर्शाती है कि वे परमेश्वर पर भरोसा करना नहीं जानते। ऐसा व्यक्ति विजेता नहीं है!” क्या हम यह कह सकते हैं? (नहीं।) क्यों नहीं? (यह सिर्फ एक शारीरिक प्रतिक्रिया है जो तब होती है जब कोई व्यक्ति बाहरी परिस्थितियों का सामना करता है।) यह एक सामान्य शारीरिक प्रतिक्रिया है, न कि भ्रष्ट स्वभाव से प्रेरित अभिव्यक्ति। इसका मतलब यह है कि जब लोगों में ऐसी परिस्थितियों में ये अभिव्यक्तियाँ और प्रकाशन होते हैं तो यह भ्रष्ट स्वभाव के प्रभाव के कारण नहीं होता, न ही ऐसा इसलिए होता है कि उनकी मानवता के भीतर कुछ विचार या दृष्टिकोण उनके ऊपर हावी हो रहे होते हैं। ये प्रतिक्रियाएँ कोई ऐसी चीज नहीं होतीं जिसकी तुम पहले से कल्पना कर लो; ऐसा नहीं है कि ऐसी परिस्थितियों से सामना होने पर तुम्हारे मन में अचानक अजीबोगरीब विचार आते हैं और फिर जब तुम इसके बारे में ज्यादा सोचते हो तो तुम घबरा जाते हो, तुम्हारा शरीर ऐंठने लगता है, यहाँ तक कि तुम अपने मूत्राशय या आँतों पर नियंत्रण खो देते हो। इन प्रतिक्रियाओं के पीछे यह कारण नहीं होता। बल्कि ऐसा इसलिए होता है कि इन घटनाओं या इस समाचार के बारे में सुनने के बाद बिना किसी सुचिंतित विचार के, बिना किसी मानसिक छनाई या प्रसंस्करण के तुम्हारा शरीर प्राकृतिक रूप से कुछ सहजवृत्तिजन्य शारीरिक प्रतिक्रियाएँ उत्पन्न करता है। तो ऐसी प्राकृतिक प्रतिक्रिया शरीर की सहजवृत्तियों द्वारा उत्पन्न होती है। इसमें कुछ सही या गलत नहीं होता, ताकत और कमजोरी के बीच का कोई अंतर नहीं होता और निश्चित रूप से सकारात्मक और नकारात्मक के बीच का कोई अंतर नहीं होता। कुछ लोग कहते हैं, “चाहे सरकार कैसे भी गिरफ्तारियाँ करे, मैं नहीं डरता!” मैं कहूँगा, तो यह तुम्हें मूर्ख बनाता है। जब बड़ा लाल अजगर तुम्हें प्रताड़ित करेगा, तब देखेंगे तुम डरते हो या नहीं—उस समय तुम्हारे लिए चीख रोकना असंभव होगा। जब दर्द अपने चरम पर पहुँचेगा तो क्या सोचोगे? “मैं मरना पसंद करूँगा। मरकर मैं आजाद हो जाऊँगा, फिर मुझे दर्द नहीं होगा।” ये सब शरीर की सहजवृत्तिजन्य प्रतिक्रियाएँ हैं और इनमें से कोई भी समस्या नहीं है। कुछ लोग कह सकते हैं, “मैं नहीं डरता; अगर कोई मुझे पीटेगा तो मैं जवाबी हमला करूँगा, और अगर मैं जीत न पाया तो बस भाग जाऊँगा।” लेकिन जब तुम भागोगे और कोई तुम पर बंदूक तान देगा तो तुम्हारे पैरों में जान नहीं रहेगी, तुम्हारा दिल कातर बन जाएगा और तुम नहीं चिल्लाओगे, “मैं नहीं डरता”। जब तुम्हारा जीवन दाँव पर लगा होगा तो तुम भी मरने से डरोगे—यह तुम्हारी सहजवृत्तिजन्य प्रतिक्रिया है। चूँकि ये सहजवृत्तिजन्य प्रतिक्रियाएँ हैं, इसलिए चाहे व्यक्ति में जो भी अभिव्यक्तियाँ हों या मानवीय कमजोरी के जो भी प्रकाशन हों, इसे गलत नहीं माना जाता, न ही यह शर्मनाक है और परमेश्वर इसकी निंदा नहीं करता। प्राकृतिक रूप से, तुम्हें इन प्रतिक्रियाओं को रोकने की कोशिश नहीं करनी चाहिए और देखने वालों को भी उनका मजाक नहीं उड़ाना चाहिए, क्योंकि सभी एक-जैसे हैं—हर कोई मांस और खून से बना है। मांस और खून की सहजवृत्तिजन्य प्रतिक्रियाएँ ऐसी ही होती हैं; तुम ऐसे हो, वे ऐसे हैं, हर व्यक्ति ऐसा है। यह ऐसा ही है जैसे भेड़िये से सामना होने पर व्यक्ति की पहली सहजवृत्तिजन्य प्रतिक्रिया क्या होती है? “भागो! जितना तेज भाग सको, भागो!” और भागते समय वे यह देखते हुए कि भेड़िया उन्हें पकड़ तो नहीं लेगा, चिंता करते हैं : “क्या होगा अगर उसने मुझे पकड़ लिया? क्या होगा अगर उसने मेरी गर्दन पर काट लिया—क्या मैं मर जाऊँगा? काश मेरे पास बंदूक या लोहे की छड़ होती।” वे इन चीजों के बारे में सिर्फ भागते समय सोचते हैं। लेकिन चाहे तुम इस बारे में जो भी सोचो, तुम्हारी पहली सहजवृत्तिजन्य प्रतिक्रिया निश्चित रूप से जल्दी से जल्दी उसके पीछा करने से बचना, जितना हो सके उतनी तेजी से और दूर भागना, पकड़े और खाए जाने से बचना होती है। ये सब सहजवृत्तिजन्य प्रतिक्रियाएँ हैं। तुम्हारी सहजवृत्तिजन्य प्रतिक्रिया क्या है? वह है खुद को बचाना, अपने जीवन की रक्षा करना और यह सुनिश्चित करना कि तुम्हारा जीवन खतरे में न पड़े। चाहे ये सहजवृत्तिजन्य प्रतिक्रियाएँ देखने वाले को कायरतापूर्ण, असहनीय या शर्मनाक लगें, ये वास्तव में शर्मनाक नहीं हैं, क्योंकि ये मांस और रक्त से बने लोगों की सामान्य अभिव्यक्तियाँ हैं; ये प्राकृतिक प्रकाशन हैं। एक सहजवृत्तिजन्य प्रतिक्रिया बस एक प्राकृतिक प्रकाशन है और उसमें कुछ भी शर्मनाक नहीं है। उदाहरण के लिए, जब तुम कोई चुटकुला सुनोगे तो हँसोगे। अगर तुम्हारे मुँह में भोजन या पानी हो तो भी तुम हँसोगे, क्योंकि यह एक सहजवृत्तिजन्य प्रतिक्रिया है। सहजवृत्तिजन्य प्रतिक्रिया ईश्वर प्रदत्त, जन्मजात कार्य होता है, जो प्राकृतिक रूप से तब घटित होगा जब परिस्थितियाँ सही होंगी। इसलिए जब सहजवृत्तिजन्य प्रतिक्रियाओं की बात आती है तो वे प्राकृतिक प्रकाशन होती हैं। वे मानवता की कमजोरी या दोष के प्रकाशन हो सकते हैं या वे तुम्हारी देह की प्राकृतिक अभिव्यक्ति के प्रकाशन हो सकते हैं। जो भी हो, चूँकि यह एक सहजवृत्तिजन्य प्रतिक्रिया है, इसलिए कुछ सही या गलत नहीं है। अगर तुम्हें शर्म आती है तो यह दर्शाता है कि तुममें अंतर्दृष्टि की कमी है और तुम्हारी मानवता काफी सतही है—तुम दूसरों पर अच्छा प्रभाव छोड़ना चाहते हो। अगर तुम अपनी सहजवृत्तिजन्य प्रतिक्रियाओं को रोकने की कोशिश करते हो तो यह साबित होता है कि तुम मूर्ख हो और तुम्हारे विवेक में समस्या है। विशेष खतरनाक परिवेशों और परिस्थितियों में, भले ही तुम इतने भयभीत हो कि तुम्हारी पतलून गीली हो जाए, तुम्हें इसे शर्मनाक नहीं समझना चाहिए। असल में, यह सामान्य मानवता की अभिव्यक्ति है। ऐसी परिस्थितियों में किसी में भी ये अभिव्यक्तियाँ हो सकती हैं—यहाँ तक कि प्रसिद्ध या महान लोग भी इसके अपवाद नहीं हैं। कड़ी परिस्थितियों में कोई अतिमानव नहीं होता—तुम सिर्फ एक साधारण व्यक्ति हो, कुछ खास नहीं, और तुम्हारे पास शेखी बघारने लायक कुछ नहीं है। यहाँ तक कि अगर तुम इतने डर जाते हो कि तुम्हारी पतलून गीली हो जाती है और दूसरों को इसका पता चल जाता है तो भी यह कोई शर्मनाक बात नहीं है, क्योंकि इस तरह लोग तुम्हारा आदर नहीं करेंगे या तुम्हारी पूजा नहीं करेंगे, और कम से कम, तुम सुरक्षित रहोगे। यह अब स्पष्ट हो जाना चाहिए, है ना? सहजवृत्तिजन्य मानवीय प्रतिक्रियाएँ बहुत सामान्य और स्वाभाविक हैं। उदाहरण के लिए, जब तुम्हारे बाल गंदे होते हैं और तुम्हारी खोपड़ी में खुजली होती है तो तुम सहजवृत्तिजन्य रूप से उसे खुजलाते हो। भले ही बाद में तुम्हारे नाखून गंदगी से भर जाएँ और लोग तुम्हें अशोभनीय या अस्वास्थ्यकर समझें, तुम क्या कर सकते हो? जब तुम्हारे बाल गंदे होंगे तो उनमें गंदगी होगी, क्योंकि तुम मांस और रक्त हो, धूल से बने हो और तुम्हें यह तथ्य स्वीकारना चाहिए। यह स्थिति बस तुम्हें यह बता रही है कि तुम्हारे बाल गंदे हैं और उन्हें धोने की जरूरत है। जब तुम्हारी खोपड़ी में खुजली होती है तो खुजलाना एक सहजवृत्तिजन्य प्रतिक्रिया है। सहजवृत्तिजन्य प्रतिक्रिया एक प्राकृतिक, सामान्य प्रतिक्रिया है, जो ईश्वर द्वारा बनाई गई जन्मजात स्थितियों और तंत्रिका-तंत्र के तहत एक सामान्य अभिव्यक्ति है। भले ही कभी-कभी ये अभिव्यक्तियाँ तुम्हें शर्मिंदा, अशोभनीय या अप्रतिष्ठित महसूस करा सकती हैं, फिर भी तुम्हें उन्हें बदलने या रोकने की कोशिश नहीं करनी चाहिए। एक बात तो यह है कि ऐसा करने से तुम्हें मानवीय प्रवृत्तियों के साथ सही तरीके से पेश आने में मदद मिलती है; दूसरी बात यह है कि यह तुम्हारे आचरण के लिए भी उन्नयनकारी और लाभकारी है। एक बार जब तुम इस पहलू के बारे में एक निश्चित समझ और जागरूकता हासिल कर लेते हो तो दूसरों के साथ बातचीत और व्यवहार करते समय अगर मानवीय दैहिक सहजवृत्ति के कुछ पहलू प्राकृतिक रूप से अभिव्यक्त और प्रकट होते हैं तो तुम्हें उन्हें जानबूझकर छिपाने की जरूरत नहीं होगी। और अगर कभी-कभी कोई शर्मनाक स्थिति वास्तव में उत्पन्न हो ही जाती है तो उसे समझाने या छिपाने या दिखावा करने की कोई जरूरत नहीं होगी, क्योंकि यह सामान्य मानवता का प्रकाशन है और यह एक सहज मानवीय प्रतिक्रिया भी है—यह सब उन सीमाओं के भीतर है जिसे एक सामान्य व्यक्ति स्वीकार सकता है। उदाहरण के लिए, जब लोग फलियाँ खाते हैं तो उनके शरीर में प्राकृतिक रूप से कुछ गैस बनती है और सहजवृत्तिजन्य रूप से वे डकार लेंगे या गैस निकालेंगे। यह एक बहुत ही प्राकृतिक बात है। युवा स्त्री-पुरुष अक्सर महसूस करते हैं कि ऐसी अभिव्यक्तियाँ शर्मनाक हैं, लेकिन असल में इसमें कुछ भी शर्मनाक नहीं है। यह शरीर की एक सामान्य सहजवृत्तिजन्य प्रतिक्रिया है और इसका आचरण या क्रियाकलाप करने के सिद्धांतों से कोई लेना-देना नहीं है। हालाँकि कुछ लोग शायद इसे न समझ सकें या वे इससे असंतुष्ट हो सकते हैं, लेकिन यह निश्चित रूप से व्यक्ति के स्व-आचरण के लिए कोई सीमा न होने, खराब परवरिश होने, अनियंत्रित, उच्छृंखल, स्वार्थी होने या खराब या बुरी मानवता होने के स्तर तक नहीं पहुँचता—इसे इस हद तक बढ़ाने की कोई जरूरत नहीं है। यह मुद्दा स्व-आचरण से जुड़ा नहीं है और निश्चित रूप से इसका भ्रष्ट स्वभाव से कोई लेना-देना नहीं है। मामले को बढ़ा-चढ़ाकर कहने की कोई जरूरत नहीं है। इन चीजों के साथ सही तरीके से पेश आना चाहिए।

उदाहरण 9 : स्वच्छता की परवाह न करना

कुछ लोग अविकसित देशों या परिवेशों में या खराब परिस्थितियों वाले परिवारों में पैदा होने के कारण अपने जीवन में चीजों पर विशेष ध्यान नहीं देते। हो सकता है वे भोजन की स्वच्छता को लेकर सतर्क न हों, हो सकता है वे एक ही वस्त्र बिना धोए लंबे समय तक पहनते हों, शायद उन्हें यह भी पता नहीं चलता कि उनके कपड़ों से पसीने की बदबू आ रही है। यह किस तरह की अभिव्यक्ति है? (यह व्यक्ति की जीवनशैली से जुड़ी आदतों की अभिव्यक्ति है।) यह जीवनशैली से जुड़ी आदतों का मामला है; यह स्वच्छता पर ज्यादा ध्यान न देना है। कुछ लोग अपना चेहरा और पैर धोने के लिए एक ही तौलिया इस्तेमाल करते हैं और फिर दिन में काम पर जाते समय पसीना पोंछने के लिए उसका इस्तेमाल करते हैं। कभी-कभी, अगर उन्हें कोई घायल दिखता है तो वे घाव ढकने के लिए भी उसी तौलिये का इस्तेमाल करते हैं। वे स्वच्छता पर बिल्कुल भी ध्यान नहीं देते। यह क्या समस्या है? इसका उस परिवार की स्थितियों से एक निश्चित संबंध है, जिसमें वे पैदा हुए थे। कुछ लोग अच्छी जीवन-स्थितियों वाले परिवारों से आते हैं, जहाँ प्रत्येक व्यक्ति के पास कई तौलिये और नहाने के तौलिये होते हैं, जिनमें चेहरे के लिए इस्तेमाल किए जाने वाले तौलियों और पैरों के लिए इस्तेमाल किए जाने वाले तौलियों के बीच स्पष्ट अंतर होता है। वे रोज नहाते हैं और अपना चेहरा धोते हैं, और तौलिये और नहाने के तौलिये भी रोज धोए जाते हैं, इसलिए ऐसा लगता है कि वे सफाई को लेकर बहुत सजग हैं। ऐसी आदतें कैसे बनती हैं? वे परिवार में एक निश्चित आर्थिक आधार और वित्तीय स्थितियों का नतीजा होती हैं, जो इन परिष्कृत जीवनशैली से जुड़ी आदतों को जन्म देती हैं। इससे व्यक्ति स्वच्छता के प्रति बहुत चौकस और सम्माननीय दिखाई देता है। ऊपर से ऐसा लगता है कि वे सफाई को लेकर बहुत सजग हैं, लेकिन असल में इन सबके पीछे वे जन्मजात स्थितियाँ हैं जो इन्हें जन्म देती हैं। तो कुछ लोग इन चीजों पर ध्यान क्यों नहीं देते? कुछ लोग प्राकृतिक रूप से ऐसे मामलों पर ज्यादा ध्यान देने की प्रवृत्ति नहीं रखते और अगर उनके पास साधन हों तो भी वे इन चीजों को बहुत गंभीरता से नहीं लेते—यह कोई महत्वपूर्ण मुद्दा नहीं है। जहाँ तक दूसरों का संबंध है, यह उनकी पारिवारिक स्थितियों और परिवेश के कारण होता है। सात-आठ लोगों के परिवार में सभी लोग अपना चेहरा और पैर धोने के लिए एक ही तौलिया इस्तेमाल कर सकते हैं और एक व्यक्ति के बाद दूसरा उसका इस्तेमाल कर सकता है। कुछ लोग तो अपने पैर धोए बिना ही बिस्तर पर चले जाते हैं और फिर भी अच्छी नींद लेते हैं। इससे उनके दैनिक जीवन या स्व-आचरण पर कोई असर नहीं पड़ता। जो लोग सफाई को लेकर बहुत सजग होते हैं, वे कह सकते हैं, “लेकिन तुम्हारे पैरों पर कीटाणु हैं—वे बहुत गंदे हैं!” जिस पर दूसरे जवाब दे सकते हैं, “पैर गंदे नहीं हैं; वे पूरे दिन ढके रहते हैं और बाहरी दुनिया के संपर्क में नहीं आते, इसलिए कोई कीटाणु नहीं होते, बस थोड़ा पैरों का पसीना होता है। लोगों को लगता है कि पैरों का पसीना गंदा होता है, लेकिन असल में ऐसा नहीं है। कुछ जगहों पर पैरों का इस्तेमाल खाना बनाने के लिए भी किया जाता है। कौन जानता है, बाजार से जो खाना तुम खरीदते हो, वह लोगों ने पैरों से आटा गूँधकर बनाया हो। तुम इसे नहीं देख सकते और खाना खा लेते हो—फिर भी तुम खुद को सफाई के मामले में इतना सजग समझते हो!” चाहे कोई व्यक्ति विशेष ध्यान दे या न दे, यह सब जीवनशैली से जुड़ी आदतें या जीने के तरीके हैं जिन्हें जन्मजात स्थितियों द्वारा आकार दिया जाता है। इसका इस बात से कोई लेना-देना नहीं है कि वे कैसे आचरण करते हैं। तो किस तरह की अभिव्यक्तियों में व्यक्ति का आचरण शामिल होता है? उदाहरण के लिए, किसी खतरनाक स्थिति से सामना होने पर, बड़े लाल अजगर द्वारा पीछा किए जाने पर हर व्यक्ति तनावग्रस्त और डरा हुआ महसूस करता है और उसकी कुछ सहजवृत्तिजन्य प्रतिक्रियाएँ होंगी। लेकिन कुछ लोग कह सकते हैं, “चाहे हम सब अभी कितने भी तनावग्रस्त और डरे हुए क्यों न हों, हमें शांत रहना चाहिए और स्थिति की समस्याओं से निपटना चाहिए। हमें पहले अगुआओं और कार्यकर्ताओं और दूसरे क्षेत्रों के भाई-बहनों को बचाना चाहिए, ताकि वे जल्दी से निकल सकें।” लेकिन दूसरे लोग अलग तरह से सोच सकते हैं : “उन्हें बचाना चाहिए? और मेरा क्या? अगर अंत में मैं बच नहीं पाया तो क्या होगा? मुझे पहले भागना होगा! जो पहले भागेगा, वह पकड़ा नहीं जाएगा और सजा या यातना नहीं पाएगा।” देखो, खतरे से सामना होने पर, हालाँकि सभी में डर की एक ही जैसी सहजवृत्तिजन्य प्रतिक्रिया होती है, कुछ लोग दूसरों की सुरक्षा को प्राथमिकता देते हैं और अपने जीवन की सुरक्षा को पृष्ठभूमि में रखते हैं—ऐसे लोग प्रेम और दयालुता दिखाते हैं। लेकिन दूसरे लोग पहले अपने बारे में सोचते हैं, दूसरों के बारे में सोचे बिना भाग जाते हैं—यह स्वार्थ है। असल में, अपनी मानवता के जमीर के अर्थ में, क्या यह दूसरा समूह जानता है कि उन्हें पहले अगुआओं और कार्यकर्ताओं और दूसरे क्षेत्रों के भाई-बहनों की रक्षा करनी चाहिए? औचित्य के संदर्भ में, क्या वे इसे समझते हैं? (हाँ।) जब हर व्यक्ति इस औचित्य को समान रूप से समझता है और उसमें सहजवृत्तिजन्य प्रतिक्रियाएँ होती हैं तो लोग अपनी अभिव्यक्तियों के संबंध में भिन्न होते हैं। यह व्यक्तियों के बीच मानवता में अंतर दर्शाता है। कुछ लोग स्वार्थी और नीच होते हैं, सिर्फ अपने बारे में सोचते हैं और दूसरों को नजरअंदाज करते हैं, जबकि अन्य दयालु होते हैं, दूसरों के प्रति निस्स्वार्थ और विचारशील होने में सक्षम होते हैं, उनकी सुरक्षा को प्राथमिकता देते हैं और स्वार्थपूर्ण तरीके से कार्य नहीं करते। क्या यह मानवता के विभिन्न प्रकार दर्शाता है? (हाँ।) इससे अंतर स्पष्ट हो जाता है। तो इन दो अलग-अलग प्रकार की मानवता वाले लोगों में से किस तरह का व्यक्ति सत्य स्वीकारने और अपना भ्रष्ट स्वभाव त्याग देने में सक्षम होता है? (अच्छी मानवता वाला व्यक्ति सत्य स्वीकारने और आसानी से अपना भ्रष्ट स्वभाव त्याग देने में सक्षम होता है।) स्वार्थी लोगों के बारे में क्या कहना है? (उनके लिए सत्य का अभ्यास करना आसान नहीं है; अगर वे उसे समझते हों तो भी वे उसे अभ्यास में नहीं ला सकते, इसलिए उनके लिए अपना भ्रष्ट स्वभाव त्याग देना कठिन है।) बिल्कुल। इसलिए, हालाँकि हर व्यक्ति भ्रष्ट स्वभाव प्रकट कर सकता है, लेकिन अगर लोगों की मानवता अलग-अलग है तो वे इस मामले में भी भिन्न होंगे कि वे अपना भ्रष्ट स्वभाव त्याग सकते हैं या नहीं। जब लोगों में अलग-अलग तरह की मानवता होती है तो वे एक ही स्थिति पर अलग-अलग रवैयों और तरीकों से प्रतिक्रिया करते हैं। यह निर्धारित करता है कि व्यक्ति अंततः सत्य और सकारात्मक चीजें स्वीकार सकता है या नहीं, सत्य का अनुसरण करने के मार्ग पर चल सकता है या नहीं और अपना भ्रष्ट स्वभाव त्याग सकता है या नहीं। व्यक्ति की मानवता महत्वपूर्ण है, है न? खतरे का सामना करने पर हर व्यक्ति की कुछ सहजवृत्तिजन्य प्रतिक्रियाएँ होंगी—वे सभी डर, घबराहट और आतंक महसूस करते हैं, वे अनिश्चित होते हैं, मृत्यु से डरते हैं और भाग जाना चाहते हैं। ऐसी विकट परिस्थिति में अच्छी और दयालु मानवता वाला इंसान पहले अगुआओं और कार्यकर्ताओं और दूसरे क्षेत्रों के भाई-बहनों की सुरक्षा के बारे में सोचेगा—पहले वह दूसरों की सुरक्षा के बारे में सोचता है। हालाँकि उसमें भी सहजवृत्तिजन्य प्रतिक्रियाएँ होती हैं—भय, घबराहट, आतंक—और प्राकृतिक रूप से उसमें आत्म-सुरक्षा की प्रवृत्ति भी होती है, लेकिन जिस तरह वह स्थिति सँभालता है, वह पहले अपनी सुरक्षा करने के लिए नहीं बल्कि पहले दूसरों की सुरक्षा करने के लिए होता है। दयालु मानवता वाला इंसान इसी तरह से आचरण करता है। और स्वार्थी व्यक्ति जिस तरह से आचरण करता है, उसके बारे में क्या कहना है? वह दूसरों के बारे में सोच सकता है, लेकिन उनकी सुरक्षा नहीं करता—वह पहले अपनी सुरक्षा करता है। इसलिए दयालु मानवता वाले लोगों में, जो दूसरों से सहानुभूति रख सकते हैं और उनकी रक्षा कर सकते हैं, सत्य स्वीकारने की संभावना होती है। उनकी मानवता का जमीर और विवेक सत्य स्वीकारने और अपना भ्रष्ट स्वभाव त्याग देने के लिए आवश्यक स्थितियों के अनुरूप होते हैं। जहाँ तक स्वार्थी किस्म के व्यक्ति का संबंध है, अगर वह सत्य समझता हो तो भी वह न तो उसे स्वीकारता है और न ही उसका अभ्यास करता है। खतरे से सामना होने पर उसकी मानवता आत्म-सुरक्षा और स्वार्थ अभिव्यक्त करती है। इसलिए उसके द्वारा अभिव्यक्त मानवता से आँकने पर यह स्पष्ट है कि उसमें सत्य स्वीकारने और अपना भ्रष्ट स्वभाव त्याग देने के लिए आवश्यक मूलभूत स्थितियाँ नहीं होतीं। इसका मतलब यह है कि ऐसी परिस्थितियों में जहाँ सत्य का अभ्यास करना आवश्यक होता है, उसका जमीर और विवेक अपना काम करना बंद कर देते हैं। वह अपने जमीर और विवेक के खिलाफ काम करता है। वह सत्य खोजना और सही चीजें करना नहीं चुनता जो उसे करना चाहिए, इसके बजाय वह अपने जमीर और विवेक के खिलाफ जाना चुनता है, यहाँ तक कि नैतिक न्याय और सत्य के खिलाफ जाता है, अपनी स्वार्थपूर्ण इच्छाएँ और अपने हितों की जरूरतें पूर्ण रूप से पूरी करता है ताकि वह खुद को बचा सके और अपने तमाम हित सुरक्षित रख सके। इसलिए ऐसे व्यक्ति के लिए सत्य का अनुसरण करने के मार्ग पर या उद्धार के मार्ग पर चलना आसान नहीं होगा। इसका निहितार्थ यह है कि उसका भ्रष्ट स्वभाव उतार फेंकना बहुत कठिन है। इसे कुछ सावधानी से कहें तो, यह कहने के बजाय कि वह अपना भ्रष्ट स्वभाव त्याग देने में असमर्थ है, हम कहेंगे कि उसके लिए ऐसा करना बहुत कठिन है। तो अब इस मुद्दे को देखते हुए, व्यक्ति अपना भ्रष्ट स्वभाव त्यागकर उद्धार प्राप्त कर सकता है या नहीं, क्या यह पूरी तरह से उसकी जन्मजात स्थितियों पर निर्भर करता है? (नहीं।) यह किस पर निर्भर करता है? (उसकी मानवता पर।) यह उसके चरित्र पर निर्भर करता है और इस बात पर भी कि जब वह विभिन्न लोगों, घटनाओं और चीजों का सामना करता है तो उसकी मानवता का जमीर और विवेक काम कर सकते हैं या नहीं। दूसरे शब्दों में, यह इस बात पर निर्भर करता है कि जब चीजें होती हैं तो वह अपने जमीर और विवेक के अनुसार कार्य करता है या नहीं। अगर व्यक्ति अपने जमीर और विवेक के निर्देशन में कार्य करता है तो वह सकारात्मक चीजें और सत्य चुनेगा। लेकिन अगर वह अपने जमीर और विवेक के खिलाफ कार्य करता है तो चाहे वह कितना भी सत्य समझता हो या उसकी काबिलियत उच्च हो या निम्न, वह नैतिक न्याय के खिलाफ जाएगा, सत्य सिद्धांतों के खिलाफ जाएगा, यहाँ तक कि अपनी मानवता भी खो देगा। इससे तुम्हें क्या स्पष्ट होता है? क्या मानवता महत्वपूर्ण है? (हाँ।) चाहे जो भी स्थिति हो, अगर व्यक्ति अपने जमीर और विवेक के खिलाफ और नैतिक न्याय के विरुद्ध कार्य करता है, जब भी ये उसके हितों से संबंधित हों, तो वह अपनी मानवता खो देगा। वह अपने हित निरापद और सुरक्षित रखने के लिए कुछ भी करेगा। इसलिए किसी स्थिति से सामना होने पर वह अपने जमीर और विवेक के अनुसार कार्य करना नहीं चुनेगा। इसके बजाय वह अपने हितों की खातिर उनके खिलाफ जाएगा, अपने लक्ष्य हासिल करने के लिए अपनी ईमानदारी और गरिमा का त्याग करेगा। इसे इस परिप्रेक्ष्य से देखें तो, ऐसे लोग आम तौर पर चाहे कितना भी अच्छा व्यवहार करें, वे अपने हितों का ही अनुसरण करते हैं—उनका भ्रष्ट स्वभाव उतार फेंकना बहुत मुश्किल है। वे सत्य नहीं स्वीकारते—क्षण जितना ज्यादा नाजुक होता है और जितना ज्यादा वे वास्तविकता का सामना करते हैं, उतना ही ज्यादा वे अपने जमीर, विवेक और सत्य के खिलाफ जाना चुनते हैं; और क्षण जितना ज्यादा नाजुक होता है, उतना ही ज्यादा वे सत्य से विमुख होने का अपना भ्रष्ट स्वभाव और उतनी ही ज्यादा अपनी स्वार्थपूर्ण, नीच मानवता प्रकट करते हैं। इसलिए, ऐसे व्यक्ति के लिए अपना भ्रष्ट स्वभाव उतार फेंकना बहुत कठिन है। अब तक, क्या यह स्पष्ट हो गया है कि भ्रष्ट स्वभाव उतार फेंकने के लिए व्यक्ति की मानवता एक मूलभूत स्थिति है? व्यक्ति में किस तरह की मानवता है, इससे निर्धारित होता है कि वह अंततः अपना भ्रष्ट स्वभाव त्याग सकता है या नहीं, वह अंततः सत्य का अनुसरण करने के मार्ग पर चल सकता है या नहीं और वह अंततः उद्धार प्राप्त कर सकता है या नहीं।

उदाहरण 10 : प्राकृतिक रूप से अल्पभाषी होना

कुछ लोग सौम्य और सहनशील व्यक्तित्व के साथ प्राकृतिक रूप से अल्पभाषी होते हैं। वे शायद ही कभी किसी बात का बतंगड़ बनाते हैं या दूसरों से विवाद करते हैं, न ही वे बहुत ज्यादा शोरगुल मचाते हैं। उनकी वाणी दिखावटी नहीं होती और उनकी आवाज नरम होती है। बाहरी तौर पर वे बहुत सौम्य दिखाई देते हैं और व्यवस्थित तरीके से और बिना हड़बड़ी के काम करते हैं। यहाँ तक कि कुछ शर्मीले लोग भी होते हैं जो दूसरों के साथ ज्यादा मौखिक संवाद करना पसंद नहीं करते और लोगों के साथ ज्यादा मिलने-जुलने के लिए तैयार नहीं होते। जहाँ भी वे जाते हैं, वहाँ मूलभूत रूप से उनकी मौजूदगी का कोई एहसास नहीं होता। ये अभिव्यक्तियाँ किस तरह के मुद्दे से संबंधित हैं? (यह उनके व्यक्तित्व से जुड़ा मुद्दा है।) यह उनके जन्मजात व्यक्तित्व से जुड़ा मुद्दा है। इन लोगों का व्यक्तित्व बाहर से ऐसा होता है और अंदर से उनके विचार भी बहुत सरल होते हैं। वे दूसरों के साथ अपेक्षाकृत अच्छे होते हैं, दूसरों के साथ अपेक्षाकृत ठीक से मिलते-जुलते हैं, दूसरों का फायदा नहीं उठाते और जब दूसरों से उपकार या मदद लेते हैं तो उसका बदला चुकाते हैं और अपने दिल में दूसरों की दयालुता याद भी रखते हैं। बाहरी तौर पर ऐसा लगता है कि इन लोगों में अच्छी मानवता है : वे मनुष्यों और जानवरों दोनों को ही नुकसान नहीं पहुँचाते; वे दूसरों के प्रति सहनशील, संवेदनशील होते हैं और दूसरों के साथ किसी बात पर झगड़ा नहीं करते; वे विवादों में नहीं उलझते, न ही वे दूसरों के बारे में गपशप करते हैं; वे लोगों की पीठ पीछे उनकी आलोचना नहीं करते और कभी दूसरों पर अग्रसक्रिय रूप से हमला नहीं करते या उन्हें नुकसान नहीं पहुँचाते; जब कोई मुश्किल में होता है तो अगर वे मदद कर सकते हों तो कभी मना नहीं करते और बदले में कुछ नहीं माँगते। ज्यादातर लोग कहेंगे कि ये व्यक्ति काफी मस्तमौला हैं। तो क्या बाहरी तौर पर ऐसा लगता है कि इन लोगों में अच्छी मानवता होती है? (हाँ।) लेकिन एक अवसर पर परमेश्वर का घर उनसे पूछता है कि चीजें कैसी चल रही हैं : “तुम लोगों की कलीसिया के अगुआओं का काम कैसा है? भाई-बहन उनके बारे में क्या सोचते हैं? क्या इस अवधि के दौरान सुसमाचार के काम के कोई नतीजे मिले हैं? क्या किसी ने कलीसिया के कार्य में गड़बड़ की है या बाधा डाली है?” वे इस पर विचार करते हैं : “ये मुझसे इस बारे में क्यों पूछ रहे हैं? ये कहना क्या चाहते हैं? क्या इनका तात्पर्य यह है कि मुझे कहना चाहिए कि अगुआ अच्छा काम नहीं कर रहे? क्या ये हमारे अगुआओं को बरखास्त करना चाहते हैं? ये कुरेद-कुरेदकर मेरे मुँह से शब्द निकलवाने और मुझसे पुष्टि प्राप्त करने का प्रयास कर रहे हैं। खैर, मैं कुछ नहीं कहने वाला। अगर किसी दिन अगुआओं को बरखास्त कर दिया गया और उन्हें पता चला कि मैंने उनकी समस्याओं की रिपोर्ट की थी तो क्या वे मेरे प्रति द्वेष नहीं पाल लेंगे?” इसलिए वे जवाब देते हैं, “अगुआ फिलहाल बहुत अच्छा काम कर रहे हैं; मैंने कोई समस्या नहीं देखी।” वे बस इतना ही कहते हैं। जब उनसे दोबारा पूछा जाता है, “तुमने वाकई कोई समस्या नहीं देखी?” तो वे जवाब देते हैं, “फलाँ-फलाँ बहन से पूछो, वह अक्सर अगुआओं से बातचीत करती है। वे अक्सर मिलते-जुलते हैं और वह उन्हें अच्छी तरह से जानती है। मैं उन्हें उतनी अच्छी तरह से नहीं जानता।” लेकिन असल में वे मन में सोचते हैं : “अगर मुझे पता हो तो भी मैं कुछ नहीं कह सकता। अगर मैं बोला और बाद में अगुआओं को बरखास्त कर दिया गया तो क्या वे मेरे प्रति द्वेष नहीं पाल लेंगे? अगर वे बरखास्त नहीं किए गए तो भी अगर उन्हें पता चला कि मैंने उनके बारे में कुछ बुरा कहा है तो क्या वे मेरे लिए समस्याएँ खड़ी नहीं कर देंगे? क्या वे मुझे सताएँगे नहीं? क्या मेरा कर्तव्य छीन नहीं लिया जाएगा? मैं कुछ नहीं कह सकता!” यह किस तरह की अभिव्यक्ति है? (यह धोखेबाजी की अभिव्यक्ति है।) और यह किस तरह की समस्या से संबंधित है? एक भ्रष्ट स्वभाव से। ऐसे व्यक्ति बाहरी तौर पर प्राकृतिक रूप से अच्छे व्यक्तित्व और अच्छी मानवता वाले लगते हैं, लेकिन जब भी दूसरों का मूल्यांकन करने या समस्याओं की रिपोर्ट करने की बात आती है तो वे दावा करते हैं कि वे उनके बारे में नहीं जानते, कहते हैं कि वे थोड़े समय से ही विश्वासी हैं और सत्य नहीं समझते, वे इतने मूर्ख हैं कि चीजों की असलियत नहीं जानते। चाहे वे किसी की भी समस्याएँ देखें, वे कभी इसकी रिपोर्ट नहीं करते या इसके बारे में नहीं बोलते। जब कोई व्यक्ति अगुआओं की पीठ पीछे उनकी आलोचना करता है या अपना कर्तव्य लापरवाही से निभाता है तो वे ऐसा दिखावा करते हैं कि उन्होंने उसे नहीं देखा या उन्हें इस बारे में कुछ नहीं पता और वे कभी कुछ रिपोर्ट नहीं करते। जब अगुआ पूछते हैं, “तुमने फलाँ व्यक्ति के साथ बहुत समय बिताया है; उसका कर्तव्य-निर्वहन आम तौर पर कैसा होता है? क्या वह कठिनाई सहने और कीमत चुकाने में सक्षम है?” तो वे जवाब देते हैं, “अरे, मैं देखता हूँ कि वह सुबह बहुत जल्दी उठ जाता है और रात में बहुत देर से सोता है।” असल में वे बहुत पहले ही देख चुके होते हैं कि यह व्यक्ति अक्सर गैर-विश्वासी दुनिया के वीडियो देखता है और अपना कर्तव्य निभाने में कोई कीमत नहीं चुकाता, लेकिन वे सच नहीं बोलते; वे सभी के साथ हमेशा एक सतही सामंजस्य बनाए रखते हैं। बाहरी तौर पर उनका जन्मजात व्यक्तित्व ठीक लगता है और उनकी मानवता भी अच्छी लगती है, लेकिन अच्छी मानवता के इस दिखावे के पीछे क्या छिपा होता है? वे खुशामदी होते हैं; ऐसे खुशामदी लोग, जो किसी को नाराज नहीं करते, कभी किसी को नुकसान नहीं पहुँचाते, कभी दूसरों का फायदा नहीं उठाते और कभी दुश्मन नहीं बनाते। उनके आचरण का सिद्धांत क्या होता है? (किसी को नाराज न करना।) वे किसी को नाराज नहीं करते, किसी को नुकसान नहीं पहुँचाते और सिर्फ खुद को बचाना चाहते हैं। क्या यह धूर्त होना है? (हाँ।) यहाँ तक कि जब कोई यह कहते हुए ईमानदारी से उनके साथ संगति करता है, “हमने अपने कर्तव्य निभाते हुए एक-साथ सबसे ज्यादा समय बिताया है। कृपया मुझमें जो भी समस्याएँ तुम्हें दिखती हैं, मुझे बताओ। मैं उन्हें स्वीकारकर बदलने का वादा करता हूँ। कृपया इस संबंध में अभ्यास के सिद्धांतों के बारे में मेरे साथ संगति भी करो”—यहाँ तक कि जब दूसरा व्यक्ति इतना ईमानदार होता है, तब भी वे सच नहीं बताते। इसके बजाय वे झूठे मन से कहते हैं, “तुम मुझसे बहुत बेहतर हो। असल में तुम लोगों में से किसी को भी इसका एहसास नहीं है, लेकिन मैं वास्तव में कमजोर हूँ। मैं नकारात्मक हो जाता हूँ और मैं विद्रोही भी हूँ।” चाहे दूसरे उनसे कितनी भी ईमानदारी से पूछें, वे फिर भी कुछ नहीं कहेंगे। वे किसी को भी नाराज करने से बिल्कुल इनकार करते हैं और कभी एक भी सच्चा बयान नहीं देते। वे किसी से भी सच नहीं बोलेंगे, सब-कुछ अपने दिल में दबाए रखेंगे। इससे यह देखा जा सकता है कि ऐसा नहीं है कि उनके कोई विचार नहीं होते, क्योंकि वे रोबोट नहीं हैं और शून्य में नहीं रहते। अलग-अलग लोगों और मामलों के बारे में उनकी राय होती अवश्य है, लेकिन वे उसे कभी व्यक्त नहीं करते या किसी से साझा नहीं करते या किसी को बताते नहीं। वे हर चीज अपने तक ही रखते हैं, अंशतः इसलिए क्योंकि वे नहीं चाहते कि दूसरे उनकी असलियत जानें और अंशतः इसलिए क्योंकि वे किसी को नाराज नहीं करना चाहते। तो उनके आचरण का सिद्धांत क्या होता है? क्या उनका कोई सिद्धांत नहीं होता? (हाँ, नहीं होता।) उनका कोई सिद्धांत नहीं होता। वे कभी सत्य नहीं खोजते या सिद्धांतों को कायम नहीं रखते। वे सिर्फ अपना बचाव और सुरक्षा करने पर ध्यान केंद्रित करते हैं। जब तक उन्हें चोट नहीं पहुँचती, तब तक वे इस बात की परवाह नहीं करते कि परमेश्वर क्या अपेक्षा करता है। उनके आचरण में कोई सिद्धांत या सीमाएँ नहीं होतीं और वे किसी को नाराज नहीं करते—वे सिर्फ खुशामदी होते हैं। इसलिए दूसरों की नजर में वे अच्छे लोग भी माने जाते हैं, क्योंकि जो लोग उनसे मिलते-जुलते हैं, उन्हें अक्सर उनकी मदद मिलती है और जब भी दूसरे उनसे कुछ माँगते हैं तो वे कभी मना नहीं करते, जिससे लोगों को लगता है कि वे अच्छे इंसान हैं। लेकिन अगर तुम उनके आचरण के सिद्धांतों की बारीकी से जाँच करो तो तुम पाओगे कि उनके आचरण का कोई सिद्धांत नहीं है। जब भ्रष्ट स्वभावों से संबंधित समस्याओं की बात आती है तो क्या वे उन्हें हल करने के लिए सत्य खोजेंगे? क्या वे सत्य सिद्धांतों के अनुसार अभ्यास करेंगे? (नहीं।) उत्तर निश्चित रूप से नहीं है। ये लोग यह मानते हुए अपनी व्यक्तिपरक समझ पर अड़े रहते हैं कि उनमें अच्छी मानवता और दयालु हृदय है। उन्हें लगता है कि वे कभी दूसरों के प्रति दुर्भावना नहीं रखते, या कम से कम, दूसरों को सक्रिय रूप से नुकसान नहीं पहुँचाएँगे या उनके हितों को क्षतिग्रस्त नहीं करेंगे। जब भी दूसरे कोई अनुरोध करते हैं या उन्हें किसी चीज की दरकार होती है, तो वे हमेशा आशा के अनुकूल उत्तर देते हैं। अपनी समझ में, वे मानते हैं कि किसी को नाराज न करना या नुकसान न पहुँचाना उन्हें अच्छा इंसान बनाता है। किसी को दुश्मन न बनाकर वे सोचते हैं कि वे खुद को किसी खतरनाक स्थिति में नहीं डालेंगे और कोई उन्हें दुश्मन नहीं समझेगा। इस तरह वे चोट नहीं खाएँगे और सुरक्षित रहेंगे। वे जिस तरह आचरण करते हैं, उसमें उनका क्या लक्ष्य होता है? उनका एकमात्र उद्देश्य आत्म-सुरक्षा होता है; उनके लिए उस जगह रहना पर्याप्त है जिसे वे सबसे आरामदायक और सुरक्षित आश्रय और सुविधाजनक क्षेत्र मानते हैं। वे अपने आचरण या उसकी दिशा के सिद्धांत और सीमाएँ बदलने का कोई इरादा नहीं रखते और निश्चित रूप से उनका अपने भ्रष्ट स्वभावों को त्याग देने का कोई इरादा नहीं होता। ये खुशामदी और परेशानी से बचने वाले लोग होते हैं। दूसरे लोग सत्य सिद्धांतों के बारे में या व्यक्ति के आचरण की सीमाओं और सिद्धांतों के बारे में चाहे कैसे भी संगति करें, ये अपने आचरण करने का तरीका नहीं बदलेंगे। तो क्या इन लोगों में अच्छी मानवता होती है? (नहीं।) क्या ये लोग सत्य स्वीकार सकते हैं या सिद्धांतों को बनाए रख सकते हैं? (नहीं।) वे सत्य सिद्धांतों को क्यों नहीं बनाए रख सकते? क्योंकि अपने दिमाग में आचरण करने का उनका मानक खुशामदी होना है। जब किसी ऐसे मामले की बात आती है जिसमें कोई राय रखने या कोई रुख अपनाने की जरूरत होती है तो वे चुप रहते हैं, उदासीन रवैया बनाए रखते हैं और दखल न देने का नजरिया अपनाते हैं, बेपरवाह और अलग रहते हैं मानो इसका उनसे कोई संबंध न हो। नतीजतन, उनके आचरण और क्रियाकलाप करने के तरीके में कोई धार नहीं होती; वे धूर्त लोग हैं। वे अपने आस-पास के लोगों और घटनाओं की परवाह नहीं करते। चाहे किसी परिवेश में या किसी व्यक्ति के साथ समस्याएँ कितनी भी महत्वपूर्ण हों, उन्हें उनकी परवाह करने, उनके बारे में पूछताछ करने या उनके बारे में जानने में कोई दिलचस्पी नहीं होती। वे मानते हैं कि जब तक वे इसमें शामिल नहीं हैं, तब तक चिंतित होने की कोई जरूरत नहीं। इसके लिए एक कहावत है, कैसी है यह? “श्रेय की लालसा नहीं, पर दोष से दूरी भली।” यह भी एक सिद्धांत है जिसके अनुसार खुशामदी लोग आचरण करते हैं। ऐसे लोगों के भ्रष्ट स्वभावों की क्या विशेषताएँ होती हैं? धोखेबाजी, दुष्टता, हठधर्मिता, सत्य स्वीकारने से इनकार करना—उनमें भ्रष्ट स्वभावों की लगभग सभी विशेषताएँ होती हैं। बाहरी तौर पर हो सकता है वे बुरा काम न करते हों और शायद ही कभी अपराध करते हों, लेकिन अगर तुम उन सिद्धांतों और तरीकों का निरीक्षण करो जिनसे वे आचरण करते हैं तो सबसे उल्लेखनीय विशेषता यह होती है कि वे कभी सत्य सिद्धांतों को कायम नहीं रखते और जिस तरह वे आचरण करते हैं उसकी कोई सीमा नहीं होती। यहाँ तक कि जब कोई उनका अपमान करता है या उनकी गरिमा को ठेस पहुँचाता है, तो वे इसे सहन कर हँसी में उड़ा सकते हैं, कभी अपने आंतरिक विचार प्रकट या अभिव्यक्त नहीं करते। बाहर से वे बहुत सहनशील, दयालु मानवता वाले लगते हैं और हमला करने या बदला लेने का कोई इरादा नहीं दिखाते। लेकिन, ऐसा नहीं है कि उनके कोई विचार नहीं होते—वे तुम्हारी करनी याद रखते हैं और सही समय पर सामने आकर अपनी रक्षा और बचाव करते हैं और तुम पर ऐसा पलटवार करते हैं जिस पर शायद तुम्हारा ध्यान भी न जाए। वे सत्य सिद्धांतों को कायम नहीं रखते; जिस तरह वे आचरण करते हैं, उसमें सिद्धांत और सीमाएँ सिर्फ अपने हितों, सुरक्षा और प्रतिष्ठा की रक्षा के लिए होती हैं। ऐसे लोगों को दुष्ट के रूप में वर्णित करना और हठधर्मी, धोखेबाज और सत्य से विमुख के रूप में वर्णित करना सही है। कुछ लोग कह सकते हैं, “उन्होंने दूसरों के हितों को नुकसान नहीं पहुँचाया है या कोई बुरा काम नहीं किया है, फिर तुम कैसे कह सकते हो कि उनमें भ्रष्ट स्वभाव हैं? तुम्हारे यह कहने का आधार क्या है?” जब यह बात आती है कि वे लोगों और चीजों को कैसे देखते हैं और कैसे आचरण और क्रियाकलाप करते हैं, तो यह उनके विचारों, दृष्टिकोणों और रवैयों पर आधारित होता है। क्या तुम लोगों ने इसे देखा है? (हम अब इसे देखते हैं।) तुम इसे पहले क्यों नहीं देख पाए? उनकी किस चीज ने तुम्हें गुमराह किया? (हमें लगा कि वे अपनी कथनी और करनी में, और जिस तरह वे दूसरों के साथ मिलते-जुलते और सहयोग करते हैं उसमें काफी मस्तमौला हैं और किसी को चोट नहीं पहुँचाते, इसलिए हमने मान लिया कि उनमें अच्छी मानवता है। हम उनके बाहरी मुखौटे से गुमराह हो गए।) बाहरी तौर पर एक सौम्य व्यक्तित्व होने और कभी लोगों पर हमला नहीं करने और जानवरों को चोट नहीं पहुँचाने का मतलब यह नहीं कि व्यक्ति में अच्छी मानवता है। मानवता के किस तरह के प्रकाशन असल में अच्छी मानवता दर्शाते हैं? (एक चीज है दूसरों को नुकसान न पहुँचाना या उनका फायदा न उठाना। इसके अलावा, खतरा पैदा होने पर अपनी सुरक्षा के बारे में न सोचकर व्यक्ति का पहला विचार अगुआओं और कार्यकर्ताओं और साथ ही सत्य का अनुसरण करने वाले भाई-बहनों की रक्षा करने का होना और हर स्थिति में परमेश्वर के घर के हितों को पहले रखने में सक्षम होना। ये सब अच्छी मानवता की अभिव्यक्तियाँ हैं।) दयालु, प्रेमपूर्ण, धैर्यवान और सहनशील होना, दूसरों के प्रति सम्मानपूर्ण होना, दूसरों का खयाल रखने के लिए तैयार रहना, लोगों का नाजायज फायदा न उठाना, अपेक्षाकृत ईमानदार होना और साथ ही विनम्र, शालीन होना और दबंग न होना : मानवता के ये गुण होना, साथ ही सत्य सिद्धांतों को बनाए रखने और परमेश्वर के घर के हितों की रक्षा करने की क्षमता भी होना—यह अच्छी मानवता है। अगर किसी में बाहरी तौर पर सहिष्णुता, धैर्य, दयालुता, दूसरों का फायदा न उठाना, दूसरों के प्रति संवेदनशीलता, दूसरों की देखभाल करना जैसे मानवता के गुण हैं, लेकिन परमेश्वर के घर के हितों की बात आने पर वह आसानी से उन्हें दूसरों को सौंप देता है, यहाँ तक कि सक्रिय रूप से उनके साथ गद्दारी भी करता है तो क्या उसमें अच्छी मानवता है? (नहीं।) इसका मतलब है कि उसकी मानवता अच्छी नहीं है। अच्छी मानवता कैसे मापी जाती है? न्यूनतम अपेक्षा क्या है? (कम से कम, परमेश्वर के घर के हितों की रक्षा करने में सक्षम होना।) परमेश्वर के घर के हितों की रक्षा करने में सक्षम होना; और फिर, इस आधार पर दूसरों के साथ सामंजस्यपूर्ण ढंग से सहयोग करने में सक्षम होना, दयालु और सहनशील होना, दूसरों का फायदा न उठाना, और धैर्यवान होने और दूसरों की कमजोरियों को समझने में सक्षम होना, दूसरों के प्रति संवेदनशील होना, प्रेमपूर्ण होना, दूसरों की मदद और समर्थन करने में सक्षम होना और जो लोग कमजोर हैं उनकी देखभाल करना आदि—ये सब अच्छी मानवता की विशेषताएँ हैं। इसके विपरीत, स्वार्थ, नीचता, लालच, दूसरों के साथ कठोर और अत्यधिक मतलबी होना, गपशप करना और लोगों पर अत्याचार करना पसंद करना, उच्छृंखल, आडंबरी, विशेष रूप से सतही, दुष्ट, लंपट, निर्लज्ज होना और शर्म की भावना न होना—ये किस तरह की अभिव्यक्तियाँ हैं? (ये बुरी मानवता की अभिव्यक्तियाँ हैं।) क्या ये अभिव्यक्तियाँ होने पर भी व्यक्ति परमेश्वर के घर के हितों की रक्षा कर सकता है? (नहीं।) अच्छी मानवता की अभिव्यक्तियाँ होने के साथ-साथ परमेश्वर के घर के हितों की रक्षा करने की क्षमता होना—यही वास्तव में अच्छी मानवता है।

उदाहरण 11 : दयालु दिखना लेकिन भेंटों की बरबादी करना

कुछ लोग बाहर से बहुत दयालु दिखाई देते हैं; वे दूसरों के साथ धैर्यवान और सहनशील होते हैं और उनमें अच्छी मानवता की तमाम विशेषताएँ होती हैं। लेकिन जब कलीसिया के कार्य, परमेश्वर के चढ़ावे या परमेश्वर के घर के हितों की बात आती है तो वे इन सबके साथ गद्दारी करने में सक्षम हैं। क्या तुम लोग कहोगे कि ऐसे व्यक्ति में अच्छी मानवता होती है? (नहीं।) उदाहरण के लिए, भाई-बहनों के लिए चीजें खरीदते समय कुछ लोग ऐसी चीजें चुनते हैं जिनकी गुणवत्ता अच्छी हो, कीमत कम हो और जो व्यावहारिक हों। लेकिन जब चीजें खरीदने के लिए चढ़ावे खर्च करने की बात आती है तो वे महँगी चीजें चुनते हैं। चाहे वह सिर्फ एक ट्रैक्टर ही हो, वे नेविगेशन वाला ट्रैक्टर तक खरीदना चाहेंगे। चाहे वे कुछ भी खरीद रहे हों, वे हमेशा किसी सस्ती चीज पर विचार करने से इनकार करते हुए सबसे अच्छे, सबसे महँगे और हाई-टेक विकल्प ही चुनते हैं। आम तौर पर वे दूसरों के साथ सामान्य रूप से मिल-जुलकर रहते दिखते हैं; वे लोगों का फायदा नहीं उठाते, काफी सहनशील होते हैं और हर तरह से दूसरों के साथ अच्छा व्यवहार करते हैं। लेकिन जब चढ़ावे खर्च करने की बात आती है तो उनका निर्दयी पक्ष उभर आता है और उनका भयावह चेहरा सामने आ जाता है। क्या उन्हें अच्छी मानवता वाला माना जा सकता है? (नहीं।) क्या उनकी अच्छी मानवता वास्तव में सच्ची होती है? यह सिर्फ दिखावा और ढोंग है, यह सब मुखौटा है। जब वास्तव में परमेश्वर के घर के हितों से जुड़े मामलों की बात आती है, खासकर जब चढ़ावे खर्च करने की बात आती है तो उनका लालच उभर आता है और उनका भयावह चेहरा, शैतानी मुख और क्रूर चाल-ढाल प्रकट हो जाती है। क्या यह अच्छी मानवता है? (नहीं।) उदाहरण के लिए, कोई व्यक्ति वचन देह में प्रकट होता है के कॉपीराइट के लिए आवेदन करता है और कहता है : “अगर हम एक संगठन के रूप में कलीसिया के नाम से आवेदन करते हैं तो इससे बहुत सारा पैसा बचेगा। लेकिन अगर हम देहधारी मसीह के नाम से आवेदन करते हैं तो इसमें बहुत ज्यादा खर्च होगा। हमें इस पर पैसे बचाने चाहिए; चढ़ावे लापरवाही से खर्च नहीं किए जाने चाहिए!” क्या यह कथन सही है? क्या उनके पास ऐसा महत्वपूर्ण मामला सँभालने के लिए सिद्धांत हैं? आखिर ये शब्द किसके द्वारा व्यक्त किए गए थे, परमेश्वर द्वारा या कलीसिया द्वारा? (ये परमेश्वर द्वारा व्यक्त किए गए थे।) तो कॉपीराइट किसका होना चाहिए? वह परमेश्वर का होना ज्यादा उचित है या कलीसिया का? (यह परमेश्वर का होना ज्यादा उचित है।) यह एक महत्वपूर्ण मुद्दा है। ऐसे महत्वपूर्ण मामले में पैसे बचाने पर ध्यान केंद्रित करने के क्या दुष्परिणाम हो सकते हैं? क्या समस्याएँ उत्पन्न हो सकती हैं? दुष्परिणाम अकल्पनीय हो सकते हैं! अगर तुम परमेश्वर के घर के हितों की उपेक्षा करते हो और सिर्फ पैसे बचाने पर विचार करते हो तो यह तुम्हें किस तरह का व्यक्ति बनाता है? क्या ऐसे लोगों में जमीर या मानवता होती है? (उनमें कोई मानवता नहीं होती।) चाहे ऐसे लोग बाहर से कितने भी दयालु या सहनशील दिखें, क्या उनमें वास्तव में मानवता होती है? (नहीं।) कलीसिया में भोजन, पेय और दैनिक जरूरतों के तमाम खर्च पूरी तरह से परमेश्वर के चढ़ावों से पूरे होते हैं। क्या मैंने कभी इन खर्चों के बारे में तुम लोगों के साथ क्षुद्रता बरती है? एकमात्र अपेक्षा यह है कि तुम लोग बर्बादी करने से बचो, लेकिन क्या मैंने कभी तुम लोगों के सामान्य खर्चों की जाँच की है? (नहीं।) सभी पहलुओं में मैं तुम लोगों का ध्यान रखता रहा हूँ और मैंने कभी तुम्हारे खर्चों की जाँच नहीं की, फिर भी तुम लोग उलटकर मेरे साथ हिसाब-किताब करने लगते हो। क्या यह मानवता की कमी नहीं है? (हाँ, है।) मानवता से रहित कोई व्यक्ति लोगों के प्रति चाहे कितना भी दयालु या सहनशील दिखे, यह सिर्फ मुखौटा होता है। जब वास्तव में ऐसे क्षण आते हैं जब जमीर और विवेक काम में आने चाहिए, तो वे पूरी तरह से मानवता से रहित के रूप में प्रकट होते हैं। क्या वे इंसान भी होते हैं? (नहीं।) उन्हें इंसान नहीं कहा जा सकता। जब मैं खरीदारी करता हूँ तो मैं भी सावधानीपूर्वक और मितव्ययिता से खरीदारी करता हूँ, यह विचार करते हुए कि कब वस्तुओं पर छूट मिलती है और उन्हें खरीदने के उपयुक्त तरीके क्या हैं, और अगर कोई चीज व्यावहारिक, उपयुक्त और उचित मूल्य की होती है तो मैं उसे खरीदता हूँ। लेकिन मैं लापरवाही से खरीदारी नहीं करता, मैं बेकार की चीजों पर पैसे खर्च नहीं करता। लेकिन कुछ ऐसे खर्च होते हैं जिन्हें टाला नहीं जा सकता और जिन्हें करना ही चाहिए, और उन मामलों में मैं सिद्धांतों के अनुसार खर्च करता हूँ। मैं अपने भोजन, कपड़े और दैनिक जरूरतों के मामले में भी मितव्ययिता बरतने की कोशिश करता हूँ। ऐसा नहीं है कि मैं अपनी पसंद की कोई भी चीज खरीद लेता हूँ; मुझे अपनी खरीददारियों पर ध्यानपूर्वक विचार करना पड़ता है। देखो, मैं सादे, उचित और गरिमापूर्ण तरीके से कपड़े पहनता हूँ। मेरा खर्च सिद्धांतों के अनुसार होता है : मैं वही खरीदता हूँ जो आवश्यक और व्यावहारिक होता है और जो ऐसा नहीं होता मैं उसे नहीं खरीदता। पैसों की बरबादी या अपव्यय मत करो; वह पैसा खर्च मत करो जो खर्च नहीं किया जाना चाहिए; जहाँ बचत करनी चाहिए वहाँ बचत करो और अनावश्यक खर्चों से बचो—ये सिद्धांत हैं। लेकिन जब मानवता से रहित कुछ लोग परमेश्वर के चढ़ावे खर्च करने का अवसर पाते हैं तो उनकी आँखें चौड़ी हो जाती हैं। जब तक इसमें लोगों के भोजन, कपड़े, आवास या परिवहन पर खर्च करना शामिल होता है, वे कार्रवाई करने के लिए दौड़ पड़ते हैं। खासकर जब दूसरों के लिए कपड़े खरीदने या जीवन-यापन के खर्चे बाँटने की बात आती है तो वे अति उत्साही और बहुत उदार हो जाते हैं। अपने दिल में वे सोचते हैं, “अरे, यह मेरा पैसा खर्च नहीं हो रहा। यह परमेश्वर का पैसा खर्च हो रहा है और इससे मुझे अपनी प्रतिष्ठा बढ़ाने में मदद मिलती है तो खर्च क्यों न करूँ?” इसलिए वे इस अवसर का लाभ उठाकर फिजूलखर्ची करते हैं। उनके दिल में बुरे इरादे होते हैं, वे परमेश्वर के घर को नुकसान पहुँचाने के अलावा कुछ नहीं चाहते! लेकिन अगर यह उनका पैसा होता तो वे हर चीज का हिसाब लगाते, जरूरत से ज्यादा एक पैसा भी खर्च करने से इनकार कर देते। चाहे वे आम तौर पर कितने भी दयालु दिखें, ऐसे लोगों में अच्छी मानवता नहीं होती। मेरे विचार से, परमेश्वर के चढ़ावों के प्रति उनका रवैया बहुत-कुछ कहता है। यह तथ्य कि वे चढ़ावों की बरबादी कर सकते हैं और उनमें परमेश्वर का भय मानने वाला हृदय बिल्कुल नहीं होता, कम से कम यह दिखाता है कि वे दयालु नहीं हैं, वे नीच हैं और उनमें खराब मानवता है। क्या ऐसा नहीं है? (हाँ, ऐसा है।)

व्यक्ति की जन्मजात स्थितियों, मानवता और भ्रष्ट स्वभावों से संबंधित कई अभिव्यक्तियाँ होती हैं। हमने आज उनके एक हिस्से पर सरसरी तौर पर चर्चा की है; अन्य अभिव्यक्तियाँ होने की भी संभावना है, जिन्हें हम भावी संगतियों में शामिल कर सकते हैं। आओ, आज अपनी संगति यहीं समाप्त करें। अलविदा!

सत्य का अनुसरण कैसे करें (5)

परिशिष्ट : अफवाहों के साथ कैसे पेश आएँ

क्या हाल ही में कुछ लोगों ने कुछ नकारात्मक अफवाहें सुनी हैं? (हाँ।) जब तुम लोगों ने ये अफवाहें सुनीं तब तुम्हारी क्या प्रतिक्रिया थी? क्या तुम डर गए थे? क्या तुम जिज्ञासु थे? क्या तुम लोग जानना चाहते हो कि ये अफवाहें आखिर किस बारे में हैं? (हम नहीं जानना चाहते, क्योंकि हम पहले से ही जानते हैं कि बड़ा लाल अजगर अक्सर हवा-हवाई अफवाहें गढ़ता है। चाहे वह कुछ भी कहे, वह झूठा ही होता है। इसलिए, हमें इन अफवाहों के विवरण में कोई दिलचस्पी नहीं है और हम उसके शैतानी शब्दों को समझने का प्रयास नहीं करना चाहते।) बड़ा लाल अजगर लोगों को गुमराह करने और भ्रष्ट करने के लिए सभी तरह की अफवाहें गढ़ता है और बहुत-से लोग ये अफवाहें सुनने के बाद गुमराह हो जाते हैं। कुछ लोग डर जाते हैं और सच्चे मार्ग को स्वीकारने की हिम्मत नहीं करते हैं; जिन कुछ लोगों ने इसे स्वीकार लिया है, वे भी संदेहपूर्ण हो जाते हैं और परमेश्वर में अब और विश्वास नहीं रखना चाहते हैं। बड़े लाल अजगर की अफवाहें सुनने से पहले ऐसा लगता था कि ये लोग बिना किसी संदेह के परमेश्वर में आस्था रखते हैं और परमेश्वर का अनुसरण करने और अपना कर्तव्य करने के इच्छुक हैं। लेकिन अफवाहें सुनने के बाद उनमें तुरंत संदेह जन्म ले लेते हैं और उनका परमेश्वर का अनुसरण करने और अपना कर्तव्य करने का अब और दिल नहीं करता है। विशेष रूप से, बड़े लाल अजगर द्वारा गिरफ्तार किए गए लोगों में से कुछ लोग उसकी क्रूर यातनाओं के दबाव में आकर हार मान लेते हैं और परमेश्वर का नाम नकार देते हैं और यहाँ तक कि उनमें से कुछ लोग “तीन कथन” पर हस्ताक्षर कर देते हैं, और उन्हें मौखिक रूप से परमेश्वर का अपमान करने के लिए भी मजबूर किया जाता है। ऐसे लोग बहुत सारे हैं। तुम सभी ने ढेरों अफवाहें और नकारात्मक प्रचार सुने हैं और यह भी देखा है कि जब बड़ा लाल अजगर परमेश्वर में विश्वासी लोगों को गिरफ्तार कर लेता है, उसके बाद वह उनकी बुद्धि भ्रष्ट करता है—सचमुच बहुत सारे लोग गुमराह हो चुके हैं। इसके अतिरिक्त, वह अपनी सेवा करवाने के लिए परमेश्वर के साथ विश्वासघात करने वालों का उपयोग भी करता है, उनसे कलीसिया की निगरानी करवाता है और परमेश्वर में विश्वासियों का पीछा और खुफिया निगरानी करवाता है। धार्मिक विश्वास को जड़ से उखाड़ने और परमेश्वर की कलीसिया को हटाने के लिए बड़ा लाल अजगर परमेश्वर के चुने हुए लोगों के दमन और गिरफ्तारी को एक महत्वपूर्ण राष्ट्रीय कार्य, एक राजनीतिक मिशन मानता है और इसे बड़ी संपूर्णता और मेहनत से अंजाम देता है। इससे परमेश्वर के कई विश्वासी डर जाते हैं, इसलिए वे परमेश्वर में विश्वास रखने की हिम्मत नहीं करते हैं और अपना कर्तव्य करने की हिम्मत नहीं करते हैं। विशेष रूप से, बड़े लाल अजगर द्वारा गढ़ी गई अफवाहें सुनने के बाद बहुत-से लोग गुमराह हो जाते हैं। जहाँ तक इन अफवाहों का प्रश्न है, परमेश्वर के घर ने बहुत पहले ही इनका सारांश प्रस्तुत कर दिया है और इनके भेद की पहचान करवा दी है, इसलिए यहाँ उन पर चर्चा करने की कोई जरूरत नहीं है। अगर तुम सच में गिरफ्तार किए जाते हो और बड़ा लाल अजगर इन अफवाहों का उपयोग तुम्हारी बुद्धि भ्रष्ट करने का प्रयास करने के लिए करता है, तुम्हें एक रुख अपनाने के लिए मजबूर करता है और तुम्हें “तीन कथन” पर हस्ताक्षर करने के लिए मजबूर करता है तो तुम्हें क्या करना चाहिए? अब तुम लोगों को यह पता है कि बड़े लाल अजगर द्वारा गढ़ी गई सभी अफवाहें झूठी, भ्रामक और छलपूर्ण होती हैं। हालाँकि तुम लोगों का रवैया उन्हें नहीं सुनने, उनकी तरफ नहीं देखने और उन पर विश्वास नहीं करने का है, फिर भी अगर ये अफवाहें तुम्हारे सामने रख दी जाएँ जिससे वे तुम्हें सुनाई दें, दिखाई दें और यहाँ तक कि तुम यह भी सोचो कि वे तथ्यात्मक हैं तो क्या तुम डोल जाओगे? तुम अपने दिल में क्या सोचोगे? क्या तुम तथ्यों के बारे में सच्चाई जानना चाहोगे? क्या तुम उन्हें सत्यापित करना चाहोगे? जहाँ तक बड़े लाल अजगर द्वारा लोगों को गुमराह करने और भयभीत करने के लिए अफवाहें गढ़ने या लोगों की बुद्धि भ्रष्ट करने और वैचारिक कार्य करने के लिए अफवाहों और नास्तिकता का उपयोग करने का प्रश्न है, क्या हमें लोगों को प्रतिरक्षित करने के लिए सत्य की संगति करने की जरूरत है? क्या यह कार्य की जरूरी मद है? कुछ लोग कहते हैं, “बड़ा लाल अजगर इतने वर्षों से हमारे बारे में, विशेष रूप से मसीह के बारे में, पवित्र आत्मा द्वारा उपयोग किए जाने वाले आदमी के बारे में और कलीसिया और कलीसियाई कार्य के बारे में अफवाहें गढ़े जा रहा है। हमने कभी उनका स्पष्टीकरण नहीं दिया है, हम कभी अपना रवैया या दृष्टिकोण स्पष्ट करने के लिए आगे नहीं आए हैं, हमने कभी कोई बचाव नहीं किया है—क्या यह उचित है?” कुछ लोग परमेश्वर में विश्वास रखना शुरू करने से लेकर अब तक बड़े लाल अजगर और धार्मिक दुनिया की विभिन्न अफवाहों का कभी स्पष्ट रूप से भेद नहीं पहचान पाए हैं। उनके दिलों में इन चीजों को लेकर हमेशा एक प्रश्नचिह्न मौजूद रहा है। इस प्रश्नचिह्न का मतलब न तो पूर्ण अविश्वास है और न ही पूर्ण विश्वास; बल्कि इसका मतलब यह है कि वे इन मामलों को देखने के लिए बीच का रुख अपनाते हैं, यह सोचते हैं कि शायद ये सब चीजें बड़े लाल अजगर द्वारा गढ़ी गई अफवाहें हैं या फिर शायद ये तथ्य हैं। क्या यह “शायद” सत्य की तलाश करने का परिप्रेक्ष्य दर्शाता है? (नहीं।) यह ऐसा विश्वास करने का परिप्रेक्ष्य है कि अफवाहों को सत्यापित करने और उनकी पुष्टि करने की जरूरत है या यह प्रतीक्षा करने और देखने का परिप्रेक्ष्य है, जानकार लोगों द्वारा कुछ वास्तविक हालातों का खुलासा किए जाने की प्रतीक्षा करने का परिप्रेक्ष्य है। मुझे बताओ, तुम्हें क्या लगता है कि लोगों द्वारा इन दोनों में से कोई भी परिप्रेक्ष्य रखने से क्या नतीजे निकलेंगे? क्या ऐसे लोग खतरे में हैं? इन दोनों में से कौन-सा परिप्रेक्ष्य लोगों को मजबूती से डटे रहने में सक्षम बना सकता है? (इन दोनों में से कोई भी परिप्रेक्ष्य लोगों को मजबूती से डटे रहने में सक्षम नहीं बना सकता है। अगर किसी में यह “शायद” वाला विचार है तो यह दर्शाता है कि वह अभी भी सच्चे मार्ग के बारे में निश्चित नहीं है और उसमें अभी भी संशयवाद के तत्व मौजूद हैं। ऐसे में अफवाहें उसके लिए एक बड़ा प्रलोभन बन जाती हैं। अगर लोग सच्चे मार्ग के बारे में निश्चित नहीं हो सकते हैं, सत्य में विश्वास नहीं रख सकते हैं और बड़े लाल अजगर के सार की असलियत नहीं देख सकते हैं तो वे वास्तव में बहुत बड़े खतरे में हैं।) आज तक ये लोग सच्चे मार्ग के बारे में निश्चित नहीं हो पाए हैं। उनका सार क्या है? (सार में वे छद्म-विश्वासी हैं।) वे छद्म-विश्वासी हैं। क्या ऐसे बहुत सारे लोग हैं जो इन दोनों में से कोई परिप्रेक्ष्य पकड़कर रखते हैं? निश्चित रूप से ऐसे बहुत सारे लोग हैं। जब ये लोग अफवाहें सुनते हैं तब उनके दिलों में परमेश्वर के बारे में संदेह पैदा हो जाते हैं और वे अफवाहों की तह तक पहुँचना चाहते हैं, यह पता लगाना चाहते हैं कि वे सच्ची हैं या झूठी। हालाँकि, क्योंकि वे नहीं जानते हैं कि इस मामले को हल करने के लिए सत्य की तलाश कैसे करनी है, अंत में वे इसे अनसुलझा ही रहने देते हैं। दरअसल यह समस्या अभी भी उनके दिलों में बसी होती है और यह हल नहीं होती है। जब तुम लोग ये अफवाहें सुनते हो तब क्या तुम सत्य की तलाश करते हो? क्या तुम अफवाहों का गहन-विश्लेषण करने और उनका भेद पहचानने के लिए सत्य की तलाश करते हो या तुम इन अफवाहों को एक-एक करके सत्यापित करते हो ताकि यह अंतर कर सको कि वे सही हैं या गलत और यह देख सको कि वे वास्तव में सच्ची हैं या झूठी? अफवाहें सुनने के बाद तुम लोग अपने दिल में यही सोचते हो कि वे झूठी हैं, यह पूरी तरह से बड़ा लाल अजगर है जो अफवाहें गढ़ रहा है और कीचड़ उछालने वाला अभियान चला रहा है, लेकिन तुम सत्य और तथ्यों के आधार पर उनका खंडन नहीं करते हो और वास्तव में तुम्हारे दिल में अभी भी कुछ संदेह होते हैं और तुम बस इन धर्म-सैद्धांतिक कथनों का उपयोग अपने संदेह हल करने के लिए करते हो। क्या इस तरह से सोचना तुम्हें डटे रहने में सक्षम कर सकता है? क्या यह सत्य की तलाश करना है? क्या यह दर्शाता है कि तुम सत्य समझते हो और सत्य प्राप्त कर चुके हो? क्या समस्या जड़ से हल की जा चुकी है? (नहीं।) तो क्या तुम लोग सत्य का उपयोग इस समस्या को हल करने के लिए करना चाहते हो ताकि तुम लोग इन अफवाहों का भेद पहचान सको, गुमराह न हो सको, तुम्हारे दिल में किसी भी तरह का कोई प्रश्न न रहे और मेरे प्रति तुम्हारी शंकाएँ, अटकलें और सतर्कता पूरी तरह से समाप्त हो जाए? कुछ लोग सोचते हैं, “जब से हमने परमेश्वर में विश्वास रखना शुरू किया है तब से लेकर अब तक हम तुम्हारे धर्मोपदेश सुने जा रहे हैं और तुम्हारी सिंचाई और चरवाही स्वीकार किए जा रहे हैं और हमने कुछ लाभ और प्रगति प्राप्त की है। लेकिन हम वास्तव में तुम्हारे साथ नहीं रहे हैं या हमारा तुमसे एक व्यक्ति के रूप में वास्तविक संपर्क नहीं रहा है। इसलिए हम इस बारे में पूरी तरह से अँधेरे में हैं और अनजान हैं कि तुम किस प्रकार के व्यक्ति हो, तुम्हारा व्यक्तित्व और चरित्र किस तरह का है और तुम किस प्रकार का जीवन जीते हो।” यानी जब इस देह की मानवता की विभिन्न अभिव्यक्तियों और प्रकाशनों और साथ ही मेरे जीवन और लोगों और मामलों से निपटने में मेरे रवैये और विशिष्ट अभिव्यक्तियों की बात आती है तब लोगों ने हमेशा इन चीजों पर प्रश्नचिह्न लगाए हैं और इनके प्रति शंकाएँ पाल रखी हैं। एक तरफ, लोगों द्वारा ये शंकाएँ पालना परमेश्वर के देहधारण के बारे में लोगों के 100% निश्चित नहीं होने से उत्पन्न होता है और दूसरी तरफ, यह धार्मिक दुनिया या बड़े लाल अजगर की अफवाहों द्वारा प्रभावित होने से उत्पन्न होता है क्योंकि सत्य के बारे में उनकी समझ बहुत ही ज्यादा उथली है। इस प्रकार, तुम लोग मेरे बारे में कई अटकलें लगाते हो। यकीनन इन अटकलों की विषयवस्तु निश्चित रूप से सकारात्मक या उचित नहीं है; इसमें निश्चित रूप से कुछ अंधकारमय और नकारात्मक तत्व हैं। ये अटकलें लगाना—क्या यह तुम लोगों के लिए अच्छी चीज है या बुरी? क्या यह बोझ है, बंधन है या प्रोत्साहन है? तुम लोगों को क्या लगता है? (अगर लोगों के दिलों में ये नकारात्मक अटकलें हों तो यह कोई अच्छी चीज नहीं बल्कि एक बोझ है। इससे लोग परमेश्वर के प्रति सतर्क हो जाएँगे; यह चीज परमेश्वर में उनके विश्वास में मदद करने के लिए कुछ नहीं करेगी।) इन नकारात्मक बातों का तुम लोगों पर क्या प्रभाव पड़ता है? इनके क्या नतीजे होंगे? कुछ खास परिवेशों में क्या ये चीजें तुम लोगों के लिए खतरनाक हैं? (हाँ।) चूँकि ये चीजें बोझ हैं और तुम्हारे लिए कोई अच्छी चीज नहीं हैं, तो क्या तुम्हें इन्हें हल करने के लिए सत्य का उपयोग करना चाहिए? या तुम्हें इन्हें एक तरफ रख देना चाहिए, इन्हें लेकर परेशान नहीं होना चाहिए और इनके बारे में नहीं सोचना चाहिए, और तब तक प्रतीक्षा करनी चाहिए जब तक कि उनका समाधान करने के लिए वास्तव में कोई मुद्दा उत्पन्न न हो जाए, ताकि तब तुम उनका समाधान कर सको? तुम लोगों का क्या रवैया है? (जब मैंने अफवाहें सुनीं तब मैंने उन्हें एक तरफ रख दिया और उन्हें लेकर परेशान नहीं हुआ। लेकिन अभी-अभी परमेश्वर की संगति के जरिए मुझे एहसास हुआ है कि जब ये समस्याएँ उत्पन्न होती हैं तब उन्हें सत्य से हल किया जाना चाहिए। नहीं तो, अपने दिल में इस बोझ को छोड़ा नहीं जा सकता है और निश्चित परिस्थितियों में यह बुरे नतीजों का कारण बन सकता है, यहाँ तक कि परमेश्वर के बारे में संदेह करने और परमेश्वर को नकारने का भी कारण बन सकता है, जो कि बहुत खतरनाक है।) हालाँकि तुम सीधा बोल देते हो कि ये अफवाहें हैं, लेकिन अगर तुम सचमुच कभी भी इन अफवाहों का भेद नहीं पहचानते हो या उनके प्रति सही रवैया नहीं रखते हो और हमेशा इन नकारात्मक बातों को अपने दिल में रखते हो तो तुम अक्सर इनसे बेबस होते रहोगे। ये अफवाहें तुम्हारे लिए एक चालू टाइम बम जैसी होंगी, जो किसी भी पल, किसी भी जगह फटने के लिए तैयार है। इसके नतीजे निस्संदेह कल्पना से परे होंगे और तुम्हारे चीथड़े उड़ जाएँगे। क्या “तीन कथन” पर हस्ताक्षर करने वाले लोग वही नहीं हैं जिन्होंने बम विस्फोट करके अपने चीथड़े उड़ा दिए? “तीन कथन” पर हस्ताक्षर करने के बाद भी बड़ा लाल अजगर जाने नहीं देता है। वह माँग करता है कि उन्हें मौखिक रूप से कुछ ऐसी बातें कहनी होंगी जो परमेश्वर का अपमान करती हैं और तभी मामला निपट चुका माना जा सकता है। हालाँकि वे अपने दिलों में अनिच्छुक होते हैं, लेकिन उन्हें लगता है कि उनके पास कोई विकल्प नहीं है और वे कैद से बचने के लिए शैतान के आगे हथियार डाल देते हैं। मौखिक रूप से परमेश्वर का अपमान करने के बाद उन्हें लगता है कि आशीष पाने की उनकी उम्मीद जा चुकी है, उनका काम तमाम हो गया है। उन्हें इस बारे में अब और सोचने की जरूरत नहीं होती है कि वे अफवाहें सच्ची हैं या झूठी और परमेश्वर में विश्वास रखने के इतने वर्षों से उन्होंने जो व्याकुलताएँ, चिंताएँ, दब्बूपन और आतंक पाल रखे थे, वे पूरी तरह से गायब हो जाते हैं। साथ ही, उद्धार की उनकी उम्मीद भी चकनाचूर हो जाती है। मुझे बताओ, अगर लोग देहधारी परमेश्वर या इस धारा के बारे में संदेह करते हों तो भी क्या उन्हें परमेश्वर का अपमान करना चाहिए? (नहीं।) जब बड़ा लाल अजगर तुम्हें परमेश्वर का अपमान करने के लिए कहता है तब तुम उसकी आज्ञा क्यों मानते हो? यह चाहे कोई भी हो, भले ही वह सच्चे मार्ग को नकारता हो, इस धारा को नकारता हो, फिर भी उसे परमेश्वर का अपमान नहीं करना चाहिए। वे किस तरह के लोग होते हैं जो परमेश्वर का अपमान करते हैं? (जो लोग परमेश्वर का अपमान कर सकते हैं, वे वही लोग हैं जिनमें बुरी मानवता होती है और वे वो लोग भी हैं जिनमें सत्य के लिए विशेष नफरत होती है और जो शैतान के प्रभाव के प्रति समर्पण कर देते हैं।) मुझे बताओ, अगर लोग सही मायने में अपने दिलों में विश्वास करते हैं कि परमेश्वर का अस्तित्व है, यह विश्वास करते हैं कि परमेश्वर सृष्टिकर्ता है, मानवजाति परमेश्वर द्वारा बनाई गई है, मानव जीवन परमेश्वर द्वारा प्रदान किया गया है और परमेश्वर सभी चीजों पर संप्रभु है तो क्या वे परमेश्वर का अपमान करेंगे? (नहीं।) वे कभी नहीं करेंगे। हालात चाहे जैसे भी हों, वे परमेश्वर का अपमान नहीं करेंगे। भले ही वे सर्वशक्तिमान परमेश्वर के नाम पर या इस धारा पर जो सर्वशक्तिमान परमेश्वर का कार्य है, संदेह करते हों, फिर भी वे कभी भी परमेश्वर का कतई अपमान नहीं करेंगे। इसलिए, जिस तरह का व्यक्ति परमेश्वर का अपमान कर सकता है, वह न सिर्फ इस धारा और देहधारी सर्वशक्तिमान परमेश्वर को नकारता है, बल्कि वह परमेश्वर के कार्य और परमेश्वर द्वारा व्यक्त सत्य को भी नकारता है। तो फिर इस तरह के लोग किस श्रेणी में आते हैं? (वे दानव हैं; वे ऐसे लोग हैं जो अपने दिलों में परमेश्वर को नकारते हैं।) इस प्रकार के लोग शैतान और दानवों के गिरोह का हिस्सा हैं; वे परमेश्वर के चुने हुए लोग नहीं हैं, परमेश्वर की भेड़ें नहीं हैं—वे गैर-मनुष्य हैं। कुछ लोग बड़े लाल अजगर द्वारा गिरफ्तार किए जाने के बाद, क्योंकि वे सत्य नहीं समझते हैं और उनमें भेद पहचानने की क्षमता नहीं होती है, अफवाहें सुनकर शंकालु हो जाते हैं। वे देहधारी परमेश्वर के बारे में संदेह करने लगते हैं और धमकियों, प्रलोभनों और क्रूर यातनाओं के दबाव में आकर परमेश्वर के नाम को नकार देते हैं, इस धारा को नकार देते हैं जो पवित्र आत्मा का कार्य है और कलीसिया को नकार देते हैं। यह पहले से ही परमेश्वर के साथ विश्वासघात करने के समान है। लेकिन कुछ लोग परमेश्वर का अपमान तक कर सकते हैं—यह पूरी तरह से जमीर और विवेक की कमी होना है, यह अक्षम्य है और यह अक्षम्य पाप करना है। जब तुम लोगों का अपमान करते हो या उन पर हमला करते हो, उनकी आलोचना करते हो या उनकी मानहानि करते हो तब कानूनी लिहाज से इसे ज्यादा-से-ज्यादा मानहानि का अपराध या सबसे गंभीर मामलों में व्यक्तिगत हमला कहा जाएगा। यह सच में गंभीर नहीं है और इससे मृत्यु नहीं होती है। लेकिन जब कोई परमेश्वर का अपमान कर सकता है तब समस्या की प्रकृति बदल जाती है। अब यह सिर्फ परमेश्वर का अपमान नहीं रह जाता है—यह परमेश्वर के खिलाफ ईशनिंदा है! ईशनिंदा करने का क्या मतलब है? इसका मतलब है सकारात्मक चीजों, सत्य या परमेश्वर पर सीधा हमला करना, उनकी मानहानि करना, उनका अपमान करना या उन पर कलंक लगाना—ये सब ईशनिंदा है। परमेश्वर पवित्र है, परमेश्वर सर्वोच्च है, परमेश्वर सारी मानवजाति पर संप्रभु है, परमेश्वर ही वह है जो मानवजाति के लिए जीवन प्रदान करता है और परमेश्वर ही मानव जीवन का स्रोत है। परमेश्वर का सार, पहचान और दर्जा सर्वोच्च हैं। परमेश्वर पूर्ण, अच्छा और पवित्र है, वह दोषरहित है और तिरस्कार से परे है। ठीक इसलिए क्योंकि परमेश्वर पवित्र, पूर्ण और सर्वोच्च है और क्योंकि परमेश्वर ही वह स्रोत है जो मानवजाति को जीवन प्रदान करता है, सृजित मानवजाति द्वारा परमेश्वर की तरफ निर्देशित कोई भी कलंक, हमला या अपमान ईशनिंदा है। अब तुम्हें समझ जाना चाहिए कि “ईशनिंदा” क्या है, है ना? (परमेश्वर की तरफ निर्देशित कोई भी हमला, अपमान या कलंक ईशनिंदा है।) अगर “ईशनिंदा” शब्द को समझाना है तो इसका मतलब है सकारात्मक चीजों पर कलंक लगाना, उनकी आलोचना करना या निंदा करना और यह विशेष रूप से सत्य या परमेश्वर पर कलंक लगाना, उसकी आलोचना करना या निंदा करना है। इसे ईशनिंदा कहा जाता है। इसलिए, “ईशनिंदा” शब्द का उपयोग सिर्फ मानवजाति द्वारा परमेश्वर पर कलंक, अपमान, हमले या आलोचना का वर्णन करने के लिए ही किया जा सकता है—यह अपेक्षाकृत उपयुक्त है। जब लोग दूसरों की आलोचना करते हैं, उनका अपमान करते हैं, उन पर हमला करते हैं या उनकी निंदा करते हैं तब अगर यह तथ्यों के अनुरूप नहीं होता है तो यह ज्यादा-से-ज्यादा मानहानि होती है। अगर यह तथ्यों के अनुरूप होता है तो यह मानहानि नहीं होती है। लेकिन लोगों द्वारा परमेश्वर की आलोचना और निंदा तथ्यों को तोड़ना-मरोड़ना है और सत्य को असत्य में बदलना है—यह ईशनिंदा है। यह कैसी प्रकृति है कि लोग परमेश्वर की निंदा करने की हिम्मत करते हैं? क्या परमेश्वर में पाप है? (नहीं।) परमेश्वर पवित्र है, परमेश्वर पाप रहित है, इसलिए परमेश्वर की तरफ निर्देशित कोई भी कलंक, हमला, आलोचना या अपमान ईशनिंदा कहलाता है। जो लोग परमेश्वर का अपमान करते हैं, वे सोचते हैं, “जब तक मैं ऐसी कुछ चीजें कहता हूँ जो परमेश्वर का अपमान करती हैं तब तक मैं रिहा किया जा सकता हूँ और खतरे से बच सकता हूँ। हालातों के मद्देनजर, परमेश्वर इसे याद नहीं रखेगा।” मानव परिप्रेक्ष्य से ये तो बस कुछ गालियाँ हैं जो कोई बड़ी समस्या नहीं लगती हैं। लेकिन परमेश्वर इस मामले को कैसे देखता है? यह जो तुम परमेश्वर का अपमान कर सकते हो वह दर्शाता है कि तुमने अपने दिल में पहले से ही परमेश्वर को नकार दिया है। सिर्फ इसलिए क्योंकि तुम अपने दिल में परमेश्वर के प्रति नफरत रखते हो, तुम उसका अपमान कर सकते हो। चाहे तुम सक्रिय रूप से परमेश्वर का अपमान करो या दूसरों द्वारा तुम्हें उसका अपमान करने के लिए मजबूर किया जाए, यह परमेश्वर को नकारने और परमेश्वर से नफरत करने की अभिव्यक्ति है। इसलिए, इस किस्म का व्यवहार और क्रियाकलाप पूरी तरह से ईशनिंदा है।

कुछ लोग विभिन्न अफवाहों को कभी नहीं छोड़ सकते हैं, हमेशा यही सोचते हैं कि हो सकता है वे सच हों। वे हमेशा यह सत्यापित करना चाहते हैं कि क्या बड़े लाल अजगर यानी सत्तारूढ़ दल, धार्मिक दुनिया और अविश्वासियों द्वारा फैलाई गई अफवाहें—विशेष रूप से वे अफवाहें और टिप्पणियाँ जो ऑनलाइन पोस्ट की जाती हैं—सच हैं। अगर परमेश्वर ने अपना रुख कभी व्यक्त नहीं किया होता या उसके घर ने कोई स्पष्टीकरण नहीं दिया होता तो वे पूरी तरह से यह मान लेते कि ये अफवाहें सच हैं और परमेश्वर को नकार देते और परमेश्वर के साथ विश्वासघात करते—यहाँ क्या समस्या है? आखिर वे किस आधार पर परमेश्वर में विश्वास रखते हैं? अगर उनका विश्वास इस बात पर आधारित है कि अफवाहें सच हैं या नहीं तो यह एक बहुत बड़ी गलती है। दरअसल परमेश्वर के घर के धर्मोपदेशों, संगतियों और फिल्मों में कई अफवाहों का पहले ही बहुत स्पष्ट रूप से गहन-विश्लेषण किया जा चुका है और उन्हें झूठा ठहरा दिया गया है; मुझे यहाँ विस्तार में जाने की कोई जरूरत नहीं है। तो तुम लोग अभी भी किन प्रकारों की अफवाहों को सत्यापित करना चाहते हो? आओ आज हम इस विषय को खोलकर रख दें। अगर तुम अफवाहों को सत्यापित करना चाहते हो तो मैं तुम लोगों को बताऊँगा कि मुझे उनके बारे में क्या कहना है ताकि कुछ लोग यह न सोचते रहें, “क्या तुम हमसे कुछ ऐसा छिपा रहे हो जो तुम नहीं चाहते कि हमें पता चल जाए? हमें हमेशा ऐसा लगता है कि हम तुम्हें पूरी तरह से समझ नहीं सकते हैं। हालाँकि हमने तुम्हारा अनुसरण किया है और बहुत सारे सत्य सुने हैं, फिर भी हम अपने दिलों में इस बात को लेकर अनिश्चित रहते हैं कि अफवाहें सच्ची हैं या झूठी, इसलिए हममें हमेशा उन्हें सत्यापित करने का विचार और ख्याल रहता है।” अगर तुम लोग उन्हें सत्यापित करना चाहते हो तो बेझिझक ऐसा कहो। आओ हम इस मामले पर खुलकर बात करें। मैं तुम्हें बताऊँगा कि मुझे उनके बारे में क्या कहना है—छिपाने के लिए यहाँ कुछ भी नहीं है। क्या कोई उन्हें सत्यापित करना चाहता है? (नहीं।) क्या जिस वजह से तुम उन्हें सत्यापित नहीं करना चाहते हो वह इस आधार पर टिकी हुई है कि तुम बड़े लाल अजगर की अफवाहों पर विश्वास नहीं करते हो या ऐसा इसलिए है क्योंकि तुम्हारा रवैया ऐसा है, “मैं इस मामले को लेकर परेशान नहीं होना चाहता—मैं इसे बस ऐसे ही रहने दूँगा”? या क्या यह इसलिए है क्योंकि तुम डरते हो कि अफवाहों को सत्यापित करने के बाद तुम निराश हो जाओगे और नतीजे का सामना करने में असमर्थ रहोगे और तुम नहीं जानते कि तुम मजबूती से डटे रह सकोगे या नहीं और तुम ऐसे नतीजों का सामना नहीं करना चाहते? इन अफवाहों की विषयवस्तु चाहे कुछ भी हो, चाहे तुम लोग उनका सत्यापन करना चाहो या न चाहो, चाहे तुम इन अफवाहों के बारे में मुझे क्या कहना है उसे या उन पर मेरी टिप्पणी सुनना चाहो या न चाहो और चाहे तुम लोगों का रवैया कुछ भी हो, मेरा एक ही रवैया है : अगर तुम सत्य समझते हो तो तुम प्राकृतिक रूप से इन अफवाहों का भेद पहचान पाओगे; अगर तुम लोग सत्य नहीं समझते हो और सत्य की तलाश नहीं करते हो तो फिर मेरी कोई टिप्पणी नहीं है। वह इसलिए क्योंकि मैंने सत्य व्यक्त करते हुए बहुत सारे वचन कहे हैं; मुझे तुम्हें इन अफवाहों को समझाने की कोई जरूरत नहीं है—यह वह कार्य नहीं है जो मुझे करना चाहिए। क्या तुम इतने सारे धर्मोपदेश सुनने के बाद अब भी अफवाहों का भेद नहीं पहचान सकते? अगर तुम ऐसा नहीं कर सकते हो तो इसका मतलब है कि तुम सत्य नहीं समझते हो। जो व्यक्ति सत्य नहीं समझता है उससे चाहे कितना भी कहा जाए, वह बेकार है—यह अविश्वासियों से बात करने जैसा है; तुम चाहे कितना भी कह लो, वे नहीं समझेंगे। इसलिए, जब किसी भी अफवाह की बात आती है तब मेरी कोई टिप्पणी नहीं होती! न तो मैं कुछ समझाना चाहता हूँ, न मैं कुछ कहना चाहता हूँ और न ही मैं किसी बात को उचित ठहराना या उसका बचाव करना चाहता हूँ। इससे कोई फर्क नहीं पड़ता कि बाहरी दुनिया में क्या कहा जा रहा है, मेरी कोई टिप्पणी नहीं है! क्या तुमने यह स्पष्ट रूप से सुन लिया है? (हाँ।) “कोई टिप्पणी नहीं है”—यह एक तरह का रवैया है। इसके अतिरिक्त, वह क्या है जो मैं इस मामले के संबंध में तुम लोगों से कहना चाहता हूँ? ऐसा है कि चाहे कोई भी समय हो, परमेश्वर की पहचान और सार नहीं बदलेगा, परमेश्वर का दर्जा नहीं बदलेगा, परमेश्वर का स्वभाव नहीं बदलेगा, परमेश्वर का अधिकार और सामर्थ्य नहीं बदलेगा, यह तथ्य नहीं बदलेगा कि परमेश्वर मानवजाति पर संप्रभु है और उसे जीवन प्रदान करता है, परमेश्वर के देहधारण का तथ्य नहीं बदलेगा और यह तथ्य कभी नहीं बदलेगा कि परमेश्वर ही सत्य है, मार्ग है और जीवन है। क्या ये वचन तुम लोगों के संदेहों को हल करने के लिए पर्याप्त हैं? (हाँ।) मुझे तुम लोगों से इस मामले में बस इतना ही कहना है। अगर तुम लोग समझते हो तो फिर इसे स्वीकार करो। अगर तुम नहीं समझते हो तो फिर इस पर चिंतन करने के लिए अपना पूरा समय लो। अगर तब भी तुम्हारे दिल में संदेह रहते हैं और ये वचन तुम्हारे संदेहों को हल नहीं कर सकते हैं तो मैं और कुछ नहीं कर सकता। बस चीजों को अपने ढर्रे पर चलने दो। मैं तुम्हारे लिए बस इतना ही कह और कर सकता हूँ। क्या यह तरीका उचित है? (हाँ।) क्या लोगों पर इन वचनों का कुछ प्रभाव पड़ सकता है? विभिन्न जटिल मामलों का सामना करते समय अगर तुम और परमेश्वर के बीच रिश्ते में कोई दरार दिखाई देती है या अगर तुममें परमेश्वर के बारे में गंभीर संदेह जन्म ले लेते हैं और ये वचन तुम्हारी उस समस्या को हल नहीं कर सकते हैं जिसका तुम फिलहाल सामना कर रहे हो तो फिर तुम छद्म-विश्वासी हो। तुम जो स्वीकारते हो वह सत्य नहीं बल्कि शैतान के झूठ हैं और वे तमाम शैतानी शब्द हैं जो शैतान बोलता है। यह बिल्कुल वैसा ही है जैसा शुरू में आदम और हव्वा के साथ हुआ था—परमेश्वर ने कहा, “तुम लोग बाग के सभी वृक्षों से फल खा सकते हो, लेकिन भले-बुरे के ज्ञान का जो वृक्ष है, उसका फल तुम नहीं खाओगे क्योंकि जिस दिन तुम उसका फल खाओगे उसी दिन तुम लोगों की जरूर मौत हो जाएगी।” परमेश्वर के वचन सुनने के बाद उन्होंने उन वचनों को अपने दिलों में रख लिया। लेकिन जब शैतान ने उनसे कहा, “परमेश्वर ने कहा कि तुम भले-बुरे के ज्ञान के वृक्ष का फल नहीं खाओगे—यह जरूरी तौर पर सच नहीं है। अगर तुम लोग इसे खाओगे तो यह निश्चित नहीं है कि तुम्हारी मौत होगी ही,” तब आदम और हव्वा को तुरंत शक हो गया। उन्होंने परमेश्वर के वचनों को छोड़ दिया और साँप के शब्दों पर विश्वास कर लिया। उन्हें संदेह हुआ कि परमेश्वर ने जो कहा, वह झूठ है। साँप ने जो कहा उसके कारण उन्होंने अब परमेश्वर में और विश्वास नहीं रखा और न ही उसकी आज्ञा का और पालन किया, बल्कि उन्होंने पूरी तरह से साँप के झूठों का अनुसरण किया। यह स्पष्ट रूप से देखा जा सकता है कि इसका अंतिम नतीजा क्या निकला। साँप की बातों पर विश्वास करते हुए और उसे स्वीकारते हुए वे परमेश्वर ने जो कहा था उसे भी नकार रहे थे, यह सोच रहे थे कि परमेश्वर ने जो कहा वह झूठ है। उन्हें अब और विश्वास नहीं था कि परमेश्वर के वचन सत्य हैं और उन्हें अब और परमेश्वर की पहचान और सार पर विश्वास नहीं था। इसके बजाय वे परमेश्वर के प्रति संशयी थे, उन्हें संदेह था कि परमेश्वर के उनके प्रति कुछ गुप्त मकसद हैं और वह उन्हें झूठ बोलकर धोखा दे रहा है। इसके विपरीत, वे मानते थे कि साँप ने जो कहा वह सच है और साँप उनके फायदे के लिए बोल रहा है। अंतिम नतीजा यह निकला कि वे साँप द्वारा बहका दिए गए और शैतान द्वारा भ्रष्ट कर दिए गए। वे परमेश्वर की देखभाल से भटक गए, उन्होंने परमेश्वर की सुरक्षा खो दी और एक ऐसे मार्ग पर चलना शुरू कर दिया जहाँ से लौटना असंभव था।

क्या तुम लोगों के लिए अफवाहों की समस्या हल हो गई है? अगर यह नहीं हुई है तो खुद ही धीरे-धीरे इस पर काम करो। जहाँ तक यह प्रश्न है कि अफवाहों से कैसे पेश आना है, तो मैं इस बारे में पहले ही बहुत संगति कर चुका हूँ। अगर अब भी ऐसे लोग हैं जो विभिन्न अफवाहों की असलियत नहीं देख सकते हैं और उनका भेद नहीं पहचान सकते हैं तो इस बारे में संगति करो और खुद इसे हल करो। हालाँकि यह मामला कोई बड़ा मामला नहीं माना जाता, लेकिन लोगों के दैनिक जीवन में यह अक्सर उनके मन को क्षुब्ध कर सकता है और उनके जीवन में व्यवधान डाल सकता है। हालाँकि कुछ अफवाहें इस हद तक नहीं जातीं कि तुरंत तुम्हारी जान ले लें, लेकिन वे तुम्हारे लिए एक तरह का उत्पीड़न भी होती हैं, जैसे कि एक तंग करने वाली मक्खी जो लोगों को काटती नहीं है लेकिन लोगों को उससे घिन आती है—वे समय-समय पर तुम्हें परेशान करने के लिए प्रकट होती हैं। विशेष रूप से, जब तुम कमजोर होते हो, जब तुम्हारे सामने विफलता या रुकावटें आती हैं या जब तुम नकारात्मक होते हो तब ये अफवाहें और शैतानी शब्द तुम्हें परेशान करने, तुम्हारे दिल में तुम्हें सताने, तुम्हें पीछे खींचने, तुम्हें थोड़ा-थोड़ा करके नीचे डुबो देने के लिए प्रकट होंगे। ठीक इसी तरीके से कुछ लोग पीछे हट गए हैं और उन्होंने विश्वास रखना छोड़ दिया है। देखो, ब समूहों या साधारण कलीसियाओं में भेजे गए लोग बहुत खतरे में हैं—लेकिन क्या वे लोग जो पूर्णकालिक कर्तव्य करते हैं, खतरे में नहीं हैं? उनमें से कुछ लोग भी बड़े खतरे में हैं। उनमें से कौन-सा समूह बड़े खतरे में है? उन लोगों का समूह जो सत्य समझने में लगातार विफल हो जाते हैं। उन्होंने परमेश्वर के जितने भी वचन सुने हैं, वे उन्हें नहीं समझते हैं। उनके दिलों में हमेशा संदेह रहता है : “मैं यह क्यों नहीं समझ सकता हूँ कि परमेश्वर के कौन-से वचन सत्य हैं? हर कोई कहता है कि सत्य ही मार्ग है, जीवन है—मुझे क्यों नहीं लगता कि यही जीवन है? मैंने भी परमेश्वर के बहुत सारे वचन सुने हैं, लेकिन मेरे भीतर का जीवन नहीं बदला है; मैं अब भी मैं ही हूँ, मैं तो नहीं बदला!” वे कभी भी नहीं समझते हैं कि सत्य क्या है, वे परमेश्वर का कार्य कभी भी नहीं समझते हैं और वे दर्शनों के बारे में हमेशा अस्पष्ट रहते हैं। ऐसे लोग खतरे में हैं। इस तरह के लोग अफवाहें सुनते समय उनका भेद पहचानने के लिए कभी सत्य की तलाश नहीं करते हैं; उन्हें सिर्फ अफवाहों से बचना और उन्हें अस्वीकार करना आता है। अगर वे उनसे बच सकते हैं तो वे संयोग से आपदा से बच जाते हैं; अगर वे उनसे नहीं बच सकते हैं तो वे शैतान द्वारा बंदी बना लिए जाते हैं। मुझे बताओ, क्या यह संयोग है कि ऐसे लोग शैतान द्वारा बंदी बना लिए जा सकते हैं? (नहीं।) जो लोग कभी सत्य नहीं समझते हैं, जो कभी नहीं समझते हैं कि परमेश्वर में विश्वास रखना क्या होता है—क्या ये लोग परमेश्वर की भेड़ें हैं? क्या वे परमेश्वर के वचन समझ सकते हैं? (वे नहीं समझ सकते हैं।) ये लोग कभी भी परमेश्वर के वचन नहीं समझते हैं और न ही वे सत्य की तलाश करते हैं; और वे हमेशा इस बात को लेकर फिक्रमंद रहते हैं : “परमेश्वर का दिन कब आएगा? हम स्वर्ग के राज्य में कब प्रवेश करेंगे?” परमेश्वर में विश्वास रखने में लोगों को जो बातें समझनी चाहिए, उनमें से उन्होंने एक भी बात नहीं समझी है। आखिर वे कितने भ्रमित हो सकते हैं! मुझे बताओ, जब मैं इस तरह के भ्रमित व्यक्ति से बात करता हूँ तब मेरे दिल में कैसी भावना होती है? क्या यह सम्मान है या दुःख? या क्या यह रोष की भावना है? इन लोगों को देखकर मुझे चिढ़ होती है। परमेश्वर में विश्वास रखकर इन भ्रमित बेवकूफों को क्या मिल सकता है? बड़े लाल अजगर द्वारा उन्हें गिरफ्तार करने और उनकी बुद्धि भ्रष्ट करने के बाद उन्हें बेनकाब कर दिया जाता है और हटा दिया जाता है। ये लोग रत्ती भर भी सत्य नहीं समझते हैं और परमेश्वर का घर ऐसे लोगों को नहीं चाहता है। उन्हें बड़े लाल अजगर के जरिए ही बेनकाब किया जाता है और हटा दिया जाता है। मुझे बताओ, क्या यह प्रेमहीनता है? (नहीं।) अगर ऐसे लोगों को बड़े लाल अजगर द्वारा गिरफ्तार नहीं किया जाता और उन्हें गुमराह करने वाली ये अफवाहें नहीं होतीं तो क्या वे हमेशा कलीसिया से चिपके रहते? कौन-से हालात उन्हें पीछे लौटने पर मजबूर कर सकते हैं? (यह ठीक बड़े लाल अजगर की अफवाहों के जरिए ही होता है। अफवाहें सुनने और उन पर विश्वास करने के बाद वे पीछे लौट जाते हैं।) यह ठीक बड़े लाल अजगर के राक्षसी पंजों, इस विषमता, के जरिए ही होता है कि वे कैदी बना लिए जाते हैं और अंत में अब और विश्वास नहीं रखते हैं। दरअसल ये लोग सत्य नहीं समझ सकते हैं, कोई कर्तव्य नहीं कर सकते हैं और कोई सेवा नहीं कर सकते हैं। परमेश्वर के घर में वे बस जरूरी गिनती पूरी कर रहे हैं, मुफ्तखोरी कर रहे हैं और मौत की प्रतीक्षा कर रहे हैं। उनमें से हर एक दयनीय अवस्था में है, फिर भी वे परमेश्वर के अनुयायी होने, परमेश्वर के चुने हुए लोग होने का दावा करते हैं—क्या वे शर्मनाक नहीं हैं? जो लोग परमेश्वर का अनुसरण करते हैं, वे कम-से-कम मनुष्य तो होने ही चाहिए, बिना आत्मा वाले मुर्दे नहीं, दरिंदे नहीं होने चाहिए। वे ऐसे लोग होने चाहिए जो परमेश्वर के वचन समझ सकते हैं। सिर्फ वे लोग जो परमेश्वर के वचन और सत्य समझ सकते हैं, वे ही परमेश्वर की भेड़ें हैं। सिर्फ परमेश्वर की भेड़ें ही सच्चाई से अपना कर्तव्य कर सकती हैं और परमेश्वर का अनुसरण कर सकती हैं। जो लोग परमेश्वर की भेड़ें नहीं हैं, वे सच्चे अनुयायी नहीं हैं। वे एक मकसद से कलीसिया में घुसपैठ करते हैं, जो कि आशीष प्राप्त करना है। उनके दिलों में कोई परमेश्वर नहीं है। चाहे वे कितने भी वर्षों तक विश्वास रखें, उनके पास कभी भी परमेश्वर का भय मानने वाला दिल नहीं हो सकता है। दानव, शैतान और जो लोग अशुद्ध आत्माओं और बुरी आत्माओं के कब्जे में होते हैं, वे भी जानते हैं कि यही सच्चा मार्ग है और वे भी आशीषों की इच्छा करते हैं। लेकिन क्या परमेश्वर ऐसे लोगों को चाहता है? (वह नहीं चाहता।) विभिन्न बुरी आत्माएँ और अशुद्ध आत्माएँ जानवरों पर कब्जा कर लेती हैं और जब वे कई वर्षों के विकास से गुजरती हैं और अलौकिक प्राणी बन जाती हैं, उसके बाद वे हमेशा मनुष्य बनना चाहती हैं। वे अशुद्ध आत्माएँ, बुरी आत्माएँ या विभिन्न पाशविक आत्माओं के रूप में बने रहने के लिए अनिच्छुक होती हैं; वे और ऊँचे स्तर पर पहुँचना चाहती हैं—मनुष्य बनना चाहती हैं। इसी प्रकार, ये भ्रमित बेवकूफ भी अपना पद ऊँचा करना चाहते हैं, परमेश्वर के चुने हुए लोग बनना चाहते हैं। मुझे बताओ, क्या परमेश्वर ऐसे लोगों को चाहता है? वह नहीं चाहता। भले ही वे कलीसिया में घुसपैठ करें, यह व्यर्थ होगा; चाहे कुछ भी हो, उन्हें दूर कर देना चाहिए। एक बार जब वे दूर हो जाएँगे तब परमेश्वर का घर स्वच्छ हो जाएगा और कलीसिया स्वच्छ हो जाएगी। जो लोग बच जाएँ, वे कम-से-कम ऐसे लोग होने चाहिए जो परमेश्वर की पहचान और सार को मानते हों, जो मानते हों कि परमेश्वर ही सत्य है, मार्ग है और जीवन है और जो खुशी से परमेश्वर की सेवा कर सकते हों। क्या वे भ्रमित बेवकूफ इसे प्राप्त कर सकते हैं? वे इसे प्राप्त करने से बहुत पीछे रह जाते हैं। वे सभी बिना आत्मा वाले मुर्दा लोग हैं, लेकिन फिर भी वे हमेशा आशीष चाहते हैं, हमेशा राज्य में प्रवेश करना चाहते हैं, हमेशा स्वर्ग जाना चाहते हैं। उनकी महत्वाकांक्षा और इच्छा छोटी नहीं होती हैं, लेकिन वे कभी भी यह नहीं देखते हैं कि वे क्या हैं—वे खुद को जरूरत से ज्यादा आँकते हैं! यह सही है कि ऐसे लोगों को हटा दिया जाता है। क्या तुम लोगों को लगता है कि यह अफसोस की बात है? (नहीं।) आरंभ से ही परमेश्वर ने कहा है, “मैं जो चाहता हूँ वह है लोगों में उत्कृष्टता, न कि उनकी संख्या में विशालता।” यह परमेश्वर का अपने चुने हुए लोगों के लिए अपेक्षित मानक है और साथ ही कलीसिया में लोगों की संख्या के संबंध में एक अपेक्षा और सिद्धांत भी है। “मैं जो चाहता हूँ वह है लोगों में उत्कृष्टता”—यहाँ “उत्कृष्टता” का आशय राज्य के अच्छे सैनिकों से है या विजेताओं से? इनमें से कोई भी सटीक नहीं है। सटीक रूप से कहा जाए, तो “उत्कृष्टता” का मतलब वे लोग हैं जिनमें सामान्य मानवता है, जो वास्तव में मनुष्य हैं। परमेश्वर के घर में अगर तुम वे कर्तव्य कर सकते हो जो एक मनुष्य को करने चाहिए, अगर एक मनुष्य के रूप में तुम्हारा उपयोग किया जा सकता है और अगर तुम दूसरों द्वारा खींचे, घसीटे या धकेले बिना एक मनुष्य की जिम्मेदारियों, कर्तव्यों और दायित्वों को पूरा कर सकते हो और तुम बेकार कचरा नहीं हो, मुफ्तखोर नहीं हो, आवारा नहीं हो—तुम मनुष्य की जिम्मेदारियाँ और दायित्व उठा सकते हो और मनुष्य के मिशन का भार उठा सकते हो—सिर्फ यही मनुष्य के रूप में मानक स्तर का होना है! क्या वे आवारा लोग और वे लोग जो उचित कार्यों पर ध्यान नहीं देते हैं, मनुष्य के मिशन का भार उठा सकते हैं? (नहीं।) कुछ लोग जिम्मेदारी उठाने के अनिच्छुक होते हैं; दूसरे इसे नहीं उठा सकते हैं—वे बेकार कचरा हैं। जो लोग किसी मनुष्य की जिम्मेदारियाँ नहीं उठा सकते हैं, वे मनुष्य नहीं कहलाए जा सकते हैं। उन लोगों को देखो जो बौद्धिक रूप से विकलांग, मंदबुद्धि, मस्तिष्क पक्षाघातग्रस्त या शारीरिक रूप से लकवाग्रस्त हैं—क्या उन्हें मानक मनुष्य कहा जा सकता है? (उन्हें नहीं कहा जा सकता।) क्यों नहीं? ऐसे लोगों में जीने की कोई क्षमता नहीं होती है, जीवित बचे रहने की कोई क्षमता नहीं होती है और अपनी देखभाल करने की कोई क्षमता नहीं होती है। वे सहायता और देखभाल के लिए पूरी तरह से दूसरों पर निर्भर रहते हैं, अपना भरण-पोषण करने की क्षमता के बिना जीते हैं और मनुष्य की जिम्मेदारियाँ और दायित्व उठाने में असमर्थ होते हैं। जो लोग परमेश्वर के घर में अपना खुद का कर्तव्य उठाने में असमर्थ हैं, वे सामान्य मनुष्य नहीं हैं और परमेश्वर उन्हें नहीं चाहता है। चाहे तुम कोई अगुआ हो या कार्यकर्ता या तुम ऐसा विशिष्ट कार्य कर रहे हो जिसमें पेशेवर कौशल शामिल हैं, तुम्हें उस कार्य का भार उठाने में समर्थ होना चाहिए जिसके लिए तुम जिम्मेदार हो। अपने जीवन और उत्तरजीविता का प्रबंधन करने में समर्थ होने से परे तुम्हारा अस्तित्व सिर्फ साँस लेने के बारे में नहीं है, खाने-पीने और मौज-मस्ती करने के बारे में नहीं है, बल्कि उस मिशन का भार उठाने में समर्थ होने के बारे में है जो परमेश्वर ने तुम्हें दिया है। सिर्फ ऐसे लोग ही सृजित प्राणी कहलाने योग्य हैं और मनुष्य कहलाने योग्य हैं। परमेश्वर के घर में जो लोग हमेशा मुफ्तखोरी करना चाहते हैं और हमेशा खानापूरी करने का प्रयास करते हैं, अंत तक चालाकी से अपना काम निकालने और आशीष प्राप्त करने की उम्मीद करते हैं, वे किसी भी कार्य का भार या कोई भी जिम्मेदारी नहीं उठा सकते हैं, फिर किसी मिशन का भार उठाने की तो बात ही छोड़ दो। ऐसे लोगों को हटा दिया जाना चाहिए और यह कोई अफसोस की बात नहीं है। ऐसा इसलिए है क्योंकि जिसे हटाया जा रहा है वह मनुष्य नहीं है—वह मनुष्य कहलाने योग्य नहीं है। तुम उन्हें निकम्मे लोग, आवारा या कामचोर कह सकते हो; किसी भी हालत में वे मनुष्य कहलाने के लायक नहीं हैं। जब तुम उन्हें कोई कार्य सौंपते हो तब वे उसे स्वतंत्र रूप से पूरा नहीं कर सकते हैं; और जब तुम उन्हें कोई काम सौंपते हो तब वे अपनी जिम्मेदारी नहीं उठा सकते हैं या वह दायित्व पूरा नहीं कर सकते हैं जो उन्हें करना चाहिए—ऐसे लोगों का काम तमाम हो चुका है। वे जीने के लायक नहीं हैं; वे मौत के लायक हैं। परमेश्वर का उनके जीवन को बख्श देना पहले से ही उसका अनुग्रह है, यह एक असाधारण एहसान है।

हम अफवाहों के विषय पर यहीं रुक जाएँगे। अगर अभी भी तुम लोगों की कोई समस्या है तो तुम उन्हें उठा सकते हो और उन पर संगति कर सकते हो या उन्हें खुद हल करने के लिए सत्य की तलाश कर सकते हो। हम इसके बारे में अब और बात नहीं करेंगे, ठीक है? क्या किसी को कोई आपत्ति है? (नहीं।) अगर ऐसी कोई समस्या है जिस पर मैंने चर्चा नहीं की है तो तुम उसे खुद हल करने का कोई तरीका सोच सकते हो। मैंने इस मामले में अपनी जिम्मेदारी पूरी कर दी है। मान लो, कोई कहता है, “हमें अभी तक वह उत्तर नहीं मिला है जो हम चाहते हैं; क्या वे अफवाहें सच्ची हैं या झूठी? कृपया हमें एक स्पष्ट उत्तर दो।” अगर मैं तुम्हें एक स्पष्ट उत्तर दे दूँ तो भी इससे कौन-सी समस्या हल हो सकेगी? यही कारण है कि मैं कहता हूँ कि तुम्हें यह उत्तर खुद ही ढूँढ़ना चाहिए। इस पर मेरी कोई टिप्पणी नहीं है। यह सब कुछ इस बात पर निर्भर करता है कि तुम लोगों में भेद पहचानने की क्षमता है या नहीं। जिन लोगों ने सत्य प्राप्त कर लिया है, वे कभी भी गुमराह नहीं होंगे। दरअसल इन अफवाहों ने बहुत सारे लोगों को बेनकाब कर दिया है। जिन लोगों ने वर्षों से परमेश्वर में विश्वास रखा है लेकिन सत्य प्राप्त नहीं किया है, वे सभी बेनकाब हो चुके हैं—यह परमेश्वर की बुद्धि है। यही मेरा उत्तर है। तुम समझ रहे हो? (हाँ।) तो वह क्या है जो मैं तुम लोगों से कहना चाहता हूँ? मैं जो कहना चाहता हूँ वह सब कुछ “वचन देह में प्रकट होता है” के खंडों में और सभी धर्मोपदेशों में है। मैं तुम लोगों से ये वचन ही कहना चाहता हूँ। क्या ये पर्याप्त नहीं हैं? (हाँ, हैं।) अगर कुछ लोग अब भी अड़ जाते हैं, कहते हैं, “तो फिर अफवाहों के बारे में क्या तुम्हारे पास कोई उत्तर है?” तो मैं कहता हूँ नहीं, मेरे पास अब भी कोई टिप्पणी नहीं है। मैं जो कहना चाहता हूँ उसमें से मैंने पहले ही बहुत कुछ धर्मोपदेशों में कह दिया है। अगर तुम लोग सत्य की तलाश करने के इच्छुक हो और तुम इन वचनों को स्वीकार सकते हो और उनका पालन कर सकते हो तो तुम लोगों की समस्याएँ हल हो जाएँगी। अगर तुम लोग इन वचनों को नहीं स्वीकारते हो तो तुम लोगों की समस्याएँ हमेशा के लिए समस्याएँ ही बनी रहेंगी। मैंने अपनी जिम्मेदारी पूरी कर दी है; अब इसका मुझसे कोई लेना-देना नहीं है। क्या तुमने स्पष्ट रूप से सुन लिया है? (हाँ।)

सत्य का अनुसरण करने का पहला अभ्यास : जाने देना

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

च. परमेश्वर का कार्य लोगों की जन्मजात स्थितियों को नहीं बदलता, बल्कि इसका लक्ष्य उनके भ्रष्ट स्वभावों को बदलना है

आओ, हम “सत्य का अनुसरण कैसे करें” विषय पर संगति जारी रखें। इस अवधि के दौरान हम अभी भी “सत्य का अनुसरण कैसे करें” के भीतर “त्याग देना” से संबंधित विषयवस्तु पर चर्चा कर रहे हैं, “अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना” के मुख्य विषय पर बात कर रहे हैं। इस विषय का पहला पहलू परमेश्वर के बारे में अपनी धारणाओं और कल्पनाओं को त्याग देना है। इस पहलू में हमने परमेश्वर के कार्य के बारे में लोगों की धारणाओं और कल्पनाओं पर चर्चा की है जिसमें एक अपेक्षाकृत जटिल मुद्दा शामिल है : जन्मजात स्थितियों, मानवता और भ्रष्ट स्वभावों के बीच अंतर। इसमें कई बारीकियाँ शामिल हैं। जब लोग रोजमर्रा के जीवन में समस्याओं का सामना करते हैं तब वे अवधारणाओं को लेकर हमेशा भ्रमित रहते हैं और स्पष्ट रूप से यह अंतर नहीं कर पाते हैं कि कोई मुद्दा किस श्रेणी का है या उनमें कैसे भेद किया जाए। उदाहरण के लिए, कुछ खास अभिव्यक्तियों के संबंध में लोग यह अंतर नहीं कर पाते हैं कि वे मानवता से संबंधित हैं या जन्मजात स्थितियों से। और कुछ दूसरी अभिव्यक्तियों के बारे में लोग यह नहीं बता पाते हैं कि वे मुद्दे भ्रष्ट स्वभावों से संबंधित हैं या मानवता से। लोग इन मामलों में अंतर नहीं कर पाते हैं। लोग अक्सर जन्मजात स्थितियों की कुछ समस्याओं और खामियों को भ्रष्ट स्वभाव मान लेते हैं या मानवता के कुछ दोषों और समस्याओं को भ्रष्ट स्वभाव मान लेते हैं। कभी-कभी जब यह भ्रष्ट स्वभाव की अभिव्यक्ति होती है तब भी वे इसे एक जन्मजात स्थिति की अभिव्यक्ति मान लेते हैं जो बदल नहीं सकती है। इसलिए लोग अक्सर परमेश्वर में विश्वास रखने की प्रक्रिया के दौरान जन्मजात स्थितियों, मानवता और भ्रष्ट स्वभावों के मुद्दों के बारे में बहुत अस्पष्ट महसूस करते हैं और उनमें अंतर नहीं कर सकते हैं। पिछली बार हमने इसके एक भाग पर संगति की थी और यकीनन कुछ उदाहरण भी दिए थे, लेकिन मुझे लगता है कि वह पर्याप्त रूप से विशिष्ट नहीं था। आज हम इन तीन श्रेणियों के भीतर मुद्दों को लेंगे और उन पर और विशिष्ट रूप से संगति करेंगे। मैं कुछ विशिष्ट अभिव्यक्तियों और उदाहरणों के बारे में बात करूँगा और फिर तुम लोग यह भेद पहचान जाओगे कि वे किस श्रेणी में आते हैं : जन्मजात स्थितियाँ, मानवता या भ्रष्ट स्वभाव। अगर तुम लोग उनका भेद नहीं पहचान सके तो हम सब मिलकर उनकी खोजबीन करेंगे। यह कैसा विचार है? (अच्छा है।) पिछली बार हमने जन्मजात स्थितियों पर थोड़ी ज्यादा संगति की थी, इसलिए इस संबंध में भेद पहचानने की तुम्हारी क्षमता यकीनन कुछ हद तक ज्यादा स्पष्ट है। लेकिन अभी भी ऐसी कुछ चीजें हैं जो अपेक्षाकृत सीमा रेखा पर हैं या मानवता के पहलुओं से मिलती-जुलती हैं और लोग अभी भी यह अंतर नहीं कर सकते हैं कि उन्हें जन्मजात स्थितियों के तहत श्रेणीबद्ध किया जाना चाहिए या मानवता के तहत। मैं कुछ अभिव्यक्तियों या कुछ व्यवहार और क्रियाकलापों का प्रस्ताव दूँगा और फिर तुम लोग बताओगे कि उन्हें किस पहलू के तहत श्रेणीबद्ध किया जाना चाहिए। इस तरीके से संगति करने का क्या फायदा है? एक बार जब तुम्हें मालूम हो जाएगा कि कोई अभिव्यक्ति किस पहलू से संबंधित है तब तुम्हें यह भी मालूम हो जाएगा कि उससे किस तरीके से पेश आना है और उसे कैसे सँभालना है।

6. जन्मजात स्थितियों, मानवता और भ्रष्ट स्वभावों की विभिन्न अभिव्यक्तियाँ

चीजों को करने में लगनशीलता और आलस

तो चलो, पहली अभिव्यक्ति से शुरू करें : चीजें करने में लगनशील होना, मतलब कि व्यक्ति बहुत मेहनती है। यह किस पहलू से संबंधित है? (यह व्यक्ति की मानवता की अभिव्यक्ति है।) तो फिर क्या यह मानवता का गुण है या दोष? (मानवता का गुण है।) बहुत लगनशील और मेहनती होना मानवता का गुण है। साफ-सुथरापन और सफाई पसंद करना और स्वच्छता बनाए रखना—यह किस तरह की अभिव्यक्ति है? (मानवता का गुण है।) (यह जीवन की एक अच्छी आदत है, यह व्यक्ति की जन्मजात स्थितियों के तहत आता है।) क्या यह जन्मजात स्थिति है? क्या यह व्यक्ति की मानवता का गुण और मजबूत पक्ष नहीं है? (हाँ।) अभी-अभी किसी ने कहा कि यह जन्मजात स्थिति है; यह गलत है। इसमें व्यक्ति की मानवता के साथ-साथ जीवन की आदतें भी शामिल हैं; यकीनन यह मानवता का गुण और मजबूत पक्ष भी है। अगली अभिव्यक्ति : कुछ लोग आलसी होते हैं; उन्हें सुख-सुविधाएँ पसंद होती हैं और मेहनत से नफरत होती है और वे काम करना पसंद नहीं करते हैं। जब वे काम नहीं कर रहे होते हैं तब वे विशेष रूप से सहज महसूस करते हैं, लेकिन जब वे काम करना शुरू करते हैं तब उनका मिजाज बदतर हो जाता है—वे चिड़चिड़े, खिन्न और नाराज हो जाते हैं। जब करने के लिए काम होता है तब वे सुस्त, ऊर्जा की कमी महसूस करते हैं और काम नहीं करना चाहते हैं। लेकिन जब खाने-पीने और मौज-मस्ती करने की बात आती है तब उनमें बेहद ऊर्जा होती है। आलस—यह किस तरह की समस्या है? (बुरी मानवता की।) कम-से-कम यह मानवता का दोष है, कमी है और मानवता में एक महत्वपूर्ण समस्या है। यह अभी बुरी मानवता के स्तर तक नहीं पहुँची है। अगर ऐसे लोगों को दूसरों पर हुक्म चलाना और उनका शोषण करना पसंद होता है, वे दूसरों से काम करवाते हैं जबकि खुद कुछ नहीं करते हैं तो यह कैसी समस्या हुई? (बुरी मानवता की।) जब उनसे कोई काम करने के लिए कहा जाता है तब वे उससे बचने के लिए सभी तरह के कारण और बहाने ढूँढ़ लेते हैं; वे बस काम करना ही नहीं चाहते हैं। वे साफ-साफ अपने इरादे नहीं बताते हैं बल्कि तरह-तरह के तरीके, चालबाजियाँ या झूठ और धोखाधड़ी का उपयोग करते हैं, दूसरों से काम करवाने का प्रयास करते हैं जबकि खुद मौज-मस्ती करने के लिए इससे जी चुराते हैं। यह किस तरह की समस्या है? (भ्रष्ट स्वभाव की, दुष्ट स्वभाव की।) क्या यह सिर्फ भ्रष्ट स्वभाव है? जो लोग दूसरों का शोषण करना और दूसरों पर हुक्म चलाना पसंद करते हैं, सबसे पहली बात, वे बुरी मानवता और नीच चरित्र वाले होते हैं। दूसरी बात, दूसरों पर हुक्म चलाने के उनके चालाक तरीके उनके धोखेबाज, दुष्ट स्वभाव को उजागर करते हैं। दूसरों का शोषण करना और उन पर हुक्म चलाना पसंद करने की उनकी अभिव्यक्तियाँ दर्शाती हैं कि, एक तो उनमें बुरी मानवता है और दूसरा उनका भ्रष्ट स्वभाव गंभीर—धोखेबाज और दुष्ट—है। देखो, कुछ अभिव्यक्तियाँ सिर्फ बुरी मानवता या व्यक्ति की मानवता में किसी कमी को दर्शाती हैं और वे भ्रष्ट स्वभाव के स्तर तक नहीं पहुँचती हैं। लेकिन कुछ अभिव्यक्तियाँ जो नीच मानवता की नींव पर आधारित हैं, उनमें सीधे तौर पर भ्रष्ट स्वभाव शामिल होते हैं। इसलिए, कोई भी अभिव्यक्ति इतनी सरल नहीं होती है। कुछ अभिव्यक्तियों में सिर्फ एक समस्या नहीं बल्कि दो समस्याएँ शामिल होती हैं।

छिछलापन

छिछलापन—यह किस पहलू के तहत आता है? (यह मानवता का दोष है।) सही कहा, यह मानवता का दोष है। अगर यह सिर्फ खुद को सजाने-सँवारने, खुद को खूबसूरत दिखाने, और अच्छी शक्ल वाला, आकर्षक, सजीला या जवान होने की तारीफें पाने की चाह के बारे में हो—यह चाहना कि दूसरे लोग उसके रूप-रंग के बारे में ऊँची राय या सकारात्मक नजरिया रखें—तो यह सिर्फ मानवता का मामला होने तक सीमित है। यह मानवता का किस तरह का मुद्दा है? स्पष्ट रूप से यह कोई गुण नहीं है बल्कि एक दोष है। हो सकता है कि कुछ लोग कहें, “हर किसी को खूबसूरती से प्रेम होता है—यह दोष कैसे हो सकता है?” तो मैं यह क्यों कहता हूँ कि छिछलापन मानवता का दोष है? चूँकि छिछलापन एक दोष है, इसलिए इसकी अभिव्यक्तियाँ जायज नहीं हैं। छिछलेपन का मतलब उचित, गरिमामय, धर्मनिष्ठ या गंभीर दिखना या दूसरों पर गरिमा और शालीनता की छाप छोड़ना नहीं है; यह उचित दिखने के स्तर पर नहीं है, बल्कि यह उचित दिखने पर जायज रूप से ध्यान देने से कहीं अत्यधिक और गंभीर है। जब लोग छिछले होते हैं तब वे खुद को सजाने-सँवारने और अपनी नुमाइश करने पर विशेष ध्यान देते हैं, दूसरों का ध्यान अपनी छवि पर केंद्रित करवाते हैं, यहाँ तक कि इस चक्कर में कुछ हद तक बेशर्म भी हो जाते हैं—दूसरे शब्दों में, ये लोग बहुत सारे मामलों में रूप-रंग से प्रभावित और बेबस होते हैं। यह मानवता का दोष है। उदाहरण के लिए, कुछ लोगों को बिना सौंदर्य-प्रसाधन लगाए बाहर जाने में शर्मिंदगी महसूस होती है। जब तक वे खुद पर कुछ इत्र न छिड़क लें, वे दूसरों से मिलने में शर्मिंदगी महसूस करते हैं। वे हमेशा इन्हीं मामलों में डूबे रहते हैं, हमेशा खुद को अत्यधिक सजाना-सँवारना चाहते हैं ताकि दूसरे लोग उनके बारे में अच्छी राय बनाएँ और उन्हें पसंद करें। यह बहुत ही ज्यादा छिछला होना है—इस बिंदु पर यह दोष बन जाता है। यह दोष पहले से ही सामान्य मानवता के दायरे और अपेक्षित मानकों से परे जा चुका है। बहुत ही ज्यादा छिछला होना मानवता का दोष है। इसी के साथ इस अभिव्यक्ति पर हमारी चर्चा समाप्त होती है।

सुर्खियाँ बटोरना पसंद करना

अगली अभिव्यक्ति है सुर्खियाँ बटोरना पसंद करना। यह किस प्रकार की अभिव्यक्ति है? (यह व्यक्ति की मानवता की त्रुटि है; यह खुद को आगे धकेलना पसंद करना है, अपना दिखावा करना पसंद करना है।) तो फिर क्या इसके भीतर कोई भ्रष्ट स्वभाव है? (हाँ, क्योंकि अगर किसी को सुर्खियाँ बटोरना पसंद है तो वह अपना दिखावा करना चाहता है, अलग दिखना चाहता है।) सुर्खियाँ बटोरना पसंद करना और हमेशा अपना दिखावा करने की चाह होना—यह किस तरह की समस्या है? क्या ऐसा इसलिए है क्योंकि उनमें अगुआई की क्षमता होती है या इसलिए है क्योंकि वे सत्य समझते हैं और उनमें दायित्व का बोध होता है? अगर उनमें दायित्व का बोध है, कार्य क्षमताएँ हैं और वे कार्य की किसी मद का भार उठा सकते हैं तो यह सुर्खियाँ बटोरना पसंद करना नहीं है। तो फिर सुर्खियाँ बटोरना पसंद करना किस तरह की समस्या है? एक पहलू में, यह व्यक्ति की मानवता का दोष है। इस प्रकार के लोग सुर्खियाँ बटोरना पसंद करते हैं। वे जहाँ भी जाते हैं वहाँ अपना दिखावा करना पसंद करते हैं, वे डरते हैं कि वे दूसरे लोगों की नजरों में नहीं आएँगे। वे बहुत दिखावटी तरीके से, बढ़ा-चढ़ाकर और ऊँची आवाज में बोलते भी हैं। जितने ज्यादा लोग होते हैं, वे बोलने के लिए उतने ही ज्यादा उत्सुक होते हैं, हमेशा भीड़ में अपनी जगह बनाने की चाह रखते हैं। सुर्खियाँ बटोरना पसंद करना खराब मानवता की अभिव्यक्ति नहीं मानी जा सकती है। इसमें व्यक्ति का चरित्र शामिल नहीं होता है और यह सिर्फ मानवता का एक दोष है, एक तरह की कमी या समस्या है। मैं क्यों कहता हूँ कि यह मानवता की कमी या समस्या है? क्योंकि यह विवेक की कमी होने की अभिव्यक्ति है। ये लोग लगातार सुर्खियाँ बटोरने का प्रयास करते हैं, लेकिन क्या वे सच में कार्य का भार उठाने में सक्षम हैं? वे हमेशा सुर्खियाँ बटोरना क्यों चाहते हैं? क्या ऐसा इसलिए है क्योंकि वे महत्वाकांक्षा और इच्छा से संचालित होते हैं? क्या ऐसा इसलिए है क्योंकि उन्हें रुतबा, प्रशंसा पाना और खुद को आकर्षण का केंद्र बनाना पसंद है? क्या ऐसा इसलिए है क्योंकि उन्हें लोगों के बीच प्रतिष्ठा पाना, दूसरों से बेहतर होना और दूसरों की अगुआई करना पसंद है? (हाँ।) क्या इस तरह के व्यक्ति की मानवता उजागर नहीं हो जाती है? यह किस तरह की मानवता है? इसमें विवेक की कमी है। क्या यह मानवता का दोष नहीं है? (हाँ, है।) एक लिहाज से यह मानवता का दोष है। दूसरे लिहाज से इस तरह का व्यक्ति सिर्फ कभी-कभार ही खुद को आगे धकेलने या अपना दिखावा करने का प्रयास नहीं करता है; बल्कि, क्योंकि वह महत्वाकांक्षा और इच्छा से संचालित होता है और रुतबा, शक्ति और अंतिम फैसला लेने वाला होना पसंद करता है, इसलिए वह सुर्खियाँ बटोरना पसंद करता है। तो क्या इसमें भ्रष्ट स्वभाव भी शामिल नहीं है? (हाँ, है।) यह किस तरह का भ्रष्ट स्वभाव है? (अहंकारी स्वभाव है।) यह अहंकार है। क्या चीज उन्हें सुर्खियाँ बटोरने का अधिकार देती है? क्या चीज उन्हें अंतिम फैसला लेने और दूसरों की अगुआई करने का अधिकार देती है? कुछ लोग कहते हैं, “मैं सत्य समझता हूँ और मुझमें दायित्व का बोध है।” भले ही तुममें दायित्व का बोध हो, फिर भी यह देखना जरूरी है कि क्या तुम वास्तविक कार्य कर सकते हो। यह मामला ऐसा नहीं है कि सिर्फ इसलिए कि तुममें दायित्व का बोध है और तुम इसे करना चाहते हो, तो तुम वास्तव में इसे अच्छी तरह से कर भी सकते हो। इन दोनों चीजों के बीच कोई तार्किक संबंध नहीं है। करने की चाह रखना और करना पसंद करने का मतलब यह नहीं है कि तुम इसे कर भी सकते हो या तुम अगुआई के कार्य में सक्षम हो। तुम्हें सुर्खियाँ बटोरना पसंद है, तुम्हें रुतबा पसंद है—क्या इसका मतलब यह है कि सभी को तुम्हें चुनना ही होगा? कलीसिया के अगुआओं को चुनने के सिद्धांत क्या हैं? (यह इस बात पर आधारित होना चाहिए कि क्या व्यक्ति में कार्यक्षमता है, क्या वह सत्य का अनुसरण करने वाला व्यक्ति है और क्या वह सही व्यक्ति है।) कम-से-कम, तुम्हें सही व्यक्ति तो होना ही चाहिए। तुममें आध्यात्मिक समझ होनी चाहिए, सत्य समझने की क्षमता होनी चाहिए और कार्यक्षमता भी होनी चाहिए। सिर्फ तभी तुम विकसित किए जाने की सभी शर्तें पूरा करते हो और विकास के लिए उम्मीदवार बनते हो। तुम्हें ये सभी शर्तें पूरी करनी होंगी। अगर तुम इनमें से कोई भी शर्त पूरी नहीं करते हो तो क्या हर कोई तुम्हें सिर्फ इसलिए अगुआ चुन लेगा क्योंकि तुम्हें सुर्खियाँ बटोरना पसंद है? ऐसा कभी नहीं होगा। इसलिए अगर तुम हमेशा सुर्खियाँ बटोरना पसंद करते हो, हमेशा अपना दिखावा करना पसंद करते हो तो क्या यह अहंकार नहीं है? (हाँ।) यह अहंकार है और खुद को ज्यादा आँकना है। मानवता के परिप्रेक्ष्य से, अहंकार विवेक की कमी है। अगर सत्य के अनुसार मापा जाए तो यह भ्रष्ट स्वभाव है और यह शैतानी स्वभाव है। सुर्खियाँ बटोरना पसंद करना मानवता का दोष और भ्रष्ट स्वभाव दोनों है जिसमें दो मुद्दे भी शामिल हैं। वैसे तो सुर्खियाँ बटोरने की चाह खराब या बुरी मानवता के स्तर तक नहीं पहुँचती है, इसके बावजूद यह विवेक की कमी की एक विशिष्ट अभिव्यक्ति है और साथ ही अहंकारी स्वभाव की भी अभिव्यक्ति है। अगर किसी व्यक्ति को सिर्फ सुर्खियाँ बटोरना ही पसंद है और वह लोगों का दमन नहीं करता है या उन्हें सताता नहीं है और वह फूट डालने या गुटबाजी करने के लिए कुकर्मियों के साधनों का उपयोग नहीं करता है तो यह उसकी मानवता का सिर्फ एक दोष है। लेकिन अगर वह कुकर्मियों या मसीह-विरोधियों की अभिव्यक्तियाँ प्रदर्शित करता है और कुछ बुरे कर्म भी करता है तो मानवता का यह दोष और बिगड़ जाता है—यह क्या बन जाता है? खराब, भयानक और बुरी मानवता—इन पहलुओं का उपयोग ऐसी मानवता का निरूपण करने के लिए किया जाता है। इसके अतिरिक्त, ऐसे लोगों द्वारा प्रकट किए जाने वाले भ्रष्ट स्वभावों की अभिव्यक्तियों में अहंकार और क्रूरता दोनों शामिल हैं; यकीनन ज्यादा विशिष्ट अभिव्यक्तियाँ भी होती हैं। इसलिए, ऐसे लोगों की मानवता का इस आधार पर निरूपण किया जाना चाहिए कि वे किस हद तक इन भ्रष्ट स्वभावों को प्रकट करते हैं। अगर वे सिर्फ सुर्खियाँ बटोरना पसंद करते हैं और वे बुरी मानवता की अभिव्यक्तियाँ नहीं दिखाते हैं—लोगों का दमन नहीं करते हैं या उन्हें सताते नहीं हैं, गुट नहीं बनाते हैं और गुप्त रूप से स्वतंत्र राज्य स्थापित नहीं करते हैं या लोगों को गुमराह करने और उनसे आज्ञा मनवाने के लिए अपरंपरागत तरीकों का उपयोग नहीं करते हैं—तो यह सुर्खियाँ बटोरना पसंद करना सिर्फ मानवता का एक दोष है। लेकिन जैसे ही ऐसे बुरे कर्म कर लिए जाते हैं, तब यह बात सिर्फ मानवता का दोष नहीं रह जाती है। फिर यह किस तरह की समस्या बन जाती है? (यह खराब, भयानक और बुरी मानवता बन जाती है।) बिल्कुल। यह अब सिर्फ मानवता का दोष नहीं है, बल्कि बुरी मानवता है। सुर्खियाँ बटोरना पसंद करना सिर्फ मानवता का एक दोष है। अगर ऐसे व्यक्ति में आध्यात्मिक समझ, एक खास काबिलियत और कार्यक्षमता है तो क्या तुम उसे अपना अगुआ चुनोगे? (हाँ।) तुम उसे क्यों चुनोगे? (क्योंकि वह कुकर्मी नहीं है।) उसका सुर्खियाँ बटोरना पसंद करना उसके भ्रष्ट स्वभाव का प्रकाशन भर है। उसके सुर्खियाँ बटोरना पसंद करने में बुराई का कोई तत्व नहीं है और वह कुकर्मी नहीं है। जब तक वह अगुआ बनने की शर्तें पूरी करता है तब तक उसे चुना जा सकता है और आगे विकसित किया जा सकता है। वैसे तो सुर्खियाँ बटोरना पसंद करना मानवता में खराब विवेक की अभिव्यक्ति है, लेकिन यह देखते हुए कि वह कार्य कर सकता है, उसमें कार्यक्षमता है, आध्यात्मिक समझ है, सत्य समझने की क्षमता है और इसके अलावा वह कुछ कार्य करने और पर्यवेक्षक बनने को तैयार है, उसे चुना जा सकता है। उसे क्यों चुना जा सकता है? क्योंकि उसकी मानवता मानक स्तर की है और उसकी काबिलियत भी। जब तक वह कुकर्मी या मसीह-विरोधी नहीं हैं, लोगों को नहीं सताएगा, उनका दमन नहीं करेगा और स्वतंत्र राज्य स्थापित करने का प्रयास नहीं करेगा तब तक उसे अगुआ के रूप में चुना जा सकता है। लेकिन अगर सुर्खियाँ बटोरना पसंद करने में बुरी मानवता के तत्व शामिल हैं तो क्या ऐसे व्यक्ति को चुना जाना चाहिए? (नहीं।) अगुआ के रूप में चुने जाने से पहले ही वह कुटिल साधनों का उपयोग करना, गुप्त रूप से गुट बनाना और वोटों से छेड़छाड़ करना शुरू कर देता है। अपने लक्ष्य प्राप्त करने के लिए वह धूर्त चालें चलता है और यहाँ तक कि वह अफवाहें गढ़ने और ऐसे कुछ अच्छे लोगों के बारे में बुरी बातें करने में भी सक्षम होता है जो सत्य के अनुसरण में अपेक्षाकृत ईमानदार होते हैं और अपने कर्तव्य करते हैं। वह ऐसी बहुत-सी चीजें करता है जो सत्य और मानवीय नैतिक मूल्यों के खिलाफ हैं जिससे वह कुछ बुरे कर्म कर डालता है। क्या तुम लोग ऐसे व्यक्ति को अगुआ के रूप में चुन सकते हो? (नहीं।) क्यों नहीं? (क्योंकि उसकी मानवता बुरी है।) विशिष्ट रूप से कहें तो ऐसा इसलिए है क्योंकि वह कुकर्मी है; वह लोगों का उपयोग करने के लिए परमेश्वर के घर के सिद्धांतों को पूरा नहीं करता है। परमेश्वर का घर कुकर्मियों का उपयोग नहीं करता है। अगर परमेश्वर के चुने हुए लोग कुकर्मियों के हाथों में पड़ जाएँ तो क्या नतीजे होंगे? एक बात तो यह है कि उन्हें सताया जाएगा और उनका दमन किया जाएगा। दूसरी बात यह है कि कलीसिया भुरभुरी रेत की तरह बिखर जाएगी और अव्यवस्थित हो जाएगी। ऐसे में तुम अपने कर्तव्यों का पालन नहीं कर रहे होगे, बल्कि कुकर्मियों की सेवा कर रहे होगे, कुकर्मियों द्वारा नियंत्रित किए जा रहे होगे और कुकर्मियों का अनुसरण कर रहे होगे। इसके क्या नतीजे होंगे? उद्धार प्राप्त करने की तुम्हारी उम्मीद तहस-नहस हो जाएगी। क्या अब तुम समझते हो? (हाँ।) तो अगर दो लोग सुर्खियाँ बटोरना पसंद करते हैं और दोनों के ही अहंकारी भ्रष्ट स्वभाव हैं तो तुम किस आधार पर किसी एक को अगुआ चुनोगे? (उनकी मानवता के आधार पर।) सही कहा, उनकी मानवता के आधार पर। अहंकार, धोखेबाजी और अड़ियलपन जैसे विभिन्न भ्रष्ट स्वभावों के प्रकाशन सार्वभौमिक हैं; इस लिहाज से सभी एक जैसे हैं। तो अंतर कहाँ निहित है? लोगों की मानवता में। ऊपर से कुछ लोग ज्यादा निरंकुश होते हैं, जबकि कुछ ज्यादा रूढ़िवादी होते हैं; कुछ अपेक्षाकृत भ्रमित और जल्दबाज होते हैं, जबकि दूसरे लोग अपेक्षाकृत चतुर और बारीकी से काम करने वाले होते हैं। कुछ ज्यादा बहिर्मुखी और खुशमिजाज होते हैं, जबकि दूसरे लोग ज्यादा अंतर्मुखी होते हैं। लोगों के व्यक्तित्वों की बाहरी अभिव्यक्तियों में अंतर होता है और उनकी मानवता का सार भी निश्चित रूप से एक जैसा नहीं होता है। कुछ लोगों में जमीर और नैतिकता की सीमाएँ होती हैं, जबकि दूसरों में नहीं होतीं। कुछ लोग तो बुरे, निष्ठुर और क्रूर भी होते हैं—वे बिना किसी शिकन के मार डालते हैं और लोगों को निगल जाते हैं, हड्डियाँ वगैरह भी। वे कुछ भी करने में सक्षम हैं। इसलिए, कुकर्मियों के लिए दूसरों को तड़पाना कुछ भी नहीं है। अगर तुम लोग कुकर्मियों के हाथों में पड़ गए तो तुम्हारे अच्छे दिन समाप्त हो जाएँगे और उसके बाद से तुम अँधेरे में रहोगे। अगर कोई कुकर्मियों के हाथों में पड़ जाता है तो यह बड़े लाल अजगर के हाथों में पड़ने के समान है। क्या तुम लोगों ने इसका अनुभव किया है? (हाँ।) कुकर्मियों की मानवता के लिहाज से बुराई, क्रूरता, निष्ठुरता, नैतिक सीमाओं की गैर-मौजूदगी और जमीर के मानक नहीं होना उनकी सबसे प्रमुख और स्पष्ट अभिव्यक्तियाँ हैं। परमेश्वर के प्रति और सत्य के प्रति उनके रवैये को देखा जाए तो उनके पास परमेश्वर का भय मानने वाला दिल बिल्कुल भी नहीं होता है। वे दुस्साहसी और अविचारी होते हैं, कुछ भी कर डालने की हिम्मत रखते हैं, उनके जमीर की कोई सीमा नहीं होती है। सत्य की बात करें तो, वे उसे रत्ती भर भी स्वीकार नहीं करते हैं। ऊपर तौर पर वे अपने कर्तव्यों में प्रयास कर सकते हैं और कष्ट सह सकते हैं और वे दान भी दे सकते हैं। लेकिन वे जिस तरीके से परमेश्वर और सत्य से पेश आते हैं उसमें उन्हें जरा-सा भी भय नहीं होता है। जब भी परमेश्वर की गवाही देने, देहधारी परमेश्वर की गवाही देने, परमेश्वर की पहचान और सार की गवाही देने, परमेश्वर के कर्मों की गवाही देने या इस बात की गवाही देने की बात आती है कि परमेश्वर मानवजाति के लिए कैसे कीमत चुकाता है और परमेश्वर मानवजाति को बचाने के लिए कैसे अपने दिल के खून और अपने जीवन का उपयोग करता है तब उनके पास कहने के लिए कुछ नहीं होता है और वे बोलना नहीं चाहते हैं। अपने दिलों में वे परमेश्वर का तिरस्कार करते हैं। लेकिन जब वे अपनी गवाही देते हैं तब उनके पास कहने के लिए बहुत कुछ होता है और वे लगातार बोले चले जाते हैं। सुर्खियाँ बटोरना पसंद करना मानवता का सिर्फ एक दोष है। अगर ऐसे लोग बुरे कर्म न करें और उनमें जमीर और नैतिकता की सीमाएँ हों तो वे आमतौर पर अपने जमीर की सीमाओं के अनुसार मामलों को माप सकते हैं, बशर्ते वे कुछ सत्य समझ सकें; उनका जमीर कार्य करता है। उदाहरण के लिए, अगर उन्हें अपनी पसंद का कोई विपरीत लिंग का व्यक्ति मिल जाता है और वे उसके पास जाना चाहते हैं तो क्योंकि उनकी मानवता में जमीर की सीमाएँ होती हैं और उनमें सत्यनिष्ठा और शर्म की भावना होती है, इसलिए वे प्राकृतिक रूप से खुद को रोक लेंगे। लेकिन कुकर्मी ऐसी चीजों की परवाह नहीं करते हैं। अगर उन्हें कोई पसंद आ जाता है तो वे जबरदस्ती उसके पास पहुँच जाएँगे; अगर दूसरा पक्ष सहमत नहीं हो तो वे उसे सताने, वश में करने या उसके लिए मुसीबत खड़ी करने के लिए सभी तरह के हथकंडे अपनाएँगे। जमीर की सीमाओं वाले लोग अपने जमीर से नियंत्रित होते हैं; ऐसे कुछ अपराध हैं जो वे नहीं करेंगे और ऐसी कुछ सीमारेखाएँ हैं जिन्हें वे नहीं लाँघेंगे क्योंकि उनमें सत्यनिष्ठा और शर्म की भावना होती है। अगर वे सत्य समझते हैं और उनके द्वारा उसकी स्वीकृति अपेक्षाकृत गहरी और मजबूत है तो उनके पास परमेश्वर का भय मानने वाला दिल होगा। क्योंकि वे परमेश्वर से डरते हैं और उसका भय मानते हैं, इसलिए वे आमतौर पर कुछ सीमारेखाएँ नहीं लाँघेंगे। इसलिए, अगुआ के रूप में ऐसे किसी का होना जिसमें जमीर की सीमाएँ हैं तुम्हारे लिए बहुत फायदेमंद है। कम-से-कम वह तुम्हें चोट नहीं पहुँचाएगा, फिर तुम्हें रोकने या तुम्हें नुकसान पहुँचाने की तो बात ही छोड़ दो और वह तुम लोगों को कुछ भरण-पोषण और मदद भी दे सकता है। लेकिन कुकर्मी अलग होते हैं। वे तुम्हें गुमराह करने के लिए सिर्फ शब्दों का ही उपयोग नहीं करते हैं; वे तुम्हें सताने, तुम्हें दबाने और तुम्हें कुचल डालने के लिए विभिन्न विधियों का भी उपयोग करते हैं। अगर तुम उनकी आज्ञा नहीं मानते हो, उनकी बात नहीं सुनते हो या किसी चीज पर उनसे बहस करते हो तो वे न सिर्फ तुम पर हमला करेंगे, बल्कि तुम्हारी निंदा भी करेंगे, तुम्हें शर्मिंदा भी करेंगे और यहाँ तक कि तुम्हें वश में करने का प्रयास भी करेंगे। इस तरीके से तुम पूरी तरह से उनके हाथों में पड़ जाओगे। आम भ्रष्ट मनुष्यों और कुकर्मियों के बीच सबसे बड़ा अंतर इस बात में निहित है कि उनकी मानवता अच्छी है या बुरी और उनका जमीर कार्य करता है या नहीं। कुकर्मियों में कोई जमीर नहीं होता है, इसलिए उनमें सत्यनिष्ठा या शर्म की कोई भावना भी नहीं होती है और वे किसी भी तरह का बुरा कर्म करने में सक्षम होते हैं। जबकि आम भ्रष्ट मनुष्यों की मानवता में भी दोष और कमियाँ होती हैं, वे जमीर और विवेक द्वारा नियंत्रित होते हैं, इसलिए ऐसी कई तरह की सीमारेखाएँ हैं जिन्हें लाँघने में वे अक्षम होते हैं। भले ही वे परमेश्वर में विश्वास नहीं रखते हों, फिर भी वे कुछ स्पष्ट बुरे कर्म नहीं करेंगे; उदाहरण के लिए, वे यौन अनैतिकता या चोरी जैसे क्रियाकलाप करने में अक्षम हैं। इस बारे में सोचो : परमेश्वर में विश्वास रखने से पहले जब तुम दुनिया में थे तब अगर कोई तुम्हें व्यभिचार करने की अनुमति देता तो क्या तुम कर सकते थे? व्यभिचार का क्या मतलब है? इसका मतलब है गलती या आत्म-ग्लानि का कोई बोध महसूस किए बिना एक से ज्यादा यौन साथी होना, यहाँ तक कि एक ही समय में विपरीत लिंग के कई लोगों के साथ रिश्ते में होना। क्या तुम लोग ऐसी चीज कर सकते हो? (नहीं।) उन व्यभिचारी महिलाओं, वेश्याओं और लम्पटों को देखो—वे ऐसा कर सकते हैं। क्या तुम लोग इन लोगों से अलग नहीं हो? (हाँ।) अंतर कहाँ निहित है? यह इस बात में निहित है कि व्यक्ति में मानवता का जमीर और विवेक है या नहीं। जमीर और विवेक तुम्हें सत्यनिष्ठा और शर्म की भावना देते हैं, इसलिए तुम व्यभिचार के क्रियाकलाप नहीं करोगे और तम्हारा एक मानक होगा : “उस तरीके से आचरण करना अच्छा नहीं है; मैं उस तरह का व्यक्ति नहीं बनूँगा। मैं अपने और उन लोगों के बीच एक स्पष्ट रेखा खींचूँगा। अगर मुझे पीट-पीटकर मार डाला जाए तो भी मैं व्यभिचार नहीं करूँगा।” अगर कुछ लोगों को ऐसी स्थिति में बेच दिया जाए तो वे कहेंगे, “मैं उस तरह का व्यक्ति बनने के बजाय मरना पसंद करूँगा!” कुछ लोग अपमान और अन्याय सहते हैं, अनिच्छा से इसे मान लेते हैं, लेकिन वे अपने दिल में अनिच्छुक होते हैं और स्थिति से बाहर निकलने के किसी भी अवसर को पकड़ लेंगे। हालाँकि, कुछ लोग खुद ही उस तरह की व्यवस्था की तलाश करेंगे, भले ही दूसरे उन्हें रोकने का प्रयास करें। वे ऐसा करते हैं भले ही वे उससे कोई पैसा न कमाएँ—उन्हें बस व्यभिचार करने में आनंद आता है और उन्हें इस बात की बिल्कुल परवाह नहीं होती है कि यह फायदेमंद है या नहीं। क्या ये दोनों प्रकार के लोग अलग नहीं हैं? (हाँ।) लोगों की मानवता में ठीक यही अंतर है। मानवता में अंतर महत्वपूर्ण है। अगर तुम लोग विभिन्न प्रकार के लोगों में मानवता की अभिव्यक्तियों में अंतरों की असलियत देख सकते हो तो तुम लोग लोगों का भेद पहचान पाओगे। इसलिए, किसी व्यक्ति का मूल्यांकन करना पूरी तरह से उसके भ्रष्ट स्वभाव पर या थोड़े समय के लिए या एक घटना में उसकी अभिव्यक्तियों और प्रकाशनों पर आधारित नहीं किया जा सकता है। बल्कि, वह सही मायने में किस तरह का व्यक्ति है, इसका मूल्यांकन उसकी मानवता और उसके प्रकृति सार के आधार पर किया जाना चाहिए। इसके साथ ही सुर्खियाँ बटोरना पसंद करने की अभिव्यक्ति पर हमारी चर्चा यहीं समाप्त होती है।

चीजों को सुव्यवस्थित ढंग से, दिमागी रूपरेखा के साथ और क्रमबद्ध तरीके से करना

चलो, हम दूसरी अभिव्यक्ति पर चलें। कुछ लोग चीजों को सुव्यवस्थित ढंग से, दिमागी रूपरेखा के साथ और क्रमबद्ध तरीके से करते हैं; वे विचार और मनन के जरिए यह तय कर सकते हैं कि पहले क्या करना है और बाद में क्या करना है। वे चरणों का पालन करते हैं और चीजें बेतहाशा ढंग से करने के बजाय उनके पास योजनाएँ होती हैं। चाहे वे कुछ भी करें, वे चरणों का पालन करते हैं, यहाँ तक कि कपड़े धोने जैसे सबसे आसान काम के लिए भी। वे कपड़ों को रंग के अनुसार अलग करते हैं, गहरे और हल्के रंग की चीजों को अलग-अलग धोते हैं; वे जानते हैं कि कपड़ों की संख्या के आधार पर कितने पानी और कितने डिटर्जेंट का उपयोग करना है और वे बरबादी से बचते हैं—यह सब कुछ योजनाबद्ध, बहुत व्यवस्थित, सूक्ष्म और किफायती होता है। यह किस प्रकार की अभिव्यक्ति है? (यह मानवता का गुण और मजबूत पक्ष है।) तो क्या यह गुण यह दर्शा सकता है कि इस प्रकार के व्यक्ति में अच्छी मानवता है? (नहीं।) यह उसकी मानवता का सिर्फ एक गुण और मजबूत पक्ष है। यह किसी के चरित्र या आचरण के सिद्धांतों को शामिल करने के स्तर तक नहीं पहुँचता है और न ही इसमें कोई भ्रष्ट स्वभाव शामिल है। यह बस जीवन की एक आदत या जीवन के प्रति एक रवैया है। कुछ लोग चीजों को दिमागी रूपरेखा के साथ, योजना के साथ करते हैं; वे पैटर्न को अच्छी तरह से समझ सकते हैं और जब काम पूरा हो जाता है तब दूसरे लोगों को यह संतोषजनक लगता है। ये अच्छी काबिलियत वाले लोग हैं। लेकिन खराब काबिलियत वाले लोगों के लिए यह अलग है—वे हर चीज उल्टे-पुल्टे और अव्यवस्थित ढंग से, बिना किसी दिमागी रूपरेखा या योजना के, पूरी तरह से बेतरतीब ढंग से करते हैं जो अंत में एकदम गड़बड़झाला हो जाता है। यह किस तरह की समस्या है? (मानवता का दोष है।) मानवता के इस दोष में क्या शामिल है? (अत्यंत खराब काबिलियत।) अत्यंत खराब काबिलियत वाले ऐसे लोगों को बस निर्बुद्धि कहा जाता है। जब मैं कुछ लोगों से कहता हूँ, “क्या तुम बेवकूफ हो? तुम इतनी सरल-सी चीज कैसे नहीं समझ सकते?” तब वे जवाब में कहते हैं, “मैं निर्बुद्धि हूँ।” “निर्बुद्धि” होने का क्या मतलब है? इसका मतलब है कोई काबिलियत नहीं होना या खराब काबिलियत होना—यह काबिलियत की समस्या है। यह मुद्दा किसके तहत आता है? क्या यह जन्मजात स्थिति नहीं है? (हाँ।) अगर कोई जन्मजात रूप से निर्बुद्धि है तो क्या उसे प्रशिक्षित करने का कोई मतलब है? ऐसे लोग हर चीज को बिना योजना या दिमागी रूपरेखा के करते हैं। एक आसान कार्य में उनका पूरा दिन लग जाता है जिससे महत्वपूर्ण मामलों में देरी हो जाती है। यह कोई काबिलियत नहीं होना या खराब काबिलियत होना है। अविश्वासी लोग बुरी मानवता वाले लोगों का अक्सर बिना काबिलियत वालों के रूप में वर्णन करते हैं। उदाहरण के लिए, जब कोई किसी दूसरे व्यक्ति को कूड़ा फैलाते, अस्वच्छ रहते या सबके सामने जोर-जोर से चीखते-चिल्लाते, पढ़ाई कर रहे या आराम कर रहे लोगों को तंग करते देखता है तब वह कह सकता है कि उस व्यक्ति में कोई काबिलियत नहीं है। मेरी नजर में यह व्यवहार संबंधी कायदों को नहीं समझना और मानवता की कमी है—इसे काबिलियत नहीं होना कैसे कहा जा सकता है? क्या “काबिलियत नहीं होना” का यही मतलब है? “काबिलियत” का क्या मतलब है? इसका मतलब चीजों को करने में कुशलता और कारगरता है—इसे काबिलियत कहते हैं। तो क्या जो लोग बिना किसी दिमागी रूपरेखा के कार्य करते हैं, वे खराब काबिलियत वाले होते हैं? (हाँ।) यह भी मानवता का दोष है। क्या यह दोष जन्मजात है? क्या इसे बदलना आसान है? क्या इसे प्रशिक्षण के जरिए बदला जा सकता है? क्या सुअर को पेड़ पर चढ़ने के लिए मजबूर किया जा सकता है? सुअर इसके लिए नहीं बना है—उसमें यह काबिलियत नहीं होती है। चीजें करने में दिमागी रूपरेखा की कमी होना काबिलियत की समस्या है।

चीजों को करने में जोरदार तरीके से शुरुआत करना लेकिन कमजोर तरीके से समाप्त करना

चीजों को जोरदार तरीके से शुरू करना लेकिन कमजोर तरीके से समाप्त करना—यह किस तरह के मुद्दे के तहत आता है? (व्यक्ति की मानवता का दोष है।) यह व्यक्ति की मानवता का दोष है। कुछ लोग किसी उपक्रम को शुरू करते समय उसके लिए अच्छी तरह से योजना बनाते हैं, कुछ बड़े कदम उठाते हैं, लोगों को इकट्ठा करते हैं, रिपोर्ट बनाते हैं, काम सौंपते हैं और यहाँ तक कि संकल्प के बड़े-बड़े बयान भी देते हैं, लेकिन जैसे-जैसे वे आगे बढ़ते हैं, यह सब कुछ लुप्त हो जाता है और वे इस बारे में अनुवर्ती कार्रवाई, पर्यवेक्षण या निरीक्षण नहीं करते हैं कि क्या चल रहा है। अगर सत्य समझने वाला कोई व्यक्ति पर्यवेक्षण और मार्गदर्शन देने के लिए न हो तो उपक्रम धीरे-धीरे पूरी तरह से ठप हो सकता है या यहाँ तक कि अनचाहे नतीजे भी उत्पन्न हो सकते हैं जिससे कार्य पूरी तरह से अस्त-व्यस्त हो सकता है। ऐसे भी कुछ लोग हैं जो धर्म-सिद्धांतों को बहुत सुबोध और स्पष्ट रूप से बता सकते हैं, लेकिन जब वास्तव में चीजें करने की बात आती है तब उन्हें पता नहीं होता है कि आगे कैसे बढ़ना है और न ही उनके पास कोई ठोस योजना होती है। जब विशेष हालात या अप्रत्याशित स्थितियाँ प्रकट होती हैं तब उन्हें पता नहीं होता है कि उन्हें कैसे सँभालना है, वे न तो दूसरों के साथ संगति करते हैं और न ही अपने से ऊपर के लोगों से मदद माँगते हैं या सलाह लेते हैं। जब वे कोई चीज करना शुरू करते हैं तब वे आत्मविश्वासी लगते हैं, और ऐसी शानदार शुरुआत करते हैं मानो वे कोई महत्वपूर्ण चीज पूरी करने वाले हों, लेकिन जैसे-जैसे वे आगे बढ़ते हैं, वे उत्साह खो देते हैं और भाग खड़े होते हैं—वे ऐसे गायब हो जाते हैं मानो गधे के सिर से सींग। जब कोई उनसे पूछता है, “अब तुम किस पर कार्य कर रहे हो? वह काम कैसा चल रहा है?” तब वे उत्तर देते हैं, “वह पूरा नहीं होने वाला है।” फिर भी वे समय पर यह रिपोर्ट करने में विफल रहते हैं कि वे चीजें पूरा नहीं करवा सकते हैं, इससे चीजें बिना किसी नतीजे के दो-तीन महीनों के लिए रुक जाती हैं। क्या यह गुस्सा दिलाने वाली बात नहीं है? (हाँ, है।) ऐसे लोग सच में घिनौने होते हैं! इस तरह के लोगों की चीजों को जोरदार तरीके से शुरू करना लेकिन कमजोर तरीके से समाप्त करने के अलावा एक और समस्या होती है : वे जो कुछ भी करते हैं उसे जितना ज्यादा करते हैं वह उत्तरोत्तर उतना ही ज्यादा अव्यवस्थित होता जाता है। हो सकता है कि शुरू में उनके पास कुछ दिमागी रूपरेखा, कुछ विचार और थोड़ी संरचना होती हो, लेकिन जैसे-जैसे वे जारी रखते हैं, उनके विचार उलझते जाते हैं। वे भूल जाते हैं कि उन्होंने काम क्यों शुरू किया था या उन्हें क्या नतीजे हासिल करने थे। जब कोई उन्हें कुछ तलाश करने की सलाह देता है तब वे कहते हैं, “कुछ भी तलाश करने की जरूरत नहीं है। चलो, इसे इसी तरीके से करते रहें—बहरहाल, कोई भी बेकार नहीं बैठा है।” देखो, ये लोग बिजली की गड़गड़ाहट की तरह तेज रफ्तार से चीजें करना शुरू करते हैं। लेकिन जैसे-जैसे वे आगे बढ़ते हैं, चीजें धीरे-धीरे मंद पड़कर पूरी बंद हो जाती हैं। यह सब बस गड़गड़ाहट है, बारिश बिल्कुल नहीं—कोई नतीजा नहीं निकलता है। अगर तुम काम के बारे में नहीं पूछते हो, उस पर अनुवर्ती कार्रवाई नहीं करते हो या उसका निरीक्षण नहीं करते हो तो वे इसे पूरा हुए बिना ही धीरे-धीरे ठप हो जाने देंगे, इसकी एक रिपोर्ट तक नहीं देंगे। शुरुआत में उन्होंने जो संकल्प व्यक्त किया था, वह कहाँ चला गया? उसे भुला दिया गया है। उन्होंने जो शुरुआती योजना लिखी थी, उसका क्या हुआ? उसका तो कोई नामोनिशान भी नहीं बचा है। और उन विचारों का क्या हुआ जो शुरू में उनके पास थे? वे नदारद हो गए हैं; उन्हें भुला दिया गया है। वे बस इसी किस्म के प्राणी हैं! जब तुम इस प्रकार के व्यक्ति का शुरुआती उत्साह देखते हो तब वह तुम्हें वास्तविक कर्मठ व्यक्ति लगता है। लेकिन असल में वह सरासर निकम्मा है; वह चीजों को व्यावहारिक ढंग से करने वाला व्यक्ति है ही नहीं; वह टिककर काम करने वाला व्यक्ति नहीं है। वह सिर्फ सुर्खियाँ बटोरने का इच्छुक है, लेकिन वह कष्ट नहीं सहना चाहता और जिम्मेदारी लेने से डरता है। वह जो कुछ भी करता है, वह अधूरा रह जाता है। ऐसे लोगों में किस तरह की मानवता होती है? (खराब मानवता।) मुझे बताओ, क्या इस तरह का व्यक्ति कुछ पूरा कर सकता है? (नहीं।) वह हमेशा जोरदार शुरुआत करता है, लेकिन अंत में कमजोर पड़ जाता है, और पूरी गड़बड़ के साथ समाप्त करता है—यही उसकी शैली है। चाहे वह कोई भी कर्तव्य कर रहा हो, वह काफी उत्साहपूर्वक, संगीत सुनते हुए और गुनगुनाते हुए शुरुआत करता है। लेकिन कुछ समय बाद वह दिलचस्पी खो देता है और बस कार्य को रोक देता है और छोड़कर चला जाता है। वह किस किस्म का प्राणी है? क्या ऐसे लोग घिनौने नहीं होते हैं? (हाँ।) वे बेतहाशा ऐसे काम हाथ में लेते हैं जिनके बारे में वे जानते हैं कि शायद वे उन्हें पूरा करने में सक्षम न हों, वे अपनी योग्यता प्रदर्शित करने, शेखी बघारने और बड़े-बड़े दावे करने का प्रयास करते हैं—क्या उन्हें अपनी क्षमताएँ नहीं पता हैं? अगर वे काम नहीं कर सकते या नतीजे नहीं दे सकते तो वे सीधे-सीधे क्यों नहीं कह देते? उन्हें चीजों में देरी नहीं करनी चाहिए! इसके बजाय वे चुप रहते हैं, तुम्हें धोखा देने का प्रयास करते हुए तुम्हारे कार्य को रोककर रखते हैं। क्या वे नीच चरित्र वाले नहीं हैं? (हाँ।) उनका चरित्र बहुत ही ज्यादा नीच है! क्या ऐसे लोगों को चीजें सँभालने का काम सौंपा जा सकता है? (नहीं।) क्या वे भरोसे के लायक हैं? (नहीं।) ऐसे लोग गैर-भरोसेमंद होते हैं। अगर वे तुम्हें जबान दें तो क्या तुम उन पर विश्वास करने की हिम्मत करोगे? (नहीं।) ये किस तरह के लोग हैं? क्या वे धोखेबाज नहीं हैं? (हाँ।) वैसे तो वे तुम्हें आर्थिक फायदे या यौन प्रयोजनों के लिए धोखा नहीं देते हैं, लेकिन उनका आचरण करने और चीजों को सँभालने का तरीका बहुत ही घिनौना और घृणास्पद होता है। तो इन लोगों के इतने घृणास्पद होने का मूल कारण क्या है? वे नीच चरित्र के होते हैं, अपने आचरण में अपनी जगह पर नहीं रहते हैं, डींगें हाँकना पसंद करते हैं, उस योग्यता का प्रदर्शन करना पसंद करते हैं जो उन्हें लगता है कि उनमें है, सुर्खियाँ बटोरना पसंद करते हैं और अपना दिखावा करना पसंद करते हैं। वे जो भी करते हैं उस पर कभी बने नहीं रहते हैं। साथ ही, वे खुद को ज्यादा आँकते हैं और अपने आध्यात्मिक कद और इस बात से बेखबर होते हैं कि वे किस तरह के काम सँभाल सकते हैं। फिर भी वे अपनी योग्यता प्रदर्शित करने का प्रयास करते हैं और बेधड़क कोई भी महत्वपूर्ण कार्य हाथ में ले लेते हैं। कार्य लेने के बाद भले ही वे उसे अच्छी तरह से न करें और बड़े मामलों में देरी करें, तो भी वे उदासीन रहते हैं; जब तक वे सुर्खियों में रहते हैं तब तक उनके लिए सब कुछ ठीक है। क्या वे घटिया, नीच लोग नहीं हैं? (हाँ।) तो फिर क्या इन लोगों में बहुत ही खराब मानवता नहीं होती है? (हाँ।) अगर तुम लोगों का सामना ऐसे व्यक्ति से होता है तो क्या तुम उसे बड़ी या महत्वपूर्ण चीजें सौंपने का साहस करोगे? (नहीं।) उदाहरण के लिए, अगर तुम्हें सुसमाचार का प्रचार करने के लिए बाहर जाना पड़ता है और तुम्हें अपने छोटे बच्चे का ध्यान रखने के लिए किसी की जरूरत है तो तुम्हें मदद करने के लिए किस तरह का व्यक्ति ढूँढ़ना चाहिए? क्या तुम ऐसे किसी व्यक्ति को चुनने की हिम्मत करोगे जिसे जिम्मेदारी का कोई बोध नहीं है, जो काम पूरा होने तक डटा नहीं रह सकता है और जो गैर-भरोसेमंद है? (नहीं।) क्यों नहीं? क्योंकि हो सकता है कि वह तुम्हारा बच्चा खो दे। अगर तुम उससे पूछते हो कि तुम्हारा बच्चा कैसे खो गया तो वह कहेगा, “मुझे नहीं पता। मुझे तो बस एक पल के लिए झपकी आ गई थी और बच्चा कहीं चला गया। तुम इसके लिए मुझे दोषी कैसे ठहरा सकते हो? बच्चे के पैर हैं और वह खुद चल-फिर सकता है—वह मुझसे बँधा हुआ तो नहीं था। तुम मुझे दोष नहीं दे सकते!” यहाँ तक कि वह जवाबदेही से भी जी चुराता है! क्या यह कोई बेशर्म बदमाश नहीं है? (हाँ।) जीवन-मरण के मामले ऐसे लोगों को बिल्कुल भी नहीं सौंपे जा सकते हैं। वे अपने आचरण से टिककर काम नहीं करते हैं और उनमें कोई सत्यनिष्ठा या गरिमा नहीं होती है। जब समस्याएँ आती हैं तब उनमें बेशर्मी का सहारा लेने और चीजों को नकारने की धृष्टता होती है। वैसे तो चीजों को जोरदार तरीके से शुरू करना लेकिन कमजोर तरीके से समाप्त करना मानवता का सिर्फ एक दोष है, लेकिन यह विशेष दोष एक अत्यंत गंभीर मुद्दा है—यह सत्यनिष्ठा का मुद्दा है। कुछ लोग सुर्खियाँ बटोरना पसंद करते हैं और कामों को तत्परता से हाथ में ले लेते हैं, लेकिन वे जवाबदेही लेने की हिम्मत नहीं करते हैं। जैसे ही उनके सामने मुश्किलें आती हैं, वे तुरंत जवाबदेही से बच निकलते हैं और स्थिति से अपनी दूरी बना लेते हैं। वे पूरी तरह से गैर-जिम्मेदार होते हैं। वे विशेष रूप से टिककर काम करने वाले व्यक्ति भी नहीं होते हैं और जो भी करते हैं उस पर बने नहीं रह सकते हैं। जब हालात इस कदर बुरे हो जाते हैं तब यह मानवता का सिर्फ एक दोष नहीं रह जाता है—यह वास्तव में नीच चरित्र और खराब मानवता होने का मामला है। मैं क्यों कहता हूँ कि ऐसे लोगों की मानवता खराब होती है? वह इसलिए क्योंकि वे गैर-भरोसेमंद होते हैं—तुम उन्हें कोई भी चीज सौंपने की हिम्मत नहीं करोगे। तुम चाहे उन्हें कोई भी काम सौंप दो, वे आसानी से मान जाते हैं, लेकिन जैसे ही तुम पीछे मुड़ते हो, वे गायब हो जाते हैं और तुम्हें बिल्कुल नहीं पता होता कि वे क्या गुल खिला रहे हैं। हो सकता है कि कई दिन बीत जाने के बाद ही वे तुम्हें फिर से दिखाई दें। अगर तुम उनसे यह नहीं पूछते हो कि काम कैसे प्रगति कर रहा है तो वे तुम्हें वापस कोई रिपोर्ट नहीं देंगे, मानो कुछ हुआ ही न हो। वे किस किस्म के प्राणी हैं? वे सरासर गैर-जिम्मेदार लोग हैं! वे परीक्षा में भी असफल हो जाते हैं और ऐसी किसी छोटी-मोटी बात के लिए भी उन पर भरोसा नहीं किया जा सकता है। तुम्हें क्या लगता है कि वे संभवतः और क्या पूरा कर सकते हैं? (कुछ भी नहीं।) अगर तुम उन्हें किसी बच्चे का ध्यान रखने का काम सौंपते हो तो समस्याएँ किसी भी पल खड़ी हो सकती हैं। हो सकता है कि बच्चा गिर जाए और उसे चोट लग जाए, वह कुछ ऐसा खा ले जो उसे नहीं खाना चाहिए या हो सकता है कि बाहर खेलने जाते समय वह भटक जाए या बुरे लोग उसका अपहरण कर लें—ये सभी संभावित परिणाम हैं। क्योंकि वे गैर-जिम्मेदार और अत्यंत नीच चरित्र के होते हैं और वे जो भी करते हैं उसमें जमीर की किसी सीमा का पालन नहीं करते हैं और सिर्फ अपनी स्वार्थी इच्छाएँ पूरी करने के लिए कार्य करते हैं और बाकी सब कुछ अनदेखा कर देते हैं। जब तुम उन्हें कोई काम सौंपते हो तब उन्हें लगता है कि मना करने से तुम्हें शर्मिंदा होना पड़ सकता है; अपने अभिमान को ध्यान में रखते हुए और अपनी शान की संतुष्टि के लिए वे मान तो जाते हैं, लेकिन बाद में वे किसी भी तरह की कोई जवाबदेही नहीं लेते हैं। वे डींगें हाँकते हैं जबकि काम अच्छी तरह से पूरा करने में विफल हो जाते हैं। गैर-भरोसेमंद होने का यही मतलब है। क्या ऐसे लोग अच्छे होते हैं? (नहीं।) क्या ऐसे लोग जो चीजों को जोरदार तरीके से शुरू करते हैं लेकिन कमजोर तरीके से समाप्त करते हैं, अगुआ के रूप में चुने जा सकते हैं? (नहीं।) क्यों नहीं? (क्योंकि वे परमेश्वर के घर के कार्य को नुकसान पहुँचा सकते हैं।) बिल्कुल। जब वे बोलते हैं और वादे करते हैं तब ऐसा लगता है कि उनमें वह सब कुछ करने का दम है और लोग उन लोगों पर भरोसा करने को तैयार होते हैं जो डींगें हाँक सकते हैं। लेकिन जब वास्तव में चीजें करने की बात आती है तब उनके क्रियाकलापों का कोई निश्चित पूर्वानुमान नहीं लगाया जा सकता। अगर वे गड़बड़ कर देते हैं तो भी वे तुम्हें इसकी सूचना नहीं देंगे; और अगर कोई समस्या खड़ी हो जाती है तो वे तुम्हें इस बात का कोई स्पष्टीकरण नहीं देंगे कि क्या हुआ। तुम बेसब्री से उम्मीद करते हो कि वे चीजें अच्छी तरह से सँभाल लेंगे, लेकिन वे अंत में इसे गड़बड़ कर देते हैं और इस बारे में पूरी तरह से उदासीन भी होते हैं, और तुमने उन्हें जो काम सौंपा था उसे गंभीर मामले के रूप में बिल्कुल नहीं लेते हैं। अपने क्रियाकलापों में उनका टिककर काम न करने के प्रति झुकाव रहता है। उनमें से कुछ लोग तो पूरी तरह से अपनी रुचि, शौक और जिज्ञासा के आधार पर कार्य करते हैं; उनमें से कुछ लोग ध्यान आकर्षित करना पसंद करते हैं और सिर्फ ध्यान आकर्षित करने और दिखाई देने के लिए ही चीजें करते हैं। ऐसे लोग अधीर और गैर-जिम्मेदार होते हैं और वे व्यावहारिक ढंग से चीजें करने में अक्षम होते हैं। यह काफी परेशान करने वाली बात है। इसमें अभी तक इस बात का जिक्र नहीं किया है कि क्या उनमें आध्यात्मिक समझ है, क्या वे सत्य स्वीकार सकते हैं, क्या वे आज्ञाकारी होते हैं या क्या वे सत्य का अनुसरण करने वाले लोग होते हैं—इसमें अभी तक इन पहलुओं का जिक्र नहीं किया है। पूरी तरह से उनकी मानवता के लिहाज से ऐसे लोग गैर-भरोसेमंद होते हैं। क्या ऐसे लोगों को अगुआओं के रूप में चुना जा सकता है? (नहीं।) जिन लोगों की मानवता मानक स्तर की नहीं है वे विकास तक के लिए योग्य नहीं हैं। क्यों नहीं? क्योंकि उनका चरित्र बहुत ही ज्यादा निम्न होता है—उनमें मूलभूत सत्यनिष्ठा और गरिमा तक की कमी होती है। इसलिए वे न तो अगुआ बनने के योग्य होते हैं और न ही अगुआ के रूप में विकसित किए जाने के योग्य होते हैं।

चीजें करने में सतर्कता बरतना

चलो, अब हम चीजें करने में सतर्क रहने पर चर्चा करें। यह किस तरह की अभिव्यक्ति है? (यह मानवता का गुण है।) चीजें करने में सतर्क रहना, अविचारी नहीं होना और जब मामले उत्पन्न हों तब उनसे शांति से पेश आना और सत्य की तलाश करना—यह मानवता का गुण है। इस बुरे समाज में जटिल पृष्ठभूमि वाले लोगों के विभिन्न समूहों के बीच तुम्हें विभिन्न लोगों, घटनाओं और चीजों के आविर्भाव के प्रति सतर्क रहने की जरूरत है। यहाँ तक कि जब तुम परमेश्वर के घर में अपना कर्तव्य कर रहे होते हो तब भी तुम्हारे सामने आने वाली विभिन्न चीजों के बीच कुछ जटिल परिस्थितियाँ होती हैं और तुम्हें उनसे सतर्कता से पेश आना चाहिए। उदाहरण के लिए, अपना कर्तव्य करते समय जब तुम्हारा सामना विघ्न डालने वाले कुकर्मियों से होता है तब तुम्हें सबसे पहले भेद पहचानना सीखना चाहिए और फिर सत्य सिद्धांतों के अनुसार स्थिति से पेश आना चाहिए। अपने कर्तव्य के प्रति तुम्हें यही रवैया रखना चाहिए। चीजें करने में सतर्क रहने में क्या शामिल है? इसमें व्यक्ति का विवेक शामिल है। जब तुम्हारे सामने ऐसे मामले आते हैं जिनकी तुम असलियत नहीं देख सकते हो तब तुम्हें सतर्क रहने की जरूरत है। अगर तुम कुछ सत्य समझते भी हो तो भी जब तुम कुछ विशेष मामलों का अंतर्निहित सार और मूल कारण नहीं समझ सकते हो तब क्या तुम्हें सतर्क रहने की जरूरत है? (हाँ।) ऐसी स्थितियों में तो तुमसे सतर्क रहने की और भी ज्यादा अपेक्षा की जाती है। सतर्क रहना रूढ़िवादी होना या छोटे कदम उठाना नहीं है और न ही यह कार्य करने की हिम्मत नहीं करना या जिम्मेदारी लेने से डरना है—इसका मतलब ये चीजें नहीं हैं। यहाँ जिस सतर्कता की बात की गई है, उसका मतलब मानवता का एक गुण है। सतर्कता की विशिष्ट अभिव्यक्तियाँ क्या हैं? यह तब है जब कोई चीज करते समय तुम पहले सत्य सिद्धांतों की तलाश करते हो और फिर उस काम या उस कार्य के लिए अभ्यास के विशिष्ट चरणों, अभ्यास के विशिष्ट मार्ग और इच्छित परिणामों की तलाश करते हो। यानी तुम एक सावधान और सतर्क दिल के साथ महत्वपूर्ण मामलों और अपने खुद के कर्तव्य से पेश आते हो। यकीनन कुछ लोग तब भी विशेष रूप से सतर्क रहते हैं जब वे उन विभिन्न मुद्दों से पेश आते हैं जो उनके दैनिक जीवन में उनके सामने आते हैं; वे लापरवाह नहीं बल्कि बेहद सतर्क हैं। यह कोई बुरी चीज नहीं है; इसे मानवता का गुण भी कहा जा सकता है, उसकी त्रुटि नहीं। सतर्कता को मानवता का गुण कहा जा सकता है; सतर्क रवैया रखने से लोगों को सिर्फ लाभ ही होता है और इससे लोग बिल्कुल किसी भी तरीके से न तो बाधित होंगे और न बँधेंगे। अगर किसी मामले के उत्पन्न होने पर तुम बोलने की हिम्मत नहीं करते हो, अगर तुम कुछ भी करने या किसी से मेलजोल रखने की हिम्मत नहीं करते हो—अगर तुम्हें किसी गिरते हुए पत्ते के तुम्हारे सिर से टकरा जाने का डर है—तो यह अत्यधिक सतर्कता है। हर समय अपनी ही छोटी-सी दुनिया में रहना, अपने दिन बहुत ही ज्यादा चौकस ढंग से गुजारना—क्या यही सतर्कता है? (नहीं।) इस बात से डरना कि अगर तुम खरीदारी करने गए तो तुम्हें ठग लिया जाएगा, इस बात से डरना कि अगर तुमने कोई दुकान खोली तो तुम पैसे गँवा बैठोगे, इस बात से डरना कि अगर तुमने घर खरीदा तो वह कलंकित संपत्ति निकल आएगी, इस बात से डरना कि अगर तुमने कंप्यूटर खरीदा तो उसमें वायरस होंगे—अत्यधिक भय से इतना ज्यादा बँधे रहना कि तुम कुछ भी करने की हिम्मत न करो और तुम्हें एक कदम उठाना भी मुश्किल लगे—ये निश्चित रूप से उस तरह की सतर्कता की अभिव्यक्तियाँ नहीं हैं जिसकी हम यहाँ बात कर रहे हैं। ये अभिव्यक्तियाँ बताती हैं कि व्यक्ति जाहिल, निकम्मा, दब्बू, अपरिपक्व और स्वतंत्र रूप से जीने की क्षमता से रहित है। ये खराब काबिलियत की अभिव्यक्तियाँ हैं। यानी जब ऐसे व्यक्तियों का सामना इस बुरे समाज और लोगों के जटिल समूहों से होता है तब उनके पास किसी भी तरह का कोई भी जवाबी उपाय नहीं होता है। वे हमेशा चिंतित, भयभीत और इतने डरे-डरे रहते हैं कि सहमकर पीछे हट जाते हैं और आगे बढ़ने की हिम्मत नहीं करते हैं। या तो उन्हें ठगे जाने और धोखा दिए जाने का डर होता है या उन्हें नुकसान पहुँचाए जाने या कत्ल किए जाने का डर होता है। वे किसी से मेलजोल रखने या कोई भी मामला सँभालने की हिम्मत नहीं करते हैं। जब वे कार्य करने जाते हैं तब उन्हें डर रहता है कि उन्हें उनकी मजदूरी का भुगतान नहीं किया जाएगा। कुछ महिलाएँ बुरा सलूक किए जाने के डर से नौकरी करने तक की हिम्मत नहीं करती हैं। कुछ लोग तो घर से बाहर निकलने तक की हिम्मत नहीं करते हैं, वे डरते हैं कि उनका सामना बुरे लोगों से हो जाएगा और वे डरते हैं कि अगर वे चीजें खरीदेंगे तो वे उनसे लूट ली जाएँगी। संक्षेप में, वे हर चीज से डरते हैं। क्या यह अत्यधिक सतर्क होना नहीं है? यह अत्यधिक चौकस होना है। क्या वे पागल नहीं हैं? कुछ लोगों की इस तरह की मानसिकता होती है, वे दिन भर किसी न किसी बात की चिंता करते रहते हैं और नतीजा यह होता है कि वे कोई भी मामला सँभालने या लोगों से मिलने के लिए बाहर जाने की हिम्मत नहीं करते हैं और वे सिर्फ घर पर ही रह सकते हैं। वे किस तरह के व्यक्ति हैं? (पागल हैं।) वे पागल हैं; वे असामान्य हैं, वे गैर-मनुष्य हैं। आकलन करने की क्षमता की कमी होना, वे जो भी करते हैं उसमें कोई सिद्धांत या न्यूनतम मानक नहीं रखना, इस तरह के लोग पुनर्जन्म लिए हुए जानवर हैं, उनमें सामान्य मानवता नहीं होती है और उनका अत्यधिक चौकस रहना सतर्कता नहीं है। सतर्कता का क्या मतलब है? सतर्कता का मतलब है चीजों को नपे-तुले, व्यवस्थित और नियमों का पालन करने वाले ढंग से करना और इसी सिद्धांत के आधार पर काफी सख्ती से कार्य करना और जब चीजें हों तब शांत रहना, जल्दबाज, बेतहाशा या आवेगशील न होना और सत्य सिद्धांतों की तलाश करने और बुद्धिमानी भरे तरीके तलाश करने में समर्थ होना। इसे ही सतर्कता कहते हैं और सिर्फ यही सतर्कता मानवता का गुण है।

डींगें हाँकना और शेखी बघारना पसंद करना

डींगें हाँकना और शेखी बघारना पसंद करना—ऐसे लोग बहुत हैं। यह भी बुरे समाज का चलन है। बहुत-से लोग बढ़ा-चढ़ाकर बोलते हैं, बिना सोचे-समझे मनगढ़ंत बातें बनाते हैं और लगातार ऊँची आवाज में बेसिरपैर की बातें करते रहते हैं। वे जो कहते हैं वह तथ्यों के बिल्कुल अनुरूप नहीं होता है और वे बहुत ज्यादा हवा-हवाई बातें करते हैं। वे अभी भी खुद को सक्षम मानते हैं, उनमें सत्यनिष्ठा और शर्म की कोई भावना नहीं होती है। क्या ऐसे लोग भरोसे के लायक हैं? (नहीं।) क्या ऐसे लोगों में सत्यनिष्ठा या गरिमा होती है? (नहीं।) ऐसे लोगों में सत्यनिष्ठा और गरिमा नहीं होती है, वे सम्मान के लायक नहीं होते हैं और भरोसेमंद नहीं होते हैं। तो फिर क्या उन्हें महत्वपूर्ण मामलों को सँभालने का काम सौंपा जा सकता है? (नहीं।) तो शेखी बघारना पसंद करना किस तरह की समस्या है? (यह व्यक्ति की मानवता का दोष है।) यह मानवता का दोष है, लेकिन तुम्हें इस व्यक्ति की मानवता को भी देखना होगा—क्या उसकी मानवता बुरी है और क्या वह व्यक्ति सकारात्मक चीजों को स्वीकार सकता है। अगर वह सिर्फ घटिया है और कई वर्षों से अपने पारिवारिक जीवन या सामाजिक परिवेश के प्रभाव में आकर उसे शेखी बघारना और डींगें हाँकना पसंद करने, गैर-जिम्मेदाराना ढंग से और नतीजों पर विचार किए बिना बोलने की बुरी आदत पड़ गई है तो यह उसकी मानवता का सिर्फ एक दोष है। वह बुरा नहीं है; वह बस बहुत ही ज्यादा घटिया होने के स्तर पर है। अगर ऐसा व्यक्ति शेखी बघारने के अलावा दूसरों से मेलजोल रखते समय रोब झाड़ने वाले और क्रूर तरीके से व्यवहार भी करता है और डींगें हाँकने और शेखी बघारने का उसका मकसद दूसरों को दबाना और जिन चीजों की वह शेखी बघारता है और जिन्हें बढ़ा-चढ़ाकर कहता है उन्हें उन चीजों से बेहतर और ऊँचा दिखाना जो दूसरों ने की हैं या दूसरों के पास हैं तो अब यह उसके घटिया होने की समस्या नहीं रही है। यह किस तरह की समस्या है? (यह बुरी मानवता की समस्या है।) यह बुरी मानवता की समस्या है। तो क्या इसमें कोई भ्रष्ट स्वभाव शामिल है? (हाँ।) किस तरह का भ्रष्ट स्वभाव? (क्रूर स्वभाव।) वह घमंडी और क्रूर स्वभाव वाला है। कुछ लोग शेखी बघारना महज इसलिए पसंद करते हैं क्योंकि वे बहुत ही ज्यादा घटिया होते हैं। यह उनकी रहन-सहन की आदतों और जीवनयापन के परिवेश के कारण होता है। वे बस समझते ही नहीं हैं कि सच्चाई से बोलने, दिल से बोलने, वास्तविक स्थितियों पर चर्चा करने या जीवन और उचित मामलों पर बात करने का क्या मतलब है। उनमें इस जागरूकता की कमी होती है। ऐसी शिक्षा उनके पारिवारिक और स्कूली परिवेश में गैर-मौजूद है और जब वे समाज में प्रवेश करते हैं तो उसके बाद तो यह और भी ज्यादा गैर-मौजूद हो जाती है। नतीजतन, उनका जन्मजात घटियापन बहुत गंभीर होता है। वे छिछोरे होते हैं और उनमें उचित चाल-ढाल की कमी होती है और वे बस दिखावा करने और दूसरों से अपने बारे में ऊँची राय बनवाने के लिए डींगें हाँकना और शेखी बघारना पसंद करते हैं। अपने दिलों में उनकी कोई दूसरी महत्वाकांक्षा, इच्छा या जरूरत नहीं होती है। अगर वे सिर्फ यही अभिव्यक्तियाँ प्रदर्शित करते हैं तो यह सिर्फ घटियापन है; यह उनकी मानवता का दोष है। लेकिन अगर उनकी शेखी बघारने का कोई लक्ष्य है और शेखी बघारने के जरिए वे खुद को बहुत ही सक्षम और असाधारण रूप से समर्थ और साथ ही आम लोगों से बेहतर, अलग और बहुत ऊँचे लोगों के रूप में पेश करते हैं तो अब यह घटिया होने की समस्या नहीं रह जाती है। उनका शेखी बघारना पसंद करना एक विशिष्ट सोच से निर्देशित होता है, जो रुतबे, महत्वाकांक्षा और इच्छा की लालसा से संचालित होता है। वे शेखी बघारने का उपयोग दूसरों को दबाने और प्रभावित करने के लिए करते हैं, दूसरों को खुद से कमतर और यह महसूस करवाने के लिए करते हैं कि वे उनके जितने अच्छे नहीं हैं, ताकि दूसरे उनके प्रति सम्मानपूर्ण रहें और उनकी आज्ञा का पालन करें। यही उनकी मानवता की बुराई है। उनका शेखी बघारना पसंद करना मजबूत स्थिति हासिल करने के लिए होता है : “जो कुछ भी तुम्हारे पास है वह मेरे पास भी है। जो कुछ भी तुम कर सकते हो वह मैं भी कर सकता हूँ। जो कुछ भी तुम जानते हो वह मैं भी जानता हूँ। जो कुछ भी तुमने देखा है वह मैंने भी देखा है। मैं तुमसे कमतर नहीं हूँ!” ऐसा भी होता है कि अगर तुमने कोई विशेष खाना खाया हो तो जाहिर तौर पर उसे कभी नहीं खाने के बावजूद वे दावा करेंगे कि उन्होंने खाया है—और इतना ही नहीं, वे कहेंगे कि उन्होंने उसे ज्यादा खाया है और जो खाना उन्होंने खाया वह तुम्हारे खाने से बेहतर था। वे उन बातों की भी शेखी बघारेंगे जो हुई ही नहीं। उनके शेखी बघारने का क्या मकसद है? वे तुम्हें मात देना चाहते हैं, तुमसे मुकाबला करना चाहते हैं और तुम्हें यह महसूस करवाना चाहते हैं कि वे तुमसे बेहतर हैं, कि वे हर मामले में तुम्हारे जितने ही अच्छे हैं। वे महत्वाकांक्षा और इच्छा से संचालित होते हैं। तो क्या ऐसी महत्वाकांक्षा और इच्छा से संचालित मानवता की अभिव्यक्ति सिर्फ घटियापन है या यह बुरी मानवता है? (यह बुरी मानवता है।) क्या यहाँ कोई भ्रष्ट स्वभाव शामिल है? (हाँ।) महत्वाकांक्षा और इच्छा से प्रेरित होना—यह भ्रष्ट स्वभाव है। किस तरह का भ्रष्ट स्वभाव है? (घमंड और क्रूरता।) बिल्कुल। यहाँ ये दो प्रकार के भ्रष्ट स्वभाव हैं : घमंड और क्रूरता। इसके अतिरिक्त, इसमें जरा-सी दुष्टता भी होती है। यानी तुम जो भी कहते हो उस पर वे अपने दिलों में हमेशा विचार करते हैं, हमेशा उसमें से कोई न कोई मतलब निकालने का प्रयास करते हैं और हमेशा उससे दुष्ट विचारों और चरम खयालों के साथ पेश आते हैं। उदाहरण के लिए, अगर तुम कहते हो, “मेरे परिवार के पास टोयोटा कार है; यह एक जापानी कार है,” तो वे कहते हैं, “जापानी कारें अच्छी नहीं होती हैं। जर्मन कारें बेहतर होती हैं। मैं जो जर्मन कार चलाता था, उसका न सिर्फ प्रदर्शन बेहतरीन था बल्कि वह दस साल से भी ज्यादा समय बिना खराब हुए चलती रही—वह तुम्हारी कार से कहीं बेहतर थी!” उन्हें तुमसे बेहतर होना ही पड़ेगा। तुम कहते हो, “मैंने हाई स्कूल तक पास नहीं किया,” वे कहते हैं, “मैंने तो हाई स्कूल पास किया है। तुम मुझसे जलते हो, है ना?” वास्तव में, उन्होंने मिडिल स्कूल भी पास नहीं किया, फिर भी वे तुमसे बेहतर होना चाहते हैं। उन्हें यह महसूस करना अच्छा लगता है कि दूसरे उनसे जलते हैं, उनके बारे में अच्छी राय रखते हैं और उनका सम्मान करते हैं। देखो, वे दूसरों से जो जानकारी प्राप्त करते हैं, उसके प्रति उनकी प्रतिक्रिया हमेशा दुष्ट और चरम होती है। उनमें सामान्य मानवता की सोच की कमी है। सामान्य व्यक्ति यह सुनने पर कि किसी और के पास कोई अच्छी चीज है कह सकता है, “यह तो बढ़िया है कि तुम्हारे पास यह है। क्या तुम मुझे इसकी विशिष्ट सुविधाओं और फायदों के बारे में बता सकते हो? मैं इसके बारे में और जानना चाहूँगा।” सामान्य मानवता वाला व्यक्ति इस तरीके से प्रतिक्रिया देगा। लेकिन जो लोग शेखी बघारना पसंद करते हैं, उनमें सामान्य मानवता नहीं होती है। वे सोचते हैं, “वह चीज तुम्हारे पास है तो मेरे पास क्यों नहीं होनी चाहिए? अगर वह मेरे पास नहीं है तो भी मुझे यह कहना ही पड़ेगा कि वह मेरे पास है और इससे भी ज्यादा मुझे यह कहना ही पड़ेगा कि मेरे वाली तुम्हारे वाली से बेहतर है!” अगर तुमने उनसे उसे निकालकर दिखाने के लिए कहा तो वे कहेंगे, “मैं तुम्हें वह देखने नहीं दूँगा!” जबकि वास्तव में उनके पास वह चीज है ही नहीं। क्या यह दुष्ट है? (हाँ।) दूसरे शब्दों में, जब उनके साथ कुछ होता है या जब वे कोई जानकारी देखते हैं या प्राप्त करते हैं तब उनकी प्रतिक्रिया हमेशा चरम, मानवता से असंगत और दुष्ट होती है, इसलिए उनके स्वभाव में कुछ दुष्टता भी होती है। दूसरे शब्दों में कहें तो जब तुम उनसे सामान्य रूप से बातचीत या संगति करते हो और तुम्हें लगता है कि तुमने ऐसा कुछ नहीं कहा जो औचित्य रहित मानसिक प्रतिक्रिया का कारण बन सकता है तब उनका मन पहले से ही अनेक विचारों से भरा होता है। वे पहले से ही तुमसे जलते हैं, तुम्हारे प्रति अवज्ञापूर्ण और द्वेषपूर्ण होते हैं और साथ ही वे तुम्हें दबाना भी चाहते हैं। उनका मन इन्हीं चीजों से भरा होता है। क्या तुम यह नहीं कहोगे कि यह दुष्ट है? (हाँ।) दुष्ट लोग शुद्ध नहीं होते हैं। उनके द्वारा प्रकट किए गए ज्यादातर हाव-भाव, शब्द और क्रियाकलाप सामान्य मानवता के जमीर और विवेक से मेल नहीं खाते हैं। यह संभव है कि उनके शब्दों में कुछ आक्रामकता हो; आक्रामकता मौजूद होने के अलावा उनके कुछ शब्द झूठे भी हो सकते हैं और कुछ डींगें भी हो सकती हैं। ऐसा इसलिए है क्योंकि उनके भीतर दुष्ट विचार होते हैं और इन दुष्ट विचारों से अभिप्रेरित होकर वे जो शब्द बोलते हैं वे सभी झूठ होते हैं, सभी शैतान और दानवों से उत्पन्न हुए होते हैं। ऐसे लोगों में कोई मानवता नहीं होती है; वे गैर-मनुष्य होते हैं। जो लोग शेखी बघारना और डींगें हाँकना पसंद करते हैं, उन्हें दो प्रकारों में विभाजित किया जा सकता है। उनका उनकी मानवता के सार के आधार पर निरूपण किया जाना चाहिए। यानी यह फैसला करने के लिए कि उनमें क्या समस्या है यह देखा जाना चाहिए कि क्या वे घटिया हैं और क्या उनकी मानवता बुरी है। अगर उनमें बुरी मानवता है और वे बहुत ही ज्यादा घटिया हैं, बहुत-से बुरे कर्म करने में सक्षम हैं तो वे अच्छे लोग नहीं हैं और उनका कुकर्मियों के रूप में निरूपण किया जाना चाहिए। हालाँकि अगर वे सिर्फ बड़ी-बड़ी बातें करते हैं और उनमें थोड़ा घटियापन है, लेकिन वे खुद को कोई बुरी चीज करने के लिए तैयार नहीं कर सकते हैं, अभी भी उनमें कुछ जमीर और विवेक है और वे कुछ अच्छी चीजें भी कर सकते हैं तो फिर वे अभी भी अच्छी मानवता वाले लोग माने जा सकते हैं। यह कोई बड़ी बात नहीं है और अगर उनकी काबिलियत अच्छी है तो उन्हें पर्यवेक्षक, अगुआ या कार्यकर्ता भी चुना जा सकता है। भले ही इन दोनों प्रकारों के सभी लोग डींगें हाँकते हों और शेखी बघारना पसंद करते हों, लेकिन सबसे महत्वपूर्ण प्रश्न यह है कि उनकी मानवता अच्छी है या बुरी। अगर वे सिर्फ घटिया हैं तो यह उनकी मानवता का दोष है और इसमें भ्रष्ट स्वभाव शामिल नहीं है। लेकिन अगर शेखी बघारने के पीछे उनका कोई इरादा और महत्वाकांक्षा है तो यह बुरी मानवता का संकेत है और इसमें भ्रष्ट स्वभाव शामिल है। उनकी मानवता के लिहाज से यह बुराई है; इसमें जो भ्रष्ट स्वभाव शामिल हैं वे घमंड, दुष्टता या क्रूरता हैं। इसमें खराब चरित्र और भ्रष्ट स्वभाव दोनों शामिल हैं, है ना? (हाँ।)

लापरवाही

चलो, एक और अभिव्यक्ति पर चर्चा करें : लापरवाही। व्यक्ति जो भी चीज करता है उसमें लापरवाह होना—यह किस पहलू के तहत आता है? (व्यक्ति की मानवता का दोष है।) ऐसे लोग हर चीज एक मोटे और सामान्य तरीके से देखते हैं, मुख्य बिंदुओं पर पकड़ बनाने में असमर्थ होते हैं। वे जो भी करते हैं वह असावधानी से भरा होता है। वे पाठ आधारित कार्य या दस्तावेज प्रबंधन जैसे सूक्ष्म कार्य नहीं कर सकते हैं। वे ऐसे काम भी नहीं कर सकते हैं जिनमें सटीकता की जरूरत होती है। कपड़े बनाते समय कभी-कभी वे पैंट की टाँगों को उस जगह सिल देते हैं जहाँ बाँहें होनी चाहिए, कभी-कभी लंबी बाँहों को छोटी कर देते हैं या 26 इंच की कमर को 24 इंच की बना देते हैं। वे कपड़े या तो बहुत ही ज्यादा बड़े या बहुत ही ज्यादा छोटे बना देते हैं। वे चाहे जो भी करें, वे हमेशा इतने लापरवाह, इतने बेपरवाह और इतने अनाड़ी होते हैं कि किसी भी चीज को अच्छी तरह से नहीं कर पाते हैं। आखिर वे कितने लापरवाह हो सकते हैं? किसी काम से बाहर जाते समय वे उन चीजों तक को साथ ले जाना भूल सकते हैं जो उन्हें साथ लेकर जानी चाहिए। उदाहरण के लिए, किसी मुकदमे के लिए वकील से मिलने जाते समय वे अपना पहचान पत्र और वकील द्वारा अनुरोध किया गया सबूत लाना भूल जाते हैं। वे बहुत-सी चीजें पीछे छोड़ जाते हैं। कभी-कभी उन्हें यह भी पता नहीं होता है कि उन्होंने अपना जरूरी सामान कहाँ रखा है और वे याद रखने का प्रयास भी नहीं करते हैं। नतीजतन, वे अक्सर चीजें खो देते हैं और उन्हें भूल जाते हैं और वे जो चीजें करते हैं वे और उनका दैनिक जीवन पूरा गड़बड़ होता है। ऐसे लोग अपने कार्य या अपने कर्तव्य से जिस तरीके से पेश आते हैं उसमें कभी गंभीर नहीं होते हैं। वे जो कुछ भी करते हैं वह हमेशा जल्दबाजी में और असावधानी से किया हुआ होता है—वे जो कुछ भी देखते हैं उसके बारे में हमेशा केवल एक मोटा-मोटा अनुमान ही लगा पाते हैं, वे जो शब्द सुनते हैं उनके बारे में हमेशा सिर्फ एक मोटा-मोटी समझ ही बना पाते हैं, वे हमेशा सिर्फ मोटे तौर पर और सामान्य शब्दों में ही चीजें कहते हैं और अपनी याददाश्त में चीजों की सिर्फ एक मोटी रूपरेखा ही बनाकर रखते हैं। नतीजतन वे महत्वपूर्ण या गोपनीय कार्य सँभालने में असमर्थ होते हैं; वे ऐसे कार्यों के लिए उपयुक्त नहीं हैं। अगर उनकी लापरवाही सिर्फ उनके निजी जीवन या व्यक्तिगत स्वच्छता से जुड़ी है और इससे दूसरे लोगों या किसी महत्वपूर्ण मामले पर कोई प्रभाव नहीं पड़ता है तो यह सिर्फ उनकी मानवता का एक दोष है—जो भी समस्याएँ उत्पन्न होती हैं उनके लिए बस वे खुद जवाबदेही ले सकते हैं, और कुछ नहीं। लेकिन अगर इसमें कर्तव्य, महत्वपूर्ण कार्य, किसी की किस्मत और संभावनाएँ, किसी का रुकना या छोड़कर जाना आदि शामिल हो तो फिर ऐसे लोग ऐसे मामले सँभालने के लिए अनुपयुक्त होते हैं क्योंकि वे बहुत ही ज्यादा लापरवाह होते हैं। एक बात तो यह है कि वे इन मामलों में बारीकी से काम नहीं करते हैं; वे इन पर बस एक मोटी नजर डालते हैं, वे इतने आलसी होते हैं कि इन्हें सँभालने के लिए अपने दिमाग का उपयोग नहीं करते हैं या अपनी सोच और ऊर्जा नहीं लगाते हैं। दूसरी बात यह है कि चीजें करने की उनकी शैली और दृष्टिकोण हमेशा ही जल्दबाजी और असावधानी से भरे होते हैं और वे अक्सर चीजें खो देते हैं और भूल जाते हैं। अगर इसमें सिर्फ उनका निजी जीवन शामिल है तो यह कोई बड़ी समस्या नहीं है। लेकिन अगर इसमें जरूरी कार्य या गोपनीय मामले शामिल हैं तो वे चीजें गड़बड़ कर सकते हैं या किसी बड़ी आपदा का कारण भी बन सकते हैं। उदाहरण के लिए, किसी को तुरंत पेरिस जाना है, लेकिन अपनी लापरवाही के कारण वह रोम जाने वाले हवाई जहाज का टिकट खरीद लेता है। यहाँ तक कि वह बहुत खुश होकर कहता है, “आज मैंने जो टिकट खरीदा, वह बहुत ही सस्ता था!” दूसरे लोग टिकट देखते हैं और कहते हैं, “यकीनन यह सस्ता है—तुम्हें तो पेरिस जाना था, तुमने रोम जाने का टिकट क्यों खरीदा?” यह तो लापरवाही की हद हो गई! ऐसे लोग हर चीज को उपेक्षापूर्ण और बेपरवाह रवैये से देखते हैं। वे किसी चीज के बारे में एक मोटा अंदाजा लगाने के लिए उस पर बस एक नजर डालते हैं और बात वहीं समाप्त हो जाती है। उनका इसी तरह का गैर-जिम्मेदाराना रवैया होता है। बेशक, इस रवैये की विशेषता यह भी है कि लोग किसी भी चीज में दिल नहीं लगाना चाहते और आलसी होते हैं—वे इतने आलसी होते हैं कि किसी भी चीज में दिल नहीं लगाते हैं, अपने दिमाग का उपयोग नहीं करते हैं या किसी भी मामले को सँभालते समय विचार नहीं करते हैं। ऐसे लापरवाह लोग महत्वपूर्ण कार्य के लिए अनुपयुक्त होते हैं, विशेष रूप से ऐसे कार्य जिनमें पाठ आधारित कार्य शामिल होते हैं, दस्तावेज प्रबंधन या गोपनीय व्यावसायिक कौशल से जुड़े कार्य। तो फिर, अगर ऐसे लोग अगुआ बन जाते हैं तो क्या वे काम कर सकते हैं? (नहीं। उनका कार्य कभी उचित रूप से नहीं होता है; उसे हमेशा मोटे तौर पर और व्यापक रूपरेखा में किया जाता है और उसे हमेशा अधूरा छोड़ दिया जाता है। वे वास्तविक कार्य नहीं कर सकते हैं।) ऐसे लोगों के कार्य में बारीकियों की कमी होती है; वे हमेशा जल्दबाजी और असावधानी से कार्य करते हैं, चीजों को सतही, बेपरवाह ढंग से सँभालते हैं। उनके शब्द भी हमेशा अस्पष्ट होते हैं और उनका “मोटे तौर पर”, “शायद”, “संभावित” या “संभवतः” जैसे शब्दों का प्रयोग करने के प्रति झुकाव होता है। ऐसे लोग कुछ भी पूरा नहीं कर सकते हैं। परमेश्वर के घर के कार्य की बहुत-सी मदों जैसे कि प्रशासनिक कार्य, कार्मिक कार्य, कलीसियाई जीवन से संबंधित कार्य और सुसमाचार कार्य में विशिष्ट विवरण शामिल होते हैं। विस्तृत कार्य सामने आने पर ऐसे लापरवाह लोगों को सिरदर्द होने लगता है, वे उलझन में पड़ जाते हैं और घुटन महसूस करते हैं; वे ऐसे विस्तृत कार्य में शामिल होने के अनिच्छुक होते हैं। उनका ऐसा आलसी रवैया होता है, इसलिए जब कार्य करने की बात आती है तब वे हमेशा सोचते हैं, “काम को बस मोटा-मोटा निपटा देना ठीक है; आखिर यह कार्य-व्यवस्थाओं में जो कहा गया है उसके पर्याप्त करीब है।” वे हमेशा यह “पर्याप्त करीब होना ठीक है” वाला रवैया बनाए रखते हैं—क्या इस तरह से कार्य अच्छी तरह से किया जा सकता है? (नहीं।) जब वे लोगों का आकलन करते हैं तब वे उसे भी मोटे तौर पर करते हैं—वे अगुआओं और कार्यकर्ताओं का आकलन मोटे तौर पर करते हैं और वे हर टीम के पर्यवेक्षकों का आकलन भी मोटे तौर पर करते हैं। जब कोई पूछता है, “उस पर्यवेक्षक को परमेश्वर में विश्वास रखते हुए कितना समय हो गया है?” तब वे उत्तर देते हैं, “लगता है तीन वर्ष से ज्यादा हो गए हैं।” लेकिन जिस व्यक्ति को परमेश्वर में विश्वास रखते हुए तीन वर्ष हो गए हैं, हो सकता है कि उसने अभी तक कोई आधार तक स्थापित न किया हो—क्या ऐसा व्यक्ति पर्यवेक्षक के रूप में भरोसेमंद हो सकता है? लापरवाह लोग इसकी असलियत देख ही नहीं पाते हैं। इसीलिए उनकी बातों में हमेशा “मोटे तौर पर”, “संभावित”, “शायद”, “संभवतः” और “लगता है” जैसे पदों की भरमार होती है; वे कभी भी सटीक शब्दों का प्रयोग करते ही नहीं हैं। जब कोई पूछता है, “क्या परमेश्वर में विश्वास रखते हुए कभी उसने अगुआ के रूप में सेवा की है?” तब वे उत्तर देते हैं, “लगता है उसने नहीं की है क्योंकि मैंने उसे इसका जिक्र करते नहीं सुना है।” देखो, वे कभी भी किसी भी चीज से सावधानीपूर्वक और सूक्ष्मता से पेश नहीं आते हैं। अगर तुम विवरण के लिए उन पर जोर डालते हो तो वे बस भावनाओं और धारणाओं पर भरोसा करते हैं। वे यह नहीं कहते हैं, “मैं तुरंत जाकर इस बारे में पूछूँगा और पुष्टि करूँगा।” वे बस इससे सावधानीपूर्वक और सूक्ष्मता से पेश नहीं आते हैं। हर चीज में जब तक यह “मोटे तौर पर सही” या “काफी करीब” है तब तक वे इसे ठीक मानते हैं। कुछ लोग कहते हैं, “व्यक्ति को इतनी सूक्ष्मता से क्यों जीना पड़ेगा?” हालाँकि एक लिहाज से यह सच है—दैहिक जीवन से संबंधित मामलों के लिए तुम थोड़े मोटे तौर पर कार्य कर सकते हो—लेकिन जब बात कलीसियाई कार्य की आती है तब तुम मोटे तौर पर कार्य नहीं कर सकते। मोटे तौर पर कार्य करने से उसके नतीजे प्रभावित होते हैं। कभी भी कार्य की किसी भी मद में अच्छे नतीजे सिर्फ विशिष्ट नियोजन, व्यवस्थाओं, अनुवर्ती कार्रवाइयों, पर्यवेक्षण और आग्रह के कारण ही हासिल होते हैं। अगर कार्य को मोटे तौर पर, जल्दबाजी में किया जाता है तो कोई भी कार्य कभी भी नतीजे नहीं दे सकता है। इसलिए, लापरवाही व्यक्ति की मानवता का दोष है और ऐसे लापरवाह लोग महत्वपूर्ण कार्य के लिए योग्य नहीं होते हैं; विशेष रूप से, वे अगुआओं और कार्यकर्ताओं का कार्य करने के लिए योग्य नहीं होते हैं। चाहे मामला कुछ भी हो, ऐसे लोग हमेशा सिर्फ मोटी रूपरेखा सुनते हैं और फिर मान लेते हैं कि वे उसे समझते हैं। उदाहरण के लिए, कलीसियाएँ स्थापित करने के कार्य में कलीसिया कैसे स्थापित की जाए, एक कलीसिया स्थापित करने के लिए कितने लोगों की जरूरत है, कितनी कलीसियाओं से एक जिला बनता है, कितने जिलों से एक क्षेत्र बनता है—परमेश्वर के घर की कार्य व्यवस्थाओं में इन सभी के लिए विशिष्ट नियम हैं और साथ ही विशेष हालातों के लिए अतिरिक्त विशिष्ट नियम भी हैं। लेकिन लापरवाह लोग न तो इन नियमों की तलाश करते हैं और न ही इनके बारे में जानने का प्रयास करते हैं, फिर भी वे यह जानने का दावा करते हैं कि आगे कैसे बढ़ना है। जब उनसे विवरण प्रदान करने के लिए कहा जाता है तब वे उत्तर देते हैं, “यह तो बस कलीसियाएँ स्थापित करना है। जैसे ही एक निश्चित संख्या में लोग हो जाते हैं, कलीसिया स्थापित कर दी जाती है।” लेकिन जब उनसे पूछा जाता है, “इसे विशिष्ट रूप से कैसे स्थापित किया जाना चाहिए?” तब वे विवरण नहीं जानते हैं और विवरण प्रदान नहीं कर सकते हैं। अगर वे नए अगुआ हैं और अभी उन्हें नहीं पता है कि कलीसिया कैसे स्थापित की जाती है तो यह बात समझ में आती है। समस्या यह है कि उन्हें पता नहीं है, लेकिन वे इसके बारे में सावधान भी नहीं हैं और इसका अध्ययन नहीं करते हैं और न ही इसकी तलाश करते हैं। क्या ऐसे लोग कलीसियाई कार्य अच्छी तरह से कर सकते हैं? (नहीं।) ऐसे लोगों के लिए हमारे पास सिर्फ दो शब्द हैं—“इस्तीफा दो!” वे अगुआई कार्य के लिए उपयुक्त नहीं हैं। ऐसा कोई कार्य नहीं है जो लोगों से जुड़े कार्य से ज्यादा पेचीदा हो। अगर तुम्हारे पास सतर्क और जिम्मेदार दिल की कमी है और तुम्हारा काम मोटे तौर पर होता है और सूक्ष्मता से नहीं किया जाता है तो चाहे तुम्हारी काबिलियत कितनी भी अच्छी हो, तुम फिर भी उस भूमिका के लिए उपयुक्त नहीं होगे। बहुत ज्यादा लापरवाह होना, हर चीज को मोटे तौर पर करना, सिर्फ रूपरेखा पर ध्यान केंद्रित करना, सिर्फ औपचारिकताएँ निभाने पर ध्यान केंद्रित करना, विवरणों पर ध्यान केंद्रित नहीं करना, चीजों से सावधानीपूर्वक और सूक्ष्मता से पेश आना नहीं जानना—इसका मतलब है कि तुम अगुआओं और कार्यकर्ताओं के कार्य के लिए बिल्कुल भी उपयुक्त नहीं हो। समझे? (हाँ।)

चीजें करते समय बारीकी बरतना और अतिसतर्क होना

लापरवाही मानवता का दोष है। तो फिर चीजें करते समय बारीकी बरतना और अतिसतर्क होना और साथ ही मूल, मुख्य बिंदुओं पर पकड़ बनाने में भी समर्थ होना, समस्याएँ कहाँ हैं यह पहचानने में और समस्याओं के सार की असलियत देखने में समर्थ होना—क्या यह मानवता का गुण है? (हाँ।) बारीकी से चीजें करने वाले लोगों का रवैया काफी हद तक उचित होता है; वे चीजें करने में काफी बारीकी बरतते हैं और लगन से काम करते हैं, वे खुद को शांत करने और जल्दबाजी नहीं करने में समर्थ होते हैं—यह मानवता का गुण है। वैसे तो मानवता के इस गुण वाला व्यक्ति पूर्णकालिक कार्य कर सकता है, लेकिन अगर वह चीजें करने में बहुत धीमा है और उसके कार्य की दक्षता अच्छी नहीं है तो नतीजे बहुत अच्छे नहीं होंगे। इसमें क्या शामिल है? इसमें काबिलियत शामिल है जो कि जन्मजात स्थितियों में से एक है। क्या तुम्हें लगता है कि जो कोई भी बारीकी बरतता है, वह आवश्यक रूप से अच्छा कार्य कर सकता है? यह नजरिया गलत है। कुछ लोग चीजें करने में बहुत ही ज्यादा बारीकी बरतते हैं, इतनी कि वे थोड़े विक्षिप्त-से लगने लगते हैं। उदाहरण के लिए, सब्जियाँ धोते समय वे पत्तों के आगे का हिस्सा धोते हैं और फिर पीछे का हिस्सा धोते हैं, हर पीले पत्ते को हटाते हैं और कीड़ों के बनाए हर छेद को काटकर अलग करते हैं, सुनिश्चित करते हैं कि सब्जियाँ पूरी तरह से साफ धुली हैं। चीजें करते समय बहुत बारीकी बरतना मानवता का गुण है, लेकिन अगर कोई सिद्धांतहीन होने की हद तक अत्यधिक बारीकी बरते और बहुत ही ज्यादा तुच्छ चीजें करे तब यह अनावश्यक और अदक्ष हो जाता है। यह खराब काबिलियत, चीजें पूरी करने में असमर्थ होना और कार्य की जिम्मेदारी उठाने में अक्षम होना दर्शाता है। कुछ लोग जो चीजों को करने में बारीकी बरतते हैं, उनकी सिद्धांतों पर पकड़ होती है, मूल, मुख्य बिंदुओं पर पकड़ होती है, वे तुरंत निर्णय लेकर शीघ्रता और फुर्ती से कार्य करते हैं और समस्याओं को तेजी से सुलझाने में समर्थ होते हैं—यह अच्छी काबिलियत होना है। चीजें करने में बारीकी बरतना चीजें करने में दक्ष होने के समान नहीं है और न ही यह चीजें करने में अच्छे नतीजे हासिल करने के समान है। इसका मतलब सिर्फ धैर्यपूर्वक ध्यान केंद्रित करके रखने में समर्थ होना, शांत रहना, जल्दबाजी नहीं करना, दिखावटी नहीं होना और लापरवाह नहीं होना है। यह ज्यादा से ज्यादा सिर्फ मानवता का एक गुण है और अच्छी काबिलियत तक नहीं पहुँचता है। कुछ लोग चीजें करने में काफी बारीकी बरतते हैं, वे काफी कर्तव्यनिष्ठ दिखते हैं और न तो जल्दबाजी करते हैं और न ही घबराते हैं, और वे बिल्कुल शांत रहते हैं। लेकिन वे मामले सँभालने में अदक्ष होते हैं, महत्व और तात्कालिकता के आधार पर चीजों को प्राथमिकता देने में असमर्थ होते हैं। वे किसी महत्वहीन काम को पकड़ लेते हैं और उस पर लगातार कार्य करते रहते हैं जिससे दूसरे लोग चिंतित और हताश हो जाते हैं और बेताबी से उन्हें एक तेज लात मारना चाहते हैं। वे बहुत धीरे-धीरे कार्य करते हैं जिसमें बिल्कुल भी दक्षता नहीं होती है—वे बस निकम्मे होते हैं! सामान्य उत्तरजीविता क्षमता वाला व्यक्ति उनसे दस-बीस गुना तेजी से कार्य करता है। वे चीजें बहुत ही धीरे-धीरे करते हैं और चाहे वे कितना भी करें, वे कोई विधि नहीं ढूँढ़ सकते हैं, सिद्धांत नहीं ढूँढ़ सकते हैं, उनमें हुनर नहीं होता है और दक्षता की कमी होती है। जिस काम को करने में एक घंटा लगना चाहिए उसे करने में उन्हें पूरा दिन लग सकता है, जिस काम को करने में एक दिन लगना चाहिए उसे करने में उन्हें पाँच दिन लग सकते हैं और जिस काम को करने में पाँच दिन लगने चाहिए उसे करने में उन्हें दस दिन लग सकते हैं, जिससे उन्हें देखकर तुम गुस्सा और हताशा दोनों महसूस करते हो। कुछ महिलाएँ मामले सँभालने में सुस्त होती हैं। यह अच्छी तरह से जानते हुए कि उन्हें किसी काम को सँभालने के लिए जल्द ही बाहर जाना पड़ेगा, वे फिर भी अपने बाल धोने पर अड़ जाती हैं। अपने बाल धोने में वे कोई विधि नहीं ढूँढ़ सकती हैं। अपने सारे बाल एक झटके में धोने के बजाय वे हर लट एक-एक करके धोती हैं और आधे घंटे बाद भी उनका काम पूरा नहीं हुआ होता है। क्या वे पागल नहीं हैं? बाल धोने के कारण वे उचित मामलों में देरी कर देती हैं। मामले जितने ज्यादा जरूरी होते हैं, उन्हें उतनी ही कम तात्कालिकता महसूस होती है और वे यहाँ तक कि उन मामूली मामलों पर ध्यान केंद्रित करती हैं और बिना कोई चिंता या परेशानी महसूस किए महत्वपूर्ण मामलों में देरी करती हैं। अगर तुम उनसे आग्रह करते हो तो उनके पास बहानों का ढेर भी होता है : “मैं ऐसे ही इन उचित चीजों को अधूरा कैसे छोड़ सकती हूँ?” जब तुम ऐसे लोगों को देखते हो तब तुम मन में क्या सोचते हो? तुम बुरी तरह से उन्हें लात मारना चाहोगे। क्या ऐसे लोग लात खाने लायक नहीं हैं? (हाँ।) ऐसे लोगों के लिए भले ही करने के लिए कार्य हो, फिर भी वह उनसे करवाने की कोई जरूरत नहीं है। वे बहुत ही ज्यादा धीरे-धीरे कार्य करते हैं और बहुत ही ज्यादा अनाड़ी होते हैं! जब तुम ऐसे लोगों को देखते हो, जो कछुए की रफ्तार से चीजें करते हैं, तब क्या तुम चिंतित होते हो? (हाँ।) वे कहते हैं, “मैं अपने कार्य में बारीकी बरतता हूँ!” मैं कहता हूँ, “तुम्हारे इतनी बारीकी बरतने का क्या फायदा? दूसरे लोग तुमसे कम बारीकी तो नहीं बरतते हैं, लेकिन वे तुमसे ज्यादा कार्य करते हैं और तुमसे बेहतर तरीके से करते हैं। क्या तुम्हारे बारीकी बरतने से नतीजे हासिल हो सकते हैं? यही मुख्य बात है। अगर तुम चीजें करने में बारीकी बरतते हो और दक्षता और अच्छे नतीजे भी हासिल करते हो तो उस बारीकी बरतने का मूल्य है। लेकिन अगर तुम चीजें करने में सिर्फ बारीकी बरतते हो और अंत में न तो नतीजे हासिल करते हो और न ही दक्षता तो क्या यह फायदेमंद है? यह बेकार है!” कुछ लोग कपड़े बनाने में अत्यंत बारीकी बरतते हैं, लेकिन वे कभी भी सही आकार के कपड़े नहीं बना सकते हैं। वे सटीकता से यह निर्णय नहीं ले सकते हैं कि ये कपड़े पहनने वाले पर जँचेंगे या नहीं, वे यह नहीं बता सकते हैं कि बाँहें बहुत ही ज्यादा लंबी हैं या बहुत ही ज्यादा छोटी या कपड़े बहुत ही ज्यादा तंग हैं या बहुत ही ज्यादा ढीले, उन्हें कफ की मानक चौड़ाई का पता नहीं होता है और उन्हें यह नहीं पता होता है कि कॉलर उपयुक्त है या नहीं। ऐसे लोगों द्वारा बनाए गए कपड़े निश्चित रूप से मानक स्तर के नहीं होंगे। अगर कोई व्यक्ति बारीकी भी बरतता है और सिद्धांतनिष्ठ भी है तो यह सही मायने में मानवता का गुण है। लेकिन अगर कोई सिर्फ बारीकी बरतता है और उसका कोई सिद्धांत नहीं है, वह मुख्य बिंदुओं पर पकड़ बनाने में असमर्थ है, हमेशा मामूली मामलों पर हंगामा करता है और उन पर व्यर्थ ही चिंता करता रहता है तो यह परेशानी वाली बात है। ज्यादातर लोग “बारीकी बरतना” शब्द को आमतौर पर सकारात्मक शब्द मानते हैं, लेकिन बारीकी बरतने के सभी उदाहरण गुण नहीं होते हैं। यह परिस्थिति पर निर्भर करता है। कुछ लोग बिना किसी सिद्धांत के अंधे तरीके से बारीकी बरतते हैं। यह बारीकी बरतना नहीं बल्कि विक्षिप्त होना और मुख्य बिंदुओं पर पकड़ बनाने में असमर्थ होना है; यह खराब काबिलियत दर्शाता है और यह चीजें करने का हुनर ढूँढ़ पाने में असमर्थ होना और सिद्धांतों पर पकड़ बनाने में असमर्थ होना है। इसलिए, मेरी नजर में वैसे तो अभिव्यक्ति या चीजें करने के एक तरीके के रूप में बारीकी बरतना मानवता का गुण है, लेकिन तुम्हें व्यक्ति की काबिलियत को भी देखने की जरूरत है। अगर काबिलियत का ध्यान नहीं रखा जाता है तो फिर चीजें करने में बारीकी बरतने का रवैया रखना फिर भी अच्छा है। अगर व्यक्ति में चीजें करने में काबिलियत और दक्षता दोनों हैं और वह सिद्धांतों का पालन कर सकता है और इसके अलावा वह बारीकी भी बरतता है तो यह बारीकी बरतना सचमुच सोने पर सुहागा है और सही मायने में मानवता का गुण है।

दिखावा करना पसंद करना

आओ, हम एक और अभिव्यक्ति के बारे में बात करें : दिखावा करना पसंद करना। यह किस तरह के मुद्दे के तहत आता है? (भ्रष्ट स्वभाव।) उदाहरण के लिए, कुछ लोग बहुत जल्दी-जल्दी टाइप करते हैं। दूसरों को यह दिखाने के लिए कि उनमें यह खूबी है, वे कीबोर्ड पर जानबूझकर जोर-जोर से उँगलियाँ दे मारते हैं, मानो कह रहे हों, “जरा मेरी टाइपिंग की लय तो सुनो, तुम्हें पता चल जाएगा कि मैं कितनी तेजी से टाइप करता हूँ!” कुछ लोग विश्वविद्यालय से स्नातक होते हैं, इसलिए वे आदतन ऐसी चीजें कहते हैं, “जब हम विश्वविद्यालय में थे,” “हमारे विश्वविद्यालय के प्रोफेसर,” “हमारे विश्वविद्यालय का कैम्पस” वगैरह-वगैरह। यह किस तरह की अभिव्यक्ति है? (दिखावा करना।) इसे दिखावा करना कहते हैं। कुछ लोग नई कार खरीदते हैं और डरते हैं कि दूसरों को पता नहीं चलेगा कि यह एक महँगा मशहूर ब्रांड है। कार से बाहर निकलने के बाद वे वहाँ से चले नहीं जाते हैं, बल्कि एक पल वे यह देख रहे होते हैं कि कहीं खिड़कियों पर उँगलियों के निशान तो नहीं हैं और अगले पल वे यह देख रहे होते हैं कि पेंट पर खरोंचें तो नहीं हैं। वे कार के आसपास क्यों चक्कर लगाते रहते हैं? यह सिर्फ दूसरों को यह बताने के लिए है कि यह कार उनकी है। यह किस तरह की अभिव्यक्ति है? (दिखावा करना।) कुछ लोगों के पास उच्च श्रेणी का फोन होता है। वे दूसरों को फोन दिखाने के लिए उसकी बैटरी खत्म हो जाने पर भी कॉल पर होने का नाटक करते हैं। इसे क्या कहते हैं? (दिखावा करना।) वे दिखावा क्यों करते हैं? क्या यहाँ मिथ्याभिमान काम नहीं कर रहा है? कुछ लोग मिंक कोट पहनते हैं और बहुत गर्म कमरे में दाखिल होने के बाद भी वे उसे उतारते नहीं हैं। जब कोई उनसे पूछता है, “क्या तुम्हें गर्मी नहीं लग रही है?” तब वे उत्तर देते हैं, “नहीं। मैंने मिंक पहना हुआ है—यह बहुत गर्म है!” वे मान लेते हैं कि दूसरों को इसके बारे में कुछ नहीं पता! उसे उतारते समय वे सुनिश्चित करते हैं कि वे लेबल का दिखावा करें, लोगों के सामने उसका प्रदर्शन करें : “यह कोट न सिर्फ मिंक है, बल्कि फलाँ नाम के एक उच्च श्रेणी के डिजाइनर ब्रांड का भी है। तुम्हें तो उसके बारे में पता तक नहीं!” अगर दूसरों को पता ही नहीं है तो फिर तुम क्या दिखावा कर रहे हो? क्या यह दिखावा करना बेकार नहीं है? कुछ लोग तो मेरे सामने खुद की नुमाइश करते फिरते हैं, कहते हैं, “तुमने डक डाउन जैकेट पहनी है? तुम्हें मिंक कोट पहनना चाहिए—यह बहुत गर्म है!” मैं कहता हूँ, “यह गर्म तो है, लेकिन वह कोट बहुत भारी है!” वे मिंक कोट पहनते हैं और मेरे सामने खुद की नुमाइश भी करते फिरते हैं। मुझे बताओ, क्या ऐसे लोग जो दिखावा करना पसंद करते हैं, उथले नहीं होते हैं? अपनी मानवता के लिहाज से उनमें दो समस्याएँ होती हैं। एक तो यह कि वे विशेष रूप से सतही होते हैं। जब बाहरी संपत्ति और भौतिक चीजों की बात आती है, जैसे कि वे जो खाना खाते हैं, जो कपड़े पहनते हैं और जिन चीजों का उपयोग करते हैं, तब वे उन सभी का दिखावा करना चाहते हैं। वे दिखावा करने की इच्छा को दबा नहीं पाते हैं और हमेशा दूसरों के सामने इन चीजों का प्रदर्शन करना चाहते हैं, दूसरों को यह बताना चाहते हैं कि वे जो कपड़े पहनते हैं और जिन चीजों का उपयोग करते हैं, वे सभी उच्च श्रेणी के और अनोखे हैं। अगर दूसरे जानते हैं तो क्या फर्क पड़ता है? भले ही दूसरे इसे देखें और उनके बारे में अच्छी राय न बनाएँ, तो भी वे इसका दिखावा करते हैं। क्या यह उथला नहीं है? (हाँ।) वे उथले और बचकाने हैं—दिखावा करना पसंद करने वाले लोगों की यह दूसरी समस्या है। मुझे बताओ, उस तरह से दिखावा करने से उन्हें क्या हासिल हो सकता है? क्या यह बस अपनी मौजूदगी का एहसास दिलाने के लिए है? क्या यह जरूरी है? क्या यह अनावश्यक नहीं है? (हाँ।) 1980 और 1990 के दशक में अगर किसी के चमड़े के जूतों के तल्ले असमान रूप से घिस जाते थे तो वह उस पर लोहे की प्लेट ठोक लेता था जिससे चलने पर तेज आवाज होती थी। कुछ लोगों को तो नए-नवेले चमड़े के जूते पहनने से पहले ही उन पर लोहे की प्लेट सिर्फ इसलिए ठोकनी पड़ती थी ताकि वे दूसरों को बता सकें कि उनके पास एक जोड़ी चमड़े के जूते हैं। यह उन्हें आत्मविश्वास देता था और उन्हें आनंद का एहसास दिलाता था। वे मानते थे, “दूसरों का ध्यान आकर्षित करना अच्छी बात है। यह साबित करता है कि मुझमें आकर्षण है और मेरा अस्तित्व मान्य है। इसलिए मुझे अपने प्रधान गुणों, मजबूत पक्षों और जिन अच्छी चीजों का मैं मालिक हूँ उन्हें सबके साथ साझा करना होगा।” क्या यह सच में साझा करना है? इसे अपनी शान दिखाना कहते हैं। क्या इस दुनिया में ऐसे काफी सारे लोग नहीं हैं जो अपनी शान दिखाना पसंद करते हैं? (हाँ।) सभी लोगों को लगता है कि यह बिल्कुल सामान्य है, है ना? ऐसे लोगों का न तो कोई तिरस्कार करता है और न ही कोई उन्हें अजीब नजरों से देखता है क्योंकि दुनिया ऐसे लोगों से भरी पड़ी है जो हर तरह के भौतिक और आर्थिक सुखों और रुतबे के सुखों के प्रति जुनूनी हैं। इसलिए, यह दुनिया इन चीजों का गुणगान करती है। परमेश्वर के घर में ऐसे लोगों के प्रति दूसरे लोग वितृष्णा और तिरस्कार महसूस करते हैं। क्यों? जो लोग परमेश्वर में विश्वास रखते हैं, वे नींव रखने की शुरुआत से लेकर धीरे-धीरे सत्य और मानव होने का मूल्य और अर्थ समझने तक भौतिक सुखों और दुनिया की कुछ सतही चीजों की कम परवाह करने लगते हैं। बाहरी संपत्ति के पीछे भागने की उनकी आंतरिक प्रेरणा कम हो जाती है, उनके अनुसरण के लक्ष्य और दिशा बदल जाते हैं और उनकी आंतरिक दुनिया की जरूरतें बदल जाती हैं। वे भौतिक जरूरतों के बारे में भिन्न परिप्रेक्ष्य बना लेते हैं, उन्हें महसूस होता है कि ऐसी सब चीजें खोखली हैं और उनके दिलों की जरूरतें पूरी नहीं कर सकती हैं। इसलिए हर तरह की चीजों का दिखावा करने और उनकी शान दिखाने की उनकी प्रवृत्ति कम हो जाती है। ऐसी कुछ चीजें क्या हैं जिनका परमेश्वर में विश्वास रखने वाले लोग शायद ज्यादा-से-ज्यादा दिखावा कर सकते हैं या जिनकी शान दिखा सकते हैं? वे शायद अपने कौशलों या खूबियों जैसी चीजों की शान दिखा सकते हैं। उदाहरण के लिए, कुछ लोग जिन्हें गाना गाना पसंद है, हमेशा दूसरों को अपनी आवाज सुनाना चाहते हैं। वे कहते हैं, “जरा सुनो तो सही, मेरी आवाज कितनी अच्छी है!” वे डरते हैं कि दूसरों को पता नहीं चलेगा कि वे अच्छा गाते हैं और वे इस संबंध में लगातार अपना दिखावा करना चाहते हैं। संक्षेप में, दिखावा करना पसंद करना मानवता का दोष है। यह मानवता में अपरिपक्वता, बचकानेपन और उथलेपन की अभिव्यक्ति है। जब लोग सिर्फ कुछ शब्द और धर्म-सिद्धांत ही समझते हैं और उन्होंने सही मायने में सत्य प्राप्त नहीं किया होता है या सत्य वास्तविकता में प्रवेश नहीं किया होता है तब उनके द्वारा दिखावा करना पसंद करने का दोष प्रदर्शित किए जाने की बहुत संभावना होती है और मानवता के इस दोष पर काबू पाना आसान नहीं होता है। ऐसा इसलिए है क्योंकि लोग सत्य प्राप्त करने से पहले जिन चीजों का दिखावा कर सकते हैं और जिनकी शान दिखा सकते हैं वही उनके जीने की पूँजी और आत्म-आश्वासन हैं। तुम्हें अपने स्व-आचरण पर विश्वास और तुम्हारे पास चीजें करने में प्रेरणा इसलिए होती है क्योंकि तुम जीने के लिए रूप-रंग, आभा, खूबियों, शिक्षा के स्तरों, योग्यताओं या पेशेवर कौशलों जैसी चीजों पर भरोसा करते हो। इसलिए, ज्यादातर लोग दिखावा करना पसंद करने की कमी को अलग-अलग हदों तक प्रदर्शित करते हैं और इस पर काबू पाना आसान नहीं है, इसके खिलाफ विद्रोह करना आसान नहीं है। जब लोग सत्य समझते हैं और सत्य वास्तविकता में प्रवेश करते हैं, उनका एक निश्चित आध्यात्मिक कद होता है और वे सत्य से असंबंधित चीजों की कम परवाह करते हैं, तब वे समझने लगते हैं कि दिखावा करने या शान दिखाने की कोई जरूरत नहीं है और ये चीजें न तो यह दर्शाती हैं कि व्यक्ति में मानवता है और न ही यह कि व्यक्ति का आध्यात्मिक कद है; और यकीनन इससे भी ज्यादा यह कि वे यह नहीं दर्शाती हैं कि व्यक्ति को बचा लिया गया है या वह सत्य और परमेश्वर के प्रति समर्पण करने में समर्थ है। इसलिए, कुछ लोग जो दिखावा करना पसंद करते थे, जैसे-जैसे वे सत्य समझते जाते हैं और सत्य वास्तविकता में प्रवेश करते जाते हैं, उनकी यह इच्छा धीरे-धीरे कम होती जाती है और मानवता के इस दोष पर अनजाने में काबू पा लिया जाता है और यह गायब हो जाता है। उदाहरण के लिए, किसी ऐसे व्यक्ति को लो जिसने थोड़ी-सी महँगी टी-शर्ट पहनी है। जब वह अचानक थोड़ी-सी गंदी हो जाती है तब वह बहुत चिंतित हो उठता है। कोई और उससे कहता है, “तुम इतने चिंतित क्यों हो? अगर तुम इसे धो लो तो क्या यह ठीक नहीं हो जाएगी?” वह उत्तर देता है, “तुम्हें पता है इस शर्ट की कीमत 200 युआन है?” वह दूसरों को बताने के लिए कीमत का जिक्र करने पर जोर देता है; सिर्फ तभी वह संतुष्ट महसूस करता है। अगर वह व्यक्ति सत्य समझता है तो जब ऐसे मामले दोबारा उसके सामने आएँगे तो वह उनसे सही ढंग से पेश आएगा। वह कीमत का जिक्र नहीं करेगा और इस मौके पर उसका मिथ्याभिमान कुछ हद तक सीमित हो जाएगा। क्या इससे यह नहीं दिखेगा कि उसकी मानवता अपेक्षाकृत परिपक्व हो गई है और अब वह उतनी उथली या बचकानी नहीं रही? (हाँ।) उसका दिखावा करना पसंद करना, उसकी मानवता का यह दोष—इस पर इस तरह काबू पा लिया जाएगा।

गरीबों का तिरस्कार करना और अमीरों की तरफदारी करना

अगली अभिव्यक्ति गरीबों का तिरस्कार करना और अमीरों की तरफदारी करना है। कुछ लोग जब किसी दौलतमंद व्यक्ति को देखते हैं तब तुरंत उसकी खुशामद करने लगते हैं, ऐसी चीजें कहते हैं, “तुम्हारी त्वचा बहुत अच्छी है। तुम अच्छे दिख रहे हो। तुम इतने कुलीन हो कि तुम्हारी थूक की कीमत भी हम गरीबों से ज्यादा है!” अमीर लोगों और प्रतिष्ठा और रुतबे वाले लोगों से बात करते समय वे विशेष रूप से नम्र होते हैं। लेकिन जब वे किसी किसान को देखते हैं तब वे हमेशा उसका मजाक उड़ाना चाहते हैं और उनके शब्द, प्रत्यक्ष या परोक्ष रूप से, उसे नीचा दिखाते हैं। गरीबों और अमीरों के प्रति उनके रवैये पूरी तरह से भिन्न होते हैं। वे अमीरों की जरूरतें पूरी करने को तैयार रहते हैं, खुशी से उनके गुलाम बनने की हद तक भी। लेकिन गरीबों के साथ यह एक भिन्न कहानी है—जब गरीब लोग मुश्किलों का सामना करते हैं और मदद माँगते हैं तब वे उन्हें नजरअंदाज कर देते हैं। निम्न प्रतिष्ठा और निम्न सामाजिक रुतबे वाले लोगों के साथ उनका व्यवहार उच्च सामाजिक रुतबे वाले लोगों के साथ उनके व्यवहार से बिल्कुल भिन्न होता है। यह गरीबों का तिरस्कार करना और अमीरों की तरफदारी करना है। यह किस तरह की समस्या है? (मानवता का दोष है।) क्या यह मानवता का दोष है? मानवता के भीतर यह किस तरह की समस्या है? (नीच चरित्र वाला होना।) यह मानवता के भीतर चरित्र की समस्या है—नीच चरित्र वाला होना। जब वे अमीर लोगों को देखते हैं तब वे आज्ञाकारी मातहत बन जाते हैं और अत्यधिक दासतापूर्ण ढंग से कार्य करते हैं। जब वे गरीब लोगों को देखते हैं तब वे ऐसे कार्य करना चाहते हैं मानो वे मालिक हों। वे किस किस्म के प्राणी हैं? लोगों के साथ इस तरीके से पेश आना दर्शाता है कि उनका कोई सिद्धांत नहीं होता है! गरीब लोगों के पास बस पैसों की थोड़ी-सी कमी होती है और उनके जीवनयापन की स्थितियाँ थोड़ी बदतर होती हैं—उन्होंने तुम्हें कैसे नाराज किया है? क्या गरीब लोगों में अनिवार्य रूप से बुरी मानवता होती है? क्या अमीर लोगों में अनिवार्य रूप से अच्छी मानवता होती है? जो लोग गरीबों का तिरस्कार करते हैं और अमीरों की तरफदारी करते हैं, क्या वे दूसरों को सत्य सिद्धांतों के आधार पर मापते और देखते हैं? स्पष्ट रूप से, नहीं। उनका मानना है कि जिसके पास पैसा है वह कुलीन और महान है, और जो गरीब है वह नीच और कमतर है। लोगों को मापने का उनका मानक पैसा है। क्या ऐसे लोग अच्छे लोग होते हैं? उनकी मानवता कैसी होती है? (उनकी मानवता बुरी होती है।) जब वे किसी अमीर व्यक्ति को देखते हैं तब वे खुशामदी मुस्कान ओढ़ लेते हैं; जब वे किसी गरीब व्यक्ति को देखते हैं तब उनका चेहरा तुरंत काला पड़ जाता है—उनका चेहरा कितनी जल्दी बदल जाता है! वे अमीर व्यक्ति के लिए शौच का भगोना तक उठाने को तैयार होते हैं, लेकिन गरीब व्यक्ति के लिए एक गिलास पानी तक उड़ेलने को तैयार नहीं होते। वे किस तरह के प्राणी हैं? क्या वे नीच चरित्र वाले नहीं हैं? (हाँ।) क्या ऐसे लोगों का अगुआ होना अच्छा है? (नहीं।) क्यों नहीं? वे किन तरीकों से अगुआ की भूमिका के लिए अनुपयुक्त हैं? (लोगों से पेश आने के तरीके में उनका कोई सिद्धांत नहीं होता है और उनके द्वारा लोगों का चयन और उपयोग सत्य सिद्धांतों पर आधारित नहीं होता है बल्कि इस बात पर आधारित होता है कि व्यक्ति के पास सामाजिक रुतबा और पैसा है या नहीं। अगर वे अगुआ बन जाते हैं तो वे रुतबे और पैसे वाले लोगों को पदोन्नत करेंगे। अगर जिन लोगों को पदोन्नत किया जाता है, वे बुरे लोग हों तो कलीसिया में बुरे लोगों के पास शक्ति होगी और वह एक आपदा होगी।) ऐसे लोग अगुआ बनने के लिए उपयुक्त नहीं हैं। एक बात तो यह है कि वे नीच चरित्र के होते हैं और वे जो भी करते हैं उसमें जमीर का कोई मानक नहीं होता है। दूसरी बात यह है कि अगर उन्हें अगुआ बना दिया जाए तो वे कलीसिया को समाज जैसा कुछ बना देंगे—वे जिस कलीसिया की अगुआई करेंगे, वह एक सामाजिक समूह बन जाएगी। वे उन लोगों को पदोन्नत करेंगे जो दौलतमंद और प्रभावशाली हैं, जिनके पास प्रतिष्ठा, रुतबा और जान-पहचान है और जो समाज में फलते-फूलते हैं और वे उन्हें टीम अगुआ और पर्यवेक्षक बना देंगे, जबकि वे उन किसानों, गरीबों और उन लोगों को पैरों तले रौंद डालेंगे जो कम पढ़े-लिखे हैं और मीठे-मीठे शब्द बोलने में अच्छे नहीं हैं, जिनमें अच्छी मानवता है, जिनमें काबिलियत है और जो सत्य का अनुसरण करते हैं, लेकिन निम्न सामाजिक रुतबे के हैं। क्या इससे कलीसिया ठीक समाज जैसी नहीं बन जाएगी? क्या अंतर रह जाएगा? क्या समाज में जो लोग दौलतमंद होते हैं और जिनके पास रुतबा होता है उन्हीं के पास शक्ति नहीं होती है? क्या जिन लोगों के पास प्रतिष्ठा, जान-पहचान, शक्ति और प्रभाव होता है उन्हीं के पास रुतबा नहीं होता है और वही समाज के सभी स्तरों, क्षेत्रों और समूहों में सुर्खियाँ नहीं बटोरते हैं? अगर परमेश्वर का घर समाज जैसा हो जाए तो क्या वह तब भी परमेश्वर का घर ही रहेगा? वह तब परमेश्वर का घर नहीं रहेगा और उसे कलीसिया नहीं कहा जा सकेगा—वह एक सामाजिक समूह होगा। गरीबों का तिरस्कार और अमीरों की तरफदारी करने वाले लोगों के अगुआ बनने का नतीजा बिल्कुल यही होता है। ऐसे लोग किसी भी रुतबे वाले व्यक्ति के गुलाम बन जाते हैं। मुझे बताओ, क्या गुलामों की तरह कार्य करने वाले लोगों के कोई सिद्धांत होते हैं? क्या उनके स्व-आचरण में सीमाएँ होती हैं? (नहीं।) ऐसे लोगों के स्व-आचरण में कोई सिद्धांत या सीमाएँ नहीं होती हैं। खतरनाक परिवेश का सामना करने पर वे यहूदा बन सकते हैं। अगर उनके देश का पतन हो जाए तो वे गद्दार बन जाएँगे। अगर वे सरकारी अगुआ बन जाएँ तो वे देशद्रोही बन जाएँगे। वे बिल्कुल इसी तरह के प्राणी हैं! इसलिए वे अगुआ बनने के लिए उपयुक्त नहीं हैं। ऐसा इसलिए है क्योंकि वे वास्तविक कार्य नहीं करेंगे और भाई-बहनों को नुकसान पहुँचाएँगे, उन सभी को पैरों तले रौंद डालेंगे जो सही मायने में सत्य का अनुसरण करते हैं और जिनमें मानवता है, जबकि वे उन लोगों को पदोन्नत करेंगे जो बुरी मानवता वाले हैं, जो समाज में रुतबा रखते हैं और प्रतिष्ठित और प्रभावशाली हैं; यह लोगों को पदोन्नत करने के लिए परमेश्वर के घर के सिद्धांतों के बिल्कुल विपरीत है। अगर ऐसे लोग परमेश्वर के घर में राज करें और शक्ति रखें तो क्या कलीसिया का कार्य सुचारू और निर्बाध रूप से चल सकेगा? (नहीं।) कलीसिया का कार्य और परमेश्वर के चुने हुए लोग इन लोगों के हाथों बर्बाद हो जाएँगे। ये लोग एक-दूसरे के साथ सांठगाँठ करेंगे, एक-दूसरे का उपयोग करेंगे और एक-दूसरे को सहारा देंगे। जो भाई-बहन सत्य का अनुसरण करते हैं उन्हें हाशिए पर डाल दिया जाएगा और अलग कर दिया जाएगा—यहाँ तक कि हो सकता है कि उन सभी को ब समूहों में डाल दिया जाए या हटा दिया जाए जिससे उनके लिए कोई रास्ता नहीं बचेगा। क्या यही बात नहीं हो सकती है? (हाँ।) इन लोगों के बीच रिश्ते कैसे हैं? जब वे इकट्ठे होते हैं तब एक-दूसरे को यार बुलाते हैं, एक-दूसरे के गले में बाँहें डालते हैं और समाज में अपने गौरवशाली इतिहास की शेखी बघारते हैं, इस बारे में बात करते हैं कि वे एक-दूसरे के लिए क्या कर सकते हैं और फिर पूछते हैं कि दूसरा उनके लिए क्या कर सकता है, एक-दूसरे का उपयोग करते हैं। ये लोग समाज के लोगों से किसी भी तरह से कैसे भिन्न हैं? जब वे इकट्ठे होते हैं तब वे परमेश्वर के वचन को खाते और पीते नहीं हैं, सत्य के बारे में संगति नहीं करते हैं, अपनी व्यक्तिगत अनुभवजन्य समझ के बारे में संगति नहीं करते हैं, खुद को जानने के बारे में बात नहीं करते हैं और अपने भ्रष्ट स्वभावों का गहन-विश्लेषण नहीं करते हैं। इसके बजाय वे सिर्फ इस बारे में बात करते हैं कि समाज में उनके लिए चीजें कितनी सफल रही हैं, उन्होंने क्या चीजें कीं जिससे वे सुर्खियों में आ गए, उनके गौरवशाली इतिहास, उन्होंने किन अधिकारियों के साथ शराब पी और खाना खाया, किन अधिकारियों की खुशामद की—वे बस इन्हीं चीजों के बारे में बात करते हैं। क्या ये लोग परमेश्वर में विश्वासी हैं? वे रुतबे, पृष्ठभूमि, क्षमताओं और साधनों को लेकर एक-दूसरे से प्रतिस्पर्धा करते हैं और साथ ही एक-दूसरे के साथ सांठगाँठ भी करते हैं और एक-दूसरे का उपयोग भी करते हैं—उनके रिश्ते ऐसे होते हैं। अगर तुम कोई आम व्यक्ति या किसान हो जो उनके लिए कुछ नहीं कर सकता है तो वे तुम्हें बेकार व्यक्ति के रूप में देखते हैं, एक ऐसे व्यक्ति के रूप में जो उनके ध्यान में आने के बिल्कुल लायक नहीं है, और तुम्हें नजरअंदाज कर दिया जाता है। जब वे इकट्ठे होते हैं तो किस बारे में बातें करते हैं? वे इस पर चर्चा करते हैं कि कपड़ों के किस ब्रांड ने बाजार में नया आइटम पेश किया है, बाजार में कौन-सी नई कार आई है, किसने कई कैरेट का हीरा खरीदा, किसकी संपत्ति नीलाम हुई, किसके स्टॉक गिरे या चढ़े, किसकी कंपनी सार्वजनिक हुई, किसने सरकारी अधिकारियों को रिझाने की कोशिश की, किसने किस गिरोह के साथ सांठगाँठ की, किसने कितने उपहार दिए और किसी काम को करवाने के लिए कितना पैसा खर्च किया—ये सब यही चीजें हैं। मुझे बताओ, क्या यह घिनौना नहीं है? अगर वे कलीसिया में हमेशा इन चीजों के बारे में बातें करते रहेंगे तो क्या कलीसियाई जीवन और कलीसिया के कार्य में उनके द्वारा व्यवधान नहीं पड़ेगा और वे बर्बाद नहीं हो जाएँगे? मुझे बताओ, क्या ऐसे लोगों को अगुआ चुना जा सकता है? (नहीं।) वे अवसरवादी हैं। जब तुम लोगों को कलीसिया में ऐसे लोगों का पता लग जाता है तब तुम्हें उन्हें उजागर कर देना चाहिए और उन्हें दूर कर देना चाहिए—परमेश्वर का घर ऐसे लोगों को रोककर नहीं रखता है। परमेश्वर के घर में अवसरवादी लोग बस बेतरतीब ढंग से जीने और चालाकी से आशीष पाने के लिए मौजूद रहते हैं। वे सत्य बिल्कुल स्वीकार नहीं करते हैं और कोई भी सकारात्मक चीज स्वीकार नहीं करते हैं। इसके अलावा ये लोग बिना किसी ईमानदारी के अपना कर्तव्य करते हैं; वे खुद को बिल्कुल भी खपाना नहीं चाहते हैं और सिर्फ फायदे हासिल करना चाहते हैं। अगर कोई फायदे नहीं है तो वे कुछ भी नहीं करेंगे। जहाँ भाई-बहन अपने कर्तव्य करने और लगन से कार्य करने पर ध्यान केंद्रित करते हैं, वहीं ये लोग अपने कर्तव्यों को नजरअंदाज कर देते हैं और खुद को निजी मामलों में व्यस्त कर लेते हैं, यहाँ तक कि खाने-पीने और मौज-मस्ती में भी लिप्त रहते हैं। वे अक्सर ऑनलाइन भी जाते हैं और उन चीजों के बारे में जानकारी हासिल करने में बहुत सारा समय बिताते हैं जो उन्हें सबसे ज्यादा पसंद हैं या जिन्हें वे सबसे ज्यादा चाहते हैं, जैसे कि फैशन, सौंदर्य, केशसज्जा और उच्च श्रेणी के स्वास्थ्य उत्पाद। वे जहाँ भी जाते हैं, वहीं धौंस जमाते हैं और दूसरों को धोखा देते हैं; वे अपनी तरह के लोगों की तलाश करते हैं और जब उन्हें अपने जैसा कोई मिल जाता है तब वे तुरंत उससे घुल-मिल जाते हैं। वे सच्चे भाई-बहनों के साथ मिलजुलकर नहीं रह सकते हैं और कलीसिया में वे असंगत और गैर-मनुष्य होते हैं। जब तुम्हें ऐसे लोग दिखाई दें तो तुम्हें उनसे दूर रहना चाहिए। इसके अलावा, अगर ज्यादातर लोगों या तुम्हारे अगुआओं में भेद पहचानने की क्षमता नहीं है और वे अब भी उन्हें सच्चा विश्वासी भाई या बहन मानते हैं तो तुम्हें उन्हें उजागर करने और दूर कर देने के लिए आगे आना होगा। अब तुम्हें समझ आया? ऐसे लोगों को दूर क्यों किया जाना चाहिए? (क्योंकि ऐसे लोग कलीसिया में आसानी से विघ्न डालते हैं, नकारात्मक परिवेश लेकर आते हैं और दूसरों को अपना कर्तव्य करने और सत्य का अनुसरण करने में प्रभावित कर सकते हैं।) बिल्कुल, वे कलीसिया का परिवेश बिगाड़ देते हैं। वे खुद सत्य का अनुसरण नहीं करते हैं और दूसरों को भी प्रभावित करते हैं, उन्हें रोककर रखते हैं। एक डॉलर कीमत के कार्य के लिए वे मजदूरी में दस डॉलर माँगते हैं। ऐसे लोगों का उपयोग करना कुत्ते पालने जितना भी सार्थक नहीं है। कम-से-कम कुत्ता घर की रखवाली तो कर सकता है और अपने मालिक के प्रति वफादार हो सकता है! वह पर्दे के पीछे से कोई धूर्त चालें नहीं चलता है और तुम्हें बाद में उसके द्वारा कोई मुसीबत खड़ी किए जाने की चिंता नहीं करनी पड़ती है। अगर कलीसिया ऐसे लोगों को अनुमति दे दे जो गरीबों का तिरस्कार करते हैं और अमीरों की तरफदारी करते हैं तो क्या नतीजे होंगे? क्या वे परमेश्वर के चुने हुए लोगों की मदद कर सकेंगे? क्या वे दूसरों के लिए लाभदायक हो सकेंगे? (नहीं।) एक बार जब वे बेनकाब हो जाते हैं और दूसरे लोग उनकी असलियत देख लेते हैं तो उन्हें दूर कर दिया जाना चाहिए। अगर उन्हें रहने की अनुमति दे दी जाती है तो वे सिर्फ गड़बड़ करेंगे और बाधा डालेंगे, सिर्फ मुसीबत खड़ी करेंगे और कलीसिया पर सिर्फ विपत्ति लाएँगे। अगर तुम तब तक प्रतीक्षा करोगे जब तक कि वे किसी बड़ी आपदा का कारण नहीं बन जाते और बाद में बस गड़बड़ी को साफ कर दोगे तो यह बहुत परेशानी वाली बात हो जाएगी। हम परेशानी नहीं चाहते हैं; हम खुद को चिंता से बचाए रखना पसंद करेंगे। ऐसे बहुत-से काम और कर्तव्य हैं जो लोगों को करने चाहिए—इन परेशानियों को बुलावा मत भेजो।

वह जो ताकतवर लोगों की खुशामद करना पसंद करता है

एक और प्रकार का व्यक्ति होता है : वह जो ताकतवर लोगों की खुशामद करना पसंद करता है। क्या वे लोग जो ताकतवर लोगों की खुशामद करते हैं, अच्छे होते हैं या बुरे? (वे बुरे होते हैं।) वे किन तरीकों से बुरे होते हैं? इस तरह का व्यक्ति बेहद नकचढ़ा होता है। जब वह किसी रुतबे वाले व्यक्ति को देखता है तब वह उसकी खुशामद करने का लगातार हर प्रयास करता है; वह उससे बात करने की पहल करता है और उसे अपने दिल की सारी बातें बताता है, उसे भोजन परोसता है, उसके कपड़े धोता है और उसके लिए सफाई करता है। ऐसा कुछ भी नहीं है जो वह करने को तैयार न हो। अगर तुम्हारा कोई रुतबा नहीं है तो वह तुम्हें नहीं देखने का ढोंग करता है और अगर तुम उसके पास जाने की पहल करते हो तो जब वह तुम्हें देखता है तब उसके चेहरे की अभिव्यक्ति तुरंत कड़वाहट में बदल जाती है। क्या ऐसे लोग अच्छे होते हैं? इस तरह की समस्या किस पहलू के तहत आती है? (इस तरह का व्यक्ति निम्न चरित्र का होता है और उसमें खराब मानवता होती है।) उसकी मानवता बुरी होती है और चरित्र निम्न। उसकी मानवता किस हद तक बुरी होती है? (उसमें कोई सत्यनिष्ठा या गरिमा नहीं होती है।) क्या जो लोग सक्रियता से ताकतवर लोगों की खुशामद करते हैं, वे अच्छे लोग होते हैं? (नहीं।) तो फिर ये किस तरह के लोग होते हैं? जो लोग ताकतवर लोगों की खुशामद करना पसंद करते हैं, उनका चरित्र कैसा होता है? एक ही व्यक्ति के साथ व्यवहार करते समय उनके दो अलग-अलग चेहरे होते हैं। वे दूसरे लोगों द्वारा उनकी असलियत देख लिए जाने से नहीं डरते हैं और यहाँ तक कि अपने इन पक्षों को मुक्त भाव से प्रदर्शित भी होने देते हैं। क्या इन लोगों में सत्यनिष्ठा या शर्म की कोई भावना होती है? (नहीं।) क्या इन लोगों को जिनमें सत्यनिष्ठा या शर्म की कोई भावना नहीं होती है, बुरे लोगों के रूप में श्रेणीबद्ध किया जा सकता है? (हाँ।) उन्हें बुरे लोगों के रूप में श्रेणीबद्ध क्यों किया जा सकता है? वे जिस तरीके से दूसरों से पेश आते हैं उसमें उनके दो अलग-अलग चेहरे होते हैं। आओ, इन दो अलग-अलग चेहरों की जड़ का विश्लेषण करें। ये लोग रुतबे को विशेष रूप से पसंद करते हैं और वे उन लोगों को पसंद करते हैं जिनके पास प्रतिष्ठा होती है और जो ताकतवर हैं। जब वे रुतबे वाले लोगों को देखते हैं तब वे बहुत मुस्कुराते हैं, पूरी तरह से आज्ञाकारी बन जाते हैं; वे बिना किसी संकोच के उनकी तारीफों के पुल बाँधते हैं और उनकी खुशामद करते हैं और बेशर्मी से उनकी चापलूसी करते हैं। चाहे उनका लक्ष्य उन लोगों का मिठू बनना हो या उनका कोई छिपा हुआ मकसद हो कि उन्हें महत्व दिया जाए और पदोन्नत किया जाए, दूसरों के प्रति उनका रवैया समस्यात्मक होता है और सत्य सिद्धांतों का उल्लंघन करता है। तो फिर रुतबे वाले लोगों के प्रति वे इस तरह का रवैया क्यों रखते हैं? (अपने स्वार्थों की खातिर।) इससे साबित होता है कि वे रुतबे को विशेष रूप से पसंद करते हैं। रुतबा हासिल करने के लिए खुद उनमें क्षमता की कमी होती है या उनके पास योग्यताएँ, परिस्थितियाँ या अवसर नहीं होते हैं। लेकिन रुतबे वाले लोगों की खुशामद करके और उनके करीब आकर वे रुतबे की अपनी इच्छा पूरी करने में समर्थ होते हैं। इसलिए वे बिना किसी संकोच या शर्म के दूसरों की खुशामद कर सकते हैं और उनकी चापलूसी कर सकते हैं। उनका चरित्र काफी नीच होता है। वे इस बात की परवाह नहीं करते हैं कि रुतबे वाला व्यक्ति किस तरह का व्यक्ति है और न ही वे यह भेद पहचानते हैं कि इस व्यक्ति की मानवता अच्छी है या बुरी या क्या यह व्यक्ति बुरा है। जब तक इस व्यक्ति के पास रुतबा या पैसा है तब तक भले ही वह व्यक्ति बुरा व्यक्ति हो, वे फिर भी उसकी खुशामद करेंगे। क्या वे पूरी तरह से सिद्धांतहीन नहीं हैं? (हाँ, हैं।) उनके लिए, रुतबे वाले लोग जो भी कहते हैं वह सही और अच्छा होता है और वे जिस भी तरीके से बोलते हैं वह स्वीकार्य है। जब तक किसी के पास रुतबा होता है तब तक वे उस व्यक्ति से अच्छी तरह से पेश आते हैं। उनमें सिद्धांतों की पूरी कमी होती है और वे उस व्यक्ति के प्रति असामान्य रूप से अच्छे होते हैं। उनमें सत्यनिष्ठा या शर्म की सच में कोई भावना नहीं होती है जिसका जिक्र किया जा सके। वे इस बात की परवाह नहीं करते हैं कि दूसरे लोग उन्हें कैसे देखते हैं या उनका कैसे मूल्यांकन करते हैं। उन्हें इससे कोई फर्क नहीं पड़ता है कि दूसरे उनके बारे में क्या सोचते हैं। वे मन ही मन सोचते हैं, “मुझे बस रुतबे वाले लोग अच्छे लगते हैं। मैं बस उनसे अच्छी तरह से पेश आना चाहता हूँ। रुतबा होने में क्या गलत है? तुम लोग जिनके पास कोई रुतबा नहीं है इस काबिल नहीं हो कि मैं तुम्हारे साथ अच्छा व्यवहार करूँ!” ऐसे लोगों के पास कोई सिद्धांत या गरिमा नहीं होती है। वे न तो इस बात की परवाह करते हैं कि दूसरे उन्हें किस नजर से देखते हैं और न ही इस बात की कि परमेश्वर उनका मूल्यांकन कैसे करता है। ये नीच चरित्र वाले लोग हैं। इस तरह से कार्य करने में उनका जमीर कुछ भी महसूस नहीं करता है और उनके विवेक में निर्णय का कोई मानक नहीं होता है। उनके पास कोई न्यूनतम मानक नहीं होता है और वे जिस तरीके से आचरण करते हैं उसमें वे बहुत कमजोर होते हैं। किसी रुतबे वाले व्यक्ति के सामने आने पर वे तुरंत सिमट जाते हैं, गिड़गिड़ाते हैं और गुलाम की तरह बन जाते हैं, उनके आज्ञाकारी मातहत का पद ले लेते हैं। जिस किसी के भी पास रुतबा होता है, वही उनका मालिक बन जाता है। क्या ऐसे लोगों में सत्यनिष्ठा या गरिमा होती है? (नहीं।) वे रुतबे वाले लोगों की सबसे घिनौनी चापलूसी करने में भी सक्षम होते हैं और वे ऐसा कितने भी लोगों के सामने करने की हिम्मत करते हैं। वे दूसरों के विचारों की या इस बात की परवाह नहीं करते हैं कि दूसरे लोग उन्हें कैसे देखते हैं और वे सिर्फ अपनी खुद की इच्छाएँ संतुष्ट करने का लक्ष्य रखते हैं। वे रुतबे वाले लोगों के साथ ऐसे ही व्यवहार करते हैं। लेकिन जब कोई रुतबे वाला व्यक्ति रुतबा खो देता है तब क्या होता है? फिर वे चेहरा बदल लेते हैं। तो फिर वे उस व्यक्ति से कैसे पेश आते हैं? (वे तुरंत उसे नजरअंदाज करना शुरू कर देते हैं।) उनके चेहरे पर तुरंत कालिमा छा जाती है और उनका रवैया पूरी तरह से बदल जाता है : “तुमने अपना रुतबा खो दिया है और फिर भी तुम चाहते हो कि मैं तुमसे अच्छी तरह से पेश आऊँ? सपने देखते रहो!” अगर जिस व्यक्ति ने रुतबा खो दिया है वह उनसे एक गिलास पानी उड़ेलने के लिए कहता है तो वे उसे नजरअंदाज कर देते हैं। अगर वह उनसे हाथ बटाने के लिए कहता है तो वे उसे नजरअंदाज कर देते हैं। अगर वह उनसे दिल खोलकर बातचीत करना चाहता है तो वे कहते हैं, “क्या तुम इस लायक हो? क्या तुम्हारे पास मुझसे बात करने के लिए योग्यताएँ हैं? तुम खुद को समझते क्या हो?” उनका स्वभाव कितना क्रूर है! क्या रुतबा न होना कोई अपराध है? क्या किसी व्यक्ति को उसके आधिकारिक पद से हटा दिए जाने के बाद वह बदल जाता है? क्या वह अब भी वही व्यक्ति नहीं है? ऐसा क्यों है कि अब वह ऐसे लोगों से बात करने के लायक नहीं है? ऐसे लोग उसका हाथ क्यों नहीं बटा सकते हैं? अगर कोई जानवर मुसीबत में हो जिसे मनुष्य की मदद की जरूरत है, तब भी लोगों को अपने जमीर के बोध से उसकी मदद करनी चाहिए, उसकी देखभाल करनी चाहिए और उसका ख्याल रखना चाहिए—तो फिर मनुष्य के लिए यह कितना ज्यादा होना चाहिए? फिर भी उनमें लेशमात्र भी मानवीय दया नहीं है। इन अभिव्यक्तियों के अलावा कुछ लोग इससे भी आगे बढ़ जाते हैं। वे मन ही मन सोचते हैं, “इससे पहले मैं तुमसे अच्छी तरह से पेश आता था क्योंकि तुम्हारे पास रुतबा था। अब जब तुमने अपना रुतबा खो दिया है तब भी क्या तुम मुझसे यह उम्मीद करते हो कि मैं तुम्हारा सम्मान करूँगा और तुम्हारी लाज रखूँगा, बातचीत के दौरान तुम्हें असहज स्थिति में डालने से बचूँगा और पहले की तरह तुम्हारे आदेशों का पालन करूँगा? नामुमकिन! तुम्हें तो शुक्रगुजार होना चाहिए कि मैं तुम्हें पैरों तले कुचल नहीं रहा हूँ!” आखिर ये किस तरह के प्राणी हैं? जब कोई मुश्किल में होता है तब ये न सिर्फ उसे नजरअंदाज करते हैं, बल्कि पीठ पीछे उसे पैरों तले कुचलते भी हैं, उस पर धौंस जमाने और दबाने के मौके ढूँढ़ते रहते हैं। वे किस तरह के लोग हैं? (वे बुरे लोग हैं।) बुरे लोगों के रूप में उनका असली चेहरा इसी तरह से प्रकट होता है, है ना? रुतबे वाले लोगों के प्रति ये आज्ञाकारी मातहतों जैसा व्यवहार करते हैं, सटीक और उचित व्यवहार करते हैं और मुस्कुराहट के साथ उनका अभिवादन करते हैं। वे चापलूसी से दूसरों के साथ सहमत होने में माहिर होते हैं। अगर कोई अधिकारी कहता है कि चाँद पर आलू उगाए जा सकते हैं तो वे भी बोल पड़ेंगे, “चाँद पर उगाए गए आलू वाकई बहुत स्वादिष्ट होते हैं!” लेकिन जब वह अधिकारी अपना रुतबा खो देता है तब उनका रवैया पूरी तरह से बदल जाता है। अब वह पूर्व अधिकारी चाहे कुछ भी कहे, अगर वह सही भी हो तो भी वे उसकी बात नहीं मानेंगे। भले ही इस पूर्व अधिकारी में सच्ची समझ हो, वे उसे नजरअंदाज कर देते हैं और उसे स्वीकार करने से इनकार कर देते हैं और उन्हें वह सिर्फ अप्रिय ही लगता है। अपने दिलों में वे सोचते हैं, “तुम्हारा कोई रुतबा नहीं है, इसलिए तुम्हारी कही कोई भी बात मायने नहीं रखती है। भले ही तुम जो कहते हो वह सही हो, तो भी उसका क्या फायदा है? भले ही तुम्हारे पास सत्य वास्तविकता हो, तो भी मैं तुम्हें पसंद नहीं करता। मुझे बस बिना रुतबे वाले लोगों को पैरों तले कुचलने में मजा आता है—अगर मैंने उन्हें पैरों तले नहीं कुचला तो यह मौका बरबाद करना होगा!” वे किस किस्म के प्राणी हैं? अगर तुम्हारा कोई रुतबा नहीं है तो तुम उन्हें अप्रिय लगते हो। तुम उनके साथ चाहे कितनी भी अच्छी तरह से पेश आओ, यह बेकार है। तुम चाहे उन्हें अपने समान स्तर पर रखो और उनसे सिद्धांतों के अनुसार पेश आओ, इससे तुम्हारे प्रति उनका रवैया नहीं बदल सकता है। क्या ऐसे लोगों में मानवता होती है? (नहीं।) उनमें मानवता की कमी की अभिव्यक्ति क्या है? क्या यह क्रूरता नहीं है? (हाँ।) जो लोग ताकतवर लोगों की खुशामद करना पसंद करते हैं, उनका स्वभाव अत्यंत क्रूर होता है और मुझे बस ऐसे लोग बेहद घिनौने लगते हैं। ऐसे लोगों की नजर में जब तुम्हारे पास रुतबा होता है तब तुम्हारी सारी कमियाँ और दोष तुम्हारे गुणों और मजबूत पक्षों के रूप में देखे जाते हैं। लेकिन जब तुम्हारे पास कोई रुतबा नहीं होता है तब तुम्हारे सारे गुण और मजबूत पक्ष कमियों और दोषों के रूप में देखे जाते हैं। तुम्हारी कही कोई भी बात मायने नहीं रखती है और उन्हें तुम्हारे बारे में हर चीज अप्रिय लगती है। वे हमेशा तुम पर धौंस जमाना, तुम्हें पैरों तले कुचलना और दबाना चाहते हैं। वे क्रूर स्वभाव वाले होते हैं, है ना? (हाँ।) वे बिना रुतबे वाले लोगों पर जैसे चाहें वैसे धौंस जमाते हैं। उन्हें लगता है कि सीधे-साधे लोगों पर धौंस नहीं जमाना पाप है। भले ही तुमने उन्हें उकसाया न हो, फिर भी वे सक्रियता से तुम्हारी गलतियाँ ढूँढ निकालेंगे, तुम पर धौंस जमाएँगे और तुम्हें पैरों तले कुचल देंगे, घोर तिरस्कार से तुम्हें नीची नजर से देखेंगे। यह ऐसा है मानो कोई रुतबा नहीं होना पाप हो, जो तुम्हें जीने या उनकी मौजूदगी में रहने के अयोग्य बनाता है; मानो अगर तुम्हारे पास कोई रुतबा न हो तो तुम खुद अपने लिए मुसीबत ले आए हो और बदकिस्मती के लायक हो। वे किस किस्म के प्राणी हैं? क्या ऐसे लोगों को कलीसिया में रहने की अनुमति देनी चाहिए? (नहीं।) क्या ऐसे लोगों को जो ताकतवर लोगों की खुशामद करना विशेष रूप से पसंद करते हैं अगुआ चुना जा सकता है? (नहीं।) क्यों नहीं? वे रुतबे वाले लोगों के साथ ठीक इसी तरह से व्यवहार करते हैं—अगर खुद उन्हें रुतबा हासिल हो जाए तो क्या वे तानाशाह नहीं बन जाएँगे, खुद को सर्वोच्च नहीं बना लेंगे? यह विनाशकारी होगा! वे परमेश्वर के घर की कार्य-व्यवस्थाओं, कलीसिया के प्रशासनिक आदेशों और भाई-बहनों के सुझावों को नजरअंदाज करेंगे और यहाँ तक कि बिना रुतबे वाले लोगों को भी दबाएँगे चाहे उन्होंने कुछ भी कहा या किया हो। वे कलीसिया को बरबाद कर देंगे। ऐसे लोगों में ताकत की अत्यधिक तेज इच्छा होती है और एक बार जब उन्हें वह चीज मिल जाती है जो वे चाहते हैं तब होने वाले नतीजों की कल्पना करना असंभव है। जो लोग ताकतवर लोगों की खुशामद करते हैं, वे विशेष रूप से क्रूर होते हैं और विशेष रूप से नीच चरित्र वाले होते हैं। उनके भ्रष्ट स्वभाव की मुख्य विशेषताएँ क्या हैं? (क्रूरता।) दुष्टता, क्रूरता और सत्य से विमुखता। विशेष रूप से दुष्टता यह है कि किस तरह से वे एक ही व्यक्ति से पेश आने के लिए दो पूरी तरह से अलग-अलग चेहरों का उपयोग करते हैं और बेहद जल्दी बदल जाते हैं। क्या यह दुष्ट नहीं है? (हाँ।) भले ही बिना रुतबे वाले लोग उन्हें न उकसाएँ, फिर भी वे उन पर हमला करने, उन पर धौंस जमाने और उन्हें रौंद डालने की पहल करेंगे। क्या यह क्रूर नहीं है? (हाँ।) चाहे दूसरे व्यक्ति के पास रुतबा हो या न हो, वे सिद्धांतों के अनुसार कार्य नहीं कर सकते हैं या उनसे निष्पक्षता से पेश नहीं आ सकते हैं। जब तुम उनसे कहते हो, “परमेश्वर के घर में सत्य के पास शक्ति होती है और लोगों से निष्पक्षता से पेश आया जाता है” तब क्या वे इसे स्वीकारते हैं? (नहीं।) यह बात बस एक कान में प्रवेश करती है और दूसरे से निकल जाती है, और वे सोचते हैं, “यह कैसी निष्पक्षता है? लोग या तो ऊँचे होते हैं या नीचे, कुलीन होते हैं या नीच। रुतबे वाले लोग कुलीन होते हैं; रुतबे से रहित लोग बेकार कचरा होते हैं!” लोगों को देखने और उनसे पेश आने का उनका तर्क और सिद्धांत यही है। वे सत्य सिद्धांतों को स्वीकार नहीं करते हैं और अब भी अपना विकृत तर्क बोलते हैं। क्या वे सत्य से विमुख नहीं हैं? (हाँ।) वे सांसारिक आचरण के अपने खुद के तर्क और सिद्धांतों का उपयोग करते हुए और सांसारिक व्यवहार पर अपने स्वयं के परिप्रेक्ष्यों का उपयोग करते हुए, रुतबे और शक्ति के साथ पेश आते हैं, और इन मामलों को सँभालने के लिए लोगों से कैसे पेश आना है इसके लिए परमेश्वर के घर की अपेक्षाओं और सिद्धांतों की जगह सांसारिक आचरण के अपने खुद के सिद्धांतों और विधियों का उपयोग करते हैं। क्या यह सत्य को स्वीकार नहीं करना, सत्य का खुलेआम विरोध करना नहीं है? वे अपने दिलों में सोचते हैं, “अगर तुम्हारे पास रुतबा है तो मेरे दिल में तुम्हीं बॉस हो।” उनके दिलों में परमेश्वर और सत्य के लिए कोई जगह नहीं होती है। यह किस तरह का स्वभाव है? इतना दबंग होना और इतना मूर्खतापूर्वक जिद्दी होना—क्या यह सत्य नहीं स्वीकार करना नहीं है? क्या यह सत्य से विमुख होना नहीं है? (हाँ।) यह बिल्कुल ऐसा ही स्वभाव है। अकेले अपनी मानवता के लिहाज से ऐसे लोग नीच चरित्र वाले होते हैं, सरासर घिनौने होते हैं और मेलजोल रखने के लायक नहीं होते हैं। लेकिन उनके स्वभाव के लिहाज से यह सिर्फ इस बात का मामला नहीं है कि वे मेलजोल रखने लायक हैं या नहीं। ये लोग क्रूर, दुष्ट स्वभाव वाले होते हैं और ये उद्धार के लक्ष्य नहीं हैं। इन सभी को सजा दी जाएगी और ये मर जाएँगे; इनके कर्म मौत की सजा के योग्य अपराध हैं। ये लोग ताकतवर लोगों की आँख मूँदकर खुशामद करते हैं और गोद में बैठनेवाले कुत्तों जैसा ताबेदार व्यवहार प्रदर्शित करते हैं, जो कि घिनौना है। कलीसियाई अगुआओं के रूप में ऐसे लोग खतरा हैं। अगर तुम लोग ऐसे लोगों को कलीसियाई अगुआ चुनते हो तो तुम लोगों पर विपत्ति आएगी। कुछ जिला अगुआ मूर्ख होने और लोगों की असलियत देखने में असमर्थ होने के कारण इस प्रकार के लोगों को कलीसियाई अगुआ के लिए उम्मीदवार भी नामित कर देते हैं जिसके फलस्वरूप कलीसिया के भाई-बहन धोखा खा जाते हैं। इस प्रकार के लोग, जो दूसरों के तलवे चाटने और ताकतवर लोगों की खुशामद करने में अच्छे होते हैं, और जो बाहर से बहुत जोशपूर्ण दिखते हैं और अगुआओं की हर बात मानते हैं, वे आसानी से उम्मीदवारों के रूप में चुन लिए जाते हैं। ऐसा इसलिए है क्योंकि कुछ अगुआ और कार्यकर्ता उन लोगों को पसंद करते हैं जो उनके तलवे चाटते हैं और चापलूस होते हैं और वे उन नतीजों की असलियत नहीं देख पाते हैं जो इस प्रकार का पाखंडी व्यक्ति एक बार अगुआ बनते ही कलीसिया पर लेकर आएगा। अक्सर जब ऐसे लोग चुन लिए जाते हैं और उन्हें रुतबा हासिल हो जाता है तब उनका द्वेषपूर्ण पक्ष तुरंत बाहर आ जाता है और वे कलीसिया में बाधा डालना शुरू कर देते हैं। जिन अगुआओं ने उन्हें चुना था वे जब यह देखते हैं कि उन्होंने जिन लोगों को चुना वे बुरे लोग हैं, तब उन्हें पछतावा होता है, लेकिन वे उन नतीजों को ठीक नहीं कर सकते हैं जो उनके क्रियाकलाप कलीसिया पर लेकर आए हैं। यह पूरी तरह से अगुआओं और कार्यकर्ताओं के भ्रष्ट स्वभावों और बिना सिद्धांतों के कार्य करने का नतीजा है। जो लोग रुतबे और शक्ति का सम्मान करते हैं, वे सत्य से प्रेम करने वाले लोग नहीं होते हैं। वे ऐसे किसी भी व्यक्ति की खुशामद करते हैं जिसके पास रुतबा होता है और जब भी वे अगुआओं और कार्यकर्ताओं को देखते हैं तब वे चापलूसी भरी मुस्कान ओढ़ लेते हैं। कुछ अगुआ इस प्रलोभन का सामना नहीं कर पाते हैं; जब वे चापलूसी भरी मुस्कान वाले लोगों को देखते हैं तो उनकी खुशी का ठिकाना नहीं रहता और वे अपनी खुद की सक्षमता दिखाने के लिए उन्हें पदोन्नत करना चाहते हैं। दरअसल जब वे लोग उनकी चापलूसी करते हैं और उन्हें चापलूसी भरी मुस्कान देते हैं तब उनके भयावह मकसद होते हैं, लेकिन ये अगुआ सोचते हैं कि वे लोग सच में अच्छे हैं। एक बार जब वे लोग अगुआ बन जाते हैं तब वे किसी के प्रति समर्पण नहीं करते हैं और उन्हीं अगुआओं को नजरअंदाज कर देते हैं जिन्होंने उन्हें पदोन्नत किया था। सिर्फ तब जाकर उन अगुआओं को एहसास होता है कि ये लोग अच्छे नहीं हैं और उन्होंने गलत लोगों को पदोन्नत किया। ऐसी स्थिति में क्या करना चाहिए? क्या इस स्थिति को ठीक नहीं करना चाहिए? (हाँ।) इसे कैसे ठीक करना चाहिए? (इन लोगों को तुरंत उजागर कर देना चाहिए और फिर बर्खास्त कर देना चाहिए।) ये लोग वास्तविक कार्य नहीं कर सकते हैं; ये बस भ्रमित लोग हैं जो सिर्फ उन लोगों की खुशामद करना और उनकी चापलूसी करना जानते हैं जिनके पास शक्ति है। अगुआओं को उन्हें तुरंत बर्खास्त कर देना चाहिए और इस बात का पछतावा करना चाहिए कि उस समय वे आँखों और दिल दोनों से अंधे थे और लोगों का भेद पहचानने में असमर्थ थे, इसलिए उन्होंने गलत लोगों को चुन लिया। अब परिस्थिति को तुरंत ठीक करने का अभी भी समय है। क्या अब तुम ऐसे लोगों की असलियत देखने में समर्थ हो जो ताकतवर लोगों की खुशामद करते हैं? (हाँ।) ऐसे लोग किसी भी तरह से अच्छे नहीं होते हैं।

असाधारण याददाश्त होना

चलो, अब हम उन अभिव्यक्तियों के बारे में बात करें जिनमें जन्मजात स्थितियाँ शामिल हैं। असाधारण याददाश्त होना—यह अभिव्यक्ति किस पहलू के तहत आती है? (जन्मजात स्थितियों के।) विशेष रूप से अच्छी याददाश्त होना, चीजों को सटीकता से याद रखना, लेखों, परमेश्वर के वचनों के अंशों, भजनों या किसी कार्य-व्यवस्था को विशेष रूप से स्पष्टता और सटीकता से याद रखना—इसे किस पहलू के तहत आना चाहिए? (अच्छी काबिलियत के—जो कि जन्मजात स्थिति है।) यह जन्मजात स्थिति है। जहाँ तक यह प्रश्न है कि यह जन्मजात स्थितियों के किस विशिष्ट पहलू से संबंधित है, तो मुझे लगता है कि इसे काबिलियत के तहत नहीं आना चाहिए। अगर यह सिर्फ अच्छी याददाश्त होना, चीजों को याद रखने में समर्थ होना, बहुत सारी चीजें याद रखना, सटीकता से याद रखना और चीजों को दृढ़ता से याद रखना है तो यह ज्यादा-से-ज्यादा जन्मजात खूबियों, प्रतिभाओं और क्षमताओं की श्रेणी में आता है। जहाँ तक यह प्रश्न है कि व्यक्ति की काबिलियत अच्छी है या नहीं, तो यह इस बात पर निर्भर करता है कि उसकी बोध क्षमता कैसी है। अगर किसी के पास असाधारण रूप से अच्छी याददाश्त है, जो गीत के बोल के किसी हिस्से को, ज्ञान और धर्म-सिद्धांत के किसी खंड को या किसी व्यावसायिक कौशल को विशेष रूप से अच्छी तरह से, विशेष रूप से जल्दी से और विशेष रूप से दृढ़ता से याद कर सकता है, लेकिन वह जो याद करता है वह सिर्फ कुछ निर्देशात्मक और कड़ी चीजें होती हैं जिनमें सत्य सिद्धांत शामिल नहीं हैं और जिन्हें वास्तविक जीवन या कार्य में लागू या कार्यान्वित नहीं किया जा सकता है—अगर उनके पास सिर्फ अच्छी याददाश्त ही है—तो यह सिर्फ उसकी जन्मजात स्थितियों के भीतर एक खूबी और क्षमता है, यह उसकी काबिलियत के स्तर तक नहीं बढ़ती है। जैसा कि हमने पहले चर्चा की, काबिलियत क्या है? (चीजें करने में दक्षता और प्रभावशीलता।) अगर तुम्हारे पास अच्छी याददाश्त है और अच्छी काबिलियत भी है तो तुममें किस प्रकार की अभिव्यक्तियाँ और विशेषताएँ होनी चाहिए? वह यह है कि तुम्हारे द्वारा सुनी जाने वाली चीजों के संबंध में, सटीकता से याद रखने में समर्थ होने के आधार पर, तुम मुख्य बिंदुओं पर भी पकड़ बना सकते हो, सिद्धांत ढूँढ़ सकते हो, अभ्यास का मार्ग और कार्यान्वयन की योजना ढूँढ़ सकते हो और फिर वास्तविक जीवन और कार्य में इन्हें वास्तव में लागू कर सकते हो, चीजों को दक्षता और प्रभावशीलता से कर सकते हो। इसका मतलब है कि तुमने परमेश्वर के जिन वचनों और सत्य सिद्धांतों को याद किया है वे सैद्धांतिक स्तर पर नहीं रह जाते हैं, बल्कि तुम्हारे कर्तव्य के निर्वहन में कार्यान्वित होते हैं और तुम्हारी सत्य वास्तविकता बन जाते हैं जिससे कार्य में ऐसे नतीजे उत्पन्न होते हैं जिन्हें लोग देख सकते हैं और कार्य की दक्षता में सुधार होता है। यह सिर्फ अच्छी याददाश्त होना ही नहीं बल्कि अच्छी काबिलियत होना भी है। ऐसी बात नहीं है कि अच्छी याददाश्त होना अच्छी काबिलियत होने के समान है। बल्कि, बोध क्षमता होना, जब तुम्हारे साथ चीजें होती हैं तब सत्य की तलाश करने और सत्य का अभ्यास करने के सिद्धांतों को ढूँढ़ने में समर्थ होना और बिना किसी विचलन के कार्य को कार्यान्वित करना और ऐसा सटीकता से, जल्दी से और प्रभावशीलता से करना—सिर्फ यही अच्छी काबिलियत होना है। अच्छी काबिलियत कुछ धर्म-सिद्धांतों को समझने और फिर उनमें से ढेरों को बोल देने में समर्थ होने के बारे में नहीं है। बल्कि यह कुछ सत्य सिद्धांतों को समझने और उन पर पकड़ बनाने और फिर अपने कार्य और कर्तव्य में लचीले ढंग से उनको लागू करने, उन्हें अपने वास्तविक जीवन का हिस्सा बनाने और उन्हें सिद्धांत से वास्तविकता में बदलने में समर्थ होने के बारे में है जो सत्य सिद्धांत को लोगों पर प्रभाव डालने और नतीजे हासिल करने की अनुमति देता है जिससे लोगों को लाभ और सुविधाएँ मिलती हैं। काबिलियत होने का यही मतलब है। अगर तुम शब्दों और धर्म-सिद्धांतों को समझने के स्तर पर ही अटक जाते हो और कार्य को कार्यान्वित नहीं कर सकते हो और तुम सिद्धांत या साधन नहीं ढूँढ़ सकते हो—यानी अगर सत्य सिद्धांत का यह पहलू तुम्हारे लिए हमेशा बस एक सिद्धांत बनकर रह जाता है और तुम्हारे पास इसे वास्तविकता में बदलने का कोई तरीका, कोई विधि और कोई मार्ग नहीं होता है—तो इसका यही मतलब है कि तुममें कोई काबिलियत नहीं है या तुममें खराब काबिलियत है। तुम्हारी याददाश्त चाहे कितनी भी अच्छी हो, अगर वह सामान्य लोगों की याददाश्त से बढ़कर लगभग असाधारण क्षमता वाली होने की हद तक भी पहुँच जाती हो तो भी इसका मतलब यह नहीं है कि तुममें अच्छी काबिलियत है। अच्छी काबिलियत का क्या मतलब है? काबिलियत का मूल्यांकन कैसे किया जाता है? (इसका फैसला इस बात से किया जाता है कि व्यक्ति कार्य के सिद्धांतों को समझ सकता है या नहीं और नतीजे हासिल करने के लिए उन सिद्धांतों को उचित ढंग से कार्यान्वित कर सकता है या नहीं।) इसका फैसला दक्षता और प्रभावशीलता से होता है, है ना? (हाँ।) कुछ लोग कार्य-व्यवस्थाओं को जल्दी से और सटीकता से याद कर सकते हैं और वे उन्हें सैद्धांतिक रूप से भी समझ सकते हैं। हालाँकि जब कार्यान्वयन की बात आती है तब अगर कोई उनसे पूछता है, “यह कार्य कैसे किया जाना चाहिए? क्या तुम्हारे पास कोई विचार, योजना या चरण है?” तो वे उत्तर देते हैं, “नहीं, मुझे नहीं पता कि इसे कैसे करना है।” यह काबिलियत होना नहीं है। ज्यादा-से-ज्यादा यह किसी एक क्षेत्र में सिर्फ एक खूबी है। मुझे याद है कि जब हमने पहली बार इस विषय पर संगति की थी तब हमने इस मुद्दे पर चर्चा की थी। शायद तुम लोग भूल गए हो और इस बार तुमने फिर से असाधारण याददाश्त को काबिलियत के तहत श्रेणीबद्ध कर दिया। हमेशा व्यक्ति की खूबियों और प्रतिभाओं को गलत समझना और हमेशा किसी विशेष खूबी या प्रतिभा को अच्छी काबिलियत के तहत श्रेणीबद्ध करना एक गंभीर त्रुटि है। अगर यह समस्या सुलझ जाती है और तुम लोग समझ जाते हो कि खूबी क्या है, प्रतिभा या क्षमता क्या है और सच्ची काबिलियत क्या है तो यह लोगों का भेद पहचानने में और तुम्हारे अपने जीवन विकास में लाभदायक होगा। कम-से-कम यह तुम्हारे अहंकारी स्वभाव पर थोड़ी लगाम लगाने में तुम्हारी मदद कर सकता है ताकि तुम गलती से अब और यह विश्वास न करो कि तुममें श्रेष्ठ काबिलियत बस इसलिए है क्योंकि तुम अच्छा गा या नाच सकते हो। तो क्या तुम इस मामले का अब भी इसी तरीके से मूल्यांकन कर सकते हो? (नहीं।) तो फिर जो लोग गा सकते हैं, उनमें अच्छी काबिलियत होने के लिए वास्तव में क्या होना चाहिए? (उनमें बोध क्षमता होनी चाहिए, उन्हें यह पता होना चाहिए कि किस तरीके से किया गया गायन सिद्धांतों के अनुरूप है और उनमें अनुभूति क्षमता भी होनी चाहिए।) अनुभूति क्षमता बहुत ही जरूरी है। देखो, ये सभी लोग संगीत के कुछ सिद्धांत जानते हैं, लेकिन उनके गायन के प्रभाव में अंतर होता है। कुछ लोग अनुभव कर सकते हैं और गायन के लिए एक मार्ग तलाश सकते हैं। वे विभिन्न लोगों के विभिन्न गीतों, विभिन्न धुनों और विभिन्न गायन शैलियों को सुनते हैं और कौन-सी गायन तकनीकें भावुक करने वाली और आनंददायक हैं इस बात के लिए कान लगाकर सुनते हैं। उन्हें इस प्रक्रिया से एक खास अनुभूति मिलती है और फिर वे उस अनुभूति के आधार पर खोजबीन करना और प्रशिक्षण लेना जारी रखते हैं। कुछ समय बाद उन्हें लगता है कि उनके गायन में सुधार हुआ है और दूसरे लोग इसे सुनने को तैयार होते हैं। धीरे-धीरे वे इसकी तुलना सिद्धांतों से करते हैं और पुष्टि करते हैं कि अभ्यास का यह मार्ग सही है। वे अपने गायन के तरीके को बदलने और अपनी पिछली गलत गायन विधियों को ठीक करने के लिए अभ्यास के मार्ग का पता लगाने में समर्थ होते हैं। फिर वे अपने द्वारा बनाए गए अच्छे, सही, सकारात्मक तत्वों को आगे अपने गायन में कार्यान्वित और लागू कर सकते हैं। वे बूझ सकते हैं कि गायन का कौन-सा तरीका सही है और कौन-सा गलत और किस तरीके का गायन अच्छी अनुभूति और किस तरीके का गायन बुरी अनुभूति उत्पन्न करता है। यह अच्छी काबिलियत होना है। अगर उनके पास सिर्फ सैद्धांतिक ज्ञान है और वे सिद्धांत को अपने वास्तविक गायन से नहीं जोड़ सकते हैं और उनकी समझ विकृत है तो उनकी काबिलियत अच्छी नहीं है। ऐसे कुछ लोगों को देखो जो गाते हैं—जब दूसरे उन्हें ध्यान दिलाते हैं कि वे कृत्रिम स्वर का उपयोग कर रहे हैं तब वे इसे स्वीकार सकते हैं और एक-दो वर्ष के प्रशिक्षण के बाद इसे सुधार सकते हैं। वैसे तो वे अभी तक गायन में बहुत निपुण नहीं हुए हैं, फिर भी वे पहले से ही अपने मौलिक स्वर और असली आवाज में गा रहे होते हैं। दूसरी तरफ, कुछ लोग कृत्रिम आवाज में गाते हैं और यह बात उन्हें सुनने वाले हर व्यक्ति को स्पष्ट होती है, फिर भी उन्हें लगता है कि वे अपनी असली आवाज में, अपने मौलिक स्वर और आवाज में गा रहे हैं, वे इस अंतर का भेद पहचानने में असमर्थ होते हैं। यह काबिलियत की गैर-मौजूदगी, अनुभूति क्षमता की गैर-मौजूदगी और चीजों को बूझने में असमर्थता को दर्शाता है। काबिलियत और खूबी में यही अंतर है। अगर तुम गायन में प्रतिभाशाली हो तो यह तुम्हारी खूबी है; यह जन्मजात स्थिति है। लेकिन क्या तुम अच्छा गा सकते हो और इस क्षेत्र और इस पेशे के सार, सिद्धांतों और मुख्य तकनीकों को बूझ सकते हो, यह तुम्हारी काबिलियत का मामला है। अगर तुम सार, मुख्य तकनीकों और सिद्धांतों को बूझ सकते हो तो तुम गायक, एक माहिर गवैये बन सकते हो। अगर तुम्हें गायन में आनंद आता है, तुम इसे जल्दी सीख लेते हो और सुर, लय और स्वर के उतार-चढ़ाव में सटीकता से महारत हासिल कर लेते हो तो इसे सिर्फ जन्मजात खूबी और इस विशेष पेशेवर कौशल में अच्छा होना कहा जा सकता है। लेकिन अपनी औसत और सीमित काबिलियत के कारण तुम हमेशा इसमें सिर्फ अच्छे होने की सीमा के भीतर ही बने रहोगे। तुम मुख्य तकनीकों में महारत हासिल करने के स्तर तक पहुँचने में असमर्थ होगे और तुम एक सच्चे गायक और माहिर गवैये बनने में असमर्थ होगे। यह तुम्हारी काबिलियत द्वारा लगाई गई सीमा है। अच्छी काबिलियत वाले लोगों में विकास की संभावनाएँ और गुंजाइश होती है जबकि औसत या खराब काबिलियत वाले लोगों में विकास की कोई संभावना या गुंजाइश नहीं होती है। इसलिए, इससे कोई फर्क नहीं पड़ता कि तुम्हारी खूबियाँ किस क्षेत्र में हैं, अगर तुम्हारी काबिलियत खराब है तो तुम अनिवार्यतः अपनी काबिलियत द्वारा सीमित रहोगे। तुम किसी क्षेत्र में चाहे कितने भी प्रतिभाशाली हो, तुम्हें वह चाहे कितना भी पसंद हो या तुम्हारी रुचि चाहे कितनी भी ज्यादा हो, अपनी खराब काबिलियत के कारण तुम्हारे विकास की कोई संभावना नहीं रहेगी क्योंकि तुम अपनी काबिलियत से आगे नहीं बढ़ सकते। तुम समझ रहे हो? (हाँ।) अब जब मैंने यह कह दिया है तब क्या तुम लोग गायन में आत्मविश्वास खो दोगे? मैं तो बस अभी के मामले पर बात कर रहा हूँ, काबिलियत और खूबियों के बीच के अंतर के बारे में संगति करने के लिए उदाहरण के रूप में तुम लोगों की एक खूबी का उपयोग कर रहा हूँ। लेकिन परमेश्वर का घर तुम लोगों से सच्चे माहिर गवैये बनने, किसी उच्च स्तर की सटीकता से गाना गाने, एक विशेष गायन शैली विकसित करने या गायन में बड़ी सफलता हासिल करने की अपेक्षा नहीं करता है। इनकी जरूरत नहीं है। बस अपनी मौजूदा काबिलियत और खूबियों का अच्छा उपयोग करो—यह ठीक है। जब तक सच्ची भावनाओं और ईमानदारी की अभिव्यक्ति मौजूद है तब तक वह पर्याप्त है। अब सिर्फ इसलिए निराश मत हो या हार मत मानो क्योंकि मैंने कहा कि तुममें से कुछ लोगों में खराब काबिलियत है या बहुत औसत काबिलियत है जिसके विकास की ज्यादा गुंजाइश नहीं है। यह अनावश्यक है। क्या तुम लोग निराश होगे? (नहीं।) तुम्हें इस मामले को सही ढंग से देखना चाहिए। अगर मैं तुम्हारी परिस्थितियों का उदाहरण के रूप में उपयोग नहीं करता तो शायद तुम लोगों को यह समझ नहीं आता, तुम लोगों को पूरी समझ नहीं मिल पाती और मैं जो कुछ भी कहता, उसे तुम दिल पर नहीं लेते। तुम लोगों को पूरी तरह से समझने में मदद करने के लिए मुझे कुछ उदाहरण देने ही पड़े ताकि सभी के पास बेहतर समझ हो सके। इस तरीके से काबिलियत और खूबियों के बीच के अंतर की तुम लोगों की समझ भी ज्यादा सटीक हो जाएगी। क्या तुम लोगों को इस तरीके की संगति से आपत्ति है? (नहीं, हमें आपत्ति नहीं है।) यह अच्छी बात है कि तुम्हें आपत्ति नहीं है। इसे सही ढंग से देखो। जैसे तुम्हें अभ्यास करना चाहिए वैसे अभ्यास करो। इसमें अपना दिल लगा देना और एक अच्छे लक्ष्य और दिशा की तरफ अभ्यास करना प्रगति नहीं करने या अपने पुराने तरीकों से चिपके रहने से हमेशा बेहतर होगा। भले ही तुम्हारी काबिलियत सीमित या खराब हो, तुम्हें फिर भी अभ्यास करने का प्रयास करने और अपनी सीमित काबिलियत के दायरे में अधिकतम हासिल करने के लिए मेहनत करने की जरूरत है। हमें अपने पूरे दिल और हमारे भरसक प्रयास समर्पित करने होंगे, जिम्मेदारी और निष्ठा के रवैये से इस कर्तव्य को करना होगा और इस कार्य को पूरा करना होगा। तुम्हें अभ्यास के इसी सिद्धांत का पालन करना चाहिए। तुम्हें सिर्फ इसलिए नकारात्मक नहीं हो जाना चाहिए या हार नहीं मान लेनी चाहिए क्योंकि तुम्हारी खूबी में विकास की कोई संभावना नहीं है और तुम भविष्य में सुर्खियाँ बटोरने में समर्थ नहीं होगे। यह स्वीकार्य नहीं है और यह स्पष्ट रूप से वह सत्य सिद्धांत नहीं है जिसका तुम्हें इस मामले के साथ पेश आने में पालन करना चाहिए। तुम समझ रहे हो? (हाँ।)

इन तीनों क्षेत्रों—जन्मजात स्थितियाँ, मानवता और भ्रष्ट स्वभाव—के भीतर ऐसे बहुत-से विशिष्ट विवरण हैं जिन्हें समझने की जरूरत है। क्या इन मामलों पर संगति करना हमारे लिए जरूरी है? (हाँ।) कई पहलुओं के बारे में लोगों के पास सिर्फ सतही समझ होती है और वे उन्हें स्पष्ट रूप से नहीं समझा सकते हैं। हो सकता है कि उनमें कुछ खूबियाँ हों और फिर वे सोचें कि वे नेक चरित्र वाले हैं, वे खुद को सम्माननीय और भ्रष्ट स्वभावों से मुक्त, अच्छी मानवता और उच्च काबिलियत वाला मानें। यह सब कुछ लोगों की इन विभिन्न मुद्दों का स्पष्ट रूप से भेद पहचानने में असमर्थता से उत्पन्न होता है। इन मुद्दों में जितने ज्यादा विवरण शामिल होते हैं, संगति करने के लिए उतनी ही ज्यादा चीजें होती हैं; इसे सिर्फ एक-दो सत्रों में समाप्त नहीं किया जा सकता है, बल्कि इसके लिए कई संगतियों की जरूरत होती है। तो ठीक है, आज के लिए यह संगति हम यहीं समाप्त करेंगे। अलविदा!

सत्य का अनुसरण कैसे करें (6)

किसी व्यक्ति की काबिलियत का मूल्यांकन करने के 11 मानक

पिछली सभा में हमने सत्य के अनुसरण से संबंधित एक प्रमुख विषय पर संगति की थी, “अपने और परमेश्वर के बीच की बाधाएँ और परमेश्वर के प्रति अपनी शत्रुता छोड़ देना।” इस प्रमुख विषय के भीतर हमने परमेश्वर के कार्य के बारे में इंसानी धारणाएँ और कल्पनाएँ छोड़ देने के बारे में बात की थी जिसमें लोगों की जन्मजात स्थितियों, मानवता और भ्रष्ट स्वभावों से संबंधित विषय शामिल थे और इन विषयों के भीतर काबिलियत से संबंधित मुद्दों का जिक्र किया गया था। पिछली बार हमने लोगों की धारणाओं के एक हिस्से का समाधान करते हुए काबिलियत से संबंधित मुद्दों के बारे में थोड़ी संगति की थी। उसे सुनने के बाद क्या तुम लोगों के पास इसकी सटीक परिभाषा है कि काबिलियत क्या होती है? काबिलियत वास्तव में क्या होती है? काबिलियत को कैसे समझा जाना चाहिए? कोई कैसे निर्णय कर सकता है कि किसी व्यक्ति की काबिलियत अच्छी है, औसत है या खराब है? इसका निर्णय किन पहलुओं के आधार पर किया जाना चाहिए? क्या तुम लोगों ने इन सवालों पर खोज और चिंतन किया है? (मैंने इन पर थोड़ा चिंतन किया है। पिछली सभा में परमेश्वर ने संगति की थी कि व्यक्ति की काबिलियत आँकने के लिए हमें चीजें करने में उसकी दक्षता और प्रभावशीलता देखनी होगी। पहले मुझे इस संबंध में बहुत समझ नहीं थी और मैं विशेष कौशलों को गलती से काबिलियत समझ लेता था। उदाहरण के लिए, जब मैं किसी व्यक्ति को विशेष रूप से अच्छे शैक्षिक परिणाम प्राप्त करते या कई भाषाओं में पारंगत होते देखता था तो मैं सोचता था कि यह इस बात का संकेत है कि उसमें अच्छी काबिलियत है। परमेश्वर की संगति सुनकर ही मुझे यह स्पष्ट निर्णय मिला कि कौन-सी चीजें वास्तव में अच्छी काबिलियत हैं और कौन-सी सिर्फ कुछ विशेष कौशल हैं। अगर कोई व्यक्ति बाहरी तौर पर काफी चतुर लगता है लेकिन कर्तव्य निभाने में उसकी दक्षता बहुत कम है और वह हमेशा सत्य सिद्धांतों को समझने में असमर्थ रहता है तो उसकी काबिलियत अपेक्षाकृत खराब होती है।) चीजें करने में व्यक्ति की दक्षता और प्रभावशीलता से उसकी काबिलियत आँकना—यह इसे व्यापक रूप से कहने का एक तरीका है। चीजें करने में व्यक्ति की दक्षता और प्रभावशीलता देखने से परे, उसकी काबिलियत आँकने के विशिष्ट मानक हैं : पहला, उसकी सीखने की क्षमता। दूसरा, उसकी चीजों को समझने की क्षमता। तीसरा, उसकी बोध क्षमता। चौथा, उसकी चीजों को स्वीकारने की क्षमता। पाँचवाँ, उसकी संज्ञानात्मक क्षमता। छठा, उसकी आकलन करने की क्षमता। सातवाँ, उसकी चीजों को पहचानने की क्षमता। आठवाँ, उसकी चीजों पर प्रतिक्रिया करने की क्षमता। नौवाँ, उसकी फैसला लेने की क्षमता, जिसे उसकी कार्यान्वित करने की क्षमता के रूप में भी संदर्भित किया जा सकता है। दसवाँ, उसकी चीजों का मूल्यांकन करने और उनका मूल्य पहचानने की क्षमता। ग्यारहवाँ, उसकी नवाचार क्षमता। क्या तुमने इन्हें ध्यान में रखा है? (हाँ।) ये कुल कितने हैं? (ग्यारह।) इन्हें जोर से पढ़ो। (एक, सीखने की क्षमता। दो, समझने की क्षमता। तीन, बोध क्षमता। चार, चीजों को स्वीकारने की क्षमता। पाँच, संज्ञानात्मक क्षमता। छह, आकलन करने की क्षमता। सात, चीजों को पहचानने की क्षमता। आठ, चीजों पर प्रतिक्रिया करने की क्षमता। नौ, फैसला लेने की क्षमता। दस, चीजों का मूल्यांकन करने और उनका मूल्य पहचानने की क्षमता। ग्यारह, नवाचार क्षमता।) किसी व्यक्ति की काबिलियत का निर्णय करने के लिए आम तौर पर तुम्हें ये दो पहलू देखने होंगे : चीजें करने में उसकी दक्षता और प्रभावशीलता। खास तौर पर, चीजें करने में उसकी दक्षता और प्रभावशीलता का आकलन करने के लिए तुम्हें इन ग्यारह मानकों के आधार पर एक व्यापक निर्धारण करना होगा। इस तरह तुम यह सटीक रूप से निर्णय कर पाओगे कि किसी व्यक्ति की काबिलियत वास्तव में कैसी है। बेशक किसी व्यक्ति की काबिलियत का आकलन करने के लिए पहला कदम विभिन्न पहलुओं में उसकी समग्र क्षमताएँ और फिर चीजें करने में उसकी दक्षता और प्रभावशीलता देखना है। अगर उसमें विभिन्न पहलुओं में काबिलियत और क्षमता है तो वह निश्चित रूप से दक्षता और प्रभावशीलता दोनों के साथ काम करेगा। अगर चीजें करने में व्यक्ति की दक्षता अधिक है और उसकी प्रभावशीलता अच्छी है तो जब तुम ग्यारह मानकों के अनुसार प्रत्येक क्षेत्र में उसकी क्षमताओं का मूल्यांकन करोगे तो वे भी निश्चित रूप से अच्छी होंगी। इन ग्यारह क्षमताओं में से कोई भी, अलग से लेने पर, यह पूरी तरह से निर्धारित नहीं कर सकती कि व्यक्ति की काबिलियत अच्छी है या नहीं—उसका निर्णय व्यापक रूप से किया जाना चाहिए। बेशक इन ग्यारह क्षमताओं में से कौन-सी क्षमताएँ सबसे महत्वपूर्ण हैं? सबसे महत्वपूर्ण क्षमताएँ हैं आकलन करने की क्षमता, चीजों को पहचानने की क्षमता, चीजों पर प्रतिक्रिया करने की क्षमता और फैसला लेने की क्षमता—इनमें किसी निश्चित सिद्धांत को समझने के बाद व्यक्ति की कार्य करने की क्षमता शामिल है। बाकी क्षमताएँ बोध और सीखने से संबंधित हैं, जिनमें मानव मन शामिल होता है। आगे हम इन ग्यारह क्षमताओं पर एक-एक करके संगति करेंगे।

नंबर 1 : सीखने की क्षमता

पहली है सीखने की क्षमता। सीखने की क्षमता का मतलब सिर्फ ज्ञान के किसी क्षेत्र को सीखना नहीं है; इसमें कोई भाषा सीखना, कोई खास तकनीकी कौशल सीखना, कोई नई चीज सीखना और उसे स्वीकारना वगैरह भी शामिल हैं—ये सब सीखने की क्षमता के दायरे में आते हैं। उदाहरण के लिए, सामान्य परिस्थितियों में तकनीकी कौशल सीखते हुए कोई व्यक्ति मूल रूप से उसमें छह महीने के भीतर महारत हासिल कर सकता है और फिर स्वतंत्र रूप से उसमें संलग्न हो सकता है। अगर तुम भी इसे छह महीने सीखने के बाद इसमें महारत हासिल कर इसमें स्वतंत्र रूप से संलग्न हो सकते हो तो इसे सीखने की क्षमता माना जाता है। अगर तुम्हें इसे सीखने में औसत व्यक्ति से दोगुना समय लगता है—अगर छह महीने के बाद भी तुम उसमें महारत हासिल नहीं कर पाते और उसे सीखने के लिए तुम्हें छह महीने और चाहिए—तो यह खराब काबिलियत दर्शाता है। यानी, सीखने की क्षमता के मामले में, अगर तुम सामान्य समय-सीमा के भीतर तकनीकी कौशल या ज्ञान में महारत हासिल कर लेते हो तो इसका मतलब है कि तुम्हारी काबिलियत औसत या औसत से ऊपर है। लेकिन अगर तुम इस समय-सीमा को पार कर जाते हो और तकनीकी कौशल या ज्ञान सीखने में तुम्हें दूसरों की तुलना में दोगुना या तीन गुना तक समय लगता है तो तुम्हारी काबिलियत खराब है। अगर तुम औसत व्यक्ति की तुलना में दो या तीन गुना अधिक समय लगाते हो और फिर भी उसे नहीं सीख पाते और तुममें सीखने की क्षमता की कमी है तो यह तुम्हारी काबिलियत के बारे में क्या कहता है? सीखने की क्षमता के बिना तुम सामान्य इंसानी काबिलियत होने का सामान्य मानक भी पूरा नहीं करते। तुम खराब काबिलियत होने से भी बदतर हो—तुममें बिल्कुल भी काबिलियत नहीं है। काबिलियत नहीं होना किस श्रेणी में आता है? काबिलियत नहीं होने का मतलब है कि व्यक्ति मानसिक रूप से कमजोर और मूर्ख लोगों की श्रेणी में आता है, जिसमें सीखने की क्षमता बिल्कुल नहीं है। सीखने की क्षमता में यही शामिल है।

नंबर 2 : चीजों को समझने की क्षमता

दूसरी है चीजों को समझने की क्षमता। चीजों को समझने की क्षमता का मतलब है व्यक्ति जिस चीज को देखता है या जिसका अक्सर सामना करता है, उसमें निहित सिद्धांतों और युक्ति को समझने का सामर्थ्य। उदाहरण के लिए, कोई पेशेवर कौशल सीखते समय अगर तुम सैद्धांतिक निर्देश सुनते हो और व्यावहारिक प्रदर्शन देखते हो, और एक सामान्य समय-सीमा के भीतर तुम उस कौशल से जुड़ी युक्ति और सिद्धांतों को समझ सकते हो तो इसे अच्छी काबिलियत और चीजों को समझने की एक निश्चित क्षमता का होना माना जाता है। अगर तुम उसे तुरंत नहीं समझ सकते, यहाँ तक कि अगर कोई तुम्हारे साथ दोबारा संगति करे तब भी तुम नहीं समझ सकते; और उनके बार-बार संकेत देने पर भी तुम यह नहीं समझ सकते कि उस काम को करने की युक्ति क्या है और उसमें कौन-से सिद्धांत शामिल हैं—तो चीजों को समझने की तुम्हारी क्षमता खराब है। हो सकता है कुछ समय बाद तुम वास्तविक अभ्यास के जरिये धीरे-धीरे टटोलते हुए थोड़ा सीख लो, लेकिन यह यहीं तक सीमित है। चाहे तुम कितना भी समय लगाओ—चाहे तीन साल लगाओ या पाँच साल—अगर तुम जो समझ सकते हो वह एक सीमित दायरे तक ही सीमित रहता है और चीजें करते समय तुम उनमें शामिल मूल सिद्धांतों को समझे बिना और उन्हें वास्तविक अभ्यास में लागू किए बिना, कुछ निश्चित विनियमों और नियमों का ही पालन करते हो तो इसका मतलब है कि चीजों को समझने की तुम्हारी क्षमता खराब है; ऐसे लोगों की काबिलियत खराब होती है। उदाहरण के लिए, कुछ लोग कलीसिया का कार्य करते हैं और तुम्हारे द्वारा उनके साथ सत्य सिद्धांतों के बारे में संगति किए जाने पर उन्हें लगता है कि तुमने जो कहा वह सही है और तुमने जो संगति की है उसके बारे में उन्हें कोई संदेह नहीं होता। लेकिन वे यह नहीं समझ पाते कि चीजें इस तरह से क्यों की जानी चाहिए और वे इसमें शामिल सिद्धांतों को समझने में असमर्थ रहते हैं। खासकर वास्तविक जीवन में या अपना कर्तव्य निभाते समय विभिन्न समस्याओं या विशेष परिस्थितियों का सामना करने पर वे नहीं जानते कि सिद्धांत कैसे लागू किए जाएँ या अपने सामने आने वाली समस्याओं से सिद्धांतों के अनुसार कैसे पेश आया जाए और कैसे उन्हें सँभाला जाए। यह चीजों को समझने की क्षमता की कमी दर्शाता है। जिन लोगों में चीजों को समझने की क्षमता की कमी होती है, वे सत्य के बारे में संगति सुनने के बाद भी नहीं समझते और हमेशा ऐसे अनुरोध करते हैं “क्या तुम कोई अन्य उदाहरण दे सकते हो?” या “क्या तुम इसे और विस्तार से समझा सकते हो?” तुम्हारे द्वारा उदाहरण देने और विस्तार से समझाने के बाद ही वे थोड़ा समझ पाते हैं। लेकिन अगर तुम किसी गहरी बात पर संगति करते हो तो वे एक बार फिर नहीं समझ पाएँगे और तुमसे कोई अन्य उदाहरण देने के लिए कहेंगे। वे तुमसे बार-बार उदाहरण देने के लिए क्यों कहते हैं? यह इसलिए है कि तुम वास्तविक जीवन में समान स्थितियों को उदाहरणों के जरिये समझाओ, ताकि वे काम सँभालने का कोई निश्चित तरीका या कोई विनियम याद रख सकें। वे ऐसा क्यों करते हैं? इसलिए क्योंकि चीजों को समझने की उनकी क्षमता बहुत खराब होती है—तुम यह भी कह सकते हो कि उनमें चीजों को समझने की कोई क्षमता नहीं होती; वे नहीं जानते कि वास्तविक जीवन में या अपना कर्तव्य निभाते समय सिद्धांत कैसे लागू किए जाएँ। चाहे तुम उनके साथ कैसे भी संगति करो, चाहे तुम कितने भी विशिष्ट उदाहरण दो और कितने भी सिद्धांत स्पष्ट रूप से समझाओ, यहाँ तक कि विशेष स्थितियाँ सँभालने के सिद्धांत भी समझाओ, वे दिन भर सुनकर भी उसे नहीं समझ सकते। उन्हें लगता है कि तुम जो कह रहे हो वह सिर्फ सिद्धांत है और वे अभी भी नहीं जानते कि वास्तविक जीवन में सामने आने वाली विभिन्न समस्याओं को कैसे सँभालें। यह चीजों को समझने की क्षमता की कमी दर्शाता है। चाहे दूसरे लोग उन्हें चीजें कैसे भी समझाएँ, जिन लोगों में चीजों को समझने की क्षमता की कमी होती है, वे उसे नहीं समझ सकते—यह खराब काबिलियत होना है। क्या खराब काबिलियत वाले लोगों की चीजें करने में दक्षता और प्रभावशीलता भी खराब होती है? (हाँ।) अगर व्यक्ति की चीजों को समझने की क्षमता खराब है तो चीजें करने में उसकी दक्षता और प्रभावशीलता निश्चित रूप से खराब होगी; जब उसका किसी चीज से सामना होगा तो उसे नहीं पता होगा कि इसमें कौन-से सिद्धांत शामिल हैं और वह नहीं जानता होगा कि वास्तविक जीवन में सिद्धांतों को कैसे लागू किया जाए। यह खराब काबिलियत दर्शाता है। एक और प्रकार का व्यक्ति होता है जो दूसरों की संगति जितनी विस्तृत और विशिष्ट होती है, उतना ही ज्यादा भ्रमित हो जाता है और उसे समझने में असमर्थ रहता है। उदाहरण के लिए, जब परमेश्वर का घर नकली अगुआओं और मसीह-विरोधियों का भेद पहचानने के बारे में संगति करता है तो उसे सुनने के बाद वह कहता है, “मैं इसे क्यों नहीं समझ पा रहा? सिद्धांतों पर संगति होती है, उदाहरण दिए जाते हैं और विशेष स्थितियाँ सूचीबद्ध की जाती हैं, लेकिन यह सब मुझे बहुत गड्ड-मड्ड लगता है। यहाँ वास्तव में कहा क्या जा रहा है? हमसे किस तरह के लोगों को सँभालना अपेक्षित है? हमें नकली अगुआओं को सँभालना है या मसीह-विरोधियों को? क्या हमारी कलीसिया का अगुआ मसीह-विरोधी है? वह व्यक्ति थोड़ा बुरा लगता है—उसकी अभिव्यक्तियाँ भ्रष्ट स्वभाव के कारण हैं या बुरी मानवता के कारण? आखिर वह इनमें से क्या है, नकली अगुआ या मसीह-विरोधी? मैं अभी भी नहीं समझता।” वह यह तक नहीं समझता कि तुम जिन सत्य सिद्धांतों के बारे में संगति करते हो वे क्या हैं; जितना ज्यादा वह सुनता है, उतना ही ज्यादा भ्रमित हो जाता है। न सिर्फ वह इन सत्य सिद्धांतों को वास्तविक स्थितियों से जोड़ने में विफल रहता है, बल्कि वह इतना भ्रमित हो जाता है कि वह यह भी नहीं जानता कि तुम जो कह रहे हो उसका विषय क्या है। क्या यह चीजों को समझने की क्षमता की कमी नहीं दर्शाता? (हाँ, दर्शाता है।) उदाहरण के लिए, ऐसी स्थिति की कल्पना करो जिसमें सभी लोग एक ही विषय पर संगति करने के लिए एकत्र हुए हैं और प्रत्येक व्यक्ति अपने विचार प्रस्तुत कर रहा है। तुम अपनी समझ के बारे में संगति करते हो, मैं उसके बारे में अपनी समझ व्यक्त करता हूँ; एक व्यक्ति एक प्रश्न करता है, दूसरा व्यक्ति एक अलग प्रश्न करता है—सब इसी विषय पर केंद्रित होते हैं। बिना काबिलियत वाले लोग इस तरह की चर्चा सुनते हैं और उसे समझ नहीं पाते। अपने दिल में वे सोचते हैं, “तुम सभी लोग किस बारे में बात कर रहे हो? मैं इसे क्यों नहीं समझ पा रहा?” वे उलझ जाते हैं। वे दूसरों द्वारा किए गए उचित प्रश्नों के पीछे का अंतर्निहित तर्क नहीं समझ पाते या यह कि ये प्रश्न क्यों उठाए जा रहे हैं—वे इसके पीछे के कारणों का पता नहीं लगा सकते; वे महज दर्शक से भी बदतर होते हैं। काबिलियत वाले लोग किनारे से देखकर भी बता सकते हैं कि कौन सही है और कौन गलत है, कोई व्यक्ति कोई खास सवाल क्यों पूछ रहा है, सवाल गहरे हैं या उथले, सवालों के जवाब कैसे दिए जा रहे हैं—लेकिन बिना काबिलियत वाले लोग इनमें से कुछ नहीं समझ सकते और न इनके पीछे का तर्क ही समझ सकते हैं। इससे पता चलता है कि उनमें चीजों को समझने की क्षमता नहीं होती। जब दूसरे लोग किसी चीज के बारे में संगति करते हैं तो वे सुनने के बाद भेद नहीं पहचान सकते। वे नहीं जानते कि जो कहा गया वह सत्य और वस्तुनिष्ठ है या नहीं, न ही वे मामले की पृष्ठभूमि और उसका सार समझ पाते हैं—वे पूरी तरह से किंकर्तव्यविमूढ़ हो जाते हैं। जहाँ तक इन बातों का संबंध है कि इस विषय पर चर्चा क्यों की जा रही है, इस विषय में शामिल सिद्धांतों पर बार-बार जोर देने की आवश्यकता क्यों है और साथ ही किसके सवाल इन सिद्धांतों से संबंधित हैं और किसके नहीं, वे इनमें से किसी को भी नहीं समझ सकते या उसका अर्थ नहीं निकाल सकते। जैसे-जैसे वे सुनते रहते हैं, वे उनींदे हो जाते हैं; वे खुद को इस संगति में महज दर्शक समझने लगते हैं और उनके दिलों में धुंध छा जाती है। दूसरे लोगों के साथ सत्य सिद्धांतों पर जितनी ज्यादा संगति की जाती है, उनके मन उतने ही साफ और स्पष्ट होते जाते हैं। लेकिन बिना काबिलियत वाले लोग जितना ज्यादा सुनते हैं, उतने ही ज्यादा उलझते जाते हैं और उनके विचार उतने ही ज्यादा धुँधले होते जाते हैं। यह चीजों को समझने की क्षमता की कमी दर्शाता है। क्या यह बेहद खराब काबिलियत नहीं दर्शाता? ऐसे लोगों को बिना काबिलियत वाले लोग भी कहा जा सकता है। बिना काबिलियत वाले लोग कैसे होते हैं? (मानसिक रूप से कमजोर लोग।) मानसिक रूप से कमजोर, मूर्ख, बेवकूफ—यह सबसे खराब काबिलियत वाले लोगों की श्रेणी है। यह दूसरा पहलू है : चीजों को समझने की क्षमता।

नंबर 3 : बोध क्षमता

तीसरा पहलू है बोध क्षमता। बोध क्षमता चीजों को समझने की क्षमता के समान ही है लेकिन एक कदम आगे जाती है। इनके बीच क्या अंतर है? बोध क्षमता इस बात पर ज्यादा ध्यान केंद्रित करती है कि सत्य के सिद्धांतों और अभ्यास के मार्गों को समझने और इनमें महारत हासिल करने के बाद इन सिद्धांतों और मार्गों को वास्तविक जीवन की विभिन्न समस्याओं के अनुरूप कैसे किया जाए और फिर इन्हें वास्तविक कार्य में कैसे लागू किया जाए। अंतर यहीं पर है। बोध क्षमता वाले लोग किसी चीज की मूलभूत बातों और सिद्धांतों को समझने के बाद अपने दिलों में अभ्यास का एक मार्ग और एक सटीक दायरा, एक दिशा और एक लक्ष्य रखते हैं। वे जानते हैं कि ये मूलभूत बातें और सिद्धांत कैसे लागू किए जाएँ और वे कुछ विशेष स्थितियों में शामिल अभ्यास के सिद्धांत भी जानते हैं। मान लो, कुछ सत्य सिद्धांतों पर संगति सुनने के बाद व्यक्ति कुछ समस्याओं का सार पहचान सकता है और फिर वास्तविक जीवन में कुछ ठोस समस्याएँ हल करने के लिए सत्य का उपयोग कर सकता है। यानी, ये सिद्धांत सुनने के बाद वह तुरंत समझ जाता है कि उसे पिछली स्थिति के जवाब में कैसे अभ्यास करना चाहिए था, और जब स्थितियाँ फिर से आती हैं तो वह यह भी जानता है कि उनसे निपटने के लिए सिद्धांत कैसे लागू किए जाएँ, और उसके दिल में तुरंत अभ्यास का मार्ग होता है; सिद्धांतों और मूलभूत बातों का उसका बोध एक मार्गदर्शक प्रकाश की तरह काम करता है जो उसे झटपट यह जानने में सक्षम बनाता है कि जीवन या कार्य में विभिन्न समस्याएँ कैसे सँभालनी हैं और वह उसे अभ्यास का मार्ग, दिशा और सिद्धांत रखने में सक्षम बनाता है। उस स्थिति में, ऐसे व्यक्ति में बोध क्षमता होती है, जो बेशक अच्छी काबिलियत की अभिव्यक्ति है। मान लो कोई व्यक्ति सत्य सिद्धांतों पर कुछ संगति सुनने के बाद जान जाता है कि उसे अपने वास्तविक जीवन की उन चीजों का अभ्यास कैसे करना चाहिए और उन्हें कैसे सँभालना चाहिए जो सामान्य और सार्वभौमिक हैं या जिन्हें उसने अनुभव किया है। लेकिन वह नहीं जानता कि ये सत्य सिद्धांत उन विशेष, जटिल स्थितियों, अप्रत्याशित स्थितियों या असामान्य समस्याओं और प्रघटनाओं पर कैसे लागू किए जाएँ जिनका उसने अनुभव नहीं किया है और उसे अभी भी यह जानने से पहले कि उन्हें कैसे सँभाला और हल किया जाए, एक सटीक उत्तर या अभ्यास की एक विशिष्ट योजना प्राप्त करने के लिए खोज और पूछताछ करने की जरूरत होती है। वरना सत्य सिद्धांतों को सुनने के बाद भी वह नहीं जानता कि ऐसे मामलों या समस्याओं को कैसे सँभालना है। यह दर्शाता है कि उसमें औसत बोध क्षमता है; या यह भी कहा जा सकता है कि ऐसा व्यक्ति औसत काबिलियत वाला है। कुछ लोगों ने दस या बीस साल तक काम किया होता है और कुछ कार्य-अनुभव और परमेश्वर के घर से सत्य सिद्धांतों की स्पष्ट संगति के साथ वे जानते हैं कि सामान्य परिस्थितियाँ कैसे सँभालनी हैं और उन्होंने इस बात की पुष्टि प्राप्त कर ली होती है कि उन्हें इस तरह से सँभालना सही है। लेकिन कुछ जटिल, विशेष, असामान्य समस्याओं से सामना होने पर, जिनका उन्होंने अपने काम में कभी अनुभव नहीं किया होता है, वे नहीं जानते कि उन्हें कैसे सँभालना है और इससे पहले कि वे उन्हें सँभालना शुरू करें, उन्हें पूछताछ करके स्पष्ट उत्तर प्राप्त करना पड़ता है। अगर स्थिति बदल जाती है और उनकी कल्पना या उनके द्वारा ज्ञात परिस्थितियों से ज्यादा जटिल हो जाती है तो वे भ्रमित हो जाते हैं, वे नहीं जानते कि उन्हें उनका कैसे सामना करना चाहिए और यह तो बिल्कुल नहीं जानते कि उन्हें सिद्धांतों के अनुरूप कैसे अभ्यास करना चाहिए और कैसे उन्हें सँभालना चाहिए। जब वे नहीं जानते कि अभ्यास कैसे करना है, चाहे वे अपनी कल्पनाओं, अपनी महत्वाकांक्षाओं और इच्छाओं के आधार पर कार्य करें या बस उसे एक तरफ रखकर अनदेखा कर दें—चाहे वे कैसे भी कार्य करें—यह तथ्य कि ऐसी स्थिति से सामना होने पर वे भ्रमित हो जाते हैं और यह नहीं जानते कि उसे सँभालने के लिए सिद्धांत कैसे लागू किए जाएँ, यह साबित करता है कि उनकी काबिलियत बहुत औसत है। अगर कोई व्यक्ति सामान्य स्थितियाँ सँभाल सकता है लेकिन विशेष स्थितियाँ सँभालना नहीं जानता तो यह औसत काबिलियत दर्शाता है। अगर कुछ विशेष स्थितियों से सामना होने पर वे इतने भ्रमित हो जाते हैं कि उन समस्याओं को भी नहीं सँभाल पाते जिन्हें वे सामान्य रूप से सँभाल सकते हैं, तो यह खराब काबिलियत दर्शाता है। खराब काबिलियत वाले व्यक्ति की बोध क्षमता भी खराब होती है। क्या खराब बोध क्षमता वाले व्यक्ति और समुचित बोध क्षमता वाले व्यक्ति के बीच कोई अंतर होता है? (हाँ।)

कुछ लोग सिद्धांतों पर पकड़ नहीं बना सकते, दूसरे लोग चाहे कैसे भी संगति करें। वे सिर्फ धर्म-सिद्धांतों और विनियमों को समझते हैं और कुछ नारे लगा सकते हैं, लेकिन वे नहीं जानते कि वास्तविक कार्य कैसे करें और समस्याएँ कैसे हल करें। तुम देखो, संगति सुनने के बाद वे बहुत स्पष्टता और विन्यास के साथ बोलते हैं, मानो वे वास्तव में समझते हों। लेकिन असल में जो कहा गया था उसे उन्होंने बिल्कुल भी नहीं समझा होता। जब ठोस कार्य करने की बात आती है तो वे भ्रमित हो जाते हैं, वे नहीं जानते कि कहाँ से शुरू करें। समस्याओं का सामना करते समय वे नहीं जानते कि उन्हें कैसे हल किया जाए। वे अभी भी ठोस कार्य नहीं कर सकते। विभिन्न लोगों और मामलों के साथ पेश आने और उन्हें सँभालने में उनमें अभी भी सिद्धांतों की कमी होती है। अपने दिल में वे सोचते हैं, “धर्मोपदेश सुनते समय मैंने सत्य सिद्धांत समझे थे—मैं उन्हें वास्तविक जीवन के परिवेशों में लागू क्यों नहीं कर सकता? ऐसा क्यों है कि जो मैं समझता हूँ और जिसके बारे में अक्सर बात करता हूँ वह काम नहीं करता?” वे फिर से हैरान हो जाते हैं। खराब काबिलियत वाले लोग सिर्फ धर्म-सिद्धांतों के बारे में बात करना और विनियमों का पालन करना जानते हैं, लेकिन परिस्थितियों से सामना होने पर वे उन्हें स्पष्ट रूप से नहीं देख सकते, वे जो धर्म-सिद्धांत बोल सकते हैं वे पूरी तरह से बेकार होते हैं, वे विनियमों का पालन तक नहीं कर सकते और किसी समस्या का समाधान नहीं कर सकते। वे नहीं जानते कि कठिनाइयाँ आने पर उन्हें कैसे अभ्यास करना चाहिए। उदाहरण के लिए, जब कोई बेतुकी बातें कहते हुए कलीसिया के कार्य में गड़बड़ करता है और बाधा डालता है तो वे भेद नहीं पहचान पाते कि इस मामले की प्रकृति क्या है। वे नहीं जानते कि कौन-सी चीजें विघ्न-बाधाएँ मानी जाती हैं या उनकी प्रकृति क्या है; फिर यह तो दूर की बात है कि समस्या का समाधान कैसे किया जाना चाहिए। कोई उनसे पूछता है, “क्या तुम नहीं जानते कि बुरे लोगों का भेद कैसे पहचाना जाए? बुरे लोगों को सँभालने की बात आने पर तुम्हारे पास सिद्धांतों की कमी क्यों होती है?” वे जवाब देते हैं, “मैं इन धर्म-सिद्धांतों को समझता हूँ लेकिन मैं यह नहीं जानता कि वे किन समस्याओं को हल करने के लिए उपयुक्त हैं या किन लोगों पर लागू करने के लिए उपयुक्त हैं।” यह बोध क्षमता की कमी दर्शाता है, है ना? (हाँ।) तुम देखो, सिद्धांतों को सुनने के बाद वे उनके शाब्दिक अर्थ के अनुसार उनका बहुत अच्छी तरह बिंदुवार सारांश प्रस्तुत करने, उन्हें काफी सटीक रूप से याद रखने, यहाँ तक कि उनका धाराप्रवाह ढंग से पाठ करने में भी सक्षम थे, वे एक भी शब्द नहीं भूलते थे। लेकिन दुर्भाग्य से वास्तविक जीवन में जब लोगों और चीजों को देखने और आचरण और क्रियाकलाप करने की बात आती है तो उनके पास अभ्यास का कोई मार्ग बिल्कुल नहीं होता, वे सिर्फ नारे लगाना, धर्म-सिद्धांतों के बारे में बात करना और विनियमों का पालन करना जानते हैं। चाहे वास्तविक जीवन में हो या अपना कर्तव्य निभाने में, किसी भी चीज का सामना करने पर वे नहीं जानते कि सत्य कैसे खोजें या सिद्धांतों के अनुसार अभ्यास कैसे करें। यह बोध क्षमता की कमी दर्शाता है। जिन लोगों में बोध क्षमता की कमी होती है, हालाँकि वे अक्सर परमेश्वर के वचन पढ़ते हैं, लेकिन वे यह नहीं समझ सकते कि परमेश्वर के वचनों में सत्य क्या है या सिद्धांत क्या हैं। इसलिए जब कुछ होता है तो वे उसका भेद पहचानने और उसे हल करने के लिए परमेश्वर के प्रासंगिक वचन नहीं खोज पाते और दूसरों को उनके लिए परमेश्वर के प्रासंगिक वचन खोजने पड़ते हैं। परमेश्वर के वचन पढ़ते समय वे हमेशा किस चीज पर ध्यान केंद्रित करते हैं? वे यह तलाशते हैं कि मामला समझाने के लिए विशिष्ट उदाहरण हैं या नहीं। अगर उदाहरण नहीं होते तो वे परमेश्वर के वचनों का अर्थ नहीं समझ सकते। उदाहरण के लिए, परमेश्वर के जो वचन लोगों का प्रकृति सार उजागर करते हैं, अगर उनके बारे में कोई उदाहरण नहीं दिया जाता तो वे उन्हें समझ नहीं सकते। वे परमेश्वर के वचनों के साथ अपनी अवस्थाओं की तुलना करके भेद पहचानने का अभ्यास नहीं कर सकते। अगर कोई सत्य पर संगति करे और उनकी वास्तविक दशाओं के अनुसार उनका भेद पहचाने और गहन-विश्लेषण करे, तभी वे समझ सकते हैं। ऐसी संगति के बिना वे परमेश्वर के वचनों को नहीं समझ सकते। ऐसे लोग परमेश्वर के वचनों को पढ़ते समय हमेशा यह कहते हुए शिकायत करते हैं, “इनमें विशिष्ट उदाहरण क्यों नहीं हैं? मैं इसे खुद से कैसे जोड़ सकता हूँ? इन वचनों को समझना बहुत कठिन है; मैं चाहे इन्हें कैसे भी पढ़ूँ, मैं इनका अपने से मिलान नहीं कर सकता!” इससे पता चलता है कि वे परमेश्वर के वचनों को नहीं समझ सकते, सत्य समझना या परमेश्वर के वचनों को वास्तविक जीवन में उतारना तो दूर की बात है। वे सिर्फ सरल धर्म-सिद्धांत और विनियम ही समझते हैं, लेकिन ये धर्म-सिद्धांत और विनियम वास्तविक जीवन में बेकार होते हैं। जब चीजें घटित होती हैं तो अब भी उनके पास अभ्यास का कोई मार्ग नहीं होता। यह दर्शाता है कि उनमें बोध क्षमता नहीं है। क्या बिना बोध क्षमता वाले लोग खराब काबिलियत वाले होते हैं? (हाँ।) सबसे खराब काबिलियत वाले लोग वे होते हैं जिनमें बिल्कुल भी काबिलियत नहीं होती; ऐसे लोग सुने गए विभिन्न सिद्धांतों को समझ नहीं सकते; वे नहीं जानते कि फलाँ-फलाँ उदाहरण क्यों दिए जाते हैं, विशेष बातें क्यों कही जाती हैं या लोगों में कुछ निश्चित अभिव्यक्तियाँ क्यों होती हैं—वे ऐसी चीजें नहीं समझ सकते, ये चीजें उनकी समझ से परे होती हैं। यहाँ तक कि अगर तुम उन्हें कुछ उदाहरण दो तो भी उन्हें ऐसा लगता है कि तुम बस कहानियाँ या चुटकुले सुना रहे हो, मानो वे बच्चे हैं जो कोई कहानी सुन रहे हैं और वह उन्हें दिलचस्प और मनोरंजक लग रही है। अगर कोई उनसे पूछे कि जो उन्होंने सुना है क्या वे उसे समझते हैं तो वे कहते हैं कि वे समझते हैं, और यहाँ तक कि वे दूसरों के शब्दों के हास्य की नकल उतार सकते हैं या इस बात की नकल कर सकते हैं कि उन्होंने लोगों को कैसे डाँटा था। अगर तुम उनसे पूछो, “क्या तुम वे प्रासंगिक सिद्धांत जानते हो जिनका लोगों को पालन करना चाहिए?” तो वे जवाब देते हैं, “हैं? उसमें सिद्धांत भी हैं? मुझे यह समझ में नहीं आया।” क्या ऐसे लोगों में बोध क्षमता होती है? (नहीं।) उनमें बोध क्षमता नहीं होती और वे परमेश्वर के वचन नहीं समझ सकते। जिन लोगों में बोध क्षमता नहीं होती वे रोज नियमित तरीके से और समय-सारणी के अनुसार परमेश्वर के वचनों के कुछ अंश या अध्याय खाते-पीते हैं, और वे निर्धारित समय पर भजन भी सीखते हैं और सभाओं में भी शामिल होते हैं। लेकिन जब वे अपनी किताबें या अपने भजनों की रिकॉर्डिंग बंद कर देते हैं तो उन्होंने जो खाया-पीया था, उसमें से कुछ आध्यात्मिक वाक्यांश और कुछ मृत शब्द ही उन्हें याद रह जाते हैं, जैसे कि वे वाक्यांश जिन्हें लोग अक्सर कहते हैं—“परमेश्वर हर चीज पर संप्रभु है,” और “सभी चीजों में परमेश्वर के प्रति समर्पण करो”; या “मनुष्य का भाग्य परमेश्वर द्वारा निर्धारित किया जाता है,” और “बस परमेश्वर से प्रेम करने का अभ्यास करो।” पीड़ा की वास्तविक स्थितियों में वे सिर्फ छद्म आध्यात्मिक वाक्यांश ही बोल पाते हैं, जैसे कि “मैं भावनाओं के कारण कष्ट उठा रहा हूँ” या “मैं देह के कारण पीड़ा भोग रहा हूँ।” जहाँ तक स्व-आचरण, दैनिक जीवन, कार्य से संबंधित सिद्धांतों और सत्य के अन्य विभिन्न सिद्धांतों की बात है, वे उनमें से किसी को भी न तो जानते हैं और न ही समझते हैं। ये चीजें उनके दिलों से गायब रहती हैं और उनके भीतर समा नहीं सकतीं। ये चीजें समा क्यों नहीं सकतीं? क्योंकि अपनी काबिलियत के संदर्भ में ऐसे लोग इन सत्य सिद्धांतों को समझ ही नहीं सकते और ये सत्य सिद्धांत उनकी समझ से परे होते हैं; इसलिए ये चीजें उनके दिलों में जड़ नहीं जमा सकतीं। व्यक्ति के पास आंतरिक रूप से जो होता है और जिसे वह स्वीकारने में सक्षम होता है, वह यह सत्यापित करता है कि वह क्या समझ सकता है और क्या उसकी समझ से परे नहीं है। अगर व्यक्ति में काबिलियत बिल्कुल नहीं है, उसमें बोध क्षमता का अभाव है और वह परमेश्वर के वचनों का सटीक अर्थ नहीं समझ सकता तो उसे स्वर्ग या तीसरे स्वर्ग में रखने पर भी क्या वह परमेश्वर के वचन समझ सकता है? क्या वह सत्य को अभ्यास में ला सकता है? क्या वह परमेश्वर के प्रति समर्पण कर सकता है? (नहीं।) वह बिल्कुल वैसा ही बना रहेगा जैसा वह है। उसकी काबिलियत वैसी ही रहेगी जैसी हमेशा रही है। खराब काबिलियत वाले लोग बहुत सीमित दायरे में ही चीजें समझ सकते हैं। अच्छी काबिलियत वाले लोग ज्यादा गहराई के साथ और ज्यादा उच्च स्तर पर, ज्यादा समझ सकते हैं। औसत काबिलियत वाले लोग अच्छी काबिलियत वाले लोगों की तुलना में बहुत कम समझते हैं; जो कुछ वे समझ सकते हैं वह एक औसत दायरे तक ही सीमित होता है और वह इस दायरे से आगे नहीं जा सकता क्योंकि उनकी काबिलियत उन्हें सीमित करती है। सबसे बुरे वे होते हैं जिनमें काबिलियत बिल्कुल नहीं होती। सिर्फ उनकी काबिलियत के लिहाज से देखा जाए तो ऐसे लोगों में कोई बोध क्षमता नहीं होती। इसलिए वास्तविक जीवन में और अपना कर्तव्य निभाने में उनकी अभिव्यक्ति यह होती है कि वे कुछ नहीं समझते; चाहे वे दस साल से, बीस साल से, यहाँ तक कि बुढ़ापे तक परमेश्वर में विश्वास करते रहे हों, परमेश्वर में विश्वास से संबंधित धर्म-सिद्धांत और आध्यात्मिक वाक्यांश जिनके बारे में वे बात करते हैं, अभी भी वही पुरानी चीजें होती हैं जिन्हें उन्होंने तब समझा था जब उन्होंने पहली बार विश्वास करना शुरू किया था। चाहे वे कितने भी साल विश्वास करें, वे कोई प्रगति नहीं करते। वे प्रगति क्यों नहीं करते? क्योंकि उनमें बोध क्षमता नहीं होती, और चाहे वे कितने भी साल परमेश्वर में विश्वास करें, जो चीजें वे ग्रहण कर सकते हैं वे सिर्फ मृत शब्द ही होते हैं। कई वर्षों तक विश्वास करने के बाद भी उनकी सीखने की क्षमता, चीजों को समझने की क्षमता, बोध क्षमता और अन्य क्षमताएँ नहीं सुधरतीं। वे किस तरह के लोग होते हैं? वे अत्यंत खराब काबिलियत वाले लोग होते हैं। चूँकि उनकी काबिलियत खराब होती है और उनकी विभिन्न क्षमताएँ नहीं सुधरतीं, इसलिए भले ही ऐसे लोग चालीस, पचास, साठ या सत्तर साल के होने तक जीवित रहें, फिर भी अपना ख्याल रखने की उनकी क्षमता बहुत कमजोर होगी। उनकी जीवित रहने की क्षमता और अपना ख्याल रखने की उनकी क्षमता देखकर तुम बता सकते हो कि ऐसे लोगों की काबिलियत कैसी है। ऐसा व्यक्ति मानसिक रूप से कमजोर, मूर्ख और बेवकूफ होता है और अपना ख्याल रखने की उसकी क्षमता बहुत खराब होती है। मैं क्यों कहता हूँ कि अपना ख्याल रखने की उसकी क्षमता खराब होती है? चूँकि उसकी सीखने की क्षमता, चीजों को समझने की क्षमता और बोध क्षमता सब खराब हैं, इसलिए जीवन में चीजें करने का जो अनुभव, सामान्य ज्ञान, प्रतिमान और युक्तियाँ वह हासिल करता है, वे बहुत सीमित होती हैं। साठ-सत्तर साल की उम्र में भी वह वैसा ही बना रहता है। अच्छी काबिलियत वाले लोग जब तक अपनी उम्र के तीसरे दशक में पहुँचते हैं तब तक वे जीवन में और अपने जीवन-पथ पर आने वाली विभिन्न समस्याओं के बारे में कुछ ज्ञान प्राप्त कर चुके होते हैं, उन्हें इन चीजों की कुछ समझ, अंतर्दृष्टि और अनुभव प्राप्त हो चुका होता है। इस अनुभव के जरिये वे जानते हैं कि विभिन्न समस्याओं का सामना करने पर उन्हें क्या करना चाहिए, ताकि वे बेहतर जीवन जी सकें और खुद को ज्यादा प्रभावी ढंग से सुरक्षित रख सकें। लेकिन जहाँ तक खराब काबिलियत वाले लोगों का संबंध है, चूँकि सभी पहलुओं में उनकी क्षमताएँ कमजोर होती हैं, इसलिए चाहे वे कितनी भी उम्र के हो जाएँ, उनकी जीवित रहने की क्षमता बहुत खराब रहती है। वह कितनी खराब रहती है? वह इतनी खराब रहती है कि उनमें स्वतंत्र रूप से जीने की क्षमता नहीं होती। कुछ लोग कह सकते हैं, “देखो, वे दिल खोलकर खाते हैं, चैन की नींद सोते हैं और उनका शारीरिक स्वास्थ्य अच्छा है—तुम कैसे कह सकते हो कि उनमें स्वतंत्र रूप से जीने की क्षमता नहीं है?” हम जिस जीने की क्षमता की बात कर रहे हैं उसका संबंध इस बात से नहीं है कि कोई खा या सो सकता है या नहीं। अगर किसी व्यक्ति को खाने का समय होने पर खाने की सुध तक नहीं है तो वह सामान्य व्यक्ति नहीं है, बल्कि मानसिक रूप से विकलांग है—ऐसे लोगों की काबिलियत पर विचार करने की जरूरत तो और भी कम है। लोगों की काबिलियत के हमारे मूल्यांकन के दायरे में मुख्य रूप से वे लोग आते हैं जिन्हें बाहरी तौर पर सामान्य माना जाता है। इसमें शारीरिक विकलांगता, मानसिक विकलांगता, मानसिक बीमारी या अपना ख्याल रखने की क्षमता की कमी वाले लोग नहीं आते। हम अक्सर कुछ ऐसे लोगों को देखते हैं जो अपने भोजन, वस्त्र, आवास और परिवहन के प्रबंधन में चीजें करने के लिए कोई प्रतिमान, सिद्धांत या युक्ति तक नहीं खोज पाते। चाहे वे कितनी भी उम्र के हो जाएँ, वे नहीं जानते कि जीवन के इन पहलुओं को उस तरह से कैसे सँभालें जो सिद्धांतों और मानवता के अनुरूप हो। उदाहरण के लिए, वे नहीं जानते कि अलग-अलग मौसमों के लिए कौन-से कपड़े सबसे उपयुक्त हैं और वे बस दूसरों का अनुसरण करते हैं। जब बाहर ठंड होती है तो वे बहुत पतले कपड़े पहन लेते हैं और उन्हें जुकाम हो जाता है, फिर भी उन्हें समझ नहीं आता कि ऐसा क्यों हुआ; या वे अस्वच्छ खाना खाने से बीमार पड़ जाते हैं लेकिन यह नहीं जानते कि इसका क्या कारण है। वे इन अनुभवों से कोई निष्कर्ष नहीं निकाल पाते। क्या वे मानसिक रूप से कमजोर नहीं हैं? क्या उनमें स्वतंत्र रूप से जीने की क्षमता का अभाव नहीं है? (हाँ, है।) चाहे वे कितने भी साल के क्यों न हों, वे नहीं जानते कि कैसे जीना है और बस भ्रम में जीवन गुजारते रहते हैं। जहाँ तक किसी सामान्य व्यक्ति की बात है, जब उसका पहला बच्चा होता है तब उसके पास अनुभव की कमी हो सकती है लेकिन जब तक उसका दूसरा बच्चा होता है तब तक उसे इस बारे में कुछ अनुभव प्राप्त हो जाता है कि अपने बच्चे की देखभाल कैसे की जाए और कैसे उसको खिलाया-पिलाया जाए। लेकिन कुछ लोगों को दो-तीन बच्चे होने के बाद भी कोई अनुभव नहीं होता। जब उनसे पूछा जाता है कि वे अपने बच्चों की देखभाल कैसे करते हैं तो वे कहते हैं, “पता नहीं, मैं तो बस जैसे-तैसे काम चला लेता हूँ। वैसे भी, जब बच्चे भूखे होते हैं तो मैं उन्हें खाना खिला देता हूँ और जब उनका पेट भर जाता है तो बस हो गया।” उनके हाथों में सौंपा गया कोई भी बच्चा बच जाए तो भाग्यशाली होगा। उनके जीवित रहने की क्षमता के स्तर को देखते हुए, उनकी देखरेख में एक भी बच्चा जीवित नहीं बचेगा। कुछ लोग यह नहीं समझते कि जीवन में या जीवित रहने में आने वाली विभिन्न समस्याओं को कैसे सँभालना है। ऐसे लोगों में जीवित रहने की क्षमता नहीं होती। उदाहरण के लिए, जब एक ही समय में दो समस्याएँ पैदा हो जाती हैं तो वे भ्रमित हो जाते हैं और नहीं जानते कि क्या करें या कौन-सी समस्या पहले सँभालें। वे घबरा जाते हैं, बेचैन हो जाते हैं और डर जाते हैं, और यह कहते हुए शिकायत करते हैं, “ये दो समस्याएँ एक ही समय में क्यों उत्पन्न हो गईं? अब मुझे क्या करना चाहिए?” वे इतने चिंतित हो जाते हैं कि खा या सो भी नहीं सकते। वे अपनी उम्र के तीसरे दशक में भी ऐसे ही रहते हैं और छठे दशक में भी ऐसे ही रहते हैं। जब स्थितियाँ उत्पन्न होती हैं और वे उनका समाधान नहीं खोज पाते तो वे रोने लगते हैं। दूसरे कहते हैं, “तुम रो क्यों रहे हो? यह कोई बड़ी बात नहीं है—ये कुछ सबसे आम समस्याएँ हैं। तुम्हें बस उन्हें महत्व के आधार पर प्राथमिकता देने और सँभालने की जरूरत है।” अगर कोई व्यक्ति इन मामलों को नहीं सँभाल पाता और इनके कारण उसका खाना और सोना छूट जाता है, यहाँ तक कि वह अपना जीवन समाप्त करने के बारे में भी सोचने लगता है तो क्या वह बहुत ही कायर नहीं है? यहाँ तक कि वह यह शिकायत भी करता है, “यह किसी और के साथ क्यों नहीं हुआ? यह मेरे साथ ही क्यों हुआ?” यह तुम्हारे साथ हुआ है, इसलिए इसे सँभालो। अगर तुम इसे नहीं सँभाल सकते तो अपने आस-पास के किसी ऐसे व्यक्ति से पूछो जो समझता हो। जब तुम यह समस्या स्पष्ट रूप से समझ लेते हो तो क्या तुम यह नहीं जान जाओगे कि इसे कैसे सँभालना है? जब कुछ नहीं हो रहा होता तो ऐसे लोग बहुत अच्छी तरह बात करते हैं, धर्म-सिद्धांतों का एक के बाद एक समुच्चय पेश करते हैं। लेकिन जब कुछ होता है तो वे घबरा जाते हैं, भ्रमित हो जाते हैं, रिरियाने लगते हैं, उनका दिमाग खाली हो जाता है और उनके समस्त विचार गड्ड-मड्ड हो जाते हैं—वे नहीं जानते कि क्या करें। अगर कोई युवा है, उसने जीवन में बहुत कुछ नहीं देखा है और उसमें अनुभव की कमी है, तो कुछ होने पर उसका घबरा जाना और डर जाना सामान्य है। लेकिन जब वह अपनी उम्र के तीसरे या चौथे दशक में पहुँचता है तो दुनिया में कई चीजों से गुजरने और अनुभव प्राप्त करने के बाद वह अपेक्षाकृत परिपक्व और अनुभवी हो जाता है और मामलों को ज्यादा स्थिरता और आत्मविश्वास के साथ सँभालता है। जो युवा लोग इसे देखते हैं वे प्रभावित होते हैं और सोचते हैं कि वे ऐसे लोगों पर भरोसा कर सकते हैं। अगर व्यक्ति में काबिलियत और जीवित रहने की क्षमता नहीं होती तो उसमें अपना ख्याल रखने की क्षमता भी नहीं होती। अपने आसपास अपनी सहायता और देखरेख करने वाले वयस्कों या अनुभवी लोगों के बिना वे जो कुछ भी सँभालते हैं वह पूरी तरह से गड़बड़ हो जाता है। ऐसे लोगों की काबिलियत पूरी तरह से खराब होती है। भला कुछ लोगों की काबिलियत कितनी खराब होती है? उदाहरण के लिए, कुछ गृहिणियों को लो, जो नहीं जानतीं कि कई लोगों के परिवार के लिए भोजन में कितना चावल या कितने व्यंजन चाहिए—कुछ गृहिणियाँ बीस-तीस साल से खाना बना रही हैं और फिर भी नहीं जानतीं कि प्रत्येक भोजन कितना बनाना है या व्यंजनों में कितना नमक होना चाहिए और कभी-कभी तो वे यह भी ठीक से नहीं समझ पातीं कि भोजन ठीक से पका है या नहीं। उनकी काबिलियत इतनी खराब होती है। क्या ऐसे लोगों में कार्यशील मस्तिष्क की कमी नहीं होती? उनमें सूअरों का दिमाग होता है! ऐसे लोगों में स्वतंत्र रूप से जीने की क्षमता नहीं होती। उनके पास कुछ भी करने का कोई मार्ग नहीं होता और वे आसानी से गलतियाँ कर बैठते हैं। जब कुछ होता है तो अगर उनके लिए चीजों की देखरेख करने वाला कोई न हो तो वे जो कुछ भी करते हैं वह पूरी तरह से अराजकता में बदल जाता है, सब-कुछ पूरी तरह से गड़बड़ हो जाता है। वे मूर्ख और मानसिक रूप से कमजोर होते हैं। ऐसे व्यक्ति, जिनकी बोध क्षमता सबसे खराब होती है, सत्य सिद्धांतों के बारे में चाहे कितनी भी संगति सुनें, वे सिर्फ धर्म-सिद्धांतों को ही समझते हैं। वास्तविक जीवन में वे फिर भी नहीं जानते कि इन सिद्धांतों को कैसे लागू किया जाए। दूसरे शब्दों में, जिन धर्म-सिद्धांतों को वे समझते हैं वे उन्हें वास्तविक जीवन में कोई लक्ष्य, दिशा या मार्ग प्रदान नहीं कर सकते। ये वे लोग हैं जिनकी बोध क्षमता सबसे खराब होती है। बोध क्षमता नामक तीसरी क्षमता पर हमारी संगति यहीं समाप्त होती है।

नंबर 4 : चीजों को स्वीकारने की क्षमता

चौथी क्षमता क्या है? चीजों को स्वीकारने की क्षमता। चीजों को स्वीकारने की क्षमता में चीजों को समझने की क्षमता और बोध क्षमता से कुछ भिन्नताएँ होती हैं। चीजों को स्वीकारने की क्षमता में यह शामिल है कि नई चीजें सामने आने पर क्या तुम यह भेद पहचान सकते हो कि वे सकारात्मक हैं या नकारात्मक, और तुम्हारे जीवन, कार्य और अस्तित्व के लिए उनसे क्या लाभ या हानि है, साथ ही यह भी कि तुम उन्हें कैसे देखते हो, उनके साथ कैसे पेश आते हो और उन्हें कैसे लागू करते हो। अगर तुम अच्छी काबिलियत वाले हो तो नई चीजें सामने आने पर तुम विशेष रूप से संवेदनशील और विशेष रूप से सूझबूझ रखने वाले होगे। किसी नई चीज के बारे में झटपट जानकारी प्राप्त करने के बाद तुम यह पहचानने में सक्षम रहोगे कि लोगों के लिए इसके लाभ या हानि या इसकी कमियाँ क्या हैं। अगर यह तुम्हारे वास्तविक जीवन में किसी निश्चित समस्या के लिए लाभदायक है तो तुम तुरंत इसकी ताकतों का उपयोग कर सकते हो; अगर यह हानिकारक है तो तुम लोगों के लिए इसका नुकसान या कमियाँ टाल भी सकते हो। यानी, तुम नई चीजों के प्रति एक निश्चित सीमा तक स्वीकृति रखते हो और जल्दी से उन नई चीजों की असलियत जान सकते हो जो नकारात्मक हैं, लोगों के लिए हानिकारक हैं और जिनमें कमियाँ हैं—यह चीजों को स्वीकारने की क्षमता होना है। चीजों को स्वीकारने की क्षमता और चीजों को समझने की क्षमता और बोध क्षमता के बीच का अंतर इसी में निहित है। चीजों को स्वीकारने की क्षमता मुख्य रूप से व्यक्ति की नई चीजों के प्रति संवेदनशीलता और उनका भेद पहचानने की क्षमता को संदर्भित करती है। अगर तुम नई चीजों का भेद जल्दी पहचान लेते हो, उनकी ताकतें और लाभ जल्दी से स्वीकार लेते हो और उन्हें अपने जीवन या कार्य में काम आने के लिए वास्तविक जीवन में लागू कर लेते हो और फिर उन पुरानी चीजों को छोड़ देते हो या हटा देते हो जिनकी जगह इन नई चीजों ने ले ली है, तो इसका मतलब है कि तुममें चीजों को स्वीकारने की क्षमता है और तुम अच्छी काबिलियत वाले व्यक्ति हो। इसके बाद औसत काबिलियत वाले लोग आते हैं। ऐसे लोग उन कुछ नई चीजों को जो पहले ही पुरानी चीजों की जगह ले चुकी होती हैं, और साथ ही नए मतों और नई प्रौद्योगिकियों को भी स्वीकारने में विशेष रूप से धीमे होते हैं। यह “धीमापन” किसे संदर्भित करता है? यह इस तथ्य को संदर्भित करता है कि जब कोई नई चीज पहले ही व्यापक हो चुकी हो, बहुत व्यापक रूप से इस्तेमाल की जा रही हो और उसका नाम बहुत आम हो गया हो, तभी वे उसे स्वीकार सकते हैं। उन्हें नई चीजों का कोई बोध नहीं होता और वे यह भेद नहीं पहचान पाते कि वे सकारात्मक चीजें हैं या नकारात्मक चीजें। यहाँ तक कि जब सकारात्मक नई चीजें सामने आती हैं, तब भी वे उनके प्रति प्रतिरोधी होते हैं और अपने दिलों में उनके प्रति तिरस्कार की भावना रखते हैं; उनकी हमेशा अपनी धारणाएँ और अपने रवैये होते हैं और वे हमेशा सांसारिक प्रवृत्तियों के अनुरूप रहते हैं और नई चीजों के प्रति बंद और उन्हें स्वीकार नहीं करने वाले होते हैं, उन्हें खारिज कर देते हैं। जब कोई नई चीज व्यापक रूप से फैल जाती है और बहुत-से लोग उसके लाभों का अनुभव और एहसास कर लेते हैं और लोग उससे लाभान्वित हो जाते हैं, तभी वे उसे स्वीकारना और लागू करना शुरू करते हैं। यह औसत काबिलियत वाला होना है। ऐसे लोगों की नई चीजों के प्रति स्वीकृति बहुत निष्क्रिय होती है; वह सक्रिय स्वीकृति नहीं होती। ऐसा इसलिए होता है क्योंकि एक ओर उनमें नई चीजों के प्रति कोई संवेदनशीलता नहीं होती; वे सुन्न, पिछड़े और बंद होते हैं। दूसरी ओर, ऐसा इसलिए भी होता है कि उनके पास नई चीजों के बारे में कुछ धारणाएँ और मत होते हैं, वे नई चीजों के प्रति तिरस्कार और घृणा का रवैया रखते हैं। इसका व्यक्तिपरक कारण यह होता है कि उनकी काबिलियत औसत होती है, और चीजों को स्वीकारने की उनकी क्षमता औसत होती है जो उन्हें बहुत सुन्न कर देती है; जब नई चीजें उनके सामने आती हैं तो उनमें कोई जागरूकता नहीं होती, कोई भावना नहीं होती और उन्हें सक्रिय रूप से स्वीकारने का रवैया नहीं होता। इसके अलावा, वे नैसर्गिक तौर पर विशेष रूप से पिछड़े और खास तौर से सुन्न और मंदबुद्धि होते हैं। ये दो कारण उन्हें नई चीजें स्वीकार करने में धीमा बनाते हैं। जब बहुत-से लोग पहले से ही किसी चीज का इस्तेमाल कर रहे होते हैं, इस बारे में बात कर रहे होते हैं कि उसके क्या लाभ हैं, उससे क्या सुविधा है, उसका लोगों पर क्या प्रभाव पड़ता है और वह लोगों को क्या लाभ पहुँचाती है, और उन्होंने यह सब अपनी आँखों से देखा होता है—और अपने आस-पास के लोगों को कुछ हद तक व्यक्तिगत रूप से इसका अनुभव करते हुए भी देखा होता है—तभी वे धीरे-धीरे उसे अपने दिलों में स्वीकारते हैं और फिर उसका इस्तेमाल करना शुरू करते हैं। यह किस तरह की काबिलियत का संकेत देता है? ऐसे लोगों की चीजों को स्वीकारने की क्षमता औसत होती है। चीजों को स्वीकारने की औसत क्षमता होने का मतलब है कि व्यक्ति की काबिलियत औसत है। उदाहरण के लिए, सुसमाचार का प्रचार करने या कुछ पेशेवर काम करने में कुछ भाई-बहन नई पद्धति या पेशेवर तकनीक आजमाने और लागू करने में अग्रणी भूमिका निभाते हैं। उन्हें जल्दी ही लगता है कि इस पेशेवर तकनीक का इस्तेमाल करना बहुत अच्छा है क्योंकि इसके साथ अपना कर्तव्य निभाने में उनकी प्रभावशीलता बहुत अच्छी रहती है और उनकी दक्षता भी बढ़ जाती है। फिर वे तुरंत इस नई तकनीक या तरीके को बढ़ावा देते हैं, अन्य भाई-बहनों को उसे सीखने और लागू करने के लिए प्रोत्साहित करते हैं। अच्छी काबिलियत वाले लोग अपना कर्तव्य निभाने में नई तकनीकें और तरीके खोजने में माहिर होते हैं। बहुत जल्दी वे नई चीज को स्पष्ट रूप से समझकर उसका सही-सही आकलन कर सकते हैं और इस अवसर का लाभ उठा सकते हैं, नई तकनीक या तरीके को पूरी तरह से स्वीकार सकते हैं और उसे वास्तविक जीवन के कार्य में लागू कर सकते हैं। उस नई चीज की ताकतें और कमजोरियाँ क्या हैं और वे क्या परिणाम प्राप्त कर सकती हैं, इस बारे में वे लगातार निष्कर्ष निकाल सकते हैं और फिर समायोजन कर सकते हैं। खोजबीन के दौर से गुजरते हुए वे धीरे-धीरे समझ जाते हैं कि इस तकनीकी विशेषज्ञता या जानकारी के कौन-से पहलू कलीसिया के कार्य में लागू किए जा सकते हैं और कौन-से नहीं। इसके बाद वे सिद्धांतों और परमेश्वर के घर की अपेक्षाओं के अनुसार अपने काम में इस नई चीज में उत्तरोत्तर सुधार करते हैं। जितना ज्यादा वे इस नई चीज में सुधार करते हैं, वह उतनी ही बेहतर होती जाती है और अंततः फल देती है। यह अच्छी काबिलियत की अभिव्यक्ति है। लेकिन कुछ लोग सुसमाचार का प्रचार करते समय अभी भी मूल तरीके से चिपके रहकर या तो एक व्यक्ति के आगे या दो व्यक्तियों के आगे प्रचार करते हैं, या मात्र संख्या पर निर्भर रहते हैं। वे सुन्न और मंदबुद्धि होते हैं और उन्नत तरीका स्वीकारने में धीमे होते हैं। हालाँकि वे मौखिक रूप से स्वीकारते हैं कि उन्नत तरीका बहुत अच्छा लगता है और व्यवहार्य है, लेकिन अपने दिल में उन्हें लगातार संदेह होते हैं। वे डरते हैं कि अगर वे यह तरीका लागू करते हैं तो यह खराब परिणाम देगा, इसलिए वे उसे आजमाने की हिम्मत नहीं करते। दूसरे लोग उन्हें यह कहते हुए मनाते हैं, “तुम्हें इन सब चीजों के बारे में चिंता करने की जरूरत नहीं है। हमने इसे पहले ही आजमा लिया है; इस तरह से अभ्यास करने से विशेष रूप से अच्छे परिणाम मिलते हैं।” लेकिन वे अभी भी उसे आजमाने की हिम्मत नहीं करते और मूल तरीके को ही पकड़े रहते हैं। जब बहुत-से लोग सुसमाचार का प्रचार करने के लिए नए तरीके का इस्तेमाल करते हैं, हर महीने ज्यादा लोगों को प्राप्त करते हैं और दक्षता बढ़ाते हैं, तभी वे अनिच्छा से उसे आजमाने का फैसला करते हैं, लेकिन वे अभी भी सिर्फ छोटे कदम उठाते हैं और अपनी योजनाएँ और रणनीतियाँ पूरी तरह से बदलने की हिम्मत नहीं करते। यह नई चीजों को स्वीकारने में बहुत धीमा होना है; यह औसत काबिलियत का होना है। खराब काबिलियत वाले लोगों में चीजों को स्वीकारने की क्षमता और भी खराब होती है। वे किसी नई चीज को स्पष्ट रूप से नहीं समझ सकते, उसका आकलन नहीं कर सकते और नहीं जानते कि उसके साथ कैसे पेश आएँ। अपने दिलों में वे प्रतिरोधी होते हैं, सोचते हैं कि जो लोग परमेश्वर में विश्वास करते हैं, उन्हें नई चीजें, नई जानकारी और प्रौद्योगिकियाँ स्वीकार नहीं करनी चाहिए। देखो, वे काफी बंद होते हैं। कुछ संप्रदायों के लोग आज भी बिजली का इस्तेमाल नहीं करते, टेलीविजन नहीं देखते और कंप्यूटर या किसी अन्य इलेक्ट्रॉनिक उत्पाद का उपयोग नहीं करते। बाहर जाते समय वे आधुनिक परिवहन का इस्तेमाल नहीं करते; वे साइकिल भी नहीं चलाते। वे किस सवारी का इस्तेमाल करते हैं? बैलगाड़ियों और घोड़ागाड़ियों का, जो धूल के बादल उड़ाती चलती हैं। कुछ लोग पूछते हैं, “तुम साइकिल क्यों नहीं चलाते या कार में क्यों नहीं जाते?” वे कहते हैं, “वे चीजें मनुष्य द्वारा बनाई गई हैं। हमें डर है कि अगर हम उनका इस्तेमाल करेंगे तो परमेश्वर इसे पसंद नहीं करेगा।” यह चीजों को स्वीकारने की खराब क्षमता है। चीजों को स्वीकारने की खराब क्षमता वाले लोग कई चीजों को गलत तरीके से देखते हैं। वे अपने पुराने तरीकों से चिपके रहते हैं, अपने ही दृष्टिकोणों पर अड़े रहते हैं, तमाम नई चीजों के प्रति प्रतिरोधी होते हैं। उनका प्रतिरोधी होना अपने आप में उनकी सोच और उनके मन की समस्या है। ऐसी समस्या होना क्या दर्शाता है? रूढ़िवादी तरीके से कहें तो, यह दर्शाता है कि ऐसे लोगों की काबिलियत बहुत औसत होती है। अगर वे लगातार नई चीजें स्वीकार नहीं कर पाते तो उनकी काबिलियत खराब होती है और वे गैर-लचीले मन वाले होते हैं। वे मानते हैं कि परमेश्वर का कार्य अपरिवर्तनशील है और परमेश्वर ने जो भी वचन बोले हैं, वह सदैव वे ही वचन बोलेगा और परमेश्वर ने जो भी कार्य किया है, परमेश्वर सदैव केवल वही कार्य करेगा। जहाँ तक इस मानवजाति और इस युग की बात है, वे मानते हैं कि उन्होंने जो शुरू में देखा और अनुभव किया, वह हमेशा अपरिवर्तित रहेगा और हमेशा ऐसा ही रहेगा। उदाहरण के लिए, 20-30 साल पहले लोगों की कपड़ों के बारे में अपनी समझ के संबंध में एक निश्चित धारणा थी। वे मानते थे कि सूती सामग्री विशुद्ध रूप से प्राकृतिक होती है और सभी प्रकार के सूती वस्त्र अच्छे होते हैं; चाहे सूत की गद्देदार जैकेट हो या टी-शर्ट या अंडरवियर, अगर वह सूत से बनी है तो वह सिंथेटिक फाइबर से बेहतर है। वे बस इस विश्वास पर दृढ़ता से कायम रहे। लेकिन 20-30 साल बाद कपड़ा उद्योग विकसित हो गया है और सूती कपड़े जैसे कई कपड़े और साथ ही विभिन्न सिंथेटिक फाइबर वस्त्र सामने आ गए हैं। ऐसे कई वस्त्र हैं जो सूती कपड़ों से बेहतर हैं; वे ज्यादा हवादार होते हैं, गर्मी तेजी से भगा देते हैं, नमी तेजी से सोख लेते हैं और चाहे उन्हें कैसे भी धोया जाए, उनका आकार नहीं बिगड़ता, वे सिकुड़ते नहीं या उनका रंग फीका नहीं पड़ता। इसके अलावा, वे पहनने में विशेष रूप से आरामदेह और हलके होते हैं, त्वचा को कोई नुकसान नहीं पहुँचाते। लेकिन कुछ लोग अभी भी सिंथेटिक फाइबर को स्वीकार नहीं सकते। वे अभी भी मानते हैं कि सिर्फ सूती कपड़े ही अच्छे होते हैं क्योंकि कपास जमीन में उगाया जाता है, परमेश्वर द्वारा निर्मित है और प्राकृतिक होता है, जबकि सिंथेटिक फाइबर मानव-निर्मित होते हैं। वे यह समझने में विफल रहते हैं कि हालाँकि कपास परमेश्वर द्वारा तैयार किया गया है और सबसे अच्छा है, लेकिन भूमि प्रदूषित हो चुकी है और कपास में लगने वाले कपास के कीड़े हर पीढ़ी के साथ मजबूत होते गए हैं। साधारण कीटनाशक इस समस्या का समाधान नहीं कर सकते। अंततः कपास को विशेष कीटाणुशोधन उपचारों से गुजरना होता है ताकि उसे पहनने से खुजली न हो। अगर अच्छी तरह उपचार किया जाता है तो कपड़े की कीमत ज्यादा हो जाती है जिससे बिक्री-मूल्य बहुत बढ़ जाता है। अगर अच्छी तरह उपचार नहीं किया जाता है तो वह सिंथेटिक फाइबर के कपड़े पहनने जितना अच्छा नहीं होता। देखो, आजकल सिंथेटिक फाइबर के कपड़ों की गुणवत्ता विशेष रूप से अच्छी होती है; कई पेशेवर एथलीट उन्हें पहनते हैं और उनके बारे में फीडबैक सर्वथा काफी सकारात्मक है। लेकिन कुछ लोग यह सुनने के बाद भी उन्हें नहीं स्वीकारते और आश्वस्त रहते हैं कि सूती वस्त्र बेहतर हैं। क्या ऐसे लोग अज्ञानी और जिद्दी नहीं हैं? (हाँ, हैं।) यह अज्ञानता और जिद्दीपन उनकी मानवता की समस्या है। तो उनकी काबिलियत कैसी होती है? (उनकी काबिलियत अच्छी नहीं होती।) जब कोई नई चीज किसी के सामने आती है तो यह आकलन करने में कि यह सही है या गलत—यह तय करने के लिए कि इसे स्वीकार करना है या अस्वीकार—उनका रवैया उनकी काबिलियत पर निर्भर करता है। अगर ज्यादातर लोगों को लगता है कि नई चीज सही है और वे भीड़ का अनुसरण करते हैं और निष्क्रिय रूप से उसे स्वीकार लेते हैं तो ऐसा व्यक्ति ज्यादा से ज्यादा औसत काबिलियत वाला होता है। अगर वे यह भेद नहीं पहचान पाते कि नई चीज सही है या गलत, वह लोगों के लिए फायदेमंद है या नहीं और पुरानी चीजों की तुलना में, जिन पर वे पहले दृढ़ता से विश्वास करते थे, उसमें क्या ताकतें और कमियाँ हैं, वे नई और पुरानी चीजों के बीच का भेद पहचानने या उनमें भेद करने में असमर्थ रहते हैं—अगर वे इनमें से किसी का भी आकलन नहीं कर सकते तो यह साबित होता है कि उनमें नई चीजों को स्वीकारने की क्षमता नहीं है; यानी उनमें कोई बोध क्षमता नहीं है। ऐसे लोग खराब काबिलियत वाले होते हैं। शुरू में जब कुछ नया दिखाई देता है तो उनमें एक हद तक बोध की कमी होती है। जब वे उस चीज के बारे में सुनते हैं तो उनमें उसे स्वीकारने की क्षमता भी बिल्कुल नहीं होती। अंत में अगर वे अनिच्छा से नई चीज स्वीकारते भी हैं तो यह सिर्फ दूसरों की मदद और समझाने-बुझाने से होता है, जिन्हें नई चीज के लाभों और ताकतों की तुलना तक पुरानी चीजों से करनी पड़ती है, ताकि ये लोग अपनी आँखों से देख लें कि नई चीज और पुरानी चीजों के बीच स्पष्ट अंतर हैं और नई चीज स्पष्ट रूप से पुरानी चीजों से बेहतर है, तभी वे उसे स्वीकार पाते हैं। लेकिन अपने दिलों में ये लोग अभी भी स्पष्ट रूप से नहीं देख पाते कि कई अन्य नई चीजों में क्या अच्छा है और अभी भी महसूस करते हैं कि पुरानी चीजें अच्छी हैं और उन्हें बनाए रखना चाहिए। सिर्फ ऐसी परिस्थितियों में जब उनके पास कोई और विकल्प नहीं होता, वे अनिच्छा और निष्क्रियता से नई चीजें स्वीकारते हैं। ये लोग खराब काबिलियत वाले होते हैं। औसत काबिलियत वाला व्यक्ति वह होता है जो कुछ संकेतों से तुरंत समझ जाता है, यह महसूस करते हुए कि वह चीजों को विकृत, पुराने तरीके से देख रहा था। यह औसत काबिलियत वाला होना है। दूसरी ओर, खराब काबिलियत वाले व्यक्ति को बार-बार संकेतों और अनुबोधनों और सभी लोगों से सामूहिक मान-मनौवल की आवश्यकता होती है—साथ ही कुछ तथ्यों और ठोस उदाहरणों की भी, जो यह दर्शाते हों कि व्यापक रूप से अपनाए जाने के बाद यह नई चीज लोगों को कैसे लाभ पहुँचाएगी—तभी वे उसे अनिच्छा से स्वीकारते हैं और उसका इस्तेमाल करते हैं। हालाँकि निजी तौर पर वे अभी भी पुरानी चीज ही चुनते हैं। यह बहुत खराब काबिलियत वाला व्यक्ति होता है। खराब काबिलियत वाला होने का मतलब है कि वह लगातार नई चीजें आने से लोगों पर पड़ने वाले सकारात्मक प्रभावों को पहचानने में विफल रहता है और नई और पुरानी चीजों के बीच अंतर नहीं देख पाता और लगातार नई चीजों के फायदे और उन्नत गुण और पुरानी चीजों की कमियाँ और पिछड़ापन खोजने या पता लगाने में विफल रहता है और यह भी कि वह हमेशा अपने पुराने विचारों और दृष्टिकोणों पर ही अड़ा रहता है; इसलिए उसकी चीजों को स्वीकारने की क्षमता बहुत खराब होती है। चीजों को स्वीकारने की खराब क्षमता वाले लोग खराब काबिलियत वाले होते हैं। खराब काबिलियत वाले लोग समस्याओं का सार या जड़ नहीं देख सकते, चाहे तुम उन्हें चीजें कैसे भी समझाओ। लोगों के उस हिस्से के बारे में जिसमें सबसे खराब काबिलियत होती है, यह तक नहीं कहा जा सकता कि उसमें चीजों को स्वीकारने की कोई क्षमता है—नई चीजों का सामना करने पर बात यह नहीं होती कि वे उन्हें सीखने और स्वीकारने के लिए व्यक्तिपरक ढंग से तैयार हैं या नहीं; बल्कि मुद्दा यह है कि उन्हें उनका कोई बोध बिल्कुल नहीं होता। वास्तविक जीवन में हो या कर्तव्य निभाते हुए, चाहे कोई भी नई चीज सामने आए, कोई भी चीज आगे बढ़े या कोई भी चीज बेहतर हो, उन्हें कोई बोध नहीं होता और कोई जागरूकता नहीं होती। क्या इन चीजों के बारे में उनकी अज्ञानता समाचार या समाचारपत्र न पढ़ने के कारण होती है? नहीं, ऐसा इसलिए होता है क्योंकि उनकी काबिलियत में चीजों को स्वीकारने की क्षमता ही नहीं होती। यह ऐसा है मानो उनमें ग्रहण करने की बौद्धिक क्षमताएँ ही न हों। जहाँ तक नई चीजें आने का संबंध है, वे सुन्न, मंदबुद्धि होते हैं और उनमें बोध नहीं होता। भले ही वे किसी हलचल भरे शहर में रहते हों, ऐसा लगता है मानो वे किसी दूरदराज के पहाड़ी गाँव में रह रहे हों। वे मानव-जीवन में होने वाली किसी भी छोटी-बड़ी घटना से पूरी तरह अनजान रहते हैं। इसलिए उनके जीवन के दायरे में ऐसी कोई नई चीज नहीं होती जो उनके खाने, कपड़े, आवास और परिवहन को प्रभावित कर सके। वे बस जानवरों की तरह होते हैं। उनके विचार के दायरे में मौजूद चीजें उनके जीवन के दायरे में मौजूद चीजों की छोटी-सी सीमा तक सीमित रहती हैं, वे चीजें जिन्हें वे उस उम्र से जानते हैं जब वे दुनिया में विभिन्न चीजें देखना सीख रहे थे। इसके परे, बाहरी दुनिया की किसी भी चीज का उन पर कोई प्रभाव नहीं पड़ता और उन्हें उसमें कोई दिलचस्पी नहीं होती। ये किस तरह के लोग होते हैं? क्या वे मानसिक रूप से कमजोर होते हैं? (हाँ।) बेशक हम यहाँ जिन मामलों के बारे में बात कर रहे हैं वे दैनिक जीवन के बहुत छोटे, तुच्छ पहलू हैं; हम राष्ट्रीय मामलों या प्रमुख वैश्विक समाचारों का उल्लेख नहीं कर रहे हैं। यहाँ तक कि किसी बहुत छोटी नई चीज का दिखना भी ऐसी चीज होती है जिसके बारे में वे अनजान होते हैं और बिल्कुल भी स्वीकृति नहीं दिखाते। यह “स्वीकृति” इस बात को संदर्भित करती है कि कैसे किसी नई चीज का दिखना उनके विचार और दृष्टिकोण बदल देता है, उनके जीवन में कुछ सुधार लाता है—जिसमें जीवनशैली, बुनियादी जीवन-ज्ञान आदि शामिल हैं—और जीवन में समस्याएँ सँभालने की उनकी क्षमता में कुछ सुधार और प्रगति करता है। जिन लोगों में चीजों को स्वीकारने की क्षमता नहीं होती वे हमेशा अपनी दिनचर्या, जीने का मूल तरीका बनाए रखते हैं। उदाहरण के लिए, पहले लोग अक्सर कहते थे कि पालक के साथ पकाया गया टोफू अच्छी चीज होती है जो आयरन और कैल्शियम दोनों प्रदान करती है, और मान लो एक व्यक्ति उसे इस तरह से खाकर बड़ा हुआ। बाद में कुछ लोगों ने कहा कि खाद्य-शोधकर्ताओं ने पाया है कि पालक में ऑक्सैलिक अम्ल होता है और उसे लंबे समय तक टोफू के साथ खाने से शरीर में आसानी से पथरी बन सकती है। यह सुनने के बाद यह व्यक्ति सोचता है, “ऑक्सैलिक अम्ल क्या होता है? पालक में ऑक्सैलिक अम्ल कभी किसने देखा है? मैंने इसे इतने सालों से खाया है और कुछ नहीं हुआ। मैं इसे खाता रहूँगा!” वे इसे नहीं स्वीकारते। यह वह व्यक्ति है जिसमें नई चीजों या नए दृष्टिकोणों के प्रति कोई स्वीकृति नहीं है। इसके विपरीत, चीजों को स्वीकारने की क्षमता वाले लोग यह पुष्टि कर लेने के बाद कि पालक में ऑक्सैलिक अम्ल होता है, ऑक्सैलिक अम्ल हटाने के बारे में सोचेंगे, और इसके बारे में ज्यादा जानकारी प्राप्त करके वे पाते हैं कि पालक को उबलते पानी में उबालने से ऑक्सैलिक अम्ल निकल जाता है। चीजों को स्वीकारने की क्षमता वाले लोग नई जानकारी के बारे में सुनकर पूछताछ करके उस जानकारी की सच्चाई और वह लोगों के लिए फायदेमंद है या नहीं, यह भेद पहचानेंगे और फिर तय करेंगे कि उसे स्वीकारना है या अस्वीकार कर देना है। वे सवाल पूछेंगे, उसमें शामिल विवरणों के बारे में जानेंगे और फिर इस जानकारी को वास्तविक जीवन में लागू करेंगे, जिससे उस नई चीज की कमियों से या उसके कारण लोगों को होने वाले नुकसान से बचा सकें। दूसरी ओर, वे भ्रमित लोग जिनमें चीजों को स्वीकारने की क्षमता का पूरी तरह से अभाव होता है, चाहे कोई भी नई जानकारी सुनें, न तो उसकी परवाह करते हैं और न ही उसके बारे में पूछताछ करते हैं, बल्कि सीधे उसे अस्वीकार कर देते हैं, सिर्फ पुरानी, अप्रचलित चीजों को ही पकड़े रहते हैं। यह अंततः उनकी काबिलियत की समस्या के कारण होता है। जब नई चीजों की बात आती है तो वे नहीं जानते कि उनके साथ कैसे पेश आया जाए या उन्हें कौन-से सिद्धांत समझने चाहिए, न ही वे इस बात पर विचार करते हैं कि नई चीजें अस्वीकार करने के उनके जीवन या कार्य में क्या परिणाम हो सकते हैं। संक्षेप में, वे हमेशा नई चीजों और नई जानकारी के प्रति संदेह का रवैया रखते हैं, उन्हें स्वीकारने की हिम्मत नहीं करते। ऐसे लोग खराब काबिलियत वाले होते हैं।

खराब काबिलियत वाले लोग जीवन में आने वाली समस्याओं का स्वतंत्र रूप से समाधान नहीं कर सकते, चाहे वे समस्याएँ कितनी भी हों। ऐसे व्यक्तियों में स्वतंत्र जीवन जीने की क्षमता नहीं होती। चाहे जो भी मामला हो, उन्हें अपने पूर्वजों से काम करने का जो तरीका विरासत में मिला होता है, वे उसी तरीके से काम करते रहते हैं; वे कुछ भी नहीं बदलते और अंत तक उसी पर अड़े रहते हैं। अगर तुम यह कहते हुए उनकी आलोचना करते हो कि इस तरह से चीजें करना गलत है तो वे तुम्हारी बात नहीं सुनेंगे, यहाँ तक कि बेहद जिद्दी हो जाएँगे और तुमसे बहस करेंगे : “हमारे पूर्वजों से यह इसी तरह से चला आ रहा है। मेरे दादा की पीढ़ी और मेरे माता-पिता की पीढ़ी सभी ने इसे इसी तरह से किया था और यह इसी तरह से विरासत में मिला है!” क्या विरासत में मिली चीजें जरूरी तौर पर सही होती हैं? वे इस सवाल पर विचार नहीं करते, जो उनकी खराब काबिलियत साबित करता है। अगर उनमें सामान्य व्यक्ति की काबिलियत होती तो वे इस सवाल के बारे में सोचते। नई चीजों के बारे में जानकारी सुनकर वे एक निश्चित हद तक स्वीकृति प्रदर्शित करते हैं। अगर वे ये अभिव्यक्तियाँ नहीं दिखाते तो इसका मतलब है कि उनमें स्वीकृति कतई नहीं है। ऐसे लोगों में स्वतंत्र रूप से जीने की क्षमता का अभाव होता है। चाहे वे कितने भी बूढ़े हो जाएँ, हमेशा यही कहते हैं, “मेरे पिता के समय में ऐसा ही था। मेरे दादा और परदादा के समय में भी ऐसा ही था। इसलिए मेरी पीढ़ी में भी ऐसा ही होना चाहिए।” ये लोग स्पष्ट रूप से जीवाश्म होते हैं। ये लकड़ी के सड़े-गले लट्ठों जैसे होते हैं—दकियानूस! उनमें कोई भी नई चीज स्वीकारने की क्षमता नहीं होती, जो दर्शाता है कि वे बहुत खराब काबिलियत वाले हैं। चाहे तुम नई चीजों की उन्नत बातें कैसे भी समझाओ, वे उन्हें नहीं स्वीकारेंगे। ऐसे लोगों में स्वतंत्र रूप से जीने की क्षमता नहीं होती। हो सकता है ऊपर से वे अपना खाना, पहनना, आवास और परिवहन अपने दम पर सँभालते दिखें, लेकिन जो तरीके और पद्धतियाँ वे इस्तेमाल करते हैं, वे घटिया होती हैं। वे अपनी जीवनशैली समय के साथ या मानवजाति द्वारा अर्जित सहज बुद्धि और ज्ञान के विभिन्न क्षेत्रों में विकास के अनुसार नहीं ढालते। ऐसे लोग खराब काबिलियत वाले होते हैं। हालाँकि वे भूखे नहीं मर रहे होते, ठंड से जम नहीं रहे होते और उन्हें कोई बड़ी बीमारी नहीं हुई होती, लेकिन उत्तरजीविता के बारे में उनके परिप्रेक्ष्य और उनकी जीवनशैली से आँकें तो, ऐसे लोग बस भ्रमित तरीके से जीते हैं और उन्हें मानसिक रूप से कमजोर, मूर्ख या बेवकूफ के रूप में वर्गीकृत भी किया जा सकता है। कुछ लोग मानसिक रूप से कमजोर या मूर्ख कहे जाने पर असहज महसूस करते हैं, लेकिन अगर वे असहज महसूस करते हैं तो भी यह सच है। उनकी काबिलियत वास्तव में इतनी कमजोर होती है। मैं बेशक ऐसा कुछ कहना चाहूँगा जो तुम्हें सहज महसूस कराए, लेकिन तुममें इसके लिए काबिलियत ही नहीं है। तुममें हर पहलू में क्षमता की कमी है और तुम्हारे पास किसी भी मामले के प्रति कोई सही, सटीक विचार या दृष्टिकोण नहीं है जो सामान्य मानवता की सोच के अनुरूप हो। क्या यह काबिलियत की कमी होना नहीं है? तुम्हें बेकार व्यक्ति नहीं कहना ही काफी अनुग्रहपूर्ण है। ऐसा व्यक्ति जिसमें कोई काबिलियत नहीं होती, मानसिक रूप से विकलांग होने से बस एक कदम दूर होता है। मानसिक रूप से विकलांग व्यक्तियों में अपना ख्याल रखने तक की क्षमता नहीं होती, वे पूरी तरह से दूसरों की सहायता पर निर्भर रहते हैं। भोजन के समय उनके माता-पिता को अभी भी उन्हें एक-एक निवाला खिलाना पड़ता है और उन्हें यह भी पता नहीं चलता कि उनका पेट भर गया है या नहीं। खराब काबिलियत वाले लोग मानसिक रूप से कमजोर होते हैं; वे मूर्ख होते हैं और मानसिक रूप से विकलांग होने से बस एक कदम दूर होते हैं। उनकी काबिलियत इतनी खराब होती है। मुझे बताओ, क्या ऐसे लोग दयनीय नहीं होते? क्या वे बहुत नागवार नहीं होते? खराब काबिलियत वाले लोगों में सीखने की क्षमता नहीं होती, चीजों को समझने की क्षमता नहीं होती, बोध क्षमता नहीं होती; उनमें चीजों को स्वीकारने की क्षमता तो बिलकुल भी नहीं होती—उनमें किसी भी पहलू में कोई क्षमता नहीं होती। चाहे तुम उन्हें किसी भी तरह से समझाओ या उदाहरण दो, वह उनके भेजे में नहीं घुसता या वे कही गई बात समझ नहीं सकते। क्या यह मानसिक कमजोरी नहीं है? चाहे तुम उन्हें किसी भी तरह से समझाओ, वे नहीं समझ सकते। भले ही तुम बहुत स्पष्ट रूप से बोलो और पूरी तरह से समझाओ, फिर भी वे नहीं समझ सकते, यहाँ तक कि तुम्हारी बातें उन्हें बहुत अजीब लगती हैं। उनमें सामान्य मानवता की सोच का अभाव होता है और तुम्हारी बात का खंडन करने के लिए वे कई तरह की भ्रांतियाँ भी पेश कर देते हैं। ऐसे लोगों के साथ तर्क करना असंभव है; बस उनसे तीन शब्द कहो : “तुम तर्कातीत हो!” उनकी काबिलियत इतनी खराब होती है। क्या तुम उनसे चिंतित और नागवार महसूस नहीं कर सकते? तुम ऐसे लोगों से चाहे कुछ भी कहो, वह बेकार होता है। तुम उन्हें चाहे कैसे भी समझाने की कोशिश करो, वे नहीं समझते। यहाँ तक कि किसी छोटी-सी बात के लिए भी उन्हें प्रबुद्ध करने में पूरा दिन लग जाता है और अगर तुम थोड़ी और गहराई से बात करते हो तो वे नहीं समझेंगे; तुम्हें सबसे सतही शब्दों का इस्तेमाल करना होगा और बहुत कुछ कहना होगा, तभी वे समझ पाएँगे। एक मामला समझ जाने के बाद भी, कोई वैसा ही मुद्दा उठने पर वे उसे नहीं समझ पाते। क्या यह मानसिक कमजोरी नहीं है? लेकिन ऐसे मानसिक रूप से कमजोर व्यक्ति को नहीं लगता कि वे मूर्ख हैं। वे कहते हैं, “यह मत समझो कि मैं मूर्ख हूँ। मुझे दस युआन या दस अमेरिकी डॉलर देने की पेशकश करके देखो कि मैं क्या चुनता हूँ—मैं निश्चित रूप से अमेरिकी डॉलर चुनूँगा क्योंकि मैं जानता हूँ कि वे ज्यादा मूल्यवान हैं।” दूसरे लोग कहते हैं, “तुम अभी भी मूर्ख हो।” दूसरे लोग क्यों कहते हैं कि ऐसे लोग मूर्ख हैं? क्योंकि कोई साधारण व्यक्ति यह साबित करने के लिए कि वह मूर्ख नहीं है, ऐसा उदाहरण नहीं देगा, न ही वह इसे प्रदर्शित करने के लिए ऐसा घटिया तरीका इस्तेमाल करेगा। चूँकि ऐसे लोगों की काबिलियत बहुत खराब होती है, उनके पास किसी व्यक्ति, घटना या चीज का मूल्यांकन करने के लिए कोई मानक नहीं होते और वे उनका मूल्यांकन करना नहीं जानते, सटीक रूप से यही कारण है कि वे कभी खुद को मूर्ख नहीं मानते। असली चतुर लोग, लोगों के किसी समूह के बीच तीन से पाँच वर्षों तक लगातार प्रयास और परिश्रम करने के बाद महसूस करेंगे कि हर समूह में उनसे बेहतर लोग हैं, ऐसे लोग हैं जो उनसे आगे निकल जाते हैं। उन्हें हमेशा लगता है कि उनकी काबिलियत पर्याप्त अच्छी नहीं है, उनकी क्षमताएँ और बुद्धिमत्ता पर्याप्त अच्छी नहीं है। वे हमेशा अपनी खामियाँ खोजने में सक्षम रहते हैं, जानते हैं कि दूसरों की तुलना में वे कहाँ कमतर हैं और अपनी समस्याएँ पहचानते हैं; वे हमेशा दूसरों की मजबूतियाँ देख सकते हैं। ऐसा व्यक्ति चतुर होता है और उसमें काबिलियत होती है। वहीं बिना काबिलियत वाले लोग जब लोगों के समूह में रहते हैं तो हमेशा यही महसूस करते हैं कि दूसरे उनसे कमतर हैं। वे देखते हैं कि कुछ लोगों को कुछ शब्दों की वर्तनी तक नहीं आती या वे टाइप नहीं कर सकते, और वे उन्हें खराब काबिलियत वाला मानकर उनका तिरस्कार करते हैं। वे इन तुच्छ, छोटी-छोटी चीजों का, जिन्हें वे खुद कर सकते हैं, इस्तेमाल इस बात की पुष्टि करने के लिए करते हैं कि उनकी काबिलियत अच्छी है। ऐसे लोग भी होते हैं जो यह देखकर कि दूसरे लोग अपनी स्वच्छता के बारे में कम सतर्क रहते हैं या अच्छे कपड़े पहनना नहीं जानते, कहते हैं कि उनमें खराब काबिलियत है। वे खुद थोड़े साफ-सुथरे होते हैं, परिष्कार का दिखावा कर सकते हैं या उनमें कुछ ज्ञान और विशेष कौशल होते हैं, इसलिए वे अपनी काबिलियत अच्छी मानते हैं। ऐसे लोग चतुर होते हैं या मूर्ख? वे मूर्ख होते हैं। ध्यान दो कि चतुर लोग कैसे बोलते हैं : “मैंने फिर से गड़बड़ी क्यों कर दी? मैं समझता हूँ कि मैं मूर्ख हूँ!” जो लोग अक्सर कहते हैं कि वे मूर्ख हैं और उनमें खामियाँ हैं, वे सच में चतुर हैं। जो लोग कभी मूर्ख होना स्वीकार नहीं करते और हमेशा कहते हैं, “तुम मुझे मूर्ख समझते हो? मुझसे पैसे माँगने की कोशिश करो और देखो मैं तुम्हें देता हूँ या नहीं!” वे सच में मूर्ख होते हैं। बोलचाल की भाषा में मूर्खता को “ताश की पूरी गड्डी में कुछ पत्ते कम होना” कहा जाता है। उनका ऐसी मूर्खतापूर्ण बातें कह पाना क्या मूर्खता नहीं है? क्या यह “कुछ पत्ते कम होना” नहीं है? (हाँ, है।) जब वे किसी ऐसे व्यक्ति को देखते हैं जिसमें कुछ खामियाँ या दोष होते हैं या जिसके काम में कुछ कमी रह जाती है तो वे उसके पीठ पीछे हँसते हुए कहते हैं, “वह इतना मूर्ख कैसे हो सकता है?” जब वे किसी ऐसे व्यक्ति को देखते हैं जो फायदा उठाने के लिए जोड़-भाग और धूर्ततापूर्ण योजनाओं से भरा होता है तो वे उसे चतुर और अच्छी काबिलियत वाला मानते हैं। असली चतुर लोग व्यक्ति की विभिन्न क्षमताओं के आधार पर उसकी काबिलियत की गुणवत्ता का और इस बात का मूल्यांकन करते हैं कि वह चतुर है या मूर्ख। लेकिन मूर्ख लोग सिर्फ यह देखते हैं कि कौन जोड़-भाग करने वाला है, कौन फायदे उठाता है और हमेशा नुकसान से बचता है और कौन चालाकी से खुद को लाभ पहुँचाने में माहिर है, और यह मानते हैं कि ऐसे सभी लोग चतुर और अच्छी काबिलियत वाले होते हैं। वास्तव में, ऐसे सभी लोग मूर्ख होते हैं। किसी व्यक्ति की काबिलियत की गुणवत्ता का मूल्यांकन उसके जोड़-भाग करने वाला होने के आधार पर करना—ऐसे लोग खुद मूर्ख होते हैं। अभी कुछ समय पहले हमने सबसे मूर्खतापूर्ण अभिव्यक्तियों में से एक का उल्लेख किया था : वे कहते हैं, “मुझे दस युआन या दस अमेरिकी डॉलर देने की पेशकश करके देखो कि मैं क्या चुनता हूँ—मैं निश्चित रूप से युआन नहीं चुनूँगा—यह मत सोचो कि मुझे नहीं पता कि अमेरिकी डॉलर ज्यादा मूल्यवान हैं! तुम मुझे मांस या टोफू देकर देखो कि मैं उनमें से क्या खाता हूँ। क्या तुम्हें लगता है कि मैं इतना मूर्ख हूँ कि मांस के बजाय टोफू खाऊँगा? मुझे पता है कि मांस का स्वाद बेहतर होता है!” ऐसे लोग वास्तव में मूर्ख होते हैं। अगर तुम वाकई नहीं चाहते कि दूसरे तुम्हारी मूर्खता देखें तो तुम्हें ऐसे उदाहरण बिल्कुल नहीं देने चाहिए। समझे? (हाँ।) क्या मूर्ख लोग अक्सर यह गलती करते हैं? (हाँ।) वे यह तक सोचते हैं, “देखो मैं उदाहरण देने में कितना अच्छा हूँ! देखो मैं कितना चतुर हूँ? क्या मैं तुम्हें मूर्ख लगता हूँ? मूर्ख तुम हो!” सबसे मूर्ख किस्म के व्यक्ति के मुख से मूर्खता हमेशा टपकती रहती है। इसके साथ ही इस क्षमता पर संगति समाप्त होती है : चीजों को स्वीकारने की क्षमता।

नंबर 5 : संज्ञानात्मक क्षमता

पाँचवीं क्षमता संज्ञानात्मक क्षमता है। संज्ञानात्मक क्षमता किसे संदर्भित करती है? इसका मुख्य जोर व्यक्ति की चीजों की समझ की मात्रा पर होता है। किसी व्यक्ति की संज्ञानात्मक क्षमता का मूल्यांकन करने के लिए यह देखना चाहिए कि उसकी किसी चीज की समझ की मात्रा कितनी है और उस चीज का सार समझने के लिए उसे किस निर्धारित समय-सीमा की आवश्यकता पड़ती है। अगर उसे जिस निर्धारित समय-सीमा की आवश्यकता पड़ती है, वह बहुत कम है और उसकी समझ की मात्रा पर्याप्त गहरी है जो उस चीज का सार समझने के स्तर तक पहुँचती है तो उसमें संज्ञानात्मक क्षमता होती है। अगर किसी व्यक्ति द्वारा किसी चीज को समझने के लिए अपेक्षित निर्धारित समय-सीमा सामान्य सीमा के भीतर होती है और वह उस चीज का सार समझ सकता है, उसके कारण और परिणाम और उसके भीतर की समस्याओं की जड़ और सार स्पष्ट रूप से देख सकता है और फिर अपने दिल में उस चीज की समझ रखता है—और इससे भी बेहतर, अगर वह उस चीज की परिभाषा दे सकता है और उसके बारे में कोई निष्कर्ष निकाल सकता है—तो इसे अच्छी काबिलियत होना कहा जाता है। यानी सामान्य मानवता की सोच रखने वाले एक सामान्य व्यक्ति के रूप में, चाहे तुम पुरुष हो या महिला, चाहे तुम अभी-अभी वयस्क हुए हो या पहले ही प्रौढ़ावस्था या वृद्धावस्था में प्रवेश कर चुके हो, अगर इस चीज के सार के बारे में तुम्हारी समझ सामान्य निर्धारित समय-सीमा के भीतर हासिल हो जाती है तो तुम्हारी काबिलियत अच्छी मानी जाती है। अगर इस चीज को समझने के लिए तुम्हें एक सामान्य व्यक्ति से तीन या चार गुना ज्यादा निर्धारित समय सीमा की आवश्यकता पड़ती है—यानी अगर अच्छी काबिलियत वाले व्यक्ति को तीन दिन चाहिए लेकिन तुम्हें दस दिन की या यहाँ तक कि एक महीने की आवश्यकता पड़ती है—और जब तक तुम इस मामले की घटनाओं का पूरा क्रम स्पष्ट रूप से समझते हो और जब इस मामले से होने वाले नुकसान और नकारात्मक परिणाम पहले ही सामने आ चुके होते हैं, तभी तुम इस मामले की गंभीरता और इसकी जड़ और सार समझते हो तो ज्यादा से ज्यादा तुम्हारी काबिलियत औसत है। दूसरे शब्दों में, अगर अभी तक इस मामले के गंभीर परिणाम नहीं आए हैं लेकिन कुछ नकारात्मक परिणाम पहले से ही लगातार सामने आ रहे हैं और इस प्रक्रिया के दौरान ही तुम धीरे-धीरे इस मामले की जड़ और सार का संज्ञान लेते हो और एक परिभाषा और निष्कर्ष पर पहुंचते हो तो तुम्हारी काबिलियत औसत मानी जाती है। लेकिन अगर इस मामले के नकारात्मक या गंभीर परिणाम सामने आने के बाद ही तुम्हें अचानक एहसास होता है और तुम समझते हो कि इस मामले की प्रकृति क्या है तो तुम्हारी काबिलियत बेहद खराब है। अगर इस मामले के पहले ही नकारात्मक परिणाम आ गए हैं और तुम अभी भी नहीं जानते कि इस मामले के साथ क्या समस्या है या समस्या की जड़ क्या है और तुम अभी भी उसके बारे में कोई निष्कर्ष नहीं निकाल सकते तो तुममें कोई काबिलियत नहीं है। संज्ञानात्मक क्षमता इन चार स्तरों में विभाजित की जाती है। पहले वे लोग हैं जिनमें अच्छी काबिलियत होती है। यानी जब कोई चीज अभी-अभी सामने आई हो और तुम्हें कुछ घंटों के भीतर ही तुरंत निष्कर्ष निकालने की जरूरत हो—और यह एक ऐसी अत्यावश्यक स्थिति हो जहाँ अगर तुम तुरंत कोई निर्णय नहीं लेते, मामले को सँभालने और हल करने के लिए कोई योजना नहीं बनाते या उसका आगे बढ़ना रोकने के लिए कोई नुकसान-नियंत्रण योजना तक नहीं बनाते तो इसके नकारात्मक परिणाम होंगे—अगर इस समयावधि के भीतर तुम इस मामले की जड़ का संज्ञान ले सकते हो और तुरंत और निर्णायक रूप से सटीक आकलन कर सकते हो, सटीक रूप से निर्णय ले सकते हो और निष्कर्ष निकाल सकते हो और फिर उसे सँभालने के लिए उचित योजना बना सकते हो तो इसका मतलब है कि तुममें अच्छी काबिलियत है। लेकिन मान लो तुम सिर्फ महसूस करते हो कि इस मामले में कुछ समस्या है लेकिन तुम नहीं जानते कि समस्या कहाँ है या उसकी जड़ क्या है और इस मामले को सँभालने की सामान्य समयावधि के भीतर तुम्हारे पास कोई निष्कर्ष, निर्णय या उसे सँभालने की कोई योजना नहीं है। इसके बजाय तुम सिर्फ निष्क्रिय रूप से प्रतीक्षा करते हो और उसका आगे का विकास देखते हो और सिर्फ उसके आगे के विकास के जरिये यह पहचानने की कोशिश करते हो कि इस मामले का सार वास्तव में क्या है और एक आकलन करते हो जो बहुत सटीक नहीं होता और उसके बाद, प्रतीक्षा करना और देखना जारी रखते हो और मामला पूरी तरह से विकसित होने से पहले, हो सकता है कि तुम समस्या का सार मुश्किल से ही देख पाओ या मुश्किल से ही कोई समाधान पेश कर पाओ, लेकिन तुम्हारा सँभालना अभी भी त्वरित नहीं होता। अगर ऐसा है तो तुम्हारी काबिलियत बहुत औसत है। अगर यह मामला पूरी तरह से विकसित हो गया है और परिणाम पहले ही सामने आ चुके हैं, समस्या का सार पहले ही पूरी तरह से उभर चुका है और सिर्फ तभी तुम्हें एहसास होता है कि यह मामला खराब है और तुम देखते हो कि उसकी अंतर्निहित जड़ क्या है—या शायद तुम जड़ बिल्कुल भी देख तक नहीं सकते, बल्कि सिर्फ निष्क्रिय रूप से उस मामले का अंतिम परिणाम भुगतते हो या उसका सामना करते हो—इसका मतलब है कि तुम्हारी काबिलियत खराब है। खराब काबिलियत वाले लोगों की एक और अभिव्यक्ति यह होती है कि अगर ऐसे मामले फिर से होते हैं तो फिर भी उनका रवैया वही रहता है, उसे सँभालने का तरीका वही होता है और वे उसे उसी गति से सँभालते हैं। यानी हर बार जब भी ऐसे मामले होते हैं, वे हमेशा उन्हें उसी तरह, उसी गति और दक्षता के साथ सँभालते हैं। चाहे कितनी भी चीजें घटित हों, वे उनके सार का भेद पहचानने में समर्थ नहीं होते, न ही वे सांसारिक मामलों पर अपने विचारों या दृष्टिकोणों में तदनुसार कोई बदलाव करते हैं। ये खराब काबिलियत वाले लोग होते हैं। ठीक इसलिए कि वे खराब काबिलियत वाले लोग होते हैं, उनमें स्वतंत्र रूप से जीने की क्षमता का अभाव होता है; यानी उनमें जीवित रहने के बारे में या जीवन के बारे में कोई दृष्टिकोण नहीं होता। यह खराब काबिलियत वाले होने का संकेत है। बिना काबिलियत वाले लोगों की अभिव्यक्ति यह होती है : जब कोई मामला पहले ही हो चुका होता है, यहाँ तक कि हो सकता है परिणाम भी सामने आ गए हों, तब भी उन्हें पता नहीं होता कि क्या हुआ है, मानो वे सपना देख रहे हों। यह कोई काबिलियत और कोई संज्ञानात्मक क्षमता नहीं होना है। क्या तुम समझे? (हाँ।) संज्ञानात्मक क्षमता मुख्य रूप से विभिन्न लोगों और घटनाओं के सार और उनकी समस्याओं की जड़ों को समझने को संदर्भित करती है; यही संज्ञानात्मक क्षमता है। इसका मतलब है कि एक निश्चित प्रकार के लोगों की अभिव्यक्तियाँ, प्रकाशन और मानवता देखकर तुम जान सकते हो कि वे किन समस्याओं का सामना कर रहे हैं, जिस परिवेश में वे रहते हैं उसमें उनकी समस्याओं की जड़ क्या है, साथ ही तुम वर्तमान में जो घटनाएँ देख रहे हो उनका सार क्या है और उनके भीतर समस्याओं की जड़ कहाँ निहित है। संज्ञानात्मक क्षमता मुख्य रूप से दो पहलुओं को संदर्भित करती है : लोगों, घटनाओं और चीजों के सार की असलियत जानना और उनकी समस्याओं की जड़ की असलियत जानना। संज्ञानात्मक क्षमता के बारे में तुम लोग और क्या समझ सकते हो? क्या कोई इसे ज्ञान को समझने और सीखने की क्षमता के रूप में समझता है? (नहीं।) हम जिस संज्ञानात्मक क्षमता की बात कर रहे हैं उसमें मुख्य रूप से लोगों और घटनाओं को देखने की क्षमता शामिल है। तुम जिस मानक से लोगों और घटनाओं को देखते हो, अगर वह बहुत नीचा है, तुम्हारी समझ बहुत उथली है या तुम किसी व्यक्ति, घटना या चीज का सार नहीं समझ सकते तो तुम्हारी संज्ञानात्मक क्षमता बहुत खराब है या वह है ही नहीं। चाहे तुम्हारे आस-पास के लोग कितने ही स्पष्ट रूप से गलत बातें कहें या गलत दृष्टिकोण व्यक्त करें, वे कितने ही गलत कार्य करें या कितनी ही स्पष्ट भ्रष्टता प्रकट करें, अगर तुम समस्या के सार का पता नहीं लगा सकते, नहीं जानते कि वे किस प्रकार के लोग हैं, क्या वे सही लोग हैं, क्या वे सत्य का अनुसरण करने वाले लोग हैं, उनका चरित्र कैसा है या ऐसे लोगों का सार क्या है—अगर तुम इनमें से कुछ नहीं जानते—तो तुममें कोई संज्ञानात्मक क्षमता नहीं है। किसी व्यक्ति या मामले का सामना करने पर तुम्हारे पास आकलन के लिए कोई मानक नहीं होता। मामला बीत जाने के बाद तुम्हारे पास ऐसी समस्याओं के सार के बारे में कोई निष्कर्ष नहीं होता, और तो और, तुम्हें इसकी कोई समझ भी नहीं होती; और अवश्य ही तुम्हारे पास ऐसे मामले सँभालने के लिए सिद्धांत या उनके लिए अभ्यास के मार्ग नहीं होते—यही है संज्ञानात्मक क्षमता न होने का अर्थ। संज्ञानात्मक क्षमता मुख्य रूप से लोगों, घटनाओं और चीजों को समझने की व्यक्ति की क्षमता को संदर्भित करती है। इस क्षमता पर हमारी चर्चा यहीं समाप्त होती है।

नंबर 6 : आकलन करने की क्षमता

छठी क्षमता है आकलन करने की क्षमता। आकलन करने की क्षमता तब होती है, जब किसी मामले का सामना करने पर तुम यह निर्णय ले सकते हो कि वह उचित है या अनुचित, सही है या गलत और सकारात्मक है या नकारात्मक, और फिर उसके साथ पेश आने और उसे सँभालने का उपयुक्त तरीका निर्धारित करने के लिए अपने निर्णय का इस्तेमाल कर सकते हो। आम तौर पर, जब कोई व्यक्ति किसी मामले का सामना करता है, चाहे उसने उसे पहले देखा हो या नहीं, पहले अनुभव किया हो या नहीं और चाहे मामला अपेक्षाकृत सकारात्मक हो या अपेक्षाकृत नकारात्मक, तो उसे उसके प्रति कैसा रवैया अपनाना चाहिए? क्या उसे अस्वीकार कर देना चाहिए या उसे अंगीकार करके स्वीकार लेना चाहिए? इसे स्पष्ट रूप से देखने के बाद अगर तुम अपना रुख रखते हो और ऐसे सटीक विचार रखते हो जो सत्य सिद्धांतों के अनुरूप हों तो यह साबित होता है कि तुममें आकलन करने की क्षमता है। उदाहरण के लिए, जब तुम किसी व्यक्ति को कुछ कहते हुए सुनते हो तो उस पर विचार करने के बाद तुम यह निर्धारित कर सकते हो कि इसका क्या मतलब है, वक्ता क्या उद्देश्य हासिल करना चाहता है, वह ये शब्द क्यों बोलता है, वह ऐसे शब्द और लहजा इस्तेमाल क्यों करता है और इसे कहते समय उसकी आँखों में एक खास तरह का भाव क्यों होता है। तुम उसकी बातों के पीछे छिपे इरादे, उद्देश्य और अभिप्रेरणाएँ देख सकते हो। चाहे तुम बाद में इन अंतर्निहित इरादों और अभिप्रेरणाओं को कैसे भी सँभालो, तुम मौके पर घटित होने वाले मामले के पीछे छिपी कुछ समस्याएँ समझ सकते हो। तुम जानते हो कि वह क्या करना चाहता है, वह इसे इस तरह क्यों करना चाहता है, वह क्या उद्देश्य हासिल करना चाहता है, वह अपने शब्दों से क्या प्रभाव डालना चाहता है और उसमें क्या गुप्त साधन, षड्यंत्र और साजिशें शामिल हैं। तुम कुछ संकेत देख सकते हो, इस बात से अवगत हो सकते हो कि यहाँ समस्या कोई साधारण समस्या नहीं है, यहाँ तक कि तुम्हारे दिल में सतर्कता की भावना भी हो सकती है। यह साबित करता है कि तुममें आकलन करने की क्षमता है। अगर तुममें आकलन करने की क्षमता है तो इसका मतलब है कि तुम अच्छी काबिलियत वाले व्यक्ति हो। चाहे किसी के शब्द कितने भी मधुर लगें, धर्म-सिद्धांत की दृष्टि से वे सत्य के कितने भी अनुरूप हों, दूसरों को उसका रवैया कितना भी ईमानदार लगे या उसका उद्देश्य कितना भी गहरा छिपा हो, तुम फिर भी उसके बाहरी प्रकाशनों, घटनाओं या उसकी बातों से समस्या का अंदाजा लगा सकते हो—यह साबित करता है कि तुममें अच्छी काबिलियत और आकलन करने की क्षमता है। उदाहरण के लिए, किसी मामले का सामना करते समय, चाहे वह मामला कितना भी आगे बढ़ गया हो, तुम उस मामले की प्रक्रिया समझकर उसका सार और समस्या की जड़ देख सकते हो। यह आकलन करने की क्षमता है। उदाहरण के लिए, जब कलीसिया में मसीह-विरोधी और बुरे लोग गड़बड़ कर रहे हों और बाधा डाल रहे हों तो इन लोगों में से कौन सरगना है, कौन अनुयायी है, कौन इस मामले में मुख्य भूमिका निभाता है और कौन निष्क्रिय है, साथ ही इस मामले का लोगों पर किस तरह का प्रभाव पड़ेगा और अगर यह मामला आगे बढ़ता है तो क्या प्रतिकूल परिणाम होंगे, तुम इस मामले की बुनियादी परिस्थितियाँ समझकर पूरी स्थिति के बारे में निर्णय ले सकते हो। भले ही उस समय तुम्हारा निर्णय, मामला आखिरकार जिस तरह से सामने आता है उससे, कुछ भिन्न हो, फिर भी कम से कम तुम्हारे पास इस मामले को सँभालने के लिए एक दृष्टिकोण, एक रवैया और सटीक सिद्धांत होता है। यह ये साबित करने के लिए पर्याप्त है कि तुममें इस मामले के संबंध में आकलन करने की क्षमता है। यानी तुममें यह आकलन करने की क्षमता है कि मामले का सरगना या मामला भड़काने वाला कौन है या भविष्य में यह मामला किस हद तक बढ़ेगा और तुम्हें इसे सँभालने और प्रतिकूल परिणामों की ओर ले जाने से रोकने के लिए किस तरह के रवैये और सिद्धांतों का इस्तेमाल करना चाहिए। अगर तुममें आकलन करने की क्षमता है, तुम्हारे निर्णय लेने का तर्क और तरीका सही है और तुम्हारे निर्णय लेने का आधार कम से कम मानवता के अनुरूप है या इससे भी बेहतर यह कि वह सत्य सिद्धांतों के अनुरूप है, तो इससे साबित होता है कि तुममें आकलन करने की क्षमता है। भले ही तुम्हारा फैसला उस मामले से ही कुछ हद तक विसंगत हो, फिर भी अगर तुम्हारे निर्णय का कोई आधार है, तुम्हारा निर्णय मामला आगे बढ़ने के प्रतिमानों के अनुरूप है और समान या सदृश समस्याओं के मूल और सार के अनुरूप है—और साथ ही सत्य सिद्धांतों के भी अनुरूप है—तो यह भी कहा जा सकता है कि तुममें आकलन करने की क्षमता है। आकलन करने की क्षमता होना साबित करता है कि तुम समस्याओं के बारे में सोच सकते हो। अगर तुम्हारे निर्णय मामले की जड़, सार और अन्य तमाम पहलुओं के अनुरूप हैं तो इससे साबित होता है कि तुम अच्छी काबिलियत वाले व्यक्ति हो।

व्यक्ति चाहे जिन लोगों या मामलों का सामना करे, वह उन्हें सँभालने और हल करने के लिए आगे की योजना सिर्फ तभी बना सकता है जब उसकी सोच सही हो और सिर्फ इस निर्णय के आधार पर बना सकता है कि मामला उचित है या अनुचित, सही है या गलत या सकारात्मक है या नकारात्मक। अगर व्यक्ति समस्याओं के बारे में सोचना नहीं जानता—विशेष रूप से कहें तो, अगर वह समस्याओं का निर्णय नहीं कर सकता—तो वह समस्याएँ सँभाल भी नहीं सकता, यानी उसमें समस्याएँ सँभालने की क्षमता नहीं होती। समस्याएँ सँभालने वाला कोई भी व्यक्ति इस निर्णय के आधार पर ऐसा करता है कि मामला सही है या गलत; वरना समस्या हल करने की उसकी योजना में और उसके अभ्यास के मार्ग में आधार का अभाव होगा। उदाहरण के लिए, कोई व्यक्ति तुम्हें रिपोर्ट करता है कि एक कलीसिया विशेष में कलीसियाई जीवन अच्छा नहीं है; ज्यादातर लोग नकारात्मक और उदासीन हैं, सभा में आने या अपना कर्तव्य निभाने के लिए अनिच्छुक हैं। तुम ऐसी प्रघटना का निर्णय कैसे करते हो? क्या यह एक वास्तविक जीवन की समस्या है? (हाँ।) चूँकि यह एक वास्तविक जीवन की समस्या है, इसलिए तुम्हें इसे सँभालने और हल करने के लिए अभ्यास की एक विशिष्ट योजना बनाने की आवश्यकता है। समस्या हल करने से पहले क्या तुम्हें यह निर्णय लेने की आवश्यकता नहीं है कि इस समस्या की जड़ और सार क्या है और यह किन लोगों के कारण उत्पन्न हो रही है? क्या तुम्हें इनका निर्णय लेने की आवश्यकता नहीं है? (हाँ, है।) सिर्फ सोच-विचार करके ही तुम निर्णय ले सकते हो और निर्णय लेने के बाद ही तुम समस्या की जड़ पहचान सकते हो और फिर समस्या की जड़ और सार के आधार पर तुम समस्या सँभालने के लिए उचित, उपयुक्त तरीके और उसके समाधान की योजनाएँ तय कर सकते हो। अगर तुम्हें पता चला कि एक कलीसिया विशेष में कलीसियाई जीवन अच्छा नहीं है, लेकिन तुम उसका कारण नहीं जानते तो तुम यह कैसे निर्णय लोगे कि समस्या की जड़ कहाँ है? (मैं पहले सोचूँगा कि यह समस्या सीधे कलीसिया के अगुआ से संबंधित है। अगर कलीसिया के अगुआ में आध्यात्मिक समझ नहीं है, उसने वर्षों से परमेश्वर में विश्वास किया है लेकिन वह सत्य नहीं समझता, अपने सामने आने वाली कोई भी समस्या नहीं सँभाल सकता और यह नहीं जानता कि परमेश्वर के चुने हुए लोगों की परमेश्वर के वचन खाने-पीने या सत्य के बारे में संगति करने के लिए अगुआई कैसे की जाए तो ऐसे नकली अगुआ वाली कलीसिया में अच्छा कलीसियाई जीवन नहीं होगा।) यह एक निर्णय है। आम तौर पर, सरल समस्याओं के लिए अगर निर्णय सटीक है तो यह तुम्हें समस्या की जड़ समझने दे सकता है। लेकिन कुछ समस्याएँ जटिल होती हैं और अगर तुम्हारे द्वारा समझी गई जानकारी पूरी नहीं है तो संभव है कि तुम्हारा एकमात्र निर्णय तुम्हें समस्या की जड़ नहीं समझने दे। तो क्या दूसरा और तीसरा निर्णय भी होता है? (हाँ।) तीन निर्णय होने पर यह संभव है कि उनमें से एक सबसे सटीक हो। तो फिर तुम लोग अन्य कौन-से निर्णय सोच सकते हो? (मैं जो सोच सकता हूँ वह यह है कि इस कलीसिया के लोगों में आम तौर पर खराब काबिलियत और सत्य समझने की खराब क्षमता है और वे सत्य से प्रेम नहीं करते। यही कारण है कि वहाँ कलीसियाई जीवन के परिणाम खराब होते हैं।) क्या यह स्थिति की वास्तविकता के अनुरूप है? यह दूसरा निर्णय है। क्या कोई अन्य निर्णय हैं? (मैं इस बारे में भी सोचूँगा कि क्या इस कलीसिया में विघ्न डालने वाले बुरे लोग हैं।) यह तीसरा निर्णय है। इन तीनों निर्णयों में से कौन-सा निर्णय वास्तविक स्थिति के अनुरूप और ज्यादा यथार्थपरक है और कौन-सा खोखला है? (मुझे लगता है कि दूसरा निर्णय कुछ हद तक खोखला है। वास्तव में, अगर कलीसिया के पास कार्य के लिए जिम्मेदार अगुआ के रूप में कोई उपयुक्त व्यक्ति है तो कलीसियाई जीवन के परिणाम अच्छे होंगे। परमेश्वर के वचन खाने-पीने और सत्य समझने से भाई-बहनों में निश्चित रूप से अपने कर्तव्य निभाने की प्रेरणा होगी। मुझे लगता है कि पहला और तीसरा निर्णय ज्यादा यथार्थपरक हैं।) दूसरा निर्णय खोखला धर्म-सिद्धांत है। पहला और तीसरा निर्णय वास्तविक स्थिति के अनुरूप हैं और सटीक हैं। एक ओर ये दोनों निर्णय तार्किक सोच पर आधारित हैं; दूसरी ओर ये कुछ ऐसी परिघटनाओं पर आधारित हैं जो आम तौर पर वास्तविक जीवन में पाई जाती हैं। अगर तुम सामान्य परिघटनाएँ समझ सकते हो, तो इससे साबित होता है कि तुम्हारी सोच सही और तर्क के अनुरूप है। अगर तुम वास्तविक स्थिति नहीं समझ सकते और तुम्हारा निर्णय वास्तविक जीवन से जुड़ा नहीं है तो इससे साबित होता है कि तुम्हारी सोच में तर्क की कमी है और उसमें समस्याएँ हैं और तुम समस्याओं को अयथार्थपरक, गैर-वस्तुनिष्ठ तरीके से देखते हो। पहला और तीसरा निर्णय वस्तुनिष्ठ हैं। एक स्थिति यह हो सकती है कि कलीसिया का अगुआ यह नहीं जानता कि कार्य कैसे किया जाए। खुद उसके पास जीवन प्रवेश में कोई मार्ग नहीं है, इसलिए जब कलीसिया और भाई-बहनों की अगुआई करने की बात आती है तो उसके पास बिलकुल भी कोई मार्ग नहीं होता। नतीजतन, वहाँ कलीसियाई जीवन नहीं सुधरता। वास्तव में, कलीसिया में ज्यादातर लोग ईमानदारी से परमेश्वर में विश्वास करते हैं और उनमें प्रेरणा होती है, लेकिन कलीसियाई जीवन वास्तव में कोई परिणाम नहीं देता। हर सभा एक ही नियत क्रम का पालन करती है : गाना, प्रार्थना करना, परमेश्वर के वचन पढ़ना, और फिर अगुआ या उपयाजक कुछ सतही समझ या धर्म-सिद्धांत साझा करता है। वहाँ बहुत कम लोग वास्तविक अनुभवजन्य समझ के बारे में बोल पाते हैं। इसके अलावा, कलीसिया के अगुआ की काबिलियत खराब और अनुभव उथला होता है और वह समस्याएँ हल करने के लिए सत्य पर संगति करने में असमर्थ रहता है। इस प्रकार कलीसियाई जीवन नीरस और आनंदहीन लगता है। वहाँ कई सभाएँ हुई हैं लेकिन किसी को उनसे कुछ हासिल नहीं हुआ है, इसलिए ज्यादातर लोगों को लगता है कि ऐसी सभाओं में जाना घर पर परमेश्वर के वचन पढ़ने से कम लाभदायक है और वे उनमें शामिल होने के लिए अनिच्छुक हो जाते हैं। कुछ लोग एक-दो साल तक परमेश्वर में विश्वास करने और कुछ सत्य समझने के बाद कर्तव्य निभाना चाहते हैं। लेकिन कलीसिया के कुछ अगुआ नहीं जानते कि कौन-से लोग किस कर्तव्य के लिए उपयुक्त हैं या वे किस तरह के काम के लिए उपयुक्त हैं। वे लोगों को उचित रूप से व्यवस्थित करने या उनका उपयोग करने में समर्थ नहीं हैं, न ही वे लोगों के कर्तव्य निभाने में उनका समर्थन और सहायता करने के लिए अपने अनुभव इस्तेमाल कर सकते हैं। इससे कुछ लोग नकारात्मक और अपने कर्तव्य निभाने के लिए अनिच्छुक हो सकते हैं। असल में, अपना कर्तव्य निभाने के इच्छुक ज्यादातर लोग अपना कर्तव्य अच्छी तरह से निभा सकते हैं; उन्हें बस समर्थन और सहायता नहीं मिलती। अगर कलीसिया के अगुआ और उपयाजक परमेश्वर के वचनों के अनुसार लोगों का समर्थन और सहायता कर सकें तो कलीसिया में अपना कर्तव्य निभाने के इच्छुक लोगों की संख्या बढ़ जाएगी और वे सामान्य रूप से अपना कर्तव्य निभा पाएँगे। चूँकि कलीसिया के अगुआ और उपयाजक नहीं जानते कि काम कैसे करना है, इसलिए कलीसियाई जीवन खराब परिणाम देता है और कुछ समस्याएँ लंबे समय तक अनसुलझी रहती हैं और कुछ समय बाद कई लोग नकारात्मक हो जाते हैं और उनमें कोई प्रेरणा नहीं रहती; यह परमेश्वर के चुने हुए लोगों को अपने कर्तव्य निभाने में प्रभावित करता है। अगर कलीसियाई जीवन के परिणाम खराब रहते हैं तो इसका मुख्य कारण यह है कि कलीसिया के अगुआ और उपयाजक नहीं जानते कि कलीसिया का कार्य कैसे करना है। यह एक स्थिति है। दूसरी स्थिति तब होती है जब मसीह-विरोधी और बुरे लोग सत्ता पर कब्जा कर लेते हैं और कलीसिया में विघ्न पैदा करते हैं, और ऐसा समय-समय पर होता रहता है। जब कलीसिया के अगुआ काम करना नहीं जानते और मसीह-विरोधी और बुरे लोग सत्ता में भी होते हैं जो लगातार गुट बनाते हैं, स्वतंत्र राज्य स्थापित करते हैं और दूसरों को सताते और दबाते हैं तो इससे कुछ भाई-बहनों को, जो ईमानदारी से परमेश्वर में विश्वास करते हैं और अपना कर्तव्य निभाने के लिए तैयार होते हैं, दबाया, सताया जाता है और अलग-थलग किया जाता है। वे अपना कर्तव्य निभाना चाहते हैं लेकिन उन्हें कोई अवसर नहीं मिलता, जिससे वे नकारात्मक और कमजोर हो जाते हैं। ईमानदारी से परमेश्वर में विश्वास करने वाले इन लोगों को मसीह-विरोधियों और उनके संगी-साथियों के साथ सभा करने में कोई आनंद नहीं आता। मसीह-विरोधी हमेशा सत्ता पर कब्जा करना और खुद को स्थापित करना चाहते हैं। जब परमेश्वर में ईमानदारी से विश्वास करने वाले लोग सभाओं में शामिल होते हैं तो वे सत्य और ज्यादा समझना और अपने अनुभव साझा करना चाहते हैं, लेकिन मसीह-विरोधी उन्हें दबाते हैं और उन्हें अवसर नहीं देते। नतीजतन, कलीसियाई जीवन अव्यवस्थित हो जाता है; लोग अव्यवस्था में बिखर जाते हैं और सभाएँ आनंददायक नहीं रह जातीं। लोगों में जो थोड़ा-बहुत उत्साह और प्रेम रहा होता है, वह खो जाता है और वे अब अपना कर्तव्य निभाने के लिए तैयार नहीं होते। कलीसियाई जीवन के खराब परिणाम इनमें से किसी भी कारण से हो सकते हैं। यही है जिसके बारे में तुम लोग सोच सकते हो और जिसका निर्णय ले सकते हो। निर्णय के जरिये तुम जिस निष्कर्ष पर पहुँचते हो, अगर वह वास्तविक स्थिति से जुड़ा है, भले ही वह आंशिक रूप से जुड़ा हो या सिर्फ संभावित समस्या की पहचान करता हो, तो यह आकलन करने की क्षमता होने की अभिव्यक्ति है। कम से कम, निर्णय के जरिये तुम जिस निष्कर्ष और राय पर पहुँचते हो वे वास्तविक स्थिति से जुड़े होते हैं, वे धर्म-सिद्धांत, खोखले या ऐसी चीज नहीं होते जो अस्तित्व में ही नहीं है। यह साबित करता है कि तुममें आकलन करने की क्षमता है। यदि हर मामले के बारे में तुम्हारे द्वारा निकाले गए निष्कर्ष इस चीज के सामान्य प्रतिमानों के अनुरूप नहीं होते कि चीजें कैसे विकसित होती हैं या वास्तविक जीवन में कोई मामला कैसे सामने आता है, और वे पूरी तरह से काल्पनिक, खोखले, अवास्तविक और असत्य हैं और उनका वास्तविक स्थितियों से कोई संबंध नहीं है तो इसका मतलब है कि तुममें आकलन करने की क्षमता नहीं है या तुम निर्णय लेने में अक्सर गलतियाँ करते हो। फिर दूसरे निर्णय के बारे में क्या, जिसका तुम लोगों ने पहले उल्लेख किया था, कि कलीसियाई जीवन के खराब परिणाम इस कलीसिया के लोगों की खराब काबिलियत और उनके सत्य से प्रेम नहीं करने के कारण हैं—यह किस तरह का निर्णय है? (इस निर्णय में त्रुटि है।) इसे निर्णय में त्रुटि करना कहा जाता है। अगर तुम उन स्थितियों को पूरी तरह से नहीं समझ सकते जो ऐसे मामलों के साथ अक्सर होती हैं—यानी होने वाली कुछ सबसे संभावित स्थितियाँ—और तुम निर्णय के जरिये केवल एक स्थिति प्रस्तुत करते हो या तुम संभव स्थितियों के बारे में सोच सकते हो लेकिन असंभव स्थितियों के बारे में भी सोच सकते हो, तो यह क्या साबित करता है? यह साबित करता है कि तुम्हारी आकलन करने की क्षमता औसत है। आकलन करने की औसत क्षमता वाले व्यक्ति के पास किसी मामले के बारे में कुछ विचार होते हैं लेकिन वह निश्चित नहीं हो सकता। ऐसे मामलों में वह जो निर्णय लेता है वह गलत होता है। अगर व्यक्ति के निर्णय कभी सही होते हैं और कभी गलत, और कुछ वास्तविक स्थिति के अनुरूप होते हैं जबकि अन्य नहीं होते, लेकिन गलत निर्णय अपेक्षाकृत ज्यादा बार होते हैं, तो यह दर्शाता है कि उसकी आकलन करने की क्षमता खराब है। मान लो निर्णय के जरिये वह जिन निष्कर्षों पर पहुँचता है वे पूरी तरह से खोखले होते हैं, इस चीज के प्रतिमानों के बिल्कुल भी अनुरूप नहीं होते कि चीजें कैसे विकसित होती हैं, और आम या अक्सर होने वाली घटनाओं के अनुरूप तो बिल्कुल भी नहीं होते, तथ्यों से पूरी तरह से असंबंधित होते हैं। उनके निर्णय कल्पनाओं के सिवाय कुछ नहीं होते, चीजें कैसे विकसित होती हैं इसके प्रतिमानों से या मानवता के सार से उनका कोई संबंध नहीं होता, और वे वास्तविक जीवन के संदर्भ और आसपास के परिवेश से पूरी तरह से बेमेल होते हैं। यानी, मान लो उनके निर्णय वास्तविकता से असंबंधित हैं—वे आकलन के जरिये जो कुछ भी प्रस्तुत करते हैं वह वास्तविक जीवन में कभी नहीं हो सकता, और वे जो बोलते हैं वह समस्या का सार बिल्कुल भी नहीं होता। अगर ऐसा है तो इस व्यक्ति में आकलन करने की कोई क्षमता नहीं है।

यह आँकने के लिए कि किसी व्यक्ति में आकलन करने की क्षमता है या नहीं, मुख्य बात यह देखना है कि विभिन्न प्रकार के लोगों और विभिन्न प्रकार की चीजों के बारे में उसके निर्णय सटीक हैं या नहीं। उदाहरण के लिए, मान लो तुम किसी व्यक्ति को रोते हुए देखते हो और तुम्हें नहीं पता कि वह क्यों रो रहा है। तुम देख सकते हो कि वह बहुत व्यथित और बहुत दुखी होकर रो रहा है और वह समय-समय पर प्रार्थना भी कर रहा है और परमेश्वर के वचन भी पढ़ रहा है, और वह किसी भी उस व्यक्ति को जवाब नहीं देता जो उससे बात करता है। तुमसे यह निर्णय लेने के लिए कहा जाता है कि इस व्यक्ति के साथ क्या हो रहा है और तुम कहते हो, “उसे घर की याद आ रही होगी। कुछ समय पहले उसकी माँ बीमार हो गई थी इसलिए वह घर जाना चाहता है।” क्या यह निर्णय सटीक है? कुछ लोग कहते हैं, “वह नकारात्मक महसूस कर रहा होगा। ज्यादातर समय जब लोग रोते हैं तो ऐसा इसलिए होता है कि उनकी भावनाएँ आहत हो गई होती हैं। उदाहरण के लिए, लोग तब रोते हैं जब उन्हें धौंस दी जाती है या धोखा दिया जाता है। जब वह किसी समस्या का सामना करता है और उसके साथ गलत व्यवहार किया जाता है तो वह हमेशा रोता है और दूसरों से बात करने या मिलने-जुलने का इच्छुक नहीं होता। यह नकारात्मक महसूस करने की अभिव्यक्ति है।” कुछ दूसरे लोग यह निर्णय लेते हैं : “वह अक्सर बाहर सुसमाचार का प्रचार करता था और अपना कर्तव्य निभाता था, लेकिन अब वह लंबे समय से कलीसिया के भीतर अपना कर्तव्य निभा रहा है और हो सकता है वह इसका आदी न हो और घुटन महसूस करता हो।” क्या कोई अन्य संभावनाएँ हैं? कुछ लोग कहते हैं, “शायद उसे कल मांस खाने को नहीं मिला, जिससे वह परेशान होकर रो रहा है।” दूसरे लोग कहते हैं, “कल वह मुझसे बात करने आया था। मुझे लगा वह बस पास से गुजर रहा है इसलिए मैंने उस पर सरसरी निगाह डाली और कुछ नहीं कहा। क्या इससे वह नाराज हो गया होगा? क्या वह इस वजह से रो रहा होगा?” इस मामले का वास्तविक स्थिति के अनुरूप तरीके से कैसे निर्णय किया जाए? क्या इसका निर्णय लेना आसान है? (मैं कुछ निर्णय ले सकता हूँ। अभी-अभी बताए गए कुछ कारण—घर की याद, आहत भावनाएँ या खिन्न, दमित मनोदशा—संभवतः ये सभी स्थितियाँ व्यक्ति के रोने का कारण बन सकती हैं। लेकिन मांस न खाने या किसी से बात करते समय अनदेखा किए जाने जैसी छोटी-छोटी बातें व्यक्ति के रोने के लिए पर्याप्त नहीं होनी चाहिए।) कौन-से कारण हैं जो व्यक्ति को बुरी तरह रुला सकते हैं? शिकायतें, उदासी, किसी व्यक्ति या चीज की याद आना, ऋण की भावना। इसलिए तुम्हें उससे पूछना चाहिए, “तुम रो क्यों रहे हो? क्या तुम इसलिए रो रहे हो कि तुम्हारे साथ गलत व्यवहार किया गया है और तुम दुखी हो या इसलिए कि तुम आत्मचिंतन कर रहे हो और महसूस कर रहे हो कि तुम परमेश्वर के बहुत ऋणी हो?” उसके साथ इस तरह दिल को छूने वाली बातचीत करके तुम जान जाओगे कि वह क्यों रो रहा है। संक्षेप में, यह संभव नहीं है कि वह इसलिए रो रहा हो कि उसने ठीक से खाना नहीं खाया या मांस नहीं खा सका, न ही यह संभव है कि वह इसलिए रो रहा हो कि दूसरों ने उसे अनदेखा किया या उससे आँखें फेर लीं। बेशक, सामान्य परिस्थितियों में थोड़ी-सी कठिनाई सहने से व्यक्ति नहीं रोएगा और कभी-कभार अच्छे मूड में नहीं होना भी उसे नहीं रुलाएगा। जो चीजें व्यक्ति को रुला सकती हैं वे आम तौर पर ऊपर बताई गई कुछ स्थितियाँ ही होती हैं। तुम उन सामान्य स्थितियों के आधार पर उसके रोने का कारण तय कर सकते हो और फिर तुम उसकी सामान्य, सतत अभिव्यक्तियों के आधार पर निर्णय ले सकते हो—जैसे कि यह तथ्य कि वह आम तौर पर तब तक नहीं रोता जब तक कि उसका सामना किसी दुखद या ऐसी चीज से नहीं होता जो उसका घाव हरा कर दे, वह आसानी से आँसू नहीं बहाता, और वह विशेष रूप से परेशान करने वाले मामलों और ऐसी चीजों के बारे में बात किए जाने पर ही रोता है जो विशेष रूप से उसकी आत्मा को छूती हैं या जब उसने कुछ गलत किया होता है या कोई गंभीर गलती की होती है और वह परमेश्वर के प्रति कृतज्ञ महसूस करता है—इस संदर्भ के आधार पर निर्णय लेने से तुम कमोबेश यह समझ सकते हो कि वह क्यों रो रहा है। एक स्थिति यह है कि वह तब रोएगा जब परिवार का कोई सदस्य गंभीर रूप से बीमार हो जाए या उसकी मृत्यु हो जाए, दूसरी स्थिति यह है कि वह खुद किसी गंभीर बीमारी से पीड़ित हो और व्यथित हो। या फिर, वह इसलिए रो सकता है कि उसने कुछ गलत किया है और इस तरह कोई अपराध किया है, और उसे लगता है कि वह परमेश्वर का ऋणी है, वह अपना मार्ग बदलने की पूरी कोशिश करना चाहता है लेकिन फिर भी उसमें कमजोरियाँ हैं और वह उन पर काबू पाने में असमर्थ है; ये जटिल भावनाएँ एक-साथ मिलकर उसे रुला देती हैं। ये निर्णय वास्तविक स्थिति के साथ अपेक्षाकृत सुसंगत हैं। उसकी सतत अभिव्यक्तियों और उसके व्यक्तित्व की विशेषताओं के आधार पर निर्णय लेने से तुम इस बात का मूल कारण पता लगा सकते हो कि वह अभी क्यों रो रहा है। इस तरह निर्णय लेना अपेक्षाकृत ज्यादा सटीक होगा। एक ओर ऐसे लोगों का आध्यात्मिक कद और वर्तमान में उनके द्वारा अनुभव की जा रही कुछ समस्याओं को समझकर और दूसरी ओर उनकी मानवता के दोषों के साथ-साथ उनके द्वारा अक्सर प्रकट की जाने वाली कुछ भ्रष्टता और कमजोरियाँ समझकर तुम मूल रूप से दायरे को सीमित कर सकते हो और इस दायरे के भीतर इस व्यक्ति की समस्या का मूल कारण क्या है, इसका निर्णय ले सकते हो। इस तरह से निर्णय लेना अपेक्षाकृत सटीक होगा।

हमने अब लोगों की आकलन करने की क्षमता के संदर्भ में अच्छी काबिलियत, औसत काबिलियत और खराब काबिलियत वाले लोगों की अभिव्यक्तियों के बारे में संगति समाप्त कर ली है, है ना? (हाँ।) सबसे खराब काबिलियत वाले लोगों की श्रेणी भी है। चाहे कुछ भी हो जाए या वे किसी को कुछ भी करते हुए देखें, ऐसे लोग निर्णय लेना नहीं जानते। क्यों नहीं जानते? क्योंकि उनकी काबिलियत बहुत खराब होती है, उनके पास आकलन करने की क्षमता नहीं होती और वे नहीं जानते कि चीजों के बारे में निर्णय कैसे लिया जाए। उदाहरण के लिए, मान लो वे किसी को कुछ नकारात्मक कहते हुए सुनते हैं। जब इस नकारात्मक कथन के सार और प्रकृति की बात आती है तो वे नहीं जानते कि उनके निर्णय लेने का आधार क्या होना चाहिए, उन्हें इसका कोई अंदाजा नहीं होता। इसका मतलब है वे नहीं जानते कि समस्याओं के बारे में कैसे सोचें और नहीं जानते कि चीजों का निर्णय कैसे लें। जब वे किसी को कुछ करते हुए देखते हैं तो वे मामले के सार के आधार पर यह निर्णय नहीं ले सकते कि इस मामले की प्रकृति क्या है या इस व्यक्ति का चरित्र कैसा है; वे नहीं जानते कि अपने आचरण के अनुभव के आधार पर इन चीजों का निर्णय कैसे लें, और परमेश्वर के वचनों के आधार पर उनका निर्णय लेना तो वे और भी कम जानते हैं। इसलिए उनमें आकलन करने की क्षमता नहीं होती। चीजों का निर्णय लेने में समर्थ नहीं होने का मूल कारण क्या होता है? यही कि ऐसे व्यक्तियों को समस्याओं के बारे में सोचना नहीं आता और जब लोगों और चीजों को देखने की बात आती है तो उन्हें नहीं पता होता कि उनके किस पहलू को देखना है, उन्हें कैसे देखना है या उन्हें किस आधार पर देखना है। और वे नहीं जानते कि बाद में क्या निष्कर्ष निकालने हैं, निष्कर्ष कैसे निकालने हैं या निष्कर्ष पर पहुँचने के बाद इस प्रकार के व्यक्ति या मामले से कैसे पेश आना है और उन्हें कैसे सँभालना है। उनके दिमाग या तो खाली होते हैं या धुँधले। यह आकलन करने की क्षमता नहीं होना है। आकलन करने की क्षमता से रहित लोगों की मुख्य समस्या यह होती है कि वे किसी सिद्धांत को नहीं समझते या आत्मसात नहीं करते, यहाँ तक कि उन्हें आचरण करने का अनुभव भी नहीं होता। इसलिए जब वे विभिन्न प्रकार के लोगों के साथ मिलते-जुलते हैं तो वे नहीं जानते कि किस प्रकार के लोगों के साथ जुड़ना उचित है और किस प्रकार के लोगों के साथ नहीं; वे नहीं जानते कि कौन-से लोग हैं जो अपेक्षाकृत दयालु हैं और जिनके पास कुछ सशक्त बिंदु भी हैं जिनसे वे अपनी कमियों की भरपाई करने के लिए सीख सकते हैं और जो उनकी मदद कर सकते हैं और उन्हें लाभ पहुँचा सकते हैं; किस तरह के लोगों को बर्दाश्त किया जा सकता है और उनके साथ अनिच्छा से रहा जा सकता है; और किस तरह के लोगों में इतनी ज्यादा बुराई होती है कि उनके साथ जुड़ना आसानी से परेशानी या विवादों को आमंत्रित कर सकता है और इसलिए उनसे दूर ही रहना चाहिए—वे इन सब के बारे में अनभिज्ञ होते हैं। संक्षेप में, आकलन करने की क्षमता से रहित ये लोग कुछ नहीं जानते और किसी व्यक्ति या मामले का निर्णय नहीं ले सकते। लेकिन उनका एक अपना तरीका भी होता है, एक निश्चित नियम जिसका वे पालन करते हैं। वे कहते हैं, “मैं चाहे किसी के साथ भी चीजें सँभालूँ या किसी से भी बात करूँ, मैं बस मजाक करके उन्हें टाल देता हूँ। मैं किसी से दुश्मनी नहीं रखता। चाहे वह अच्छा व्यक्ति हो या बुरा, चाहे वह वास्तव में परमेश्वर में विश्वास करता हो या नहीं करता हो, चाहे वह सत्य से प्रेम करता हो या उससे विमुख हो—मैं उसके साथ हिल-मिलकर रहता हूँ और किसी को नाराज नहीं करता। जब मैं बुरे लोगों को देखता हूँ तो उनसे दूर रहता हूँ; जब मैं भोले-भाले लोगों को देखता हूँ तो उन्हें धौंस देता हूँ।” ठीक यही उनका शैतानी तर्क है। वे नहीं जानते कि उन्हें किस तरह के लोगों के साथ जुड़ना चाहिए, किस तरह के लोगों से दूर रहना चाहिए और किस तरह के लोगों के साथ कभी जुड़ना या कोई व्यवहार करना नहीं चाहिए। वे जरा भी भेद पहचानने की क्षमता का इस्तेमाल नहीं करते और सभी को एक-जैसा समझते हैं, सभी लोगों के साथ एक-जैसा व्यवहार करते हैं। चाहे कोई भी हो, अगर वे उस व्यक्ति के बारे में अनुकूल राय नहीं रखते तो वे उसे बाहरी या दुश्मन ही मानेंगे। कोई व्यक्ति कितना भी अच्छा हो, अगर वह उन्हें कोई लाभ नहीं देता तो वे उस व्यक्ति के साथ सतर्कता से पेश आएँगे। वे किसी के सामने अपना दिल नहीं खोलते और सभी के साथ सतर्क नजरिया अपनाते हैं। ऐसे लोग अच्छी काबिलियत वाले होते हैं या खराब काबिलियत वाले? (खराब काबिलियत वाले।) खराब काबिलियत होने पर भी उनके ऐसे विचार कैसे हो सकते हैं? ऐसे लोग बस छोटी सोच वाले होते हैं। बिना काबिलियत वाले लोगों और मानसिक रूप से अक्षम लोगों के बीच क्या अंतर होता है? बिना काबिलियत वाले लोग मानसिक रूप से कमजोर और मूर्ख होते हैं। खाने-पहनने, इज्जत बनाए रखने और लाभ लेने व नुकसान नहीं उठाने के लिए कुछ हिसाब-किताब रखने के अलावा उनमें कोई काबिलियत नहीं होती। दूसरी ओर, मानसिक रूप से अक्षम लोगों के पास अपने हितों की रक्षा करने या लाभ लेने के लिए कोई हिसाब-किताब तक नहीं होता—उनके पास कोई विचार ही नहीं होता। मानसिक रूप से कमजोर और मूर्ख लोगों के पास कुछ हिसाब-किताब होने के अलावा जीवित रहने की कोई क्षमता, कोई काबिलियत और आकलन करने की कोई क्षमता बिल्कुल नहीं होती। इसलिए वे किसी व्यक्ति के साथ कैसा व्यवहार करते हैं इसके कोई सिद्धांत नहीं होते; वे बस अपनी भावनाओं के अनुसार चलते हैं। जब तक उन्हें लगता है कि तुम उनके साथ अच्छा बर्ताव नहीं करते हो, तब तक वे तुमसे दूर रहेंगे, तुम्हारे प्रति प्रतिरोधी महसूस करेंगे, अपने दिल में तुमसे नफरत करेंगे और तुम्हें नकारेंगे। चाहे तुम उनके प्रति कितनी भी सद्भावना रखो या कैसे भी उनकी मदद करो, जब तक वे इसे स्पष्ट रूप से नहीं समझ सकते तब तक वे यह महसूस नहीं करेंगे कि तुम उनके प्रति मित्रवत हो या तुम उनके लिए बिल्कुल भी हानिकारक नहीं हो। वे यह नहीं पहचान सकते कि लोग, घटनाएँ और चीजें उचित हैं या अनुचित, सही हैं या गलत, सकारात्मक हैं या नकारात्मक—वे इन चीजों का निर्णय नहीं ले सकते। उनके पास सिर्फ कुछ हिसाब-किताब होता है। जब वे लाभ ले लेते हैं तो वे खुश महसूस करते हैं; जब वे लाभ नहीं ले पाते हैं तो उन्हें लगता है कि उन्हें नुकसान हो गया है, उनके साथ गलत व्यवहार किया गया है, दूसरों ने उनका मजाक उड़ाया है और वे संकल्प लेते हैं कि अगली बार वे दूसरों को लाभ नहीं लेने देंगे या दूसरों को दिखावा नहीं करने देंगे या अपने से इक्कीस नहीं होने देंगे—वे दूसरों को कोई मौका नहीं देंगे। मुझे बताओ, क्या उनके दिमाग में ये हिसाब-किताब होना ही काबिलियत होना माना जाता है? यह मानसिक रूप से अक्षम होने से थोड़ा ही बेहतर है, लेकिन जब क्षमताओं की बात आती है तो उनमें कोई क्षमता नहीं होती—उनमें विभिन्न प्रकार के मामले सँभालने के लिए विभिन्न क्षमताएँ नहीं होतीं। वे बस मूर्ख और मानसिक रूप से कमजोर होते हैं। ऐसे लोगों में कोई काबिलियत नहीं होती। क्या तुम समझते हो? (हाँ।) एकमात्र ऐसी चीज जो उन लोगों के पास होती है लेकिन मानसिक रूप से अक्षम लोगों के पास नहीं होती, वह है ये हिसाब-किताब; मानसिक रूप से अक्षम लोगों के पास ये हिसाब-किताब तक नहीं होते। जब ऐसे लोग यह सुनते हैं तो वे आश्वस्त नहीं होते; वे कहते हैं, “तुम दावा करते हो कि मेरे पास आकलन करने की क्षमता नहीं है? कुछ अमेरिकी डॉलर और सोना एक-साथ रखो और देखो कि क्या मैं उन्हें पहचान नहीं सकता। मैं उनमें अंतर बता सकता हूँ! सोना पीला होता है और अमेरिकी डॉलर कागजी मुद्रा है! प्लैटिनम और चाँदी एक-साथ रखो और देखो कि क्या मैं निर्णय नहीं ले सकता! प्लैटिनम और चाँदी सफेद रंग की अलग-अलग रंगतें हैं—मैं यह बता सकता हूँ!” क्या यह मूर्खतापूर्ण नहीं है? यह अत्यंत मूर्खतापूर्ण है। वे सिर्फ इन चीजों के बीच अंतर करने में सक्षम होते हैं और फिर भी इसके बारे में दिखावा करना चाहते हैं और साबित करना चाहते हैं कि वे मूर्ख नहीं हैं। उन्होंने बहुत-सी मूर्खतापूर्ण चीजें की होती हैं, बहुत-सी ऐसी चीजें जो काबिलियत की कमी प्रदर्शित करती हैं—वे उनके बारे में बात क्यों नहीं करते और उन्हें समझने की कोशिश क्यों नहीं करते? चूँकि उनमें काबिलियत की कमी होती है, चूँकि उनकी काबिलियत बहुत खराब होती है और वे इन चीजों को पहचान नहीं सकते या इनमें अंतर नहीं कर सकते, ठीक इसलिए वे एक-दो चीजें ऐसी लाते हैं जिन्हें मानसिक रूप से अक्षम लोग नहीं कर सकते, यह साबित करने के लिए कि वे मानसिक रूप से विकलांग नहीं हैं, यह साबित करने के लिए कि उनमें कुछ बुद्धि और काबिलियत है। क्या यह मूर्खता नहीं है? यह उनकी मूर्खता को और अधिक साबित करता है। जिन लोगों में काबिलियत नहीं है उनकी अभिव्यक्तियों पर हमारी संगति भी अब पूरी हो गई है। किसी व्यक्ति में आकलन करने की क्षमता है या नहीं, इसका प्राथमिक पैमाना क्या है? यही कि उनके पास सामान्य मानवता की सोच है या नहीं। अगर तुममें सामान्य मानवता की सोच नहीं है तो तुम किसी चीज का निर्णय नहीं ले पाओगे। अगर तुममें सामान्य मानवता की सोच है तो तुम्हारे निर्णयों में कुछ गलतियाँ हो सकती हैं, लेकिन कम से कम, यह दर्शाता है कि तुममें आकलन करने की क्षमता है और तुम सामान्य मानवता की सोचने की क्षमता रखते हो। तुम्हारे द्वारा लिए गए निर्णय अटकलें नहीं हैं, मान्यता नहीं हैं, काल्पनिक नहीं हैं, न ही वे अनुमान हैं। बल्कि वे मामले के सभी पहलुओं पर विचार करके निकाले गए विभिन्न निष्कर्ष और मत हैं। इसे ही आकलन करने की क्षमता कहते हैं।

नंबर 7 : चीजों को पहचानने की क्षमता

अब जबकि हमने आकलन करने की क्षमता पर चर्चा पूरी कर ली है तो चलो, अब चीजों को पहचानने की क्षमता के बारे में बात करते हैं। चीजों को पहचानने की क्षमता का क्या मतलब है? इसका मतलब मुख्य रूप से यह पहचानना है कि लोग, घटनाएँ और चीजें सकारात्मक हैं या नकारात्मक, सही हैं या गलत और उचित हैं या अनुचित; इसका मतलब है लोगों, घटनाओं और चीजों का निरूपण करना या वर्गीकरण करना—अपने सामने आने वाले लोगों, घटनाओं और चीजों को विभिन्न श्रेणियों में श्रेणीबद्ध करना। पहचानने का इरादा और उद्देश्य लोगों को उनके प्रकार के अनुसार छाँटना और सकारात्मक और नकारात्मक चीजों को उनके प्रकार के अनुसार छाँटना है। बेशक, वर्गीकरण का मतलब पक्षियों को पक्षियों की श्रेणी में, जानवरों को जानवरों की श्रेणी में या पौधों को पौधों की श्रेणी में रखना नहीं है। चीजों को पहचानने की क्षमता का मतलब इन्हें पहचानने की क्षमता नहीं है, बल्कि विभिन्न लोगों, घटनाओं और चीजों के गुणधर्म पहचानने की क्षमता है। उदाहरण के लिए, क्या तुम विभिन्न लोगों की अभिव्यक्तियों, प्रकाशनों और सार को श्रेणीबद्ध कर सकते हो? क्या तुम अपने सामने आने वाले विभिन्न लोगों, घटनाओं और चीजों के गुणधर्म परिभाषित कर सकते हो? उदाहरण के लिए, छद्म-विश्वासियों की पहचान करने में, क्या तुम छद्म-विश्वासियों के उन प्रकाशनों की पहचान कर सकते हो जो तुम्हें स्पष्ट रूप से यह पहचानने में सक्षम बनाते हैं कि वे छद्म-विश्वासी हैं? अगर तुम जानते हो कि छद्म-विश्वासियों की क्या विशेषताएँ और लक्षण होते हैं, वे मानवता के कौन-से प्रकाशन प्रदर्शित करते हैं, वे क्या शब्द कहते हैं, वे क्या कार्रवाइयाँ करते हैं और उनके क्या विचार और दृष्टिकोण हैं, तो तुम्हें छद्म-विश्वासियों की पहचान करने में सक्षम होना चाहिए। अच्छी काबिलियत वाला व्यक्ति विभिन्न लोगों, घटनाओं और चीजों के दिखने पर यह पहचान सकता है कि वे सकारात्मक चीजें हैं या नकारात्मक चीजें, सकारात्मक लोग हैं या नकारात्मक लोग, वे न्यायसंगत हैं या बुरे, और वे सही हैं या गलत। वे विभिन्न लोगों, घटनाओं और चीजों के गुणधर्म परिभाषित कर सकते हैं और पहचान सकते हैं कि वे मानवता और सत्य के अनुरूप हैं या नहीं। यह अच्छी काबिलियत वाला व्यक्ति है। फिर औसत काबिलियत वाले लोगों के बारे में क्या? वे स्पष्ट गुणधर्मों वाले विभिन्न लोगों, घटनाओं और चीजों की पहचान कर सकते हैं। उदाहरण के लिए, कुछ लोग कहते हैं, “परमेश्वर कैसे हो सकता है? वह कहाँ है? मैं पुष्टि क्यों नहीं कर सकता कि वह मौजूद है?” उनमें परमेश्वर को स्पष्ट रूप से नकारने वाले ऐसे शब्दों के प्रति कुछ विवेकशीलता होती है और वे पहचान सकते हैं कि ऐसे लोग छद्म-विश्वासी और नकारात्मक चरित्र वाले हैं। वे स्पष्ट बुराई और स्पष्ट रूप से नकारात्मक, अन्यायपूर्ण, दुष्ट चीजों की पहचान कर सकते हैं, लेकिन कुछ चीजें जो सत्याभासी होती हैं और जिनके बारे में शायद ही किसी ने सुना होता है और जो मध्यवर्ती क्षेत्र या धूसर क्षेत्र में पड़ती हैं, वे उनमें अंतर नहीं कर सकते, न ही वे उनके साथ अलग व्यवहार करने में सक्षम होते हैं। उनमें स्पष्ट दुष्कर्म करने वाले बुरे लोगों का भेद पहचानने की क्षमता होती है। वे जानते हैं कि ऐसा व्यक्ति बुरा है और अगर कोई उस जैसा बुरा व्यक्ति अगुआ बनकर रुतबा हासिल कर लेता है तो वह मसीह-विरोधी होगा। लेकिन अगर इस व्यक्ति का चरित्र खराब है और फिर भी उसने बुरे कर्म नहीं किए हैं तो वे यह नहीं पहचान पाएँगे कि उसे बुरे व्यक्ति के रूप में वर्गीकृत किया जा सकता है या नहीं और वह कौन-से बुरे कर्म कर सकता है, न ही वे इस व्यक्ति के गुणधर्म परिभाषित कर पाएँगे। यह औसत काबिलियत वाला होना है। कुछ लोगों का व्यवहार बिलकुल स्पष्ट होता है, जैसे अनैतिकता में लिप्त होना, मूर्तियों की पूजा करना, सांसारिक चीजों का अनुसरण करना, गपशप पसंद करना, अक्सर दूसरों को दबाना और धौंस देना या हत्या और आगजनी करना, और वे कहेंगे कि ये अच्छे लोग नहीं हैं और ये वे लोग हैं जिनसे परमेश्वर घृणा करता है; वे यह भेद कर सकते हैं। लेकिन ऐसे कुछ लोगों के बारे में, जिनका बाहरी व्यवहार काफी अच्छा दिखाई देता है—अक्सर दान देना और दूसरों की मदद करना, लोगों के प्रति धैर्य दिखाना, दूसरों के साथ काफी अच्छी तरह मिलजुलकर रहना—जिनकी मानवता बाहर से काफी अच्छी दिखाई देती है, फिर भी जिनके शब्द और क्रियाकलाप ज्यादातर समय सत्य के अनुरूप नहीं होते और जिनके क्रियाकलाप अक्सर सत्य सिद्धांतों का उल्लंघन करते हैं, वे यह भेद नहीं कर पाएँगे कि ऐसे लोग सत्य का अनुसरण करने वाले लोग हैं या नहीं, या वे वास्तव में किस श्रेणी में आते हैं। जो लोग, घटनाएँ और चीजें स्पष्ट होती हैं और जिन पर आसानी से लेबल चस्पा किए जा सकते हैं, उनका भेद वे पहचान सकते हैं कि वे सही हैं या गलत, उचित हैं या अनुचित, न्यायी हैं या दुष्ट, और वे सकारात्मक चीजें हैं या नकारात्मक चीजें। वे ऐसे बाहरी मामलों में अंतर कर सकते हैं, लेकिन जब उन लोगों, घटनाओं और चीजों की बात आती है जिनमें वास्तव में सिद्धांत शामिल होते हैं और जो सत्य से संबंधित हैं तो वे अंतर नहीं कर सकते। वे यह भेद नहीं पहचान सकते कि कौन-सी चीजें स्पष्ट रूप से सत्य के अनुरूप हैं और कौन-सी सत्य का उल्लंघन करती हैं। यह औसत काबिलियत वाला होना है। उदाहरण के लिए, कुछ लोग अपेक्षाकृत अच्छे वस्त्र से बने कपड़े पहनते हैं जो सुरुचिपूर्ण और उच्च-गुणवत्ता वाले दिखते हैं और उन्हें दुनिया की उच्च-स्तरीय हस्तियों या सफेदपोश अभिजात वर्ग जैसा दिखाते हैं। यह देखकर औसत काबिलियत वाले लोग कहते हैं, “ये कपड़े गैर-विश्वासियों को पसंद आते हैं। परमेश्वर में विश्वास करने वाले लोगों के रूप में हमें इन्हें पसंद नहीं करना चाहिए; ये सकारात्मक चीजें नहीं हैं।” यह कहना गलत है। ये कपड़े लुभावने या मोहक नहीं लगते, बल्कि सुरुचिपूर्ण, गरिमामय और शालीन दिखते हैं जिससे पहनने वाला कुलीन दिखाई देता है। लेकिन ये लोग ऐसे कपड़ों को—जो पहनने वाले को कुलीन और सुरुचिपूर्ण दिखाते हैं और जो वर्तमान में फैशनेबल भी हैं—नकारात्मक चीज मानते हैं और कहते हैं कि वे दुष्ट हैं। यह इन चीजों को पहचानने में असमर्थ होना है, है ना? (हाँ।) तो ऐसे लोगों की चीजों को पहचानने की क्षमता कैसी है? ज्यादा से ज्यादा, यह औसत है। यह औसत काबिलियत होना है। ऐसे लोग उन कुछ चीजों में अंतर करने में भी सक्षम नहीं होते जिनमें गैर-विश्वासी अंतर कर सकते हैं—अच्छी काबिलियत वाले गैर-विश्वासी अच्छी और बुरी मानवता का भेद पहचान सकते हैं लेकिन ये लोग नहीं पहचान सकते। परमेश्वर में विश्वास करने के बाद कुछ धर्म-सिद्धांत समझने के बावजूद ऐसे लोग सकारात्मक और नकारात्मक चीजों में अंतर नहीं कर सकते। वे उन चीजों का भेद पहचान सकते हैं जो स्पष्ट होती हैं, लेकिन वे उन चीजों का भेद नहीं पहचान सकते जो स्पष्ट नहीं होतीं। वे स्पष्ट रूप से बुरे लोगों, विघ्न-बाधाएँ पैदा किए जाने की स्पष्ट घटनाओं और सिद्धांतों के उल्लंघन किए जाने की स्पष्ट घटनाओं का भेद पहचानने में सक्षम होते हैं, लेकिन जब उन कुछ लोगों, घटनाओं और चीजों की बात आती है जो अपेक्षाकृत विशेष, भयावह और विचित्र होती हैं और छाया में छिपी होती हैं तो वे उन्हें नहीं पहचान सकते। दूसरों की संगति और अनुबोधनों के जरिये या लोगों के द्वारा खुद कुछ स्पष्ट रूप से किए जाने पर ही वे उन्हें पहचान सकते हैं। वरना वे नहीं पहचान सकते। यह दर्शाता है कि उनकी चीजों को पहचानने की क्षमता औसत है। कुछ लोग ऐसे भी होते हैं जो, चाहे परिस्थितियाँ कैसी भी हों, किसी व्यक्ति, घटना या चीज को नहीं पहचान सकते, न ही उसके गुणधर्म परिभाषित कर सकते हैं। उदाहरण के लिए, जब यह आकलन करने की बात आती है कि एक निश्चित श्रेणी के लोगों के गुणधर्म वास्तव में क्या हैं—वे सच्चे विश्वासी हैं या छद्म-विश्वासी, क्या वे सत्य का अनुसरण करने वाले लोग हैं या क्या वे विकसित किए जाने के लिए उपयुक्त हैं—तो वे इन चीजों को नहीं जानते और नहीं देख सकते। यहाँ तक कि जब ऐसे लोग अनेक अभिव्यक्तियाँ प्रदर्शित करते हैं और उनमें बहुत स्पष्ट समस्याएँ होती हैं, तब भी वे उन लोगों को नहीं पहचान सकते या उनके गुणधर्म परिभाषित नहीं कर सकते। यह चीजों को पहचानने की क्षमता नहीं होना है। यहाँ तक कि अगर कुछ सामान्य और आसानी से भेद पहचाने जाने लायक लोग, घटनाएँ और चीजें सामने आती हैं, तो भी वे स्पष्ट रूप से नहीं कह सकते कि ये लोग अच्छे हैं या बुरे, या ये न्यायपूर्ण मामले हैं या दुष्टतापूर्ण। वे नहीं जानते कि उन्हें कैसे विभेदित या श्रेणीबद्ध किया जाए, न ही वे उन्हें वर्गीकृत करना जानते हैं। यहाँ तक कि परमेश्वर के वचन पढ़ने और दूसरों के साथ संगति करने के बाद भी वे उन्हें पहचान नहीं सकते। अंत में वे यह कहते हुए दूसरों से अपने लिए निर्णय लेने को कहते हैं, “तुम उनका जैसा चरित्र चित्रण करते हो, वे वैसे ही हैं। अगर तुम उनका न्यायपूर्ण के रूप में चरित्र चित्रण करते हो तो वे न्यायपूर्ण हैं; अगर तुम उनका दुष्ट के रूप में चरित्र चित्रण करते हो तो वे दुष्ट हैं।” संक्षेप में, वे खुद परिभाषाएँ नहीं बना सकते या निष्कर्ष नहीं निकाल सकते। परिस्थिति चाहे जो भी हो, जब निष्कर्ष निकालने की बात आती है तब वे हक्के-बक्के रह जाते हैं और उनके पास कहने के लिए कुछ नहीं होता। क्या यह चीजों को पहचानने की क्षमता का अभाव होना नहीं है? (हाँ, है।) यहाँ तक कि सबसे सरल बाहरी परिघटना के मामले में भी, अगर तुम उनसे यह पहचानने के लिए कहो कि इसकी प्रकृति क्या है और इसके गुणधर्म क्या हैं, तो वे नहीं जानते। हालाँकि उनके पास एक तरकीब होती है : वे किसी व्यक्ति ने क्या कहा और क्या किया है, यह दोहराते हुए बड़बड़ाते रह सकते हैं। लेकिन अगर तुम उनसे पूछो, “यह व्यक्ति वास्तव में सच्चा विश्वासी है या नहीं? क्या यह ऐसा व्यक्ति है जिसकी परमेश्वर के प्रति तीव्र अभिलाषा है?” तो वे जवाब देते हैं, “अरे, यह दस साल से ज्यादा समय से परमेश्वर में विश्वास करता आया है और इसने अपना परिवार और करियर त्याग दिया है। जब इसकी बच्ची तीन-चार साल की थी तब इसने उसे भाई-बहनों को सौंपकर अपना कर्तव्य निभाने के लिए घर छोड़ दिया था।” उनके पास अपने हिसाब-किताब होते हैं; वे खुद निष्कर्ष निकालने से बचते हैं, इसके बजाय वे तुम्हें निर्णय करने देते हैं। अगर तुम उनसे पूछो, “तो क्या यह व्यक्ति सत्य स्वीकारता है?” तो वे जवाब देते हैं, “अरे, जब से यह कलीसिया का अगुआ बना है तब से यह बहुत जल्दी जाग जाता है और बहुत देर से सोता है। जहाँ तक इस बात का सवाल है कि यह सत्य स्वीकारता है या नहीं, तो जब एक बार भाई-बहनों ने उसे उसकी कुछ समस्याओं के बारे में बताया तो वह वहीं रो पड़ा और कहने लगा कि वह परमेश्वर का ऋणी है और उसने अच्छा नहीं किया।” “और क्या उसने बाद में पश्चात्ताप किया?” “अरे, उस समय उसका रवैया बहुत अच्छा था।” वे तुम पर जानकारी लादना पसंद करते हैं, तुम्हें दिखाते हैं कि उनमें कुछ बात है, कि वे सब-कुछ जानते हैं और यह जानते हैं कि लोगों को कैसे देखना है, और तुम्हें उन्हें कमतर आँकने से रोकते हैं। असल में वे लोगों का भेद नहीं पहचान सकते, न ही वे निष्कर्ष निकाल सकते हैं। वे बस तुम्हें बहुत-सी प्रघटनाएँ और जानकारियाँ बताते हैं, और वह किस तरह का व्यक्ति है यह पहचानने और उस व्यक्ति के बारे में निष्कर्ष निकालने और उसके गुणधर्म परिभाषित करने का काम तुम पर छोड़ देते हैं। तुम कहते हो, “इस व्यक्ति को मूल रूप से ऐसा व्यक्ति माना जा सकता है जो सत्य को स्वीकार करता है। उसमें परमेश्वर में विश्वास करने की प्रेरणा है और वह एक सच्चा विश्वासी है। बस, चूँकि उसमें कम काबिलियत है और बोध क्षमता नहीं है, इसलिए इस तथ्य के बावजूद कि वह सत्य को स्वीकार करने का इच्छुक है, वह कभी भी अभ्यास के सिद्धांत खोज पाने में समर्थ नहीं होता और सत्य का अभ्यास नहीं कर सकता है।” वे जवाब देते हैं, “मुझे तो यह बोध क्षमता वाला व्यक्ति नहीं लगता। जब भी यह किसी अप्रिय चीज के बारे में बात करता है तो रो पड़ता है—इसका रवैया हमेशा एक जैसा ही रहता है।” देखा? उनमें खुद चीजों को पहचानने की क्षमता नहीं होती, फिर भी वे दूसरों की टिप्पणियों पर हाँ में हाँ मिलाने में काफी अच्छे होते हैं। क्या यह तकलीफदेह नहीं है? जिन लोगों में चीजों को पहचानने की क्षमता नहीं होती, उनकी सबसे आम अभिव्यक्ति यह होती है कि वे तुम्हें बहुत-सी परिघटनाओं, जानकारियों, कठिन समस्याओं, घटना-क्रमों, या किसी स्थिति के बारे में जो कुछ भी उन्होंने देखा होता है उसके बारे में बताना पसंद करते हैं, फिर वे तुम्हारे द्वारा उसे परिभाषित किए जाने का इंतजार करते हैं और तुम्हारे द्वारा उसे परिभाषित कर दिए जाने के बाद उन्हें लगता है कि तुम्हारी परिभाषा अच्छी है और वे उसे स्वीकार सकते हैं। उसे स्वीकारने के बाद भी वे यह नहीं जानते कि तुमने उसे उस तरह से परिभाषित क्यों किया। वे तुम्हारे निष्कर्ष के पीछे के आधार या सिद्धांत नहीं जानते, न ही यह जानते हैं कि इस व्यक्ति से कैसे पेश आना है या उसे कैसे सँभालना है। वे इनमें से किसी भी चीज के बारे में कुछ नहीं जानते। संगति और अध्ययन के बाद भी वे नहीं समझते। यह दर्शाता है कि उनमें चीजों को पहचानने की कोई क्षमता नहीं होती; यह कोई काबिलियत नहीं होने की अभिव्यक्ति है। वे अक्सर तथ्यों को विकृत करने और एक चीज को दूसरी चीज समझ लेने की गलती भी करते हैं। चाहे वे किसी भी मुद्दे पर टिप्पणी करें, वे मामले की जड़ या सार समझने में विफल रहते हैं और इसके बजाय सिर्फ बाहरी प्रघटनाओं के आधार पर निष्कर्ष निकाल लेते हैं। उदाहरण के लिए, वे मसीह-विरोधी के बुरे कर्म को अपराध बताते हैं और मानते हैं कि जब तक मसीह-विरोधी इसे पहचानता है तब तक वह खुद में सकारात्मक बदलाव ला सकता है। अगर वे किसी ईमानदार व्यक्ति को झूठ बोलते हुए देखते हैं तो वे उसका धोखेबाज व्यक्ति के रूप में निरूपण करते हैं। अगर वे किसी को अहंकारी और आत्मतुष्ट देखते हैं तो उसका बुरे व्यक्ति के रूप में निरूपण करते हैं। ये वे गलतियाँ हैं जो आम तौर पर उन लोगों द्वारा की जाती हैं जिनमें चीजों को पहचानने की क्षमता नहीं होती। हर व्यक्ति के लिए चीजों को पहचानने की क्षमता एक तरह की काबिलियत होती है जो जीवन में विभिन्न लोगों, घटनाओं और चीजों का सामना करते समय उसमें होनी चाहिए। चीजों को पहचानने की क्षमता में विभिन्न लोगों, घटनाओं और चीजों का सार पहचानना ही शामिल नहीं है, बल्कि उनके गुणधर्म निर्धारित करना भी शामिल है। तुम जितनी ज्यादा सटीकता से ये विशेषताएँ निर्धारित कर सकते हो, तुममें चीजों को पहचानने की उतनी ही ऊँची क्षमता होना साबित होता है। अगर तुम्हारे निर्धारण बहुत सटीक नहीं होते और तुम्हारे निर्धारणों और मामले के सार और जड़ के बीच अंतर रहता है तो इससे साबित होता है कि तुम्हारी चीजों को पहचानने की क्षमता औसत है। अगर तुम लोगों, घटनाओं और चीजों के गुणधर्म निर्धारित नहीं कर सकते, न ही इन विशेषताओं की असलियत देख सकते हो तो इससे साबित होता है कि तुममें चीजों को पहचानने की क्षमता नहीं है। उदाहरण के लिए, मान लो कि जब किसी व्यक्ति की बात आती है तो तुम केवल उसकी अनेक अभिव्यक्तियों और प्रकाशनों का वर्णन कर सकते हो लेकिन उसके सार की असलियत नहीं देख सकते। यानी तुम सिर्फ इस बारे में बात कर सकते हो कि इस व्यक्ति में किस तरह से नकारात्मक होने की प्रवृत्ति है या उसमें क्या विशेष कौशल हैं, तुम सिर्फ उस व्यक्ति के साथ हुई बहुत-सी चीजों के बारे में बात कर सकते हो, लेकिन तुम उसके चरित्र, उसकी काबिलियत या सत्य के प्रति उसके रवैये को नहीं जानते, तुम इन सारभूत मुद्दों की असलियत नहीं देख सकते और तुम्हारे पास उन लोगों, घटनाओं और उनके आस-पास दिखने या घटित होने वाली चीजों के लिए कोई परिभाषा नहीं होती। चाहे वे चीजें सही हों या गलत, न्यायसंगत हों या दुष्ट, सकारात्मक चीजें हों या नकारात्मक, अच्छी मानवता की अभिव्यक्तियाँ हों या बुरी मानवता की, तुम इनमें से किसी भी चीज की असलियत नहीं देख सकते या उसका भेद नहीं पहचान सकते। चाहे तुमने कितने भी सत्य सुने हों या कितनी भी अनुभवजन्य गवाहियाँ सुनी हों, फिर भी तुम विभिन्न लोगों, घटनाओं और चीजों की पहचान या उनमें अंतर नहीं कर सकते; तुम्हारे दिल में लोगों, घटनाओं या चीजों की किसी भी श्रेणी के लिए कोई परिभाषा नहीं है। यह चीजों को पहचानने की क्षमता नहीं होना है और यह काबिलियत नहीं होने की अभिव्यक्ति भी है।

जिन लोगों में चीजों को पहचानने की क्षमता नहीं होती, अगर उनमें आत्म-जागरूकता न हो और वे अहंकारी और आत्मतुष्ट भी हों तो उनके सबसे अधिक कौन-सी गलती करने की संभावना है? यही कि वे दूसरे लोगों द्वारा प्रदर्शित कुछ अभिव्यक्तियों को लपक लेते हैं और फिर मनमाने ढंग से उन पर लेबल चस्पा कर उन्हें परिभाषित कर देते हैं। उदाहरण के लिए, वे देखते हैं कि कुछ लोग थोड़े मनमौजी हैं और फिर कहते हैं कि वे बुरे लोगों जैसे हैं, वे शैतान हैं—क्या यह एक बड़ी गलती नहीं है? वे लोग बस थोड़े मनमौजी हैं और पारिवारिक स्थितियों या जिस परिवेश में वे पले-बढ़े उसके कारण उन्होंने कुछ खराब जीवन-आदतें बना लीं या कुछ बुरी आदतें और खामियाँ विकसित कर लीं। कुल मिलाकर, इन लोगों का चरित्र दयालु नहीं होता लेकिन वह बुरा भी नहीं होता, इसलिए उन्हें बुरे लोग नहीं कहा जा सकता। फिर भी, जिन लोगों में चीजों को पहचानने की क्षमता नहीं होती, वे इनमें से किसी एक व्यक्ति द्वारा कही गई कुछ बातों या उसके द्वारा की गई एक-दो चीजों को लपक लेते हैं और फिर आँख मूँदकर उन्हें परिभाषित करते हुए कहते हैं, “इस व्यक्ति का व्यक्तित्व अजीब, नामिलनसार और जिद्दी है। यह एक बुरा व्यक्ति है।” यह परिभाषा गलत है। सचमुच बुरे लोग मधुर शब्द बोलेंगे और लोगों को बहलाएँगे; उनके पास चालें होती हैं, वे तथ्य छुपाएँगे और धोखा देंगे और लोगों के साथ खिलवाड़ करेंगे। यहाँ तक कि कुछ बुरे लोग दान भी दे सकते हैं, दूसरों की मदद भी कर सकते हैं और धैर्य भी दिखा सकते हैं। जिन लोगों में चीजों को पहचानने की क्षमता नहीं होती वे ऐसे व्यक्ति के बारे में कहेंगे, “यह व्यक्ति बहुत अच्छा है, यह एक सच्चा विश्वासी है,” लेकिन असल में वह व्यक्ति एक पाखंडी फरीसी होता है। जिन लोगों में चीजों को पहचानने की क्षमता नहीं होती, वे लोगों के सार की असलियत नहीं देख सकते—यहाँ तक कि चुनावों के दौरान वे बुरे लोगों को अगुआ बनने के लिए वोट तक दे देते हैं। यह किसके बराबर है? यह बुराई में सहायता करने और उसे बढ़ावा देने के बराबर है। कुछ बुरे लोग अपने व्यवहार में अपनी बुराई प्रदर्शित नहीं करते और वे उसे प्रकट नहीं करते। उनकी बुराई उनके दिलों में होती है। वे जो कुछ भी करते हैं वह सब उद्देश्यपूर्ण होता है और उनके तमाम इरादों में एक गुप्त गुण होता है। वे जो कुछ भी करते हैं जिसे कि तुम देख सकते हो, वह वास्तव में उनके वास्तविक इरादे नहीं दर्शाता। उनके सच्चे इरादे, उद्देश्य और उनकी दुष्टता सब उनके दिलों में छिपे होते हैं। अगर किसी व्यक्ति में चीजों को पहचानने की क्षमता नहीं है और वह ऐसे लोगों का भेद नहीं पहचान सकता तो उसके द्वारा उन्हें अच्छे लोग, ऐसे लोग जो सत्य का अनुसरण करते हैं, समझे जाने की संभावना है। कुछ लोगों का स्पष्टवादी व्यक्तित्व होता है और दूसरों से जुड़ने पर वे कोई चालें नहीं चलते। वे सीधे तरीके से बात करते हैं और व्यक्तित्व और मिजाज की दृष्टि से कुछ हद तक चिड़चिड़े होते हैं। वास्तव में उनकी मानवता के साथ कोई बड़ी समस्या नहीं होती, बस कभी-कभी उनके बोलने का लहज़ा रूखा होता है। लेकिन वे जो प्रकट करते हैं वह ठीक वही होता है जो वे आंतरिक रूप से सोचते हैं—वे जो आंतरिक रूप से सोचते हैं वही वे बाहरी तौर पर प्रकट करते हैं। दूसरे लोग अक्सर सोचते हैं कि ये लोग नहीं जानते कि हर व्यक्ति के साथ कैसे बातचीत करनी है या समाज में कैसे घुलना-मिलना है और वे उन लोगों द्वारा इस्तेमाल किए जाने वाले बोलने के तरीके के अनभ्यस्त होते हैं। ऐसे लोग बहुत ही बेबाकी से और सीधे मुँह पर बोलते हैं और हमेशा अनजाने में दूसरों को चोट पहुँचा देते हैं। समय के साथ वे सभी को चोट पहुँचा बैठते हैं और लोग उनके प्रति अच्छी भावनाएँ नहीं रखते। कुछ लोग जिनमें भेद पहचानने की क्षमता की कमी होती है, कहते हैं कि ऐसा व्यक्ति बुरा होता है लेकिन वास्तव में वे बुरे नहीं होते। तुम कहते हो कि वे बुरे हैं—तो फिर इस बात के तथ्य सामने लाओ कि उन्होंने दूसरों को कैसे सताया है : उन्होंने किसे सताया या दबाया है? उन्होंने किसे नुकसान पहुँचाया है या धोखा दिया है? अगर वास्तव में कोई तथ्यात्मक आधार है जो साबित करता है कि यह व्यक्ति एक बुरा व्यक्ति है—कि वह सिर्फ अपने शब्दों से ही दूसरों को नुकसान नहीं पहुँचाता, कि उसके दिल की गहराइयों में भी बुराई है और वह वास्तव में दूसरों के लिए हानिकारक है—तो उसका एक बुरे व्यक्ति के रूप में निरूपण किया जा सकता है। अगर उसका दूसरों को नुकसान पहुँचाने का कोई इरादा नहीं है तो वह बुरा व्यक्ति नहीं है। उसका बस एक सीधा-सादा व्यक्तित्व है और वह बेबाक तरीके से बोलता है—यह जन्मजात है। बेबाकी से बोलना ज्यादा से ज्यादा उसकी मानवता का एक दोष और कमी है। वह नहीं जानता कि बोलते समय व्यवहार कुशल कैसे बनें और खुद को दूसरों के साथ बराबरी के पायदान पर कैसे रखें, वह नहीं जानता कि दूसरे लोगों के प्रति सहिष्णुता कैसे दिखाएँ, दूसरों के प्रति समंजनशील और धैर्यवान कैसे बनें, दूसरों की भावनाओं का ध्यान कैसे रखें। वह इनमें से कुछ नहीं जानता। उसकी मानवता से कुछ चीजें गायब होती हैं। फिर भी कुछ लोग जिनमें भेद पहचानने की क्षमता की कमी होती है, ऐसे व्यक्तियों को बुरे लोग मानते हैं। वास्तव में, जब ये व्यक्ति चीजें करते हैं तो ज्यादातर समय परमेश्वर के घर के हितों की रक्षा करते हैं। हालाँकि दूसरों से बात करते हुए उनका लहज़ा थोड़ा रूखा होता है, लेकिन उन्होंने किसी को नुकसान नहीं पहुँचाया होता, न ही उनका लोगों को नुकसान पहुँचाने का इरादा होता है। बात बस इतनी है कि उनके बोलने में चातुर्य की कमी होती है और बोलते समय वे स्थिति पर विचार नहीं करते। ऐसे व्यक्तियों की मानवता में कुछ दोषों और खामियों के कारण कई अन्य लोग गलती से यह सोच लेते हैं कि वे दुष्ट लोग हैं लेकिन उनके द्वारा बुरे काम किए जाने का कोई सबूत नहीं दे सकते। यह एक गलत आकलन है, ऐसे व्यक्तियों का गलत चरित्र-चित्रण है। सचमुच बुरे व्यक्ति बाहरी तौर पर भले ही दूसरों को नुकसान नहीं पहुँचाते, भले ही वे दान देते हों और दूसरों की मदद करते हों और उनके शब्दों में समझदारी, सरपरस्ती, देखभाल और समायोजन दिखाई दे, यहाँ तक कि ये व्यक्ति दूसरों के प्रति सहिष्णुता और प्रेम भी दिखाएँ—उनके शब्द और क्रियाकलाप काफी अच्छे लगते हों—लेकिन कुछ विशेष परिस्थितियों या विशेष मामलों में और ऐसे मामलों में जिनमें उनके हित शामिल होते हैं, वे दूसरों को दबा सकते हैं, नुकसान पहुँचा सकते हैं और दूसरों के खिलाफ गुप्त रूप से षड्यंत्र कर सकते हैं, यहाँ तक कि वे परमेश्वर के घर के हितों की भी रक्षा बिल्कुल नहीं करेंगे। भले ही किसी चीज में उनके हित शामिल न हों, भले ही उन्हें बस एक तिनका ही तोड़ना पड़े तो भी वे परमेश्वर के घर के हितों की रक्षा नहीं करेंगे। ऐसे व्यक्ति जिसे बाहरी तौर पर जीते हैं वह असाधारण रूप से अच्छा लगता है और बाहर से उनकी मानवता में कोई दोष या खामियाँ नहीं देखी जा सकतीं, लेकिन वे वास्तव में पूर्णतया बुरे लोग होते हैं। बहुत-से लोग ऐसे व्यक्तियों का भेद पहचानने में विफल रहते हैं और उनकी चालों, सांसारिक आचरण के उनके फलसफों और उनकी साजिशों और षड्यंत्रों से अंधे हो जाते हैं। अगर इस प्रकार के व्यक्ति का प्रकृति सार और उसके बुरे कर्मों के तथ्य उजागर हो जाते हैं तो ये लोग न सिर्फ उसे स्वीकारते नहीं, बल्कि उस व्यक्ति को अच्छा भी मानते हैं, ऐसा व्यक्ति जिसे परमेश्वर के घर को विकसित करना चाहिए और कोई महत्वपूर्ण भूमिका देनी चाहिए। वे ऐसे व्यक्तियों का भेद पहचानने की क्षमता नहीं रखते। चलो, हम इस बारे में बात नहीं करते कि ये लोग परमेश्वर के वचनों या सत्य सिद्धांतों के अनुसार किसी व्यक्ति का मूल्यांकन कर सकते हैं या नहीं, और सिर्फ उनकी काबिलियत देखते हैं—वे इन स्पष्ट रूप से बुरे व्यक्तियों को भी अच्छे लोग मानते हैं और इन व्यक्तियों के बुरे कर्मों के तथ्य होने पर भी वे उन्हें अच्छे लोग ही मानते हैं—इसका मतलब है कि वे पूरी तरह से भ्रमित हैं। जिन लोगों में चीजों को पहचानने की क्षमता नहीं होती, वे न सिर्फ मानसिक रूप से कमजोर और मूर्ख होते हैं, बल्कि भ्रमित भी होते हैं। इन बुरे व्यक्तियों ने दूसरों को दबाया और सताया है और लोगों के साथ खिलवाड़ करने के लिए विभिन्न हथकंडे अपनाए हैं, फिर भी ये लोग इसे बुरा नहीं समझते और यह नहीं देख पाते कि यह बुरा है। इसके अलावा, बुरे लोगों की एक स्पष्ट अभिव्यक्ति होती है और वह यह है कि वे कभी परमेश्वर के घर के हितों की रक्षा नहीं करते—एक बार भी नहीं। अगर उन्हें सिर्फ एक शब्द ही कहना पड़े या एक तिनका ही तोड़ना पड़े तो भी वे उनकी रक्षा नहीं करेंगे, अपनी व्यक्तिगत सुरक्षा या अपने रुतबे और प्रतिष्ठा से जुड़े मामलों की तो बात ही छोड़ो—ऐसे मामलों में तो वे परमेश्वर के घर के हितों की रक्षा और भी ज्यादा नहीं करेंगे। कुछ लोग इन स्पष्ट रूप से बुरे व्यक्तियों की असलियत नहीं देख सकते। मुझे बताओ, क्या ऐसे लोगों में काबिलियत होती है? बुरे लोगों में बुरा सार होता है; वे किसी को भी दबा देंगे। चाहे वह कोई भी हो, अगर कोई व्यक्ति उनके रुतबे या हितों को प्रभावित करता है तो वह उनके दमन का लक्ष्य बन जाता है। जिन लोगों में भेद पहचानने की क्षमता की कमी होती है, वे इन मामलों की असलियत नहीं देख सकते। क्या भेद पहचानने की क्षमता की कमी वाले लोग भ्रमित नहीं होते? (हाँ, होते हैं।) वे यह तक नहीं जानते कि बुरे लोग उनका दमन करेंगे या नहीं—मुझे बताओ, ऐसे लोग किस हद तक भ्रमित होते हैं? क्या वे पूरी तरह से भ्रमित नहीं होते? (हाँ, होते हैं।) कुछ बुरे व्यक्तियों को बर्खास्त किए जाने पर कुछ लोग जिनमें चीजों को पहचानने की क्षमता बिलकुल नहीं होती, उनके पक्ष में बोलने, उनका बचाव करने और उनके साथ हुए अन्याय के बारे में चिल्लाने के लिए आगे तक आ जाते हैं, सिर्फ इसलिए कि उन बुरे व्यक्तियों ने कई सालों तक परमेश्वर में विश्वास किया होता है, उनमें कुछ गुण होते हैं, वे वाक्पटु होते हैं, उनके पास युक्तियाँ होती हैं और वे बाहरी तौर पर चीजें त्याग देते हैं, खुद को खपाते और कष्ट सहते हैं। ये लोग इस बारे में बात नहीं करते कि इन बुरे व्यक्तियों ने कितने बुरे कर्म किए हैं। इसके बजाय, वे कहते हैं, “वे कई सालों से परमेश्वर में विश्वास करते आए हैं, एकचित्त भक्ति के साथ परमेश्वर का अनुसरण करते आए हैं और उन्होंने बहुत कष्ट झेला है। वे बड़े लाल अजगर द्वारा गिरफ्तार भी किए गए और उन्होंने यातना सही और जेल में समय बिताया और फलाने भाई या बहन की मदद भी की।” वे सिर्फ इन चीजों को देखते हैं और उन व्यक्तियों के बुरे कर्मों को अनदेखा करते हैं, यह जिक्र नहीं करते कि उन्होंने कितने बुरे कर्म किए हैं। क्या वे बहुत भ्रमित नहीं हैं? (हाँ, हैं।) जो लोग पूरी तरह से भ्रमित हैं, उनका उद्धार नहीं हो सकता, वे लाइलाज हैं। जिन लोगों में चीजों को पहचानने की क्षमता नहीं होती, वे बिना काबिलियत वाले लोग होते हैं—उनमें कोई भी क्षमता नहीं होती। ऐसे लोग नहीं जानते और नहीं पहचान सकते कि कोई चीज सही है या गलत, या कोई व्यक्ति सकारात्मक है या नकारात्मक। वे व्यक्ति का सार और प्रकृति स्पष्ट रूप से नहीं देख सकते, या उसके व्यवहार, अभिव्यक्तियों, भ्रष्टता के प्रकाशनों और उसके बुरे कामों के कई तथ्यों के जरिये उस व्यक्ति के गुणधर्मों का सारांश नहीं निकाल सकते। जब तक वह व्यक्ति कलीसिया में है तब तक ये लोग उसके साथ भाई या बहन की तरह व्यवहार करते रहेंगे और उसके साथ हार्दिक प्रेम से पेश आते रहेंगे। उनमें किसी का भी भेद पहचानने की क्षमता नहीं होती और वे किसी के साथ सिद्धांतों के अनुसार व्यवहार नहीं कर सकते। ऐसे लोगों में चीजों को पहचानने की क्षमता नहीं होती। वे नहीं जानते और नहीं पहचान सकते कि विभिन्न मामले न्यायसंगत हैं या दुष्टतापूर्ण, उनका लोगों पर सकारात्मक प्रभाव पड़ता है या नकारात्मक, और उन्हें सही मानकर स्वीकारना चाहिए या गलत मानकर उनका भेद पहचानना, उन्हें अस्वीकार करना और उनका विरोध करना चाहिए। जब तुम उन्हें किसी मामले को समझाने के लिए उदाहरण देते हो तो वे जानते हैं कि ऐसे मामले अच्छे नहीं हैं, कि वे सत्य सिद्धांतों के अनुरूप नहीं हैं और वे परमेश्वर के घर में लागू नहीं होते। लेकिन अगली बार जब ऐसा ही कोई मामला उठता है तो वे फिर भी नहीं जानते कि उससे पेश आने का तरीका क्या है और वे सिद्धांतों को लागू नहीं कर सकते—वे तभी समझते हैं जब तुम उन्हें दूसरा उदाहरण देते हो। तुम्हें उन्हें एक-एक करके मामले समझाने पड़ते हैं और इसके लिए बच्चों को सिखाने का तरीका इस्तेमाल करना पड़ता है, ताकि वे समझ सकें। यह चीजों को पहचानने की क्षमता नहीं होना है। चाहे यह कोई व्यक्ति हो या कोई वस्तु, वे नहीं जानते कि यह न्यायपूर्ण है या दुष्टतापूर्ण, सही है या गलत, सकारात्मक चीज है या नकारात्मक चीज, यह सत्य और मानवता की जरूरतों के अनुरूप है या नहीं, न ही यह जानते कि परमेश्वर के विश्वासियों को इसे कैसे देखना चाहिए—वे इनमें से कुछ नहीं जानते। यह चीजों को पहचानने की क्षमता नहीं होना है। तो व्यक्ति की चीजों को पहचानने की क्षमता के स्तर का आकलन करने का क्या आधार है? यह इस पर आधारित है कि विभिन्न चीजों के गुणधर्मों के बारे में तुम्हारी परिभाषाएँ सटीक हैं या नहीं। अगर तुम्हारी परिभाषाएँ सटीक हैं तो तुममें चीजों को पहचानने की क्षमता है। अगर विभिन्न चीजों के गुणधर्मों की तुम्हारी परिभाषाओं की सटीकता पचास प्रतिशत से ज्यादा है तो तुम्हारी चीजों को पहचानने की क्षमता औसत या औसत से ऊपर है। अगर वह पचास प्रतिशत तक नहीं पहुँचती तो तुम्हारी चीजों को पहचानने की क्षमता खराब है। अगर सटीकता एक प्रतिशत भी नहीं है तो तुममें चीजों को पहचानने की क्षमता नहीं है और तुम एक ऐसे व्यक्ति हो जिसमें कोई काबिलियत नहीं है। व्यक्ति में चीजों को पहचानने की क्षमता है या नहीं, इसका भेद इसी तरह पहचाना जाता है। मैं इस क्षमता के बारे में और कोई उदाहरण नहीं दूँगा। तुम लोग खुद इस बारे में संगति कर सकते हो, मैं यह विषय तुम लोगों पर छोड़ता हूँ।

नंबर 8 : चीजों पर प्रतिक्रिया करने की क्षमता

इसके बाद हम आठवीं क्षमता, चीजों पर प्रतिक्रिया करने की क्षमता, पर चर्चा करेंगे। चीजों पर प्रतिक्रिया करने की क्षमता यह है कि व्यक्ति किसी मामले से कैसे निपटता है—चाहे वह मामला पहले ही घटित हो चुका हो या अचानक घटित हुआ हो, या उस मामले के विभिन्न कारक बदल गए हों, व्यक्ति उस मामले से कैसे निपटता है, यह उसकी चीजों पर प्रतिक्रिया करने की क्षमता है। तो चीजों पर प्रतिक्रिया करने की क्षमता मुख्य रूप से किस चीज को संदर्भित करती है? यह किसी मामले को पहचानने, उसका आकलन करने, उससे पेश आने और उसे सँभालने की तुम्हारी क्षमता को संदर्भित करती है। जब तुम्हारा सामना किसी व्यक्ति, घटना या चीज से होता है तो उसकी प्रकृति क्या होती है? क्या वह सकारात्मक चीज है या नकारात्मक चीज? ऐसी चीज का सामना कैसे करना चाहिए और उसे कैसे सँभालना चाहिए? जब वह अचानक घटित होती है तो क्या सबक सीखना चाहिए? परमेश्वर के अच्छे इरादे क्या हैं? अगर ऐसी चीज कलीसिया के कार्य को नुकसान पहुँचा सकती है तो उसे उस तरीके से कैसे सँभालना चाहिए जो सिद्धांतों के अनुरूप हो और जो इसकी वजह से हुई क्षति के नतीजे ठीक करे, ताकि वह कलीसिया के कार्य को और नुकसान न पहुँचाए, साथ ही नकारात्मक प्रभाव बढ़ने से रोके? अगर किसी व्यक्ति, घटना या चीज से सामना होने पर तुम—स्वयं द्वारा समझे गए भेद पहचानने के सिद्धांतों और उन सत्य सिद्धांतों के आधार पर जिन्हें तुम जानते हो—ऐसे मामलों के सार और मूल कारण का सही-सही आकलन कर सकते हो और उन्हें सँभालने के सिद्धांतों और योजना का पता लगा सकते हो तो तुम ऐसे व्यक्ति हो जिसमें चीजों पर प्रतिक्रिया करने की क्षमता है, जिसका यह अर्थ भी है कि तुम अच्छी काबिलियत वाले व्यक्ति हो। उदाहरण के लिए, जब कोई मामला अचानक तुम्हारे सामने घटित हो तो तुम्हें उसका सामना कैसे करना चाहिए? पहले, तुम्हें स्पष्ट रूप से यह देखना चाहिए कि वह किस दिशा में विकसित हो सकता है, अगर वह विकसित होता रहा तो इसके क्या परिणाम होंगे, उसके होने का मूल कारण कहाँ निहित है, उसका सार क्या है—तुम्हें इन तमाम चीजों का भेद पहचानने और स्पष्ट रूप से देखने में सक्षम होना चाहिए। भेद पहचानने की क्षमता के जरिये मामले का निरूपण करो और फिर तुरंत उसे सँभालने के लिए एक योजना खोजो। मामले को कैसे सँभालना चाहिए, सरगना कौन है, अनुयायी कौन है, मुख्य रूप से जिम्मेदार पक्ष कौन है, मुख्य जिम्मेदारी किसे उठानी चाहिए, जिम्मेदार पक्षों को कैसे सँभालना है—तुम्हें इन सभी मुद्दों का पता लगाना होगा। इसके अलावा, समस्याएँ सँभालते समय तुम्हें नुकसान को न्यूनतम करना होगा और कर्मियों को पुनर्व्यवस्थित और समायोजित करना होगा। सिर्फ इसी तरह से त्रुटियाँ समय पर ठीक की जा सकती हैं, समस्याएँ पूरी तरह से हल की जा सकती हैं और स्थिति सुधारी जा सकती है, जिससे चीजें सही, लाभकारी दिशा में विकसित हो सकें। संक्षेप में, अगर तुम इस मामले में शामिल तमाम विभिन्न कारकों पर विचार कर सकते हो और फिर उसे सँभालने के लिए सही और सटीक सिद्धांतों के साथ उससे निपटने का सही तरीका अपना सकते हो, तो इसे चीजों पर प्रतिक्रिया करने की क्षमता होना कहा जाता है और इसका मतलब है कि तुम अच्छी काबिलियत वाले व्यक्ति हो। बेशक, मामले से निपटने का यह तरीका और इसे सँभालने के सिद्धांत वे निष्कर्ष और परिभाषाएँ हो सकती हैं जिन पर तुम इस स्थिति के जानकार लोगों के साथ संपर्क और संगति के जरिये पहुँचते हो या हर व्यक्ति के साथ सहयोग और चर्चा के जरिये पहुँचते हो। अगर तुम वास्तविक स्थिति की गहन जाँच‑पड़ताल करके और फिर ऐसे मामले को समझने वाले भाई-बहनों से सुझाव माँगकर अंततः एक परिभाषा पर आ सकते हो, एक निष्कर्ष निकाल सकते हो, एक समाधान निर्धारित कर सकते हो और समस्या ठीक से सँभाल सकते हो, कर्मियों का समायोजन पूरा कर सकते हो, इस मामले से होने वाले नुकसान की भरपाई कर सकते हो और फिर कलीसिया के कार्य को समायोजित कर सकते हो ताकि वह अब हानिकारक दिशा में विकसित न हो, तो इसे चीजों पर प्रतिक्रिया करने की क्षमता होना कहा जाता है। अगर तुम इस स्तर तक मामले सँभाल सकते हो तो तुम्हें अच्छी काबिलियत वाला माना जा सकता है। बेशक, अच्छी काबिलियत वाला होने का मतलब यह नहीं कि व्यक्ति किसी मामले का सामना करने पर तुरंत उसकी असलियत देख सकता है, तुरंत निर्णय ले सकता है और उसे व्यापक और उपयुक्त तरीके से सँभाल सकता है—यह जरूरी नहीं है। लोगों को समस्याएँ सँभालने के लिए एक प्रक्रिया की आवश्यकता होती है; चीजों के सार की असलियत देखने के लिए उन्हें मामले के विभिन्न पहलू समझना आवश्यक है। लोग मांस और खून से बने हैं, वे मानवता के दायरे में काम करते हैं और उन्हें एक प्रक्रिया की आवश्यकता होती है। यह परमेश्वर के आत्मा के कार्य करने से भिन्न है—परमेश्वर का आत्मा पूरी पृथ्वी की व्यापक जाँच करता है; परमेश्वर हमेशा सभी चीजों और सभी समस्याओं का सार और मूल कारण देख सकता है। जब लोग मामलों के पीछे छिपी चीजों की असलियत देखने में असमर्थ होते हैं तो वे आसानी से धोखा खा जाते हैं और अंधे हो जाते हैं। ठीक इसी वजह से, लोगों को मामलों के पीछे की वास्तविक स्थिति की गहन जाँच‑पड़ताल करने की जरूरत होती है। मामले के पीछे छिपी वास्तविक स्थितियाँ समझने के बाद अगर तुम समय पर समस्याएँ सँभाल सकते हो, विचलन दूर कर सकते हो, जो लोग सीधे तौर पर प्रभारी हैं उन्हें और कर्मियों को उपयुक्त रूप से समायोजित कर सकते हो और कार्य के सामान्य संचालन की गारंटी दे सकते हो तो यह साबित करता है कि तुममें चीजों पर प्रतिक्रिया करने की क्षमता है। खास तौर से आकस्मिक घटनाओं का सामना करते समय अगर तुम विभिन्न लोगों, घटनाओं और चीजों को सिद्धांतों के अनुसार सँभाल सकते हो तो यह साबित करता है कि तुम अच्छी काबिलियत वाले व्यक्ति हो। चीजों पर प्रतिक्रिया करने की औसत क्षमता वाले लोग नियमित और सामान्य परिस्थितियों का सामना करने पर प्रक्रियाओं का पालन करके और नियमित तरीके से कुछ चीजें कर सकते हैं, लेकिन जो नतीजे वे प्राप्त करते हैं वे औसत होते हैं—वे किसी सफलता तक नहीं पहुँचते या महत्वपूर्ण प्रगति नहीं करते। जैसे ही वे विशेष परिस्थितियों या आकस्मिक घटनाओं का सामना करते हैं, वे हक्के-बक्के रह जाते हैं और उन्हें सँभाल नहीं पाते। उदाहरण के लिए, जब कुछ लोग सुसमाचार का प्रचार करते हैं तो वे सामान्य परिस्थितियों में हर महीने कुछ लोगों को प्राप्त कर सकते हैं। यह औसत काबिलियत दर्शाता है और उनके सुसमाचार-प्रचार के परिणाम भी औसत होते हैं, विशेष रूप से अच्छे नहीं होते। अगर कलीसिया में मसीह-विरोधियों द्वारा लोगों को गुमराह करने की कोई घटना अचानक सामने आती है तो ये सुसमाचार-कार्यकर्ता भ्रमित हो जाते हैं और नहीं जानते कि क्या किया जाए। सुसमाचार-कार्य रुक जाता है और वे नहीं जानते कि उन्हें प्रचार जारी रखना चाहिए या कार्य-व्यवस्थाओं की प्रतीक्षा करनी चाहिए। वे सुसमाचार-प्रचार के कार्य के सिद्धांत खोजना नहीं जानते। परमेश्वर के घर की कार्य-व्यवस्थाओं में अक्सर कहा जाता है, “सुसमाचार-कार्य किसी भी समय या किसी भी परिस्थिति में रुकना नहीं चाहिए।” फिर भी, मसीह-विरोधियों द्वारा लोगों को गुमराह करने की घटना का सामना होने भर से वे सुसमाचार-कार्य बंद कर देते हैं। क्या वे अपना कर्तव्य निष्ठा से निभा रहे होते हैं? वे इस पर खरे नहीं उतरते। क्या वे परमेश्वर के आयोजनों और व्यवस्थाओं के प्रति समर्पण करते हैं? वे इस पर भी खरे नहीं उतरते। जब उनका सामना उन मसीह-विरोधियों या नकली अगुआओं से होता है जो लापरवाही से दुष्कर्म करते हैं और विघ्न-बाधा पैदा करते हैं तो वे भ्रमित हो जाते हैं। वे उन लोगों से पूछना नहीं जानते जो सत्य समझते हैं कि उन्हें इस मामले को कैसे सँभालना चाहिए जिसका वे सामना कर रहे हैं, और परमेश्वर के वचनों में अभ्यास के सिद्धांत और अभ्यास के मार्ग ढूँढ़ना तो वे और भी कम जानते हैं। उनमें चीजों पर प्रतिक्रिया करने की यह क्षमता नहीं होती। कलीसिया के कुछ अगुआ जब किसी मसीह-विरोधी को लोगों को गुमराह करने के लिए भ्रांतियाँ फैलाते देखते हैं तो वे भ्रांतियों का खंडन करने के लिए सत्य पर संगति करना नहीं जानते। वे नहीं जानते कि क्या करें लेकिन प्रार्थना करते रहते हैं, “हे परमेश्वर, कृपया शैतान को बाँधो, कृपया शैतान का मुँह बंद करो और उसे लोगों को गुमराह करने के लिए भ्रांतियाँ फैलाने से रोको। कृपया उन अज्ञानी और मूर्ख लोगों को बचाओ और उन्हें मसीह-विरोधी द्वारा गुमराह होने से रोको। हे परमेश्वर, कृपया उन्हें वापस लाओ!” सिर्फ प्रार्थना करना और सत्य न खोजना—क्या इससे समस्या हल हो सकती है? अगर लोग सहयोग नहीं करते और अपना कर्तव्य नहीं निभाते तो बेकार है। ऐसी कई चीजें हैं जो लोगों को करनी चाहिए। पहले, उन्हें यह देखना चाहिए कि इस मसीह-विरोधी की पृष्ठभूमि कैसी है, वह कौन-सी विशेषताएँ प्रदर्शित करता है और लोगों को गुमराह करने के लिए वह किस चीज पर निर्भर करता है; उन्हें यह भी देखना चाहिए कि क्या गुमराह किए गए लोगों के बीच अच्छी काबिलियत वाले कोई ऐसे लोग हैं जो सत्य स्वीकार सकते हों, और जल्दी से उन्हें पुनः प्राप्त करना चाहिए। यह वह काम है जो पहले करना चाहिए। लेकिन कलीसिया के ये अगुआ यह नहीं जानते और वे इस तरह से काम करना भी नहीं जानते। वे बस भ्रमित हो जाते हैं, चिंता में अपने पैर पटकते हैं। यहाँ तक कि कुछ बेकार लोग चिंता के मारे रो पड़ते हैं। रोने का क्या फायदा? क्या रोने से गुमराह किए गए लोग पुनः प्राप्त किए जा सकते हैं? रोना काम करना नहीं है, न ही यह दर्शाता है कि तुम कोई बोझ उठा रहे हो। यह अक्षमता की अभिव्यक्ति है। काबिलियत वाले लोग जब ऐसे मामलों का सामना करते हैं तो पहले शांत होते हैं। प्रार्थना करने, खोजने, विश्लेषण और आकलन करने और फिर संगति करने के बाद वे अंततः निर्णय लेते हैं। खराब काबिलियत वाले लोग जब मामलों का सामना करते हैं तो हक्के-बक्के रह जाते हैं : वे प्रार्थना करना और खोजना नहीं जानते, न ही वे संगति करने के लिए कुछ ऐसे लोगों को ढूँढ़ना जानते हैं जो सत्य समझते हों; वे बस निष्क्रिय रूप से प्रतीक्षा करते हैं। इससे मामलों में सबसे ज्यादा देरी होती है। तुम्हारे पास कोई समाधान नहीं है लेकिन शायद दूसरों के पास हो—तो क्यों न मदद लेने के लिए दूसरों को ढूँढ़ा जाए? होशियार लोग प्रतीक्षा करते समय भी अपना कर्तव्य और जिम्मेदारी निभाना नहीं भूलते। यह कर्तव्य और जिम्मेदारी निभाना सक्रिय होता है, निष्क्रिय नहीं। यह परमेश्वर द्वारा आदेश जारी करने या स्थिति बदलने के लिए परमेश्वर द्वारा व्यक्तिगत रूप से कार्य करने की प्रतीक्षा करना नहीं है। इसके बजाय, यह प्रतीक्षा अवधि के दौरान उन लोगों को पुनः प्राप्त करने का हर संभव प्रयास करना है, जिन्हें पुनः प्राप्त किया जा सकता है। जहाँ तक उन लोगों का सवाल है जिन्हें पुनः प्राप्त नहीं किया जा सकता—जैसे कि भ्रमित मूर्ख, वे लोग जो बुरी आत्माओं के वश में हैं और छद्म-विश्वासी जो सिर्फ समूह में शामिल होकर खाने का कूपन पाने के लिए परमेश्वर में विश्वास करते हैं—उनसे परेशान नहीं होना चाहिए। जो लोग अंधे नहीं हुए हैं उनके लिए जल्दी से किसी ऐसे व्यक्ति की व्यवस्था करनी चाहिए जो उनके साथ सत्य पर संगति कर मसीह-विरोधी का भेद पहचानने के बारे में बात करे। क्या यह स्थिति सँभालने की योजना नहीं है? यह एक प्रतिक्रिया उपाय है। खराब काबिलियत वाले लोगों के पास ऐसे प्रतिक्रिया उपाय नहीं होते; वे सिर्फ रोना और शिकायत करना जानते हैं। यह चीजों पर प्रतिक्रिया करने की क्षमता न होना है। अगर साधारण परिस्थितियों में व्यक्ति सामान्य रूप से काम करने में सक्षम है लेकिन विशेष परिस्थितियों का सामना करने पर वह भौचक्का और हक्का-बक्का रह जाता है तो ऐसे व्यक्ति की चीजों पर प्रतिक्रिया करने की क्षमता ज्यादा से ज्यादा औसत होती है। अगर व्यक्ति साधारण परिस्थितियाँ तक नहीं सँभाल सकता तो ऐसे व्यक्ति में चीजों पर प्रतिक्रिया करने की क्षमता नहीं होती। उदाहरण के लिए, अगर उसे कलीसिया के अगुआ के चुनाव का आयोजन करने के लिए किसी कलीसिया में भेजा जाता है तो वह नहीं जानता कि किस तरह के व्यक्ति को चुनना है या लोगों को एक-साथ इकट्ठा करके चुनाव का आयोजन कैसे करना है। यहाँ तक कि वह चुनाव की बुनियादी प्रक्रियाएँ भी नहीं समझता। इसके अलावा, कलीसिया में कुछ ऐसे लोग होते हैं जिनमें अत्यधिक भ्रष्ट स्वभाव होते हैं—जो दबंगों, बदमाशों और लफंगों की श्रेणी के होते हैं—और ये लोग चुनाव बाधित करने के लिए मौके का फायदा उठाते हैं। ऐसी स्थिति में, जिन लोगों में चीजों पर प्रतिक्रिया करने की क्षमता नहीं होती, वे उसे सँभालने में और भी ज्यादा अक्षम होते हैं, वे बस बंदी बना लिए जाते हैं और आत्मसमर्पण कर देते हैं। अंत में वे भाई-बहनों से सिर्फ यह कह पाते हैं, “तुम लोग खुद चुन लो। तुम जिसे भी चुनोगे, हम उसे ही मान लेंगे।” ये किस तरह के प्राणी हैं? क्या ये निकम्मे नहीं हैं? यह चीजों पर प्रतिक्रिया करने की क्षमता न होना है। जिन लोगों में चीजों पर प्रतिक्रिया करने की क्षमता नहीं होती, उनमें काम करने की क्षमता भी नहीं होती। चाहे सामान्य परिस्थितियों में हो या विशेष परिस्थितियों में, जब कुछ होता है तो वे टूट जाते हैं और पीछे हट जाते हैं; जब कुछ होता है तो वे हक्के-बक्के रह जाते हैं और रोने लगते हैं। जब कुछ नहीं होता तो वे कुछ शब्द और धर्म-सिद्धांत बोल सकते हैं, लेकिन जब कुछ होता है और उनसे समस्या सँभालने के लिए कहा जाता है तो वे ऐसा नहीं कर पाते। उदाहरण के लिए, जब कुछ व्यक्ति अपना कर्तव्य निभाने में लापरवाह होते हैं तो चीजों पर प्रतिक्रिया करने की क्षमता न रखने वाले लोग यह कहते हुए उनके साथ इस पर सिर्फ चर्चा करना ही जानते हैं : “कृपया लापरवाही मत करो—कृपया अपना कर्तव्य अच्छी तरह से निभाओ!” क्या इससे उन व्यक्तियों की समस्या हल हो सकती है? उन्हें उन व्यक्तियों के साथ लापरवाह होने की समस्या के बारे में संगति करनी चाहिए। अगर वे व्यक्ति सत्य नहीं समझते और अपनी समस्या नहीं पहचान सकते तो उन्हें उनके साथ सत्य पर संगति करनी चाहिए। अगर वे व्यक्ति यह जानते हुए भी कि यह गलत है, इस तरह से काम करते हैं तो उन्हें उनका गहन-विश्लेषण और काट-छाँट करनी चाहिए। अगर यह किसी अन्य समस्या के कारण हो तो उन्हें उस समस्या के आधार पर संगति करनी चाहिए। उन्हें उत्पन्न हुई समस्या के आधार पर उचित कार्रवाई निर्धारित करनी चाहिए और फिर उसके अनुसार कार्य करना चाहिए। अगर तुम ऐसा नहीं कर सकते तो तुममें चीजों पर प्रतिक्रिया करने की क्षमता नहीं है। क्या तुम समझते हो? (हाँ।) किसी मामले से सामना होने पर अगर तुम्हारे पास कोई समाधान नहीं होता, उससे निपटने का कोई तरीका नहीं होता और उसे सँभालने के लिए कोई सिद्धांत नहीं होते, तो तुममें चीजों पर प्रतिक्रिया करने की क्षमता नहीं है। क्या ऐसे लोगों में चीजों पर प्रतिक्रिया करने की क्षमता सबसे खराब नहीं होती? (हाँ, होती है।)

चीजों पर प्रतिक्रिया करने की सर्वोत्तम क्षमता वाले लोग वे होते हैं जो कुछ विशेष मामलों या आकस्मिक स्थितियों से सामना होने पर समय पर उनका आकलन और पहचान कर सकते हैं और फिर उन्हें सँभालने के लिए अपेक्षाकृत उपयुक्त योजनाएँ बना सकते हैं। चीजों पर प्रतिक्रिया करने की औसत क्षमता वाले लोग सामान्य, नियमित मामलों से सामना होने पर उन्हें सँभाल सकते हैं। वे स्थिति को सुगमता से चलाते रहने और उसका प्रबंधन करने के लिए प्रक्रियाओं का पालन करके काम कर सकते हैं या कर्मियों का समायोजन कर सकते हैं और उन्हें बदल सकते हैं—वे इस तरह का काम ठीक-ठाक कर लेते हैं। लेकिन जब उनका आकस्मिक स्थितियों से सामना होता है तो वे उन्हें नहीं सँभाल पाते। अगर उन्हें सिद्धांत बता दिए जाएँ तो भी वे उन्हें लागू नहीं कर सकते; अगर उन्हें अधिकार दे दिया जाए और मामला सँभालने के लिए कहा जाए तो भी वे ऐसा करने में असमर्थ रहते हैं। यह चीजों पर प्रतिक्रिया करने की औसत क्षमता होना है। चीजों पर प्रतिक्रिया करने की खराब क्षमता वाले लोग सामान्य मामले भी अच्छी तरह से नहीं सँभालते। वे सिर्फ धर्म-सिद्धांत बोलना और विनियमों से चिपके रहना ही जानते हैं, और अंत में समस्या का मूल कारण बिल्कुल भी हल नहीं होता। विघ्न पैदा करने और लोगों को गुमराह करने वाला एक मसीह-विरोधी ही उनसे सुसमाचार का प्रचार करना छुड़वाने के लिए पर्याप्त होता है; बकवास करने वाला एक नकली अगुआ भी उनसे सुसमाचार-कार्य बंद करवाने के लिए पर्याप्त होता है। क्या ये वे लोग हैं जो परमेश्वर की इच्छा का पालन करते हैं? वे इस पर खरे नहीं उतरते। ऐसे लोगों की चीजों पर प्रतिक्रिया करने की क्षमता बहुत खराब होती है। चाहे जो भी स्थिति उत्पन्न हो, चीजों पर प्रतिक्रिया करने की खराब क्षमता वाले लोग उसे सँभाल नहीं पाते। उदाहरण के लिए, अगर किसी कमरे में आग लग जाती है तो वे घबरा जाते हैं और जल्दी से आग बुझाने वाला यंत्र खोजते हैं। आग बुझाने वाला यंत्र खोजने के बाद वे नहीं जानते कि उसका इस्तेमाल कैसे करना है और उन्हें निर्देश खोजने पड़ते हैं। नतीजतन, आग और ज्यादा फैल जाती है। ऐसा इसलिए होता है क्योंकि वे नहीं जानते कि आग बुझाने वाले यंत्र का इस्तेमाल कैसे करना है और इस तरह से चीजों में देरी कर देते हैं, और यह उनमें चीजों पर प्रतिक्रिया करने की क्षमता नहीं होने के कारण भी होता है। वे आग लगने जैसी जरूरी स्थिति सँभालने तक में असमर्थ रहते हैं; यह चीजों पर प्रतिक्रिया करने की क्षमता नहीं होना है। एक और उदाहरण देता हूँ, अगर खाना खाते समय किसी बच्चे के गले में खाना अटक जाता है और वह साँस नहीं ले पाता और उसकी आँखें ऊपर की ओर चढ़ जाती हैं तो ये लोग घबरा जाते हैं। वे नहीं जानते कि बच्चे को अस्पताल ले जाना है या नहीं और यह भी नहीं जानते कि बच्चे को पानी पिलाना है या नहीं। वे इतने चिंतित हो जाते हैं कि उन्हें पसीना आ जाता है और उनका चेहरा लाल हो जाता है, लेकिन वे नहीं जानते कि क्या करना है। थोड़ी देर बाद बच्चा खाँसता है और आखिरकार फिर से साँस लेने लगता है। वे बहुत देर तक घबराते रहे लेकिन समस्या से निपटने का कोई उपाय उनके पास नहीं था। सौभाग्य से, बच्चा भाग्यशाली था; वरना वह उनकी देखरेख में मर ही जाता। खराब काबिलियत वाले लोगों में कोई क्षमता नहीं होती और वे कुछ भी अच्छी तरह से नहीं कर सकते। जो थोड़े-बहुत धर्म-सिद्धांत वे समझते हैं वे विनियमों और नारों से ज्यादा कुछ नहीं होते। जब सामान्य परिस्थितियों और विशेष परिस्थितियों दोनों की बात आती है तो वे उन्हें सँभालने या उनसे निपटने में समान रूप से अक्षम होते हैं। इसलिए, ऐसे लोग चीजों पर प्रतिक्रिया करने की उनकी क्षमता के मामले में और भी ज्यादा पूरी तरह से रहित होते हैं—उनके पास कोई क्षमता नहीं होती। उनका जिस भी स्थिति से सामना होता है उस पर वे प्रतिक्रिया नहीं कर सकते या उसे सँभाल नहीं सकते—वे इन मामलों को नहीं समझ सकते। उन्हें लगता है कि कुछ शब्द और धर्म-सिद्धांत बोल पाना और कुछ नारे लगा पाना ही काफी है, कि इसका मतलब है कि उनके पास पूँजी है और वे अपने जीवन में संतुष्ट हैं। वास्तव में, जब कुछ होता है तो जो धर्म-सिद्धांत वे जानते हैं वे किसी काम नहीं आते। फिर भी, वे यह महसूस करने में विफल रहते हैं कि यह खराब काबिलियत दर्शाता है—उनकी काबिलियत बहुत खराब होती है लेकिन वे इससे अनभिज्ञ रहते हैं। क्या यह बेहद खराब काबिलियत नहीं है? (हाँ, है।) क्या ऐसे लोग मूर्ख नहीं हैं? (हाँ, हैं।) मूर्ख लोग ताश की पूरी गड्डी में कुछ पत्ते कम होते हैं। “ताश की पूरी गड्डी में कुछ पत्ते कम होने” का क्या अर्थ है? इसका अर्थ है कि चाहे वे कितने भी धर्म-सिद्धांत समझते हों या कितने ही विनियमों का पालन करते हों, जब कुछ घटित होता है तो इनमें से कोई भी विनियम या धर्म-सिद्धांत वास्तविक समस्या का समाधान नहीं कर सकता। फिर भी वे इसे समझ नहीं पाते और सोचते हैं, “ये धर्म-सिद्धांत और विनियम बेअसर क्यों हैं?” अगर वे अपना दिमाग खपाएँ तो भी इसका कोई फायदा नहीं होता—चाहे वे कैसे भी विचार करें, फिर भी वे यह नहीं समझ पाते कि समस्या कैसे सँभालें या कैसे हल करें। कुछ लोग मसीह-विरोधी घटनाओं को सँभालते समय पहले मसीह-विरोधियों द्वारा गुमराह किए गए लोगों को नहीं बचाते, न ही वे मसीह-विरोधियों द्वारा गुमराह किए जाने के कारण नकारात्मक हुए और सभाओं में आने के लिए अनिच्छुक लोगों को प्रोत्साहित करते हैं। वे पहले क्या करते हैं? वे इस बारे में बात करने के लिए बड़ी सभाएँ आयोजित करते हैं कि मसीह-विरोधियों की क्या-क्या अभिव्यक्तियाँ होती हैं, किस तरह के लोग मसीह-विरोधी होते हैं, मसीह-विरोधियों और मसीह-विरोधियों के स्वभाव वाले लोगों के बीच क्या अंतर होता है, मसीह-विरोधियों का भेद ठीक से कैसे पहचाना जाए, मसीह-विरोधियों के स्वभाव वाले लोगों का भेद ठीक से कैसे पहचाना जाए—जब तक वे इन सब पर संगति समाप्त करते हैं, तब तक मसीह-विरोधियों द्वारा गुमराह किए गए कुछ लोग बहुत पहले ही कलीसिया छोड़ चुके होते हैं और कुछ जो नकारात्मक और कमजोर होते हैं वे अब सभाओं में नहीं आते। उन्होंने इन लोगों को बचाने का सबसे अच्छा समय गँवा दिया है, जिससे उन्हें वाकई बहुत नुकसान हुआ है! संक्षेप में, खराब काबिलियत वाले लोगों में चीजों पर प्रतिक्रिया करने की क्षमता के मामले में भी एक बड़ा दोष होता है—वे इससे पूरी तरह रहित होते हैं। यह मत देखो कि व्यक्ति सामान्य परिस्थितियों में कितना वाक्पटु है या वह कितनी अच्छी तरह शब्द और धर्म-सिद्धांत बोल सकता है और धर्मशास्त्र के बारे में बात कर सकता है—बस यह देखो कि वास्तविक परिस्थितियों से सामना होने पर उसमें समस्याएँ सँभालने की क्षमता है या नहीं; खासकर जब आकस्मिक घटनाएँ होती हैं तो देखो कि क्या उसमें निर्णय लेने की क्षमता और चीजों पर प्रतिक्रिया करने की क्षमता है, क्या उसके पास समस्याएँ सँभालने और हल करने की योजनाएँ हैं। अगर हैं तो इससे साबित होता है कि वह ऐसा व्यक्ति है जिसकी अपनी राय होती है और जो जानता है कि चीजों के बारे में कैसे सोचना है। लेकिन अगर उसमें चीजों को पहचानने की क्षमता और निर्णय लेने की क्षमता नहीं है और जब कुछ होता है तो वह घबरा जाता है और चिंतित हो जाता है और सिर्फ बड़े-बड़े धर्म-सिद्धांत बोलने और नारे लगाने में सक्षम होता है तो यह व्यक्ति समस्याएँ हल नहीं कर सकता और बेकार है। चाहे किसी और के पास कितनी भी कठिनाइयाँ, समस्याएँ या खामियाँ हों, यह व्यक्ति उन्हें बताने और उनसे निपटने के लिए सिद्धांतों का वही समुच्चय इस्तेमाल करता है और इस तरह से उनके साथ संगति करता रहता है, लेकिन कभी समस्याएँ हल नहीं कर पाता—यह चीजों पर प्रतिक्रिया करने की क्षमता पूरी तरह से न होना है। समस्याएँ सँभालने की क्षमता न होना वास्तव में चीजों पर प्रतिक्रिया करने की अक्षमता है। जिन लोगों में चीजों पर प्रतिक्रिया करने की क्षमता नहीं होती, वे काबिलियत से रहित होते हैं। आम शब्दों में, वे मूर्ख, बेवकूफ और मानसिक रूप से कमजोर होते हैं। चाहे वे कितने भी धर्म-सिद्धांत बोल सकते हों, यह बेकार है—उनका उपयोग नहीं किया जा सकता। आठवीं क्षमता, चीजों पर प्रतिक्रिया करने की क्षमता पर हमारी संगति यहीं समाप्त होती है।

नंबर 9 : फैसला लेने की क्षमता

आओ अब नौवीं क्षमता, फैसला लेने की क्षमता पर नजर डालें। फैसला लेने की क्षमता व्यक्ति की काबिलियत को काफी हद तक परखती है; औसत व्यक्ति में यह क्षमता नहीं होती। जिन लोगों में सच में काबिलियत और फैसला लेने की क्षमता होती है, वे ही फैसला लेने के स्तर पर होते हैं। तो फैसला लेने की क्षमता मुख्य रूप से किसे संदर्भित करती है? यह इसे संदर्भित करती है कि जब विभिन्न लोग, घटनाएँ और चीजें सामने आती हैं और ज्यादातर लोग उनकी असलियत नहीं जान सकते, तब कैसे कुछ लोग परमेश्वर के वचनों और सत्य के आधार पर विभिन्न प्रकार की समस्याओं का भेद पहचान सकते हैं और उन्हें सँभाल सकते हैं, और विभिन्न प्रकार के लोगों को सँभाल सकते हैं। समस्याएँ सँभालने की इस क्षमता को फैसला लेने की क्षमता कहते हैं। जिन लोगों में चीजों को सँभालने की यह क्षमता होती है उनमें फैसला लेने की क्षमता होती है; जिन लोगों में चीजों को सँभालने की यह क्षमता नहीं होती उनमें फैसला लेने की क्षमता नहीं होती। फैसला लेने की क्षमता में क्या-क्या शामिल है? इसमें लोगों की बोध क्षमता, निर्णय लेने की क्षमता, चीजों को पहचानने की क्षमता और चीजों पर प्रतिक्रिया करने की क्षमता शामिल होती है। इन्हें सामूहिक रूप से फैसला लेने की क्षमता कहते हैं। जिन लोगों में फैसला लेने की क्षमता होती है, वे समस्याओं के सार का आकलन और समस्याओं के गुणधर्मों की पहचान दोनों कर सकते हैं। बेशक, इससे भी महत्वपूर्ण चीज यह है कि वे विभिन्न समस्याएँ सँभालने के सिद्धांत और दिशा समझ सकते हैं। जो लोग ये काम कर सकते हैं, सिर्फ वे ही ऐसे लोग होते हैं जिनमें फैसला लेने की क्षमता होती है। उदाहरण के लिए, मान लो कि एक के बाद एक हर कोई कई परिघटनाओं, तथ्यों और साथ ही मौजूदा कारकों, परिस्थितियों, स्थितियों आदि के बारे में बात कर रहा है। जिन लोगों के पास फैसला लेने की क्षमता होती है वे उपर्युक्त विभिन्न कारकों और स्थितियों के आधार पर अंततः यह तय करते हैं कि वास्तव में कैसे कार्य करना है, उस कार्य के साधन और दिशा क्या होनी चाहिए, सर्वोत्तम प्राप्य स्तर क्या है और न्यूनतम स्वीकार्य स्तर क्या है—उनके पास एक आधार-रेखा होती है। फिर, वे जो सत्य सिद्धांत समझते हैं उनके आधार पर वे समस्याएँ सँभालते हैं। जिनके पास यह क्षमता होती है वे फैसला लेने की क्षमता वाले लोग होते हैं और ऐसे लोग सबसे अच्छी काबिलियत वाले लोग होते हैं। वे चाहे किसी भी तरह के पेशेवर कौशल का सामना कर रहे हों या किसी भी तरह की समस्या सँभाल रहे हों, और चाहे खोजी गई समस्या एकल-आयामी हो या बहु-आयामी, सरल हो या जटिल, वे समस्या के सार का आकलन करने के लिए तमाम पहलुओं से आने वाली विभिन्न सूचनाओं का इस्तेमाल कर सकते हैं, फिर समस्या के मूल कारण का विश्लेषण कर सकते हैं और अंत में समस्या और मौजूदा स्थितियों के आधार पर निर्णय ले सकते हैं कि कैसे कार्य करना है। यह निर्णय मुख्य रूप से इस आधार पर किया जाता है कि मौजूदा स्थितियों में क्या हासिल किया जा सकता है, और जो कार्य-पथ वे तय करते हैं वह सर्वोत्तम समाधान होता है। जो लोग इस तरह से समस्याएँ सँभाल सकते हैं वे फैसला लेने की क्षमता वाले लोग होते हैं। फैसला लेने की ऐसी क्षमता वाले लोग बहुत अच्छी काबिलियत वाले होते हैं। ऐसे लोग ही अगुआ बनने और फैसला लेने वाले समूह में कर्तव्य निभाने के लिए उपयुक्त होते हैं। खराब काबिलियत वाले या औसत काबिलियत वाले लोग किसी तरह की समस्या से सामना होने पर खुद को मामले तक ही सीमित रख सकते हैं और कुछ सतही शब्द कह सकते हैं और वे समस्या हल करने में पूरी तरह से असमर्थ होते हैं। अगर वे दूसरों से सलाह लेकर समस्या पर गौर करते हैं, तो भी वे अंततः किसी परिभाषा पर नहीं पहुँच सकते और नहीं जानते कि कार्य कैसे करना है। यह फैसला लेने की क्षमता नहीं होना है। चाहे वर्तमान स्थिति कितनी भी जटिल हो या वर्तमान में जिस समस्या को सँभालने की जरूरत है वह कितनी भी कठिन हो और ऐसा करने में कितनी भी बड़ी बाधा आए, फैसला लेने की क्षमता वाले लोग उसे सिद्धांतों के अनुसार ठीक से सँभाल सकते हैं और उनका उसे सँभालना अपेक्षाकृत उपयुक्त और विश्वसनीय होता है। ऐसे लोग वे होते हैं जिनमें फैसला लेने की क्षमता होती है। फैसला लेने की औसत क्षमता वाले लोग साधारण स्थितियों और कलीसिया में कुछ सामान्य घटनाओं से सामना होने पर उन्हें सँभाल सकते हैं। लेकिन अगर उनका कुछ विशेष लोगों, घटनाओं और चीजों से सामना होता है तो वे भ्रमित हो जाते हैं, उन्हें पता नहीं होता कि उनका सामना कैसे करें या उन्हें कैसे सँभालें। बहुत सोच-विचार के बाद भी वे स्पष्ट निर्णय नहीं ले पाते या किसी निर्णय पर नहीं पहुँच पाते। फैसला लेने की क्षमता वाले लोग समस्या के मूल को लक्षित करने वाले सत्य सिद्धांत खोजना जानते हैं। फैसला लेने की क्षमता से रहित लोग नहीं जानते कि समस्या का मूल कहाँ है, कैसे खोजना है या क्या खोजना है। उनके बीच यही अंतर है। अगर खोज के जरिये कोई यह जान जाता है कि क्या करना है, तो यह दर्शाता है कि उसकी काबिलियत औसत है। जहाँ तक खराब काबिलियत वाले लोगों की बात है, अगर वे खोज के जरिये कुछ सत्य सिद्धांत समझ लें और उस समय महसूस करें कि वे जानते हैं कि मामले को कैसे सँभालना है, तो भी वे उसे सँभालने का वक्त आने पर ऐसा नहीं कर सकते। वे हैरान हो जाते हैं : “मैं वे सत्य सिद्धांत लागू क्यों नहीं कर सकता जिन्हें मैंने अभी समझा है? मैं क्या चूक कर रहा हूँ?” एक बार फिर वे भ्रमित महसूस करते हैं, और अंत में वे अब भी समस्या का समाधान नहीं कर सकते। यह फैसला लेने की क्षमता नहीं होना है; यह खराब काबिलियत होना है। सबसे खराब काबिलियत वाले लोग बस वही करते हैं जो तुम उनसे करने के लिए कहते हो। अगर तुम उन्हें नहीं बताते कि क्या करना है तो वे नहीं जानते कि कार्य कैसे करना है। जब फैसला लेने के स्तर के लोग उन्हें कोई कार्य करने के लिए अधिकृत करते हैं और आदेश या निर्देश देते हैं तब वे उसे सिर्फ वैसे ही करने में समर्थ होंगे जैसे उन्हें करने के लिए कहा गया है। लेकिन जहाँ तक इस बात का प्रश्न है कि कार्य ठीक उसी तरीके से क्यों किया जाना है, कार्य से क्या परिणाम प्राप्त होने हैं या अगर ऐसी अप्रत्याशित स्थितियाँ उत्पन्न हो जाएँ जो मूल परिदृश्य से भिन्न हों तो क्या करना है और उन्हें कैसे सँभालना है, तो वे इनमें से कोई भी चीज नहीं जानते और उन्हें पूछना पड़ता है और समस्या हल करने के लिए दूसरों की मदद का इंतजार करना पड़ता है। यह फैसला लेने की क्षमता नहीं होना है। ऐसे लोग रोबोट की तरह होते हैं—उन्हें सिर्फ दूसरों द्वारा चालाकी से प्रभावित और नियंत्रित किया जा सकता है और उनके पास स्वायत्तता नहीं होती। ऐसे व्यक्ति में फैसला लेने की क्षमता होने का सवाल ही नहीं उठता जिसमें काबिलियत नहीं होती है—वह फैसला लेने की क्षमता से बहुत दूर होता है, वह इस क्षमता तक नहीं पहुँचता। फैसला लेने की क्षमता को सिर्फ तीन स्तरों में विभाजित करने की जरूरत है : उच्च, मध्यम और निम्न। उच्च, मध्यम और निम्न क्रमशः अच्छे, औसत और खराब होने के समान हैं। जब ऐसे लोगों की बात आती है जिनमें कोई काबिलियत नहीं होती तो फैसला लेने की क्षमता के बारे में बात करना भी बेकार है; चाहे वे कुछ भी कर रहे हों, वे निर्णय नहीं ले सकते। उदाहरण के लिए, वे नहीं जानते कि जब पतझड़ का मौसम आता है और मौसम ठंडा हो जाता है तो वास्तव में क्या पहनना उपयुक्त है और जब सर्दी आती है और मौसम ठंडा हो जाता है तो क्या पहनना उपयुक्त है—उनमें यह सबसे बुनियादी सामान्य ज्ञान भी नहीं होता, इसलिए क्या उन्हें कलीसिया के कार्य से संबंधित प्रमुख मामलों में फैसला लेने के लिए कहना मजाक नहीं होगा? जिन लोगों में काबिलियत नहीं होती उनमें फैसला लेने की क्षमता होने का सवाल ही नहीं उठता। फैसला लेने की क्षमता मुख्य रूप से उन लोगों पर लागू होती है जो अगुआओं, कार्यकर्ताओं और पर्यवेक्षकों के स्तर पर होते हैं। ऐसे बहुत कम लोग होते हैं जिनमें फैसला लेने की उच्च क्षमता होती है। फैसला लेने की क्षमता में और क्या शामिल होता है? इसमें उस मामले के नतीजे शामिल होते हैं जिस पर तुम निर्णय लेते हो—वे नतीजे लोगों के लिए फायदेमंद होंगे या उन पर नकारात्मक प्रभाव डालेंगे और क्या उनका लोगों के सत्य समझने या सिद्धांतों के अनुसार कार्य करने पर अच्छा प्रभाव पड़ेगा—तुम्हें यह पता लगाना होगा। ऐसा नहीं है कि सिर्फ फैसला लेने, निर्णायक होने और तुरंत अंतिम निर्णय लेने में सक्षम होना फैसला लेने की क्षमता होने के समान है। यह इस बात पर भी निर्भर करता है कि तुमने जिन समाधानों, और जिन लक्ष्यों और दिशाओं का फैसला लिया है, वे सही हैं या नहीं। अगर प्राप्त नतीजे सकारात्मक हैं तो तुममें वास्तव में फैसला लेने की क्षमता है। अगर प्राप्त नतीजे नकारात्मक हैं—लोगों को गुमराह करते हैं, उन्हें बहुत नुकसान पहुँचाते हैं या उन्हें बर्बाद करते हैं—तो यह किसी भी तरह की फैसला लेने की क्षमता नहीं है। इसलिए, लोगों का यह मानना कि सभी अग्रणी हस्तियों और प्रमुख हस्तियों में फैसला लेने की क्षमता होती है और सभी अग्रणी हस्तियों में अपेक्षाकृत उच्च काबिलियत और फैसला लेने की अपेक्षाकृत उच्च क्षमता होती है, कोई सटीक दृष्टिकोण नहीं है; यह पूरी तरह से गलत मत है। तुम्हारे द्वारा लिए गए निर्णय सही हैं या नहीं, यह इस बात पर भी निर्भर करता है कि उनके पीछे कौन-से सिद्धांत, लक्ष्य और दिशाएँ हैं। अगर लक्ष्य और दिशाएँ मानवजाति के लिए लाभदायक हैं और अगर वे लोगों के स्व-आचरण, सत्य के अभ्यास, उद्धार की प्राप्ति, स्वभावगत बदलाव और परमेश्वर का भय मानने और बुराई से दूर रहने में सकारात्मक मदद प्रदान करते हैं और लाभ पहुँचाते हैं तो फैसला लेने की तुम्हारी क्षमता वास्तव में उच्च है। लेकिन अगर तुम बिना सोचे-समझे ऐसे निर्णय लेते हो जिनसे लोगों को गंभीर चोट पहुँचती है, उन्हें बहुत नुकसान पहुँचता है, जिससे वे पथभ्रष्ट हो जाते हैं, परमेश्वर से दूर हो जाते हैं और अपनी दिशा खो देते हैं, तो यह लोगों को नुकसान पहुँचाना है और तुम्हारे बारे में यह नहीं कहा जा सकता कि तुममें फैसला लेने की क्षमता है। फैसला लेने की क्षमता पर हमारी चर्चा यहीं समाप्त होती है।

नंबर 10 : चीजों का मूल्यांकन करने और उनका मूल्य पहचानने की क्षमता

अगली क्षमता है चीजों का मूल्यांकन करने और उनका मूल्य पहचानने की क्षमता। क्या तुम लोग जानते हो इसका क्या मतलब है? यह एक असामान्य विषय है। चीजों का मूल्यांकन करने और उनका मूल्य पहचानने की क्षमता का मतलब है कि किसी व्यक्ति, घटना या चीज से पेश आते समय क्या उस जानकारी से जिसे तुम देख और समझ सकते हो, तुम उसकी खूबियों, गुणों और कीमती पहलुओं का मूल्यांकन कर सकते हो और उनका मूल्य पहचान सकते हो और फिर उन्हें अपने जीवन और अपने स्व-आचरण और क्रियाकलापों में लागू कर सकते हो। अगर तुम किसी चीज का मूल्यांकन नहीं कर सकते और मूल्य नहीं पहचान सकते तो तुम यह नहीं बता पाओगे कि उसके गुण और कमियाँ क्या हैं, तुम उसकी कुंजी नहीं समझ पाओगे और तुम उससे कोई लाभ प्राप्त नहीं कर पाओगे। इसका मतलब है कि तुममें चीजों का मूल्यांकन करने और उनका मूल्य पहचानने की क्षमता नहीं है। लेकिन अगर तुम चीजों का मूल्यांकन कर सकते हो और उनका मूल्य पहचान सकते हो और कुछ मामलों से कोई उपयोगी चीज सीख सकते हो और उसे अपने वास्तविक जीवन में लागू कर सकते हो और अगर तुमने जो सीखा है वह तुम्हारे मानव-जीवन में और तुम्हारे जीवन-पथ के चयन में कुछ हद तक सहायता प्रदान कर सकता है, तो इससे साबित होता है कि तुममें चीजों का मूल्यांकन करने और उनका मूल्य पहचानने की एक निश्चित क्षमता है। इस संबंध में तुम्हारी क्षमता जितनी ज्यादा होगी, उतना ही यह साबित होगा कि तुममें अच्छी काबिलियत है। आओ एक सरल उदाहरण लेते हैं : किसी पेंटिंग को देखना। अगर तुमने कला का अध्ययन नहीं किया है तो भी अगर तुम किसी पेंटिंग की संरचना देख सकते हो और मानवता के परिप्रेक्ष्य से उसमें निहित अर्थ समझ सकते हो—और साथ ही तुम्हारा परिप्रेक्ष्य बहुत सटीक और मानव होने से संबंधित है—और तुम इसके भीतर कुछ ठोस चीजें देख सकते हो जो मानव होने से संबंधित हैं और फिर उन चीजों को अपने जीवन या काम पर लागू करते हो तो यह अभिव्यक्ति साबित करती है कि तुममें चीजों का मूल्यांकन करने और उनका मूल्य पहचानने की क्षमता है। चीजों का मूल्यांकन करने और उनका मूल्य पहचानने की क्षमता का दायरा कुछ अपेक्षाकृत ठोस चीजों को संदर्भित करता है, अमूर्त चीजों को नहीं। अमूर्त चीजों में रंग, कलाकृतियाँ आदि शामिल होते हैं। चूँकि ये चीजें मानव होने से संबंधित नहीं हैं, पर्याप्त ठोस नहीं हैं और सामान्य इंसानी सोच और मानव-जीवन में मौजूद कुछ चीजों से बहुत दूर हैं और जीवन से निकटता से संबंधित नहीं हैं, इसलिए हम उन्हें चीजों का मूल्यांकन करने और उनका मूल्य पहचानने की क्षमता के दायरे की श्रेणी में वर्गीकृत नहीं करते। जहाँ तक कुछ ऐसी चीजों का संबंध है जो जीवन के अपेक्षाकृत करीब हैं, जिनमें कुछ छिपे हुए अर्थ हैं या जो मनुष्य होने से संबंधित हैं, अगर तुम उनका आकलन करने, उनका भेद पहचानने और उन्हें लागू करने में सक्षम हो; अगर तुम उनके गुणों के साथ-साथ उनकी कमियाँ भी देख सकते हो और उनके बारे में तुम्हारे अपने विचार और दृष्टिकोण हैं और तुम उन पहलुओं को समझ सकते हो जो लोगों की मानवता के लिए फायदेमंद हैं; और अगर तुम ऐसे विकृत और गैर-लचीले तत्त्वों के मौजूद होने पर जो सत्य के विरुद्ध जाते हैं, उनका भेद पहचान सकते हो; तो इसे चीजों का मूल्यांकन करने और उनका मूल्य पहचानने की क्षमता होना कहा जाता है। अगर तुम इन चीजों का आकलन नहीं कर सकते और किसी ठोस चीज को देखकर तुम सिर्फ सिद्धांत के लिहाज से उसकी खूबियों और कमियों का भेद पहचान सकते हो लेकिन यह नहीं देख सकते कि यह वास्तव में दैनिक जीवन में मानवता के किन पहलुओं से संबंधित है तो चीजों का मूल्यांकन करने और उनका मूल्य पहचानने की तुम्हारी क्षमता औसत है। अगर तुम किसी कलाकृति को देखते हो और उसकी बार-बार जाँच करने के बाद भी यह नहीं समझ पाते कि यह क्या व्यक्त करने की कोशिश कर रही है या कलाकार ने इसे इस तरह क्यों बनाया है और चाहे कलाकृति मानवता से संबंधित हो या नहीं हो, तुम यह नहीं देख सकते कि इसमें क्या सारभूत चीजें हैं और तुम उसकी कुंजी नहीं देख सकते, तो इसका मतलब है कि तुममें चीजों का मूल्यांकन करने और उनका मूल्य पहचानने की क्षमता नहीं है। चीजों का मूल्यांकन करने और उनका मूल्य पहचानने की क्षमता नहीं होने का मतलब है कि किसी भी चीज पर तुम्हारे कोई दृष्टिकोण नहीं हैं और तुम सामाजिक रुझानों या लोगों द्वारा समर्थित कुछ नकारात्मक चीजों से आसानी से गुमराह हो जाते हो—यानी तुम किसी ऐसी चीज को सकारात्मक मान सकते हो जो स्वाभाविक रूप से नकारात्मक है और उसे स्वीकार सकते हो। इसका नतीजा यह होगा कि तुम उससे कलुषित हो जाओगे और अगर वह चीज लंबे समय तक तुम्हारे अंदर बनी रहती है और तुम्हारे भीतर गहराई तक जड़ें जमा लेती है तो वह तुम्हारे सत्य स्वीकारने में बाधा उत्पन्न करेगी और उसमें दखल देगी। आओ, चीजों का मूल्यांकन करने और उनका मूल्य पहचानने की क्षमता के संबंध में एक और उदाहरण देते हैं। उदाहरण के लिए, मान लो किसी फिल्म का कच्चा फुटेज तीन घंटे का है और संपादन के बाद फिल्म की लंबाई दो घंटे चालीस मिनट बैठती है। क्या आमतौर पर कोई फिल्म इतनी लंबी होती है? (नहीं।) यह क्या दर्शाता है? (यह दर्शाता है कि फिल्म-निर्माताओं में चीजों का मूल्यांकन करने और उनका मूल्य पहचानने की क्षमता नहीं है।) चीजों का मूल्यांकन करने और उनका मूल्य पहचानने की क्षमता नहीं होने का किसी फिल्म के लिए विशेष रूप से क्या मतलब है? (इसका मतलब है कि वे बेहतर फुटेज का चयन नहीं कर सकते और इस बारे में सटीक निर्णय नहीं ले सकते कि कौन-सी फुटेज रखनी चाहिए और कौन-सी हटा देनी चाहिए।) वे नहीं जानते कि फिल्म क्या थीम संप्रेषित करना चाहती है या कौन-से दृश्य थीम से निकटता से संबंधित हैं। नतीजतन, वे तय नहीं कर पाते कि क्या रखना है और क्या हटाना है। यानी वे नहीं जानते कि कौन-से दृश्य या कथानक-बिंदु अनावश्यक हैं और थीम से सतही तौर पर ही संबंधित हैं और उन्हें हटाया जा सकता है, और कौन-से दृश्य या कथानक-बिंदु थीम से सबसे ज्यादा जुड़े हुए हैं और उन्हें रखने की जरूरत है। चूँकि उनमें चीजों का मूल्यांकन करने और उनका मूल्य पहचानने की क्षमता नहीं होती, इसलिए संपादन के दौरान वे यह महसूस करते हुए “दया दिखाते हैं” कि यह नहीं काटा जा सकता और वह नहीं काटा जा सकता। अंत में, काफी प्रयास के बाद वे सिर्फ स्पष्ट समस्याओं वाले दृश्य या खराब तरीके से शूट किए गए फुटेज ही हटाते हैं। जो सामग्री थीम से निकटता से संबंध नहीं रखती उसे वे फिल्म में रहने देते हैं। यह चीजों का मूल्यांकन करने और उनका मूल्य पहचानने की क्षमता नहीं होना है। उन्हें फिल्म की परिभाषा की स्पष्ट समझ नहीं होती; फिल्म के विशिष्ट रूपों और अभिव्यंजक तकनीकों और प्रत्येक दृश्य के बीच के संबंध के साथ-साथ कौन-से दृश्य वास्तव में फिल्म के दृश्य हैं, वे इनमें से कुछ नहीं समझते। यह चीजों का मूल्यांकन करने और उनका मूल्य पहचानने की क्षमता न होना है। इसलिए, फिल्मांकन के दौरान वे आत्मविश्वास से भरे होते हैं; संपादन के दौरान उनके चेहरे पर परेशानी साफ दिखाई देती है; और जब समीक्षा की बात आती है तो वे बेहद चिंतित होते हैं। समीक्षा के बाद वे आगे बढ़ने के बारे में बहुत आश्वस्त महसूस करते हैं क्योंकि ऊपरवाले के मार्गदर्शन के जरिये उन्होंने सीख लिया होता है कि किन दृश्यों को हटाना है, और फिर साहसपूर्वक उन्हें काट देते हैं। अंत में वे फिल्म को काटकर कितनी छोटी कर देते हैं? वे उसे काटकर एक घंटे चालीस मिनट की लंबाई तक छोटी कर देते हैं। कैमरामैन काफी परेशान महसूस करता है : “क्या यह हमारे परिश्रम के फल की बर्बादी नहीं है? हमने इतने फुटेज फिल्माने में छह महीने तक कड़ी मेहनत की, लेकिन तुमने निर्दयतापूर्वक इतना कुछ काट दिया—क्या यह अभी भी एक फिल्म है?” मेरा जवाब है कि इतना ज्यादा काटना बिल्कुल सही है—फिल्म ऐसी ही होनी चाहिए। तुम्हारे पास जो था वह एक फिल्म नहीं थी; ज्यादा से ज्यादा वह एक टीवी नाटक था। सत्य चीजों का मूल्यांकन करने और उनका मूल्य पहचानने की खराब क्षमता वाले लोगों से परे है—उनके साथ सत्य पर संगति करने से कोई नतीजे प्राप्त नहीं होंगे। जब किन्हीं चीजों या किन्हीं विचारों और दृष्टिकोणों की बात आती है तो वे यह मूल्यांकन नहीं कर सकते कि उनमें से क्या-क्या सामान्य मानवता की जरूरतों और मानकों के अनुरूप हैं, कौन-सी चीजें सामान्य मानवता के खिलाफ हैं, कौन-सी चीजें वास्तविक और व्यावहारिक हैं, कौन-सी चीजें खोखली और कल्पित हैं, कौन-सी चीजें परमेश्वर की अपेक्षाओं के अनुरूप हैं और कौन-सी चीजें परमेश्वर के इरादों के खिलाफ हैं। जब फिल्म की बात आती है, तो कौन-से दृश्य थीम में सहायक भूमिका निभाते हैं, सीधे मुद्दे पर आते हैं और सीधे थीम को संप्रेषित करते हैं और थीम के केंद्रीय बिंदु को व्यक्त करने के लिए आवश्यक हैं, और कौन-से दृश्य असंगत या अनावश्यक हैं—वे इन चीजों का पता नहीं लगा सकते और इनमें से किसी को भी समझ नहीं सकते। जब संपादन की बात आती है तो वे हमेशा “दया दिखाते हैं” और फुटेज काटने के अनिच्छुक होते हैं। यह चीजों का मूल्यांकन करने और उनका मूल्य पहचानने की क्षमता न होना है। सामग्री फिल्माने के बाद अगर तुम, फिल्म जिन विचारों को संप्रेषित करना चाहती है और जो दिशा वह दिखाना चाहती है, इन पर विचार करके जान जाते हो कि कौन-से दृश्य शामिल नहीं किए जाने चाहिए, कौन-से दृश्य पर्याप्त प्रभाव नहीं छोड़ते और कौन-से दृश्य बैकअप-शॉट्स हैं जिन्हें इस्तेमाल करना कभी अभीष्ट नहीं था बल्कि जिन्हें विशेष परिस्थितियाँ उत्पन्न होने पर बैकअप के रूप में इस्तेमाल करने के लिए फिल्माया गया था—अगर तुमने अपने दिल में इन मामलों पर विचार किया है और उन्हें सँभालने के लिए तुम्हारे पास योजनाएँ और समाधान हैं, तो इसे चीजों का मूल्यांकन करने और उनका मूल्य पहचानने की क्षमता होना कहा जाता है। अगर तुम इनमें से कुछ नहीं कर सकते और समस्याओं पर विचार करने और उन्हें देखने के लिए तुम जो परिप्रेक्ष्य और तरीके इस्तेमाल करते हो उनका कोई आधार नहीं होता और अंत में तुम कोई सही निष्कर्ष नहीं निकाल सकते तो इसका मतलब है कि तुममें चीजों का मूल्यांकन करने और उनका मूल्य पहचानने की क्षमता नहीं है। बेशक, कलीसिया में ज्यादातर लोगों में चीजों का मूल्यांकन करने और उनका मूल्य पहचानने की क्षमता नहीं होती। चीजों का मूल्यांकन करने और उनका मूल्य पहचानने की क्षमता सिर्फ इस बारे में नहीं होती कि तुम किसी रचनात्मक कार्य, कलात्मक रचना या आध्यात्मिक पोषण का काम करने वाली किसी चीज की, या लोगों की मानवता के बारे में किसी दार्शनिक सिद्धांत की कितनी असलियत देख सकते हो—मुख्य बात यह है कि इन चीजों के बारे में तुम्हारा दृष्टिकोण भी सटीक होना चाहिए। एक ओर, तुम्हारा दृष्टिकोण तथ्यों और मानवता की जरूरतों के अनुरूप होना चाहिए। दूसरी ओर, तुम जो समझते-बूझते हो, वह सकारात्मक चीजों और सभी चीजों के नियमों के अनुरूप होना चाहिए; वह खोखला या विकृत नहीं होना चाहिए, और अंततः वह सत्य सिद्धांतों के अनुरूप होना चाहिए। अगर तुम न सिर्फ यह देख सकते हो कि कौन-से विचार और दृष्टिकोण व्यक्त किए जा रहे हैं, अगर तुम सिर्फ उसी स्तर पर अटके नहीं रहते हो बल्कि यह भी देख सकते हो कि क्या ये विचार और दृष्टिकोण वास्तव में सही हैं, क्या वे वास्तव में मानवता की जरूरतों के अनुरूप हैं, क्या वे वास्तव में शुद्ध हैं और क्या वे वास्तव में सत्य के अनुरूप हैं—अगर तुम ये सभी चीजें कर सकते हो—तो तुम चीजों का मूल्यांकन करने और उनका मूल्य पहचानने की क्षमता वाले व्यक्ति हो। चीजों का मूल्यांकन करने और मूल्य पहचानने की अच्छी क्षमता वाले लोग अच्छी काबिलियत वाले होते हैं। अगर तुम ये सभी चीजें हासिल नहीं कर सकते या उन्हें सिर्फ औसत स्तर तक ही हासिल कर सकते हो तो चीजों का मूल्यांकन करने और उनका मूल्य पहचानने की तुम्हारी क्षमता सिर्फ औसत है। अगर तुम मूलभूत रूप से ये मामले नहीं समझ सकते—उदाहरण के लिए, अगर तुम किसी दृश्य-श्रव्य कार्य, साहित्यिक और कलात्मक कार्य, कलाकृति आदि को नहीं समझ सकते, चाहे वे अमूर्त हों या ठोस, और तुम्हें वे किसी विदेशी भाषा की तरह पूरी तरह से समझ से परे लगते हैं, और तुम्हारी मानवता के भीतर ऐसी चीजों का मूल्यांकन करने और उनका मूल्य पहचानने की क्षमता नहीं है, तो तुममें चीजों का मूल्यांकन करने और उनका मूल्य पहचानने की क्षमता नहीं है; तुम बिना काबिलियत वाले व्यक्ति हो। अगर किसी दृश्य में किसी चरित्र की चाल-ढाल या मनोवैज्ञानिक स्थिति और मानसिक स्थिति की समग्र अभिव्यक्ति को कुछ रंगों, कुछ रोशनी और एक निश्चित परिवेश के साथ देखकर तुम यह बता सकते हो कि इस दृश्य का दर्शक के मन पर क्या प्रभाव पड़ेगा, तो तुममें चीजों का मूल्यांकन करने और उनका मूल्य पहचानने की क्षमता है। लेकिन चीजों का मूल्यांकन करने और उनका मूल्य पहचानने की क्षमता से रहित लोग यह नहीं देख सकते। वे कहते हैं, “रोशनी मंद होने या न होने या रंग सुंदर होने या नहीं होने से क्या फर्क पड़ता है? क्या किरदार फिर भी वैसा ही नहीं रहता? तुम कैसे बता सकते हो कि उसकी मानसिक स्थिति क्या है? मैं इसे क्यों नहीं देख सकता?” यह चीजों का मूल्यांकन करने और उनका मूल्य पहचानने की क्षमता न होना है। चाहे तुम उन्हें इसे कैसे भी समझाओ, भले ही वे दावा करें कि वे समझते हैं, लेकिन वास्तव में अपने दिल में वे इसे अभी भी नहीं समझते। यह क्षेत्र उनके लिए हमेशा अपरिचित ही रहेगा। जिन लोगों में चीजों का मूल्यांकन करने और उनका मूल्य पहचानने की क्षमता नहीं होती, चाहे वे किसी भी तरह का काम करते हों या किसी भी तरह का साहित्यिक या कलात्मक कार्य देखते हों, वे अपने विचार और दृष्टिकोण व्यक्त करने में असमर्थ रहते हैं। खास तौर पर ऐसे कार्य या रचनाओं के मामले में, जिनमें गहरा अर्थ व्यक्त करने, कोई थीम व्यक्त करने या आध्यात्मिक मार्गदर्शन प्रदान करने की आवश्यकता होती है, वे इसे अच्छी तरह से नहीं कर सकते और ऐसे कार्यों के लिए सक्षम नहीं हो सकते। अगर तुममें चीजों का मूल्यांकन करने और उनका मूल्य पहचानने की क्षमता है और इसके अलावा, तुम सत्य भी समझते हो तो परमेश्वर के घर के फिल्म, साहित्य और कला से जुड़े काम के मामले में, जिसमें चीजों का मूल्यांकन करने और उनका मूल्य पहचानने की क्षमता शामिल होती है, तुम इसे अच्छी तरह से कर सकते हो, इसके लिए सक्षम हो सकते हो और इस तरह का कर्तव्य निभा सकते हो। अगर तुममें चीजों का मूल्यांकन करने और उनका मूल्य पहचानने की क्षमता नहीं है तो तुममें खराब काबिलियत है और तुम ऐसे काम के लिए सक्षम नहीं हो सकते। कुछ लोग कहते हैं, “मैं बहुत सालों से सत्य सुनता आया हूँ और मैं सत्य सिद्धांत समझता हूँ। क्या इसका मतलब यह है कि मैं ऐसे काम के लिए सक्षम हो सकता हूँ?” इससे भी काम नहीं चलेगा। अगर तुम कुछ सत्य समझते हो तो भी पूरक के रूप में चीजों का मूल्यांकन करने और उनका मूल्य पहचानने की क्षमता के बिना तुम सिर्फ सुसमाचार का प्रचार करने या कलीसिया का सिंचन करने जैसे कार्य ही कर सकते हो। लेकिन जिस काम में चीजों का मूल्यांकन करने और उनका मूल्य पहचानने की क्षमता शामिल हो, उसके लिए तुम सक्षम नहीं होगे। इसलिए अगर कुछ लोगों को गलती से ऐसे काम के लिए चुन लिया गया हो और अब उन्हें एहसास होता हो कि उनमें इस क्षेत्र में कोई भावी क्षमता नहीं है और वे सहज रूप से चीजों का मूल्यांकन करने और उनका मूल्य पहचानने की क्षमता से रहित हैं तो उन्हें यह कहते हुए तुरंत इस्तीफा दे देना चाहिए, “मैं यह काम नहीं कर सकता। मेरी मानवता में चीजों का मूल्यांकन करने और उनका मूल्य पहचानने की क्षमता नहीं है।” भले ही तुममें चीजों का मूल्यांकन करने और उनका मूल्य पहचानने की क्षमता हो या नहीं हो, यह बेशक व्यक्ति की काबिलियत का मूल्यांकन करने का एक मानक है। हालाँकि यह प्राथमिक मानक नहीं है, फिर भी कुछ विशेष कार्यों के लिए चीजों का मूल्यांकन करने और उनका मूल्य पहचानने की क्षमता भी आवश्यक है। चीजों का मूल्यांकन करने और उनका मूल्य पहचानने की क्षमता पर हमारी संगति यहीं समाप्त होती है। एक क्षमता और है, नवाचार क्षमता, जिस पर हम अगली बार संगति करेंगे।

क्या इस तरह संगति करने से तुम लोगों के लिए चीजें ज्यादा स्पष्ट होती हैं? (हाँ।) अगर मैं यह कहते हुए सिर्फ सामान्य शब्दों में बात करता, “व्यक्ति की काबिलियत का मूल्यांकन चीजें करने में उसकी दक्षता और प्रभावशीलता से किया जाता है,” तो तुम सिर्फ इस धर्म-सिद्धांत को दोहरा पाते, लेकिन तुम्हें फिर भी स्पष्ट न होता कि काबिलियत किन विशिष्ट पहलुओं को संदर्भित करती है। बाद में मैंने सोचा कि ज्यादा विशिष्ट रूप से संगति करना बेहतर होगा; जब तुम लोग इस विषय पर स्पष्टता प्राप्त कर लोगे तो तुम अपनी काबिलियत का सटीक मूल्यांकन कर उसे स्पष्ट रूप से समझ पाओगे। इससे तुम लोगों को अपनी उचित जगह पर रहने और अपनी क्षमताएँ बढ़ा-चढ़ाकर नहीं आँकने में मदद मिलेगी। अपनी क्षमताएँ स्पष्ट रूप से देखना और समझना, यह निर्धारित करना कि तुम्हारी काबिलियत अच्छी है, औसत है, खराब है या है ही नहीं और यह पहचानना कि तुम किस समूह से संबंधित हो—इस तरह अपना उचित स्थान ढूँढ़ना, तुम लोगों को मर्यादित तरीके से कार्य और आचरण करने में सक्षम बनाता है। एक ओर यह तुम्हें अपने बारे में सटीक समझ रखने में सक्षम बनाता है। दूसरी ओर तुम्हारे भ्रष्ट स्वभाव हल करने के मामले में यह तुम्हारा अहंकारी स्वभाव बदलने में भी कुछ हद तक सहायता प्रदान करता है। क्या यह सही नहीं है? (हाँ, है।) चलो आज संगति यहीं समाप्त करते हैं। अलविदा!

सत्य का अनुसरण कैसे करें (7)

किसी व्यक्ति की काबिलियत का मूल्यांकन करने के 11 मानक

पिछली सभा में हमने इस बारे में संगति की थी कि काबिलियत क्या होती है और व्यक्ति की काबिलियत का मूल्यांकन करने का क्या तरीका है। हमने व्यक्ति की काबिलियत का मूल्यांकन करने के लिए कुल कितने मानकों की सूची बनाई थी? (ग्यारह।) इन ग्यारह मानकों को एक बार फिर दोहराओ। (सीखने की क्षमता, चीजों को समझने की क्षमता, बोध क्षमता, चीजों को स्वीकारने की क्षमता, संज्ञानात्मक क्षमता, आकलन करने की क्षमता, चीजों को पहचानने की क्षमता, चीजों पर प्रतिक्रिया करने की क्षमता, फैसला लेने की क्षमता, चीजों का मूल्यांकन करने और उनका मूल्य पहचानने की क्षमता और नवाचार क्षमता।) इन ग्यारह क्षमताओं में से हर क्षमता व्यक्ति की व्यापक काबिलियत की माप का एक हिस्सा है। पिछली बार हमने इनमें से दस के बारे में संगति की थी, चीजों का मूल्यांकन करने और उनका मूल्य पहचानने की क्षमता तक संगति की थी। हर क्षमता के लिए हमने अच्छी काबिलियत, औसत काबिलियत, खराब काबिलियत और कोई काबिलियत न होने की अभिव्यक्तियों के बारे में संगति की थी। बिना काबिलियत वाले लोगों के पास मूल रूप से कोई विशेष क्षमता नहीं होती है, कोई सच्चा शौक या रुचि नहीं होती है। किसी भी चीज का सामना करते समय उनकी कोई राय नहीं होती है और उनमें आकलन करने की क्षमता नहीं होती है। उनमें लोगों, घटनाओं और चीजों को पहचानने की कोई क्षमता नहीं होती है; उनमें कुछ भी स्वीकारने की भी कोई क्षमता नहीं होती है और यकीनन यह तो कहा ही नहीं जा सकता है कि उनमें चीजों पर प्रतिक्रिया करने की क्षमता या फैसला लेने की क्षमता होती है। क्योंकि ऐसे लोगों में कोई विशेष क्षमता नहीं होती है, इसलिए वे चीजों का मूल्यांकन करने और उनका मूल्य पहचानने की क्षमता से और भी कम जुड़े होते हैं।

नंबर 10 : चीजों का मूल्यांकन करने और उनका मूल्य पहचानने की क्षमता

चीजों का मूल्यांकन करने और उनका मूल्य पहचानने की क्षमता के बारे में हमने पिछली सभा में इसकी विषय-वस्तु के कुछ हिस्से के बारे में संगति की थी। चीजों का मूल्यांकन करने और उनका मूल्य पहचानने की क्षमता का मुख्य रूप से क्या मतलब है? मूल्यांकन वह चीज है जिसे लोग अंतर पहचानना कहते हैं, जिसका अर्थ है लोगों, घटनाओं और चीजों के विचारों, दृष्टिकोणों, रुखों और समर्थित विषयों को पहचानने की क्षमता। चीजों का मूल्यांकन करने और उनका मूल्य पहचानने की क्षमता में मुख्य रूप से कुछ मुद्दों के संबंध में व्यक्ति के विचार और दृष्टिकोण शामिल हैं; यानी वे चीजें जो वैचारिक क्षेत्र से संबंधित हैं। अगर तुममें इन चीजों को पहचानने और उनकी सराहना करने की क्षमता है तो तुम चीजों का मूल्यांकन करने और उनका मूल्य पहचानने की क्षमता वाले व्यक्ति हो। अगर तुम्हें यह नहीं मालूम कि कैसे देखना है और तुम विचारों और दृष्टिकोणों से संबंधित इन मुद्दों को मूल रूप से समझ नहीं सकते हो तो तुम्हें चीजों का मूल्यांकन करने और उनका मूल्य पहचानने की क्षमता वाला व्यक्ति नहीं माना जा सकता है—इस क्षमता का तुमसे कोई लेना-देना नहीं है। लेकिन जब तुम किसी चीज का सामना करते हो तो अगर तुम उस चीज की उत्पत्ति और उसके पीछे का उद्देश्य पहचान सकते हो और यह पहचान सकते हो कि इस चीज द्वारा व्यक्त और समर्थित विचार और दृष्टिकोण ठीक हैं या नहीं, और यह भी पहचान सकते हो कि क्या ये विचार और दृष्टिकोण टिक सकते हैं, क्या वे सकारात्मक चीजें हैं या नकारात्मक, और क्या वे चीजों के विकास के नियमों के अनुरूप हैं या परमेश्वर द्वारा सृजित सभी चीजों को नियंत्रित करने वाले नियमों के अंतर्गत परिघटनाओं के करीब हैं—अगर तुममें चीजों का मूल्यांकन करने और उनका मूल्य पहचानने की इस प्रकार की क्षमता है तो इससे यह साबित होता है कि तुम्हारी काबिलियत काफी अच्छी है। अगर इस चीज द्वारा समर्थित विचार और दृष्टिकोण में या यह जिस दिशा और लक्ष्य का प्रचार करती है उनमें गलतियाँ, विकृतियाँ हैं या ऐसी चीजें हैं जो मानवता या सोचने-विचारने के तर्क के अनुरूप नहीं हैं या ऐसी चीजें हैं जो परमेश्वर द्वारा सृजित सभी चीजों को नियंत्रित करने वाले वस्तुनिष्ठ नियमों के साथ मौलिक रूप से संगत नहीं हैं—अगर तुम इन सबका पता लगा सकते हो, और तुम क्या सही है और क्या गलत है इन दोनों का पता लगा सकते हो तो यह साबित करने के लिए पर्याप्त है कि तुममें चीजों का मूल्यांकन करने और उनका मूल्य पहचानने की क्षमता है और तुम्हारी चीजों का मूल्यांकन करने और उनका मूल्य पहचानने की क्षमता ऊँची है; तुममें यह क्षमता होने का मतलब है कि तुम्हारी काबिलियत बहुत अच्छी है। उदाहरण के लिए, जब तुम कलीसिया के किसी भाई या बहन का लिखा कोई लेख पढ़ते हो, तो तुम पता लगा सकते हो कि चीजों की उनकी समझ, लोगों के प्रकृति सार की उनकी समझ और परमेश्वर के वचनों की उनकी समझ सत्य सिद्धांतों के अनुरूप है या नहीं, लेख में व्यक्त दृष्टिकोण विकृत हैं या नहीं और वे जो दृष्टिकोण और रुख अपनाते हैं वे सही हैं या गलत—तुम इन सभी चीजों का पता लगा सकते हो। अगर तुम लेख में दिए गए उन विचारों और दृष्टिकोणों से सहमत हो सकते हो जो सही हैं; और अगर तुम लेख में भ्रामक विचारों और दृष्टिकोणों को पहचान कर दुरुस्त भी कर सकते हो और तुम्हें पता है कि ऐसे विचार और दृष्टिकोण क्यों गलत हैं और वे सोचने-विचारने के तर्क के किन पहलुओं या सकारात्मक चीजों के किन वस्तुनिष्ठ नियमों का उल्लंघन करते हैं, और एक गहरे स्तर पर तुम यह देख सकते हो कि वे सत्य सिद्धांतों के ऐसे किस पहलू का उल्लंघन करते हैं जिसके बारे में परमेश्वर ने मानवजाति को चेताया है—तो इससे साबित होता है कि तुम्हारी काबिलियत अच्छी है। एक बात यह है कि अगर तुम यह देख सकते हो कि इस लेख में ऐसी कौन-सी सकारात्मक चीजें हैं जो सीखने लायक हैं और तुम यह आकलन भी कर सकते हो कि यह लोगों को कौन-सी सकारात्मक दिशा प्रदान करता है और साथ ही, यह अपने साथ कौन-सा सकारात्मक आध्यात्मिक पोषण, सहायता और समर्थन लाता है—और इसके अलावा, अगर तुम यह जान सकते हो कि इस लेख में कौन-सी प्रतिकूल, नकारात्मक और विकृत बातें हैं; इसमें ऐसे कौन-से भ्रामक विचार और दृष्टिकोण हैं जो लोगों की सोच को गलत दिशा में ले जा सकते हैं और लोगों पर उनका क्या नकारात्मक प्रभाव पड़ सकता है; इन भ्रामक चीजों को कैसे ठीक करना चाहिए; और कैसे कुछ कमियों की भरपाई की जानी चाहिए ताकि यह लोगों को ज्यादा लाभ पहुँचा सके—तो यह चीजों का मूल्यांकन करने और उनका मूल्य पहचानने की क्षमता होने की अभिव्यक्ति है। उदाहरण के लिए, नृत्य सीखते समय जब तुम कोई नृत्य प्रस्तुति देखते हो तो तुम यह पता लगा सकते हो कि कौन-सी नृत्य की गतियाँ बहुत मानवीय हैं, मानवता के भीतर के विचारों और इच्छाओं को व्यक्त करती हैं, मानवता के परिप्रेक्ष्य से उत्पन्न होती हैं, मानवता पर आधारित हैं और सामान्य मानवता के जमीर और विवेक की जरूरतों के बहुत ही अनुरूप हैं; और तुम यह पता लगा सकते हो कि कौन-सी गतियाँ, चेहरे के भाव और शारीरिक भाषा की अभिव्यक्ति की विधियाँ, और साथ ही उनके द्वारा समर्थित विचार सकारात्मक हैं और व्यक्ति की आध्यात्मिक दुनिया को समृद्ध कर सकते हैं—तुम इन सभी चीजों को देखने में समर्थ हो। तुम सिर्फ नृत्य करने या कुछ आसान गतियाँ करने में समर्थ नहीं हो—बल्कि तुम किसी नृत्य प्रदर्शन द्वारा समर्थित विचार देख सकते हो; तुम इसमें निहित विचारों के अर्थ समझ सकते हो और साथ ही इन विचारों के मार्गदर्शन में प्रयुक्त नृत्य रूपों को भी समझ सकते हो। अगर नृत्य के रूप और शरीर की भाषा लोगों के लिए फायदेमंद हैं और कुछ ऐसी चीजें हैं जो तुम्हें सीखनी चाहिए, स्वीकारनी चाहिए और जिनसे तुम्हें सबक सीखना चाहिए—तुम इन चीजों को देखने और सीखने में समर्थ हो और तुम इसके सकारात्मक तत्वों को स्वीकार सकते हो—तो यह चीजों का मूल्यांकन करने और उनका मूल्य पहचानने की क्षमता होने की अभिव्यक्ति है। यकीनन, अगर यह नृत्य कुछ ऐसे विकृत विचार प्रस्तुत करता है जो मानवता के अनुरूप नहीं हैं और तुम उन्हें महसूस भी कर सकते हो और तुम यह पहचान सकते हो कि गलतियाँ कहाँ निहित हैं और तुम्हें यह भी पता है कि प्रस्तुति के इस रूप में क्या गलत है और इसके पीछे मार्गदर्शक विचार क्या हैं—अगर तुम यह सब देख और पहचान सकते हो, तो यह भी चीजों का मूल्यांकन करने और उनका मूल्य पहचानने की क्षमता होने की अभिव्यक्ति है। ये दो उदाहरण देने के बाद क्या अब तुम लोग समझ गए हो कि चीजों का मूल्यांकन करने और उनका मूल्य पहचानने की क्षमता क्या होती है? क्या यह मापने का मानक स्थापित हो चुका है कि क्या किसी में अच्छी काबिलियत और चीजों का मूल्यांकन करने और उनका मूल्य पहचानने की क्षमता है? (हाँ।)

अगर तुम कुछ देखते हो और तुम्हें पता है कि यह किन विचारों और दृष्टिकोणों की हिमायत करता है या यह कौन-सा परिप्रेक्ष्य और रुख अपनाता है, लेकिन तुम्हें यह नहीं मालूम कि ये विचार और दृष्टिकोण सही हैं या गलत तो तुममें चीजों को पहचानने की ज्यादा क्षमता नहीं है। हो सकता है कि तुम सिर्फ यह महसूस करो, “यह नृत्य बहुत अच्छा है; यह लेख बहुत अच्छा है; यह फिल्म बहुत अच्छी है; इसका कलात्मक मूल्य है और इसकी अभिव्यंजक तकनीकें बहुत अच्छी हैं,” तुम इस चीज को सिर्फ उद्योग के परिप्रेक्ष्य से या ज्ञान के परिप्रेक्ष्य से देखते और सीखते हो, लेकिन यह तय करने में समर्थ नहीं हो कि यह चीज जिन विचारों और दृष्टिकोणों की हिमायत करती है वे ठीक हैं या दोषपूर्ण, सही हैं या गलत, सकारात्मक हैं या नकारात्मक; और हो सकता है कि तुम ऐसे प्रश्न पूछो, “क्या ये विचार और दृष्टिकोण सत्य के अनुरूप हैं? क्या यह कार्य मानवता के अनुरूप है? क्या यह चीजों के विकास के नियमों के अनुरूप है? क्या ऐसे लोगों का अस्तित्व है? क्या ऐसी घटनाएँ हुई हैं? क्या यह कोई सकारात्मक चीज है?” अगर तुम जो भी वाक्य बोलते हो वह प्रश्न चिह्न से समाप्त होता है तो तुममें चीजों को पहचानने की क्षमता नहीं है। अगर तुम सिर्फ इनमें शामिल तकनीकी, पेशेवर या ज्ञान-आधारित पहलुओं को ही जानते हो, लेकिन जब वैचारिक स्तर पर चीजों की बात आती है तो तुममें यह राय बनाने की क्षमता नहीं है कि वे ठीक हैं या दोषपूर्ण, सही हैं या गलत, तो यह तुम्हारी काबिलियत के बारे में क्या कहता है? यह बताता है कि तुम औसत काबिलियत वाले हो। वैसे तो तुममें चीजों का मूल्यांकन करने और उनका मूल्य पहचानने की कुछ क्षमता है, लेकिन तुम्हारी क्षमता लेखक के विचारों को तकनीकी और पेशेवर परिप्रेक्ष्य से सराहना करने तक ही सीमित है। तुम सिर्फ यह बात पकड़ सकते हो या समझ सकते हो कि लेखक ने जो किया वह क्यों किया, लेकिन तुम यह मूल्यांकन नहीं कर सकते कि वह जिन विचारों और दृष्टिकोणों की हिमायत करता है वे ठीक हैं या नहीं और क्या वे सकारात्मक चीजें हैं, या एक बार प्रस्तुत किए जाने पर लोगों पर इन विचारों और दृष्टिकोणों का कितना बड़ा प्रभाव पड़ता है, या यह सकारात्मक प्रभाव है या नकारात्मक प्रभाव, या लोगों पर उनके क्या नतीजे आते हैं—तुम्हें इनमें से कुछ भी नहीं पता। इस स्तर के आधार पर ऐसे लोगों की काबिलियत सिर्फ औसत होती है। वे सिर्फ सराहना कर सकते हैं लेकिन मूल्यांकन नहीं कर सकते, और इसलिए वे चीजों का मूल्यांकन और सराहना करने की क्षमता वाला होने की काबिलियत तक नहीं पहुँच पाते हैं। कुछ लोगों में, चाहे वे कोई भी कर्तव्य क्यों न करें, चीजों को पहचानने की खराब क्षमता होती है। उन्हें लगता है कि चीजों को किसी भी तरीके से करना स्वीकार्य है। उनके दृष्टिकोण और रवैये बहुत धुंधले और पूरी तरह से अस्पष्ट होते हैं। इससे कोई फर्क नहीं पड़ता कि कोई और क्या कहता है, वे इसे स्वीकार सकते हैं, उनके पास सटीक दृष्टिकोण या अभ्यास के सिद्धांत नहीं होते हैं। नतीजतन, वे कोई भी कर्तव्य अच्छी तरह से नहीं करते हैं। चाहे वे कोई भी कार्य स्वीकार करें, जब अपना कार्य करने के दौरान उठने वाले विभिन्न विचारों और दृष्टिकोणों की सकारात्मकता या नकारात्मकता और सही या गलत को परिभाषित करने और उनकी सीमाएँ खींचने की बात आती है तो वे विशेष रूप से धुंधले और अस्पष्ट होते हैं। जब लोग उनसे पूछते हैं, “इस तरह का विचार या दृष्टिकोण उत्पन्न हुआ है—क्या यह ठीक है?” वे कहते हैं, “लोगों के मन आजाद हैं। उन्हें सीमित नहीं करना चाहिए। विविधता होनी चाहिए—किसी भी तरह का विचार प्रस्तुत करने और अभिव्यक्त करने की अनुमति दी जानी चाहिए।” विभिन्न विचारों के अस्तित्व के बारे में उनका यह दृष्टिकोण है। यानी चाहे कोई भी विचार या दृष्टिकोण क्यों न उत्पन्न हो—चाहे वह सही हो या गलत, ठीक हो या दोषपूर्ण—वे मानते हैं कि उन सभी को अस्तित्व में रहने की अनुमति देनी चाहिए और उन्हें मुक्त भाव से प्रस्तुत किया जाना चाहिए। वे सोचते हैं कि जब तक व्यक्ति किसी तरह से सोचता है, जब तक व्यक्ति की कोई जरूरत है, जब तक किसी विचार के लिए श्रोता हैं या ऐसे लोग हैं जो उसका समर्थन करते हैं, तब तक उसके अस्तित्व में मूल्य है। उनका यह विचार और दृष्टिकोण बहुत धुंधला है। अविश्वासियों के शब्दों में, इसका अस्तित्व अक्सर बिना सीमाओं के “धूसर क्षेत्र” में होता है। इन लोगों के पास यह राय बनाने के लिए कड़े मानक या कसौटियाँ नहीं होती हैं कि चीजें सही हैं या गलत। यह भी कहा जा सकता है कि ऐसे लोगों का कोई रुख नहीं होता है, उनका कोई वास्तविक विचार या दृष्टिकोण नहीं होता है। यकीनन यह भी कहा जा सकता है कि इन लोगों के पास किसी भी चीज के बारे में कोई सकारात्मक हिमायत नहीं होती है। तो फिर क्या ऐसे लोग सत्य स्वीकार सकते हैं? क्या वे सत्य समझ सकते हैं? यह कहना वाकई कठिन है। खराब काबिलियत होना समस्या वाली बात है। जब खराब काबिलियत वाले लोगों के सामने एक ही समय में दो विचार या दृष्टिकोण आते हैं, तो उनकी अपनी कोई राय नहीं होती है; उन्हें नहीं पता होता है कि कौन-सा सही है और कौन-सा गलत। वे उसी पक्ष का अनुसरण करते हैं जो ज्यादा जोरदार होता है। इसे कोई रुख नहीं होना कहते हैं। ऐसे लोग भ्रमित व्यक्ति होते हैं। हम इस बात पर चर्चा नहीं करेंगे कि उनकी मानवता का अनुसरण कैसा है या उनका चरित्र कैसा है—बस चीजों का मूल्यांकन करने और उनका मूल्य पहचानने की उनकी क्षमता के लिहाज से बात की जाए तो ऐसे लोगों की काबिलियत बस औसत होती है। मैं ऐसा क्यों कहता हूँ? क्योंकि वैसे तो उनकी काबिलियत उन्हें वैचारिक स्तर पर कुछ चीजों की सराहना करने में सक्षम बनाती है, लेकिन उनमें चीजों की सत्यता का मूल्यांकन करने और यह पहचानने की क्षमता नहीं होती है कि चीजें सही हैं या गलत, ठीक हैं या दोषपूर्ण। इसलिए उनकी काबिलियत को औसत के रूप में वर्गीकृत किया जाता है। क्योंकि जब चीजों का मूल्यांकन करने की बात आती है तो उनके विचार, दृष्टिकोण और रुख बहुत ही धुंधले होते हैं और उनके पास आधार या कसौटी के रूप में सकारात्मक चीजें नहीं होती हैं, वे कुछ अच्छी चीजें कर सकते हैं लेकिन कुछ बुरी चीजें भी कर सकते हैं। वे कुछ अपेक्षाकृत ठीक चीजें कर सकते हैं जो दूसरों को लाभ पहुँचाती हैं और मानवता की सहायता करती हैं, लेकिन साथ ही वे ऐसी चीजें भी कर सकते हैं जो दूसरों को नुकसान पहुँचाती हैं और उन पर प्रतिकूल प्रभाव डालती हैं। इसलिए ऐसे लोगों की काबिलियत बस औसत होती है। उदाहरण के लिए, मान लो कि एक फिल्म है जिसमें निर्देशक द्वारा हिमायत किए गए विचार अपेक्षाकृत सकारात्मक और अपेक्षाकृत मानवीय हैं और वे ऐसी चीजें हैं जो मानवता की जरूरतों के अपेक्षाकृत अनुरूप हैं—ये ऐसी जरूरतें हैं जो आज के समाज में जायज हैं, जैसे कि लोकतंत्र, आजादी, मानवाधिकार और दूसरी सकारात्मक चीजें—और यह निर्देशक फिल्म के जरिये मानवीय विचारों की गहराई में बसी इन चीजों को बाहर लाता है ताकि लोगों को उन्हें जानने में मदद मिले। अगर औसत काबिलियत वाला कोई व्यक्ति यह फिल्म देखता है तो वह पहचान सकता है कि वे विचार अच्छे और ठीक हैं। वे देख सकते हैं कि वे विचार आज के समाज में अपेक्षाकृत लोकप्रिय और सम्मानित हैं; वे निर्देशक द्वारा समर्थित विचारों का सही होना महसूस कर सकते हैं। लेकिन अगर इस फिल्म में निर्देशक कुछ अपेक्षाकृत विशिष्ट विचारों की भी हिमायत करता है—ऐसी चीजें जिनके बारे में ज्यादातर वयस्क और समझने की क्षमता वाले लोग नहीं सोचेंगे, जो बहुत चरम हैं और यह तक कहा जा सकता है कि वे ऐसी चीजें हैं जो शायद ही कभी देखी जाती हैं या चीजों के विकास के सामान्य नियमों के अनुसार जिनका होना लगभग असंभव है—तो चीजों का मूल्यांकन करने और उनका मूल्य पहचानने की औसत क्षमता वाले लोग फिल्म देखते समय उनका भेद नहीं पहचान पाएँगे। वे सोचेंगे, “निर्देशक द्वारा समर्थित ये विशेष विचार गलत नहीं हैं। भले ही ये चीजें सिर्फ थोड़े-से लोगों द्वारा ही पसंद की जाती हों और अपनाई जाती हों, फिर भी आज के समाज में इन विचारों का सम्मान किया जाना चाहिए; उन्हें सार्वजनिक किया जाना चाहिए ताकि हर कोई उन्हें जान सके और स्वीकार सके।” देखा तुमने, निर्देशक द्वारा उसी फिल्म में समर्थित चीजें चाहे सकारात्मक हों या चाहे लोगों पर उनका नकारात्मक प्रभाव पड़ता हो, वे उन्हें स्वीकार करेंगे और उनकी विशेष रूप से सराहना भी करेंगे। उनके लिए सही और गलत के बीच कोई स्पष्ट या निश्चित अंतर नहीं है। इसलिए वे इस फिल्म में सकारात्मक चीजों को स्वीकार सकते हैं और नकारात्मक चीजों को भी स्वीकार सकते हैं। चूँकि वे इन चीजों को स्वीकार सकते हैं, इसलिए वे उन्हें लागू भी करेंगे। वे इन चीजों को उन कृतियों में शामिल करेंगे जो उनके अपने विचारों और दृष्टिकोणों को व्यक्त करती हैं या उन्हें दैनिक जीवन में दूसरों के मन में बिठाएँगे जिससे दूसरे लोग प्रभावित होंगे। यकीनन सकारात्मक चीजों का लोगों पर अच्छा प्रभाव पड़ेगा जबकि निश्चित रूप से नकारात्मक चीजों का लोगों पर नकारात्मक प्रभाव पड़ेगा। इसलिए ऐसे लोग अच्छी चीजें करते हुए कुछ बुरी चीजें भी करेंगे। यानी जब तुम भूखे हो, तो वे, उदाहरण के लिए, तुम्हें एक कटोरा दलिया देंगे, लेकिन यह साफ-सुथरा नहीं होगा और इसमें कुछ रेत मिली होगी और इसे लंबे समय तक खाने से तुम्हारी सेहत को नुकसान पहुँचेगा। या फिर वे तुम्हें एक कटोरा भोजन देंगे, लेकिन उसमें मक्खी-मच्छर जैसी चीजें गिरी होंगी। तुम्हें यह स्वादिष्ट लग सकता है, लेकिन इसमें कुछ ऐसे जीवाणु हैं जो शरीर के लिए नुकसानदायक होते हैं। वैसे तो ऐसे लोग तुम्हारी भूख मिटा चुके होंगे और तुम्हारा पेट भर चुके होंगे, लेकिन वे तुम्हारे शरीर पर कुछ प्रतिकूल प्रभाव भी डाल चुके होंगे। इसी तरह, अगर तुममें सूझ-बूझ नहीं है, तो जब तुम कोई कृति देखते हो, तो इस बात की संभावना है कि तुम उसमें से कुछ गलत विचार और दृष्टिकोण स्वीकार करोगे और उसके द्वारा गुमराह हो जाओगे और विषाक्त हो जाओगे। इसलिए चीजों को पहचानने की क्षमता होना भी बहुत महत्वपूर्ण है। ये औसत काबिलियत वाले लोगों की चीजों का मूल्यांकन करने और उनका मूल्य पहचानने की क्षमता के लिहाज से अभिव्यक्तियाँ हैं।

अगले स्तर पर खराब काबिलियत वाले लोग हैं। खराब काबिलियत वाले लोगों में चीजों का मूल्यांकन करने और उनका मूल्य पहचानने की कोई क्षमता नहीं होती है। यानी जब उन्हें कुछ भी दिखाई देता है तो वे नहीं जानते हैं कि कौन-से विचार और दृष्टिकोण होना ठीक है और न ही उन्हें पता होता है कि कौन-सा नजरिया या रुख अपनाना ठीक है। वे यह भी नहीं जानते हैं कि इस मामले में लोग किस प्रकार के गलत विचार और दृष्टिकोण रखते हैं या ऐसे मामलों का सामना करते समय लोग कौन-से विचारों से नियंत्रित होते हैं—इसमें तार्किक सोच शामिल है और खराब काबिलियत वाले लोग इसमें पीछे रह जाते हैं, इसलिए यह असंभव है कि वे चीजों की सराहना करने में समर्थ हों। सिर्फ जब कोई व्यक्ति चीजों की सराहना करने में समर्थ होता है, उसके बाद ही यह कहा जा सकता है कि उसकी चीजों की सराहना कैसी है या क्या उसमें चीजों का मूल्यांकन करने की क्षमता है। अगर वह चीजों की सराहना तक नहीं कर सकता है तो इस पर चर्चा करने का कोई मतलब नहीं बनता है कि क्या उसमें चीजों का मूल्यांकन करने की क्षमता है। उदाहरण के लिए, एक लेख पढ़ने के बाद कुछ लोग कहते हैं : “इस लेख में अलंकृत भाषा का उपयोग किया गया है, इसे बहुत सहज रूप से व्यक्त किया गया है और यह काफी मजाकिया है। यह लेख शानदार ढंग से लिखा गया है!” कोई पूछता है : “इस लेख में लेखक ने कौन-से विचार और दृष्टिकोण व्यक्त करने का लक्ष्य रखा? इस प्रकार के लोगों, घटनाओं और चीजों के प्रति उसका क्या रवैया है?” “ओह, इसमें कोई रवैया है? इसमें विचार और दृष्टिकोण भी शामिल हैं? मैंने इस पर ध्यान ही नहीं दिया। बहरहाल, मुझे लगता है कि उसका लेख बढ़िया लिखा गया है और मुझे उसे पढ़ने में आनंद आया।” दूसरा पक्ष पूछता है : “तो फिर तुमने उसके द्वारा व्यक्त किन विचारों और दृष्टिकोणों का आनंद लिया? क्या तुम्हें पता है कि कौन-सा अनुच्छेद या कहानी यह व्यक्त करती है कि लेखक के विचार और दृष्टिकोण किस प्रकार के हैं और इस लेख का मुख्य विचार क्या है?” वे कहते हैं : “मैं अभी तक यह नहीं समझ पाया हूँ।” वे इसे दो-तीन बार और पढ़ते हैं और फिर भी उन्हें यही लगता है कि लेख बढ़िया लिखा गया है और वाक्पटु है। जहाँ तक यह प्रश्न है कि यह कौन-से विचार और दृष्टिकोण व्यक्त करता है, तो वे इसे समझ नहीं पाते हैं। इससे उनकी काबिलियत उजागर होती है, है न? अगर वे यह लेख पढ़ते हैं और यह समझ नहीं सकते हैं कि यह लेख कौन-से विचार और दृष्टिकोण समझाता है, तो सिर्फ यही कहा जा सकता है कि उनमें चीजों का मूल्यांकन करने और उनका मूल्य पहचानने की क्षमता नहीं है और वे कम काबिलियत वाले व्यक्ति हैं। अगर लेख में ऐसी स्पष्ट भाषा है जो पहले से ही ठीक विचार और दृष्टिकोण समझाती है और फिर भी वे इसे समझ नहीं सकते हैं, तो इससे साबित होता है कि उनकी काबिलियत बेहद खराब है। वे सिर्फ इतना ही कह सकते हैं, “यह लेख बढ़िया लिखा गया है, इसकी भाषा सहज है और लेखन शैली अच्छी है,” लेकिन वे यह नहीं जानते या समझते हैं कि क्या इस लेख में चर्चित तथ्य वस्तुनिष्ठ हैं, यह पाठकों को क्या महसूस करवाता है या पाठक इससे क्या सीख सकते हैं और क्या प्राप्त कर सकते हैं—उन्हें अभी भी लेखक से पूछना पड़ेगा। यह पूरी तरह से साबित करता है कि ये लोग खराब काबिलियत वाले हैं। उनकी खराब काबिलियत कैसे दिखाई पड़ती है? उनकी खराब काबिलियत विचारों और दृष्टिकोणों को नहीं समझने में और चीजों की सराहना कैसे करनी है इसे नहीं समझने में दिखाई पड़ती है और यकीनन यह उनके द्वारा चीजों का मूल्यांकन करने में पूरी तरह से असमर्थ होने में और भी ज्यादा दिखाई पड़ती है। सामूहिक रूप से इसे चीजों का मूल्यांकन करने और उनका मूल्य पहचानने की क्षमता की कमी कहा जाता है। जिन लोगों में चीजों का मूल्यांकन करने और उनका मूल्य पहचानने की क्षमता नहीं होती है वे औसत काबिलियत वाले लोगों से इस मायने में बदतर हैं कि उनमें न सिर्फ चीजों का मूल्यांकन करने की क्षमता नहीं होती है, बल्कि चीजों की सराहना करने की क्षमता की भी कमी होती है। इसलिए, जब विचारों और दृष्टिकोणों, तार्किक सोच के स्तर पर चीजों की, या कोई चीज मानवता या चीजों के वस्तुनिष्ठ नियमों के अनुरूप है या नहीं इसकी, बात आती है, तो वे उनकी असलियत नहीं देख पाते हैं और उन्हें नहीं पता होता है कि उनकी सराहना कैसे करनी है। वे यह भी नहीं समझ पाते हैं कि क्या यह लेख कोई विचार या दृष्टिकोण समझाता है, फिर यह पहचानना तो दूर की बात है कि ये विचार और दृष्टिकोण सही हैं या गलत। सिर्फ इसी कारण से कि वे स्कूल गए हैं, वे शब्दों, ज्ञान, तकनीकी कौशलों और व्यवसायों से संबंधित चीजें पढ़ सकते हैं, लेकिन वे चीजों की सराहना करने में समर्थ हुए बिना उन्हें पढ़ने, देखने और सुनने में समर्थ होने के स्तर पर ही रह जाते हैं। ऐसे लोग खराब काबिलियत वाले लोग होते हैं। खराब काबिलियत वाले लोग तकनीकी कौशलों और व्यवसायों या ज्ञान के स्तर से संबंधित चीजों के बारे में बात कर सकते हैं, जैसे कि कोई चीज किस मशहूर व्यक्ति की कृति है, किस मशहूर व्यक्ति के मशहूर उद्धरण का उल्लेख किया गया है, अभिव्यक्ति की किस शैली का जिक्र किया गया है या इसे प्राप्त करने के लिए किस तकनीकी कौशल या पेशे का उपयोग किया गया है—वे इन चीजों को महसूस कर सकते हैं। लेकिन वे इन पेशों और तकनीकी कौशलों या ज्ञान के स्तर के आधार पर हिमायत और व्यक्त की जा रही अवधारणाओं को और साथ ही इस बात को नहीं समझते हैं कि इन चीजों की रूपरेखा और प्रस्तुति के पीछे की अवधारणाएँ, आधार या मूलभूत बातें क्या हैं। खराब काबिलियत होने का यही मतलब है। ऐसे लोगों की एक विशेषता होती है : उन्हें नहीं पता होता है कि मुद्दों पर कैसे चिंतन करना है या उनके बारे में कैसे सोचना है। वे यह नहीं जानते हैं कि किसी चीज के कारण होने वाली परिघटनाओं का मूल कारण और सार कैसे पहचानना है, उनके बारे में कैसे राय बनानी है या उन्हें कैसे जानना है या भविष्य में इन परिघटनाओं के विकास की दिशा क्या होगी और उनके कारण लोगों, घटनाओं और चीजों पर क्या प्रभाव पड़ेगा। ऐसे लोगों में सामान्य सोच नहीं होती है। वे जो चीजें समझ सकते हैं और जीवन के जिन अनुभवों पर पकड़ बना सकते हैं, वे बेहद सीमित हैं। चाहे उनका सामना कितने भी जटिल मामलों से क्यों न हो, वे उन्हें नहीं समझ सकते हैं या उनकी असलियत नहीं देख सकते हैं। यानी वे सिर्फ किसी चीज से संबंधित उन्हीं शब्दों के बारे में सोच सकते हैं जो उन्हें सुनाई पड़ते हैं और उस पाठ के बारे में सोच सकते हैं जो उन्हें ऊपरी तौर पर दिखाई देता है और साथ ही इनमें शामिल बाहरी रूपों और विधियों के बारे में सोच सकते हैं जिससे वे सिर्फ इसी स्तर तक पहुँचते हैं। जहाँ तक ज्यादा गंभीर पहलुओं की बात है, जैसे कि विभिन्न चीजों के बीच रिश्तों, तर्क और आपसी प्रभाव, वे न तो उनके बारे में सोचते हैं और न ही उनके बारे में सोचने में सक्षम होते हैं। कुछ लोग किसी चीज के बारे में इस हद तक सोचते हैं कि उनकी भूख मर जाती है, नींद उड़ जाती है या वे उदास हो जाते हैं और फिर भी वे उसकी असलियत नहीं समझ पाते हैं। खराब काबिलियत होने का यही मतलब है। इस बात की माप कि क्या किसी व्यक्ति में चीजों का मूल्यांकन करने और उनका मूल्य पहचानने की क्षमता है इस बात पर निर्भर करती है कि क्या किसी मामले का सामना करते समय वह विभिन्न चीजों के बीच जटिल रिश्तों, जुड़ावों या आपसी प्रभावों और उनके द्वारा प्राप्त किए जा सकने वाले बाद के प्रभावों के संबंध में कई संभावनाएँ प्रस्तुत करने के लिए राय बना सकता है या नहीं। अगर कोई व्यक्ति सिर्फ वही कह सकता है जो किसी ने कहा या किया, वह किसी सूझ-बूझ के बिना और किसी भी मुद्दे को महसूस कर पाए बिना सिर्फ जो सुना या देखा उसे बयान करता है, तो इससे पता चलता है कि उसके पास सामान्य सोच नहीं है। जिन लोगों में सोचने की क्षमता नहीं होती है, उनमें चीजों की सराहना करने की क्षमता नहीं होती है और यकीनन उनमें चीजों का मूल्यांकन और सराहना करने की क्षमता भी नहीं होती है और वे नहीं जानते हैं कि कैसे सोचना है। तो हमें इस क्षमता पर चर्चा करने की क्यों जरूरत है? अगर लोगों में भौतिक दुनिया की सराहना करने के लिए विभिन्न क्षमताएँ नहीं हैं तो इन लोगों की काबिलियत खराब है। वे नहीं जानते हैं कि कैसे सोचना है और उनकी सोच में तर्क की कमी होती है, इसलिए ऐसे लोगों में सत्य समझने की क्षमता नहीं होती है। वह इसलिए क्योंकि सत्य में एक लिहाज से लोगों के वास्तविक जीवन के मुद्दों के विभिन्न पहलू शामिल होते हैं; साथ ही इसमें वे विभिन्न सिद्धांत भी शामिल होते हैं जिनका लोगों को अपने भ्रष्ट स्वभाव छोड़ देने के लिए अभ्यास करना चाहिए। यकीनन इसमें लोगों के वास्तविक जीवन में आने वाली विभिन्न प्रकार की एक-आयामी या जटिल, बहुआयामी समस्याएँ और उनके बीच के रिश्ते और भी ज्यादा शामिल होते हैं। चाहे यह किसी अकेले सत्य के बारे में हो या एक से ज्यादा, आपस में जुड़े सत्यों के बारे में, कोई भी सत्य विनियम नहीं है; बल्कि वे चीजों की एक श्रेणी मापने के लिए सिद्धांत या कसौटियाँ हैं। सिद्धांतों और कसौटियों की बात की जाए तो वे एक जमा एक बराबर दो जैसे विनियम या सूत्र नहीं हैं। चूँकि वे सूत्र नहीं हैं, इसलिए वास्तविक जीवन में मामलों का सामना करते समय लोगों को इस बात पर चिंतन करने और यह तलाश करने में समर्थ होना चाहिए कि मानवता की कौन-सी समस्याएँ शामिल हैं, क्या इस पहलू में मानवता के प्रकाशनों में भ्रष्ट स्वभाव के तत्व शामिल हैं और एक ही प्रकार के भ्रष्ट स्वभाव के लिए किन दशाओं और प्रकाशनों का अस्तित्व है और साथ ही लोगों को इसे परिवर्तित करने के लिए सत्य के किन पहलुओं का अभ्यास और पालन करना चाहिए—लोगों को यह सब कुछ समझने की जरूरत है। अगर तुम्हें सत्य के सिर्फ शब्द पता हैं लेकिन तुम्हें यह नहीं पता कि सत्य के इस पहलू में बोले गए सिद्धांत क्या हैं तो तुम यह नहीं जानोगे कि वास्तविक जीवन की चीजों के साथ इसे कैसे जोड़ना है और न ही तुम यह जानोगे कि सत्य का अभ्यास कैसे करना है। अगर तुममें सत्य समझने की क्षमता नहीं है तो तुम इसे खुद में मौजूद समस्याओं के साथ या वास्तविक जीवन में आने वाली समस्याओं के साथ जोड़ नहीं पाओगे। तुम नहीं जानोगे कि सत्य के कितने पहलू शामिल हैं, अभ्यास और प्रवेश का मार्ग क्या है या तुम्हें कौन-सी समस्याएँ हल करनी चाहिए। यकीनन यह असंभव है कि तुम परमेश्वर के वचनों के आधार पर लोगों और चीजों को देख पाओगे या आचरण और कार्य कर पाओगे या तुम सत्य सिद्धांतों का पालन कर पाओगे या सत्य सिद्धांतों के अनुसार अभ्यास कर पाओगे। अगर तुममें मानव जीवन से संबंधित कुछ लोगों, घटनाओं और चीजों की सराहना करने की क्षमता नहीं है, उनके बारे में तुम्हारा कोई विचार या दृष्टिकोण नहीं है और तुम मूल रूप से वैचारिक स्तर से संबंधित चीजें गहराई से समझ नहीं पाते हो, तुममें उनकी सराहना करने की क्षमता नहीं है और उनका मूल्यांकन करने की क्षमता तो और भी नहीं है, तो यह कहा जा सकता है कि तुममें सत्य समझने की क्षमता नहीं है। अगर तुममें सत्य समझने की क्षमता नहीं है और तुम सत्य समझने में असमर्थ हो, तो तुम अपनी मानवता के दोषों को बदलने और अपने भ्रष्ट स्वभाव छोड़ देने के लिए क्या उपयोग करोगे? अगर तुममें सत्य समझने की क्षमता नहीं है तो तुम यह नहीं जानोगे कि तुम्हारे सामने जो मामले हैं उनमें कौन-से सत्य सिद्धांत शामिल हैं। यकीनन तुम यह भी नहीं जानोगे कि तुम्हें किन सत्य सिद्धांतों का पालन करना चाहिए। ऐसे में तुम आँख मूँदकर कार्य करोगे—या तो विनियमों का पालन करोगे या धारणाओं और कल्पनाओं के आधार पर कार्य करोगे या नहीं तो बेतहाशा गलत कर्म करोगे। सत्य नहीं समझने से ये दुष्परिणाम, ये अभिव्यक्तियाँ होती हैं।

जब बात चीजों का मूल्यांकन करने और उनका मूल्य पहचानने की क्षमता की आती है, तो भले ही इसमें भ्रष्ट स्वभाव छोड़ देने के लिए सत्य का अनुसरण करने का मुद्दा शामिल न हो, खुद मानव जीवन के लिहाज से, अगर तुममें चीजों का मूल्य पहचानने की क्षमता नहीं है, तुम जो कुछ भी देखते हो उसके बारे में तुम्हारा कोई दृष्टिकोण नहीं होता है और न ही वैचारिक स्तर पर कोई राय होती है—तुम हर चीज को ऐसे देखते हो मानो तुम्हारी आँखों पर झीना पर्दा हो, तुम यह देखने में असमर्थ हो कि वहाँ कोई समस्या है—और तुम सिर्फ पूरी घटना के घटित होने की प्रक्रिया या इसमें शामिल लोगों, घटनाओं और चीजों के बारे में जानते हो, लेकिन तुम यह नहीं जानते कि समस्या का सार क्या है या लोगों के संबंधित विचार और दृष्टिकोण क्या हैं, तो यह दर्शाता है कि तुम खराब काबिलियत वाले व्यक्ति हो। इसका कारण यह है कि तुम्हारे पास अपने जीवन की सभी समस्याओं के संबंध में कोई भी विचार नहीं है। तुम्हें नहीं पता कि वैचारिक स्तर पर समस्याओं पर कैसे विचार करना है, सोचना है या उन्हें परिभाषित करना है। तुम्हें यह नहीं मालूम कि अपनी उम्र, अपनी मानवता की परिपक्वता या अपने पिछले अनुभवों के आधार पर यह कैसे विचार करना है कि कोई चीज वास्तव में किस तरह की समस्या है, तुम्हें इससे क्या सीखना चाहिए और क्या प्राप्त करना चाहिए, इसका तुम पर क्या प्रभाव पड़ता है, यह तुम्हारे लिए क्या सबक लाती है, तुम्हें इस प्रकार की समस्या को किस परिप्रेक्ष्य से देखना चाहिए और कैसे सँभालना चाहिए या अगर तुम इस प्रकार के मामले का दोबारा सामना करते हो तो तुम्हें कैसे कार्य करना चाहिए और क्या करने से बचना चाहिए। तुममें इन सभी विचारों की कमी है। चाहे तुम्हारे साथ कुछ भी हो जाए, तुम एक जानवर की तरह भोंदू व्यक्ति हो और तुम्हारा कोई दृष्टिकोण नहीं है। इससे कोई फर्क नहीं पड़ता कि तुम कितनी उम्र तक जिंदा रहते हो या तुमने कितना अनुभव किया है, तुम्हें अब भी यह नहीं पता कि समस्याओं के बारे में कैसे सोचना है। तुम यह नहीं जानते कि विभिन्न पहलुओं में समस्याओं पर विचार करने के लिए अपने पिछले अनुभवों, अपने ज्ञान और तुमने जो सीखा है उसका कैसे उपयोग करना है। इस तरह के लोग खराब काबिलियत वाले होते हैं। खराब काबिलियत वाले लोगों के लिए सत्य में प्रवेश की तो बात ही छोड़ दो—यहाँ तक कि दैनिक जीवन के मामूली मामलों में भी, वे कोई भी पैटर्न व्युत्पन्न नहीं कर सकते हैं। भले ही वे चालीस, पचास, सत्तर या अस्सी वर्ष तक जिंदा रहें, वे तब भी भ्रमित लोग ही रहेंगे जो कोई भी अनुभव साझा नहीं कर सकते हैं। ऐसे व्यक्ति मंदबुद्धि लोग होते हैं जिनके पास कोई विचार नहीं होता है। क्योंकि उनकी काबिलियत खराब होती है और उनमें चीजों का मूल्यांकन करने और उनका मूल्य पहचानने की क्षमता नहीं होती है, चाहे ऐसे लोग कितनी भी उम्र तक जिंदा क्यों न रहें, वे कभी भी किसी भी चीज को वैचारिक स्तर पर नहीं देखते हैं। वे नहीं जानते हैं कि चीजों को कैसे देखना है और वे किसी भी चीज की असलियत नहीं जान पाते हैं। इसलिए किसी की काबिलियत का, विशेष रूप से इस बात का आकलन करते समय कि क्या उसमें चीजों का मूल्यांकन करने और उनका मूल्य पहचानने की क्षमता है, उसकी उम्र या उसके पिछले अनुभव मत देखो। बल्कि तुम्हें क्या देखना चाहिए? (हमें यह देखना चाहिए कि क्या उसके पास विचार हैं।) यानी तुम्हें यह देखना चाहिए कि क्या चालीस या पचास वर्षों तक विभिन्न लोगों, घटनाओं और चीजों का अनुभव करने के बाद उसके पास वैचारिक स्तर पर कोई व्यक्तिगत समझ है और साथ ही क्या उसके पिछले अनुभवों में मानव जीवन का मूल्य, लोगों द्वारा अपनाए जाने वाला मार्ग या मानवीय विचारों की गहराई और उनकी आंतरिक मानसिक दुनिया से संबंधित चीजें शामिल हैं। अगर उनके अनुभव सिर्फ कुछ मामलों से संबंधित हैं और वैचारिक स्तर पर चीजों को शामिल नहीं करते हैं, तो उनमें चीजों का मूल्यांकन करने और उनका मूल्य पहचानने की क्षमता नहीं है। उदाहरण के लिए, कुछ लोग अक्सर कहते हैं, “हमारी पीढ़ी में हम जैसे-तैसे गुजारा किया करते थे। कोई अच्छी चीज खाना आसान नहीं था; हम सिर्फ नववर्ष या दूसरे त्योहारों पर थोड़ा-सा माँस खा पाते थे। हमारी पीढ़ी के लोग बहुत-सीधे और निष्कपट थे और हम बहुत सादे कपड़े पहनते थे।” वे इस तरह की बातें करते रहते हैं। जिस पर दूसरे लोग कहते हैं, “तुम लोगों की पीढ़ी इतनी याद करने लायक क्यों है? क्या ऐसी चीजें हैं जिनसे हम नौजवान कुछ प्राप्त कर सकें और जिनके बारे में हम वैचारिक स्तर पर बातचीत कर सकें?” वे उत्तर देते हैं, “हमारे समय में जब हम जंग के मैदान में लड़ने जाते थे तो हम कई दिनों तक बिना सोए रहते थे क्योंकि हमें लगातार कूच करना पड़ता था। कभी-कभी हमें पूरा दिन एक बार का भोजन भी नहीं मिलता था। जब हम शिविर में पहुँचते थे, तो नए रंगरूट सीधा सोने चले जाते थे, लेकिन हम सैनिक पहले भोजन करते थे और फिर सोने जाते थे। नहीं तो हमें भोजन के समय के बाद जब फिर से चलना पड़ता, तो हम रास्ते में भूखे रह जाते।” दूसरे लोग कहते हैं, “यह तो बस एक घटना है; इसे वैचारिक स्तर पर कुछ नहीं माना जाता है। कुछ ऐसा बताओ जो हम नौजवानों के सीखने लायक हो या कुछ सबक बताओ जो भटकने से बचने में हमारी मदद कर सकें और हमें गलतियाँ करने या बेवकूफी के कारण निम्न स्तर की गलतियाँ करने से रोक सकें।” वे कहते हैं, “उस समय हम आजकल के नौजवानों जैसे नहीं थे जो आलसी और पेटू हैं और काम से नफरत करते हुए आराम पसंद करते हैं। उस जमाने में हम बस ज्यादा कष्ट सहना, ज्यादा काम करना चाहते थे और अच्छा प्रदर्शन करना चाहते थे ताकि हम अपने अगुआओं का ध्यान आकर्षित कर सकें और हमें तरक्की मिल सके।” क्या इन शब्दों में वैचारिक स्तर पर कोई चीज है? (नहीं।) यह सुनने के बाद क्या इससे तुम्हें लगता है कि ये किसी आध्यात्मिक उपदेशक के शब्द हैं, ये उस तरह की प्रेरणादायक बातें हैं जो अविश्वासी लोग कहते हैं? क्या यह तुम्हारी सोच को व्यापक बनाता है, तुम्हारे वैचारिक स्तर को उन्नत करता है, चीजों को जानने की तुम्हारी क्षमता को बढ़ाता है या तुम्हें कुछ नई चीजों या सही विचारों और दृष्टिकोणों की खोज करने में मदद करता है जिनके बारे में तुमने पहले कभी सोचा ही नहीं था? (नहीं।) तो क्या ऐसे लोगों में चीजों का मूल्यांकन करने और उनका मूल्य पहचानने की क्षमता होती है? तुम उनसे वैचारिक स्तर से जुड़े मामलों के बारे में चाहे कैसे भी क्यों न पूछो, तुम्हें उनसे कुछ नहीं मिलेगा। ऐसा वाकई नहीं है कि वे बोलने के अनिच्छुक हैं; बात यह है कि उनके अंदर कुछ है ही नहीं। खराब काबिलियत होने का यही मतलब है। जब वे पचास या साठ वर्ष के हो जाते हैं तब भी उनके पास कोई विचार या दृष्टिकोण नहीं होता है; वे बस बेतरतीब ढंग से जीवन जीते रहते हैं। उन्हें नहीं मालूम होता है कि जीना सिर्फ संभावनाओं, अच्छे परिवार, अच्छी नौकरी या अच्छे जीवन का अनुसरण करने के बारे में नहीं है, बल्कि वैचारिक स्तर पर भी ऐसे मामले हैं जिनके लिए दिल की गहराइयों में विचार करने, चिंतन करने और निरंतर आसवन करने की जरूरत पड़ती है। उन्हें नहीं मालूम होता है कि मानव जीवन के मार्ग पर लोग कई अनजान चीजों का सामना करेंगे और न ही वे यह जानते हैं कि उन्हें उनका सामना कैसे करना चाहिए। जब उनके साथ कुछ नहीं होता है, तो वे भटकने या गलत मार्ग पर चलने से बचने के लिए पहले से नहीं सोचते या चिंतन नहीं करते हैं। उन्हें यह भी नहीं पता होता है कि उन्होंने जिन कुछ चीजों का अनुभव किया है उनमें उन्होंने एक निश्चित तरीके से क्यों कार्य किया, क्या उस तरह से कार्य करना सही था या गलत या खुशी से जीने, मन की शांति के साथ जीने और निरर्थक जीवन की बजाय मूल्य वाला जीवन जीने के लिए आगे के मार्ग पर कैसे चलना चाहिए। चूँकि ऐसे लोग खराब काबिलियत वाले होते हैं, वे इन मुद्दों के बारे में नहीं सोचते हैं। जब ये लोग साठ वर्ष के हो जाते हैं तो वे बस याद करते हुए वहाँ बैठे रहते हैं, कहते हैं, “जब मैं छोटा था तो मैं सुंदर और प्रतिभाशाली था; मेरे पीछे कितने सारे लोग भागते थे! आह, मैं अपनी जवानी में...।” वे हमेशा सिर्फ अपने गौरव के दिनों की कहानियाँ शुरू कर देते हैं, ये ऐसी चीजें हैं जो जिक्र करने लायक नहीं होती हैं। खराब काबिलियत वाले लोग, चाहे वे कितनी भी उम्र तक जिंदा क्यों न रहें, मानव जीवन से संबंधित मुद्दों, लोगों द्वारा अपनाए जाने वाले मार्ग या इसके बारे में नहीं सोचते हैं कि लोगों को कैसे जीना चाहिए। वे इस बारे में नहीं सोचते हैं कि विभिन्न मामलों से निपटने के दौरान लोगों को किस प्रकार के दृष्टिकोण रखने चाहिए। नतीजतन, इससे कोई फर्क नहीं पड़ता कि वे कैसे जीते हैं, उनके विचारों का स्तर नहीं सुधरेगा, उनके विचारों में तत्व की कमी रहेगी, उनकी आंतरिक मानसिक दुनिया गरीब ही रहेगी और उनके पास कोई वास्तविक जीवन अनुभव नहीं होगा। खराब काबिलियत होने का यही मतलब है। जब तुम ऐसे लोगों से बातचीत करते हो तो बीस वर्ष की उम्र में वे काफी बचकाने और सीधे-सादे होते हैं, वे गर्ममिजाजी होते हैं और बदमिजाज होते हैं। जब वे तीस वर्ष के हो जाते हैं तब भी वे पुराने ढर्रे पर चल रहे होते हैं। पचास वर्ष की उम्र होने पर वे जिस तरीके से बोलते हैं, वह अब भी उसी स्तर का होता है—वे सिर्फ कुछ सरल वाक्यांश बोलना जानते हैं। उनके चेहरे पर ज्यादा झुर्रियाँ और उम्र के कारण धब्बे होते हैं और उनके बाल और सफेद हो चुके होते हैं। स्पष्ट रूप से उनकी कुछ उम्र हो चुकी होती है, लेकिन उनके पास कोई विचार या दृष्टिकोण नहीं होता है। दूसरों से बातचीत करते समय उनके पास कहने के लिए कभी भी कुछ नहीं होता है। उनके जीवन के ये सारे वर्ष बर्बाद हो चुके होते हैं और उन्होंने कोई प्रगति नहीं की होती है। खराब काबिलियत वाले लोग जीवन में ऐसे होते हैं और अगर वे परमेश्वर में विश्वास रखते हैं तो उनकी अभिव्यक्तियाँ शुरू से लेकर अंत तक एक जैसी होती हैं। जब वे अपनी बीस वर्ष की उम्र में पहली बार परमेश्वर में विश्वास रखते हैं, तब वे ऐसे होते हैं। जब वे तीस या पचास वर्ष के हो जाते हैं, तब भी वे ऐसे ही होते हैं, उन्होंने बिल्कुल कोई प्रगति नहीं की होती है। वे जो बातें कहते हैं, वे अब भी पहले जैसी ही होती हैं। बस इतनी सी बात है कि उन्होंने परमेश्वर में विश्वास रखते हुए कुछ चीजों का अनुभव किया होता है, कुछ शब्दों और धर्म-सिद्धांतों को समझा होता है और वे आध्यात्मिक शब्दावली को और अधिक पूर्णता से बोल सकते हैं। लेकिन उनके पास कोई वास्तविक अनुभवजन्य समझ नहीं होती है। उनके विचारों में अब भी गहराई नहीं होती है, चीजों पर उनके दृष्टिकोण नहीं बदले होते हैं, परमेश्वर और सत्य के बारे में उनका ज्ञान नहीं बढ़ा होता है और उनके आत्म-ज्ञान में बढ़ोतरी नहीं हुई होती है। उनमें कोई बदलाव नहीं आया होता है, है ना? (सही कहा।) याददाश्त से या वर्षों के अनुभव से कुछ शब्दों और धर्म-सिद्धांतों या आध्यात्मिक शब्दावली को इकट्ठा करना बदलाव नहीं है, प्रगति नहीं है और यह निश्चित रूप से प्राप्ति नहीं है। खराब काबिलियत वाले लोगों की बिल्कुल यही अभिव्यक्ति है। इससे कोई फर्क नहीं पड़ता कि वे कितने बड़े उतार-चढ़ावों से गुजरते हैं या कितनी रुकावटों, असफलताओं या निराशाओं का अनुभव करते हैं, वे कोई सबक नहीं सीखते हैं या कोई अनुभव प्राप्त नहीं करते हैं और कोई भी फायदेमंद चीज प्राप्त नहीं कर पाते हैं। एक बार जब कोई चीज समाप्त हो जाती है तो उनके लिए बस यह समाप्त हो जाती है—वे सिर्फ प्रक्रिया से गुजरते हैं और अंत में कुछ भी प्राप्त नहीं करते हैं। ऐसे लोगों को बहुत दयनीय कहा जा सकता है। हम सटीक रूप से इसलिए यह कहते हैं कि ऐसे लोगों की काबिलियत बहुत खराब होती है क्योंकि उनमें चीजों का मूल्यांकन करने और उनका मूल्य पहचानने की क्षमता नहीं होती है। यह तो कहा ही नहीं जा सकता कि उनमें सत्य समझने की कोई क्षमता होती है और न ही यह कहा जा सकता है कि उनमें कोई बदलाव आया है।

खराब काबिलियत वाले लोग चीजों का मूल्यांकन करने और उनका मूल्य पहचानने की क्षमता के लिहाज से स्तर के नहीं होते हैं। जहाँ तक बिना कोई काबिलियत वाले लोगों की बात है, तो उनमें चीजों का मूल्यांकन करने और उनका मूल्य पहचानने की क्षमता और भी कम होती है—वे चीजों का मूल्य नहीं पहचान सकते हैं और इससे भी ज्यादा वे उनका मूल्यांकन नहीं कर सकते हैं। जब तुम किसी चीज के बारे में अपने विचार और दृष्टिकोण साझा करते हो, तो खराब काबिलियत वाले लोग इसे सुनकर अवाक रह जाते हैं, वे कोई प्रतिक्रिया नहीं दिखाते हैं। वे अपने दिलों में सोचते हैं, “इसमें विचार और दृष्टिकोण हैं? मैं यह क्यों समझ नहीं पाया?” भले ही तुम जो कहते हो, वे उसमें से थोड़ा-सा समझ सकते हों, लेकिन वे इसे सिर्फ शब्दों और धर्म-सिद्धांतों या एक सूत्र के रूप में ही सुन सकते हैं। जहाँ तक बिना काबिलियत वाले लोगों की बात है, जब वे दूसरों को किसी चीज के भीतर के विचारों और दृष्टिकोणों के बारे में या समस्या के सार और लोगों को इसके संबंध में क्या रुख अपनाना चाहिए इस बारे में संगति करते हुए सुनते हैं, तो वे इसे समझ नहीं पाते हैं। उन्हें बस यही लगता है कि यह कुछ हद तक गहन है, लेकिन यह उनकी समझ से परे है। जितनी ज्यादा तुम विचारों और समझ के बारे में संगति करते हो, उतने ही ज्यादा वे भ्रमित हो जाते हैं। उन्हें लगता है, “यह साधारण मामला जटिल कैसे हो गया है? मैं विचारों, दृष्टिकोणों या रुखों का मतलब क्यों नहीं समझ पा रहा हूँ? कौन-सा रुख? हमें बस परमेश्वर में उचित रूप से विश्वास रखना है और अपने कर्तव्य उचित रूप से करने हैं और परमेश्वर स्वीकार करेगा। ऐसा क्यों है कि जितना ज्यादा समय कोई परमेश्वर में विश्वास रखता है, चीजें उतनी ही जटिल होती जाती हैं? तुम्हारी बात सुनकर ऐसा लगता है जैसे कोई भी राज्य में प्रवेश नहीं कर सकता!” क्या तुम ऐसे लोगों से बात कर सकते हो? (नहीं।) न सिर्फ तुम उनसे बात नहीं कर सकते, बल्कि वे कुछ अनुचित बातें भी कह सकते हैं : “क्या तुमने जिन विचारों और दृष्टिकोणों का जिक्र किया वे वाकई इतने अच्छे और इतने सही हैं? मुझे ऐसा नहीं लगता! लोग पैसे के बिना कभी नहीं रह सकते। लोगों को हमेशा अच्छा भोजन करना चाहिए और अच्छी चीजों का आनंद लेना चाहिए। खर्च करने के लिए पैसे या खाने के लिए अच्छे भोजन के बिना कोई अपना कर्तव्य कैसे कर सकता है?” यह किस प्रकार का तर्क है? वे कहते हैं, “तुम हमेशा मानव जीवन, लोगों के मूल्यों, विचारों और दृष्टिकोणों तथा लोगों द्वारा अपनाए जाने वाले मार्ग के बारे में बात करते रहते हो। तुम खाने और पहनने के बारे में बात क्यों नहीं करते? तुम इस बारे में बात क्यों नहीं करते कि अपने शरीर की देखभाल कैसे करनी है ताकि तुम अपना कर्तव्य अच्छी तरह से कर सको?” वे इन्हीं चीजों के बारे में सोच रहे हैं—क्या वे अब भी सत्य समझ सकते हैं? तुम ऐसे लोगों से बात कर ही नहीं सकते। जब तुम उनसे बात करने का प्रयास करते हो तो वे बस पैसे कमाने की बात करते हैं। वे पैसे कमाने, अपना जीवन जीने, दुनिया का अनुसरण करने और अपना जीवन खाने-पीने और मौज-मस्ती में बिताने को मानव जीवन के मुख्य मामले और वह मार्ग मानते हैं जिस पर लोगों को चलना चाहिए। जहाँ तक यह प्रश्न है कि लोगों को परमेश्वर में विश्वास रखकर क्या अनुसरण करना चाहिए या क्या प्राप्त करना चाहिए, तो उनके विचारों या चेतना में इन चीजों का अस्तित्व नहीं होता है। वे मानते हैं कि इससे कोई फर्क नहीं पड़ता कि लोग कितने वर्ष परमेश्वर में विश्वास रखते हैं, उन्हें अब भी खाने और जीने की जरूरत पड़ती है और अच्छी तरह से जीने के लिए तुम पैसे के बिना नहीं रह सकते—पैसा होने का मतलब है अच्छा जीवन होना और पैसे के बिना जीवन नहीं चल सकता। उनका यह तर्क है; ऐसे लोगों में विकृतियों की संभावना होती हैं। जिन लोगों में विकृतियों की संभावना होती है, उनके पास कोई सही विचार या दृष्टिकोण नहीं होता है; वे बिना आत्मा वाले लोगों जैसे होते हैं। ऐसे लोगों के जीवन और सूअरों या कुत्तों के जीवन के बीच क्या अंतर है? (कोई अंतर नहीं है।) अगर तुम किसी कुत्ते या बिल्ली को आज्ञाकारी बनाने और उनसे तमीजदार बच्चे की तरह व्यवहार करवाने के लिए शिक्षित करने का प्रयास करते हो तो क्या वे समझ सकते हैं? (वे नहीं समझ सकते।) कुत्ता ज्यादा-से-ज्यादा क्या समझ सकता है? अगर तुम उससे कहते हो “बैठो” और फिर उसे माँस का एक टुकड़ा देते हो तो वह याद रखेगा। उसके बाद जैसे ही तुम कहोगे “बैठो”, तो चाहे वह कितनी भी दूर क्यों न हो, वह तुरंत बैठ जाएगा और माँस खिलाने के लिए तुम्हारी प्रतीक्षा करेगा। कुत्ता इस मशीनी क्रियाकलाप को याद रख सकता है; जब तक तुम उसे बताते हो कि बैठने से इनाम मिलता है तब तक वह तुम्हारी बात मानेगा। उसके विचार इतने भोंदू होते हैं। तो, बिना काबिलियत वाले लोगों के विचारों और जानवरों के विचारों में कितना बड़ा अंतर होता है? (कोई खास अंतर नहीं होता।) जानवर हर रोज खाना खाने के बाद खेलने के लिए बाहर चले जाते हैं। जब फिर से खाने का समय होता है और तुम उन्हें वापस बुलाते हो, तो वे तुरंत दौड़कर चले आते हैं। चाहे तुम उन्हें बाँध दो या बिठा दो, वे तुम्हारी बात मानेंगे। ऐसा क्यों है? क्योंकि वहाँ खाने के लिए भोजन है। उस जरा-से भोजन की खातिर वे तुम्हारे आदेशों का खुशी-खुशी पालन करते हैं। जानवरों के विचार इतने आदिम होते हैं। उनके लिए ऐसे किसी विनियम या सूत्र का पालन करना ही पर्याप्त है जिससे उन्हें फायदा होता है; वे ज्यादा और कुछ नहीं सोचते। क्योंकि परमेश्वर जानवरों को जो सहज प्रवृत्तियाँ देता है, वे इन चीजों तक ही सीमित हैं, जो उनके जिंदा बचे रहने के लिए पर्याप्त हैं और परमेश्वर ने उन्हें कोई आदेश नहीं दिया है, इसलिए जानवरों को जीवन, भविष्य, अपने गंतव्य या अपनी जिम्मेदारियों और दायित्वों पर विचार करने की जरूरत नहीं पड़ती है। उन्हें यह भी विचार करने की जरूरत नहीं पड़ती है कि उन्हें कौन-सा मार्ग अपनाना है या सार्थक जीवन का अनुसरण करना है, वगैरह-वगैरह। लेकिन लोग अलग होते हैं। परमेश्वर ने लोगों को विभिन्न सहज प्रवृत्तियाँ प्रदान की हैं और सत्य भी दिया है ताकि वह उनका जीवन बने। इसलिए, परमेश्वर ने लोगों से मानकों की अपेक्षा की है। इस तरह से लोगों को इन मुद्दों पर विचार करना चाहिए; सिर्फ ऐसा करना ही उनके सत्य प्राप्त करने के अनुकूल है ताकि वह उनका जीवन बने। लोगों के पास यही जिम्मेदारी और दायित्व होना चाहिए और यकीनन यह उनका अधिकार भी है। लेकिन अगर तुम इस अधिकार का उपयोग नहीं कर सकते हो या तुममें मुद्दों के बारे में सोचने की यह क्षमता नहीं है तो इससे यह साबित होता है कि तुम्हारी काबिलियत बहुत खराब है। मनुष्यों के स्तर पर जीवित प्राणियों के बीच तुम खराब काबिलियत वाले लोगों की श्रेणी में आते हो। तुम अपने लिए नहीं सोच पाते हो और यहाँ तक कि जब दूसरे लोग तुम्हें चीजें समझाते हैं तब भी तुम समझ नहीं पाते हो। ज्यादा गंभीर मामलों में तुम दूसरों का प्रतिरोध करते हो, उनका मजाक उड़ाते हो, उन्हें ताने देते हो या यहाँ तक कि उनकी आलोचना भी करते हो। अगर तुम्हारी काबिलियत इस हद तक खराब है तो इसका मतलब है कि तुममें बिल्कुल कोई काबिलियत नहीं है। उदाहरण के लिए, एक बिना काबिलियत वाला व्यक्ति कोई अनुभवजन्य गवाही लेख पढ़ता है और तुम उससे पूछते हो, “क्या यह लेख अच्छा है?” वह कहता है, “यह काफी अच्छा है। हर अनुच्छेद को सटीक रूप से बाँटा गया है और विराम चिह्न ज्यादातर सटीक हैं। पहला अनुच्छेद समय और जगह बताता है, दूसरा अनुच्छेद किरदारों की पृष्ठभूमि देता है, तीसरा अनुच्छेद कहानी का घटनाक्रम बयान करना शुरू करता है और फिर यह चरमोत्कर्ष और निष्कर्ष पर पहुँच जाता है।” अगर तुम उससे पूछते हो कि लेखक के विचार और दृष्टिकोण क्या हैं तो वह कहता है, “इसमें विचार और दृष्टिकोण हैं? परमेश्वर के वचनों का वह भाग जिसका लेखक ने हवाला दिया है, वही विचार और दृष्टिकोण हैं।” तुम पूछते हो, “क्या उसने परमेश्वर के जिन वचनों का हवाला दिया है वे उपयुक्त हैं? क्या वह जो विचार और दृष्टिकोण व्यक्त करना चाहता है वे सटीक हैं?” वह कहता है कि उसे नहीं पता। फिर तुम ऐसे प्रश्न पूछते हो, “क्या लेखक ने जो समझ साझा की है वह सच्ची और व्यावहारिक है? क्या वह जो समझता है वह धर्म-सिद्धांत है या क्या यह वास्तविकता के करीब है? क्या यह दूसरों को नैतिक रूप से शिक्षित करता है या उनके लिए मूल्यवान है? क्या यह पाठकों को मदद या लाभ प्रदान करता है?” उन्हें इसमें से कुछ भी नहीं मालूम और वे इसे बूझ नहीं पाते हैं। बहुत खराब काबिलियत होने का यही मतलब है। अगर तुम उनके साथ लेख के विचारों और दृष्टिकोणों में गलतियों के बारे में और इस बारे में संगति करते हो कि इसके कौन-से भाग व्यावहारिक हैं और कौन-से नहीं, तो भी वे नहीं जानते हैं और उसे लेख से जोड़ नहीं पाते हैं। क्या यह काबिलियत की कमी दर्शाता है? (हाँ।) यहाँ तक कि जब दूसरे लोग मौजूदा समस्याओं के बारे में संगति करते हैं तो भी उन्हें नहीं पता होता है। क्या यह काबिलियत की कमी नहीं दर्शाता है? यह कुछ कलीसियाई अगुआओं जैसा है : जब कलीसिया में कुकर्मी या छद्म-विश्वासी दिखाई देते हैं तो उन्हें नहीं पता होता है कि इनसे कैसे निपटना है। तुम्हारे उनके साथ सत्य सिद्धांतों पर संगति कर लेने के बाद उन्हें समझ नहीं आता है और वे तुमसे उदाहरण देने के लिए कहते हैं। तुम्हारे एक उदाहरण देने के बाद भी उन्हें नहीं पता होता कि इनसे कैसे निपटना है। वे कहते हैं, “कृपया मुझे सिखाओ। मुझे उस व्यक्ति से आखिर कैसे निपटना चाहिए? क्या मुझे उसे किसी साधारण कलीसिया में रखना चाहिए, उसे ब समूह में रखना चाहिए या उसे बाहर निकाल देना चाहिए? मुझे उस व्यक्ति के साथ कैसे संगति करनी चाहिए? कृपया मुझे इसे शब्दशः समझाओ। मैं इसे रिकॉर्ड करूँगा और फिर परिस्थिति से निपटने के लिए इसका अक्षरशः पालन करूँगा—इस तरह, मैं इसे कर सकता हूँ।” जब वे इस तरह के हैं तो उनके साथ सिद्धांतों की संगति करने का क्या फायदा है? यहाँ तक कि जब तुम उदाहरण देते हो तो भी उन्हें समझ नहीं आता है और वे मामले से निपट नहीं पाते हैं। ऐसे लोगों में बस बोध क्षमता नहीं होती है। फिर भी वे अंत में पूछते हैं, “मुझे बताओ कि मुझे इस मौजूदा मुद्दे के बारे में क्या करना चाहिए और मैं वही करूँगा।” तुम उन्हें बताते हो कि इस मामले से निपटने के लिए कहाँ जाना है, इसे करवाने के लिए किससे क्या कहना है और इस मामले को पूरी तरह से हल हो चुका माने जाने के लिए इसे किस हद तक निपटाना है। जब तुम्हारे समझाना समाप्त करने के बाद लगता है कि वे समझ गए हैं, लेकिन फिर भी वे इससे निपट नहीं पाते हैं और तुम्हें इसे पूरा करने के लिए किसी ऐसे व्यक्ति को ढूँढ़ना पड़ता है जो उनका सहयोग करे। ऐसे लोग बेहद मंदबुद्धि होते हैं और उनमें काबिलियत नहीं होती है। उदाहरण के लिए, मान लो कि तुम नृत्य सीखने वाले लोगों से कहते हो कि किसी खास नृत्य के स्टेप बहुत अच्छे हैं और इन्हें सीखने के लिए तुम उन्हें एक वीडियो का अनुसरण करने के लिए कहते हो। कुछ दिन बाद जब तुम पूछते हो कि उन्होंने कैसी प्रगति की है तो कुछ मंदबुद्धि लोग कहते हैं कि वे यह नहीं बता पाए कि कौन-से स्टेप अच्छे हैं। भले ही उनके पास शिक्षण सामग्री हो, फिर भी वे इसे नहीं सीख पाते हैं। उन्हें नहीं पता कि कौन-से संचालन अच्छे हैं या कौन-से उपयोगी हैं और वे नहीं जानते कि कैसे चुनना है। आखिरकार वे क्या करते हैं? उनके पास एक तरकीब है; वे कहते हैं, “मुझे सीखने के लिए बस कुछ नृत्य स्टेप चुन दो और मैं उनका अनुसरण करूँगा—बात खत्म।” उनके पास यह हुनर है; हालाँकि वे सिद्धांत नहीं समझते हैं, उनमें थोड़ी-सी चालाकी होती है। क्या वे ठीक मशीनी मानवों जैसे नहीं हैं? उनके पास ज्ञान और शिक्षा हो सकती है, लेकिन उनमें चीजों का मूल्यांकन करने और उनका मूल्य पहचानने की क्षमता की कमी होती है—काबिलियत नहीं होने का यही मतलब है। उन्हें नहीं मालूम होता है कि तुम उन्हें जो सीखने के लिए कह रहे हो, वह उन्हें क्यों सीखना चाहिए। तुम उन्हें जो चीजें नहीं सीखने के लिए कहते हो उनके बारे में वे नहीं जानते हैं कि उनमें क्या गलत है या उन्हें वे चीजें क्यों नहीं सीखनी चाहिए। यहाँ तक कि उन्हें बताए जाने के बाद भी वे इसे देख नहीं पाते हैं। मुझे बताओ, क्या ऐसे लोगों में काबिलियत होती है? (नहीं।) अपने आप चीजों का जानकार होने की क्षमता नहीं होना और स्वतंत्र रूप से सही और गलत की पहचान करने और इनके बीच का भेद जानने की क्षमता नहीं होना—काबिलियत नहीं होने का यही मतलब है। मवेशियों या घोड़ों की तरह उन्हें हमेशा किसी ऐसे व्यक्ति की जरूरत होती है जो उनकी अगुआई करे—तो क्या वे सिर्फ औजार नहीं हैं? अगर तुम्हारे पास काबिलियत होती, तो क्या फिर भी तुम्हें किसी ऐसे व्यक्ति की जरूरत होती जो तुम्हारी अगुआई करता? तो फिर तुम्हारे पास दिमाग किसलिए है? तुम्हारा दिमाग बेकार है। सटीक रूप से कहा जाए तो तुममें कोई काबिलियत नहीं है। तुम्हें दूसरों की बात सुननी होगी और उनकी अगुआई में आगे बढ़ना होगा—तुम सिर्फ एक औजार हो। इससे कोई फर्क नहीं पड़ता कि इस तरह के लोग किसी खास पेशे का कितना अध्ययन करते हैं या वे उससे जुड़े कितने सिद्धांत सुनते हैं, वे फिर भी उन्हें समझ नहीं पाते हैं या उनकी बारीकियाँ पकड़ नहीं पाते हैं। अंत में वे नहीं जानते हैं कि इन सिद्धांतों का कैसे उपयोग करना है या उन्हें कैसे कार्यान्वित करना है। ये सबसे खराब काबिलियत वाले लोग हैं—जिनमें कोई काबिलियत नहीं होती है। कुछ लोग कहते हैं, “यह मत सोचो कि सिर्फ इसलिए कि उनमें चीजों का मूल्यांकन करने और उनका मूल्य पहचानने की क्षमता नहीं होती है और वे हमेशा अपना कर्तव्य करने में तुम्हारी अगुआई का अनुसरण करते हैं, इसका यह मतलब है कि उनमें खराब काबिलियत है। दरअसल उनमें काबिलियत की कमी सिर्फ तब होती है जब सत्य समझने की बात आती है। जब उनके अपने हितों से जुड़े मामलों की बात आती है तो वे हर नुकसान से अपनी रक्षा करने के लिए हमेशा हर संभव तरीके के बारे में सोच लेते हैं। वे इन चीजों में तेज होते हैं—वे निश्चित रूप से मंदबुद्धि लोग नहीं हैं। कलीसिया में वे मंदबुद्धि लगते हैं, लेकिन अगर वे दुनिया में वापस लौट जाएँ तो वे मंदबुद्धि नहीं होंगे। वे जिन चीजों का आनंद लेते हैं उनमें उनके विचार और रचनात्मक कार्य होंगे; शायद उन्हें कुछ सफलता मिल सकती है।” ऐसे लोग भी हैं जो कलीसिया में बेतहाशा गलत कर्म करते हैं और हर कोई कहता है कि उनकी काबिलियत खराब है, लेकिन खुद उन्हें विश्वास नहीं है : “तुम कहते हो कि मेरी काबिलियत खराब है, लेकिन अगर मैं अविश्वासी दुनिया में होता, तो मैं अब भी पैसे और आजीविका कमा सकता था। मैं अब भी फल-फूल सकता था—यह बात पत्थर की लकीर नहीं है कि मैं दूसरों से बदतर करूँगा!” क्या अविश्वासी दुनिया हर चीज को सत्य सिद्धांतों से मापती है? क्या नींव के रूप में यह परमेश्वर के वचनों पर भरोसा करती है? अगर नहीं, तो भले ही उनके रचनात्मक कार्य अविश्वासी दुनिया में मान्य हो सकें, लेकिन इससे यह साबित नहीं होता है कि उनमें काबिलियत है। उदाहरण के लिए, कुछ लोग चित्रकारी करते हैं और पहली नजर में ऐसा लगता है कि उनके चित्रों के रंग, संरचना, प्रकाश-व्यवस्था, आकृतियों के अनुपात और दूसरे पहलू काफी अच्छे हैं। लेकिन जब वे परमेश्वर के घर में कुछ प्राचीन संतों के चित्र बनाते हैं, तो समस्याएँ खड़ी हो जाती हैं। मैं कहता हूँ, “इस चित्रकार की कलाकृतियाँ अविश्वासियों के बीच काफी बिकती थीं और लोग उनकी सराहना करते थे। लेकिन मुझे अब्राहम, अय्यूब और नूह के उसके चित्रण इतने अजीब क्यों लगते हैं? अलग-अलग युगों के ये तीन लोग अंत में एक ही परिवार के सदस्यों जैसे कैसे दिखने लगे? वे प्राचीन इस्राएली थे और उनके चेहरे की अस्थि संरचना में उस जातीय समूह की विशेषताएँ दिखाई देनी चाहिए। भले ही वे हर आकृति के व्यक्तित्व को न जानते हों, कम-से-कम उन्हें यह तो समझना चाहिए कि उस जातीय समूह की कंकाल संरचना और विशेषताएँ कैसी हैं। इससे कोई फर्क नहीं पड़ता कि वे जिस व्यक्ति का चित्र बना रहे हैं वह किस युग का है, उसकी जातीय विशेषताओं पर जोर दिया जाना चाहिए और उन्हें उसके बालों, चेहरे की विशेषताओं, आँखों के रंग और चेहरे के आकार के जरिये स्पष्ट किया जाना चाहिए।” फिर भी ऐसा क्यों है कि उन्होंने इन विभिन्न युगों के जिन व्यक्तियों के चित्र बनाए वे अलग-अलग उम्र के होने के बावजूद सभी की अस्थि संरचना उनके जातीय समूह से मिलती-जुलती नहीं है? उन सभी के चेहरे आयताकार हैं; छोटी उम्र के लोगों में बस झुर्रियाँ कम हैं और उनके बाल काले हैं, जबकि बड़ी उम्र के लोगों में झुर्रियाँ ज्यादा हैं, त्वचा कांतिहीन है और उनके सफेद बाल ज्यादा हैं। इन आकृतियों की सारी विशेषताएँ मूल रूप से एक जैसी हैं : चौड़े, आयताकार चेहरे, लंबा कद और विशेष रूप से मजबूत गठन। मैं कहता हूँ, “ये सभी आकृतियाँ एक जैसी क्यों दिखती हैं? वे बहुत ज्यादा मिलती-जुलती हैं और उनमें विशिष्ट विशेषताओं की कमी है।” खुद चित्रकार को यह समस्या दिखाई नहीं देती है। शायद उसने इस तरह की बहुत ज्यादा कलाकृतियाँ बनाई हैं, उसकी तकनीक बहुत ज्यादा परिष्कृत हो गई है और उसकी शैली स्थिर हो गई है। जब भी वह आकृतियाँ बनाता है, तो पुरुषों के चेहरे का आकार लगभग हमेशा एक जैसा होता है और वह अलग-अलग किरदारों के चेहरे की अनोखी विशेषताओं को पकड़ नहीं पाता है। क्या उसकी चीजों का मूल्यांकन करने और उनका मूल्य पहचानने की क्षमता थोड़ी-सी खराब नहीं है? (हाँ।) चित्र पूरा करने के बाद उसे नहीं पता होता है कि उसने जिन चेहरे की विशेषताओं का चित्रण किया है वे उस जातीय समूह की कंकाल संबंधी विशेषताओं के साथ मेल खाती भी हैं या नहीं; वह उन विशेषताओं के बारे में निश्चित नहीं हैं। क्या तुम लोग कहोगे कि इस क्षेत्र में उसकी काबिलियत औसत है या खराब है? (खराब।) क्या दूसरों के सुझाव देने के बाद वह इसे ठीक कर सकता है? एक बार मैंने उसे सुझाव दिए थे लेकिन जब मैंने बाद में उसका कार्य देखा तो वह तब भी वैसा ही था। उस मौके पर कहने के लिए और कुछ नहीं था—आगे समझाना अब भी उसकी समझ से परे होता।

जब लोगों की चीजों का मूल्यांकन करने और उनका मूल्य पहचानने की क्षमता से संबंधित मुद्दों की बात आती है, तो ये काबिलियत के विभिन्न स्तरों पर लोगों की अभिव्यक्तियाँ हैं। अच्छी काबिलियत वाले लोग न सिर्फ चीजों का मूल्य पहचान सकते हैं, बल्कि वे उनका मूल्यांकन भी कर सकते हैं। इससे भी बेहतर काबिलियत वाले लोग सही विचारों और दृष्टिकोणों का सामना करने पर उनकी हिमायत करते हैं और उन्हें दूसरों के साथ साझा करते हैं या उन्हें प्रदान करते हैं और जब वे गलत विचारों और दृष्टिकोणों का सामना करते हैं, तो वे उन्हें पहचान सकते हैं और ठीक कर सकते हैं। औसत काबिलियत वाले लोगों में चीजों का मूल्य पहचानने की एक निश्चित क्षमता होती है, लेकिन उनमें चीजों का मूल्यांकन करने की क्षमता की कमी होती है—वे वैचारिक स्तर पर चीजों की पहचान नहीं कर पाते हैं। खराब काबिलियत वाले लोग वैचारिक स्तर पर चीजों को नहीं समझते हैं, इसलिए उनके बारे में यह नहीं कहा जा सकता है कि उनमें चीजों को पहचानने की कोई क्षमता है। बिना काबिलियत वाले लोग इन मामलों को बिल्कुल भी नहीं समझ पाते हैं। अगर कोई उन्हें ये समझा भी दे तो भी वे यह नहीं समझ पाते हैं कि जिन विचारों और दृष्टिकोणों पर चर्चा की जा रही है वे वास्तव में क्या हैं। उनके लिए यह किसी दूसरे ग्रह के बारे में कहानी सुनने जैसा है—यह उनकी समझ से बिल्कुल परे है। ये चीजों का मूल्यांकन करने और उनका मूल्य पहचानने की क्षमता के लिहाज से अलग-अलग काबिलियत वाले लोगों द्वारा प्रदर्शित की जाने वाली अलग-अलग विशेषताएँ हैं।

नंबर 11 : नवाचार क्षमता

व्यक्ति की काबिलियत का मूल्यांकन करने का ग्यारहवाँ मानक नवाचार क्षमता है। नवाचार क्षमता वह रचनात्मक क्षमता है जो किसी चीज के मूलतत्वों, सिद्धांतों और नियमों को जानने के बाद तुम्हें जो समझ प्राप्त होती है उसके आधार पर तुम्हारे पास होती है। इस रचनात्मक क्षमता का मतलब है इस चीज को उसके मूल आधार पर बेहतर बनाना, उसका विकास करना, उसके प्रभाव का दायरा बढ़ाना या उसे किसी विशेष चीज की नई पीढ़ी में बदल देना—इसे नवाचार क्षमता कहते हैं। विशिष्ट रूप से इसका मतलब है कि किसी निश्चित चीज के वस्तुपरक नियमों को सटीक रूप से गहराई से समझने के आधार पर तुम उन्हें वास्तविक जीवन में लागू कर सकते हो, उनके उपयोग का दायरा बढ़ा सकते हो और व्यापक बना सकते हो और इन मूलतत्वों और सिद्धांतों को जो चीजों के विकास के नियमों के अनुरूप हैं, ज्यादा लोगों की सेवा करने की अनुमति दे सकते हो ताकि ज्यादा लोगों को इससे लाभ और मदद मिले। एक बात यह है कि तुम इन मूलतत्वों और सिद्धांतों को बनाए रख रहे हो, लगातार उनके प्रभाव का दायरा और दर्शक बढ़ा रहे हो। इसके अलावा तुम उन्हें शाब्दिक प्रस्तुति से एक ऐसी मूर्त चीज में बदल रहे हो जिससे लोग ज्यादा व्यावहारिक तरीके से और एक कदम आगे जाकर वास्तविक लाभ प्राप्त कर सकते हैं। नवाचार क्षमता होने का यही मतलब है। अगर कोई व्यक्ति अपने पारिवारिक परिवेश और विकास की पृष्ठभूमि और अपने द्वारा प्राप्त ज्ञान की नींव पर किसी चीज के मूलतत्वों, सिद्धांतों और विकास के नियमों को सटीक रूप से गहराई से समझ सकता है, यह जान सकता है कि इन मूलतत्वों और सिद्धांतों को कैसे लागू करना है और इन मूलतत्वों और सिद्धांतों को सिद्धांत से मूर्त चीजों में कैसे बदलना है—वह शब्दों और धर्म-सिद्धांतों के स्तर पर नहीं रुक जाता है, बल्कि उन्हें वास्तविक जीवन में लागू करता है, उन्हें लोगों के जीवन का हिस्सा बनाता है और उन्हें ऐसे नतीजों में बदल देता है जो लोगों की सेवा करते हैं, लोगों को उनसे लाभ और मदद प्राप्त करने देते हैं और लोगों के जीवन को ज्यादा सुगम और सुविधाजनक बनाते हैं—अगर कोई यह स्तर प्राप्त कर पाता है तो वह नवाचार क्षमता वाला व्यक्ति है और अच्छी काबिलियत वाला व्यक्ति है। कहने का यह मतलब है कि अगर तुम चीजों के विकास के नियमों और सत्य सिद्धांतों के मूलतत्वों को समझने के आधार पर किसी चीज के संवर्धन, विकास को बरकरार रखने, विस्तार या नवीनीकरण को वास्तविक बना सकते हो—अगर तुममें यह क्षमता है या तुम इनमें से किसी एक को पूरा कर सकते हो और किसी सकारात्मक चीज के मूलतत्वों और नियमों या सत्य के सिद्धांतों को लोगों के बीच कार्यान्वित करने, मूर्त रूप दिए जाने और विस्तारित करने की अनुमति दे सकते हो—तो इससे यह साबित होता है कि तुम्हारी काबिलियत अच्छी है। भले ही तुम इसे और गहरे स्तर पर न ला सको, कम-से-कम अगर तुम इसे बनाए रख सकते हो, विस्तारित कर सकते हो और मूर्त रूप दे सकते हो और इसके सकारात्मक प्रभाव को बढ़ा सकते हो, तो इससे यह साबित होता है कि तुम नवाचार क्षमता वाले व्यक्ति हो। अगर तुममें यह क्षमता नहीं है और तुममें सिर्फ सकारात्मक चीजों के नियम समझने की क्षमता है, लेकिन यह समझने की क्षमता सिर्फ शाब्दिक और सैद्धांतिक समझ के स्तर पर ही रहती है और तुम उन्हें लोगों के साथ लागू नहीं कर पाते हो या उन्हें मूर्त रूप नहीं दे पाते हो और न ही तुम उनसे लोगों की सेवा करवा पाते हो और लोगों को लाभ दिला पाते हो, तो तुममें नवाचार क्षमता नहीं है। तुम्हें व्यावहारिक रूप से मूलतत्वों, सिद्धांतों, कानूनों और नियमों को परिचालित करने और लागू करने में समर्थ होना चाहिए—तभी यह कहा जा सकता है कि तुममें नवाचार क्षमता है। जिन लोगों के पास यह क्षमता होती है सिर्फ वही अच्छी काबिलियत वाले लोग होते हैं। उदाहरण के लिए, कुछ अगुआ और कार्यकर्ता या पर्यवेक्षक परमेश्वर के घर के सिद्धांतों और प्रावधानों को समझ लेते ही फौरन उन्हें कार्यान्वित कर सकते हैं। वे परमेश्वर के चुने हुए लोगों के साथ कार्य की हर मद के सत्य सिद्धांतों को कार्यान्वित करते हैं, ज्यादा लोगों को सत्य समझने में मदद करते हैं और ऐसा करते हैं ताकि कलीसिया का कार्य व्यवस्थित तरीके से आगे बढ़े—यानी ताकि सिद्धांतों के दायरे में सकारात्मक रूप से इसका चक्रीय परिचालन हो, किसी विचलन के बिना लगातार विकसित होता रहे और आगे बढ़ता रहे। लोग इससे क्या नतीजा देखते हैं? इस कार्य के दायरे में हर कोई वही करता है जो उसे करना चाहिए, हर कोई सिद्धांतों को समझता है और सिद्धांतों के अनुसार कार्य करता है, कार्य में कोई विचलन नहीं होते हैं और यह कार्य लगातार नए नतीजे या नई रचनाएँ प्रस्तुत करता रहता है। अगर प्रक्रिया में विशेष परिस्थितियाँ उत्पन्न हो जाएँ, तो भी पर्यवेक्षकों को यह पता होगा कि उन्हें कार्य के मूलतत्वों, प्रावधानों और सिद्धांतों के अनुसार लचीले ढंग से कैसे सँभालना है। उनकी अगुआई में यह कार्य व्यवस्थित तरीके से लगातार आगे बढ़ता रहता है और मूल रूप से रुकता नहीं है। यानी, चाहे कोई भी परिस्थिति उत्पन्न हो जाए, चाहे कोई भी व्यक्ति बाधा डालने या भ्रांति फैलाने आ जाए, इससे कार्य की व्यवस्थित प्रगति प्रभावित नहीं होगी; कार्य लगातार आगे बढ़ता रहता है। क्या यह कहा जा सकता है कि इस कार्य के मूलभूत तत्व और इस लिहाज से सत्य सिद्धांत लगातार बनाए रखे जा रहे हैं? (हाँ।) इस कार्य के मूलतत्वों और सिद्धांतों के कार्यान्वयन, इसके विकास को बनाए रखने और तरक्की के जरिये यह कार्य बाधित नहीं हुआ है; इसे लगातार व्यवस्थित तरीके से कार्यान्वित किया जाता और इसके विकास को बनाए रखा जाता है और साथ ही, विभिन्न अवधियों में अच्छे कार्य नतीजे निकलकर आते हैं। इन कार्य नतीजों का प्रभाव लगातार बढ़ता जा रहा है और इनसे ज्यादा से ज्यादा लोगों को लाभ पहुँच रहा है। जिन लोगों को लाभ पहुँचता है, दरअसल उन्हें कार्य-व्यवस्थाओं के विभिन्न सिद्धांतों, मूलतत्वों और यहाँ तक कि उन कड़े प्रावधानों से भी लाभ पहुँचता है जिन्हें ये पर्यवेक्षक समझ सकते हैं और स्वीकार सकते हैं। नवाचार क्षमता होने का यही मतलब है। अच्छी काबिलियत वाला व्यक्ति जिन कार्य सिद्धांतों और सत्य सिद्धांतों को समझता है और स्वीकारता है वह उन्हें उस कार्य में लगातार कार्यान्वित कर सकता है जिसके लिए वह जिम्मेदार है और उन्हें सभी के साथ कार्यान्वित कर सकता है जिससे कार्य व्यवस्थित तरीके से आगे बढ़ने में सक्षम होता है। साथ ही, कार्य नतीजे समय-समय पर या अनियमित रूप से उत्पन्न किए जाएँगे; अविश्वासी लोग इसे “कार्यों का उत्पादन करना” कहते हैं—यानी, कार्य नतीजे लगातार दिखाई देंगे और इन कार्य नतीजों के दिखाई देने से बाद में ज्यादा प्रभाव आएगा और ये ज्यादा लोगों तक पहुँचेंगे। जिन लोगों के पास यह क्षमता है, वे अंत में कार्य नतीजों को लगातार बढ़ा सकते हैं ताकि ज्यादा से ज्यादा लोगों को लाभ पहुँचे। ऐसे लोग अच्छी काबिलियत वाले लोग होते हैं। अपनी नवाचार क्षमता से अपनी काबिलियत का मूल्यांकन करने के लिए यह देखना जरूरी है कि कार्य सिद्धांत, कार्य प्रावधान और सत्य सिद्धांत समझ लेने के बाद उन्हें कार्यान्वित करने, विकसित करने और विस्तार करने की तुम्हारी क्षमता कैसी है; यानी, इस कार्य के विकास को बनाए रखने की तुम्हारी क्षमता कैसी है। दूसरा, यह देखना जरूरी है कि तुम्हारे द्वारा किए गए कार्य से कितने लोगों तक पहुँचा जाता है, जिन तक पहुँचा जाता है उनका दायरा कितना बड़ा है, प्रभाव की मात्रा कितनी बड़ी है और तुम्हारे कार्य की कुशलता और नतीजे कैसे हैं। अगर तुम्हारी कार्य कुशलता उच्च है, तुम्हारे कार्य नतीजे अच्छे हैं और जिन लोगों तक पहुँचा जाता है उनका दायरा लगातार बढ़ता जा रहा है, तो इसका मतलब है कि तुम्हारी काबिलियत अच्छी है। अगर पहुँचे गए लोगों की संख्या कम है, कार्य कुशलता निम्न है, नतीजे खराब हैं और लगातार नए सिरे से कार्य किया जा रहा है, अड़चनें आ रही हैं और खामियाँ दूर की जा रही हैं, तो इसका मतलब है कि तुम्हारी काबिलियत औसत है। अगर कोई व्यक्ति कार्य सिद्धांतों, कार्य-व्यवस्थाओं और दूसरे पहलुओं को काफी अच्छी तरह से और जल्दी समझ लेता है, लेकिन कार्यान्वयन में उसकी प्रगति बहुत धीमी है और उसकी कुशलता बहुत निम्न है—सामान्य हालातों में नतीजे एक महीने में उत्पन्न किए जा सकते हैं, लेकिन यहाँ उन्हें उत्पन्न करने में तीन या यहाँ तक कि छह महीने भी लग रहे हैं और उत्पन्न किए गए नतीजे अब भी बहुत औसत हैं, पहुँचे गए लोगों की संख्या कम है और लोगों को होने वाला लाभ महत्वपूर्ण नहीं है—ऐसा व्यक्ति औसत काबिलियत वाला होता है।

कुछ लोग कुछ सिद्धांतों या मूलतत्वों को समझ लेने के बाद उस समय उनका सिर्फ शाब्दिक अर्थ ही ग्रहण करते हैं और इसे अपने कार्य में उन लोगों, घटनाओं या चीजों से जोड़ नहीं पाते हैं जिनमें ये सिद्धांत या मूलभूत तत्व शामिल होते हैं। वे सिद्धांतों और मूलतत्वों को सिर्फ विनियमों या धर्म-सिद्धांतों के रूप में सुनते हैं और उन्हें सुनने के बाद वे अपने दिलों में कोई योजना नहीं बनाते हैं और वे नहीं जानते हैं कि उन्हें कैसे कार्यान्वित करना है या कार्य-व्यवस्थाओं और जिन मूलतत्वों या सिद्धांतों को वे समझते हैं उन्हें वास्तविक जीवन में कैसे लागू करना है। वे मूल रूप से वास्तविक जीवन और इन मूलतत्वों या सिद्धांतों के बीच कोई संबंध नहीं बना पाते हैं। जब वास्तविक जीवन या कार्य की बात आती है, तो वे सिद्धांतों, मूलतत्वों और चीजों के विकास के नियमों को एक तरफ रख देते हैं, उन्हें लागू करने में असमर्थ होते हैं और बस वही करते हैं जो वे करना चाहते हैं। चलो अभी के लिए हम इस बारे में बात न करें कि उनकी मानवता अच्छी है या बुरी या उनका चरित्र कैसा है या क्या वे किसी चीज को जानबूझकर नहीं करते हैं या क्या वे किसी चीज को नहीं करना चाहते हैं—बस काबिलियत के लिहाज से ऐसे लोगों की काबिलियत खराब होती है। चाहे वे कहीं भी जाएँ, वे बहुत सारे धर्म-सिद्धांत बोल सकते हैं, कुछ मूलतत्वों के बारे में बात कर सकते हैं और दूसरों के साथ चीजों के कुछ तथाकथित विकास के नियमों पर चर्चा कर सकते हैं। ऐसा लगता है कि उनके विचार का स्तर काफी उच्च है और उनमें समझने की क्षमता है और उन्हें देखकर लगता है कि उनमें कुछ काबिलियत है। लेकिन जब उन्हें कार्य की कोई मद सौंपी जाती है तो एक-दो महीने बिना किसी नतीजे के गुजर जाते हैं और उनसे कोई नई जानकारी सुनने को नहीं मिलती है। अपना संकल्प व्यक्त करते समय वे बहुत अच्छी तरह से बोले, लेकिन जब वास्तव में इसे करने की बात आती है तो वे नहीं जानते हैं कि क्या करना है। “ऊपरवाले ने सिद्धांत बहुत स्पष्ट रूप से समझाए, तो अब मुझे क्या करना चाहिए? मुझे किसे पर्यवेक्षक के रूप में और किसे उपदेशक के रूप में नियुक्त करना चाहिए और किसे बाहरी मामले सँभालने चाहिए? मुझे तो पता ही नहीं कि क्या करना है! लेकिन मैंने साहसिक दावे किए और अपना संकल्प व्यक्त किया, इसलिए मुझे यह करना ही पड़ेगा!” वे इतने बेचैन होते हैं कि उनके अंदर गर्मी पैदा हो जाती है और उनके मुँह में छाले पड़ जाते हैं, वे खा या सो नहीं पाते हैं जिससे वे अस्त-व्यस्त और अभिभूत हो जाते हैं, फिर भी उन्हें नहीं पता होता है कि क्या करना है। ये खराब काबिलियत वाले लोगों की अभिव्यक्तियाँ हैं। इस बात की परवाह मत करो कि जब उनके लिए कार्य की व्यवस्था की जाती है तो वे कैसे गंभीर सौगंध खाते हैं और अपना संकल्प व्यक्त करते हैं, ऐसी भावना से साहसिक और शानदार शब्द बोलते हैं—तुम्हें यह देखना होगा कि क्या वे कार्य कर सकते हैं, क्या उनके पास चरण और योजनाएँ हैं और क्या वे समझते हैं कि कार्य-व्यवस्थाओं को कैसे कार्यान्वित करना है और सिद्धांतों के अनुसार कैसे कार्य करना है। अगर वे इसे नहीं समझते हैं या नहीं कर पाते हैं तो इसका मतलब है कि उनमें खराब काबिलियत है। अगर वे सिर्फ धर्म-सिद्धांत समझते हैं लेकिन सिद्धांतों को लागू नहीं कर पाते हैं और बस आँख मूँदकर और बेतहाशा कार्य करते हैं तो यह भी खराब काबिलियत दर्शाता है। जब तक तुम सिद्धांतों, मूलतत्वों या चीजों के विकास के नियमों को प्रभावी रूप से और वास्तविक जीवन में कार्यान्वित नहीं कर पाते हो, तब तक चाहे तुम बेचैन और घबराए हुए हो या बेतहाशा गलत कर्म करते हो, ये खराब काबिलियत की अभिव्यक्तियाँ हैं। क्या ये शब्द सटीक हैं? (हाँ।) कुछ लोग आँख मूँदकर कार्य करते हैं, जबकि दूसरे लोग यह नहीं जानते हैं कि इसे कैसे करना है और वे ऐसा करने की हिम्मत नहीं करते हैं—उन्हें तो यह भी मालूम नहीं होता है कि कहाँ से शुरू करना है। खराब काबिलियत वाले लोगों की नवाचार क्षमता के लिहाज से उनकी विशिष्ट अभिव्यक्तियाँ ये हैं कि उन्हें नहीं पता कि मूलतत्वों और सिद्धांतों को विशिष्ट, वास्तविक कार्य में कैसे लागू करना है; वे सिर्फ शब्दों को तोते की तरह रटने, धर्म-सिद्धांतों को सीखने और विनियमों को याद करने में समर्थ होते हैं। सिर्फ धर्म-सिद्धांतों और विनियमों को याद करना बेकार है और इससे यह प्रकट नहीं होता है कि तुममें नवाचार क्षमता है। तुममें नवाचार क्षमता है या नहीं, यह इस बात से जाहिर होती है कि क्या तुम इन मूलतत्वों, सिद्धांतों और विनियमों को वास्तविक जीवन में लागू कर पाते हो, क्या इन मूलतत्वों और सिद्धांतों से संबंधित कार्य को अच्छी तरह से कर पाते हो ताकि ये मूलभूत तत्व और सिद्धांत शब्द और धर्म-सिद्धांत, विनियम और सूत्र ही न रह जाएँ, बल्कि लोगों के जीवन में कार्यान्वित किए जाएँ और लोगों पर लागू किए जाएँ, जिससे लोग उनका उपयोग कर सकें और उनसे लाभ और सहायता प्राप्त कर सकें, वे जीवन में अभ्यास का एक मार्ग बनें या जीने के लिए एक मार्गदर्शक, दिशा और लक्ष्य बनें। अगर किसी व्यक्ति में यह नवाचार क्षमता नहीं होती है और वह सिर्फ शब्दों और धर्म-सिद्धांतों को बघारना और नारे लगाना जानता है और अपना कर्तव्य करने का समय आने पर इन सिद्धांतों और मूलतत्वों को उपयोग में लाने में असमर्थ होता है तो ऐसे अगुआ या पर्यवेक्षक का अनुसरण करने वाले लोग सत्य के इस पहलू में अभ्यास के सिद्धांत प्राप्त नहीं करेंगे। ऐसे अगुआ या पर्यवेक्षक खराब काबिलियत वाले, कार्य करने में असमर्थ लोग होते हैं और जैसे ही उनकी पहचान हो जाती है, उनकी रिपोर्ट कर देनी चाहिए और उन्हें हटा देना चाहिए। यह मूल्यांकन करने के लिए कि क्या कोई व्यक्ति कार्य की किसी मद की जिम्मेदारी उठा सकता है, तुम्हें सबसे पहले यह देखना चाहिए कि क्या वह कार्य-व्यवस्थाएँ पढ़ने और सत्य सिद्धांत समझने के बाद उन्हें व्यवस्थित और कार्यान्वित कर सकता है और कार्य शुरू कर सकता है। चाहे कलीसिया में कितने भी लोग हों, अगर वे कलीसिया के कार्य की सभी मदें शुरू करते हैं और चाहे वे कितने भी लोगों के कार्य के लिए जिम्मेदार हों—चाहे पचास लोगों के हों या सौ लोगों के—वे कार्य को फलता-फूलता बना सकते हैं, यह सुनिश्चित कर सकते हैं कि हर किसी के पास अपनी जगह हो और वह सत्य सिद्धांतों के अनुसार कार्य कर सके और अपना कर्तव्य कर सके, तो ऐसे व्यक्ति को अगुआ या पर्यवेक्षक के रूप में चुनने पर विचार किया जा सकता है। यकीनन तुम्हें यह भी देखना चाहिए कि उसका चरित्र कैसा है, क्या वह सही व्यक्ति है और क्या वह सत्य का अनुसरण करने वाला व्यक्ति है—ये चीजें पता होनी जरूरी हैं! अगुआ या कार्यकर्ता में कम-से-कम इन पहलुओं में काबिलियत और आध्यात्मिक कद होना ही चाहिए ताकि वह परमेश्वर के चुने हुए लोगों को सत्य वास्तविकता में ले जा सके और ताकि हर कोई कार्य-व्यवस्थाओं या सत्य सिद्धांतों के अनुसार कार्य कर सके और अपना कर्तव्य कर सके—इस तरह से परमेश्वर के चुने हुए लोग उससे लाभ प्राप्त कर सकते हैं। अगर उसमें यह क्षमता नहीं है, तो उसे नहीं चुना जा सकता। अगर तुम ऐसा व्यक्ति चुनते हो तो हालाँकि हर रोज बिना कोई काम किए उसके पीछे-पीछे इधर-उधर घूमने से तुम्हारे देह को आराम मिल सकता है, लेकिन क्या तुम अपनी आत्मा में तृप्त महसूस करोगे? अगर तुम हर रोज कुछ घंटे सभाओं में बिताते हो और उसे धर्म-सिद्धांतों का उपदेश देते हुए सुनते हो, लेकिन कोई वास्तविक कार्य नहीं करते तो क्या यह तुम्हारा कर्तव्य करना है? (नहीं।) वह हर रोज तुम्हें धर्म-सिद्धांतों का उपदेश देता है और हालाँकि हो सकता है कि इससे तुम्हारे कान समृद्ध होते हों, लेकिन तुम अपना कर्तव्य नहीं कर रहे हो और उसके पीछे-पीछे चलते हुए सिर्फ व्यर्थ बातों में समय बर्बाद कर रहे हो। ऐसे में तुम उसके द्वारा गुमराह और बाधित किए गए हो। अगर तुम उसे वे शुष्क शब्द और धर्म-सिद्धांत बोलते हुए सुनते रहते हो, अंत में अपना कर्तव्य नहीं करते हो या निष्ठा नहीं दिखाते हो, तुम्हारे पास सत्य में कोई वास्तविक अनुभव नहीं होता है, परमेश्वर ने तुम्हें जो सौंपा है उसमें तुम निष्ठा नहीं देते हो और कार्य आगे नहीं बढ़ाते हो या कोई नतीजा प्राप्त नहीं करते हो—जिससे जब परमेश्वर लोगों से नतीजे माँगता है तो तुम्हारे पास पेश करने के लिए कुछ नहीं होता है—तो क्या तुम्हें नुकसान नहीं हुआ होगा? इसलिए अगर इससे पहले तुम सोचते थे कि ऐसे लोग अगुआ बनने के लिए उम्मीदवार हैं, तो अब जल्दी से अपना दृष्टिकोण बदल डालो और ऐसे लोगों को उम्मीदवारों की अपनी सूची से हटा दो। उन्हें अगुआ के रूप में नहीं चुना जाना चाहिए। खराब काबिलियत और बिना नवाचार क्षमता वाले लोग किस मामले में पीछे रह जाते हैं? वे इस मामले में पीछे रह जाते हैं कि वे सिर्फ आरामकुर्सी पर बैठे जनरलों की तरह कार्य करना जानते हैं जबकि उन्हें यह कभी पता नहीं होता है कि अपने विचार वास्तविक जीवन के कार्य में कैसे लागू करने हैं और इस कारण से वे वास्तविक कार्य नहीं कर सकते हैं। अगर ऐसे लोग अगुआ बन जाएँ तो क्या नतीजे होंगे? वे सिर्फ कार्य पूरी तरह से बिगाड़ देंगे। अगर वे मुख्यभूमि चीन में कलीसियाई अगुआ के रूप में सेवा करें तो वे पूरी कलीसिया को बरबादी की तरफ ले जाएँगे। न सिर्फ वे खुद सत्य प्राप्त करने में विफल होंगे बल्कि उन्होंने जिन लोगों की अगुआई की उनके जीवन को भी नुकसान उठाना पड़ेगा। अगर तुम ऐसे लोगों की तुरंत पहचान कर सको और उन्हें हटा सको, तो कुछ आपदाएँ रोकी जा सकेंगी और कलीसियाई कार्य को नुकसान नहीं उठाना पड़ेगा। लेकिन अगर तुम ऐसे लोगों के अधीन अनुयायी बने रहे और तुमने उनकी अगुआई स्वीकार ली, तो तुम्हारे उद्धार पाने की उम्मीद उनके कारण बरबाद हो सकती है और तब तुम्हारे उद्धार का अवसर चला जाएगा। इसलिए एक अगुआ या कार्यकर्ता या पर्यवेक्षक के लिए नवाचार क्षमता एक महत्वपूर्ण क्षमता है। अगर तुममें कार्य करने की बुनियादी काबिलियत और क्षमता नहीं है तो तुम्हें जरूर बिल्कुल सतर्क रहना चाहिए और जोश में आकर बस अँधाधुँध आगे नहीं बढ़ना चाहिए और हमेशा अलग से दिखाई देने की चाह नहीं रखनी चाहिए और हमेशा अगुआ या पर्यवेक्षक बनने की चाह नहीं रखनी चाहिए। ऐसा करने से न सिर्फ तुम अपने लिए अड़चन डालते हो, बल्कि दूसरों के उद्धार प्राप्त करने में भी अड़चन डालते हो। अगर तुम सिर्फ अपने लिए अड़चन डालते हो तो तुम बस अपनी मौत का कारण बनते हो, लेकिन अगर तुम भाई-बहनों के लिए अड़चन डालते हो तो क्या तुम कई लोगों को नुकसान नहीं पहुँचा रहे हो? हो सकता है कि तुम्हें अपनी जान की परवाह न हो, लेकिन दूसरों को तो अपनी जान की परवाह होती है। इसके अलावा, अपने दैनिक जीवन या आर्थिक सफलता में अड़चन डालना कोई बड़ी बात नहीं है, लेकिन कलीसिया के कार्य में अड़चन डालना कोई छोटी बात नहीं है। क्या तुम ऐसी जिम्मेदारी उठा सकते हो? अगर तुम सही मायने में जमीर वाले व्यक्ति हो और यह महसूस करते हो कि इस मामले में महत्वपूर्ण जिम्मेदारी शामिल है, कि कलीसिया के कार्य में अड़चन डालना कोई ऐसी चीज नहीं है जिसके लिए तुम जवाबदेह हो सकते हो तो तुम्हें अगुआई के लिए दिखावा और होड़ करने के किसी भी हथकंडे का सहारा बिल्कुल नहीं लेना चाहिए। अगर तुममें काबिलियत और आध्यात्मिक कद नहीं है तो हमेशा अलग दिखाई देने का प्रयास मत करो। अधिकार की अपनी लालसा को संतुष्ट करने मात्र के लिए कलीसिया के कार्य में अड़चन मत डालो या परमेश्वर के चुने हुए लोगों के सत्य में प्रवेश करने और एक अच्छा गंतव्य प्राप्त करने में अड़चन मत डालो—यह अधर्म है! तुममें कुछ आत्म-जागरूकता होनी चाहिए। तुम जो करने में सक्षम हो, वही करो और हमेशा अगुआ बनने की आकांक्षा मत रखो। अगुआ बनने के अलावा भी ऐसे बहुत-से दूसरे कर्तव्य हैं जो तुम कर सकते हो। अगुआ होना तुम्हारा विशिष्ट अधिकार नहीं है, न ही यह तुम्हारा लक्ष्य होना चाहिए। अगर तुममें अगुआ बनने की काबिलियत और आध्यात्मिक कद है और तुममें बोझ की भावना भी है तो बेहतर यह है कि तुम खुद को दूसरों को चुनने दो। इस अभ्यास से कलीसिया के कार्य और इसमें शामिल सभी लोगों को फायदा पहुँचता है। अगर तुममें अगुआ बनने की काबिलियत नहीं है तो तुम्हें कुछ दयालुता दिखानी चाहिए और दूसरों के भविष्यों के लिए कुछ जिम्मेदारी लेनी चाहिए। हमेशा अगुआ बनने की होड़ मत करो और दूसरों के लिए अड़चन मत डालो। खराब काबिलियत होने के बावजूद अगुआ बनने और कलीसिया के कार्य का प्रभारी बनने की चाह विवेक की कमी दर्शाता है। अगर तुममें काबिलियत और आध्यात्मिक कद की कमी है तो बस अपने कर्तव्य अच्छी तरह से निभाओ। सही मायने में अपने कर्तव्य पूरे करना दिखाता है कि तुम्हारे पास कुछ विवेक है। तुम अपनी क्षमता के अनुसार जो भी कार्य कर सकते हो, करो; महत्वाकांक्षाएँ और इच्छाएँ मत पालो। कलीसिया के कार्य के प्रति लापरवाह होते हुए सिर्फ अपनी व्यक्तिगत इच्छाएँ पूरी करने का प्रयास मत करो—इससे तुम्हें और कलीसिया दोनों को नुकसान पहुँचता है। नवाचार क्षमता के लिहाज से खराब काबिलियत वाले लोगों की यही अभिव्यक्ति होती है।

खराब काबिलियत वाले सभी लोगों में मूल रूप से नवाचार क्षमता नहीं होती है—फिर बिना काबिलियत वाले लोगों में तो यह क्षमता और भी कम होती है। ऐसे लोग जब चीजों के मूलभूत तत्व, विकास के नियम या सत्य सिद्धांत सुनते हैं, तो वे उन्हें बिल्कुल भी समझ नहीं पाते हैं। परमेश्वर के वचन पढ़ते समय भले ही वे देख सकते हों कि ये सत्य सिद्धांत हैं, लेकिन वे सिद्धांतों को उनके अनुप्रयोग के दायरे या उनसे जुड़े लोगों और मामलों से नहीं जोड़ पाते हैं। वे यह तक सोचते हैं, “सत्य पर यह संगति बहुत ही ब्योरेवार है और यह बहुत ज्यादा है। ये शब्द सुनकर मैं समझ सकता हूँ कि ये सिद्धांत हैं, लेकिन मैं यह नहीं जानता कि सिद्धांतों की परिभाषा क्या है या सिद्धांत किस दायरे को सीमांकित करते हैं।” अगर उन्हें सिद्धांतों की परिभाषा तक नहीं मालूम तो वे निश्चित रूप से नहीं जानते कि उन्हें कैसे कार्यान्वित करना है या उनका अभ्यास कैसे करना है। उदाहरण के लिए, जब ऐसा कुछ होता है जिसे सँभालने की जरूरत होती है तो दूसरे लोग उनसे कहते हैं : “तुम्हें सिद्धांतों के अनुसार अभ्यास करना चाहिए।” वे कहते हैं : “मुझे तो यह भी नहीं पता कि सिद्धांतों के अनुसार अभ्यास कैसे करना है। मैं नहीं जानता कि यह मामला किस सिद्धांत से संबंधित है।” जब दूसरे उन्हें यह समझा देते हैं कि इस मामले को सँभालने में उन्हें किस सिद्धांत का अभ्यास करना चाहिए, उसके बाद भी उन्हें नहीं पता होता कि क्या करना है। ऐसे लोगों की काबिलियत बेहद खराब होती है; वे मानव भाषा तक नहीं समझ पाते हैं और इससे भी ज्यादा यह कि वे उपयोग के अयोग्य होते हैं। क्या यह नहीं दिखाता कि ऐसे लोग इतने अयोग्य होते हैं कि उनकी मदद नहीं की जा सकती? जो लोग असहाय रूप से अक्षम हैं उनके पास सामान्य मानवता की सोच और चीजें समझने की क्षमता नहीं होती है, फिर सोचने-विचारने के तर्क की बात ही छोड़ दो। इसलिए, जो लोग सत्य सिद्धांत या विभिन्न मूलभूत तत्व और नियम समझते हैं, उनके पास उन लोगों से बातचीत करने का कोई तरीका नहीं होता है जिनमें काबिलियत की कमी होती है; वे किसी सहमति पर नहीं पहुँच पाते हैं और यकीनन उनकी कोई साझा भाषा नहीं होती है। वे बातचीत क्यों नहीं कर सकते हैं? यहाँ मूलभूत समस्या यह है कि इन दो प्रकारों के लोगों की विभिन्न चीजों का संज्ञान होने, उन्हें पहचानने, उनके बारे में राय बनाने, उन्हें समझने और स्वीकारने की क्षमताएँ एक ही स्तर या एक ही पथ पर नहीं होती हैं—वे दो समानांतर रेखाओं की तरह होती हैं जो एक दूसरे को कभी भी नहीं काटेंगी। यह कुछ हद तक अमूर्त शब्दों में बोलना है। इसे ठोस रूप में कहा जाए तो इन दो प्रकारों के लोगों की काबिलियत में जमीन-आसमान का फर्क होता है और वह एक ही स्तर पर नहीं होती है। इसलिए, उनमें आकलन करने की क्षमता, चीजों को पहचानने की क्षमता या एक ही मामले को लेकर संज्ञानात्मक क्षमता कभी भी एक समान नहीं होगी। यानी, अच्छी काबिलियत या औसत काबिलियत वाले लोग जो पहचान सकते हैं, उसे बिना काबिलियत वाले लोग बिल्कुल भी नहीं पहचान पाते हैं—इससे भी अधिक वे इस मामले में मानक से नीचे रह जाते हैं और वे हमेशा पीछे रहेंगे, मानो उनमें वह प्रकार्य है ही नहीं। उदाहरण के लिए, जब मुर्गी बड़ी हो जाती है तो वह स्वाभाविक रूप से अंडे देती है। भले ही उसका उत्पादन कम हो, फिर भी वह अंडे देगी क्योंकि उसमें वह प्रकार्य है। लेकिन, मुर्गे को चाहे कितना भी अच्छा खिलाया जाए, वह अंडे नहीं दे सकता क्योंकि उसमें वह प्रकार्य नहीं है। मुर्गा कहता है : “हालाँकि मुझमें अंडे देने का प्रकार्य नहीं है, लेकिन मैं सुबह बाँग दे सकता हूँ!” चाहे तुम कितनी भी बार बाँग दो या तुम्हारी आवाज कितनी भी ऊँची क्यों न हो, इसका यह मतलब नहीं है कि तुम अंडे दे सकते हो। जबकि मुर्गी बाँग नहीं देती है लेकिन उसके पास अंडे देने का प्रकार्य है। मैं तुम लोगों को यह उदाहरण क्यों दे रहा हूँ? क्योंकि बिना काबिलियत वाले लोग इस तरह के विकृत, भ्रामक, बेतुके तर्क बोलेंगे—इसे बिल्कुल काबिलियत नहीं होना कहते हैं। इसलिए, जब अच्छी काबिलियत, औसत काबिलियत या यहाँ तक कि खराब काबिलियत वाले लोग उन लोगों से बातचीत और चर्चा करते हैं जिनमें कोई काबिलियत नहीं होती है, तो यह अजीब महसूस होता है। खराब काबिलियत वाले लोगों से तुम फिर भी कुछ सरल और आसानी से समझ आने वाले मामलों पर बातचीत कर सकते हो। लेकिन जिन लोगों में कोई काबिलियत नहीं होती है, उनके साथ कोई भी बातचीत नहीं कर सकता है क्योंकि उनमें समझने की कोई क्षमता नहीं होती है और किसी चीज के बारे में कोई विचार या दृष्टिकोण नहीं होते हैं। यह बिना काबिलियत वाले लोगों का वर्णन या स्पष्टीकरण है। जब तुम उन्हें किसी चीज के बारे में बताते हो तो भले ही तुम इसे पूरी तरह से और स्पष्ट रूप से समझाते हो और हो सकता है कि वे कहते हों कि वे समझते हैं, फिर भी जब वही चीज दोबारा होती है तो वे अब भी नहीं समझते हैं और दोबारा विकृत, भ्रामक तर्क देते हैं। मुझे बताओ, क्या ऐसे लोग सत्य समझ सकते हैं? (नहीं।) उनमें चीजें पहचानने या उनका संज्ञान होने की कोई क्षमता नहीं होती है—वे सत्य कैसे समझ सकते हैं? यह कहना सिर्फ बकवास ही होगा कि वे सत्य समझ सकते हैं। बिना काबिलियत वाले लोगों में नवाचार क्षमता की कमी होती है, इसलिए इस संबंध में उनकी अभिव्यक्तियाँ ऐसी होती हैं। क्योंकि वे कोई मूलभूत तत्व या सिद्धांत नहीं समझते हैं, इसलिए वे जो कुछ भी करते हैं, उसमें उनकी कोई योजना नहीं होती है। उनके मन में कोई योजना या चरण नहीं होते हैं और इससे भी बड़ी बात यह कि वे कोई मूलभूत तत्व या सिद्धांत कार्यान्वित नहीं कर सकते हैं। वे जो भी करते हैं वह पूरा गड़बड़ होता है, पूरी अव्यवस्था होती है। ऐसे लोग सिर्फ शारीरिक श्रम कर सकते हैं और शारीरिक कार्य कर सकते हैं। वे मुश्किल से एक आसान, एकल काम कर सकते हैं; आखिर वे साधारण लोग हैं, जो एक ही काम में लग सकते हैं, लेकिन जब परिस्थिति कार्य की किसी मद को हाथ में लेने के स्तर तक बढ़ जाती है, तो वे अब इसके लिए सक्षम नहीं रह जाते हैं। ऐसे लोग कोई भी कीमती या तकनीकी रूप से विशिष्ट कौशल वाला कार्य करने में अक्षम होते हैं। वे जैसे-तैसे सिर्फ कुछ छोटे-मोटे काम ही सँभाल सकते हैं, जैसे कि शारीरिक श्रम, खेती का काम या पशुपालन और तब भी उनकी देखरेख और सहायता करने के लिए उन्हें अपने आसपास एक पर्यवेक्षक की जरूरत होती है। कभी-कभी जब उनका मिजाज खराब होता है तो किसी को उनका मार्गदर्शन करने की जरूरत पड़ती है; और कभी-कभी जब वे विकृतियों में फँस जाते हैं या नकारात्मक हो जाते हैं तो किसी को उन्हें उनके सोचने के तरीकों पर सलाह देनी पड़ती है। यहाँ तक कि छोटे-मोटे कामों के लिए भी किसी को यह जाँचने की जरूरत होती है कि वे क्या करते हैं; नहीं तो समस्याएँ और गलतियाँ पैदा हो जाएँगी और कार्य फिर से करना पड़ेगा। अगर वे सामग्री बरबाद नहीं कर रहे होते हैं, तो वे ऊर्जा या पानी, बिजली और गैस बर्बाद कर रहे होते हैं। पश्चिमी देशों में लगातार दूसरे लोगों द्वारा उनकी रिपोर्ट की जाती है और पुलिस द्वारा उन पर जुर्माना लगाया जाता है। यहाँ तक कि वे बिना किसी की निगरानी के छोटे-मोटे काम भी उचित रूप से नहीं कर सकते हैं—वे बस इतने ही मुश्किलें पैदा करने वाले और दयनीय होते हैं। ये बिना काबिलियत वाले लोगों की अभिव्यक्तियाँ हैं। क्या ऐसे लोग बस बेकार और बेवकूफ नहीं हैं? क्या अब भी उनका मनुष्यों के रूप में उपयोग किया जा सकता है? दरअसल परमेश्वर के घर में ऐसे लोग सिर्फ थोड़ा-सा शारीरिक श्रम कर सकते हैं। जब कलीसियाई कार्य की बात आती है, तो वे इसे नहीं कर सकते हैं; वे कुछ भी करने में अक्षम हैं। यहाँ तक कि जिन कामों के लिए शारीरिक श्रम की जरूरत होती है, उन्हें भी वे स्वतंत्र रूप से पूरा नहीं कर पाते हैं और वे जो भी करते हैं उसके लिए अब भी उन्हें निर्देश देने, निगरानी करने और जाँच करने के लिए दूसरों की जरूरत होती है। लेकिन जब वे ऐसे काम करते हैं जिनके लिए शारीरिक श्रम की जरूरत होती है, तो उन्हें अब भी लगता है कि यह उनकी प्रतिभाओं से कमतर है, वे अधिक योग्य हैं, और वे उद्दंड हो जाते हैं, यहाँ तक कि शिकायत भी करते हैं : “उन लोगों को देखो जो तकनीकी कंप्यूटर कार्य कर रहे हैं, लेख लिख रहे हैं, गा रहे हैं और नृत्य कर रहे हैं या अभिनय कर रहे हैं—वे कितने दिलकश हैं! लेकिन मैं सिर्फ मेजबानी और खाना पकाने का काम सँभाल सकती हूँ, सारा दिन चिकनाई और धुएँ से निपटती रहती हूँ। कुछ वर्षों में मैं एक थकी-हारी महिला में बदल जाऊँगी। देखो मैं कितनी दयनीय हूँ!” वे यह कार्य करते हुए काफी दयनीय महसूस करते हैं, लेकिन वे कभी यह सोचने के लिए रुकते नहीं हैं कि वे सिर्फ इसी तरह का कार्य ही क्यों कर सकते हैं। वे यह नहीं मापते हैं कि क्या वे सही मायने में दूसरे कार्य सँभालने में सक्षम हैं। क्योंकि उनकी काबिलियत खराब है इसलिए वे कुछ ऐसे काम करते समय हमेशा परेशान हो जाते हैं जिनमें शारीरिक श्रम की जरूरत होती है। अगर सही मायने में उनकी काबिलियत अच्छी होती तो वे परेशान नहीं होते। उनकी काबिलियत पहले से ही इतनी खराब है कि वे सिर्फ शारीरिक काम ही कर सकते हैं, फिर भी उन्हें लगता है कि यह उनकी प्रतिभाओं से कमतर है। क्या वे बेवकूफ नहीं हैं? ऐसे लोग सही मायने में बेवकूफ होते हैं! इस तरह के लोग ऐसे काम भी उचित रूप से नहीं कर पाते हैं जिनके लिए शारीरिक श्रम की जरूरत होती है। खाना पकाते समय वे या तो बहुत ही ज्यादा या बहुत ही कम खाना पकाते हैं और चाहे वे कितनी भी देर तक खाना क्यों न पकाएँ, फिर भी उन्हें यह नहीं पता होता कि ऐसा करते समय उन्हें किन नियमों का पालन करना चाहिए। फिर भी उन्हें अब भी लगता है कि ऐसे काम उनकी प्रतिभाओं से कमतर हैं, वे अधिक योग्य हैं और वे सोचते हैं कि उन्हें ऐसे काम नहीं करने चाहिए जिनमें शारीरिक श्रम की जरूरत होती है। वे मानते हैं कि उन्हें किसी कार्यालय में सचिव के रूप में कार्य करना चाहिए, परमेश्वर के घर में कार्य की किसी मद की जिम्मेदारी उठानी चाहिए या कम-से-कम एक कलीसियाई अगुआ के रूप में सेवा करनी चाहिए। क्या यह पूरी तरह से सूझ-बूझ की कमी नहीं है? मुझे बताओ, तुम किस कार्य के लिए सक्षम हो? अगर तुम किसी भी तरह के कार्य के लिए सक्षम नहीं हो और तुम्हें ऐसे काम दिए जाते हैं जिन्हें करने के लिए शारीरिक श्रम की जरूरत होती है जबकि परमेश्वर का घर अब भी तुम्हारा भरण-पोषण करता है, तो क्या यह तुम्हारा उन्नयन नहीं है? और फिर भी तुम असंतुष्ट रहते हो। क्या तुम्हारी सूझ-बूझ बहुत ही ज्यादा कमजोर नहीं है? (हाँ।) क्या सूझ-बूझ और काबिलियत के बीच कोई संबंध है? (हाँ।) खुद को नहीं जानना, यह नहीं जानना कि अपनी काबिलियत किस स्तर पर है, हमेशा यह सोचना कि अपनी काबिलियत ऊँची है—क्या ये खराब काबिलियत की अभिव्यक्तियाँ नहीं हैं? (हाँ।) अच्छी काबिलियत वाले लोगों को यह पता होगा कि अपना मूल्यांकन कैसे करना है और मूल्यांकन करने के बाद वे अपनी काबिलियत का स्तर जान जाएँगे। एक बार जब वे यह तय कर लेंगे कि उनकी काबिलियत क्या है तो वे कलीसिया में अपनी जगह ढूँढ़ निकालने में समर्थ हो जाएँगे। वे जो भी करेंगे उसमें उन्हें सहजता महसूस होगी और वे अपने कर्तव्य को तर्कसंगत ढंग से करने में समर्थ होंगे। भले ही उन्हें ऐसे कार्य सौंपे जाएँ जिनमें शारीरिक श्रम की जरूरत पड़ती है, तो भी वे ऐसा करने में शांति और जायज महसूस करेंगे; वे अपने दिलों की गहराई से इसके प्रति समर्पण करेंगे और इससे सहमत होंगे, यह काम और यह जिम्मेदारी स्वीकार करेंगे। इसे तार्किकता होना कहते हैं। अगर कोई व्यक्ति अपना कर्तव्य करते समय कभी भी सहज नहीं रहता है, हमेशा दुखी रहता है और सोचता है कि उसे जो भी करने के लिए कहा जाता है वह चीज उसकी प्रतिभाओं से कमतर होती है, तो क्या उसमें सूझबूझ की कमी नहीं है? (हाँ।)

लोगों की काबिलियत का व्यापक रूप से मूल्यांकन कैसे करें

अब हमने किसी व्यक्ति की काबिलियत का मूल्यांकन करने के लिए ग्यारह क्षमताओं में से अंतिम क्षमता—नवाचार क्षमता—पर चर्चा समाप्त कर ली है। इन ग्यारह क्षमताओं पर संगति करने के बाद क्या तुम लोग अपनी खुद की काबिलियत के बारे में कुछ हद तक पहले से ज्यादा स्पष्ट हो? (हाँ।) तो क्या तुम लोग इसका मूल्यांकन करने में सक्षम हो? क्या तुम सटीक रूप से यह मूल्यांकन कर सकते हो कि सही मायने में तुम्हारी अपनी काबिलियत क्या है? जब यह निर्धारित करने की बात आती है कि क्या तुम्हारी अपनी काबिलियत अच्छी है, औसत है, खराब है या है ही नहीं, तो मापन का एक मानक है—तुम सिर्फ एक पहलू को नहीं देख सकते; इसका व्यापक रूप से मूल्यांकन करना होगा। तो किसी व्यक्ति की काबिलियत क्या है इसका मूल्यांकन करने के लिए कौन-से पहलू देखने चाहिए? हमने जिन ग्यारह क्षमताओं पर संगति की उनकी अभिव्यक्तियों को देखा जाए तो किसी व्यक्ति का अच्छी काबिलियत वाले व्यक्ति के रूप में मूल्यांकन करने के लिए कम-से-कम उसके पास कई अपेक्षाकृत महत्वपूर्ण क्षमताएँ अवश्य होनी चाहिए। एक पल के लिए विचार करो : इन ग्यारह में से कौन-सी मुख्य क्षमताएँ हैं जो यह प्रदर्शित कर सकती हैं कि किसी व्यक्ति में अच्छी काबिलियत है? क्या तुम इसका अनुमान लगा सकते हो? यह क्रम अंतिम क्षमता से पहली क्षमता की तरफ बढ़ना चाहिए : अच्छी काबिलियत वाले व्यक्ति में कम-से-कम नवाचार क्षमता होनी ही चाहिए; उसके बाद चीजों का मूल्यांकन करने और उनका मूल्य पहचानने की की क्षमता, फैसला लेने की क्षमता और चीजों पर प्रतिक्रिया करने की क्षमता आती है; फिर चीजों को पहचानने की क्षमता, आकलन करने की क्षमता और संज्ञानात्मक क्षमता आती है; अंत में चीजों को स्वीकारने की क्षमता, बोध क्षमता, चीजों को समझने की क्षमता और सीखने की क्षमता आती है। यह क्रम इसी तरह से है। इस क्रम को उल्टा क्यों किया गया है? हमने शुरू में जो क्रम व्यवस्थित किया था वह निम्न से उच्च था, लेकिन यह मूल्यांकन करने के लिए कि व्यक्ति अच्छी काबिलियत वाला है या नहीं, इसे उच्च से निम्न में व्यवस्थित किया गया है। अच्छी काबिलियत वाले व्यक्ति में कम-से-कम नवाचार क्षमता अवश्य होनी चाहिए। इस पर इस आधार पर पहुँचा गया है कि उसमें फैसला लेने की क्षमता, चीजों का मूल्यांकन करने और उनका मूल्य पहचानने की क्षमता और चीजों को पहचानने की क्षमता पहले से ही है। अगर तुम चीजों से परिचित होने, उन्हें पहचानने और उनके बारे में राय बनाने में समर्थ हो और तुम्हारे पास चीजों को समझने की क्षमता भी है और फिर तुम नवाचार कर सकते हो तो इससे तुम अच्छी काबिलियत वाले व्यक्ति बन जाते हो। ऐसे लोग अगुआई क्षमता वाले लोग होते हैं, जो फैसले लेने के स्तर में प्रवेश करने में सक्षम होते हैं; वे अगुआ होने में प्रतिभाशाली होते हैं और कार्य के एक विशेष क्षेत्र की अध्यक्षता कर सकते हैं। ये अच्छी काबिलियत वाले लोग हैं। औसत काबिलियत वाले लोग वे हैं जिनकी नवाचार क्षमता से लेकर सीखने की क्षमता तक सभी पहलुओं में क्षमताएँ औसत होती हैं। चीजें करने में उनकी दक्षता और नतीजे दोनों ही औसत होते हैं। ये औसत काबिलियत वाले लोग हैं। औसत काबिलियत वाले लोगों की प्राथमिक अभिव्यक्ति क्या है? वह यह है कि सिद्धांतों की उनकी बूझ और समझ में गहराई नहीं होती है और ये बहुत सटीक नहीं होते हैं। कार्यान्वयन और अभ्यास करते समय हमेशा खामियाँ और विचलन होते हैं। वे हमेशा कोई न कोई चीज खो देते हैं, वे कभी कुछ तो कभी कुछ भूल जाते हैं और व्यापक रूप से सभी चीजों का ध्यान नहीं रख सकते हैं। उदाहरण के लिए, उन्हें कलीसिया का अगुआ बनने के लिए चुना जाता है, लेकिन वे व्यापक रूप से कार्य के सभी पहलुओं का प्रभार लेने में असमर्थ होते हैं। जब वे सुसमाचार कार्य के लिए जिम्मेदार होते हैं तो वे सिर्फ सुसमाचार कार्य पर ध्यान केंद्रित करते हैं और दूसरे कार्य पर ध्यान नहीं दे पाते हैं। वे सुसमाचार कार्य शुरू तो कर सकते हैं लेकिन उनके पास पाठ आधारित कार्य या फिल्म निर्माण कार्य के बारे में प्रश्न पूछने का समय नहीं होता है। ऐसा क्यों है? क्योंकि उनकी काबिलियत पूरी तरह से औसत है और वे कार्य के सिर्फ एक पहलू को ही सँभाल सकते हैं; वे मुश्किल से कार्य के एक क्षेत्र में जैसे-तैसे सक्षम हो पाते हैं, लेकिन जब उनसे दूसरे कार्य पर ध्यान देने के लिए कहा जाता है तो वे कटुतापूर्वक शिकायत करते हैं और अभिभूत हो जाते हैं, कोई भी कार्य ठीक से नहीं कर पाते हैं। अपने कार्य में वे जो भी करते हैं, उसका पर्यवेक्षण करने, याद दिलाने, निरीक्षण करने और पुनरीक्षण करने के लिए हमेशा किसी को रहना पड़ता है। उन्हें सहारा देने, सत्य की संगति करने, बार-बार कार्य के सिद्धांतों पर और उन विभिन्न विचलनों और खामियों पर जिनके घटित होने की संभावना है, जोर देने के लिए हमेशा किसी को उनके साथ रहना पड़ता है। उन्हें याद दिलाने के लिए हमेशा किसी को रहना पड़ता है। ऐसा क्यों है कि उन्हें याद दिलाने और निर्देश देने के लिए हमेशा किसी की जरूरत होती है? इसका कारण यह नहीं है कि उनका कार्य अनुभव अपर्याप्त है, बल्कि यह है कि उनकी काबिलियत औसत है। वे उन स्थितियों और समस्याओं का अनुमान नहीं लगा पाते हैं जिनके पैदा होने की संभावना रहती है या वे जो अनुमान लगा सकते हैं वह बहुत-सीमित होता है। इसलिए, मार्गदर्शन देने, पुनरीक्षण करने और अनुवर्ती कार्रवाई करने के लिए हमेशा उनके साथ किसी को रहना पड़ता है जिसे बार-बार उनसे पूछताछ करने की जरूरत पड़ती है। पूछताछ करने पर पता चलता है कि उन्होंने या तो कार्य की अमुक मद नहीं की है या वे कार्य की अमुक मद भूल गए हैं; नहीं तो उन्होंने किसी पहलू को नजरअंदाज कर दिया है या वे नहीं जानते हैं कि आगे कैसे बढ़ना है, फिर भी उन्हें नहीं मालूम होता है कि किससे पूछना है या कैसे तलाश करनी है और वे अब भी प्रतीक्षा कर रहे होते हैं। संक्षेप में, कार्य के लिए सक्षम होने की उनकी क्षमता बहुत औसत है। इस “औसत” का इस बात से कोई लेना-देना नहीं है कि उनमें कितना दृढ़ संकल्प है, वे कितने मजबूत हैं, उन्हें कार्य करना कितना पसंद है या वे कितना कष्ट सह सकते हैं और कितनी कीमत चुका सकते हैं—इसका इन बातों से कोई लेना-देना नहीं है। बल्कि, यह सिर्फ इतना सूचित करता है कि उनकी कार्य क्षमता औसत है। दूसरी तरफ, अच्छी काबिलियत वाले लोग ज्यादातर अपने कार्य में बड़ी गलतियाँ नहीं करते हैं। वे जिन सिद्धांतों, दिशा और व्यापक रूपरेखा का पालन करते हैं, वे ज्यादातर सटीक होते हैं। हालाँकि यह हो सकता है कि वे अक्सर कुछ छोटे विवरणों को अनदेखा कर दें, लेकिन ये विवरण समग्र कार्य की दक्षता और नतीजों को प्रभावित नहीं करते हैं। ये अच्छी काबिलियत वाले लोग हैं। यकीनन, कोई भी मनुष्य परिपूर्ण नहीं होता है। यहाँ तक कि अच्छी काबिलियत वाले लोगों के कार्य में भी कुछ छोटी-मोटी खामियाँ हो सकती हैं, कभी-कभी हो सकता है वे पल भर के लिए किसी चीज को अनदेखा कर दें या कार्य की किसी मद के प्रति थोड़ी लापरवाही कर दें, क्योंकि वे हाल ही में किसी दूसरे कार्य में व्यस्त रहे हों। लेकिन बस अपनी काबिलियत के लिहाज से वे शीघ्र स्थिति में सकारात्मक बदलाव ला सकते हैं और इसे प्रबंधित और नियंत्रित कर सकते हैं, यह सुनिश्चित करते हुए कि समग्र कार्य अनिवार्यतः त्रुटि-रहित है और समग्र कार्य आमतौर पर सत्य सिद्धांतों के अनुरूप, कार्य व्यवस्थाओं के अनुरूप या प्रशासनिक आदेशों के प्रावधानों के अनुरूप किया जा रहा है और यह व्यवस्थित तरीके से आगे बढ़ रहा है। क्योंकि उनके पास चीजों पर प्रतिक्रिया करने की क्षमता होती है इसलिए जब मसीह-विरोधी या कुकर्मी उनके कार्य के दायरे में विघ्न डालने के लिए प्रकट होते हैं तब भी वे शीघ्र स्थिति को सँभाल लेते हैं। वे पहले अवसर पर ही मामले को सँभाल लेंगे और हल कर देंगे, यह सुनिश्चित करते हुए कि कलीसियाई कार्य जल्दी से सही रास्ते पर लौट आए और भाई-बहनों के लिए अपना कर्तव्य करने का परिवेश प्रभावित न हो। यहाँ तक कि जब अप्रत्याशित स्थितियाँ उत्पन्न होती हैं तब भी अच्छी काबिलियत वाले लोगों को पता होता है कि उन्हें कैसे सँभालना है। अगर उन्होंने ऐसी स्थितियाँ पहले नहीं संभाली हों तो भी उन्हें पता होगा कि सिद्धांतों की तलाश कैसे करनी है। क्योंकि उनमें चीजों को पहचानने, उनका आकलन करने और उनसे परिचित होने की क्षमता होती है इसलिए वे जल्दी से सिद्धांतों के अनुसार समस्याएँ हल करते हैं। उनमें समस्याएँ हल करने की क्षमता बिल्कुल होती है। चीजों को पहचानने, उन पर प्रतिक्रिया करने और आकलन करने की उनकी क्षमताएँ उन्हें अप्रत्याशित स्थितियों को जल्दी से तनावमुक्त और शांत करने में सक्षम बनाती हैं जिससे कलीसिया के कार्य की सामान्य और व्यवस्थित प्रगति का बचाव और परमेश्वर के घर के हितों का बचाव होता है, और यह सुनिश्चित करती हैं कि ऐसी स्थितियाँ दोबारा उत्पन्न न हों या लंबे समय तक अशांत न बनी रहें। साथ ही, वे जिन सिद्धांतों के अनुसार चीजें सँभालते हैं और जो अंतिम नतीजे प्राप्त करते हैं, ये दोनों ही परमेश्वर के घर के हितों का बचाव करने का कार्य करते हैं। अच्छी काबिलियत वाले लोग अपने कार्य में उच्च दक्षता और अच्छे नतीजे प्राप्त कर सकते हैं। लेकिन जब औसत काबिलियत वाले लोग कलीसियाई कार्य या दैनिक जीवन में होने वाली समस्याएँ सँभालते हैं तब वे कुछ हद तक अभिभूत हो जाते हैं और उन्हें यह थोड़ा कठिन लगता है। उनका समस्याओं को सँभालना अक्सर अकुशल और बहुत धीमा होता है। जिन मुद्दों को एक-दो दिन में हल किया जाना चाहिए, उनके लिए उन्हें प्रतीक्षा करनी पड़ सकती है और उन्हें तीन से पाँच दिनों तक सोच-विचार करना पड़ सकता है क्योंकि वे उनकी असलियत नहीं देख सकते हैं। वे स्थिति में सकारात्मक बदलाव लाने के लिए निर्णायक फैसले नहीं ले सकते हैं, बल्कि वे असहाय होते हैं और स्थिति को सिर्फ लगातार बदतर होने दे सकते हैं। वे सिर्फ कुछ सरल कार्य ही सँभाल सकते हैं, जैसे तथ्यों की पुष्टि करना, स्थिति के बारे में संबंधित लोगों से पूछना या समस्याएँ छाँटना और उनकी रिपोर्ट ऊपर करना। जिन समस्याओं को लोग दो दिनों में हल कर सकते हैं, उन्हें हल करने में उन्हें आधा महीना लग सकता है। हालाँकि अंत में समस्याएँ हल हो जाती हैं, लेकिन लंबे समय की देरी से कलीसियाई कार्य को कुछ नुकसान होते हैं। इस दौरान कुछ लोग मसीह-विरोधियों द्वारा गुमराह किए जा सकते हैं, चढ़ावे गुम हो सकते हैं या कार्य की कुछ मदों को नुकसान हो सकते हैं क्योंकि समस्याएँ तुरंत हल नहीं की गईं। हालाँकि बाद में मुआवजा या प्रतिपूर्ति प्रदान की जाती है और जिन लोगों को सँभाला जाना चाहिए उन्हें अंत में सँभाल लिया जाता है, लेकिन नतीजे और दक्षता बहुत औसत होते हैं। यह आग बुझाने जैसा है : अच्छी काबिलियत वाले लोगों में आग बुझाने, अच्छे नतीजे प्राप्त करने और आर्थिक नुकसान रोकने का कौशल होता है। लेकिन औसत काबिलियत वाले लोग अनुचित तरीकों, आपातकालीन उपायों की कमी, धीमी रफ्तार से कार्य करने के कारण, और निर्णायक फैसले लेने में और इस समस्या को हल करने के लिए मुख्य बिंदुओं को गहराई से समझने में असमर्थता के कारण अंत में ज्यादा नुकसान पहुँचा देते हैं। कुछ लोग कहते हैं, “मैं अपने कारण हुए नुकसानों के लिए मुआवजा देने को तैयार हूँ।” अगर यह सिर्फ आर्थिक नुकसान हो तो मुआवजा इस समस्या को हल कर सकता है। लेकिन अगर बड़े लाल अजगर की गिरफ्तारियों का सामना करना पड़े और तुम उसे उचित रूप से सँभालने में विफल हो जाते हो जिससे कलीसिया के कार्य को नुकसान होता है तो क्या तुम उसकी भरपाई कर सकते हो? क्या तुम देर हो चुके कार्य और खोए समय की लागत की भरपाई कर सकते हो? क्योंकि औसत काबिलियत वाले लोगों की चीजों पर प्रतिक्रिया करने, आकलन करने, चीजों को पहचानने की क्षमताएँ और यहाँ तक कि फैसला लेने की क्षमता भी औसत होती है इसलिए जब अप्रत्याशित घटनाएँ होती हैं तब वे समस्याएँ धीरे-धीरे और बेहद कम दक्षता से सँभालते हैं और उनके आपातकालीन उपाय बेअसर होते हैं जिसके कारण अंत में असंतोषजनक कार्य परिणाम और कुछ नुकसान होते हैं। भले ही अंत में समस्याएँ हल कर दी जाती हैं लेकिन यह एक नुकसान है क्योंकि लंबे समय की देरी होती है और दक्षता कम हो जाती है। इसलिए ये लोग औसत काबिलियत वालों के रूप में निरूपित किए जाते हैं। कुछ लोग कहते हैं, “यह उचित नहीं है। उन्होंने भी प्रयास किया, कड़ी मेहनत की और समस्याएँ हल कीं। तुम फिर भी यह कैसे कह सकते हो कि उनकी काबिलियत औसत है?” ऐसे मामलों का मूल्यांकन करना भावनाओं या भावुकताओं पर आधारित नहीं हो सकता है। वस्तुनिष्ठ और उचित रूप से बोला जाए तो, और उस स्तर के लिहाज से जिसे व्यक्ति की काबिलियत हासिल कर सकती है, तुम्हारी काबिलियत औसत है। यह औसत क्यों है? क्योंकि तुमसे ऊँची काबिलियत वाले लोग हैं; ऐसी स्थितियों में जहाँ उनकी और तुम्हारी मानवता लगभग एक जैसी होती है, अच्छी काबिलियत वाले लोग तुम्हारी तुलना में बेहतर दक्षता और नतीजों के साथ समस्याएँ सँभालते हैं और तुम्हारी तुलना में उनके नुकसान छोटे होते हैं। इसलिए तुम्हारी काबिलियत को सिर्फ औसत के रूप में वर्गीकृत किया जा सकता है। तुम समझ रहे हो? (हाँ।) ऐसे लोगों को औसत काबिलियत वालों के रूप में निरूपित करने का कारण यह है कि अच्छी काबिलियत वाले ऐसे लोग हैं जो उनकी तुलना में अपने कार्यों में बेहतर दक्षता और नतीजे प्राप्त करते हैं। इसलिए उनकी काबिलियत औसत है। यह स्पष्टीकरण उचित और तर्कसंगत है। कुछ लोग कहते हैं, “उनमें ईमानदारी है और उन्होंने इस कार्य में अपने दिल लगाए; उन्होंने ढेरों कष्ट सहे और कोई छोटी कीमत नहीं चुकाई।” यह कहने का क्या फायदा है? क्या इसका मतलब यह है कि उनमें अच्छी काबिलियत है? उनकी मानवता, भावनाएँ या इच्छाएँ चाहे जैसी भी हों, बस उनकी काबिलियत के लिहाज से ये औसत काबिलियत होने की अभिव्यक्तियाँ हैं।

खराब काबिलियत वाले लोगों की अभिव्यक्तियाँ क्या हैं? विभिन्न क्षमताओं के परिप्रेक्ष्य से देखा जाए तो खराब काबिलियत वाले लोगों के पास अपेक्षाकृत कुछ सीखने की क्षमता और चीजों को समझने की क्षमता होती है। जब वे विशेष ज्ञान, सिद्धांत, पेशेवर कौशल या शैक्षणिक विषय सीखते हैं तब वे उन्हें ठोस और सटीक रूप से याद कर सकते हैं, वे अपनी नोटबुक में मुख्य बिंदुओं को लिख लेते हैं। क्योंकि उन्होंने शिक्षा प्राप्त की है इसलिए उनकी चीजों को समझने की क्षमता बहुत ज्यादा खराब नहीं होती है; यह औसत स्तर तक पहुँच सकती है। लेकिन उनके पास वे क्षमताएँ नहीं हैं जो बोध क्षमता के बाद आती हैं, जैसे कि चीजों को स्वीकारने की क्षमता और चीजों को पहचानने की क्षमता। यानी, उनकी क्षमताएँ पाठ्य-स्तर पर सिद्धांत, ज्ञान, तकनीकी कौशल या पेशे सीखने और समझने तक सीमित रहती हैं। जब वास्तविक जीवन में लोगों को देखने, मामले सँभालने, समस्याएँ हल करने और कार्य व्यवस्थाएँ कार्यान्वित करने की बात आती है, तब वे खरे नहीं उतरते हैं। उनकी क्षमताएँ सीखने की क्षमता और चीजों को समझने की क्षमता तक ही सीमित रहती हैं; वे बोध क्षमता प्राप्त कर सकते हैं लेकिन जब चीजों को स्वीकारने की क्षमता की बात आती है, तो वे खरे नहीं उतरते हैं। जिन लोगों के पास चीजों को स्वीकारने की क्षमता होती है वे जान सकते हैं कि ये सिद्धांत, नियम और मूल तत्व वास्तविक जीवन की किन चीजों से मेल खाते हैं और साथ ही, इनमें से कौन-सी चीजें व्यावहारिक और लागू करने लायक हैं, कौन-सी व्यावहारिक नहीं हैं और कौन-सी उनके अपने लिए उपयुक्त हैं और कौन-सी उपयुक्त नहीं हैं। लेकिन खराब काबिलियत वाले लोग इन चीजों की असलियत नहीं देख पाते हैं। उदाहरण के लिए, स्वास्थ्य संबंधी विभिन्न जानकारियाँ और तंदुरुस्ती पर प्रशिक्षण सामग्री ऑनलाइन उपलब्ध है। खराब काबिलियत वाले लोग भी इन संसाधनों से व्यायाम करना और अपनी देखभाल करना सीख सकते हैं। उनके पास सीखने की क्षमता, चीजों को समझने की क्षमता और बोध क्षमता होती है और वे यह ढूँढ़ना भी जानते हैं कि उन्हें क्या पसंद है। लेकिन जब यह बात आती है कि इनमें से कौन-सी चीजें व्यावहारिक और प्रभावी हैं और जिनकी सही मायने में लोगों को जरूरत है, तब खराब काबिलियत वाले लोग इसे पहचान नहीं सकते हैं। जब चीजों को स्वीकारने की क्षमता की बात आती है तब वे खरे नहीं उतरते हैं। आज ऑनलाइन यह कहा जाता है कि टोफू के साथ दम किया हुआ पालक बहुत पौष्टिक होता है, इसलिए वे इसे हर रोज खाते हैं। लेकिन इसे कुछ समय खाने के बाद उन्हें बिल्कुल अंदाजा नहीं होता कि इसके क्या प्रभाव हैं या क्या इसके वे प्रभाव हैं जिनका ऑनलाइन दावा किया गया था। बाद में ऑनलाइन यह कहा जाता है कि पालक और टोफू बेमेल हैं और यह सुनने के बाद वे फिर कभी टोफू के साथ दम किया हुआ पालक नहीं बनाते हैं। जहाँ तक यह प्रश्न है कि क्या पालक और टोफू सही मायने में बहुत पौष्टिक हैं या बेमेल हैं, उन्हें यह नहीं पता होता है और वे नहीं पूछेंगे; वे सिर्फ आँख मूँदकर पालन करना जानते हैं। आजकल जानकारियाँ बहुत ही विकसित हैं; विभिन्न खबरें बेहद पेचीदा होती हैं। वे नहीं पहचान पाते हैं कि क्या सही है और क्या गलत या क्या ठीक है और क्या दोषपूर्ण। वे सब कुछ पढ़ते और सुनते हैं, यह मानते हैं कि जो कुछ उन्होंने पहले नहीं सुना है, जो कुछ भी नया या गहरा प्रतीत होता है, वह जरूर अच्छा होगा। उदाहरण के लिए, ऑनलाइन कहा जाता है कि चॉकलेट खाना दिल के लिए अच्छा है, इसलिए वे हर रोज चॉकलेट खाते हैं। नतीजतन, उनके अंदर गर्मी पैदा हो जाती है, मुँह में छाले पड़ जाते हैं, आँखें लाल हो जाती हैं और उनके कानों में झंझनाहट होती है। दरअसल यह कहा गया था कि सीमित मात्रा में चॉकलेट खाना दिल के लिए अच्छा है, लेकिन उन्हें “सीमित मात्रा में” शब्द याद नहीं रहे। वे मुख्य बिंदु को गहराई से समझने में अक्षम हैं और अंत में अपना नुकसान कर बैठते हैं। कुछ दिनों बाद अब ऑनलाइन यह कहा जाता है : “चॉकलेट खाना दिल के लिए बुरा है और इसे बहुत ज्यादा खाने से वजन भी बढ़ सकता है।” जो लोग पहचान सकते हैं उन्हें पता होगा कि इसे बहुत ज्यादा खाना शरीर के लिए बुरा है, लेकिन सीमित मात्रा में खाना ठीक है। लेकिन वे इसे पहचान नहीं पाते हैं; यह सुनने के बाद वे चॉकलेट खाना पूरी तरह से बंद कर देते हैं। वे एक चरम से दूसरे चरम पर झूलते हैं, उनका झुकाव या तो बहुत ज्यादा बाईं तरफ होता है या बहुत ज्यादा दाईं तरफ, फिर भी उन्हें लगता है कि वे अत्यंत आधुनिक हैं : “देखो, इंटरनेट जिसे भी अच्छा कहता है उसे मैं खाता हूँ; वह जिसे भी बुरा कहता है उसे मैं नहीं खाता। मैं ऐसा व्यक्ति हूँ जो जमाने के चलन के साथ कदम से कदम मिलाकर चलता है।” वास्तव में, वे ऐसे लोग हैं जिनमें चीजों को पहचानने की क्षमता नहीं होती है, वे भ्रमित व्यक्ति होते हैं जो आँख मूँदकर भीड़ के पीछे-पीछे चलते हैं। ऑनलाइन सभी प्रकार की जानकारी मौजूद है और ज्यादातर दावे सटीक नहीं होते हैं। यकीनन कुछ ऐसी जानकारियाँ और दावे भी हैं जो सही हैं। तुम्हें उन्हें पहचानने में समर्थ होने की जरूरत है। जहाँ तक यह प्रश्न है कि किस जानकारी को स्वीकारना है, तो तुम्हें इसे अपनी जरूरतों के अनुसार मापना चाहिए, इस आधार पर मापना चाहिए कि क्या वह तुम्हारे लिए फायदेमंद है और क्या यह जानकारी सकारात्मक है। खराब काबिलियत वाले लोगों में ऐसी चीजें पहचानने की क्षमता नहीं होती है। वे चीजों को स्वीकारने की क्षमता के स्तर से आगे की सभी क्षमताओं में खरे नहीं उतरते हैं। वे पाठ्य, सैद्धांतिक और ज्ञान के स्तर पर चीजों को सीखने और समझने तक ही सीमित रहते हैं और उनमें कुछ बोध क्षमता होती है। लेकिन जहाँ तक विभिन्न दावों के सही होने और उनके मूल्यवान और अर्थपूर्ण होने की पहचान करने की बात है, खराब काबिलियत वाले लोगों में इस बारे में राय बनाने और इसे पहचानने की क्षमता नहीं होती है। और फिर चीजों पर प्रतिक्रिया करने की क्षमता होती है, जो उसी तरह से खराब काबिलियत वाले लोगों के पास नहीं होती है। जब वास्तविक जीवन में या जीवित रहने के मार्ग पर आने वाली विभिन्न समस्याओं की बात आती है, तब वे इन्हें उन सत्य सिद्धांतों के आधार पर नहीं सँभाल पाते हैं जिन्हें वे जानते हैं या जिन्हें उन्होंने गहराई से समझा है। इससे कोई फर्क नहीं पड़ता कि वे कितने शब्द और धर्म-सिद्धांत बोल सकते हैं, ये खोखले और अव्यावहारिक होते हैं। अपने आस-पास या जीवित बचे रहने के मार्ग पर होने वाली समस्याओं से निपटने के लिए वे अपनी खुद की ओछी चालों पर भरोसा करते हैं; वे सिर्फ नुकसान उठाने से बचने का प्रयास करते हैं और कुछ नहीं, जबकि वे उन सिद्धांतों का अनुभव करने, आत्मसात करने या सत्यापित करने के स्तर तक पहुँचने में विफल रहते हैं जिन्हें वे गहराई से समझ चुके हैं। इसके अलावा, खराब काबिलियत वाले लोगों में संज्ञानात्मक क्षमता भी नहीं होती है। यानी, जब कोई समस्या उत्पन्न होती है, तब वे कोई निष्कर्ष नहीं निकाल पाते हैं या खुद मामले का सार, इसके पीछे का मूल कारण नहीं पहचान पाते हैं या यह नहीं पहचान पाते हैं कि भविष्य में इसके क्या नतीजे हो सकते हैं। खराब काबिलियत वाले लोग बिल्कुल भी नहीं जानते हैं कि इन चीजों के बारे में कैसे सोचना है, फिर ऐसी समस्याओं का सामना करने और उन्हें सँभालने के लिए उन्होंने जो सत्य या विभिन्न चीजों के सिद्धांत और नियम गहराई से समझे हैं, उन्हें लागू करना तो उन्हें और भी कम आता है। क्योंकि उनकी काबिलियत खराब है, इसलिए उनकी सोच बेहद सरल और सतही होती है और मामलों पर उनके परिप्रेक्ष्य में विचलन होते हैं। इसके अलावा, और भी समस्यात्मक चीज यह है कि उन्हें नहीं पता होता है कि वे किस परिप्रेक्ष्य से चीजों को ठीक तरीके से देख सकते हैं। इसलिए, वे किसी भी चीज के सार की असलियत नहीं देख सकते हैं और न ही वे किसी चीज के ठीक होने या उसके सही और गलत होने के बारे में राय बना सकते हैं। बिना राय बनाए वे पहचान नहीं सकते हैं; यकीनन फिर उनमें चीजों पर प्रतिक्रिया करने की क्षमता भी नहीं होती है, फैसला लेने की क्षमता की बात तो रहने ही दो। कुछ लोग कहते हैं, “खराब काबिलियत वाले लोग भी जानते हैं कि हर रोज क्या खाना और क्या पहनना है और वे अपने दैनिक जीवन का प्रबंधन कर सकते हैं।” काबिलियत होने का मतलब यह नहीं है। काबिलियत होने का मतलब है जीवन में और जीवित बचे रहने के मार्ग पर सामने आने वाली विभिन्न मूलभूत समस्याओं को उन सत्य सिद्धांतों के अनुसार सँभालने में समर्थ होना जिन्हें व्यक्ति समझता है। जीवन में आने वाली विभिन्न समस्याओं में व्यक्ति का मूल्यांकन करना, मामले सँभालना वगैरह-वगैरह शामिल हैं। जीवित बचे रहने के मार्ग पर आने वाली समस्याओं में सही और गलत के बड़े मुद्दों का सामना करना, परमेश्वर द्वारा तुम्हारे लिए इंतजाम किए गए परिवेशों, परमेश्वर की संप्रभुता, संभावनाओं और गंतव्य से संबंधित मामले, आगे का रास्ता चुनने का तरीका वगैरह-वगैरह शामिल हैं—ये सभी जीवित बचे रहने से संबंधित समस्याओं का हिस्सा हैं। अगर किसी में जीवन में या जीवित बचे रहने के मार्ग पर आने वाली समस्याओं को सँभालने की कोई क्षमता नहीं है तो इसका मतलब है कि उसमें फैसला लेने की क्षमता नहीं है। ऐसे लोग मानसिक रूप से खाली होते हैं, इसलिए उनके लिहाज से चीजों का मूल्यांकन करने और उनका मूल्य पहचानने की क्षमता के बारे में बात करना कुछ हद तक अनुचित है। यकीनन, अंतिम क्षमता, नवाचार क्षमता, खराब क्षमता वाले लोगों की पहुँच से और भी दूर है। यह इस बात पर चर्चा करने जैसा है कि क्या जानवरों का राजा शेर है या बाघ। कम-से-कम, दोनों ही योग्य उम्मीदवार हैं क्योंकि जानवरों के बीच शेर और बाघ दोनों में ही शासक का तेज और उसकी क्षमताएँ होती हैं। उनमें से हरेक की अपनी-अपनी खूबियाँ होती हैं और जब इनकी एक दूसरे से तुलना की जाती है, तब हो सकता है कि वे टक्कर के निकलें, जो उन्हें जानवरों के राजा के खिताब के लिए मुकाबला करने के योग्य बनाता है। अगर तुम यह तय करने के लिए कि जानवरों का राजा कौन है अफ्रीकी बारहसिंघे, गोजन या याक की तुलना शेरों और बाघों से करते हो तो लोग तुम पर हँसेंगे। वे तुम पर क्यों हँसेंगे? (क्योंकि ये जानवर तुलना करने लायक नहीं हैं।) वे एक ही स्तर पर नहीं हैं, एक ही वजन श्रेणी में नहीं हैं; वे तुलना करने लायक नहीं हैं। इसी तरह, खराब काबिलियत वाले लोगों के पास कोई विचार नहीं होता है और उनमें मानसिक स्तर पर किसी भी व्यक्ति, घटना या चीज का मूल्यांकन करने और उसे परखने की कोई क्षमता नहीं होती है। इसलिए, यह तो बात किए जाने लायक भी नहीं है कि ऐसे लोगों के पास चीजों का मूल्यांकन करने और उनका मूल्य पहचानने की क्षमता होती है या नहीं। चीजों का मूल्यांकन करने और उनका मूल्य पहचानने की क्षमता अपेक्षाकृत उन्नत है और यह अच्छी काबिलियत वाले लोगों पर लागू होती है। फिर नवाचार क्षमता तो और भी अच्छी काबिलियत वाले लोगों पर लागू होती है। नवाचार क्षमता का निर्धारण वास्तविक जीवन में किसी भी चीज को व्यावहारिक रूप से सँभालने की व्यक्ति की क्षमता से किया जाता है। खराब काबिलियत वाले लोगों में न सिर्फ अपने द्वारा किए जाने वाले हर कार्य में विचारों और चरणों की कमी होती है, बल्कि उनके पास चीजों को पूरा करवाने की कोई क्षमता भी नहीं होती है, इसलिए उनके बारे में यह नहीं कहा जा सकता है कि उनके पास कोई नवाचार क्षमता है। तो बिना काबिलियत वाले लोगों में क्या क्षमताएँ होती हैं? बिना काबिलियत वाले ज्यादातर लोगों में एक आम विशेषता होती है : उनमें कोई खूबी नहीं होती है। अभिव्यंजक क्षमता के लिहाज से उनके पास कुछ भी नहीं होता है; किसी भी तकनीकी या पेशेवर खूबी के लिहाज से भी उनके पास कुछ भी नहीं होता है; यहाँ तक कि सबसे सरल कार्य के निर्वहन में भी, जैसे कि सफाई करना, उनके पास कोई त्वरित और संक्षिप्त समाधान नहीं होता है, कोई चरण नहीं होता है और कोई क्रम नहीं होता है। एक सरल काम का निर्वहन करने से तुम देख सकते हो कि बिना काबिलियत वाले लोगों की क्या विशेषताएँ होती हैं। बिना काबिलियत वाले लोगों की सबसे स्पष्ट विशेषता यह है कि उनमें हर लिहाज से क्षमता की कमी होती है। आसान शब्दों में कहा जाए तो वे अपने मानव जीवन या सबसे मूलभूत जरूरतों का प्रबंधन तक नहीं कर सकते हैं—ये सब पूरी तरह से अव्यवस्थित होते हैं और इनमें कोई सिद्धांत नहीं होता है। बिना काबिलियत वाले लोगों का सबसे सटीक वर्णन यह है कि वे कुछ भी प्राप्त नहीं कर सकते हैं और सिर्फ अपनी मूलभूत दैनिक जरूरतें पूरी करने के लिए जीते हैं—इससे ज्यादा कुछ नहीं। काबिलियत के विभिन्न स्तरों वाले लोगों की विभिन्न अभिव्यक्तियाँ और साथ ही उनके पास जो काबिलियत और क्षमताएँ होती हैं उनकी विशेषताएँ ये सभी बातें स्पष्ट रूप से समझा दी गई हैं। अगर तुम लोग समझ गए हो तो तुम यह सीखने में समर्थ होगे कि विभिन्न काबिलियतों वाले लोगों का भेद कैसे पहचानना है और उनके साथ कैसे पेश आना है।

अपनी काबिलियत के साथ सही तरीके से कैसे पेश आएँ

इस बारे में संगति करने के बाद कि काबिलियत क्या है और लोगों की काबिलियत के स्तरों और प्रकारों को कैसे विभाजित करना है, जब तुम लोगों ने सुनना समाप्त किया तो उसके बाद क्या तुम्हें कोई लाभ प्राप्त हुआ? (हाँ।) क्या तुम सही मायने में जानते हो कि तुम्हारी अपनी काबिलियत खराब है? (हाँ।) बिना काबिलियत वाले कुछ लोग कहते हैं : “ऐसा कैसे है कि मेरे पास कोई काबिलियत नहीं है? अगर मेरी काबिलियत औसत या खराब होती तो भी वह ठीक होता।” कोई भी व्यक्ति बिना काबिलियत वाला होने, मूर्ख, नासमझ या निकम्मा होने के स्तर तक गिरने का इच्छुक नहीं होता है, लेकिन इसे किस्मत का खेल कहो कि कुछ लोग अपनी मुख्य अभिव्यक्तियों और इन वर्षों में अपना कर्तव्य करने के नतीजों के आधार पर खुद का मूल्यांकन करते हुए सही मायने में बिना काबिलियत वाले लोगों के स्तर तक गिर जाते हैं। क्या यह कुछ लोगों को नकारात्मक बना देता है? जब कई चीजें स्पष्ट नहीं की जाती हैं, तो लोग मूर्खतापूर्वक सोचते हैं, “मुझमें क्षमता है, मुझमें योग्यता है, मैं बुद्धिमान हूँ, मेरी काबिलियत खराब नहीं है, मैं महान हूँ, मैं परमेश्वर के राज्य में कोई हूँ, मैं एक स्तंभ हूँ, मुख्य आधार हूँ,” वे मूर्खतापूर्वक अपने ख्याली पुलाव पकाते रहते हैं, काफी अच्छा महसूस करते हैं, काफी आत्मविश्वासी होते हैं, सोचते हैं कि उनके पास संभावना और उम्मीद है; वे नकारात्मक नहीं हैं और उद्देश्य के साथ जीते हैं। लेकिन जैसे ही वे सच्चे तथ्य जान लेते हैं, वे उदास हो जाते हैं, सोचते हैं, “क्या इसका मतलब यह नहीं है कि मेरे उद्धार प्राप्त करने की कोई उम्मीद नहीं है?” और नकारात्मक दशा में पहुँच जाते हैं। अगर ये बातें स्पष्ट नहीं की जाती हैं तो लोग मूर्खतापूर्वक घमंडी हो जाते हैं; व्यक्ति जितना ज्यादा मूर्ख होता है, वह उतना ही ज्यादा घमंडी होता है और उसका घमंड उतना ही ज्यादा असीम होता है। चतुर लोग इन वर्षों में सत्य की आपूर्ति स्वीकारने के बाद चिंतन करेंगे और आत्म-परीक्षण करेंगे, सत्य की तुलना खुद से करेंगे और धीरे-धीरे उनके घमंडी स्वभाव के प्रकाशन कम हो जाएँगे। व्यक्ति की काबिलियत जितनी ज्यादा खराब होती है, वह उतना ही ज्यादा मूर्खतापूर्वक घमंडी होता है। क्या ऐसी कहावत नहीं है : “वे कुछ भी नहीं हैं, फिर भी वे किसी के सामने नहीं झुकते”? यह कहावत काफी उपयुक्त है; जो लोग कुछ भी नहीं हैं वे किसी के सामने नहीं झुकते हैं। क्यों? वह इसलिए क्योंकि उनकी काबिलियत बहुत ही खराब होती है। किस हद तक? बुद्धिमत्ता नहीं होने और अपनी योग्यता की सीमा नहीं जानने की हद तक, यह नहीं जानने की हद तक कि उनकी बुद्धिमत्ता कसौटी पर कितनी खरी उतरती है, यह नहीं जानने की हद तक कि हमेशा ऐसे लोग होते हैं जो उनसे बेहतर हैं और यह नहीं जानने की हद तक कि अच्छी काबिलियत क्या है। और उनका घमंड किस हद तक पहुँच जाता है? इस हद तक कि लोगों को यह देखने में घिनौना और मतली लानेवाला लगता है—यह मूर्खतापूर्ण घमंड है। “वे कुछ भी नहीं हैं, फिर भी वे किसी के सामने नहीं झुकते” का मतलब है कि वे कुछ भी नहीं कर सकते, उनके जीवन के मामले पूरी तरह से गड़बड़ हैं, वे किसी भी चीज की असलियत नहीं देख पाते हैं, उनके कोई विचार या दृष्टिकोण नहीं हैं और वे यह नहीं बता पाते हैं कि क्या दूसरों के दृष्टिकोण सही हैं या क्या वे सटीक हैं और वे बस मूर्खतापूर्वक अपने घमंड पर अड़े रहते हैं, सोचते हैं, “मेरे पास क्षमता है, मेरे पास सामर्थ्य है, मैं बुद्धिमान हूँ, मैं दूसरों से बेहतर हूँ!” मुझे बताओ, क्या बेहतर यह है कि उन्हें मूर्खतापूर्वक घमंडी बने रहने दिया जाए जो किसी के सामने नहीं झुकते या यह है कि उन्हें यह बता दिया जाए कि उनकी काबिलियत खराब है, वे कुछ भी नहीं हैं, बस मूर्ख, निकम्मे लोग हैं और मानसिक रूप से कमजोर हैं, जिससे वे नकारात्मक बन जाते हैं? तुम लोग क्या चुनते हो? (उन्हें नकारात्मक बनने दो क्योंकि अगर वे मूर्खतापूर्वक घमंडी हैं, तो यह संभावना है कि वे सिद्धांतों का उल्लंघन करने वाली चीजें करेंगे और वे कलीसिया के कार्य को अस्त-व्यस्त कर सकते हैं।) अगर वे नकारात्मक बन जाते हैं तो वे मानवता की सूझ-बूझ पर लौट सकते हैं और ज्यादा संयमित रह सकते हैं, अस्त-व्यस्त करने वाली चीजें कम कर सकते हैं। यह उनके लिए एक सुरक्षा है। वैसे तो उन्होंने ऐसी बहुत सारी चीजें नहीं की हैं जो दूसरों के लिए फायदेमंद हों, लेकिन अस्त-व्यस्त करने वाली चीजें कम करने का यह मतलब है कि वे बहुत ही कम अपराध और बुरे कर्म करेंगे और भविष्य में उनके दंडित होने की संभावना कम हो जाएगी, है ना? (हाँ।) बिना इस पर चर्चा किए कि क्या वे उद्धार प्राप्त कर सकते हैं क्योंकि यह कुछ ऐसी चीज है जो अपेक्षाकृत दूर है, क्या परमेश्वर के प्रशासनिक आदेशों का उल्लंघन करने और परमेश्वर के स्वभाव को नाराज करने की उनकी संभावना कम हो जाएगी? और क्या उनके जीवित बचने की संभावना बढ़ जाएगी? (हाँ।) इन लाभों के परिप्रेक्ष्य से देखा जाए तो लोगों को अपनी खुद की काबिलियत पहचानने देना और अंत में यह एहसास होने देना कि उनमें कोई काबिलियत नहीं है और उन्हें नकारात्मक बनने देना वास्तव में एक अच्छी चीज साबित होती है। नहीं तो जब लोग कहते हैं, “तुम कुछ भी नहीं हो, फिर भी तुम किसी के सामने नहीं झुकते—यह मूर्खतापूर्ण घमंड है!” तो वे बस इसकी असलियत देख ही नहीं पाते हैं या इसे पहचान ही नहीं पाते हैं; वे उद्दंड हो जाते हैं और फिर भी सोचते हैं, “मेरी काबिलियत खराब नहीं है! और तुम कहते हो कि मैं मूर्खतापूर्वक घमंडी हूँ। मैं किसी मूर्ख से कहीं बेहतर हूँ!” इससे यह और साबित होता है कि वे सही मायने में मूर्ख हैं, उनकी बुद्धिमत्ता बहुत ही कम है और इसलिए उन्हें और ज्यादा यह तथ्य स्वीकारने की जरूरत है कि उनमें कोई काबिलियत नहीं है। यह तथ्य स्वीकारने के क्या लाभ हैं? यह तुम्हें नकारात्मक बनाने के लिए नहीं है, बल्कि तुम्हें अपने साथ सही ढंग से व्यवहार करने और मूर्खतापूर्ण तरीके से कार्य करने से बचने में मदद करने के लिए है। लोग घमंडी होते हैं क्योंकि उनका स्वभाव भ्रष्ट होता है और उनमें बिल्कुल भी आत्म-ज्ञान नहीं होता है। हालाँकि कुछ लोगों का घमंड सामान्य घमंड होता है। उदाहरण के लिए, कुछ लोगों के पास कैद किए जाने और कष्ट सहने से पूँजी होती है, उन्होंने कुछ तरीकों से कलीसिया में योगदान दिया होता है या उनके पास ऐसे गुण होते हैं जो उन्हें दूसरों से बेहतर बनाते हैं; क्योंकि उनके पास कुछ पूँजी होने के साथ-साथ घमंडी स्वभाव भी होता है, इसलिए इसे अब भी समझ में आने वाली बात मानी जा सकती है कि वे घमंड प्रकट करते हैं। लेकिन अगर तुम कुछ भी नहीं हो, अगर तुम मूल रूप से कुछ भी पूरा नहीं कर पाते हो, तुमने कोई योगदान नहीं दिया है और इससे भी बढ़कर यह कि तुम्हारे पास कोई खूबी नहीं है, फिर भी तुम घमंडी हो, तो इसका कोई मतलब नहीं निकलता है—इसमें तर्कसंगतता की कमी है। अब यह तुम्हें स्पष्ट कर दिया गया है : तुममें कोई काबिलियत नहीं है, तुम कुछ भी नहीं हो और तुम्हारे पास किसी भी तरह की कोई खूबी भी नहीं है। तुम्हारा मन खाली है और विचारों वाले लोगों की तुलना में तुम्हारे मन में विचारों की कमी है। वैसे इसके बावजूद भी तुम मनुष्य हो, लेकिन तुम उनसे बहुत पीछे हो; परमेश्वर की नजर में तुम मनुष्य होने का मानक पूरा नहीं करते हो। तो, तुम अब भी किस बात को लेकर घमंड कर रहे हो? परमेश्वर के वचनों के अनुसार तुम मनुष्य होने का मानक पूरा नहीं करते हो। परमेश्वर की नजर में तुम्हारे साथ मनुष्य जैसा व्यवहार नहीं किया जाना चाहिए। लेकिन क्योंकि परमेश्वर का अनुग्रह अपार है, इसलिए परमेश्वर ने तुम्हारा उन्नयन किया है, तुम्हें चुना है और तुम्हारे साथ मनुष्य जैसा व्यवहार किया है, तुम्हें परमेश्वर के घर में कर्तव्य करने की अनुमति दी है। क्या परमेश्वर तुम्हारे साथ मनुष्य जैसा व्यवहार इसलिए करता है ताकि वह तुम्हें परमेश्वर और उसके द्वारा तुम्हें प्रदान किए गए सत्य के साथ ऐसे मूर्खतापूर्वक घमंडी तरीके से व्यवहार करता देखे? तुम्हें अपने कर्तव्य और अपने जीवन के साथ इस तरीके से व्यवहार करता देखे? नहीं। चूँकि परमेश्वर तुम्हारे साथ मनुष्य जैसा व्यवहार करता है और तुम्हें वे विभिन्न सत्य बताता है जिन्हें मनुष्यों को समझना चाहिए, इसलिए वह उम्मीद करता है कि तुम एक सच्चे मनुष्य बन सको, उम्मीद करता है कि तुम उन विचारों को स्वीकार सको जो मनुष्यों के पास होने चाहिए और तुम मूर्खतापूर्वक घमंडी नहीं बनोगे। इसलिए नकारात्मक होना गलत है—तुम्हें नकारात्मक नहीं होना चाहिए। चूँकि परमेश्वर ने तुम्हारी काबिलियत के आधार पर तुम्हारे साथ व्यवहार या तुम्हें अनदेखा नहीं किया है, बल्कि तुम्हारे साथ एक सामान्य व्यक्ति जैसा व्यवहार किया है और इस तरीके से तुम्हारा उपयोग किया है, इसलिए तुम्हें परमेश्वर के इस अनुग्रह की अपेक्षाएँ पूरी करनी चाहिए और परमेश्वर को निराश नहीं करना चाहिए। तुम्हारी जो भी काबिलियत है और तुम जो भी कार्य कर सकते हो, बस उस कार्य को अच्छी तरह से करो। बड़बोले विचार बोलने का प्रयास मत करो, वह मत करो जो एक व्यक्ति को नहीं करना चाहिए और ऐसे अति भव्य विचार या महत्वाकांक्षाएँ मत रखो जो एक व्यक्ति को नहीं रखनी चाहिए। वह करो जो एक व्यक्ति को करना चाहिए और परमेश्वर के उत्कर्ष की अपेक्षाएँ पूरी करो। क्या यह उचित नहीं है? क्या यह नकारात्मक होने की समस्या नहीं सुलझाता है? (हाँ।)

अलग-अलग काबिलियत वाले लोगों की विभिन्न अभिव्यक्तियों का भेद पहचानने और ये विशिष्ट उदाहरण प्रदान करने का उद्देश्य यह है कि तुम्हें उनके साथ खुद को जोड़कर देखने में मदद मिले। यह इसलिए है ताकि तुम अपनी स्थिति को सही ढंग से पहचान सको, अपनी काबिलियत और विभिन्न स्थितियों से तार्किकता के साथ निपट सको, परमेश्वर द्वारा तुम्हारे प्रकाशन, न्याय और तुम्हारी काट-छाँट या तुम्हारे लिए व्यवस्थित कार्य से तार्किकता के साथ निपट सको, और तुम प्रतिरोध और विकर्षण दिखाने के बजाय अपने दिल की गहराइयों से समर्पण कर सको और आभारी हो सको। जब लोग अपनी काबिलियत के साथ तार्किकता से निपट सकते हैं और फिर अपनी स्थिति को सटीकता से पहचान सकते हैं, व्यावहारिक रूप से ऐसे सृजित प्राणियों के रूप में पेश आते हैं जिन्हें परमेश्वर चाहता है अपनी अंतर्निहित काबिलियत के आधार पर उन्हें जो करना चाहिए वह उचित रूप से करते हैं और अपनी निष्ठा और अपना सारा प्रयास समर्पित करते हैं तो वे परमेश्वर की संतुष्टि प्राप्त करते हैं। चूँकि परमेश्वर ने तुम्हें यह काबिलियत और ये स्थितियाँ दी हैं, इसलिए परमेश्वर तुम्हें ऐसी चीजें करने के लिए मजबूर नहीं करेगा जो तुम्हारे लिए कठिन हैं, वह मछली को जमीन पर रहने के लिए मजबूर नहीं करेगा। परमेश्वर ने तुम्हें जितना दिया है, वह तुमसे उतना ही अर्पित करने के लिए कहता है। परमेश्वर ने तुम्हें जो नहीं दिया है, उसकी वह अत्यधिक माँग नहीं करेगा। अगर तुम लगातार अपने लिए अत्यधिक ऊँची अपेक्षाएँ रखते हो, एक मजबूत व्यक्ति, एक महामानव, असाधारण व्यक्ति बनने का प्रयास करते हो, तो यह दर्शाता है कि तुममें एक भ्रष्ट स्वभाव है—यह महत्वाकांक्षा है। अगर तुम्हारी काबिलियत अच्छी है तो तुम ज्यादा कार्य स्वीकार सकते हो; अगर तुम्हारी काबिलियत औसत है तो तुम सिर्फ कम कार्य ही स्वीकार सकते हो। इससे कोई फर्क नहीं पड़ता कि तुम क्या कर्तव्य कर सकते हो, उसे अपना सब कुछ दे दो, अपनी निष्ठा दे दो और सिद्धांतों के अनुसार कार्य करो—बड़बोले विचार बोलने का प्रयास मत करो। हमेशा यह साबित करने की चाहत रखना कि तुम साधारण व्यक्ति नहीं हो, हमेशा यह चाहत रखना कि दूसरे लोग तुम्हारा बहुत सम्मान करें—यह गलत है। यह आत्म-जागरूकता की बड़ी कमी दर्शाता है, अपने खुद का माप नहीं जानना दर्शाता है। अगर तुम अपनी महत्वाकांक्षा और इच्छाओं के अनुसार अनुसरण करते रहोगे, तो तुम्हारे लिए चीजों का नतीजा अच्छा नहीं निकलेगा। इसलिए, खराब काबिलियत वाले लोगों को हमेशा अगुआ, टीम प्रमुख या पर्यवेक्षक बनने की आकांक्षा नहीं रखनी चाहिए; उन्हें बहुत ऊँचा लक्ष्य नहीं रखना चाहिए। अगर तुम्हारी काबिलियत खराब है तो बस कर्तव्यनिष्ठा से वे चीजें करो जो खराब काबिलियत वाले लोग कर सकते हैं। अगर तुम्हारे पास विचारों की कमी है और तुम कोई कार्य नहीं कर सकते हो तो इसके लिए जबरदस्ती मत करो—चूँकि परमेश्वर ने तुम्हें वह काबिलियत नहीं दी है, इसलिए उसने तुम्हारे लिए अत्यधिक ऊँची अपेक्षाएँ नहीं रखी हैं। जहाँ तक सत्य सिद्धांतों की बात है, उनका वहाँ तक अभ्यास करो जहाँ तक तुम उन्हें समझ और स्वीकार सकते हो—यह सबसे महत्वपूर्ण है। तुम जो चीजें बूझने में समर्थ हो, वे तुम्हें परमेश्वर द्वारा दी गई हैं। क्या तुमने ये चीजें अपने कर्तव्य या परमेश्वर द्वारा तुम्हें सौंपे गए आदेश पर लागू की हैं? अगर तुमने इन्हें लागू किया है तो तुमने अपना सब कुछ दे दिया है और अपनी निष्ठा अर्पित कर दी है। परमेश्वर संतुष्ट होगा और तुम एक सृजित प्राणी के रूप में मानक-स्तर के होगे। अगर तुम्हारी काबिलियत खराब है तो परमेश्वर तुमसे अच्छी काबिलियत वाले लोगों के लिए मानक के अनुसार अपेक्षाएँ बिल्कुल नहीं करेगा। परमेश्वर ऐसा नहीं करेगा। बिना काबिलियत वाले लोग लोगों के बीच सबसे निम्न स्तर की काबिलियत वाले होते हैं। अगर परमेश्वर के विश्वासियों में से कुछ में कोई काबिलियत न हो तो उन्हें कैसे अभ्यास करना चाहिए? क्या तुम लोग परमेश्वर का अनुसरण करना चाहते हो? क्या तुम यह मानते हो कि परमेश्वर मनुष्य से संबंधित सभी चीजों पर संप्रभु है? क्या तुम परमेश्वर के आयोजन और व्यवस्थाओं के प्रति समर्पण करना चाहते हो? अगर तुम स्वीकारने और समर्पण करने को तैयार हो, तो अपने दिल को शांत करो और तुम्हारे लिए परमेश्वर की सारी व्यवस्थाएँ स्वीकार करो। अपनी काबिलियत के अनुसार तुम सिर्फ कुछ ऐसे कार्य कर सकते हो जिनके लिए शारीरिक श्रम की जरूरत पड़ती है, ऐसे कार्य जो दिखाई नहीं देते हैं, जिन्हें नीची नजर से देखा जाता है और जिन्हें लोग याद नहीं रखते हैं—अगर तुम्हारी यह स्थिति है तो तुम्हें इसे परमेश्वर से स्वीकार लेना चाहिए और शिकायतें नहीं रखनी चाहिए और इससे भी ज्यादा यह कि तुम्हें अपनी इच्छाओं के आधार पर अपने कर्तव्य नहीं चुनने चाहिए। परमेश्वर का घर तुम्हारे लिए जो भी व्यवस्था करता है, उसे करो और जब तक यह तुम्हारी काबिलियत में है, तुम्हें उसे अच्छी तरह से करना चाहिए। उदाहरण के लिए, अगर तुम्हें सूअर पालने के लिए नियुक्त किया गया है तो तुम्हें उन्हें अच्छी तरह से खाना खिलाना चाहिए ताकि भाई-बहन अच्छा सूअर का माँस खा सकें। अगर तुम्हें मुर्गियाँ पालने के लिए नियुक्त किया गया है तो तुम्हें उन्हें अच्छी तरह से खाना खिलाना और सँभालना चाहिए ताकि वे अंडे देने के मौसम में सामान्य रूप से अंडे दें और तुम्हें उन्हें दूसरे जानवरों से भी सुरक्षित रखना चाहिए, इसे ऐसे करना चाहिए कि तुम्हारी पाली मुर्गियों को देखने वाला हर व्यक्ति यह कहे कि इन्हें अच्छी तरह से पाला गया है। यह साबित करता है कि तुम परमेश्वर की बनाई सभी चीजों को सँजोते हो और तुम उनका अच्छी तरह से प्रबंध कर सकते हो; यह साबित करता है कि चाहे यह किसी भी तरह का जीव या जानवर हो, तुम उसे सँजो सकते हो और उसका अच्छी तरह से प्रबंध कर सकते हो, इसे अपने द्वारा पूरी की जाने वाली जिम्मेदारी और कर्तव्य के रूप में लेते हो। भले ही तुम कोई और कार्य न कर सको, भले ही तुम कलीसिया के कार्य में कोई मुख्य और निर्णायक भूमिका न निभा सको और तुम्हारा कोई बड़ा योगदान न हो, लेकिन अगर तुम किसी साधारण कार्य में अपना पूरा प्रयास और निष्ठा लगा पाते हो और सिर्फ परमेश्वर को संतुष्ट करने का प्रयास करते हो, तो यह काफी है। परमेश्वर ने तुम्हारा जो उन्नयन किया है, यह उसे विफल करना नहीं है। कामों को लेकर इस आधार पर नखरे मत करो कि वे गंदे या थकाऊ हैं या नहीं, कि दूसरे लोग तुम्हें उन्हें करते देखते हैं या नहीं, कि लोग तुम्हारी तारीफ करते हैं या नहीं, या उन्हें करने के लिए वे तुम्हें नीची नजर से देखते हैं या नहीं। इन चीजों के बारे में मत सोचो; बस इसे परमेश्वर से स्वीकारने, समर्पण करने और तुम्हें जो कर्तव्य पूरे करने चाहिए उन्हें करने का प्रयास करो। जब मैं बिना काबिलियत वाले लोगों की अभिव्यक्तियों के बारे में संगति करता हूँ तो हो सकता है मैं कहूँ कि तुम एक मूर्ख, निकम्मे व्यक्ति हो और मानसिक रूप से कमजोर हो। लेकिन अगर तुम तुम्हें सौंपे गए कामों की जिम्मेदारी उठा सकते हो और अंत में तुम परमेश्वर के तुम्हारे उन्नयन को या उस जीवन श्वास को निराश नहीं करते हो जो परमेश्वर ने तुम्हें प्रदान किया है, तुम व्यर्थ जीते या खाते नहीं हो, तुम परमेश्वर द्वारा मानवजाति के लिए प्रदान की गई किसी भी भौतिक चीज का व्यर्थ आनंद नहीं लेते हो और तुम परमेश्वर के मुँह से निकले वचनों की अपेक्षाएँ पूरी करने में विफल नहीं होते हो, तो यह पर्याप्त है। भले ही काबिलियत के लिहाज से तुम एक पूर्ण व्यक्ति होने का मानक पूरा नहीं करते हो, लेकिन अगर तुम इस निष्ठा और ईमानदारी से अपना कर्तव्य और कार्य कर सकते हो, तो कम-से-कम, परमेश्वर के दिल में तुम एक सृजित प्राणी के रूप में मानक-स्तर के हो। परमेश्वर यही निष्ठा और ईमानदारी चाहता है; वह एक ऐसा सृजित प्राणी चाहता है जो मानक-स्तर का हो। इससे कोई फर्क नहीं पड़ता कि परमेश्वर का घर तुम्हारे लिए क्या कर्तव्य व्यवस्थित करता है, तुम उसे परमेश्वर से स्वीकारते हो और स्वीकार सकते हो और समर्पण कर सकते हो। यह सबसे कीमती चीज है। अगर तुमने वह किया है जो परमेश्वर तुमसे अपेक्षा करता है और तुमने वह सब कुछ अर्पित किया है जो तुम अर्पित करने में समर्थ हो, तो क्या अब भी परमेश्वर तुमसे और ऊँची माँगें करेगा? अगर परमेश्वर की नजर में तुम्हारी ईमानदारी और निष्ठा कीमती है तो तुम्हारे जीवन का मूल्य है। क्या यह समझ अच्छी है? (हाँ।)

कुछ लोग कहते हैं : “मुझे अब भी लगता है कि मैं इसे नहीं समझता। परमेश्वर लोगों के लिए सभी प्रकार की काबिलियतें क्यों पूर्व-निर्धारित करता है? चूँकि परमेश्वर चाहता है कि लोग उसके लिए गवाही दें, सत्य का अभ्यास करें और अपने भ्रष्ट स्वभाव छोड़ दें, तो वह लोगों को अच्छी काबिलियत क्यों नहीं दे सकता? क्या परमेश्वर के लिए लोगों को अच्छी काबिलियत देना इतना कठिन है? अगर परमेश्वर ऐसा कर दे कि लोगों के पास सभी क्षेत्रों में क्षमताएँ हों—संज्ञानात्मक क्षमता, आकलन करने की क्षमता, चीजों को पहचानने की क्षमता, चीजों पर प्रतिक्रिया करने की क्षमता, फैसला लेने की क्षमता, नवाचार क्षमता और इससे भी ज्यादा चीजों का मूल्यांकन करने और उन्हें परखने की क्षमता—लोगों को सभी क्षेत्रों में क्षमताएँ देने से क्या लोगों की काबिलियत अच्छी नहीं होगी? अगर वह लोगों को औसत काबिलियत दे दे, तो भी क्या फिर वे औसत स्तर तक सत्य समझने में समर्थ नहीं होंगे? अगर लोग सत्य समझ सकते हैं तो क्या फिर वे सत्य का अभ्यास करने में समर्थ नहीं होंगे? और क्या वे अपने भ्रष्ट स्वभाव छोड़ने और उद्धार प्राप्त करने में समर्थ नहीं होंगे?” लोगों द्वारा ऐसे विचार रखने में क्या समस्या है? लोग यह नहीं समझते हैं कि परमेश्वर उन्हें इतनी नितांत औसत काबिलियत क्यों देता है। अच्छी काबिलियत वाले अगुआ ढूँढ़ना कठिन है और कलीसिया का कार्य अच्छी तरह से करना बेहद कठिन है। लोग सोचते हैं, “अगर परमेश्वर ने लोगों को अच्छी काबिलियत दी होती तो क्या अगुआओं को ढूँढ़ना आसान नहीं होता? क्या कलीसियाई कार्य करना आसान नहीं होता? परमेश्वर लोगों को अच्छी काबिलियत क्यों नहीं देता है?” परमेश्वर के घर के पूरे कार्य के परिप्रेक्ष्य से इसे देखा जाए तो यकीनन अगर अच्छी काबिलियत वाले लोग और ज्यादा होते तो कलीसियाई कार्य सचमुच आसान होता। लेकिन एक आधार है : परमेश्वर के घर में परमेश्वर अपना कार्य कर रहा है और लोग निर्णायक भूमिका नहीं निभाते हैं। इसलिए चाहे लोगों की काबिलियत अच्छी हो, औसत हो या खराब हो, इससे परमेश्वर के कार्य के नतीजे तय नहीं होते हैं। जो अंतिम नतीजे प्राप्त किए जाने हैं, वे परमेश्वर द्वारा पूरे किए जाते हैं। हर चीज की अगुआई परमेश्वर करता है, हर चीज पवित्र आत्मा का कार्य है। परमेश्वर के कार्य के परिप्रेक्ष्य से इस मामले को इस तरह से समझाया जाना चाहिए—यह एक कारण है। एक और कारण है : शैतान द्वारा भ्रष्ट किए जाने के बाद लोग शैतान के भ्रष्ट स्वभाव को अपने जीवन के सार के रूप में अपना लेते हैं; यानी वे सभी अपने भ्रष्ट स्वभावों के अनुसार जीने लगते हैं और उनका जीवन उनके भ्रष्ट स्वभावों द्वारा ही नियंत्रित होता है। इसके अलावा, अगर किसी के पास अच्छी या असाधारण काबिलियत है और सभी क्षेत्रों में उसकी क्षमताएँ पूरी, परिपूर्ण और त्रुटिरहित हैं, तो यह उसके भ्रष्ट स्वभावों को बढ़ावा देगा। इससे उसके भ्रष्ट स्वभाव बेलगाम तरीके से बढ़ जाएँगे जिससे वह बेकाबू हो जाएगा और इस कारण से वह व्यक्ति ज्यादा घमंडी, अड़ियल, धोखेबाज और दुष्ट बन जाएगा। सत्य स्वीकारने में उसकी कठिनाई बढ़ जाएगी और उसके भ्रष्ट स्वभावों को हल करने का कोई तरीका नहीं होगा। यह एक और कारण है। इसके अलावा परमेश्वर लोगों को ऐसी काबिलियत इसलिए देता है क्योंकि परमेश्वर जिस मानवजाति को बचाना चाहता है वह अंतर्निहित रूप से ऐसी अधूरी मानवजाति है जिसकी सभी पहलुओं में क्षमताएँ औसत हैं और उनमें दोष हैं। और यही नहीं, परमेश्वर के वचन और सत्य जानने का कार्य सिर्फ विभिन्न क्षमताओं का उपयोग करके पूरा नहीं होता है; इसके लिए एक प्रक्रिया की जरूरत होती है। इस प्रक्रिया में क्या शामिल है? इसमें परिवेश में बदलाव, व्यक्ति की आयु में बढ़ोतरी, जीवन अनुभवों और ज्ञान में बढ़ोतरी और विभिन्न परिवेशों के जरिये प्राप्त अनुभव शामिल हैं, जो लोगों की अंतर्निहित काबिलियत और सहज ज्ञान की नींव पर धीरे-धीरे उन्हें यह समझने और जानने की अनुमति देते हैं कि वास्तव में परमेश्वर के वचनों में सत्य क्या बताता है; फिर वे परमेश्वर के वचन स्वीकारते हैं और उनका अभ्यास करते हैं। ऐसी प्रक्रिया के जरिये परमेश्वर के वचनों के सत्य को व्यक्ति में समाहित किया जाता है ताकि वह उसका जीवन बन जाए—यह जीने का सिद्धांत या फलसफा और जीने का साधन नहीं बनता है; बल्कि परमेश्वर के वचन उसके अस्तित्व के लिए नींव बन जाते हैं। ऐसा व्यक्ति एक नया व्यक्ति, एक नवजात जीवन होता है। यह एक अनिवार्य प्रक्रिया है। अगर सभी पहलुओं में तुम्हारी काबिलियत और क्षमताएँ असाधारण रूप से अच्छी और ऊँची हों, तो भी इन प्रक्रियाओं को छोड़ा नहीं जा सकता। एक सृजित मनुष्य के रूप में कोई भी व्यक्ति अंततः परमेश्वर के वचनों को अपने जीवन में ढालने में पूरी प्रक्रिया के ऐसे किसी भी चरण को नहीं छोड़ सकता जिसे अनुभव किया जाना चाहिए। यानी, हर किसी में परमेश्वर के प्रति धारणाएँ, कल्पनाएँ, प्रतिरोध, विरोध और विद्रोह जन्म लेंगे। वे सभी लोग बाधाओं, विफलताओं, ठोकरों, बर्खास्तगी, काट-छाँट, न्याय और ताड़ना से गुजरेंगे, विभिन्न परिवेशों का अनुभव करेंगे, विभिन्न प्रकार के लोगों का सामना करेंगे और ऐसी अन्य प्रक्रियाओं से गुजरेंगे। चाहे तुम्हारी काबिलियत कितनी भी अच्छी या ऊँची हो या सभी पहलुओं में तुम्हारी क्षमताएँ कितनी भी मजबूत हों, इनमें से किसी भी प्रक्रिया या चरण को छोड़ा नहीं जा सकता है। इसलिए, अगर परमेश्वर तुम्हें असाधारण रूप से ऊँची काबिलियत और क्षमताएँ दे भी दे, तो भी यह बरबादी ही होगी। तुम्हारे लिए एक साधारण, औसत व्यक्ति होना बेहतर है। हालाँकि तुम्हारी मानवता में कुछ दोष हो सकते हैं लेकिन तुम परमेश्वर के कार्य का अनुभव कर सकते हो, परमेश्वर के वचन सुनने के बाद उन्हें समझ सकते हो और अपनी कमजोरियों और दोषों को पहचान सकते हो। इस तरह, एक बात यह है कि तुम जो प्राप्त करते हो वह ज्यादा ठोस होता है और तुम परमेश्वर से ज्यादा प्राप्त करते हो; दूसरी बात यह है कि तुम ज्यादा सटीकता से अपनी प्राकृतिक क्षमताएँ जान जाते हो और तुम ज्यादा तर्कसंगत बन जाते हो। यही कारण है कि परमेश्वर हर किसी को अच्छी काबिलियत देने का इरादा नहीं रखता है—वह लोगों को औसत काबिलियत देता है।

लोगों की काबिलियत का मूल्यांकन करने में इस्तेमाल होने वाली विभिन्न क्षमताओं की इन विशिष्ट अभिव्यक्तियों के बारे में सुनने के बाद तुम अपना मूल्यांकन करते हो और पाते हो कि ज्यादा-से-ज्यादा तुममें बस औसत काबिलियत है, तुम अच्छी काबिलियत होने के स्तर तक नहीं पहुँचते हो। तो, वे कौन लोग हैं जो अच्छी काबिलियत के स्तर तक पहुँचते हैं? ये वे लोग हैं जिनका उपयोग पवित्र आत्मा द्वारा किया जाता है। अगर परमेश्वर तुम्हें अच्छी काबिलियत देता है तो तुम्हें वही जिम्मेदारी उठानी चाहिए जो अच्छी काबिलियत से मेल खाती हो। अगर तुम्हें ऐसी जिम्मेदारी उठाने की कोई जरूरत नहीं है तो यह ही काफी अच्छी बात है कि परमेश्वर ने तुम्हें औसत काबिलियत दी है—यह परमेश्वर का अनुग्रह है। अगर परमेश्वर तुम्हें औसत काबिलियत देता है तो तुम बहुत बड़ा कार्य नहीं कर सकते, इसलिए तुम घमंडी नहीं बन सकते। यह तुम्हारे लिए सुरक्षा है। तुम्हें दी गई औसत काबिलियत के चलते तुम्हारे पास ऐसी कोई पूँजी नहीं है जिससे तुम शेखी बघार सको और न ही तुम कोई बहुत बड़ा योगदान दे सकते हो। तुम्हें हमेशा यह सोचने की जरूरत है, “मेरी काबिलियत औसत है; मैं इस क्षेत्र में अच्छा नहीं हूँ और न ही उस क्षेत्र में। मुझे सावधान रहना चाहिए और अपना कर्तव्य करने में सत्य सिद्धांतों की तलाश करनी चाहिए।” जब तुम्हें लगता है कि तुममें सभी पहलुओं में कमी है, तब तुम और ज्यादा शिष्ट और नियमों का पालन करने वाले व्यक्ति बन जाते हो और ज्यादा शांत हो जाते हो। उदाहरण के लिए, चाहे तुम लोग कोई भी कार्य करते हो, चाहे तुम पर्यवेक्षक हो या कोई साधारण सदस्य, अगर एक खास अवधि के दौरान तुम्हारा कार्य अपेक्षाकृत सुचारू रूप से चलता है, कुछ नतीजे देता है और उपलब्धियाँ अपेक्षाकृत उत्कृष्ट हैं और तुम्हें ऊपरवाले से अभिपुष्‍टि मिलती है, तो तुम्हारी मानसिकता क्या होगी? (हम आत्म-संतुष्ट हो जाएँगे, यह महसूस करेंगे कि हम अच्छे हैं और अब आसानी से सत्य की तलाश नहीं करेंगे।) फिर तुम्हारे लिए नियमों का पालन करना और आचरण करने में व्यावहारिक बने रहना कठिन हो जाएगा। यह तुम्हारे लिए बहुत ही खतरनाक प्रलोभन है; यह अच्छा संकेत नहीं है। लेकिन चूँकि तुममें विभिन्न क्षमताओं की कमी है या तुम्हारी विभिन्न क्षमताओं में दोष हैं और कार्य करते समय तुम या तो एक पहलू पर विचार करने में विफल हो जाते हो या दूसरे पहलू का अनुमान लगाने में विफल हो जाते हो या उसे अनदेखा कर देते हो और भूल जाते हो या एक पहलू के लिहाज से काट-छाँट किए जाते हो या दूसरे पहलू में रुकावटों और झटकों का सामना करते हो, तुम अपने दिल की गहराइयों में लगातार खुद को यह चेतावनी देते हो : “मैं सक्षम नहीं हूँ। मेरी काबिलियत खराब है और मैं सत्य नहीं समझता। मैं सिद्धांत नहीं समझता।” इस तरह से तुम चीजें करने में बहुत सतर्क हो जाते हो, गलतियाँ करने और काट-छाँट किए जाने से बहुत डरते हो, गड़बड़ करने और बाधा डालने से बहुत डरते हो और कार्य में ऐसी खामियाँ पैदा करने से बहुत डरते हो जिनसे नुकसान होते हैं। क्योंकि विभिन्न पहलुओं में तुम्हारी क्षमताओं में कमी है या तुम्हारी सभी क्षमताएँ बहुत ही औसत हैं, इसलिए कार्य के लिए सक्षम होने की तुम्हारी योग्यता भी बहुत ही औसत है और तुम जो कार्य करते हो वह भी बहुत ही औसत है। इसलिए तुम्हें लगता है कि शेखी बघारने के लिए कुछ नहीं है—अगर तुम कड़ी मेहनत से हासिल होने वाले कुछ नतीजे प्राप्त करने में सफल हो जाते हो, तो भी तुम उन्हें सिर्फ बहुत कष्ट सहने और पर्दे के पीछे बहुत ज्यादा प्रयास करने के बाद ही प्राप्त करते हो। तुम दूसरों के सामने यह ढोंग करना चाहते हो कि तुम योग्य और काफी अच्छे हो, लेकिन अपने दिल में तुममें आत्मविश्वास की कमी है। तुम जानते हो कि चाहे तुम जो भी करो, तुम उसे अच्छी तरह से नहीं कर सकते और अब भी इसे जाँचने के लिए तुम्हें ऊपरवाले की जरूरत होती है। कुछ चीजों में जब तुम्हें काट-छाँट किए जाने का सामना करना पड़ता है, सिर्फ तभी तुम्हें यह एहसास होता है कि तुम कहाँ गलत हो और तुम देख पाते हो कि तुम्हारी काबिलियत वास्तव में कितनी खराब है। इस तरह से तुम घमंडी बनने में समर्थ नहीं होगे। यानी, हमेशा तुम्हारे आस-पास कोई ऐसा अच्छी काबिलियत वाला व्यक्ति होगा जो तुमसे श्रेष्ठ है और तुम्हें रोकने के लिए हमेशा सत्य और परमेश्वर के अपेक्षित मानक मौजूद होंगे। तुम्हें लगता है, “मैं जो थोड़ा-सा कार्य पूरा कर पाया हूँ, वह सिर्फ इसलिए हो पाया है क्योंकि ऊपरवाले ने इसकी जाँच की और इसे तय किया; यह सिर्फ इसलिए पूरा हुआ क्योंकि ऊपरवाले ने बार-बार इसकी जाँच की, इसे देखा और इसे सही किया। मेरे पास शेखी बघारने के लिए कुछ नहीं है।” अगली बार जब तुम कुछ करते हो, तब भी तुम अपने कौशल का दिखावा करने के बारे में सोचते हो, लेकिन फिर भी तुम इसे अच्छी तरह से करने में विफल हो जाते हो और कभी भी दूसरों से अलग नहीं दिख पाते हो। ठीक इसलिए क्योंकि तुम्हारी काबिलियत और क्षमताएँ सीमित हैं, तुम्हारे कर्तव्य करने के प्रभाव हमेशा औसत होते हैं, हमेशा उस स्तर या मानक तक पहुँचने में विफल रहते हैं जिसे तुम आदर्श मानते हो। इसलिए तुम्हें अनजाने में लगातार यह एहसास होता है कि तुम किसी भी तरह से अलग से दिखने वाले, बेहतर या असाधारण व्यक्ति नहीं हो। धीरे-धीरे तुम्हें यह समझ आने लगता है कि तुम्हारी काबिलियत उतनी अच्छी नहीं है जितनी तुमने कल्पना की थी, बल्कि यह बहुत ही आम है। यह लगातार बढ़ने वाली प्रक्रिया आत्म-ज्ञान प्राप्त करने में तुम्हारे लिए बहुत ही उपयोगी है—तुम व्यावहारिक तरीके से कुछ असफलताओं और रुकावटों का अनुभव करते हो और आंतरिक रूप से चिंतन करने के बाद तुम अपने स्तर, क्षमताओं और काबिलियत का आकलन करने में ज्यादा सटीक हो जाते हो। तुम यह ज्यादा-से-ज्यादा जानने लगते हो कि तुम अच्छी काबिलियत वाले व्यक्ति नहीं हो, हालाँकि हो सकता है कि तुम्हारे पास कुछ शक्तियाँ और प्रतिभाएँ हों, राय बनाने के लिए थोड़ी-सी क्षमता हो या कभी-कभी तुम्हारे पास कुछ विचार या योजनाएँ होती हों, फिर भी तुम सत्य सिद्धांतों से दूर हो, तुम परमेश्वर की अपेक्षाओं और सत्य के मानकों से दूर हो और सत्य वास्तविकता को प्राप्त करने के मानक से तो और भी दूर हो—अनजाने में तुम्हारे मन में अपने बारे में ये राय और आकलन होते हैं। अपने बारे में राय बनाने और अपना आकलन करने की प्रक्रिया में तुम्हारा आत्म-ज्ञान ज्यादा-से-ज्यादा सटीक होता जाएगा और तुम्हारे भ्रष्ट स्वभावों और भ्रष्टता के खुलासे लगातार कम होते जाएँगे, वे ज्यादा सीमित और नियंत्रित होते जाएँगे। यकीनन, तुम्हारे भ्रष्ट स्वभावों को नियंत्रित किया जाना लक्ष्य नहीं है। लक्ष्य क्या है? लक्ष्य यह है कि जैसे-जैसे तुम्हारे भ्रष्ट स्वभाव नियंत्रित किए जाते हैं, वैसे-वैसे धीरे-धीरे तुम सत्य की तलाश करना और शिष्ट तरीके से आचरण करना सीख जाते हो, हमेशा बड़ी-बड़ी बातें करने या अपने कौशल का प्रदर्शन करने का प्रयास नहीं करते हो, हमेशा बेहतरीन या सबसे ताकतवर बनने की होड़ नहीं करते हो और हमेशा खुद को साबित करने का प्रयास नहीं करते हो। जबकि यह जागरूकता लगातार तुम्हारे दिल में अपनी गहरी छाप छोड़ती रहेगी, तुम सोचोगे, “मुझे यह तलाश करनी होगी कि ऐसा करने के सत्य सिद्धांत क्या हैं और परमेश्वर इस बारे में क्या कहता है।” यह जागरूकता धीरे-धीरे तुम्हारे दिल की गहराइयों में अपनी जड़ें जमा लेगी और परमेश्वर के वचन और सत्य की तुम्हारी तलाश, मान्यता और स्वीकृति लगातार बढ़ती जाएगी, जो तुम्हारे लिए बचाए जाने की उम्मीद दर्शाती है। जितना ज्यादा तुम सत्य स्वीकार कर पाओगे, तुम्हारे भ्रष्ट स्वभाव खुद को उतना ही कम प्रकट करेंगे; इससे भी बेहतर परिणाम यह होगा कि तुम्हारे पास अभ्यास के मानक के रूप में परमेश्वर के वचन का उपयोग करने के ज्यादा अवसर होंगे। क्या यह धीरे-धीरे उद्धार के मार्ग पर चल पड़ना नहीं है? क्या यह अच्छी बात नहीं है? (हाँ।) लेकिन अगर तुम्हारी सभी क्षमताएँ बेहतर और परिपूर्ण हैं और लोगों के बीच असाधारण हैं, तो क्या फिर भी तुम मामलों को सँभालते हुए और अपने कर्तव्य करते हुए सत्य की तलाश कर सकते हो? यह कहना मुश्किल है। सभी क्षेत्रों में असाधारण क्षमताओं वाले व्यक्ति के लिए शांत हृदय या विनम्र रवैये के साथ परमेश्वर के सामने आना, खुद को जानना, अपने दोषों और भ्रष्ट स्वभावों को जानना और सत्य की तलाश करने, सत्य स्वीकारने और फिर सत्य का अभ्यास करने की हद तक पहुँच जाना बहुत ही कठिन है। ऐसा करना काफी कठिन है, है ना? (हाँ, है।)

लोगों में औसत काबिलियत होने में परमेश्वर के अच्छे इरादे निहित होते हैं; लोगों में बहुत खराब काबिलियत होने में भी परमेश्वर के अच्छे इरादे निहित होते हैं। तुम्हें बचाने की चाह में परमेश्वर तुम्हें अत्यधिक अच्छी काबिलियत नहीं देता है। ऐसा क्यों है? परमेश्वर लोगों को विभिन्न जन्मजात स्थितियाँ देता है, जैसे कि उनकी पारिवारिक पृष्ठभूमि, रंग-रूप, सहज प्रवृत्ति, व्यक्तित्व और विभिन्न जीवन क्षमताएँ। यहाँ तक कि परमेश्वर लोगों को कुछ विशेष शक्तियाँ, रुचियाँ और शौक भी देता है और कुछ लोगों को विशेष गुण भी देता है। यह पर्याप्त है। ये तुम्हारी व्यक्तिगत उत्तरजीविता को बनाए रखने के लिए पर्याप्त हैं। इनके साथ तुम्हारे पास स्वतंत्र रूप से जीने की क्षमता और स्थितियाँ होती हैं और एक खास स्तर की काबिलियत के आधार पर तुम परमेश्वर के वचन स्वीकार सकते हो, अलग-अलग हदों तक अपने भ्रष्ट स्वभाव छोड़ सकते हो और बचाया जाना हासिल कर सकते हो। यही कारण है कि परमेश्वर लोगों को अत्यधिक ऊँची काबिलियत नहीं देता है। परमेश्वर लोगों को बेहद अच्छी काबिलियत नहीं देता है। एक तो ऐसा इसलिए है ताकि लोग इस बुनियादी शर्त के होते हुए विनम्र बने रह सकें और खुद को साधारण, औसत तथा भ्रष्ट स्वभाव वाले लोग मानने के आधार पर खुशी-खुशी परमेश्वर का कार्य और परमेश्वर का उद्धार स्वीकार कर सकें। सिर्फ इसी तरह से लोगों के पास परमेश्वर के वचन स्वीकार करने की बुनियादी शर्त होती है। दूसरी बात यह है कि अगर लोगों में बहुत अच्छी काबिलियत या असाधारण रूप से तेज दिमाग हों, सभी पहलुओं में बहुत मजबूत क्षमताएँ हों, सभी असाधारण हों, दुनिया में उनके लिए सब कुछ सुचारु रूप से चल रहा हो—वे व्यापार में बहुत पैसा कमा रहे हों, उनके विशेष रूप से सुचारु राजनीतिक करियर हों, वे सभी परिस्थितियों में सहजता से कार्य कर रहे हों, खुद को पानी में मछली की तरह महसूस कर रहे हों—तो ऐसे लोग आसानी से परमेश्वर के सामने आने और परमेश्वर का उद्धार स्वीकार करने में समर्थ नहीं होते हैं, है ना? (सही कहा।) परमेश्वर द्वारा बचाए जाने वालों में से ज्यादातर लोग दुनिया में या समाज के लोगों के बीच ऊँचे पदों पर नहीं होते हैं। चूँकि उनकी काबिलियत और क्षमताएँ औसत या यहाँ तक कि कम होती हैं और वे दुनिया में लोकप्रियता या सफलता पाने के लिए जूझते रहते हैं, उन्हें हमेशा लगता है कि दुनिया बेरंग और अन्यायी है; इसलिए उन्हें आस्था की जरूरत होती है और अंत में वे परमेश्वर के सामने आते हैं और परमेश्वर के घर में प्रवेश करते हैं। लोगों को चुनते समय परमेश्वर की यह एक बुनियादी शर्त है। तुममें सिर्फ इसी जरूरत के साथ परमेश्वर का उद्धार स्वीकारने की इच्छा हो सकती है। अगर हर दृष्टि से तुम्हारी स्थितियाँ बहुत अच्छी हैं और दुनिया में उद्यम करने के लिए उपयुक्त हैं और तुम हमेशा अपने लिए नाम कमाना चाहते हो तो तुममें परमेश्वर का उद्धार स्वीकार करने की इच्छा नहीं होगी और न ही तुम्हारे पास परमेश्वर का उद्धार प्राप्त करने का अवसर होगा। भले ही तुम्हारी काबिलियत औसत या खराब हो, फिर भी तुम अविश्वासियों की तुलना में कहीं ज्यादा धन्य हो क्योंकि तुम्हारे पास परमेश्वर द्वारा बचाए जाने का अवसर है। इसलिए खराब काबिलियत होना तुम्हारा दोष नहीं है और न ही यह तुम्हारे द्वारा भ्रष्ट स्वभाव छोड़ देने और उद्धार प्राप्त करने में कोई रुकावट है। अंतिम विश्लेषण में, तुम्हें यह काबिलियत परमेश्वर ने ही दी है। तुम्हारे पास बस उतना ही है जितना परमेश्वर ने तुम्हें दिया है। अगर परमेश्वर तुम्हें अच्छी काबिलियत देता है तो तुम्हारे पास अच्छी काबिलियत होती है। अगर परमेश्वर तुम्हें औसत काबिलियत देता है तो तुम्हारी काबिलियत औसत होती है। अगर परमेश्वर तुम्हें खराब काबिलियत देता है तो तुम्हारी काबिलियत खराब होती है। जब तुम यह बात समझ जाते हो तो तुम्हें इसे परमेश्वर से स्वीकार लेना चाहिए और परमेश्वर की संप्रभुता और व्यवस्थाओं के प्रति समर्पण करने में समर्थ हो जाना चाहिए। कौन-सा सत्य समर्पण करने का आधार बनता है? यह कि परमेश्वर द्वारा की गई ऐसी व्यवस्थाओं में उसके अच्छे इरादे होते हैं; परमेश्वर अत्यंत विचारशील है और लोगों को परमेश्वर की इन व्यवस्थाओं को लेकर शिकायत नहीं करनी चाहिए और परमेश्वर के हृदय को गलत नहीं समझना चाहिए। परमेश्वर तुम्हारी अच्छी काबिलियत के कारण तुम्हारा सम्मान नहीं करेगा और न ही वह तुम्हारी खराब काबिलियत के कारण तुम्हारा तिरस्कार करेगा या तुमसे नफरत करेगा। परमेश्वर किस चीज से नफरत करता है? परमेश्वर जिस चीज से नफरत करता है वह है लोगों का सत्य से प्रेम न करनाया इसे स्वीकार न करना, लोगों का सत्य समझना लेकिन उसका अभ्यास न करना, वह कार्य न करना जिसे करने में वे सक्षम हैं, अपने कर्तव्यों में अपना सर्वस्व न दे पाना, फिर भी हमेशा असंयत इच्छाएँ रखना, हमेशा रुतबे की चाहत रखना, हमेशा पद के लिए होड़ करना और हमेशा परमेश्वर से माँगें करते रहना। यही बात परमेश्वर को घिनौनी और घृणित लगती है। तुममें शुरू से ही खराब काबिलियत है या कोई काबिलियत ही नहीं है, तुम कोई भी कार्य करने में असमर्थ हो और फिर भी तुम हमेशा अगुआ बनना चाहते हो; तुम हमेशा पद और सत्ता के लिए होड़ करते हो और हमेशा चाहते हो कि परमेश्वर तुम्हें एक निश्चित उत्तर दे, तुम्हें बताए कि भविष्य में तुम राज्य में प्रवेश कर सकते हो, आशीषें प्राप्त कर सकते हो और एक अच्छा गंतव्य पा सकते हो। परमेश्वर द्वारा तुम्हारा चुना जाना पहले से ही एक बहुत बड़ा उन्नयन है, फिर भी तुम उँगली पकड़ाए जाने पर बाँह पकड़ना चाहते हो। परमेश्वर ने तुम्हें वह दिया है जो तुम्हें मिलना चाहिए और तुम पहले से ही परमेश्वर से बहुत कुछ प्राप्त कर चुके हो, फिर भी तुम अनुचित माँगें करते हो। परमेश्वर इसी से नफरत करता है। तुम्हारी काबिलियत बहुत खराब है या तुम मानव बुद्धि के स्तर तक भी नहीं पहुँचते हो, फिर भी परमेश्वर ने तुम्हारे साथ एक जानवर जैसा व्यवहार नहीं किया है, बल्कि वह अब भी तुम्हें एक मनुष्य मानता है। इसलिए तुम्हें वही करना चाहिए जो एक मनुष्य को करना चाहिए, वही कहना चाहिए जो एक मनुष्य को कहना चाहिए और जो कुछ भी परमेश्वर ने तुम्हें दिया है उसे परमेश्वर से आ रहा मानकर स्वीकार करना चाहिए। तुम जो भी कर्तव्य कर सकते हो, उसे करो। परमेश्वर को निराश मत करो। उँगली पकड़ाए जाने पर बाँह पकड़ने की इच्छा मत रखो क्योंकि परमेश्वर तुम्हारे साथ एक मनुष्य जैसा व्यवहार करता है, यह मत कहो, “चूँकि परमेश्वर मुझे एक मनुष्य मानता है, उसे मुझे बेहतर काबिलियत देनी चाहिए, मुझे टीम प्रमुख, पर्यवेक्षक या अगुआ बनने देना चाहिए। यह सबसे अच्छा होता अगर वह ऐसी व्यवस्था करता कि मुझे कोई थकाऊ कार्य नहीं करना पड़ता, परमेश्वर का घर मुफ्त में मेरा भरण-पोषण करता और मुझे प्रयास करने या थकान सहने की जरूरत नहीं पड़ती, मुझे वह करने की अनुमति देता जो मैं करना चाहता हूँ।” ये सभी अनुचित माँगें हैं। ये वे अभिव्यक्तियाँ या अनुरोध नहीं हैं जो किसी सृजित प्राणी के पास होने चाहिए या उसे प्रस्तुत करने चाहिए। परमेश्वर ने तुम्हारे साथ तुम्हारी कमजोर काबिलियत के अनुसार व्यवहार नहीं किया है, बल्कि तुम्हें चुना है और तुम्हें अपना कर्तव्य करने का अवसर दिया है। यह परमेश्वर का उन्नयन है। तुम्हें उँगली पकड़ाए जाने पर बाँह पकड़ने की इच्छा नहीं रखनी चाहिए और परमेश्वर से अनुचित माँगें नहीं करनी चाहिए। बल्कि तुम्हें परमेश्वर का धन्यवाद करना चाहिए और परमेश्वर के प्रेम का बदला चुकाने के लिए अपना कर्तव्य पूरा करना चाहिए। परमेश्वर की तुमसे यही अपेक्षा है। तुम्हारी काबिलियत खराब है, लेकिन परमेश्वर ने अच्छी काबिलियत वाले लोगों के मानकों के अनुसार तुमसे अपेक्षाएँ नहीं रखी हैं। तुममें काबिलियत और बुद्धि की कमी है, लेकिन परमेश्वर ने यह अपेक्षा नहीं की है कि तुम उन मानकों को प्राप्त करो जिन तक अच्छी काबिलियत वाले लोग पहुँच सकते हैं। तुम जो कुछ भी करने में समर्थ हो, बस वही करो। परमेश्वर मछली को जमीन पर रहने के लिए मजबूर नहीं करता है। बात बस इतनी है कि तुममें हमेशा असंयत इच्छाएँ होती हैं और तुम हमेशा एक साधारण व्यक्ति, कम काबिलियत वाला औसत व्यक्ति बनने के अनिच्छुक रहते हो; बात यह है कि तुम ऐसे श्रमसाध्य कार्य नहीं करना चाहते हो जो तुम्हें सुर्खियों में नहीं लाते हैं और अपना कर्तव्य करने में तुम हमेशा कष्ट को नापसंद करते हो और थकान से कतराते हो, इस बारे में नखरेबाजी करते हो और चुनते हो कि क्या करना है; तुम हमेशा मनमौजी होते हो और तुम्हारे पास हमेशा अपनी योजनाएँ और प्राथमिकताएँ होती हैं—ऐसा नहीं है कि परमेश्वर ने तुम्हारे साथ अन्याय किया है। तो लोगों को अपनी काबिलियत सही तरीके से कैसे देखनी चाहिए? एक बात यह है कि परमेश्वर तुम्हें जो भी काबिलियत देता है, तुम्हें उसे परमेश्वर से स्वीकार करना चाहिए और परमेश्वर की संप्रभुता और व्यवस्था के प्रति समर्पण करना चाहिए। यह सबसे बुनियादी विचार और नजरिया है जो लोगों के पास होना चाहिए। यह नजरिया सही है और यह किसी भी परिस्थिति में बना रहता है। यह सत्य सिद्धांत ही है जो अटल रहता है, चाहे चीजें कैसे भी क्यों न बदलें। दूसरी बात यह है कि चाहे तुम्हारी काबिलियत अच्छी हो, औसत हो, खराब हो या गैर-मौजूद हो, तुम्हें वह कार्य करना चाहिए जिसे तुम्हारी काबिलियत हासिल कर सकती है। तुम्हें न तो खुद को रोककर रखना चाहिए और न ही दूसरों से अलग दिखने का प्रयास करना चाहिए। चाहे तुम्हारी काबिलियत अच्छी हो या औसत, तुम सिर्फ वही चीजें कर सकते हो जो तुम्हारी काबिलियत और क्षमता के दायरे में आती हैं; शेखी बघारने के लिए कुछ नहीं है—यह वही है जो परमेश्वर ने तुम्हें दिया है; तुम्हें इसे अर्पित कर देना चाहिए। तुम्हारा पूरा अस्तित्व, तुम्हारी साँस, तुम्हारी जन्मजात स्थितियाँ और तुम्हारी काबिलियत के सभी पहलुओं में तुम्हारी क्षमताएँ परमेश्वर द्वारा दी गई हैं। जिन विभिन्न सत्य सिद्धांतों को तुम अब समझते हो, वे भी परमेश्वर द्वारा प्रदान किए गए हैं। परमेश्वर के कार्य के बिना और परमेश्वर द्वारा लोगों को प्रदान की गई विभिन्न जन्मजात स्थितियों के बिना मनुष्य मुट्ठी भर धूल के सिवाय कुछ भी नहीं है। इसलिए, लोगों के पास शेखी बघारने के लिए कुछ नहीं है। यह दूसरा पहलू है। यहाँ एक और पहलू है : चाहे तुम्हारी काबिलियत औसत हो, खराब हो या गैर-मौजूद हो, तुम्हें इसे सही ढंग से सँभालना चाहिए। सबसे पहले, यह पहचानो कि तुम्हारी काबिलियत किस स्तर की है और फिर अपनी जन्मजात काबिलियत के आधार पर वह करो जो तुम्हें करना चाहिए। हमेशा अपनी क्षमताओं से परे जाने और ऐसी चीजें करने का प्रयास मत करो जिन्हें तुम पूरा नहीं कर सकते, हमेशा लोगों या परमेश्वर के सामने खुद को साबित करने का प्रयास मत करो। तुम कुछ भी साबित नहीं कर सकते। तुम इस तरह से जितना ज्यादा खुद को साबित करने का प्रयास करते हो, उतना ही यह साबित होता है कि तुम्हारी काबिलियत खराब है, तुम अपने खुद का माप नहीं जानते हो और उतना ही यह साबित होता है कि तुम सूझ-बूझ से परे हो और तुम्हारे पास बुरी तरह से भ्रष्ट स्वभाव है। हर प्रकार से अपनी काबिलियत को बदलने या हर दृष्टि से अपनी क्षमताओं में सुधार करने का प्रयास मत करो, बल्कि अपनी जन्मजात काबिलियत और क्षमताओं को सटीकता से पहचानो और उनका सही ढंग से उपयोग करो। अगर तुम्हें यह पता लग जाता है कि तुममें कहाँ कमी है तो जल्दी से उन क्षेत्रों का अध्ययन करो जिनमें तुम कम समय में प्रगति हासिल कर सकते हो ताकि तुम इन क्षेत्रों के लिए भरपाई कर सको। जो क्षेत्र तुम्हारी पहुँच से बाहर हैं, उनके लिए जबरदस्ती मत करो। अपनी वास्तविक स्थिति के अनुसार कार्य करो; अपनी खुद की काबिलियत और क्षमताओं के आधार पर चीजें करो। अंतिम सिद्धांत है परमेश्वर के वचन, मनुष्यों के लिए परमेश्वर की अपेक्षाओं और सत्य सिद्धांतों के अनुसार अपना कर्तव्य करना। तुम्हारी काबिलियत का स्तर चाहे जो भी हो, तुम सत्य सिद्धांतों के अनुसार कार्य करने और अपने कर्तव्य निभाने के अलग-अलग स्तर हासिल कर सकते हो; तुम परमेश्वर के मानक पूरे कर सकते हो या उन पर खरे उतर सकते हो। ये सत्य सिद्धांत बिल्कुल भी खोखली बातें नहीं हैं; वे बिल्कुल भी मानवता से परे नहीं हैं। वे सभी सृजित मानवजाति के भ्रष्ट स्वभावों, सहज प्रवृत्तियों और विभिन्न क्षमताओं और काबिलियतों के लिए विशेष रूप से तैयार किए गए अभ्यास के मार्ग हैं। इसलिए चाहे तुम्हारी काबिलियत कुछ भी हो, चाहे तुम्हारी क्षमताएँ किसी भी पहलू से अपर्याप्त या दोषपूर्ण हों, यह कोई समस्या नहीं है; अगर तुम सही मायने में सत्य समझते हो और सत्य का अभ्यास करने को तैयार हो, तो आगे बढ़ने का एक मार्ग जरूर होगा। काबिलियत और क्षमताओं के कुछ पहलुओं में किसी व्यक्ति के दोष उसके सत्य के अभ्यास में बिल्कुल भी बाधा नहीं बनते हैं। अगर तुम्हारी आकलन करने की क्षमता या किसी दूसरी क्षमता में कमी है, तो तुम और तलाश कर सकते हो और ज्यादा संगति कर सकते हो—सत्य समझने वाले लोगों से निर्देश और सुझाव माँगो। जब तुम अभ्यास के सिद्धांतों और मार्गों को समझते हो और उनकी सारी जानकारी रखते हो, तो तुम्हें उन्हें अपने आध्यात्मिक कद के आधार पर अपने पूरे प्रयास के साथ अभ्यास में लाना चाहिए। स्वीकार करना और अभ्यास करना—तुम्हें यही करना चाहिए। क्या मेरे इस तरह से संगति करने से तुम्हें समझने में मदद मिलती है? (हम थोड़ा-सा ज्यादा समझते हैं।)

परमेश्वर लोगों में सभी प्रकार की काबिलियत होना क्यों पूर्वनियत करता है? परमेश्वर लोगों को परिपूर्ण काबिलियत क्यों नहीं देता है? इस संबंध में परमेश्वर के इरादे क्या हैं और लोगों को इसके प्रति सही तरीके से कैसे पेश आना चाहिए, इस बारे में हमने कितने पहलुओं पर संगति की है? आओ हम उन्हें संक्षेप में प्रस्तुत करें। पहला पहलू परमेश्वर से इसे स्वीकार करना है। यह सबसे बुनियादी विचार और नजरिया है जो लोगों के पास होना चाहिए। दूसरा पहलू यह पहचानना और आकलन करना है कि तुम्हारी काबिलियत क्या है और अपनी काबिलियत और क्षमता के आधार पर कार्य करना और अपना कर्तव्य करना है। ऐसी चीजें करने का प्रयास मत करो जो तुम्हारी काबिलियत और क्षमता से बढ़कर हों। तुम जो कर सकते हो, उसे निष्ठा से और व्यावहारिक तरीके से करो और उसे अच्छे तरीके से करो। जो तुम नहीं कर सकते हो, उसके लिए अपने साथ जबरदस्ती मत करो। तीसरा पहलू क्या है? (हमें हमेशा अपनी काबिलियत बदलने की इच्छा नहीं करनी चाहिए। भले ही हमारी काबिलियत औसत हो, खराब हो या ना के बराबर भी हो, फिर भी हमें इसे सही तरीके से सँभालना चाहिए। हमें हमेशा परमेश्वर के सामने खुद को साबित करने की इच्छा नहीं करनी चाहिए कि हमारी काबिलियत अच्छी है। यह अनुचित है।) सही कहा। अपनी काबिलियत से सही तरीके से पेश आओ। शिकायत मत करो। परमेश्वर ने तुम्हें जितना भी दिया है, वह तुमसे उतना ही माँगेगा। परमेश्वर ने तुम्हें जो नहीं दिया है, वह तुमसे उसकी माँग नहीं करता है। उदाहरण के लिए, अगर परमेश्वर ने तुम्हें औसत या खराब काबिलियत दी है तो वह तुमसे अगुआ, टीम प्रमुख या पर्यवेक्षक बनने की अपेक्षा नहीं करता है। लेकिन अगर परमेश्वर ने तुम्हें वाक्पटुता, खुद को व्यक्त करने की क्षमता या कोई खास गुण दिया है और वह तुमसे इस गुण से संबंधित कार्य करने की अपेक्षा करता है तो तुम्हें इसे अच्छे तरीके से करना चाहिए। परमेश्वर ने तुम्हें जो स्थितियाँ दी हैं, उनके अनुसार अपेक्षाएँ पूरी करने में विफल मत होओ। तुम्हें परमेश्वर के वरदान के योग्य होना चाहिए, इसका पूरा उपयोग करना चाहिए और इसे अच्छी तरह से लागू करना चाहिए, इसे सकारात्मक चीजों पर लागू करना चाहिए और ऐसे मूल्यवान कार्य नतीजे उत्पन्न करने चाहिए जो मानवजाति को लाभ पहुँचाते हों। यह बहुत ही बढ़िया होगा, है ना? (हाँ।) इसके अलावा, तुम्हें यह पता होना चाहिए कि लोगों को विभिन्न काबिलियतें देने में परमेश्वर के अच्छे इरादे हैं। उसने तुम्हें अत्यधिक अच्छी काबिलियत ठीक इसलिए नहीं दी है क्योंकि परमेश्वर तुम्हें बचाना चाहता है। इसमें परमेश्वर का श्रमसाध्य इरादा निहित है। परमेश्वर द्वारा तुम्हें औसत या खराब काबिलियत देना तुम्हारे लिए सुरक्षा है। अगर लोगों में बहुत ही अच्छी या असाधारण काबिलियत होती तो उनके लिए दुनिया और शैतान के पीछे-पीछे चलना आसान होता और वे आसानी से परमेश्वर में विश्वास नहीं रखते। दुनिया के विभिन्न उद्योगों और क्षेत्रों में असाधारण लोगों को देखो—वे किस तरह के लोग हैं? वे सभी शातिर षड्यंत्रकारी हैं, देहधारी दानव हैं। अगर तुम उन्हें परमेश्वर में विश्वास रखने के लिए कहते हो तो वे सोचते हैं, “परमेश्वर में विश्वास रखने से कुछ नहीं मिलता—सिर्फ अक्षम लोग ही परमेश्वर में विश्वास रखते हैं!” अत्यधिक अच्छी काबिलियत, महान क्षमताओं और उन्नत युक्तियों वाले लोगों को शैतान कैदी बना लेता है। वे पूरी तरह से अपने भ्रष्ट स्वभावों के अनुसार और पूरी तरह से दुनिया के लिए जीते हैं। ऐसे सभी लोग देहधारी दानव हैं। मुझे बताओ, क्या परमेश्वर ऐसे लोगों को बचाता है? (नहीं।) तो क्या तुम लोग देहधारी दानव बनने को तैयार हो या तुम एक साधारण व्यक्ति, एक ऐसा व्यक्ति बनने को तैयार हो जो खराब काबिलियत वाला है, लेकिन जो परमेश्वर का उद्धार प्राप्त कर सकता है? (हम साधारण लोग बनने को तैयार हैं।) इन दो प्रकार के लोगों में से कौन धन्य है? जो लोग दुनिया में फलते-फूलते हैं, विशिष्टता की ऊँचाइयों तक पहुँचते हैं, जिनके पास प्रसिद्धि होती है, जो उच्च अधिकारी या दौलतमंद लोग बनते हैं, जिनके पास वह सब कुछ होता है जो वे चाहते हैं और खर्च करने के लिए असीम धन होता है—क्या तुम लोग ऐसे लोग बनने को तैयार हो या तुम परमेश्वर के सामने आने और औसत काबिलियत वाले सीधे-सादे, साधारण लोग बनने को तैयार हो? तुम क्या चुनते हो? (सीधे-सादे, साधारण लोग बनना।) अगर तुम औसत काबिलियत वाले सीधे-सादे, साधारण व्यक्ति बनना चुनते हो, जो इस जीवन में अच्छे भौतिक जीवन का आनंद लेना पसंद नहीं करता है, प्रसिद्धि की ऊँचाइयों तक नहीं पहुँचना चाहता है, इस दुनिया में उपस्थिति की कोई भावना नहीं रखता है और सभी के द्वारा नीची नजर से देखा जाता है, इस प्रकार का व्यक्ति बनना पसंद करता है और परमेश्वर द्वारा लोगों को दिए जाने वाले उद्धार का अवसर सँजोना या प्राप्त करना पसंद करता है—अगर तुम्हारी यह पसंद है, अगर तुम बचाए जाना चुनते हो और इस दुनिया का अनुसरण न करना चुनते हो और अपने दिल में तुम इस दुनिया के नहीं बल्कि परमेश्वर के होना चाहते हो तो तुम्हें उस काबिलियत का तिरस्कार नहीं करना चाहिए जो परमेश्वर ने तुम्हें दी है। अगर तुम्हारी काबिलियत बहुत खराब हो या परमेश्वर ने तुम्हें कोई काबिलियत नहीं दी हो, तो भी तुम्हें इस सच्चाई को खुशी-खुशी स्वीकार करना चाहिए और परमेश्वर द्वारा तुम्हें दी गई विभिन्न क्षमताओं की जन्मजात स्थितियों के साथ एक सृजित प्राणी का कर्तव्य पूरा करना चाहिए। दूसरा पहलू यह है कि भले ही परमेश्वर लोगों को जो काबिलियत देता है वह बहुत अच्छी न हो—सिर्फ साधारण लोगों की काबिलियत हो—और वह उन्हें सभी पहलुओं में जो क्षमताएँ देता है वे औसत या यहाँ तक कि खराब हों, फिर भी परमेश्वर जो सबसे बुनियादी सत्य लोगों को सिखाता है जिनका उन्हें अभ्यास करना चाहिए उन्हें अब भी प्राप्त किया जा सकता है अगर वे उनका अभ्यास करने में अपना दिल लगाने को तैयार हैं। भले ही तुम्हारी काबिलियत बहुत खराब हो और तुम्हारी समझने की क्षमता, चीजों को स्वीकार करने की क्षमता, आकलन करने की क्षमता और चीजों को पहचानने की क्षमता बहुत खराब हों या यहाँ तक कि गैर-मौजूद हों, फिर भी जब तक तुममें सबसे बुनियादी मानवता और सूझ-बूझ है, तब तक परमेश्वर द्वारा तुम्हें सौंपे गए कार्य पूरे किए जा सकते हैं और अच्छी तरह से किए जा सकते हैं। इसके अलावा, परमेश्वर का भय मानने और बुराई से दूर रहने के जिस सबसे बुनियादी तरीके की परमेश्वर लोगों से अपेक्षा करता है, वह कुछ ऐसी चीज है जिसका तुम अनुसरण कर सकते हो; यह कुछ ऐसी चीज है जिसे तुम प्राप्त कर सकते हो। इसलिए परमेश्वर ने कभी भी तुम्हें बहुत अच्छी काबिलियत देने का इरादा नहीं रखा है। अगर परमेश्वर ने तुम्हें अच्छी काबिलियत और कुछ विशेष क्षमताएँ दी होतीं, जिससे तुम दुनिया में देहधारी दानव बनने में सक्षम होते तो परमेश्वर तुम्हें नहीं बचाता। क्या अब तुम लोग इस मामले के संबंध में परमेश्वर के दिल को समझ सकते हो? (हाँ।) अगर तुम परमेश्वर के दिल को समझ सकते हो तो यह अच्छा है; तुम यह सत्य समझोगे और अपनी काबिलियत को सही ढंग से देखोगे; इस संबंध में कोई और कठिनाई नहीं होगी। यहाँ से लोगों को बस वही करना चाहिए जो उन्हें करना चाहिए। भले ही यह सिर्फ एक नौकरी हो, फिर भी इसे अच्छी तरह से करने में अपना दिल और प्रयास लगा दो और परमेश्वर की तुमसे जो अपेक्षाएँ हैं उन पर खरा उतरने में विफल मत होओ। क्या तुम समझ रहे हो? (हाँ।) इस विषय पर आज की संगति के लिए बस इतना ही। अलविदा!

सत्य का अनुसरण कैसे करें (8)

लोगों की काबिलियत का भेद पहचानने के लिए सिद्धांत

इन पिछले दिनों हमारी संगति इस विषय पर रही है कि विभिन्न पहलुओं में काबिलियत का भेद कैसे पहचाना जाए, है ना? (हाँ।) काबिलियत के विभिन्न पहलुओं और स्तरों की विशिष्ट अभिव्यक्तियों पर हमारी संगति के जरिये क्या तुम लोग यह निष्कर्ष निकाल सकते हो कि अच्छी काबिलियत क्या होती है, औसत काबिलियत क्या होती है, खराब काबिलियत क्या होती है और काबिलियत की पूरी कमी क्या होती है? हमने इस पहलू के बारे में काफी संगति की, इसलिए तुम लोगों को इस सामग्री का सारांश प्रस्तुत करने और फिर दैनिक जीवन में विशिष्ट अभिव्यक्तियों से इसका मेल करने में समर्थ होने की जरूरत है। इस तरीके से खुद का और दूसरों का तुम्हारा मूल्यांकन अपेक्षाकृत ज्यादा सटीक होगा। अगर तुम्हें यह नहीं पता कि सारांश कैसे प्रस्तुत करना है तो दैनिक जीवन में कुछ लोगों से सामना होने पर तुम उनका भेद नहीं पहचान पाओगे और तुम विभिन्न पहलुओं में अपनी खुद की अभिव्यक्तियों और प्रकाशनों का भी भेद नहीं पहचान पाओगे। क्या इसका मतलब यह नहीं होगा कि तुम्हारा सुनना बेकार गया? तुम्हें सारांश प्रस्तुत करने में निपुण होना पड़ेगा। सारांश प्रस्तुत करने का क्या मतलब है? इसका मतलब है इन सभी विभिन्न पहलुओं की विशिष्ट सामग्री में अलग-अलग प्रकार की चीजों का भेद पहचानने या उन्हें समझने के सिद्धांत ढूँढ़ निकालना। इस तरीके से सारांश प्रस्तुत करने का उद्देश्य हासिल किया जाता है। जब तुम्हें सिद्धांत मिल चुके होंगे, तो तुम लोगों और चीजों को देखने के लिए सत्य सिद्धांतों का उपयोग कर पाओगे और तुम दूसरों का भेद पहचानने और अपना भी भेद पहचानने में समर्थ होगे। इससे साबित होता है कि तुम सत्य समझते हो। जब तुम सत्य का एक पहलू समझते हो और उसे लागू कर पाते हो, तो तुम्हें इस पहलू में सत्य वास्तविकता में प्रवेश हासिल हो जाएगा। तो क्या हमें काबिलियत के विभिन्न पहलुओं की विशिष्ट सामग्री का सारांश पेश नहीं करना चाहिए? (हाँ।) हमें इसका सारांश प्रस्तुत करना होगा। सिर्फ इसी तरीके से तुम काबिलियत से संबंधित सत्य सिद्धांत स्पष्ट रूप से समझ सकते हो।

लोगों की काबिलियत का मूल्यांकन करने के लिए सत्य सिद्धांतों का उपयोग करना

I. अच्छी काबिलियत की अभिव्यक्तियाँ

अच्छी काबिलियत वाले लोगों का पूरा मूल्यांकन करने के लिए तुम्हें सिद्धांत जानने की जरूरत है, है ना? (सही कहा।) हमने इन विशिष्ट अभिव्यक्तियों का उपयोग करके बहुत-सी विशिष्ट अभिव्यक्तियों पर विस्तार से संगति की है ताकि यह मूल्यांकन कर सकें कि किसी व्यक्ति की काबिलियत कैसी है। तो अच्छी काबिलियत वाले लोगों की कुल मिलाकर क्या अभिव्यक्तियाँ हैं? उनके दिलों में आचरण करने और कार्य करने के लिए कुछ विशिष्ट सिद्धांत होते हैं। यहाँ तक कि जब वे सत्य नहीं समझते हैं या उन्होंने अभी तक सत्य नहीं सुना होता है, तब भी उनके पास लोगों और चीजों को देखने और साथ ही आचरण करने और कार्य करने के लिए कुछ सबसे मूलभूत सिद्धांत होते हैं। यानी अपने आत्म-आचरण के लिए उनकी कुछ सीमाएँ होती हैं। कुछ हद तक ये सीमाएँ सत्य सिद्धांतों के अपेक्षाकृत अनुरूप होती हैं या उनके करीब होती हैं और कम-से-कम मानवता के जमीर और विवेक के मानकों के करीब होती हैं। जब वे परमेश्वर के वचनों को खाकर और पीकर और परमेश्वर के वचनों की सिंचाई और प्रावधान स्वीकार कर कुछ सत्य समझने लगते हैं, उसके बाद भले ही उन्होंने कई मामलों या विशेष परिवेशों का अनुभव नहीं किया हो, फिर भी वे अपने दिलों में कुछ सत्य सिद्धांत समझ सकते हैं और उन पर पकड़ बना सकते हैं। फिर वे वास्तविक जीवन में विभिन्न लोगों, घटनाओं और चीजों को सँभालने के लिए ये सिद्धांत लागू करने में समर्थ होते हैं। यकीनन जब वे विभिन्न लोगों, घटनाओं और चीजों को सँभालते हैं, तब यह सिर्फ सरल, एकमुखी मुद्दे सँभालने के बारे में नहीं होता है। इसके बजाय जब उनका विभिन्न जटिल और आपस में जुड़े हुए लोगों, घटनाओं और चीजों से सामना होता है, तब वे उनसे पेश आने और उन्हें सँभालने के लिए परमेश्वर के वचन और सत्य सिद्धांत लागू कर सकते हैं। जब उन मामलों की बात आती है जिनमें सिद्धांत शामिल होते हैं, तब यह अच्छी काबिलियत वाले लोगों की एक अभिव्यक्ति है। क्योंकि उनकी काबिलियत अच्छी है, इसलिए वे परमेश्वर के वचनों के सिंचन और प्रावधान के जरिये विभिन्न लोगों, घटनाओं और चीजों को देखने और सँभालने के लिए खुद परमेश्वर के वचनों में सिद्धांत ढूँढ़ सकते हैं। इस तरह की अच्छी काबिलियत वाले लोग स्वतंत्र रूप से कार्य का प्रभार ले सकते हैं, हर कार्य को स्वयं पूरा कर सकते हैं। यह अच्छी काबिलियत की एक अभिव्यक्ति है। मुख्य अभिव्यक्ति क्या है? (मुख्य अभिव्यक्ति यह है कि वे परमेश्वर के वचनों के सिंचन और प्रावधान के जरिये विभिन्न लोगों, घटनाओं और चीजों को देखने और सँभालने के लिए खुद परमेश्वर के वचनों में सिद्धांत ढूँढ़ सकते हैं, समस्याएँ स्वयं हल करने में समर्थ हो सकते हैं और स्वतंत्र रूप से कार्य का प्रभार ले सकते हैं।) बिल्कुल—परमेश्वर के वचनों को खाकर और पीकर वे सत्य समझ सकते हैं और विभिन्न लोगों, घटनाओं और चीजों को देखने और सँभालने के लिए सिद्धांत ढूँढ़ सकते हैं, अपने आप कार्य का बीड़ा उठा सकते हैं। अच्छी काबिलियत होने का सिर्फ यही मतलब है। इससे पहले हमने कहा कि कार्य का बीड़ा स्वयं उठाने में समर्थ होने के लिए विभिन्न क्षमताओं का होना जरूरी है। अब सत्य सिद्धांतों का उपयोग करके इसे मापने पर, यह अच्छी काबिलियत वाले लोगों की एक अभिव्यक्ति है।

II. औसत काबिलियत की अभिव्यक्तियाँ

औसत काबिलियत वाले लोगों की अभिव्यक्तियाँ क्या हैं? वे निश्चित रूप से अच्छी काबिलियत वाले लोगों से कहीं बदतर हैं। लेकिन चाहे लोगों की काबिलियत अच्छी हो या औसत, परमेश्वर के वचनों का प्रावधान प्राप्त करने और सत्य समझने से पहले उनके पास आचरण करने के लिए सही सिद्धांत नहीं होंगे। आचरण के सिद्धांतों पर पकड़ प्राप्त करने का काम परमेश्वर के वचनों का प्रावधान प्राप्त करने और सत्य समझने लगने की नींव पर किया जाना चाहिए। सिर्फ वास्तविक अनुभवों के जरिये ही व्यक्ति धीरे-धीरे आचरण के सिद्धांत समझने लग सकता है। अगर यह कोई औसत काबिलियत वाला व्यक्ति है तो परमेश्वर के वचन पढ़ते समय वह सिर्फ परमेश्वर के वचनों में व्यक्त मूल अर्थ और अपेक्षित मानक ही समझ सकता है। वह इन चीजों को धर्म-सिद्धांत के लिहाज से समझता है, लेकिन परिस्थितियों से सामना होने पर वह अब भी सत्य सिद्धांत लागू करने में असमर्थ होता है। सिर्फ दूसरों के मार्गदर्शन और प्रावधान के जरिये या बहुत-सी चीजों का अनुभव करने के बाद ही वह कुछ मूलभूत सत्य सिद्धांत समझने लग सकता है। यहाँ “मूलभूत” का क्या मतलब है? इसका मतलब है कि वह जो सिद्धांत समझता है और जिन पर पकड़ बनाता है, वे मुख्य रूप से एकमुखी और अपेक्षाकृत सरल सिद्धांत होते हैं और वे उसे साधारण समस्याएँ सँभालने और हल करने में सक्षम बनाते हैं, लेकिन जटिल परिस्थितियों या संदर्भों से सामना होने पर उसे यह नहीं पता होता कि सिद्धांतों के अनुसार कैसे कार्य करना है। उसे कुछ जटिल समस्याओं या अनेक पहलुओं वाले कामों से निपटने के लिए सत्य समझने वाले लोगों से मार्गदर्शन और मदद पर भरोसा करना पड़ता है। यही औसत काबिलियत वाले लोगों की अभिव्यक्तियाँ हैं। औसत काबिलियत वाले लोगों की अभिव्यक्तियों में क्या प्रमुख है? वे स्वतंत्र रूप से सत्य नहीं समझ पाते हैं या परमेश्वर के वचनों में अभ्यास के सिद्धांत नहीं ढूँढ़ पाते हैं। वे सटीकता से यह नहीं समझ पाते हैं कि सही मायने में परमेश्वर के अपेक्षित मानक क्या हैं। उन्हें एक ऐसे व्यक्ति की जरूरत पड़ती है जो उनके साथ संगति करे, उनका समर्थन करे और चीजों का पुनरीक्षण करने में मदद करे और उन्हें साफ-साफ बताए और याद दिलाए। सिर्फ इसी तरीके से वे जानते हैं : “यह एक सत्य सिद्धांत है। मुझे इसे याद रखना चाहिए। मुझे इसके अनुसार अभ्यास करना चाहिए। मुझे इस कार्य-व्यवस्था के अनुसार ही कार्य कार्यान्वित करना चाहिए।” यह उनकी समझ के लिहाज से है। दूसरी बात, कार्य करने के लिहाज से जब वे कोई ऐसा कार्य कर रहे होते हैं जिसके लिए उनके पास कोई अनुभव नहीं होता है, तो वे विभिन्न लोगों, घटनाओं और चीजों को देखने या सँभालने के लिए सत्य सिद्धांतों को जल्दी से लागू नहीं कर पाते हैं। वे कुछ मूलभूत सत्य सिद्धांत समझने के आधार पर सिर्फ कोई एकमुखी कार्य ही सँभाल पाते हैं। अनेक सत्य सिद्धांतों से जुड़े जटिल कार्य से सामना होने पर उन्हें चीजों का पुनरीक्षण करने और समर्थन देने और उनका भरण-पोषण करने के लिए दूसरों की जरूरत होती है। यही औसत काबिलियत वाले लोगों की अभिव्यक्तियाँ हैं। व्यक्तिगत समझ के लिहाज से उन्हें अपने साथ संगति करने और चीजों का पुनरीक्षण करने में मदद करने के लिए दूसरों की जरूरत होती है। उन्हें बहुत सुनने की जरूरत होती है—सत्य का सिर्फ एक पहलू नहीं, बल्कि विभिन्न पहलू सुनने की जरूरत होती है और अंत में उन्हें किसी ऐसे व्यक्ति की जरूरत होती है जो उन्हें यह बताए कि सत्य के विभिन्न पहलुओं के मूल सिद्धांत क्या हैं ताकि वे उनमें से कुछ सिद्धांत अपने दिलों में समझ सकें। लेकिन जब वे जटिल परिस्थितियों का सामना करते हैं तो उन्हें फिर से यह नहीं पता होता कि कैसे समझना है और उन्हें फिर भी तलाश करने की जरूरत होती है। यह समझ के लिहाज से है। जहाँ तक कार्य में या वास्तविक जीवन में विभिन्न मामले सँभालने का प्रश्न है, समस्याएँ सँभालने की उनकी क्षमता केवल एकमुखी कार्य सँभालने के लिए सत्य सिद्धाँतों का पालन करने के स्तर तक ही पहुँच पाती है। अनेक सत्य सिद्धांतों से जुड़े जटिल कार्य से सामना होने पर उन्हें यह कुछ हद तक मुश्किल लगता है और उन्हें तलाशने की जरूरत पड़ती है और किसी से चीजों का पुनरीक्षण करने के लिए कहना पड़ता है। वे खुद यह गारंटी नहीं दे पाते हैं कि वे कार्य अच्छी तरह से कर सकते हैं और यह तय नहीं कर पाते हैं कि क्या वे जो करते हैं वह सत्य सिद्धांतों के अनुरूप होता है। कभी-कभी उनके कार्य में विचलन होंगे। लेकिन ये विचलन सिर्फ विचलन ही हैं, विकृतियाँ नहीं हैं। अगर ये विकृतियाँ होतीं तो इससे खराब काबिलियत प्रकट होती। विचलनों और विकृतियों में अंतर है : विचलनों का मतलब है कि कार्य पूरी तरह से सत्य सिद्धांतों के अनुरूप नहीं है, पर्याप्त रूप से नहीं किया गया है या इसमें पर्याप्त विचार नहीं है, लेकिन दिशा गलत नहीं है। बात सिर्फ इतनी है कि उनका कार्य पर्याप्त रूप से मानक-स्तर का नहीं होता है क्योंकि उनके पास अपर्याप्त कार्य अनुभव है या यूँ कहें कि सत्य की सतही समझ है और सत्य सिद्धांतों पर ऐसी पकड़ है जो पर्याप्त रूप से सटीक नहीं है। यह मानक-स्तर का होने के पास जा सकता है लेकिन फिर भी पूरी तरह से मानक-स्तर का होने के लिए इसमें सुधार की जरूरत होती है। ये औसत काबिलियत वाले लोगों की अभिव्यक्तियाँ हैं। इस तरह के व्यक्ति की मुख्य विशेषता क्या है? (वह यह है कि वह स्वतंत्र रूप से कार्य की कोई मद ठीक से नहीं कर सकता है; उसे कोई कार्य पूरा करने के लिए दूसरों की मदद और समर्थन की जरूरत होती है।) उसकी विशेषता यह है कि चाहे समझ के लिहाज से हो या अपना कर्तव्य करने के लिहाज से, वह अपेक्षाकृत हीन होता है। आमतौर पर वह स्वतंत्र रूप से कार्य की कोई मद ठीक से नहीं कर पाता है, उसे दूसरों से समर्थन, पुनरीक्षण और अनुबोधन की जरूरत होती है। इसलिए औसत काबिलियत वाले लोगों के पास जो मूलभूत विवेक होना चाहिए वह है चीजें करते समय ज्यादा तलाशना और ज्यादा प्रतीक्षा करना। जब वे किसी चीज की असलियत नहीं देख सकते हैं तो उन्हें फौरन और विनम्रता से तलाशना चाहिए—या तो आधार के रूप में कार्य करने के लिए परमेश्वर के वचनों में खुद सत्य सिद्धांत खोजने चाहिए या फिर ऊपर वालों से तलाशना चाहिए—और आँख मूँदकर या भ्रमित तरीके से कार्य नहीं करना चाहिए। कुछ समय कार्य करने के बाद अगर तुम कई चीजों के बारे में खुद को उलझन में पड़ा पाते हो तो फौरन उनका सारांश प्रस्तुत करो, उन्हें दर्ज करो और ऊपर वालों से तलाशो। इसका उद्देश्य है तुमसे ऊपर जो लोग हैं उनसे पुनरीक्षण करने और यह देखने के लिए कहना कि इस अवधि के दौरान तुमने जो कार्य किया है, उसमें कोई विचलन या कमी तो नहीं है। यह सोचकर बहुत ज्यादा आत्मतुष्ट मत हो कि तुम्हारे पास कार्य अनुभव है और अपने बारे में बहुत ज्यादा अच्छा महसूस मत करो। तुममें आत्म-जागरूकता होनी चाहिए। औसत काबिलियत की अभिव्यक्तियों पर पहले ही चर्चा की जा चुकी है, तो औसत काबिलियत वाले लोगों की विशेषताएँ क्या हैं? (वे स्वतंत्र रूप से कार्य नहीं कर सकते हैं; उन्हें समर्थन, मदद और चीजों का पुनरीक्षण करने के लिए दूसरों की जरूरत होती है।) और परमेश्वर के वचनों को समझने के लिहाज से उनकी क्या विशेषताएँ हैं? (परमेश्वर के वचनों को समझने के लिहाज से वे सिर्फ कुछ मूलभूत सिद्धांत ही समझ सकते हैं लेकिन उन्हें कार्य में व्यावहारिक ढंग से लागू करने में असमर्थ होते हैं।) और कार्यक्षमता के लिहाज से उनकी क्या विशेषताएँ हैं? (कार्यक्षमता के लिहाज से औसत काबिलियत वाले लोग विभिन्न मुद्दों को देखने या सँभालने के लिए सत्य सिद्धांतों को जल्दी से लागू नहीं कर पाते हैं। इसके अतिरिक्त वे कार्य की सिर्फ एक ही मद को बनाए रख पाते हैं; जब कार्य की कई मदों की बात आती है तब वे सिद्धांतों पर पकड़ नहीं बना पाते हैं। वे कार्य की विभिन्न मदों को अच्छी तरह से पूरा करने के लिए उन्हें महत्व या जरूरत के आधार पर प्राथमिकता देने में असमर्थ होते हैं, फिर कार्य को उचित ढंग से व्यवस्थित करने की तो बात ही छोड़ दो। उनके पास कोई ऐसा व्यक्ति होना चाहिए जो चीजों का पुनरीक्षण करे, उन्हें दिशा बतलाए और लगातार उनकी मदद और उनका समर्थन करे।) सही कहा। औसत काबिलियत वाले लोग स्वतंत्र रूप से कोई एकमुखी कार्य कर सकते हैं या एक निश्चित स्तर का कार्य अनुभव होने के आधार पर कोई सरल कार्य सँभाल सकते हैं। लेकिन जटिल मुद्दों से, विशेष रूप से ऐसे कार्य से सामना होने पर जिसमें अनेक सत्य सिद्धांत शामिल हों, वे उलझन में पड़ जाते हैं और उन्हें पता नहीं होता कि अभ्यास कैसे करना है। एक पल वे सोचते हैं कि इसे इस तरीके से करना चाहिए और अगले ही पल सोचते हैं कि इसे उस तरीके से करना चाहिए, लेकिन उन्हें नहीं पता होता कि कौन-सा तरीका सत्य सिद्धांतों के अनुरूप है। वे उन नतीजों का मूल्यांकन करने में असमर्थ हैं जो कार्य पूरा किए जाने के बाद अंत में उत्पन्न हो सकते हैं। ऐसी परिस्थितियों में वे बिना किसी मार्ग के रह जाते हैं। औसत काबिलियत वाले लोग कार्य की एक ही मद के लिए योग्य हो सकते हैं, लेकिन कार्य की कई मदों या थोड़े ज्यादा जटिल कार्य से सामना होने पर वे उलझन में पड़ जाते हैं। उदाहरण के लिए, तुम लोगों में से कुछ अगुआओं और कार्यकर्ताओं को कार्य की एक मद सौंपे जाने पर वे उसे सँभाल सकते हैं, लेकिन अगर उन्हें कार्य की दो-तीन मदें सौंपी जाती हैं तो वे उनका प्रबंध नहीं कर सकते हैं। भले ही वे उन्हें अच्छी तरह से करना चाहते हों, लेकिन वे इसे हासिल नहीं कर सकते हैं। उनके कार्य में व्यस्त हो जाने पर, जैसे ही कोई व्यक्ति किसी भी तरह की कोई समस्या उठाता है, वे उलझन में पड़ जाते हैं और उन्हें नहीं पता होता कि इसे कैसे हल करना है। नतीजतन, कार्य की कोई भी मद अच्छी तरह से नहीं की जाती है। ये औसत काबिलियत वाले लोगों की अभिव्यक्तियाँ हैं। औसत काबिलियत वाले लोग एक साथ दो-तीन कार्य नहीं कर पाते हैं। खासतौर पर जटिल या विशेष परिस्थितियों का सामना करते समय, वे फौरन उलझन में पड़ जाते हैं और उन्हें नहीं पता होता कि क्या करना है। नतीजतन वे जो कार्य अच्छी तरह से कर सकते थे, वह अच्छी तरह से नहीं किया जाता है और कार्य की जिन मदों के लिए वे जिम्मेदार होते हैं उनमें परेशानी आ जाती है और देर हो जाती है। इसलिए औसत काबिलियत वाले लोग कार्य की दो-तीन मदों का बीड़ा नहीं उठा पाते हैं और वे कार्य की सिर्फ सरल, अलग-अलग मदों के लिए ही उपयुक्त होते हैं। कुछ अगुआ और कार्यकर्ता हमेशा कार्य करने को बहुत सरल समझते हैं। जब दूसरे लोग समस्याओं की तरफ ध्यान दिलाते हैं, तब वे हमेशा उदासीन रहते हैं और उन्हें समस्याओं की तरह नहीं देखते हैं, यहाँ तक कि वे यह भी सोचते हैं कि उन लोगों के दिमाग में कुछ गड़बड़ है और वे चीजों को बहुत ही ज्यादा जटिल बना रहे हैं। अंत में बड़ी समस्याएँ उत्पन्न हो जाती हैं और वे उन्हें हल करने में असमर्थ होते हैं और सिर्फ उसके बाद ही वे ऊपर वालों को उनकी रिपोर्ट करते हैं। ऐसे अगुआओं और कार्यकर्ताओं के पास बहुत ही कम अनुभव होता है और उनमें अंतर्दृष्टि की कमी होती है। वे अपने कार्य में हमेशा यह मान लेते हैं कि सब कुछ सुचारू रूप से चलेगा, वे सिर्फ कुछ विनियमों का पालन करते हैं और हठपूर्वक एक ही मार्ग से चिपके रहते हैं। चाहे उत्पन्न होने वाली समस्याएँ कितनी भी गंभीर हों, वे उन्हें समझने में विफल होते हैं; इससे भी ज्यादा, वे यह समझने में विफल होते हैं कि अगर इन समस्याओं का समाधान नहीं किया गया तो समग्र कार्य में देरी हो जाएगी। ये औसत काबिलियत वाले लोगों की अभिव्यक्तियाँ हैं।

आमतौर पर अगर औसत काबिलियत वाले लोग अपनी मानवता के सभी पहलुओं में मानक-स्तर के हों तो मूल रूप से वे एकमुखी कार्य के लिए सक्षम हो सकते हैं। मैं इसलिए ऐसा कहता हूँ कि वे स्वतंत्र रूप से व्यापक कार्य पूरा नहीं कर सकते हैं क्योंकि उनकी काबिलियत उन्हें सिर्फ एकमुखी कार्य में ही अच्छा करने की अनुमति देती है। जब उनकी रुचियों, शौक और ताकतों से संबंधित किसी कार्य की बात आती है तो अपनी काबिलियत के लिहाज से वे इसके लिए सक्षम हो सकते हैं। लेकिन बहुमुखी कार्य की जटिलताओं से सामना होने पर वे उलझन में पड़ जाते हैं। अगर उनके पास कुछ व्यावहारिक अनुभव हो तो भी उनकी काबिलियत उस कार्य के लिए पर्याप्त नहीं होती है। कुछ लोग कहते हैं, “क्या ऐसा इसलिए है क्योंकि मैं छोटा हूँ?” नहीं, ऐसी बात नहीं है। अगर तुम्हारी काबिलियत औसत है तो भले ही तुम चालीस-पचास वर्ष की आयु तक पहुँच जाओ, फिर भी तुम बहुमुखी कार्य का बीड़ा उठाने के लिए सक्षम नहीं होगे। मैं ऐसा क्यों कहता हूँ? कार्य का वास्तव में निर्वहन करने के माध्यम से कुछ अनुभव इकट्ठा करने के बाद तुम एकमुखी कार्य सँभालने में सक्षम हो सकते हो। लेकिन तुम स्वतंत्र रूप से अच्छी तरह से कार्य पूरा करने में सिर्फ उन परिस्थितियों में समर्थ होते हो जहाँ तुम्हारे पास मार्गदर्शन हो, चीजों का पुनरीक्षण करने के लिए कोई हो या दूसरों से अनुवर्ती कार्रवाई हो—तुम स्वतंत्र रूप से बहुमुखी कार्य का बीड़ा उठाने में हमेशा असमर्थ रहते हो। यह बताता है कि तुम औसत काबिलियत वाले हो। कुछ लोग बहुत-से वर्षों तक विभिन्न परिस्थितियों से गुजरकर कुछ अनुभव इकट्ठा करने के बाद और कुछ सत्य सिद्धांत समझने लगने के बाद भी बहुमुखी कार्य का बीड़ा नहीं उठा सकते हैं, खासकर ऐसे कार्य का जहाँ उन्हें स्वतंत्र रूप से उसका प्रभार लेना चाहिए। जब वे जटिल परिस्थितियों का सामना करते हैं, तब वे उलझन में पड़ जाते हैं और कार्यों को उनके महत्व या तात्कालिकता के आधार पर प्राथमिकता नहीं दे पाते हैं। ऐसे लोग निश्चित रूप से औसत काबिलियत वाले होते हैं। कार्य अनुभव व्यक्ति की कार्य क्षमता का सिर्फ एक पहलू दर्शाता है; यह प्रमुख कारक नहीं है। व्यक्ति की काबिलियत और विभिन्न पहलुओं में उसकी क्षमताएँ प्रमुख कारक होते हैं। कार्य अनुभव सिर्फ कुछ संदर्भ प्रदान करता है। यकीनन कार्य अनुभव भी कीमती है क्योंकि यह व्यक्तिगत अनुभव से उत्पन्न होता है, लेकिन यह व्यावहारिक कार्य अनुभव तुम्हें बहुमुखी कार्य के सिद्धांतों पर ज्यादा सटीकता से पकड़ बनाने में सक्षम नहीं बना सकता है। अगर तुम्हारी काबिलियत अच्छी है और तुम सही मायने में सत्य सिद्धांत समझते हो तो भले ही तुम्हारे पास कोई कार्य अनुभव न हो या तुम्हारा व्यक्तिगत अनुभव व्यापक न हो, फिर भी तुम अपने आप समग्र कार्य का बीड़ा उठा सकते हो और स्वतंत्र रूप से कार्य का प्रभार ले सकते हो। लेकिन औसत काबिलियत वाले लोग अपने आप समग्र कार्य पूरा नहीं कर सकते हैं; वे सिर्फ एकमुखी कार्य पूरा कर सकते हैं और उन्हें लगातार अनुबोधन, पुनरीक्षण, मदद और मार्गदर्शन की जरूरत होती है। इसलिए तुममें से जो लोग औसत काबिलियत वाले हो, तुम यह मत सोचो कि एकमुखी कार्य में अच्छा करने में समर्थ होने का मतलब है कि तुम बहुमुखी कार्य के लिए सक्षम हो सकते हो या स्वतंत्र रूप से कार्य का प्रभार ले सकते हो। यह एक वहम और गलत समझ है। अपने आप एकमुखी कार्य पूरा करने में समर्थ होने और अपने आप बहुमुखी कार्य पूरा करने में समर्थ होने में अंतर है—वह है स्वतंत्र रूप से कार्य का प्रभार लेने में समर्थ होना। यह कुछ ऐसा है जो तुम लोग अनुभव के जरिये धीरे-धीरे जानने लगोगे। हो सकता है कि ये शब्द समझने में आसान न हों—सिर्फ वे लोग ही इन्हें समझ सकते हैं जिन्होंने कई वर्षों तक अगुआओं या कार्यकर्ताओं के रूप में सेवा की है और जिनके पास व्यावहारिक अनुभव है। साधारण भाई-बहन शायद न समझें, है ना? जिन अगुआओं और कार्यकर्ताओं ने बहुमुखी कार्य का बीड़ा उठाया है उनके पास व्यावहारिक अनुभव है और वे इसमें अंतरों को समझते हैं—वे जिस तरीके से अपना कार्य करते हैं उसमें उनके सिद्धांत होते हैं। लेकिन औसत काबिलियत वाले लोग इसमें पीछे रह जाते हैं। तो इस प्रकार औसत काबिलियत वाले लोगों की अभिव्यक्तियाँ संक्षेप में पूरी तरह से प्रस्तुत कर दी गई हैं।

III. खराब काबिलियत की अभिव्यक्तियाँ

आओ, इसके बाद हम खराब काबिलियत वाले लोगों की अभिव्यक्तियाँ संक्षेप में प्रस्तुत करें। खराब काबिलियत वाले लोगों की अभिव्यक्तियाँ निश्चित रूप से औसत काबिलियत वाले लोगों से बदतर होती हैं। खराब काबिलियत वाले लोगों की अभिव्यक्तियाँ क्या हैं? वे ये हैं कि हालाँकि वे परमेश्वर के वचनों की उनकी अपनी तलाश के माध्यम से या उन्हें खाने और पीने के माध्यम से शाब्दिक स्तर पर परमेश्वर के वचनों के हर वाक्य और अंश का मतलब—और साथ ही परमेश्वर के इरादे और अपेक्षाएँ क्या हैं इन्हें भी—समझ सकते हैं, वे सत्य सिद्धांत या परमेश्वर के अपेक्षित मानक बिल्कुल भी नहीं समझते हैं। यानी वे, लोगों और चीजों को कैसे देखना है या कैसे आचरण करना है और कैसे कार्य करना है इसके लिए परमेश्वर के अपेक्षित मानकों को नहीं समझते हैं और न ही वे यह समझते हैं कि इसमें शामिल सत्य सिद्धांत क्या हैं। जब वे अपने आप परमेश्वर के वचनों को खाते और पीते हैं, तब वे इन चीजों को नहीं समझ सकते हैं, और दैनिक जीवन में लोगों, घटनाओं और चीजों के साथ अनुभव होने के बाद भी वे नहीं समझ सकते हैं। यहाँ तक कि संगति के बाद भी वे इस बारे में अस्पष्ट रहते हैं कि सत्य सिद्धांत क्या हैं। इस तरह के व्यक्ति की एक विशेषता होती है : वैसे तो वह नहीं समझता कि सत्य सिद्धांत क्या हैं, लेकिन वह अपनी भावनाओं पर भरोसा करके उन विनियमों को संक्षेप में प्रस्तुत कर सकता है जिनका उसे पालन करने की जरूरत है। जिन्हें वह याद रख सकता है वे हैं विनियम—एक तरह का सख्त सिद्धांत या नियमों का समूह। उदाहरण के लिए, परमेश्वर सत्य सिद्धांतों के एक पहलू पर संगति करता है, इस संबंध में लोगों की सकारात्मक अभिव्यक्तियों, नकारात्मक अभिव्यक्तियों, शुद्ध समझ और विकृत समझ वगैरह के उदाहरण देता है—खराब काबिलियत वाले लोग अंत में इससे क्या प्राप्त करते हैं? वे कहते हैं, “अब मुझे यह समझ आ गया है। परमेश्वर व्यक्ति को फलाँ-फलाँ चीजें करने की अनुमति नहीं देता है। परमेश्वर फलाँ-फलाँ चीजें खाने की अनुमति नहीं देता है। परमेश्वर फलाँ-फलाँ शब्द कहने या उन शब्दों का उपयोग करने की अनुमति नहीं देता है।” उन्हें यही बातें याद रहती हैं और वे सख्ती से इनका पालन करते हैं, वे सोचते हैं कि यही सत्य सिद्धांत हैं। उनका मानना है कि अगर वे इन विनियमों, कहावतों और कार्य करने के तरीकों का पालन करते हैं तो वे सत्य सिद्धांतों का पालन कर रहे हैं। चाहे तुम उनसे कितना भी कहो कि यह सिर्फ विनियमों का पालन करना है, वे इसे स्वीकार नहीं करेंगे। वे इन विनियमों का पालन करने पर अड़ जाते हैं, उनका मानना है कि यह परमेश्वर के वचनों का अभ्यास करना और सत्य का अभ्यास करना है। जिन लोगों में कोई आध्यात्मिक समझ नहीं होती है उनसे निपटने का कोई तरीका नहीं है। अगर वे विनियमों का पालन करने को तैयार हैं तो उन्हें ऐसा करने दो—जब तक उनके इरादे गलत न हों तब तक कोई बात नहीं। उदाहरण के लिए, एक बार मैंने कहा, “जब तुम लोग प्रार्थना करते हो, तब तुम्हें भक्तिमय होना चाहिए; लापरवाही से प्रार्थना मत करना। उपयुक्त परिवेशों में प्रार्थना करने के लिए घुटने टेकना, प्रार्थना करने के लिए परमेश्वर के सामने खुद को दंडवत करना सबसे अच्छा है और प्रार्थना के दौरान तुम्हें परमेश्वर के सामने खुद को शांत करना चाहिए और एकाग्र दिल से प्रार्थना करनी चाहिए। यह भक्तिमय होना और अपने पास परमेश्वर का भय मानने वाला दिल होना है।” खराब काबिलियत वाले लोगों ने यह सुनने के बाद सिर्फ एक विनियम याद रखा : “भक्ति और परमेश्वर का भय मानने वाले दिल से प्रार्थना करने के लिए व्यक्ति को घुटने टेकने चाहिए।” उन्होंने प्रार्थना करने के लिए घुटने टेकने को एक सत्य सिद्धांत माना और उसी के अनुसार इसका पालन किया, उनका मानना था कि यह सत्य का अभ्यास करना है। इसलिए, चाहे परिवेश कोई भी हो, वे प्रार्थना करने के लिए घुटने टेकने पर अड़ जाते थे। यहाँ तक कि जब वे भोजन के समय प्रार्थना करना चाहते, तब भी वे प्रार्थना करने के लिए मेज के नीचे घुटने टेक लेते। खेतों में काम करते समय चाहे जमीन कितनी भी गंदी हो या मिट्टी में कुछ भी हो, वे प्रार्थना करने के लिए घुटने टेक लेते थे। यहाँ तक कि जब अविश्वासियों के बीच उनका आपदाओं या बड़ी घटनाओं से सामना होता था, तब भी अगर वे परमेश्वर से प्रार्थना करना चाहते तो उन्हें घुटने टेकने और प्रार्थना करने के लिए कोई गुप्त जगह ढूँढ़नी पड़ती थी। उनका मानना था कि सिर्फ इसी तरह से प्रार्थना करना ही परमेश्वर के इरादों के अनुरूप है, इसलिए चाहे हालात कुछ भी हों, प्रार्थना करने के लिए उन्हें घुटने टेकने ही थे। वे सोचते थे कि ऐसा करके वे सत्य का अभ्यास कर रहे हैं। इसके अतिरिक्त वे खुद को सबसे अधिक भक्तिमय लोगों के रूप में देखते थे, ऐसे लोगों के रूप में जो परमेश्वर के मार्ग का सबसे अधिक करीब से पालन करते हैं, जो सत्य से सबसे ज्यादा प्रेम करते हैं और जो सत्य और परमेश्वर के वचनों के प्रति सबसे ज्यादा समर्पण कर सकते हैं। देखा तुमने, ये खराब काबिलियत वाले लोगों की अभिव्यक्तियाँ हैं। समझ के लिहाज से इस तरह का व्यक्ति हीन और समस्यात्मक होता है। वह हमेशा एक वाक्य या विनियम पर सिद्धांतों को सख्ती से स्थिर कर देता है। वह सत्य समझने के लिए शब्द और ज्ञान समझने की विधि का उपयोग करता है और यकीनन वह विनियमों, शब्दों, कहावतों और औपचारिकताओं का पालन करके सत्य का अभ्यास भी करता है। इससे कोई फर्क नहीं पड़ता कि तुम सत्य सिद्धांतों के बारे में कैसे संगति करते हो, उन्हें सुनने के बाद वह उन्हें सिर्फ वाक्यों, विनियमों, कार्य करने के तरीकों या नारों के रूप में सोचता है। उसके लिए यह सिर्फ नियमों का पालन करने के बारे में है। वह सत्य का अभ्यास करने को इतना ही सरल मानता है, जैसे कि यह सिर्फ इस बात का पालन करना हो कि क्या किया जा सकता है और क्या नहीं किया जा सकता है, बस और कुछ नहीं।

खराब काबिलियत वाले लोग सभी चीजों को मापने और उनसे पेश आने के लिए विनियमों का उपयोग करते हुए लोगों और चीजों को देखते हैं, आचरण करते हैं और कार्य करते हैं। इससे कोई फर्क नहीं पड़ता कि बाहरी परिवेश और आस-पास के लोग, घटनाएँ और चीजें कैसे बदलती हैं, वे बिना किसी बदलाव के लगातार एक ही विनियम का पालन करते हैं। अगर तुम कहते हो कि वे सत्य से प्रेम नहीं करते हैं और सत्य का अभ्यास नहीं करते हैं तो उन्हें अपने दिलों में लगता है कि उनके साथ अन्याय हुआ है। वे कहते हैं, “मैंने इतना त्याग किया है, इतना कष्ट सहा है, परमेश्वर के इतने सारे वचनों का पालन किया है और परमेश्वर के इतने सारे वचनों का अभ्यास किया है—तो तुम यह क्यों कहते हो कि मैं सत्य से प्रेम नहीं करता और सत्य का अभ्यास नहीं करता? तुम यह भी क्यों कहते हो कि मैं विनियमों का पालन करता हूँ? मेरे साथ अन्याय किया जा रहा है!” उनके द्वारा ऐसे शब्द कह पाना कौन-सी समस्या का संकेत देता है? खराब काबिलियत वाले लोगों की मुख्य अभिव्यक्तियाँ क्या हैं? उनकी काबिलियत किस तरीके से खराब है? उनमें सत्य समझने की क्षमता बिल्कुल नहीं होती है, इसलिए चाहे सत्य के किसी भी पहलू पर कितनी भी संगति की जाए, उनके लिए अंत में यह सब कुछ एक सिद्धांत के बजाय कार्य करने का एक तरीका, एक नियम, एक वाक्यांश या एक औपचारिकता बनकर रह जाता है। अगर कोई ऐसा वाक्य कहता है या ऐसे शब्द का उपयोग करता है जो उनके उस नियम का उल्लंघन करता है, तो उनके लिए यह सत्य सिद्धांतों का उल्लंघन है। यह परेशानी वाली बात है। इसलिए एक बात तो यह है कि खराब काबिलियत वाले लोग यह निर्धारित करने के लिए विभिन्न विनियमों, औपचारिकताओं, सिर्फ शब्दों और कार्य करने के तरीकों का उपयोग करते हैं कि खुद उनके पास सत्य वास्तविकता है। इसके अलावा एक और परेशानी वाला मामला है : वे दूसरों को मापने के लिए और यहाँ तक कि परमेश्वर को मापने के लिए भी अक्सर उन धर्म-सिद्धांतों का उपयोग करते हैं जिन्हें वे बार-बार बोलते हैं और उन विनियमों और कार्य करने के तरीकों का उपयोग करते हैं जिनका वे अक्सर पालन करते हैं। मापने के अलावा वे अक्सर दूसरे लोगों और परमेश्वर के बारे में राय भी बनाते हैं और दूसरे लोगों और परमेश्वर को सीमांकित भी करते हैं। उदाहरण के लिए, एक बार मैंने कहा, “मैं आमतौर पर ठंडी चीजें खाने की हिम्मत नहीं करता। उन्हें खाने के बाद मेरा पेट खराब हो जाता है, इसलिए मैं मूल रूप से ये कच्ची और ठंडी खाने की चीजें नहीं खाता।” एक खराब काबिलियत वाले व्यक्ति ने यह सुन लिया और वह बोला, “अब मैं तुम्हें समझ गया। भविष्य में मुझे यह सुनिश्चित करना होगा कि मैं तुम्हें कच्ची और ठंडी खाने की चीजें न दूँ। किसी भी हालात में मैं तुम्हें कभी भी कच्ची और ठंडी खाने की चीजें खाने नहीं दूँगा।” लेकिन जब गर्मियों का मौसम आया और मौसम बेहद गर्म हो गया और खेत में स्ट्रॉबेरी पक गई, तो एक दिन मैंने खेत में दो स्ट्रॉबेरी खा लीं और इसे देखकर उसके मन में ये विचार आए : “क्या ऐसा नहीं है कि तुम कभी भी कच्ची और ठंडी चीजें नहीं खाते? क्या स्ट्रॉबेरी शीतल नहीं होतीं? क्या तुमने इससे पहले नहीं कहा था कि शीतल चीजें खाने से तुम्हारे पेट में परेशानी होने लगती है? तो फिर आज तुम स्ट्रॉबेरी क्यों खा रहे हो? क्या तुम झूठ नहीं बोल रहे हो?” उसने अपने दिल में यह सोचा; बस इतना था कि उसने इसे जोर से नहीं कहा। मुझे बताओ, क्या मामलों के बारे में उसका मत सही था? (नहीं।) यह कैसे गलत था? (परमेश्वर ने एक चीज जिस संदर्भ में कही थी उस संदर्भ का ध्यान रखे बिना उसने उस चीज को चीजें मापने के विनियम के रूप में ले लिया।) उसे नहीं पता था कि मेरे इन वचनों का क्या मतलब है। सामान्य हालातों में कच्ची और ठंडी चीजें खाने से मेरे पेट में परेशानी होने लगती है लेकिन इसके अपवाद भी हैं। उदाहरण के लिए, जब मैं शारीरिक कार्य कर रहा होता हूँ और मेरा शरीर गर्म हो जाता है और उसके साथ ही, मौसम भी गर्म हो जिसमें तापमान करीब तीस डिग्री तक पहुँच गया हो और तब वे कच्ची और ठंडी खाने की चीजें इतनी बर्फीली नहीं हों, तो ऐसे में मैं उन्हें थोड़ी मात्रा में खा सकता हूँ। ऐसा नहीं है कि मैं उन्हें बिल्कुल भी नहीं खा सकता। जब मैंने कहा “उन्हें नहीं खा सकता”, तो मेरा मतलब सामान्य हालातों से था; तपती गर्मी के मौसम में थोड़ी मात्रा में खाने से मुझे कुछ नहीं होता। खराब काबिलियत वाला व्यक्ति इन वचनों को समझ नहीं पाया। जब उसने उन्हें सुना तो वह उन्हें एक विनियम या सूत्र मान बैठा। जब विशेष हालात उत्पन्न हुए तब भी उसने उन्हें इस सूत्र में बिठाने का प्रयास किया। जब उसने देखा कि वे ठीक नहीं बैठ रहे हैं तो वह इसे समझ नहीं पाया : “क्या तुमने नहीं कहा था कि तुम कच्ची और ठंडी चीजें नहीं खा सकते? तो तुम अब उन्हें कैसे खा रहे हो? क्या तुम झूठ नहीं बोल रहे हो?” मेरे वचनों को समझने में उसकी असमर्थता के लिहाज से उसकी अपर्याप्तता कहाँ थी? (उसमें बोध क्षमता बिल्कुल नहीं थी।) उसकी अपर्याप्तता परिवेश और विशेष हालातों में बदलावों के आधार पर इस मामले के बारे में राय बनाने और समझने में असमर्थता में निहित थी। अगर पर्याप्त काबिलियत वाला व्यक्ति इसे देखता है तो वह जान जाएगा कि कार्य करने और मेरे शरीर के गर्म हो जाने के बाद और साथ ही मौसम के गर्म होने और फलों के बहुत ज्यादा ठंडे नहीं होने पर थोड़ी मात्रा में खाना मेरे लिए कोई समस्या नहीं है और यह बहुत ही सामान्य है। वे इस मामले को समझ सकते हैं और इसका मतलब निकाल सकते हैं। लेकिन खराब काबिलियत वाला व्यक्ति इसका मतलब नहीं निकाल सकता; वह इस बिंदु पर अटक जाता है और अपने दिल में धारणाएँ बना लेता है। एक बार धारणाएँ बन जाने पर क्या नतीजा होता है? यह आसानी से उसे राय बनाने और निंदा करने की तरफ ले जाता है। क्या यही बात नहीं है? (हाँ।) यकीनन यह छोटा मामला कोई बड़ा मुद्दा नहीं है, लेकिन अपने दिल में वह इसे जाने नहीं दे सकता : “क्या यह झूठ बोलना नहीं है? तो तुम भी झूठ बोलते हो!” देखा तुमने, वह इस बहुत छोटे-से मामले को भी सीमांकित करने और फैसला सुनाने में फुर्ती करता है। और यह प्रमुख मुद्दों का सामना करने से भी पहले है—उसने पहले से ही धारणाएँ बना ली हैं। खराब काबिलियत वाले लोग ऐसे छोटे मामलों की भी असलियत नहीं देख पाते हैं और उनमें जरा भी भेद पहचानने की क्षमता नहीं होती है। चाहे वे किसी भी मुद्दे को देख रहे हों, वे विनियमों को सख्ती से लागू करते हैं। उनका मानना है कि सत्य सिर्फ उन्हीं लोगों के पास होता है जो विनियमों का पालन कर सकते हैं। इससे कोई फर्क नहीं पड़ता कि तुम्हारे शब्द और क्रियाकलाप सत्य सिद्धांतों से कैसे मेल खाते हैं, जब तक वे ऐसे लोगों की धारणाओं और कल्पनाओं के खिलाफ जाते हैं और उन विनियमों से टकराते हैं जिन्हें ऐसे लोग पहचानते हैं, तब तक वे अपने दिलों में तुम्हारे बारे में राय बनाएँगे और तुम्हारी निंदा करेंगे। भले ही वे इसे जोर से न कहें, लेकिन वे तुम्हारे खिलाफ धारणाएँ या पूर्वाग्रह बनाएँगे। खराब काबिलियत वाले ये लोग चाहे कितने भी धर्मोपदेश सुनें या उनके साथ सत्य के किसी भी पहलू पर संगति की जाए, वे हमेशा हर चीज को एक कथन, कार्य करने के तरीके या विनियम तक सीमित कर देते हैं और वे इन कथनों, कार्य करने के तरीकों और विनियमों का बड़े जोश से पालन करते हैं; वे यह तक मानते हैं कि वे ऐसे लोग हैं जो सत्य का अभ्यास करते हैं और सही मायने में सत्य के प्रति समर्पण करते हैं और सही मायने में परमेश्वर का भय मानते हैं। यहाँ तक कि वे कभी-कभी खुद को भावुक करके रोने लगते हैं, सोचते हैं कि वे सही मायने में परमेश्वर से प्रेम करते हैं और दुनिया में उनसे ज्यादा परमेश्वर से प्रेम कोई नहीं करता। दरअसल वे सिर्फ एक ही विनियम या कार्य करने का एक ही तरीका अपनाते हैं। वे इस तरीके से अपना अभ्यास करते हैं और बिना किसी बदलाव के इसमें लगे रह सकते हैं, यह मानते हुए कि उन्होंने सत्य प्राप्त कर लिया है और वे परमेश्वर द्वारा पूर्ण बनाए जा चुके हैं। मुझे बताओ, क्या यह परेशानी वाली बात नहीं है? (हाँ।)

क्या तुम लोग अक्सर ऐसे उदाहरण देखते हो जहाँ लोग विनियमों का पालन करते हैं? (हाँ।) उदाहरण के लिए, तुम खाना पकाने वाले व्यक्ति से कहते हो कि मौसम गर्म हो रहा है, इसलिए उसे हर रोज कुछ ठंडक देने वाली हर्बल चाय बनानी चाहिए या कुछ ठंडा पेय बनाना चाहिए और खाना बनाते समय कुछ ठंडे पकवान परोसने चाहिए—जिसे पश्चिमी लोग सलाद कहते हैं—ताकि लोगों की भूख बढ़े। खराब काबिलियत वाला व्यक्ति इस बात को अच्छी तरह याद कर लेता है : जब मौसम बहुत गर्म होता है तो लोगों को ठंडे पकवान खाने चाहिए और ठंडे पेय पीने चाहिए। वह इसे अच्छी तरह से याद रखता है और इसका पूरी लगन से पालन करता है। लेकिन एक दिन जब तापमान गिरता है तो वह इस बात को अनदेखा कर देता है कि आज ठंड है या नहीं और सोचता है, “अभी गर्मियाँ हैं, इसलिए मुझे ठंडे पकवान और ठंडे पेय बनाने चाहिए। मैं उन्हें हर रोज बनाऊँगा ताकि तुम उनका भरपूर आनंद ले सको, ताकि तुम्हें पूरी तरह से ठंडक मिल सके। चाहे तापमान गिरे या न गिरे, मुझे इसकी परवाह नहीं!” वह न सिर्फ ठंडे पकवान बनाता है बल्कि नूडल्स भी ठंडे पानी में धोता है, फिर भोजन के बाद ठंडे पेय बनाता है, यहाँ तक कि उनमें कुछ बर्फ के टुकड़े भी डाल देता है। यह देखकर कुछ लोग कहते हैं : “आज इतनी ठंड है। फिर भी तुम ठंडे पकवान कैसे बना सकते हो? और यहाँ तक कि तुमने ठंडे पेय में बर्फ के टुकड़े भी डाले हैं—क्या तुम हमें जमा देने का प्रयास कर रहे हो?” खाना पकाने वाले व्यक्ति को बुरा लग जाता है और वह कहता है, “क्या मैं वाकई इतना दुर्भावनापूर्ण हूँ? गर्मियों में इतनी गर्मी है—क्या मैं यह सब सिर्फ इसलिए नहीं कर रहा हूँ ताकि सभी को ठंडक मिले और वे जरा-सा ज्यादा खाएँ? क्या यह सिद्धांतों का पालन करना और सभी के प्रति विचारशील होना नहीं है? मैं गलत कैसे हूँ? और अब तुम कहते हो कि मैं तुम्हें जमा देने का प्रयास कर रहा हूँ—क्या मुझमें सदाचार की वाकई इतनी कमी है? क्या मेरी मानवता वाकई इतनी खराब है? तुम सभी मेरे प्रति बहुत ही ज्यादा विचारशून्य हो!” क्या इस तरीके से खाना पकाकर वह सिद्धांतों का पालन कर रहा है? यहाँ क्या सिद्धांत है? यहाँ सिद्धांत है मौसम और तापमान के अनुसार भोजन और पेय को समायोजित करना। गर्मियों में जब मौसम गर्म होता है तो अपेक्षाकृत ठंडी खाने-पीने की चीजों का सेवन करना जो लोगों की भूख बढ़ा सकें—यह एक सिद्धांत है, है ना? यह एक सिद्धांत है। लेकिन तापमान में अचानक गिरावट के चलते अब इस सिद्धांत को कैसे लागू किया जाना चाहिए? (जब तापमान अचानक गिरता है तो खाना पकाने वाला व्यक्ति अब ठंडे पकवान या सलाद बनाने पर अड़ा नहीं रह सकता जैसे उसे पहले सलाह दी गई थी, बल्कि उसे मौसम के आधार पर समायोजन करना चाहिए और गर्म पकवान बनाने चाहिए। वह विनियमों का पालन नहीं कर सकता।) सही कहा। जब गर्मियों में कभी-कभार मौसम ठंडा हो जाता है तो तुम गर्मियों में ठंडे पकवान और ठंडे पेय बनाने पर अड़े नहीं रह सकते—तुम इस विनियम का पालन नहीं कर सकते। जब तापमान अचानक गिरता है, तो लोगों द्वारा सेवन की जाने वाली खाने-पीने की चीजें भी तुरंत बदल जानी चाहिए। ठंडे पकवान और ठंडे पेय अब और नहीं बनाए जाने चाहिए और बर्फ के टुकड़े तो निश्चित रूप से नहीं डाले जाने चाहिए। बल्कि तुम्हें गर्म पकवान पकाने चाहिए, कुछ गर्म नूडल्स बनाने चाहिए, तापमान और मौसम के अनुसार खाने-पीने की चीजें समायोजित करनी चाहिए। यही सिद्धांत है। लेकिन खराब काबिलियत वाला व्यक्ति तापमान या मौसम की स्थिति की परवाह किए बगैर जब तक गर्मियाँ हैं तब तक ठंडे पेय और ठंडे पकवान बनाने में लगा रहता है—यहाँ क्या समस्या है? (विनियमों का पालन करना।) यह विनियमों का पालन करना है, हालातों के अनुसार लचीले ढंग से सिद्धांतों को लागू करने में असमर्थ होना है। ये खराब काबिलियत वाले लोगों की इस लिहाज से अभिव्यक्तियाँ हैं कि वे आमतौर पर चीजें कैसे करते हैं—वे एक कथन याद रखते हैं और उसे एक विनियम मान लेते हैं जिसका उन्हें पालन करना है और इससे कोई फर्क नहीं पड़ता कि परिवेश, लोग, घटनाएँ और चीजें कैसे बदलती हैं, वे मामले सँभालने के लिए सिद्धांतों को लचीले ढंग से लागू नहीं कर पाते हैं। दरअसल, भोजन और पेय के संबंध में सिद्धांत स्थापित करने से जो नतीजा हासिल किया जाना है वह यह सुनिश्चित करना है कि लोग इस तरह से खाना खाएँ कि उनके शरीर को आराम महसूस हो। ऐसे सिद्धांत विनियम बिल्कुल भी नहीं होते हैं। लेकिन जो लोग विनियमों का पालन करते हैं, वे तापमान या मौसम का ध्यान रखे बिना और इस बात की परवाह किए बिना कि तुम्हें खाकर अच्छा महसूस होता है या नहीं, जब तक गर्मियाँ रहती हैं तब तक ठंडे पकवान और ठंडे पेय बनाते रहते हैं—इसे विनियमों का पालन करना कहते हैं। सिद्धांतों के अनुसार अभ्यास करने का मतलब है कि की गई हर चीज वही अंतिम अच्छा नतीजा हासिल करने के इर्द-गिर्द घूमती है। लेकिन विनियमों का पालन करने से नतीजा नजरअंदाज हो जाता है और सिर्फ औपचारिकताओं और कार्य करने के तरीकों पर ध्यान केंद्रित रहता है। खराब काबिलियत वाले लोग ठीक इसी तरह से मुद्दे सँभालते हैं—इससे कोई फर्क नहीं पड़ता कि कौन-सी चीजें उत्पन्न होती हैं, वे उन्हें सँभालने के लिए इसी नजरिए का उपयोग करते हैं।

खराब काबिलियत वाले लोग अपने रास्ते में आने वाली किसी भी चीज की असलियत नहीं देख पाते हैं। यहाँ तक कि परमेश्वर के वचन पढ़ते समय या धर्मोपदेश सुनते समय भी उनकी समझ में कुछ विकृति रहती है और उनमें अनिवार्य रूप से विचलन शामिल होते हैं। वे एक विनियम, कार्य करने के तरीके या अनुष्ठान का पालन कर रहे होते हैं जो सत्य सिद्धांतों से पूरी तरह से भिन्न होता है और नतीजतन कई विकृत चीजें उत्पन्न होती हैं। यह कहा जा सकता है कि किसी भी मामले के बारे में खराब काबिलियत वाले लोगों की समझ में कुछ हद तक विकृत प्रकृति हमेशा रहती है। वैसे तो वे सरल और आसानी से प्रबंधित करने योग्य चीजों में विकृति दिखाए बिना आज्ञाकारिता और समर्पण हासिल कर सकते हैं, लेकिन जब सिद्धांत-आधारित मामलों या अपेक्षाकृत जटिल मुद्दों की बात आती है तो वे सत्य सिद्धांतों पर पकड़ नहीं बना पाते हैं और उन्हें सिर्फ विनियमों का पालन करना आता है। तुम समझ रहे हो? (हाँ।) खराब काबिलियत वाले लोगों में सत्य समझने की पूरी तरह से कमी होती है और उन्हें सिर्फ विनियमों का पालन करना आता है। ऐसे लोग काफी परेशान करने वाले भी होते हैं। वे विनियमों का पालन करने में बहुत जोशभरे और दृढनिश्चयी होते हैं। अगर तुम उनके साथ संगति करते हो और कहते हो, “तुम जो कर रहे हो वह विनियमों का पालन करना है, सत्य सिद्धांतों का पालन करना नहीं है” तो वे इसे स्वीकार नहीं कर सकते हैं। उन्हें लगता है : “मैं दृढ़तापूर्वक सिद्धांतों का पालन कर रहा हूँ और दूसरों के साथ समझौता नहीं कर सकता! दूसरे लोग सिद्धांतों का पालन नहीं करते हैं और इसके लिए उनकी निंदा की जाती है, लेकिन जब मैं उनका पालन करता हूँ तो मेरी भी निंदा की जाती है। यह अनुचित है!” देखो वे कितने जिद्दी हैं, तुम उन्हें मना ही नहीं सकते। क्या तुम लोगों का ऐसे लोगों से सामना हुआ है? (हाँ।) उदाहरण के लिए, मैं कुछ लोगों से कहता हूँ, “अगर तुम नृत्य सीखना चाहते हो तो तुम प्रशिक्षण लेने के लिए हर रोज दो घंटे अलग रख सकते हो जब कार्य की व्यस्तता न हो। अगर तुम एक अवधि तक लगे रहे तो तुम इसे सीख लोगे।” वे “हर रोज दो घंटे प्रशिक्षण में लगे रहो” वाक्यांश याद रखते हैं और मानते हैं कि ऐसा करना सत्य का अभ्यास करना है और सिद्धांतों पर कायम रहना है। इसके बाद वे जो कर्तव्य कर रहे हों वह भले ही कितना ही व्यस्तता भरा हो, वे हर रोज दो घंटे नृत्य के प्रशिक्षण में लगे रहते हैं। ऐसी समयावधि के दौरान जब कलीसियाई कार्य सुबह से शाम तक बहुत व्यस्तता भरा रहता है और जब उनके पास देने के लिए दिन में असल में दो घंटे भी नहीं होते हैं, तब भी वे दो घंटे नृत्य का प्रशिक्षण लेने पर अड़े रहते हैं। जब दूसरे लोग उन्हें याद दिलाते हैं कि इससे कलीसियाई कार्य में देरी हो सकती है तो वे सुनने से इनकार कर देते हैं और कहते हैं, “परमेश्वर ने मुझे हर रोज दो घंटे नृत्य का प्रशिक्षण लेने का निर्देश दिया है। मुझे यह करना ही होगा। अगर मैं ऐसा नहीं करता हूँ तो इसका मतलब है कि मैं अवज्ञाकारी हूँ और मुझमें कोई समर्पण नहीं है।” अगर तुम उन्हें ऐसा नहीं करने के लिए कहते हो तो वे अनिच्छुक होते हैं। वे कार्य की जरूरतों या परिवेश की जरूरतों के आधार पर चीजों को लचीले ढंग से सँभालने या मेरे वचनों को लचीले ढंग से लागू करने में असमर्थ होते हैं। वे नहीं समझते हैं कि उन्हें दो घंटे प्रशिक्षण क्यों लेना चाहिए, दो घंटे प्रशिक्षण लेने का क्या महत्व है या यह क्या नतीजा हासिल करने के लिए है। वे इन चीजों को नहीं समझते हैं और इनके बारे में अस्पष्ट होते हैं। उनके लिए सत्य का अभ्यास करने का सीधा-साधा मतलब है केवल एक कथन, एक विनियम या एक औपचारिकता का पालन करना—जो उनकी राय में सत्य का अभ्यास करना है। इससे कोई फर्क नहीं पड़ता कि कोई नतीजा हासिल होता है या नहीं, या फिर वह नतीजा कैसा भी हो, वे अड़ियल ढंग से एक ही मार्ग पर चलने में लगे रहते हैं, चाहे कुछ भी हो जाए, यहाँ तक कि अगर उन्हें दस बैल खींचें तो भी वे वापस मुड़ने से इनकार कर देते हैं। भले ही वे अपने अभ्यास में भटक जाएँ, वे इसे लगातार उसी तरीके से करते रहेंगे। उन्हें यह बताए जाने पर भी कि वे बेतुके हो रहे हैं, वे ऐसा करने पर अड़े रहते हैं। क्या ऐसे लोग बहुत परेशान करने वाले नहीं होते हैं? उनके साथ चाहे कोई भी संगति करे, यह काम नहीं करता। जब तुम श्रमसाध्य तरीके से चीजों को स्पष्ट रूप से समझा देते हो, उसके बाद हो सकता है कि आज वे इस मामले को समझ जाएँ, लेकिन कल वे किसी दूसरे मामले में विनियमों का पालन करेंगे, हमेशा विनियमों का पालन करते रहेंगे और तुम्हें लगातार उन्हें सुधारना पड़ेगा। वे तेजी से या तो बाईं तरफ मुड़ रहे हैं या फिर दाईं तरफ और वे या तो इस तरह के मामले में या फिर उस तरह के मामले में भटक रहे हैं—वे बिना रुके लगातार भटकते रहते हैं। उन्हें देखकर तुम चिंतित हो उठते हो, लेकिन तुम कितना भी प्रयास कर लो, उन्हें ठीक नहीं कर सकते। क्यों? क्योंकि उनकी काबिलियत बहुत ही ज्यादा खराब होती है। वे कभी भी सकारात्मक और नकारात्मक चीजों, सही और गलत, ठीक और दोषपूर्ण, सत्य और विनियमों में अंतर नहीं कर सकते। उनके पास इन मामलों को सीमांकित करने का कोई मानक नहीं होता है, उनमें उन्हें सीमांकित करने की कोई क्षमता नहीं होती है और वे बस उन्हें सीमांकित कर ही नहीं सकते हैं। इसलिए, खराब काबिलियत वाले लोग सिर्फ विनियम-आधारित कार्य और कामकाज कर सकते हैं या ऐसा एकमुखी कार्य कर सकते हैं जिसमें सत्य सिद्धांत शामिल नहीं होते हैं, जैसे कि हर रोज एक नियमित कार्यक्रम का पालन करना, एक निश्चित समय पर एक चीज करना और दूसरे निर्धारित समय पर दूसरी चीज करना—यानी वे सिर्फ उन सरल कामों को सँभाल सकते हैं जिनमें कार्यक्रम का, औपचारिकताओं का और चीजें करने के एक तरीके का पालन करना कार्य का अच्छी तरह से निर्वहन करने के लिए पर्याप्त होता है। लेकिन वे ऐसा कार्य नहीं सँभाल सकते हैं जो जरा-सा ज्यादा जटिल हो। एक बार जब यह जरूरी हो जाता है कि वे सत्य सिद्धांतों के अनुसार कार्य करें और कुछ खास नतीजे प्राप्त करें, तो वे इसे पूरा करने में असमर्थ होते हैं। अगर तुम उन्हें कार्य की कोई ऐसी मद सौंपते हो जिसके लिए उन्हें सत्य सिद्धांतों को लचीले ढंग से लागू करने, विभिन्न मुद्दों को जैसे उचित हो वैसे सँभालने और परिवेश के अनुसार अनुकूल बनने की जरूरत हो तो वे उलझन में पड़ जाते हैं और उसे पूरा नहीं कर पाते हैं। उन्हें अपनी मदद करने और निर्देश देने के लिए कोई व्यक्ति चाहिए होता है; तुम उनसे स्वतंत्र रूप से कार्य को अच्छी तरह से करने की अपेक्षा नहीं कर सकते। ऐसे लोगों से कैसे पेश आना चाहिए? हालाँकि वे हर रोज नियमित रूप से अपना कर्तव्य करने में लगे रह सकते हैं, लेकिन अचानक आई परिस्थितियों से सामना होने पर उन्हें नहीं पता होता कि कैसे प्रतिक्रिया करनी है और यहाँ तक कि हो सकता है वे अपना कर्तव्य करना भी बंद कर दें। ऐसे लोगों के लिए यह जरूरी होता है कि उनके कार्य के बारे में बार-बार पूछताछ की जाए और उसका निरीक्षण किया जाए, यह पूछा जाए, “इस अवधि के दौरान क्या कलीसियाई कार्य में कोई गड़बड़ियाँ या विघ्न-बाधाएँ उत्पन्न हुई हैं? क्या ऐसी कोई जटिल समस्या थी जिसे कैसे सँभालना है यह तुम्हें नहीं पता था?” इस पर सोच-विचार करने के बाद वे कहते हैं, “इस अवधि के दौरान सब कुछ अच्छा रहा है। हर कोई अपना कर्तव्य कर रहा है और सामान्य रूप से सभा कर सकता है और परमेश्वर के वचनों को खा और पी सकता है। किसी ने भी गड़बड़ नहीं की है या बाधा नहीं डाली है और मैंने किसी को भी दूसरों को गुमराह करने के लिए भ्रांतियाँ फैलाते नहीं सुना है।” वे किसी भी समस्या की पहचान नहीं कर सकते हैं और उन्हें नहीं पता होता कि क्या रिपोर्ट करना है और यहाँ तक कि वे सवाल भी नहीं उठा सकते हैं। इसलिए, तुम उनसे वास्तविक जीवन में या अपना कर्तव्य करते समय उत्पन्न होने वाले मुद्दे अपने आप सँभालने या हल करने की उम्मीद नहीं कर सकते। न ही तुम उनसे यह उम्मीद कर सकते हो कि जब उन्हें नहीं पता होगा कि किसी चीज को कैसे सँभालना है तो वे अपने से ऊपर वालों से मदद माँगेंगे या उनसे सवाल पूछेंगे। वे इनमें से कुछ भी हासिल नहीं कर सकते हैं क्योंकि उनकी काबिलियत अपर्याप्त है। अगर ऐसे लोग अपने से ऊपर वालों को समस्याओं की रिपोर्ट नहीं करते हैं तो दूसरे लोग यह सोच सकते हैं कि उन्हें कोई समस्या नहीं है। लेकिन ऐसा नहीं है। वे साधारण समस्याओं को भी पहचान नहीं सकते हैं, यहाँ तक कि जब उनके सामने समस्याओं का ढेर लग जाता है तो भी वे उन्हें समस्याओं की तरह नहीं देखते हैं। और इसलिए वे समस्याओं को हल भी नहीं करते हैं। उनके पास एक सिर होता है जिस पर दो आँखें और दो कान होते हैं; वे देख सकते हैं, सुन सकते हैं और बोल सकते हैं और फिर भी वे समस्याओं को पहचान नहीं सकते हैं या उन्हें हल नहीं कर सकते हैं। उनमें समस्याएँ पहचानने और उन्हें सँभालने की काबिलियत और क्षमता की पूरी तरह से कमी होती है, इसलिए वे दिखने में चाहे कितने भी घाघ क्यों न लगें, यह किसी काम का नहीं है। वे जो देखते या सुनते हैं, उसे ग्रहण नहीं कर सकते हैं और अपने मन में संसाधित नहीं कर सकते हैं ताकि यह सोच सकें और भेद पहचान सकें कि क्या ये समस्याएँ हैं या उन्हें कैसे सँभालना चाहिए। अगर वे सत्य सिद्धांतों से जुड़ी समस्याएँ सँभाल नहीं सकते हैं तो वे अपने से ऊपर के लोगों को उनकी रिपोर्ट भी नहीं करेंगे। वे इसमें से कुछ भी करने में पूरी तरह से असमर्थ होते हैं। क्या यह नहीं दर्शाता है कि उनमें खराब काबिलियत है? क्या ये खराब काबिलियत वाले लोगों की अभिव्यक्तियाँ नहीं हैं? (हाँ।) अगर तुम खराब काबिलियत वाले किसी व्यक्ति से पूछते हो, “क्या इस अवधि के दौरान कार्य में कोई समस्याएँ हुई हैं? क्या ऐसा कोई क्षेत्र है जहाँ तुम सिद्धांत नहीं समझते हो?” तो वे जवाब देते हैं, “कोई भी समस्या नहीं है; हर कोई व्यस्त रहा है और सब कुछ काफी अच्छा चल रहा है!” उनके लिए सब कुछ बिल्कुल अच्छा है। अगुआ या कार्यकर्ता के रूप में अगर तुम आसानी से उनका विश्वास कर लेते हो जब वे कहते हैं कि सब कुछ अच्छा है, तो तुम बहुत ही ज्यादा बेवकूफ हो और ठीक उतने ही खराब काबिलियत वाले व्यक्ति हो जितने कि वे हैं। अच्छी काबिलियत वाले लोग न सिर्फ समस्याओं के बारे में जानना जानते हैं, बल्कि उन्हें समस्याओं को अपने आप पहचानने में भी समर्थ होना चाहिए। वे समस्याओं को लक्षित करते हुए बातचीत कर सकते हैं और जैसे-जैसे वे बात करते जाते हैं, समस्याएँ स्वाभाविक रूप से सबके सामने आती जाती हैं। जब तुम कोई समस्या ढूँढ़ निकालते हो और किसी खराब काबिलियत वाले व्यक्ति से पूछते हो कि उसने इसे कैसे सँभाला, तो वह जवाब देता है, “कौन-सी समस्या? मेरा ध्यान इस पर कैसे नहीं गया?” खराब काबिलियत वाले लोग समस्याओं की पहचान नहीं कर पाते हैं, इसलिए कार्य करते समय तुम्हें समस्याओं के बारे में जानने और उन्हें पहचानने में कुशल होना चाहिए, समस्याओं को पकड़ लेना चाहिए, उन्हें जाने नहीं देना चाहिए और फिर उन्हें सँभालने और हल करने में सहायता करनी चाहिए। तुम्हें यह जानने की जरूरत है कि खराब काबिलियत वाले लोगों से सवाल पूछते हुए और गपशप करने के अंदाज में पूछताछ करते हुए कैसे बात करनी है, ताकि समस्याओं की पहचान की जा सके। जैसे-जैसे तुम गपशप करते जाओगे, वे अनजाने में खुद ही समस्याओं का जिक्र करने लगेंगे। इस तरह से गपशप किए बिना इन समस्याओं को पहचानना असंभव होगा। तुम उनसे इस तरह से गपशप करते हो, इसलिए वे प्रेरित होते हैं और अचानक इन समस्याओं को पहचान लेते हैं। अगर तुम स्थिति के बारे में जानने के लिए इस नजरिए का उपयोग नहीं करते हो तो वे जिन मामलों को देखते हैं उन्हें समस्या के रूप में नहीं बूझ पाएँगे। इसलिए जब तुम्हारी गपशप के दौरान समस्याओं का पता चलता है तो उन्हें थोड़ा-थोड़ा करके स्पष्ट किया जाना चाहिए, जैसे निचोड़कर टूथपेस्ट निकाला जाता है। जब सभी समस्याएँ हल हो जाएँगी तो वे बस कुछ हद तक शर्मिंदा महसूस करेंगे। क्या यह नहीं दर्शाता है कि उनमें खराब काबिलियत है? (हाँ।) ये खराब काबिलियत वाले लोगों की अभिव्यक्तियाँ हैं : समस्याएँ मौजूद होने पर भी वे उन्हें पहचान नहीं सकते हैं और क्योंकि वे समस्याओं की पहचान नहीं कर सकते हैं, इसलिए वे उनको सामने लाने या उन्हें हल करने में कभी समर्थ नहीं होते हैं। मुझे बताओ, अगर वे समस्याएँ नहीं पहचान सकते हैं, तो क्या वे अपना कार्य अच्छी तरह से कर सकते हैं? क्या वे विनियमों का पालन करके अपना कार्य अच्छी तरह से कर सकते हैं? (नहीं।) बिल्कुल नहीं। यह खराब काबिलियत होने की एक अभिव्यक्ति है। अगर तुम कहते हो कि उनकी काबिलियत खराब है, तो वे यह तक सोचते हैं, “मेरी काबिलियत उत्कृष्ट है! जब परमेश्वर कुछ कहता है, उसके बाद मैं कार्य करने के एक तरीके या विनियम पर तुरंत पकड़ बना लेता हूँ और मैं जीवन भर उसका पालन कर सकता हूँ। देखा? क्या मेरी काबिलियत अच्छी नहीं है? तुम सभी मुख्य बिंदुओं पर पकड़ बनाने में विफल हो जाते हो, लेकिन मैं यह कर पाता हूँ। उदाहरण के लिए, मुझे बताया गया था कि गर्मियों में मौसम गर्म होता है और हमें ठंडे पकवान खाने चाहिए। इसलिए, मैं ठंडे पकवान बनाता रहता हूँ और ठंडे पेय परोसता रहता हूँ—मैं इस निर्देश का पालन कर सकता हूँ। देखा तुमने, तुम लोगों में से कोई भी इसका पालन नहीं कर सकता और तुम हमेशा सिद्धांतों की बात करते रहते हो। क्या सिद्धांत बस विनियम नहीं होते हैं? अगर तुम विनियमों का पालन करते हो तो क्या यह सिद्धांतों का पालन करना नहीं है?” वे यह तक सोचते हैं कि उनकी काबिलियत अच्छी है, उनका मानना है कि वे मुद्दे के मुख्य बिंदुओं पर पकड़ बना सकते हैं और वे एक लंबे धर्मोपदेश से एक अकेला कथन, कार्य करने का तरीका, विनियम या यहाँ तक कि एक वाक्यांश या शब्द भी चुन सकते हैं जिसका उन्हें लगता है कि उन्हें पालन करना चाहिए। मुझे बताओ, क्या यह परेशानी वाली बात नहीं है? ऐसे लोग बहुत ज्यादा हैं। जब तुम सत्य के विभिन्न विवरणों के बारे में संगति करते हो तो वे समझ नहीं सकते हैं और यहाँ तक कह देते हैं, “क्या सिरदर्दी है! तुम बात करना बंद ही नहीं करते। क्या यह सिर्फ उन शब्दों को नहीं कहने या उस तरह की चीज नहीं करने के बारे में नहीं है? बस उस एक कथन का पालन करो और बात खत्म—यह सिर्फ एक कथन का मामला है। इसे इतना झंझट वाला क्यों बनाया जाए? तुम विभिन्न प्रकार के लोगों की दशाओं, परिवेशों और मानवता में भी अंतर करते हो और विकृत और शुद्ध समझ में अंतर करते हो। क्या वाकई इतने सारे विवरण शामिल हैं? इतना ब्योरेवार क्यों होना? तुम कितना मीन-मेख निकालते हो!” वे दूसरों की निंदा भी करते हैं। ये खराब काबिलियत वाले लोगों की अभिव्यक्तियाँ हैं।

खराब काबिलियत वाले लोगों की क्या विशेषताएँ हैं? वे सत्य सिद्धांत नहीं समझते हैं; यह सत्य सिद्धांतों का जो भी पहलू हो, वे इसे एक तरह का विनियम या सूत्र मानते हैं और फिर वे कभी न थकने वाले उत्साह से उसका पालन करते हैं। वे कई धर्म-सिद्धांत बोल सकते हैं और इसलिए उन्हें लगता है कि वे सत्य सिद्धांत समझते हैं, लेकिन वास्तव में वे सत्य बिल्कुल भी नहीं समझते। अगर तुम कार्य करने वाले अगुआओं और कार्यकर्ताओं के कुछ सिद्धांत समझाते हो, ऐसे लोगों से इन सिद्धांतों की समझ के आधार पर कार्य करने और विभिन्न समस्याएँ सँभालने के लिए कहते हो, तो खराब काबिलियत वाले ये लोग उन्हें लागू करने में पूरी तरह से असमर्थ होंगे। वे इन सत्य सिद्धांतों को नहीं समझते हैं और न ही वे कार्य करने के लिए इन सत्य सिद्धांतों को लागू कर पाते हैं। जब वे कार्य करने लगते हैं, तो यह पूरी तरह से विनियमों का पालन करना, प्रोटोकाल का पालन करना और मशीनी ढंग से हठधर्मिता को लागू करना होता है। ऐसे कुछ लोग हैं जो सत्य सिद्धांतों का पालन करना चाहते हैं, लेकिन क्योंकि उनकी काबिलियत खराब होती है और वे सत्य की समझ प्राप्त नहीं कर सकते हैं, इसलिए वे सिद्धांतों का पालन करने में असमर्थ होते हैं। इससे कोई फर्क नहीं पड़ता कि वे क्या कार्य करते हैं, समस्याओं से सामना होने पर वे हतप्रभ रह जाते हैं और यहाँ तक कि हड़बड़ा जाते हैं—वे कोई भी कार्य अच्छी तरह से करने में असमर्थ होते हैं। जब उनसे ऊपर वाले सिद्धांतों के बारे में संगति करते हैं, तो उन्हें लगता है कि वह सारा कुछ उन्हें समझ आ गया है, उन्होंने उसे आत्मसात कर लिया है, उस पर पकड़ बना ली है और उसे याद कर लिया है। लेकिन जब वास्तविक जीवन में उनका समस्याओं से सामना होता है, तो वे उलझन में पड़ जाते हैं क्योंकि उन्होंने जो धर्म-सिद्धांत और विनियम समझे हैं वे किसी काम के नहीं होते, इसलिए वे सोचते हैं : “अब मुझे क्या करना चाहिए?” उन्हें नहीं पता होता कि कार्य कहाँ से शुरू करना है, उन्हें नहीं पता होता कि कार्य करने के लिए किन विधियों का उपयोग करना है, उन्हें नहीं पता होता कि कार्य-व्यवस्थाओं को कैसे कार्यान्वित करना है और यह तो उन्हें बिल्कुल पता नहीं होता कि कलीसियाई कार्य की सामान्य प्रगति सुनिश्चित करने के लिए किन समस्याओं को ठीक अभी हल किया जाना चाहिए—उन्हें इसमें से कुछ भी नहीं पता होता है। नतीजतन, चाहे वे कितनी भी देर तक कार्य करें, कोई नतीजा नहीं निकलता है और कार्य-व्यवस्थाएँ कार्यान्वित नहीं की जा सकती हैं। यहाँ तक कि वे इस मुद्दे को भी हल नहीं कर पाते हैं कि कलीसियाई जीवन को कैसे अच्छा बनाया जाए। यहाँ तक कि वे सबसे मूलभूत कार्य भी कार्यान्वित नहीं कर पाते हैं और उन्हें यह भी नहीं पता होता है कि इसे कैसे कार्यान्वित करना है। वे सिर्फ लोगों को सिद्धांत सुना सकते हैं और उन्हें विनियमों का पालन करने के लिए कह सकते हैं। जब कार्य-व्यवस्थाओं को कार्यान्वित करने और ठोस कलीसियाई कार्य करने की बात आती है, तो वे उलझन में पड़ जाते हैं और ऐसा करने में असमर्थ होते हैं। वे मन ही मन सोचते हैं, “इन कार्य-व्यवस्थाओं को कैसे कार्यान्वित किया जाना चाहिए? किन विनियमों का पालन किया जाना चाहिए?” वे इन चीजों को स्पष्ट रूप से नहीं देख पाते हैं। लेकिन अभी भी उनके पास एक आखिरी उपाय होता है : उनका मानना है कि जब तक वे ज्यादा सभाएँ आयोजित करते हैं तब तक समस्याएँ हल की जा सकती हैं। इसलिए, उनका कार्य करने का तरीका ताबड़तोड़ सभाएँ आयोजित करना और ताबड़तोड़ धर्मोपदेश देना है। जब उनका उपदेश देना सभी में हलचल उत्पन्न करता है और उन्हें जोश से भर देता है, तो उन्हें लगता है कि सभी समस्याएँ हल हो गई हैं और अब कोई और समस्या नहीं बची है और जब तक सभी जोशपूर्ण हैं तब तक सारा कार्य उचित रूप से किया जाता है। लेकिन यह पता चलता है कि कई दिनों तक सभाएँ करने के बाद भी न सिर्फ वास्तविक समस्याएँ अनसुलझी रह जाती हैं और लोगों द्वारा किए जाने वाले कर्तव्य अब भी कोई नतीजा नहीं देते हैं, बल्कि कलीसियाई कार्य भी बिल्कुल भी प्रगति नहीं करता है। लेकिन अब भी उनमें उपदेश देने का मिजाज होता है। खराब काबिलियत वाले लोग चाहे कितनी भी देर तक कार्य करें, वे कोई नतीजे प्राप्त नहीं करते हैं और चाहे उन्हें कितना भी समय दिया जाए, वे कार्य-व्यवस्थाएँ कार्यान्वित नहीं कर सकते हैं—उनमें न तो कार्य कुशलता होती है और न ही प्रभावशीलता। ये खराब काबिलियत वाले लोगों की अभिव्यक्तियाँ हैं। खराब काबिलियत वाले लोगों की अभिव्यक्तियाँ वैसी ही होती हैं जैसा मैंने अभी-अभी बताया, बिना काबिलियत वाले लोगों की तो बात ही छोड़ दो। इससे कोई फर्क नहीं पड़ता कि वे कितने धर्मोपदेश सुनते हैं या दूसरे लोग उनके साथ सत्य पर कितनी संगति करते हैं, वे सत्य सिद्धांतों पर पकड़ नहीं बना पाते हैं और यहाँ तक कि उन सबसे मूलभूत विनियमों पर भी पकड़ नहीं बना पाते हैं जिनका पालन किया जाना चाहिए। जब किसी की काबिलियत इस हद तक खराब होती है तो सत्य सिद्धांत उसकी पहुँच से परे होते हैं। अगर दूसरे लोग उनके साथ सत्य पर संगति कर लें, तो भी वे अभ्यास का मार्ग नहीं ढूँढ़ पाते हैं और इससे पहले कि वे जानें कि अभ्यास कैसे करना है, उनके पास ऐसा कोई होना चाहिए जो उन्हें खास निर्देश दे। ऐसे लोग मानो जानवरों का पुनर्जन्म होते हैं; उनके मन हमेशा धुँधले और अस्पष्ट रहते हैं और वे कभी भी यह अंतर नहीं कर पाते हैं कि सिद्धांत क्या हैं और विनियम क्या हैं। वे अपने दिलों में कहते हैं, “इन चीजों को सुनकर हमेशा मेरा सिर क्यों दुखता है और मुझे नींद क्यों आती है?” अंत में वे इस निष्कर्ष पर पहुँचते हैं : “न सिर्फ सत्य सिद्धांत मेरी पहुँच से परे हैं, बल्कि मैं विनियमों का पालन भी नहीं कर सकता, इसलिए भविष्य में मैं अपने अंदर की सारी ऊष्मा से जितना हो सके उतना तेज चमकूँगा, मेरी क्षमता से जितना संभव होगा उतना प्रयास करूँगा और बस वही करूँगा जो करने में मैं सक्षम हूँ और यह काफी है।” इनमें से कुछ लोग तो खुद को दिलासा भी देते हैं, कहते हैं, “मुझे नहीं पता कि विनियमों का पालन कैसे करना है और न ही मैं सत्य सिद्धांत समझता हूँ, लेकिन मेरे पास परमेश्वर-प्रेमी दिल है!” अगर वे सही मायने में परमेश्वर से प्रेम कर पाते तो यह बुरा नहीं होता, लेकिन इतनी खराब काबिलियत होने के कारण वे सत्य भी नहीं समझते हैं—क्या परमेश्वर के प्रति उनका प्रेम सच्चा हो सकता है? बिना काबिलियत वाले लोगों में सभी लिहाज से बोध क्षमता की कमी होती है और उनमें विनियमों का पालन करने की क्षमता भी नहीं होती है। खराब काबिलियत वाले कुछ लोग सत्य का अभ्यास करते समय कम-से-कम किसी आंशिक रूप से समझे गए सिद्धांत, विनियम या सूत्र को पकड़ सकते हैं और इस तरह से जरा-सा सत्य अभ्यास में ला सकते हैं। लेकिन बिना काबिलियत वाले लोग तो विनियम-आधारित चीजों को भी समझ नहीं सकते हैं या उनका पालन नहीं कर सकते हैं—इस प्रकार का व्यक्ति और भी दयनीय होता है।

लोगों की काबिलियत का मूल्यांकन करने के लिए इस बात का उपयोग करना कि उनमें आध्यात्मिक समझ है या नहीं

अगर हम इस तरीके से सत्य सिद्धांतों का उपयोग करके लोगों की काबिलियत का मूल्यांकन करते हैं तो प्रासंगिक अभिव्यक्तियाँ वही होती हैं जिन पर हमने अभी-अभी संगति की। इसलिए अगर हम लोगों की काबिलियत का मूल्यांकन करने के लिए इस बात का उपयोग करते हैं कि उनमें आध्यात्मिक समझ है या नहीं, तो हमें इसे कैसे करना चाहिए? अच्छी काबिलियत वाले लोगों में निश्चित रूप से आध्यात्मिक समझ होती है, है ना? (हाँ।) आध्यात्मिक समझ होने का मतलब यह है कि वे सत्य समझ सकते हैं, सत्य सिद्धांतों पर पकड़ बना सकते हैं और सत्य का उपयोग करके परमेश्वर में विश्वास रखने की प्रक्रिया में आने वाली उन विभिन्न समस्याओं को हल कर सकते हैं जो सत्य सिद्धांतों से संबंधित हैं, साथ ही वे सत्य का उपयोग करके परमेश्वर के घर के विभिन्न आंतरिक मुद्दे भी सँभाल सकते हैं। तो फिर बाहरी दुनिया के विभिन्न मुद्दों के बारे में क्या कहना है? क्योंकि अच्छी काबिलियत वाले लोगों में आध्यात्मिक समझ होती है और उनके पास विभिन्न मामले सँभालने की क्षमता होती है, इसलिए वे बाहरी दुनिया के मामले सँभालने के लिए कुछ अपेक्षाकृत मानवता-आधारित सिद्धांतों या सकारात्मक चीजों के करीबी कुछ सिद्धांतों का भी उपयोग कर सकते हैं। सतही अंतरों के बावजूद विभिन्न चीजों के मूलतत्व समान ही होते हैं और विभिन्न चीजों में निहित सिद्धांत मूल रूप से वही हैं जिन पर अच्छी काबिलियत वाले लोग पकड़ बना सकते हैं, इसलिए आमतौर पर यह कहा जा सकता है कि अच्छी काबिलियत वाले लोगों में आध्यात्मिक समझ होती है। आध्यात्मिक समझ होने का मतलब आध्यात्मिक क्षेत्र से संवाद करने में समर्थ होना नहीं है; बल्कि इसका मतलब है कि व्यक्ति विभिन्न चीजों के मूलभूत नियम और सिद्धांत समझ सकता है। यह इसे कहने का एक सीधा, सादा और स्पष्ट तरीका है। बाहरी दुनिया की चीजों के मूलभूत नियम और सत्य से जुड़े सिद्धांत समझने में समर्थ होना अच्छी काबिलियत वाले लोगों की एक अभिव्यक्ति है। तो, हम औसत काबिलियत वाले लोगों की अभिव्यक्तियाँ इस आधार पर कैसे माप सकते हैं कि उनमें आध्यात्मिक समझ है या नहीं? औसत काबिलियत वाले लोगों में आधी चीजों की आध्यात्मिक समझ होती है लेकिन बाकी आधी की नहीं होती, वे कुछ हिस्सों को तो समझते हैं जबकि दूसरों को नहीं समझते। उन्हें जिन हिस्सों की आध्यात्मिक समझ होती है वे वही हिस्से होते हैं जहाँ उनकी काबिलियत पहुँच सकती है। परमेश्वर में विश्वास से संबंधित विभिन्न सत्यों के बारे में संगति सुनने से, उन्हें वे सत्य समझ आने लग सकते हैं और यहाँ तक कि किसी के निर्देश के बिना भी वे उनमें निहित उन सिद्धांतों का मतलब निकाल सकते हैं जिन पर पकड़ बनाई जानी चाहिए। जिन हिस्सों की उन्हें कोई आध्यात्मिक समझ नहीं होती है वे वही हिस्से होते हैं जहाँ उनकी काबिलियत कम पड़ती है। दूसरों के मार्गदर्शन और निर्देश के बिना उनके पास अभ्यास का कोई सिद्धांत नहीं होता है, वे अपना कर्तव्य सामान्य रूप से नहीं कर सकते हैं या समस्याएँ हल नहीं कर सकते हैं और यह जानने के लिए कि कार्य कैसे करना है और समस्याएँ कैसे सँभालनी हैं उन्हें सिंचन, मार्गदर्शन और निर्देश की जरूरत होती है—ये उनमें कोई आध्यात्मिक समझ नहीं होने की अभिव्यक्तियाँ हैं। औसत काबिलियत वाले लोगों के बारे में यह कहा जा सकता है कि उनमें मूल रूप से आध्यात्मिक समझ होती है, लेकिन अच्छी काबिलियत वाले लोगों की तुलना में उनकी आध्यात्मिक समझ का स्तर कम होता है—वे सिर्फ आधा ही समझते हैं। इसमें कहाँ कमी होती है? कमी उस परिमाण में होती है जिस तक वे सत्य सिद्धांतों पर पकड़ बनाते हैं—वे स्वतंत्र रूप से कार्य की विभिन्न मदों को पूरा नहीं कर सकते हैं। इसलिए, अगर हम खराब काबिलियत वाले लोगों का मूल्यांकन इस आधार पर करते हैं कि उनके पास आध्यात्मिक समझ है या नहीं, तो हमें यह कैसे करना चाहिए? क्या मूल्यांकन करना आसान है? क्या खराब काबिलियत वाले लोगों में आध्यात्मिक समझ होती है? (नहीं।) तुम खराब काबिलियत वाले लोगों की अभिव्यक्तियों को देखने मात्र से ही यह बता सकते हो कि उनमें कोई आध्यात्मिक समझ नहीं है क्योंकि वे सिर्फ विनियमों का पालन करते हैं। दरअसल बिना काबिलियत वाले लोगों में मानवीय आत्माएँ नहीं होती हैं और मानवीय आत्माएँ नहीं होने का मतलब है कि जानवरों की तरह उनमें भी आध्यात्मिक समझ नहीं होती है। ऐसे लोगों के मामले में यह मूल्यांकन करना अनावश्यक है कि उनके पास आध्यात्मिक समझ है या नहीं। जब आत्मा-रहित व्यक्ति किसी मामले को देखता है या विभिन्न लोगों से निपटता है, तो वह उनका मूल्यांकन नहीं कर सकता है और उसके पास सकारात्मक या नकारात्मक चीजों के बारे में कोई दृष्टिकोण नहीं होता है। उसके पास सिर्फ अपने हितों की रक्षा करने और नुकसानों से बचने के लिए कुछ जोड़-भाग होते हैं। जब तुम कोई दृष्टिकोण व्यक्त करते हो, तब अगर वह तुमसे परिचित है और जानता है कि तुममें अच्छी काबिलियत और शुद्ध समझ है और तुम एक सकारात्मक व्यक्ति हो, तो वह तुम्हारे दृष्टिकोण से सहमत होता है। लेकिन अगर वह तुमसे परिचित नहीं है तो वह तुम्हें नीची नजर से देखता है। चाहे तुम्हारा दृष्टिकोण कितना भी सही हो या यह सत्य सिद्धांतों के कितने भी अनुरूप हो, वह इसे स्वीकार नहीं करता है। वह नहीं जानता कि यह सही है, वह नहीं जानता कि यह कुछ ऐसा है जिसे लोगों द्वारा स्वीकार किया जाना चाहिए और वह नहीं जानता कि यह अच्छा दृष्टिकोण उसके लिए कितना फायदेमंद हो सकता है या यह उसे कितनी मदद प्रदान कर सकता है—वह इन सबसे अनजान है। जबकि जब कोई नकारात्मक व्यक्ति नकारात्मक दृष्टिकोण सामने रखता है, तब अगर यह नकारात्मक व्यक्ति दूसरों पर हावी होने वाला व्यक्ति है और कोई ऐसा है जिसके बारे में वह ऊँची राय रखता है और जिसका वह सम्मान करता है, तो वह उस नकारात्मक दृष्टिकोण को स्वीकार लेता है, भले ही वह यह जानता हो कि ऐसा करने के बाद उसे नुकसान होगा। यह किस तरह का व्यक्ति है? (एक ऐसा व्यक्ति जिसमें कोई काबिलियत नहीं है।) वह ऐसा व्यक्ति हैं जिसमें कोई काबिलियत नहीं है, जिसका मतलब है कि उसमें चीजों का भेद पहचानने की क्षमता नहीं है। चाहे उसका किसी भी परिस्थिति से सामना हो, वह उसकी असलियत नहीं देख सकता है और ऐसा कोई भी सिद्धांत नहीं जानता है जिसे उसे पकड़कर रखना चाहिए; इस तरह का व्यक्ति बुरे लोगों या कुकर्मियों का अनुसरण करते समय बुरे कर्म कर सकता है और अच्छे लोगों का अनुसरण करते समय कुछ अच्छे कर्म कर सकता है—उसमें चीजों का भेद पहचानने की क्षमता नहीं होती है। इसलिए मैं कहता हूँ कि वह आत्मा-रहित मृत व्यक्ति है। खराब काबिलियत वाले लोग बहुत सारे वर्ष अच्छी काबिलियत वाले या सकारात्मक व्यक्तियों के साथ रहने के बाद जो वे सुनते और देखते हैं उससे प्रभावित हो सकते हैं और कुछ अच्छी चीजें सीख सकते हैं, कुछ अच्छे विनियमों का पालन कर सकते हैं और कुछ सकारात्मक कहावतों और कार्य करने के तरीकों या सकारात्मक विचारों और दृष्टिकोणों का पालन कर सकते हैं। लेकिन आत्मा-रहित मृत लोग सकारात्मक विचार और दृष्टिकोण, कार्य करने के अच्छे तरीके और विनियम, अच्छी विचार श्रृंखलाएँ या कुछ सकारात्मक जीवनशैलियाँ और रोजमर्रा के जीवन का सकारात्मक सामान्य ज्ञान तक भी नहीं सीख सकते हैं या उनका पालन नहीं कर सकते हैं। जब वे स्वतंत्र रूप से रहना शुरू करते हैं तो उनके जीवनयापन की स्थिति—जो एक भ्रमित व्यक्ति की होती है—पूरी तरह से उजागर हो जाती है। ये आत्मा-रहित मृत लोगों की अभिव्यक्तियाँ हैं।

आध्यात्मिक समझ वाले लोगों में कम-से-कम औसत काबिलियत तो होती है। अगर सत्य उनकी पहुँच में होता है और वे इसे समझ सकते हैं तो वे अच्छी काबिलियत वाले लोग हैं। आध्यात्मिक समझ रहित लोग निश्चित रूप से या तो खराब काबिलियत वाले होते हैं या फिर वे लोग होते हैं जिनमें बिल्कुल भी काबिलियत नहीं होती है—इन दो तरह के लोगों में आध्यात्मिक समझ की निश्चित रूप से कमी होती है। सिर्फ अच्छी काबिलियत वाले लोगों को ही पूर्ण आध्यात्मिक समझ वाले लोग कहा जा सकता है, जबकि औसत काबिलियत वाले लोगों में औसत स्तर की आध्यात्मिक समझ होती है। यानी ऐसे कई मामले हैं जिनमें उनकी काबिलियत कम पड़ जाती है और वे आध्यात्मिक समझ हासिल करने में असमर्थ होते हैं। सिर्फ सामान्य मामलों में ही वे आध्यात्मिक समझ हासिल कर सकते हैं और चीजों को स्वतंत्र रूप से सँभाल सकते हैं। जब उनका सामना जटिल मामलों या बहुमुखी कार्यों से होता है, तब वे इन चीजों को स्वतंत्र रूप से नहीं सँभाल सकते हैं क्योंकि इनसे जुड़े सत्य सिद्धांत उनकी पहुँच और समझ से परे होते हैं। इसलिए उनकी आध्यात्मिक समझ का स्तर काफी औसत होता है। खराब काबिलियत वाले लोगों की यह विशेषता होती है कि सत्य सिद्धांत उनकी समझ से परे होते हैं और वे सिर्फ विनियमों का पालन करते हैं क्योंकि वे सत्य सिद्धांतों को नहीं समझ सकते हैं और उन्हें तो यह तक समझ नहीं आता है कि सत्य सिद्धांतों की अवधारणा क्या है और वे मानते हैं कि सत्य सिद्धांत सिर्फ विनियम हैं। इसलिए यह बहुत स्पष्ट है कि इस किस्म के लोगों में कोई आध्यात्मिक समझ नहीं होती है। उनकी आध्यात्मिक समझ की कमी की एक बड़ी विशेषता यह है कि विभिन्न लोगों, घटनाओं और चीजों की अपनी समझ में वे जो विचार और दृष्टिकोण प्रकट करते हैं वे सभी विकृत होते हैं। यहाँ “विकृत” को कैसे समझा जाना चाहिए? इसका मतलब है सामान्य मानवीय सोच के प्रक्षेप पथ से पूरी तरह से अलग हो जाना और सामान्य मानवीय जरूरतों के प्रक्षेप पथ से पूरी तरह से अलग हो जाना—यही विकृत होना है। जब तुम इन लोगों की कही बातों के सोचने का तर्क सुनते हो, तो तुम्हें वह अजीब लगता है और हर बार जब तुम उन्हें कोई दृष्टिकोण व्यक्त करते या किसी चीज के बारे में बात करते हुए सुनते हो, तो तुम अचंभित रह जाते हो। “अचंभित” का क्या मतलब है? इसका मतलब है कि जब तुम उन्हें कुछ कहते हुए सुनते हो तो तुम्हें लगता है कि यह अविश्वसनीय है और तुम मन ही मन सोचते हो, “उन्हें यह विचार कैसे आ सकता है? सामान्य लोग जो सोचते हैं यह उससे इतना अलग क्यों है? यह विचार कितना अजीब है—यह कुछ-कुछ बेतुका क्यों लगता है?” अपने दिल में तुम्हें यह विशेष रूप से अजीब और बेतुका लगता है। जिन लोगों के शब्दों से दूसरे लोग हमेशा अचंभित रह जाते हैं, वे विकृतियों की ओर प्रवृत्त लोग होते हैं—वे विशेष रूप से ऐसे होते हैं। उदाहरण के लिए, तुम उनसे पूछते हो, “क्या तुमने कुछ खाया है?” वे जवाब देते हैं, “आज तो बहुत ठंड है।” क्या इन दोनों चीजों में कोई संबंध है? (नहीं।) तुम कहते हो, “तुमने आज इतने कम कपड़े क्यों पहने हैं?” वे कहते हैं, “मैंने आज एक कप अदरक की चाय पी।” क्या उनके जवाब का तुम्हारे सवाल से कोई जरूरी संबंध है? क्या उनके जवाब में सामान्य सोच और तर्क है? (नहीं।) सामान्य सोच और तर्क वाले व्यक्ति को कैसे जवाब देना चाहिए? वह कह सकता है, “मैंने इतने कम कपड़े इसलिए पहने हैं क्योंकि अंदर बहुत गर्मी है और इसके अलावा, बाहर बहुत धूप है और तापमान अपेक्षाकृत ज्यादा है।” या वह कह सकता है, “मैंने इतने कम कपड़े इसलिए पहने हैं क्योंकि मैंने अभी-अभी व्यायाम करना खत्म किया है और मेरा शरीर गर्म हो गया है।” लेकिन अगर कोई पूछता है, “तुमने इतने कम कपड़े क्यों पहने हैं?” और वह जवाब देता है, “क्योंकि आज मैंने ऊनी अस्तर वाले जूते पहने हैं,” तो इस जवाब का सवाल से कोई लेना-देना नहीं है। उसकी विचार श्रृंखला और जब वह सोचता है तब जिस तर्क का पालन करता है वह सामान्य मानवीय सोच और तर्क के अनुरूप नहीं है। यह एक बहुत ही अजीब विचार और एक बहुत ही अजीब विचार श्रृंखला है जो सामान्य मानवीय सोच वाला कोई भी व्यक्ति नहीं सोच सकता। और इसलिए उसका जवाब सुनने के बाद तुम्हें लगता है कि यह अजीब है। तुम उससे बातचीत करना चाहते हो लेकिन तुम उससे जुड़ नहीं सकते हो—वह हमेशा अप्रासंगिक जवाब देता है जिससे बातचीत जारी रखना असंभव हो जाता है। उदाहरण के लिए, एक स्त्री कपड़े बनाना सीख रही थी और मैंने उससे पूछा, “कपड़े बनाना सीखने में तुम्हारी प्रगति कैसी है? क्या तुम गद्दीदार कपड़े बना सकती हो?” सामान्य सोच और तर्क के अनुरूप जवाब क्या होगा? (या तो “मैं बना सकती हूँ” या “मैं नहीं बना सकती।”) यह सामान्य सोच और तर्क दर्शाएगा। या वह यह भी कह सकती है, “कभी-कभी मैं जरा-सा बेहतर बनाती हूँ और मेरे प्रशिक्षक कहते हैं कि यह ठीक-ठाक है, बस मुश्किल से स्वीकार्य है। लेकिन जब कुछ ऐसे हिस्सों की बात आती है जो ज्यादा जटिल होते हैं तो मेरा कार्य अपर्याप्त होता है और उसे दोबारा करना पड़ता है।” क्या ये जवाब किसी सामान्य सोच और तर्क वाले व्यक्ति के हैं? (हाँ।) बिना सामान्य सोच और तर्क वाले इस व्यक्ति ने कैसे जवाब दिया? मैंने पूछा, “क्या तुम अभी इस प्रकार के गद्दीदार कपड़े बना सकती हो?” उसने जवाब दिया, “जब मैं पहली बार यहाँ आई थी तब मैं इस प्रकार के कपड़े बनाना सीख रही थी।” मैंने पूछा, “तो क्या तुम अभी इसे बना सकती हो?” उसने अब भी यही जवाब दिया, “जब मैं पहली बार यहाँ आई थी तब मैं इस प्रकार के कपड़े बनाना सीख रही थी।” मैंने मन में सोचा, “मुझे समझ नहीं आ रहा है। जब तुम पहली बार आई थी तब तुम इस प्रकार के कपड़े बनाना सीख रही थी, तो क्या तुम अभी इसे बना सकती हो? मैं इसका मतलब क्यों नहीं निकाल पा रहा हूँ?” जब मैंने उसका जवाब सुना तो मुझे लगा कि यह अजीब है। मैं पूछ रहा था कि क्या वह इस प्रकार के कपड़े बना सकती है और उसने कहा कि जब वह पहली बार आई थी तब वह इसे बनाना सीख रही थी। मुझे समझ नहीं आया कि वह विषय बदलने में कामयाब कैसे हो गई—उसका इस बात से क्या लेना-देना है कि वह इसे बना सकती है या नहीं? मैंने मन ही मन सोचा, “मैं तो विषय में इस बदलाव को समझ ही नहीं पा रहा हूँ।” यहाँ तक कि जब मैंने लगातार दो-तीन बार पूछा, “तो क्या तुम अभी इसे बना सकती हो?” वह यह जवाब देती रही, “जब मैं पहली बार आई थी तब मैं इसे बनाना सीख रही थी और मेरे प्रशिक्षक मुझे इसे बनाने में मेरा मार्गदर्शन कर रहे थे—मैं मुख्य रूप से इसी पर काम कर रही हूँ।” मुझे अब भी वह जवाब नहीं मिला जिसकी मुझे तलाश थी और मुझे आज भी यह नहीं पता कि वह इसे बना सकती है या नहीं। उसके शब्दों के पीछे के तर्क का और इस बात का विश्लेषण करो कि वह इस तरीके से क्यों बोली। (उसका जवाब सवाल से कुछ हद तक अप्रासंगिक था। इसे सुनने वाले लोग उसके मतलब का अनुमान लगाने का प्रयास करेंगे, लेकिन वे फिर भी नहीं जानेंगे कि वह वाकई इसे बना सकती है या नहीं।) क्या वह मुझे बताना चाहती थी या नहीं? क्या वह मुझे सटीक जवाब देना चाहती थी? यहाँ वह एक संकेत दे रही थी : “मैंने तुम्हें पहले ही बता दिया है कि जब मैं पहली बार आई थी, तब मैं मुख्य रूप से इसे बनाना सीख रही थी और अब एक हफ्ता हो गया है—इसलिए यकीनन मैं इसे बना सकती हूँ। क्या तुम्हें मेरे कहने का मतलब समझ नहीं आ जाना चाहिए? तुम्हें यह कैसे समझ नहीं आ सकता?” क्या तुम लोग उसके जवाब से यह मतलब समझ सकते हो? (नहीं।) अगर उसका जवाब तुम्हें सटीक जवाब पाने और यह जानने की अनुमति दे कि वह बना सकती है या नहीं तो उसका जवाब तर्कसंगत होगा। लेकिन उसका जवाब तुम्हें सिर्फ एक अस्पष्ट मतलब देता है और तुम्हें सही मायने में यह नहीं जानने देता कि वह बना सकती है या नहीं। जो लोग हमेशा इस तरह से बोलते हैं—क्या वे बहुत भ्रमित नहीं हैं? अगर वे जानबूझकर इस तरह से जवाब दे रहे हैं तो फिर यह चरित्र का मामला है। अगर वे जानबूझकर ऐसा नहीं कर रहे हैं और उनके जवाब का उस जवाब से कोई जरूरी संबंध नहीं है जिसे तुम पाने का प्रयास कर रहे हो तो फिर उनकी सोच और तर्क में कोई समस्या है। अगर उनकी सोच और तर्क में कोई समस्या है तो क्या इसका मतलब यह नहीं है कि उनमें खराब काबिलियत है? क्या वे विकृतियों की ओर प्रवृत्त नहीं हैं? (हाँ।) यह विकृतियों की ओर प्रवृत्त होने की एक अभिव्यक्ति है। उस महिला ने सोचा, “मैं तुम्हें बता रही हूँ कि जब मैं पहली बार आई थी तब मैं इसे बनाना सीख रही थी, इसलिए निश्चित नतीजा यही है कि मैं इसे बना सकती हूँ।” वह जो बताना चाहती थी वह यह जवाब था “मैं इसे बना सकती हूँ।” लेकिन यह सुनने के बाद सामान्य सोच वाले लोगों को सटीक जवाब नहीं मिलता है। इसलिए उसका जवाब, “जब मैं पहली बार आई थी तब मैं इसे बनाना सीख रही थी,” का उसके यह बताने की इच्छा से कोई तार्किक संबंध नहीं था कि वह इसे बना सकती है। तो क्या उसका जवाब भ्रमित शब्द नहीं था? (हाँ।) यह सोचते हुए कि वह अच्छी तरह से संवाद कर सकती है और उसने पहले ही सवाल का जवाब दे दिया है, भ्रमित शब्द कहना—क्या यह खराब काबिलियत नहीं दर्शाता है? (हाँ।) यह खराब काबिलियत की एक अभिव्यक्ति है। उस व्यक्ति के पास सामान्य मानवीय सोच और तर्क नहीं है। चाहे तुम कैसे भी पूछो, वह यह समझने में असमर्थ रहेगी कि समस्या का निचोड़ क्या है या तुम एक ही बात क्यों पूछे जा रहे हो। जब तुम तीसरी बार पूछोगे तब भी वह वही जवाब देगी और यहाँ तक कि बेसब्र भी हो जाएगी और सोचेगी “तुम क्यों पूछे जा रहे हो? मैंने तुम्हें पहले ही बता दिया और तुम्हें अब भी समझ नहीं आया है और तुम पूछे जा रहे हो!” तीन बार पूछे जाने के बाद भी वह यह समझने में असमर्थ रहेगी कि उसका जवाब अस्पष्ट है और वह नहीं है जिसकी दूसरे व्यक्ति को तलाश है, कि उसे अपनी बात दूसरे तरीके से कहनी चाहिए और साफ-साफ बताना चाहिए कि वह बना सकती है या नहीं और दूसरे व्यक्ति को अनुमान लगाने के लिए मजबूर नहीं करना चाहिए। वह यह समझने में असमर्थ है कि उसके शब्द दूसरों को कैसा महसूस करवाते हैं या उन्हें सुनने के बाद दूसरा व्यक्ति कैसे प्रतिक्रिया करता है—वह इनमें से कुछ भी समझ नहीं सकती है। यह दर्शाता है कि उसमें कोई काबिलियत नहीं है। चाहे तुम कितनी भी बार पूछो, वह एक ही जवाब देगी और यह तक महसूस करेगी कि वह जो कह रही है वह सच्ची बात है और झूठ नहीं है और सोचेगी, “चाहे तुमने एक ही चीज कितनी भी बार पूछी हो, मैंने एक ही जवाब दिया है—मैं एक ईमानदार व्यक्ति होने का अभ्यास कर रही हूँ और मैं वही कह रही हूँ जो मेरे मन में है।” क्या यह खराब काबिलियत का प्रतिबिंब नहीं है? (हाँ।) जब तुम आम के बारे में पूछते हो तो इस तरह का व्यक्ति हमेशा इमली के बारे में बात करता है। जब तुम इमली के बारे में पूछते हो, तो वह हमेशा आम के बारे में बात करता है। सामान्य सोच रहित लोगों के विचार भ्रमित होते हैं और उनकी सोच अव्यवस्थित होती है। यह खराब काबिलियत की एक बड़ी अभिव्यक्ति है। संक्षेप में, ये अलग-अलग काबिलियतों वाले लोगों की अभिव्यक्तियाँ हैं। चाहे तुम उनकी काबिलियत का मूल्यांकन सत्य सिद्धांतों को समझने और लागू करने की उनकी क्षमता या इस क्षमता की कमी से करो या इससे करो कि उनके पास आध्यात्मिक समझ है या नहीं, अभिव्यक्तियाँ ये ही हैं। हालाँकि हमने कुछ हद तक सामान्य शब्दों में बात की है, लेकिन क्या तुम मूल रूप से मेरे वचनों को वास्तविक जीवन से नहीं जोड़ सकते? (हाँ।) तो क्या हमने काबिलियत के विषय को करीब-करीब संक्षेप में प्रस्तुत नहीं कर दिया है? (हाँ।) इसी के साथ काबिलियत के विषय पर हमारी चर्चा यहीं समाप्त होती है।

सत्य का अनुसरण करने का पहला अभ्यास : त्याग देना

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

च. परमेश्वर का कार्य लोगों की जन्मजात स्थितियों को नहीं बदलता, बल्कि इसका लक्ष्य उनके भ्रष्ट स्वभावों को बदलना है

मुझे बताओ, जिस हद तक लोग परमेश्वर का प्रतिरोध करते हैं और उसके खिलाफ विद्रोह करते हैं, क्या उसका इस बात से कोई लेना-देना है कि उनकी काबिलियत अच्छी है या बुरी? क्या लोग खराब काबिलियत के कारण परमेश्वर का प्रतिरोध करते हैं और उसके खिलाफ विद्रोह करते हैं? क्या तुम लोगों ने कभी इस सवाल पर विचार किया है? क्या यह कोई ऐसा सवाल है जो विचार करने योग्य है? (हाँ।) कुछ लोग कहते हैं, “क्योंकि हमारी काबिलियत खराब है, क्योंकि परमेश्वर ने हमें जो काबिलियत दी है वह अच्छी नहीं है, इसलिए हम परमेश्वर का जोर से प्रतिरोध और उसके खिलाफ तीव्र विद्रोह करते हैं।” क्या यह कथन सही है? (नहीं।) जन्मजात स्थितियों, मानवता और भ्रष्ट स्वभावों के बीच अंतरों के बारे में हमारी पिछली संगति के आधार पर काबिलियत किस श्रेणी में आती है? (जन्मजात स्थितियों की श्रेणी में।) यह जन्मजात स्थितियों से संबंधित है। तो क्या तुम जानते हो कि जन्मजात स्थितियों के विभिन्न पहलू लोगों की मानवता और भ्रष्ट स्वभावों से संबंधित हैं या नहीं? आओ, काबिलियत से शुरू करें—क्या काबिलियत यह तय करती है कि कोई व्यक्ति किस हद तक परमेश्वर के खिलाफ विद्रोह करता है और उसका प्रतिरोध करता है? (नहीं।) हम ऐसा क्यों कहते हैं कि वह इसे तय नहीं करती है? यह इस कारण से संबंधित है कि लोग परमेश्वर का प्रतिरोध क्यों करते हैं और उसके खिलाफ विद्रोह क्यों करते हैं। क्या लोग खराब काबिलियत के कारण परमेश्वर के खिलाफ विद्रोह करते हैं और उसका प्रतिरोध करते हैं? (नहीं, इसका कारण यह है कि हममें भ्रष्ट स्वभाव हैं।) सही कहा—यह वास्तविकता के अनुरूप है। परमेश्वर के खिलाफ तुम्हारा प्रतिरोध और विद्रोह, और सत्य के प्रति समर्पण करने में तुम्हारी असमर्थता खराब काबिलियत के कारण नहीं हैं, वे इसलिए हैं क्योंकि तुममें भ्रष्ट स्वभाव हैं। और इस प्रकार, सिर्फ इसलिए कि तुम परमेश्वर का प्रतिरोध करने में समर्थ हो, तुम परमेश्वर के बारे में यह शिकायत नहीं कर सकते कि उसने तुम्हें खराब काबिलियत दी है। काबिलियत या तुम्हारी जन्मजात स्थितियों का कोई भी दूसरा पहलू स्वाभाविक रूप से एक ऐसी स्थिति है जो खुद तुम्हारे पास है; यह एक अंतर्निहित, जन्मजात स्थिति है जो तुम्हारे एक सृजित प्राणी होने के नाते तुम्हारे पास है। इससे कोई फर्क नहीं पड़ता कि यह जन्मजात स्थितियों का कौन-सा पहलू है, यह परमेश्वर का प्रतिरोध करने का कारण नहीं बनता है और इसका भ्रष्ट स्वभावों से कोई संबंध नहीं होता है। उदाहरण के लिए, कद में लंबा होने का मतलब यह नहीं है कि तुम्हारे पास कम भ्रष्ट स्वभाव हैं। सुंदर होने या गोरी त्वचा होने का यह मतलब नहीं है कि तुममें कोई भी स्वभाव भ्रष्ट नहीं है। ऐसी नस्ल में जन्म लेना जिसके बारे में लोग ऊँची राय रखते हैं और जिसका लोग सम्मान करते हैं, उसका यह मतलब नहीं है कि तुममें कोई भ्रष्ट स्वभाव नहीं है। दूसरे शब्दों में, चाहे परमेश्वर ने किसी व्यक्ति को कोई भी जन्मजात स्थिति दी हो और चाहे किसी व्यक्ति की जन्मजात स्थितियाँ कैसी भी हों, उनका उस व्यक्ति के भ्रष्ट स्वभावों से कोई संबंध नहीं होता है। उदाहरण के लिए, किसी व्यक्ति का रंग-रूप ही उसके द्वारा परमेश्वर का प्रतिरोध करने का कारण नहीं बनता है। लेकिन, क्योंकि लोगों में भ्रष्ट स्वभाव होते हैं इसलिए जब कोई देखने में सुंदर होता है तो वह सोच सकता है, “मैं सुंदर हूँ इसलिए मेरे पास रुतबा होना चाहिए और मेरा सम्मान किया जाना चाहिए।” ये भ्रष्ट स्वभावों के प्रकाशन हैं। कुछ लोग अपने विशेष कौशलों को सामने लाने के लिए अपनी सुंदरता का उपयोग करते हैं और इस प्रकार कई गलत बयानों और क्रियाकलापों का खुलासा होता है। ये सभी बयान और क्रियाकलाप उनके भ्रष्ट स्वभावों के कारण होते हैं, उनकी जन्मजात स्थितियों के कारण नहीं। चाहे तुम्हारी काबिलियत अच्छी हो या खराब, काबिलियत अपने आप में परमेश्वर का प्रतिरोध करने का कारण नहीं बनती है। अगर तुम्हारी काबिलियत अच्छी है लेकिन तुम सत्य नहीं समझते हो या उसे स्वीकार नहीं करते हो, तो तुम फिर भी परमेश्वर का प्रतिरोध करोगे और उसके खिलाफ विद्रोह करोगे क्योंकि तुममें भ्रष्ट स्वभाव हैं। अगर तुममें खराब काबिलियत है, लेकिन तुम सत्य स्वीकार सकते हो और एक बार जब तुम यह समझ जाते हो कि परमेश्वर तुमसे क्या करने या नहीं करने के लिए कहता है, तो तुम उसका पालन कर सकते हो और तुम अपने भ्रष्ट स्वभावों के आधार पर कार्य नहीं करने में समर्थ हो जाते हो, तो तुम परमेश्वर के खिलाफ विद्रोह नहीं करोगे और न ही तुम धूर्त और कामचोर बनोगे या लापरवाह, उद्दंड या मनमाने और जल्दबाज बनोगे। चाहे तुममें खराब काबिलियत हो या न हो, जब तक तुममें भ्रष्ट स्वभाव हैं तब तक भले ही तुम परमेश्वर के वचन समझ सको, तुम फिर भी परमेश्वर के खिलाफ विद्रोह करोगे और उसका प्रतिरोध करोगे। क्योंकि तुममें जीवन के रूप में भ्रष्ट स्वभाव हैं, इसलिए तुम स्वाभाविक रूप से विभिन्न शैतानी विचार और दृष्टिकोण, सांसारिक आचरण के शैतानी फलसफे और साथ ही ऐसे शैतानी दृष्टिकोण विकसित करते हो जो इस बात की नींव रखते हैं कि तुम लोगों और चीजों को कैसे देखते हो, और तुम दिखावा करोगे, अपना बचाव करोगे और लगातार दूसरों से अलग दिखना और खुद को दूसरों से ऊपर बनाए रखना चाहोगे और यहाँ तक कि दूसरों को नियंत्रित करना और उन पर राज करना भी चाहोगे। ये सभी अभिव्यक्तियाँ लोगों की शैतानी प्रकृति से उत्पन्न होती हैं। अगर तुम अपनी शैतानी प्रकृति और शैतानी जीवन के आधार पर विभिन्न चीजें करते हो तो चाहे तुम्हारी काबिलियत अच्छी हो या बुरी, तुम परमेश्वर का प्रतिरोध करोगे। काबिलियत अपने आप में परमेश्वर का प्रतिरोध करने का कारण नहीं बनती है। तुममें खराब काबिलियत है, लेकिन क्या तुम जब तक तुम परमेश्वर के वचन समझते हो तब तक उनके अनुसार कार्य कर सकते हो? अगर तुममें भ्रष्ट स्वभाव नहीं हैं या तुम अपने भ्रष्ट स्वभावों के अनुसार नहीं जीते हो, तो तुम इसे जरूर हासिल कर सकते हो। उदाहरण के रूप में एक विशेष कौशल होने की बात ले लो—लोग अक्सर सोचते हैं, “चूँकि मेरे पास यह विशेष कौशल है, इसलिए मैं दूसरों से बेहतर हूँ; परमेश्वर के घर में मेरे पास रुतबा होना चाहिए, मुझे परमेश्वर के घर में अगुआ या स्तंभ होना चाहिए।” ये विचार विशेष कौशल होने के कारण उत्पन्न नहीं होते हैं बल्कि भ्रष्ट स्वभावों के कारण उत्पन्न होते हैं। क्योंकि लोगों में जीवन के रूप में भ्रष्ट स्वभाव होते हैं, इसलिए वे जो भी प्रकट करते हैं, जीते हैं और प्रदर्शित करते हैं और विभिन्न लोगों, घटनाओं और चीजों को देखने में उनके जो परिप्रेक्ष्य, रुख और सिद्धांत होते हैं, वे सभी उनके पास जीवन के रूप में भ्रष्ट स्वभाव होने के कारण होते हैं। ये परमेश्वर द्वारा उन्हें दी गई किसी जन्मजात स्थिति के कारण नहीं होते हैं। तुम समझ रहे हो? (हाँ।) इन वचनों की संगति करने से मेरा क्या मतलब है? इस संगति का उद्देश्य तुम लोगों को अपनी वास्तविक परिस्थिति को और स्पष्ट रूप से समझने और पहचानने में और यह भी पहचानने में सक्षम बनाना है कि तुम्हारी काबिलियत कैसी है—ऐसा व्यक्ति मत बनो जिसके पास कोई सूझ-बूझ नहीं है और औसत या खराब काबिलियत होने पर व्यर्थ प्रयास मत करो या यह दिखाने के लिए व्यर्थ बहाने भी मत दो कि तुम्हारी काबिलियत खराब नहीं है। इन क्रियाकलापों का कोई मूल्य नहीं है। यह संगति तुम्हें अपनी काबिलियत और अपनी विभिन्न क्षमताओं को सटीक रूप से समझने और फिर अपनी उचित स्थिति ढूँढ़ निकालने और अपने उचित स्थान के अनुसार आचरण करने के लिए है। इससे तुम्हें एक उचित सृजित प्राणी बनने, एक सृजित प्राणी के रूप में अपनी स्थिति में उचित रूप से खड़े होने और एक सृजित प्राणी के कर्तव्य पूरे करने में और मदद मिलेगी। यकीनन इससे तुम्हें अपने भ्रष्ट स्वभावों को छोड़ देने में भी कुछ हद तक और मदद मिलेगी। इससे कोई फर्क नहीं पड़ता कि तुम्हारी काबिलियत या विभिन्न क्षमताएँ किस स्तर पर हैं, वे उस सीमा को तय नहीं करतीं जिस तक तुम परमेश्वर का प्रतिरोध करते हो और उसके खिलाफ विद्रोह करते हो। दूसरे शब्दों में यह भी कहा जा सकता है कि तुम्हारे भ्रष्ट स्वभाव तुम्हारी काबिलियत के वर्ग पर निर्भर नहीं करते हैं और वे इस बात पर तो बिल्कुल निर्भर नहीं करते हैं कि तुम्हारी जन्मजात स्थितियाँ कैसी हैं। मनुष्यों के भ्रष्ट स्वभाव उनके जन्मजात, अंतर्निहित देह में उत्पन्न होते हैं। शैतान द्वारा मनुष्यों को भ्रष्ट किए जाने के बाद उनके भ्रष्ट स्वभाव उनका आंतरिक जीवन बन गए। जब तुमने अभी तक अपने भ्रष्ट स्वभाव नहीं छोड़े होते हैं, तब तुम इस शैतानी जीवन के आधार पर बोलने और कार्य करने के लिए अपनी जन्मजात स्थितियों का फायदा उठाते हो। इसका मतलब यह है कि तुम अपने भ्रष्ट स्वभाव छोड़ देने से पहले उन विभिन्न जन्मजात स्थितियों का फायदा उठा रहे हो जो परमेश्वर ने तुम्हें तुम्हारे अपने उद्देश्यों की प्राप्ति के लिए दी हैं। और इसलिए, हम यह कह सकते हैं : अगर तुम अपने भ्रष्ट स्वभाव नहीं छोड़ देते हो तो तुम उन विभिन्न जन्मजात स्थितियों का फायदा उठा रहे हो या उन्हें रौंद रहे हो जो परमेश्वर ने तुम्हें दी हैं; अगर तुम अपने भ्रष्ट स्वभाव छोड़ देने के लिए सत्य का अनुसरण करने और सत्य का अभ्यास करने की प्रक्रिया में हो तो तुम उचित रूप से और कारगर तरीके से उन विभिन्न जन्मजात स्थितियों का फायदा उठा रहे हो जो परमेश्वर ने तुम्हें दी हैं; जब तुम एक ऐसे व्यक्ति से जिसके पास जीवन के रूप में भ्रष्ट स्वभाव हैं, एक ऐसे व्यक्ति में बदल जाते हो जिसके पास जीवन के रूप में सत्य है, तब तुम उचित रूप से और सही तरीके से—दूसरे शब्दों में, ज्यादा सार्थक तरीके से—उन जन्मजात स्थितियों का उपयोग कर रहे होते हो जो परमेश्वर ने तुम्हें दी हैं। अब तुम समझ रहे हो? जन्मजात स्थितियाँ अपने आप में परमेश्वर के खिलाफ मानवजाति के प्रतिरोध का मूल कारण नहीं हैं। बल्कि लोगों के शैतानी भ्रष्ट स्वभाव और शैतान द्वारा लोगों के भीतर डाला गया जीवन ही परमेश्वर के खिलाफ मानवजाति के प्रतिरोध और विद्रोह का मूल कारण हैं। क्या यही बात नहीं है? (हाँ।) क्या अब यह मुद्दा मूल रूप से तुम्हें स्पष्ट हो गया है? (हाँ।)

6. जन्मजात स्थितियों, मानवता और भ्रष्ट स्वभावों की विभिन्न अभिव्यक्तियाँ

हमने काबिलियत के विषय पर संगति करने से पहले जन्मजात स्थितियाँ, मानवता और भ्रष्ट स्वभाव, इन तीन पहलुओं की कुछ अभिव्यक्तियों के बारे में संगति की। पिछली बार हमने किन अभिव्यक्तियों के बारे में संगति की थी? (पिछली बार जिन अभिव्यक्तियों के बारे में संगति की गई थी, वे थीं चीजें करने में लगन, चीजों को क्रमबद्ध ढंग से करना, चीजें करने में शुरूआत मजबूत तरीके से करना लेकिन समाप्ति कमजोर तरीके से करना, चीजें करने में सावधानी बरतना और साथ ही, बड़ी-बड़ी बातें करना और डींग हाँकना, लापरवाही, अपना प्रदर्शन करना पसंद करना, गरीबों को तुच्छ समझना और अमीरों की तरफदारी करना, शक्तिशाली लोगों की खुशामद करना, असाधारण याददाश्त होना, वगैरह-वगैरह।) हम इन पर इससे आगे संगति नहीं करेंगे। हम जन्मजात स्थितियों, मानवता और भ्रष्ट स्वभावों के प्रकाशनों की विभिन्न अभिव्यक्तियों के बारे में संगति करना जारी रखेंगे। जब ये अभिव्यक्तियाँ होती हैं, तो तुम्हें पता होना चाहिए कि वे किस प्रकार की अभिव्यक्ति से संबंधित हैं और तुम्हें उनमें अंतर करने और उनका भेद पहचानने में समर्थ होना चाहिए; तभी तुम उन्हें सही तरीके से सँभाल सकते हो। अगर कोई अभिव्यक्ति जन्मजात स्थितियों से संबंधित है, जिन्हें बदला नहीं जा सकता है, तो तुम्हें इसके बारे में चिंता करने की जरूरत नहीं है। अगर यह मानवता की ऐसी कुछ कमियों या दोषों से संबंधित है जिन पर काबू पाया जा सकता है, जिन्हें सुधारा या बदला जा सकता है, तो तुम्हें उन्हें सुधारने और बदलने का प्रयास करना चाहिए। अगर उन पर काबू पाने की कोई जरूरत नहीं है और उनसे तुम्हारे कर्तव्य के निर्वहन या सत्य के तुम्हारे अनुसरण पर कोई प्रभाव नहीं पड़ता है तो तुम्हें उन पर ध्यान देने की जरूरत नहीं है। अगर कोई अभिव्यक्ति न तो जन्मजात स्थितियों की समस्या है और न ही मानवता की समस्या है, बल्कि यह भ्रष्ट स्वभावों से जुड़ी है, तो इसे बदला जाना चाहिए। अगर तुम इसे रूपांतरित नहीं करते हो या नहीं बदलते हो तो जो भ्रष्ट स्वभावों द्वारा नियंत्रित जीवन का रूप तुममें जड़ें जमा रहा है और शक्ति का उपयोग कर रहा है, उसके चलते तुम जो जीते हो और प्रकट करते हो वे सिर्फ मामूली समस्याएँ नहीं हैं, जैसे कि दूसरों के साथ मिलजुलकर नहीं रह पाना या दूसरों को अप्रिय होना और उनकी नैतिक उन्नति करने में विफल होना। बल्कि तुम जो जीते हो और प्रकट करते हो, वह सत्य का उल्लंघन करने, सत्य सिद्धांतों का उल्लंघन करने, परमेश्वर का प्रतिरोध करने, परमेश्वर को ठुकरा देने, परमेश्वर के प्रति विरोधपूर्ण होने और—यहाँ तक कहा जा सकता है—परमेश्वर के विरोध में खड़े होने के स्तर तक पहुँच जाता है। ठीक इसी कारण से भ्रष्ट स्वभाव इस प्रकृति के होते हैं, एक बार जब इन अभिव्यक्तियों में भ्रष्ट स्वभाव जुड़ जाते हैं, तब तुम्हें इन भ्रष्ट स्वभावों को जानना शुरू कर देना चाहिए और फिर सत्य की तलाश करनी चाहिए, सत्य का अभ्यास करने के सिद्धांतों को समझना चाहिए, उन पर पकड़ बना लेनी चाहिए और इन भ्रष्ट स्वभावों को प्रतिस्थापित करने के लिए सत्य सिद्धांतों के अनुसार अभ्यास करना चाहिए ताकि ये भ्रष्ट स्वभाव तुम्हारे जीवन को अब और नियंत्रित न करें और उनकी जगह सत्य तुम्हारा जीवन बन जाए और तुम्हारे दैनिक जीवन को और तुम जो जीते हो उसे नियंत्रित करे।

भुलक्कड़पन

हम जन्मजात स्थितियों, मानवता और भ्रष्ट स्वभावों की विभिन्न अभिव्यक्तियों के बारे में संगति करना जारी रखेंगे। पिछली बार हमने जिस अंतिम अभिव्यक्ति के बारे में संगति की थी, वह अच्छी याददाश्त होना था, है ना? (हाँ।) तो फिर भुलक्कड़पन किस पहलू से संबंधित है? (जन्मजात स्थितियों से।) यह एक जन्मजात स्थिति है और मानवता की एक कमी भी है—बस ये दो पहलू हैं। क्या भुलक्कड़पन एक भ्रष्ट स्वभाव है? (नहीं।) जाहिर है नहीं। कुछ लोग इसलिए भुलक्कड़ होते हैं क्योंकि उनकी याददाश्त स्वाभाविक रूप से खराब होती है, जबकि दूसरे लोग दिमाग की उम्र बढ़ने और उम्र बढ़ने के साथ याददाश्त के कमजोर होते रहने के कारण भुलक्कड़ हो जाते हैं। अगर भुलक्कड़पन जन्मजात है, तो यह जन्मजात स्थितियों से संबंधित है; अगर यह अर्जित है तो फिर यह मानवता की एक कमी है। स्वाभाविक रूप से भुलक्कड़ होने को यकीनन एक कमी भी माना जाता है, है ना? (हाँ।)

चीजें करने से पहले योजना बनाने में कुशल होना और विशेष रूप से जोड़-तोड़ करना

चीजें करने से पहले योजना बनाने में कुशल होना—यह किस पहलू से संबंधित है? (मानवता के एक गुण से।) यह मानवता का एक गुण है। जो लोग योजना बनाने में कुशल होते हैं वे कोई चीज करने से पहले ही आगे की योजना बना लेते हैं और फिर आवेगी, लापरवाह या उतावले हुए बगैर उस योजना के अनुसार कदम उठाते हैं। वे सधे हुए तरीके से कार्य करते हैं, सनक में आकर जल्दबाजी में चीजें नहीं करते हैं, बल्कि पहले से विचार करते हैं कि उन्हें कैसे जाना चाहिए, किसके साथ जाना चाहिए, विशेष परिस्थितियों में क्या करना चाहिए, कौन-से दस्तावेज या सामान लाने की जरूरत है, परिवेश के आधार पर कुछ जरूरी दैनिक सामान लाना है या नहीं, वगैरह-वगैरह। वे ये सभी चीजें ध्यान में रख पाने में समर्थ होते हैं। कार्य करने से पहले वे गहन तैयारियाँ करते हैं, ज्यादा कारकों पर विचार करते हैं और ज्यादा बारीकी से सोचते हैं। वे पहले से ही अनुकूल और प्रतिकूल स्थितियों के बीच अंतर का आकलन कर लेंगे और सबसे बेहतर स्थिति और सबसे बुरे संभावित नतीजों में अंतर करेंगे। वे सबसे अच्छे नतीजे हासिल करने के लिए उचित व्यवस्था करेंगे। क्योंकि वे योजना बनाने और उचित व्यवस्था करने में कुशल होते हैं, इसलिए उनके मामले सँभालने का तरीका आमतौर पर ज्यादा विस्तृत होता है। वे जिन चीजों और मार्गों की व्यवस्था करते हैं उनमें अप्रत्याशित स्थितियाँ कम बार उत्पन्न होती हैं और उनके कार्य के नतीजे बेहतर होने की संभावना रहती है। उनके साथ कार्य करने वाले लोग बेचैन महसूस नहीं करते हैं, बल्कि वे ज्यादा सहज महसूस करते हैं। तो क्या यह कहा जा सकता है कि योजना बनाने में कुशल होना, अपेक्षाकृत रूप से कहा जाए तो मानवता के एक गुण से संबंधित है? (हाँ।) उसमें योजना बनाने में कुशल होना शामिल है। तो, हिसाबी होना अच्छा है या नहीं? (यह अच्छा नहीं है। यह मानवता की एक कमी है।) योजना बनाने में कुशल होना मानवता का एक गुण और मजबूत पक्ष है—यह सकारात्मक है—जबकि हिसाबी होना मानवता की एक कमी है। उदाहरण के लिए, अगर दो लोग भोजन करते हैं जिसकी कुल लागत दस युआन आती है और जब भुगतान करते समय कुचक्री व्यक्ति पाँच युआन और पचास सेंट का भुगतान करता है जबकि दूसरा व्यक्ति चार युआन और पचास सेंट का भुगतान करता है तो उसे लगता है : “यह सही नहीं है—उसने पचास सेंट कम भुगतान किया। इसे न्यायसंगत और उचित होने के लिए हर व्यक्ति को पाँच युआन का भुगतान करना चाहिए।” वे इतनी छोटी रकम का भी हिसाब लगाते हैं। अगर उन्हें लगता है कि उन्हें नुकसान हो गया है तो वे बेचैन हो उठते हैं और साजिश के जरिये हमेशा अपने नुकसानों की भरपाई करने के अवसर तलाशते रहते हैं। अगर वे इस तरह से अपने नुकसानों की भरपाई नहीं कर पाते हैं तो वे अच्छी तरह से खा या सो नहीं पाते हैं। हिसाबी होना मानवता की एक कमी है। अगर यह गंभीर हो जाती है और वे बड़े मामलों में भी जोड़-भाग करते हैं, हमेशा दूसरों से लाभ निकालने या उनका फायदा उठाने का प्रयास करते हैं या अपने हिसाबों के लिए बार-बार साजिशों का सहारा लेते हैं तो यह अब सिर्फ मानवता की कमी नहीं रह जाती है, बल्कि इसमें भ्रष्ट स्वभाव भी जुड़े होते हैं। अगर किसी का हिसाबी होना दूसरों को प्रभावित नहीं करता है या उनके हितों को नुकसान नहीं पहुँचाता है और यह सिर्फ दैनिक जीवन के उन मामूली मामलों में ही मौजूद रहता है जिससे अंत में मामलों को सँभालने में बार-बार विफलताएँ होती हैं या खराब नतीजे सामने आते हैं, तो यह मानवता की एक कमी है।

कंजूस होना किस तरह की समस्या है? (मानवता की एक कमी है।) कौन-सी अभिव्यक्तियाँ कंजूस होने की हैं? उदाहरण के लिए, अगर कोई कंजूस व्यक्ति गाड़ी से कहीं जाने वाला है और कोई उससे कहता है, “मैं भी इसी रास्ते से जा रहा हूँ, क्या तुम मुझे लिफ्ट दे सकते हो? इसमें सिर्फ पाँच मिनट लगेंगे और मैं तुम्हें गैस के लिए कुछ पैसे दे सकता हूँ” तो उसे डर रहता है कि लिफ्ट लेने के बाद वह व्यक्ति भुगतान नहीं करेगा और वह उसे लिफ्ट देने से मना करने का बहाना ढूँढ़ता है—यह कंजूस होना है। ऐसे लोग भी होते हैं जो जब कोई उनसे कोई चीज उधार माँगता है और वे उसे वह चीज उधार नहीं देना चाहते हैं तो वे कहते हैं, “मैं अभी इसका उपयोग कर रहा हूँ। मैं वाकई इसे तुम्हें उधार देने की स्थिति में नहीं हूँ। तुम किसी और से माँग लो।” वे बेहद कंजूस और कठोर होते हैं; वे सामान्य पारस्परिक मेलजोल नहीं रखते हैं और उन्हें इस बात का बहुत ही ज्यादा डर रहता है कि दूसरे उनका फायदा उठा लेंगे जबकि वे खुद हमेशा दूसरों का फायदा उठाने की उम्मीद करते रहते हैं। इसे कंजूस होना कहते हैं। ऐसे भी लोग हैं जो जब तुम भोजन और कुछ दूसरी चीजें खरीदने के लिए दस युआन उधार माँगते हो तो वे इस पर सोच-विचार करते हैं : “मैं भोजन के लिए तुम्हें सिर्फ पाँच युआन उधार दूँगा—उससे एक सेंट भी ज्यादा नहीं!” अगले दिन जब वे तुमसे मिलते हैं तो वे यह तक पूछते हैं, “भोजन कैसा था? क्या तुमने पूरे पाँच युआन खर्च कर दिए?” उनके शब्दों का परोक्ष रूप से यह मतलब होता है, “जल्दी करो और मुझे मेरे पैसे लौटाओ! तुम पर अब भी उस भोजन के पैसे बकाया हैं। अगर तुमने मुझे पैसे नहीं लौटाए तो तुम्हें मुझे एक बार खाना खिलाना होगा!” इस किस्म के लोग अपने स्व-आचरण में बेहद ओछे होते हैं और जोड़-भाग करने में कुशल होते हैं। वे न सिर्फ भौतिक चीजों के मामले में जोड़-भाग करने में कुशल होते हैं, बल्कि पारस्परिक मेलजोल में भी विशेष रूप से जोड़-भाग करने में कुशल होते हैं। इससे कोई फर्क नहीं पड़ता कि कोई उनसे क्या कहता है, वे हमेशा उसकी बात का अध्ययन करते हैं और उसके पीछे के मतलब पर विचार करते हैं। अगर उसके शब्द उन्हें नुकसान पहुँचाते हैं या उनके हितों का हनन करते हैं तो वे तुरंत ईंट का जवाब पत्थर से देते हैं। वे बातचीत में भी फायदा उठाने का प्रयास करते हैं और कोई भी नुकसान सहने से साफ-साफ इनकार कर देते हैं। अब यह सिर्फ ओछा या कंजूस होना नहीं रह गया है—यह एक भ्रष्ट स्वभाव है। अगर इसमें रोजमर्रा के भौतिक और वित्तीय लेनदेन में फायदा उठाने और नुकसानों से बचने का प्रयास करना ही शामिल है तो यह सिर्फ मानवता की एक कमी है और यह भ्रष्ट स्वभाव के स्तर तक नहीं बढ़ा है। लेकिन अगर इसमें आचरण करने और कार्य करने के सिद्धांत शामिल हैं तो अब यह मानवता की कमी नहीं रहा बल्कि यह भ्रष्ट स्वभावों के स्तर तक बढ़ चुका है। तो उदारता किससे संबंधित है? (यह मानवता का एक गुण है।) इसे मानवता के गुण के रूप में वर्गीकृत किया जा सकता है। उदार लोग दूसरों के साथ मेलजोल में फायदों और नुकसानों को लेकर बहुत ज्यादा चिंतित नहीं रहते हैं। जब दूसरे लोग उनका छोटा-मोटा फायदा उठाते हैं या उनसे थोड़ा-सा कुछ ले लेते हैं या कभी-कभार जब कोई उन्हें उनसे उधार लिया हुआ पैसा वापस करने में विफल रहता है तो वे वाकई ऐसी चीजों का हिसाब नहीं लगाते हैं। वे दूसरों के प्रति अपेक्षाकृत उदार और सहनशील होते हैं—यह मानवता का एक गुण है।

ओछापन

ओछापन किस तरह की समस्या है? (यह मानवता की एक कमी है।) यह मानवता की एक कमी है। ओछेपन की क्या अभिव्यक्तियाँ हैं? (छोटी-छोटी बातों पर ज्यादा परेशान होने की प्रवृत्ति होना।) उदाहरण के लिए, भोजन के दौरान अगर तुम किसी ओछे व्यक्ति से कहते हो, “वाकई तुम्हारी भूख बहुत ज्यादा है—तुम ज्यादातर लोगों से ज्यादा खाते हो” तो उसे गुस्सा आ जाता है : “क्या तुम मुझे भुक्खड़ कह रहे हो?” तुमने कोई ऐसी टिप्पणी की जिससे अनजाने में उसे ठेस पहुँची या वह परेशान हो गया और वह इसे दिल पर ले लेता है और इसे जाने नहीं देता। वह आधे महीने तक तुमसे नाराज रह सकता है और तुमसे बात करने से इनकार कर सकता है और तुम्हें कोई अंदाजा नहीं होगा कि इसका क्या कारण है। दरअसल तुम उसका मजाक उड़ाने के इरादे से नहीं, बस यूँ ही एक टिप्पणी कर रहे थे लेकिन वह अचानक इस टिप्पणी को बड़ा बना देता है, यह मानता है कि उसका मजाक उड़ाया जा रहा था। वह इस छोटी-सी बात को भी दिल पर ले लेता है और उसे अंतहीन रूप से बढ़ा-चढ़ाकर पेश करता है, बात का बतंगड़ बना देता है और बिल्कुल कोई क्षमा भाव नहीं दिखाता—यह ओछापन है। इस तरह का व्यक्ति कितना ओछा हो सकता है? वह बच्चों की तरह मनमौजी हो सकता है—कोई भी उसे उकसाने की हिम्मत नहीं करता। उससे मेलजोल रखते समय तुम्हें हमेशा सावधान रहना पड़ता है, तुम उससे सामान्य ढंग से बात करने की हिम्मत नहीं करते क्योंकि अगर तुमने ऐसा किया तो तुम जो भी कहोगे, वह उसे अपमानित कर सकता है या ठेस पहुँचा सकता है और इसके दुष्परिणाम होंगे—अगली बार जब उससे तुम्हारी मुलाकात होगी तो उसका मुँह फूला होगा, वह तुमसे नजरें चुराएगा और यहाँ तक कि चीजों को पटकेगा। अगर तुम उससे बात करने का प्रयास करोगे तो वह तुम्हें नजरअंदाज कर देगा। न तो उससे चीजों के बारे में बात करना और न ही उसे मनाने का प्रयास करना काम करेगा। अगर तुम उसके पास बैठोगे तो वह तुमसे दूर हट जाएगा और तुम्हें नजरअंदाज कर देगा। उसकी उम्र चाहे कुछ भी हो, वह हमेशा बच्चों की तरह नखरे दिखाता है और मनमाने ढंग से कार्य करता है—क्या यह ओछापन नहीं है? (हाँ।) यह मानवता की एक कमी है। इस तरह के लोगों के साथ मिलजुलकर रहना बहुत ही मुश्किल है। जब भाई-बहन एक-दूसरे की कमियों पर ध्यान दिलाते हुए खुले दिलों से संगति करते हैं, तब इस किस्म के लोगों की किसी भी कमी की ओर ध्यान दिलाने की हिम्मत कोई नहीं करता है। लेकिन अगर उन्हें संगति में शामिल नहीं किया जाता है, तो वे असंतुष्ट हो जाते हैं और उनके मन में कुछ विचार आने लगते हैं : “तुम सभी मिलकर खुले दिलों से संगति करते हो, एक-दूसरे की मदद करते हो, लेकिन तुम मुझसे भाई-बहन की तरह पेश नहीं आते।” उनसे कुछ भी नहीं कहना ठीक नहीं है—तुम्हें उनसे थोड़ा-सा कुछ तो कहना पड़ेगा : “तुम बहुत अच्छे हो, लेकिन कभी-कभी तुम्हारा मिजाज इतना अच्छा नहीं रहता है। लेकिन हमारी भी अपनी गलतियाँ हैं और हम अक्सर इस बात पर ध्यान नहीं देते हैं कि हम क्या कह रहे हैं।” अगर तुम इसे इस तरह शब्दों में व्यक्त नहीं करते हो और सिर्फ यह कहते हो कि वे बदमिजाज हैं और वे संकीर्ण विचारों वाले हैं, तो यह काम नहीं करेगा—उन्हें गुस्सा आ जाएगा। उनसे मेलजोल रखते समय तुम्हें विशेष रूप से सतर्क रहना होगा और सावधानी से बोलना होगा। अगर तुम कोई ऐसी चीज कहते हो जो अनुचित है तो तुम्हें इसके नतीजे भुगतने होंगे। इसलिए उनसे मेलजोल रखना विशेष रूप से थकाऊ होता है। अविश्वासियों के पास इसके लिए एक शब्द है, वे कहते हैं कि इस किस्म के लोगों के पास “काँच के दिल” होते हैं जिसका मतलब है कि उन्हें विशेष रूप से आसानी से ठेस लग जाती है। इस तरह के लोग तुरंत आहत हो जाते हैं, रोना शुरू कर देते हैं, खाना खाने से मना कर देते हैं, सो नहीं पाते हैं और नकारात्मक हो जाते हैं। वे कहते हैं, “तुम सभी कहते हो कि मैं अच्छा व्यक्ति नहीं हूँ। तुम लोगों में से कोई भी मुझे पसंद नहीं करता है, तुम लोगों में से कोई भी मुझसे गपशप नहीं करता है और तुम सभी मुझसे दूर भागते हो और मेरे आस-पास नहीं रहना चाहते।” क्या यह बचकाना नहीं है? (हाँ।) कोई कहता है, “तुम्हारा दिल बहुत नाजुक है, काँच की तरह—यह जरा-सी चोट लगते ही टूट जाता है। कौन तुम्हें उजागर करने की हिम्मत करेगा? कौन तुम्हारे साथ मेलजोल रखने की हिम्मत करेगा? हर कोई ऐसा करने से डरता है।” यह कहना कि इस किस्म के लोगों में बुरी मानवता होती है वस्तुनिष्ठ नहीं होगा—वे वाकई किसी भी बुरे कर्म में शामिल नहीं होते हैं। बात बस इतनी है कि वे बहुत ही चिड़चिड़े होते हैं—वे मनमौजी, जरा-सी बात पर चिढ़ने वाले और बच्चों जैसे मिजाज वाले होते हैं। तुम उनसे टकरा नहीं सकते या उन्हें उकसा नहीं सकते। अगर तुम उनके प्रति क्षमाशील होते हो तो वे कहते हैं कि तुम उन्हें नीची नजर से देखते हो और उन्हें गंभीरता से नहीं ले रहे हो; अगर तुम उनके साथ गंभीर होते हो तो वे कहते हैं कि तुम उनमें मीन-मेख निकाल रहे हो—चाहे तुम कुछ भी करो, यह गलत ही होता है। इस किस्म के लोगों से मेलजोल रखते समय अगर उनसे पेश आने का तुम्हारा तरीका उपयुक्त है और तुम उन्हें खुश करने में कामयाब हो जाते हो तो भले ही उनकी काबिलियत कुछ हद तक खराब हो, वे अपना कर्तव्य अच्छी तरह से कर सकते हैं। लेकिन अगर उनसे पेश आने का तुम्हारा तरीका उपयुक्त नहीं है और कोई चीज उन्हें परेशान कर देती है, तो वे नकारात्मक हो जाते हैं और तुम्हें उन्हें खुश करने के तरीकों के लिए अपना दिमाग खपाना पड़ता है। जो लोग ओछे होते हैं, वे बहुत परेशान करने वाले होते हैं। किसी मामूली-सी बात पर वे एक लंबे अरसे तक रो सकते हैं, इस हद तक कि उनकी आँखें बहुत लाल हो जाती हैं। अगर कोई मामूली-सी बात उनकी इच्छा के मुताबिक नहीं होती है, तो वे घंटों मुँह फुलाए रह सकते हैं। जब वे गुस्से में होते हैं, तब आधे महीने तक दूसरों पर ध्यान दिए बिना या दूसरों से बात किए बिना रह सकते हैं। इस तरह के लोग बदमिजाज होते हैं और ओछे होते हैं, लेकिन फिर भी वे वह कार्य करते हैं जो उन्हें करना चाहिए—बात बस इतनी है कि वे इसे गुस्से से करते हैं। एक बार जब उनका मिजाज ठीक हो जाता है तो वे फिर से अच्छी तरह से कार्य कर सकते हैं। कुल मिलाकर उनकी मानवता की यह कमी और समस्या गंभीर है। वे तनावपूर्ण माहौल बनाने और अपने लिए और दूसरों के लिए परेशानी का कारण बनने और अपने पर और दूसरों पर बोझ डालने की संभावना रखते हैं। इस किस्म के लोगों में सांसारिक आचरण के लिए वयस्कों जैसी दरियादिली या वयस्कों जैसा रवैया नहीं होता है। वे कुछ हद तक लगभग दस वर्ष के बच्चों जैसे होते हैं—तुम यह नहीं कह सकते कि वे समझदार हैं क्योंकि वे वाकई समझदार नहीं होते हैं, लेकिन तुम यह भी नहीं कह सकते कि वे अपरिपक्व हैं क्योंकि वे हमेशा वयस्कों की तरह बोलते हैं। अगर तुम उनसे वयस्कों जैसे पेश आते हो, तो यह संभव है कि तुम जो कुछ भी कहो वह उन्हें नाराज कर दे और उन्हें बेबस महसूस करवाए जिससे वे अचानक बच्चों की तरह नखरे करने लगें। लेकिन अगर तुम उन्हें बच्चों की तरह ट्रीट करते हो, तो उन्हें लगता है कि तुम उन्हें नीची नजर से देख रहे हो। संक्षेप में, वे बहुत असामान्य होते हैं। यह मानवता की एक कमी है। अगर किसी में इस तरह की समस्या है तो उसे बदल जाना चाहिए और सहनशील और धैर्यवान बनना सीखने का, मुद्दों को सही तरीके और सही रवैये से देखना और सँभालना और सामान्य लोगों के तर्कसंगत ढंग से दूसरों से मेलजोल रखना सीखने का प्रयास करना चाहिए। भले ही ज्यादातर लोग सत्य या चीजों को करने का सही तरीका स्वीकार न करें, तुम्हें इससे बेबस या प्रभावित नहीं होना चाहिए और न ही तुम्हें इससे प्रतिबंधित या बाध्य होना चाहिए। तुम्हें फिर भी चीजों को सही तरीके से करने पर डटे रहना चाहिए। भले ही तुम्हें लगे कि यह मुश्किल है, लेकिन हार मत मानो—यह भी सीखने की प्रक्रिया का हिस्सा है। धीरे-धीरे तुम्हारी मानवता, अंतर्दृष्टि और दूसरे पहलू परिपक्व हो जाएँगे और तुम्हारा विकास होगा। विकास का चिह्न क्या है? यह ज्यादातर लोगों के साथ तालमेल बिठाकर निभाने में समर्थ होना है; यह जब कोई तुमसे कुछ अप्रिय कहता है, मजाक करता है या तुम्हें कुछ दुखदायी कहता है, उसे सही ढंग से सहन करने, उसे समझने और उसे सँभालने में समर्थ होना है। अगर तुम्हें दूसरों की कही बात अप्रिय लगती है लेकिन वह तुम्हारी वास्तविक परिस्थिति दर्शाती है, तो तुम्हें इसे स्वीकारना और मान लेना चाहिए। अगर कोई अनजाने में कुछ ऐसा कह देता है जिससे तुम नाराज हो जाते हो और तुम देखते हो कि यह अनजाने में हुआ, तो तुम्हें सहनशीलता का अभ्यास करना चुनना चाहिए। अगर कोई जानबूझकर तुम्हें निशाना बनाता है और कुछ बहुत ही ठेस पहुँचाने वाली बातें कहता है, तो तुम्हें शांत होने, परमेश्वर से प्रार्थना करने और यह तलाश करने की जरूरत है : “वह मुझे क्यों ऐसे निशाना बना रहा है? उसका क्या इरादा है? क्या वह कोई कुकर्मी है या यह किसी भ्रष्ट स्वभाव का प्रकाशन है? अगर वह कोई कुकर्मी है तो मुझे उसके प्रति ज्यादा सूझ-बूझ वाला होने और उससे सावधान रहने की जरूरत है। अगर वह जो कहता है वह सही है और सत्य के अनुरूप है तो मैं इसे स्वीकारूँगा; अगर वह गलत है तो फिर उससे बहस करने की भी कोई जरूरत नहीं है। अगर वह कोई भ्रष्ट स्वभाव प्रकट कर रहा है तो मैं देखूँगा कि वह सत्य स्वीकार सकता है या नहीं। अगर वह सत्य स्वीकार सकता है तो मैं उसके साथ सत्य की संगति करूँगा। अगर वह सत्य नहीं स्वीकारता है तो मैं सिर्फ सहनशीलता का अभ्यास कर सकता हूँ।” क्या इससे मुद्दा हल नहीं हो जाता है? इस तरीके से जब तुम सभी तरह के लोगों से मेलजोल रखते हो तो तुम यह आपसी सहनशीलता और आपसी सहयोग से कर सकते हो और उनके साथ तालमेल बिठाकर मिलजुलकर रह सकते हो—यह एक ओछा व्यक्ति होने से हमेशा बेहतर है। ओछे लोग एक लिहाज से दूसरों के लिए काफी बेचैनी लेकर आते हैं और दूसरे लिहाज से वे किसी भी समूह का हिस्सा नहीं बन पाते हैं, बहुत अलग-थलग और अजीब दिखाई पड़ते हैं। कुछ रहमदिल लोगों को तुम पर दया आ जाएगी और हर कोई वास्तव में तुम्हारी मदद करना चाहेगा क्योंकि तुम सभी भाई-बहन हो, लेकिन जब तुम हमेशा खुद को अलग-थलग रखते हो और इस तरह से अकेले रहते हो तो क्या तुम्हें नहीं लगता कि दूसरों को तुम अजीब लगते हो? (हाँ।) तुम अजीब क्यों हो? वह इसलिए क्योंकि तुममें मानवता की यह कमी है, इसलिए तुम्हें इस पर काबू पाने और धीरे-धीरे बदलने के लिए कार्य करना चाहिए, है ना? (हाँ।)

बदमिजाज होना

बदमिजाज होना, गुस्सैल होना—यह किस पहलू से संबंधित है? (यह मानवता की एक कमी है।) बदमिजाज होने को गुस्सैल होना भी कहा जा सकता है—क्या इसे मानवता की एक कमी माना जाता है? (नहीं।) इसे कैसे देखा जाना चाहिए? एक व्यक्ति जो खुशमिजाज है, अपना द्वेष मुस्कान के पीछे छिपाकर रखता है, हमेशा सौम्य और मैत्रीपूर्ण तरीके से बोलता है, कभी किसी से बहस नहीं करता है और हमेशा वही कहता है जो दूसरे लोग सुनना चाहते हैं—क्या यह अच्छा है? (नहीं।) अगर कोई कहता है कि यह व्यक्ति अशिष्ट है तो वह कहता है, “अशिष्ट होना अच्छा है; अशिष्ट लोग परेशानी उत्पन्न नहीं करते हैं।” अगर कोई कहता है कि वह गंजा है, तो वह कहता है, “गंजा होना अच्छा है; गंजे लोग होशियार होते हैं।” यानी चाहे दूसरे लोग कुछ भी कहें या उससे कैसे भी पेश आएँ, वह कभी भी अपने आपे से बाहर नहीं होता है या गुस्सा नहीं होता है—क्या इस तरह का व्यक्ति अच्छा होता है? (नहीं।) जब यह बात आती है कि वह वाकई किन लोगों को पसंद करता है, अच्छे लोगों और अच्छी चीजों, और कुकर्मियों और बुरी चीजों के बारे में उसके विचार और नजरिए क्या हैं और क्या वह अच्छे लोगों को ठीक समझता है और कुकर्मियों से नफरत करता है या कुकर्मियों को ठीक समझता है और अच्छे लोगों से नफरत करता है, तो इन चीजों पर उसका कोई स्पष्ट दृष्टिकोण या रुख नहीं होता है और वह किसी भी चीज पर टिप्पणी नहीं करता है। चाहे उसके सामने कोई भी मामला आए, वह हमेशा उसे एक मुस्कान से टाल देता है, वह विशेष रूप से हँसमुख होता है और उसमें गुस्सा बिल्कुल नहीं होता है। क्या यह मानवता का एक गुण है? (नहीं।) खुशमिजाज होना मानवता का एक गुण नहीं है, तो क्या बदमिजाज होना मानवता की एक कमी है? क्या किसी व्यक्ति का खुशमिजाज या बदमिजाज होना यह तय कर सकता है कि उसकी मानवता कैसी है? (नहीं।) उदाहरण के लिए, कुछ लोग किसी को अपने कर्तव्य में लापरवाह होते देखते हैं और परवाह नहीं करते, वे किसी को कलीसिया के कार्य में बाधा डालते देखते हैं और उन्हें गुस्सा नहीं आता है; और वे यहाँ तक कहते हैं, “कोई बात नहीं, तुम सुधर जाओगे—आराम से, कोई जल्दी नहीं है। परमेश्वर हमारे लिए श्रमसाध्य इरादे रखता है; हमें परमेश्वर के प्रेम और उसके अनुग्रह का बदला चुकाना चाहिए और हम लापरवाह नहीं हो सकते। अगली बार इस पर ध्यान देना।” क्या ये लोग खुशमिजाज हैं? (हाँ।) कुछ लोग जब देखते हैं कि कोई व्यक्ति परमेश्वर के घर के हितों का बचाव नहीं कर रहा है तो वे कहते हैं, “क्या तुम परमेश्वर के घर के हितों का बचाव करने का प्रयास कर सकते हो? यह बहुत ही अच्छा होगा अगर तुम परमेश्वर के इरादों के प्रति विचारशील बनो। हमें अच्छे लोग बनना चाहिए—अगर हम अच्छे लोग नहीं बनते हैं तो परमेश्वर हमें पसंद नहीं करेगा। हम जिस तरीके से आचरण करते हैं, उससे कम-से-कम हमें परमेश्वर के घर के हितों का बचाव तो करना ही चाहिए—भविष्य में इस पर ध्यान देना।” क्या इसमें कोई मिजाज दिखाया जा रहा है? (नहीं।) उनका मिजाज काफी अच्छा है, है ना? कुछ लोग कभी भी गुस्सा नहीं होते हैं चाहे कुछ भी हो जाए। जब वे देखते हैं कि कुछ लोग सुसमाचार का प्रचार करते समय ऊपरवाले को और परमेश्वर के घर को धोखा देने के लिए अक्सर गलत संख्याएँ रिपोर्ट करते हैं, तो वे कहते हैं, “अगर ज्यादातर लोग इस तरह से झूठी संख्याएँ रिपोर्ट कर रहे हैं तो फिर यह पवित्र आत्मा के कार्य की धारा है—हमें इसके प्रति समर्पण करना चाहिए!” कोई उन्हें गलत ठहराते हुए कहता है, “झूठी संख्याएँ बताना झूठ बोलना और परमेश्वर को धोखा देना है; मैं ऐसा नहीं कर सकता।” वे जवाब देते हैं, “क्यों नहीं? दूसरे लोग झूठी संख्याएँ बताते हैं, सिर्फ अच्छी खबरों की सूचना देते हैं, बुरी खबरों की नहीं। तुम इतने बेवकूफ क्यों बन रहे हो?” जब वे लोगों को झूठी संख्याएँ रिपोर्ट करते देखते हैं, तो उन्हें खुशी होती है। जब वे कुछ लोगों को सिद्धांतों से चिपके रहते और झूठी संख्याएँ रिपोर्ट करने से इनकार करते देखते हैं तो वे नाराज हो जाते हैं और भड़क उठते हैं, मेज पर मुक्का मारते हैं और कहते हैं, “तुम झूठी संख्याएँ रिपोर्ट क्यों नहीं कर रहे हो? क्या तुम पवित्र आत्मा की धारा के खिलाफ जाना चाहते हो? अगर तुम झूठी संख्याएँ रिपोर्ट नहीं करोगे, तो मैं तुम्हें बर्खास्त कर दूँगा! मैं तुम्हें बाहर निकाल दूँगा!” उनके इस तरीके से आपा खोने के बारे में तुम क्या सोचते हो? (यह बुरा है।) यह दुष्ट गुस्से का विस्फोट है। जब उन्हें आपा खोना चाहिए तब नहीं खोना और जब नहीं खोना चाहिए तब उनका मनमाने ढंग से आपा खोना, बुरी चीजों को उचित कहना, झूठी संख्याएँ रिपोर्ट करने को पवित्र आत्मा की धारा कहना और उसकी बहुत ज्यादा तारीफ करना और यहाँ तक कि उसको बढ़ावा भी देना—क्या यह घिनौना नहीं है? (हाँ।) जब वे देखते हैं कि कोई व्यक्ति झूठी संख्याएँ रिपोर्ट करने से इनकार कर देता है तो वे मेज पर मुक्का मारते हैं, भड़क उठते हैं और घूरते हैं, उसे बर्खास्त करना या बाहर निकाल देना चाहते हैं—यह “प्रचंड क्रोध” है! बड़े लाल अजगर के पास एक “प्रचंड ऑपरेशन” है; उस शैतान के शक्ति प्रदर्शन को “प्रचंड ऑपरेशन” कहा जाता है और यह इन लोगों का “प्रचंड क्रोध” है। अगर तुम झूठी संख्याएँ रिपोर्ट करने से इनकार कर देते हो और वे मेज पर मुक्का मारते हैं और तुम्हारे खिलाफ अपना प्रचंड क्रोध शुरू कर देते हैं, तो ऐसी परिस्थिति में क्या तुम सिद्धांतों से चिपके रहने, सिर्फ वास्तविक संख्याएँ रिपोर्ट करने और झूठी संख्याएँ रिपोर्ट करने से इनकार करने की हिम्मत करोगे? क्या तुम उनके खिलाफ खड़े होने और उनकी आलोचना करने और उन्हें उजागर करने की हिम्मत करोगे, यह कहोगे : “तुम लोगों को झूठी संख्याएँ रिपोर्ट करने के लिए मजबूर कर रहे हो—तुम एक शैतान हो! यहाँ तक कि तुम झूठी संख्याएँ रिपोर्ट करने में मसीह-विरोधियों का अनुसरण करने को पवित्र आत्मा की धारा भी कहते हो। क्या यह पवित्र आत्मा और परमेश्वर की ईश-निंदा नहीं है? तुम सही को गलत से अलग नहीं करते हो और तुम पवित्र आत्मा की ईश-निंदा करते हो और फिर भी तुम अपने आपको एक निष्पक्ष फरिश्ता मानते हो। तुम किसी को भी झूठी संख्याएँ रिपोर्ट करने की अपनी माँग के खिलाफ जाने की अनुमति नहीं दोगे और यहाँ तक कि तुम आपा भी खो देते हो। तुममें न्याय की रत्ती भर भावना नहीं है। न सिर्फ तुम बुरी चीजों को उजागर नहीं करते हो और उनकी निंदा नहीं करते हो, बल्कि तुम बड़े पैमाने पर उन लोगों पर अपना गुस्सा भड़कने भी देते हो जो सत्य से चिपके रहते हैं और झूठी संख्याएँ रिपोर्ट करने से इनकार कर देते हैं, यहाँ तक कि तुम उन पर अपने ‘प्रचंड क्रोध’ का कहर भी बरपाते हो। क्या यह जानबूझकर परमेश्वर के घर के कार्य में गड़बड़ करना और बाधा डालना नहीं है? क्या यह उसी प्रकृति का व्यवहार नहीं है जैसा बड़ा लाल अजगर करता है?” तो, फिर से इस बात को देखा जाए कि क्या बदमिजाज होना वाकई मानवता की एक कमी है या मानवता का एक गुण है, तो इसे सामान्यीकृत नहीं किया जा सकता है। यह इस बात पर निर्भर करता है कि किन परिस्थितियों के कारण व्यक्ति आपा खोता है और किन परिस्थितियों के कारण नहीं खोता है और यह इस पर भी निर्भर करता है कि आमतौर पर वह व्यक्ति बदमिजाज क्यों होता है। यह इस बात पर निर्भर करता है कि वह व्यक्ति किस चीज का अनुसरण कर रहा है, क्या उस व्यक्ति के पास स्व-आचरण के लिए सिद्धांत हैं और सत्य के प्रति उसका रवैया वास्तव में कैसा है और साथ ही, परमेश्वर, परमेश्वर के कार्य, परमेश्वर के घर के हितों और कलीसिया के कार्य के प्रति उसका रवैया कैसा है। अगर सत्य सिद्धांतों को बनाए रखने, परमेश्वर के घर के हितों का बचाव करने और परमेश्वर के घर के कार्य का बचाव करने के लिए वह विभिन्न कुकर्मियों, घटनाओं और चीजों का सामना करते समय लगातार बदमिजाज होता है, तो फिर यह उसकी मानवता का एक गुण है। लेकिन अगर वह विभिन्न बुरी चीजों या परमेश्वर का प्रतिरोध करने वाली चीजों से सामना होने पर कभी भी भड़कता नहीं है या गुस्सा नहीं होता है, जैसे कि उसका उनसे कोई लेना-देना ही न हो, तो फिर यह उसकी मानवता की एक कमी नहीं है—यह खराब मानवता है, न्याय की भावना बिल्कुल नहीं होना है और यकीनन यह भ्रष्ट स्वभाव की श्रेणी में आता है। तो मिजाज को कैसे देखा जाना चाहिए? किसी व्यक्ति के खुशमिजाज होने का आवश्यक रूप से यह मतलब नहीं है कि उसकी मानवता अच्छी है और किसी व्यक्ति के बदमिजाज होने का आवश्यक रूप से यह मतलब नहीं है कि उसकी मानवता खराब है—यह इस बात पर निर्भर करता है कि उसकी बदमिजाजी का निशाना किस चीज की तरफ है। अगर उसकी बदमिजाजी का निशाना उन चीजों की तरफ है जो बुरी और अँधकारमय हैं और सत्य के अनुरूप नहीं हैं—अगर उसका निशाना उन चीजों की तरफ है जो परमेश्वर के घर के सिद्धांतों का उल्लंघन करती हैं, परमेश्वर के घर के हितों को नुकसान पहुँचाती हैं और कलीसिया के कार्य में गड़बड़ करती हैं और बाधा डालती हैं—और वह इन चीजों को लेकर बेचैन, उत्तेजित और चिंतित रहने के कारण बार-बार गुस्सा हो जाता है और आपा खो बैठता है, तो फिर यह खराब मानवता नहीं है। यह परमेश्वर के इरादों के प्रति विचारशील होना है, यह मानवता का एक गुण है। इसके विपरीत, अगर इन नकारात्मक चीजों से सामना होने पर वह कोई मिजाज नहीं दिखाता है, परमेश्वर के घर या परमेश्वर की गवाही के हितों का बचाव करने के लिए आगे नहीं आता है और सत्य सिद्धांतों से चिपका नहीं रहता है और इन चीजों को रोकने या प्रतिबंधित करने के लिए आगे नहीं आता है, बल्कि इन गड़बड़ियों और विघ्न-बाधाओं को बढ़ने और निरंकुश रूप से फैलने देता है, तो भले ही ऐसे लोग बहुत खुशमिजाज दिखाई देते हों, लेकिन दरअसल उनका चरित्र घिनौना है। क्या यही बात नहीं है? (हाँ, है।) बदमिजाज होने के मुद्दे को कैसे देखा जाना चाहिए? यह इस बात पर निर्भर करता है कि व्यक्ति की बदमिजाजी का निशाना किन मामलों की तरफ है; तुम्हें यह देखना चाहिए कि उस व्यक्ति का चरित्र कैसा है, वह क्या अनुसरण करता है और किस मार्ग पर चलता है और सत्य के प्रति, परमेश्वर के प्रति, परमेश्वर के घर के कार्य के प्रति और परमेश्वर के घर के हितों के प्रति उसका क्या रवैया है। क्या इसे देखने का यह तरीका सटीक है? (हाँ।) अगर किसी व्यक्ति में न्याय की कोई भावना नहीं है, लेकिन वह गर्ममिजाज है, आसानी से भड़क उठता है और अपने दैनिक जीवन में लोगों से मेलजोल रखते समय उसे बहुत जल्दी गुस्सा आ जाता है, बार-बार गुस्से से तमतमाने लगता है और अक्सर मामूली बातों पर दूसरों से बहस करता रहता है और उनसे भिड़ जाता है, यहाँ तक कि अभद्र भाषा का भी उपयोग करता है, तो यह मानवता की एक कमी नहीं है—यह घिनौना चरित्र है। भ्रष्ट स्वभाव के लिहाज से देखा जाए तो, इस व्यक्ति का स्वभाव क्रूर है और कोई भी उसे उकसाने की हिम्मत नहीं करता है। वह न्यायोचित मामलों का बचाव करने, सकारात्मक चीजों का बचाव करने, सत्य सिद्धांतों को बनाए रखने या परमेश्वर के घर के हितों और कार्य का बचाव करने के लिए आपा नहीं खोता है, बल्कि अपने सारे हितों, अपनी प्रतिष्ठा, रुतबे, घमंड, भौतिक संपत्ति, पैसे, वगैरह-वगैरह का बचाव करने की खातिर आपा खोता है। ऐसे व्यक्ति की बदमिजाजी को घिनौने चरित्र के रूप में वर्गीकृत किया जा सकता है। बदमिजाजी को परिस्थिति के आधार पर देखा जाना चाहिए, यह विचार करना चाहिए कि व्यक्ति की बदमिजाजी का निशाना किस चीज की तरफ है और इसके पीछे क्या इरादे हैं। अगर वह अपने हितों का बचाव करने या अपनी प्रतिष्ठा और रुतबे का बचाव करने के लिए वाकई आपा खो सकता है और एक अकेली टिप्पणी पर हंगामा खड़ा कर सकता है, तो उसका चरित्र घिनौना है। अगर जब उसके व्यक्तिगत हितों से जुड़े मामलों की बात आती है, तो वह आमतौर पर काफी दरियादिल होता है—उदाहरण के लिए, जब कभी-कभार लोग ऐसी टिप्पणियाँ करते हैं जो उसे निशाना बनाती हैं और उसके गौरव को जरा-सी ठेस पहुँचाती हैं या उसका जरा-सा फायदा उठाती हैं, तो वह आमतौर पर इसे नजरअंदाज कर देता है और आपा नहीं खोता है—अगर वह छोटी-छोटी चीजों पर ज्यादा परेशान नहीं होता है और दूसरों से मेलजोल रखते समय सहनशील हो सकता है और फिर भी जब वह किसी को कलीसिया के कार्य में गड़बड़ करते और बाधा डालते और परमेश्वर के घर के हितों को नुकसान पहुँचाते देखता है तो वह आपा खो देता है, तो यह बुरा चरित्र नहीं है। बल्कि यह वही न्याय की भावना है जो मानवता में होनी चाहिए; यह मानवता का एक गुण है।

रूठने की प्रवृत्ति होना

रूठने की प्रवृत्ति होना—यह किस तरह की समस्या से संबंधित है? (यह मानवता की एक कमी है।) यह मानवता की एक कमी है। किस तरह के लोगों में रूठने की प्रवृत्ति होती है? (ओछे लोगों में।) ओछे लोग, तुनकमिजाज लोग और बच्चे, इन सब में रूठने की प्रवृत्ति होती है। जब उनके सामने कोई छोटी-मोटी समस्या आती है, तब वे तुरंत गुस्सा हो जाते हैं, तुमसे बात करने से मना कर देते हैं, तुमसे मिलने से मना कर देते हैं और तुम्हारे कॉल का उत्तर भी नहीं देते हैं। तुम अनजाने में कुछ ऐसा कह देते हो जिससे उन्हें ठेस पहुँचती है, और वे रूठने लगते हैं, लंबे समय तक तुम्हें अनदेखा करने लगते हैं, और इस बारे में पूछे जाने पर भी कुछ नहीं कहते हैं। तुम उनसे पूछते हो, “क्या हुआ? अगर कोई समस्या है तो चलो उसे हल कर लें। अगर मुझ पर तुम्हारा कोई ऋण है तो मैं उसे चुका दूँगा। अगर मेरी कही किसी बात से तुम्हें ठेस पहुँची है तो मैं माफी माँगता हूँ और तुम मुझसे जो भी करवाना चाहते हो, मैं वह सब कर सकता हूँ।” फिर भी वे चुप रहते हैं, रूठे रहते हैं। क्या ऐसे लोग परेशान करने वाले नहीं होते हैं? (हाँ।) यह असामान्य मानवता है। मानवता से संबंधित समस्याएँ जो चरित्र से संबंधित मुद्दों के स्तर तक नहीं पहुँचती हैं, वे सब मानवता की कमियों से संबंधित हैं। कमी का मतलब है कि जो चीज सामान्य मानवता में मौजूद होनी चाहिए, वह चीज व्यक्ति में मौजूद नहीं है—आचरण करते समय या मामले सँभालते समय किसी व्यक्ति का रवैया या ढंग असामान्य या अपरिपक्व है और सामान्य मानवता के लिए सूझ-बूझ का मानक पूरा नहीं करता है। यह एक कमी है। एक बात तो यह है कि रूठने की प्रवृत्ति होने से दूसरे लोग चिढ़ जाते हैं और वे ऐसे लोगों से मेलजोल रखना नापसंद करते हैं। इसके अलावा, रूठने की प्रवृत्ति होना बच्चों जैसा अपरिपक्व होना है। आमतौर पर लगभग दस वर्ष की आयु के बच्चे ही इस तरीके से व्यवहार करते हैं—वयस्कों में ये अभिव्यक्तियाँ नहीं होती हैं। जब ऐसे व्यक्ति के तुमसे अच्छे संबंध होते हैं, तो तुम दोनों जुड़वाँ भाइयों की तरह होते हो। लेकिन जब तुम्हारे बीच कड़वाहट आ जाती है तब वह शत्रुतापूर्ण हो जाता है, रूठ जाता है, तुमसे बात करने से इनकार कर देता है, तुमसे मिली सारी चीजें तुम्हें वापस कर देता है और तुमसे हमेशा के लिए संबंध तोड़ लेता है। फिर भी कौन जाने—एक दिन हो सकता है कि वह सुलह कर ले और पहले की तरह घनिष्ठ हो जाए। ये अपरिपक्वता की अभिव्यक्तियाँ हैं। अपरिपक्वता की इन सभी अभिव्यक्तियों को मानवता की कमी के रूप में निर्दिष्ट किया जाता है। रूठने की प्रवृत्ति होना मानवता की एक कमी है। जिन लोगों में रूठने की प्रवृत्ति होती है वे कर्तव्य करते समय चीजों में देरी करने की सबसे ज्यादा संभावना रखते हैं। तुम्हें कभी यह पता नहीं होता है कि वे कब इस कारण से कई दिनों तक रूठे रह जाएँ कि किसी ने उन्हें कुछ ऐसा कह दिया जिससे उन्हें ठेस पहुँच गई। चाहे कर्तव्य कितना भी महत्वपूर्ण हो, वे बिना कुछ भी कहे इसे करना बंद कर सकते हैं। तुम्हें लग सकता है कि वे अब भी सामान्य रूप से अपना कर्तव्य कर रहे हैं, लेकिन वास्तव में वे बहुत पहले ही अपना कार्य बंद कर चुके होते हैं। इसलिए यह अनिवार्य है कि रूठने की प्रवृत्ति रखने वाले लोगों को कभी भी महत्वपूर्ण कार्य नहीं सौंपा जाए, विशेष रूप से वे काम जो नाजुक चरणों में हैं क्योंकि वे बेहद उद्दंड, हमेशा भावुक और रूठने की प्रवृत्ति रखने वाले होते हैं, उनमें तर्क-शक्ति की कमी होती है जिसके कारण वे अपना कर्तव्य करने की अवधि के दौरान आसानी से अपना कार्य छोड़ देते हैं। अगर यह कार्य पूरी तरह से उन्हीं के द्वारा किया जाना है या उनकी जगह लेने वाला कोई और वहाँ नहीं है, तो उन्हें कार्य सौंपते समय तुम्हारे पास उनके कार्य का पर्यवेक्षण करने के लिए कोई जरूर होना चाहिए। अगर कोई और है जो उनकी जगह ले सकता है तो उन्हें अपेक्षाकृत महत्वपूर्ण कार्य नहीं सौंपा जाना चाहिए। उदाहरण के लिए, कुछ लोगों में जरा-सी काबिलियत होती है और वे कलीसिया के अगुआ का कार्य सँभाल सकते हैं, लेकिन जब कोई भाई या बहन कुछ ऐसा कह देता है जिससे उन्हें ठेस पहुँचती है तो वे रूठ जाते हैं : “मैं छोड़ रहा हूँ! तुम लोग जिसे चाहो उसे अगुआ बनने दे सकते हो। मैं अपना जीवन जीने के लिए घर वापस जा रहा हूँ—मैं इससे तंग आ चुका हूँ!” एक बार वे रूठ गए तो वे अपना कर्तव्य छोड़ सकते हैं और वहाँ से चले जा सकते हैं और कौन जाने कि वे कब वापस आएँगे। क्या ऐसे लोग भरोसेमंद होते हैं? (नहीं।) वे अपना गुस्सा अपने कर्तव्य और कलीसिया के कार्य पर निकालते हैं, किसी भी समय अपना कर्तव्य छोड़ देते हैं। क्या यह अपरिपक्वता की अभिव्यक्ति नहीं है? (हाँ।) अपने कर्तव्य और कलीसिया के कार्य से ऐसे पेश आना जैसे यह कोई बच्चों का खेल हो, घर-घर खेलने जैसा हो—यह अपरिपक्वता की अभिव्यक्ति है। जब बच्चे घर-घर खेलते हैं तब यह बस एक खेल होता है—अगर वे परेशान हो जाते हैं तो वे खेलना बंद कर देते हैं; इससे किसी चीज में देरी नहीं होती। लेकिन कलीसिया के कार्य या किसी कर्तव्य से ऐसे पेश आना जैसे कोई बच्चा घर-घर खेल रहा हो, जब चाहें तब छोड़ देना—क्या इससे चीजों में देरी नहीं होती है? इससे सिर्फ उनके अपने मामलों में ही देरी नहीं होती है—अगर वे कलीसिया के अगुआ हैं, तो कलीसिया के कार्य में उनके कारण देरी होती है। अगर वे कोई महत्वपूर्ण कर्तव्य कर रहे हैं तो उस महत्वपूर्ण कर्तव्य में देरी हो जाती है। इसलिए, उपयोग करने के लिए लोगों को चुनते समय तुम्हें इस बात पर विचार करना चाहिए कि क्या उनमें रूठने की प्रवृत्ति होने की समस्या है। अगर वाकई उनमें यह समस्या है, तो क्या यह गंभीर है? यह कितनी गंभीर है? क्या वे अपना कार्य छोड़ देंगे? जब वे रूठेंगे तब क्या वे गुस्से से झुंझला उठेंगे, घर चले जाएँगे और अपना कर्तव्य करना बंद कर देंगे, चाहे कोई भी उन्हें बुलाए, क्या वे वापस नहीं आएँगे? इस तरह के लोगों को सँभालना बहुत मुश्किल होता है। उनका उपयोग कभी मत करना—वे काँटेदार किस्म के होते हैं। उन्हें मनाना काम नहीं करता है, उन्हें अनुशासित करना काम नहीं करता है और चाहे तुम कैसे भी सत्य के बारे में संगति करो, इसे स्वीकारना उन्हें मुश्किल लगता है। सिर्फ जब वे खुद इसका पता लगा लेते हैं और अपने आप इसे समझ लेते हैं, तभी वे उबर सकते हैं और सामान्य समझ पर लौट सकते हैं। इसलिए, भ्रष्ट स्वभाव होने के अलावा अगर किसी की मानवता में भी कई कमियाँ या दोष हैं, तो एक बार किसी अप्रिय चीज से उसका सामना हो जाए तो वह इससे इतना नकारात्मक बन सकता है कि फिर उबर नहीं पाता है। भले ही उसमें कुछ संकल्प हो और वह उद्धार प्राप्त करने के लिए सत्य का अनुसरण करने को तैयार हो और भले ही अपना कर्तव्य अच्छी तरह से करने और एक सृजित प्राणी के रूप में मानक-स्तर का होने का उसका मन हो, जब कठिनाइयाँ या अप्रिय परिस्थितियाँ उत्पन्न होती हैं तो वह अब और आगे नहीं बढ़ पाता है। इसलिए, अगर कोई व्यक्ति सत्य का अनुसरण करना चाहता है और अपना कर्तव्य अच्छी तरह से करना चाहता है, तो उसे उन कमियों या दोषों को हल करने के लिए सत्य की तलाश करनी चाहिए जो उसकी मानवता में मौजूद हो सकते हैं। अगर तुम्हारे पास ऐसा दिल नहीं है जिसमें परमेश्वर के लिए जबरदस्त चाह हो या जो सत्य के लिए तरसता हो और तुम मानवता की इन कमियों पर काबू पाने को तैयार नहीं हो या ऐसा करने के लिए तुम्हारे पास अपर्याप्त संकल्प हो, तो तुम्हारे सामने आने वाली चुनौतियाँ बहुत सारी होंगी। अगर तुम इन व्यक्तिगत कमियों को बदल नहीं सकते या उन पर जीत हासिल नहीं कर सकते तो अपने भ्रष्ट स्वभाव को छोड़ देना तुम्हारे लिए और भी मुश्किल होगा।

फायदा उठाना पसंद करना

आओ, अब हम “फायदा उठाना पसंद करने” की बात करें—यह किस तरह की समस्या है? (यह मानवता की एक कमी है।) क्या यह मानवता की एक कमी है? फायदा उठाना पसंद करना चरित्र की समस्या है। अगर कोई हर परिस्थिति में फायदा उठाता है, चाहे वह सब्जी, कागज का टुकड़ा या पानी की छोटी बोतल जैसी छोटी-सी चीज ही क्यों न हो, तो यह उसके चरित्र की समस्या है—उसका चरित्र घिनौना है। यह मानवता की कमी नहीं है। तुम समझ रहे हो? (हाँ।) ऐसे लोग घिनौने चरित्र वाले होते हैं और उनमें सत्यनिष्ठा नहीं होती है। किसी दुकान में खरीदारी करते समय वे हमेशा मोल-भाव करने का प्रयास करते हैं और छूट माँगते हैं। बाजार में सब्जियाँ खरीदते समय वे कुछ सेंट के लिए लगातार बहस करते हैं। जब वे किसी होटल में ठहरते हैं और डिस्पोसेबल तौलिए, टूथब्रश और टूथपेस्ट जैसी मुफ्त चीजें देखते हैं, तब वे एक भी चीज पीछे छोड़े बिना सब कुछ अपने घर ले जाते हैं, उन्हें कुछ भी छूट जाने का डर रहता है। कुछ लोग कहते हैं, “क्या वे इसलिए फायदा उठाना पसंद करते हैं क्योंकि वे गरीब हैं?” नहीं, इस तरह के लोगों का चरित्र बस ऐसा ही होता है। उनके परिवार में पैसों की तंगी नहीं होती है लेकिन फिर भी वे फायदा उठाने पर अड़े रहते हैं। इस तरह का व्यक्ति परमेश्वर में विश्वास रखने के बाद परमेश्वर के घर का भी फायदा उठाता है। कुछ लोग अपने घर पर खाना नहीं खाते हैं बल्कि मुफ्त का खाना खाने के लिए हमेशा मेजबान के घर चले जाते हैं, ऐसे दिखाते हैं जैसे वे मेजबान के घर के कामों में मदद करने के लिए वहाँ आए हैं। वे चुपके से भाई-बहनों की चीजों का उपयोग करते हैं। वे अपनी चीजों का उपयोग करने से बचते हैं और हमेशा दूसरों की चीजों का उपयोग करते हैं। वे अपने कपड़े नहीं पहनते हैं और हमेशा किसी और के कपड़े पहनते हैं। जब वे किसी को कपड़ों की धुलाई करते देखते हैं, तब वे उससे कहते हैं कि वह लगे हाथ उनके लिए भी कुछ चीजें धो दे और आखिर में उसे सात-आठ कपड़े धोने के लिए दे देते हैं—यह स्पष्ट रूप से फायदा उठाना है। उनका चरित्र बस इसी तरह का होता है। हालाँकि उनके परिवार के पास स्पष्ट रूप से पैसा है, फिर भी वे भाई-बहनों से पैसे उधार लेते हैं। यह पूछे जाने पर कि वे इसे कब चुकाएँगे, वे कहते हैं, “जब मेरे पास पैसे होंगे तो मैं इसे लौटा दूँगा। अगर मेरे पास पैसे नहीं हों तो मैं इसे कैसे चुका सकता हूँ? मेरे पास कोई पैसा नहीं है—बस मेरा जीवन है!” इन शब्दों का क्या मतलब हुआ? स्पष्ट रूप से वे चुकाना नहीं चाहते हैं और उनका ऐसा करने का कभी इरादा ही नहीं था—वे बस फायदा उठाना चाहते हैं, अपने आनंद के लिए और बेरोकटोक पैसे खर्च करने के लिए दूसरों के पैसों का उपयोग करते हैं। उनका यही उद्देश्य है। जब वे देखते हैं कि किसी ने कोई नई चीज खरीदी है, तब उन्हें बहुत दिलचस्पी हो जाती है और वे उसे उधार लेने के बारे में लगातार सोचते रहते हैं। अगर मालिक को इसकी जरूरत है और वह इसे उधार नहीं देना चाहता, तो भी वे इसे जबरदस्ती उधार ले लेते हैं। वे उसका तब तक उपयोग करते हैं जब तक कि वह चीज पुरानी नहीं हो जाती या टूट नहीं जाती और वे फिर भी उसे वापस नहीं करते हैं, उससे ऐसे पेश आते हैं जैसे कि यह उनकी अपनी ही हो। इस तरह का व्यक्ति हर जगह फायदा उठाता है, चीजें उधार लेता है और उन्हें कभी वापस नहीं करता। क्या यह मानवता की एक कमी है? (नहीं।) यह सत्यनिष्ठा नहीं होना और घिनौना चरित्र होना है। क्या तुम लोगों ने कभी इस तरह का व्यक्ति देखा है? (हाँ।) ऐसे लोग बहुत हैं। मुझे बताओ, क्या इस तरह का व्यक्ति सत्य का अभ्यास कर सकता है? (नहीं।) इनमें से ज्यादातर व्यक्ति किस तरह के लोग हैं? क्या वे बदमाश नहीं हैं? चाहे वे दूसरों का कितना भी फायदा उठाएँ, उनका जमीर कभी भी स्वयं पर आरोप नहीं लगाता है। मुझे बताओ, क्या उनमें जमीर होता है? (नहीं।) बिना जमीर वाले लोग किस तरह के व्यक्ति होते हैं? चलो, हम यह नहीं कहते हैं कि वे अच्छे लोग हैं या कुकर्मी हैं—कम-से-कम उनमें सत्य का अभ्यास करने के लिए अपेक्षित मानवता के सबसे मूलभूत मानकों और शर्तों की कमी तो होती ही है। हमने इससे पहले यह संगति की थी कि सत्य का अभ्यास करने के लिए एक व्यक्ति में कम-से-कम जमीर तो होना ही चाहिए। व्यक्ति के जमीर में शर्म की भावना शामिल होती है। क्या जो लोग अपने जमीर में स्वयं पर कोई आरोप महसूस किए बिना हमेशा दूसरों का फायदा उठाते रहते हैं उनमें शर्म की भावना होती है? (नहीं।) क्या शर्म की भावना रहित लोग सत्य का अभ्यास कर सकते हैं? (नहीं।) वे कुछ भी महसूस किए बिना और अपने जमीर से किसी भी तरह की फटकार के बिना बुरे कर्म करते हैं। इसलिए न्यायपूर्ण कर्म करना और सही मार्ग पर चलना उनको कतई आकर्षक नहीं लगता क्योंकि उनकी मानवता को ऐसी चीजों की कोई जरूरत नहीं होती है। उनकी क्या जरूरतें हैं? उनकी जरूरत किसी भी नुकसान से अपने हितों की रक्षा करना और साथ ही दूसरों के हित छीनकर अपने हित के लिए उनका उपयोग करना है। उनकी मानवता में ऐसे व्यवहार के लिए फटकार या स्वयं पर आरोप लगाने की कोई भावना नहीं होती है और न ही कोई शर्म की भावना होती है। इसलिए, इस तरह के व्यक्ति के लिए सत्य का अभ्यास करना बहुत मुश्किल होता है। उनके आचरण का जीवन-सिद्धांत है : जो कुछ भी उनके लिए फायदेमंद है, चाहे वह भौतिक लिहाज से हो या मनोवैज्ञानिक लिहाज से, उसे रत्ती भर भी नहीं छोड़ा जाना चाहिए। जहाँ तक दूसरों की अच्छी और कीमती चीजों का प्रश्न है, वे हमेशा उनका मालिक बनना, उन्हें जब्त करना या उन्हें जबरन हड़प लेना चाहते हैं। एक बार उन्हें अवसर मिल जाए तो वे दूसरों की अच्छी चीजें अपने लिए जब्त कर लेंगे। वे खुद को अवसर से चूकने की अनुमति बिल्कुल भी नहीं दे सकते हैं और अगर वे इससे चूक भी गए तो उन्हें जीवन भर इसका पछतावा रहेगा। वे कैसे आचरण करते हैं उसमें उनका यह जीवन-सिद्धांत झलकता है। क्योंकि वे इस जीवन-सिद्धांत द्वारा नियंत्रित होते हैं, इसलिए वे दूसरों का फायदा उठाते समय और दूसरों के लाभों को अपने लाभ होने का दावा करते समय न्यायसंगत और सहज महसूस करते हैं और उन्हें महान उपलब्धि का एहसास होता है। अगर वे फायदा उठाने में विफल रहते हैं या ऐसा करने का अवसर चूक जाते हैं तो उन्हें लगता है कि वे विफल हो गए हैं और खुद को बेवकूफ समझते हैं। फायदा उठाते समय वे अच्छा, खुश और शांत महसूस करते हैं। लेकिन जब उन्हें फायदा उठाने का अवसर दिखाई देता है और वे फायदा नहीं उठाते हैं, तब वे परेशान और बेचैन हो जाते हैं : “अगर मैंने यह फायदा नहीं उठाया तो यह बरबादी है। अगर कोई और इसे ले लेता है तो क्या मेरा ही नुकसान नहीं होगा?” जरा देखो इसे—क्या इस जीवन-सिद्धांत द्वारा नियंत्रित कोई व्यक्ति एक अच्छा व्यक्ति बनने का प्रयास कर सकता है? (नहीं।) सत्य का अभ्यास करते समय लोगों को कई चीजें छोड़ने की जरूरत होती है, जैसे कि उनके संजोये हुए गर्व की भावना, रुतबे और दूसरी मनोवैज्ञानिक चीजों के साथ-साथ कुछ भौतिक चीजें भी। इन सभी में व्यक्तिगत हित शामिल होते हैं और सत्य का अभ्यास करने के लिए लोगों से इन चीजों के खिलाफ विद्रोह करने, उन पर काबू पाने, उन्हें छोड़ देने और उन्हें जाने देने की अपेक्षा की जाती है। जो लोग फायदा उठाना पसंद करते हैं, वे इनमें से कुछ भी बिल्कुल नहीं कर सकते हैं। वे अपने अभिमान या रुतबे को जाने नहीं दे सकते हैं और वे किसी भी भौतिक हित को छोड़ने में तो और भी कम सक्षम होते हैं। सत्य का अभ्यास करते समय वे इनमें से कुछ भी नहीं कर सकते हैं। तो क्या वे सत्य का अभ्यास कर सकते हैं? (नहीं।) इसलिए उनके लिए सत्य का अभ्यास करना बेहद मुश्किल होता है। वे सारी मनोवैज्ञानिक और भौतिक अच्छी चीजों को अपने पास रखना चाहते हैं और उन्हें कभी जाने नहीं दे सकते हैं जो कि सीधे सत्य का अभ्यास करने के सिद्धांतों से टकराता है और उनके खिलाफ जाता है। इसलिए वे सत्य को अभ्यास में नहीं ला सकते हैं। जरा उन लोगों को देखो जो फायदा उठाना विशेष रूप से पसंद करते हैं—वे कितनी दूर तक जाते हैं? किसी के घर जाने पर वहाँ से निकलने से पहले वे सुनिश्चित करते हैं कि वे उनका कुछ पानी पीयें और कुछ खाना खाएँ। मुझे बताओ, क्या इस तरह के चरित्र वाले लोग सत्य का अभ्यास कर सकते हैं? (नहीं।) हर चीज मापने का उनका मानक इस सिद्धांत पर आधारित होता है कि क्या वे फायदा उठा सकते हैं और लाभ हासिल कर सकते हैं। व्यक्तिगत लाभ वह सिद्धांत है जिसके द्वारा वे हर चीज मापते हैं। उनका स्व-आचरण सिर्फ दूसरों का फायदा उठाने पर ही केंद्रित रहता है। जब तक उन्हें नुकसान नहीं होता है और वे फायदा उठा सकते हैं तब तक उन्हें लगता है कि यह सार्थक है। उनका मानना है कि अपने आचरण में व्यक्ति को फायदा उठाने में समर्थ होना चाहिए और व्यक्ति तभी बुद्धिमान और चालाक होता है जब उसने बार-बार फायदा उठाया हो—अगर किसी व्यक्ति को यह नहीं पता कि फायदा कैसे उठाना है तो वह व्यक्ति बेवकूफ है! स्व-आचरण के लिए उनका मानक सिर्फ फायदा उठाना और कभी कोई नुकसान नहीं उठाना है। वे इस नजरिए को अपने आचरण के मानक के रूप में लेते हैं—क्या वे सत्य का अभ्यास कर सकते हैं? (नहीं।) क्या उनके दिलों में सत्य के लिए कोई जगह है? क्या यह उनके दिलों में वर्चस्व रख सकता है? (नहीं।) तो वे किन सत्यों का अभ्यास कर सकते हैं? (किसी का भी नहीं।) वे किसी भी सत्य का अभ्यास नहीं कर सकते हैं—उनका चरित्र बहुत ही निम्न है जिसके कारण दूसरे लोग उन्हें हेय दृष्टि से देखते हैं। कुछ लोग परमेश्वर के घर में कर्तव्य करते हैं; परमेश्वर का घर उन्हें दैनिक उपयोग के लिए कुछ चीजें उपलब्ध कराता है और वे अक्सर इस बहाने का उपयोग करके कि वे खत्म हो गई हैं, और देने का अनुरोध करते हैं जबकि वास्तव में उनके पास अब भी कुछ बची हुई होती हैं। वे हमेशा उन्हें और देने का अनुरोध क्यों करते हैं? वे सोचते हैं, “अगर मैंने इसका फायदा नहीं उठाया और कोई दूसरा व्यक्ति फायदा उठा लेता है तो क्या मुझे नुकसान नहीं होगा?” इसे देखो—यह किस तरह का चरित्र है? इस तरह का व्यक्ति हर चीज मापने के लिए जिस मानक का उपयोग करता है वह इस सिद्धांत पर आधारित है कि वह फायदा उठा सकता है और लाभ हासिल कर सकता है या नहीं। उसका दिल पूरी तरह से हितों के विचारों से भरा होता है। तुम उसके साथ सकारात्मक चीजों या सत्य के बारे में चाहे कैसे भी संगति करो, वह इसे स्वीकारने से इनकार करता है जिसका उसकी काबिलियत से या इस बात से कोई लेना-देना नहीं होता कि वह समझ सकता है या नहीं—बात यही है कि उसका जीवन-सिद्धांत जो उसके आचरण में झलकता है वह समस्यात्मक है। वह बिल्कुल भी सकारात्मक चीजों को स्वीकार नहीं करेगा या उनका अभ्यास नहीं करेगा और न ही वह सत्य सिद्धांतों का पालन करेगा। उसका चरित्र बेहद निम्न है। मुझे बताओ, क्या इस तरह के व्यक्ति के साथ सत्य के बारे में संगति करना जरूरी है? (नहीं।) क्यों नहीं? (क्योंकि वह कभी भी सत्य का अभ्यास नहीं करेगा।) उसकी मानवता में जमीर की भावना की कमी है और वे सत्य का अभ्यास करने की मूलभूत शर्तें पूरी नहीं करते। उसका दिल सिर्फ फायदा उठाने और लाभ हासिल करने पर केंद्रित रहता है। यह कहा जा सकता है कि इस तरह का व्यक्ति बस सत्य सुनने के अयोग्य है और उद्धार प्राप्त करने के बारे में धर्मोपदेश सुनने के अयोग्य है। देखो, तुम लोग पूरी तरह से यह नहीं समझते थे कि फायदा उठाना पसंद करना किस तरह की समस्या है, है ना? तुम यहाँ तक सोचते थे कि यह मानवता की एक कमी है। क्या यह मानवता की एक कमी है? (नहीं।) अब तुम समझ गए हो, है ना? यह किस तरह की समस्या है? (यह चरित्र की समस्या है—इस तरह का व्यक्ति निम्न चरित्र का होता है।)

दान देने की प्रवृत्ति होना

आओ, अब हम दान देने की प्रवृत्ति के बारे में बात करें। अगर किसी व्यक्ति की दान देने की प्रवृत्ति के पीछे कोई मकसद नहीं है और यह सिर्फ एक व्यवहार है या उसके दैनिक जीवन में एक आम अभ्यास है तो दान देने की इस प्रवृत्ति को मानवता का एक गुण माना जाना चाहिए। चाहे जो भी हो, लेने से देना बेहतर है। कम-से-कम जिस व्यक्ति में दान देने के प्रति झुकाव होता है, उसके पास ऐसा दिल होता है जो दूसरों के प्रति सहानुभूति रखता है, उसकी मानवता में दयालुता का तत्व होता है, वह कंजूस नहीं होता है और भौतिक चीजों को ज्यादा महत्व नहीं देता है। इसके अलावा, जब उसके पास अपेक्षाकृत भरपूर भौतिक चीजें होती हैं तब वह अपनी अतिरिक्त चीजें या वे चीजें दे देता है जिनका वह खुद उपयोग नहीं करता है, लेकिन वे दूसरों के उपयोग के लिए उपयुक्त होती हैं जिससे दूसरों का जीवन जरा-सा ज्यादा आरामदेह या सुविधाजनक बन जाता है। इन क्रियाकलापों के पीछे के मकसद को देखा जाए तो, जिन लोगों का दान देने के प्रति झुकाव होता है उनमें, कम-से-कम दयालु मानवता होती है, और वे दूसरों के प्रति सहानुभूति रखने और दूसरों पर दया करने की मूलभूत अभिव्यक्तियाँ प्रदर्शित करते हैं—यह उनकी मानवता का एक गुण है। ऐसे लोगों का चरित्र अपेक्षाकृत अच्छा होता है, यह उन कुकर्मियों से कहीं बेहतर होता है जो दूसरों का फायदा उठाना और मनमाने ढंग से दूसरों की चीजें हड़पना पसंद करते हैं—उनमें कुछ हद तक ज्यादा सत्यनिष्ठा होती है। वे बदले में कोई भी चीज माँगे बिना, दूसरों से तारीफ की या अपने पीछे अच्छी प्रतिष्ठा छोड़ने की इच्छा किए बिना दान देते हैं और दूसरों की मदद करते हैं। यह बस उनका स्व-आचरण के प्रति रवैया है या उनकी जीवन शैली है। उदाहरण के लिए, जब वे देखते हैं कि किसी के पास कपड़े नहीं हैं, तब वे तुरंत अपने अतिरिक्त कपड़े उस व्यक्ति को पहनने के लिए दे देते हैं। जब वे देखते हैं कि किसी दूसरे व्यक्ति का परिवार गरीब है और अक्सर उसे पर्याप्त भोजन नहीं मिल पाता है, तब वे अपने परिवार का कुछ चावल उसे दे देते हैं ताकि उसके पास भी खाने के लिए पर्याप्त भोजन हो। जब वे नया कम्प्यूटर खरीदते हैं और देखते हैं कि किसी और का कम्प्यूटर मुश्किल से उपयोग के लायक है, तब वे अपना पुराना कम्प्यूटर उस व्यक्ति को उपयोग करने के लिए दे देते हैं। वे बदले में कुछ भी माँगे बिना दान देते हैं—यह बस उनका चरित्र है। यह मानवता का एक गुण है और इसे अच्छे चरित्र की अभिव्यक्ति के रूप में भी वर्गीकृत किया जा सकता है। दान देने के प्रति झुकाव होने का व्यवहार बिल्कुल भी बुरा नहीं है, लेकिन कुछ लोग, क्योंकि उनका दान देने के प्रति झुकाव होता है, अक्सर सोचते हैं, “मैं दयालु हूँ, मैं नेक हूँ, मैं उदार हूँ। मेरा दान और सहायता प्राप्त करने के बाद कई लोगों के जीवन बेहतर हो गए हैं। मैं परमेश्वर के उद्धार की वस्तु हूँ। अगर परमेश्वर मेरे जैसे व्यक्ति को नहीं बचाता है, तो वह किस तरह के व्यक्ति को बचाएगा?” वे अक्सर मानते हैं कि वे “एक अच्छे व्यक्ति हैं जिसका दान देने के प्रति झुकाव है।” मान लो कि कोई उनसे कहता है, “तुम्हारी मानवता अच्छी नहीं है। तुम ऐसी कई चीजें करते हो जो सत्य के खिलाफ जाती हैं और तुम सत्य से प्रेम नहीं करते।” यह सुनने के बाद वे आगबबूला हो जाएँगे। यहाँ क्या समस्या है? कुछ लोगों के परिवार अपेक्षाकृत दौलतमंद हैं और उन्होंने अपने आस-पास के सभी भाई-बहनों पर एहसान किए हैं। इसलिए वे लोग अक्सर सोचते हैं, “मैं कलीसिया में इन लोगों से बहुत अच्छी तरह से पेश आया हूँ—इन सभी को मुझसे कुछ न कुछ मदद मिली है। क्या इन लोगों के दिलों में मेरे लिए प्रतिष्ठा और रुतबा नहीं है? क्या कलीसिया में मैं ही सबसे अच्छी काबिलियत और सबसे अच्छी मानवता वाला व्यक्ति नहीं हूँ? क्या मुझे अगुआ नहीं होना चाहिए? क्या सभी भाई-बहनों को मेरी बात नहीं माननी चाहिए?” यह किस तरह का मुद्दा है? क्या यह भ्रष्ट स्वभावों का मुद्दा नहीं है? (हाँ।) सिर्फ इसलिए कि उनका व्यवहार जरा-सा अच्छा है, वे अब अपना सच्चा माप नहीं जानते हैं, वे इस व्यवहार को पूँजी मानते हैं, हमेशा कलीसिया के अगुआ बनना चाहते हैं और उनका घमंड बढ़ जाता है, वे सोचते हैं कि वे असाधारण हैं। वे परमेश्वर के वचनों द्वारा उजागर किए गए विभिन्न भ्रष्ट स्वभावों को खुद से नहीं जोड़ते हैं। वे मानते हैं कि दान देने के प्रति उनका झुकाव होने का मतलब है कि वे एक अच्छे व्यक्ति हैं, उनमें कोई भ्रष्ट स्वभाव नहीं है, वे जो कुछ भी करते हैं वह सही है और उन्हें कलीसिया में अगुआ और एक मिसाल होना चाहिए और भाई-बहनों को उनका अनुकरण करना चाहिए। ये किस चीज के प्रकाशन हैं? (भ्रष्ट स्वभावों के।) यह भ्रष्ट स्वभावों के स्तर तक बढ़ चुका है। वैसे तो दान देने के प्रति झुकाव होना मानवता का एक गुण है, लेकिन अगर कोई व्यक्ति अपना आकलन एक ऐसे अच्छे व्यक्ति के रूप में करता है जिसे इस कारण से निश्चित रूप से बचाया जाएगा, तो क्या इस तरह का विचार और दृष्टिकोण सही है? वे दान देने के प्रति झुकाव होने के अपने अच्छे व्यवहार को अच्छा चरित्र और नेक सत्यनिष्ठा होना मानते हैं और यहाँ तक कि इसे सत्य का अभ्यास करना और परमेश्वर के प्रति समर्पण करना भी मानते हैं। यह एक गंभीर गलती है। यह घमंड और आत्मतुष्टता है और आत्म-जागरूकता का पूर्ण अभाव है। दान देने के प्रति झुकाव होने को अच्छा व्यवहार कहा जा सकता है। ज्यादा-से-ज्यादा, जिस व्यक्ति का दान देने के प्रति झुकाव होता है उसका चरित्र अपेक्षाकृत अच्छा होता है, उन लोगों से कहीं बेहतर होता है जो फायदा उठाते हैं। लेकिन बस इसलिए कि तुममें दान देने के प्रति झुकाव होने का यह अच्छा व्यवहार है, तुम यह दावा नहीं कर सकते कि तुम एक अच्छे व्यक्ति हो, तुममें कोई भ्रष्ट स्वभाव नहीं है, तुम्हारे पास सत्य वास्तविकता है और तुम कलीसिया के अगुआ होने, दूसरों से ऊपर खड़े होने और हुक्म जारी करने के योग्य हो। यह घमंडी स्वभाव है। वैसे तो तुममें दान देने और दूसरों की मदद करने के प्रति झुकाव है—इनमें से कुछ अच्छे व्यवहारों में जुड़ना है—जो कि मानवता का एक गुण है, लेकिन इससे यह साबित नहीं होता कि तुममें कोई भ्रष्ट स्वभाव नहीं है। अगर तुम दान देने और दूसरों की मदद करने की अपनी प्रवृत्ति को पूँजी मानते हो और तुममें कलीसिया का अगुआ बनने और खुद को दूसरों से ऊपर उठाने की महत्वाकांक्षा पनपने लगती है तो यह भ्रष्ट स्वभाव का मुद्दा है। क्या अब तुम अंतर देख सकते हो? अच्छा चरित्र होने का यह मतलब नहीं है कि व्यक्ति में कोई भ्रष्ट स्वभाव ही नहीं है। कुछ लोग दूसरों से मूल रूप से काफी हद तक अच्छी तरह बातचीत करते हैं और मेलजोल रखते हैं—वे दूसरों का फायदा नहीं उठाते हैं और यहाँ तक कि वे दान भी देते हैं और दूसरों की मदद भी करते हैं—उनमें मानवता के कुछ गुण होते हैं। लेकिन उनके साथ कुछ समय बिताने के बाद तुम्हें पता चलता है कि वे बहुत घमंडी हैं, उन्हें डींग हाँकना पसंद है और वे कभी-कभी झूठ भी बोलते हैं और काफी धोखेबाज हैं। अगर तुम उनकी आलोचना करते हो तो वे इसे स्वीकारने से इनकार कर देते हैं और वे कुछ हद तक क्रूर होते हैं, यहाँ तक कि वे मेज पर मुक्का मारते हैं और कहते हैं, “मैंने इतने वर्षों से परमेश्वर में विश्वास रखा है—ऐसा कौन है जिसे मुझसे दान न मिला हो? भाई-बहनों से पूछ लो—क्या मैंने कभी किसी का फायदा उठाया है? क्या मैंने कभी किसी को नुकसान पहुँचाया है या ठेस पहुँचाई है?” क्या दूसरों को नुकसान नहीं पहुँचाकर तुम एक अच्छा व्यक्ति बन जाते हो? क्या दूसरों को नुकसान नहीं पहुँचाना बस वह न्यूनतम चीज नहीं है जो व्यक्ति को करनी चाहिए? तुम्हारे पास अकड़बाज होने का क्या कारण है? किसी को नुकसान नहीं पहुँचाना या ठेस नहीं पहुँचाना वह चीज है जो व्यक्ति को करनी चाहिए—यह पूँजी नहीं है। दूसरों का फायदा नहीं उठाने का यह मतलब नहीं है कि तुम सत्य का अभ्यास करने और परमेश्वर के प्रति समर्पण करने में समर्थ हो। तुम्हें आत्म-चिंतन करना सीखना चाहिए और दूसरों की आलोचना और मदद स्वीकारने में समर्थ होना चाहिए—सिर्फ तभी तुम एक सूझ-बूझ वाले व्यक्ति बन पाओगे। अब तुम्हारी काट-छाँट की जा रही है क्योंकि तुमने एक भ्रष्ट स्वभाव प्रकट किया है और तुम्हारे क्रियाकलाप सत्य के अनुरूप नहीं हैं। यह इस तथ्य को नकारना नहीं है कि दान देने के प्रति झुकाव होने का तुम्हारा अच्छा व्यवहार एक सकारात्मक चीज है, या यह तुम्हारे चरित्र को नकारना नहीं है। बल्कि काट-छाँट करने और उजागर करने का अभ्यास इसलिए किया जा रहा है क्योंकि तुमने गलती की है और सत्य सिद्धांतों का उल्लंघन किया है। अगर तुम इसे स्वीकार सकते हो तो तुम एक ऐसे व्यक्ति हो जो सत्य से प्रेम करता है और सत्य का अभ्यास कर सकता है। अगर तुम इसे स्वीकार नहीं करते हो तो दान देने की तुम्हारी प्रवृत्ति, ज्यादा-से-ज्यादा, मानवता का एक गुण है। लेकिन, क्योंकि तुम्हारे भ्रष्ट स्वभाव में घमंड, क्रूरता और दुष्टता हावी रहती हैं, तुम सत्य स्वीकार नहीं कर सकते हो और इसलिए तुम पूरी तरह से अधम हो और तुम निकम्मे हो। काट-छाँट से सामना होने पर इस तरह के लोग बहुत बड़ा हंगामा मचाते हैं, अपनी योग्यताओं के बारे में बात करते हैं और उन्होंने जो जरा-सा अच्छा व्यवहार किया है उसका दिखावा करते हैं। वे पागल कुत्तों की तरह व्यवहार करते हैं, गुस्से से फट पड़ते हैं। उनकी जो थोड़ी-सी अच्छी छवि थी वह पूरी तरह से गायब हो जाती है और उनकी प्रकृति पूरी तरह से उजागर हो जाती है। हर कोई इसे स्पष्ट रूप से देखता है और कहता है, “इस व्यक्ति में एक बहुत ही भ्रष्ट स्वभाव है—वह कुकर्मी है, झगड़ालू महिला जैसा है! यह खुशकिस्मती है कि उसे कलीसिया का अगुआ नहीं चुना गया। अगर वह कलीसिया का अगुआ बन जाता तो वह जरा-सी भी आलोचना बर्दाश्त नहीं कर पाता—अगर कोई उसे बर्खास्त करने का प्रयास करता तो वह उस व्यक्ति का पीछा कभी नहीं छोड़ता और आखिरी साँस तक उसके खिलाफ लड़ता रहता। यह विनाशकारी होता!” अगर तुम सिर्फ उनके एक अच्छे व्यवहार या उनकी मानवता के एक गुण को देखते हो, तो तुम यह देख ही नहीं सकते कि उनके भ्रष्ट स्वभाव किस तरह के हैं, सत्य के प्रति उनका रवैया कैसा है या वे सत्य के प्रति समर्पण कर सकते हैं या नहीं। जब वे भ्रष्ट स्वभाव प्रकट करते हैं और फिर उजागर होते हैं और काट-छाँट से गुजरते हैं तब सत्य के प्रति उनका रवैया थोड़ा-थोड़ा करके सतह पर आ जाता है और उजागर हो जाता है। इसलिए, किसी व्यक्ति का चरित्र या उसकी मानवता के गुण और कमियाँ पूरी तरह से यह तय नहीं कर सकतीं कि वह सत्य स्वीकारता है या नहीं। उसके चरित्र या उसकी मानवता के गुणों और कमियों को देखा जाए तो यह देखना भी असंभव है कि सत्य के प्रति उसका रवैया कैसा है। जब वह कोई भ्रष्ट स्वभाव प्रकट करता है या जब उसका उजागर किए जाने या काट-छाँट किए जाने से सामना होता है, सिर्फ तभी सत्य के प्रति उसका रवैया प्रकट होता है और तभी यह पता चल सकता है कि क्या वह सत्य से प्रेम करता है, क्या वह सत्य का अभ्यास कर सकता है और उसके पास अंत में बचाए जाने की कितनी उम्मीद है। ऐसे लोगों की दान देने और दूसरों की मदद करने की प्रवृत्ति से तुम देख सकते हो कि उनकी मानवता में क्या गुण और कमियाँ हैं। फिर उनकी समस्याओं की श्रृंखला से—जैसे कि उनका घमंडी और आत्मतुष्ट बनना और दान देने और दूसरों की मदद करने की उनकी प्रवृत्ति के कारण से अगुआ बनने और दूसरों से ऊपर खड़ा होने की चाह करना—तुम स्पष्ट रूप से सत्य के प्रति उनका रवैया देख सकते हो; और सत्य के प्रति उनके रवैये के आधार पर तुम स्पष्ट रूप से यह देख सकते हो कि वे उद्धार प्राप्त कर सकते हैं या नहीं। इन व्यवहारों के जरिये तुम उनकी मानवता के गुणों और कमियों का भेद पहचान सकते हो, उनके चरित्र का भेद पहचान सकते हो और साथ ही मानवता और भ्रष्ट स्वभाव के बीच अंतर समझना सीख सकते हो, लेकिन तुम पूरी तरह से यह नहीं बता सकते कि वे अंत में बचाए जा सकते हैं या नहीं या उनका नतीजा कैसा होगा। यह तय करना कि किसी को बचाया जा सकता है या नहीं कुछ हद तक ज्यादा जटिल है—तुम्हें यह भी देखना पड़ता है कि क्या वह सत्य स्वीकार सकता है या नहीं, आत्म-चिंतन कर सकता है या नहीं और भ्रष्ट स्वभाव प्रकट करने पर सच्चा पश्चात्ताप कर सकता है या नहीं; इसका फैसला इन पहलुओं के आधार पर किया जाना चाहिए।

लोगों से घुलना-मिलना पसंद करना और एकांतप्रिय होना

लोगों से घुलना-मिलना पसंद करना—यह कौन-सा पहलू है? (एक जन्मजात स्थिति है।) यह एक जन्मजात स्थिति है, लोगों के समूहों के बीच सांसारिक आचरण की एक विधि है। कुछ लोग दूसरों से मेल-जोल रखना पसंद करते हैं, वे इससे कभी नहीं थकते हैं और इससे कोई फर्क नहीं पड़ता कि दूसरे लोगों का व्यक्तित्व कैसा है, वे उनसे मेल-जोल रखने में समर्थ होते हैं और इसके इच्छुक होते हैं। लेकिन कुछ लोग भीड़ से बचना पसंद करते हैं और दूसरों से मेल-जोल रखने के इच्छुक नहीं होते हैं। इसका कुछ हद तक व्यक्ति के जन्मजात व्यक्तित्व से संबंध है। जब इसमें व्यक्तित्व शामिल होता है तो इसमें निश्चित रूप से जन्मजात स्थितियाँ शामिल होती हैं। लोगों से घुलना-मिलना पसंद करना व्यक्ति के व्यक्तित्व से संबंधित है; इसमें मानवता के गुण या कमियाँ शामिल नहीं हैं और यकीनन इसमें कोई भ्रष्ट स्वभाव शामिल नहीं है। यह अपेक्षाकृत सादी अभिव्यक्ति है। एकांतप्रिय होना—यह किस पहलू में शामिल है? (यह व्यक्ति के जन्मजात व्यक्तित्व का हिस्सा है।) (यह मानवता की एक कमी है।) यहाँ कुछ मतभेद है—तो आखिर एकांतप्रिय होना किस तरह का मुद्दा है? (एकांतप्रिय होना बताता है कि व्यक्ति का व्यक्तित्व खराब है।) खराब व्यक्तित्व होना मानवता की एक कमी है। व्यक्तित्व खुद भी व्यक्ति की जन्मजात स्थितियों का एक पहलू है, इसलिए एकांतप्रिय होने का यह लक्षण एक जन्मजात स्थिति और मानवता की कमी दोनों ही है। यह किसी भ्रष्ट स्वभाव से संबंधित नहीं है और इसमें व्यक्ति का स्व-आचरण शामिल नहीं है। एकांतप्रिय होने का मतलब है हमेशा लोगों से दूर रहना, दूसरों के साथ अपने विचार साझा करने के लिए इच्छुक नहीं होना, चीजें अकेले करना पसंद करना, दूसरों से मेल-जोल रखना नापसंद करना और लोगों के बीच रहना नापसंद करना। ऐसे लोग केवल एकांत परिवेश या एक कोने में रहना पसंद करते हैं। जब वहाँ बहुत-से लोग होते हैं, तब वे बात करने के इच्छुक नहीं होते हैं। वे दूसरों से संवाद करने में अच्छे नहीं होते हैं। जब वे दूसरों से संवाद करते हैं, तब वे बेचैन और भयभीत महसूस करते हैं या अंत में कुछ शर्मिंदा करने वाली और अजीब परिस्थितियों में फँस जाते हैं। यह जन्मजात स्थितियों के भीतर व्यक्तित्व का मुद्दा है और यकीनन यह मानवता की कमी भी है, है ना? (सही कहा।)

दब्बू होना और दबंग होना

चलो, अब दब्बू होने पर एक नजर डालें—यह किस तरह का मुद्दा है? (एक जन्मजात स्थिति है।) (मानवता की एक कमी है।) यह एक जन्मजात स्थिति है और मानवता की एक कमी भी है। मुझे बताओ, दब्बू होने का क्या मतलब है? रात में बाहर जाने से डरना, चूहों, कनखजूरों और बिच्छुओं से डरना, मुसीबत में पड़ने से डरना और जटिल मुद्दों का सामना करने का इच्छुक नहीं होना—ये सब दब्बू होने की अभिव्यक्तियाँ हैं। कुछ लोग साँप को देखकर डर से बेहोश हो जाते हैं। कुछ लोग कार दुर्घटना के बारे में सुनकर इतना डर जाते हैं कि उनका पूरा शरीर काँप उठता है। कुछ लोग यह सुनकर कि परमेश्वर में विश्वास रखने वालों का उत्पीड़न किया जाता है, उन्हें गिरफ्तार किया जा सकता है, सजा सुनाई जा सकती है और कैद किया जा सकता है, इतना डर जाते हैं कि वे विश्वास रखने की हिम्मत नहीं करते हैं। फिर ऐसे लोग भी हैं जो रोलर कोस्टर की सवारी करने की हिम्मत नहीं करते हैं। ऐसे लोग किसी भी चीज में हिस्सा लेने या कोई भी चीज आजमाने की हिम्मत नहीं करते हैं अगर उसमें जरा-सा भी कुछ ऐसा है जिसकी वे असलियत नहीं देख पाते हैं या अगर यह कोई ऐसी चीज है जो उन्होंने पहले नहीं की है। वे न सिर्फ खतरनाक कार्य या खतरनाक गतिविधियाँ आजमाने की हिम्मत नहीं करते हैं, बल्कि वे उन चीजों को करने से भी डरते हैं जो सामान्य लोगों को दैनिक जीवन में करनी चाहिए। उदाहरण के लिए, अगर उनसे कार चलाना सीखने के लिए कहा जाता है तो वे कहते हैं, “मैं गाड़ी चलाने की हिम्मत नहीं करता। सड़क पर इतनी सारी गाड़ियाँ हैं और वे इतनी तेज रफ्तार से चलती हैं—अगर उन्होंने मुझे टक्कर मार दी तो क्या होगा?” कोई कहता है, “तुम हमेशा कार दुर्घटना के बारे में क्यों फिक्र करते रहते हो? क्या तुम कार चलाते समय बस थोड़ा अधिक सावधान नहीं रह सकते?” लेकिन वे अब भी डरते हैं : “एक बार जब कार चलना शुरू कर देती है तो वह मेरे काबू से बाहर हो जाती है। अगर वाकई कोई दुर्घटना होती है तो कोई भी इस पर काबू नहीं रख सकता!” वे हमेशा नकारात्मक दिशा में सोचते हैं, इसलिए वे कुछ भी हासिल नहीं कर पाते हैं। दब्बू होना एक जन्मजात स्थिति है और यह मानवता की एक कमी भी है। दब्बू लोग जो भी चीज करते हैं उसमें बहुत ही ज्यादा सतर्क और सावधान रहते हैं। वे आमतौर पर बड़ी गलतियाँ नहीं करते हैं या बड़े गलत काम नहीं करते हैं। लेकिन किसी भी परिप्रेक्ष्य से इसे गुण नहीं माना जा सकता है—यह मानवता की एक कमी है। फिर दबंग होने के बारे में क्या कहना है? दबंग होने के साथ आमतौर पर किन शब्दों को जोड़ा जाता है? (बेवकूफी भरे ढंग से दबंग होना, दबंगता के कारण बेतहाशा कार्य करना।) “दबंगता के कारण बेतहाशा कार्य करना,” “चौंका देने वाले ढंग से दबंग होना,” और “बदतमीजी से दबंग होना” इन सभी का मतलब दबंग होना है। तो दबंग होना अच्छा है या नहीं? (यह मामले पर निर्भर करता है।) यह परिस्थिति और वे किस तरह के व्यक्ति हैं इस पर निर्भर करता है। अगर मानवता के परिप्रेक्ष्य से देखा जाए तो दबंग होने को गुण या कमजोरी के रूप में वर्गीकृत नहीं किया जा सकता—हम इसे एक जन्मजात स्थिति के रूप में वर्गीकृत करेंगे। व्यक्ति की दबंगता पर मामले के लिहाज से विचार किया जाना चाहिए; इसके अलावा, तुम्हें यह देखना पड़ेगा कि उसके पास चीजें करने की सीमाएँ हैं या नहीं और उसका चरित्र कैसा है। अगर उसका चरित्र खराब है तो दबंगता के कारण वह कानून तोड़ सकता है, बुराई कर सकता है, अपराध कर सकता है, फायदा उठा सकता है, गलत तरीके से लाभ प्राप्त कर सकता है और हर जगह दूसरों को ठग सकता है और धोखा दे सकता है। अगर कोई उन्हें गलत काम करने के लिए पैसे दे तो वे इसे करने में सक्षम होते हैं। फायदा उठाने के लिए वे नतीजों की परवाह किए बिना या दूसरों के बारे में विचार किए बिना कोई भी बुरा कर्म करने की हिम्मत करते हैं। क्या इस तरह से दबंगता के कारण बेतहाशा कार्य करना अच्छा है? (नहीं।) कुछ लोग अपने कारोबार की खातिर हर जगह दूसरों को धोखा देते हैं। वे गैर कानूनी कारोबार चलाते हैं—यह वास्तविक परिचालनों के बिना सिर्फ एक दिखावटी कंपनी होती है। लेकिन अपनी दबंगता और धोखा देने की अपनी क्षमता के कारण वे थोड़े समय के लिए बहुत सारा पैसा कमाते हैं, आलीशान घरों में रहते हैं और सेडान चलाते हैं—वे बहुत ही अच्छा जीवन जीते हैं, लेकिन वे जिस पैसे और भौतिक संपत्ति का आनंद लेते हैं वह सब कुछ उनकी दबंगता के फलस्वरूप धोखे से प्राप्त किया गया है। क्या यह अच्छी बात है? मुझे बताओ, क्या यह दबंगता अच्छी है? (नहीं।) इसलिए जब दबंग लोगों की बात आती है तब तुम्हें उनके द्वारा अपनाए गए मार्ग को देखना पड़ेगा। अगर वे अपनी दबंगता के कारण दूसरों को ठगने और धोखा देने की हिम्मत करते हैं तो वे बहुत बुरा कर्म कर रहे हैं। जितना ज्यादा तुम दूसरों को धोखा दोगे और जितना ज्यादा तुम दूसरों का फायदा उठाओगे, भविष्य में तुम्हें उतनी ही कड़ी सजा मिलेगी, है ना? क्या इससे विपत्ति नहीं आती है? (हाँ।) अगर तुम दब्बू हो और दूसरों को ठगना और धोखा देना चाहते हो तो तुम थोड़ा कम धोखा दोगे और भविष्य में तुम्हें जो सजा मिलेगी वह हल्की सजा होगी। इसलिए जो लोग सही मार्ग पर नहीं चलते हैं, क्या उनके लिए कुछ हद तक दब्बू होना बेहतर है या कुछ हद तक दबंग होना? (कुछ हद तक दब्बू होना बेहतर है।) जो लोग सही मार्ग पर नहीं चलते हैं, जो दूसरों को ठगने और धोखा देने में सक्षम होते हैं, जो कानून की परवाह नहीं करते हैं और हमेशा छप्पर-फाड़ लाभ कमाने के लिए कानूनी खामियों का फायदा उठाने का प्रयास करते हैं और जो कभी भी कानून तोड़ सकते हैं, उनके लिए दबंगता एक विपत्ति है—यह उनकी मानवता की एक कमी और विफलता है। दूसरी तरफ, दब्बू होना एक अच्छी चीज बन जाती है—यहाँ तक कि यह उनके लिए एक बचाव भी है। दब्बू लोग कुछ पैसे कमाते हैं ताकि वे अपने परिवार और अपनी मूलभूत जरूरतें पूरी कर सकें और कुछ ऐशो-आराम का भी आनंद ले सकें और वे वहीं रुक जाते हैं। भविष्य में उन्हें जो सजा मिलेगी वह हल्की होगी। दबंग लोग बेतहाशा गलत कर्म करने, दूसरों को धोखा देने और ठगने की हिम्मत करते हैं, दूसरों की चीजें ले लेते हैं ताकि उनके पास आनंद लेने के लिए ज्यादा चीजें हों। वे दूसरों का फायदा उठाते हैं—क्या उन्हें भविष्य में इसकी भरपाई नहीं करनी पड़ेगी? (हाँ।) अगर उन्हें अगला जन्म मिला तो उन्हें जो सजा मिलेगी वह कड़ी सजा होगी—हो सकता है कि वे एक या दो जन्मों में भी इसकी पूरी भरपाई न कर पाएँ। कुछ लोग अपना पूरा जीवन रेस्टोरेंट चलाने या कारोबार करने में बिता देते हैं, संपत्ति में दस-बीस लाख या यहाँ तक कि एक करोड़ तक कमाते हैं, फिर भी उन्हें खुद इसका आनंद लेने का मौका नहीं मिलता है क्योंकि यह सब कुछ कर्ज चुकाने में उपयोग हो जाता है। यहाँ तक कि जब वे सत्तर-अस्सी वर्ष की आयु तक पहुँचते हैं, तब भी उन्होंने कर्ज चुकाने का काम पूरा नहीं किया होता है। यहाँ क्या चल रहा है? यह कर्मों का फल है—शायद ऐसा इसलिए है क्योंकि अपने पिछले जन्मों में उन्होंने लालच में आकर दूसरों से बहुत ज्यादा ले लिया था, इसलिए वे बाद के इन कई जन्मों में कर्ज चुकाए जा रहे हैं। क्या ऐसा नहीं है कि अपने पिछले जन्मों में वे बहुत ही ज्यादा लालची, बहुत ही ज्यादा दबंग थे और उन्होंने बहुत ही ज्यादा दूसरों का फायदा उठाया जिसके फलस्वरूप उन्हें अपने मौजूदा जीवन में कर्मों का फल मिल रहा है? (हाँ।) जो लोग सही मार्ग पर नहीं चलते हैं उनके लिए जरा-सा दब्बू होना एक बचाव है, जबकि दबंगता एक बुरी निशानी है।

अगर कोई व्यक्ति सही मार्ग पर चलता है तो क्या दबंगता अच्छी है? (हाँ।) इसमें क्या अच्छा है? (अगर वह दबंग है तो वह उत्पीड़न का सामना करते समय भी परमेश्वर में विश्वास रखना जारी रख सकता है।) इस दबंगता का मतलब सिर्फ दैहिक साहस नहीं है। अगर यह दैहिक साहस वाली दबंगता है तो यह दुस्साहस और उतावलापन है—यह कुछ हद तक आवेगशील और अंधी दबंगता है। उदाहरण के लिए, अगर तुम दबंग हो और तुम्हें परमेश्वर में विश्वास रखने के कारण गिरफ्तार किया जाता है तो क्या तुम यातनाएँ दिए जाने से डरोगे? क्या तुम मौत से डरोगे? क्या तुम बीस-तीस वर्षों तक कैद में डाले जाने से डरोगे? अगर तुम डरोगे तो जब तुम परमेश्वर में विश्वास रखना शुरू करते हो तब तुम्हारा यह कहना कि “मैं नहीं डरता” दुस्साहस है, यह सच्ची दबंगता नहीं है। कौन-सी अभिव्यक्ति दुस्साहस नहीं है? वह है जब तुम परमेश्वर में विश्वास रखना शुरू करते हो तब तुममें कुछ साहस होता है, लेकिन तुममें सच्ची आस्था भी होती है। इस सच्ची आस्था का क्या मतलब है? इसका मतलब है कि परमेश्वर में विश्वास रखने में तुम्हारे पास संकल्प है : “अगर परमेश्वर में विश्वास रखने के कारण मेरा उत्पीड़न किया जाता है, मुझे गिरफ्तार किया जाता है और मुझे यातनाएँ दी जाती हैं तो मुझे अपना जीवन न्योछावर करने के लिए तैयार रहना चाहिए। इससे कोई फर्क नहीं पड़ता कि मुझे कितना या किस हद तक सताया जाता है, मैं कलीसिया से गद्दारी नहीं करूँगा या यहूदा नहीं बनूँगा—मैं मौत से नहीं डरता!” यह एक पहलू है। दूसरा पहलू यह है कि अगर तुम्हें सच में गिरफ्तार कर लिया जाता है और तुम्हारा उत्पीड़न किया जाता है और बड़ा लाल अजगर तुमसे कलीसिया से गद्दारी करवाने के लिए तुम्हें धमकाता है तो तुम शैतान की चालों की असलियत देख सकते हो और उसके द्वारा बेबस नहीं होते हो और अपनी गवाही में डटे रह सकते हो, यह कह सकते हो, “किसी व्यक्ति का सब कुछ, जिसमें उसका जीवन और मृत्यु भी शामिल है, परमेश्वर के हाथ में है। मैं नहीं डरता!” यह न तो दुस्साहस है और न ही महज साहस; यह सच्ची आस्था है। इस सच्ची आस्था को रखना और अपनी गवाही में डटे रह पाना तुम्हारा गुण है। मान लो कि तुममें सच्ची आस्था नहीं है और तुम सिर्फ कहते हो, “मैं नहीं डरता—सबसे बुरा क्या होगा, बस मृत्यु,” लेकिन जब तुम गिरफ्तारी का सामना करते हो तब तुम इतना डर जाते हो कि अपनी पैंट गीली कर देते हो। गिरफ्तार होने के बाद पहली चीज जो तुम सोचते हो वह है, “क्या मुझे यातनाएँ दी जाएँगी? क्या मेरा देह कष्ट सहेगा? अगर मेरे शरीर को बिजली के लोहे से दागा जाता है तो क्या मैं इसे झेल पाऊँगा? अगर यातना बहुत तेज हुई तो क्या मैं मर जाऊँगा? अगर मैं मर गया तो क्या परमेश्वर मुझे याद नहीं रखेगा? क्या मैं उद्धार प्राप्त नहीं कर पाऊँगा? अगर मैं वाकई इसे सहन नहीं कर पाया तो मैं कलीसिया से गद्दारी करूँगा और यहूदा बन जाऊँगा। अगर यहूदा बनने के बाद मुझे सजा दी जाती है और मुझे मिटा दिया जाता है तो यही सही—कम-से-कम मुझे अभी तो दर्द सहना नहीं पड़ेगा।” ऐसे में क्या तुम अपनी गवाही नहीं खो रहे हो? मान लो कि फिर कम्युनिस्ट पार्टी तुम्हें धमकाती है, तुम्हारे परिवार का उपयोग करके तुम्हें ब्लैकमेल करती है—तुम्हारे बच्चों को विश्वविद्यालय जाने की अनुमति नहीं देती है, तुम्हारे माता-पिता को चिकित्सा बीमा की पहुँच से इनकार करती है, तुम्हारे परिवार के सभी अधिकार छीन लेती है—तो तुम डर जाओगे और तुम्हारे पास सच्ची आस्था नहीं होगी। तुम्हारा साहस कहाँ चला गया होगा? क्या तुम सच में दबंग हो? अगर तुममें सच्ची आस्था नहीं है तो तुम्हारी दबंगता सिर्फ दुस्साहस है। तुम्हारा साहस सिर्फ तभी सच्चा होता है जब तुममें सच्ची आस्था होती है। अगर तुम गिरफ्तार किए जाने से पहले सोचते हो, “परमेश्वर मुझे गिरफ्तार नहीं होने देगा,” और इस विचार के कारण तुम साहसी बन जाते हो तो यह सच्चा साहस या सच्ची आस्था नहीं है। मान लो कि गिरफ्तार किए जाने से पहले ही तुमने इन सब बातों पर गहराई से सोच-विचार कर लिया है और तुम कहते हो, “व्यक्ति का जीवन और मृत्यु परमेश्वर के हाथ में है। अगर परमेश्वर सच में मेरा जीवन ले लेना चाहता है तो मुझे समर्पण कर देना चाहिए। जहाँ तक मेरे भविष्य के गंतव्य की बात है, वह परमेश्वर के एक वचन से तय होता है। परमेश्वर मेरे साथ जैसा भी व्यवहार करता है और मुझे जो भी गंतव्य देता है, वह सब कुछ परमेश्वर की धार्मिकता है और मैं समर्पण करूँगा। अगर परमेश्वर मेरे जेल में मरने की व्यवस्था करता है तो यह मेरा सम्मान है—मैं यह जीवन परमेश्वर को अर्पित करने को तैयार हूँ। चाहे मैं कितने भी बड़े कष्ट का अनुभव करूँ, मेरा एक स्थिर जीवन-सिद्धांत रहेगा, जो यह है कि मैं अपना जीवन परमेश्वर के हाथ में सौंपता हूँ और चाहे शैतान मुझे कैसे भी सताए, मुझे तबाह करे या मुझे यातनाएँ दे, मैं कभी भी उसके आगे नहीं झुकूँगा। मैं इस बात से चिंतित नहीं हूँ कि मैं मर जाऊँगा या नहीं। अगर मैं मर भी जाता हूँ तो यह परमेश्वर की संप्रभुता के अधीन होगा और उसने इसे पूर्वनियत किया होगा। मैं फिर भी परमेश्वर का धन्यवाद करूँगा और उसकी तारीफ करूँगा!” तुममें इसी तरह की आस्था होनी चाहिए; सिर्फ ऐसी आस्था से ही तुममें सच्चा साहस हो सकता है। मान लो कि गिरफ्तार किए जाने से पहले, तुम्हारे साथ वाकई ऐसा होने से पहले तुमने इन मामलों की असलियत देख ली है, तुम्हारी परमेश्वर में सच्ची आस्था है, तुममें परमेश्वर के प्रति सच्चा समर्पण है, तुममें जीवन और मृत्यु के मामलों की सच्ची समझ और स्वीकृति है, तुम खुद को पूरी तरह से परमेश्वर के हाथ में सौंप सकते हो, और जब तुम्हें सच में गिरफ्तार कर लिया जाता है और मृत्यु तुम्हारे सामने है, तब अगर तुम्हारे दिल में ये समझ स्थिर रहती हैं—तब तुम्हारी आस्था नहीं डगमगाएगी। हालात चाहे जो भी हों, अगर तुम्हारी आस्था पूरी तरह से टूट नहीं गई है या हार नहीं गई है तो तुममें हमेशा साहस रहेगा। मान लो कि गिरफ्तार होने से पहले, तुम्हारे साथ वाकई ऐसा होने से पहले तुमने इन बातों पर गहराई से सोच-विचार नहीं किया है और तुम सिर्फ ख्याली पुलाव पकाते हो, “मैं अपना जीवन अर्पित करने को तैयार हूँ। मेरा जीवन परमेश्वर द्वारा दिया गया है—सबसे बुरी स्थिति यही होगी कि मैं परमेश्वर के लिए शहीद होकर मर जाऊँगा!” ऐसे में जब बड़ा लाल अजगर तुम्हें यातनाएँ देगा और फिर तुम्हें दस वर्ष की जेल की सजा सुनाएगा, तब तुम हक्के-बक्के रह जाओगे : “मैंने सोचा था कि इसका अंत मौत से होगा। अगर मैं शहीद हो जाता तो परमेश्वर मुझे याद रखता। मैंने यह उम्मीद नहीं की थी कि मैं वह गवाही देने में विफल हो जाऊँगा और अंत में मुझे दस वर्ष की सजा सुनाई जाएगी। दस वर्ष—यह दस दिन या दस महीने नहीं हैं! मैं इसे कैसे सहन कर पाऊँगा?” चूँकि तुमने इन चीजों के बारे में पहले नहीं सोचा है, तो क्या इस समय उन्हें समझना आसान होगा? यह कुछ हद तक मुश्किल होगा, है ना? (हाँ।) जब कठिनाइयाँ उत्पन्न होती हैं तब लोग सिर्फ इस बारे में सोचते हैं कि उनसे कैसे निपटना है और उनसे कैसे बच निकलना है। अगर कठिनाइयों से बच निकलने की तुम्हारी आंतरिक इच्छा मजबूत है तो संकट के बीच उनके अनुकूल बनने की तुम्हारी आंतरिक इच्छा बेहद कमजोर होगी। इसलिए, कठिनाइयों से सामना होने पर तुम्हारे लिए ऐसे माहौल के प्रति समर्पण करना बहुत ही मुश्किल हो जाता है। तो ऐसी स्थितियों को कैसे हल किया जाना चाहिए? तुम्हें तुरंत सत्य की तलाश करनी होगी और इन मामलों पर गहराई से सोच-विचार करना होगा; तुम्हें यह रास्ता भी ढूँढ़ निकालना होगा कि तुम्हें सत्य का अभ्यास कैसे करना चाहिए। उदाहरण के लिए, अगर तुम्हें दस वर्ष की कैद हो जाती है तो तुम क्या सोचोगे? “क्या मेरी पत्नी (या पति) मुझे तलाक दे देगी (या दे देगा)? दस वर्ष बाद मेरे बच्चों की आयु कितनी होगी? मैंने उनके प्रति अपनी जिम्मेदारी पूरी नहीं की होगी—क्या वे मुझे छोड़ देंगे और मेरे बुढ़ापे में मेरी देखभाल करने से इनकार कर देंगे? रिहा कर दिए जाने के बाद मैं कैसे जीऊँगा? दस वर्ष बाद मेरे माता-पिता बूढ़े हो चुके होंगे और मैंने उनके प्रति अपनी संतानोचित जिम्मेदारी पूरी नहीं की होगी—क्या यह मुझे माता-पिता के प्रति कर्तव्यहीन संतान नहीं बना देगा? क्या दस वर्ष बाद परमेश्वर का कार्य समाप्त हो जाएगा? मैंने जेल में कुछ भी प्राप्त नहीं किया होगा—मैं किसी भी सभा में शामिल नहीं हुआ होऊँगा या मैंने कोई भी धर्मोपदेश नहीं सुना होगा और मैंने सत्य नहीं समझा होगा। क्या मैं इन दस वर्षों के दौरान पिछड़ नहीं गया होऊँगा? क्या इसका मतलब यह नहीं होगा कि मुझे निकाल दिया गया है? क्या परमेश्वर तब भी मुझे चाहेगा? अगर मैं इस कष्ट से गुजरता हूँ तो क्या परमेश्वर इसे याद रखेगा? अगर वह इसे याद नहीं रखता है और मैं उद्धार प्राप्त नहीं कर पाता हूँ तो क्या मैंने जेल में यह समय व्यर्थ नहीं बिताया होगा? दस वर्षों में बहुत कुछ बदल जाएगा और मैं कुछ भी प्राप्त नहीं करूँगा जबकि बहुत कुछ खो दूँगा।” जब तुम इन चीजों के बारे में सोचते हो तब कठिनाइयाँ उत्पन्न होती हैं। तुम्हें इन कठिनाइयों का सामना कैसे करना चाहिए? क्या तुम्हें इस बारे में नहीं सोचना चाहिए कि हर दिन कैसे गुजारना है? अगर तुमने इन बातों पर गहराई से विचार नहीं किया है और तुम उस बिंदु पर नहीं पहुँचे हो जहाँ तुम सत्य समझते हो और मामलों को स्पष्ट रूप से देखते हो तो जब तुम गिरफ्तार किए जाने का सामना करोगे तब तुम्हारा जीवन और मृत्यु एक ही विचार पर लटके रहेंगे : दब्बूपन और भय के एक पल, एक अकेली सोच या धारणा के कारण तुम यहूदा बन सकते हो, कलीसिया से गद्दारी कर सकते हो और अपने पिछले सभी प्रयास बरबाद कर सकते हो। अगर तुम इस मामले पर गहराई से विचार नहीं कर सकते हो या इसकी असलियत नहीं देख सकते हो तो तुम्हारे लिए अपनी संभावनाओं और किस्मत के बारे में फिक्र नहीं करना बहुत मुश्किल होगा और अपना जीवन और मृत्यु परमेश्वर के हाथ में सौंपना और उसे उसकी इच्छानुसार योजना बनाने की अनुमति देना बहुत मुश्किल होगा। अगर तुम जीवन और मृत्यु के मामलों की असलियत नहीं देख सकते हो और फिर भी अपनी किस्मत आजमाने की मानसिकता रखते हो, जैसे-तैसे काम चलाने की चाह रखते हो तो जब कोई परिवेश तुम पर आ पड़ेगा तब तुम बेनकाब कर दिए जाओगे। वे सभी लोग जो गिरफ्तार कर लिए जाने पर यहूदा बन गए, जिन्होंने “तीन कथन” पर हस्ताक्षर किए, उन्होंने रातों-रात ऐसा किया और वे शैतान द्वारा दरिंदे के निशान से दागे गए। कभी-कभी व्यक्ति का जीवन और मृत्यु एक ही विचार से लटका हुआ होता है। सत्य के बिना संकटों को पार करना बहुत ही मुश्किल है। तो सच्ची दबंगता क्या है? अगर कोई पाशविक शक्ति के एक विस्फोट पर भरोसा करके कुछ हासिल करता है तो क्या यह सच्ची दबंगता है? नहीं—यह आवेगशीलता है। एक सही मायने में साहसी व्यक्ति के दिल में बहुत-सी सकारात्मक और नकारात्मक चीजों के संबंध में एक विशेष स्तर की सूझ-बूझ होती है। वह आंतरिक रूप से सकारात्मक चीजों से सहमत होने, उन्हें स्वीकारने और दृढ़ता से पहचानने में समर्थ होता है और सत्य के प्रति और परमेश्वर की संप्रभुता के प्रति समर्पण करने में समर्थ होने के बिंदु तक पहुँच जाता है। सिर्फ इसी तरह से तुममें सच्चा साहस हो सकता है। अगर तुम्हारे दिल में ये चीजें नहीं हैं तो तुम्हारी दबंगता सिर्फ बेवकूफी वाला साहस है—जैसे एक नवजात बछड़े का बाघ से नहीं डरना। इसलिए, परमेश्वर का प्रतिरोध करने वाले देश में परमेश्वर में विश्वास रखने और उसका अनुसरण करने के लिए न सिर्फ साहस की जरूरत पड़ती है, बल्कि इससे भी महत्वपूर्ण बात यह है कि इसके लिए आस्था की भी जरूरत पड़ती है। तुम यह जो परमेश्वर में विश्वास रखने की हिम्मत करते हो उसका कारण यह नहीं है कि तुम दबंग हो, बल्कि यह है कि तुममें आस्था है। कुछ लोग कहते हैं, “मुझे लगता है कि मैं परमेश्वर में सिर्फ इसलिए विश्वास रखता हूँ क्योंकि मैं दबंग हूँ और उत्पीड़न से नहीं डरता।” यह कथन सही हो सकता है। तुम दुस्साहस के कारण विश्वास रखते हो, लेकिन तुम्हारी बेवकूफी, जाहिलपन और सादेपन की रोशनी में परमेश्वर तुम पर विशेष अनुग्रह दिखाता है, तुम्हारे लिए खास परिवेशों का इंतजाम करता है और साथ ही तुम्हें सत्य का सिंचन और प्रावधान भी देता है। इसके जरिये तुम काफी कुछ सत्य समझने और प्राप्त करने लगते हो। समय के साथ तुम्हारे दुस्साहस में सच्ची आस्था के तत्व जुड़ जाते हैं और सिर्फ तभी तुम्हारा साहस बढ़ता है और तुम भविष्य के परिवेशों या उत्पीड़न का सामना करने की और ज्यादा हिम्मत करते हो। अगर किसी व्यक्ति में सच्ची आस्था नहीं है और वह शक्तियों के एक विस्फोट पर भरोसा करता है, कहता है, “मैं परमेश्वर में विश्वास रखने की हिम्मत करता हूँ! मैं उत्पीड़न या गिरफ्तार किए जाने और कैद में डाले जाने से नहीं डरता!”—तो इस तरह का साहस लंबे समय तक कायम नहीं रहेगा। सत्य के प्रावधान के बिना, तुम्हें प्रशिक्षित करने के लिए, तुमसे अभ्यास करवाने के लिए और तुम्हें विभिन्न चीजों का सामना करने का तरीका सिखाने के लिए परमेश्वर द्वारा वास्तविक जीवन में परिवेशों का इंतजाम किए बिना, तुम्हारी दबंगता पूरी तरह से दुस्साहस है और यह बिल्कुल भी सच्ची आस्था नहीं है। तुम समझ रहे हो? (हाँ।) अगर यह सही मायने में दुस्साहस है तो यह तुम्हें एक दुस्साहसी, बेवकूफ, जाहिल व्यक्ति बनाता है। परमेश्वर में विश्वास रखने वाले कुछ लोगों के विचार बहुत ही सादे होते हैं, वे कल्पना करते हैं कि चीजें बहुत ही सीधी-सादी हैं, वे यह अनुमान बिल्कुल भी नहीं लगाते कि परमेश्वर का अनुसरण करने में क्या खतरे शामिल होंगे। लेकिन जब उनका सामना असफलताओं से होता है, सिर्फ तभी जाकर उन्हें यह एहसास होता है कि परमेश्वर का अनुसरण करना कोई सीधा-सादा मामला नहीं है। अगर किसी व्यक्ति की दबंगता मानवता का एक गुण है तो कम-से-कम, वह सरल और बेबाक है, जटिल नहीं है और वह हर मोड़ पर खतरे मौजूद रहने की फिक्र नहीं करता है। लेकिन मान लो कि तुम्हारी दबंगता आशीषें प्राप्त करने के इरादे से संचालित है और तुम सोचते हो, “अगर तुम परमेश्वर में विश्वास रखते हो तो तुम स्वर्ग में प्रवेश कर सकते हो, महान आशीषें प्राप्त कर सकते हो और आपदाओं से बच निकल सकते हो और मौत से बच सकते हो, इसलिए चाहे कुछ भी हो जाए, मैं विश्वास रखूँगा!” दूसरे शब्दों में, तुम्हारा विश्वास दुस्साहसी पाशविक शक्ति के विस्फोट से संचालित है; यह तुम्हारा सरल तरीके से परमेश्वर में विश्वास रखने की चाह करना नहीं है; बल्कि यह आशीषों का पीछा करना है। ऐसे में तुम्हारी दबंगता को, ज्यादा से ज्यादा, दुस्साहस कहा जा सकता है और इसे मानवता के गुण के रूप में वर्गीकृत नहीं किया जा सकता। इसलिए, जब दबंग लोगों की बात आती है तब तुम्हें यह देखना चाहिए कि उनका मानवता सार कैसा है। अगर उनमें कोई जमीर और विवेक नहीं है और वे सिर्फ दुस्साहसी हैं तो उनका कोई मोल नहीं है और वे कुछ भी सार्थक प्राप्त नहीं कर सकते हैं। लेकिन अगर वे परमेश्वर में विश्वास रखने और सत्य स्वीकारने में समर्थ हैं तो फिर ऐसे लोगों का मोल है। अगर कोई व्यक्ति दबंग है, लेकिन उसमें बोध क्षमता नहीं है, वह सत्य नहीं समझ पाता है और सिर्फ आशीषें प्राप्त करने के लिए परमेश्वर में विश्वास रखता है और आशीषें प्राप्त करने के लिए अपना परिवार और करियर छोड़ने को तैयार है और उत्पीड़न से नहीं डरता है—तो यह मानवता का गुण नहीं है, बल्कि एक गलत विचार और दृष्टिकोण है। क्या गलत विचार और दृष्टिकोण परमेश्वर के इरादों के अनुरूप होते हैं? (नहीं।) कोई व्यक्ति दब्बू है या दबंग है, इसमें उसकी जन्मजात स्थितियाँ शामिल हैं और इसका उसकी मानवता के सार से कोई लेना-देना नहीं है।

अगर हमने जन्मजात स्थितियों, मानवता और भ्रष्ट स्वभावों की विभिन्न अभिव्यक्तियों पर संगति नहीं की होती तो क्या तुम अपने आप उनका भेद पहचान पाते? (हम शायद सरल अभिव्यक्तियों का भेद पहचान पाते, लेकिन हम ज्यादा जटिल अभिव्यक्तियों का भेद नहीं पहचान पाते।) अब जब जन्मजात स्थितियों, मानवता और भ्रष्ट स्वभावों में अंतरों के बारे में संगति की जा चुकी है, तो क्या अब तुम लोग उनका भेद पहचान सकते हो? (हम उनका भेद पहले से थोड़ा बेहतर पहचान सकते हैं।) अगर मैं कुछ और असामान्य उदाहरण दूँ तो क्या तुम लोग मेरी की गई संगति के आधार पर उनका भेद पहचान पाओगे? ये कहना मुश्किल है, है ना? तो फिर अगली बार हम इस विषय से संबंधित मुद्दों के बारे में संगति करना जारी रखेंगे। जैसे-जैसे हम ज्यादा संगति करते जाएँगे, तुम विभिन्न प्रकार के मुद्दों का भेद पहचानने के लिए कुछ नियमों को पहचानते जाओगे। मानवता, जन्मजात स्थितियों और भ्रष्ट स्वभावों की विभिन्न अभिव्यक्तियों के लिहाज से तुम लोग आमतौर पर उन अभिव्यक्तियों का भेद पहचान सकते हो जिनके बारे में संगति की जा चुकी है। जहाँ तक उन अभिव्यक्तियों का प्रश्न है जिनके बारे में संगति नहीं की गई है, उनमें से कुछ का भेद सिर्फ आध्यात्मिक समझ वाले लोग या वे लोग पहचानने में समर्थ हो सकते हैं जो सत्य की तलाश करना जानते हैं। खराब काबिलियत वाले लोग शायद इन बातों को पूरी तरह न समझ पाएँ और उनका भेद न पहचान पाएँ, इसलिए उन्हें ज्यादा सुनने और ज्यादा प्रश्न पूछने की जरूरत है। अगर हम इन मुद्दों के बारे में संगति नहीं करें तो ये तुम लोगों के लिए हमेशा अस्पष्ट ही रहेंगे और तुम जो कहोगे वह भी अस्पष्ट होगा; तुम लोगों की समझ और सत्य की शुद्ध समझ में हमेशा एक अंतर बना रहेगा, है ना? (हाँ।)

आज हमने काबिलियत के मामलों पर संगति की। क्या अब तुम यह भेद पहचान सकते हो कि लोगों की काबिलियत कैसी है? (हम मोटे तौर पर यह भेद पहचान सकते हैं।) अगर तुम यह भेद नहीं पहचान सकते हो तो धीरे-धीरे चीजों का अनुभव करो। दैनिक जीवन में इन मामलों से तुम्हारा सामना होगा। हमारी संगति से मिले शब्दों को वास्तविक जीवन में लागू करना सीखो, उन्हें थोड़ा-थोड़ा करके लोगों की अभिव्यक्तियों से मिलाओ—अपना भेद पहचानो और दूसरों का भेद पहचानो, खुद को जानना शुरू करो और दूसरों को जानना शुरू करो। धीरे-धीरे तुम इन चीजों को आँकने में समर्थ हो जाओगे और तुम्हारे पास ऐसा करने के लिए एक मानक होगा। लोगों और चीजों को देखने के साथ-साथ आचरण करने और कार्य करने के सिद्धांत भी ज्यादा से ज्यादा स्पष्ट होते जाएँगे। हमने जन्मजात स्थितियों, मानवता और भ्रष्ट स्वभावों का भेद पहचानने के विभिन्न पहलुओं के बारे में बहुत संगति की है। इससे फर्क नहीं पड़ता कि हम मानवता की किन अभिव्यक्तियों या प्रकाशनों के बारे में संगति करते हैं, इनमें से कोई भी खोखले शब्द नहीं हैं—वास्तविक जीवन में इन सभी चीजों से सामना हो सकता है, इन्हें देखा जा सकता है और महसूस किया जा सकता है। इसलिए, तुम्हें परमेश्वर के वचनों को विभिन्न चीजों और विभिन्न तरह के लोगों के साथ मिलाकर देखना सीखना चाहिए। सिर्फ हमारी संगति से विभिन्न दशाओं और मामलों को वास्तविक जीवन से मिलाना सीखकर ही तुम लोगों और चीजों को देखने में और साथ ही आचरण करने और कार्य करने में धीरे-धीरे प्रगति कर सकते हो, तुम्हारे पास सत्य से संबंधित विभिन्न मामलों की सटीक समझ हो सकती है और तुम धीरे-धीरे विभिन्न सत्य सिद्धांतों पर पकड़ बना सकते हो। तुम समझ रहे हो? (हाँ।) वैसे तो हमने जिन मामलों पर चर्चा की है उनका मुख्य रूप से उपयोग लोगों द्वारा प्रदर्शित विभिन्न दशाओं और प्रकाशनों का भेद पहचानने के लिए किया जाता है और ये तुम्हें सीधे, सत्य समझने और उसमें प्रवेश करने में सक्षम नहीं बनाते हैं, ये सभी मामले सत्य की तुम्हारी समझ को प्रभावित करेंगे और साथ ही सत्य वास्तविकता में तुम्हारे प्रवेश को भी प्रभावित करेंगे। इसलिए, वैसे तो ऐसा लग सकता है कि ये मामले लोगों की धारणाओं में सिर्फ मानवता, जन्मजात स्थितियों या कुछ स्पष्ट भ्रष्ट स्वभावों को शामिल करते हैं, लेकिन हर मामला और हर कथन सत्य में लोगों के प्रवेश से संबंधित है। और इसलिए, ये मामले ऐसे हैं जिनका तुम्हें सत्य में प्रवेश करने के मार्ग पर सामना करना पड़ेगा—तुम उनसे बच नहीं सकते। मानवता के विभिन्न मामले और अभिव्यक्तियाँ, चाहे वे सकारात्मक हों या नकारात्मक, वही सब चीजें हैं जिनका तुम दैनिक जीवन के विभिन्न परिवेशों में सामना करोगे और जो तुम्हारे सामने आएँगी। जब तुम विभिन्न मामलों का सामना करते हो तब अगर तुम उनमें से किसी का भी भेद नहीं पहचान सकते हो और उन सभी को एक ही मानकर चलते हो, हमारी संगति के इन सत्य सिद्धांतों को विनियम या धर्म-सिद्धांत मानते हो, तो तुम कभी भी सत्य वास्तविकता में प्रवेश नहीं कर पाओगे। ऐसा क्यों है? क्योंकि तुम यह कभी नहीं समझ पाओगे कि सत्य क्या है।

बहरहाल, आज की संगति के लिए बस इतना ही। अलविदा!

25 नवम्बर 2023


सत्य का अनुसरण कैसे करें (9)

सत्य का अनुसरण करने का पहला अभ्यास : त्याग देना

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

च. परमेश्वर का कार्य लोगों की जन्मजात स्थितियों को नहीं बदलता, बल्कि इसका लक्ष्य उनके भ्रष्ट स्वभावों को बदलना है

इस अवधि के दौरान हमारी संगति के विषय में एक अपेक्षाकृत व्यापक दायरा शामिल रहा है, है ना? (हाँ।) इसमें मानवता के कुछ और विशिष्ट मुद्दे शामिल रहे हैं और साथ ही इसमें लोगों के जीवन के कुछ मुद्दे भी शामिल रहे हैं। हमने पिछली सभा में काबिलियत से जुड़े विषयों के बारे में संगति की और फिर हमने इस बारे में संगति की कि जन्मजात स्थितियों, मानवता और भ्रष्ट स्वभावों का भेद कैसे पहचानना है। काबिलियत के विषय पर हमारी संगति मूल रूप से पूरी हो चुकी है; अब से तुम इस विषय-वस्तु के आधार पर इस बारे में राय बना सकते हो कि वास्तव में किसी व्यक्ति की काबिलियत कैसी है। इन तीनों पहलुओं—जन्मजात स्थितियाँ, मानवता और भ्रष्ट स्वभाव—के बारे में संगति करते समय हमने लोगों के दैनिक जीवन की कुछ अभिव्यक्तियों और प्रकाशनों के बारे में संगति की ताकि यह राय बना सकें कि क्या ये उनकी जन्मजात स्थितियों, मानवता या भ्रष्ट स्वभावों के तहत आते हैं। जन्मजात स्थितियों, मानवता और भ्रष्ट स्वभावों के तीनों पहलुओं के बारे में हमारी संगति के जरिये क्या अब तुम्हें सृजित प्राणियों के रूप में मनुष्यों की मूलभूत संरचना की ठोस समझ है? (हम इसे पहले से थोड़ा-सा ज्यादा समझ सकते हैं।) हम लोगों के जीवन में प्रकट होने वाले तीनों पहलुओं के बारे में संगति इस कारण से करते हैं कि सृजित मानवजाति जन्मजात स्थितियों, मानवता और भ्रष्ट स्वभावों से बनी होती है। इस बात से कोई फर्क नहीं पड़ता कि तुम पुरुष हो या महिला, तुम जवान हो या बूढ़े, तुम किस जाति के लोगों में या किस देश में रहते हो, किस काल में रहते हो या तुम किस तरह के सामाजिक परिवेश और पृष्ठभूमि में रहते हो—संक्षेप में, इससे कोई फर्क नहीं पड़ता कि तुम्हारा बाहरी रंग-रूप कैसा है—जब तक तुम सृजित प्राणी हो, तब तक तुम इन्हीं तीन पहलुओं से बने हो : जन्मजात स्थितियाँ, मानवता और भ्रष्ट स्वभाव। दूसरे शब्दों में, वह हर व्यक्ति जो भ्रष्ट मानवजाति से है, जन्मजात स्थितियों और मानवता से और भ्रष्ट स्वभावों के जीवन से बना होता है। यानी हर सृजित मनुष्य में जन्मजात स्थितियाँ, मानवता और भ्रष्ट स्वभाव होते हैं। यकीनन, व्यक्ति की जन्मजात स्थितियाँ परमेश्वर द्वारा नियत होती हैं। मानवता अंशतः जन्मजात स्थितियों से प्रभावित होती है और अंशतः परिवार द्वारा की गई परवरिश, सामाजिक परिवेश और शैतान की शिक्षा से अनुकूलित और प्रभावित होती है। दूसरी तरफ, भ्रष्ट स्वभाव व्यक्ति के शैतानी स्वभाव और शैतानी प्रकृति होते हैं जो शैतान द्वारा गुमराह किए जाने और उसकी भ्रष्टता से उत्पन्न होते हैं। यह भ्रष्ट प्रकृति अंशतः व्यक्ति के परिवार से, अंशतः समाज से और अंशतः उन प्रभावों और अनुकूलन से आती है जिनका व्यक्ति अलग-अलग परिवेशों में अनुभव करता है। इस परिप्रेक्ष्य से कोई भी सृजित व्यक्ति वास्तव में किसी भी तरह का रहस्य नहीं है क्योंकि वह इन तीन पहलुओं से बना होता है : जन्मजात स्थितियाँ, मानवता और भ्रष्ट स्वभाव। इसलिए, यह भेद पहचानना वास्तव में आसान होना चाहिए कि कोई व्यक्ति किस तरह का व्यक्ति है। परमेश्वर द्वारा नियत और प्रदान की गई जन्मजात स्थितियों को एक तरफ रख दिया जाए तो केवल यह भेद पहचानना बच जाता है कि किसी व्यक्ति की मानवता किस तरह की है और उसमें कौन-से भ्रष्ट स्वभाव हैं—इनसे तय होता है कि इस व्यक्ति का सार किस तरह का है। इस तरह से भेद पहचानने से चीजें बहुत स्पष्ट हो जाती हैं। इन चीजों के आधार पर यह भेद पहचानना कोई मुश्किल मामला नहीं है कि किसी व्यक्ति का सार क्या है। इस तरह से भेद पहचानने का एक आधार है और एक मापदंड भी है।

6. जन्मजात स्थितियों, मानवता और भ्रष्ट स्वभावों की विभिन्न अभिव्यक्तियाँ

इससे पहले हमने उन जन्मजात स्थितियों की कुछ विशिष्ट अभिव्यक्तियों की सूची बनाई थी जिनमें भ्रष्ट स्वभाव शामिल नहीं हैं। जन्मजात स्थितियाँ वे नींव हैं जिस पर लोग जीवित रहने के लिए भरोसा करते हैं और वे स्थितियाँ हैं जो सृजित मानवजाति में होनी चाहिए। चाहे यह व्यक्ति के जन्म से संबंधित स्थितियाँ हों, जैसे कि जन्म का समय, परिवेश और जगह, या फिर व्यक्ति का रंग-रूप, काबिलियत, विशेष कौशल, सहज ज्ञान, रुचियाँ, शौक और व्यक्तित्व जैसे पहलू हों—ये सभी व्यक्ति की जन्मजात स्थितियों का हिस्सा हैं। ये जन्मजात स्थितियाँ लोगों को भ्रष्ट नहीं करती हैं और यकीनन इन जन्मजात स्थितियों में कोई भ्रष्ट स्वभाव भी नहीं होता है। आमतौर पर, जन्मजात स्थितियाँ कुछ मूलभूत स्थितियाँ होती हैं जो किसी सृजित मनुष्य के पास होनी चाहिए ताकि वह जीवित बच सके और जीवन जी सके। मानवता का मतलब वह चीज है जिसे उस सामान्य मानवता के जमीर और विवेक को शामिल करते हुए जीया जाता है जो जन्मजात स्थितियों वाले शरीर से प्रकट होती है। जहाँ तक भ्रष्ट स्वभावों की बात है, तो यह स्पष्ट है—भ्रष्ट स्वभाव शैतान द्वारा इस शरीर के जीवन को भ्रष्ट किए जाने का नतीजा हैं जिसमें जन्मजात स्थितियाँ और मानवता होती है। क्या यह थोड़ा-सा अमूर्त है? कुल मिलाकर, सृजित मनुष्य सृजित प्राणी हैं जिन्हें भ्रष्ट स्वभाव नियंत्रित करते हैं और उनमें मानवता का मूलभूत जमीर और विवेक होता है। इन सृजित प्राणियों में परमेश्वर द्वारा नियत अलग-अलग जन्मजात स्थितियाँ होती हैं। यह परमेश्वर द्वारा सृजित मानवजाति की मूलभूत संरचना है। इसमें जन्मजात स्थितियों और भ्रष्ट स्वभावों को समझना आसान है लेकिन मानवता अपेक्षाकृत अमूर्त हो सकती है। आसान शब्दों में कहें तो मानवता सृजित मानवजाति का एक अनूठा गुण है जो उसे दूसरे जीवित प्राणियों से अलग करता है। इस अनूठे गुण वाले सृजित प्राणियों में जमीर और विवेक, चरित्र और सही-गलत में फर्क करने की क्षमता भी होती है। ये अनूठे गुण, जो मानवजाति को दूसरे जीवित प्राणियों से अलग करते हैं, मानवता को बनाते हैं। इस मानवता में यकीनन भाषा का उपयोग करके व्यक्त करने की क्षमता, सही-गलत में अंतर करने की क्षमता, समझने की क्षमता, नई चीजें स्वीकार करने की क्षमता, सृष्टिकर्ता के वचन स्वीकारने की क्षमता और परमेश्वर का आदेश स्वीकारने और किसी भी मामले को सँभालने की क्षमता शामिल हैं। यही मानवता है। मानवता की सरलतम समझ यह है कि यह सृजित मानवजाति का एक अंतर्निहित गुण है जो उसे दूसरे जीवित प्राणियों से अलग करता है। इस गुण की सबसे मूलभूत विशेषताएँ जमीर और विवेक हैं। यह इसे समझने का सरलतम तरीका है। इसमें कुछ विवरण हैं, जैसे कि सत्यनिष्ठा और चरित्र जो मानवता में होने चाहिए, सकारात्मक चीजों और नकारात्मक चीजों में अंतर करना और सकारात्मक चीजों का चयन और कार्यान्वयन करना। मूल रूप से ये वही चीजें हैं जो लोगों को जन्मजात स्थितियों, मानवता और भ्रष्ट स्वभावों के तीनों पहलुओं के बारे में समझनी और जाननी चाहिए। क्या तुम लोगों ने इससे पहले इन मुद्दों के बारे में सोचा है? (हमने इससे पहले इनके बारे में नहीं सोचा है।) इन मुद्दों का पहली बार सामना करने पर क्या तुम उन्हें समझ सकते हो? क्या तुम उनका मतलब समझ सकते हो? (हम उन्हें कुछ हद तक समझ सकते हैं।) क्या किसी को लगता है कि हम जिस विषय पर बात कर रहे हैं वह बहुत ज्यादा गहन और कुछ हद तक अमूर्त है और फलसफे पर चर्चा करने जैसा थोड़ा-सा समझ से परे है? हमने जन्मजात स्थितियों, मानवता और भ्रष्ट स्वभावों के इन तीनों पहलुओं की जिन विशिष्ट अभिव्यक्तियों के बारे में इन दिनों संगति की है उनके आधार पर अभी जिस बारे में बात की गई वह तुम लोगों के लिए अमूर्त नहीं होनी चाहिए। इन तीनों पहलुओं की विशिष्ट अभिव्यक्तियाँ तुम्हें समझ आनी चाहिए। इसके अलावा, क्या इन तीनों पहलुओं के बीच संबंध भी स्पष्ट नहीं होने चाहिए? मानवता वह सत्यनिष्ठा, चरित्र, जमीर और विवेक है जो व्यक्ति अपने पास मूलभूत जन्मजात स्थितियाँ होने की नींव के आधार पर प्रकट करता है। भ्रष्ट स्वभाव वे चीजें हैं जो जन्मजात स्थितियों के जरिये मानवता में जी जाती हैं और वे लोगों द्वारा जीये जाने वाले अलग-अलग स्वभाव हैं जिन्हें वह जीवन नियंत्रित करता है जो शैतान उनमें डालता है। इस तरह से चाहे व्यक्ति की जन्मजात स्थितियाँ कुछ भी हों, वे सिर्फ सबसे मूलभूत बाहरी खोल हैं, जबकि वह जीवन जो सही मायने में व्यक्ति के सार को नियंत्रित कर सकता है, शैतान द्वारा व्यक्ति में डाले गए भ्रष्ट स्वभाव है। यानी यह भेद पहचानने के लिए कि व्यक्ति का सार क्या है उन स्वभावों को देखो जिन्हें वह प्रकट करता है। अगर वह जो स्वभाव प्रकट करता है वे घमंड, अड़ियलपन, धोखेबाजी, दुष्टता या क्रूरता के भ्रष्ट स्वभाव हैं, तो चाहे उसका चरित्र दयालु हो या बुरा, यह व्यक्ति वास्तव में शैतान का है क्योंकि उसका जीवन शैतान का भ्रष्ट स्वभाव है। इसलिए, व्यक्ति का गुण क्या है यह उसकी जन्मजात स्थितियों पर नहीं बल्कि उस जीवन पर निर्भर करता है जो उसके भीतर है। अगर उसका जीवन शैतान का भ्रष्ट स्वभाव है तो चाहे उसकी जन्मजात स्थितियाँ बाहर से कितनी भी कुलीन या महान दिखाई दें, वे वास्तव में शैतान के हैं और भ्रष्ट मानवजाति के सदस्य हैं। अगर व्यक्ति का जीवन ऐसा है जहाँ सत्य उसका जीवन है, तो चाहे उसकी जन्मजात स्थितियाँ बाहर से कितनी भी साधारण, सामान्य या नीची नजर से देखी जाने वाली दिखें—और भले ही बाहर से वे अपनी मानवता की कुछ कमजोरियाँ, अपर्याप्तताएँ और दोष प्रदर्शित करें—वे अब भी उस मानवजाति का हिस्सा हैं जिसे बचाया गया है। वे वास्तव में परमेश्वर के हैं, शैतान के नहीं हैं। उनका सार बदल जाता है। जैसे ही उनका सार बदल जाता है, उनका संबंध भी बदल जाता है—वे सत्य और परमेश्वर के हो जाते हैं। इसलिए, किसी व्यक्ति के संबंध, सार और अंतिम परिणाम में उसकी जन्मजात स्थितियाँ निर्णायक कारक नहीं हैं और यकीनन उसकी मानवता भी पूरी तरह से निर्णायक कारक नहीं है, बल्कि यह बात निर्णायक कारक है कि उसका जीवन क्या है। अगर शुरू से आखिर तक व्यक्ति का जीवन ऐसा है जिसमें भ्रष्ट स्वभाव उसका जीवन हैं और वह शैतान का है तो उसका संबंध शैतान से होगा; अगर जीवन के रूप में उसके पास सत्य है तो वह परमेश्वर का है और इस तरह से उसका संबंध परमेश्वर से उस सुंदर गंतव्य में होगा जिसे परमेश्वर ने मानवजाति के लिए तैयार किया है। सभी पहलुओं में लोगों की अलग-अलग अभिव्यक्तियों और सार के आधार पर लोगों का मौजूदा संबंध क्या है? क्या जहाँ सत्य लोगों का जीवन है वहाँ उनके पास जीवन है? (नहीं।) तो व्यक्ति का सार वास्तव में किस पर निर्भर करता है? (इस पर कि उसके पास जीवन के रूप में क्या है।) बिल्कुल; तुम्हारे भीतर का जीवन जो भी है, वही तुम्हारा सार है। अगर तुम्हारे भीतर का जीवन बदल जाता है और अब भ्रष्ट स्वभाव तुम्हारा जीवन नहीं रहते हैं, बल्कि सत्य तुम्हारा जीवन बन जाता है तो तुम्हारे सार के लिहाज से तुम परमेश्वर के और सत्य के हो जाते हो। यकीनन लोगों का मानवता का गुण नहीं बदलता है—लोग अब भी मनुष्य ही हैं और उनके गुण के लिहाज से वे अब भी सृजित मनुष्य ही हैं। लेकिन, क्योंकि तुम्हारा जीवन बदल गया है इसलिए तुम्हारा संबंध भी बदल गया है। संक्षेप में, जन्मजात स्थितियाँ वे मूलभूत स्थितियाँ हैं जो सृजित मानवजाति बनाती हैं। यानी जब तक तुम सृजित मनुष्य कहलाते हो तब तक तुममें ये जन्मजात स्थितियाँ जरूर होनी चाहिए—ये मूलभूत स्थितियाँ हैं। मानवता वह है जो व्यक्ति जब अपनी जन्मजात स्थितियों के तहत रहता है उस समय उसकी सामान्य मानवता से प्रकट होती है और उससे जी जाती है। भ्रष्ट स्वभाव भ्रष्ट मानवजाति में अंतर्निहित जीवन हैं, जो जन्मजात स्थितियों और मानवता के खोल के नीचे छिपे होते हैं। इन तीनों पहलुओं में संबंध और अंतर, और साथ ही इनमें से हरेक जो भूमिकाएँ निभाता है या सृजित मानवजाति में जो कार्य करता है, वे सभी ठीक वैसे ही हैं जैसा बताया गया है। इससे पहले हमने जन्मजात स्थितियों, मानवता और भ्रष्ट स्वभावों के इन तीनों पहलुओं से संबंधित कुछ ऐसी अभिव्यक्तियों के बारे में संगति की थी जिन्हें लोग प्रकट करते हैं। लेकिन इन तीनों पहलुओं से जुड़ी विषय-वस्तु उससे भी परे जाती है जिसके बारे में हमने संगति की है, इसलिए हमें आज इस विषय पर संगति करना जारी रखना होगा।

हकलाना और तुतलाना

पिछली बार हम जन्मजात स्थितियों, मानवता और भ्रष्ट स्वभावों के अलग-अलग प्रकाशनों के बारे में कहाँ रुके थे? बुजदिली और दबंगता पर, है ना? (हाँ।) वह संगति पूरी हो गई थी। आओ अब बोलते समय हकलाने और तुतलाने पर एक नजर डालें—यह किस तरह की समस्या है? (एक जन्मजात स्थिति है।) यह एक जन्मजात स्थिति है और एक प्रकार का शारीरिक दोष भी है। यकीनन, हकलाने के रूपों में फर्क होता है। कुछ हकलाने वाले लोग एक अकेले शब्दांश को खींच देते हैं, जबकि दूसरे लोग एक ही शब्दांश को दोहराते रहते हैं और सारा दिन ले लेने के बावजूद एक पूरा वाक्य भी बोल नहीं पाते हैं। संक्षेप में, यह एक जन्मजात स्थिति है और यकीनन यह एक प्रकार का शारीरिक दोष भी है। क्या इसका संबंध भ्रष्ट स्वभाव से होता है? (नहीं।) इसका संबंध भ्रष्ट स्वभाव से नहीं होता है। अगर कोई कहता है, “तुम तो बोलते समय तुतलाते हो; तुम यकीनन चालाक हो!” या “तुम तो बात करते समय हकलाते भी हो; तुम इतने घमंडी कैसे हो सकते हो?”—क्या ऐसे कथन सही हैं? (नहीं।) दोष या नुक्स के रूप में हकलाहट का संबंध किसी व्यक्ति के भ्रष्ट स्वभावों के किसी भी पहलू से नहीं है। इसलिए हकलाहट एक जन्मजात स्थिति और एक प्रकार की शारीरिक दोष है। स्पष्ट रूप से इसमें किसी व्यक्ति के भ्रष्ट स्वभाव शामिल नहीं हैं और इसका उनसे कोई भी संबंध नहीं है। हकलाने से जुड़ी एक और परिस्थिति है : कुछ लोग बोलते समय आमतौर पर नहीं हकलाते हैं, लेकिन जब तुम उनसे कोई सवाल पूछते हो तो वे हिचकिचाने और अटकने लगते हैं; वे एक वाक्य बोलने में पूरा दिन लगा देते हैं और फिर भी तुम यह समझ नहीं पाते हो कि वे क्या कहने की कोशिश कर रहे हैं। उनकी बातें कभी भी पर्याप्त रूप से स्पष्ट नहीं होती हैं, तुम्हें हमेशा उनके मतलब के बारे में अटकलें लगानी पड़ती हैं—तुम जो भी अटकल लगाते हो वही उनका मतलब बन जाता है। नहीं तो वे मतलब की जगह मुस्कुराहट का उपयोग करते हैं। संक्षेप में, वे तुम्हारे सवाल का सीधे तरीके से जवाब नहीं देते हैं। उदाहरण के लिए, तुम उनसे पूछते हो, “तुम कहाँ से आए हो?” वे कहते हैं, “मैं ... मैं ... वो बस इधर-उधर घूमता रहा और ...” यह सुनने के बाद भी तुम्हें पता नहीं होता है कि वे कहाँ से आए। या तुम उनसे पूछते हो, “तुम उस व्यक्ति की काबिलियत का मूल्यांकन कैसे करते हो?” वे कहते हैं, “उसकी ... काबिलियत, वो ... हर कोई, ऐसा है ... हम सभी ... अम ... को वाकई ... साफ-साफ नहीं पता।” वे इस तरह से रुक-रुककर और तोड़-तोड़कर क्यों बोलते हैं? क्या यह हकलाना है? ऐसा नहीं लगता है। फिर वे इस तरह से क्यों बोलते हैं? अगर यह हकलाने के कारण नहीं है तो इसका क्या कारण है? (वे एक भ्रष्ट स्वभाव द्वारा नियंत्रित हैं।) यह स्पष्ट रूप से एक स्वभाव का प्रकाशन है। इसका मतलब है कि जब वे कुछ व्यक्त करते हैं या कोई चीज करते हैं तो वे एक स्वभाव द्वारा नियंत्रित होते हैं जो उनके जीवन का वह हिस्सा है जिससे वे एक निश्चित लक्ष्य की प्राप्ति के लिए बोलने और कार्य करने के लिए प्रेरित होते हैं। यह लक्ष्य क्या है? यह लक्ष्य सच्चे तथ्यों को छिपाना है, तुम्हें सच्चे तथ्य बताने से बचना है; वे चीजों को इतनी स्पष्टता से समझाना नहीं चाहते हैं। वे इस तरह से कार्य क्यों करते हैं? वह इसलिए क्योंकि उन्हें लगता है कि अगर उन्होंने बता दिया कि वास्तव में क्या चल रहा है तो उन्हें इसके नतीजे भुगतने पड़ेंगे—या तो वे किसी को नाराज कर देंगे या खुद को नुकसान पहुँचा लेंगे। वे ये नतीजे नहीं सहना चाहते; वे नहीं चाहते कि तुम सच्चे तथ्य जानो। यह एक भ्रष्ट स्वभाव के नियंत्रण के तहत बोलने और कार्य करने का एक ढंग और शैली है। जो जीवन उन्हें इस तरह से कार्य करने के लिए नियंत्रित करता है, वह उनकी प्रकृति को दर्शाता है और उनका इस तरह से कार्य करना यह साबित करता है कि उनके पास कोई भी सत्य नहीं है। वे सत्य सिद्धांतों के अनुसार नहीं बोलते हैं। तो सत्य सिद्धांतों के अनुसार बोलने के लिए व्यक्ति को कैसे बोलना चाहिए? इसे करने के लिए व्यक्ति को एक ईमानदार व्यक्ति होना चाहिए, ठीक जैसा परमेश्वर कहता है : “तुम्हारी बात ‘हाँ’ की ‘हाँ,’ या ‘नहीं’ की ‘नहीं’ हो।” क्या वे ऐसा करते हैं? (नहीं।) वे क्या करते हैं? न तो वे हाँ कहते हैं जब यह हाँ होती है और न ही ना कहते हैं जब यह ना होती है। वे किस पद्धति का उपयोग करते हैं? वे अस्पष्ट रूप से बोलते हैं, अपना मतलब व्यक्त करने के लिए धूर्त और दुष्ट तरीकों का उपयोग करते हैं ताकि खुद को बचाने का अपना लक्ष्य हासिल कर सकें। वे किसी मामले को सँभालने या कुछ व्यक्त करने के लिए शैतान द्वारा उन्हें निर्देश दी गई और उनमें डाली गई पद्धतियों का उपयोग करते हैं। यह स्पष्ट रूप से शैतान का भ्रष्ट स्वभाव है। यह मानवता का उथला प्रकाशन नहीं है बल्कि शैतान के भ्रष्ट स्वभाव के नियंत्रण के तहत कार्य करने के तरीके का प्रकाशन है।

रोमांचक चीजों का आनंद लेना

चलो, एक और अभिव्यक्ति के साथ जारी रखें : रोमांचक चीजों का आनंद लेना और नीरसता को नापसंद करना; रोमांचक चीजों की खातिर सारी चीजें करना और हर जीवनशैली चुनना। यह किस तरह की समस्या है? सबसे पहली बात, क्या यह चीज जन्मजात स्थितियों में रुचियों और शौक के तहत आती है? (हाँ।) यह आती है? ध्यान से सोचो—क्या यह सही मायने में वहीं की है? क्या व्यक्ति की तार्किकता में रोमांचक चीजों का आनंद लेना सामान्य है? (यह सामान्य नहीं है।) फिर क्या इसे जन्मजात स्थितियों के तहत श्रेणीबद्ध करना उचित है? (नहीं।) इसे इस तरीके से देखा जाए तो यह उचित नहीं है। यह अभिव्यक्ति किस तरह की समस्या के तहत आती है? अगर हम यह कहें कि रोमांचक चीजों का आनंद लेना एक भ्रष्ट स्वभाव है तो यह किस तरह का भ्रष्ट स्वभाव है? क्या यह घमंड, धोखेबाजी या क्रूरता है? (यह इनमें से कोई भी नहीं है।) यह किसी भी तरह के भ्रष्ट स्वभाव से संबंधित नहीं है। तो यह किस तरह की समस्या है? (यह मानवता की समस्या है।) यह मानवता की किस तरह की समस्या है? क्या यह कुछ हद तक उद्दंड होना है? (हाँ।) यह अनुचित और ऐसे तरीके से आचरण करना है जो उद्दंड है, यह रोमांचक चीजों का आनंद लेना है और बेचैन होना है। बेचैनी सामान्य मानवता का अभाव दर्शाती है। इसमें जमीर शामिल नहीं है लेकिन यह मुख्य रूप से सामान्य मानवता में तार्किकता का अभाव दर्शाती है। ऐसे लोग एक कार्य पर चिपके नहीं रह पाते हैं या अपने कर्तव्य नियमों का पालन करते हुए और कर्तव्यनिष्ठ तरीके से नहीं कर पाते हैं। वे वयस्कों की तरह चीजें करने में असमर्थ होते हैं; उनमें परिपक्व सोच, व्यक्तिगत आचरण की परिपक्व शैली और चीजें करने का परिपक्व तरीका नहीं होता है। कम-से-कम यह उनकी मानवता का एक दोष है। यकीनन यह उनके चरित्र की समस्या होने के स्तर तक नहीं बढ़ता है लेकिन उस रवैये से संबंधित होता है जिससे वे आचरण और कार्य करते हैं। नवीनता का और रोमांचक चीजों का आनंद लेना, जो कुछ भी वे करते हैं उसमें अस्थिर होना, डटे रहने में असमर्थ होना, बेचैन और अनुचित होना और हमेशा रोमांचक चीजों की तलाश करने और नई-नई चीजें आजमाने की चाह रखना—इस प्रकार के मुद्दे मानवता के दोषों के तहत आते हैं। रोमांचक चीजों का आनंद लेने वाले लोगों में सामान्य मानवता की तार्किकता का अभाव होता है; उनके लिए वे जिम्मेदारियाँ और कार्य वहन करना आसान नहीं होता है जो वयस्कों को वहन करने चाहिए। वे जो भी कार्य करते हैं, यदि वे उसे लंबे समय तक करते हैं और उसकी नवीनता खो जाती है तो उन्हें यह उबाऊ लगता है, वे उसे करने में दिलचस्पी खो देते हैं और नवीनता और रोमांच की भावना तलाशना चाहते हैं। रोमांचक चीजों के बिना उन्हें लगता है कि चीजें नीरस हैं और उन्हें आध्यात्मिक शून्यता की भावना का भी अनुभव हो सकता है। जब वे ऐसा महसूस करते हैं तो उनके दिल बेचैन हो उठते हैं और वे रोमांचक चीजों या ऐसी चीजों की तलाश करना चाहते हैं जो उन्हें दिलचस्प लगती हैं। वे लगातार कुछ अपरंपरागत करना चाहते हैं। जब भी वे पाते हैं कि वे जो कार्य कर रहे हैं या जो मामले सँभाल रहे हैं वे उबाऊ या अरोचक हैं तो वे जारी रखने की इच्छा खो देते हैं। भले ही वह कार्य कुछ ऐसा हो जो उन्हें करना चाहिए या वह कोई सार्थक और कीमती कार्य हो, फिर भी वे डटे नहीं रह पाते हैं। देखो कि किस तरह से अविश्वासियों के बीच ऐसे बहुत सारे लोग हैं जो बार-बार नशीली दवाओं का उपयोग करते हैं। चाहे इसके पीछे कोई भी कारण हो, वे रोमांच की भावना तलाशने और ऐसी अतार्किक अनुभूतियाँ तलाशने के लिए नशीली दवाओं का उपयोग करने में आनंद लेते हैं जो सामान्य लोगों में होने वाली अनुभूतियों से परे होती हैं। रोमांचक चीजों का आनंद लेने वाले लोग उन्हीं लोगों जैसे होते हैं जो उत्तेजन के लिए नशीली दवाओं पर भरोसा करते हैं। वे जिस तरीके से आचरण करते हैं उसमें सामान्य लोगों की तार्किकता नहीं होती है और वे अपनी जीवनशैली का चयन करते समय हमेशा अवास्तविक और उत्कृष्ट अनुभूतियों का अनुसरण करना पसंद करते हैं। यह बहुत खतरनाक है। इस प्रकार के लोग बाहर से अक्सर ऐसे दिखते हैं जैसे कि उन्हें कोई बड़ी समस्या नहीं है। अगर तुम ऐसे लोगों का भेद नहीं पहचान पाते हो या उनके सार या इस तरह की समस्या के सार की असलियत नहीं देख पाते हो, तो हो सकता है कि तुम सोचो, “इन लोगों के स्वभाव बस अस्थिर हैं; वे तीस या चालीस वर्ष के हो चुके हैं लेकिन अब भी बच्चों की तरह बचकाने हैं।” दरअसल, इस प्रकार के लोग अपने दिलों की गहराई में लगातार रोमांचक चीजों की तलाश करते रहते हैं। वे चाहे जो भी करें, उनमें वयस्कों के विचारों और जागरूकता के साथ-साथ उस दृष्टिकोण और रवैये का भी अभाव होता है जिससे वयस्क मामले सँभालते हैं। इसलिए, ऐसे लोग बहुत समस्यात्मक होते हैं। हो सकता है कि उनकी मानवता बुरी न हो और उनका चरित्र खास तौर पर घिनौना न हो, लेकिन उनकी मानवता के इस दोष के कारण उनके लिए अर्थपूर्ण कार्य, खास तौर पर कार्य की कुछ महत्वपूर्ण मदों के लिए योग्य होना बहुत मुश्किल होता है। जब तुम उनके साथ सत्य पर संगति करते हो तो वे कहते हैं, “मुझे सब समझ आता है; मैं बस इसे कर नहीं पाता।” वे सामान्य लोगों के विचारों और रवैयों के साथ उचित रूप से और कर्तव्यनिष्ठा से नहीं जी सकते हैं या कार्य नहीं कर सकते हैं। उनके दिल हमेशा बेचैन रहते हैं। ऐसी अभिव्यक्तियों वाले लोग बहुत समस्यात्मक भी होते हैं। रोमांचक चीजों का आनंद लेने की अभिव्यक्ति पर हमारी चर्चा यहीं समाप्त होती है।

संवेदनशीलता

चलो, आगे हम संवेदनशीलता के बारे में बात करते हैं। आओ, इसे श्रेणीबद्ध करने के लिए सबसे आसान तरीके का उपयोग करें और उन्मूलन पद्धति से शुरू करें। क्या संवेदनशीलता कोई जन्मजात स्थिति है? (नहीं।) तो क्या यह कोई भ्रष्ट स्वभाव है? (नहीं।) अगर किसी में संवेदनशीलता की अभिव्यक्ति है तो क्या यह किसी भ्रष्ट स्वभाव का प्रकाशन है? (नहीं।) संवेदनशीलता का मतलब किसी निश्चित प्रकार का खाना खाने के बाद खुजली होना या कोई निश्चित गंध सूंघने के बाद छींक आना और आंसू आना नहीं है; इसका मतलब पराग से एलर्जी, मूंगफली से एलर्जी या परिरक्षकों या रासायनिक यौगिकों से होने वाली कोई एलर्जी नहीं है—इसका मतलब शारीरिक संवेदनशीलता नहीं है। शारीरिक संवेदनशीलता का मतलब संवेदनशील गठन होना है जिसमें कुछ बाहरी नुकसानदायक गंध या पदार्थों से शुरू होने वाली एलर्जी संबंधी प्रतिक्रियाओं की प्रवृत्ति होती है—यही शारीरिक संवेदनशीलता है। शारीरिक संवेदनशीलता व्यक्ति की जन्मजात स्थितियों में से बस एक सहज प्रवृत्ति है—यह व्यक्ति के जन्मजात गठन का हिस्सा है। लेकिन यहाँ जिस संवेदनशीलता की चर्चा हो रही है उसका यह मतलब नहीं है। जन्मजात स्थितियों की संभावना को खारिज करने के बाद, और यह विचार करते हुए कि इस प्रकार की संवेदनशीलता आमतौर पर किसी भ्रष्ट स्वभाव के स्तर तक नहीं बढ़ती है—मतलब कि इसमें भ्रष्ट स्वभाव का कोई विशिष्ट प्रकाशन नहीं है—तो यह संवेदनशीलता किस तरह की समस्या है? (यह मानवता की समस्या है।) क्या यह मानवता की योग्यता है या कमी है? (यह मानवता की कमी है।) यह स्पष्ट रूप से मानवता की कमी है—अगर तुम इसे भी नहीं देख पाते हो तो तुम बेहद जाहिल हो। क्या संवेदनशील होना अच्छा है या नहीं? चूँकि यह मानवता की कमी है, इसलिए यह निश्चित रूप से अच्छा नहीं है। संवेदनशीलता का क्या मतलब है? इसे तुम लोग अपने शब्दों में कहो। (अतिसंवेदनशील मन होना।) क्या अतिसंवेदनशील मन होना कोई मानसिक बीमारी है? मुझे बताओ, क्या लोगों की नसें आमतौर पर अतिसंवेदनशील हो जाती हैं? नसें मनुष्य की मांसपेशियों के ऊतकों के भीतर होती हैं और बाहरी हवा, धूल या दूसरे पदार्थों के संपर्क में नहीं आती हैं—तो ये अतिसंवेदनशील कैसे हो सकती हैं? अगर कोई व्यक्ति हमेशा संवेदनशील है तो क्या यह उसके विचारों की कोई समस्या नहीं है? अगर उसके विचारों में कोई समस्या है तो क्या इसका मतलब है कि उसके मन में कोई समस्या है? (हाँ।) मन की समस्या उसके विचारों द्वारा नियंत्रित होती है और अगर यह उसके विचारों द्वारा नियंत्रित होती है तो यह उसकी मानवता से संबंधित समस्या है। जब बात किसी की नजर, शब्द या वाक्यांश के चयन की आती है या जब वह किसी परिवेश का या एक प्रकार की स्थिति का सामना करता है, तो वह इसकी अति-व्याख्या करता है, इसे खुद से जोड़ लेता है और फिर चिंता, अवसाद, उदासी और निराशा की भावनाओं में डूब जाता है और कभी-कभी नकारात्मकता में भी डूब जाता है या—इससे भी बदतर—बदला लेने, शत्रुता वगैरह की नकारात्मक अभिव्यक्तियाँ दिखाता है। ये अभिव्यक्तियाँ पूरी तरह से साबित करती हैं कि संवेदनशीलता मानवता का एक तरह का दोष है। दोष का मतलब है कि अगर तुममें इस तरह की समस्या है तो तुम्हारे द्वारा प्रकट की गई मानवता असामान्य है। भले ही यह समस्या तुम्हारे विचारों, मानसिक दशा, विवेक या किसी लिहाज से विशिष्ट धारणाओं और नजरियों के कारण हुई हो, जो भी हो, यह एक ऐसा दोष है जो तुम्हारी मानवता में निहित है। इसके कारण तुम्हारे द्वारा प्रकट की गई मानवता असामान्य बन जाती है, यह सामान्य मानवता की तार्किकता और जमीर के अनुरूप नहीं रहती है और सामान्य मानवता के सोचने के तरीकों द्वारा उत्पन्न विचारों और दृष्टिकोणों के अनुरूप नहीं रहती है या उस रवैये के अनुरूप नहीं रहती है जो दूसरों से मिलते-जुलते समय और मामले सँभालते समय व्यक्ति का होना चाहिए। संक्षेप में, मानवता के इस पहलू में जो प्रकट किया जाता है वह वास्तव में एक असामान्य मानसिक दशा है। उदाहरण के लिए, कुछ लोग इसलिए अतिसंवेदनशील हो जाते हैं क्योंकि कोई अनजाने में उन पर सरसरी नजर डाल देता है—वे यह मान लेते हैं कि वह व्यक्ति उन्हें नीची नजर से देखता है, वे दुखी हो जाते हैं और यहाँ तक कि इससे परेशान होकर रोने भी लगते हैं। मुझे बताओ, क्या यह असामान्य मानसिक दशा नहीं है? क्या यह कोई मानसिक बीमारी नहीं है? क्या मैं जो कह रहा हूँ वह बिल्कुल ठीक है? (हाँ।) सटीक शब्दों में कहें तो, मानवता की यह अभिव्यक्ति एक मानसिक बीमारी है। दूसरे लोग उनके साथ कुछ नहीं करते हैं फिर भी वे कई दिनों तक बेकाबू होकर रोते रहते हैं और इससे उबर नहीं पाते हैं। यह मानवता का एक दोष है। जब तुम्हारे आस-पास इस प्रकार के लोग होते हैं तो तुम्हें खासतौर पर लगता है कि तुम्हारा दम घोंटा जा रहा है और तुम्हें प्रतिबंधित किया जा रहा है, तुम्हें नहीं पता होता कि कब तुम उनसे मुसीबत मोल ले लोगे या अपने लिए समस्याएँ खड़ी कर लोगे और उनके सामने बोलते समय तुम्हें बेहद सावधान रहना पड़ता है, बार-बार अपने शब्दों पर गौर करना पड़ता है : “अगर मैंने यह शब्द कहा तो क्या वे सोचेंगे कि मैं उन्हें नीची नजर से देख रहा हूँ? अगर मैंने उनसे बात नहीं की तो क्या वे सोचेंगे कि मेरी उनके बारे में एक निश्चित राय है? अगर मैं उनसे कुछ शब्द कहूँ तो क्या वे सोचेंगे कि मेरा कोई गुप्त मकसद है? कार्य करने का उचित तरीका आखिर क्या है?” अंत में तुम एक निष्कर्ष पर पहुँचते हो : इस प्रकार के लोग मानसिक रूप से बीमार होते हैं बस—वे सच में परेशानी पैदा करने वाले होते हैं! तुम चाहे उनके पास किसी भी तरीके से जाओ, यह कभी भी सही नहीं होता है; तुम चाहे कुछ भी कहो या कुछ भी करो, वे इसे कभी भी सही तरीके से नहीं लेते हैं। उनकी मानवता खासतौर से असामान्य होती है। ऐसे लोगों के साथ लंबा समय बिताने के बाद तुम बस उनसे दूर रहना और बचना चाहते हो, तुम आगे उनसे कोई संपर्क नहीं रखना चाहते हो। इस किस्म के लोगों में सामान्य मानवता की सोच नहीं होती है—वे मानसिक रूप से बीमार होते हैं। संवेदनशीलता का मतलब ये अभिव्यक्तियाँ हैं; यह मानवता का एक दोष है। वैसे तो यह मानवता का एक दोष है, लेकिन यह किसी भ्रष्ट स्वभाव से सरल नहीं है। अगर किसी में मानवता का कोई दोष या समस्या है तो जब वे दूसरों से जुड़ते हैं तब कई परेशानियाँ उठ खड़ी होती हैं; उनके साथ घुल-मिलकर रहना मुश्किल होता है और उन्हें सुधारना भी मुश्किल होता है। यह मानवता की एक अभिव्यक्ति है।

जिद्दीपन

चलो, एक और अभिव्यक्ति के बारे में बात करें—जिद्दीपन। यह किस तरह की समस्या है? (यह मानवता का एक दोष है।) आओ, सबसे पहले हम जन्मजात स्थितियों को बाहर करें—जिद्दीपन निश्चित रूप से कोई जन्मजात स्थिति नहीं है, यह परमेश्वर द्वारा नहीं दिया गया है। इसके अलावा, जिद्दीपन किसी भ्रष्ट स्वभाव के स्तर तक नहीं बढ़ता है। इसलिए, यह मानवता का एक दोष है। जिद्दीपन की विशिष्ट अभिव्यक्तियाँ क्या हैं? क्या जिद्दीपन और बेतुकेपन के बीच कोई निश्चित पारस्परिक संबंध है? (कुछ तो है।) एक निश्चित हद तक पारस्परिक संबंध है। तो, जिद्दीपन की अभिव्यक्तियाँ क्या हैं? एक उदाहरण दो। किस तरह के लोगों में जिद्दी होने की प्रवृत्ति होती है? कौन-से शब्द और क्रियाकलाप जिद्दीपन की अभिव्यक्तियाँ हैं? (जिद्दी लोग कुछ निश्चित लोगों, घटनाओं और चीजों का सामना करने पर अड़ जाते हैं।) चीजों पर अड़ जाना एक पहलू है। एक उदाहरण दो—वे किस तरह के मामलों पर अड़ जाते हैं? (जब कोई उनकी समस्याओं की ओर उनका ध्यान दिलाता है, तो वे बहाने बनाना और भ्रामक तर्क का उपयोग करना पसंद करते हैं। वे अपना बचाव करने के लिए हमेशा किसी वाक्यांश या चुनिंदा शब्दों से चिपके रहते हैं और सत्य स्वीकारने या काट-छाँट किया जाना स्वीकारने से इनकार कर देते हैं। वे खुद को सही ठहराने के लिए अपने तर्क पर जोर देते रहते हैं और अपने कार्यों के पीछे के कारणों को समझाते रहते हैं।) जब दूसरे लोग उनकी काट-छाँट करते हैं या सत्य सिद्धांतों के बारे में उनके साथ संगति करते हैं तो वे इसे स्वीकार नहीं करते हैं। बल्कि वे लगातार अपने बहानों और औचित्यों पर जोर देते रहते हैं और अपनी गलतियों को बिल्कुल भी माने बिना यह दावा करते हैं कि उनके इरादे सही हैं। यह अड़े रहने की एक अभिव्यक्ति है। कुछ लोग बेतहाशा गलत कर्म करते हैं और उन्हें बरखास्त कर दिया जाता है, लेकिन वे आत्म-चिंतन नहीं करते हैं। बल्कि वे कहते हैं, “जो भी हो, परमेश्वर मुझे पसंद नहीं करता और मैं ऐसा व्यक्ति नहीं हूँ जो सत्य से प्रेम करता हो, तो बात यहीं समाप्त हो जाती है—ऊपर की तरफ प्रयास करने का कोई मतलब नहीं है।” कोई उन्हें सलाह देता है, “तुम्हें इतना नकारात्मक नहीं होना चाहिए। तुम्हारी काबिलियत तुम्हें सत्य समझने की अनुमति देती है—तुम्हें ऊपर की तरफ प्रयास करना चाहिए!” वे उत्तर देते हैं, “अगर परमेश्वर ने नियत कर दिया है कि तुम्हें अच्छा गंतव्य नहीं मिलेगा, तो भले ही तुम ऊपर की तरफ प्रयास करो, यह बेकार है। चाहे तुम कितना भी प्रयास करो या इसे कितनी भी अच्छी तरह से करो, यह बेकार ही है।” वे अपने दिलों में परमेश्वर को लगातार गलत समझते रहते हैं और उससे बहस करते रहते हैं। दूसरे लोग चाहे कुछ भी कहें, वे इसे स्वीकार करने से इनकार कर देते हैं। इससे कोई फर्क नहीं पड़ता कि तुम जो कहते हो वह उनकी दशा से कितने करीब से मेल खाता है या उन्हें पूरी तरह से बदलने और कुछ विकास प्राप्त करने में कितनी मदद कर सकता है, वे फिर भी इसे स्वीकार नहीं करते हैं। उन्हें पक्का यकीन है कि उनके अपने विचार सही हैं। क्या यह जिद्दीपन की अभिव्यक्ति है? (हाँ।) वे एकनिष्ठता और दृढ़ता से मानते हैं : “परमेश्वर मुझे पसंद नहीं करता है। चाहे मैं कुछ भी करूँ, परमेश्वर मुझ पर अनुग्रह नहीं दिखाएगा—परमेश्वर ने मुझे एक तरफ रख दिया है। मुझे मालूम है कि मैं सत्य से प्रेम करने वाला व्यक्ति नहीं हूँ, इसलिए ऊपर की तरफ प्रयास करने का कोई मतलब नहीं है। अगर मैं कोई भी कर्तव्य कर पाऊँ, तो मैं उसे बस थोड़ा-सा करूँगा। अगर मुझे मजदूर कहा जाता है, तो यही सही। जो भी हो, मैं बस साथ चलूँगा। जब तक उम्मीद की एक किरण बाकी है तब तक मैं छोड़कर नहीं जाऊँगा।” दरअसल, उनकी काबिलियत और दूसरी विभिन्न स्थितियों के आधार पर उन्हें इतना नकारात्मक नहीं होना चाहिए—वे अब भी कुछ कीमती चीजें करने में सक्षम हैं और अपने कर्तव्य करने में कुछ नतीजे प्राप्त कर सकते हैं। लेकिन अपने जिद्दीपन के कारण वे ऊपर की तरफ प्रयास करने से इनकार कर देते हैं, रास्ता नहीं बदलते हैं और पश्चात्ताप नहीं करते हैं; वे अपने दिलों में मानते हैं कि परमेश्वर उन पर अनुग्रह नहीं दिखाएगा। दूसरों को अलग-अलग मात्रा में प्रकाश और प्रबोधन मिलते हैं और बार-बार उन्हें परमेश्वर द्वारा कुछ अनुग्रह दिखाया जाता है लेकिन वे इसे महसूस नहीं कर पाते हैं, इसलिए वे अपने दिलों में परमेश्वर के प्रति कुछ नाराजगी रखते हैं। क्या यह जिद्दीपन है? (हाँ।) कुछ लोग सोचते हैं, “जिन लोगों को परमेश्वर के घर में पदोन्नत और विकसित किया जाता है, वे सब वही होते हैं जो बोलने में निपुण हैं, जिनके पास गुण और विशेष कौशल हैं और जो खुद को पेश करने में अच्छे हैं। हमारे जैसे लोग जो खुद को पेश करना नहीं जानते हैं और जिनमें वाक्पटुता नहीं होती है, परमेश्वर के घर द्वारा नजरअंदाज कर दिए जाते हैं। परमेश्वर हमें कोई अवसर नहीं देता है। भले ही हमारे पास प्रतिभाएँ हों, यह बेकार है। भले ही हमारे पास काबिलियत और समझने की क्षमता हो, इससे कोई फर्क नहीं पड़ता—हमें फिर भी एक तरफ खड़ा रहना पड़ेगा। खासकर चूँकि हम गरीब पृष्ठभूमि से आते हैं, औसत रूप-रंग वाले हैं और नहीं जानते कि अच्छे कपड़े कैसे पहनते हैं, इसलिए हम कभी भी कहीं भी अलग से दिखाई नहीं देंगे। हमारा पूरा जीवन बस ऐसा ही रहेगा—न तो दुनिया में हमारा कोई रुतबा होगा और न ही परमेश्वर के घर में हमारा कोई रुतबा होगा।” क्या यह जिद्दीपन की अभिव्यक्ति है? (हाँ।) इन दोनों उदाहरणों से क्या तुम लोग स्पष्ट रूप से समझा सकते हो कि जिद्दीपन क्या है? (अड़ियल ढंग से अपने विचारों पर अड़े रहना और किसी की भी बात सुनने से इनकार करना।) (अपनी दृढ़ राय पर अड़े रहना।) बोलचाल की भाषा में इसे अपनी दृढ़ राय पर अड़े रहना कहा जाता है, लेकिन इसके सभी रूप जिद्दीपन नहीं होते हैं—यह इस बात पर निर्भर करता है कि वे जिस दृढ़ राय पर अड़े हुए हैं वह सही है या नहीं। अगर व्यक्ति जिस दृढ़ राय पर अड़ा हुआ है वह सही है, तो यह फिर भी स्वीकार्य है। उदाहरण के लिए, अगर कोई अपनी दृढ़ राय पर अड़ा रहता है और कहता है, “चाहे कोई भी समय हो, व्यक्ति को जमीर से कार्य करना चाहिए,” तो यह राय अपेक्षाकृत सकारात्मक है। लेकिन अगर वह जिस दृढ़ राय पर अड़ा हुआ है वह गलत है और तथ्यों के अनुरूप नहीं है और फिर भी वह इसे छोड़ने से इनकार करता है और कोई भी व्यक्ति उसे अपने विचार और दृष्टिकोण बदलने के लिए राजी नहीं कर पाता है चाहे वह कुछ भी कहे, तो फिर यह जिद्दीपन है। जिद्दीपन समझने का एक विकृत तरीका है—यह तब होता है जब लोग विकृत विचारों और दृष्टिकोणों को पकड़कर रखते हैं। यह मानवता या आम समझ के अनुरूप नहीं होता है और यह परमेश्वर की अपेक्षाओं के अनुरूप तो बिल्कुल नहीं होता है; यकीनन इसका सत्य से भी कोई लेना-देना नहीं होता है। जिद्दीपन का मतलब है अपनी मानवता की आवेगशीलता और भावनाओं के नियंत्रण में विकृत विचारों और दृष्टिकोणों पर डटे रहना। इस तरह की अभिव्यक्तियाँ प्रदर्शित करने वाले लोग जिद्दी लोग होते हैं। उदाहरण के लिए, कुछ लोग काट-छाँट किया जाना स्वीकार करने और खुद को जानने लगने के बाद यह महसूस करते हैं कि वे इस मामले में गलत थे और उन्हें पश्चात्ताप करना चाहिए। वे इसे एक अपराध के रूप में देखते हैं और मानते हैं कि काट-छाँट किया जाना सही था, खुशकिस्मती से काट-छाँट सही समय पर की गई और इसके बगैर एक बड़ी गलती हो जाती। लेकिन जिद्दी लोग इस तरीके से नहीं सोचते हैं। वे कहते हैं, “मेरी काट-छाँट करना मुझे नीचा दिखाना है—यह मुझे परेशान करना है क्योंकि मैं उन्हें अप्रिय लगता हूँ। हो सकता है कि मैंने किसी गड़बड़ी वाली परिस्थिति में कदम रख दिया और बदकिस्मती का शिकार हो गया। वे बस गुस्से में थे और उनके पास अपनी भड़ास निकालने का कोई रास्ता नहीं था, इसलिए उन्होंने मेरी काट-छाँट करके मुझ पर अपनी भड़ास निकाली।” दूसरे लोग कहते हैं, “तुम जैसा सोचते हो यह वैसा नहीं है। तुम यह जाँच क्यों नहीं करते कि तुमने क्या गलत किया? क्या तुमने वह मामला सिद्धांतों के अनुसार सँभाला? क्या तुमने सत्य सिद्धांतों का उल्लंघन किया?” वे इन चीजों की जाँच नहीं करते हैं। बल्कि वे भावनाओं और आवेगशीलता से मामलों का विश्लेषण करते हैं, उन्हें समझते हैं और उनसे पेश आते हैं। संक्षेप में, जिद्दी लोग ज्यादातर मामलों में सकारात्मक चीजें या सत्य स्वीकार नहीं करते हैं—यहाँ तक कि वे सकारात्मक विचार और दृष्टिकोण भी स्वीकार नहीं करते हैं। चाहे उनके साथ कुछ भी घट जाए या वे किसी भी परिवेश का सामना करें, वे इसे जिद्दी तरीके से सँभालते हैं और पूरे यकीन से पकड़कर रखते हैं। यहाँ तक कि जब तुम उनके साथ सत्य की संगति करते हो, तो वे इसे स्वीकार नहीं करते हैं और मानते हैं कि वे जिस चीज को पकड़कर रखते हैं वह पूरी तरह से तथ्यों के अनुरूप होती है। वे अक्सर क्या कहते हैं? “तुम जो सुनते हो वह भरोसा करने लायक नहीं है; सिर्फ जो तुम देखते हो वही वास्तविक है। मैं जो देखता हूँ वही तथ्य हैं। भले ही तुम जो कहते हो वह सत्य हो, लेकिन अगर तुमने इसे नहीं देखा है तो तुम्हें इस पर बोलने का कोई हक नहीं है।” वे मानते हैं कि वे जो देखते हैं वही तथ्य हैं और वास्तव में ये तथ्य सतह पर जैसे दिखाई देते हैं वे वैसे ही होते हैं। जब तुम सत्य के बारे में बात करते हो, तो यह बेकार है—उनकी नजर में सत्य सिर्फ एक मुखौटा है, सिर्फ एक दिखावा है, सिर्फ सुखद लगने वाले शब्द है। इसलिए वे इसे स्वीकार नहीं करते हैं। वे आँख मूंदकर यह विश्वास करते हैं, “मैं जो कह रहा हूँ वह सच है—यह झूठ नहीं है—क्योंकि मैंने तथ्यों की सच्चाई देखी। मैंने तथ्यों के उधड़ने की प्रक्रिया देखी।” उदाहरण के लिए, जब कोई जिद्दी व्यक्ति किसी ऐसे दंपति को बहस करते देखता है जिसमें पति-पत्नी दोनों तलाक लेने के बारे में चिल्ला रहे होते हैं, तो वह यह निष्कर्ष निकाल लेता है कि वे निश्चित रूप से तलाक ले लेंगे। दूसरे लोग कहते हैं, “सिर्फ इसलिए कि तुमने उन्हें तलाक के बारे में बहस करते देखा, इसका अवश्य ही यह मतलब नहीं है कि वे वाकई तलाक लेना चाहते हैं। लोग गुस्से में रूखे शब्द बोल देते हैं। दरअसल, यह दंपति आमतौर पर बहुत प्रेम से रहता है—उनके रिश्ते की नींव मजबूत है। भले ही वे जीवनभर एक-दूसरे से बहस करते रहे हों, पर वे एक-दूसरे के बिना नहीं रह सकते। इस पत्नी ने किसी ऐसे व्यक्ति को जो इस स्थिति के बारे में जानता है, बताया कि उनके लिए तलाक लेना नामुमकिन है। इसलिए, इन तथ्यों और उनके सामान्य रहन-सहन के आधार पर वे संभवतः तलाक नहीं लेंगे।” जिद्दी व्यक्ति इस बात पर विश्वास नहीं करता। बाद में वह पता करने जाता है और देखता है कि उस दंपति ने वाकई तलाक नहीं लिया है, लेकिन वह फिर भी अड़ियल ढंग से यही मानता है, “उन्होंने सिर्फ ऊपर से तलाक नहीं लिया है; निजी तौर पर वे पहले ही गुप्त रूप से तलाक ले चुके हैं। उन्होंने सिर्फ बच्चों की खातिर इसे सबके सामने प्रकट नहीं किया है।” देखा तुमने, वह अब भी इस मामले से अड़ियल ढंग से चिपका हुआ है। वह सिर्फ अपनी आँखों देखी चीजों पर और अपने निर्णय पर विश्वास करता है और इस बात पर बेवकूफी से जोर देता रहता है कि उसका निर्णय, उसके विचार और दृष्टिकोण सही हैं। भले ही तथ्य उस तरह के न हों या समस्या का सार और मूल उस तरह के न हों, फिर भी वह उसे ऐसा ही मानता है। सभी मामलों की उसकी समझ सिर्फ उसके अपने पूर्वाग्रहों, आवेगशीलता और भावनाओं पर निर्भर करती है—वह तथ्यों की प्रकृति या समस्या के मूल के आधार पर निर्णय नहीं लेता है। भले ही स्थिति बदल जाए, लेकिन उसके समझने का तरीका और उसके विचार और दृष्टिकोण पहले जैसे ही बने रहते हैं। ये जिद्दी लोगों की अभिव्यक्तियाँ हैं।

जब जिद्दी लोग विशिष्ट समस्याओं का सामना करते हैं तो समस्याओं को सँभालने के उनके तरीके में और उनके द्वारा प्रकट किए जाने वाले स्वभाव में एक भ्रष्ट स्वभाव शामिल होता है। जिद्दीपन मानवता का एक बड़ा दोष है। यकीनन यह चरित्र या सत्यनिष्ठा के स्तर तक नहीं पहुँचता है—यह सिर्फ उस रवैये, विचार और दृष्टिकोण से संबंधित है जिससे वे दूसरों से मिलते-जुलते हैं और मामले सँभालते हैं। अगर कोई व्यक्ति जिद्दी है तो यह बात यह दिखाने के लिए पर्याप्त है कि उसकी मानवता में कोई दोष है। जब यह दोष किसी विशिष्ट मामले में प्रकट होता है तो वह जो प्रकट करता है वह अब सिर्फ मानवता का दोष नहीं रह जाता है। अगर किसी निश्चित परिस्थिति में वह अड़ियल ढंग से अपनी विकृत समझ और दृष्टिकोणों पर जोर देता है, यह मानता है कि ये सत्य के अनुरूप हैं और चाहे कोई भी उसके साथ सत्य की संगति करे, वह इसे अपना नहीं पाता है—और यहाँ तक कि कुछ जिद्दी क्रियाकलाप और कथन भी तैयार कर लेता है—तो अब यह सिर्फ उसकी मानवता की समस्या नहीं रह जाती है। यह पहले से ही उसके स्वभाव की समस्या होने के स्तर तक बढ़ चुका है—यह किसी भ्रष्ट स्वभाव के स्तर तक बढ़ चुका है। उदाहरण के लिए, जब काट-छाँट किया जाना स्वीकारने की बात आती है, तो अगर वह चीजें करने में सिद्धांतों का उल्लंघन करता है और बेतहाशा गलत कर्म करता है, तो उसे काट-छाँट किया जाना स्वीकार लेना चाहिए। भले ही वह काट-छाँट किया जाना स्वीकार न करे, लेकिन उसे अनुरूप सजा और ताड़ना फिर भी स्वीकार लेनी चाहिए। लेकिन इसे सही ढंग से समझने के बजाय वह अपनी बदकिस्मती की शिकायत करता है और कहता है, “मैं बस एक बुरी परिस्थिति में फँस गया। मेरी काट-छाँट करने वाला व्यक्ति बस गुस्से में था और उसके पास अपना गुस्सा निकालने की कोई जगह नहीं थी—यह बस ऐसा हुआ कि उसे मेरा यह मामला मिल गया, इसलिए उसने मेरी काट-छाँट कर दी।” काट-छाँट किए जाने के प्रति उसका विचार, दृष्टिकोण और रवैया भ्रष्ट स्वभाव का प्रकाशन है। यह किस तरह का भ्रष्ट स्वभाव है? (अड़ियलपन और सत्य से विमुख होना।) सत्य से विमुख होना और अड़ियलपन। लोगों और चीजों के संबंध में उसके विचार और दृष्टिकोण उसकी मानवता के जिद्दीपन के तहत आते हैं, लेकिन इन जिद्दी विचारों और दृष्टिकोणों को जन्म देने वाले भ्रष्ट स्वभाव अड़ियलपन और सत्य से विमुख होना हैं। यह समस्या के सार को गंभीर बना देता है—ऐसे लोग छद्म-विश्वासी होते हैं। जिद्दीपन मानवता का एक दोष है। इसमें शामिल भ्रष्ट स्वभावों की मुख्य विशेषताएँ क्या हैं? अड़ियलपन और सत्य से विमुख होना—यह इसे भ्रष्ट स्वभावों के स्तर तक ले आता है। तुम लोगों को इससे क्या दिखाई देता है? मानवता में कुछ ऐसे दोष जिनमें लोगों के वे विचार, दृष्टिकोण और रवैये शामिल हैं जिनसे वे आचरण करते हैं और कार्य करते हैं, भ्रष्ट स्वभावों तक आगे बढ़ सकते हैं। उदाहरण के लिए, हकलाना मानवता का एक दोष है। हकलाने वाला व्यक्ति हकलाएगा चाहे वह कुछ भी कहे। हकलाना अपने आप में कोई भ्रष्ट स्वभाव नहीं है और यह किसी भ्रष्ट स्वभाव के स्तर तक नहीं पहुँचता है। लेकिन अगर हकलाकर बोले गए शब्दों में निश्चित विचार निहित हैं और ये विचार किसी भ्रष्ट स्वभाव के नियंत्रण में उत्पन्न होते हैं, तो चाहे वह व्यक्ति स्वाभाविक रूप से हकलाता हो या नहीं, उसके शब्दों के पीछे के विचार एक भ्रष्ट स्वभाव को दर्शाते हैं। हकलाना बोलने की समस्या है—इसका किसी भ्रष्ट स्वभाव से कोई संबंध नहीं है। लेकिन हकलाकर बोलने के तरीके का उपयोग करने के पीछे के विचार और दृष्टिकोण किसी भ्रष्ट स्वभाव द्वारा शुरू या उत्पन्न किए जाते हैं। तो देखा तुमने, जब मानवता के दोष में जन्मजात स्थितियाँ शामिल होती हैं तो इसका किसी भ्रष्ट स्वभाव से कोई संबंध नहीं होता है। लेकिन जब मानवता के दोष में व्यक्ति के चरित्र के घिनौने, विकृत या नकारात्मक तत्व शामिल होते हैं तो इसमें एक भ्रष्ट स्वभाव जरूर शामिल होता है। तुम समझ गए? (हाँ।)

सुन्न होना

चलो, एक और अभिव्यक्ति पर चर्चा करें, सुन्न होना। यह क्या समस्या है? (यह मानवता का एक दोष है।) सुन्न होना मानवता का एक दोष है। लोगों में सुन्न होने की सामान्य अभिव्यक्तियाँ क्या हैं? चीजें करते समय सुस्ती से प्रतिक्रिया करना, धीमी रफ्तार से चलना और लचीलेपन की कमी होना और समस्याओं के बारे में सोचते समय कम विचार होना या समस्याओं के अपेक्षाकृत कम पहलुओं पर ही चिंतन कर पाना। इन सभी को सुन्न होना कहते हैं। सुन्न होने में मानवता का कौन-सा पहलू शामिल है? इसमें लोगों और चीजों के बारे में व्यक्ति के नजरिये की गहराई, उसके स्व-आचरण और क्रियाकलापों की गहराई और साथ ही जब लोगों और चीजों को देखने की और आचरण करने और कार्य करने की बात आती है, तो इसमें उसकी बुद्धिमत्ता या काबिलियत शामिल है। आमतौर पर “सुन्न” शब्द से किस तरह के व्यक्ति का वर्णन किया जाता है? (अपेक्षाकृत खराब काबिलियत वाले व्यक्ति का।) सुन्न होने का मतलब है कि व्यक्ति में खराब काबिलियत, कम बुद्धिमत्ता और सुस्त प्रतिक्रियाएँ हैं—इन अभिव्यक्तियों का होना ही सुन्न होना है। सुन्न होना मानवता का एक बड़ा दोष है। इस सुन्न होने का मतलब तुम्हारे हाथ या पैर का सुन्न होना और संवेदना खो देना नहीं है—यह इस किस्म की शारीरिक असंवेदनशीलता नहीं है। न ही इसका मतलब जड़, मंद या सख्त होने के व्यक्तित्व से संबंधित लक्षण से है। बल्कि यह एक मानसिक प्रतिक्रिया है या समस्याएँ सँभालने में व्यक्ति की बुद्धिमत्ता की एक अभिव्यक्ति है। आमतौर पर जब इस तरह के व्यक्ति के आस-पास के लोगों, घटनाओं और चीजों की बात आती है, तो यह व्यक्ति अक्सर सुन्न, मंदबुद्धि और कोई प्रतिक्रिया नहीं होने की अवस्था में होता है। यानी वह चीजों को देखता है लेकिन उन चीजों के सार की असलियत नहीं देख पाता है और भीतर की समस्याओं पर उसका ध्यान नहीं जाता है। जब तुम उसे यह याद दिलाते हो कि यहाँ एक समस्या है तो उसकी कोई प्रतिक्रिया तक नहीं होती है और उसे यह पता नहीं होता है कि यह एक समस्या है। भले ही कोई व्यक्ति समस्या की तरफ उसका ध्यान दिला दे, तब भी वह समस्या की गंभीरता या समस्या के सार की असलियत नहीं देख सकता है। नतीजतन, वह बहुत सारे मामले बहुत धीरे-धीरे सँभालता है। यह सुन्न होना है। सुन्न होना अपने आप में मानवता का एक दोष है। जहाँ तक सुन्न लोगों का सवाल है, चाहे उनकी उम्र कुछ भी हो या उनके शरीर का कोई भी अंग सुन्न हो, इस पहलू में उनकी मानवता की अभिव्यक्तियों के लिहाज से वे विशिष्ट, आवश्यक कार्य नहीं कर सकते हैं और न ही वे ऐसे कार्य की जिम्मेदारी ले सकते हैं जिसमें तकनीकी विषय-वस्तु शामिल है या जिसकी प्रकृति बहुत ही ज्यादा विशेषीकृत है। यकीनन ऐसे लोग अगुआ और कार्यकर्ता होने के भी योग्य नहीं होते हैं। अगर कोई अगुआ या कार्यकर्ता सुन्न है तो उसके द्वारा किए जाने वाले कार्य में परेशानी खड़ी होगी, वह एकदम रुक जाएगा और पंगु हो जाएगा। वे समस्याओं पर ध्यान दे पाने में समर्थ नहीं हैं और उन्हें तुरंत हल कर पाने में समर्थ नहीं हैं, इसलिए जब विभिन्न समस्याएँ उठ खड़ी होती हैं तो वे उन पर ध्यान नहीं दे सकते हैं और समस्याएँ हल नहीं हो सकती हैं। वे अपनी आँखों से समस्याएँ नहीं देख सकते हैं, इसलिए वे उन्हें हल करना शुरू नहीं कर सकते हैं और उन्हें नहीं पता होता है कि कौन-सा कार्य करना सबसे जरूरी है। वे हर रोज नियमित रूप से सिर्फ जरा-सा सतही कार्य कर सकते हैं। ऊपरवाला जो भी कार्य-व्यवस्थाएँ जारी करता है, वे उन्हें आगे सौंप देते हैं, लेकिन उन्हें आगे सौंपने के बाद उन्हें पता नहीं होता है कि उन्हें उचित रूप से कार्यान्वित किया जा सकता है या नहीं, कौन-से नतीजे प्राप्त किए जा सकते हैं या बाद के प्रभाव क्या होंगे। वे किसी भी चीज की असलियत नहीं देख सकते हैं। इससे कोई फर्क नहीं पड़ता कि उनके आस-पास कितने लोग बुरा कर्म कर रहे हैं या विघ्न-बाधाएँ या गड़बड़ियाँ उत्पन्न कर रहे हैं, वे इसे नहीं बूझ सकते हैं। वे यह भी नहीं जानते हैं कि कितने कार्य पर अनुवर्ती कार्रवाई करने की जरूरत है या किस विशिष्ट कार्य को कार्यान्वित करने की जरूरत है। कोई उनसे पूछता है : “क्या तुमने कार्य सौंप दिया है और व्यवस्थित कर दिया है?” वे कहते हैं : “सब कुछ व्यवस्थित कर दिया गया है। मैंने उनके साथ संगति की और कार्य-व्यवस्था को एक बार ऊँची आवाज में पढ़कर सुनाया—हर किसी को यह मालूम है।” क्या यह कार्य-व्यवस्था को कार्यान्वित करना है? (नहीं।) कार्य-व्यवस्था को कार्यान्वित करने के लिए सबसे पहले अगुआओं और कार्यकर्ताओं की जिम्मेदारियाँ उचित रूप से सौंपने, किस अगुआ को कौन-सा कार्य सँभालना चाहिए यह निर्दिष्ट करने और यह सुनिश्चित करने की जरूरत होती है कि कार्य की हर मद विशिष्ट लोगों को सौंपी गई है। इसके अलावा अगुआओं और कार्यकर्ताओं को विशिष्ट तौर से बता दिया जाना चाहिए कि इसे कैसे और किन सिद्धांतों के अनुसार करना है। ये सभी मामले स्पष्ट रूप से समझा दिए जाने चाहिए ताकि सभी को पता हो कि यह कार्य कैसे करना है। कार्य आवंटित करने का सिर्फ यही मतलब है। कुछ लोग कार्य का निर्वहन करते समय दूसरों को बस कार्य-व्यवस्था ऊँची आवाज में पढ़कर सुना देते हैं और सभी को इस बारे में अपनी समझ और भावनाएँ साझा करने के लिए कह देते हैं, और बस हो गया। जब तक वे सभी को अपने कर्तव्य करने में व्यस्त देखते हैं, तब तक वे मानते हैं कि कार्य-व्यवस्था उचित रूप से कार्यान्वित कर दी गई है। इस मौके पर अगर तुम उनसे पूछते हो : “क्या भाई-बहनों को अपने कर्तव्य करने में कोई कठिनाई है? क्या अब भी कोई समस्या मौजूद है? क्या उन्हें हल करने के लिए तुमने संगति की?” वे जवाब देते हैं : “मैंने किसी भी समस्या के बारे में नहीं सुना है—मैं जाऊँगा और इसकी छानबीन करूँगा।” दरअसल इस कार्य के प्रभारी ने किसी समस्या या कठिनाई की बात नहीं उठाई, लेकिन वे कठिनाइयाँ बिल्कुल मौजूद हैं। वह इसलिए क्योंकि वह इतना सुन्न है कि उसका ध्यान उन पर नहीं जा पाता है। उदाहरण के लिए, जब दो लोग अपने कर्तव्य करने के दौरान एक दूसरे के साथ सहयोग नहीं कर सकते हैं और रुतबे के लिए आपस में होड़ करते हैं, तो वह इसे भी नहीं बूझ पाता है और इससे कार्य पर असर पड़ता है। वह यहाँ तक कहता है, “उनका रिश्ता काफी अच्छा है—वे बातचीत करते हैं और एक-दूसरे से संचार करते हैं। अगर वे सहयोग नहीं कर सकते तो वे बात नहीं कर रहे होते।” लोग उससे पूछते हैं, “क्या वे रुतबे के लिए एक-दूसरे से होड़ कर रहे हैं? क्या वे मिलजुलकर सहयोग कर सकते हैं?” वह जवाब देता है, “मुझे इस बारे में नहीं मालूम।” सिर्फ पूछताछ के बाद ही यह बात पता चलती है कि वे दोनों सहयोग करने में समर्थ नहीं हैं और एक-दूसरे से मुकाबला कर रहे हैं—इस बात पर मुकाबला कर रहे हैं कि कौन ज्यादा उदात्त उपदेश देता है, किसकी आवाज ज्यादा ऊँची है और कौन ज्यादा देर तक बोलता है। बहुत पहले से ही परमेश्वर के चुने हुए लोगों का इन चीजों पर ध्यान जा चुका है। अगर तुम उस व्यक्ति से पूछते हो, “क्या इन समस्याओं को तुरंत हल किया गया?” वह कहेगा, “नहीं, उन्हें हल नहीं किया गया है। मुझे पता ही नहीं था कि यह वह कार्य है जो मुझे करना चाहिए।” उसे इतनी बड़ी समस्या को हल करना भी नहीं आता है—क्या वह कमजोर दिमाग वाला नहीं है? (हाँ।) वह कार्य-व्यवस्थाओं को एक बार ऊँची आवाज में पढ़ता है और फिर यह अपेक्षा करता है कि सभी अपना कर्तव्य अच्छी तरह से करने की घोषणाएँ करें और शपथ लें और उसके बाद वह मान लेता है कि उसका काम पूरा हो गया है। वह खुद से कहता है, “मुझे याद है कि कलीसिया का अगुआ कौन है, कौन कार्य के किस मद के लिए विशिष्ट तौर से जिम्मेदार है और कौन फिल्म-निर्माण कार्य का प्रभारी है,” लेकिन उसे बस यह दिखाई नहीं देता है कि कार्य की उन विशिष्ट मदों को कैसे पूरा किया जाना चाहिए। सुन्न और मंदबुद्धि होना ऐसा दिखता है—वे बेवकूफ व्यक्ति हैं। उनका ध्यान किसी भी समस्या पर नहीं जा पाता है और वे नहीं जानते हैं कि सत्य सिद्धांतों के किसी भी पहलू के बारे में कैसे संगति करनी है। जब सत्य सिद्धांतों से जुड़ी समस्याओं की बात आती है तो वे नहीं जानते हैं कि उन्हें हल करने के लिए सत्य की संगति कैसे करनी है। जब कार्मिक या प्रशासनिक कार्यों से जुड़ी समस्याओं की बात आती है तो वे उनमें से किसी को भी बूझ नहीं सकते हैं। भले ही वे यह बिल्कुल देखते हों कि कोई व्यक्ति कार्य नहीं कर सकता है, फिर भी उन्हें नहीं पता होता है कि इसे कैसे हल करना है। वे किसी भी चीज की असलियत नहीं देख सकते हैं। सुन्न होने का यही मतलब होता है। उन्हें सिर्फ कुछ धर्म-सिद्धांत बोलने आते हैं, लेकिन वे कार्य में सक्षम नहीं होते हैं—वे दिखने में सुन्न और मंदबुद्धि होते हैं। मुझे बताओ, क्या ऐसा व्यक्ति मानक-स्तर का अगुआ है? (नहीं।) अगर अगुआ और कार्यकर्ता सुन्न हैं तो यह परेशानी वाली बात है—वे कोई भी कार्य बिल्कुल भी नहीं कर पाएँगे। अगर वे वह कार्य नहीं करते हैं जो उन्हें करना चाहिए और जब कोई किसी समस्या की रिपोर्ट करता है तो वे उसे भी नहीं सँभालते हैं, तो यह अब सिर्फ सुन्न होने का मुद्दा नहीं रह जाता है, बल्कि यह सामान्य मानवता की कमी है और जमीर और विवेक के सामान्य प्रकार्य को खोना है।

सुन्न होना मानवता का एक दोष है। वैसे तो यह दोष भ्रष्ट स्वभाव के स्तर तक नहीं बढ़ता है, लेकिन बस अपने आप में यह समस्या जानलेवा है। एक ऐसा जीता-जागता व्यक्ति वहाँ खड़ा है जिसमें क्रियाशील इंद्रियाँ और अंग तो हैं, लेकिन उसमें बस लोगों और चीजों को देखने या आचरण करने और कार्य करने की एक सामान्य व्यक्ति की क्षमता नहीं है। जब वे कार्य करते हैं तो वे बिना किसी विचार वाले निकम्मे व्यक्ति की तरह होते हैं—वे किसी भी समस्या पर ध्यान नहीं दे सकते हैं, जब दूसरे लोग समस्याएँ उठाते हैं तो वे उन्हें हल करने में और भी कम सक्षम होते हैं और वे यह नहीं देख सकते हैं कि क्या कार्य किया जाना चाहिए। अपने मन में उन्हें लगता है जैसे उन्हें किसी भी चीज से कोई फर्क नहीं पड़ता। नतीजतन वे कोई कार्य नहीं कर सकते हैं—वे बेकार, निकम्मे व्यक्ति होते हैं। क्या यह समस्या काफी गंभीर नहीं है? देखा तुमने, जिद्दी लोग और संवेदनशील लोग कम-से-कम सक्रिय विचार रखते हैं—उनमें सामान्य व्यक्ति की सोच होती है; यानी उनके मन लगातार काम कर रहे होते हैं। लेकिन सुन्न लोगों के मन सरल होते हैं; यह ऐसा है मानो उनका मन पंगु हो गया हो, यह ऐसा है मानो वे मर चुके हों। वैसे तो उनके पास आँखें होती हैं, लेकिन चाहे वे कुछ भी देखें, उनके मन में कोई प्रतिक्रिया नहीं होती है और वे अपने मन में उस पर चिंतन नहीं करते हैं; उनके पास कोई विचार नहीं होता है और वे पूरी तरह से काठ की आकृतियाँ होती हैं। काठ की आकृतियाँ क्या होती हैं? ये काठ पर उकेरे गए लोग होते हैं; वे बाहर से लोगों जैसे दिखते हैं, लेकिन जब तुम उनसे बात करते हो तो वे प्रतिक्रिया नहीं करते हैं। तुम उनसे घर पर नजर रखने के लिए कहते हो, लेकिन जब घर को लूटा जाता है तो वे कुछ नहीं करते हैं। तुम उनसे पूछते हो, “तुमने घर पर नजर क्यों नहीं रखी?” और वे फिर भी कोई प्रतिक्रिया नहीं करते हैं। अगर कोई व्यक्ति किसी भी चीज पर कोई प्रतिक्रिया नहीं करता है तो यह बहुत परेशानी वाली बात है। दूसरे शब्दों में, मानवता की सहज प्रवृत्ति को जो कार्य करने चाहिए—जैसे कि विचार और जागरूकता के कार्य और वे कार्य जो आँख, कान, मस्तिष्क और दिल को करने चाहिए—वे नहीं किए जा सकते हैं। उनमें वे विचार जो सामान्य मानवता वाले लोगों में होने चाहिए, होते ही नहीं हैं या उनकी कमी होती है। इसे ही सुन्न होना कहते हैं। सुन्न लोग निकम्मे लोगों से इतने अलग नहीं होते हैं। कुछ लोग कहते हैं, “तुम कहते हो कि इस किस्म के लोग सुन्न होते हैं, उनकी आँखें, कान और मस्तिष्क अपने काम नहीं कर सकते हैं। लेकिन अगर तुम उनका अपमान करते हो तो वे प्रतिक्रिया करते हैं। अगर उनका कोई नुकसान होता है तो वे प्रतिक्रिया करते हैं। तो क्या अब भी उन्हें बेवकूफ लोग माना जा सकता है?” यहाँ तक कि कुछ जानवर भी मनुष्यों की बोली समझ सकते हैं—वे उन अच्छी और बुरी दोनों चीजों को समझ सकते हैं जो तुम उनके बारे में कहते हो। अगर कोई व्यक्ति मानव होकर मनुष्यों की बोली नहीं समझ पाता है तो वह मानव होने के मानक पर खरा नहीं उतरता है। इसलिए यह मापने के लिए कि कोई व्यक्ति मानव है या नहीं, मानव के मानक का उपयोग किया जाना चाहिए। मैं जानवरों का जिक्र क्यों करता हूँ? यह तुम्हें यह बताने के लिए है कि तुम एक जीवित प्राणी हो जो सृजित मनुष्यों की श्रेणी में आता है, जानवरों की श्रेणी में नहीं। अगर मनुष्य के रूप में तुम्हारे पास वे विचार नहीं हैं जो जानवरों में भी होते हैं, तो तुम बहुत कमतर हो। यहाँ तक कि जानवरों को भी यह पता होता है कि जो उनके साथ अच्छा व्यवहार करते हैं और उन्हें रोज भोजन देते हैं उनके साथ उन्हें अच्छा व्यवहार करना चाहिए और उनके पास आना चाहिए। अगर मनुष्य के रूप में तुममें ऐसी मानवता नहीं है, तो क्या अब भी तुम मनुष्य कहलाने लायक हो? मैं यह तुलना क्यों करता हूँ? यह तुम्हें यह बताने के लिए है कि तुम कोई जानवर या ऊँचे स्तर का जानवर नहीं हो; तुम एक व्यक्ति हो, तुम परमेश्वर द्वारा बनाई गई सभी चीजों में सबसे ऊँचे स्तर के प्राणी हो—मनुष्य हो। तुममें भाषा की क्षमता, सोचने की क्षमता और सत्य समझने की क्षमता है। परमेश्वर ने तुम्हें सभी चीजों का स्वामी बनने, सभी चीजों और दूसरे जीवित प्राणियों का प्रबंधन करने के लिए बनाया है। तुम सभी चीजों में सभी जीवित प्राणियों के प्रबंधक हो। उन्हें प्रबंधित करने के लिए तुम्हें उनसे ऊपर होना चाहिए। उनका प्रबंधन करने की क्षमता होने के लिए तुम्हें उनसे बेहतर होना चाहिए। इसलिए जानवरों का जिक्र करना तुम्हें छोटा दिखाने के लिए नहीं है, बल्कि तुम्हें यह याद दिलाने और समझाने के लिए है कि तुम्हें उनसे बेहतर होना चाहिए। उनका प्रबंधन करने और उनकी अगुआई करने के लिए तुम्हें उन क्षमताओं का उपयोग करना चाहिए जो तुम्हारी मानवता में होनी चाहिए और साथ ही उन विभिन्न प्रकार की सामान्य समझ और क्षमताओं का उपयोग करना चाहिए जो तुमने जन्म लेने के बाद से हासिल की हैं, तुम्हें वह करना चाहिए जो एक मनुष्य को करना चाहिए, जिसे परमेश्वर ने तुम्हें करने का आदेश दिया है। अगर तुम खुद को एक सृजित मनुष्य मानते हो तो तुम्हें अपनी मानवता और अपने सार को मापने के लिए सृजित मानवजाति के मानक का उपयोग करना चाहिए। यह मानक उस मानक से निम्नतर नहीं होना चाहिए जिसे परमेश्वर ने मानवजाति के लिए स्थापित किया है। इसलिए किसी व्यक्ति की काबिलियत और उसकी मानवता के विभिन्न पहलुओं में समस्याओं को मापने के लिए मनुष्यों के मानक का उपयोग किया जाना चाहिए। मानवता के लिहाज से बहुत-से लोग प्रतिक्रिया करने में मानसिक रूप से सुन्न और सुस्त होते हैं जिसके कारण वे अपने कर्तव्य करने के दौरान अपने कई कर्तव्यों का निर्वहन खराब तरीके से करते हैं—वे कलीसियाई कार्य में अक्षम होते हैं और सत्य सिद्धांतों के अनुसार अभ्यास करने में असमर्थ होते हैं। इसलिए, तुम्हें खुद को जानना चाहिए और अपना माप जानना चाहिए। अगर तुममें इस तरह की काबिलियत या मानवता नहीं है या अगर तुम्हारी मानवता में सुन्न होने का दोष है तो तुम्हें अगुआ या पर्यवेक्षक बनने की होड़ नहीं करनी चाहिए। अगर तुम अगुआ या पर्यवेक्षक बन जाते हो तो तुम जिस भी कलीसिया के कार्य के लिए जिम्मेदार होगे, वह कलीसिया पंगु हो जाएगी। तुम कार्य की जिस भी मद के लिए जिम्मेदार होगे, वह कार्य पूरी तरह से गड़बड़ हो जाएगा। अगर तुम इसके लिए सक्षम नहीं हो सकते तो तुम्हें एक तरफ खड़े हो जाना चाहिए और जो लोग इसका निर्वहन करने में सक्षम हैं उन्हें इसे करने देना चाहिए। तुम समझ रहे हो? (हाँ।) आत्म-जागरूकता होना और फिर ज्यादा सक्षम लोगों के लिए जगह बनाना सीखना और दूसरों की सिफारिश करना—यही अभ्यास का सिद्धांत है। कुछ लोग कहते हैं, “मैं इतना सुन्न हूँ कि मैं नहीं बता सकता कि कौन अच्छा है—मैं किसी की सिफारिश कैसे कर सकता हूँ?” अगर तुम यह नहीं बता सकते हो कि किसमें अच्छी काबिलियत है और सिफारिशें नहीं कर सकते हो, तो तुम्हें कुछ सबक सीखने की जरूरत है। जब तुम किसी ऐसे व्यक्ति को देखते हो जो सत्य समझता है और दूसरों का भेद पहचान सकता है, तब तुम्हें उससे सीखना चाहिए। उसके साथ ज्यादा संगति करके तुम कुछ चीजें सीख पाओगे। चूँकि तुम्हारी अपनी मानवता में सुन्न होने का दोष है इसलिए इस बारे में नकचढ़े या चयनशील मत बनो कि तुम कौन-से कर्तव्य करते हो। खुद तुममें यह दोष है इसलिए ऐसे बहुत-से प्रकार के कार्य और कर्तव्य नहीं हैं जिन्हें तुम कर सकते हो। अगर बहुत कठिनाई से तुम्हारे लिए कोई उपयुक्त पद मिल जाता है और फिर भी तुम नकचढ़े और चयनशील बने रहते हो तो यह सुन्न होने या मानवता के दोष की समस्या नहीं है बल्कि भ्रष्ट स्वभाव है। कौन-सा भ्रष्ट स्वभाव? यह घमंड वाला, समर्पण नहीं करने वाला और अपने खुद का माप नहीं जानने वाला स्वभाव है। तुम कुछ भी नहीं हो, बस बेकार और बेवकूफ हो, फिर भी तुम ऐसे कर्तव्य करना चाहते हो जो गरीमापूर्ण हों, जो थकाऊ नहीं हों और जिनका दूसरे लोग बहुत सम्मान करते हों—यह घमंडी स्वभाव को दर्शाता है। अगर तुम बहुत सुन्न हो, तुम्हारे पास वह कार्य है जो तुम्हें करना चाहिए और ऐसे मामले हैं जिनका तुम्हें ध्यान रखना चाहिए, लेकिन तुम न तो उन्हें करते हो और न ही तुम्हारा उन पर ध्यान जाता है, अगर तुम चीजें गलत हो जाने पर एक तिनका तोड़ने तक का कष्ट नहीं करते हो और यहाँ तक कि जब तुम किसी चीज को परमेश्वर के घर के हितों को नुकसान पहुँचाते देखते हो तो तुम उसे अनदेखा कर देते हो, सोचते हो, “यह मेरे अपने घर की समस्या नहीं है, इसलिए मैं इसके लिए परेशान नहीं होऊँगा,” यह सिर्फ सुन्न होना नहीं है बल्कि जमीर और विवेक की कमी है। अगर तुममें जरा-सा भी जमीर और विवेक है और तुम परमेश्वर के घर के मामलों को अपने मामले मानते हो तो तुम्हें अपनी जिम्मेदारी पूरी करनी चाहिए और परमेश्वर के घर के हितों को नुकसान नहीं पहुँचने देना चाहिए। लेकिन अगर तुममें यह नेक इरादा नहीं है और तुम एक भी अच्छी चीज नहीं करते हो तो क्या तुम मंदबुद्धि और सुन्न व्यक्ति नहीं हो? सुन्न होने की अभिव्यक्ति पर हमारी चर्चा यहीं समाप्त होती है।

बेशर्मी से मोटी चमड़ी वाला होना

आओ, अब बेशर्मी से मोटी चमड़ी वाला होने के बारे में बात करें। बेशर्मी से मोटी चमड़ी वाला होना किस तरह की समस्या है? (यह मानवता का एक दोष है।) क्या यह एक दोष है? (यह खराब चरित्र की समस्या है।) खराब चरित्र का मतलब बुरी मानवता है। बेशर्मी से मोटी चमड़ी वाला होने में मानवता का कौन-सा पहलू शामिल है? इसमें जमीर और विवेक के साथ-साथ सत्यनिष्ठा और गरिमा भी शामिल हैं। इसमें व्यक्ति के चरित्र का पहलू शामिल है। बेशर्मी से मोटी चमड़ी वाला होने की विशिष्ट अभिव्यक्तियाँ क्या हैं? कौन-सी बातें दर्शाती हैं कि व्यक्ति बेशर्मी से मोटी चमड़ी वाला है? वह जो भी बेशर्म चीजें करता है वे निश्चित रूप से बेशर्मी से मोटी चमड़ी वाला होने की अभिव्यक्तियाँ हैं। चापलूसी करना और तलवे चाटना बिना यह महसूस किए कि यह सिहरन पैदा करने वाला है—क्या यह बेशर्मी से मोटी चमड़ी वाला होना नहीं है? (हाँ।) हम इसे बेशर्मी से मोटी चमड़ी वाला होना क्यों कहते हैं? क्योंकि ऐसा करना दर्शाता है कि व्यक्ति में शर्म की कोई भावना नहीं है। शरमाए बिना या दिल की धड़कन तेज हुए बिना वह कुछ ऐसे शब्द कह सकता है जो सामान्य मानवता के जमीर का उल्लंघन करते हों या जो तथ्यों के अनुरूप न हों, चाहे वे शब्द कितने भी सिहरन पैदा करने वाले या अप्रिय हों और उसे इस बात की परवाह नहीं होती है कि दूसरे लोग उसे सुनने के बाद उसके बारे में क्या सोचते हैं; भले ही दूसरे उस पर हँसें, वह परवाह नहीं करता है। उसमें शर्म की भावना नहीं होती है, है ना? (हाँ।) क्या शर्म की कोई भावना नहीं होना बिल्कुल बेशर्मी से मोटी चमड़ी वाला होना नहीं है? साथ ही जब कोई व्यक्ति स्पष्ट रूप से कुछ भी नहीं होता है, फिर भी वह रुतबे के लिए और अगुआ बनने के लिए खुलेआम होड़ करता है—तो क्या यह बेशर्मी से मोटी चमड़ी वाला होना नहीं है? (हाँ।) वह न सिर्फ खुलेआम होड़ करता है बल्कि चुनावों के दौरान फर्जी मतपत्र भी बनाता है। दूसरे लोग हर व्यक्ति के लिए एक वोट डालते हैं, जबकि वह अपने लिए दो वोट डालता है—क्या यह बेशर्मी से मोटी चमड़ी वाला होना नहीं है? (हाँ।) जब दूसरे लोग उसे वोट नहीं देते हैं तो वह खुद को वोट दे देता है। ऐसे लोग बेबाकी से और शर्म की कोई भावना के बिना अगुआ बनने की होड़ करते हैं—वे कितनी बेशर्मी से मोटी चमड़ी वाले होते होंगे! आमतौर पर जो लोग रुतबे से प्रेम करते हैं और महत्वाकांक्षा रखते हैं वे सभी खुद को अच्छी तरह से प्रस्तुत करना चाहते हैं ताकि हो सकता है कि दूसरे लोग उन्हें अगुआ के रूप में चुन लें। एक बार जब वे अगुआ के रूप में चुन लिए जाते हैं तो वे काफी गर्व महसूस करते हैं, लेकिन अगर वे नहीं चुने जाते हैं तो वे दुखी और नाराज हो जाते हैं—यह एक सामान्य अभिव्यक्ति है। लेकिन बेशर्मी से मोटी चमड़ी वाले लोग ऐसे नहीं होते हैं। वे ऐसे किसी भी साधन का उपयोग करेंगे जो अगुआ बनने के लिए जरूरी है। वे कहते हैं, “हर कोई मुझे नापसंद करता है और मुझे वोट नहीं देगा, लेकिन मैं अगुआ बनने का कोई रास्ता ढूँढ ही निकालूँगा। भले ही मुझे धोखा देना पड़े और चालाकी भरे उपायों का उपयोग करना पड़े, मैं सभी से अगुआ के रूप में मुझे वोट दिलवाऊँगा!” दूसरे लोग कहते हैं, “भले ही तुम अगुआ बन जाओ, फिर भी हर कोई तुम्हें नापसंद ही करेगा। तुम्हारे बारे में हमारी राय अच्छी नहीं है और तुम्हारी प्रतिष्ठा बुरी है। अगर तुमने किसी कार्य की व्यवस्था की तो कोई भी तुम्हारी बात नहीं मानेगा।” वे जवाब देते हैं, “भले ही तुम मेरी बात मत मानो, मैं फिर भी अगुआ बनने का प्रयास करूँगा!” ऐसे लोग कितनी बेशर्मी से मोटी चमड़ी वाले होते होंगे! इसे देखा जाए तो क्या ऐसे लोगों में आत्म-जागरूकता की कमी नहीं होती है? (हाँ।) उनमें आत्म-जागरूकता की कमी होती है और कुछ हद तक एक हिंसक गुण होता है। अपने स्व-आचरण के बारे में बेशर्मी से मोटी चमड़ी वाले लोगों के विचारों और दृष्टिकोणों को देखा जाए तो उनमें अपनी मानवता को लेकर शर्म की कोई भावना नहीं होती है, वे सत्यनिष्ठा या चरित्र, जमीर या शर्मिंदगी की भावना की परवाह नहीं करते हैं , न ही वे नैतिकता की परवाह करते हैं और न ही स्व-आचरण की आधाररेखा की—वे इन सभी चीजों की अवहेलना करते हैं। उनके विचारों और जागरूकता को देखा जाए तो वे पूरी तरह से बेवकूफ, जाहिल और नीच होते हैं। इस प्रकार यह कहा जाता है कि वे खराब और बुरे चरित्र वाले होते हैं। इसलिए वे जो बेशर्म चीजें करते हैं वे निश्चित रूप से उनके गलत विचारों और दृष्टिकोणों से संचालित होती हैं। कलीसिया में चुनावों के दौरान वे खुद को चुनने, खुद के लिए वोट देने और अगुआ बनने पर जोर देते हैं—अगुआ नहीं बनना उनके लिए अस्वीकार्य है और अगर वे अगुआ नहीं बनते हैं तो वे उन्हें वोट नहीं देने के लिए भाई-बहनों से नफरत करेंगे। एक बार जब उन्हें पता चलता है कि तुमने उन्हें वोट नहीं दिया तो तुम उन्हें अप्रिय लगने लगते हो। चाहे तुम कुछ भी कहो, वे किसी न किसी चीज से उसका मुँहतोड़ जवाब देते हैं। वे तुमसे बात करते समय बेहद रूखे हो जाते हैं, मानो वे आग उगल रहे हों। वे यह भी सोचते हैं कि तुमसे कैसे बदला लिया जाए और तुम्हें कैसे सताया जाए और यहाँ तक कि वे जीवन भर तुमसे बात करने से भी इनकार कर सकते हैं। ऐसे लोगों के इन विशिष्ट क्रियाकलापों से जो प्रकट होता है वह भ्रष्ट स्वभाव है। यह किस तरह का भ्रष्ट स्वभाव है? (क्रूरता।) इसे हल्के ढंग से कहा जाए तो यह घमंड है और अपनी क्षमताओं को ज्यादा आँकना है—वे बस अगुआ बनना चाहते हैं। लेकिन चीजें करने के उनके साधनों और उनकी विभिन्न अभिव्यक्तियों को देखा जाए तो वे क्रूर स्वभाव वाले लोग हैं। इन बेशर्मी से मोटी चमड़ी वाले लोगों का, जिनमें नीच मानवता होती है, भ्रष्ट स्वभाव बहुत स्पष्ट होता है। उनके सभी क्रियाकलाप भ्रष्ट स्वभाव के स्तर तक बढ़ सकते हैं। बेशर्मी से मोटी चमड़ी वाला होना उनके चरित्र की एक अभिव्यक्ति है; फिर अपनी बातों और क्रियाकलापों में वे अपने चरित्र के इस पहलू द्वारा शासित होते हैं और नतीजतन वे कई बेशर्म कर्म करते हैं और घमंड और क्रूरता जैसे विभिन्न भ्रष्ट स्वभाव प्रकट करते हैं। इसलिए, कुछ हद तक किसी व्यक्ति के चरित्र से प्रकट होने वाली नीच अभिव्यक्तियाँ भ्रष्ट स्वभावों के तहत आती हैं; ये सभी अभिव्यक्तियाँ उनके प्रकृति सार से जुड़ी और उलझी होती हैं और किसी भी भ्रष्ट स्वभाव के उनके विशिष्ट प्रकाशन उनके नीच चरित्र से उत्पन्न होते हैं। इस प्रकार नीच चरित्र और भ्रष्ट स्वभाव आपस में जुड़े हुए हैं। लोगों के भ्रष्ट स्वभाव शैतान द्वारा लोगों को भ्रष्ट किए जाने के बाद उत्पन्न होते हैं। उदाहरण के लिए, लोगों की मानवता में नीच चरित्र के पहलू, जैसे कि जिद्दी, संकीर्ण विचारों वाला और बेशर्मी से मोटी चमड़ी वाला होना, ये सभी शैतान द्वारा लोगों को भ्रष्ट किए जाने और उन्हें प्रभावित करने के कारण होते हैं। सत्य स्वीकार करने से पहले सभी लोग सबसे पहले कई भ्रामक, बुरे और नकारात्मक विचारों और दृष्टिकोणों की भ्रष्टता और उनके द्वारा गुमराह किया जाना स्वीकार करते हैं—वे अपने दिलों में इन भ्रामक चीजों को अपने जीवन के रूप में स्वीकार करते हैं और इसका मतलब है कि भ्रष्ट स्वभाव उनका जीवन बन जाता है।

बेशर्मी से मोटी चमड़ी वाला होने की कुछ अन्य अभिव्यक्तियाँ हैं। कुछ अगुआ और कार्यकर्ता विघ्न-बाधाएँ उत्पन्न करने, अपने से ऊपर के लोगों को धोखा देने और अपने से नीचे के लोगों से चीजें छिपाए रखने या कार्य-व्यवस्थाओं के खिलाफ जाने जैसे स्पष्ट क्रियाकलाप करते हैं और यहाँ तक कि उनके क्रियाकलाप कलीसियाई कार्य को बहुत नुकसान भी पहुँचाते हैं। फिर भी वे न सिर्फ चिंतन नहीं करते हैं और अपनी समस्याओं को जानने नहीं लगते हैं या कलीसियाई कार्य में बाधा डालने के अपने कुकर्म स्वीकार नहीं करते हैं, बल्कि इसके विपरीत वे यह भी मानते हैं कि उन्होंने अच्छी तरह से कार्य किया है और वे श्रेय और पुरस्कार चाहते हैं, हर जगह इस बात की डींग हाँकते हैं और गवाही देते हैं कि उन्होंने कितना कार्य किया है, उन्होंने कितना कष्ट सहा है, उन्होंने अपने कार्य के दौरान कितने योगदान दिए हैं, कार्य करते हुए सुसमाचार का प्रचार करके उन्होंने कितने लोग प्राप्त किए हैं, वगैरह-वगैरह। वे बिल्कुल भी स्वीकार नहीं करते हैं कि उन्होंने कितना बुरा कर्म किया है या कलीसियाई कार्य को कितना बड़ा नुकसान पहुँचाया है। यकीनन वे पश्चात्ताप भी नहीं करते हैं और अपना रास्ता तो बिल्कुल नहीं बदलते हैं। मुझे बताओ, क्या ऐसे लोग बेशर्मी से मोटी चमड़ी वाले नहीं हैं? (वे हैं।) अगर तुम उनसे पूछते हो, “क्या तुमने कलीसियाई कार्य सत्य सिद्धांतों के अनुसार पूरा किया? क्या तुम्हारा कार्य परमेश्वर के घर की कार्य-व्यवस्थाओं के अनुरूप था?” तो वे इस विषय को टाल देते हैं। फिर अगर दूसरे लोग यह उजागर करते हैं कि उन्होंने अपने कार्य के दौरान परमेश्वर के चढ़ावों को गंभीर नुकसान पहुँचाया—कुछ नुकसान कई सौ युआन तक के, कुछ कई हजार तक के और कुछ तो दसियों हजार तक के थे—तो जब उनसे भरपाई करने के लिए कहा जाता है तो उनकी प्रतिक्रिया क्या होती है? यह सुनकर जमीर, विवेक और शर्म की भावना वाले सामान्य लोग एकाएक गिर पड़ेंगे, अपने दिलों की गहराई से अपमानित और शर्मिंदा महसूस करेंगे। वे मानेंगे कि उन्होंने अपना कार्य अच्छी तरह से नहीं किया और वे परमेश्वर के इतने कर्जदार हैं और इसलिए वे खुद को सही ठहराने का प्रयास नहीं करेंगे; भले ही उन्होंने कुछ ठोस कार्य किया हो और बहुत कष्ट सहा हो, उन्हें यह जिक्र करने लायक नहीं लगेगा। अगर उनका कार्य सही मायने में अच्छी तरह से किया गया होता तो क्या यह परमेश्वर के घर के कार्य को इतना ज्यादा नुकसान पहुँचा पाता? वह नहीं पहुँचा पाता। सिर्फ उनके द्वारा किए गए नुकसान को देखा जाए तो यह साबित किया जा सकता है कि उनका कार्य खराब तरीके से किया गया था और इसलिए उन्हें गलती मान लेनी चाहिए और पश्चात्ताप करना चाहिए। चाहे उनके द्वारा किए गए नुकसानों के लिए मुआवजे की जरूरत हो या न हो, कम-से-कम उन्हें यह तथ्य स्वीकारना चाहिए कि उनके कार्य ने कलीसियाई कार्य में बाधा और गड़बड़ी उत्पन्न की। सिर्फ पूरी तरह से बेशर्म लोग ही यह तथ्य स्वीकारने से इनकार करेंगे। वे कहेंगे, “अगर मैं नुकसान की भरपाई कर दूँ, तो भी मैं यह स्वीकार नहीं करूँगा कि मैंने कोई गलती की या अपने कार्य में कुछ गलत किया। अगर मैं कर्जे चुकाता हूँ, तो भी मैं एक गुणवान व्यक्ति हूँ, परमेश्वर के घर के औसत व्यक्ति से बेहतर हूँ। मेरा इतिहास गौरवशाली रहा है!” यह किस तरह की मानवता है? मुझे बताओ, क्या इस किस्म के लोगों में शर्म की कोई भावना होती है? क्या वे “शर्म की भावना” शब्द बोल भी सकते हैं? अगर उनमें सही मायने में शर्म की कोई भावना नहीं है तो यह समस्यात्मक है। अगर वे अपने दिलों में स्पष्ट रूप से जानते हैं कि उन्होंने बुरा कर्म किया है, लेकिन वे अड़ियलपन से इसे जबानी तौर पर स्वीकारने से इनकार कर देते हैं तो क्या ऐसे लोग बहुत जिद्दी नहीं हैं? अगर वे अपने दिलों में यह पहचानते हैं कि उन्होंने बुरा कर्म किया है और इसे जबानी तौर पर स्वीकार भी सकते हैं तो वे अभी भी जमीर वाले व्यक्ति माने जाते हैं—उनमें अभी भी शर्म की भावना है। अगर वे न सिर्फ इसे जबानी तौर पर स्वीकारने से इनकार कर देते हैं, बल्कि अपने दिलों में उद्दंड भी हैं, लगातार प्रतिरोध करते रहते हैं और यहाँ तक कि हर जगह ये दावे फैलाते रहते हैं कि परमेश्वर का घर उनके साथ अन्यायपूर्ण व्यवहार कर रहा है और वे बदकिस्मती के शिकार हैं, तो उनकी समस्या गंभीर है। कितनी गंभीर? उनमें बिल्कुल भी जमीर या विवेक नहीं है। जमीर में न्याय और दयालुता दोनों की भावना शामिल होनी चाहिए। न्याय की भावना का एक पहलू यह है कि लोगों में शर्म की भावना होनी चाहिए। जब लोग शर्म को जानते हैं, सिर्फ तभी वे ईमानदार हो सकते हैं, उनमें न्याय की भावना हो सकती है और वे सकारात्मक चीजों से प्रेम कर सकते हैं और उन्हें पकड़कर रख सकते हैं। लेकिन अगर तुम्हारे जमीर में और न्याय की भावना में शर्म की भावना नहीं है और तुम शर्म नहीं जानते हो—और अगर कुछ गलत करने के बाद भी तुम इस बारे में शर्मिंदा महसूस नहीं करते हो और आत्म-चिंतन करना या खुद से नफरत करना नहीं जानते हो और तुम्हें कोई पछतावा नहीं होता है और इस बात की परवाह नहीं होती है कि दूसरे तुम्हें कैसे उजागर करते हैं और तुम झेंपते नहीं हो और तुममें कोई शर्म नहीं है—तो एक व्यक्ति के रूप में तुम्हारा जमीर समस्यात्मक है और यह भी कहा जा सकता है कि तुम्हारा कोई जमीर है ही नहीं। ऐसे में यह कहना मुश्किल है कि तुम्हारा दिल बुरा है या दुष्ट है—यह मुमकिन है कि तुम्हारा दिल दुष्ट हो, यह भेड़िये का दिल हो; सकारात्मक नहीं बल्कि नकारात्मक हो। बिना जमीर और बिना मानवता वाले लोग राक्षस होते हैं। अगर तुम कुछ गलत करते हो और तुम्हें बिल्कुल भी शर्म महसूस नहीं होती है और तुम्हें पश्चात्ताप या अपराधबोध नहीं होता है और तुम सिर्फ आत्म-चिंतन ही नहीं करते हो बल्कि बहस करते हो, विरोध करते हो और खुद को बचाने और सही ठहराने का प्रयास भी करते हो, एक अच्छा दिखने वाला मुखौटा पहनते हो, तो अगर मानक मानवता के आधार पर मापा जाए, तो तुम्हारी मानवता समस्यात्मक है। चाहे तुम्हारा विवेक कैसा भी हो, अगर तुम जमीर के मानक पर खरे नहीं उतरते हो तो यह कहना मुश्किल है कि तुममें वास्तव में मानवता है या नहीं। चलो, हम इस बात पर चर्चा नहीं करते हैं कि तुम्हारी आंतरिक आत्मा क्या है, तुम कहाँ से आए हो या अतीत में तुमने क्या बुरा किया है; चलो, तुम्हारे पिछले जीवन के बारे में बात नहीं करते हैं। इस जीवन में तुम्हारे पास जो जमीर होना चाहिए सिर्फ उसके लिहाज से बात की जाए तो, अगर तुममें शर्म की भावना नहीं है तो एक व्यक्ति के रूप में तुम मानक-स्तर के नहीं हो। कुछ लोग कहते हैं, “मैं बेशर्मी से मोटी चमड़ी वाला हूँ, इसलिए मैं जो भी चाहता हूँ उसे ले लेता हूँ।” लेकिन यह इस बात पर निर्भर करता है कि तुम ऐसा कहाँ करते हो—परमेश्वर के घर में ऐसा करना काम नहीं करेगा। परमेश्वर का घर वह जगह नहीं है जिस पर तुम पल सको। अगर तुम इस पर पलने की जिद करते हो तो तुम पर आफत आना तय है। कुछ लोग सोचते हैं, “मैं मगरमच्छ की तरह मोटी चमड़ी वाला हूँ। मैं जहाँ भी जाता हूँ, इसी तरीके से कार्य करता हूँ, ऐसे इधर-उधर घूमता रहता हूँ मानो मैं उस जगह का मालिक हूँ! मुझे परवाह नहीं है कि दूसरे लोग मेरे बारे में क्या कहते हैं—मेरे बारे में कौन क्या कर सकता है?” हो सकता है कि लोग तुम्हारे बारे में कुछ नहीं कर पाएँ, लेकिन चूँकि तुम परमेश्वर में विश्वास रखते हो, इसलिए तुम्हें इस बात पर ध्यान देना चाहिए कि हर चीज जो तुम करते हो, उसे परमेश्वर कैसे मापता है और कैसे उसका मूल्यांकन करता है, परमेश्वर तुम्हें कैसे परिभाषित करता है और तुम पर क्या फैसले सुनाता है। अगर तुम इस पर ध्यान नहीं देते हो, तो क्या तुम अभी भी परमेश्वर में विश्वास रखने वाले व्यक्ति हो? अगर तुम इस बारे में परवाह तक नहीं करते हो तो फिर तुम छद्म-विश्वासी हो। लोग तुम्हारे बारे में जो कहते हैं उसके प्रति तुम बेपरवाह हो सकते हो, लेकिन क्या तुम्हारे बारे में परमेश्वर के मूल्यांकन, तुम्हारे बारे में उसके नजरिये और उसके द्वारा तुम पर सुनाए गए फैसलों की तुम्हें परवाह नहीं करनी चाहिए? अगर परमेश्वर ने तुम्हारा यह मूल्यांकन किया है कि तुम बेशर्मी से मोटी चमड़ी वाले हो, शर्मिंदगी से पूरी तरह बेखबर हो और तुममें शर्म की कोई भावना नहीं है, तुम्हारी मानवता में कई चीजों की कमी है और तुममें कुछ बहुत ही महत्वपूर्ण चीजें नहीं हैं, तो तुम्हें एक नए सिरे से आचरण करना शुरू करना चाहिए—तुम्हें पश्चात्ताप करना चाहिए और अपने खुद के तर्क पेश करना बंद कर देना चाहिए। भले ही तुम्हारे पास हजारों-लाखों बहाने हों, लेकिन यह अकेला तथ्य कि तुम बेशर्मी से मोटी चमड़ी वाले हो यह तय करने के लिए काफी है कि तुम्हारी मानवता और जमीर में एक बहुत बड़ी समस्या है। अकेले इसी से मापा जाए तो तुम्हारी समस्या बहुत गंभीर है। अगर तुम यह समझ सकते हो कि मैं क्या कह रहा हूँ, तो तुम्हें पश्चात्ताप करना चाहिए और अपने दिल में अपने खुद के तर्क पेश करना बंद कर देना चाहिए। तुम्हारा तर्क आवेगशीलता से, भावनाओं से, शैतान से उपजा है—अगर तुम यह मानते हो कि तुम्हारा तर्क गलत नहीं है, तो भी यह सत्य नहीं है। तुम्हारे बारे में परमेश्वर का मूल्यांकन पूरी तरह से तुम्हारे भ्रष्ट स्वभावों पर आधारित नहीं है। परमेश्वर तुम्हारे भ्रष्ट स्वभावों पर विचार करने से पहले तुम्हारी मानवता को देखता है। तुम्हारी मानवता कैसी है और हर मामले के प्रति तुम्हारा रवैया कैसा है यह तुम्हारे चरित्र से तय होता है। परमेश्वर जो देखता है वह निश्चित रूप से सटीक होता है और जिस मानक से वह तुम्हें मापता है वह भी सत्य के अनुरूप होता है। चाहे वह किसी को भी मापे, यह कभी भी उसके बाहरी रंग-रूप पर आधारित नहीं होता है बल्कि इस पर आधारित होता है कि वह वास्तव में क्या करता है, उसके दैनिक जीवन में उसके प्रकाशन और अभिव्यक्तियाँ क्या हैं, हर मामले को सँभालते समय उसके विचार, दृष्टिकोण और रवैये क्या होते हैं और साथ ही सकारात्मक चीजों के प्रति, सत्य के प्रति और परमेश्वर के प्रति उसका क्या रवैया है। चाहे अंत में परमेश्वर तुम्हें कैसे भी परिभाषित या मूल्यांकित करे, तुम्हारे साथ अन्याय नहीं होगा। यह तुम्हारी अस्थायी अभिव्यक्ति या कभी-कभार के अपराध पर आधारित नहीं है; यह एक ऐसा मूल्यांकन है जो तुम्हारी पूरी अभिव्यक्तियों पर आधारित है। इसलिए, हर व्यक्ति के बारे में परमेश्वर का मूल्यांकन सटीक और वस्तुनिष्ठ होता है। क्या ऐसा नहीं है? (हाँ।) बेशर्मी से मोटी चमड़ी वाला होने की अभिव्यक्ति में व्यक्ति का चरित्र शामिल होता है। यकीनन कुछ हद तक यह भ्रष्ट स्वभाव के स्तर तक भी पहुँच जाता है। क्योंकि ऐसे लोगों में मानवता का यह पहलू होता है, इसलिए यह उनसे कुछ निश्चित चीजें करवाता है और जब वे ये चीजें करते हैं तो अपना भ्रष्ट स्वभाव प्रकट करते हैं। चाहे किसी भी तरह का भ्रष्ट स्वभाव प्रकट हो, बेशर्मी से मोटी चमड़ी वाले लोगों द्वारा प्रकट किए जाने वाले भ्रष्ट स्वभावों और उनके द्वारा किए गए क्रियाकलापों को उनकी मानवता से अलग नहीं किया जा सकता। इस प्रकार, किसी व्यक्ति का भ्रष्ट स्वभाव बदल सकता है या नहीं और उसे छोड़ा जा सकता है या नहीं, यह इस बात पर निर्भर करता है कि उसका चरित्र कैसा है। अगर उसका चरित्र बुरा है, अगर वह सत्य का प्रतिरोध करता है, सत्य से दूर भागता है और उसके विमुख है और सत्य स्वीकारने से इनकार करता है तो उसके भ्रष्ट स्वभाव छोड़ पाना मुश्किल होगा और वह उद्धार प्राप्त करने में समर्थ नहीं होगा। लेकिन अगर अपने चरित्र के लिहाज से वह कुकर्मी नहीं है और वह सत्य समझ सकता है और स्वीकार सकता है, जिद्दी नहीं है और उसमें नीच चरित्र की समस्याएँ नहीं हैं, तो उसके भ्रष्ट स्वभाव छोड़े जा सकते हैं। हर किसी में भ्रष्ट स्वभाव होते हैं, लेकिन क्या चीज यह तय करती है कि व्यक्ति भ्रष्टता को छोड़ सकता है और उद्धार प्राप्त कर सकता है? (यह इस बात पर निर्भर करता है कि व्यक्ति का चरित्र कैसा है।) बिल्कुल—यह इस बात पर निर्भर करता है कि व्यक्ति की मानवता अच्छी है या खराब है।

संदेह करने की प्रवृत्ति होना

चलो, इसके बाद हम संदेह करने की प्रवृत्ति होने पर चर्चा करें। हमने अभी-अभी ऐसी किस अभिव्यक्ति पर चर्चा की जो संदेह करने की प्रवृत्ति से कुछ हद तक मिलती-जुलती है? (संवेदनशीलता।) संवेदनशीलता किस तरह की समस्या है? (मानवता का एक दोष है।) संदेह करने की प्रवृत्ति संवेदनशीलता से एक स्तर ऊँची होती है; यह समस्या ज्यादा गंभीर है। संवेदनशीलता सिर्फ कुछ हद तक बचकानी मानवता का संकेत है, जैसे किसी बच्चे की होती है, जबकि संदेह करने की प्रवृत्ति में कुछ खास विचार और दृष्टिकोण शामिल होते हैं—इसे आमतौर पर बहुत ज्यादा सोचने के रूप में जाना जाता है जो खराब चरित्र को दर्शाता है। उदाहरण के लिए, कोई व्यक्ति संदेह करने की प्रवृत्ति वाले व्यक्ति से दस युआन की कीमत वाला सामान खरीदने में मदद करने के लिए कहता है और खासतौर से जोर देता है, “तुम दस युआन से ऊपर बिल्कुल भी नहीं जा सकते। अगर वह सामान बहुत ही महँगा हो तो उसे मत खरीदना।” यह सुनने के बाद वह सोचता है, “क्या तुम सिर्फ शिष्ट बन रहे हो? तुम वास्तव में कोई ऐसा सामान चाहते हो जिसकी कीमत एक सौ युआन है, लेकिन तुम इसे कहने से शरमा रहे हो। तो फिर मैं इसे तुम्हारे लिए खरीदूँगा ताकि मैं तुम्हें खुश कर सकूँ और तुम्हारे मन में अपने बारे में सकारात्मक भावनाएँ छोड़ सकूँ।” फिर पता चलता है कि जब वह इसे वापस लेकर आता है तो दूसरा व्यक्ति कहता है, “यह तो बहुत ही महँगा है। मेरे पास सिर्फ दस युआन हैं; मेरे पास इतने सारे पैसे नहीं हैं।” तो क्या उस व्यक्ति के लिए एक सौ युआन की कीमत वाला सामान खरीदकर अंत में उसने उस व्यक्ति का नुकसान नहीं करवा दिया? फिर भी वह दूसरे व्यक्ति को समझ नहीं पाता है बल्कि यह संदेह करता है कि वह व्यक्ति ज्यादा पैसे खर्च नहीं करना चाहता है और उसका फायदा उठाने का प्रयास कर रहा है। मुझे बताओ, क्या शक करने की प्रवृत्ति वाले ऐसे लोग बहुत परेशानी पैदा करने वाले नहीं होते हैं? (हाँ।) वे किस तरह से परेशानी पैदा करने वाले होते हैं? (उनके विचार बहुत ही पेचीदा होते हैं।) बहुत ज्यादा पेचीदा विचारों वाले लोगों के साथ मेलजोल रखना मुश्किल होता है। मुझे बताओ, क्या ईमानदार व्यक्तित्व वाले लोग ऐसे लोगों से मेलजोल रखने के इच्छुक होते हैं? (नहीं।) तुम्हें नहीं पता कि वे भीतर क्या सोच रहे हैं या उनके विचार किस दिशा में जा रहे हैं और तुम उनके इरादों की असलियत नहीं देख पाते हो या यह नहीं देख पाते हो कि वे तुम पर कैसे शक कर रहे हैं। इसलिए जब तुम सँभालने के लिए उन्हें कोई चीज सौंपते हो, भले ही वह स्पष्ट रूप से कोई बहुत ही सरल, छोटा मामला ही क्यों न हो, वे इसे बहुत पेचीदा और बोझिल बना देते हैं। क्योंकि वे इस प्रक्रिया में मामलों को बहुत ही ज्यादा पेचीदा बना देते हैं, इसलिए तुम भी थका हुआ महसूस करते हो और सोचते हो कि इसे खुद करना बेहतर होता। तुम ऐसे लोगों से मेलजोल नहीं रखना चाहते और बस उनसे दूर रहना चाहते हो। उदाहरण के लिए, मान लो कि तुम्हारे पास कोई ऐसी चीज है जिसकी अब तुम्हें जरूरत नहीं है और उसे ऐसे ही रख छोड़ना बरबादी होगी और उसे फेंक देना अफसोस की बात होगी, इसलिए तुम वह चीज इस किस्म के व्यक्ति को दे देते हो। वह न सिर्फ इसकी तारीफ नहीं करता है, बल्कि अपने दिल में शक भी करता है : “तुम यह मुझे क्यों दे रहे हो? इसके पीछे कुछ तो होगा। क्या तुम यह प्रयास कर रहे हो कि मैं सोचूँ कि तुम एक अच्छे व्यक्ति हो या मुझ पर तुम्हारा एक एहसान हो जाए या तुम मुझसे अपने लिए कुछ करने के लिए कह रहे हो?” तुमने कभी भी यह उम्मीद नहीं की कि वह इतने छोटे-से मामले के बारे में इतना ज्यादा सोचेगा, कि उसे थोड़ा-सा कुछ देने से इतना ज्यादा शक पैदा हो सकता है। उसके शक दूर करने के लिए तुम्हें उसे बहुत सारी चीजें कहनी पड़ती हैं। क्या यह बहुत परेशानी वाली बात नहीं है? तुम्हें इस व्यक्ति से नफरत महसूस होने लगती है और उसके बाद अगर तुम्हारे पास कोई चीज ज्यादा हो तो तुम वह चीज उसे देने के बजाय फेंक देना पसंद करोगे। तुम उसे क्यों नहीं देते? वह इसलिए नहीं है कि तुम बेरहम हो, बल्कि इसलिए क्योंकि तुम मुसीबत पैदा नहीं करना चाहते। इससे पहले किसी ने अभी-अभी एक जगह किराए पर ली थी और उसमें सफाई का कोई भी सामान मौजूद नहीं था। इसलिए, मैं घर से सफाई का कुछ सामान ले आया; सफाई के पदार्थ की कुछ बोतलें पूरी भरी हुई थीं, जबकि कुछ बोतलें आधी भरी हुई थीं। वह जगह किराये पर लेने वाले व्यक्ति ने उनकी तरफ देखा और कहा : “भले ही तुमने मुझे ये चीजें मुफ्त में दी हों, फिर भी मैं तुम्हें धन्यवाद नहीं देने वाला हूँ—ये उपयोग की हुई हैं। अगर वे नई होतीं तो क्या तुमने उन्हें मुझे दिया होता?” क्या ये शब्द दुःख पहुँचाने वाले नहीं हैं? (हाँ।) वे दुःख पहुँचाने वाले क्यों हैं? (इस तरह से उसने सद्भावना को विकृत कर दिया।) उसने मेरी सद्भावना को दुर्भावना माना। मैंने तुम्हें मुझे धन्यवाद देने के लिए नहीं कहा और न ही मैंने तुमसे सामान का भुगतान करने के लिए कहा। बात सिर्फ इतनी है कि तुम एक जगह किराए पर ले रहे हो और उसमें सफाई का कोई सामान मौजूद नहीं है और बाहर जाना और उन्हें खरीदना तुम्हारे लिए असुविधाजनक है। मैं बस अपने पास पड़े सामान से थोड़ा-सा हिस्सा तुम्हारे लिए लेकर आया ताकि तुम्हारे लिए चीजें और सुविधाजनक हो जाएँ। मैं तुम्हें इन चीजों का उपयोग करने देकर तुम्हारी खुशामद करने का प्रयास नहीं कर रहा था—मुझ पर तुम्हारा कोई एहसान बाकी नहीं है और मैंने तुमसे मेरा कोई एहसान लेने के लिए भी नहीं कहा। वह इतने छोटे-से मामले पर संदेह करने लगा : “ओफ! इसमें इतनी क्या बड़ी बात है? तुम मेरे लिए कुछ चीजें लेकर आए और अब तुम सोचते हो कि तुमने मुझ पर कोई एहसान कर दिया है! तुम जो सामान लेकर आए, वह वैसे भी कुछ अच्छा नहीं है—अगर तुम इसे यूँ ही दे रहे हो तो फिर यह अच्छा कैसे हो सकता है?” इस व्यक्ति से निपटना वाकई मुश्किल है। मैंने यह दावा नहीं किया कि ये चीजें किसी तरह के दुर्लभ अमृत हैं—ये तो बस कुछ आम सफाई के उत्पाद हैं। अगर तुम इनका उपयोग नहीं करना चाहते तो तुम्हें करने की जरूरत नहीं है। चीजों को इतना पेचीदा क्यों बनाना? मुझे एहसास हुआ कि इस व्यक्ति के साथ मिलजुलकर रहना और इससे निपटना मुश्किल है। अगर मैं कुछ भी नहीं लाया होता तो क्या इससे कम परेशानी नहीं हुई होती? ऐसा जरूरी नहीं है। कुछ भी नहीं लाने से भी परेशानी पैदा हो सकती थी। हो सकता है कि तब भी वह सोचता, “मैं यह जगह किराए पर ले रहा हूँ और तुम मेरे लिए सफाई का कोई सामान तक लेकर नहीं आए। हमें भाई-बहन होना चाहिए, फिर भी तुमने मेरे प्रति बिल्कुल भी प्रेम नहीं दिखाया!” तब भी उसके पास कहने के लिए कुछ होता। ऐसे लोगों का चरित्र बहुत खराब होता है। दूसरे लोग अच्छे हैं या बुरे, यह मापने के लिए वे हमेशा अपनी पसंद और मानकों का उपयोग करते हैं। वे कड़ी नजर से लगातार दूसरों की पड़ताल करते रहते हैं और उन्हें मापते हैं, यह सोचते हैं कि वे नैतिक रूप से बेहतर हैं जबकि दूसरे सभी लोगों का एक अंधकारमय पहलू है और दूसरे लोगों के पास हमेशा अपने खुद के मकसद होते हैं चाहे वे कैसे भी कार्य करें, जबकि अकेले वे ही भ्रष्ट नहीं हैं और पूर्ण हैं।

जिन लोगों में संदेह करने की प्रवृत्ति होती है उनका चरित्र खराब होता है। चूँकि उनका चरित्र खराब होता है, इसलिए वे अनिवार्य रूप से इस चरित्र के अधीन कार्य करेंगे। वे जो प्रकट करेंगे वह भ्रष्ट स्वभाव होगा, वह निश्चित रूप से सामान्य मानवता नहीं होगी। अगर यह सामान्य मानवता नहीं है तो फिर यह वास्तव में क्या है? यह भ्रष्ट स्वभाव से संबंधित है। जब संदेह करने की प्रवृत्ति होने की बात आती है तो ऐसे लोगों द्वारा अपने क्रियाकलापों और दूसरों के साथ मेलजोल में प्रकट किए गए प्रतिनिधि भ्रष्ट स्वभाव निश्चित रूप से दुष्टता और धोखेबाजी हैं। उनके विचार बहुत ही पेचीदा होते हैं, बहुत ही दुष्ट और कपटी होते हैं। चूँकि वे खुद तब तक एक तिनका नहीं तोड़ते हैं जब तक कि उनके लिए उसमें कुछ न हो, इसलिए वे यह मान लेते हैं कि बाकी सभी लोग भी ऐसे ही हैं। अगर तुम उस तरह के व्यक्ति नहीं हो तो भी वे इसका विश्वास नहीं करेंगे और अगर तुम समझाने का प्रयास करते हो तो भी इससे कोई फायदा नहीं होगा—वे तुम्हें बस इसी तरीके से देखते हैं। वे सभी चीजों, मामलों और सभी लोगों को देखने के लिए एक दुष्ट तरीके और दुष्ट स्वभाव का उपयोग करते हैं। अगर तुम जो करते हो वह उचित हो, मानवता की जरूरतों के अनुरूप हो, मानवता की तार्किकता के अनुरूप हो या सत्य सिद्धांतों के अनुरूप हो, तो भी वे इसके पीछे कई प्रश्न-चिह्न लगाएँगे और तुमसे पूछेंगे, “तुम ऐसा क्यों कर रहे हो? तुम्हारा क्या मकसद है?” तुम कहते हो, “मेरा कोई मकसद नहीं है,” लेकिन वे इस पर विश्वास ही नहीं करेंगे—वे तुम पर एक मकसद थोपने और तुमसे इसे कबूल करवाने पर अड़े रहेंगे। क्या ऐसे लोग परेशान करने वाले नहीं होते हैं? (हाँ।) जिन लोगों में संदेह करने की प्रवृत्ति होती है उनके लिए दूसरों के साथ मिलजुलकर रहना मुश्किल होता है। ऐसे लोग निश्चित रूप से सरल और खुले नहीं होते हैं, और यकीनन वे ईमानदार लोग नहीं होते हैं। उनके चरित्र में ईमानदारी, दयालुता और तार्किकता के तत्व मूलतः पूरी तरह से नदारद होते हैं। तो उनके चरित्र के मुख्य अंश क्या हैं? संविभ्रम, धोखेबाजी, दुष्टता के साथ-साथ सादगी की कमी और बेईमानी। वे सभी लोगों और सभी मुद्दों को बहुत पेचीदा चीजों के रूप में देखते हैं। अगर तुम उनसे ईमानदारी से बात करते हो तो भी वे विश्लेषण करेंगे और सोचेंगे कि तुमने ऐसा क्यों कहा। अगर उन्होंने तुम्हारे साथ लंबे समय तक काम किया हो और वे जानते हों कि तुम्हारा चरित्र कैसा है, तो भी वे बातचीत करते समय, मामले सँभालते समय या तुमसे मेलजोल रखते समय तुम्हारे प्रति प्रायः संदेह का रवैया अपनाएँगे। इसलिए ऐसे लोग बहुत परेशान करने वाले होते हैं। उनके साथ काम करने से बहुत सारे बोझ और औपचारिकताएँ जुड़ जाती हैं और तुम्हें अपनी तरफ से बहुत सारा गृह-कार्य करना पड़ता है और उन्हें जानना भी पड़ता है—यह जानना पड़ता है कि उन्हें कौन-सी चीजें पसंद नहीं हैं और उन्हें क्या करना या किस बारे में बात करना पसंद नहीं है। नहीं तो अगर तुम सावधान नहीं रहे तो तुम उन्हें नाराज कर सकते हो या उनकी नजर में उन्हें दुःख पहुँचा सकते हो। वे लोगों के साथ इस तरीके से पेश आते हैं तो वे परमेश्वर से कैसे पेश आते हैं? (वे परमेश्वर से भी इसी तरीके से पेश आते हैं।) क्या वे परमेश्वर से ईमानदारी से पेश आएँगे? (नहीं।) उदाहरण के लिए, जब कलीसिया उनके लिए कोई कर्तव्य करने की व्यवस्था करती है तो वे सोचना शुरू कर देते हैं, “क्या परमेश्वर को पता है कि मैं यह कर्तव्य कर रहा हूँ? क्या वह इसे याद रखेगा? मुझे कितना प्रयास करना चाहिए कि बस काम चल जाए और परमेश्वर के सामने इसे याद रखा जाए?” कुछ समय तक अपना कर्तव्य करने के बाद वे इसकी भी छानबीन करते हैं कि अगुआ और कार्यकर्ता उन्हें कैसे देखते हैं और क्या उनके पास उनके बारे में कोई नकारात्मक मूल्यांकन हैं। आखिर यह किस किस्म की मानवता है? वे जिस रवैये से मामले सँभालते हैं उसके जरिये प्रकट की गई मानवता को देखा जाए तो ऐसे लोग बहुत ही परेशान करने वाले होते हैं और उनके लिए सत्य स्वीकारना आसान नहीं होता है। ऐसा क्यों है? क्योंकि उनका ईमानदार होना मुश्किल है; उनके जमीर में न्याय की भावना नहीं होती है, उनका विवेक सही नहीं होता है और चीजों के बारे में राय बनाने का उनका तरीका बेतुका होता है। मैं क्यों कहता हूँ कि यह बेतुका है? क्योंकि वे अपेक्षाकृत अतिवादी होते हैं, उनमें चीजों पर अड़ जाने की प्रवृत्ति होती है और वे नीच होते हैं—वे चीजों को सामान्य मानवता के सोचने के तरीके का उपयोग करके नहीं देखते हैं। वे खुले और स्पष्टवादी नहीं होते हैं बल्कि एक खास तौर से अंधकारमय तरीके से जीते हैं। फिर भी उन्हें कभी नहीं लगता कि वे एक अंधकारमय तरीके से जीते हैं और यह तक सोचते हैं कि वे दूसरों से ज्यादा होशियार हैं और दूसरों की तुलना में ज्यादा परिष्कार के साथ और बारीकियों पर ध्यान देते हुए जीते हैं। वे खासतौर से अपनी चतुराई की सराहना करते हैं। इसे खुद को चतुर समझना कहते हैं। जो लोग खुद को चतुर समझते हैं उनमें अपनी मानवता के विवेक के लिहाज से और अपने जमीर में न्याय की भावना के लिहाज से बहुत कमी होती है। इसलिए, ऐसे लोगों की मानवता खराब होती है और दूसरे लोग उनसे संपर्क में रहने के इच्छुक नहीं होते हैं। भले ही कोई भी कुछ कहे, ऐसे लोग उसे एक मुद्दा बना देंगे। वे जो मतलब लगाते हैं, वे सभी अतिवादी चीजें हैं जो विकृत होती हैं, आवेगशीलता की होती हैं, शैतान की होती हैं और भावनाओं की होती हैं—ये सभी ऐसी चीजें हैं जो अंधकारमय और नकारात्मक होती हैं, ऐसी चीजें हैं जो सत्य के विपरीत होती हैं और सत्य का प्रतिरोध करती हैं। ये चीजें लोगों का सही मार्ग की तरफ बिल्कुल मार्गदर्शन नहीं कर सकती हैं। इसलिए, इस किस्म के लोग बहुत ही अप्रिय और घिनौने होते हैं। वे अँधेरे कोनों और अपनी छोटी-सी दुनिया में जीते हैं। वे खासतौर से आत्म-मुग्ध और आत्म-प्रशंसक होते हैं, सोचते हैं कि वे दूसरों से ज्यादा उत्कृष्ट, शानदार, सम्मानजनक और गरिमामय जीवन जीते हैं—उन्हें कोई भी छू नहीं सकता है। दरअसल ऐसे लोगों का चरित्र बहुत ही अधम होता है और उनमें कोई वास्तविक गरिमा नहीं होती है। वास्तविक गरिमा की कमी का मतलब यह है कि उनका चरित्र खासतौर से खराब होता है क्योंकि उनकी मानवता से जो उत्पन्न होता है वे सभी अंधकारमय चीजें होती हैं जिन्हें खुले में नहीं लाया जा सकता, वे ईमानदार और निष्कपट चीजें नहीं होती हैं। इसलिए ऐसे लोगों में बोलने के लिए कोई गरिमा नहीं होती है। जिन लोगों में संदेह करने की प्रवृत्ति होती है उनके द्वारा कौन-से नतीजे लाए जाने की संभावना रहती है? सादे शब्दों में कहा जाए तो ऐसे लोग शातिर चालबाजियों से भरे होते हैं। संदेह करने की प्रवृत्ति होने का मतलब है कि ये लोग बहुत सारी शातिर योजनाएँ रखते हैं। देखो कि दानव राजा परमेश्वर के चुने हुए लोगों पर कैसे जुल्म करते हैं और उन्हें कैसे गिरफ्तार करते हैं—वे इतनी सारी शातिर योजनाएँ रखते हैं जो अंत में लोगों को इस हद तक नुकसान पहुँचाती हैं कि उनके परिवार टूट जाते हैं जिनमें से कुछ के सदस्य मर जाते हैं और एक-दूसरे से अलग हो जाते हैं। यह राक्षसों और दानव राजाओं की करतूत है। इसलिए संदेह करने की प्रवृत्ति रखने वाले लोगों में से कोई भी अच्छा नहीं होता है। परमेश्वर में विश्वास रखने वालों को सत्य सिद्धांतों के आधार पर लोगों और चीजों को देखना चाहिए, उन्हें बिना सोचे समझे संदेह में नहीं पड़ना चाहिए और वे जो कहते हैं उसके पीछे सबूत होना चाहिए। किसी व्यक्ति या मामले को देखते समय तुम्हारे मन में जो विचार उत्पन्न होते हैं कम-से-कम वे सकारात्मक और दूसरों को स्वीकार्य होने चाहिए। इससे भी बेहतर है कि वे सत्य सिद्धांतों के अनुरूप होने चाहिए, दूसरों के लिए मददगार होने चाहिए और उनका दूसरों पर सकारात्मक प्रभाव पड़ना चाहिए। लेकिन संदेह करने की प्रवृत्ति वाले लोगों द्वारा उत्पन्न किए गए कोई भी विचार और दृष्टिकोण सत्य के अनुरूप नहीं होते हैं; वे कम-से-कम सकारात्मक चीजें तो नहीं होती हैं—यानी ऐसे लोग जिस परिप्रेक्ष्य से समस्याओं पर विचार करते हैं या वे जो विचार और धारणाएँ उत्पन्न करते हैं, वे सत्य के अनुरूप नहीं होती हैं। इसलिए इस किस्म के लोग अँधेरे कोनों में रहते हैं और उनके पास बोलने के लिए कोई सत्यनिष्ठा या गरिमा नहीं होती है। उनके विचारों से उत्पन्न होने वाली सभी चीजें अंधकारमय और दुष्ट होती हैं—ये चीजें सत्य सिद्धांतों के अनुरूप नहीं होती हैं और ये लोगों या उनके जीवन पर सकारात्मक प्रभाव नहीं डालेंगी। अगर तुम ऐसे लोगों के संदेह से उत्पन्न होने वाले विभिन्न विचार और दृष्टिकोण स्वीकारते हो, तो तुममें जहर भर जाएगा और तुम उनके द्वारा नीचे घसीट लिए जाओगे—यह शैतान द्वारा भ्रष्ट किए जाने के बराबर है। लेकिन अगर तुममें ऐसे लोगों का भेद पहचानने की क्षमता है और तुम उन्हें नकारात्मक उदाहरण मानते हो, तो तुम कुछ प्रगति कर सकते हो और नकारात्मक चीजों को समझने में भेद पहचानने की कुछ क्षमता प्राप्त कर सकते हो। संदेह करने की प्रवृत्ति होने पर हमारी चर्चा यहीं समाप्त होती है।

अयोग्यता

चलो, इसके बाद हम अयोग्यता के बारे में बात करें। हर कोई समझता है कि अयोग्यता का क्या मतलब है—इसका मतलब है किसी भी चीज को अच्छी तरह से सँभालने में असमर्थ होना, शक्तिहीन दिखना, ठीक वैसे ही जैसे लोग अक्सर कहते हैं : “तुम इतने अयोग्य क्यों हो? तुम्हारा वाकई कोई भविष्य नहीं है!” क्या अयोग्यता अच्छी चीज है? (नहीं।) तो चलो इसे श्रेणीबद्ध करें—यह क्या है? (यह मानवता का एक दोष है।) अयोग्यता स्पष्ट रूप से मानवता का एक दोष है। अयोग्यता का मतलब है कि व्यक्ति के पास मामले सँभालने में बहुत कम बुद्धिमत्ता है और जीवित बचे रहने की खराब क्षमताएँ हैं—इसे ही अयोग्यता कहा जाता है। कुछ लोग बेढंगे तरीके से बोलते हैं, खुद को व्यक्त करने में असमर्थ होते हैं; कुछ लोग शर्मीले, अंतर्मुखी व्यक्तित्व वाले भी होते हैं—जब उन्हें बहुत सारे लोगों के सामने बोलना पड़ता है या सबकी नजरों में आना पड़ता है, तो उन्हें मंच पर आने से भय लगता है, वे दब्बू महसूस करते हैं और बोलने की हिम्मत नहीं करते हैं और अक्सर दूसरे लोगों द्वारा डराए-धमकाए जाते हैं। कुछ कुकर्मी विश्वास करते हैं कि ऐसे लोगों को डराना-धमकाना उचित है और यह बहुत मजेदार और आनंददायक है—वे इस किस्म के लोगों का हर रोज मजाक उड़ाते हैं और उन्हें छेड़ते हैं। अयोग्य लोगों में मामले सँभालने की खराब क्षमता होती है। ऐसा हो सकता है कि उनमें से कुछ लोगों में जीवित बचे रहने की क्षमताएँ भी खराब हों, वे पैसे कमाने में असमर्थ हों और हमेशा दूसरों के आस-पास बहुत डरपोक और अत्यधिक सतर्क बने रहते हों। जब वे ताकतवर लोगों को देखते हैं तो उनसे दूर भागते हैं और बोलने की हिम्मत नहीं करते हैं। यहाँ तक कि जब उन्हें डराया-धमकाया जाता है तो वे प्रतिरोध करने की हिम्मत नहीं करते हैं, वे डरते हैं कि कहीं वे दूसरों को नाराज न कर दें। इस किस्म के लोगों की मानवता में अयोग्यता की अभिव्यक्तियाँ देखी जाएँ तो यह सिर्फ एक तरह का मानवता का दोष है। किसी की अयोग्यता कभी भी उसमें गलत विचार और दृष्टिकोण उत्पन्न होने या उसके द्वारा खुद पर या दूसरों पर कोई प्रतिकूल प्रभाव डालने का कारण नहीं बनी; इसलिए अयोग्यता सिर्फ मानवता का एक दोष है। क्या कोई अयोग्य व्यक्ति बनना चाहता है? (नहीं।) कोई भी अयोग्य व्यक्ति नहीं बनना चाहता—ऐसा क्यों है? अयोग्य लोगों को डराया-धमकाया जाता है और हर कोई उन्हें नीची नजर से देखता है, है ना? (सही कहा।) अगर तुमसे बुरा और अयोग्य होने के बीच चुनने के लिए कहा जाए तो तुम निश्चित रूप से अयोग्य होने के बजाय बुरा होना चुनोगे। तुम मन ही मन सोचोगे : “मैं कभी भी अयोग्य व्यक्ति नहीं बनूँगा! इस समाज में अयोग्य लोगों के साथ बुरा व्यवहार किया जाता है और उन्हें डराया-धमकाया जाता है, वे लोकप्रिय नहीं होते हैं; चाहे वे कहीं भी चले जाएँ, उन्हें नीची नजर से देखा जाता है और दूसरे उन्हें पैरों तले कुचल डालते हैं। न सिर्फ उनमें मौजूदगी की कोई भावना नहीं होती है, बल्कि उनके जीवित रहने का अधिकार भी छीन लिया जा सकता है। लेकिन कुकर्मी होना अलग है—कुकर्मी जहाँ भी जाते हैं वहीं दूसरे लोग उनसे डरते हैं और उनके साथ बहुत सम्मान से पेश आते हैं। कोई भी उन्हें भड़काने की हिम्मत नहीं करता है। वे जहाँ भी जाते हैं वहीं विशेषाधिकारों का आनंद लेते हैं और दूसरों को पैरों तले कुचल भी सकते हैं। कुकर्मी इस दुनिया में जहाँ भी होते हैं, फलते-फूलते रहते हैं।” अगर तुम लोगों से अभी चुनने के लिए कहा जाए तो तुम लोगों में से कोई भी अयोग्य व्यक्ति नहीं बनना चाहेगा—तुम सभी कुकर्मी बनना चाहोगे। क्या यह दृष्टिकोण सही है? (नहीं।) यह सही क्यों नहीं है? यह किस सत्य सिद्धांत का विरोध करता है? अयोग्यता मानवता का एक दोष है। सबसे आम अभिव्यक्तियों में किसी भी चीज को अच्छी तरह से सँभालने में असमर्थ होना, भेदभाव किया जाना और अलग-थलग किया जाना शामिल है। क्योंकि अयोग्य लोगों को डराया-धमकाया जाता है और समाज में उन्हें पैरों तले कुचला जाता है, इसलिए कोई भी अयोग्य होने का इच्छुक नहीं होता है। सभी लोग उन लोगों से ईर्ष्या करते हैं जो सक्षम और कुशल होते हैं और वे सभी दूसरों से अलग दिखना चाहते हैं, शक्ति और प्रभाव प्राप्त करना चाहते हैं और दूसरों को पैरों तले कुचल डालना चाहते हैं, किसी भी समूह में विशेषाधिकार और प्रतिष्ठा प्राप्त करना चाहते हैं, वे न सिर्फ दूसरों द्वारा डराए-धमकाए जाने से बचना चाहते हैं, बल्कि जब चाहे तब दूसरों को धमकाने में समर्थ भी होना चाहते हैं। क्या इस तरह का विचार और दृष्टिकोण सही है? क्या यह सत्य के अनुरूप है? (नहीं।) तुम लोगों ने इतने सारे सत्य सुने हैं, फिर भी तुम अब भी कुकर्मियों को स्वीकारते हो—इसका मतलब है कि तुम लोगों का स्वभाव भी काफी दुष्ट है। तुम्हें जो भी कुकर्मी दिखाई देता है, तुम उससे ईर्ष्या करते हो और उसकी सराहना करते हो। तुम्हें अपने दिल में अच्छी तरह से पता है कि कुकर्मी बुरे होते हैं, फिर भी तुम उनका अनुसरण करने से खुद को रोक नहीं पाते हो, ऐसा महसूस करते हो कि ऐसा करने से तुम्हें सहारे का एक साधन मिल जाता है और यह तुम्हें डराए-धमकाए जाने से बचाता है। जब तुम अयोग्य लोगों को देखते हो तो वे तुम्हें घिनौने लगते हैं और तुम उन्हें नीची नजर से देखते हो, यहाँ तक कि उन्हें पैरों तले कुचल डालना भी चाहते हो। लेकिन क्या तुमने कभी सोचा है कि अगर तुमने कुकर्मियों का अनुसरण किया तो तुम कितने बुरे कर्म करोगे और तुम्हें कितना प्रतिफल मिलेगा? अगर तुम कुकर्मियों का अनुसरण करते हो तो तुम्हें उद्धार मिलने की कितनी संभावना होगी? अगर तुम कुकर्मियों का अनुसरण करते हो तो क्या तुम बुरे कर्म करने से बच पाओगे? मान लो कि तुम कुकर्मियों का अनुसरण करते हो, ईमानदारी से उनकी सेवा करते हो और उनके मातहत के रूप में कार्य करते हो। वे तुम्हारे साथ कुछ फायदा बाँट सकते हैं और तुम दूसरों को पैरों तले कुचलने के लिए उनका अनुसरण करने में समर्थ हो सकते हो और सबसे बढ़िया भोजन और पेय प्राप्त कर सकते हो, बहुत आनंद का अनुभव कर सकते हो, डराए-धमकाए जाने से बच सकते हो और इस जीवन में दूसरों के बीच रुतबा हासिल कर सकते हो। लेकिन इन चीजों का आनंद लेने के लिए तुम्हें बहुत सारे बुरे कर्म करने पड़ेंगे! क्या तुम्हें पता है कि तुम्हें कितना सारा प्रतिफल मिलेगा और कितनी कड़ी सजा मिलेगी? क्या यह सही मार्ग है? (नहीं।) तो क्या तुम लोग अब भी अयोग्य व्यक्ति नहीं बनने और धमकाए जाने से बचने की खातिर बुरे कर्म करने और सजा पाने का चुनाव करने का बलिदान देने को तैयार हो—इस जीवन में आनंद के बदले में अपने गंतव्य और किस्मत का बलिदान दोगे? क्या यह तुम लोगों का विचार और दृष्टिकोण है? कुछ लोग वास्तव में इस तरह का दृष्टिकोण रखते हैं—वे अयोग्य और डराए-धमकाए जाने के बजाय कुकर्मी बनना चुनेंगे। क्या यह कुकर्मियों के मार्ग पर चलने की चाह करना नहीं है? अयोग्यता सिर्फ मानवता का एक दोष है—इसमें इतना बुरा क्या है? क्या दूसरों को डराना-धमकाना और बुरे कर्म करना वाकई बेहतर विकल्प है? अगर परमेश्वर तुम्हें भूख से मरने नहीं देता है और तुम्हें खाने के लिए भोजन प्रदान करता है, तो क्या तुम वाकई भूख से मर सकते हो? अगर परमेश्वर तुम्हें आनंद, आजादी, खुशी, सुख और शांति से जीने की अनुमति देता है तो तुम्हें इनमें से किसी भी चीज की कमी नहीं होगी। तो क्या हुआ अगर दूसरे लोग तुम्हें डराते-धमकाते हैं? कोई भी तुमसे ये चीजें नहीं छीन सकता—परमेश्वर तुम्हें जो प्रदान करता है, वह तुमसे कोई नहीं छीन सकता। अगर तुम कुकर्मियों का अनुसरण करते हो और कुकर्मियों के मार्ग पर चलते हो तो तुम जिन सुखों का आनंद लोगे वे सब पापपूर्ण सुख होंगे। इसके अलावा, बुरे कर्म करके तुम जो भी पैसे या भौतिक सुख हासिल करोगे, वह जबरन जब्ती से हासिल किया हुआ होगा, इस जीवन में तुम जिस सुख का अनुभव करोगे वह परमेश्वर ने तुम्हें जो दिया है उससे ज्यादा होगा और इसलिए तुम्हें भविष्य में बहुत से जन्मों तक इसका प्रतिदान देना पड़ेगा। सजा पाने की कीमत पर इस जीवन में देह के सुख हासिल करना—क्या यह सही मार्ग पर नहीं चलना नहीं है? तुम लोग डराए-धमकाए जाने के बजाय कुकर्मी बनना चुनोगे—यह अपनी आत्मा की गहराइयों में बुराई के प्रति तुम लोगों की धारणा और बुराई को संजोए रखने का भाव दर्शाता है। तो अयोग्य होने में इतना बुरा क्या है? मानवता के परिप्रेक्ष्य से देखा जाए तो यह एक प्रकार का दोष है, लेकिन यह एक जन्मजात स्थिति भी है जो एक ऐसी चीज है जिसे लोग बदल नहीं सकते। अयोग्य लोग अपनी मर्जी से अयोग्य नहीं बने। हालाँकि यह एक दोष है लेकिन यह भ्रष्ट स्वभाव नहीं है, यह व्यक्ति के चरित्र की समस्या नहीं है। तो इसमें इतना बुरा क्या है? अगर तुम्हें तुम्हारी अयोग्यता और निम्न रुतबे के कारण अक्सर डराया-धमकाया जाता है और तुम इस दुनिया के अन्याय और बुराई को और इस समाज के अंधकार को गहराई से समझ सकते हो और नतीजतन परमेश्वर की संप्रभुता स्वीकारने के लिए ईमानदारी से उसके सामने आते हो और खुशी से परमेश्वर के प्रभुत्व और आयोजनों के प्रति समर्पण करते हो और परमेश्वर को तुम्हारी किस्मत का प्रभार लेने देते हो—तो क्या यह अयोग्यता तुम्हारे लिए सुरक्षा का एक रूप नहीं है? अयोग्यता कोई नकारात्मक चीज नहीं है; यह सिर्फ एक प्रकार का मानवता का दोष है। दोष का क्या मतलब है? इसका मतलब अपर्याप्तता, एक छोटी-सी समस्या, एक दाग है—यह सिर्फ कुछ ऐसा है जो अपूर्ण है, जिसमें कुछ कमी है, जो पूरी तरह से व्यक्ति की पसंद के मुताबिक नहीं है या आदर्श नहीं है, लेकिन यह खराब या नीच चरित्र नहीं दर्शाता है। तो तुम यह छोटा-सा दोष क्यों बर्दाश्त नहीं कर सकते? इतना ही नहीं, यह छोटा-सा दोष तुम्हारे जीवन प्रवेश के लिए बड़ा फायदा ला सकता है। या यह कहा जा सकता है कि कुछ लोग, क्योंकि उनमें मानवता का यह दोष, यह जन्मजात स्थिति होती है, अंत तक पूरे दिल से परमेश्वर का अनुसरण करने में ज्यादा सक्षम होते हैं। अंत में, क्योंकि वे सत्य स्वीकार सकते हैं, परमेश्वर के प्रति समर्पण कर सकते हैं और परमेश्वर का भय मानने वाला दिल रख सकते हैं, वे अपने भ्रष्ट स्वभाव छोड़ देने और उद्धार प्राप्त करने में समर्थ होते हैं। इस परिप्रेक्ष्य से यह एक आशीष है—लोगों को अयोग्य होने से इनकार नहीं करना चाहिए। अयोग्य होने में इतना बुरा क्या है? अयोग्यता के कारण व्यक्ति का भ्रष्ट स्वभाव बदतर नहीं हो जाएगा। परमेश्वर किसी को इसलिए नीची नजर से नहीं देखेगा या उसे बचाने से इनकार नहीं करेगा क्योंकि वह अयोग्य है और न ही अयोग्यता उसके सत्य स्वीकारने या बचाए जाने को प्रभावित करेगी। इसलिए, तुम लोगों का विचार और दृष्टिकोण बदलना होगा—यह अब भी काफी दूर है। कुछ लोग कहते हैं, “मैं अयोग्य व्यक्ति बनने के बजाय कुकर्मी बनना पसंद करूँगा। अयोग्य लोगों के पास कोई भविष्य नहीं होता है, उन्हें हर कोई नीची नजर से देखता है और यहाँ तक कि वे खुद को भी नीची नजर से देखते हैं। अयोग्य व्यक्ति होना निरर्थक है; कुकर्मी होना शानदार है—तुम जो चाहे कर सकते हो, जिसे डराना-धमकाना आसान लगता हो, उसे डरा-धमका सकते हो और कोई भी प्रतिरोध करने की हिम्मत नहीं करता है। उस तरीके से जीना कितना तड़क-भड़क वाला है!” तड़क-भड़क में क्या फायदा है? अगर तुम दुनिया में सफल होते हो और तड़क-भड़क वाले तरीके से रहते हो तो तुम्हारी संभावनाएँ और गंतव्य बरबाद हो जाएँगे। अब तुम परमेश्वर के सामने नहीं आ पाओगे और अब तुम परमेश्वर से लगाव महसूस नहीं करोगे; अब परमेश्वर तुम्हें आकर्षित नहीं करेगा और अब परमेश्वर के घर में जीवनयापन का परिवेश और कार्य करने का परिवेश तुम्हें आकर्षित नहीं करेगा। तुम परमेश्वर को छोड़ दोगे और ऐसे जीवनयापन के परिवेश की तलाश करोगे जहाँ तुम अपनी सर्वश्रेष्ठ प्रतिभाओं का उपयोग करना शुरू कर सको और अपनी कीमत वसूल कर सको। परमेश्वर का घर लोगों के कुकर्मों को सीमित करता है और कोई भी कुकर्मी परमेश्वर के घर में कहीं नहीं पहुँच सकता या डटा नहीं रह सकता। अगर तुम कुकर्मियों को पसंद करते हो और उनमें से एक बनना चाहते हो तो क्या अब भी तुम परमेश्वर के घर में रह सकते हो? देर-सवेर तुम्हें दूर कर दिया जाएगा। तुम न सिर्फ एक अच्छा गंतव्य प्राप्त करने में विफल रहोगे, बल्कि मौत के बाद तुम्हें उस बुरे कर्म की सजा भी मिलेगी जो तुमने किया। इसलिए, वैसे तो अयोग्यता मानवता का एक दोष है, लेकिन यह कोई भ्रष्ट स्वभाव नहीं है और न ही इसका मतलब यह है कि व्यक्ति की मानवता बुरी है। ऐसा कौन है जिसमें कुछ खामियाँ नहीं हैं? अयोग्यता ठीक वैसी ही है जैसे कुछ लोग हकलाने के साथ पैदा होते हैं या कुछ लोग जरा-से बदसूरत पैदा होते हैं—ये सभी जन्मजात दोष हैं। मनुष्यों में त्वचा का रंग अलग-अलग होता है—कुछ लोग गोरे पैदा होते हैं, कुछ लोग पीले रंग की त्वचा लेकर पैदा होते हैं और कुछ लोग काले रंग की त्वचा लेकर पैदा होते हैं। यह एक जन्मजात स्थिति है। हो सकता है कि पीले रंग की त्वचा वाले लोग इतने स्वस्थ न दिखें, उनकी रंगत इतनी बढ़िया नहीं होती है—यह एक छोटा-सा दोष है। काली त्वचा वाले लोग ज्यादा तगड़े दिखते हैं, फिर भी कोई भी काली त्वचा पाना नहीं चाहता। आमतौर पर गोरी त्वचा वाले लोगों से ईर्ष्या की जाती है लेकिन उनमें से भी कुछ लोगों को लगता है कि बहुत ज्यादा फीकी त्वचा अच्छी नहीं है और इसलिए वे अपनी त्वचा को धूप में झुलसाकर काँसे रंग का बनाना पसंद करते हैं, वे मानते हैं कि इससे वे स्वस्थ दिखते हैं और उनकी त्वचा में चमक आ जाती है। देखा तुमने, अयोग्यता लोगों की विभिन्न जन्मजात स्थितियों जैसी ही है—बस यही है कि यह एक तरह का दोष है। तो क्या यह एक बड़ी समस्या है? (नहीं।) इसलिए, भले ही यह समस्या मानवता का एक दोष हो, लेकिन यह तुम्हारे द्वारा सत्य की स्वीकृति या सत्य की तुम्हारी समझ को प्रभावित नहीं करती है। तो क्या तुम लोग अब भी अयोग्य व्यक्ति होने का प्रतिरोध करते हो? (अब नहीं करते।) क्या जब तुम अयोग्य लोगों को देखोगे तो अब भी उन्हें डराओगे-धमकाओगे? (नहीं।) तुम उन्हें काफी डराते-धमकाते थे, है ना? क्या अब जब तुम अयोग्य लोगों को देखोगे तो अब भी उन्हें नीची नजर से देखोगे और नीचा दिखाओगे? (नहीं।) अगर तुम खुद एक अयोग्य व्यक्ति हो तो तुम्हें तो और भी खुद को नीची नजर से नहीं देखना चाहिए। अगर तुम अयोग्य हो, तो यही सही—परमेश्वर के वचनों के अनुसार ईमानदार व्यक्ति बनने का अभ्यास करो। भले ही तुम अयोग्य हो, लेकिन तुम्हें ईमानदार होना चाहिए और धोखेबाज नहीं होना चाहिए और परमेश्वर को इस तरह के व्यक्ति पसंद हैं। परमेश्वर को क्या पसंद है? उसे तुम्हारी अयोग्यता पसंद नहीं है। उसे जो पसंद है वह यह है कि तुम अपनी अयोग्यता के कारण एक ईमानदार व्यक्ति बनने को तैयार हो; वह यह है कि चूँकि तुम्हें नीची नजर से देखा जाता है और लोग तुम्हें पसंद नहीं करते हैं, इसलिए तुम परमेश्वर को खुश करने और परमेश्वर को संतुष्ट करने के लिए एक ईमानदार व्यक्ति बनने के तरीकों के बारे में सोचते हो और तुम वही करते हो जो परमेश्वर कहता है। इस तरह से तुम्हारी अयोग्यता एक फायदा बन जाती है, है ना? (हाँ।) क्या अब तुम लोगों का दृष्टिकोण बदल गया है? (हाँ।) यकीनन यह जरूरी नहीं है कि सभी अयोग्य लोग सत्य स्वीकारने में समर्थ हों। कुछ लोगों की मानवता में अयोग्यता का दोष होने के अलावा उनके चरित्र में भी समस्याएँ होती हैं। इसे सामान्य सिद्धांत नहीं बनाया जा सकता। अयोग्यता अपने आप में कोई बड़ी समस्या नहीं है लेकिन तुम्हें यह भी देखना चाहिए कि व्यक्ति का चरित्र कैसा है। अगर कोई धोखेबाज है या नीच चरित्र वाला है—अगर वह बेशर्मी से मोटी चमड़ी वाला है, संदेह करने की प्रवृत्ति वाला है, संवेदनशील है, जिद्दी है या यहाँ तक कि शातिर स्वभाव का भी है—तो वह व्यक्ति किसी भी तरह से अच्छा नहीं है। इसलिए, यह जरूरी नहीं है कि अयोग्य व्यक्ति अच्छे चरित्र वाला व्यक्ति हो। ठीक है, अयोग्यता पर हमारी चर्चा यहीं समाप्त होती है।

दयालुता

अगली अभिव्यक्ति दयालुता है। यह अभिव्यक्ति मानवता का एक गुण है। इतनी सारी चर्चा करने के बाद अंत में हम मानवता के एक गुण पर आ पहुँचे हैं; सही मायने में मानवता के बहुत-से गुण नहीं हैं। दयालुता मानवता का एक प्रकार का गुण है। चूँकि यह एक गुण है, इसलिए हमें इसके बारे में विस्तार से बात करनी पड़ेगी क्योंकि ज्यादातर लोगों में मानवता के उन इने-गिने गुणों की अभिव्यक्तियाँ नहीं होती हैं जो लोगों में पाए जा सकते हैं। तो आओ, हम एक नजर डालें; दयालुता के गुण कहाँ निहित होते हैं? (दयालुता का मतलब है कि कोई व्यक्ति अपेक्षाकृत सच्चा है। जब वह चीजें सँभालता है तो दूसरे लोग अपेक्षाकृत आश्वस्त महसूस करते हैं। वह खुद को सौंपे गए काम अच्छी तरह से सँभालने के लिए दायित्व उठाता है।) (दयालु लोगों में अपेक्षाकृत अच्छा नैतिक आचरण होता है, वे दूसरों का ध्यान रखते हैं और दूसरों की तरफ से सोचते हैं।) दूसरों की तरफ से सोचना—यह एक महान शैली है! ऐसे लोग महान होते हैं, लेकिन क्या दयालुता इतनी महान है? (नहीं।) दयालुता का केवल यह मतलब है कि व्यक्ति के विचार इतने जटिल नहीं हैं; वे अपेक्षाकृत सरल हैं, कपटी नहीं हैं; ये लोग उदार होते हैं, दूसरों के प्रति कठोर नहीं होते हैं और दूसरों से संबंध बनाते समय व्यक्तिगत फायदों और नुकसानों का हिसाब नहीं लगाते हैं। अगर कोई उनका अपमान करता है तो वे कुछ देर के लिए परेशान हो जाते हैं, लेकिन फिर वे सोचते हैं, “इसे भूल जाओ” और मामले को जाने देते हैं। अगर किसी व्यक्ति पर लंबे समय से उनका उधार है और उसने अब तक पैसे नहीं चुकाए हैं तो वे इस पर विचार करते हैं : “उससे भुगतान करने का आग्रह करना शर्मनाक होगा। इसके अलावा, वह मुश्किल परिस्थिति में है और उस समय मेरी आर्थिक स्थिति उससे बेहतर थी। तो मैंने उसे उधार दे दिया, बस। मैं इसे बस गरीबों की मदद करना मानूँगा।” देखा तुमने, उनके विचार अपेक्षाकृत उदार और सहनशील हैं। उदाहरण के लिए, जब दूसरे लोग उन्हें गलत समझते हैं, तो वे बुरा नहीं मानते और अपनी सफाई पेश नहीं करते। जब दूसरे लोग उनके बारे में राय बनाते हैं और उन्हें बेवकूफ कहते हैं तो वे परवाह नहीं करते। अपना कर्तव्य करते समय उन्हें ऐसा महसूस नहीं होता है कि यह थकाऊ है और वे वे चीजें करते हैं जिन्हें दूसरे लोग करने को तैयार नहीं होते हैं। कोई उनका मजाक उड़ाता है, कहता है, “बाकी सभी लोग आराम कर रहे हैं तो तुम अभी भी काम क्यों कर रहे हो?” वे जवाब देते हैं, “जरा-सा और काम करने में क्या नुकसान है? इससे मुझे थकान नहीं होती है। क्या काम करना वाकई किसी को थका सकता है? अगर दूसरे लोग इसे नहीं करते हैं तो उन्हें रहने दो। चूँकि मैं इसे कर सकता हूँ इसलिए मैं बस जरा-सा और करूँगा।” वे ऐसे मामलों को लेकर ज्यादा परेशान नहीं होते हैं और कार्य करने के लिए कार्रवाई करते हैं। वे फायदों और नुकसानों को लेकर ज्यादा परेशान नहीं होते हैं और न ही वे प्रतिष्ठा या रुतबे को लेकर ज्यादा परेशान होते हैं। यहाँ तक कि जब वे खुद नुकसान सहते हैं तो वे इसका जिक्र नहीं करते हैं। जब दूसरे लोगों के सामने मुश्किलें आती हैं तो वे मदद करने की पहल करते हैं। उनकी सहायता में उनका अपना इरादा और उद्देश्य नहीं होता है और अगर दूसरे लोग उनके एहसान का बदला चुकाना चाहते हैं तो उन्हें लगता है कि थोड़ी-सी मदद करना कोई बड़ी बात नहीं है और यह कुछ ऐसा है जो उन्हें करना चाहिए। दूसरे लोगों की मदद करने के बाद अगर वे लोग उनकी सराहना न भी करें, तो भी वे ऐसी चीजों को लेकर ज्यादा परेशान नहीं होते हैं। जब दूसरों की मदद करने का समय आता है तो वे फिर भी मदद करते हैं। क्या ऐसे लोग बहुत सारे हैं? (बहुत सारे नहीं हैं।) ऐसे लोग बहुत सारे नहीं हैं। भले ही वे दयालु हों, लेकिन वे जिस तरीके से आचरण करते हैं उसकी कुछ सीमाएँ होती हैं। उदाहरण के लिए, कुछ लोग हमेशा ऐसे व्यक्ति का फायदा उठाना चाहते हैं, उसे बेवकूफ समझते हैं। फायदा उठाने के बाद वे उसे फुसलाने के लिए कुछ सुखद बातें कहते हैं और कुछ समय बाद वे फिर से उसका फायदा उठाते हैं। जब दयालु व्यक्ति देखता है कि यह कभी खत्म नहीं होगा, तो वह परवाह नहीं करता, उनके साथ बहस और तर्क-वितर्क नहीं करता है। वह अपने दिल में जानता है कि ऐसे लोग अच्छे नहीं होते हैं और मेलजोल रखने के लिए उपयुक्त नहीं होते हैं, इसलिए वह तब से उन्हें अनदेखा कर देता है। लेकिन वह पीठ पीछे उनके बारे में राय नहीं बनाता। ज्यादा-से-ज्यादा जब कोई इस किस्म के व्यक्ति के बारे में उससे पूछता है तो वह कहता है, “उस व्यक्ति को बस छोटे-मोटे फायदे उठाना अच्छा लगता है।” वह बढ़ा-चढ़ाकर नहीं बताता और न ही वह आवेगशीलता से लोगों के बारे में राय बनाता है; वह बस मौजूदा मामले के बारे में बोलता है। दयालु लोगों की मानवता वाकई काफी अच्छी होती है। उनका गुण यह है कि वे चीजों को लेकर ज्यादा परेशान नहीं होते हैं। वे चाहे कुछ भी करें, वे आवेगशीलता, मनोभावों या भावनाओं के आधार पर कार्य नहीं करते हैं; वे सिर्फ वही करते हैं जो लोगों को करना चाहिए और वही जिम्मेदारियाँ पूरी करते हैं जो लोगों को पूरी करनी चाहिए। सामान्य पारस्परिक संबंधों के दायरे में वे वही करते हैं जो उन्हें करना चाहिए; वे जो कुछ भी कर सकते हैं उसे करने का भरसक प्रयास करते हैं, दूसरों की मदद करने के लिए भरसक प्रयास करते हैं और वे ऐसा सच्चाई और गंभीरता से करते हैं। उनमें से कुछ लोग किसी इनाम के लिए प्रयास तक नहीं करते हैं, वे सोचते हैं, “मैं बस मदद कर रहा हूँ। तुम्हें ऐसा महसूस करने की जरूरत नहीं है कि तुम पर मेरे बहुत-से एहसान हैं और सिर्फ इसलिए क्योंकि तुम पर मेरा यह जरा-सा एहसान है तुम्हें ऐसा महसूस करने की जरूरत नहीं है कि तुम मेरा एहसान कभी नहीं उतार सकते, और तुम्हें मेरे सामने हमेशा खुशामदी और अत्यधिक सम्मानजनक व्यवहार करने की जरूरत नहीं है। यह फिजूल है।” ऐसे व्यक्तियों में सबसे अच्छी मानवता होती है। वे धोखेबाज नहीं होते हैं और न ही दूसरों के प्रति कठोर होते हैं। उनके दिल गर्मजोशी से भरे होते हैं और उनकी मानवता का एक दयालु पक्ष होता है। वे जो कुछ भी करने में सक्षम होते हैं उसे करते हैं, व्यक्तिगत फायदों और नुकसानों को लेकर ज्यादा परेशान नहीं होते हैं और उन्हें इनामों की ज्यादा परवाह नहीं होती है। यह मानवता का एक गुण है। अपने आस-पास नजर दौड़ाओ और देखो कि किसमें ऐसे गुण हैं। अगर किसी व्यक्ति का चरित्र ऐसा है तो उसे भ्रष्ट मानवजाति के बीच एक अच्छा व्यक्ति, एक शालीन व्यक्ति माना जा सकता है। वह चीजों को लेकर ज्यादा परेशान नहीं होता है, वह धोखेबाज नहीं होता है, दूसरों के प्रति कठोर नहीं होता है और मुनाफे की इच्छा किए बगैर दूसरों की मदद करता है। वह दूसरों के प्रति विशेष रूप से सहनशील होता है और अपने स्व-आचरण में बहुत उदार होता है। बहुत उदार होने का क्या मतलब है? इसका मतलब है छोटी-छोटी बातों को लेकर लगातार परेशान नहीं रहना और जब दूसरे उसका फायदा उठाएँ तो उनके प्रति नाराजगी नहीं रखना। इसे उदार होना कहते हैं और यह मानवता का एक प्रधान गुण है। दयालुता भी एक गुण है और उसी तरह उदारता भी एक गुण है। यह उन लोगों से अलग है जो तुच्छ होते हैं, जिनमें संदेह करने की प्रवृत्ति होती है, जो संवेदनशील और जिद्दी होते हैं—ये लोग छोटी-छोटी बातों को लेकर लगातार परेशान रहते हैं, उनकी नाक पर गुस्सा चढ़ा रहता है, वे गुस्से से फूल जाते हैं, वे डरावने भावशून्य चेहरे वाले होते हैं, वे खुद से बात करने वाले हर व्यक्ति को अनदेखा कर देते हैं और वे कुछ भी नहीं सोचते सिवाय इसके कि दूसरों से कैसे बदला लिया जाए। इनमें से कोई भी चीज ऐसी नहीं है जो सामान्य लोगों में होनी चाहिए। दयालु लोगों के विचारों में वे जटिल मामले नहीं होते हैं और न ही उनमें दूसरों के बारे में संदेहजनक विचार होते हैं। उनके दिल में सब कुछ वही होता है जो सामान्य लोगों में होना चाहिए; यह विशेष रूप से मानवता के जमीर और विवेक और साथ ही मानवता में न्याय की भावना और दयालुता के मानक के अनुरूप है। जब तुम उनसे मेलजोल रखते हो तो तुम बहुत आराम महसूस करते हो और तुम्हें लगता है कि चीजें बहुत सरल हैं—परेशानी वाले मामले बहुत सारे नहीं हैं और तुम्हें किसी भी चीज से चौकस रहने की जरूरत नहीं है। तुम्हें उनके विचारों के बारे में अटकलें लगाने की या अंधेरे में तीर चलाने की जरूरत नहीं होती है। अगर तुम उन्हें गलती से ठेस पहुँचा भी देते हो तो भी तुम्हें किसी दुष्परिणाम के बारे में फिक्र करने की जरूरत नहीं होती है—यकीनन तुम्हें कोई दुष्परिणाम भुगतने की भी जरूरत नहीं होती है। यह संभव है कि जब तुम्हें गुस्सा आए तो तुम आवेगपूर्ण हो जाओ और चिल्लाकर उन्हें कुछ कठोर शब्द कह दो और उस समय वे भी तुमसे झगड़ा और बहस कर लें, लेकिन बहस के बाद वे कोई वैर-भाव नहीं रखेंगे और न ही तुम्हारे खिलाफ कोई साजिश रचेंगे या तुमसे बदला लेंगे। तुम्हें इस बात की फिक्र करने की जरूरत नहीं है कि अगर उन्हें रुतबा मिल गया तो वे तुम्हारे लिए चीजें मुश्किल बना देंगे या तुम्हारी मामूली-सी गलतियों पर तुम्हें टोकेंगे और न ही तुम्हें इस बात की फिक्र करने की जरूरत है कि वे बगैर किसी कारण के तुम्हें निशाना बनाएँगे। उनमें ऐसी कोई बात होती ही नहीं है—वे बस इतने सरल होते हैं। उस पल से वे अपने मन में तुम्हारे खिलाफ बिल्कुल कोई बुरी राय बनाकर नहीं रखेंगे। जब एक बार मामला खत्म हो गया तो वह खत्म हो गया। उसके बाद जब वे तुमसे बात करते हैं, वे अब भी तुमसे सामान्य ढंग से पेश आते हैं। भले ही वे उस समय गुस्से में थे और उन्होंने तुमसे झगड़ा किया, फिर भी बाद में वे तुम्हारे खिलाफ मन में कोई नाराजगी नहीं रखते हैं। उन्हें पता है कि तुमने सिर्फ कुछ गुस्से वाले शब्द कह दिए और वे इसे समझ सकते हैं : “ऐसा कौन है जो गुस्से में कुछ कठोर शब्द नहीं कह जाता? यह जानबूझकर नहीं किया गया था। इसके अलावा, हर किसी में भ्रष्ट स्वभाव होते हैं, हर किसी के ऐसे समय आते हैं जब उसका मिजाज खराब होता है और हर किसी में आवेगशीलता होती है। उसके बाद, जब तक हर कोई शांत हो जाता है, अपनी गलतियाँ मान लेता है और इस तथ्य पर चिंतन करता है कि उसने भ्रष्ट स्वभाव प्रकट किए और वह सिद्धांतों के अनुसार कार्य करने में विफल रहा, तब तक कोई बात नहीं।” वे तुम्हें माफ कर देंगे, वे उन कुकर्मियों की तरह नहीं हैं जो तुम्हें लगातार सताते रहते हैं और तब तक नहीं रुकते जब तक कि वे तुम्हें तबाह न कर दें। आमतौर पर दयालु लोगों में बदला लेने वाला दिल नहीं होता है। अगर तुम कोई ऐसी चीज करते हो जो उन्हें अपमानित करती है तो वे कभी-कभी तुमसे नफरत कर सकते हैं, लेकिन वे मानवता की नैतिकता का उल्लंघन बिल्कुल नहीं करेंगे और तुम्हें यातनाएँ देने के लिए घिनौने साधनों का उपयोग नहीं करेंगे। भले ही उनमें भ्रष्ट स्वभाव हों और हो सकता है कि वे उन भ्रष्ट स्वभावों के आधार पर कुछ चीजें कह दें या कर दें—जैसे कि अतीत में तुम्हारे द्वारा की गई गलतियों का जिक्र करना या तुम्हारी काट-छाँट करना—लेकिन वे अचानक कहीं से मनगढ़ंत बातें नहीं बनाएँगे या तुम पर धावा बोलने या तुमसे बदला लेने के लिए अपनी शक्ति का उपयोग नहीं करेंगे। भले ही वे तुम पर वार करना या तुमसे बदला लेना चाहते हों और उनमें इस तरह का भ्रष्ट स्वभाव हो, लेकिन क्योंकि उनकी मानवता में दयालुता का गुण होता है इसलिए जब वे बदला लेना चाहेंगे तो भी वे संयमित रहेंगे और चीजों को उचित सीमाओं में रखने में समर्थ होंगे। अगर शक्ति वाला कोई भ्रष्ट इंसान अब भी यह स्तर प्राप्त कर सकता है तो यह पहले से ही काफी सराहनीय है। ज्यादातर लोग, अगर उनमें यह गुण न हो तो वे संयम की यह सीमा भी प्राप्त करने में असमर्थ होते हैं और दूसरों पर धावा बोलने और उनसे बदला लेने से नहीं रुक पाते हैं।

दयालुता की अभिव्यक्ति या प्रकाशन मानवता का एक गुण है। मानवता का यह गुण काफी हद तक लोगों को सीमित या प्रेरित करेगा जिससे जब उनका भ्रष्ट स्वभाव प्रकट होगा तब वे एक निश्चित हद तक नियंत्रण और संयम प्राप्त करने में समर्थ होंगे। अगर ऐसा दयालु व्यक्ति कोई ऐसा व्यक्ति है जिसमें आध्यात्मिक समझ है, जो सत्य समझ सकता है और सत्य स्वीकार सकता है, तो उसकी मानवता का यह गुण उसे लोगों और चीजों को देखते समय, आचरण करते समय और कार्य करते समय सत्य सिद्धांतों का और सख्ती से पालन करने में समर्थ बना सकता है, है ना? (हाँ।) दूसरी तरफ, धूर्त व्यक्ति कहीं ज्यादा मक्कार होता है और दयालु व्यक्ति से अलग होता है। कुछ बुरा करने के बाद वह न सिर्फ आत्म-चिंतन नहीं करता है, बल्कि अपने गलत कर्मों को और तेज भी कर देता है और इस पर अंत तक अमल करता है। यह उसे एक दानव में बदल देता है, जो कि उन सिद्धांतों के बिल्कुल विपरीत है जिनके अनुसार दयालु व्यक्ति कार्य करता है। उदाहरण के लिए, अगर कोई व्यक्ति दयालु है और उसमें मानवता का यह गुण है, तो तुमसे बहस करते समय वह तथ्यों के आधार पर बात करेगा। वह बढ़ा-चढ़ाकर बातें नहीं करेगा, तुम्हारे बारे में हवा-हवाई कुछ नकारात्मक चीजें नहीं गढ़ेगा, या सिर्फ इसलिए तुम्हें बदनाम और तुम्हारी सत्यनिष्ठा का अपमान नहीं करेगा क्योंकि वह तुमसे नाराज है। वह ऐसी चीजें बिल्कुल नहीं करेगा। तुमसे बहस करते समय वह घमंडी या क्रूर स्वभाव प्रकट कर सकता है, लेकिन वह जो शब्द कहता है वे उसके जमीर, विवेक और दयालु मानवता से पूरी तरह से संयमित होते हैं। इस तरह से, एक निश्चित स्तर पर, तुम्हें पहुँचाए गए नुकसान की तीव्रता कम हो जाती है। लेकिन कुकर्मियों में मानवता का दयालु पहलू नहीं होता है। कुकर्मी कैसे झगड़ते हैं? “तुम फूहड़ हो, एक वेश्या हो! मैं तुम्हारे पूर्वजों की आठ पीढ़ियों का अपमान करता हूँ और तुम्हारे पूर्वजों की आठ पीढ़ियों को शाप देता हूँ!” वे सभी प्रकार की कठोर और दुर्भावनापूर्ण चीजें कहेंगे। कुकर्मी ऐसे ही होते हैं—उनका चरित्र नीच होता है। नीच चरित्र वाले कुछ लोग अपनी गालियों को तथ्यों पर आधारित नहीं करते हैं। वे उन्हें तथ्यों पर आधारित क्यों नहीं करते हैं? क्योंकि उनमें जमीर नहीं होता है और वे जमीर के मानक पूरे नहीं करते हैं। जब वे दूसरों का अपमान करते हैं, तो वे अपने जमीर द्वारा सीमित नहीं होते हैं। वे बेतहाशा गालियाँ देते हैं, उनके मन में जो भी अपशब्द आते हैं, वे उन्हें कह देते हैं। जो भी शब्द उनकी नफरत को बाहर निकाल सकें, तुम्हारे दिल को गहराई से चोट पहुँचा सकें और तुम्हें गुस्से से पागल कर सकें—वे वही शब्द कहेंगे। उनकी गालियाँ वाकई तुम्हें इतना गुस्सा दिला सकती हैं कि तुम गुस्से से मर जाओ। ऐसे लोगों के दिलों में कोई दया नहीं होती है और वे द्वेष से भरे होते हैं। कुकर्मी जो प्रकट करते हैं, वह मुख्य रूप से घमंड और क्रूरता, ये दो प्रकार के स्वभाव होते हैं। सारतः, वे जिन शब्दों की बौछार करते हैं, उनमें शाप निहित होते हैं, वे शैतान के द्वेष से भरे होते हैं और उनमें पर्याप्त विनाशकारी शक्ति होती है; यहां तक कि वे शाप देने के सबसे दुर्भावनापूर्ण शब्दों की भी बौछार कर सकते हैं। अगर तुममें मानवता है या अगर तुम्हारी मानवता दयालु है तो तुम ऐसी गालियाँ नहीं दे सकते; इसके अलावा, तुम हवा-हवाई चीजें नहीं गढ़ सकते। वह इसलिए क्योंकि तुममें जमीर की भावना है, तुममें तार्किकता है और तुम्हारे जमीर में नेकदिल और दयालु होने का पहलू तुम पर बहुत संयम और नियंत्रण रखता है जिससे ऐसी गालियाँ देना तुम्हारे लिए असंभव हो जाता है। जब कोई तुम्हारा अपमान करता है तब तुम्हें गुस्सा आता है और तुम उनके पूर्वजों की आठ पीढ़ियों का अपमान करना चाहते हो और उन्हें शाप देना चाहते हो, यह कहना चाहते हो कि उन्हें नरक में जाना चाहिए, लेकिन तुम इस पर विचार करते हो : “मुझे उन्हें शाप देने का क्या अधिकार है? मैं परमेश्वर नहीं हूँ और मेरा फैसला अंतिम नहीं होता।” तुम भी उन्हें अश्लील शब्दों से अपमानित करना चाहते हो लेकिन तुम इस पर विचार करते हो : “अगर मैंने अश्लील शब्दों का उपयोग किया तो मुझे भी तो घिनौना महसूस होगा—तो फिर मेरे आस-पास के लोग मेरे बारे में क्या सोचेंगे? क्या इसका मतलब यह नहीं होगा कि मुझमें कोई सत्यनिष्ठा या गरिमा नहीं है? क्या मैं झगड़ालू औरत की तरह कार्य नहीं कर रहा होऊँगा? मैं उस तरह का व्यक्ति नहीं बनूँगा।” तुम उनका अपमान करने के लिए खुद को तैयार ही नहीं कर सकते। इसलिए काफी हद तक तुम्हारी बोली संयमित रहती है और तुम जो शब्द कहने के लिए खुद को तैयार कर सकते हो वे बहुत सीमित होते हैं। ज्यादा-से-ज्यादा तुम शायद यह कह सकते हो, “तुम शैतान हो, तुम्हारा भ्रष्ट स्वभाव गंभीर है, तुम उद्धार प्राप्त नहीं कर सकते और परमेश्वर तुम्हें पसंद नहीं करता।” तुम ज्यादा-से-ज्यादा शायद ऐसी कुछ चीजें कह सकते हो, लेकिन फिर तुम इस पर विचार करते हो : “परमेश्वर किसी को नापसंद करता है या नहीं, यह तय करना मेरा काम नहीं है” और इसलिए ऐसा कहते समय तुममें आत्मविश्वास नहीं होता है। जब कोई तुम्हारा अपमान करता है और तुम्हें शाप देता है, तुम्हें नरक के अठारहवें स्तर पर जाने के लिए कहता है, तब तुम मन ही मन सोचते हो : “किसी को शाप देना, उसे नरक के अठारहवें स्तर पर जाने के लिए कहना—ये शब्द बहुत ही ज्यादा कठोर हैं! मैं ऐसा कुछ नहीं कह सकता। मुझे अपने शब्द और कोमल रखने चाहिए!” तुम ये विचार रखने में क्यों समर्थ हो? क्योंकि तुम्हारी मानवता में जो मौजूद है वह कुकर्मियों की मानवता से अलग है। अगर तुम दयालु और नेकदिल हो और तुममें जमीर और विवेक है, तो तुम जो शब्द कहोगे वे बहुत तर्कसंगत होंगे। तुम अपने जमीर की सीमा में कुछ गुस्से वाले शब्द कह सकते हो या तुम्हारे मुँह से कुछ गंदे शब्द निकल सकते हैं, लेकिन उन्हें कहने के बाद तुम खुद ही बहुत क्रोधित हो जाते हो और तुमने दूसरे व्यक्ति को वाकई ठेस नहीं पहुँचाई होती है—तुम्हारे शब्दों में विनाशकारी शक्ति नहीं होती है। कुकर्मी जितना ज्यादा दूसरों का अपमान करते हैं, उतने ही ज्यादा वे खुश होते हैं, जबकि तुम जितना ज्यादा दूसरों का अपमान करते हो, उतने ही ज्यादा क्रोधित हो जाते हो—तुम मन ही मन सोचते हो : “इसे भूल जाओ, ऐसे घिनौने चरित्र और कुकर्मी के स्तर तक गिरना बेकार और निरर्थक है। मैं अब उससे और झगड़ा नहीं करूँगा।” किसी कुकर्मी से बहस करना उतना ही बुरी तरह बेअसर है जितना कि शैतान के साथ सत्य के बारे में बात करने का प्रयास करना। उसके साथ चीजों को लेकर बहस करने या ज्यादा परेशान होने की कोई जरूरत नहीं है। बस भविष्य में ऐसे लोगों से दूर रहो। क्या तुम उन्हें नुकसान पहुँचाने के बारे में सोचोगे? क्या तुम उनसे बदला लेने के बारे में सोचोगे और उन्हें सबक सिखाने का अवसर ढूँढ़ोगे? तुम्हारे पास उतना बेरहम दिल नहीं है। तुम बस खुद से यही कहते रहते हो, “इसे भूल जाओ। उसकी दी हुई कुछ गालियों के कारण मेरा कोई नुकसान नहीं हुआ है; मैं इस बात को लेकर उससे ज्यादा परेशान नहीं होऊँगा।” कुछ लोग यह कहकर खुद को दिलासा भी देते हैं, “जो भी हो, परमेश्वर ने मुझे शाप नहीं दिया है। उस व्यक्ति के शापों का कोई असर नहीं होता है।” दरअसल, क्योंकि तुममें जमीर और विवेक है और तुम अपनी मानवता में दयालु और नेकदिल हो, इसलिए तुम वे गालियाँ नहीं दे सकते। वे तुम्हें गंदी और हीन लगती हैं। अगर वे शब्द तुम्हारे मुँह से बाहर आते तो तुम्हें लगता कि वे तुम्हारे जमीर के खिलाफ हैं। खासतौर पर जब मनगढ़ंत या निराधार मामलों की बात आती है तो तुम उन्हें और भी नहीं कह सकते। उन्हें कहने में असमर्थ होना तुम्हारे लिए एक बचाव है। उनके शब्दों में महत्वपूर्ण विनाशकारी शक्ति होती है और उन्होंने तुम्हें नुकसान पहुँचाया है—यह उनका बुरा कर्म है। यह बुरा कर्म कैसे हुआ? यह इसलिए हुआ क्योंकि उनकी मानवता में नीच गुण निहित हैं। जब तुम्हारे साथ उनके टकराव या विवाद होते हैं तो उनका भ्रष्ट स्वभाव बेहद बढ़ जाता है और वे तुम्हें बिना किसी रोक-टोक के शाप दे सकते हैं। उनमें इस प्रकार का बुरा चरित्र होता है इसलिए जाहिर है वे भ्रष्ट स्वभाव प्रकट करते हैं। दूसरी तरफ, अगर तुम एक ऐसे दयालु और नेकदिल व्यक्ति हो जिसमें जमीर, विवेक और मानवता है, तो इस तरह की परिस्थिति में न सिर्फ तुम अपना भ्रष्ट स्वभाव बाहर नहीं निकालोगे, बल्कि तुम्हारी मानवता भी तुम्हारे भ्रष्ट स्वभाव के प्रकाशन पर काफी हद तक अंकुश लगाएगी। यह तुम्हारे लिए बेहद फायदेमंद है। ऊपरी तौर पर ऐसा लगता है कि तुमने एक नुकसान सहा है, तुम कमजोर स्थिति में हो और किसी झगड़े में उन्हें नहीं हरा सकते जिससे तुम्हारी जगहँसाई होती है। दरअसल, तुम्हारी मानवता ने तुम्हारी रक्षा की है और तुम्हें बुरे कर्म करने से रोका है, उन चीजों को करने से रोका है जिन्हें परमेश्वर पसंद नहीं करता है या उन शब्दों को कहने से रोका है जो परमेश्वर को अच्छे नहीं लगते हैं। इस तरह से, क्या इससे कुछ हद तक तुम्हारी रक्षा नहीं हुई है? (हाँ।) मानवता के इस गुण ने तुम्हारी बहुत हद तक रक्षा की है और आगे तुम्हारे द्वारा भ्रष्ट स्वभाव प्रकट करते समय तुम्हें उन चीजों को करने से रोका है जिन्हें परमेश्वर पसंद नहीं करता है या जिनसे वह नफरत करता है या उन शब्दों को कहने से रोका है जिनसे परमेश्वर नफरत करता है और जिनकी निंदा करता है। वैसे तो इसे अच्छे कर्म के रूप में नहीं गिना जाता, लेकिन कम-से-कम तुमने बुरा कर्म तो नहीं किया है। तुमने इस परिस्थिति में जो किया उसकी निंदा नहीं की जाएगी और इसके लिए तुम्हें सजा नहीं दी जाएगी। इसके विपरीत, कुकर्मियों की न सिर्फ निंदा की जाएगी, बल्कि वे अपने बुरे चरित्र के अधीन होकर जो चीजें करते हैं उनके लिए उन्हें सजा भी दी जाएगी। उन्हें नतीजे भुगतने होंगे और जिम्मेदारी उठानी होगी। इसलिए, जो लोग अपनी मानवता में विभिन्न गुण रखते हैं, वे कुछ मामलों में अपनी प्रतिष्ठा, रुतबा और गरिमा खो सकते हैं और खासतौर से अपने विवेक के समर्थन में बहस करने की पहल करने का अवसर खो सकते हैं, लेकिन यह नुकसान सहना नहीं है। कुछ लोग कहते हैं, “अगर यह नुकसान सहना नहीं है तो क्या इसका मतलब यह है कि यह फायदा उठाना है?” इसे नुकसान सहने या फायदा उठाने के लिहाज से नहीं मापा जा सकता। तो इसे कैसे मापा जाना चाहिए? इसे ऐसे मापा जाना चाहिए : किसी परिस्थिति में नुकसान सहना कोई मायने नहीं रखता; महत्वपूर्ण चीज यह है कि तुम इससे लाभ प्राप्त कर सकते हो। इस परिस्थिति में तुम्हारी मानवता के गुणों ने तुम्हारे व्यवहार का बचाव किया है, तुम्हें बुरे कर्म करने से रोका है और यह सुनिश्चित किया है कि परमेश्वर तुम्हारी निंदा न करे। क्या यह लाभ प्राप्त करना नहीं है? बुरे कर्म करने के नतीजतन अब तुम संभवतः सजा नहीं भुगत सकते। क्या यह तुम्हारे लिए अच्छी चीज नहीं है? (हाँ।) भले ही यह कोई ऐसा अच्छा कर्म न हो जिसे तुमने सक्रियता से किया हो और न ही यह सत्य सिद्धांतों का सक्रियता से पालन करने का कोई क्रियाकलाप हो, लेकिन अपनी मानवता में गुण होने की रूपरेखा में तुमने कुछ ऐसा किया है जो सत्य सिद्धांतों का उल्लंघन नहीं करता है। इस तरह से तुम सुरक्षित हो। वैसे तो इसे याद नहीं रखा जाएगा लेकिन कम-से-कम इसकी निंदा तो नहीं की जाएगी। और इसलिए तुम्हें कोई जिम्मेदारी उठाने या सजा भुगतने की जरूरत नहीं है। क्या यह अच्छी बात नहीं है? (हाँ।) परमेश्वर का अनुसरण करने की प्रक्रिया में, तुम जो करते हो भले ही वह सत्य के अनुरूप हो या न हो और चाहे परमेश्वर इसे कैसे भी देखे, कम-से-कम तुम्हारा जमीर तो साफ रहता है। अगर परमेश्वर इसे याद नहीं रखे तो भी तुम्हें कम-से-कम परमेश्वर द्वारा निंदा किए जाने या परमेश्वर द्वारा नफरत किए जाने से तो बचना चाहिए। यह सबसे मूलभूत सिद्धांत है जिसका तुम्हें पालन करना चाहिए। क्या मानवता के गुण लोगों के लिए बहुत महत्वपूर्ण नहीं हैं? (हाँ।) इसलिए सिर्फ इस कारण से लगातार अनिच्छुक महसूस मत करो कि तुम सोचते हो कि मानवता के कुछ गुण होने से तुम लोगों के बीच कम लोकप्रिय हो जाते हो, तुम हमेशा फायदा उठाने या लाभ प्राप्त करने से चूक जाओगे और दूसरे लोग सारे फायदे ले लेंगे जबकि तुम्हें हमेशा नुकसान सहना होगा। नुकसान सहने में इतना क्या बुरा है? कम-से-कम तुम उसी चीज का आनंद ले रहे हो जो परमेश्वर ने तुम्हें मूल रूप से दी है और तुमने दूसरों की चीज नहीं ली है। अगर तुम फायदा उठाते हो तो यह सही नहीं है—इसका मतलब यह है कि तुमने दूसरों के हिस्से का लिया है। अगर तुम वह लेते हो जो तुम्हारा नहीं है तो परमेश्वर तुम्हारी निंदा करेगा। लोगों को ऐसी चीजें नहीं करनी चाहिए जिनकी परमेश्वर निंदा करता है। कुछ लोग कहते हैं, “मुझे नहीं पता कि मुझे ऐसे किस तरह के क्रियाकलाप करने चाहिए जिन्हें परमेश्वर याद रखेगा।” लेकिन क्या तुम्हें यह पता है कि परमेश्वर किन क्रियाकलापों की निंदा करता है? अगर तुम्हें पता है तो कम-से-कम तुम्हें इस सीमा का पालन करना चाहिए : ऐसी चीजें मत करो जिनकी परमेश्वर निंदा करता है। क्या तुम समझ गए हो? (हाँ।) अब जबकि हमने इन मामलों पर और चर्चा कर ली है, तुम्हें समझ आ जाना चाहिए।

ज्यादातर लोगों की मानवता में दयालुता का गुण नदारद रहता है। लेकिन अगर किसी के पास सही मायने में यह गुण है तो वह भ्रष्ट मानवजाति में सही मायने में एक अच्छा व्यक्ति है—ऐसे लोग बहुत दुर्लभ हैं। अगर तुममें सही मायने में यह गुण है, तो परमेश्वर तुम्हें आशीष देगा, परमेश्वर हर मोड़ पर तुम पर अनुग्रह बरसाएगा। मानवीय शब्दों में इसका मतलब है कि हर मोड़ पर परमेश्वर तुम्हारी देखभाल करेगा। वह कैसे तुम्हारी देखभाल करता है? तुम्हारे लिए परमेश्वर की देखभाल यह है कि भले ही तुम हमेशा दूसरों के बारे में सोचते हो, अपने हित छोड़ देते हो और दूसरे लोग तुम्हारा फायदा उठाते हों लेकिन वे परमेश्वर का आशीष प्राप्त नहीं कर सकते हैं। वे सिर्फ दूसरों का फायदा उठाकर जी सकते हैं और उन्हें अगले जीवन में इसका प्रतिफल चुकाना पड़ेगा। लेकिन तुम परमेश्वर के आशीषों से जीते हो। वैसे तो दूसरे लोग तुम्हारा फायदा उठा सकते हैं लेकिन वास्तव में तुम कुछ भी नहीं खोते। मुझे बताओ, क्या यह अच्छा है? (हाँ।) देखा तुमने, बाहर से ऐसा लगता है कि दयालु लोग हमेशा नुकसान सहते हैं। लोग उन्हें सरल और निष्कपट के रूप में देखते हैं, इसलिए बोलते और कार्य करते समय वे हमेशा उनका फायदा उठाते हैं, उनके साथ बेवकूफों की तरह पेश आते हैं, उन्हें डराते-धमकाते हैं, उनसे पैसे और लाभ दोनों ऐंठते हैं और उनकी बहुत सारी संपत्ति जब्त कर लेते हैं। लेकिन क्या तुम्हें दयालु लोगों के पास किसी चीज की कमी दिखाई देती है? उन्हें किसी चीज की कमी नहीं होती। उन्हें हर चीज भरपूर मात्रा में प्रदान की जाती है। चीजें करते समय उनके पास बुद्धिमत्ता और बुद्धिमानी होती है और वे चिंता नहीं करते हैं। परमेश्वर का घर उन्हें जो भी कर्तव्य सौंपता है उससे संबंधित फायदों और नुकसानों को लेकर वे ज्यादा परेशान नहीं होते हैं और न ही वे लड़ते या होड़ करते हैं। वे बस वही करते हैं जो उन्हें करने के लिए कहा जाता है। काम चाहे जो भी हो, वे मुश्किल से ही कभी गलतियाँ करते हैं। अगर कभी-कभार मामूली समस्याएँ या छोटी-मोटी गलतियाँ हो भी जाएँ, तो वे जानबूझकर नहीं की गई होती हैं। वे जो भी करते हैं उसमें अपने दिल लगा देते हैं, वे अपने जमीर और विवेक के मामले में न्यूनतम आधाररेखा को पार कर जाते हैं और परमेश्वर की जाँच-पड़ताल स्वीकार सकते हैं। इसलिए ऐसे लोग परमेश्वर का आशीष प्राप्त कर सकते हैं। चूँकि तुम्हें मालूम है कि दयालुता मानवता का एक गुण है तो क्या तुम्हें अपने आत्म-आचरण में इसकी तरफ भरसक प्रयास करना चाहिए? (हाँ।) मामूली मुद्दों की परवाह मत करो और ऐसे व्यक्ति की तरह मत बनो जो इतना चिड़चिड़ा हो कि कोई भी उसके पास जाने या उसे उकसाने की हिम्मत नहीं करता—उस तरह के व्यक्ति मत बनो। अगर दूसरे लोग तुम्हारा थोड़ा-सा फायदा उठाते हैं तो हमेशा ऐसा मत सोचो कि वे तुम्हें डरा-धमका रहे हैं। थोड़ा अधिक सरल और ज्यादा निष्कपट होने में इतना क्या बुरा है? कुछ लोग बहुत ही ज्यादा चालाक होते हैं और हमेशा यह साबित करना चाहते हैं कि वे बेवकूफ नहीं हैं और कहते हैं, “मुझे बेवकूफ मत समझो। मेरे पास दिमाग है! मैं देख सकता हूँ कि कौन मुझे पसंद नहीं करता है या मेरे साथ खराब तरीके से पेश आता है। मैं बता सकता हूँ कि कौन मुझे नीची नजर से देखता है और किसके शब्दों में ताने या छिपे हुए शूल भरे होते हैं।” ऐसी चीजें देखने और सुनने में समर्थ होना बेकार है। यह सिर्फ तुच्छ चतुराई और चालाकी है। यह जरा-सी चालाकी होने का मतलब यह नहीं है कि तुम्हारे पास बुद्धिमानी है या तुम वाकई होशियार हो। इसके विपरीत, लोग तुम्हें नीची नजर से देखेंगे क्योंकि जानवरों में भी इस तरह की चालाकी और तुच्छ विचार होते हैं। मैं ऐसा क्यों कहता हूँ? जिन लोगों का जानवरों के साथ नजदीकी संपर्क रहता है वे सभी यह बात जानते हैं : यहाँ तक कि छोटे जानवरों के बारे में जब तुम सुखद या अप्रिय बातें कहते हो, तो वे भी इसे समझ सकते हैं। उदाहरण के लिए, अगर कोई कुत्ता तुम्हें अप्रिय बातें कहते सुन ले तो वह तुरंत दुखी हो जाएगा, जबकि अगर तुम कुछ सुखद बातें कहते हो तो वह उसे भी समझ सकता है। अगर लोग खुद को मापने के लिए हमेशा ऐसी चीजों का उपयोग करते हैं जो छोटे जानवरों के पास भी होती हैं तो क्या यह उनके मनुष्य होने की विशेषता को नीचा नहीं कर देता है? सृजित मानवजाति को मापने का मानक नीचे लाकर तुम अपना मूल्य घटा रहे हो। हमेशा ऐसी चीजें मत कहो, “मुझे बेवकूफ मत समझो और मुझसे तीन वर्ष के बच्चे की तरह मत पेश आओ। अगर तुम मुझे मकई की रोटी दोगे तो मैं निश्चित रूप से उसे नहीं खाऊँगा; इसके बजाय मेरे लिए पकौड़े लेकर आओ। किसे नहीं पता कि पकौड़े लजीज होते हैं?” तुम बेवकूफ नहीं हो, इसे साबित करने का प्रयास करने के लिए ऐसे बेवकूफी भरे शब्दों का उपयोग मत करो। अगर तुम सही मायने में बेवकूफ नहीं हो तो मानवता के मानकों को पूरा करने का भरसक प्रयास करो। लोगों के जमीर और विवेक में क्या मौजूद होना चाहिए, मानवता के गुणों की अभिव्यक्तियाँ क्या हैं, मानवता की कमियों और खराब चरित्र की अभिव्यक्तियाँ क्या हैं—इन पहलुओं पर संगति करो और इन्हें समझो। लोगों में अपनी मानवता में क्या होना चाहिए और सृजित मानवजाति में क्या होना चाहिए, इस बारे में जरा-सी संगति करो, फिर उनकी तरफ भरसक प्रयास करो और उन्हें अपने पास रखने के लिए कड़ी मेहनत करो। क्या इससे तुम्हारा व्यक्तिगत मूल्य नहीं बढ़ जाएगा? क्या लगातार अपनी बुद्धिमत्ता की तुलना तीन वर्ष के बच्चे की बुद्धिमत्ता से करके तुम कभी कहीं पहुँच पाओगे? क्या इस तरीके से तुम कभी बड़े हो सकते हो? एक तीन वर्ष का बच्चा कहता है, “मैं प्लास्टिक की बोतल से दूध पी सकता हूँ” और तुम कहते हो, “मैं काँच की बोतल से पी सकता हूँ और मुझे अपने हाथ जलने का डर नहीं लगता।” तीन वर्ष का बच्चा कहता है, “मैं जूते पहनते समय बाएँ और दाएँ में अंतर कर सकता हूँ” और तुम कहते हो, “मैं स्वेटर पहनते समय सामने और पीछे वाले हिस्से में अंतर कर सकता हूँ। क्या तुम ऐसा कर सकते हो?” क्या इस तरह से तुम कभी कहीं पहुँच पाओगे? अगर तुम्हारी बुद्धिमत्ता, चरित्र और वे विभिन्न क्षमताएँ जो तुम्हारी मानवता में होनी चाहिए, वे एक तीन वर्ष के बच्चे या नाबालिग के चरण पर ही अटकी रहेंगी तो तुम्हारे लिए एक परिपक्व व्यक्ति बनना या दूसरों से तुम्हारे साथ एक वयस्क की तरह व्यवहार करवाना मुश्किल होगा। तुम दूसरे लोगों से तुम्हारे साथ एक वयस्क की तरह व्यवहार कैसे करवा सकते हो? तुम्हें वे चीजें करनी होंगी जो वयस्कों को करनी चाहिए और वे चीजें करनी होंगी जो सृजित मनुष्यों को करनी चाहिए। तुममें वह मानवता होनी चाहिए जो सृजित मनुष्यों में होनी चाहिए। इस मानवता में कम-से-कम क्या होना चाहिए? जमीर, विवेक, और अच्छे चरित्र के विभिन्न पहलू। इस तरह से अपनी मानवता के दोषों और समस्याओं के लिहाज से धीरे-धीरे तुम सुधर जाओगे और प्रगति करोगे। फिर सत्य में प्रवेश करना काफी आसान हो जाएगा और कम बाधाएँ होंगी।

मानवता में दयालुता का गुण काफी दुर्लभ है और यह ज्यादातर लोगों के पास नहीं होता है। तो कोई व्यक्ति इस गुण को कैसे प्राप्त कर सकता है? जब तुम कोई भी सत्य नहीं समझते हो तो मानवता का यह गुण अपने पास रखना और ऐसा व्यक्ति बनना बहुत मुश्किल है। लेकिन एक बार जब तुम कुछ सत्य समझ जाओगे तो तुम्हारे पास ऐसा व्यक्ति बनने का मार्ग होगा और तुम्हारे पास इसे प्राप्त करने की उम्मीद होगी। जहाँ तक यह प्रश्न है कि क्या तुम इसे प्राप्त कर सकते हो और अंत में नतीजे हासिल कर सकते हो, तो यह बात इस पर निर्भर करती है कि क्या तुम सत्य प्राप्त कर सकते हो और क्या तुम्हारे पास जीवन प्रवेश हो सकता है। यह गुण प्राप्त करने के लिए किस तरह से अभ्यास करना चाहिए? इससे कोई फर्क नहीं पड़ता कि कोई तुम्हारे साथ क्या करता है या तुमसे क्या कहता है, उससे आवेगशीलता या भावनाओं के आधार पर मत पेश आओ। यह विश्लेषण मत करो कि तुम्हारे प्रति उसके क्या इरादे हैं, उसने व्यक्तिगत रूप से तुम्हें कितना नुकसान पहुँचाया है या उसने तुम्हारी प्रतिष्ठा को कितना धूमिल किया है। अपने मन, मानव इच्छा, या सांसारिक आचरण के फलसफों के आधार पर इनमें से किसी भी मामले से पेश मत आओ। तो तुम्हें उनसे कैसे पेश आना चाहिए? परमेश्वर के वचनों और सत्य सिद्धांतों के आधार पर सभी चीजों से पेश आओ। यह सुनिश्चित करने का भरसक प्रयास करो कि हर परिवेश में और हर व्यक्ति का सामना करते समय, चाहे तुम उससे बात कर रहे हो, उससे मेलजोल रख रहे हो या कोई विशिष्ट मामला सँभाल रहे हो, तुम सत्य सिद्धांतों की तलाश करो और उनके अनुसार कार्य करो। पेश आने के इस तरीके का तुम्हारी मानवता पर काफी हद तक अनुकूलन प्रभाव पड़ेगा। यानी यह तुम्हारी मानवता के जमीर और विवेक को एक निश्चित मात्रा में समर्थन प्रदान करेगा, जो तुम्हें न्याय की भावना विकसित करने में मदद करेगा और तुम्हें लोगों और चीजों को सही स्थिति और परिप्रेक्ष्य से देखने में सक्षम बनाएगा। इसे ही अनुकूलन कहते हैं। अनुकूलन अपनी मूल रूप से खराब मानवता को अच्छा बनाना, सामान्य बनाना होता है। तो तुम्हारी मूल रूप से खराब मानवता कहाँ से उत्पन्न हुई? यह भ्रष्ट स्वभावों के प्रभाव और नियंत्रण से उत्पन्न हुई। अब अगर तुम परमेश्वर के वचनों और सत्य सिद्धांतों के आधार पर आचरण और कार्य करते हो, तो जब तुम कार्य करते हो, तो तुम्हारी मानवता परमेश्वर के वचनों और सत्य से काफी हद तक प्रभावित होगी। इसी प्रभाव को अनुकूलन कहते हैं। यकीनन इस अनुकूलन का मतलब यह नहीं है कि तुम्हारी मानवता बदल जाएगी और तुम्हारा चरित्र एक अकेली घटना से महान बन जाएगा। इसके बजाय यह, कार्य करने के लिए परमेश्वर के वचनों और सत्य को अपनी कसौटी, शैली और कार्य करने की दिशा मानकर, लंबे समय तक अभ्यास करने और अनुभव करने से आता है, जिस दौरान तुम सत्य को अधिकाधिक समझते जाओगे और सिद्धांतों के प्रति अधिकाधिक दृढ़ता के साथ मामले सँभालोगे। इस तरह से तुम्हारी मानवता धीरे-धीरे बदल जाएगी और एक सकारात्मक दिशा में विकसित होगी। तुममें जमीर की भावना का उत्तरोत्तर विकास होगा, तुम उत्तरोत्तर दयालु बनते जाओगे और तुममें उत्तरोत्तर न्याय की भावना आती जाएगी। तुम्हारा विवेक उत्तरोत्तर सामान्य होता जाएगा और तुम अब और आवेगशीलता के आधार पर कार्य नहीं करोगे या आवेगी नहीं बनोगे। इस प्रकार, काफी हद तक, तुम्हारे भ्रष्ट स्वभाव पर तुम्हारी मानवता का जो अंकुश है वह उत्तरोत्तर मजबूत होता जाएगा। मानवता की ऐसी स्थिति की नींव पर तुम्हारे भ्रष्ट स्वभावों के प्रकाशनों पर अंकुश उत्तरोत्तर मजबूत होता जाएगा और अधिक शक्तिशाली होता जाएगा। इस प्रकार, भ्रष्ट स्वभावों के तुम्हारे प्रकाशन उत्तरोत्तर कम होते जाएँगे और उनकी मात्रा उत्तरोत्तर उथली होती जाएगी। तुम्हारे द्वारा किए जाने वाले क्रियाकलाप या तुम्हारे द्वारा प्रकट किए जाने वाले दृष्टिकोण उत्तरोत्तर सकारात्मक चीजों और सत्य सिद्धांतों के अनुरूप होते जाएँगे। इस तरह की परिघटना, इस तरह का प्रकाशन यह दर्शाता है कि व्यक्ति का जीवन परिवर्तन से गुजर रहा है। विशेष रूप से, अगर तुम सत्य को कसौटी मानकर परमेश्वर के वचनों के अनुसार लोगों और चीजों को देखते हो, आचरण करते हो और कार्य करते हो, तो तुम्हारी मानवता उत्तरोत्तर सामान्य होती जाएगी और भ्रष्ट स्वभावों के तुम्हारे प्रकाशन उत्तरोत्तर कम होते जाएँगे। धीरे-धीरे तुम अपना भ्रष्ट स्वभाव छोड़ दोगे। यह एक सकारात्मक चक्र है। लेकिन अगर तुम शैतान के तर्क के अनुसार लोगों और चीजों को देखते हो, आचरण करते हो और कार्य करते हो, तो यह काफी हद तक तुम्हारी मानवता को मैला कर देगा और उसे धीरे-धीरे नष्ट कर देगा। तुम्हारा भ्रष्ट स्वभाव उत्तरोत्तर बढ़ता जाएगा और उत्तरोत्तर तेज होता जाएगा। यह एक दुष्चक्र है। परमेश्वर के वचनों के अनुसार लोगों और चीजों को देखना, आचरण करना और कार्य करना एक सकारात्मक चक्र है। शैतान के तर्क के अनुसार लोगों और चीजों को देखना, आचरण करना और कार्य करना तुम्हें सिर्फ एक दुष्चक्र के जीवन और परिवेश में अनंत काल तक घुमाता रहेगा, जिससे तुम कभी भी छूट नहीं पाओगे। अगर तुम सकारात्मक चक्र में प्रवेश करना चाहते हो तो पेश आने का सबसे सरल और सबसे सीधा तरीका यह है कि तुम अपनी मानवता की कमियों और अपनी भ्रष्टता के प्रकाशनों से शुरू करते हुए आत्म-चिंतन करना और खुद को समझना शुरू करो, परमेश्वर के वचनों और सत्य सिद्धांतों को आधार मानकर उपयोग करते हुए अपने भ्रष्ट स्वभाव हल करो और इस प्रकार सत्य का अभ्यास करने और परमेश्वर के प्रति समर्पण करने में सक्षम बनने का परिणाम प्राप्त करो। इस तरह से तुम्हारा जीवन एक सकारात्मक चक्र में प्रवेश करेगा, तुम्हारी मानवता उत्तरोत्तर सामान्य होती जाएगी और तुम्हारे भ्रष्ट स्वभाव धीरे-धीरे परिवर्तित होते जाएँगे और तुम उन्हें छोड़ दोगे। यह जीवन प्रवेश की प्रक्रिया है और लोगों के लिए अपने भ्रष्ट स्वभाव छोड़ देने और उद्धार प्राप्त करने के लिए भी जरूरी प्रक्रिया है। यकीनन यह भी प्रवेश का एक मार्ग है। मानवता की कमियाँ और दोष और साथ ही नीच चरित्र और ईमानदारी की कमी की समस्याएँ जिन पर हमने चर्चा की है—अगर तुम खुद में इन समस्याओं की पहचान करते हो, तो तुम्हें उन्हें हल करने के लिए सत्य की तलाश करनी चाहिए। फिर, उन्हें परमेश्वर के वचनों और सत्य का अभ्यास करके बदल दो। इस तरह से तुम एक सकारात्मक चक्र में प्रवेश करोगे। अंत में, तुम जो प्राप्त करते हो वह न सिर्फ मानवता का परिवर्तन है, बल्कि तुम्हारे भ्रष्ट स्वभावों को छोड़ देना भी है। तुम्हारे भ्रष्ट स्वभावों की नींव जिस पर तुम जीवित रहने के लिए भरोसा करते हो परिवर्तित हो जाएगी। इस तरह से अभ्यास करना तुम्हें उद्धार प्राप्त करने की उम्मीद देता है। लेकिन अगर तुम इस तरह से सत्य की तलाश नहीं करते हो या सत्य का अभ्यास नहीं करते हो और तुम अपने दिल में सोचते हो, “तुम कहते हो कि मैं तुच्छ हूँ, मेरी मानवता में कमियाँ और दोष हैं, जैसे कि जिद्दी होना, बेशर्मी से मोटी चमड़ी वाला होना और संदेह करने की प्रवृत्ति वाला होना। खैर, मैं बस ऐसा ही हूँ और मैं इसी तरीके से जीऊँगा। मैं नहीं बदलूँगा। तुम्हें जो पसंद हो कहो! बहरहाल, मैं बस नुकसान सहना नहीं चाहता। जब तक मैं फायदा उठा सकता हूँ, मैं ठीक हूँ!”—अगर यही तुम्हारे विचार और दृष्टिकोण हैं तो अफसोस की बात है कि तुम एक दुष्चक्र के खौफनाक चक्कर में फँस जाओगे जिससे बाहर निकलने में तुम हमेशा के लिए असमर्थ रहोगे। अंतिम नतीजा क्या होगा? यह वह होगा जिसे तुम शायद देखना नहीं चाहते : तुम्हारे भ्रष्ट स्वभाव हमेशा के लिए तुम्हारा जीवन बन जाएँगे। वे जीवनभर के लिए तुम्हें कसकर बाँध देंगे, तुम्हारे विचारों और आत्मा की गहराई में गहरी जड़ें जमा लेंगे और तुम्हारे लिए उन्हें छोड़ देना असंभव हो जाएगा। उन्हें छोड़ देना असंभव हो जाने का क्या मतलब है? इसका मतलब है कि तुम्हारे पास उद्धार प्राप्त करने की कोई उम्मीद नहीं है और परमेश्वर द्वारा मानवजाति के लिए तैयार किए गए गंतव्य में तुम्हारा कोई हिस्सा नहीं है। यही नतीजा है। अगर तुम यह नतीजा नहीं देखना चाहते तो मैंने जो मार्ग बताया है उसमें प्रवेश करना और उस पर अभ्यास करना शुरू कर दो और एक सकारात्मक चक्र प्राप्त करो; और अंत में तुम निश्चित रूप से परिणाम प्राप्त कर लोगे। तुम समझ रहे हो? (हाँ।)

वैसे तो हमने आज की संगति में बहुत-से अलग-अलग विषय शामिल नहीं किए, लेकिन हमने बहुत सारी सामग्री पर चर्चा की। तो आओ, हम आज की संगति यहीं समाप्त करें। हम बाद में दूसरे विषयों और सामग्री पर संगति करना जारी रखेंगे। अलविदा!

सत्य का अनुसरण कैसे करें (10)

सत्य का अनुसरण करने का पहला अभ्यास : त्याग देना

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

च. परमेश्वर का कार्य लोगों की जन्मजात स्थितियों को नहीं बदलता, बल्कि इसका लक्ष्य उनके भ्रष्ट स्वभावों को बदलना है

हाल ही में हमने जन्मजात स्थितियों, मानवता और भ्रष्ट स्वभावों के मुद्दों पर कई संगतियाँ कीं; मुख्य रूप से हमने इन तीन पहलुओं की कुछ अभिव्यक्तियों के बारे में विस्तार से और विशिष्ट रूप से संगति की। ऐसी विस्तृत संगति के जरिये क्या तुम लोगों ने इन अभिव्यक्तियों के विशिष्ट वर्गीकरण की कुछ समझ प्राप्त की है? (हाँ।) इन तीनों पहलुओं में विशिष्ट अभिव्यक्तियों की समझ प्राप्त करने के बाद क्या अब तुम्हारे लिए यह और स्पष्ट है कि लोगों को अपने भ्रष्ट स्वभाव क्यों छोड़ देने चाहिए या लोगों में किन चीजों को बदलने और छोड़ देने की जरूरत है? किन पहलुओं को बदलने की जरूरत है, किन्हें बदलने की जरूरत नहीं है, किन पहलुओं का अभ्यास सत्य सिद्धांतों के अनुसार किया जाना चाहिए और कौन-से पहलू वे जन्मजात स्थितियाँ हैं जिन्हें परमेश्वर द्वारा पूर्व-नियत और व्यवस्थित किया गया है, जो भ्रष्ट स्वभावों से असंबंधित हैं और जिनके लिए लोगों को प्रयास करने या कोई बदलाव करने की आवश्यकता नहीं है—क्या अब ये मामले स्पष्ट हैं? (हम इनके बारे में पहले से कुछ हद तक ज्यादा स्पष्ट महसूस करते हैं।) स्पष्टता प्राप्त करने के बाद क्या तुम, लोगों को शुद्ध करने, उनके स्वभावों को रूपांतरित करने और उन्हें शैतान के प्रभाव से बचाने के परमेश्वर के कार्य का महत्व समझते हो? क्या अब यह स्पष्ट है कि सत्य प्रदान करने और लोगों में विभिन्न समस्याओं को उजागर करने के लिए परमेश्वर का कार्य करना और बोलना किस तरफ लक्षित है? क्या परमेश्वर द्वारा लोगों में सभी समस्याओं का प्रकाशन उनकी जन्मजात स्थितियों की तरफ निर्देशित है? (नहीं।) क्या यह मानवता में लोगों की प्राकृतिक कमियों की तरफ निर्देशित है? (नहीं।) तो फिर यह किस तरफ निर्देशित है? (मुख्य रूप से लोगों के भ्रष्ट स्वभावों की तरफ निर्देशित है।) यह मुख्य रूप से उन सिद्धांतों की तरफ निर्देशित है जिनके द्वारा लोग आचरण और कार्य करते हैं और परमेश्वर, सत्य, सकारात्मक चीजों और ऐसे दूसरे मुद्दों के प्रति उनके दृष्टिकोणों और रवैयों की तरफ निर्देशित है। भ्रष्ट स्वभाव क्या होते हैं? भ्रष्ट स्वभाव शैतान की प्रकृति से उत्पन्न होते हैं और शैतान की प्रकृति से ही प्रकट किए जाते हैं। ये सभी चीजें सत्य सिद्धांतों के खिलाफ जाती हैं, भ्रामक होती हैं और परमेश्वर का प्रतिरोध करने के क्रियाकलाप और अभिव्यक्तियाँ हैं। यही चीजें वे प्राथमिक चीजें हैं जो परमेश्वर का प्रतिरोध करती हैं और लोगों द्वारा सत्य के खिलाफ जाने, सत्य से विश्वासघात करने, परमेश्वर के इरादों के खिलाफ जाने और परमेश्वर की अपेक्षाओं के खिलाफ जाने में समर्थ होने के मूल कारण हैं। दूसरी तरफ, जन्मजात स्थितियाँ सिर्फ कुछ मूलभूत, सहज चीजें होती हैं जो जन्मजात होती हैं; लेकिन फिलहाल मानवजाति जीवित रहने के लिए भ्रष्ट स्वभावों पर भरोसा करती है। इसलिए, परमेश्वर का कार्य लोगों के भ्रष्ट स्वभावों को बदलने का लक्ष्य रखता है। ठीक इसलिए क्योंकि भ्रष्ट स्वभाव परमेश्वर का प्रतिरोध करते हैं और वे शैतान के हैं और यह कहा जा सकता है कि वे सभी नकारात्मक चीजों की समग्र अभिव्यक्तियाँ हैं—लोगों में प्रकट होने वाले विभिन्न भ्रष्ट स्वभाव या भ्रष्ट स्वभावों से जुड़ी विभिन्न अवस्थाएँ, विस्तृत प्रकाशन और अभिव्यक्तियाँ, ये सभी नकारात्मक चीजों से संबंधित हैं—इसलिए लोगों द्वारा परमेश्वर का प्रतिरोध करने का मूल कारण उनकी जन्मजात स्थितियाँ या उनकी मानवता में कुछ कमियाँ नहीं है, बल्कि वह जीवन है जो जीवित रहने के लिए भ्रष्ट स्वभावों को अपना आधार बनाता है। यह जीवन निश्चित रूप से शैतान से उत्पन्न होता है। इस प्रकार अंत में जिस चीज को रूपांतरित करने की जरूरत है वह लोगों के भ्रष्ट स्वभाव हैं और जिस चीज को छोड़ देने की जरूरत है वह भी लोगों के भ्रष्ट स्वभाव ही हैं। यकीनन यह भी कहा जा सकता है कि जब लोगों के भ्रष्ट स्वभाव बदल जाते हैं सिर्फ तभी वे परमेश्वर का प्रतिरोध करना बंद कर सकते हैं। दूसरे शब्दों में, जब लोग अपने भ्रष्ट स्वभाव छोड़ देते हैं सिर्फ तभी इसका मतलब होता है कि उन्हें बचा लिया गया है, और जब लोगों को बचा लिया जाता है सिर्फ तभी वे परमेश्वर का प्रतिरोध करना बंद कर सकते हैं और पूरी तरह से परमेश्वर के प्रति समर्पण कर सकते हैं। इसलिए, लोगों को बचाने के परमेश्वर के कार्य का सच्चा अर्थ उन्हें अपने भ्रष्ट स्वभाव छोड़ देने में समर्थ बनाना है। परमेश्वर द्वारा लोगों को यह बताने कि सत्य का अनुसरण करने का मतलब है परमेश्वर के वचनों के अनुसार कार्य करना और सत्य को अपनी कसौटी मानकर लोगों और चीजों को देखना और आचरण और कार्य करना, का सच्चा अर्थ और अभिप्रेत नतीजा लोगों को अपने भ्रष्ट स्वभाव छोड़ देने और परमेश्वर के वचनों को अपना जीवन मानकर लोगों और वस्तुओं को देखने और आचरण और कार्य करने में समर्थ बनाना है। तुम समझ रहे हो? (हाँ।)

इससे पहले हमने जन्मजात स्थितियों, मानवता और भ्रष्ट स्वभावों से जुड़े कुछ विशिष्ट प्रकाशनों और अभिव्यक्तियों पर संगति की थी। कुछ अभिव्यक्तियाँ जन्मजात स्थितियों से, तो कुछ मानवता में कमियों से संबंधित होती हैं, कुछ नीच चरित्र की अभिव्यक्तियाँ होती हैं और कुछ भ्रष्ट स्वभावों की विशिष्ट अभिव्यक्तियाँ होती हैं। व्यक्ति की मानवता में कमियाँ और उसकी मानवता का नीच सार ही वे चीजें हैं जिन्हें लेकर लोग बहुत आसानी से भ्रमित हो जाते हैं। मानवता में कमियाँ ज्यादातर जन्मजात स्थितियों के तहत आती हैं। उदाहरण के लिए, कुछ लोग बोलते समय हकलाते हैं और कुछ लोगों का स्वभाव तेज या धीमा होता है। जब तक मानवता में ये कमियाँ नीच चरित्र की श्रेणी में नहीं आती हैं तब तक ये मूल रूप से जन्मजात स्थितियों के दायरे में आती हैं। हालाँकि, नीच चरित्र जन्मजात स्थितियों से संबंधित नहीं है; यह भ्रष्ट स्वभाव की अभिव्यक्ति है और इसे जन्मजात स्थितियों के तहत नहीं बल्कि भ्रष्ट स्वभाव के तहत आना चाहिए। वह इसलिए क्योंकि परमेश्वर ने व्यक्ति के चरित्र में दो मूलभूत चीजें दी हैं : जमीर और विवेक। अगर किसी का चरित्र नीच है तो उसमें उसके जमीर और विवेक की समस्याएँ शामिल हैं। यह निश्चित रूप से उसकी जन्मजात स्थितियों से संबंधित नहीं है। यह निश्चित रूप से भ्रष्ट स्वभावों के तहत आता है; यह किसी भ्रष्ट स्वभाव की विशिष्ट अभिव्यक्ति है। यह दिखाने के लिए तथ्य काफी हैं कि शैतान द्वारा भ्रष्ट किए जाने के बाद व्यक्ति अपने जमीर और विवेक खो देता है। शैतान उसका दिल पूरी तरह से गुमराह कर देता है और वह शैतान से आने वाले ऐसे बहुत-से विचारों और दृष्टिकोणों को और साथ ही बुरी प्रवृत्तियों से आने वाली कुछ कहावतों और मतों को भी स्वीकार लेता है। जब चीजें इस हद तक पहुँच जाती हैं तब उसके जमीर और विवेक पूरी तरह से भ्रष्ट हो जाते हैं और सड़ जाते हैं—यह कहा जा सकता है कि इस समय उसके जमीर और विवेक पूरी तरह से खो गए हैं। प्रदर्शित यह होता है कि उसका चरित्र बहुत ही खराब और बुरा है। यानी उसने सकारात्मक चीजें स्वीकारने से पहले ही अपने दिल में शैतान से प्राप्त कई भ्रामक बातें स्वीकार ली हैं। इन चीजों ने उसकी मानवता को बुरी तरह से भ्रष्ट कर दिया है जिसके नतीजतन उसकी मानवता बहुत ही खराब हो चुकी है। उदाहरण के लिए, जब वह दुनिया से “हर व्यक्ति अपनी सोचे बाकियों को शैतान ले जाए” वाला शैतानी विचार और दृष्टिकोण स्वीकार लेता है तब क्या उसका जमीर सुधरेगा, जस का तस रहेगा या बिगड़ जाएगा? (वह बिगड़ जाएगा।) और इस बिगड़ने की विशिष्ट अभिव्यक्तियाँ क्या हैं? (वह जो भी करता है उसमें सिर्फ अपने ही स्वार्थों का ध्यान रखता है।) वह अपने खुद के मकसद और स्वार्थों के लिए किसी भी हद तक जा सकता है। वह दूसरों को धोखा दे सकता है, उन्हें नुकसान पहुँचा सकता है और ऐसा कुछ भी कर सकता है जो नैतिकता और जमीर के खिलाफ जाता हो। वह ऐसा जितना ज्यादा करता है, उसके क्रियाकलाप उतने ही बेदर्द होते जाते हैं, उसके दिल का अँधेरा उतना ही गहराता जाता है, उसमें जमीर की भावना उतनी ही कम होती जाती है और उसमें मानवता उतनी ही कम बाकी रह जाती है। अपने खुद के स्वार्थों के लिए वे किसी को भी ठगेंगे और धोखा देंगे, अपने परिचितों और अनजान लोगों दोनों को समान रूप से धोखा देंगे—वे सहकर्मियों, परिजनों और यहाँ तक कि अपने आस-पास के सबसे करीबी लोगों को भी धोखा देंगे और उन लोगों को नुकसान पहुँचाएँगे जो उन पर सबसे ज्यादा भरोसा करते हैं। शुरू-शुरू में जब वे ऐसी चीजें करते हैं तब वे कुछ अंदरूनी संघर्ष और अपने जमीर में एक हल्के-से एहसास का अनुभव करते हैं। बाद में वे सोचने लगते हैं कि कैसे कार्रवाई करनी है और सबसे पहले अपरिचित अजनबियों से शुरू करते हैं और आखिरकार अपने रिश्तेदारों पर भी कोई दया नहीं दिखाते हैं। देखो, उनकी मानवता धीरे-धीरे भ्रष्ट होती जा रही है, यह शैतान के विचारों और दृष्टिकोणों, जैसे कि “स्वार्थ सर्वोपरि होते हैं” और “हर आदमी अपने लिए सोचे और बाकियों को शैतान ले जाए,” से धीरे-धीरे नष्ट होती जा रही है। धीरे-धीरे नष्ट होने की यह प्रक्रिया ही वह प्रक्रिया है जिसमें उनका जमीर तब तक धीरे-धीरे जागरूकता खोता रहता है और काम करना बंद कर देता है जब तक कि अंत में वह पूरी तरह से खो जाने की हद तक नहीं पहुँच जाता। अंत में उनके क्रियाकलापों में कोई नैतिक सीमा या जमीर की भावना नहीं रहती है और वे किसी को भी धोखा दे सकते हैं। क्या कारण है कि वे किसी को भी धोखा दे सकते हैं? इसका मूल कारण क्या है? इसका कारण यह है कि उन्होंने शैतान के विचारों और दृष्टिकोणों को स्वीकार लिया है और वे शैतान के विचारों और दृष्टिकोणों के वर्चस्व के तहत कार्य करते हैं। आखिरकार उनकी मानवता के जमीर और विवेक अब और काम नहीं करते हैं; यानी मानवता में जो मूलभूत चीजें होनी चाहिए वे पूरी तरह से काम करना बंद कर देती हैं, वे शैतान के बुरे विचारों द्वारा पूरी तरह से नष्ट कर दी जाती हैं और नियंत्रित हो जाती हैं। नष्ट किए जाने और नियंत्रित होने की प्रक्रिया उनके द्वारा इन विचारों और दृष्टिकोणों को स्वीकारने की प्रक्रिया है और यकीनन यह उनके भ्रष्ट होने की भी प्रक्रिया है। जैसे-जैसे उनकी मानवता के जमीर और विवेक भ्रष्ट होते जाते हैं, वैसे-वैसे अंत में उनमें यह प्रदर्शित होता है कि उनकी मानवता बहुत ही खराब हो गई है और ज्यादा गंभीर मामलों में वे अपनी मानवता खो बैठते हैं। ये सामान्य भ्रष्ट मनुष्यों की मानवता की कुछ अभिव्यक्तियाँ हैं।

कुछ विशेष मामले भी होते हैं जिनमें कुछ लोग यहाँ तक कि मनुष्य के रूप में भी जन्म नहीं लेते हैं, इसलिए यह नहीं कहा जा सकता है कि उनमें जमीर और विवेक हैं। इसे अमूर्त रूप से कहा जाए तो वे मनुष्यों से पुनर्जन्म लिए हुए लोग नहीं होते हैं। वैसे तो नया जन्म, पुनर्जन्म और देहांतरण का विषय लोगों के लिए अमूर्त और अदृश्य है, फिर भी लोगों को इसे आसानी से समझने में समर्थ होना चाहिए; यह एक ऐसी चीज है जिसे लोग समझ और बूझ सकते हैं। ऐसे लोग मनुष्यों से पुनर्जन्म लिए हुए नहीं होते हैं, तो वे किससे पुनर्जन्म लिए होते हैं? कुछ लोगों का नया जन्म होता है और वे पशुओं से देहांतरित होते हैं और कुछ दानवों से पुनर्जन्म लिए हुए होते हैं; वे बिना मानवता के पैदा होते हैं। मानवता रहित लोग जमीर या विवेक के बिना पैदा होते हैं; यह पूरी तरह से भ्रष्टता के कारण नहीं होता है। वे जन्मजात जीते-जागते शैतान और जीते-जागते दानव होते हैं। वे दानवों से पुनर्जन्म लिए हुए होते हैं। उदाहरण के लिए, मसीह-विरोधी कुकर्मी होते हैं; वे कुकर्मियों से पुनर्जन्म लिए हुए लोग होते हैं। जीवन में आगे चलकर वे शैतान के और भी विचारों और दृष्टिकोणों को स्वीकारते हैं। उनके पास मूल रूप से जो है और वे बाद में जो हासिल करते हैं दोनों का संयोजन उन्हें उत्तरोत्तर बुरा बनाता चला जाता है। ऐसे लोग जन्म से ही सकारात्मक चीजों से प्रेम नहीं करने वाले होते हैं; वे जन्मजात सकारात्मक चीजों से विमुख होते हैं और सकारात्मक चीजों का घोर प्रतिरोध करते हैं और उनसे नफरत करते हैं। इसलिए, ऐसे लोगों में मानवता की यह अभिव्यक्ति होती है कि उनमें रत्ती भर भी जमीर या विवेक नहीं होता है। उनमें मानवता का कोई भी गुण या मजबूत पक्ष देखना पूरी तरह से असंभव है। यकीनन इस गुण का मतलब गायन में माहिर होना, अपने दृष्टिकोणों को व्यक्त करने में माहिर होना या किसी विशेष तकनीकी कौशल या पेशे में माहिर होना नहीं है। ये वे गुण नहीं हैं जिनका जिक्र किया गया है। बल्कि इसका मतलब मानवता के गुण हैं, जैसे कि दयालु और अच्छे स्वभाव वाला होना, दूसरों को समझना या सहानुभूति रखना। मानवता के जमीर और विवेक के दायरे में ये विशिष्ट अभिव्यक्तियाँ उनमें पूरी तरह से गैर-मौजूद होती हैं। तो ऐसे लोगों की मानवता के मुख्य लक्षण क्या हैं? विचलन और बुराई। ये दो मुख्य लक्षण हैं। वे सकारात्मक चीजों से प्रेम नहीं करते हैं; जब वे सकारात्मक चीजों के बारे में सुनते हैं तब वे यह तो मान सकते हैं कि वे सही हैं, लेकिन उन्हें कभी स्वीकार नहीं करते हैं। उनके दिलों में हर चीज और हर वह चीज जो वे प्रकट करते हैं, विचलन और बुराई से संबंधित होती है। यह उन लोगों के मुख्य लक्षणों में से एक है जिनका अंतर्निहित मानवता सार बुराई है। ऐसे लोग दानवों और शैतानों से पुनर्जन्म लिए हुए और उनसे देहांतरित होते हैं। यहाँ तक कि जीवन में आगे चलकर कृत्रिम विचार-रोपण, शिक्षा, प्रभाव या अनुकूलन के बिना भी वे पहले से ही बहुत बुरे होते हैं। वे अंतर्निहित रूप से इस किस्म के प्राणी होते हैं। उनके विचारों और दृष्टिकोणों में अंतर्निहित रूप से ऐसी बहुत-सी सारभूत चीजें होती हैं जो शैतान की हैं। उस पर वे जन्म के बाद शैतान की बुरी प्रवृत्तियों से और भी ज्यादा भ्रामक विचारों और दृष्टिकोणों को स्वीकारते हैं। इसलिए, यह कहा जा सकता है कि ऐसे लोगों के प्रकृति सार की आग में घी डाला जाता है, यह और भी ज्यादा बुरा और बदतर हो जाता है, यानी इसमें हर वह जहरीला गुण होता है जिसकी कल्पना की जा सकती है और यह और भी ज्यादा गंभीर हो जाता है। ये जानवरों से पुनर्जन्म लिए हुए और दानवों से पुनर्जन्म लिए हुए लोगों के दो विशेष मामले हैं। सामान्य स्थिति यह है कि चाहे कोई व्यक्ति मानवता में किसी भी कमी के साथ पैदा हुआ हो, जब तक वह नीच चरित्र की कुछ अभिव्यक्तियाँ प्रदर्शित करता है तब तक यह भ्रष्ट स्वभावों के दायरे में आता है। अगर वह सत्य स्वीकार सकता है, सत्य का अभ्यास कर सकता है और सत्य का अनुसरण करने के मार्ग पर चल सकता है तो आखिरकार वह अपने सभी भ्रष्ट स्वभावों को छोड़ सकता है। जब वह अपने भ्रष्ट स्वभावों को छोड़ देता है तब उसके चरित्र के नीच पहलू भी तदनुसार बदल जाते हैं। ऐसे लोगों को ही बचाया जा सकता है; वे सामान्य भ्रष्ट मनुष्य हैं। भले ही तुम बुरे चरित्र की कुछ अभिव्यक्तियाँ प्रदर्शित करो या तुममें सत्यनिष्ठा की कमी हो या तुम्हारी मानवता की कुछ अभिव्यक्तियाँ सत्य के अनुरूप न हों और वे दूसरों के लिए घिनौनी हों, तो भी जब तक तुम्हारे जमीर और विवेक मौजूद हैं और वे लोगों और चीजों को देखने, आचरण करने और कार्य करने के तुम्हारे तरीके के लिए मूलभूत स्थितियाँ बन सकते हैं—यानी तुम्हारे जमीर और विवेक लोगों और चीजों को देखने, आचरण और कार्य करने के तुम्हारे तरीके को प्रभावित करते हैं और तुम्हारे जमीर और विवेक अब भी तुममें कार्य कर सकते हैं—तब तक अंततः तुम्हारे भ्रष्ट स्वभावों को बदला जा सकता है। अगर किसी व्यक्ति के जमीर और विवेक उसके किसी भी कार्य को नियंत्रित या मार्गदर्शित नहीं कर सकते हैं तो फिर यह कहा जा सकता है कि ऐसा व्यक्ति सत्य स्वीकारने में असमर्थ है और उसका अभ्यास करने में तो वह और भी ज्यादा असमर्थ है। इसलिए ऐसे लोग अपने भ्रष्ट स्वभाव आसानी से नहीं छोड़ेंगे। ऐसा क्यों है? क्योंकि ऐसे लोगों के जमीर और विवेक किसी भी प्रकार से काम नहीं करते हैं। उनके पास सत्य स्वीकारने का अवसर अब और नहीं है और उनमें सत्य स्वीकारने की मूलभूत स्थितियाँ अब और नहीं हैं। इन लोगों के लिए अपने भ्रष्ट स्वभावों को छोड़ देना बहुत मुश्किल होता है। इसलिए, चाहे तुम्हारी मानवता में कोई भी समस्या हो, यह देखने के लिए खुद को जाँचो कि जब तुम किसी ऐसे तरीके से कार्य करने वाले हो जो मानवता या सत्य के खिलाफ जाता है तब क्या तुम अपने जमीर में कुछ महसूस करते हो या तुम्हारे दिल में कोई दर्द या ग्लानि महसूस होती है और क्या तुम्हारे दिल में यह मापने की कोई सीमा या मानक है कि यह कार्य करना चाहिए या नहीं, क्या इस मामले को करना नैतिकता या जमीर के खिलाफ जाता है और उससे भी ज्यादा गहराई से, क्या यह सत्य सिद्धांतों का उल्लंघन करता है। अगर तुममें जमीर की भावना है, तुम यह माप सकते हो कि यह मामला मानवता और सत्य के खिलाफ जाता है और तुम अपने जमीर और विवेक के प्रकार्य के तहत खुद को संयमित कर सकते हो और अपने क्रियाकलापों पर नियंत्रण रख सकते हो तो फिर तुम्हारे पास सत्य स्वीकारने और सत्य सिद्धांतों के अनुसार अभ्यास करने का अवसर या संभावना है। लेकिन अगर कुछ भी करते समय तुम अपने जमीर में कुछ भी महसूस नहीं करते हो, तुम यह माप नहीं सकते हो कि इस मामले का मानक क्या है या तुम्हें यह करना चाहिए या नहीं और तुम यह नहीं जानते कि इस चीज को करना मानवता, नैतिक न्याय या सत्य सिद्धांतों के अनुरूप है या नहीं—और इसके अलावा, इस चीज को करते समय यह जमीर, मानवता या सत्य सिद्धांतों के खिलाफ जाता है, लेकिन तुम्हारा जमीर तुम्हें इस गलत और नकारात्मक चीज को करने से रोकने के लिए काम नहीं कर पाता है—तो मूल रूप से तुम जैसे लोगों के पास सत्य स्वीकारने का कोई अवसर नहीं है। इसके बाद होता यह है कि तुम्हारे पास अपने भ्रष्ट स्वभावों को छोड़ देने का कोई अवसर नहीं होता है।

लोग भ्रष्ट स्वभावों को छोड़ सकते हैं या नहीं, यह इस बात पर निर्भर करता है कि वे सत्य स्वीकार सकते हैं या नहीं—यह बिल्कुल स्पष्ट है। और लोग सत्य स्वीकार सकते हैं या नहीं, यह इस बात पर निर्भर करता है कि उनमें जमीर की भावना है या नहीं। तो इसका भेद कैसे पहचाना जा सकता है कि किसी व्यक्ति में जमीर की भावना है या नहीं? इसके लिए यह देखना जरूरी है कि क्या कार्य करते समय उसमें वह सबसे मूलभूत जमीर है जो मानवता में होना चाहिए और क्या जब वह कुछ करता या कहता है, तब उसका जमीर काम करता है। उदाहरण के लिए, जब तुम किसी को बदनाम करने के लिए कुछ ऐसा कहना चाहते हो जो तुम्हारे जमीर और तथ्यों के खिलाफ जाता है या जब तुम झूठ बोलना चाहते हो, तब तुम्हारा जमीर तुम्हें फटकारता है : “मुझे ऐसा नहीं कहना चाहिए। ऐसा कहना झूठ बोलना और धोखा देना है जिसका मतलब है कि मैं ईमानदार व्यक्ति नहीं हूँ। परमेश्वर पड़ताल कर रहा है और मेरा अपना जमीर मुझे ऐसा नहीं करने देगा। ऐसा कहना उचित नहीं है।” ऐसे विचार आने का मतलब है कि तुम्हारा जमीर काम कर रहा है। जब तुम्हारा जमीर काम कर रहा होता है तब यह हो सकता है कि तुम जो शब्द कहते हो उनमें अब भी कुछ मिलावट हो या मानवीय इरादे के तत्व हों और वे 100 फीसदी सटीक न हों। हालाँकि, तुम्हारे जमीर के प्रभाव के तहत तुम जो शब्द बोलते हो वे पहले से ही अपेक्षाकृत उचित होते हैं। अगर तुम सत्य का और अभ्यास कर सकते हो और सिद्धांतों के आधार पर बोल सकते हो तो तुम जो शब्द कहोगे वे पूरी तरह से उचित होंगे और तुम ईमानदार व्यक्ति बन जाओगे। लेकिन अगर कोई व्यक्ति जमीर के प्रकार्य के अधीन नहीं है तो जरूरी नहीं कि वह ईमानदार व्यक्ति बनने या ईमानदार शब्द बोलने में समर्थ हो। उदाहरण के लिए, जब ऊपरवाला उससे किसी के बारे में पूछता है तब हो सकता है कि वह सोचे, “वह व्यक्ति सचमुच बुरा नहीं है। उसकी काबिलियत अच्छी है और उसकी मानवता भी काफी अच्छी है। क्या ऊपरवाला उसे पदोन्नत करने के लिए उसके बारे में पूछ रहा है? अगर उसे पदोन्नत किया जाता है तो इसका मतलब है कि मुझे पदोन्नत नहीं किया जाएगा। मैं सच नहीं बता सकता; मैं बस यही कहूँगा कि वह औसत है”—वह इस बारे में सोचने लगता है कि किस तरीके से बात की जाए कि उसे फायदा हो। जब वह इस तरीके से सोचता है तब क्या उसका जमीर काम कर रहा होता है? उसमें जमीर है ही नहीं और वह जमीर के प्रकार्य के अधीन नहीं है। जमीर रहित लोगों में मानवता नहीं होती है। वे जो भी कहना चाहते हैं, कह देते हैं और वे जब भी झूठ बोलना चाहते हैं, बोल देते हैं। झूठ बोलने से उन्हें बुरा क्यों नहीं लगता है? क्योंकि वे जमीर के प्रकार्य के अधीन नहीं होते हैं। इस प्रकार उनके दिल में जमीर और विवेक द्वारा कोई संयम नहीं होता है और न ही संयमित करने की कोई शक्ति होती है। आखिरकार वे अपनी इच्छानुसार झूठ बोल सकते हैं और झूठ बोलने की अपनी व्यक्तिगत इच्छा पूरी कर सकते हैं। अंत में ऐसे लोगों द्वारा अभिव्यक्त सार क्या होता है? यह जमीर की संयमित करने की शक्ति के बिना चीजें करना है जिसका मतलब है कि वे जमीर के प्रकार्य के अधीन नहीं होते हैं। जो लोग जमीर के प्रकार्य के अधीन नहीं होते हैं, वे अपने दिलों में दोषी या असहज महसूस किए बिना गलतियाँ और बुरे कर्म करते हैं। इसलिए, वे अपने स्वार्थ का उपयोग कसौटी के रूप में करके सभी चीजें करते हैं। ऐसे लोगों में संयमित करने की कोई शक्ति नहीं होती है और वे जमीर के प्रकार्य के अधीन नहीं होते हैं, तो क्या वे सत्य का अभ्यास कर सकते हैं? (नहीं।) वे सत्य का अभ्यास नहीं कर सकते हैं। तुममें किस तरह की मानवता है, यह मापने के लिए तुम्हें मुख्य रूप से यह देखना होगा कि क्या तुम्हारे शब्द और क्रियाकलाप जमीर और विवेक से शासित होते हैं और क्या तुम सत्य का अभ्यास कर सकते हो, भ्रष्ट स्वभावों को छोड़ सकते हो और उद्धार प्राप्त कर सकते हो। अगर तुम्हारे जमीर और विवेक अभी भी सामान्य रूप से कार्य कर सकते हैं तो फिर तुम जमीर और विवेक वाले व्यक्ति हो। अगर तुम्हारे शब्द और क्रियाकलाप जमीर और विवेक द्वारा संयमित नहीं हैं और यहाँ तक कि तुम बिना किसी संयम के पूरी तरह से अपनी मनमर्जी से और निर्लज्जता से कार्य भी कर सकते हो तो तुम न सिर्फ जमीर और विवेक रहित हो, बल्कि तुममें मानवता की भी कमी है। अगर किसी व्यक्ति की मानवता में प्रदर्शित हर चीज मूल रूप से नीच चरित्र के दायरे में आती है तो फिर उस व्यक्ति में मूल रूप से कोई मानवता है ही नहीं। मानवता नहीं होने की निशानी जमीर और विवेक की गैर-मौजूदगी और जमीर के प्रकार्य के बिना चीजें करना है। उदाहरण के लिए, अगर तुम किसी व्यक्ति को बताते हो कि उसे जमीर और मानवता से आचरण करना चाहिए तो वह सोचता है : “जमीर का क्या महत्व है? क्या जमीर होने से पैसा मिल सकता है? क्या जमीर होने से मेरा पेट भर सकता है?” लेकिन जमीर वाले लोगों के लिए यह बात भिन्न है। अगर वे कभी-कभार लालच में आकर ऐसा कुछ बुरा कर बैठते हैं जिससे दूसरों को नुकसान पहुँचता है तो बाद में वे आत्म-निंदा और पछतावा महसूस करेंगे, वे सोचेंगे, “मैंने लोगों के साथ ऐसा करके वाकई उनके साथ अन्याय किया है। क्या यह बुराई करना नहीं है? मैं उस समय इतना भ्रमित कैसे हो सका? मैं खुद पर संयम क्यों नहीं रख सका? मुझे अपनी गलती सुधारने का कोई तरीका ढूँढ़ने की जरूरत है।” देखो, उन्होंने उस समय किसी को धोखा दिया था और भले ही उन्हें कुछ फायदा हुआ हो, लेकिन जब वे इस फायदे के बारे में सोचते हैं तब वे अपने दिल में असहज महसूस करते हैं और खुद से नफरत करते हैं, वे सोचते हैं, “मैं ऐसा कैसे कर सका? मैं भविष्य में दोबारा ऐसा बिल्कुल नहीं कर सकता। मैं ऐसा दोबारा करने के बजाय गरीबी में जीना या भूखा रहना पसंद करूँगा। व्यक्ति को ऐसा नहीं करना चाहिए—ऐसा करने से उसे जीवन भर पछताना पड़ेगा!” ऐसी कोई चीज एक बार करना भी उन्हें मरी हुई मक्खी निगलने जितना घिनौना लगता है। इसलिए वे दोबारा कभी ऐसा नहीं करते हैं। वे अपने दिलों में पछतावा और परेशान महसूस करते हैं। दूसरी तरफ, मानवता रहित लोग अपना दिमाग खपाते हैं और अपना पूरा ध्यान दूसरों को धोखा देने पर केंद्रित करते हैं, बिल्कुल भी पीछे हटे बिना उन्हें पूरी तरह से धोखा देते हैं; उनका जमीर उन्हें दोष नहीं देता है और वे कोई दया नहीं दिखाते हैं। वे दूसरों को बहुत नुकसान पहुँचाते हैं और यह सोचकर खुश भी होते हैं, “वे इसी लायक हैं! किसने कहा था उन्हें मेरे हत्थे चढ़ने के लिए? अगर मैं उन्हें धोखा नहीं दूँगा तो और किसे धोखा दूँगा? यह बस उनकी बदकिस्मती थी कि वे मुझसे टकरा गए!” क्या ऐसे लोगों में जमीर की कोई भावना होती है? (नहीं।) चाहे वे दूसरों को कितना भी धोखा दें या उन्हें किसी भी हद तक नुकसान पहुँचाएँ, वे कभी माफी का एक शब्द नहीं बोलते हैं और उन्हें किसी भी तरह का कोई अपराधबोध या पछतावा नहीं होता है। इसके बजाय वे अपने दिलों में गर्वित और भाग्यशाली महसूस करते हैं। हर बार जब वे धोखे से मिली चीजों का आनंद लेते हैं तब वे परेशान नहीं होते हैं, बल्कि मानते हैं कि यह पूरी तरह से जायज है। वे सोचते हैं कि वे सक्षम, कुशल और चतुर हैं, कि उन्होंने उस समय जो सोचा और किया वह सही था और उन्हें अपनी धोखाधड़ी से और भी ज्यादा मिलना चाहिए था। मुझे बताओ, क्या ऐसे लोगों में मानवता होती है? (नहीं।) बुरा कर्म करने के बाद भी वे इस तरीके से सोच सकते हैं और ऐसा व्यवहार प्रदर्शित कर सकते हैं। क्या तुम्हें लगता है कि इस तरह के व्यक्ति को बचाया जा सकता है? क्या ऐसे हालातों का सामना करने पर वे फिर से धोखा देंगे? (वे देंगे।) वे धोखा देने में और भी ज्यादा निपुण हो जाएँगे, खुद से और भी ज्यादा खुश हो जाएँगे और जितना ज्यादा धोखा देंगे, स्वयं को उतना ही अधिकाधिक चालाक महसूस करेंगे। हर धोखे के साथ उनका दिल और भी अंधकारमय होता जाएगा, उनके क्रियाकलाप और भी निर्मम होते जाएँगे और उनके तरीके और भी क्रूर होते जाएँगे। ऐसे लोग उद्धार से परे होते हैं। यह कहा जा सकता है कि वे शैतान द्वारा पूरी तरह से बंदी बनाए जा चुके हैं। वे पूरी तरह से कुकर्मी, दानव और बदमाश हैं। अगर तुम ऐसे लोगों से जमीर और मानवता की बात करोगे तो वे तुम्हारा उपहास करेंगे और कहेंगे, “तुम महा बेवकूफ हो, जमीर और मानवता से कार्य करते हो—इसके लिए तुम्हें कौन पैसे देने वाला है? क्या तुम आखिर में बस गरीब नहीं रह जाओगे? देखो मैं कितना अच्छा कर रहा हूँ और जरा अपने आप को देखो—कितने दयनीय हो!” वे तुम्हारा उपहास करेंगे और तुम्हारा तिरस्कार करेंगे। ऐसी मानवता पूरी तरह से जमीर रहित होती है—ऐसे लोगों का जमीर पूरी तरह से खो चुका होता है; वे पूरी तरह से दानवों द्वारा कब्जे में लिए जा चुके होते हैं और वे पूरी तरह से जीते-जागते दानव बन चुके होते हैं। इसलिए, ऐसे लोगों से सत्य के बारे में बात मत करो—वे इसे स्वीकार नहीं कर सकते। उनमें तो सामान्य मानवता तक नहीं होती है, फिर वे सत्य कैसे स्वीकार सकते हैं? जो लोग सत्य स्वीकार सकते हैं उनके पास लोगों और मामलों को देखने, आचरण और कार्य करने की बात आने पर एक सीमा होती है, विशेष रूप से जब उसमें उनके अपने स्वार्थ शामिल होते हैं। यह सीमा क्या है? यह अपने जमीर द्वारा संयमित और नियंत्रित होना है। अगर वे अपने जमीर द्वारा संयमित और नियंत्रित किए जा सकते हैं तो यह कहा जा सकता है कि ऐसे लोगों में अब भी कुछ हद तक मानवता है और उनके स्व-आचरण की एक सीमा है। इसका मतलब है कि वे एक निश्चित स्तर के औचित्य से कार्य करते हैं। दूसरों के साथ संगति करते समय या कोई भी चीज करते समय अगर वे सत्य सिद्धांतों को नहीं समझते हैं या सत्य के अनुसार कार्य करने का तरीका नहीं जानते हैं तो वे कम-से-कम जमीर की सीमाओं का पालन तो कर ही सकते हैं। दूसरे शब्दों में, उनके जमीर में अब भी जागरूकता होती है और वह काम कर सकता है। अगर उनका जमीर काम कर सकता है तो फिर उनके पास सत्य स्वीकारने का अवसर है। उनका जमीर सकारात्मक दिशा में विकसित होगा और अंत में उनके चरित्र के जो हिस्से अच्छे नहीं हैं उनमें कुछ हद तक बदलाव आएगा। जैसे-जैसे धीरे-धीरे उनका चरित्र रूपांतरित होता जाएगा, वैसे-वैसे उनके विभिन्न भ्रष्ट स्वभाव भी चरणबद्ध तरीके से त्याग दिए जाएँगे। क्या अब यह स्पष्ट है? (हाँ।)

लोगों को यह स्पष्ट रूप से देखना चाहिए कि परमेश्वर किसे बचाता है और वह लोगों के किन हिस्सों को बचाता और रूपांतरित करता है। एक बात तो यह है कि उन्हें खुद की स्पष्ट समझ होनी चाहिए और दूसरी बात यह है कि उनमें अपने आस-पास के लोगों का भेद पहचानने की क्षमता भी होनी चाहिए। नीच चरित्र की अभिव्यक्तियों के संबंध में, इनमें से कुछ अभिव्यक्तियों के साथ भ्रष्ट स्वभावों के प्रकाशन जुड़े हुए हैं। ये मुख्य रूप से उन अभिव्यक्तियों को संदर्भित करते हैं जो सत्य का उल्लंघन करती हैं, परमेश्वर के प्रति विद्रोही हैं और परमेश्वर के प्रति प्रतिरोधी हैं। लोगों की नजर में ऐसे क्रियाकलाप कानून का उल्लंघन नहीं करते हैं और कानून द्वारा उन्हें सजा नहीं सुनाई जाएगी, लेकिन परमेश्वर द्वारा उनकी निंदा की जाती है। ये भ्रष्ट स्वभाव के तहत आते हैं। नीच चरित्र की दूसरी अभिव्यक्तियों से न सिर्फ भ्रष्ट स्वभाव जुड़े होते हैं, बल्कि वे क्रूर मानवता सार की समस्या से भी संबंधित होती हैं। ऐसे लोग किसी भी तरह का बुरा कर्म करने में सक्षम होते हैं और वे पूरी तरह से कुकर्मी होते हैं। अगर किसी व्यक्ति के चरित्र के सिर्फ एक ही पहलू में समस्याएँ हैं, लेकिन फिर भी वह जमीर और विवेक से बोलता और कार्य करता है और वह सिर्फ विशेष हालातों में ही कोई बुरा कर्म करता है तो वह कुकर्मी नहीं है। कुकर्मियों में किसी भी तरह का कोई जमीर या विवेक नहीं होता है। क्या जमीर और विवेक के बिना लोग अच्छी चीजें कर सकते हैं? बिल्कुल नहीं। क्या वे सत्य का अभ्यास कर सकते हैं? इसकी तो और भी कम संभावना है। अगर किसी व्यक्ति का जमीर काम कर रहा है और उसमें संयमित करने की शक्ति है तो फिर उसका चरित्र और व्यवहार कुछ हद तक सुधर सकता है। अगर किसी व्यक्ति में कोई जमीर नहीं है और चाहे वह कुछ भी करे, उसमें जमीर के प्रकार्य की कमी रहती है तो फिर उसके चरित्र और व्यवहार में सुधार नहीं होगा। इसलिए, किसी व्यक्ति का भेद पहचानना पूरी तरह से उसके चरित्र या सत्यनिष्ठा पर आधारित नहीं हो सकता है; मुख्य चीज यह देखना है कि क्या उसके पास जमीर और विवेक हैं और क्या उसके जमीर और विवेक काम कर रहे हैं। अगर उसमें जमीर और विवेक हैं और जब वह कार्य करता है तब उसके जमीर और विवेक काम कर सकते हैं तो फिर उसमें अब भी मूलभूत मानवता है। अगर उसके क्रियाकलापों में जमीर और विवेक के प्रकार्य की कमी है तो उसमें मूलभूत मानवता नहीं है—वह मानवता रहित है। जिन लोगों में जमीर का मूलभूत प्रकार्य और मूलभूत मानवता होती है उनके पास उद्धार का अवसर होता है, जबकि जिन लोगों में मूलभूत मानवता की कमी होती है उनके पास उद्धार का कोई अवसर नहीं होता है। कोई व्यक्ति उद्धार प्राप्त कर सकता है या नहीं, इसमें मुख्य कारक क्या है? (मुख्य कारक यह है कि क्या उसमें जमीर और विवेक हैं।) सही कहा। तो क्या तुम लोग यह भेद पहचान सकते हो कि किसी व्यक्ति में जमीर और विवेक हैं या नहीं? (हम थोड़ा-सा भेद पहचान सकते हैं। सबसे महत्वपूर्ण चीज यह देखना है कि क्या जब कोई व्यक्ति कार्य करता है तब वह आंतरिक रूप से जमीर और विवेक द्वारा संयमित होता है और क्या उसकी नैतिक सीमाएँ होती हैं।) धर्म-सिद्धांत और सिद्धांत के लिहाज से इसे इसी तरीके से समझाया गया है—क्या तुम्हारे पास कोई ठोस उदाहरण हैं? (उदाहरण के लिए, कुछ लोग अपना कर्तव्य करते समय सिद्धांतों का उल्लंघन करते हैं और बेतहाशा बुरे कर्म करते हैं और भाई-बहन उनकी समस्याओं की तरफ ध्यान दिलाते हैं या उनकी काट-छाँट करते हैं। ऐसे मामलों में अगर उन लोगों में जमीर और विवेक हैं तो वे सक्रियता से चिंतन करेंगे और खुद को जानने का प्रयास करेंगे। हालाँकि, अगर उनमें जमीर और विवेक की कमी है तो उनमें नाराजगी उत्पन्न हो सकती है या यहाँ तक कि वे हमला और पलटवार भी कर सकते हैं।) यह अच्छा उदाहरण है। जब दूसरे लोग जमीर और विवेक वाले लोगों द्वारा कुछ गलत चीज करने के कारण उनकी आलोचना करते हैं तब वे शर्मिंदा और दोषी महसूस करते हैं। उनके दिलों में पछतावा होता है और पछतावे के साथ उनमें प्रायश्चित की अभिव्यक्तियाँ होती हैं और वे बेहतर करने को तैयार रहते हैं। जहाँ तक जमीर और विवेक रहित लोगों की बात है, तो चाहे वे कितने भी बड़े बुरे कर्म या गलतियाँ क्यों न करें, चाहे वे कलीसियाई कार्य को कितना भी नुकसान क्यों न पहुँचाएँ या भाई-बहनों के लिए कितनी भी मुसीबत और विघ्न-बाधाएँ क्यों न उत्पन्न करें, उनकी आलोचना होने पर उनके पास खुद को सही ठहराने और अपना बचाव करने के लिए सैकड़ों कारण होते हैं, वे अपने अपराधों को जरा-सा भी स्वीकारने से इनकार कर देते हैं। यह स्पष्ट है कि वे कार्य को नुकसान पहुँचाते हैं, लेकिन फिर भी उनके दिलों में कोई अपराधबोध नहीं होता है। मुझे बताओ, क्या उन्हें पछतावा होगा? (नहीं होगा।) उन्हें पछतावा नहीं होगा। क्या बिना पछतावे वाले लोग प्रायश्चित कर सकते हैं? (नहीं।) क्या जो लोग प्रायश्चित नहीं कर सकते हैं, वे सत्य स्वीकारने वाले लोग होते हैं? (नहीं।) क्या वे यही चीजें करना जारी रखेंगे? (हाँ।) कब तक? (चूँकि उनमें जमीर की भावना की कमी है, इसलिए वे इसे करते रहेंगे।) सही कहा। वे इसे करते रहेंगे। चाहे दूसरे लोग कुछ भी कहें, वे नहीं सुनेंगे : “मैं बस इसी तरीके से चीजें करता हूँ—किसी को पसंद हो या न हो! कलीसियाई कार्य को नुकसान होने से मेरा क्या लेना-देना है? सिर्फ यही चीज मायने रखती है कि मेरा खुद का कोई नुकसान न हो।” उनका यही दृष्टिकोण है। ठीक है, इस विषय पर हमारी संगति के लिए बस इतना ही। हमने जो संगति की है, उस पर चिंतन करना, उसे अपने आप से और अपने आस-पास की चीजों और लोगों से मिलाना, धीरे-धीरे उसे समझना और इन शब्दों का उपयोग दूसरों को, चीजों को और खुद को देखने के लिए करना। थोड़ा-थोड़ा करके तुम इन चीजों की समझ प्राप्त कर लोगे।

6. जन्मजात स्थितियों, मानवता और भ्रष्ट स्वभावों की विभिन्न अभिव्यक्तियाँ

घटियापन

इससे पहले हमने ऐसी कई विशिष्ट अभिव्यक्तियों के बारे में संगति की थी जिनमें मानवता, जन्मजात स्थितियाँ और भ्रष्ट स्वभाव शामिल हैं। आज हम कुछ ऐसी विशिष्ट अभिव्यक्तियों के बारे में संगति करना जारी रखेंगे जिनमें ये तीन पहलू शामिल हैं। हम पहली अभिव्यक्ति से शुरू करेंगे : घटियापन। इस शब्द का क्या मतलब है? (इसका मतलब है कि कोई व्यक्ति संतुलित नहीं है, ईमानदार और उचित नहीं है और वह गुपचुप और चोरी-छिपे रहता है।) (इसका मतलब है कि किसी व्यक्ति का व्यवहार और चाल-ढाल अपेक्षाकृत दुष्ट लगते हैं।) अपेक्षाकृत दुष्ट—यह जरा-सा अमूर्त लगता है। ज्यादातर लोग यह कल्पना नहीं कर सकते हैं कि यह दुष्टता आखिर किस रूप में अभिव्यक्त होती है। क्या और भी हैं? (घटियापन का मतलब है कि व्यक्ति का व्यवहार और चाल-ढाल अपेक्षाकृत निम्न दर्जे के हैं।) तुमने कितने पहलुओं का जिक्र किया है? गुपचुप और चोरी-छिपे रहने वाला, दुष्ट, निम्न दर्जे का, घिनौना, शर्मनाक होना—क्या यही अभिव्यक्तियाँ नहीं हैं? (हाँ।) तो क्या घटियापन की अवधारणा को घिनौना और निम्न दर्जे के होने से प्रतिस्थापित किया जा सकता है? (हाँ।) घटियापन की इन अभिव्यक्तियों को किस पहलू के तहत श्रेणीबद्ध किया जाता है? (नीच चरित्र।) क्या यह मानवता की एक कमी है? (नहीं।) यह अभिव्यक्ति मानवता की कमी से कहीं ज्यादा गंभीर प्रकृति की है, इसलिए इसे मानवता की कमी के रूप में श्रेणीबद्ध नहीं किया जा सकता है। घटियापन नीच चरित्र की अभिव्यक्ति है। अगर कोई घटिया ढंग से कार्य करता है, वैसे तो यह नहीं कहा जा सकता है कि वह व्यक्ति कुकर्मी है, लेकिन घटियापन की अभिव्यक्तियों से इसे देखा जाए तो वह हमेशा लोगों को विमुख और घिनौना अनुभव करवाता है। ऐसे लोग जो घटियापन प्रदर्शित करते हैं, निश्चित रूप से पाजी और चोरी-छिपे ढंग से चीजें करते हैं, बिल्कुल भी पारदर्शी और ईमानदार नहीं होते हैं, अपेक्षाकृत नीच तरीके से व्यवहार करते हैं और हमेशा घिनौनी चीजें करते हैं। यानी वे चीजें करने में घिनौने, बेशर्म और शर्मनाक तरीकों का उपयोग करते हैं, ऐसे तरीके जो ईमानदार या खुले नहीं होते हैं। ज्यादातर लोग जब यह देखते हैं तब घिनौनापन और नफरत महसूस करते हैं। इससे पता चलता है कि वे घिनौने और अधम हैं। उनका सबसे प्रधान लक्षण विशेष रूप से अधम, नीच और घिनौना होना है। वे चाहे जो कुछ भी करें या कहें, उसमें वे ईमानदार और खुले नहीं हो सकते हैं; वे हमेशा कुछ चालें चलते रहते हैं और कुछ शर्मनाक चीजें करते रहते हैं। उदाहरण के लिए, परमेश्वर में विश्वास रखने को सार्वभौमिक रूप से एक बहुत उचित मामला माना जाता है, कुछ ऐसा जिसे लोग समझ सकते हैं और स्वीकार सकते हैं। लेकिन जब ये लोग परमेश्वर में विश्वास रखते हैं तब वे इस तरह से कार्य करते हैं जैसे उन्होंने गलत मार्ग अपना लिया हो, मानो यह कोई शर्मनाक बात हो। ये उस प्रकार के लोग हैं जो घिनौने और घटिया होते हैं। आमतौर पर घटिया लोग दूसरों के बीच क्या भूमिका निभाते हैं? (वे नकारात्मक चरित्र वाले, तिरस्कार किए जाने लायक लोग होते हैं।) वे नकारात्मक भूमिका निभाते हैं। ऐसे लोगों में क्या लक्षण होते हैं? ऐसा हो सकता है कि उनके रूप-रंग से तुम यह न बता सको कि वे बहुत बुरे हैं या तुम यह न देख सको कि वे जो करते हैं उसमें उनका कोई बुरा इरादा होता है। हालाँकि, कुछ समय तक उनसे मेल-जोल रखने के बाद तुम्हें लगता है कि वे हमेशा ऐसे तरीके से बोलते और कार्य करते हैं जो ईमानदार और खुला नहीं होता है। वे जो कहते हैं वह सुनने में अच्छा लगता है लेकिन पर्दे के पीछे वे जो करते हैं वह कुछ और ही चीज होती है। तुम्हें हमेशा लगता है कि उनके इरादे सही नहीं हैं या वे उन चीजों के बारे में बात नहीं करते हैं जिन्हें करने का वे इरादा रखते हैं जिससे तुम हैरान रह जाते हो। अंत में तुम्हें लगने लगता है कि ऐसे लोग बेहद गैर-भरोसेमंद हैं और वे सिर्फ घिनौनी, कपटी चीजें करते हैं और हमेशा तुम्हारे मामले बिगाड़ते हैं। ये घटिया लोग हैं। तुम इन लोगों को खुलेआम अपने अलग-अलग विचार व्यक्त करते या खुलेआम अपनी आपत्तियाँ प्रकट करते नहीं देखोगे। हो सकता है कि दूसरों के सामने वे कुछ ऐसा तक कह दें जो सुनने में अच्छा लगे, जैसे, “हम ऐसा नहीं कर सकते; हमें जमीर से कार्य करना चाहिए।” हालाँकि, पर्दे के पीछे वे चीजों में हेरफेर करते हैं, कुछ भेद नहीं पहचानने वाले, बेवकूफ और अज्ञानी लोगों को अपने इरादों के अनुसार कार्य करने के लिए उकसाते हैं। अंत में वे जो मामला पूरा करना चाहते थे वह पूरा हो जाता है, वे इस उपलब्धि का आनंद लेते हैं और फिर भी किसी को समझ नहीं आता कि यह उनकी कारस्तानी थी। तुम देखो कि वे दूसरों की मौजूदगी में कुछ कहते या करते नहीं हैं, फिर भी अंत में घटनाक्रम उसी दिशा में आगे बढ़ता है जिसमें उन्होंने हेरफेर की। इस परिप्रेक्ष्य से ऐसे लोग कुछ हद तक धूर्त भी होते हैं। क्या तुम लोगों के आस-पास घटिया लोग हैं? क्या आमतौर पर दूसरों के लिए घटिया लोगों का भेद पहचानना या उनकी असलियत देखना आसान होता है? (नहीं।) ये लोग खुद को बहुत गहराई से छिपा लेते हैं। उनके साथ जो मुद्दा है वह चरित्र की समस्या है; उनमें खराब मानवता सार होता है। क्या तुम लोगों के सामने घटिया लोग आए हैं? क्या तुम ऐसे लोगों की मुख्य अभिव्यक्तियों के बारे में स्पष्ट हो? (ज्यादा नहीं।) अब से तुम्हें ध्यान देने और यह देखने की जरूरत है कि तुम्हारे आस-पास किस तरह के लोग अक्सर घटियापन की विभिन्न अभिव्यक्तियाँ प्रकट करते हैं। क्या इस लिहाज से ये अभिव्यक्तियाँ अपेक्षाकृत अमूर्त और छिपी हुई होती हैं? (हाँ।) भले ही तुम्हारे आस-पास ऐसे लोग हों, फिर भी तुम्हारे लिए उन्हें देखना आसान नहीं होगा क्योंकि उनका भेद पहचानना मुश्किल है। जब किसी दिन तुम लोग इसी तरह के किसी व्यक्ति को पहचान लोगे तब तुम उसे देख सकते हो और उसकी अभिव्यक्तियों को शुरू से अंत तक दर्ज कर सकते हो कि ताकि यह पता लगा सको कि सच में उसके लक्षण और सार क्या हैं, और फिर उसका सारांश प्रस्तुत कर सकते हो। घटियापन की अभिव्यक्ति के विषय पर हम अभी के लिए यहीं रुक जाएँगे।

अश्लीलता

अगली अभिव्यक्ति अश्लीलता है। सबसे पहले जरा एक नजर डालो—अश्लीलता किस पहलू के तहत आती है? (नीच चरित्र।) यह नीच चरित्र के तहत आती है। तो फिर आमतौर पर अश्लीलता का मतलब किस तरह की समस्याएँ हैं? (व्यक्ति के अंतर्वैयक्तिक आचरण की समस्याएँ।) यह बिल्कुल सटीक है—आमतौर पर अश्लीलता में पुरुषों और महिलाओं के बीच अंतर्वैयक्तिक आचरण की समस्याएँ शामिल होती हैं। तो क्या अश्लीलता पुरुषों पर लागू होती है या महिलाओं पर? (पुरुषों और महिलाओं दोनों पर।) यह सिर्फ एक लिंग पर लागू नहीं होती है। ऐसे पुरुष हैं, और ऐसी महिलाएँ हैं। इसलिए, ऐसा नहीं है कि सिर्फ पुरुष ही अश्लील हो सकते हैं। अगर महिलाओं में अंतर्वैयक्तिक आचरण की समस्या है, तो यह भी अश्लीलता है। तो अश्लीलता की विशिष्ट अभिव्यक्तियाँ क्या हैं? हमेशा विपरीत लिंग के साथ घुलना-मिलना और दिखावा करना पसंद करना—यह किस तरह की समस्या है? क्या यह कुछ हद तक अश्लील नहीं है? (हाँ।) विपरीत लिंग को देखकर वे उत्तेजित हो जाते हैं। जितने ज्यादा विपरीत लिंग के लोग होते हैं, उतने ही ज्यादा वे उत्तेजित हो जाते हैं और उतना ही ज्यादा दिखावा करना चाहते हैं। खासकर कुछ लोगों के लिए वे किस हद तक दिखावा करते हैं? अपनी छाती उघाड़ना और अपनी पीठ दिखाना, उत्तेजक इशारे करना, उत्तेजक शब्द कहना—क्या ये अश्लीलता की अभिव्यक्तियाँ नहीं हैं? (हाँ।) जब तक विपरीत लिंग के लोग, चाहे उनकी उम्र कुछ भी हो या चाहे उन्हें वे पसंद करते हों या नहीं, उनके आस-पास होते हैं, तब तक वे उन्हें आकर्षित करने के लिए भड़कीले, कामोत्तेजक या आकर्षक ढंग से कपड़े पहनते हैं। क्या यह अश्लीलता की अभिव्यक्ति नहीं है? (हाँ।) यह सबसे आम अभिव्यक्ति है। ये परिघटनाएँ पहले से ही आम हो चुकी हैं और अविश्वासियों के बीच इन्हें किसी असामान्य चीज के रूप में नहीं देखा जाता है। वे इसे अश्लीलता नहीं मानते हैं, बल्कि इसके बजाय इसे बहुत सामान्य और उचित मानते हैं। उनका मानना है कि महिला और पुरुष दोनों को खुद को विपरीत लिंग के व्यक्ति के लिए आकर्षक बनाने और उसके द्वारा सराहे जाने के लिए सुंदर ढंग से कपड़े पहनने चाहिए ताकि विपरीत लिंग के सदस्य उनका पीछा करने के लिए ललचा जाएँ। क्या ऐसे विचार और दृष्टिकोण अश्लील विचार और दृष्टिकोण हैं? (हाँ।) वे हमेशा विपरीत लिंग के लोगों के लिए आकर्षण का केंद्र बनना चाहते हैं, हमेशा उन्हें आकर्षित करना चाहते हैं और अपने लिए उनमें दिलचस्पी जगाना चाहते हैं; उनकी वैवाहिक स्थिति या उम्र चाहे जो भी हो, उनके पास हमेशा ये विचार और ये कार्य होते हैं और उनका जीवन ऐसे ख्यालों से भरा रहता है—क्या यह अश्लीलता नहीं है? (हाँ।) ये कुछ ऐसी अभिव्यक्तियाँ हैं जो ज्यादातर लोगों को अपेक्षाकृत स्वीकार्य लगती हैं और वे इन्हें अत्यधिक अश्लील नहीं समझते हैं—यह बस खुद को विपरीत लिंग के व्यक्ति के सामने पेश करना और दिखावा करना पसंद करना है। उदाहरण के लिए, अच्छे कपड़े पहनना, थोड़ा-सा इत्र छिड़कना, जरा-सा लुभावने कपड़े पहनना, उत्तेजक शब्द कहना या अपने आकर्षण की नुमाइश करना—ये अश्लील अभिव्यक्तियाँ ऐसी चीजें हैं जो ज्यादातर लोगों को सहनीय लगती हैं। अश्लीलता की एक और गंभीर अभिव्यक्ति यह है कि ऐसे लोग चाहे किसी भी परिवेश में विपरीत लिंग के सदस्यों को देखें, वे धृष्टता करने और उन्हें छूने की हिम्मत करते हैं। वे बिना यह विचार किए कि दूसरा व्यक्ति सहमत है या नहीं, यूँ ही उसके करीब आ जाते हैं और उसे छू लेते हैं, ऐसे पेश आते हैं जैसे वे हमेशा से एक-दूसरे से परिचित रहे हों। वे दूसरों के भावों और प्रतिक्रियाओं को देखने में विशेष रूप से कुशल होते हैं। अगर वे देखते हैं कि कोई व्यक्ति दूर नहीं भागता है और अपेक्षाकृत दब्बू है, तो वे यूँ ही उसके सिर या पीठ को छू लेने की हिम्मत करते हैं या यहाँ तक कि उसके करीब बैठ जाते हैं, या अगर दूसरा व्यक्ति प्रतिरोध नहीं करता है तो वे उसका हाथ पकड़ लेते हैं। कुछ महिलाएँ सीधे पुरुषों की गोद में बैठ सकती हैं, इस बात की परवाह किए बिना कि जब दूसरे इसे देखेंगे, तो उन्हें कैसा लगेगा। यह आम दिखावे से आगे बढ़कर कुछ ज्यादा ठोस बात हो गई है। क्या यह अश्लील होना नहीं है? (हाँ।) क्या ज्यादातर लोग इस तरह की अश्लीलता स्वीकार सकते हैं? (वे इसे स्वीकार नहीं सकते हैं।) कुछ लोग इसे कोई बड़ी बात नहीं मानते हैं और यहाँ तक कहते हैं, “यह अश्लीलता नहीं है। पुरुष और महिला का एक-दूसरे के प्रति स्नेह दिखाना बहुत सामान्य बात है। नहीं तो जीने का क्या मतलब है? पुरुषों को महिलाओं में मजा लेना चाहिए और महिलाओं को पुरुषों में—सिर्फ तभी जीवन दिलचस्प बनता है।” अगर विपरीत लिंग का कोई भी व्यक्ति उनके प्रति ऐसे अश्लील इशारे नहीं करता है, तो वे सोचते हैं, “कहीं ऐसा तो नहीं कि मुझमें कोई आकर्षण नहीं है? विपरीत लिंग के लोग मेरी ओर आकर्षित क्यों नहीं होते?” फिर वे निराश हो जाते हैं। जब ऐसे लोगों के सामने कोई ऐसा अश्लील व्यक्ति आता है जो उनके साथ कामुक रिश्ते बनाने का प्रयास करता है, तो वे बहुत संतुष्ट और अंदर से खुश महसूस करते हैं। कम-से-कम वे शारीरिक और मानसिक रूप से तृप्त महसूस तो करते ही हैं, सोचते हैं कि किसी का उनमें दिलचस्पी लेना उनके जीवन को सार्थक बनाता है। इसलिए, कुछ लोग इस तरह की अश्लीलता को स्वीकार सकते हैं। उदाहरण के लिए, मान लो कि कोई व्यक्ति किसी दूसरे व्यक्ति को पसंद करता है और उसके प्रति भावनाएँ रखता है; अगर दूसरा व्यक्ति हमेशा उसे नजरअंदाज करता है और उसमें कोई दिलचस्पी नहीं दिखाता है, तो उसे बहुत निराशा होती है। लेकिन अगर वह व्यक्ति कभी-कभार उसे छू लेता है, छेड़ता है, उसके हाथों को सहलाता है या उसके करीब बैठ जाता है ताकि वह उसके शरीर की गर्माहट महसूस कर सके—या इससे भी आगे जाकर, अगर वह कोई पुरुष है जिसने किसी महिला के साथ धृष्टता की है, तो वह सोचती है, “वाह, यह अच्छा है, वह मुझे पसंद करता है। भले ही हम इस दुनिया में हमेशा के लिए एक न हो सकें, उसका मेरे साथ इस तरह से अश्लील व्यवहार करना कम-से-कम मेरे जीवन को सार्थक तो बनाता ही है!” देखो, कुछ लोग इस तरह की अश्लीलता से नफरत करने के बजाय इसे अपने दिलों की गहराइयों से स्वीकार लेते हैं। उनका रवैया इस बात पर निर्भर करता है कि ऐसी चीजें करने वाला विपरीत लिंग का व्यक्ति उनकी पसंद का व्यक्ति है या नहीं। अगर वे उसे पसंद करते हैं और उससे विकर्षित महसूस नहीं करते हैं या यहाँ तक कि अपने दिलों में उसकी लालसा भी करते हैं, तो वे ऐसे अश्लील लोगों या अश्लील हरकतों से नफरत नहीं करते हैं। इसके बजाय वे उसे स्वीकार सकते हैं और अपने दिलों में उसका स्वागत कर सकते हैं, अपने दिलों में उसे जगह दे सकते हैं। इस प्रकार कुछ लोग भीतर से ऐसे अश्लील व्यक्तियों को स्वीकार लेते हैं। चूँकि अश्लील लोग अच्छे नहीं होते हैं, तो क्या इसका मतलब यह नहीं है कि जो लोग इस तरह का अश्लील व्यवहार स्वीकार सकते हैं, वे भी अश्लील होते हैं? (हाँ।) वे भी अश्लील होते हैं। ऐसी कुछ अभिव्यक्तियाँ हैं जो इस तरह की अश्लीलता से ज्यादा गंभीर हैं—सिर्फ थोड़ा-सा दिखावा करना नहीं, सिर्फ नजरों में बात करना नहीं या थोड़ा-सा शारीरिक स्पर्श करना नहीं, बल्कि इससे भी आगे बढ़ना। इन लोगों के मनों में ऐसी अश्लील चीजें ही भरी रहती हैं। अगर ऐसा तब होता है जब कोई डेटिंग कर रहा है, तो यह सामान्य अभिव्यक्ति है। लेकिन अगर किसी की उम्र और वास्तविक हालात इसकी अनुमति नहीं देते हैं और फिर भी वह जब भी विपरीत लिंग के व्यक्ति को देखता है, तब पूरी तरह से ऐसी बातें सोचता है, तो इस अभिव्यक्ति का सार क्या है? इसका मतलब है कि विपरीत लिंग के व्यक्ति से सामना होने पर उसके मन में हमेशा एक तरह की इच्छा और लालसा होती है या उसके मन में कोई लक्ष्य होता है—ऐसा नहीं है कि वह बस अपनी कोई मानसिक जरूरत पूरी करना चाहता है और बस हो गया; बल्कि वह ठोस कार्य करना और ठोस प्रगति करना चाहता है। अपने दिल में वह इन चीजों के पीछे लगातार भागता रहता है; अपने मन में अश्लील चीजों के बारे में सोचने के अलावा, अपने व्यवहार के लिहाज से वह अपनी कामुक इच्छा को तुष्ट करने और उसे बाहर निकालने के लिए विपरीत लिंग के उपयुक्त सदस्यों से संपर्क बनाने का प्रयास करना शुरू कर देता है। क्या ऐसे लोग अश्लील नहीं होते हैं? (हाँ।) पिछले दो प्रकार के अश्लील लोगों की तुलना में क्या इस प्रकार का अश्लील व्यक्ति बहुत खतरनाक और डरावना नहीं है? (हाँ।) ऐसे अश्लील लोग किसी भी समय हरकत कर सकते हैं—यह पहले से ही यह दिखा देता है कि वे बहुत दुष्ट और अश्लील हैं। जहाँ तक इससे आगे के स्तरों की बात है, हम उन पर आगे चर्चा नहीं करेंगे।

तो इन तीन प्रकार की अश्लीलताओं में से तुम लोग किसे स्वीकार सकते हो? यानी इनमें से कौन-सा प्रकार तुम लोगों को यह महसूस करवाता है कि किसी का इस तरीके से कार्य करना सामान्य है, कोई बड़ी समस्या नहीं है और वह ऐसा व्यक्ति है जिसके प्रति तुम बहुत घिन या तिरस्कार महसूस नहीं करते हो और जिसे कुछ हद तक स्वीकार सकते हो? तुम लोग अश्लीलता के किस स्तर को स्वीकार सकते हो? (हम किसी भी स्तर को स्वीकार नहीं कर सकते हैं।) तुम लोग अश्लीलता के किसी भी स्तर को क्यों स्वीकार नहीं कर सकते? (अश्लीलता के अंतिम प्रकार की प्रकृति काफी नीच है और वैसे तो अश्लीलता के पहले प्रकार में विपरीत लिंग के लोगों के सामने सिर्फ दिखावा करना शामिल है, लेकिन यह उनके आस-पास के लोगों के लिए विघ्न उत्पन्न करता है।) पहले प्रकार के व्यक्ति के दिल में लिंग भेद का स्पष्ट बोध नहीं होता है। ज्यादातर लोग विपरीत लिंग के लोगों से मेलजोल रखते समय पुरुषों और महिलाओं के बीच की सीमाओं का ध्यान रखते हैं। विशेष रूप से जब महिलाओं की पुरुषों से मेलजोल रखने की बात आती है, तो उन्हें पुरुषों के सामने संयमी होना चाहिए और कुछ सीमाएँ बनाकर रखनी चाहिए। हालाँकि कुछ महिलाओं को विपरीत लिंग के लोगों से मेलजोल रखने में मजा आता है और जब उन्हें ऐसा कोई नजर आता है जिसे वे पसंद करती हैं, तो वे उत्तेजित हो जाती हैं। उन्हें जैसे ही मौका मिलता है, वे संपर्क बनाने का बहाना ढूँढ़ती हैं। जो कोई भी जानबूझकर विपरीत लिंग के लोगों से मेलजोल रखने का प्रयास करता है, उसके दिल में कुछ असामान्य बात होती है। वैसे तो अश्लीलता के पहले प्रकार में कार्य करने के ठोस अश्लील तरीके शामिल नहीं होते हैं या यह किसी ठोस घटना की तरफ नहीं ले जाता है और न ही इसमें यौन उत्पीड़न शामिल होता है, लेकिन इन लोगों की अभिव्यक्तियों के आधार पर, अंतर्वैयक्तिक आचरण के लिहाज से, इनमें पुरुषों और महिलाओं के बीच स्पष्ट सीमाओं की कमी होती है। यानी अपने दिलों में वे कोई स्पष्ट सीमा नहीं रखते हैं और वे यह नहीं समझते हैं कि सामान्य लोगों में शर्म की भावना होनी चाहिए और उन्हें दूसरों को खुद को नीचा दिखाए जाने का मौका नहीं देना चाहिए। अगर कोई इस बारे में कुछ महसूस किए बिना अश्लील अभिव्यक्तियाँ प्रदर्शित करता है तो वह सामान्य व्यक्ति नहीं है और कम-से-कम उसमें सामान्य लोगों के जमीर और विवेक नहीं हैं। चाहे व्यक्ति पुरुष हो या महिला, उसे महिला और पुरुष के बीच की सीमाओं का पालन करना चाहिए और उसके दिल में यह स्पष्ट होना चाहिए कि इन सीमाओं को पार नहीं किया जा सकता है। परमेश्वर ने पुरुषों और महिलाओं को अंतर्निहित अंतरों के साथ बनाया है; उनके बीच की रेखा को धुँधला करना संभव नहीं है। अगर किसी व्यक्ति में हमेशा पुरुषों और महिलाओं के बीच स्पष्ट सीमाओं की कमी रहती है और वह विपरीत लिंग के लोगों के सामने लगातार दिखावा करता रहता है, तो यह सिर्फ सामान्य स्वच्छंदता या संयम की कमी नहीं है—इसमें अंतर्वैयक्तिक आचरण के मामले शामिल हैं। इस बात से कोई फर्क नहीं पड़ता कि वह जो चीजें करता है उसमें ठोस समस्याएँ शामिल हैं या नहीं, जब तक इन अभिव्यक्तियों में अंतर्वैयक्तिक आचरण के मुद्दे शामिल हैं, वे मानवीय शर्म की भावना से असंगत हैं। खासकर पुरुषों और महिलाओं के बीच के मामलों में अगर कोई व्यक्ति शर्म से अनजान है या उसमें शर्म की भावना नहीं है, तो वह बहुत खतरे में है। अगर तुम जानबूझकर विपरीत लिंग के लोगों के सामने अपने आकर्षण की नुमाइश कर सकते हो और उन्हें आकर्षित करने का प्रयास करते हो, तो इस बात की बहुत संभावना है कि तुम अश्लीलता के अगले स्तर पर पहुँच जाओगे। हो सकता है कि तुम दिखावा करने से शुरुआत करो, लेकिन यह आसानी से छेड़छाड़ करने में बदल सकता है और छेड़छाड़ करने से यह आसानी से किसी और ठोस चीज में बदल सकता है और अंत में यह तुम्हारे लिए नियंत्रण से बाहर हो सकता है। देखो, चाहे अश्लीलता का स्तर कोई भी हो, जब तक यह अश्लीलता के दायरे में आता है, इसमें अंतर्वैयक्तिक आचरण की समस्या शामिल होती है। एक बार जब इसमें अंतर्वैयक्तिक आचरण की कोई समस्या शामिल हो जाती है, तब गंभीरता के स्तरों के बीच कोई अंतर नहीं रह जाता है। वह इसलिए क्योंकि ऐसी समस्याएँ बढ़ सकती हैं—दिखावा करने और शर्म की भावना के अभाव से शुरू होकर यह आसानी से शारीरिक संपर्क, लगाव होने और फिर एक दूसरे से अलग नहीं किए जा सकने की तरफ बढ़ सकती है। वहाँ से यह चीज आगे बढ़ सकती है और नियंत्रण से बाहर हो सकती है जिससे पछतावे के लिए बहुत देर हो जाती है। एक बार जब यह हकीकत बन जाती है, तो इसे उचित अंत तक लाना मुश्किल हो जाता है। इसलिए, इससे कोई फर्क नहीं पड़ता कि तुम अश्लीलता की अभिव्यक्तियों का कौन-सा प्रकार प्रदर्शित करते हो, जब तक इसमें अंतर्वैयक्तिक आचरण की एक समस्या शामिल है, अगर तुम खुद को नहीं रोकते हो और तुममें शर्म की भावना नहीं है—अगर तुम इस बात से पूरी तरह से उदासीन हो कि दूसरे लोग तुम्हारे बारे में क्या कहते हैं, लोग तुम्हारा मूल्यांकन कैसे करते हैं या परमेश्वर तुम्हें कैसे देखता है—तब तक तुम बहुत बड़े खतरे में हो। बहुत बड़े खतरे में होने का क्या मतलब है? इसका मतलब है कि सामान्य अश्लील हरकतों और अभिव्यक्तियों से शुरू होकर पतन की और अग्रसर होना और ऐसी बेतुकी चीजें करना बहुत आसान है जो तुम्हें जीवन भर का पछतावा दे जाती हैं। तुम समझ रहे हो? (हाँ।) इसलिए, अगर तुम अश्लीलता की समस्या के सार की असलियत नहीं देख सकते हो और उसे समय पर हल करने में विफल होते हो, तो तुम भारी मुसीबत में हो। अगर तुम ऐसी अभिव्यक्तियाँ प्रदर्शित करते हो या तुम्हें ऐसी चीजों का अनुसरण करने में मजा आता है, तो यह साबित करता है कि तुम्हारी मानवता में एक गंभीर समस्या है। क्या समस्या है? शर्म की भावना का अभाव है। अंतर्वैयक्तिक आचरण का मुद्दा व्यक्ति की शर्म की भावना से संबंधित है। अगर तुममें शर्म की भावना का अभाव है, तो इसका मतलब है कि ऐसी चीजें करते समय तुम्हारी कोई सीमा नहीं होती है। तुम जो भी सोचते हैं, उस पर कार्य कर सकते हो। तुम्हारे विचार और इच्छाएँ न तो नियंत्रित होंगी और न ही सीमित होंगी। जब तक परिवेश उपयुक्त है, तब तक तुम्हारे विचार और इच्छाएँ खुद को सक्रिय करने के मौके का उपयोग करेंगी, उनमें धीरे-धीरे उभार आएगा और वे फटने की हद तक पहुँच जाएँगी। इसके भयानक नतीजे सामने आएँगे।

अगर तुम्हारे आस-पास ऐसे अश्लील लोग हैं जिनकी अश्लीलता की समस्या सिर्फ कभी-कभार कोई अकेली उत्तेजक टिप्पणी करना नहीं है और जिनकी अश्लीलता सिर्फ कुछ विशिष्ट व्यक्तियों की तरफ निर्देशित नहीं है—बल्कि वे अक्सर इस तरह से व्यवहार करते हैं, उनमें शर्म की किसी भी तरह की कोई भावना नहीं है और जब दूसरे लोग उनसे नफरत करते हैं, उन्हें याद दिलाते हैं या चेतावनी देते हैं तब भी समस्या अनसुलझी रह जाती है और वे अश्लील ही बने रहते हैं और उनकी अश्लीलता उत्तरोत्तर गंभीर होती चली जाती है—और अगर तुम लोगों के सामने ऐसे लोग आ जाते हैं तो तुम्हें उनसे बचना चाहिए। तुम्हें उनसे क्यों बचना चाहिए? क्योंकि अश्लील लोगों में कोई शर्म नहीं होती है। क्या बेशर्म लोग अपनी हरकतों में कोई संयम रखते हैं? क्या वे खुद पर संयम रख सकते हैं? (नहीं।) वे खुद पर संयम नहीं रख सकते, इसलिए तुम्हें ऐसे लोगों से बचना चाहिए; उनके साथ मेलजोल रखने से बचने का भरसक प्रयास करो। अगर कार्य की वजह से तुमसे उनसे संपर्क रखना अपेक्षित है और इससे बचा नहीं जा सकता है, तो इसे पूरी तरह से व्यावसायिक संपर्क बनाए रखो, लेकिन जब तुम उनसे बातचीत करो, तो सबसे अच्छा यह होगा कि कई दूसरे लोग वहाँ मौजूद रहें। उनके साथ अकेले में मेलजोल मत रखो और उन्हें शोषण करने का कोई मौका मत दो। उनके साथ अकेले रहने से बचने का पूरा प्रयास करो ताकि तुम प्रलोभन में न पड़ो और शैतान को शोषण करने का कोई मौका न दो। चाहे यह किसी भी तरह का अश्लील व्यवहार क्यों न हो, जब तक तुम यह पहचान लेते हो कि ऐसे लोगों को अपने अंतर्वैयक्तिक आचरण में कोई शर्म नहीं है, वे विपरीत लिंग के किसी भी सदस्य के साथ इश्कबाजी कर सकते हैं और वे इतने अश्लील भी हैं कि विपरीत लिंग के कई सदस्यों की मौजूदगी में फूहड़ चुटकुले भी सुना सकते हैं, ऐसे बोल सकते हैं जैसे यह बिल्कुल सामान्य बात हो, जिससे सुनने वालों के गाल लाल हो जाते हैं, वे झेंप जाते हैं और इसे सुनना बर्दाश्त नहीं कर पाते हैं, जबकि उन्हें खुद कुछ भी महसूस नहीं होता है, वे अनजान होते हैं और उन्हें कोई परवाह नहीं होती है, तो ऐसे लोगों से बचना चाहिए। तुम समझ रहे हो? (हाँ।) खासकर तब जब अकेले में उनसे बातचीत करते समय वे तुम्हारे लिए विशेष चिंता और ध्यान दिखाते हैं और तुम्हारे दोषों और कमियों के प्रति और भी ज्यादा सहनशील होते हैं और फिर अक्सर तुम्हारे साथ छेड़छाड़ करते हैं या बाहर से तो खुद को सज्जन और सभ्य दिखाते हैं, लेकिन उनके शब्दों में हमेशा फूहड़पन का हल्का इशारा होता है—ऐसे लोग बहुत खतरनाक होते हैं और तुम लोगों को उनसे सावधान रहना चाहिए। कुछ ऐसे भी लोग होते हैं जो, जिन मामलों के लिए स्पष्ट रूप से समान लिंग के किसी व्यक्ति के साथ संगति की जा सकती है या उनके बारे में उससे पूछताछ की जा सकती है उन मामलों के लिए या जिस कार्य को समान लिंग के किसी व्यक्ति के साथ सँभाला जा सकता है उस कार्य के लिए, ऐसा नहीं करते हैं बल्कि विपरीत लिंग के किसी व्यक्ति को ढूँढ़ने पर जोर देते हैं। विपरीत लिंग के जिस भी व्यक्ति पर उनकी नजर पड़ती है, उससे वे लगातार सवाल पूछते रहते हैं, उसे तंग करते रहते हैं, उससे बेकार की बातचीत शुरू कर देते हैं और उसे परेशान करने के लिए कहानियाँ बनाते हैं, हमेशा उससे ऐसे बेकार प्रश्न पूछते रहते हैं जिन्हें पूछने की जरूरत नहीं होती है और इस व्यक्ति से अकेले में मेलजोल रखने के मौके पैदा करने का बेहद प्रयास करते हैं। मौके तलाशने का उनका मकसद अपनी खुद की इच्छाएँ पूरी करना होता है। चाहे तुम पुरुष हो या महिला, ऐसे लोगों से सामना होने पर तुम्हें क्या करना चाहिए? (उनसे दूर रहना चाहिए।) तुम्हें उन्हें मना करने का कोई तरीका सोचना चाहिए; उन्हें बात साफ-साफ समझा दो। यूँ ही चुपचाप उनसे दूर रहकर यह मत सोच लेना कि बस इतना ही काफी है। अगर वे कभी-कभार तुम्हें एक बार तंग करें, तो हो सकता है कि तुम यह तय नहीं कर पाओ कि वे अश्लील व्यवहार कर रहे हैं या नहीं। लेकिन अगर वे बार-बार तुम्हें तंग करते हैं, तो तुम्हें उन्हें यह बात स्पष्ट कर देनी चाहिए। तुम्हें क्या कहना चाहिए? तुम उनसे कह सकते हो : “तुम मुझे एक-दो बार से ज्यादा परेशान कर चुके हो—तुम कहना क्या चाहते हो? अपनी बात साफ-साफ कहो! क्या हमारे बीच सच में उस तरह का कामकाजी रिश्ता है? यहाँ ऐसे बहुत-से लोग हैं जिनसे तुम पूछ सकते हो, फिर भी तुम मुझसे पूछने और मेरे पास आने पर अड़े रहते हो—क्या हम वाकई इतने करीब हैं? ऐसा मत करो। मुझे दिलचस्पी नहीं है और मुझे इस तरीके से लोगों से मेलजोल रखना पसंद नहीं है। कृपया भविष्य में मुझे फिर से परेशान मत करना। मुझे तुममें किसी भी तरह की कोई दिलचस्पी नहीं है। अगर तुम भविष्य में मुझे इसी तरह से परेशान करते रहे, तो मेरे से बुरा कोई नहीं होगा!” ऐसे लोगों से पेश आने का क्या तरीका अपनाना चाहिए? (उनसे दूर रहना और उन्हें मना करना।) अगर ऐसे लोग बार-बार फटकारे जाने पर भी ढीठ बने रहते हैं, तो उनसे कैसे निपटा जाना चाहिए? उन्हें फिर कलीसिया के प्रशासनिक विनियमों के अनुसार अलग-थलग करके या हटाकर उनसे निपटा जाना चाहिए। कुछ लोग खुशामदी होते हैं, जो दूसरों को नाराज करने की हिम्मत नहीं करते हैं और अंदर ही अंदर इस तरह के अश्लील व्यक्ति से डरते हैं। यह परेशानी वाली बात है। वे उनके द्वारा सिर्फ खिलवाड़ ही किए जा सकते हैं। ऐसे अश्लील लोगों के साथ सख्ती से पेश आना चाहिए। उनके प्रति तुम्हारा व्यवहार ठंडा होना चाहिए, लेकिन झुंझलाने की जरूरत नहीं है—बस शांति से बोल दो : “चलो, हम ये बचकाने खेल नहीं खेलें। मुझे तुम्हारी असलियत भली-भाँति समझ आ रही है कि तुम क्या चाहते हो। मेरे साथ यह खेल खेलने से तुम्हारी दाल नहीं गलेगी। तुम मुझे पसंद नहीं हो, इसलिए कृपया मुझे फिर से परेशान मत करना! अगर तुम मुझे बार-बार परेशान करोगे, तो मेरे पास तुमसे निपटने के बहुत-से तरीके हैं!” क्या यह उन्हें मना करना नहीं है? (हाँ।) क्या तुम लोग उन्हें इस तरीके से मना कर पाओगे? (परमेश्वर के वचन सुनने के बाद, हाँ। परमेश्वर के बोलने से पहले हम उन्हें इस तरह से मना करने की हिम्मत नहीं करते थे।) यकीनन यह सिर्फ एक उदाहरण है। ऐसी परिस्थितियाँ सिर्फ पुरुषों द्वारा महिलाओं को परेशान किए जाने तक ही सीमित नहीं हैं; इनमें महिलाओं द्वारा पुरुषों को परेशान किया जाना भी शामिल है। संक्षेप में, चाहे तुम कोई पुरुष हो या महिला जिसे परेशान किया जा रहा हो, अगर तुम यह स्पष्ट रूप से देख सकते हो कि ऐसे अश्लील लोग मेलजोल रखने में, दिल खोलकर बातचीत करने में या तुमसे परामर्श करते समय सचमुच सामान्य रूप से शामिल नहीं हो रहे हैं, तो तुम उन्हें मना कर सकते हो। ऐसे लोगों से मेलजोल रखते समय उनका इरादा भाँपना बहुत आसान है और तुम्हें सावधान रहना चाहिए। तुम्हें उनसे कहना चाहिए : “हम एक-दूसरे से परिचित नहीं हैं, इसलिए बेहतर होगा कि तुम मुझे परेशान न करो!” अगर वे बार-बार तुम्हें परेशान करते हैं और फिर भी तुम्हें उन्हें मना करने में शर्म आती है, यह फिक्र होती है कि कहीं तुम उनकी भावनाओं को ठेस न पहुँचा दो, यह सोचते हो कि भाई-बहन होने के नाते तुम्हें उनके प्रति सहनशील होना चाहिए तो तुम्हें उन नतीजों को समझना चाहिए जो इस सहनशीलता के कारण हो सकते हैं। अगर तुम उन्हें पसंद करते हो और उनके साथ मेलजोल रखने को तैयार हो, तो यह तुम्हारी आजादी है। यकीनन, क्या किसी अश्लील व्यक्ति से सहानुभूति रखना या यहाँ तक कि उसे पसंद करना बेवकूफी नहीं है? अगर वे तुम्हारे साथ अश्लील ढंग से व्यवहार कर सकते हैं, तो वे दूसरों के साथ भी ऐसा कर सकते हैं। ऐसे लोगों से मेलजोल रखना अपनी ही कब्र खोदना है—मौत को दावत देना है। इसलिए, ऐसे लोगों के मामले में तुम्हें सीधे मना कर देना चाहिए; उन्हें सब कुछ स्पष्ट कर दो और उनसे दूरी बनाए रखने के लिए कह दो। क्या यह बहुत आसान नहीं है? (हाँ।) सच में अश्लील लोगों का मतलब है वे लोग जिनकी मानवता में शर्म नहीं होती है। यकीनन, लोग, चाहे वे पुरुष हों या महिलाएँ, विपरीत लिंग के लोगों से मिलते समय कभी-कभार जरा-सी असामान्य अभिव्यक्तियाँ प्रदर्शित कर सकते हैं। जब तक यह आदतन न हो, इसके कारण क्रियाकलाप या दुष्परिणाम न हों और कुछ समय की अवधि के बाद जब व्यक्ति को यह अनुचित लगे तो वह इसे सुधार सके, तब तक इसे अश्लीलता के रूप में श्रेणीबद्ध नहीं किया जा सकता है। इन कुछ हद तक असामान्य अभिव्यक्तियों का सामान्यकरण नहीं किया जाना चाहिए। अश्लील होना व्यक्ति की मानवता में शर्म की कमी की अभिव्यक्ति है। ऐसे लोगों की प्राथमिक अभिव्यक्ति यह है कि अपने अंतर्वैयक्तिक आचरण में उनमें कोई शर्म नहीं होती है—वे बेलगाम, असंयमित और विशेष रूप से स्वच्छंद होते हैं। इसे व्यक्ति की मानवता में अश्लीलता की अभिव्यक्ति के रूप में श्रेणीबद्ध किया जाता है। अब क्या तुम्हें मालूम है कि ऐसे लोगों से कैसे निपटना है और उन्हें कैसे सँभालना है? (हाँ।) अश्लीलता के विषय पर हमारी चर्चा यहीं समाप्त होती है।

कलुषता

आओ हम एक और अभिव्यक्ति के बारे में बात करें : कलुषता। यह किस तरह की समस्या है? (यह नीच चरित्र की समस्या है।) कलुषता नीच चरित्र के तहत आती है और इसे मानवता के तहत श्रेणीबद्ध किया जाता है। क्या कलुषता कुछ हद तक घटियापन के समान है? (हाँ।) यह भी नीच चरित्र की अभिव्यक्ति है। कलुषता का मतलब है नियमों का पालन किए बिना, छलपूर्ण तरीके से कार्य करना और न सिर्फ सिद्धांतों या जमीर और नैतिकता की सीमाओं के बिना कार्य करना बल्कि ऐसे ढंग से भी चीजें करना जो विशेष रूप से घिनौना और नीच हो। कलुषता की क्या अभिव्यक्तियाँ हैं? उदाहरण के लिए, एक कलुषित व्यक्ति देखता है कि किसी ने एक अच्छी सी गाड़ी खरीदी है जिसे खरीदने की खुद उसकी आर्थिक क्षमता नहीं है। उस व्यक्ति के पास से गुजरते समय वह ऊपरी तौर पर उसका अभिवादन करता है और कहता है, “अच्छी कार है! तुम जरूर अमीर होगे!” उसके शब्द सुखद लगते हैं, लेकिन कार मालिक के वहाँ से जाते ही वह कार पर थूक देता है—थू! क्या यह कलुषित होना नहीं है? (हाँ।) थूकना किस तरह का व्यवहार है? (कलुषित होने का।) इसे कलुषित होना कहते हैं। कलुषता विशेष रूप से घिनौना, गंदा और अधम होना है—यह शर्मनाक ढंग से व्यवहार करना है जिसके कारण दूसरे लोग तुम्हारा मजाक उड़ाते हैं और तुम्हारा तिरस्कार करते हैं, जो लोगों को यह महसूस करवाता है कि तुम्हारा चरित्र अधम है और तुम एक कलंक हो। उदाहरण के लिए, कुछ लोग देखते हैं कि उनके पड़ोसी के पास एक अच्छा कुत्ता है और उन्हें अंदर ही अंदर जलन होती है : “उसके परिवार के पास एक बहुत ही अच्छा कुत्ता है। मैंने वह कुत्ता क्यों नहीं खरीदा?” इसलिए वे कुत्ते को मार डालने का तरीका ढूँढ़ लेते हैं और बाद में वे खुशी से फूले नहीं समाते हैं। घर पहुँचते ही वे जश्न मनाते हैं, शैम्पेन पीते हैं और दावत करते हैं और इतने ज्यादा खुश होते हैं जितना इससे पहले कभी नहीं हुए। मुझे बताओ, यह व्यक्ति भयानक है या नहीं? (है।) यह कलुषित होना है। जब तक दूसरों के साथ कुछ अच्छा होता है और वे खुश होते हैं, तब तक वे दुखी रहते हैं और दूसरों के लिए चीजें बिगाड़ने के तरीके सोचते रहते हैं। जब वे दूसरों को मुसीबत का सामना करते देखते हैं तब वे उनके दुख पर संतुष्टि से खुश होते हैं। ऐसे लोग बहुत कलुषित होते हैं।

कलुषित लोगों के विचार बहुत नकारात्मक होते हैं। वे नकारात्मक कैसे होते हैं? उदाहरण के लिए, जब तुम सामान्य हालात में किसी को कुछ देते हो तब उसे एहसानमंद महसूस करना चाहिए और कहना चाहिए, “यह चीज बहुत अच्छी है। तुम इसे सच में पसंद किया करते थे, लेकिन अब तुम्हें इसकी जरूरत नहीं है। तुमने इसे किसी और को नहीं दिया, बल्कि तुरंत मुझे दे दिया—हम सच में दोस्त हैं!” जमीर और विवेक वाला कोई भी व्यक्ति इस तरीके से सोचेगा; वह इस मामले को सकारात्मक रूप से बूझेगा। लेकिन कलुषित लोगों की सोच विकृत होती है। वे मन ही मन कहेंगे : “तुमने यह मुझे सिर्फ इसलिए दी क्योंकि तुम्हें इसकी अब और जरूरत नहीं है। अगर तुम्हें अब भी इसकी जरूरत होती तो क्या तुम इसे मुझे दे देते? तुम अच्छी चीजें अपने लिए रख लेते हो और बुरी चीजें मुझे दे देते हो—ऐसा कौन चाहता है! क्या तुम मुझे भिखारी की तरह टरका रहे हो? क्या तुम्हें लगता है मुझे नहीं पता कि क्या अच्छा है? तुमने यह चीज मुझे सिर्फ इसलिए दी क्योंकि तुम्हें इसकी अब और जरूरत नहीं है और फिर भी तुम मुझसे एहसानमंद होने की उम्मीद करते हो। तुमने मुझे बेवकूफ समझा है क्या?” देखो, इतने साधारण से मामले पर वे कितने घिनौने, गंदे और नीच तरीके से सोचते हैं। उन्हें कोई चीज देने से तुम उल्टा अपने लिए मुसीबत खड़ी कर लेते हो। इससे मुसीबत क्यों खड़ी हो जाती है? क्योंकि जिस व्यक्ति को तुमने यह चीज दी है वह एक कलुषित व्यक्ति है—कोई ऐसा है जो घिनौने, गंदे और नीच विचारों वाला है। वह किसी के भी बारे में नकारात्मक सोचता है। जब वह किसी व्यक्ति को देखता है तब वह उसे सिद्धांतों के आधार पर नहीं देखता और न ही उस व्यक्ति के चरित्र या स्व-आचरण के सिद्धांतों के आधार पर देखता है जिन्हें वह उसके साथ बहुत सारे साल बिताने से जानता है। इसके बजाय वह दूसरों को अपने ही चरम, अड़ियल विचारों और दृष्टिकोणों के आधार पर देखता है। ऐसे लोग बहुत कलुषित होते हैं। अगर तुम उनसे मेलजोल नहीं रखते हो या उन्हें कुछ नहीं देते हो तो सब कुछ शांतिपूर्ण बना रहता है। लेकिन अगर तुम सच में उनके साथ मेलजोल रखते हो और उनकी मदद करते हो तो वे अक्सर तुम्हारे बारे में राय बनाते हैं और तुम्हारी आलोचना करते हैं। जब वे तुम्हें किसी अच्छी चीज का उपयोग करते देखते हैं तब वे हमेशा उसकी चाह करते हैं। अगर तुम उन्हें वह चीज नहीं देते हो तो उन्हें लगता है कि तुम अनुदार और कंजूस हो। ऐसे लोग बहुत परेशान करने वाले लोग होते हैं और उनके साथ मिलजुलकर रहना बहुत ही मुश्किल होता है। हो सकता है कि वे प्रत्यक्ष कुछ न कहें, लेकिन दिल की गहराई में, गुप्त रूप से वे हमेशा तुमसे प्रतिस्पर्धा करते रहते हैं, अपने दिलों में तुम्हारे प्रति नकारात्मक विचार उत्पन्न करते रहते हैं। सादे शब्दों में कहा जाए तो ऐसे लोगों के पास ओछे दिल और ओछे विचार होते हैं। मुझे लगता है कि “ओछा” शब्द किसी व्यक्ति के विचारों और दिल को गंदा बताने के लिए बिल्कुल उपयुक्त है—इसका मतलब है कि वह साफ नहीं है, सकारात्मक नहीं है और दयालु नहीं है। कोई बात चाहे कितनी भी सकारात्मक क्यों न हो, जब वह उसके बारे में बोलता है तब वह किसी नकारात्मक चीज में बदल जाती है। तुम उसके लिए चाहे कितनी भी अच्छी चीजें क्यों न करो, वह न सिर्फ इसकी सराहना नहीं करता है, बल्कि तुम्हारा अपमान भी करता है और तुम्हें फँसाता भी है, कहता है कि तुम्हारे इरादे बुरे हैं। अगर तुम उसे कुछ फायदा पहुँचाते हो तो वह सोचेगा कि कहीं तुम उसका शोषण करने का प्रयास तो नहीं कर रहे। अगर तुम उसके प्रति उदासीन होते हो तो वह सोचेगा कि क्योंकि तुम दौलतमंद और ताकतवर हो, इसलिए तुम गरीबों को नीची नजर से देखते हो। उसे लगेगा कि तुममें मानवीय स्पर्श की कमी है, तुम लोगों के साथ मिलजुलकर रहना नहीं जानते हो और दूसरों की भावनाओं का ध्यान रखने में अक्षम हो। अगर तुम उससे दूरी बना लेते हो तो वह भी कारगर नहीं होगा—अब भी उसके पास इस बारे में कहने को कुछ न कुछ होगा। ऐसे लोग बहुत परेशान करने वाले लोग होते हैं। तुम उनके साथ चाहे जैसे भी मेलजोल रख लो, तुम उन्हें कभी संतुष्ट नहीं कर सकते। तुम नहीं जानते कि वे क्या सोचेंगे और तुम नहीं जानते कि तुम जो चीजें अच्छे इरादों से करते हो उनसे क्या मुसीबतें खड़ी होंगी। इसलिए ऐसे लोगों से निपटने का एक ही तरीका है—उनसे दूर रहना और उनसे कोई मेलजोल न रखना। दोस्त बनाते समय ऐसे लोगों को मत चुनना क्योंकि वे बहुत ही ज्यादा कलुषित होते हैं; उनसे मेलजोल रखने से तुम पर बड़ी मुसीबत और बड़ा संकट आएगा और यह सारा संकट और परेशानी पूरी तरह से अनावश्यक है। क्या कलुषित लोगों में तार्किकता होती है? (नहीं।) यह कहने का क्या मतलब है कि उनमें कोई तार्किकता नहीं होती है? (उनमें कोई जमीर या विवेक नहीं होता है और न ही कोई नैतिक सीमाएँ होती हैं।) इसके क्या विवरण हैं? (उनमें सामान्य लोगों की सोच नहीं होती है।) सामान्य लोगों की सोच न होना एक पहलू है। मुझे बताओ, क्या ऐसे लोगों में कोई शर्म होती है? (नहीं।) उनमें कोई शर्म नहीं होती है, सामान्य मानवता की सोच नहीं होती है और वे सिर्फ विकृत और भ्रामक तर्क ही बोलते हैं। उनके तर्क का लक्ष्य अपने ही हितों की रक्षा करना है—यह सब कुछ विकृत तर्क है। अगर तुम उन्हें कोई चीज देते हो तो वे कहते हैं कि तुम उन्हें नीची नजर से देखते हो और उन्हें सिर्फ वही चीजें देते हो जिनकी तुम्हें जरूरत नहीं है। अगर तुम उन्हें कुछ भी नहीं देते हो तो वे कहते हैं कि तुम बहुत ही ज्यादा कंजूस हो। क्या ये शब्द विकृत तर्क नहीं हैं? (हाँ।) वे चीजों को बस सही ढंग से समझ ही नहीं पाते हैं और बहुत नकारात्मक तरीके से सोचते हैं—यह विकृत तर्क है। अविश्वासी अक्सर कहते हैं कि लोगों को उचित ढंग से आचरण करना चाहिए—अगर कोई अविवेकी है और सिर्फ विकृत तर्क देता है तो वह अच्छा नहीं है। अगर कोई व्यक्ति तुम्हें कोई चीज देता है तो इसका मतलब है कि वह तुम्हारा कुछ सम्मान करता है; अगर वह तुम्हें वह चीज नहीं देता है तो यह भी उचित है—वह अपनी चीजें जिसे चाहे दे सकता है। अगर जब वह तुम्हें कोई चीज देता है तब भी तुम दोष ढूँढ़ते हो, लेकिन अगर वह नहीं देता है तो तुम उसे कंजूस कहते हो तो क्या यह विवेक से परे होना नहीं है? क्या इस तरह से विकृत तर्क करने वाले लोग कलुषित नहीं होते हैं? (होते हैं।) वे बेहद कलुषित होते हैं! कलुषित लोग विवेक से परे होते हैं, इसलिए कोई भी तर्क उनकी समझ में नहीं आता है। जमीर और विवेक के अनुसार या सत्य सिद्धांतों के आधार पर कार्य करने का उनके लिए कोई मतलब नहीं होता है। कलुषता कुछ हद तक घटियापन के समान है, है ना? (हाँ।) उदाहरण के लिए, कुछ लोग कोई चीज खरीदने के लिए पैसे खर्च करते हैं और हमेशा महसूस करते हैं कि वह उस कीमत के लायक नहीं है, मानो उनका कोई नुकसान हुआ हो। फिर वे सोचते हैं, “तुमने मेरा फायदा उठाया है, इसलिए मुझे कोई ऐसा रास्ता ढूँढ़ निकालना होगा जिससे तुम्हारा नुकसान करवा सकूँ—सिर्फ तभी मैं अंदर से संतुलित महसूस करूँगा।” इस तरह के लोग जो घिनौने और कलुषित होते हैं हमेशा यही सोचते रहते हैं कि दूसरों का कैसे फायदा उठाया जाए। अगर उन्हें लगता है कि उन्हें नुकसान हुआ है तो वे दूसरों के लिए चीजें मुश्किल बना देते हैं; वे हमेशा यह सुनिश्चित करना चाहते हैं कि उन्हें नुकसान न हो और सिर्फ तभी वे संतुष्ट होते हैं। अगर वे किसी और का फायदा उठाते हैं तो वे जश्न मनाते हैं और इतने खुश होते हैं कि हँसते हुए अपने सपनों से जाग जाते हैं। तुम किसी चीज पर कितना पैसा खर्च करते हो यह तुम्हारी अपनी पसंद है—किसी ने तुम्हें उसे अपना पैसा देने के लिए मजबूर नहीं किया। चूँकि तुमने इसे खुशी से खरीदा, फिर तुम अब भी नाराज क्यों हो और अब भी दूसरों का फायदा उठाने और अपना नुकसान होने से बचने का प्रयास क्यों कर रहे हो? क्या ऐसे लोग बहुत कलुषित नहीं होते हैं? (हाँ।) जब वे किराने का सामान खरीदने सुपरमार्केट जाते हैं और उन्हें लगता है कि वह बहुत ही ज्यादा महँगा है तब अपना नुकसान होने से बचने के लिए वे कुछ अतिरिक्त प्लास्टिक बैग ले लेते हैं। अगर यह नए साल या किसी छुट्टी के दौरान होता है और सुपरमार्केट कैलेंडर दे रहा होता है तो उन्हें कई और कैलेंडर लेने पड़ते हैं और सिर्फ तभी वे संतुष्ट होते हैं। जब वे दूसरों का फायदा उठाते हैं तब वे आनंदित होते हैं और घूम-घूमकर यह तक दिखावा करते हैं कि वे कितने सक्षम और कुशल हैं। मुझे बताओ, ऐसे लोगों में किस तरह की मानसिकता होती है? चाहे यह कुछ भी हो, वे हमेशा इस आधार पर चीजों को मापते हैं कि क्या वे फायदा उठा सकते हैं और अपना नुकसान होने से बच सकते हैं। बस इस तरह का विचार और दृष्टिकोण बहुत कलुषित और घिनौना है। यकीनन इसका एक दबंगई पहलू भी है और एक बुरा पहलू भी। ऐसे लोगों से निपटना मुश्किल होता है और वे मीन-मेख निकालने वाले लोग होते हैं। ऐसे लोगों में मानवता के कई दोष प्रदर्शित होते हैं—मानवता के परिप्रेक्ष्य से उनके सोचने के तरीके सामान्य समझ या व्यवहार के किसी भी नियम के अनुरूप बिल्कुल नहीं होते हैं और सामान्य मानवता की मूलभूत नैतिक आधाररेखा से नीचे आते हैं; यकीनन वे मानवता के जमीर और विवेक के अनुरूप भी नहीं होते हैं। वे बहुत विकृत, बहुत नीच और बहुत दबंग भी होते हैं। क्या ऐसे लोग अक्सर लोगों के समूहों में नहीं देखे जाते हैं? (हाँ।) कलुषित लोग नीच चरित्र वाले लोग होते हैं और उनसे निपटना बहुत मुश्किल होता है। जब तक किसी चीज से उनके हित जुड़े होते हैं, चाहे वह भौतिक हित हो या उनका अहंकार और रुतबा हो, तब तक इस लिहाज से उनका आचरण प्रकट हो जाएगा; यह बहुत ही स्पष्ट रूप से प्रदर्शित हो जाएगा। वे विकृत और भ्रामक तर्क बोलना शुरू कर देंगे, उन पर तर्क का कोई प्रभाव नहीं पड़ेगा। ठीक है, कलुषित लोगों पर हमारी चर्चा यहीं समाप्त होती है।

खुदगर्जी

एक और अभिव्यक्ति खुदगर्जी है। क्या खुदगर्जी अच्छी होती है? (नहीं।) तो पहले मुझे बताओ, क्या खुदगर्जी जन्मजात होती है? (नहीं।) खुदगर्जी जन्मजात नहीं होती है, तो यह किस प्रकार की समस्या है? (मानवता का दोष है।) (मुझे लगता है कि यह चरित्र की समस्या है।) खुदगर्जी को परिस्थिति के आधार पर श्रेणीबद्ध किया जाना चाहिए। खुदगर्जी के कुछ उदाहरण मानवीय सहजप्रवृत्ति की अभिव्यक्तियाँ हैं; वे एक प्रकार की मानवीय सहजप्रवृत्ति हैं, ऐसा अधिकार हैं जो लोगों के पास होना चाहिए, अपने हितों की रक्षा करने का अधिकार। अगर यह मानवीय सहजप्रवृत्ति की अभिव्यक्ति है तो यह ऐसी चीज है जो लोगों के पास जरूर होनी चाहिए। इस तरह की खुदगर्जी अपने मानवाधिकारों की रक्षा करने और अपने वैध अधिकारों और हितों की रक्षा करने की अभिव्यक्ति है। इस तरह की खुदगर्जी जायज है; यह मानवता का दोष नहीं है। लेकिन एक और तरह की अभिव्यक्ति है जो इस तरह की खुदगर्जी से ज्यादा गंभीर है—यह दूसरों के हितों को नुकसान पहुँचाने से जुड़ी है और यह मानवता का दोष है; यह चरित्र की समस्या तक बढ़ चुकी है। इन मुद्दों का भेद पहचाना जाना चाहिए : खुदगर्जी की कौन-सी अभिव्यक्तियाँ जायज हैं, खुदगर्जी की कौन-सी अभिव्यक्तियाँ मानवता का दोष हैं और खुदगर्जी की कौन-सी अभिव्यक्तियाँ चरित्र की समस्या से जुड़ी हैं। अगर इन मुद्दों को स्पष्ट रूप से देखा जा सके तो व्यक्ति जान जाएगा कि सिद्धांतों के अनुसार अभ्यास कैसे करना है। उदाहरण के लिए, लोग अपने जीवन का अच्छी तरह से ध्यान रखना चाहते हैं, अपनी जिम्मेदारियों और दायित्वों को पूरी तरह से निभाना चाहते हैं और दूसरों की चिंता किए बिना खुद को अच्छी तरह से सँभालना चाहते हैं, दूसरों के हितों का अतिक्रमण किए बिना बस खुद को अच्छी तरह से सँभालना चाहते हैं—मानवता के परिप्रेक्ष्य से यह भी एक तरह की खुदगर्जी है, है ना? लेकिन दूसरे परिप्रेक्ष्य से यह लोगों में एक सहजप्रवृत्ति वाली प्रतिक्रिया भी है। यकीनन यह परमेश्वर द्वारा लोगों को दिया गया एक मूलभूत अधिकार भी है—यानी तुम्हें दूसरों की चिंता किए बिना पहले अपना ध्यान रखने का अधिकार है। अपने मानव जीवन को कायम रखकर तुम अपनी उत्तरजीविता कायम रख रहे हो। यह जायज है। यकीनन मानवता के परिप्रेक्ष्य से सिर्फ अपना ध्यान रखना और दूसरों की चिंता न करना भी खुदगर्जी की अभिव्यक्ति है। लेकिन इस तरह की खुदगर्जी मानवता की एक सामान्य अभिव्यक्ति है और जायज है। वैसे तो मानव परिप्रेक्ष्य से इसे मानवता का दोष माना जाता है, लेकिन वास्तव में यह मानवता का दोष नहीं है। दूसरों का ध्यान रखने में समर्थ हुए बिना या दूसरों का ध्यान रखने की इच्छा रखे बिना सिर्फ अपनी परवाह करना—अच्छा खाना खाना और गर्म कपड़े पहनना, अपना कार्य अच्छी तरह से करना, अपने दायित्व पूरे करना और बस हो गया—यह तुम्हारा अधिकार है और यह परमेश्वर द्वारा तुम्हें दी गई सहजप्रवृत्ति भी है। जन्मजात स्थितियों के परिप्रेक्ष्य से अगर कोई व्यक्ति अपना ध्यान रखना तक नहीं जानता, अगर उसमें इस जन्मजात सहजप्रवृत्ति की कमी है तो फिर वह वयस्क होने का मानक पूरा नहीं करता है। इस तरह की खुदगर्जी लोगों में एक सहज प्रतिक्रिया होती है। वैसे तो वे सिर्फ अपनी परवाह करते हैं, सिर्फ अपने अधिकारों और हितों की रक्षा करते हैं, जीवन-यापन करने के लिए अपनी मूलभूत जरूरतों का और साथ ही अपने जीवन और कार्य के दायरे के भीतर मामलों का ध्यान रखते हैं, फिर भी जब तक वे दूसरों के हितों का अतिक्रमण नहीं करते हैं, तब तक इस तरह की खुदगर्जी की निंदा नहीं की जाती है। जिस तरह की खुदगर्जी सचमुच नीच चरित्र के स्तर तक पहुँच जाती है, सिर्फ अपनी परवाह करने से परे चली जाती है, वह दूसरों के हितों और अधिकारों का अतिक्रमण करने या उन्हें नुकसान पहुँचाने, दूसरों के मानवाधिकारों के अतिक्रमण से भी जुड़ी होती है। यह असली खुदगर्जी है और यह नीच चरित्र की समस्या है। अगर तुम अपने खुद के हितों, प्रतिष्ठा, रुतबे और अभिमान की रक्षा करने के लिए दूसरों के हितों पर कब्जा करने या उन्हें जबरन ले लेने में कोई कसर नहीं छोड़ते हो—दूसरों के हितों को अपना मान लेते हो, सिर्फ अपने बारे में सोचते हो और दूसरों के बारे में नहीं, यहाँ तक कि दूसरों के लिए जीने का कोई रास्ता तक नहीं छोड़ते हो—तो इस तरह की खुदगर्जी नीच चरित्र को दर्शाती है। उदाहरण के लिए, रात को जब बाकी सब सो रहे होते हैं तब तुम जोशीला महसूस करते हो और तुम्हें नींद नहीं आती, इसलिए तुम कोई गाना गाना चाहते हो। जैसे-जैसे तुम बहकते जाते हो, वैसे-वैसे तुम जोर-जोर से गाने लगते हो, यहाँ तक कि गाना गाते हुए तुम संगीत भी बजाते हो और नाचते भी हो। तुम्हारी अपनी मनोदशा बेहतर हो जाती है और तुम खुश हो जाते हो, लेकिन तुम बाकी सभी को जगा देते हो जिससे वे और सो नहीं पाते हैं। इसे क्या कहते हैं? (खुदगर्जी।) इस तरह के व्यवहार को खुदगर्जी कहते हैं। क्या यह व्यवहार नीच चरित्र का संकेतक है? (हाँ।) यह व्यवहार नीच चरित्र का संकेतक क्यों है? (क्योंकि वे दूसरों के बारे में नहीं सोचते हैं और दूसरों के आराम पर असर डालते हैं।) खुद को खुश करने के लिए तुम दूसरों के आराम और नींद के समय की बलि चढ़ाने से नहीं हिचकिचाते हो और अपने गाना गाने और मौज-मस्ती करने में सभी को अपना साथ देने के लिए मजबूर करते हो। अपने खुद के मकसद हासिल करने और अपने हितों की रक्षा करने के लिए तुम दूसरों के हितों और अधिकारों का अतिक्रमण करते हो। यानी तुम्हारे अपने हितों की रक्षा करने की शर्त है दूसरे लोगों के हितों और अधिकारों को बलि चढ़ाना। इस तरह की अभिव्यक्ति को खुदगर्जी कहते हैं। इस तरह की खुदगर्जी घिनौना, नीच चरित्र इसलिए दर्शाती है क्योंकि इस तरह का व्यवहार दूसरों के हितों को नुकसान पहुँचाता है। तुम अपने हितों की रक्षा करने के लिए अनुचित साधनों का उपयोग करते हो जबकि दूसरों के हितों को नुकसान पहुँचाते हो और उन्हें कमजोर करते हो—इसे खुदगर्जी कहते हैं। उदाहरण के लिए, जब सब लोग इकट्ठे खाना खा रहे होते हैं तब कुछ लोग सिर्फ इस बात की परवाह करते हैं कि उन्हें मांस मिलता है या नहीं और यहाँ तक कि वे दूसरों के हिस्से का मांस भी खा जाते हैं। क्या ज्यादा मांस खाने वाले ऐसे लोग खुदगर्ज होते हैं? (हाँ।) वे जिस तरीके से आचरण करते हैं वह अनुचित होता है, वे सिर्फ अपने बारे में सोचते हैं और दूसरों की अनदेखी करते हैं—इसे खुदगर्जी कहते हैं। इस स्थिति को खुदगर्जी क्यों कहा जाता है? इसे नीच चरित्र क्यों माना जाता है? ऐसा इसलिए है क्योंकि वे अपने हितों की रक्षा करने के लिए दूसरों के हितों का अतिक्रमण करते हैं, दूसरों की चीजें जब्त कर लेते हैं और उन्हें अपना मानकर ले लेते हैं। इसे खुदगर्जी कहते हैं और इस तरह की खुदगर्जी घिनौनी मानवता और नीच चरित्र को दर्शाती है। इसलिए अगर तुम दूसरों के हितों का अतिक्रमण करके और उन्हें नुकसान पहुँचाकर अपने अधिकारों और हितों की रक्षा करते हो तो तुम खुदगर्ज व्यक्ति हो, नीच चरित्र वाले व्यक्ति हो। यह भी कहा जा सकता है कि तुम खराब मानवता वाले व्यक्ति हो। लेकिन अगर तुमने दूसरों के हितों को नुकसान नहीं पहुँचाया है, दूसरों के रिश्तों को तार-तार नहीं किया है या उन्हें नुकसान नहीं पहुँचाया है और दूसरों की चिंता किए बिना सिर्फ अपने बारे में सोचा है तो इस प्रकार की खुदगर्जी अब भी कुछ हद तक जायज कही जाने योग्य है। ज्यादा-से-ज्यादा यह कहा जा सकता है कि तुम बहुत दयालु नहीं हो और तुम ओछे और आत्म-केंद्रित हो, लेकिन तुम खराब व्यक्ति नहीं हो; यह नीच चरित्र के स्तर तक नहीं पहुँचता है। क्या इन दो तरह की खुदगर्जी की प्रकृति में कोई अंतर है? (हाँ।) लोगों की खुदगर्जी के स्तर और वे कैसे व्यवहार करते हैं इसके सार के आधार पर उनके चरित्र का भेद पहचानकर यह देखा जा सकता है कि लोगों के भीतर का चरित्र अलग-अलग होता है—इसमें भेद होते हैं।

कुछ लोग दूसरों के मामलों के बारे में कभी चिंता नहीं करते हैं और सिर्फ अपने मामलों पर ही ध्यान केंद्रित करते हैं। हो सकता है कि ऐसे लोग बहुत नेकदिल, बहुत मिलनसार और दूसरों के साथ अपने मेलजोल में बहुत गर्मजोशी भरे न लगें। लेकिन वे कभी भी बाधाएँ उत्पन्न नहीं करते हैं, कभी भी दूसरों के बारे में झूठ या अफवाहें नहीं फैलाते हैं और दूसरों की चीजों पर अतिक्रमण या उन्हें जब्त नहीं करते हैं। यकीनन वे कभी भी अपनी चीजें दूसरों को नहीं देते हैं। हो सकता है कि वे बहुत अनुदार और कंजूस लगें, लेकिन वे कभी भी दूसरों के हितों को नुकसान नहीं पहुँचाते हैं और वे अपने आचरण के तरीके में बहुत सिद्धांतनिष्ठ होते हैं। ऐसे लोगों की एक आधाररेखा होती है जो यह है : “मैं तुम्हारा फायदा नहीं उठाता हूँ और तुम्हें मेरा फायदा उठाने के बारे में नहीं सोचना चाहिए। मैं कभी भी तुम्हारा शोषण नहीं करता हूँ और तुम्हें मेरा शोषण करने के बारे में नहीं सोचना चाहिए।” वे बहुत सिद्धांतनिष्ठ होते हैं। वैसे तो ऐसे लोग दूसरों के प्रति उदासीन होते हैं, दूसरों की मदद करने के इच्छुक नहीं होते हैं, दूसरों से मेलजोल नहीं रखते हैं और दूसरों के प्रति ज्यादा मिलनसारिता या जोश नहीं दिखाते हैं, लेकिन वे कभी भी दूसरों को नुकसान नहीं पहुँचाते हैं। भले ही उनके पास कोई चीज बहुत ज्यादा मात्रा में हो तो भी वे उसे दूसरों को नहीं देते हैं। जब वे देखते हैं कि दूसरों के पास अच्छी चीजें हैं तब कभी-कभी उन्हें ईर्ष्या या जलन हो सकती है, लेकिन उन्हें लालचपूर्ण ढंग से ले लेने का उनका कोई इरादा नहीं होता है; वे चुपके से दूसरों का फायदा भी नहीं उठाते हैं, न ही वे अपने खुद के फायदे के लिए दूसरों के हितों का अतिक्रमण करते हैं। इन ऊपर बताए गए बिंदुओं को देखा जाए तो वे बुरे नहीं होते हैं। तो क्या इसका मतलब यह है कि उनकी मानवता अच्छी है? उनकी मानवता अच्छी है या नहीं, यह उनके जमीर और विवेक, सत्य स्वीकार करने के उनके रवैये और सकारात्मक चीजों के प्रति उनके रवैये पर निर्भर करता है—यह अलग मामला है। लेकिन कम-से-कम दूसरों के साथ मिलजुलकर रहने में उनके द्वारा अपनाए गए रवैये और ढंग को देखा जाए तो वे दूसरों के प्रति दुर्भावनापूर्ण नहीं होते हैं। ऊपर से ऐसा लगता है कि वे बहुत खुदगर्ज हैं, सिर्फ अपनी परवाह करते हैं, अपनी छोटी-सी दुनिया में जीते हैं और दूसरों के मामलों के बारे में चिंता नहीं करते हैं। लेकिन वे कभी भी दूसरों के हितों को नुकसान नहीं पहुँचाते हैं, इसलिए उनका चरित्र अब भी ठीक-ठाक है। यानी जब तुम उनसे बातचीत करते हो या उनके साथ भौतिक या सामाजिक लेन-देन करते हो, तब कम-से-कम वे तुम्हारे हितों को नुकसान तो नहीं पहुँचाएँगे। अगर तुम उनसे सलाह माँगते हो या उनसे कुछ सुझाव देने के लिए कहते हो तो वे तुम्हारी मदद कर देंगे, लेकिन अगर तुम नहीं कहते हो तो वे मदद करने की पहल नहीं करेंगे। इस अभिव्यक्ति से देखा जाए तो ऐसा लग सकता है कि ऐसे लोग काफी कटे-कटे रहते हैं, लेकिन इस तथ्य से देखा जाए कि वे कभी भी दूसरों का फायदा नहीं उठाते हैं या दूसरों के हितों को नुकसान नहीं पहुँचाते हैं तो उनमें अब भी मानवता मौजूद है और वे अपेक्षाकृत शालीन हैं। क्या इस तरीके से इसे देखना सटीक और वस्तुनिष्ठ है? (हाँ।) इसलिए सभी खुदगर्ज लोग कुकर्मी या खराब चरित्र वाले लोग नहीं होते हैं। तुम्हें यह भी देखना चाहिए कि क्या उनकी खुदगर्जी दूसरों के हितों को नुकसान पहुँचाने या दूसरों की संपत्ति पर कब्जा जमाने की सीमा तक पहुँच गई है और साथ ही यह भी देखना चाहिए कि उनके आचरण के और दुनिया से निपटने के सिद्धांत क्या हैं, उनके चरित्र का सार क्या है और क्या उनके आचरण करने के तरीके में सीमाएँ और सिद्धांत हैं। कुछ लोग जिस तरीके से दूसरों से मिलजुलकर रहते हैं उसमें वे ऊपर से बहुत उदार और गर्मजोशी भरे लगते हैं। वे दूसरों को देते भी हैं, दूसरों की मदद भी करते हैं और दूसरों के लिए चीजें भी करते हैं। अगर ऐसी कोई चीज है जिसमें तुम्हें मदद चाहिए और अगर वे इसे देख लेते हैं तो तुम्हारे माँगे बिना ही तुम्हारी मदद कर देते हैं। इन अभिव्यक्तियों से देखा जाए तो वे काफी दयालु लगते हैं। लेकिन अगर तुम उन्हें नाराज कर देते हो या अनजाने में ऐसा कुछ कर देते हो जो उनके हितों को नुकसान पहुँचाता है तो वे उस बात को जाने नहीं देंगे, वे मन-मुटाव पालेंगे, पुरानी रंजिशों का जिक्र करेंगे और तुम्हें कुचल डालने तक चुप नहीं बैठेंगे। ये बुरे लोग हैं—मानवता में उन लोगों से कहीं बदतर हैं जो बाहर से खुदगर्ज लगते हैं। तुम समझ रहे हो? (हाँ।) लोगों के बीच इन दोनों में से कौन-सा प्रकार ज्यादा आम है? तुम लोग किस प्रकार को पसंद करते हो? ज्यादातर लोग उन लोगों को पसंद नहीं करते हैं जो उदासीन और खुदगर्ज होते हैं। कुछ लोग जब तुम्हें मुश्किल में देखते हैं तब वे मदद करने की पहल करेंगे। अगर तुम मदद न भी माँगो तो भी वे पता करेंगे कि क्या तुम्हें मदद की जरूरत है। अगर तुम्हें जरूरत हो तो वे तुम्हारी मदद कर देंगे। ऐसे लोगों में दूसरों के प्रति प्रेम होता है और उनमें दूसरों को देने और उनकी मदद करने के प्रति झुकाव होता है। कुछ दूसरे लोग जब तुम्हें मुश्किल में देखते हैं तो वे तुम्हारी मदद करने की पहल नहीं करेंगे, फिर भी अगर तुम खुलकर बोलते हो और उनसे मदद माँगते हो तो वे तुम्हारी मदद कर देंगे। वैसे तो ऐसे लोग थोड़े से निष्क्रिय होते हैं, फिर भी वे खराब लोग नहीं होते हैं और उन्हें अच्छे लोग माना जा सकता है। एक और प्रकार का व्यक्ति होता है—तुम जिस मुश्किल का सामना कर रहे हो वह चाहे कितनी भी बड़ी क्यों न हो, वह मदद नहीं करेगा। अगर तुमने उससे मदद माँग भी ली तो भी वह मना करने के बहाने और कारण ढूँढ़ लेगा। इस तरह का व्यक्ति सबसे ज्यादा खुदगर्ज होता है। कुछ लोग अक्सर बाहरी तौर पर कहते हैं, “अगर तुम्हें किसी मदद की जरूरत हो तो बस मुझे बता देना।” जब कुछ नहीं चल रहा होता है तब वे विशेष रूप से नेकदिल, सक्रिय और सकारात्मक लगते हैं। लेकिन जब तुम वास्तव में उनसे किसी चीज के लिए मदद माँगते हो तो वे मदद के बाद चुकौती के बारे में संकेत देना शुरू कर देंगे, ऐसी चीजें कहेंगे, “मैंने उस मामले के लिए अपने बॉस को तोहफे देने में इतने पैसे खर्च किए।” देखो, ऊपर से वे काफी नेकदिल लगते हैं, बदले में कुछ माँगे बिना तुम्हें सेवाएँ देने और तुम्हारे लिए चीजें करने की पेशकश करते हैं। लेकिन जब वे मदद कर चुके होंगे तो तुम उनका यह व्यक्तिगत उपकार कभी नहीं चुका पाओगे। ऐसे लोग कितने कपटी होते हैं! क्या तुम्हें ऐसे लोगों से मेलजोल रखना चाहिए? (नहीं।) मैं बस ऐसे लोगों से मेलजोल नहीं रखता। वे मीठी-मीठी बातें करते हैं, विशेष गर्मजोशी और लिहाज दिखाते हैं। वे तुम्हारे मुँह पर अच्छी-अच्छी बातें कहते हैं, लेकिन तुम्हारी पीठ पीछे बुरी चीजें करते हैं। वे जो भी करते हैं उसमें उनका कोई सिद्धांत नहीं होता है; वे बस मुस्कुराते हुए बाघ हैं, अपनी मुस्कान के पीछे खंजर छिपाए रहते हैं। जब कुछ नहीं चल रहा होता है तब वे हमेशा तुम्हारे साथ हँसते हैं और मजाक करते हैं, ऐसा दिखाते हैं जैसे तुम उनके बहुत करीब हो। लेकिन जब तुम्हें सच में उनकी मदद की जरूरत होती है तब वे कहीं नजर नहीं आते हैं। यहाँ तक कि जो चीजें उनके लिए बहुत आसान होती हैं, उन्हें करने से बचने के लिए भी वे कारण और बहाने ढूँढ़ ही लेंगे। भले ही वह कोई ऐसी चीज हो जिसके लिए कम मेहनत की जरूरत हो, फिर भी वे तुमसे व्यक्तिगत उपकार माँगते हैं। जब वे तुम्हारे लिए कुछ करते हैं तब वे तुम्हें बदले में उन्हें कुछ देने के लिए मजबूर करने के सभी तरह के तरीके सोच लेंगे। तुम इस व्यक्तिगत उपकार का पूरा बदला कभी नहीं चुका पाओगे। दूसरी तरफ, जो लोग बाहर से काफी ठंडे लगते हैं और काफी खुदगर्ज दिखते हैं, उनकी अक्सर अपने आचरण में सीमाएँ होती हैं और वे अपने क्रियाकलापों में बहुत सावधान होते हैं। वैसे तो हो सकता है कि वे तुम्हारे प्रति उदासीन हों, लेकिन वे कभी तुम्हारे खिलाफ कोई साजिश नहीं रचेंगे। अगर तुम उनसे किसी चीज के लिए सचमुच मदद माँगते हो तो वे निश्चित रूप से बहुत गंभीरता से मदद करेंगे। बाद में अगर तुम किसी छोटे-मोटे व्यक्तिगत उपकार या किसी भौतिक चीज से उनका एहसान चुकाते हो तो वे इसे उचित रूप से लेंगे। लेकिन अगर तुम उन्हें कुछ नहीं देते हो तो वे तुमसे कुछ नहीं माँगेंगे और न ही वे उपकारों या चुकौती की माँग करने के लिए बार-बार यह बात छेड़ेंगे। ऐसे लोग सच्चे होते हैं; वे बाहर से जैसे दिखते हैं, अंदर से भी ठीक वैसे ही होते हैं। लेकिन अक्सर ऐसे लोगों को कोई पसंद नहीं करता है, यह कहा जाता है कि वे खुदगर्ज हैं, उनके साथ मिलजुलकर रहना मुश्किल है, वे ठंडे हैं और उनमें मानवीय स्पर्श की कमी है और कोई भी उनसे संपर्क नहीं रखना चाहता। वास्तव में इनमें से कुछ लोगों में ठीक-ठाक मानवता होती है। तुम लोग अपने आस-पास नजर दौड़ाओ और देखो कि इस तरह का व्यक्ति कौन है। वैसे तो वे वाक्पटु नहीं होते हैं, उनका व्यक्तित्व काफी ठंडा होता है और बाहर से उनमें मानवीय स्पर्श की कमी दिखाई देती है और वे दूसरों से बातचीत में शामिल होना या बातचीत शुरू करना नहीं जानते हैं, फिर भी वे अपने आचरण में काफी सिद्धांतनिष्ठ होते हैं। हो सकता है कि वे बहुत दयालु न हों, फिर भी उनके दिलों में कोई दुर्भावना नहीं होती है; कम-से-कम ज्यादातर लोगों के प्रति उनका कोई बुरा इरादा नहीं होता है। वे बाहर से जैसे दिखते हैं अंदर से भी बिल्कुल वैसे ही होते हैं। वे लोगों के दिल जीतने के लिए हथकंडों या सांसारिक आचरण के फलसफों का उपयोग नहीं करते हैं। ऐसे लोग सीधे-सादे होते हैं। क्या यही बात है? (हाँ।) तो क्या अब तुम्हारे पास एक आधार नहीं है जिस पर तुम्हें खुदगर्ज लोगों से सही ढंग से पेश आना चाहिए? तुम्हें किस आधार पर उनसे पेश आना चाहिए? यह तुम्हारी भावनाओं या पसंद पर आधारित नहीं हो सकता है और न ही इस पर आधारित हो सकता है कि तुम इन लोगों को पसंद करते हो या नहीं, तुम उनसे मिलजुलकर रहते हो या नहीं, वे तुम्हारे लिए मददगार या फायदेमंद हैं या नहीं और न ही यह तुम्हारे प्रति उनके रवैये पर आधारित हो सकता है—यह इन पर आधारित नहीं हो सकता है। इसके बजाय यह उनके चरित्र, उनके मानवता सार और लोगों के प्रति, सत्य के प्रति और सकारात्मक चीजों के प्रति उनके रवैये पर आधारित होना चाहिए। इन्हीं कारकों के आधार पर तुम्हें खुदगर्ज लोगों से पेश आना चाहिए। अगर वे सच में बुरे लोग हैं तो उसी के अनुसार उनसे निपटो। अगर वे बाहर से खुदगर्ज दिखते हैं, लेकिन उनकी मानवता बुरी नहीं है तो तुम्हें उनसे ऐसे पेश नहीं आना चाहिए कि वे बुरे लोग या बुरी मानवता वाले लोग हैं। भले ही तुम्हें ये लोग पसंद न हों या वे दूसरों के साथ मेलजोल रखने या रिश्ते बनाए रखने में अच्छे न हों, फिर भी तुम उन्हें सिर्फ इसलिए बुरे लोग या मानवता रहित नहीं मान सकते क्योंकि वे बाहर से खुदगर्ज दिखते हैं। यह इन लोगों के प्रति पूर्वाग्रह है। तो क्या अब तुम्हारे पास खुदगर्ज लोगों से पेश आने का सिद्धांत नहीं है? इसका सामान्यीकरण नहीं किया जा सकता है; बल्कि यह उनके मानवता सार पर और सत्य और अपने कर्तव्य के प्रति उनके रवैये पर और उस रवैये पर आधारित होना चाहिए जिससे वे आचरण करते हैं—तुम्हें इसी सिद्धांत के अनुसार उनसे पेश आना चाहिए। खुदगर्जी के मुद्दे पर हमारी संगति यहीं समाप्त होती है।

बड़ी-बड़ी बातें करना

अगली अभिव्यक्ति है बड़ी-बड़ी बातें करना और कुछ भी वास्तविक न करना। आओ हम पहले यह चर्चा करें कि यह किस प्रकार की समस्या है। ऐसे लोगों को ऊँचे-ऊँचे धर्म-सिद्धांत बोलने और बड़ी-बड़ी बातें करने में आनंद आता है। सभाओं में वे अक्सर अपनी आकांक्षाओं, संकल्पों, अपनी खुद की समझ और कार्य के लिए अपनी योजनाओं पर चर्चा करते हैं। लेकिन जब कुछ वास्तविक करने का समय आता है तब वे कोई ऊर्जा नहीं जुटा पाते हैं। ऐसे लोगों में किस प्रकार की समस्या होती है? क्या यह जन्मजात स्थितियों, मानवता या भ्रष्ट स्वभावों का मुद्दा है? (मुझे लगता है कि यह भ्रष्ट स्वभावों के तहत आता है।) क्या यह भ्रष्ट स्वभावों के तहत आता है? यहाँ दो समस्याएँ शामिल हैं, है ना? एक है मानवता में दोष—वे कुछ भी वास्तविक करने के इच्छुक नहीं होते हैं क्योंकि उन्हें लगता है कि इसके लिए उन्हें चिंता करने, कष्ट सहने, कीमत चुकाने और ऊर्जा खपाने की जरूरत होगी। क्या यहाँ थोड़ा-सा आलसीपन का संकेत नहीं है? क्या आलसीपन मानवता का दोष है? (हाँ।) जो लोग इतने आलसी होते हैं, वे कुछ भी वास्तविक नहीं करते हैं, फिर भी वे बड़ी-बड़ी बातें करते हैं। वे अब भी खुद को ऊँचे आसन पर बिठाना और दूसरे लोगों को ऊँचे धर्म-सिद्धांतों का उपदेश देना पसंद करते हैं। क्या यह खराब स्वभाव को दर्शाता है? क्या इसमें भ्रष्ट स्वभाव के तत्व भी शामिल हैं? (हाँ।) यह किस प्रकार का भ्रष्ट स्वभाव है? (अहंकार।) यह एक अहंकारी भ्रष्ट स्वभाव है। और तो और, वे आलसी होते हैं, आराम पसंद करते हैं जबकि कार्य से नफरत करते हैं, वे चीजों को व्यावहारिक रूप से नहीं करते हैं और वे वास्तविक क्रियाकलाप में शामिल होने के अनिच्छुक होते हैं, फिर भी वे रौब जमाना, अपने रुतबे का हक जताना और दूसरों को उपदेश देना चाहते हैं—वे सिर्फ बातें करने के इच्छुक होते हैं, लेकिन एक तिनका तक उठाना नहीं चाहते। उनकी मानवता में कमियाँ बहुत गंभीर होती हैं और उनका भ्रष्ट स्वभाव बहुत स्पष्ट होता है। क्या ये दोनों बहुत जाहिर समस्याएँ नहीं हैं? (हाँ।) क्या ऐसे लोग बहुत सारे नहीं हैं? (हाँ।) कार्य पर चर्चा करते समय वे बड़ी-बड़ी बातें करते हैं और रुकने का नाम ही नहीं लेते हैं, लेकिन जब कुछ वास्तविक करने की बात आती है तब वे एक कदम नहीं उठा सकते हैं। चलो हम इस बारे में बात न करें कि उनकी काबिलियत कैसी है—सिर्फ इस तथ्य के आधार पर कि वे खाली बातें ही करते हैं और कुछ भी वास्तविक नहीं करते हैं, उन्हें निकम्मे लोगों के रूप में निरूपित किया जा सकता है। वे कुछ भी वास्तविक नहीं करते हैं, फिर भी रोब दिखाना और रुतबे के फायदे लेना चाहते हैं—क्या वे विवेकहीनता की हद तक अहंकारी नहीं हैं? वे खाली बातें करते हैं, कुछ भी वास्तविक नहीं करते हैं और वे आलसी और अहंकारी दोनों हैं—वे निकम्मे लोग हैं, है ना? अगर उनसे कोई कार्रवाई करने और कुछ वास्तविक करने, कार्य को व्यवस्थित करने, उसकी योजना बनाने और उसे कार्यान्वित करने के लिए कहा जाता है तो वे ऐसा करने के अनिच्छुक होते हैं; वे अपने दिलों की गहराइयों में इसके प्रति प्रतिरोध महसूस करते हैं। ऐसे लोग बस कितने आलसी होते होंगे! ये लफंगे लोग हैं जो अपने उचित कार्य पर ध्यान नहीं देते हैं। उन्हें बस गपशप करने में आनंद आता है, वे कुछ भी करना नहीं चाहते हैं, वे बस बेतरतीब ढंग से जीवन जीना, अच्छा खाना खाना और अच्छे कपड़े पहनना चाहते हैं और इसके बावजूद वे यह भी चाहते हैं कि दूसरे उनका बहुत सम्मान करें और उन्हें ऊँचे स्तर के व्यवहार से और रुतबे वाले लोगों को दिए जाने वाले व्यवहार से आनंद मिलता है। उनकी मानवता कैसी है? (खराब।) क्या तुम्हें ऐसे लोग घिनौने लगते हैं? (हाँ।) जब कुछ लोग ऐसे लोगों को देखते हैं जो वाक्पटु तो होते हैं लेकिन कुछ भी वास्तविक नहीं करते हैं, तब वे उनसे ईर्ष्या करते हैं। वे सोचते हैं, “वे लगातार बोल सकते हैं और वे जो भी कहते हैं वह सुगठित और सुव्यवस्थित होता है—इससे पता चलता है कि उनके पास सत्य वास्तविकता है।” सभी विवेकशील लोगों को यह पता चल सकता है कि अक्सर वे जो कुछ भी कहते हैं वह सब परमेश्वर के घर के धर्मोपदेशों और संगतियों से सीखा हुआ होता है, उनके अपने अनुभवों से प्राप्त किया हुआ नहीं होता है। इसलिए, वैसे तो सुनने में उनका उपदेश देना प्रभावशाली लगता है, लेकिन वे कोई भी समस्या बिल्कुल हल नहीं कर सकते हैं। समय के साथ लोग स्पष्ट रूप से यह देख सकते हैं कि ऐसे लोग शुरू से ही धोखेबाज थे। तुम जो भी प्रश्न पूछते हो, वे उसका जवाब नहीं दे सकते हैं और न ही वे कोई सिद्धांत या अभ्यास के मार्ग बता सकते हैं, फिर भी वे चाहते हैं कि तुम उनके बारे में ऊँची राय रखो। वे तुमसे अपने बारे में ऊँची राय कैसे रखवाते हैं? वे अपने प्रदर्शनों और बातों का उपयोग तुम्हारे दिल में जगह बनाने के लिए करते हैं जिससे तुम उनसे ईर्ष्या करते हो, उनकी सराहना करते हो और उनका आदर करते हो। क्या ऐसे लोग बेशर्म नहीं हैं? वे कोई वास्तविक कार्य नहीं करते हैं और न ही वे वास्तविक कार्य करने में सक्षम होते हैं, फिर भी वे चाहते हैं कि दूसरे लोग उनके बारे में ऊँची राय रखें और वे फिर भी अपनी बड़ी-बड़ी बातों से दूसरों की ऊर्जा और समय बरबाद करना चाहते हैं, लेकिन अंत में वे कतई कोई भी समस्या हल नहीं कर सकते हैं। जिन लोगों को परमेश्वर में विश्वास रखते हुए बस एक-दो वर्ष ही हुए हैं, वे अब भी उनके द्वारा गुमराह हो सकते हैं, लेकिन जिन लोगों को परमेश्वर में विश्वास रखते हुए बहुत सारे वर्ष हो चुके हैं और जो सत्य वास्तविकता को जरा-सा भी समझते हैं वे उनकी बड़ी-बड़ी बातें नहीं सुनना चाहते हैं। फिर भी अगर तुम सुनने से इनकार करते हो तो वे तुम्हारे बारे में नकारात्मक राय बनाते हैं और कहते हैं कि तुम सत्य से प्रेम नहीं करते हो। क्या ऐसे लोग बहुत परेशान करने वाले नहीं होते हैं? (हाँ।) उन्हें सत्य के किसी भी पहलू की सिर्फ आंशिक समझ होती है और जब वे थोड़े-से धर्म-सिद्धांत समझ लेते हैं तो वे उन्हें स्पष्ट रूप से नहीं समझा सकते हैं, फिर भी वे दूसरों को इन धर्म-सिद्धांतों का उपदेश देना चाहते हैं और दूसरों से इन्हें स्वीकार करवाना चाहते हैं। अगर तुम सुनने से इनकार करते हो तो वे कहते हैं कि तुम सत्य से प्रेम नहीं करते हो और उनका सम्मान नहीं करते हो। लेकिन अगर तुम उनकी बात सुन ही लेते हो तो तुम्हें बेचैनी महसूस होती है और तुम शांत नहीं बैठ सकते। तुम शांत क्यों नहीं बैठ सकते? क्योंकि तुममें ऐसी बहुत-सी समस्याएँ हैं जिन्हें हल करने की जरूरत है और ऐसा बहुत-सा कार्य है जिसे करने की जरूरत है और तुम्हारे पास उनकी बड़ी-बड़ी बातें सुनने का समय नहीं है। अगर कोई सच में उन लोगों की सराहना करता है जो बड़ी-बड़ी बातें करते हैं तो वह किस तरह का व्यक्ति है? वह एक निठल्ला, बेवकूफ और ऐसा व्यक्ति है जिसके पास करने के लिए कोई बेहतर चीज नहीं है। जब कर्तव्य निभाने की बात आती है, तब ऐसे लोगों में कोई लगन का भाव नहीं होता है और वे किसी भी प्रकार कोई बोझ नहीं उठाते हैं; वे जीवन में बस खानापूरी करना चाहते हैं, वे मुफ्तखोरी करते हैं और मरने की प्रतीक्षा करते हैं। वे हर रोज समय गुजारने के लिए कुछ गहन धर्म-सिद्धांत सुनते हैं, फिर भी वे सोचते हैं कि उन्होंने कुछ प्राप्त किया है और परमेश्वर में अपने विश्वास में प्रगति की है : “वे जिन सत्यों का उपदेश दे रहे हैं वे दिन-ब-दिन और ऊँचे होते जा रहे हैं—उनका उपदेश देना जल्द ही तीसरे स्वर्ग के स्तर तक पहुँच जाएगा! ये सभी स्वर्ग से प्राप्त रहस्य हैं!” वे बड़ी-बड़ी बातें करने वाले लोगों द्वारा बोले गए ढेरों धर्म-सिद्धांत सुनते हैं, फिर भी वे यह नहीं जानते हैं कि अपना कर्तव्य निभाने में कैसे समर्पित रहना है या अपना कर्तव्य निभाने में किन सिद्धांतों का पालन करना चाहिए। तो क्या इन चीजों को सुनना उपयोगी है? (नहीं।) जब तुम लोगों का सामना बड़ी-बड़ी बातें करने और ऊँचे-ऊँचे धर्म-सिद्धांतों का उपदेश देने वाले लोगों से हो तो तुम्हें क्या करना चाहिए? क्या तुम्हें ध्यान से उनका अनुसरण करना चाहिए या उन्हें अस्वीकार कर देना चाहिए? (उन्हें अस्वीकार कर देना चाहिए।) तुम्हें उन्हें कैसे अस्वीकार करना है? तुम्हें यह जानने की जरूरत है कि उन्हें कैसे अस्वीकार करना है और तुम उन्हें क्यों अस्वीकार कर रहे हो। अगर तुम्हें यह नहीं पता हो तो जब तुम उन्हें अस्वीकार करोगे तब हो सकता है कि तुम अब भी अपने दिल में यह सोचो, “क्या उन्हें अस्वीकार करने का मतलब यह है कि मुझे सत्य से प्रेम नहीं है?” अगर तुम्हारा यह विचार है तो यह परेशानी की बात है—यह साबित करता है कि तुममें कोई विवेकशीलता नहीं है और तुम यह नहीं समझते कि सत्य वास्तविकता क्या है। अगर तुम उन्हें धर्म-सिद्धांत बोलते हुए सुनते हो और अब भी यही सोचते हो कि वे सत्य पर संगति कर रहे हैं और यहाँ तक कि अपने दिल में उनका अनुमोदन भी करते हो तो तुम निरे बेवकूफ हो। अगर तुममें बड़ी-बड़ी बातें करने वाले ऐसे लोगों द्वारा बोले गए धर्म-सिद्धांतों के बारे में विवेकशीलता है तो तुम्हें उन्हें अस्वीकार कर देना चाहिए। इसका कारण यह है कि वे जो कुछ भी बोलते हैं वह सब कुछ धर्म-सिद्धांत और खोखले शब्द हैं—यह बेकार है। यह भूख मिटाने के लिए केक का चित्र बनाने या प्यास बुझाने के लिए आलूबुखारों को निहारने जैसा है—यह वास्तविक समस्याओं को बिल्कुल भी हल नहीं कर सकता है। वे बहुत-से धर्म-सिद्धांत बोलते हैं, लेकिन ये धर्म-सिद्धांत उन वास्तविक समस्याओं से मेल नहीं खाते हैं जिनका सामना लोग अपने कर्तव्य करते समय करते हैं और ये उन्हें बिल्कुल हल नहीं कर सकते हैं। उन्हें सुनना न सुनने से बिल्कुल भी भिन्न नहीं है। वे नहीं जानते कि सुसमाचार कार्य और कलीसियाई जीवन में उठने वाली समस्याओं को कैसे हल किया जाए; वे नहीं जानते कि कार्य व्यवस्थाओं को कैसे कार्यान्वित किया जाए या किस कार्य में ऐसी कमियाँ और खामियाँ हैं जिन्हें ठीक करने की जरूरत है या जिन पर अनुवर्ती कार्रवाई करने की जरूरत है; और वे नहीं जानते कि जब दूसरे लोग विकृत धारणाओं को उठाते हैं तो कैसे उनका समाधान या खंडन करना है। वे इसमें से कुछ भी नहीं जानते हैं तो क्या उनकी बड़ी-बड़ी बातें सुनना समय की बरबादी नहीं है? यही कारण है कि तुम्हें उन्हें अस्वीकार कर देना चाहिए। लिहाजा, इन बड़ी-बड़ी बातों को इसलिए अस्वीकार कर देना चाहिए क्योंकि ये लोग जो बोलते हैं वह सत्य नहीं होता, बल्कि धर्म-सिद्धांत होते हैं। धर्म-सिद्धांत क्या होते हैं? धर्म-सिद्धांत ऐसे शब्दों से बने होते हैं जो मानवीय धारणाओं और कल्पनाओं के अनुरूप होते हैं। ये लोग समस्या के सार पर ध्यान केंद्रित करने वाले सत्य सिद्धांतों पर संगति नहीं करते हैं। वैसे तो उनके शब्द सुनने में सुखद लगते हैं और स्पष्ट और तार्किक ढंग से व्यक्त किए जाते हैं, लेकिन वे समस्याओं को बिल्कुल हल नहीं कर सकते हैं। इसलिए ये शब्द धर्म-सिद्धांत हैं; चाहे वे कितने भी सही क्यों न लगें, वे सत्य सिद्धांत नहीं हैं। कुछ लोगों के शब्द उथले लग सकते हैं, लेकिन वे समस्या के मूल पर वार कर सकते हैं और उसका सार स्पष्ट रूप से समझा सकते हैं। भले ही उनके कुछ शब्द गालियों जैसे बुरे लगें, फिर भी वे ऐसे शब्द होते हैं जिन्हें लोग स्वीकार कर सकते हैं और वे वास्तविक समस्याओं को हल कर सकते हैं। निस्संदेह, ये शब्द सत्य सिद्धांतों के अनुरूप होते हैं। कुछ शब्द सुखद, चातुर्यपूर्ण, परिमार्जित और गहन लग सकते हैं, लेकिन वे वास्तविक समस्याओं को बिल्कुल हल नहीं कर सकते हैं। वे सत्य सिद्धांतों से रत्ती भर भी संबंधित नहीं होते हैं और न ही वे लोगों को कोई मार्ग या दिशा दिखा सकते हैं। ये सभी सत्याभासी धर्म-सिद्धांत हैं। इसलिए इन शब्दों को अस्वीकार कर देना चाहिए। ऐसे लोगों को अस्वीकार करने का कारण यह है कि उनकी बड़ी-बड़ी बातें वह समय बरबाद करती हैं जिसका उपयोग तुम्हें अपना कर्तव्य निभाने में करना चाहिए, वह समय बरबाद करती हैं जिसका उपयोग तुम्हें सत्य खोजने में करना चाहिए और ये तुम्हारी व्यक्तिगत ऊर्जा को बरबाद करती हैं—इसलिए, तुम्हें उन्हें अस्वीकार कर देना चाहिए। तुम्हें उन्हें कैसे अस्वीकार करना चाहिए? तुम बस “अलविदा” कहकर उन्हें अस्वीकार कर दोगे, है ना? या तुम कह सकते हो, “चुप हो जाओ, मुझे तुम्हारी हर बात समझ में आ रही है। तुम मेरे उस प्रश्न का उत्तर कब दोगे जो मैंने तुमसे पूछा था? अगर तुम उसका उत्तर नहीं दे सकते हो तो तुरंत यहाँ से चले जाओ और मेरा समय बरबाद करना बंद करो।” क्या उन्हें अस्वीकार करने का यह तरीका अच्छा है? (हाँ।) मुझे यह काफी अच्छा लगता है—वरना तुम उन्हें और कैसे अस्वीकार करोगे? उनकी बड़ी-बड़ी बातों, धर्म-सिद्धांतों और नारों को अस्वीकार करना बिल्कुल फरीसियों को अस्वीकार करने जैसा है। इस तरह के लोग कुछ भी वास्तविक नहीं कर सकते हैं। उनकी मानवता मानक स्तर की नहीं होती है, उनकी काबिलियत खराब होती है और वे वास्तविक कार्य करने में मूल रूप से अक्षम होते हैं। इसके बावजूद वे अब भी तुम्हें गुमराह करने का प्रयास करने के लिए ऊँचे-ऊँचे धर्म-सिद्धांतों का उपयोग करते हैं। अगर तुम उन्हें अस्वीकार नहीं करते हो तो तुम निरे बेवकूफ हो। ऐसे लोगों से सामना होने पर उन्हें अस्वीकार करना सही है। बस “अलविदा” कहो और चले जाओ—यह बहुत आसानी से हल होने वाली चीज है, है ना? ठीक इसी तरीके से उन लोगों से पेश आना चाहिए जो बड़ी-बड़ी बातें तो करते हैं लेकिन कोई वास्तविक चीज नहीं करते हैं। इस तरह के लोग उचित और गंभीर तरीके से चीजें करने वाले लोग नहीं हैं; ये लोग व्यावहारिक ढंग से चीजें करने वाले लोग नहीं हैं। वे जो कहते हैं उसमें विश्वसनीयता नहीं होती है, वह ऐसा कुछ नहीं होता है जिसमें भावनात्मक लगाव हो और वह ऐसा कुछ नहीं है जो ऐसे सुने जाने योग्य हो, मानो वह कोई प्रभावशाली सलाह या कोई प्रभावशाली मार्ग हो। इसलिए जब उनकी बड़ी-बड़ी बातों की बात आती है, तो बस उन्हें सीधे अस्वीकार कर दो—उनकी कही बातों को लिख लेने की कोई जरूरत नहीं है और यह सँजोने योग्य नहीं है। इसी के साथ बड़ी-बड़ी बातों के मुद्दे पर हमारी चर्चा यहीं समाप्त होती है।

राजनीति पर चर्चा करना पसंद करना

आओ हम एक और अभिव्यक्ति के बारे में बात करें : राजनीति पर चर्चा करना पसंद करना। कुछ लोग अपने देश की राजनीतिक स्थिति या वैश्विक राजनीतिक स्थिति और साथ ही उच्च-स्तरीय राजनीतिक हस्तियों की नीतियों और बयानों, उनके शासन की कार्यसूची और राजनीतिक दिशा, विभिन्न नीतियों को कार्यान्वित करने के उनके तरीकों और साधनों वगैरह-वगैरह पर चर्चा करना पसंद करते हैं। संक्षेप में, वे अक्सर राजनीति से जुड़े विषयों पर चर्चा करते हैं; चाहे ये विषय प्राचीन राजनीति से संबंधित हों या आधुनिक राजनीति से या घरेलू राजनीति से संबंधित हों या अंतर्राष्ट्रीय राजनीति से, उन्हें समय-समय पर इन विषयों को उठाने में आनंद आता है। क्या राजनीति पर चर्चा करना पसंद करना जन्मजात स्थितियों, मानवता या भ्रष्ट स्वभावों के तहत आता है? तुम्हें नहीं पता, है ना? वह इसलिए क्योंकि यह विषय कुछ हद तक विशेष है। वे राजनीति पर चर्चा करना पसंद करते हैं और तुम लोगों की नजर में राजनीति कोई सकारात्मक चीज नहीं है। तुम सोचते हो : “अगर राजनीति पर चर्चा करना जन्मजात स्थितियों के भीतर कोई रुचि और शौक होता तो परमेश्वर लोगों को इस तरह की रुचि और शौक नहीं देता; अगर यह खराब मानवता का मुद्दा होता तो बिना कुछ खराब किए सिर्फ इस पर चर्चा करना खराब मानवता के समान नहीं होना चाहिए और यह भ्रष्ट स्वभाव के स्तर तक तो और भी कम पहुँच सकता है। तो इसे कहाँ वर्गीकृत किया जाना चाहिए?” अंत में तुम किसी निष्कर्ष पर नहीं पहुँचते हो। क्या यही बात है? (हाँ।) तो क्या तुम लोगों का इस तरीके से सोचना सही है? तुम अंत में किसी निष्कर्ष पर क्यों नहीं पहुँचते हो? तुम कहाँ अटक रहे हो? तुम “राजनीति” शब्द पर अटक रहे हो, है ना? (हाँ।) अगर मैं ललित कलाओं, संगीत, नृत्य, डिजाइन या अर्थशास्त्र पर चर्चा करना पसंद करने की बात करूँ तो इसे कहाँ वर्गीकृत किया जाएगा? (इसे जन्मजात स्थितियों में रुचि और शौक के रूप में वर्गीकृत किया जाएगा।) अगर मैं इतिहास पर चर्चा करना या विशिष्ट भोजन पर चर्चा करना पसंद करने का जिक्र करूँ तो उसे कहाँ वर्गीकृत किया जाना चाहिए? (जन्मजात स्थितियों में।) जब यह कहा जाता है कि किसी व्यक्ति को किसी चीज पर चर्चा करना पसंद है, किसी चीज का अनुसंधान करना पसंद है या वह किसी चीज में अच्छा है तब इसका मतलब है कि उसे वह क्षेत्र पसंद है और उसे इसमें रुचि होती है। इसलिए, इसे जन्मजात स्थितियों के भीतर रुचि और शौक के रूप में वर्गीकृत किया जाता है। लेकिन क्योंकि इस मामले में ये लोग जिस विषय पर चर्चा करना पसंद करते हैं वह राजनीति है, इसलिए तुम इसे इस तरीके से वर्गीकृत करने का साहस नहीं करते हो। तुम इसे इस तरीके से वर्गीकृत करने का साहस क्यों नहीं करते हो? क्योंकि राजनीति बहुत ही संवेदनशील विषय है और राजनीति कोई विशेष रूप से सकारात्मक चीज नहीं है, है ना? (सही कहा।) वैसे तो राजनीति कोई विशेष रूप से सकारात्मक चीज नहीं है, लेकिन जैसा कि अभी जिक्र किया गया है राजनीति पर चर्चा करना पसंद करने में जो गतिविधि है, वह चर्चा ही है। इसलिए इसे जन्मजात स्थितियों के भीतर रुचि और शौक के रूप में वर्गीकृत किया जाना चाहिए। ऐसे व्यक्ति की जन्मजात रुचि और शौक एक सापेक्ष मात्रा तक राजनीति का अनुसरण करना और उस पर चर्चा करना पसंद करना है। लेकिन क्या वह राजनीति में भाग लेता है? हम अभी तक उस पर नहीं पहुँचे हैं; अभी के लिए हम अपना पूरा ध्यान सिर्फ चर्चा के कार्य तक ही सीमित रख रहे हैं, इसलिए इसे सिर्फ जन्मजात स्थितियों के भीतर रुचि और शौक के रूप में वर्गीकृत किया जा सकता है। क्या अब तुम समझ रहे हो? (हाँ।) इसे इस तरीके से कहना वस्तुनिष्ठ है; यह एक तथ्य है, है ना? (हाँ।) उदाहरण के लिए, मान लो कि किसी को प्राचीन सम्राटों पर चर्चा करना पसंद है और वह अक्सर इस बारे में बात करता है कि कुछ सम्राट अपने मंत्रियों और आम जनता से किस तरह से पेश आते थे, कुछ शासक किस तरह से लगन से शासन करते थे और लोगों की परवाह करते थे और राष्ट्र के अनाज भंडार किस तरह से पर्याप्त थे और उनके शासनकाल के दौरान जनता का रहन-सहन किस स्तर तक पहुँच गया था। वे इस बारे में भी बात करते हैं कि कौन-से सम्राट अत्याचारी थे और उनके शासन में प्रजा किस तरह से बेसहारा थी, जबकि ये सम्राट खर्चीली दावतों और ऐयाशी में लिप्त रहते थे और अपने महलों में अत्यधिक ऐशो-आराम से रहते थे। फिर वे समकालीन राजनीतिक हस्तियों की समस्याओं पर चर्चा करते हैं, इस बारे में बात करते हैं कि कौन अच्छा काम कर रहा है और कौन नहीं, वगैरह। उन्हें बस इन चीजों पर चर्चा करना पसंद है। दूसरे शब्दों में, जन्मजात रूप से इस व्यक्ति की इस प्रकार के विषयों और मामलों में अपेक्षाकृत रुचि है। अपने दैनिक जीवन में उसके आराम और मनोरंजन करने का तरीका इन राजनीतिक मामलों पर चर्चा करना है, वह इसका उपयोग समय गुजारने के साधन के रूप में करता है—यह उसके जीवन का एक हिस्सा है। अगर उसे राजनीति पर सिर्फ चर्चा करना पसंद है तो यह सिर्फ एक रुचि और शौक है। क्या इसमें उसकी मानवता शामिल है? अगर तुम उसके राजनीति पर चर्चा करना पसंद करने को देखते हो तो तुम यह नहीं बता सकते कि उसका चरित्र कैसा है क्योंकि तुम यह नहीं देख सकते कि राजनीति के प्रति उसका रवैया और दृष्टिकोण क्या हैं। उसे बस ऐसे विषयों पर चर्चा करने में आनंद आता है और इन मामलों में उसकी रुचि है; इसमें उसके आचरण के सिद्धांत शामिल नहीं हैं। अगर किसी को राजनीति पर बस चर्चा करना पसंद है और वह अपने दैनिक जीवन में दूसरों से बातचीत करते समय और चीजों से निपटते समय इसे एक मनोरंजक विषय, बातचीत की सामग्री या बार-बार चर्चा का केंद्र मानता है तो यह एक रुचि और शौक है और इसमें उस व्यक्ति की मानवता शामिल नहीं है। ऐसी रुचि और शौक वाले लोग दूसरे शौक रखने वाले लोगों जैसे ही होते हैं—वे बराबर हैं। इस व्यक्ति को इसलिए महत्वाकांक्षी, खराब मानवता वाला या नीच चरित्र वाला नहीं ठहराया जा सकता क्योंकि उसे राजनीति पर चर्चा करना पसंद है। वैसे तो परमेश्वर में विश्वास रखने वाले लोग राजनीति में भाग नहीं लेते हैं, लेकिन जब खुद राजनीति की बात आती है तब हर व्यक्ति को इसमें भाग लेने का अधिकार है। राजनीति कोई सकारात्मक चीज नहीं है, लेकिन इसे नकारात्मक भी नहीं कहा जा सकता है—यह बस एक ऐसी चीज है जो मनुष्य के सामाजिक विकास के क्रम में अनिवार्य रूप से मौजूद रहती है। इसलिए, सिर्फ राजनीति पर चर्चा करना पसंद करना इस बात को नहीं दर्शाता है कि व्यक्ति का चरित्र कैसा है। यह किसी ऐसे व्यक्ति जैसा है जिसे नृत्य करने में आनंद आता है—तुम यह नहीं कह सकते कि यह व्यक्ति पथभ्रष्ट है या वह उचित काम नहीं करता है। अगर किसी को इलेक्ट्रॉनिक उत्पाद पसंद हैं तो तुम यह भी नहीं कह सकते कि यह व्यक्ति बड़ी-बड़ी चीजें करने में सक्षम है या यह सकारात्मक व्यक्ति है। क्या इस तरह की राय सही होगी? (नहीं।) तो इसका मूल्यांकन कैसे किया जाना चाहिए? यह इस बात पर निर्भर करता है कि तुम अपनी रुचियों और शौक के साथ क्या करते हो। अगर तुम कोई न्यायसंगत ध्येय में लगते हो तो तुम्हारी रुचियाँ और शौक फायदेमंद मूल्य की रचना कर सकते हैं। अगर तुम अपनी रुचियों और शौक का उपयोग नकारात्मक चीजें करने में लगाते हो, ऐसी चीजें जो लोगों को नुकसान पहुँचाती हैं और उनके हितों को खराब करती हैं, तब भी यह नहीं कहा जा सकता कि तुम्हारी रुचियाँ और शौक नकारात्मक हैं—बल्कि इसका मतलब यह है कि तुम्हारी मानवता खराब है और तुम जिस मार्ग पर चल रहे हो वह गलत है। तुम अपनी रुचियों और शौक का उपयोग बुरी चीजें करने के लिए कर सकते हो, लेकिन तुम्हारी रुचियाँ, शौक, खूबियाँ और संबंधित पेशेवर कौशल, तकनीकी कौशल और ज्ञान अपने आप में नकारात्मक नहीं हैं। तुम्हारी रुचियाँ और शौक चाहे जो भी हों, वे तुम्हारे उपयोग के लिए हैं। अगर तुम सही मार्ग पर चलते हो तो तुम अपनी रुचियों और शौक के साथ जो करते हो वह न्यायसंगत है। अगर तुम सही मार्ग पर नहीं चलते हो तो तुम अपनी रुचियों और शौक का उपयोग जो करने में करते हो वह न्यायसंगत नहीं है, बल्कि बुराई है। उदाहरण के लिए, कंप्यूटर सिर्फ एक मशीन है—यह एक तकनीकी साधन है। तुम कंप्यूटर का उपयोग सभाओं, धर्मोपदेशों और सुसमाचार का प्रचार करने के लिए कर सकते हो, लेकिन साथ ही कई खराब लोग और बुरे लोग कंप्यूटर का उपयोग बुरी चीजें करने के लिए भी कर सकते हैं। इसलिए, जब कंप्यूटर का उपयोग किसी न्यायसंगत ध्येय में लगने के लिए किया जाता है तब तुम यह नहीं कह सकते कि कंप्यूटर खुद न्यायसंगत है; इसी तरह से जब कंप्यूटर का उपयोग बुरी चीजें करने के लिए किया जाता है तब तुम यह नहीं कह सकते कि कंप्यूटर खुद बुरा है। तुम समझ रहे हो? (हाँ।) इसी तरह से जो लोग राजनीति पर चर्चा करना पसंद करते हैं उनके लिए राजनीति पर चर्चा करने की यह अभिव्यक्ति एक रुचि और एक शौक है—इसमें उनके मानवता सार के मुद्दे शामिल नहीं हैं। इसके अतिरिक्त, जो लोग राजनीति पर चर्चा करना पसंद करते हैं वे राजनीतिक विषय पसंद करते हैं। वे हमेशा सही और गलत के मामलों पर चर्चा करना और ऐसे विषयों पर दूसरों से बहस करना पसंद करते हैं जो राजनीतिक दृष्टिकोणों से संबंधित हैं। कुछ लोगों की मशहूर लोगों और महान हस्तियों से संबंधित विषयों में विशेष रूप से रुचि होती है, जबकि कुछ लोगों की उन विषयों में विशेष रूप से रुचि होती है जो समाज के अंधकारमय पहलुओं को उजागर करते हैं। लेकिन जो भी हो, जो लोग राजनीति पर चर्चा करना पसंद करते हैं, उनके पास सत्य नहीं होता है और उनके दिलों में परमेश्वर के लिए कोई जगह नहीं होती है—यह पूरी तरह से निश्चित है। ठीक है, राजनीति पर चर्चा करना पसंद करने के मुद्दे पर हमारी चर्चा के लिए इतना ही काफी है।

राजनीति में भाग लेना पसंद करना

राजनीति पर चर्चा करना पसंद करना कुछ लोगों की रुचि और शौक होता है। अब चलो हम इस चर्चा को एक कदम और आगे बढ़ाएँ और राजनीति में भाग लेना पसंद करने के बारे में बात करें। राजनीति में भाग लेना पसंद करना राजनीति पर चर्चा करना पसंद करने के समान नहीं है—इसमें क्रियाकलाप शामिल है। राजनीति में भाग लेना पसंद करना सिर्फ किसी तरह की भोजन-पश्चात बातचीत की सामग्री या मनोरंजन नहीं है और न ही यह सिर्फ रुचियों और शौक या राजनीति की परवाह करने के स्तर तक सीमित रहती है; बल्कि इसमें वह मार्ग शामिल है जिस पर व्यक्ति चलता है। तो फिर राजनीति में भाग लेना पसंद करने वाले लोग किस मार्ग पर चलते हैं? क्या इसमें उनकी मानवता शामिल होती है? (हाँ।) तो राजनीति में भाग लेना पसंद करने को किस रूप में वर्गीकृत किया जाना चाहिए? यह तुम सभी के लिए एक मुश्किल प्रश्न है—तुम इसकी असलियत नहीं देख सकते हो। तो फिर चलो हम इसके बारे में संगति करें। जीवन के हर क्षेत्र में ऐसे लोग मौजूद हैं जो राजनीति पर चर्चा करना पसंद करते हैं। देखो, वैसे तो किसान समाज के सबसे निचले पायदान पर रहते हैं, लेकिन उनमें से कुछ राजनीति के उच्चतर स्तरों से संबंधित मामलों के बारे में बहुत जानते हैं और वे ऐसे कुछ दृष्टिकोण व्यक्त कर सकते हैं जिनमें राजनीति शामिल होती है। जो लोग व्यापार और अर्थतंत्र में जुटे हैं, वे भी राजनीति पर चर्चा करते हैं और यहाँ तक कि कला और शिक्षा के क्षेत्र से जुड़े लोग भी राजनीति पर चर्चा करते हैं। कहने का मतलब यह है कि हर प्रकार के क्षेत्र में ऐसे लोग मौजूद हैं जो राजनीति पर चर्चा करना पसंद करते हैं और राजनीतिक विषयों में उनकी रुचि है। इससे कोई फर्क नहीं पड़ता कि व्यक्ति किस क्षेत्र से जुड़ा है, अगर उसे राजनीति पर चर्चा करना पसंद है तो इसका पूरी तरह से यह कारण है कि उसकी राजनीति में रुचि है। इस रुचि का उसकी अंतर्निहित काबिलियत और उसके परिप्रेक्ष्य की ऊँचाई से कुछ हद तक संबंध होता है। वह राजनीतिक शक्ति के दायरे के भीतर विषयों पर पकड़ बना सकता है, इसलिए समय-समय पर वह अपने खुद के दृष्टिकोण व्यक्त करता है। उसकी अभिव्यक्तियाँ जन्मजात स्थितियों के भीतर रुचि और शौक के स्तर पर ही रहती हैं। लेकिन राजनीति में भाग लेने का मतलब विचार के स्तर पर इस तरह की रुचि और शौक से संतुष्ट होना नहीं है; बल्कि इसका मतलब है अपने मूल क्षेत्र को छोड़ देना और राजनीतिक कार्य में लग जाने, राजनीतिक मंच पर कदम रखने और राजनीतिक हस्तियों से व्यवहार करने का फैसला लेना। तो ऐसे लोगों के साथ क्या समस्या है? राजनीति में भाग लेना पसंद करने वाला इस तरह का व्यक्ति हो सकता है आमतौर पर राजनीति पर बहुत चर्चा न करे, लेकिन वह चाहे कोई भी करियर क्यों न चुने, जब तक वह ऐसा कोई कार्य करता है जो राजनीति से संबंधित नहीं है तब तक उसकी उसमें कोई रुचि नहीं होती है और उसे लगता है कि उसकी संभावनाएँ निराशाजनक हैं। लेकिन जब राजनीति में भाग लेने की बात आती है तब उसकी आँखें इच्छा से रोशन हो उठती हैं और उसकी रुचि पैदा हो जाती है। जब वह सुनता है कि कोई मेयर, गवर्नर, विधायक या राष्ट्रपति पद के लिए चुनाव लड़ रहा है तब उसे अपने दिल में किसी चीज की हानि का एहसास होता है और वह खुद इसमें भाग लेने के तरीके सोचने में अपना दिमाग खपाने लगता है। वह किस तरह का व्यक्ति है? क्या वह ऐसा व्यक्ति नहीं है जिसे सत्ता की बेहद इच्छा है? (हाँ।) तो इस तरह के व्यक्ति की मानवता के भीतर क्या अतिरिक्त चीज है? क्या वह पैसों के प्रति पूरी तरह से जुनूनी है या सत्ता के प्रति? (वह सत्ता के प्रति पूरी तरह से जुनूनी है।) वह सत्ता को सर्वोपरि देखता है, इसे अपने जीवन के रूप में देखता है, इसे अपने पूरे जीवन के लिए अनुसरण करने का लक्ष्य मानता है। तो वह वास्तव में किस तरह का व्यक्ति है? उसकी मानवता के भीतर क्या अतिरिक्त चीज है जो आम लोगों में नहीं होती है? (महत्वाकांक्षा और इच्छा।) उसमें क्या करने की महत्वाकांक्षा और इच्छा है? (सत्ता पर वर्चस्व रखना।) सत्ता पर वर्चस्व रखने से उसे सबसे सीधा फायदा क्या मिलता है? (रुतबा हासिल होता है और दूसरे लोग बहुत सम्मान करते हैं।) ये गौण हैं, महत्वपूर्ण फायदा नहीं हैं। (वे लोगों को नियंत्रित करना चाहते हैं।) यह करीब है। अगर किसी व्यक्ति को पद पर होना अच्छा लगता है, लेकिन वह जिस पद पर आसीन है वह सिर्फ एक खोखली पदवी है और उसके अधीन एक भी मातहत नहीं है तो क्या इसे सत्ता होना माना जा सकता है? (नहीं।) इसे सत्ता होना नहीं माना जा सकता। उसके पास कोई विशेष विशेषाधिकार नहीं है और वह पद पर होने के किसी भी फायदे का आनंद नहीं उठा सकता है। उसकी नजर में क्या ऐसे पद का कोई वास्तविक मूल्य है? (नहीं।) तो इस प्रकार के व्यक्ति में एक ऐसी चीज होती है जो दूसरों में नहीं होती—सत्ता के लिए अत्यधिक प्रबल महत्वाकांक्षा और इच्छा। चूँकि उसमें इस किस्म की महत्वाकांक्षा और इच्छा है, इसलिए वह जो लक्ष्य हासिल करना चाहता है वह सिर्फ दूसरों द्वारा बहुत सम्मान से देखा जाना, पूजा जाना या ईर्ष्या किया जाना जैसा सरल नहीं है, इसके बजाय वह पद पर होना, अधिकार रखना और दूसरों की अगुआई करना चाहता है। यही उसकी महत्वाकांक्षा और इच्छा होती है—अगर उसका कोई रुतबा न हो तो क्या वह अपना लक्ष्य हासिल कर सकता है? क्या कोई उसकी बात सुनेगा? बिल्कुल नहीं। इसीलिए वह रुतबा हासिल करने के लिए दृढ़ संकल्पित होता है। जैसे ही उसके पास रुतबा आ जाएगा, तब जब वह बोलेगा तो लोग उसकी बात सुनेंगे और जब वह दूसरों से कुछ करने की माँग करेगा तब ऐसे लोग होंगे जो उसकी आज्ञा मानेंगे और उसका अनुपालन करेंगे—तब उसकी महत्वाकांक्षा और इच्छा और जिसे वह हासिल करना चाहता है, वास्तविकता बन सकेगी। जो लोग राजनीति में भाग लेना पसंद करते हैं, उन्हें नेक और आकांक्षी के रूप में भले शब्दों में वर्णित तो किया जा सकता है, लेकिन सादे शब्दों में कहा जाए तो वे सिर्फ पद पर होने के प्रति जुनूनी होते हैं—उन्हें बस पद पर होना बहुत पसंद होता है। जब वे पद पर नहीं होते हैं तब वे अपनी नहीं चला सकते हैं और उनके पास अगुआई करने के लिए कुछ मातहत नहीं होते हैं और इसलिए वे हताश हो जाते हैं और उन्हें लगता है कि जीवन निराशाजनक है। लेकिन जैसे ही वे पद पर होते हैं तब जब वे बोलते हैं तब उनकी बात सुनने वाले लोग होते हैं, उनके अनुयायी होते हैं और नतीजतन उन्हें लगता है कि जीवन आनंददायक है। तो क्या उनकी मानवता में कोई समस्या है? (हाँ।) क्या इसे उनकी मानवता का दोष कहा जा सकता है? (नहीं।) यह निश्चित रूप से इतना सरल नहीं है। तो फिर यह किस तरह की समस्या है? (भ्रष्ट स्वभावों की।) क्या उनकी मानवता के लिहाज से इस तरह का व्यक्ति भरोसेमंद होता है? (नहीं।) तो क्या उसका चरित्र अच्छा है? (नहीं।) यह अच्छा क्यों नहीं है? (वह हमेशा लोगों को नियंत्रित करना चाहता है और हमेशा अपनी चलाना चाहता है।) इस तरह के व्यक्ति में रुतबे की विशेष रूप से प्रबल इच्छा होती है—वह अपनी चलाने के लिए हमेशा विभिन्न अवसर ढूँढ़ना चाहता है और हमेशा अगुआई की भूमिका में रहना और दूसरों को नियंत्रित करना चाहता है। ऐसे लोग गैर-भरोसेमंद होते हैं और उनका चरित्र भी अच्छा नहीं होता है। परमेश्वर के घर में इस किस्म के बहुत-से लोग हैं। अगर परमेश्वर का घर उन्हें किसी विशेष कार्य का प्रभारी बनाता है, तो वे मानते हैं कि इसका मतलब है कि वे पद पर हैं और अगुआई की भूमिका में सेवा कर रहे हैं। क्या वे सत्य सिद्धांत खोजेंगे? क्या वे कार्य-व्यवस्थाओं को कार्यान्वित करेंगे? (नहीं।) अगर वे पर्यवेक्षक या अगुआ होने को पद पर होना मानते हैं तो वे निश्चित रूप से कार्य-व्यवस्थाओं को कार्यान्वित नहीं करेंगे और वे निश्चित रूप से वास्तविक कार्य नहीं करेंगे। वे क्या करेंगे? वे अपने खुद के उद्यम में लग जाएँगे, अपना आधिपत्य खड़ा करेंगे, अपना खुद का रुतबा मजबूत करेंगे और अपने से नीचे के लोगों को अपने विचार संप्रेषित करेंगे और लोगों को अपनी बात सुनाएँगे—जिससे कार्य-व्यवस्थाएँ, परमेश्वर के इरादे और सत्य निरर्थक हो जाएँगे। ऐसे लोगों का सार बिल्कुल यही होता है। जब उनके पास कोई रुतबा नहीं होता है तब वे अपनी पूरी ताकत से उसके पीछे भागते हैं और जैसे ही उन्हें रुतबा हासिल हो जाता है, उनके लिए इसका यह मतलब होता है कि उन्हें एक अवसर मिल गया है। क्या करने का अवसर? अपनी खुद की महत्वाकांक्षाओं को पूरा करने का और अपने रुतबे को हर संभव अधिकतम सीमा तक मजबूत करने का अवसर; वे ऐसे अवसर का उपयोग अपनी महत्वाकांक्षाओं को और पद पर होने की अपनी लत को पूरा करने के लिए करते हैं।

राजनीति में भाग लेना पसंद करना खराब चरित्र और भ्रष्ट स्वभाव दोनों का मामला है। यहाँ कितने भ्रष्ट स्वभाव शामिल हैं? (अहंकार और क्रूरता।) अहंकार, क्रूरता, सत्य से विमुखता और अड़ियलपन—ये सारे भ्रष्ट स्वभाव मौजूद हैं; हर एक मौजूद है। तो फिर यहाँ सबसे गंभीर भ्रष्ट स्वभाव कौन-सा है? वह क्रूरता है—जो विशिष्ट विशेषता सबसे स्पष्ट है वह है क्रूरता। जो लोग राजनीति में भाग लेना पसंद करते हैं, वे अगर दुनिया में निराश और असफल हैं, राजनीति में भाग लेना तो चाहते हैं लेकिन उन्हें अवसर नहीं मिल रहा है या राजनीतिक हलकों में घुसने का कोई रास्ता नहीं मिल रहा है तो जब वे परमेश्वर के घर में आते हैं तब उनकी महत्वाकांक्षा मर नहीं जाती है—वे अब भी राजनीति में भाग लेना चाहते हैं। इसलिए वे विभिन्न स्तरों पर अगुआओं के चुनाव से इस तरह पेश आते हैं मानो यह सरकारी अधिकारियों का चुनाव हो। हर बार जब ऐसा कोई चुनाव होता है तब वे भाग लेने के लिए बेहद उतावले रहते हैं, हर जगह लोगों से उन्हें वोट देने की पैरवी करते हैं। जैसे ही वे अगुआ बन जाते हैं, वे इसे पद पर होने, अपने लिए रुतबा पकड़कर रखने, शक्ति हथियाने और वे जैसा चाहें वैसा करने के रूप में देखते हैं। वे जैसे भी चाहें वैसे कार्य करते हैं और परमेश्वर के घर द्वारा उन्हें सौंपे गए कार्य को और जो कर्तव्य उन्हें करना चाहिए उसे अनदेखा करते हैं, सिर्फ रुतबे के फायदों में लिप्त रहने की परवाह करते हैं। वे अगुआ का कर्तव्य निभाने को पद पर होना मानते हैं, वे वही करते हैं जो उन्हें पसंद हो और वे करना चाहते हों और ऐसे किसी भी तरीके से कार्य करते हैं जो उन्हें अपना खुद का आधिपत्य खड़ा करने, अपने खुद का रुतबा मजबूत करने, दूसरों को अपनी बात सुनाने और पद पर होने की अपनी लत को पूरी तरह से संतुष्ट करने में सक्षम करता है। वे परमेश्वर के घर के कार्य पर या कार्य-व्यवस्थाओं की अपेक्षाओं पर विचार नहीं करते हैं। इस तरह के लोग बहुत खतरनाक होते हैं—अगर उन्हें अभी तक मसीह-विरोधी के रूप में प्रकट न भी किया गया हो तो भी वे मसीह-विरोधी बनने की प्रक्रिया में हैं। क्या जो लोग राजनीति में भाग लेना पसंद करते हैं उनमें अच्छे लोग होते हैं? नहीं, इनमें अच्छे लोग नहीं होते हैं। जिन लोगों में सत्ता की प्रबल इच्छा होती है, उनके लिए सत्य से प्रेम करना संभव नहीं है। क्योंकि उनमें सत्ता के लिए अत्यधिक जोरदार इच्छा होती है, इसलिए उनका जमीर और विवेक उनकी सत्ता की इच्छा और उसके अनुसरण को दबा या रोक नहीं सकते हैं। अगर कोई व्यक्ति राजनीति में भाग लेना पसंद करता है या ऐसा करने के प्रति अत्यधिक जुनूनी है और उसमें ऐसा करने की जोरदार इच्छा है तो इसका मतलब है कि उसमें रुतबे और शक्ति की जोरदार महत्वाकांक्षा है। उसके इरादे और उद्देश्य और उसके स्व-आचरण और क्रियाकलापों का आधार जमीर और विवेक द्वारा निर्धारित होने के बजाय पूरी तरह से इस बात पर निर्भर करते हैं कि वह सत्ता हासिल कर सकता है या नहीं और उसकी महत्वाकांक्षा पूरी हो सकती है या नहीं। यही कारण है कि ऐसे लोगों की मानवता भयावह होती है। सत्ता की अपनी इच्छा पूरी करने और सत्ता हासिल करने के लिए वे कुछ भी करने और किसी भी चीज का बलिदान देने में सक्षम होते हैं—यहाँ तक कि उन लोगों का भी जिनके वे सबसे करीब होते हैं और जिनसे वे सबसे ज्यादा प्रेम करते हैं। इस आधार पर देखा जाए तो क्या ऐसे लोगों में मानवता होती है? (नहीं।) उदाहरण के लिए, मान लो कि एक आदमी राजनीति में भाग लेना पसंद करता है और उसकी सत्ता की अत्यधिक जोरदार इच्छा है। जब उसके लिए राजनीति में भाग लेने और रुतबे और सत्ता, जिनकी वह आकांक्षा करता है, को हासिल करने का एक अवसर उत्पन्न होता है तब अगर उसे वह रुतबा, जिसका वह पीछा कर रहा है, हासिल करने के लिए अपनी प्रेमिका का बलिदान भी देना पड़े तो भी वह ऐसा करने से हिचकिचाएगा नहीं—उसका दिल बिल्कुल भी नर्म नहीं पड़ेगा। कुछ लोग रुतबा हासिल करने के लिए अपने माता-पिता तक का बलिदान देने से नहीं हिचकिचाएँगे—वे किसी का भी बलिदान देने में सक्षम हैं। सिर्फ एक चीज है जिसे वे कभी भी जाने नहीं देंगे और वह है रुतबा। दूसरे शब्दों में, वे किसी भी व्यक्ति, घटना या चीज का उपयोग रुतबे के लिए सौदेबाजी के सिक्कों और विनिमय की कीमत के रूप में कर सकते हैं। तो ऐसे लोगों के चरित्र को देखा जाए तो क्या उनमें वास्तव में जमीर और विवेक होता है? (नहीं।) यही कारण है कि इस तरह के लोग बहुत भयावह होते हैं। हो सकता है कि उनका जमीर और विवेक गायब हो चुके हों या हो सकता है कि शुरू से ही उनमें जमीर या विवेक रहा ही न हो—दोनों बातें संभव हैं। मैं क्यों कहता हूँ कि दोनों बातें संभव हैं? जब इन लोगों का कोई रुतबा नहीं होता है और जब राजनीतिक मामले शामिल नहीं होते हैं तब हो सकता है कि वे दूसरों के साथ मिलजुलकर रहें, हो सकता है कि वे लोगों की मदद करें, हो सकता है कि वे दूसरों का कभी फायदा न उठाएँ और हो सकता है कि वे दान दें और बहुत सहनशील हों। ऊपर से ऐसा लगता है कि उनमें मानवता है और उनका जमीर और विवेक सामान्य दिखते हैं। लेकिन तुम्हें नहीं पता कि वे अपनी आत्मा की गहराई में किस चीज से प्रेम करते हैं। जब तुम्हें पता चलता है कि अपनी आत्मा की गहराई में वे जिससे प्रेम करते हैं वह रुतबा और सत्ता है और तुम उनकी मानवता को फिर से देखते हो तब तुम्हारा नजरिया बदल जाता है और उनकी मानवता के बारे में तुम्हारी समझ और मूल्यांकन भी बदल जाता है। जब रुतबा और सत्ता शामिल नहीं होते हैं तब जब वे दूसरों से मेलजोल रखते हैं तब वे सामान्य ढंग से व्यवहार करते हैं और वे शालीन लोग लगते हैं। लेकिन जैसे ही उन्हें रुतबा और सत्ता हासिल हो जाती है, उनका व्यवहार अब पहले जैसा नहीं रहता है—तुम यह अब और नहीं देख सकते कि उनका जमीर या विवेक कहाँ है। सिर्फ तब जाकर तुम्हें एहसास होता है कि ऐसे लोग वाकई भयावह होते हैं। यह पता चलता है कि उन्होंने जो मानवता दिखाई, वह अस्थायी थी—वह बस एक विशेष परिवेश के और विशेष फायदों की लालसा के कारण ऐसे हालात में प्रकट हुई जिनमें उनकी प्रिय सत्ता और रुतबा शामिल नहीं थे। लेकिन जैसे ही रुतबा और सत्ता शामिल हो जाते हैं, उनकी असली मानवता प्रकट हो जाती है। जब तुम उनकी असली मानवता देखते हो तब तुम उन्हें ऐसे लोगों के रूप में परिभाषित करते हो जो मानवता से रहित होते हैं। यानी उनके दिलों की गहराइयों में बसी मूलभूत चीज को देखने से पहले तुम्हें लगता है कि वे दूसरों के साथ यथोचित रूप से मिलजुलकर रह सकते हैं और वे मानवता से रहित नहीं हैं। लेकिन जब तुम उनकी आंतरिक दुनिया और उनके मानवता सार को सही मायने में समझ जाते हो और देखते हो कि उन्हें रुतबे और शक्ति से प्रेम है तब तुम्हें एहसास होता है कि ऐसे लोगों में कोई मानवता नहीं होती है—वे दोगले होते हैं। अविश्वासी इस तरह की अभिव्यक्ति को क्या कहते हैं? क्या इसे खंडित व्यक्तित्व नहीं कहा जाता है? (हाँ।) एक गैर-मानव मानव देह पहन लेता है—जब वह दूसरों से मेलजोल रखता है तब तुम यह नहीं देख सकते कि उसकी आत्मा की गहराई में क्या बसा है, इसलिए तुम सोचते हो कि वह एक सामान्य व्यक्ति है—शायद तुम यह भी मानते हो कि वह एक अच्छा व्यक्ति है। लेकिन जब तुम उसका दूसरा पहलू देखते हो तब तुम न सिर्फ यह सोचना बंद कर देते हो कि वह अच्छा व्यक्ति है बल्कि तुम्हें वह भयावह भी लगने लगता है। गैर-मानव होने का यही मतलब है। गैर-मानव आखिर क्या होते हैं? भले ही वे जो प्रदर्शित करते हैं वह जरा-सा मानव के समान हो, लेकिन यह वास्तविक नहीं होता है। क्योंकि उनके पास सत्य वास्तविकता नहीं होती है, इसलिए उनकी कभी-कभार की अच्छी अभिव्यक्तियाँ उनके सार को नहीं दर्शाती हैं। जब वे सही मायने में अपना मार्ग चुनते हैं तब वे जो मानवता प्रदर्शित करते हैं, वही उनका सार होता है। इसलिए, तुम्हें ऐसे लोगों के बाहरी रूप-रंग से गुमराह नहीं होना चाहिए—मुख्य चीज यह देखना है कि वे किस मार्ग पर चलते हैं और उनका सार क्या है। क्या अब मैंने इस मामले को स्पष्ट रूप से समझा दिया है? (हाँ।) तुम लोगों को क्या समझ आया है? अगर किसी व्यक्ति को राजनीति पर चर्चा करना अच्छा लगता है और यह सिर्फ विचार के स्तर तक ही रहता है और सिर्फ एक रुचि और शौक है तो यह कोई समस्या नहीं है। लेकिन अगर उसे राजनीति में भाग लेना अच्छा लगता है तो अब यह विचार का मुद्दा नहीं रह जाता है—इसमें उसके स्व-आचरण की और जिस मार्ग पर वह चलता है उसकी समस्या शामिल है। जैसे ही इसमें उसके आचरण करने का तरीका और वह मार्ग शामिल होता है जिस पर वह चलता है, इसमें उसका चरित्र शामिल हो जाता है। और जब इसमें उसका चरित्र शामिल होता है तब ज्यादातर मामलों में इसमें भ्रष्ट स्वभाव शामिल होते हैं। क्या यह ऐसा नहीं है? (हाँ।) चलो ठीक है, राजनीति में भाग लेना पसंद करने की अभिव्यक्ति पर हमारी चर्चा यहीं समाप्त होती है।

साहित्य पसंद करना, तकनीक पसंद करना आदि

आओ हम एक और अभिव्यक्ति के बारे में बात करें, साहित्य पसंद करना। यह किस प्रकार की अभिव्यक्ति है? (एक जन्मजात स्थिति।) यानी ऐसे लोग स्वाभाविक रूप से साहित्य पसंद करते हैं। क्योंकि उन्हें साहित्य पसंद होता है, इसलिए जब साहित्य से संबंधित विषयों, किताबों और मामलों की बात आती है तब वे एक विशेष लगाव और जिज्ञासा अभिव्यक्त करते हैं या वे एक विशेष रवैया अभिव्यक्त करते हैं—यह जन्मजात स्थिति है। तो फिर तकनीक पसंद करने के बारे में क्या कहते हो? (यह एक जन्मजात स्थिति है।) यानी बाहरी दुनिया की चीजों की दखलंदाजी न होने या उनके बीच में न पड़ने पर लोग कुछ विशेष तरह की चीजों में बहुत रुचि रखते हैं, वे उस प्रकार की किताबें पढ़ना पसंद करते हैं और वे उस प्रकार के विषयों पर ध्यान देना और चर्चा करना भी पसंद करते हैं; साथ ही उनकी आकांक्षा उस प्रकार की चीजों से संबंधित किसी पेशे या क्षेत्र में शामिल होने की भी होती है। यह जन्मजात है—इसके लिए यह जरूरत नहीं होती कि दूसरे लोग बीच में पड़ें और न ही इसे सिखाने की जरूरत होती है और यकीनन इसके लिए यह जरूरत नहीं होती कि उनके जीवनकाल के दौरान दूसरे लोग जानबूझकर उन्हें प्रभावित करें या मतारोपण करें। वे जन्म से ही कुछ चीजों को पसंद करते हैं। तकनीक पसंद करना जन्मजात स्थिति है तो पौधों और जानवरों को पसंद करने के बारे में क्या कहते हो? (वह भी जन्मजात स्थिति है।) पौधों और जानवरों को पसंद करना—पेड़ों, कीड़ों और पक्षियों की परवाह करना; विशेष रूप से छोटे जानवरों के साथ घुलना-मिलना पसंद करना, उनके साथ करीबी संपर्क रखना और उनके प्रति विशेष रूप से प्रेमपूर्ण और सहनशील होना—एक जन्मजात स्थिति है। देखो, जन्मजात स्थितियों के भीतर शामिल ये चीजें बहुत सामान्य हैं, है ना? (हाँ।) इनमें अहंकार और दुष्टता जैसी भ्रष्ट स्वभावों वाली नकारात्मक चीजें शामिल नहीं हैं। फिर ये चीजें जैसे कि विमानन पसंद करना, इतिहास पसंद करना, खगोल विज्ञान और भूगोल पसंद करना, पोषण विज्ञान और चिकित्सा विज्ञान पसंद करना, कानून पसंद करना, खेती पसंद करना—ये किस प्रकार की अभिव्यक्तियाँ हैं? (जन्मजात स्थितियाँ।) कुछ लोग खेती पसंद करते हैं; वे विभिन्न पौधों की कलम लगाने, उनमें सुधार करने और उनकी उपज, इन सभी पर शोध करना पसंद करते हैं; वे पौधों पर जलवायु और तापमान के प्रभावों पर शोध करना पसंद करते हैं; वे सब्जियाँ, फसलें, पेड़ और फूल लगाना पसंद करते हैं। रोजाना उनके हाथ मिट्टी से सने रहते हैं और वे मेहनत के कारण सख्त हो जाते हैं। इन लोगों को डॉक्टर, वकील या अधिकारी बनना पसंद नहीं आएगा—वे बस खेती करना और पौधों को सँभालना पसंद करते हैं और इस तरह से जीकर वे बहुत सहज महसूस करते हैं। क्या लोगों को जो पसंद है, उनकी जो रुचियाँ और शौक हैं उसका उनकी मानवता से कोई संबंध है? (नहीं।) क्या यह उनकी मानवता को प्रभावित करता है? (नहीं।) मूल रूप से, यह उसे प्रभावित नहीं करता है। किसानों को बहुत नेक नहीं कहा जा सकता; उनमें भी भ्रष्ट स्वभाव होते हैं। इसी तरह, वे उच्च-स्तरीय बुद्धिजीवी, जैसे कि वे लोग जो प्रौद्योगिकी, साहित्य, चिकित्सा या कानून जैसे क्षेत्रों में शामिल हैं, उनमें किसानों से ज्यादा मानवता नहीं होती है। इतना ज्ञान प्राप्त करने, इतनी सारी किताबें पढ़ने और इतने लंबे समय तक शिक्षित होने के बाद अंत में उन्हें परमेश्वर की बिल्कुल भी समझ नहीं होती है—उन्होंने बस किताबों से जरा-सा ज्यादा सीखा है और थोड़ा-सा ज्यादा ज्ञान और अंतर्दृष्टि प्राप्त की है। लेकिन जब यह बात आती है कि उन्हें कैसे आचरण करना चाहिए, किस तरह के जीवन मार्ग का अनुसरण करना चाहिए, उन्हें परमेश्वर में कैसे विश्वास रखना चाहिए और उसकी आराधना कैसे करनी चाहिए और जीवन के तमाम तरह के मामलों में स्व-आचरण के सिद्धांतों के अनुरूप होने के लिए किस तरह से कार्य करना चाहिए—तो उन्हें इनमें से किसी भी चीज के बारे में कुछ भी पता नहीं होता है। विभिन्न क्षेत्रों में रुचि और शौक रखने वाले लोगों की समान विशेषता यह होती है कि वे जो भी पसंद करते हैं उसे करने को तैयार रहते हैं और वे उस क्षेत्र के कार्य में शामिल होने को तैयार रहते हैं और फिर वे खुद को उस क्षेत्र के लिए समर्पित कर देते हैं। वे खुद को चाहे किसी भी क्षेत्र के लिए समर्पित क्यों न कर दें, जब तक वे इस समाज के भीतर हैं तब तक उन्हें शैतान द्वारा अनुकूलित और भ्रष्ट किया गया है। किसी भी व्यक्ति की मानवता सिर्फ इसलिए नेक नहीं बन जाती है कि उसकी रुचियाँ और शौक या वह जिस क्षेत्र में निरत रहता है वे दूसरों की रुचियों, शौक या क्षेत्र से ज्यादा नेक या सम्मानजनक हैं। इसी प्रकार, कोई भी व्यक्ति सिर्फ इसलिए दूसरों से ज्यादा अधम या भ्रष्ट नहीं बन जाता क्योंकि वह जिस पेशे में है वह निचले दर्जे का है, नीचा है या दूसरों द्वारा नीची नजर से देखा जाता है। इसके विपरीत, किसी व्यक्ति की रुचियाँ और शौक चाहे जो भी हों, वह चाहे किसी भी शक्ति या गुण का उपयोग करके किसी भी क्षेत्र में जुटा हो, अंत में उसके पास जो विचार और दृष्टिकोण होते हैं वे सत्य के अनुरूप नहीं होते हैं। सभी लोगों का सत्य के प्रति और परमेश्वर के प्रति समान रवैया होता है और वे जो प्रकट करते हैं वह सब भ्रष्ट स्वभाव होता है। लोगों का साझापन यह है कि वे भ्रष्ट स्वभावों को अपने जीवन के रूप में जीते हैं। इसलिए, तुम्हारी रुचियाँ और शौक चाहे कुछ भी हों और तुम चाहे किसी भी पेशे में लगे हो, इसका मतलब यह नहीं है कि तुम्हारी मानवता इससे प्रभावित होगी और न ही इसका मतलब यह है कि तुम्हारी मानवता किसी हद तक उन्नत या क्षरित हो जाएगी। इन तथ्यों से यह देखा जा सकता है कि परमेश्वर लोगों को जो जन्मजात स्थितियाँ देता है वे उनके स्व-आचरण और क्रियाकलापों की कसौटियों को प्रभावित नहीं करती हैं या उनके क्रियाकलापों के मार्ग और दिशा को नहीं बदलती हैं। ज्यादा-से-ज्यादा ये रुचियाँ और शौक सिर्फ ऐसे साधन या एक प्रकार की जन्मजात पूँजी हैं जिन पर वे जीवित रहने के लिए निर्भर करते हैं ताकि वे जिस क्षेत्र में लगे हैं, उसके जरिये वे आमदनी कमा सकें और इस प्रकार अपनी आजीविका बनाए रख सकें। लेकिन अपनी आजीविका बनाए रखने की प्रक्रिया में विभिन्न क्षेत्रों के लोगों के समूहों के बीच लोग जिन विभिन्न विचारों और दृष्टिकोणों को स्वीकार करते हैं, वे समान ही होते हैं। इसलिए, अंततः कोई व्यक्ति चाहे किसी भी क्षेत्र में हो, वह समाज के किसी भी कोने में हो या वह लोगों के किसी भी समूह या किसी भी जाति से संबंधित हो, वह जो भ्रष्टता प्राप्त करता है वह समान ही होती है। तुम सिर्फ इसलिए दूसरों से ज्यादा नेक या कम गहराई में भ्रष्ट नहीं हो जाते कि तुम जरा-सा ज्यादा ऊँचे स्तर की नौकरी या पेशे में लगे हो और न ही तुम सिर्फ इसलिए दूसरों से ज्यादा गहराई में भ्रष्ट हो जाते हो कि तुम जिस क्षेत्र में लगे हो वह निम्न श्रेणी का है। संक्षेप में, तुम्हारी जन्मजात रुचियाँ और शौक चाहे जो भी हों, अंत में तुम इस समाज में और लोगों के बीच शैतान द्वारा अनिवार्य रूप से और प्रतिरोध की क्षमता के बिना भ्रष्ट कर दिए जाते हो।

वित्तीय और लेखा-जोखा रखने का कार्य पसंद करना

अब आओ हम एक और अभिव्यक्ति के बारे में बात करें। कुछ लोग वित्तीय और लेखा-जोखा रखने का कार्य पसंद करते हैं; वे संख्याओं से निपटना पसंद करते हैं और अपना पूरा जीवन वित्तीय कार्य में जुटकर बिता देते हैं। वे हर रोज लेखा-जोखा रखते हैं, खातों का निपटान करते हैं, भुगतान और धन की प्राप्तियों को सँभालते हैं—उनका दिमाग सारा समय आँकड़ों से भरा रहता है, फिर भी यह उन्हें कभी थकाऊ नहीं लगता है। वित्तीय और लेखा-जोखा रखने का कार्य पसंद करना—यह किस पहलू के तहत आता है? (जन्मजात स्थितियों के।) यह एक ऐसी खूबी है जो परमेश्वर लोगों को देता है। चूँकि तुम इसमें अच्छे हो, इसलिए तुम स्वाभाविक रूप से यह पेशा अपना सकते हो और फिर तुम अपने जीवन भर के लिए एक आजीविका सुरक्षित कर लेते हो—इसी तरह से तुम अपना भरण-पोषण करते हो। यह परमेश्वर द्वारा तुम्हारे लिए स्वर्ग से मन्ना या बटेर नीचे भेजने के समान है ताकि तुम्हारे पास खाने के लिए कोई चीज हो। यह रुचि और शौक आसमान से गिरते सुनहरे हंस की तरह है जो तुम्हारे हाथों में उतरता है, तुम्हें यह रुचि और शौक रखने में सक्षम करता है। फिर तुम स्वाभाविक रूप से अपनी रुचि और शौक से संबंधित पेशे में जुट जाते हो और इसे अपनी आजीविका बनाकर अब तक खुद को बनाए रखे हुए हो। इससे कोई फर्क नहीं पड़ता कि तुम इसे अच्छी तरह से करते हो या नहीं, इससे कोई फर्क नहीं पड़ता कि तुम कितने वर्षों से इसमें शामिल हो, अगर यह कोई ऐसी चीज है जिसके साथ तुम पैदा हुए तो यह वही है जिसे परमेश्वर ने तुम्हारे लिए नियत किया है—यह एक जन्मजात स्थिति है। संक्षेप में, यह सब कुछ परमेश्वर से आता है—यहाँ लोगों के लिए शेखी बघारने के वास्ते कुछ भी नहीं है। क्या यह सही नहीं है? (हाँ।)

व्यापार करने में कुशल होना

व्यापार करना पसंद करना, व्यापार करने में कुशल होना—यह किस पहलू के तहत आता है? (जन्मजात स्थितियों के।) व्यापार करने में कुशल होने का मतलब है अपना व्यवसाय ज्यादातर लोगों से बेहतर ढंग से चलाना। हो सकता है कि दूसरे लोग दो-तीन महीने व्यवसाय चलाएँ और फिर उनका दिवाला निकल जाए, यहाँ तक कि वे अपनी शुरुआती पूँजी भी गँवा दें, लेकिन वे दो-तीन वर्ष अपना व्यवसाय चलाते हैं और उत्तरोत्तर बेहतर करते जाते हैं। धीरे-धीरे उनका जीवन खुशहाल होता जाता है—उनका परिवार बेहतर खाता-पहनता है, उनका छोटा घर बड़े घर में बदल जाता है, उनकी छोटी कार बड़ी कार में बदल जाती है और उनका जीवन बेहतर होता जाता है; वे दौलतमंद व्यवसायी बन जाते हैं। व्यवसाय करने में कुशल होना—क्या यह जन्मजात स्थिति है? (हाँ।) व्यवसाय करने में कुशल होना, यह जन्मजात स्थिति उनकी खूबी है। उन्होंने व्यवसाय करने के तरीके का कभी विशेष रूप से अध्ययन नहीं किया और न ही वे अपने माता-पिता से प्रभावित हुए, फिर भी वे एक छोटा व्यवसाय चलाने और पैसे कमाने में आसानी से सफल हो जाते हैं। तुम उनसे पूछते हो, “क्या तुम्हें व्यापार करना मुश्किल लगता है?” वे कहते हैं, “बिल्कुल नहीं। मैं बस अपने दिमाग का उपयोग करता हूँ और इस बारे में सोचता हूँ कि चीजों को ऐसे किस तरीके से किया जाए जो उपयुक्त हो और पैसा कमा सके और फिर मैं आगे बढ़ता हूँ और उसी तरीके से चीजें करता हूँ—और अंत में पैसा मेरा होता है।” तुम कहते हो, “व्यापार करना तुम्हें बहुत सरल और आसान लगता है। मैं ऐसा क्यों नहीं कर सकता?” क्यों? क्योंकि परमेश्वर ने तुम्हें वह खूबी नहीं दी है, इसलिए तुममें वह हुनर बस है ही नहीं। इसलिए जिनके पास कोई खूबी है उन्हें घमंड नहीं करना चाहिए और जिनके पास वह खूबी नहीं है उन्हें जलन नहीं होनी चाहिए। परमेश्वर जो देता है उसे कोई छीन नहीं सकता—अगर तुम उसे न भी चाहो तो भी तुम उसे मना नहीं कर सकते। परमेश्वर ने बस तुम्हें इसमें कुशल बना दिया है और इस खूबी के जरिये उसने तुम्हें आजीविका का साधन या अपना जीवन कायम रखने के लिए एक व्यवसाय प्रदान किया है। यह परमेश्वर का अनुग्रह है। दूसरे लोग सीखते हैं, उन्हें सिखाया जाता है और वे अभ्यास करते हैं, फिर भी वे चाहे कैसे भी प्रयास क्यों न करें, अच्छे नतीजे हासिल नहीं कर सकते हैं। लेकिन तुम इसे बिना सीखे ही कर सकते हो। इससे कोई फर्क नहीं पड़ता कि वे कैसे सोचते हैं, उनका दिमाग तुम्हारे दिमाग जितना तेजी से काम नहीं करता है और वे तुम्हारे जितना अच्छी तरह से काम नहीं कर सकते हैं। तो तुम्हारी यह खूबी कहाँ से आती है? क्या यह जन्मजात नहीं है? और जो चीज जन्मजात होती है क्या वह परमेश्वर प्रदत्त नहीं होती है? तुम हमेशा उन्हीं चीजों के बारे में बात करते हो जो तुम्हें अच्छी लगती हैं, जिनमें तुम कुशल हो—लेकिन क्या यह ऐसा कुछ है जो तुमने माँगा था? कुछ लोग कहते हैं कि उन्हें यह विरासत में अपने माता-पिता से मिला है। तो फिर तुम्हें कुछ और विरासत में क्यों नहीं मिला? यह खूबी अपनी अगली पीढ़ी तक पहुँचाने का कोई तरीका ढूँढ़ने का प्रयास करो—क्या तुम ऐसा कर सकते हो? क्या इस मामले में तुम्हारा फैसला चलता है? (नहीं।) निश्चित रूप से नहीं। तुम्हारे पास जो खूबी है वह परमेश्वर ने दी है—दूसरे तुमसे चाहे कितना भी क्यों न जलें, वे इसे हटा नहीं सकते हैं और न ही छीन सकते हैं और अगर तुम इसे न भी चाहो तो भी परमेश्वर तुम्हें यह खूबी देता है। चूँकि परमेश्वर ने तुम पर अनुग्रह किया है, इसलिए तुम्हें यह उससे स्वीकार करना चाहिए। अभिमानी मत बनो और शेखी मत बघारो। अभिमान करना और शेखी बघारना मानव अज्ञानता की अभिव्यक्तियाँ हैं।

तो तुम्हें उस खूबी से कैसे सही से पेश आना चाहिए जो तुम्हें परमेश्वर ने दी है? अगर परमेश्वर के घर को इस क्षेत्र में कर्तव्य निभाने के लिए तुम्हारी जरूरत पड़ती है तो तुम्हें अपनी खूबी का उपयोग अपने कर्तव्य में, कलीसिया के कार्य में करना चाहिए। इसे अपने पास रोककर मत रखो—इसे उपयोग में लाओ और ऐसा चरम सीमा तक करो। इस तरीके से परमेश्वर ने तुम्हें जो खूबी दी है, वह व्यर्थ में नहीं दी गई होगी; तुमने परमेश्वर से जिस अनुग्रह और विशेष व्यवहार का आनंद लिया है उसका आभार परमेश्वर को चुका दिया जाएगा। ऐसा करने से तुम जमीर वाले व्यक्ति बन जाते हो—तुम बस अपने लिए लाभ नहीं खोज रहे हो बल्कि परमेश्वर का आभार चुका रहे हो। यही सही ढंग से कार्य करना है। भले ही तुम यह सोचते हो कि “मेरे पास यह खूबी, यह रुचि और शौक है और मेरे लिए यह बाएँ हाथ का काम है,” जब तक तुम इसे अपना कर्तव्य मानते हो, तुम सिर्फ अपनी खूबी, रुचि और शौक पर निर्भर नहीं रह सकते। तुम्हें यह परमेश्वर के बताए सिद्धांतों और परमेश्वर के घर की जरूरतों के अनुसार करना चाहिए और फिर इसे अपनी खूबी के साथ जोड़ना चाहिए। इस तरीके से तुम्हारा कर्तव्य सही ढंग से पूरा होगा और तुमने अपनी वफादारी अर्पित कर दी होगी। यह ठीक वैसा ही है जैसे परमेश्वर ने अब्राहम को एक पुत्र प्रदान किया था—जब परमेश्वर ने उसे वह प्रदान किया था तब अब्राहम बहुत आनंदित हुआ था और जब परमेश्वर ने उसे वापस लेना चाहा था तो अब्राहम को उसे खुशी से और पूरी तरह से परमेश्वर को अर्पित करना पड़ा था। वह पीछे नहीं हट सका था या शर्तें रखने का प्रयास नहीं कर सका था और उससे भी बढ़कर, वह परमेश्वर के बारे में शिकायत नहीं कर सका था या उसका अपमान नहीं कर सका था—उसे अपना पुत्र पूरे दिल से और नेकनीयती से अर्पित करना पड़ा था। जब परमेश्वर तुम पर अनुग्रह करता है तो तुम बहुत खुश और संतुष्ट होते हो, यह महसूस करते हो कि तुमने एक लाभ प्राप्त किया है और कि परमेश्वर तुम्हारे प्रति दयालुता दिखाता है। परमेश्वर के इतने अधिक अनुग्रह का आनंद लेने के बाद जब परमेश्वर तुमसे कुछ अर्पित करने के लिए कहता है तब तुम्हारा रवैया क्या होता है? क्या तुम इसे त्यागना सह सकते हो? क्या तुम यह परमेश्वर को अर्पित कर सकते हो और यह उसे पूरी तरह लौटा सकते हो? परमेश्वर ने तुम्हें जो दिया है अगर तुम वह परमेश्वर को बिना शर्त, परमेश्वर अपेक्षित सिद्धांतों के अनुसार, बिना किसी शिकायत के, पूरी तरह और उसे अपने लिए रखे बिना लौटा सकते हो, बल्कि उसे परमेश्वर को अर्पित कर सकते हो तो तुम एक सृजित प्राणी के रूप में मानक स्तर के हो; तुमने जो कर्तव्य किया है वह भी मानक स्तर का है और परमेश्वर संतुष्ट हो जाएगा। परमेश्वर की तुमसे माँगें ऊँची नहीं हैं क्योंकि परमेश्वर ने तुम्हें जो दिया है वह तुम जो अर्पित कर सकते हो उससे बहुत गुना ज्यादा है। तुम्हें जीवन देने के अलावा परमेश्वर ने तुम्हें वह पूँजी और स्थितियाँ भी दी हैं जिन पर तुम जीवित रहने के लिए निर्भर रहते हो। क्योंकि तुम्हारे पास यह खूबी, रुचि और शौक है, इसलिए तुमने कितना लाभ प्राप्त किया है? तुमने परमेश्वर के कितने अनुग्रह का आनंद लिया है? अब तक तुम परमेश्वर का कितना प्रतिफल चुका चुके हो? अगर तुमने सिर्फ अभी परमेश्वर का आभार चुकाना शुरू किया है तो तुम अत्यंत धीमे हो। अगर तुमने अतीत में अच्छा नहीं किया है तो अब से तुम्हें बिना किसी संकोच के परमेश्वर को अर्पित करना चाहिए; अपने पास बिना कुछ भी रोककर रखे अपनी खूबी, पेशेवर कौशल और अपने कर्तव्य में तुमने जिन विभिन्न पेशेवर सिद्धांतों में महारत हासिल की है उनका उपयोग करो क्योंकि तुम जो अर्पित करते हो वह मूल रूप से परमेश्वर का था—यह तुम्हें परमेश्वर ने प्रदान किया था। जब तुम ये चीजें अर्पित करते हो और उनका उपयोग अपने कर्तव्य में करते हो, तब एक बात तो यह है कि परमेश्वर इसे स्वीकार करेगा और दूसरी बात यह है कि तुम सत्य हासिल करोगे, जीवन हासिल करोगे और परमेश्वर की स्वीकृति हासिल करोगे—तुम्हें प्रचंड लाभ होंगे और तुम कतई कोई नुकसान नहीं सहोगे। साथ ही, परमेश्वर ने तुमसे तुम्हारी रुचि, शौक और खूबी का आनंद लेने का तुम्हारा अधिकार नहीं छीना है। चूँकि परमेश्वर ने तुम्हें यह रुचि और शौक प्रदान किया है, इसलिए वह इन्हें कभी नहीं छीनेगा। तुम चाहे कितना भी अर्पित क्यों न कर दो, ये फिर भी तुम्हारे पास ही रहेंगे—परमेश्वर यह सुनिश्चित करता है कि ये तुम्हारे भीतर अंतहीन रूप से मौजूद रहें; ये तुम्हारे अस्तित्व का एक भाग हैं। अगर तुम परमेश्वर को अर्पित नहीं करते हो तो सिर्फ यही कहा जा सकता है कि तुममें कोई जमीर नहीं है, कि तुम एक सृजित प्राणी के रूप में मानक स्तर के नहीं हो और कि तुममें परमेश्वर के प्रति कोई नेकनीयती नहीं है। अगर तुममें नेकनीयती जरूर है तो तुमने परमेश्वर से जो प्राप्त किया है और जो तुम्हारे पास है उसका प्रतिफल तुम्हें परमेश्वर को चुकाना चाहिए। तुम्हारा यह रवैया होना चाहिए। परमेश्वर ने तुम्हें जितना भी प्रदान किया है, तुम जितना भी समझते हो और तुम जितना भी करने में सक्षम हो तो उसे तुम्हें पूरी तरह परमेश्वर को अर्पित कर देना चाहिए। क्या तुम्हें लगता है कि परमेश्वर तुमसे इसे व्यर्थ में अर्पित करवाएगा? अब्राहम को देखो—जब परमेश्वर ने उससे इसहाक माँगा था तब उसने इसहाक को वेदी पर चढ़ा दिया था। लेकिन अब्राहम की नेकनीयती देखने के बाद क्या परमेश्वर ने सचमुच इसहाक को ले लिया था? परमेश्वर ने उसे नहीं लिया था—परमेश्वर ने इसहाक को उसे लौटा दिया था और पास ही एक मेमना तैयार कर दिया था। अब्राहम को न सिर्फ परमेश्वर को इसहाक लौटाने की जरूरत नहीं पड़ी, बल्कि उसे एक पहले से तैयार मेमना भी मिला था। अंत में परमेश्वर ने उसे जो आशीष दिया था वह उसकी कल्पना से अनगिनत गुना बढ़कर था। यकीनन यह कोई ऐसी चीज नहीं थी जिसकी अब्राहम कल्पना कर सकता था और न ही यह कोई ऐसी चीज थी जो उसने माँगी थी। लेकिन परमेश्वर लोगों से पक्षपातपूर्ण ढंग से पेश नहीं आता है; वह बस इसी तरीके से लोगों को आशीष देता है—परमेश्वर यही इच्छा करता है। यहाँ तक कि जब तुमने अभी तक परमेश्वर को कोई आभार नहीं चुकाया है, फिर भी उसने पहले ही तुम्हें बहुत कुछ दिया है। अगर तुम सच में परमेश्वर का आभार चुकाते हो, तो क्या तुम्हें लगता है कि वह तुम्हें कम चीजें प्रदान करेगा? बिल्कुल नहीं—परमेश्वर तुम्हें जो आशीष देता है वह उस सबसे बहुत बढ़कर होगा जिसकी तुम कभी कल्पना कर सकते हो। तो मुझे बताओ, परमेश्वर ने तुम्हें जो खूबियाँ दी हैं क्या उन सबको अर्पित करना और अपने कर्तव्य में उनका उपयोग करना आसान है? मान लो कि तुम सोचते हो : “ये खूबियाँ, रुचियाँ और शौक जो मेरे पास स्वाभाविक रूप से हैं, कुछ ऐसी चीजें हैं जिनके साथ मैं पैदा हुआ, मुझे ये मेरे माता-पिता से विरासत में मिली हैं। ये मेरे अच्छे गुणसूत्रों और अनुकूल पृष्ठभूमि की बदौलत हैं। ये परमेश्वर द्वारा प्रदान की गई हैं या नहीं, मुझे नहीं पता। खैर, मेरी सिर्फ खुशकिस्मती है—यह मेरी अपनी तकदीर है। जहाँ तक यह बात है कि मैं इन्हें परमेश्वर को लौटाऊँगा या नहीं, यह मैं बाद में तय करूँगा। अभी ऐसा करने की मेरी कोई योजना नहीं है।” मुझे बताओ, क्या इसका मतलब यह होगा कि तुममें जमीर है? (नहीं।) अगर परमेश्वर तुमसे तुम्हारी वे रुचियाँ, शौक, खूबियाँ और दूसरी चीजें न भी छीने जो उसने तुम्हें प्रदान की हैं, तो भी तुम्हें परमेश्वर का आशीष नहीं मिलेगा। परमेश्वर की नजर में तुम एक सृजित प्राणी के रूप में मानक स्तर के नहीं होगे—कम-से-कम परमेश्वर इस तरह के लोगों को पसंद नहीं करता है। परमेश्वर लोगों को कुछ खास रुचियाँ, शौक और खूबियाँ प्रदान करता है और उनके लिए उसकी विशिष्ट अपेक्षाएँ भी होती हैं। जहाँ तक यह सवाल है कि लोग इन रुचियों, शौक और खूबियों से कैसे पेश आएँ तो उनके पास ऐसे सिद्धांत भी होने चाहिए जो सत्य के अनुरूप हों। एक बात तो यह है कि इन्हें अपनी पूँजी के रूप में मत लेना; इसके अतिरिक्त, अगर परमेश्वर के घर का कार्य तुमसे तुम्हारी रुचियों, शौक और खूबियों से संबंधित कर्तव्य निभाने की अपेक्षा करता है तो तुम्हें इस कर्तव्य को अपने व्यक्तिगत दायित्व के रूप में स्वीकार करने के लिए कर्तव्यबद्ध महसूस करना चाहिए। तुम्हें पूरी तरह से और बिना किसी संकोच के वह अर्पित कर देना चाहिए जो परमेश्वर ने तुम्हें प्रदान किया है ताकि परमेश्वर अपने प्रति एक सृजित प्राणी की नेकनीयती और समर्पण का आनंद ले सके। क्या यह एक गरिमापूर्ण और गौरवशाली बात नहीं है? (हाँ।) अगर तुम परमेश्वर को वे गुण और खूबियाँ अर्पित नहीं कर सकते हो जो उसने तुम्हें प्रदान की हैं तो तुम परमेश्वर के कर्जदार हो—यह एक शर्मनाक चीज है। जब परमेश्वर ने तुम्हें ये गुण और खूबियाँ प्रदान की थीं तब तुम बहुत खुश हुए थे, लेकिन जब परमेश्वर तुमसे इन्हें उसे अर्पित करने के लिए कहता है तब तुम चिढ़ जाते हो, तुम नहीं चाहते कि परमेश्वर इनका उपयोग करे और तुम चाहते हो कि उन्हें सिर्फ तुम्हारे लिए उपयोग किया जाए। क्या यह कोई विवेक दर्शाता है? वे तुम्हारी निजी संपत्तियाँ नहीं हैं—वे परमेश्वर द्वारा प्रदान की गई हैं। चूँकि वे परमेश्वर द्वारा प्रदान की गई हैं, इसलिए जब उसे इनकी जरूरत होती है तब तुम्हें उन्हें अर्पित कर देना चाहिए। इन्हें अर्पित करने में समर्थ होना दर्शाता है कि तुममें परमेश्वर के प्रति समर्पण और नेकनीयती है। अगर तुम उन्हें अर्पित नहीं करना चाहते हो या ऐसा अनिच्छा और नाराजगी से करते हो तो यह साबित करता है कि तुममें परमेश्वर के प्रति न तो समर्पण है, न ही नेकनीयती है। सिर्फ यही कहा जा सकता है कि तुम्हारी मानवता और चरित्र में कोई समस्या है।

ठीक है, हमारी आज की संगति यहीं समाप्त होती है। अलविदा!

सत्य का अनुसरण कैसे करें (12)

सत्य का अनुसरण करने का पहला अभ्यास : त्याग देना

अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देना

I. परमेश्वर के बारे में अपनी धारणाओं और कल्पनाओं को त्याग देना : परमेश्वर के कार्य के बारे में अपनी धारणाओं और कल्पनाओं को त्याग देना

च. परमेश्वर का कार्य लोगों की जन्मजात स्थितियों को नहीं बदलता, बल्कि इसका लक्ष्य उनके भ्रष्ट स्वभावों को बदलना है

पिछली बार हमने किस विषय के बारे में संगति की थी? हमने तीन पहलुओं—जन्मजात स्थितियाँ, मानवता और भ्रष्ट स्वभाव—की कुछ विशिष्ट अभिव्यक्तियों के बारे में संगति की थी। हमने इन विशिष्ट अभिव्यक्तियों पर चर्चा की थी और इस तरीके से यह भेद पहचाना था कि वे इन तीनों पहलुओं में से किस पहलू से संबंधित हैं। अगर तुम लोग दैनिक जीवन में इन अभिव्यक्तियों को देखो जिनके बारे में हमने संगति की थी तो तुम मूलतः उन्हें निरूपित और श्रेणीबद्ध कर सकते हो—जैसे कि क्या वे जन्मजात स्थितियों से संबंधित हैं या मानवता से संबंधित हैं या फिर भ्रष्ट स्वभावों से संबंधित हैं। जहाँ तक उन अभिव्यक्तियों का प्रश्न है जिनके बारे में संगति नहीं की गई थी, तो क्या अब तुम लोग जानते हो कि उन्हें इन सिद्धांतों के अनुसार या उनके द्वारा अभिव्यक्त किए गए सार के अनुसार कैसे श्रेणीबद्ध करना है? (हमें लगता है कि हम इस मामले में पहले से कुछ हद तक बेहतर हैं—हम इस दिशा में मनन करने में समर्थ हैं, लेकिन हम अभी तक भेद पहचानने में समर्थ होने के बिंदु तक पूरी तरह से नहीं पहुँचे हैं।) तुम आमतौर पर उन अभिव्यक्तियों का भेद पहचान सकते हो जिनके बारे में हमने संगति की थी, लेकिन जहाँ तक उन अभिव्यक्तियों का प्रश्न है जिनके बारे में संगति नहीं की गई थी और जिनका इससे पहले संगति की गई अभिव्यक्तियों से कोई संबंध नहीं है, तो तुम्हें नहीं पता कि तुम उनका भेद पहचानने में समर्थ हो या नहीं। (सही कहा।) पिछले कुछ धर्मोपदेशों में हमने जन्मजात स्थितियों के भीतर रुचियों, शौक और खूबियों की कुछ अभिव्यक्तियों और साथ ही इन पहलुओं से संबंधित उन मुद्दों पर भी संगति की थी जो लोगों में अभिव्यक्त होते हैं। हमने इन मुद्दों के संबंध में लोगों का जो रवैया और अभ्यास का मार्ग होना चाहिए उसके बारे में और साथ ही उन लोगों से परमेश्वर की अपेक्षाओं के बारे में भी संगति की थी जिनमें रुचियाँ, शौक और खूबियाँ होती हैं। इस बारे में संगति मुख्य रूप से लोगों को उन विचारों और दृष्टिकोणों के बारे में—साथ ही अभ्यास के उस मार्ग के बारे में भी जो उन्हें समझना चाहिए—बताने के लिए है जो उनके पास रुचियों, शौक और खूबियों के संबंध में होने चाहिए और साथ ही इन पहलुओं में शामिल परमेश्वर के इरादों और अपेक्षाओं के बारे में भी बताने के लिए है जिन्हें उन्हें समझना चाहिए। रुचियों, शौक और खूबियों के मुद्दों के संबंध में हमने सिर्फ सामान्य अर्थ में संगति की थी और इस बारे में विशिष्ट रूप से संगति नहीं की थी कि इन मामलों में लोगों के क्या त्रुटिपूर्ण विचार और दृष्टिकोण हैं, वे अभ्यास के कौन-से त्रुटिपूर्ण मार्ग अपना सकते हैं या इस मामले में परमेश्वर की अपेक्षाओं के संबंध में उनकी क्या त्रुटिपूर्ण समझ हैं। तो चलो, अब हम इन मुद्दों के आधार पर जो लोगों में हैं, उन विशिष्ट मुद्दों पर विस्तार से संगति करें जिन्हें लोगों को रुचियों, शौक और खूबियों के संबंध में समझना चाहिए।

7. रुचियों और शौक और खूबियों के बीच का अंतर

क्या तुम लोगों ने ध्यान दिया है कि तुम लोगों में रुचियों, शौक और खूबियों के संबंध में कौन-सी भ्रामक या विकृत समझ हैं? क्या ऐसा है कि ज्यादातर मुद्दों के मामले में तुम लोग सिर्फ उसी हद तक समझते हो जहाँ तक मैं संगति करता हूँ और उसके बाद तुम न तो चिंतन करते हो और न ही कही गई बातों की तुलना अपने जीवन की चीजों से करते हो, फिर भी तुम लोगों को लगता है कि तुम सब कुछ समझते हो और मुद्दों को बहुत सरल मानते हो? सबसे पहले इस प्रश्न के बारे में सोचो : क्या रुचियों और शौक और खूबियों में कोई अंतर है? (हाँ।) क्या अंतर है? अगर तुम यह देख सकते हो कि इनमें अंतर है तो वे किस तरह से भिन्न हैं? (कोई रुचि या शौक होने का मतलब सिर्फ यह है कि व्यक्ति को एक विशेष चीज सच में पसंद है, इसका आवश्यक रूप से यह मतलब नहीं है कि व्यक्ति में उस क्षेत्र में कोई खूबी है।) अंतर के मुख्य बिंदू लगभग बता दिए गए हैं—यह करीब-करीब ऐसा ही है। मानवता के परिप्रेक्ष्य से रुचियों और शौक का मतलब है व्यक्ति की किसी विशेष प्रकार की विशेषीकृत गतिविधि या एक तरह की चीज में रुचि होना, उसका उस पर ध्यान देने या उसे करने का इच्छुक होना। यानी उसकी व्यक्तिगत पसंद का अपेक्षाकृत झुकाव उन चीजों की तरफ होता है जिनमें उसकी रुचि होती है और जिनके बारे में वह जुनूनी होता है। इस संबंध में पेशेवर कौशलों के प्रति उसकी बस जरा-सी पसंद नहीं होती है बल्कि उसकी उनमें बहुत ज्यादा रुचि होती है, जो पसंद या प्यार के उस स्तर को पार कर जाती है जो उसका आम चीजों के प्रति हो सकता है। रुचियाँ और शौक यही होते हैं। लेकिन उसकी जिस विशेषीकृत गतिविधि या चीज में रुचि होती है और जिसके बारे में वह जुनूनी होता है उसके प्रकार के संबंध में, उसकी काबिलियत के लिहाज से क्या वह उसमें निपुण होता है, क्या वह उसे अच्छी तरह से कर सकता है और वह उसे किस स्तर तक कर सकता है—इनमें से कुछ भी निश्चित नहीं है। इसलिए, रुचियों और शौक का मतलब वे चीजें हैं जिनमें लोगों की रुचि होती है और जिन्हें वे पसंद करते हैं, जिन चीजों में वे बार-बार शामिल होने को तैयार रहते हैं और दैनिक जीवन में जिन पर ध्यान देने और जिन्हें करने के लिए समय और ऊर्जा लगाने को तैयार रहते हैं। जहाँ तक यह प्रश्न है कि वे इन चीजों को कितनी अच्छी तरह से कर सकते हैं, तो यह उनकी काबिलियत और इस बात पर निर्भर करता है कि वे इनमें निपुण हैं या नहीं। मान लो कि यह कोई ऐसी चीज है जिसमें उनकी विशेष रूप से रुचि है और जिसके बारे में वे विशेष रूप से जुनूनी हैं और साथ ही वे इसमें निपुण भी हैं—यानी इस चीज में रुचि होने और इसके बारे में जुनूनी होने के अतिरिक्त वे इसे बहुत अच्छी तरह से कर भी सकते हैं, महत्वपूर्ण नतीजे भी हासिल कर सकते हैं और बड़ी-बड़ी उपलब्धियाँ भी प्राप्त कर सकते हैं। दूसरे शब्दों में, इस रुचि और शौक में उनकी निपुणता औसत व्यक्ति से बेहतर होती है और उनकी ग्रहण क्षमता, सीखने की रफ्तार और इस क्षेत्र के सिद्धांतों पर पकड़ बनाने की उनकी रफ्तार औसत व्यक्ति से ज्यादा होती है। जब ऐसी अभिव्यक्तियाँ मौजूद होती हैं तब इसे खूबी होना कहा जाता है। दूसरे लोगों को स्वतंत्र रूप से कोई चीज अच्छी तरह से कर सकने से पहले औपचारिक, लंबे समय के पेशेवर प्रशिक्षण, शिक्षा, ज्ञान प्राप्ति और अभ्यास से गुजरने की और संबंधित पेशेवरों से मार्गदर्शन, अगुआई, जाँच, मानकीकरण और सलाह वगैरह-वगैरह प्राप्त करने की जरूरत पड़ सकती है। हालाँकि खूबियों वाले लोगों में पेशेवर प्रशिक्षण या व्यवस्थित शिक्षा से गुजरे बिना आमतौर पर उन पेशेवर कौशलों के बारे में एक विशेष स्तर का बोध होता है जिनमें वे निपुण होते हैं। उनके पास इस क्षेत्र में कुछ व्यावहारिक समझ, प्रायोगिक अनुभव या व्यक्तिगत उपलब्धियाँ होती हैं। और पेशेवर प्रशिक्षण से इस क्षेत्र में उनकी खूबी और भी ऊँचे स्तर तक पहुँच सकती है। संक्षेप में, खूबी होने का मतलब है उन चीजों में जिनमें व्यक्ति की रुचि है और जिसके बारे में वह जुनूनी है, बहुत ही निपुण होना और औसत व्यक्ति से आगे निकलना। “निपुण” होने का क्या मतलब है? (किसी विशेष क्षेत्र में खूबी होना, इन चीजों के बारे में अपेक्षाकृत जानकार होना और उन्हें सहज दक्षता से सँभालना।) किसी चीज में निपुण होना सिर्फ उसके बारे में जानकार होना नहीं है; बल्कि इसका मतलब इस क्षेत्र में असाधारण योग्यता और अपेक्षाकृत मजबूत जन्मजात प्रतिभा होना है। यहाँ तक कि दूसरों से संकेतकों के बिना भी वे ऐसी चीजें समझ सकते हैं जिन्हें दूसरे बूझ नहीं पाते हैं। और किसी प्रतिष्ठित शिक्षक से औपचारिक प्रशिक्षण या अनुदेशन को साथ मिलाकर वे इस क्षेत्र में और भी बेहतर कर सकते हैं। कोई खूबी होने की बात करते समय इसका मतलब होता है कि व्यक्ति किसी विशेष रुचि या शौक में विशेष रूप से मजबूत है और उस क्षेत्र में उसकी असाधारण योग्यता है। इस क्षेत्र में उसकी समझने की क्षमता, उसकी ग्रहण क्षमता और उसकी सीखने की क्षमता ये सभी असाधारण रूप से मजबूत हैं और वह इस पर बहुत जल्दी पकड़ बना लेता है। वह इस क्षेत्र में औसत व्यक्ति की तुलना में काफी निपुण होता है। कोई खूबी होने का यही मतलब है।

अब जब तुम समझते हो कि खूबियाँ क्या होती हैं तब आओ, हम रुचियों और शौक के बारे में बात करें। रुचियों और शौक, और खूबियों में क्या अंतर है? क्या रुचियाँ और शौक खूबियों के समान हैं? (वे समान नहीं हैं।) रुचियाँ और शौक खूबियों के समान क्यों नहीं हैं? (क्योंकि किसी चीज में रुचि होने का आवश्यक रूप से मतलब उसे अच्छी तरह से करने में समर्थ होना नहीं है और न ही आवश्यक रूप से इसका मतलब उसमें निपुण होना है; इसके अलावा इसका आवश्यक रूप से यह मतलब नहीं है कि व्यक्ति उस चीज को बहुत जल्दी समझ सकता है।) रुचियाँ और शौक होने का मतलब है कि तुम्हें चीजों की एक खास श्रेणी पसंद है, लेकिन वह तुम्हारी खूबी है या नहीं, यह बात तुम्हारी समझने की क्षमता, तुम्हारी सीखने की क्षमता और तुम्हारी ग्रहण क्षमता पर निर्भर करती है क्योंकि ये इस क्षेत्र से संबंधित हैं, और साथ ही यह बात तुम्हारी स्वाभाविक अभिक्षमता और तुम इसमें स्वाभाविक रूप से निपुण हो या नहीं, इस पर निर्भर करती है। अगर तुम इसमें निपुण हो तो यह तुम्हारी खूबी है। अगर तुम इसमें निपुण नहीं हो और यह सिर्फ तुम्हारी व्यक्तिगत पसंद है—एक ऐसा क्षेत्र है जिसमें तुम्हारी रुचि है—लेकिन तुम्हारी काबिलियत कमजोर है और तुम्हारी स्वाभाविक अभिक्षमता में कमी है, मतलब कि इस रुचि और शौक के संबंध में तुममें समझने की क्षमता कम है, तुम इसमें बिल्कुल भी निपुण नहीं हो, इसे अनाड़ीपन से करते हो, तुममें कुशलता की कमी है और तुम इस क्षेत्र में कोई नतीजा हासिल नहीं करते हो तो यह क्षेत्र तुम्हारी खूबी नहीं है—यह तुम्हारे लिए सिर्फ रुचि और शौक के स्तर पर बना रहता है। यह सिर्फ तुम्हारी रुचि और शौक क्यों है, तुम्हारी खूबी क्यों नहीं है? क्योंकि तुम इसमें निपुण नहीं हो। उदाहरण के लिए, कुछ लोग कहते हैं, “मुझे सच में गायन पसंद है।” उन्हें यह कितना पसंद है? सुबह जिस पल उनकी आँख खुलती है तब से वे पॉप गाने चलाते रहते हैं; वे हर तरह के गाने सुनते हैं जिसमें विदेशी गाने, पश्चिमी और चीनी ऑपेरा भी शामिल हैं—वे ऐसी कोई भी चीज सुनना पसंद करते हैं जिसे संगीत माना जाता है। वे गाना भी चाहते हैं, लेकिन एक बड़ी समस्या है—वे स्वाभाविक रूप से सुर-बधिर होते हैं या इस क्षेत्र में बस उनमें कोई खूबी होती ही नहीं है। कुछ लोग ऐसे भी होते हैं जो कई वर्षों तक गायन का अध्ययन करने के बाद भी सही तकनीकें नहीं ढूँढ़ सकते हैं। वे नहीं जानते हैं कि सबसे मधुर तरीके से कैसे गाना है, अपने गायन को कैसे दिल को छू लेने वाला बनाना है या अपने गायन से अच्छे नतीजे कैसे हासिल करने हैं। वैसे तो बचपन से ही वे गायन पसंद करते हैं और यह उनकी रुचियों और शौक में से एक होता है, लेकिन अपनी जन्मजात स्थितियों की सीमाओं के कारण उनकी रुचि और शौक एक रुचि और शौक के स्तर तक ही बने रह सकते हैं—यह कोई खूबी नहीं है। उदाहरण के लिए, जब कोई गायन में निपुण व्यक्ति भजन सीखता है तब वह केवल तीन बार गाकर उसकी मुख्य धुन गा सकता है। और चार-पाँच बार गाने के बाद वह लगभग पूरा गाना गा सकता है। हालाँकि जो लोग गाने सुनने का आनंद लेते हैं लेकिन गायन में निपुण नहीं होते हैं, वे तीन बार सुनने के बाद भी हो सकता है कि सामान्य धुन को याद रखने में असमर्थ हों। यहाँ तक कि पाँच बार सुनने के बाद भी हो सकता है कि वे अब भी उसे गाने में असमर्थ हों और उन्हें लगातार बोल या शीट संगीत को देखने की जरूरत पड़े। जब वास्तव में गायन की बात आती है तब वे गाने का भाव नहीं समझ सकते या सही स्वर स्थान नहीं ढूँढ़ सकते। वे बोल याद रखने में भी विफल हो जाते हैं और कभी-कभी वे धुन से भी हट जाते हैं। इसके अलावा, अपेक्षाकृत भावपूर्ण गाने गाते समय वे भावनाओं की अभिव्यक्ति को कभी भी उचित रूप से नियंत्रित नहीं कर सकते हैं। दूसरे लोग कहते हैं कि उनका गायन सुनने में अप्रिय लगता है और आनंददायक नहीं होता है, लेकिन वे हतोत्साहित नहीं होते हैं या हार नहीं मानते हैं—वे फिर भी सीखने और गाने में लगे रहते हैं। यकीनन गायन एक व्यक्तिगत स्वतंत्रता और व्यक्तिगत अधिकार है; कोई उन पर प्रतिबंध नहीं लगा रहा है। लेकिन आज हम जिस बारे में संगति कर रहे हैं, वह रुचियों और शौक, और खूबियों में अंतर है। इन अभिव्यक्तियों को देखते हुए, उनकी रुचि और शौक कोई ऐसी चीज नहीं है जिसमें वे निपुण हों। तो हमें इस मामले के बारे में स्पष्ट रूप से संगति क्यों करनी होगी? लोगों को यह समझने में मदद करने के लिए कि उनकी रुचियाँ और शौक उनकी खूबियों के समान नहीं हैं। अगर तुम्हारी जन्मजात स्थितियों के सभी पहलुओं के आधार पर तुम किसी विशेष क्षेत्र में निपुण नहीं हो तो भले ही यह तुम्हारी रुचि और शौक हो, तुम्हारी जन्मजात स्थितियों की सीमाएँ यह तय करती हैं कि तुम्हारी रुचि और शौक तुम्हारी खूबी नहीं है। वैसे तो यह तुम्हें सच में पसंद है, इस हद तक कि तुम इससे अपने जीवन जितना ही प्रेम करते हो, लेकिन बदकिस्मती से यह बस वह है ही नहीं जिसमें तुम निपुण हो। उदाहरण के लिए, कुछ लोगों को नृत्य करना सच में पसंद होता है। जब भी उन्हें संगीत सुनाई देता है तब उनका शरीर ताल और धुन के साथ हिलने-डुलने लगता है और हिलते-डुलते हुए वे बहुत ही खुशी महसूस करते हैं। हालाँकि उनके प्राकृतिक नैन-नक्श अच्छे नहीं हैं, उनका कद ज्यादा लंबा नहीं है, उनके हाथ-पैर विशेष रूप से लंबे नहीं हैं और उनकी शारीरिक बनावट भी विशेष रूप से आकर्षक नहीं है। कुल मिलाकर उनका नृत्य देखने में बहुत मोहक नहीं होता है। लेकिन उन्हें बस नृत्य करना पसंद है और कभी-कभी वे सार्वजनिक स्थानों पर या सड़क के किनारे पूरी तरह से आत्म-संतुष्टि से नृत्य करते हैं। राह चलते लोगों को यह बेतुका लगता है, फिर भी वे ऐसे नाचते हैं मानो आसपास कोई है ही नहीं, वे इस बात से पूरी तरह से बेपरवाह होते हैं कि दूसरे लोग उन्हें कैसे देखते हैं, मानो उन्हें बिल्कुल भी कोई जागरूकता न हो। वे इस हद तक इसके प्रति जुनूनी होते हैं। वैसे तो उन्हें लगता है कि वे बहुत अच्छी तरह से नृत्य करते हैं, लेकिन वास्तव में वे इसमें निपुण नहीं होते हैं। वे नृत्य के सार पर पकड़ नहीं बना सकते हैं और न ही उन्हें पता होता है कि नृत्य की कौन-सी गतियाँ उचित हैं, कौन-सी गतियाँ सुंदर हैं और कौन-सी गतियाँ भिन्न-भिन्न प्रकार की मानव भावनाओं को व्यक्त करने में बेहतर ढंग से समर्थ हैं। यानी वे नृत्य से संबंधित बहुत-से पहलुओं को सच में नहीं समझते हैं। यहाँ तक कि पेशेवर शिक्षक के मार्गदर्शन लेने और पेशेवर नृत्यशाला से प्रशिक्षण लेने पर भी वे अपनी जन्मजात काबिलियत के लिहाज से इसमें निपुण नहीं होते हैं और इसके सार पर पकड़ नहीं बना सकते हैं। इसलिए उनकी जन्मजात स्थितियों के सभी पहलुओं को ध्यान में रखते हुए, नृत्य करना उन्हें पसंद तो है लेकिन वह ऐसा कुछ नहीं है जिसमें वे निपुण हैं। भले ही उन्हें यह सच में अच्छा लगता हो और वे इसके नशे में चूर हो जाते हों, कैमरे या दर्पण के सामने नृत्य करते समय अपनी खुद की गतियों और अंदाज की तारीफ करते हों, लेकिन अगर हम वास्तविक परिस्थिति को देखें तो वे नृत्य में निपुण नहीं होते हैं। दूसरे शब्दों में, नृत्य उनकी सिर्फ रुचि और शौक है, उनकी खूबी नहीं है।

कुछ लोगों को साहित्य सच में अच्छा लगता है। उन्हें लेख लिखना, कविता पाठ करना और लिखना अच्छा लगता है, उन्हें साहित्यिक मंच अच्छे लगते हैं और उन्हें उपन्यास और विभिन्न साहित्यिक कृतियाँ पढ़ना भी अच्छा लगता है, चाहे वे विदेशी हों या देशी, आधुनिक हों या शास्त्रीय—उन्हें ये सभी कृतियाँ अच्छी लगती हैं। उन्हें वे विभिन्न परिभाषिक शब्द और भाषा-शैलियाँ अच्छी लगती हैं जिनका लेखक अपनी साहित्यिक कृतियों में उपयोग करते हैं और उन्हें वे विभिन्न विचार भी अच्छे लगते हैं जिन्हें लेखक अपनी कृतियों में व्यक्त करते हैं। क्या यह उनकी रुचि और शौक है? (हाँ।) यह बिल्कुल स्पष्ट है कि यह उनकी रुचि और शौक है। व्यक्ति की जिस चीज में रुचि होती है, उसको अपने दिल और दिमाग में जो अच्छा लगता है, वह जन्मजात होता है—यह कोई ऐसी चीज नहीं है जिसे वह जीवन में बाद में अर्जित करता है और यह उसके माता-पिता या परिवार द्वारा विकसित की गई चीज तो और भी कम है। कुछ लोग साहित्य पसंद करते हैं और उन्होंने कई साहित्यिक कृतियाँ पढ़ी होती हैं। कुछ लोगों ने विश्वविद्यालय में साहित्य का व्यवस्थित रूप से अध्ययन किया होता है। कुछ लोगों ने तो साहित्य के पेशेवर प्रोफेसर के रूप में भी कार्य किया होता है या वे साहित्य से संबंधित कार्यों और पेशों में संलग्न होते हैं, यहाँ तक कि वे लंबे समय से इन पेशों में होते हैं; उन्होंने अपना ज्यादातर जीवन अपनी रुचि और शौक से संबंधित मामलों को सँभालने में बिताया होता है; व्यावहारिक रूप से उनके जीवन के हर दिन में वह साहित्य शामिल होता है जिसमें उनकी रुचि होती है और जिसके बारे में वे जुनूनी होते हैं। लेकिन क्या इसका मतलब यह है कि उनकी रुचि और शौक सही मायने में उनकी खूबी है? आवश्यक रूप से नहीं—तुम्हें यह देखना होगा कि क्या उनके पास साहित्य का ऐसा ज्ञान या ऐसे विचार और दृष्टिकोण हैं जो आम लोगों से बेहतर या विशिष्ट हैं। अगर साहित्य में उन्होंने जिस पर पकड़ बनाई है और जो बूझा है, वह सिर्फ वही है जो उन्होंने किताबों से सीखा है या जिसमें सिर्फ पारंपरिक सामान्य ज्ञान शामिल है जिसे कोई भी सीख सकता है और जिस पर कोई भी पकड़ बना सकता है तो इसे खूबी नहीं माना जा सकता है। उदाहरण के लिए, अगर तुम उन्हें कोई लेख लिखने के लिए कहते हो तो उसमें कोई व्याकरण-संबंधी त्रुटि नहीं होती है, उसमें विराम चिह्नों का सही ढंग से उपयोग किया गया होता है, अनुच्छेद अच्छी तरह से संरचित होते हैं और लेख की कुल मिलाकर संरचना काफी अच्छी होती है। यहाँ तक कि पूरे लेख में अलंकृत भाषा का भी बहुत उपयोग किया गया होता है। लेकिन इसमें एक समस्या है—जब किसी विशेष बात, किसी विशेष दृष्टिकोण या किसी विशेष कथानक को व्यक्त करने की बात आती है तब उनके पास अभिव्यक्ति की कोई अनूठी विधि नहीं होती है और न ही उनके पास अभिव्यक्ति की विशेष रूप से कलात्मक या चतुर विधियाँ होती हैं। ये गुण उनकी सभी साहित्यिक कृतियों में गैर-मौजूद होते हैं। यानी उनके लेख काफी अच्छी तरह से संरचित और बेहद पेशेवर दिखाई देते हैं जिनमें ध्यान से चुने हुए शब्द होते हैं, लेकिन उनमें विचारों और दृष्टिकोणों, परिघटनाओं या कथानकों को व्यक्त करने की वह अनूठी विधि नहीं होती है जो एक कुशल साहित्य वृत्तिक में होनी चाहिए। उनके ज्यादातर लेख अपेक्षाकृत औसत दर्जे के होते हैं। विचारों की अभिव्यक्ति का उनका ढाँचा और तरीका विशेष रूप से कठोर, कड़ा और हठधर्मी होता है; वे न तो नवोन्मेषी होते हैं और न ही अनूठे होते हैं, उनमें बुद्धिमत्ता और चतुराई की कमी होती है और उन्हें निश्चित रूप से सुरुचिपूर्ण नहीं माना जा सकता है। यह परिघटना क्या दर्शाती है? (वे लेखन में निपुण नहीं हैं और न ही उनमें इसके लिए कोई अभिक्षमता है।) वे लेखन में निपुण नहीं हैं और वे घटनाओं की पृष्ठभूमि या ऐसी कहानियों के मूलरूप के आधार पर लचीले ढंग से कहानियों की रचना नहीं कर सकते हैं। अंत में जब लोग उनके लेख और साहित्यिक कृतियाँ पढ़ते हैं तब वे सभी एक ही फॉरमूले पर बनी हुई नीरस और घिसी-पिटी लगती हैं। हम ऐसा क्यों कहते हैं कि वे नीरस और घिसी-पिटी लगती हैं? कुल मिलाकर उनके लेख काफी अच्छी तरह से संरचित, मानकीकृत और पेशेवर लगते हैं; जब तकनीकी पहलुओं की बात आती है तब औसत व्यक्ति को आलोचना करने के लिए कम चीजें मिलेंगी—यहाँ तक कि संरचना भी लगभग हमेशा एक जैसी ही होती है। वैसे तो वे साहित्यिक कृतियों के विभिन्न रूपों को सीख सकते हैं जिनमें विदेशी पद्य, गद्य और कथा लेखन शामिल हैं, लेकिन वे उन्हें अपनी साहित्यिक रचना के अनुसार ढालने या उपयोग करने में कभी सक्षम नहीं होते हैं। ऐसा इसलिए है क्योंकि उनके साहित्यिक कौशल और उपलब्धि का स्तर हमेशा रुचियों और शौक के स्तर पर ही बना रहेगा, वह कभी भी खूबी के स्तर तक नहीं पहुँचेगा। यह संभव है कि उन्हें साहित्य का बहुत ज्ञान हो, लेकिन उनके पास सच में कोई साहित्यिक उपलब्धि नहीं होती है। दूसरे शब्दों में, साहित्य में उनका कोई नवप्रवर्तन नहीं होता है, वे अपनी खुद की कोई प्रतिनिधिक रचना नहीं रच सकते हैं और उनमें अनूठे विचारों और दृष्टिकोणों, और अभिव्यक्ति के अनूठे तरीके की कमी होती है। इससे यह सिद्ध होता है कि साहित्य उनकी खूबी नहीं है। उनके पास साहित्य के बारे में शिक्षा और सामान्य ज्ञान सिर्फ इसलिए होता है क्योंकि इस क्षेत्र में उनकी रुचि और शौक है, लेकिन साहित्य में उनकी कोई खूबी नहीं होती है। देखो, बहुत-से लोग किताबें पढ़ते हैं जिनमें विभिन्न साहित्यिक कृतियाँ शामिल होती हैं; बहुत-से लोग साहित्य प्रेमी या साहित्य रचनाकार होने का दावा करते हैं, लेकिन साहित्य रचना में लगे लोगों में से कितने लोगों के पास सच में अपनी खुद की रचनाएँ हैं? कितने लोगों ने ऐसी साहित्यिक कृतियाँ लिखी हैं जो समय की कसौटी पर खरी उतर सकती हैं और उत्कृष्ट साहित्य बन सकती हैं? बहुत कम, है ना? इनमें से ज्यादातर लोगों में साहित्य में जरा-सी जन्मजात रुचि और जुनून होता है और बाद में वे पेशेवर स्कूलों में सीखते हैं, प्रशिक्षण लेते हैं और अभ्यास करते हैं और साहित्य से संबंधित कार्य स्वीकार करते हैं। वैसे तो वे साहित्य से संबंधित कार्य में लगे रहते हैं जिससे ऐसा संकेत मिलता प्रतीत हो सकता है कि यह रुचि और शौक जीवन भर उनके साथ रहने में समर्थ है, लेकिन इस क्षेत्र में कार्य करते हुए वे कितनी पूर्ण कृतियाँ रचते हैं, वे कितने योगदान देते हैं और उनकी कितनी मौलिक रचनाएँ हैं, यह इस बात पर निर्भर करता है कि साहित्य में उनमें कोई खूबी है या नहीं। बहुत-से लोग ऐसे पेशे में लग जाते हैं जो उन्हें अच्छा लगता है और जिसके बारे में वे जुनूनी होते हैं और उससे वे आजीविका या कुछ लाभ हासिल करते हैं, लेकिन उन्हें इस पेशे में अच्छे नतीजे नहीं मिलते हैं। यह इस बात को साबित करने के लिए काफी है कि उन्हें जो पेशा अच्छा लगता है और जिसके बारे में वे जुनूनी हैं, वह उनकी खूबी नहीं है। दूसरी तरफ, कुछ लोग अपनी रुचियों और शौक से संबंधित पेशे में नहीं होने के बावजूद वास्तविक उपलब्धियाँ हासिल करने में समर्थ होते हैं क्योंकि यह उनकी खूबी है। उदाहरण के लिए, ऐसे कुछ आविष्कारक हैं जिन्होंने विभिन्न क्षेत्रों में उत्कृष्ट योगदान दिए हैं, जिन्होंने विभिन्न क्षेत्रों में अपनी अनूठी शैलियों की शुरुआत की है और वे विभिन्न क्षेत्रों में मुख्य हस्तियाँ रहे हैं वगैरह-वगैरह। इसलिए इन स्थितियों को देखते हुए, रुचियाँ और शौक होने का आवश्यक रूप से मतलब उन क्षेत्रों में खूबी होना नहीं है। हालाँकि कुछ लोग रुचियों और शौक, और खूबियों के बीच संबंध का भेद नहीं पहचान सकते हैं। उन्हें लगता है कि उनकी रुचियाँ और शौक उनकी खूबियाँ हैं, लेकिन जिस क्षेत्र में उनकी रुचि है और जिसके बारे में वे जुनूनी हैं उसमें बहुत सारे वर्षों तक लगे रहने के बाद भी उन्हें सच में कोई नतीजा नहीं मिलता है। इन चीजों पर स्पष्टता हासिल करने के बाद लोगों को अपनी रुचियों और शौक, और अपनी खूबियों से कैसे पेश आना चाहिए? यह बहुत आसान है—उन्हें उनसे सही ढंग से पेश आना चाहिए। अगर परमेश्वर का घर यह चाहता है कि तुम किसी ऐसे विशेष क्षेत्र में कोई कर्तव्य करो जिसमें तुम्हारी रुचियों और शौक से संबंधित पेशेवर ज्ञान, कौशल या प्रतिभाएँ शामिल हैं तो तुम्हें उससे कर्तव्य करने के सिद्धांतों के अनुसार पेश आना चाहिए—तुम्हें न तो उसे अस्वीकार करना चाहिए, न बड़े-बड़े विचार बोलने चाहिए और न ही उतावला होना चाहिए। अगर यह कोई ऐसी चीज है जिसमें तुम निपुण नहीं हो, यह तुम्हारी क्षमता से परे कोई चीज है जिसे तुम नहीं कर सकते हो तो नकारात्मक मत बनो और न ही परमेश्वर के बारे में शिकायत करो; तुम्हें इससे सही ढंग से पेश आने में समर्थ होना चाहिए। इससे सही ढंग से पेश आने का क्या मतलब है? इसका मतलब है कि अगर तुम्हें लगता है कि इस क्षेत्र में तुम्हारी रुचि और इसके लिए तुम्हारा जुनून अनूठे हैं, लेकिन इससे संबंधित कार्य को करते समय तुम कभी भी परमेश्वर के घर की अपेक्षाएँ पूरी नहीं कर पाते हो और न ही तुम कभी परमेश्वर के घर द्वारा अपेक्षित सिद्धांतों को प्राप्त कर पाते हो तो तुम जो कुछ भी हासिल कर सकते हो तुम्हें वह हासिल करना चाहिए। परमेश्वर कभी भी मछलियों को जमीन पर रहने या सूअरों को उड़ने को मजबूर नहीं करता है। परमेश्वर जानता है कि तुम कितना हासिल कर सकते हो और तुम कितना भार उठा सकते हो। ज्यादा अनुभव होने पर तुम्हें भी यह पता चल जाएगा। वास्तविक हालातों और अपनी जन्मजात स्थितियों के आधार पर तुम जितना हासिल करने में समर्थ हो उतना हासिल करो—अपने लिए चीजों को मुश्किल मत बनाओ। अगर तुम सक्षम हो तो खुद को रोककर मत रखो; अगर तुम सक्षम नहीं हो तो नकारात्मक मत बनो या खुद को अपनी क्षमता से परे जाने के लिए मजबूर मत करो—इससे सही ढंग से पेश आओ।

तुम्हें परमेश्वर में विश्वास रखते हुए इतने सारे वर्ष हो गए हैं और तुममें से ज्यादातर लोगों को अपना कर्तव्य करते हुए तीन वर्षों से भी ज्यादा समय हो गया है—यह सिर्फ एक-दो वर्षों की बात नहीं है कि तुम परमेश्वर के घर में एक विशेष कर्तव्य कर रहे हो। तो तुम जो कर्तव्य करते हो या जो विशेष पेशेवर कार्य करते हो, उसके संबंध में, क्या तुम इस बारे में अपने दिल में स्पष्ट हो कि तुम कितना प्राप्त कर सकते हो, किस स्तर तक पहुँच सकते हो और तुम अपनी क्षमताओं का कितना और किस हद तक उपयोग कर सकते हो? (हाँ।) तुम इन सब के बारे में लगभग स्पष्ट हो। कुछ लोग अभी तक किसी विशेष कर्तव्य में प्रवीणता तक नहीं पहुँचे हैं क्योंकि उन्होंने बहुत कम अभ्यास किया है। हालाँकि दूसरे लोग बहुत सारे वर्षों से यह कार्य कर रहे हैं और उन्होंने बहुत सारा अभ्यास किया है, लेकिन फिर भी वे परमेश्वर के घर द्वारा अपेक्षित सिद्धांतों को प्राप्त नहीं कर सकते हैं। वे इस क्षेत्र में बहुत निपुण नहीं हैं। वैसे तो उन्हें यह कर्तव्य करना सच में अच्छा लगता है और वे इस कर्तव्य को करने के बारे में जुनूनी हैं और इसे करके सम्मानित और खुश महसूस करते हैं, लेकिन वे इसमें बस निपुण नहीं हैं। इससे कोई फर्क नहीं पड़ता कि परमेश्वर के घर की अपेक्षाएँ क्या हैं, वे उन्हें किसी भी तरह से पूरी नहीं कर सकते। ऐसा नहीं है कि वे विद्रोही और उद्दंड हैं और न ही ऐसा है कि वे अपने हिस्से की जिम्मेदारी पूरी नहीं करते हैं; बल्कि ऐसा है कि उनकी जन्मजात स्थितियाँ इसे हासिल नहीं कर सकती हैं और उनकी जन्मजात स्थितियों की सीमाएँ हैं। तो फिर क्या किया जाना चाहिए? बस चीजों को अपने ढर्रे पर चलने दो—नकारात्मक मत बनो, कमजोर मत बनो और न ही शिकायत करो या अपने दिल में यह महसूस करो कि यह अन्यायपूर्ण है। कुछ लोग कहते हैं, “मुझे नृत्य करना अच्छा लगता है, लेकिन मैं नृत्य करने में पैदाइशी अनाड़ी हूँ और मैं आकर्षक नहीं हूँ। मैं नृत्य कर्तव्य करना चाहता हूँ लेकिन नहीं कर सकता। तो फिर मुझे क्या करना चाहिए? मैं सच में नृत्य करना चाहता हूँ।” नृत्य करने की तुम्हारी इच्छा तुम्हारी व्यक्तिगत इच्छा और तुम्हारी पसंद है, लेकिन क्या परमेश्वर को तुम्हारी पसंदें पूरी करनी ही पड़ेंगी? नहीं करनी पड़ेंगी। परमेश्वर के घर के सिद्धांत हैं जिनकी वह अपेक्षा करता है और उसकी शर्तें हैं। कौन-सा व्यक्ति कौन-सा कार्य करेगा, इसका चयन सिद्धांतों पर आधारित होता है। तुम अपनी व्यक्तिगत इच्छा, व्यक्तिगत पसंद या व्यक्तिगत मिजाज के आधार पर जबरन यह माँग नहीं कर सकते कि परमेश्वर का घर तुम्हें संतुष्ट करे—यह अनुचित है। अगर तुम इस क्षेत्र में कर्तव्य करने के लिए उपयुक्त नहीं हो तो अपने दिल में चुपचाप उन लोगों के लिए आशीषों की कामना करो जो इस क्षेत्र में कर्तव्य कर सकते हैं। तुम जो भी कर सकते हो, बस वह करो या तुम पर्दे के पीछे के गुमनाम कार्यकर्ता बन सकते हो—मार्गदर्शन और जाँच में मदद कर सकते हो, नृत्य वीडियो के पूर्वाभ्यास या प्रोडक्शन के बाद के संपादन में मदद कर सकते हो, विभिन्न सामग्रियाँ खोजने में मदद कर सकते हो या सत्य की तलाश करने में मदद कर सकते हो। ऐसे बहुत सारे कार्य हैं जो विभिन्न क्षेत्रों में किए जा सकते हैं और तुम्हारी रुचियों और शौक से संबंधित कार्य का दायरा व्यापक है। तुम्हें आवश्यक रूप से पर्दे पर होने वाला व्यक्ति होने की जरूरत नहीं है—तुम पर्दे के पीछे का कार्य अंशकालिक रूप से भी स्वीकार सकते हो। यह भी अपना कर्तव्य करना है। इस तरीके से तुम अपना कर्तव्य करने के जरिए अपनी व्यक्तिगत कामनाएँ भी पूरी करते है और परमेश्वर को संतुष्ट करने के सिद्धांत और मानक पर भी खरे उतरते हो—यह कितना बढ़िया है! क्या यह एक तीर से दो शिकार करना नहीं है? (हाँ।) चूँकि परमेश्वर ने तुम्हारी जन्मजात स्थितियों के हिस्से के रूप में तुम्हें इस क्षेत्र में खूबियाँ नहीं दी हैं, इसलिए तुम्हारे पास कोई विकल्प नहीं है। तुम सिर्फ इस कारण से शिकायत नहीं कर सकते, बड़बड़ा नहीं सकते या नाराजगी नहीं रख सकते कि तुममें इस क्षेत्र में जन्मजात रूप से कमी है और तुम इस क्षेत्र में प्रतिभा चयन के लिए परमेश्वर के घर के मानक को पूरा नहीं कर सकते, और फिर तुम इस क्षेत्र में कर्तव्य करने के अनिच्छुक नहीं हो सकते, यहाँ तक कि परमेश्वर का घर तुमसे इसे करने की अपेक्षा करता है, तो फिर तुम इसे करने से इनकार नहीं कर सकते—ऐसा करना अनुचित है। यह कर्तव्य करने का सही रवैया नहीं है। तुम जो भी कर सकते हो, बस उसे करो। तुम इसे करने से इनकार नहीं कर सकते, यहाँ तक कि परमेश्वर का घर तुमसे इसे करने की अपेक्षा करता है, तो फिर तुम सिर्फ इसलिए इसे करने से इनकार नहीं कर सकते क्योंकि तुम इसके लिए उपयुक्त नहीं हो या इसमें निपुण नहीं हो। ऐसा करके तुम अपना कर्तव्य नहीं कर रहे हो—तुम अपनी व्यक्तिगत इच्छाओं को पूरा कर रहे हो और अपना खुद का उद्यम चला रहे हो। तुम अपना कर्तव्य परमेश्वर के प्रति समर्पण के रवैये से नहीं कर रहे हो और न ही परमेश्वर के प्रति सच्चाई और वफादारी के रवैये से कर रहे हो। यह अनुचित है। यह ऐसी चीज है जो लोगों को समझनी चाहिए। एक चीज तो यह है कि रुचियों, शौक और खूबियों को सही ढंग से समझो; इसके अलावा रुचियों, शौक और खूबियों से सही ढंग से पेश आओ।

कुछ लोगों को लेख लिखना और साहित्य से संबंधित कार्य करना अच्छा लगता है। वे हमेशा लेखों को सुधारना और प्रूफरीडिंग करना चाहते हैं, हर रोज लेखों के साथ कार्य करना चाहते हैं। हालाँकि कई कारणों से—व्यक्तिपरक कारणों से भी और वस्तुनिष्ठ कारणों से भी—वे इस कार्य के लिए उपयुक्त नहीं होते हैं। एक चीज तो यह है कि साहित्य के क्षेत्र में उनके पास आधारभूत ज्ञान की कमी होती है; दूसरी चीज यह है कि उनकी काबिलियत अपेक्षाकृत खराब होती है और उनमें समझने की क्षमता नहीं होती है। इसलिए, भले ही वे साहित्य के बारे में जुनूनी हों और कई वर्षों तक अभ्यास करते रहें, फिर भी वे लेखन क्षमता प्राप्त करने के मानक तक नहीं पहुँच सकते हैं। हालाँकि परमेश्वर का घर यह अपेक्षा करता है कि पाठ आधारित कार्य में जुटने के लिए लोगों में कम-से-कम मूलभूत काबिलियत हो। अगर उनकी काबिलियत पाठ आधारित कार्य करने के लिए उपयुक्त नहीं है और यहाँ तक कि उनके द्वारा लेखों को सुधारना और प्रूफरीडिंग करना भी मानक के अनुरूप नहीं हैं तो वे सिर्फ कोई दूसरा कर्तव्य ही चुन सकते हैं। हो सकता है कि वे कुछ सामान्य मामलों वाले कार्य करने या कुछ सामग्री इकट्ठा करने के लिए बस किसी तरह उपयुक्त हों। संक्षेप में, अपने दिल में उन्हें जो पाठ आधारित कार्य अच्छा लगता है, वह ऐसा कुछ है जिसे वे नहीं कर सकते हैं—भले ही उन्हें पाठ आधारित कार्य करने से बर्खास्त न किया जाए, वे सिर्फ कुर्सियाँ ही तोड़ेंगे और उन्हें कोई वास्तविक नतीजा नहीं मिलेगा। लोगों को ऐसा मामला शुद्ध तरीके से कैसे समझना चाहिए? (उन्हें परमेश्वर के घर की व्यवस्थाओं के प्रति समर्पण करना और विवेकी होना सीखना चाहिए।) यह सामान्य दिशा है—लोगों को विशिष्ट रूप से कैसे अभ्यास करना चाहिए? अगर यह कोई ऐसा व्यक्ति है जिसमें विकृतियों की संभावना है तो वह कहेगा, “हर कोई कहता है कि रुचियाँ और शौक परमेश्वर द्वारा दिए जाते हैं, वे जन्मजात स्थितियाँ हैं। चूँकि परमेश्वर ने मुझे यह रुचि और शौक दिया है, तो निश्चित रूप से परमेश्वर ने मुझे इससे संबंधित कार्य में जुटने के लिए नियत किया है। चूँकि यह परमेश्वर द्वारा नियत किया गया है, तो परमेश्वर के घर में इस रुचि और शौक से संबंधित कार्य मुझे दिया जाना चाहिए—इसमें मुझे हिस्सा मिलना चाहिए। अगर मुझे यह कार्य करने के लिए नहीं कहा जाता है तो यह लोगों के साथ समस्या है—इसका मतलब है कि लोग मुझे नीची नजर से देखते हैं, इसका मतलब है कि अगुआओं और कार्यकर्ताओं को नहीं पता कि लोगों का आकलन कैसे करना है। इधर मैं हूँ, एक गुणी व्यक्ति, लेकिन यहाँ कोई भेद पहचानने वाला प्रतिभा का पारखी नहीं है, जो मेरी प्रतिभा पहचान सके! मुझे साहित्य बहुत ही पसंद है और मैं इसमें सच में निपुण हूँ—लेखों को सुधारना मेरे लिए बहुत ही ज्यादा आसान है। मुझे सुसमाचार का प्रचार करने या शारीरिक श्रम करने के लिए भेजना—क्या यह अखरोट तोड़ने के लिए हथौड़े का उपयोग करना नहीं है? क्या यह प्रतिभाशाली व्यक्ति को बरबाद करना नहीं है? क्या यह सोने को मिट्टी में मिला देने जैसा नहीं है? मैं कुछ नहीं कर सकता—नीची छत के तले सिर झुकाने के सिवाय कोई विकल्प नहीं होता! लेकिन एक कहावत है : सच्चा सोना अंततः चमकता ही है। बस प्रतीक्षा करनी होगी—शायद परमेश्वर मेरा शोधन कर रहा है, मेरी परीक्षा ले रहा है। एक दिन मैं निश्चित रूप से उस कार्य में जुट जाऊँगा जो परमेश्वर ने मेरे लिए नियत किया है, वह कार्य जो मेरी रुचि से संबंधित है। अच्छी चीजें प्रतीक्षा करने लायक होती हैं। जब तुम सब लोग हटा दिए जाओगे तब वही मेरे चमकने का समय होगा—तभी वह समय होगा जब मुझे अपने कौशलों का उपयोग करने का मौका मिलेगा! जैसे कि कहावत है, ‘सज्जन के बदला लेने में देर क्या और सबेर क्या’ और ‘जहाँ जीवन है वहाँ आशा है।’” तुम इन दृष्टिकोणों के बारे में क्या सोचते हो? ये गलत हैं, है ना? ऐसे लोग निश्चित रूप से ख्याली पुलाव पका रहे हैं और यहाँ तक कि दीर्घकालिक योजनाएँ भी बना रहे हैं, लेकिन उनमें वास्तव में वास्तविक क्षमता है या नहीं, यह अज्ञात है। कुछ लोग तो यह तक महसूस करते हैं कि उनके साथ अन्याय हुआ है और कहते हैं, “मैं स्वाभाविक रूप से गुणी साहित्यिक प्रतिभा हूँ, लेकिन फिर भी मुझे शारीरिक श्रम करने के लिए भेज दिया गया है जहाँ मैं दिन भर कीचड़ में सना रहता हूँ। और मैं इस बारे में किससे गुहार लगा सकता हूँ? मैं कुछ नहीं कर सकता—परमेश्वर ने इसी तरीके से इसकी योजना बनाई है। मेरे पास क्या विकल्प है?” दरअसल प्रूफरीडिंग टीम पहले ही उनकी परीक्षा ले चुकी है और उनकी लेखन क्षमता अपर्याप्त है। उनके पास कोई साहित्यिक आधार नहीं है, यहाँ तक कि वे सही विराम चिह्नों का भी उपयोग नहीं करते हैं। जहाँ वाक्य को तोड़ना चाहिए या विराम देना चाहिए, वहाँ वे अल्पविराम का उपयोग करते हैं। फिर भी वे खुद को साहित्यिक प्रतिभा के धनी मानते हैं, उनका विश्वास है कि शारीरिक श्रम करना प्रतिभा की बरबादी है। उनके दिल शिकायतों से भरे हुए हैं : “मैं साहित्य के प्रति प्रेम के साथ पैदा हुआ था। बचपन में मुझे कहानियों की किताबें पढ़ना पसंद था। जैसे-जैसे मैं बड़ा हुआ, मैं प्रसिद्ध लोगों की कृतियाँ पढ़ना पसंद करने लगा। मैंने देशी लेखकों की भी और विदेशी लेखकों की भी कई उत्कृष्ट साहित्यिक कृतियाँ पढ़ी हैं; मैंने नाटक, गद्य, पद्य सहित सभी विधाओं से बहुत सारी कृतियाँ पढ़ी हैं। पाठ आधारित कार्य करना मेरे लिए बहुत आसान है; लेख लिखना मेरे लिए बच्चों का खेल है। लेकिन अब मुझे देखो—मुझे गंदा, थका देने वाला श्रम करने को मजबूर कर दिया गया है। साहित्य के प्रति मेरा प्रेम जो मेरे आधे जीवन मेरे साथ रहा है, उसको परमेश्वर के घर में नकार दिया गया है। जीवन भर मैंने जो सारा ज्ञान इकट्ठा किया है, उसका परमेश्वर के घर में कोई उपयोग नहीं हुआ है—मेरे साहित्यिक करियर का अंत हो गया है! मुझे सोचा करता था कि परमेश्वर का घर वह जगह है जहाँ सत्य के पास शक्ति होती है, जहाँ निष्पक्षता और धार्मिकता के पास शक्ति होती है। मेरे जैसे व्यक्ति को—एक महान प्रतिभा को, एक साहित्य प्रेमी को—दुनिया में नजरअंदाज कर दिया गया और नीची नजर से देखा गया, मुझे अपने कौशल उपयोग में लाने का कोई मौका नहीं मिला। मैंने सोचा था कि परमेश्वर के घर में मैं अपने बचे हुए प्रयास लगा पाऊँगा। जोश से भरपूर मैंने प्रूफरीडिंग टीम के लिए साइन अप किया और सिर्फ यही पाया कि मेरा चयन नहीं हुआ है। जरा मुझे देखो—मैं जो यहाँ खड़ा हूँ, कौन कह सकता है कि मैं एक साहित्य प्रेमी हूँ, एक साहित्यिक प्रतिभा हूँ? इस गंदे, थका देने वाले श्रम के कारण मेरी सारी स्वाभाविक साहित्यिक प्रतिभा मिट चुकी है। अब मेरे मुँह से जो चीजें निकलती हैं वे सिर्फ अशिष्ट और गँवारू शब्द ही होते हैं।” वे अपने दिलों में बहुत दुखी महसूस करते हैं। वैसे तो वे जोर से कहते हैं कि वे परमेश्वर के आयोजन के प्रति समर्पण करते हैं और परमेश्वर का घर उनसे जो भी करने को कहेगा, वे करेंगे, लेकिन अपने दिलों में उनके पास गलत आत्म-मूल्यांकन होता है, उन्होंने गलती से अपनी रुचियों और शौक को अपनी खूबियाँ मान ली हैं, उन्हें कुछ ऐसा मान लिया है जो परमेश्वर के उपयोग के लिए उपयुक्त है, उन्हें अपनी जगह नहीं मिली है, उन्होंने अपनी वास्तविक स्थिति को नहीं पहचाना है, वे अपना खुद का माप नहीं जानते हैं और उन्हें यह नहीं मालूम कि क्या उनकी रुचियाँ और शौक वास्तव में वही हैं जिनमें वे निपुण हैं—वे इन सब बातों के बारे में अस्पष्ट और अनजान हैं, लेकिन फिर भी वे साहित्यिक प्रतिभा के धनी होने का दावा करते हैं, बस खुद को साहित्यिक गुरु पुकारने से रह जाते हैं। इसका अंतिम नतीजा क्या होता है? (वे कलीसिया की व्यवस्थाओं के बारे में शिकायतों से भरे होते हैं और अपने दिलों में समर्पण करने के अनिच्छुक होते हैं।) अपने दिलों में उन्हें लगातार लगता है कि उनके साथ अन्याय हुआ है। वैसे तो अपना कर्तव्य करते समय वे कामचोरी नहीं करते हैं और पूरी मेहनत कर सकते हैं—बस मुश्किल से समर्पण करते हैं—लेकिन अपने गलत आत्म-मूल्यांकन के कारण उन्हें लगता है कि उनके साथ अन्याय हुआ है। उनके मन में एक विचार बार-बार कौंध उठता है : “दुनिया में तेज घोड़े तो बहुत सारे हैं, लेकिन घोड़ों के पारखी लोग थोड़े-से हैं।” कौन-से तेज घोड़े? घोड़ों के कौन-से पारखी लोग? चूँकि किसी खास क्षेत्र में उनकी जरा-सी रुचि और जुनून होता है और बाद में वे उसका सुव्यवस्थित रूप से अध्ययन करते हैं, इसलिए वे खुद को बेमिसाल समझते हैं, खुद को “तेज घोड़ा” समझते हैं और मानते हैं कि वे प्रतिभाशाली हैं। क्या यह आत्म-जागरूकता की कतई कमी नहीं है? वे बस यही मानते हैं कि रुचियाँ और शौक परमेश्वर द्वारा दिए गए हैं लेकिन वे यह पहचानने में विफल हो जाते हैं कि परमेश्वर ने उन्हें क्या काबिलियत दी है। वे इस बारे में अस्पष्ट होते हैं कि क्या वे वास्तव में उन चीजों में निपुण हैं जिनमें उनकी रुचि है और जिनके बारे में वे जुनूनी हैं और क्या वे वास्तव में अपनी रुचियों और शौक से संबंधित कार्य और कर्तव्य अच्छी तरह से कर सकते हैं, क्या वे उनमें योग्य हैं और क्या वे उनकी जिम्मेदारी उठा सकते हैं। वे इस बारे में अस्पष्ट हैं और इस बारे में नहीं जानते हैं। क्या यह बहुत परेशानी वाली बात नहीं है? (हाँ।) क्योंकि वे अपनी जगह पहचान नहीं सकते या ढूँढ़ नहीं सकते, इसलिए उन्हें लगता है कि उनके साथ बहुत अन्याय हुआ है। वे बाहर से क्या प्रदर्शित करते हैं? वे अक्सर आहें भरते हैं और परमेश्वर के सामने बार-बार अपना संकल्प व्यक्त करते हैं, यह उम्मीद करते हैं कि एक दिन परमेश्वर उनके लिए एक अवसर बनाएगा, उनकी शिकायतों का निवारण करेगा, उनके लिए न्याय कायम रखेगा और उन्हें अपनी रुचियों और शौक से संबंधित कर्तव्य करने की उनकी कामना पूरी करने की अनुमति देगा। वह गीत देखो जिसे वे अक्सर गाते हैं : “मैं आगे के मार्ग के बारे में नहीं सोचता।” अगली पंक्ति क्या है (“मेरा एकमात्र परम कर्तव्य परमेश्वर की इच्छा के अनुसार चलना है।”) जिनके पास वास्तव में यह आध्यात्मिक कद है, जिनके पास वास्तव में यह वास्तविकता है और जो सही मायने में परमेश्वर की इच्छा के अनुसार चलने में समर्थ हैं, उनके लिए यह गीत गाना पूरी तरह से उपयुक्त है—यह बिल्कुल उचित है। लेकिन जब इस तरह का व्यक्ति यह गीत गाता है तब उसकी भावनात्मक अवस्था क्या होती है? वह इसे किस स्थिति में गा रहा होता है? (जब वह शिकायत कर रहा होता है और उसे लगता है कि उसके साथ अन्याय हुआ है।) तो जब वह गाता है तब क्या वह जो गाता है वह आक्रोश से भरा नहीं होता है? (हाँ।) वह जो गाता है वह शिकायतों, उद्दंडता और असंतोष से भरा होता है—यह दुख और आक्रोश के सिवाय और कुछ नहीं होता। जिस समय तुम उसे यह गीत गाते हुए सुनते हो यह वही समय होता है जब वह सबसे ज्यादा उदास होता है। चीन में एक कहावत है—वह क्या है? “पुरुष गाकर दुख व्यक्त करते हैं, महिलाएँ रोकर दुख व्यक्त करती हैं और बूढ़ी दादी-नानी निरर्थक चीजें बड़बड़ाकर दुख व्यक्त करती हैं।” देखो, विभिन्न प्रकार के लोग अपना दुख विभिन्न तरीकों से व्यक्त करते हैं। कुछ महिलाएँ जब ऐसी परिस्थिति का सामना करती हैं तब वे बस रोती रहती हैं, चुपके-चुपके लगातार अपने आँसू पोंछती रहती हैं। वे इसे जाने नहीं दे सकती और हर बार जब वे इसके बारे में सोचती हैं तब उनकी आँखें आँसुओं से लाल हो जाती हैं और उनके दिलों को यह महसूस होता है कि उनके साथ अन्याय हुआ है और वे व्यथित महसूस करती हैं। वे इस मामले को सही तरीके से बस सँभाल ही नहीं पाती हैं। दरअसल यह बहुत ही सरल मामला है—रुचियाँ और शौक, और खूबियाँ सहज रूप से दो अलग-अलग चीजें हैं। अगर तुममें कोई विशेष खूबी है, चाहे वह तुम्हारी रुचि और शौक ही क्यों न हो, तो तुम उस खूबी से संबंधित कार्य के लिए बहुत अच्छी तरह से उपयुक्त हो—यानी तुम्हारी जन्मजात काबिलियत, प्रतिभा या योग्यता तुम्हें उस विशेष चीज को करने में निपुण बनाती है और तुम उसे अच्छी तरह से कर सकते हो—ऐसे में जब तुम वह कार्य करते हो तब तुम कुछ निश्चित नतीजे हासिल कर सकते हो और वह तुम्हारे द्वारा किए जाने के लिए अपेक्षाकृत उपयुक्त होता है। लेकिन अगर तुम्हारी इस क्षेत्र में सिर्फ रुचि और शौक है और इसमें तुम्हारी कोई खूबी नहीं है तो जरूरी नहीं कि तुम उसे अच्छी तरह से कर सको। यह बहुत ही सरल मामला है। लोगों की जिद और विकृत समझ, और साथ में उनकी बेवकूफी और अनाड़ीपन के कारण जब वे उस कार्य को करने में असमर्थ होते हैं जिसमें उनकी रुचि है तो वे हतोत्साहित, हताश और नकारात्मक हो जाते हैं और शिकायत करते हैं, वे सभी तरह की नकारात्मक भावनाओं से लबालब भरे होते हैं। इसलिए, लोगों के लिए अपनी रुचियों, शौक और खूबियों की वास्तविक स्थिति को समझना बहुत जरूरी है। जैसे ही वे समझ जाएँ, उन्हें उनसे सही ढंग से पेश आना होगा—यह एक पहलू है। दूसरा पहलू यह है कि उन्हें परमेश्वर के घर की व्यवस्थाओं के प्रति समर्पण करना होगा और परमेश्वर के घर द्वारा अपेक्षित सिद्धांतों के अनुसार अपना कर्तव्य पूरा करना होगा। अगर परमेश्वर का घर तुमसे किसी विशेष क्षेत्र में तुम्हारा कर्तव्य करने की अपेक्षा करता है, लेकिन तुम कार्य के इस क्षेत्र में निपुण नहीं हो, तुम्हारी उसमें सिर्फ रुचि है और तुम उसके बारे में सिर्फ जुनूनी हो और उस कार्य को करने के शौकीन हो और फिर भी परमेश्वर के घर द्वारा अपेक्षित निम्नतम मानक के अनुसार तुम उसके लिए मुश्किल से योग्य हो सकते हो तो तुम्हें समर्पण करना चाहिए और अपनी जिम्मेदारी पूरी करने का प्रयास करना चाहिए—इनकार करने या ठुकराने के लिए सभी प्रकार के वस्तुनिष्ठ बहाने मत ढूँढ़ो। यकीनन अगर विभिन्न क्षेत्रों में तुम्हारी जन्मजात स्थितियाँ सीमित हैं या तुम्हारी कुछ वास्तविक समस्याएँ हैं और परमेश्वर का घर तुम्हें इस क्षेत्र में कर्तव्य करने की अनुमति नहीं दे सकता है तो तुम्हें शिकायतें नहीं होनी चाहिए और न ही तुम्हें नकारात्मक या कमजोर होना चाहिए। तुम जो भी कर सकते हो, बस उसे करो। जहाँ तक तुम्हारी रुचियों और शौक का प्रश्न है, उन्हें अपने लिए रखो—कलीसिया के लोग दखलंदाजी नहीं करेंगे और न ही वे तुमसे कुछ चीजों में रुचि रखने या उनके बारे में जुनूनी होने का अधिकार छीनेंगे। वह तुम्हारा निजी मामला है। हालाँकि जब कर्तव्य करने की बात आती है तब तुम्हें अपनी रुचियों, शौक और खूबियों से संबंधित सभी विभिन्न मुद्दों को स्पष्ट रूप से समझना होगा और तुम्हें उन सभी से सही ढंग से पेश आने में समर्थ होना होगा—यह सबसे महत्वपूर्ण चीज है। तुम समझ रहे हो? (हाँ।)

बहुत-से लोगों की किसी विशेष क्षेत्र में रुचियाँ और शौक होते हैं। ऐसे भी कुछ लोग होते हैं जिनकी कोई रुचि या शौक नहीं होता है। यानी जब किसी भी पेशे या किसी भी प्रकार की विशिष्ट गतिविधियों की बात आती है या उन विभिन्न लोगों, घटनाओं और चीजों की बात आती है जिनके संपर्क में दुनिया में लोग बार-बार आते हैं, तब उनकी कोई विशेष रुचि या जुनून नहीं होता है—वे बस आम लोग हैं। उदाहरण के लिए, अगर कोई उनसे पूछता है कि क्या वे साहित्य के बारे में जुनूनी हैं, क्या वे आमतौर पर डायरी लिखते हैं या लेख लिखते हैं तो वे कहते हैं, “मैं इसके बारे में जुनूनी नहीं हूँ और न ही मैं इसमें निपुण हूँ। जैसे ही मैं पढ़ना-लिखना शुरू करता हूँ, मुझे सिरदर्द होने लगता है।” अगर उन्हें कुछ सर्वश्रेष्ठ साहित्यिक कृतियाँ पढ़ने को दी जाती हैं तो उन्हें वे बोझिल लगती हैं और वे अपने दिलों में पूरी तरह से अनिच्छुक होते हैं। कुछ तो यहाँ तक कहते हैं, “हर समय पाठ को घूरते रहने से मेरी आँखों पर जोर पड़ता है और मैं बूढ़ा हो जाता हूँ, इसलिए मुझे साहित्य पसंद नहीं है।” अगर तुम उनसे पूछते हो कि क्या उन्हें नृत्य करना पसंद है तो वे कहते हैं, “नृत्य कोई उचित काम नहीं है, यह तो लोग तब करते हैं जब वे निठल्ले होते हैं और जब उनके पास करने के लिए कुछ बेहतर नहीं होता है। मुझे नृत्य करना पसंद नहीं है।” देखो, वे इसे पसंद नहीं करते हैं और इसके लिए एक कारण भी ढूँढ़ लेते हैं, और कहते हैं कि यह उचित काम नहीं है। दूसरे लोग परमेश्वर की स्तुति करने के लिए नृत्य करते हैं—यह कितनी सकारात्मक चीज है! परमेश्वर की स्तुति करने के लिए गीत गाना, नृत्य करना, वीणा और सारंगी बजाना—यह प्राचीन काल से किया जा रहा है; यह ऐसी चीज है जिसे परमेश्वर स्वीकारता है, तो यह उचित काम कैसे नहीं हो सकता? लेकिन उनके लिए, वे जो भी चीज पसंद नहीं करते हैं उसे नीचा दिखाते हैं और उसके बारे में नकारात्मक रूप से बोलते हैं। जब उनसे पूछा जाता है, “तुम्हें नृत्य करना पसंद नहीं है—तो क्या तुम्हें गीत गाना पसंद है?” “क्या ‘गीत गाना’? जैसे ही मैं गीत गाना शुरू करता हूँ, मैं बेसुरा हो जाता हूँ। मुझे खुद इसे सुनना असहनीय लगता है। मुझे गीत गाना पसंद नहीं है। यह तो सिर्फ अब परमेश्वर में विश्वासी के रूप में मैंने परमेश्वर के वचनों के कुछ भजन और अनुभवजन्य भजन सीखने शुरू किए हैं। परमेश्वर में विश्वास रखने से पहले मैंने कभी भी गीत नहीं गाए; जब दूसरे गाते थे तब मैं सुनने को भी तैयार नहीं होता था।” “तो फिर जब तुम्हारा मिजाज खुश होता है तब तुम खुद को कैसे व्यक्त करते हो?” “जब मेरा मिजाज खुश होता है तब मैं बस एक झपकी ले लेता हूँ।” “तो जब तुम दर्दनाक मामलों का सामना करते हो और तुम्हारा मिजाज दुखी होता है तब तुम क्या करते हो?” “तब मैं कुछ नाश्ता कर लेता हूँ या बस एक झपकी ले लेता हूँ।” “तुम्हें गीत गाना पसंद नहीं है—तो क्या तुम्हें संगीत सुनना पसंद है?” “मुझे उसमें रुचि नहीं है और मुझे समझ नहीं आता कि संगीत में क्या व्यक्त किया जा रहा है। तुम सब लोग कहते हो कि संगीत लोगों की विभिन्न भावनाओं को व्यक्त करता है, यह लोगों के विचारों और अनुभूतियों को व्यक्त करता है, लेकिन मुझे ये चीजें समझ नहीं आती हैं और मैं इनसे जुड़ नहीं पाता हूँ। संगीत एक उच्च कला है—मेरे जैसा तुच्छ व्यक्ति संगीत से जुड़ नहीं सकता है और मुझे यह पसंद नहीं है।” “क्या तुम्हें अच्छा भोजन पसंद है?” “मुझे अच्छा भोजन भी पसंद नहीं है। मैं कुछ भी खा सकता हूँ। मैं रूखे व्यक्ति के रूप में पैदा हुआ। मैं मक्के का आटा खा सकता हूँ, मैं केक खा सकता हूँ, मैं चीनी भोजन या पश्चिमी भोजन खा सकता हूँ—कुछ भी खा सकता हूँ। और अगर मुझे भूख लगी हो और मेरे पास खाने के लिए कुछ न हो तो मैं कुत्ते का भोजन भी खा सकता हूँ।” ऐसे लोग इस हद तक असभ्य होते हैं। कुछ महिलाओं से पूछो, “क्या तुम्हें सौंदर्य-प्रसाधन पसंद हैं?” वे कहती हैं, “मुझे उनमें कोई रुचि नहीं है। मैं जैसी भी पैदा हुई, वैसी ही दिखती हूँ—जो भी मेरी तरफ देखना चाहता हो, देख सकता है और जो भी मेरी तरफ देखना नहीं चाहता हो, वह बस अपनी नजरें फेर सकता है!” कुछ पुरुषों से पूछो, “क्या तुम्हें इलेक्ट्रॉनिक सामान या मशीनी चीजें जैसे कि कार पसंद हैं?” वे कहते हैं, “इन चीजों को पसंद करने का क्या फायदा? ये मन को खाली कर देती हैं और दिमाग को थका देती हैं। अगर मेरे पास समय हो तो झपकी लेना या यूँ ही गपशप करना बेहतर होगा!” उन्हें कुछ भी अच्छा नहीं लगता है और उनकी कोई रुचि या शौक नहीं होता है। चाहे यह जैविक हो, तकनीकी हो, उच्च-स्तरीय हो या निम्न-स्तरीय हो, उन्हें इनमें से कुछ भी अच्छा नहीं लगता है। जब उनसे पूछा गया, “ये चीजें जो मानवीय गुणों से जुड़ी हैं, चाहे वे परिष्कृत हों या व्यापक आकर्षण वाली हों—तुम्हें इनमें से कुछ भी अच्छी नहीं लगती है। तो क्या तुम्हें छोटे जानवर, जैसे कि बिल्लियाँ, कुत्ते और पक्षी अच्छे लगते हैं?” “वे तो मुझे और भी कम अच्छे लगते हैं। जानवर लोगों से बात नहीं कर सकते हैं—उन्हें पसंद करने का क्या फायदा?” कुछ लोगों को कुत्तों में रुचि होती है। वे अक्सर कुत्तों से बातें करते हैं और कुत्ते तो मनुष्यों की बोली भी समझ सकते हैं। कुछ लोगों का कोई शौक नहीं होता है और उन्हें किसी भी चीज में रुचि नहीं होती है—ऐसे बहुत सारे लोग हैं। कुछ लोग कहते हैं, “हम कुछ रुचियों और शौक के साथ पैदा होते हैं—ये परमेश्वर द्वारा दिए जाते हैं। विशेष रूप से हममें से वे लोग जिनके पास किसी खास क्षेत्र में कोई खूबी है, वे लोग जो इस क्षेत्र में असाधारण और उत्कृष्ट प्रतिभा के साथ पैदा हुए हैं—यह सब परमेश्वर का अनुग्रह है, परमेश्वर का उत्कर्ष है, परमेश्वर का हमें कृपादृष्टि से देखना है। विशेष रूप से आजकल परमेश्वर के घर में हमारी रुचियों, शौक या खूबियों से संबंधित कोई कर्तव्य स्वीकारना हमारी पहचान और मूल्य को बेमिसाल रूप से और भी सम्मानजनक और असाधारण बनाता है। जिनके पास कोई शौक या खूबियाँ नहीं होती हैं, वे सिर्फ कुछ मूलभूत श्रम और ऐसा कार्य कर सकते हैं जिसमें ज्यादा तकनीकी कौशल की जरूरत नहीं होती है, जैसे कि मेजबानी करना, खाना पकाना और सफाई करना या सब्जियाँ उगाना, सूअर पालना और मुर्गियों को खाना खिलाना। तो क्या लोगों की रुचियों, शौक और खूबियों के लिहाज से लोगों में उच्च-निम्न, कुलीन-नीच का भेद नहीं किया जाता है? क्या उनके बीच कोई पदानुक्रमिक अंतर नहीं है?” क्या यह दृष्टिकोण सही है? (नहीं।) देखो, परमेश्वर ने कुछ लोगों को खूबियाँ दी हैं, कुछ लोगों के लिए कुछ विशेष रुचियाँ और शौक नियत किए हैं, जबकि कुछ दूसरे लोगों के लिए परमेश्वर ने कुछ भी नियत नहीं किया है—उनमें बिल्कुल कोई खूबी नहीं है, वे न तो गीत गा सकते हैं और न ही नृत्य कर सकते हैं, वे साहित्य नहीं समझते हैं और वे सभी प्रकारों के व्यावसायिक कौशलों से पूरी तरह से अनजान हैं। इत्तेफाक से हो सकता है कि कोई मेजबान परिवार दो कुत्ते रखता हो, इसलिए ऐसे किसी व्यक्ति से जिसमें कोई खूबी नहीं है, कुत्तों को खाना खिलवाना उपयुक्त होना चाहिए—यह सबसे आसान काम है। लेकिन कुत्तों को खाना खिलाने के अलावा, वह उन्हें सैर के लिए नहीं ले जाता है और उसे उनकी देखभाल करना भी नहीं आता है। एक-दो वर्ष उससे खाना खाने के बाद, कुत्ते भी उसे अपना मालिक नहीं मानते हैं और उसके करीब नहीं आते हैं। मुझे बताओ, यह किस तरह का व्यक्ति है? उन लोगों की तुलना में जिनकी किसी विशेष क्षेत्र में रुचियाँ और शौक या खूबियाँ हैं, क्या इसमें कोई अंतर नहीं है? स्पष्ट रूप से, ये दो प्रकार के लोग हैं जिनकी जन्मजात स्थितियों में भिन्नताएँ हैं : एक प्रकार का व्यक्ति श्रेष्ठता की मजबूत भावना के साथ जीता है, वह समृद्ध और भरपूर जीवन जीता है, जबकि दूसरे प्रकार का व्यक्ति बिना किसी श्रेष्ठता के बोध के खोखला जीवन जीता है। तो अगर इस सिद्धांत के आधार पर रुतबे और मूल्य में भिन्नताओं के अनुसार लोगों में भेद किया जाता है, तो क्या यह उचित है? (नहीं।) तो फिर किस सिद्धांत के अनुसार उनमें भेद करना उचित है? मुझे बताओ, क्या लोगों के बीच भिन्नताएँ होती हैं? (हाँ।) ये भिन्नताएँ कहाँ होती हैं? लोगों में कैसे भेद किया जाना चाहिए? कम-से-कम यह तो देखना ही चाहिए कि क्या वे सत्य से प्रेम करते हैं—सत्य के प्रति उनके रवैये के आधार पर उनके सार, उनकी उच्चता और निम्नता, उनकी कुलीनता और नीचता और उनकी श्रेणी में भेद किया जाना चाहिए। सैद्धांतिक रूप से, क्या इस तरह से बड़ी आसानी से लोगों में भेद नहीं किया जा सकता है? (हाँ।) क्या लोगों में भेद करने का यह तरीका अच्छा है? (हाँ।) लेकिन क्या इस तरीके से उनमें भेद करना कुछ ज्यादा ही सरल है? कुछ लोगों में कोई जन्मजात खूबियाँ नहीं होती हैं और न ही उनकी कोई रुचियाँ या शौक होते हैं—वे बहुत ही मामूली, बहुत ही सरल लोग होते हैं। हालाँकि वे सत्य से प्रेम करते हैं, सत्य समझते हैं, उन्हें सत्य का अनुभव और समझ होती है और जब वे सत्य के बारे में संगति करते हैं तब वे परमेश्वर के वचनों की अपनी समझ को साझा कर सकते हैं; वे जीवन प्रवेश में औसत व्यक्ति से बेहतर होते हैं। वे बहुत-से लोगों की मदद कर सकते हैं। तो क्या तुम कह सकते हो कि ऐसे लोग नीच और बेकार होते हैं? (नहीं।) सैद्धांतिक रूप से, सत्य के प्रति लोगों के रवैये के आधार पर उनके सार, उनकी उच्चता और निम्नता, उनकी कुलीनता और नीचता और उनकी श्रेणी में भेद किया जाना चाहिए, लेकिन ठीक कैसे उनमें भेद किया जाना चाहिए? आज हम इसी के बारे में संगति करेंगे।

उत्पत्तियों के आधार पर लोगों की तीन श्रेणियाँ

किसी व्यक्ति में सहज रूप से कोई रुचियाँ, शौक और खूबियाँ हैं या नहीं, यह परमेश्वर द्वारा पूर्वनियत है। अगर परमेश्वर तुम्हें ये चीजें देता है तो तुम्हारे पास वे होती हैं; अगर परमेश्वर तुम्हें ये चीजें नहीं देता है तो तुम्हारे पास वे नहीं होती हैं—तुम उन्हें सीख नहीं सकते हो और न ही अनुकरण के जरिए उन्हें हासिल कर सकते हो। हालाँकि अगर तुम्हारे पास किसी विशेष क्षेत्र में कोई खूबी है और तुम कहते हो, “इस खूबी से संबंधित कर्तव्य करना बहुत ही ज्यादा थका देने वाला है; मुझे यह खूबी नहीं चाहिए” तो भले ही तुम इसे न चाहो, फिर भी तुम इसे हटा नहीं सकते और न ही कोई इसे तुमसे छीन सकता है। जो तुम्हारे पास है उसे दूसरे लोग छीन नहीं सकते हैं; जो तुम्हारे पास नहीं है उसे तुम छीन नहीं सकते और न ही उसके लिए होड़ करके उसे हासिल कर सकते हो। यह सब कुछ परमेश्वर की पूर्वनियति से संबंधित है। हालाँकि, इसके बावजूद परमेश्वर द्वारा तुम्हें कोई विशेष रुचि, शौक या खूबी दिए जाने का यह मतलब नहीं है कि परमेश्वर को तुमसे तुम्हारी रुचि, शौक या खूबी से संबंधित कोई कर्तव्य या कार्य करवाना ही पड़ेगा। कुछ लोग कहते हैं, “चूँकि मुझे इस क्षेत्र में कोई कर्तव्य करने या इससे संबंधित कार्य करने के लिए नहीं कहा गया है, तो फिर मुझे ऐसी रुचि, शौक या खूबी क्यों दी गई?” परमेश्वर ने ज्यादातर लोगों को हर व्यक्ति की विभिन्न स्थितियों के आधार पर कुछ रुचियाँ और शौक दिए हैं। यकीनन ऐसी बहुत-सी चीजें हैं जिन्हें ध्यान में रखा जाता है : एक बात तो यह है कि यह लोगों की आजीविका और उत्तरजीविता के लिए है; दूसरी बात यह है कि यह लोगों के जीवन को समृद्ध बनाने के लिए है। कभी-कभी व्यक्ति के जीवन में कुछ विशेष रुचियाँ और शौक जरूरी होते हैं, वे चाहे मनोरंजन और मनबहलाव के लिए हों या इसलिए हों ताकि वह कुछ उचित काम कर सके जिससे उसका मानव जीवन सार्थक हो जाए। यकीनन इससे कोई फर्क नहीं पड़ता कि इसे किस पहलू से देखा जाता है, परमेश्वर द्वारा दिए जाने के पीछे कोई कारण होता है और नहीं देने के लिए भी परमेश्वर के अपने कारण और आधार होते हैं। हो सकता है कि तुम्हारे मानव जीवन या तुम्हारी उत्तरजीविता के लिए यह जरूरी न हो कि परमेश्वर तुम्हें रुचियाँ, शौक और खूबियाँ दे, और तुम दूसरे साधनों से अपनी आजीविका बनाए रख सकते हो या अपने मानव जीवन को समृद्ध और सार्थक बना सकते हो। संक्षेप में, चाहे परमेश्वर ने लोगों को रुचियाँ, शौक और खूबियाँ दी हों या न दी हों, यह खुद लोगों के साथ कोई मुद्दा नहीं है। अगर किसी व्यक्ति के पास खूबियाँ न भी हो, तो भी यह उसकी मानवता का दोष नहीं है। लोगों को इसे सही ढंग से समझना चाहिए और इससे सही ढंग से पेश आना चाहिए। अगर व्यक्ति के पास कुछ विशेष रुचियाँ, शौक और खूबियाँ हैं तो उसे उन्हें सँजोना चाहिए और उनका सही ढंग से उपयोग करना चाहिए; अगर उसके पास ये नहीं हैं तो उसे शिकायत नहीं करनी चाहिए। रुचियों, शौक और खूबियों के परिप्रेक्ष्य से यही वास्तविक स्थिति है। हालाँकि किसी व्यक्ति के पास ये चीजें हैं या नहीं, यह बात उसके मूल्य, रुतबे या पहचान को नहीं दर्शाती है। तो यह लोगों को क्या बताती है? भले ही परमेश्वर ने तुम्हें परिष्कृत रुचियाँ, शौक और खूबियाँ दी हों—ये तुम्हारी निजी संपत्ति हैं, ये तुम्हारी लाभप्रद स्थितियाँ हैं—ये तुम्हारे पास होने का मतलब यह नहीं है कि तुम किसी और से ज्यादा नेक हो, तुम्हारे पास किसी और की तुलना में कुछ भी करने के लिए ज्यादा सुविधाएँ या विशेषाधिकार हैं। ऐसा इसलिए है क्योंकि इससे कोई फर्क नहीं पड़ता कि व्यक्ति के पास कौन-सी जन्मजात स्थितियाँ हैं, परमेश्वर की नजर में वह भ्रष्ट मानवजाति का सदस्य है। वैसे तो जन्मजात स्थितियों में भ्रष्टता के तत्व नहीं होते हैं, फिर भी वे सभी लोग जिनके पास जन्मजात स्थितियाँ हैं, वे शैतान द्वारा भ्रष्ट किए जा चुके हैं और वे शैतानी स्वभावों के अनुसार जीते हैं। उनका जीवन सार उनका शैतानी भ्रष्ट स्वभाव है। इसलिए, तुम्हारी जन्मजात स्थितियाँ चाहे किसी भी तरह की हों और तुम्हारे पास रुचियाँ, शौक और खूबियाँ चाहे हों या न हों, परमेश्वर की नजर में चूँकि सभी लोगों का जीवन सार एक जैसा है, इसलिए तुम्हारा मूल्य दूसरों के मूल्य के समान है। लोगों को यह स्पष्ट रूप से देखना चाहिए कि भले ही उनके पास कुछ लाभप्रद स्थितियाँ हों या कुछ विशेष सुविधाएँ हों, मानव सार और भ्रष्ट स्वभाव के लिहाज से सभी लोगों का सार एक जैसा ही है और सभी लोग एक जैसे ही हैं। उन्हें परमेश्वर की ताड़ना और न्याय से गुजरना होगा और ये सभी वे लोग हैं जिन्हें परमेश्वर बचाना चाहता है। लोगों के देह के जीवन सार के लिहाज से लोग एक जैसे हैं। हालाँकि दूसरे परिप्रेक्ष्य से लोगों के बीच कुछ भिन्नताएँ होती हैं और हमें इन भिन्नताओं के बारे में विस्तार से संगति करने की जरूरत है। इन भिन्नताओं की पहचान कैसे की जानी चाहिए? उनकी जाँच लोगों की उत्पत्तियों से की जानी चाहिए। “उत्पत्तियों” का क्या मतलब है? इसका मतलब है कि व्यक्ति ने किससे पुनर्जीवन लिया है—भिन्नताएँ इस आधार पर की जाती हैं कि वह अस्तित्व में कैसे आया और वह किससे आया। मोटे तौर पर कहा जाए तो यह मानवजाति तीन श्रेणियों में विभाजित है। पहली श्रेणी में वे लोग हैं जो जानवरों से पुनर्जन्म लिए हुए हैं, दूसरी श्रेणी में वे हैं जो विभिन्न दानवों से पुनर्जन्म लिए हुए हैं और तीसरी श्रेणी में वे हैं जो मनुष्यों से पुनर्जन्म लिए हुए हैं। ये तीनों श्रेणियाँ ठीक जड़ से लोगों में भेद करती हैं। उनका लोगों में भेद कर सकने का कारण यह है कि विभिन्न श्रेणियों के लोगों की उत्पत्तियाँ एक जैसी नहीं होती हैं। तो फिर कोई कैसे जान सकता है कि किसने जानवरों से, किसने दानवों से और किसने इंसानों से पुनर्जन्म लिया हुआ है? इसे इस आधार पर निर्धारित किया जाना चाहिए कि वह कैसे जीता है और वह कौन-सी विशेषताएँ प्रदर्शित करता है। क्या तुमने पहले कभी ऐसी जानकारी सुनी है, चाहे लोककथाओं में हो या किसी और माध्यम से? (हाँ।) तो यह विषय तुम लोगों के लिए पूरी तरह से अपरिचित नहीं है, है ना? (नहीं, यह नहीं है।) तुम लोग सबसे पहले किनके बारे में सुनना चाहते हो—जानवरों से पुनर्जन्म लिए हुए लोगों के बारे मे, दानवों से पुनर्जन्म लिए हुए लोगों के बारे मे, मनुष्यों से पुनर्जन्म लिए हुए लोगों के बारे मे? (पहली श्रेणी।) पहली श्रेणी वे हैं जो जानवरों से पुनर्जन्म लिए हुए हैं। अगर तुम लोग इस मामले की सच्चाई सही मायने में जान जाते हो तो क्या तुम लोगों के जीवन पर इसका कोई प्रभाव पड़ेगा? क्या यह परेशानी या बाधाएँ लाएगी? (हो सकता है मैं सोचना शुरू कर दूँ कि मैंने किससे पुनर्जन्म लिया है।) कुछ लोगों के लिए एक बार जब वे सच में जान जाते हैं कि वे किस श्रेणी से हैं और खुद को किसी विशेष श्रेणी के अनुरूप पाते हैं, तब अगर वे सचमुच मनुष्यों से पुनर्जन्म लिए हुए होते हैं तो वे इस बारे में खुशकिस्मत और काफी अच्छा महसूस करते हैं। लेकिन अगर वे मनुष्यों से पुनर्जन्म नहीं लिए हुए होते हैं तो क्या उन्हें ये बात परेशान करने वाली नहीं लगेगी? (हाँ।) इससे कुछ विशेष मुश्किलें और कुछ असहजता भी आएगी, है ना? (हाँ।) चूँकि इससे असहजता और कुछ मुश्किलें आ सकती हैं, तो क्या लोगों के लिए यह जानना बेहतर है या नहीं जानना? (मुझे लगता है कि जानना बेहतर होगा।) यह किस तरीके से बेहतर होगा? (यह जानकर व्यक्ति इस संबंध में सत्य समझ सकता है और इसके अतिरिक्त, वह अपने आस-पास के कुछ लोगों, घटनाओं और चीजों का भेद पहचानने में समर्थ हो जाएगा।) तो फिर चलो हम इस बारे में संगति करें।

पशुओं से पुनर्जन्म लिए हुए लोगों की विशेषताएँ

आओ, सबसे पहले हम उन लोगों के बारे में संगति करें जो पशुओं से पुनर्जन्म लेते हैं। जैसा कि नाम से ही स्पष्ट है, पशुओं से पुनर्जन्म लेने का मतलब है कि ऐसे व्यक्ति ने किसी पशु से पुनर्जन्म लिया। पशुओं का दायरा काफी व्यापक है—जहाँ तक यह प्रश्न है कि कितने प्रकार के पशु मनुष्यों के रूप में पुनर्जन्म ले सकते हैं, यह हमारी संगति के दायरे में नहीं है। संक्षेप में, ऐसे लोगों की एक श्रेणी है जिनका पिछला अस्तित्व किसी पशु के रूप में था, यानी उनकी मूल पहचान या सृजित श्रेणी सृजित मानवजाति में नहीं आती थी। उनकी शुरुआती, पहली जैविक श्रेणी किसी पशु की थी। इसलिए परमेश्वर की नजर में जैविक जगत के भीतर उनकी पहचान किसी पशु की है। इस पुनर्जन्म में वे मनुष्य बन गए हैं, यानी इस पशु ने अब पशुओं के बीच पुनर्जन्म नहीं लिया है, बल्कि इसके बजाय इसने एक मनुष्य के रूप में पुनर्जन्म लिया है, एक निश्चित समय पर, एक निश्चित परिवार, वंश और देश में जन्म लिया है। किसी पशु का मनुष्य के रूप में पुनर्जन्म लेने का मतलब है कि उसने मनुष्य के रूप में जन्म तो लिया है, लेकिन उसका पिछला अस्तित्व मनुष्य के रूप में नहीं था—वह किसी पशु के रूप में था। इससे पहले उसका अस्तित्व पशु लोक के भीतर था, वह पशुओं के बीच पुनर्जन्म ले रहा था; अब इस पुनर्जन्म में वह पशु लोक के भीतर नहीं रहा। उसकी पहचान बदल गई है और वह मानवजाति का सदस्य बन गया है। इसे ही पशुओं का मनुष्य के रूप में पुनर्जन्म लेना कहते हैं। जब कोई पशु मनुष्य के रूप में पुनर्जन्म लेता है तब उसका रूप-रंग और सहज प्रवृत्तियाँ मूल रूप से मानवजाति के भीतर किसी भी व्यक्ति के समान होती हैं। यानी उसमें मनुष्य की विशेषताएँ पूरी तरह से होती हैं—वह बिल्कुल सीधा चल सकता है, उसमें मानव चेहरे की विशिष्टताएँ और रूप-रंग होते हैं और वह मानव सोच, मानव सहज प्रवृत्तियाँ और एक सामान्य मानव जीवन रख सकता है और उसमें भाषा की अनूठी मानव क्षमता भी होती है। इसे ही किसी पशु का मनुष्य के रूप में पुनर्जन्म लेना कहते हैं। यानी उसके शारीरिक रूप, बाहरी रूप-रंग और शारीरिक जीवन विशेषताओं से तुम सिर्फ मानवीय विशिष्टताएँ ही देख सकते हो; कोई भी पाशविक विशिष्टता दिखाई नहीं देती है। तो तुम यह कैसे जान सकते हो कि उसने किसी पशु से पुनर्जन्म लिया है? लोग इसी के बारे में सबसे ज्यादा चिंतित रहते हैं। यकीनन यह देखना संभव है कि उसने किसी पशु से पुनर्जन्म लिया है। अगर पशुओं से पुनर्जन्म लिए हुए लोगों और मनुष्यों से पुनर्जन्म लिए हुए लोगों में कोई अंतर नहीं होता तो इस श्रेणी के लोगों में कोई स्पष्ट विशेषताएँ नहीं होतीं। चूँकि पशुओं से पुनर्जन्म लिए हुए लोगों और सच्चे मनुष्यों से पुनर्जन्म लिए हुए लोगों के बीच स्पष्ट अंतर होते हैं, ठीक इसी कारण से लोगों की इन दोनों श्रेणियों की विशेषताओं के आधार पर उनमें आसानी से भेद किया जा सकता है। तो पशुओं से पुनर्जन्म लिए हुए लोगों की विशेषताएँ क्या हैं? पहली विशेषता यह है कि उनमें विकृत समझ होती है। दूसरी विशेषता यह है कि वे विशेष रूप से सुन्न होते हैं। तीसरी विशेषता यह है कि वे विशेष रूप से भ्रमित होते हैं। चौथी विशेषता यह है कि वे बेवकूफ होते हैं। ये अकेली चार विशेषताएँ किसी पशु से पुनर्जन्म लिए हुए व्यक्ति और एक सच्चे मनुष्य के बीच के अंतर को स्पष्ट करने के लिए पर्याप्त हैं।

I. पहली विशेषता : विकृत समझ

पशुओं से पुनर्जन्म लिए हुए लोगों की पहली विशेषता यह है कि उनमें विकृत समझ होती है। सबसे पहले, विकृति में क्या शामिल है? इसमें उनके विचारों और दृष्टिकोणों से जुड़ी समस्याएँ शामिल हैं; इसमें चीजों को देखने, बूझने और समझने की उनकी संज्ञानात्मक क्षमताएँ भी शामिल हैं। इस श्रेणी के लोग न तो किसी चीज को सही ढंग से बूझ सकते हैं और न ही किसी चीज को सही ढंग से देख सकते हैं। लोगों और चीजों को देखने का उनका तरीका और साथ ही उनका स्व-आचरण और क्रियाकलाप विशेष रूप से बेतुके, जिद्दी और बेहूदे होते हैं—जो सामान्य मानवता की सोच और चीजों के बारे में सामान्य मानवता के विचारों और दृष्टिकोणों के साथ पूरी तरह से असंगत होते हैं। यकीनन, विकृत बूझ वाले लोग सत्य समझने या उसे जानने लगने के आस-पास बिल्कुल नहीं होते हैं। सत्य उनकी पहुँच से पूरी तरह से परे होता है, फिर सत्य सिद्धांतों को समझने की बात तो रहने ही दो। जब यह बात आती है कि वे किसी वस्तु या व्यक्ति से कैसे पेश आते हैं, तब उनके दृष्टिकोण पूरी तरह से विकृत होते हैं। तुम्हारे उनके साथ संगति करने के बाद वे इसे सिद्धांत के लिहाज से तो समझ जाते हैं, लेकिन बाद में उनका ज्ञान वैसा ही विकृत बना रहता है। फिर जब तुम उदाहरण देकर चीजों को ज्यादा स्पष्ट और विशिष्ट रूप से समझाते हो तब उस समय तो शायद वे समझ जाएँ, लेकिन बाद में जब उनके सामने उसी तरह की चीज आती है तब उनका दृष्टिकोण ठीक वैसा ही विकृत बना रहता है, और चाहे उनके साथ किसी भी तरह से संगति की जाए, इससे उनका दृष्टिकोण ठीक नहीं होता है। इसके अलावा, उनकी यह अवस्था—चीजों को बूझने का यह तरीका—बिना बदले अनिश्चित काल तक बना रहेगा। किसी की भी सत्य की संगति उन्हें बदल नहीं सकती; अगर मैं संगति करूँ और धर्मोपदेश दूँ, तो भी उनके विकृत विचार और दृष्टिकोण और चीजों को समझने का विकृत तरीका नहीं बदल सकता। ऐसे लोग बहुत परेशान करने वाले लोग होते हैं। उदाहरण के लिए, जब वे कुछ गलत चीज करते हैं और तुम उनसे कहते हो, “तुमने जो किया वह गलत था, यह सिद्धांतों के अनुरूप नहीं है; इसमें व्यक्तिगत मिलावट थी” तब वे कहेंगे, “मैंने यह जानबूझकर नहीं किया। मैंने उसे इस इरादे से नहीं किया कि उसका यह नतीजा निकले। चूँकि तुम सभी लोग बहुत अच्छे हो, तुम लोगों के पास सत्य है और तुम लोग जानते हो कि चीजें कैसे करनी है, तो इसे मुझसे करवाने के बजाय तुम लोग खुद क्यों नहीं कर लेते? तुम कहते हो कि मैंने इसे गलत तरीके से किया—क्या यह सिर्फ इसलिए नहीं है क्योंकि मैं तुम्हें अप्रिय लगता हूँ? चूँकि तुम सभी लोगों में मानवता है और अकेला मैं ही हूँ जिसमें मानवता नहीं है, इसलिए मैं तो बस नर्क में जाऊँगा और तुम सभी लोग स्वर्ग जा सकते हो!” यहाँ तक कि वे तर्कों से अपना बचाव करने और खुद को सही ठहराने का प्रयास भी कर सकते हैं और जवाबदेही से पल्ला झाड़ने के लिए बहाने भी बना सकते हैं। वे यह मानने से इनकार करते हैं कि उन्होंने गलत किया, उनके पास सही रवैया नहीं होता है और वे भविष्य में खुद को सुधारने का वादा नहीं करते हैं और न ही यह कहते हैं कि वे समझते हैं कि अगली बार उन्हें कैसे कार्य करना चाहिए। वे इस तरीके से कभी नहीं समझेंगे और मानवता के परिप्रेक्ष्य से इस मामले को कभी भी शुद्ध तरीके से नहीं बूझेंगे। कुछ लोग तो ऐसे भी होते हैं जो जब तुम उनके कार्य में समस्याओं की तरफ ध्यान दिलाते हो और उनके साथ सत्य पर संगति करते हो तब कहते हैं, “क्या तुम मुझे नीची नजर से नहीं देख रहे हो? क्या यह सिर्फ इसलिए नहीं है कि मैं अनपढ़ हूँ और देहात से हूँ? क्या यह सिर्फ इसलिए नहीं है कि मेरा रुतबा निम्न है? यहाँ तक कि परमेश्वर भी मेरा तिरस्कार नहीं करता, तो तुम्हें ऐसा करने का क्या अधिकार है?” वे यह कभी नहीं मानेंगे कि उन्होंने गलती की और न ही फिर सत्य की तलाश करेंगे, यह देखने के लिए कभी आत्म-चिंतन नहीं करेंगे कि उन्होंने कहाँ गलती कर दी और न ही उसे हल करने के लिए अभ्यास का सही मार्ग ढूँढ़ेंगे। वे कभी भी ऐसा क्यों नहीं करेंगे? क्योंकि वे मनुष्य नहीं हैं। उनमें सामान्य मानवीय सोच नहीं है और वे उत्पन्न होने वाली गलतियों को उस तरीके से नहीं सँभाल सकते जैसे कोई सामान्य मनुष्य सँभालेगा। गलतियों के प्रति उनका वह रवैया नहीं है जो किसी सामान्य मनुष्य का होना चाहिए। क्या कभी तुम लोगों के सामने ऐसे लोग आए हैं? सबसे बढ़िया यह होगा कि तुम स्वयं भी साथ में आत्म-चिंतन करो, यह देखने के लिए कि तुम्हारा विवेक सामान्य है या नहीं। उदाहरण के लिए, किसी ने फर्श पर पोंछा लगाया है और उसके बाद सतह अभी भी काफी गीली है। कोई दूसरा व्यक्ति इस बात से अनजान है और वह उस पर चलने लगता है और फिसल जाता है। वह व्यक्ति उठता है और दूसरे व्यक्ति से कहता है, “तुमने पोंछा लगाने के बाद फर्श को उचित रूप से नहीं सुखाया। तुम्हें लोगों को याद दिलाने के लिए इस बारे में कुछ हिदायतों वाला बोर्ड लगाना चाहिए था! यह तो शुक्र है कि मैं जवान हूँ—अगर मैं गिर गया, तो वापस उठ सकता हूँ। लेकिन अगर यह कोई बुजुर्ग होता तो क्या उसकी हड्डी नहीं टूट जाती? तुम वाकई पर्याप्त विचारशील नहीं थे!” क्या ये शब्द उचित और सामान्य हैं? (हाँ, ये सामान्य हैं।) पोंछा लगाने वाला व्यक्ति इस काम को करते समय पर्याप्त विचारशील नहीं था, इसलिए अगली बार उसे ज्यादा विचारशील होना चाहिए। चूँकि कोई इसके कारण गिरा, इसलिए यह स्पष्ट है कि उसने इस मामले में गलती की। यह एक चूक थी और किसी ने भी उसकी निंदा नहीं की है—उसे बस इसे सुधारने की जरूरत है। लेकिन वह किसी मनुष्य के परिप्रेक्ष्य से या मनुष्य की सोच के साथ इस मामले पर सही ढंग से और तर्कसंगत रूप से विचार करने या इसे सँभालने में असमर्थ है। इसके बजाय वह पलटकर कहता है, “तुम देख नहीं सकते थे कि फर्श गीला है? तुम अंधे हो क्या? तुम फिसले और गिर गए—तुम्हारे साथ यही होना चाहिए! तुम अपनी आँखों का उपयोग नहीं करते हो तो क्या वह मेरी गलती है? जब फर्श पर पोंछा लगाया जा चुका है तो यकीनन वह गीला होगा—तुम उस पर चले ही क्यों? ऐसा तो है नहीं कि मैंने तुम्हें वहाँ चलने के लिए कहा हो। बस यह मान लो कि यह तुम्हारी बदकिस्मती थी कि तुम गिर गए। इसका मुझसे कोई लेना-देना नहीं है!” क्या ये शब्द तर्कसंगत हैं? (नहीं।) वे तर्कसंगत नहीं हैं—इसे बोलचाल की भाषा में कैसे कहते हैं? वे बेतुके हैं। तुमने फर्श पर पोंछा लगाया लेकिन उसे सुखाया नहीं जिसके कारण कोई फिसल गया—हालाँकि तुम्हारे लिए अपराध बोध और अफसोस व्यक्त करना पूरी तरह से जरूरी नहीं है, फिर भी कम-से-कम तुम्हें अपनी गलती के संबंध में दूसरों की चेतावनियों और संकेतकों को स्वीकार तो करना चाहिए। तुम्हें पूछना चाहिए, “क्या तुम्हें चोट लगी है? क्या तुम्हें जाँच या इलाज के लिए अस्पताल जाने की जरूरत है? मैं पूरी जिम्मेदारी लेता हूँ।” यही सही रवैया है। व्यक्ति को, ऐसी चीज के साथ जो उसने मानवता के परिप्रेक्ष्य से गलत की, इसी तरीके से तर्कसंगत रूप से पेश आना चाहिए और उस पर आत्म-चिंतन करना चाहिए। लेकिन पशुओं से पुनर्जन्म लिए हुए लोगों में कोई मानवता नहीं होती है और उनमें विकृत समझ होती है। वे कभी भी इस तरीके से बात नहीं करते हैं और न ही वे कभी भी किसी मुद्दे पर इस तरीके से विचार करते हैं। इसके बजाय वे मनमाने ढंग से अतार्किक होते हैं। उन्होंने पोंछा लगाने के बाद फर्श नहीं सुखाया जिसके कारण कोई फिसल गया; तो फिर अगली बार उन्हें बस इसे भिन्न तरीके से करने, ज्यादा ध्यान देने और गलती को ठीक करने की जरूरत है—बस। यह मुद्दा हल हो जाएगा। यह बहुत ही सरल मामला है : किसी ने भी इस बारे में कुछ नहीं कहा है और किसी ने भी इसके लिए उस व्यक्ति की निंदा नहीं की है। उसे कोई कानूनी जिम्मेदारी उठाने के लिए भी नहीं कहा गया है। लेकिन वह तथ्यों को स्वीकार करने से इनकार कर देता है, और बल्कि कहता है, “ओह, तो तुम सब अच्छे लोग हो, सिर्फ तुम लोग ही मानवता वाले हो! मैं जरूर कोई बुरा व्यक्ति हूँ! मैं जानबूझकर दूसरों को नुकसान पहुँचाता हूँ! मेरे बुरे इरादे हैं! तुम सब लोग स्वर्ग जाओगे और मैं नरक में जाऊँगा!” मुझे बताओ, क्या कोई सामान्य व्यक्ति ऐसी बकवास कर सकता है? (नहीं।) सिर्फ पशुओं से पुनर्जन्म लिए हुए लोग ही सब चीजों को समझते हैं और उन्हें एक विशेष रूप से चरम, जिद्दी और बेहूदा परिप्रेक्ष्य से देखते हैं। मामूली-सी बात पर—ऐसी चीज पर जो पूरी तरह से जायज है—वे अपनी जबान से अतार्किक, भ्रामक दलीलों की झड़ी लगा सकते हैं जिससे दूसरे लोग समझ नहीं पाते हैं कि वे हँसें या रोएँ। अगर उनकी काट-छाँट की जाती है तो वे कैसे व्यवहार करते हैं? वे खुद को सही ठहराने और अपना बचाव करने के लिए किसी भी हद तक चले जाते हैं, यह समझाते हैं कि उन्होंने जिस तरीके से कार्य किया उसका क्या कारण था और इसके लिए उन्होंने कितना कष्ट सहा, और वे सभी तरह के कारण देते हुए उल्टे बहस करते हैं। जब तुम उनके साथ इस बारे में संगति करते हो कि उनकी काट-छाँट क्यों की गई, जब वे गलतियाँ करते हैं तब उन्हें वे गलतियाँ कैसे ठीक करनी चाहिए और कैसे उन्हें सत्य सिद्धांतों की तलाश करनी चाहिए और इस मामले को सँभालने के क्या सिद्धांत हैं, तब वे एक भी शब्द स्वीकारने से इनकार कर देते हैं। इसके बजाय वे अपने गुस्से और नाराजगी को अपने भीतर रोके रखते हैं और उन्हें लगता है कि उनके साथ अन्याय हुआ है और वे अपमानित महसूस करते हैं। पर्दे के पीछे वे दूसरों से शिकायत तक करते हैं, कहते हैं, “हुँह! मैंने उन मुद्दों पर विचार नहीं किया था और मेरा जानबूझकर उसे उस तरीके से करने का इरादा नहीं था। फिर भी वे मेरी निंदा करते हैं और कहते हैं कि मैं गड़बड़ कर रहा था और बाधा डाल रहा था—क्या मैं सच में इतना बुरा हूँ? क्या मैं बुरा व्यक्ति हूँ?” जब सत्य सिद्धांतों की बात आती है तब वे उन्हें पूरा करने से हमेशा चूक जाएँगे और उन्हें कभी नहीं समझेंगे; उनकी समझ हमेशा विशेष रूप से विकृत और विशेष रूप से बेहूदी होती है। इससे कोई फर्क नहीं पड़ता कि किस सत्य सिद्धांत पर संगति की जाती है, जब वह उन तक पहुँचता है तब वह एक अकेले वाक्यांश, एक अकेले कार्य करने के तरीके में बदल जाता है—यह एक औपचारिकता, एक अनुष्ठान, एक विनियम बन जाता है। यह सिर्फ सत्य सिद्धांतों को एकतरफा तरीके से समझने का मामला नहीं है; बल्कि उनकी समझ विशेष रूप से बेहूदी और बेतुकी होती है। इस प्रकार का व्यक्ति जिस तरीके से सत्य समझता है वह विशेष रूप से अनाड़ी और बेवकूफी भरा दिखता है। यह किस हद तक बेवकूफी भरा है? इस हद तक कि लोगों को उस पर तरस तक नहीं आता है, बल्कि लोगों को सीधे नफरत महसूस होती है, वे समझ नहीं पाते हैं कि वे हँसें या रोएँ और वे पूरी तरह से निरुत्तर हो जाते हैं। चीजें पहले ही इस हद तक स्पष्ट कर दी गई हैं कि अब कुछ भी और कहना फिजूल है—इसके आगे और शब्द कहना नासमझी होगी। इन लोगों से सत्य सिद्धांतों के बारे में बात करते रहने का कोई मतलब नहीं है। वे चाहे कोई भी मामला सँभालें, यहाँ तक कि दैनिक जीवन की छोटी से छोटी बात भी, वे उसे ऐसे ही असामान्य, बेहूदा और विकृत तरीके से सँभालते हैं। वे मानव विवेक की सीमाओं के भीतर मामलों को देखने और सँभालने में अक्षम हैं। सभी चीजों पर उनका परिप्रेक्ष्य ऐसा जिद्दी और ऐसा बेहूदा होता है—किसी भी मामले के बारे में वे जो नजरिए व्यक्त कर सकते हैं, उन्हें सुनने के बाद तुम जीवन भर के लिए घिन से भर जाओगे। अगर तुम उनकी बातें सुनते समय भोजन कर रहे हो तो हो सकता है कि तुम्हें तुरंत उल्टी आ जाए। मुझे बताओ, आखिर कितने विकृत होंगे वे लोग? पशुओं से पुनर्जन्म लिए हुए लोगों की यह एक प्रमुख विशेषता है—वे जिद्दी और बेहूदे होते हैं। मानवता के परिप्रेक्ष्य से यह जिद्दीपन और बेहूदापन मुख्य रूप से मानवता की सामान्य सोच की कमी है। वे किसी भी मुद्दे पर मानवता की सामान्य सोच के अनुसार विचार करने में असमर्थ होते हैं—वे चरम, विकृतियों की ओर प्रवण और जिद्दी होते हैं। इससे कोई फर्क नहीं पड़ता कि तुम सत्य, वस्तुनिष्ठ तथ्यों या विशिष्ट स्थितियों के बारे में कैसे संगति करते हो, वे अपने तर्क से कसकर चिपके रहते हैं और उसे छोड़ने से इनकार करते हैं। वे सोचते हैं, “तर्क मेरे पक्ष में है और मैंने तुम्हें ऐसा कुछ नहीं दिया है जिसका तुम मेरे खिलाफ उपयोग कर सको। मैं बस इसी तर्क से चिपका रहूँगा और यही सत्य बन जाएगा। तुम्हारी कही कोई भी बात किसी काम की नहीं होगी!” पशुओं से पुनर्जन्म लिए हुए लोगों की यह एक विशेषता है—उनकी समझ विकृत होती है।

II. दूसरी विशेषता : सुन्नता

पशुओं से पुनर्जन्म लिए हुए लोगों की एक और अभिव्यक्ति यह है कि वे बहुत सारे लोगों, घटनाओं और चीजों का सामना करते समय विशेष रूप से सुन्न होते हैं। वे न सिर्फ मामलों को जिद्दी और विकृत तरीके से देखते हैं, बल्कि वे यह भी बिल्कुल समझ नहीं सकते कि जो भी चीज उत्पन्न होती है उसकी प्रकृति, सार या मूल कारण क्या है, वह क्या प्रभाव ला सकती है या उसके कारण क्या नतीजे हो सकते हैं। वे अभी भी इन चीजों को समझ नहीं सकते और इनके प्रति अनजान बने रहते हैं, यहाँ तक कि तब भी जब कुछ लोगों ने पहले ही कुछ चीजें कह दी हों या कर दी हों या कुछ चिन्ह और संकेत प्रकट कर दिए हों—यह ऐसा है मानो वे बेवकूफ हों। जब तक वे उन्हें समझ पाते हैं तब तक मामला पहले ही समाप्त हो चुका होता है और नतीजे पहले ही उत्पन्न हो चुके होते हैं। इतने सारे सत्य सुनने के बाद भी वे नहीं जानते हैं और उन्हें आभास नहीं हो सकता है कि उनके आस-पास के लोग किस तरह के हैं, उनका सार क्या है या वे क्या करने में सक्षम हैं। कुछ लोग ऐसी चीजें कहते हैं जो स्पष्ट रूप से समस्यात्मक होती हैं, फिर भी वे इसका आभास नहीं कर सकते हैं। उदाहरण के लिए, जब कुछ लोग शेखी बघारते हैं, बड़ी-बड़ी बातें करते हैं, दिखावा करते हैं और अपनी शान दिखाते हैं, तो यह स्पष्ट रूप से घमंडी स्वभाव का प्रकाशन है, लेकिन पशुओं से पुनर्जन्म लिए हुए लोग फिर भी इस समस्या को समझ नहीं सकते हैं। बल्कि वे सोचते हैं कि ये लोग सक्षम हैं, वे उनकी तारीफ करते हैं और उनका आदर करते हैं और यहाँ तक कि ऐसे लोगों का बाद में अनुसरण तक करना चाहते हैं। यह दिखाता है कि वे सुन्न हैं। स्पष्ट बुरे लोग और बुरे कर्म, भ्रष्ट स्वभावों के स्पष्ट प्रकाशन, जिस दिशा में चीजें स्पष्ट रूप से जा रही हैं—ऐसे लोग इनमें से कुछ भी समझ नहीं सकते हैं। वे नहीं जानते हैं कि मामले का सार क्या है या समस्या की जड़ क्या है; उन्हें इसका बिल्कुल भी आभास नहीं हो सकता है, उन्हें तो इसकी जानकारी तक नहीं होती है। वे वही लोग हैं जिन्हें हम अक्सर बिना आत्मा की लाशें कहते हैं। जब सत्य सिद्धांतों से संबंधित मामलों की बात आती है तब इस प्रकार का व्यक्ति और भी कम खरा उतरता है। ऐसे लोगों को तुम बताते हो कि उन्हें किस सिद्धांत के अनुसार अभ्यास करना चाहिए, लेकिन वे नहीं समझते हैं; वे सिर्फ उन विनियमों को याद कर लेते हैं जिनका उन्हें पालन करना चाहिए। वे उन सिद्धांतों को नहीं समझ सकते हैं जिनके बारे में तुम संगति करते हो, वे उनसे परे हैं। तुम उनमें एक विशेष अवस्था की तरफ उनका ध्यान दिलाते हो, जो भ्रष्ट स्वभाव के उनके प्रकाशन की अभिव्यक्ति है, लेकिन उन्हें लगता है कि तुम किसी और के बारे में बात कर रहे हो। अगर वे मौखिक रूप से यह मान भी लेते हैं कि उनमें भी इस तरह का भ्रष्ट स्वभाव है, तो भी वे यह नहीं पहचानते हैं कि उन्होंने ऐसे कौन-से शब्द कहे हैं या कौन-से क्रियाकलाप किए हैं जो इस अवस्था या इस अभिव्यक्ति से मेल खाते हैं। वे समझते नहीं हैं और न ही वे जानते हैं कि तुम किस बारे में बात कर रहे हो। सभाओं के दौरान सत्य के बारे में संगति करते समय जब दूसरे लोग पहले ही अगले विषय पर जा चुके होते हैं, वे तब भी पिछले विषय पर बात करने के लिए चर्चा को वापस मोड़ देते हैं। क्या यह मंदबुद्धि और सुन्न होना नहीं है? जब दूसरे लोग बोलते हैं तब वे उनके साथ रफ्तार बनाए नहीं रख सकते हैं—इसलिए नहीं कि उनकी सोच रफ्तार नहीं बनाए रख सकती है, बल्कि इसलिए कि उनकी काबिलियत अपर्याप्त है और कम पड़ जाती है। जब कुछ बुरे लोग उन्हें धोखा देने, उनके साथ खिलवाड़ करने या उन्हें सताने का प्रयास करते हैं तब उन्हें इसका आभास नहीं हो सकता है, बल्कि इसके बजाय वे बुरे लोगों से भाई-बहनों की तरह पेश आते हैं और उनके साथ घनिष्ठता से मिलजुलकर रहते हैं और उनके द्वारा नुकसान पहुँचाए जाने के बाद ही उन्हें एहसास होता है कि उन्हें उल्लू बनाया गया है। फिर वे सोचते हैं, “मैं कितना बेवकूफ हूँ! मुझे नहीं पता कि लोगों को कैसे आँकना है, मुझे नहीं पता कि लोगों का भेद कैसे पहचानना है! इस बार मैंने सच में अपना सबक सीख लिया है—आगे से मैं किसी पर भी विश्वास नहीं करूँगा, मैं सिर्फ खुद पर विश्वास करूँगा। यही सबसे बड़ी बुद्धिमानी है!” एक बार धोखा खाने के बाद उन्हें लगता है कि उन्हें अंतर्दृष्टि प्राप्त हो गई है और वे यह तक सोचते हैं कि अब वे ज्यादा होशियार हैं, एक छोर से दूसरे छोर पर चले जाते हैं। पशुओं से पुनर्जन्म लिए हुए लोग हर मामले के प्रति सुन्न होते हैं। उदाहरण के लिए, एक ऐसा ही व्यक्ति पशुपालन और पौधरोपण का प्रभारी था। एक दिन तापमान में गिरावट आई और मैंने उससे कहा, “आज रात तापमान शून्य से पाँच डिग्री कम रहेगा। क्या उन पौधों और पशुओं को सँभाला नहीं जाना चाहिए जो ठंड बर्दाश्त नहीं कर सकते?” यह सुनने के बाद उसने उत्तर दिया, “मेरे पास एक सूती गद्दीदार जैकेट है और रात को मैं रजाई और कंबल लेकर सोता हूँ, इसलिए मुझे ठंड नहीं लगेगी।” क्या उसे मेरी बात समझ आई? इस उत्तर के आधार पर स्पष्ट रूप से वह नहीं समझा। क्या यह सुन्न होना नहीं है? (है।) अगर मैंने यह कहा होता, “आज रात तापमान शून्य से पाँच डिग्री नीचे रहेगा। अगर फूल आँगन में रह गए तो वे जमकर मर जाएँगे। जो पशु ठंड के प्रति संवेदनशील हैं और जो कमजोर हैं, उन्हें खलिहानों में रखा जाना चाहिए। तुम्हें दरवाजे पर एक अतिरिक्त पर्दा टाँगना चाहिए और खलिहानों में जहाँ से ठंडी हवा के झोंके आते हैं उन जगहों पर पैबंद लगा देने चाहिए।” यह सुनने के बाद वह एक पल के लिए बात को मन में तोलता और कहता “ओह, तुम पशुओं और पौधों के बारे में बात कर रहे थे। तो फिर क्या बस फूलों को भीतर ले आना ठीक नहीं होगा? इतने सारे पशु हैं और तुमने यह नहीं बताया कि कौन-से पशु ठंड के प्रति संवेदनशील हैं और कौन-से नहीं, किन्हें भीतर ले आना चाहिए और किन्हें नहीं।” बिल्कुल, मैंने स्पष्ट नहीं किया—लेकिन क्या तुम सिद्धांतों के अनुसार कार्य नहीं कर सकते? तुम्हें यह एहसास तक नहीं है कि सर्दियों में बाहर छोड़े गए फूल जम कर मर सकते हैं और अगर मैं तुम्हें ये चीजें नहीं सौंपता हूँ तो तुम उन्हें नहीं करोगे—यह किस तरह की समस्या है? क्या यह सुन्न होना नहीं है? (हाँ।) यह दिखाता है कि वह सुन्न है। उदाहरण के लिए, बाहर धूप निकली हुई है और कपड़े बाहर आँगन में सूखने के लिए टँगे हुए हैं और कोई कहता है, “लगता है दोपहर में बारिश होने वाली है। क्या बाहर सूख रहे कपड़े भीग जाएँगे?”—ये शब्द चेतावनी का संकेत देते हैं। सामान्य मानवीय सोच वाला व्यक्ति यह सुनेगा और सोचेगा, “मुझे ध्यान देना चाहिए—जब आसमान में बादल छा जाएँगे तब मैं जल्दी से कपड़े भीतर ले आऊँगा।” लेकिन जो लोग सामान्य मानवता की सोच नहीं रखते हैं, वे इसके बारे में सचेत नहीं होंगे। जब तुम कहते हो कि दोपहर में बारिश होने वाली है तब वे यह सुनते हैं और सोचते हैं, “ऐसा कहने का क्या मतलब है? इससे मेरा कोई लेना-देना नहीं है। मैं तो भीतर रहूँगा, इसलिए अगर बारिश होती है तो मैं नहीं भीगूँगा। इसके अलावा, बारिश होने के बारे में मैं क्या कर सकता हूँ? मुझे यह बताने का कोई फायदा नहीं है!” उन्हें बस यह समझ ही नहीं आता कि उन्हें यह क्यों बताया जा रहा है या यह मामला क्यों उठाया जा रहा है। तो तुम्हें उनसे कैसे बात करनी होगी ताकि वे वास्तव में समझ सकें? तुम्हें उन्हें बताना होगा, “दोपहर में इतने बजे बारिश होगी। बारिश होने से पहले जब तुम आसमान में बादल छाते देखो तब जल्दी से कपड़े भीतर ले आना। अगर तुमने ऐसा नहीं किया तो वे भीग जाएँगे और उन्हें दोबारा धोना पड़ेगा। साथ ही, कपड़े इकट्ठा करते समय यह भी देख लेना कि आँगन में ऐसी कोई और चीज तो नहीं है जो गीली नहीं होनी चाहिए या बारिश में पड़ी नहीं रहनी चाहिए और अगर हो, तो उसे भी भीतर ले आना।” तुम्हें उन्हें इस तरह से निर्देश देना होगा। अगर तुम उन्हें इस तरह से निर्देश नहीं देते हो तो उन्हें यह समझ नहीं आएगा कि उन्हें कपड़े भीतर लाने की जरूरत है और न ही उन्हें यह समझ आएगा कि उन्हें ऐसी कोई और चीज इकट्ठा करनी है जिस पर बारिश नहीं पड़नी चाहिए। वे ये चीजें नहीं करेंगे। क्यों? क्योंकि वे बहुत ही ज्यादा सुन्न हैं, उनके पास सामान्य मानवता की सोच नहीं है और वे सामान्य मानवता के मानक को पूरा नहीं करते हैं। यानी उनकी बुद्धिमत्ता और काबिलियत सामान्य मानवता के मानक तक नहीं पहुँचती है। पशुओं से पुनर्जन्म लिए हुए लोग ऐसे होते हैं। ऐसे व्यक्तियों से कुछ करने के लिए कहते समय, भले ही मैं पहले ही कई बार उन्हें निर्देश दे चुका हूँ और उन्होंने पहले भी कई बार इसे किया हो, फिर भी मुझे उन्हें फिर से निर्देश देना पड़ता है। अगर मैं उन्हें निर्देश नहीं देता हूँ तो उन्हें समझ नहीं आएगा कि क्या करने की जरूरत है और न ही वे उसे करने में समर्थ होंगे। इसलिए जब भी उनके सामने इस तरह का कोई काम आता है तब तुम्हें उन्हें बताना होगा कि ठीक-ठीक क्या करने की जरूरत है और इसे कैसे करना है और उन्हें प्रक्रिया के हर चरण पर निर्देश देना होगा। अगर तुम एक अकेली चीज भी छोड़ देते हो तो वे उस चीज को नहीं करेंगे या शायद वे पूरी चीज को ही गड़बड़ कर देंगे। और फिर अगर तुम उनकी समस्याओं की तरफ उनका ध्यान दिलाते हो तो वे ढेरों विकृत दलीलों के साथ उत्तर देंगे और फिर से मनमाने ढंग से अतार्किक व्यवहार करने लगेंगे। यह सुन्न होने की अभिव्यक्ति है।

पशुओं से पुनर्जन्म लिए हुए लोगों की यह विशेषता, उनकी सुन्नता, बहुत ही स्पष्ट है। उदाहरण के लिए, सत्य पर संगति से वे धर्म-सिद्धांत के लिहाज से यह समझते हैं कि यह भेद कैसे पहचाना जाए कि कोई कलीसियाई अगुआ वास्तविक कार्य करता है या नहीं, वह मानकों के अनुरूप अगुआ है या नहीं या क्या वह नकली अगुआ या मसीह-विरोधी है। लेकिन जब यह भेद पहचानने की बात आती है कि उनका अपना कलीसियाई अगुआ किस श्रेणी में आता है तब भले ही वे कलीसियाई अगुआ द्वारा प्रस्तुत की गई कुछ अभिव्यक्तियों को देख लें, फिर भी वे नहीं जानते कि उनका भेद कैसे पहचानना है। अगर तुम उनसे पूछते हो, “क्या तुम लोगों का कलीसियाई अगुआ वास्तविक कार्य करता है?” तो वे कहते हैं, “मैं उसे हर रोज सभाओं में व्यस्त रहते हुए और चीजें व्यवस्थित करते हुए इधर-उधर भागते हुए देखता हूँ, उसने भाई-बहनों को पुस्तकें वितरित कीं और सुसमाचार कार्य पर अनुवर्ती कार्रवाई की।” फिर तुम पूछते हो, “तो फिर वह अपना कार्य कितनी अच्छी तरह से करता है? क्या वह सत्य का अनुसरण करने वाला व्यक्ति है?” वे उत्तर देते हैं, “उसने अपना करियर और परिवार छोड़ दिया है। यहाँ तक कि जब उसके माता-पिता मिलने आए तब भी वह अपना कर्तव्य करने में इतना व्यस्त था कि उनसे मिल ही नहीं पाया। वह जरूर सत्य का अनुसरण करने वाला व्यक्ति है, है ना?” वे कलीसियाई अगुआ की इन बाहरी अभिव्यक्तियों को ही देखते हैं; लेकिन अगुआ गुप्त रूप से चाहे कितने भी बुरे कर्म करे, अगर वे इसे देखते भी हैं, तो भी वे इसे एक समस्या के रूप में नहीं पहचानते हैं, वे नहीं जानते हैं कि यह एक समस्या है। चाहे इनमें से कितनी भी चीजें उनके सामने घटती हों, ऐसा लगता है जैसे उन्होंने कभी कुछ देखा ही नहीं, मानो वे लोगों के बीच नहीं बल्कि किसी दूसरी ही दुनिया में रह रहे हों। क्या ऐसे लोग अत्यधिक सुन्न नहीं हैं? (हाँ।) यह सुन्न होना है। जब उनके सामने कोई ऐसा व्यक्ति आता है जिसमें दुष्ट आत्माओं का कार्य है, जो हमेशा अलौकिक मामलों पर ध्यान देता है और हमेशा उन चीजों के बारे में बात करता है जिनका उसे आभास होता है, और हमेशा ऐसी चीजें कहता है, “मैंने एक आवाज सुनी, परमेश्वर ने मुझे प्रबुद्ध किया, परमेश्वर ने मुझे रोशन किया, परमेश्वर ने मेरा मार्गदर्शन किया, परमेश्वर ने फिर से मेरे भीतर कोई चीज प्रकट की” तब सुन्न लोग सोचते हैं, “वह सही मायने में परमेश्वर से प्रेम करता है। उसे प्रकाशन प्राप्त हुए हैं—मुझे क्यों नहीं हुए?” उन्हें बस यह ऐहसास ही नहीं होता कि यह दुष्ट आत्माओं का कार्य है। जब एक दिन वह व्यक्ति अचानक पागल हो जाता है, सबके सामने बड़ा तमाशा करता है, जमीन पर लोटता है और सड़कों पर नंगा दौड़ता है, तब जाकर उन्हें अंततः समझ आता है कि यह एक दुष्ट आत्मा है। दरअसल उस व्यक्ति के पागल हो जाने से पहले ही बहुत सारे संकेत मौजूद थे, और ये अभिव्यक्तियाँ उसका एक ऐसे व्यक्ति के रूप में निरूपण करने जिस पर दुष्ट आत्मा का कार्य है और उसे हटाकर पहले ही सँभाल लिए जाने के लिए पर्याप्त होतीं। लेकिन वे सुन्न हैं, इन बातों को समझ नहीं सकते और उन्हें यह एहसास नहीं है कि ऐसे व्यक्ति को कलीसिया में रहने देने के क्या नतीजे सामने आ सकते हैं—क्या यह विपत्तियाँ आने का कारण नहीं बन सकता? कुछ दुष्ट आत्मा और दुष्ट दानव तो लोगों को नुकसान पहुँचाने की हद तक भी पहुँच जाते हैं, फिर भी सुन्न लोग उन्हें वैसे नहीं देख पाते जैसे वे वास्तव में हैं। वे यह तक मानते हैं कि ऐसे व्यक्ति वाकई परमेश्वर से प्रेम करते हैं और वे जोश से भरे हुए हैं, अक्सर देर रात तक जागकर परमेश्वर के वचन पढ़ते हैं और भजन सीखते हैं, कई दिनों तक न खाते हैं और न ही सोते हैं, लेकिन फिर भी थकान महसूस नहीं करते हैं। भले ही यह स्पष्ट रूप से असामान्य है, फिर भी वे दावा करते हैं कि यह परमेश्वर के लिए प्रेम है। क्या वे हद से ज्यादा सुन्न नहीं हैं? एक चीज तो यह है कि सुन्न लोग मामलों की असलियत नहीं जान सकते; वे मुद्दों के सार की असलियत जानने के लिए सतही परिघटनाओं से परे देखने में असमर्थ होते हैं। इसलिए, उनके लिए किसी भी मुद्दे का सटीकता से निरूपण करना बहुत मुश्किल होता है। इसके अलावा, सुन्न लोगों में सोचने के सामान्य तरीके नहीं होते हैं या चीजों को पहचानने की क्षमता नहीं होती है, इसलिए वे अपने आस-पास हो रही बहुत-सी घटनाओं से पूरी तरह से बेखबर होते हैं। ऐसे लोग किसी जगह पर कई वर्षों तक रह सकते हैं और फिर भी उनसे यह पूछे जाने पर कि “वहाँ की जलवायु कैसी है? मौसमी पैटर्न क्या हैं? क्या वह रहने के लिए आरामदेह जगह है?” वे उत्तर नहीं दे पाते हैं। वे कहते हैं, “जलवायु के बारे में क्या? मुझे नहीं पता। बहरहाल, फूल अप्रैल में खिलते हैं, पत्ते सितंबर या अक्टूबर के आस-पास पीले पड़ जाते हैं और गिरने लगते हैं और जब सर्दियाँ आती हैं तब बर्फबारी का समय होता है।” अगर पूछा जाए, “स्थानीय रीति-रिवाज किस तरह के हैं? सामाजिक व्यवस्था कैसी है? क्या वहाँ नस्लीय भेदभाव है? सरकार की नीतियाँ कैसी हैं? वे दूसरी जगहों से आने वाले लोगों से कैसे पेश आते हैं?” तो वे पूरी तरह से अनजान होते हैं, हक्के-बक्के होकर ताकते रहते हैं, कुछ भी कहने में असमर्थ होते हैं। यहाँ तक कि जब सबसे महत्वपूर्ण मामले—धार्मिक विश्वास के प्रति सरकार के रवैये—की बात आती है तब भी वे कुछ नहीं कह सकते हैं, बस यही उत्तर देते हैं, “देखो, हम वहाँ रहते हैं और सरकार हमें कभी भी परेशान नहीं करती है।” वे लकड़ी के पुतलों की तरह होते हैं, सभी चीजों से पूरी तरह से बेखबर होते हैं—यह चरम सुन्नता है। कुछ लोग ऐसे भी होते हैं जो कहते हैं कि वे अपना कर्तव्य करने में बहुत ही ज्यादा व्यस्त रहते हैं और उनके पास इन चीजों को सुलझाने का समय नहीं है—क्या यह बस एक बहाना नहीं है? (हाँ।) यह स्पष्ट है कि यह एक बहाना है। क्या ऐसी सरल चीजों के लिए सोच-समझकर ध्यान देने और रिकॉर्ड रखने की जरूरत पड़ती है? नहीं पड़ती। अगर तुममें सामान्य मानवता की सोच है तो किसी जगह तीन वर्ष से ज्यादा समय तक रहने के बाद तुम्हें मूल रूप से स्थानीय जलवायु, रीति-रिवाजों, जीवनशैली की आदतों, धार्मिक विश्वास से संबंधित स्थिति, और सरकार की नीतियों और दूसरी जगहों से आने वाले लोगों के प्रति उसके रवैये की समझ हो जानी चाहिए। तुम्हें इस जानकारी के बारे में विशेष रूप से जानने, पता लगाने या उसे इकट्ठा करने की जरूरत नहीं होगी—तुम्हें बस पता होगा। सामान्य मानवता की सोच वाला कोई भी व्यक्ति इन चीजों को बहुत स्वाभाविक रूप से समझ सकता है। अगर तुम उन मुद्दों को भी समझने में असमर्थ हो जिन्हें सामान्य लोग समझ सकते हैं और स्पष्ट रूप से देख सकते हैं तो यह क्या बताता है? यह बताता है कि तुम्हारे पास सामान्य मानवता की सोच या तर्क-शक्ति नहीं है और तुम सामान्य मानवता के मानक को पूरा नहीं करते। इस प्रकार के व्यक्ति का सामान्य मानवता के मानक को पूरा करने में विफल होने का मूल कारण यह है कि उसने मनुष्यों से नहीं बल्कि पशुओं से पुनर्जन्म लिया है। तुम समझ रहे हो? (हाँ।) अगर व्यक्ति की सुन्नता की विशेषता बहुत स्पष्ट है तो यह समस्या के बारे में बहुत कुछ बयान करता है।

पशुओं से पुनर्जन्म लिए हुए लोगों की विशेषताओं के संबंध में अभी-अभी हमारी संगति से तुम लोगों ने क्या समझा? क्या तुम लोगों ने एक तथ्य पर गौर किया—कि विकृत समझ और सुन्नता, ये दोनों विशेषताएँ इस श्रेणी के लोगों में बहुत ही सुस्पष्ट होती हैं? (हाँ।) इन लोगों में ये दो अभिव्यक्तियाँ क्यों होती हैं? उनकी मानवता में किसकी कमी है? (सामान्य सोच की।) यह कुछ हद तक उपयुक्त है—उनके पास मानवीय बुद्धिमत्ता नहीं होती है। ऊपरी तौर पर ऐसा लगता है जैसे इन लोगों में खराब काबिलियत है—आखिर यह कितनी खराब है? वे विकृतियों के प्रति प्रवृत्त भी हैं और वे सुन्न भी हैं; जब कुछ ऐसे मुद्दों की बात आती है जिनका सामान्य मानवता वाले लोग बार-बार सामना करते हैं और जिन्हें वे स्वतंत्र रूप से सँभाल सकते हैं और हल कर सकते हैं, तब ये लोग कसौटी पर खरे नहीं उतरते हैं और उन्हें हल नहीं कर सकते हैं, वे बहुत ही बचकाने, बेहूदे और अपरिपक्व लगते हैं। ज्यादा गंभीर बात यह है कि इनमें से कुछ लोगों में स्वतंत्र रूप से जीवित रह पाने की क्षमता नहीं होती है—वे स्वयं अपना भरण-पोषण नहीं कर सकते हैं और चाहे वे कार्य करने के लिए बाहर जाएँ या किसी भी तरह का काम करें, वे असमर्थ ही होते हैं। वे चाहे कहीं भी जाएँ, नियोक्ता या तो उन्हें रखना नहीं चाहते या उन्हें बर्खास्त कर देते हैं। इसके अलावा, मुख्य चीज यह है कि अपने जीवन के दायरे में विभिन्न मुद्दों, जैसे कि जीवन के आम मुद्दों और यहाँ तक कि कुछ तुच्छ मामलों से भी सामना होने पर वे उन्हें अच्छी तरह से सँभाल नहीं सकते। यहाँ तक कि वे एक बहुत ही सरल मुद्दे को भी गड़बड़ कर सकते हैं; वे हमेशा बस आँख मूँदकर विनियमों को लागू कर देते हैं। चीजों को सँभालने के लिए वे जिन विधियों और तरीकों का उपयोग करते हैं, वे अत्यधिक बेवकूफी भरे और बेढंगे होते हैं; उनके पास वे विधियाँ और साधन नहीं होते जिनका उपयोग एक वयस्क दुनिया की चीजों से निपटने के लिए करेगा। इससे यह बहुत ही स्पष्ट हो जाता है कि उनके पास मानवीय बुद्धिमत्ता नहीं होती है। उदाहरण के लिए मान लो, ऐसा ही एक व्यक्ति बीमार हो जाता है और उसकी तबीयत हमेशा खराब रहती है। वह कुछ जानकारी खोजता है और उसमें लिखा होता है कि यह कोई गंभीर बीमारी या बड़ी बीमारी हो सकती है; वह भयभीत हो जाता है और जाँच के लिए जल्दी से अस्पताल चला जाता है। डॉक्टर कहता है, “यह बीमारी बहुत गंभीर है। इसमें मृत्यु दर अत्यधिक ज्यादा है। अगर इलाज नहीं किया गया तो यह और गंभीर हो जाएगी और मृत्यु हो जाएगी। सर्जरी ही इसे ठीक करने का एकमात्र तरीका है। अगर तुमने सर्जरी नहीं करवाई तो तुम ज्यादा-से-ज्यादा तीन महीने जिंदा रहोगे।” यह सुनकर वह अत्यधिक भयभीत हो जाता है और उसे पता नहीं होता कि क्या करे। निदान की पुष्टि करने के लिए आगे कोई भी परीक्षण करवाए बिना वह बस डॉक्टर की बात मान लेता है और सर्जरी करवाने का फैसला कर लेता है। ऑपरेशन से पहले वह यह तक नहीं पूछता कि क्या सावधानियाँ बरतने की जरूरत है, ऑपरेशन पूरा हो जाने के बाद दुष्प्रभाव होंगे या नहीं—उसे ये प्रश्न पूछने तक नहीं आते, और वह डॉक्टर के डर से आज्ञाकारी ढंग से ऑपरेशन टेबल पर लेट जाता है। अंत में सर्जरी के बाद उसे यहाँ-वहाँ बेचैनी महसूस होने लगती है और दवा लेने से भी कोई फायदा नहीं पहुँचता है। बाद में वह दूसरों से सुनता है कि इस बीमारी के लिए सर्जरी की जरूरत नहीं है, यह वास्तव में कोई गंभीर बीमारी नहीं है और व्यायाम से और कुछ आम दवाएँ लेने से यह धीरे-धीरे ठीक हो जाएगी और न तो बढ़ेगी और न ही बिगड़ेगी। पैसे कमाने के लिए डॉक्टर कभी-कभी भयावह बयान देते हैं ताकि लोग डर जाएँ और सुन्न व्यक्ति के पास अपना खुद का कोई विचार नहीं होता और वह निर्णय नहीं ले सकता; डॉक्टर की बात सुनकर वह बुरी तरह से डर जाता है और जब डॉक्टर उसे सर्जरी करवाने के लिए कहता है तब वह सर्जरी करवा लेता है। जब उसके साथ ऐसे मामले होते हैं तब अगर उसके आस-पास कोई ऐसा व्यक्ति हो जिसके पास अपने खुद के विचार हों और जो दृढ़-निश्चयी हो और जिसके पास चीजों को जाँचने में उसकी मदद करने के लिए बुद्धिमत्ता हो तो वह घुमावदार रास्ता लेने से बच पाएगा और थोड़ा कम कष्ट सहेगा। लेकिन अगर उसे ऐसे मामलों को, विशेष रूप से बड़े मामलों को, अकेले ही सँभालने के लिए छोड़ दिया जाए तो वह या तो इस तरफ या फिर उस तरफ भटकेगा, उसे या तो ठगा जाएगा या फिर उसका नुकसान किया जाएगा; वह हमेशा चरम उपाय करता है। वह ऐसे मामलों को सँभालने के सिद्धांतों के आधार पर या उनके लिए आमतौर पर उपयोग किए जाने वाले तरीकों और विधियों के आधार पर चीजों को व्यापक रूप से मापने और फिर उनसे पेश आने का सबसे उचित और तर्कसंगत तरीका ढूँढ़ने में बस असमर्थ है। कोई भी उसे धोखा दे सकता है, उसके साथ खिलवाड़ कर सकता है, उसे प्रभावित कर सकता है और उसे गुमराह कर सकता है। कुछ लोग पूछते हैं, “क्या इन लोगों के अपने विचार या राय नहीं होती हैं?” वास्तव में ऐसा नहीं है कि उनके अपने विचार या राय नहीं हैं—तुम देखो, जब वे गलत कर्म करते हैं और भ्रामक तर्क बोलते हैं तब वे निश्चित रूप से अपनी राय पर अडिग रहते हैं। इससे कोई फर्क नहीं पड़ता कि कौन सही चीजें कहता है, वे नहीं सुनते और अगर कोई व्यक्ति सही चीजें कहे, तो भी वे उद्दंड होते हैं और बस अपनी भ्रामक, उलझी हुई दलीलों पर अड़े रहते हैं। फिर भी जब दैनिक जीवन में उत्पन्न होने वाली समस्याओं का सामना करने और उनसे सही ढंग से पेश आने और उन्हें सँभालने के लिए सामान्य विवेक और सामान्य सोच का उपयोग करने की वास्तव में जरूरत पड़ती है तब उन्हें पता ही नहीं होता कि उन्हें सँभालने के लिए कौन-सी विधि या प्रक्रिया का उपयोग करना है, उन्हें पता ही नहीं होता कि उनसे कैसे पेश आना है, उनके पास कोई तरीके या विधियाँ नहीं होतीं और न ही उनके अपने कोई विचार या रायें होती हैं। अंत में वे दूसरों द्वारा सिर्फ नियंत्रित ही किए जा सकते हैं—वे वही करते हैं जो दूसरे उन्हें करने के लिए कहते हैं। सामान्य मानवता की बुद्धिमत्ता की कमी होना पशुओं से पुनर्जन्म लिए हुए लोगों की विशेषता है। तो फिर वे अपनी भ्रामक, उलझी हुई दलीलों पर अड़े रहने में समर्थ कैसे हैं, यहाँ तक कि उन्हें जोर से बोलने और हर जगह फैलाने में भी समर्थ कैसे हैं? इससे साबित होता है कि अपनी बुद्धिमत्ता के लिहाज से वे यह भेद पहचानने में अक्षम हैं कि सत्य क्या है और भ्रामक तर्क क्या है, क्या सामान्य तार्किकता के अनुरूप है और क्या नहीं—वे इन चीजों में अंतर नहीं कर सकते; इसलिए जब तुम ऐसा तर्क साझा करते हो जो सही है तब वे उसे स्वीकार नहीं कर सकते और न ही वे उसे समझते हैं। वे बस अपने विकृत, उलझे हुए तर्क पर अड़े रहते हैं और उसे सही मानते हैं। चाहे कोई और उनसे बात करने के लिए किसी भी विधि का उपयोग करे, चाहे उसके बोलने का तरीका कितना भी अच्छा या बुद्धिमानी भरा हो, पशुओं से पुनर्जन्म लिए हुए लोग इसे आत्मसात नहीं कर सकते और न ही इसे समझते हैं—उनका काम तमाम हो चुका है। यह दिखाता है कि उनमें सामान्य मानवता की बुद्धिमत्ता नहीं है। दैनिक जीवन के सबसे सामान्य मामले पर भी जब तुम उनके साथ तर्क करते हो तब वह उनकी समझ में नहीं आता—वे तब भी अपनी उलझी हुई तार्किकता पर अड़े रहते हैं। जब लोग इसे देखते हैं तब वे सोचते हैं, “यह व्यक्ति इतना अजीब क्यों है? इस पर तर्क का कोई असर क्यों नहीं होता? यह मानसिक रूप से बीमार व्यक्ति जैसा भी है और ऐसा भी जैसे अभी परिपक्व नहीं हुआ हो—वह हमेशा बचकाने ढंग से क्यों बोलता है?” लेकिन वे बच्चे नहीं हैं—जब वे पचास या साठ वर्ष के होते हैं तब भी ऐसे होते हैं और जब वे अस्सी वर्ष के हो जाते हैं तब भी वे ऐसे ही होते हैं। जीवन भर वे कम बुद्धिमत्ता वाले व्यक्ति ही बने रहते हैं; जीवन भर उनमें सामान्य मानवीय सोच या सामान्य मानवीय बुद्धिमत्ता नहीं होती है। यह पशुओं से पुनर्जन्म लिए हुए लोगों की विशेषता है। क्या यह विशेषता स्पष्ट है? (हाँ।) उदाहरण के लिए, मान लो कि एक बेवकूफ महिला है जो दिखने में थोड़ी-बहुत सुंदर है और किसी घटिया बदमाश द्वारा पटाए जाने के बाद वे दोनों साथ रहने लगते हैं। यह घटिया बदमाश हर समय बाहर इश्कबाजी करता फिरता है, लेकिन जब इस महिला को पता चलता है तब वह गुस्सा नहीं होती है—जो भी हो, जब तक वह आदमी उसके साथ अच्छी तरह से व्यवहार करता है तब तक उसे कोई फर्क नहीं पड़ता। बाद में यह घटिया बदमाश किसी और के साथ रिश्ता बना लेता है, लेकिन जब इस महिला को पता चलता है तब वह परवाह नहीं करती और अब भी उस घटिया बदमाश के साथ अटूट निष्ठा से बनी रहती है। वह यह तक कहती है, “जब तक वह मुझे छोड़ नहीं देता तब तक मुझे कोई समस्या नहीं है।” कोई उसे सलाह देता है, “वह पहले से ही इतना गिर चुका है—तुम्हें उसके साथ रहना बंद कर देना चाहिए।” वह कहती है, “नहीं, मैं उसके बिना नहीं रह सकती। वह मुझसे प्रेम करता है और वह मुझे अच्छा लगता है!” ऐसा व्यक्ति इस घटिया बदमाश के साथ जीवन भर रहने और कष्ट सहने के लायक ही है—वह बस यह भेद पहचान ही नहीं सकती कि अच्छा व्यक्ति क्या होता है या सभ्य व्यक्ति क्या होता है। वह एक घटिया बदमाश के साथ प्रेम संबंध बनाती है और यह भी सोचती है कि वह उससे सही मायने में प्रेम करता है। वह घटिया बदमाश उससे कुछ मीठे-मीठे शब्द कहता है और उसे कुछ बढ़िया भोजन खरीदकर देता है और बस यूँ ही उससे चिकनी-चुपड़ी बातें करके अपनी बाँहों में भर लेता है। वह उसके साथ ऐसे खिलवाड़ करता है मानो प्ले-डोह से खेल रहा हो। जब वह उसकी पीठ पीछे इश्कबाजी करता फिरता है और इस महिला को पता चल जाता है तब वह बस कुछ ही शब्दों से बिगड़े मामले को शांत कर देता है, उसे धोखा देता है और वह महिला बस इसकी असलियत जान ही नहीं सकती। अंत में वह घटिया बदमाश उसकी सारी संपत्ति और घर हड़प लेता है और फिर उसे छोड़ देता है। वह उसे यह कहकर कोसती है कि उसमें कोई जमीर नहीं है, लेकिन वह यह बिल्कुल नहीं कहती कि वह इसलिए धोखा खा गई क्योंकि वह लोगों की असलियत नहीं जान सकती। उस घटिया बदमाश ने दूसरों को धोखा क्यों नहीं दिया, लेकिन उसे धोखा देने में क्यों समर्थ रहा? क्या ऐसा इसलिए नहीं है कि वह महिला बेवकूफ है? इस तरह के व्यक्ति की मुख्य विशेषताएँ यह हैं कि वह हर चीज को समझने और उससे पेश आने में जिद्दी और बेहूदा होता है और उसमें सामान्य मानवता की बुद्धिमत्ता नहीं होती है। यही कारण है कि हम कहते हैं कि उसने पशुओं से पुनर्जन्म लिया है। क्योंकि वह पशु है, इसलिए उसमें मानवीय बुद्धिमत्ता नहीं है। यह तथ्य कि उसमें मानवीय बुद्धिमत्ता नहीं है यह साबित करने के लिए पर्याप्त है कि उसके भीतर जो सार है वह मनुष्यों का सार नहीं है। इसलिए वह मानवीय मामलों का सामना नहीं कर सकता या उन मुद्दों को सँभाल नहीं सकता और हल नहीं कर सकता जिन्हें सँभालने और हल करने में सामान्य मनुष्यों को समर्थ होना चाहिए। यहाँ तक कि जब बात उसके अपने दैनिक जीवन की चीजों—उसके दैनिक भोजन, मूलभूत जरूरतों और साथ ही पारस्परिक रिश्तों और आस-पास के परिवेश—के प्रति उसके दृष्टिकोण की आती है, तब भी वह बहुत सुन्न होता है। इसके अलावा, जब उसके सामने ऐसे कुछ मामले आते हैं जिनका उसे सामना करने और सँभालने की जरूरत होती है तब उसके पास सामान्य लोगों की बुद्धिमत्ता नहीं होती है, फिर बुद्धिमानी की तो बात ही रहने दो। जब वह इन मुद्दों का सामना करता है तब वह उन्हें बड़ी मुश्किल से, बहुत थकावट से और बेहद अनाड़ीपन से सँभालता है। वह इतना बूढ़ा हो चुका है और उसने इतना लंबा जीवन जिया है : वह चीजों को इस तरीके से कैसे सँभाल सकता है? वह जो चीजें कहता है वे बहुत ही घिनौनी और बहुत ही अजीब क्यों लगती हैं? वह सामान्य लोगों की तरह बात क्यों नहीं करता है? उसने इतने वर्षों तक जीवन जिया है और बहुत सारी चीजें अनुभव की हैं, फिर भी इतने सरल मामले को सँभालते समय वह इस तरह से कैसे व्यवहार कर सकता है? उसके पास मानवता की सबसे मूलभूत सीमाएँ या वे सबसे मूलभूत सिद्धांत तक नहीं हैं जो लोगों के पास होने चाहिए।

III. तीसरी विशेषता : भ्रमित होना

विकृत समझ होने और सुन्न होने, इन दो विशेषताओं के अलावा पशुओं से पुनर्जन्म लिए हुए लोगों की एक और विशेषता यह होती है कि वे विशेष रूप से भ्रमित होते हैं। अतीत में जब हमने सत्य पर संगति की थी तब हमने सिर्फ व्यापक रूपरेखा और दिशा के बारे में ही बात की थी—यह संगति अपेक्षाकृत सामान्य थी। जहाँ तक सत्य के विभिन्न विवरणों का प्रश्न है, हमने उन पर विशिष्ट रूप से संगति नहीं की थी, बल्कि सिर्फ कुछ वैचारिक कथनों और विषय-वस्तु पर ही चर्चा की थी। संगति के इन वर्षों में सत्य के विभिन्न पहलुओं पर विशिष्ट रूप से और विस्तार से संगति की गई है। लेकिन पशुओं से पुनर्जन्म लिए हुए लोग जब अब संगति में बोले जा रहे शब्दों को सुनते हैं तब उन्हें लगता है कि वे करीब-करीब वही हैं जो इससे पहले की संगति में बोले गए थे और बस बातों को पेश करने के तरीके कुछ हद तक बदल गए हैं, विषय-वस्तु कुछ हद तक पहले से समृद्ध हो गई है और पहले की तुलना में संगति की मात्रा काफी बढ़ गई है। और इसलिए वे चकित हैं कि ऐसा क्यों है कि सुनने के इस लंबे समय में वे बस लगातार और उलझन में पड़ते जा रहे हैं। उन्होंने बहुत सारे वर्षों से धर्मोपदेश सुने हैं, लेकिन उन्होंने इससे कुछ भी प्राप्त नहीं किया है। जब यह बात आती है कि कैसे आचरण करना है, दूसरों से कैसे पेश आना है, खुद को कैसे जानना है, परमेश्वर का ज्ञान प्राप्त करने के लिए परमेश्वर के कार्य का अनुभव कैसे करना है और विशेष रूप से, परमेश्वर और उसके वचनों से कैसे पेश आना है तब शुरू से ही वे इन चीजों को समझने में असमर्थ रहे हैं और अब भी वे इन्हें समझ नहीं सकते। यह कोई मामूली स्तर का भ्रमित होना नहीं है, बल्कि गंभीर स्तर का भ्रमित होना है। इससे कोई फर्क नहीं पड़ता कि सत्य के विभिन्न पहलुओं को कितने विशिष्ट रूप से समझाया जाता है, वे इन सभी को आपस में मिला देते हैं। सिर्फ कुछ नारों और धर्म-सिद्धांतों पर ही उनकी पकड़ बनती है, जैसे कि “हमें परमेश्वर के लिए खुद को खपाना चाहिए, परमेश्वर के प्रति वफादार होना चाहिए और अपने कर्तव्यों को अच्छी तरह से करना चाहिए!” वे कुछ विनियमों, नारों और सिद्धांतों से चिपके रहते हैं और सोचते हैं कि वे सत्य का अभ्यास कर रहे हैं। जितनी ज्यादा विशिष्टता से तुम संगति करते हो, वे उतने ही ज्यादा चकरा जाते हैं और उतना ही ज्यादा उन्हें महसूस होता है कि यह उनकी समझ से परे है, यह पहले ही बेहतर था जब संगति सरल हुआ करती थी। इसके अलावा, व्याख्या जितनी ज्यादा विस्तृत होती है, उन्हें उतनी ही ज्यादा मुश्किलें आती हैं : “मैं इतनी विस्तृत चीज को कैसे याद रख सकता हूँ? पहले अभ्यास करना बहुत सरल हुआ करता था। ऐसा क्यों है कि अब जितनी ज्यादा हम संगति करते हैं, उतने ही ज्यादा उसमें कथन होते हैं? ऐसा क्यों है कि जितना ज्यादा कहा जाता है, उतना ही कम मैं जानता हूँ कि अभ्यास कैसे करना है? कर्तव्य करना बहुत आसान हुआ करता था—यह बस छोड़ देना, खुद को खपाना, भाग-दौड़ करना, सुसमाचार का खूब प्रचार करना और परमेश्वर की खूब गवाही देना था। अब सत्य के बाकी सभी पहलुओं की तरह कर्तव्य करने के बारे में सत्यों को भी विस्तार से समझाया गया है, लेकिन इन चीजों को जितना ज्यादा समझाया जाता है, मुझे ये चीजें उतनी ही कम समझ आती हैं और उतनी ही ये मेरी समझ से परे होती हैं।” व्याख्या जितनी ज्यादा विस्तृत होती है, ये सत्य उनकी समझ से उतने ही ज्यादा परे होते हैं—क्या यह भ्रमित होना नहीं है? वे बुरी तरह से भ्रमित हैं, है ना? हालाँकि सत्य के विभिन्न पहलुओं को विस्तार से समझा दिया गया है, फिर भी वे कुछ वैचारिक और पारिभाषिक पदों को लेकर अभी भी उलझन में हैं और भ्रमित हैं। उदाहरण के लिए, वे न तो जानते हैं और न ही यह असलियत देख सकते हैं कि बुरे लोग क्या होते हैं या नकली अगुआ क्या होते हैं; वे यह भी नहीं जानते हैं कि अच्छी मानवता क्या होती है और बुरी मानवता क्या होती है और न ही वे सत्य-सिद्धांतों का अभ्यास करने और विनियमों का पालन करने के बीच का अंतर जानते हैं। ये सभी विशिष्ट मुद्दे उनके लिए पूरी तरह से उलझे हुए हैं। यहाँ तक कि उन्हें ये वैचारिक चीजें भी समझ नहीं आती हैं—उनकी सोच अव्यवस्थित है। इसके अलावा, वे चाहे जो भी करें, उन्हें सिद्धांत नहीं मिलते, उनके पास अनुसरण करने के लिए चरण नहीं होते हैं, कोई ठोस योजना नहीं होती है और उन्हें यह नहीं पता होता है कि उन्हें कौन-सी विधियाँ अपनानी चाहिए या क्या नतीजे प्राप्त करने चाहिए; वे यह भी स्पष्ट रूप से नहीं देख सकते हैं कि किसी विशेष तरीके से कार्य करने के क्या नतीजे होंगे। वे मन में सोचते हैं, “मैं इन चीजों की चिंता क्यों करूँ? अगर मुझे नहीं पता कि किसी चीज को कैसे करना है तो मैं उसे बस आँख मूँदकर कर डालूँगा—जो भी हो, जब तक मेरा दिल परमेश्वर के प्रति ईमानदार है तब तक यह काफी है।” देखो, ऐसे लोग हद से ज्यादा भ्रमित होते हैं, है ना? वे कई वर्षों से परमेश्वर में विश्वास रखते आए हैं, फिर भी उन्हें नहीं पता कि वे सत्य के किन पहलुओं को समझने लगे हैं और न ही उन्हें यह पता है कि उन्होंने सत्य का अभ्यास किया है या नहीं। इस बारे में पूछे जाने पर कि क्या उनके पास जीवन प्रवेश है, वे कहते हैं, “ऐसा है, मैं कई वर्षों से परमेश्वर में विश्वास रखता आया हूँ और मैंने अपना परिवार छोड़ दिया है।” वे इन सब चीजों के बारे में अस्पष्ट हैं—यह बुरी तरह से भ्रमित होना है। सभाओं में गाने और नृत्य करने के दौरान उनमें भरपूर ऊर्जा होती है, लेकिन जब सत्य पर धर्मोपदेशों और संगति का समय आता है तब वे ऊंघने लगते हैं, उन्हें नींद घेरने लगती है और हो सकता है कि वे सो भी जाएँ। जब कार्य करने की बात आती है तब वे प्रयास करने को तैयार रहते हैं और कहते हैं, “आओ, हम अपने कर्तव्य अच्छी तरह से करें और परमेश्वर के प्रति अपनी निष्ठा अर्पित करें!” लेकिन जब सत्य पर संगति करने की बात आती है तब अगर उनसे पूछा जाता है, “क्या तुमने हाल ही में कोई लाभ प्राप्त किया है? क्या तुमने पहचान लिया है कि तुमने कौन-से भ्रष्ट स्वभाव प्रकट किए हैं? उन्हें पहचान लेने के बाद क्या तुमने उन्हें हल करने का कोई मार्ग ढूँढ़ लिया है?” तो वे उत्तर देते हैं, “पता नहीं। मैंने उन्हें थोड़ा-सा पहचान लिया है, लेकिन मुझे नहीं पता कि मैंने जो पहचाना है वह सही है भी या नहीं। दोनों ही सूरतों में, मैं बस आगे बढ़ा और वैसे ही अभ्यास कर लिया, लेकिन मुझे नहीं पता कि यह सटीक था भी या नहीं।” वे किसी भी चीज की असलियत नहीं देख सकते हैं और उनका मन भ्रमित और अस्पष्ट रहता है। उन्हें नहीं पता कि वे किसमें निपुण हैं और न ही वे जानते हैं कि उनमें किस चीज की कमी है। भ्रष्ट स्वभावों को जानने लगने के बारे में संगति के दौरान वे मान लेते हैं कि उनमें भ्रष्ट स्वभाव हैं, कि वे झूठ भी बोलते हैं और कभी-कभी ढुलमुल होते हैं और कामचोरी करते हैं। लेकिन वास्तविक परिस्थितियों से सामना होने पर अगर तुम उनसे पूछते हो, “तुमने क्यों ढुलमुल ढंग से कार्य किया और कामचोरी की? तुमने चालबाजी क्यों की?” तो वे कहते हैं, “मैंने नहीं किया! मैंने जानबूझकर ऐसा नहीं किया—मुझे लगा कि इसे करने का यही उचित तरीका है, इसलिए मैंने इसे ऐसे किया।” मान लो कि कोई उन्हें उजागर कर देता है और कहता है, “तुमने सोचा कि इसे उस तरीके से करना उचित है, लेकिन क्या तुम्हारे भीतर कोई व्यक्तिगत इरादे या योजनाएँ थीं? क्या तुम जानते हो कि आत्म-चिंतन कैसे करना है? क्या तुम जानते हो कि इसे उस तरीके से करने के क्या नतीजे सामने होंगे?” वे जवाब देते हैं, “जब तक मेरे इरादे बुरे नहीं होते तब तक यह ठीक है।” “क्या बुरे इरादे नहीं होना सत्य सिद्धांतों के अनुसार कार्य करने के समान है?” “मैं नहीं जानता।” वे कुछ भी नहीं जानते। उन्होंने बहुत सारे सत्य और बहुत सारी संगति सुनी है, और अपने दैनिक जीवन में उनका ऐसे सभी तरह के मुद्दों से सामना हुआ है जो सत्य से संबंधित हैं, लेकिन वे अभी भी हर सत्य के बारे में अस्पष्ट और धुँधले हैं। वे यह नहीं बता सकते हैं कि कौन-सी चीजें सत्य हैं और कौन-सी नहीं, और न ही वे यह जानते हैं कि स्थितियों से सामना होने पर सत्य का अभ्यास कैसे करना है। वे इस बारे में अस्पष्ट हैं कि उनके क्रियाकलाप और व्यवहार सत्य-सिद्धांतों से मेल खाते हैं या नहीं और वे चीजों को बस ऐसे किसी भी तरीके से करते हैं जो उन्हें लगता है कि अच्छा है। क्या यह भ्रमित होना नहीं है? (हाँ।) वे जो कुछ भी करते हैं उसमें उनका कोई सिद्धांत नहीं होता है और न ही किसी व्यक्ति के साथ पेश आने में उनके कोई सिद्धांत होते हैं। उदाहरण के लिए, जब बुरे लोगों से पेश आने की बात आती है तब कुछ बुरे लोगों के पास कुछ खूबियाँ या पेशेवर कौशल होते हैं और वे अभी भी कुछ समय के लिए सेवा कर सकते हैं—तो फिर ऐसे लोगों को सेवा करने की अनुमति दी जा सकती है। लेकिन कुछ लोग इस बात को बस समझ ही नहीं सकते : “क्या परमेश्वर बुरे लोगों को नापसंद नहीं करता? तो अब भी उनका उपयोग क्यों किया जा रहा है?” जब तुम उनसे यह संगति करते हो कि यह बुद्धिमानी है और एक सिद्धांत भी है, तब वे इस पर विचार करते हैं और सोचते हैं, “कौन-सा सिद्धांत? क्या यह बस लोगों को धोखा देना नहीं है? क्या यह लोगों का शोषण करना नहीं है?” वे इसे इसी तरह से देखते हैं। मुझे बताओ, क्या उनमें सामान्य मानवता की सोच है? वे नहीं जानते कि वास्तविक हालातों के अनुसार कार्य करने के लिए सिद्धांतों को कैसे पहचानना है—क्या वे सामान्य मानवीय बुद्धिमत्ता के स्तर तक पहुँच सकते हैं? (नहीं।) सामान्य मानवता की सोच और सामान्य बुद्धिमत्ता वाले सभी लोग इस मामले को समझ सकते हैं और इस पर पकड़ बना सकते हैं, लेकिन पशुओं से पुनर्जन्म लिए हुए लोग इस सरल मामले पर भी पकड़ नहीं बना सकते। तो फिर यह कैसे संभव है कि वे सत्य समझ सकते हैं? वे अक्सर एक चीज कहते हैं, “पिछली बार तुमने इस मामले के बारे में ऐसा कहा था। आज तुम कुछ भिन्न क्यों कह रहे हो? तुम्हारे शब्द भरोसे के लायक नहीं हैं—तुम उन्हें यूँ ही कभी भी कैसे बदल सकते हो?” वे नहीं जानते कि अब इस मामले की स्थिति भिन्न है, इसलिए इसे सँभालने का दृष्टिकोण भी बदलना चाहिए। हालाँकि सिद्धांत और लक्ष्य वही रहते हैं। बस यही है कि मामले को सँभालने की विधि बदल गई है—इसे विशिष्ट हालातों के अनुसार समायोजित किया जाता है और इस मामले की स्थिति के आधार पर जब भी जरूरत हो अनुकूलित किया जाता है और प्रतिक्रिया की जाती है ताकि बेहतर नतीजे प्राप्त हों। जब पशुओं से पुनर्जन्म लिए हुए लोगों के सामने ऐसे मामले आते हैं तब वे उनकी असलियत नहीं देख सकते हैं। उनका मानना है कि सत्य सिद्धांत विनियम हैं और उनका हर समय बिना किसी बदलाव के पालन किया जाना चाहिए। इसलिए जब तुम सत्य सिद्धांतों के आधार पर कोई चीज करने की विधि को समायोजित करते हो तब उन्हें यह समझ नहीं आता और न ही वे इसे स्वीकार कर सकते हैं। उनमें से कुछ लोग तुम्हारी निंदा तक कर सकते हैं और तुम्हारे खिलाफ उपयोग करने के लिए कोई मौका तक ढूँढ़ सकते हैं। भीतर से वे किसी भी चीज का सार या प्रकृति स्पष्ट रूप से नहीं देख सकते हैं। उनके विचार भ्रमित हैं। जब वे किसी चीज को देखते हैं तब बस उस पर विनियम लागू कर देते हैं; उन्हें कभी पता नहीं होता कि उसे सत्य सिद्धांतों के आधार पर कैसे मापना है और न ही उन्हें यह पता होता है कि उसे उसके विकास के नियम के आधार पर हल करने और उस पर प्रतिक्रिया करने के लिए विभिन्न विधियाँ कैसे अपनानी हैं। पशुओं से पुनर्जन्म लिए हुए लोगों में यह भ्रमित होने की विशेषता बहुत स्पष्ट होती है, है ना? (हाँ।)

पशुओं से पुनर्जन्म लिए हुए लोग दूसरों का भेद पहचानने में असमर्थ होते हैं। जब वे किसी ऐसे व्यक्ति को देखते हैं जो बहुत ईमानदारी से बोलता है, लेकिन चीजों को कुछ हद तक कपटपूर्ण ढंग से करता है तब वे यह असलियत नहीं देख सकते हैं कि वह वास्तव में किस तरह का व्यक्ति है, वह वास्तव में सत्य का अनुसरण करने वाला व्यक्ति है या नहीं। ऐसी पेचीदा स्थितियों से सामना होने पर जिनके लिए द्वंद्वात्मक सोच की जरूरत होती है, वे चकरा जाते हैं और उन्हें समझने में असमर्थ होते हैं और यह नहीं जानते कि उन्हें कैसे आँकना है। वे अपनी सोच में भ्रमित होते हैं; उनकी सोच उलझे हुए जंजाल जैसी होती है और वे अपने विचारों को कभी भी सुलझा नहीं सकते। तुम उन्हें चाहे कितनी ही बार सिद्धांत बताओ, वे नहीं जानते कि विभिन्न लोगों, घटनाओं और चीजों का भेद पहचानने के लिए सत्य सिद्धांतों को कैसे लागू करना है। उदाहरण के लिए, जब समस्याओं की रिपोर्ट करने की बात आती है तब वे वास्तविक स्थिति के आधार पर चीजों की सटीकता से रिपोर्ट नहीं कर सकते। कुछ अगुआ कुछ वास्तविक कार्य करने में सक्षम होते हैं, लेकिन कुछ मामलों में उनके कार्य के निर्वहन में कुछ विचलन हो सकते हैं और वे भ्रष्ट स्वभावों की कुछ अभिव्यक्तियाँ प्रदर्शित कर सकते हैं; हालाँकि उनकी मानवता और कार्य क्षमता के लिहाज से वे लगभग मानक के अनुरूप होते हैं। फिर भी कुछ भ्रमित लोग यह तथ्य नहीं देखते हैं कि ये अगुआ वास्तविक कार्य कर सकते हैं और न ही वे उनकी मानवता के गुणों को देखते हैं—इसके बजाय वे रिपोर्ट करने के लिए विशिष्ट रूप से उनके दोषों, कमियों और कुछ छोटे-मोटे, मामूली मुद्दों को चुनते हैं। इसके विपरीत, वे पक्के मसीह-विरोधी और बुरे लोग, वे लोग जो बड़ी-बड़ी बुराइयाँ करते हैं, वे कोई भी वास्तविक कार्य करने में अक्षम होते हैं और दूसरों को गुमराह करने के लिए सिर्फ शब्द और धर्म-सिद्धांत बोलते हैं, वे बाहरी रूप से बड़े धूमधाम से चीजें करते हैं लेकिन वास्तव में उनकी मानवता मानक के अनुरूप नहीं होती है, उन्होंने जो मार्ग चुना है वह गलत है, उनकी मानवता बुरे लोगों और मसीह-विरोधियों की मानवता है और वे जिस मार्ग पर चलते हैं वह मसीह-विरोधियों का मार्ग है, सत्य का अनुसरण नहीं करने वाला मार्ग है और फिर भी ये भ्रमित व्यक्ति इन चीजों की असलियत नहीं देख सकते। वे देखते हैं कि ये लोग अपना कार्य करते समय बड़ा तामझाम करते हैं और वे मान लेते हैं कि उनमें अगुआई की प्रतिभा और संगठनात्मक कौशल हैं, वे कार्य को अच्छी तरह से कर सकते हैं। जहाँ तक यह प्रश्न है कि उनका कार्य वास्तव में क्या नतीजे उत्पन्न करता है, उन्होंने पश्चात्ताप किया है या नहीं और क्या वे बदल गए हैं या क्या उनकी मानवता मानक के अनुरूप है, वे इनमें से कुछ भी नहीं जानते हैं। अगर वे मसीह-विरोधियों द्वारा गुमराह और नियंत्रित कर लिए जाएँ तो भी उन्हें इसकी कोई खबर नहीं होगी; वे मसीह-विरोधियों का अनुसरण करेंगे और उनकी आज्ञा मानेंगे, लेकिन फिर भी यही विश्वास करेंगे कि वे परमेश्वर का अनुसरण कर रहे हैं, सुसमाचार का प्रचार कर रहे हैं और परमेश्वर की गवाही दे रहे हैं। वास्तव में मसीह-विरोधी बहुत पहले ही उनका नियंत्रण ले चुके होंगे; वे परमेश्वर में विश्वास नहीं रख रहे होंगे, बल्कि लोगों का अनुसरण कर रहे होंगे, दानवों और शैतानों का अनुसरण कर रहे होंगे—फिर भी उन्हें यह पता नहीं होगा। भीतर से वे बहुत पहले ही अंधकार से भर चुके होंगे, वे बहुत पहले ही परमेश्वर की उपस्थिति खो चुके होंगे और वे बहुत पहले ही पवित्र आत्मा का कार्य खो चुके होंगे। क्योंकि वे बहुत सुन्न होते हैं, क्योंकि उनकी समझ विकृत होती है और क्योंकि वे किसी भी सत्य सिद्धांत को नहीं समझते हैं, इसलिए वे चीजों की असलियत नहीं देख सकते और लोगों का भेद पहचानने में असमर्थ होते हैं। वे न सिर्फ समस्याओं की रिपोर्ट नहीं करते हैं या मसीह-विरोधियों को नहीं हटवाते हैं, बल्कि वे उनका बचाव भी करते हैं। इसके विपरीत जब उन अगुआओं और कार्यकर्ताओं की बात आती है जो कुछ वास्तविक कार्य करने में सही मायने में सक्षम हैं तब अगर उनमें उन्हें छोटी-मोटी कमियाँ या छोटे-मोटे मुद्दे दिखाई दे जाते हैं तो वे उनकी रिपोर्ट करने और ये मुद्दे उठाने पर अड़ जाते हैं, भले ही वे सिद्धांत के मामले न हों। वे बुरी तरह से भ्रमित हैं! वे सिद्धांत के किसी भी मामले की असलियत नहीं देख सकते—यहाँ तक कि जब यह बात आती है कि उन्हें दैनिक जीवन में किसके साथ मेलजोल रखना चाहिए, वे किससे सहायता और लाभ प्राप्त कर सकते हैं या उन्हें किससे दूर रहना चाहिए तब वे इन चीजों का भेद नहीं पहचान सकते या उनकी असलियत नहीं देख सकते। उनमें से कुछ लोगों के छद्म विश्वासियों और अविश्वासियों के साथ बहुत अच्छे संबंध होते हैं, वे सोचते हैं कि ये लोग ज्ञानी हैं, उनमें काबिलियत है और इसलिए उनकी मदद कर सकते हैं और मेलजोल रखे जाने के लिए वे बहुत ज्यादा योग्य हैं। यहाँ तक कि वे बार-बार उन लोगों की तारीफ भी करते हैं जिन्हें वे पूजते हैं, कहते हैं कि वे बहुत सक्षम हैं और उनकी बहुत प्रतिष्ठा है। वे शैतानों को मूर्तियों की तरह पूजते हैं—क्या यह भ्रमित होना नहीं है? (है।)

भ्रमित होने का विशिष्ट रूप से क्या मतलब है? (खराब काबिलियत होना।) यह सामान्य पदों में है—विशिष्ट रूप से, भ्रमित होने का मतलब है कि व्यक्ति के पास किसी भी चीज का भेद पहचानने के लिए सटीक विचार और दृष्टिकोण नहीं हैं और किसी भी चीज को देखने में उसके पास कोई सिद्धांत या आधार नहीं है और इस पर उसके विचार भ्रमित हैं। यह एक पहलू है। इसके अतिरिक्त, इस प्रकार के लोग सही-गलत और काले-सफेद में भेद नहीं कर सकते हैं—वे अक्सर नकारात्मक चीजों को सकारात्मक चीजें समझने की भूल कर बैठते हैं और सकारात्मक चीजों को नकारात्मक कहते हैं। वे यह भेद नहीं पहचान सकते हैं कि सकारात्मक चीजें क्या हैं और नकारात्मक चीजें क्या हैं। उदाहरण के लिए, कुछ लोग कहते हैं, “तुम जिस परमेश्वर में विश्वास रखते हो, वह सिर्फ एक व्यक्ति है।” वे इस पर विचार करते हैं और कहते हैं, “नहीं, यह सही नहीं है। मैं जिसमें विश्वास रखता हूँ, वह परमेश्वर है। अगर वह सिर्फ एक व्यक्ति होता तो वह सत्य कैसे व्यक्त कर सकता था? मैं जिसमें विश्वास रखता हूँ, वह परमेश्वर है—मैं इस बारे में निश्चित हूँ।” इस बिंदु पर वे भ्रमित नहीं हैं। लेकिन जब कोई कहता है, “तुम जिस परमेश्वर में विश्वास रखते हो, वह बहुत सारा पैसा लेकर फरार हो गया है और ऐश करने के लिए अमेरिका भाग गया है” तब वे चकरा जाते हैं और गुमराह हो जाते हैं। अगर बुद्धिमत्ता वाला कोई व्यक्ति ये बातें सुनता तो वह यह भेद पहचान लेता कि यह एक मनगढ़ंत अफवाह है। इसे “बहुत सारा पैसा लेकर फरार होना” कैसे कहा जा सकता है? कस्टम्स से गुजरते समय हर कोई कड़ी जाँच से गुजरता है और हर व्यक्ति कितनी नकदी ले जा सकता है वह विनियमित होता है। क्या उतनी छोटी-सी रकम को लाना “बहुत सारा पैसा लेकर फरार होना” माना जाएगा? इसके अलावा, यह पैसा किसका है? अगर कोई दूसरे लोगों के पैसों का गबन करता या उन्हें हड़प लेता तो उसे “बहुत सारा पैसा लेकर फरार होना” कहा जाता—लेकिन अगर यह उसका अपना पैसा है तो क्या उसे “बहुत सारा पैसा लेकर फरार होना” कहा जा सकता है? यह “पैसा लेकर फरार होना” नहीं है, बल्कि सामान्य रूप से पैसा लेकर चलना है। यह एक पहलू है। इसके अलावा, “फरार” का क्या मतलब है? कोई अपराध करने के बाद भागने वाले भगोड़े को “फरार” कहा जाता है। क्या देहधारी मसीह ने कोई अपराध किया? उसने तो बस बहुत सारे सत्य व्यक्त किए और चीन की मुख्य भूमि पर न्याय का अपना कार्य किया, लोगों का एक ऐसा समूह प्राप्त किया जिसने उसका अनुसरण किया और इसके लिए उसने सीसीपी का क्रूर दमन और उन्मादी गिरफ्तारियाँ सहीं। अंत में उसके पास विदेशों में परमेश्वर का कार्य जारी रखने के लिए कुछ लोगों की अगुआई करके उन्हें देश से बाहर ले जाने के अलावा और कोई विकल्प नहीं था। इसे “बहुत सारा पैसा लेकर फरार होना” कैसे कहा जा सकता है? यह एक सामान्य सफर था जिसमें पूरी तरह से सामान्य तरीके से कस्टम्स से गुजरना और संयुक्त राज्य अमेरिका के लिए विमान पकड़ना शामिल था। उसने देश इसलिए छोड़ा क्योंकि सीसीपी उसका पीछा कर रही थी और उसके पास आराम करने और ठहरने की कोई जगह नहीं थी। सीसीपी के तानाशाही शासन में न सिर्फ धार्मिक स्वतंत्रता नहीं है, बल्कि परमेश्वर में विश्वास रखने पर गिरफ्तारी और उत्पीड़न भी किया जाता है; जहाँ तक उस मसीह का प्रश्न है जो मानवजाति को बचाने के लिए सत्य व्यक्त करता है, अगर उसे पकड़ लिया जाता तो वह मृत्युदंड और सूली पर चढ़ाए जाने का सामना करता। सिर्फ कार्य की जरूरतों के कारण ही मसीह ने एक लोकतांत्रिक और स्वतंत्र देश में जाने का फैसला किया और संयुक्त राज्य अमेरिका आने से पहले उसने सामान्य माध्यमों से पासपोर्ट और वीजा प्राप्त किया। अमेरिका में उसका कोई दोस्त या रिश्तेदार नहीं है, वह इस जगह से अपरिचित है और एक आम जीवन जीता है, घर का बना सादा खाना खाता है—वहाँ “ऐश करने” जैसा कुछ भी नहीं है। क्या “ऐश करना” सिर्फ उन लोगों का जुमला नहीं है जिनके गुप्त इरादे हैं? क्या यह झूठ नहीं है? मसीह अमेरिका में एक आम व्यक्ति का जीवन जीता है : घरेलू शैली वाला भोजन करता है, उसने शानदार भोजन का आनंद लेने के लिए एक बार भी किसी महँगे रेस्टोरेंट में डिनर नहीं किया है, कभी किसी महँगे होटल में ठहरना तो और भी कम है और वह घूमने के लिए मुश्किल से कभी जाता है—बस आस-पास के इलाकों में घूमना ही काफी होता है। इनमें से कोई भी चीज उसके लिए कोई विशेष आकर्षण नहीं रखती है। कुछ लोग भोजन करना पसंद करते हैं और ऐसी हर चीज का स्वाद लेना चाहते हैं जो उन्होंने पहले कभी नहीं खाई हो, यहाँ तक कि वे भोजन को सिर्फ चखने के लिए उसे हवाई जहाज से भी मँगवा लेते हैं। क्या मैंने कभी ऐसा किया है? कभी नहीं। फिर भी कुछ गुप्त इरादों वाले लोगों ने इसके संबंध में बात का बतंगड़ बना दिया है! ये लोग दानव हैं। वे परमेश्वर के दुश्मन के रूप में पैदा हुए थे और उनका इस तरह से कार्य करना उनकी जन्मजात प्रकृति है; वे लोगों को धोखा देने और परमेश्वर को बदनाम करने के लिए मुख्य रूप से झूठ पर भरोसा करते हैं। इस बारे में शक नहीं किया जा सकता कि वे दानव हैं। तो फिर जो व्यक्ति इन दानवों के झूठों पर विश्वास कर सकता है वह किस किस्म का है? यकीनन वह भी दानव ही होगा—सिर्फ दानव ही दानवों के शब्दों पर विश्वास करते हैं। कुछ लोग कहते हैं, “जिस मसीह में तुम लोग विश्वास रखते हो, वह बहुत सारा पैसा लेकर भाग गया” और वे तुरंत इस बात पर पूरी तरह से विश्वास कर लेते हैं और इसे स्वीकार लेते हैं। कुछ लोग कहते हैं, “जिस मसीह में तुम लोग विश्वास रखते हो, वह अमेरिका भाग गया और वहाँ ऐश कर रहा है, वह इतने सारे पकवान खाता है कि वह उनसे थक चुका है, वह आलीशान होटल में रहता है, आलीशान कारों में इधर-उधर घूमता है, उसके पास एक निजी रसोइया और सहायक हैं और वह मशहूर सुंदर जगहों पर जाने के लिए विदेश जाता है—वह ऐश करने में अपना सारा समय बिता रहा है।” जैसे ही ये भ्रमित लोग शैतान द्वारा गुमराह कर दिए जाते हैं, वे तुरंत इन बातों पर विश्वास कर लेते हैं। मैं कहता हूँ कि ऐसे लोगों को शैतान के हवाले कर देना चाहिए—वे परमेश्वर में विश्वास रखने के योग्य नहीं हैं। इससे कोई फर्क नहीं पड़ता कि उन्होंने कितने धर्मोपदेश सुने हैं, वे बस समझते ही नहीं हैं और अब भी इन अफवाहों पर विश्वास कर सकते हैं। ऐसे लोग मनुष्य नहीं हैं। अगर वे मनुष्य नहीं हैं तो वे क्या हैं? वे पशु हैं। जबकि वे बुरे लोग नहीं हैं, लेकिन वे बुरी तरह से भ्रमित हैं, अच्छे-बुरे, सकारात्मक-नकारात्मक, सही-गलत, सत्य-दुष्टता और उलझे हुए तर्क में भेद करने में असमर्थ हैं। ऐसे लोगों को दूर कर दिया जाना चाहिए—अगर वे अपने आप नहीं चले जाते हैं तो उन्हें कलीसिया से दूर कर दिया जाना चाहिए। उन्हें तुरंत बर्खास्त कर दिया जाना चाहिए और हम खुशी-खुशी उन्हें अलविदा कह देंगे। सीसीपी के पास कलीसिया द्वारा लोगों को बाहर निकाल देने का वर्णन करने का अपना एक तरीका है, उसका कहना है कि लोगों को बाहर निकाल देना और निष्कासित करना शक्ति का प्रदर्शन है। देखो, दानव और शैतान हर मामले को ऐसे बेहूदे तरीके से समझते हैं। इससे सिर्फ यह उजागर होता है कि सीसीपी के बहुत-से क्रियाकलाप शक्ति का प्रदर्शन करने की खातिर किए जाते हैं; इसलिए वह कलीसिया द्वारा लोगों को दूर किए जाने की व्याख्या शक्ति के प्रदर्शन के रूप में करती है। वह मान लेती है कि दूसरे भी उसी की तरह सोचते हैं। वह कभी नहीं समझेगी कि कलीसिया इसे पूरी तरह से सत्य और परमेश्वर के वचनों के आधार पर करती है—कलीसिया को स्वच्छ करना कलीसिया के प्रशासनिक आदेशों का हिस्सा है। क्या दानव दुष्ट नहीं हैं? (वे हैं।) वे सच में दुष्ट हैं! और भ्रमित लोग बहुत सारे हैं—इससे कोई फर्क नहीं पड़ता कि दानव कितने दुष्ट हैं, भ्रमित लोग यह नहीं देख सकते कि वे दुष्ट हैं। जब दानव परमेश्वर के बारे में अफवाहें गढ़ते हैं, परमेश्वर का अपमान करते हैं और उसकी ईश-निंदा करते हैं तब भ्रमित लोग हर शब्द पर विश्वास कर लेते हैं। लेकिन परमेश्वर के वचन चाहे कितने भी वास्तविक और सकारात्मक हों, वे उन पर विश्वास नहीं करते। चाहे परमेश्वर के वचन लोगों को कितना भी लाभ पहुँचाएँ, वे उसे देख नहीं सकते। लेकिन जैसे ही शैतान एक अकेला शब्द भी बोलता है, तो वे गुमराह हो जाते हैं और बिना किसी प्रश्न के उस पर विश्वास कर लेते हैं। यह कहा जा सकता है कि वे शैतान जैसे हैं, लेकिन शैतान वास्तव में उन्हें नहीं चाहता है। क्यों? क्योंकि उनके जैसे बेवकूफ लोग, ऐसे निरे बेअक्ल लोग शैतान के लिए भी बहुत ही ज्यादा नासमझ हैं। तुम कुछ भी करने में अक्षम हो, इसलिए शैतान बस तुम्हें परमेश्वर में विश्वास नहीं रखने और परमेश्वर के साथ विश्वासघात करने के लिए गुमराह करता है—शैतान तुम्हारे जैसे किसी को नहीं चाहता है। तुम संभवतः क्या कर सकते हो? क्या तुममें जासूसी करने के कौशल हैं? तुममें तो मानवीय बुद्धिमत्ता तक नहीं है। तुम तीन वाक्य पूरे करने से पहले ही अपनी पहचान उजागर कर दोगे। अगर तुम सीसीपी के लिए जासूस बनना चाहते तो भी सीसीपी तुम्हें नहीं चाहती। क्योंकि तुम बेवकूफ हो, भ्रमित हो, तुम्हें धोखा देना बहुत आसान है और तुममें मानवीय बुद्धिमत्ता नहीं है, इसलिए शैतान भी तुम्हें नीची नजर से देखता है और तुम्हें नहीं चाहता है। इसलिए जब परमेश्वर का घर तुमसे अपना कर्तव्य करने के लिए कहता है तब यह परमेश्वर द्वारा तुम्हारा उन्नयन करना है—ऐसा महसूस मत करो कि तुम्हारे साथ अन्याय हुआ है। तुम शैतान की कही हर बात पर विश्वास कर लेते हो, लेकिन चाहे परमेश्वर ने कितना भी कार्य किया हो या परमेश्वर ने कितने भी वचन कहे हों, तुम उन पर विश्वास नहीं करते। तुम्हें परमेश्वर में कोई सच्चा विश्वास नहीं है और तुम संदेह से भरे रहते हो। शैतान एक शब्द बोलता है और तुम उसके द्वारा बंदी बना लिए जाते हो। तुम किस तरह के नीच व्यक्ति हो? तुममें क्या गरिमा है? तुम्हारा क्या मूल्य है? तुम सिर्फ एक भ्रमित व्यक्ति हो और कुछ नहीं, फिर भी तुम सोचते हो कि तुम बहुत अच्छे हो और खुद को नेक मानते हो। तुम शैतान के बहुत ही स्पष्ट झूठों तक का भेद नहीं पहचान सकते और न ही तुम उनके पीछे शैतान के उद्देश्य को पहचान सकते हो—क्या यह अत्यधिक भ्रमित होना नहीं है? सीसीपी कहती है, “जिस मसीह में तुम लोग विश्वास रखते हो, वह बहुत सारा पैसा लेकर फरार हो गया और संयुक्त राज्य अमेरिका में ऐश कर रहा है।” जब ये भ्रमित लोग यह बात सुनते हैं तब एक पल के लिए उनके दिलों की धड़कन रुक जाती है : “क्या ऐसा है? मुझे इस बारे में पता कैसे नहीं चला? क्या वह मेरे द्वारा चढ़ाए गए सारे पैसे लेकर फरार हो गया? कलीसियाई कार्य के लिए उसका उपयोग नहीं हुआ, है ना? यह उसके व्यक्तिगत मौजमस्ती के लिए खर्च किया गया है, है ना? इसका उपयोग उसने अपने लिए अच्छा भोजन, बढ़िया कपड़े और कीमती गहने खरीदने के लिए किया है, है ना? मुझे तो इसका आनंद लेने का मौका तक नहीं मिला—उसने इसका उपयोग अपने खुद के आनंद के लिए कर लिया। मैं इसे स्वीकारने से एकदम इनकार करता हूँ। मुझे अब और विश्वास नहीं है! मुझे अपना पैसा वापस चाहिए!” अगर तुम पैसे चढ़ाने पर पछता रहे हो तो परमेश्वर का घर तुम्हें यह वापस कर सकता है, लेकिन उस पल से तुम्हें परमेश्वर के घर से पूरी तरह से अलग कर दिया जाएगा। तुमने बहुत सारे वर्षों से धर्मोपदेश सुने हैं—तुम्हें मुफ्त में कितना सत्य मिला है? तुमने इतने वर्षों से परमेश्वर के अनुग्रह, आशीष, सुरक्षा और देखभाल का आनंद लिया है—क्या तुमने एक भी पैसा खर्च किया है? क्या परमेश्वर ने कभी तुमसे पैसा माँगा है? परमेश्वर का अनुग्रह, आशीष, देखभाल और सुरक्षा—तुम्हारा अपना जीवन भी—सब कुछ तुम्हें परमेश्वर द्वारा प्रदान किया गया था। क्या परमेश्वर तुम्हें जो प्रदान करता है उसे तुम पैसों से खरीद सकते हो? तुम उसके बदले में क्या दे सकते हो? क्या तुम अपने उन कुछ गंदे सिक्कों से उसका सौदा कर सकते हो? ये चीजें अनमोल खजाने हैं—तुम उनके बदले कुछ भी नहीं दे सकते; कोई भी नहीं दे सकता! ये तुम्हें इसलिए प्रदान किए गए हैं क्योंकि परमेश्वर ऐसा करने के लिए इच्छुक है, क्योंकि परमेश्वर तुम्हें अनुग्रह दिखाता है और परमेश्वर तुमसे एक सृजित प्राणी की तरह पेश आता है। ये वे चीजें नहीं हैं जिन्हें तुमने पैसों से खरीदा और न ही ये कोई कीमत चुकाने के बदले में मिली चीजें हैं। भ्रमित लोग इन चीजों की असलियत नहीं देख सकते हैं। वे अपने दिलों में हमेशा उलझन में रहते हैं; वे हमेशा सोचते हैं, “क्या परमेश्वर के पास कोई गहरा राज है? क्या धर्मोपदेश देने के अलावा ऐसी और भी बहुत-सी चीजें नहीं हैं जो हमें स्पष्ट की जानी चाहिए और समझाई जानी चाहिए? क्या कोई स्पष्टीकरण, कोई हिसाब नहीं होना चाहिए? क्या उसके निजी जीवन और पर्दे के पीछे के उसके शब्दों और क्रियाकलापों का सबके सामने खुलासा नहीं किया जाना चाहिए?” बहुत-से भ्रमित लोगों की यही मानसिकता होती है—हो सकता है कि वे ऐसी बातें जोर से न कहें, लेकिन वे अपने दिलों में यही सोचते हैं। क्या परमेश्वर को भ्रष्ट मानवजाति को उन सब चीजों का खुलासा करने की जरूरत है जो वह करता है? परमेश्वर ने पहले ही बहुत सारे सत्य व्यक्त कर दिए हैं और यह सबसे महान किस्म का खुलासा है—यह सभी लोगों को प्रकट करता है। अगर तुम यह नहीं मानते कि परमेश्वर जो कुछ भी करता है वह सत्य है तो तुम्हें परमेश्वर का बिल्कुल भी कोई ज्ञान नहीं है। अगर तुम परमेश्वर के बारे में मनमानी टिप्पणियाँ करते हो तो तुम परमेश्वर पर आक्रमण कर रहे हो और उसका विरोध कर रहे हो। परमेश्वर ने पहले ही सारा सत्य सार्वजनिक कर दिया है ताकि लोग चीजों को देखने के लिए सत्य का उपयोग कर सकें। व्यक्ति को लोगों को कैसे देखना चाहिए, उसे चीजों को कैसे देखना चाहिए और उसे अपने आचरण और कार्य में कौन-से दृष्टिकोण और सिद्धांत रखने चाहिए—यह सब कुछ परमेश्वर के वचनों में है। अगर तुम अभी भी यह नहीं जानते और इस बारे में स्पष्ट नहीं हो तो इसका कारण यह है कि तुम भ्रमित हो—तुम एक भ्रमित व्यक्ति हो। भ्रमित लोग परमेश्वर और परमेश्वर के घर के मामलों के बारे में जानने के अयोग्य हैं—दानव तो और भी कम—क्योंकि भ्रमित लोगों और दानवों को किसी भी सत्य की कोई समझ नहीं होती है; उनका इन मामलों में आँख मूँदकर विनियम लागू करने के प्रति झुकाव होता है, वे इनके बारे में आँख मूँदकर निर्णय लेते हैं और आँख मूँदकर इनकी निंदा करते हैं। उनमें भेद पहचानने की कोई क्षमता नहीं होती और न ही कोई सिद्धांत होता है। यह निस्संदेह कहा जा सकता है : भ्रमित लोग और दानव परमेश्वर के घर में रहने के अयोग्य हैं—उन्हें दफा हो जाना चाहिए! भ्रमित लोगों और बेतुके लोगों के पास सत्य समझने की मूलभूत स्थितियाँ नहीं होती हैं और न ही उनके पास उद्धार प्राप्त करने की मूलभूत स्थितियाँ होती हैं—उन्हें शैतान द्वारा कभी भी और कहीं भी बंदी बना लिया जा सकता है। मुझे बताओ, परमेश्वर ने आखिर कब पशुओं को धर्मोपदेश दिया है या सत्य समझाया है? इस तरह, लोगों का बहुत सारे धर्मोपदेश सुनने में समर्थ होना, चाहे वे सत्य समझ सकते हों या नहीं, यह पूरी तरह से परमेश्वर के अनुग्रह और परमेश्वर के उन्नयन के कारण है। अगर तुम हमेशा परमेश्वर पर संदेह करते हो और सोचते हो, “क्या मैं जिस पर विश्वास करता हूँ वह वास्तव में सच्चा परमेश्वर है? क्या परमेश्वर का वास्तव में अस्तित्व है? क्या परमेश्वर वास्तव में सभी चीजों पर संप्रभु है? क्या परमेश्वर वास्तव में लोगों के प्रति अच्छा है या सिर्फ ढोंग कर रहा है? क्या परमेश्वर वास्तव में सत्य है और क्या वह वास्तव में लोगों को बचा सकता है?”—अगर तुम इस तरीके से सोचते हो और परमेश्वर से इस रवैये से पेश आते हो तो तुम मृत्यु के लायक हो। देर-सवेर परमेश्वर एक विशेष परिवेश का इंतजाम करेगा जिसके जरिए वह तुम्हें शैतान के हवाले कर देगा और परमेश्वर के साथ तुम्हारा रिश्ता पूरी तरह से टूट जाएगा। तुम्हारा और परमेश्वर का रिश्ता अब एक सृजित प्राणी और सृष्टिकर्ता का रिश्ता नहीं रहेगा और उस पल से तुम्हारा परमेश्वर से कोई लेना-देना नहीं रहेगा।

IV. चौथी विशेषता : बेवकूफी

हमने अभी-अभी जिस पर संगति की वह पशुओं से पुनर्जन्म लिए हुए लोगों की तीसरी अभिव्यक्ति थी—कि वे भ्रमित होते हैं। एक और अभिव्यक्ति है, जो यह है कि वे बेवकूफ होते हैं। बेवकूफी भी बुद्धिमत्ता से संबंधित है—तो आखिर ये लोग कितने बेवकूफ होते हैं? कौन-सी अभिव्यक्तियाँ बेवकूफी दर्शाती हैं? कुछ लोग सुसमाचार का प्रचार करते समय कहते हैं, “परमेश्वर के इरादों के प्रति विचारशील रहो! परमेश्वर के पास सिर रखने तक की कोई जगह नहीं है। परमेश्वर के इरादे श्रमसाध्य हैं! परमेश्वर का कार्य आसान नहीं है—यह दुष्कर है!” जब अविश्वासी यह सुनते हैं तो वे कहते हैं, “तुम यह क्या बड़बड़ कर रहे हो?” ये शब्द अविश्वासियों की समझ से परे हैं। वे परमेश्वर में विश्वास नहीं रखते, इसलिए वे नहीं जानते कि इन शब्दों का क्या मतलब है या इनकी पृष्ठभूमि क्या है। तो क्या तुम्हारा ये चीजें कहना बेवकूफी भरा नहीं है? (हाँ।) यह किस तरीके से बेवकूफी भरा है? ये चीजें गलत श्रोताओं को संबोधित की गई हैं, है ना? (हाँ।) कुछ भ्रमित लोगों को गिरफ्तार करने के बाद दुष्ट पुलिस पूछताछ करती है : “तुम लोग परमेश्वर में विश्वास रखते हो—परमेश्वर तुम लोगों से क्या करने के लिए कहता है? क्या तुम नहीं जानते कि परमेश्वर में विश्वास रखना गैर-कानूनी है? तुम लोगों ने कानून का उल्लंघन किया है। राज्य ऐसे विश्वास की अनुमति नहीं देता है!” दरअसल ये दुष्ट पुलिस अधिकारी बस कुछ कीचड़ ढूँढ़ रहे हैं जिसका वे परमेश्वर में विश्वास रखने वालों को अपराधी ठहराने के लिए उपयोग कर सकें, लेकिन इस तरह का बेवकूफ व्यक्ति इसकी असलियत देखने में विफल हो जाता है। वह कहता है, “परमेश्वर में हमारा विश्वास गैर-कानूनी नहीं है। परमेश्वर हमें ईमानदार लोग बनने, सही मार्ग पर चलने और अच्छा व्यक्ति बनने के लिए कहता है।” जब दानव यह बात सुनते हैं तब वे कहते हैं, “चूँकि परमेश्वर तुम लोगों से ईमानदार लोग बनने के लिए कहता है, तो फिर हमें बताओ—तुम लोगों की कलीसिया के अगुआ कौन हैं? तुम लोगों की कलीसिया का पैसा कहाँ रखा है? ईमानदारी से बोलो! अगर तुम ईमानदारी से नहीं बोले तो तुम्हारा परमेश्वर तुम्हारी निंदा करेगा!” यह सुनकर इस तरह का बेवकूफ व्यक्ति हक्का-बक्का रह जाता है। क्या यह बेवकूफ होना नहीं है? कोई दानवों से ईमानदारी से कैसे बात कर सकता है? कोई दानवों को परमेश्वर का सत्य कैसे बता सकता है? चाहे कुछ भी हो जाए, उन्हें कभी नहीं बताना चाहिए। ऐसे बेवकूफ लोग भी होते हैं जो पुलिस से पूछते हैं, “तुम लोग हमेशा हमें क्यों गिरफ्तार करते हो? तुम हमेशा हम परमेश्वर में विश्वासी लोगों के लिए चीजें मुश्किल क्यों बना देते हो? तुम हमेशा हमारे बारे में अफवाहें क्यों गढ़ते हो?” क्या वे वास्तव में नहीं जानते कि वे ऐसा क्यों करते हैं? क्या वे उनसे उत्तर पाने की उम्मीद करते हैं? क्या उन्हें उत्तर मिलेगा? उनसे कारण पूछना—क्या यह बेतुका नहीं है, क्या यह बेवकूफ होना नहीं है? लेकिन ये बेवकूफ लोग सचमुच में ऐसी बेवकूफी भरी चीजें पूछ सकते हैं। वे बस समझते ही नहीं हैं और पूछते रहते हैं, “सीसीपी क्यों हमेशा हमें सताती है? वह क्यों हमेशा हम परमेश्वर में विश्वासी लोगों को गिरफ्तार करती है और यहाँ तक कि हमारे बारे में अफवाहें भी गढ़ती है? हमें स्पष्ट रूप से सताया जा रहा है और हम घर नहीं लौट सकते हैं, फिर भी वह कहती है कि हमने अपने परिवारों को छोड़ दिया है। ये दानव अपने शब्दों को तथ्यों पर आधारित नहीं करते! क्या यह पूरी तरह से मनगढ़ंत नहीं है? हम तो बस परमेश्वर की गवाही देने और परमेश्वर के वचनों का प्रसार करने के लिए कुछ कलात्मक प्रदर्शन वीडियो बनाते हैं—दानव और शैतान क्यों इससे इतनी ज्यादा नफरत करते हैं? वे हमेशा मेरे परिवार और रिश्तेदारों को डराने-धमकाने के लिए मेरे घर जाते हैं, यहाँ तक कि निगरानी कैमरे भी लगाते हैं—क्यों?” क्या यह पूछने की जरूरत भी है? क्या यह कहना बेवकूफी नहीं है? अगर तुमने अभी-अभी परमेश्वर में विश्वास करना शुरू किया हो तो यह नहीं समझना कि क्या चल रहा है, एक सामान्य बात होगी। लेकिन तुम्हें परमेश्वर में विश्वास रखते हुए बहुत सारे वर्ष हो चुके हैं—फिर भी तुम्हें कैसे नहीं पता? और अगर तुम्हें पता है तो फिर तुम पूछते क्यों हो? कुछ लोग अभी भी नहीं समझ सकते : “हमने कभी भी पार्टी या राज्य का विरोध नहीं किया है, हम कभी भी राजनीतिक गतिविधियों में शामिल नहीं हुए हैं, हमने कभी भी सरकार या उसके शासन का तख्ता पलटने का प्रयास नहीं किया है, हमने कभी भी उसके शासन के लिए कोई खतरा उत्पन्न नहीं किया है—तो फिर सीसीपी क्यों हमेशा हमें गिरफ्तार करती है और सताती है? हम हमेशा छिपे रहते हैं, चाहकर भी घर नहीं जा पाते या अपने परिवारों को फोन नहीं कर पाते। मुझे समझ नहीं आता—सीसीपी क्यों हमेशा हमारे लिए चीजें मुश्किल बना देती है?” अगर तुम सच में इसकी असलियत नहीं देख सकते तो फिर तुम हद से ज्यादा जाहिल हो—तुम सच में बेवकूफ हो। मान लो, एक महिला है जो एक अविश्वासी व्यक्ति से शादी करती है। जब वे डेट कर रहे थे तब उसने कहा था, “मैं भी तुम्हारे साथ विश्वास रखूँगा—हम एक साथ स्वर्ग के राज्य में प्रवेश करेंगे।” वह बहुत अच्छी तरह से बोला था, लेकिन दरअसल वह एक छद्म-विश्वासी है, एक दानव है—वह बस उसे झूठे वादों से बहका रहा था। लेकिन जब वह परमेश्वर के लिए खुद को खपाने के लिए सब कुछ छोड़ देती है तब वह आगबबूला हो जाता है। वह उसे सभाओं में शामिल नहीं होने देता, उसे अपना कर्तव्य नहीं करने देता और उसे परमेश्वर के वचन नहीं पढ़ने देता। यह बेवकूफ महिला अब भी हैरान होती है, “वह पहले तो ऐसा नहीं था। वह मुझसे बहुत प्रेम करता था, मेरी बहुत परवाह करता था, मुझे बहुत अच्छी तरह से समझता था और परमेश्वर में मेरे विश्वास का पूरा समर्थन करता था। अब वह एक बिल्कुल अलग व्यक्ति जैसा क्यों लगता है? पहले तो वह भी विश्वास रखता था—वह क्यों ऐसा बन गया है?” कई वर्षों के दौरान जब वह अपना कर्तव्य करते हुए घर से दूर है तब वह लगातार इस मामले पर विचार करती है : “मेरा पति कोई और महिला ढूँढ़ ही नहीं सकता। वह सबसे ज्यादा मुझसे प्रेम करता है। मैं उसकी इकलौती हूँ, मैं उसका पहला प्रेम हूँ। वह कभी किसी और महिला से प्रेम नहीं करेगा। इसके अलावा, मेरा पति एक सीधा-सादा पुरुष है और उसके पास कोई विशेष योग्यता या कौशल नहीं है—आखिर कौन उसके साथ रहना चाहेगा?” दरअसल वह जब ऐसा सोचती है तब भी अपने दिल में असहज महसूस करती है। वह उम्मीद करती है कि उसका पति अभी भी उसकी प्रतीक्षा कर रहा होगा। लेकिन वास्तव में, जब वह घर पर ही थी तब भी, क्योंकि वह हर रोज परमेश्वर में विश्वास रखने और अपना कर्तव्य करने में व्यस्त रहती थी, उसके पति को पहले ही कोई दूसरी महिला मिल चुकी थी। फिर भी वह सोचती है कि यह असंभव है : “और कोई भी व्यक्ति दूसरी महिला ढूँढ़ सकता है, लेकिन वह ऐसा नहीं कर सकता। वह उस तरह का व्यक्ति है ही नहीं! जब मैं घर पर थी, तब उसने यह तक कहा था कि वह परमेश्वर में विश्वास रखना चाहता है!” मुझे बताओ, क्या वह बहुत ही ज्यादा बेवकूफ नहीं बन रही है? (हाँ।) कई वर्षों से वह घर पर नहीं रही है—न सिर्फ उसका पति किसी और को ढूँढ़ चुका है, बल्कि उसके बच्चे और माता-पिता भी उसे ठुकरा चुके हैं। उसे बहुत पहले ही उस परिवार का सदस्य मानना बंद कर दिया गया है। कौन जाने वे उसके पीठ पीछे उसका कितना अपमान करते हैं या उससे कितनी गहरी नफरत करते हैं। फिर भी वह इसकी असलियत नहीं देख सकती है—मुझे बताओ, क्या यह बेवकूफी नहीं है? (हाँ।) वह किस हद तक बेवकूफ है? इस हद तक कि उसमें सामान्य मानवीय बुद्धिमत्ता की पूरी तरह से कमी है; इसलिए वह लोगों और चीजों को देखने के लिए सामान्य मानवीय सोच का उपयोग नहीं कर सकती है। वह चीजों को देखने और मापने के लिए हमेशा अपने बचकाने, विकृत, मूर्खतापूर्ण विचारों और दृष्टिकोणों का उपयोग करती है। अंत में वह अक्सर खुद को मुश्किल स्थितियों में फँसा लेती है, बहुत निष्क्रिय हो जाती है और बहुत जाहिल तरीके से कार्य करती है। क्या यह बेवकूफी नहीं है? (हाँ।) इस तरह के कुछ बेवकूफ लोग हैं। बेवकूफ होने का मतलब है कि उनमें सामान्य मानवता की बुद्धिमत्ता नहीं होती है, इसलिए लोगों और चीजों को देखते समय या मामलों को सँभालते समय उन्हें अच्छे नतीजे हासिल करने में समर्थ बनाने के लिए उनके पास मूलभूत सिद्धांतों का सहारा नहीं होता है, है ना? (हाँ।)

संक्षेप में, अगर पशुओं से पुनर्जन्म लिए हुए लोगों को सत्य का मानक के रूप में उपयोग करते हुए मापा जाए तो उनकी प्राथमिक विशेषता यह है कि वे मूलतः उस पर खरे नहीं उतरते हैं—यह एक उच्च मानक है। अगर उन्हें सामान्य मानवता की बुद्धिमत्ता से मापा जाता है तो वे अपने दैनिक जीवन में सामने आने वाले लोगों, घटनाओं, चीजों या स्थितियों को सामान्य मानवता की सोच से देखने तक में असमर्थ होते हैं। सच पूछो तो दैनिक जीवन में ऐसे लोग अपने भोजन, कपड़े, आश्रय या परिवहन का स्वतंत्र रूप से प्रबंध तक नहीं कर सकते हैं और न ही वे इन मुद्दों के प्रति स्वतंत्र रूप से प्रतिक्रिया कर सकते हैं और उन्हें सँभाल सकते हैं। अगर वे भूख से दम तोड़े बिना जैसे-तैसे गुजारा करने में कामयाब हो जाते हैं तो भी विभिन्न मामलों को सँभालने में अपनी अभिव्यक्तियों से, ऐसे लोग बहुत मूर्ख और अनाड़ी लगते हैं, वे सच्ची सामान्य मानवता वाले लोग होने से बहुत दूर होते हैं। उदाहरण के लिए, कुछ पशुओं को ही ले लो—उन्हें अपने आप यह नहीं पता होता है कि उनके लिए कितनी मात्रा में खाना उचित है। अगर लोग उन्हें निश्चित समय पर और नपी-तुली मात्रा में चारा खिलाएँ, सिर्फ तभी वे स्वस्थ तरीके से खा सकते हैं। उदाहरण के लिए, कुत्तों की ही बात ले लो, अगर उन्हें खुलकर खाने को छोड़ दिया जाए, मात्रा पर कोई पाबंदी न रहे तो वे बहुत ही ज्यादा खा लेंगे। वे तब तक खाते रहेंगे जब तक कि वे अपना पेट ठसाठस भर नहीं लेते और शारीरिक रूप से और खाने में असमर्थ नहीं हो जाते। इसलिए पशुओं से पुनर्जन्म लिए हुए लोगों की एक बहुत ही स्पष्ट विशेषता यह है कि वे अपने जीवन के बहुत सारे पहलुओं को स्वतंत्र रूप से सँभाल नहीं सकते हैं। वे ऐसा स्वतंत्र रूप से क्यों नहीं कर सकते? वह इसलिए क्योंकि उन्हें कभी पता नहीं होता कि ऐसी चीजें करने के क्या सिद्धांत हैं, मूलभूत स्थितियाँ क्या हैं या उन्हें कौन-सी सीमाएँ नहीं लाँघनी चाहिए। यह ठीक कुछ पशुओं जैसा है जब वे खाना खाते हैं—उन्हें पता नहीं होता कि खाने की कितनी मात्रा उचित है। अगर लोग उनका ध्यान न रखें तो वे तब तक खाते रहेंगे जब तक कि उनका पेट ठसाठस भर नहीं जाता और वे मर नहीं जाते। अगर उनका ध्यान रखने और उन्हें खाना खिलाने के लिए कोई है तो हो सकता है कि उनकी सेहत ठीक रहे। यह विशेषता पशुओं से पुनर्जन्म लिए हुए लोगों में भी बहुत स्पष्ट होती है। ठीक वैसे ही जैसे कुछ लोग कहते हैं : “वे बिना यह जाने कि वे भूखे हैं या उनका पेट भरा हुआ है, खाते हैं और बिना यह जाने कि दिन है या रात, सोते हैं।” तो क्या ऐसे लोगों में मानवता की बुद्धिमत्ता होती है? यह बहुत स्पष्ट है कि उनमें नहीं होती है। जहाँ तक इस तरह के विचार हैं जैसे कि साल के चारों मौसमों में जैसे-जैसे शरीर विभिन्न स्थितियों का अनुभव करता है तो अपने स्वास्थ्य को नियंत्रित करने के लिए किस तरह से भोजन करना चाहिए, किस मौसम में कौन-से खाद्य पदार्थ स्वास्थ्यकर हैं और कौन-से अस्वास्थ्यकर, जीवन जीने के कौन-से तरीके स्वास्थ्यकर हैं और कौन-से अस्वास्थ्यकर—सामान्य व्यक्ति को बीस वर्ष की आयु में शायद इन बातों का पता न हो, लेकिन तीस वर्ष की आयु में उसे इनमें से कुछ बातें पता होती हैं और चालीस वर्ष की आयु में तो उसे इससे भी ज्यादा बातें पता होती हैं। पचास वर्ष की आयु में वे अपनी वास्तविक शारीरिक स्थिति के आधार पर जीने की ऐसी नियमावली संक्षेप में बना चुके होंगे जो उनके लिए उपयुक्त है, और यह मूलतः स्थापित और निश्चित हो चुकी होगी और आगे इसमें कोई बड़ा बदलाव नहीं होगा। लेकिन पशुओं से पुनर्जन्म लिए हुए लोग भले ही अस्सी वर्ष तक जीवित रहें, फिर भी वे जीने की नियमावली संक्षेप में नहीं बना सकते। वे या तो बहुत ज्यादा भोजन करते हैं या फिर बहुत ही कम और या तो उनका पेट खराब हो जाता है या उन्हें बदहजमी हो जाती है। उन्हें पता ही नहीं होता कि कौन-सी स्वास्थ्य समस्याएँ जीवनशैली की किन आदतों या किन खाद्य पदार्थों के कारण होती हैं—वे बस बेहूदगी से भोजन करते हैं। अगर तुम उनसे उनके शारीरिक गठन के लिए उपयुक्त या अनुपयुक्त खाद्य पदार्थों और विभिन्न जानकारियों के आधार पर उपयुक्त आहार नियम या आहार का तरीका संक्षेप में बताने के लिए कहो तो वे ऐसा नहीं कर सकेंगे। उदाहरण के लिए, कोई ऑनलाइन व्यक्ति कहता है कि अंडे के छिलकों में ज्यादा मात्रा में कैल्शियम होता है और अंडे के छिलके खाने से उनकी कैल्शियम की पूर्ति हो सकती है तो वे इस पर सोच-विचार करते हैं : “मैं ज्यादा लंबा नहीं हूँ क्योंकि मुझमें कैल्शियम की कमी है—मैं कैल्शियम की पूर्ति करने के लिए अंडे के छिलके खाऊँगा।” लेकिन जैसा कि पता चलता है, कुछ समय तक अंडे के छिलके खाने के बाद ऐसा लगता है कि उनके कैल्शियम के स्तर में कोई सुधार नहीं हुआ है। मुझे बताओ, क्या यह विकृत नहीं है? जब तुम्हें ऑनलाइन ऐसी जानकारी मिलती है कि अंडे के छिलकों में ज्यादा मात्रा में कैल्शियम होता है और इसे कैल्शियम अनुपूरक के रूप में उपयोग किया जा सकता है तो तुम्हें इसे कैसे समझना चाहिए? यह बिल्कुल स्पष्ट है कि जो लोग अंडे के छिलके खाते हैं उनमें विकृति की संभावना होती है। उनकी समझ गलत है, इसलिए उनका अभ्यास विकृत, चरम और मूर्खतापूर्ण होता है। तो फिर इसे समझने का सही तरीका क्या है? भले ही अंडे के छिलकों में ज्यादा मात्रा में कैल्शियम हो, लेकिन वे ऐसी चीजें नहीं हैं जिन्हें हम खा सकें। वे वास्तव में कैल्शियम के अनुपूरक के समान प्रभाव दे सकते हैं या नहीं, यह अभी भी अज्ञात है और भले ही ये तुम्हारे कैल्शियम के स्तर को बढ़ा सकते हों तो भी तुम इसे अवशोषित कर सकोगे या नहीं यह भी अनिश्चित है। इसके अलावा, क्या ऐसा कोई प्रमाण है कि अंडे के छिलके कैल्शियम के अनुपूरक हो सकते हैं? क्या इस दावे को सत्यापित किया गया है? दरअसल ऐसी बहुत-सी चीजें हैं जो कैल्शियम की पूर्ति कर सकती हैं और ये सभी चिकित्सकीय रूप से प्रमाणित हैं। अगर तुम इन प्रमाणित विधियों को स्वीकारने से इनकार करते हो तो तुम बेहूदे व्यक्ति हो। क्या तुम कैल्शियम की पूर्ति करने के लिए बस कैल्शियम की गोलियाँ नहीं ले सकते? यह सबसे आसान विधि है। ये पेट या दाँतों को नुकसान नहीं पहुँचाती हैं, इनका स्वाद अच्छा होता है और तुम इनके प्रभाव महसूस कर सकते हो। क्या यह सही समझ नहीं है? (हाँ।) लेकिन विकृत समझ वाले लोग इसे इस तरीके से नहीं समझते—वे चीजों को चरम पर ले जाते हैं। उनका मानना है, “अगर कोई कहता है कि अंडे के छिलके तुम्हारी कैल्शियम की पूर्ति कर सकते हैं तो अंडे के छिलके खाना ठीक ही होगा। अगर तुम्हें अपनी कैल्शियम की पूर्ति करनी है तो तुम्हें अंडे के छिलके खाने ही होंगे।” वे इस बात पर भी विचार नहीं करते कि क्या इन्हें खाकर शरीर अवशोषित कर सकता है। यह विकृत समझ को दर्शाता है, यह अति करना है। अगर कोई कहे, “केले के छिलके में ज्यादा मात्रा में विटामिन होते हैं और इसे खाने से तुम्हारी सुंदरता निखर सकती है” तो क्या तुम लोग इसे खाओगे? (नहीं।) क्यों नहीं? (क्योंकि परमेश्वर द्वारा बनाए गए कुछ खाद्य पदार्थों को प्राकृतिक व्यवस्था के अनुसार छीलने के बाद खाना चाहिए। छिलका खाने पर जोर देना चीजों को चरम पर ले जाना है। अगर कोई अपनी सुंदरता बढ़ाने के लिए अपनी विटामिन की पूर्ति बढ़ाना चाहता है तो उसे ऐसे खाद्य पदार्थ खाने चाहिए जो सामान्य रूप से खाने योग्य हैं और साथ ही सुंदरता बढ़ाने वाले प्रभाव भी रखते हैं।) यह सही समझ है। लेकिन उस अतिवादी बेवकूफ को देखो—वह इसे इस तरीके से नहीं समझता। वह छिलका खाने के लिए खुद को मजबूर करने पर अड़ा है और यहाँ तक कहता है, “मुझे अपने देह के खिलाफ विद्रोह करना होगा। मुझे एक विशिष्ट पोषक तत्व का स्तर बढ़ाने के लिए केले का छिलका खाना होगा।” लेकिन वह यह नहीं सोचता, “केले के छिलके का स्वाद अच्छा नहीं होता है। यह भोजन नहीं है। मैं इसे नहीं खाऊँगा। इसके बजाय मैं ऐसा कुछ और क्यों नहीं खा लेता जिसमें यह पोषक तत्व है?” क्या यह सही समझ नहीं है? (हाँ।) अगर तुम इस तरह से फर्क कर सकते हो, अगर तुम चीजों को इस तरह से समझ सकते हो तो यह प्रमाणित करता है कि तुममें मानवीय बुद्धिमत्ता है। लेकिन अगर तुम इस तरह से फर्क नहीं कर सकते और जैसे ही तुम सुनते हो कि केले के छिलके में एक खास पोषक तत्व होता है, तुम उसे खाने की जिद करते हो, भले ही उसका स्वाद खराब हो—तो तुम बेवकूफ हो, तुम किसी पशु से पुनर्जन्म लिए हुए व्यक्ति हो और तुममें सामान्य मानवता की सोच नहीं है। कोई भी पाखंड या भ्रांति ऐसे लोगों को गुमराह कर सकती है और वे विभिन्न सूचनाओं की सटीकता या सत्यता का भेद पहचानने में बस असमर्थ होते हैं—वे हमेशा धोखा खा जाते हैं। यह सब कुछ इस बात की अभिव्यक्ति है कि पशुओं से पुनर्जन्म लिए हुए लोग विभिन्न विशिष्ट मामलों से कैसे पेश आते हैं—वे बेहद बेवकूफ होते हैं, उनकी समझ विकृत और बेतुकी होती है और वे हर चीज को चरम पर ले जाते हैं। जब लोग कहते हैं कि शोध किसी चीज को खाने योग्य बताता है तब इसका मतलब यह नहीं है कि तुम्हें उसे खाना ही होगा और न ही इसका मतलब यह है कि कोई और चीज उसकी जगह नहीं ले सकती। अगर तुम कहते हो कि सत्य की जगह कोई सैद्धांतिकी नहीं ले सकती है तो यह वस्तुनिष्ठ और सटीक है। लेकिन ये पोषक तत्व भौतिक पदार्थ हैं—यह असंभव है कि इनका कोई विकल्प ही न हो। परमेश्वर ने नाना प्रकार के खाद्य पदार्थ बनाए हैं और ऐसे बहुत सारे खाद्य पदार्थ हैं जिनमें विभिन्न पोषक तत्व होते हैं। लोग अपने व्यक्तिगत शारीरिक गठन, आयु वर्ग और वर्तमान स्वास्थ्य स्थिति के आधार पर सटीक चयन कर सकते हैं—विनियमों पर कायम रहने की कोई जरूरत नहीं है। जो लोग चरम पर चले जाते हैं वे कोई जानकारी सुनने के बाद उससे सही ढंग से पेश नहीं आ सकते और न ही उसका भेद पहचान सकते हैं। वे हमेशा इन चीजों से गुमराह हो जाते हैं और अंत में कहते हैं, “ऑनलाइन सब कुछ झूठ होता है—एक भी शब्द सच नहीं होता!” देखो, अब वे दूसरे चरम पर चले गए हैं। तुम ऑनलाइन जाकर जानकारी ढूँढ़ सकते हो, लेकिन इसका भेद पहचानने के लिए और क्या उपयोग में लाना है और क्या खारिज करना है इसका सही विकल्प चुनने के लिए तुम्हें यह पता होना चाहिए कि मानव बुद्धि का और मानव सोच के सही तरीके का उपयोग कैसे करना है। अगर कोई चीज तुम्हारे लिए लाभदायक है तो तुम उसका उपयोग कर सकते हो; अगर यह तुम्हारे लिए लाभदायक या उपयुक्त नहीं है तो तुम उसे एक संदर्भ या एक प्रकार का सामान्य ज्ञान मान सकते हो। मानव सोच वाले लोग इसी तरीके से अभ्यास करते हैं। जिन लोगों में मानव सोच नहीं होती है, वे एक ऐसे तरीके से अभ्यास करते हैं जो या तो बाईं तरफ भटक जाता है या दाईं तरफ—वे या तो धोखा खाते हैं या हर बात पर पूरी तरह से अविश्वास करते हैं। वे ऐसे मामलों का ध्यान से भेद पहचानने में असमर्थ होते हैं। ऐसे लोग जिस तरीके से विभिन्न तरह की सूचनाओं से पेश आते हैं या वास्तविक जीवन के मामलों को सँभालते हैं उसमें वे विशेष रूप से जिद्दी, बेहूदे, भ्रमित और मूर्ख दिखाई देते हैं। जो लोग इतने मूर्ख होते हैं, जो उचित-अनुचित या सही-गलत में भेद नहीं पहचान सकते—वे अपने जीवन का हर दिन कैसे गुजारते हैं? उनके व्यवहार करने के तरीके को देखकर ही तुम्हें चिंता होने लगती है—क्या अब भी तुम कोई उम्मीद कर सकते हो कि वे सत्य वास्तविकता में प्रवेश कर पाएँगे?

एक महिला ने एक घटिया बदमाश से शादी की और वह सोचती है, “मेरा पति मुझसे बहुत प्रेम करता है। मुझे सच्चा प्रेम मिल गया है, मुझे प्रेम हो गया है” और वह बहुत आनंदित महसूस करती है। लेकिन दूसरे लोग उसके पति की तरफ देखते हैं और समझ जाते हैं कि वह तो मनुष्य तक नहीं है—वह एक दानव है—और ताज्जुब करते हैं कि कैसे वह अब भी नशे में चूर हो सकती है और इतना आनंद ले सकती है। वे भी उसके लिए चिंतित रहते हैं और उसकी तरफ से आशंकित रहते हैं। अंत में उस आदमी से उसके बच्चे होने के बाद उसे लात मारकर एक तरफ कर दिया जाता है और उसके पास कोई सहारा नहीं होता है—उसका जीवन असहनीय रूप से मुश्किल हो जाता है! पशुओं से पुनर्जन्म लिए हुए लोगों द्वारा की गई बेवकूफियों से यह स्पष्ट है कि वे जैसे-तैसे जीने और गुजारा करने में जो कामयाब होते हैं यह काफी हद तक परमेश्वर के अनुग्रह के कारण होता है। परमेश्वर उन्हें साँस देता है ताकि वे जीवित रह सकें और उन्हें भोजन देता है ताकि वे गुजारा कर सकें। आसमान में पक्षियों, जमीन पर छोटे पशुओं और यहाँ तक कि चींटियों के पास भी खाने के लिए भोजन होता है—मनुष्यों के लिए तो यह और भी कितना ज्यादा सच है? चूँकि तुमने मनुष्य के रूप में पुनर्जन्म लिया है, इसलिए परमेश्वर तुम्हें गुजारा करने के लिए साधन देता है। या तो कोई तुम्हारा भरण-पोषण करता है या तुम्हारे पास कोई ऐसा कौशल होता है जो तुम्हें अपनी आजीविका बनाए रखने देता है। यह परमेश्वर का अनुग्रह है। परमेश्वर तुम्हें भूखा मरने नहीं देता है, बल्कि तुम्हें गुजारा करने का एक तरीका देता है ताकि तुम बुढ़ापे तक, अंत तक जी सको। परमेश्वर के अनुग्रह के बिना और फिर जिस काबिलियत के साथ पशुओं से पुनर्जन्म लिए हुए लोग जन्म लेते हैं, उनमें सामान्य सोच की गैर-मौजूदगी और समस्याओं को सँभालने की जरा-सी भी क्षमता की गैर-मौजूदगी, इन सबके चलते वे अपने लिए आजीविका कमा सकने में भी कामयाब नहीं हो सकते थे। दूसरे परिप्रेक्ष्य से, पशुओं से पुनर्जन्म लिए हुए लोग वास्तव में बहुत धन्य होते हैं। सभी पहलुओं में उनकी क्षमताओं और उनकी बुद्धिमत्ता पर विचार करते हुए, उनके लिए इस जटिल और दुष्ट संसार में आजीविका कमाना लगभग असंभव होगा। लेकिन क्योंकि परमेश्वर सभी सृजित प्राणियों पर अनुग्रह दिखाता है और उसमें सभी सृजित प्राणियों के लिए दया है, इसलिए तुमने चाहे किसी पशु से पुनर्जन्म लिया हो या मनुष्य से, परमेश्वर की दृष्टि में अगर तुम एक सृजित प्राणी हो और उसने तुम्हें साँस दी है तो वह तुम्हें सामान्य रूप से वह प्रदान करता है जो तुम्हें जीने और गुजारा करने के लिए चाहिए, जो तुम्हारे जीवन को निरंतर बने रहने देता है और तुम्हें जीना जारी रखने में समर्थ बनाता है। इसलिए अगर तुम कहते हो, “मैं पैसे कमाने के लिए बाहर गया हूँ और मैंने संघर्ष किया है, अपना भरण-पोषण किया है ताकि मैं सुपोषित और स्वस्थ रहूँ—क्या मैं ठीक-ठाक नहीं कर रहा हूँ? क्या तुम मुझे बेवकूफ कहकर मेरा अपमान नहीं कर रहे हो?” तो तुम गलत हो। यह तथ्य कि तुम पैसे कमा सकते हो और अपना भरण-पोषण कर सकते हो आवश्यक रूप से, सही मायने में तुम्हारी अपनी क्षमता के कारण नहीं है—इसमें निन्यानवे प्रतिशत परमेश्वर का अनुग्रह है। परमेश्वर तुम्हें कुछ ताकत देता है और इस तरह से तुम्हें भोजन के लिए पैसे कमाने के लिए कड़ी मेहनत करने में समर्थ बनाता है; वह तुम्हें एक विशेष कौशल और साथ ही स्वस्थ शरीर देता है और इस तरह से तुम्हें नौकरी करने, पैसा कमाने, परिवार का भरण-पोषण करने और गुजारा करने में समर्थ बनाता है। इन चीजों को करने में तुम्हारे समर्थ होने का आधार क्या है? यह सब परमेश्वर द्वारा तुम्हें वह सबसे मूलभूत जन्मजात स्थिति देने पर आधारित है जो तुम्हें सामान्य मानव श्रम करने में समर्थ बनाती है, जो अंततः तुम्हें अपना भरण-पोषण करने और अपनी आजीविका बनाए रखने देती है। संक्षेप में, चाहे कुछ भी हो, चाहे तुम बेवकूफ हो या भ्रमित, इस समय मनुष्य के बाहरी रूप-रंग वाले सृजित प्राणी के रूप में तुम्हें अपनी पहचान और अपना मूल्य पता होना चाहिए। इसके अलावा, तुम्हें सही ढंग से समझना चाहिए कि परमेश्वर ने तुम्हें क्या प्रदान किया है, परमेश्वर ने तुम्हारा क्या भरण-पोषण किया है और परमेश्वर का अनुग्रह और दया क्या हैं। अगर तुम पशुओं से पुनर्जन्म लिए हुए लोगों की कई विशेषताओं से मेल खाते हो और तुम्हें लगता है कि तुम निश्चित रूप से लोगों की इस श्रेणी से संबंधित हो तो तुम्हें क्या करना चाहिए? इसे सँभालना आसान है : चाहे तुम्हारी उत्पत्ति कुछ भी हो, चाहे तुममें स्वाभाविक रूप से मानवीय बुद्धिमत्ता और मानवीय सोच हो या नहीं हो, सच्चाई यह है कि अब तुम्हारी एक मानवीय पहचान है। चूँकि तुम्हारी एक मानवीय पहचान है, इसलिए तुम्हें मानव का कर्तव्य पूरा करना चाहिए—अपनी भरसक क्षमता से जितना हो सके उतना करो और जो एक मानव को करना चाहिए उसे अधिकतम संभव सीमा तक पूरा करो और अच्छी तरह से करो। कुछ लोग कहते हैं, “तुमने कहा कि पशुओं से पुनर्जन्म लिए हुए लोगों में विकृत समझ, सुन्नता, भ्रमित होने और बेवकूफी जैसी विशेषताएँ होती हैं—इसका मतलब है कि उनमें मानवीय बुद्धिमत्ता नहीं होती है। इनमें से ज्यादातर लोग सत्य बिल्कुल नहीं समझते—वे अपना कर्तव्य अच्छी तरह से और उचित रूप से कैसे कर सकते हैं?” अगर तुमसे सख्त मानकों की अपेक्षा नहीं की जाती है तो तुम इसे अच्छी तरह से और उचित ढंग से कर सकते हो क्योंकि आखिरकार अब तुम्हारी एक मानवीय पहचान है; जब तक तुम आज्ञाकारी हो और उलझी हुई दलीलें नहीं बकते हो तब तक तुम इसे हासिल कर सकते हो। अगर तुम ये दो बातें भी पूरी नहीं कर सकते तो मैं कहता हूँ कि तुम सच में खतरे में हो और तुम्हें कलीसिया से दूर कर देना ही पड़ेगा। अगर तुम कहते हो, “मैं ये दोनों बातें पूरी कर सकता हूँ। मैं उलझी हुई दलीलें नहीं बकूँगा और मैं सही कथन स्वीकारता हूँ। मुझे जो भी करने को कहा जाएगा, मैं करूँगा; और मुझे यह जैसे भी करने को कहा जाएगा, मैं वैसे ही करूँगा”—अगर तुम सच में इस तरह से अभ्यास कर सकते हो तो फिर तुम अपना कर्तव्य अच्छी तरह से और उचित ढंग से पूरा करने में समर्थ होगे। कुछ लोग कहते हैं, “मैंने अपना कर्तव्य अच्छी तरह से और उचित ढंग से किया है और मैं इसे सत्य सिद्धांतों के अनुसार भी करना चाहता हूँ।” अगर अपना कर्तव्य अच्छी तरह से और उचित ढंग से करने में समर्थ होने की नींव पर सत्य सिद्धांतों की तरफ प्रयास करने का तुम्हारा सही मायने में इरादा है तो तुम जिस भी स्तर तक पहुँच सकते हो, वह ठीक है—इसके लिए कोई अपेक्षा नहीं है। जब तक तुम जिद्दी और मूर्ख नहीं हो, उलझी हुई दलीलें नहीं बकते हो, अपने खुद के तर्कों पर जोर नहीं देते रहते हो, भ्रमित तरीके से कार्य नहीं करते हो और कोई बेवकूफी करने पर उसे मान लेने से इनकार नहीं करते हो तब तक यह काफी है। जहाँ तक सत्य सिद्धांतों के अनुसार कार्य करने का प्रश्न है, तुम जितना करने में समर्थ हो, उतना कर सकते हो; जो भी तुम्हें लगता है कि तुम कर सकते हो, बस वही करो। इस प्रकार के व्यक्ति के लिए अपेक्षाएँ ऊँची नहीं हैं क्योंकि उसके लिए सत्य सिद्धांतों को प्राप्त करना कुछ हद तक मुश्किल होता है। इसलिए, उसकी जन्मजात स्थितियों के आधार पर उससे सत्य सिद्धांतों के अनुसार कार्य करने की सख्ती से अपेक्षा नहीं की जाती है। उससे अपेक्षा क्यों नहीं की जाती है? क्योंकि वह ऐसा करने में अक्षम होता है। अगर तुम इस अपेक्षा पर अड़ जाते हो कि वह सत्य सिद्धांतों के अनुसार कार्य करे तो यह एक मछली को जमीन पर रहने के लिए मजबूर करने जैसा होगा। उदाहरण के लिए, कुछ पशुओं को ले लो—अगर तुम उनसे हर बार सही मात्रा में खाने और बहुत ज्यादा नहीं खाने और अपना पेट नहीं बढ़ाने की अपेक्षा करते हो तो क्या वे ऐसा कर सकते हैं? वे नहीं कर सकते हैं। वे एक ही बार में जितना हो सके उतना खाते जाते हैं जब तक कि शारीरिक रूप से वे और नहीं खा सकते। पशुओं से पुनर्जन्म लिए हुए लोग भी ऐसे ही होते हैं। अगर तुम उनसे सत्य सिद्धांतों के अनुसार कार्य करने की अपेक्षा करते हो तो वे ऐसा नहीं कर सकते। तो क्या इसका मतलब है कि ऐसे लोगों से उम्मीद छोड़ दी है? नहीं, उनसे उम्मीद नहीं छोड़ी है। लेकिन उनसे उम्मीद नहीं छोड़ देने का मतलब उनसे सत्य सिद्धांतों को समझने या उन्हें आत्मसात करने की अपेक्षा करना नहीं है। इसका मतलब बस उनसे सही ढंग से पेश आना है, उन्हें वह करने देना है जो करने में वे सक्षम हैं। यह उनके कर्तव्य करने की योग्यताओं को रद्द करना नहीं है और न ही यह सत्य का अनुसरण करने की उनकी योग्यताओं को रद्द करना है और यह उद्धार प्राप्त करने की उनकी योग्यताओं को रद्द करना तो और भी कम है। इसका मतलब सिर्फ इतना है कि उनसे सत्य सिद्धांतों के अनुसार अभ्यास करने की सख्ती से अपेक्षा नहीं की जाती है और न ही उनसे सभी चीजों में सत्य सिद्धांतों को प्राप्त करने की सख्ती से अपेक्षा की जाती है। यानी उन्हें उतना ही करना चाहिए जितना करने में वे सक्षम हैं। जब तक वे जानबूझकर गड़बड़ियाँ उत्पन्न करने का प्रयास नहीं करते, सिद्धांत के महत्वपूर्ण मामलों की बात आने पर उलझी हुई दलीलें नहीं बकते या बेतहाशा गलत कर्म नहीं करते हैं तब तक यह काफी है। ऐसे लोगों के लिए अपेक्षाएँ ज्यादा नहीं हैं। तुम समझ रहे हो? (हाँ।)

जहाँ तक उन लोगों का प्रश्न है जिन्होंने पशुओं से पुनर्जन्म लिया है, तो हमने उनके सार की कुछ अभिव्यक्तियों पर संगति की है। यकीनन ऐसी कुछ अभिव्यक्तियाँ हैं जिनके बारे में हमने ज्यादा विस्तार से बात नहीं की है। अगर हम उनके बारे में ज्यादा विस्तार से बात करें तो हो सकता है कि कुछ लोग इसे बर्दाश्त न कर पाएँ, इसलिए हमने ज्यादा सामान्य तौर पर बात की है और कुछ बातें अनकही छोड़ दी हैं। इससे कोई फर्क नहीं पड़ता कि तुम्हारा पुनर्जन्म किससे हुआ है, अंततः अब तुम्हारी एक मानवीय पहचान है। चूँकि तुम्हारी एक मानवीय पहचान है, इसलिए तुम अपनी छवि और अपनी गरिमा की परवाह करते हो, इसलिए हम तुम्हारी थोड़ी गरिमा बचा लेंगे—हम इस पहलू पर बहुत ज्यादा विस्तार से बात नहीं करेंगे। हम पहले जिस पर चर्चा कर चुके हैं, मूलतः चीजें वैसी ही हैं—उससे अपनी तुलना करो। मान लो कि तुम्हारी अभिव्यक्तियाँ उन लोगों की अभिव्यक्तियों से मेल खाती हैं जिन्होंने पशुओं से पुनर्जन्म लिया है और तुम अपने दिल में काफी परेशान महसूस करते हो—यह महसूस करते हो कि चूँकि तुम्हारी इस तरह की पहचान है, एक लिहाज से तुम्हारा मूल्य घट गया है और दूसरे लिहाज से तुम्हारी सत्यनिष्ठा का अपमान हुआ है और तुम्हारी गरिमा को चुनौती दी गई है। तुम नहीं जानते कि परमेश्वर से अपने रिश्ते को कैसे सँभालना है और अचानक तुम्हें महसूस होता है कि तुम्हारा रुतबा गिर गया है, तुम दूसरों से नीचे हो, अब तुम अपने बारे में कुछ भी सम्मानजनक महसूस नहीं करते, अब तुम ऐसा महसूस नहीं करते कि तुम्हारा चरित्र नेक है या तुम सम्मान के योग्य हो और अचानक तुम्हें अपने दिल में महसूस होता है कि तुम्हारे पास कोई उम्मीद या सहारा नहीं है और तुम्हारा भावी गंतव्य अधर में लटका हुआ है। क्या ये अच्छी अभिव्यक्तियाँ होंगी? (नहीं।) तो क्या तुम्हें सकारात्मक बदलाव नहीं लाना चाहिए? (हाँ।) चूँकि ये अभिव्यक्तियाँ अच्छी नहीं हैं और न ही इस तरह की समझ अच्छी है, तो क्या किया जाना चाहिए? हमें ऐसे लोगों के लिए कोई रास्ता ढूँढ़ निकालना होगा ताकि उन्हें थोड़ा बेहतर महसूस हो। यह उन्हें शांत करने या बेवकूफ बनाने के बारे में नहीं है—यह उन्हें इस मामले से सही ढंग से पेश आने और सत्य सिद्धांतों के अनुसार अभ्यास करने का प्रयास करने में समर्थ बनाने के बारे में है। तो उन्हें क्या करना चाहिए? पशुओं से पुनर्जन्म लिए हुए लोगों को इस मामले को कैसे समझना चाहिए? सबसे पहले, परमेश्वर के परिप्रेक्ष्य से इससे कोई फर्क नहीं पड़ता कि किसी व्यक्ति का पुनर्जन्म किससे हुआ है, यह परमेश्वर द्वारा नियत होता है—लोगों को इस फैसले में राय देने का कोई अधिकार नहीं है। मान लो कि तुम इन लोगों में से एक हो। अगर तुमसे चुनने के लिए कहा जाए तो क्या तुम पशु के रूप में पुनर्जन्म लेना चुनोगे या मनुष्य के रूप में? (मनुष्य के रूप में पुनर्जन्म लेना।) तुम उसे क्यों चुनोगे? (क्योंकि सिर्फ अगर हम मनुष्य के रूप में पुनर्जन्म लें तो ही हमें परमेश्वर जो कहता है वह सुनने और उसके वचनों को समझने का अवसर मिल सकता है।) और अगर तुमने पशु के रूप में पुनर्जन्म लिया तो? (तो हमारे पास परमेश्वर के वचन सुनने का कोई अवसर नहीं होगा।) इसका मतलब है कि तुम्हें परमेश्वर की आवाज सुनने का कभी मौका नहीं मिलेगा। इसलिए, चूँकि तुम एक पशु होने के नाते जानते हो कि मनुष्य के रूप में पुनर्जन्म लेना अच्छी चीज है, इसलिए तुम्हें परमेश्वर का और ज्यादा धन्यवाद करना चाहिए—तुम्हें उसके बारे में शिकायत नहीं करनी चाहिए। तुम्हें मनुष्य होने का अवसर देने के लिए परमेश्वर का धन्यवाद करना चाहिए—और वह भी एक हजार वर्ष में एक बार मिलने वाला अवसर है। आखिर परमेश्वर लोगों को बचाने के लिए देहधारी हुआ और ज्यादातर लोगों को उद्धार का यह अनुग्रह प्राप्त नहीं हुआ है, जबकि तुम्हें प्राप्त हुआ है—तुम्हें परमेश्वर की आवाज सुनने और परमेश्वर को सत्य व्यक्त करते हुए सुनने का सौभाग्य प्राप्त हुआ है। यह तुम्हारा आशीष है। यह कुछ ऐसा है जो तुम एक सृजित जीवरूप में कई जन्मों या कई युगों में भी प्राप्त नहीं कर सकते थे, भले ही तुम इसके लिए भीख ही क्यों न माँगते। परमेश्वर ने तुम्हें ठीक इस युग में चुना, तुम्हें मनुष्य के रूप में पुनर्जन्म लेने, परमेश्वर के घर में रहने और मानवजाति के साथ मिलकर एक सृजित प्राणी का कर्तव्य करने की अनुमति दी, तुम्हारी पहचान को पशु से मानवजाति के सदस्य में रूपांतरित किया और तुम्हें मनुष्य का कर्तव्य करने की अनुमति दी। यह बहुत ही बड़ा सम्मान और विशेषाधिकार है! यह कुछ ऐसा है जिसकी बहुत सारे सृजित जीवरूप सिर्फ कामना ही कर सकते हैं, उसे कभी प्राप्त नहीं कर सकते—और फिर भी तुमने इसे प्राप्त किया है और आज इसका आनंद ले रहे हो। यह अवसर अत्यंत दुर्लभ है; किसी भी सृजित जीवरूप के लिए यह एक हजार वर्ष में एक बार मिलने वाला अवसर है। इसलिए, तुम्हें न सिर्फ निराशा में नहीं डूबना चाहिए और शिकायत नहीं करनी चाहिए, और न ही परेशान होना चाहिए या यह सोचना चाहिए कि तुम्हारा रुतबा दूसरों से नीचा है, बल्कि इसके विपरीत तुम्हें वास्तव में सौभाग्यशाली महसूस करना चाहिए। तुम्हें परमेश्वर का धन्यवाद करना चाहिए—उस अवसर के लिए परमेश्वर का धन्यवाद करो जो उसने तुम्हें दिया है, उसके द्वारा तुम्हारे उन्नयन के लिए उसका धन्यवाद करो, क्योंकि उसने जो किया है वह बहुत ही महान है : उसने जो किया है वह सृजित प्राणियों के प्रति सच में अनुग्रह और दया है। परमेश्वर से इस अनुग्रह को स्वीकारने के बाद तुम्हें एहसानमंद महसूस करना चाहिए कि उसने तुम्हारी पहचान और तुम्हारा वर्ग बदल दिया है। लेकिन तुम सिर्फ उसका धन्यवाद करके इस बात को समाप्त नहीं कर सकते—तुम्हें उसका धन्यवाद करने से आगे यह भी सोचना होगा कि इस अवसर का लाभ कैसे उठाया जाए। इससे कोई फर्क नहीं पड़ता कि तुम्हारी मूल पहचान क्या थी, अब जब तुम मनुष्य के रूप में अपना कर्तव्य कर सकते हो तब यह अपनी पहचान बदलने और एक सृजित प्राणी के रूप में अपना वर्ग बदलने का अच्छा अवसर है। तो तुम यह बदलाव कैसे कर सकते हो? पहला मुख्य बिंदु अपने कर्तव्य को अच्छी तरह से करना है। अगर तुम अपनी जन्मजात स्थितियों की विभिन्न सीमाओं के कारण सिर्फ कड़ी मेहनत और शारीरिक श्रम करने, गंदे और थकाऊ कार्य करने में ही सक्षम हो और तुम्हारी पहचान और मूल्य के आधार पर तुम जो कर्तव्य कर सकते हो वह हमेशा सिर्फ इसी दायरे के भीतर रह सकता है जिसमें किसी राहत या सुधार की संभावना नहीं है तो तुम्हें क्या करना चाहिए? तुम्हें किस सिद्धांत का पालन करना चाहिए? हम चाहे किसी भी अभिव्यक्ति को देखें, चाहे यह तुम्हारी बुद्धिमत्ता हो, तुम्हारा चरित्र हो या तुम्हारी जन्मजात स्थितियाँ हों, अगर लोगों के बीच तुम्हारा मूल्य हमेशा ऐसा ही रहेगा—तुम हमेशा विकृत समझ वाले निकम्मे, बेवकूफ, भ्रमित, सुन्न, मंदबुद्धि व्यक्ति ही रहोगे और तुम्हारा मूल्य कभी नहीं बढ़ेगा—तो तुम्हें अपने कर्तव्य से कैसे पेश आना चाहिए? यह सबसे महत्वपूर्ण है। मान लो कि तुम्हारा मूल्य कभी नहीं बढ़ेगा और लोगों के बीच तुम्हारी कभी कोई गरिमा नहीं होगी। परमेश्वर की नजर में तुम हमेशा के लिए एक ही स्थान पर स्थिर हो—तुम बस यही हो। तुम्हारे वर्ग की कुछ स्पष्ट विशेषताएँ हो सकती हैं जो तुममें ऊपरी तौर पर दिखाई देती हैं, और तुम कभी भी पशु से सच्चे मनुष्य में नहीं बदलोगे। तुम्हारे पास उद्धार प्राप्त करने की कोई उम्मीद नहीं है क्योंकि तुम सत्य नहीं समझ सकते और तुममें मानवीय बुद्धिमत्ता तक नहीं है। तुम दर्शनों के सत्य नहीं समझते और परमेश्वर के घर में तुम्हें नहीं पता कि सुसमाचार का प्रचार कैसे करना है, तुम पेशेवर कौशलों से संबंधित हर तरह के कर्तव्य पर खरे नहीं उतरते हो और उसके मानक पूरे नहीं करते हो—तुम हमेशा गंदे और थकाऊ कामों को करने में ही फँसे रहोगे और तुम्हारे पास अपनी स्थिति को सकारात्मक दिशा देने का कोई रास्ता नहीं है। यह मानते हुए कि तुम ऐसे ही हो, तुम क्या करोगे? क्या तुम परमेश्वर में विश्वास रखना बंद कर दोगे? क्या तुम खुद पर से भरोसा खो दोगे? यहाँ तक कि क्या कुछ लोग अपनी जान भी ले लेंगे? क्या वे कहेंगे, “मैं अब और जीना नहीं चाहता। वैसे भी मेरे पास बाहर निकलने का कोई रास्ता नहीं है—इस तरह से जीने का क्या मतलब है?” तुम चाहे कितना भी प्रयास करो, कितने भी कर्मठ हो, कितना भी संघर्ष करो या कितनी भी बड़ी कीमत चुकाओ, अगर तुम्हारा मूल्य कभी नहीं बदलेगा और परमेश्वर के घर में तुम हमेशा एक ऐसे व्यक्ति के रूप में रहोगे जो कड़ी मेहनत करता है और खून-पसीना बहाता है, एक ऐसा दीन-हीन व्यक्ति जिसके पास कोई गरिमा नहीं है और जिसे हर कोई नीची नजर से देखता है, तो जब यह बात आती है कि तुम अपने कर्तव्य, परमेश्वर के आदेश और सृष्टिकर्ता की विभिन्न अपेक्षाओं से कैसे पेश आते हो तब तुम्हें अभ्यास का कौन-सा तरीका चुनना चाहिए? यही सबसे महत्वपूर्ण है। साधारण तौर पर और सैद्धांतिक रूप से तुम्हारा मूल्य और पहचान निर्दिष्ट हैं, लेकिन दरअसल अभी लोगों के बीच और परमेश्वर की नजरों में तुम्हारी सच्ची पहचान वही है जो मनुष्य की होती है। मैं क्यों कहता हूँ कि यह वही है जो मनुष्य की होती है? क्योंकि तुम जो कर्तव्य कर सकते हो, तुम्हारे दैनिक प्रकाशन और तुम्हारी जन्मजात स्थितियों की विभिन्न सहज क्षमताएँ, मनुष्य के लिए जो सामान्य है उसी के मूलभूत दायरे में आती हैं—तुममें मनुष्य होने की ये मूलभूत स्थितियाँ हैं। बस इस बिंदु के लिहाज से तुम्हें अपने कर्तव्य से कैसे पेश आना चाहिए? पशु सत्य सिद्धांत नहीं समझते, वे नहीं जानते कि अपने कर्तव्य को अच्छी तरह से कैसे करना है, अपने कर्तव्य को मजबूती से कैसे पकड़कर रखना है या अपने कर्तव्य को पूरी लगन से कैसे करना है और अंत तक सेवा करने में लगे रहना है—पशु ये बातें नहीं समझते हैं। लेकिन अब, एक मनुष्य के रूप में तुम ये चीजें समझते हो और जानते हो, इसलिए तुम्हें इन्हें हासिल करना होगा। चूँकि तुम इन चीजों को हासिल करने में सक्षम हो, इसलिए परमेश्वर इस सिद्धांत के आधार पर तुमसे अपेक्षाएँ रखेगा। हालाँकि, क्योंकि तुम अपनी पहचान से असंतुष्ट हो और तुम्हें लगता है कि परमेश्वर अन्यायी है, इसलिए अगर तुम हतोत्साहित हो जाते हो, उसके बारे में शिकायत करते हो, यह महसूस करते हो कि तुम्हारा जीवन अपमानजनक और अशोभनीय है और फिर अपना कर्तव्य करना छोड़ देते हो, यहाँ तक कि जिसे करने में तुम सक्षम हो उसे भी करने से इनकार कर देते हो—तो तुम पूरी तरह से विद्रोही हो। परमेश्वर की नजर में तुम एक सृजित प्राणी के रूप में मानक-स्तर के नहीं हो; तुम एक विचलन हो। तो तुम्हें क्या करना चाहिए? चाहे तुम्हारा मूल्य सम्मानजनक हो या नीचा और चाहे तुम कहीं से भी आए हो या तुम्हारी जन्मजात स्थितियों में कोई भी समस्या क्यों न हो, संक्षेप में, तुम जो कुछ भी करने में सक्षम हो, उसे करने का भरसक प्रयास करो और उसे अच्छी तरह से करने का भरसक प्रयास करो। अगर भरसक प्रयास करने के बाद भी तुम सत्य सिद्धांतों पर खरे नहीं उतरते हो तो परमेश्वर का एक न्यूनतम मानक है जो सभी तरह के लोगों से अपेक्षित है : जब तक तुम अपना सर्वस्व देते हो, अपनी ईमानदारी दिखाते हो और अपनी निष्ठा अर्पित करते हो तब तक तुम मानक स्तर के होगे। परमेश्वर हर व्यक्ति से सौ प्रतिशत हासिल किए जाने की अपेक्षा नहीं करता—साठ प्रतिशत पर्याप्त है। परमेश्वर क्या चाहता है? परमेश्वर एक रवैया चाहता है—अगर तुम्हारा रवैया यह इच्छा करना है कि तुम एक सृजित प्राणी का कर्तव्य करो, तुम्हें जो चीजें करनी चाहिए और हासिल करनी चाहिए, उन्हें बिना कोई पछतावा रखे अच्छी तरह से करो तो यह रवैया परमेश्वर द्वारा स्वीकार किया जाता है। परमेश्वर इस रवैये को स्वीकृति देगा, और यह तुम्हारी रक्षा करेगा ताकि तुम मार्ग के अंत तक पहुँच सको। कुछ लोग कहते हैं, “जब मैं मार्ग के अंत तक पहुँच जाऊँगा तब क्या होगा?” मैं तुम्हें अभी नहीं बताऊँगा—मैं तुम्हें बाद में बताऊँगा। जब तुम मार्ग के अंत तक पहुँच जाओगे तब तुम्हें पता चल जाएगा। संक्षेप में, अभी जो चीज सबसे ज्यादा मायने रखती है वह यह है कि तुम इस मामले से कैसे पेश आते हो, तुम उस कर्तव्य से कैसे पेश आते हो जो परमेश्वर ने तुम्हें दिया है और तुम उस कर्तव्य को कैसे पूरा करते हो जो परमेश्वर ने तुम्हें दिया है। यह कर्तव्य चाहे कुछ भी हो, जब तक यह ऐसा कुछ है जो परमेश्वर के घर द्वारा तुम्हें सौंपा गया है तब तक तुम्हें इसे पूरा करने के लिए अपना सर्वस्व देना होगा। जब तुम अपनी समस्याओं को पहचान लेते हो तब तुम्हें यह भरसक प्रयास करना होगा कि तुम उलझे हुए तर्क न दो, ऐसी चीजें न करो जो परमेश्वर को ठेस पहुँचाती हैं और ऐसी बातें न करो जो परमेश्वर को नाराज करती हैं; बल्कि तुम्हें ऐसी चीजें करनी होंगी जो लोगों और परमेश्वर के घर को लाभ पहुँचाती हैं और ऐसी चीजें कहनी होंगी जो लोगों और परमेश्वर के घर को लाभ पहुँचाती हैं। तुममें से कुछ लोग कहते हैं, “तब भी मैं फिलहाल इसके लिए सक्षम नहीं हूँ।” तो फिर अपना समय लो—अधीर मत हो। अगर तुम इसे आज नहीं कर सकते तो इसे कल करना। अगर तुम इसे इस वर्ष नहीं कर सकते तो इसे अगले वर्ष करने का प्रयास करना। बस अपना समय लो। लेकिन अगर जिस समय लोगों के परिणामों की घोषणा की जाती है उस समय तक भी तुमने इसे हासिल नहीं किया तो तुम्हें खुद ही इसके नतीजे भुगतने होंगे। तुम्हारे व्यवहार का हिसाब कोई और नहीं चुकाएगा। समझे? (हाँ।) इस मामले को हल करना आसान होना चाहिए—यह सब व्यक्ति की तार्किकता और इस पर निर्भर करता है कि वह इन वचनों को समझ सकता है या नहीं। अगर तुम उन्हें समझ सकते हो तो इन चीजों को हल करना बहुत आसान होगा। भले ही कुछ व्यक्ति कहें कि यह थोड़ा मुश्किल है, लेकिन जब तक वे इस दिशा में प्रयास करते रहेंगे तब तक उन्हें अंततः कुछ परिणाम अवश्य मिलेंगे। अगर तुम इस मार्ग पर नहीं चलते हो तो शायद तब भी तुम बचे रह पाओ, लेकिन जहाँ तक यह प्रश्न है कि अंत में कौन-सा परिणाम तुम्हारी प्रतीक्षा कर रहा होगा—यह कहना मुश्किल है; कोई भी इसकी गारंटी नहीं दे सकता और न ही कोई तुम्हें इस बारे में कोई आश्वासन देगा।

आज का विषय सुनकर तुम लोग कैसा महसूस कर रहे हो? तुम लोग शायद भावनात्मक रूप से काफी परेशान महसूस कर रहे हो, है ना? परमेश्वर में विश्वास करना शुरू करने के बाद से लोग जिन विषयों का सामना करने के सबसे कम इच्छुक होते हैं, यह उनमें से एक है, है ना? क्या यह सेवाकर्मी होने के विषय से भी ज्यादा चिंताजनक और स्वीकारने में कठिन नहीं है? क्या इसे स्वीकारना मुश्किल है? तुम वास्तव में स्वीकारने में समर्थ हो, है ना? (सही कहा।) अगर लोग परमेश्वर की पहचान के बारे में निश्चित हैं और उन्हें अपनी खुद की जगह मिल गई है तो ये वचन और इस तरह का मुद्दा लोगों के लिए बहुत ज्यादा कठिन नहीं होने चाहिए—बस कुछ व्यक्तियों को ही इनसे कुछ मुश्किल हो सकती है। लेकिन यह सुनने के बाद ज्यादातर लोगों के इस खोज में लग जाने की संभावना नहीं है कि उनका मूल्य और पहचान सच में क्या हैं। अगर वे पशुओं से पुनर्जन्म लेने वाले लोगों की कुछ अभिव्यक्तियों से सच में मेल खाते हैं तो भी वे इससे सही ढंग से पेश आने में समर्थ होंगे और कुछ समय बाद उन्हें ठीक महसूस होगा, है ना? (हाँ।) तो आज के लिए हम यहीं तक संगति करेंगे। अलविदा!

सत्य का अनुसरण कैसे करें (13)

उत्पत्तियों के आधार पर लोगों की तीन श्रेणियाँ

पशुओं से पुनर्जन्म लिए हुए लोगों की विशेषताएँ

पिछली बार हमने जिस विषय पर संगति की थी वह इससे संबंधित था कि लोगों का भेद कैसे पहचानें और उन्हें कैसे देखें। यह कहा जा सकता है कि इस तरह का विषय लोगों के लिए रुचिकर होता है लेकिन, क्योंकि यह विषय कुछ हद तक विशिष्ट है और लोगों की संभावनाओं और नियतियों के महत्वपूर्ण मुद्दे से संबंधित है, इसलिए यह श्रोताओं में कुछ ऐसी भावनाएँ जगाता है जो सत्य के दूसरे पहलुओं द्वारा उत्पन्न भावनाओं से भिन्न होती हैं। कुछ लोगों के लिए ये भावनाएँ विशेष रूप से सुखद नहीं होतीं। यह विषय सुनने के बाद कुछ लोग गंभीर आंतरिक उथल-पुथल का अनुभव कर सकते हैं और सुन्न लोग भी कुछ थोड़े-से आंतरिक उथल-पुथल का अनुभव कर सकते हैं। है ना? (हाँ।) लोगों की प्रतिक्रियाएँ चाहे जो भी हों, बहरहाल, जब इन विषयों पर संगति हो चुकी होती है उसके बाद परमेश्वर के चुने हुए लोगों को लोगों का भेद पहचानने और विभिन्न मामलों की असलियत जानने में कुछ सहायता मिलती है और वे कुछ अंतर्दृष्टि और भेद पहचानने की क्षमता प्राप्त करने में समर्थ होते हैं। है ना? (हाँ।) पिछली बार हमने पशुओं से पुनर्जन्म लिए हुए लोगों की कुछ अभिव्यक्तियों और विशेषताओं के बारे में संगति की थी। तो इस किस्म के लोगों की मुख्य विशेषताएँ क्या हैं? (पिछली बार, हमने संगति की थी कि पशुओं से पुनर्जन्म लिए हुए लोगों में चार विशेषताएँ होती हैं : पहली, उनमें विकृत समझ होती है; दूसरी, वे विशेष रूप से सुन्न होते हैं; तीसरी, वे विशेष रूप से भ्रमित होते हैं; और चौथी, वे विशेष रूप से बेवकूफ होते हैं।) ये चार लक्षण पशुओं से पुनर्जन्म लिए हुए लोगों की मूलभूत विशेषताएँ हैं। तो क्या तुम सभी ने यह सारांशित कर लिया है कि इस किस्म के लोगों की मूलभूत अभिव्यक्तियाँ वास्तव में क्या हैं? दूसरे शब्दों में, उनके बाहरी रूप—उनकी वाणी, आचरण और उनकी मानवता की विभिन्न अभिव्यक्तियों—को देखा जाए तो उनमें ऐसी कौन-सी अभिव्यक्तियाँ हैं जो इन चार विशेषताओं से संबंधित हैं? उदाहरण के लिए, सत्य से पेश आने के उनके तरीके की और उनकी मानवता के जमीर और विवेक की क्या विशेषताएँ हैं? यकीनन ये लक्षण मूल रूप से विकृत समझ, सुन्नता, भ्रमित होना और बेवकूफी की चार विशेषताओं में शामिल किए जाते हैं, है ना? (हाँ।) अब वास्तविक जीवन में तुम जिन अभिव्यक्तियों को देख सकते हो और जिनका सामना कर सकते हो, उनमें से कुछ अभिव्यक्तियों के आधार पर इन चार विशेषताओं को और विस्तार से समझाओ। तुम लोग दूसरी किन अभिव्यक्तियों के बारे में जानते हो? उदाहरण के लिए, पशुओं से पुनर्जन्म लिए हुए लोग बहुत सुन्न होते हैं। अगर तुम सिर्फ एक प्रतीकात्मक उदाहरण देकर उनकी समस्या की तरफ ध्यान दिलाते हो तो भले ही तुम उन्हें इस समस्या के बारे में कई बार बताओ, वे फिर भी नहीं समझेंगे। इसलिए, उन्हें यह एहसास दिलाने के लिए कि यह उनके बारे में है तुम्हें स्पष्ट रूप से कहना पड़ेगा, “मैं तुम्हारे बारे में बात कर रहा हूँ,”। नहीं तो वे मान लेंगे कि यह किसी और की समस्या के बारे में है, यह उनसे संबंधित नहीं है और वे सोचेंगे कि वे बिल्कुल ठीक कर रहे हैं। क्या यह सुन्नता नहीं है? (हाँ।) उनसे जरा-सी प्रतिक्रिया करवाने के लिए भी तुम्हें इसे ठीक उनकी आँखों के सामने रखना होगा। तो क्या वे सत्य समझ सकते हैं? (नहीं।) वे सत्य क्यों नहीं समझ सकते? (क्योंकि वे प्रतिक्रिया करने में सुस्त होते हैं और परमेश्वर के वचनों का अर्थ नहीं समझ सकते। जब दूसरे लोग उनकी समस्याओं पर ध्यान दिलाते हैं तब वे सिर्फ एक धर्म-सिद्धांत या विनियम पर ही पकड़ बना पाते हैं; वे इसे किसी सकारात्मक परिप्रेक्ष्य से नहीं समझ सकते हैं और इस प्रकार उनके लिए सकारात्मक प्रवेश पाना असंभव है।) यह समझने की क्षमता से रहित होना है। सुन्नता के लिहाज से, जब कोई किसी तरह की अवस्था पर उनका ध्यान दिलाता है तब वे बस यह एहसास कर ही नहीं सकते कि इसका उनसे क्या लेना-देना है, उनके पास वाकई इस तरह की अवस्था है या नहीं और वाकई खुद उन्हें उस तरह की समस्या है या नहीं—वे इन चीजों का एहसास नहीं कर सकते हैं और न ही यह समझ सकते हैं कि दूसरा व्यक्ति क्या कह रहा है। भले ही तुम स्पष्ट रूप से बता दो कि उन्होंने क्या चीज की, उन्होंने कौन-से शब्द कहे या किस दिन उन्होंने कौन-सी अभिव्यक्ति प्रदर्शित की और वे जानते हैं कि तुम उनके बारे में बात कर रहे हो, लेकिन फिर भी वे जिस पर पकड़ बनाते हैं वह बस एक मामला, एक कथन या एक वाक्य होता है और वे उसे अस्पष्ट, सतही ढंग से याद कर लेते हैं। उसे याद कर लेने के बाद वे बस एक विनियम से चिपके रहते हैं : वे शब्द मत कहो और वे चीजें मत करो; ये चीजें करो, और उस तरीके से कार्य करो। वे जीवन भर इस विनियम से चिपके रह सकते हैं जिसके चलते वे किसी की भी संगति स्वीकारने से इनकार कर देते हैं और यहाँ तक कि जंगली घोड़े भी उन्हें खींचकर दूर नहीं ले जा सकते। जैसे-जैसे समय, भौगोलिक परिवेश, लोगों, घटनाओं और चीजों वगैरह में बदलावों के कारण स्थिति विकसित होती है, तुम उन्हें बताते हो कि जिस तरीके से वे पहले कार्य करते थे, वह अब और कारगर नहीं है और उन्हें अपने पेश आने के तरीके या रणनीति को समायोजित करने की जरूरत है—हालाँकि सिद्धांत वास्तव में नहीं बदला है—लेकिन वे इसे समझ नहीं सकते हैं। वे कहते हैं, “मैं इतने वर्षों से इसी तरीके से अभ्यास कर रहा हूँ और मुझे यह ठीक लगता है। बहुत वर्षों पहले अगुआओं और कार्यकर्ताओं ने जिस बारे में संगति की थी मैं उसी के आधार पर अभ्यास कर रहा हूँ। मैं अपने अभ्यास का तरीका क्यों बदलूँ?” उनके पास एक आधार भी है, लेकिन दरअसल वे वर्षों से इसे जाने बिना या खुद इसका एहसास किए बिना ही एक विनियम का पालन किए जा रहे हैं।

विकृत समझ होने की विशेषता के लिहाज से, पशुओं से पुनर्जन्म लिए हुए ज्यादातर लोग विकृत समझ की अभिव्यक्तियाँ प्रदर्शित करते हैं। उनके सोचने का ढंग सामान्य लोगों के सोचने के ढंग से भिन्न होता है। उनके विचार बहुत ही सनकी, अजीब और कभी-कभी तो चौंका देने वाले ढंग से अप्रत्याशित भी होते हैं—तुम कल्पना ही नहीं कर सकते कि वे ऐसा क्यों सोचते हैं और तुमने कभी सोचा भी न होगा कि इस दुनिया में कोई भी व्यक्ति मुद्दों पर इतने अनोखे ढंग से विचार करेगा। उनके विचारों से तुम हक्के-बक्के रह सकते हो। वह इसलिए क्योंकि सामान्य सोच वाले लोग आमतौर पर मुद्दों पर सामान्य सोचने के ढंग के अनुसार विचार करते हैं, जबकि पशुओं से पुनर्जन्म लिए हुए लोगों के सोचने का ढंग बहुत ही निराला होता है। वे अक्सर कुछ अनोखे और अजीबोगरीब कथन व्यक्त करते हैं और जब कोई सामान्य सोच वाला व्यक्ति उन्हें सुनता है तब वह चौंक पड़ता है। अगर तुम किसी मुद्दे पर विचार करने के लिए उनके सोचने के तरीके का पालन करने का प्रयास करो तो तुम पाओगे कि यह बहुत ही अजीब है और गतिरोध की स्थिति में आ जाता है। क्योंकि उनके सोचने का तरीका ऐसा होता है, इसलिए वास्तविक जीवन में—चाहे वे अपना कर्तव्य कर रहे हों, दूसरों से मेलजोल रख रहे हों या कुछ विशेष हालातों, लोगों, घटनाओं और चीजों का सामना कर रहे हों—उनके विचार हमेशा बहुत ही अजीब होते हैं और वे ज्यादातर लोगों के साथ मिलजुलकर नहीं रह सकते हैं। वे मानव जगत में रहने वाले प्राणी नहीं लगते हैं, बल्कि ऐसा लगता है जैसे वे किसी दूसरी दुनिया में रह रहे हों। तुम यह कभी नहीं समझ सकते कि वे जिस तरीके से सोचते हैं उसका क्या कारण है या वे ऐसे विचार क्यों पेश करते हैं। वे जिस तरीके से मुद्दों पर विचार करते हैं, वह अक्सर सामान्य मानवता की सोच के दायरे को पार कर जाता है और सामान्य सोच के उचित मार्ग से भटक जाता है। अंतिम नतीजा यह होता है कि सभी लोगों को मुद्दों पर विचार करने का उनका ढंग, रुख और सिद्धांत बहुत अजीब लगते हैं। अगर ऐसा व्यक्ति उस समय मौजूद हो जब सभी लोग किसी मुद्दे पर विचार कर रहे हों या संगति कर रहे हों और वहाँ ज्यादातर लोगों में भेद पहचानने की क्षमता की कमी हो, उनके पास अपनी राय नहीं हो या वे सत्य सिद्धांतों को नहीं समझते हों तो अक्सर होता यह है कि उस व्यक्ति के किसी एक विकृत विचार और दृष्टिकोण के कारण उनकी विचार शृंखलाएँ पूरी तरह से थम जाएँगी या सामान्य चर्चा में व्यवधान पड़ेगा और वह बाधित हो जाएगी। और अंतिम नतीजा क्या होगा? इस तरह से काफी बहस और विचार-विमर्श करने के बाद लोगों को पता चलता है कि उस व्यक्ति द्वारा पेश किया गया नजरिया सही मार्ग से भटक गया है, वह न तो वस्तुनिष्ठ है और न ही व्यावहारिक और इसके अतिरिक्त यह बहुत ही सनकी भी है और मुद्दों पर विचार करने का उसका ढंग भी बेहद अजीब है। जब सामान्य लोग गपशप करते हैं और बात करते हैं तब बातचीत और जीवंत हो उठती है, सभी लोग संबंधित मुद्दों पर और स्पष्ट हो जाते हैं और वे जितनी ज्यादा गपशप करते हैं, विषय उतना ही आगे बढ़ता जाता है। लेकिन अगर यह व्यक्ति एक शब्द भी बीच में बोल देता है तो बातचीत विषय से हट जाती है। दूसरे लोग अवाक रह जाते हैं, उन्हें लगता है कि इस व्यक्ति के शब्द बहुत ही अजीब हैं और वे उनका उत्तर नहीं दे पाते हैं। इस प्रकार चर्चा का विषय बाधित हो जाता है। वैसे तो इस प्रकार के व्यक्ति के विचार और नजरिए “अनोखे” होते हैं, फिर भी वे सामान्य सोच वाले लोगों द्वारा पेश किए गए नजरियों से लगातार भिन्न होते हैं। उनके विचार और नजरिए वे नहीं होते हैं जो सामान्य मानवता के होने चाहिए और वे सामान्य मानवता की सोच के दायरे में नहीं आते हैं, इसलिए वे जो चीजें कहते हैं वे दूसरों को अजीब या यहाँ तक कि अकल्पनीय भी लगती हैं और उनके समाधानों और मार्गों से लोगों को कोई मदद नहीं मिलती है और ऊपर से उनमें गड़बड़ी करने, विघ्न-बाधा डालने, नष्ट करने और तोड़फोड़ करने की प्रकृति होती है। अगर वे चुप रहते हैं और सभी की विचार शृंखलाएँ कुछ हद तक स्पष्ट रहती हैं तो यह ठीक है, लेकिन जैसे ही वे बीच में टोक देते हैं और अपनी राय बताते हैं या कोई सुझाव देते हैं, तो सभी लोग इसे सुनकर अस्त-व्यस्त हो जाते हैं, इससे चर्चा विषय से भटक जाती है और अच्छे नतीजे हासिल करना मुश्किल हो जाता है। लेकिन सचमुच अच्छी काबिलियत वाला व्यक्ति मुद्दे के मूल को सटीकता से पहचान सकता है और वह उसके महत्वपूर्ण बिंदु पर पकड़ बना सकता है और समस्या को हल करने के लिए सही मार्ग बता सकता है। कम-से-कम वह कुछ सार्थक और मूल्यवान सुझाव तो दे ही सकता है जो दूसरों की विचार शृंखलाओं पर बने होते हैं। अगर वह कोई सुझाव पेश करता है और सभी को वह उपयुक्त लगता है और वे उसे स्वीकारने को तैयार हैं तो फिर इसका मतलब है कि इस अच्छी काबिलियत वाले व्यक्ति द्वारा पेश किया गया सुझाव महत्वपूर्ण बिंदु पर जा लगा है, क्योंकि यह व्यक्ति चीजों की असलियत जानने में समर्थ है। अगर वह कुछ नहीं बोलता है तो हो सकता है कि सभी लोग किसी भी निष्कर्ष पर पहुँचे बिना तीन दिनों तक चर्चा करते रहें। देखो, इन दोनों प्रकार के लोगों के ही अपने-अपने अनोखे विचार होते हैं जो दूसरे लोगों से भिन्न होते हैं, लेकिन अच्छी काबिलियत वाले व्यक्ति द्वारा पेश किए गए नजरिए दूसरों को किसी मुद्दे के सार की असलियत जानने में मदद कर सकते हैं और जब लोग खो जाते हैं तब उन्हें सही दिशा और अभ्यास का मार्ग ढूँढ़ने में सहायता कर सकते हैं। विकृत समझ वाला व्यक्ति भिन्न होता है। उसके नजरिए और सोचने का विकृत ढंग अक्सर उस समय ध्वस्त करने और बाधा डालने वाले प्रभाव डालते हैं जब लोग मामलों पर चर्चा कर रहे होते हैं या सामान्य बातचीत कर रहे होते हैं। इसलिए, अगर पशु से पुनर्जन्म लिया हुआ विकृत समझ वाला व्यक्ति किसी भी कलीसिया में या कार्य के किसी भी पहलू में शामिल है तो वह विघ्न-बाधाएँ और गड़बड़ियाँ उत्पन्न कर सकता है और हर कोई उससे पूरी तरह से तंग आ जाएगा और मन में सोचेगा, “बस जल्दी करो और उसे बाहर निकाल दो—वह बहुत ही ज्यादा परेशान करने वाला व्यक्ति है! वह हर रोज बेतुकी बकवास करता है और फिर भी खुद को बहुत विद्वान समझता है, जबकि वास्तव में वह जो कहता है वे सब भ्रांतियाँ होती हैं।” शुरू में हो सकता है कि कुछ लोग उसे पूजें, लेकिन समय के साथ वे उसकी असलियत जान जाएँगे और कहेंगे, “इस व्यक्ति में कोई गहन अंतर्दृष्टि नहीं है। वह दिन भर दिखावटी ढंग से बुद्धिमान व्यक्ति होने का बस दिखावा कर रहा है। दरअसल वह जो नजरिए और विचार पेश करता है, वे सरासर बेतुके होते हैं और उनका उन मुद्दों से कोई लेना-देना ही नहीं होता है जिन्हें सँभाला जाना चाहिए।” उन्हें यह व्यक्ति चिढ़ पैदा करने वाला लगने लगेगा और वे उससे विकर्षित होते चले जाएँगे। इसलिए, अगर इस प्रकार का व्यक्ति किसी बहुत ही तकनीकी या पेशेवर कार्य के लिए जिम्मेदार है या अपना कर्तव्य करते हुए कोई महत्वपूर्ण कार्य स्वीकारता है तो वह जल्द ही दूसरों में चिढ़ उकसाएगा क्योंकि वह जो नजरिए और माँगें पेश करता है वे हमेशा लोगों को अविश्वसनीय लगती हैं और कार्य करने के उचित तरीके के बारे में निश्चित नहीं होने देतीं। अगर वह सिर्फ एक साधारण अनुयायी है, सिर्फ निर्देशों और आदेशों का पालन कर रहा है तो वह जो चीजें करेगा उनमें कुछ विचलन बार-बार दिखाई देंगे। अगुआओं, कार्यकर्ताओं और उसके आस-पास के लोगों को लगातार उस पर अनुवर्ती कार्रवाई करनी होगी और उसका पर्यवेक्षण करना होगा। जैसे ही वे उससे अपनी नजरें हटाएँगे, वह गलतियाँ करेगा और दूसरों को उसकी त्रुटियाँ ठीक करने में, उनका उपाय करने में और उसकी गड़बड़ियाँ साफ करने में हमेशा उसकी मदद करनी पड़ेगी। अंत में जब सब देखेंगे कि इस प्रकार का व्यक्ति मदद से परे है तब वे कहेंगे, “वह हमेशा यहाँ विघ्न-बाधाएँ उत्पन्न करता रहता है और किसी को भी शांति नहीं मिल पाती है। क्या उसे बाहर नहीं निकाला जा सकता? वह जहाँ भी जाना चाहता है उसे जाने दो!” सबकी यही प्रतिक्रिया होगी। शुरू में वे उसके साथ धैर्य रखेंगे, सोचेंगे, “हम सब भाई-बहन हैं, हममें से किसी का भी आध्यात्मिक कद बड़ा नहीं है और सत्य की हमारी समझ उथली है—आओ, एक-दूसरे को सहारा दें और मदद करें।” लेकिन लंबे समय तक उसके संपर्क में रहने के दौरान वे उसकी असलियत जान लेंगे। यह पता चलता है कि उसका मुद्दा छोटा आध्यात्मिक कद होने का मुद्दा नहीं है—उसकी काबिलियत और समझ में समस्या है। ऐसा नहीं है कि उसकी समझ उथली है या उसकी सोच बचकानी है; बल्कि उसकी समझ विकृत है। चीजों को देखने का उसका तरीका और उसके विचार और नजरिए सामान्य सोच के दायरे के बाहर हैं और उसकी राय अक्सर बाकी सभी से भिन्न होती हैं। दूसरे लोग जो कहते हैं वह उन्हें स्वीकारने से इनकार कर देता है, भले ही वह सही ही हो और वह किसी भी तरह का स्पष्टीकरण नहीं सुनता। एक बार जब वह अपने खुद के विचार पर डट जाता है तो फिर जंगली घोड़े भी उसे उससे पीछे नहीं खींच सकते हैं। कहने का मतलब है कि वह अच्छे-बुरे में भेद नहीं कर सकता। जिन चीजों को वह अपने विचारों और नजरिए में अच्छा मानता है, वे सामान्य मानवता की सोच वाले लोगों के लिए और कुछ नहीं बल्कि विकृत चीजें होती हैं—ऐसी चीजें जिन्हें खुलेआम पेश नहीं किया जा सकता। उसके नजरिए सिर्फ बचकाने या नीच और बेकार ही नहीं होते; वे ऐसे विचार या नजरिए होते ही नहीं हैं जो सामान्य मानवता की सोच से उत्पन्न होते हों। इसलिए इस प्रकार का व्यक्ति ज्यादातर लोगों के साथ मिलजुलकर नहीं रह सकता। ऐसा किसी भ्रष्ट स्वभाव या जीवनयापन की आदतों में अंतर या भाषा-संबंधी बाधाओं के कारण नहीं होता है और यह निश्चित रूप से उसके द्वारा कुछ बुरे कर्म करने या विचित्र व्यवहार में शामिल होने के कारण नहीं होता है। यह मुख्य रूप से उन विशेषताओं के कारण होता है जो उसकी मानवता को प्रदर्शित करती है—विकृत समझ, सुन्नता, भ्रमित होना और बेवकूफी—जिससे उसके लिए ज्यादातर लोगों के साथ मिलजुलकर रहना असंभव हो जाता है। यकीनन, बुरे लोग और मसीह-विरोधी भी ज्यादातर लोगों के साथ मिलजुलकर नहीं रह सकते हैं, लेकिन वैसे तो उनमें भी यही लक्षण होता है, फिर भी दूसरों के साथ मिलजुलकर रहने में उनकी असमर्थता का सार या परिघटना पशुओं से पुनर्जन्म लिए हुए लोगों से भिन्न होती है। बुरे लोग और मसीह-विरोधी दूसरों के साथ इसलिए मिलजुलकर नहीं रह सकते क्योंकि वे सार में दानव होते हैं, जबकि पशुओं से पुनर्जन्म लिए हुए लोगों में सामान्य मानवता की सोच, बुद्धिमत्ता और साथ ही सामान्य मानवता के जमीर और विवेक की पूरी तरह से कमी होती है, इसलिए सामान्य लोगों के लिए उनसे गपशप करना बहुत मुश्किल होता है—वे सिर्फ मामूली, घरेलू मामलों के बारे में ही बात कर सकते हैं जिनमें सिद्धांत शामिल नहीं होते हैं जिससे बातचीत का दायरा बहुत-सीमित रह जाता है। पशुओं से पुनर्जन्म लिए हुए लोग आखिर दानवों से पुनर्जन्म लिए हुए लोग नहीं होते, वे उस किस्म के लोगों से भिन्न होते हैं, और वे सजीव प्राणियों की एक श्रेणी से भी संबंधित होते हैं। इसलिए, जब तक प्रमुख सिद्धांत शामिल नहीं होते हैं तब तक वे अपने दैनिक जीवन में या अपने कर्तव्य करते हुए दूसरों से जुड़ सकते हैं, संप्रेषण कर सकते हैं और मेलजोल रख सकते हैं। हालाँकि, जैसे ही प्रमुख सत्य सिद्धांत या कौन-सा मार्ग अपनाना है इस बारे में चुनाव शामिल होते हैं, इस प्रकार का व्यक्ति ज्यादातर लोगों के साथ पूरी तरह से बेमेल हो जाता है और अब उनके साथ और मेलजोल नहीं रख सकता है। उदाहरण के लिए, तुम इस प्रकार के व्यक्ति से रोजमर्रा के जीवन के विषयों पर बातचीत करते हो—तुम्हें कौन-से खाद्य पदार्थ और पकवान पसंद हैं, उन्हें अच्छी तरह से कैसे पकाया जाए, अपने घर के शहर के बारे में बातें वगैरह-वगैरह। तुम जितनी ज्यादा बात करते हो, तुम्हारे पास कहने के लिए उतनी ही ज्यादा चीजें होती हैं और बातचीत उतनी ही गर्माहट भरी होती जाती है। क्या इसका मतलब यह है कि तुम दोनों एक-दूसरे के अनुकूल हो? क्या इसका मतलब यह है कि तुम एक ही श्रेणी से संबंधित हो? (नहीं।) तुम सिर्फ इस तरह की बातचीत के आधार पर उन चीजों को नहीं पहचान सकते। लेकिन जब तुम इन विषयों पर जैसे कि तुम परमेश्वर में क्यों विश्वास रखते हो और परमेश्वर में विश्वास पर तुम्हारे क्या नजरिए हैं और ऐसे विषयों पर बात करते हो जो विचारों और नजरियों, सत्य सिद्धांतों, जीवन के प्रति दृष्टिकोणों, मूल्यों, लोगों द्वारा अपनाए जाने वाले मार्गों, लोगों के लक्ष्यों वगैरह-वगैरह से जुड़े होते हैं, तब तुम्हारे विचार, नजरिए और तुम्हारे सोचने के ढंग उत्तरोत्तर भिन्न दिशाओं में चले जाते हैं, एक ही रास्ते पर नहीं रहते हैं और बातचीत थम जाती है। और ऐसा क्यों होता है? क्योंकि उनकी समझ विकृत होती है। जब तुम उन्हें पहली बार बोलते हुए सुनते हो तब तुम्हें लगता है कि वे बहुत चतुर हैं, लेकिन समय के साथ तुम्हें पता चलता है कि वे सिर्फ शब्द और धर्म-सिद्धांत बोलते हैं और बहुत धृष्ट हैं। उनके प्रति तुम्हारी भावनाएँ बदल जाती हैं, अब ये उतनी गर्माहट भरी नहीं रहतीं, बाधाएँ खड़ी हो जाती हैं और तुममें से प्रत्येक जिन श्रेणियों से संबंधित है, उनका भेद स्पष्ट हो जाता है। देखो, जब तुम लोग पारिवारिक जीवन या अपने व्यक्तिगत अतीत पर चर्चा करते हो या रोजमर्रा के जीवन के दायरे के भीतर विषयों के बारे में गपशप करते हो, जैसे कि खाना-पीना, फुर्सत, रुचियाँ और शौक, तब भी तुम बातचीत कर सकते हो। लेकिन जैसे ही बातचीत में विचारों और नजरियों, सत्य सिद्धांतों, जीवन के प्रति दृष्टिकोणों, मूल्यों, जीवन मार्गों या परमेश्वर और कर्तव्य के प्रति रवैयों का जिक्र होता है तो वह थम जाती है। उनके प्रति तुम्हारा नजरिया बदल जाता है और तुम्हारे प्रति उनका नजरिया भी बदल जाता है। तुम अपने दिल में उनके प्रति कुछ चिढ महसूस करने लगते हो और उनके दिल में तुम्हारे प्रति बाधाएँ खड़ी होने लगती हैं। वे तुम्हें नापसंद करते हैं और तुम उन्हें नापसंद करते हो। धीरे-धीरे तुम एक-दूसरे से दूर होते चले जाते हो और अब तुम्हारे पास कोई साझा भाषा नहीं रह जाती। इस प्रकार से लोगों की विभिन्न श्रेणियाँ में भेद स्पष्ट हो जाता है। इसलिए, यह भेद करने के लिए कि कोई व्यक्ति किस श्रेणी से संबंधित है, यह देखना चाहिए कि उसकी समझने की क्षमता कैसी है, क्या उसमें सामान्य व्यक्ति जैसे जमीर और विवेक हैं और क्या उसमें सामान्य सोच और बुद्धिमत्ता हैं। जहाँ तक इस प्रकार के व्यक्ति का प्रश्न है जिसने पशु से पुनर्जन्म लिया है, तो हम विशिष्ट रूप से अब और उस पर संगति नहीं करेंगे। इसके बाद हम दूसरे दो प्रकार के लोगों पर संगति करते हुए जारी रखेंगे। वह समाप्त करने के बाद हम वापस आएँगे और इन तीन प्रकारों की तुलना करेंगे। इस तुलना के जरिए इन तीन प्रकार के लोगों का भेद कैसे पहचाना जाए, यह विषय उत्तरोत्तर स्पष्ट और विशिष्ट होता जाएगा।

दानवों से पुनर्जन्म लिए हुए लोगों की विशेषताएँ

पिछली बार हमने जिक्र किया था कि लोग मोटे तौर पर तीन श्रेणियों में विभाजित किए जाते हैं। इन तीन श्रेणियों में कैसे भेद स्पष्ट किया जाता है? उनकी उत्पत्ति के आधार पर उनमें भेद स्पष्ट किया जाता है। पहली श्रेणी वे हैं जिन्होंने पशुओं से पुनर्जन्म लिया है, दूसरी श्रेणी वे हैं जिन्होंने दानवों से पुनर्जन्म लिया है और तीसरी श्रेणी वे हैं जिन्होंने मनुष्यों से पुनर्जन्म लिया है। हमने उन लोगों की विशेषताओं पर चर्चा समाप्त कर ली है जिन्होंने पशुओं से पुनर्जन्म लिया है और अब आओ, हम उन लोगों की विशेषताओं के बारे में बात करें जिन्होंने दानवों से पुनर्जन्म लिया है। तुम लोग दानवों से पुनर्जन्म लिए हुए लोगों की कौन-सी मुख्य विशेषताएँ सोच सकते हो? (वे सत्य और परमेश्वर के प्रबल विरोधी होते हैं।) यह कुछ हद तक एक सामान्य कथन है; तुम्हें उनकी मूलभूत अभिव्यक्तियों का वर्णन करना होगा और तुम्हें इस प्रकार के लोगों के जीवन के दैनिक खुलासों और उनकी विशिष्ट अभिव्यक्तियों का उपयोग करके उनकी विशेषताओं को सारांशित करना होगा। क्या तुम जानते हो कि विशेषता क्या होती है? विशेषता एक अभिव्यक्ति है जो एक निश्चित प्रकार के व्यक्ति का सार दर्शाती है। अगर किसी में एक निश्चित प्रकार के व्यक्ति की विशेषताएँ हैं तो उसमें उस प्रकार के व्यक्ति का सार है और अगर कोई उस प्रकार का व्यक्ति है तो उसमें स्वाभाविक रूप से वे विशेषताएँ होंगी—कोई भी अपवाद नहीं है। विशेषता यही होती है। क्या तुम लोग दानवों से पुनर्जन्म लिए हुए लोगों की विशेषताएँ सोच सकते हो? (वे सत्य से विशेष रूप से विमुख होते हैं और उससे नफरत करते हैं। सत्य सुननेपर वे गुस्से और विकर्षण से प्रतिक्रिया करते हैं।) सत्य देखकर गुस्से और विकर्षण से प्रतिक्रिया करना एक विशिष्ट अभिव्यक्ति है। तुम और क्या सोच सकते हो? (वे दुष्ट और कपटी होते हैं। मुझे नहीं पता कि इसे विशेषता माना जाएगा या नहीं?) यह कुछ हद तक प्रासंगिक है। (वे निष्ठुर और अहंकारी भी होते हैं।) निष्ठुरता एक और विशिष्ट अभिव्यक्ति है। अहंकार एक आम विशेषता है जो भ्रष्ट मनुष्यों में होती है और यह सिर्फ दानवों से पुनर्जन्म लिए हुए लोगों में ही नहीं होती; यह पशुओं से पुनर्जन्म लिए हुए लोगों और मनुष्यों से पुनर्जन्म लिए हुए लोगों—इन दोनों प्रकार के लोगों—में भी होती है। उन विशिष्ट शैतानी भ्रष्ट स्वभावों के अलावा, दानवों से पुनर्जन्म लिए हुए लोगों में उनकी मानवता के लिहाज से कौन-सी विशिष्ट विशेषताएँ होती हैं? यानी वे अपने दैनिक जीवन में जो प्रकट करते हैं, कहते हैं और करते हैं, उसकी मुख्य विशेषताएँ क्या हैं? (क्रूरता।) यह एक विशेषता है। और कौन-सी विशेषताएँ हैं? दानवों से पुनर्जन्म लिए हुए लोगों और पशुओं से पुनर्जन्म लिए हुए लोगों दोनों में कुछ विशेष और मूलभूत विशेषताएँ होती हैं, लेकिन इन दोनों प्रकारों की विशेषताएँ पूरी तरह से भिन्न होती हैं। पशुओं से पुनर्जन्म लिए हुए लोगों की विशेषताएँ विकृत समझ, सुन्नता, भ्रमित होना और बेवकूफी हैं। ये विशेषताएँ ही क्यों? ये विशेषताएँ यह प्रमाणित करने के लिए पर्याप्त हैं कि इस प्रकार का व्यक्ति अपने सार के लिहाज से मानवीय विशेषताओं की कसौटी पर खरा नहीं उतरता है और उस उचित बुद्धिमत्ता और सोचने के ढंग की कसौटी पर खरा नहीं उतरता है जो मनुष्यों में होती हैं। इसलिए, ये ठेठ विशेषताएँ प्रमाणित करती हैं कि इस किस्म के लोग पशुओं से पुनर्जन्म लिए हुए होते हैं। दानवों से पुनर्जन्म लिए हुए लोग पशुओं से पुनर्जन्म लिए हुए लोगों से भिन्न होते हैं। उनकी विशेषताएँ क्या हैं? चूँकि वे दानवों से पुनर्जन्म लिए हुए होते हैं, इसलिए वे दानव हैं जो मनुष्य बन गए हैं। उनका आंतरिक सार वही होता है जो एक दानव का होता है। वैसे तो वे पशु नहीं होते हैं—वे बेवकूफ या सुन्न नहीं होते हैं और शायद उनमें विकृत समझ नहीं होती है—लेकिन वे मनुष्य भी नहीं होते हैं और उनमें मनुष्यों की सामान्य सोच नहीं होती है। क्योंकि वे दानवों से पुनर्जन्म लिए हुए होते हैं, इसलिए वे सार और वास्तविक रूप के लिहाज से बिना किसी अंतर के निश्चित रूप से दानवों के साथ पूरी तरह से संगत होते हैं और उनके जैसे होते हैं। तो दानवों से पुनर्जन्म लिए हुए लोगों की क्या विशेषताएँ हैं? पहली विशेषता यह है कि वे आदतन झूठ बोलते हैं। इससे कोई फर्क नहीं पड़ता कि वे किस तरह से झूठ बोलते हैं, उनके चेहरे लाल नहीं होते हैं, उनके दिलों की धड़कनें तेज नहीं होती हैं और वे बिना कोई गलती किए या कमजोर पड़े, बेहद सामान्य और स्वाभाविक रूप से कार्य करते हैं। कोई भी यह भेद पहचान नहीं सकता कि उनके कौन-से शब्द सच्चे हैं और कौन-से झूठे। दूसरी विशेषता है विचलन। तुम लोगों ने अभी-अभी तीसरी विशेषता का जिक्र किया, जो कि बुराई है। दानवों से पुनर्जन्म लिए हुए लोगों में तीन विशेषताएँ होती हैं—वैसे तो पशुओं से पुनर्जन्म लिए हुए लोगों की तुलना में उनमें एक विशेषता कम होती है, लेकिन फिर भी वे लोगों को जिस विनाशकारी शक्ति से और जिस मात्रा में भारी नुकसान पहुँचाते हैं, वह पशुओं से पुनर्जन्म लिए हुए लोगों द्वारा पहुँचाई गई चोट या क्षति से कहीं ज्यादा होता है, क्योंकि वे दानव होते हैं। मात्रा के लिहाज से, लोगों को कष्टदायक ढंग से नुकसान पहुँचाने के दानवों के साधन पशुओं द्वारा लोगों को नुकसान पहुँचाने के साधनों से कहीं ज्यादा तीव्र होते हैं। लोगों को जाल में फँसाना, कुचल डालना, सुन्न करना, गुमराह करना और कष्टदायक ढंग से नुकसान पहुँचाना दानवों में जन्मजात है; यह उनका प्रकृति सार है। जहाँ तक पशुओं का प्रश्न है, जब तक वे खूंखार नहीं होते हैं तब तक आमतौर पर उनमें मनुष्यों के प्रति कोई बड़ी विनाशकारी शक्ति नहीं होती है; सिर्फ कुछ खास जानवर ही लोगों को कुछ हद तक कष्टदायक ढंग से नुकसान पहुँचाते हैं, मनुष्यों का माँस खाते हैं या सहज प्रवृत्ति के कारण लोगों को नुकसान पहुँचाते हैं। दानव भिन्न होते हैं। इससे कोई फर्क नहीं पड़ता कि वे बड़े दानव हैं या छोटे—विभिन्न प्रकार के दानवों के बीच भेद करने की कोई जरूरत नहीं है—वे सभी लोगों को एक जैसा और भारी नुकसान पहुँचाते हैं। कोई भी तथाकथित अंतर सिर्फ साधनों या विधियों में अभिव्यक्त होता है, लेकिन दानवों के सार के लिहाज से यह हमेशा लोगों को कष्टदायक ढंग से नुकसान पहुँचाना होता है। चाहे तुमने उन्हें उकसाया हो या नहीं, उनका प्रकृति सार हमेशा लोगों को चोट पहुँचाना होता है। जब तक तुम उनके करीब रहते हो, जब तक तुम्हारे जीवन के बड़े या छोटे मामले उनसे जुड़े होते हैं तब तक तुम्हें उनसे नुकसान पहुँचने की संभावना रहती है। अगर तुम कुछ सत्य समझते हो, तुम्हारे पास कुछ सत्य वास्तविकताएँ हैं और तुममें इन दानवों के संबंध में भेद पहचानने की क्षमता है तो तुम्हें जिस मात्रा में उनके द्वारा नुकसान पहुँचाया जाएगा वह अपेक्षाकृत कम हो जाएगी या घट जाएगी। लेकिन अगर तुम्हारा आध्यात्मिक कद छोटा है, तुम सत्य नहीं समझते हो और तुम सत्य और जीवन से रहित व्यक्ति हो तो तुम्हें जिस मात्रा में नुकसान पहुँचाया जाएगा, उसका आसानी से अनुमान लगाया जा सकता है—वे तुम्हें जिस भी तरीके से नुकसान पहुँचाना चाहेंगे, वे तुम्हें उसी तरीके से नुकसान पहुँचाएँगे और वे जिस भी हद तक तुम्हें नुकसान पहुँचाना चाहेंगे, तुम्हें उसी हद तक नुकसान पहुँचाया जाएगा। यही वह नुकसान है जो दानवों से पुनर्जन्म लिए हुए लोगों द्वारा दूसरे लोगों को पहुँचाया जाता है। देखो, जब दानव सत्ता में होते हैं तब अगर तुम उनका समर्थन करते हो तो भी तुम्हें उनके द्वारा नुकसान पहुँचाया जाएगा और अगर तुम उनका समर्थन नहीं करते हो या उनका विरोध करते हो तो भी तुम्हें नुकसान पहुँचाया जाएगा। जब तक तुम उनके द्वारा शासित हो, जब तक तुम उनकी शक्ति के अधीन हो, जब तक तुम परमेश्वर का अनुसरण करते हो, लेकिन तुमने सत्य प्राप्त नहीं किया है या तुम परमेश्वर द्वारा पूरी तरह से प्राप्त नहीं किए गए हो तब तक तुम पूरी तरह से दानवों के पराजित प्रतिद्वंद्वी हो, उनके शिकार हो और कोई भी इसका अपवाद नहीं है। यह बड़े दानवों के बारे में है। जहाँ तक दानवों से पुनर्जन्म लिए हुए लोगों का प्रश्न है, वे वास्तविक जीवन के छोटे दानव हैं, वे विभिन्न प्रकार के दानव हैं। अगर तुम उनके साथ रहते हो तो सबसे आम घटनाओं में से एक यह होगी कि वे आदतन झूठ बोलेंगे। तुम हमेशा उनके द्वारा छले जाओगे और हमेशा उनके द्वारा ठगे जाओगे; तुम नहीं जानोगे कि उनके कौन-से शब्द सच्चे हैं और कौन-से झूठे और तुम इस हद तक परेशान हो जाओगे कि तुम हर रोज असहज महसूस करोगे। “क्या उन्होंने यह जो चीज कही वह सच्ची है या झूठी? क्या वे मुझे फिर से छलने का प्रयास कर रहे हैं? मैं कैसे यह भेद पहचान सकता हूँ कि वे जो कहते हैं वह सही है या गलत?” देखो, अगर तुम उनके साथ रहोगे तो तुम उनके नुकसान से बहुत ज्यादा कष्ट सहोगे। उनके लगातार झूठ बोलने का यह मामला ही तुम्हें इस हद तक परेशान कर देगा कि तुम पूरी तरह से अव्यवस्थित हो जाओगे और हर दिन तुम्हारे दिल में न तो शांति होगी, न सुकून होगा और न ही खुशी होगी।

I. पहली विशेषता : आदतन झूठ बोलना

दानवों से पुनर्जन्म लिए हुए प्रकार का व्यक्ति आदतन झूठ बोलता है और वह जो भी चीज करता है वह बहुत ही कपटपूर्ण होती है। वह दूसरों से गुप्त रूप से जो कुछ भी कहता है या पर्दे के पीछे जो कुछ भी करता है, उसके बारे में बाद में सच नहीं बताता; बल्कि वह एक अलग ही कहानी पेश करता है। वह तुम्हारे सामने दूसरों को बुरा-भला कहता है और दूसरों के सामने तुम्हें बुरा-भला कहता है। नतीजतन तुम्हारे और उन दूसरे लोगों के बीच रुकावटें उत्पन्न हो जाती हैं और तुम एक-दूसरे के बारे में बुरा सोचते हो। दरअसल तुम लोग एक-दूसरे से बिल्कुल भी परिचित नहीं हो और तुम एक-दूसरे के बारे में ज्यादा कुछ नहीं जानते। इस दानव ने तुम लोगों के बीच कलह के बीज बोने के लिए कहानियाँ बनाईं, ठीक इसी कारण से तुम लोग दुश्मन बन गए हो। शैतान ने तुम्हें उल्लू बनाया है, लेकिन फिर भी तुम्हें नहीं पता कि क्या चल रहा है और तुम्हें लगता है कि शैतान ने जो कहा वह सच है और वह तुम्हारे प्रति अच्छा है। देखो, जो व्यक्ति आदतन झूठा है, वह लोगों को इस हद तक उल्लू बना सकता है। वह लगातार झूठ बोलता है; वह जब तुम्हारे साथ होता है तब अक्सर चुगली करता है, कलह के बीज बोता है और कहानियों को बढ़ा-चढ़ाकर और नमक-मिर्च लगाकर मनमाने ढंग से अफवाहें गढ़ता है और बेबुनियाद दावे करता है। यह बात तुम्हें इस हद तक परेशान कर देती है कि तुम असहज महसूस करते हो, तुम्हें लगातार भेद पहचानना पड़ता है और चौकस रहना पड़ता है : “अमुक ने मेरे बारे में क्या बुरी चीजें कहीं? मुझे अमुक के साथ कैसे पेश आना चाहिए?” वह तुम्हें इस हद तक परेशान कर देता है कि तुम पूरी तरह से अस्त-व्यस्त हो जाते हो जिससे तुम्हारे जीवन की लय, तुम्हारे जीने के तरीके और तुम्हारी मौजूदा स्थिति बिगड़ जाती है। जब तुम्हारा आध्यात्मिक कद छोटा होता है और तुम सत्य नहीं समझते हो और जब तुमने अभी तक सत्य प्राप्त नहीं किया होता है तब तुम अक्सर उसके प्रभाव में आ जाते हो और यहाँ तक कि उसकी कुछ झूठी बातों से गुमराह, परेशान और बेबस हो जाते हो और बँध जाते हो। उदाहरण के लिए, मान लो कि तुम कलीसियाई अगुआ के रूप में चुने जाते हो और वह तुमसे कहता है, “अमुक व्यक्ति ने तुम्हारे बारे में यह कहा : ‘वह आदमी सोचता है कि वह अगुआ बन सकता है? वास्तव में वह कुछ भी नहीं है, फिर भी उसमें लोगों के साथ सत्य पर संगति करने का दुस्साहस है!’” दरअसल उस व्यक्ति ने ऐसा बिल्कुल नहीं कहा; यह बात तो दानव कहना चाहता था और वह इसका दोष किसी और के मत्थे मढ़ रहा है। उसकी बस यह एक टिप्पणी ही तुम्हें कमजोर महसूस करवा देती है और तुम परमेश्वर के सामने आते हो और प्रार्थना करते हो, “हे परमेश्वर, मेरा आध्यात्मिक कद सच में छोटा है और मैं इस कार्य की जिम्मेदारी नहीं उठा सकता। मैं तुम्हारा एहसानमंद हूँ, मैंने अपना कार्य ठीक से नहीं किया है। मैं इस्तीफा देना चाहता हूँ, लेकिन मुझे डर है कि यह निष्ठाहीनता होगी। मुझे क्या करना चाहिए?” उसने तुम्हें इस हद तक परेशान कर दिया है कि तुम अपना कार्य जारी नहीं रख सकते हो; अगर तुम आगे बढ़ते हो तो भी तुम ऐसा एक तरह की नकारात्मक भावना के साथ करते हो जिससे धीरे-धीरे तुम कलीसिया के कार्य के प्रति अपने दायित्व का बोध खोते जाते हो जब तक कि अंततः यह कार्य ठप नहीं पड़ जाता। तुम परेशान कर दिए गए हो, है ना? (हाँ।) इस प्रकार के व्यक्ति के साथ रहना, मेलजोल रखना और कार्य करना वाकई परेशानी वाली बात है। उसके शब्दों में बहुत ही ज्यादा असत्यता, बहुत ही ज्यादा मिलावट, उसकी अपनी खुद की बहुत ही ज्यादा इच्छा और उसके अपने बहुत ही ज्यादा मकसद होते हैं; वह जो कुछ भी कहता है वह झूठ होता है। तुम्हें लगातार यह भेद पहचानना होगा : “उसके कौन-से शब्द सच्चे हैं और कौन-से झूठे? उसने पर्दे के पीछे वास्तव में क्या किया है और क्या नहीं किया है? क्या वह परमेश्वर में सच्चा विश्वासी है? वह कहता है कि वह भविष्य में अपना कर्तव्य निश्चित रूप से अच्छी तरह से करेगा और परमेश्वर के घर ने उसे जो पदोन्नति दी है वह उसकी कसौटी पर निश्चित रूप से खरा उतरेगा—क्या ये शब्द सच में दिल से निकले हैं? क्या उसने जो शपथ ली और उसने जो संकल्प व्यक्त किया वह उन्हीं के अनुसार कार्य करेगा?” जब तुम उसका व्यवहार देखते हो तब तुम्हारा मन प्रश्नों की एक शृंखला से भर जाता है। तुम्हें अक्सर लगता है कि वह डरावना है, लेकिन उसके शब्द काफी भरोसमंद और उचित लगते हैं। फिर भी रात को सपनों में तुम देखते हो कि उसका चेहरा एक दानव के चेहरे में बदल गया है, वह अपने नुकीले दाँत दिखा रहा है और अपने पंजे लहरा रहा है और तुम हैरत में पड़ जाते हो, “क्या वह वास्तव में मनुष्य है? उसके कौन-से शब्द सच्चे हैं और कौन-से झूठे? ऐसा क्यों है कि मैं उसकी असलियत नहीं जान सकता? इस प्रकार का व्यक्ति बहुत ही ज्यादा डरावना है!” तुम्हें लगता है कि वह डरावना और गैर-भरोसेमंद है, लेकिन जब तुम उसके कार्य की जाँच करते हो तब वह मूल रूप से ठीक-ठाक होता है और जब तुम उसे बोलते हुए सुनते हो तब तुम्हें कोई गलती दिखाई नहीं पड़ती। लेकिन तुम उसकी असलियत बस जान ही नहीं पाते हो—तुम्हारे आत्मा में एक बेनाम संदेह है और तुम हमेशा अपने दिल में महसूस करते हो कि वह परेशानी खड़ी कर सकता है, हमेशा महसूस करते हो कि उसके शब्द निष्ठाहीन हैं और पूरी तरह से सच्चे नहीं हैं। शायद एक दिन उसकी झूठ बोलने वाली प्रकृति उजागर हो जाए और उसके बारे में तुम्हारी आशंका की पुष्टि हो जाए : तुम्हें पता चले कि उस समय उसके बारे में तुम्हारा संदेह और आशंका सही थी और वैसे तो उसके कहे शब्द सुनने में बहुत अच्छे और भरोसे के लायक थे, लेकिन वे सब झूठे और भ्रामक थे; उसने पर्दे के पीछे कोई वास्तविक कार्य किया ही नहीं। तो क्या इस प्रकार के व्यक्ति पर अब भी भरोसा किया जा सकता है? (नहीं।) वैसे तो तुम्हें अपने दिल में लगता है कि अब उस पर और भरोसा नहीं किया जा सकता, लेकिन जब तुम उससे दोबारा मिलते हो और उसे बोलते हुए सुनते हो तब उसकी समझ बिल्कुल शुद्ध लगती है, उसकी बातें सुनने में अच्छी लगती हैं और तुम उसके शब्दों में कोई समस्या नहीं पाते हो और बाहर से वह कष्ट भी सह सकता है और कीमत भी चुका सकता है। तुम सोच में पड़ जाते हो, “यहाँ चल क्या रहा है? शायद मैंने उसे गलत समझा, शायद मेरी सोच नीचतापूर्ण थी। चलो, मैं उस पर एक बार और भरोसा कर लेता हूँ। बहरहाल, अभी मुझे इस कार्य में उसकी जगह लेने के लिए कोई उपयुक्त व्यक्ति नहीं मिल रहा है, इसलिए मैं एक बार और उसका उपयोग करूँगा।” फिर तुम उसका उपयोग करना जारी रखते हो और अंतिम नतीजा अब भी वही होता है : तुम्हें पता चलता है कि तुम उससे दोबारा धोखा खा गए हो। वह अच्छे तरीके से बोलता है, लेकिन वास्तव में पर्दे के पीछे वह बस अपनी अलग ही खिचड़ी पका रहा होता है और कुछ भी वास्तविक नहीं करता है। अगर वह सुसमाचार प्रचार के दौरान एक महीने में दस लोग प्राप्त करता है तो वह यह कहने पर अड़ जाता है कि वे पचास थे। वह बस सच बोलेगा ही नहीं। वह आदतन झूठा है, झूठ बोलने में माहिर है। तुम उस पर भरोसा करते हो और बार-बार उसका उपयोग करते हो और नतीजतन तुम्हें बार-बार बेवकूफ बनाया जाता है। और अंत में नुकसान किसका होता है? यकीनन इन चीजों का अनुभव करने के जरिए लोगों में दूसरों के संबंध में भेद पहचानने की क्षमता विकसित होती है, उनकी अंतर्दृष्टि बढ़ती है, उनके अनुभव में बढ़ोतरी होती है और वे लोगों का आकलन करने में बेहतर हो जाते हैं, लेकिन सचमुच नुकसान किसका होता है? कलीसिया के कार्य का। तो मुझे बताओ, क्या दानवों से पुनर्जन्म लिए हुए लोगों का बस यह एक प्रकृति सार—जो कि आदतन झूठा होना है—दूसरों को बहुत नुकसान पहुँचाता है या नहीं? (हाँ, पहुँचाता है।) यह नुकसान कितना बड़ा है? क्या वह तुम्हें गुमराह कर सकता है? (हाँ, हमें गुमराह किया जा सकता है और हमारा शोषण किया जा सकता है।) तुम्हें गुमराह किया जा सकता है, तुम्हारा शोषण किया जा सकता है और तुम्हें परेशान किया जा सकता है—क्या यह तुम्हारे साथ हेरा फेरी किए जाने की हद तक पहुँच सकता है? (हाँ।) अगर तुम जवान हो, तुममें अनुभव की कमी है और तुम सत्य नहीं समझते हो और मामलों की असलियत नहीं जान सकते हो तो तुम्हारे साथ उनके द्वारा हेरा फेरी की जा सकती है। उनके द्वारा हेरा फेरी किए जाने का क्या मतलब है? इसका मतलब है कि तुम उनके सामने बेबस हो जाते हो, तुम उनके द्वारा नियंत्रित हो जाते हो, उनके द्वारा तुम्हारे हाथ-पैर बाँध दिए जाते हैं, चीजों के बारे में तुम्हारे सोचने का तरीका और तुम्हारे विचार और नजरिए उनके द्वारा प्रभावित हो जाते हैं और उनके प्रभाव में डगमगा जाते हैं, तुम आगे जो भी करते हो वह पूरी तरह से उनकी योजना के अनुसार आगे बढ़ता है और तुम पूरी तरह से उस जाल में फँस जाते हो जो उन्होंने तुम्हारे लिए बनाया है—हेरा फेरी किए जाने का यही मतलब है। वे पर्दे के पीछे पहले से ही इसकी पूरी योजना बना लेते हैं, तुम्हारे खिलाफ साजिश रचने के लिए हर किस्म की युक्तियों का उपयोग करते हैं। वे तुम्हारी असलियत पूरी तरह से जानते है—तुम क्या समझते हो और तुम किसकी असलियत नहीं जान सकते हो, किन मामलों में तुम्हारे पास भेद पहचानने की क्षमता है और किन मामलों में नहीं, तुम्हारी सीमाएँ क्या हैं, तुम्हारा किस तरह से शोषण किया जा सकता है और कौन-से शब्द तुम्हें गुमराह कर सकते हैं। अंत में वे झूठ गढ़ने और तुम्हें बेवकूफ बनाने के लिए तुम्हारे दोषों और विभिन्न कमजोर पक्षों का फायदा उठाते हैं। तुम अपने दिल में यह स्पष्ट रूप से जानते हो कि उन्होंने जो किया वह गलत था या उन्होंने जो कहा उसमें एक समस्या थी और वे झूठ बोल रहे थे, लेकिन तुम्हारे पास इससे निपटने के लिए बुद्धिमानी नहीं है; तुम दुखी तो हो, लेकिन उनके सामने बेबस हो और तुम उनके द्वारा सिर्फ नकेल पकड़कर चलाए जा सकते हो। क्या यह उनके द्वारा हेरा फेरी किया जाना नहीं है? (हाँ।) अंततः स्थिति जिस दिशा में विकसित होती है, वह बिल्कुल अंतिम नतीजे तक उनकी योजना के अनुसार आगे बढ़ती है—इसका मतलब है कि उनके द्वारा तुम्हारे साथ हेरा फेरी की जाती है। यानी तुम स्थिति के विकास की दिशा को नियंत्रित करने की क्षमता पूरी तरह से खो बैठते हो और पूरी तरह से उनके द्वारा नकेल पकड़कर चलाए जाते हो। वे जो भी लक्ष्य हासिल करना चाहते हैं, वे जो भी पूरा करना चाहते हैं, वे जिसका भी शोषण करना चाहते हैं और वे जिस भी तरीके से चीजें करना चाहते हैं, उस लिहाज से अंततः वे अपना रास्ता प्राप्त कर ही लेते हैं। मुझे बताओ, क्या यह उनके द्वारा हेरा फेरी किया जाना नहीं है? (हाँ, है।)

मुझे बताओ, दानवों से पुनर्जन्म लिए हुए लोगों के आदतन झूठे होने की प्रकृति के लिहाज से, क्या वे परमेश्वर के चुने हुए लोगों को और विशेष रूप से कलीसिया के कार्य को जो नुकसान पहुँचाते हैं, वह बहुत बड़ा होता है या नहीं? (वह बहुत बड़ा होता है।) यह नुकसान बहुत ही बड़ा होता है! तो कुछ व्यक्तियों के दैनिक जीवन को प्रभावित करने के अलावा वे लोगों को दूसरा कौन-सा बड़ा नुकसान पहुँचाते हैं? (दानवों से पुनर्जन्म लिए हुए लोगों के क्रियाकलापों से उनके आस-पास के लोगों के लिए जो विघ्न-बाधा उत्पन्न होती है, वह बहुत ही गंभीर होती है। मेरा इससे पहले ऐसे ही एक व्यक्ति से सामना हुआ था; वह जहाँ भी होता था, वह जगह साजिशों से और शक्ति और रुतबे के लिए होड़ से भर जाती थी, लोगों के बीच रुकावटें उत्पन्न हो जाती थीं और भाई-बहन भी अपने दिलों में अंधकार महसूस करते थे।) इससे अव्यवस्था उत्पन्न हुई, है ना? (हाँ।) यह लोगों को एक-दूसरे पर संदेह करने, एक-दूसरे से लड़ने और अव्यवस्था की अवस्था में प्रवेश करने का कारण बना—यह बहुत ही बड़ा नुकसान है! तो बाद में क्या सभी ने इस दानव का भेद पहचानने की क्षमता प्राप्त की थी? (हाँ।) क्या उसे दूर कर दिया गया था? (उसे दूर कर दिया गया था।) जब उसे दूर कर दिया गया, उसके बाद क्या सभी ने चीजों का सारांश प्रस्तुत किया था? उसके झूठ बोलने की मुख्य विशिष्ट अभिव्यक्ति, उसने जो झूठ बोले, उसने जिन चीजों की खातिर झूठ बोले, जब उसने झूठ बोले तब उसने जिन विधियों और आवाज के जिस लहजे का उपयोग किया, वह जो उद्देश्य हासिल करना चाहता था—क्या तुम सभी लोगों ने इन विशिष्ट विधियों और अभिव्यक्तियों का सारांश प्रस्तुत किया था? (हमने किया था। उदाहरण के लिए, वह आदतन झूठा है; उसके शब्दों में सही और गलत में भ्रम पैदा करने और काले को सफेद कहकर बुलाने की, सकारात्मक व्यक्तियों को नकारात्मक और नकारात्मक व्यक्तियों को सकारात्मक बनाने की प्रकृति है। वह जिससे भी ईर्ष्या या नफरत करता था, उस पर बेबुनियाद आरोप लगाता था और भाई-बहनों को उसका विरोध करने के लिए उकसाता था जिससे अव्यवस्था उत्पन्न होती थी। उसने कुछ अच्छे लोगों का या उन लोगों का भी दमन किया था जिन्हें अपने कर्तव्यों में नतीजे मिले थे, जबकि उन लोगों की पदोन्नति की थी जिन पर वह कृपादृष्टि रखता था और जिन्होंने उसकी खुशामद की थी।) यह मसीह-विरोधी है, है ना? (हाँ।) इस प्रकार के व्यक्ति द्वारा झूठ बोलने की मुख्य विधियाँ क्या हैं? अचानक कहीं से मनगढ़ंत बातें बनाना, कहानियों को बढ़ा-चढ़ाकर और उनमें नमक-मिर्च लगाकर बताना, दोष को दूसरों के मत्थे मढ़ देना, झगड़े करवाने के लिए कहानियाँ सुनाना और कलह के बीज बोना—और क्या? (आग भड़काना।) आग भड़काना और झगड़े बढ़ाना। उदाहरण के लिए, दो लोग आपस में बहुत अच्छी तरह से मिलजुलकर रह रहे हैं, वे किसी भी बात पर बहस नहीं करना चाहते या किसी से भी दुश्मनी नहीं करना चाहते, लेकिन इस प्रकार का व्यक्ति उनके बीच आग लगाकर उन्हें आपस में लड़ना शुरू करवा देता है। अगर वह उन दो लोगों को लड़ते हुए देखता है तो उसे खुशी होती है कि उसकी साजिश सफल हो गई है। हर समूह में इस किस्म के कुछ लोग होते हैं। हर किसी में भ्रष्ट स्वभाव होते हैं, लेकिन क्या मनुष्यों से पुनर्जन्म लिए हुए लोग ये चीजें करेंगे? (नहीं।) क्यों नहीं? उनमें और दानवों से पुनर्जन्म लिए हुए लोगों में क्या अंतर है? (सामान्य लोगों में जमीर का न्यूनतम मानक होता है।) सही कहा। उनमें जमीर का न्यूनतम मानक होता है; वे अपने स्व-आचरण में जमीर द्वारा संयमित होते हैं। वे ये नैतिक रूप से भ्रष्ट चीजें नहीं करेंगे, ये चीजें जिनका मतलब है सत्यनिष्ठा और गरिमा को खोना या ये चीजें जो दूसरों को नुकसान पहुँचाती हैं और खुद को लाभ पहुँचाती हैं। जमीर होने का मतलब है कि उनमें एक न्यूनतम मानक है और इस प्रकार उनके क्रियाकलाप संयमित होते हैं। तो क्या दानवों से पुनर्जन्म लिए हुए इन लोगों में जमीर होता है? (नहीं।) तो फिर उनके पास किस तरह के दिल होते हैं? (दुर्भावनापूर्ण दिल।) उनके पास दुर्भावनापूर्ण और दुष्ट दिल होते हैं और इसलिए वे आदतन झूठ बोल सकते हैं और वे चाहे कैसे भी झूठ बोलें, वे भीतर से असहज महसूस नहीं करते हैं। वे असहज क्यों नहीं महसूस करते हैं? क्योंकि वे दानव हैं और उनमें जमीर नहीं है, इसलिए जब वे झूठ बोलते हैं और बुराई करते हैं तब उन्हें न तो असहज महसूस होता है और न ही वे तिरस्कृत महसूस करते हैं। इसके विपरीत, अगर वे झूठ नहीं बोलते हैं और अगर—वे जहाँ हैं—वहाँ वे कोई बुराई नहीं करते हैं या कोई हंगामा नहीं मचाते हैं और अव्यवस्था नहीं फैलाते हैं और हर कोई शांति और आनंद से जीता है और हर कोई परमेश्वर के सामने जीता है तो वे भीतर से परेशान और असहज महसूस करते हैं। वे असहज क्यों महसूस करते हैं? वह इसलिए क्योंकि हर कोई परमेश्वर के सामने आता है, उसके वचनों पर सोच-विचार करता है, उसके वचनों और सत्य सिद्धांतों के अनुसार कार्य करता है, सामान्य मानवता के भीतर जीता है और उनकी आराधना नहीं करता है; वे लोगों के बीच अलग से दिखाई नहीं देते हैं या महत्वपूर्ण महसूस नहीं करते हैं, इसलिए वे सोचते हैं, “इस तरह से जीना बहुत ही उबाऊ है, इसमें कोई मजा नहीं है!” मौज-मस्ती करने, जीवन को रोचक बनाने, सम्मानपूर्वक और महत्व की भावना के साथ जीने के लिए उन्हें लोगों के बीच कुछ न कुछ बखेड़ा खड़ा करना पड़ता है, कुछ समस्याएँ उत्पन्न करनी पड़ती हैं, कुछ हलचल मचानी पड़ती है और कुछ अशांति और अव्यवस्था फैलानी पड़ती है। वह कहावत क्या है? तूफान खड़ा कर देना। इस प्रकार का व्यक्ति जहाँ भी हो वहीं तूफान खड़ा करना पसंद करता है; वह अपनी मर्यादा में रहना पसंद नहीं करता। सामान्य लोग अपनी मर्यादा में रहना चाहते हैं—स्थिर जीवन जीना चाहते हैं और नियमित रूप से वह करना चाहते हैं जो उन्हें करना चाहिए—वे तूफान खड़ा करना पसंद नहीं करते हैं। जो लोग दानवों से पुनर्जन्म लिए हुए होते हैं वे अपनी मर्यादा में नहीं रहते हैं। वे अपनी मर्यादा में क्यों नहीं रहते हैं? क्योंकि इस प्रकार के व्यक्ति के भीतर एक दानव बसता है और दानव जिस भी समूह में शामिल होते हैं, उसमें समस्याएँ उत्पन्न करना पसंद करते हैं। भले ही तुमने उन्हें उकसाया नहीं हो या नाराज नहीं किया हो, तो भी वे बस अपने आप ही परेशानी खड़ी करने लगते हैं—यह तूफान खड़ा करना है। इससे कोई फर्क नहीं पड़ता कि इस प्रकार का व्यक्ति किस समूह में शामिल है, चाहे तुम उसे दूर से देखो या उसके सदस्यों के हालातों के बारे में पूछताछ करो, तुम्हें हमेशा ऐसा लगता है कि वहाँ राक्षसी माहौल है। समय-समय पर तुम सुनते हो कि व्यक्ति A का व्यक्ति B से कोई झगड़ा है, व्यक्ति C और व्यक्ति D की आपस में नहीं निभ रही है और वे एक-दूसरे को नजरअंदाज कर रहे हैं, व्यक्ति E का व्यक्ति F से अपने कार्य में विवाद हैं, व्यक्ति G हमेशा रुतबे के लिए होड़ करता रहता है और उसके काम को हमेशा नए सिरे से करने की जरूरत होती है। अगर तुम्हें कोई ऐसी कलीसिया दिखाई पड़ती है जहाँ हमेशा अव्यवस्थित और गंदा माहौल रहता है, जहाँ बिल्कुल शांति नहीं है, जहाँ लोग हमेशा एक-दूसरे के साथ निभाने या सामंजस्यपूर्ण ढंग से सहयोग करने में असमर्थ हैं तो वहाँ एक या यहाँ तक कि एक से अधिक दानव हैं जो उसके भीतर विघ्न-बाधाएँ उत्पन्न कर रहे हैं। इससे कोई फर्क नहीं पड़ता कि कलीसिया में कितने दानव विघ्न-बाधाएँ उत्पन्न कर रहे हैं, वे दूसरे लोग जिनमें न्यूनतम मानक का जमीर है और जो सत्य सिद्धांतों के अनुसार कार्य करना चाहते हैं, उन सभी को इनसे बुरी तरह से नुकसान पहुँचता है। जैसे ही सभी प्रकार के दानवों को दूर कर दिया जाता है, जब सब लोग फिर से इकट्ठे कलीसियाई जीवन जीते हैं और अपने कर्तव्य करते हैं तब माहौल अलग ही होता है। वैसे तो तुम यह नहीं कह सकते कि हर कोई बेहद जोश में होता है, लेकिन कम-से-कम सभी को यह तो लगता ही है कि वहाँ के लोगों में मानवीय गर्मजोशी है और वे परेशानी खड़ी नहीं करते हैं; वहाँ का माहौल राक्षसी नहीं है, बल्कि यह मानवीय माहौल है। जिन जगहों पर माहौल राक्षसी होता है, वहाँ जब लोग इकट्ठे बात करते हैं तब उनकी आँखों के भाव में कुछ गड़बड़ होती है, और साथ ही बोलते समय उनकी आवाज के लहजे में और माहौल में कुछ गड़बड़ होती है। जब वे बात करते हैं तब वे नजरें नहीं मिलाते हैं; इसके अलावा, वे जो कहते हैं वह बहुत ही सरल होता है, उनमें से कोई भी दिल से बोलने को तैयार नहीं होता और कोई मौखिक संवाद नहीं होता है। ऐसा लगता है जैसे उनके बीच कोई दीवार हो। उनके बीच कोई संवाद नहीं होता; वे अपने दिलों में नफरत रखते हैं। हो सकता है कि ये लोग पीड़ित हों। चाहे ये लोग पीड़ित हों या पीड़क, संक्षेप में कहें तो, इस समूह में दानव घुले-मिले हुए हैं और विघ्न-बाधाएँ उत्पन्न कर रहे हैं, लोगों के दिलों को इस हद तक परेशान कर रहे हैं कि वे उलझन में पड़े हुए हैं और उन्हें कोई शांति नहीं मिल रही है। जब इस समूह के लोग एक साथ रहते हैं तब उन्हें हमेशा लगता है कि चीजें असंतोषजनक हैं और सुचारू रूप से नहीं चल रही हैं, वे सामंजस्यपूर्ण ढंग से एक साथ नहीं रह सकते हैं और यकीनन सामंजस्यपूर्ण सहयोग का तो और भी प्रश्न नहीं उठता। इस समूह में बोलते, कार्य करते और अपने कर्तव्य करते समय लोग हमेशा भीतर से नाखुश महसूस करते हैं और उनके बीच रुकावटें भी होती हैं। ऐसा इसलिए है क्योंकि इस समूह में विघ्न-बाधाएँ उत्पन्न करने वाले दानव हैं और इसलिए हर कोई बेबस है और दुखी महसूस करता है।

कुछ लोगों ने दानवों द्वारा भारी विघ्न-बाधाओं का अनुभव किया और मूलतः उनके साथ दानवों ने हेरा फेरी की। जब मैंने उन्हें एक-दो महीने बाद देखा तब उनके चेहरे किसी तरह से उतरे हुए लग रहे थे, मानो उन्हें बेवकूफ बनाया गया हो। क्या ऐसा हो सकता है कि उनमें पवित्र आत्मा के कार्य और परमेश्वर की मौजूदगी की कमी थी? वे क्यों इतने अजीब लग रहे थे? बाद में सावधानी से की गई पूछताछ के जरिए मुझे पता लगा कि सचमुच कुछ घटित हुआ था : दो दानवों ने इन सभी लोगों को नियंत्रित किया था। दानवों ने किस हद तक उन्हें नियंत्रित किया था? दानवों ने जो भी चाहा वह किया; ऊपरवाले द्वारा जारी कार्य-व्यवस्थाएँ और ऊपरवाले द्वारा संगति किए गए सिद्धांत कार्यान्वित नहीं किए जा सके—वे सभी वहाँ सिर्फ नाम के लिए मौजूद थे। इन दो दानवों द्वारा रास्ता रोकने के कारण किसी ने भी अपनी राय व्यक्त करने या समस्याओं की रिपोर्ट करने की हिम्मत नहीं की। बाद में जब इन दोनों दानवों का जिक्र किया गया तब कुछ लोगों को इतना गुस्सा आया कि वे फूट-फूट कर रोने लगे। तुमने उन्हें उस समय क्यों उजागर नहीं किया? वहाँ इतने सारे लोगों के होते हुए भी किसी ने भी उठ खड़े होने और दानवों को उजागर करने की हिम्मत नहीं की—उन दानवों में कितनी ज्यादा शक्ति रही होगी? बाहर से वे मनुष्य लगते हैं, लेकिन उनका सार वास्तव में दानव का सार है। इस प्रकार का व्यक्ति जहाँ भी जाता है, दूसरे लोग उससे डरते हैं। उसके संपर्क में आने भर से ही लोगों को डर महसूस होता है, वे असहज महसूस करते हैं। अगर कोई बच्चा इस तरह के व्यक्ति से मिले तो वह इतना डर जाएगा कि रोने लगेगा। जब निष्कपट लोग इस प्रकार के व्यक्ति से मिलते हैं तब वे किस हद तक डर जाते हैं? जब वे उनके सामने होते हैं तब वे जोर से साँस लेने या ऊँची आवाज में बोलने की हिम्मत नहीं करते हैं और यहाँ तक कि रास्ता बदलकर जल्दी से उनसे बचने का प्रयास भी करते हैं। किसी ने देखा कि ये दानव कार्य को कार्य-व्यवस्थाओं के अनुसार कार्यान्वित नहीं कर रहे हैं और कहा, “इसे इस तरह से करना सही नहीं है; यह ऊपरवाले द्वारा संगति किए गए सिद्धांतों के अनुरूप नहीं है।” उन दानवों में से एक ने पलटकर उत्तर दिया, “यहाँ मेरी मर्जी चलती है। अगर तुमने अपनी हद पार की तो मानो या न मानो, मैं तुम्हें इसी समय निष्कासित कर सकता हूँ!” इससे वह व्यक्ति इतना ज्यादा डर गया कि उसका चेहरा फीका पड़ गया और उसने फिर से अपनी राय व्यक्त करने की हिम्मत नहीं की और डबडबाई आँखों से कहा, “मैं गलत था। बस ऐसे दिखाओ जैसे मैंने कुछ कहा ही न हो। तुमसे बार-बार विनती है कि मुझे निष्कासित मत करना!” दूसरों ने यह देखा और कहा, “वह बहुत ही डरावना है, उसकी शक्ति बहुत ही ज्यादा है! जो उसकी बात नहीं मानेगा, उसे वह निष्कासित कर देगा! हमें परमेश्वर के घर में अपने कर्तव्य करने का अवसर बड़ी मुश्किल से मिला। अगर उसने हमें निष्कासित कर दिया तो हम अपने मामले की गुहार कहाँ लगाएँगे? क्या हमारा काम तमाम नहीं हो जाएगा? क्या हमारे उद्धार की उम्मीद चली नहीं जाएगी? हमें वाकई अपनी राय व्यक्त नहीं करनी चाहिए; एक पल की लापरवाही के कारण हमें निष्कासित नहीं होना चाहिए।” देखो, वे इस हद तक भयभीत थे। अंततः जब दानवों को उजागर किया जा रहा था तब कुछ लोगों ने यह उजागर किया कि किस तरह से दानवों ने कलह के बीज बोए थे और गुटबाजी की थी, जबकि दूसरे लोगों ने उन भ्रांतियों को उजागर किया जो लोगों को गुमराह करने के लिए दानवों ने फैलाई थीं। दरअसल इन लोगों ने उस समय दानवों द्वारा की गई बुराई को स्पष्ट रूप से देखा था; बस यही था कि किसी ने एक भी शब्द कहने या प्रतिरोध करने की हिम्मत नहीं की थी। यहाँ तक कि कुछ लोग बोलते-बोलते रोने भी लगे, वे काफी दयनीय लग रहे थे। लेकिन जब दानव उनके साथ हेरा फेरी और उन्हें नियंत्रित कर रहे थे तब उन्होंने प्रतिरोध क्यों नहीं किया? तब वे शक्तिहीन क्यों हो गए थे? अब जब ऊपरवाला दानवों को सँभालने वाला था तब उन्हें अपनी शक्ति मिल गई। मुझे बताओ, अगर परमेश्वर ने इन छोटे आध्यात्मिक कद और सत्य नहीं समझने वाले लोगों की निगरानी और रक्षा नहीं की होती और अगर उन्हें परमेश्वर का बचाव नहीं मिला होता तो क्या वे दानवों द्वारा इस हद तक गंभीर रूप से नुकसान नहीं पहुँचाए गए होते कि उनका काम तमाम हो जाता? क्या ऐसा ही नहीं है? (हाँ।) देखो, लोग परमेश्वर से उतना नहीं डरते हैं, लेकिन जब दानव और शैतान लोगों को सताते हैं तब वे इतने भयभीत हो जाते हैं कि वे सिर से पैर तक काँप उठते हैं और स्पष्ट रूप से रो भी नहीं पाते हैं—वे कितनी बुरी तरह से डरे होते हैं! जब ऊपरवाले ने इन दोनों दानवों को उजागर किया और उन्हें सँभाला तब उन लोगों ने यह खबर सुनी और आखिरकार उन्हें आजादी महसूस हुई। उन कुछ महीनों के दौरान वे दानवों द्वारा नियंत्रित किए जा रहे थे और शैतान की शक्ति के अधीन जी रहे थे, वे अंधकार में डूब चुके थे जहाँ आशा की कोई किरण नजर नहीं आ रही थी, और वे शून्य में चीख-चीखकर रोए जा रहे थे। उनके जीवन कितने दयनीय थे! आखिरकार इन दोनों दानवों को बाहर निकाल दिया गया और हर कोई आजाद और खुश हो गया। मैं हैरत में पड़ गया, “ऊपरवाले ने इस बार इन दोनों दानवों को बाहर निकाल दिया है, तो अगर इन लोगों का सामना बुराई करने वाले और लोगों को नियंत्रित करने वाले दानवों से फिर से होता है तो क्या वे उनका भेद पहचान पाएँगे? क्या वे खुद दानवों को उनके पदों से हटा पाएँगे और ऊपरवाले को आगे आकर मामले को सुलझाने की जरूरत नहीं पड़ेगी? क्या वे सब इकट्ठे होकर दानवों को उजागर करने, उनके सारे बुरे कर्मों का सारांश प्रस्तुत करने और फिर उन्हें उनके पदों से हटाने और उनकी बात नहीं सुनने, उनके द्वारा अपने कर्तव्य करने में बाधित नहीं होने और उन्हें कलीसिया से लात मारकर बाहर निकालने में सक्षम होंगे?” लेकिन उनके आध्यात्मिक कद को देखा जाए तो मुझे अफसोस है कि वे उसे हासिल नहीं कर सकेंगे। वैसे तो ये लोग सच्चाई से परमेश्वर में विश्वास रखते हैं, उनमें कष्ट सहने का संकल्प है, वे लगन से अपना कर्तव्य करने के इच्छुक हैं और सत्य का अनुसरण करने के इच्छुक हैं, लेकिन वे बस बहुत ही ज्यादा कायर हैं। जब सिर्फ एक छोटा-सा दानव विघ्न-बाधाएँ उत्पन्न करने के लिए सामने आया तब ये लोग, चाहे उनकी उम्र कितनी भी रही हो, बिदककर पीछे हट गए और डर गए, वे सब उसके नियंत्रण में आ गए और प्रतिरोध करने की हिम्मत नहीं कर सके। यह देखकर मुझे लगा कि ये लोग तो बहुत ही दयनीय हैं। अगर परमेश्वर लोगों की रक्षा नहीं करता, उनके लिए चिंतित नहीं रहता और उनकी निगरानी नहीं करता तो इस मानवजाति के पास जिंदा बचने का कोई रास्ता नहीं होता। वास्तविक जीवन में घटने वाली इन घटनाओं को देखो : विभिन्न दानवों का व्यवहार, उनके मकसद और चीजें करने की उनकी विधियाँ और युक्तियाँ लगभग समान होती हैं और उनका भेद पहचानना आसान होता है, फिर भी जब विभिन्न दानव गड़बड़ियाँ और विघ्न-बाधाएँ उत्पन्न करने और परमेश्वर के चुने हुए लोगों को बाधित करने, नियंत्रित करने, बाँधने और गंभीर रूप से नुकसान पहुँचाने के लिए बाहर आते हैं तब कम ही लोग खड़े होने और प्रतिरोध करने की हिम्मत करते हैं, कोई भी इन दानवों को उजागर करने, उन्हें उनके पदों से हटाने और उन्हें कलीसिया से दूर करने की पहल नहीं करता है; वे बस दानवों को परमेश्वर के चुने हुए लोगों को नियंत्रित करने और कलीसिया के कार्य में व्यवधान डालने और तोड़फोड़ करने देते हैं। ये दयनीय लोग यह सब बस सहते रहते हैं; वे अपने दिलों में परेशान महसूस करते हैं और परमेश्वर से प्रार्थना करते समय खून के आँसू रोते हैं, लेकिन उनके पास कोई समाधान नहीं होता है; उनके पास कोई बुद्धिमानी भरी विधि नहीं होती है और वे दानवों का प्रतिरोध करने, उनसे लड़ने और उनसे निपटने के लिए सत्य का उपयोग एक शक्तिशाली हथियार के रूप में नहीं करते हैं। कोई भी ऐसा नहीं करता है और न ही ऐसा करने की हिम्मत करता है; उनमें दानवों का सामना करने तक का साहस नहीं होता है। किसी भी कलीसिया में अगर लोगों को नियंत्रित करने और कलीसिया के कार्य में गड़बड़ करने और बाधा डालने के लिए बुरे लोग या दानव प्रकट होते हैं तो ज्यादातर लोग इसे बस सहते रहते हैं। अंत में परमेश्वर का घर ही इन विभिन्न प्रकार के दानवों से निपटने के लिए आगे आता है और कलीसिया में उनका समय समाप्त कर देता है, जिससे भाई-बहन सुरक्षित रहने, सामान्य रूप से कलीसियाई जीवन जीने, परमेश्वर के वचनों को सामान्य रूप से खाने-पीने और अपने कर्तव्य सामान्य रूप से करने में समर्थ हो जाते हैं और कलीसिया के कार्य की विभिन्न मदें सुव्यवस्थित ढंग से आगे बढ़ने में समर्थ हो जाती हैं। पूरी तरह से, परमेश्वर द्वारा लोगों को भेजने और परमेश्वर के घर द्वारा व्यक्तिगत रूप से इस विशिष्ट कार्य के निर्वहन की व्यवस्था और मार्गदर्शन करने के जरिए ही इन अपरिपक्व, जाहिल और कमजोर लोगों की बुरे लोगों और मसीह-विरोधियों द्वारा गुमराह किए जाने और गंभीर रूप से नुकसान पहुँचाए जाने से रक्षा होती है। सत्य नहीं समझने वाले ये बेवकूफ और जाहिल कितने दयनीय होते हैं! व्यापक परिवेश में पूरी मानवजाति शैतान द्वारा भ्रष्ट कर दी गई है; विशिष्ट जीवनयापन के परिवेशों में लोगों को विभिन्न दानवों द्वारा परेशान और नियंत्रित किया जाता है और गंभीर रूप से नुकसान पहुँचाया जाता है। कुछ लोग आध्यात्मिक कद में छोटे होते हैं और उनके पास उथली नींव होती है, इसलिए जब उनका सामना बुरे लोगों की विघ्न-बाधाओं से होता है तब वे इन चीजों की असलियत नहीं जान सकते हैं। वे हमेशा यही सोचते हैं कि कलीसिया में बुरे लोग मौजूद नहीं होने चाहिए और सोचते हैं कि लोगों के बीच कोई प्रेम या मानवीय गर्मजोशी नहीं है। कुछ लोग तो अपना कर्तव्य तक अब और नहीं करना चाहते, कहते हैं, “इससे तो घर पर रहकर परमेश्वर में विश्वास रखना बेहतर होगा। ऐसे लोगों को कलीसिया में मौजूद रहने की अनुमति क्यों दी जाती है?” जो लोग सत्य नहीं समझते हैं, वे इन चीजों की असलियत नहीं जान सकते हैं। वे इन मामलों से सबक नहीं सीख पाते हैं; उन्हें नहीं पता कि उनका ऐसी चीजों से सामना होने के पीछे परमेश्वर के अच्छे इरादे हैं; वे नहीं जानते कि उन्हें किसके पक्ष में खड़ा होना चाहिए या सत्य सिद्धांतों का उपयोग करते हुए इन मामलों से कैसे पेश आना चाहिए; वे दानवों का विरोध करने और उनसे लड़ने के लिए सच्चे भाई-बहनों के साथ एकजुट होने में समर्थ नहीं हैं। क्या यह आध्यात्मिक कद में छोटा होना नहीं है? क्या यह दयनीय नहीं है? (हाँ, है।)

दानव से पुनर्जन्म लिए हुए प्रकार के व्यक्ति की पहली विशेषता जो उसके दैनिक जीवन में प्रकट होती है वह आदतन झूठ बोलना है। इस बात पर ध्यान दिए बगैर कि व्यक्ति की उम्र, लिंग या पृष्ठभूमि क्या है और वह कितने वर्षों से परमेश्वर में विश्वास रखे हुए है, जब तक उसकी बातों में हमेशा झूठ होते हैं, जब तक वह झूठ से भरा होता है और आदतन झूठ बोलता है तब तक वह दानव से पुनर्जन्म लिया हुआ है; वह मनुष्य नहीं है। मनुष्य भी झूठ बोलते हैं क्योंकि उनमें भ्रष्ट स्वभाव होते हैं; भ्रष्ट स्वभावों के भीतर निहित धोखेबाजी और दुष्टता मनुष्य के झूठ बोलने का कारण बन सकती हैं। लेकिन मनुष्य के झूठ बोलने की मात्रा दानवों से पुनर्जन्म लिए हुए लोगों के झूठ बोलने की मात्रा से भिन्न होती है। अगर कोई व्यक्ति आदतन झूठ बोलता है तो अकेला यह तथ्य ही यह प्रमाणित करने के लिए पर्याप्त है कि वह अपने सार में मनुष्य नहीं है, बल्कि एक दानव है। जमीर के प्रभाव के कारण मनुष्यों के लिए आदतन झूठ बोलने की हद तक पहुँचना बिल्कुल असंभव है। वैसे तो ऐसे समय भी आते हैं जब मनुष्य झूठ बोलते हैं और धूर्तता करते हैं, लेकिन उनका झूठ बोलना भ्रष्ट स्वभाव का एक सामान्य प्रकाशन भर है; इसमें कुछ खास मामलों के संबंध में कभी-कभार झूठ बोलना शामिल होता है। वैसे तो बाहर से मनुष्यों का झूठ बोलना और दानवों का झूठ बोलना एक जैसा लग सकता है, लेकिन सार में, उनमें अंतर होता है। जब दानव झूठ बोलते हैं तब उन्हें कभी भी आत्मग्लानि या पछतावा महसूस नहीं होता है। इसके अलावा, वे अपने आप से खुश होते हैं, संतुष्ट महसूस करते हैं और वे जो झूठ बोलते हैं और जो धोखे वाले कार्य करते हैं उनके संबंध में उन्हें उपलब्धि का बोध होता है। अगर कोई झूठ असफल हो जाए तो वे ज्यादा लोगों को धोखा देने के लिए ज्यादा झूठ बोलने और ज्यादा उन्नत भ्रामक युक्तियाँ अपनाने के अपने प्रयास उत्तरोत्तर बढ़ा देंगे। लेकिन जब भ्रष्ट स्वभावों वाले सामान्य मनुष्य झूठ बोलते हैं, उसके बाद उनका जमीर असहज हो जाता है और वे तिरस्कृत महसूस करते हैं और इतने ज्यादा कलंकित महसूस करते हैं कि जीना ही नहीं चाहते। अगर उन्होंने किसी को धोखा दिया है तो उस व्यक्ति से दोबारा मिलने पर उन्हें कुछ हद तक शर्मिंदगी महसूस होती है। अगर उनसे सार्वजनिक रूप से अपना झूठ स्वीकार करने और फिर कभी झूठ नहीं बोलने और सिर्फ सच बोलने का वादा करने के लिए कहा जाए, तो उनका मौजूदा आध्यात्मिक कद अभी तक उस स्तर तक नहीं पहुँचा है। हालाँकि उनमें एक आंतरिक जागरूकता होती है; उन्होंने जो झूठ बोले उनके लिए वे शर्म, अपराधबोध और असहजता महसूस करते हैं; वे भीतर से दोषी महसूस करते हैं। लेकिन किसी दानव से पुनर्जन्म लिया हुआ इस प्रकार का व्यक्ति आदतन झूठ बोलता है। वह झूठ बोलने के बाद न तो कोई आंतरिक आरोप और न ही कोई अपराधबोध महसूस करता है। वह अपराधबोध क्यों महसूस नहीं करता है? क्योंकि वह दानव है। लोगों या परमेश्वर के प्रति अपराधबोध महसूस करना, अपने दिल में दोषी महसूस करना—यह तो मनुष्य की सामान्य जागरूकता है। चूँकि वह दानव है, इसलिए उसमें ऐसी जागरूकता नहीं है। इसलिए वह झूठ बोलना जारी रख सकता है और यहाँ तक कि अपने प्रयास भी उत्तरोत्तर बढ़ा सकता है; वह झूठ बोलता ही रहेगा और कभी नहीं बदलेगा। अंततः उसका झूठ बोलना कब बंद होता है? सिर्फ अपने भौतिक जीवन की अंतिम साँस के बाद, जब वह और नहीं बोल सकता तब जाकर उसका झूठ बोलना बंद होता है। लेकिन उसके भीतर बसे झूठ बोलने वाले दानव की आत्मा किसी दूसरे व्यक्ति में पुनर्जन्म ले लेती है और फिर वह व्यक्ति झूठ बोलना जारी रखता है। इसलिए, दानवों की झूठ बोलने वाली प्रकृति कभी नहीं बदलती। यह आदतन झूठ बोलना है। दानवों से पुनर्जन्म लिए हुए लोग किसी को भी धोखा दे सकते हैं और कोई भी झूठ बोल सकते हैं। वे किसी भी परिस्थिति में और किसी भी मामले के बारे में झूठ बोल सकते हैं और उनकी झूठ बोलने की युक्तियाँ विशेष रूप से परिष्कृत होती हैं; कोई भी नहीं देख सकता कि वे झूठ बोल रहे हैं। देखो, जब अक्सर झूठ बोलने वाले लोग कोई झूठ बोलते हैं तब यह एक सामान्य व्यक्ति के सच बोलने जैसा होता है—यह बहुत स्वाभाविक लगता है जिसमें कोई प्रत्यक्ष खामी नहीं होती है। तुम्हें ऐसा लग सकता है कि वे सच बोल रहे हैं। अगर तुम उनके झूठ को सच मान लोगे तो वे मन ही मन तुम पर हँसेंगे और सोचेंगे, “बेवकूफ, मैं तो बस मजाक कर रहा था और तुमने उसे सच मान लिया? तुम वाकई निरे बेवकूफ हो!” अगली बार जब वे तुमसे मिलेंगे तब भी वे झूठ ही बोलेंगे और तुम्हारे साथ खिलवाड़ करेंगे, सिर्फ यह देखने के लिए कि वह झूठ सुनने के बाद तुम्हारी क्या प्रतिक्रिया होती है। अगर तुम इसे फिर से सच मान लोगे तो वे और भी खुश हो जाएँगे, उन्हें उपलब्धि का और भी ज्यादा बोध होगा और उन्हें और भी ज्यादा लगेगा कि वे जिस तरह से आचरण करते हैं उसमें वे सफल हैं। मुझे बताओ, क्या वे मनुष्य हैं? क्या उनमें मानवीय जागरूकता है? क्या उनमें मानवीय जमीर का बोध है? जाहिर तौर पर नहीं है। उनके झूठ जितने ज्यादा प्रभावी होंगे, वे भीतर से उतने ही ज्यादा तुष्ट और खुश होंगे, उन्हें अपनी उपलब्धि का बोध उतना ही ज्यादा होगा और वे उतने ही ज्यादा सक्षम महसूस करेंगे। अगर कोई दिन ऐसा गुजर जाता है जब उन्होंने किसी को धोखा देने या किसी के साथ खिलवाड़ करने के लिए झूठ न बोला हो तो उन्हें लगता है कि वह दिन असहज था और सार्थक नहीं था, और उन्हें लोगों को धोखा देने का कोई न कोई अवसर ढूँढ़ना ही पड़ता है। उदाहरण के लिए, अगर कोई दानव देखता है कि दो लोगों के बीच अच्छा रिश्ता है और वे अपने कर्तव्यों में सामंजस्यपूर्ण ढंग से सहयोग कर रहे हैं तो वे भीतर से असहज महसूस करते हैं और सोच-विचार करते हैं, “चलो, मैं कुछ कलह के बीज बो दूँ और कुछ अफवाहें फैला दूँ ताकि तुम दोनों एक दूसरे के खिलाफ हो जाओ, और फिर तुम चाहकर भी वापस अच्छा रिश्ता नहीं बना पाओगे।” बस कुछ ही शब्दों से यह दानव उन दो लोगों को भ्रम के जाल में फाँस लेता है और फिर उनके बीच मतभेद और विवाद हो जाते हैं और अब वे पहले जैसे सामंजस्यपूर्ण ढंग से नहीं रहते हैं जिससे यह दानव आनंदित होता है, वह असाधारण रूप से खुश हो जाता है। कलीसिया में छिपे दानव हमेशा इस तरह की चीजें करते रहते हैं। अविश्वासी दुनिया के दानव भाई-बहनों को बेरहमी से गिरफ्तार करते हैं। जब तक तुम कहते हो कि तुम परमेश्वर में अब और विश्वास नहीं रखते या उसका अनुसरण नहीं करते या अगर तुम परमेश्वर के बारे में शिकायत करते हो या परमेश्वर को धोखा देते हो तब तक वे खुश हैं। तुम कुछ भी कर सकते हो—तुम खा-पी सकते हो, वेश्यावृत्ति कर सकते हो और जुआ खेल सकते हो; तुम आगजनी, हत्या और लूटपाट कर सकते हो; तुम कोई भी अपराध कर सकते हो—जब तक तुम परमेश्वर में विश्वास नहीं रखते तब तक वे खुश हैं। क्या मनुष्यों के बीच दानवों द्वारा की जाने वाली चीजों और आध्यात्मिक लोक में शैतान द्वारा की जाने वाली चीजों के बीच कोई संबंध है? क्या इसमें कोई समानता है? ये दानव उन लोगों से विशेष रूप से नफरत करते हैं जो परमेश्वर में विश्वास रखते हैं और सही मार्ग पर चलते हैं। जो कोई भी सत्य का अनुसरण करता है या हमेशा सिद्धांतों के अनुसार कार्य करने पर अड़ जाता है या अक्सर परमेश्वर की गवाही देता है या लगन से अपना कर्तव्य करता है—जब वे ऐसे लोगों को देखते हैं तब उन्हें गुस्सा आ जाता है और वे उन्हें दुश्मन मान लेते हैं। यह जलन नहीं है; यह नफरत है। तबाही का उद्देश्य हासिल करने के लिए वे जो विधियाँ अपनाते हैं उनमें से एक है तुम्हें परेशान करने, गुमराह करने और घसीटकर नीचे गिराने के लिए झूठ बोलकर धोखा देना। हो सकता है कि ऐसा करने से उन्हें कोई लाभ न पहुँचे, लेकिन एक बार जब वे तुम्हें घसीटकर नीचे गिरा चुके होते हैं ताकि तुम परमेश्वर में आस्था खो दो, नकारात्मक और कमजोर हो जाओ और अपना कर्तव्य करने के अनिच्छुक हो जाओ या दूसरों के साथ सामंजस्यपूर्ण ढंग से अब और सहयोग न कर सको तब उनका उद्देश्य हासिल हो चुका होता है, वे खुश हो जाते हैं और उनकी चिंताएँ गायब हो जाती हैं। क्या दानव यही चीज नहीं करते हैं? (हाँ।) यह तथ्य निश्चित है कि शैतान आदतन झूठे होते हैं, यह सभी संदेहों से परे है। किसी भी व्यक्ति को ले लो—चाहे उसकी जाति कोई भी हो, उसका रूप-रंग कैसा भी हो, चाहे वह लंबा हो या ठिगना, मोटा हो या दुबला, बदसूरत हो या सुंदर, चाहे उसकी शिक्षा का स्तर कोई भी हो या उसका व्यक्तित्व कैसा भी हो, चाहे उसकी प्रतिभाएँ बड़ी हों या छोटी, चाहे उसमें खूबियाँ हों या नहीं, चाहे उसकी रुचियाँ और शौक कुछ भी हों—उसमें बस एक विशेषता होने की जरूरत है, कि वह आदतन झूठ बोल सके और कभी भी न बदले। यह कभी-कभार झूठ बोलना नहीं है, न ही यह कोई और विकल्प नहीं होना है और न ही यह किसी विशेष मामले में बुद्धिमानी का उपयोग करने की जरूरत होना है, बल्कि वह जरूरत पर ध्यान दिए बगैर, स्थिति या पृष्ठभूमि पर ध्यान दिए बगैर, मामले पर ध्यान दिए बगैर झूठ बोलने, मनगढ़ंत बातें बनाने, चालें चलने और तुच्छ चालबाजियों में संलग्न होने पर अड़ जाता है। अगर उसमें यह विशेषता है तो इस किस्म का व्यक्ति पूरी तरह से दानव है। यह विश्वास बिल्कुल मत करना कि वह एक अच्छा व्यक्ति बन सकता है और उसके मुँह से निकलने वाली सुखद बातों पर तो बिल्कुल विश्वास मत करना। भले ही वह संकल्प व्यक्त करे या भयानक कसमें खाए, उस पर विश्वास मत करना क्योंकि वह दानव है, मनुष्य नहीं है। भले ही दानव भयानक कसमें खाएँ, यह सिर्फ कुछ समय के लिए स्थिति से निपटने के लिए होता है; यह सब धोखा है। वे अपनी खाई कसमों के अनुसार कार्य करने में मूल रूप से असमर्थ होते हैं। अगर तुम उन पर विश्वास करते हो तो तुम बेवकूफ हो; तुम दानवों के सार की असलियत नहीं जान सकते। वे किसी भी चीज के बारे में झूठ बोल सकते हैं, इसलिए वे जो भयानक कसमें खाते हैं वे भी झूठ होते हैं। क्योंकि वे कभी यह विश्वास नहीं करते हैं कि परमेश्वर हर चीज की पड़ताल करता है और यह विश्वास नहीं करते हैं कि परमेश्वर हर व्यक्ति के क्रियाकलापों के अनुसार प्रतिफल देगा—वे यह विश्वास नहीं करते हैं कि परमेश्वर इस तरीके से कार्य कर सकता है, इसलिए वे अपने क्रियाकलापों में सिर्फ अपनी इच्छा का पालन करते हैं, अपनी मर्जी से झूठ बोलते हैं और धोखा देते हैं; वे अपने लक्ष्य हासिल करने के लिए कुछ भी करने में सक्षम हैं। यह दानवों की विशेषता है और उनका प्रकृति सार भी। अब तुम इस मामले को स्पष्ट रूप से देख रहे हो, है ना? (हाँ।)

पशुओं से पुनर्जन्म लिए हुए लोग भी ठीक दानवों की तरह झूठ बोलते हैं क्योंकि उनमें भ्रष्ट स्वभाव होते हैं, लेकिन फटकारे जाने पर वे अपने दिलों में इसे कुछ हद तक स्वीकार लेते हैं। वैसे तो वे इसे स्वीकार सकते हैं, लेकिन अपने पाशविक गुण के कारण वे सत्य नहीं समझ सकते हैं, इसलिए वे कभी भी यह ठीक से नहीं समझते हैं कि झूठ नहीं बोलने का क्या मतलब है या सिद्धांतों के अनुसार कार्य करने का क्या मतलब है। अगर वे कहें, “मैं फिर कभी झूठ नहीं बोलूँगा, मैं सच बोलना चाहता हूँ” तो भी जब वे इसे अभ्यास में लाने का प्रयास करते हैं तब वे बहुत ही अनाड़ी और बुद्धू लगते हैं। दूसरों को यह दृश्य हास्यकर लगता है और वे कहते हैं, “इस तरह से सत्य का अभ्यास कौन करता है? ऐसा तो मैंने पहली बार देखा है—इससे सचमुच मेरे ज्ञान के दायरे का विस्तार हुआ है!” यह ऐसा है जैसे कोई पशु मनुष्य की तरह उठ खड़ा हुआ हो और बिल्कुल सीधा चल रहा हो; यह बहुत ही अटपटा और अजीब लगता है। पशुओं से पुनर्जन्म लिए हुए कुछ लोग ईमानदार भी होना चाहते हैं और कुछ अच्छी चीजें भी करना चाहते हैं, लेकिन वे अभ्यास के सटीक सिद्धांत ढूँढ़ नहीं सकते हैं। जब वे अभ्यास करते हैं तब यह बहुत ही बेतुका लगता है और एक मजाक बन जाता है। दूसरों को यह दृश्य हास्यकर लगता है, लेकिन फिर भी ये लोग सोचते हैं कि वे ईमानदार हैं। क्या यह बेहूदा नहीं है? मान लो कि तुम उनसे कहते हो, “अगर तुम ईमानदार व्यक्ति बनना चाहते हो तो तुम्हें यह सुनिश्चित करना चाहिए कि तुम झूठ नहीं बोल रहे हो, बहाने नहीं बना रहे हो, खुद को सही ठहराने का प्रयास नहीं कर रहे हो या अनुचित रूप से बहस नहीं कर रहे हो। यह करना पर्याप्त है। यही ईमानदार होना है। अगर तुम ऐसी चीजें करते हो जो सत्य का उल्लंघन करती हैं और इस तरह से तुम अपराध करते हो तो तुम खुलकर बात कर सकते हो और सबके सामने खुद को उजागर कर सकते हो। कोई भी व्यक्ति ऐसा कुछ भी कहे जो सत्य के हिसाब से है तो उसे स्वीकार लो। तर्कहीन या बेहूदा चीजें मत करो।” लेकिन वे इसे नहीं समझते हैं। जब वे इसे अभ्यास में लाते हैं तब वे गलती करते हैं। तुम लोगों की राय में इस प्रकार के व्यक्ति की सबसे बड़ी समस्या क्या है? वह यह है कि वह सामान्य मनुष्यों के मानक पर खरा नहीं उतरता है। क्या पशुओं से पुनर्जन्म लिए हुए लोगों और दानवों से पुनर्जन्म लिए हुए लोगों में कोई अंतर है? (हाँ।) यह अंतर कहाँ निहित है? (उनका विकृत अभ्यास इसलिए नहीं है क्योंकि वे दानवी प्रकृति के दानव हैं, बल्कि मुख्य रूप से इसलिए है क्योंकि उनमें काबिलियत की कमी है और वे वह सामान्य सोच और विवेक हासिल नहीं कर सकते जो मनुष्यों में होना चाहिए।) सही कहा, उनकी काबिलियत कम पड़ जाती है। हो सकता है कि खराब काबिलियत वाले लोग व्यक्तिपरक रूप से सत्य का अभ्यास करना चाहें, लेकिन वे सिद्धांतों पर पकड़ नहीं बना सकते; वे सिर्फ विनियमों को ही पकड़कर रख सकते हैं। इसलिए उनका अभ्यास उग्र, मूर्खतापूर्ण और बेवकूफी भरा होता है। लोग उनकी मदद करना चाहते हैं, लेकिन उनका स्वभाव काँटेदार साही जैसा होता है जिससे लोग यह समझ नहीं पाते हैं कि शुरुआत कहाँ से करें। उनसे सत्य की संगति चाहे कैसे भी की जाए, वे इसे समझने में या इस पर पकड़ बनाने में असमर्थ लगते हैं। पाँच-छह वर्षों की मदद और सहारे के बाद वे सिर्फ कुछ शब्द और धर्म-सिद्धांत ही समझते हैं और अब भी सत्य का अभ्यास नहीं कर सकते। उनकी काबिलियत बहुत ही ज्यादा खराब है। फिर भी ये बेवकूफ लोग हमेशा घिनौनी चीजें करते रहते हैं। जब यह बड़े या उचित मामलों से संबंधित न हो तब शिष्टाचार या सम्मान की चिंता के कारण तुम अब भी उनसे बात करने के लिए खुद को तैयार कर सकते हो। लेकिन जैसे ही उचित मामले शामिल होते हैं, उदाहरण के लिए, कर्तव्यों या कार्य के निर्वहन पर चर्चा करते समय, तुम्हें एक अटपटा, असहज एहसास होता है, तुम डरते हो कि वे किसी तरीके से प्रतिरोध करेंगे या आपत्ति करेंगे और तुम्हें शर्मिंदा करेंगे। इस प्रकार का व्यक्ति उचित विषयों पर चर्चा करने के योग्य नहीं है। तुम बस उनसे मेलजोल रख ही नहीं सकते; उनके साथ मेलजोल रखने से बहुत ही ज्यादा समस्याएँ आती हैं और यह उचित विषयों को भी प्रभावित करेगा। वे हमेशा टेढ़ी-मेढ़ी दलीलें और विषय से हटकर टिप्पणियाँ देते रहते हैं जिन्हें सुनना बस घिनौना लगता है। इस प्रकार के व्यक्ति ने और कौन-सी विकृत चीजें की हैं? अगर उनमें विपरीत लिंग के किसी व्यक्ति के लिए भावनाएँ जाग उठती हैं और उनमें दुष्ट काम-वासना होती है तो वे सोचते हैं कि उन्हें ईमानदार व्यक्ति होना चाहिए, इस बारे में खुलकर बात करनी चाहिए और इसे अपने भीतर दबाकर नहीं रखा जा सकता, इसलिए किसी सभा में वे इस मामले के बारे में खुलेआम बात करते हैं। जिस विपरीत लिंग के व्यक्ति के लिए उनके मन में भावनाएँ होती हैं, उसे यह सुनकर अजीब और असहज महसूस होता है और वह शर्मिंदा महसूस करता है। अगर तुम उन्हें रोकने का प्रयास करते हो तो वे परेशान हो जाते हैं, कहते हैं, “मैं दिल से बोल रहा हूँ और ईमानदारी बरत रहा हूँ। तुम्हें मुझे सत्य का अभ्यास करने से रोकने का क्या अधिकार है? यह मेरा अधिकार है! मैंने आखिरकार इस बारे में बोलने की हिम्मत जुटा ही ली, फिर भी तुम मुझे रोक रहे हो! परमेश्वर भी मुझे नहीं रोकता, तो फिर तुम्हें ऐसा करने का क्या अधिकार है? परमेश्वर तो मुझे ईमानदार व्यक्ति बनने का मौका भी देता है; यह तो बस तुम ही हो जो मुझे नीची नजर से देखते हो और ईमानदार नहीं होने देते। अगर मैं इस मामले को अपने भीतर ही दबाए रखूँ और इसके बारे में बात न करूँ तो क्या यह तथ्यों को छिपाना नहीं है? क्या यह धोखेबाज व्यक्ति होना नहीं है? तब मैं ईमानदार व्यक्ति नहीं होऊँगा। अगर मैं ईमानदार व्यक्ति नहीं हूँ तो क्या फिर भी परमेश्वर मुझे बचाएगा?” जैसा कि तुम देख सकते हो, सुनने वाला हर व्यक्ति असहज और शर्मिंदा महसूस करता है, फिर भी यह व्यक्ति विस्तार से बताने पर अड़ जाता है और तुम उसे रोक भी नहीं सकते। मुझे बताओ, इस मामले के संबंध में क्या किसी को सहनशील और धैर्यवान होना चाहिए या उसे रोकने के लिए सत्य सिद्धांतों की संगति करनी चाहिए? (हमें उसे रोकने के लिए सत्य सिद्धांतों की संगति करनी चाहिए।) अगर कोई प्रेमवश मदद करने का प्रयास करता है, उसे भविष्य में ऐसी बातें नहीं कहने के लिए समझाता है जिनसे दूसरों की नैतिक उन्नति नहीं होती है तो क्या वह इसे समझने और स्वीकारने में समर्थ होगा? (नहीं।) तो इस प्रकार के व्यक्ति का विकृतियों के प्रति झुकाव है, वह कुछ हद तक मूर्ख है और उसका विवेक बहुत दुरुस्त नहीं है, इसलिए उसे सिर्फ रोकने का ही सहारा लिया जा सकता है। हर किसी में दुष्ट काम-वासना होती है और कभी-कभार व्यक्ति के मन में विपरीत लिंग के किसी व्यक्ति के लिए कुछ भावनाएँ हो सकती हैं या वह उसके प्रति कुछ विचार रख सकता है। इसे निजी रूप से खुद पहचान लेना ही पर्याप्त है। अगर चीजें गलत दिशा में जा रही हैं तो उस व्यक्ति के साथ संपर्क कम-से-कम कर देना चाहिए या भविष्य में उसके साथ अकेले रहने से बचना चाहिए। सामान्य मानवता वाले लोग ऐसे मामलों से निपटते समय बुद्धिमानी भरी विधियों का उपयोग करेंगे और सिद्धांतों के अनुसार कार्य करेंगे। वे जानते हैं कि इस तरह के मामलों को ईमानदार व्यक्ति बनने के लिए केवल अभ्यास के सिद्धांत लागू करके नहीं सँभाला जा सकता और इसके लिए बुद्धिमानी के कुछ सिद्धांत भी लागू करने होंगे। लेकिन पशुओं से पुनर्जन्म लिए हुए लोग ऐसे मामलों को सँभालना नहीं जानते हैं और यहाँ तक कि वे ऐसी चीजों के बारे में खुलेआम बात करने को भी ईमानदार होना मानते हैं। उन्हें नहीं पता कि यह क्या नतीजे लेकर आएगा। जब वे ईमानदार होने का प्रयास करते हैं तब वे बस एक विनियम और औपचारिकता का पालन करते हैं। और नतीजा क्या होता है? वे खुद पर, जिसके लिए उनमें भावनाएँ हैं उस पर और बाकी सभी पर मुसीबत ले आते हैं। जिस व्यक्ति के लिए उनमें भावनाएँ हैं वह इस मामले से प्रभावित और बेबस हो जाता है और परिस्थिति का सामना करने में असमर्थ महसूस करता है। इसे सुनकर बाकी सभी लोग भी थोड़ी शर्मिंदगी महसूस करते हैं, सोचते हैं, “अगर हम सुनते हैं तो ऐसा लगता है जैसे हम किसी की निजता में ताक-झाँक कर रहे हों; लेकिन अगर हम नहीं सुनते हैं तो वे तब भी बात करने पर अड़े रहेंगे, और यह विश्वास करेंगे कि वे ईमानदार हो रहे हैं।” देखो, सभी को यह मामला पेचीदा और परेशान करने वाला लगता है। क्या तुम यह नहीं कहोगे कि इस प्रकार का व्यक्ति एक बहुत बड़ी मुसीबत है? अगर तुम सिद्धांतों की संगति करते हो तो वह उसे स्वीकार नहीं करता है, और कहता है : “जब तुम लोग ईमानदार हो रहे होते हो और खुलकर बात करते हो तब तुम कुछ भी कह सकते हो, लेकिन जब मैं कुछ कहता हूँ तब यह ठीक नहीं होता है। क्या मैं भी ईमानदार नहीं हो रहा हूँ? मुझे बोलने का अधिकार क्यों नहीं है?” यहाँ तक कि वह इस बात पर भी ध्यान नहीं देता कि दूसरे लोग क्या कह रहे हैं। क्या उसका यह मामला खुलेआम संगति करने के लिए उपयुक्त है? इस प्रकार का व्यक्ति इसकी असलियत जान ही नहीं पाता है और ईमानदार होने के सिद्धांत नहीं समझता है। अंत में वह सभी को यह महसूस करवा देता है कि स्थिति को सँभालना काफी मुश्किल है। उसके प्रकार के लोग उसकी नकल करेंगे, कहेंगे, “देखो, वह ऐसी चीजों तक के बारे में संगति कर सकता है। उसमें सच में संकल्प है, वह सच में ईमानदार हो रहा है!” शुद्ध समझ वाले लोग यह सुनने पर जान जाते हैं कि उसका अभ्यास गलत है और यह पथभ्रष्ट हो गया है। अगर तुम उसकी मदद करना चाहो तो वह इसे स्वीकार ही नहीं करेगा। वह क्या कहेगा? “तुम मेरी मदद नहीं कर पाओगे। मेरी समझ तुम्हारी समझ से अलग है। मैं तो बस इसी तरीके से अभ्यास करने वाला हूँ।” तो फिर क्या किया जा सकता है? क्या तुम उसकी मदद करने में समर्थ हो? (नहीं।) अगर तुम वाकई उसकी मदद करने का प्रयास करोगे तो आखिर में तुम बस हालात को और बिगाड़ दोगे; न सिर्फ वह इसे स्वीकार नहीं करेगा, बल्कि वह तुमसे बहस भी करेगा और उलझेगा भी। क्या यह परेशानी वाली बात नहीं है? (हाँ।)

पशुओं से पुनर्जन्म लिए हुए लोग भी झूठ बोलने की अभिव्यक्तियाँ प्रदर्शित करते हैं, लेकिन उनका झूठ बोलना ठीक वैसे अभिव्यक्त नहीं होता जैसे कि दानवों से पुनर्जन्म लिए हुए लोगों का होता है। झूठ बोलने के प्रति उनका रवैया और झूठ बोलने के लिए वे जो विधियाँ अपनाते हैं वे भी अलग होती हैं। जब दानवों द्वारा बोले गए झूठ उजागर किए जाते हैं तब कोई विकल्प नहीं होने पर अगर वे बाहर से यह स्वीकार लें कि उन्होंने झूठ बोला था तो भी वे अभी भी पूरी तरह से जायज महसूस करते हैं। उन्हें लगता है कि यह कोई बड़ी बात नहीं है। या अगर वे अपना रुख व्यक्त करें और सबके सामने यह मान लें कि उनका झूठ बोलना गलत था तो भी पर्दे के पीछे वे अभी भी वैसे ही झूठ बोलते हैं और धोखा देते हैं, वे जरा भी नहीं बदलते। वे झूठ बोलने को कोई दुष्ट मामला या नकारात्मक चीज नहीं मानते। यह उनके जीवित रहने का हथियार है—वे इसे कैसे छोड़ सकते हैं? जो लोग आदतन झूठ बोलते हैं, वे मानते हैं, “इस मानव दुनिया में रहते हुए अगर व्यक्ति झूठ न बोले, अगर वह खुलकर बात करे और दूसरों के सामने खुद को उजागर कर दे और अगर दूसरे लोग सब कुछ जान जाएँ और सब कुछ उनकी मुट्ठी में आ जाए, तो क्या तब भी उसका कोई अस्तित्व होगा? क्या तब भी जीवन का कोई मतलब होगा? क्या तब भी उसमें गरिमा होगी? इसके अलावा, अगर व्यक्ति हमेशा हर चीज के बारे में कोरा सच बोले तो जीवन कितना नीरस और फीका हो जाएगा! झूठ बोलना ही पड़ता है, चाहे कोई कारण हो या न हो।” किसी भी परिप्रेक्ष्य से, चाहे वे जानबूझकर झूठ बोलते हों या अनजाने में, यह उनकी प्रकृति का स्वाभाविक खुलासा है। संक्षेप में, आदतन झूठ बोलना दानवों की एक प्रमुख विशेषता है—यह निस्संदेह निश्चित है। अकेले इसी बिंदु से इस पर विचार किया जाए तो इस प्रकार के लोगों के लिए सत्य स्वीकारना और ईमानदार होना बिल्कुल असंभव है; वे ऐसा बिल्कुल नहीं कर सकते। इसके अलावा, वे ईमानदार व्यक्ति होने की परमेश्वर की अपेक्षा के प्रति तिरस्कार महसूस करते हैं। चाहे उनका सामना किसी विशिष्ट मामले से हो या न हो, लोगों के ईमानदार होने की परमेश्वर की अपेक्षा के प्रति उनका रवैया हमेशा तिरस्कार, उपहास, विकर्षण और बेहद नफरत का होता है। वे ईमानदार व्यक्ति होने के संबंध में परमेश्वर की अपेक्षा और स्व-आचरण के सिद्धांत को अवहेलना से देखते हैं। अपने दिलों की गहराइयों से वे सत्य के प्रति विमुख होते हैं और उसे अस्वीकार करते हैं; यहाँ तक कि वे ईमानदार व्यक्ति होने का भी सीधा विरोध करते हैं और ऐसा होने से इनकार भी करते हैं।

दानवों से पुनर्जन्म लिए हुए लोगों में आदतन झूठ बोलना एक बहुत ही स्पष्ट विशेषता है। जब तक तुम्हारा उनसे करीबी संपर्क रहता है, जब तक तुम कार्य या जीवन में उनसे बातचीत करते हो, संप्रेषण करते हो और मेलजोल रखते हो तब तक उनकी इस आदतन झूठ बोलने की विशेषता या असली चेहरा धीरे-धीरे उजागर होता जाएगा। इसलिए, इस प्रकार के व्यक्ति की असलियत जानना बहुत आसान है। तुम्हें दूसरे लोगों, घटनाओं या चीजों के बारे में व्यक्ति के विचारों और नजरियों को देखने की जरूरत नहीं है। जब तक तुम यह पता लगा लेते हो कि वह आदतन झूठा है तब तक तुम अकेले इसी बिंदु के आधार पर सौ प्रतिशत निश्चितता के साथ कह सकते हो कि वह दानव है, मनुष्य नहीं। कुछ लोग पूछते हैं, “क्या इसकी एक प्रतिशत भी संभावना है कि जो व्यक्ति आदतन झूठ बोलता है वह दानव न हो और अभी भी उसके पास उद्धार प्राप्त करने की उम्मीद हो?” मैं तुम्हें बताता हूँ, इसकी बिल्कुल कोई संभावना नहीं है। जो कोई भी आदतन झूठ बोलता है वह सौ प्रतिशत दानव है; कुछ और होने की एक प्रतिशत भी संभावना नहीं है। समझे? कुछ लोग कहते हैं, “क्या ऐसा हो सकता है कि कुछ लोग इसलिए आदतन झूठ बोलते हैं क्योंकि वे बहुत गहराई से भ्रष्ट हो चुके हैं, वे समाज के बुरे रुझानों से बहुत ही बुरी तरह से प्रभावित हो चुके हैं और उनकी मानवता का जमीर और विवेक दब चुका है या वे दानवों द्वारा पूरी तरह से आत्मसात कर लिए गए हैं और इसी कारण से वे आदतन झूठ बोलते हैं? अगर भाई-बहनों की मदद और सहारे की एक अवधि के बाद और परमेश्वर के वचनों से सींचे और पोषित किए जाने के बाद उनका जमीर धीरे-धीरे जाग सके और उनका विवेक धीरे-धीरे ठीक हो सके तो क्या वे बदल नहीं जाएँगे और आदतन झूठ बोलना बंद नहीं कर देंगे?” मैं तुम्हें बताता हूँ, ऐसी कोई संभावना नहीं है, करोड़ों में एक की भी संभावना नहीं है। इसलिए, जो कोई भी आदतन झूठ बोलता है, वह दानव है, बिल्कुल भी मनुष्य नहीं है, उसमें जरा-सी भी सामान्य मानवता नहीं है। समझे? (समझ गए।) यह निश्चित है; इसमें कोई अपवाद नहीं हैं और कोई विशेष परिस्थितियाँ नहीं हैं। तुम लोगों को इस मामले को स्पष्ट रूप से देखना होगा। शायद तुम किसी ऐसे व्यक्ति को देखो जो किसी मामले को सँभालते समय अविश्वासियों से कुछ असत्य कह देता है—झूठ जैसा कुछ—ताकि वह परमेश्वर के घर के हितों का बचाव कर सके और भाई-बहनों की रक्षा कर सके। तब तुम्हें इस मामले के बारे में संदेह होगा, तुम सोचोगे, “इससे पहले मुझे लगता था कि वह सत्य का अनुसरण करने वाला व्यक्ति है, तो फिर वह इतने बड़े मुद्दे के बारे में झूठ कैसे बोल सका? अगर वह इस बड़े मुद्दे के बारे में झूठ बोल सकता है तो क्या वह दानव है? क्या सत्य का उसका अनुसरण एक मुखौटा है?” क्या समझने का यह तरीका सही है? (नहीं।) इसमें क्या गलत है? इस मामले को सही ढंग से कैसे देखा जाना चाहिए? (उसने उस व्यक्ति के क्रियाकलापों के पीछे के इरादे या हासिल किए गए प्रभाव का भेद नहीं पहचाना है। अगर कोई कुछ असत्य कहता है, लेकिन वह ऐसा कोई सकारात्मक प्रभाव हासिल करने के लिए—परमेश्वर के घर के हितों का बचाव करने और भाई-बहनों की रक्षा करने के लिए—करता है तो यह झूठ बोलना नहीं है; यह एक तरह की बुद्धिमानी है। उसने झूठ बोलने और बुद्धिमानी का उपयोग करने में अंतर का भेद नहीं पहचाना।) तुम्हें झूठ बोलने की प्रकृति को स्पष्ट रूप से देखना होगा। देखो कि कोई झूठ किस सिद्धांत पर आधारित है और यह क्या उद्देश्य हासिल करने का लक्ष्य रखता है। अगर कोई व्यक्ति कोई सकारात्मक प्रभाव हासिल करने और सिद्धांतों को बनाए रखने के लिए कुछ असत्य कहता है तो यह झूठ बोलना नहीं है—यह बुद्धिमानी है। इसके अलावा देखो कि क्या वह ऐसा व्यक्ति है जो दैनिक जीवन में आदतन झूठ बोलता है। अगर उसने सिर्फ एक घटना में झूठ बोला तो तुम यह तय नहीं कर सकते कि वह झूठा है या वह आदतन झूठ बोलता है, है ना? (हाँ।) अगर किसी बड़े मामले में उसने परमेश्वर के घर के हितों का बचाव करने के लिए कुछ असत्य कहा हो और तुम उसे ऐसे व्यक्ति के रूप में परिभाषित कर देते हो जो आदतन झूठ बोलता है तो यह विकृत होना है। लोगों को इस तरह से निरूपित करना और देखना सिद्धांतों के हिसाब से नहीं है। अगर उसने अपना खुद का सम्मान और प्रतिष्ठा बचाने के लिए एक घटना में झूठ बोला, लेकिन वह आमतौर पर ज्यादातर मामलों में झूठ नहीं बोलता है और अगर वह झूठ बोलता भी है तो अगर वह बाद में उसे सुधार सकता है तो ऐसे व्यक्ति को भी आदतन झूठ बोलने वाला तय नहीं किया जा सकता। सिर्फ दानवों से पुनर्जन्म लिए हुए लोग ही आदतन झूठ बोलते हैं। कुछ लोग कहते हैं, “तुम कहते हो कि वे आदतन झूठ बोलते हैं, लेकिन कभी-कभी वे सच भी बोलते हैं। उदाहरण के लिए, उन्होंने कुछ खरीदा और जब किसी ने उसकी कीमत पूछी तब उन्होंने सच-सच बता दिया; उन्होंने उस बारे में झूठ नहीं बोला। तो तुम कैसे कह सकते हो कि वे आदतन झूठ बोलते हैं?” जब निजता, हित, रुतबा या सम्मान का प्रश्न न हो तब उन्हें झूठ बोलने की कोई जरूरत नहीं होती है। झूठ बोलना उनके लिए भी थकाऊ होता है, इसलिए परेशानी से बचने के लिए वे मामूली चीजों के बारे में झूठ नहीं बोलते हैं। हालाँकि, सिर्फ इसलिए कि वे एक अवसर पर झूठ नहीं बोलते हैं या मामूली चीजों के बारे में झूठ नहीं बोलते हैं, इसका मतलब यह नहीं है कि वे आदतन झूठ नहीं बोलते हैं। तुम्हें बस यह देखने की जरूरत है कि क्या वे दूसरों से संप्रेषण करते समय, बड़ी घटनाओं का वर्णन करते समय या उनका ब्यौरा देते समय, जब उनके अपने हित, शोहरत, फायदा, रुतबा, संभावनाएँ या जिम्मेदारियाँ शामिल होती हैं या जब उनके अपने विचार शामिल होते हैं तब क्या वे झूठ बोलते हैं या नहीं। ऐसी स्थिति में देखो कि उनके शब्दों में कितनी असत्यता है, कितनी सच्चाई है और कितनी विश्वसनीयता है। अगर उनके शब्दों में बहुत ही ज्यादा असत्यता है, जो व्यावहारिक रूप से काले को सफेद में बदल देते हैं, अचानक कहीं से चीजें गढ़ लेते हैं, दोष को दूसरों के मत्थे मढ़ देते हैं; अगर वे अपनी की गई बुरी चीजों का आरोप दूसरों पर लगा देते हैं और दूसरों द्वारा की गई अच्छी चीजों का श्रेय खुद ले लेते हैं; अगर उन्होंने किसी मामले में गलती की और इसके लिए उन्हें जिम्मेदार होना चाहिए, लेकिन वे अपनी बातों से बहला-फुसलाकर बच निकलते हैं, अपनी जिम्मेदारी से पूरी तरह से पल्ला झाड़ लेते हैं और इसे दूसरों पर मढ़ देते हैं; अगर उन्होंने अपना कार्य अच्छी तरह से नहीं किया या कोई कीमत नहीं चुकाई या अपनी जिम्मेदारी पूरी नहीं की या उन्होंने ऐसा इसलिए नहीं किया क्योंकि उन्हें खतरे का डर था और उन्होंने झूठ बोला, सच्चाई छिपाने और खुद को जिम्मेदारी से मुक्त करने के लिए अपेक्षाकृत उचित बहाना दिया—क्या ये झूठ नहीं हैं? (हाँ, हैं।) ये सब झूठ हैं। यह आदतन झूठ बोलना है। यानी जब भी मामलों में उनके निजी हित, जिम्मेदारियाँ, सम्मान, रुतबा वगैरह जुड़े होते हैं तब वे इन सभी में झूठ बोलते हैं। उदाहरण के लिए, किसी व्यक्ति ने एक मेजबान परिवार के लिए सत्तर युआन की एक कुर्सी खरीदी। लौटने के बाद खर्च की रिपोर्ट देते समय उसने सोचा, “यह सफर काफी थकाऊ था और ऐसा तो हो नहीं सकता कि मैंने बेकार ही दौड़-धूप की हो। मुझे किसी भी तरह से तीस युआन कमाने ही होंगे। यह तीस युआन श्रम के लिए, इस दौड़-धूप के लिए है।” तो उसने कहा कि कुर्सी की कीमत सौ युआन है। देखो, उसने झूठ बोला, है ना? उसने झूठ क्यों बोला? (वह थोड़ा फायदा लेना चाहता था।) वह थोड़ा-सा मुनाफा कमाना चाहता था। मान लो कि वह भाई-बहनों के साथ मिलकर कर्तव्य कर रहा है और दो लोगों को मिलजुलकर रहते देख वह सोचता है, “मेरे साथ किसी की दोस्ती नहीं है, सब मुझे नीची नजर से देखते हैं और कोई भी मेरे साथ मिलजुलकर नहीं रहता। चलो मैं तुम दोनों के बीच झगडा शुरू करवा देता हूँ और तुम लोगों के रिश्ते में कुछ कलह के बीज बो देता हूँ।” तो वह उनमें से एक व्यक्ति से कहता है, “अमुक ने कहा कि तुम खुद को अच्छा पढ़ा-लिखा समझते हो और अगर तुम इतने ही पढ़े-लिखे हो तो ऐसा क्यों है कि तुम लेख नहीं लिख सकते?” फिर वह दूसरे व्यक्ति के पास जाता है और कहता है, “अमुक व्यक्ति ने कहा कि वैसे तो तुम लंबे हो, लेकिन तुम्हारा शरीर सुडौल नहीं है और तुम्हारे शरीर के ऊपर का और नीचे का हिस्सा अनुपात में नहीं हैं।” इन कुछ शब्दों से वह दोनों के बीच कलह के बीज बो देता है। जब वे दोनों फिर से मिलते हैं तब वे फूट डालने वाले शब्दों को याद करके एक-दूसरे को नापसंदगी से देखते हैं और अटपटा महसूस करते हैं। उकसाने वाले को क्या हासिल हुआ? बाहर से ऐसा लगता है कि उसे कुछ हासिल नहीं हुआ, लेकिन यह देखकर कि दोनों एक-दूसरे से दूर हो गए हैं और उनके रिश्ते में खटास आ गई है वह अंदर से सुकून महसूस करता है और अब उसे और जलन नहीं होती। तब उसे लगता है कि उसने कोई फायदा हासिल किया है। इसलिए, वह इस मामले में झूठ तक बोलता है। हो सकता है कि कोई कहे, “क्या यह अपना फायदा किए बिना दूसरों को नुकसान पहुँचाना नहीं है? अगर वे दोनों आपस में बात कर लें तो क्या उन्हें पता नहीं चल जाएगा कि तुमने उनके बीच आग लगाई है? क्या इससे तुम खुद पर आपदा नहीं ले आओगे?” क्या उसे इसकी परवाह है? उसे परवाह नहीं है। जब तक वे दोनों अलग रहते हैं तब तक उसे जलन नहीं होती और उसे लगता है कि उसने कोई फायदा हासिल किया है। क्या ऐसा दानव नहीं करते हैं? (हाँ।) दानव ठीक ऐसे ही कार्य करते हैं।

हो सकता है कि दानवों से पुनर्जन्म लिए हुए लोग छोटे-मोटे, मामूली मामलों के बारे में सच-सच बोलें, लेकिन इसका मतलब यह नहीं है कि उनमें झूठ बोलने की प्रकृति नहीं होती। सभी मामलों में, चाहे वे महत्वपूर्ण हों या आम, जब तक उन्हें लगता है कि उनकी छवि जुड़ी हुई है, जब तक वे असहज महसूस करते हैं या वे कोई फायदा पाना चाहते हैं या कोई लक्ष्य हासिल करना चाहते हैं—जब तक उनका कोई इरादा है और वे कार्य करना चाहते हैं—तब तक उसे पूरा करने के लिए उनका तरीका निश्चित रूप से झूठ का उपयोग करने का होगा। यह आदतन झूठ बोलना है। जब भोजन, कपड़ों या आश्रय की बात आती है तब वे शायद झूठ नहीं बोलते हैं; आमतौर पर वे छोटी-मोटी बातों की खातिर झूठ बोलने के लिए दिमागी ऊर्जा खर्च करने का कष्ट नहीं करते हैं। इसके अलावा, उनकी नजर में कुछ लोग बस उनके स्तर या दर्जे के होते ही नहीं हैं, वे उनके अस्तित्व को स्वीकारने की भी परवाह नहीं करते हैं और उनके साथ खिलवाड़ करने या हेरा फेरी करने से उन्हें उपलब्धि का कोई बोध नहीं होता है, इसलिए वे किसी भी तरीके से उनके खिलाफ कार्य करने की परवाह नहीं करते। अगर वे किसी के खिलाफ कार्य करने जा रहे हैं तो वह जरूर कोई ऐसा व्यक्ति होना चाहिए जिसे वे अपने स्तर का समझते हों, जिसके साथ वे खेल खेल सकें और जो उनका प्रतिद्वंद्वी हो—सिर्फ तभी वे उस व्यक्ति के अस्तित्व को स्वीकारेंगे। यह दानवों की एक और विशेषता है। अगर तुम साधारण व्यक्ति हो तो वे मानते हैं कि तुममें बुद्धिमत्ता की कमी है, तुम उनके साथ खेल खेलने के लिए सक्षम या योग्य नहीं हो और उन्हें यह बात गैर-दिलचस्प लगती है, इसलिए वे तुम्हें नजरअंदाज कर देते हैं। दानव इस बारे में बहुत चयनशील होते हैं कि वे किसके साथ खिलवाड़ करते हैं। जब वे तुम्हारे साथ रहते हैं तब शायद तुम उन्हें कभी झूठ बोलते न देखो या उन्हें जानबूझकर किसी भी चीज के बारे में झूठ बोलते न पाओ, लेकिन जब तक वे दानव हैं तब तक वे निश्चित रूप से झूठ बोलेंगे; यह दानवों की जन्मजात प्रकृति है। अगर वे तुमसे झूठ नहीं बोलते हैं तो शायद वह इसलिए क्योंकि वे तुम्हें इस योग्य नहीं समझते हैं। वे सोचते हैं, “हुँह! मैं तो तुमसे झूठ बोलने तक की जहमत भी न उठाऊँ, और फिर भी तुम डरते हो कि मैं तुम्हारे साथ खिलवाड़ करूँगा। तुम हो कौन? तुम्हें लगता है कि तुम कोई हो?” उनके मन में तुम्हारे लिए कोई सम्मान नहीं है; झूठ बोलना तो भूल ही जाओ, तुमसे बात करने तक के लिए उन्हें परेशान नहीं किया जा सकता। यह ऐसा है कि जब तुम किसी भ्रमित व्यक्ति से किसी के साथ उसके रिश्ते के बारे में पूछो और वह कहे, “मैं उसके स्तर का नहीं हूँ। उसमें मुझसे बेहतर काबिलियत है, उसमें दिमाग है। मैं तुच्छ व्यक्ति हूँ, उसके जितना नेक नहीं हूँ। वह मेरे साथ मेलजोल नहीं रखना चाहता।” यहाँ तक कि भ्रमित लोग भी ऐसा महसूस करते हैं। आओ, अब देखें कि दानव किसके साथ खिलवाड़ करना पसंद करते हैं, किसके साथ विवाद करना पसंद करते हैं, किसे गुमराह करना, किसका शोषण करना और किसके साथ हेरा फेरी करना पसंद करते हैं। क्या उनके भी मानक और एक निश्चित दायरा नहीं होता है? (हाँ।) जब वे लोगों का एक समूह चुनते हैं तब वे लोग ऐसे होने चाहिए जो उन्हीं की तरह दिमागी खेल खेलते हों और चालें चलते हों। सिर्फ ऐसे लोगों से मेलजोल रखते समय ही उन्हें खुशी होती है और मजा आता है, और सिर्फ तभी उन्हें अपने खेलों से कुछ उपलब्धि का बोध होता है। इसलिए, जब दानवों से पुनर्जन्म लिए हुए लोगों की बात आती है तब उनके आदतन झूठ बोलने की विशेषता और सार की असलियत जाननी चाहिए। सिर्फ इसलिए कि उन्होंने तुमसे झूठ नहीं बोला है, इसका मतलब यह नहीं है कि वे झूठ नहीं बोलते हैं और इसका मतलब यह नहीं है कि उनकी झूठ बोलने की प्रकृति नहीं है। अगर वे तुमसे करीब से मेलजोल नहीं रखते हैं और तुम्हारे अस्तित्व को स्वीकारते तक नहीं हैं और उन्हें बस लगता है कि तुम कोई साधारण-से विश्वासी हो, तुम कोई उच्च-शिक्षित व्यक्ति नहीं हो—बस एक गृहिणी या किसान हो—और उनके मन में तुम्हारे लिए कोई सम्मान नहीं है तो फिर वे सोचेंगे कि तुमसे झूठ बोलने का मतलब खुद को नीचे गिराना होगा, यह उनकी दिमागी कोशिकाओं को बरबाद करना होगा और वे तुमसे झूठ बोलने तक का कष्ट नहीं करेंगे। तो फिर तुम ऐसे व्यक्ति की असलियत कैसे जान सकते हो? चूँकि वे ऐसे दानव हैं जो आदतन झूठ बोलते हैं, इसलिए उनकी प्रकृति भले ही इस स्थिति में बेनकाब न हो, वह दूसरी उपयुक्त स्थितियों में बेनकाब हो जाएगी। सिर्फ इसलिए कि उन्होंने तुमसे झूठ नहीं बोला है, इसका मतलब यह नहीं है कि वे झूठ नहीं बोलेंगे। जब तक उनमें दानव का सार है तब तक उनकी झूठ बोलने की प्रकृति निश्चित रूप से उजागर होगी; यह छिपी नहीं रह सकती। चाहे वे इसे अच्छी तरह से छिपाएँ या नहीं, इससे कोई फर्क नहीं पड़ता कि इसका कितना हिस्सा उजागर होता है, जब तक उनकी झूठ बोलने की प्रकृति है और वे बार-बार झूठ बोलते हैं तब तक वे दानव हैं; वे बिल्कुल भी मनुष्य नहीं हैं। सच्चे मनुष्य बार-बार झूठ नहीं बोलते हैं; कहने का मतलब यह है कि मनुष्य से पुनर्जन्म लिए हुए लोग बार-बार झूठ नहीं बोलते हैं। मैं क्यों कहता हूँ कि वे बार-बार झूठ नहीं बोलते हैं? क्योंकि जैसे ही वे झूठ बोलते हैं, उनका जमीर उन्हें फटकारता है और उन पर आरोप लगाता है। अगर वे कोई ऐसा बड़ा झूठ बोल दें जिसके बुरे नतीजे हों तो उन्हें जीवन भर खुद से घिन आएगी; उनके दिलों में झूठ बोलने के प्रति विकर्षण होने लगेगा और वे अनावश्यक चीजों के बारे में झूठ नहीं बोलेंगे। इस प्रकार उनका झूठ बोलना लगातार कम होता जाएगा। क्योंकि उनका जमीर उन्हें फटकारता है, इसलिए वे खुद पर संयम रखेंगे ताकि वे इसी तरह की गलतियाँ कम करें और अंततः उन्हें बिल्कुल न करने की हद तक पहुँच जाएँ। यह कुछ ऐसा है जिसे मनुष्य हासिल कर सकते हैं। लेकिन दानव इसे हासिल नहीं कर सकते। झूठ बोलने के बाद उन्हें कोई फटकार महसूस नहीं होती है, इसलिए जब वे झूठ बोलना चाहते हैं तब कोई अंकुश नहीं होता है; कोई भी चीज उन पर अंकुश नहीं लगा सकती—कोई भी माहौल उन पर अंकुश नहीं लगा सकता और न ही कोई प्रतिष्ठा या रुतबे वाला व्यक्ति उन पर अंकुश लगा सकता है और यकीनन सत्य में भी उन पर अंकुश लगाने की कोई शक्ति नहीं होती है। उन्हें उजागर करने वाले दूसरे लोग संभवतः उन पर अंकुश नहीं लगा सकते, सत्य की तो बात ही रहने दो, जो उनके लिए बस कागज पर लिखा हुआ पाठ है, बस धर्म-सिद्धांत और विनियम है और उन पर बिल्कुल भी अंकुश नहीं लगा सकता है। अंकुशों के बिना उनका झूठ बोलना उनका प्राकृतिक खुलासा है; वे कभी भी, कहीं भी, जरूरत के अनुसार तरह-तरह के भिन्न-भिन्न झूठ बोल सकते हैं। यह उनकी प्रकृति है; यह कभी भी, किसी भी समय नहीं बदलेगी। तो फिर उनकी प्रकृति की असलियत कैसे जानी जा सकती है? देखो कि उनके आस-पास के लोग उनका मूल्यांकन कैसे करते हैं। अगर उनसे परिचित लोग कहते हैं, “वह आदमी आदतन झूठ बोलता है, उसके मुँह से निकलने वाली हर चीज झूठ होती है, वह अपना चेहरा लाल किए या दिल की धड़कन तेज किए बिना झूठ बोलता है और वह किसी भी चीज के बारे में झूठ बोल सकता है; कोई भी उसकी एक भी बात पर विश्वास करने की हिम्मत नहीं करता है” तो यह तय किया जा सकता है कि वह दानव है, मनुष्य नहीं है। अब जब मैंने इतना कुछ कह दिया है तब क्या तुम लोग दानवों से पुनर्जन्म लिए हुए लोगों में आदतन झूठ बोलने की इस विशेषता की असलियत जान सकते हो और उनमें इसकी मौजूदगी की पुष्टि कर सकते हो? यह नियम, यह निष्कर्ष—“जो लोग आदतन झूठ बोलते हैं वे दानवों के समतुल्य हैं”—हमेशा अपरिवर्तित रहता है। समझे? (समझ गए।)

क्या दानवों से पुनर्जन्म लिए हुए लोगों की पहली विशेषता—आदतन झूठ बोलना—की स्पष्ट रूप से संगति हो गई है? (हाँ, यह स्पष्ट है।) इस विषयवस्तु को स्वीकारना और समझना आसान होना चाहिए। क्यों? क्योंकि अपने दैनिक जीवन में तुम्हें अक्सर इस प्रकार का व्यक्ति दिखाई देता है; बस यही है कि इससे पहले तुम उनके झूठ बोलने की अभिव्यक्तियों को भ्रष्टता के सामान्य प्रकाशन मानते थे। अब संगति के जरिए तुम जान गए हो कि उनकी झूठ बोलने की प्रकृति और झूठ बोलने की अभिव्यक्तियाँ कभी भी क्यों नहीं बदलतीं—यह पता चला है कि यह उनके गुण से तय होता है, इसलिए इस प्रकार का व्यक्ति नहीं बदल सकता। भविष्य में ऐसे लोगों से सामना होने पर क्या किया जाना चाहिए? (ऐसे लोगों के साथ संगति करने या उनकी मदद करने की कोई जरूरत नहीं है। अगर वे पर्यवेक्षक हैं तो उन्हें बर्खास्त कर देना चाहिए। अगर वे पहले से ही बुरे कर्मों की कुछ अभिव्यक्तियाँ दिखा चुके हैं और उन्होंने कलीसिया के कार्य में गड़बड़ करना और बाधा डालना शुरू कर दिया है तो उन्हें जरूरत के अनुसार दूर कर दिया जाना चाहिए और उन्हें कलीसिया में एक और दिन भी रहने की अनुमति नहीं दी जानी चाहिए।) दानव आदतन झूठ बोलते हैं; यह निश्चित है कि वे नहीं बदल सकते। हालाँकि एक प्रकार का दानव ऐसा है जिसके पास विशेष क्षेत्रों में कुछ गुण या ताकतें होती हैं। अगर वह सेवा करने का इच्छुक है तो उसका उपयोग सेवा के लिए किया जा सकता है। परमेश्वर अपने कार्य में सेवा करने के लिए सभी चीजों का उपयोग करता है; बड़ा लाल अजगर ऐसा ही एक सेवा करने वाला और विषमता है। परमेश्वर के घर में कार्य करने के लिए व्यक्ति में बुद्धिमानी होनी चाहिए; यह भी एक सिद्धांत है। अगर दानवों से पुनर्जन्म लिए हुए लोग सेवा करने के इच्छुक हैं या उसके लिए उपयुक्त हैं तो सेवा करने के लिए उनका उपयोग करो। अगर वे सेवा भी नहीं कर सकते या उनकी सेवा से लाभ की तुलना में हानि ज्यादा होती है और बहुत ही ज्यादा क्षति पहुँचती है और उनका उपयोग करने से परमेश्वर के घर को कोई सकारात्मक प्रभाव नहीं मिलता है, बल्कि उसे उनके बारे में चिंता करनी पड़ती है तो फिर वे सेवा करने के लिए उपयुक्त नहीं हैं, इसलिए सेवा करने की उनकी योग्यता रद्द कर दी जानी चाहिए। क्या यह करना उचित है? (हाँ, ऐसा करना सिद्धांतनिष्ठ है।) उनसे सिद्धांतों के अनुसार पेश आना चाहिए। भेद पहचानने की क्षमता एक चीज है, लेकिन जब उन्हें सँभालने की बात आती है तब तुम्हारे पास बुद्धिमानी और सिद्धांत होने चाहिए और ऐसा वास्तविक स्थिति के आधार पर करो। इन मामलों की संगति करने का यह लक्ष्य है कि तुम भेद पहचानने की क्षमता प्राप्त करो, तुम यह स्पष्ट रूप से जान लो कि विभिन्न प्रकार के लोगों के सार क्या हैं और व्यक्ति के सार के जरिए यह तय करो कि क्या वह सत्य स्वीकार सकता है और उद्धार प्राप्त कर सकता है या नहीं। हालाँकि, यह तुमसे “सभी को एक ही साँचे में ढालने” वाला तरीका लागू करवाने के लिए नहीं है, दानव के रूप में निरूपित किए गए सभी लोगों को हटाकर उन्हें सँभालने के लिए नहीं है। बल्कि यह तुमसे परमेश्वर के घर के कार्य के सिद्धांतों और जरूरतों के अनुसार सेवा करने के लिए दानवों का प्रभावी रूप से उपयोग करवाने के लिए है। मान लो कि कुछ दानव कहते हैं, “यह देखकर कि मैं दानव हूँ, तुम सेवा करने के लिए मेरा उपयोग करना चाहते हो। अगर मुझे उद्धार नहीं मिल सकता है तो मैं सेवा नहीं करूँगा!” इस स्थिति में क्या किया जाना चाहिए? (अगर वे सेवा करने के अनिच्छुक हैं तो उन्हें जाने दो।) अगर वे सेवा करने तक के इच्छुक नहीं हैं तो उन्हें जल्दी से चले जाने दो। कुछ दानव कहते हैं, “तुम सेवा करने के लिए मेरा उपयोग करना चाहते हो? हरगिज नहीं! मैं तुम्हारे लिए सेवा नहीं करूँगा! मैं कुछ भी बुरा नहीं करूँगा, मैं परमेश्वर के घर में बस जैसे-तैसे समय काटता रहूँगा। जब कार्य करने का समय आएगा तब मैं बस लापरवाह रहूँगा, सिर्फ औपचारिकताएँ निभाऊँगा; मैं तुम्हारे लिए इसे निष्ठापूर्वक नहीं करूँगा!” ऐसे लोगों का पता लगने पर क्या किया जाना चाहिए? (उन्हें दूर कर देना चाहिए।) जैसे ही दानव की स्पष्ट रूप से पहचान हो जाती है, उसे तुरंत दूर कर दो; कोई दया मत दिखाओ। अगर कुछ दानव अच्छे-से व्यवहार करते हैं और जानते हैं कि वे आदतन झूठ बोलते हैं और दानव हैं और वे ईमानदार लोग नहीं हो सकते और उद्धार प्राप्त नहीं कर सकते क्योंकि उनकी प्रकृति यही तय करती है, लेकिन बहुत-से वर्षों तक सत्य सुनने के बाद वे भी परमेश्वर का अनुसरण करना और अंततः आशीष प्राप्त करना चाहते हैं और वे वही करते हैं जो परमेश्वर का घर उनसे करने के लिए कहता है—अगर ऐसे लोग विघ्न-बाधाएँ उत्पन्न नहीं करते हैं और उनके लिए उपयुक्त कार्य हैं तो उन्हें सेवा करने का अवसर दिया जा सकता है। जब सृष्टिकर्ता द्वारा दिए गए कर्तव्य की बात आती है तब सभी सृजित प्राणियों को, भले ही जिस श्रेणी से वे संबंधित हैं उसके गुण कुछ भी हों, इसे अपना खुद का कर्तव्य मानना चाहिए; यह कुछ ऐसी चीज है जिससे बचा नहीं जा सकता। भले ही कोई व्यक्ति दानव और शैतान हो, अगर वह खुशी-खुशी परमेश्वर के लिए सेवा करता है तो परमेश्वर उससे अन्यायपूर्ण रूप से पेश नहीं आएगा; यह सभी सृजित प्राणियों के साथ व्यवहार करने का परमेश्वर का सिद्धांत है। अगर तुम खुद को एक सृजित प्राणी मानते हो और तुम्हारा गुण चाहे कोई भी हो, तुम सृष्टिकर्ता की आराधना करने, सृष्टिकर्ता के प्रभुत्व के तहत आत्मसमर्पण करने और एक सृजित प्राणी के रूप में अपना कर्तव्य पूरा करने के इच्छुक हो और तुम सेवा करने के इच्छुक हो, भले ही अंत में तुम्हारे लिए कोई अच्छा परिणाम या गंतव्य न हो, तो इसकी भी अनुमति है। परमेश्वर इसे अस्वीकार नहीं करता; परमेश्वर लोगों को सेवा करने का अवसर देता है। यह बस इस बात पर निर्भर करता है कि लोग इस मामले को कैसे सँभालते हैं। कुछ लोग कहते हैं, “चूँकि मेरा जन्मजात गुण अच्छा नहीं है और मैं चाहे कोई भी कर्तव्य क्यों न करूँ, मेरी उद्धार प्राप्त करने की कोई उम्मीद नहीं है, इसलिए मैं अब और कोई कर्तव्य नहीं करूँगा, मैं सेवा नहीं करूँगा! तुम सेवा के लिए मेरा उपयोग करना चाहते हो और अंत में तुम लोग आशीष प्राप्त करोगे और स्वर्ग के राज्य में प्रवेश करोगे, लेकिन मेरे लिए कोई हिस्सा नहीं होगा, इसलिए मैं अब और विश्वास नहीं रखने वाला!” यह बिल्कुल सही है। अगर दानव जाना चाहते हैं तो उन्हें जाने दो। अगर वे नहीं जाते हैं तो उन्हें हटा देना पूरी तरह से सिद्धांतों के अनुसार है। कुछ दानव कहते हैं, “मैं इस बात से इनकार नहीं कर सकता कि मैं आदतन झूठ बोलता हूँ, मैं सबसे झूठ बोलता हूँ, यहाँ तक कि परमेश्वर से भी। लेकिन चाहे परमेश्वर का घर मुझसे सेवा करवाए या मुझसे एक विषमता की तरह कार्य करवाए—चाहे मेरे साथ कैसा भी व्यवहार किया जाए, भले ही मुझसे मनुष्य की तरह पेश न आया जाए, मुझे कोई शिकायत नहीं है। इस तथ्य को नहीं बदला जा सकता कि मैं दानव हूँ, है ना? मुझसे जो भी सेवा करने के लिए कहा जाता है, मुझसे जो भी प्रयास करने के लिए कहा जाता है, मैं उसे करने के लिए इच्छुक हूँ।” क्या ऐसे लोगों को स्वीकार किया जाना चाहिए? (हाँ।) सैद्धांतिक रूप से, उन्हें भी स्वीकार किया जा सकता है। जब तक उनके उद्धार के लिए उम्मीद की एक किरण है तब तक उन्हें स्वीकार किया जाना चाहिए। चाहे वे यह बात स्वीकार करें या न करें कि वे दानव हैं, उनमें कम-से-कम कुछ आत्म-ज्ञान तो है, वे सेवा करने के इच्छुक हैं और उनमें जरा-सा समर्पण है; यह स्वीकृति की शर्तों को पूरा करने के लिए पर्याप्त है। जहाँ तक यह प्रश्न है कि क्या वे अपना कर्तव्य मानक स्तर के तरीके से कर सकते हैं, तो यह देखना बाकी है, है ना? (हाँ।) संक्षेप में, कोई व्यक्ति चाहे किसी भी प्रकार का हो, भले ही उसके गुण का भेद पहचान लिया गया हो, तो भी उस व्यक्ति से पेश आने में सिद्धांतों के अनुसार कार्य करना चाहिए। यकीनन यहाँ सिर्फ एक ही सिद्धांत नहीं है—ऐसा नहीं है कि सभी दानवों को अस्वीकार कर दिया जाना चाहिए और बाहर निकाल दिया जाना चाहिए, सभी दानवों को नरक में डाल दिया जाना चाहिए; यही एकमात्र सिद्धांत नहीं है। परमेश्वर सभी चीजों पर संप्रभु है और सेवा करने के लिए सभी चीजों का उपयोग करता है। कौन-सी चीजें सेवा कर सकती हैं, कौन-सी चीजें क्या सेवा करती हैं और वे कैसे सेवा करती हैं, वे किस चरण में सेवा करती हैं, वे कितने समय तक सेवा करती हैं, वे कितनी सेवा करती हैं, किन हालातों में उनका उपयोग अब और नहीं किया जाता है और किन परिस्थितियों में उनका उपयोग जारी रह सकता है—इन सब के लिए सिद्धांत हैं और इन सब में परमेश्वर की बुद्धि निहित है। लोग इस मामले के साथ उतावलेपन से पेश नहीं आ सकते; उन्हें सिद्धांतों की तलाश करनी होगी। अगर सभी यह मानते हैं कि एक विशेष तरीके से कार्य करना सही है और यह सिद्धांतों के अनुरूप है तो उसी तरीके से कार्य करो; तुम्हें जिस भी तरीके से कार्य करना चाहिए, तुम उसी तरीके से कार्य करो। सिद्धांतों का उल्लंघन करना, क्षणिक गुस्से के आधार पर किसी व्यक्ति को आँख मूँदकर और बेबुनियाद ढंग से सँभालना, सत्य और परमेश्वर के वचनों के प्रति सख्त नहीं होने का रवैया है; सच पूछो तो यह परमेश्वर का भय मानने वाले दिल की कमी की भी अभिव्यक्ति है, इसलिए इस तरह से बिल्कुल कार्य मत करो। दानवों से पुनर्जन्म लिए हुए लोगों की पहली विशेषता—आदतन झूठ बोलना—पर संगति करने के लिए मूल रूप से यही है; सिद्धांत सभी पहलुओं से स्पष्ट रूप से समझा दिए गए हैं।

II. दूसरी विशेषता : पथभ्रष्टता

दानवों से पुनर्जन्म लिए हुए लोगों की दूसरी विशेषता “पथभ्रष्टता” है। चूँकि यह एक विशेषता है, यह कोई अस्थायी अभिव्यक्ति नहीं है, बल्कि एक ऐसी चीज है जो उनकी प्रकृति से अक्सर प्रकट होती है और यह पूरी तरह से उनके विचारों, नजरियों, स्वभावों और सार का प्रतिनिधित्व कर सकती है। तो, जो लोग दानव हैं उनकी “पथभ्रष्टता” वाली विशेषता की विशिष्ट अभिव्यक्तियाँ क्या हैं? पथभ्रष्टता क्या है? पथभ्रष्टता के साथ अक्सर कौन-सा शब्द प्रयोग किया जाता है? (दुष्टता।) और कौन-सा शब्द प्रयोग किया जाता है? (विकृत प्रकृति।) विकृत प्रकृति, दुष्ट काम-वासना। कौन-सी दूसरी अभिव्यक्तियाँ पथभ्रष्टता हैं? कुटिल और असामान्य होना, है ना? (हाँ।) कुटिल और असामान्य होने के अलावा और क्या है? (अत्यधिक जोड़-भाग करने वाला और रहस्यमय होना, अनुभवी षडयंत्रकारी होना, कुछ हद तक अथाह होने का एहसास देना।) ये लगभग सभी इसमें शामिल हैं। कुटिल, धूर्त, चालाक, जोड़-भाग करने वाला और रहस्यमय होना और घाघ षडयंत्रकारी होना—ये सभी पथभ्रष्टता की विशिष्ट अभिव्यक्तियाँ और विशेषताएँ हैं। तो फिर, किन मामलों में दानव ये विशेषताएँ अभिव्यक्त करते हैं? सारतः, लोग जो सोचते हैं—कुटिलता, धूर्तता, चालाकी वगैरह, जो स्वभाव से संबंधित हैं या आचरण करने और मामले सँभालने की विधियों में अभिव्यक्त होती हैं—उनके अलावा एक और तरह की पथभ्रष्टता क्या है? यह लोगों की दुष्ट काम-वासना है; इस तरह की पथभ्रष्टता को लम्पटता कहा जाना चाहिए। चूँकि “पथभ्रष्टता” शब्द का उपयोग किया गया है, इसलिए हम देह की सामान्य शारीरिक जरूरतों या प्रतिक्रियाओं की बात नहीं कर रहे हैं, बल्कि लम्पटता की बात कर रहे हैं—इसे भी पथभ्रष्टता कहा जाता है। अभी-अभी जिक्र की गई कुटिलता, धूर्तता वगैरह स्वभाव से संबंधित हैं; लम्पटता देह से संबंधित पथभ्रष्टता है। क्या “लम्पटता” शब्द काफी उपयुक्त नहीं है? (हाँ।) यहाँ एक और शब्द है जो और भी ज्यादा उपयुक्त है—यौन उत्तेजकता। अविश्वासी लोग अक्सर कहते हैं कि कोई व्यक्ति गुप्त रूप से कामुक है, फूहड़ है; ये सभी शब्द दुष्ट काम-वासना के पहलू को संदर्भित करते हैं। लम्पटता और यौन उत्तेजकता के अलावा क्या और भी शब्द हैं? (क्या नीचता उनमें से एक है?) नीचता उनमें से एक नहीं है; नीचता लम्पटता से अलग है। नीचता व्यक्ति की गरिमा और सत्यनिष्ठा से संबंधित है, जबकि लम्पटता और यौन उत्तेजकता मुख्य रूप से व्यक्ति के अंतर्वैयक्तिक आचरण से संबंधित हैं। हमने अभी-अभी पथभ्रष्टता के दो पहलुओं के बारे में बात की : एक पहलू स्वभाव से संबंधित है, दूसरा पहलू दैहिक वासना से संबंधित है। एक और पहलू है, जो यह है कि इस प्रकार का व्यक्ति अक्सर श्रवण-संबंधी और दूसरे संवेदी मतिभ्रमों का अनुभव करता है—उसमें हमेशा कुछ असामान्य अभिव्यक्तियाँ होती हैं। उदाहरण के लिए, वह अक्सर कहता है, “परमेश्वर ने मुझे प्रकट किया कि आज सुबह छह बजे मुझे पूर्व दिशा में जाना होगा; वहाँ एक संभावित सुसमाचार प्राप्तकर्ता मुझसे मिलना चाहता है।” “कल रात मैंने एक सपना देखा; शायद आज दो भाई या बहन मेरे घर आएँगे।” उसे अक्सर श्रवण-संबंधी और दूसरे संवेदी मतिभ्रम होते हैं, वह हमेशा असामान्य सपनों, दर्शनों या अचानक शब्द कौंध उठने जैसी परिघटनाओं के आधार पर अपना जीवन जीता है और जब कुछ सामान्य से परे घटता है तो वह असामान्य तरीके से व्यवहार करता है—वह विशेष रूप से अतिवादी है। कभी-कभी वह प्रार्थना करने और परमेश्वर के वचन पढ़ने के लिए सुबह तीन-चार बजे उठ जाता है; कभी-कभी रात को जब बाकी सभी लोग आराम कर रहे होते हैं तब वह आधी रात तक जगा रहता है, परमेश्वर के वचन पढ़ने या भजन सीखने पर अड़ जाता है। वह तब सोता है जब दूसरे लोग भोजन कर रहे होते हैं या कार्य कर रहे होते हैं और जब दूसरे लोग आराम कर रहे होते हैं तब वह ऊर्जावान हो जाता है; वह हमेशा असामान्य होता है, हमेशा सामान्य लोगों से अलग होता है। क्या इसे भी पथभ्रष्टता की अभिव्यक्ति मानी जा सकती है? (हाँ।) क्या इस असामान्यता का वर्णन करने के लिए कोई उपयुक्त शब्द है? मान लो कि कोई व्यक्ति बाहर से सामान्य दिखता है, लेकिन वह चीजों को हमेशा एक विशेष रूप से विकृत और अतिवादी ढंग से करता और समझता है; इससे कोई फर्क नहीं पड़ता कि तुम उसके साथ कैसे संगति करते हो, वह समझ ही नहीं सकता है। कभी-कभी उसे श्रवण-संबंधी और दूसरे संवेदी मतिभ्रमों का अनुभव होता है; दूसरे समय, वैसे तो कोई स्पष्ट वाणी या कथन सुनाई नहीं देता है, फिर भी उसके भीतर अजीब विचार आते हैं जो उसे कुछ न कुछ करने के लिए कहते हैं। लेकिन वह चाहे जो भी करे, उसका सत्य से कोई लेना-देना नहीं होता और यह विनियमों का पालन करने के मानक तक को पूरा नहीं करता। तुम लोग इस प्रकार के व्यक्ति का वर्णन करने के लिए कोई उपयुक्त शब्द नहीं सोच सकते, है ना? (नहीं, हम नहीं सोच सकते।) क्या तुम लोगों को लगता है कि “विचित्र” शब्द उपयुक्त है? उसका बाहरी व्यवहार विशेष रूप से अजीब और असामान्य लगता है और वह हमेशा अस्थिर और घबराया हुआ रहता है। लेकिन अगर तुम उसकी निंदा करते हो तो तुम उसमें कोई बड़ी समस्या नहीं गिना सकते और अगर तुम उसे अच्छा व्यक्ति मानते हो तो भी वह कुछ हद तक सनकी लगता है—तुम कुछ हद तक उसकी असलियत नहीं देख पाते हो। जब तुम बस कभी-कभार उसे बोलते हुए सुनते हो तब वह ठीक लगता है, लेकिन अगर तुम उसे चुपके से देखो तो तुम पाओगे कि उसके क्रियाकलाप बहुत ही सनकी, बहुत ही असंगत हैं। यह अच्छा संकेत नहीं है; यह कहा ही नहीं जा सकता कि वह क्या कर सकता है। बाद में पता चलता है कि वह प्रार्थना के दौरान दूसरी भाषाओं में बोल सकता है; आमतौर पर वह खुद से भी लगातार बातें करता रहता है, मानो वह किसी से गपशप कर रहा हो और ऐसा करते हुए वह हँसता भी है, जिसे देखकर सनसनाहट-सी होने लगती है। यह भी पथभ्रष्टता की अभिव्यक्ति है। चलो, अभी के लिए हम इस पहलू का वर्णन करने के लिए “विचित्र” शब्द का उपयोग करते हैं। संक्षेप में, हम दानवों की पथभ्रष्टता की अभिव्यक्तियों का सारांश प्रस्तुत कर चुके हैं। इसमें कुल मिलाकर तीन पहलू हैं : एक है देह की दुष्ट काम-वासना; एक है हमेशा कुछ असामान्य अभिव्यक्तियाँ होना, विशेष रूप से विचित्र होना; और एक अन्य पहलू स्वभाव से संबंधित है—बहुत कुटिल होना। कुटिलता का मतलब है कि इस प्रकार का व्यक्ति एक निश्चित हद तक धोखेबाज और शातिर होता है, जिसकी थाह पाना साधारण लोगों के लिए असंभव है। जब लोग इस प्रकार के व्यक्ति से मेलजोल रखते हैं तो वे अक्सर चिंतित, बेचैन और भयभीत महसूस करते हैं; उन्हें अक्सर यह डर रहता है कि अंत में वे उसके द्वारा बेच दिए जाएँगे और तब भी वे उसकी चिल्लर गिनने में उसकी मदद कर रहे होंगे—वे उसके जाल में फँस जाने से डरते हैं। इस प्रकार का व्यक्ति विशेष रूप से धूर्त और चालाक होता है। हो सकता है कि वह तुम्हारे सामने बहुत विनम्र और परिष्कृत ढंग से बात करे, लेकिन वह तुम्हारे पीठ पीछे तुम्हारे खिलाफ साजिश रचे जा रहा है, बिना तुम्हें पता लगने दिए तुम्हारे खिलाफ लंबे समय से लड़ाई लड़ रहा है। जब तुम्हें इसका पता चलेगा तब तुम्हारे पसीने छूट जाएँगे और तुम सोचोगे, “खुशकिस्मती से परमेश्वर ने मेरी रक्षा की! अगर मैं परमेश्वर में विश्वास नहीं रखता तो वह मुझे नुकसान पहुँचा देता; यहाँ तक कि मेरी जान भी जा सकती थी!” यही इस प्रकार के दानव की दुष्टता है। मैं क्यों कहता हूँ कि ऐसे लोग पथभ्रष्ट होते हैं? वे बाहर से जैसे दिखते हैं उससे यह बताना सच में आसान नहीं है; तुम्हें उन चीजों से शुरुआत करनी होगी जिन्हें करने की वे योजना बनाते हैं और उन शब्दों से शुरुआत करनी होगी जिन्हें वे हर रोज प्रकट करते हैं—यह तुम्हारे लिए इस प्रकार के व्यक्ति के विकृत सार और प्रकृति को स्पष्ट रूप से देखने के लिए पर्याप्त है।

क. कुटिलता

दानवों से पुनर्जन्म लिए हुए लोग हर रोज किस बारे में सोचते हैं? उदाहरण के लिए, मान लो कि एक बहन को अगुआ बनाने के लिए पदोन्नत किया जाता है। तो वे विचार करते हैं, “वह लड़की इतनी कम उम्र में पदोन्नत होकर अगुआ बन गई। वह मुझसे कैसे बेहतर है? मैं तो उसे नीची नजर से देखता था, मैंने कभी उसकी लल्लो-चप्पो नहीं की और न ही उसके साथ अच्छा रिश्ता बनाया। अब वह अगुआ है, मेरी प्रत्यक्ष वरिष्ठ है, इसलिए मुझे उसकी लल्लो-चप्पो करनी ही पड़ेगी। मुझे यह देखना होगा कि क्या उसे अपने दैनिक जीवन में, भौतिक या आध्यात्मिक रूप से, किसी मदद की जरूरत है। अगर वह इस झाँसे में नहीं आई, अगर मैं उसे राजी नहीं कर सका तो मैं दूसरे नरम तरीके आजमाऊँगा—मैं उसके सामने कुछ कोमल शब्द, कुछ विनम्र शब्द, कुछ खुशामदी शब्द कहूँगा। मुझे पहले यह देखना होगा कि उस पर कौन-सा तरीका काम करता है। क्या वह लल्लो-चप्पो के झाँसे में आती है या बुरे लोगों की दुष्ट युक्तियों के? क्या उसे भोजन पसंद है या मौज-मस्ती? क्या उसे कपड़े पसंद हैं या गहने? उसे क्या पसंद है? मुझे उसे समझना होगा, उसके करीब जाना होगा, उसकी लल्लो-चप्पो करनी होगी, उसके साथ अच्छा रिश्ता बनाना होगा और उसके इरादों और राय की टोह लेने का प्रयास करना होगा।” चाहे कोई भी अगुआ बने, वे यही सोचते हैं कि उस अगुआ के करीब कैसे पहुँचा जाए और उसके साथ अच्छा रिश्ता कैसे बनाया जाए। इससे पहले जब यह बहन अगुआ नहीं थी तब वह जो भी कहती थी उसके बारे में वे अवज्ञापूर्ण होते थे। उदाहरण के लिए, अगर वह कहती, “आओ, अब से हम हफ्ते में एक बार इकट्ठे हों” तो यह सुनने के बाद वे विचार करते थे, “बाकी कलीसियाएँ हफ्ते में दो बार जुटती हैं, लेकिन हम तो सिर्फ एक बार इकट्ठे होने वाले हैं। हम तुम्हारी बात क्यों मानें? तुम खुद को समझती क्या हो?” चूँकि अब यह बहन अगुआ है, इसलिए जब वह बोलती है तो उनकी प्रतिक्रिया अलग होती है; अब वे पहले की तरह खंडन करने वाले शब्द नहीं बोलते हैं, बल्कि कहते हैं, “वह बहन जो कहती है वही सत्य है!” बाहर से वे बहुत आज्ञाकारी ढंग से कार्य करते हैं, मानो वे ऐसे हों जो आज्ञा मान सकते हों, लेकिन अंदर ही अंदर वे कहते हैं, “तुम्हें क्या पता? तुम्हें अगुआ बने तो बस कुछ ही दिन हुए हैं! यह कार्य पहले मैं किया करता था, लेकिन अब तुम अगुआ हो। ठीक है, अगुआ का फैसला ही अंतिम होता है। मैं पहले तुम्हारी बात से सहमत होऊँगा, लेकिन मैं तुम्हारे पीठ पीछे कैसे कार्य करता हूँ, यह मेरा अपना फैसला है। मैं बस तुम्हारे साथ खिलवाड़ करूँगा!” कुछ लोग अगुआ चुने जाते हैं और जब उनसे पूछा जाता है, “क्या तुम लोगों की कलीसिया में अगुआओं का चुनाव सिद्धांतों के अनुसार हुआ था?” तो वे सोच में पड़ जाते हैं, “अगर यह सिद्धांतों के अनुसार हुआ होता तो क्या तब भी मैं अगुआ बन सकता था? लेकिन मैं तुम्हें सच नहीं बता सकता।” तो वे कहते हैं, “यह सिद्धांतों के अनुसार किया गया था। मैंने कलीसियाई अगुआ के रूप में सेवा करते हुए दो कार्यकाल पूरे किए हैं। शुरू में मैं इसे फिर से नहीं करना चाहता था; मुझे डर था कि अगर मैंने ऐसा किया तो भाई-बहन आपत्ति करेंगे, इसलिए मैंने अपनी उम्मीदवारी वापस ले ली। लेकिन फिर भी अंत में, भाई-बहनों ने मुझे चुना, इसलिए मैं इसे अनिच्छा से कर रहा हूँ। जब भी अगुआ बनने के लिए कोई नया उम्मीदवार आएगा, मैं इस्तीफा दे दूँगा।” सुनने में यह अच्छा लगता है, लेकिन क्या वे वास्तव में ऐसा करने का इरादा रखते हैं? उनका ऐसा करने का बिल्कुल कोई इरादा नहीं है। वे बस झूठ बोल रहे हैं और तुम्हारे साथ खिलवाड़ कर रहे हैं, सिर्फ वही चीजें कह रहे हैं जो सुखद लगती हैं, जो तुम्हें संतुष्ट करती हैं, जो तुम्हें धोखा दे सकती हैं और गुमराह कर सकती हैं। जब बात ऊपरी स्तर के अगुआओं की आती है तो वे यह विचार करते हैं कि उनकी लल्लो-चप्पो कैसे करें, उनकी खुशामद कैसे करें और उन्हें कैसे गुमराह करें ताकि ये अगुआ उन्हें महत्व दें और उन्हें पदोन्नत करें। अगर वे पदोन्नत नहीं हो सकते हैं तो वे यह विचार करते हैं कि इससे पहले कार्य करते समय उनसे जो खामियाँ, विचलन और गलतियाँ हुईं, साथ ही पर्दे के पीछे उन्होंने जो अपराध और कपटपूर्ण व्यवहार किए, उन्हें अगुआओं से कैसे छिपाया जा सकता है ताकि उन्हें उनके बारे में पता न चले, वे बिना कोई जिम्मेदारी उठाए इन चीजों से कैसे बच निकल सकते हैं। क्या ये वही अभिव्यक्तियाँ हैं जो मानवता में होनी चाहिए? क्या ये सकारात्मक हैं या नकारात्मक? (नकारात्मक।) ये किस हद तक नकारात्मक हैं? इस हद तक कि किसी के द्वारा उनके कार्य पर अनुवर्ती कार्यवाही या उसका निरीक्षण किए जाने से पहले ही वे अपने मन में इन चीजों पर विचार कर चुके होते हैं, वे लंबे समय से मानसिक रूप से तैयार रहते हैं—उनके मन लंबे समय से इन चीजों से भरे होते हैं। मुझे बताओ, क्या यह कुटिल नहीं है? (हाँ।) इस प्रकार का व्यक्ति अपने श्रोताओं के हिसाब से चालाकी से बोलता है, अलग-अलग अगुआओं से अलग-अलग चीजें कहता है। अगर अगुआ महिला है तो वह उसकी तारीफ एक देवी के रूप में करता है; अगर अगुआ पुरुष है तो वह उसकी तारीफ एक आकर्षक, सुंदर पुरुष के रूप में करता है। क्या यह कुटिल नहीं है? (हाँ।) यह पथभ्रष्टता की एक प्रमुख विशेषता है। अगुआओं के प्रति उसका रवैया और अभिव्यक्तियाँ ऐसी ही होती हैं—बहुत ही कुटिल और बहुत ही धूर्त। उसकी आंतरिक दुनिया बेहद जटिल होती है; वहाँ ढेरों विचार ठसाठस भरे होते हैं, लेकिन उनमें से कोई भी सकारात्मक नहीं होता। वह मानवता, सत्य या सही मार्ग पर चिंतन नहीं करता है; वह बस इसी पर चिंतन करता है कि अगुआओं की लल्लो-चप्पो और चापलूसी कैसे की जाए, अपना खुद का रुतबा कैसे बचाए रखा जाए, चीजों से कैसे बच निकला जाए, कैसे निठल्ले ही बने रहा जाए, बिना पता लगे, बिना कोई जिम्मेदारी उठाए, कैसे कलीसिया पर पलता रहे, खाता-पीता रहे और बदले में कुछ भी न दे। अपने मन में वह बस इन्हीं मुद्दों के बारे में योजनाएँ बनाता है, षडयंत्र रचता है और सोचता है; वह सभी किस्म की चालें चलता है और उसका जमीर कभी कोई फटकार या आरोप महसूस नहीं करता। जब वह लोगों के समूह में आता है तब वह उन्हें अपनी आँखों से बारीकी से जाँचता है : “उन कुछ गृहिणियों में अंतर्दृष्टि की कमी है; उनमें मेरा भेद पहचानने की संभवतः कोई क्षमता नहीं हो सकती। मैं जो चालें चलता हूँ वे उनका कुछ भी मतलब नहीं निकाल पाएँगी। अगर वे ऐसा कर भी लेती हैं तो भी मुझे नीचे नहीं गिरा पाएँगी। नन्हीं मछलियाँ बड़ी लहरें पैदा नहीं कर सकतीं; वे समस्या नहीं होंगी। उनके अस्तित्व को स्वीकार करने की कोई जरूरत नहीं है। जहाँ तक बाकी कुछ लोगों की बात है, उनमें से एक व्यक्ति कलीसियाई अगुआ है, दूसरा व्यक्ति एक उम्रदराज बहन है जिसे परमेश्वर में विश्वास रखते हुए कई वर्ष हो गए हैं और फिर एक युवा बहन है जिसके बारे में सुना है कि उसने विश्वविद्यालय में मनोविज्ञान की पढ़ाई की है। इन कुछ लोगों से मुझे जरा-सा खतरा है। मुझे पहले किससे निपटना चाहिए? मुझे पहले किससे मेलजोल रखना चाहिए और किसका दिल जीतना चाहिए? मैं उनमें से एक कैसे बन सकता हूँ? मैं प्रतिष्ठा कैसे स्थापित कर सकता हूँ? कौन मेरा सहायक होगा और कौन मेरा विरोधी होगा? मुझे किससे दोस्ती करनी चाहिए, किससे दूर रहना चाहिए और किससे चौकस रहना चाहिए? इन मामलों के लिए लंबे समय से योजना बनाने की जरूरत पड़ती है; मुझे इन पर विचार करना होगा।” कुछ दिनों तक देखने के बाद वे समझ जाते हैं कि उन्हें किसके साथ मेलजोल रखना चाहिए और साँठ-गाँठ करनी चाहिए, किसे फुसलाया जा सकता है और किसका शोषण किया जा सकता है, कौन उनकी विरोधी शक्ति है और कौन सत्य समझता है और सिद्धांतों को बनाए रखता है और किससे चौकस रहना चाहिए—वे ये सब चीजें समझ लेते हैं। वे अपने दिल में चिंतन करते हैं, “मुझे उन लोगों से चौकस रहना चाहिए जिनमें मेरा भेद पहचानने की क्षमता है। मैं उन्हें नाराज नहीं कर सकता और न ही मुझे उनके करीब जाना चाहिए। मुझे उनसे पूरी तरह से दूर रहना चाहिए, कहीं ऐसा न हो कि मैं गलती कर दूँ और वे मेरी असलियत देख लें। उनकी मौजूदगी में मुझे बिल्कुल भी लापरवाही से बात नहीं करनी चाहिए, कहीं ऐसा न हो कि उन्हें मेरे खिलाफ कुछ ऐसा मिल जाए जिसका उपयोग वे कलीसिया में मुझे उजागर करने और मेरा गहन-विश्लेषण करने के लिए कर सकें। अगर भाई-बहनों ने भेद पहचानने की क्षमता प्राप्त कर ली तो वे मुझे दूर कर देंगे। यह नहीं चलेगा!” हर रोज वह बस इन्हीं चीजों के बारे में सोचता है। किससे जूझना है और कैसे जूझना है ताकि यश हासिल कर सके और खुद को अच्छा दिखा सके, किससे मेलजोल रखना है ताकि वह बिना नुकसान उठाए फायदे हासिल कर सके, कुछ मामलों में उसे जो नुकसान हुए हैं उनकी भरपाई कैसे करनी है—वह दिन भर बस इन्हीं चीजों पर चिंतन करता है। यह तक हो सकता है कि वह आधा दिन यह सोचते हुए बिता दे कि किसी ने उसे किस नजर से देखा है : “कल फलाँ ने मुझे बहुत भेदती नजर से देखा। उसका क्या मतलब था? क्या उसमें मेरा भेद पहचानने की क्षमता है? यह अच्छा संकेत नहीं है। उसने मेरी कौन-सी समस्या देख ली है? मुझे अगले कुछ दिन सावधान रहना होगा और कोई भी सुराग नहीं छोड़ना है। इसके अलावा, मुझे दूसरों की आँखों के भावों से चीजों को पढ़ना सीखने की जरूरत है और मुझे लापरवाह नहीं होना चाहिए। पिछले दो दिनों से मेरी पलक फड़क रही है; ऐसा लग रहा है जैसे कुछ बुरा होने वाला है। मुझे सावधान रहना होगा, मैं सचमुच उम्मीद करता हूँ कि कुछ भी गड़बड़ न हो; अगर मैं सावधान नहीं रहा तो हो सकता है कि मुझे दूर कर दिया जाए।” वह लोगों से कैसे मेलजोल रखता है, इसमें बाहर से देखने पर कोई समस्या नजर नहीं आती। उसके भोजन, नींद और कार्य सब सामान्य लगते हैं। लेकिन उसके दिल और मन में जो है वह सामान्य नहीं है। इस असामान्यता की अभिव्यक्तियाँ क्या हैं? वह यह है कि वह जिन चीजों के बारे में सोचता है वे सब बहुत ही कुटिल और दूसरों की समझ से परे होती हैं।

दानवों से पुनर्जन्म लिए हुए लोग बहुत ही संदिग्ध तरीके से जीते हैं। उनके विचारों में निहित हर चीज पर सिर्फ अँधेरे कोनों में ही चिंतन किया जा सकता है, गणना की जा सकती है, योजना बनाई जा सकती है और पूर्व-चिंतन किया जा सकता है। उनके दिल पूरी तरह से शोहरत और लाभ के लिए होड़, षड्यंत्र, तुलना, ईर्ष्या, विवाद, प्रतिशोध जैसी चीजों से भरे होते हैं। वे सत्य की रत्ती भर भी तलाश नहीं करते हैं। चाहे वे किसी भी मामले को सँभाल रहे हों, वे उस पर संगति करने और उसके बारे में खुलकर और ईमानदारी से कोई फैसला लेने के लिए उसे सबके सामने प्रस्तुत नहीं करते हैं; इसके बजाय वे गुप्त रूप से कुछ लोगों की तलाश कर लेते हैं और उनके साथ फैसले लेते हैं। हर कलीसिया में इस किस्म के कुछ लोग होते हैं। वे अल्पभाषी होते हैं और कोई भावना नहीं दिखाते; उनका सामना चाहे किसी भी चीज से हो, वे चुप रहने का चुनाव करते हैं और कभी भी आसानी से अपना रुख व्यक्त नहीं करते। बाहर से वे लोगों से विनम्रता से बात करते हैं, लेकिन वे कभी भी सच नहीं बोलते या यह प्रकट नहीं करते कि उनके दिलों में सच में क्या है; उनके पास किसी के लिए भी कोई सच्चा शब्द नहीं होता है। उदाहरण के लिए, कुछ लोग चाहे वे किसी से भी मेलजोल रखें, अपने अंतरतम विचारों को कभी प्रकट नहीं करते; यहाँ तक कि उनके परिवार के सबसे करीबी सदस्य भी नहीं जानते कि वे हर रोज क्या सोचते हैं। उनका परिवार तक उन्हें नहीं समझता, फिर बाहर के लोगों की तो बात ही छोड़ दो। अगर तुम उनके जिगरी दोस्त, बचपन के दोस्त, बरसों पुराने दोस्त या कार्यस्थल के अच्छे सहकर्मी हो तो भी तुम्हें नहीं पता होता कि वे क्या सोच रहे हैं; कोई भी उनकी थाह नहीं ले सकता है। वे चाहे कैसे भी बोलें या कार्य करें, कोई भी उनकी असलियत नहीं देख सकता। लेकिन कभी-कभार, हो सकता है कि वे मुँह से कुछ शब्द निकल जाने दें : “फलाँ मुझसे बेहतर है, तो क्या हुआ! एक दिन मैं उससे आगे निकल जाऊँगा, तुम बस देखते जाओ!” इन “तुम बस देखते जाओ” शब्दों के पीछे एक गहरा अर्थ निहित है; इसका मतलब है कि वे हर रोज अपने दिलों और मनों में चिंतन-मनन कर रहे होते हैं। बाहर से वे शांत और सौम्य जान पड़ते हैं, लेकिन उनके दिलों में तूफान और अशांति मची रहती है। वे किन चीजों के बारे में सोचते हैं? अगर ये खुले और ईमानदार मामले होते, सकारात्मक बातें होतीं जैसे कि जीवन में सही मार्ग, सत्य का अभ्यास, जमीर के अनुसार कार्य करना, आचरण कैसे करना है, परमेश्वर से प्रेम कैसे करना है और लगन से अपना कर्तव्य कैसे करना है—अगर वे इन चीजों के बारे में बार-बार सोचते, उनकी तलाश करते, उन पर चिंतन करते, उन्हें जाँचते और अपने दिल में उन्हें समझने का प्रयास करते तो उनके आंतरिक दिल बहुत शांत होते और उनमें शांति होती और आनंद होता और वे अधिकाधिक सामान्य जीवन जीते, कुटिलता से नहीं जीते। इन सकारात्मक अवस्थाओं में रहने वाले लोग समय-समय पर अपने आस-पास के लोगों से और जिनके वे अपेक्षाकृत करीब हैं उनसे आध्यात्मिक अनुनाद और संवाद करेंगे। लेकिन दानव अपने दिलों में जिन बातों पर चिंतन करते हैं और जिनके बारे में सोचते हैं वे सभी कुटिल चीजें होती हैं। कुटिलता का मतलब वे अमूर्त चीजें हैं जिन्हें सामान्य लोग नहीं देख सकते, वे बल्कि असामान्य चीजें हैं, अँधेरे कोनों में छिपी चीजें हैं जिन्हें खोजना और समझना लोगों के लिए मुश्किल होता है, ऐसी चीजें हैं जिनकी सामान्य लोगों को जरूरत नहीं होती है। ये अँधेरे कोने दानवों की आंतरिक दुनियाएँ हैं। उनके दिल इन कुटिल चीजों से भरे हुए हैं। हर रोज वे दूसरों से तुलना करते हैं, दूसरों से विवाद करते हैं, दूसरों के विरुद्ध साजिशें करते हैं और चालें चलते हैं, रुतबे, सम्मान और अंतिम फैसले के लिए होड़ करते हैं; वे सिर्फ इन्हीं मामलों के बारे में सोचते हैं। अगर तुम उनसे पूछते हो कि क्या अब उनके पास ईमानदार व्यक्ति होने का कोई मार्ग है तो वे तुम्हें उत्तर नहीं देंगे, तुम्हारी उपस्थिति को स्वीकार नहीं करेंगे और इसका जिक्र नहीं करना चाहेंगे। वह इसलिए क्योंकि उनके दिल इन नकारात्मक, कुटिल मामलों से भरे हुए हैं; वे सिर्फ इन्हीं चीजों के बारे में सोचते हैं। जब कभी-कभार उन्हें तकनीकी या पेशेवर पहलुओं से संबंधित मुद्दों पर जरा-सा सोचना पड़ता है तब वे अपने कार्य या जीवन की जरूरतों के कारण ऐसा सिर्फ अस्थायी तौर पर करते हैं। जैसे ही इस पहलू का उनका कार्य पूरा हो जाता है, वे तुरंत उन कुटिल मामलों के बारे में फिर से सोचने लगते हैं, उन पर चिंतन करते हैं, “किसके गुण मेरे गुणों से ज्यादा महान हैं? मैं किस पहलू में उससे ज्यादा शक्तिशाली हूँ, किस पहलू में वह मुझसे कमतर है? क्या फलाँ व्यक्ति ने पिछली बार मुझसे बात करते समय मुझे जानबूझकर नीचा नहीं दिखाया था? ऐसा लगता है कि उन दोनों लोगों ने लंबे समय से सामान्य रूप से बातचीत नहीं की है—उनके बीच क्या हुआ? अगर उनके बीच कोई टकराव या समस्या उत्पन्न हुई है तो क्या मुझे उससे कुछ फायदा हासिल हो सकता है? उनमें से एक मेरे लिए फायदेमंद है और मेरी मदद कर सकता है और मैं सच में उस व्यक्ति से मेलजोल रखना चाहता हूँ, लेकिन वह मेरी उपस्थिति कभी स्वीकार ही नहीं करता। अगर उन दोनों के बीच कोई टकराव है तो क्या मैं इस मौके का फायदा उठा सकता हूँ और उस व्यक्ति के साथ संपर्क स्थापित करने के इस अच्छे अवसर का उपयोग कर सकता हूँ?” वे अपने दिलों में जिस भी चीज पर चिंतन करते हैं और सोचते हैं, उसका सकारात्मक चीजों से कोई लेना-देना नहीं होता और परमेश्वर में विश्वास रखने और सत्य का अनुसरण करने से कोई लेना-देना नहीं होता। क्या इस प्रकार का व्यक्ति डरावना है? (हाँ।) अगर तुम उससे मेलजोल रखते हो तो यह दानव से मेलजोल रखने के समान है। तुम उसके खिलाफ कोई साजिश नहीं रचते, लेकिन वह तुम्हारे खिलाफ साजिशें रच रहा है और हर रोज तुम्हें देख रहा है, तुम्हारे बारे में सोच-विचार कर रहा है और तुम्हारे पीठ पीछे तुम्हें बारीकी से जाँच रहा है : “उसके वैसा कहने का क्या मतलब था? क्या उसका निशाना मेरी तरफ है? मैं किस तरह से उत्तर दूँ ताकि वह मेरी असलियत न देख सके? मैं किस तरह से उत्तर दूँ जिससे मुझे फायदा हो? अगर मैंने उत्तर नहीं दिया तो क्या वह सोचेगा कि मैं बेवकूफ हूँ, मुझे आसानी से डराया-धमकाया जा सकता है या मैं सचमुच परमेश्वर में विश्वास नहीं रखता? क्या वह ऐसा सोच सकता है? मुझे यह पता लगाने की जरूरत है कि उसके दिमाग में सच में क्या चल रहा है।” जब तुम लगातार उसकी साजिशों के बीच जीते हो तब क्या तुम दिल में सहज महसूस करते हो? (नहीं।) यह ऐसा है जैसे तुम्हारे बगल में कोई अदृश्य राक्षस हो; तुम शांति या आनंद महसूस नहीं कर सकते। जब तुम उससे मेलजोल रखते हो तब तुम्हें बस एक ही एहसास होता है : लगातार असहजता का बोध। यह असहजता बहुत सामान्य है क्योंकि सामान्य लोगों का अंतर्ज्ञान या छठी इंद्रिय उन्हें दानवों के प्रति, अपने आस-पास मौजूद असामान्य प्राणियों के प्रति असहजता महसूस करवाती है। भले ही तुम उसे सच में अच्छी तरह से नहीं जानते और यह समझा नहीं सकते कि आखिर क्या गलत है, तो भी जब तुम उसके साथ होते हो तब तुम्हें हमेशा असहजता महसूस होती है, मानो कुछ बुरा होने वाला हो। यह इस चीज को प्रमाणित करने के लिए पर्याप्त है कि उसके मन में बुरे इरादे हैं, वह तुम्हारे खिलाफ साजिशें रच रहा है और उसकी तुम्हें लेकर गुप्त योजनाएँ हैं। तुम उसकी जासूसी करती निगाहों के नीचे जीते हो और वह हर रोज तुम्हारा बारीकी से अध्ययन करता है—यह तुम्हें अपने बगल में कोई बाघ या शेर होने से भी ज्यादा असहज महसूस करवाता है। अगर इस बाघ या शेर को तुमने पाला-पोसा होता तो भले ही यह भयंकर जानवर हो, फिर भी तुम कभी भी असहज महसूस नहीं करते। लेकिन अगर तुम्हारे आस-पास कोई दानव हो तो, क्योंकि उसमें विकृत प्रकृति सार है, इसलिए तुम असहज महसूस करोगे। यह असहजता आत्मा में निहित भावना है; यह दानव के कार्य में लगे होने के कारण होती है। शायद दानव तुम्हें किसी भी हद तक कष्टदायक ढंग से नुकसान पहुँचाने का व्यक्तिपरक रूप से इरादा न रखता हो, लेकिन बस उसकी तुम्हारे खिलाफ लगातार साजिशें रचना और तुम्हारी जासूसी करना तुम्हारी आत्मा को असहज बना देगा। अपने बगल में एक दानव के होते हुए तुम शांति और आनंद से बिल्कुल नहीं रह पाओगे, जब तक वह दानव न हो या तुम्हारे पास पर्याप्त आध्यात्मिक कद और परमेश्वर में पर्याप्त आस्था हो या तुम्हारे पास जीवन के रूप में सत्य हो—जब तक इनमें से कोई एक शर्त पूरी नहीं होती है, ऐसी स्थिति में वह तुम्हारे लिए कोई खतरा उत्पन्न नहीं करेगा या तुम पर कोई प्रभाव नहीं डालेगा और तुम असहज महसूस नहीं करोगे। अगर इनमें से कोई भी शर्त पूरी नहीं होती है तो जब कोई दानव लगातार तुम पर जासूसी करेगा तब तुम असहज महसूस करोगे। यह धीरे-धीरे किस हद तक बढ़ जाएगा? तुम उसके प्रति विकर्षण महसूस करोगे और उससे चौकस रहोगे, तुम भीतर से अशांत रहोगे और तुम बहुत-से मामलों में परेशान, बाधित और बँधे होगे। अगर वह पास में है तो जब तुम कुछ चीजें करोगे या बोलोगे तब तुम्हें हमेशा उसकी आँखों के भाव, उसके आचरण या उसकी राय पर विचार करना होगा। हो सकता है कि तुम लगातार यह पता लगाने का प्रयास करो, “वह मेरे बारे में क्या सोचेगा? ऐसा क्यों है कि मैं उसकी असलियत नहीं देख सकता? मुझे ऐसा क्यों लगता है कि वह जोड़-भाग करने वाला और रहस्यमय है? वह मुस्कान ऐसी क्यों लगती है मानो वह स्वीकृति की मुस्कान न हो? मैं इतना डरा हुआ क्यों हूँ? मैं उससे इतना प्रभावित क्यों हूँ?” अगर तुम सत्य नहीं समझते और तुममें भेद पहचानने की क्षमता बिल्कुल नहीं है तो इस प्रकार के व्यक्ति के साथ कुछ समय तक मेलजोल रखने के बाद तुम स्वाभाविक रूप से उससे प्रभावित हो जाओगे और अंत में ऐसी स्थिति में पहुँच जाओगे जो बहुत ही भयावह है।

दानवों से पुनर्जन्म लिए हुए लोग अपने दैनिक जीवन में प्राकृतिक रूप से जो प्रकट करते हैं और अपने दिल में जो सोचते हैं उन्हें देखा जाए तो उन्हें विकृत सार वाले लोगों के रूप में निरूपित किया जा सकता है। अगर तुम्हारा उनसे और गहरा, और आगे संपर्क नहीं रहा हो तो शायद तुम उनकी आंतरिक दुनियाओं को नहीं समझते, लेकिन इस प्रकार के व्यक्ति का भेद पहचानने का सबसे सीधा और सरल तरीका उसके बाहरी रूप-रंग की एक विशेषता है : वह अक्सर अपनी आँखों में एक दुष्ट भाव और एक धूर्त मुस्कान प्रकट करता है। उसकी आँखों में उस दुष्ट भाव का मतलब एक चोर नजर है, एक ऐसी नजर जो बहुत साफ और स्पष्ट नहीं है और न ही बहुत ईमानदार और निष्कपट है, बल्कि एक ऐसी नजर जिसकी थाह पाना मुश्किल प्रतीत होता है। तुम्हें लगता है कि इस नजर में कोई छिपा हुआ अर्थ है, लेकिन वह बस तुम्हें बताएगा ही नहीं कि वह क्या है। इसके अतिरिक्त, जब वह बोलता है तब वह गूढ़ तरीके से चीजों का संकेत देकर तुम्हें अटकलें लगाने के लिए प्रेरित करता है, चीजों की तरफ इशारा करने के लिए शब्दों का उपयोग करता है और तुम्हें गलती से यह विश्वास दिलाता है कि वह एक विशेष तरीके से सोचता है, लेकिन वास्तव में यह ध्यान भटकाने के लिए एक चाल है। तुम जो समझते हो, वह उसका असली अर्थ बिल्कुल नहीं होता; वह बस तुम्हारे साथ छल करना चाहता है और तुम्हारी हँसी उड़ाना चाहता है। तुम्हें उसकी नजर में कोई ईमानदारी नहीं मिल सकती; यह एक चोर नजर, और भटकने वाली नजर है, इसमें एक अस्पष्ट, मायावी एहसास है। जैसे ही तुम उसकी आँखों में यह भाव देखते हो, तुम्हारे दिल में अचानक शंका जाग उठती है और तुम्हें संदेह होता है कि तुमने जो कहा या किया वह गलत था। अगर तुम उसकी आँखों में यह भाव नहीं देखते हो तो तुम्हें लगता है कि तुम्हारी राय सही है, तुम्हारी अपनी समझ शुद्ध है, कि ये बातें सत्य सिद्धांतों के हिसाब से हैं और तुम्हें एक निश्चित तरीके से कार्य करना चाहिए और तुममें ऐसा करने का दृढ़ विश्वास है। लेकिन जैसे ही तुम उससे नजरें मिलाते हो या वह तुम्हें उस दुष्ट भाव से घूरता है, तो अनजाने में तुम्हें अपने पूरे शरीर में बर्फीली सिहरन-सी महसूस होती है। हालाँकि कोई स्पष्ट शब्द नहीं बोले जाते हैं, लेकिन उसकी आँखों में वह दुष्ट भाव तुम्हें एक मनोवैज्ञानिक संकेत देता है, वह तुम्हें गुमराह करता है जिससे तुम्हें तुरंत खुद पर संदेह होने लगता है : “क्या मैंने कुछ गलत कह दिया? कुछ गलत कर दिया? मैंने कहाँ गलती कर दी?” विचाराधीन मामला और सिद्धांत स्पष्ट रूप से बहुत स्पष्ट और असंदिग्ध हैं और तुम निश्चित थे कि इसे उसी तरीके से किया जाना चाहिए था और यह सही था, लेकिन उससे नजरें मिलाने के बाद तुम संदेह में पड़ गए। इस तरह का भाव दानव का भाव है। यह एक पहलू है : उसकी आँखों के दुष्ट भाव के कारण तुम्हें संदेह होने लगता है। दूसरा पहलू यह है कि कभी-कभी उसकी आँखों के उस दुष्ट भाव में एक विशेष अर्थ निहित होता है—तिरस्कार। तुम युवा हो, तुम्हारे पास उथला अनुभव है, तुम्हारे पास जीवन अनुभव की कमी है और हो सकता है कि तुममें मानवता के कुछ दोष भी हों, इसलिए जब उसकी नजरें तुम्हारी नजरों से मिलती हैं तब तुम तुरंत आत्मविश्वास खो देते हो, तुम चूर-चूर हो जाते हो और तुरंत खुद पर संदेह करने लगते हो, खुद को बहुत मामूली समझने लगते हो, उससे कमतर समझने लगते हो और उसके सामने बौने हो जाते हो। यह दानव का भाव है। यह दुष्ट भाव कभी-कभी लोगों के विचारों को भ्रमित कर देता है, कभी-कभी लोगों के आत्मविश्वास को हिला देता है और कभी-कभी लोगों को नकारात्मक और निराश भी महसूस करवाता है।

जब दानवों से पुनर्जन्म लिए हुए लोगों का भेद पहचानने की बात आती है तब अगर अभी भी तुम्हारे पास उनकी आँखों का भाव देखकर उनका भेद पहचानने का अनुभव नहीं है तो यह देखो कि वे हर रोज किस बारे में सोचते हैं, यह देखो कि वे हर रोज लोगों से क्या बातें करते हैं और क्या सामान्य संवाद होता है या नहीं। अगर कोई सामान्य संवाद नहीं होता है और ज्यादातर लोग उन्हें समझ नहीं पाते हैं और ज्यादातर लोगों से मेलजोल रखने का उनका सिद्धांत मौन रहना है और उनके सबसे करीबी लोग भी यह नहीं जानते कि वे हर रोज किस बारे में सोचते हैं और वे उनके सटीक विचारों और नजरियों पर आसानी से पकड़ नहीं बना पाते या यह थाह नहीं ले पाते कि वे वास्तव में क्या सोच रहे हैं तो यह स्पष्ट है कि ऐसे लोग वाकई जोड़-भाग करने वाले और रहस्यमय हैं। उनकी चुप्पी का मतलब यह नहीं है कि उनका कोई विचार या नजरिया नहीं है; दरअसल उनके वास्तविक विचार उनके मन में छिपे होते हैं, बस वे उन्हें व्यक्त नहीं करते। अगर वे उन्हें व्यक्त नहीं करते हैं तो तुम यह कैसे पता लगा सकते हो कि वे शातिर हैं? उनकी एक तरह की मक्कारी भरी मुस्कान होती है; वे अक्सर एक बनावटी मुस्कान धारण करते हैं। जब वे तुम्हारे आमने-सामने होते हैं तब वे एक बनावटी मुस्कान प्रदर्शित करते हैं, लेकिन जब वे मुड़ जाते हैं तब उनका चेहरा भावशून्य, मुस्कान रहित हो जाता है। इस प्रकार के व्यक्ति खौफनाक, डरावने होते हैं; वे दानव होते हैं। समझे? (समझ गए।) उदाहरण के लिए, मान लो कि तुम उनसे किसी विषय पर चर्चा करते हो। जब तुम अपना नजरिया बता देते हो, उसके बाद वे अपना रुख व्यक्त नहीं करते हैं, बल्कि एक मक्कारी भरी मुस्कान प्रकट करते हैं। क्या तुम्हें पता है कि मक्कारी भरी मुस्कान का क्या मतलब है? इसका मतलब है कि तुम्हें नहीं पता होता कि यह मुस्कान स्वीकृति की है या अस्वीकृति की, और तुम्हें नहीं पता होता कि वे वास्तव में तुम्हारे कहने का मतलब समझ रहे हैं या नहीं। वे बस “हे हे” करके हँसते हैं। तुमने जो कहा उस बारे में वे यह नहीं कहते कि वह सही है या वह गलत है, वे यह नहीं कहते कि वे उसे समझते हैं या वे उसे नहीं समझते, और इसलिए तुम बूझ नहीं सकते कि इस हँसी का सच में क्या मतलब है। उन्होंने तुम्हें उत्तर दे दिया है, लेकिन यह उत्तर कोई उत्तर नहीं देने के समान है। अगर उन्होंने उत्तर नहीं दिया होता तो तुम अनुमान लगाते कि शायद उन्हें समझ नहीं आया; लेकिन उनका इस तरह से उत्तर देना तुम्हें चक्कर में डाल देता है। तुम्हें नहीं पता होता कि यह हँसी उपहास, तिरस्कार, मजाक दर्शाती है या सहमति और स्वीकृति। अगर तुम उनसे उनका नजरिया पूछते हो तो वे फिर से “हे हे” करके हँसते हैं, “ठीक है, ठीक है” कहते हैं, और बोलने के बाद उनके चेहरे का भाव अचानक उतर जाता है। यह तुम पर अदृश्य रूप से अत्यधिक दबाव डालता है। अगर तुम्हारा आध्यात्मिक कद छोटा है और तुम्हारे पास कोई वास्तविक रुख या सही विचार और नजरिया नहीं है तो तुम उनसे डर सकते हो। यही कारण है कि उनकी इस मुस्कान को मक्कारी भरी मुस्कान कहते हैं—कुटिल और शातिर होने को मक्कार होना कहते हैं। वे आसानी से अपने नजरिए प्रकट नहीं करते हैं। वे मानते हैं कि एक शब्द कहना बहुत ही कम है, दो शब्द कहना बहुत ही ज्यादा है और एक बार कोई विचार स्पष्ट रूप से कह दिया जाए या उसका मतलब कोई विशिष्ट चीज हो तो वह विफलता है, गलती है। इसलिए उनके लिए सबसे अच्छा तरीका है मुस्कुराना और तुम्हें कयास लगाने देना—तुम जो भी अर्थ निकालना चाहो, वही कयास लगा सकते हो, तुम्हें जैसे पसंद हो वैसे कयास लगा सकते हो, लेकिन कम-से-कम तुम्हें यह एहसास होता है कि वे तुम्हारे प्रति शत्रुतापूर्ण नहीं हैं और इस प्रकार उनका लक्ष्य हासिल हो जाता है। उन घाघ लोगों को देखो जो षडयंत्रकारी और अत्यधिक शातिर हैं और उन लोगों को देखो जो कपटी और धूर्त हैं और निष्ठुर युक्तियों का उपयोग करते हैं : वे ज्यादा कुछ नहीं कहते और न ही उनके चेहरे पर ज्यादा भाव होते हैं, लेकिन उनकी नजर और उनकी मुस्कानें विकृत होती हैं। सामान्य भ्रष्ट मनुष्य और जानवरों से पुनर्जन्म लिए हुए लोग, ये सभी दानवों से पुनर्जन्म लिए हुए लोगों से दूर भागते हैं; वे ऐसे लोगों से मेलजोल रखने को तैयार नहीं होते और ऐसे लोगों के साथ रहना उन्हें डरावना लगता है, इससे उनमें सिहरन-सी होने लगती है। इससे उनमें सिहरन-सी क्यों होने लगती है? क्योंकि ऐसे लोग मनुष्य नहीं होते, वे दानव होते हैं और दानव कुछ भी करने में सक्षम होते हैं। जब सामान्य मनुष्य किसी के साथ मेलजोल रखते हैं तब उनके कारण उस व्यक्ति में सिहरन नहीं होती है। सामान्य लोगों में जमीर और विवेक होता है, वे संयम और अंकुश से कार्य करते हैं और उनके पास न्यूनतम मानक होते हैं। ज्यादा-से-ज्यादा, जब वे गुस्से में होते हैं तब हो सकता है कि वे तुम्हें जरा-सा कोसें और कुछ ऐसी अप्रिय बातें कह दें जो तुम्हारे आत्म-सम्मान को कुछ हद तक ठेस पहुँचाती हों। लेकिन दानव अलग होते हैं; वे तुम्हें कोसते नहीं हैं या तुम्हारे आत्म-सम्मान को ठेस नहीं पहुँचाते हैं, लेकिन वे तुम्हें नुकसान जरूर पहुँचाते हैं। वे तुम्हारे पीठ पीछे यह सोच-विचार करते हैं कि तुम्हें कैसे गुमराह किया जाए; वे एक गड्ढा खोदते हैं और तुम्हें खुद उसमें छलाँग लगाने के लिए उकसाते हैं। जब तुम उसमें छलाँग लगा देते हो तब वे ऊपर से तुम्हें देखते हैं, तुम्हारी बदकिस्मती पर मन ही मन खुश होते हैं और साथ ही एक अच्छा व्यक्ति होने का ढोंग करते हुए कहते हैं, “मैं तुम्हें बचाऊँगा! तुम इसमें कैसे गिर गए? मुझे लगा कि ज्यादातर लोगों को पता है कि यहाँ एक गड्ढा है।” यहाँ तक कि वे अच्छे आदमी का किरदार भी निभाना चाहते हैं जिससे तुम उनकी बातों पर विश्वास कर लो। क्या इस तरह का व्यक्ति डरावना नहीं होता? वह गड्ढा उसने खोदा था और उसने उसे विशेष रूप से तुम्हारे लिए तैयार किया था; अगर उसमें तुम छलाँग नहीं लगाओगे तो कौन लगाएगा? जब तुम गड्ढे में छलाँग लगा देते हो उसके बाद वह तुम्हें बचाने के लिए हाथ बढ़ाता है और तुम्हें बचाते हुए कहता है, “तुमने छलाँग क्यों लगाई?” तुम्हारी बदकिस्मती पर मन ही मन खुश होते हुए वह ऐसा भी बना देता है कि तुम्हें एहसास नहीं होता कि यह गड्ढा उसी ने खोदा था। स्पष्ट रूप से उसी ने तुम्हें नुकसान पहुँचाया, फिर भी वह तुम्हें उसके प्रति अत्यंत आभारी महसूस करवा देता है। क्या यह पथभ्रष्टता नहीं है? (हाँ।) यह सरासर पथभ्रष्टता है!

एक चीज है जो दानवों से पुनर्जन्म लिए हुए लोग अक्सर करते हैं, जिसे सभी ने देखा है : दानव लोगों को खुश करने के लिए सुखद चीजें कहने में सबसे माहिर होते हैं। उदाहरण के लिए, जब ऐसा कोई व्यक्ति तुम्हें कार्य करते हुए देखता है तब वह भीतर छिप जाता है और देखता रहता है। जब तुम कार्य समाप्त कर लेते हो तब वह बाहर आकर कहता है, “ओह, तुम कब से कार्य कर रहे हो! तुमने मुझे बताया क्यों नहीं? मैं तुम्हारी मदद कर सकता था और बोझ बाँट सकता था। अगर थकान हो रही है तो हम साथ मिलकर इसे निपटा सकते हैं। अगली बार जब तुम कार्य करो तब बस मुझे बता देना—यह तो छोटी-सी बात है। मुझसे मदद माँगने में संकोच मत करना!” जब तुम यह सुनते हो तब तुम्हारे दिल में एक गर्माहट महसूस होती है और तुम सोचते हो कि हालाँकि उसने मदद नहीं की, लेकिन उसका ऐसा करने का इरादा था और उसके शब्द ही पर्याप्त हैं। वह अपनी सुखद बातों से तुम्हें धोखा देता है। देखो, वह ऐसी चीजें कहने के लिए वास्तव में हिम्मत कर सकता है और उसे ऐसा करने में बिल्कुल शर्म नहीं आती। तो तुम यह कैसे जान सकते हो कि उसकी बातें झूठी हैं? अगली बार जब तुम अपने काम पूरे कर लेते हो तब वह आता है और फिर से सुखद बातें कहता है : “तुमने मुझे बताया क्यों नहीं कि तुम कार्य कर रहे हो? हर बार तुम मुझसे मदद नहीं माँगते; तुम सच में मुझसे परायों की तरह पेश आ रहे हो। तुम मेरे साथ इतनी औपचारिकता क्यों कर रहे हो?” दो-तीन बार ऐसा होने के बाद तुम जान जाते हो कि वह कार्य में वास्तव में तुम्हारी मदद नहीं करना चाहता और वह तुम्हें बस धोखा देने और खुश करने के लिए कुछ सुखद चीजें कह रहा है। जब सच में कोई ऐसी चीज होती है जिसमें उसकी मदद की जरूरत पड़ती है तब उसका कहीं कोई अता-पता नहीं होता। यह किस तरह का व्यक्ति है? यह दानव है, मनुष्य तो बिल्कुल नहीं है। दानवों से पुनर्जन्म लिए हुए लोग खुद से मिलने वाले हर व्यक्ति को धोखा देने और अपने खुद के उद्देश्य हासिल करने के लिए उनसे सुखद चीजें कहेंगे। वे धूर्त चालों से भरे होते हैं; वे मनुष्य नहीं बल्कि दानव हैं। क्या ऐसे लोगों से मेलजोल रखने के कोई मायने हैं? तुम्हें उन पर बिल्कुल भी ध्यान नहीं देना चाहिए। क्या तुम्हारे दैनिक जीवन में ऐसे लोग हैं? (हाँ।) ऐसे लोग इस मामले में इसी तरह से व्यवहार करते हैं और दूसरे मामलों में भी वे इसी तरीके से व्यवहार करते हैं—वे हमेशा लोगों को धोखा देते हैं। वे इतने ही ज्यादा पथभ्रष्ट होते हैं; वे लोगों के प्रति ईमानदार नहीं होते।

क्या तुम सभी लोग दानवों से पुनर्जन्म लिए हुए लोगों की “पथभ्रष्टता” वाली विशेषता की एक अभिव्यक्ति—यानी कुटिलता—का भेद पहचानने में कुछ हद तक समर्थ हो? (हाँ।) इस प्रकार का व्यक्ति विशेष रूप से धोखेबाज, विशेष रूप से कुटिल और विशेष रूप से कपटी और मक्कार होता है। अगर तुम अभी भी उसकी अभिव्यक्तियों को भ्रष्टता के सामान्य प्रकाशन मानते हो और अभी भी भाई-बहनों के रूप में उसकी मदद करते हो और उसे सहारा देते हो तो क्या यह बेवकूफी की अभिव्यक्ति नहीं है? (हाँ।) तुम्हें भविष्य में ये बेवकूफी भरी चीजें दोबारा बिल्कुल नहीं करनी चाहिए; वह मनुष्य नहीं बल्कि दानव है और वह कोई ऐसा नहीं है जिसकी तुम मदद करो और जिसे सहारा दो। वह अपने दिल में जानता है कि सत्य क्या है, और यह कि ईमानदार व्यक्ति होना अच्छा है। लेकिन जानना एक बात है; उसकी अपने से ऐसी कोई अपेक्षा नहीं है और वह कभी भी ईमानदार व्यक्ति होने का अभ्यास नहीं करता है। ऐसा नहीं है कि वह इसका अभ्यास करना चाहता है लेकिन कर नहीं सकता; बल्कि इस तरीके से अभ्यास करने का उसका कभी इरादा ही नहीं होता। इस बारे में सोचो—वह अपने दिल में क्या साजिशें रचता है और क्या योजनाएँ बनाता है? एक भी चीज सकारात्मक चीजों से संबंधित नहीं है और एक भी विचार सकारात्मक विचारों और नजरियों से संबंधित नहीं है। वह सत्य का अभ्यास करने का इरादा नहीं रखता और न ही सही मार्ग पर चलने का इरादा रखता है, और इसलिए वह अपने दिल में सत्य सिद्धांतों की कभी भी तलाश नहीं करता और न ही यह तलाश करता है कि परमेश्वर के इरादों के अनुसार कैसे कार्य करना है। वह एक सृजित प्राणी का कर्तव्य पूरा करने या समर्पित होने और अपनी ईमानदारी अर्पित करने का इरादा भी नहीं रखता। वह जिन चीजों का जोड़-भाग करता है वे सब कुटिल चीजें हैं। कुछ लोग कहते हैं, “वह जो भी जोड़-भाग करता है, वह उसकी आंतरिक दुनियाओं का मामला है—उसका भेद पहचानना आसान नहीं है। जब वह इस बारे में खुलकर बात ही नहीं करता और इस पर संगति ही नहीं करता तब दूसरे लोग यह कैसे जान सकते हैं कि वह क्या सोच रहा है? वह बाहर से काफी अच्छा व्यवहार करता है और फिलहाल चल रहे कामों में खुद को व्यस्त भी रखता है। तुम यह क्यों कहते हो कि वह कुटिल है और उसे दानवों के रूप में क्यों निरूपित करते हो?” दूसरे लोग कहते हैं, “वह बस जरा-सी दुष्ट नजर और जरा-सी मक्कारी भरी मुस्कान प्रकट करता है; हम अभी भी इस चीज की असलियत नहीं देख सकते कि वह अपनी आंतरिक दुनियाओं में क्या सोच रहा है।” तो यह भेद कैसे पहचाना जा सकता है कि वह दानव है? व्यक्ति के विचार अमूर्त होते हैं; अगर वह उन्हें व्यक्त नहीं करता है तो तुम उसे नहीं देख सकते या उसका पता नहीं लगा सकते और तुम उसका भेद नहीं पहचान पाओगे। हालाँकि, किसी व्यक्ति के विचार और नजरिए चाहे जो भी हों, वह अपनी आंतरिक दुनिया में चाहे किसी भी चीज की लालसा या जोड़-भाग करता हो, वह अपने उद्देश्य हासिल करने के लिए निश्चित रूप से कार्य करेगा और इसलिए उसके पास हमेशा कुछ ऐसी चीजें होंगी जिन्हें वह जीता है, कुछ अभिव्यक्तियाँ होंगी। जब तक वह लोगों के बीच रहेगा तब तक दूसरे लोग उन चीजों को देखने या उनके संपर्क में आने में समर्थ होंगे जिन्हें वह करता है। हो सकता है कि तुम्हें पता न हो कि वह अपने दिल की गहराइयों में क्या जोड़-भाग कर रहा है, क्या साजिश रच रहा है और क्या योजना बना रहा है, लेकिन वह जो भी साजिश रचता है, योजना बनाता है और जोड़-भाग करता है, वे सब एक दिन उसके द्वारा बेनकाब और अभिव्यक्त हो जाएँगे; वह उन्हें वास्तविकता में बदल देगा और वह लोगों के बीच कुछ क्रियाकलाप करेगा। जब ये चीजें तुम्हारी आँखों के सामने घटित होंगी तब क्या तुम उन्हें देखने में समर्थ नहीं होगे? क्या तुम उस व्यक्ति का भेद पहचानने में समर्थ नहीं होगे? कुछ लोग कहते हैं, “अगर मैं उसकी अभिव्यक्तियाँ देख लूँ तो भी मुझे नहीं पता होता कि इस प्रकार के व्यक्ति का भेद कैसे पहचानना है या उसे कैसे निरूपित करना है।” इसे सँभालना आसान है; इस प्रकार के व्यक्ति में कई विशेषताएँ होती हैं और तुम इन विशेषताओं के जरिए उसका भेद पहचान सकते हो। पहली विशेषता यह है कि वह हमेशा अपनी खुद की मर्जी के अनुसार कार्य करता है और कभी भी सत्य सिद्धांतों की तलाश नहीं करता। वह चाहे कुछ भी करे, उसकी योजना वह स्वयं पहले ही बना लेता है और पूरी तरह से अपनी खुद की योजनाओं, सोचने के तरीकों और इरादों के अनुसार, पूरी तरह से अपनी इच्छानुसार कार्य करता है। वह सबकी राय नहीं पूछता और यकीनन इससे भी ज्यादा वह सत्य सिद्धांतों की तलाश नहीं करता या कार्य-व्यवस्थाओं के अनुसार कार्य नहीं करता। अगर तुम इन अभिव्यक्तियों को देख सकते हो तो क्या फिर दानव पूरी तरह से उजागर नहीं हो जाते हैं? (हाँ।) कुछ लोग कहते हैं, “शायद वे सत्य समझते हैं और सत्य सिद्धांत जानते हैं, इसलिए वे दूसरों से चर्चा किए बिना ही जानते हैं कि क्या करना है।” यह कथन फिर से गलत है; यह चीजों की असलियत देखने में असमर्थता को दर्शाता है। तुम लोगों के लिए, दानव जो चीजें कहते हैं और करते हैं, वे मुश्किल रुकावटों की एक श्रृंखला हैं। चाहे उन्होंने भाई-बहनों की राय माँगी हो या नहीं, तुम्हें स्पष्ट रूप से यह देखना चाहिए कि उनके क्रियाकलापों का उद्देश्य, मकसद, शुरुआती बिंदु और सिद्धांत उनकी अपनी प्रतिष्ठा, रुतबे और सम्मान को बचाने के लिए हैं या कलीसिया के कार्य को बचाने के लिए हैं, और इससे जो अंतिम प्रभाव हासिल हुआ, क्या वह परमेश्वर के घर के हितों को बचाता है, और क्या यह ज्यादातर लोगों के लिए हानि, नुकसान और अहित का कारण बनता है या लाभ का। दानवों से पुनर्जन्म लिए हुए लोग चाहे कुछ भी करें, यह हमेशा अपने खुद के हितों को बचाने के लिए होता है; यह दानवों से पुनर्जन्म लिए हुए लोगों की एक और विशेषता है। उनकी नजर में उनके हित सभी चीजों से ऊपर हैं, ठीक किसी व्यापार करने वाले व्यापारी की तरह : हित सर्वोपरि हैं। किसके हित सर्वोपरि हैं? दानवों के अपने हित सर्वोपरि हैं। अगर कुछ करने से उनके हित, सम्मान, रुतबे, प्रतिष्ठा या भौतिक संपत्तियों और धन का बचाव हो सकता है तो वे खुद को बिल्कुल भी पीछे नहीं हटेंगे, बल्कि उसे अंत तक कार्यान्वित करेंगे, उसे अंत तक पूरा करेंगे। भले ही ऊपरी स्तर के अगुआ या भाई-बहन इसका विरोध करें और इसे आगे पूरा न किया जा सके और वे सामने रुकावट की दीवार खड़ी पाएँ, तो भी वे गोलमोल युक्तियाँ अपनाएँगे, सभी विरोधियों को हटाने और सभी बाधाओं को दूर करने के लिए हर संभव प्रयास करेंगे ताकि वे जो करना चाहते हैं उसे जारी रख सकें। वे बिल्कुल भी पीछे नहीं हटेंगे; वे सिर्फ अपने हितों का बचाव करते हैं। अब तुम इसे स्पष्ट रूप से देख सकते हो : चाहे वे योजनाएँ हों, साधन हों, उपाय हों या वे कदम हों जिनके बारे में वे साजिश रचते हैं, योजना बनाते हैं और उपाय करते हैं, वे अपने मन में इन सारी चीजों का जोड़-भाग कर चुके होते हैं; वे सिर्फ हितों के बारे में सोचते हैं और उनके मन हितों के विचारों से भरे होते हैं; किसका उपयोग करना है, किसके करीब जाना है, किससे दूर रहना है, किसका समर्थन करना है, किसका विरोध करना है, किसे बर्खास्त करवाना है—वे अपने हितों के अनुसार इन सब चीजों की रणनीति बनाते हैं। अगर कार्य करने और अपने कर्तव्य का निर्वहन करने में वे इस बिंदु तक पहुँच जाते हैं तो वे मसीह-विरोधी हैं, दानव हैं जो अपना असली रूप प्रकट कर रहे हैं। ऐसे लोग बेहद रहस्यमय और जोड़-भाग करने वाले होते हैं; वे हर रोज इन चीजों पर चिंतन करते हैं। अगर उन्हें कलीसिया के सभी लोगों को पूरी तरह से समझना हो तो कितना समय लगेगा? जब वे कलीसिया के सभी सदस्यों की स्थिति पर, हर व्यक्ति की वास्तविक समस्याओं और असली कठिनाइयों पर स्पष्ट पकड़ बना लेते हैं और सही समय आ गया होता है, सिर्फ तभी वे कार्य करना शुरू करते हैं, जो चाहें करते हैं—वे किसी के प्रति ढील नहीं दिखाते हैं और कोई भी उन्हें रोक नहीं सकता है। वे कलीसियाई कार्य करने की आड़ में अपने खुद के उद्यम चलाते हैं, अपने खुद के लिए लाभ हासिल करने का प्रयास करते हैं। अंततः नुकसान कलीसिया के कार्य और भाई-बहनों के जीवन-प्रवेश को होता है। वे सभी भाई-बहनों के जीवन-प्रवेश और परमेश्वर के घर के हितों की बलि चढ़ाने की कीमत पर अपने व्यक्तिगत हितों की पूर्ति को सर्वोपरि रखने का अपना लक्ष्य हासिल करते हैं। इस बिंदु पर क्या तुम उन्हें स्पष्ट रूप से नहीं देख सकते? वे जिस तरीके से चीजें करते हैं उसे और अंतिम नतीजों को देखा जाए तो वे दानव हैं; वे मनुष्य नहीं हैं। वे दिन भर बहुत कम बोलते हैं और मुश्किल से ही कभी अपने विचार व्यक्त करते प्रतीत होते हैं, लेकिन वास्तव में वे हर रोज यही जोड़-भाग करते हुए बिताते हैं कि कैसे कार्य करना है ताकि वे लाभ हासिल कर सकें। हालाँकि बाहर से वे काफी शांत, काफी परिष्कृत, काफी नाजुक और काफी शिष्ट दिखाई पड़ते हैं और बातूनी नहीं दिखाई पड़ते, लेकिन भीतर से उनके दिल उफनते हुए सागर की तरह अशांत होते हैं। वे इन चीजों पर पूरी पकड़ बना लेते हैं और फिर वे उन योजनाओं को कार्यान्वित करते हैं जिन्हें उन्होंने सोच रखा है, और अंतिम नतीजा यह होता है कि वे ठीक अपनी साजिश के अनुसार सफल होते हैं। क्या यह दानव का कार्य नहीं है? (हाँ।) यह दानव का कार्य है। इस बिंदु पर क्या तुम उनकी असलियत नहीं देख सकते?

पिछले वर्ष के सुसमाचार कार्य में उत्पन्न हुई एक बहुत ही बड़ी समस्या सीधे कुछ दानवों से संबंधित थी, यह सीधे दानवों के क्रियाकलापों से संबंधित थी। उन दानवों ने जब कार्य किया तब उन्होंने सत्य सिद्धांतों की कभी भी तलाश नहीं की। ऊपरवाले द्वारा कार्य सौंपे जाने के बाद उन्होंने उसे व्यक्तिगत रूप से तत्परता से स्वीकार तो कर लिया, लेकिन जब वे कलीसियाओं में कार्य करने गए तब वे बस बेतहाशा बुरी चीजें करने लगे। उन्होंने परमेश्वर के घर के हितों का बचाव नहीं किया और नतीजतन परमेश्वर के चढ़ावों का नुकसान हुआ, सुसमाचार कार्य में नुकसान हुआ और कलीसियाई जीवन को नुकसान हुआ; कई क्षेत्रों में नुकसान हुए और उन्होंने कलीसिया के कार्य में भी अराजकता उत्पन्न की। हो सकता है कि तुम यह असलियत नहीं देखो कि दानव क्या सोच रहा है और न ही तुम यह जानो कि उन्होंने सिद्धांतों की तलाश की है या नहीं। लेकिन जब वे कार्य करते हैं और तुम पहले संकेत देखते हो तब तुम जानोगे कि उनके क्रियाकलापों की विधि और स्रोत गलत हैं, वे पूरी तरह से अपना दिखावा कर रहे हैं, अपनी खुद की इच्छानुसार चीजें कर रहे हैं, मनमाने ढंग से और मनमर्जी से कार्य कर रहे हैं और एक स्वतंत्र राज्य स्थापित कर रहे हैं। इसके अलावा, दानवों के गिरोह एक-दूसरे की रक्षा करते हैं; उनमें से कोई भी परमेश्वर के घर के हितों का बचाव नहीं करता है। बड़े दानव चाहे कुछ भी करें, अनुयायी और छोटे दानव उनकी चापलूसी करने और तलवे चाटने में एड़ी चोटी का जोर लगा देते हैं। बड़े दानव लापरवाही से और मनमर्जी से कार्य करते हैं और छोटे दानव उनकी देखादेखी करते हैं और उनकी खुशामद करते हैं—वे एक-दूसरे के साथ घनिष्ठता से कार्य करते हैं। कुछ लोग कहते हैं कि वे अभी भी इस तथ्य की असलियत नहीं देख सकते कि किसी व्यक्ति का सार दानव का सार है। ऐसे में वे जो कुछ करते हैं उसकी प्रकृति और उसके नतीजों को देखो। अगर प्रकृति और नतीजे बहुत गंभीर हैं तो यह निश्चित हुआ जा सकता है कि यह किसी दानव का कार्य है। उदाहरण के लिए, सुसमाचार का प्रचार करने में प्राप्त लोगों की झूठी संख्याएँ रिपोर्ट करने के मामले में कुछ लोगों ने कहा, “क्या झूठी संख्याएँ रिपोर्ट करना सिद्धांतों के खिलाफ नहीं है? हमें वास्तविक संख्याएँ रिपोर्ट करनी चाहिए; जितने भी लोग प्राप्त हुए हैं, हमें उतने लोग ही रिपोर्ट करने चाहिए। हम अपनी रिपोर्ट में झूठ कैसे बोल सकते हैं? जब सौ लोग प्राप्त हुए तब हम एक हजार लोग कैसे रिपोर्ट कर सकते हैं या जब एक हजार लोग प्राप्त हुए तब हम दस हजार लोग कैसे रिपोर्ट कर सकते हैं?” इन नकली अगुआओं में से एक ने क्या कहा? “तुम्हें इसकी रिपोर्ट इसी तरीके से करनी चाहिए; हर कोई इसकी रिपोर्ट इसी तरीके से करता है। यही पवित्र आत्मा का प्रवाह है!” क्या तुम लोग इस कथन का भेद पहचान सकते हो? झूठी और मनगढ़ंत संख्याएँ रिपोर्ट करना स्पष्ट रूप से परमेश्वर को धोखा देने का प्रयास है। यह पवित्र आत्मा का प्रवाह कैसे हो सकता है? यह एक बुरा चलन है। पवित्र आत्मा ने लोगों से झूठ बोलने या झूठी संख्याएँ रिपोर्ट करने के लिए कभी नहीं कहा है; सिर्फ दानव ही ऐसी चीजें कह सकते हैं। क्या तुम लोग इसका भेद पहचान सकते हो? चूँकि वह नकली अगुआ ऐसे बेतुके शब्द बोल पाया, इसलिए वह कोई सामान्य व्यक्ति नहीं है; वह नकली अगुआ भी दानवों की श्रेणी का है। क्या तुम लोग इस मामले की असलियत देख सकते हो? क्या तुम लोग यह भेद पहचान सकते हो कि ऐसे शब्द दानवों द्वारा बोले जाते हैं? सिर्फ दानव और शैतान ही ऐसी चीजें कह सकते हैं। अगर तुम लोग इस मामले की असलियत नहीं देख सकते तो तुम लोगों में भेद पहचानने की क्षमता की बहुत ही ज्यादा कमी है। अगर जानवरों से पुनर्जन्म लिए हुए लोग इसकी असलियत नहीं देख सकते तो यह कुछ हद तक क्षम्य है क्योंकि वे मनुष्य नहीं हैं; उनमें मानवीय आत्मा नहीं है। अगर तुममें सच में भेद पहचानने की क्षमता है और तुम इस मामले की असलियत देख सकते हो तो क्या तुमने अपनी जिम्मेदारी पूरी की है? क्या तुम इस मामले को रोकने और उजागर करने के लिए उठ खड़े हुए हो? मान लो कि तुम कहते हो, “मैंने इसकी असलियत देखी है, लेकिन मेरे साधारण रुतबे के कारण मेरे शब्द कम महत्व रखते हैं और मैं कमजोर और अकेला हूँ; मैं इसे रोकने या उजागर करने की हिम्मत नहीं कर सकता!” ऐसे में तुम एक निकम्मे कायर हो! तुम अपनी बात पर अड़े नहीं रहे और तुम अपनी गवाही में डटे नहीं रहे; तुम परमेश्वर के वफादार सेवक नहीं हो, तुमने एक व्यक्ति की जिम्मेदारी पूरी नहीं की है। तुम बस एक भ्रमित व्यक्ति हो, एक निकम्मे कायर हो। मुझे बताओ, क्या परमेश्वर निकम्मे कायरों को पसंद करता है? (नहीं।) परमेश्वर तुम्हें जीवन प्रदान करता है, तुम्हें सत्य की आपूर्ति करता है और तुम्हारे दैनिक जीवन में शैतान के नुकसान से तुम्हारी रक्षा करता है। लेकिन यह पता चलता है कि तुम सत्य स्वीकार नहीं करते हो, बल्कि बुराई करने के लिए शैतान का अनुसरण करते हो, दानवों के बीच रहते हो और शैतान को तुम्हें नुकसान पहुँचाने की अनुमति देते हो। तुम शैतानों के वास्तविक चेहरों को स्पष्ट रूप से देखते हो, लेकिन फिर भी उन्हें उजागर नहीं करते। यह मुसीबत को दावत देना है; तुम शैतान द्वारा बेवकूफ बनाए जाने के लायक हो। परमेश्वर तुम्हें सत्य की आपूर्ति करता है ताकि तुम्हारी भेद पहचानने की क्षमता बढ़ाने में तुम्हें सक्षम कर सके। अगर तुममें भेद पहचानने की क्षमता है लेकिन फिर भी तुम मूक-बधिर होने का ढोंग करते हो, नकली अगुआओं और मसीह-विरोधियों को उजागर करने के लिए उठ खड़े नहीं होते तो तुम एक निकम्मे कायर हो! तुमने वह जिम्मेदारी पूरी नहीं की है जो एक व्यक्ति को करनी चाहिए; तुम अपनी जिम्मेदारी में लापरवाह हो, तुम कचरा हो, निकम्मे कायर हो, मुफ्तखोर हो, बेकार हो! दानवों का लोगों को सुसमाचार का प्रचार करने में झूठे आँकड़ों की रिपोर्ट करने के लिए मजबूर करना—यह अभ्यास बिल्कुल स्पष्ट होना चाहिए और इसका भेद पहचानना मुश्किल नहीं होना चाहिए। मान लो कि कोई तुम्हें लात या घूँसा मारता है। तुम्हें नहीं पता कि वह तुमसे इस तरह से क्यों पेश आ रहा है और तुम यह भेद नहीं पहचान सकते कि इससे उसका क्या मतलब है। फिर वह तुम्हारी गर्दन पर चाकू घोंप देता है और तब जाकर तुम्हें एहसास होता है, “वह मेरी जान लेने का प्रयास कर रहा है!” मुझे बताओ, आखिर तुम कितने बेवकूफ हो? वह दुर्भावनापूर्ण इरादे से तुम्हें लात मारता है, लेकिन फिर भी तुम यह तक नहीं पहचान सकते कि वह एक दुष्ट व्यक्ति है और तुम अभी भी उससे तर्क करने का प्रयास करते हो, “मैंने तुम्हें नाराज तो नहीं किया, फिर तुम क्यों मुझे लात मार रहे हो? क्या तुममें मानवता है?” अगर वह तुम्हें बिना किसी कारण के लात मारता है तो क्या वह दुष्ट व्यक्ति नहीं है? क्या दुष्ट व्यक्ति से तर्क करने का कोई फायदा है? अगर वह चाकू लेकर तुम पर झपट पड़े तो पछतावों के लिए बहुत देर हो चुकी होगी। जब तक तुम मदद के लिए चिल्लाओगे तब तक बहुत ही ज्यादा देर हो चुकी होगी; तुम्हारी जीवनलीला समाप्त हो चुकी होगी। देखो तुम आध्यात्मिक कद में कितने छोटे हो, तुम कितने बेवकूफ हो! शैतानों का सामना करते समय तुम्हें हमला करने की पहल करनी चाहिए, निष्क्रिय मत बनो। अगर तुम हमेशा निष्क्रिय रहते हो, जब शैतान तुम्हारी जान लेने वाले होते हैं सिर्फ तभी प्रतिक्रिया करते हो और परमेश्वर से तुम्हें बचाने की गुहार लगाते हो तो यह बहुत ही ज्यादा निष्क्रियता है, बहुत ही ज्यादा मंदबुद्धि है! परमेश्वर ऐसे लोगों को पसंद नहीं करता।

कुछ लोग नकली अगुआओं और मसीह-विरोधियों से संबंधित समस्याओं की रिपोर्ट बहुत ही घुमा-फिरा कर करते हैं। वे अपनी स्थानीय कलीसिया में उनकी रिपोर्ट करने की हिम्मत नहीं करते, बल्कि ऐसा करने के लिए दूसरे इलाकों की कलीसियाओं में जाते हैं, वे डरते हैं कि उनके स्थानीय इलाके में कोई यह खबर फैला देगा और बुरे लोग पता लगा लेंगे और उन्हें सताएँगे। ये लोग इस कद्र छोटे आध्यात्मिक कद के होते हैं। तुम परमेश्वर में विश्वास रखते हो, फिर भी तुम बुरे लोगों और दानवों से इतना डरते हो? क्या दानवों में इतनी बड़ी शक्ति होती है? क्या दानव तुम्हारी जान ले सकते हैं? क्या तुम्हारा भाग्य दानवों के हाथ में है? तुम उनसे इतना क्यों डरते हो? वे बस बुरे लोग हैं; वे तुम्हारे साथ क्या कर सकते हैं? सबसे बदतर परिदृश्य में भी, इस देश में कानून हैं—तुम किस चीज से डरते हो? यह चीन नहीं है जहाँ दानव बेलगाम घूमते हैं; यह एक लोकतांत्रिक देश है जहाँ कानून का राज है। और इसके अलावा यह तथ्य बताने की जरूरत नहीं है कि कलीसिया में तुम्हारे भाई-बहन हैं—वे बुरे लोग तुम्हारे साथ क्या कर सकते हैं? कुछ लोग अगुआओं और कार्यकर्ताओं से जुड़े मुद्दों की रिपोर्ट करते हुए ही इतने डर जाते हैं। यह उनमें कम आस्था होने की समस्या नहीं है; ये तो निकम्मे कायर और डरपोक लोग हैं जो जीने तक के लायक नहीं हैं! परमेश्वर ने तुम्हें जो साँस दी, वह तुम पर बर्बाद हो गई है; इसे किसी पशु को देना बेहतर होता। पशु भी दबाए जाने पर व्यक्ति को काट सकता है। तुम जीवित हो, फिर भी तुममें इतनी-सी भी हिम्मत नहीं है; तुम बहुत ही ज्यादा कायर हो! हालाँकि कुछ लोग बुरे लोगों से सामना होने पर उनसे सामने से लड़ने की हिम्मत नहीं करते, लेकिन वे कलीसिया के कार्य का बचाव करने के लिए बुद्धिमानी का उपयोग करते हैं। वे बुरे लोगों के मुद्दों की रिपोर्ट उच्च अधिकारियों को करते हैं और सत्य से प्रेम करने वाले लोगों के साथ मिलकर उन बुरे लोगों को उनके पदों से हटाने के लिए एकजुट हो जाते हैं। उनमें इस तरह का संकल्प होता है : “तुम बुरे व्यक्ति हो, लेकिन मैं तुमसे नहीं डरता। मैं तुम्हें परमेश्वर के घर के कार्य में बाधा डालने और तोड़-फोड़ करने के लिए कोई बुराई नहीं करने दूँगा। मैं तुम्हारी मर्जी नहीं चलने दूँगा। मैं तुमसे लड़ने के लिए अपनी जान जोखिम में डाल दूँगा—तुम मेरे साथ क्या कर सकते हो? सबसे बुरा यही होगा कि तुम मेरी जान ले लोगे, लेकिन जब तक मुझमें साँस है, मैं अंत तक तुमसे लड़ूँगा!” क्या तुम लोगों में यह आस्था है? उन निकम्मे कायरों में ऐसी आस्था नहीं है। जब वे दानवों को कलीसिया के कार्य में बाधा डालते देखते हैं तब वे अपने दिलों में जानते हैं कि यह गलत है, ये दानव और मसीह-विरोधी हैं जो बुराई कर रहे हैं। लेकिन वे सोचते हैं, “मैं उन्हें उजागर नहीं कर सकता और न ही उनकी रिपोर्ट कर सकता हूँ; मुझे अपने लिए कोई मुसीबत नहीं खड़ी करनी चाहिए। मुसीबत जितनी कम हो, उतना ही अच्छा है; अपनी रक्षा करना अत्यंत जरूरी है। अगर बुरे लोगों को उजागर करने के कारण मुझे कलीसिया से निष्कासित कर दिया गया और मैं परमेश्वर में विश्वास रखने और उद्धार पाने के मौके तक से वंचित रह गया और मैं अपना कर्तव्य तक पूरा नहीं कर सका तो क्या मुझे पूरी तरह से हटा नहीं दिया गया होगा?” वे बुरे लोगों को उजागर करने की हिम्मत नहीं करते, वे उनके प्रतिशोध से बहुत डरते हैं। इसलिए, जब बड़ा लाल अजगर परमेश्वर के चुने हुए लोगों का पागलों की तरह दमन और उत्पीड़न करता है तब वे भी निश्चित रूप से डर जाते हैं और अगर वे गिरफ्तार हो गए तो वे निश्चित रूप से यहूदा बन जाएँगे और परमेश्वर को धोखा देंगे। इसलिए अगर तुम कलीसिया में बुरे लोगों से डरते हो और जब उन्हें बुराई करते देखते हो तब तुम उन्हें उजागर करने की हिम्मत नहीं करते तो क्या यह शैतान के आगे आत्मसमर्पण करना नहीं है? परमेश्वर तुम्हें सत्य की आपूर्ति करता है, तुम्हें आस्था देता है और उसने अब तक तुम्हारी रक्षा की है और तुम्हें जीवित रखा है। तुम वही साँस लेते हो जो परमेश्वर ने तुम्हें दी है, उसी सत्य का आनंद लेते हो जिसकी वह तुम्हें आपूर्ति करता है, और उसके अनुग्रह का आनंद लेते हो। तुम्हारे पास कलीसियाई जीवन की इतनी अच्छी स्थितियाँ हैं और तुम काफी आराम से रहते हो। लेकिन जब बुरे लोग परमेश्वर के घर में विघ्न उत्पन्न करते हैं तब तुम इसे देखते हो और इसका भेद पहचान लेते हो, लेकिन फिर भी तुम एक शब्द तक कहने की हिम्मत नहीं करते, यहाँ तक कि तुम जोर से साँस लेने की भी हिम्मत नहीं करते—तुम किस तरह के प्राणी हो? तुम जीने तक के लायक नहीं हो! तुम अपनी स्थानीय कलीसिया के मुद्दों की रिपोर्ट स्थानीय अगुआओं को नहीं करते, बल्कि उनकी रिपोर्ट करने के लिए दूसरे इलाकों की कलीसियाओं में जाते हो। इस तरह की तुच्छ, कायर मानसिकता के चलते क्या तुम महान चीजें पूरी कर सकते हो? और फिर भी तुम कहते हो कि तुम परमेश्वर की गवाही देना चाहते हो और विजेता बनना चाहते हो—तुम कुछ भी नहीं हो, तुम एक जानवर से भी बदतर हो! कुत्ता तक अपने मालिक की रक्षा करना जानता है। अगर कोई अजनबी आ जाता है तो कुत्ता अपनी पूरी ताकत लगाकर भौंकता है, क्योंकि उसे अपने मालिक की सुरक्षा को खतरा महसूस होता है। कुछ कुत्ते बड़े नहीं होते और उन्हें एक ही लात से जमीन पर गिराया जा सकता है, लेकिन वे डरते नहीं हैं और तब भी अपनी पूरी ताकत लगाकर भौंकते हैं—वे ऐसा अपने मालिकों की रक्षा करने के लिए करते हैं। कुछ कुत्ते तो अपने मालिकों की रक्षा करने के लिए अपनी जान तक जोखिम में डाल देते हैं। इन लोगों में इतनी-सी आस्था तक नहीं है और ये इतने भी वफादार नहीं हैं जितना कि अपने मालिक के प्रति एक पहरेदार कुत्ता होता है—ये सब निकम्मे नीच हैं! वे परमेश्वर के अनुग्रह और भरण-पोषण का मुफ्त में आनंद लेते हैं, बदले में कुछ नहीं देते और यहाँ तक कि यह भी मान कर चलते हैं कि परमेश्वर को लोगों से प्रेम करना ही चाहिए और उन पर दया दिखानी ही चाहिए। जब वे देखते हैं कि कलीसिया के कार्य में बाधा डाली जा रही है और तोड़-फोड़ की जा रही है, तब वे अपने दिलों में कोई दुःख या खेद महसूस नहीं करते। इसका मतलब है कि वे एक जानवर से भी बदतर हैं, एक पहरेदार कुत्ते से भी कहीं ज्यादा बदतर हैं। भविष्य में जब फिर से तुम्हारा सामना दानवों से हो तब तुम्हें क्या करना चाहिए? अगर तुम उनकी असलियत नहीं देख पा रहे हो और यह नहीं जानते कि जब वे मुस्कुराते हैं तब वे क्या बुरी चीजें करने की योजना बनाते हैं या उनकी आँखों के भावों में कौन-से दुष्ट इरादे छिपे हैं तो पहले तुम उनकी जाँच-परख कर सकते हो। उनका पर्यवेक्षण करने के लिए एक विश्वसनीय व्यक्ति ढूँढ़ो और देखो कि वे गुप्त रूप से क्या कहते और करते हैं और अपने साथियों के साथ मिलकर क्या साजिश रचते हैं। तुम्हें उनकी सभी साजिशों और योजनाओं को शुरू में ही नष्ट कर देना चाहिए, उन्हें कामयाब नहीं होने देना चाहिए और परमेश्वर के घर के हितों को नुकसान नहीं पहुँचने देना चाहिए। कुछ लोगों में इस तरह का संकल्प होता है : “मुझे परमेश्वर के घर के द्वार की अच्छी तरह से रखवाली करनी है, मुझे एक अच्छा पहरेदार कुत्ता बनना है। मुझे नहीं पता कि दूसरे लोग इस मामले से कैसे पेश आएँगे, लेकिन जहाँ तक मेरी बात है, मैं इसे यूँ ही नहीं जाने दूँगा; मैं दानवों से अंत तक लड़ूँगा!” इसे ही परमेश्वर के प्रति वफादारी कहते हैं; यह उनके द्वारा यह प्रमाणित करने का प्रयास नहीं है कि वे कितने सक्षम हैं। “मैं ऐसा करने के लिए परमेश्वर पर भरोसा रखूँगा; मेरे यहाँ रहते किसी भी दानव के पास अपनी मर्जी चलाने या कामयाब होने का कोई मौका नहीं है! मैं परमेश्वर के घर के द्वार की रखवाली करूँगा, भाई-बहनों की रक्षा करूँगा, परमेश्वर के घर के हितों की रक्षा करूँगा और परमेश्वर के घर के कार्य का बचाव करूँगा। किसी के पास भी बाधा डालने या तोड़-फोड़ करने का कोई मौका नहीं है—अगर मैंने किसी को ऐसी चीजें करते देखा तो मैं उसके साथ नरमी नहीं बरतूँगा। अगर उसे बर्खास्त किया जाना चाहिए तो उसे बर्खास्त कर दिया जाएगा, अगर उसे निष्कासित किया जाना चाहिए तो उसे निष्कासित कर दिया जाएगा और अगर उसे बाहर निकाल दिया जाना चाहिए तो उसे बाहर निकाल दिया जाएगा। मैं बिल्कुल भी पीछे नहीं हटूँगा!” क्या तुम लोगों में यह आस्था है? (हाँ।) जब मनुष्यों से या पशुओं से लड़ने की बात आती है तब अगर तुम काफी सक्षम हो, लेकिन जब तुम्हें दानवों से लड़ना पड़ता है तब तुम दब्बू बन जाते हो, डर जाते हो और एक कछुए की तरह अपनी खोल में सिमट जाते हो तो परमेश्वर कहता है कि तुम्हारा काम तमाम हो गया है, तुम नाकारा हो, तुम सत्य प्राप्त नहीं कर पाओगे और तुम्हें उद्धार नहीं मिल सकता। दानवों से लड़ना एक सच्ची लड़ाई है; यह परमेश्वर के लिए गवाही देने की लड़ाई है। यह एक ऐसी लड़ाई है जो विजेताओं, संतों और परमेश्वर के अनुयायियों को लड़नी ही पड़ेगी, यह वह रुख है जो उन्हें अपनाना ही पड़ेगा और यह वह दृढ़ निश्चय और संकल्प है जो उनमें होना ही चाहिए। “दानवों से अंत तक लड़ो! या तो वे हैं या मैं! मैं बिल्कुल भी नहीं डरूँगा, मैं बिल्कुल भी सहमकर पीछे नहीं हटूँगा और मैं बिल्कुल भी हतोत्साहित नहीं होऊँगा!” क्या तुम लोगों में यह दृढ़ निश्चय है? (अब हममें है।)

कुछ लोग आध्यात्मिक कद में बहुत ही छोटे होते हैं। जब उनका सामना शक्ति और रुतबे वाले लोगों से होता है, विशेष रूप से उन लोगों से जो भयानक दिखने वाले, घाघ और बेहद शातिर और साथ ही धूर्त और चालाक भी होते हैं तब उन्हें अपने दिलों में डर महसूस होता है। यह बात बहुत अच्छी तरह से जानते हुए भी कि ये लोग दानव हैं, वे उनकी झूठी तारीफ करने, उन्हें मनाने और उन्हें जगह देने पर अड़े रहते हैं और उन्हें रत्ती भर भी नाराज करने की हिम्मत नहीं करते, उन्हें उजागर करने की तो बात ही छोड़ दो। जब वे दानवों और शैतानों को देखते हैं तब वे किसी भी सिद्धांत को कायम रखने की हिम्मत नहीं करते और न ही उनमें संतों जैसी कोई मर्यादा होती है। कुछ तो यहाँ तक कहते हैं, “हमें इन लोगों के साथ तालमेल बिठाना चाहिए और उनके साथ अच्छे रिश्ते बनाने चाहिए, नहीं तो कलीसिया का कार्य आगे नहीं बढ़ सकता।” स्पष्ट रूप से ये लोग परमेश्वर के घर में कोई अच्छा प्रयोजन पूरा नहीं करते हैं और स्पष्ट रूप से ये वही लोग हैं जिन्हें दानवों और मसीह-विरोधियों के रूप में निरूपित किया जाता है और जिन्हें निष्कासित या बहिष्कृत कर दिया जाना चाहिए, लेकिन फिर भी कुछ लोग उन्हें बर्दाश्त करते हैं। इन व्यक्तियों को लगता है कि वे उन लोगों को नहीं हरा सकते; वे अपने दिलों में भयभीत और आतंकित हैं, अपनी स्वयं की स्थिति के बारे में चिंतित हैं और उनके द्वारा अलग-थलग कर दिए जाने या डराए-धमकाए जाने के बारे में चिंतित हैं। उनमें उनसे निपटने की बुद्धिमानी नहीं है, उनमें उनसे लड़ने के लिए पर्याप्त आध्यात्मिक कद की कमी है और वे बार-बार सहमकर पीछे हट जाते हैं, बार-बार हार मान लेते हैं और समझौता कर लेते हैं। नतीजतन, तीन महीने और फिर छह महीने बीत जाते हैं और अंत में कलीसिया का कार्य ठप हो जाता है और कलीसियाई जीवन अस्त-व्यस्त। वे इन बुरे लोगों और दानवों को विघ्न उत्पन्न करते हुए स्पष्ट रूप से देखते हैं, वे इन स्थानीय गुंडों को कलीसिया में बेलगाम उधम मचाते देखते हैं, लेकिन फिर भी वे अपनी सुरक्षा, रुतबे, प्रतिष्ठा और हितों पर आँच आने के डर से उन्हें उजागर करने या उनसे निपटने की हिम्मत नहीं करते हैं। तुम्हारा रुतबा, तुम्हारी प्रतिष्ठा और व्यक्तिगत सुरक्षा इतनी महत्वपूर्ण कैसे हो सकती है? क्या परमेश्वर के घर के कार्य की कोई भी मद तुम्हारे उस तुच्छ जीवन से ज्यादा महत्वपूर्ण नहीं है? बुरे से बुरे परिदृश्य में, अगर तुम परमेश्वर के प्रति वफादारी के कारण कुछ जोखिम उठा भी लेते हो तो क्या परमेश्वर तुम्हारी रक्षा नहीं करेगा? अगर तुम परमेश्वर के घर के हितों का बचाव करने के लिए बुद्धिमानी का उपयोग करते हो और सिद्धांतों के अनुसार कार्य करते हो तो क्या परमेश्वर तुम्हें शैतानों के हवाले कर देगा ताकि वे जब चाहें तब तुम्हारे साथ दुर्व्यवहार करें और तुम्हें कष्टदायक ढंग से नुकसान पहुँचाएँ? (नहीं।) परमेश्वर ऐसे लोगों को बहुत ही संजोकर रखता है, उसके लिए उन्हें संजोकर रखना कभी पर्याप्त नहीं होता है; तो फिर वह तुम्हें शैतानों के हवाले कैसे कर सकता है? तुम्हारी आस्था बहुत ही छोटी है। तुम ठीक उस समय के पतरस की तरह हो—प्रभु यीशु ने उसे समुंदर से पुकारा, “आओ,” जिसका अर्थ था कि पतरस समुंदर पर ऐसे चलने लगे जैसे वह कोई समतल जमीन हो, लेकिन पतरस जितना ज्यादा चला, वह उतना ही ज्यादा डरता गया और उसने परमेश्वर में आस्था खो दी। अगर परमेश्वर तुम्हें आने के लिए कहता है तो इसका मतलब है कि उसने तुमसे एक वादा किया है और वह निश्चित रूप से तुम्हारी रक्षा कर सकता है; वह तुम्हें खतरे का सामना नहीं करने देगा। अगर तुम्हारा जीवन खतरे में हो तो भी तुम्हें इसे कैसे सँभालना चाहिए? क्या तुम्हें बस खुशी से अपना जीवन परमेश्वर को नहीं सौंप देना चाहिए? इसमें क्या बड़ी बात है? क्या दानव वास्तव में इतने भयानक हैं? बड़ा लाल अजगर विश्वासियों का दमन करता है और उन्हें गिरफ्तार करता है और फिर भी तुम अपनी आस्था में डटे रह पाते हो; ऐसा कठोर परिवेश तुम्हें भयभीत नहीं करता है। लेकिन जब कलीसिया में कुछ छोटे-मोटे दानव दिखाई देते हैं, तब तुम इतना डर जाते हो कि सहमकर तुरंत वापस अपनी खोल में सिमट जाते हो और बुराई करने में उनका अनुसरण करने के लिए विवश महसूस करते हो। क्या यह तुम्हारी गवाही खोना नहीं है? (हाँ।) यह कहा जा सकता है कि कुछ कलीसियाओं और निश्चित कार्य परिवेशों में दानवों का अपनी मर्जी चलाना, कलीसिया के कार्य को अराजकता में झोंक देना और उसे ठीक जैसे वे चाहते थे वैसे बर्बाद कर देना जिससे भाई-बहनों को अपने कर्तव्य करने के लिए उपयुक्त परिवेश न मिले, यह कुछ लोगों द्वारा इन दानवों की असलियत देख लेने के बावजूद उनसे लड़ने के लिए नहीं उठ खड़े होने, बल्कि अपनी रक्षा करने के लिए इन दानवों और शैतानों से समझौता कर लेने से संबंधित है। यह कहा जा सकता है कि ये लोग जानबूझकर दानवों को बुराई करने और कलीसिया के कार्य में बाधा डालने की अनुमति देते हैं। अगर तुम कलीसिया के कार्य में बाधा डालने वाले दानवों की असलियत देख लेते हो, लेकिन फिर भी उनसे नहीं लड़ते हो या उन्हें उजागर नहीं करते हो तो क्या यह दानवों को बुराई करने की अनुमति देना नहीं है? अगर दानवों द्वारा बुराई करने का पता लगने पर तुम तुरंत उन्हें उजागर कर देते हो, उन्हें सँभालते हो और उन्हें रोकते हो तो कुछ हद तक नुकसानों में कमी लाई जा सकती है और अराजकता कम की जा सकती है। क्या यह परमेश्वर के घर के कार्य और भाई-बहनों के जीवन प्रवेश दोनों के लिए फायदेमंद नहीं है? तो तुम ऐसा क्यों नहीं करते? अगर तुम ऐसा नहीं करते हो तो इसका मतलब है कि तुममें परमेश्वर के प्रति कोई निष्ठा नहीं है। भले ही तुम किसी भी स्तर के अगुआ या कार्यकर्ता हो या कोई साधारण अनुयायी हो, जब तक तुम बुराई करने वाले और कलीसिया के कार्य में बाधा डालने वाले दानवों की असलियत देख लेने पर भी परमेश्वर के घर के हितों की रक्षा करने के लिए उन्हें उजागर नहीं करते हो तब तक तुम अपनी गवाही में दृढ़ता से डटे हुए नहीं हो, तुम एक भ्रमित व्यक्ति हो और तुम जीने के लायक नहीं हो! तुमने एक मनुष्य होने की जिम्मेदारी पूरी नहीं की है, इसलिए तुम उस साँस को लेने के हकदार नहीं हो जो परमेश्वर ने तुम्हें दी है। तुम समझ रहे हो? (हम समझ रहे हैं।) इस मामले में लोगों को क्या करना चाहिए? तुम चाहे किसी भी तरह के दानव का सामना करो—चाहे वह पथभ्रष्ट हो, बुरा हो, कपटी हो, निष्ठुर हो या शातिर हो—और चाहे उसका उद्देश्य कुछ भी हो, यदि तुम उसे कलीसिया के कार्य में बाधा डालते देखते हो और तुम उसका भेद पहचान लेते हो तो तुम्हें उसे उजागर करने और रोकने के लिए उठ खड़े होना चाहिए। यहीं पर तुम्हारी जिम्मेदारी निहित है। कुछ लोग कहते हैं, “मुझे नहीं पता कि उन्हें रोकने के लिए क्या कहना है।” तो फिर परमेश्वर से प्रार्थना करो और बुद्धिमानी भरी विधियों का उपयोग करते हुए उनसे पेश आओ। अभी के लिए उसे मत उकसाओ; उसे सीधे उजागर करके मत उकसाओ। बल्कि उसे उसकी योजनाओं और उद्देश्यों में सफल होने से रोकने के लिए हर तरीका आजमाओ। सबसे पहले कलीसिया के कार्य का जितना हो सके उतना बचाव करो और सुनिश्चित करो कि परमेश्वर के घर के हित सुरक्षित रहें। फिर उस दानव से निपटने के सबसे उपयुक्त तरीके के बारे में सत्य समझने वालों या अगुआओं और कार्यकर्ताओं से परामर्श करने का अवसर ढूँढ़ो। यह कार्य बुद्धिमानी से किया जाना चाहिए। एक तरफ तुम्हें शैतान से लड़ना होगा, शैतानों और दानवों के बुरे कर्मों को रोकना होगा, भेद पहचानने की क्षमता प्राप्त करने में भाई-बहनों की मदद करनी होगी, और भाई-बहनों की और साथ ही परमेश्वर के घर के कार्य की रक्षा करनी होगी। दूसरी तरफ जितना हो सके, तुम्हें अपनी भी रक्षा करनी होगी। अगर तुम्हारे लिए खतरे या विपत्ति का सामना करना सच में जरूरी हो जाए तो तुम्हें अपने बचाव के रास्ते या सुरक्षा के बारे में सोचे बिना, इसे अपना परम कर्तव्य मानकर करना चाहिए। यह कलीसिया के कार्य की जरूरतों के कारण है और यहीं पर तुम्हारी जिम्मेदारी निहित है। तुम्हें यह करना होगा और तुम्हें यह करना चाहिए; नहीं तो तुम उस जीवन के अयोग्य होगे जो परमेश्वर ने तुम्हें दिया है और उस भरण-पोषण के अयोग्य होगे जिसकी उसने तुम्हें इतने वर्षों से आपूर्ति की है। क्या ऐसा नहीं है? (ऐसा ही है।) दानवों से पेश आने के मामले में सभी को यही रुख अपनाना चाहिए। तुम परमेश्वर के हाथों बनाए गए सृजित प्राणी हो। इससे कोई फर्क नहीं पड़ता कि तुम मनुष्यों की श्रेणी से संबंधित हो या जीवित प्राणियों की किसी और श्रेणी से, जब तक तुम्हारी मौजूदा पहचान मानव है, एक सृजित मनुष्य है, तब तक तुम्हें सृजित मनुष्य की जिम्मेदारियाँ उठानी चाहिए, तुम उनसे बच नहीं सकते। मान लो कि तुम जानते हो कि कोई व्यक्ति चढ़ावे चुरा रहा है, लेकिन तुम न तो इसकी परवाह करते हो और न ही इसके बारे में पूछते हो, कहते हो, “मैं डरता हूँ कि कहीं वह नाराज न हो जाए। अगर मैं उसे उजागर कर देता हूँ और उसे नाराज कर देता हूँ तो वह न सिर्फ मेरे पीठ पीछे मेरे लिए चीजें मुश्किल बना देगा, बल्कि वह इसे कभी जाने भी नहीं देगा। वह एक दुष्ट व्यक्ति है! मैं उसे उजागर करने या उसकी रिपोर्ट करने की हिम्मत नहीं कर सकता!” ऐसे में तुम्हारा काम तमाम हो चुका है, तुम एक नाकारा कायर हो और तुम अपनी जिम्मेदारी पूरी करने में विफल हो गए हो। तो अगर तुम अपनी जिम्मेदारी पूरी करना चाहो तो तुम्हें क्या करना चाहिए? अपने अगुआ को एक पर्ची लिखने का मौका ढूँढ़ो, उस पर अपने नाम से हस्ताक्षर मत करना, और तथ्यों को स्पष्ट रूप से बताओ ताकि अगुआ जान जाए और वह इसे तुरंत सँभाल सके और इसे रोक सके, इस प्रकार चढ़ावों को नुकसानों से बचा सके। अगुआ को यह जानने की जरूरत नहीं है कि इसकी रिपोर्ट किसने की; यह पर्याप्त है कि परमेश्वर जानता है। तो चढ़ावों की रक्षा करने के मामले में किस सिद्धांत को कायम रखा जाना चाहिए? सही मानसिकता क्या है? यह चढ़ावों की नुकसानों से रक्षा करना और बुरे लोगों को कामयाब नहीं होने देना है। यह तुम्हारी जिम्मेदारी है। परमेश्वर का घर सभी से उसके हितों की रक्षा करने, भाई-बहनों की रक्षा करने, अपने कार्य का बचाव करने और परमेश्वर के चढ़ावों की रक्षा करने के लिए जोखिम उठाने के लिए नहीं कह रहा है; वह इसकी खातिर तुम सभी से दूसरे लोगों को नाराज करने या खुद को मुश्किल परिस्थितियों में डालने के लिए नहीं कह रहा है। परमेश्वर के घर का यह मतलब नहीं है। अगर तुम बुरे लोगों से डरते हो या लोगों को नाराज करने से डरते हो तो तुम गुमनाम रूप से समस्याओं की रिपोर्ट कर सकते हो; तुम गुमनाम रूप से बुरे लोगों और दानवों को उजागर भी कर सकते हो। इस तरीके से, हालाँकि तुमने अपने हस्ताक्षर नहीं किए हैं, फिर भी तुमने अपनी जिम्मेदारी और दायित्व पूरे कर दिए हैं और तुम अपनी जिम्मेदारी से नहीं भागे हो। अगर तुम ऐसा कर सकते हो तो इसका मतलब है कि तुम अपनी जिम्मेदारी में लापरवाह नहीं हुए हो। ऐसा इसलिए है क्योंकि तुम्हारे पास यह दिल है, जो महसूस करता है कि यहीं पर तुम्हारी जिम्मेदारी निहित है और तुम्हें यह जिम्मेदारी पूरी करनी चाहिए, परमेश्वर के घर के कार्य का बचाव करना चाहिए और उसके हितों की रक्षा करनी चाहिए। यह अच्छा कर्म है और परमेश्वर इसे याद रखेगा। तुम लोगों के लिए स्पष्ट सत्य यहाँ दिया गया है : दानवों से लड़ने के लिए कोई निर्धारित तरीका नहीं है; दानवों को हराने में समर्थ होना, परमेश्वर के घर के हितों का बचाव करना, कलीसियाई कार्य की विभिन्न मदों की रक्षा करना, कलीसियाई जीवन की रक्षा करना और भाई-बहनों के जीवन प्रवेश का बचाव करना—यही सर्वोच्च सिद्धांत है। तुम समझ रहे हो? (हम समझ रहे हैं।) दानवों से लड़ने के लिए कोई निर्धारित तरीका नहीं है; तुम उनकी काट-छाँट करने की विधि का उपयोग कर सकते हो, तुम उन्हें उजागर करने की विधि का उपयोग कर सकते हो और यकीनन तुम उन्हें बर्खास्त करने और उनके कर्तव्यों को फिर से सौंपने की विधि का भी उपयोग कर सकते हो, और इसके अलावा तुम उन्हें रोके रखने के लिए उनसे चीजों पर सावधानी से चर्चा करने और उन्हें आश्वासन देने की विधि का भी उपयोग कर सकते हो—दानवों को रोकने के लिए विभिन्न बुद्धिमानी भरी विधियों का उपयोग करो और साथ ही कलीसियाई कार्य की विभिन्न मदों का बचाव भी करो। यह बुद्धिमान होना है। तुम अपने दिल में जानते हो कि ये लोग दानव हैं और तुम उनसे चाहे कैसे भी पेश आओ, यह गलत नहीं है क्योंकि वे सच्चे भाई-बहन नहीं हैं, वे सच्चे मनुष्य नहीं हैं और वे परमेश्वर द्वारा नहीं चुने गए हैं। वे परमेश्वर के घर में शैतान के सेवक के रूप में कलीसिया में बाधा डालने के लिए आए हैं। दानवों के प्रति तुम्हारा ऐसा रवैया होना चाहिए : “अगर तुम यहाँ विघ्न उत्पन्न करने आए हो तो मैं तुम्हारे साथ नरमी नहीं बरतूँगा। अगर तुम यहाँ तोड़-फोड़ करने आए हो तो इसकी बिल्कुल भी अनुमति नहीं है! अगर तुम विघ्न उत्पन्न नहीं करते हो या तोड़-फोड़ नहीं करते हो और चुपचाप कलीसिया में अपनी सीमा में रहते हो तो मैं तुम्हें नजरअंदाज कर दूँगा। लेकिन जैसे ही तुमने कोई हरकत की या कुछ कहा, बुराई करने का इरादा किया तो मैं तुम्हारे साथ नरमी नहीं बरतूँगा! तुम चाहे जो भी बुरी चीजें करना चाहो, तुम चाहे जो भी भ्रांतियाँ फैलाना चाहो, पहले तुम्हें मुझे हराना होगा—देखना कि मैं तुम्हें छोड़ता हूँ या नहीं। नहीं तो कलीसिया के कार्य में बाधा डालने के बारे में सोचो भी मत!” दानवों से पेश आने में लोगों को यही रवैया और सिद्धांत अपनाना चाहिए और यही वह गवाही भी है जो लोगों को देनी चाहिए।

परमेश्वर सत्य क्यों व्यक्त करता है और लोगों को सत्य की आपूर्ति क्यों करता है? वह इसलिए ताकि परमेश्वर में विश्वासी लोग सत्य को अपने जीवन के रूप में प्राप्त कर सकें और ताकि लोग दानवों का भेद पहचान सकें, दानवों से छुटकारा पा सकें और दुष्ट दानव यानी शैतान के खिलाफ पूरी तरह से विद्रोह कर सकें। लोगों ने बहुत सारे सत्य सुने हैं और सत्य का बहुत सारा प्रावधान प्राप्त किया है, फिर भी अंततः जब उनका सामना बुराई करते हुए और विघ्न उत्पन्न करते हुए दानवों से होता है तब वे उनका भेद पहचानने में विफल हो जाते हैं। कुछ लोगों में दानवों का भेद पहचानने की कुछ क्षमता होती है, लेकिन वे उन्हें उजागर करने की हिम्मत नहीं करते और उनसे निपटने की हिम्मत तो और भी नहीं करते—इस किस्म के लोग नाकारा होते हैं। तुम्हारे पास कोई गवाही नहीं है और तुम परमेश्वर के पक्ष में नहीं खड़े हुए हो—तुमने परमेश्वर का दिल तोड़ दिया है। लोगों द्वारा सत्य का अनुसरण करने और उसे समझने का उद्देश्य यह है कि वे दानवों से दूर रहें, दानवों को अस्वीकार करें और परमेश्वर के प्रति सच्चा समर्पण प्राप्त करने, परमेश्वर के पक्ष में खड़े होने और परमेश्वर का आदेश पूरा करने में समर्थ हों। दानवों की बात करें तो, जब भी एक दानव का पता लगता है तब उस एक को बाहर निकाल दो और जब भी दो दानवों का पता लगता है तब उस जोड़े को बाहर निकाल दो ताकि कलीसिया शुद्ध बनी रहे। इस तरीके से शैतान और दानव पूरी तरह से शर्मसार हो जाएँगे और फिर कलीसिया के कार्य में और बाधा नहीं डाल पाएँगे। वे सांसारिक दुनिया में कैसे विघ्न-बाधाएँ उत्पन्न करते हैं, यह हमारे सोचने का विषय नहीं है; वे कौन-से गैर-कानूनी कार्य करते हैं, कौन-सी बुरी चीजें करते हैं और वे सांसारिक दुनिया में किससे लड़ते हैं, इन सबका हमसे कोई लेना-देना नहीं है। हम न तो इसमें दखल देते हैं और न ही इसके बारे में पूछताछ करते हैं और हम इसकी परवाह भी नहीं करते। लेकिन बस एक चीज है : परमेश्वर के घर में उनका इस तरह से विघ्न उत्पन्न करना स्वीकार्य नहीं है और उन्हें सँभाला जाना चाहिए, रोका जाना चाहिए और बाहर निकाल दिया जाना चाहिए। सबसे पहले अगुआओं और कार्यकर्ताओं को इस कार्य को करने में अगुआई करनी चाहिए; उन्हें इसे अपनी अनिवार्य जिम्मेदारी समझना चाहिए। दूसरा, सभी पर्यवेक्षकों, टीम अगुआओं और साधारण भाई-बहनों में यह आध्यात्मिक कद होना चाहिए और यह गवाही भी होनी चाहिए। कुछ लोग कहते हैं, “क्या परमेश्वर का घर किसी तरह का आंदोलन शुरू कर रहा है? क्या यह लोगों को सताना है?” यह लोगों को सताना नहीं है; यह दानवों को सताना है। दानवों को ही सताया जाना चाहिए; हम लोगों को नहीं सताते। भाई-बहनों में भ्रष्टता के खुलासे होते हैं, लेकिन वे सामान्य लोग हैं, उनमें जमीर और विवेक है और साथ ही उनके क्रियाकलापों और स्व-आचरण में न्यूनतम मानक भी हैं। अगर सत्य और जीवन प्रवेश का उनका अनुसरण कुछ हद तक खराब भी हो और वे आध्यात्मिक कद में छोटे भी हों और उनमें ज्यादा सत्य वास्तविकता न भी हो तो भी हमें उनके प्रति सहनशील और धैर्यवान होना चाहिए, उनसे सही ढंग से पेश आना चाहिए और उन्हें सिद्धांतों के अनुसार सँभालना चाहिए। लेकिन दानवों से कैसे पेश आना है इसके लिए सिद्धांत अलग है। अगर वे सेवा करने को तैयार हैं तो हम सेवा करने के लिए उनका उपयोग कर सकते हैं। अगर वे सेवा करने को तैयार नहीं हैं तो हमें उन्हें बाहर निकालकर उन्हें सँभालना चाहिए; हमें उनके साथ बिल्कुल भी नरमी नहीं बरतनी चाहिए! दानवों से पेश आने के लिए यही सिद्धांत है। जब भाई-बहनों में कमजोरियाँ होती हैं या भ्रष्ट स्वभाव के प्रकाशन होते हैं तब उन्हें क्षमा किया जा सकता है और दोष-मुक्त किया जा सकता है और उनसे सहनशीलता और समझदारी से पेश आया जा सकता है। लेकिन दानव भाई-बहन नहीं हैं। अगर वे सिर्फ कुछ नकारात्मक या गैर-जिम्मेदाराना चीजें कहते हैं, लेकिन वे लोगों को गुमराह करने के लिए पाखंड या भ्रांतियाँ नहीं फैला रहे हैं और उन्होंने कोई गड़बड़ी या विघ्न-बाधा उत्पन्न नहीं की है तो फिर उन्हें बख्शा जा सकता है और तुम उन्हें जानबूझकर अनदेखा कर सकते हो। अगर तुम देखते हो कि वे कुछ समस्याएँ उत्पन्न करने और बुराई करने वाले हैं और यह एक खास पैमाने तक पहुँच रहा है तो उन्हें उजागर कर देना चाहिए और प्रतिबंधित कर देना चाहिए। अगर उन्हें प्रतिबंधित नहीं किया जा सकता तो उन्हें सीधे बाहर निकाल दो। दानवों को लगता है कि कलीसिया जैसे-तैसे आगे बढ़ने की एक आसान जगह है; उन्हें लगता है कि कलीसिया में कोई भी तूफान उठा सकता है, ठीक वैसे जैसे समाज में होता है। उनका इस तरीके से सोचना गलत है। कलीसिया परमेश्वर के चुने हुए लोगों के लिए सत्य का अनुसरण करने और उद्धार प्राप्त करने की जगह है, दानवों के लिए तूफान उठाने की जगह नहीं है और न ही दानवों के लिए अपने खुद के उद्यम चलाने या अपने सपने साकार करने की जगह है और न ही यह दानवों के लिए अपनी महत्वाकांक्षाएँ और इच्छाएँ पूरी करने की जगह है। जब दानव अपना असली रूप दिखा देते हैं और अपने खुद के उद्यमों को अंजाम देने, अपने स्वतंत्र राज्य स्थापित करने और कलीसिया के कार्य में बाधा डालने और तोड़-फोड़ करने ही वाले होते हैं—जैसे ही उनके दो-मुँहे खुर प्रकट हो जाते हैं—तो तुम्हें ऐसे समय में क्या करना चाहिए? सिद्धांतों के अनुसार कार्य करो; भाई-बहनों को इन दानवों के खिलाफ उठ खड़ा होना चाहिए और लड़ना चाहिए और उन्हें बिल्कुल भी दया नहीं दिखानी चाहिए या नरमी नहीं बरतनी चाहिए। अगर तुम दानवों के साथ हमेशा नरमी बरतते हो तो तुम अपने प्रति बेरहम हो रहे हो। वे कलीसिया में लोगों को हमेशा गुमराह और परेशान करते रहते हैं और कलीसिया के कार्य में तोड़-फोड़ करते रहते हैं। ऐसे हालातों में तुमने विश्वास के बहुत-से वर्षों में परमेश्वर के प्रति जो आस्था और ज्ञान प्राप्त किया है, वह इन दानवों के गुमराह करने और परेशान करने के कारण कुछ ही दिनों में समाप्त हो जाएगा। इसलिए, अगर तुम सत्य प्राप्त करना चाहते हो तो तुम्हें दानवों से लड़ने और उनका विरोध करने के लिए अग्रसक्रिय रूप से उठ खड़ा होना पड़ेगा। जब तुम उनके दो-मुँहे खुरों को पूरी तरह से उजागर हुए और उनके वीभत्स चेहरे को पूरी तरह से बेनकाब हुआ देखते हो तब तुम्हें उन्हें उजागर करना चाहिए, उनके सार को निरूपित करना चाहिए और फिर उन्हें दूर कर देना चाहिए। क्या परमेश्वर के चुने हुए लोगों को यही चीज नहीं करनी चाहिए और उन्हें यही जिम्मेदारी पूरी नहीं करनी चाहिए? (हाँ।) ठीक यही वह गवाही है जो विजेताओं के पास होनी चाहिए। सभी को इसे समझना चाहिए और इसे कभी नहीं भूलना चाहिए। शैतानों और दानवों से नहीं डरने का मतलब औपचारिकता के तौर पर उनसे संबंध तोड़ देना नहीं है, बल्कि इसका मतलब है सही-गलत के बड़े मुद्दों के सामने, सिद्धांत के मामलों के सामने, अपना मार्ग चुनने के मामले के सामने और परमेश्वर के घर के हितों से जुड़े मामलों में दानवों के खिलाफ लड़ने के लिए उठ खड़े होना, उनके बुरे कर्मों को रोकना, परमेश्वर के घर के हितों की रक्षा करना और भाई-बहनों के अपने कर्तव्य करने के लिए सामान्य परिवेश का बचाव करना। परमेश्वर के चुने हुए हर व्यक्ति का यही दायित्व है।

क्या हमने दानव के सार वाले लोगों की इन दो अभिव्यक्तियों—आदतन झूठ बोलना और पथभ्रष्टता—पर अपनी संगति लगभग पूरी नहीं कर ली है? इस प्रकार के व्यक्ति के प्रति लोगों को जो नजरिया और रुख रखने चाहिए वे स्पष्ट हैं और लोगों को जो जिम्मेदारियाँ पूरी करनी चाहिए वे भी स्पष्ट हैं। तो आगे तुम्हारे सामने कौन-सा मुद्दा है? वह यह है कि हमने जिन अभिव्यक्तियों और प्रकाशनों पर संगति की है, उन्हें कैसे लिया जाए और कैसे उन्हें इन लोगों के साथ जोड़ा जाए और फिर उनका भेद पहचाना जाए और कैसे इस प्रकार के व्यक्ति के सार की असलियत देखी जाए। जैसे ही तुम्हारे पास भेद पहचानने की क्षमता होगी, तुम्हारे दिल में यह स्पष्ट हो जाएगा कि विभिन्न प्रकार के लोगों के सही मायने में क्या गुण होते हैं, लोगों से पेश आने के तुम्हारे सिद्धांत ज्यादा सटीक होंगे और तुम मूर्खतापूर्ण या बेवकूफी भरी चीजें नहीं करोगे या तुम उन्हें उतनी ज्यादा नहीं करोगे। आज हमारी संगति के लिए बस इतना ही। अलविदा।

सत्य का अनुसरण कैसे करें (14)

उत्पत्तियों के आधार पर लोगों की तीन श्रेणियाँ

दानवों से पुनर्जन्म लिए हुए लोगों की विशेषताएँ

हाल ही में हमने एक विषय पर संगति की जो लोगों की उत्पत्ति के आधार पर उनकी विभिन्न श्रेणियों में अंतर करने से संबंधित है। यह एक खास विषय है जो लोगों की जन्मजात स्थितियों, मानवता और भ्रष्ट स्वभावों के और अधिक व्यापक विषय से उत्पन्न होता है। हमने इस खास विषय से संबंधित कुछ सामग्री पर संगति की—इसमें क्या शामिल था? (परमेश्वर ने लोगों को उनकी उत्पत्ति के अनुसार तीन प्रकारों में श्रेणीबद्ध किया : जानवरों से पुनर्जन्म लिए हुए लोग, दानवों से पुनर्जन्म लिए हुए लोग और मनुष्यों से पुनर्जन्म लिए हुए लोग। पहली बार, परमेश्वर ने जानवरों से पुनर्जन्म लिए हुए लोगों की चार विशेषताओं के बारे में संगति की : पहली विशेषता यह है कि उनमें विकृत समझ होती है; दूसरी विशेषता यह है कि वे विशेष रूप से सुन्न होते हैं; तीसरी विशेषता यह है कि वे विशेष रूप से भ्रमित होते हैं; और चौथी विशेषता यह है कि वे बेवकूफ होते हैं। दूसरी बार, परमेश्वर ने दानवों से पुनर्जन्म लिए हुए लोगों की विशेषताओं के बारे में संगति की : पहली विशेषता यह है कि वे पक्के तौर पर झूठे हैं; दूसरी विशेषता यह है कि वे पथभ्रष्ट होते हैं; और तीसरी विशेषता यह है कि वे बुरे लोग होते हैं। इस संगति का मुख्य केंद्र उनके पक्के तौर पर झूठे और पथभ्रष्ट होने की दो अभिव्यक्तियों पर था।) पक्के तौर पर झूठे होने की मुख्य अभिव्यक्ति छल है। जहाँ तक पथभ्रष्ट होने की अभिव्यक्तियों की बात है, तो हमने उन्हें भी श्रेणीबद्ध किया—वहाँ कितनी अभिव्यक्तियाँ थीं? (वहाँ तीन अभिव्यक्तियाँ थीं। पहली अभिव्यक्ति स्वभाव से संबंधित है; यानी मनहूस और असामान्य होना। दूसरी अभिव्यक्ति देह की दुष्ट वासना से संबंधित है। तीसरी अभिव्यक्ति विचित्र होना है; यानी अक्सर सुनने से संबंधित और दूसरे संवेदी मतिभ्रमों का अनुभव करना और हमेशा असामान्य व्यवहार प्रदर्शित करना।) आमतौर पर इसे शामिल किया गया था।

II. दूसरी विशेषता : पथभ्रष्टता

पिछली बार हमने दानवों से पुनर्जन्म लिए हुए लोगों के पथभ्रष्ट पहलू की कुछ अभिव्यक्तियों पर संगति की। मैंने कलीसिया द्वारा संकलित निष्कासन संबंधी दस्तावेजों में एक व्यक्ति की अभिव्यक्तियों के बारे में पढ़ा—सभी सुनो और देखो कि क्या उसकी अभिव्यक्तियाँ उस चीज से संबंधित हैं जिस पर हमने संगति की। यह व्यक्ति खेत में सब्जियाँ उगाने के लिए जिम्मेदार था। उसकी मुख्य अभिव्यक्तियों का वर्णन इस प्रकार किया गया था : “उसकी मानवता दुर्भावनापूर्ण है और ऊपरवाले के प्रति उसका रवैया अनादरयुक्त है,” जिसके साथ कई विशिष्ट अभिव्यक्तियाँ सूचीबद्ध की गई थीं। पहली अभिव्यक्ति थी : “उसने ऊपरवाले के लिए सब्जियाँ उगाने के लिए लापरवाही से जगह चुनी। बाद में पता चला कि उस जगह की जमीन नीची थी और उसमें अक्सर जलभराव होता था। वहाँ डाली गई खाद पानी से बह गई जिसके कारण उगाई गई सब्जियों का आकार बहुत छोटा था। वह जानता था कि खाद फिर से डाली जानी चाहिए, लेकिन उसने ऐसा किया ही नहीं। उसने देखा कि सब्जियाँ अच्छी तरह से नहीं उग रही हैं, लेकिन उसने कुछ भी नहीं किया—उसने जानबूझकर ऊपरवाले को खराब उगी हुई सब्जियाँ खाने के लिए दीं।” यह पहली अभिव्यक्ति थी। दूसरी अभिव्यक्ति थी : “आमतौर पर वह सिर्फ भाई-बहनों के लिए उगाई गई सब्जियों की देखभाल करता था और फिर चला जाता था। जहाँ तक ऊपरवाले के लिए उगाई गई सब्जियों की बात है, उसने उनकी देखभाल नहीं की या उनका प्रबंध नहीं किया—उसने इस मामले में दिलचस्पी नहीं ली या इस बारे में कुछ नहीं किया।” तीसरी अभिव्यक्ति थी : “वह जानता था कि सब्जियों में बहुत सारे कीड़े लग गए हैं जिन्होंने सब्जियों को काट-काटकर दागदार ढेर बना दिया है जो देखने में घिनौना लगता है और जिससे सब्जियाँ खाने लायक नहीं रही हैं, लेकिन उसने बस यूँ ही कुछ कीटनाशक छिड़क दिया बिना यह परवाह किए कि वह असरदार है भी या नहीं। जब दूसरों ने उसे सब्जियों से कीड़े चुनकर निकालने की बात याद दिलाई, तो वह पूरी तरह से उदासीन था, सोच रहा था, ‘इसमें इतना परेशान होने की क्या बात है? मुझे बहुत सारे काम करने हैं—मैं हर रोज इन सब्जियों के इर्द-गिर्द चक्कर नहीं लगा सकता!’” तुम देखो, वह अपने दिल में यह सोचता था—यहाँ तक कि जब दूसरे लोग उसे याद दिलाते थे तब भी वह कोई कार्रवाई नहीं करता था। चौथी अभिव्यक्ति थी : “ऊपरवाले के लिए सब्जियाँ उगाने के बारे में वह अपने दिल में यह सोचता था : ‘मैं जो सब्जियाँ उगाता हूँ वे चाहे जैसी भी हों, तुम्हें बस वे ही खानी पड़ेंगी। अगर वे अच्छी निकलीं, तो तुम्हें खाने के लिए अच्छी सब्जियाँ मिलेंगी। अगर मैंने अच्छी सब्जी नहीं उगाई, तो उन्हें मत खाना। जो भी हो, मैंने ये तुम्हारे लिए उगाई हैं—तुम्हें मेरा शुक्रगुजार होना पड़ेगा!’” उसके दिल में ये दुर्भावनापूर्ण विचार थे और उसने ये विचार उन लोगों को बताए जिनके साथ वह रहता था। “जब दूसरों ने उसे यह बात याद दिलाई कि ऊपरवाले को सब्जियाँ पहुँचाते समय वह सब्जियों के सड़े पत्तों के लिए उपयोग में ली जाने वाली टोकरी का उपयोग न करे, तो उसने कहा, ‘मैं इस बारे में कोई आश्वासन नहीं दे सकता।’” तुम देखो, दूसरों ने उसे याद दिलाया और फिर भी उसने नहीं सुना। उसने जो चाहा बस वही किया। यह चौथी अभिव्यक्ति थी। पाँचवीं अभिव्यक्ति थी : “वह ऊपरवाले के लिए उगाई गई सब्जियों के साथ अपने दिल में बिना किसी जागरूकता के, बिना रत्ती भर पछतावे के इस तरह पेश आया। जब भी किसी ने उसे याद दिलाया, उसे और ज्यादा सचेत रहने के लिए कहा, वह प्रतिरोधी और विमुख हो गया। जो कोई भी उसे सुझाव देता—उस व्यक्ति से उसे नफरत हो जाती।” अगुआओं और कार्यकर्ताओं ने कुल पाँच अभिव्यक्तियाँ प्राप्त कीं। उन्होंने इस व्यक्ति की सामान्य अभिव्यक्तियों के साथ-साथ सत्य के प्रति उसके रवैये और कर्तव्य के प्रति उसके रवैये का सारांश भी प्रस्तुत किया और उन्होंने विशिष्ट उदाहरण भी सूचीबद्ध किए। यह सारांश काफी अच्छा था। इसे सुनने के बाद तुम लोगों को कैसा लग रहा है? क्या जिस व्यक्ति में ये अभिव्यक्तियाँ हैं, उसमें अच्छी मानवता है? (नहीं।) यह कितना बुरा था? क्या इस व्यक्ति की अभिव्यक्तियाँ दानवों से पुनर्जन्म लिए हुए लोगों की उन अभिव्यक्तियों से मेल खाती थीं जिनके बारे में हमने संगति की? (हाँ।) वे किस अभिव्यक्ति से मेल खाती थीं? (ऐसे लोगों के बुरे होने की अभिव्यक्ति से।) बुरा होने के अलावा क्या उसके पास पथभ्रष्ट होने की कोई अभिव्यक्ति थी जो दानवों से पुनर्जन्म लिए हुए लोगों की विशेषता है? (हाँ।) यह कैसे स्पष्ट था? (आम लोग ऊपरवाले के लिए सब्जियाँ उगाते समय अच्छी जमीन चुनने को प्राथमिकता देते हैं, लेकिन उसने भाई-बहनों को खुश करने का चुनाव किया—उसने सिर्फ भाई-बहनों के लिए उगाई गई सब्जियों की देखभाल की। ऊपरवाले के लिए उगाई गई सब्जियों के लिए उसने खराब जमीन चुनी, उसने उनकी देखभाल नहीं की और न ही वह कीड़ों से निपटा और उसने ऊपरवाले को खाने के लिए हमेशा खराब उगी हुई सब्जियाँ दीं। ऊपरवाले के प्रति, परमेश्वर के प्रति उसका रवैया दुश्मनी वाला था।) ऊपर वाले के प्रति उसका रवैया दुश्मनी वाला क्यों था? क्या ऊपरवाले ने उसे नाराज किया था? (नहीं। उसका रवैया उसके प्रकृति सार से निर्धारित था—वह परमेश्वर से नफरत करता था और सकारात्मक चीजों से नफरत करता था।) मैं वास्तव में इस व्यक्ति को बिल्कुल नहीं जानता था—मेरा उससे कभी कोई वास्ता नहीं पड़ा। फिर वह अपने दिल में इतनी गहरी नफरत कैसे रख पाया था? यह उसकी प्रकृति की समस्या है। एक बात यह है कि यह बुरी थी; दूसरी बात यह है कि यह पथभ्रष्ट थी, है ना? क्या यह वैसी ही नहीं है जैसी बड़े लाल अजगर की है? (हाँ।) वह जिस तरीके से परमेश्वर और सकारात्मक चीजों से पेश आता था, उसमें उसके दिल में एक तरह की नफरत झलकती थी। अगर तुम उससे पूछते कि क्या चल रहा है, तो वह खुद भी इसे स्पष्ट रूप से नहीं बता पाता—उसे बस नफरत महसूसहोती थी। उसे विशेष रूप से परमेश्वर और सत्य से नफरत थी, उसे विशेष रूप से सकारात्मक चीजों से नफरत थी। क्या यह पथभ्रष्ट होना नहीं है? (हाँ।) इस तरह का व्यक्ति दानव होता है। अगर तुम उससे पूछते, “वह कौन है जिसमें तुम विश्वास रखते हो?” तो वह निश्चित रूप से कहता कि वह परमेश्वर में विश्वास रखता है। वह परमेश्वर में विश्वास रखता है और फिर भी वह परमेश्वर से नफरत करता है—इससे दानव की मानसिकता प्रकट होती है। यह पथभ्रष्ट होना है। मैं ऐसा क्यों कहता हूँ? पहली बात, मैं इस व्यक्ति को बिल्कुल भी नहीं जानता था और मैंने कभी उसकी काट-छाँट नहीं की थी, लेकिन फिर भी वह मेरे प्रति इतनी गहरी नफरत रखता था—यह पथभ्रष्ट होना है। दूसरी बात, ये सब्जियाँ उगाने की व्यवस्था उसके लिए भाई-बहनों ने की थी। अगर वह इसे करने का इच्छुक नहीं था तो वह यह मुद्दा उठा सकता था, लेकिन इसके बजाय उसने अपना गुस्सा सब्जियों के खेत पर निकाला। सब्जियाँ लगाने के बाद उसने उनकी उचित रूप से देखभाल नहीं की और ऊपरवाले को खाने के लिए खराब उगी हुई सब्जियाँ दीं। तीसरी बात, जब भाई-बहनों के लिए सब्जियाँ उगाने की बात आई तो वह काफी इच्छुक था और उसने उनकी अच्छी देखभाल की, लेकिन जब ऊपरवाले के लिए सब्जियाँ उगाने की बात आई तो अपने दिल में वह अनिच्छुक था। वह विशेष रूप से नफरत से भरा हुआ था और यह स्पष्ट नहीं है कि क्यों—किसी ने उसे नाराज नहीं किया था, लेकिन फिर भी वह ऊपरवाले और परमेश्वर से इस तरीके से पेश आया। क्या यह पथभ्रष्ट होना नहीं है? (हाँ।) यह पथभ्रष्ट प्रेरक शक्ति बहुत बड़ी है! एक बात यह है कि यह बुरी है; दूसरी बात यह है कि यह पथभ्रष्ट है—यह दानव की प्रकृति है। चाहे परमेश्वर का घर दानवों से कितने भी सहनशील और धीरज भरे तरीके से प्रेम से पेश आए, चाहे परमेश्वर का घर कैसे भी उन्हें उद्धार पाने के मौके दे, वे ये बातें बिल्कुल भी नहीं समझते हैं। अपने दिलों में वे बस ऐसे ही परमेश्वर और परमेश्वर के घर से नफरत करते हैं। इसका कारण केवल यह है कि दानव की प्रकृति ही परमेश्वर से नफरत करना और सकारात्मक चीजों से नफरत करना है। कोई भी स्पष्ट रूप से नहीं कह सकता कि इसका क्या कारण है—दानव बस परमेश्वर और सकारात्मक चीजों के प्रति बेवजह नफरत रखते हैं। इसे ही पथभ्रष्ट होना कहते हैं। वह हर रोज क्या सोचता था? “मैं जो सब्जियाँ उगाता हूँ वे चाहे जैसी भी हों, तुम्हें बस वे ही खानी पड़ेंगी। अगर वे अच्छी निकलीं, तो तुम्हें खाने के लिए अच्छी सब्जियाँ मिलेंगी। अगर मैंने अच्छी सब्जी नहीं उगाई, तो उन्हें मत खाना। जो भी हो, मैंने ये तुम्हारे लिए उगाई हैं—तुम्हें मेरा शुक्रगुजार होना पड़ेगा!” क्या उसके दिल में चीजें पथभ्रष्ट नहीं थीं? वह जो सोच रहा था, वह सब कुछ दुष्ट, मनहूस और असामान्य था। जमीर और विवेक वाले लोगों को लगता है कि उसके विचार समझ से बाहर हैं—वे किसी भी तरह से यह समझ ही नहीं सकते हैं कि वह इस तरीके से क्यों सोचता है। दानव ठीक इसी तरीके से कार्य करते हैं। वह अपने दिल में जो सोचता था और जो इरादा रखता था, वे सब अंधकारमय और दुष्ट चीजें थीं। क्या इस तरह का कोई व्यक्ति—जो दानव है—सत्य स्वीकार सकता है? (नहीं।) उसमें तो मूलभूत मानवीय नैतिक मूल्य या जमीर और विवेक तक नहीं था। जब परमेश्वर का जिक्र किया जाता था वह गुस्सा हो जाता था और उसे नफरत महसूस होती थी। जब दूसरे उससे कोई और काम करने के लिए कहते थे तब वह उतना प्रतिरोधी नहीं होता था; जब ऊपरवाले के लिए सब्जियाँ उगाने की बात आती थी, सिर्फ तब वह विशेष रूप से प्रतिरोधी होता था। यह बुरा होना है, यह पथभ्रष्ट होना है। तुम उससे पूछ सकते हो कि वह इतना प्रतिरोधी क्यों है—यह दिल का मामला है, और हो सकता है कि वह स्पष्ट रूप से यह न बता पाए कि आखिर इसकी जड़ कहाँ है। क्या तुम लोग स्पष्ट रूप से देख पा रहे हो कि इस समस्या की जड़ कहाँ है? वह परमेश्वर से ऐसे क्यों पेश आया? ज्यादातर लोगों को यह पूरी तरह से चकरा देने वाली बात लगेगी : “परमेश्वर में विश्वास रखने वाला व्यक्ति परमेश्वर से ऐसे कैसे पेश आ सकता है? क्या वह अविश्वासी नहीं है?” अब सत्य पर संगति के जरिये क्या तुम लोग विभिन्न प्रकार के लोगों के सार और उत्पत्ति को थोड़ा-सा और स्पष्ट रूप से देख पा रहे हो? (हाँ।) अब तुम्हें थोड़ा-सा और स्पष्ट रूप से देखने में समर्थ होना चाहिए—ये ठीक उसी तरह के लोग हैं जो दानवों से पुनर्जन्म लेते हैं और उनकी प्रकृति परमेश्वर से नफरत करना है।

मुझे बताओ, क्या दानवों से पुनर्जन्म लिए हुए लोग बदल सकते हैं? (वे नहीं बदल सकते।) वे ठीक बड़े लाल अजगर की तरह हैं। वे भी सही शब्द कह सकते हैं, जमीर और नैतिकता से मेल खाने वाले शब्द कह सकते हैं—लेकिन वे अपनी कही हुई चीजों को बिल्कुल भी अमल में नहीं ला सकते। वे बहुत-से सुखद शब्द बोल सकते हैं, लेकिन जब उनके लिए वास्तविक चीजें करने का समय आता है, तब वे एक भी चीज नहीं कर सकते। वे उन्हें क्यों नहीं कर सकते? क्योंकि वे भीतर से दानव हैं। अगर उन्होंने सकारात्मक चीजें और ऐसी चीजें कीं जो मानव जमीर के मानक के अनुरूप हैं, तो वे अंदर से बेचैन और दुखी महसूस करेंगे। सिर्फ बुरे कर्म करते समय, दानवों द्वारा की जाने वाली चीजें करते समय और वह सोचते समय जो दानव सोचते हैं, वे अंदर से आराम और आनंदित महसूस करते हैं। यही इस तरह के व्यक्ति का असली चेहरा है। अगर तुम उनसे बेकार में गपशप करो, दैहिक जीवन के मामलों के बारे में बात करो या यहाँ तक कि मौजूदा घटनाओं और राजनीति पर चर्चा करो, तो वे शांत बैठने में समर्थ हैं। लेकिन जैसे ही संगति की सामग्री सकारात्मक चीजों, सत्य, परमेश्वर, परमेश्वर की पहचान, परमेश्वर के सार, परमेश्वर के कार्य, मनुष्य के लिए परमेश्वर के इरादों या मनुष्य के लिए परमेश्वर की अपेक्षाओं का जिक्र करती है, वे अपने दिलों में विमुख और प्रतिरोधी हो जाते हैं—वे इसे नहीं सुनना चाहते। वे अपने कान और गाल खुजलाने लगते हैं, मानो वे कीलों और सुइयों पर बैठे हों। उनके दिलों में घबराहट और बेचैनी की अनुभूतियाँ रेंगने लगती हैं, मानो उनके भीतर खर-पतवार बेरोकटोक उग रही हो। उन्हें लगता है कि एक पल भी और रुकना यातना झेलने जैसा है और यहाँ तक कि उनमें से कुछ तो फौरन उठ खड़े होंगे और वहाँ से चले जाएँगे। भले ही कुछ लोग दिखावे की खातिर बहुत विनम्रता से वहाँ बैठे भी रहें और वहाँ से न भी जाएँ, लेकिन उनका दिमाग पहले से ही दूर भटक रहा होता है—उनके विचार बहुत पहले ही उड़कर बादलों के पार जा चुके होते हैं और तुम जो कह रहे हो वे उसे सुन ही नहीं रहे होते हैं। उनमें ये अभिव्यक्तियाँ क्यों हैं? क्योंकि अपने दिलों में वे परमेश्वर और सकारात्मक चीजों से दूर भागते हैं। उन्हें सत्य में कोई दिलचस्पी नहीं है; वे इसे नहीं अपना सकते और इसे स्वीकारने के इच्छुक नहीं हैं। जैसे ही सभा के दौरान सत्य पर संगति की जाती है, वे वहाँ से चले जाने के लिए तरह-तरह के बहाने सोचने लगते हैं, कहते हैं, “मुझे किसी चीज को सँभालने के लिए जाना पड़ेगा,” या “मुझे किसी को वापस कॉल करनी है।” वे भागने के लिए बस कोई भी बहाना लपक लेना चाहते हैं। ऐसे लोग स्पष्ट रूप से पथभ्रष्ट होते हैं। अगर कोई यह बात मान लेता है कि वह परमेश्वर में विश्वास रखने वाला और उसका अनुसरण करने वाला व्यक्ति है, तो उसमें ये अभिव्यक्तियाँ नहीं होनी चाहिए। लेकिन जब सकारात्मक चीजों से जुड़े या परमेश्वर से जुड़े मामलों की बात आती है, तो दानवों से पुनर्जन्म लिए हुए लोगों में ये अभिव्यक्तियाँ होती हैं—यह उनके अपने नियंत्रण से परे है और उनके प्रकृति सार का मामला है। यह उनकी उत्पत्ति से तय होता है और कोई भी इस तथ्य को बदल नहीं सकता। जब तुम सत्य पर, सकारात्मक चीजों पर, परमेश्वर के इरादों पर और परमेश्वर के वचनों पर संगति करते हो, तब उन्हें ऐसा लगता है जैसे तुम उनके बारे में राय बना रहे हो, जैसे इससे उनका जीवन खत्म होने वाला है। यह परमेश्वर, सत्य और सकारात्मक चीजों से पेश आने के उनके तरीके की वास्तविक आंतरिक स्थिति है। यकीनन यह भी ऐसे लोगों के दुष्ट सार की एक तरह की अभिव्यक्ति है। क्योंकि वे सकारात्मक चीजों, सत्य और परमेश्वर से दूर भागते हैं और उनसे नफरत करते हैं, इसलिए वे हर रोज अपनी अंदरूनी दुनियाओं में जिस बारे में सोचते हैं और चिंतन करते हैं उसका सकारात्मक चीजों, सत्य या परमेश्वर के कार्य से कोई लेना-देना नहीं होता है। अपने दिलों में वे जिस बारे में भी सोचते हैं वह सब कुछ पथभ्रष्ट चीजों से संबंधित है। वे इस बारे में सोचते हैं कि कैसे अपना दिखावा करना है ताकि लोगों के बीच उनका रुतबा और उनकी प्रतिष्ठा बन सके, कैसे कार्य करना है ताकि लोगों को गुमराह किया जा सके, रुतबा हासिल किया जा सके और ज्यादा लोगों को उन्हें स्वीकारने और उनका सम्मान करने के लिए मनाया जा सके, कैसे कार्य करना है ताकि लोगों के दिल जीते जा सकें और उनकी स्वीकृति हासिल की जा सके और कैसे परमेश्वर के घर या हर स्तर पर अगुआओं से मान्यता और पदोन्नतियाँ अर्जित की जाएँ। वे जिस बारे में भी सोचते हैं और वे जो कुछ भी करते हैं, उसमें होड़ करना, लड़ना, छीन लेना, धोखा देना, षड्यंत्र करना, साजिशें रचना, उकसाना, बहलाना, नियंत्रित करना और गुमराह करना शामिल है, है ना? (हाँ।) वे इन चीजों को करने में कोई कसर नहीं छोड़ते हैं—वे कोई भी कष्ट सहने को तैयार रहते हैं। अपने कष्ट सहने की पूरी प्रक्रिया के दौरान वे इस बारे में योजनाएँ बना रहे होते हैं और षड्यंत्र कर रहे होते हैं कि क्या बुरा कर्म करना है, किसके खिलाफ जोड़-भाग करना है और कौन-से लक्ष्य हासिल करने हैं। वे जो कुछ भी करते हैं, उसमें रणनीति होती है, उसमें विशिष्ट इरादा होता है। बाहर से वे खुलेआम ऐसी बातें नहीं कहते हैं जो सत्य के खिलाफ जाती हैं और न ही वे खुलेआम ऐसी चीजें करते हैं जो कलीसिया के कार्य में गड़बड़ करती हैं या उसमें बाधा डालती हैं और इससे भी बढ़कर यह कि वे खुलेआम परमेश्वर की आलोचना नहीं करते हैं, उस पर हमला नहीं करते हैं या उसकी ईश-निंदा नहीं करते हैं। वे ये स्पष्ट बुरे कर्म नहीं करते हैं। लेकिन अपनी अंदरूनी दुनियाओं में वे कभी भी सत्य या सकारात्मक चीजों से संबंधित किसी भी चीज के बारे में नहीं सोचते हैं और यहाँ तक कि कभी भी मानवीय जमीर और विवेक, या नैतिकता से संबंधित किसी भी चीज पर विचार नहीं करते हैं। तो ऐसा क्या है जिस पर वे जरूर विचार करते हैं? उनके मन पूरी तरह से मंसूबे बनाने, चालें चलने, जोड़-भाग करने, मिलीभगत करने और साजिशें रचने में फँसे होते हैं। इसलिए भले ही तुम उन्हें बाहर से खुलेआम परमेश्वर का प्रतिरोध करते हुए न देखो या उन्हें परमेश्वर के खिलाफ शिकायत के, परमेश्वर के प्रति शक के, परमेश्वर की आलोचना के या यहाँ तक कि परमेश्वर के खिलाफ ईश-निंदा के शब्द बोलते न सुनो, तो भी अपने दिलों में वे परमेश्वर के वचनों, परमेश्वर के कार्य और परमेश्वर के कार्य से संबंधित हर चीज के प्रति तिरस्कार, घिन और अनादर के रवैये से भरे होते हैं। इससे कोई फर्क नहीं पड़ता कि परमेश्वर क्या कहता है, परमेश्वर की लोगों से क्या अपेक्षाएँ हैं, परमेश्वर के इरादे क्या हैं या परमेश्वर द्वारा किए जाने वाले विभिन्न प्रकार के कार्यों के पीछे क्या सिद्धांत हैं, वे कभी भी उन पर ध्यान नहीं देते हैं या उन्हें स्वीकार नहीं करते हैं—इन लोगों के भीतर ये सकारात्मक चीजें ग्रहण करने के लिए कोई पात्र ही नहीं है। वैसे तो तुम्हें वे इन सकारात्मक चीजों का खुलेआम प्रतिरोध या तिरस्कार करते दिखाई नहीं देंगे, लेकिन अपने दिलों की गहराइयों के परिप्रेक्ष्य से वे उनसे दूर भागते हैं और उनसे नफरत करते हैं। जब वे धर्मोपदेश सुनते हैं तब वे इस बात पर विचार नहीं कर रहे होते हैं कि सत्य कैसे स्वीकारना है और सत्य का अभ्यास कैसे करना है, बल्कि वे इस बात पर विचार कर रहे होते हैं कि वे जो ताजा प्रकाश और वाक्यांश सुनते हैं, उन्हें संक्षेप में कैसे प्रस्तुत करना है और उन्हें दूसरों के साथ साझा करने के लिए अपने शब्दों में कैसे बदलना है ताकि लोग उनका सम्मान करें और उन्हें पूजें। वे मन में सोचते हैं, “अगर फिर मैं इन शब्दों का प्रचार उन लोगों में करूँ जो अभी-अभी कलीसिया में शामिल हुए हैं तो मैं लोगों की और भी ज्यादा श्रद्धा और पूजा प्राप्त कर पाऊँगा और लोगों के बीच मेरा रुतबा और भी ऊँचा हो जाएगा। यह रुतबा इस बात पर आधारित होगा कि मैं कितना धर्म-सिद्धांत समझता हूँ और उस पर पकड़ बनाता हूँ और मैं कितने व्यापक रूप से इस पर पकड़ बनाता हूँ।” भले ही वे वहाँ बैठकर धर्मोपदेश सुनें—यहाँ तक कि बहुत ध्यान से और लगन से सुनें और इसमें बहुत मेहनत करें—तो भी उनका रवैया सकारात्मक नहीं होता है और उनका लक्ष्य शुद्ध नहीं होता है। वे सत्य स्वीकारने के रवैये से नहीं सुनते हैं, बल्कि इस पर ऐसे विचार करते हैं मानो वे धर्मशास्त्र का अध्ययन कर रहे हों, वे धर्मोपदेशों में कही गई बातों की तुलना बाइबल से करते हैं। वे परमेश्वर के वचन स्वीकार नहीं करते हैं और उनसे अपनी तुलना नहीं करते हैं, न ही वे अपनी विभिन्न समस्याओं को समझने और उनसे समाधान का मार्ग और अभ्यास के लिए सिद्धांत ढूँढ़ने का प्रयास करते हैं जिससे वे खुद को जानना शुरू कर सकें, सच्चा पश्चात्ताप उत्पन्न कर सकें, अपने भ्रष्ट स्वभाव छोड़ सकें, उस तरीके से कार्य कर सकें और व्यवहार कर सकें जो सत्य सिद्धांतों के अनुरूप है और परमेश्वर के इरादों को संतुष्ट कर सकें—यह उनका लक्ष्य बिल्कुल नहीं होता है। उनका क्या लक्ष्य है? लक्ष्य है खुद को ज्यादा धर्म-सिद्धांतों से लैस करना ताकि वे अपनी परेड कर सकें और अपना दिखावा कर सकें और लोगों को उनका सम्मान करने और उन्हें पूजने के लिए मना सकें। यह पहला लक्ष्य है। उनका दूसरा लक्ष्य है आशीषें प्राप्त करने का सबसे सरल मार्ग ढूँढ़ना। धर्मोपदेश सुनने और यह पुष्टि करने के बाद कि यही सच्चा मार्ग है, वे विचार करना शुरू कर देते हैं कि उनके आशीष प्राप्त करने की कितनी उम्मीद है, उनके उद्धार प्राप्त करने की कितनी उम्मीद है। फिर वे ठान लेते हैं कि वे परमेश्वर के चुने हुए लोगों का धोखे से भरोसा हासिल करने के लिए कष्ट सहने और कीमत चुकाने के तरीके का उपयोग करेंगे और परमेश्वर को वे कष्ट दिखाएँगे जिन्हें वे सहते हैं और वह कीमत दिखाएँगे जिसे वे चुकाते हैं। वे सोचते हैं कि वे इस तरीके से परमेश्वर में विश्वास रखकर महान आशीष और एक अद्भुत गंतव्य प्राप्त कर सकते हैं। तुम देखो, धर्मोपदेशों के प्रति और सत्य के हर पहलू के प्रति उनका रवैया सीधे-सीधे इसे स्वीकारना और फिर इसका अभ्यास करना और अनुभव करना नहीं है—बल्कि उनकी गुप्त योजनाएँ और षड्यंत्र होते हैं। वे हमेशा अपने मन को और बयानबाजी के शस्त्रागार को लैस करने के लिए धर्मोपदेशों और संगति से खास वाक्यांशों या श्रेष्ठ सुविचारों का उपयोग करने की उम्मीद करते रहते हैं ताकि वे भाई-बहनों को गुमराह कर सकें, सभी को उनकी पूजा करने के लिए मना सकें, खुद को लोगों के बीच प्रतिष्ठा हासिल करने दे सकें और दूसरों के उच्च सम्मान का आनंद लेने में समर्थ हो सकें। क्या धर्मोपदेश सुनते समय वे जो विचार, इरादे और रवैये रखते हैं वे यह दिखाने के लिए पर्याप्त नहीं हैं कि ऐसे लोग बहुत ही पथभ्रष्ट होते हैं? (हाँ।) क्या कोई उनमें इस पथभ्रष्ट प्रेरक शक्ति को ठीक कर सकता है? अगर तुम उनसे कहो, “इस तरह से सोचना सत्य स्वीकारना नहीं है—यह वह रवैया नहीं है जो सत्य का अनुसरण करने वाले व्यक्ति को रखना चाहिए। अगर तुम इस तरह से सोचते हो, तो सत्य का तुम पर कोई प्रभाव नहीं पड़ेगा; यह तुम्हें उद्धार प्राप्त करने में सक्षम नहीं करेगा। तुम्हें सत्य स्वीकारना चाहिए, इसमें अभ्यास के सिद्धांत ढूँढ़ने चाहिए और वास्तविक जीवन में परमेश्वर के वचनों का अभ्यास और अनुभव करना चाहिए ताकि परमेश्वर के वचन तुम्हारी सत्य वास्तविकता बन जाएँ और अंत में वे तुम्हारा जीवन बन जाएँ”—तो क्या वे इसे हासिल करने में समर्थ होंगे? (वे नहीं होंगे।) क्यों नहीं? क्या इसलिए क्योंकि उन्होंने पर्याप्त मेहनत नहीं की है या इसलिए क्योंकि सत्य पर हमारी संगति ने उनकी भावनाओं का ध्यान नहीं रखा है या सत्य का ऐसा कोई उपयुक्त प्रावधान शामिल नहीं किया है जो उनकी अवस्था की तरफ निर्देशित हो? (इनमें से कोई भी बात नहीं है।) तो फिर क्या कारण है? (यह उनके सत्य से नफरत करने के सार द्वारा तय होता है।) इसलिए यह कहा जाना चाहिए कि इन लोगों की अभिव्यक्तियों को उनके सार से अलग नहीं किया जा सकता—वे घनिष्ठ रूप से जुड़े हुए हैं। कोई भी उनके दिलों में विचारों को ठीक नहीं कर सकता और कोई भी इन लोगों के, जो दानव हैं, दुष्ट प्रकृति सार को नहीं बदल सकता। वे सत्य से नफरत करते हैं और सत्य नकारते हैं, इसलिए सत्य उन्हें बदलने में असमर्थ है। तो क्या यह कहा जा सकता है कि इस तरह का व्यक्ति मदद से परे होता है? (हाँ।) उत्तर निश्चित रूप से हाँ है। क्यों? क्योंकि उनका प्रकृति सार वही है जो दानवों का होता है। वे जो कुछ भी प्रकट करते हैं वह पूरी तरह से दानवों की प्रकृति द्वारा शासित होता है—यह भ्रष्टता का अस्थायी प्रकाशन बिल्कुल नहीं है और न ही यह भ्रष्ट मानवजाति के दुष्ट भ्रष्ट स्वभावों का प्रकाशन है। वह इसलिए क्योंकि वे दानव हैं, सृजित मनुष्य नहीं हैं—यही समस्या की जड़ है।

धर्मोपदेश सुनते समय इस तरह के व्यक्ति में कुछ अतिरिक्त अभिव्यक्तियाँ होती हैं—हर बार जब परमेश्वर का घर सत्य पर संगति करता है और इसमें निश्चित लोगों के बुरे कर्मों और अभिव्यक्तियों को उजागर करने और उनका गहन-विश्लेषण करने की जरूरत पड़ती है, तब वह ऐसी चीजें कहता है : “क्या तुम उस घटना के बारे में बात नहीं कर रहे हो जो पहले हुई थी? मुझे पूरी कहानी पता है। मुझे अच्छी तरह पता है कि इस बात को उठाने के पीछे तुम्हारा क्या मकसद है। क्या तुम इस मामले पर संगति करने और इसका गहन-विश्लेषण करने का उपयोग करके सिर्फ अपना अधिकार स्थापित करने और लोगों को अपनी बात सुनाने का प्रयास नहीं कर रहे हो? क्या बात सिर्फ यह नहीं है कि तुम कुछ लोगों को सबक सिखाना चाहते हो और कुछ लोगों को दबाना चाहते हैं? क्या यह सिर्फ एक मुहिम शुरू करना नहीं है? सिर्फ एक बेवकूफ ही तुम्हारी बातों पर विश्वास करेगा! सिर्फ एक बेवकूफ ही तुम्हारी बात सुनेगा और सत्य सिद्धांतों के अनुसार अभ्यास करेगा!” तुम देखो, यहाँ तक कि जब वे लोगों के कुछ ऐसे उदाहरण, कथन या विशिष्ट अभिव्यक्तियाँ सुनते हैं जो सत्य के किसी पहलू से संबंधित हैं, तब भी वे जो समझते हैं वह उस चीज से पूरी तरह से अलग होता है जो दूसरे लोग समझते हैं। वे इन चीजों को सही ढंग से नहीं समझ सकते हैं और न ही उनसे सही ढंग से पेश आ सकते हैं और यहाँ तक कि वे तथ्यों को तोड़-मरोड़ भी सकते हैं और सकारात्मक चीजों के बारे में राय भी बना सकते हैं और उनकी निंदा भी कर सकते हैं। वे अपने दिलों में जिस चीज के बारे में सोचते हैं वह हमेशा बहुत ही अंधकारमय होती है, फिर भी उन्हें लगता है कि वे विशेष रूप से चतुर हैं और उन्हें असली कहानी मालूम है। क्या यह पथभ्रष्ट नहीं है? यह बिल्कुल बड़े लाल अजगर की तरह है—बड़ा लाल अजगर कहता है कि जब सर्वशक्तिमान परमेश्वर की कलीसिया लोगों को बहिष्कृत या निष्कासित करती है, तब यह शक्ति प्रदर्शन के रूप में दूसरों को दिखाने के लिए किया जाता है, लेकिन वह यह कभी नहीं कहता कि जब परमेश्वर का घर, कलीसिया लोगों को बाहर निकाल देती है, तो यह कलीसिया की शुद्धि करना होता है। वह इसलिए क्योंकि वह अविश्वासी दानव है जो सत्य नहीं समझ सकता; वह सकारात्मक चीजों को हमेशा तोड़-मरोड़ देता है, उनके बारे में राय बनाता है और उनकी निंदा करता है और वह सकारात्मक चीजों के साथ सही मानसिकता से बिल्कुल पेश नहीं आएगा। वह यह मानने के बजाय कि मनुष्यों को परमेश्वर ने बनाया है यह मानना ज्यादा पसंद करेगा कि मनुष्य वानरों से विकसित हुए हैं, वे ड्रैगन के वंशज हैं। अभी हाल ही में मैंने कुछ वैज्ञानिक शोधकर्ताओं को यह तक कहते सुना कि करोड़ों वर्ष पहले की एक बहुत बड़ी चूहे की प्रजाति मानवजाति की पूर्वज है—यह कितना बेहूदा और विचित्र सिद्धांत है! अगर तुम उनसे यह मनवा लेने का प्रयास करते हो कि मनुष्यों को परमेश्वर ने बनाया, उनसे यह विश्वास करवाने का प्रयास करते हो कि मनुष्यों को परमेश्वर ने बनाया, तो तुम इसे चाहे कैसे भी कहो, वे इसे मानने से मना कर देते हैं। यह तथ्य उनकी आँखों के सामने पेश किए जाने के बाद भी वे अब भी यह विश्वास नहीं करते हैं। वे बस यही मानते हैं कि मनुष्य वानरों से विकसित हुए हैं या वे चूहों की संतानें हैं या वे ड्रैगन के वंशज हैं। वे इन दानवी शब्दों पर विश्वास करना ज्यादा पसंद करेंगे बजाय इसके कि मनुष्यों को परमेश्वर ने बनाया—कि मानव जीवन और साँस परमेश्वर द्वारा दिए गए हैं। वे इस पर विश्वास नहीं करते हैं, इसे नहीं मानते हैं और इस तथ्य को स्वीकारने को तैयार नहीं होते हैं। क्या यह पथभ्रष्ट नहीं है? (हाँ।) अगर तुम कहते हो कि वे ड्रैगन के वंशज हैं तो वे खुश हो जाते हैं। अगर तुम कहते हो कि वे वानरों से विकसित हुए हैं और वानरों के वंशज हैं या एक बहुत ही बड़ा चूहा उनका पूर्वज है, तो वे कहते हैं, “हाँ, कितने सम्मान की बात है!” लेकिन अगर तुम कहते हो कि मनुष्यों को परमेश्वर ने बनाया है, तो वे शत्रुतापूर्ण हो जाते हैं—उनकी आँखें गुस्से से धधकने लगती हैं और वे तुम्हारे प्रति नफरत से भर जाते हैं। यह कितना पथभ्रष्ट है!

दानवों से पुनर्जन्म लिए हुए लोग सत्य पर संगति के शब्दों को सुनने के सबसे ज्यादा अनिच्छुक होते हैं। खासकर जब ये शब्द खुद को जानने, विभिन्न प्रकारों के लोगों की अवस्थाओं का गहन-विश्लेषण करने, सत्य वास्तविकताओं में प्रवेश करने के तरीके या सत्य का अभ्यास करने के सिद्धांतों के बारे में होते हैं, तब वे अपने दिलों में बहुत ही ज्यादा विकर्षण महसूस करते हैं और साथ ही वे विकृत समझ और राय फैलाते हैं। उदाहरण के लिए, जब कलीसिया कुछ कुकर्मियों को बाहर निकाल देती है, तो इस प्रकार का व्यक्ति दूसरों को उकसाता है, ऐसी बातें कहता है, “परमेश्वर के घर में लोगों के लिए कोई प्रेम नहीं है। ऐसा लगता है जैसे वे खेत जोतते ही बैलों को काट रहे हों,” या, “इन लोगों को इसलिए बाहर निकाल दिया गया क्योंकि उन्होंने उच्चतर अगुआओं को नाराज कर दिया।” वे परमेश्वर के घर में कलीसिया की स्वच्छता के कार्य के साथ सही ढंग से पेश आने में असमर्थ हैं और न ही उनमें शुद्ध समझ होती है—वे इस बारे में विकृत तरीके से सोचते और बोलते हैं। तुम्हें उनके मुँह से जमीर या विवेक का कोई शब्द सुनाई नहीं देगा और न ही तुम्हें ऐसे शब्द सुनाई देंगे जो सकारात्मक चीजें हों और ऐसी कोई बात तो बिल्कुल भी सुनाई नहीं देगी जो सत्य सिद्धांतों के अनुरूप हो। उनका दिल शिकायतों, उद्दंडता और परिवेदनाओं से भरा होता है। जब वे असंयमित ढंग से अपने दृष्टिकोण व्यक्त करते हैं, तब वे जो चीजें कहते हैं और जो विचार और दृष्टिकोण प्रकट करते हैं, वे सभी पथभ्रष्ट और विकृत होते हैं। तुम्हें यह समझ से बाहर लगता है—तुम सोचते हो कि कैसे उन्होंने इतने वर्षों से परमेश्वर में विश्वास रखा है और धर्मोपदेश सुने हैं और कैसे बाहर से वे काफी शिष्ट लगते हैं और बुरे नहीं लगते हैं और तुम्हें अचरज होता है कि वे महत्वपूर्ण समय पर ये अनुचित बातें कैसे कह सकते हैं। आखिरकार उन्होंने अपने सच्चे विचार जाहिर कर ही दिए हैं, वे बातें जाहिर कर ही दी हैं जो उन्होंने लंबे समय से अपने दिल में छिपाकर रखी थी—क्या यह वाकई उनकी समस्या को प्रकट नहीं करता? (हाँ।) उन्होंने जो सच्चे विचार प्रकट किए हैं वे पूरी तरह से विकृत दलीलें और पाखंड हैं। तो क्या उन्होंने ये विकृत दलीलें और पाखंड किसी अस्थायी रूप से खराब मिजाज के कारण व्यक्त किए? (नहीं।) बिल्कुल नहीं। चाहे उन्होंने कितने भी वर्षों से परमेश्वर में विश्वास रखा हो और धर्मोपदेश सुने हों, ये विचार उनके दिल में हमेशा छिपे ही रहे हैं, उन्होंने कभी दिन का उजाला नहीं देखा है। लेकिन जब कोई महत्वपूर्ण पल आता है और वे जो कहना चाहते हैं उसे और रोककर नहीं रख पाते हैं, तब यह ज्वालामुखी की तरह फट पड़ता है—यह उनके भीतर बहुत ही तेजी से जमा हो रहा होता है और एक दिन वे इसे और काबू में नहीं रख पाते हैं और यह पथभ्रष्ट गुस्सा बाहर फूट पड़ता है। जब उनकी दानवी प्रकृति फट पड़ती है तब सभी तरह की विकृत दलीलें, पाखंड और भ्रांतियाँ बाहर आ जाती हैं—वे परमेश्वर के बारे में शिकायत करने वाले शब्द, परमेश्वर की ईश-निंदा करने वाले शब्द, परमेश्वर का अपमान करने वाले शब्द, लोगों के प्रति जलन और नफरत के शब्द और उकसाने वाले शब्द बोलते हैं—वे सभी तरह के दानवी शब्द उगलते हैं और सिर्फ तब तुम्हें एहसास होता है कि वे दानव हैं और पूरी तरह से बेनकाब हो चुके हैं। इससे पहले तुमने देखा कि धर्मोपदेश हमेशा उनके सिर के ऊपर से निकल जाते हैं और परमेश्वर में विश्वास रखने के इन सभी वर्षों में उन्होंने कभी भी सत्य नहीं समझा है। तुमने मान लिया कि उनमें खराब काबिलियत है और सत्य उनकी समझ से परे है, इसलिए तुमने उन्हें भाई या बहन माना और उनकी मदद करने का प्रयास किया। तुमने उनके सामने अपने दिल के राज खोले और उन्हें बताया कि कैसे तुम्हारे अपने भ्रष्ट स्वभाव शुद्ध होने लगे हैं। लेकिन तुमने उनके साथ चाहे कैसे भी संगति की हो, उन्होंने इस बारे में बात करने के लिए कभी भी अपना दिल नहीं खोला कि वे सही मायने में कैसे हैं। तुम कभी भी समझ नहीं पाए : वे अपना दिल क्यों नहीं खोल सके? उन्होंने अपनी असली अवस्था उजागर क्यों नहीं की? क्या यह हो सकता है कि उन्होंने कभी भी भ्रष्ट स्वभावों का खुलासा नहीं किया हो? तुम कभी भी उनकी असलियत देख नहीं पाए और तुमने यहाँ तक सोचा कि वे शिष्ट, सीधे-सादे और निष्कपट हैं। सिर्फ अब जब उनकी दानवी प्रकृति फट पड़ी है और उन्होंने परमेश्वर की शिकायत करते हुए और उसकी ईश-निंदा करते हुए इतनी सारी बातें कह डाली हैं, तुम्हें दिखाई देता है कि उनमें वास्तव में कोई मानवता नहीं है और वे पूरी तरह से दानवी प्रकृति के हैं। तुम्हें लगता है, “यह व्यक्ति भयानक है! उसने इन सभी वर्षों में परमेश्वर में विश्वास रखा है, लेकिन यह पता चला है कि उसने हमेशा अपने दिल में सत्य से नफरत की है और उसका प्रतिरोध किया है! इसमें कोई हैरानी नहीं है कि उसने कभी भी किसी के भी सामने खुलकर बात नहीं की—उसे डर था कि दूसरे लोग उसकी दानवी प्रकृति की असलियत देख लेंगे! वह एक सच्चा दानव है!” एक बार जब तुम उसके सार की असलियत देख लेते हो, तब तुम्हें लगता है कि तुम इन सभी वर्षों में पूरी तरह से अंधे रहे हो—तुम हर रोज अपना कर्तव्य करते रहे और उसके साथ कलीसियाई जीवन जीते रहे, पूरे समय यही सोचते रहे कि वह एक अच्छा व्यक्ति है, परमेश्वर के घर का सदस्य है, परमेश्वर के चुने हुए लोगों में से एक है, और तुम उसका भेद पहचानने में असमर्थ रहे। यह बहुत ही डरावनी परिस्थिति है! अगर तुम भाई-बहनों के साथ रहते हो और उनसे मेलजोल रखते हो और तुम्हें पता चलता है कि किसी में भ्रष्ट स्वभाव हैं या वह अपने कर्तव्य में सिद्धांतों का उल्लंघन करता है और तुम उसके साथ सत्य की संगति करते हो और उसकी मदद करते हो और वह इसे स्वीकारने और आभार व्यक्त करने में समर्थ होता है, तो तुम काफी संतुष्ट महसूस करोगे—तुम्हें लगेगा कि यह व्यक्ति बहुत अच्छा है, वह सत्य से प्रेम करता है; तुम्हें उसके प्रति बिल्कुल भी विकर्षण महसूस नहीं होगा। लेकिन अगर तुम कई वर्षों तक किसी दानव के साथ मेलजोल रखते हो, हमेशा उससे भाई-बहन की तरह पेश आते हो, अक्सर उसकी मदद करते हो, उसे सहारा देते हो और उसके प्रति प्रेम, धीरज और सहनशीलता दिखाते हो, लेकिन फिर भी वह तुम्हें बहुत शत्रुतापूर्ण नजरों से देखता है, हमेशा तुमसे ऐसे सावधान रहता है जैसे कि तुम उसके दुश्मन हो और उत्तरोत्तर तुम्हें यह एहसास होता है कि अपने दिल में वह सत्य रत्ती भर भी स्वीकार नहीं करता है और वह एक दानव के अलावा कुछ नहीं है—तो तुम्हें कैसा लगेगा? वह व्यक्ति जिसके बारे में हमने अभी-अभी जिक्र किया कि उसे निष्कासित कर दिया गया था उसे देखा जाए तो—अगर तुम इस तरह के व्यक्ति के साथ मेलजोल रखते हो और एक दिन तुम्हें पता चलता है कि उसकी मानवता बहुत बुरी है, वह न सिर्फ अपने दिल में परमेश्वर से नफरत करता है और सत्य बिल्कुल स्वीकार नहीं करता है, बल्कि उनसे भी नफरत करता है जो प्रेम के कारण उसकी मदद करते हैं, और इससे तुम्हें यकीन हो जाता है कि इस तरह का व्यक्ति एक सच्चा दानव है, तो तुम्हें कैसा लगेगा? (मुझे लगेगा कि मैं सच में बेवकूफ बना रहा।) सबसे पहले तुम्हें लगेगा कि तुम बेवकूफ बने रहे और तुम्हें अचरज होगा कि तुमने ऐसे व्यक्ति पर इतना सारा निरर्थक प्रयास कैसे कर दिया। और क्या? (मुझे कुछ हद तक घिनौना महसूस होगा।) किसके प्रति घिनौना? उसके प्रति या अपने प्रति घिनौना? (उसके प्रति घिनौना, लेकिन अपने प्रति भी क्योंकि मैं उसका भेद पहचानने में असमर्थ रहा।) तो क्या अब भी तुम भविष्य में उसे देखना या उससे मेलजोल रखना चाहोगे? (नहीं।) तो फिर तुम उसके साथ किस तरह का रिश्ता रखना चाहोगे? उसके साथ मेलजोल रखने में तुम किस तरीके से पेश आना चाहोगे? (मैं उससे फिर कभी भी मिलना नहीं चाहूँगा—मैं उससे जितना दूर रह सकूँगा, उतना ही अच्छा होगा।) तो फिर अगर ऐसा हो कि अपना कर्तव्य करने के दौरान तुम्हें अब भी कभी-कभी उससे मिलना पड़े या उसके साथ कार्य पर चर्चा करनी पड़े और तुम उससे बच नहीं सकते—तो तुम क्या करोगे? क्या तुम लोगों ने इसके लिए कोई सिद्धांत और अभ्यास का मार्ग प्राप्त किया है? तुम लोगों को उसके प्रति घिनौना महसूस होता है और इसलिए तुम उससे बचना चाहते हो और उससे नहीं मिलना चाहते, लेकिन अगर तुम अपने कर्तव्य में उससे मिलने से बचते हो तो इससे कार्य में देरी होगी और उस पर असर पड़ेगा—तो तुम्हें क्या करना चाहिए? क्या तुम लोगों के पास कोई अच्छा समाधान है? (नहीं।) तो फिर मैं तुम लोगों को दो समाधान बताऊँगा। पहला यह है कि अगर इस तरह का व्यक्ति सेवा करने के लिए कलीसिया में रह सकता है तो जब तुम्हें अपने कर्तव्य में उसके संपर्क में रहने की जरूरत न हो तो तुम मत रहो। ऐसा इसलिए है क्योंकि तुम उसके प्रति घिनौना महसूस करते हो, उसके संपर्क में रहना अजीब और दर्दनाक लगता है और क्योंकि वह भी यह भांप सकता है कि तुम उसके प्रति घिनौना महसूस करते हो, जो उसे परेशान करने वाला लगता है। और इसलिए अब तुम्हें पहले की तरह उसके सामने अपने दिल के राज खोलने और उसे अपने अंतरतम विचार बताने की कोई जरूरत नहीं है। इसके बजाय तुम बस सहनशील और धैर्यवान बनो और समझदारी भरे तरीकों का उपयोग करके उससे मेलजोल रखो—बस इतना ही काफी है। यह एक सिद्धांत है। दूसरा यह है कि जब तुम्हें अपने कार्य में उसके संपर्क में रहना ही पड़े, तो तुम्हें उसे सौंपा जा रहा कार्य और उससे संबंधित सत्य सिद्धांत उसे स्पष्ट रूप से समझा देने होंगे। यहाँ एक बिंदु है जिस पर तुम्हें जरूर ध्यान देना होगा—तुम्हें यह देखना होगा कि वह उसे सौंपे गए कार्य को सफलतापूर्वक पूरा करने में सक्षम है या नहीं। अगर वह आमतौर पर इस कार्य को करने में समर्थ है तो उसके साथ संगति करो और मामले को निष्पक्ष और वस्तुनिष्ठ ढंग से सँभालो। लेकिन अगर वह इस कार्य में हमेशा लापरवाह और गैर-जिम्मेदार रहता है, तो तुम उसे यह कार्य सौंपते हुए सहज महसूस नहीं कर सकते, और उसके बजाय तुम्हें किसी और को चुन लेना चाहिए। अगर इस मौके पर कोई उपयुक्त उम्मीदवार नहीं है और तुम्हारे पास उसका उपयोग करने के अलावा कोई चारा नहीं है, तो तुम्हें क्या करना चाहिए? तुम्हें उसका पर्यवेक्षण करने के लिए किसी की व्यवस्था करनी चाहिए। जैसे ही यह पाया जाए कि वह वास्तविक कार्य नहीं कर रहा है या इस तरीके से व्यवहार कर रहा है जिससे विघ्न-बाधाएँ या गड़बड़ियाँ उत्पन्न हो रही हैं, तो इसकी तुरंत सूचना दी जानी चाहिए। अगर उसका पर्यवेक्षण करने वाला व्यक्ति प्रभावी ढंग से ऐसा करने में विफल रहता है तो एक और समाधान है : अगुआओं और कार्यकर्ताओं को व्यक्तिगत रूप से उसका पर्यवेक्षण करना चाहिए और उसके कार्य पर अनुवर्ती कार्रवाई करनी चाहिए और इन अनुवर्ती कार्रवाइयों की आवृत्ति थोड़ी ज्यादा होनी चाहिए। ऐसा इसलिए है क्योंकि ऐसे लोग बेहद गैर-भरोसेमंद होते हैं; जैसे ही उन पर से कड़ी नजर हटा ली जाती है, उनके बुरे कर्म करने और कलीसिया के कार्य में गड़बड़ करने और बाधा डालने की संभावना रहती है, और फिर उनका उपयोग करने से फायदों की तुलना में नुकसान ज्यादा होंगे। इसलिए अगर तुम्हें कार्य के लिए उनसे मेलजोल रखना ही है, तो तुम इससे बच नहीं सकते। सिर्फ इसलिए कि तुम उनका भेद पहचान सकते हो और उनका असली चेहरा देख सकते हो, तुम उनसे दूरी नहीं बना सकते या उन्हें नजरअंदाज नहीं कर सकते—यह गैर-जिम्मेदारी की अभिव्यक्ति होगी। चूँकि तुम उनका भेद पहचानने में समर्थ हो और चूँकि तुम्हें पता है कि उनका प्रकृति सार दानव का है और तुम जानते हो कि वे बुरे कर्म कर सकते हैं और विघ्न-बाधाएँ उत्पन्न कर सकते हैं, इसलिए तुम्हारी और ज्यादा जिम्मेदारी बनती है कि तुम उनका पर्यवेक्षण करो और उन पर अनुवर्ती कार्रवाई करो, बजाय इसके कि भय या घिनौनेपन के कारण तुम उन्हें नजरअंदाज कर दो। अगुआ या कार्यकर्ता के रूप में तुम्हारी सबसे बड़ी जिम्मेदारी परमेश्वर के घर के द्वारों की रखवाली करना, परमेश्वर के घर के कार्य की रक्षा करना और भाई-बहनों की देखभाल करना है। अब जब दानव ने अपना असली रूप प्रकट कर ही दिया है और तुम पहले से ही उसकी असलियत देख चुके हो और जानते हो कि वह किस किस्म का नीच है, तो तुम्हें उसका पर्यवेक्षण और भी अच्छी तरह से करना चाहिए ताकि वह यथासंभव अधिकतम सीमा तक प्रभावी ढंग से काम करे—यही वह चीज है जो तुम्हें करनी चाहिए। इस कारण से कि तुमने उसकी असलियत देख ली है, तुम्हें उस पर ध्यान देने से इनकार नहीं करना चाहिए या उसे जो कार्य समझाना चाहिए उसे स्पष्ट रूप से समझाने में विफल नहीं होना चाहिए या अगर वह तुमसे कार्य से संबंधित मुद्दों के बारे में पूछता है, तो भी तुम्हें उसके साथ संगति करने से इनकार नहीं करना चाहिए। क्या यह परमेश्वर के घर के कार्य पर अपना गुस्सा निकालना नहीं है? क्या यह परमेश्वर के घर के कार्य और भाई-बहनों के जीवन प्रवेश की उपेक्षा करना नहीं है? अगर तुम ऐसा करते हो तो तुम गलती कर रहे हो—इसका मतलब है कि तुमने अपनी जिम्मेदारी पूरी नहीं की है। अपने निजी जीवन में हो सकता है कि तुम्हारा उसके साथ बिल्कुल कोई व्यवहार न हो और हो सकता है कि अब तुम उससे वैसे मेलजोल नहीं रखते हो जैसे पहले रखते थे। लेकिन अगर परमेश्वर के घर का कार्य तुम्हें उसके साथ बातचीत करने और मेलजोल रखने की अपेक्षा करता है तो तुम इस जिम्मेदारी से बच नहीं सकते—यह तुम्हारा कर्तव्य और तुम्हारी जिम्मेदारी है और तुम इससे बचने के लिए बहाने नहीं बना सकते। जब दानवों की बात आती है, तो उनसे सिर्फ दूरी बनाए रखने, उन्हें अस्वीकार करने, उनसे दूर रहने और अपने दिल में उनके प्रति नापसंदगी और विमुखता महसूस करने का रास्ता अपनाना परमेश्वर के इरादों के अनुरूप नहीं है। तुम्हें उनका पर्यवेक्षण भी करना होगा और उन्हें रोकना भी होगा। अगर वे सेवा करने को तैयार हैं तो तुम्हें उनकी मदद करनी चाहिए और उचित रूप से सेवा करने के लिए उनका उपयोग करना चाहिए—उन्हें यथासंभव अधिकतम सीमा तक प्रभावी ढंग से सेवा करने में सक्षम बनाना चाहिए। अगर वे उचित रूप से सेवा नहीं करते हैं और एक पल के लिए भी निगरानी के बगैर छोड़े जाने पर कलीसिया के कार्य में बाधा डाल सकते हैं और उसे बरबाद कर सकते हैं, तो उनकी उपयोगिता की तुलना में उनके कारण हुआ नुकसान ज्यादा है और उन्हें तुरंत बाहर निकाल दिया जाना चाहिए। जब भी जरूरत हो, गहन-विश्लेषण के लिए ऐसे नकारात्मक उदाहरणों की चर्चा चलाई जानी चाहिए ताकि भाई-बहन भेद पहचानने की क्षमता प्राप्त कर सकें, दानवों और शैतानों का प्रकृति सार समझ सकें और फिर दिल से उन्हें अस्वीकार कर सकें, वे उनके द्वारा गुमराह, बाधित या नियंत्रित न हों। परमेश्वर के चुने हुए लोगों की सेवा करने के लिए दानवों और शैतानों का उपयोग करने, सभी चीजों का उपयोग करने का यही मतलब है। यह तुम लोगों की जिम्मेदारी है—यही वह चीज है जो तुम लोगों को करनी चाहिए। लेकिन तुम लोगों में इस जिम्मेदारी का भाव नहीं है। ठीक जैसा कि तुम लोगों ने इससे पहले कहा—एक बार जब तुममें इस तरह के व्यक्ति का भेद पहचानने की क्षमता आ जाती है तो तुम्हें घिनौना महसूस होता है और तुम उसे और नहीं देखना चाहते और अगर वह तुम्हें दिख भी जाता है, तो तुम घूम कर चले जाते हो, उससे जितना हो सके उतना दूर रहते हो। समाधान के नाम पर तुम लोगों के पास बस यही है। तुम लोगों में परमेश्वर के घर के कार्य के लिए, परमेश्वर के घर के हितों के लिए या भाई-बहनों के जीवन प्रवेश के लिए दायित्व का कोई भाव नहीं है। यही तुम लोगों का आध्यात्मिक कद है—यह बेनकाब हो गया है, है ना? तुम एक दानव के सार की असलियत देख लेते हो और फिर जब भी वह तुम्हें दिखता है, तुम उससे बचते हो। लेकिन तुम भाई-बहनों की रक्षा नहीं करते हो और नतीजतन उन्हें नुकसान पहुँचता है। तुम अगुआ या कार्यकर्ता के रूप में अपनी जिम्मेदारी पूरी करने में विफल रहते हो—यह जिम्मेदारी की उपेक्षा है। जब दानव अभी तक बेनकाब नहीं हुआ है, तब तुम्हें भाई-बहनों को चेतावनी देनी चाहिए, उन्हें कुकर्मियों से सावधान रहने की बात याद दिलानी चाहिए, उन्हें बताना चाहिए कि दानव ने क्या किया, उसने ऐसी चीजें क्यों की, उसके क्रियाकलापों की प्रकृति क्या है, इन क्रियाकलापों के क्या प्रभाव हो सकते हैं और उनके क्या दुष्परिणाम हो सकते हैं, परमेश्वर इस दानव को कैसे निरूपित करता है और उससे कैसे पेश आना चाहिए। एक बार जब भाई-बहन भेद पहचाने की क्षमता प्राप्त कर लें और दानव सेवा करना समाप्त कर ले और भाई-बहनों या परमेश्वर के घर के लिए उसका कोई मूल्य न रह जाए, तो तुम्हें उसे बाहर निकाल देना चाहिए जिससे इस दानव और शैतान का यह जीवन समाप्त हो जाए। इसे बुद्धिमानी कहते हैं—यह सिद्धांतों के साथ कार्य करना और अपने पास अभ्यास के लिए मार्ग होना है। तुम अपने निजी जीवन में इस तरह के व्यक्ति से कैसे मेलजोल रखते हो, यह तुम पर निर्भर करता है—वह तुम्हारी आजादी है। लेकिन एक जिम्मेदारी ऐसी है जिसे अगुआ या कार्यकर्ता के रूप में तुम्हें उठानी होगी : तुम्हें भाई-बहनों की रक्षा करनी होगी और परमेश्वर के घर और कलीसिया के कार्य के हितों का बचाव करना होगा। इस सिद्धांत की नींव पर, इस प्रकार के व्यक्ति के संबंध में जो कि एक दानव है, अगर फिलहाल वह सेवा कर रहा है तो तुम्हें जल्दी से उसके खिलाफ कार्रवाई नहीं करनी चाहिए। तुम्हें उसके कार्य का पर्यवेक्षण करना चाहिए और यह देखने के लिए कि वह क्या कर रहा है उसकी हर गतिविधि को ध्यान से देखना चाहिए। जैसे ही कोई ऐसा संकेत नजर आए कि कुछ गड़बड़ है, तुम्हें तुरंत उसे उजागर करने और उसकी काट-छाँट करने का अभ्यास करना चाहिए या उसे उसके पद से हटा देना चाहिए। अगर उजागर और काट-छाँट किए जाने के बाद वह जरा-सी सेवा कर पाता है, तो यह कलीसिया के कार्य के लिए फायदेमंद है। लेकिन एक बार जब यह पता चल जाता है कि वह सेवा नहीं करना चाहता, वह सही मार्ग नहीं अपना रहा है, गड़बड़ करने और बाधा डालने वाला है और भाई-बहनों को गुमराह करने के लिए अपने दानवी पंजे बढ़ा रहा है, तो यही वह समय है जब दानव अपना असली रूप प्रकट करता है और उसके खिलाफ कार्रवाई करने का यही सही समय है। उसे सेवा करने का मौका दिया गया था लेकिन उसने उचित रूप से सेवा नहीं की—तो फिर उसे ब समूह में भेज दो। अगर परिस्थिति गंभीर है, तो उसे बहिष्कृत या निष्कासित करने का अभ्यास करो—यह शैतान की किस्मत का अंत करने का भी समय है। जब तक तुम इन दो सिद्धांतों का पालन करते हो, तब तक तुम लोग कुकर्मियों और दानवों से सिद्धांतयुक्त तरीके से पेश आ पाओगे। क्या इस तरीके से इसे करने से तुम्हारी जिम्मेदारी पूरी हो रही है? (हाँ।) एक लिहाज से तुम्हारे पास दानवों का भेद पहचानने की क्षमता होगी, अब तुम उनके द्वारा और गुमराह या बाधित नहीं होगे और अब तुम बेवकूफी भरी चीजें और नहीं करोगे—कम-से-कम, अब तुम ऐसे लोगों के साथ सत्य की संगति और नहीं करोगे जो दानव हैं। अपने दिल में तुम्हें पता होगा : यह व्यक्ति दानव है—उसके साथ सत्य की संगति करना भैंस के आगे बीन बजाने के समान है; उनके साथ सत्य की संगति चाहे कैसे भी की जाए, वह व्यर्थ ही जाएगी। इस प्रकार तुम बेवकूफी भरी चीजें नहीं करते रहोगे। तुम उनसे बस कुछ धर्म-सिद्धांतों के बारे में बात करोगे जो उन्हें समझने चाहिए और उन विनियमों के बारे में बात करोगे जिनका उन्हें पालन करना चाहिए—इतना काफी है। अगर तुम इस तरीके से अभ्यास करोगे, तो कलीसिया के कार्य पर असर नहीं पड़ेगा। लेकिन अगर तुम सिद्धांत नहीं समझते हो, तो संभव है कि तुम बेवकूफी भरी चीजें कर बैठो। दूसरे लिहाज से अगुआओं और कार्यकर्ताओं को इन सेवाकर्मियों और दानवों का उचित रूप से पर्यवेक्षण और उपयोग करना चाहिए जो सत्य रत्ती भर भी स्वीकार नहीं करते हैं। इस तरीके से अभ्यास करने से यह सुनिश्चित हो सकता है कि कलीसिया के कार्य को कोई नुकसान न पहुँचे और साथ ही भाई-बहनों की दानवों और शैतानों द्वारा गुमराह और बाधित किए जाने से भी रक्षा हो सके। तुम समझ रहे हो? (हाँ।) तुम्हें कुकर्मियों और दानवों से भाई-बहनों की तरह बिल्कुल पेश नहीं आना चाहिए। जब तक तुममें दानवों और कुकर्मियों का भेद पहचानने की क्षमता है तब तक तुम बेवकूफी भरी चीजें नहीं करोगे। पहले लोगों में भेद पहचानने की क्षमता नहीं थी और वे कई बेवकूफी भरी चीजें करते थे—हमेशा कुकर्मियों और दानवों से भाई-बहनों की तरह पेश आते थे और अपनी कीमत पर दानवों को हमेशा अपनी खिल्ली उड़ाने देते थे। जब तुम दानवों के साथ संगति करने के लिए अपना दिल खोल देते थे, तो वे अंदर से तुम्हारा उपहास करते हुए सोचते थे, “तुम कितने ईमानदार, कितने शुद्ध और खुले हो—तुम सच में बेवकूफ हो!” अब जब तुममें दानवों का भेद पहचानने की क्षमता है, तो तुम इस तरह की बेवकूफी भरी चीज और नहीं करोगे। अब तुम्हें पता है कि संगति में अपना दिल खोलना या किसी को सहारा देना और मदद करना, ऐसा तुम्हें उन सच्चे भाई-बहनों के साथ करना चाहिए, जो सत्य का अनुसरण करते हैं और जिनमें मानवता है—दानवों के साथ नहीं। यह एक पहलू है। दूसरा पहलू यह है कि अब तुम दानवों के सामने दब्बू या भयभीत महसूस नहीं करते हो। तुम जानते हो कि वे दानव हैं और तुम जानते हो कि वे अपने दिलों में क्या सोच रहे हैं। अब जब तुममें उनका भेद पहचानने की क्षमता है तो तुम्हें पता है कि उनसे उचित रूप से कैसे पेश आना है। तुम्हें हमेशा उन पर कड़ी नजर रखनी चाहिए—देखो कि वे क्या करने का प्रयास कर रहे हैं, वे अपने दिलों में क्या जोड़-भाग कर रहे हैं और क्या साजिशें रच रहे हैं, वे कार्य के किन हिस्सों में गड़बड़ कर सकते हैं, बाधा डाल सकते हैं और तोड़-फोड़ कर सकते हैं, वे दूसरों को भड़काने और गुमराह करने के लिए किस तरह के शब्दों का उपयोग कर सकते हैं और वे कौन-से लक्ष्य हासिल करने का प्रयास कर रहे हैं। एक बार जब तुम इन सभी चीजों को स्पष्ट रूप से देखोगे, तो तुम जान जाओगे कि कैसे उचित रूप से कार्य करना है, और तुम सत्य सिद्धांतों का पालन कर रहे होगे।

दानवों से पुनर्जन्म लेने वाले लोगों की पथभ्रष्ट अभिव्यक्तियों का भेद पहचानने पर जब हमने संगति की, उसके बाद अब शायद तुममें से ज्यादातर लोगों के दिलों में कुछ स्पष्टता और भेद पहचानने की जरा-सी क्षमता आ गई है—जैसे कि इतने वर्षों तक लोगों से मेलजोल रखने के बाद उनमें से कौन-से लोग दानवों जैसे लगते हैं जिनके साथ तुम अपनी सच्ची भावनाएँ अब और साझा नहीं करोगे; और कौन-से लोग भाई-बहन हैं जिनके साथ तुम ज्यादा मेलजोल रखोगे, जिनके और करीब जाओगे और—जब कोई बात हो—तो ज्यादा संगति करोगे। इस तरीके से हर तरह के व्यक्ति के साथ तुम्हारा व्यवहार सिद्धांतयुक्त होगा और तुम गलतियाँ नहीं करोगे। लेकिन क्या ज्यादातर लोग दानवों का भेद पहचानने, दानवों की प्रकृति की असलियत देखने के बिंदु तक पहुँच सकते हैं? और अगर कोई दानव सेवा करने को तैयार है तो क्या वे उस दानव की सेवा का उपयोग कर सकते हैं? ज्यादातर भाई-बहन इस तरीके से अभ्यास करने में अक्षम हैं—लेकिन अगुआओं और कार्यकर्ताओं को ऐसा करने में समर्थ होना चाहिए। मैं क्यों कहता हूँ कि उन्हें ऐसा करने में समर्थ होना चाहिए? क्योंकि अगुआ या कार्यकर्ता के रूप में तुम्हें चीजों की अच्छी तरह से जाँच करनी चाहिए। एक बार जब तुम्हें यह पता चल जाता है कि कोई कुकर्मी बुरे कर्म कर रहा है तो तुम्हें तुरंत उसे उजागर करने, उसका गहन-विश्लेषण करने और उसकी विघ्न-बाधाओं और गड़बड़ियों पर अंकुश लगाने में समर्थ होना चाहिए। अगर तुम इस तरीके से अभ्यास कर सके, तो तुम कलीसिया के कार्य की सामान्य प्रगति सुनिश्चित कर पाओगे और भाई-बहनों की रक्षा होगी—उनमें भेद पहचानने की क्षमता बढ़ेगी और दानवों की विघ्न-बाधाओं के कारण उनके जीवन-प्रवेश को नुकसान नहीं पहुँचेगा। अगर तुम इस तरीके से अभ्यास करने में असमर्थ रहे—अगर तुम दानवों पर अंकुश नहीं लगा सके, द्वार की रखवाली नहीं कर सके—तो दानव बाधा डालने के लिए लगातार आते रहेंगे। आज वे एक व्यक्ति को बाधित करते हैं, उसे नकारात्मक बनाते हैं और सुसमाचार का प्रचार करने में उसके उदासीन बन जाने का कारण बनते हैं; कल वे किसी और को बाधित करेंगे जिसके फलस्वरूप वह अपना कर्तव्य नहीं करना चाहेगा जिससे कार्य में देरी होगी और तुम उसकी जगह कोई और व्यक्ति ढूँढ़ने के लिए मजबूर हो जाओगे। तुम्हें कुछ आकस्मिक, अप्रत्याशित परिस्थितियाँ लगातार सँभालनी पड़ेंगी। क्या इस तरह से कार्य करना बहुत निष्क्रिय नहीं है? (हाँ, है।) तो फिर अगुआ या कार्यकर्ता के रूप में क्या तुम मानक-स्तर का होने से बहुत दूर नहीं हो? अगर तुम अगुआ या कार्यकर्ता के रूप में सेवा नहीं कर रहे होते तो तुम अपने जीवन प्रवेश का, परमेश्वर के वचनों को खाने और पीने का और अपने कर्तव्य का प्रबंध करने में समर्थ होते। लेकिन एक बार जब तुम अगुआ या कार्यकर्ता के रूप में सेवा करना शुरू कर देते हो, तो तुम हर दिन व्यस्त रहते हो—पागलों की तरह इधर-उधर भागते रहते हो, बहुत दौड़धूप करते रहते हो। या तो कोई मसीह-विरोधी या फिर कोई कुकर्मी आ टपकता है और वह कलीसिया में बाधा डालता है, या कुछ भाई-बहन नकारात्मक हो जाते हैं और अपना कर्तव्य नहीं करना चाहते हैं, या कोई नया विश्वासी अफवाहों से गुमराह हो जाता है और अब विश्वास नहीं रखना चाहता और पीछे हट जाता है। कार्य समुचित रूप से नहीं किया जा रहा है जिससे हर जगह समस्याएँ लगातार पैदा हो रही हैं और इन समस्याओं के लगातार पैदा होने से तुम अभिभूत हो जाते हो और बुरी तरह से थक जाते हो और हर दिन का सामना करने में असमर्थ हो जाते हो, अच्छी तरह से खाने-सोने में असमर्थ हो जाते हो—फिर भी कार्य अच्छी तरह से नहीं किया जाता है। यह कार्य के लिए पूरी तरह से अक्षम होना है। ऐसा अगुआ या कार्यकर्ता बिल्कुल मानक-स्तर का नहीं है। मैं क्यों कहता हूँ कि तुम मानक-स्तर के नहीं हो? क्योंकि तुमने इन समस्याओं के बारे में, जिनका पैदा होना तय था, पहले से स्पष्ट रूप से वह संगति नहीं की जिससे सभी को सत्य समझने में और भेद पहचानने की क्षमता प्राप्त करने में मदद मिलती ताकि समस्याओं के सामने आते ही उन्हें तुरंत हल किया जा सकता। दूसरे शब्दों में, तुमने ज्यादातर लोगों को इन चीजों का सामना करने की क्षमता से लैस करने के लिए टीका नहीं लगाया। आखिरकार जब ये चीजें एक के बाद एक घटित हुईं तो तुम बहुत निष्क्रिय हो गए—हमेशा किसी गड़बड़ को साफ करते रहे, हमेशा दुष्परिणाम को साफ करते रहे। इसका मतलब है कि तुम अगुआ या कार्यकर्ता के रूप में मानक-स्तर का होने से दूर हो। तुम विभिन्न प्रकारों के दानवों से जिस तरीके से पेश आते हो उसमें उन्हें सँभालने की तुम्हारी विधियाँ अनुचित हैं, तुम जो कार्य करते हो वह अपर्याप्त है और इसलिए कलीसिया का कार्य लगातार बाधित होता रहता है, लगातार समस्याओं से पीड़ित रहता है। तुम्हें हमेशा चीजों को ठीक करते रहना पड़ता है और उन्हें निबटाते रहना पड़ता है, इसलिए तुम खुद को बेहद व्यस्त महसूस करते हो और यह कार्य करना बहुत श्रमसाध्य हो जाता है।

क्या तुम्हें दानवों से पुनर्जन्म लेने वाले लोगों से पेश आने के दो सिद्धांत याद हैं? मुख्य सिद्धांत क्या है? दानवों और शैतानों से मत डरो और उनसे मत बचो। इसके बजाय उनका भेद पहचानना और उनके सार की असलियत देखना सीखो और उनके विचारों के रुझान को समझो; यानी स्पष्ट रूप से यह देखो कि वे कलीसिया में क्या करना चाहते हैं और वे कौन-से लक्ष्य हासिल करना चाहते हैं। इस तरीके से तुम निष्क्रियता को पहल में बदल सकते हो और उन्हें उजागर करने और उनसे निपटने के लिए सक्रियता से आक्रमण करने की पहल कर सकते हो। अगर दानवों और शैतानों को बोलते और कार्य करते देखकर तुम सिर्फ घिनौना महसूस करते हो और उन पर ध्यान नहीं देना चाहते या उनके साथ मिलकर कार्य नहीं करना चाहते और बस इतना ही—यहाँ तक कि जब तुम दानवों और शैतानों को कलीसिया के कार्य में बाधा डालते और गड़बड़ी करते देखते हो तब भी तुम इसे अनदेखा कर देते हो—तो क्या इस तरह से कार्य करना परमेश्वर के इरादों के अनुरूप है? (नहीं।) कलीसिया में घुसपैठ करने के बाद दानव और शैतान नियमों का पालन करने वाले तरीके से कलीसियाई जीवन नहीं जीएँगे और नियमों का पालन करने वाले तरीके से सेवा तो बिल्कुल नहीं करेंगे। वे अनिवार्यतः कुछ न कुछ बोलेंगे और चीजें करेंगे, यहाँ तक कि वे तब तक शांत नहीं होंगे जब तक उनके लक्ष्य हासिल नहीं हो जाते। इस प्रकार से दानवों से पेश आते समय तुम्हें बुद्धिमान होना चाहिए और सत्य सिद्धांतों के अनुसार कार्य करना चाहिए। जिन्हें उजागर और अस्वीकार किया जाना चाहिए, उन्हें उजागर और अस्वीकार करना होगा। जब तक कोई दानव अभी बेनकाब नहीं हुआ है और अगर वह सेवा करने को तैयार है तो सेवा के लिए उसका उपयोग करो और जब वह ऐसा कर रहा हो तो उस पर कड़ी नजर रखो। उदाहरण के लिए, अगर तुम कार्य के किसी खास मद के निश्चित पर्यवेक्षक की असलियत ठीक से नहीं देख पा रहे हो—तुम देखते हो कि वह दूसरे भाई-बहनों की तरह सीधा-सादा और खुला नहीं है, वह कभी भी किसी को पूरा सच नहीं बताता है और कार्य में कठिनाइयों या समस्याओं से सामना होने पर वह उनका समाधान ढूँढ़ने का प्रयास नहीं करता है—तो तुम्हें उसकी स्थिति की तह तक जाने की पहल करने की जरूरत है। तुम्हें निष्क्रिय नहीं रहना चाहिए, तब तक प्रतीक्षा नहीं करनी चाहिए जब तक वह कार्य को बिगाड़ न दे और फिर तुम “घोड़ा भाग जाने के बाद अस्तबल के दरवाजे पर ताला लगाने” का प्रयास करो। तुम्हें उससे बात करने और यह देखने की जरूरत है कि अपने कर्तव्य के प्रति उसका क्या रवैया है, क्या उसके पास कार्य के लिए विशिष्ट योजनाएँ और व्यवस्थाएँ हैं, क्या उसके पास कार्य करने के सिद्धांत हैं, क्या वह कार्य-व्यवस्थाओं के अनुसार कार्य कर सकता है, और क्या वह अपने से ऊपर के लोगों को धोखा देने, अपने से नीचे के लोगों से बातें छिपाने और अपने खुद के तरीके से चीजें करने में सक्षम है। क्या ये ऐसी चीजें नहीं हैं जिन पर तुम्हें ध्यान देना चाहिए? (हाँ, हैं।) मान लो कि तुम्हें पता चलता है कि कोई व्यक्ति दानव है और इस प्रकार तुम उससे अब और बातचीत नहीं करते हो, यह तक कहते हो, “यह दानव बहुत ही भयानक है—मुझे इसे देखकर ही घिनौना महसूस होता है। मैं इससे अब और बात नहीं करूँगा। मुझे अपने और इसके बीच एक स्पष्ट रेखा खींचनी होगी और भाई-बहनों से भी एक स्पष्ट रेखा खिंचवानी होगी—सभी को उसे नजरअंदाज करना चाहिए।” क्या इस तरीके से कार्य करना ठीक है? यह कार्य करने का बेवकूफी भरा तरीका है। यह न तो चतुर है और न ही बुद्धिमान और इसमें कोई आध्यात्मिक कद नहीं है। क्या सिर्फ इसलिए कि तुम उनसे बात नहीं करते हो तुम्हें लगता है कि तुम चतुर हो? क्या तुम परमेश्वर के इरादों के प्रति विचारशील व्यक्ति हो? क्या तुमने अपनी जिम्मेदारी पूरी की है? क्या तुमने झुंड की रखवाली करने और परमेश्वर के घर के द्वार पर नजर रखने का दायित्व उठाया है? क्या तुम्हें इन चीजों के बारे में भी सोचना नहीं चाहिए? लोगों से दानवों का भेद पहचानने की क्षमता रखने की परमेश्वर की अपेक्षा का मतलब यह बिल्कुल नहीं है कि दानवों को बस अस्वीकार कर देना ही काफी है। तुम्हें दानवों का पर्यवेक्षण करने और उन्हें रोकने में भी समर्थ होना चाहिए; अगर कोई दानव अभी तक बेनकाब नहीं हुआ है और वह सेवा करना चाहता है तो तुम्हें उसका उपयोग करने में भी समर्थ होना चाहिए—ये चीजें भी वह कर्तव्य है जो तुम्हें करना चाहिए, वह जिम्मेदारी है जो तुम्हें पूरी करनी चाहिए और यह पूरी तरह से कलीसिया के कार्य का बचाव करने के लिए है। अगर तुम देखते हो कि कोई व्यक्ति असाधारण रूप से रहस्यमय है, वह जो भी कहता है वह सीलबंद होता है और कोई उसे समझ नहीं पाता है तो वह व्यक्ति बहुत खतरनाक है और भरोसे के लायक नहीं है। खासकर अगर तुम किसी ऐसे व्यक्ति को देखते हो जो विशेष रूप से मनहूस और असामान्य, प्रच्छन्न और चालाक तरीके से व्यवहार करता है—जो कभी भी किसी को पूरा सच नहीं बताता है और जिसके साथ मेलजोल रखने वाले या जुड़ने वाले ज्यादातर भाई-बहन उसकी असलियत नहीं देख पाते हैं—तो ऐसे व्यक्ति को सिर्फ नजरअंदाज नहीं किया जा सकता है और अकेला नहीं छोड़ा जा सकता है। इसके बजाय तुम्हें उसके पास जाना चाहिए, उसके संपर्क में आना चाहिए और उससे बात करनी चाहिए ताकि उसका भेद पहचानने की तुम्हारी क्षमता और अंतर्दृष्टि बढ़े, तुम देख पाओ कि वह क्या सोच रहा है, उसके क्रियाकलापों का स्रोत और प्रेरणा क्या है, वह क्या करने की योजना बना रहा है, क्या अपना कर्तव्य करते समय वह कार्य की जिम्मेदारी उठा सकता है, क्या वह कलीसिया के कार्य में बाधा डाल सकता है और एक स्वतंत्र राज्य स्थापित कर सकता है और क्या उसके कर्तव्य करने से फायदे की तुलना में नुकसान ज्यादा होता है और अंत में यह ऐसी हानि होती है जो लाभ से कहीं ज्यादा है। देखो—क्या अगुआ या कार्यकर्ता होना कोई आसान मामला है? जब कलीसिया में ऐसे किसी व्यक्ति का पता चलता है तो तुम्हें न सिर्फ उससे दूरी नहीं बनानी चाहिए और उससे बचना नहीं चाहिए, बल्कि सक्रियता से उसके पास जाना चाहिए और उसके संपर्क में आना चाहिए। ऐसा करने का क्या उद्देश्य है? यह उसकी स्थिति को ठीक से समझना और एहतियाती उपाय अपनाना है। उदाहरण के लिए, अगर तुम्हारे सामने कोई ऐसा सीसीपी एजेंट या जासूस आ जाता है जो तुम्हारी निजी जानकारी में ताक-झाँक करने के मौके लगातार तलाश रहा है और तुम्हें अपने दिल में यह आभास होता है कि वह एक जासूस है तो तुम्हें उससे सावधान रहना चाहिए और तुम्हें उसे अपनी वास्तविक स्थिति बिल्कुल भी नहीं बतानी चाहिए। तुम्हें एक और भी जरूरी बात याद रखनी चाहिए : तुम्हें उसे तुम्हारा फोन नंबर, ईमेल अकाउंट वगैरह पता नहीं चलने देना है। हालाँकि अगर तुम सिर्फ उसके द्वारा तुम्हारी स्थिति के बारे में पूछताछ करने के बारे में ही सावधान रहते हो, लेकिन तुम दूसरी चीजें, जैसे कि वह और किसके संपर्क में है, वह किसके बारे में जानकारी ले रहा है और वह कलीसिया की किस परिस्थिति के बारे में पूछ रहा है आदि को पूरी तरह से नजरअंदाज कर देते हो और उन्हें यूँ ही जाने देते हो—यह तक सोचते हो कि तुम ऐसा करने में बहुत चतुर बन रहे हो—तो तुम इस मामले को कैसे सँभाल रहे हो? क्या तुमने कोई बुद्धिमानी दिखाई है? क्या तुमने दिखाया है कि तुम्हारा आध्यात्मिक कद है? क्या तुमने अपनी जिम्मेदारी पूरी की है? क्या तुमने परमेश्वर के घर के हितों का बचाव किया है और भाई-बहनों की रक्षा की है? अगर तुम इन मामलों पर जरा भी विचार नहीं करते हो तो तुम हर पहलू से स्वार्थी और नीच व्यक्ति हो। मान लो कि तुम्हारे सामने कोई ऐसा व्यक्ति आ जाता है जो दानव है और वह तुमसे पूछता है कि तुम कहाँ से हो और क्या तुम्हारे परिवार में कोई परमेश्वर में विश्वास रखता है; तुम्हें पता है कि वह जानकारी जुटाने के लिए पूछताछ कर रहा है, इसलिए तुम अपनी वास्तविक स्थिति बताए बिना उसे टरका देने के लिए यूँ ही कुछ चीजें कह देते हो और फिर तुम प्रश्नों को घुमा देते हो और उससे पूछते हो, “तुम कहाँ से हो? तुम्हारे परिवार में कौन परमेश्वर में विश्वास रखता है? तुम्हारे अपने शहर में कलीसिया में कलीसियाई जीवन कैसा है? क्या वहाँ सीसीपी विश्वासियों को गिरफ्तार करती है? क्या कभी तुम्हें गिरफ्तार किया गया है?” यह सुनकर सीसीपी एजेंट या जासूस मन ही मन सोचता है, “हमेशा मैं ही प्रश्न पूछता हूँ—ऐसा कभी नहीं हुआ कि कोई मेरी तरफ पलटा हो और उसने मुझसे जिरह की हो। यह व्यक्ति होशियार है!” यह देखकर कि तुम उससे लगातार प्रश्न पूछे जा रहे हो, वह इस बात से चिंतित हो उठता है कि उसकी पहचान उजागर हो जाएगी और इस कारण वह विषय बदल देता है। तुम्हें ऐसे व्यक्ति को बहुत ध्यान से देखना चाहिए। अगर तुम्हें पता चलता है कि वह बेहद संदेहजनक है और अस्सी प्रतिशत संभावना है कि वह सीसीपी का जासूस है तो तुम्हें उससे सावधान रहना चाहिए—तुम्हें भाई-बहनों के बारे में रत्ती भर भी जानकारी नहीं देनी चाहिए। अगर भाई-बहन उससे बिल्कुल भी सावधान नहीं रहते हैं और बिना किसी संदेह के इस व्यक्ति को अपनी सारी जानकारी दे देते हैं, किसी भी विषय पर बात करने को तैयार रहते हैं तो यह कलीसिया और भाई-बहनों को आसानी से खतरे में डाल सकता है। इसलिए तुम्हें ऐसे व्यक्ति पर कड़ी नजर रखनी चाहिए—तुम्हें देखना चाहिए कि वह लगातार किसके संपर्क में आता है, लगातार किससे जानकारी हासिल करने का प्रयास करता है, क्या वह चुपके से भाई-बहनों के फोन नंबर देख रहा है या उनके कंप्यूटर पर अकाउंट देख रहा है या लोगों के पीठ पीछे परमेश्वर के घर की अंदरूनी जानकारी ढूँढ़ रहा है। तुम्हें उस पर कड़ी नजर रखनी चाहिए—तुम्हें उसे कामयाब नहीं होने देना चाहिए। तुम्हें भाई-बहनों से भी यह कहने की जरूरत है कि वे इस व्यक्ति से सावधान रहें—अगर वह जानकारी जुटाने के लिए बार-बार पूछताछ करता है तो उससे बचना चाहिए और उसे यह चेतावनी देनी चाहिए कि वह लोगों को परेशान न करे। इसके अलावा तुम्हें यह भी देखना होगा कि वह भाई-बहनों को गुमराह करने के लिए कौन-से पाखंड और भ्रांतियाँ फैला रहा है—अगर तुम्हें ऐसे मुद्दों का पता चलता है तो तुम्हें तुरंत उन्हें सँभालना चाहिए और उन्हें हल करना चाहिए। इस तरह से अभ्यास करना कलीसिया के कार्य का बचाव करना और भाई-बहनों की रक्षा करना है—यह अगुआओं और कार्यकर्ताओं की जिम्मेदारी है और यह परमेश्वर के चुने हुए लोगों की भी जिम्मेदारी है। अगर तुम चुपचाप देखते रहते हो और कुछ नहीं करते हो और उसे अपनी मर्जी से पूछताछ करने की अनुमति देते हो तो हो सकता है कि कुछ बेवकूफ लोग या आस्था में उथली नींव वाले नए आए लोग उन्हें सब कुछ बता दें। इसके बाद मुख्यभूमि चीन की पुलिस तुरंत उनके परिवार के सदस्यों और रिश्तेदारों को गिरफ्तार करना शुरू कर सकती है जिससे कुछ कलीसियाओं और कुछ भाई-बहनों पर मुसीबत आ सकती है। चाहे किसी भी तरह की परेशानी आ जाए, कुछ भी हो जाए, अगर अगुआ या कार्यकर्ता के रूप में तुम्हें किसी ऐसे व्यक्ति का पता चलता है जो दानव है, लेकिन तुम तुरंत उपाय नहीं करते हो, उचित रूप से एहतियाती कार्यवाही नहीं करते हो और नतीजतन कुछ बेवकूफ और जाहिल लोग ऐसी बहुत-सी चीजों का भेद खोल देते हैं जिनका भेद नहीं खोला जाना चाहिए और भाई-बहनों की जानकारी प्रकट कर देते हैं जिससे कलीसिया के कार्य और भाई-बहनों पर मुसीबत आ जाती है तो यह तुम्हारे द्वारा जिम्मेदारी की उपेक्षा करना है। मुझे बताओ, इस मामले में तुम्हारे कर्तव्य का प्रदर्शन कैसा रहा है? क्या तुमने इसे अच्छी तरह से किया? (नहीं।) अपना कर्तव्य अच्छी तरह से नहीं करना—क्या यह कोई ऐसा मामला है जिसमें तुमने परमेश्वर को निराश किया है? (हाँ।) यह परमेश्वर को निराश करना है। अगर तुम लोग खुद विदेश में काफी सुरक्षित हो, लेकिन अपनी बेवकूफी के कारण किसी सीसीपी एजेंट से मात खा जाते हो, तो इसके खतरनाक नतीजे होंगे; यह मुख्यभूमि में तुम्हारे अपने शहर की कलीसियाओं और भाई-बहनों पर आपदा ले आएगा। क्या तुम लोग ऐसा कोई नतीजा देखने को तैयार हो? (नहीं।) अगर किसी में जरा-सा भी जमीर और जरा-सी भी मानवता है तो उसे इस तरह की चीज होते देखने का अनिच्छुक होना चाहिए; चाहे फिलहाल वह खुद कहीं भी हो, वह मुख्यभूमि में किसी भी भाई-बहन को उत्पीड़न सहते हुए नहीं देखना चाहता। अगर कोई कहता है, “ऐसा है, अब मैं विदेश में सुरक्षित हूँ—कौन गिरफ्तार होता है इससे मुझे क्या! अगर कोई कष्ट सहता है, तो इससे मेरा क्या लेना-देना है? मुझे तो अपने परिवार तक की परवाह नहीं है। मुझे जरा भी स्नेह नहीं है”—तो क्या ऐसे व्यक्ति में मानवता है? (नहीं।) उसमें कोई मानवता नहीं है—ऐसे नहीं सोचना चाहिए। अगर तुम यह दावा करते हो कि तुममें जमीर और मानवता है, तो कम-से-कम तुम्हें मुख्यभूमि में अपने रिश्तेदारों और कलीसिया पर मुसीबत नहीं लानी चाहिए। इसलिए जब तुम दानवों का सामना कर रहे हो तो सिर्फ उनका भेद पहचानने की क्षमता होना पर्याप्त नहीं है—तुम्हें व्यापक रूप से सोचना भी चाहिए। तुम्हें इस बारे में सोचना चाहिए कि किस तरीके से कार्य किया जाए जिससे यह सुनिश्चित हो कि तुम खुद को उजागर न करो और साथ ही यह भी सुनिश्चित हो कि मुख्यभूमि में तुम्हारे माता-पिता, रिश्तेदारों और भाई-बहनों को कोई नुकसान न पहुँचे। तुम्हें कलीसिया के कार्य का बचाव करने और परमेश्वर के घर के द्वार की रखवाली करने की अपनी जिम्मेदारी पूरी करनी चाहिए। यही वह जिम्मेदारी है जो लोगों को पूरी करनी चाहिए। अगर तुमने अपना सर्वश्रेष्ठ प्रयास किया है तो भले ही कुछ गलत हो गया हो क्योंकि ऐसी कुछ चीजें थीं जिन्हें तुम करने में असमर्थ थे या तुम किसी मामले की असलियत नहीं देख पाए थे, फिर भी तुम दोषी नहीं हो—सब कुछ परमेश्वर के हाथ में है। लेकिन लोगों के परिप्रेक्ष्य से तुम्हें उस जिम्मेदारी के बारे में स्पष्ट होना चाहिए जो लोगों को पूरी करनी चाहिए। तुम्हें इससे जी नहीं चुराना चाहिए और तुम सिर्फ अपने बारे में नहीं सोच सकते—तुम्हें अपने आस-पास के भाई-बहनों का और कलीसिया के कार्य का भी ध्यान रखना चाहिए। क्या अब अभ्यास का यह मार्ग स्पष्ट है? (हाँ।) तुम देखो, अगर इन मामलों पर संगति नहीं की जाती तो तुम सबसे निर्णायक और सबसे महत्वपूर्ण चीजों को नजरअंदाज कर देते और फिर भी तुम्हें लगता कि तुम्हें पता है कि दानवों और शैतानों से कैसे पेश आना है। हकीकत में तुम लोग अभ्यास के सिद्धांतों को नहीं समझते हो—यही तुम लोगों का वास्तविक आध्यात्मिक कद है।

चाहे तुम सत्य, सकारात्मक चीजों और परमेश्वर के प्रति दानवों के रवैये को समझ पाओ या नहीं, हर हाल में, उनका सार सत्य से नफरत, सकारात्मक चीजों से नफरत और परमेश्वर से नफरत है। यह पथभ्रष्ट होना है। चाहे यह उनके द्वारा प्रकट किए गए शब्दों से हो या उनके दिलों के विचारों और दृष्टिकोणों से, सत्य के प्रति, सकारात्मक चीजों के प्रति और परमेश्वर के प्रति उनके रवैये को देखना संभव है। इस रवैये को देखा जाए, तो यह निश्चित रूप से कहा जा सकता है कि दानव सत्य बिल्कुल भी स्वीकार नहीं करते हैं, सकारात्मक चीजें बिल्कुल भी स्वीकार नहीं करते हैं और यकीनन परमेश्वर की आराधना बिल्कुल नहीं करते हैं। इसलिए वे लोगों से कोई भी सही सुझाव, कथन या प्रोत्साहन स्वीकार नहीं करते हैं। फिर जहाँ तक लोगों के लिए परमेश्वर से सत्य सिद्धांतों, परमेश्वर की ताड़नाओं, परमेश्वर की अपेक्षाओं और परमेश्वर की शिक्षाओं का प्रश्न है, वे इन सबको और भी ज्यादा खारिज करते हैं और उन्हें कभी स्वीकार नहीं करते हैं। इसके बजाय वे अपने दिलों में उन्हें जो भी पसंद है, उन्हें जो भी फायदा पहुँचाता है उसके लिए षड्यंत्र करते रहते हैं। वे अपने रुतबे, अपनी प्रतिष्ठा, अपने गौरव और अपने गंतव्य के लिए षड्यंत्र करते रहते हैं; वे अपने वास्तविक जीवन में जिन भी फायदों का आनंद लेना चाहते हैं, जिन्हें भी प्राप्त करना और अर्जित करना चाहते हैं, उनके लिए षड्यंत्र करते रहते हैं। यह उनकी आंतरिक दुनिया है और यह इस चीज को दिखाने के लिए पर्याप्त है कि उनका प्रकृति सार दुष्ट है। यह पथभ्रष्ट प्रकृति सार कभी नहीं बदलेगा। शुरू से लेकर अंत तक वे जो कुछ भी करते हैं उसका और उनके सभी विचारों और दृष्टिकोणों का सत्य वास्तविकता से किसी भी प्रकार का कोई लेना-देना नहीं होता है और परमेश्वर की शिक्षाओं या मानव जीवन के सही मार्ग से कोई लेना-देना नहीं होता है; ये सभी दुष्ट और नकारात्मक चीजें हैं। चाहे तुम दुष्ट सार वाले लोगों के साथ सत्य की कैसे भी संगति करो, चाहे तुम प्रेम से कैसे भी उनकी मदद करने का प्रयास करो, तुम उन्हें नहीं मना सकते, तुम उनके विचारों और दृष्टिकोणों को नहीं बदल सकते और तुम उनके जीने का तरीका नहीं बदल सकते जिसमें वे हर रोज सिर्फ बुराई के बारे में सोचते हैं। यकीनन तुम उनके उन लक्ष्यों को भी नहीं बदल सकते जिनका वे अनुसरण करते हैं और न ही हर मामले की ब्योरेवार योजना बनाने के उनके तरीके और दिशा को बदल सकते हो। ये लोग जो दानव हैं, शुरू से लेकर अंत तक एक जैसे ही रहते हैं। उनका दुष्ट सार नहीं बदलेगा। भले ही उन्होंने परमेश्वर के घर में परमेश्वर के नाम को छोड़े बिना या सच्चे मार्ग को छोड़े बिना हमेशा कर्तव्य किया हो, लेकिन क्योंकि वे सत्य स्वीकार नहीं करते हैं और वे जो कुछ भी सोचते हैं और चिंतन करते हैं वह नकारात्मक चीजों और दुष्ट चीजों से संबंधित होता है, उनके भ्रष्ट स्वभाव संभवतः छोड़े नहीं जा सकते हैं और उनकी मानवता में भी संभवतः कोई बदलाव नहीं आ सकता है। यकीनन एक बात तो तय है : ये लोग संभवतः उद्धार प्राप्त नहीं कर सकते हैं। जहाँ तक उनके गंतव्य का प्रश्न है, वह स्पष्ट है। हम यहाँ इस पर संगति नहीं कर रहे हैं कि उनका गंतव्य क्या है। हम जिस चीज पर ध्यान केंद्रित कर रहे हैं, वह उनके प्रकृति सार का भेद पहचानना और उसका गहन-विश्लेषण करना है।

दानवों से पुनर्जन्म लिए हुए लोगों के पथभ्रष्ट प्रकृति सार की पहली अभिव्यक्ति—“मनहूस और असामान्य होना”—की अब पूरी तरह से संगति हो चुकी है। हमने मुख्य रूप से उनके विभिन्न रवैयों और अभिव्यक्तियों पर जो उनके सकारात्मक चीजों से पेश आने के तरीके में दिखती हैं और साथ ही उन विचारों और दृष्टिकोणों पर संगति की जिन्हें वे अपने दिलों में सँजोते हैं और थामे रहते हैं। चाहे ये उनके ठोस प्रकाशन और अभिव्यक्तियाँ हों या उनके दिलों की गहराइयों में छिपी वे चीजें हों जिन्हें वे उजागर करने की हिम्मत नहीं करते हैं, यह सब साबित करता है कि वे आम भ्रष्ट मनुष्य नहीं हैं। उनमें आम भ्रष्ट मनुष्यों का जमीर और विवेक नहीं है। यह भी कहा जा सकता है कि इन लोगों में आम भ्रष्ट मनुष्यों की मानवता नहीं है। स्पष्ट रूप से कहें तो इन लोगों में कोई मानवता है ही नहीं। चाहे उनके विचार और दृष्टिकोण कितने भी दुष्ट हों, चाहे उनके कथन, क्रियाकलाप, व्यवहार और चाल-ढाल कितनी भी दुष्ट हो और मानवता के साथ कितनी भी असंगत हो, उनमें इसकी जरा-सी भी जागरूकता नहीं है। वे कभी भी अपने प्रकृति सार को दुष्ट, सत्य के विपरीत या उसके प्रति शत्रुतापूर्ण निरूपित नहीं करते हैं। चाहे तुम उनके साथ कैसे भी संगति करो, वे तब भी अपने भ्रष्ट स्वभावों के दायरे में ही जीते हैं। आपस में मेल-जोल रखते समय ये लोग बहुत अच्छी तरह से मिलजुलकर रहते हैं और अपनी कलुषता में भी एक जैसी सोच रखते हैं। लेकिन अपने दिलों में वे उन लोगों के प्रति बेहद विकर्षित होते हैं और उनसे नफरत करते हैं जो सत्य समझते हैं और उसका अनुसरण करते हैं।

ख. देह की यौन इच्छाओं में लिप्त होना

पिछली बार दानवों से पुनर्जन्म लिए हुए लोगों के पथभ्रष्ट प्रकृति सार पर चर्चा करते समय हमने उनकी “लम्पटता” और “यौन उत्तेजकता” का जिक्र किया था, जो देह की यौन इच्छा की दो प्रकार की अभिव्यक्तियाँ हैं। इन दोनों के अलावा “लम्पटता” और “यौन उत्तेजकता” से संबंधित एक और पहलू है, एक प्रकार का बाहरी व्यवहार या मानवता से परे जीवन जीना, जो कि “व्यभिचारिता” है। “लम्पटता” और “व्यभिचारिता” आमतौर पर एक साथ प्रयुक्त होते हैं। क्या तुम्हें “व्यभिचारिता” का मतलब पता है? (ऐसा व्यवहार और आचरण जो स्वच्छंद और असंमयित हो और छिछोरे पन से दूसरों पर डोरे डालना।) “व्यभिचारिता” का मतलब है—इसका मतलब है स्वच्छंद और असंयमित होना। ये तीन पहलू देह की यौन इच्छा के लिहाज से इस प्रकार के व्यक्ति की दुष्ट अभिव्यक्तियों का गहन-विश्लेषण करने के लिए पर्याप्त होने चाहिए। वयस्कों को लम्पटता, यौन उत्तेजकता और व्यभिचारिता की अभिव्यक्तियों को समझने में समर्थ होना चाहिए। यह अमूर्त नहीं है क्योंकि ऐसे मामले और ऐसे लोग रोजमर्रा के जीवन में आमतौर पर देखे जाते हैं और सुनने में आते हैं। तो ऐसे लोगों की मुख्य अभिव्यक्तियाँ क्या हैं? जब स्त्री और पुरुष में रिश्तों की बात आती है तो वे असंयमित होते हैं, उनकी कोई सीमा नहीं होती है और उनमें शर्मिंदगी की कोई भावना नहीं होती है। अपनी यौन इच्छा की बात आने पर वे विशेष रूप से भोग विलासी होते हैं, उस पर लगाम नहीं लगाते हैं और उनमें कोई संयम नहीं होता है। साथ ही अपनी यौन इच्छा को तुष्ट करने के बारे में उन्हें जरा भी शर्म महसूस नहीं होती है। चाहे उनकी उम्र कितनी भी हो, उनका लिंग कुछ भी हो या उनकी वैवाहिक स्थिति कुछ भी हो, उन्हें विपरीत लिंग के व्यक्तियों में विशेष रूप से दिलचस्पी होती है और वे उन पर विशेष ध्यान देते हैं। जब उनकी मुलाकात लोगों के किसी समूह से होती है तो वे विपरीत लिंग के उन सदस्यों पर ध्यान देते हैं जिनमें उनकी दिलचस्पी होती है। यह ध्यान सिर्फ उन पर सामान्य से ज्यादा देर तक नजर डालना, उनसे गपशप करना या उनसे सामान्य रूप से मिलना-जुलना नहीं है—यह ऐसा है कि वे स्त्री और पुरुष के बीच यौन इच्छा में फँस जाते हैं और रूमानी रिश्ते बना लेते हैं। जब उस व्यक्ति की बात आती है जिसे वे पसंद करते हैं, चाहे उस व्यक्ति की उम्र कितनी भी हो और चाहे दूसरा पक्ष सहमति दे या न दे, जब तक वह व्यक्ति उन्हें आकर्षक लगेगा, तब तक वे उस पर डोरे डालने की पहल करते रहेंगे, यहाँ तक कि दूसरे पक्ष का ध्यान आकर्षित करने के लिए कुछ असामान्य क्रियाकलाप या व्यवहार करने की हद तक पहुँच जाएँगे। उदाहरण के लिए, वे समय-समय पर दूसरे व्यक्ति के लिए कुछ बढ़िया पकवान बनाएँगे; छुट्टियों में उसे तोहफे देंगे; चाहे कोई कारण हो या न हो, वे दूसरे व्यक्ति को संदेश भेजेंगे—सुबह पूछेंगे, “क्या तुम उठ गई?” और रात को पूछेंगे, “क्या तुमने शावर ले लिया है?” कुछ दिनों बाद वे कहेंगे, “कुछ दिनों से मौसम ठंडा चल रहा है—ध्यान से कपड़ों की कई परतें पहनना और ठंड मत लगा लेना। अगर तुम्हें किसी भी चीज की जरूरत हो तो तुम मुझसे मदद माँग सकती हो!” वे अक्सर चिंता व्यक्त करते हैं और दूसरे व्यक्ति को परेशान करने के लिए इसका बहाना बनाते हैं। इस तरह के लोग कभी भी सिर्फ एक-दो या दो-तीन लोगों पर डोरे नहीं डालते हैं—जो भी उन्हें आकर्षक लगता है उसी पर वे डोरे डालने लगते हैं। वे जिसे भी देखते हैं उसे अपना दिल दे बैठते हैं; जैसे ही उन्हें कोई दिलकश लगता है या किसी के बारे में उन्हें अच्छा महसूस होता है, उनमें तुरंत कामुक विचार पैदा होने लगते हैं और वे उस व्यक्ति को पटाने का प्रयास करते हैं। चाहे वे किसी भी समूह में या किसी भी परिवेश में हों, वे इस मामले को कभी नहीं भूलते हैं। वे जहाँ भी जाते हैं, हमेशा तीन, पाँच, एक दर्जन या उससे भी ज्यादा विपरीत लिंग के उन दोस्तों या विश्वासपात्रों को अपना निशाना बनाते हैं जिन्हें वे पसंद करते हैं। अगर वे शारीरिक संपर्क बना पाते हैं तो वे इसे एक रूमानी रिश्ता शुरू करने का लक्ष्य हासिल करना मानते हैं। और अगर यह अभी तक रूमानी रिश्ते के स्तर तक नहीं पहुँचा है तो बस इस तरह से दूसरों पर डोरे डालना ही उन्हें बहुत शानदार महसूस करवाता है—उन्हें अपने दिन मधुर और संतोषजनक लगते हैं। अगर परिवेश इसकी अनुमति नहीं देता है और वे विपरीत लिंग के लोगों पर डोरे नहीं डाल पाते हैं तो वे परेशान हो जाते हैं। अगर कोई उन्हें याद दिलाता है कि ऐसा व्यवहार अनुचित है तो वे अपने दिलों में रंजिश रखते हैं। अगर कोई उन्हें लोगों पर बेतहाशा डोरे डालने से रोक देता है तो वे अपने दिलों में प्रतिरोधी और विरोधी हो जाते हैं और यह तक सोचते हैं, “यह मेरा हक है—किस कारण से तुम मुझे रोकने के काबिल हो? मैं जो कर रहा हूँ वह मेरी आजादी है! मैं न तो कानून तोड़ रहा हूँ और न ही कोई गुनाह कर रहा हूँ, तो तुम कौन होते हो मुझे काबू में रखने का प्रयास करने वाले?” चाहे परिवेश कैसा भी हो, इस तरह के व्यक्ति को अपना मन लगाए रखने के लिए हमेशा किसी न किसी तरह के मनोरंजन की जरूरत महसूस होती है—उसे समय बिताने के लिए, अपने जीवन को भरने और उसे और सुखद बनाने के लिए हमेशा कुछ विपरीत लिंग के दोस्तों या यौन साथियों की जरूरत महसूस होती है। नहीं तो उसे लगता है कि उसका जीवन खाली और ऊबाऊ है और उसमें कोई रोचकता नहीं है। कुछ लोग लगातार डोरे डालने के बाद खुद को रोक नहीं पाते हैं और पोर्नोग्राफी देखने ऑनलाइन चले जाते हैं, अपने देह की यौन इच्छा में स्वच्छंद और असंयमित होकर जीते हैं और जब तक स्थितियाँ अनुमति देती हैं, तब तक वे कुछ भी करने में सक्षम होते हैं। दानवों से पुनर्जन्म लिए हुए लोग, चाहे अवसर या परिवेश कोई भी हो, चाहे उनका जीवन कितना भी कठिन हो, चाहे उन पर काम का कितना भी बड़ा बोझ हो और चाहे परिवेश इसकी अनुमति दे या न दे, हमेशा यौन इच्छाको तुष्ट करने और विपरीत लिंग के व्यक्तियों के साथ संपर्क बनाने और उन पर डोरे डालने के अवसर तलाशते रहते हैं, अपनी यौन इच्छा को पूरी तरह से संतुष्ट करते हैं। अगर उनके देह की यौन इच्छा संतुष्ट नहीं की जा सकती है तो उनके मन की इच्छा को संतुष्ट करने से भी काम चल जाएगा। इसे ही पथभ्रष्ट होना कहते हैं—वे बहुत ही पथभ्रष्ट होते हैं। कुछ लोग अब तक बूढ़े हो चुके हैं, उनके बच्चे हैं जो शादीशुदा हैं और उनके अपने परिवार हैं, लेकिन ये लोग अब भी अपनी यौन इच्छा के मामले में बेहद भोग विलासी हैं और असंयमित हैं, उनमें शर्मिंदगी की भावना बिल्कुल नहीं है। जब वे विपरीत लिंग के किसी ऐसे व्यक्ति को देखते हैं जो उन्हें पसंद है तो वे उसके साथ अकेले रहने के अवसर पैदा करने का हर संभव तरीका सोचते हैं—फिर वे दूसरे व्यक्ति का हाथ पकड़ते हैं, उसे गले लगाते हैं या उसे छूते हैं और कुछ इश्कबाजी वाली, चुलबुली टिप्पणियाँ करते हैं या कुछ उत्तेजक बातें कहते हैं। ऐसा करने से वे धीरे-धीरे अंत में विपरीत लिंग के कुछ लोगों के लिए परेशानी का कारण बन जाते हैं। यह लम्पट होना है। इस तरह का व्यक्ति किस हद तक लम्पट होता है? जब वह विपरीत लिंग के किसी ऐसे व्यक्ति को देखता है जो आकर्षक है या जिसका शारीरिक गठन अच्छा है तो उसके मन में कामुक विचार पैदा होने लगते हैं। यहाँ तक कि विपरीत लिंग के किसी व्यक्ति को सिर्फ मुलायम, दिलकश और अपेक्षाकृत मधुर आवाज में बोलते हुए सुनकर भी उसके मन में कामुक विचार हिलोरें मार सकते हैं। एक बार जब ये कामुक विचार हिलोरें मारने लगते हैं तो ऐसा नहीं है कि वह कभी-कभार ही इन चीजों के बारे में सोचता है—बल्कि वह इनके बारे में अक्सर सोचता है। वह खाते हुए, कार्य करते हुए, यहाँ तक कि सपने देखते हुए भी उसके बारे में सोचता रहता है, हर रोज उसका मन इन कामुक विचारों से लबालब भरा रहता है। क्योंकि उसमें लम्पटता का दुष्ट सार है, इसलिए वह किसी भी संयम के बिना अपनी देह की यौन इच्छा को तुष्ट करेगा। यहाँ तक कि जब वह दौलत और रुतबे वाले किसी अच्छे परिवार के किसी व्यक्ति—कोई अमीर जवान महिला या दौलतमंद पत्नी या कोई लंबा, अमीर और सुंदर पुरुष या कोई दौलतमंद व्यापारी—को देखता है तो भी उसके मन में कामुक विचार पैदा होने लगते हैं। जरा देखो कि ऐसे लोग कितनी बुरी तरह से लम्पट होते हैं! और इससे भी बदतर मामले हैं। कलीसिया में एक भाई था जो अच्छा गाता था। वह किसी किस्म का “सितारा-स्तर” का गायक नहीं था—बस उसकी आवाज कुछ हद तक सुरीली थी। जाहिर तौर पर, उसका गाना सुनने के बाद कुछ महिलाओं के मन में उसके लिए अच्छी भावनाएँ पैदा हो गईं और वे उससे शादी करना चाहने लगीं। इन महिलाओं ने कभी यह तक नहीं देखा था कि यह भाई कैसा दिखता है। उन्हें नहीं पता था कि उसकी उम्र कितनी है, उसका व्यक्तित्व कैसा है, उसने किस स्तर तक शिक्षा प्राप्त की है, उसकी काबिलियत कैसी है या परमेश्वर में उसका विश्वास कैसा है। उन्होंने इनमें से किसी भी चीज पर विचार नहीं किया, लेकिन फिर भी वे उससे शादी करना चाहती थीं, उसकी बस आवाज सुनकर ही उनके मन में कामुक विचार हिलोरें मारने लगते थे। मुझे बताओ, क्या ऐसे दानव पथभ्रष्ट प्रकृति के नहीं हैं? सामान्य व्यक्ति किसी को अच्छा गाते हुए सुनकर ज्यादा-से-ज्यादा जरा-सी ईर्ष्या महसूस करेगा, लेकिन वह उससे शादी करने के बारे में कभी नहीं सोचेगा। अगर वह सचमुच किसी से शादी करना चाहता तो वह ऐसा फैसला लेने से पहले उस व्यक्ति के चरित्र और उसकी पारिवारिक स्थिति के बारे में जान लेता, जैसे कि उसकी उम्र कितनी है, वह कैसा दिखता है, उसका चरित्र कैसा है, उसका परिवार कैसा है—अगर सभी पहलू संतोषजनक होते, सिर्फ तभी वह उससे शादी करने पर विचार करता। लेकिन जो लोग दानव होते हैं वे अलग होते हैं—कुछ महिलाऐं किसी पुरुष को अच्छा गाते हुए सुनने के बाद आगे बढ़ना और उससे शादी करना चाहती हैं; कुछ पुरुष किसी आकर्षक महिला को देखकर आगे बढ़ना और उससे शादी करना चाहते हैं। क्या ऐसे लोग डरावने नहीं हैं? वे डरावने भी हैं और घिनौने भी! जब भी वे किसी रुतबे वाले, ज्ञानी, वाक्पटु या किसी विशेष खूबी वाले व्यक्ति को देखते हैं या किसी सुंदर या सजीले व्यक्ति को देखते हैं तो उनके मन में कामुक विचार पैदा होने लगते हैं। जब वे ऐसे लोगों को देखते हैं तो वे उन्हें बिना पलकें झपकाए आशिक नजर से देखते रहते हैं; उनकी आँखें स्थिर रहती हैं, लेकिन उनके मन बहुत सक्रिय होते हैं और उनकी यौन इच्छा हिलोरें मार रही होती है—यह मन में कामुक विचार होना है। जब भी कोई व्यक्ति विपरीत लिंग के लोगों को बिना नजरें हटाए आशिक नजर से लगातार देखता रहता है—और कुछ तो ऐसे भी होते हैं जिनकी आँखों से एक दुष्ट भाव प्रकट हो जाता है या वे मुँह खोले हुए लार टपकाते रहते हैं—यह मन में कामुक विचार होना है। एक बार जब उनके कामुक विचार हिलोरें मारने लगते हैं तो वे दूसरों को किसी न किसी बहाने से छूने लगते हैं। इसे पथभ्रष्ट होना कहते हैं। चाहे परिस्थिति कैसी भी हो, जब तक उनकी दृश्य वासना, श्रवण वासना या देह की यौन इच्छा जगी रहेगी तब तक उनके मन में कामुक विचार आते रहेंगे—ऐसे लोग दानव होते हैं। क्या दानवों की यौन इच्छा मानवता के जमीर और विवेक द्वारा सीमित या संयमित होती है? यह संयमित नहीं होती, इसलिए उनकी यौन इच्छा लगातार उमड़ती रहती है और वे लगातार व्यभिचारिता की अभिव्यक्तियों का प्रदर्शन करते रहते हैं—वे विशेष रूप से भोग विलासी होते हैं। उन्हें इस बात की परवाह नहीं होती कि उनके आस-पास कितने लोग हैं, उनकी अपनी उम्र क्या है या दूसरा पक्ष उन्हें पसंद करता है या नहीं या उसे वे घिनौने लगते हैं या नहीं—जब तक यह कोई ऐसा व्यक्ति है जिसे वे पसंद करते हैं तब तक उनके मन में कामुक विचार आते रहेंगे और वे फंतासी में लिप्त रहेंगे, अपनी यौन इच्छा को आखिरी हद तक संतुष्ट करते रहेंगे। क्या यह घिनौना नहीं है? ऐसे लोग बेहद लम्पट होते हैं। भले ही उन्हें विपरीत लिंग के व्यक्तियों के साथ संबंध बनाने का मौका न भी मिले, तो भी वे दूसरों पर डोरे डालना चाहते हैं। इस व्यवहार की अभिव्यक्तियाँ ऐसी हैं कि वे बार-बार तुम्हें आँखों से इशारे करके इश्कबाजी के संकेत भेजते हैं, तुमसे संपर्क बनाने और तुम्हारे करीब आने का हर संभव तरीका सोचते हैं— वे जानबूझकर तुम्हारे पास से गुजरते हैं और तुम्हारे हाथ, कंधे या पीठ को धीरे से छू लेते हैं—और चुलबुली चीजें कहते हैं, ये सब जानबूझकर किया जाता है। इससे पता चलता है कि उनके दिल पहले से ही वासना से भरे हुए हैं। सामान्य वयस्क विपरीत लिंग के सदस्यों से मिलते-जुलते समय सीमाओं, संयम और मर्यादाओं का पालन करते हैं। चाहे यौन इच्छा, विचार, बोली, शारीरिक संपर्क या लोगों के बीच शारीरिक दूरी जैसी चीजों का मामला हो, ये सब उनके जमीर और विवेक द्वारा शासित और संयमित होता है। लेकिन लम्पट और व्यभिचारी लोग ऐसे नहीं होते हैं। चाहे कोई भी अवसर हो, आस-पास कितने भी लोग हों या उस समय परिस्थिति कैसी भी हो और उनकी अपनी उम्र और वैवाहिक स्थिति चाहे जो भी हो, चाहे दूसरा पक्ष इच्छुक हो या न हो, चाहे दूसरा पक्ष उनके प्रति विकर्षित महसूस करता हो, वे फिर भी वही करते हैं जो वे चाहते हैं, बेहूदगी से अपनी यौन इच्छा को तुष्ट करते रहते हैं। इसे ही व्यभिचारी होना कहते हैं। ऐसे लोग किसी भी चीज से संयमित नहीं होते हैं—यहाँ तक कि वे नैतिक सीमाओं का भी पालन नहीं करते हैं; वे पूरी तरह से भोग विलासी होते हैं। और तो और, कुछ लोग अपने भोग विलास में कितनी दूर चले जाते हैं? इतनी दूर कि वे विपरीत लिंग के व्यक्तियों के अंतरंग अंगों को खुलेआम आशिक नजर से देखते रहते हैं। अगर विपरीत लिंग के किसी व्यक्ति की आँखें चमकदार और सुंदर हों तो वे अपने दिल की बात बताने का, उनसे गपशप करने या कार्य पर चर्चा करने का कोई भी मौका पैदा कर लेंगे, उनकी आँखों में एकटक घूरते रहेंगे। अगर विपरीत लिंग के किसी व्यक्ति की त्वचा गोरी, चिकनी और नाजुक हो तो वे अक्सर उसे घूरते रहते हैं, चाहे जानबूझकर या अनजाने में। अगर विपरीत लिंग का कोई व्यक्ति लंबा और छरहरे बदन वाला है तो वे चुपके से पीछे से देखते रहते हैं, बिना नजरें हटाए उसे आशिक नजर से देखते रहते हैं। यह यौन इच्छा से भरा होना है। क्या ऐसे लोग पथभ्रष्ट नहीं हैं? (हाँ।) ऐसे कुछ नाबालिग या शादीशुदा वयस्क भी हैं, जो अक्सर पोर्नोग्राफी या मिस वर्ल्ड जैसी सौंदर्य प्रतियोगिताएँ देखते हैं जिनमें महिलाएँ बहुत अंग प्रदर्शक कपड़े पहनती हैं—जो उनकी दृश्य वासना को संतुष्ट करने के लिए पर्याप्त होता है। जितने ज्यादा वे इस तरह से लिप्त रहते हैं, उनकी यौन इच्छा और कामुक विचारों पर लगाम लगाना और उन्हें काबू में रखना उतना ही मुश्किल होता जाता है। क्या यह दानवों की अभिव्यक्ति है? (हाँ।) क्या सामान्य लोग इस तरीके से जीएँगे? क्या वे इस तरीके से आचरण करेंगे? (नहीं।) कुछ पूर्वी पुरुष अपेक्षाकृत रूढ़िवादी होते हैं और जब वे पश्चिम आते हैं और कई महिलाओं को अंग प्रदर्शक कपड़े पहने देखते हैं तो वे जिज्ञासु हो जाते हैं और कुछ ज्यादा बार नजर डालना चाहते हैं, लेकिन कुछ समय बाद जब उन्हें इसकी आदत हो जाती है तो वे अब और जिज्ञासु नहीं रहते हैं—यह एक सामान्य अभिव्यक्ति है। ऐसे कुछ अविवाहित लोग भी हैं जो यौन इच्छा के मामलों में थोड़े जिज्ञासु होते हैं या जिनमें कभी-कभी किसी वस्तुनिष्ठ परिवेश के कारण कुछ दुष्ट वासना पैदा हो जाती है। ये सभी सामान्य शारीरिक प्रतिक्रियाएँ हैं—इसे पथभ्रष्ट होना नहीं कहा जा सकता। लेकिन जो लोग दानव होते हैं वे आम लोगों जैसे नहीं होते हैं। उनकी पथभ्रष्टता सामान्य लोगों से ज्यादा होती है—यह विशेष रूप से असामान्य है। ऐसा नहीं है कि वे यौन इच्छा के बारे में सिर्फ जिज्ञासु होते हैं या उनमें सामान्य शारीरिक प्रतिक्रियाएँ या जरूरतें होती हैं—वे स्वच्छंद और कामासक्त होते हैं। जब वे दुष्ट वासना में लिप्त होते हैं तो उन्हें बिल्कुल शर्म नहीं आती है। इसे ही पथभ्रष्ट होना कहते हैं। वे किस हद तक पथभ्रष्ट होते हैं? विपरीत लिंग के व्यक्ति की बस त्वचा, आँखें, शारीरिक गठन या रूप-रंग देखकर—या सिर्फ उसकी आवाज सुनकर भी—उनके मन में कामुक विचार पैदा होने लगते हैं और फिर वे दूसरे व्यक्ति के संपर्क में आने या उसके करीब आने का हर संभव मौका पैदा करते हैं और अपनी यौन इच्छा को संतुष्ट करने के लिए क्रियाकलाप करने के लिए इससे भी आगे चले जाते हैं। इसे ही पथभ्रष्ट होना कहते हैं।

पथभ्रष्ट होने की एक और अभिव्यक्ति यह है कि ये लोग, चाहे वे किसी भी परिवेश में हों, हमेशा विपरीत लिंग के विभिन्न लोगों से घिरे रहते हैं। इस तरह का व्यक्ति एक ही समय में विपरीत लिंग के कई सदस्यों पर डोरे डालेगा और अक्सर एक से ज्यादा लोगों के साथ संदिग्ध रिश्ते बनाए रखेगा। संदिग्ध रिश्ते का क्या मतलब है? यह एक ऐसा रिश्ता है जो दोस्ती जैसा है, लेकिन रूमानी रिश्ते जैसा भी है—कोई भी स्पष्ट रूप से नहीं बता सकता कि वास्तव में उनमें किस तरह का रिश्ता है। वह विपरीत लिंग के व्यक्तियों के साथ कोई स्पष्ट सीमाएँ नहीं रखता है; उसके रिश्ते विशेष रूप से संदिग्ध होते हैं—लगातार इश्कबाजी चलती रहती है और चीजें संदेहास्पद और अस्पष्ट होती हैं। क्या ये अभिव्यक्तियाँ लम्पट प्रकृति से नियंत्रित होती हैं? (हाँ।) मानव संबंधों की नैतिकता और आचारनीति के लिहाज से आज की दुनिया के बुरे चलन इस तरह की घटनाओं की अब आलोचना भी नहीं करते हैं। लोग इसे सक्षम होना, आधुनिक होना कहते हैं—वे इसे यौन रूप से मुक्त होना कहते हैं। इसलिए कुछ लोग इस तरह के विचारों और दृष्टिकोणों को कलीसिया में ले आते हैं। वे मानते हैं, “मैं विपरीत लिंग के चाहे कितने भी लोगों के साथ रूमानी रूप से जुड़ा रहूँ, यह मेरी आजादी है। अब तो कानून भी इसकी निंदा नहीं करता है, इसलिए मुझे यह चुनने का हक है कि मैं विपरीत लिंग के कितने दोस्तों के साथ रूमानी रूप से जुड़ता हूँ, मुझे यह चुनने का हक है कि मैं अपनी यौन इच्छा को कैसे सँभालता हूँ। मुझे अपने साथ बुरा व्यवहार नहीं करना चाहिए—मुझे अपनी यौन इच्छा को पूरी तरह से मुक्त करने की जरूरत है।” क्या यह एक दुष्ट दलील नहीं है? (हाँ।) चाहे कितने भी लोग समाज के चलन द्वारा प्रचारित राय से सहमत हों या उनकी हिमायत करते हों, चाहे कितने भी लोग उनका अभ्यास करते हों, परमेश्वर के घर में इस तरह के पाखंडों और भ्रांतियों को “पथभ्रष्ट” कहा जाता है और जो लोग इस तरह के पाखंडों और भ्रांतियों को पकड़े रहते हैं, उन्हें भी “पथभ्रष्ट” के रूप में निरूपित किया जाता है—विशिष्ट रूप से कहें तो वे “लम्पट” और “व्यभिचारी” हैं। क्या यह निरूपण सटीक है? (हाँ।) लोगों के शरीर के हर प्रकार्य और सहज प्रवृत्ति के लिए मानवता पर आधारित विनियम के मूलभूत स्तर की जरूरत होती है। और यह विनियम किस पर निर्भर करता है? यह लोगों के जमीर और विवेक पर निर्भर करता है। जमीर और विवेक के भीतर शर्म की भावना को किसी व्यक्ति की शारीरिक जरूरतों और उसकी यौन इच्छा को उचित रूप से नियंत्रित करना चाहिए। अगर तुम इसे नियंत्रित या संयमित नहीं करते हो, बल्कि यौन इच्छा में लिप्त रहते हो तो उसे व्यभिचारी होना कहा जाता है, उसे लम्पट होना कहा जाता है। अगर तुममें ऐसी अभिव्यक्तियाँ हैं तो फिर तुम पथभ्रष्ट हो। पथभ्रष्टता नकारात्मक चीज है—यह सकारात्मक चीज बिल्कुल नहीं है। वह इसलिए क्योंकि यह लोगों की मानवता में निहित शर्म की भावना की सीमाओं से परे चली जाती है, परमेश्वर द्वारा लोगों से अपेक्षित सामान्य तर्क शक्ति की सीमाओं से परे चली जाती है; यह मानवता की सीमाओं को लाँघ जाती है और भाई-बहनों के सामान्य जीवन में बाधा डालती है और नुकसान करती है। इसलिए पथभ्रष्टता को पूरी तरह से किसी दुष्ट चीज, एक नकारात्मक चीज के रूप में निरूपित किया गया है; यह बिल्कुल भी सकारात्मक चीज नहीं है। कलीसिया, जो परमेश्वर का घर है, यौन मुक्ति को बिल्कुल भी बढ़ावा नहीं देती है। परमेश्वर का घर किस चीज को बढ़ावा देता है? (गरिमापूर्ण और सभ्य होना और सामान्य मानवता का जीवन यापन करना) परमेश्वर का घर संतों की मर्यादा होने और जमीर और विवेक से आचरण करने को बढ़ावा देता है। कम-से-कम जब यौन इच्छा और शारीरिक जरूरतों की बात आती है, तो व्यक्ति में शर्म की भावना होनी ही चाहिए। यानी अगर तुम शादी के रिश्ते में प्रवेश करना चाहते हो, अगर तुम एक सामान्य रूमानी रिश्ता रखना चाहते हो तो यह शादी के उन सिद्धांतों के अनुसार होना चाहिए जो परमेश्वर ने लोगों के लिए विहित किए हैं—इसमें कौटुंबिक व्यभिचार, व्यभिचार या लम्पटता शामिल नहीं हो सकते हैं। तुम समझ रहे हो? (हाँ।)

अभी-अभी हमने उन लोगों की पथभ्रष्टता की कुछ अभिव्यक्तियों पर संगति की जो दानव हैं। क्या यह अच्छा है कि हमने इस तरह के विषय पर संगति की है ताकि तुम्हें भेद पहचानने की कुछ क्षमता प्राप्त करने में मदद मिले? (हाँ।) चाहे अभिव्यक्ति कुछ भी हो, अगर यह सामान्य लोगों के भ्रष्ट स्वभावों के दायरे से बढ़ जाती है या लोगों की जन्मजात प्रकृति और प्रवृत्तियों के दायरे से परे चली जाती है तो यह असामान्य है—यह दानवों की एक अभिव्यक्ति है। हमने अभी-अभी जिन लोगों के बारे में संगति की है उनमें, उन लोगों के अलावा जिनके विचार और व्यवहार विशेष रूप से मनहूस और असामान्य हैं, एक और तरह का व्यक्ति है जो हो सकता है कि उन स्पष्ट रूप से मनहूस और असामान्य अभिव्यक्तियों को प्रदर्शित न करे, लेकिन जिसकी स्पष्ट अभिव्यक्ति विशेष रूप से लम्पट और व्यभिचारी होना है। इन स्पष्ट अभिव्यक्तियों का होना यह भी साबित करता है कि उसमें दानवों के पथभ्रष्ट सार का एक पहलू है। तो क्या यह निश्चितता से कहा जा सकता है कि जिन लोगों में ये स्पष्ट अभिव्यक्तियाँ होती हैं वे दानव होते हैं? (हाँ।) वे किसी भी समय अपनी यौन इच्छा को तुष्ट करते हैं, उनके दिल दुष्ट वासना से लबालब भरे होते हैं और उन्हें विशेष रूप से देह की यौन इच्छा से संबंधित मामलों में दिलचस्पी होती है—उनकी दिलचस्पी सामान्य लोगों की शारीरिक जरूरतों से परे चली जाती है। यानी इससे कोई फर्क नहीं पड़ता कि उनकी उम्र क्या है, वे किस लिंग के हैं या उनकी वैवाहिक स्थिति क्या है, उनके देह की यौन इच्छा की अभिव्यक्तियाँ सामान्य लोगों की अभिव्यक्तियों से कहीं ज्यादा होती हैं और ये सामान्य लोगों की जरूरतों से भी कहीं ज्यादा होती हैं। इसके लिए यह कहना ही काफी है कि इस क्षेत्र में उनकी अभिव्यक्तियाँ सामान्य नहीं होती हैं। उन्हें निरूपित करने के लिए दो शब्दों का उपयोग करें तो वे विशेष रूप से “लम्पट” और “व्यभिचारी” होते हैं। यानी उनकी शारीरिक जरूरतें बेहद असामान्य होती हैं। जब भी वे विपरीत लिंग के किसी ऐसे व्यक्ति को देखते हैं जिसके पास किसी क्षेत्र में एक निश्चित खूबी या अनुकूल जन्मजात स्थिति है तो उनके मन में कामुक विचार पैदा हो सकते हैं और वे यौन इच्छा अभिव्यक्त कर सकते हैं। उदाहरण के लिए, जब वे विपरीत लिंग के किसी ऐसे व्यक्ति को देखते हैं जिसके दाँत चमकदार और सीधे हैं और जिसकी मुस्कान विशेष रूप से सुंदर और मधुर है या जिसके बाल या आँखें विशेष रूप से सुंदर हैं तो उनके मन में कामुक विचार पैदा हो सकते हैं। विपरीत लिंग के व्यक्तियों की चाहे कोई भी विशेषता उन्हें देखने में अच्छी या सुंदर लगे, उनके मन में कामुक विचार पैदा हो सकते हैं—और वे यौन इच्छा की अभिव्यक्ति का उपयोग दूसरे व्यक्ति के प्रति अपना लगाव और सराहना व्यक्त करने के तरीके के रूप में करते हैं। क्या यह घिनौना नहीं है? यह बेहद घिनौना है! कुछ दुष्ट लोग जब भी विपरीत लिंग के किसी व्यक्ति को चेहरे पर कोई विशेष भाव बनाते हुए देखते हैं, जैसे बोलते समय उसका अपनी भौंहें थोड़ी ऊपर उठाना या मुस्कुराते समय उसके गालों पर गड्ढे पड़ना या विशेष रूप से मोहक निगाह प्रदर्शित करना, तो उनके मन में कामुक विचार पैदा हो जाते हैं। उनके मन में कामुक विचारों के हिलोरें मारने की आवृत्ति और बारंबारता समझ से परे और कल्पना से परे है। सामान्य लोगों को यह बात चकरा देती है : “अगर कोई अच्छा दिखता है तो उस पर एक-दो बार ज्यादा नजर डालना ठीक है—लेकिन इसके कारण कामुक विचार कैसे पैदा हो सकते हैं और यौन इच्छा कैसे अभिव्यक्त हो सकती है? क्या यह विकृत नहीं है?” जिन चीजों के बारे में सामान्य लोग सोचते हैं कि वे कामुक विचार नहीं उकसाएँगी, उनसे दुष्ट लोगों में कामुक विचार पैदा हो सकते हैं और उनकी वासना अभिव्यक्त हो सकती है और सामान्य लोग इसे समझ नहीं पाते हैं। इसे पथभ्रष्ट होना कहते हैं। सादे शब्दों में, इसे विकृत होना, कामविकृत होना कहते हैं। यहाँ तक कि कुछ स्त्रियाँ जब किसी सुविकसित माँसपेशियों, सुस्पष्ट नैन-नक्श और लंबे कदकाठी वाले पुरुष को देखती हैं, तब उनके भी मन में कामुक विचार पैदा हो सकते हैं। या जब वे किसी ऐसे पुरुष को देखती हैं जिसके पास कुछ कौशल हैं, कुछ क्षमता है और इसके अलावा दौलत और रुतबा भी है तो उनके मन में कामुक विचार लगातार हिलोरें मारने लगते हैं। सिर्फ इतना ही नहीं है कि वे उसकी सराहना करती हैं या यह सोचती हैं कि वह सभ्य है, उसके लिए जरा-सा लगाव महसूस करती हैं और उसके साथ रूमानी रूप से जुड़ना या उसके साथ रिश्ता बनाना चाहती हैं—बल्कि उनके मन में उसके बारे में कामुक विचार लगातार हिलोरें मारते रहते हैं। मुझे बताओ, क्या यह घिनौना नहीं है? क्या यह पथभ्रष्ट नहीं है? (हाँ।) कामुक विचारों का बार-बार हिलोरें मारना असामान्य है—यह पथभ्रष्ट है।

हम दानवों से पुनर्जन्म लेने वाले लोगों में लम्पटता और व्यभिचार की अभिव्यक्तियों पर अपनी संगति यहीं समाप्त करेंगे। अब चलो हम “यौन उत्तेजकता” के बारे में बात करें। यौन उत्तेजकता वास्तव में लम्पटता और व्यभिचार दोनों से संबंधित है; यह बस उसी चीज के बारे में अलग परिप्रेक्ष्य से बात करने का एक तरीका है। इसका मतलब है कि किस तरह से कुछ लोग विपरीत लिंग के सदस्यों को पटाने और उन पर फायदेमंद प्रभाव डालने के लिए अक्सर उनके सामने अपने मोहक आकर्षण का प्रदर्शन करते हैं। उदाहरण के लिए, कुछ महिलाएँ चटक लाल और कामोत्तेजक लिपस्टिक लगाना पसंद करती हैं, मेकअप से अपनी आँखों को बहुत मनमोहक बनाती हैं और यहाँ तक कि काफी बूढ़ी होने के बावजूद लाली तक लगाती हैं। पोशाक चुनते समय वे हमेशा कामुक, दिलकश और मंत्रमुग्ध करने लायक बनने पर ध्यान देती हैं; बोलते समय वे सुनिश्चित करती हैं कि वे ऐसी चुलबुली या प्यारी बातें करें जो विपरीत लिंग के व्यक्ति को मोहित कर सकें वगैरह-वगैरह। कुछ पुरुष अक्सर खुद को ऐसे मजबूत बाँहों वाले हीरो के रूप में पेश करते हैं जिन पर महिलाऐं भरोसा कर सकें। वे अक्सर महिलाओं के सामने अपनी माँसपेशियों को दिखाते हैं, खुशी-खुशी अपनी कमीज उतारकर अपने पेट की माँसपेशियाँ दिखाते हैं, विपरीत लिंग के व्यक्तियों को आकर्षित करने के लिए इन उपायों का उपयोग करते हैं। उनका लक्ष्य सिर्फ विपरीत लिंग के सदस्यों पर अपनी अच्छी छाप छोड़ना या किसी को डेट पर ले जाने के लिए ढूँढ़ना नहीं है, बल्कि विपरीत लिंग के सदस्यों को पटाना, उनकी दिलचस्पी जगाना और फिर उन्हें यौन इच्छा के जाल में फँसाना है। यही उनका मकसद है। क्या यह यौन रूप से उत्तेजक होना नहीं है? (हाँ।) यह उत्तेजक होना है। अविश्वासी लोग ऐसे लोगों को “फूहड़” कहते हैं। ये “फूहड़” लोग किस तरह की चीजें करते हैं? अगर यह कोई महिला है तो वह अपनी लिपस्टिक के चुनाव तक को लेकर बहुत सतर्क रहती है। वह आम लिप बाम का उपयोग नहीं करती है और वह प्रतिष्ठित और सभ्य लोगों द्वारा उपयोग की जाने वाली लिपस्टिक को भी तुच्छ समझती है क्योंकि उसे वह पर्याप्त रूप से ऊँचे स्तर की नहीं लगती। वह विशेष रूप से ऐसे कामोत्तेजक रंगों का चुनाव करती है जो उसके होंठों को विशेष रूप से कामुक और मनमोहक बनाते हैं जिसका मकसद पुरुषों के दिलों में हलचल पैदा करना, उन्हें मोहित करना और उन्हें पूरी तरह से मुग्ध करके उसके प्रेम में पागल करना है। पुरुषों के साथ अपनी बातचीत में वह अक्सर उत्तेजक व्यवहार प्रकट करती है, यौन इच्छा अभिव्यक्त करती है और यह सब उन्हें पटाने के मकसद से होता है। जितने ज्यादा पुरुष मौजूद होते हैं, विशेष रूप से उस प्रकार के पुरुष जिन्हें वह पसंद करती है, वह उतनी ही ज्यादा जोशपूर्ण और सक्रिय हो जाती है और खुद को प्रदर्शित करने का उतना ही ज्यादा भरसक प्रयास करती है, अपनी वाक्पटुता का दिखावा करती है, ज्यादा परिष्कृत शब्दावली का उपयोग करती है, अपने चेहरे के भावों पर विशेष ध्यान देती है और विशेष रूप से चुलबुले ढंग से कपड़े पहनती है। इसे उत्तेजक होना कहा जाता है। क्या उत्तेजक लोगों और लम्पट लोगों में कोई अंतर है? क्या वे एक ही प्रकार के होते हैं? (हाँ।) वे एक ही गंदी मिट्टी के बने होते हैं। एक सक्रियता से पटाता है, दूसरा सक्रियता से व्यभिचारिता में लिप्त रहता है। ये दोनों ही यौन इच्छा को संतुष्ट करने की अभिव्यक्तियाँ हैं, उमड़ती हुई यौन इच्छा और स्वच्छंदता की अभिव्यक्तियाँ हैं, ये सभी पथभ्रष्ट प्रकृति सार द्वारा शासित होती हैं। इस उत्तेजक प्रकार के लोग, चाहे पुरुष हों या महिला, उनकी उम्र या वैवाहिक स्थिति चाहे कुछ भी हो, किसी भी परिस्थिति में अपने व्यवहार पर संयम नहीं रखते हैं और न ही वे अपनी यौन इच्छा पर लगाम लगाते हैं या उसका प्रबंध करते हैं। इसके बजाय वे स्वच्छंद और लापरवाह होते हैं, यहाँ तक कि सक्रियता से यौन संबंधों की पहल करते हैं—वे विशेष कपड़े पहनते हैं, विशेष हाव-भावों, विशेष भाषा, बोलने के विशेष तरीकों का उपयोग करते हैं और विपरीत लिंग के व्यक्तियों का ध्यान आकर्षित करने, उन्हें बातचीत करने के लिए ललचाने, उन्हें बहकावे में लाने वगैरह के लिए कुछ विशेष चीजें करते हैं। इसलिए ऐसे लोग न सिर्फ लम्पट होते हैं, बल्कि उत्तेजक भी होते हैं। “उत्तेजक” शब्द सचमुच काफी घिनौना है। संक्षेप में, चाहे ऐसे लोग लम्पटता दिखाएँ या उत्तेजकता, जिस तरह से वे यौन इच्छा अभिव्यक्त करते हैं वह व्यभिचारी होते है, उनकी यौन इच्छा अभिव्यक्त करने की प्रकृति व्यभिचारी है और उनका सार पथभ्रष्ट है। ऐसे लोगों की अभिव्यक्तियाँ, चाहे लम्पट हों या उत्तेजक, सामान्य लोगों की शारीरिक जरूरतों से ज्यादा होती हैं और उनमें जमीर और विवेक का संयम नहीं होता है। इसलिए ऐसे लोग पूरी तरह से दुष्ट लोग होते हैं। तुम चाहे इसे किसी भी तरह से देखो, वे अच्छे लोग नहीं बल्कि दानव होते हैं। किसी भी समूह में ऐसे एक भी दानव की मौजूदगी विघ्न-बाधा उत्पन्न कर देगी। अभिमानी और सभ्य लोगों को वे घिनौने लगते हैं, जबकि छोटे आध्यात्मिक कद के लोग या जिन लोगों में भेद पहचानने की किसी भी तरह की कोई क्षमता या रुख नहीं होता है—विशेष रूप से वे लोग जो जानवरों से पुनर्जन्म लेते हैं—अक्सर उनके द्वारा गुमराह हो जाते हैं और उनका उत्पीड़न सहते हैं। संक्षेप में, ये दुष्ट अभिव्यक्तियाँ प्रदर्शित करने वाले दानव जिस भी समूह में होते हैं वहाँ के लिए संकट होते हैं जिनसे किसी को कोई लाभ या मदद नहीं मिलती है क्योंकि उनकी यौन इच्छा अक्सर उमड़ पड़ती है जो कुछ लोगों के दैनिक जीवन और सामान्य विचारों में अक्सर व्यवधान डालती है।

मुझे बताओ, क्या इस लम्पट, व्यभिचारी और उत्तेजक प्रकार के दुष्ट लोगों का भेद पहचानना आसान है? (हाँ।) वयस्क उनका भेद पहचान सकते हैं और आजकल तो शायद नाबालिग बच्चे भी ऐसा कर सकते हैं। इसलिए दानवों के दुष्ट सार वाले लोगों का सामना करते समय ज्यादातर लोगों में कुछ एहसास, भेद पहचानने की कुछ क्षमता होनी चाहिए; वे इतने बेवकूफ नहीं होंगे कि वे यह भेद नहीं पहचान सकते। तो क्या तुम लोगों को पता है कि जब तुम्हारे सामने ऐसे लोग आते हैं, तो तुम्हें उनसे कैसे पेश आना चाहिए? क्या तुम उन्हें अस्वीकार कर दोगे? अगर तुम किसी ऐसे व्यक्ति से मिलते हो जो तुम्हारी पसंद के मुताबिक नहीं है, तो हो सकता है कि तुम उसे अस्वीकार कर दो। लेकिन अगर यह कोई ऐसा व्यक्ति हो जो वाकई तुम्हारी पसंद के मुताबिक है—तुम्हारे सपनों का प्रेमी, तुम्हारा आदर्श जीवनसाथी है—तो क्या उसे अस्वीकार करना तुम्हारे लिए आसान होगा? तुम स्पष्ट रूप से जानते हो कि वह इस प्रकार का व्यक्ति है, लेकिन क्योंकि उसका रंग-रूप बहुत ही दिलकश है या उसकी कोई खूबी तुम्हें बहुत ही ज्यादा भावुक कर देती है, वह तुम्हारा दिल चुरा लेता है और तुम्हें मोहित कर लेता है—इस तरह की स्थिति में उसे अस्वीकार करना तुम्हारे लिए मुश्किल हो जाता है। अगर तुम उसे अस्वीकार नहीं करते हो तो क्या तुम्हें खतरा नहीं है? (हाँ, यह लालच में पड़ना है।) क्या यह सिर्फ लालच में पड़ना है? यह यौन इच्छा के भँवर में पड़ना है। क्या यौन इच्छा के भँवर में फँसे किसी व्यक्ति के लिए खुद को बाहर निकालना आसान है? (नहीं, यह आसान नहीं है।) वह तुम्हारे प्रति चिंता और लिहाज, प्रेम और परवाह दिखाता है और साथ ही वह लगातार तुम पर छोटे-छोटे एहसान करता रहता है। तुम अंदर से बेहद गर्मजोशी महसूस करते हो, सोचते हो, “दुनिया में ऐसा और कोई नहीं है जो मेरे साथ इतना अच्छा व्यवहार करता हो; यह मेरा मनमोहक राजकुमार है, मेरे सपनों का प्रेमी है।” तुम यह समझने में विफल हो जाते हो कि अगर वह एक लम्पट और व्यभिचारी व्यक्ति है तो वह दूसरों के साथ भी वैसे ही पेश आता है। तुम सिर्फ उसके विपरीत लिंग के सभी दोस्तों में से एक हो; उसके लिए तुम उसके जीवन के लंबे-सफर में बस एक ऐसे व्यक्ति हो जिसके पास से वह गुजर जाता है—बस एक पड़ाव भर हो। जब उसने तुम्हारे साथ काफी मजे कर लिए होते हैं और तुम अब उसके लिए कोई आकर्षण नहीं रखते हो, तो तुम उसके लिए त्याग की वस्तु बन जाते हो वह तुम्हें उतनी ही बेरहमी से त्याग देता है जितनी बेरहमी से कोई कपड़ा या चीथड़ा कचरे में फेंक दिया जाता है और तब जाकर तुम्हें दर्द का एहसास होता है। जब वह तुम्हें छोड़ने का फैसला करता है, तब तुम्हारा रोना-धोना बेकार है, तुम्हारा उससे मिन्नतें करना बेकार है, यहाँ तक कि तुम्हारा उसके सामने घुटने टेककर बैठना भी बेकार है; कुछ लोग तो आत्महत्या तक कर लेते हैं, लेकिन वह भी बेकार है—कुछ भी उसे झकझोर नहीं सकता। एक बार जब तुमसे उसकी यौन जरूरतें और नहीं रहेंगी, तो वह कहेगा कि अब उसके मन में तुम्हारे लिए कोई भावना नहीं है, वह अब तुमसे प्रेम नहीं करता है और वह तुम्हारी जगह किसी और को देने के लिए अगले शिकार की तलाश में निकल पड़ेगा। तब जाकर तुम्हें पता चलेगा कि ऐसे लोग शादी के लिए उपयुक्त साथी नहीं होते हैं, किसी मनमोहक राजकुमार, हमसफर या सपनों के प्रेमी का विचार सिर्फ एक धोखे से भरी हुई चाल है और सिर्फ तब तुम्हें यह एहसास होगा कि यौन इच्छा सच्चा प्रेम नहीं है। ऐसे लम्पट और व्यभिचारी लोग चाहे किसी के साथ भी डेट पर जाएँ, उनमें सिर्फ यौन इच्छा ही होती है, सच्चा प्रेम नहीं। उनका तुम्हारे साथ हमेशा-हमेशा के लिए रहने या कोई जिम्मेदारी पूरी करने का कभी कोई इरादा नहीं होता है। वे बस यौन इच्छा के खेल में लिप्त रहते हैं। एक बार जब वे काफी मजे कर लेंगे और उनकी यौन इच्छा तृप्त हो जाएगी, तो वे तुम्हें दोबारा मुड़कर देखना भी नहीं चाहेंगे और तुम पर तरस खाने की जहमत तक नहीं उठाएँगे। एक बार जब उन्हें अपना नया प्रेम-पात्र मिल जाता है, तो तुम पुराना प्रेम बन जाते हो और फिर तुम सिर्फ गला फाड़कर रो ही सकते हो। इसलिए, चाहे पुरुष हो या महिला, डेट पर जाते समय या साथी की तलाश करते समय कभी-कभी ऐसे दुष्ट लोग सामने आ जाते हैं। वह तुम्हारे प्रति कामुक विचार पैदा कर लेता है और तुम्हें अपने जाल में फँसाने के लिए पटाता है, फिर भी तुम यही मानते हो कि वह तुमसे सही मायने में प्रेम करता है और ऐसे व्यक्ति को अपने जीवन की खुशियाँ सौंप देते हो। सिर्फ जब तुम्हें लात मारकर एक तरफ फेंक दिया जाता है और त्याग दिया जाता है, तब जाकर तुम्हें एहसास होता है कि तुमने उसके बारे में गलत राय बनाई थी, यह कोई मानवता वाला व्यक्ति नहीं है जो जिम्मेदारियाँ पूरी कर सके, बल्कि एक लम्पट और व्यभिचारी व्यक्ति है। तब तक पछतावे के लिए बहुत देर हो चुकी होती है; जब शादी की बात आती है, तो यह एक पथरीला घुमावदार रास्ता होता है। सामान्य मानवता वाले व्यक्ति के लिए खिलवाड़ किए जाने का अनुभव जीवन भर के दर्द का कारण बन सकता है, लेकिन दानव चाहे कितने भी लोगों के साथ खिलवाड़ करें, वे उदासीन ही रहते हैं; यहाँ तक कि वे खुद को खुशकिस्मत, खुश और संतुष्ट भी महसूस करते हैं, बेसब्री से इच्छा करते हैं कि वे विपरीत लिंग के और भी लोगों पर डोरे डाल सकें और उनके साथ खिलवाड़ कर सकें। वे इसे जीवन भर की खुशी मानते हैं, इसे अपना हुनर और क्षमता कहते हैं। सामान्य लोग उनसे मेल-जोल रखने का कष्ट वहन नहीं कर सकते हैं। इसलिए, अगर तुम किसी रिश्ते में रहना चाहते हो तो अपनी आँखें खुली रखो और चीजों को स्पष्ट रूप से देखो; तुम चाहे कुछ भी करो, किसी दानव को कभी मत चुनना। अगर तुम किसी सामान्य व्यक्ति के साथ डेट पर जाते हो, तो अगर तुम रिश्ता तोड़ भी देते हो तो भी वह तुम्हें बहुत ज्यादा गहरी चोट नहीं पहुँचाएगा; कम-से-कम तुम आम दोस्त तो बने ही रह सकते हो। लेकिन अगर तुम किसी दानव से रिश्ता बनाते हो, तो तुम्हारा पूरा जीवन उसके हाथों बरबाद हो जाएगा। मुझे बताओ, एक सामान्य व्यक्ति में कितनी सच्चाई और सच्चा स्नेह होता है? इस जीवनकाल में उसके पास कितनी ऊर्जा होती है? अगर हर बार किसी के साथ रिश्ता बनाने पर तुम ठगे जाते हो जिससे धोखा दिए जाने और खिलवाड़ किए जाने से तुम्हें गहरा दुख पहुँचता है, तो तुम इसी साये तले अपने जीवन का पूरा मार्ग तय करोगे जिससे तुम्हारा अस्तित्व बहुत ही दर्दनाक हो जाएगा। इसलिए, तुम चाहे डेटिंग पर जा रहे हो या विपरीत लिंग के लोगों के साथ मेल-जोल रख रहे हो, तुम्हें सबसे ज्यादा इन लम्पट और व्यभिचारी लोगों से चौकस रहना चाहिए। तुम चाहे पुरुष हो या महिला, अगर तुम लोगों की असलियत नहीं पहचान सकते हो और यह नहीं जानते हो कि कोई और व्यक्ति लम्पट और व्यभिचारी है या नहीं, तो उसके साथ बेतहाशा मेल-जोल मत रखो ताकि तुम ठगे जाने और जीवन भर के पछतावे से बच सको। एक बार जब कड़वे नतीजे उत्पन्न हो जाएँ, तो सिर्फ तुम्हें ही उनका सामना करना पड़ेगा; कोई भी तुम्हारी जगह नहीं ले सकता और कोई भी तुम्हारे जख्मी दिल को आराम नहीं पहुँचा सकता। भले ही तुम कहो कि तुम लोगों की असलियत देख सकते हो, लेकिन हो सकता है कि तुम ऐसा सटीक रूप से न कर पाओ। आजकल किसी के भी बारे में यकीन नहीं किया जा सकता। किसी व्यक्ति को उद्धार प्राप्त होने से पहले उसके मन में सत्य का अनुसरण करने की सिर्फ इच्छा होती है; उसे देखकर ऐसा लग सकता है कि उसमें सभ्य मानवता है, लेकिन यह अनिश्चित है कि अगर तुम उसके साथ रहो तो चीजें वास्तव में कैसी होंगी। ऐसा कोई भी व्यक्ति जो सत्य नहीं समझता है और जिसे बचाया नहीं गया है भरोसे के लायक नहीं है। वह भरोसे के लायक क्यों नहीं है? मुझे बताओ, इस बुरी दुनिया में रहते हुए क्या कोई ऐसा है जो सत्य प्राप्त किए बिना किसी भी लालच का प्रतिरोध कर सके और किसी भी बुरे चलन के बीच डटा रह सके? एक भी नहीं है। इसलिए, यहाँ भरोसेमंद लोग नहीं हैं। यहाँ भरोसेमंद लोग नहीं हैं का क्या मतलब है? इसका मतलब है कि किसी के लिए भी, चाहे वह पुरुष हो या महिला, विवाह में प्रवेश करना त्रासदी की शुरुआत है। रोजमर्रा की जरूरतों का ध्यान रखने और दिन-ब-दिन जीवन की छोटी-छोटी क्षुद्रताओं और परेशानियों का सामना करने की बाध्यता के कारण यह कहना मुश्किल होता है कि क्या दो लोग अंत तक साथ निभा पाएँगे, क्या वे रास्ते में एक-दूसरे को सहारा देंगे, क्या उनके बीच खुशियाँ होंगी और क्या उनके पास समान आधार और समान लक्ष्य होंगे। इसलिए, एक बार जब कोई शादी के रिश्ते में प्रवेश कर लेता है और वास्तविक जीवन का सामना करता है तो कष्ट शुरू हो जाता है। तुम देखो, जब तुम अकेले रहते हो, तब सब कुछ सँभालना आसान होता है; तुम अपने लिए फैसले खुद ले सकते हो। लेकिन जब दो लोग साथ रहते हैं, तब क्या तुम सारे फैसले सिर्फ खुद ले सकते हो? क्या दूसरा व्यक्ति तुम्हें जगह देगा? क्या तुम उसे जगह दोगे? क्या वह तुम्हारी परवाह करेगा और तुम्हारे प्रति विचारशील होगा? क्या तुम उसकी परवाह करोगे? ये सब चीजें अज्ञात हैं। भले ही तुम जिस व्यक्ति से मिलते हो वह लम्पट और व्यभिचारी न भी हो और तुम्हें यह भी लगता हो कि तुम लोग एक-दूसरे के लिए सही हो और शादी के रिश्ते में प्रवेश कर सकते हो, तो भी वह शादी के ढाँचे में अपनी जिम्मेदारियाँ पूरा कर पाएगा या नहीं, यह बात अज्ञात है और तुम इस ढाँचे में अंत तक उसके साथ चल सकोगे या नहीं, यह बात भी अज्ञात है। तुम्हारे पास आश्वासन नहीं है और तुम्हें खुद पर भी विश्वास नहीं है, जो साबित करता है कि दूसरे लोग भी ऐसे ही हैं—यह कहने की तो जरूरत ही नहीं है, है ना? (हाँ।)

अगर अपने दैनिक जीवन में तुम इस लम्पट, उत्तेजक और व्यभिचारी प्रकार के लोगों से मिलते हो और वे तुम्हारे करीब आने का प्रयास करते हैं, तो तुम्हें पता होना चाहिए कि ऐसा करने के पीछे उनका क्या मकसद है। अगर तुम उन्हें अस्वीकार नहीं करते हो या अगर तुम अपने दब्बूपन, भोलेपन, बेवकूफी और जाहिलपन या अनुभवजन्य ज्ञान की कमी के कारण उनकी मर्जी चलने देते हो जिससे प्रतिकूल नतीजे सामने आते हैं, तो अंत में सिर्फ तुम्हें ही नतीजे भुगतने पड़ेंगे। लम्पट और व्यभिचारी लोग—दानव—यौन इच्छा अभिव्यक्त करने या अनैतिक चीजें करने के लिए कभी भी कोई अपराधबोध या पछतावा महसूस नहीं करते हैं। उन्हें लगता है कि इससे कोई फर्क नहीं पड़ता है; उन्हें लगता है कि वे फायदा उठा रहे हैं और लोगों को जीवन में ऐसा ही होना चाहिए। लेकिन अगर तुम एक सामान्य व्यक्ति हो तो तुम्हारी मानवता के भीतर जमीर और विवेक ऐसे आघातों, ऐसी यातना और गंभीर नुकसान को सहन कर ही नहीं सकते हैं। इसलिए, अगर ऐसे लम्पट और व्यभिचारी लोग तुम्हारे सामने आते हैं तो तुम्हें सावधान रहना चाहिए। तुम्हें परमेश्वर से प्रार्थना करनी चाहिए और उससे तुम्हारी रक्षा करने के लिए कहना चाहिए ताकि तुम लालच में न पड़ो। विशेष रूप से अगर सामने वाले के पास ढेरों गुप्त चालें हों, वह एक अनुभवी खिलाड़ी हो और तुम्हारे सपनों का प्रेमी भी हो, वह प्रेमी जिसे पाने के तुम सपने देखते रहते हो तो फिर तुम बड़ी आसानी से लालच में पड़ जाओगे और बड़ी आसानी से एक ऐसी स्थिति में फँस जाओगे जो सुधार से परे है और अंत में तुम एक ऐसा बुरा परिणाम भुगतोगे जिसे कोई भी नहीं देखना चाहता। तब तक तुम्हारा दिल, मन और देह निश्चित तबाही झेल चुके होंगे। इसके बाद जब तुम अपना कर्तव्य करने के लिए आओगे और परमेश्वर का अनुसरण करने के लिए उसके सामने आओगे तो बहुत-सी चीजें अलग होंगी—वे कभी भी वैसी नहीं होंगी जैसी शुरू में थीं और कभी वापस वैसी नहीं होंगी जैसी पहले थीं। एक बार जब कोई व्यक्ति यौन इच्छा से संबंधित कुछ असामान्य या पेचीदे अनुभवों से गुजर चुका होता है तो यह उसके दिल में कुछ भयानक छाप छोड़ता है जिसे कोई भी सामान्य व्यक्ति जीवन भर आसानी से नहीं भूल पाता है। वैसे तो जैसे-जैसे थोड़ा-थोड़ा करके समय बीतता है, हो सकता है कि ये यादें और यह दर्द धीरे-धीरे हल्का हो जाए, लेकिन अगर इन घटनाओं से तुम्हारा कुछ निश्चित नुकसान और बरबादी हुई है, तो वे तुम्हारे दिल में हमेशा के लिए अमिट दुःस्वप्न बनकर रहेंगे। इस जीवनकाल में तुम कभी भी अपने पिछले जीवन में वापस नहीं लौट पाओगे; तुम्हारी आंतरिक दुनिया पहले की तरह शुद्ध और सरल नहीं रहेगी और तुम्हारे लिए अपनी पिछली स्थिति को वापस प्राप्त करना असंभव होगा। इस समय जब तुम अपना कर्तव्य करने आओगे, तो तुम्हारे दिल में एक अतिरिक्त बोझ होगा जिसे तुम झटकना तो चाहोगे, लेकिन झटक नहीं पाओगे। इस बोझ का क्या मतलब है? इसका मतलब नुकसान पहुँचाए जाने के अनुभव की विभिन्न यादें हैं। इन यादों के बारे में सोचना उबकाई लाएगा और ये यादें बार-बार तुम्हारे दिल और तुम्हारी भावनाओं को भी परेशान करेंगी। इस प्रकार तुम्हारी आंतरिक दुनिया अब पहले जैसी शुद्ध और सरल नहीं रहेगी; तुम्हारी भावनाओं में अब बहुत-सी ऐसी चीजें होंगी जो सामान्य मानवता में नहीं होनी चाहिए। कुछ हद तक यह चीज तुम्हारे जीवन, तुम्हारे कर्तव्य के निर्वहन में दखल देगी और परमेश्वर में तुम्हारे विश्वास और सत्य के अनुसरण में भी दखल देगी। इसे बोझ कहा जाता है। इसलिए, व्यक्ति की उम्र चाहे कुछ भी हो, एक बार जब वह किसी दानव के साथ रूमानी रिश्ते के लालच में पड़ जाता है तो वह स्वाभाविक रूप से एक अवर्णनीय निराशा में डूब जाता है। एक सामान्य व्यक्ति के लिए यह अच्छी घटना नहीं है।

वास्तविक जीवन में लोगों के सामने अक्सर कुछ लम्पट और व्यभिचारी व्यक्ति आ जाते हैं। आज इन पदों पर संगति करने के बाद, चूँकि तुम लोग इस प्रकार के व्यक्ति का भेद पहचानने में क्षमता प्राप्त कर चुके हो और तुम जानते हो कि वे सामान्य लोग नहीं बल्कि दानव हैं, इसलिए जब वे तुम्हें पटाने का प्रयास करें तो तुम उन्हें दृढ़ता से अस्वीकार कर सकते हो। उन्हें अव्यक्त रूप से और चतुराई से मत अस्वीकार करना या इतना ज्यादा शर्मिंदा मत महसूस करना कि उन्हें अस्वीकार ही ना कर पाओ, और ऐसे लोगों से मत डरना। यकीनन अगर तुम्हें इस बात की परवाह नहीं है कि वे दानव हैं और तुम कहते हो, “मैं पहले से ही तीस-चालीस वर्ष का हो चुका हूँ और अभी तक मैंने शादी का अनुभव नहीं किया है; अगर वाकई किसी को इस तरह से मेरी जरूरत है तो मुझे स्वीकारने में खुशी होगी” तो चूँकि तुम्हें इस बात की परवाह नहीं है कि इससे क्या नतीजे उत्पन्न हो सकते हैं और न ही मनोवैज्ञानिक घावों की परवाह है, इसलिए मैं और कुछ नहीं कहूँगा। ऐसा कहने का मेरा उद्देश्य है कुछ बेवकूफ लोगों को, जिनमें विपरीत लिंग के बहकावे के प्रति कोई सतर्कता या सावधानी नहीं है, यह बताना कि जब उनके सामने लालच आए तब उन्हें क्या सही रवैया अपनाना चाहिए। अगर तुम्हें इस बात की परवाह नहीं है कि कोई व्यक्ति लम्पट और व्यभिचारी है, इस बात की परवाह नहीं है कि वह दानव है और तुम सिर्फ इसलिए बहुत सम्मानित महसूस करते हो क्योंकि वह तुम्हें पसंद करता है—ठीक वैसे ही जैसे अविश्वासी लोगों की यह कहावत है : “एक पुरुष किसी ऐसे व्यक्ति के लिए अपने जीवन की आहुति दे देता है जो उसे समझता है, जबकि एक महिला अपने कद्रदान के लिए खुद को सजाती-सँवारती है”—और तुम सोचती हो, “एक महिला होने के नाते अगर कोई मुझे सचमुच पसंद करता है, तो यह दर्शाता है कि मेरा रूप स्वीकार्य है, इसलिए मुझे बेहद सम्मानित महसूस करना चाहिए। तो फिर, उसे मेरे पास बेधड़क आने दो; मैं इसका स्वागत करूँगी और खुली बाहों से उसे गले लगाऊँगी”—यह कैसा रवैया है? मुझे बताओ, क्या “एक महिला अपने कद्रदान के लिए खुद को सजाती-सँवारती है” यह कहावत महिलाओं के प्रति सम्मानजनक है? (नहीं।) एक पुरुष को उन लोगों के लिए अपनी जान कुर्बान कर देनी चाहिए जो उसे समझते हैं और एक महिला को अपने कद्रदान के लिए खुद को सजाना-सँवारना चाहिए—क्या यह कहावत सही है? (नहीं।) महिलाएँ इतनी घटिया क्यों हैं? पुरुष भी घटिया हैं। इसलिए पुरुषों को दूसरों के लिए अपनी जान देनी पड़ती है। जो भी तुम्हारा विश्वासपात्र है, वह तुम्हारा मालिक है जिसके लिए तुम्हें अपने जीवन की कुर्बानी देनी होगी—तुम्हारा जीवन इतना बेकार क्यों है? क्या ऐसा हो सकता है कि तुम्हारा जीवन दूसरों का है, तुम्हारा नहीं? परमेश्वर मानव जीवन को सबसे बहुमूल्य मानता है क्योंकि यह जीवन, यह साँस परमेश्वर द्वारा दी गई है; सृजित देह के चलने-फिरने और जीवित प्राणी बनने में समर्थ होने के लिए यह मूलभूत शर्त है। अगर तुम अपने जीवन को संजोकर नहीं रखते हो, बल्कि उसे यूँ ही दूसरों को दे देते हो और उनके लिए कुर्बान कर देते हो, तो यह क्या दर्शाता है? क्या यह नहीं दर्शाता कि तुम घटिया हो? (हाँ।) यह दर्शाता है कि तुम्हारे जीवन का कोई मूल्य नहीं है। तुम अपना जीवन नहीं सँजोते हो, तुम अपने जीवन का उपयोग सबसे सार्थक और मूल्यवान चीजें करने के लिए नहीं करते हो, लेकिन जो भी तुम्हें समझता है, तुम उसके लिए यूँ ही मर सकते हो। यह दर्शाता है कि तुम्हारा जीवन बहुत ही सस्ता है; यह बस एक सड़ा हुआ जीवन है, उतना ही बेकार है जितना कि कुत्ते, बिल्ली या मुर्गी का जीवन होता है। तो क्या “एक पुरुष किसी ऐसे व्यक्ति के लिए अपने जीवन की आहुति दे देता है जो उसे समझता है” यह कहावत सही है? (नहीं।) यह कहावत लोगों को नीचा दिखाती है, उनका अनादर करती है; यह कहावत जीवन को नहीं संजोती। दूसरों के लिए आसानी से मर जाना—क्या मानव जीवन आसानी से मिलता है? जीवन आसानी से नहीं मिलता; कोई बस इतनी आसानी से नहीं मर सकता। इसलिए, “एक पुरुष किसी ऐसे व्यक्ति के लिए अपने जीवन की आहुति दे देता है जो उसे समझता है” यह कहावत गलत और अस्वीकार्य है। तो फिर क्या “एक महिला अपने कद्रदान के लिए खुद को सजाती-सँवारती है” यह कहावत सही है? (यह भी सही नहीं है।) यह किस तरीके से गलत है? क्या तुम लोगों को किसी समय यह कहावत वाकई पसंद थी, तुमने इसे स्वीकारा था, यहाँ तक कि इसे सत्य, आदर्श वाक्य भी माना था? क्या कभी कोई ऐसा व्यक्ति हुआ है जिसने तुम्हारी सराहना की है? अगर तुम्हारी सराहना करने वाला व्यक्ति कोई ऐसा था जिसे तुम पसंद करती थीं तो क्या तुम्हें सम्मानित महसूस हुआ था? (वास्तव में सम्मानित तो नहीं, शायद अंदर से खुशी हुई हो।) तो यह सम्मानित महसूस होने से भिन्न नहीं है। क्या यह खुशी अच्छी है? (नहीं।) क्यों नहीं? (किसी महिला का किसी पुरुष की तारीफ और स्नेह के लिए सजना-सँवरना, सिर्फ पुरुषों के लिए जीना, अपने सारे विचार इसी में लगा देना—मुझे लगता है कि इस तरह से जीना बहुत ही घटिया है।) क्या यहाँ इससे अलग विचार हैं? “एक महिला अपने कद्रदान के लिए खुद को सजाती-सँवारती है” यह कहावत खुद ही महिलाओं को पुरुषों की तुलना में असमान दर्जा देती है। यह महिलाओं से अपेक्षा करती है कि वे पुरुषों को खुश करने के लिए खुद को सजाएँ-सँवारें, पुरुषों की खुशी के लिए जीएँ और जब कोई उन्हें पसंद करे और उनकी तारीफ करे तो वे सम्मानित महसूस करें। यह असमान है; यह खुद ही महिलाओं के निम्न रुतबे का सच्चा प्रतिबिम्ब है। “एक महिला अपने कद्रदान के लिए खुद को सजाती-सँवारती है” इस कहावत का निहितार्थ यह है कि एक महिला को दूसरों द्वारा पसंद किए जाने पर खुश और सम्मानित महसूस करना चाहिए, चाहे वह अपने अच्छे रंग-रूप के कारण दूसरों को पसंद आती हो या वह पुरुषों का स्नेह इसलिए आकर्षित करती हो क्योंकि वह आँखों को भाने के लिए खुद को सजाना-सँवारना जानती है। यह खुद ही महिलाओं को नीचा दिखाता है। यह कहावत महिलाओं को बताती है कि उनके अस्तित्व का मूल्य, उनकी खुशी का स्रोत किसी ऐसे व्यक्ति का होना है जो उन्हें पसंद करता है और अगर ऐसा नहीं है तो उन्हें बदकिस्मत और दुखी महसूस करना चाहिए और इस पर चिंतन करना चाहिए कि कोई उन्हें क्यों पसंद नहीं करता है और क्या महिलाएँ होने के नाते वे बेकार और असफल जीवन जी रही हैं। तो क्या “एक महिला अपने कद्रदान के लिए खुद को सजाती-सँवारती है” यह कहावत महिलाओं को नीचा नहीं दिखाती है? (हाँ।) “एक महिला अपने कद्रदान के लिए खुद को सजाती-सँवारती है” इस कहावत में क्या आमतौर पर कद्रदान का मतलब किसी पुरुष से नहीं होता है? यह कहावत खुद ही पुरुषों को महिलाओं से ऊपर, मालिक के पद पर बिठाती है। इसका मतलब है कि एक महिला को इस बात पर सम्मानित महसूस करना चाहिए कि एक पुरुष—एक मालिक—उसे पसंद करता है और उसकी तारीफ करता है। अगर एक पुरुष—एक मालिक—उसे पसंद नहीं करता है तो उसमें कुछ गड़बड़ है, वह प्रेम किए जाने लायक नहीं है, वह जीवन में असफल है और वह महिला होने के योग्य नहीं है। तुम देखो, यह अनजाने में पुरुषों का रुतबा ऊँचा कर देता है जिससे उन्हें महिलाओं की गर्दन पर पैर रखने और उन पर हावी होने की अनुमति मिल जाती है। यहीं पर “एक महिला अपने कद्रदान के लिए खुद को सजाती-सँवारती है” इस कहावत में गलती है। इसके अलावा, क्या पुरुष महिलाओं को सिर्फ उनके रूप-रंग और बनाव-शृंगार के लिए पसंद करते हैं? या वे महिलाओं को सिर्फ इसलिए पसंद करते हैं क्योंकि वे देखते हैं कि महिलाएँ सौम्य, गुणवान, गरिमामयी और परिष्कृत होती हैं? क्या पुरुष सिर्फ अपनी आँखों को खुश करने के लिए महिलाओं को पसंद करते हैं? (नहीं, यह देह की यौन इच्छा को संतुष्ट करने के लिए है।) तो फिर पुरुषों को संतुष्ट करने और खुश करने के पीछे महिलाओं का क्या मकसद होता है? (यह भी देह की यौन इच्छा को तुष्ट करने के लिए है।) यानी जब एक-दूसरे की बात आती है, तो पुरुष और महिला दोनों की ही जरूरतें होती हैं और इनमें सबसे मूलभूत जरूरत देह की यौन इच्छा है। पुरुष की महिला के लिए जरूरत सिर्फ उसके रूप-रंग को पसंद करना नहीं है, बल्कि उसके आधार पर उसे शारीरिक रूप से प्राप्त करना भी है—और ज्यादा स्पष्ट रूप से कहा जाए तो अपनी यौन इच्छा को संतुष्ट करने के लिए उसका शरीर प्राप्त करना है। इसलिए, “एक महिला अपने कद्रदान के लिए खुद को सजाती-सँवारती है” इस कहावत के पीछे का मकसद वास्तव में पुरुषों की यौन इच्छा को संतुष्ट करना है। इसके लिए महिलाओं को न सिर्फ अपने रूप-रंग और बनाव-शृंगार को पुरुषों के लिए दिलकश बनाने की जरूरत पड़ती है, बल्कि उनकी यौन इच्छा को भी संतुष्ट करना होता है। क्या यह जीने का बहुत ही घटिया तरीका नहीं है? अगर महिलाएँ अब भी यही मानती हैं कि यह कहावत सही है, यह कुछ ऐसा है जिसे उन्हें हासिल करना चाहिए और जिसका पालन करना चाहिए, तो महिलाएँ खुद को नीचा दिखा रही हैं। पुरुषों की महिलाओं के प्रति यौन इच्छा होती है और वे महिलाओं के शरीर से खेलना चाहते हैं; अगर महिलाएँ इसे निंदनीय और घिनौना मानने के बजाय अपने कद्रदानों के लिए खुद को अभी भी सजाती-सँवारती हैं, सोचती हैं कि यह उनके जीवन का सबसे बड़ा सम्मान है, सर्वोच्च सम्मान है, तो क्या वे खुद को नीचा नहीं दिखा रही हैं? (हाँ।) यह महिलाओं से उनके हक पूरी तरह छीन लेना है। यह न सिर्फ महिलाओं से उनके अस्तित्व का हक, उनकी गरिमा और उनके मानवाधिकार छीन लेता है, बल्कि उन्हें यह सोचने के लिए भी मजबूर करता है कि यह सबसे बड़ा सम्मान है। क्या यह क्रूर नहीं है? यह बेहद क्रूर है! कोई स्वायत्तता और कोई भी मानवाधिकार नहीं होने के अलावा, एक महिला की खुशी, आनंद और अत्यधिक प्रसन्नता सिर्फ पुरुषों को खुश करने और उन्हें पूरी तरह से संतुष्ट करने के आधार पर ही हासिल हो सकती है। इससे कोई फर्क नहीं पड़ता कि महिलाएँ किस तरह का अमानवीय व्यवहार सहती हैं, उनसे अब भी इस पर गर्व करने की अपेक्षा की जाती है। क्या यह महिलाओं के साथ दुर्व्यवहार करना और उन्हें गंभीर रूप से नुकसान पहुँचाना नहीं है? चाहे आधुनिक महिलाएँ हों या प्राचीन, वे सभी “एक महिला अपने कद्रदान के लिए खुद को सजाती-सँवारती है” इस कहावत को अपना आदर्श वाक्य, अपना जीवन लक्ष्य मानती हैं। क्या यह पूरी तरह से गलत नहीं है? क्या यह शैतान द्वारा लोगों के साथ दुर्व्यवहार करने और उन्हें गुमराह करने के लिए उपयोग की जाने वाली चाल नहीं है? (हाँ।) अगर तुम एक महिला हो और एक पुरुष तुमसे सुख प्राप्त करता है, उसका दिल तुम्हारे लिए दुष्ट वासना से भरा रहता है तो क्या तुम यह जानकर घिनौना महसूस करोगी या बेहद सम्मानित महसूस करोगी? (घिनौना।) जब वह तुम्हारे बारे में सोचता है, तो वह सिर्फ तुम्हारे शरीर और तुम्हारे रूप-रंग के बारे में सोचता है, साथ ही वह अपनी यौन इच्छा भी अभिव्यक्त करता है। जितना ज्यादा वह तुमसे सुख प्राप्त करता है, उतना ही ज्यादा वह तुम्हारे लिए यौन इच्छा से भर जाता है; जब तुम्हारी बात आती है तो उसके अंदर जो चीजें हिलोरें मारती हैं वे पूरी तरह से कामुक विचार हैं। यहाँ तक कि वह तुम्हें हासिल करने के लिए हर उपाय आजमाता है ताकि वह तुम्हारे शरीर का आनंद ले सके, अपनी यौन इच्छा को पूरी तरह से संतुष्ट कर सके और अपनी यौन इच्छा को अभिव्यक्त कर सके। अगर तुम्हें यह पता होता कि तुम्हारे प्रति उसके ऐसे इरादे हैं, तो क्या तुम तब भी यही सोचतीं कि “एक महिला अपने कद्रदान के लिए खुद को सजाती-सँवारती है” यह कहावत सही है? क्या तुम तब भी किसी के द्वारा पसंद किए जाने और तारीफ किए जाने को सम्मान की बात समझतीं? (नहीं।) अगर तुम एक ऐसी महिला हो जिसमें शर्म और गरिमा का बोध है, तो तुम्हें यह कहावत घिनौनी लगनी चाहिए और तुम्हें ऐसे लोगों द्वारा पसंद किए जाने से नफरत करनी चाहिए और उसे अस्वीकार करना चाहिए। सिर्फ इसी तरीके से जीने से ही तुममें गरिमा होती है। जो तुम्हारा सही मायने में आनंद लेता है और तुम्हारी सही मायने में तारीफ करता है, वह ऐसा तुम्हारे चरित्र की गुणवत्ता, तुम्हारे लक्ष्यों के कारण करता है क्योंकि तुम सत्य समझती हो और वह तुमसे कुछ नैतिक उन्नति और सहायता भी प्राप्त करना चाहता है—इसलिए नहीं कि वह तुम्हारे शरीर की तारीफ अपनी यौन इच्छा को संतुष्ट करने के लिए करना चाहता है। अगर कोई इस बात की परवाह किए बिना कि तुम्हारा चरित्र कैसा है या तुम सत्य का अनुसरण करती हो या नहीं, तुम्हारी तारीफ करता है और ऐसा सिर्फ इसलिए करता है क्योंकि तुम्हारा रूप-रंग और शारीरिक गठन आँखों को भाता है और उसकी यौन इच्छा को पूरी तरह से संतुष्ट कर सकता है, और फिर भी तुम्हें इससे कोई विकर्षण या नफरत नहीं होती है, बल्कि तुम्हें लगता है कि वह तुम्हें पसंद करता है—विशेष रूप से, क्योंकि उसने तुम्हारे साथ शारीरिक संपर्क बनाने के संकेत दिए हैं इसलिए तुम्हें यह और भी ज्यादा लगता है कि वह तुम्हें पसंद करता है—और तुम इससे सम्मानित भी महसूस करती हो तो तुम खुद को नीचा दिखा रही हो। चाहे किसी का तुम्हारे शरीर के लिए कोई मंसूबा हो या उसके प्रति कोई दुष्ट इरादा हो, अगर तुम्हें इसकी परवाह नहीं है और जब तक वह तुम्हें पसंद करता है तब तक तुम इसे अपना विशेष सम्मान मानती हो और इससे सम्मानित महसूस करती हो तो तुम सत्यनिष्ठा और गरिमा वाली महिला नहीं हो और न ही तुम एक अच्छी महिला हो। मान लो कि किसी की तुम्हारे प्रति कामुक जरूरतें हैं और तुम्हें लगता है कि तुम्हें कोई ऐसा मिल गया है जो तुम्हें समझता है और तुम्हें अपनी यौन इच्छा को अभिव्यक्त करने का एक अवसर भी मिल गया है; ताली दोनों हाथों से बजती है और तुम दोनों इसलिए एक साथ होते हो क्योंकि तुम दोनों एक ही गंदी मिट्टी के बने हो। इस मामले में, तुम सत्यनिष्ठा और गरिमा रहित व्यक्ति हो, तुम पसंद किए जाने लायक नहीं हो; तुम भी लम्पट और व्यभिचारी लोगों के प्रकार की ही हो। अगर तुम सही मायने में एक गरिमामयी महिला हो तो तुम्हें ऐसे लम्पट और व्यभिचारी लोगों द्वारा पसंद किए जाने पर नफरत, विकर्षण और घिनौनापन महसूस होना चाहिए। यकीनन अगर कोई तुम्हें सही मायने में तुम्हारी मानवता, तुम्हारे लक्ष्यों के कारण पसंद करता है या इसलिए पसंद करता है क्योंकि तुममें कुछ खूबी है तो वह भी सम्मानित महसूस करने लायक बात नहीं है। लोगों के यह कहने कि “एक महिला अपने कद्रदान के लिए खुद को सजाती-सँवारती है” का मकसद निश्चित रूप से उतना सरल नहीं है जितना कि एक पुरुष का किसी महिला की तारीफ करना है। यह पूरी तरह से पुरुषों को ऐसी स्थिति में बिठा देता है जहाँ वे महिलाओं पर हावी हो जाते हैं। ज्यादा सटीक रूप से, यह कहावत इस लोकाचार के तहत उत्पन्न हुई कि पुरुष बेहतर हैं और स्त्रियाँ कमतर हैं। इसके अलावा, हकीकत यह है कि किसी भी सामाजिक व्यवस्था के तहत स्त्रियाँ कमजोर समूह होती हैं जिन्हें पुरुषों की सहायक वस्तुएँ और खिलौने माना जाता है। इसलिए, “एक महिला अपने कद्रदान के लिए खुद को सजाती-सँवारती है” यह कहावत सभी महिलाओं के लिए पूरी तरह से अपमानजनक है। अगर महिलाएँ विशेष रूप से इस कहावत को स्वीकारती हैं, तो यह महिलाओं के लिए अफसोस की बात है और हमें उन सभी महिलाओं के लिए तिरस्कार महसूस करना चाहिए जो इसे स्वीकारती हैं। तो फिर क्या पुरुषों को “एक महिला अपने कद्रदान के लिए खुद को सजाती-सँवारती है” इस दृष्टिकोण को स्वीकारना चाहिए? (नहीं।) अगर कोई पुरुष किसी महिला को अपने कद्रदान के लिए सजते-सँवरते देखता है, तो क्या उसे ऐसा नहीं लगता है कि ऐसी महिला बहुत अपमानजनक तरीके से जीवन जी रही है और क्या वह भी ऐसी महिला को नीची नजर से नहीं देखेगा? (हाँ।)

क्या अब तुम्हें स्पष्ट रूप से दिखाई दे रहा है कि “एक महिला अपने कद्रदान के लिए खुद को सजाती-सँवारती है” यह कहावत सही है या नहीं? (यह गलत है।) यह कहावत कोई सकारात्मक चीज नहीं है और न ही यह कोई सही विचार या दृष्टिकोण है। बाइबल में और परमेश्वर द्वारा व्यक्त वचनों में देखो—क्या इनमें ऐसा कोई वाक्य है जो महिलाओं से कहता हो कि उन्हें उन लोगों के लिए खुद को सजाना-सँवारना चाहिए जो उनकी सराहना करते हैं? क्या ऐसा कोई वाक्य है जो पुरुषों और महिलाओं के रुतबों को स्तरों में विभाजित करता हो, और यह कहता हो कि पुरुष महिलाओं से ऊपर हैं? नहीं, ऐसा कोई वाक्य नहीं है। बाइबल में उत्पत्ति की पुस्तक में यह दर्ज है कि महिला पुरुष की हड्डियों की हड्डी है और उसके देह का देह है। पुरुष और महिला दोनों ही परमेश्वर द्वारा सृजित मनुष्य हैं; वे परमेश्वर के आगे बराबर हैं, उनमें स्तरों का कोई विभाजन नहीं है, श्रेष्ठ और निम्न का कोई अंतर नहीं है। लोगों को श्रेष्ठ और निम्न में विभाजित करना और रुतबे के स्तरों में अंतर करना कुछ ऐसा है जो शैतान करता है; यह शैतान द्वारा महिलाओं के दमन और उत्पीड़न का वास्तविक प्रमाण है। शुरू में जब से परमेश्वर ने मानवजाति बनाई तब से परमेश्वर की नजर में पुरुष और महिला बराबर रहे हैं। दोनों ही सृजित प्राणी हैं और परमेश्वर के उद्धार के लक्ष्य हैं। परमेश्वर ने यह कभी नहीं कहा कि पुरुष श्रेष्ठ हैं और महिलाएँ निम्न हैं और न ही उसने यह कहा है कि पुरुषों को महिलाओं का मुखिया या उनका स्वामी होना चाहिए, पुरुषों को महिलाओं से ऊपर रहना चाहिए, किसी भी कार्य में पुरुषों को महिलाओं से ज्यादा महत्व मिलना चाहिए या पुरुषों की अपनी राय होती है और वे ही आधार स्तंभ हैं जबकि महिलाओं को पुरुषों की ज्यादा बातें माननी चाहिए। परमेश्वर ने ऐसी बातें कभी नहीं कहीं। सिर्फ शैतान की भ्रष्टता के कारण ही लोगों में पुरुषों के श्रेष्ठ होने और महिलाओं के निम्न होने की कहावतें उत्पन्न हुईं और फिर यह चलन पूरे समाज और पूरी मानवजाति में विकसित हुआ जिसने पुरुषों के अधिकार के अधीन महिलाओं का निरंतर दमन किया। सत्य की समझ नहीं होने के कारण जब महिलाएँ शैतान के सभी प्रकार के बुरे चलनों द्वारा प्रभावित और गुमराह हो जाती हैं, उसके बाद वे खुद को पुरुषों से गौण या रुतबे में उनसे निम्नतर महसूस करती हैं। यही कारण है कि आज भी बहुत-सी महिलाएँ यह मानती हैं कि “एक महिला अपने कद्रदान के लिए खुद को सजाती-सँवारती है” यह कहावत सही है। यह बहुत अफसोस की बात है। अगर लोग सत्य नहीं समझते हैं तो वे अभी भी कई विशिष्ट मामलों में शैतान के विभिन्न विचारों और दृष्टिकोणों द्वारा गुमराह और नियंत्रित होते हैं। यहाँ तक कि यह छोटा-सा मामला भी बहुत उदाहरणात्मक है, है ना? (हाँ।) इसका क्या कारण है कि महिलाएँ खुशी से खुद को नीचा दिखाती हैं? इसका कारण यह है कि समग्र सामाजिक परिवेश ऐसा बना देता है कि महिलाओं को पुरुषों के बराबर रुतबा नहीं मिल सकता, और इसलिए महिलाओं को पुरुषों को रास्ता देना पड़ता है और उनके लिए अनुकूल स्थितियाँ बनानी पड़ती हैं और पुरुषों को संतुष्ट करने के लिए कई कुर्बानियाँ देनी पड़ती हैं और एक बड़ी कीमत चुकानी पड़ती है। ऐसा समाज के कारण, शैतान द्वारा संचालित विभिन्न बुरे चलनों के कारण होता है। तो अब इस लिहाज से सत्य समझने के बाद क्या “एक महिला अपने कद्रदान के लिए खुद को सजाती-सँवारती है” इस कहावत के बारे में एक निश्चित निष्कर्ष नहीं निकलता है? (हाँ।) यह कहावत भ्रामक है और सत्य के अनुरूप नहीं है, है ना? (हाँ।) वास्तविक स्थिति सुनने के बाद क्या महिलाओं को ऐसा नहीं लगता है कि उन्होंने इन सारे वर्षों में बहुत दुःखी और घुटन भरा जीवन जिया है? तो क्या अब भी महिलाओं को अपने कद्रदानों के लिए सजना-सँवारना चाहिए? (नहीं।) सृजित मानवजाति की सदस्य होने के नाते महिलाएँ पुरुषों से सिर्फ लिंग और शरीर-रचना में अलग होती हैं; दूसरे पहलुओं में उनमें बिल्कुल कोई भी अंतर नहीं है। परमेश्वर की नजर में पुरुषों और महिलाओं के रुतबे में किसी प्रकार का कोई अंतर नहीं है। परमेश्वर ने कभी भी, किसी भी हालात में, महिलाओं से ऐसी अपेक्षाएँ नहीं रखी हैं जो पुरुषों से उसकी अपेक्षाओं से अलग हों। परमेश्वर द्वारा चुने गए लोगों की संख्या, उद्धार की उम्मीद, कर्तव्यों को करने के उनके अवसर, उनके द्वारा निर्वहन किए जा सकने वाले कर्तव्य और उनके द्वारा किए जा सकने वाले कार्य जैसे पहलुओं में महिलाएँ मूल रूप से पुरुषों के बराबर हैं; महिलाएँ पुरुषों से कमतर नहीं हैं। यही वास्तविक स्थिति है।

इससे पहले हमने उन दुष्ट लोगों की लम्पटता, व्यभिचारिता और उत्तेजकता की अभिव्यक्तियों के बारे में बात की थी जिनमें दानवों का प्रकृति सार है और इस बारे में भी बात की थी कि जब रूमानी रिश्ते बनाने या जीवन-साथी तलाश करने की बात आती है, तो अगर दुष्ट लोग सामने आ जाते हैं तो उनसे कैसे पेश आना है। क्या तुम लोग ऐसे व्यक्ति से मिलने की उम्मीद करते हो ताकि तुम एक बार प्रेम लीला का अनुभव कर सको, एक बार मस्त होकर कार्य कर सको और एक बार खुद को तुष्ट कर सको? (नहीं।) तो क्या तुम लोग अपने सपनों के प्रेमी, अपने हमसफर, अपने आदर्श पुरुष या आदर्श महिला से मिलने की उम्मीद करते हो? (नहीं।) इससे कोई फर्क नहीं पड़ता कि तुम इसकी उम्मीद करते हो या नहीं। यहाँ महत्वपूर्ण बात यह है कि तुममें इन लम्पट, व्यभिचारी और उत्तेजक लोगों का भेद पहचानने की क्षमता होनी चाहिए, जिनका प्रकृति सार दुष्ट है, और तुम्हें उनसे दूर रहना चाहिए। अविश्वासी लोगों के शब्दों में कहा जाए तो इनमें से ज्यादातर लोग अनुभवी खिलाड़ी, बाँके और रूमानी होते हैं। ज्यादातर वयस्कों में इस प्रकार के लोगों के सामने आते ही उन्हें पहचान लेने की क्षमता होनी चाहिए; शायद एक-दो बार बातचीत के बाद ज्यादातर वयस्क यह जान जाएँगे कि वे इस प्रकार के हैं। इस तरह का व्यक्ति जब डोरे डालता है तब विवेकहीन होता है; तुम्हारी उम्र चाहे कितनी भी हो, जब तक तुम देखने में यथोचित रूप से सुंदर हो, वह तुम पर डोरे डाल सकता है जिससे रत्ती भर भी यह पता चले बिना कि क्या चल रहा है तुम उसके जाल में फँस सकते हो। वह तुमसे हमेशा कोमल और सौम्य शब्द बोलता है और तुम्हारे प्रति चिंता, परवाह और लिहाज दिखाता है। वह तुम्हें कामुक नजरों से देखने के, तुम्हें चाय या पानी पिलाने के और कभी-कभी तुम्हारे लिए छोटे-मोटे तोहफे, चॉकलेट वगैरह तक खरीदने के मौके ढूँढ़ लेता है। जब तुम पूरी तरह से असावधान होते हो तो वह तुम्हारी सुरक्षा की दीवारों को भेदकर तुम्हारे दिल में प्रवेश कर जाता है। अनजाने में उसके बारे में सोचने भर से ही तुम्हारे दिल की धड़कनें तेज हो जाती हैं; अगर तुम कुछ दिन उसे नहीं देखते हो तो तुम्हें लगता है जैसे कहीं कुछ कमी है और तुम सोचते हो, “मेरे आस-पास कोई भी मेरी उतनी परवाह नहीं करता जितनी वह करता है। लगता है मुझे उससे प्रेम हो गया है। क्या उसे भी मुझसे प्रेम हो गया है?” यह किस तरह की अवस्था है? (प्रलोभन में पड़ना।) कुछ अनुभवी खिलाड़ी दूसरों को जाने देकर उन्हें शीशे में उतारने में माहिर होते हैं; कुछ समय तक तुम्हारे प्रति चिंता दिखाने और तुम्हारी भूख बढ़ाने के बाद वे तुमसे सारे संपर्क तोड़ देते हैं और तुम्हें खुद ही उनके जाल में फँसने के लिए मजबूर कर देते हैं। जब तुम्हें एहसास होता है कि तुम्हें उनसे प्रेम हो गया है और तुम उनके बिना जी नहीं सकते, तो इसका मतलब है कि तुम उनके प्रेम जाल में फँस चुके हो और तुम सम्मोहित हो चुके हो। एक बार सम्मोहित हो जाने पर तुम पूरी तरह से उनके चंगुल में फँस जाते हो। यह प्रेम जाल क्या है जिसमें लोग फँस जाते हैं? यह पारिवारिक स्नेह, दोस्ती या लोगों में आपस में परवाह और प्रेम नहीं है, बल्कि यौन इच्छा का जाल है। एक बार जब तुम यौन इच्छा के जाल में फँस जाते हो तो तुम आसानी से नियंत्रण खो सकते हो। पचानवे प्रतिशत से ज्यादा लोग, विशेष रूप से युवा, इससे उबर नहीं पाते हैं और ऐसे जाल से मुक्त नहीं हो पाते हैं। तो फिर क्या करना चाहिए? चूँकि तुम जानते हो कि ऐसे जाल से मुक्त होना बहुत मुश्किल है, इसलिए खुद को इसमें फँसने ही मत दो। उन लोगों, चीजों या परिवेशों से दूर रहने के सारे संभव प्रयास करो जो तुम्हें इस जाल में ले जा सकते हैं। कुछ समय के लिए अपनी दूरी बनाए रखो और परमेश्वर से प्रार्थना करो और परमेश्वर के वचन पढ़ो। धीरे-धीरे तुम्हारी यौन जरूरतें हल्की पड़ जाएँगी और गायब हो जाएँगी, तुम पर अब इस जाल का नियंत्रण और नहीं रहेगा और तुम लगभग इस प्रलोभन पर काबू पा चुके होगे। हालाँकि यह नहीं पता कि अगली बार जब तुम्हारे सामने ऐसे प्रलोभन और जाल आएँगे तो तुम कैसा करोगे, तुम उन पर काबू पा सकोगे या नहीं। एकमात्र तरीका है प्रार्थना करने और सत्य की तलाश करने के लिए बार-बार परमेश्वर के सामने आना और विभिन्न प्रलोभनों से दूर रहना। यकीनन खुद को सत्य से सुसज्जित करना और सत्य समझना सबसे मूलभूत चीजें हैं। लेकिन खुद को सत्य से सुसज्जित करना आसान नहीं है; इसके लिए तुमसे कुछ अनुभवों से गुजरने की अपेक्षा की जाती है और तुम्हारा आध्यात्मिक कद इतनी जल्दी नहीं बढ़ता, इसलिए विभिन्न पहलुओं में तुम्हारे बचाव भी इतनी जल्दी स्थापित नहीं किए जा सकते हैं। तो फिर क्या करना चाहिए? तुम्हें अक्सर परमेश्वर के सामने रहना चाहिए, तुम्हारे पास परमेश्वर के वचनों का मार्गदर्शन, पवित्र आत्मा का कार्य और परमेश्वर की सुरक्षा होनी चाहिए। ये सभी चीजें मौजूद होने से और साथ ही तुम्हारे व्यक्तिगत संकल्प से, ऐसे प्रलोभनों से सामना होने पर तुम्हारे पास बचाव के उपाय होंगे। इसके अलावा, जब तुम मामले की प्रकृति और उसके दुष्परिणामों को जानते हो तो तुम जानबूझकर ऐसे परिवेशों से बचोगे जिससे यह साबित होगा कि तुममें ऐसे प्रलोभनों को अस्वीकार करने का संकल्प है। तब तुम्हारे रवैये और तुम्हारी व्यक्तिपरक इच्छा के कारण परमेश्वर ऐसे प्रलोभनों से बचने में तुम्हारी मदद करेगा। अगर तुम्हारे सामने ऐसा परिवेश आ जाता है और तुम अपने दिल में विमुखता और नफरत महसूस करते हो, लेकिन तुम्हें नहीं पता कि कैसे मना करना है, तो परमेश्वर से प्रार्थना करो, उससे तुम्हारी रक्षा करने और तुम्हारे लिए ऐसे परिवेश को हटाने के लिए कहो। जब तुम्हारे पास ऐसी प्रार्थनाएँ और इच्छाएँ होती हैं तो शायद कलीसियाई कार्य की जरूरतों के कारण जो व्यक्ति तुम्हारे लिए खतरनाक प्रलोभन पेश करता है, उसे तुमसे हटा दिया जाएगा जिससे उसके लिए तुमसे दोबारा संपर्क करना असुविधाजनक हो जाएगा और फिर वह तुम्हारे सामने और नहीं आएगा। यह परमेश्वर द्वारा तुम्हारी मदद करना है; यह परमेश्वर की सुरक्षा है। क्योंकि परमेश्वर तुम्हारी व्यक्तिगत इच्छा, रवैये, दृढ़ निश्चय और संकल्प को देखता है, इसलिए वह तुम्हारी इच्छा पूरी करने में सक्रियता से और पूरी तरह से तुम्हारी मदद करेगा जिससे तुम्हारी रक्षा करने का नतीजा प्राप्त होगा। जब यह व्यक्ति चला जाता है और तुम्हें अब और परेशान नहीं करता है, तो हो सकता है कि तुम अंदर से जरा-सा खालीपन महसूस करो, यह सोचो कि अफसोस कि वह चला गया और यहाँ तक कि यह ख्वाब भी देखो, “काश वह अब भी यहाँ होता तो क्या हम अच्छी तरह साथ निभा पाते?” कभी-कभार ऐसे विचार आ सकते हैं, लेकिन परमेश्वर की सुरक्षा के कारण अंत में तुम्हें प्रलोभन से दूर रखा जाता है। अनजाने ही यह मामला धीरे-धीरे तुम्हारे दिल में धुंधला पड़ जाता है, यह धीरे-धीरे तुमसे दूर चला जाता है और समय के साथ तुम अपनी शांति वापस पा लेते हो, अपने जीवन की पुरानी स्थिति और सामान्य मानसिकता में लौट आते हो। इस मौके पर यह मामला समाप्त हो जाता है। इसने तुम्हारे लिए कोई खतरा या विघ्न खड़ा नहीं किया है, बल्कि यह शैतान पर तुम्हारी जीत और शैतान से तुम्हारे दूर रहने और उसे अस्वीकार करने का एक तगड़ा प्रमाण और गवाही बन गया है। क्या यह बहुत अच्छा नहीं है? (हाँ।) जब यह प्रलोभन तुम्हारे लिए खतरा बनने ही वाला था, उस खतरनाक क्षण में, तुम्हारे रवैये और सहयोग के कारण, परमेश्वर ने तुम्हारी रक्षा की। परमेश्वर ने तुम्हारे लिए एक उपयुक्त परिवेश तैयार किया, जिससे तुम दृढ़ रह सको। यह तुम्हारे आध्यात्मिक कद के विकास को बढ़ावा देता है; यह तुम्हारे विश्वास को बढ़ाएगा, सत्य का अभ्यास करने के तुम्हारे संकल्प और तुम्हारी इच्छा को बढ़ाएगा, तुम्हें प्रेरणा देगा और तुम्हारे आध्यात्मिक कद को बढ़ने देगा। जब यह प्रलोभन तुम्हारे सामने आता है तो यदि तुम इसे अस्वीकार करने या इससे बचने के अनिच्छुक होते हो, तुममें सत्य का अभ्यास करने की इच्छा की कमी होती है, तुम इसे स्वतंत्र रूप से विकसित होने देते हो और इस प्रलोभन को स्वीकरने के इच्छुक हो, यहाँ तक कि शैतान के उत्पीड़न और अनुचित संबंध को स्वीकारने के इच्छुक हो, और तुम इस तरह की स्थिति का अधिकाधिक आनंद लेने तगते हो, ऐसे परिवेश में रहने के इच्छुक हो और तुम सक्रिय रूप से परमेश्वर से ऐसे परिवेश को हटाने के लिए प्रार्थना नहीं करते हो—तो यह देखते हुए कि इस मामले के प्रति तुम्हारा रवैया ऐसा है, परमेश्वर तुम्हें मजबूर नहीं करेगा। परमेश्वर अपने क्रियाकलापों में कभी किसी को बाध्य नहीं करता है। चूँकि तुम इस व्यक्ति को बहुत पसंद करते हो, चूँकि तुम महसूस करते हो कि वह तुम्हें बहुत बड़ी खुशी और आनंद दे सकता है, तुम्हें सुख दे सकता है, इसलिए परमेश्वर तुम्हें इस खुशी और आनंद से वंचित नहीं करेगा और न ही परमेश्वर इस व्यक्ति को तुमसे दूर करेगा। जहाँ तक नतीजों की बात है, तो उन्हें तुम्हें अकेले ही भुगतना पड़ेगा। होता यह है कि धीरे-धीरे तुम दानवों के, दुष्टों के, लम्पट और व्यभिचारी लोगों के प्रलोभन और वासना भरे अनुचित संबंधों में फँसते चले जाते हो और अंत में अपने जमीर की निंदा और परमेश्वर की मौजूदगी खो बैठते हो। देह की यौन इच्छाएँ तुष्ट करने की खुशी और आनंद का मजा लेने के बाद तुम्हें कोई शर्म महसूस नहीं होती है और तुम खुद को ऐसे प्रलोभन से दूर नहीं कर पाते हो—इसे ही खुद को अनैतिकता के हवाले कर देना कहते हैं। तुम्हें लगता है कि तुम सबसे खुश व्यक्ति हो, तुम इस खुशी और आनंद का भरपूर मजा लेते हो, ऐसी खुशी और आनंद पाकर खुद को खुशकिस्मत समझते हो और ऐसे प्रेम जाल में फँसे रहकर बहुत संतुष्ट रहते हो। तो फिर अब भी परमेश्वर क्या कर सकता है या क्या कह सकता है? परमेश्वर तुम्हें कोई संकेत नहीं देगा, किसी बात की चेतावनी नहीं देगा और कुछ भी नहीं करेगा। बस आगे बढ़ो और मजे करो। यौन इच्छाओं के जाल में फँसे लोगों के अंतिम नतीजों का पहले से अनुमान लगाया जा सकता है। कोई भी व्यक्ति जो प्रेम जाल में फँसता है, अंत में खुश या आनंदित नहीं होता है; इसके विपरीत, इसका परिणाम सिर्फ दर्दनाक और दुखद ही हो सकता है। ऐसे नतीजे अकेले तुम्हें ही भुगतने पड़ेंगे और तुम्हें ही इन्हें भुगतना चाहिए। क्या परमेश्वर सिद्धांतों से कार्य करता है? (हाँ।) परमेश्वर तुम्हारे चुनावों का सम्मान करता है। यह मत सोचो, “परमेश्वर मुझ पर नजर रखेगा और मुझे काबू में रखेगा; वह मुझे डेट पर नहीं जाने देगा और न ही मुझे अपनी यौन जरूरतें पूरी करने देगा।” तुम गलत समझ रहे हो; परमेश्वर तम्हारे मामलों में दखल नहीं देता है। परमेश्वर प्रलोभन में पड़ने से, कुकर्मियों द्वारा गुमराह किए जाने से, शैतान द्वारा बरबाद किए जाने और बुरी तरह से नुकसान पहुँचाए जाने से तुम्हारी रक्षा करना चाहता है। लेकिन अगर तुम शैतान से सहमत होने का चुनाव करते हो तो परमेश्वर कहता है कि यह तुम्हारी आजादी और तुम्हारा चुनाव है; जब तक तुम इच्छुक हो, जब तक तुम्हें इसका पछतावा नहीं होता है, तब तक परमेश्वर तुम्हें बाध्य नहीं करेगा; तुम जो बोओगे वही तुम अकेले काटोगे और जब समय आएगा और तुम फूट-फूटकर रो रहे होगे, तब यह शिकायत मत करना कि परमेश्वर ने तुम्हें याद नहीं दिलाया और यह शिकायत मत करना कि परमेश्वर ने तुम्हारी रक्षा नहीं की। परमेश्वर तुम्हारी रक्षा करना चाहता है, परमेश्वर चाहता है कि तुम प्रलोभन से दूर रहो, लेकिन तुम मना कर देते हो। अगर परमेश्वर उस व्यक्ति को तुमसे दूर कर दे जिसे तुम पसंद करते हो, जिसके साथ तुम प्रेम जाल में उलझे हुए हो, तो तुम उसे ढूँढ़ने निकल पड़ोगे, तुम पागलों की तरह कार्य करोगे, तुम काबू खो दोगे, तुम परमेश्वर के बारे में शिकायत करोगे, परमेश्वर को तुम्हारी भावनाओं के प्रति विचारशील नहीं होने और तुम्हारी कठिनाइयों को नहीं समझने के लिए बुरी तरह फटकारोगे। इसलिए परमेश्वर ऐसा नहीं करेगा; परमेश्वर लोगों से वे चीजें नहीं करवाएगा जिसे करने के वे इच्छुक नहीं हैं। चूँकि तुमने वह मार्ग खुद चुना, इसलिए अंत में उत्पन्न होने वाले भयानक नतीजे अकेले तुम्हें ही भुगतने पड़ेंगे। तुम्हारी तरफ से यह वार कोई नहीं सहेगा। क्या अब यह मामला स्पष्ट है? (हाँ।)

अगर कुछ लोग दानवों और शैतानों के—दुष्ट लोगों के—अनुचित संबंधों का सामना करते हैं और उन्हें अस्वीकार नहीं करते हैं, बल्कि उनके साथ अपना जीवन बिताने के इच्छुक होते हैं, तो यह उनका अपना चुनाव है। जब अंत में इसके कड़वे नतीजे निकलते हैं तब उन्हें दूसरों पर इल्जाम नहीं लगाना चाहिए; खुद बहुत ही घटिया और बहुत ही पथभ्रष्ट होने के कारण उन्हें खुद से नफरत करनी चाहिए और अपने गाल पर तमाचे मारने चाहिए और खुद को कोसना चाहिए। अंत में तुम जिस कड़वे फल की फसल काटते हो, उसका परमेश्वर से कोई लेना-देना नहीं है। यह मत कहना, “परमेश्वर ने मेरी रक्षा क्यों नहीं की? परमेश्वर ने मुझे उस समय क्यों नहीं रोका?” मैं तुम्हें बताता हूँ, परमेश्वर का ऐसा कोई दायित्व नहीं है; उसे तुमसे जो कहना चाहिए वह उसने तुम्हें पहले ही स्पष्ट रूप से बता दिया है। तुम एक ऐसे व्यक्ति हो जिसके पास स्वतंत्र रूप से सोचने की क्षमता है; परमेश्वर ने तुम्हें स्वतंत्र इच्छा दी है और तुम्हें स्वतंत्र रूप से चुनने का अधिकार है। इसलिए जब तुम्हारे सामने कोई चीज आती है तो परमेश्वर तुम्हें चुनने का अधिकार देता है। चूँकि तुम्हें चुनने का अधिकार है, इसलिए अंत में तुम्हें जो कड़वा फल मिलेगा, वह तुम्हारे अपने चुनाव से उपजा होता है, इसलिए तुम्हें परमेश्वर के बारे में शिकायत नहीं करनी चाहिए या जहाँ भी हो सके इल्जाम नहीं लगाना चाहिए। परमेश्वर तुम्हें सत्य बताने और उद्धार का मार्ग दिखाने का कार्य करता है। जहाँ तक यह प्रश्न है कि तुम परमेश्वर का अनुसरण करना चुनते हो या शैतान का, वह तुम्हारी मर्जी है। अगर तुम एक धन्य व्यक्ति हो और सत्य का अनुसरण करने के इच्छुक हो तो फिर परमेश्वर का अनुसरण करो। अगर तुम सत्य से प्रेम नहीं करते हो, बल्कि दुनिया और दुष्टता से प्रेम करते हो—अगर तुम्हारा जीवन सिर्फ एक बेकार जीवन है—तो शैतान का अनुसरण करना चुनो; तुम्हें कोई नहीं रोक रहा है। आज भी कुछ लोग परमेश्वर और परमेश्वर के घर को गलत समझते हैं, हमेशा शिकायत करते रहते हैं, “मेरी उम्र पहले ही तीस-चालीस वर्ष हो चुकी है, मैंने डेटिंग या शादी नहीं की है—परमेश्वर का घर इसकी अनुमति नहीं देता!” परमेश्वर के घर ने कब किसी को डेट पर जाने या शादी करने से प्रतिबंधित किया है? यह तुम्हारी आजादी है; परमेश्वर का घर इसमें दखल नहीं देता है। हालाँकि एक शर्त है : अगर तुम ऐसा करते हो तो फिर तुम पूर्णकालिक कर्तव्य वाली कलीसिया में अपना कर्तव्य नहीं कर सकते क्योंकि रूमानी रिश्ते में होने से और अपना कर्तव्य करने का अब और मन नहीं होने से कलीसिया के कार्य में बाधा आएगी। अगर तुम सचमुच डेट पर जाना और शादी करना चाहते हो तो फिर पहले वह कार्य किसी और को सौंप दो जिसके लिए तुम जिम्मेदार हो और हम अस्थायी तौर पर अपने रास्ते अलग कर लेंगे। क्या हर किसी को इस बारे में सिद्धांत स्पष्ट हैं? (हाँ।) अगर कोई डेटिंग या शादी करना चाहता है तो यह बिल्कुल ठीक है; कोई भी इसे प्रतिबंधित नहीं करता है। हालाँकि विपरीत लिंग के लोगों पर बिना किसी भेद विचार के डोरे डालना और कलीसियाई जीवन में बाधा डालना स्वीकार्य नहीं है। जो लोग दूसरों पर बिना किसी भेद विचार के डोरे डालते हैं, वे दानव हैं; वे दुष्ट, लम्पट और व्यभिचारी लोग हैं और परमेश्वर का घर ऐसे लोगों की मौजूदगी की बिल्कुल भी अनुमति नहीं देता है। इस प्रकार का व्यक्ति चाहे लोगों के किसी भी समूह में हो, वह बिना किसी भेद विचार के दूसरों पर डोरे डालता है और उनका उत्पीड़न करता है। वह एक अभिशाप की तरह आतंक फैलाता है और लोगों को हमेशा बेचैन और असहज महसूस करवाता है। वह जहाँ भी कलीसियाई जीवन जीता है, उसकी बाधाएँ गंदा परिवेश बनाती हैं और कलीसिया को अव्यवस्थित गंदगी में बदल देती हैं। वह न सिर्फ कलीसिया के कार्य को नाकाम करता है, बल्कि अपना कर्तव्य करने वाले भाई-बहनों की सामान्य व्यवस्था में भी बाधा डालता है। ऐसे लोगों पर कड़ी नजर रखनी चाहिए और उन्हें प्रतिबंधित करना चाहिए और जो लोग गंभीर प्रभाव डालते हैं उन्हें अलग-थलग कर देना चाहिए या बाहर निकाल देना चाहिए। कुछ लोग कहते हैं, “मैंने सिर्फ कुछ ही लोगों को नुकसान पहुँचाया है—यह कोई बड़ी समस्या नहीं है, है ना?” अगर तुम कुछ लोगों को नुकसान पहुँचा सकते हो तो तुम दर्जनों लोगों को भी नुकसान पहुँचाने में सक्षम हो। तुम बस इसी किस्म की घटिया चीज हो। कलीसिया में बेतहाशा दूसरों पर डोरे डालना और अनुचित तरीके से यौन इच्छा अभिव्यक्त करना—इस तरह से लोगों को नुकसान पहुँचाना—अस्वीकार्य है। अगर तुम लोगों पर डोरे डालना चाहते हो तो अविश्वासी लोगों की दुनिया में ऐयाशी की जगहों पर चले जाओ; वहाँ तुम्हें कोई नहीं रोकेगा। लेकिन परमेश्वर का घर, वह जगह जहाँ भाई-बहन अपने कर्तव्य करते हैं, सत्यनिष्ठ, शांत और पवित्र है; यह किसी भी दानव या शैतान को इसमें बाधा डालने या तोड़-फोड़ करने की अनुमति नहीं देता है। अगर कोई कलीसिया को डेटिंग करने की या अनैतिकता की जगह में बदलना चाहता है, अपनी इच्छानुसार यौन इच्छा को तुष्ट करना चाहता है तो यह बिल्कुल अस्वीकार्य है! यह कलीसिया है, परमेश्वर के कार्य का स्थल है, वह जगह है जहाँ पवित्र आत्मा लोगों को शुद्ध करने और पूर्ण बनाने के लिए कार्य करता है। चाहे पुरुष हो या महिला, सभी को गरिमापूर्ण और सभ्य होना चाहिए और उचित कार्य करना चाहिए। दूसरों पर बिना किसी भेद विचार के डोरे डालने की अनुमति नहीं है और न ही अनुचित रूप से यौन इच्छा अभिव्यक्त करने की अनुमति है। अगर तुम अपनी यौन इच्छा को नियंत्रित नहीं कर सकते और बस उसे अभिव्यक्त करना चाहते हो तो शादी के लिए कोई उपयुक्त व्यक्ति चुन लो; कलीसिया में दूसरों पर बिना किसी भेद विचार के डोरे मत डालो। जो कोई भी बिना किसी भेद विचार केडोरे डालता है और भाई-बहनों की नाराजगी को उकसाता है उसे तुरंत बहिष्कृत या निष्कासित कर देना चाहिए ताकि वह कलीसियाई जीवन में बाधा न डाले। समझे? (समझ आ गया।) पुरुषों और महिलाओं के बीच सीमाएँ होनी चाहिए। अगर कोई पुरुष हमेशा महिलाओं के समूह में घूमता रहता है, कार्य के कारणों से नहीं और न ही इस कारण से कि ऐसे महत्वपूर्ण मामले है जिन पर ध्यान देना जरूरी है, बल्कि महिलाओं के बीच अपना दिखावा करने, यौन इच्छा अभिव्यक्त करने और उन पर बिना किसी भेद विचार के डोरे डालने के लिए, तो यह उत्पीड़न है। अगर कोई महिला किसी कारणवश या बिना किसी कारण के हमेशा पुरुषों के समूहों में घूमती रहती है, हमेशा उन पर बेतहाशा डोरे डालती है, उन्हें कामूक नजरों से देखती है और अपने आकर्षण का प्रदर्शन करती है तो उससे भी दानव की तरह निपटा जाना चाहिए। अगर तुम सामान्य रूप से कार्य पर चर्चा या संगति कर रहे हो तो यह स्वीकार्य है, लेकिन दूसरों पर बिना किसी भेद विचार के डोरे डालना और इश्कबाजी करना स्वीकार्य नहीं है। ऐसा कोई भी व्यवहार जिससे हंगामा होता है वह कलीसियाई जीवन में बाधा डालने वाला और कलीसियाई कार्य की सामान्य व्यवस्था को नष्ट करने वाला व्यवहार होता है और परमेश्वर के घर में इसकी अनुमति नहीं है। सभी को इन लम्पट, व्यभिचारी, यौन उत्तेजक दानवों को अस्वीकार करना चाहिए और उनसे दूर रहना चाहिए। जब ज्यादातर लोग उन्हें अस्वीकार करने, उजागर करने और उनसे दूर रहने के लिए उठ खड़े होंगे, यह सुनिश्चित करेंगे कि दूसरों पर डोरे डालने के उनके प्रयास विफल हो जाएँ और ऐसा कर देंगे कि वे किसी भी परिस्थिति में अपनी मनमानी न कर पाएँ, तो वे धीरे-धीरे अपनी हरकतें बंद कर देंगे। अगर वे सामान्य रूप से अपना कर्तव्य नहीं कर सकते हैं और जब भी उन्हें खाली समय मिलता है, वे बस बेतहाशा दूसरों पर डोरे डालते हैं और उन्हें परेशान करते हैं, रूमानी रिश्तों में लिप्त रहने के लिए भाग-दौड़ करते रहते हैं और रूमानी रिश्ते में होने के एहसास का मजा लेते हैं, तो उन्हें तुरंत बाहर निकाल दो। जल्दी से इस पेचीदा गुत्थी को सुलझा डालो और इन स्वच्छंद व्यक्तियों से निपटो—उन्हें लोगों को बाधित करने का कोई मौका मत दो। क्या हमारी संगति के जरिये अब यह मामला स्पष्ट हो गया है? (हाँ।) क्या तुम लोगों ने कुछ प्राप्त किया है? क्या तुम्हारे पास अभ्यास का कोई मार्ग है? क्या अब तुम्हारे पास इस प्रकार के लम्पट और व्यभिचारी व्यक्ति का भेद पहचानने की क्षमता है? (हाँ।) क्या तुम इस बात पर स्पष्ट हो कि तुम्हें कैसे आचरण करना है, अपने उचित स्थान पर कैसे बने रहना है और सामान्य मानवता में तुम्हें जो करना चाहिए, उसे कैसे करना है? (हाँ।) इसमें ऐसे सत्य हैं जो लोगों को समझने चाहिए और भेद पहचानने के ऐसे सिद्धांत हैं जिन पर उन्हें स्पष्ट होना चाहिए और यकीनन ऐसे सत्य सिद्धांत भी हैं जिनका लोगों को अभ्यास करना चाहिए और ऐसे मार्ग हैं जिन्हें उन्हें अपनाना चाहिए। इन सब बातों को स्पष्ट कर दिए जाने से यह मामला पूरी तरह से प्रस्तुत कर दिया गया है।

आज की हमारी संगति के लिए बस इतना ही। अलविदा!

सत्य का अनुसरण कैसे करें (15)

उत्पत्तियों के आधार पर लोगों की तीन श्रेणियाँ

दानवों से पुनर्जन्म लिए हुए लोगों की विशेषताएँ

II. दूसरी विशेषता : पथभ्रष्टता

ख. देह की यौन इच्छाओं में लिप्त होना

पिछली बार हमने दानवों से पुनर्जन्म लेने वालों में विचलन की तीन विशिष्ट अभिव्यक्तियों के बारे में संगति की थी : लंपटता, कामोत्तेजकता और व्यभिचारिता—यानी लोगों में यौन इच्छा से संबंधित विचलन की अभिव्यक्तियाँ। ऐसे लोगों की मुख्य समस्या यह है कि यौन इच्छा के प्रति उनका दृष्टिकोण विशेष रूप से उच्छृंखल होता है; वे सामान्य मानवता के जमीर और विवेक की सीमाओं का उल्लंघन करते हैं और किसी भी परिस्थिति में अपनी यौन इच्छाओं पर संयम नहीं रखते या उन्हें नियंत्रित नहीं करते, बल्कि उन्हें खुली छूट देते हैं। लोगों का एक हिस्सा ऐसे व्यक्तियों का भी होता है जो विशेष रूप से उच्छृंखल होते हैं; अर्थात् उच्छृंखल होने के आधार पर वे अनैतिक हो जाते हैं, बद से बदतर होते जाते हैं। उनमें से कुछ तो सुसमाचार का प्रचार करते हुए भी अपनी यौन इच्छाएँ पूरी करने के लिए तमाम तरह के अवसर खोजते और बनाते हैं। वे विशेष रूप से विपरीत लिंग के सदस्यों को सुसमाचार सुनाते हैं, और एक बार जब उन्हें कोई उपयुक्त लक्ष्य मिल जाता है तो वे हमला बोल देते हैं, दूसरे पक्ष को अपने जाल में फँसाने के लिए विभिन्न तरीके और साधन इस्तेमाल करते हैं, यहाँ तक कि अपने लक्ष्य हासिल करने के लिए घृणित चालें भी चलते हैं। सुसमाचार का प्रचार करते हुए ये लोग न केवल इस तरह से व्यवहार करते हैं, बल्कि ऐसे काम भी करते हैं जिनसे परमेश्वर का नाम बदनाम होता है। केवल इतना ही नहीं है कि वे कामुक विचार रखते हैं, बल्कि वे सुसमाचार के प्रचार के बहाने अपनी यौन इच्छाएँ पूरी करने के लिए अवसर का फायदा उठाते हैं। यही नहीं, वे अलग-अलग उम्र और अलग-अलग परिस्थितियों वाले लोगों के साथ वही चीजें करते हुए वही गलती बार-बार करते हैं। मुझे बताओ, जब ऐसे लोगों का पता चले तो उन्हें कैसे सँभालना चाहिए? क्या उन्हें सुसमाचार के प्रचार का कर्तव्य निभाते रहने देना चाहिए या उन्हें चलता कर देना चाहिए और इस कर्तव्य को निभाने से रोक देना चाहिए? (उन्हें चलता कर देना चाहिए।) क्या उन्हें चलता कर देना अफसोस की बात है? अगर वे किसी और व्यक्ति को प्राप्त कर सकते हों तो? (अगर उन्हें वहीं रखा गया और सुसमाचार का प्रचार करते रहने दिया गया, तो परिणाम और भी गंभीर होंगे। एक बार जब वे व्यभिचारी गतिविधियों में लिप्त हो जाते हैं, तो बदनामी परमेश्वर के नाम पर आती है।) मुझे बताओ, क्या ऐसे लोग, जिनका मन लगातार यौन इच्छा से भरा रहता है, सुसमाचार का प्रचार करते समय लोगों को प्राप्त कर सकते हैं? (नहीं, वे नहीं कर सकते।) भले ही वे सुसमाचार का प्रचार करके कभी-कभार कुछ लोगों को प्राप्त कर लें, लेकिन वे ऐसी चीजें करने में भी सक्षम होते हैं जो परमेश्वर का नाम बदनाम करती हैं। क्या ऐसे लोगों का उपयोग करने से लाभ कम और नुकसान ज्यादा नहीं होता? (हाँ, होता है।) तो क्या उन्हें चलता कर देना तब भी अफसोस की बात है? (नहीं।) क्या ऐसे व्यक्ति बदल सकते हैं? क्या उनकी समस्या का समाधान होना आसान है? (यह आसान नहीं है। यह उनके प्रकृति सार की समस्या है; यह बदल नहीं सकती।) जो लोग काम-वासना से भरे होते हैं, वे मनुष्य नहीं होते; उनके भीतर दानववास करता है, जो उनके देह का उपयोग वह कहने के लिए करता है जो वह कहना चाहता है और वह करने के लिए करता है जो वह करना चाहता है। अगर दूसरे लोग जमीर और विवेक के अनुरूप उपदेशों और चेतावनियों का उपयोग करते हैं, तो क्या ये चीजें उनके प्रकृति सार को बदल सकती हैं? (नहीं बदल सकतीं।) तो क्या उनकी मदद करने के लिए इस समस्या का समाधान सत्य की संगति करके किया जा सकता है? (नहीं किया सकता।) अगर उनकी काट-छाँट की जाए, किसी को उनके पर्यवेक्षण के लिए नियुक्त किया जाए या उन्हें किसी अलग परिवेश में स्थानांतरित कर दिया जाए, ताकि उन्हें अपनी यौन इच्छाएँ तृप्त करने का कोई अवसर न मिले, तो भी क्या उनके भीतर की दानवी प्रकृति का समाधान किया जा सकता है? (नहीं।) दानवों से पुनर्जन्म लेने वाले लोग जो कुछ भी करते हैं, वह मानवता से रहित होता है। यह उनके प्रकृति सार से निर्धारित होता है। इसलिए, तुम उन्हें उपदेश देने या उनकी मदद करने के लिए सत्य पर चाहे कितनी भी संगति करो, यह उनके प्रकृति सार की समस्या का समाधान नहीं कर सकता। एक तो, ऐसा इसलिए है क्योंकि दानवों का प्रकृति सार ऐसा होता है कि वे सत्य से घृणा करते हैं और सत्य जरा भी नहीं स्वीकार सकते। दूसरे, दानवों से पुनर्जन्म लेने वालों में जमीर और विवेक की कमी होती है और उनमें स्वयं द्वारा किए गए बुरे कर्मों के बारे में जरा भी जागरूकता नहीं होती और वे कभी शर्म, पश्चात्ताप या दुःख महसूस नहीं करते। इस तरह उनमें वह शर्मिंदगी या लज्जा का भाव नहीं होता जो सामान्य लोगों में होना चाहिए। वे मानवीय नैतिकता और आचार-नीति, या व्यक्ति के आचरण में जो गरिमा और लज्जा की भावना होनी चाहिए, उसे नहीं समझते। वे इन चीजों में से कुछ नहीं समझते। भले ही वे कुछ अच्छे लगने वाले धर्म-सिद्धांत प्रस्तुत कर सकते हों, लेकिन इससे यह साबित नहीं होता कि उनमें सामान्य मानवता है; वे सिर्फ पाखंडी और धोखेबाज लोग होते हैं। इसलिए ऐसे लोगों के लिए चाहे जिन सत्यों पर संगति की जाए, उनका प्रकृति सार नहीं बदला जा सकता। तो फिर इसका एक ही उपाय है : ऐसे लोगों को कर्तव्य के लिए इस्तेमाल मत करो। उन्हें दूर करो। इससे समस्या का समाधान हो जाता है। कुछ लोग कहते हैं, “अगर उन्हें हटा दिया जाए और बाहर निकाल दिया जाए, और वे अब परमेश्वर के घर में अपनी यौन इच्छाएँ तृप्त नहीं करते और कार्य में बाधा नहीं डालते, तो क्या वे गैर-विश्वासियों के बीच ये चीजें करके लोगों को नुकसान नहीं पहुँचाएँगे? क्या उन्हें समाज में लोगों को नुकसान पहुँचाने से रोकने के लिए, किसी को उनके पर्यवेक्षण के लिए नियुक्त करके उन्हें परमेश्वर के घर में ही नहीं रखे रखना चाहिए?” क्या यह कथन सही है? (नहीं।) यह गलत क्यों है? (उन्हें परमेश्वर के घर में रखने से भाई-बहनों को नुकसान पहुँचता है, कलीसिया के कार्य में बाधा डलती है और परमेश्वर के कार्य में गड़बड़ होती है। यह अनुचित है। उन्हें दुनिया में वापस जाने दो। दुनिया में बहुत सारे दानव और शैतान हैं, और चाहे वे जिस भी तरह की विघ्न-बाधाएँ पैदा करें, उसे दानवों को नुकसान पहुँचाना नहीं माना जा सकता। चूँकि वे सभी दानव हैं, इसलिए वे जो करते हैं उसे नुकसान पहुँचाना नहीं माना जा सकता।) क्या यह विचार वास्तविकता के अनुरूप नहीं है? (बिल्कुल है।) यह विचार सही है। जो लोग यौन इच्छाएँ तृप्त करते हैं, वे दानव हैं और उन्हें भाई-बहनों को नुकसान पहुँचाने के लिए परमेश्वर के घर में नहीं रहने दिया जा सकता। वे समाज में जो कुछ भी करते हैं उसका परमेश्वर के घर से कोई लेना-देना नहीं है, क्योंकि जो लोग परमेश्वर में विश्वास नहीं करते उनमें मानवता का अभाव होता है और वे सभी दानव होते हैं। चाहे दानव आपस में कैसे भी लड़ाई करें, उससे परमेश्वर के घर के काम में बाधा नहीं पड़ेगी। वे सभी शैतान के हैं और उनकी पहले से ही शैतान के साथ साँठ-गाँठ है। वे हजारों साल से एक-दूसरे से लड़ते और एक-दूसरे को नुकसान पहुँचाते आ रहे हैं। हमारा इससे क्या लेना-देना? वे एक-दूसरे को नुकसान पहुँचाते हैं और ऐसा वे स्वेच्छा से करते हैं। वे सब एक ही प्रकार की खराब किस्म के लोग हैं; एक ही थैली के चट्टे-बट्टे हैं। संक्षेप में, परमेश्वर का घर ऐसे लोगों को नहीं चाहता। क्योंकि जो लोग दानव हैं, वे उचित कार्य नहीं करते और उनमें जमीर या विवेक नहीं होता, वे जहाँ भी होते हैं, सिर्फ बाधाएँ ही पैदा करते हैं, और वे सिर्फ तोड़फोड़ और विनाश में ही लगे रहते हैं। वे ऐसा कुछ नहीं कर सकते जो लोगों के लिए लाभदायक हो। वे सिर्फ लोगों को नुकसान पहुँचा सकते हैं। अगर वे कुछ सेवा कर भी सकें, तो भी उनके द्वारा पहुँचाया गया नुकसान उससे कहीं ज्यादा होता है। ऐसे लोग भले ही बहुत शिष्ट लगें और ऐसा लगे कि उन्होंने कुछ भी बुरा नहीं किया है, लेकिन एक बार मौका मिलते ही वे वास्तव में बुरी चीजें करने में सक्षम होते हैं। इसलिए, ऐसे लोगों को तुरंत बाहर निकालकर उनसे निपटा जाना चाहिए। हालाँकि वे कुछ सेवा प्रदान कर सकते हैं और कुछ सही चीजें कर सकते हैं, लेकिन इसका यह मतलब नहीं कि उन्होंने वाकई पश्चात्ताप किया है, और यह तो बिल्कुल भी नहीं कि उनका प्रकृति सार बदल गया है। उनकी वर्तमान स्थिति चाहे जो भी हो, किसी को उनके झूठे रंग-रूप से गुमराह नहीं होना चाहिए, उन पर भरोसा या यह विश्वास तो बिल्कुल नहीं करना चाहिए कि वे कोई काम कर सकते हैं। चूँकि उनका प्रकृति सार दानव का होता है, इसलिए जहाँ भी वे कलीसियाई जीवन जीते हैं, वे एक टाइम बम की तरह होते हैं और सभी के लिए खतरा हैं। अगर वे अस्थायी तौर पर बुरी चीजें करने से दूर रहते हैं, तो भी उनका हर शब्द और हर क्रियाकलाप, उनका हर कदम तुम्हारे मन और भावनाओं में दखल देगा, यहाँ तक कि वह तुम्हारे दृष्टिकोण को भी प्रभावित कर सकता है। यह दानव के आसपास होने का परिणाम है। उदाहरण के लिए, मान लो तुम हाल ही में किसी बुरी दशा में या कुछ हद तक नकारात्मक रहे हो या तुमने कुछ नकारात्मक प्रचार और निराधार अफवाहें सुनी हैं, जिनके कारण तुमने परमेश्वर के बारे में धारणाएँ विकसित कर ली हैं। अगर तुम्हारे आसपास कोई दानव है, तो हो सकता है तुम्हें सोते समय बुरे सपने आते रहें। यह भी हो सकता है कि उससे बातचीत करने के बाद न सिर्फ तुम्हारी दशा सकारात्मक और उत्साहित होने में विफल रहे, बल्कि तुम अपने आत्मा के भीतर उत्तरोत्तर खिन्न और अंधकारमय महसूस करो। तुम उसके जितने करीब आते हो, उतना ही कम तुम परमेश्वर की उपस्थिति महसूस कर सकते हो। तुम जितने लंबे समय तक उसके संपर्क में रहते हो, तुम्हारा हृदय परमेश्वर से उतना ही दूर होता जाता है, और तुम्हें परमेश्वर में विश्वास करना उतना ही निरर्थक लगेगा, यहाँ तक कि उसका हर शब्द और क्रियाकलाप तुम्हारे विचारों को प्रभावित करेगा और तुम्हारे आसपास के लोगों, घटनाओं और चीजों के प्रति तुम्हारे दृष्टिकोणों और रवैयों को प्रभावित करेगा। लेकिन जब तुम साधारण भ्रष्ट मनुष्यों के साथ बातचीत करते हो और उनसे जुड़ते हो, तब अलग बात होती है, और तब तुम्हें ये प्रतिकूल प्रतिक्रियाएँ नहीं मिलेंगी। इसलिए, अगर लोग ऐसे लोगों के आसपास होने पर जो दानव हैं, उनकी वजह से होने वाला नुकसान स्पष्ट रूप से महसूस नहीं कर सकते, तो भी वे दूसरों को जो नुकसान पहुँचाते हैं वह स्थायी होता है, वैसे ही उनसे अन्य लोगों को खतरा भी स्थायी होता है। अगर वे तुम्हारे प्रति काफी मित्रवत दिखें, तुमसे घृणा करते न दिखें और उन्होंने तुम्हारी आलोचना या तुम पर हमला न किया हो, तो भी जब तक वे दानव हैं और मनुष्य नहीं हैं, तब तक उनके शब्दों और क्रियाकलापों, वाणी और व्यवहार का तुम पर प्रभाव पड़ेगा। यह प्रभाव तुम्हारे जाने बिना ही पड़ता है, और जो लोग सत्य नहीं समझते वे हो सकता है इसे महसूस न करें। इसलिए अगर दानवों से पुनर्जन्म लेने वाले लोग सुसमाचार-टीमों के भीतर पाए जाते हैं, खासकर वे लोग जो बेलगाम अपनी यौन इच्छाएँ तृप्त करते हैं, तो उनसे तुरंत निपटना चाहिए और उन्हें बाहर निकाल देना चाहिए। बुरे लोगों के साथ उदार नहीं होना चाहिए और उन्हें बर्दाश्त नहीं करना चाहिए। लोग हमेशा सोचते हैं कि सुसमाचार-टीमों में एक और व्यक्ति का होना सुसमाचार के प्रयासों में काफी ताकत जोड़ता है। एक और व्यक्ति का होना स्वीकार्य है, लेकिन किसी दानव के जुड़ने का मतलब है मुसीबत। अगर वह एक और व्यक्ति है, तो भले ही उसकी काबिलियत थोड़ी खराब हो और वह सिर्फ आसान काम ही कर सके, कम से कम वह किसी दानव की तरह कलीसिया के काम में बाधा तो नहीं डालेगा या उसे नुकसान तो नहीं पहुँचाएगा। लेकिन दानव अलग होता है। शायद वह बाहर से स्पष्टवादी और वाक्पटु हो और अपनी काबिलियत के आधार पर किसी खास कार्यक्षेत्र के पर्यवेक्षक के रूप में वह सक्षम हो सकता है। लेकिन उसके प्रकृति सार को देखते हुए उसके लिए कार्य अच्छी तरह से करना बिल्कुल असंभव है। वह उसे पूरी तरह से बिगाड़ ही सकता है, क्योंकि दानव जो कुछ भी करते हैं, वह गड़बड़ी, विघ्न और नुकसान ही लाता है। इसलिए, ऐसे लोगों के बुरे कर्म तुरंत उजागर करने चाहिए और उनका भेद पहचानना चाहिए, ताकि परमेश्वर के चुने हुए लोग दानवों के बुरे कर्म पहचान सकें और उनका भेद पहचान सकें। जब तक तुम्हें यह पता नहीं चलता या एहसास नहीं होता कि वे दानव हैं और तुम्हें लगता है कि वे सामान्य लोग हैं जो कभी-कभार अपनी दुष्ट काम-वासना प्रकट कर देते हैं—यह उन्हें आगे की निगरानी के लिए रुकने देने का मुश्किल से एक औचित्य हो सकता है। अगर तुम्हें पता चले कि वे सिर्फ कभी-कभार दुष्ट काम-वासना प्रकट नहीं करते, बल्कि उसमें आनंद लेते हैं, उन लंपट लोगों की तरह जो जहाँ भी जाते हैं, अपनी यौन इच्छाओं को तृप्त करने के लिए विपरीत लिंग के अपने पसंदीदा सदस्यों को खोजना अपनी प्राथमिकता बना लेते हैं—जैसे दानवों का उन आत्माओं को खोजना जिन्हें वे निगल सकें, हर जगह लोगों को गुमराह करना, फँसाना और नुकसान पहुँचाना—और वे जिसके भी संपर्क में आते हैं वही उनका उत्पीड़न सहता है, और वे अपने पीछे लगातार ऐसी समस्याएँ छोड़ते जाते हैं, तो यह किसी इंसान का व्यवहार नहीं है; यह स्पष्ट रूप से किसी दानव का व्यवहार है। भावी परेशानी से बचने के लिए दानवों को जल्द से जल्द बाहर निकाल देना चाहिए। हर व्यक्ति कभी-कभार गलतियाँ कर सकता है, नियंत्रण खो सकता है, यहाँ तक कि मानवता की सीमाएँ लाँघने वाली चीजें भी कर सकता है, लेकिन यह व्यवहार स्थायी नहीं होता, वह इसमें आनंद नहीं लेता, और गलत काम और अपराध करने के बाद उसे पछतावा, अपराध-बोध और शर्मिंदगी महसूस होती है। जब उसका फिर से उसी स्थिति या मामले से सामना होता है, तबवह प्रलोभन से बच सकता है और पीछे मुड़ने और पश्चात्ताप करने के संकेत दिखा सकता है। लेकिन दानव कभी पीछे नहीं मुड़ते, क्योंकि वे पश्चात्ताप नहीं कर सकते, न ही वे पश्चात्ताप करते हैं। क्या तुमने कभी दानवों की परमेश्वर का विरोध करने, उसकी निंदा करने और उस पर आक्रमण करने की प्रकृति बदलते देखी है? वह नहीं बदलती। चाहे परमेश्वर ने कितने भी समय तक मानवजाति पर संप्रभुता रखी हो और उसका प्रबंध किया हो, और चाहे परमेश्वर ने अपनी कितनी भी सर्वशक्तिमत्ता, बुद्धि और अधिकार प्रकट किया हो, शैतान उद्दंड बना रहता है और परमेश्वर के विरुद्ध शोर मचाता रहता है। हालाँकि वह हमेशा से परमेश्वर का पराजित शत्रु रहा है, फिर भी वह परमेश्वर के विरुद्ध शोर मचाता है, और फिर भी वह उस पर आक्रमण और उसका विरोध करता है। इसलिए, अगर किसी व्यक्ति का प्रकृति सार दानव का है, तो उसकी विचलन भरी प्रकृति कभी नहीं बदल सकती। विचलन ही उसका असली चेहरा होता है, विचलन ही उसकी प्राथमिकता होती है और उसकी प्रकृति भी, इसलिए वह नहीं बदलेगा। तुम्हें चाहे किसी भी कलीसिया में ऐसा व्यक्ति दिखाई दे, तुम्हें यथाशीघ्र उसे उजागर करनाचाहिए, उसका भेद पहचानना चाहिए और फिर उसे बाहर निकाल देना चाहिए। दानवों को पश्चात्ताप करने का मौका मत दो। यह तरीका अपनाने से कलीसिया के कार्य और परमेश्वर के चुने हुए लोगों को लाभ होता है। तो फिर कैसे व्यक्ति को पश्चात्ताप का मौका देना चाहिए? तुम्हें निश्चित होना चाहिए कि वह व्यक्ति एक सामान्य व्यक्ति है, दानव नहीं है, और उसने सिर्फ अस्थायी कमजोरी या विशेष परिस्थितियों में ही अपराध किया था, लेकिन बाद में उसे पछतावा हुआ, यहाँ तक कि उसने खुद से नफरत की और अपने चेहरे पर थप्पड़ भी मारे। तुम्हें निश्चित होना चाहिए कि उसका जमीर काम कर सकता है। ऐसे लोगों को पश्चात्ताप करने का मौका दिया जा सकता है। लेकिन दानवों को जब भी मौका मिलता है, वे अपनी यौन इच्छाएँतृप्त करते हैं। यह उनकी प्रकृति से निर्धारित होता है। इसलिए दानवों को पश्चात्ताप करने का मौका नहीं दिया जा सकता, और उनसे जितनी जल्दी हो सके निपटा जाना चाहिए, उन्हें बहिष्कृत या निष्कासित कर दिया जाना चाहिए। ऐसे व्यक्ति के साथ व्यवहार करने का यही सिद्धांत है, और यही उसे सँभालने का सबसे अच्छा तरीका है। क्या अब यह मामला स्पष्ट है? (हाँ।)

कुछ लोग चीजों की असलियत नहीं जान सकते। वे देखते हैं कि दानवों में से कुछ काफी बूढ़े हैं, फिर भी वे लगातार यौन इच्छा के खेल में लगे रहते हैं। दूसरे लोग सत्य पर चाहे कैसे भी संगति करें, वे इस पर ध्यान नहीं देते। अगर वे आमने-सामने स्वीकार कर लें कि उन्होंने गलती की है, तो भी बाद में वे वही करेंगे जो वे चाहते हैं। जो लोग चीजों की असलियत नहीं जान सकते, वे हैरान रह जाते हैं : “दानवों में इतनी प्रबल यौन इच्छाएँ कैसे हो सकती हैं? इतने बुढ़ापे में भी वे इतने पथभ्रष्ट कैसे हो सकते हैं? यह व्यक्ति इन मामलों में आदतन अपराधी है, लगातार इस तरह का व्यवहार करता रहता है। इसमें शर्मिंदगी का एहसास कैसे नहीं हो सकता? यह संयम कैसे नहीं जानता?” क्या यह चीजों की असलियत जानने में विफल होना नहीं है? इतने सालों तक परमेश्वर में विश्वास करने के बाद भी वे लोगों के साथ उनके प्रकृति सार के आधार पर व्यवहार करना नहीं जानते, न ही वे यह समझते हैं कि दानवों का प्रकृति सार कभी नहीं बदलता। क्या यह बहुत ही मूर्खतापूर्ण और अज्ञानतापूर्ण नहीं है? दानव ऐसे ही पैदा होते हैं; पुरुष हों या स्त्री, उनकी कोई भी उम्र हो, वे ठीक इसी तरह के प्राणी होते हैं। उनका प्रकृति सार दानव जैसा ही होता है। दानवों की लंपटता, कामोत्तेजकता और व्यभिचारिता की एक अभिव्यक्ति विशेष रूप से यौन इच्छा के खेल में लिप्त होना और तब तक लिप्त रहना है जब तक उनका देह नष्ट न हो जाए। इसलिए चाहे वे कितने भी बूढ़े हो जाएँ, वे इसी तरह के व्यक्ति बने रहते हैं और बदलेंगे नहीं—यह कोई अजीब बात नहीं है। देखो, वे युवा नहीं हैं और बाहरी तौर पर वे यौन इच्छा के खेल में लिप्त होने वाले व्यक्ति नहीं लगते, लेकिन चूँकि उनके भीतर एक दानव निवास करता है, इसलिए वे अपने देह की उम्र या लिंग से या अपने परिवेश से सीमित हुए बिनायौन इच्छा के खेल में लगे रहते हैं। यह जरूरी नहीं कि यह उनके परिवार या माता-पिता से संबंधित हो; यह आनुवंशिकी का मामला नहीं है, बल्कि उनके आंतरिक प्रकृति सार की समस्या है। उनका प्रकृति सार विकृत होता है और वही निर्धारित करता है कि उनका लक्षण दानव का है। चूँकि उनका प्रकृति सार पहले ही उजागर हो चुका होता है और उनका प्रकृति सार ही उनके लक्षण को निर्धारित करता है, इसलिए इस तरह के लोगों के मामले में, चाहे वे पहले किसी भी व्यवसाय में रहे हों, चाहे उनकी उम्र अब कितनी भी हो, और चाहे उनके बोलने के कौशल या उनकी जन्मजात स्थितियाँ कैसी भी हों—इनमें से कोई भी उनके लक्षण को प्रभावित नहीं करता। अगर तुम सिर्फ उनका बाहरी रंग-रूप देखते हो, तो तुम उससे आसानी से गुमराह हो जाओगे और कहोगे : “यह व्यक्ति बहुत सुसंस्कृत और सभ्य दिखता हैऔर बहुत सुरुचिपूर्ण ढंग से बोलता है; निश्चित रूप से यह ऐसा व्यक्ति है जो मर्यादा, धार्मिकता, सत्यनिष्ठा और लज्जा को समझता है। यह ऐसी दुष्ट चीजें कैसे कर सकता है? यह यौन इच्छा के खेल में लिप्त होने वाला व्यक्ति नहीं लगता!” तुम इस मामले की असलियत नहीं समझ सकते; तुम्हें यह कुछ हद तक अकल्पनीय और कुछ हद तक मुश्किल से विश्वास करने योग्य लगता है। तुम बड़े मूर्ख हो जो यह दृष्टिकोण रखते हो! दानव चाहे किसी भी देह में हो, दानवोचित चीजें ही कर सकता है। वह व्यक्ति बाहरी रूप से चाहे कैसा भी दिखे, उसकी उम्र कितनी भी हो या उसका व्यक्तित्व कैसा भी हो, वह वही करेगा जो उसकी प्रकृति के अनुरूप होगा। इसका उसके रंग-रूप, उम्र या शिक्षा से कोई लेना-देना नहीं है, न ही उसकी धार्मिक पृष्ठभूमि से कोई लेना-देना है, उसकी जातीयता से तो बिल्कुल भी लेना-देना नहीं है, और बेशक, इसका उसके पारिवारिक परिवेश से भी कोई लेना-देना नहीं है। उसका ये चीजें कर सकना और ये अभिव्यक्तियाँ रखना उसके सार और प्रकृति से निर्धारित होता है। इसलिए, एक तो इसे अजीब या अकल्पनीय मत समझो; और दूसरी बात, मूर्खतापूर्ण चीजें मत करो। उसे हमेशा बर्दाश्त करने, उसके साथ धैर्य रखने और उसे पश्चात्ताप के मौके देने की चाहत मत रखो, उसे इसलिए बचाने की इच्छा मत रखो कि वह बदल जाएगा, उसे इसलिए सत्य से प्रेम करने के लिए प्रेरित मत करो कि वह सामान्य मानवता के मार्ग पर लौट सकेगा। अगर तुम अब भी इन लोगों की, जो कि दानव हैं, मदद करने और उन्हें बचाने का इरादा रखते हो, तो तुम बहुत मूर्ख हो—तुम ऐसे व्यक्ति का सार नहीं समझते, उसके साथ व्यवहार करने के सिद्धांत नहीं समझते, सत्य नहीं समझते और परमेश्वर के इरादे नहीं समझते। अगर तुम देखते हो कि उसमें एक विकृत प्रकृति सार है और फिर भी उसकी इसलिए मदद करने का इरादा रखते हो कि वह पश्चात्ताप कर ले, तो यह दर्शाता है कि तुम परमेश्वर के वचनों पर विश्वास नहीं करते; तुम परमेश्वर के वचनों के आधार पर लोगों, घटनाओं और चीजों को नहीं देख रहे हो या उनका मूल्यांकन नहीं कर रहे हो, और तुममें परमेश्वर के वचनों के प्रति सच्चा समर्पण या स्वीकृति नहीं है। तुम सिर्फ जो देखते हो उसके और बाहरी परिघटनाओं के आधार पर विभिन्न लोगों, घटनाओं और चीजों को देखना और उनका मूल्यांकन करना चाहते हो, और सिर्फ अपने उत्साह और नेक इरादों के आधार पर क्रियाकलाप करना चाहते हो। यह एक भ्रांत विचार और दृष्टिकोण है और यह विद्रोहशीलता की अभिव्यक्ति भी है। यौन इच्छा के खेल में लिप्त रहने वाले ऐसे व्यक्ति को सँभालने का उपाय बहुत सरल है : उसके साथ उसके सार के अनुसार व्यवहार करो। अगर तुम्हें यकीन है कि वह ऐसा व्यक्ति है, तो उसे बाहर निकालकर उससे निपटो; उसे पश्चात्ताप करने का एक और मौका देने की कोई जरूरत नहीं है। अगर दूसरे न समझें, तो भीबेबस मत हो। दानवों का सार नहीं बदलेगा। वे अपनी युवावस्था में ऐसे प्राणी होते हैं, अधेड़ावस्था में भी ऐसे ही व्यक्ति बने रहते हैं, और बुढ़ापे में—उम्रदराज होने के बावजूद—वे अब भी ऐसे ही प्राणी होते हैं; वे नहीं बदलेंगे। मुझे बताओ, क्या सत्तर-अस्सी साल के ऐसे पुरुष हैं जो जवान लड़कियों को फुसलाते हैं, या साठ-सत्तर साल की ऐसी स्त्रियाँ हैं जो जवान लड़के खोजती हैं? (हाँ।) समाज में ऐसी कई विचित्र और विकृत चीजें हैं। क्या उन्होंने सिर्फ बूढ़े होने पर ही यौन इच्छा के खेल में संलग्न होना शुरू किया? (नहीं।) वे जवानी में भी ऐसे ही थे; वे जीवन भर ऐसे ही प्राणी रहे हैं। गैर-विश्वासी इसका वर्णन करने के लिए किन शब्दों का इस्तेमाल करते हैं? वे इसे “पालने को लूटना” कहते हैं; वे इसे रसिक होना कहते हैं। देखो उनके शब्द कितने मधुर हैं। वे ऐसी चीज और ऐसे व्यक्ति का वर्णन करने के लिए “रसिक”, “आजाद पंछी”, “जिंदादिल इंसान” या “सांसारिक रूढ़ियाँ तोड़ने में सक्षम” जैसे शब्दों या कहावतों का इस्तेमाल करते हैं। गैर-विश्वासी लोग ऐसे मामले परिभाषित करने के लिए जिन शब्दों और कहावतों का इस्तेमाल करते हैं, वे घृणित हैं। वे इन मामलों का जड़ से, सार से निरूपण करने के लिए सही शब्दावली इस्तेमाल नहीं कर सकते, क्योंकि एक ओर गैर-विश्वासी दुनिया और यह मानवजाति स्वयं पथभ्रष्ट है, और दूसरी ओर, कोई भी ऐसी समस्याओं की असलियत नहीं जान सकता। इसलिए, इन मामलों को परिभाषित करने में उनके दृष्टिकोण बहुत उथले और साथ ही बहुत बेतुके और दुष्टतापूर्ण हैं; वे इन मामलों के सार से अलग हैं।

ग. विचित्रता

दानवों से पुनर्जन्म लेने वालों में विचलन के भीतर लंपटता, व्यभिचारिता और कामोत्तेजकता की अभिव्यक्तियों के बारे में संगति करने के बाद आओ, विचलन की एक और अभिव्यक्ति—विचित्रता—के बारे में संगति करें। “विचित्र” शब्द बहुत विषयवस्तु समेटे हुए है, जिसका निश्चित रूप से विचित्रता की विशिष्ट अभिव्यक्तियों से कुछ संबंध है। विचित्र होने के अलावा अलौकिक, अतिवादी और असामान्य होने जैसी अभिव्यक्तियाँ भी हैं; ये सभी शैतानों और दानवों की विकृत अभिव्यक्तियाँ हैं। ये पहलू—विचित्र, अलौकिक, अतिवादी और असामान्य होना—ऐसी चीजें हैं जिन्हें लोग समय-समय पर दैनिक जीवन में या दूसरों के साथ अपनी बातचीत में देखते हैं। आओ, सबसे गंभीर मामलों से शुरू करें, फिर औसत दर्जे के मामलों पर चर्चा करेंगे। हर हाल में, चाहे यह किसी भी रूप में अभिव्यक्त हो, इन सबमें विचलन का प्रकृति सार शामिल है। सबसे गंभीर स्थिति बार-बार अनजान भाषाओं में बोलना है। यह विशेष रूप से सभाओं में प्रार्थना के दौरान होता है, जहाँ वे कुछ ऐसी विचित्र भाषाएँ बोल सकते हैं जो किसी भी जातीय समूह की भाषाएँ नहीं होतीं और जिन्हें कोई नहीं समझ सकता। जब ऐसा होता है, तब यह व्यक्ति स्वयं नहीं बोल रहा होता, बल्कि किसी और आत्मा के वशीभूत होता है। उसे खुद नहीं पता होता कि वह क्या कह रहा है; उसने उसे सीखा नहीं होता, न ही किसी ने उसे सिखाया होता है, फिर भी किसी खास स्थिति में वह बस बोल उठता है। वह अनजान भाषाओं में कभी अग्रसक्रिय रूप से, कभी निष्क्रिय रूप से, कभी सचेत रूप से, कभी अनजाने ही बोल पड़ता है। क्या यह बहुत अजीब नहीं है? उसके बोलना समाप्त करने के बाद अगर तुम उसे दोबारा ऐसा करने के लिए कहो, तो वह नहीं कर सकता। अगर तुम उससे पूछो कि उसने क्या कहा, तो इसका भी उसे पता नहीं होता। यह एक तरह की स्थिति है। ऐसे लोग भी हैं जो अक्सर ऐसी आवाजें सुनते हैं जिन्हें सामान्य लोग नहीं सुन सकते। उदाहरण के लिए, वे किसी को अपने आसपास बोलते हुए सुन सकते हैं, लेकिन दूसरे लोग ऐसे किसी व्यक्ति को देख या सुन नहीं सकते। असल में वे अनजान प्राणियों से बातचीत कर रहे और बोल रहे होते हैं। वे बड़े उत्साह से बोलते हैं और तुम उन्हें बीच में टोक नहीं सकते या एक शब्द भी बोल नहीं सकते। इसके अलावा, उनकी बातचीत की विषयवस्तु बेतरतीब होती है; शब्द अचानक बेमेल ढंग से और बिना किसी कारण के निकल पड़ते हैं। एक दर्शक के रूप में इसे देखकर तुम्हें डर लगता है और तुम्हारे रोंगटे खड़े हो जाते हैं। क्या ऐसी अभिव्यक्तियाँ बहुत विचित्र नहीं हैं? (हाँ, हैं।) ऐसे व्यक्ति को अक्सर अजीबोगरीब चीजें भी दिखाई देती हैं, ऐसी चीजें जो भौतिक संसार में खुली आँखों से दिखाई नहीं देतीं। उदाहरण के लिए, कुछ लोगों को उनके दिवंगत रिश्तेदार हाथ हिलाते हुए, मुस्कुराते हुए, सिर हिलाते हुए, यहाँ तक कि उनका अभिवादन करते हुए भी दिखते हैं। यह देखकर वे विशेष रूप से उत्साहित हो जाते हैं। कुछ लोग तो अक्सर काले कपड़े पहनी आकृतियों को अपने पास आते और अपने हाथ-पैर बाँधते हुए भी देखते हैं; वे संघर्ष करते हैं और कह उठते हैं, “मुझे छोड़ दो! मैं नहीं जाऊँगा! मैं कहीं नहीं जा रहा!” उनके आसपास के लोग पूछते हैं कि क्या हुआ, लेकिन उन्हें यह आभास ही नहीं होता कि कोई उनसे बात कर रहा है और वे बस यह चिल्लाते हुए संघर्ष करते रहते हैं, “हे परमेश्वर, मुझे बचाओ! ...” काले कपड़े पहनी आकृतियाँ डरकर भाग जाती हैं और फिर वे वापस सामान्य हो जाते हैं। होश में आने के बाद वे अपने आसपास के लोगों से पूछते हैं कि क्या उन्होंने काले रंग की आकृतियाँ देखीं। सामान्य लोग उन्हें नहीं देख सकते; अगर देख सकते तो यह एक गंभीर समस्या होती। लेकिन ये लोग उन्हें देख सकते हैं और महसूस कर सकते हैं। एक और तरह की स्थिति होती है : कुछ लोग आमतौर पर शांत रहते हैं, मजाक करना या धींगामस्ती करना पसंद नहीं करते, लेकिन किसी तरह अचानक वे अपनी जगह पर घूमना शुरू कर देते हैं, रोने लगते हैं, हँसने लगते हैं, हंगामा मचाने लगते हैं और उन्हें बहुत पसीना आ जाता है। कुछ तो अचानक साँपों की तरह जमीन पर रेंगने भी लगते हैं या कुछ लोग बत्तखों की तरह चलने लगते हैं। अचानक एक जीवित इंसान जानवर में बदल जाता है; उसकी चाल-ढाल और क्रियाकलाप बिल्कुल जानवर जैसे, इंसान से बिल्कुल अलग, हो जाते हैं। वह समय-समय पर ये अभिव्यक्तियाँ प्रदर्शित करता है। क्या यह विचित्र नहीं है? (हाँ, है।) क्या ये विचित्र अभिव्यक्तियाँ अलौकिक नहीं हैं? (हाँ, हैं।) ये अभिव्यक्तियाँ बहुत अलौकिक हैं। अलौकिक का अर्थ है असामान्य, प्राकृतिक या सामान्य परिस्थितियों से परे—इसे अलौकिक कहते हैं। यह असाधारण है, साधारण लोगों की सामान्य अभिव्यक्तियों से अलग है; यह असामान्य है। इसे विचित्र, अलौकिक, असामान्य होना कहते हैं। बेशक, इन अभिव्यक्तियों का अतिवादी होने से कोई लेना-देना नहीं है, लेकिन विचित्र, अलौकिक और असामान्य होने की प्रकृति को देखते हुए इन अभिव्यक्तियों में विकृत सार है और ये सामान्य भ्रष्ट देहधारी मनुष्यों की अभिव्यक्तियों के अनुरूप नहीं हैं। सामान्य देहधारी मनुष्य इंसानी प्रवृत्तियों, स्वतंत्र इच्छा, सामान्य सोच, विवेक और विभिन्न सामान्य इंसानी क्षमताओं द्वारा सीमित, संयमित और नियंत्रित होते हैं। लेकिन जो दानव हैं, उनमें ये विचित्र, अलौकिक, असामान्य अभिव्यक्तियाँ पहले ही सामान्य इंसानी प्रवृत्तियों, स्वतंत्र इच्छा, क्षमताओं, सामान्य सोच और सामान्य विवेक के दायरे से परे जा चुकी होती हैं। अर्थात्, वे अब सामान्य मानवता द्वारा नियंत्रित नहीं होतीं; वे नियंत्रण से बाहर हैं। नियंत्रण से बाहर होने का अर्थ है असामान्य ढंग से क्रियाकलाप करना। उनमें कुछ असामान्य अभिव्यक्तियाँ और अभ्यास दिखाई देते हैं जो सामान्य लोगों को प्रदर्शित नहीं करने चाहिए। इसका अर्थ है कि ऐसे लोग सामान्य विवेक, सामान्य सोच या स्वतंत्र इच्छा से नियंत्रित नहीं होते, बल्कि किसी बाहरी चीज या किसी दुष्ट आत्मा से नियंत्रित और संचालित होते हैं, जिससे वे सामान्य मानवता से परे की चीजें करते हैं, ऐसी चीजें जो अथाह, हैरान करने वाली और दूसरों के लिए सिहरन पैदा करने वाली तक होती हैं। इसे विचित्र, अलौकिक, असामान्य होना कहते हैं। मुझे बताओ, क्या ये अभिव्यक्तियाँ विकृत नहीं हैं? (हाँ, हैं।) ये विचित्र अभिव्यक्तियाँ निश्चित रूप से विकृत कही जा सकती हैं। दानवों से पुनर्जन्म लेने वालों में कई विचित्र अभिव्यक्तियाँ होती हैं। उदाहरण के लिए, कुछ लोग अक्सर सुनते हैं कि कोई अस्पष्ट रूप से उनसे बोल रहा है, लेकिन दूसरे लोग इसे नहीं सुन सकते। वे अक्सर अपने मन में एक आवाज भी सुनते हैं जो उनसे बात करती है, उन्हें यह या वह करने का निर्देश देती है। कुछ लोग हमेशा ऐसी चीजें देख सकते हैं जिन्हें सामान्य लोग नहीं देख सकते या महसूस नहीं कर सकते। वे कहते हैं, “मैंने सड़क पर तोपों और टैंकों के साथ सैनिकों की एक टुकड़ी गुजरते देखी, जिनकी संख्या एक-दो हजार नहीं तो तीन सौ से पाँच सौ जरूर होगी—वहाँ काफी अफरा-तफरी मची हुई थी!” दूसरे लोग ये चीजें नहीं देख सकते, लेकिन वे देख सकते हैं। हमें इस बात से कोई सरोकार नहीं है कि वे जो देखते हैं वह तथ्यपरक है या आध्यात्मिक क्षेत्र की कोई परिघटना; यह तथ्य कि वे ये चीजें देख सकते हैं, बहुत असामान्य है। मैं क्यों कहता हूँ कि यह असामान्य है? मैं क्यों कहता हूँ कि यह विचलन की अभिव्यक्ति है? क्योंकि किसी भी सामान्य व्यक्ति की परमेश्वर द्वारा सृजित ज्ञानेंद्रिय की निश्चित सीमाएँ हैं कि वह क्या अनुभव कर सकती है, चाहे वह आसपास का परिवेश हो या उसके आसपास के लोग, घटनाएँ और चीजें। ये सब देह की सहज प्रवृत्तियों द्वारा प्राप्य परास के भीतर अनुभव किए जाते हैं; चाहे वे देह द्वारा देखी जा सकने वाली चीजें हों, सुनी जा सकने वाली चीजें हों, सूँघी जा सकने वाली चीजें हों या महसूस की जा सकने वाली चीजें हों, उनकी सीमाएँ होती हैं। ये सीमाएँ किसे संदर्भित करती हैं? ये भौतिक जगत के दायरे तक सीमित होने को संदर्भित करती हैं। तो फिर, परमेश्वर ने लोगों को ऐसी ज्ञानेंद्रियाँ क्यों दीं? इसलिए कि कोई भी चीज जो भौतिक जगत से संबंधित नहीं है, चाहे वह आध्यात्मिक क्षेत्र की कोई सकारात्मक चीज हो या नकारात्मक, लोगों के जीवन में हस्तक्षेप न करे, लोगों की किसी भी ज्ञानेंद्रिय में दखल न दे और भौतिक जगत में लोगों के जीवन के क्रम और प्रतिरूपों को प्रभावित न करे। इसलिए मनुष्य इस भौतिक जगत में रहते हैं, और भौतिक जगत के बाहर चाहे और जो कुछ भी मौजूद हो, परमेश्वर तुम्हें तुम्हारी दैहिक ज्ञानेंद्रियों के दायरे से बाहर इन चीजों को देखने, सुनने या महसूस करने नहीं देगा। यह तुम्हारे मन और विवेक को भौतिक जगत के बाहर के किसी भी प्राणी के हस्तक्षेप से बचाने के लिए है, ताकि तुम सामान्य रूप से जी सको। जब तक व्यक्ति का मन और विवेक सामान्य है, तब तक उसकी स्वतंत्र इच्छा सामान्य रूप से कार्य करेगी, उसका निर्णय सामान्य रहेगा और उसकी जन्मजात इंसानी स्थितियों के तमाम पहलू अपनी मूल अवस्था में, अक्षुण्ण रहेंगे। अक्षुण्ण होने का क्या अर्थ है? इसका अर्थ है कि तुम्हारा तंत्रिका-तंत्र, तुम्हारी ज्ञानेंद्रियाँ, तुम्हारी काबिलियत और तुम्हारी जन्मजात स्थितियों के तमाम दूसरे पहलू दैहिक जीवन के दायरे में सामान्य और सुदृढ़ हैं। जब मन और विवेक सामान्य होते हैं, तब व्यक्ति के ये तमाम पहलू सामान्य रहेंगे और अपनी मूल अवस्था बनाए रख पाएँगे। व्यक्ति की ज्ञानेंद्रियाँ जो अनुभव कर सकती हैं, अगर वह देह द्वारा प्राप्य परास पार कर जाती है और अब इस बाधा से सीमित नहीं रहती, तो उसके मन और विवेक के साथ समस्याएँ उत्पन्न होंगी; वे भौतिक संसार से बाहर की चीजों से प्रभावित, क्षतिग्रस्त और बाधित होंगे। फिर उनकी तंत्रिकाओं के साथ समस्याएँ उत्पन्न होंगी और उनके मन अव्यवस्थित हो जाएँगे। इससे किस तरह की स्थिति उत्पन्न होगी? वे मानसिक रूप से बीमार हो जाएँगे; वे पागल हो जाएँगे, बकवास करेंगे, बेशर्मी से इधर-उधर भागेंगे, रोएँगे और हंगामा करेंगे। तब ऐसा व्यक्ति पूरी तरह से बर्बाद हो जाता है। बर्बाद होने का क्या मतलब है? इसका मतलब है कि व्यक्ति के दिल में कोई और चीज प्रवेश कर गई है, जो उसके मन और विवेक को परेशान और क्षतिग्रस्त कर रही है, जिससे उसका दिल सामान्य विवेक से नहीं, बल्कि किसी और चीज से नियंत्रित हो रहा है। एक बार जब वह दूसरी चीज किसी व्यक्ति को नियंत्रित कर लेती है, तो चिकित्सकीय भाषा में, इसकी बाहरी अभिव्यक्ति सिजोफ्रेनिया होती है। एक बार जब कोई व्यक्ति सिजोफ्रेनिया से ग्रस्त हो जाता है, तो क्या वह अब भी एक सामान्य व्यक्ति रहता है? (नहीं।) वह अब एक सामान्य व्यक्ति नहीं रहता, और परमेश्वर ऐसे लोगों पर कार्य नहीं करेगा। समझे? (समझ गए।)

परमेश्वर द्वारा लोगों को दी गई स्वतंत्र इच्छा, सामान्य सोच और जमीर और विवेक उनके लिए क्या भूमिका निभाते हैं? क्या वे लोगों के मन और विवेक की रक्षा करने की भूमिका नहीं निभाते? (हाँ, निभाते हैं।) लोगों के मन और विवेक की रक्षा करने की भूमिका निभाना लोगों की रक्षा करने की भूमिका निभाने के समान है; वे सुनिश्चित करते हैं कि लोगों की मानसिक स्थिति और विवेक सामान्य रहें, उनमें भौतिक संसार से बाहर की चीजों का हस्तक्षेप न हो, न ही वे भौतिक संसार से बाहर की किसी ध्वनि या छवि से बाधित हों। इससे लोग शांतिपूर्वक परमेश्वर में विश्वास कर पाते हैं और सामान्य रूप से जी पाते हैं और उनकी व्यक्तिगत सुरक्षा सुनिश्चित होती है। यह एक अच्छी चीज है। लेकिन विचित्र, अलौकिक और असामान्य अभिव्यक्तियों से भरे लोगों में सामान्य लोगों जैसी स्वतंत्र इच्छा, सामान्य सोच और जमीर और विवेक नहीं होते। वे कभी भी, कहीं भी साधारण लोगों को दिखाई न देने वाली विचित्र चीजें या दृश्य देख सकते हैं, साधारण लोगों को सुनाई न देने वाली ध्वनियाँ सुन सकते हैं या साधारण लोगों द्वारा न की जा सकने वाली चीजें कर सकते हैं, विचित्र व्यवहार प्रदर्शित कर सकते हैं। उनके आसपास के लोग इसे नहीं समझ सकते और वे ऐसे मामलों के सार की असलियत जानने में असमर्थ होते हैं। ऐसे व्यक्ति का किसी दानव से पुनर्जन्म हुआ होता है; वह मानवजाति का हिस्सा नहीं होता। ऐसा नहीं है कि शैतान ने उन्हें जीवन में बाद में बंदी बनाया हो; ऐसा व्यक्ति मूल रूप से ही दानव होता है। सरल शब्दों में कहें तो, जो व्यक्ति दानव होता है, उसका मन और विवेक जन्म से ही सामान्य नहीं होते; अर्थात् उसकी स्वतंत्र इच्छा, सोच और विवेक, सब खराब होते हैं। अगर वह शिक्षा प्राप्त कर ले, तो भी उसमें सामान्य मानवता की ये चीजें नहीं होतीं। तुम उसे विशिष्ट परिस्थितियों में, जब उसे कोई बीमारी नहीं होती, अपेक्षाकृत सामान्य रूप से बोलते हुए देखते हो, लेकिन इसका मतलब यह नहीं कि वह सामान्य व्यक्ति है। उसमें ये विचित्र अभिव्यक्तियाँ होना दर्शाता है कि वह सामान्य व्यक्ति नहीं है, बल्कि अमानवीय है—दानव है। उसकी ये रहस्यमय, अलौकिक और असामान्य अभिव्यक्तियाँ किसी से सीखी नहीं गई होतीं, न ही किसी के द्वारा संप्रेषित की गई होती हैं। तो फिर ये कैसे घटित हुईं? ये जन्मजात होती हैं; ऐसे व्यक्ति का लक्षण दानव का होता है। दानव का लक्षण होने का क्या अर्थ है? इसके दो अर्थ हैं। पहला अर्थ यह है कि ऐसे व्यक्ति का पुनर्जन्म दानव से हुआ होता है। दूसरा यह है कि वह बिना मानव आत्मा के जन्म लेता है और बाद में कोई दानव उस पर कब्जा कर लेता है। संक्षेप में, ऐसे लोगों का प्रकृति सार दानव का होता है, इंसान का नहीं। चूँकि वे इंसान नहीं होते, ठीक इसलिए उनकी ज्ञानेंद्रियाँ और उनकी जन्मजात स्थितियों के तमाम पहलू सामान्य लोगों से भिन्न और विशिष्ट होते हैं। ज्ञानेंद्रियों के संदर्भ में, वे अक्सर ऐसी चीजें अनुभव कर सकते हैं जिन्हें सामान्य लोग अनुभव नहीं कर सकते, देख नहीं सकते या सुन नहीं सकते। दैहिक प्रवृत्तियों के संदर्भ में, वे चीजें जो वे करते या कहते हैं, उनकी कुछ अभिव्यक्तियाँ अक्सर लोगों को यह एहसास कराती हैं कि वे सामान्य इंसानी प्रवृत्तियों के दायरे से परे हैं; वे बहुत अलौकिक होती हैं। अलौकिक का क्या अर्थ है? इसका अर्थ है दैहिक प्रवृत्तियों से परे जाना। सामान्य लोग दैहिक प्रवृत्तियों द्वारा प्राप्य परास पार नहीं कर सकते, लेकिन ये व्यक्ति ऐसा आसानी से कर लेते हैं; ये दैहिक प्रवृत्तियों द्वारा नियंत्रित या सीमित नहीं होते, इसलिए प्राकृतिक रूप से ये अक्सर विचित्र, अलौकिक और असामान्य व्यवहार या अभ्यास प्रदर्शित करते हैं। क्या अब तुम ऐसे व्यक्ति के सार के बारे में स्पष्ट हो? (हाँ।) क्या तुम लोग ऐसे व्यक्ति से ईर्ष्या करते हो? (नहीं।) क्या उससे ईर्ष्या करना अच्छी चीज है? (नहीं।) कुछ लोग कहते हैं, “देखो, वे प्रार्थना के दौरान अनजान भाषाओं में बोल सकते हैं; हम उसे समझ या बोल नहीं सकते। और वे बिना सीखे ही कई भाषाएँ जानते हैं। वे कभी बीमार नहीं पड़ते, कई दिनों तक बिना खाए रहने पर भी भूख महसूस नहीं करते और कई दिनों तक बिना सोए रहने पर भी थकान महसूस नहीं करते।” दूसरे कहते हैं, “यह आदमी सक्षम है; यह अतीत में झाँक सकता है और भविष्यवाणी कर सकता है, खगोलविज्ञान से लेकर भूगोल तक सब कुछ जानता है, लोगों के चेहरों से उनके भाग्य पढ़ सकता है और भविष्य बता सकता है। व्यक्ति चाहे कैसा भी दिखता हो, यह एक नजर में ही उसका भाग्य जान लेता है। यह सचमुच उस्ताद है! रात में तुम इसे सोता हुआ देखते हो, लेकिन असल में यह सेवक के रूप में काम करने के लिए पाताल लोक गया होता है।” कुछ लोग ऐसे व्यक्ति की क्षमताओं के कारण उससे ईर्ष्या करते हैं। क्या ऐसे लोगों से ईर्ष्या करना मूर्खता नहीं है? (हाँ, है।) क्या तुम लोगों ने कभी इन विशेष शक्तियों वाले अलौकिक लोगों से यह कहते हुए ईर्ष्या की है, “मेरे पास कोई विशेष शक्ति नहीं है। काश मुझे थोड़ा-सा जादू आता; अगर गर्मी होती और मुझे आइसक्रीम चाहिए होती, तो मैं अपने हाथ के एक इशारे से कुछ आइसक्रीम बार बना सकता—चॉकलेट, स्ट्रॉबेरी, जो भी फ्लेवर मुझे चाहिए होता”? क्या तुम लोगों के मन में कभी ऐसे विचार आए हैं? हर किसी के मन में बचकाने विचार आते हैं; जब लोग स्पष्ट रूप से देख लेते हैं कि ये विचार गलत हैं, तब वे प्राकृतिक रूप से उन्हें त्याग सकते हैं। परमेश्वर बस यही चाहता है कि सामान्य लोग जीवन का अनुभव करें, जीवन का स्वाद लें, जीवन के सुख-दुख, उसकी विभिन्न कठिनाइयों और निराशाओं का अनुभव करें, और अनुभव करने की प्रक्रिया में परमेश्वर की संप्रभुता को सराहें, सृष्टिकर्ता के प्रति सृजित प्राणियों के विभिन्न गलत रवैये पहचानें, और फिर सही मार्ग पर लौट आएँ, परमेश्वर की आराधना और परमेश्वर की संप्रभुता और व्यवस्थाओं के प्रति समर्पण हासिल करें। जब लोगों को जीवन के ये अनुभव होंगे, तब उन्हें इस तथ्य का एहसास होगा कि सृष्टिकर्ता मनुष्य की नियति पर संप्रभुता रखता है, फिर वे इस तथ्य को स्वीकारेंगे, इस पर विश्वास करेंगे और इस तथ्य के प्रति समर्पण करेंगे कि सृष्टिकर्ता मनुष्य की नियति पर संप्रभुता रखता है। इसके बाद वे सही मार्ग पर लौट सकते हैं और सही सृजित प्राणी बन सकते हैं। किन्हीं अवास्तविक विचारों के अनुसार मत जियो; वे चीजें कभी वास्तविकता नहीं बनेंगी। वे अलौकिक, विचित्र और असामान्य चीजें हमेशा शैतानों और दानवों का अनन्य क्षेत्र हैं; उनका सामान्य मनुष्यों से कोई लेना-देना नहीं है। इसलिए, चाहे जब भी हो, कभी भी अलौकिक व्यक्ति, विशेष शक्तियों से संपन्न व्यक्ति बनने के बारे में मत सोचो, न ही अपनी प्रवृत्तियाँ या अपनी सीमाएँ लाँघने के बारे में सोचो। बस जमीन पर पैर रखने वाले एक साधारण व्यक्ति बनो, अपने उचित स्थान पर रहो और अपना कर्तव्य निभाओ। लोगों को यही करना चाहिए।

जो लोग दानव हैं, क्या उनमें विचित्रता की अभिव्यक्तियाँ अब मूलतः स्पष्ट हो गई हैं? ये कुछ अभिव्यक्तियाँ हैं जो सबसे गंभीर हैं। ये स्पष्ट रूप से लोगों को यह एहसास और बोध कराती हैं कि ऐसे लोग सामान्य लोगों जैसे नहीं हैं। सामान्य लोगों के बीच वे अत्यधिक भटके हुए प्रतीत होते हैं। यह भटकाव लोगों को यह एहसास कराता है कि उनका व्यवहार और चाल-ढाल और साथ ही दैनिक जीवन में उनकी विभिन्न अभिव्यक्तियाँ विशेष रूप से विचित्र, अलौकिक और असामान्य हैं—वे बस साधारण लोगों से भिन्न हैं। वे देह की सहज प्रवृत्तियों से सीमित नहीं होते और अपने अतार्किक व्यवहारों पर लगाम नहीं लगा सकते, और बिल्कुल भी सचेत प्रतीत नहीं होते, मानो दुष्ट आत्माओं के कब्जे में हों। इसका निरूपण दानवों के विकृत प्रकृति सार के एक पहलू के रूप में करना चाहिए, एक ऐसी चीज के रूप में जिसे लोगों को नकार देना चाहिए। इन अलौकिक और असामान्य चीजों से ईर्ष्या नहीं करनी चाहिए और उनका अनुसरण तो बिल्कुल नहीं करना चाहिए। अगर तुम कभी अलौकिक व्यक्ति बनने या ये अलौकिक चीजें करने का इरादा रखते थे, तो अब रुक जाओ। पीछे मुड़ो, और किनारा नजदीक है। ऐसा व्यक्ति बनने की योजना मत बनाओ। एक बार जब तुम इस रास्ते पर चल पड़ते हो और तुम्हारे मन में दानव घुस जाता है, तो फिर परमेश्वर तुम्हें नहीं चाहेगा और तुम बर्बाद हो जाओगे। मैं क्यों कहता हूँ कि तुम बर्बाद हो जाओगे? क्योंकि एक बार जब दानव तुम पर कब्जा कर लेता है और तुम्हारे मन को नियंत्रित कर लेता है, तो तुम चौपट हो जाओगे। एक बार जब दानव तुम पर कब्जा कर लेता है, तो वह तुम्हारे अंदर हस्तक्षेप करना शुरू कर देता है, तुम्हारे विचारों और मन को बाधित कर देता है। वह तुम्हारे दैनिक जीवन में भाग लेता है और लोगों, घटनाओं और चीजों पर विचार करते समय तुम्हारी विचार-प्रक्रिया में भी भाग लेता है। अगर तुम उसके हस्तक्षेप को नकार नहीं सकते, तो तुम धीरे-धीरे अपनी इच्छाशक्ति खो दोगे और अंत में तुम दब्बूपन के साथ समर्पण कर दोगे। जब कोई दानव तुम्हें पूरी तरह से नियंत्रित कर लेता है, तो चिकित्सकीय भाषा में, तुम्हारा निदान सिजोफ्रेनिया से ग्रस्त व्यक्ति के रूप में किया जाएगा और परमेश्वर के घर में तुम्हें मौत की सजा दी जाएगी। तुम खत्म हो जाओगे। बर्बाद हो जाओगे। क्या वह व्यक्ति, जिसका निदान सिजोफ्रेनिया से ग्रस्त व्यक्ति के रूप में किया जाता है, एक सामान्य व्यक्ति होता है? (नहीं।) क्या परमेश्वर अब भी ऐसे व्यक्ति को चाहता है? परमेश्वर की नजर में यह कैसा व्यक्ति होता है? (एक गैर-मानव।) परमेश्वर की नजर में तुम पर शैतान ने कब्जा कर लिया है। यह थोड़ा अमूर्त लग सकता है। सीधे शब्दों में कहें तो, इसका मतलब है कि शैतान तुम्हारे दिल पर नियंत्रण रखता है। इसका मतलब है कि शैतान तुम्हारे दिल पर राज करता है और उस पर शक्ति रखता है और तुम शैतान की कठपुतली बन गए हो। इसका मतलब है कि शैतान ने तुम पर कब्जा कर लिया है। एक बार जब शैतान किसी पर कब्जा कर लेता है, तो वह उन लोगों जैसा ही बन जाता है जो दानव हैं और जल्दी ही विचित्र, अलौकिक और असामान्य हो जाता है। ऐसे लोग बचाए नहीं जा सकते। इससे मेरा क्या मतलब है? मैं तुमसे कह रहा हूँ कि तुम्हें उन लोगों की विचित्र अभिव्यक्तियों का भेद पहचानना चाहिए जो दानव हैं। भेद पहचानने के बाद तुम्हें ऐसे लोगों से दूर रहना चाहिए और उनके करीब नहीं जाना चाहिए। चाहे कुछ भी हो, उनकी बातों और कामों में मत पड़ो। उन्हें गंभीरता से मत लो। उदाहरण के लिए, मान लो वे किसी ऐसी चीज के बारे में बोलते हैं जिसे तुम बिल्कुल भी देख नहीं सकते या महसूस नहीं कर सकते। तुम्हें यह बताने का उनका उद्देश्य तुम्हारे करीब आना और तुम्हें फुसलाना है। अगर तुम उत्सुक होते हो और उत्साहपूर्वक उनसे ईर्ष्या करते हो और उनका अनुसरण करते हो, तो तुम बहुत खतरे में हो। मैं क्यों कहता हूँ कि तुम खतरे में हो? क्योंकि यह शैतान है जो लोगों को गुमराह कर रहा है और फुसला रहा है और उन आत्माओं को खोज रहा है जिन्हें वह निगल सकता है। अगर तुम जरा भी शैतान का भेद नहीं पहचानते और अभी भी उत्सुक और ईर्ष्यालु हो, तो तुम पहले ही प्रलोभन में पड़ चुके हो और बहुत संभव है कि शैतान तुम पर काम करने का मौका लपक लेगा। इसलिए तुम बहुत खतरे में हो। तुम बिना किसी सतर्कता के शैतान के पास जाते हो—क्या यह मूर्खता नहीं है? (हाँ, है।) जब शैतान देखता है कि तुममें उसके प्रति कोई सतर्कता नहीं है, तो वह किसी बदमाश की तरह लगातार तुम्हें छेड़ने और लुभाने की कोशिश करेगा। अगर तुम मना नहीं करते हो, तो वह मान लेता है कि तुम मौन सहमति दे रहे हो, इसलिए वह फिर और आगे बढ़ेगा। अगर तुम हमेशा उन लोगों द्वारा, जो कि शैतान हैं, कही गई विचित्र, अलौकिक और असामान्य चीजों के बारे में जानने के लिए उत्सुक रहते हो, यहाँ तक कि उनके बारे में पूछते हो और पूछताछ भी करते हो, तो क्या यह साबित नहीं करता कि तुम ऐसी चीजों में रुचि रखते हो, और उनसे घृणा नहीं करते हो? ऐसी चीजों में रुचि रखना कोई अच्छा संकेत नहीं है। अगर तुम इन चीजों में रुचि रखते हो, तो शैतान की नजर में इसका मतलब है कि तुम परमेश्वर, सत्य या सकारात्मक चीजों में रुचि नहीं रखते। इससे वह प्रसन्न होता है और प्राकृतिक रूप से, वह तुम पर काम करने के इरादे से खुशी-खुशी तुम्हारी ओर “दोस्ताना” हाथ बढ़ाएगा। इस तरह, तुम खतरे में हो। इसलिए ऐसे लोगों से सामना होने पर उनके करीब मत जाओ और उनमें रुचि मत लो। इसके बजाय, तुम्हें भेद पहचानना चाहिए, उनसे सावधान रहना चाहिए और उनसे दूरी बनानी चाहिए। कुछ लोग कहते हैं, “अगर हम उनके पास न जाएँ या उनमें रुचि न लें, तो हम उन्हें कैसे पहचान सकते हैं? जैसे कि कहावत है, ‘खुद को जानो और अपने दुश्मन को जानो, और तुम कभी पराजित नहीं होगे।’ अगर हम दुश्मन में घुसपैठ नहीं करते, तो हम खुद को और अपने दुश्मन को कैसे जान सकते हैं?” क्या यह कथन सही है? यह वैसा ही है जैसे, जब कोई महामारी फैलती है तो कुछ वैज्ञानिक और शोधकर्ता वायरस पर हाथ डालने और उसका अध्ययन करने पर जोर देते हैं, और नतीजतन, उनमें से कुछ खुद वायरस से संक्रमित होकर मर जाते हैं। इसलिए, तुम्हें उन दानवों से सख्ती से सतर्क रहना चाहिए जो विचित्र और अलौकिक अभिव्यक्तियाँ प्रदर्शित करते हैं। उन्हें खुद को नुकसान पहुँचाने का मौका देने से बेहतर है कि तुम बहुत ज्यादा सतर्क रहो। अभ्यास करने का यही सबसे चतुराई भरा तरीका है। एक तो उनमें रुचि मत लो, और उनसे संपर्क मत करो और उनके करीब मत जाओ। दूसरे, उनकी विचित्र, अलौकिक अभिव्यक्तियों का अनुसरण या अनुकरण मत करो। तुम्हें भी इसी तरह अभ्यास करना चाहिए। अगर तुम अक्सर इन अलौकिक, विचित्र और असामान्य लोगों के संपर्क में आते हो और अपनी असतर्कता की वजह से तुम उनसे प्रभावित हो जाते हो और लगातार उनकी अभिव्यक्तियों के बारे में सुनते और उन्हें देखते रहते हो, तो अनजाने ही उनकी विचित्र अभिव्यक्तियाँ तुम्हारे हृदय और स्मृति में सुरक्षित हो जाएँगी। फिर, अनजाने ही तुम उनका अनुसरण और अनुकरण करना चाहोगे। यह और भी ज्यादा खतरनाक संकेत है। एक बार जब तुम उनका अनुसरण और अनुकरण करना चाहते हो, तो इसका अर्थ है कि तुम्हारे हृदय की सुरक्षा पूरी तरह से ध्वस्त हो गई है। यह शैतान के तुम पर नियंत्रण करने और तुम्हें अपने कब्जे में लेने के लिए तुम्हारे हृदय में प्रवेश करने देने पर तुम्हारे सहमत होने के बराबर है। ऐसा करके तुम खुद को शैतान के हवाले कर रहे होते हो और इस तरह शैतान जल्दी से तुम पर नियंत्रण कर सकता है। तब क्या तुम बर्बाद नहीं हो गए हो? अपना हृदय परमेश्वर को देना लोगों के लिए सचमुच कठिन है। परमेश्वर के लिए लोगों के हृदय में सत्तासीन होना आसान नहीं है। परमेश्वर आसानी से लोगों के हृदय का प्रभार नहीं लेता और उसमें सत्तासीन नहीं होता। परमेश्वर मानवजाति पर जो कार्य करता है, उसमें मनुष्यों की जन्मजात स्थितियों के आधार पर उनका सिंचन करना, उनकी चरवाही करना, उनका प्रबोधन करना, उन्हें रोशन करना, उनका मार्गदर्शन और उनकी सुरक्षा करना शामिल है। इसके अलावा, परमेश्वर उन्हें अनुशासित करता है, ताड़ित करता है, उन्हें ताड़ना देता है और उनका न्याय करता है, साथ ही लोगों के लिए विभिन्न प्रकार की स्थितियों का इंतजाम भी करता है। यह उन्हें, जैसे-जैसे वे बड़े होते हैं, वस्तुनिष्ठ स्थितियों में धीरे-धीरे परमेश्वर के कार्य और सत्य के विभिन्न पहलुओं का ज्ञान प्राप्त करने देता है। फिर, धीरे-धीरे—सामान्य मनुष्य की सोच के अनुसार—परमेश्वर के वचन और सत्य उनके हृदय में जड़ जमा लेते हैं और उनका जीवन बन जाते हैं, और इस तरह, ये लोग परमेश्वर द्वारा प्राप्त कर लिए जाते हैं। इस सबकी एक प्रक्रिया है। लेकिन शैतान द्वारा लोगों को गुमराह और भ्रष्ट करना अलग है। हम क्यों कहते हैं कि शैतान का सार विकृत है? वह लोगों पर बलपूर्वक कब्जा कर लेता है और उन्हें नियंत्रित करता है। यह पहलू यह साबित करने के लिए पर्याप्त है कि शैतान का सार विकृत है। यह ठोस प्रमाण है। जब तुम ऐसा व्यक्ति बनने का अनुसरण करते हो जो दानव है, और जब तुम इन विचित्र, अलौकिक और असामान्य अभिव्यक्तियों, व्यवहारों और क्षमताओं का अनुसरण करते हो, तो तुम्हारा हृदय शैतान के लिए खुल जाता है। यह ऐसा है जैसे तुम अपने हृदय में शैतान से कह रहे हो : “अंदर आ जाओ, मैंने तुम्हारे लिए एक स्थान आरक्षित कर रखा है। तुम मेरे पूरे अस्तित्व को नियंत्रित कर सकते हो।” शैतान तुमसे क्या कहेगा? “अगर तुम मेरी बात सुनो और मुझे अपने हृदय में सत्तासीन होने दो, तो तुम वह सब कुछ सीख सकते हो जो तुम प्राप्त करना चाहते हो। तुममें सभी विचित्र, अलौकिक चीजें होंगी, तुम साधारण लोगों से आगे निकल जाओगे और तुम आम लोगों से भी आगे निकल जाओगे।” लोगों का इन विचित्र, अलौकिक और असामान्य व्यवहारों, अभिव्यक्तियों या क्षमताओं का अनुसरण करना उनका शैतान से बातचीत करने के बराबर है और यह उनका अपने हृदय में शैतान को अपनाने के बराबर भी है। अगर तुम इन विचित्र, अलौकिक चीजों का अनुसरण करोगे, तो शैतान तुम्हारे हृदय में तेजी से काम करना शुरू कर देगा। इस समय, जब तुम परमेश्वर के वचन फिर से सुनोगे, तो तुम्हारे विचार, दृष्टिकोण और रवैये सामान्य व्यक्ति के नहीं रहेंगे, बल्कि तुम 180 डिग्री पर मुड़ चुके होगे। सत्य के प्रति तुम्हारा रवैया सामान्य व्यक्ति के रवैये से पूरी तरह अलग होगा। तुम जो अभिव्यक्त करोगे, वह सत्य से विमुखता और सत्य के प्रति शत्रुता होगी। यह ऐसा ही है। अगर तुम सत्य से विमुख और उसके प्रति शत्रुतापूर्ण हो, तो क्या तुम अभी भी सत्य प्राप्त कर सकते हो? नहीं कर सकते। तुम पर शैतान द्वारा कब्जा कर लिया गया है। इसलिए जहाँ तक दानवों से पुनर्जन्म लेने वालों की विचित्र, अलौकिक और असामान्य अभिव्यक्तियों का संबंध है, लोगों को उनसे सख्ती से सतर्क रहना चाहिए, उनके साथ सावधानी और समझदारी से पेश आना चाहिए और उन्हें महत्वहीन समझकर नजरअंदाज नहीं करना चाहिए। यानी तुम्हें इन अभिव्यक्तियों का भेद पहचानना चाहिए। इनमें रुचि मत लो या ऐसे लोगों के करीब मत जाओ, अपने दिल में उनसे ईर्ष्या, उनकी प्रशंसा, यहाँ तक कि उनका अनुसरण और अनुकरण भी मत करो। इसके बजाय, तुम्हें ऐसे लोगों से दूर रहना चाहिए, उनका भेद पहचानना चाहिए, उनके प्रति स्पष्ट रुख अपनाना चाहिए और उनके और अपने बीच एक स्पष्ट सीमा खींचनी चाहिए। समझे? (समझ गए।)

हमने अभी जिन अभिव्यक्तियों पर संगति की, वे उन लोगों में विचित्रता की सबसे गंभीर अभिव्यक्तियाँ थीं जो दानव हैं। इन अभिव्यक्तियों का भेद पहचानना लोगों के लिए थोड़ा आसान होता है। कुछ अभिव्यक्तियाँ थोड़ी कम गंभीर भी होती हैं। यानी दैनिक जीवन में वे अक्सर कुछ चरम विचार और दृष्टिकोण रखते हैं, और चरम व्यवहार और अभ्यास करते हैं; उनके क्रियाकलाप अक्सर सामान्य मानवता की सहनशीलता की सीमा पार कर जाते हैं। उदाहरण के लिए, अगर वे कुछ गलत कहते हैं या करते हैं, तो वे खुद से नफरत करते हैं, अपने चेहरे पर थप्पड़ मारते हैं, यहाँ तक कि दिन में खाना न खाकर और रात में नींद न लेकर खुद को सजा भी देते हैं। वे अक्सर अपने देह को सजा देने के लिए चरम तरीके इस्तेमाल करते हैं और इसका अपनी गलतियाँ सुधारने का अपना दृढ़ संकल्प दिखाने के तरीके के तौर पर उपयोग करते हैं। हो सकता है कोई उन्हें यह सलाह दे, “ऐसा करने से समस्या हल नहीं होगी। तुम्हें पहले परमेश्वर के वचनों के आधार पर आत्म-चिंतन करना होगा और खुद को जानना होगा, फिर अभ्यास के सिद्धांत और अभ्यास का मार्ग खोजना होगा, तभी धीरे-धीरे बदलाव आ सकता है। किसी भी तरह का भ्रष्ट स्वभाव बदलना कोई ऐसी चीज नहीं है जो एक-दो दिन में हो सकती है; इसके लिए एक निश्चित समय की जरूरत होती है, इसकी एक प्रक्रिया होनी आवश्यक है।” यह एक सटीक कथन है, लेकिन वे न तो इसे स्वीकारते हैं, न ही इसका अभ्यास करते हैं। वे विभिन्न समस्याओं का समाधान सत्य-सिद्धांतों के आधार पर नहीं करते, बल्कि चरम उपाय अपनाते हैं। वे कितने चरम होते हैं? देखो, समस्याएँ हल करने के लिए अक्सर वे ऐसे तरीके इस्तेमाल करते हैं जो उनके देह को नुकसान पहुँचाते हैं और ऐसे तरीके इस्तेमाल करते हैं जो उन्हें पीड़ा देते हैं। क्या यह चरम नहीं है? (हाँ, है।) वे दूसरों के साथ भी ऐसा ही व्यवहार करते हैं, उनके विरुद्ध भी चरम तरीके इस्तेमाल करते हैं। वे विभिन्न मामलों से पेश आने के लिए भी चरम तरीके इस्तेमाल करते हैं। उदाहरण के लिए, मान लो कोई महिला अक्सर महसूस करती है कि वह अपने काम में बहुत व्यस्त रहती है और उसे लगता है कि बाल काटने और धोने में समय बिताना बहुत झंझट भरा है, इसलिए वह अपने सारे बाल मुँड़वा लेती है। बाल मुँड़वाने की आवृत्ति कम करने के लिए वह बालों की सामान्य बढ़त रोकने के लिए कुछ रासायनिक उत्पाद भी लगाती है। क्या यह चरम नहीं है? उसे गंजा देखकर लोग मान लेते हैं कि वह पुरुष है, लेकिन उसकी आवाज और देहयष्टि से आँकने पर उन्हें लगता है कि वह स्त्री हो सकती है—वे बस बता नहीं सकते कि वह पुरुष है या स्त्री। दूसरे भाई-बहनों से पूछने पर ही उन्हें पता चलता है कि वह स्त्री है और परेशानी से बचने के लिए उसने अपना सिर मुँड़वा लिया है। भेद न पहचानने वाले कुछ लोग तो ऐसे व्यक्ति की प्रशंसा करते हुए इसका अनुमोदन भी कर देते हैं : “देखो, देह के विरुद्ध विद्रोह करने का उसका दृढ़ संकल्प वाकई साधारण लोगों से परे है। देह के प्रति उसकी घृणा सच्ची घृणा है; जब देह से लगाव न रखने की बात आती है, तो वह सचमुच कार्रवाई करती है! एक दिन मैं भी उसकी तरह अपना सिर मुँड़वा लूँगा।” कुछ तो उसकी नकल भी करते हैं! क्या वे भी उसी तरह के नहीं हैं? उनकी मुलाकात एक हमरूह इंसान से हुई है; न सिर्फ वे इस मामले का भेद नहीं पहचानते, बल्कि वे इसकी बहुत प्रशंसा भी करते हैं और इसका अनुकरण करना चाहते हैं। क्या ये चरम लोग नहीं हैं? (हाँ, हैं।) मुझे बताओ, क्या चरम लोग हर चीज किसी विकृत प्रेरक शक्ति के साथ नहीं करते? (हाँ, करते हैं।) यह विकृत प्रेरक शक्ति कहाँ से आती है? क्या सामान्य मानवता में यह विकृत प्रेरक शक्ति होती है? (नहीं।) तो सामान्य मानवता में यह विकृत प्रेरक शक्ति क्यों नहीं होती? क्योंकि, अगर लोगों में सामान्य मानवता की सोच, जमीर और विवेक हो, तो वे मामलों पर अपेक्षाकृत सामान्य, सकारात्मक और व्यावहारिक तरीके से विचार करेंगे; इस प्रकार वे इन चरम व्यवहारों में बिल्कुल भी संलग्न नहीं होंगे। अर्थात्, चाहे वे कुछ भी करें, चाहे वह उन्हें पसंद हो या न हो, वे सामान्य और तर्कसंगत तरीके से व्यवहार करेंगे और चरम तक नहीं जाएँगे। तो क्या यह कहा जा सकता है कि चरम तक जाने वाले इस तरह के व्यक्ति की सोच में कुछ गड़बड़ है? (हाँ।) उनकी समझ में कुछ समस्या है, है ना? (हाँ।) उदाहरण के लिए, परमेश्वर अपेक्षा करता है कि लोग अपना कर्तव्य निभाने में वफादार रहें। वे मनन करते हैं कि वफादारी कैसे हासिल करें और इस निष्कर्ष पर पहुँचते हैं कि उन्हें कष्ट सहना चाहिए, इसलिए वे कष्ट सहने का अभ्यास करते हैं : वे हर भोजन के लिए विनियमों का पालन करते हैं, एक निश्चित संख्या में चावल के दाने और सब्जी के टुकड़े खाते हैं; जब उनके कपड़े फट जाते हैं तो वे उन पर पैबंद लगाते हैं और उन्हें पहनना जारी रखते हैं, दूसरों के सामने तपस्वी जैसे लगते हैं; जहाँ दूसरे लोग प्रतिदिन छह से आठ घंटे सोते हैं, वे सिर्फ एक-दो घंटे ही सोते हैं। उन्हें लगता है कि उनमें कष्ट सहने का संकल्प है और वे किसी और से ज्यादा वफादार हैं। वे हमेशा इन चरम विचारों और व्यवहारों पर मनन करते हैं, जिन्हें सामान्य लोग नहीं समझ सकते। उदाहरण के लिए, अगर वे किसी से बात करते समय कुछ गलत कह देते हैं या किसी शब्द का गलत इस्तेमाल कर देते हैं और उनका मजाक उड़ाया जाता है, तो वे अपमानित महसूस करते हैं और सोचते हैं : “मैं अपने जीवन में फिर कभी इस शब्द का इस्तेमाल नहीं करूँगा, और इतना ही नहीं—मैं इस व्यक्ति को अपने जीवन में फिर कभी नहीं देखूँगा और इस व्यक्ति से कभी बात नहीं करूँगा, ताकि यह मुझमें कोई दोष न निकाल सके!” और वे ऐसा कर सकते हैं—वे इस पर अड़े रह सकते हैं। वे जीवन भर किसी चरम व्यवहार या विचार और दृष्टिकोण पर अड़े रह सकते हैं और किसी के द्वारा भी मनाए जाने पर इनकार कर सकते हैं। वे बस इसी तरह अड़े रहते हैं, यहाँ तक कि उनके पास अपने अड़े रहने के कारण और आधार भी होते हैं, वे मानते हैं कि यह सत्य के प्रति समर्पण की अभिव्यक्ति है, परमेश्वर से प्रेम करने की अभिव्यक्ति है और वफादारी की अभिव्यक्ति है। मुझे बताओ, क्या ऐसे लोग परेशानी पैदा करने वाले नहीं होते? (हाँ, होते हैं।) क्या उनके साथ मेलजोल रखना आसान है? (नहीं।) तो उनके व्यवहार कैसे पैदा होते हैं? क्या वे एक तरह की चरम सोच के कारण पैदा नहीं होते? वे इन चरम व्यवहारों और अभिव्यक्तियों को सत्य का अभ्यास करना समझते हैं और ऐसा करने में लगे रहते हैं। क्या ये चरम विचार और दृष्टिकोण इस प्रकार के व्यक्ति में इन व्यवहारों की जड़ नहीं हैं? वे मानते हैं कि इस तरह से चीजें करना सत्य का अभ्यास करना और परमेश्वर के प्रति वफादारी व्यक्त करना है, और इसके अलावा, वे उन लोगों से जो ऐसा नहीं करते, मन ही मन घृणा करते हुए उनकी निंदा और उनके साथ भेदभाव करते हैं। उदाहरण के लिए, पूर्व में उल्लिखित उस महिला पर विचार करो जिसने अपना सिर मुँड़वा लिया था; दूसरों को सिर न मुँड़वाते देखकर वह सोचती है, “हुँह, तुम लोग ऐसे लंबे बाल रखते हो, यहाँ तक कि उन्हें तरह-तरह से सँवारते भी हो। तुम सब लोग कितने घमंडी हो; तुम लोग परमेश्वर से प्रेम नहीं करते! मुझे देखो, मैं इतने सालों से गंजी हूँ और कभी हँसी उड़ाए जाने से नहीं डरी; मैं घमंडी नहीं हूँ। तुम लोग अपने बाल इतने लंबे रखते हो और तुम्हें उन्हें बार-बार धोना पड़ता है—समय की कितनी बर्बादी होती है! उतने समय में क्या परमेश्वर के वचन और पढ़ना, और थोड़ा और कर्तव्य निभाना अच्छा नहीं रहेगा?” यहाँ तक कि वह दूसरों की निंदा भी करती है! ऐसा व्यक्ति परमेश्वर के बहुत सारे वचन सुनता है और इतने वर्षों से धर्मोपदेश सुनता है, फिर भी यह नहीं समझता कि सत्य क्या है। वह अभी भी कई चरम विचार रखता है और इन चरम विचारों के मार्गदर्शन में वह कई चरम व्यवहार, अभ्यास और शैलियाँ प्रदर्शित करता है, फिर खुद को परमेश्वर से सबसे ज्यादा प्रेम करने वाले और सबसे वफादार व्यक्ति के रूप में परिभाषित करता है। क्या यह विचलन की एक और अभिव्यक्ति नहीं है? (हाँ, है।) हर चीज में चरम पर जाना विचलन है। मुझे बताओ, ये चरम अभिव्यक्तियाँ दूसरों को नुकसान नहीं पहुँचातीं, तो फिर हम इन्हें विचलन क्यों कहते हैं? (ये अभिव्यक्तियाँ सामान्य लोगों की सोच के अनुरूप नहीं होतीं; ये वे व्यवहार और अभ्यास नहीं हैं जो सामान्य लोगों में होने चाहिए।) इन चरम अभिव्यक्तियों का सामान्य लोगों की सोच और अभिव्यक्तियों से बिल्कुल भी लेना-देना नहीं है; ये वास्तविकता से अलग हैं, उस वस्तुनिष्ठ, व्यावहारिक जीवन से अलग हैं जो सामान्य मानवता वाले लोगों का होना चाहिए। वे विभिन्न मामलों से पेश आने का एक उग्र तरीका अपनाते हैं, फिर इन चरम, उग्र विचारों, दृष्टिकोणों और व्यवहारों को सकारात्मक चीजों के रूप में परिभाषित करते हैं, जबकि सत्य को एक नकारात्मक चीज के रूप में परिभाषित करते हैं। क्या यह सही को गलत और गलत को सही समझना, काले को सफेद में बदलना नहीं है? (हाँ, है।) सही को गलत और गलत को सही समझना, काले को सफेद में बदलना, भ्रमित करके अवधारणाओं में अदला-बदली करना—यह विचलन है। चाहे तुम सामान्य मानवता, जमीर और विवेक, सामान्य लोगों की सोच या उन विचारों और दृष्टिकोणों के बारे में जो विभिन्न मामलों के प्रति सामान्य लोगों में होने चाहिए, कैसे भी संगति करो, वे उसे ग्रहण नहीं कर सकते और आंतरिक रूप से वे उसे स्वीकारते ही नहीं है। उसे न स्वीकारने के अलावा, वे कुछ हास्यास्पद और विचित्र प्रथाएँ, व्यवहार, यहाँ तक कि ऐसे विचार और दृष्टिकोण भी गढ़ लेते हैं जो सामान्य मानवता के मार्ग से अलग होते हैं, उन्हें अपने अंदर कार्यान्वित करते हैं, और साथ ही इसे तमाम लोगों, घटनाओं और चीजों को मापने के मानक के रूप में इस्तेमाल करते हैं और मानते हैं कि जो कुछ भी उनके चरम विचारों, दृष्टिकोणों और व्यवहारों के अनुरूप नहीं है वह गलत है, जबकि जो कुछ भी उनके चरम विचारों, दृष्टिकोणों और व्यवहारों के अनुरूप है वह सही है और सत्य के अनुरूप है। क्या यह सही को गलत और गलत को सही समझना नहीं है? क्या यह काले को सफेद में बदलना नहीं है, क्या यह भ्रमित करके अवधारणाओं की अदला-बदली करना नहीं है? यह दानवों से पुनर्जन्म लेने वालों में विचलन की एक और अभिव्यक्ति है। यानी वे कभी सकारात्मक चीजें नहीं स्वीकारते, बल्कि गैर-सकारात्मक या नकारात्मक चीजों को सकारात्मक बताकर लोगों को उनका अनुकरण करने और नकल उतारने के लिए प्रेरित करते हैं और इससे लोगों को परमेश्वर से दूर करने का लक्ष्य प्राप्त करते हैं। यह भी एक तरह का चरम व्यवहार है।

जो लोग दानव हैं उनमें विचलन की एक और अभिव्यक्ति होती है : वे सत्य से जरा भी प्रेम नहीं करते। वे असामान्य, अलौकिक चीजों का अनुसरण करना पसंद करते हैं, हमेशा पूरी तरह से आध्यात्मिक सिद्धांतों और कहावतों का एक समुच्चय गढ़ना चाहते हैं, यहाँ तक कि इन अलौकिक मामलों के आधार के बारे में शोध भी करना चाहते हैं। वे इन चीजों को सत्य, दैनिक जीवन के क्रियाकलापों के लिए मार्गदर्शक, दिशा-निर्देश और लक्ष्य समझते हैं और इनका इस्तेमाल तमाम तरह के लोगों, घटनाओं और चीजों से निपटने और उनका आकलन करने के लिए करते हैं। उदाहरण के लिए, जब उनके लिए चीजें सुचारु रूप से नहीं चलतीं, तो वे याद करते हैं कि पिछली रात उन्होंने क्या सपने देखे थे, क्या उनके आसपास कोई असामान्य परिघटना घटी थी या क्या कोई अशुभ संकेत मिले थे, और अपने भाग्य का निर्धारण करने के लिए उनमें कोई आधार खोजने की कोशिश करते हैं; ये ऐसी चीजें हैं जिनका वे हमेशा अनुसरण करते हैं। खासकर जब उनका सामना गंभीर बीमारियों से ग्रस्त लोगों से होता है, तो वे उन्हें अशुभ समझते हैं और मानते हैं कि ऐसे लोगों से संपर्क उनकी जीवन-ऊर्जा समाप्त कर देगा और दुर्भाग्य लाएगा। इसलिए ऐसे लोगों से संपर्क होने के बाद वे अक्सर आईने में देखते हैं कि उनका माथा काला तो नहीं पड़ गया या उनके आसपास दुर्भाग्य का कोई भाव तो नहीं है। साधारणतया वे हमेशा यही मनन करते रहते हैं कि भला उनका भाग्य कैसा होगा। जब भी उनके पास खाली समय होता है, वे पुराने पंचांग पलटते हैं या ऑनलाइन जाकर भविष्य बताने वाली कहावतें खोजते हैं। उन्होंने जो सपना देखा या दूसरों से कोई अंधविश्वास भरी कहावत सुनी—इन सबको वे इस बात का अनुमान लगाने का आधार बना सकते हैं कि उनका भाग्य अच्छा है या बुरा। हालाँकि वे परमेश्वर में विश्वास करते हैं, लेकिन वे कभी अपने आसपास के लोगों, घटनाओं और चीजों के साथ पेश आने के आधार के रूप में परमेश्वर के वचनों का इस्तेमाल नहीं करते, न ही वे अपने आसपास घटने वाली हर घटना के साथ पेश आने के आधार के रूप में सत्य का इस्तेमाल करते हैं। इसके बजाय, वे हमेशा कुछ असामान्य अनुभूतियाँ तलाशते हैं। उदाहरण के लिए, अगर किसी दिन गाते समय वे थोड़े अस्वस्थ महसूस करते हैं, तो वे सोचते हैं, “क्या परमेश्वर मुझे रोक रहा है? क्या परमेश्वर नहीं चाहता कि मैं गाऊँ?” अगर वे किसी दिन सुसमाचार का प्रचार करने जाते हैं, तो भले ही उन्होंने किसी के साथ समय और स्थान स्पष्ट रूप से तय कर लिया हो, फिर भी उन्हें अपनी आत्मिक अनुभूति को समझने के लिए प्रार्थना करनी पड़ती है। प्रार्थना करने के बाद वे कुछ मिनट प्रतीक्षा करते हैं, लेकिन उन्हें कुछ महसूस नहीं होता। तब वे देखते हैं कि उस दिन सूर्य के साथ कोई असामान्य परिघटनाएँ तो नहीं हो रही हैं, या बाहर मुटरियाँ चहचहा तो नहीं रही हैं या कौवे काँव-काँव तो नहीं कर रहे हैं, इनका इस्तेमाल कर वे यह तय करते हैं कि उस दिन उनका भाग्य कैसा रहेगा, क्या सुसमाचार का प्रचार करने जाना सुचारु रूप से होगा और क्या उन्हें लोग प्राप्त होंगे। अगर ये तरीके काम नहीं करते, तो वे यह तय करने के लिए कि जाना है या नहीं, सिक्का तक उछालेंगे। अगर चित आता है तो उनके लिए इसका मतलब होता है कि चीजें सुचारु रूप से चलेंगी और वे लोगों को प्राप्त कर पाएँगे; अगर पट आता है तो इसका मतलब है कि चीजें सुचारु रूप से नहीं चलेंगी और उन्हें लोग प्राप्त नहीं होंगे। वे इन्हीं चीजों के आधार पर तय करते हैं कि उन्हें बाहर जाना है या नहीं। ऐसे लोग चाहे कितने भी लंबे समय से परमेश्वर में विश्वास कर रहे हों, वे सत्य को अपने अभ्यास के आधार या सिद्धांत के रूप में कभी इस्तेमाल नहीं करते। इसके बजाय, वे लोगों, घटनाओं और चीजों का आकलन करने, अपने आसपास घटित होने वाले विभिन्न मामलों से निपटने या वे सिद्धांत निर्धारित करने के लिए जिनके अनुसार उन्हें अभ्यास करना चाहिए, हमेशा उन अंधविश्वास भरी कहावतों या असामान्य अनुभूतियों और परिघटनाओं पर भरोसा करते हैं। वे हमेशा इन निराधार, विचित्र, अजीब, अलौकिक अनुभूतियों की तलाश में रहते हैं और हमेशा इन्हीं के आधार पर क्रियाकलाप करते और जीते हैं। कुछ लोग बाहर जाते समय काली बिल्ली देखकर यह मान लेते हैं कि यह दुर्भाग्य का प्रतीक है और बाहर जाने के बजाय मामले को कुछ समय के लिए टालना चाहते हैं। कुछ लोगों की कार कोई काम सँभालने के लिए जाते समय रास्ते में खराब हो जाती है और वे मानते हैं कि परमेश्वर उन्हें रोक रहा है, कि आज उनकी किस्मत खराब है और उन्हें बाहर नहीं निकलना चाहिए था। कुछ लोग बाहर जाते समय ताबूत देखकर मान लेते हैं कि आज भाग्यवश उन्हें धन की प्राप्ति होगी। कुछ भी करते समय ऐसा व्यक्ति हमेशा किसी तरह की अंधविश्वास भरी कहावत में आधार खोजता है; उसके पास सत्य पर आधारित अभ्यास के सटीक सिद्धांत नहीं होते। दूसरे लोग चाहे कैसे भी संगति करें या परमेश्वर का घर कैसे भी कार्य करे, वे सत्य सिद्धांतों के अनुसार जीना और कार्य करना कभी नहीं सीखते। अगर घर में कभी कोई असामान्य परिघटना घट जाए, जैसे नल का अचानक टूट जाना और रिसना, तो वे इसे अपशकुन मानते हैं। अगर कभी हवा का झोंका आने से खिड़की खुल जाए और शीशा टूट जाए तो उन्हें लगता है, “यह हवा का झोंका सामान्य नहीं है; यह आपदा का संकेत लगता है। क्या परमेश्वर मुझे बाहर जाने से रोक रहा है?” अगर उनके बाहर जाने पर बर्फबारी हो जाए तो वे कहते हैं, “देखो, जैसे ही मैं बाहर गया, बर्फबारी शुरू हो गई। लोग अक्सर कहते हैं, ‘जब प्रतिष्ठित लोग बाहर जाते हैं तो हवा और बर्फ को आकर्षित करते हैं।’ लगता है मैं एक प्रतिष्ठित व्यक्ति हूँ!” क्या यह बकवास नहीं है? वे हर चीज आँकने और तय करने के आधार के रूप में इन अजीब और विचित्र कहावतों का इस्तेमाल करते हैं। उदाहरण के लिए, अगर बाहर जाते समय उनके पीठ के थैले का पट्टा किसी दरवाजे के दस्ते में फँस जाता है, तो वे मानते हैं कि इसके लिए कोई कहावत है और इसका कोई अभिप्राय है। वे जल्दी से पंचांग से परामर्श करते हैं और देखते हैं कि इस समय चीजें करने बाहर जाने के लिए यह कहावत है : “सारे मामले प्रतिकूल हैं; बाहर जाने के लिए उपयुक्त नहीं हैं।” वे मनन करते हैं, “सारे मामले प्रतिकूल हैं—इसका मतलब है कि मैं कुछ नहीं कर सकता, मुझे घर पर ही रहना चाहिए। यह परमेश्वर है जो मुझे आराम करने और सुख लेने दे रहा है; यह परमेश्वर की सुरक्षा है!” यहाँ तक कि वे इसके लिए एक आधार भी ढूँढ़ लेते हैं। क्या यह हास्यास्पद नहीं है? स्थिति चाहे जो भी हो, उन्हें लगता है कि उसके लिए कोई न कोई कहावत होगी। क्या यह विचित्र नहीं है? अपने आसपास घटित होने वाली हर चीज को वे एक विचित्र परिघटना मानते हैं और उनके इन “विचित्र परिघटनाओं” को सँभालने का आधार तरह-तरह की विचित्र कहावतें होती हैं। वे अपने आसपास घटित होने वाली हर चीज के साथ पेश आने के लिए इन तरह-तरह की विचित्र कहावतों का इस्तेमाल करते हैं। इसलिए अगर तुम ऐसे व्यक्ति के साथ रहते हो, तो तुम्हें अक्सर लगेगा कि वे विशेष रूप से विचित्र हैं। वे अचानक कुछ ऐसा कह सकते हैं जिससे तुम्हारा दिल जोरों से धड़कने लगे, तुम्हारे भीतर सिहरन दौड़ जाए। उदाहरण के लिए, देर रात कुत्ते का भौंकना सुनाई देना बहुत सामान्य है, लेकिन उनके लिए यह एक बड़ी घटना होती है। उन्हें जानकारी खोजनी होगी, शकुन-विचार और भविष्य-कथन का सहारा लेना होगा, ताकि यह पता चल सके कि कौन-सी कहावत उस समय कुत्ते के भौंकने का अर्थ बताती है। कुछ समय उनके साथ बातचीत करने और जुड़ने के बाद तुम कैसा महसूस करोगे? तुम निश्चित रूप से कुछ बेतुकी कहावतों से अक्सर बाधित होगे। क्या तुम्हारे दिल में शांति और आनंद होगा? (नहीं।) बिना शांति और आनंद के तुम उन्हीं की तरह बेचैन हो जाओगे, हर चीज के लिए कोई न कोई कहावत ढूँढ़ने की जरूरत महसूस करोगे। तुम्हारे खोज पर खोज करने पर परमेश्वर तुम्हारे दिल से ओझल हो जाएगा और तुम्हारे दिल में सिर्फ वही अंधविश्वास भरी कहावतें रह जाएँगी। इसका मतलब है कि तुम दुष्टात्माओं, दानवों और शैतानों द्वारा इस हद तक बाधित किए जा रहे हो कि तुम्हारे विचार क्षुब्ध हो गए हैं, तुम्हारे दिल में शांति या आनंद नहीं रहा, तुम्हारी सोच अराजक हो गई है और तुम सामान्य मानवता की अभिव्यक्तियाँ खो देते हो। इन अराजक विचारों और अराजक कहावतों से लोगों के जीवन की सामान्य व्यवस्था और प्रतिरूप पूरी तरह अव्यवस्थित हो जाते हैं। चाहे कुछ भी हो जाए, ऐसा व्यक्ति उसे किसी विचित्र कहावत से समझा सकता है और अंततः उसके साथ हास्यास्पद, अजीब तरीके से पेश आ सकता है। यह विचलन है। कुछ लोग तो ऐसे भी होते हैं जो किसी अगुआ द्वारा काट-छाँट किए जाने के बाद सोचते हैं : “आज सुबह मुझे महसूस हुआ कि मेरे शरीर के साथ कुछ ठीक नहीं है। चेहरा धोते समय मैंने देखा कि मेरा माथा काला पड़ा हुआ था। निश्चित रूप से आज मेरी काट-छाँट की गई। देखो, इसके संकेत हैं। इसलिए मुझे रोज जब भी फुरसत मिले, आईना देखना चाहिए। अगर मुझे दिखे कि मेरा माथा काला पड़ गया है, तो मुझे सावधान रहना होगा—हो सकता है कि मेरी काट-छाँट की जाए, हो सकता है मैं किसी दीवार से टकरा जाऊँ या किसी चीज में निराश हो जाऊँ।” जब कुछ लोग सुसमाचार का प्रचार करने जाते हैं और देखते हैं कि संभावित सुसमाचार प्राप्तकर्ता एक बहुत अच्छा इंसान है जिसका दिल लालायित रहता है और खोजता है, और संगति किए जाने पर वह सत्य स्वीकार सकता है, तो परमेश्वर का धन्यवाद करने के अलावा वे यह भी सोचते हैं : “कल मैंने सपना देखा कि मैं एक झरने में अपने पैर धो रहा हूँ। वह झरना धन का प्रतीक है और धन प्राप्त करना सुसमाचार के प्रचार के जरिये किसी को प्राप्त करने का प्रतीक है। इसलिए, आज इस व्यक्ति को प्राप्त करने के लिए मुझे परमेश्वर का भी धन्यवाद करना चाहिए; परमेश्वर ने पहले ही एक संकेत दे दिया है!” चाहे उनका सामना जिससे भी हो या उन्हें जो भी महसूस हो, वे हमेशा उसके मूल कारण का पता लगाना चाहते हैं और उन्हें हमेशा एक आधार खोजने की जरूरत पड़ती है। कुछ लोग इस अंधविश्वास भरी कहावत पर विश्वास करते हैं, “बाईं आँख का फड़कना अच्छे भाग्य की भविष्यवाणी करता है, लेकिन दाईं आँख का फड़कना विपत्ति की भविष्यवाणी करता है,” और इसी को अपने साथ घटित होने वाली घटनाओं का आकलन करने के आधार के रूप में इस्तेमाल करते हैं। वे सत्य के लिए कभी प्रयास नहीं करते, न वे सत्य खोजते हैं और न ही विभिन्न मामलों का आकलन करने के आधार के रूप में सत्य का इस्तेमाल करते हैं। उनके दिल पूरी तरह से विभिन्न विचित्र, हास्यास्पद, अजीब, यहाँ तक कि अलौकिक कहावतों, विचारों और दृष्टिकोणों, पाखंडों और भ्रांतियों से भरे रहते हैं; वे इन चीजों में रमे रहते हैं।

कुछ लोग बाहर से बिलकुल सामान्य दिखाई देते हैं; उनका जीवन, कार्य और दूसरों के साथ मेलजोल कोई चरम, अलौकिक या विचित्र अभिव्यक्तियाँ नहीं दिखाते। लेकिन उनके साथ लंबे समय तक जुड़े रहने के बाद व्यक्ति को पता चलता है कि उनके मन और दिल पूरी तरह से तमाम तरह की हास्यास्पद, विचित्र और विकृत अंधविश्वासपूर्ण कहावतों से भरे हुए हैं, जो बुरी प्रवृत्तियों से उत्पन्न होती हैं और वे अपने आसपास घटित होने वाले विभिन्न मामलों का आकलन करने के लिए आधार के रूप में इन चीजों का इस्तेमाल करते हैं। यहाँ तक कि जब वे यह जानते हैं कि चीजें परमेश्वर की संप्रभुता, व्यवस्थाओं और संरक्षण के अधीन हैं, तब भी वे ऐसे मामलों की व्याख्या करने के लिए किसी तरह की अंधविश्वासपूर्ण कहावत आधार के रूप में खोजते हैं और परमेश्वर की संप्रभुता और व्यवस्थाओं की व्याख्या अंधविश्वासपूर्ण कहावतों से करते हैं। क्या यह विचलन नहीं है? (हाँ, है।) इतना सारा सत्य सुनने के बाद भी ऐसा कैसे है कि वे सत्य नहीं समझ सकते, समस्याएँ सत्य के साथ नहीं देख सकते और एक भी चीज सत्य के अनुरूप नहीं कह सकते? उनके दिल सत्य से रहित कैसे हो सकते हैं और उसके बजाय उन पाखंडों, भ्रांतियों और अंधविश्वासों के कब्जे में और उनसे भरे हुए कैसे हो सकते हैं? क्या यह विचलन नहीं है? (हाँ, है।) कुछ लोग तो यहाँ तक कहते हैं, “चींटियों पर पैर नहीं रखना चाहिए! चींटी भी एक जीवित प्राणी है। अगर तुम किसी चींटी पर पैर रखते हो और उसे मार देते हो, और वह आध्यात्मिक क्षेत्र में लौटकर आकाश में उस बूढ़े व्यक्ति से तुम्हारी रिपोर्ट कर दे, तो तुम दंड भुगतोगे।” “अगर तुम कोई मछली मारते हो और उसका मुँह तुम्हारी ओर खुला रहता है, तो इसका मतलब है कि वह तुम पर आरोप लगा रही है! तुम वह मछली नहीं खा सकते; खाओगे तो तुम्हें दंड भुगतना होगा! मुर्गे, कुत्ते, बैल, सूअर मारना—यह सब जीवन लेना है; तुम इसके लिए दंड भुगतोगे!” उन्हें ये पाखंड और भ्रांतियाँ कहाँ मिलती हैं? क्या वे इन्हें इस दुष्ट मानवजाति से नहीं सुनते? वे एक कहावत यहाँ से और एक कहावत वहाँ से उठाते हैं, उन सभी को स्वीकारते हैं, यहाँ तक कि इन कहावतों को सर्वोच्च आदेश मानते हैं, उन्हें परमेश्वर की इच्छा जितना ही ऊँचा मानते हैं। कई वर्षों से परमेश्वर में विश्वास करने के बाद भी कुछ लोग ऐसी बातें कहते हैं, “तुम मुर्गे नहीं मार सकते। अगर तुम इस जन्म में मुर्गे मारोगे, तो अगले जन्म में मुर्गा बनोगे और किसी के हाथों मारे जाओगे। इसलिए तुम जीवन नहीं ले सकते; जीवन लेने पर तुम्हें दंड भुगतना पड़ेगा!” वे ऐसा कहते हैं, लेकिन जब मुर्गा खाने की बात आती है, तब वे खुद एक बार में ही एक पूरा मुर्गा खा सकते हैं। क्या यह विचलन नहीं है? दूसरे कहते हैं, “तुम जानवरों की खाल नहीं पहन सकते। जानवरों के मरने के बाद भी उनकी आत्माएँ महसूस कर सकती हैं। अगर तुम जानवरों की खाल पहनते हो, तो यह खुद को जानवर की आत्मा से आच्छादित करने जैसा है। अगर यह जानवर अन्यायपूर्ण तरीके से मरा है, तो यह तुम्हें ढूँढ़कर तुम्हारा पीछा कर सकता है और एक बार जब वह तुम्हारा पीछा करना शुरू कर देगा, तो फिर तुम्हें चैन नहीं मिलेगा।” बताओ, क्या ये कहावतें अजीब नहीं हैं? (हाँ, हैं।) कुछ और लोगों के पास भी, किसी और को नकली बाल पहने देखकर, कुछ कहने के लिए होता है : “तुम्हारे पास जो नकली बाल हैं, हो सकता है उसके मूल मालिक की मृत्यु अन्यायपूर्ण ढंग से हुई हो; उसकी आत्मा अभी भी बालों में है। अगर तुम उसके बाल पहनोगे तो उसकी आत्मा तुम्हारा पीछा करेगी।” तमाम तरह की विचित्र, अजीब और बेतुकी कहावतें ऐसे व्यक्ति के लिए दिल में सँजोकर रखने वाली चीजें बन जाती हैं; ये उनके लिए सर्वोच्च निर्देश होते हैं। वे इन बेतुकी और हास्यास्पद कहावतों का ऐसे पालन करते हैं मानो वे सत्य हों, और फिर भी वे मानते हैं कि वे परमेश्वर के मार्ग पर चल रहे हैं। न सिर्फ वे खुद इनका पालन करते हैं, बल्कि दूसरों को भी ऐसा करने के लिए कहते हैं। अगर दूसरे लोग इनका पालन नहीं करते, तो वे उन्हें डराने-धमकाने के लिए डरावनी, रोंगटे खड़े कर देने वाली कहावतें तक इस्तेमाल करते हैं और उन्हें इनकी अनुपालना करने के लिए मजबूर करते हैं। जो लोग सत्य नहीं समझते, वे इनसे भयभीत हो जाते हैं। ये अजीब और हास्यास्पद कहावतें दानवों और शैतान द्वारा मानव-जगत में फैलाई गई कुछ निराधार अफवाहें और भ्रांतियाँ होती हैं। एक तो ये लोगों की सामान्य सोच और स्वतंत्र इच्छा में हस्तक्षेप करती हैं और उन्हें नियंत्रित करती हैं; दूसरे, दानव और शैतान इन पाखंडों और भ्रांतियों का इस्तेमाल कुछ लोगों को अपने वश में करने के लिए करते हैं, जिससे ये लोग इस मानव-जगत में उनकी सेवा करने और उनके निकास-मार्ग बनने, उनके विभिन्न अजीब और विचित्र विचारों के कार्यान्वयनकर्ता बनने के लिए बाध्य हो जाते हैं। इसलिए इन विचित्र लोगों की किसी भी अभिव्यक्ति से आँकें तो, उनका प्रकृति सार दुष्ट होता है। वे सत्य जरा भी नहीं स्वीकारते; वे विकृत चीजों का सबसे ज्यादा सम्मान करते हैं। यही समस्या है। जब लोग सत्य नहीं समझते और जब उनमें भेद पहचानने की क्षमता नहीं होती, तब वे अक्सर अनजाने ही इन विचित्र और अजीब कहावतों से प्रभावित और गुमराह हो जाते हैं। लेकिन जब लोग सत्य समझते हैं, तब वे सामान्य विवेक और सामान्य सोच के आधार पर यह तय करना जानते हैं कि उन्हें क्या करना चाहिए और क्या नहीं, और जब उनके साथ घटनाएँ घटित होती हैं, तो वे जानते हैं क्रियाकलाप कैसे करने चाहिए, क्या कायम रखना चाहिए और क्या त्याग देना चाहिए। यही वह चीज है जिसे सामान्य मानवता वाले लोगों को समझना और कायम रखना चाहिए, न कि भेद पहचानने, आकलन करने और यह निर्णय लेने के लिए कि लोगों, घटनाओं और चीजों के साथ कैसे पेश आना है, इन अजीब और हास्यास्पद कहावतों का इस्तेमाल करना चाहिए। ऐसे विचित्र व्यक्ति का भेद पहचानने के बाद क्या तुम उसका सार स्पष्ट रूप से देखते हो? उसका सार क्या है? वह विचलन का सार है। वह परमेश्वर को महान नहीं मानता, बल्कि शैतान को महान मानता है। यहाँ तक कि जब वह सत्य के किसी पहलू के बारे में बात करना चाहता है, परमेश्वर को धन्यवाद देना चाहता है या परमेश्वर द्वारा इंतजाम किए गए परिवेशों स्वीकार करना चाहता है, तब भी वह अपने आधार के रूप में कोई विचित्र, अजीब, हास्यास्पद या बेतुकी कहावत खोजता है। उसके लिए ये विचित्र और हास्यास्पद कहावतें और विचार सत्य और परमेश्वर की संप्रभुता से ऊपर होते हैं। इसलिए ऐसे व्यक्ति का प्रकृति सार निस्संदेह एक विकृत सार होता है। क्योंकि जो जीवन वह जीता है वह शैतान का जीवन होता है, जिसकी वह बड़ाई, वकालत और सराहना करता है वह सत्य नहीं, बल्कि शैतान के पाखंड और भ्रांतियाँ होती हैं। भले ही तुम जो देखते हो वह उसका व्यक्तिगत व्यवहार है, इन व्यक्तिगत व्यवहारों के पीछे की प्रेरक शक्ति दानवों और शैतान के विभिन्न विचार और दृष्टिकोण होते हैं। हालाँकि वह बाहर से मानव प्रतीत होता है, फिर भी वह दानवों और शैतान के विभिन्न पाखंडों और भ्रांतियों के लिए एक निकास, उनका उत्तराधिकारी और गवाह होता है। वह जिसकी गवाही देता और वकालत करता है वह शैतान के पाखंड और भ्रांतियाँ होती हैं, सत्य नहीं। यह उनके विकृत प्रकृति सार की अभिव्यक्ति होती है।

मुझे बताओ, क्या देवदूत देख पाना किसी व्यक्ति के लिए अच्छी चीज है? अगर कोई सचमुच देवदूत देख सकता है तो यह निश्चित रूप से एक अच्छी चीज है। लेकिन अगर वह देवदूत सच्चा देवदूत न होकर देवदूत के भेस में शैतान है, तो उसे देखना बहुत खतरनाक है। अगर शैतान देवदूत का भेस बनाता है और तुम्हें उसे देखने देता है, तो यह तुम्हारे लिए अच्छी चीज है या बुरी चीज? (बुरी चीज।) तुम क्यों कहते हो कि यह बुरी चीज है? क्या सामान्य परिस्थितियों में नश्वर देह देवदूत को देख सकता है? (नहीं।) क्या मनुष्यों में यह क्षमता है? (हममें नहीं है।) सटीक रूप से कहें तो, मनुष्यों में शैतान या देवदूत, जो आध्यात्मिक क्षेत्र के हैं, उनको देखने की क्षमता नहीं है। लेकिन अगर तुम उन्हें देखते हो, तो क्या हो रहा है? क्या इसका मतलब यह नहीं है कि तुम्हारे देह की क्षमता कुछ बदल गई है? (हाँ।) बिल्कुल यही बात है। जब देह की क्षमता के साथ कोई अपप्राकृतिक परिघटना घटी है, तो क्या वह परमेश्वर द्वारा बदली गई थी, किसी और चीज द्वारा बदली गई थी या तुम्हारे द्वारा बदली गई थी? (शायद वह किसी और चीज द्वारा बदली गई थी।) तो क्या परमेश्वर इसे तुम्हारे लिए बदल देगा? (नहीं, परमेश्वर ऐसा कार्य नहीं करता।) जब लोग जीवित होते हैं, तब क्या परमेश्वर उनकी आस्था दृढ़ करने के लिए उनकी क्षमताएँ बदल देगा, क्या उन्हें देवदूत या आध्यात्मिक क्षेत्र की कुछ चीजें देखने देगा? क्या परमेश्वर ये चीजें करेगा? (नहीं।) हम निश्चितता के साथ कह सकते हैं कि वह नहीं करेगा। किसी व्यक्ति के उद्धार प्राप्त करने से पहले परमेश्वर ये चीजें बिल्कुल नहीं करेगा; यह निश्चित है, कोई शक नहीं है। फिर, अगर तुम्हारे देह की क्षमता अचानक बदल जाती है और कोई अपप्राकृतिक परिघटना घटित होती है—और उसे परमेश्वर ने नहीं बदला, न ही तुम खुद उसे बदल सकते—तो ये क्या हो रहा है? परमेश्वर ऐसी चीज नहीं करेगा और तुम खुद इसे बदल नहीं सकते। एकमात्र संभावना यह है कि शैतान और दुष्ट आत्माएँ तुम पर काम कर रही हैं; अर्थात् शैतान और दुष्ट आत्माओं ने तुम्हें गुमराह और नियंत्रित किया है, जिससे तुम अलौकिक अभ्यासों में संलग्न हो जाते हो, जिससे तुम ऐसी चीजें देख पाते हो जिन्हें सामान्य लोग नहीं देख सकते और ऐसे शब्द सुन पाते हो जो सामान्य लोग नहीं सुन सकते। यह अच्छी चीज बिल्कुल नहीं है। अगर शैतान तुम्हें ऐसी चीजें देखने देता है जिन्हें दूसरे लोग नहीं देख सकते, तो उसका मकसद क्या है? क्या यह तुम्हारे क्षितिज को व्यापक बनाने के लिए है, क्या यह तुम्हें आध्यात्मिक क्षेत्र के अस्तित्व में विश्वास दिलाने के लिए है, या क्या यह तुम्हें परमेश्वर में आस्था देने के लिए है? (नहीं।) जब शैतान तुम्हारे साथ ऐसा करता है तो क्या उसके इरादे या उद्देश्य नेक होते हैं? (नहीं।) निश्चित रूप से नहीं। शैतान तुम्हारी इस अपप्राकृतिक क्षमता का इस्तेमाल करके तुम्हें कुछ ऐसी चीजें देखने देता है जिन्हें सामान्यतः तुम नहीं देख सकते, और इससे वह तुम्हें ललचाता है और आध्यात्मिक क्षेत्र के मामलों में तुम्हारी रुचि बढ़ाता है। वह तुम्हें यह थोड़ा-सा लाभ, थोड़ा-सा स्वाद देता है और फिर तुम्हें वह स्वीकार करने के लिए फुसलाता है जो वह आगे करेगा। और वह क्या होगा? क्या शैतान तुम्हें सत्य प्रदान करेगा? क्या वह तुम्हें जीवन की आपूर्ति करेगा? नहीं, वह तुम्हें क्षत-विक्षत कर देगा, तुम्हारे देह की विभिन्न जन्मजात क्षमताएँ नष्ट कर देगा, फिर तुम पर कब्जा कर लेगा, तुम्हें परमेश्वर के पक्ष से छीन लेगा और तुमसे परमेश्वर का त्याग करवा देगा। चाहे शैतान किसी व्यक्ति को देवदूत या आध्यात्मिक क्षेत्र की कोई परिघटना देखने दे, मुझे बताओ, क्या यह अच्छी चीज है? (नहीं।) अगर कोई अक्सर ऐसी चीजें देख सकता है जिन्हें दूसरे नहीं देख सकते, या कहता है कि वह अक्सर अपनी छत पर देवदूत उड़ते हुए देखता है और कहता है कि देवदूत गौरवर्ण और साफ-सुथरे होते हैं और अक्सर उससे बात करते हैं, तो ऐसे व्यक्ति से सामना होने पर तुम्हें क्या करना चाहिए? (तुरंत दूर हो जाना चाहिए।) तुम्हें ऐसे व्यक्ति से तुरंत दूर हो जाना चाहिए; उससे किसी चीज की चर्चा मत करो। अगर तुम इस मामले में रुचि लेते हो और इस पर उससे चर्चा करते हो, तो यह खतरनाक है। उससे यह मत कहो, “तुम खतरे में हो; तुम हमेशा ऐसी चीजें देख सकते हो जिन्हें दूसरे नहीं देख सकते। तुम पथभ्रष्ट हो रहे हो, मैं अब तुम्हारे साथ नहीं रहूँगा।” तुम्हें ये चीजें कहने की जरूरत नहीं है; बस अपने दिल में सचेत रहो—इतना काफी है। शैतान और दानव पहले ही उसे निशाना बना चुके हैं, या यह व्यक्ति प्राकृतिक रूप से दानव है, इंसान नहीं। इंसान दानवों के साथ नहीं रह सकते। दानवों के साथ रहने वाले इंसानों का एक ही अंतिम परिणाम होता है : दानवों द्वारा निगल लिया जाना। जब तुम्हारा ऐसे व्यक्ति से सामना हो जो अलौकिक परिघटनाओं का अनुभव करता है, तो चाहे वह कितनी भी अजीब या विचित्र बातें कहे, तुम्हें बिल्कुल भी उत्सुक नहीं होना चाहिए। ऐसे लोगों से तुरंत दूर हो जाओ; उनका अवलोकन मत करो, अध्ययन मत करो या उन्हें बदलने की कोशिश मत करो, उन्हें सुसमाचार सुनाने और परमेश्वर में विश्वास करने के लिए प्रेरित करने की तो बात ही छोड़ दो। अगर तुम ऐसा करते हो तो तुम बहुत मूर्ख हो। यहाँ तक कि परमेश्वर भी ऐसे लोगों को नहीं चाहता जो दानव हैं; फिर भी तुम किसी दानव को परमेश्वर के घर में ले आओगे और उससे कर्तव्य निभवाओगे। क्या इससे कलीसिया के कार्य को लाभ हो सकता है? इससे न सिर्फ कोई लाभ नहीं होगा, बल्कि यह कलीसिया के कार्य में विघ्न-बाधाएँ भी लाएगा। हालाँकि तुम यह अच्छे इरादों से करते हो, फिर भी परमेश्वर इसे याद नहीं रखेगा और तुम्हारी निंदा तक करेगा; यह एक बुरा कर्म है। इसलिए तुम्हें ऐसी चीजें कभी नहीं करनी चाहिए। चाहे वह तुम्हारा कोई परिचित व्यक्ति हो या नहीं, चाहे वह तुम्हारे परिवार से हो, निकटतम रिश्तेदार हों, या मित्र हों, या वे भाई-बहन हों जिनके साथ तुम सहयोग करते हो—अगर वे अक्सर किसी को अपने आँगन में टहलते हुए देखते हैं या किसी को हमेशा दरवाजे की दरार से झाँककर उन्हें ताकते हुए देखते हैं, और वे अक्सर यह भी कहते हैं कि वे देवदूतों से बात कर सकते हैं, परमेश्वर उनसे जो कहता है वे उसे सुन सकते हैं, वे पहले से ही महसूस करते हैं कि वे विजयी नर बालक हैं, वे ज्येष्ठ पुत्र हैं, ऐसे व्यक्ति हैं जो स्वर्गारोहित होंगे—क्या तुम अभी भी ऐसे व्यक्ति को भाई-बहन मान सकते हो? (नहीं।) तुम लोगों को अपने दिलों में स्पष्ट होना चाहिए; ऐसे लोगों को भाई-बहन समझने की गलती मत करो, मूर्ख मत बनो। अगर तुम मूर्ख हो और ऐसे लोगों को देखकर सोचते हो, “ये विजेता हैं, ज्येष्ठ पुत्र हैं, पूर्ण किए गए लोग हैं; इनके पास सत्य है, मुझे इनके करीब जाना चाहिए,” तो तुम न सिर्फ खतरे में हो, बल्कि तुम उनके द्वारा आसानी से गुमराह भी कर दिए जाओगे जो तकलीफदेह होगा। तुम लोगों का भेद नहीं पहचान सकते या उनके प्रकृति सार की असलियत नहीं जान सकते। क्या परमेश्वर ऐसा कार्य करेगा? परमेश्वर दानवों और शैतानों को नहीं बचाता। परमेश्वर का कार्य लोगों को सत्य की आपूर्ति करना है, ताकि वे सत्य समझकर, उसका अभ्यास करके और उसके प्रति समर्पण करके सत्य को अपना जीवन बनाना हासिल कर सकें, और सच्चा ज्ञान और परमेश्वर का सच्चा भय प्राप्त कर सकें, जिससे वे शैतान के प्रभाव से पूरी तरह मुक्त हो सकें और उद्धार प्राप्त कर सकें। यही वह कार्य है जो परमेश्वर करता है। सिर्फ सत्य ही लोगों को बचा सकता है, कोई विचित्र कहावतें, पाखंड या भ्रांतियाँ नहीं। इन पाखंडों और भ्रांतियों का सत्य से कोई संबंध नहीं है; ये सिर्फ लोगों को गुमराह और भ्रष्ट कर सकती हैं, और लोगों को उद्धार प्राप्त करने में सक्षम बिल्कुल नहीं बना सकतीं। उद्धार प्राप्त करने, परमेश्वर के प्रति समर्पण हासिल करने और बुराई से दूर रहने के लिए लोगों के पास एकमात्र मार्ग सत्य स्वीकारना और सत्य का अभ्यास करना है; कोई दूसरा मार्ग नहीं है। उद्धार प्राप्त करने के लिए कुछ चरम तरीकों या कहावतों, या हास्यास्पद और अजीब कहावतों को सत्य के रूप में प्रस्तुत करने या उन्हें सत्य से बदलने का प्रयास मत करो। इनमें से कोई भी मार्ग काम नहीं करता; ये परमेश्वर से नहीं आए हैं।

III. तीसरी विशेषता : बुराई

आओ, दानवों से पुनर्जन्म लेने वालों में विचलन की अभिव्यक्तियों पर संगति समाप्त करने के बाद अब उनकी एक और अभिव्यक्ति—बुराई—पर संगति करें। बुराई की अभिव्यक्तियाँ विचलन की अभिव्यक्तियों से समानताएँ रखती हैं, लेकिन उनमें अंतर भी हैं। विचलन की अभिव्यक्तियाँ सामान्य मानवता की सोच, जमीर, विवेक या सहज प्रवृत्तियों के अनुरूप नहीं होतीं, न ही वे सृजित मनुष्यों के लिए सामान्य मानवता की परमेश्वर द्वारा निर्धारित विभिन्न जन्मजात स्थितियों के अनुरूप होती हैं; बल्कि वे सामान्य मानवता की इन विभिन्न जन्मजात स्थितियों के पार निकल जाती हैं। समग्र अभिव्यक्ति असामान्य, अलौकिक, चरम और विचित्र होना है। अर्थात् सामान्य मानवता के जमीर और विवेक वाले लोग ऐसे व्यक्तियों को उनकी अभिव्यक्तियों और व्यवहारों के साथ-साथ उनके विचारों और दृष्टिकोणों के संदर्भ में भी बहुत अजीब पाते हैं। तुम थाह ही नहीं पा सकते कि वे इस तरह क्यों सोचते हैं या इस तरह क्रियाकलाप क्यों करते हैं। अब, संगति के माध्यम से, तुम समझते हो। तो इसकी जड़ कहाँ निहित है? वह उनके प्रकृति सार और दानवी लक्षण में निहित है। ये मूलतः विचलन की अभिव्यक्तियाँ हैं। लेकिन दानवों की बुराई में सिर्फ कुछ सामान्य रूप से दिखाई देने वाली बाहरी अभिव्यक्तियाँ ही शामिल नहीं होतीं; बल्कि उसमें सीधे तौर पर ऐसे व्यक्ति का सत्य के प्रति दृष्टिकोण शामिल होता है। यह विचलन से भी घृणित और ज्यादा गंभीर है। बुराई की अभिव्यक्तियाँ, निस्संदेह, इस बात से भी चिह्नित होती हैं कि ऐसे लोग सत्य के साथ कैसा व्यवहार करते हैं। पहले तो, जो लोग दानव होते हैं वे सत्य के प्रति शत्रुतापूर्ण होते हैं; यह बुराई की पहली अभिव्यक्ति है। बुराई की दूसरी अभिव्यक्ति यह है कि सत्य के प्रति शत्रुतापूर्ण रवैया रखने के अलावा, दानव अग्रसक्रिय रूप से उस पर आक्रमण भी करते हैं। बुराई की तीसरी अभिव्यक्ति यह है कि सत्य के प्रति शत्रुतापूर्ण होने और उस पर आक्रमण करने के अलावा दानव एक कदम आगे बढ़कर सत्य को बदलना चाहते हैं। बुराई की उनकी अभिव्यक्तियाँ सिर्फ सत्य के प्रति शत्रुतापूर्ण होने और उस पर आक्रमण करने तक ही सीमित नहीं रहेंगी; बल्कि इन दो अभिव्यक्तियों की नींव पर वे सत्य को बदलना भी चाहते हैं। यही उनका सार है। दानवों में बुराई की कई अभिव्यक्तियाँ मसीह-विरोधियों के सार वाले लोगों की अभिव्यक्तियों के समान ही होती हैं, जिन पर हम पहले संगति कर चुके हैं, इसलिए इन पहलुओं में गहरे जाने की जरूरत नहीं है। आज हम मुख्य रूप से दानवों में बुराई की इन तीन अभिव्यक्तियों का गहन-विश्लेषण करेंगे : सत्य के प्रति शत्रुतापूर्ण होना, सत्य पर आक्रमण करना और सत्य को बदलने का प्रयास करना।

क. सत्य के प्रति शत्रुतापूर्ण होना

आओ, पहले उन लोगों में सत्य के प्रति शत्रुता की अभिव्यक्ति पर संगति करें, जो दानव हैं। हम सत्य के प्रति शत्रुता के विषय पर पहले काफी संगति कर चुके हैं; तुम लोगों के सामने यह विषय पहली बार नहीं आया है। सत्य के प्रति शत्रुता की अभिव्यक्ति उन लोगों में स्पष्ट रूप से दिखाई देती है, जो दानव हैं। अर्थात् वे कोई भी सकारात्मक चीज, कोई भी ऐसी चीज नहीं स्वीकार सकते जो सही और मानवता के जमीर और विवेक के अनुरूप है। खासकर जब वह ऐसी चीज है जिसमें सत्य सिद्धांत शामिल हैं, तब वे उसे स्वीकारने में और भी कम समर्थ होते हैं। स्वीकारने में उनकी असमर्थता सिर्फ उनके सिर हिलाकर मना करने का मामला नहीं है; बल्कि वे अपने दिल में विकर्षण और जुगुप्सा के साथ-साथ घृणा भी महसूस करते हैं। उनकी घृणा कितनी गहरी होती है? अगर कोई व्यक्ति विशिष्ट रूप से और वास्तविकता के साथ सत्य पर संगति करता है, तो वह व्यक्ति उन्हें अप्रिय लगता है। यह थोड़ी-सी ईर्ष्या मात्र नहीं है—यह शत्रुता है। शत्रुता क्या होती है? इसका अर्थ है तुम्हारे साथ ऐसा व्यवहार करना मानो तुमने उनके पिता की हत्या कर दी हो। दरअसल, हो सकता है तुम्हारा उनके साथ कोई गहरा मेलजोल न हुआ हो, न ही वे अनिवार्य रूप से तुम्हें जानते हों, लेकिन अगर तुम सत्य समझते हो और सत्य पर संगति करते हो तो वे अपने दिलों में विकर्षण महसूस करते हैं। वे किसी ऐसे व्यक्ति के प्रति विकर्षण महसूस नहीं करते जो शब्द और धर्म-सिद्धांत बोलता है, लेकिन उस व्यक्ति के प्रति प्रबलता से विकर्षण महसूस करते हैं जो उनके साथ सत्य पर संगति करता है, उन्हें लगता है मानो वह उनकी हत्या कर रहा हो—उनकी घृणा इस हद तक पहुँच जाती है। उनकी विशिष्ट अभिव्यक्तियाँ क्या होती हैं? जब दूसरे लोग सत्य सिद्धांतों या परमेश्वर के इरादों पर संगति करते हैं, तो वे इसे सुनकर विमुख हो जाते हैं और शांत नहीं बैठ सकते। कुछ लोग कोई बहाना बनाकर चले जाते हैं, जबकि दूसरे लोग बिना किसी झिझक के उठकर चले जाते हैं। दूसरी ओर, सामान्य मानवता के जमीर और विवेक वाले लोग भले ही सही शब्दों की—खासकर सत्य के अनुरूप शब्दों की—लालसा न रखते हों या उन्हें स्वीकार न करते हों—ज्यादा से ज्यादा उन्हें अपने दिलों में स्वीकार नहीं करेंगे, लेकिन फिर भी वे अपनी इज्जत बचाने के लिए शांत बैठे रह सकते हैं। लेकिन जो शैतान हैं वे शांत नहीं बैठ सकते। वे सत्य सुनते ही अपने दिलों में विकर्षण और व्याकुलता महसूस करते हैं और जब वे इतने व्याकुल हो जाते हैं तब वहाँ रुक नहीं सकते, बाहर निकल जाते हैं। अगर वे ऐसा नहीं कर सकते तो ऑनलाइन जाकर वीडियो देखते हैं, अपने मन को भटकने देते हैं और कुछ ध्यान भटकाने वाले क्रियाकलापों में लगने देते हैं, विषय बदलकर बेकार की बातें करने में लग जाते हैं या दूसरों को नीचा दिखाते हुए और भाषण झाड़ते हुए अपने “गौरवशाली” इतिहास का गुणगान करने लगते हैं और उसकी गवाही देने लगते हैं। संक्षेप में, अगर तुम सत्य पर संगति करते हो तो वे विकर्षण महसूस करते हैं; सत्य के प्रति उनका रवैया चरम शत्रुता का होता है। अगर तुम सत्य पर संगति नहीं करते, बल्कि सिर्फ कुछ प्रशासनिक या सामान्य कार्यों के बारे में संगति करते हो, सुसमाचार का प्रचार करने के कुछ किस्से साझा करते हो या बाहरी मामलों के बारे में बातचीत करते हो, तो वे शांत बैठकर बाकी सभी के साथ बातचीत करने में समर्थ होते हैं और काफी सामंजस्यपूर्ण दिखते हैं। लेकिन जैसे ही सत्य पर संगति की जाती है, खासकर जब परमेश्वर के वचन पढ़े जाते हैं तब उनका सार और असली चेहरा सामने आ जाता है। वे उत्तेजित हो जाते हैं और अगर थोड़ा भी और सुन लिया तो उन्हें लगता है जैसे उनका सिर फट जाएगा। जितना ज्यादा तुम परमेश्वर के वचन पढ़ते हो, उतना ही ज्यादा उन्हें लगता है कि उनका न्याय किया जा रहा है और उतना ही ज्यादा उन्हें लगता है कि उनकी निंदा की जाएगी और उन्हें हटा दिया जाएगा, और उनकी जान जोखिम में है। जितने ज्यादा तुम परमेश्वर के वचन पढ़ते हो, उतना ही ज्यादा विकर्षण और जुगुप्सा वे अपने दिलों में महसूस करते हैं, मानो उन्हें कोई बीमारी लग गई हो। मुझे बताओ, क्या यह समस्या बहुत गंभीर नहीं है? क्या ऐसे लोगों को अब भी बचाया जा सकता है? खासकर जब बात सत्य का अभ्यास करने और एक ईमानदार इंसान बनने की आती है, तब जो लोग सत्य का अनुसरण करते हैं, चूँकि वे ईमानदार बनना चाहते हैं इसलिए, वे सच बोलने, खुलकर अपनी बात कहने और अपनी असलियत उजागर करने के लिए खुद को प्रशिक्षित करते हैं। जब दानव यह सुनते हैं तो उनके दिलों में विकर्षण पैदा होता है, वे तुम्हारा तिरस्कार करते हैं और तुमसे घृणा करते हैं। उन्हें लगता है कि तुम सत्य का अभ्यास करने के कारण नीच हो, जबकि वे सत्य का अभ्यास न करने के कारण सम्माननीय—और तुमसे ज्यादा नेक और महान—हैं। यह कैसा दृष्टिकोण है? क्या यह काले को सफेद में बदलना नहीं है? सत्य के प्रति शत्रुता रखने वाले लोग ऐसे ही होते हैं। अगर तुम सत्य पर या अभ्यास के किसी सिद्धांत पर संगति करते हो, तो वे न सिर्फ अपने दिल में तुम्हारा तिरस्कार करते हैं, बल्कि तुमसे विकर्षण भी महसूस करते हैं; वे तुमसे आँखें भी नहीं मिलाते। अगर तुम उनसे कलीसिया के कार्य के बारे में चर्चा करना चाहो, तो वे हमेशा तुमसे बचते हैं; वे तुमसे बात नहीं करना चाहते और उन्हें लगता है कि तुम दोनों में कोई चीज समान नहीं है। तुम उनसे किसी भी विषय पर बात कर सकते हो, सिवाय उन विषयों के जो सत्य या मनुष्य को बचाने के परमेश्वर के कार्य से संबंधित हों; वे इन विषयों पर चर्चा नहीं करना चाहते। उदाहरण के लिए, अगर तुम उनसे कहते हो, “आओ, इस बारे में संगति करें कि अपना कर्तव्य वफादारीपूर्वक कैसे निभाएँ, और इस चरण में अपना कर्तव्य निभाने में अभी भी क्या समस्याएँ हैं और उनका समाधान कैसे करें,” तो यह सुनकर उन्हें ऐसा लगता है जैसे उनका सिर फट जाएगा, वे अपने दिलों में चरम विकर्षण महसूस करते हैं, और उनकी आँखों में आग भी भड़क सकती है क्योंकि वे तुम्हारे प्रति विरोधी हो जाते हैं। वे शैतान के प्रति वफादार रहने के लिए कोई भी कष्ट सहने को तैयार रहते हैं, लेकिन परमेश्वर और सत्य से उन्हें विशेष रूप से घृणा होती है, वे सत्य जरा भी नहीं स्वीकारते। चाहे जो भी उनके साथ सत्य पर संगति करे, वे उसे ग्रहण नहीं कर सकते। अगर तुम उन्हें ज्ञान या प्रसिद्ध साहित्यिक कृतियों का अध्ययन करने के लिए कहो, तो वे बहुत इच्छुक होते हैं और खुद को बहुत अभिजात समझते हैं। लेकिन जब वे धर्मोपदेश या दूसरों को सत्य पर संगति करते हुए सुनते हैं तो ऐसा लगता है मानो उनके साथ दुर्व्यवहार किया जा रहा हो या उन पर अदालत में मुकदमा चलाया जा रहा हो। वे जिस चीज के सबसे ज्यादा अनिच्छुक होते हैं, वह है परमेश्वर के वचन पढ़ना और सत्य पर संगति करना। इसलिए अपने दैनिक जीवन में वे कुछ सामान्य मामलों का कार्य और ऐसी चीजें तो करते हैं जिनसे उनका रुतबा, प्रतिष्ठा और आशीष पाने की संभावनाएँ बढ़ती हैं, लेकिन ऐसे लोग कभी परमेश्वर के वचन नहीं पढ़ते या आध्यात्मिक भक्ति में संलग्न नहीं होते। वे सभाओं के दौरान सत्य पर संगति भी नहीं करते और कभी अपना व्यक्तिगत अनुभवजन्य ज्ञान साझा नहीं करते; सभाओं में उनकी उपस्थिति एक औपचारिकता भर होती है। अगर तुम उनसे परमेश्वर के वचनों के अपने ज्ञान पर या सत्य पर संगति करने के लिए कहो, तो वे एक शब्द भी नहीं बोल सकते और यह सोचकर अपने दिलों में विकर्षण महसूस करते हैं, “परमेश्वर के वचनों और सत्य पर संगति करना गृहिणियों और समाज के निचले तबके के लोगों का काम है। मेरे जैसा महान व्यक्ति ऐसा कैसे कर सकता है? मैं ऐसा व्यक्ति हूँ जो बड़ी चीजें और बड़ा कार्य करता है, ऐसा व्यक्ति जिसे बड़े आशीष प्राप्त होंगे। जब मैं राज्य में प्रवेश करूँगा, तो मैं परमेश्वर के राज्य में एक स्तंभ और आधार बनूँगा। मैं ऐसा व्यक्ति हूँ जो बड़ी जिम्मेदारियाँ उठाता है। तुम लोग खुद को क्या समझते हो? तुम लोगों के साथ एक ही कलीसिया में सभाओं में भाग लेना भी मुझे नीचा दिखाता है!” देखो, वे कितने घमंडी हैं! सत्य के प्रति उनकी शत्रुता सत्य से जुड़े तमाम लोगों और चीजों के प्रति, और साथ ही सत्य से जुड़े अभ्यासों और कथनों के प्रति भी, शत्रुता है; यहाँ तक कि वे सकारात्मक चीजों के प्रति भी शत्रुता रखते हैं।

ख. सत्य पर आक्रमण करना

जब कोई यह उल्लेख करता है कि कलीसिया में भाई-बहनों को संतों जैसी मर्यादा रखनी चाहिए, स्त्री-पुरुषों के बीच मेलजोल—चाहे काम पर हो या रोजमर्रा की जिंदगी में—कुछ सीमाओं के भीतर होना चाहिए, हर किसी को गरिमापूर्ण और सभ्य होना चाहिए, असावधानीवश छेड़खानी में संलग्न नहीं होना चाहिए, और स्त्री-पुरुष के बीच के रिश्तों का सम्मान करना चाहिए और विवाह का सम्मान करना चाहिए, इस संबंध में परमेश्वर के वचनों के अनुसार आचरण करना चाहिए, और परमेश्वर का घर यौन मुक्ति की वकालत नहीं करता, तो यह सुनकर दानवों से पुनर्जन्म लिए हुए लोग क्या सोचेंगे? “यह एक पुरानी कहावत है, एक घिसा-पिटा मुहावरा। अभी हम किस जमाने में जी रहे हैं, अभी भी स्त्री-पुरुष के बीच संतों जैसी मर्यादा और सीमाओं की बात कर रहे हैं! अतीत में सम्राटों के महलों में पूरे हरम हुआ करते थे—कितना शानदार था वह! अगर मेरे पास क्षमता और साधन होते, तो भले ही मेरे पास हरम न होता, यौन संबंध बनाने के लिए कम से कम मेरे पास कुछ लोग तो होते!” वे कभी कोई सकारात्मक चीज, कोई सही कथन, खासकर सत्य के वचन नहीं स्वीकारते, यहाँ तक कि उनसे काफी विकर्षित भी होते हैं और नफरत भी करते हैं। इसलिए, सत्य के प्रति अपनी शत्रुता की बुनियाद पर ये लोग लगातार सत्य और सकारात्मक चीजों पर हमला करते हैं। चाहे सत्य के किसी भी पहलू या परमेश्वर की किसी भी विशिष्ट अपेक्षा पर संगति की जाए, उनके पास हमेशा उसकी आलोचना और न्याय करने के लिए पाखंडों और भ्रांतियों का एक समुच्चय होता है। क्या यह आलोचना और न्याय एक हमला नहीं है? (हाँ, है।) चाहे कितने भी लोग सत्य और सकारात्मक चीजें स्वीकार लें, वे कभी नहीं स्वीकारेंगे। वे मानते हैं कि परमेश्वर का घर जिनकी वकालत करता है और सत्य लोगों से जिनका अभ्यास करने की अपेक्षा करता है, वे सब नारे और औपचारिकताएँ हैं, और जो वास्तव में मानवीय आवश्यकताओं की पूर्ति करती हैं, वे सांसारिक प्रवृत्तियाँ हैं; सांसारिक प्रवृत्तियाँ अब जिसकी भी वकालत करती हैं, वही सर्वोच्च सत्य है। क्या यह बुराई की पूजा करना नहीं है? इसलिए, चाहे तुम सत्य के किसी भी पहलू पर संगति करो, वे व्यक्तिपरक रूप से उसके प्रति शत्रुतापूर्ण होते हैं, और इसके अलावा, वे उसकी आलोचना करेंगे, उस पर आक्रमण करेंगे और उसकी निंदा करेंगे। उदाहरण के लिए, परमेश्वर लोगों से ईमानदार होने की अपेक्षा करता है। वे ईमानदार व्यक्ति होने को कैसे परिभाषित करते हैं? “ईमानदार होना मूर्खों का काम है; सिर्फ मूर्ख ही ईमानदार व्यक्ति होने का अभ्यास करते हैं। सिर्फ मूर्ख ही दूसरों को बताते हैं कि वे अपने दिलों में क्या सोचते हैं, उनके निजी मामले क्या हैं। सिर्फ मूर्ख ही सच बोलते हैं। सिर्फ मूर्ख ही अपना भाग्य नियंत्रित करने के लिए दूसरों को सौंपते हैं। मैं मूर्ख नहीं हूँ; मेरा भाग्य मेरे हाथों में है और दूसरों को उसमें हस्तक्षेप करने का कोई अधिकार नहीं है! मैं अपने दिल में जो सोचता हूँ, उसे कहना चाहूँ या नहीं, दूसरों को इसमें हस्तक्षेप करने का कोई अधिकार नहीं है। अगर कोई चीज ऐसी नहीं है जो मैं लोगों को बताना चाहता हूँ, तो यह जानने का सपना भी मत देखना कि वह क्या है!” क्या यह सत्य से विमुख होना और सत्य से घृणा करना नहीं है? (हाँ, है।) जो लोग दानव हैं, वे सत्य नहीं स्वीकारते और उसका अभ्यास नहीं करते। सत्य के प्रति शत्रुतापूर्ण होने और उस पर आक्रमण करने के अलावा वे एक कदम और आगे बढ़कर सत्य को बदलने के लिए शैतान के विभिन्न शैतानी विषों, दृष्टिकोणों और अभ्यासों का इस्तेमाल करते हैं। उदाहरण के लिए, वे आशीष पाने और परमेश्वर से सौदेबाजी करने की शर्तों के रूप में दूसरों को गुमराह करने के लिए षड्यंत्रों, झूठों, विभिन्न साधनों या कष्ट सहने और कीमत चुकाने के दिखावे का इस्तेमाल करते हैं। वे सोचते हैं कि परमेश्वर में विश्वास करने में किसी को ईमानदार व्यक्ति होने की जरूरत नहीं है, अपने कर्तव्य के प्रति वफादार होने की जरूरत नहीं है और सत्य स्वीकारने और उसका अभ्यास करने की जरूरत नहीं है; जब तक व्यक्ति ज्यादा कष्ट सहता है, ज्यादा कीमत चुकाता है, ज्यादा कार्य करता है, ज्यादा अच्छे क्रियाकलाप करता है और ज्यादा पुण्य संचित करता है, ज्यादा ऐसी चीजें करता है जिन्हें लोगों का अनुमोदन और उच्च सम्मान प्राप्त होता है और इन उपायों के जरिये भाई-बहनों का भरोसा और साथ ही उनका उन्नयन और समर्थन प्राप्त करता है, तब तक वह इन सबके बदले में स्वर्ग के राज्य के आशीष प्राप्त करने का लक्ष्य हासिल कर सकता है। क्या यह दृष्टिकोण अत्यंत हास्यास्पद नहीं है? (हाँ, है।)

चाहे सत्य की आलोचना और निंदा करना हो, सत्य के प्रति शत्रुता रखना और उस पर आक्रमण करना हो या हमेशा सत्य को बदलने के लिए शैतान के पाखंडों और भ्रांतियों का इस्तेमाल करने की चाहत रखना हो, ये सब इस बात की विशिष्ट अभिव्यक्तियाँ हैं कि दानव सत्य के साथ कैसे पेश आते हैं। वे चाहे जो भी अभिव्यक्तियाँ हों, वे सब दानवों के बुरे सार को पूरी तरह से उजागर करती हैं। सत्य के प्रति शत्रुता रखना, सत्य पर आक्रमण करना और सत्य को बदलने का प्रयास करना—ये ऐसे क्रियाकलाप हैं जिन्हें सिर्फ दानव ही कर सकते हैं। सिर्फ दानव ही सत्य और परमेश्वर के साथ इतनी घृणा, आलोचना और निंदा का व्यवहार करते हैं और लोगों को गुमराह करने के लिए, धोखा देने के लिए और उन्हें सत्य और परमेश्वर से दूर करने हेतु फुसलाने के लिए किसी भी हद तक गिरने में सक्षम हैं। सिर्फ दानव ही लोगों के दिलों में परमेश्वर का स्थान बदलने के प्रयास में धोखे से लोगों का भरोसा, समर्थन और प्रशंसा जीतने, लोगों के दिल खरीदकर उन्हें नियंत्रित करने का अपना लक्ष्य हासिल करने का हर संभव तरीका सोचेंगे। संक्षेप में, यह तथ्य कि दानव सत्य के प्रति और सत्य का अनुसरण करने वालों के प्रति ऐसा रवैया अपनाते हैं, यह उजागर करता है कि उनका सार बुरा है। सभी सृजित मनुष्य सकारात्मक चीजों और सत्य की लालसा रखते हैं और उनसे प्रेम करते हैं, और ये लोगों द्वारा सँजोए जाने योग्य भी हैं। निस्संदेह, ये वे चीजें भी हैं जिनकी सृजित मनुष्यों को सबसे ज्यादा जरूरत है। ऐसा इसलिए है क्योंकि सत्य मानवजाति के लिए शैतान के प्रभाव से मुक्त होने के लिए, सही मार्ग पर चलने के लिए और परमेश्वर का भय मानने और बुराई से दूर रहने में समर्थ होने के लिए आवश्यक चीज है। सामान्य लोगों द्वारा उद्धार प्राप्त करने के लिए सत्य का अनुसरण करना, सत्य स्वीकारना और सत्य का अभ्यास करना एक आवश्यक प्रक्रिया है; इसका कोई दूसरा रास्ता नहीं है। अपने भ्रष्ट स्वभाव होने के कारण अगर उनके लिए सत्य स्वीकारना और उसका अभ्यास करना कठिन हो, तो भी अपने अंतरतम अस्तित्व और अपनी व्यक्तिपरक इच्छा के परिप्रेक्ष्य से वे सत्य के प्रति शत्रुतापूर्ण नहीं होते; उनका व्यक्तिपरक रवैया सत्य के प्रति शत्रुतापूर्ण नहीं होता, न ही उनका रवैया जानबूझकर सत्य पर हमला करने का या सत्य बदलने के लिए किसी भी पाखंड और भ्रांति का इस्तेमाल करने के लिए हर साधन आजमाने का होता है। सिर्फ शैतान ही ऐसा कर सकता है; सत्य के प्रति उसकी शत्रुता का सार बड़े लाल अजगर के सार के समान ही होता है। जो भी सकारात्मक चीज है, जिसमें भी सत्य शामिल है, शैतान उसे नकारता है, उसकी निंदा करता है और उसे अस्वीकार करता है। अगर ये सत्य उसके लिए खतरा न हों, तो भी वह इनसे शत्रुता रखता है और घृणा करता है; यह उसकी प्रकृति द्वारा आदेशित है। चूँकि दानवों में बुरी प्रकृति होती है, इसलिए उनकी नजर में सत्य उनका शत्रु होता है। “शत्रु” शब्द का क्या अर्थ है? इसका अर्थ है कि शत्रु कभी सुसंगत नहीं हो सकते, कभी मित्र नहीं हो सकते, कभी हमखयाल साथी नहीं हो सकते। यह बड़े लाल अजगर की तरह होता है। वह परमेश्वर में विश्वास करने वालों के साथ विशेष घृणा और शत्रुता का व्यवहार करता है। जब तक तुम परमेश्वर में विश्वास करना छोड़ देते हो और परमेश्वर का अपमान करते हो, तब तक तुम समाज में कोई भी बुराई कर सकते हो—तुम चाहे चोरी करो, डकैती करो या व्यभिचार में लिप्त रहो, उसे कोई परवाह नहीं; तुम उसके साथ साँठगाँठ करके कोई भी बुरा काम कर सकते हो। लेकिन अगर तुम परमेश्वर में विश्वास करते हो और सही मार्ग पर चलते हो, तो वह तुम्हें इसकी अनुमति नहीं देगा; वह तुम्हें गिरफ्तार करेगा, तुम्हें सताएगा, यहाँ तक कि तुम्हें मौत के घाट भी उतार देगा। वह तुम्हें जीवित ही नहीं रहने देगा। जब तक तुम जीवित हो, तब तक तुम उसके लिए जी का जंजाल हो; हर दिन जब तुम जीवित रहते हो, वह अंदर से व्यथित और बेचैन महसूस करता है। सिर्फ जब वह तुम्हें नष्ट कर देता है, जब तुम जीवित नहीं रहते, तभी वह विजयी, सहज और शांत महसूस करता है। जो लोग दानव हैं, उनका सत्य के प्रति रवैया प्रकृति में बड़े लाल अजगर की सत्य के प्रति घृणा के समान ही होता है। अगर तुम सत्य का अनुसरण करते हो, सत्य का अभ्यास करते हो, सब कुछ सिद्धांतों के अनुसार करते हो, एक रवैया रखते हो और सिद्धांत कायम रखते हो, तो वे तुम्हें नापसंद करेंगे और तुमसे घृणा करेंगे। अगर वे अगुआ बन गए और सत्ता पा गए, तो वे तुम्हें सताने के लिए अपनी स्थिति का फायदा उठाने का हर संभव उपाय सोचेंगे, यहाँ तक कि तुम्हें दूर करने के लिए किसी अपराध में भी फँसा देंगे। जब सत्य का अनुसरण करने वाले उनके द्वारा अलग-थलग कर दिए जाते हैं और कलीसिया में बचे हुए तमाम लोग भ्रमित होते हैं जो सत्य जरा भी नहीं समझते, तो वे सुरक्षित महसूस करते हैं, वे महसूस करते हैं कि उन्हें कोई खतरा नहीं है और उनके दिन आसानी से कटेंगे। इसलिए, जो लोग दानव हैं वे न सिर्फ सत्य के प्रति शत्रुता रखते हैं, बल्कि उन लोगों के प्रति भी शत्रुता रखते हैं जो सत्य से प्रेम करते हैं और सत्य का अनुसरण करते हैं। क्या ये नहीं दर्शाता कि उनकी प्रकृति बुरी है? (हाँ।) दानवों द्वारा निंदित, अलग-थलग और प्रताड़ित किए जाने के बाद कुछ लोग कहते हैं, “मैंने उन्हें नाराज नहीं किया, फिर भी वे मुझे नापसंद क्यों करते हैं?” क्या यह भ्रमित बात नहीं है? क्या यह चीजों की असलियत जानने में विफल होना और लोगों का भेद पहचानने में असमर्थ होना नहीं है? क्या बड़ा लाल अजगर ईसाइयों को इसलिए गिरफ्तार करता है और सताता है क्योंकि ईसाई कानून तोड़ते हैं और अपराध करते हैं? या इसलिए क्योंकि ईसाई उसे उखाड़ फेंकने और उसकी राजनीतिक सत्ता हथियाने के लिए राजनीतिक गतिविधियों में भाग लेते हैं? (दोनों में से कोई भी नहीं।) तो फिर वह ऐसा क्यों करता है? हम राजनीति में भाग नहीं लेते, न ही उसका विरोध या पर्दाफाश करते हैं, उसकी सत्ता हथियाने के लिए राजनीतिक गतिविधियों में भाग लेना तो दूर की बात है। तो फिर वह हममें से उन लोगों को, जो परमेश्वर में विश्वास करते हैं, इस तरह क्यों दबाता है और गिरफ्तार करता है? सिर्फ इसलिए कि तुम परमेश्वर का अनुसरण करते हो, सत्य स्वीकारते हो, परमेश्वर को महान मानते हो और उसकी आराधना करते हो, वह तुमसे घृणा करता है। वह मानता है कि तुमने उसके साथ विश्वासघात किया है; तुम उसका अनुसरण, उसकी आराधना और उसके प्रति समर्पण नहीं करते, इसलिए वह तुमसे घृणा करता है। इसलिए वह तुम्हें दबाना और हटाना चाहता है, ताकि तुम्हें गायब करने का उद्देश्य हासिल कर ले। चूँकि वह एक दुष्ट दानव है और उसकी प्रकृति सत्य के प्रति शत्रुतापूर्ण है, इसलिए अगर तुम परमेश्वर का अनुसरण करते हो तो वह तुम्हारे प्रति शत्रुता रखेगा, तुमसे घृणा करेगा और तुम्हें सताने, हटाने और परमेश्वर के पास से छीनने का हर संभव उपाय करेगा। यही उसका उद्देश्य है। अगर तुम परमेश्वर का अनुसरण करना छोड़ दो, तो वह तुम्हारे प्रति इतनी शत्रुता नहीं रखेगा। बेशक, वह अभी भी तुम्हें बर्बाद करने, भ्रष्ट करने, तुम्हारे साथ खिलवाड़ करने और तुम्हें नियंत्रित करने का प्रयास करेगा। अगर तुम उसकी आराधना और अनुसरण कर सको, तो वह प्रसन्न होगा और तुम्हें यातना नहीं देगा, लेकिन अंत में तुम सिर्फ उसके साथ दफनाए ही जाओगे। शैतान की आराधना करने वाले किसी भी व्यक्ति का अंत कभी अच्छा नहीं होता!

परमेश्वर का विरोध करने की शैतान की प्रकृति कभी नहीं बदलेगी। शैतान के वे लोग, जो मसीह-विरोधी हैं, सत्य और परमेश्वर के प्रति इतने शत्रुतापूर्ण क्यों हैं? मुझे बताओ, उनका प्रकृति सार कितना बुरा है! वे निरपवाद रूप से सत्य, परमेश्वर का कार्य, कोई भी सकारात्मक चीज या सही कथन और अभ्यास नहीं स्वीकारते। वे न सिर्फ अपने दिलों में विकर्षण महसूस करते हैं और उन्हें स्वीकारने से इनकार करते हैं, बल्कि वे परमेश्वर का प्रतिरोध करने के लिए सक्रिय रूप से बुरे कर्म भी करते हैं और सत्य और सकारात्मक चीजों की निंदा करने के लिए तरह-तरह की निराधार अफवाहें और भ्रांतियाँ फैलाते हैं। ऐसे बुरे लोग परमेश्वर में विश्वास करके आशीष भी प्राप्त करना चाहते हैं; वे छल-कपट से परमेश्वर के घर में पैठ बना लेते हैं, लेकिन चूँकि वे सत्य जरा भी नहीं स्वीकारते, इसलिए उन्हें बेनकाब कर दिया जाता है और हटा दिया जाता है। उदाहरण के लिए, काट-छाँट स्वीकारना एक सकारात्मक चीज है। जब सामान्य लोग गलत काम करते हैं और उनकी काट-छाँट की जाती है, तो वे आत्म-चिंतन करेंगे। अगर उनका गलत काम गलत इरादों या भ्रष्ट स्वभाव के कारण था, तो वे उसका समाधान करने के लिए सत्य खोजेंगे। अगर उनका गलत काम उनकी खराब काबिलियत और चीजें स्पष्ट रूप से न देखने के कारण हुआ है, तो वे अग्रसक्रिय रूप से उसका समाधान करने के लिए कोई मार्ग भी खोजेंगे और अच्छी काबिलियत वाले ऐसे लोगों को ढूँढ़ेंगे जो सत्य समझते हों, ताकि वे उनकी मदद और मार्गदर्शन कर सकें। संक्षेप में, अपने जमीर और विवेक के मार्गदर्शन और विनियमन के तहत वे काँट-छाँट किए जाने को सही तरीके से लेंगे। लेकिन जो दानव होते हैं, वे काँट-छाँट किए जाने को कैसे लेते हैं? दानव खुद सत्य के प्रति शत्रुतापूर्ण होते हैं, लेकिन अपनी बुरी प्रकृति के कारण वे सिर्फ शत्रुता पर ही नहीं रुकेंगे; वे सत्य की निंदा, प्रतिरोध और ईश-निंदा भी करेंगे। इसलिए जब उनकी काँट-छाँट की जाती है, तब वे जोर-शोर से बहस करने और अपना बचाव करने की कोशिश करते हैं। वे न सिर्फ सत्य को नकारते हैं, बल्कि उन लोगों पर हमला और उनकी निंदा भी करते हैं जो उनकी काट-छाँट करते हैं, यहाँ तक कि ऐसे शब्द भी फैलाते हैं : “परमेश्वर में विश्वास करना बहुत कठिन है! हममें से खराब काबिलियत वालों को जो सत्य नहीं समझते, अंततः बाहर निकाल दिया जाएगा। परमेश्वर के घर पर पलना आसान नहीं है! खराब काबिलियत वाले लोगों के पास आगे का कोई रास्ता नहीं है; हम दूसरों द्वारा प्रताड़ित होने के अलावा कुछ नहीं कर सकते। दूसरे हमारे साथ चाहे कैसे भी दुर्व्यवहार करें, हमें बस सहना होगा। हम अपनी खराब काबिलियत के अलावा किसे दोष दे सकते हैं? अगर तुम्हारी काबिलियत खराब है, तो तुम दूसरों से कमतर हो!” न सिर्फ वे काट-छाँट नहीं स्वीकारते या आत्म-चिंतन नहीं करते और खुद को नहीं जानते, बल्कि वे इस समस्या के समाधान के लिए अभ्यास के सिद्धांत या अभ्यास का मार्ग भी नहीं खोजते। अगर उनकी काबिलियत वाकई खराब है, तो वे अपनी अंतर्निहित स्थितियों की बुनियाद पर अपना कर्तव्य अच्छी तरह से निभाने और अपनी वफादारी अर्पित करने के लिए अपना सर्वोत्तम कैसे दे सकते हैं? क्या वे इस तरह सोचेंगे? वे सत्य के प्रति शत्रुतापूर्ण होते हैं, इसलिए वे इस तरह बिल्कुल नहीं सोचेंगे। इतना ही नहीं, वे चीजों को अगले स्तर तक ले जाएँगे और आलोचना और बदनामी में लग जाएँगे, यहाँ तक कि अपने दिल में गुप्त रूप से उन लोगों को कोसेंगे, जो उनकी काट-छाँट करते हैं : “हम्म! तुमने आज मुझे असहज कर दिया है। एक दिन मैं तुम लोगों को दिखाऊँगा कि हकीकत क्या है! तुम्हें लगता है कि मेरी काबिलियत खराब है? मैं कई सालों से परमेश्वर में विश्वास करता आया हूँ, जबकि तुम लोगों ने बस कुछ ही साल विश्वास किया है! तुम मुझे नापसंद करते हो? एक दिन मैं तुम्हें इसके नतीजे भुगतवाऊँगा, तुम्हें एक भयानक मौत मरवाऊँगा!” देखो, जब उनकी काट-छाँट की जाती है, तब हालाँकि वे कुछ कहते नहीं, यहाँ तक कि मुस्कुराते भी हैं, लेकिन उनके दिल आक्रोश, घृणा और शापों से भरे रहते हैं। कुछ लोग काट-छाँट स्वीकारने में अपनी अनिच्छा दिखाते हैं, समय-समय पर शिकायत, हमले या आलोचना के शब्द बोलते हैं। वे न सिर्फ काट-छाँट के प्रति शत्रुतापूर्ण होते हैं, बल्कि वे उन लोगों पर हमला करने की पहल भी करते हैं जो उनकी काट-छाँट करते हैं, जो भी ऐसा करता है उसे बख्शने से इनकार कर देते हैं। कुछ महिलाएँ थोड़ी पिद्दी-सी हो सकती हैं और बाहर से काफी नाजुक दिख सकती हैं, लेकिन जब कोई सचमुच उनकी काट-छाँट करता है, तब वे आगबबूला हो जाती हैं : “मैंने इन तमाम सालों में परमेश्वर में विश्वास करते हुए बहुत कष्ट सहे हैं—क्या यह आसान रहा है? तुम मुझे नापसंद करते हो—पर जब तुम पैदा भी नहीं हुए थे, तबसे मैं सुसमाचार का प्रचार कर रही हूँ! क्या तुम मुझे सिर्फ इसलिए धौंस देने की कोशिश कर रहे हो क्योंकि मैं बूढ़ी हूँ? मैं तुम्हें बता दूँ, ऐसा नहीं होने वाला! जाकर लोगों से पूछ लो—मैं अपने पूरे जीवन में किसके आगे झुकी हूँ?” क्या ऐसे स्वभाव वाले लोग सत्य स्वीकार सकते हैं? निश्चित रूप से नहीं। वे न सिर्फ काट-छाँट स्वीकार नहीं करते, बल्कि जो उनकी काट-छाँट करते हैं उन्हें कोसते भी हैं। क्या वे बहुत दुर्भावनापूर्ण नहीं हैं? जो लोग शैतान और दानव होते हैं, वे कुटिल, धूर्त, विश्वासघाती और चालाक होते हैं। चूँकि सत्य के प्रति उनका रवैया शत्रुता और आक्रमण का होता है, इसलिए जब उनके बुरे कर्म उजागर किए जाते हैं और उन्हें बहिष्कृत या निष्कासित कर दिया जाता है, और उनके आशीष पाने की कोई उम्मीद नहीं बचती, तो वे शिष्ट या विनम्र बिल्कुल भी नहीं रहेंगे, बल्कि प्रतिरोध करने के साधन अपनाएँगे। कुछ लोग झूठ गढ़ते हैं, कहते हैं कि अगुआ और कार्यकर्ता उन्हें प्रताड़ित कर रहे हैं, दूसरों को अपने बचाव में आने के लिए उकसाते हैं, जानबूझकर कलीसिया के कार्य में बाधा डालते हैं। कुछ दूसरे लोग यह कहते हुए समर्पण का ढोंग करते हैं, “परमेश्वर का घर मेरे साथ चाहे जैसा भी व्यवहार करे, अगर मुझे बी ग्रुप में भेज दिया जाए या निकाल दिया जाए, तो भी मैं अपना कर्तव्य निभाऊँगा। मैं परमेश्वर के प्रति वफादार हूँ और कभी इस मार्ग से इनकार नहीं करूँगा या अपने कर्तव्य का त्याग नहीं करूँगा।” वे लोगों को ठगने के लिए दिखावा करते हैं जिससे यह लगे मानो उन्होंने पश्चात्ताप कर लिया है, मानो परमेश्वर का घर उनके साथ कैसा भी व्यवहार करे, वे स्वीकार और समर्पण कर सकते हैं और अपना कर्तव्य नहीं छोड़ेंगे। दरअसल, वे तुम्हें धोखा दे रहे हैं और तुम्हारे साथ खिलवाड़ कर रहे हैं। वे मन ही मन सोचते हैं : “हम्म! सेवा प्रदान करने के लिए मेरा इस्तेमाल करना चाहते हो? ठेंगा! जब मैं तुम्हारे सामने अपना संकल्प व्यक्त करता हूँ और कहता हूँ कि मैं अपना कर्तव्य निभाने को तैयार हूँ, तब वह सिर्फ एक औपचारिकता होती है, मैं तुम लोगों को बेवकूफ बना रहा होता हूँ!” बाहरी तौर पर, वे विशेष रूप से विनम्र और आज्ञाकारी दिखाई देते हैं, जिससे लोगों को लगता है कि वे कर्तव्य निभाने को तैयार हैं। लेकिन जब तुम वास्तव में उनके लिए कर्तव्य निभाने की व्यवस्था करते हो, तो वे लापरवाह होते हैं, छल-कपट करते हैं और तुम्हें धोखा देते हैं, यहाँ तक कि तुम्हारे सामने से गायब भी हो जाते हैं। उन्हें कोई कार्य सौंपे हुए दस दिन से ज्यादा हो सकते हैं और कोई प्रगति नहीं होगी। कुछ लोग अज्ञानी होते हैं और भेद नहीं पहचानते, और उन्हें यह चीज हैरतअंगेज लगेगी, वे सोचेंगे : “जब उसने यह करने के लिए हामी भरी थी, तो वह काफी गंभीर था, कह रहा था कि वह अपना कर्तव्य निभाने को तैयार है। ऐसा नहीं लगता था कि वह झूठ बोल रहा है। अब वह कहीं नजर क्यों नहीं आ रहा?” मैं तुम लोगों को सच बता दूँ : वे बस बड़े ठग हैं, वे दानव हैं। जो दानव हैं वे कर्तव्य निभाने को क्या समझते हैं? वे इसे परमेश्वर के घर द्वारा सेवा प्रदान करने के लिए अपना इस्तेमाल करना, अपने साथ खिलवाड़ करना समझते हैं। जो दानव हैं उनकी कर्तव्य निभाने के प्रति यही मानसिकता रहती है। तुममें ऐसा क्या है जो इस्तेमाल किए जाने लायक हो? ज्यादा से ज्यादा, तुम किसी खास पेशे के बारे में थोड़ी समझ रखते हो। अगर परमेश्वर के घर को इस क्षेत्र के कार्य में कोई जरूरत है, तो इसका मतलब ज्यादा से ज्यादा यह है कि तुम उस कर्तव्य को निभाने के लिए उपयुक्त हो। कर्तव्य निभाने के मामले का तुम्हें मापने और तुमसे अपेक्षाएँ करने के लिए इस्तेमाल करना तुम्हारा उत्कर्ष है। अगर तुम मना करते हो और स्वीकार नहीं करते, तो तुम दया की कद्र करने में विफल हो रहे हो। जो लोग दानव हैं वे तर्क से पूरी तरह अछूते होते हैं, यह बस यही दर्शाता है। वे कर्तव्य निभाने की माँग करते हैं और जब कलीसिया उनके लिए कार्य की व्यवस्था करती है, तब वे मान लेते हैं कि परमेश्वर का घर उनका इस्तेमाल करना चाहता है। अगर तुममें कलीसिया में इस्तेमाल किए जाने के लिए सचमुच कोई मूल्य है, तो यह तुम्हारे लिए सौभाग्य की बात है या दुर्भाग्य की? (सौभाग्य की।) यह तुम्हारे लिए आफत है या आशीष? (आशीष।) तुम क्यों कहते हो कि यह आशीष है? (परमेश्वर की सेवा कर पाना परमेश्वर का उत्कर्ष है, इसलिए यह एक आशीष है।) तुम्हें यह समझना चाहिए : परमेश्वर की सेवा करना परमेश्वर का उत्कर्ष है। उत्कर्ष का क्या अर्थ है? इसका अर्थ है कि तुममें जो यह थोड़ी-सी व्यावसायिक सामर्थ्य है इसका इस्तेमाल परमेश्वर के घर के कार्य में किया जा सकता है, जो कि परमेश्वर द्वारा तुम्हें दिया गया एक मौका है, परमेश्वर ने तुम्हें अपनी सेवा करने का मौका दिया है, उद्धार प्राप्त करने का मौका दिया है, और यह तुम्हारे लिए आशीष पाने की एक मूलभूत शर्त है। जब तुममें यह मूलभूत स्थिति होती है, केवल तभी तुम्हें सत्य स्वीकारने और कदम-दर-कदम सत्य का अभ्यास करने और उद्धार पाने का मौका मिल सकता है। अगर तुममें कतई कोई मुक्तिदायक गुण नहीं है, तो परमेश्वर के घर में तुम निकम्मे हो। क्या परमेश्वर का घर तब भी तुम्हारा मुफ्त में भरण-पोषण करेगा? अगर परमेश्वर के घर में तुम्हारे निभाने के लिए कोई कर्तव्य नहीं है, तो परमेश्वर के साथ सामान्य संबंध बनाए रखने के लिए तुम्हारे पास एक उपयुक्त और उचित साधन और मूलभूत स्थिति का अभाव है। अगर परमेश्वर के घर में तुम्हारा किसी विशिष्ट कार्य में इस्तेमाल नहीं किया जा सकता, तो इसका अर्थ है कि तुमने परमेश्वर के साथ कोई संबंध स्थापित नहीं किया है और इस तरह तुम्हारे पास परमेश्वर के सामने आने का कोई मौका नहीं है, मानवजाति को बचाने के लिए परमेश्वर द्वारा किए जाने वाले कार्य का कोई चरण या अवधि स्वीकारने का कोई मौका नहीं है। तो क्या तुम्हारे पास अभी भी उद्धार प्राप्त करने का मौका और स्थितियाँ हैं? इसलिए, अगर यह कहा जाए कि तुम्हारा इस्तेमाल किए जाने योग्य मूल्य है, तो यह गैर-विश्वासी दुनिया में असहज लग सकता है और शायद “इस्तेमाल” वहाँ एक नकारात्मक शब्द है—लेकिन परमेश्वर के घर में तुम्हें यह देखना होगा कि तुम्हारा इस्तेमाल कौन कर रहा है। इस “इस्तेमाल” की व्याख्या कैसे की जानी चाहिए? अगर परमेश्वर तुम्हारा इस्तेमाल करता है, तो इससे साबित होता है कि तुम्हारा अभी भी कुछ मूल्य है और तुम अभी भी परमेश्वर के लिए सेवा प्रदान कर सकते हो। जब तुम परमेश्वर के लिए सेवा प्रदान करते हो, तब क्या यह परमेश्वर द्वारा तुम्हारा उत्कर्ष करना नहीं है? (हाँ, है।) यह परमेश्वर द्वारा तुम्हें एक मौका देना है, परमेश्वर द्वारा तुम्हारा उत्कर्ष करना है। यह एक अच्छी चीज है; इससे साबित होता है कि परमेश्वर तुम्हारे प्रति कुछ सम्मान रखता है और वह अभी भी तुम्हें एक मौका देने का इच्छुक है। तो क्या परमेश्वर द्वारा इस्तेमाल किया जाना शर्मनाक है? क्या यह नुकसान है? क्या इस्तेमाल किए जाने से तुम्हें कोई नुकसान होता है? क्या इससे तुम्हारा आत्मसम्मान या गरिमा नष्ट होती है? नहीं, तुम्हें इससे कहीं ज्यादा मिलता है। इससे तुम्हें परमेश्वर के सामने आकर सत्य और परमेश्वर का उद्धार स्वीकारने का मौका मिलता है। तुम्हें बिल्कुल भी नुकसान नहीं होता; तुम्हें बहुत बड़ा लाभ होता है। लेकिन जिन्होंने दानवों से पुनर्जन्म लिया है, वे इसे इस तरह नहीं देखते। उनमें बुरी प्रकृति होती है। शैतान चाहे उन्हें कैसे भी इस्तेमाल करे और भ्रष्ट करे, उन्हें कोई आपत्ति नहीं होती; वे इससे पूरी तरह संतुष्ट रहते हैं। अगर सरकारी अधिकारी उनका इस्तेमाल करते हैं, तो वे इसे सौभाग्य, समृद्धि का संकेत मानते हैं। वे इसका भेद नहीं पहचानते, इसका विरोध नहीं करते, इसका प्रतिरोध नहीं करते या इसे अस्वीकार नहीं करते। लेकिन कलीसिया में, अगर उन्हें कोई कर्तव्य निभाने के लिए पदोन्नत किया जाता है, तो उन्हें लगता है कि यह सेवा प्रदान करना है, वे खुद को बेच रहे हैं और कलीसिया उनका इस्तेमाल कर रही है। उदाहरण के लिए, एक खास महिला किसी खास पेशेवर कौशल के बारे में थोड़ी-बहुत समझ रखती है, इसलिए कलीसिया उसके लिए उस क्षेत्र में काम करने की व्यवस्था करती है। वह न सिर्फ इसे परमेश्वर से स्वीकार नहीं कर सकती, बल्कि अपने दिल में विशेष रूप से घृणा भी महसूस करती है : “मेरा इस्तेमाल करने की कोशिश? दोबारा सोचो! मैं उतनी मूर्ख नहीं हूँ! मैं इतने लंबे समय से जीवित हूँ और किसी ने कभी मेरा इस्तेमाल नहीं किया। ऐसा कोई माई का लाल अभी तक पैदा ही नहीं हुआ जो मेरा इस्तेमाल कर सके!” तुम्हें इतना उत्तेजित होने की जरूरत नहीं है। अगर तुम अपना कर्तव्य निभाने के इच्छुक हो, तो उसे परमेश्वर से स्वीकार करो और अपना कर्तव्य अच्छी तरह से निभाओ। अगर तुम अपना कर्तव्य निभाने के इच्छुक नहीं हो, तो परमेश्वर के घर से चले जाओ। परमेश्वर के घर का द्वार खुला है; तुम किसी भी समय जा सकते हो और जहाँ चाहो वहाँ जा सकते हो। परमेश्वर लोगों को मुफ्त में सत्य प्रदान करता है। परमेश्वर का लोगों को सत्य प्रदान करना और उसके द्वारा लोगों को जीवन की आपूर्ति, सब निःशुल्क है। क्या उसने तुमसे एक पैसा भी माँगा है? (नहीं।) तुम थोड़ा-सा कर्तव्य निभाते हो और फिर भी इसे परमेश्वर द्वारा इस्तेमाल किया जाना समझते हो। क्या यह जमीर की कमी नहीं है, दया की कद्र नहीं करना नहीं है? क्या हुआ अगर परमेश्वर तुम्हारा इस्तेमाल करता है? क्या यह गलत है? तुम्हारा जीवन ही परमेश्वर का दिया हुआ है। क्या परमेश्वर तुम्हारा इस्तेमाल करने के योग्य नहीं है? क्या वह पात्र नहीं है? क्या तुम सिर्फ इसलिए अहंकारी और अवज्ञाकारी हो सकते हो कि तुम किसी पेशे के बारे में थोड़ा जानते हो? क्या परमेश्वर को तुम्हारा ताबेदार होना होगा, सम्मानपूर्वक तुमसे विनती करनी होगी, तुम्हें चीजें देने का वादा करना होगा, तुम्हें ऊँचा रखना होगा और सिंहासन पर बिठाना होगा—क्या इससे तुम खुश होगे? सामान्य मानवता से रहित लोग कर्तव्य निभाने का मामला ठीक से नहीं समझ सकते। वे हमेशा कहते हैं, “परमेश्वर का घर मेरा इस्तेमाल कर रहा है। मैं इतना मूर्ख नहीं हूँ; सिर्फ मूर्ख ही परमेश्वर द्वारा इस्तेमाल किए जाने के लिए तैयार होते हैं!” देखो, यह विचार विकृत भी है और बुरा भी, और पूरी तरह से अनुचित है! ऐसे लोगों के साथ कैसे व्यवहार किया जाना चाहिए? यह आसान है : चाहे उन्हें बाहर निकालना हो या बी ग्रुप में रखना हो, बस उन्हें दूर कर दो। अगर तुम इस्तेमाल किए जाने से इतना डरते हो, तो तुम अब भी परमेश्वर के घर से क्यों चिपके हो और क्यों कहते हो कि तुम कोई कर्तव्य निभाना चाहते हो? क्या यह पाखंड और लोगों को धोखा देना नहीं है? अगर तुम इस्तेमाल किए जाने से डरते हो, तो परमेश्वर का घर कभी भी कोई कर्तव्य निभाने के लिए तुम्हारा इस्तेमाल नहीं करेगा; परमेश्वर का घर लोगों पर चीजें थोपता नहीं है। अब समय आ गया है कि हर किसी को उसके प्रकार के अनुसार छाँटा जाए। जो कोई अपना कर्तव्य निभाने के लिए तैयार है, वह रहेगा; जो कोई अपना कर्तव्य निभाने के लिए तैयार नहीं है, उसे तुरंत कलीसिया से चले जाना चाहिए और कभी वापस नहीं आना चाहिए। परमेश्वर का घर किसी को मजबूर नहीं करता। जो लोग स्वेच्छा से अपना कर्तव्य निभाते हैं, सिर्फ वे ही परमेश्वर के चुने हुए लोग हैं। जो लोग अपना कर्तव्य निभाने के लिए तैयार नहीं हैं, वे सब शैतान के नौकर हैं जो यहाँ कलीसिया के कार्य में बाधा डालने के लिए हैं। कुछ लोग अपना कर्तव्य निभाकर आशीष प्राप्त करना चाहते हैं, लेकिन साथ ही इस्तेमाल किए जाने से डरते भी हैं। क्या इन लोगों में जमीर और विवेक है? (नहीं।) ये हमेशा नुकसान उठाने से डरते हैं, हमेशा महसूस करते हैं कि परमेश्वर का घर उनका फायदा उठा रहा है, उन्हें बहुत बड़ा नुकसान हो रहा है। क्या यह, यह पहचानने में विफलता नहीं है कि उनके लिए क्या अच्छा है? तुम्हें क्या नुकसान हुआ है? अगर तुम अपने तकनीकी कौशलों का विनिमय सत्य और उद्धार से करने की कोशिश करते हो, तो मैं कहता हूँ कि तुम वह विनिमय नहीं कर सकते; तुम योग्य नहीं हो, तुम पात्र नहीं हो। परमेश्वर के वचन जीवन हैं; वे मानवजाति के लिए भ्रष्ट स्वभाव त्यागने और शैतान के प्रभाव से मुक्त होने के सबसे शक्तिशाली हथियार हैं। सिर्फ परमेश्वर के वचन, सिर्फ सत्य ही उस पुरानी मानवजाति का उन्मूलन कर सकते हैं जिसमें शैतान का प्रकृति सार है। सिर्फ परमेश्वर का जीवन, सिर्फ सत्य ही इस मानवजाति को जीवित रहने और शैतान की नियति समाप्त करने दे सकता है। परमेश्वर का जीवन और सत्य अमूल्य निधियाँ हैं; दुनिया की किसी भी भौतिक चीज का और किसी भी ऐसी चीज का जिसे लोग बहुमूल्य समझते हैं, उनके साथ विनिमय नहीं किया जा सकता। अगर लोग अपने जीवन अर्पित कर दें, तो भी उनसे उनका विनिमय नहीं किया जा सकता, उनके तुच्छ तकनीकी कौशलों की तो बात ही छोड़ो। सत्य बिक्री के लिए नहीं है; परमेश्वर का घर सत्य नहीं बेचता, जीवन नहीं बेचता। तो लोग जीवन पाने के लिए भला क्या कर सकते हैं? सिर्फ सत्य स्वीकार कर, सत्य के प्रति समर्पण करके, परमेश्वर के प्रति अपनी वफादारी और ईमानदारी अर्पित करके और एक सृजित प्राणी का कर्तव्य निभाकर ही वे जीवन प्राप्त कर सकते हैं।

ग. प्रतिस्थापित करने का प्रयास करना

शैतान के बुरे सार वाले लोगों में विशेष रूप से दुर्भावनापूर्ण स्वभाव होते हैं। वे न सिर्फ सत्य के प्रति शत्रुता दिखाते हैं और सत्य पर हमला करते हैं, बल्कि सत्य को प्रतिस्थापित करने के लिए अपने ही पाखंडों और भ्रांतियों का इस्तेमाल भी करना चाहते हैं। उनकी मुख्य अभिव्यक्ति यह होती है कि जो कोई भी उनकी काट-छाँट करता है या उन्हें उजागर करता है, वे उससे घृणा करते हैं और उस पर हमला करते हैं, और उसके लिए चीजें मुश्किल बना देते हैं। यह स्वभाव सार बहुत बुरा होता है, किसी खूँखार जानवर के स्वभाव सार से भी ज्यादा क्रूर होता है। हालाँकि बाघों और शेरों में खूँखार स्वभाव होते हैं, लेकिन जब वे भूखे नहीं होते या जब तुम उनके लिए कोई खतरा नहीं बनते, तब वे तुम्हें नजरअंदाज कर देते हैं और तुम्हें नुकसान नहीं पहुँचाना चाहते। लेकिन दानव अलग होते हैं। अगर तुम उन्हें नजरअंदाज कर दो तो भी, जब तक तुम उनके रुतबे के लिए खतरा हो तब तक वे तुम्हें नहीं छोड़ेंगे; वे तुम पर हमला करने की पहल करेंगे—अगर तुम उन्हें उजागर कर दो और उनकी काट-छाँट कर दो तो वे यह और कितना ज्यादा करेंगे। वे न सिर्फ कभी काट-छाँट स्वीकार नहीं करते, बल्कि वे कोई सही कथन या सुझाव सुनने से भी इनकार कर देते हैं। इसके बजाय, वे हार को जीत में बदलने, हर संघर्ष और मुकाबले में बढ़त हासिल करने, निष्क्रियता को पहल में बदलने के लिए दूसरे पक्ष से बदला लेने के तरह-तरह के तरीके सोचते हैं। मान लो तुम कलीसिया में किसी ऐसे व्यक्ति को देखते हो जो नियमों का पालन नहीं करता, किसी संयम से बँधा नहीं है, किसी के द्वारा की गई आलोचना या अवहेलना बर्दाश्त नहीं कर सकता, जब कोई सत्य पर संगति करता है तो उसे स्वीकार नहीं करता, काट-छाँट किए जाने पर प्रतिरोध और बहस करता है, और जो कोई उसे उजागर करता है उससे नफरत करता है और उस पर हमला करता है—तो यह एक दानव है। कुछ लोग अपने काम में कुछ गलतियाँ कर देते हैं, और इससे पहले कि दूसरे लोग किसी चीज के लिए उनकी आलोचना करें या उन्हें उजागर करें, वे पहले ही हमला कर देते हैं, खुद को सही ठहराने और अपना बचाव करने के लिए हर तरह के तर्क ढूँढ़ने लगते हैं, कहते हैं कि उनके खराब काम के पीछे कारण और स्पष्टीकरण हैं और किसी ने उसे बिगाड़ा है, जिम्मेदारी दूसरों पर डालने और अपना नाम हटाने की हर संभव कोशिश करते हैं। जब कोई अपने भ्रष्ट स्वभाव पर संगति करता है और उसका गहन-विश्लेषण करता है, तब वे यह मानते हुए विशेष रूप से संवेदनशील हो जाते हैं कि यह असल में उनके बारे में है, और वे अपने अहंकार की रक्षा करने और अपनी गलतियाँ छिपाने का हर संभव प्रयास करते हैं, यहाँ तक कि सत्य पर संगति करने वालों की आलोचना और निंदा भी करते हैं। ऐसे लोग कभी अपनी गलतियाँ नहीं स्वीकारेंगे या आत्म-चिंतन नहीं करेंगे, पश्चात्ताप करना तो दूर की बात है। इसके बजाय, वे खुद को छिपाने का, दूसरों की नजरों में परिपूर्ण और दोषरहित व्यक्ति बनने का हर उपाय सोचते हैं, ऐसा व्यक्ति जिसे दूसरे लोग कभी गलती न करने वाले व्यक्ति के रूप में देखते हैं। चाहे वे कोई वाक्यांश गलत बोलें, कोई गलत शब्द इस्तेमाल करें, या उनके काम में कुछ विचलन या खामियाँ हों, या वे कुछ भ्रष्ट स्वभाव और इरादे उजागर करें जो दूसरों को पता चल जाते हैं, उन्हें लगता है कि यह एक अपशकुन है, मानो कुछ भयानक होने वाला हो, उनका जीवन दाँव पर लगा हो या दुनिया खत्म हो रही हो। फिर वे खुद को सही ठहराने और अपना बचाव करने के विभिन्न तरीके सोचते हैं; यह उनकी सहज प्रतिक्रिया है। अपने आसपास के लोगों को धोखा देने के लिए वे कुछ दिखावे भी करते हैं, ऐसी चीजें कहते हैं जो लोगों की धारणाओं और कल्पनाओं के अनुरूप होती हैं, ऐसे शब्द कहते हैं जो लोगों का दिल जीत लेते हैं। वे खास तौर पर इस बात से डरते हैं कि लोग उनके असली रूप, उनकी कमजोरियाँ और खामियाँ न जान जाएँ, और खास तौर पर अपनी असली स्थिति उजागर होने से डरते हैं। वे कभी स्वीकार नहीं करते कि उनकी काबिलियत खराब है या उनकी मानवता में कोई समस्या है, और बेशक, वे स्वयं द्वारा की गई गलतियाँ या स्वयं द्वारा प्रकट किए गए भ्रष्ट स्वभाव तो बिल्कुल भी स्वीकार नहीं करते। वे खुद को पूरी तरह से छिपाकर रखते हैं और यह सुनिश्चित करते हैं कि अनजाने में कुछ बाहर न आ जाए। उनका लक्ष्य अपने रुतबे और प्रतिष्ठा की रक्षा करना, लोगों के दिलों में हमेशा एक शानदार, निष्कलंक छवि बनाए रखना है, ताकि लोग यह सोचें कि उनकी मानवता में कोई दोष नहीं है, वे सत्य से प्रेम करते हैं और उसका अनुसरण करते हैं, सत्य का अभ्यास कर सकते हैं, कष्ट सह सकते हैं और कीमत चुका सकते हैं, और उनमें कोई भ्रष्ट स्वभाव नहीं हैं। ऐसे लोग इंसान नहीं, दानव होते हैं। दानव सत्य स्वीकार ही नहीं करते, यहाँ तक कि खुद को सत्य के साक्षात स्वरूप, एक पूर्ण छवि के प्रतीक के रूप में छिपाने का हर संभव तरीका सोचते हैं। यह विकृत भी है और बुरा भी, है ना? चाहे वे कितने भी वर्षों से परमेश्वर में विश्वास करते हों, वे हमेशा खुद को दोषरहित, परिपूर्ण व्यक्ति के रूप में प्रस्तुत करते हैं। अगर उनमें नकारात्मकता, कमजोरी या धारणाएँ हों तो भी वे कभी उन्हें उजागर करने की हिम्मत नहीं करते, बस उन्हें छिपाए रखते हैं। एक बार जब कोई उन्हें उजागर कर देता है, तो फिर वे उस व्यक्ति से घृणा करते हैं और उसे सताने के तरह-तरह के तरीके सोचते हैं, साथ ही अपनी छवि सुधारने के लिए विभिन्न तरीके और साधन इस्तेमाल करते हैं। उदाहरण के लिए, कुछ लोग हमेशा कुछ भ्रामक दानवी बातें बोलते हुए और जानबूझकर काले को सफेद करते हुए और सही-गलत को गड्ड-मड्ड करते हुए अपना बचाव करते हैं, ताकि भेद पहचानने में असमर्थ कुछ लोगों को गुमराह कर अपने बारे में उनकी धारणा बदली जा सके और लोगों से अपने चरित्र-चित्रण का पुनर्मूल्यांकन करवाया जा सके। ऐसे लोग असली दानव होते हैं, जिनमें लेशमात्र भी मानवता नहीं होती। दानव चाहे जितना भी अच्छा निर्वहन कर लें, विभिन्न मामलों पर उनके जो भी दृष्टिकोण हों, संक्षेप में, चूँकि उनमें बुरी प्रकृति होती है, इसलिए वे सत्य के प्रति शत्रुतापूर्ण रहेंगे। अर्थात्, अपने दिलों की गहराइयों से वे कभी सत्य या सकारात्मक चीजें स्वीकार नहीं करते। वे परमेश्वर के वचन नहीं सुनते या स्वीकार नहीं करते; उनका प्रकृति सार परमेश्वर से घृणा करना होता है। परमेश्वर जो कुछ भी कहता है, उससे वे विकर्षण महसूस करते हैं। शायद तुम उनका विकर्षण महसूस न कर सको; बाहरी तौर पर, वे भी सभाओं में जाते हैं और परमेश्वर के वचन पढ़ते हैं और हर सत्य के प्रति शत्रुता का रवैया नहीं दिखाते। लेकिन जब कुछ ऐसा होता है जो उनकी धारणाओं के अनुरूप नहीं होता या उनके हितों से जुड़ा नहीं होता, तब वे परमेश्वर की, परमेश्वर के घर की और सत्य की आलोचना करेंगे, सत्य का अनुसरण करने वालों की आलोचना करेंगे और उन पर हमला करेंगे, और किसी भी सकारात्मक चीज की आलोचना करेंगे—वे अपनी बुरी प्रकृति उजागर करेंगे। इस समय तुम पाओगे कि सत्य स्वीकारने के लिए तैयार होने का उनका दावा सिर्फ दिखावा है; अपने दिलों की गहराई में वे सत्य से घृणा करते हैं और उसे ठुकराते हैं और उसे जरा भी नहीं स्वीकारते। लेकिन चूँकि वे खुद को छिपाने में माहिर हैं, इसलिए वे बिल्कुल फरीसियों की तरह कुछ लोगों को धोखा दे देते हैं।

जो लोग दानवों से पुनर्जन्म लेते हैं, वे सत्य के प्रति शत्रुता, आलोचना और हमलों के सिवा कुछ नहीं रखते; ऐसी मानसिकता के साथ उनके लिए सत्य स्वीकारना असंभव है। जब परमेश्वर के घर की कार्य व्यवस्थाओं की बात आती है, तो वे उन्हें बस सरसरी तौर पर पढ़कर सुना देते हैं ताकि दूसरे उन्हें सुन लें और फिर उन्हें लागू हुआ मान लेते हैं। जब वास्तविक कार्य करने का समय आता है, तब वे कार्य व्यवस्थाओं में अपेक्षित सिद्धांतों के अनुसार बिल्कुल अभ्यास नहीं करते, बल्कि अपनी इच्छा, अपनी धारणाओं और कल्पनाओं के अनुसार कार्य करते हैं। यहाँ तक कि वे सिर्फ उन्हीं कार्य व्यवस्थाओं को लागू करेंगे जो उनके रुतबे और प्रतिष्ठा के लिए लाभदायक हों; अगर कार्य व्यवस्थाएँ उनकी प्रसिद्धि, लाभ और रुतबे के लिए लाभदायक नहीं होतीं, तो वे उन्हें लागू नहीं करेंगे, भले ही उनमें ऐसा करने की काबिलियत हो। ऐसा क्यों है? क्योंकि एक बार कार्य व्यवस्थाएँ लागू हो जाने पर लोग जान जाएँगे कि यह परमेश्वर के घर ने किया है और वे सिर्फ परमेश्वर को धन्यवाद देंगे, उन्हें नहीं; लोगों को लगेगा कि परमेश्वर मनुष्य से प्रेम करता है और उन्हें यह नहीं लगेगा कि उनमें कोई गुण है, जिसका अर्थ है कि उन्हें प्रतिष्ठा, रुतबा या कोई लाभ प्राप्त नहीं होगा। यह एक कारण है। दूसरा कारण यह है कि चूँकि दानवों की प्रकृति सत्य के प्रति शत्रुतापूर्ण होती है, इसलिए वे कुछ भी सत्य सिद्धांतों के अनुसार नहीं करेंगे, बल्कि अपनी महत्वाकांक्षाओं, इच्छाओं और प्रवृत्तियों के अनुसार क्रियाकलाप करेंगे। शैतान की प्रवृत्तियाँ क्या हैं? बुराई करना और परमेश्वर का प्रतिरोध करना, परमेश्वर के कार्य में गड़बड़ करना, और लोगों को परमेश्वर से दूर करवाना, उनसे परमेश्वर के साथ विश्वासघात करवाना और उसके बजाय अपनी आराधना करवाना। कलीसिया में आने का शैतान का उद्देश्य कलीसिया के कार्य में बाधा डालना और उसे नष्ट करना है। वह कलीसिया के कार्य में अराजकता और बाधा लाने वाला हर काम करेगा। अगर इससे उसके रुतबे या प्रतिष्ठा को कोई लाभ न हो तो भी, अगर यह कलीसिया के कार्य में गड़बड़, बाधा और क्षति ला सकता है तो वह अपना लक्ष्य प्राप्त कर चुका होता है। उदाहरण के लिए, परमेश्वर का घर समस्त इलाकों की कलीसियाओं से अपेक्षा करता है कि वे हर महीने सुसमाचार प्रचार के जरिये प्राप्त लोगों की संख्या की सटीकता और सच्चाई के साथ रिपोर्ट करें। क्या वे इसे बिना किसी छल-कपट के कर सकते हैं? नहीं, वे धोखा देने और झूठी संख्याएँ बताने का हर तरीका सोचेंगे, इस महीने सौ अतिरिक्त लोगों की रिपोर्ट करेंगे, अगले महीने दो सौ अतिरिक्त लोगों की, और अगर किसी को पता नहीं चला, तो वे कई सौ और लोगों की रिपोर्ट करेंगे। वे कभी कार्य व्यवस्थाओं के अनुसार अभ्यास नहीं करते और चाहे उन्हें किसी भी समस्या का सामना करना पड़े, वे सत्य-सिद्धांत नहीं खोजते; वे जिस तरह आचरण या क्रियाकलाप करते हैं, उसमें कोई नैतिक सीमाएँ नहीं होतीं। वे दानव हैं। चाहे सत्य पर कैसे भी संगति की जाए, वे उसे स्वीकार नहीं करेंगे। उनका जमीर भावना से रहित होता है; वे बेजमीर प्राणी हैं। परमेश्वर के घर की कार्य व्यवस्थाएँ परमेश्वर के वचनों की पुस्तकें वितरित करने के सिद्धांत निर्धारित करती हैं—किसे उन्हें लेना चाहिए और किसे नहीं। क्या वे इन सिद्धांतों के अनुसार क्रियाकलाप कर सकते हैं? (नहीं।) कार्य व्यवस्थाएँ निर्धारित करती हैं कि एक कलीसिया स्थापित करने के लिए कितने लोगों की आवश्यकता है, कितनी कलीसियाएँ एक जिले का गठन करती हैं, कितने जिले एक क्षेत्र का गठन कर सकते हैं और सभी स्तरों पर अगुआ स्थापित करने के लिए क्या शर्तें और सिद्धांत हैं। क्या वे इन सिद्धांतों के अनुसार अभ्यास कर सकते हैं? (नहीं।) वे ऐसा कोई काम नहीं करेंगे जो परमेश्वर के घर के कार्य या भाई-बहनों के जीवन प्रवेश के लिए लाभदायक हो। वे मन ही मन सोचते हैं, “अगर मैं तुम्हारे लिए अच्छी तरह से काम करूँ और सभी भाई-बहन जीवन में आगे बढ़ें और मेरा भेद पहचान जाएँ, तो क्या मैं तब भी अपना स्थान और रुतबा बनाए रख पाऊँगा? निश्चित रूप से मैं तुम्हारे लिए खुद को थकाऊँगा नहीं! मैं बस बेतरतीबी से काम करूँगा। परमेश्वर का घर अपेक्षा करता है कि पचास लोग एक कलीसिया गठित करें, लेकिन मैं अस्सी या नब्बे पर जोर दूँगा। रही बात यह कि कलीसिया के अगुआओं का चुनाव कैसे किया जाता है, तो यह इस पर निर्भर करता है कि मुझे किस अभ्यास से लाभ होता है। अगर कलीसिया का चुना गया अगुआ मेरी पसंद का न हुआ, तो मैं किसी ऐसे व्यक्ति को नियुक्त करूँगा जो मेरी बात सुने और मेरी आज्ञा माने।” उनके इस तरह काम करने से क्या सामान्य कलीसियाई जीवन साकार हो सकता है? इसमें बहुत समय लगेगा। सामान्य कलीसियाई जीवन के बिना क्या भाई-बहन जीवन प्रवेश में तेजी से आगे बढ़ सकते हैं? क्या नए विश्वासी जल्दी से नींव स्थापित कर सकते हैं? (नहीं।) कहने का तात्पर्य यह है कि ये नकली अगुआ और मसीह-विरोधी, जो कि दानव हैं, ऐसा कोई काम नहीं करेंगे जो भाई-बहनों के जीवन प्रवेश के लिए लाभदायक हो। तुम उन्हें पूरी ऊर्जा के साथ व्यस्त देखते हो, लेकिन वे कर क्या रहे हैं? वे सिर्फ अपनी प्रसिद्धि, लाभ और रुतबे के लिए काम कर रहे हैं। वे जो चाहें करते हैं, जब तक कि इससे उन्हें लाभ होता है, और खुद को ऐसा करने की पूरी स्वतंत्रता देते हैं। उनकी जो भी महत्वाकांक्षाएँ और इच्छाएँ होती हैं, सत्ता हासिल करने पर वे उन्हें पूरी तरह से साकार करेंगे; वे यह मौका बिल्कुल नहीं चूकेंगे। जहाँ तक कलीसियाई जीवन की, भाई-बहनों के जीवन प्रवेश की, कलीसिया की व्यवस्था की और परमेश्वर के घर के सुसमाचार कार्य और दूसरे क्षेत्रों में कार्य के आगे बढ़ने या सुचारु रूप से आगे बढ़ने की बात है—इनमें से कोई भी उनकी चिंता का विषय नहीं होता। उदाहरण के लिए, अगर उन्हें बताया जाए कि कलीसिया को किताबें कैसे और किसे वितरित करनी चाहिए, तो वे सोचते हैं, “इतना सख्त होने की जरूरत नहीं है। मैं उन्हें कैसे भी वितरित कर दूँगा और बस हो जाएगा।” जब उनसे यह पूछा जाता है कि क्या कलीसिया में किताबें रखने की जगह सुरक्षित है, तो वे कहते हैं, “किसे पड़ी है कि वह सुरक्षित है या नहीं? कुछ भी हो, हमारे पास किताबें रखने की जगह है, इसलिए यह ठीक है।” देखो, उनके पास उच्चाधिकारियों की नीतियों के प्रतिकार के उपाय हैं। वे परमेश्वर के घर की कोई भी कार्य व्यवस्था या अभ्यास के विशिष्ट सिद्धांत लागू नहीं करते; इसके बजाय वे अपने विचारों और तरीकों के अनुसार क्रियाकलाप करते हैं। क्या यह सत्य को अपने अभ्यासों से प्रतिस्थापित करने की कोशिश करना नहीं है? अगर परमेश्वर के चुने हुए लोग ऐसे दानवों के हाथों में पड़ गए, तो वे कष्ट झेलेंगे—दानव जो चाहें सो करेंगे और हर किसी को उनकी बात सुननी होगी, मानो वे डाकुओं के सरगना हों, स्थानीय तानाशाह, मालिक या सम्राट हों। परमेश्वर के चुने हुए लोगों के लिए सामान्य कलीसियाई जीवन जीना असंभव होगा, उनके लिए सच्चे मार्ग पर शीघ्रता से नींव स्थापित करना असंभव होगा और उनके लिए विभिन्न सत्यों में तेजी से प्रगति करना असंभव होगा। दानव एक भी अच्छा काम नहीं करेंगे। कहीं भी कोई कलीसिया बुरे लोगों और मसीह-विरोधियों से बाधाएँ महसूस करती है और अराजकता की स्थिति उत्पन्न होती है, तो इससे यह साबित होता है कि उस कलीसिया के अगुआ वास्तविक कार्य करने में अक्षम हैं और सिर्फ नाममात्र के अगुआ हैं। जो भाई-बहन विश्वास में नए हैं, वे नींव स्थापित करने से पहले ही मसीह-विरोधियों द्वारा गुमराह कर दिए जाते हैं और कलीसियाई जीवन भी अराजकता में डूब जाता है। यह सब झूठे अगुआओं द्वारा वास्तविक कार्य न करने के कारण होता है। क्या ऐसा हो सकता है कि झूठे अगुआओं के पास वास्तविक कार्य करने का समय न होता हो? (नहीं।) अगर वे यह अनिवार्य कार्य करना चाहते, तो उनके पास पर्याप्त से ज्यादा समय होता, लेकिन वे बस उसे करते नहीं हैं। यह दानवों की बुरी प्रकृति उजागर करता है। वे कलीसिया में अराजकता न होने से ज्यादा किसी चीज से नहीं डरते, वे चाहते हैं कि वह पूरी तरह से अराजक हो जाए, वे कलीसिया के कार्य में अराजकता और ठहराव की स्थिति की लालसा रखते हैं, वे आशा करते हैं कि कलीसिया के तमाम सदस्य बुरे लोगों और मसीह-विरोधियों की आज्ञा मानेंगे और मसीह-विरोधियों, बुरे लोगों और दानवों द्वारा गुमराह किए जाएँगे और परमेश्वर का अनुसरण नहीं करेंगे। यह ठीक वही होगा जो वे चाहते हैं और वे खुश और संतुष्ट होंगे। जब भाई-बहनों का कलीसियाई जीवन सामान्य होता है, वे सामान्य रूप से परमेश्वर के वचन खा-पी सकते हैं और सत्य पर संगति कर सकते हैं, और कलीसियाई जीवन में भाग लेकर हर बार कुछ न कुछ हासिल कर सकते हैं, तब वे असहज महसूस करते हैं। क्योंकि अगर लोग हमेशा कुछ न कुछ हासिल करते रहते हैं और जीवन में धीरे-धीरे आगे बढ़ते रहते हैं, तो वे उनका भेद पहचान जाएँगे और उन्हें अस्वीकार कर देंगे, और वे अपना रुतबा खो देंगे, और यह एक ऐसा परिणाम है जो वे नहीं देखना चाहते। उन्हें लगता है कि कलीसिया जितनी ज्यादा अव्यवस्थित होगी, उन्हें अपनी प्रतिभा दिखाने के उतने ही ज्यादा मौके मिलेंगे, अपनी प्रतिभा का उपयोग करने की उतनी ही ज्यादा गुंजाइश रहेगी, और वे उतना ही ज्यादा अपने रंग में रह सकेंगे और अराजकता में जीत खोज सकेंगे। वाकई दानवों की यही साजिश होती है! जहाँ दानव मौजूद होते हैं, वहाँ कोई सत्य सिद्धांत और कोई विशिष्ट कार्य व्यवस्था लागू नहीं की जा सकती। भाई-बहन कार्य व्यवस्थाएँ पढने में समर्थ नहीं होते और उनके पास अपना कर्तव्य निभाने का कोई रास्ता नहीं होता। जब कलीसिया में अराजकता फैलती है, तब ये झूठे अगुआ और मसीह-विरोधी, जो दानव होते हैं, उसे बिल्कुल नहीं सुलझाते, यहाँ तक कि गुप्त रूप से खुशी भी मनाते हैं। वे गड़बड़ी पैदा करने का हर संभव तरीका सोचते हैं, किसी दूसरे दानव या मसीह-विरोधी को अगुआ नियुक्त करते हैं जिससे कलीसिया और भी ज्यादा अराजक हो जाती है; इससे उन्हें और ज्यादा खुशी मिलती है। क्या यह वैसा ही नहीं है, जैसे बड़ा लाल अजगर चीजें करता है? बड़ा लाल अजगर लोगों को परमेश्वर में विश्वास करने, उसका अनुगमन करने या अपना कर्तव्य निभाने नहीं देता; वह लोगों को सिर्फ पार्टी की बात सुनने और पार्टी का अनुगमन करने देता है। वे खा-पी सकते हैं, मौज-मस्ती कर सकते हैं और कोई भी अपराध कर सकते हैं; वे चाहे जो अपराध करें, वह उन्हें नहीं रोकता। समाज में कई स्थानीय गुंडे, बदमाश और वेश्याएँ हैं; लोग पाप में जीते हैं और पाप के मजे लेते हैं, इसलिए कोई राष्ट्रीय मामलों की परवाह नहीं करता, और कोई यह जाँच नहीं करता कि सीसीपी ने पर्दे के पीछे कितनी बुराई की है। इसे ध्यान भटकाना कहते हैं। चीन पर अपने कई वर्षों के शासन के दौरान बड़े लाल अजगर की सबसे कारगर रणनीति विभिन्न देशों से विभिन्न बुरी प्रवृत्तियाँ, बुरे विचार और दृष्टिकोण चीन में लाना रहा है। इसके बाद चीनी लोग सेक्स के मामले में पूरी तरह आजाद हो गए हैं, उनका मन खुला होता है और सेक्स पर बात करने का उनका तरीका भी खुला होता है। वे दिन भर इन्हीं चीजों के बारे में सोचते रहते हैं। आम लोगों की जिंदगी क्या हो गई है? वह भोजन और सेक्स, उनकी प्राकृतिक इच्छाओं के इर्द-गिर्द घूमती है। तमाम आम लोग ऐसे ही दुष्चक्र में फँसे हुए हैं, इसलिए वे राजनीति और शासकों के प्रति अपनी सतर्कता कम कर देते हैं, राजनीति और शासकों के प्रति कोई संवेदनशीलता नहीं रखते और अब उनकी परवाह भी नहीं करते। अफीम के नशेड़ियों की तरह उनकी इच्छाशक्ति क्षीण हो जाती है। पुरुषों में अब करियर बनाने की महत्वाकांक्षा नहीं रही और महिलाओं में अब अच्छी पत्नी और प्यारी माँ बनने की इच्छा नहीं रही। लोग सही मार्ग पर नहीं चलते या उचित कार्य नहीं करते। कोई भी राजनीति में भाग नहीं लेता और हर कोई पूरी तरह से बड़े लाल अजगर के अधीन है। इस तरह, बड़े लाल अजगर का शासन मजबूत होता जाता है, क्योंकि ऐसे लोगों पर शासन करना आसान होता है। “शासन करना आसान होने” का क्या अर्थ है? इसका अर्थ है कि बड़ा लाल अजगर आम लोगों पर चाहे जितना भी अत्याचार करे, उन्हें कोई आपत्ति नहीं होती और उन्हें इसे सहना ही होता है। क्या ठीक यही वह प्रभाव नहीं है जो अब प्राप्त हुआ है? (हाँ।) चीनी फिल्मों या ऑनलाइन वीडियो पर नजर डालो; उनमें से अस्सी से नब्बे प्रतिशत यौन इच्छा या स्त्री-पुरुष संबंधों के बारे में होती हैं। इनका लोगों पर भयंकर प्रभाव पड़ता है; ये बच्चों और नाबालिगों की रक्षा नहीं करते। पश्चिमी देशों के बाशिंदों के इस संबंध में कड़े विनियम हैं; वे बच्चों और नाबालिगों की सुरक्षा करते हैं और उनके लिए निवारक उपाय करते हैं। चीनी युवा आज ऐसे सामाजिक परिवेश में बड़े होते हैं। बहुत कम उम्र में ही उनके मन में रोमांस, प्रेम, सेक्स और विवाह जैसी बातें ठूँस दी जाती हैं। यह भयावह है! अगर मानवजाति ऐसे समाजीय संदर्भ में रहती है और सामाजिक परिवेश के अनुकूलन और शिक्षा के माध्यम से मानवजाति की सामान्य शारीरिक आवश्यकताएँ शैतान द्वारा पतित स्तर तक भ्रष्ट कर दी जाती हैं, तो लोगों के दिल दुष्ट और पतित हो जाएँगे। दुष्टता और पतितता की एक अभिव्यक्ति यह है कि लोगों में इस संबंध में शर्मिंदगी की कोई भावना नहीं होती या इस संबंध में शर्मिंदगी की भावना का उनका मानक नीचा कर दिया जाता है। चूँकि कुछ लोगों में जमीर और विवेक होता है, इसलिए उनके दिलों में एक रेखा होती है जिसे वे पार नहीं करते; यह शर्मिंदगी की वह छोटी-सी भावना है जिसे उनका अल्प जमीर और विवेक प्राप्त कर सकता है। लेकिन परमेश्वर में विश्वास करने के बाद भी ये लोग उस समाजीय संदर्भ में पले-बढ़े होने की छाया और छाप लिए रहते हैं। आज कुछ लोग धीरे-धीरे उनसे छुटकारा पा रहे हैं, जबकि कुछ अभी भी उस छाया में जी रहे हैं और उससे बाहर नहीं निकले हैं। ऐसे सामाजिक परिवेश और पृष्ठभूमि में पले-बढ़े लोगों की सकारात्मक चीजों के लिए, न्याय के लिए आंतरिक इच्छा और सही मार्ग पर चलने का उनका संकल्प, निश्चय या उसकी लालसा कुछ हद तक नष्ट हो चुकी होती है। “नष्ट होने” का क्या अर्थ है? इसका अर्थ है कि ऐसे सामाजिक परिवेश से अनुकूलित और शिक्षित होने के कारण इन लोगों का सकारात्मक चीजों की लालसा करने और प्रकाश और न्याय का अनुसरण करने का दृढ़ संकल्प, दृढ़ता और इच्छाशक्ति बहुत कमजोर होती है; वे किसी तूफान, किसी बाधा या किसी पराजय का सामना नहीं कर सकते। यह उन लोगों की तरह है जिन्होंने अफीम का सेवन किया है; अगर वे छोड़ भी दें तो भी नशे का नुकसान यहीं नहीं रुकता। जब उन्हें बाधाएँ या असफलताएँ मिलती हैं, जब वे हतोत्साहित या नकारात्मक महसूस करते हैं, तब वे फिर से नशे की लत में पड़ सकते हैं और अपने मन को सुन्न करने और जीवन की विभिन्न कठिनाइयों से बचने के लिए फिर से अफीम का सेवन कर सकते हैं। यानी उनके लिए नशे की लत हमेशा के लिए छोड़ना असंभव है; वे मार्ग में फिर से भटक जाएँगे, अपने पुराने तौर-तरीकों पर लौट जाएँगे और जीवन की विभिन्न समस्याएँ हल करने के लिए वही तरीका इस्तेमाल करेंगे। ऐसे बुरे सामाजिक परिवेश और पृष्ठभूमि में पले-बढ़े इन लोगों ने शैतान से कई पाखंड और भ्रांतियाँ पाई हैं, जिन्होंने उनके दिलों में गहरी जड़ें जमा ली हैं। सत्य का अनुसरण करने की उनकी इच्छा अभी भी बहुत कमजोर है, और वे शैतानी बुरी शक्तियों द्वारा गुमराह किए जाने और बहकाए जाने का या उनके विभिन्न प्रलोभनों का सामना नहीं कर सकते। अर्थात्, हालाँकि ये लोग परमेश्वर का अनुसरण करते हैं फिर भी जीवन के प्रति उनका दृष्टिकोण, उनकी मूल्य-पद्धति, प्रेम के प्रति उनका दृष्टिकोण और सुख के प्रति उनका दृष्टिकोण, सभी बुरी प्रवृत्तियों से गहराई से प्रभावित और अनुकूलित हैं, यहाँ तक कि वे इन चीजों से बँधे और जकड़े हुए हैं। कुछ लोग अभी भी सुखी विवाह, दो लोगों की दुनिया की चाहत रखते हैं और यौन इच्छा तृप्त करने के लिए दुनिया की बुरी प्रवृत्तियों की ओर लौट जाते हैं। इन लोगों का उन बुरे विचारों और दृष्टिकोणों से फिर से प्रभावित या नियंत्रित होना बहुत आसान है। खासकर जब लोग प्रेम और विवाह से जुड़ी कुछ फिल्में देखते हैं, तब उनके दिल कमजोर हो जाते हैं, वे उन गैर-विश्वासियों से ईर्ष्या करने लगते हैं जो विवाहित हैं, प्रेम करते हैं और जीवन का आनंद ले रहे हैं, और उनमें सत्य का अनुसरण करने और अपना कर्तव्य निभाने की इच्छा खत्म हो जाती है। यह बहुत भयानक चीज है। इन वास्तविक स्थितियों से यह देखा जा सकता है कि आज तक परमेश्वर का अनुसरण करने के लिए अनगिनत कष्ट सहने के बावजूद हर व्यक्ति अभी भी सुरक्षित नहीं है। शायद तुम्हें लगता हो कि तुमने सत्य का अनुसरण करने, सत्य स्वीकारने और सत्य का अभ्यास करने में अपनी पूरी ताकत झोंक दी है, लेकिन तुममें मनुष्य पर शैतान के कहर के प्रभावों का उन्मूलन अभी भी नहीं हुआ है, इसलिए तुम अभी भी बहुत खतरे में हो।

आओ, दानवों की बुरी अभिव्यक्तियों पर संगति जारी रखते हैं। दानवों की बुरी अभिव्यक्तियाँ बहुत ज्यादा हैं; तुम कह सकते हो कि वे सर्वव्यापी हैं—तुम उन्हें लोगों के किसी भी समूह में पाओगे। हम दानवों की विभिन्न बुरी अभिव्यक्तियाँ मुख्यतः सत्य के अनुसार मापते हैं, ताकि उनके बुरे सार का चित्रण किया जा सके। यह सबसे सटीक तरीका है। सत्य के प्रति दानवों के विभिन्न रवैयों—उसके प्रति शत्रुतापूर्ण होना, उस पर हमला करना और उसे प्रतिस्थापित करने का प्रयास करना—के आधार पर, ऐसे व्यक्ति का प्रकृति सार एक बुरा सार, दानव का सार होता है। वह कभी नहीं बदलेगा, क्योंकि वह कभी सत्य नहीं स्वीकारता और सत्य को कभी सकारात्मक चीज नहीं मानता। वह सत्य को सकारात्मक चीज क्यों नहीं मानता? क्योंकि उसमें मानवता नहीं होती और वह दानव होता है; वह सत्य नहीं स्वीकार सकता और उसमें सत्य स्वीकारने का कोई गुण नहीं होता, न ही उसे सत्य स्वीकारने की कोई आवश्यकता होती है। तो फिर, उसे किस चीज की आवश्यकता होती है? वह है बुरी चीजें करना, ऐसी चीजें जो परमेश्वर और सत्य की विरोधी होती हैं और ऐसी चीजें जो सत्य पर आक्रमण करती हैं और उसका स्थान लेती हैं। यही उसका मिशन होता है और यह उसके प्रकृति सार से भी आदेशित होता है। इसलिए, अंत में ऐसे लोगों को सिर्फ कलीसिया से बाहर ही निकाला जा सकता है। परमेश्वर के घर में उनके लिए कोई स्थान नहीं है, न ही उनके निभाने के लिए कोई कर्तव्य है। परमेश्वर के घर को उनकी जरा भी आवश्यकता नहीं है। जो लोग परमेश्वर के घर में ईमानदारी से अपना कर्तव्य निभाते हैं, चाहे वे सत्य से प्रेम करते हों या नहीं, वे कम से कम व्यक्तिपरक रूप से सत्य स्वीकारने के इच्छुक होते हैं, सत्य के प्रति शत्रुतापूर्ण नहीं होते, कभी सत्य से इनकार नहीं करेंगे और कभी परमेश्वर की आलोचना, उस पर हमला या उसकी निंदा नहीं करेंगे। निस्संदेह, वे जानबूझकर कोई ऐसा कथन नहीं कहेंगे या ऐसे व्यवहारों या अभ्यासों में संलग्न नहीं होंगे जो सत्य का स्थान लेते हों। शैतान और दानवों की बुरी अभिव्यक्तियाँ—सत्य के प्रति शत्रुतापूर्ण होना, सत्य पर हमला करना और सत्य को प्रतिस्थापित करना—यह साबित करने के लिए पर्याप्त हैं कि शैतान में बुरा सार है; वह कलीसिया में नहीं रह सकता। जैसे-जैसे परमेश्वर के चुने हुए लोग सत्य ज्यादा से ज्यादा समझते हैं और जैसे-जैसे ज्यादातर लोग विभिन्न प्रकार के ऐसे लोगों का भेद पहचानते हैं जो सत्य से विमुख और उसके प्रति शत्रुतापूर्ण होते हैं, वैसे-वैसे उन लोगों का प्रकृति सार, जो दानव हैं, ज्यादा से ज्यादा स्पष्ट रूप से उजागर होता जाता है और लोगों द्वारा ज्यादा से ज्यादा स्पष्ट और सटीक रूप से जाना जाता है और उसका भेद पहचाना जाता है। इसलिए, ये लोग दूसरों द्वारा लगातार और अधिक अस्वीकृत होते जाते हैं और दूसरों के साथ सौहार्दपूर्ण ढंग से रहने और सहयोग करने में लगातार और अधिक असमर्थ होते जाते हैं। अंततः, तब उन्हें सिर्फ धीरे-धीरे हटाया ही जा सकता है। क्या तुम लोग ऐसे लोगों को हटाए जाते हुए देखना चाहते हो? (हाँ।) उनका धीरे-धीरे हटाया जाना एक अच्छी बात है। एक तो यह ये साबित करता है कि परमेश्वर के चुने हुए ज्यादातर लोगों का कद बढ़ा है और उन्होंने उनका भेद पहचान लिया है जो दानव हैं, अब वे उन्हें परमेश्वर में विश्वास करने वाले या भाई-बहन नहीं मानते। दूसरे, जो दानव हैं उनके द्वारा की गई चीजें लगातार और अधिक उजागर होती जाती हैं। लोग अपना प्रकृति सार उजागर कर देते हैं और हर कोई देख लेता है कि वे जो सेवा प्रदान करते हैं वह मानक स्तर का नहीं है; वे सिर्फ कलीसिया में बाधाएँ और गड़बड़ियाँ पैदा करते हैं और कोई सकारात्मक प्रभाव नहीं डालते। एक बार जब उन्हें हटा दिया जाता है और बाहर निकाल दिया जाता है, तो फिर कलीसिया का कार्य सामान्य रूप से आगे बढ़ता है। जो लोग दानव होते हैं, उनमें कोई मानवता नहीं होती; वे जानवरों से भी बदतर होते हैं। कुछ जानवर अपने मालिकों की बात सुनना जानते हैं, लगन से काम करते हैं और अपने मालिकों के लिए परेशानी खड़ी नहीं करते। जानवरों के पास कुछ विवेक होता है, लेकिन दानव इसे हासिल नहीं कर सकते। अगर तुम कोई काम करने के लिए उनका इस्तेमाल करते हो, तो फिर भी तुम्हें उनका पर्यवेक्षण करने के लिए कुछ लोगों की व्यवस्था करनी होगी। अगर वे आज्ञाकारी ढंग से सेवा कर सकें, तो यह स्वीकार्य होगा, लेकिन वे ठीक से सेवा प्रदान नहीं करेंगे। अगर तुम उनका पर्यवेक्षण भी करते हो तो भी ऐसे अवसर हमेशा होंगे जब तुम उन पर नजर नहीं रख पाओगे। अगर तुम एक पल के लिए भी उनसे नजरें हटा लो या एक चीज नजरअंदाज कर दो, तो दानव इस खामी का फायदा उठाएँगे और कलीसिया के कार्य में अराजकता और परेशानी पैदा कर देंगे। तुम उन पर नजर रखने के लिए कई लोगों का इस्तेमाल करते हो, और फिर भी अंत में, उनके द्वारा फैलाई गई गंदगी साफ करने के लिए तुम्हें कई लोगों की जरूरत पड़ेगी। तुम्हें लगेगा कि किसी कर्तव्य के लिए उनका इस्तेमाल करने से बहुत बड़ा नुकसान होता है, यह इसके लायक नहीं है, और उनका इस्तेमाल करना बहुत कष्टदायक और क्रोधित करने वाला है। उन्हें काम करते देखना जानवरों को काम करते देखने जैसा है; वे कभी वह नहीं कर सकते जो सामान्य लोग कर सकते हैं। अंततः तुम उनकी असलियत जान जाओगे: ऐसे लोग जानवर हैं, वे दानव हैं; वे कभी नहीं बदलेंगे। जानवर और दानव कभी सत्य नहीं स्वीकारेंगे। अंततः तुम इस मामले को स्पष्ट रूप से समझ जाते हो और अंततः तय करते हो कि फिर कभी दानवों का इस्तेमाल नहीं करोगे और तुम उन्हें दूर कर देते हो। क्या जानवर और दानव मनुष्य बन सकते हैं? यह असंभव है। बड़े लाल अजगर से कसाई का चाकू नीचे रखवाना असंभव है; उसकी प्रकृति दानव की प्रकृति है—वह बिना पलक झपकाए लोगों को मार देता है। दानव और शैतान एक ही गुट के हैं। तुम जिस तरह से बड़े लाल अजगर को देखते हो, उसी तरह से तुम्हें इन जानवरों और दानवों को देखना चाहिए; यह सही है। अगर दानवों को देखने की तुम्हारी नजर शैतान और बड़े लाल अजगर को देखने की नजर से अलग है तो इससे साबित होता है कि तुम्हें अब भी दानवों के सार की पूरी समझ नहीं है; अगर तुम अब भी उन्हें मनुष्य समझते हो, मानते हो कि उनमें मानवता है, उनमें कुछ सराहनीय गुण हैं और उन्हें अभी भी छुटकारा दिलाया जा सकता है और तुम्हें उन्हें अभी भी मौके देने की जरूरत है तो तुम अज्ञानी हो, तुम फिर से उनके झाँसे में आ गए हो और तुम्हें इसकी कीमत चुकानी पड़ेगी। उनके झाँसे में आने से बचने के लिए तुम्हें दानवों को पूरी तरह से बाहर निकाल देना चाहिए। उनके साथ कोई नरमी मत बरतो! ठीक है, दानवों की बुरी अभिव्यक्तियों पर आज की संगति में बस इतना ही। अलविदा!

सत्य का अनुसरण कैसे करें (16)

उत्पत्तियों के आधार पर लोगों की तीन श्रेणियाँ

हमारी हाल ही की संगति की विषय-वस्तु विभिन्न प्रकार के लोगों का भेद पहचानने के बारे में रही है—उनकी उत्पत्तियों के आधार पर उनकी विभिन्न श्रेणियों और वर्गीकरणों में अंतर करना और फिर वास्तविक जीवन में विभिन्न प्रकार के लोगों की विविध अभिव्यक्तियों के जरिए उनके सार का भेद पहचानना। विभिन्न प्रकार के लोगों का भेद पहचानना सीखना इस संबंध में फायदेमंद है कि उनसे सही ढंग से कैसे पेश आया जाए और खुद से सही ढंग से कैसे पेश आया जाए, है ना? (हाँ।) क्या इन चीजों पर संगति करने से परमेश्वर में विश्वासियों के बारे में लोगों की पिछली धारणाएँ और कल्पनाएँ भी हल नहीं हो गई हैं? उदाहरण के लिए, बहुत-से लोग सभी विश्वासियों से भाई-बहनों की तरह पेश आते थे। जब तक कोई व्यक्ति कलीसिया में होता था, जब तक वह अपना कर्तव्य करने में उत्साही था, तब तक चाहे उसने कितना भी बुरा कर्म किया हो, उसकी मानवता कितनी भी भयानक रही हो या उसका स्वभाव कितना भी घमंडी, धूर्त या धोखेबाज रहा हो, ये लोग उससे भाई-बहनों की तरह पेश आते थे और प्रेम से उसकी मदद करते थे। क्या ऐसे लोगों में भेद पहचानने की क्षमता होती है? (नहीं।) इन पिछले कुछ वर्षों की सिंचाई और पोषण के जरिए तुम लोगों के दृष्टिकोण काफी बदल गए हैं, है ना? (हाँ।) अब जब तुम्हारे दृष्टिकोण बदल गए हैं तो क्या तुम विभिन्न प्रकार के लोगों से पेश आने में अपेक्षाकृत सिद्धांतयुक्त नहीं हो? (हाँ।) क्या विभिन्न प्रकार के लोगों के प्रति तुम्हारे दृष्टिकोण और रवैये पहले से भिन्न नहीं हैं? (हाँ, वे भिन्न हैं।) इन मुद्दों पर संगति करने से पहले लोगों में विभिन्न प्रकार के लोगों का भेद पहचानने की कोई क्षमता नहीं थी, उनका विश्वास था कि जब तक कोई व्यक्ति परमेश्वर में विश्वास रखता है तब तक वह अच्छा व्यक्ति है, परमेश्वर के घर का सदस्य है और यहाँ तक कि बुरी मानवता वाले लोग भी वे लोग हैं जिन्हें परमेश्वर बचाने का इरादा रखता है। इसे अब देखा जाए तो क्या ऐसी ही बात है? (नहीं।) अब यह ऐसी बात नहीं है। तो, इसे अब देखा जाए तो क्या अच्छे लोग ज्यादा हैं या बुरे लोग? (मुझे लगता है कि बुरे लोग ज्यादा हैं। इससे पहले मुझे बहुत-से लोग काफी अच्छे दिखाई देते थे, लेकिन परमेश्वर की संगति के जरिए और इसे विभिन्न प्रकार के लोगों की अभिव्यक्तियों से संबद्ध करने से अब मुझे लगता है कि बुरे लोग ज्यादा हैं।) इससे पहले ज्यादा-से-ज्यादा तुममें उन लोगों का भेद पहचानने की कुछ क्षमता थी जो स्पष्ट रूप से छद्म-विश्वासी, अवसरवादी, दुष्ट आत्मा, अशुद्ध आत्माएँ थीं और जो स्पष्ट गड़बड़ियाँ और विघ्न-बाधाएँ उत्पन्न कर सकते थे, तुम जानते थे कि वे अच्छे लोग या भाई-बहन नहीं हैं। अब ऐसी संगति के जरिए स्पष्ट अभिव्यक्तियों वाले लोगों का भेद पहचानने में समर्थ होने के अलावा, क्या तुम लोगों के प्रकाशनों और अभिव्यक्तियों के आधार पर मूलतः सभी लोगों का भेद पहचानने में समर्थ नहीं हो? (हाँ।) तो ऐसी संगति के बाद, जब तुम लोग फिर से लोगों से मेलजोल रखते हो तब क्या यह पहले से अलग महसूस नहीं होता है? (यह जरा-सा अलग है। अब जब मैं लोगों से मेलजोल रखता हूँ तब मैं उनके प्रकाशनों पर और यह देखने पर ध्यान केंद्रित करता हूँ कि चीजों से सामना होने पर वे क्या नजरिए व्यक्त करते हैं ताकि यह अनुमान लगा सकूँ कि वे मनुष्यों, पशुओं या दानवों—इन तीनों में से किससे पुनर्जन्म लिए हुए हैं। मैं लोगों के सार और वर्गीकरण के आधार पर उनका भेद पहचानने पर ध्यान केंद्रित करने लगा हूँ।) इसका मतलब है कि तुमने लोगों का भेद पहचानना सीख लिया है। तो फिर क्या तुम अपना भेद पहचान सकते हो? (जरा-सा।) संक्षेप में, इस विषय पर संगति करना लोगों का भेद पहचानने के लिए फायदेमंद है। यह विभिन्न प्रकार के लोगों के व्यवहार और नजरियों का भेद पहचानने और इन लोगों के सार की असलियत देखने में तुम्हारी मदद कर सकता है। इस तरीके से तुम विभिन्न प्रकार के लोगों से सिद्धांतों के अनुसार पेश आओगे और कुछ विशेष लोगों, घटनाओं या चीजों का सामना करते समय तुम उनसे धारणाओं और कल्पनाओं के आधार पर पेश नहीं आओगे और तुम समस्याओं को सँभालने के कुछ मूलभूत सिद्धांतों पर पकड़ बना पाओगे और इस प्रकार तुम मूर्खतापूर्ण चीजें कम करोगे। उदाहरण के लिए, इससे पहले असामान्य व्यवहार या विकृत विचारों और नजरियों वाले लोगों को देखते समय तुमने सोचा होगा कि ऐसे लोगों में खराब काबिलियत है, उनमें समझने की कोई क्षमता नहीं है या उन्होंने थोड़े-से धर्मोपदेश सुने हैं और उनकी नींव बहुत ही ज्यादा उथली है, और इसलिए तुम्हें उन्हें सींचने और उनकी ज्यादा मदद करने के लिए कुछ मेहनत करनी चाहिए। अब संगति के जरिए पशुओं से पुनर्जन्म लिए हुए और दानवों से पुनर्जन्म लिए हुए लोगों का भेद पहचानने की क्षमता प्राप्त करने के बाद तुम उन पिछले मूर्खतापूर्ण अभ्यासों को छोड़ दोगे और निरर्थक कामों में अब और शामिल नहीं होगे। तो क्या तुम लोग लोगों से सत्य सिद्धांतों के अनुसार पेश आ सकते हो? (हम ऐसा कुछ हद तक कर सकते हैं।) क्या तुम्हारे अभ्यास में विचलन आएँगे? (अगर मैं किसी व्यक्ति के सार के बारे में सटीकता से राय नहीं बना सकता तो हो सकता है कि मेरे अभ्यास में विचलन आएँ।) किन परिस्थितियों में तुम्हारे अभ्यास में विचलन आएँगे? मान लो कि उनका बाहरी व्यवहार ज्यादातर लोगों की धारणाओं के बहुत ज्यादा अनुरूप है—वे कीमत चुका सकते हैं और चीजों का त्याग कर सकते हैं, अक्सर सही बातें कहते हैं और बार-बार दान देते हैं और दूसरों की मदद करते हैं—तो मानवता के लिहाज से इस व्यक्ति को दयालु माना जाता है, लेकिन साथ ही, वे बिल्कुल भी सामान्य नहीं हैं, वे अक्सर कुछ अतिवादी व्यवहार प्रदर्शित करते हैं और वे कुछ अलौकिक अभिव्यक्तियाँ प्रदर्शित करते हैं, तो क्या तुम ऐसे व्यक्ति का भेद पहचान पाओगे? क्या तुम जानते हो कि उससे कैसे पेश आना है? (सिर्फ परमेश्वर की पिछली संगति के कारण ही मुझे पता चला है कि ऐसा व्यक्ति दानवों से पुनर्जन्म लिए हुए लोगों में से एक है।) तुम लोग उसके सार का दानव के सार के रूप में निरूपण कर सकते हो और इस तथ्य की असलियत देख सकते हो, लेकिन क्या तुम यह तय कर सकते हो कि दैनिक जीवन में उसकी अभिव्यक्तियों और उसकी मौजूदा अवस्था के आधार पर उससे पेश आने का उचित तरीका क्या है? इसमें लोगों से पेश आने के सिद्धांत शामिल हैं। तो इस प्रकार के व्यक्ति से पेश आने का उचित तरीका क्या है? अगर उसके जीवन की अवस्था मूलतः सामान्य है, उसने कलीसिया के कार्य में विघ्न-बाधाएँ उत्पन्न नहीं की हैं और दूसरों को परेशान नहीं किया है तो उससे सही तरीके से पेश आओ—अगर वह सेवा कर सकता है तो उसे ऐसा करने दो; अगर वह नहीं कर सकता है और उसने दूसरों के लिए विघ्न-बाधाएँ उत्पन्न की हैं और ज्यादातर लोगों ने उसकी अभिव्यक्तियों और प्रकाशनों की असलियत देख ली है और वे यह तय कर सकते हैं कि उसका सार दानव का सार है तो उसे अब भी बाहर निकालकर सँभाला जा सकता है—बहुत देर नहीं हुई है। क्या यह एक सिद्धांत नहीं है? (हाँ।) यह सिद्धांत है; तुम्हें अपने दिल में स्पष्ट होना चाहिए। इससे कोई फर्क नहीं पड़ता कि बाद में उसे कैसे सँभाला जाता है, समय का चयन उचित होना चाहिए। मान लो कि तुम उसकी असलियत देख लेते हो, लेकिन ज्यादातर लोगों का उससे संपर्क नहीं रहा है और उन्होंने उसकी असलियत तो और भी कम देखी है। फिर अगर तुम सत्य पर संगति किए बिना और उसका भेद पहचानने का तरीका समझाए बिना सीधे उसका चरित्र चित्रण करते हो और उसे सँभालते हो तो यह बहुत ही ज्यादा जल्दबाजी होगी। और मान लो कि उसके सार की असलियत देख लेने के बाद तुम उसके प्रति विकर्षण महसूस करना शुरू कर देते हो और फिर उसकी काट-छाँट करने के मौके ढूँढ़ते रहते हो या अपने शब्दों और क्रियाकलापों में और साथ ही सत्य पर संगति करते समय हमेशा उसे निशाना बनाते हो—तो क्या यह कार्य करने का अच्छा तरीका है? (नहीं।) क्यों नहीं? (क्योंकि अगर हम उससे इस तरीके से पेश आए तो ज्यादातर लोगों को पता ही नहीं चलेगा कि क्या चल रहा है और यह तक हो सकता है कि उनमें गलतफहमियाँ उत्पन्न हो जाएँ। इस व्यक्ति के सार को तथ्यों के जरिए बेनकाब करना और स्पष्ट रूप से सामने लाना आवश्यक है और सिर्फ तभी जब लोगों के पास उसका भेद पहचानने की क्षमता हो जाए, उसे उजागर करना और उसका गहन-विश्लेषण करना या उसकी काट-छाँट करना उचित होगा—तब सभी लोग समझ जाएँगे। अगर यह व्यक्ति सत्य का अनुसरण करने वाला व्यक्ति नहीं है, लेकिन वह विघ्न-बाधाएँ उत्पन्न नहीं करता और अब भी कुछ सेवा कर सकता है तो हमें उसे सेवा करने देना चाहिए। अगर हम जानते हैं कि वह सत्य का अनुसरण करने वाला व्यक्ति नहीं है, लेकिन फिर भी हम लगातार उसकी काट-छाँट करते हैं तो यह उसके कर्तव्य के निर्वहन को प्रभावित करेगा।) यह सही है। इस तरह से कार्य करना सिद्धांतहीन है। दानवों से पुनर्जन्म लिए हुए और पशुओं से पुनर्जन्म लिए हुए लोगों से पेश आते समय लंबे समय तक संपर्क और अवलोकन के जरिए भले ही तुमने उनके सार की असलियत देख ली हो, फिर भी तुम्हें कुछ बुद्धिमानी का उपयोग करना चाहिए और उनसे सिद्धांतों के अनुसार पेश आना चाहिए। बुद्धिमानी का उपयोग करना ठीक है, लेकिन तुम सिद्धांतों का उल्लंघन नहीं कर सकते। ऐसे लोगों से सिद्धांतों के अनुसार पेश आने में कई विवरण शामिल हैं। उनमें से एक यह है कि भले ही तुम स्पष्ट रूप से यह देखते हो कि वे सत्य से विमुख लोग हैं जिनका सार दानवों का सार है, फिर भी तुम हमेशा उनमें दोष नहीं ढूँढ़ सकते, उनकी काट-छाँट करने के लिए उनकी मामूली-सी गलतियों पर उन्हें टोक नहीं सकते या हर मोड़ पर उन्हें उजागर नहीं कर सकते। उन्हें पता ही नहीं होगा कि क्या चल रहा है; वे बेखबर होंगे और उन्हें यह पता नहीं होगा कि तुम क्यों उनकी काट-छाँट कर रहे हो और क्यों उन्हें निशाना बना रहे हो। ऐसा करने से उनके कर्तव्य के निर्वहन पर भी प्रभाव पड़ेगा। दूसरों की नजर में भले ही तुम जो करते हो या कहते हो उसमें तुम गलत नहीं हो, लेकिन इस तरीके से कार्य करने से न सिर्फ कोई नतीजा नहीं मिलता है, बल्कि इसके प्रतिकूल नतीजे भी होते हैं और यह सत्य-सिद्धांतों के अनुरूप नहीं है। इसलिए, चाहे तुम किसी भी प्रकार के व्यक्ति से निपट रहे हो, तुम्हें उससे सिद्धांतों के अनुसार और निष्पक्षता से पेश आना चाहिए; इस आधार पर कार्य मत करो कि तुम कैसा महसूस करते हो। थोड़ा-बहुत बुद्धिमानी का उपयोग करना ठीक है, लेकिन तुम्हें उससे सिद्धांतों के अनुसार पेश आना चाहिए। इस तरीके से कार्य करना, एक तो यह है कि यह व्यवस्था का पालन करता है और नियमों की अनुपालना करता है और इससे गड़बड़ियाँ उत्पन्न होने की संभावना कम रहती है; दूसरा यह है कि इससे यह भी सिद्ध होता है कि तुम्हारे पास परमेश्वर का भय मानने वाला दिल है, तुम पागलों की तरह गलत कर्म नहीं कर रहे हो और न ही तुम अपने खुद के इरादों के अनुसार जानबूझकर या लापरवाही से चीजें कर रहे हो। तुम्हारे पास हर प्रकार के व्यक्ति से पेश आने के लिए सिद्धांत होने चाहिए। चाहे वे दानव हों, पशु हों या मनुष्य हों, तुम्हें उनके साथ सिद्धांतों के अनुसार पेश आना चाहिए। तुम्हें इस प्रकार के लोगों का भेद पहचानने और लोगों से पेश आने के सिद्धांतों पर पकड़ बनाने में समर्थ होना चाहिए। जब इस मामले की बात आती है तब तुम्हारे पास विकृत समझ नहीं होनी चाहिए, है ना? (सही कहा।) गड़बड़ करने वाली कोई भी चीज मत करो। अगर तुम कुछ ऐसा करते हो जिससे गड़बड़ियाँ या विघ्न-बाधाएँ उत्पन्न होती हैं तो फिर तुम बहुत ही ज्यादा बेवकूफ हो; मनुष्य को ऐसा नहीं करना चाहिए। समझे? (समझ गए।)

इससे पहले हमने उन लोगों के सार की अभिव्यक्तियों के बारे में संगति की थी जो पशुओं से पुनर्जन्म लिए हुए हैं और जो दानवों से पुनर्जन्म लिए हुए हैं, जो कि दो अलग वर्गीकरणों से संबंधित हैं। इससे लोगों को यह देखने में मदद मिली कि वैसे तो सभी प्रकार के लोगों के पास मानवीय रंग-रूप होता है, फिर भी सत्य के प्रति उनके अलग-अलग रवैयों के जरिए उनके सार और उनके वर्गीकरण में अंतरों का भेद पहचाना जा सकता है। किसी व्यक्ति का बाहरी रंग-रूप चाहे कैसा भी हो—शायद किसी के नैन-नक्श समानुपातिक हों, वह काफी सुसंस्कृत और दयालु दिखता हो या शिक्षित, कुलीन, रुतबे और शालीनता वाला प्रतीत होता हो और यहाँ तक कि ऐसा प्रतीत होता हो कि उसमें गरिमा है, वह काफी महान है, कोई साधारण व्यक्ति नहीं है—इनमें से कोई भी उसके सार को निरूपित करने का आधार नहीं है। चाहे उसके नैन-नक्श कैसे भी हों, चाहे वह लंबा हो या ठिगना, मोटा हो या पतला, उसकी त्वचा का रंग कैसा भी हो या उसका जीवन संपन्न हो या विपन्न, इनमें से कोई भी यह प्रदर्शित नहीं कर सकता कि वास्तव में उसका सार क्या है। व्यक्ति के सार का निरूपण मानवीय पारंपरिक संस्कृति के मानकों या नैतिक आचरण के बारे में कहावतों पर आधारित नहीं हो सकता और न ही यह प्रसिद्ध लोगों के उन आदर्श वाक्यों या प्रसिद्ध उक्तियों पर आधारित हो सकता है जिनका पूरे इतिहास में लोगों द्वारा सारांश किया जाता है और न ही यह सत्तारूढ़ दलों के भ्रामक बयानों पर आधारित हो सकता है। तो फिर इसे किस पर आधारित होना चाहिए? लोगों को विभिन्न प्रकार के लोगों के सार के बारे में राय बनाने और उनका सार तय करने के आधार के रूप में परमेश्वर के वचनों, परमेश्वर द्वारा व्यक्त सत्य और लोगों से परमेश्वर की अपेक्षाओं का उपयोग करना चाहिए। लोगों के बाहरी रंग-रूप, उनके गुणों या वे जिस ज्ञान पर पकड़ बनाने लगे हैं उसके आधार पर उनके बारे में राय नहीं बनानी चाहिए, और व्यक्ति के रुतबे या समाज में और लोगों के बीच वह जो भूमिका निभाता है उसके आधार पर तो निश्चित रूप से राय नहीं बनानी चाहिए। लोगों के बारे में राय बनाने के ऐसे सभी तरीके गलत हैं। परमेश्वर के वचनों के आधार पर लोगों के बारे में राय बनानी चाहिए; सिर्फ परमेश्वर के वचन ही सत्य हैं। एक बात तो यह है कि इसे सत्य पर आधारित होना चाहिए; दूसरी बात यह है कि इसे सत्य के प्रति व्यक्ति के रवैये और इस बात पर आधारित होना चाहिए कि क्या वह सत्य समझ सकता है। सत्य के आधार पर व्यक्ति के सार का भेद पहचानना और उसका वर्गीकरण तय करना सबसे सटीक है। इससे निश्चित रूप से कोई त्रुटि नहीं होगी।

मनुष्यों से पुनर्जन्म लिए हुए लोगों की विशेषताएँ

I. जमीर और विवेक का होना

पशुओं से पुनर्जन्म लिए हुए लोग और दानवों से पुनर्जन्म लिए हुए लोग—इन दो प्रकार के लोगों की अभिव्यक्तियों पर संगति करने के बाद आगे हमें उन लोगों की अभिव्यक्तियों पर संगति करनी चाहिए जो सच्चे मनुष्यों से पुनर्जन्म लिए हुए हैं। अब हम सबसे महत्वपूर्ण भाग पर आ गए हैं। इसके लिए पशुओं से पुनर्जन्म लिए हुए लोगों में दिखाने के लिए निश्चित अभिव्यक्तियाँ और विशेषताएँ होती हैं, जैसे कि दानवों से पुनर्जन्म लिए हुए लोगों में होती हैं। तो क्या मनुष्यों से पुनर्जन्म लिए हुए लोगों में भी इनके अनुरूप अभिव्यक्तियाँ और विशेषताएँ होती हैं? (हाँ।) यह निश्चित है। हमने मानवता की कुछ ऐसी मूलभूत अभिव्यक्तियों और विशेषताओं का जिक्र किया है जो सच्चे मनुष्यों में होती हैं। आज हम मनुष्यों से पुनर्जन्म लिए हुए लोगों की विशिष्ट अभिव्यक्तियों और विशेषताओं पर संगति करेंगे। यह देखते हुए कि इस प्रकार के व्यक्ति का वर्गीकरण मानवीय है, इसलिए औपचारिक रूप से संगति करने से पहले आओ, सबसे पहले यह सोचें कि मनुष्य होने की मूलभूत विशेषताएँ क्या हैं। अथवा, वर्षों लोगों के साथ बातचीत करने और मेलजोल रखने के जरिए, तुमने इस प्रकार के व्यक्ति में, जिसमें मनुष्य होने का वर्गीकरण है, क्या विशेषताएँ देखी हैं? उसकी क्या अभिव्यक्तियाँ होती हैं? बताओ। (इस प्रकार के व्यक्ति में, जिसमें मानव होने का वर्गीकरण है, जमीर और विवेक होता है। उदाहरण के लिए, अगर वह कुछ गलत करता है या किसी के साथ गलत करता है या कुछ ऐसा करता है जो सत्य का उल्लंघन करता हो तो वह अपने जमीर में धिक्कार महसूस करता है।) (इस प्रकार का व्यक्ति कम-से-कम सत्य समझ सकता है, वह सकारात्मक चीजों से प्रेम करता है और नकारात्मक चीजों से बेहद नफरत करता है। उसका जमीर और विवेक सही-सलामत होते हैं।) सत्य समझने में समर्थ होना अपेक्षाकृत उच्च मानक है। सत्य से सामना होने से पहले इस प्रकार के व्यक्ति में मानवता की कौन-सी विशेषताएँ होती हैं? उसके क्रियाकलापों, वाणी और वह कैसे आचरण करता है और कैसे दुनिया से निपटता है इनकी क्या विशेषताएँ होती हैं? वह सामान्य मानवता की कौन-सी अभिव्यक्तियों और प्रकाशनों को प्रदर्शित करता है? यानी जब वह लोगों से बातचीत करता है और मेलजोल रखता है तब वह ऐसी कौन-सी अभिव्यक्तियाँ प्रदर्शित करता है जो जिससे दूसरे लोग यह देख सकें कि वह सकारात्मक व्यक्ति है? (वह अपेक्षाकृत तर्कसंगत होता है, वह रहमदिल होता है, वह ऐसी चीजें नहीं करता जो दूसरों को धोखा देती हों या नुकसान पहुँचाती हों और उसका दूसरों को नुकसान पहुँचाने का कोई इरादा नहीं होता।) तुम लोग जिन चीजों के बारे में सोच सकते हो वे यही सकारात्मक अभिव्यक्तियाँ हैं जो मानवता के अपेक्षाकृत अनुरूप हैं, जो लोगों के मन में एक अच्छे व्यक्ति की अभिव्यक्तियाँ हैं। रहमदिल होना, दूसरों को धोखा नहीं देना या नुकसान नहीं पहुँचाना, अपनी बात के प्रति सच्चा रहना, जिम्मेदारी का बोध होना, दूसरों के साथ मिल-जुलकर रहने में समर्थ होना, सकारात्मक चीजों की लालसा रखना और नकारात्मक चीजों से बेहद नफरत करना—ये सभी मानवता की कुछ सकारात्मक अभिव्यक्तियाँ हैं। क्या और भी हैं? (इसमें आध्यात्मिक समझ होना—परमेश्वर के वचनों को समझने में समर्थ होना—भी है।) आध्यात्मिक समझ होना मानवता, जिस पर हम फिलहाल चर्चा कर रहे हैं, से असंबंधित है। हम मुख्य रूप से मामलों को सँभालने में मानवता वाले लोगों के विभिन्न दृष्टिकोणों के बारे में बात कर रहे हैं और साथ ही, व्यक्ति के स्व-आचरण और दूसरों से पेश आने के सार की अभिव्यक्तियों, और जब स्व-आचरण और क्रियाकलापों की बात आती है तब उसके सिद्धांतों और न्यूनतम मानकों वगैरह के बारे में बात कर रहे हैं। मानवता की जिन सकारात्मक अभिव्यक्तियाँ को लोग देख और जान सकते हैं, उनकी संख्या कम है। ऐसा लगता है कि मानवजाति में जो लोग यह समझते हैं कि कैसे आचरण करना है, वे सच में दुर्लभ हैं। इसमें कोई हैरानी की बात नहीं है कि बहुत-से लोग कहते हैं कि वे आचरण करने में विफल हो गए हैं। यह देखो कि फिल्मों और टीवी शो में अभिनेता सकारात्मक किरदारों को कैसे चित्रित करते हैं—जब किसी मामले में किसी विशेष दृष्टिकोण, अभिव्यक्ति या रवैये को प्रकट करने की बात आती है तब अभिनेता यह नहीं जानते कि उसका अभिनय कैसे करना है या उसे कैसे व्यक्त करना है और इस क्षेत्र में उनकी समझ खाली होती है। अगर तुम उनसे गुंडे, बदमाश, माफिया सरगना, वेश्या, स्वच्छंद महिला या किसी मशहूर या महान व्यक्ति का किरदार निभाने को कहो तो वे उस किरदार को बखूबी निभा सकते हैं, वे इन लोगों के हर हाव-भाव, हर शब्द और हर क्रियाकलाप, यहाँ तक कि उनकी एक नजर को भी पूरी जीवंतता और विशिष्टता के साथ चित्रित कर सकते हैं। कुछ दर्शक उन्हें कोई नकारात्मक भूमिका निभाते हुए देखने के बाद गलती से यह तक मान बैठते हैं कि सच में शो वाले बुरे व्यक्ति वे ही हैं, और अगर वे उन्हें कभी दिख जाएँ तो उन्हें पीटना चाहेंगे। कुछ तो उन पर थूक भी देंगे। देखो, उन्होंने अपनी भूमिका को कितनी जीवंतता से चित्रित किया, उन्होंने उस बुरे इंसान को वाकई जीवित कर दिया। जब एक अच्छे व्यक्ति का किरदार निभाने की बात आती है तब क्या होता है? क्या लोग उनके अभिनय से कुछ प्रेरणा प्राप्त कर सकते हैं, क्या यह जान सकते हैं कि मानवता वाला व्यक्ति कैसे बनना है? वाकई ऐसा कोई अभिनेता नहीं है। जब मानवता वाला व्यक्ति बनने की बात आती है तब मानवजाति को कुछ समझ नहीं आता। न सिर्फ पटकथा लेखकों और निर्देशकों को कुछ समझ नहीं आता, बल्कि दर्शकों को भी कुछ समझ नहीं आता—कोई नहीं समझता कि मानवता होने का मतलब क्या होता है। और इसलिए फिल्मों और टीवी शो में इसे पूरे खोखलेपन से चित्रित किया जाता है। उदाहरण के लिए, जब कोई अभिनेता कम्युनिस्ट पार्टी के सदस्य की भूमिका निभाता है जो मरने से ठीक पहले अपनी आँखें बंद कर लेता है, तब दर्शक कहते हैं, “वह निश्चित रूप से अभी तक नहीं मरा है, उसने अपनी पार्टी का बकाया जो नहीं चुकाया है!” और जैसा सोचा था वैसा ही होता है, एक सेकंड पूरा होने से पहले ही वह अपनी आँखें खोल लेता है और काँपते हुए अपनी जेब से कुछ सिक्के निकालता है और कहता है, “ये मेरी पार्टी का बकाया है। मैं पार्टी का कर्जा नहीं रख सकता। पार्टी निश्चित रहे। जब मैं दूसरी दुनिया में पहुँचूँगा तब भी मैं बिना डगमगाए, यहाँ तक कि मरते दम तक पार्टी के प्रति वफादार रहूँगा!” सिर्फ तभी वह दम तोड़ता है। इसी तरह से फिल्मों और टीवी शो में मानवता वाले व्यक्ति को चित्रित किया जाता है। दर्शकों की नजर में यह वास्तव में पूरी तरह से खोखला है। ऐसे लोग वास्तविक जीवन में मौजूद नहीं होते और लोगों के लिए इसे प्राप्त करना बहुत मुश्किल है। इसलिए मानवजाति बस समझ ही नहीं पाती कि सच्ची मानवता क्या है और उसके लिए इसका मानक परिभाषित करना बहुत मुश्किल है। या तो मानक बहुत ही ज्यादा ऊँचा तय किया जाता है और यह पूरी तरह से खोखला होता है या लोग बेखबर होते हैं और इसे मनमाने ढंग से तय करते हैं। वास्तव में एक सच्चे मनुष्य में जो मानवता होती है वह बहुत सरल होती है। कितनी सरल? यह कुछ ऐसी चीज है जो तुम्हारी पहुँच में है, कुछ ऐसी चीज है जिसे तुम प्राप्त कर सकते हो। इसका तुम्हारी पहुँच में होने का क्या मतलब है? इसका मतलब है कि यह बहुत व्यावहारिक, बहुत वास्तविक, बहुत वस्तुनिष्ठ है, यह बिल्कुल भी खोखली नहीं है। क्योंकि यह बहुत वस्तुनिष्ठ और व्यावहारिक है, इसलिए लोगों को लगता है कि यह बहुत साधारण है और जिक्र करने लायक नहीं है, और यह तो उन्हें और भी कम लगता है कि ये अभिव्यक्तियाँ वही हैं जो मानवजाति को प्रदर्शित करनी चाहिए। यह मानवजाति उन चीजों की हिमायत करती है जो भव्य, उन्नत और प्रभावशाली हैं। बहुत-से लोगों में न सिर्फ सच्ची मानवता नहीं होती, बल्कि वे उससे नफरत भी करते हैं क्योंकि सामान्य मानवता की अभिव्यक्तियाँ बहुत व्यावहारिक, बहुत साधारण, बहुत आम होती हैं, और इसके बजाय वे ज्ञान का अनुसरण करते हैं और उसका आदर करते हैं। इस तरीके से पूरे समाज में एक बुरा रुझान उत्पन्न हो गया है, एक ऐसा रुझान जो सच्चे मानव की अभिव्यक्तियों से नफरत करता है और उसे नीची नजर से देखता है। यहाँ तक कि एक ऐसा व्यक्ति जिसमें सच में मानवता है, उसे भी ऐसा नहीं लगता कि इस तरीके से आचरण करना एक सच्चा मनुष्य होना या मानवता वाला व्यक्ति होना है। इसके विपरीत, वह तथाकथित नेक और असाधारण व्यक्ति बनने का प्रयास करता है जिसकी हिमायत समाज के बुरे रुझान करते हैं। यह उस मानवता सार को नकारता है और ढकता है जो उन कुछ लोगों में होता है जिनमें मानवता होती है। यहाँ “ढकने” का क्या मतलब है? इसका मतलब है कि कोई भी तुम्हें मानवता वाला व्यक्ति नहीं मानता। इसका मतलब है कि तुम चाहे कुछ भी करो, दूसरे लोग तुम्हें अलग-थलग कर देते हैं और तुम्हें नीची नजर से देखते हैं, और लोगों के बीच तुम्हें अपनी प्रतिभा का उपयोग करने की कोई जगह नहीं मिलती, तुम्हें बोलने की कोई जगह नहीं मिलती और तुम्हें अपनी शक्तियों का उपयोग करने का कोई अवसर नहीं मिलता। “नकारने” का मतलब है कि भ्रष्ट मानवजाति में तुम्हारी सामान्य मानवता बस जिक्र करने लायक ही नहीं है। मानवता होना कोई ऐसी चीज नहीं है जिसकी वे हिमायत करते हैं। वे किसकी हिमायत करते हैं? वे भीड़ को खुश करने, चालाकी से अपना काम निकालने, चापलूसी और खुशामद करने, झूठ बोलने और धोखा देने की हिमायत करते हैं, और कुछ भी कहने में समर्थ होते हैं चाहे वह बात कितनी भी घिनौनी मिठास से भरी और उनकी सच्ची भावनाओं के बिलकुल विपरीत ही क्यों न हो। इस समाज में सच बोलने से तुम्हें कोई सफलता नहीं मिलेगी। तुम्हारी मानवता चाहे कितनी भी अच्छी हो, यह समाज उसकी हिमायत नहीं करता है और वह उसे नकार देगा। अगर तुम कुछ सकारात्मक, न्यायसंगत या निष्पक्ष चीजें या जमीर के शब्द कहते हो, अगर तुम अपनी उचित जगह ग्रहण करते हुए कुछ तर्कसंगत चीजें कहते हो तो वे तुम्हें अलग-थलग कर देंगे, तुम्हें नकार देंगे और तुम्हें छोटा साबित करेंगे। कुछ तो ऐसे भी हैं जो तुम्हारा मजाक उड़ाएँगे, तुम्हारा उपहास करेंगे, तुम्हें अपमानित करेंगे और फिर तुम पर आक्रमण करने और तुम्हारा बहिष्कार करने के लिए सभी दुष्ट शक्तियों और ताकतों को इकट्ठा करेंगे, और अंततः तुम्हें इतना शर्मिंदा महसूस करने पर मजबूर कर देंगे कि तुम अपना चेहरा नहीं दिखा पाओगे, वे तुम्हें खुद को नकारने पर मजबूर कर देंगे। अंत में तुम यही सोचोगे, “मैं किसी काम का नहीं हूँ, मैं न तो समाज के रुझानों के अनुसार और न ही इन लोगों के अनुसार खुद को ढाल सकता हूँ। मुझे चालबाजियों को अंजाम देना नहीं आता, मैं षड्यंत्र या चालें नहीं सोच सकता, इसलिए इन लोगों के बीच मेरा जीवित रहना बहुत मुश्किल है।” तुम खुद को बहुत हीन समझना शुरू कर देते हो, इन लोगों के साथ घुलने-मिलने में असमर्थ महसूस करते हो। दरअसल, तुम उनके सांसारिक आचरण के फलसफों को, मामलों को सँभालने की उनकी विधियों और साधनों को, और उनके जीवित रहने के तरीके को आत्मसात करने में असमर्थ हो। इस बुरे रुझान और इन बुरे लोगों द्वारा नकारे जाने के बाद तुम अपनी खुद की मानवता को नकार देते हो और फिर उनके अनुसार ढल जाने के लिए, उनका अनुसरण करने के लिए, समाज में घुलने-मिलने के लिए, इन दुष्ट लोगों के साथ घुलने-मिलने के लिए और इस बुरे रुझान में घुलने-मिलने के लिए हर संभव प्रयास करते हो। दूसरे लोग जिस तरह से चालबाजियों, कूट युक्तियों और षड्यंत्रों का उपयोग करते हैं तुम उसकी नकल करने का प्रयास करते हो और दूसरे लोग जिस तरह से चापलूसी भरे शब्द, घिनौनी मिठास से भरे शब्द और उनकी सच्ची भावनाओं के विपरीत शब्द बोलते हैं तुम उसकी भी नकल करने का प्रयास करते हो। लेकिन तुम चाहे इन चीजों की नकल करने का कैसे भी प्रयास करो और तुम चाहे कितनी भी मेहनत करो, कुल मिलाकर तुम्हें लगता है कि ये वे शब्द नहीं हैं जो तुम बोलना चाहते हो या वे चीजें नहीं हैं जो तुम करना चाहते हो। हर शब्द जो तुम बोलते हो वह तुम्हारी सच्ची भावनाओं के बहुत विपरीत होता है, और हर चीज जो तुम करते हो उससे तुम अपने जमीर में धिक्कार महसूस करते हो; तुम्हें लगता है कि तुम्हें ऐसा नहीं कहना चाहिए या ऐसा नहीं करना चाहिए। तुम हर रोज इसी तरह मुखौटा पहने हुए जीते हो। हालाँकि ऐसा लगता है कि व्यवहार, वाणी, या कुछ विचारों और नजरियों के लिहाज से तुम इस बुरे रुझान में घुल-मिल गए हो और इस भ्रष्ट मानवजाति के साथ घुल-मिल गए हो, लेकिन अंदर ही अंदर तुम दर्द, दमन और आक्रोश से भरे हो। ऐसा जीवन अनुभव होने के बाद तुम निष्पक्ष और न्यायपूर्ण व्यवहार की, सकारात्मक चीजों की और प्रकाश की लालसा करना शुरू कर दोगे। तो ऐसे व्यक्ति में मानवता की कौन-सी विशेषताएँ होती हैं जो उसे दूसरे लोगों और बुरे रुझानों के बीच ऐसी भावनाएँ और ऐसे अनुभव होने की अनुमति देती हैं? वास्तव में यह बहुत सरल है : जब किसी व्यक्ति में जमीर और विवेक का मानवता सार होता है तब लोगों के बीच रहते समय उसे ऐसे अनुभव होंगे।

जमीर और विवेक वे दो सबसे मूलभूत चीजें हैं जो मानवता वाले लोगों में होनी चाहिए। वैसे तो इन दोनों चीजों पर बार-बार चर्चा की गई है, फिर भी ये लोगों के लिए बेहद महत्वपूर्ण हैं और इसका आकलन करने के लिए भी ये सबसे महत्वपूर्ण कसौटियाँ हैं कि किसी व्यक्ति का वर्गीकरण मनुष्य है या नहीं। जमीर का विशिष्ट रूप से क्या मतलब है? मैंने पहले बताया है कि जमीर व्यक्ति के दिल में उत्पन्न होने वाला एक गुण है और यह लोगों से कुछ माँगें करता है और मुख्य रूप से व्यक्ति के आचरण के सिद्धांतों और स्व-आचरण के न्यूनतम मानकों में अभिव्यक्त होता है। विशिष्ट रूप से, किसी व्यक्ति के आचरण करने का पंथ, उसके आचरण करने और दुनिया से निपटने के सिद्धांत और उसकी मानवता के प्रकाशन यह प्रमाणित कर सकते हैं कि उसमें जमीर है या नहीं। अभी-अभी जब मैंने पूछा कि जमीर का विशिष्ट रूप से क्या मतलब है तब तुम लोग उत्तर नहीं दे सके। तुम लोग सिर्फ उन बातों पर ध्यान केंद्रित करते हो जिन्हें तुम लोग गहन सत्य मानते हो, लेकिन जहाँ तक इस प्रकार के सत्यों की बात है तो तुम लोगों को लगता है कि वे इतने मामूली, इतने साधारण और इतने महत्वहीन हैं कि जिक्र करने योग्य ही नहीं हैं, इसलिए तुम लोग उन पर बस ध्यान ही नहीं देते हो और उन्हें गंभीरता से नहीं लेते हो। अगर किसी व्यक्ति में जमीर है तो इसका मतलब है कि उसकी मानवता में दो विशेषताएँ हैं : एक है ईमानदारी और दूसरी है दयालुता। हो सकता है कि तुम बाहरी रंग-रूप से यह न बता पाओ कि कोई व्यक्ति दयालु है या नहीं, लेकिन अगर कोई व्यक्ति रहमदिल है तो जैसे ही तुम उससे मेलजोल रखोगे तुम्हें यह बात पता चल जाएगी। कोई व्यक्ति ईमानदार है या नहीं इसका आकलन करने का आधार क्या है? यह आधार उसके आचरण करने और दुनिया से निपटने के सिद्धांत हैं। अगर वह विश्वासघाती, धूर्त, कपटी, दुनियादारी जानने वाला, षड्यंत्रकारी, और आचरण करने और दुनिया से निपटने के मामले में रहस्यमय है तो वह व्यक्ति निश्चित रूप से ईमानदार नहीं है। अगर उसका आचरण करने और दुनिया से निपटने का तरीका बहुत सरल, बहुत सीधा और बहुत सच्चा है, अगर वह दूसरों से बहुत साफ तौर पर बात करता है, लोगों के साथ मेलजोल रखते समय कुटिलता या धोखेबाजी नहीं करता है, असत्यता के बिना बोलता है और कार्य करता है—काले को काला और सफेद को सफेद कहता है, ऐसी बातों में बहुत स्पष्ट रूप से अंतर करता है—सकारात्मक चीजों का पालन करता है और बुरी शक्तियों से समझौता नहीं करता तो वह व्यक्ति काफी ईमानदार है। अगर कोई व्यक्ति ईमानदार और दयालु दोनों है तो उस व्यक्ति में जमीर है, उसमें मानवता की न्यूनतम विशेषताएँ हैं। मानवता की एक दूसरी विशेषता विवेक है। विवेक भी एक ऐसा पद और विषय है जिस पर हम अक्सर चर्चा करते हैं, लेकिन किसी ने भी कभी स्पष्ट रूप से यह परिभाषित नहीं किया है कि विवेक क्या है। विवेक के भीतर क्या शामिल है और किस प्रकार की अभिव्यक्तियाँ विवेक होने की अभिव्यक्तियाँ मानी जाती हैं—क्या तुम लोग इस पर स्पष्ट हो? ज्यादातर लोग बहुत स्पष्ट नहीं हैं; इस क्षेत्र में उनकी समझ अभी भी अपेक्षाकृत धुँधली है। तो विवेक होने का क्या मतलब है? इसका मतलब है सही रुख अपनाते हुए जो कहना चाहिए उसे कहने में समर्थ होना और जो करना चाहिए उसे करने में समर्थ होना; यही विवेक होना है। अगर तुम मानवता वाले व्यक्ति हो तो तुम्हारी वाणी और क्रियाकलाप नपे-तुले होंगे। तुम्हें पता होगा कि मौजूदा परिवेश में और तुम्हारी पहचान और रुतबे के आधार पर तुम्हें कौन-से शब्द बोलने चाहिए, कौन-सी चीजें करनी चाहिए, इन शब्दों को बोलते समय तुम्हारा क्या रुख होना चाहिए और किसी विशेष मामले को व्यक्त करने के लिए तुम्हें किस प्रकार की वाणी का उपयोग करना चाहिए। इन चीजों के लिए तुम्हारे दिल में मानक और संयम होगा। यानी तुम्हारा विवेक तुम्हारे शब्दों और व्यवहार को विनियमित कर सकेगा जिससे तुम्हारे शब्द और व्यवहार उचित हो जाएँगे, और बाहर से देखने पर दूसरे लोग उन्हें तर्कसंगत और नपे-तुले समझेंगे, तुम्हारी वाणी और क्रियाकलाप बिल्कुल सही होंगे और लोगों का नैतिक उन्नयन करने में सक्षम होंगे। चाहे तुम जो शब्द कहते हो और तुम जो चीजें करते हो वे तुम्हारी काबिलियत, तुम्हारी शिक्षा के स्तर या तुम्हारी उम्र के लिहाज से, पूरी तरह उपयुक्त हों या न हों, कम-से-कम तुम्हारे दिल में सीमाएँ होंगी, एक मानक होगा जो तुम्हें नियंत्रण में रखेगा, जो तुम्हें तर्कसंगत अवस्था में बोलने और कार्य करने की अनुमति देगा। विवेक होने का यही मतलब है। इससे कोई फर्क नहीं पड़ता कि विवेकी व्यक्ति किसका सामना करता है—चाहे वह कोई अमीर व्यक्ति हो या गरीब या कोई रुतबे वाला व्यक्ति हो या बिना रुतबे वाला—किसी भी परिस्थिति में उसकी वाणी और कार्य इस बात से बाधित नहीं होते हैं कि उसका मिजाज अच्छा है या बुरा और न ही वह इस बात पर विचार करता है कि कोई मामला उसके लिए फायदेमंद है या नहीं; उसके दिल में हमेशा संयम होता है, एक मानक या सीमा होती है जो उसे विनियमित करने का काम करती है। वह जानबूझकर टेढ़ी-मेढ़ी दलीलें नहीं देगा और न ही वह अनुचित रूप से परेशान करने वाला व्यक्ति होगा। भले ही वह कभी-कभी अंदर से गुस्से में और बहुत ही परेशान हो और उसके शब्दों का चयन काफी उचित न भी हो, तो भी वह जो कहता है वे टेढ़ी-मेढ़ी दलीलें या भ्रांतियाँ नहीं होतीं; बल्कि वे प्रस्तुत करने योग्य और दमदार होती हैं। “दमदार होने” का क्या मतलब है? इसका मतलब है कि भले ही वह जो कहता है वह आवश्यक रूप से सत्य के अनुरूप न हो, तो भी ज्यादातर लोगों की नजर में यह “तर्क” टिका रह सकता है; आमतौर पर इसे किसी सही चीज के रूप में पहचाना जाता है और कोई भी इसका विरोध नहीं करता। ऐसा व्यक्ति विवेकशील व्यक्ति है।

जमीर और विवेक, इन दोनों पहलुओं को स्पष्ट रूप से समझा दिया गया है। मानवता होने की यही दो मुख्य अभिव्यक्तियाँ हैं : एक है जमीर होना और दूसरी है विवेक होना। मुझे बताओ, क्या ये दोनों पहलू खोखले हैं या नहीं? (वे नहीं हैं।) क्या ये बहुत वास्तविक नहीं हैं? (हाँ।) ये बहुत वास्तविक हैं, खोखले नहीं हैं। तो फिर मानवजाति इनकी हिमायत क्यों नहीं करती? क्योंकि जमीर वाले व्यक्ति में ईमानदारी और दयालुता होती है और बुरी प्रवृत्तियों के बीच और बुरी, भ्रष्ट मानवजाति के बीच ईमानदार और दयालु लोग घिनौने और साथ ही बेहद महत्वहीन माने जाते हैं, सभी लोग इन्हें नीची नजर से देखते हैं। अगर तुम ईमानदार और दयालु व्यक्ति हो तो वे तुमसे वास्तव में कड़ी पूछताछ तक करेंगे : “तुम्हारे ईमानदार और दयालु होने का क्या फायदा है? क्या तुम्हारे पास ज्ञान है? क्या तुम्हारे पास सामाजिक रुतबा है? क्या समाज में तुम्हारे पास शोहरत या शक्ति है?” तुम कहते हो, “मेरे पास कोई शोहरत या शक्ति नहीं है; मैं बस कुछ हद तक ईमानदार और दयालु व्यक्ति हूँ।” लोग तुम पर हँसेंगे और नफरत से तुम्हें ठुकरा देंगे। उनकी नजर में तुम्हारे पास जमीर होना और तुम्हारा ईमानदार और दयालु होना पूँजी नहीं है—ज्ञान, रुतबे और शोहरत, या शक्ति के बिना तुम्हें समाज में कोई सफलता नहीं मिलेगी। वे कहते हैं, “तुम्हारे पास जमीर है, लेकिन जमीर की कीमत है ही क्या? तुम क्या कर सकते हो? क्या तुम षड्यंत्र और साजिशें कर सकते हो या लोगों को धोखा दे सकते हो? क्या तुम लोगों का दिल जीत सकते हो और अपने लिए उनकी तरफदारी खरीद सकते हो?” तुम इनमें से कुछ भी नहीं कर सकते। अगर तुममें जमीर है, अगर तुममें मानवता के ये दो पहलू—ईमानदारी और दयालुता—हैं तो तुम समाज की बुरी प्रवृत्तियों में पाई जाने वाली उन चीजों में दिलचस्पी नहीं लोगे, तुम इन प्रवृत्तियों का अनुसरण नहीं करोगे, इसलिए तुम्हें समाज में कोई सफलता नहीं मिलेगी और तुम लोगों द्वारा बहिष्कृत कर दिए जाओगे। वे तुम्हें बहिष्कृत क्यों करेंगे? क्योंकि ज्यादातर लोग बुरी प्रवृत्तियों का सम्मान करते हैं और बुरी प्रवृत्तियाँ समाज की मुख्यधारा बन चुकी हैं—अगर तुम अपने जमीर के अनुसार कार्य करते हो और सभी मामलों में चीजों को निष्पक्षता से सँभालते हो तो दूसरे लोग तुम्हें अनुपयुक्त समझेंगे और तुम्हें अलग-थलग कर देंगे। अगर कलीसिया में तुम अपने जमीर पर भरोसा कर सकते हो, अपनी वाणी और क्रियाकलापों में सत्य सिद्धांतों का पालन कर सकते हो और बुरे लोगों को उजागर करने और उनका गहन-विश्लेषण करने की हिम्मत कर सकते हो तो जो लोग दानवों के हैं, वे अपनी अपने पैरों के नीचे की जमीन खो देंगे और बेनकाब हो जाएँगे; उनकी कुट युक्तियाँ और षड्यंत्र, और साथ ही सत्य से नफरत करने वाली उनकी शैतानी प्रकृति पूरी तरह से खोलकर रख दी जाएगी। इसलिए, ये लोग जो दानवों के हैं, वे कलीसिया में ऐसे लोगों के होने से विशेष रूप से डरते हैं जो सत्य सिद्धांतों का पालन करते हैं। जब भी वे किसी ऐसे व्यक्ति को देखते हैं जो सत्य समझता है तब वे उसे अलग-थलग कर देते हैं और उसे कुचल डालते हैं, इस बात से डरते हैं कि सत्य समझने वाले लोग उन्हें उजागर करने के लिए उठ खड़े होंगे जिससे वे बेनकाब हो जाएँगे और निकाल दिए जाएँगे। वे इस तरीके से कार्य करने के लिए अपनी शैतानी प्रकृति द्वारा संचालित होते हैं। परमेश्वर के घर में जो लोग दानवों के हैं, वे ठीक इस कारण से डटे नहीं रह सकते क्योंकि परमेश्वर के घर में सत्य की सत्ता है, परमेश्वर ही सामर्थ्य रखता है। लेकिन अविश्वासी दुनिया में यह अलग है। चूँकि इस दुनिया में नास्तिकता और बुरी प्रवृत्तियाँ ही प्रबल हैं, इसलिए मानवता वाले लोग बुरी प्रवृत्तियों के बीच और बुरी, भ्रष्ट मानवजाति के बीच अपने पैर नहीं जमा पाते हैं। इस बीच जो लोग अपनी युक्तियों में निष्ठुर होते हैं, कपटी और धूर्त होते हैं, वे अक्सर अगुआ, असाधारण और लोगों के बीच तथाकथित सभ्रांत लोग होते हैं। मानवता वाला व्यक्ति, चाहे उसकी काबिलियत, खूबियाँ, शक्तियाँ या प्रतिभाएँ कुछ भी हों, उसे अलग-थलग कर दिया जाता है और उसके पास आगे बढ़ने का कोई अवसर नहीं होता। जब तक वह कुछ न्यायसंगत शब्द बोलता रहेगा या निष्पक्षता से मामलों को सँभालता रहेगा तब तक वे बुरे लोग और दानव उसे सताते रहेंगे। इसलिए, यह बुरी मानवजाति जो दानवों की है, जमीर की अवहेलना करती है; सिर्फ मानवता वाले लोगों में ही जमीर होता है। जहाँ तक विवेक की बात है, विवेक होने की अभिव्यक्ति यह है कि व्यक्ति के साथ चाहे कुछ भी घटित हो जाए, वह उससे तर्कसंगत रूप से पेश आ सकता है, न्यायपूर्ण रूप से बोल सकता है और कार्य कर सकता है, वह अपनी भावनाओं या अपनी शोहरत या रुतबे के अनुसार कार्य नहीं करेगा और वह दूसरों को मजबूर या बाधित नहीं करेगा। वह मामले से तर्कसंगत रूप से पेश आने में समर्थ होता है : अगर वह सही है तो वह सही है; अगर वह गलत है तो वह गलत है; अगर वह उचित है तो वह उचित है; अगर वह अनुचित है तो वह अनुचित है। वह चीजों का मूल्यांकन निष्पक्ष रूप से करता है और चीजों को सिद्धांतों के अनुसार न्यायसंगत रूप से करता है, और वह मानवता की नैतिक सीमाओं का उल्लंघन नहीं करता। यही विवेक होने की अभिव्यक्ति है। ये दो चीजें, जमीर और विवेक, समाज में नहीं टिकतीं, विशेष रूप से बुरे देशों में और बुरी प्रवृत्तियों के बीच, जहाँ ये और भी ज्यादा नहीं टिकतीं और अस्वीकार्य होती हैं। लेकिन जमीर और विवेक ही ठीक वे दो प्रमुख विशेषताएँ हैं जो सामान्य मानवता में होती हैं और ये वे विशेषताएँ भी हैं जो मानवजाति में होनी चाहिए। जब तुममें ये दोनों विशेषताएँ होंगी, सिर्फ तभी तुम एक सच्चे मनुष्य होगे। अगर तुम जमीर और विवेक वाले व्यक्ति हो तो एक बात तो यह है कि तुम अपने आचरण में विशेष रूप से सिद्धांतयुक्त होगे और लोगों से अपेक्षाकृत न्यायसंगत तरीके से पेश आ पाओगे। इससे कोई फर्क नहीं पड़ता कि किसी व्यक्ति के साथ तुम्हारा रिश्ता कैसा है या उसने तुम्हें चोट पहुँचाई है या नहीं, तुम उससे सही ढंग से पेश आ सकते हो और उसका वस्तुनिष्ठ रूप से मूल्यांकन कर सकते हो। यही ईमानदारी है, जो मानवता की एक विशेषता है। इसके अतिरिक्त, अगर तुममें दयालुता है, जो मानवता की एक और विशेषता है तो लोगों से निपटते समय या चीजें करते समय तुम्हारी एक निश्चित सीमा होगी, जो तुम्हें अपने जमीर के खिलाफ बोलने या कार्य करने से रोक सकती है। उदाहरण के लिए, बुरे लोग हमेशा टेढ़े-मेढ़े शब्द बोलते हैं और टेढ़ी-मेढ़ी दलीलें बकते हैं, काले और सफेद को उलट-पुलट कर पेश करते हैं और तथ्यों को तोड़-मरोड़ देते हैं। जो कोई भी उनके लिए हानिकारक है या जिसने भी उन्हें चोट पहुंचाई है या निशाना बनाया है, उस के प्रति वे द्वेष रखते हैं और हर तरह से उसे सताने और उस पर पलटकर हमला करने के अवसर ढूँढ़ने का प्रयास करते हैं। लेकिन मानवता वाले व्यक्ति के लिए, क्योंकि उसमें ईमानदारी और दयालुता होती है जो जमीर का हिस्सा हैं, भले ही किसी ने उसे नुकसान पहुँचाया हो या धोखा दिया हो और वह पलटकर हमला करना और बदला लेना चाहता हो और हो सकता है कि आवेश में वह कुछ कठोर शब्द कह डाले, जैसे कि “मैं उससे दिल की गहराइयों से नफरत करता हूँ!”, लेकिन जब बदला लेने का वास्तविक अवसर सामने आता है तब उसका दिल पिघल जाता है और वह नरम पड़ जाता है; वह ऐसा करने की हिम्मत नहीं जुटा पाता है, उसका दिल नहीं मानता। और कुछ समय बाद, वह इस नफरत को अब और जगा नहीं पाता। दयालु व्यक्ति ऐसा ही होता है। अगर किसी ने तुम्हें धोखा दिया है या तुम्हें नुकसान पहुँचाया है और तुम्हारे पास बदला लेने का अवसर है, अपने दुश्मन को सजा और प्रतिकार भुगतते देखने का अवसर है तो क्या तुम क्रियाकलाप कर पाओगे और उन पर पलटकर हमला करने के लिए चीजें कर पाओगे? जब तुम गुस्से में होते हो, तब हो सकता है कि तुम कहो, “मैं उस पर जरूर पलटकर हमला करूँगा! वह पूरी तरह से भयानक और निष्ठुर है!” लेकिन जब बदला लेने का मौका सचमुच आता है तब तुम ऐसा करने की हिम्मत नहीं जुटा पाते। तुम कहोगे, “जाने दो, वह तो बहुत पहले की बात है। चलो, उसे वहीं समाप्त कर दें।” तुम अंतहीन रूप से उसका पीछा नहीं करोगे और न ही तुम अपने दुश्मन को सजा या बुरा अंजाम भुगतते देखने पर अड़ जाओगे। तुम अपने दिल में लगातार नफरत लेकर नहीं जीओगे; कुछ समय बाद यह नफरत गायब हो जाएगी। यही दयालु दिल होने की अभिव्यक्ति है। दयालुता जमीर वाले व्यक्ति की एक विशेष अभिव्यक्ति है और साथ ही मनुष्य होने की विशेषता भी है। यकीनन कुछ लोगों की नजर में दयालुता एक कमजोरी है। यहाँ तक कि हो सकता है कि कुछ अविश्वासी लोग तुम्हें कायर तक समझें और तुम्हें उकसाते हुए कहें, “तुम्हें निष्ठुर और पत्थरदिल होना चाहिए। जब बदला लेने का अवसर आता है तब तुम्हें खून का बदला खून से लेना चाहिए, अपने दुश्मन को खुद कुचल डालना चाहिए और उसे अपने ही हाथों से मार डालना चाहिए।” लेकिन तुम सोचते हो, “अगर मैं अपने दुश्मन को अपने ही हाथों से मार डालता हूँ तो क्या मैं बुराई नहीं कर रहा होऊँगा? उसका जीवित रहना मुझे प्रभावित नहीं करता; बस यही है कि उसने जो एक चीज की, वह हद पार कर गई और मुझे चोट लग गई, लेकिन वह सब अतीत की बात है।” समय के साथ तुम पाते हो कि तुम उससे अब और नफरत नहीं करते। कुछ लोग कहते हैं कि तुम बहुत कायर हो, पर्याप्त निष्ठुर नहीं हो। खुद तुम्हें भी यह हैरानी में डालने वाला लगता है : “मैं निष्ठुर क्यों नहीं हो सकता? मैं अपने दुश्मनों के प्रति हमेशा नरमी क्यों बरतता हूँ और द्वेष क्यों नहीं रख पाता?” कुछ लोगों की नजर में दयालु दिल होना मानवता की कमजोरी है। लेकिन वास्तव में यह मानवता की एक विशेषता है, है ना? (हाँ।)

II. उचित-अनुचित का भेद पहचानना और यह जानना कि क्या सही है और क्या गलत

हम मानवता के दो महत्वपूर्ण अंशों—जमीर और विवेक—के बारे में और विस्तार से नहीं बताएँगे। आओ, दो दूसरे सबसे विशिष्ट पहलुओं के बारे में बात करें जिन्हें सबसे आसानी से अनदेखा किया जाता है या जिनके बारे में लोगों को कभी जानकारी ही नहीं रही है। अगर हम सिर्फ यह कहें कि किसी व्यक्ति में मानवता का जमीर और विवेक है तो यह लोगों को अपेक्षाकृत सामान्य लगता है और यह निर्धारित करना बहुत मुश्किल होगा कि किसी व्यक्ति ने ऐसी क्या चीजें की हैं या उसमें ऐसी कौन-सी अभिव्यक्तियाँ हैं जो दर्शाती हैं कि उसके पास सही मायने में जमीर और विवेक है और यह आकलन करना मुश्किल होगा कि क्या उसके पास सही मायने में सामान्य मानवता है। इसलिए, हम जमीर और विवेक की विशिष्ट अभिव्यक्तियों के नजरिए से नहीं, बल्कि दो दूसरे पहलुओं से संगति करेंगे। यानी, अगर किसी व्यक्ति में मानवता का सार है तो एक बात तो यह है कि वह उचित-अनुचित का भेद पहचान सकता है और इसके अतिरिक्त, वह यह भी जानता है कि क्या सही है और क्या गलत। किसी व्यक्ति में ये दोनों पहलू हैं या नहीं यह बात यह दर्शाने के लिए पर्याप्त है कि उसमें जमीर और विवेक है या नहीं। यह चीज इस बात का गहन-विश्लेषण करने का एक ज्यादा विशिष्ट तरीका है कि किसी की मानवता में जमीर और विवेक है या नहीं। जब किसी व्यक्ति में ये दोनों पहलू—उचित-अनुचित का भेद पहचानना और जानना कि क्या सही है और क्या गलत—होते हैं, सिर्फ तभी यह सही मायने में दर्शाता है कि उसमें मानवता का जमीर और विवेक है। अगर उसमें ये दोनों पहलू नहीं हैं तो जमीर और विवेक होने का उसका दावा झूठा है और यह तथ्यों के हिसाब से नहीं है। आओ, सबसे पहले उचित-अनुचित का भेद पहचानने में समर्थ होने को देखें। “भेद पहचानने” का मतलब है समझना, जानना, जागरूक होना और बूझना। “उचित-अनुचित” का क्या मतलब है? उचित और अनुचित का मतलब सकारात्मक चीजें और नकारात्मक चीजें हैं। तो फिर यह जानने का क्या मतलब है कि क्या सही है और क्या गलत? उदाहरण के लिए, “मानवजाति को परमेश्वर ने बनाया है।” क्या यह कथन सही है या गलत? (यह सही है।) “मानवजाति वानरों से विकसित हुई है।” क्या यह कथन सही है या गलत? (गलत।) अगर तुम यह भेद पहचान सकते हो और यह फैसला ले सकते हो कि कौन-से विचार सही हैं और कौन से गलत, तो यह इस बात को जानना है कि क्या सही है और क्या गलत। दानव कहते हैं, “मानवजाति वानरों से विकसित हुई है।” यह सुनकर तुम कहते हो, “यह सही नहीं है। मानवजाति को परमेश्वर ने बनाया है।” तो फिर इस मामले में तुम भ्रमित नहीं हो और तुम जानते हो कि क्या सही है और क्या गलत। तो फिर क्या सही-गलत और उचित-अनुचित में कोई अंतर है? (हाँ।) “परमेश्वर सारी मानवजाति के भाग्य पर संप्रभु है।” क्या यह कथन सही है या गलत? (यह सही है।) “मानवजाति अपने भाग्य का नियंत्रण खुद करती है।” क्या यह कथन सही है या गलत? (गलत।) “कोई व्यक्ति कितना लंबा जीवन जीता है यह इस पर निर्भर करता है कि कैसे वह अपना ध्यान रखता है और स्वस्थ रहता है।” क्या यह कथन सही है या गलत? “किसी व्यक्ति का जीवनकाल परमेश्वर द्वारा नियत होता है।” यह सही है या गलत? (सही है।) अब तुम जानते हो कि यह जानने का क्या मतलब है कि क्या सही है और क्या गलत, है ना? (हाँ।) तो फिर आओ, उचित-अनुचित का भेद पहचानने को देखें। हमने अभी-अभी क्या कहा कि “उचित-अनुचित” का क्या मतलब है? (सकारात्मक चीजें और नकारात्मक चीजें।) उदाहरण के लिए, ईमानदार व्यक्ति होना—क्या यह सकारात्मक चीज है या नकारात्मक चीज है? (सकारात्मक चीज है।) “दुनिया पैसों के इशारों पर नाचती है” के बारे में क्या कहते हो? (वह नकारात्मक चीज है।) दूसरा उदाहरण कौन दे सकता है? (लोगों के लिए परमेश्वर की आराधना करना पूरी तरह से स्वाभाविक और न्यायोचित है। यह सकारात्मक चीज है।) तो फिर अगरबत्ती जलाना और बुद्ध की आराधना करना क्या है? (यह नकारात्मक चीज है।) चीजें करने में सत्य की खोज करना। (यह सकारात्मक चीज है।) व्यक्ति का अपनी खुद की इच्छा का अनुसरण करना और वह जो कुछ भी करता है उसमें एकतरफा फैसले लेना। (यह नकारात्मक चीज है।) तुम जानते हो कि कौन-सी चीज सकारात्मक है और कौन-सी नकारात्मक है, और तुम यह भी फैसला कर सकते हो कि कौन-से विचार सही हैं और कौन-से गलत—इसे उचित-अनुचित का भेद पहचानने में समर्थ होना और यह जानना कहा जाता है कि क्या सही है और क्या गलत। यह अंतर्दृष्टि और समझ होना और अपने दिल में इन चीजों का भेद पहचानने की क्षमता होना—यह दर्शाता है कि तुम मानवता के गुण वाले व्यक्ति हो। उचित-अनुचित का भेद पहचानने और यह जानने में कि क्या सही है और क्या गलत, समर्थ होने का मतलब है कि व्यक्ति की मानवता के भीतर कुछ सकारात्मक और नकारात्मक चीजों की पहचान करने की जन्मजात क्षमता है। इसके अतिरिक्त, उसके दिल में इस बात को लेकर कुछ जागरूकता और भावना भी है कि कुछ चीजें सही हैं या नहीं। यहाँ तक कि सत्य सुने या समझे बिना भी उसकी मानवता में, भेद पहचानने की इस प्रकार की क्षमता होती है। भले ही वह इसे स्पष्ट रूप से नहीं कह सकता हो, फिर भी वह अपने दिल में जानता है कि कौन-सी चीजें सकारात्मक हैं और कौन-सी नकारात्मक हैं और वह जानता है कि नकारात्मक चीजें गलत होती हैं। अगर उसके दिल में नफरत की भावना भी है और वह इन चीजों को अस्वीकार कर सकता है और उसके लिए इनका पालन नहीं करना संभव है तो यह और भी बेहतर है। जब वह सत्य नहीं समझता तब भी, भले ही वह सकारात्मक और नकारात्मक चीजों के बीच का भेद स्पष्ट रूप से न पहचान सके, उसके दिल में सकारात्मक और नकारात्मक चीजों के प्रति अलग-अलग भावनाएँ होती हैं और उनसे पेश आने के अलग-अलग तरीके होते हैं। उदाहरण के लिए, समाज में कुछ बुरी प्रवृत्तियों के संबंध में, जब मानवता वाले लोग इन बुरी प्रवृत्तियों को देखते हैं तब वे अपने दिलों में गहरी नफरत महसूस करते हैं। उन्हें लगता है कि ये चीजें सही मार्ग नहीं हैं, सकारात्मक चीजें नहीं हैं और न ही ऐसी चीजें हैं जिनका लोगों को अनुसरण करना चाहिए या जिन्हें उन्हें करना चाहिए। इस तथ्य के बावजूद कि इस सामाजिक परिवेश में रहने वाले व्यक्ति के रूप में उनके पास बुरी प्रवृत्तियों का अनुसरण करने के अलावा कोई विकल्प नहीं है, वे दिल की गहराइयों में उन्हें घटिया समझते हैं। और उन्हें घटिया समझते हुए वे इस परिवेश से भाग निकलने का हर अवसर तलाशते हैं या इन बुरी प्रवृत्तियों से बचने और इन्हें अस्वीकार करने के हर संभव तरीके सोचते हैं।

क. उचित-अनुचित का भेद पहचानना

एक व्यक्ति के लिए उचित-अनुचित का भेद पहचानना बहुत महत्वपूर्ण है। चूँकि उचित-अनुचित में सकारात्मक और नकारात्मक दोनों चीजें शामिल होती हैं, तो तुम लोगों के विचार से कुछ सकारात्मक चीजें कौन-सी हैं और कुछ नकारात्मक चीजें कौन-सी हैं? (परमेश्वर में विश्वास रखना, परमेश्वर का अनुसरण करना, परमेश्वर की आराधना करना, परमेश्वर के प्रति समर्पण करना और साथ ही अपना कर्तव्य करना और ईमानदार व्यक्ति होना—ये सभी सकारात्मक चीजें हैं। झूठ बोलना और धोखा देना, परमेश्वर का प्रतिरोध करना, परमेश्वर के खिलाफ विद्रोह करना, परमेश्वर से विश्वासघात करना—ये नकारात्मक चीजें हैं।) (सकारात्मक चीजें मुख्य रूप से परमेश्वर से आती हैं और सत्य के अनुरूप होती हैं। उदाहरण के लिए, परमेश्वर के कार्य द्वारा प्राप्त विभिन्न नतीजे और साथ ही लोगों का परमेश्वर के स्वभाव और सार का सच्चा ज्ञान, ये सभी सकारात्मक चीजें हैं और ये सभी सत्य के अनुरूप हैं।) सकारात्मक चीजों को बहुत खोखला या बहुत उदात्त मत समझो। वास्तव में, सकारात्मक चीजें वे विभिन्न सकारात्मक और सही लोग, घटनाएँ और चीजें हैं जो लोगों के लिए फायदेमंद हैं। ऐसी कोई भी चीज जो लोगों के लिए फायदेमंद है, ऐसी कोई भी चीज जो उनके सामान्य जीवन के लिए फायदेमंद है और हानिकारक नहीं है, सकारात्मक चीज है। उदाहरण के लिए, क्या प्राकृतिक नियम और कानून सकारात्मक चीजें हैं? (हाँ।) परमेश्वर के सभी वचन सत्य हैं और सकारात्मक चीजें हैं; ऐसी कोई भी चीज जिसमें सत्य शामिल है, सकारात्मक चीज है। परमेश्वर द्वारा मानवजाति को जीवन और सत्य का प्रावधान, और साथ ही मानवजाति का प्रबंध करने और उसे बचाने के परमेश्वर के कार्य की विषय-वस्तु ऐसी सकारात्मक चीजें हैं जो सत्य से संबंधित हैं। लोगों से परमेश्वर की सभी अपेक्षाएँ, परमेश्वर का हरेक वचन, विभिन्न सत्यों के अभ्यास के सिद्धांत—ये सभी सकारात्मक चीजें हैं। परमेश्वर द्वारा मानवजाति का प्रबंध करने के कार्य के अलावा ऐसी कई दूसरी सकारात्मक चीजें भी हैं जो मानव उत्तरजीविता के लिए फायदेमंद हैं और लोगों के लिए नुकसानदायक नहीं हैं। क्या तुम लोग उन्हें देख सकते हो? क्या तुम उन्हें पहचान सकते हो? क्या तुम उन्हें अपने दिलों की गहराइयों से स्वीकार सकते हो और उनका अनुमोदन कर सकते हो? क्या तुम उनके साथ चल सकते हो, उनके अनुसार खुद को ढाल सकते हो और उनका अनुसरण कर सकते हो? उदाहरण के लिए, क्या चार ऋतुओं के नियम सकारात्मक चीजें हैं? (हाँ।) वसंत ऋतु में मौसम गर्म हो जाता है और फूल खिलते हैं, सभी चीजें उगती हैं और पुनर्जीवित होती हैं, बर्फ और हिम पिघलते हैं। क्या यह एक सकारात्मक चीज है? (हाँ।) गर्मियों में सूरज तेज चमकता है, उसकी किरणें झुलसा देने वाली होती हैं और सभी चीजें तेजी से बढ़ती हैं और धूप सेंकती हैं। क्या यह एक सकारात्मक चीज है? (हाँ।) शरद ऋतु में झुलसा देने वाली गर्मी की जगह धीरे-धीरे साफ आसमान और ठंडी हवा ले लेती है; विभिन्न पौधे धीरे-धीरे परिपक्व होते हैं, उनमें बीज और फल आते हैं, फसल तैयार हो जाती है। क्या यह एक सकारात्मक चीज है? (हाँ।) सर्दियों में तापमान गिर जाता है, मौसम धीरे-धीरे ठंडा हो जाता है और कभी-कभी बर्फ पड़ती है। हालाँकि यह दूसरी ऋतुओं की तरह आनंददायक, आरामदायक या मुक्त नहीं होती, फिर भी सर्दियों में सभी चीजें अपनी ऊर्जा सुरक्षित रख सकती हैं और मानवजाति भी आराम करती है और फिर से स्वस्थ हो उठती है। तो फिर क्या यह नियम एक सकारात्मक चीज है? (हाँ।) सूर्योदय के समय लार्क पक्षी गाते हैं, सुबह-सुबह उठ जाने वाले पक्षी चहचहाते हैं, वे लोगों को याद दिलाते हैं कि सुबह हो गई है और उठ जाने का समय हो गया है, कि उन्हें जीवन के लिए, आजीविका के लिए और मानवजाति की निरंतर उत्तरजीविता के लिए श्रम करना शुरू कर देना चाहिए। क्या यह एक सकारात्मक चीज है? (हाँ।) मानवजाति सुबह-सुबह उठने वाले पक्षियों और लार्क पक्षियों की आवाज सुनकर उठ जाती है और दिन का श्रम शुरू कर देती है। यह एक सकारात्मक चीज है। रात को विभिन्न कीट और जीव अपने-अपने नियमों के अनुसार विभिन्न प्रकार की गतिविधियों में लग जाते हैं—कुछ भोजन के लिए घूमने निकल पड़ते हैं और दूसरे आवाज निकालना शुरू कर देते हैं। इस समय मानवजाति खामोश हो जाती है और धीरे-धीरे नींद में डूब जाती है। झींगुरों की झीं-झीं और उसके साथ विभिन्न जीवों की आवाज और उनकी निशाचर गतिविधियाँ सुनते-सुनते लोग स्वप्नलोक में खो जाते हैं और बहुत आराम से, बहुत आनंदपूर्वक और शांतिपूर्वक सोते हैं। क्या यह एक सकारात्मक चीज है? (हाँ।) लोगों के लिए, ये सकारात्मक चीजें वे चीजें हैं जो बार-बार घटित होती हैं। तुम उनके विभिन्न चिन्ह और संकेत प्राप्त कर सकते हो और तुम उन फायदों को भी महसूस कर सकते हो जो वे तुम्हारे जीवन में लाती हैं और साथ ही उन विभिन्न बदलावों और प्रभावों को भी महसूस कर सकते हो जो वे तुम्हारे जीवन में लाती हैं जब तुम अपने रोजमर्रा के जीवन में व्यस्त रहते हो। अगर तुम्हारे पास अपने आस-पास की विभिन्न सकारात्मक चीजों के अस्तित्व के प्रति सही अनुक्रिया और उसकी सही समझ है और साथ ही इन सकारात्मक चीजों से पेश आने का सही तरीका भी है तो यह दर्शाता है कि तुम एक ऐसे व्यक्ति हो जिसे उचित-अनुचित की कुछ समझ है, तुम परमेश्वर द्वारा बनाई गई सभी चीजों से बने सजीव पर्यावरण के प्रति अनुक्रियाशील, संवेदनशील और ग्रहणशील हो और अपने आस-पास की इन सभी चीजों के प्रभाव या अपने जीवन में उनके साथ के लिए तुम्हारा हृदय कृतज्ञ है। यह दर्शाता है कि तुम यह महसूस कर सकते हो कि परमेश्वर का अस्तित्व और उसकी बनाई सभी चीजें निर्विवाद रूप से वास्तविक हैं और तुम सभी चीजों से तुम्हें विभिन्न पहलुओं में होने वाले फायदों और अपने ऊपर उनके प्रभाव को महसूस कर सकते हो। अगर तुम ऐसे संदेश प्राप्त कर सकते हो और ऐसी भावनाएँ रख सकते हो तो तुम एक ऐसे व्यक्ति हो जो उचित-अनुचित में अंतर समझ सकता है और उसमें मानवता है। तुम सकारात्मक चीजों को सही ढंग से समझ सकते हो, उनके अनुसार खुद को ढाल सकते हो, उनके साथ चल सकते हो और उनके साथ सह-अस्तित्व में रह सकते हो। और बस यही नहीं है कि तुम्हें ये चीजें घिनौनी नहीं लगती हैं; बल्कि, चूँकि तुम परमेश्वर में विश्वास रखते हो और कुछ सत्य समझते हो, इसलिए तुम और भी ज्यादा आश्वस्त हो कि ये सभी सकारात्मक चीजें परमेश्वर से, सृष्टिकर्ता से आती हैं और तुम इन सकारात्मक चीजों के अस्तित्व के लिए और भी ज्यादा आभारी हो सकते हो। तदनुसार, तुम अपने दिल में नकारात्मक चीजों के प्रति विकर्षण और नफरत महसूस करते हो। तो कुछ नकारात्मक चीजें कौन-सी हैं? (पर्यावरण को प्रदूषित करना, अत्यधिक दोहन।) पर्यावरण को नष्ट और प्रदूषित करना, पेड़ों की अंधाधुंध कटाई, अत्यधिक दोहन और उपयोग—ये सभी नकारात्मक चीजें हैं। इनके अलावा ऐसी और कौन-सी चीजें हैं जो तुम लोगों को नकारात्मक लगती हैं और जिनके लिए तुम्हारे दिलों में स्पष्ट नफरत है? मानवजाति हमेशा प्रकृति पर विजय पाना चाहती है—क्या यह एक सकारात्मक चीज है या नकारात्मक चीज? (नकारात्मक चीज है।) उदाहरण के लिए, कुछ जगहों पर बार-बार चक्रवात आते हैं, इसलिए कुछ लोग हमेशा सोचते हैं, “ये चक्रवात हर जगह धूल उड़ाते फिरते हैं, घरों और खेतों को बरबाद कर देते हैं। उन्हें रोकने के लिए एक दीवार बनाने के लिए हम जो भी चीज आजमा सकते हैं हमें आजमानी होंगी, यह दिखाने के लिए कि मानव तकनीक उन्नत है और मानव क्षमताएँ मजबूत हो गई हैं।” क्या यह एक सकारात्मक चीज है या नकारात्मक चीज? (नकारात्मक चीज है।) यह सुनने के बाद तुम लोगों को अपने दिलों में कैसा लगता है? (मुझे लगता है कि लोग अपनी क्षमताओं का वास्तविकता से ज्यादा मूल्यांकन करते हैं।) बिल्कुल यही बात है। कुछ जगहें विशाल घास के मैदानों से ढकी हुई हैं, इसलिए कुछ लोग कहते हैं, “घास के मैदानों में चरवाहे खानाबदोश जीवन जीते हैं और वर्ष भर उन्हें मुश्किल से ही कोई अच्छा भोजन मिलता है। वर्ष का आधा समय वे हमेशा बाहर खुले में रहते हैं, घास के मैदानों में मवेशियाँ और भेड़ें चराते हैं। ये मुश्किल दिन कब समाप्त होंगे? हमें चरवाहों का जीवन बेहतर बनाने के तरीके खोजने होंगे, घास के मैदानों और चरागाहों को भवनों और शहरों में बदलना होगा ताकि चरवाहों को अब और चरवाहे बनकर जीवित न रहना पड़े। तब वे बेहतर जीवन का आनंद ले पाएँगे और देश और सरकार का धन्यवाद करेंगे।” क्या यह एक सकारात्मक चीज है या नकारात्मक चीज? (नकारात्मक चीज है।) क्या तुम लोग यह महसूस कर सकते हो कि ऐसा करना नकारात्मक चीज है? घास के मैदानों को भवनों और शहरों में बदलना—यह एक त्रुटिपूर्ण विचार और दृष्टिकोण है; यह अभ्यास कितना बेतुका है! तुम लोग इस मामले की असलियत नहीं देख सकते, है ना? तुम लोग सोचते हो, “यह सरकार का मामला है, हम इस बारे में कुछ नहीं कर सकते” और तुम लोगों को इस बारे में कुछ भी महसूस नहीं होता। इसके अतिरिक्त, मानवजाति अंतरिक्ष अन्वेषण में हमेशा तरक्की कर रही है, उसे हमेशा चाँद पर जाने, मंगल और बृहस्पति का सर्वेक्षण करने की चाह रहती है। वह सूर्य का भी अन्वेषण करना चाहती है, लेकिन चूँकि सूर्य का तापमान बहुत ही ज्यादा है, इसलिए वह वहाँ नहीं जा सकती। इसलिए वह पृथ्वी के गुरुत्वाकर्षण पर काबू पाने और चाँद और मंगल तक उड़ान भरने के लिए अंतरिक्ष यान बनाती है। यह एक सकारात्मक चीज है या नकारात्मक चीज? (नकारात्मक चीज है।) यह एक नकारात्मक चीज है। तो क्या ऐसी कोई सकारात्मक चीज है जो विज्ञान से जुड़ी हो? क्या कोई ऐसा दावा है जो सकारात्मक हो और परमेश्वर द्वारा बनाई गई सभी चीजों के प्राकृतिक नियमों के अनुरूप हो? (वैज्ञानिक तरीकों से आविष्कृत और निर्मित कुछ साधन, जैसे कि कंप्यूटर, हमारी कार्यकुशलता में सुधार कर सकते हैं। ये सकारात्मक चीजें हैं।) ये न तो सकारात्मक हैं और न ही नकारात्मक। ये तो बस साधन हैं। इनमें कोई विशेष विचार, सिद्धांत या दलील शामिल नहीं है। हम जिन सकारात्मक और नकारात्मक चीजों के बारे में बात कर रहे हैं, उनमें चीजों का सार और मूलभूत तत्व और साथ ही मानवजाति द्वारा संचालित विभिन्न वैज्ञानिक शोध परियोजनाओं के पीछे के उद्देश्य भी शामिल हैं। इनके आधार पर हम तय करते हैं कि कोई चीज सकारात्मक है या नकारात्मक। तो दूसरी और कौन-सी नकारात्मक चीजें हैं? (फिलहाल मानवजाति सभी चीजों के विकास के नियमों का पालन नहीं करती, बल्कि इन नियमों को बदलने के लिए वैज्ञानिक तरीकों का उपयोग करती है। उदाहरण के लिए, मुर्गियों को हार्मोन से भरपूर चारा खिलाया जाता है और वे तीस दिनों में बाजार के लिए तैयार हो जाती हैं और बेमौसमी सब्जियाँ और फल उगाए जाते हैं। ऐसा लगता है जैसे विज्ञान और तकनीक ने उन्नति तो कर ली है, लेकिन इससे सभी चीजों के विकास के नियमों का उल्लंघन होता है और यह लोगों की भोजन की लालसा को संतुष्ट करने के लिए है। यह एक नकारात्मक चीज है।) यह एक नकारात्मक चीज है। कुछ लोग बाघों और शेरों को काबू में करना चाहते हैं। वे देखते हैं कि बाघ भयानक दिखते हैं—बाघ की एक जम्हाई से ही लोग डरकर भाग जाते हैं—इसलिए वे उन्हें काबू में करना और फिर उनके नुकीले दाँत निकालकर अपने आँगन में रखना चाहते हैं जिससे वे कुत्तों की तरह बाघों से अपने घरों की रखवाली करवाएँ। क्या यह एक सकारात्मक चीज है या नकारात्मक चीज? (नकारात्मक चीज है।) यह एक नकारात्मक चीज है। मनुष्य दैहिक सुख की तलाश में विभिन्न वैज्ञानिक उपायों का उपयोग करके और प्राकृतिक नियमों का उल्लंघन करते हुए जो भी करता है और जो भी आविष्कार करता है, वे सभी नकारात्मक चीजें हैं, सकारात्मक नहीं हैं क्योंकि वे मानवजाति को बहुत ज्यादा नुकसान पहुँचाती हैं और वे मानव के जीवन परिवेश को बहुत गंभीर क्षति पहुँचाती हैं। उदाहरण के लिए, कुछ जगहें अत्यधिक शुष्क हैं, इसलिए सरकार वहाँ वर्षा करवाने के लिए क्लाउड सीडिंग एजेंट फैलाने के लिए हवाई जहाजों का उपयोग करती है। क्या यह एक सकारात्मक चीज है या नकारात्मक चीज? (नकारात्मक चीज है।) कुछ जगहों पर बहुत ही ज्यादा वर्षा होती है जिससे बाढ़ आ जाती है, इसलिए सरकार वहाँ हवाई जहाज तैनात करती है ताकि वर्षा को नियंत्रित करने के लिए बादलों को तितर-बितर कर सके। क्या यह प्राकृतिक नियमों का उल्लंघन नहीं करता और उन्हें नष्ट नहीं करता? (हाँ।) प्राकृतिक नियमों को नष्ट करना, प्राकृतिक नियमों का उल्लंघन करना, प्राकृतिक नियमों के अनुरूप नहीं होना, जो भी अच्छा लगे वह करना, उन्नत मानव तकनीक का दिखावा करना—ये नकारात्मक चीजें हैं। इनके अलावा दूसरी और कौन-सी नकारात्मक चीजें हैं? जैविक घटकों और आनुवंशिक संशोधन पर शोध करना एक सकारात्मक चीज है या नकारात्मक? (नकारात्मक चीज है।) आनुवंशिकी पर किए गए वैज्ञानिक शोध के कारण लोग ज्यादा आनुवंशिक रूप से संशोधित खाद्य-पदार्थ खा सकते हैं। तो क्या आनुवंशिक रूप से संशोधित खाद्य-पदार्थ सकारात्मक चीजें हैं या नकारात्मक? (नकारात्मक चीजें हैं।) तुम यह क्यों कहते हो कि वे नकारात्मक हैं? कुछ लोग कहते हैं, “यह एक वैज्ञानिक उपलब्धि है जिसका लक्ष्य ज्यादा लोगों को खाने के लिए पर्याप्त भोजन उपलब्ध करवाना और उन्हें भूखा नहीं रहने देना है। इसके अतिरिक्त, लोग दशकों से आनुवंशिक रूप से संशोधित खाद्य-पदार्थ खा रहे हैं और लंबे और सुडौल हो रहे हैं—विशेष रूप से आजकल के युवा लोग पिछली पीढ़ी की तुलना में लंबे हैं। यह सब मानवजाति के लिए विज्ञान के योगदानों की बदौलत है। जब आनुवंशिक रूप से संशोधित खाद्य-पदार्थ लोगों के लिए इतने बड़े फायदे लाते हैं तो फिर उन्हें नकारात्मक चीजें क्यों कहा जाता है?” क्या तुम लोग इसे समझा सकते हो? (वैसे तो अब लोग ज्यादा लंबे हैं, लेकिन उनके शारीरिक गठन बिगड़ते जा रहे हैं और उन्हें ज्यादा बीमारियाँ हो रही हैं—यह सब लोगों द्वारा वैज्ञानिक रूप से संसाधित चीजें खाने के कारण है। इसलिए, ये नकारात्मक चीजें हैं।) सतह पर ऐसा लगता है कि आनुवंशिक रूप से संशोधित खाद्य-पदार्थ लोगों को फायदा पहुँचाते हैं—लोग ज्यादा लंबे और सुडौल हो गए हैं—लेकिन उनके शारीरिक गठन बिगड़ गए हैं। कुल मिलाकर लोगों पर इनका नकारात्मक प्रभाव पड़ता है, ये उन्हें फायदा पहुँचाने के बजाय नुकसान पहुँचाते हैं। चाहे लोग इन्हें फायदेमंद समझें या नुकसानदेह, ये नकारात्मक चीजें हैं, सकारात्मक चीजें तो बिल्कुल नहीं हैं क्योंकि ये परमेश्वर द्वारा बनाए गए प्राकृतिक नियमों का उल्लंघन करती हैं और उन प्रकार्यों के खिलाफ जाती हैं जो परमेश्वर द्वारा बनाई गई विभिन्न मूल सजीव चीजों द्वारा मानव शरीर में किए जाने थे। हो सकता है कि लोगों पर इनका प्रभाव शुरू में ज्यादा न दिखाई दे, लेकिन बीस साल बाद इसके प्रतिकूल नतीजे प्रकट हो जाते हैं : बहुत-से लोगों को सभी तरह की अजीब बीमारियाँ हो जाती हैं और यहाँ तक कि उनकी प्रजनन क्षमता भी प्रभावित होती है। यह चीज यह साबित करने के लिए पर्याप्त है कि ऐसे खाद्य-पदार्थ सकारात्मक चीजें नहीं हैं। वैसे तो मानव परिप्रेक्ष्य से आनुवंशिक रूप से संशोधित खाद्य-पदार्थ तकनीक के उत्पाद हैं, मानवजाति के लिए विज्ञान का योगदान हैं, लेकिन सकारात्मक और नकारात्मक चीजों के परिप्रेक्ष्य से यह बिल्कुल भी सकारात्मक चीज नहीं है।

मानवजाति हमेशा चंद्रमा पर शोध करने और यह अन्वेषण करने का प्रयास करती रहती है कि क्या कोई दूसरा ग्रह मानव निवास के लिए उपयुक्त है। क्या यह वैज्ञानिक शोध, यह दृष्टिकोण, एक सकारात्मक चीज है या नकारात्मक चीज? (नकारात्मक चीज है।) यह नकारात्मक चीज क्यों है? (परमेश्वर ने मनुष्यों को पृथ्वी पर रहने के लिए बनाया; हमारे लिए उसका यह इरादा कभी नहीं था कि हम दूसरे ग्रहों पर रहें। मनुष्य हमेशा महत्वाकांक्षी होते हैं और हर जगह जाना चाहते हैं। अंततः यह मेहनत की बरबादी है और वे कहीं नहीं जा सकते।) लोगों के परिप्रेक्ष्य से, इन चीजों पर शोध करना काफी सामान्य है; यह मानवजाति के भविष्य के लिए जीवनयापन की स्थितियों को बनाना है, जो कि अच्छी चीज है। परमेश्वर द्वारा पृथ्वी पर स्थापित कई प्रकार्य नष्ट हो चुके हैं; विभिन्न आपदाएँ बार-बार आती हैं, पृथ्वी का जीवन परिवेश क्षतिग्रस्त हो गया है, हवा, पानी और मिट्टी सभी बुरी तरह से प्रदूषित हो चुके हैं और सभी प्रकार के सजीव प्राणी विलुप्ति का सामना कर रहे हैं। पृथ्वी पर रहना मुश्किल हो गया है। इसलिए कुछ वैज्ञानिक शोध संस्थानों ने दूसरे ग्रहों पर शोध करना शुरू कर दिया है, वे उम्मीद करते हैं कि मानवजाति दूसरे ग्रहों पर जा सकेगी और वहाँ बस सकेगी। उनका मानना है कि मानवजाति की भावी पीढ़ियों के जीवित रहने के लिए लोगों को पहले से तैयारी करनी होगी—अगर उन्होंने अभी तैयारी नहीं की और भविष्य में मानवजाति पृथ्वी पर जीवित नहीं रह पाई तो क्या ऐसा नहीं होगा कि मानव प्रजाति के पास बच निकलने का कोई रास्ता ही नहीं बचे? तो क्या यह दृष्टिकोण, यह वैज्ञानिक शोध, अंततः एक नकारात्मक चीज है या सकारात्मक? (नकारात्मक चीज है।) किस आधार पर तुम कहते हो कि यह एक नकारात्मक चीज है? (इस आधार पर कि परमेश्वर ने दूसरे ग्रहों पर मनुष्यों के लिए अनुकूल परिस्थितियाँ तैयार की ही नहीं हैं। दूसरे ग्रहों की बात छोड़ो, पृथ्वी पर भी बहुत गर्म और बहुत ठंडी जगहें मनुष्यों के रहने के लिए उपयुक्त नहीं हैं। लेकिन मनुष्य हमेशा महत्वाकांक्षी होते हैं, हमेशा परमेश्वर की संप्रभुता और परमेश्वर के आयोजनों से अलग होना चाहते हैं, दूसरे ग्रहों पर जाकर रहने की चाह रखते हैं—यह परमेश्वर की व्यवस्थाओं और विधानों के खिलाफ है। इसलिए यह एक नकारात्मक चीज है।) परमेश्वर ने मनुष्यों के लिए पृथ्वी—जो जीवन के लिए एक अद्भुत परिवेश है—बनाई है, लेकिन मनुष्य इसका अच्छी तरह से प्रबंध नहीं करते हैं। वे निरंतर विज्ञान और आधुनिक उद्योग का विकास कर रहे हैं और नतीजतन उन्होंने पृथ्वी के पारिस्थितिक पर्यावरण को नष्ट कर दिया है और हवा, पानी और यहाँ तक कि जमीन को भी प्रदूषित कर दिया है। लोगों के पास जैविक अनाज और सब्जियाँ अब और उपलब्ध नहीं हैं और उन्हें सभी प्रकार की बीमारियाँ हो रही हैं। पृथ्वी पर जीवित रहना मुश्किल हो गया है और अब वे दूसरे ग्रहों पर जाने के बारे में सोच रहे हैं, इस पर विचार नहीं कर रहे हैं कि उनका नश्वर देह वहाँ जाने में समर्थ है भी या नहीं। मनुष्य, ये नश्वर देह वाले प्राणी, सिर्फ पृथ्वी पर रहने के लिए उपयुक्त हैं और सिर्फ पृथ्वी पर ही रह सकते हैं। यह परमेश्वर का विधान है। मनुष्य सिर्फ अपनी विभिन्न जन्मजात स्थितियों पर भरोसा करके जा भी कहाँ सकते हैं? पक्षी अपने पंख फड़फड़ाकर हजारों मीटर ऊँची उड़ान भर सकते हैं, लेकिन मनुष्य खुद उड़ान भरकर वहाँ ऊपर तक नहीं जा सकते; उन्हें हवाई जहाज की मदद की जरूरत होती है। तब भी, हवाई जहाज में उड़ान भरना कभी-कभी खतरनाक होता है। इसलिए मनुष्य पृथ्वी पर रहने के लिए सबसे उपयुक्त हैं। मनुष्य के शारीरिक गुण पृथ्वी की मिट्टी के, और पृथ्वी पर रहन-सहन की स्थितियों के सभी पहलुओं के अनुरूप हैं, जैसे कि सभी चीजें, चारों ऋतुएँ और प्राकृतिक नियम। इसलिए, मानवजाति को सिर्फ पृथ्वीवासी ही कहा जा सकता है। मानव उत्तरजीविता के इन नियमों और रहन-सहन की इन स्थितियों को उस समय मनुष्यों के लिए पूर्वनियत किया गया था जब परमेश्वर ने सभी चीजें बनाईं। इसलिए मानवजाति सिर्फ पृथ्वी पर जीवित रहने के लिए ही उपयुक्त है, दूसरे ग्रहों पर रहने के लिए नहीं। मानवजाति ने पृथ्वी को इस हद तक तबाह और क्षतिग्रस्त कर दिया है कि वह निवास योग्य नहीं है और वे सिर्फ यहाँ से चले जाना चाहते हैं और इससे छुटकारा पाना चाहते हैं, हमेशा दूसरे ग्रहों पर बसने का प्रयास करते रहते हैं। यह एक व्यर्थ संघर्ष है। यह अभ्यास परमेश्वर द्वारा पृथ्वीवासियों के लिए नियत प्राकृतिक नियमों के अनुरूप नहीं है; बल्कि यह पृथ्वीवासियों के लिए भौतिक उत्तरजीविता के नियमों का उल्लंघन करता है और एक बहुत ही अनुपयुक्त अभ्यास है। इसलिए यह एक नकारात्मक चीज है। भले ही ऐसे कुछ ग्रह हों जिन पर हवा है और पृथ्वीवासी एक नजर डालने के लिए वहाँ जा सकते हैं, लेकिन इसका मतलब यह नहीं है कि मानवजाति उन ग्रहों पर जीवित रह सकती है। पृथ्वी पर भी तुम दक्षिणी ध्रुव या उत्तरी ध्रुव पर जाकर एक नजर डाल सकते हो, वहाँ कदम रख सकते हो, लेकिन अगर तुम्हें वहाँ कई सालों तक रहना पड़े तो क्या तुम इसे सह सकते हो? कुछ अपेक्षाकृत गर्म जगहें भी हैं जहाँ वर्ष भर तापमान साठ डिग्री सेल्सियस से ज्यादा रहता है; वे भी मानव उत्तरजीविता के लिए उपयुक्त नहीं हैं। विशेष भौगोलिक पर्यावरणों के कारण पृथ्वी पर मुट्ठीभर जगहों पर लंबे समय तक जीवित रहने के लिए मनुष्य उपयुक्त नहीं हैं, फिर दूसरे ग्रहों पर रहने की तो बात ही छोड़ दो। वह परमेश्वर की व्यवस्थाओं का हिस्सा नहीं है। मानव देह की विशेषताओं के आधार पर यह मानवजाति सिर्फ पृथ्वी पर रहने के लिए ही उपयुक्त है; यह बात प्रमाणित है। परमेश्वर द्वारा पृथ्वी को बनाने का उद्देश्य मानवजाति के लिए एक उपयुक्त जीवन परिवेश की व्यवस्था करना था। अगर तुम ऐसे परिवेश से भागना चाहते हो और कोई दूसरा रास्ता ढूँढ़ना चाहते हो तो इससे सिर्फ विनाश ही होगा। इसलिए यह एक नकारात्मक चीज है। अगर तुम जानते हो कि दूसरे ग्रहों पर रहने के बारे में हमेशा शोध करना एक नकारात्मक चीज है, लेकिन फिर भी तुम अपने दिल में, मानवजाति द्वारा दूसरे ग्रहों पर रहने का तरीका ढूँढ़ने के लिए वैज्ञानिक शोध करने को स्वीकृति देते हो तो यह प्रमाणित करता है कि तुम्हारी मानवता में कोई समस्या है तुम उचित-अनुचित में अंतर नहीं समझते और तुम सही-गलत का भेद नहीं पहचान सकते। अगर तुम स्पष्ट रूप से जानते हो कि यह मार्ग अव्यावहारिक है, लेकिन फिर भी तुम अगले युग में दूसरे ग्रहों पर बसने में समर्थ होने की लालसा और उम्मीद करते हो तो तुम सामान्य व्यक्ति नहीं हो—तुम विचित्र हो।

वह व्यक्ति जो उचित-अनुचित में अंतर समझता है, एक बात तो यह है कि वह सकारात्मक चीजों से प्रेम कर सकता है, उन्हें स्वीकार सकता है और उनकी स्पष्ट समझ रख सकता है। इसके अतिरिक्त, वह नकारात्मक चीजों का भी भेद पहचान सकता है, और चूँकि उसके पास मानवता और विवेक है, इसलिए वह अपने दिल में नकारात्मक चीजों के प्रति विमुखता और नफरत महसूस करता है। यकीनन वह उनका कुछ सत्यों की समझ के आधार पर तिरस्कार भी कर सकता है, आलोचना भी कर सकता है और उन्हें नकार भी सकता है। अगर तुम ऐसा नहीं कर सकते हो इसका मतलब है कि तुम ऐसे व्यक्ति नहीं हो जो उचित-अनुचित में अंतर समझता है। यह भी कहा जा सकता है कि मानवता के लिहाज से तुममें कमी है। अगर अपनी मानवता में तुममें उचित-अनुचित का भेद पहचानने की क्षमता की कमी है तो फिर तुम्हारी मानवता में एक बहुत महत्वपूर्ण स्थिति, एक बहुत महत्वपूर्ण घटक की कमी है। इसका मतलब है कि तुममें सामान्य मानवता नहीं है और तुम्हें एक सच्चा व्यक्ति नहीं कहा जा सकता। हो सकता है कि कुछ लोग कहें, "अभी-अभी दिए गए उदाहरणों में लोगों के दैनिक जीवन की मूलभूत जरूरतों से संबंधित कुछ चीजें शामिल हैं और इनमें विज्ञान भी शामिल है। अगर वे चीजें नकारात्मक चीजें हैं और उनके लिए हमें उनका भेद पहचानने की जरूरत है तो फिर क्या हमें उन्हें अस्वीकार कर देना चाहिए?" यह जरूरी नहीं है। उचित-अनुचित का भेद पहचानने का मतलब है कि तुम्हारे दिल में सकारात्मक और नकारात्मक चीजों का भेद पहचानने की क्षमता है। अपनी मानवता में तुम्हारे पास फैसले के लिए एक मानक है और तुम जानते हो कि कौन-सी चीजें सकारात्मक हैं और कौन-सी चीजें नकारात्मक हैं। तुम्हारे पास एक स्पष्ट रवैया भी है, तुम जानते हो कि सकारात्मक और नकारात्मक चीजों से कैसे पेश आना है। तुम सकारात्मक चीजों को स्वीकार सकते हो, उनके अनुरूप हो सकते हो और उनके अनुसार खुद को ढाल सकते हो और तुम्हारे दिल में उनके प्रति कोई प्रतिरोध या विमुखता नहीं है। जहाँ तक नकारात्मक चीजों की बात है, तुम अपने दिल की गहराइयों से उनका भेद पहचान सकते हो और तुम उनका तिरस्कार कर सकते हो, उनसे विमुख हो सकते हो, उनसे नफरत कर सकते हो और यहाँ तक कि उनके बारे में तुम्हारे अपने दृष्टिकोण भी हो सकते हैं जिनका उपयोग तुम उनकी आलोचना करने के लिए करते हो। उचित-अनुचित का भेद पहचान सकने वाले व्यक्ति का यही रवैया और अभिव्यक्ति होनी चाहिए। लेकिन मान लो कि तुम अपने अंदर से उन चीजों का तिरस्कार करते हो और उनसे नफरत करते हो जो स्पष्ट रूप से सकारात्मक हैं और यहाँ तक कि नकारात्मक चीजों की तुलना में उन्हें साधारण पाते हो और साथ ही उन्हें बहुत ही ज्यादा आम, बहुत ही ज्यादा मामूली और इतना ज्यादा बेकार पाते हो कि उनका जिक्र तक नहीं करते। तुम अपने अंदर से नकारात्मक चीजों की तारीफ भी करते हो, उनकी लालसा भी करते हो, उनके पीछे भी भागते हो और यहाँ तक कि समाज और दुनिया में उन नकारात्मक चीजों का अनुमोदन भी करते हो। और इससे कोई फर्क नहीं पड़ता कि सत्य पर या भेद पहचानने की क्षमता के सिद्धांतों पर कैसे संगति की जाती है, तुम उन्हें नहीं अपना सकते या उन्हें स्वीकार नहीं सकते। ऐसे में तुम्हारी मानवता सामान्य नहीं है। जब सकारात्मक और नकारात्मक चीजों की बात आती है तब अगर तुम्हारे पास इसलिए कोई धारणा या स्पष्ट दृष्टिकोण नहीं हैं क्योंकि तुम युवा हो और तुम्हारे पास जीवन में अनुभव या अंतर्दृष्टि की कमी है या क्योंकि इन चीजों ने तुम्हें शामिल नहीं किया है या उन्होंने तुम्हारे जीवन में प्रवेश नहीं किया है तो तब भी यह नहीं कहा जा सकता कि तुम ऐसे व्यक्ति हो जो उचित-अनुचित का भेद नहीं पहचान सकता है। लेकिन सकारात्मक चीजें क्या हैं और नकारात्मक चीजें क्या हैं, इस पर संगति करने के बाद अब भी अगर तुम अपने दिल की गहराइयों से सकारात्मक चीजों को स्वीकार नहीं सकते या उनके अनुरूप नहीं हो सकते, बल्कि तुम उनसे विमुखता महसूस करते हो और उनसे नफरत करते हो, जबकि नकारात्मक चीजों के पीछे जोश से भागते हो और उनकी लालसा करते हो तो तुम ऐसे व्यक्ति नहीं हो जो उचित-अनुचित का भेद पहचान सकता है। इस बिंदु से देखा जाए तो यह अत्यंत स्पष्ट है कि ऐसे व्यक्ति में कोई मानवता नहीं है। उचित-अनुचित का भेद पहचानने का यह मामला सकारात्मक और नकारात्मक चीजों के प्रति व्यक्ति के अनुकूलन को प्रकट करता है जिससे हमें यह तय करने में मदद मिलती है कि इस व्यक्ति का सही मायने में क्या वर्गीकरण है। इससे कोई फर्क नहीं पड़ता कि उसका किससे सामना होता है, अगर उसका झुकाव सकारात्मक चीजों की बजाय नकारात्मक चीजों की तरफ है तो यह स्पष्ट है कि इस व्यक्ति में कोई मानवता नहीं है और उसमें जमीर और विवेक नहीं हैं। मैं ऐसा क्यों कहता हूँ? वह परमेश्वर से आने वाली सकारात्मक चीजों के मूल नियमों और कानूनों की लालसा करने और उनका पालन करने के बजाय बुरी चीजों की लालसा करता है, विभिन्न उपक्रमों, शोध परियोजनाओं या तकनीक के कुछ ऐसे पहलुओं की लालसा करता है जिनका शैतान और दुष्ट मानवजाति हिमायत करती है, जिनका अनुमोदन करती है और जिनमें शामिल रहती है। तो फिर ऐसे लोग निश्चित रूप से गैर-मानव हैं। क्या यह स्पष्ट है? (हाँ।)

हमने अभी-अभी लोगों की मानवता के भीतर उचित-अनुचित का भेद पहचानने की क्षमता के बारे में बात की, यानी क्या लोग सकारात्मक और नकारात्मक चीजों की पहचान कर सकते हैं या नहीं। बहुत ही कम लोग यह भेद पहचानने में सक्षम होते हैं, फिर भी लोग अपने जीवन में बार-बार सकारात्मक और नकारात्मक दोनों चीजों के संपर्क में आते हैं। उदाहरण के लिए, क्या लोगों के सामान्य भाव—आनंद, गुस्सा, दुःख, खुशी—सकारात्मक चीजें हैं या नकारात्मक चीजें? (सकारात्मक चीजें हैं।) परमेश्वर के खिलाफ लोगों के विद्रोह के बारे में क्या कहना है? क्या यह सकारात्मक चीज है या नकारात्मक? (नकारात्मक चीज।) और परमेश्वर के प्रति लोगों की अत्यधिक इच्छाओं के बारे में क्या कहना है? क्या ये सकारात्मक चीजें हैं या नकारात्मक? (नकारात्मक चीजें।) लोगों की रोजमर्रा की जिंदगी में, जब उन बहुत-सी चीजों की बात आती है जिनसे उनका सामना होता है तब लोगों में वास्तव में कोई बोध नहीं होता है। कुछ सकारात्मक चीजें लोगों के जीवन और अस्तित्व में हमेशा उनके साथ रहती हैं; वे उनके जीवन में एक बहुत महत्वपूर्ण भूमिका निभाती हैं और मानव उत्तरजीविता पर उनके सकारात्मक प्रभाव को किसी भी नकारात्मक चीज के प्रभाव से बदला नहीं जा सकता। लेकिन लोग अक्सर इन सकारात्मक चीजों को नजरअंदाज कर देते हैं, इसके बजाय वे यह मानते हैं कि बहुत-सी नकारात्मक चीजें ही हमेशा लोगों के साथ रहती हैं, उनके जीवन को बनाए रखती हैं और उनके अस्तित्व में उनके साथ चलती हैं। इससे यह देखा जा सकता है कि बहुत-से लोगों में सकारात्मक चीजों के प्रति वास्तव में कोई भावना नहीं होती है। अगर तुम्हारे मन में इन चीजों के प्रति कोई भावना नहीं है तो इसका कोई महत्व नहीं है। यह जानने के बाद कि वे सकारात्मक चीजें हैं, जब तक तुम उनसे विमुख नहीं होते हो, बल्कि अपने दिल की गहराइयों से उनकी लालसा भी कर सकते हो और उनसे प्रेम भी कर सकते हो तब तक यह प्रमाणित होता है कि तुम्हारी मानवता सकारात्मक चीजों की लालसा करती है। मान लो कि तुम जानते हो कि सकारात्मक चीजें क्या होती हैं और नकारात्मक चीजें क्या होती हैं, लेकिन फिर भी तुम खुद को सकारात्मक चीजें पसंद करने के लिए राजी नहीं कर सकते। बल्कि अपने दिल में तुम नकारात्मक चीजों को पसंद करते हो, यहाँ तक कि तुम्हें उनमें विशेष रूप से दिलचस्पी भी है और एक कदम आगे बढ़ा जाए तो अगर स्थितियाँ सही हों और तुम्हें अवसर मिल जाए तो निश्चित रूप से तुम उनका अनुसरण करोगे और उन्हें हासिल करने का प्रयास करोगे। यह बताता है कि जब सकारात्मक और नकारात्मक चीजों के प्रति तुम्हारे रुझान की बात आती है तब तुम्हें नकारात्मक चीजें पसंद हैं, सकारात्मक चीजें नहीं। अगर तुम्हें सकारात्मक चीजें पसंद नहीं हैं तो यह दर्शाता है कि तुम सकारात्मक व्यक्ति नहीं हो। अगर तुम सकारात्मक व्यक्ति नहीं हो तो तुम निश्चित रूप से जमीर और विवेक वाले व्यक्ति नहीं हो; तुम नकारात्मक व्यक्ति हो। अगर तुम जमीर और विवेक वाले व्यक्ति नहीं हो तो फिर तुम गैर-मानव हो, तुम व्यक्ति नहीं हो। उदाहरण के लिए, कोई व्यक्ति टमाटर उगाता है। वह कहीं सुनता है कि जब पौधों पर टमाटर लग जाते हैं, उसके बाद उन पर सिर्फ एक रासायनिक पदार्थ लगाकर उन्हें रातों-रात हरे से लाल टमाटरों में बदला जा सकता है और फिर तुरंत बेचने के लिए तैयार किया जा सकता है। फिर वह सोचता है, “यह तो बढ़िया है। बाकी सभी लोग इन्हें इसी तरीके से बेचते हैं, इसलिए मैं भी ऐसे ही बेचूँगा। इस तरीके से मैं अमीर बन सकता हूँ और मैं टमाटर भी जल्दी खा सकता हूँ। यह बिल्कुल सही है!” इसलिए वह इन टमाटरों को बेच देता है और खुद भी इन्हें खाता है। कोई व्यक्ति उसे चेताता है कि रासायनिक पदार्थों से पकाए गए टमाटर लोगों के लिए नुकसानदायक होते हैं और ऐसी चीजें बेचना दूसरों को नुकसान पहुँचाना है, लेकिन वह इसे मानने से इनकार कर देता है, कहता है, “इससे लोगों को कैसे नुकसान पहुँच सकता है? यह तो वैज्ञानिक शोध का फल है; यह एक सकारात्मक चीज है। विज्ञान मानवजाति की सेवा करता है और चूँकि इन चीजों का आविष्कार विज्ञान के जरिए हुआ है, इसलिए लोगों के जीवन में इनका व्यापक रूप से उपयोग किया जाना चाहिए। विज्ञान के बिना लोगों का जीवन नहीं चल सकता; हमें इस पर भरोसा करना ही पड़ेगा।” यहाँ तक कि कुछ लोग विज्ञान को सत्य भी मानते हैं और वे लोगों को विज्ञान से प्रेम करना, उसे सीखना, उसका उपयोग करना और साथ ही हर चीज को उस पर आधारित करना सिखाते हैं। हो सकता है कि कुछ लोगों ने अब यह पता लगा लिया हो कि विज्ञान आवश्यक रूप से सही नहीं है और विज्ञान के जरिए आविष्कृत कुछ चीजें लोगों के लिए नुकसानदायक हैं—उदाहरण के लिए, रासायनिक हथियार और उन्नत हथियार मानवजाति का संहार करने में सक्षम हैं और विशेष रूप से आनुवंशिक रूप से संशोधित खाद्य पदार्थ मानवजाति के लिए अंतहीन संकट हैं। लेकिन बहुत से लोग ऐसा नहीं सोचते हैं, वे कहते हैं, “क्या विज्ञान गलत हो सकता है? अगर विज्ञान गलत होता तो क्या राज्य उसका समर्थन करता? समस्त मानवजाति विज्ञान सीखती है और उसका उपयोग करती है—क्या समस्त मानवजाति गलत हो सकती है?” क्या यह कथन सही है? उनका मानना है कि चूँकि समस्त मानवजाति विज्ञान का सम्मान करती है और उसका उपयोग करती है और यही सामाजिक प्रवृत्ति है, इसलिए चाहे यह कितनी भी नकारात्मक क्यों न हो, यह एक सकारात्मक चीज बन सकती है। क्या ये उचित-अनुचित का भेद पहचान सकने वाले लोग हैं? (नहीं।) वे जो शब्द बोलते हैं वे क्या हैं? (भ्रांतियाँ।) ये भ्रांतियाँ, पाखंड और टेढ़ी-मेढ़ी दलीलें हैं। हालाँकि बुरी मानवजाति में ज्यादातर लोग इन कहावतों से सहमत होते हैं और इन्हें स्वीकारते हैं, लेकिन चाहे कितने भी लोग इन्हें स्वीकारें और इनका अनुमोदन करें, जो गलत है वह हमेशा गलत ही रहेगा, नकारात्मक चीजें हमेशा नकारात्मक चीजें ही रहेंगी और टेढ़े-मेढ़े तर्क हमेशा टेढ़े-मेढ़े तर्क ही रहेंगे। उनका सकारात्मक चीजें बनना असंभव है और न ही वे कभी सत्य बन सकती हैं।

जो लोग हमेशा सामाजिक प्रवृत्तियों का अनुसरण करते हैं और भ्रांतियाँ बोलना पसंद करते हैं, क्या वे वही नहीं हैं जो नकारात्मक चीजों को विशेष रूप से पसंद करते हैं? (हाँ।) क्या वे सत्य और सकारात्मक चीजों को स्वीकार सकते हैं? (नहीं।) वे सकारात्मक चीजों को नहीं स्वीकार सकते। उदाहरण के लिए, कुछ लोग बीमार पड़ जाते हैं और दरअसल उनकी बीमारी व्यायाम से और उनकी दिनचर्या में बदलावों से ठीक हो सकती है, लेकिन वे इलाज के आधुनिक, उच्च-तकनीक वाले साधनों और विधियों का उपयोग करने पर अड़ जाते हैं। हो सकता है कि तुम कहो, “भले ही अब चिकित्सा पद्धति उन्नत है और उस उपचार के स्पष्ट नतीजे हैं, लेकिन इससे अवशिष्ट प्रभाव होंगे जिनकी जटिलताएँ वापस पलटने योग्य नहीं होंगी। तुम्हें कोई प्राकृतिक विधि अपनानी चाहिए—जैसे कि व्यायाम करना, अपनी दिनचर्या में बदलाव करना और अपनी आहार-संबंधी आदतों और पैटर्न में बदलाव करना—ताकि धीरे-धीरे तुम्हारा शरीर एक सामान्य, प्राकृतिक लय में प्रवेश कर जाए, जिसके बाद कुछ लक्षण धीरे-धीरे कम हो जाएँगे।” कुछ लोग इस तरह के दृष्टिकोण को स्वीकार सकते हैं, लेकिन दूसरे लोग नहीं। वे सोचते हैं, “यह पुराना दृष्टिकोण है। यही वह तरीका और फलसफा था जिससे हजारों वर्ष पहले मानवजाति बीमारियों का इलाज किया करती थी। यह विचार कि बीमारी का ठीक होना तीस प्रतिशत उपचार और सत्तर प्रतिशत स्वास्थ्य-लाभ पर निर्भर करता है, अब कोई मायने नहीं रखता! अब चिकित्सा पद्धति उन्नत है और उच्च-तकनीक वाले उपचार जल्द नतीजे लाते हैं। दवाइयाँ तुम्हें चुटकियों में ठीक कर देती हैं!” उनके दृष्टिकोणों के अनुसार, अगर चिकित्सा पद्धति उन्नत है और मानवजाति की विभिन्न बीमारियों का इलाज कर सकती है और लोगों को लंबी उम्र जीने दे सकती है, तो चिकित्सा पद्धति एक सकारात्मक चीज बन है; लोगों को चिकित्सा पद्धति और विज्ञान में विश्वास रखना चाहिए और अपनी नियति पर विज्ञान को संप्रभु होने देना चाहिए। वे सोचते हैं कि चाहे लोगों को कितनी भी बीमारियाँ हो जाएँ, डरने की कोई बात नहीं है—उच्च-तकनीक वाले साधनों से किसी भी जटिल, असाध्य बीमारी को ठीक किया जा सकता है और अगर कुछ अवशिष्ट प्रभाव होते हैं तो भी इस बारे में चिंता करने की कोई बात नहीं है। क्या ये दृष्टिकोण सटीक हैं? ये भ्रांतियाँ हैं। मुझे बताओ, अगर तुम इस तरह के व्यक्ति से सकारात्मक चीजों के बारे में बात करो तो क्या तुम उसे समझा सकोगे? क्या वह इसे स्वीकार सकेगा? (नहीं, हम उसे नहीं समझा सकेंगे।) तुम्हारे उसे नहीं समझा सकने का एक कारण यह है कि वह खुद ही सकारात्मक दृष्टिकोणों को स्वीकारने में असमर्थ है। और दूसरा कारण यह है कि दुनिया भर में समस्त मानवजाति बुरी प्रवृत्तियों के बहाव में बहती चली जा रही है और इसका एक भी अपवाद नहीं है। भले ही वह परमेश्वर में विश्वास रखता है, लेकिन अपने दिल की गहराई में वह सत्य नहीं स्वीकारता है, वह सकारात्मक चीजों को नहीं स्वीकारता है और वह लोगों और चीजों को परमेश्वर के वचनों के आधार पर नहीं देखता है। बल्कि वह हर मामले को देखने या उससे पेश आने के लिए आधार के रूप में अभी भी शैतान के दृष्टिकोणों और शैतान की बुरी प्रवृत्तियों का उपयोग करता है। इसलिए, भले ही इस तरह के व्यक्ति को परमेश्वर में विश्वास रखते हुए कई वर्ष हो गए हैं, उसने कुछ धर्मोपदेश सुने हैं, वह अपना कर्तव्य करता रहा है और वह सत्य स्वीकारने के लिए इच्छुक होने का दावा करता है, लेकिन वास्तविक जीवन में चीजों के बारे में वह जिन दृष्टिकोणों को अपनाता है वे नहीं बदलते हैं और न ही इस मामले में कोई बदलाव आता है कि वह नकारात्मक चीजों और सकारात्मक चीजों के बीच क्या चुनता है। जिन नकारात्मक चीजों को उसने स्वीकार लिया है, वे उसके दिल में पहले से ही जड़ें जमा चुकी हैं और अगर वह यह बात जानता है कि ये चीजें सत्य नहीं हैं तब भी वह उन पर ही कायम रहेगा। इससे यह काफी स्पष्ट है कि अपने दिल में उसे जिन चीजों से सच्चा प्रेम है, वे नकारात्मक चीजें हैं, सत्य नहीं। भले ही उसने परमेश्वर के वचन पढ़े हों और सत्य पर धर्मोपदेश सुने हों और वह धर्म-सिद्धांत के लिहाज से यह समझता हो कि ये वचन सही और सत्य हैं, फिर भी वह उन नकारात्मक चीजों को छोड़ने के लिए इच्छुक नहीं है जिन्हें वह बहुत पहले अपने दिल की गहराई में स्वीकार चुका है और वह कभी भी नकारात्मक चीजों का भेद पहचानने के लिए आधार के रूप में परमेश्वर के वचनों का उपयोग नहीं करता है। जब उसका सामना विशिष्ट मामलों से होता है तब भी वह अपने दिल में अपने मूल, गलत दृष्टिकोणों से चिपका रहता है और तब भी वह नकारात्मक चीजों को सकारात्मक चीजें और गलत दृष्टिकोणों को सही दृष्टिकोण मानता है। जहाँ तक सकारात्मक चीजों का प्रश्न है, भले ही वह स्पष्ट रूप से यह नहीं कहता है कि वे नकारात्मक चीजें हैं, लेकिन अपने दिल में वह नकारात्मक चीजों को छोड़ने और सकारात्मक चीजों को स्वीकारने के लिए इच्छुक नहीं है, क्योंकि उसे लगता है, “ऐसा लगता है कि सकारात्मक चीजों का प्रभाव बहुत ही कम होता है और बहुत ही कम लोग उन्हें स्वीकार सकते हैं। वे समाज में व्यवहार्य नहीं हैं—यह एक वस्तुनिष्ठ तथ्य है।” इससे प्रमाणित होता है कि उसके दिल में उचित-अनुचित का भेद पहचानने की क्षमता नहीं है और उसकी मानवता में कोई समस्या है। इस तरह के व्यक्ति को सकारात्मक चीजों में दिलचस्पी नहीं होती और वह अक्सर प्रकृति को बदलना चाहता है, प्राकृतिक दुनिया की उत्तरजीविता के नियमों को बदलना चाहता है, मानव शरीर विज्ञान के नियमों को बदलना चाहता है और मानव उत्तरजीविता के नियमों को बदलना चाहता है, उसे हमेशा प्रकृति पर विजय पाने और विभिन्न सजीव प्राणियों पर विजय पाने की चाह रहती है। उदाहरण के लिए, वह हमेशा इस तरह की बातों पर मनन करता रहता है : “हम कुत्तों को बिल्लियों के जीन कैसे दे सकते हैं ताकि बिल्लियों की तरह कुत्ते भी चूहे पकड़ सकें? और क्या यह अद्भुत नहीं होगा अगर बिल्लियाँ चूहे भी पकड़ सकें और कुत्तों की तरह घर की रखवाली भी कर सकें?” “अगर मुर्गियाँ अंडे दे सकतीं और बाँग भी दे सकतीं तो हमें सिर्फ मुर्गियाँ ही पालनी पड़तीं—वह कितना बढ़िया होता!” देखो, वह हमेशा अनुचित चीजों पर मनन करता रहता है। अगर यह कोई ऐसा व्यक्ति होता जो उचित-अनुचित का भेद पहचान सकता तो वह सोचता, “परमेश्वर द्वारा बनाए गए पशु कितने अद्भुत हैं! मुर्गे बाँग दे सकते हैं और मुर्गियों का साथ दे सकते हैं, मुर्गियाँ अंडे दे सकती हैं और चूजों को पाल सकती हैं और मनुष्य मुर्गों और मुर्गियों दोनों का माँस खा सकते हैं। कुत्ते घर की रखवाली कर सकते हैं और अपने मालिकों के साथी बन सकते हैं, बिल्लियाँ चूहे पकड़ सकती हैं और कभी-कभी परिवार में एक सदस्य की तरह ऐसे घुलमिल सकती हैं कि उनकी मौजूदगी भी महसूस नहीं होती। ये सभी बढ़िया हैं, हरेक का अपना खुद का कार्य है—परमेश्वर की बनाई हर चीज अच्छी है!” लेकिन जो लोग सकारात्मक चीजों को नहीं समझ सकते, वे शैतान के दृष्टिकोणों का उपयोग उन्हें नकारने और उनकी निंदा करने के लिए करेंगे; वे शैतान के दृष्टिकोणों के आधार पर विभिन्न प्राणियों की उत्तरजीविता के नियमों को बदलने का, प्राकृतिक दुनिया के विभिन्न नियमों को बदलने का और यहाँ तक कि मानव उत्तरजीविता के नियमों को बदलने का भी प्रयास करेंगे; वे यह सब इसलिए करेंगे ताकि सत्ता विज्ञान के पास हो। ऐसे लोगों में निश्चित रूप से सामान्य मानवता नहीं होती है। उनकी मानवता में उचित-अनुचित का भेद पहचानने में समर्थ होने की विशेषता की कमी होती है। इसके अतिरिक्त, वे नहीं जानते कि प्राकृतिक नियमों के अनुसार अपने जीवन का प्रबंधन कैसे करना है और वे हमेशा मानवीय इच्छा के अनुसार चीजें करना चाहते हैं, भौतिक जीवन के सामान्य नियमों को बदलने के लिए तकनीकी साधनों या कृत्रिम विधियों का उपयोग करना चाहते हैं। उदाहरण के लिए, एक सामान्य व्यक्ति को ऊर्जा से भरपूर रहने और दिन भर जीने और कार्य करने के लिए दिन में सात-आठ घंटे के आराम की जरूरत होती है, लेकिन इस तरह का व्यक्ति सोचता है, “क्या यह बहुत अच्छा नहीं होगा अगर लोग बिना सोए या खाए हर रोज सामान्य रूप से जी सकें और कार्य कर सकें? आखिर इसे हासिल करने के लिए कौन-से उच्च-तकनीक वाले साधनों का उपयोग किया जा सकता है?” उसके मन में बेहूदे और अजीब विचार यूँ ही उत्पन्न हो सकते हैं। वह इस पर मनन नहीं करता कि सामान्य मानवता के परिप्रेक्ष्य से इन नियमों के अनुसार खुद को कैसे ढालना है और उनका पालन कैसे करना है और इस प्रकार देह की विभिन्न जरूरतों और समस्याओं को सही ढंग से कैसे सँभालना है, बल्कि वह हमेशा इन नियमों को बदलना चाहता है, सामान्य लोगों से भिन्न होना चाहता है, अपनी शारीरिक सहज प्रवृत्तियों से परे जाना चाहता है और अपनी देह द्वारा नियंत्रित या सीमित नहीं किए जाने में समर्थ होना चाहता है। क्या यह भयावह नहीं है? वह हमेशा भीड़ से अलग दिखना चाहता है। दूसरे लोग दिन में आठ घंटे सोते हैं, लेकिन वह सिर्फ दस मिनट या ज्यादा-से-ज्यादा एक-दो घंटे सोना चाहता है और फिर भी दिन भर के लिए पर्याप्त ऊर्जा चाहता है। यह कुछ ऐसी चीज है जो सामान्य लोग हासिल नहीं कर सकते। मानव शरीर के प्राकृतिक नियम परमेश्वर के विधान के तहत पहले से ही निर्धारित किए जा चुके हैं। किसी व्यक्ति की भूख कितनी बड़ी है, उसके आंतरिक अंगों के कार्य करने के नियम क्या हैं, किसी व्यक्ति में कितनी ऊर्जा है, वह एक दिन में कितना कार्य कर सकता है, उसका दिमाग एक दिन में कितनी चीजों के बारे में सोच सकता है और वह उनके बारे में कितनी देर तक सोच सकता है—ये सब निर्धारित हैं। मानवता के परिप्रेक्ष्य से, ये नियम वास्तव में सामान्य हैं और ये सकारात्मक चीजें हैं। सिर्फ निश्चित नियमों का पालन करके ही मानवजाति वर्षों तक जीवित रह सकती है, वंश-वृद्धि कर सकती है, पीढ़ी-दर-पीढ़ी जीवित रह सकती है और मानवजाति की उत्तरजीविता जारी रह सकती है। यह सभी प्राणियों के लिए ऐसा ही है। सिर्फ निश्चित प्राकृतिक नियमों और जीवन के निश्चित नियमों का पालन करके और आराम और गतिविधि दोनों की अवधियों को अपनाकर ही उनके जीवन की निरंतरता बनी रह सकती है। अगर कोई प्राकृतिक नियमों का उल्लंघन करता है तो उसके जीवन की निरंतरता में समस्याएँ आएँगी और हो सकता है कि वह बहुत लंबे समय तक जीवित न रहे। अगर किसी व्यक्ति की शारीरिक स्थिति में कोई समस्या उत्पन्न होती है तो उसका सामान्य जीवन, उसके दैनिक भोजन और साथ ही उसकी सामान्य सोच, सामान्य निर्णय-क्षमता और एक दिन में उसके द्वारा किए जाने वाले कार्य की मात्रा इत्यादि सभी प्रभावित होंगे। इसलिए, मानवजाति के प्राकृतिक नियम मानवजाति की सामान्य उत्तरजीविता की रक्षा करते हैं। ये सकारात्मक चीजें हैं और लोगों को इनका तिरस्कार नहीं करना चाहिए और न ही लोगों को इनसे विमुख होना चाहिए। बल्कि उन्हें इनका सम्मान करना चाहिए और इनका पालन करना चाहिए। वे गैर-मानव जो शैतान के हैं, हमेशा महसूस करते हैं, “मानवजाति के इन प्राकृतिक नियमों का पालन करने से लोग पूरी तरह से अक्षम और निकम्मे लगते हैं! हमें हमेशा इन प्राकृतिक नियमों द्वारा सीमित किया जा रहा है—जब तुम थक जाते हो तब तुम्हें सोने जाना पड़ता है; जब तुम्हें भूख लगती है तब तुम्हें खाने जाना पड़ता है। अगर तुम ये चीजें नहीं करते हो तो तुम्हारा दिमाग तुम्हारे मुँह के साथ तालमेल नहीं बिठा पाता है, तुम्हारे हाथ काँपने लगते हैं, तुम्हारा दिल तेजी से धड़कने लगता है, तुम्हारी टाँगें कमजोर हो जाती हैं और तुम मजबूती से खड़े नहीं रह सकते हो। यह कितनी दिक्कत वाली बात है! कल्पना करो कि तुम बस कोई दवा लेकर सामान्य रूप से जी सकते या कई दिनों तक आराम नहीं करने के बाद भी ऊर्जा से भरपूर रह सकते, जो तुम्हें एक रोबोट से भी ज्यादा अद्भुत बना देता। या कल्पना करो कि जब तुम्हें भूख लगती है तब तुम बस एक विशेष एक्यूपॉइंट दबाते हो और तुरंत तुम्हें भूख लगनी बंद हो जाती है। या कल्पना करो कि तुम कई दिनों तक खाना नहीं खाते हो और फिर भी ठीक रहते हो, तुम्हारी देह कमजोर नहीं होती, तुम्हारी ऊर्जा में कमी नहीं आती और तुम्हारा शरीर सामान्य और स्वस्थ रहता है। यह तो अद्भुत होगा!” लोग हमेशा इन प्राकृतिक नियमों को बदलना चाहते हैं। क्या यह सकारात्मक चीजों को नकारना और उनका विरोध करना नहीं है? (हाँ।) इन सकारात्मक चीजों का अस्तित्व मानवजाति के सामान्य अस्तित्व को सुनिश्चित करता है और मानवजाति के सामान्य जीवन को बनाए रखता है, इसलिए लोगों को न सिर्फ इनका पालन करना चाहिए बल्कि इनसे तर्कसंगत रूप से पेश भी आना चाहिए। उन्हें इनके खिलाफ नहीं जाना चाहिए, इन्हें दबाना नहीं चाहिए या इनसे असहमत होने की स्थिति में नहीं आना चाहिए, इनका विरोध तो और भी कम करना चाहिए। दूसरी तरफ, वे चीजें जो मानवजाति के प्राकृतिक नियमों से परे हैं, लोगों की कल्पनाएँ, उनके कुछ असामान्य विचार और असाधारण व्यवहार, ये सभी नकारात्मक चीजें हैं। चूँकि ये सभी नकारात्मक चीजें हैं, इसलिए लोगों को इनका भेद पहचानना चाहिए और इन्हें अस्वीकार कर देना चाहिए, इन्हें नहीं स्वीकारना चाहिए। अगर तुममें सकारात्मक और नकारात्मक चीजों का भेद पहचानने की क्षमता है और तुम जीवनयापन करने के दौरान उनसे सही ढंग से पेश आ सकते हो और तर्कसंगत रूप से उन्हें सँभाल सकते हो तो इसका मतलब है कि तुम्हारी मानवता सामान्य है। अगर तुम अक्सर खुद पर इन सकारात्मक चीजों का सकारात्मक प्रभाव महसूस नहीं करते हो और तुम अक्सर इनका विरोध करना और ऐसी चीजें करना चाहते हो जो इनके विपरीत हों, तुम कुछ नकारात्मक कहावतों और दृष्टिकोणों के आधार पर अक्सर इन सकारात्मक चीजों को बदलने का प्रयास करते हो, चीजों के वस्तुनिष्ठ नियमों का उल्लंघन करते हो तो इससे यह साबित होता है कि अपनी मानवता के लिहाज से तुममें उचित-अनुचित का भेद समझने की क्षमता नहीं है। इस तरीके से संगति करने के बाद क्या अब तुम समझ गए हो? (हाँ।)

अगर किसी व्यक्ति में मानवता है तो क्या उसे यह नहीं समझना चाहिए कि सकारात्मक चीजें क्या हैं और क्या उसे उन्हें नहीं स्वीकारना चाहिए? (हाँ।) और क्या उसे नकारात्मक चीजों का भेद पहचानने में भी समर्थ नहीं होना चाहिए और साथ ही साथ उसे अपने दिल से उनसे नफरत करने और उन्हें अस्वीकार करने में भी समर्थ नहीं होना चाहिए? (हाँ।) तो दूसरी कौन-सी चीजें हैं जिन्हें लोग सकारात्मक या नकारात्मक के रूप में पहचानने में असमर्थ होते हैं? क्या परमेश्वर में विश्वास रखना और उसका अनुसरण करना सकारात्मक चीज है या नकारात्मक चीज? (सकारात्मक चीज है।) क्या मनुष्य की नियति पर परमेश्वर की संप्रभुता सकारात्मक चीज है या नकारात्मक चीज? (सकारात्मक चीज।) मनुष्य की नियति पर परमेश्वर की संप्रभुता सकारात्मक चीज है। तो परमेश्वर की संप्रभुता और आयोजनों के प्रति भ्रष्ट मानवजाति के विरोध को अनुबल देने वाले मुख्य दृष्टिकोण क्या हैं? (लोग मानते हैं कि व्यक्ति की नियति उसी के हाथ में होती है और ज्ञान उसकी नियति को बदल सकता है।) ये वे दृष्टिकोण हैं जो भ्रष्ट मानवजाति द्वारा परमेश्वर को नकारने और परमेश्वर का प्रतिरोध करने को अनुबल देते हैं; ये सही मायने में नकारात्मक चीजें हैं। तो लोगों को परमेश्वर के मनुष्य की नियति पर संप्रभुता रखने के मामले को कैसे बूझना चाहिए? कुछ लोग हालाँकि, धर्म-सिद्धांत के रूप में यह स्वीकारते हैं कि “परमेश्वर मनुष्य की नियति पर संप्रभु है” यह कथन सही है और सकारात्मक है, लेकिन फिर भी वे अपने दिलों में यह विश्वास करते हैं कि मनुष्य के अपने प्रयास उसकी नियति को बदल सकते हैं, उसकी नियति उसी के हाथ में हो सकती है और अंतिम फैसला उसी का होता है। उन्हें लगता है कि अगर वे कड़ी मेहनत से पढ़ाई नहीं करेंगे और लगन से प्रयास नहीं करेंगे तो वे किसी अच्छे विश्वविद्यालय में प्रवेश नहीं पा सकेंगे और उनके पास अच्छी नौकरी, अच्छी संभावनाएँ नहीं होंगी और न ही जीवनयापन की अच्छी स्थितियाँ होंगी। क्या ये उस तरह के लोग हैं जो उचित-अनुचित का भेद पहचान सकते हैं? (नहीं।) बीस-तीस वर्ष जीने के बाद भी वे अभी भी यह नहीं जानते कि “परमेश्वर मनुष्य की नियति पर संप्रभु है” इस कथन का क्या मतलब है। परमेश्वर में विश्वास रखते हुए उन्हें बहुत-से वर्ष हो चुके हैं, लेकिन वे अभी भी यही सोचते हैं कि उनकी नियति उन्हीं के हाथ में है, ज्ञान उनकी नियति को बदल सकता है और अगर वे एक अच्छा गंतव्य चाहते हैं, अच्छी चीजों का आनंद लेना चाहते हैं और एक अच्छा जीवन जीना चाहते हैं तो उन्हें अपने स्वयं के प्रयासों पर भरोसा करना होगा—ठीक वैसे ही जैसे अविश्वासी कहते हैं, “जीतने के लिए तुम्हें अपना सब कुछ दाँव पर लगाना पड़ेगा।” क्या यह उस तरह का व्यक्ति है जो उचित-अनुचित का भेद पहचान सकता है? (नहीं।) क्या जो व्यक्ति उचित-अनुचित का भेद नहीं पहचान सकता, वह मनुष्य है? (नहीं।) वह अच्छे जीवन का आनंद लेता है, अच्छा खाता-पीता है, अच्छे कपड़े पहनता है और समाज में दूसरे लोग उसका बहुत सम्मान करते हैं और उसे लगता है कि अब उसके पास जो जीवन है, वह पूरी तरह से उसकी अपनी कड़ी मेहनत की बदौलत है। इसलिए, उसका मानना है कि “जीतने के लिए तुम्हें अपना सब कुछ दाँव पर लगाना पड़ेगा और मनुष्य की नियति खुद उसी पर निर्भर करती है, दूसरों पर नहीं” यह कथन सच है और यह एक सही दृष्टिकोण है। क्या यह सामान्य मानवता की अभिव्यक्ति है? (नहीं।) लोग ज्ञान प्राप्त करने से पहले इन चीजों को नहीं समझते, लेकिन एक बार जब वे कुछ ज्ञान पर पकड़ बना लेते हैं तब वे “परमेश्वर मानवजाति पर संप्रभु है” इस कथन को पूरी तरह से नकार देते हैं और सोचते हैं, “किसी व्यक्ति की नियति उसी के हाथ में होती है; व्यक्ति खुद अपने हाथ से खुशी की रचना कर सकता है।” क्या यह उस तरह का व्यक्ति है जो उचित-अनुचित का भेद पहचान सकता है? (नहीं।) तो ऐसा व्यक्ति किस तरह का प्राणी है? क्या वह मानवता से रहित नहीं है? (हाँ।) ऐसा व्यक्ति जमीर और विवेक से रहित व्यक्ति है और जमीर और विवेक से रहित व्यक्ति उचित-अनुचित का भेद नहीं पहचान सकता। जीवन के तथ्यों का सही मायने में अनुभव कर लेने के बाद भी वह सही मायने में यह बूझ नहीं पाता कि सकारात्मक चीजें क्या होती हैं और न ही वह सही मायने में इस बात को समझ पाता है कि सकारात्मक चीजों का सार क्या है। यह दर्शाता है कि वह उचित-अनुचित का भेद पहचानने में असमर्थ है। ऐसे व्यक्ति में कोई मानवता नहीं होती है; वह बिल्कुल भी मनुष्य नहीं होता है। ऐसे भी कुछ लोग हैं जो धर्म-सिद्धांतों को बिना समझे-बूझे ही दोहरा सकते हैं, वे कहते हैं, “सभी चीजों के नियम परमेश्वर से आते हैं, वे सकारात्मक चीजें हैं, वे मानवता के लिए फायदेमंद हैं और वे वही हैं जिनका मानवता को पालन करना चाहिए और वे वही हैं जिनकी मानवता को लालसा करनी चाहिए और अनुसरण करना चाहिए,” लेकिन कुछ उच्च-तकनीक वाली जानकारी और उच्च-तकनीक वाली चीजों के संपर्क में आने के बाद इन मामलों पर उनके नजरिए बदल जाते हैं। वे किस प्रकार के विचारों में बदल जाते हैं? वे कहते हैं, “हम लोग, जो परमेश्वर में विश्वासी हैं, जीने के नियमों, सभी चीजों के नियमों और सभी चीजों की उत्तरजीविता के नियमों के बारे में हमेशा बात करते रहते हैं और हमें लगता है कि ये सकारात्मक चीजें हैं। यह बहुत ही पिछड़ापन है! यह ज्ञान की कमी को दर्शाता है, यह कुएँ का मेंढक होना है! अब तकनीक बहुत उन्नत है; ऐसी बहुत-सी चीजें हैं जो तुम्हें खुद नहीं करनी पड़तीं क्योंकि तकनीकी उत्पाद तुम्हारे लिए उन्हें कर सकते हैं—इसे ही उन्नत कहते हैं! देखो, कुछ कारें खुद ही चल सकती हैं। कार में बैठने के बाद तुम गंतव्य सेट करते हो और फिर तुम बस एक शब्द कहते हो और कार चलने लगती है। यह वाकई उच्च-तकनीक है, यह बहुत ही उम्दा है! मानवजाति ने उन्नत तकनीक विकसित की है और हम बिना कुछ किए ही सभी चीजों के मालिक बन गए हैं। इसलिए, सिर्फ विज्ञान ही परम सत्य है! जिन लोगों में शिक्षा और ज्ञान की कमी है और जो विज्ञान नहीं समझते हैं, वे पिछड़े हुए और असभ्य हैं!” उनका नजरिया बदल गया है, है ना? अपने दिलों में उन्होंने सकारात्मक और नकारात्मक चीजों के बीच के अंतर का भेद नहीं पहचाना है। ऐसे भी कुछ लोग हैं जो किसी विमानन संग्रहालय घूम आने के बाद हैरत से कहते हैं, “वाह, क्या आँखें खोल देने वाली चीज है, विज्ञान तो बहुत ही उन्नत है! हम आम लोगों को वह जगह अपनी समझ-बूझ से परे लगती है—हम उसका कुछ भी समझ नहीं सकते हैं। तुम कल्पना तक नहीं कर सकते कि विज्ञान अब किस हद तक विकसित हो गया है। हम तो उस आधुनिक, उन्नत तकनीकी चीज के संपर्क तक में नहीं आए हैं! और हम अभी भी परमेश्वर में विश्वास रखते हैं और प्राकृतिक नियमों और कानूनों की बात करते हैं—हम बहुत ही पिछड़े हुए हैं!” आधुनिक समाज की इन चकाचौंध भरी चीजों को देखने के बाद ऐसे लोग अपने दिलों की गहराइयों से सकारात्मक और नकारात्मक चीजों के बारे में उन सिद्धांतों को पूरी तरह से नकार देते हैं जिन्हें वे इससे पहले समझते थे। वे सकारात्मक चीजों को ज्यादा स्पष्ट रूप से तय नहीं करते हैं, बल्कि यह मानते हैं कि सकारात्मक चीजें पिछड़ी हुई हैं और आधुनिक तकनीक से और मानव विकास की आधुनिक गति से पीछे रह गई हैं। सिर्फ इतना ही नहीं, वे इन नकारात्मक चीजों को विशेष रूप से स्वीकृति देते हैं और उनकी लालसा करते हैं, और उम्मीद करते हैं कि वे भी उन लोगों में से कोई एक बनेंगे जो आधुनिक, उन्नत तकनीक विकसित करते हैं। क्या इस तरह का व्यक्ति कोई ऐसा है जो उचित-अनुचित का भेद समझ सकता है? (नहीं।) यह देखते हुए कि उचित-अनुचित का भेद पहचानने में समर्थ होना मानवता की एक विशेषता है, नतीजतन यह कुछ ऐसा है जो मानवता में अंतर्निहित और जन्मजात है, न कि कुछ ऐसा है जो बाद में बनता है। यानी उचित-अनुचित का भेद पहचानने में समर्थ होना, मानवता की यह विशेषता समय के साथ या भौगोलिक वातावरण या लोगों, घटनाओं और चीजों में बदलावों के साथ नहीं बदलेगी। इसे कोई नहीं बदल सकता और कुछ भी इसे बदल या हटा नहीं सकता। जो लोग उचित-अनुचित का भेद पहचान सकते हैं, उनके दिलों की गहराइयों में सकारात्मक चीजें हमेशा वही होती हैं जिनकी वे लालसा करते हैं, जबकि नकारात्मक चीजें हमेशा वही होती हैं जिनसे वे विमुख होते हैं और नफरत करते हैं और ये वे चीजें नहीं होतीं जिनकी उनकी मानवता को जरूरत है। उन्हें किन चीजों की जरूरत है? उन्हें ऐसी चीजों की जरूरत है जो भौतिक जीवन के नियमों के लिए और उनकी भौतिक उत्तरजीविता के लिए फायदेमंद हैं, ऐसी चीजें जो प्राकृतिक हैं, जो लोगों को शांतिपूर्ण और सुकून महसूस करवाती हैं और जो सामान्य मानवता के जमीर और विवेक की जरूरतों के अनुरूप हैं, न कि ऐसी चीजें जो भव्य, उदात्त और प्रभावशाली हैं। देखो, जब यह बात आती है कि व्यक्ति कैसे आचरण करता है तब कुछ लोग यह पसंद करते हैं कि उनका जीवन थोड़ा ज्यादा सरल और ज्यादा सादगी भरा हो; वे असाधारण जीवन जीना पसंद नहीं करते हैं, बल्कि वे बस शांति पसंद करते हैं और सुकून और आनंद पाना, बहुत ही शांत जीवन जीना पसंद करते हैं। लेकिन दूसरे लोग यह पसंद नहीं करते हैं; वे असाधारण जीवन जीना पसंद करते हैं, वे भव्य, उदात्त और प्रभावशाली चीजें पसंद करते हैं, वे प्रदर्शन करना पसंद करते है, वे भीड़ से अलग दिखना और मशहूर होना पसंद करते हैं और वे सादगी या स्वाभाविकता पसंद नहीं करते हैं। यही बात लोगों की मानवता में अंतर को दर्शाती है।

जो लोग उचित-अनुचित का भेद नहीं पहचान सकते, वे कुछ सही और सकारात्मक कथनों से सहमत हो सकते हैं या बाहर से, कुछ सकारात्मक चीजों को पसंद करने और उनकी लालसा रखने में दूसरों का अनुसरण कर सकते हैं। हालाँकि जैसे-जैसे समय बीतेगा, परिवेश बदलेगा और साथ ही लोग, घटनाएँ और चीजें बदलेंगी, ये सकारात्मक चीजें उनके दिलों की गहराइयों में तुरंत नकारात्मक चीजें बन जाएँगी, जबकि नकारात्मक चीजें जिन्हें वे सही मायने में पसंद करते हैं, तब सकारात्मक चीजें बन जाएँगी, उनके अनुसरण की वस्तुएँ बन जाएँगी। कहने का मतलब यह है कि अपनी पसंद की किसी भी नकारात्मक चीज को देखने से पहले सकारात्मक चीजें उनके लिए सिर्फ एक धर्म-सिद्धांत होती हैं और वे बहाव के साथ बह सकते हैं और झुंड का अनुसरण कर सकते हैं, लेकिन जैसे-जैसे उनकी उम्र बढ़ती जाएगी और समय बीतता जाएगा, वे अपने दिलों में जिन चीजों से सही मायने में प्रेम करते हैं और उनके जो सच्चे दृष्टिकोण हैं वे स्वाभाविक रूप से प्रकट हो जाएँगे। उदाहरण के लिए, कुछ लोग अक्सर कहते हैं, “परमेश्वर में विश्वास रखना अच्छा है; जो लोग परमेश्वर में विश्वास रखते हैं वे सही मार्ग पर चलते हैं और बुराई नहीं करते हैं; वे सभी अच्छे लोग हैं।” लेकिन जब उन्हें परमेश्वर में विश्वास रखते हुए कुछ वर्ष हो जाते हैं और वे देखते हैं कि परमेश्वर के घर के सभी धर्मोपदेश और संगतियाँ लोगों को ईमानदार होने, सत्य का अनुसरण करने, परमेश्वर के प्रति समर्पण करने और एक सृजित प्राणी का कर्तव्य करने के लिए कहती हैं तो उसके बाद वे इससे विमुख हो जाते हैं, और उन्हें लगता है कि परमेश्वर में विश्वास रखना व्यर्थ है और वे कलीसिया छोड़ना और दुनिया में लौट जाना चाहते हैं; उनके दिल कलीसिया में नहीं होते हैं। सत्य से प्रेम नहीं करने वाले लोग ऐसे ही होते हैं। दरअसल, इस तरह का व्यक्ति सकारात्मक चीजों को पसंद नहीं करता है और उसके दिल में बहुत-से टेढ़े-मेढ़े तर्क और पाखंड होते हैं। उसके लिए, ये टेढ़े-मेढ़े तर्क और पाखंड सकारात्मक चीजें हैं, जबकि अपने दिल की गहराइयों में वह सही मायने में सकारात्मक चीजों से विमुख होता है, उनसे नफरत करता है, उनका तिरस्कार करता है और उन्हें कभी नहीं स्वीकारता है। चूँकि वह सकारात्मक चीजों को कभी नहीं स्वीकारता और वह नकारात्मक चीजों को पसंद करता है, ठीक इसी वजह से इस तरह के व्यक्ति की मानवता में उचित-अनुचित का भेद पहचानने की क्षमता नहीं होती है। यह बिल्कुल वैसा ही है जैसे कुछ लोग जब पहली बार परमेश्वर में विश्वास रखना शुरू करते हैं तब वे सिर्फ आशीषों के लिए ही ऐसा करते हैं। बहुत-से वर्षों तक धर्मोपदेश सुनने के बाद अंततः वे समझ जाते हैं : “परमेश्वर में विश्वास रखने का मतलब है कि लोगों से ईमानदार होने, समर्पित होने और अपना कर्तव्य करने में कीमत चुकाने को तैयार रहने, परमेश्वर के प्रति निष्ठावान होने, लापरवाही से और जानबूझकर कार्य नहीं करने और परमेश्वर के घर के हितों को बनाए रखने की अपेक्षा की जाती है। विशेष रूप से जब परमेश्वर के घर के हित उनके अपने हितों से टकराते हैं तब उन्हें परमेश्वर के घर के हितों को बनाए रखना होगा और अपने व्यक्तिगत हितों को छोड़ देना होगा।” सत्य के सभी अलग-अलग पहलुओं के बारे में जानने के बाद उन्हें परमेश्वर में विश्वास रखने का पछतावा होता है, कहते हैं, “मुझे लगा था कि परमेश्वर में विश्वास रखने का मतलब है एक बड़े समूह का हिस्सा होना, एक शक्तिशाली ताकत पाना जिस पर भरोसा किया जा सके और जब तक लोग बहुत कुछ त्याग करते हैं, कष्ट सहते हैं और कीमत चुकाते हैं तब तक वे राज्य में प्रवेश कर सकते हैं और एक अच्छा गंतव्य पा सकते हैं और गर्जन करते हुए अगले युग में जा सकते हैं, उसके मालिक बन सकते हैं और राजाओं की तरह शासन कर सकते हैं। लेकिन अब पता चला कि ऐसा नहीं है। परमेश्वर में विश्वास रखना दरअसल लोगों को यह सिखाना कि उन्हें कैसे आचरण करना है, कैसे परमेश्वर के प्रति समर्पण करना है और कैसे बुराई से दूर रहना है। अगर लोग परमेश्वर में विश्वास रखते हैं तो विशेष रूप से उनसे हमेशा ईमानदार होने और ईमानदारी से बोलने के लिए कहा जाता है और हमेशा सत्य का अभ्यास करने के लिए कहा जाता है; उन्हें अंतिम निर्णय लेने की अनुमति नहीं होती। तो फिर परमेश्वर में विश्वास रखने का क्या मतलब है?” फिर उनके दिलों में शिकायतें उत्पन्न हो जाती हैं और वे अपनी आस्था से पीछे हटना चाहते हैं। लेकिन फिर वे सोचते हैं, “मुझे परमेश्वर में विश्वास रखते हुए कई वर्ष हो गए हैं; अगर मैं अब रुक गया तो क्या मेरा विश्वास व्यर्थ नहीं जाएगा?” उस बिंदु पर वे हार मानने के अनिच्छुक होते हैं। लेकिन अगर उन्होंने विश्वास रखना जारी रखा तो उन्हें सत्य में कोई दिलचस्पी नहीं होती। परमेश्वर का घर हमेशा सत्य का अनुसरण करने और वास्तविकता में प्रवेश करने, परमेश्वर के प्रति समर्पण करने, सत्य की तलाश करने और सिद्धांतों के अनुसार कार्य करने की बात करता है। वे इन चीजों के बारे में सुन-सुनकर थक चुके होते हैं और अब इनके बारे में और नहीं सुनना चाहते हैं। विशेष रूप से जब परमेश्वर का घर सत्य का अभ्यास करने की बात करता है तब वे अंदर ही अंदर परेशान और दुखी महसूस करते हैं; जब सकारात्मक चीजों का जिक्र किया जाता है तब वे अपने दिलों में उनसे विमुखता महसूस करते हैं और उनका तिरस्कार करते हैं और वे सुनने को तैयार नहीं होते। कुछ लोग यह एहसास होने के बाद कि अगर उन्होंने अंत तक विश्वास रखा तो भी उन्हें सत्य या अच्छा गंतव्य नहीं मिलेगा, वे बस विश्वास रखना ही बंद कर देते हैं। उनमें से कुछ लोग नौकरी ढूँढ़ने या कारोबार करने लग जाते हैं और कुछ शादी करने के लिए घर वापस चले जाते हैं। वे परमेश्वर में विश्वास रखना छोड़ देते हैं क्योंकि वे सत्य से प्रेम नहीं करते। परमेश्वर का घर हमेशा सत्य के बारे में बात करता रहता है और सत्य पर संगति करता रहता है जिससे वे विशेष रूप से विमुख होते हैं। यह दर्शाता है कि इस तरह के व्यक्ति में कोई जमीर और विवेक नहीं होता और वह उचित-अनुचित का भेद नहीं पहचान सकता। उचित-अनुचित का भेद पहचानने में असमर्थ होने का मतलब है कि अपनी मानवता में उनके पास सकारात्मक और नकारात्मक चीजों को पहचानने का मानक और क्षमता नहीं होती; यह कुछ ऐसी चीज है जो उनके पास नहीं है। तो क्या इस तरह के व्यक्ति में सामान्य मानवता होती है? (नहीं।) वह गैर-मनुष्य है। अगर किसी व्यक्ति में सही मायने में मानवता हो तो एक चीज इसे प्रमाणित कर सकती है : वह अपने दिल में सकारात्मक चीजों से प्रेम करता है और उनकी लालसा करता है। यहाँ तक कि जब वह सत्य नहीं समझता तब भी वह एक ऐसे न्यायपूर्ण समाज की लालसा करता है जो अंधकार से मुक्त हो, वह सकारात्मक चीजों की लालसा करता है और यह लालसा करता है कि सत्य के पास सामर्थ्य रहे। लेकिन यह बुरा समाज उसके लिए यह जगह प्रदान नहीं करता और अगर लोग कुछ सकारात्मक चीजें प्रकट करते हैं तो उन्हें अलग कर दिया जाता है और कुचल दिया जाता है। इन हालातों में मानवता वाले लोग उन सकारात्मक चीजों को प्राप्त नहीं कर सकते जिन्हें वे पसंद करते हैं और जिनकी वे लालसा करते हैं, इसलिए वे अपने दिलों में चिढ़े हुए महसूस करते हैं। लेकिन जब वे परमेश्वर में विश्वास रखते हैं, उसके बाद परमेश्वर के वचनों को पढ़कर और धर्मोपदेशों को सुनकर वे बहुत-से सत्य समझ जाते हैं और ये सत्य उन सकारात्मक चीजों के अनुरूप होते हैं और उनसे मेल खाते हैं जिन्हें उनकी मानवता पसंद करती है, जिससे सकारात्मक चीजों के लिए उनकी जरूरतें सटीक रूप से पूरी हो जाती हैं। इसलिए, उनके दिल सकारात्मक चीजों की और भी ज्यादा लालसा करते हैं। हालाँकि वे अभी पूरी तरह से सत्य को अभ्यास में नहीं ला सकते हैं—परिवेशी सीमाओं, अपने छोटे आध्यात्मिक कद या कुछ भ्रष्ट स्वभावों से बाधित और बँधे होने के कारण—फिर भी उनमें यह संकल्प और इच्छा होती है कि वे किसी दिन सत्य और परमेश्वर के वचनों के अनुसार पूरी तरह से अभ्यास कर पाएँगे जिससे वे परमेश्वर के वचनों के प्रति समर्पण प्राप्त कर सकेंगे और अपनी उन जरूरतों को पूरा कर सकेंगे जो उनके सकारात्मक चीजों को पसंद करने से उत्पन्न होती हैं। ऐसे लोगों की मानवता में उचित-अनुचित का भेद पहचानने में समर्थ होने का गुण होता है; वे मानवता वाले लोग होते हैं। अगर तुम सिर्फ यह दावा करते हो कि तुम्हें सकारात्मक चीजें पसंद हैं और मौखिक रूप से स्वीकार करते हो कि परमेश्वर जो कुछ भी करता है वह अच्छा होता है तो यह सिर्फ धर्म-सिद्धांत बोलना और नारे लगाना है। सुखद शब्द और सही सिद्धांत कहना, या बड़े-बड़े शब्द बोलना—ऐसा कोई भी कर सकता है। इससे यह प्रकट नहीं होता कि तुम सही मायने में सकारात्मक चीजों को पसंद करते हो। लेकिन जब तुम सत्य सुनते हो तब अगर तुम उससे प्रेम कर सकते हो और उसकी लालसा कर सकते हो और जितना ज्यादा तुम सत्य सुनते हो, उतना ही ज्यादा तुम सत्य की लालसा करते हो और उसे तलाशने की तुम्हारी इच्छा उतनी ही ज्यादा हो जाती है और परमेश्वर का अनुसरण करने और उद्धार प्राप्त करने में तुम्हारी आस्था उतनी ही दृढ़ हो जाती है; और अगर परमेश्वर में विश्वास रखने की प्रक्रिया में तुम्हें अपने विभिन्न लक्ष्यों में लाभ प्राप्त होते हैं, तुम्हारे भ्रष्ट स्वभाव धीरे-धीरे त्याग दिए जा रहे हैं और परमेश्वर का प्रतिरोध करने और उसके खिलाफ विद्रोह करने के तुम्हारे क्रियाकलाप लगातार कम होते जा रहे हैं—तो तुम ऐसे व्यक्ति हो जो सकारात्मक चीजें पसंद करता है, तुम ऐसे व्यक्ति हो जिसके पास सत्य वास्तविकता है। ऐसे लोग परमेश्वर में अपने विश्वास में सफल होते हैं और लाभ प्राप्त करते हैं। तुम यह महसूस कर सकते हो कि तुम बदल गए हो और परमेश्वर और सत्य के प्रति तुम्हारा रवैया पहले से भिन्न है। इससे पहले तुमने परमेश्वर के खिलाफ विद्रोह किया था और परमेश्वर के प्रति समर्पण नहीं किया था और तुम बहुत छोटे मामलों में भी सत्य का अभ्यास नहीं कर सकते थे। लेकिन अनुसरण के इन वर्षों के जरिए, कर्तव्य करने के इन वर्षों के जरिए और सभी पहलुओं में अपने प्रयासों के जरिए तुमने कुछ सत्य समझ लिया है और जब मामलों से तुम्हारा सामना होता है तब तुम सत्य की तलाश कर सकते हो और अपने देह की इच्छाओं के खिलाफ विद्रोह कर सकते हो। सिद्धांतों से जुड़े कुछ बड़े मामलों में तुम सिद्धांतों का पालन भी कर सकते हो और तुम्हारे लिए अपनी इच्छानुसार कार्य नहीं करना संभव है और तुम परमेश्वर के घर के हितों को बनाए रख सकते हो और कलीसिया के कार्य को बनाए रख सकते हो। इसका मतलब है कि तुम्हारा कुछ आध्यात्मिक कद है, तुम्हारे पास अपने खिलाफ विद्रोह करने और सत्य स्वीकारने और उसके प्रति समर्पण करने में कुछ अभ्यास और प्रवेश है और तुम्हारे विभिन्न भ्रष्ट स्वभाव भी अलग-अलग मात्रा में बदल चुके हैं। यह उन लोगों में उचित-अनुचित का भेद पहचानने की अभिव्यक्ति है जिनमें सही मायने में मानवता होती है।

जो लोग उचित-अनुचित का भेद नहीं पहचान सकते, हो सकता है कि वे भी सत्य स्वीकार करना चाहें और उद्धार का अनुसरण करने के इच्छुक हों, लेकिन जब उनका सामना चीजों से होता है तब वे सत्य को अभ्यास में नहीं ला सकते हैं। वे अभी भी अपने भ्रष्ट स्वभावों के अनुसार जीते हैं, अक्सर परमेश्वर के खिलाफ विद्रोह करते हैं और उसका प्रतिरोध करते हैं, बिना यह जाने कि वे ऐसा कर रहे हैं। दस वर्ष पहले उन्होंने परमेश्वर के खिलाफ इसी तरह से विद्रोह किया था और दस वर्ष बाद अब भी वे ऐसा ही कर सकते हैं। वे न तो सत्य स्वीकारते हैं और न ही उसका अभ्यास करते हैं। इसके दो कारण हैं : एक तो यह कि वे यह बिल्कुल नहीं समझते कि सत्य क्या है और बस अपने तर्क, अपनी खुद की कहावतों और अपने खुद के नजरियों से चिपके रहते हैं। दूसरा यह कि वे सत्य स्वीकारने वाले लोग तो बिल्कुल भी नहीं हैं। दस वर्ष पहले उन्होंने जिस भी तरीके से परमेश्वर के खिलाफ विद्रोह किया था, दस वर्ष बाद अब भी वे उसी तरीके से ऐसा कर रहे हैं, इसमें कोई बदलाव नहीं है। इससे कोई फर्क नहीं पड़ता कि परमेश्वर में विश्वास रखते हुए उन्हें कितने वर्ष हो चुके हैं, उनके पास सत्य स्वीकारने और परमेश्वर के प्रति समर्पण करने का कोई प्रमाण नहीं है, और देह और अपने भ्रष्ट स्वभावों के खिलाफ विद्रोह करने का प्रमाण तो और भी कम है। इससे यह प्रकट होता है कि वे सत्य स्वीकारने वाले लोग नहीं हैं। ऐसे लोग उचित-अनुचित का भेद पहचानने वाले लोग नहीं हैं। यह भी कहा जा सकता है कि वे मानवता वाले लोग नहीं हैं—सादे शब्दों में कहा जाए तो वे मनुष्य नहीं हैं। कुछ लोग इन शब्दों को सुनने के बाद अपने दिलों में आश्वस्त नहीं होते। वे कहते हैं, “मुझे परमेश्वर में विश्वास रखते हुए दस वर्ष से ज्यादा हो चुके हैं और मैं हमेशा अपना कर्तव्य करता रहा हूँ। बस यही है कि मैं कभी-कभी कुछ गलतियाँ कर बैठता हूँ और कुछ काट-छाँट से गुजरता हूँ। क्या यह बहुत सामान्य नहीं है? हर किसी में भ्रष्ट स्वभाव होते हैं; गलतियाँ कौन नहीं करता? जो भी हो, मैं सच्चा विश्वासी हूँ। तुम यह कैसे कह सकते हो कि मुझमें कोई मानवता नहीं है?” यह सच है कि तुम सच्चे विश्वासी हो, लेकिन क्या सच्चा विश्वासी होने का मतलब यह है कि तुम सत्य स्वीकार सकते हो? क्या सच्चा विश्वासी होने का मतलब यह है कि तुम देह के खिलाफ विद्रोह कर सकते हो और तुम उद्दंड नहीं होगे? क्या सच्चा विश्वासी होने का मतलब यह है कि तुम परमेश्वर के प्रति समर्पण कर सकते हो? ऐसा नहीं है। सच्चा विश्वासी होना ही सब कुछ नहीं है और इसका मतलब यह नहीं है कि तुम उद्धार प्राप्त कर सकते हो। उद्धार प्राप्त करना निर्णायक रूप से इस बात पर निर्भर करता है कि क्या तुम्हारी मानवता सत्य स्वीकार सकती है और क्या तुम उचित-अनुचित का भेद पहचान सकते हो। सच्चा विश्वासी होना लोगों के लिए अंततः उद्धार प्राप्त करने की सबसे जरूरी शर्त नहीं है और न ही यह मूलभूत शर्त है। तुम कहते हो कि तुम सच्चे विश्वासी हो, लेकिन तुमने कितना सत्य समझा है और प्राप्त किया है? जब परमेश्वर के घर के हितों की बात आती है तब तुमने कितने अवसरों पर उन्हें बनाए रखा है? अगर तुम यह सोचते हो कि तुम सच्चे विश्वासी हो, तुममें जमीर और विवेक और मानवता है और तुम सच्चे व्यक्ति हो तो उसी मामले में अगर तुम दस वर्ष पहले परमेश्वर के खिलाफ विद्रोह कर सके थे तो क्या अब भी तुम परमेश्वर के खिलाफ विद्रोह कर सकते हो? क्या तुम बदल गए हो? क्या तुमने देह के खिलाफ विद्रोह किया है? अगर तुमने देह के खिलाफ विद्रोह नहीं किया है तो क्या तुम अगले दस वर्षों में ऐसा कर सकते हो? अगर तुम अभी भी देह के खिलाफ विद्रोह नहीं कर सकते हो और अभी भी परमेश्वर के खिलाफ विद्रोह कर सकते हो तो यह दर्शाता है कि तुम्हारी मानवता में कोई समस्या है। तुम सत्य का अभ्यास नहीं कर सकते हो, इसलिए अगर तुम यह कहते हो कि तुम सच्चे विश्वासी हो तो यह बेकार है। तुम कहते हो कि तुम कष्ट सहने और कीमत चुकाने के इच्छुक हो और तुम लगन से अपना कर्तव्य करने के इच्छुक हो, लेकिन यह इच्छुक होना बेकार है। यह तुम्हारे लिए सत्य का अभ्यास करने और परमेश्वर के प्रति समर्पण करने की बस एक पूर्वापेक्षा है, लेकिन तुम अंततः इसे अभ्यास में ला सकते हो या नहीं, यह इस बात पर निर्भर करता है कि तुममें मानवता है या नहीं। अगर तुम्हारा दिल अपने भ्रष्ट स्वभावों पर अंकुश लगाने और नियंत्रण करने में हमेशा असमर्थ रहता है और तुम अपने खुद के हितों को बनाए रखना चुनते हो और सकारात्मक चीजों के बजाय नकारात्मक चीजों को चुनते हो तो यह दर्शाता है कि तुम्हारी मानवता सत्य से प्रेम नहीं करती और उसमें तुम्हारे भ्रष्ट स्वभावों को नियंत्रित करने की क्षमता नहीं है। अगर जब तुम सत्य नहीं समझते थे तब तुममें अपने भ्रष्ट स्वभावों के प्रकाशनों को नियंत्रित करने की क्षमता नहीं थी तो यह क्षम्य है। लेकिन अब स्थिति भिन्न है। तुमने बहुत-से वर्षों से सत्य के बारे में धर्मोपदेश सुने हैं, फिर भी तुम अपने भ्रष्ट स्वभावों को नियंत्रित नहीं कर सकते हो जिससे तुम सत्य सिद्धांतों के अनुसार अभ्यास कर सको और जब चीजों से तुम्हारा सामना हो तब तुम सही चुनाव कर सको। तुम बुरे लोगों को कलीसिया के कार्य में बाधा डालते हुए स्पष्ट रूप से देखते हो, फिर भी तुम परमेश्वर के घर के हितों का बचाव करने के लिए उठ खड़े नहीं हो सकते। लेकिन जब कोई तुम्हारे हितों को चोट पहुँचाता है तब तुम उनका बचाव करने के लिए अपनी पूरी शक्ति लगा सकते हो। यह चीज यह प्रमाणित करने के लिए पर्याप्त है कि तुम्हें नियमित और नियंत्रित करने के लिए तुम्हारी मानवता में कोई जमीर या विवेक नहीं है जिससे तुम अभ्यास का सही मार्ग और सिद्धांत चुन सको। अगर तुम ऐसे अनुचित कार्य करते हो और फिर भी यह दावा करते हो कि तुम मनुष्य हो तो यह दर्शाता है कि तुम्हारा जमीर और विवेक अब और काम नहीं कर रहे हैं। तो फिर तुम एक सामान्य व्यक्ति नहीं हो क्योंकि तुम्हारी मानवता में कोई जमीर और विवेक नहीं है और न ही ऐसा कुछ है जो तुम्हें सही चुनाव करने में समर्थ बना सके। समझे? कुछ लोग कहते हैं, “अभी मेरा आध्यात्मिक कद छोटा है। अपने पारिवारिक परिवेश और परवरिश के कारण मैं उद्दंड, स्वेच्छाचारी और अभिमानी हूँ। लेकिन वास्तविक जीवन में मैं जानता हूँ कि सकारात्मक चीजें क्या होती हैं और नकारात्मक चीजें क्या होती हैं और मैं जानता हूँ कि मुझे क्या करना चाहिए और क्या नहीं करना चाहिए। बस यही है कि मेरा आध्यात्मिक कद छोटा है और मेरे पास कोई ऐसा व्यक्ति नहीं रहा जो सत्य समझता हो ताकि वह मुझे प्रबुद्ध कर सके, मेरा पर्यवेक्षण कर सके और मुझे आग्रह कर सके, इसलिए मैं सत्य को अभ्यास में नहीं लाया और मैंने कुछ अपराध किए हैं और मुझे अंदर से थोड़ा पछतावा महसूस होता है।” वास्तविक जीवन में ऐसे लोग अपने आचरण को नियमित करने और खुद को संयमित करने के लिए अपने जमीर का उपयोग कर सकते हैं ताकि वे सही मार्ग पर चल सकें। ये वे लोग हैं जिन्हें बचाया जा सकता है। ऐसा इसलिए है क्योंकि वे सत्य स्वीकार सकते हैं, कुछ सत्य को अभ्यास में ला सकते हैं, और वे कुछ बदलावों से गुजर चुके हैं। बस यही है कि उनकी प्रगति की गति औसत से जरा-सी धीमी है और उनका विकास कुछ हद तक कम व्यापक है, लेकिन वे बदल रहे हैं। यह ठीक वैसा ही है जैसे कुछ बीज अच्छी मिट्टी में तेजी से उगते हैं, जबकि कुछ रेत या चट्टान की दरारों में धीरे-धीरे और ज्यादा मुश्किल से उगते हैं; लेकिन जब तक उनमें जीवन रहता है तब तक वे उगते रहते हैं। लोगों के साथ भी ऐसा ही है। जब तक उनकी मानवता में वह जमीर और विवेक होता है जो लोगों में होना चाहिए तब तक यह प्रमाणित होता है कि उनमें मानव जीवन है—जब वे सत्य स्वीकार लेंगे, उसके बाद वे बदल जाएँगे। भले ही यह बदलाव धीमा हो—दूसरे लोग दस वर्षों में बड़ी प्रगति कर लेते हैं जबकि वे बीस-तीस वर्षों में सिर्फ थोड़ी-सी प्रगति करते हैं—धीमेपन के बावजूद वे एक सकारात्मक दिशा में विकसित हो रहे हैं, वे बदल रहे हैं और उनका जीवन निरंतर बढ़ रहा है। इससे कोई फर्क नहीं पड़ता कि वे कितनी तेजी से या धीरे-धीरे बढ़ते हैं, इस तरह के व्यक्ति में मानवता का गुण होता है। हालाँकि एक और तरह का व्यक्ति भी है जिसे परमेश्वर में विश्वास रखते हुए बहुत-से वर्ष हो गए हैं, लेकिन उसने कोई जीवन विकास प्राप्त नहीं किया है। चाहे कोई भी सत्य पर संगति क्यों न करे, वह विमुखता का बोध महसूस करता है और सुनने का इच्छुक नहीं होता है। परमेश्वर चाहे कैसा भी परिवेश बनाए, वह सत्य की तलाश नहीं करता है, उससे सबक नहीं सीख सकता और उससे सकारात्मक मार्गदर्शन और मदद प्राप्त नहीं कर सकता। वह अपने दिल में सकारात्मक चीजों से विमुख होता है। उसका स्वेच्छाचारी स्वभाव और जीवनशैली कभी नहीं बदली है। ऐसे लोग बिना जमीर और विवेक वाले होते हैं। वे मनुष्य नहीं हैं—वे गैर-मनुष्य हैं। जब मैं इसे इस तरीके से समझाता हूँ, तो क्या यह तुम्हारे लिए ज्यादा स्पष्ट और ज्यादा समझने योग्य हो रहा है? (हाँ।)

एक और तरह का व्यक्ति भी है : वह जानता है कि परमेश्वर में विश्वास रखना अच्छा है, लेकिन वह यह नहीं समझता कि सकारात्मक और नकारात्मक चीजें क्या होती हैं; इसके अतिरिक्त, वह अपनी वाणी और क्रियाकलापों को नियमित या नियंत्रित करने के लिए अपने जमीर का उपयोग करने के बिल्कुल भी करीब नहीं होता है। ऐसे लोगों का भेद पहचानना आसान है। वे सकारात्मक चीजों को पसंद करने के बिल्कुल भी करीब नहीं होते और न ही वे चीजों का मतलब समझने के पास पहुँचते हैं। यह सब उनके लिए एक उलझन है। अगर तुम उनसे पूछते हो कि सकारात्मक चीजें क्या होती हैं तो वे धर्म-सिद्धांतों के लिहाज से बात करेंगे और कहेंगे कि परमेश्वर जो कहता और करता है, वे सब सकारात्मक चीजें हैं। वे जो कहते हैं वह सुनने में तो काफी अच्छी लगता है, लेकिन जब उनका सामना चीजों से होता है तब वे उन्हें परमेश्वर के वचनों से नहीं जोड़ पाते या उनका भेद नहीं पहचान पाते; उनके मन खिचड़ी बन जाते हैं, वे भ्रमित हो जाते हैं और उनमें किसी भी चीज के बारे में कोई स्पष्टता नहीं होती है। अगर तुम उनसे पूछते हो कि इतने वर्षों से परमेश्वर में विश्वास रखने से उन्हें क्या सत्य प्राप्त हुए हैं तो वे कहते हैं, “परमेश्वर सभी चीजों पर संप्रभु है, वह मनुष्य के लिए जो कुछ भी करता है वह अच्छा है और परमेश्वर मनुष्य से प्रेम करता है। शैतान परमेश्वर का प्रतिरोध करता है और शैतान मनुष्य को चोट पहुँचाता है, उसे सताता है और उसके साथ दुर्व्यवहार करता है।” अगर तुम उनसे पूछते हो कि उन्होंने और क्या प्राप्त किया है तो वे कहते हैं, “हमें अपना कर्तव्य अच्छी तरह से करना चाहिए, ज्यादा कष्ट सहना चाहिए और ज्यादा बड़ी कीमत चुकानी चाहिए।” अगर तुम उनसे पूछते हो कि अपना कर्तव्य करने में किन सिद्धांतों का पालन करना चाहिए तो वे कहते हैं, “हमसे ऊपर वाले जो भी कहते हैं, हमें उसे मानना चाहिए और हमसे जो भी करने को कहा जाता है, हमें उसे करना चाहिए। अगर वह कार्य गंदा और थकाऊ हो तो भी हमें उसे अच्छी तरह से करना चाहिए; हमें गड़बड़ नहीं करनी चाहिए और बाधा नहीं डालनी चाहिए या परेशानी उत्पन्न नहीं करनी चाहिए। हमें ऐसी चीजें करनी चाहिए जो सभी के लिए और परमेश्वर के घर के लिए फायदेमंद हैं।” वे जो ये धर्म-सिद्धांत बोलते हैं, वे सभी सही हैं, उनमें एक भी गलत शब्द नहीं है। लेकिन जब उनका सामना चीजों से होता है तब वे सिर्फ कुछ विकृत और बेवकूफी भरे दृष्टिकोण प्रकट करते हैं और चाहे तुम उन्हें कितनी भी बार क्यों न सुधारो, वे बदल नहीं सकते हैं। ऐसे लोग किस तरह के नीच हैं? (वे भ्रमित लोग हैं।) क्या भ्रमित लोग मनुष्य होते हैं? (नहीं।) भ्रमित लोग क्या होते हैं? (दरिंदे।) इसके लिए सभ्य शब्द “पशु” है और बोलचाल का शब्द “दरिंदा” है। इससे कोई फर्क नहीं पड़ता कि वे कितने धर्मोपदेश सुनते हैं, वे यह नहीं समझते कि सत्य क्या है, सकारात्मक चीजें क्या होती हैं या नकारात्मक चीजें क्या होती हैं। इससे कोई फर्क नहीं पड़ता कि वे ऐसी कितनी चीजें करते हैं जो परमेश्वर के खिलाफ विद्रोह करती हैं, उन्हें अपने दिलों में इसकी कोई जागरूकता नहीं होती और फिर भी उन्हें लगता है कि वे स्वाभाविक रूप से रहमदिल हैं और उनके पास सहानुभूति भरा दिल है। जब वे किसी को कष्ट सहते देखते हैं तब वे अपने दिलों में दुखी महसूस करते हैं और सोचते हैं कि काश वे उसकी जगह कष्ट सह सकते। जब वे देखते हैं कि किसी के पास खाने-पहनने के लिए कुछ भी नहीं है तब वे उसे अपने खुद के कपड़े और भोजन देना चाहते हैं। वे मानवजाति की भ्रष्टता को उजागर करने वाले परमेश्वर के चाहे कितने भी वचन क्यों न सुन लें, उन्हें अभी भी यही लगता है कि वे बहुत अच्छे हैं, हर किसी से बेहतर हैं। इससे कोई फर्क नहीं पड़ता कि वे कितनी सारी गलत चीजें करते हैं, उन्हें पता ही नहीं होता कि उनसे कहाँ गलती हुई और वे कभी स्वीकार नहीं करते कि उनमें भ्रष्ट स्वभाव है। अगर तुम उनसे पूछते हो, “क्या तुम भ्रष्ट मनुष्य हो? क्या तुममें भ्रष्ट स्वभाव है?” वे कहते हैं, “हाँ, है। हर किसी में भ्रष्टता होती है, तो मुझमें कैसे नहीं होगी? तुम बेवकूफी भरे शब्द बोल रहे हो!” वे तुम्हें बेवकूफ तक बुला देते हैं। लेकिन जब वे कुछ गलत चीज करते हैं तब वे उसे स्वीकार नहीं करते हैं और यहाँ तक कि दोष भी दूसरों के मत्थे मढ़ देते हैं। इससे कोई फर्क नहीं पड़ता कि वे क्या गलत करते हैं, वे उसे स्वीकार नहीं करते और चाहे उनके द्वारा किए गए बुरे कर्म कितने भी गंभीर हों, खुद को सही ठहराने के लिए उनके पास हमेशा बहाने और कारण होते हैं। क्या ऐसे लोगों के पास कोई विवेक होता है? क्या वे उचित-अनुचित का भेद पहचान सकने वाले लोग हैं? (उनके पास कोई विवेक नहीं होता और वे उचित-अनुचित का भेद नहीं पहचान सकते।) ऐसा लगता है कि वे हर रोज बहुत मेहनत करते हैं, सुबह से शाम तक धर्मोपदेश सुनते हैं और परमेश्वर के वचन पढ़ते हैं, लेकिन वे सत्य का एक भी वाक्य नहीं समझ सकते, ऐसी एक भी चीज नहीं कर सकते जो सत्य सिद्धांतों के अनुरूप हो और ऐसा एक भी शब्द नहीं बोल सकते जो सत्य के अनुरूप हो। सत्य के अनुरूप शब्दों की तो बात ही छोड़ो—वे तो ऐसा भी एक शब्द नहीं बोल सकते जो मानवता के जमीर और विवेक के अनुरूप हो; वे सिर्फ उलझे हुए और बेतुके शब्द बोलते हैं और सिर्फ टेढ़ी-मेढ़ी दलीलें देते हैं। ऐसे लोग जमीर और विवेक होने की कसौटी पर बिल्कुल खरे नहीं उतरते; वे सिर्फ भ्रमित लोग हैं, जो टेढ़े-मेढ़े तर्कों से लबालब भरे हुए हैं। बहुत-से धर्मोपदेश सुनने के बाद वे कुछ आध्यात्मिक वचन बोल सकते हैं। जब तुम उन्हें आध्यात्मिक वचन बोलते हुए सुनते हो तब तुम्हें लगता है कि वे काफी कुशल और स्पष्ट हैं, लेकिन जब मामलों को सँभालने की बात आती है तब वे तुम्हें उलझे हुए और बेतुके लगते हैं। जब वे टेढ़ी-मेढ़ी दलीलें देते हैं, तब वे तुम्हें अवाक कर सकते हैं। “तुम्हें अवाक कर सकते हैं” का क्या मतलब है? इसका मतलब है कि तुम कल्पना नहीं कर सकते कि कोई ऐसे बेतुके शब्द भी कह सकता है या सोचने का ऐसा तरीका भी अपना सकता है, यह तुम्हारे लिए समझ से बिल्कुल परे है और अंत में, तुम सिर्फ चुप्पी से ही उनका जवाब दे सकते हो, जो कि उनसे निपटने का सबसे अच्छा तरीका है।

अगर कोई व्यक्ति मनुष्य है और उसमें सामान्य मानवता है तो उसका उचित-अनुचित का भेद पहचानने में समर्थ होना अत्यंत महत्वपूर्ण है। जब उसने परमेश्वर के वचनों की आपूर्ति प्राप्त नहीं की है और वह सत्य नहीं समझता है तब वह कुछ सरल सकारात्मक और नकारात्मक चीजें समझने के लिए अपने जमीर और विवेक का उपयोग कर सकता है। जब उन कुछ सकारात्मक और नकारात्मक चीजों की बात आती है जिनके वह वास्तविक जीवन में संपर्क में आता है तब उसके पास कुछ भेद पहचानने की और संज्ञानात्मक क्षमताएँ होती हैं। वह मूलभूत मानवीय सामान्य समझ के तहत आने वाली चीजों के प्रति, मानव उत्तरजीविता के नियमों के प्रति और कुछ लोगों, घटनाओं और चीजों के प्रति जिनसे उसका अक्सर सामना होता है, भेद पहचानने की कुछ क्षमता रखने में समर्थ होता है। वह कोई ऐसा व्यक्ति नहीं है जो भ्रमित तरीके से जीता हो, बल्कि जब मानव जगत की सकारात्मक और नकारात्मक चीजों की बात आती है तब उसमें भेद पहचानने की और संज्ञानात्मक क्षमताएँ होती हैं और यकीनन उसके पास इन चीजों के प्रति कुछ विचार, रुख और सही रवैये भी होते हैं। तीस वर्ष की उम्र के बाद ऐसे लोगों का धीरे-धीरे जीवन के विभिन्न मामलों से सामना होने लगता है। अगर उन्होंने परमेश्वर के वचनों को नहीं पढ़ा है या परमेश्वर के वचनों की आपूर्ति नहीं प्राप्त की है तो भी जब वे पचास-साठ वर्ष के हो जाते हैं तब वे धीरे-धीरे यह पता लगा सकते हैं कि सकारात्मक चीजें क्या होती हैं और नकारात्मक चीजें क्या होती हैं, और फिर वे जिन सकारात्मक चीजों को बूझ सकते हैं उनके अनुसार जीवन जी सकते हैं और सकारात्मक चीजों के कुछ नियमों का पालन कर सकते हैं। जहाँ तक कुछ नकारात्मक चीजों का प्रश्न है, वे उनका भेद पहचानने में समर्थ होने के साथ-साथ अपने दिलों की गहराइयों से खुद को उनसे दूर भी कर सकते हैं। जब उनके पास सांसारिक रुझानों या सांसारिक आचरण के फलसफों और लोगों के बीच प्रचलित कहावतों का पालन करने के अलावा कोई विकल्प नहीं होता है तब उन्हें लगता है कि वे अपने जमीर के खिलाफ जा रहे हैं और उनका जमीर उन्हें धिक्कारेगा। वे अपने दिलों की गहराइयों से ऐसे नजरिए स्वीकार नहीं करते हैं; वे सिर्फ उत्तरजीविता या अस्थायी फायदों की खातिर ही इस तरीके से कार्य करते हैं। ये चीजें करना उनका मूल उद्देश्य नहीं होता; बल्कि यह उनकी इच्छा के खिलाफ किया गया चुनाव होता है। ऐसे लोग परमेश्वर में विश्वास रखने के बाद, इस बात को लेकर ज्यादा चिंतित रहते हैं कि सभी प्रकार के मुद्दों, जैसे कि मानव जीवन और उत्तरजीविता से संबंधित मुद्दों के बारे में परमेश्वर के वचन वास्तव में क्या कहते हैं, मानव जीवन की कठिन समस्याओं के बारे में परमेश्वर के सटीक कथन वास्तव में क्या हैं और जब इनसे लोगों का सामना होता है तब परमेश्वर लोगों से वास्तव में क्या करने के लिए कहता है। वे इन प्रश्नों के उत्तर पाने की लालसा करते हैं। जब वे उत्तर प्राप्त करते हैं तब उन्हें नहीं लगता कि परमेश्वर के वचनों के अनुसार अभ्यास करना बहुत कठिन है या मानवता की जरूरतों के विपरीत है। इसके बजाय उन्हें लगता है कि सिर्फ ये सत्य ही वह सही मार्ग है जो लोगों के पास होना चाहिए और जो उन्हें प्राप्त करना चाहिए और वही सदृश्यता है जो अपने जीवन में लोगों के पास होनी चाहिए। उन्हें लगता है कि अगर लोग इस तरीके से जीते हैं तो यह सही मायने में उनके जमीर और मानवता की जरूरतों को पूरा कर सकता है और सिर्फ इसी तरीके से जीने से ही वे अपनी इच्छा के खिलाफ नहीं जाते हैं और सिर्फ तभी वे व्यावहारिक महसूस कर सकते हैं और आनंद और शांति पा सकते हैं। उन्हें यह भी लगता है कि सिर्फ तभी लोगों के पास उम्मीद होगी और वे जीते रहने के इच्छुक होंगे और सिर्फ तभी वे विभिन्न बुरी शक्तियों, विभिन्न बुरे रुझानों और उस खोखली अवस्था से मुक्त हो सकेंगे जिसमें मानवजाति रहती है। अपने दिलों की गहराई में अपने जमीर के प्रभाव में वे परमेश्वर के वचनों में विभिन्न कथनों, शिक्षाओं और भरण-पोषण को पसंद करते हैं और वे उन्हें अपने दिलों की गहराइयों से अपनाते हैं। उनमें सत्य प्राप्त करने का अनुसरण करने की इच्छा होती है। इसके अलावा, जैसे-जैसे परमेश्वर के वचन अधिकाधिक व्यक्त किए जाते हैं और परमेश्वर के वचनों की आपूर्ति अधिकाधिक व्यावहारिक और विस्तृत होती जाती है, सत्य और सकारात्मक चीजों के लिए उनकी लालसा भी उत्तरोत्तर संतुष्ट होती जाती है। ऐसा नहीं है कि वे जितना ज्यादा सुनते हैं, उतने ही ज्यादा अशांत हो जाते हैं, इसे उतना ही अत्यधिक विस्तृत पाते हैं या उन्हें यह उतना ही उलझा हुआ लगता है। इसके विपरीत, वे जितना ज्यादा सुनते हैं, उन्हें चीजें उतनी ही ज्यादा स्पष्ट लगती हैं और उन्हें उतना ही ज्यादा ऐसा लगता है कि वे चीजों की असलियत देख सकते हैं और उनके पास एक मार्ग हो सकता है। उन्हें लगता है कि आगे उम्मीद है, उन्हें प्रकाश दिखाई दे रहा है और उनके पास सत्य का अभ्यास करने और उद्धार प्राप्त करने का एक मार्ग है। उनके दिल अधिकाधिक व्यावहारिक महसूस करते हैं और उन्हें अधिकाधिक यह लगता है कि परमेश्वर में विश्वास रखने का मार्ग सही है और परमेश्वर में विश्वास रखने में उन्होंने अब तक हर रोज जो कीमत चुकाई है और जो ऊर्जा और दिल का खून खपाया है, वे सब सार्थक और अर्थपूर्ण रहे हैं। इसकी पुष्टि उनके दिलों की गहराइयों में होती है। हालाँकि उनकी इच्छा पूरी हो गई है और सत्य के लिए उनकी लालसा कुछ हद तक तृप्त हो गई है, फिर भी जो लोग सही मायने में सत्य की लालसा करते हैं, वे अपना संकल्प नियत करेंगे और योजनाएँ बनाएँगे, जिसके लिए स्वयं को सत्य के सभी पहलुओं का अभ्यास करने और उनमें प्रवेश करने, परमेश्वर के वचनों, विभिन्न सत्य सिद्धांतों और परमेश्वर की विभिन्न अपेक्षाओं को अपने में कार्यान्वित करने की आवश्यकता होगी, इस प्रकार वे परमेश्वर के वचनों को वास्तविक जीवन में अपने क्रियाकलापों और स्व-आचरण के लिए कसौटी और अपनी जीवन वास्तविकता बनने देंगे। पहले जब वे सत्य नहीं समझते थे तब वे सिर्फ कुछ शब्द और धर्म-सिद्धांत ही बोल सकते थे। जब उनका सामना चीजों से होता था तब उनके प्रति उनका सिर्फ एकतरफा नजरिया होता था, जैसे अंधे लोगों और हाथी की नीतिकथा में था; वे समस्या का सार देखने में असमर्थ थे और उन्हें नहीं पता था कि क्या करना है। उन्हें लगता था कि जीवन बहुत उबाऊ है जिसमें ऐसा कोई लक्ष्य नहीं है जिसकी तरफ प्रयास किया जाए और कोई उम्मीद नहीं है और वे एक उलझन भरे तरीके से जीवन जीते थे। लेकिन अब स्थिति भिन्न है। परमेश्वर के वचन अधिकाधिक स्पष्ट रूप से बोले जाते हैं और सत्य की संगति अधिकाधिक स्पष्ट रूप से की जाती है। उन्हें लगता है कि मार्ग ज्यादा उज्जवल और ज्यादा स्पष्ट होता जा रहा है और आगे बढ़ने का एक रास्ता है। और हर शब्द जो वे कहते हैं, हर चीज जो वे करते हैं और हर प्रकार का व्यक्ति जिससे उनका सामना होता है, इन सबके लिए आधार के रूप में पालन करने के लिए उनके पास परमेश्वर के वचन हैं। उन्हें लगता है कि परमेश्वर के वचन बहुत व्यावहारिक और बहुत अच्छे हैं और उन्होंने दृढ़ता से कह दिया है कि परमेश्वर में विश्वास रखना ही सही मार्ग है, परमेश्वर में विश्वास रखने से उद्धार मिल सकता है और इस प्रकार परमेश्वर में विश्वास रखना उन्हें मानव के समान जीवन जीने में समर्थ बना सकता है और यह बहुत अर्थपूर्ण और मूल्यवान है! सत्यों के लिए लालसा करते हुए और उनका अभ्यास करते हुए वे इन सत्यों में निरंतर प्रवेश भी कर रहे हैं और निरंतर अच्छी फसल भी प्राप्त कर रहे हैं। जैसे-जैसे उनके जमीर और मानवता की सकारात्मक चीजों की लालसा और जरूरत पूरी होती जा रही हैं, उनका आंतरिक जीवन भी धीरे-धीरे बदलता जा रहा है। हालाँकि वे अक्सर भ्रष्ट स्वभाव प्रकट करते हैं और परमेश्वर के खिलाफ विद्रोह करते हैं और जब चीजों से उनका सामना होता है तब वे अक्सर—न चाहते हुए भी—अपने भ्रष्ट स्वभावों, अपने देह और अपने बेवकूफी भरे, भ्रामक विचारों और दृष्टिकोणों के अनुसार कार्य करते हैं और साथ ही साथ एक अच्छी परिघटना भी घटित होती है : जब वे ऐसा करते हैं तब उनका जमीर बार-बार असहज हो उठता है और उन्हें लगता है कि उनके भ्रष्ट स्वभाव की जड़ें गहराई तक पहुँच चुकी हैं और उन्हें बदलना मुश्किल है। फिर अपने जमीर के प्रभाव में वे अपने दिलों में बार-बार धिक्कारे गए महसूस करते हैं, उन्हें अपराधबोध और पछतावा महसूस होता है। वे बार-बार इस पर विचार करते हैं कि आखिर उन्होंने कहाँ गलती कर दी और वे अक्सर पश्चात्ताप करते हैं। ये सभी जमीर के प्रभाव हैं। अगर लोगों में जमीर है तो उनमें ये भावनाएँ और ये अभिव्यक्तियाँ होंगी; अगर लोगों में जमीर है तो वे इसी तरीके से जिएँगे, अक्सर आत्म-चिंतन करेंगे, अक्सर पश्चात्ताप करेंगे और अपना रास्ता बदल लेंगे। हालाँकि वे बार-बार असफलताओं और रुकावटों का सामना करते हैं और गलत कर्म करने के कारण बार-बार काट-छाँट, न्याय और ताड़ना का सामना करते हैं, लेकिन चूँकि वे अक्सर पश्चात्ताप करते हैं और बदल जाते हैं, इसलिए सत्य का अनुसरण करने का उनका लक्ष्य वही रहता है, और अंत में उन्हें अच्छा नतीजा और अच्छी फसल मिलेगी। वे अक्सर धिक्कार और अपराधबोध महसूस करते हैं और वे अक्सर अपना रास्ता बदल लेते हैं और पश्चात्ताप करते हैं। यह अच्छी परिघटना है—यह दर्शाता है कि वे पहले से ही सही मार्ग पर हैं और अंततः उन्हें वास्तविक फायदे होंगे। एक बात तो यह है कि उनके भ्रष्ट स्वभाव कुछ हद तक शांत हो गए हैं और परमेश्वर के प्रति उनका विद्रोहीपन कम हो गया है। इससे पहले जब उनका ऐसी चीजों से सामना होता था जो उनकी धारणाओं के अनुरूप नहीं होती थीं तब वे शिकायत करते थे, लेकिन अब वे और शिकायत नहीं करते और सत्य की तलाश कर सकते हैं; वे जानते हैं कि धारणाओं और कल्पनाओं के आधार पर परमेश्वर और परमेश्वर के कार्य से पेश आना बेतुका, बेहूदा और गलत है। इसके अतिरिक्त, जहाँ इससे पहले मुश्किलों से सामना होने पर वे नकारात्मक होते थे, वहीं अब वे और नकारात्मक नहीं होते हैं; वे उनसे सही ढंग से पेश आ सकते हैं और परमेश्वर के आयोजनों और व्यवस्थाओं के प्रति समर्पण कर सकते हैं। हालाँकि वे कभी-कभी नकारात्मक हो सकते हैं, लेकिन यह उनके कर्तव्य के प्रदर्शन को प्रभावित नहीं करता और वे अपना कर्तव्य करने में समर्पित हो चुके हैं। उनका जमीर उन्हें बताएगा कि ऐसा करना सही है। जब वे इस तरीके से कार्य करेंगे तब उनके दिलों में शांति होगी और दोषारोपण का कोई बोध नहीं होगा और उन्हें यह उत्तरोत्तर महसूस होगा कि यही वह तरीका है जिससे उन्हें कार्य करना चाहिए। वे इस तरीके से जितना ज्यादा अभ्यास करते हैं, उतना ही ज्यादा उन्हें सभी चीजों में सत्य की तलाश और अभ्यास करने का महत्व समझ आता है और उतना ही ज्यादा उन्हें लगता है कि उन्हें सत्य की तलाश करनी चाहिए और सत्य सिद्धांतों के अनुसार अभ्यास करना चाहिए, कि यह मार्ग सही है और इस तरीके से अभ्यास करने से फायदे मिलते हैं। जब लोगों को ऐसे फायदे मिलते हैं तब वे पाते हैं कि परमेश्वर के साथ उनका रिश्ता बदल रहा है, उनके भीतर का जीवन बदल रहा है और उनके भ्रष्ट स्वभावों की पकड़ उत्तरोत्तर कमजोर पड़ती जा रही है, उन पर ये स्वभाव जो बंधन और अवरोध डालते हैं, वे कम हो रहे हैं; वे यह भी पाते हैं कि सत्य का अनुसरण करने की उनकी इच्छा और उसके लिए उनकी लालसा मजबूत होती जा रही है और सत्य का अभ्यास करने और अपने भ्रष्ट स्वभावों पर विजय पाने की उनकी ताकत भी बढ़ती जा रही है। इस तरीके से लोगों में एक विशेष तरह की भावना उत्पन्न होगी, जो यह है कि उनके लिए भ्रष्ट स्वभावों को छोड़ देने और उद्धार प्राप्त करने की उम्मीद है, वे जिस मार्ग पर चल रहे हैं वह सही है और सत्य स्वीकारना, उसका अभ्यास करना और उसके प्रति समर्पण करना सही है। यही वह रवैया है जो मानवता के जमीर और विवेक वाले लोगों का सत्य के प्रति होता है। जैसे-जैसे लोग धीरे-धीरे सत्य स्वीकारते हैं, उनमें यही अभिव्यक्ति होती है। यह सबसे सामान्य अभिव्यक्ति है। जिन लोगों में यह अभिव्यक्ति नहीं होती, उनका जमीर कोई नियामक भूमिका नहीं निभा सकता है—यह कम-से-कम है। अगर तुममें जमीर है तो तुम्हारा जमीर निश्चित रूप से एक नियामक भूमिका निभाएगा। अगर तुम्हारा जमीर नियामक भूमिका नहीं निभा सकता है तो फिर तुम्हारा वह जमीर, जमीर नहीं है—तुममें जमीर है ही नहीं। अगर लोगों में जमीर है तो वे उचित-अनुचित का भेद पहचान पाएँगे, सकारात्मक चीजों और नकारात्मक चीजों के बीच का भेद पहचान पाएँगे और सकारात्मक चीजें चुनेंगे और नकारात्मक चीजें छोड़ देंगे। अगर लोगों में जमीर है और वे उचित-अनुचित का भेद पहचान सकते हैं तो वे सत्य स्वीकारना, उसका अभ्यास करना, उसके प्रति समर्पण करना और सत्य सिद्धांतों के अनुसार कार्य करना चुनेंगे। अगर वे इस बार सत्य का अभ्यास नहीं करते हैं तो उनका जमीर उन्हें धिक्कारेगा और अगर वे अगली बार सत्य का अभ्यास नहीं करते हैं तो उन्हें फिर से धिक्कारा जाएगा। अगर तुममें जमीर का बोध है और तुम सही और गलत में अंतर समझते हो तो बहुत सारे सत्य सुनने के बाद जब तुम बार-बार गलत कर्म करोगे तब तुम्हारा जमीर तुम्हें और भी ज्यादा धिक्कारेगा और दोष देगा और तुम अपने जमीर की भावना के प्रति समर्पण करने और सही चुनाव करने में समर्थ होगे। कुछ लोग कहते हैं, “जब मैं गलत कर्म करता हूँ तब मेरा जमीर भी मुझे धिक्कारता है, लेकिन दस-बीस वर्षों तक धिक्कारे जाने के बाद भी मैं सत्य का अभ्यास करने का चुनाव नहीं करना चाहता।” तो फिर मैं कहता हूँ कि तुम्हारा वह जमीर जमीर है ही नहीं। तुम कहते हो कि तुम अपने जमीर द्वारा धिक्कारे गए महसूस करते हो, लेकिन इतने वर्षों से तुम अपना रास्ता बदलने में या पश्चात्ताप करने में असमर्थ रहे हो और तुम्हारा तथाकथित जमीर तुम्हें नियमित करने में विफल हो गया है ताकि तुम सही मार्ग चुनो। तो फिर तुम्हारा जमीर जमीर नहीं है और तुममें कोई मानवता नहीं है। तुम कहते हो, “मैं जानता हूँ कि क्या सही है और क्या गलत—तुम यह कैसे कह सकते हो कि मुझमें कोई जमीर नहीं है?” इसका सिर्फ यही मतलब हो सकता है कि तुम्हारा दिल बहुत ही ज्यादा अड़ियल है और तुम्हारा जमीर अब और काम नहीं कर रहा है। अगर तुममें सही मायने में मानवता का जमीर है तो जब तुम गलत कर्म करोगे और तुम्हारा जमीर तुम्हें धिक्कारेगा तब तुम्हारी मानवता का झुकाव सकारात्मक की तरफ होगा और तुम्हारा जमीर तुम्हें भीतर से दोष देगा, कहेगा “यह गलत है, इसमें मानवता की बहुत कमी है!” अगर यह तुम्हें हमेशा इसी तरह से धिक्कारता है तो इसकी कोई समझ नहीं होने के लिए तुम्हें किस तरह का व्यक्ति होना पड़ेगा? सिर्फ जमीर रहित लोगों में ही इस समझ की कमी होती है। अगर तुममें सही मायने में जमीर है तो जब तुम्हारा जमीर तुम्हें धिक्कारता है तब क्या तुम अड़ियल बने रह सकते हो? अगर तुम कहते हो, “मुझे दस-बीस वर्षों से धिक्कारा जा रहा है और मैंने विशेष रूप से कुछ महसूस नहीं किया है” तो तुम जमीर वाले व्यक्ति नहीं हो। क्या यह ऐसा नहीं है? (हाँ।) तुममें कोई जमीर नहीं है, लेकिन तुम फिर भी अपने में मानवता होने का दावा करते हो—क्या यह लोगों को धोखा देना नहीं है? अगर तुममें मानवता है तो ऐसा कैसे हो सकता है कि तुममें कोई जमीर न हो? अगर तुममें कोई जमीर नहीं है तो फिर तुममें कोई मानवता भी नहीं है। मानवता नहीं होने का एक संकेत यह है कि व्यक्ति नहीं समझता कि सकारात्मक चीजें क्या होती हैं और नकारात्मक चीजें क्या होती हैं। तुम कहते हो कि तुममें जमीर है, तो फिर तुम उचित-अनुचित का भेद पहचानने में असमर्थ क्यों हो? तुमने बहुत सारे धर्मोपदेश सुने हैं, तो फिर तुम सत्य का अनुसरण करने की लालसा क्यों नहीं करते? तुम कहते हो, “मेरा दिल सत्य का अनुसरण करने का इच्छुक है और सत्य का अभ्यास करने का इच्छुक है”—तो फिर तुमने किन सत्यों का अभ्यास किया है? प्रमाण कहाँ है? अगर तुम्हारा दिल सत्य से प्रेम करता है और सत्य का अनुसरण करने का इच्छुक है तो तुम सत्य का अभ्यास क्यों नहीं करते? क्या यह लोगों को धोखा देना नहीं है? क्या यह किसी धोखेबाज के झूठों जैसा नहीं है? यह ठीक उस बड़े लाल अजगर जैसा है जो हमेशा यह प्रचार करता है कि वह जो कुछ भी करता है वह लोगों की सेवा करने के लिए और उन्हें सुखी जीवन जीने में समर्थ बनाने के लिए है, लेकिन जब लोग परमेश्वर में विश्वास रखते हैं और सही मार्ग पर चलते हैं तब वह उन्हें पागलों की तरह गिरफ्तार करता है और सताता है। वह लोगों को परमेश्वर का अनुसरण करने, सत्य स्वीकारने और उद्धार प्राप्त करने की अनुमति नहीं देता है—वह उन्हें सिर्फ पार्टी का अनुसरण करने और उसके आदेशों को मानने की अनुमति देता है जिससे वे अंत में नरक पहुँच जाते हैं और दंडित किए जाते हैं, जिससे बड़े लाल अजगर को बहुत खुशी मिलती है। तो क्या बड़े लाल अजगर के ये शब्द कि वह “लोगों की सेवा करता है” सच हैं या झूठ? शैतान हमेशा कहता है कि वह जो कुछ भी करता है वह लोगों के फायदे के लिए होता है, लेकिन वह लोगों को सत्य की आपूर्ति नहीं कर सकता और न ही वह लोगों को जीवन में सही मार्ग पर ले जाने के लिए उनका मार्गदर्शन कर सकता है। वह लोगों के मन में सिर्फ पाखंड और भ्रांतियाँ बिठाता है, उन्हें व्यभिचार के जीवन में लिप्त होने, बुराई के मार्ग पर चलने, संसार के पीछे भागने, शोहरत और लाभ के पीछे भागने, एक-दूसरे के खिलाफ लड़ने और एक दूसरे को नुकसान पहुँचाने के लिए मजबूर करता है, वह लोगों को सही मार्ग पर चलने की अनुमति नहीं देता और उन्हें परमेश्वर के पक्ष से छीन ले जाता है। अंत में लोगों को शोहरत और लाभ तो हासिल हो जाता है, लेकिन उनके शरीर और मन पूरी तरह से नष्ट हो जाते हैं; वे शैतान के पाखंडों और भ्रांतियों से भर जाते हैं, परमेश्वर उनके दिल में मौजूद नहीं होता और वे यह विश्वास अब और नहीं करते कि मानवजाति को परमेश्वर ने बनाया। वे परमेश्वर को नकारना शुरू कर देते हैं और उसके प्रति शत्रुतापूर्ण हो जाते हैं। क्या शैतान यह मनुष्य के फायदे के लिए कर रहा है? क्या यह लोगों को नुकसान पहुँचाना और बरबाद करना नहीं है? फिर भी जो लोग उचित-अनुचित का भेद पहचानने में समर्थ नहीं हैं, वे इन चीजों की असलियत नहीं देख पाते हैं।

कुछ लोग कहते हैं, “मुझमें मानवता है और मैं उचित-अनुचित का भेद पहचान सकता हूँ और ज्यादातर लोगों की तुलना में मुझमें ज्यादा जमीर है।” तो फिर आज संगति की गई विषय-वस्तु से अपनी तुलना करो और देखो कि क्या तुममें जमीर है, क्या तुम सत्य स्वीकार सकते हो और उसका अभ्यास कर सकते हो, क्या जब तुम गलत करते हो तब तुम्हें अफसोस और अपराधबोध महसूस होता है और क्या तुमने सही मायने में पश्चात्ताप किया है और तुम सही मायने में बदल गए हो। अगर तुममें जीवन प्रवेश की ये अभिव्यक्तियाँ नहीं हैं तो यह प्रमाणित करता है कि जब से तुमने परमेश्वर में विश्वास रखना शुरू किया, उसके बाद से बहुत-से धर्मोपदेश सुनने के बावजूद तुम्हारे जमीर ने काम नहीं किया है। तुम्हारे जमीर के काम नहीं करने के पीछे क्या कारण है? सिर्फ एक ही कारण इस समस्या की व्याख्या कर सकता है : तुम एक जमीर रहित व्यक्ति हो। कुछ लोग कहते हैं, “हालाँकि मेरे पास जीवन प्रवेश नहीं है, लेकिन मैं सभी सत्य समझता हूँ।” अगर तुम सत्य समझते हो तो तुम उसका अभ्यास क्यों नहीं करते? तुम्हें अभी तक कोई प्रवेश क्यों नहीं मिला? तुम्हारा आंतरिक जीवन अभी भी क्यों नहीं बदला? तुम सत्य समझते हो, लेकिन उसका अभ्यास नहीं करते—तुम्हारा जमीर कहाँ है? कुछ लोग तो बहस तक करते हैं, “मुझे परमेश्वर में विश्वास रखते हुए बहुत-से वर्ष हो गए हैं। अगर मुझमें कोई जमीर नहीं होता तो क्या मैं इतना ज्यादा त्याग कर सकता था, इतना ज्यादा कष्ट सह सकता था और इतनी बड़ी कीमत चुका सकता था? क्या मैं खुशी से अपना कर्तव्य कर सकता था?” अगर तुम्हारे पास जमीर है तो फिर तुम्हारे द्वारा बहुत-से सत्य सुने जाने के बाद उसका क्या प्रभाव पड़ा है? क्या यह तुम पर अंकुश लगा सकता है ताकि तुम सत्य सिद्धांतों के अनुसार कार्य करो? क्या यह तुम्हारे व्यवहार और विचारों को नियंत्रित कर सकता है? तुम बहुत-से वर्षों से धर्मोपदेश सुनते आ रहे हो, तुम बहुत-से सिद्धांत बोल सकते हो, तुमने बहुत कष्ट सहा है और बहुत बड़ी कीमत चुकाई है—तो फिर तुम्हारा जमीर तुम्हारे व्यवहार को नियंत्रित करने, तुमसे सिद्धांतों के अनुसार कार्य करवाने और सिद्धांतों का उल्लंघन करने से रोकने में कोई भूमिका क्यों नहीं निभाता? अगर तुममें बहुत सारा जमीर और मानवता है और तुमने बहुत-से सत्य समझ लिए हैं तो तुम उन्हें व्यवहार में क्यों नहीं ला सकते? तुम कैसे खुलेआम सिद्धांतों का उल्लंघन कर सकते हो और खुलेआम कलीसिया के कार्य में बाधा डाल सकते हो? अगर तुममें जमीर है तो क्या इतने वर्षों तक अपना कर्तव्य करने के बाद तुम्हारा जीवन बदल गया है? तुम नहीं बदले हो और सत्य में तुम्हारा किसी भी तरह का कोई प्रवेश नहीं है; यह दर्शाता है कि तुममें जमीर नहीं है। कुछ लोग कहते हैं, “अगर मेरे पास जमीर नहीं होता तो क्या मैं अपना कर्तव्य कर सकता था?” तुम अपना कर्तव्य नहीं कर रहे हो; तुम श्रम कर रहे हो। श्रम करने के लिए जमीर की जरूरत नहीं होती; जरा-सा प्रयास करना ही पर्याप्त होता है। यह इस कहावत की निश्चित रूप से पुष्टि करता है : जो लोग श्रम करते हैं वे जमीर रहित होते हैं; वे जीवन प्रवेश या सत्य का अनुसरण नहीं करते, वे सिर्फ श्रम करने की इच्छा करते हैं और प्रयास करने के इच्छुक रहते हैं। श्रम करने की क्या विशेषताएँ हैं? कष्ट सहने और कीमत चुकाने का इच्छुक होना, कष्ट सहने और कीमत चुकाने में अपनी खुशी, महत्व का बोध और मूल्य तलाश करना, आशीषों की अपनी इच्छा और परमेश्वर के साथ सौदे करने की अपनी महत्वाकांक्षा को पूरा करने का प्रयास करना और अपने कष्टों और बलिदान के बदले आशीषें पाने का प्रयास करना। अगर तुम उनसे कार्य में प्रयास करने, कष्ट सहने और कीमत चुकाने को कहते हो तो उनमें इसके लिए बहुत सारा जोश होता है; लेकिन अगर तुम उनसे सिद्धांतों के अनुसार कार्य करने और सत्य का अभ्यास करने को कहते हो तो वे उदासीन और हैरान हो जाते हैं और उन्हें नहीं पता होता कि अभ्यास कैसे करना है। कुछ लोग तो यह तक महसूस करते हैं कि उन्हें मुश्किल परिस्थिति में डाल दिया गया है, और वे सोचते हैं, “अगर तुम मुझसे प्रयास करने, कष्ट सहने और कीमत चुकाने को कहते हो तो कोई बात नहीं। मैं किसी भी मात्रा में कष्ट सह सकता हूँ और चाहे मैं कितना भी थक जाऊँ, मैं शिकायत नहीं करूँगा। लेकिन मुझे सिद्धांतों के अनुसार कार्य करने के लिए कहना—क्या यह मेरे लिए चीजों को मुश्किल बनाना नहीं है? प्रयास करना, बिना किसी शिकायत के कष्ट सहना और कीमत चुकाना पहले से ही काफी अच्छा है—फिर भी तुम मुझसे सिद्धांतों के अनुसार कार्य करने की अपेक्षा क्यों करते हो? लोगों से तुम्हारी माँगें बहुत ही ज्यादा हैं! लोग जिस भी तरीके से चीजें करना चाहते हैं उन्हें करने दो; अगर कार्य पूरा हो जाता है, तो यह काफी है। अगर यह अच्छी तरह से नहीं किया जाता है तो इसे समय के साथ ठीक किया ही जा सकता है!” वे बस श्रम करने के इच्छुक होते हैं और श्रम करते समय वे बहुत ऊर्जावान होते हैं, लेकिन जब सत्य का अभ्यास करने की बात आती है तब वे उदासीन हो जाते हैं और जब जीवन प्रवेश की बात आती है तब तो वे और भी उलझन में पड़ जाते हैं। लेकिन फिर भी वे सोचते हैं कि वे अच्छे लोग हैं। वे अक्सर कहते हैं, “मैं जमीर वाला व्यक्ति हूँ और मैं दयालु हूँ। मैं अपनी सारी ऊर्जा अपना कर्तव्य करने में लगा देता हूँ और मैं कभी भी खुद को रोककर नहीं रखता। मैं परमेश्वर के लिए खुद को खपाने के लिए अपने परिवार और करियर को छोड़ सकता हूँ। मैं इतना प्रेरित कैसे हो सकता हूँ? मैं स्वाभाविक रूप से एक अच्छा व्यक्ति हूँ!” दरअसल, वह कोई सत्य नहीं समझता है, सत्य सिद्धांतों के अनुसार कार्य तो और भी कम कर सकता है। वह सिर्फ पशुबल का उपयोग करना जानता है, लेकिन फिर भी वह यही समझता है कि वह अच्छा है। इस चरण में भी उसके जमीर और विवेक में कोई भावना नहीं है। अगर सही मायने में तुम्हारे पास जमीर होता तो तुम ऐसी टेढ़ी-मेढ़ी दलीलें कैसे दे सकते थे? तुम्हारे पास सत्य की शुद्ध समझ कैसे नहीं हो सकती थी? अगर तुम्हारे पास जमीर और मानवता होती तो तुम परमेश्वर के वचनों को, लोगों के लिए परमेश्वर की अपेक्षित कसौटियों को और तुम जो भी चीज करते हो उस हर चीज में किन सिद्धांतों का पालन किया जाना चाहिए उसको, ध्यान से कैसे नहीं सुन सकते थे? अगर तुम सुनते तो हो लेकिन समझते नहीं हो और सत्य के प्रति सुन्न हो तो तुम जमीर और मानवता रहित व्यक्ति हो। क्या तुम्हें लगता है कि तुम सत्य और जीवन के लिए, उद्धार के लिए अपने पाशविक परिश्रम की अदला-बदली कर सकते हो? यह असंभव है; वह मार्ग कारगर नहीं है। अगर तुम प्रयास करने और ईमानदारी से परिश्रम करने के इच्छुक हो, थोड़ा कष्ट सह सकते हो और लोगों की नजरों में तुम कुछ हद तक समर्पित हो, तो भी यह कहना मुश्किल है कि तुम अंत तक समर्पित रह सकोगे या नहीं। यह नहीं कहा जा सकता कि कब तुम्हारी पाशविक प्रकृति भड़क उठेगी और तुम परेशानी खड़ी कर दोगे, गड़बड़ियाँ और विघ्न-बाधाएँ उत्पन्न करोगे और फिर तुम्हें दूर करना पड़ेगा। क्या हाल ही में कलीसिया से कुछ लोगों को दूर नहीं कर दिया गया? ऐसे लोग बहुत ही सुखद लगने वाले शब्द बोलते हैं और जो कोई भी उन्हें सुनता है, उसे लगता है कि वे सत्य समझते हैं, लेकिन वे सत्य का अभ्यास करते ही नहीं हैं। वे सुखद लगने वाली चीजें कहते हैं, लेकिन वास्तविक कार्य नहीं करते हैं। वे खुद को न सिर्फ लोगों के खिलाफ, बल्कि परमेश्वर के घर के खिलाफ भी खड़े कर लेते हैं। क्या यह परमेश्वर का प्रतिरोध करना नहीं है? क्या परमेश्वर का घर उन्हें जगह दे सकता है? अगर वे अपना कर्तव्य करने के इच्छुक हैं तो उन्हें इसे आज्ञा और नियमों का पालन करते हुए करना चाहिए, लेकिन वे ऐसा नहीं करते हैं। वे प्रभारी बनने और शक्ति रखने का प्रयास करते हैं और यहाँ तक कि वे विघ्न-बाधाएँ और विनाश भी उत्पन्न करते हैं। वे किस हद तक विघ्न-बाधाएँ उत्पन्न करते हैं? जब मैं कुछ कर रहा होता हूँ तब भी वे दखलंदाजी करने, किसी न किसी चीज की आलोचना करने, रुकावट और व्यवधान डालने का प्रयास करते हैं। वे मेरे क्रियाकलापों में व्यवधान डालने का प्रयास करते हैं—क्या मैं उनके प्रति दया दिखा सकता हूँ? अगर तुम सिर्फ मेरे निजी जीवन में व्यवधान डाल रहे होते तो मैं तुम्हें एक तरफ कर सकता था और अनदेखा कर सकता था, लेकिन मैं परमेश्वर के घर में कार्य कर रहा हूँ, परमेश्वर के चुने हुए लोगों के लिए कुछ वास्तविक कार्य कर रहा हूँ और फिर भी तुम उसमें व्यवधान डालने और उसे कमजोर करने का प्रयास करते हो। यहाँ क्या समस्या है? ऐसे व्यक्ति के साथ क्या किया जाना चाहिए? (उसे दूर कर दिया जाना चाहिए।) परमेश्वर के घर में लोगों को सँभालने के लिए कुछ सिद्धांत हैं और ऐसे लोगों को दूर कर दिया जाना चाहिए। कुछ लोग कहते हैं, “मेरे साथ अन्याय हुआ है! मुझे नहीं पता था कि इससे तुम्हें ठेस पहुँचेगी। मुझे नहीं पता था कि मैं ऊपरवाले की अवज्ञा कर रहा हूँ और परमेश्वर की अवज्ञा कर रहा हूँ। मैंने जानबूझकर ऐसा नहीं किया।” यह तथ्य कि तुम ऐसा कर सके दर्शाता है कि तुम जानबूझकर ऐसा कर रहे थे। तुम कितने वर्षों से धर्मोपदेश सुनते आ रहे हो? क्या तुममें जमीर है—क्या तुममें मानवता है? अगर तुम मनुष्य होते, अगर तुममें मानवता होती और तुम्हारे पास जमीर और विवेक होता तो तुम ऐसी चीजें नहीं करते, वह चाहे जानबूझकर हो या अनजाने में। मैं कार्य कर रहा हूँ और वे जानबूझकर उसमें व्यवधान डालते हैं और उसे कमजोर करने का प्रयास करते हैं। क्या वे मनुष्य हैं भी? क्या वे दानव नहीं हैं? अगर लोगों में सही मायने में जमीर और विवेक है और सही मायने में मानवता है तो भले ही यह कोई साधारण व्यक्ति ही कुछ कर रहा हो, जब तक वह चीज कलीसिया के कार्य के लिए और भाई-बहनों के लिए फायदेमंद है तब तक वे जानते हैं कि उन्हें उसे बनाए रखना चाहिए और उसे कमजोर नहीं करना चाहिए और तब की बात तो छोड़ ही दो जब वह कोई ऐसी चीज है जिस पर मैं व्यक्तिगत रूप से ध्यान दे रहा हूँ। फिर भी वे व्यवधान उत्पन्न करने पर और उसे नुकसान पहुँचाने का प्रयास करने पर अड़ जाते हैं और उन्हें कोई नहीं रोक सकता। वे पक्के दानव बन गए हैं, है ना? मैं कहता हूँ कि ऐसे चरित्रों के बुरे कर्म गंभीर हैं—हमें उनके साथ नरमी नहीं बरतनी चाहिए; परमेश्वर के घर में लोगों को सँभालने के लिए सिद्धांत हैं और उन्हें बाहर निकालकर सँभाला जाना चाहिए। क्या यह उनसे पेश आने का उचित तरीका है? (हाँ।) वे अगर सिर्फ उनके रोजमर्रा के जीवन में अपनी निजी पसंदों का पालन करते हैं तो यह स्वीकार्य है। उदाहरण के लिए, हो सकता है कि मैं कहूँ, “मुझे नूडल्स खाना पसंद है,” जिस पर वे कहते हैं, “मुझे नूडल्स खाना पसंद नहीं है। जब मैं खाना बनाऊँगा तब तुम्हारे लिए नूडल्स बनाऊँगा और अपने लिए चावल बनाऊँगा।” यह मामला कलीसिया के कार्य से संबंधित नहीं है और न ही यह सत्य सिद्धांतों से संबंधित है, फिर व्यक्ति की मानवता या जमीर से तो यह और भी कम संबंधित है। यहाँ तुम्हारी व्यक्तिगत पसंद का पालन करना ठीक है, लेकिन जब कलीसिया के कार्य से संबंधित मामलों की बात आती है तब यह स्वीकार्य नहीं है। अगर तुम लापरवाही से गलत कर्म करते हो और गड़बड़ियाँ और विघ्न-बाधाएँ उत्पन्न करते हो तो तुम प्रशासनिक आदेशों का उल्लंघन कर रहे हो। किस तरह का व्यक्ति प्रशासनिक आदेशों का बेशर्मी से उल्लंघन कर सकता है? किस तरह का व्यक्ति खुलेआम सत्य और परमेश्वर के घर की अवज्ञा कर सकता है? (दानव।) वे बेवकूफ उलझे हुए लोग और दरिंदे इस तरीके से अवज्ञा कर सकते हैं और व्यवधान उत्पन्न कर सकते हैं, और दानव तो ऐसा करने में और भी ज्यादा सक्षम हैं। परमेश्वर का घर चाहे कुछ भी करे, दानव हमेशा उसमें व्यवधान डालने का प्रयास करते हैं—वे नतीजों की परवाह किए बिना विघ्न-बाधाएँ उत्पन्न करते हैं मानो वे आत्माओं के कब्जे में हों। वे इस हद तक व्यवधान डाल सकते हैं और फिर भी उन्हें इसका एहसास नहीं होता, उन्हें अभी भी यही लगता है कि उन्होंने कोई व्यवधान नहीं डाला है, वे पूरी तरह से मासूम हैं, और यहाँ तक कि वे अपना बचाव भी करते हैं। ऐसे लोगों के साथ किसी भी चीज की संगति करने की जरूरत नहीं है; बस उन्हें बाहर निकाल देना ही सही काम है। इस तरह के लोग, जिनमें मानवता का कोई जमीर और विवेक नहीं होता, पक्के दानव होते हैं; वे कभी नहीं बदलेंगे। तुमसे सत्य का अनुसरण करने की अपेक्षा नहीं की जाती है और न ही तुमसे सभी चीजों में सत्य का अभ्यास करने की अपेक्षा की जाती है, लेकिन कम-से-कम तुम्हें नियमों का पालन करना तो आना ही चाहिए। अगर तुम नियम तक नहीं समझते और तुम परमेश्वर के घर के प्रशासनिक आदेश नहीं समझते और जब तुम प्रशासनिक आदेशों का उल्लंघन करते हो तब तुम्हें पता तक नहीं चलता तो क्या तुममें मानवता है? तुममें कोई मानवता नहीं है; तुम दानव हो। जब दानव बुराई करते हैं तब वे खुद को रोक नहीं सकते। परमेश्वर के प्रति उनका प्रतिरोध, उनके द्वारा परमेश्वर की आलोचना और परमेश्वर के खिलाफ उनकी ईश-निंदा उनकी प्रकृति के स्वाभाविक प्रकाशन हैं। वे किसी के द्वारा उकसाए या शिक्षित किए, बिना ही, स्वाभाविक रूप से इस तरह की बुराई कर सकते हैं। ऐसा इसलिए है क्योंकि उनकी शैतानी प्रकृति उन पर हावी रहती है।

आज हमने उचित-अनुचित का भेद पहचानने के मुद्दे पर संगति की, जो लोगों के जमीर और विवेक का हिस्सा है। इस संगति के जरिए क्या तुम लोग अब इस पहलू को स्पष्ट रूप से देख रहे हो? एक सच्चे मनुष्य में जमीर होता है और वह उचित-अनुचित का भेद पहचान सकता है; उसका जमीर काम कर रहा है। इससे कोई फर्क नहीं पड़ता कि किन व्यक्तियों, घटनाओं या चीजों से उसका सामना होता है और इससे कोई फर्क नहीं पड़ता कि कौन-से मुद्दे उत्पन्न होते हैं, उसका जमीर कम-से-कम बचाव की पहली पंक्ति तो होती ही है। एक बात तो यह है कि तुम्हारा जमीर तुम्हें इन चीजों के बारे में राय बनाने और उनका भेद पहचानने में मदद करेगा कि कौन-सी चीजें सकारात्मक हैं और कौन-सी नकारात्मक; दूसरी बात यह है कि यह तुम्हें अपने आगे के मार्ग का मूल्यांकन और जाँच करने में मदद कर सकता है ताकि तुम स्व-आचरण के न्यूनतम मानकों से नीचे न गिरो, और अंततः यह तुम्हें लाभ-हानि का मूल्यांकन करने और सही मार्ग चुनने में मदद करेगा। बेशक, जो लोग सत्य समझते हैं या जिन्हें परमेश्वर में विश्वास रखते हुए बहुत-से वर्ष हो चुके हैं और जिनके विश्वास में एक मजबूत नींव है, वे अपने जमीर के प्रभाव में अंततः सकारात्मक चीजें चुनेंगे और सत्य की तलाश करना और सत्य स्वीकारना चुनेंगे। इसलिए, मानवता में जमीर एक प्रमुख भूमिका निभाता है; यह लोगों को सही मार्ग की तरफ ले जाने में मार्गदर्शन करने और लोगों को नियमित करने की भूमिका निभाता है ताकि वे सकारात्मक चीजों का चयन करें। अगर किसी व्यक्ति में जमीर नहीं है तो यह कहने की जरूरत ही नहीं है कि वह न सिर्फ सकारात्मक चीजें और सही मार्ग चुनने में असमर्थ होगा, बल्कि वह जो कुछ भी करेगा, उसमें जमीर के न्यूनतम अंकुश और नियमन की कमी होगी। ऐसा व्यक्ति बड़े संकट में है; उसके बुराई करने और परमेश्वर का प्रतिरोध करने की बहुत संभावना है। अगर वह किसी पशु से पुनर्जन्म लिया हुआ है तो हो सकता है कि वह ऐसी चीजें करे जो दुष्ट राक्षस करते हैं, और जो लोग दुष्ट राक्षस और दानव हैं, वे और भी बड़ी बुराइयाँ कर सकते हैं, जो बहुत भयावह है। इसलिए जमीर होना बहुत महत्वपूर्ण है। क्या यह स्पष्ट है? (हाँ।) अगर किसी व्यक्ति में अपने व्यवहार को नियमित करने और सही मार्ग पर चलने के लिए मार्गदर्शन करने के लिए कोई जमीर नहीं है तो उसके द्वारा चुना गया मार्ग अनिवार्य रूप से गलत मार्ग होगा और वह जो करेगा वह नकारात्मक चीजें होंगी—इसके नतीजों की कल्पना भी नहीं की जा सकती। अगर वह बेशर्मी से सत्य का और चीजों के विकास के नियमों का उल्लंघन कर सकता है और लापरवाही से ईश-निंदा कर सकता है, सत्य के बारे में और परमेश्वर द्वारा किए जाने वाले सभी कार्यों के बारे में राय बना सकता है, यहाँ तक कि खुलेआम परमेश्वर का प्रतिरोध भी कर सकता है और परमेश्वर के प्रशासनिक आदेशों का उल्लंघन भी कर सकता है और दुस्साहसपूर्वक परमेश्वर को कोस सकता है, उसकी निंदा कर सकता है और ईश-निंदा कर सकता है तो वह बिल्कुल दानवों और शैतान के समान है। वह वे सारी बुराइयाँ कर सकता है जो दानव और शैतान कर सकते हैं, वे सारी चीजें कर सकता है जो दानव और शैतान कर सकते हैं और वे सारी भ्रांतियाँ, पाखंड और टेढ़ी-मेढ़ी दलीलें कह सकता है जो दानव और शैतान कह सकते हैं। ये लोग सच्चे अर्थों में दानव और शैतान हैं।

आज की संगति से तुम लोगों को क्या समझ आया है? (मैं समझ गया हूँ कि मानवता वाले लोगों में जमीर और विवेक होता है और वे उचित-अनुचित का भेद पहचान सकते हैं। उचित-अनुचित का भेद पहचानने के संबंध में, परमेश्वर ने विभिन्न उदाहरणों का उपयोग करते हुए अत्यंत स्पष्टता से समझाया कि सकारात्मक चीजें और नकारात्मक चीजें क्या होती हैं ताकि जब हमारा सामना चीजों से हो तब हम सटीक फैसले ले सकें और साथ ही अपने अनुसरण के पीछे सही परिप्रेक्ष्य रख सकें—हमें सकारात्मक चीजों की लालसा करनी चाहिए और उनका अनुसरण करना चाहिए और नकारात्मक चीजों से नफरत करनी चाहिए और उन्हें अस्वीकार कर देना चाहिए।) मानवता में जमीर और विवेक किसी व्यक्ति के लिए उद्धार प्राप्त करने की सबसे मूलभूत स्थितियाँ हैं। अगर तुममें ये दो मूलभूत स्थितियाँ हैं, लेकिन तुम सत्य का अनुसरण नहीं करते हो और जो जरा-सा सत्य तुम समझते हो, उसका अभ्यास नहीं करते और अंततः सत्य के प्रति समर्पण प्राप्त नहीं कर सकते तो तुम अभी भी उद्धार प्राप्त करने में असमर्थ रहोगे। जमीर और विवेक उद्धार की सिर्फ मूलभूत शर्तें हैं; जहाँ तक यह प्रश्न है कि तुम किस मार्ग पर चलते हो, यह तुम्हारी अपनी पसंद पर निर्भर करता है। अगर तुम एक ऐसे व्यक्ति हो जिसके पास सही मायने में जमीर और विवेक है तो तुम्हें अपने जमीर के नियमन के तहत, सत्य का अनुसरण करने के मार्ग पर चलना शुरू करने का चुनाव करने का अवसर मिलेगा। अगर तुम्हारा जमीर तुम्हें नियमित करता है और तुम्हारा मार्गदर्शन करता है ताकि तुम सही मार्ग चुनो, लेकिन तुम कष्ट सहने और कीमत चुकाने के इच्छुक नहीं हो, देह के खिलाफ विद्रोह करने और अपने दैहिक स्वार्थों से जुड़ी चीजें छोड़ने के इच्छुक नहीं हो और तुमने सत्य का अनुसरण करने के मार्ग पर चलना शुरू नहीं किया है तो अभी भी तुम्हारे पास उद्धार प्राप्त करने की कोई उम्मीद नहीं होगी। उद्धार प्राप्त करने की उम्मीद, एक बात तो यह है कि सीधे तुम्हारी मानवता के जमीर से संबंधित है; दूसरी बात यह है कि यह सीधे उस कीमत से संबंधित है जो तुम सत्य का अनुसरण करने में चुका सकते हो और यह सीधे सत्य का अभ्यास करने के तुम्हारे दृढ़ संकल्प और इच्छा से भी संबंधित है। जमीर तुम्हें बचाए जाने के लिए सिर्फ एक मूलभूत स्थिति प्रदान करता है और यह तुम्हारे लिए सत्य का अभ्यास करने के बहुत-से अवसर भी उत्पन्न करता है, जिससे तुम्हें अपने जमीर के नियमन के तहत सही मार्ग पर चलने का मौका मिलता है। यानी तुम्हारे सही मार्ग पर चलना शुरू करने की संभावना अपेक्षाकृत ज्यादा होगी और उद्धार प्राप्त करने की तुम्हारी उम्मीद भी अपेक्षाकृत ज्यादा होगी, पचास प्रतिशत से ज्यादा—लेकिन इसकी गारंटी नहीं होगी। इसलिए, अगर तुम्हें यह महसूस हो कि तुममें जमीर और मानवता है तो भी इसे लेकर आत्मतुष्ट मत हो, यह मत सोचो कि सिर्फ जमीर और विवेक होने का मतलब है कि तुम एक अच्छे व्यक्ति हो और उद्धार प्राप्त कर सकते हो, कि यह तुम्हारी मुट्ठी में है। अगर तुम इस तरीके से सोचते हो तो मैं तुम्हें बता दूँ कि इस मामले में तुम्हारी बूझ में विचलन हैं। अगर तुममें जमीर और मानवता है तो यह सिर्फ इस बात की पुष्टि करता है कि तुम वह व्यक्ति हो जिसे परमेश्वर ने चुना है और बुलाया है। लेकिन तुम अंततः उद्धार प्राप्त कर सकते हो या नहीं, इसका सबसे महत्वपूर्ण निर्णायक कारक तुम्हारे अपने अनुसरण में निहित है। भले ही तुम्हारा जमीर आमतौर पर सक्रिय हो, अक्सर तुम्हारे व्यवहार को नियमित करता हो और तुम्हें नियमित करता हो ताकि तुम सही मार्ग चुनो, लेकिन अगर तुम अक्सर अपने जमीर का उल्लंघन करते हो, सही मार्ग नहीं चुनते हो और सत्य का अभ्यास करना नहीं चुनते हो, बल्कि बार-बार अपने व्यक्तिगत स्वार्थों, अपनी व्यक्तिगत प्रतिष्ठा और गौरव का बचाव करते हो और अक्सर अपनी व्यक्तिगत संभावनाओं, महत्वाकांक्षाओं और इच्छाओं पर विचार करते हो तो अंततः उद्धार प्राप्त करने की तुम्हारी उम्मीद बहुत कम होगी—तुम धीरे-धीरे इसे बरबाद कर चुके होगे। यह बहुत दुखद चीज होगी। तुम समझ रहे हो? (हाँ।) तो ठीक है, आज की हमारी संगति के लिए बस इतना ही। अलविदा!

सत्य का अनुसरण कैसे करें (17)

उत्पत्तियों के आधार पर लोगों की तीन श्रेणियाँ

मनुष्यों से पुनर्जन्म लिए हुए लोगों की विशेषताएँ

II. उचित-अनुचित का भेद पहचानना और यह जानना कि क्या सही है और क्या गलत

क. उचित-अनुचित का भेद पहचानना

पिछली बार हमने मनुष्यों से पुनर्जन्म लिए हुए लोगों की अभिव्यक्तियों और विशेषताओं पर संगति की थी—अर्थात उनमें जमीर और विवेक होता है और वे सही-गलत का भेद पहचान सकते हैं और जानते हैं कि क्या सही है और क्या गलत। आज हम पिछली बार के विषय पर संगति जारी रखेंगे। आओ, उससे पहले मैं तुम्हें एक कहानी सुनाऊँ। कुछ साल पहले मैंने एक घटना के बारे में सुना था। एक सुंदर युवती स्क्रीन टेस्ट दे रही थी और किसी ने यूँ ही कह दिया, “तुम्हारी टाँगें काफी मोटी हैं!” उस युवती ने मन ही मन सोचा, “यह कहकर कि मेरी टाँगें मोटी हैं, क्या तुम यह नहीं कह रहे कि मैं मोटी हूँ? अगर मैं मोटी हूँ, तो क्या मैं कैमरे पर अच्छी दिखूँगी? क्या यह लज्जास्पद नहीं होगा?” तो वह विचार करने लगी कि कैसे वह अपनी टाँगों का मोटापा कम कर सकती है ताकि वह कैमरे पर छरहरी और सुंदर दिखाई दे। इस लक्ष्य को हासिल करने के लिए उसने हर तरह की जानकारी जुटाने में खुद को झोंक दिया और वजन कम करने के कई तरीके आजमाए, जैसे कि पूरे भोजन के बजाय सिर्फ डाइट फूड खाना या रोजाना सिर्फ फल और सब्जियाँ खाना—संक्षेप में, उसने वही खाया जो वजन कम करने में मदद कर सकता था। उसने सुना कि कॉफी पीना वजन कम करने का एक तेज और कारगर उपाय है, इसलिए कभी-कभी वह सिर्फ कॉफी पीती। कुछ लोगों ने कहा कि कम सोने से वजन जल्दी कम होता है, इसलिए वह रोज सिर्फ दो-तीन घंटे ही सोती। काफी जद्दोजहद और कोशिशों के बाद उसे वाकई नतीजे दिखे। उसका वजन कम हो गया, वह छरहरी हो गई और उसके पैर पतले हो गए। वह देखने में तो अच्छी और आकर्षक लगने लगी, लेकिन शारीरिक रूप से उसमें कुछ बुरी प्रतिक्रियाएँ होने लगीं। कौन-सी बुरी प्रतिक्रियाएँ? उसे अक्सर चक्कर आ जाते और सिर भारी रहता और दिन में अपना कर्तव्य निभाते हुए वह हमेशा सुस्त रहती। खड़े होने पर वह लड़खड़ा जाती और बैठे रहने पर पूरे शरीर में कमजोरी महसूस करती। उसे दिन गुजारना भारी हो जाता और बहुत ज्यादा शारीरिक पीड़ा होती। क्या ज्यादातर लोग इस युवती की वर्तमान स्थिति के बारे में जानने के इच्छुक हैं और क्या वह अभी भी जिंदा और स्वस्थ है? क्या तुम लोग वजन कम करने के बारे में उसके अनुभव और विचार सुनना चाहते हो? (नहीं।) इस दुनिया में रहते हुए लोग नहीं जानते कि सही तरह से और नियमितता के साथ कैसे जिएँ, जिन विभिन्न लोगों, घटनाओं और चीजों से उनका सामना होता है उनके साथ कैसे पेश आएँ। जब वे कोई टिप्पणी सुनते हैं या किसी घटना का अनुभव करते हैं तो वे नहीं जानते कि उसके साथ कैसे पेश आना उचित है और उन्हें नुकसान से कैसे बचा सकता है ताकि वे वास्तव में सही और गरिमापूर्ण तरीके से जिएँ। गैर-विश्वासियों की तो बात ही छोड़ दो, ज्यादातर विश्वासी भी इन चीजों से अनजान हैं। बाहरी दुनिया से आने वाली सूचनाओं और समाचारों, और साथ ही विभिन्न विचारों, दृष्टिकोणों, पाखंडों और भ्रांतियों का सामना करने पर लोगों में उनका भेद पहचानने की कोई क्षमता नहीं होती और न ही उनसे बचने की कोई क्षमता होती है। बेशक, उनमें सही विचार और दृष्टिकोण भी नहीं होते, उनके साथ सकारात्मक परिप्रेक्ष्य से पेश आने का सही तरीका अपनाना तो दूर की बात है। इसलिए लोग बहुत दयनीय ढंग से जीते हैं। उस युवती को ही लो जिसका मैंने अभी जिक्र किया। मुझे बताओ, क्या उसका जीवन थकाऊ है? क्या वह दयनीय है? (वह दयनीय है।) वह दयनीय क्यों है? ऐसा करके उसने कहाँ गलती की? क्या सभी लोग सुंदर होने और आकर्षक ढंग से जीने का प्रयास नहीं करते? क्या यह चाहना गलत है कि दूसरे तुम्हें पसंद करें और मिलने पर तुम्हारी प्रशंसा और सराहना करें? तुम लोग इस मामले को कैसे देखते हो? (बाहरी सुंदरता और प्रशंसा पाने के लिए उसने जो किया वह अपने शरीर को नुकसान पहुँचाना था। चूँकि उसने परमेश्वर द्वारा स्थापित नियमों का पालन नहीं किया, इसलिए अंततः उसके सभी शारीरिक प्रकार्य बिगड़ गए। उसे चक्कर आना और सिर भारी होना ऐसे नतीजे थे जो उसने खुद पैदा किए थे। मुझे लगता है कि यह स्त्री भ्रमित है।) क्या यही मामला है? (हाँ।) लोग अपनी थोड़ी-सी इंसानी बुद्धिमत्ता, चतुराई और विचारों के साथ पैदा होते हैं। फिर वे कुछ ज्ञान अर्जित करते हैं, कुछ कौशल प्राप्त करते हैं और एक अच्छे व्यक्ति जैसा दिखने के बारे में थोड़ा-बहुत सीखते हैं। क्या ये चीजें बाहरी दुनिया से आने वाले विभिन्न विचारों, दृष्टिकोणों, पाखंडों और भ्रांतियों, और विभिन्न लोगों, घटनाओं और चीजों से निपटने के लिए पर्याप्त हैं? क्या ये तुम्हें इन चीजों का सही ढंग से सामना करने में सक्षम बना सकती हैं? (नहीं।) बिल्कुल नहीं। जब लोग सत्य नहीं समझते तो ऐसे ही दयनीय और त्रासद हो जाते हैं; अंततः इसके कई भयानक परिणाम होते हैं। वे बाहरी दुनिया के किसी भी पाखंड और भ्रांति या विचार और दृष्टिकोण का भेद नहीं पहचानते, न ही अपने सामने आने वाले लोगों, घटनाओं और चीजों की बात आने पर वे सही विचार और दृष्टिकोण रखते हैं। जब उनके साथ चीजें घटित होती हैं तो वे भ्रमित हो जाते हैं और उनकी मूर्खता अनगिनत रूपों में प्रकट होती है। जब उनके साथ कुछ नहीं घटता तो वे कुछ धर्म-सिद्धांत समझते प्रतीत होते हैं और कुछ मनुष्य जैसे लगते हैं, लेकिन जब उनके साथ चीजें घटित होती हैं तो कहानी अलग होती है—उनके दिलों के विकृत, कुरूप, बेतुके विचार और दृष्टिकोण प्रकट हो जाते हैं। जब बात सचमुच आचरण की, जीवित रहने की या जीवन में किसी खास विचार या दृष्टिकोण की भी आती है तो लोग बहुत अज्ञानी और मूढ़ होते हैं और उनके रवैये और दृष्टिकोण बहुत बेतुके होते हैं। तो, बहुत-से लोग कई वर्षों से परमेश्वर में विश्वास करते हैं, कई वर्षों से धर्मोपदेश सुन रहे हैं और अपने कर्तव्य भी निभा रहे हैं और उन्होंने कभी जानबूझकर ऐसा कुछ नहीं किया है जिससे गड़बड़ियाँ या विघ्न-बाधाएँ उत्पन्न होती हों, न ही उन्होंने जानबूझकर ऐसे शब्द कहे हैं जो परमेश्वर का विरोध या ईशनिंदा करते हों—बाहरी तौर पर उनमें कोई दोष नहीं पाया जा सकता, लेकिन जब बाहरी दुनिया के विभिन्न गलत विचारों और दृष्टिकोणों, विशेष रूप से कुछ अपेक्षाकृत लोकप्रिय विचारों और दृष्टिकोणों से उनका सामना होता है तो अपने दिलों की गहराई में वे उनसे घृणा नहीं करते, न ही वे उनका प्रतिरोध करते हैं या उन्हें अस्वीकार करते हैं बल्कि उनके प्रति अनुराग और अनुमोदन महसूस करते हैं और जैसे ही कोई उपयुक्त परिवेश या अवसर आता है, वे अनजाने ही इन चीजों को स्वीकार लेते हैं और उन्हें अपने जीवन में लागू कर लेते हैं। क्या वह युवती जिसका पहले जिक्र किया गया है, इसका एक बहुत ही स्पष्ट उदाहरण नहीं है? (हाँ।) क्या यह बुरी प्रवृत्तियों का अनुगमन करने का एक तरीका है? (हाँ।) उसने सिर्फ उनका अनुगमन ही नहीं किया—उसने उन्हें पूरी तरह से लागू किया। क्या दुनिया आज सेक्सी, आकर्षक, छरहरी और सुंदर देहयष्टि वाली होने की वकालत नहीं करती? ये विचार हर उद्योग में, लोगों के हर समूह में, यहाँ तक कि आस्था रखने वाले लोगों में भी लोकप्रिय हैं। कुछ वृद्ध महिलाएँ थीं जो प्रभु में विश्वास करती थीं और औसतन 60 से ज्यादा उम्र की होने के बावजूद वे इस बात के लिए एक-दूसरे से होड़ करती थीं कि कौन ज्यादा अच्छी लग रही है। उन्होंने अपनी बगल में बैठी एक युवती से पूछा, “तुम्हारी राय में हममें से कौन इस पोशाक में सबसे अच्छी लगती है?” लड़की ने जवाब दिया, “तुम सभी लड़कियाँ इसमें सुंदर लग रही हो!” हालाँकि वे साठ से ज्यादा उम्र की थीं, फिर भी उन्हें “लड़कियाँ” कहा जाना जरूरी था; वे “महिलाएँ” कहलाने को तैयार नहीं थीं और इससे खुश भी नहीं थीं। उनके पीठ पीछे वह लड़की दूसरों से कहती थी, “वे साठ से ज्यादा उम्र की हैं; वे अब भी कितनी अच्छी दिख सकती हैं?” लेकिन वृद्ध महिलाओं का यह समूह अभी भी इसमें आनंद ले रहा था। क्या उन्हें जरा भी शर्म थी? (नहीं।) वे इतने सालों से प्रभु में विश्वास कर रही थीं, फिर भी उन चीजों पर ध्यान केंद्रित करती थीं। क्या उनकी मानवता असामान्य नहीं है? जब लोगों में जमीर और विवेक नहीं होता, तब वे कई बेतुकी चीजें कर सकते हैं, कई ऐसी चीजें जो लोगों को अवमाननाप्रद और घिनौनी लगती हैं, और कई ऐसी चीजें जो उनका नीच चरित्र प्रकट करती हैं। ऐसा क्यों है कि बहुत-से लोग बुरी प्रवृत्तियों का भेद नहीं पहचानते और उनमें उनसे बचने की कोई क्षमता नहीं होती, और नतीजतन वे उनसे गुमराह और प्रभावित होकर उनके साथ बह जाते हैं? ऐसा इसलिए है क्योंकि वे सत्य का अनुसरण नहीं करते और लेश मात्र भी सत्य नहीं समझते। चाहे उनके साथ कुछ भी घटित हो, वे उसकी असलियत नहीं जान सकते, और जैसे ही वे किसी प्रलोभन का सामना करते हैं, वैसे ही वे बेनकाब हो जाते हैं और उस प्रलोभन में फँस जाते हैं। देखो, आज समाज के सभी वर्गों में क्या पढ़ाया जा रहा है और क्या लोकप्रिय है। एक रेडियो रिपोर्टर ने एक छोटे बच्चे का साक्षात्कार लिया और उससे पूछा, “तुम्हारा पसंदीदा बाल-गीत कौन-सा है?” लड़के ने अपना सिर खुजाया और कहा, “‘चाँद मेरा दिल।’” जिन लोगों ने यह सुना, उन्हें समझ नहीं आया कि हँसें या रोएँ। उन्हें क्यों समझ नहीं आया कि हँसें या रोएँ? क्या यह एक बाल-गीत है? (नहीं, यह एक प्रेम-गीत है।) यह एक प्रेम-गीत है, लेकिन बच्चे ने गलती से इसे बाल-गीत समझ लिया। इस घटना से हम समझ सकते हैं कि समाज में क्या लोकप्रिय है। यह समाज में व्याप्त बुरी प्रवृत्तियों की परिघटनाओं में से एक है और बुजुर्गों और बच्चों दोनों को ही इन प्रवृत्तियों से गहरा नुकसान पहुँचता है और वे इनमें गहरे धँस जाते हैं। परमेश्वर का अनुगमन करने वालों में आश्चर्यजनक रूप से ऐसे बहुत-से लोग हैं जो इन प्रवृत्तियों का अनुगमन करते हैं और इन प्रवृत्तियों द्वारा समर्थित विचार खुद पर लागू भी करते हैं। और अंत में क्या होता है? इसके अच्छे नतीजे निकलते हैं या बुरे? (बुरे।) इसके बुरे नतीजे निकलते हैं—बुरी प्रवृत्तियों का अनुगमन करने से यही होता है। लोग अपने देह की यौन इच्छाओं में, दैहिक भावनाओं में और खाने-पीने और मौज-मस्ती में फँस जाते हैं, भोग-विलास की धुंध में जीते हैं। उनके पास कोई सही विचार या दृष्टिकोण नहीं होता और अस्तित्व के प्रति कोई सही रवैया नहीं होता जिससे वे जीवन का सामना कर सकें। वे बिना किसी जागरूकता के इसी अवस्था में जीते हैं और इसका प्रतिरोध करने में अशक्त होते हैं। अंत में, वे गहरे और गहरे धँसते जाते हैं और इससे खुद को बाहर निकालने में असमर्थ रहते हैं। और अंतिम परिणाम क्या होता है? वे शैतान द्वारा पूरी तरह से निगल लिए जाते हैं, उसका भोजन बन जाते हैं।

मानवजाति के बीच रहने वाले प्रत्येक व्यक्ति के लिए, अगर तुम यह भेद नहीं पहचानते कि सकारात्मक चीजें क्या हैं और नकारात्मक चीजें क्या हैं तो इस अराजक दुनिया में, इस जटिल इंसानी दुनिया में तुम्हारे लिए जीवन के सही विचारों और दृष्टिकोणों पर कायम रहना बहुत कठिन होगा और जीवन में उस सही मार्ग पर कायम रहना बहुत कठिन होगा जिसके लिए तुम लालायित रहते हो; तुम्हें कभी पता नहीं चलेगा कि कब तुम कोई खास शब्द सुनकर या किसी खास घटना का सामना करके अनायास ही बुरी प्रवृत्तियों के साथ बह जाओगे। अगर लोगों में सही-गलत का भेद पहचानने की क्षमता न हो तो वे अपने जीवन का प्रबंधन भी ठीक से नहीं कर सकते, जीवित रहने के मार्ग पर आने वाले सही-गलत के विभिन्न प्रमुख मुद्दों की तो बात ही छोड़ दो जिनसे निपटना उनके लिए और भी कठिन होता है। अगर लोग यह नहीं समझते कि सकारात्मक चीजें क्या हैं और नकारात्मक चीजें क्या हैं तो वे नहीं जान पाएँगे कि अपने जीवन का प्रबंधन कैसे करें और उनके पास जीवन का सही मार्ग नहीं होगा। अगर वे स्वस्थ जीवन के बारे में विभिन्न प्रकार की जानकारी देखते हैं तो वे यह नहीं जान पाएँगे कि उनका भेद कैसे पहचाना जाए या किसे स्वीकार किया जाए और किसे अस्वीकार किया जाए, सही, सकारात्मक कथन कैसे आत्मसात किए जाएँ या गलत कथन कैसे अस्वीकार किए जाएँ। यह तक कहा जा सकता है कि ऐसे लोग अपने शारीरिक स्वास्थ्य की रक्षा भी नहीं कर सकते। कुछ लोग एक अति से दूसरी अति पर चले जाते हैं, जबकि कुछ लोग लगातार एक ही अति पर जीते रहते हैं। उदाहरण के लिए, कुछ लोग सुनते हैं : “खूब सारे फल खाना स्वास्थ्यवर्धक होता है। इससे विटामिन मिलते हैं और तुम्हारी त्वचा नम और मुलायम बनती है, जिससे तुम सभी के प्रिय बन जाते हो।” तो वे इस पर यकीन कर लेते हैं और जितने भी फल मिल जाएँ, खाना शुरू कर देते हैं और खान-पान की असामान्य आदतें अपना लेते हैं। कुछ समय बाद वे लगातार अस्वस्थ महसूस करते हैं और अस्पताल में जाँच से पता चलता है कि उनके रक्त में शर्करा बढ़ गई है। वे हैरान हो जाते हैं : “मैं आम तौर पर काफी स्वस्थ भोजन करता हूँ, फिर मेरे रक्त में शर्करा बढ़ क्यों गई? दूसरों ने कहा था कि ढेर सारे फल खाने से विटामिन मिलते हैं, फिर मैं इस कथन का पालन करके और ढेर सारे फल खाकर गलत कैसे हो सकता हूँ?” डॉक्टर कहता है, “फलों में विटामिन तो होते हैं, लेकिन उनमें चीनी की मात्रा ज्यादा होती है। वे मुख्य खाद्य पदार्थों की जगह नहीं ले सकते और उन्हें पूरे भोजन की तरह नहीं खाया जा सकता। तुम उन्हें कम मात्रा में या किफायत से ही खा सकते हो। अगर तुम उन्हें बिल्कुल न खाओ तो भी तुममें पोषक तत्त्वों की कमी नहीं होगी, क्योंकि अनाज और सब्जियों में ये सभी पोषक तत्त्व पहले से मौजूद रहते हैं।” डॉक्टर का कथन उचित है। क्या इससे यह संकेत नहीं मिलता कि उनकी जीवनशैली समस्याग्रस्त है? (हाँ।) यह ठीक उसी प्रकार की गलती है जिसे कुछ लोग करते हैं। क्या तुम्हें लगता है कि यह गलती उन्हें करनी चाहिए? (नहीं।) कुछ लोग कहते हैं, “मैंने परमेश्वर के बारे में शिकायत नहीं की, फिर भी मेरे रक्त में शर्करा बढ़ गई है।” तुम इस कथन के बारे में क्या सोचते हो? क्या यह तर्कहीन नहीं है? क्या तुम्हारे रक्त में शर्करा बढ़ने का परमेश्वर से कोई लेना-देना है? क्या इसके जिम्मेदार तुम खुद नहीं हो? तुम लापरवाही से और बिना सिद्धांतों के खाते हो। तुम्हें लगता है कि फल स्वादिष्ट होते हैं इसलिए तुम उन्हें खाना बंद नहीं कर सकते, या तुम्हें मांस स्वादिष्ट लगता है इसलिए तुम कोई सब्जी नहीं खाते, बिल्कुल भी संयम नहीं दिखाते, और नतीजतन तुम्हें बीमारियाँ हो जाती हैं। क्या इसकी वजह तुम खुद नहीं हो? क्या तुम्हें लगता है कि परमेश्वर के बारे में शिकायत न करने से, ऐसा प्रतीत होता है कि तुम नेक हो, परमेश्वर से प्रेम करते हो, शुद्ध हो? दरअसल, कुछ बीमारियाँ तुम्हारी अपनी वजह से होती हैं और उनका परमेश्वर से कोई लेना-देना नहीं होता और वे तुम्हारी अपनी मूर्खता और अज्ञानता के कारण होती हैं। कुछ लोग ऐसे भी हैं जो कहते हैं, “अंडे, मांस और डेरी-उत्पाद पौष्टिक होते हैं और तुम्हारे प्रोटीन-सेवन की पूर्ति कर सकते हैं। चावल और आटे में पोषक तत्त्व कम होते हैं, इसलिए व्यक्ति को ज्यादा मांस, अंडे और डेरी-उत्पाद खाने चाहिए।” यह सुनकर कुछ लोग कहते हैं, “मुझे मांस खाना बहुत पसंद है। चूँकि ऐसा कहा जाता है कि मांस पौष्टिक होता है, इसलिए मैं इसे ज्यादा खाऊँगा। दूसरे लोग दिन में 4 औंस खाते हैं, लेकिन मैं कम से कम दो बार के भोजन में प्रति भोजन आधा पाउंड खाऊँगा!” वे इस तरह असंयमित होकर खाते हैं, ज्यादा और ज्यादा खाते हैं, रोज दूसरों से दो-तीन गुना ज्यादा खाते हैं और देर रात के नाश्ते के साथ भी खाते हैं। समय के साथ उनके पेट की क्षमता बढ़ने लगती है और पेट की क्षमता जितनी ज्यादा होती है, भूख भी उतनी ही ज्यादा लगती है। अंत में क्या होता है? वे बीमार होने की हद तक खाते हैं, उनका वजन बढ़ जाता है और उन्हें हमेशा नींद आती रहती है और वे सुस्त महसूस करते हैं। उनके पास जाँच के लिए अस्पताल जाने के अलावा कोई चारा नहीं रहता और जाँच के नतीजे बताते हैं कि उन्हें उच्च रक्तचाप, उच्च रक्त-शर्करा और उच्च रक्त-वसा है। वे विचार करते हैं, “क्या बात सिर्फ इतनी नहीं है कि मैं रोजाना मांस के कुछ निवाले ज्यादा खाता था? क्या लोगों ने यह नहीं कहा था कि ज्यादा मांस खाना शरीर के लिए अच्छा है और इससे व्यक्ति कुपोषण से बच सकता है? तो फिर मुझसे कहाँ गलती हुई? मेरा रक्तचाप उच्च क्यों है? मेरे इस बूढ़े शरीर का ध्यान रखना कितना मुश्किल है! मैं मांस के कुछ अतिरिक्त निवाले भी नहीं खा सकता!” तुम हर भोजन में आधा पाउंड मांस खाते हो—क्या यह वाकई कुछ और निवाले मात्र है? और तुम आम तौर पर बहुत देर तक बैठते हो और व्यायाम नहीं करते, फिर भी तुम इतना खाते हो। अंत में तुम्हें स्वास्थ्य संबंधी समस्याएँ हो जाती हैं और तुम अपने दिल में बेचैनी महसूस करने लगते हो। वे यहाँ तक सोचते हैं, “यह परमेश्वर द्वारा मेरा शोधन करना है। यह कुछ नहीं है, मैं समय के साथ ठीक हो जाऊँगा। मैं परमेश्वर के बारे में शिकायत नहीं करूँगा!” तुम्हें परमेश्वर के बारे में शिकायत करने का क्या अधिकार है? क्या तुम्हारी बीमारी परमेश्वर द्वारा तुम्हारा शोधन करने का तरीका है या इसकी वजह तुम खुद हो? तुम मांस खाने से मोटे और बीमार हो जाते हो और सोचते हो कि यह परमेश्वर द्वारा तुम्हारा शोधन करना है और परमेश्वर तुम्हारी आस्था की परीक्षा ले रहा है। क्या परमेश्वर इस तरह तुम्हारा शोधन करेगा? (नहीं।) तो इस नतीजे की वजह क्या थी? (इसकी वजह इंसानी मूर्खता थी।) खुद लोगों में भेद पहचानने की क्षमता नहीं है, वे नहीं जानते कि अपने जीवन का प्रबंधन कैसे करें, वे नहीं समझते कि सकारात्मक चीजें क्या हैं और नकारात्मक चीजें क्या हैं, वे नहीं जानते कि अपने भौतिक जीवन के साथ सही तरीके से कैसे पेश आएँ, वे नहीं जानते कि परमेश्वर द्वारा मनुष्यों के लिए स्थापित जीवित रहने के नियमों का पालन कैसे करें और वे नहीं जानते कि विभिन्न जन्मजात शारीरिक स्थितियों के नियमों का पालन कैसे करें। वे हमेशा मूर्खतापूर्ण और बेतुके अभ्यासों में लगे रहते हैं, परमेश्वर के बारे में हमेशा धारणाओं और कल्पनाओं से भरे रहते हैं और उनमें असंयमित इच्छाओं की कोई कमी नहीं होती। अंत में क्या होता है? वे हमेशा रास्ता भटक जाते हैं, हमेशा गलतियाँ करते हैं और परमेश्वर को लगातार गलत समझते हैं। क्या यह बहुत ही तकलीफदेह मामला है? (हाँ, है।)

देह और भौतिक संसार में रहते हुए लोग बहुत सारी जानकारी, बहुत सारे विचारों और दृष्टिकोणों, और साथ ही बहुत सारे विभिन्न लोगों, घटनाओं और चीजों के संपर्क में आएँगे। अगर वे यह भेद पहचानना नहीं जानते कि विभिन्न लोग, घटनाएँ और चीजें सकारात्मक हैं या नकारात्मक, यह नहीं जानते कि क्या स्वीकारें और क्या नकारें, सकारात्मक चीजों पर कायम रहना नहीं जानते और नहीं जानते कि वे सही क्यों हैं, और नकारात्मक चीजों को अस्वीकार करना नहीं जानते—इन चीजों के नकारात्मक लक्षणों से वाकिफ होना तो दूर की बात है—क्या इस तरह जीना बहुत खतरनाक नहीं है? (है।) यह कहना अतिशयोक्ति नहीं होगी कि उन्हें किसी भी समय अपनी जान गँवाने का खतरा है। लोग अपने भौतिक जीवन और स्वास्थ्य जैसे साधारण मामलों का भी ठीक से प्रबंधन नहीं कर सकते; अपनी चिंता करने के लिए उन्हें दूसरों की जरूरत पड़ती है, अपनी सुरक्षा और निगरानी के लिए उन्हें परमेश्वर की जरूरत पड़ती है, वरना वे गलतियाँ करते रहेंगे, या तो एक दिशा में बहुत दूर तक चले जाएँगे या दूसरी दिशा में बहुत दूर तक चले जाएँगे। समाज की बुरी प्रवृत्तियाँ स्वीकार कर कुछ महिलाएँ नतीजों की परवाह किए बिना, खुद को सुंदर बनाने के उपाय खोजने में सिर खपाती हैं। कुछ अंधाधुंध तरीके से परंपरागत चीनी दवाएँ लेती हैं, कुछ अंधाधुंध तरीके से पश्चिमी दवाएँ लेती हैं, कुछ लापरवाही से टॉनिक लेती हैं और कुछ लापरवाही से एक खास तरह का खाना खाती हैं। नतीजतन, उन्हें पेट की समस्याएँ हो जाती हैं और वे आहें भरते हुए और बीमार और कमजोर दिखते हुए दिन बिताती हैं। वे न सिर्फ खुद को सुंदर बनाने में नाकाम रहती हैं, बल्कि देखने में घिनौनी भी लगती हैं। कुछ लोगों की त्वचा काफी अच्छी होती है, लेकिन फिर भी वे संतुष्ट नहीं होते और खुद पर तमाम तरह के सौंदर्य-प्रसाधन पोतने पर जोर देते हैं। एक समय ऐसा आता है जब वे घटिया सौंदर्य-प्रसाधन इस्तेमाल करते हैं और कुरूप होकर रह जाते हैं, उनके पूरे चेहरे पर दाग-धब्बे पड़ जाते हैं और पूरा चेहरा बदरंग हो जाता है और देखने में डरावना लगता है। कुछ लोग सौंदर्य-उपचार और प्लास्टिक-सर्जरी दोनों करवाते हैं—उनमें से कुछ अपनी नाक की हड्डी ऊँची करवाने की कोशिश करते हैं, लेकिन न सिर्फ उसे ऊँची करवाने में विफल रहते हैं, बल्कि उसे विकृत बना डालते हैं, और कुछ लोग ठुड्डी में फिलर लगवाते हैं जो गलत हो जाता है और जब भी वे मुस्कुराते या जम्हाई लेते हैं तो हास्यास्पद लगते हैं, जिससे उन्हें कभी इनमें से कुछ भी करने से डर लगता है—यह बहुत दुखद है, यह जीने का कितना थकाऊ तरीका है! क्या वे ऐसा करके अपने लिए मुसीबत खड़ी नहीं कर रहे हैं? अपने कद से असंतुष्ट कुछ महिलाएँ अपने पैरों का निचला हिस्सा तुड़वा लेती हैं और फिर उन्हें जोड़कर लंबा करवाती हैं, लेकिन प्रक्रिया गलत हो जाती है जिससे उनके पैर, जो पहले बिल्कुल ठीक थे, अपंग हो जाते हैं। क्या यह त्रासद नहीं है? (है।) तमाम तरह के खराब नतीजे निकले हैं—ऐसे लोग कभी अच्छे नहीं बनते। दुष्ट प्रवृत्तियों द्वारा समर्थित कोई भी विचार या दृष्टिकोण भ्रामक और दुष्ट होता है, यह वाकई बेहद हानिकारक है। जिस स्वादिष्ट भोजन और सौंदर्य अभ्यासों का वे समर्थन करती हैं, वे वास्तव में अच्छे नहीं होते; वे सब दुष्ट होते हैं और अंततः लोगों को नुकसान पहुँचाते और फँसाते हैं। ये अज्ञानी महिलाएँ यह नुकसान सहने को तैयार रहती हैं और उनमें इन दुष्ट विचारों और दृष्टिकोणों से बचने की कोई क्षमता नहीं होती। वे वही खाती हैं जो उनसे खाने को कहा जाता है और वही करती हैं जो उनसे करने को कहा जाता है, जरा भी चीजों का भेद नहीं पहचानतीं, बस आँख मूँदकर पीछे चलती हैं। वे कितनी आज्ञाकारी हैं! और आखिर में क्या होता है? उनमें से शायद ही किसी को अच्छा नतीजा मिलता है। अगर उन्हें बीच रास्ते में ही अपनी गलती का एहसास नहीं होता और वे अपना नुकसान कम करने के लिए बीती घटनाओं पर विचार नहीं करतीं, अगर वे इन दुष्ट प्रवृत्तियों का अनुगमन करती रहती हैं और इन दुष्ट विचारों और दृष्टिकोणों को स्वीकारती रहती हैं, तो अंततः वे उत्तरोत्तर विकृत होती जाएँगी, अच्छे और बुरे में भेद करने में उत्तरोत्तर असमर्थ होती जाएँगी और रूप-रंग में उत्तरोत्तर शैतानों जैसी होती जाएँगी, इंसानों जैसी नहीं रह जाएँगी। यह कहा जा सकता है कि निन्यानबे प्रतिशत लोग सकारात्मक और नकारात्मक चीजों का भेद नहीं पहचानते और स्वेच्छा से बुरी प्रवृत्तियाँ स्वीकार लेते हैं। जब महिलाएँ साथ मिलकर कपड़े खरीद रही होती हैं तो देखो वे क्या कहती हैं। कुछ महिलाएँ कहती हैं, “यह तुम पर अच्छा नहीं लगता; यह तुम्हारे चेहरे को गोरा नहीं दिखाता और न ही तुम्हारी देहयष्टि का दिखावा करता है। यह किसी का ध्यान नहीं खींचेगा। मेरे खयाल से वह आकर्षक दिखता है और लोगों का ध्यान खींचेगा!” दूसरी महिलाएँ कहती हैं, “यह मोहक नहीं है। तुम्हें अपनी त्वचा थोड़ी उभारने की जरूरत है, तुम्हें सेक्सी और नयनाभिराम बनने की जरूरत है—सिर्फ यही काम करेगा। अगर तुम हमेशा इतनी लकीर की फकीर बनी रहोगी तो कोई तुम्हें पसंद नहीं करेगा।” कुछ माँएँ तो इस बात पर भी जोर देती हैं कि उनकी बेटियाँ अभिनेत्री बनें। बेटी कहती है, “मनोरंजन उद्योग बहुत गड़बड़ है! मैं अभिनेत्री नहीं बनना चाहती।” तब उसकी माँ उसे डाँटती है : “क्या तुममें कोई महत्वाकांक्षा नहीं है? अपने कद, रूप और त्वचा के साथ तुम्हारे पास बहुत अच्छी प्राकृतिक स्थितियाँ हैं! अगर तुम अभिनेत्री बनकर पैसे नहीं कमाओगी, तो हम अपनी बुनियादी जरूरतें कैसे पूरी करेंगे? अगर तुम मशहूर हो सकती हो और पैसा कमा सकती हो, तो किसी के साथ सोना भी ठीक है। वरना तुम अपने अच्छे नैन-नक्श बर्बाद कर लोगी! हमने तुम्हें इस उम्र तक पाला है और तुम्हारे पिताजी और मैं तुम्हारी सफलता का आनंद लेने का इंतजार करते रहे हैं! अगर हमें इतना भी नहीं दिया गया, तो हमने तुम्हें किस लिए पाला था?” क्या माता-पिता का अपने बच्चों को इस तरह शिक्षित करना सही है? (नहीं।) बच्चों को इस तरह शिक्षित करने के क्या नतीजे होते हैं? (बच्चों को नुकसान होता है।) एक दिन जब ऐसा बच्चा चीजें समझ जाता है और वह इतने ज्यादा दुख और दर्द से गुजर चुका होता है तो वह अपनी माँ से अनिवार्यतः नफरत करने लगता है और नाराज होने लगता है; वह कहता है, “यह सब तुम्हारा दोष है! तुमने मेरा मार्गदर्शन कर मुझे सही रास्ते पर नहीं चलाया! मैंने कहा था कि मैं अभिनय नहीं करना चाहती, लेकिन तुम जिद पर अड़ी रही। अब देखो मुझे—मैं लगभग चालीस की हो गई हूँ, मैं अभी भी पति नहीं ढूँढ़ सकती और कोई मुझे नहीं चाहता। जो लोग मेरे पीछे पड़े थे, वे बस खिलवाड़ कर रहे थे और कभी मुझसे शादी करने का इरादा नहीं रखते थे। क्या मेरी पूरी जिंदगी बर्बाद नहीं हो गई?” बच्चे बहुत तकलीफ झेलते हैं और माता-पिता दोषी और समस्या की जड़ होते हैं। वे अपने बच्चों को नुकसान पहुँचाते हैं।

अगर परमेश्वर में विश्वास करने वाले भी गैर-विश्वासियों की ही तरह बुरी प्रवृत्तियों से खुद को छुड़ाने में असमर्थ रहते हैं, तो यह एक समस्या की ओर संकेत करता है। अगर तुम किसी भी बुरी प्रवृत्ति, किसी भी दुष्ट, नकारात्मक कथन या ऐसे विभिन्न अभ्यासों का जिनमें लोग संलग्न रहते हैं, भेद नहीं पहचानते, चाहे वे कुछ भी हों, और भले ही तुम उनका अनुगमन करते हो और जानबूझकर उन्हें खुद पर आजमाते हो, तो भी परमेश्वर की नजर में ये सब शर्मिंदगी के प्रतीक हैं। परमेश्वर क्या कहेगा? वह कहेगा कि एक व्यक्ति के रूप में तुममें सही और गलत में अंतर करने की क्षमता नहीं है, तुममें सकारात्मक चीजें स्वीकारने की वास्तविकता नहीं है, और इतना ही नहीं, तुम नकारात्मक चीजों को अस्वीकार करने के क्रियाकलापों और अभ्यासों में संलग्न नहीं हुए हो। वह कहेगा कि तुम इंसान नहीं हो और तुम इंसानी जमीर और विवेक रखने की बुनियादी शर्त पूरी नहीं करते। वह कहेगा कि तुम इंसान नहीं हो और राज्य तुम्हें स्वीकार नहीं करेगा। अगर तुम इंसान नहीं हो तो तुम्हारे लिए सत्य स्वीकारना असंभव है, क्योंकि अपने दिल में तुम व्यक्तिपरक ढंग से जिन्हें स्वीकारने के इच्छुक हो, वे सब शैतान की दुष्ट चीजें हैं, और तुम्हारा दिल सकारात्मक चीजों का पूर्णतः प्रतिरोध करता है, उनका विरोध करता है और उन्हें अस्वीकार करता है; तुम्हारा उनके प्रति कभी स्वीकृति का रवैया नहीं रहा। इसलिए परमेश्वर कहता है कि तुम मानव नहीं हो, तुममें मानवता नहीं है। परमेश्वर मानवता रहित लोगों को नहीं चाहता। यह मत सोचना, “अगर परमेश्वर मुझे स्वीकार नहीं करता, तो मैं परमेश्वर को प्रभावित करने और अपने प्रति उसका रवैया बदलने के लिए थोड़ा और कष्ट सह लूँगा और थोड़ी और कीमत चुका दूँगा।” परमेश्वर चीजें करने का कोई निश्चित तरीका नहीं चाहता; परमेश्वर चाहता है कि तुममें अपने दिल की गहराई से सत्य स्वीकारने का रवैया हो और साथ ही सत्य स्वीकारने की वास्तविकता और सत्य का अभ्यास करने का प्रमाण हो। तुम्हें ऐसा व्यक्ति होना चाहिए जिसमें वास्तव में मानवता हो—यह मानवता कोई दिखावटी चीज नहीं है। अगर तुममें वाकई सामान्य मानवता के कुछ चिह्न हैं, यानी अगर तुममें सही-गलत में फर्क करने की कई अभिव्यक्तियाँ हैं, अगर तथ्य दर्शाते हैं कि तुम सकारात्मक चीजों से प्रेम करते हो, और अगर इस बात के उदाहरण हैं कि तुमने सकारात्मक चीजों को स्वीकार किया है और नकारात्मक चीजों को अस्वीकार किया है, और यह देखा जा सकता है कि तुममें सत्य को जीने की अभिव्यक्ति है, तो परमेश्वर कहेगा कि तुममें मानवता है और वह तुम्हें मानव कहेगा। अगर तुम कहते हो, “मुझमें भी मानवता है, मैं सकारात्मक और नकारात्मक चीजों का भेद पहचान सकता हूँ,” लेकिन तुममें सत्य वास्तविकता को जीने की अभिव्यक्ति नहीं है और तुम्हारे शब्दों का कोई प्रमाण नहीं है, तो यह तकलीफदेह है। धर्म-सिद्धांत के तौर पर तुम स्वीकार करते हो कि, “परमेश्वर जो कहता और करता है वे सब सकारात्मक चीजें और सत्य हैं और शैतान जो कहता और करता है वे सब दुष्टतापूर्ण, नकारात्मक चीजें हैं; परमेश्वर से जो कुछ आता है वह सब सकारात्मक चीजें हैं, शैतान से जो कुछ आता है वह सब नकारात्मक चीजें हैं और समाज के लोगों से जो कुछ आता है वह सब दुष्टतापूर्ण, नकारात्मक चीजें हैं”—अर्थात धर्म-सिद्धांत के तौर पर तुम बिना किसी समस्या के सही बोलते हो, और तुम जो बोलते हो उसमें कोई दोष नहीं पाया जा सकता—लेकिन जब तुम्हारा वास्तविक परिस्थितियों से सामना होता है, तब तुम कभी सकारात्मक चीजों को स्वीकार नहीं करते, कभी सकारात्मक चीजों पर कायम नहीं रहते और सकारात्मक चीजों के नियमों और कानूनों का पालन नहीं करते। यह साबित करता है कि तुम ऐसे व्यक्ति हो जो सही और गलत का भेद नहीं पहचानता। लोग अपने दिल में स्पष्ट होते हैं कि उनमें ये अभिव्यक्तियाँ हैं या नहीं। जब तुम कोई दुष्टतापूर्ण, नकारात्मक विचार या दृष्टिकोण सुनते हो या किसी दुष्ट प्रवृत्ति के बारे में जानकारी सुनते हो तो तुम्हारा क्या रवैया होता है? तुम्हारे विचार और दृष्टिकोण क्या होते हैं? तुम्हारा झुकाव किस ओर होता है? तुम उससे सहमत होते हो या उससे विकर्षित होते हो? तुम उसे अपने दिल में सँजोकर रखने और आवश्यकता पड़ने पर उसका प्रयोग करने की योजना बनाते हो या तुम उससे विमुख होते हो और अपने दिल में उसकी निंदा करते हो और उसे स्वीकार करने से पूरी तरह इनकार करते हो? अपने दिल में तुम्हें यह जानना चाहिए कि तुम्हारा रवैया वास्तव में क्या है। अगर कोई कहता है कि वह नहीं जानता, तो क्या उसके पास दिल है? अपने रवैये के बारे में भी स्पष्ट न होना—क्या यह कोई सामान्य व्यक्ति है? अगर तुम अपने दिल में जानते हो कि तुम बेकार हो, और तुम जानते हो कि तुम्हारी विभिन्न बुरी प्रवृत्तियों और दुष्ट कथनों में बहुत रुचि है और तुम हमेशा उनका अनुगमन करना और उनमें भाग लेना चाहते हो, लेकिन खुद को थोड़ा पीछे हटने के लिए मजबूर महसूस करते हो क्योंकि तुम परमेश्वर के घर के विभिन्न सत्य सिद्धांतों से और परमेश्वर में अपने विश्वास के कारण मिले अपने गौरव से बेबस होते हो, जबकि वास्तव में तुम अपने दिल की गहराइयों में सकारात्मक चीजों से विकर्षित होते हो और उन्हें अस्वीकार करते हो, तो भले ही तुम दावा करो कि तुम्हें सकारात्मक चीजें पसंद हैं और बुरी प्रवृत्तियाँ नापसंद हैं, यह तुम्हारी वास्तविक भावनाओं के खिलाफ जाता है। एक उदाहरण पेश है। कुछ लोग कहते हैं, “बहुत अधिक मांस खाना अच्छा नहीं है, यह अस्वास्थ्यकर है। तुम्हें कम मात्रा में मांस खाना चाहिए और चावल, गेहूँ से बने खाद्य पदार्थ और सब्जियाँ अधिक खानी चाहिए।” कुछ लोग इसे स्वीकार सकते हैं। उन्हें नहीं लगता कि कम मांस खाना उनकी इच्छा के विरुद्ध होने वाला है; इससे वे परेशान या वास्तव में दुःखी महसूस नहीं करते। इसके बजाय वे सोचते हैं, “यही करना सही है। कुछ समय तक इसका अनुभव करने के बाद मुझे लगता है कि यह मेरे शरीर के लिए अच्छा है। मेरी समग्र मानसिक अवस्था सुधरी है और मैं शारीरिक रूप से पहले से ज्यादा स्वस्थ हूँ। इस तरह खाना बहुत अच्छा है!” लेकिन कुछ लोगों की स्वीकृति उनकी इच्छा के विरुद्ध होती है। उन्होंने बहुत पहले ही मन बना लिया होता है : “बहुत सारा मांस खाने में क्या अस्वास्थ्यकर है? ज्यादा सब्जियाँ खाना तुम्हें अनिवार्यतः स्वस्थ नहीं बनाता। तुम इसे किसी भी तरह से देखो, मांस ज्यादा स्वादिष्ट और मजेदार होता है! अगर मांस न हो तो कुछ सब्जियाँ खाना ठीक है—यह भूखे मरने से बेहतर है—लेकिन अगर मांस है तो तुम्हें खूब मांस खाना चाहिए। तुम सब मूर्ख हो, तुम सब दिखावा कर रहे हो। अकेला मैं हूँ जो दिखावा नहीं कर रहा। तुम लोगों में से कोई भी मेरे जितना सच्चा नहीं है। मैं वही कहता हूँ जो मैं सोचता हूँ। मांस वाकई स्वादिष्ट होता है!” हर भोजन में वे सब्जियाँ बहुत कम खाते हैं, लेकिन मांस काफी ज्यादा खाते हैं। बताओ, क्या वे सकारात्मक चीजों को दिल से स्वीकारते हैं? (नहीं।) वे उन्हें नहीं स्वीकारते, न ही उनका अभ्यास करने में सक्षम होते हैं। वे अपने दिलों में उनसे पूरी तरह से विकर्षित होते हैं। वे कहते हैं, “ये कथन सकारात्मक कैसे हो सकते हैं? मुझे क्यों नहीं लगता कि ये सकारात्मक हैं? इनमें क्या अच्छाई है? मेरे ज्यादा मांस खाने में क्या बुराई है? मैं मर नहीं गया और तुम लोगों में से कोई भी मुझसे बेहतर नहीं जी रहा!” वे तथ्य नहीं स्वीकारते और यह भी नहीं मानते कि ज्यादा मांस खाना उनके स्वास्थ्य के लिए खराब है। वे सही कथनों तक को नहीं स्वीकार सकते, तो फिर वे तथ्यों को कैसे स्वीकारेंगे? ऐसा होने की संभावना और भी कम होगी। ऐसे लोगों के लिए सकारात्मक चीजों को स्वीकारना उनकी इच्छा के बिल्कुल विपरीत होता है। उन्हें ऐसा करना बहुत कष्टदायक और कठिन लगता है। यह दर्शाता है कि उनकी मानवता में कोई समस्या है और वे अपने दिलों में सत्य से प्रेम नहीं करते। कुछ लोग सही शब्द सुनकर, जो कि सकारात्मक चीजें होती हैं, उन्हें यह कहते हुए सहजता से स्वीकार सकते हैं, “मैं इसी बात को लेकर चिंतित था और नहीं जानता था कि इससे किस तरीके से पेश आया जाए, मेरे पास अभ्यास का कोई मार्ग नहीं था। सौभाग्य से तुमने इस पर प्रकाश डाल दिया। तुम्हारी बात सुनते ही मुझे लगा कि चीजों के बारे में यह नजरिया सही है, यह दृष्टिकोण शुद्ध, वस्तुनिष्ठ और व्यावहारिक है और यह मानवता के अनुरूप है।” यह सुनने के बाद वे तुरंत इसे अभ्यास में ला सकते हैं। हालाँकि वे कभी-कभी आत्म-तुष्ट और स्वेच्छाचारी हो सकते हैं, लेकिन वे जल्दी से सही रास्ते पर लौट आते हैं। वे बिना इस बात की जरूरत महसूस किए कि दूसरे उनकी निगरानी करें या उन पर नियंत्रण रखें, सकारात्मक चीजें करते हैं और उन्हें ऐसा नहीं लगता कि ऐसा करना उनकी इच्छा के विरुद्ध है, न ही इससे उन्हें कोई परेशानी महसूस होती है। यह वैसा ही है जैसे भेड़ों को घास खाना पसंद होता है। अगर तुम भेड़ों को मांस दोगे तो वे उसे नहीं खाएँगी, लेकिन अगर तुम उन्हें घास दोगे तो वे उसे बड़े चाव से खाएँगी, क्योंकि वे शाकाहारी होती हैं और उन्हें आंतरिक रूप से घास की आवश्यकता होती है। लेकिन भेड़िये अलग होते हैं। वे खाने के लिए खास तौर से मांस खोजते हैं; वे घास नहीं खाते और उन्हें लगता है कि मांस जितना स्वादिष्ट कुछ भी नहीं है। ये उनकी प्रकृति के प्राकृतिक प्रकाशन हैं, जिन्हें कोई नहीं बदल सकता। यह कोई ऐसी चीज नहीं है जो वे बाद में अर्जित करते हों, न ही यह कोई ऐसी चीज है जो उन्हें सिखाई जाती हो। भेड़ें जन्म से घास खाती हैं और भेड़िये जन्म से मांस खाते हैं। कोई भी भेड़ को मांसाहारी जानवर बनना या भेड़िये को घास खाने वाला जानवर बनना नहीं सिखा सकता। यह उनके सार की अभिव्यक्ति है। तुम्हें क्या चाहिए और तुम किस चीज से प्रेम करते हो, यह तुम्हारी मानवता द्वारा निर्धारित होता है। अगर तुम्हारी मानवता को सकारात्मक चीजें नहीं चाहिए तो तुम सकारात्मक चीजों से प्रेम नहीं करोगे। अगर तुम्हें नकारात्मक चीजें पसंद हैं तो इसका मतलब है कि तुम्हारे दिल को नकारात्मक चीजें चाहिए। यह तुम्हारे प्रकृति सार से तय होता है, इसे दूसरों को तुम्हारे भीतर डालने की जरूरत नहीं होती। अगर कोई तुम्हें सकारात्मक दिशा में मोड़ने में तुम्हारी मदद करना चाहता है और तुम्हारे साथ कुछ सत्य सिद्धांतों पर संगति करता है, तो तुम अपनी इज्जत का खयाल करके या शर्मिंदगी से बचने के लिए इसे अस्थायी रूप से स्वीकार सकते हो और मौखिक रूप से अपनी सहमति व्यक्त कर सकते हो, लेकिन पर्दे के पीछे तुम कैसे सोचते हो और कैसे अभ्यास करते हो, यह पूरी तरह से तुम्हारी प्रकृति से निर्धारित होता है। तुम इसका दिखावा नहीं कर सकते और तुम्हारे माता-पिता भी तुम्हें नहीं बदल सकते। तुम्हारी मानवता में सकारात्मक चीजों से प्रेम करना और नकारात्मक चीजों से घृणा करना शामिल है या नहीं, यह कोई तय नहीं कर सकता; सिर्फ तुम्हारा सार ही इसे तय करता है। क्या यह बात अब स्पष्ट है? (हाँ।) इसलिए, कोई सही-गलत का भेद पहचान सकता है या नहीं, यह उसकी मानवता के बारे में बहुत-कुछ कहता है। अगर तुम्हारा सही-गलत का भेद पहचानना एक प्राकृतिक प्रकाशन है, तो तुम जन्म से कुछ सकारात्मक चीजों में विशेष रुचि रखते हो। जब कोई व्यक्ति कोई सही चीज कहता है तो तुम उसे सुनने के लिए बहुत इच्छुक रहते हो और तुम बस यही चाहते हो कि वे और ज्यादा कहें ताकि तुम ज्यादा सुनो और ज्यादा लाभ उठाओ, और तुम कम भटकते हो या बिल्कुल नहीं भटकते। और जब तुम्हारा सामना कुछ दुष्टतापूर्ण, नकारात्मक चीजों से होता है तो तुम अपने दिल में उनसे विकर्षित होते हो और उनसे बचते हो और उनमें शामिल होने के अनिच्छुक होते हो—यहाँ तक कि उनके बारे में सुनना भी नहीं चाहते। तुम इसके कारण नहीं जानते; तुम बस नकारात्मक चीजें पसंद कर ही नहीं सकते, लेकिन जब कोई सही बात कहता है तो तुम उसे सुनने के बहुत इच्छुक होते हो और अगर कोई तुम्हारा उपहास करता है तो भी तुम परवाह नहीं करते—तुम नहीं जानते कि यह प्रेरणा कहाँ से आती है। कुछ लोग तुम्हारी इस सच्ची प्रेरणा को देखकर तुम्हारा तिरस्कार करते हैं और तुम्हारा मजाक उड़ाते हैं, तुम्हें मूर्ख समझते हैं, लेकिन तुम असहमत होते हो। तुम सोचते हो, “अगर कोई सही कहता है तो मैं उसे स्वीकारता हूँ। इसमें इतनी मुश्किल क्या है?” यह मानवता का एक प्राकृतिक प्रकाशन है। तुम्हारी मानवता में सकारात्मक चीजों से प्रेम करने और नकारात्मक चीजों से विमुख होने की यह प्राकृतिक भावना होना सामान्य मानवता की एक विशेषता और अभिव्यक्ति है। जब तुममें यह भावना और ऐसी मानवता होती है, तभी तुम ईमानदार और दयालु हो सकते हो और सही ठवन और रुतबे से वह कह सकते हो जो कहना चाहिए और वह कर सकते हो जो करना चाहिए। जब तुममें मानवता का सही-गलत का भेद पहचानने वाला पहलू होता है, तो तुममें सत्य स्वीकारने और परमेश्वर के विभिन्न स्पष्ट कथन, जिनमें सत्य सिद्धांत शामिल होते हैं, स्वीकारने की मूलभूत स्थिति होती है। अगर तुममें मानवता का सही-गलत का भेद पहचानने वाला पहलू नहीं होता, तो तुम्हारी मानवता में जमीर और विवेक अनुपस्थित होते हैं और तुममें सत्य स्वीकारने, परमेश्वर के वचन स्वीकारने और परमेश्वर से तमाम सकारात्मक मार्गदर्शन और सही मार्ग स्वीकारने की मूलभूत स्थिति नहीं होती। यहाँ तक कि तुममें सत्य स्वीकारने और सकारात्मक चीजें स्वीकारने की मूलभूत स्थिति भी नहीं होती, इसलिए तुम्हारे समर्पण करने में सक्षम होने का कोई भी जिक्र सिर्फ बेतुका, कोरी कल्पना होता है।

अगर कोई यह नहीं जानता कि सकारात्मक चीजें क्या होती हैं और नकारात्मक चीजें क्या होती हैं और फिर भी कहता है, “मेरे पास जमीर है और मैं बहुत ईमानदार और दयालु हूँ,” तो क्या यह आत्म-जागरूकता की अनुपस्थिति नहीं दर्शाता? तुम्हारी ईमानदारी कहाँ से आती है? तुम्हारा मन नकारात्मक चीजों से ही भरा है—तुम किस चीज के इस्तेमाल से साबित कर सकते हो कि तुम ईमानदार हो? तुम्हारा सबूत कहाँ है? तुम किस आधार पर कहते हो कि तुम एक ईमानदार व्यक्ति हो? और तुम अपनी तथाकथित दयालुता को अभ्यास में कैसे ला सकते हो? तुम्हारे अंदर दुष्टता, नकारात्मक विचारों और दृष्टिकोणों के सिवा कुछ नहीं है। क्या तुम दयालु हो सकते हो? तुम लोगों को फँसाते नहीं या उन्हें नुकसान नहीं पहुँचाते, यही अच्छा करते हो। कुछ लोग यह साबित करने के लिए कि उनमें मानवता है और वे ईमानदार और दयालु हैं, अपने झेंग वांग, झेंग झांग, झेंग झोउ, झेंग गैंग जैसे नाम रख लेते हैं[क]—हालाँकि ये नाम निश्चित रूप से “ईमानदार” होना ध्वनित करते हैं, फिर भी क्या इनका मतलब यह है कि व्यक्ति वास्तव में ईमानदार है? सच्ची ईमानदारी कहाँ से आती है? वह मानवता से आती है। जब व्यक्ति की मानवता में सही-गलत का भेद पहचानने की क्षमता या बुनियादी स्थितियाँ होती हैं, तभी वह ईमानदार हो सकता है। अगर तुम यह भी नहीं जानते कि सकारात्मक चीजें क्या होती हैं या तुम सकारात्मक चीजें बस पसंद ही नहीं करते और तुमने कभी एक भी सकारात्मक चीज या सकारात्मक विचार और दृष्टिकोण स्वीकार नहीं किया है, फिर भी तुम ईमानदार होने का दावा करते हो तो क्या यह बेशर्मी नहीं है? किस आधार पर तुम ईमानदार होने का दावा करते हो? कुछ लोग कहते हैं, “मेरी विश्वदृष्टि, जीवन-मूल्य और जीवन के प्रति दृष्टिकोण सब सही हैं।” क्या इसका सत्य से कोई लेना-देना है? क्या सही विश्वदृष्टि, जीवन-मूल्य और जीवन के प्रति दृष्टिकोण होने का यह मतलब है कि व्यक्ति के पास सत्य है? दूसरे लोग कहते हैं, “मुझमें ‘सकारात्मक ऊर्जा’ है। मैं जो कहता और करता हूँ, वह व्यावहारिक होता है और लोगों का आत्मिक उन्नयन करता है। मैं कभी लोगों को तबाह करने वाली चीजें नहीं कहता, मैं कभी कोई निराशाजनक बात नहीं कहता और मैं ऐसी चीजें नहीं कहता जिनसे लोगों को शर्मिंदगी हो या वे नकारात्मक और कमजोर महसूस करें या जो उन्हें हतोत्साहित करें। मैं जो कुछ भी कहता हूँ, वह लोगों को प्रोत्साहित, प्रेरित या उत्प्रेरित करता है। क्या इसे ‘सकारात्मक ऊर्जा’ माना जाता है? ‘सकारात्मक ऊर्जा’ शब्द आजकल समाज में बहुत प्रचलित है। ‘सकारात्मक ऊर्जा से भरपूर होना’ कितना शानदार, फैशनेबल और उत्तम विचार है!” अन्य लोग कहते हैं, “देखो, मैं कैसे धार्मिकता की भावना से भरा हुआ हूँ। जब मैं वहाँ खड़ा होता हूँ तो एक सैनिक जैसा दिखता हूँ—मेरी आँखें चमकीली और निगाह पैनी है, मैं छिछोरा नहीं हूँ। वे स्थानीय गुंडे, नीच खलनायक और बुरे लोग मेरे नजदीक आने की हिम्मत नहीं करते। जब वे मेरे सामने होते हैं तो उनका असली रूप सामने आ जाता है, वे अपनी कायरता दिखाते हैं और नीच दिखाई देते हैं। जब आम आदमी मेरे आसपास होता है, तो उसे सही तरह से पेश आना पड़ता है और वह लापरवाही से क्रियाकलाप करने की हिम्मत नहीं करता। देखो, मेरी यह धार्मिक भावना दुष्टता का दमन कर सकती है!” क्या यह ईमानदार होना है? (नहीं।) समाज में गरीबों की मदद करने के लिए अमीरों को लूटना, न्यायोचित कार्य के लिए बहादुरी से क्रियाकलाप करना, दयालु और दानशील होना और संकटग्रस्त युवतियों को बचाकर नायक बनना लोकप्रिय है। कुछ लोग ये काम करके खुद को नायक समझते हैं और कई अन्य लोग इन नायकों के आगे नतमस्तक होते हैं। दूसरे लोग कहते हैं, “मैं कभी लोगों का फायदा नहीं उठाता, मैं धार्मिकता की भावना से भरा हुआ हूँ, मैं दृढ़तापूर्वक ईमानदार और निष्पक्ष हूँ और मैं सही-गलत में अंतर कर सकता हूँ। जब दो लोग लड़ रहे होते हैं और मुझसे विवाद में मध्यस्थता करने के लिए कहते हैं तो मैं दोनों पक्षों को बराबर सजा देता हूँ और कोई पक्षपात नहीं करता। देखो, मैं किस धार्मिक भावना से भरा हुआ हूँ, हर कोई मेरी प्रशंसा करता है!” क्या इसे ईमानदार होना माना जाता है? (नहीं।) जहाँ पहले उल्लिखित “सही विश्वदृष्टि, जीवन-मूल्य और जीवन के प्रति दृष्टिकोण” और “सकारात्मक ऊर्जा” के विचार लोकप्रिय चीनी कहावतें हैं, वहीं यह आखिरी कहावत—दयालु और दानशील होना, पुण्य संचित करना और अच्छे काम करना और न्यायपूर्ण उद्देश्य के लिए बहादुरी से काम करना—संभवतः सभी देशों और सभी लोगों में सार्वभौमिक रूप से सम्मानित है। इसलिए लोग इसे धार्मिकता की भावना, ईमानदारी मानते हैं। यहाँ तक कि परमेश्वर में विश्वास करने वाले ज्यादातर लोग भी सोचते हैं कि यह बहुत ईमानदार है और कहते हैं, “हमारे राष्ट्रीय नायक, फलाँ-फलाँ को देखो। उसने राष्ट्र के धार्मिक और महान उद्देश्य के लिए अपना जीवन न्योछावर कर दिया, राष्ट्र की रक्षा के लिए एक बंकर को उड़ाने के लिए खुद को बलिदान कर दिया। वह धार्मिकता की भावना से ओतप्रोत था। आखिर मानवता होने का यही तो अर्थ है!” अब इस पर गौर करें, तो क्या यह दृष्टिकोण सही है? (नहीं।) यह गलत कैसे है? ऐसी ईमानदारी, जिसे लोग ईमानदारी मानते हैं या जिसका लोग आदर करते हैं, का मूल्यांकन उन मानकों के आधार पर किया जाता है जो अच्छी और अपेक्षाकृत सकारात्मक चीजों के लिए इंसानी लालसा पर आधारित होते हैं। लोगों की दैहिक धारणाओं और कल्पनाओं के कारण, और चूँकि वे नहीं समझते कि सकारात्मक चीजें क्या होती हैं, इसलिए वे उन लोगों को अच्छे लोग मानते हैं जो दूसरों के लिए अपने हितों का त्याग कर सकते हैं और अच्छे व्यवहारों में संलग्न रहते हैं—या जो सक्रिय रूप से दूसरों को नहीं फँसाते या नुकसान नहीं पहुँचाते, दूसरों के लिए कोई खतरा पैदा नहीं करते और जो कोई बुरे नतीजे नहीं लाए हैं—और वे उनका आदर करते हैं और उन्हें ईमानदार निरूपित करते हैं। “ईमानदार” की यह परिभाषा लोगों की ईमानदारी की धारणाओं पर और साथ ही बुरी प्रवृत्तियों और दुष्ट मानवजाति के प्रति उनकी घृणा और अद्भुत चीजों के लिए उनकी लालसा पर आधारित है। चूँकि मानवजाति में ज्यादातर लोग दूसरों को दबाते, धमकाते, फँसाते और नुकसान पहुँचाते हैं और चूँकि यह दुनिया बहुत बुरी, अंधकारमय है और इसमें निष्पक्षता या धार्मिकता का नामोनिशान नहीं पाया जाता, इसलिए जब ऐसे नायक या तथाकथित अच्छे सामरी और अच्छे काम करने वाले प्रकट होते हैं, तो लोग उनका सम्मान करते हैं, उन्हें सर्वोत्तम संभव शब्दों से परिभाषित करते हैं। क्या इस परिभाषा के सिद्धांत सटीक हैं? (वे सटीक नहीं हैं।) परिभाषा के सिद्धांत और आधार ही अपने आप में गलत हैं। उदाहरण के लिए, एक समूह में कोई ऐसा व्यक्ति है जिसे ज्यादातर दूसरे लोग धमकाते हैं, लेकिन एक खास व्यक्ति है जो उसे नहीं धमकाता। जिस व्यक्ति को धमकाया जा रहा है, वह कहता है, “वह जो मुझे नहीं धमकाता, एक अच्छा व्यक्ति है।” क्या यह कथन सटीक है? (नहीं।) क्या यह तर्कसंगत है? (यह तर्कसंगत नहीं है।) बताओ, इसमें क्या गलत है? (शायद जो व्यक्ति उसे नहीं धमकाता वह उसे प्रतिकूल नहीं पाता या वह उसे इसलिए नहीं धमकाता क्योंकि वस्तुनिष्ठ स्थिति और परिस्थितियाँ उपयुक्त नहीं हैं। इसका यह मतलब नहीं कि वह एक अच्छा व्यक्ति है।) उसके दृष्टिकोण में तार्किक त्रुटि है। यह विचार कि जो लोग तुम्हें धमकाते हैं वे बुरे लोग हैं, इसलिए जो लोग तुम्हें नहीं धमकाते वे अच्छे लोग ही होंगे, एक तार्किक त्रुटि है, है ना? (हाँ।) दूसरों को धमकाने वाले ज्यादातर लोग अच्छे लोग नहीं होते, लेकिन दूसरों को धमकाने का क्या मतलब है इसे परिभाषित करने का तुम्हारा मानक जरूरी नहीं कि सटीक हो, इसलिए तुम्हारी इस परिभाषा का सटीक होना भी जरूरी नहीं कि जो लोग तुम्हें धमकाते हैं वे बुरे लोग होते हैं और यह कहना भी सटीक नहीं कि जो लोग तुम्हें नहीं धमकाते वे अच्छे लोग ही होंगे। ऐसे कई परिदृश्य हो सकते हैं जिनमें कोई तुम्हें न धमकाए। हो सकता है वह तुम पर कोई ध्यान नहीं देना चाहता, इसलिए वह तुम्हें धमकाने की जहमत नहीं उठा सकता। शायद वह तुम्हें जानता ही न हो, इसलिए तुम्हें धमका नहीं सकता। शायद उसे लगता हो कि तुम उससे ज्यादा सख्तजान हो, इसलिए वह तुम्हें धमकाने की हिम्मत नहीं करता। ऐसे कई संभावित परिदृश्य हैं। उसे एक अच्छे इंसान के रूप में परिभाषित करने का तुम्हारा आधार इस नींव पर निर्मित है कि उसने तुम्हें धमकाया नहीं, इसलिए इस परिभाषा का आधार ही गलत है। किसी को एक अच्छे इंसान के रूप में परिभाषित करने का असली आधार क्या होता है? अगर यह व्यक्ति सकारात्मक चीजों से प्रेम करता है, दूसरों के साथ निष्पक्षता से और सिद्धांतों के साथ पेश आता है और अपने काम करने के तरीके में भी सिद्धांत रखता है, तो भले ही वह कभी-कभी तुम्हारे साथ रुखाई से, कठोर लहजे में बात करता हो या तुम्हारी आलोचना करता हो, वह तुम्हें धमका नहीं रहा होता। वह सिद्धांतों के अनुसार काम कर रहा होता है और मामलों का आकलन तथ्यों के आधार पर कर रहा होता है। इस तरह वह वास्तव में एक अच्छा इंसान होता है और वह लोगों के साथ सिद्धांतों के अनुसार पेश आने में सक्षम होता है। लेकिन कुछ लोग ऐसे नहीं होते। जब वे देखते हैं कि तुम्हारे पास रुतबा है और तुम सख्तजान हो, तो वे तुम्हारी चापलूसी करते हैं। जब वे देखते हैं कि तुम्हारे पास कोई रुतबा नहीं है और तुम वंचित हो, तो वे तुम्हें धमकाते हैं, कुचलते हैं और बोलते समय हमेशा तुम्हें ठेस पहुँचाते हैं। अगर तुम कुछ सही करते हो तो वे तुमसे ईर्ष्या करते हैं। अगर तुम कुछ गलत करते हो तो वे तुम्हारा मजाक उड़ाते हैं और तुम्हें नीचा दिखाते हैं। ऐसे लोग बुरे लोग होते हैं। अगर तुम अच्छे-बुरे का मापन सकारात्मक चीजों और सत्य सिद्धांतों के आधार पर करते हो तो चीजों को मापने के तुम्हारे मापदंड और तुम्हारे मापन के नतीजे सही होंगे। दुनिया और समाज में सकारात्मक और नकारात्मक चीजों का मूल्यांकन या परिभाषा अपने आप में उलटी है। समाज में ज्यादातर लोग अपने प्रिय नेताओं, मशहूर लोगों या सितारों को अपना आदर्श मानते हैं। ये मशहूर लोग, सितारे और नेता चाहे कुछ भी कहें, उन्हें लगता है कि वह सही है और कोई उसे उजागर नहीं करता या उसका विरोध नहीं करता। चाहे वे लोग आम लोगों पर कितना भी रोब जमाएँ और कितनी भी सीनाजोरी करें, गरीबों के साथ भेदभाव करें या उनसे पैसे ऐंठें, या बेवजह इंसानी जिंदगियाँ इस तरह नष्ट करें जैसे वे बेकार हों, कोई उनका विरोध करने या उनके खिलाफ प्रदर्शन करने के लिए खड़ा नहीं होता। अगर वे राजनीतिक बढ़त हासिल करने के लिए कुछ अच्छी चीजें करते हैं तो बहुत लोग उनकी प्रशंसा और बड़ाई करेंगे। अगर न्याय के लिए लड़ने वाला कोई व्यक्ति आकर शैतानी शासन को या प्रसिद्ध लोगों और महान हस्तियों को उजागर करता है, तो जनता सामूहिक रूप से उस पर हमला करेगी, हताशापूर्वक उन्हें हटाने और गायब करने की आशा करेगी। यह क्या दर्शाता है? यह कि समाज हर चीज अन्यायपूर्ण और विकृत तरीके से करता है; वह सही और गलत को उलट देता है। भ्रष्ट मानवजाति जिन मानकों से अच्छे और बुरे, और सकारात्मक और नकारात्मक को परिभाषित करती है, वे सब गलत होते हैं, इसलिए उनके द्वारा निकाले गए निष्कर्ष भी अनुचित होते हैं।

आओ, एक उदाहरण देखते हैं। कुछ लोग घरों में घुसकर लूटपाट करते हैं—गरीबों की मदद के लिए अमीरों को लूटते हैं। अमीरों की संपत्ति लूटने के बाद वे आम लोगों की मदद करते हैं। जब आम लोग इससे लाभान्वित होते हैं और इसका फायदा उठाते हैं तो वे खुश होते हैं और इन लोगों की प्रशंसा नायकों और सदाचारी ईमानदार लोगों के रूप में करते हैं। लेकिन अगर तुम इन तथाकथित सदाचारी ईमानदार लोगों द्वारा किए गए कार्यों का विश्लेषण करो, तो क्या वे वास्तव में ईमानदार होते हैं? कुछ अमीर लोगों ने अपनी संपत्ति परिश्रमपूर्वक प्रबंधन और प्रयास से अर्जित की होती है और कुछ तो ऐसे भी होते हैं जिन्होंने कई पीढ़ियों के प्रबंधन और प्रयास से ही अपनी संपत्ति संचित की होती है। तुम किस अधिकार से उनकी चीजें लूटते हो? तुमने उनकी निजी संपत्ति लूटी है—यह गलत है। अगर तुम सक्षम हो तो जाकर खुद पैसा कमाओ। अपने कमाए हुए पैसे का इस्तेमाल गरीबों की सहायता के लिए करना—इसे दानशील होना माना जा सकता है। लेकिन तुम अमीरों की संपत्तियाँ लूटते हो, दूसरों की संपत्ति अपनी बना लेते हो और फिर गरीबों की मदद करते हो। गरीबों की नजर में इसे ईमानदार माना जाता है। क्या यह बिल्कुल बेतुका नजरिया नहीं है? गरीब और आम लोग ऐसे लोगों का नायकों के रूप में सम्मान करते हैं और ये “नायक” इस उपाधि और इस सम्मान का ऐसे आनंद लेते हैं मानो यह उनका हक हो। क्या यह बेशर्मी नहीं है? क्या यह बिल्कुल बेतुका नहीं है? (है।) खुद उनके पास वह नहीं होता जो पैसा कमाने के लिए जरूरी है और वे अमीरों के प्रति द्वेष रखते हैं, इसलिए वे हिंसा का इस्तेमाल करके अमीरों का धन लूटते हैं और उसे आम लोगों में बाँट देते हैं, ताकि आम लोग उनकी तारीफ करें। दरअसल, वे जो चीजें लेते हैं, वे उनकी अपनी मेहनत से कमाई हुई बिल्कुल नहीं होतीं और गरीब लोग जिन चीजों का आनंद लेते हैं, वे इन लुटेरों की नहीं, बल्कि अमीरों की होती हैं। तो फिर ऐसा क्यों होना चाहिए कि चूँकि ये चीजें उनके हाथों से गुजरी होती हैं, सिर्फ इसलिए आम लोग और गरीब उनके प्रति पूर्णतया आभारी हों? और क्या आम लोगों का इन चीजों का शांत जमीर के साथ आनंद लेना सही है? क्या ये वे चीजें हैं जिनके तुम हकदार हो? क्या तुमने इन्हें अपनी मेहनत से कमाया है? तुम उन लूटी हुई चीजों का, जो तुमने नहीं कमाई हैं, शांत जमीर के साथ आनंद लेते हो और तुम्हें यह भी लगता है कि अमीरों को लूटा जाना चाहिए और तुम्हें लूटी हुई चीजों का आनंद लेना चाहिए। तुम्हें ये चीजें मुफ्त में और बिना कोई कीमत चुकाए मिलती हैं और तुम शांत जमीर के साथ इनका आनंद लेते हो। क्या यह बेशर्मी नहीं है? (हाँ।) ये तथाकथित नायक लोगों की इस प्रशंसा और इस सम्मान का आनंद लेते हैं। ये चीजें वे अपने अहंकार को संतुष्ट करने के लिए करते हैं। लोग जितनी ज्यादा उनकी प्रशंसा और पूजा करते हैं, वे उतने ही उन्मत्त हो जाते हैं, और वे महलों तक को लूट लेते हैं, उनके अंदर का खजाना चुरा लेते हैं, उसे बेच देते हैं और फिर गरीबों के आँगन में पैसा बिखेर देते हैं। वे गरीबों की मदद अमीरों को लूटकर करते हैं। क्या यह पूरी तरह से बेतुका नहीं है? (है।) इस बारे में तो कुछ भी कहना ही क्या कि दूसरों की संपत्ति लूटना कानून का उल्लंघन है या नहीं, नैतिकता और मानवता की दृष्टि से भी यह अस्वीकार्य है और यह तथाकथित ईमानदारी नहीं है। जिन चीजों को उन्होंने लूटा, वे बिल्कुल भी ऐसी चीजें नहीं हैं जिन पर उनका कोई हक होना चाहिए। वे नीच, घटिया, संदिग्ध, गैरकानूनी और अपरंपरागत तरीकों से हासिल की गई चीजें हैं। वे उनके बदले कुछ पैसे लेते हैं और उन लोगों की मदद करते हैं जिन्हें प्रथमतः मदद की जरूरत ही नहीं है या उनके विचार से जिनकी मदद की जानी चाहिए, और फिर इन लोगों से प्रशंसा पाते हैं और इस सम्मान का आनंद लेते हैं। क्या यह बेशर्मी नहीं है? फिर भी उन्हें खुद पर बहुत गर्व होता है और वे खुद को ऐसे नायक कहते हैं जो गरीबों की मदद के लिए अमीरों को लूटते हैं। ऐसे लोग समाज में खासे लोकप्रिय होते हैं। प्राचीन काल में ऐसे कुछ तथाकथित “नायक” होते थे और उनकी कहानियाँ आज भी प्रचलित हैं। क्या यह बेतुका नहीं है? (है।) पूरी मानवजाति में बहुत कम लोग हैं जो वास्तव में समझते हैं कि सकारात्मक चीजें क्या हैं और नकारात्मक चीजें क्या हैं। लोग इन चीजों का भेद नहीं पहचान सकते। “नायकों” द्वारा लूटी गई चीजों का आम लोग कितने दिन आनंद ले सकते हैं? क्या तुम इनके हकदार हो? क्या इन्हें तुमने कमाया है? न तो तुमने इन्हें कमाया है और न ही तुम इनके हकदार हो—इसे नाहक लाभ स्वीकारना कहते हैं। क्या इन चीजों का आनंद लेना तुम्हारे लिए सम्मानजनक है? तुम गरीब इसलिए हो क्योंकि तुम आलसी हो या तुममें क्षमता की कमी है। जमीर और विवेक से युक्त व्यक्ति को भोजन और वस्त्र पाकर संतुष्ट रहना चाहिए और उसे उसी का आनंद लेना चाहिए जो वह कमा सकता है। परमेश्वर तुम्हें गुजारा करने का साधन देता है, इसलिए तुम्हें संतुष्ट रहना चाहिए। अगर तुम किसी ऐसे व्यक्ति को देखते हो जो अमीर है, जिसके पास बहुत-सी चीजें हैं, जो धनी है और तुम हमेशा जो कुछ उसके पास है उसमें बराबर का हिस्सा चाहते हो, तो क्या यह उचित है? यह विचार अपने आप में तर्कसंगत नहीं है। शैतान समाज को नियंत्रित करता है और समाज की सत्ता उसके पास है, इसलिए बेशक निष्पक्षता नहीं है। समाज में गरीब बहुत हैं जबकि अमीर कम हैं—चाहे इसका कारण कुछ भी हो, तथ्य यह है कि कुछ लोग अमीर हैं और कुछ लोग गरीब। समाज ऐसा ही है—हो सकता है तुम सक्षम होने के बावजूद अमीर न बन पाओ और हो सकता है तुम सक्षम न होने के बावजूद एक अमीर आदमी की जिंदगी जी पाओ। कोई भी इन चीजों को स्पष्ट रूप से नहीं समझा सकता, लेकिन चाहे जो भी हो, इसमें भी परमेश्वर का विधान है। दूसरों से लूटी गई चीजें तुम्हारी नहीं हैं और अगर तुम उन्हें पा लो, तो भी वे तुम्हारी नहीं हैं और देर-सवेर तुम उन्हें खो दोगे। उन लोगों को देखो जो बहादुरी और न्याय का ढोंग रचकर घरों में घुसकर लूटपाट करते हैं और गरीबों की मदद करने के लिए अमीरों को लूटते हैं। वे पर्दे के पीछे हर तरह की खराब चीजें करते हैं, जैसे खाना, पीना, वेश्यावृत्ति, जुआ खेलना और नशीले पदार्थों का सेवन करना, यहाँ तक कि कुछ तो हत्या या बलात्कार तक कर बैठते हैं। फिर, गरीबों की मदद करने के लिए अमीरों को लूटने के कुछ कारनामे करने मात्र से ही आम लोग उनकी नायकों की तरह पूजा करने लगते हैं। क्या यह नीच चरित्रों के फलने-फूलने का मामला नहीं है? आम लोग—घृणित किस्म के लोग, नीच लोग और भीड़—जब भी थोड़ा लाभ प्राप्त करते हैं तब खुश होते हैं और जो भी उन्हें लाभ पहुँचाता है, उसकी प्रशंसा करते हैं। और उन “नायकों” का क्या? आम लोग उन्हें कुछ सम्मान देते हैं, पुरस्कृत करते हैं और नायक मानते हैं, इसलिए उन्हें लगता है कि यह तारीफों का मुकुट है, वे सचमुच नायक हैं और उनका कोई सानी नहीं है। इसलिए वे लूटपाट करते रहते हैं और नतीजतन, जब वे किसी राजमहल को लूटते हैं तब अंततः एक ही गोली में मारे जाते हैं। वे सचमुच सोचते थे कि उनमें महान क्षमताएँ हैं और वे अलौकिक हैं, वे असाधारण हैं और आम लोगों से श्रेष्ठ हैं, लेकिन असल में उनमें एक गोली से बचने तक की क्षमता नहीं थी और वे अपनी जान गँवा बैठे। क्या वे इसी के हकदार नहीं थे? (हाँ।) लूटपाट का कृत्य अपने आप में सम्माननीय नहीं है। यह नीचता है। आम लोगों की प्रशंसा पाने, अच्छी प्रतिष्ठा पाने, थोड़ा सम्मान पाने के लिए डकैती पर निर्भर रहना—यह कितनी घृणित चीज है। अंत में, वे अपनी प्रशंसा तक करते हैं : “आम लोग गुजारा नहीं कर सकते और लोग मुश्किल हालात में हैं, यह सब अधिकारियों की वजह से है। देखो, मुझमें कितनी ज्यादा धार्मिकता की भावना है; मुझमें निम्न-वर्ग के आम लोगों के लिए दया है!” क्या ऐसे लोग ईमानदार होते हैं? (नहीं।) आम लोग भी कुटिलता से बोलते हैं और थोड़ा-सा लाभ मिलने पर मुस्कुरा देते हैं। अगर उन्हें तुमसे किसी भी तरह का लाभ नहीं मिलता तो तुम चाहे कितनी भी मुश्किल में हो, वे तुम पर ध्यान नहीं देंगे। लेकिन अगर तुम उन पर उपकार करते हो, उन्हें कुछ ठोस लाभ दिलाते हो, तो वे खुश हो जाएँगे और कहेंगे, “तुम कितने अच्छे इंसान हो! बहुत दानशील व्यक्ति हो!” वे बहुत अच्छी लगने वाली चीजें कहते हैं, लेकिन उनका कहा एक भी शब्द सच नहीं होता। यहाँ तक कि वे सही शब्द भी नहीं बोल पाते। भला वे ईमानदार कैसे हैं? असल में उनकी हर बात कपटपूर्ण होती है।

कुछ लोग खुद को धार्मिकता की भावना से ओतप्रोत, जमीर और मानवता वाले लोग मानते हैं। लेकिन क्या उनकी यह धार्मिकता जिक्र करने लायक भी है? इसके अलावा, यह धार्मिकता की भावना बिल्कुल नहीं है; यह एक प्रकार की ईमानदारी है जिसकी उन्होंने विलक्षण रूप से अपने लिए कल्पना कर ली है, जिसका परमेश्वर द्वारा कही गई सकारात्मक चीजों से या किसी भी सत्य सिद्धांत से कोई लेना-देना नहीं है। यह ईमानदारी नहीं है; यह विकृत तर्क, पाखंड और भ्रांतियाँ हैं। यह कहा जा सकता है कि जिन बातों का वे प्रचार करते हैं, जैसे सकारात्मक ऊर्जा, सही विश्वदृष्टि, जीवन-मूल्य और जीवन के प्रति दृष्टिकोण और अद्वितीय, तीक्ष्ण अंतर्दृष्टि, वे ईमानदार और सही प्रतीत तो होती हैं, लेकिन वास्तव में ऐसी नहीं होतीं। संक्षेप में कहें तो, ये सभी हानिकारक प्रवृत्तियाँ और बुरे प्रभाव, विकृत तर्क और पाखंड हैं; ये सभी नकारात्मक चीजें हैं और ये सभी पाखंड और भ्रांतियाँ हैं जो सकारात्मक चीजों के बिल्कुल विपरीत हैं। इसलिए, अगर तुम गैर-विश्वासियों की इन बातों से सहमत हो और अपने दिल में हमेशा इन दृष्टिकोणों से चिपके रहते हो, तो यह साबित होता है कि गैर-विश्वासियों की ही तरह तुम भी एक ईमानदार इंसान नहीं हो और तुम्हारी मानवता में कोई ईमानदारी नहीं है। तुम खुद को एक ईमानदार इंसान के रूप में पेश करना चाहते हो, ठीक वैसे ही जैसे शैतान खुद को प्रकाश के दूत के रूप में पेश करने की कोशिश करता है। शैतान कुछ अच्छी लगने वाली बातें कहता है, खुद को परमेश्वर, एक ईमानदार सदाचारी इंसान और किसी सकारात्मक चीज के रूप में पेश करना चाहता है। तुम भी खुद को कुछ ऐसा ही पेश कर रहे हो जो तुम नहीं हो; तुम हमेशा कहते हो कि तुममें एक सही विश्वदृष्टि, जीवन-मूल्य, और जीवन के प्रति दृष्टिकोण है, कि तुममें सकारात्मक ऊर्जा और धार्मिक भावना है, कि तुम एक नायक हो, एक तीक्ष्ण और अद्वितीय अंतर्दृष्टि वाले व्यक्ति हो, या तुम ईमानदार हो और तुम्हें किसी चीज का डर नहीं है, कि तुम जहाँ भी जाते हो, लोगों से बोलते और व्यवहार करते समय अपने साथ एक धार्मिक भावना रखते हो—तुम हमेशा खुद को इसी तरह पेश करते हो। खैर, मैं कहता हूँ कि तुम एक ऐसे व्यक्ति हो जिसमें ज्यादा जमीर बिल्कुल नहीं है, ऐसा व्यक्ति जो खुद को धार्मिकता की भावना रखने वाला, ईमानदार और मानवता से युक्त दिखाना चाहता है। चूँकि तुम इन चीजों का दिखावा कर रहे हो, इसका मतलब है कि तुममें ये चीजें नहीं हैं—वरना क्या तुम्हें इनका दिखावा करने की जरूरत होती? अगर तुममें सचमुच मानवता होती, तो तुम्हें उसका दिखावा करने की जरूरत न होती और न ही तुम तथाकथित “सही विश्वदृष्टि, जीवन-मूल्य और जीवन के प्रति दृष्टिकोण”, “सकारात्मक ऊर्जा”, “धार्मिकता की भावना होना” और “वीरतापूर्ण भावना होना” जैसी बातें स्वीकार कर पाते; तुम इन नकारात्मक चीजों को स्वीकार न करते—कहने की जरूरत नहीं कि आज तक इतने सारे उपदेश सुनने के बाद तुम्हें इन चीजों का भेद पहचानना आना चाहिए था। अगर तुममें मानवता होती, तो तुम बहुत पहले ही इन नकारात्मक चीजों को नकार चुके होते। अगर कोई सचमुच इन बातों और तर्कों को सामने रखे, तो भले ही तुम इनका भेद न पहचानते, लेकिन तुम इन्हें अपने दिल की गहराइयों से स्वीकार न करते। तुम सोचते कि ये चीजें बहुत झूठी हैं, तथाकथित समाजशास्त्रियों, शिक्षाविदों और विचारकों, तथाकथित प्रसिद्ध लोगों और महान हस्तियों, और दुनिया के उन राक्षसों और दानव राजाओं द्वारा समर्थित चीजें, ये सब ऐसी चीजें हैं जो लोगों को दिखावा करने के लिए कहती हैं। यह समाज में प्रचलित एक कहावत की तरह है, “अगर सभी थोड़ा-सा प्रेम दें, तो दुनिया एक अद्भुत जगह बन जाएगी।” देखो, दुष्ट दानव कहते हैं कि सभी को थोड़ा-सा प्रेम देना चाहिए, दूसरे शब्दों में, सभी आम लोगों को प्रेम देना चाहिए, सभी को दुष्ट दानवों से प्रेम करना चाहिए, सभी को आज्ञाकारी ढंग से उनकी पार्टी की बात सुननी और माननी चाहिए, और देश और उनकी पार्टी के लिए कोई बखेड़ा खड़ा नहीं करना चाहिए या परेशानी पैदा नहीं करनी चाहिए, और तब दुनिया में शांति होगी। दरअसल, आम लोग कब बखेड़ा खड़ा करते हैं? स्पष्ट रूप से, ये शैतान ही हैं जो अशांति भड़काते हैं और सत्ता और लाभ के लिए होड़ करते हैं। मानवजाति शैतान द्वारा गुमराह और भ्रष्ट कर दी गई है; वे सब दानवों और शैतान का अनुगमन करते हैं और वे सभी परमेश्वर से दूर रहते हैं और उसका विरोध करते हैं। तो, क्या यह समाज शांति का अनुभव कर सकता है? मुझे बताओ, क्या यह कहावत “अगर सभी थोड़ा-सा प्रेम दें, तो दुनिया एक अद्भुत जगह बन जाएगी” सही है? ये सब बच्चों को धोखा देने के लिए कहे गए शब्द हैं। अगर तुम इन शब्दों का भेद नहीं पहचानते और यह मानते हो, “दुनिया के लिए अभी भी आशा है, इस मानवजाति में अभी भी बुरे लोगों से ज्यादा अच्छे लोग हैं, भविष्य में दुनिया एक अद्भुत जगह बन जाएगी और यह मानवजाति एक सुंदर भविष्य की ओर बढ़ेगी,” तो तुम्हारे विचार और दृष्टिकोण आम जनता से अलग नहीं हैं और तुम बस एक अमानव हो। अमानवों की एक विशेषता यह है कि वे खास तौर से खुद को छिपाना पसंद करते हैं, अपने रूप को छिपाने के लिए सुखद लगने वाली, अलंकृत, पाखंडी बातों का उपयोग करते हैं, जबकि उनके दिलों की गहराइयाँ विशेष रूप से गंदी और अंधकारमय होती हैं और उनकी घृणित, घटिया चालें एक के बाद एक चलती रहती हैं। उन्हें न्याय और धार्मिकता से जरा भी प्रेम नहीं होता; उन्हें बस चालें चलना पसंद होता है। वे सुनने में बहुत मधुर लगने वाली चीजें कहते हैं; अपनी मुस्कुराहट के पीछे खंजर छिपाए रहते हैं और हर संभव दुष्कर्म करते हैं। ऐसे लोग मानवता से रहित होते हैं। ये ठीक उन्हीं लोगों के प्रकाशन हैं जिनमें मानवता नहीं होती। क्या यह ईमानदारी की अभिव्यक्ति है? (नहीं।) चूँकि ये लोग ईमानदार नहीं होते, इसलिए क्या तुम्हें लगता है कि ये दयालु हो सकते हैं? (नहीं।) दयालु होना तो भूल जाओ, अगर ये एक भी बुरा काम कम कर दें, तो यह जश्न मनाने का कारण होगा, धरती पर सभी के लिए एक आशीष होगा। और फिर भी ये खुद को ईमानदार कहते हैं! यह बस उनका अपने मुँह मियाँ मिट्ठू बनना है! ये तो यह भी नहीं जानते कि सकारात्मक चीजें क्या होती हैं और सकारात्मक चीजों के बारे में सुनने के बाद भी ये अपने दिलों में उन्हें पसंद नहीं करते, यहाँ तक कि उनसे विकर्षित होते हैं और घृणा करते हैं। और फिर भी वे कहते हैं कि वे ईमानदार और दयालु हैं। उन्हें क्या लगता है कि वे किसे बेवकूफ बना रहे हैं? मानवजाति की तथाकथित ईमानदारी, दयालुता और विवेक सकारात्मक चीजों पर आधारित नहीं हैं, न ही ये सत्य के मानदंडों पर आधारित हैं। इस प्रकार, मानवजाति द्वारा परिभाषित लोगों की ईमानदारी, दयालुता, तार्किकता और लोगों का जमीर और विवेक सब गलत हैं, उनका सत्य में कोई आधार नहीं है और वे सब विकृत तर्क और पाखंड हैं।

अगर व्यक्ति में जमीर और विवेक है, तो प्रथमतः, वह सही और गलत का भेद पहचान सकता है। दूसरे, वह जानता है कि क्या सही है और क्या गलत। हमने अभी सही और गलत का भेद पहचानने के बारे में संगति की। अपना आकलन करो और फिर अपने माता-पिता और अपने भाई-बहनों का आकलन करो—क्या तुम लोगों में से कोई सही और गलत का भेद पहचान सकता है? क्या तुम ऐसे व्यक्ति हो? अगर तुम ऐसे व्यक्ति हो जो सही और गलत का भेद पहचान सकता है, तो भविष्य में तुम्हारा सत्य स्वीकारना और उसके प्रति समर्पण करना स्वाभाविक होगा। थोड़ा प्रयास करके, थोड़ा कष्ट सहकर और थोड़ी कीमत चुकाकर तुम इसे हासिल कर पाओगे—तब तुम्हारे उद्धार की आशा है। अगर तुम ऐसे व्यक्ति नहीं हो जो सही और गलत का भेद पहचान सकता है और अतीत में तुम सत्य से विमुख थे, उसे स्वीकार नहीं सकते थे और उसका अभ्यास करने को तैयार नहीं थे और सत्य स्वीकारने और उसका अभ्यास करने का जिक्र आते ही तुम पूरी तरह से चिढ़ जाते थे और ऐसा महसूस करते थे जैसे तुम्हारा सिर किसी शिकंजे में फँस गया हो, तुम व्यथित थे और स्वतंत्रता से वंचित थे, तो भविष्य में भी सत्य स्वीकारने और उसका अभ्यास करने के बारे में तुम्हारी यही भावना रहेगी; तुम सत्य नहीं स्वीकारोगे। सत्य स्वीकारने में तुम्हारी असमर्थता और उससे तुम्हारी विमुखता का कारण यह नहीं है कि तुमने परमेश्वर में थोड़े समय से ही विश्वास किया है, न ही यह कारण है कि परमेश्वर ने तुम्हें अनुशासित नहीं किया है या तुम्हारी जिम्मेदारी नहीं ली है। ये असली मूल कारण नहीं हैं। असली मूल कारण क्या है? तुममें सही और गलत का भेद पहचानने की क्षमता नहीं है, यह बुनियादी स्थिति असली मूल कारण है, इसलिए भविष्य में भी तुम सत्य नहीं स्वीकार पाओगे और सत्य के प्रति समर्पण हासिल नहीं कर पाओगे। कुछ लोग कहते हैं, “अगर मैं सत्य नहीं स्वीकार सकता या उसके प्रति समर्पण नहीं कर सकता, तो क्या मैं तब भी उद्धार पा सकता हूँ?” और तुम लोग क्या कहते हो—क्या वे पा सकते हैं? (नहीं।) मेरा उत्तर है, “यह कहना बहुत कठिन है।” यह कहना बहुत कठिन क्यों है? अब जबकि मैंने इतना कुछ कह दिया है और इतनी सारी अभिव्यक्तियाँ सूचीबद्ध कर दी हैं, तो यह निश्चित नहीं है कि तुम स्वयं का उनसे मिलान कर सकोगे या उन्हें अपने भीतर पहचान सकोगे। इसके अलावा, यह भी निश्चित नहीं है कि जिन मामलों और सत्य के जिन पहलुओं के बारे में मैंने बोला है उन्हें तुम समझ सकते हो या नहीं। इसलिए, अगर मैं तुम्हें यह नहीं बताता कि तुम बचाए जा सकते हो या नहीं, तो भी तुममें से प्रत्येक व्यक्ति सत्य और सकारात्मक चीजों के प्रति अपने रवैये के आधार पर इसका पता लगा सकता है। मुझे तुम्हें इतनी स्पष्टता से और खुलकर बताने की कोई आवश्यकता नहीं है; तुम लोग अपने-अपने दिल में पहले से ही जानते हो।

ख. यह जानना कि क्या सही है और क्या गलत

अब जबकि हमने सही और गलत का भेद पहचानने के बारे में संगति पूरी कर ली है, इसलिए अब हमें यह जानने के बारे में बात करनी चाहिए कि क्या सही है और क्या गलत, है ना? (हाँ।) यह जानना कि क्या सही है और क्या गलत, निश्चित रूप से सही और गलत का भेद पहचानने से अलग है; वरना इन पर अलग-अलग चर्चा करने की कोई आवश्यकता न होती। यह जानने का कि क्या सही है और क्या गलत, अर्थ यह है कि मानवता के परिप्रेक्ष्य से व्यक्ति को यह जानना चाहिए कि कौन-से दृष्टिकोण और कौन-से शब्द सही हैं और कौन-से गलत। जो सही हैं उन्हें बरकरार रखना चाहिए और जो गलत हैं उसे छोड़ देना चाहिए। सामान्य लोगों के मन में, क्या सही है और क्या गलत, इसका भेद पहचानने के लिए कुछ विचार, दृष्टिकोण और आधार होते हैं। वे जो सही है उस पर दृढ रहेंगे और जो गलत है उसका विरोध करेंगे या उसे अस्वीकार तक कर देंगे। अगर कोई यह भी नहीं कर सकता, तो यह दर्शाता है कि उसकी मानवता में कुछ कमी है; यह भी निश्चित रूप से कहा जा सकता है कि ऐसे लोग मानवता से रहित होते हैं। एक व्यक्ति के रूप में अगर तुम कहते हो कि तुममें मानवता है, लेकिन तुम यह तक नहीं जानते कि क्या सही है और क्या गलत, तो तुम आचरण कैसे कर सकते हो? तुम सही ढंग से आचरण कैसे कर सकते हो? तुम हर शब्द मानवता के भीतर कैसे बोल सकते हो और हर क्रियाकलाप मानवता के भीतर कैसे कर सकते हो? अगर तुम नहीं जानते कि क्या सही है और क्या गलत, तो तुम्हारा हर शब्द और हर क्रियाकलाप मानवता के भीतर बोला और किया नहीं जाता। मानवता के भीतर न बोलने या क्रियाकलाप न करने का क्या अर्थ है? इसका अर्थ है कि तुम ये शब्द और ये क्रियाकलाप उन सही विचारों और दृष्टिकोणों के आधार पर तर्कसंगत ढंग से नहीं बोलते और नहीं करते, जो मानवता में होने चाहिए—अपनी मानवता के भीतर न बोलने या क्रियाकलाप न करने का यही अर्थ है। कुछ लोग कहते हैं, “अगर कोई अपनी मानवता के भीतर नहीं बोलता या क्रियाकलाप नहीं करता, तो वह किस आधार पर बोलता और क्रियाकलाप करता है?” मोटे तौर पर कहें तो इसके दो आधार हैं। एक है राक्षसी प्रकृति के भीतर बोलना और क्रियाकलाप करना, औऱ शैतानी स्वभाव के अनुसार जीना। जो लोग सत्य समझते हैं, वे देख सकते हैं कि इन लोगों के विचार, दृष्टिकोण और रवैये उनके शब्दों और क्रियाकलापों में वैसे ही होते हैं जैसे शैतानों के होते हैं और ये चीजें लोगों को गुमराह करती हैं, नुकसान पहुँचाती हैं, लुभाती और बहकाती हैं, और सकारात्मक नहीं होतीं। यह एक आधार है : अपनी राक्षसी प्रकृति के भीतर बोलना और क्रियाकलाप करना। दूसरा है दरिंदे की तरह बोलना और क्रियाकलाप करना, और दरिंदे मानवता से और भी अधिक रहित होते हैं। मानवता से रहित होने का अर्थ है जमीर या विवेक के बिना बोलना और क्रियाकलाप करना; सीधी-सी बात है। दरिंदे जो शब्द बोलते हैं, वे भ्रमित, मूर्खतापूर्ण, विकृत शब्दों का ढेर होते हैं; वे जो कहते हैं वे बस कुछ विकृत धर्म-सिद्धांत होते हैं। देखो, वे जो शब्द बोलते हैं, वे जानवरों के विचारों और दृष्टिकोणों के समान होते हैं—वे विकृत और मूर्खतापूर्ण, बेवकूफी भरे और भ्रमित होते हैं। उनकी बातें सुनने के बाद तुम्हें समझ नहीं आता कि हँसें या रोएँ, और तुम कहते हो, “वह ऐसा कैसे कह सकता है? मानो वह कोई तीन से पाँच साल तक का बच्चा हो, बेतुका और कुछ भी न जानने वाला। ये वे शब्द नहीं हैं जो एक वयस्क को कहने चाहिए! उसके शब्दों में दम नहीं होता, वे हास्यास्पद होते हैं—वे इतने शर्मनाक होते हैं कि लोगों के सामने नहीं कहे जा सकते!” यह एक जानवर, एक दरिंदा बोल रहा है। वह दरिंदे की प्रकृति के भीतर बोल और क्रियाकलाप कर रहा है, बिना किसी बोलने के शऊर या तर्कसंगतता के, जमीर और विवेक तो दूर की बात है। यानी उसकी वाणी बेहद तर्कहीन होती है, उसके पीछे कोई तर्क नहीं होता। तुम नहीं जानते कि वे जो चीजें कहते हैं, वे कहाँ से आती हैं, और उन्हें सुनने के बाद तुम पूरी तरह से भ्रमित और किंकर्तव्यविमूढ़ हो जाते हो। जितना ज्यादा तुम उनके शब्द और उनके द्वारा चीजों का वर्णन सुनते हो, उतना ही ज्यादा तुम्हें वह अराजक लगता है और तुम्हारे पास उसे समझने का कोई तरीका नहीं होता। जब वे बोलते हैं तो हमेशा बेकार की बातों में समय नष्ट करते हैं, चीजों को गड्डमड्ड कर देते हैं, खुद को दोहराते रहते हैं और एक ही चीज पर लगातार प्रलाप करते रहते हैं और फिर भी नहीं जानते कि अंत में उसे कैसे समेटें। यह एक दरिंदा, एक जानवर बोल रहा है। ऐसे लोगों की एक विशेषता होती है जो यह है कि चाहे वे कुछ भी करें, कुछ भी कहें, उनके पास चाहे कोई भी विचार या दृष्टिकोण हो या वे चाहे कोई भी विचार या दृष्टिकोण आत्मसात करें, यहाँ तक कि वे खुद नहीं जानते कि वह सही है या गलत। यह उनकी मानवता की एक विशेषता है। उनकी मानवता की विशेषता अंततः यही निर्धारित होती है कि ऐसे लोगों में कोई मानवता नहीं होती, यानी उनमें कोई जमीर और विवेक नहीं होता। वे यह तक नहीं जानते कि क्या सही है और क्या गलत, तो क्या तुम्हें लगता है कि वे जमीर के साथ बोल सकते हैं और क्रियाकलाप कर सकते हैं? अगर वे नहीं जानते कि क्या सही है और क्या गलत, तो क्या उनमें एक सामान्य व्यक्ति का जमीर और विवेक हो सकता है? अगर वे इसका भेद नहीं पहचान सकते कि क्या सही है और क्या गलत, तो क्या उनमें एक सामान्य व्यक्ति की सोच हो सकती है? उनमें वह कभी नहीं होगी। सामान्य लोग ऐसे व्यक्ति से संवाद नहीं कर सकते। मैं ऐसा क्यों कहता हूँ? क्या इसलिए कि तुम प्रेमरहित हो? नहीं, ऐसा इसलिए है क्योंकि तुम्हारे बीच कोई समानता नहीं है, तुम उसके साथ कोई विचार या दृष्टिकोण साझा नहीं करते। उसके साथ संवाद करना किसी जानवर, किसी दानव के साथ संवाद करने जैसा है; यह असंभव है। मुझे बताओ, अगर तुम दानवों और शैतानों के साथ सत्य के बारे में बात करते हो, तो क्या तुम उन्हें समझा सकते हो? अगर तुम दानवों और शैतानों से कहते हो, “तुम्हें परमेश्वर में विश्वास करना चाहिए। मानवजाति परमेश्वर ने सृजित की है। सृजित प्राणियों के रूप में यह सही और उचित है कि लोग परमेश्वर की आराधना करें,” तो वे क्या कहेंगे? “परमेश्वर की आराधना? मैं तो चाहता हूँ कि लोग मेरी आराधना करें! परमेश्वर की आराधना करने के लिए मुझे कितने पैसे मिलेंगे? अगर मुझे पैसे मिलेंगे तो मैं उसकी आराधना करूँगा।” ये कैसे शब्द हैं? क्या तुम दानवों से संवाद कर सकते हो? (नहीं।) जानवरों के बारे में क्या खयाल है, क्या तुम उनसे संवाद कर सकते हो? (हम उनसे भी संवाद नहीं कर सकते।) देखो, कुछ जानवर खाते समय अपने खाने के प्रति बेहद रक्षात्मक रहते हैं। अपना खाना समाप्त करने के बाद वे दूसरे जानवरों का खाना छीनने की भी कोशिश करते हैं। अगर तुम उनसे कहो, “खाने के लिए लड़ाई मत करो, सिर्फ अपना खाना खाओ,” तो क्या वे इसे समझ सकते हैं? (नहीं।) खाते समय वे फिर भी एक-दूसरे से खाना छीनेंगे और एक-दूसरे से लड़ना और एक-दूसरे को काटना तक शुरू कर देंगे। तुम उनसे संवाद कर ही नहीं सकते। उन्हें बचाने और खाने के लिए लड़ने से रोकने के लिए तुम्हें उपाय करने होंगे और उनका सख्ती से प्रबंधन करना होगा, खाने के समय उन्हें अलग-अलग खाना खिलाना होगा। उनका प्रबंधन करने का यही सही तरीका है। क्यों? क्योंकि वे जानवर हैं, उनमें कोई तर्क-शक्ति नहीं है और आत्म-संयम तो बिल्कुल भी नहीं है और वे यह आकलन नहीं कर सकते कि वे जो कर रहे हैं वह सही है या गलत, इसलिए तुम जो कहते हो वह कितना भी सही हो और उसमें कितना भी दम हो और चाहे वह उनके लिए कितना भी लाभदायक हो, वे उसे नहीं समझेंगे। जानवरों से पुनर्जन्म लिए हुए लोग भी ऐसे ही होते हैं। सत्य की चाहे कितनी भी स्पष्टता से संगति की जाए, वे उसे नहीं समझते, इसलिए वे कभी भी सही सिद्धांतों के अनुसार क्रियाकलाप नहीं करते। अगर वे कुछ गलत करते हैं तो भी उन्हें वह गलत नहीं लगता और वे उस पर अड़े रहते हैं और जीवन भर ऐसा करते रहते हैं। क्या वे जानवर नहीं हैं? जो लोग इंसानी भाषा नहीं समझ सकते, वे बिल्कुल जानवरों जैसे ही होते हैं—शायद ही उनसे कुछ बेहतर होते हों, अगर होते भी हों तो।

आओ, अब हम पाशविक और राक्षसी प्रकृति के बारे में बात नहीं करते, बल्कि मानवता के यह जानने के पहलू पर ध्यान केंद्रित करते हैं कि क्या सही है और क्या गलत। यह जानना कि क्या सही है और क्या गलत, एक ऐसी अभिव्यक्ति है जो मानवता से युक्त व्यक्ति में होनी चाहिए, लेकिन वास्तव में अनेक लोगों में इसका अभाव होता है। लोग अक्सर विकृत तर्क व्यक्त करते हैं, विकृत शब्द कहते हैं और भ्रामक क्रियाकलाप तक करते हैं और उन्हें एक खास दृढ़ता के साथ करते हैं, यहाँ तक कि वे अपना विकृत तर्क दूसरों तक भी फैला सकते हैं, उन तक पहुँचा सकते हैं। उनके द्वारा व्यक्त किया गया तर्क गंभीर रूप से विकृत होता है और फिर भी वे उसे दूसरों तक पहुँचाते हैं, न सिर्फ खुद को बल्कि दूसरों को भी नुकसान पहुँचाते हैं। उदाहरण के लिए, अगर वे चावल खाना पसंद नहीं करते तो वे कहेंगे, “चावल पौष्टिक नहीं होता। हमें नूडल्स, उबले हुए बन और ब्रेड खानी चाहिए।” वे कहते हैं कि चावल पौष्टिक नहीं होता। क्या यह कथन सही है? (नहीं।) क्या तुम पोषणविद् हो? क्या तुमने इसका परीक्षण किया है? चावल पौष्टिक नहीं है, यह कहने का तुम्हारा आधार क्या है? उदाहरण के लिए, कुछ जगहें ऐसी हैं जहाँ सिर्फ चावल उगाया जाता है, गेहूँ नहीं और वहाँ के लोग जीवन भर चावल खाते हैं और अच्छी तरह जीते हैं, कई लोग तो परिपक्व वृद्धावस्था तक पहुँचते हैं। लेकिन अपनी पसंद के आधार पर विकृत तर्क व्यक्त करने वाले लोग कह सकते हैं कि “चावल पौष्टिक नहीं होता”, यहाँ तक कि वे इसे इस तरह भी कह सकते हैं मानो यह ठोस तर्क हो। क्या यह वाकई ठोस तर्क है? (नहीं।) आओ, इसकी चर्चा नहीं करते कि यह कथन सत्य के अनुरूप है या नहीं—यह तो ठोस तर्क भी नहीं है। वे ऐसा विकृत तर्क कैसे दे सकते हैं? क्या वे इंसान हैं? (नहीं।) यह कथन स्पष्ट रूप से गलत है; यह स्पष्ट रूप से स्वार्थपूर्ण इच्छाओं और पूर्वाग्रह के कारण बोला गया कथन है, एक ऐसे व्यक्ति का कथन है जो विकृत तरीके से बोलता है। वह खुद नहीं जानता कि यह सही है या नहीं, फिर भी वह इसे बहुत खुलेआम घोषित करता है, हर जगह इसका ढिंढोरा पीटता है। कुछ लोग चावल खाना पसंद करते हैं और गेहूँ से बने खाद्य पदार्थ नापसंद करते हैं। जब वे किसी को गेहूँ से बने खाद्य पदार्थ खाते देखते हैं तो कहते हैं, “गेहूँ से बने खाद्य पदार्थ पौष्टिक नहीं होते, चावल पौष्टिक होता है। गेहूँ से बने खाद्य पदार्थ खाने वाले लोग निकम्मे होते हैं, जबकि चावल खाने वाले लोग कुलीन होते हैं!” वे इस सिद्धांत का इस्तेमाल हर तरह के लोगों को मापने के लिए करते हैं। अगर तुम्हें गेहूँ से बने खाद्य पदार्थ पसंद हैं तो वे तुम्हें तुच्छ समझते हैं और अपने जितना कुलीन नहीं समझते। यह कथन इतना स्पष्ट रूप से गलत है, फिर भी वे किसी तरह इसका भेद नहीं पहचान सकते, यहाँ तक कि इसे हर जगह बोलते भी हैं। बताओ, क्या ऐसे लोगों में मानवता होती है? (नहीं।) जब उन्हें चावल खाना अब और पसंद नहीं रहता और गेहूँ से बने खाद्य पदार्थ पसंद आने लगते हैं, तो वे कहते हैं, “चावल पौष्टिक नहीं होता, गेहूँ से बने खाद्य पदार्थ पौष्टिक होते हैं। देखो, गेहूँ से बने खाद्य पदार्थ खाने वाले लोग कितने तगड़े होते हैं; हमें ज्यादा नूडल्स और स्टीम्ड बन्स खाने चाहिए! चावल एक ठंडा[ख] खाद्य पदार्थ है, यह शरीर के लिए अच्छा नहीं है!” क्या यह कथन सही है? (नहीं।) क्या यह पूर्वाग्रह नहीं है? (हाँ, है।) यह एक पूर्वाग्रह है; यह तथ्य नहीं है। वे ऐसा किस आधार पर कहते हैं? अपनी प्राथमिकताओं और पूर्वाग्रहों के आधार पर, अपने भ्रामक विचारों और दृष्टिकोणों के आधार पर। लेकिन वे नहीं जानते कि यह गलत है, और यहाँ तक कि वे इसे इस तरह कहते और इसका ढिंढोरा पीटते हैं मानो यह सही हो। अगर कोई भिन्न मत व्यक्त करता है, तो वे बहस करेंगे और अभी भी अपने भ्रामक दृष्टिकोण पर अड़े रहेंगे। क्या यह इस बारे में अज्ञानता नहीं है कि क्या सही है और क्या गलत? (हाँ।) ऐसे साधारण मामले में भी वे नहीं जानते कि क्या सही है और क्या गलत—मुझे बताओ, क्या उनका जमीर काम करने में समर्थ है? क्या वे ईमानदार हो सकते हैं? एक ईमानदार व्यक्ति को न्याय और सिद्धांत कायम रखने में समर्थ होने के लिए यह अवश्य जानना चाहिए कि क्या सही है और क्या गलत; केवल तभी वह जो कायम रखता है वह सही होता है। अगर व्यक्ति यह नहीं जानता कि क्या सही है और क्या गलत और लगातार किसी गलत कथन या किसी गलत विचार और दृष्टिकोण से चिपका रहता है, तो क्या उसकी तथाकथित ईमानदारी सच्ची ईमानदारी है? यह ईमानदारी नहीं है; यह विकृति, बेतुकापन और विकृत तर्क है। तो मुझे बताओ, क्या ऐसे लोगों का जमीर होता है? (नहीं।) उनमें कहने लायक कोई जमीर नहीं होता। कुछ लोगों पर जब कोई चीज आ पड़ती है और उनके भीतर स्वार्थपूर्ण इच्छाएँ जाग उठती हैं, तो वे अपने दिल में उसे महसूस कर सकते हैं और अपनी तर्क-शक्ति से नियंत्रित हो सकते हैं। वे जानते हैं कि स्वार्थपूर्ण इच्छाएँ गलत हैं, इसलिए वे देह के विरुद्ध विद्रोह कर सकते हैं और उन्हें त्याग सकते हैं। लेकिन कुछ लोग अलग होते हैं; खासकर जो लोग नहीं जानते कि क्या सही है और क्या गलत और जो विकृत तर्क व्यक्त करने की प्रवृत्ति रखते हैं, वे मूर्खतापूर्वक और हठपूर्वक गलत दृष्टिकोण अपनाए रहेंगे। उदाहरण के लिए, कुछ लोग नृत्य करने में अच्छे नहीं होते; जब वे नृत्य करते हैं तो उनका समन्वय बिगड़ जाता है, उनमें संतुलन की कोई भावना नहीं रहती और वे ताल पर नहीं टिक पाते, हमेशा खुद का मजाक बनाते रहते हैं। इसलिए वे कहते हैं, “जिन लोगों को नृत्य करना पसंद नहीं है, वे स्थिर व्यक्ति होते हैं। जिन लोगों को नृत्य करना पसंद है, वे सब अस्थिर होते हैं, उनका व्यक्तित्व खराब होता है और वे लंपट होते हैं। अगर तुम ऐसे व्यक्ति से विवाह करते हो, तो तुम्हारा जीवन निश्चित रूप से अस्थिर होगा।” क्या यह कथन सही है? (नहीं।) यह गलत क्यों है? (नृत्य करने का स्थिर होने या न होने से कोई संबंध नहीं है।) इस बात पर विचार किए बिना कि क्या वे यह स्वार्थवश, ईर्ष्यावश या बदनामी करने का प्रयास करने के लिए कहते हैं, चाहे उनका इरादा कुछ भी हो, क्या उनके शब्द वस्तुनिष्ठ तथ्यों के अनुरूप हैं? जो लोग नाच सकते हैं और जो नाचने में अच्छे हैं, क्या वे अनिवार्य रूप से अस्थिर होते हैं? क्या ऐसे शब्द इन लोगों की मानवता के सार पर आधारित होते हैं? क्या यह तथ्य है कि वे अस्थिर होते हैं? (नहीं।) इसके अलावा, स्थिर होने का क्या अर्थ है? क्या स्थिर होने का अर्थ यह है कि व्यक्ति अच्छा इंसान है? क्या स्थिर होना ईमानदार और दयालु होने, मानवता से युक्त होने की अभिव्यक्ति है? ज्यादा से ज्यादा, यह व्यक्ति की मानवता का एक गुण या एक मजबूत बिंदु है; यह ये संकेत नहीं दे सकता कि व्यक्ति में सामान्य मानवता है। वे अपना दृष्टिकोण ऐसे बताते हैं मानो वह ठोस तर्क हो, मानो वह एक सही कथन हो। क्या यह विकृत तर्क व्यक्त करना नहीं है? (हाँ।) यह तथ्य कि वे ऐसे शब्द कह सकते हैं, यह साबित करता है कि वे नहीं जानते कि वे जो कह रहे हैं वह सही है या नहीं। बताओ, क्या ऐसे लोगों में मानवता होती है? (नहीं।) क्या वे बहुत परेशान करने वाले नहीं हैं? (हाँ।) अगर यह कोई सामान्य मानवता वाला व्यक्ति होता, तो भले ही उसे किसी अच्छे नाचने वाले से जलन होती, फिर भी वह ज्यादा से ज्यादा यही कहता, “देखो, नाचते समय इसके हाथ-पैर कितनी फुर्ती से चलते हैं। मैं भी नाचना चाहता हूँ, लेकिन मुझमें यह हुनर, यह खूबी नहीं है; मैं नाचने में अच्छा नहीं हूँ। मुझे सच में जलन हो रही है कि यह अच्छा नाच पाता है! काश, मेरे पास भी इसके जैसे हाथ-पैर होते!” इस तरह कहना फिर भी किसी तरह स्वीकार्य है; इसे बेलाग-लपेट सच बोलना कहते हैं। ज्यादा से ज्यादा, इसमें थोड़ा भ्रष्ट स्वभाव है, लेकिन यह अस्वस्थ मानवता की अभिव्यक्ति नहीं है। लेकिन विकृत तर्क व्यक्त करने की समस्या गंभीर है। वे कहते हैं, “जो लोग नाचते हैं वे सब अस्थिर और छिछोरे होते हैं। तुम एक ही नजर में बता सकते हो कि वे ऐसे लोग नहीं हैं जो महान चीजें कर सकते हैं।” यह तथ्य कि वे ये शब्द कह सकते हैं, यह उजागर करता है कि उनकी मानवता में एक बड़ी समस्या है। कौन-सी बड़ी समस्या? उनकी मानवता में यह जानने की बुनियादी स्थिति नहीं होती कि क्या सही है और क्या गलत। वे गलत चीजें, विकृत चीजें और टेढ़ी-मेढ़ी चीजें इस तरह कह सकते हैं मानो वे युक्तिसंगत तर्क और सही शब्द हों। यह ये दिखाने के लिए पर्याप्त है कि उनमें मानवता नहीं है। वे अपने जमीर से नियंत्रित हुए बिना जो चाहें कहते हैं। यहाँ तक कि वे इतने खुले तरीके से, इतने औचित्य की भावना के साथ विकृत तर्क व्यक्त करने में समर्थ होते हैं, जबकि उन्हें इन शब्दों की प्रकृति या यह तक पता नहीं होता कि उनके कहने के नतीजे क्या होंगे। यह मानवता न होने की अभिव्यक्ति है। जिन लोगों में मानवता नहीं होती, वे अक्सर खुलेआम ऐसी गलत और बेतुकी चीजें कहते हैं। यह उनका प्राकृतिक प्रकाशन है। वे सिर्फ एक-दो मामलों में ही ये चीजें नहीं कहते—वे सभी मामलों में इसी तरह बोलते हैं, किसी न किसी तरह के भ्रामक विचार और दृष्टिकोण व्यक्त करते हैं और अपने दिलों में यह मानते हैं कि वे ऐसे ही हैं। वे कभी भी सही या सकारात्मक कथन स्वीकार नहीं करते, न ही वे कभी सही या सकारात्मक कथन खोजते हैं, बल्कि इसी तरह बोलने और इसी तरह आचरण करने पर अड़े रहते हैं। इसलिए ऐसे व्यक्ति निश्चित रूप से मानवता से रहित लोग होते हैं। वे इसी तरह बोलने पर जोर देते हैं, जो पूरी तरह से एक समस्या, एक तथ्य को उजागर करता है : वे नहीं जानते कि क्या सही है और क्या गलत, और वे सोचते हैं कि तमाम पाखंड और भ्रांतियाँ सही हैं। अगर तुम उनसे पूछो, “गलत क्या है?” तो वे कहेंगे, “जो कुछ भी इन कथनों के विपरीत है वह संभवतः गलत है।” और अगर तुम उनसे आगे पूछो, “उन शब्दों के बारे में क्या खयाल है जो सत्य सिद्धांतों के अनुरूप हैं, जो वस्तुनिष्ठ तथ्यों के अनुरूप हैं? क्या वे सही हैं?” तो वे कहेंगे, “मेरी बला से! कौन जाने वे सही हैं या नहीं? खैर, जो शब्द मैं कहता हूँ वे सही हैं!” यह न जानना कि क्या सही है और क्या गलत—क्या यह ऐसी अभिव्यक्ति है जो ऐसे व्यक्ति में होनी चाहिए जिसमें वास्तव में जमीर और विवेक है? (नहीं।) उत्तर बहुत स्पष्ट है : यह निश्चित रूप से ऐसी अभिव्यक्ति नहीं है।

एक व्यक्ति, जो व्यापार करना पसंद करता था, गैर-विश्वासियों से छूट पर कुछ कपड़े खरीदा करता और उन्हें भाई-बहनों को बेच देता और इसमें कुछ मुनाफा कमा लेता। बाद में किसी और ने गर्मियों के वस्त्रों के लिए रेयान, गॉज और ऐसे ही दूसरे कपड़े खरीदे और उन्हें गोदाम में रख दिया। मैंने कहा, “उन्हें वहाँ रखना ठीक नहीं है। अगर उन्हें वहाँ ज्यादा देर तक रखा गया, तो उन्हें चूहे कुतर सकते हैं या उमस भरे मौसम में उनमें फफूँद लग सकती है, जो बहुत ही शर्मनाक बात होगी। अगर हम उनसे भाई-बहनों के पहनने के लिए परिधान बना दें तो हमें इसकी चिंता नहीं करनी पड़ेगी, है ना?” बाद में, मैंने इसे व्यवस्थित करना शुरू किया। जब हम यह कर रहे थे, तो कपड़े बेचने वाला व्यक्ति खड़ा होकर आपत्ति करने लगा : “नहीं, हम ऐसा नहीं कर सकते! काला कपड़ा गर्मी सोख लेता है। भाई-बहन अक्सर धूप में काम करते हैं; अगर वे काले कपड़े पहनेंगे तो उन्हें बहुत गर्मी लगेगी। अगर भाई-बहन गर्मी की वजह से बीमार पड़ गए या उन्हें लू लग गई, तो इसकी जिम्मेदारी कौन लेगा?” क्या यह सही लगता है? तुम लोग नहीं जानते, है ना? यहाँ एक वस्तुनिष्ठ तथ्य है : ये कपड़े बहुत पतले और हवादार थे, वे पहनने में बहुत ठंडे थे। भले ही काला कपड़ा पहनने में थोड़ा ज्यादा गर्म हो, लेकिन अगर परिधान थोड़े ढीले बनाए जाएँ, तो इससे लोग गर्मी से बीमार नहीं पड़ेंगे, जैसा कि कुछ लोग दावा करते हैं। इसके अलावा, ये सारे कपड़े काले नहीं थे; कुछ हलके रंगों के भी थे। दरअसल, जिस व्यक्ति ने यह कहा, उसके कुछ गुप्त इरादे थे। मैं ऐसा क्यों कह रहा हूँ? अगर तुम्हें संदर्भ पता न हो, तो तुम वाकई सोच सकते हो कि वह भाई-बहनों के प्रति विचारशील था। लेकिन अगर तुम्हें संदर्भ पता हो, तो तुम जान जाओगे कि ऐसा कहने के पीछे उसका एक एजेंडा था। अगर भाई-बहन रेयान के बने वे ठंडे कपड़े पहनते, तो वह अपने खरीदे हुए कपड़े न बेच पाता; भाई-बहन उन्हें न खरीदते। उसने जो कपड़े खरीदे थे, वे सब गली की दुकानों और क्लीयरेंस सेल से खरीदे गए थे और घटिया क्वालिटी के थे; उन्हें पहनकर तुम भिखारी जैसे दिखते। सबसे महत्वपूर्ण बात, उसके दाम सस्ते नहीं थे। अब जबकि तुम संदर्भ जानते हो, तो क्या तुम लोग समझ सकते हो कि उसने जो कहा वह सही था या नहीं? (हाँ।) उसने ऐसा क्यों कहा? (उसे डर था कि उसका सामान नहीं बिकेगा।) उसने यह नहीं कहा कि उसके स्वार्थपूर्ण इरादे हैं; उसने भाई-बहनों का ध्यान रखने का और यह चिंता करने का दिखावा किया कि वे गर्मी के कारण बीमार पड़ जाएँगे, ताकि उन परिधानों को बनाने में बाधा डाली जा सके, इस काम में बाधा डाली जा सके। एक और वस्तुनिष्ठ तथ्य यह है कि उसने खुद गर्मी में काली जींस और काले कपड़े पहने थे और कभी यह नहीं कहा कि उसे गर्मी लग रही है। क्या चल रहा था? उसने जो कहा, वह तथ्यों से मेल नहीं खाता था! हम रेयान कपड़े से भाई-बहनों के लिए कुछ वस्त्र बनाना चाहते थे और उसने कहा, “नहीं, काला कपड़ा बहुत गर्म होता है, इससे भाई-बहन गर्मी से बीमार पड़ जाएँगे।” उसने जो काली जींस पहनी थी वह रेयान से कहीं ज्यादा मोटी थी, तो उसे गर्मी कैसे नहीं लगी? तो क्या उसका यह कहना कि काले कपड़े बहुत गर्म होते हैं और इससे भाई-बहन गर्मी से बीमार पड़ जाएँगे, सही था? क्या यह कहते हुए वह ईमानदार था? वह ईमानदार नहीं था; वह वास्तव में जैसा महसूस कर रहा था उसके विपरीत जा रहा था। तो उसने जो कहा वह सही था या नहीं? क्या वह तथ्यों के अनुरूप था? (वह तथ्यों के अनुरूप नहीं था।) तो फिर उसने ऐसा क्यों कहा? ठीक इसलिए क्योंकि यह मामला उसके व्यावसायिक हितों से टकरा रहा था। वह अंदर से चिंतित था, लेकिन स्पष्ट नहीं कह पा रहा था, इसलिए वह मामले को बिगाड़ने, अपने हितों की रक्षा करने का अपना लक्ष्य हासिल करने के लिए इन शब्दों का ही इस्तेमाल कर सका। मैंने ही इसका आयोजन किया था और उसने इस तरह खुलेआम इसमें गड़बड़ी की। अगर उसे मेरे आयोजन पर आपत्तियाँ थीं, तो वह उन्हें सीधे मेरे सामने ला सकता था, लेकिन उसने ऐसा नहीं किया। बाहर से उसने बड़ा दिखावा किया, ऐसा लग रहा था कि उसे कोई आपत्ति नहीं है, लेकिन पर्दे के पीछे उसने काम खराब कर दिया, बिल्कुल भी पीछे नहीं हटा। उसने क्या कहा? “सभी भाई-बहनों के पास पहनने के लिए कपड़े हैं और वे काफी अच्छे कपड़े पहने हैं। क्या ये परिधान बनाने के लिए इतने सारे लोगों का इस्तेमाल करना और इतनी मेहनत करना जरूरी है?” उसने मेरे सामने एक शब्द भी नहीं कहा; उसने पर्दे के पीछे इस तरह काम खराब किया। जब उसने ये शब्द कहे, तो क्या वह अपने दिल में जानता था कि ये सही हैं या नहीं? अगर उसने किसी साधारण व्यक्ति के साथ ऐसा किया होता और वह अपने दिल में जानता होता कि यह सही है या नहीं, और सिर्फ इसलिए किया होता क्योंकि वह लालच में अंधा हो गया था और निजी मनसूबों और लक्ष्यों से प्रेरित था, तो यह सिर्फ उसके चरित्र के साथ एक समस्या होती। लेकिन वह इस कृत्य से मुझे निशाना बना रहा था और काम खराब करने के लिए ये चीजें कहने के बाद वह नहीं जानता था कि ये सही हैं या नहीं, उसके दिल में इसका कोई भान नहीं था, न ही उसे कोई आत्म-ग्लानि हुई और वह अपने कृत्यों की प्रकृति नहीं जानता था। यह कैसा व्यक्ति है? क्या इसमें मानवता है? (नहीं।) उसने इतना गंभीर कृत्य किया, फिर भी दिल में कुछ महसूस नहीं किया। मुझे बताओ, क्या उसमें जमीर था? (नहीं।) उसमें जमीर नहीं था, यह साफ दिखाई देता है। भले ही वह कोई साधारण व्यक्ति हो जो उचित मामले निपटा रहा हो, परमेश्वर के घर में भाई-बहनों के लिए कुछ लाभदायक चीज कर रहा हो, तुम्हें उसका समर्थन करना चाहिए, उसे खराब नहीं करना चाहिए—उसे पूरा करने में सभी को सामंजस्यपूर्ण ढंग से सहयोग करना चाहिए। इस कार्य की तो बात ही छोड़ो जिसे मैंने आरंभ किया था; फिर भी उसने पर्दे के पीछे से उसे खराब करने का साहस किया और अपने राक्षसी पंजे फैलाने की हिम्मत की। इसकी प्रकृति बहुत गंभीर है! कार्य को नुकसान पहुँचाने के बाद भी वह एक अच्छा इंसान होने का दिखावा करता रहा, मानो कुछ भी न हुआ हो। मुझे बताओ, क्या उसमें लेशमात्र भी जमीर था? उसने फिर भी दावा किया कि वह परमेश्वर में विश्वास भी करता है। क्या परमेश्वर में विश्वास करने वाले को इसी के समान होना चाहिए? क्या परमेश्वर में विश्वास करने वाले में ऐसा ही जमीर और मानवता होनी चाहिए? वह तो यह भी नहीं जानता था कि वह किसमें विश्वास करता है और वह सही-गलत का भेद नहीं पहचान सकता था। वह कौन-सा कर्तव्य निभा सकता था? ऐसा व्यक्ति अभी भी आशीष पाने की आशा कर रहा है—क्या यह मजाक नहीं है? अगर उसने मेरे बारे में टिप्पणियाँ करके मुझे व्यक्तिगत रूप से निशाना बनाया होता और मैंने देखा होता कि वह जानबूझकर कलीसिया के कार्य में गड़बड़ नहीं कर रहा और बाधा नहीं डाल रहा और अपने कर्तव्य का उसका निर्वहन स्वीकार्य है, तो मैं इसे कुछ समय के लिए बर्दाश्त कर लेता और उस पर नजर रखता रहता। लेकिन मैं कुछ ऐसा कर रहा था जो परमेश्वर के घर और परमेश्वर के चुने हुए लोगों के लिए किया जाना जरूरी था, कुछ ऐसा जो सभी के लिए फायदेमंद था, और वह उसे बाधित करने और नुकसान पहुँचाने के लिए आ गया, मुझे काम करने से रोकने लगा। बताओ, क्या मुझे उसके साथ नरमी बरतनी चाहिए? अगर वह कोई छोटे आध्यात्मिक कद का व्यक्ति होता जो ज्यादा कुछ न जानता, लेकिन उसका कर्तव्य-निर्वहन आम तौर पर सफल रहता, तो मैं इसे बर्दाश्त कर सकता था और उसे पश्चात्ताप करने का एक मौका दे सकता था। अगर वह पश्चात्ताप करने का इच्छुक होता और परमेश्वर के घर के लिए सेवा करने का इच्छुक होता, तो मैं उसे छोड़ सकता था और उससे निपटता नहीं। अगर वह नहीं जानता कि उसके लिए क्या अच्छा है और वह पाखंड और भ्रांतियाँ फैलाता रहा और चीजों को बाधित करता रहा और नुकसान पहुँचाता रहा, तो मैं उसके साथ कोई शिष्टाचार नहीं दिखाऊँगा और सिद्धांतों के अनुसार उससे निपटूँगा। बुरे लोगों के साथ यही किया जा सकता है कि उनसे सिद्धांतों के अनुसार निपटा जाए। जब ​​कलीसिया को बाधा पहुँचाने वाले तमाम तरह के कीड़े-मकोड़े दूर कर दिए जाएँगे, तो कलीसिया कहीं अधिक शांतिपूर्ण होगी। जब इन गैर-मानवों से निपटा जाएगा, तो यह कितना शांतिपूर्ण होगा! सूअर, गाय-भैंस, घोड़े जैसे पशुओं को घर के अंदर रखना ठीक नहीं। अगर रखे जाएँगे, तो क्या नतीजा होगा? निश्चित रूप से इससे घर एक गंदा स्थान, एक अराजकता का स्थान बन जाएगा। अगर तुम कहते हो कि तुम इसे बर्दाश्त कर सकते हो, तो मैं देखना चाहूँगा कि तुम कितने दिन ऐसा कर सकते हो। जो चीजें घर के अंदर रखने लायक नहीं हैं, उन्हें बाहर निकाल देना चाहिए। उन्हें उसी जगह रहना चाहिए जो उनके लिए उपयुक्त हो और इस तरह समस्या हल हो जाती है। बर्दाश्त करना कोई समाधान नहीं है; सिर्फ समस्या हल करना ही समाधान है, है ना? (हाँ।) चाहे तुम इन गैर-मानवों के साथ कितने भी स्पष्ट रूप से संगति करो, वे उसमें से कुछ भी अभ्यास में नहीं लाएँगे। हालाँकि उन्होंने दस-बीस वर्ष परमेश्वर में विश्वास अवश्य किया होगा, लेकिन जब उनके साथ चीजें घटित होती हैं तो वे फिर भी गैर-विश्वासियों जैसे ही होते हैं; वे सत्य बिल्कुल नहीं स्वीकारते या उसका बिल्कुल भी अभ्यास नहीं करते, उनमें जीवन प्रवेश नहीं होता और जब उनके साथ चीजें घटित होती हैं तो वे बस चीजों में बाधा डालते हैं और उन्हें बिगाड़ते हैं। जब ऐसे लोगों ने अपना असली रूप नहीं दिखाया होता है, तब वे अनिच्छा से कुछ सेवा करते हैं। लेकिन एक बार जब उनका असली रूप प्रकट हो जाता है, तो उन्हें तुरंत दूर कर देना चाहिए—उनके प्रति कोई शिष्टाचार मत दिखाओ। अगर दिखाते हो, तो तुम उन लोगों के प्रति क्रूर होते हो जिनमें वास्तव में मानवता है, जो सत्य का अनुसरण करते हैं और अपना कर्तव्य निभाने के प्रति समर्पित हैं।

मानवता से रहित लोगों की एक स्पष्ट विशेषता यह होती है कि जब वे क्रियाकलाप करते हैं और बोलते हैं तो वे यह नहीं जानते कि क्या सही है और क्या गलत; वे हमेशा विकृत तर्क प्रस्तुत करते हैं। हम कहते हैं कि वे यह नहीं जानते कि क्या सही है और क्या गलत, फिर भी वे कभी सही चीज नहीं कहते या नहीं करते। वे सिर्फ गलत चीजें ही कहते हैं; वे कुछ भी कह सकते हैं, चाहे वह कितना भी गलत हो। उदाहरण के लिए, एक बार एक व्यक्ति ने एक परिधान खरीदा जो उसे फिट नहीं आया और उसने देखा कि औरों के परिधान उन्हें फिट आते हैं, तो वह क्रोधित हो गया और बोला, “यह मुझे फिट नहीं आ रहा—तुम्हारे कपड़े तुम पर इतने फिट कैसे आ रहे हैं?” हताशा में उसने चाहा कि औरों को भी उनके कपड़े फिट न आएँ—तब वह खुश होगा। यहाँ तक कि वह ऐसी चीजें कहने में सक्षम भी था—क्या यह विकृत तर्क नहीं है? (हाँ।) अगर वह रात को सो नहीं पाए और देखे कि तुम गहरी नींद सो रहे हो, तो वह दुखी हो जाएगा और कहेगा, “मैं सो नहीं सकता, तो तुम कैसे सो सकते हो? यह ठीक नहीं है! तुम इतनी गहरी नींद सो रहे हो, क्या इसकी वजह यह है कि तुममें अपना कर्तव्य निभाने में बोझ की कोई भावना नहीं है? मुझे कलीसिया के अगुआ को, ऊपर वाले को इसकी रिपोर्ट करनी होगी!” क्या यह विकृत तर्क नहीं है? (हाँ, है।) मैं मजाक नहीं कर रहा, वे लोग जिनमें मानवता नहीं होती और जो नहीं जानते कि क्या सही है और क्या गलत, ठीक इसी तरह बोलते हैं। मैं क्यों कहता हूँ कि वह नहीं जानता था कि क्या सही है और क्या गलत? उसने मुझे इसकी रिपोर्ट की थी। जब मैंने उसकी बात सुनी, तब मैंने सोचा, “इस व्यक्ति की बात में कुछ गड़बड़ है; यह युक्तिसंगत तर्क नहीं है! यह वह चीज नहीं है जो किसी मानवता वाले व्यक्ति को कहनी चाहिए। वह बिल्कुल बच्चा नहीं है और दस साल से ज्यादा समय से परमेश्वर में विश्वास कर रहा है, फिर भी वह यह तक नहीं जानता कि वह जो कह रहा है, वह सही है या नहीं; यहाँ तक कि वह उस व्यक्ति की रिपोर्ट करने के लिए इसे युक्तिसंगत तर्क मानता है। यह व्यक्ति न सिर्फ सही-गलत का भेद पहचानने में असमर्थ है—बल्कि वह यह तक नहीं जानता कि क्या सही है और क्या गलत। वह किसी काम का नहीं है।” अगर उसने यह मामला तुम लोगों को बताया होता, तो हो सकता है तुम लोग वाकई इसका भेद न पहचान पाते और तुममें से कुछ लोग उसकी बातों में आकर उसका तर्क सही मान लेते। अब जबकि मैंने इसे इस तरह से बताया है, तो क्या तुम लोग बता सकते हो कि यह सही है या नहीं? (हाँ।) क्या ऐसे लोग विकृत और बेतुके नहीं होते? (हाँ।) वे नहीं जानते कि वे जो कह रहे हैं वह सही है या नहीं, फिर भी वे उसे कहते हैं। वे स्पष्ट रूप से गलत कथनों, विचारों और दृष्टिकोणों को सकारात्मक विचारों और दृष्टिकोणों के रूप में व्यक्त और संप्रेषित कर रहे हैं। यह ये जानना कि क्या सही है और क्या गलत, नहीं है। वे अज्ञानता का ढोंग नहीं कर रहे हैं, न ही वे इन शब्दों का इस्तेमाल लोगों को गुमराह करने, बच्चों को मूर्ख बनाने के लिए कर रहे हैं—यह स्पष्ट है कि वे नहीं जानते कि क्या सही है और क्या गलत। इसलिए मैं कहता हूँ कि उनमें कोई मानवता नहीं है। वे इतने बुनियादी मामले में भी सही और गलत में अंतर नहीं कर सकते—क्या उनके पास सच्चा विवेक है? क्या वे अभी भी ईमानदार लोग हो सकते हैं? वे गलत चीजें ऐसे कहते हैं मानो वे सही हों, जो कि काले को सफेद कहने के बराबर है। क्या वे अभी भी अपने कार्यों में ईमानदार हो सकते हैं? क्या वे लोगों के साथ सही ढंग से पेश आ सकते हैं? वे लोगों के साथ सही ढंग से पेश नहीं आ सकते, तो क्या वे लोगों को नुकसान नहीं पहुँचा रहे हैं? (हाँ।) क्या यह दयालु होना है? (नहीं।) शायद वे बुरे लोग नहीं बनना चाहते और दूसरों के साथ मित्रतापूर्ण भी होना चाहते हैं, लेकिन वे यह तक नहीं जानते कि क्या सही है और क्या गलत, वे काले और सफेद में अंतर भी नहीं कर सकते, तो वे दूसरों के साथ मित्रतापूर्ण कैसे हो सकते हैं? यह उनके वश से परे है। जब व्यक्ति का जमीर और विवेक मजबूत होता है और उसमें भेद पहचानने की क्षमता होती है और वह अभ्यास के सही सिद्धांत चुन सकता है, तभी वह दयालु हो सकता है। अगर तुम कहते हो कि तुम ईमानदार और दयालु हो, तो इसकी अभिव्यक्तियाँ कहाँ हैं? अगर तुम यह भी नहीं जानते कि क्या सही है और क्या गलत, तो तुम ईमानदार और दयालु कैसे हो सकते हो? खुद को धोखा मत दो! ठीक है? इसे खुद को और दूसरों को धोखा देना कहते हैं। ऐसे लोग यह सोचकर खुद को विशेष रूप से सराहते भी हैं कि उनका चरित्र ईमानदार है, वे दयालु हैं और सत्ता से नहीं डरते, और जब भी वे किसी ऐसे व्यक्ति को देखते हैं जिसने कुछ गलत किया होता है, तो वे तुरंत उसकी आलोचना कर सकते हैं। ऐसी आलोचना का तुम्हारा आधार क्या है? अगर तुम अपने गलत विचारों और दृष्टिकोणों के आधार पर उनकी आलोचना करते हो, तो तुम अंततः अच्छे लोगों को सताओगे, और परमेश्वर के घर के सत्य सिद्धांतों को विकृत कर डालोगे। क्या यह लोगों को गुमराह करना नहीं है? अगर ऐसा व्यक्ति कलीसिया में सत्ता में रहता है, तो इसका मतलब है कि शैतान सत्ता में है। अगर शैतान सत्ता में रहता है तो ज्यादातर लोगों को फायदा होता है या तकलीफ? (उन्हें तकलीफ होती है।) ज्यादातर लोगों को गंभीर नुकसान होगा और उनके पास जीने का कोई रास्ता नहीं होगा।

जिन विषयों पर हम चर्चा कर रहे हैं, वे सब लोगों के दैनिक जीवन की कुछ सामान्य अभिव्यक्तियों से संबंधित हैं। इन विषयों पर चर्चा सुनने के बाद तुम लोग कैसा महसूस करते हो? क्या इन विषयों का सत्य से कोई संबंध है? क्या तुम लोग सुनने के इच्छुक हो? (हाँ।) क्या यह सिर्फ गपशप है? क्या यह लोगों के पीठ पीछे उनकी बुराई करना है? (नहीं, यह हमें यह सीखने में मदद करने के लिए है कि लोगों का भेद कैसे पहचानें।) अब जबकि तुमने ये संगतियाँ सुन ली हैं, तो क्या तुम लोगों का भेद पहचानने में समर्थ हो? (मुझे लगता है कि मैं लोगों का भेद पहचानने में पहले की तुलना में थोड़ा ज्यादा समर्थ हूँ।) अब तुम्हें कुछ हद तक लोगों का भेद पहचानने में समर्थ होना चाहिए। अब जबकि मैंने सत्य पर संगति की है और इस तरह उदाहरणों पर चर्चा की है, अगर तुम अभी भी लोगों का भेद नहीं पहचान सकते तो तुम्हारी काबिलियत बहुत खराब है और सत्य तुम्हारी पहुँच से बाहर है। बेशक, ऐसे लोग निश्चित रूप से होते हैं। वे चाहे जैसे भी सुनें, उन्हें यह समझ नहीं आता और वे यह तक सोचते हैं, “तुम जिनके बारे में कह रहे हो, वे सब रोजमर्रा के मामले हैं—मैं नहीं सुनूँगा! मैं तीसरे स्वर्ग के गहन सत्य सुनना चाहता हूँ। तुम जो संगति कर रहे हो, वह सत्य नहीं है, यह सब सिर्फ गपशप है। मैं नहीं सुनूँगा!” अगर तुम वाकई नहीं सुनना चाहते, तो तुम्हें सुनने की जरूरत नहीं है। लेकिन जिन विषयों पर हम चर्चा कर रहे हैं, वे सब जरूरी हैं। जो भी व्यक्ति उनके भीतर का सत्य समझ सकता है, वह लोगों का भेद पहचानने में समर्थ होगा। अगर तुम वाकई समझ सकते हो, तो तुम एक धन्य व्यक्ति हो। तुम जैसे भी सुनो, अगर नहीं समझ सकते और जितना ज्यादा सुनते हो, उतने ही ज्यादा भ्रमित हो जाते हो और उतना ही ज्यादा तुम्हें इससे सिरदर्द होता है, तो यह अभिव्यक्ति तुम्हारे लिए कोई शुभ संकेत या शुभ सगुन नहीं है।

अभी-अभी हमने मानवता में क्या सही है और क्या गलत, यह जानने की विशेषता के बारे में बात की। लोगों के क्या सही है और क्या गलत नहीं जानने की कई विभिन्न अभिव्यक्तियाँ हैं। अगर लोग जानते कि क्या सही है और क्या गलत, तो अच्छा होता और हमें इस विषय पर बात करने की जरूरत ही न पड़ती। लेकिन कई लोग नहीं जानते कि क्या सही है और क्या गलत, इसलिए कुछ उदाहरण देना जरूरी है ताकि यह भेद पहचाना जा सके कि ऐसा व्यक्ति क्यों नहीं जानता कि क्या सही है और क्या गलत, वह उन चीजों का भेद क्यों नहीं पहचानता जो इतने स्पष्ट रूप से सही या गलत हैं। ऐसा व्यक्ति वास्तव में ऐसे बेतुके शब्द बोलने और ऐसी हास्यास्पद चीजें करने में समर्थ होता है—असल में यहाँ क्या हो रहा है? यह संगति करने और भेद पहचानने लायक है। यह जानना कि क्या सही है और क्या गलत, एक ऐसी स्थिति है जो व्यक्ति की मानवता में होनी चाहिए। यह न जानना कि क्या सही है और क्या गलत, ऐसी चीज है जो व्यक्ति में नहीं होनी चाहिए। अगर व्यक्ति वास्तव में नहीं जानता कि क्या सही है और क्या गलत, तो यह बहुत दुख की बात है; इसका मतलब है कि वह उन स्थितियों से रहित है जो व्यक्ति में होनी चाहिए। हमने अभी कुछ विशिष्ट उदाहरणों और अभिव्यक्तियों के बारे में बात की, और कुछ लोगों के मामले में वास्तव में ऐसा होता है कि वे स्पष्ट रूप से नहीं जानते कि क्या सही है और क्या गलत। अगर कोई लोगों से कुछ अनुचित, उकसाऊ चीजें या कुछ भ्रामक बातें कह रहा है या लोगों के सामने कुछ विकृत तर्क व्यक्त कर रहा है, तो इसके बारे में विशेष रूप से संगति करने और समझने की आवश्यकता नहीं है, क्योंकि वे अभिव्यक्तियाँ सामान्य भ्रष्ट मनुष्यों की ओर निर्देशित होती हैं। लेकिन क्या सही है और क्या गलत नहीं जानने की कुछ लोगों की अभिव्यक्ति, परमेश्वर, सत्य और सकारात्मक चीजों की ओर निर्देशित होती है। ऐसे व्यक्ति के लिए, जो नहीं जानता कि क्या सही है और क्या गलत, अगर मैं संगति करने के लिए कुछ उदाहरण पेश नहीं करता, तो हो सकता है हर कोई उसका भेद न पहचान पाए, और वह ऐसी समस्या के सार और गंभीरता की असलियत नहीं जान पाएगा। इसलिए मेरे लिए इसके बारे में बात करना जरूरी है। बहुत-सी चीजें घटित हुई हैं—अगर उनमें सत्य शामिल है तो मुझे इसे यथावत बताना चाहिए, और सत्य समझने और भेद पहचानने में लोगों की मदद करने के लिए इन नकारात्मक उदाहरणों का हवाला देना चाहिए और हर किसी को उनसे सबक भी सीखने देना चाहिए। अगर किसी मामले में कुछ खास व्यक्ति शामिल हैं तो उन शामिल लोगों को शर्मिंदा नहीं होना चाहिए। अगर तुम अभी शर्मिंदा महसूस करते हो तो तुम्हें उस समय वे चीजें नहीं करनी चाहिए थी। कुछ लोग किस गंभीर सीमा तक नहीं जानते कि क्या सही है और क्या गलत? जो चीजें वे करते हैं—जो क्या सही है और क्या गलत नहीं जानने के कारण होती हैं और जो बहुत गंभीर प्रकृति की होती हैं—वे किसी व्यक्ति की ओर नहीं, बल्कि मेरी ओर निर्देशित होती हैं। मैं कलीसिया के ज्यादातर लोगों से परिचित नहीं हूँ और उन्हें नहीं जानता, और कुछ ऐसे अगुआ और कार्यकर्ता हैं जिनसे मैं एक-दो बार ही मिला हूँ, लेकिन मेरी लोगों से आमने-सामने, सीधे, दिली बातें कभी-कभार ही होती हैं, क्योंकि मेरे पास इतना खाली समय नहीं होता। इन लोगों में से कुछ के साथ तो मेरी अच्छी बनती है, लेकिन कुछ के साथ बातचीत करना असंभव है। ऐसा क्यों है? आओ, अब कुछ उदाहरण देखते हैं।

एक बार पतझड़ में, एक खेत में उगाए गए आलू खोदकर निकाले जा रहे थे और खाना बनाने का काम करने वाला व्यक्ति खेत में गया और एक टोकरी आलू लेकर आया। ऊपर रखे आलू लगभग मुट्ठी के आकार के दिख रहे थे, जो देखने में ठीक लग रहे थे। लेकिन उनके नीचे वाले आलू छोटे थे और कुछ सड़े हुए भी थे। मैं हैरान रह गया। “वे हमें ऐसे आलू कैसे दे सकते हैं? क्या ऐसे आलू जानवरों के चारे के रूप में इस्तेमाल नहीं किए जाने चाहिए? क्या खेत वाले ने इन्हें गलती से पैक कर दिया?” अगर यह वाकई गलती थी तो ऊपर वाले आलू अच्छे और सामान्य क्यों थे, जबकि नीचे वाले छोटे थे या सड़े हुए थे? इस घटना ने मुझ पर गहरा प्रभाव डाला। बाहरी तौर पर, आलू पैक करने वाला व्यक्ति भेंगा नहीं था और उसका रूप-रंग साधारण था। मैंने उसे एक-दो बार देखा था और उससे दो-चार बातें भी की थीं, लेकिन हमारे बीच कोई वास्तविक बातचीत नहीं हुई थी। मैं लगभग कह सकता हूँ कि मैं उसे नहीं जानता था, इसलिए आलोचना, फटकार या काट-छाँट का कोई सवाल ही नहीं था। तो फिर यह व्यक्ति मेरे साथ ऐसा व्यवहार क्यों करेगा, मुझे ऐसे छोटे और सड़े हुए आलू क्यों देगा? अगर उसे पता नहीं था कि वे मेरे लिए हैं, तो उसने अच्छे आलू ऊपर और सड़े हुए आलू नीचे क्यों रखे? उसे स्पष्ट रूप से पता था। तो यह जानते हुए भी कि वे मेरे लिए हैं, उसने सड़े हुए आलू क्यों रखे? क्या उस समय वह किसी भ्रम में था? या किसी शैतान ने उसके हाथों पर नियंत्रण कर लिया था? या वह किसी दुष्ट आत्मा के कब्जे में था? इसकी संभावना बहुत कम है। अगर वह वाकई किसी दुष्ट आत्मा के कब्जे में होता, तो वह मानसिक रूप से विक्षिप्त हो जाता और मेरे लिए आलू लाता ही नहीं। तो अगर वह किसी दुष्ट आत्मा के कब्जे में नहीं था, तो यह व्यक्ति जो बिल्कुल सामान्य दिखता था, ऐसा काम क्यों करेगा? क्या उसे पता नहीं था कि ऐसा करना छल है? अगर उसके दिल में मेरे लिए नफरत थी तो उसे यहाँ अपना कर्तव्य निभाने के बजाय परमेश्वर का घर छोड़ देना चाहिए था। इसके अलावा, अगर वह मेरे लिए नफरत रखता भी था तो उसकी वजह क्या थी? मुझसे नफरत करने का क्या कारण था? अगर हम इसे मानवता के संदर्भ में देखें, तो पहली बात, मैंने उसे बस एक-दो बार ही देखा था; मैं नहीं जानता था कि वह कैसा है। और दूसरी बात, मेरा उससे कभी कोई वास्तविक संपर्क या लेन-देन नहीं रहा था। मैं सिर्फ इतना जानता था कि वह फसलें उगाने का काम करता है। तो फिर उसने मेरे साथ ऐसा व्यवहार क्यों किया? एक ही संभावना है : वह ऐसा तभी कर सकता था जब वह मेरे बारे में बहुत प्रबल धारणाएँ और मेरे विरुद्ध बहुत ज्यादा पूर्वाग्रह रखता हो या किसी ने उसे उकसाया हो। यह व्यक्ति ऐसा कर सकता है, यह ऐसा करने की हिम्मत जुटा सकता है—क्या यह तुम लोगों को अकल्पनीय नहीं लगता? अगर तुम किसी साधारण व्यक्ति के साथ भी व्यवहार कर रहे होते तो भी क्या तुम ऐसा करने की हिम्मत जुटा सकते थे? यहाँ तक कि अगर तुम सुपरमार्केट चला रहे होते, तो भी तुम लोगों को धोखा और झाँसा नहीं दे सकते थे; अपने ग्राहक बनाए रखने और और अपना ही रास्ता खराब नहीं करने के लिए तुम्हें भरोसेमंद होना पड़ता। इसके अलावा, अब तुम अपना कर्तव्य निभा रहे हो और ऐसा काम करना, खासकर मेरे साथ—बताओ, क्या यह उचित है? (नहीं।) तो ऐसे व्यक्ति की प्रकृति क्या है? क्या ऐसा करते समय वह जानता था कि क्या सही है और क्या गलत? उसमें जरा भी जागरूकता नहीं थी। अगर उसमें वाकई जागरूकता होती, तो जब वह सड़े हुए आलू उठाने वाला था तब उसने सोचा होता, “नहीं, मैं सड़े हुए आलू नहीं ले सकता, मुझे कुछ अच्छे आलू लेने हैं। क्या सबको अच्छा खाना नहीं खाना चाहिए?” और यह तो कहना ही क्या कि वे मेरे खाने के लिए थे—सड़े हुए आलू लेने का खयाल भी उसके मन में नहीं आना चाहिए था, उस पर अमल करने की तो बात ही छोड़ दो। अब, क्या जवाब बिल्कुल स्पष्ट नहीं है? वह ऐसा क्यों कर पाया? ऐसा इसलिए है क्योंकि ऐसे लोगों ने चाहे दानवों से पुनर्जन्म लिया हो या जानवरों से, अपनी मानवता में वे नहीं समझ पाते कि क्या सही है और क्या गलत। उनकी मानवता में ऐसा कुछ भी नहीं है जो यह भेद कर सके या जाँच सके कि सही क्रियाकलाप और विचार क्या हैं और गलत क्रियाकलाप और विचार क्या हैं। अगर उन्होंने जानवरों या दानवों से पुनर्जन्म नहीं लिया, तो वे चलती-फिरती लाशें हैं। तो फिर ऐसे व्यक्तियों का परमेश्वर में विश्वास करने का क्या मतलब है? वे कहते हैं, “यह परमेश्वर है जिसमें मैं विश्वास करता हूँ। तुम महज एक इंसान हो, तुम मेरा क्या बिगाड़ सकते हो?” क्या इन शब्दों में कोई तार्किकता है? क्या यह परमेश्वर में सच्चा विश्वास है? क्या परमेश्वर के साथ इस तरह पेश आना परमेश्वर के इरादों के अनुरूप है? परमेश्वर इस तरह का विश्वास नहीं चाहता। शायद वे यह भी कहें, “परमेश्वर मुझे चाहता है या नहीं, यह तुम्हारे कहने की बात नहीं है!” मैं कहता हूँ, “तुम जो कह रहे हो वह सही नहीं है। जो वचन मैं बोलता हूँ अगर वे परमेश्वर के वचन हैं, तो तुम्हारा मेरे साथ इस तरह पेश आना—इसमें समस्या है। तुम्हारा परिणाम परमेश्वर के वचनों से तय होता है।” वे कहते हैं, “मैं तीसरे स्वर्ग जाऊँगा और तुम्हारी रिपोर्ट करूँगा!” मैं कहता हूँ, “अगर तुम वाकई तीसरे स्वर्ग जा सकते हो, तो जल्दी करो और जाओ।” बताओ, क्या ऐसे लोग भयानक नहीं होते? अब भी ऐसे व्यक्ति के साथ जुड़ने को कौन तैयार होगा? चलो, अभी इस बात पर नहीं जाते कि वह किसे निशाना बना रहा था। अगर वह मुझे नहीं, बल्कि किसी व्यक्ति को निशाना बना रहा होता, तो क्या उसके क्रियाकलाप जमीर के मानक के अनुरूप होते? (नहीं।) वह मेरे साथ ऐसा करने में सक्षम था, यह किस प्रकार की समस्या है? चूँकि वह मेरे साथ ऐसा करने में सक्षम था, तो क्या वह किसी साधारण व्यक्ति के साथ भी ऐसा कर सकता था? इस मामले का आकलन कैसे किया जाए? मैं बहुत हैरान था कि यह व्यक्ति ऐसा कर सकता है। वह ऐसा क्यों कर सका? अगर वह किसी साधारण व्यक्ति के साथ ऐसा करता, तो मेरे पास भी उसका एक चरित्र-चित्रण होता। उसका ऐसा करना गलत था। ऐसा नहीं है कि दूसरों के साथ ऐसा करना सही है जबकि मेरे साथ ऐसा करना गलत है—ऐसा कथन उचित और सच नहीं है। अगर वह मेरे साथ ऐसा कर सकता है तो वह दूसरों के साथ, किसी के भी साथ ऐसा कर सकता है। इसका क्या कारण है? यह गहराई से विचार करने योग्य है। उसने कहा कि वह परमेश्वर में विश्वास करता है और वह परमेश्वर के घर का सदस्य है, फिर भी वह मेरे साथ इस तरह पेश कैसे आ सका? वह ऐसा नीच काम कैसे कर सका? वह ऐसा समझ से बाहर काम कैसे कर सका? वह खुद को बहुत दयालु समझता था, तो वह दूसरों को सड़े हुए आलू खाने के लिए कैसे दे सका? उसने उन्हें खुद क्यों नहीं खाया? वे सड़े हुए आलू, छोटे आलू और अल्पविकसित आलू जानवरों को खिलाने के लिए होते हैं, तो उसने उन्हें लोगों को खाने के लिए क्यों दिया? अगर मैं उसे सत्य से न मापूँ, तो भी नैतिक दृष्टिकोण से उसके कृत्य स्वीकार्य नहीं थे, इसलिए मैं कहता हूँ कि वह अमानव है। क्या यह चरित्र-चित्रण सटीक है? क्या यह उचित है? (यह सटीक और उचित है।) उसने इतना स्पष्ट रूप से गलत काम किया और फिर भी वह इसे नहीं जानता था और वह सहज भी था और उसके दिल में जरा भी आत्म-ग्लानि नहीं थी। ऐसा क्यों? उसमें जमीर नहीं था, यहाँ तक कि उसमें आत्मा भी नहीं थी; किसी दानव या जानवर की तरह, उसमें जागरूकता नहीं थी। वह मानव नहीं था, इसलिए उसमें जमीर नहीं था। वह नहीं जानता था कि क्या सही है और क्या गलत और चाहे उसने कितना भी गंभीर अपराध किया हो, उसे हमेशा लगता था कि उसके कृत्य पूरी तरह से उचित हैं और उसने कभी अपनी गलतियाँ नहीं मानीं और उसी तरह कृत्य करते रहने पर अड़ा रहा। जब दूसरे लोग उसका चरित्र-चित्रण यह कहते हुए करते थे कि उसने जो किया वह गलत था, तब भी वह सोचता था कि वह पूरी तरह से सही था और उसे लगता था कि उसके साथ अन्याय हुआ है। मैं कहता हूँ कि यह तुम्हारे साथ अन्याय करना बिल्कुल नहीं है। यह बिना तथ्यों को जाने तुम्हारी निंदा करना या तुम्हारा मानवताविहीन व्यक्ति के रूप में चरित्र-चित्रण करना नहीं है। बल्कि, सबको दिखने वाले इतने गंभीर तथ्य सामने हैं, तो फिर कौन कह सकता है कि तुममें मानवता थी? प्रमाण के रूप में इन तथ्यों के होने पर कोई भी इससे इनकार नहीं कर सकता। मैं यह कहना पसंद करता कि तुममें मानवता थी, तुम दयालु और ईमानदार थे, लेकिन तुमने जो किया उसकी प्रकृति बहुत ही घृणित है; यह शैतान द्वारा परमेश्वर का उपहास करने जैसी प्रकृति का है, यह काले और सफेद को वैसे ही उलट-पुलट करना है, जैसे शैतान ने परमेश्वर को संसार की संपत्ति और वैभव दिखाकर कहा था, “यदि तू गिरकर मुझे प्रणाम करे, तो मैं यह सब कुछ तुझे दे दूँगा।” संसार की हर चीज और सभी वस्तुएँ परमेश्वर द्वारा बनाई गई हैं। जो कुछ भी है वह सब और हर चीज परमेश्वर ने बनाई है; परमेश्वर को इन सबका आनंद लेना चाहिए, तुम्हें नहीं, तुम ऐसा करने के योग्य नहीं हो। तुम जिसका आनंद लेते हो, वह वही है जो परमेश्वर ने तुम्हें दिया है। तुम्हें परमेश्वर की आराधना करनी चाहिए, न कि परमेश्वर से अपनी आराधना करवानी चाहिए। इस आदमी को इतनी स्पष्ट और सरल अवधारणा भी समझ नहीं आई और उसने यह तक सोचा कि मुझे बस कुछ आलू पाने के लिए उसका मूड भाँपना होगा और देखना होगा कि वह खुश है या नहीं। अगर उसका मूड खराब होगा तो वह मुझे कुछ सड़े हुए आलू दे देगा, मानो किसी भिखारी के साथ पेश आ रहा हो। मुझे उसका दुर्व्यवहार सहना था—क्या यह संभव है? क्या मैं यह बर्दाश्त कर सकता हूँ? (नहीं।) ऐसे व्यक्ति से कैसे निपटा जाना चाहिए? (उसे तुरंत दूर कर दिया जाना चाहिए।) ऐसे व्यक्ति से प्रशासनिक आदेश द्वारा निपटा जाना चाहिए। और बेशक यह अपनी तरह की अकेली घटना नहीं है। कुछ लोग कहते हैं, “क्या इससे भी ज्यादा गंभीर घटनाएँ हैं?” बेशक हैं, वरना मैं क्यों कहता कि लोग एक-दूसरे से अलग हैं? अगर परमेश्वर में विश्वास करने वाला हर व्यक्ति परमेश्वर की आराधना कर सके, तो हर किसी को उसके प्रकार के अनुसार छाँटने की कोई जरूरत नहीं होती। ऐसा इसलिए है क्योंकि बहुत-से लोग ईमानदारी से परमेश्वर में विश्वास नहीं करते और ऐसे बुरे लोग और भ्रमित लोग हैं जो कलीसिया के कार्य में बाधा डालते हैं, कोई भी दुष्कर्म करने में सक्षम हैं, इसलिए जैसे-जैसे कलीसिया का कार्य समाप्त हो रहा है, वैसे-वैसे हर कोई बेनकाब किया जा रहा है और उसके प्रकार के अनुसार छाँटा जा रहा है।

आओ, एक और उदाहरण के बारे में बात करते हैं। एक खेत में मक्का की फसल पक चुकी थी और कोई मेरे लिए कुछ भुट्टे लाने वाला था। पास खड़े एक व्यक्ति ने उससे कहा, “इन भुट्टों के ऊपर से चूहे दौड़ गए हैं, इन्हें मत लो!” उसने इस पर सोचा और कहा, “अगर इनके ऊपर से चूहे दौड़ गए हैं तो क्या हुआ? क्या ये अभी भी खाने लायक नहीं हैं? अगर मैं इन्हें लेता हूँ तो यह ठीक ही है!” वह स्पष्ट रूप से जानता था कि उन भुट्टों के ऊपर से चूहे दौड़ गए हैं और वे लोगों के खाने लायक नहीं हैं, फिर भी वह उन्हें मेरे पास लाने पर अड़ा रहा। इसकी प्रकृति क्या है? क्या ऐसे व्यक्ति में मानवता है? (नहीं।) तो यह कैसा व्यक्ति है? (यह मानव नहीं, बल्कि शैतान है।) मुझे बताओ, क्या वह जिन भुट्टों के ऊपर से चूहे दौड़ गए हैं उन्हें अपने माता-पिता या बच्चे को खाने के लिए देने को राजी होता? (नहीं।) क्यों नहीं? (वह जानता था कि वे शुद्ध नहीं हैं, उन्हें खाना उनके स्वास्थ्य के लिए खराब होगा। वह इन्हें अपने परिवार को खाने देने के लिए राजी नहीं होगा।) वह जानता था कि वह इन्हें अपने परिवार को नहीं दे सकता, फिर भी उसने इन्हें मेरे पास लाने की जिद की और दूसरे उसे रोक नहीं सके। तो क्या वह जानता था कि यह सही है या गलत? (वह नहीं जानता था।) असल में, वह अपने दिल में जानता था कि यह गलत है। तो फिर भी वह मेरे पास वे भुट्टे क्यों लाना चाहता था? क्या मैं उसका दुश्मन हूँ? क्या मैंने उसे सताया या नुकसान पहुँचाया था? नहीं, मैंने इनमें से कुछ नहीं किया था। मैं उसे जानता नहीं था, फिर भी उसने मेरे लिए ऐसे भुट्टे लाने पर जोर दिया जिनके ऊपर से चूहे दौड़ गए थे। मुझे बताओ, इसकी प्रकृति क्या है? यह वास्तव में ऐसी चीज थी जो ऐसे व्यक्ति द्वारा की गई थी जो परमेश्वर में विश्वास करता था। यह असल में तुम्हारी आँखें खोलता है और तुम्हारा दृष्टिकोण व्यापक बनाता है, इससे वास्तव में तुम्हें भेद पहचानना आता है और तुम यह देख पाते हो कि इस विशाल दुनिया में विचित्रता का वास्तव में कोई अंत नहीं है। मुझे बताओ, जब उसने मेरे लिए वे भुट्टे तैयार किए, तो क्या उसके दिल में कोई जागरूकता थी? क्या वह जानता था कि वह जो कर रहा है वह गलत है, कि उसे कुछ अच्छे भुट्टे लाने चाहिए थे, कम से कम ऐसे भुट्टे जिनके ऊपर से चूहे न दौड़े हों? क्या वह इस तरह सोचता था? (उसमें कोई जागरूकता नहीं थी।) जब ऐसी चीजों की बात आती थी तो उसमें कोई जागरूकता नहीं होती थी। अगर ऐसे दूषित भुट्टे उसकी माँ या उसके बच्चे के लिए लाए जाते, तो उसमें जागरूकता होती। उसमें जमीर की जागरूकता नहीं थी जो मानवता में होनी चाहिए, तो क्या उसमें मानवता थी? वह किस तरह का प्राणी था? (वह मानव नहीं था।) देखो, परमेश्वर में अपने विश्वास में उसने अपना कर्तव्य निभाया, उसने कष्ट सहे और कीमत चुकाई, वह शारीरिक श्रम कर सकता था और वह सभाओं में भी जाता था और परमेश्वर के वचन पढ़ता था, लेकिन वह मेरे प्रति इतना अमैत्रीपूर्ण क्यों था? वह मुझसे इतना विकर्षित क्यों था? मैंने उसके साथ कभी दो-चार शब्दों से ज्यादा बातचीत नहीं की थी, तो मैंने उसे किस तरह से नाराज कर दिया था? जिन लोगों से मेरा संपर्क रहा है, उनमें से कुछ काफी अच्छे हैं और वे मेरे प्रति काफी मैत्रीपूर्ण हैं। हर व्यक्ति उसके जैसा नहीं है। लेकिन मैंने उसे नाराज नहीं किया था, न ही मैंने उसे कोई नुकसान पहुँचाया था, तो फिर वह मुझसे इतनी नफरत क्यों करता था? इसका जवाब तुम लोगों के दिलों में है। उसने सिर्फ मुझसे ही नफरत नहीं की; वह सबके साथ इसी तरह पेश आता है। वह बिल्कुल इसी तरह का प्राणी है। अगर वह व्यापार करता, तो वह निश्चित रूप से धोखा और ठगी करता और हर तरह के दुष्कर्म करता। लोगों के साथ अपने मेलजोल में उसमें जमीर की कोई सीमा और कोई सिद्धांत नहीं है; उसका दिल इन अँधेरी चीजों से भरा हुआ है। यह बिल्कुल स्पष्ट है कि लोगों के साथ व्यवहार करते समय यही उसका स्थायी तरीका और सिद्धांत था; चीजों को सँभालने का उसका यही उपाय और ढंग था। कुछ लोग कहते हैं, “वह ऐसा कर सका, इस तथ्य का मतलब यह है कि उसने परमेश्वर को परमेश्वर नहीं समझा।” क्या यह कथन सही है? (नहीं।) यह गलत क्यों है? अगर तुम मेरे साथ एक साधारण व्यक्ति की तरह व्यवहार कर रहे होते, तो भी तुम्हें मेरे साथ ऐसा नहीं करना चाहिए था। अगर तुम सिर्फ नैतिकता का पालन कर रहे होते, तो भी तुम्हें ऐसा नहीं करना चाहिए था। अगर भोजन के ऊपर से वाकई चूहे दौड़ गए हों या भोजन को किसी जानवर ने कुतर दिया हो और उसमें बैक्टीरिया हो गए हों, तो उसे सुपरमार्केट में भी नहीं बेचा जा सकता। अगर कोई उसे खा ले और उसे कुछ हो जाए तो क्या होगा? चाहे दूसरे जानें या न जानें, यह तुम्हारे जमीर को ठीक नहीं लगेगा। चूँकि तुम जानते हो, इसलिए तुम्हें उसे दूसरों को नहीं खाने देना चाहिए। इसमें व्यक्ति की प्रकृति शामिल है और इसमें आचरण के सिद्धांत शामिल हैं। तुममें आचरण के सबसे बुनियादी नैतिक मानदंड भी नहीं हैं, फिर भी तुम सोचते हो कि तुम मानव हो। तुम मानव बिल्कुल नहीं हो। यहाँ तक कि एक जानवर भी जानता है कि उसे उस व्यक्ति की रक्षा करनी चाहिए जो उसे खिलाता और पालता है। उदाहरण के लिए कुत्ते को ही लो—अगर तुम उसे हमेशा खाना खिलाते रहोगे, तो वह तुम्हारे लिए अच्छा रहेगा। अगर कोई अजनबी घर में आकर कुछ लेना चाहे, तो वह उसे रोकेगा और हर मोड़ पर तुम्हारी रक्षा करेगा। एक कुत्ता तक अपने मालिक के प्रति वफादार हो सकता है और उसकी रक्षा कर सकता है, तो वह व्यक्ति इस स्तर तक पहुँचने में कैसे विफल रहा? क्या वह कुत्ते से भी बदतर नहीं है? (हाँ, है।) अगर तुम कहते हो कि वह दानव है, तो हो सकता है वह सचमुच इसे मानने से इनकार कर दे। तो आओ, अब इसे निष्पक्ष रूप से कहते हैं : ऐसे व्यक्ति में कोई मानवता नहीं होती, क्योंकि उसने ऐसी बेतुकी चीज की है, ऐसा नैतिक रूप से भ्रष्ट काम किया है और फिर भी उसमें जमीर की कोई जागरूकता नहीं है और उसे कभी इसका पछतावा भी नहीं होता और वह इसके बारे में व्यथित भी महसूस नहीं करता। अगर कोई किसी साधारण व्यक्ति के साथ भी ऐसा व्यवहार करता है तो उसमें जमीर की जागरूकता होनी चाहिए, उसे अंदर से व्यथित महसूस करना चाहिए और उसे यह जानना चाहिए कि वह जो कर रहा था वह गलत था और उसे रुक जाना चाहिए। यह बात तब और भी ज्यादा लागू होती है जब बात मेरे साथ उसके इस तरह के व्यवहार की आती है, जो और भी ज्यादा अनुचित है। बेशक, मैं इस बात से आहत नहीं हुआ कि वह मेरे साथ इस तरह पेश आया। मेरा दिल इतनी आसानी से आहत नहीं होता। बात बस यह थी कि मैंने देखा कि जिस सिद्धांत से उसने चीजों को सँभाला, वह बहुत घृणित था। न सिर्फ वह जमीर के मानक पर खरा नहीं उतरता था, बल्कि वह बहुत नीच और घिनौना भी था। इस व्यक्ति में बिल्कुल भी मानवता नहीं थी! उसने इतने आत्म-औचित्यपूर्ण, खुले ढंग से ऐसा गलत काम किया और कोई उसे रोक नहीं सका। मेरा यह कहना कि उसमें मानवता नहीं है, उसके साथ अन्याय करना बिल्कुल नहीं है, क्योंकि यह ठीक उसी तरह का कृत्य है—मानवता से रहित कृत्य—जो मानवताविहीन लोग करते हैं। यह सब उसके सार और उसकी पहचान के भी अनुरूप है। अगर कोई व्यक्ति उचित तरीके से काम करता है और उसमें मानवता और जमीर है तो यह कहना कि उसमें मानवता नहीं है, उसके साथ अन्याय करना है। लेकिन अगर वह सचमुच ऐसे कृत्य करता है जो मानवता से रहित हैं तो यह कहना कि उसमें मानवता नहीं है, उसके सार से बहुत मेल खाता है। ऐसा कहना उसके साथ अन्याय करना नहीं है, है ना? (हाँ।) कुछ लोग जब मुझे ये शब्द कहते हुए सुनते हैं, तो उनके मन में कुछ विचार आते हैं और वे कहते हैं, “तुम हमेशा इन चीजों के बारे में बोलते हो और इससे हमारा अपमान होता है। कौन गलतियाँ नहीं करता?” क्या इस तरह सोचना सही है? (नहीं।) हर व्यक्ति गलतियाँ करता है, लेकिन गलतियों की प्रकृति वास्तव में भिन्न होती है। कई गलतियों में मानवता की समस्याएँ शामिल होती हैं और कई गलतियों में व्यक्ति का प्रकृति सार शामिल होता है। कुछ गलतियाँ व्यक्ति के भ्रष्ट स्वभाव का प्रकाशन मात्र होती हैं और इसका मतलब यह नहीं होता कि उस व्यक्ति के सार में कोई समस्या है।

आओ, एक और उदाहरण के बारे में बात करते हैं। एक दिन मैं एक खेत पर गया और संयोग कुछ ऐसा हुआ कि वहाँ लोग नाशपातियाँ तोड़ रहे थे। कोई मेरे लिए कुछ नाशपातियाँ लाया। एक नजर में मैंने देखा कि वे नाशपातियाँ काफी हरी थीं और ज्यादा पकी नहीं थीं, लेकिन मैंने देखा कि नाशपातियाँ तोड़ने वाला व्यक्ति एक चटक पीले रंग की नाशपाती पकड़े हुए था और उसे खा रहा था, और खाते हुए कह रहा था, “कितनी मीठी है, यह नाशपाती बहुत स्वादिष्ट है!” उसने पकी हुई नाशपातियाँ अपने खाने के लिए रख ली थीं और जो उसने मेरे लिए तोड़ीं, वे लगभग सभी कच्ची थीं। इस मामले को अलग रखते हुए कि नाशपातियाँ पकी थीं या नहीं, नाशपातियाँ तोड़ने वाला व्यक्ति मूर्ख नहीं था। वह दिन-रात नाशपाती के उन पेड़ों के पास बिताता था और उसे पता था कि कौन-सी नाशपातियाँ पकी हैं और कौन-सी नहीं। संयोग से मैं वहाँ गया और उसने पेड़ से कच्ची नाशपातियाँ तोड़कर मुझे दे दीं। दरअसल, मुझे कच्चे फल या ठंडी प्रकृति वाले फल खाना पसंद नहीं है और मैं कच्चे फल तो खास तौर से नहीं खा सकता, क्योंकि इससे मेरा पेट खराब हो जाता है। लेकिन उसने मुझे कच्ची नाशपातियाँ दीं, जबकि उसने पकी हुई नाशपाती तोड़कर खाई। इस घटना ने मुझ पर गहरा प्रभाव डाला। मैं जानता था कि वह कच्ची और पकी नाशपाती में अंतर कर सकता था। उसने समझा कि दूसरे लोग मूर्ख हैं और अंतर नहीं कर सकते, और सोचा, “मेरा तुम्हें कच्ची नाशपाती देना ही पर्याप्त है। यहाँ तक कि मैं तुम्हें कई नाशपातियाँ दे रहा हूँ। तुम नहीं जानते कि नाशपातियाँ पकी हैं या नहीं, तुम्हें यह ज्ञान नहीं है! भले ही तुम स्पष्ट और तार्किक रूप से सत्य पर उपदेश दे सकते हो, लेकिन तुम निश्चित रूप से अब भी सोचते हो कि मैं अच्छा हूँ और तुम्हारे लिए इतनी सारी कच्ची नाशपातियाँ तोड़कर मैं तुम्हारे साथ अच्छी तरह पेश आ रहा हूँ।” ऐसा करने वाले व्यक्ति ने सोचा कि दूसरे मूर्ख हैं और खास तौर से मैं मूर्ख हूँ। जब उसने यह मूर्खतापूर्ण चीज की तो क्या उसके दिल में कोई जागरूकता थी? (नहीं।) उसमें कोई जागरूकता नहीं थी। उसने सोचा कि उसने दूसरों को मूर्ख बना दिया है और वह बहुत चतुर है। क्या वह चतुर था? (नहीं।) अगर वह सचमुच चतुर होता, तो वह ऐसी अत्यंत मूर्खतापूर्ण चीज कैसे कर सकता था और फिर भी उसमें कोई जागरूकता नहीं थी? इससे साबित हुआ कि वह चतुर नहीं था, बल्कि तुच्छ मानसिकता वाला था। उसने कच्ची नाशपातियाँ तोड़कर मुझे खाने को दीं, जबकि उसने खुद एक पकी हुई नाशपाती लेकर खाई। क्या यह क्रियाकलाप हास्यास्पद नहीं लगेगा? मैंने इसे अनदेखा कर दिया, लेकिन उसने जो किया, उसने मुझ पर गहरी छाप छोड़ी। यह तथ्य कि यह व्यक्ति मेरे साथ ऐसा कर सकता है—क्या इसकी प्रकृति बहुत गंभीर नहीं है? उसके दृष्टिकोण, चीजों को सँभालने के सिद्धांत और इस मामले में उसके नजरिये के संदर्भ में, उसकी मानवता कैसी थी? क्या वह जानता था कि उसने जो किया वह गलत था, कि लोगों के साथ ऐसा व्यवहार करना गलत है? (वह यह नहीं जानता था।) वह सोचता था कि वह बहुत चतुर है। “देखो मैं कितना होशियार हूँ, मैंने तुम्हें कच्ची नाशपातियाँ दीं और तुम पहचान भी नहीं पाए! मैंने सारी पकी नाशपातियाँ अपने लिए रख लीं और तुम्हें एक भी पकी नाशपाती खाने को नहीं मिलेगी! अगर तुम दोबारा आए, तो भी मैं तुम्हारे लिए पकी नाशपातियाँ नहीं तोडूँगा, मैं तुम्हें कच्ची नाशपातियाँ ही दूँगा!” सिर्फ नाशपातियाँ तोड़ने की बात ने ही उसे बेनकाब कर दिया। क्या यह इंसान बेकार नहीं है? (है।) वह बेकार है और नहीं जानता कि क्या सही है और क्या गलत। बताओ, यह कैसी मानवता है? मेरी नजर में वह एक जानवर है और उसका सिर्फ रूप-रंग ही मानव का है, जबकि असल में वह मानव कहलाने लायक नहीं है। उसने जो किया और यह जो गलती उसने की, ये बेहद घिनौनी हरकतें थीं, कोई जानवर जो करता उससे जरा भी बेहतर नहीं थीं। लोग हमेशा कहते हैं कि मानव उच्चतर जानवर हैं, लेकिन मेरी नजर में कई लोग जानवरों से भी बदतर हैं! जो उसने किया उससे, उसके क्रियाकलापों के सिद्धांतों से और उन क्रियाकलापों से पेश आने के तरीकों से यह स्पष्ट है कि उसमें कोई मानवता होना तो दूर, वह अपने मालिक के प्रति एक पहरेदार कुत्ते जितना भी वफादार नहीं है। हमारे घर में एक कुत्ता है। एक बार वह सुअर का कान खा रहा था और मैंने उसे यह कहते हुए चिढ़ाया, “तुम्हें सच में मजा आ रहा है, है ना? एक निवाला मुझे क्यों नहीं देता?” उसने सुअर का कान नीचे रखा और मेरी ओर बढ़ा दिया, मानो कह रहा हो, “यह लो।” मांस और हड्डियाँ कुत्ते के लिए सबसे स्वादिष्ट चीजें होती हैं। अगर उसका पिल्ला भी माँगे, तो वह उसे सुअर का कान नहीं देगा, लेकिन मैंने कहा कि मैं इसे खाना चाहता हूँ और उसने तुरंत वह मुझे दे दिया। देखो, जब तुम किसी कुत्ते के मालिक होते हो, तो तुम देख सकते हो कि वह क्या चीज है जो कुत्तों को प्यारा बनाती है। तुम उसकी देखभाल करते हो और उसके साथ अच्छी तरह पेश आते हो, और उसके लिए तुम उसका परिवार हो। अगर तुम उससे उसके पास जो सबसे अच्छी चीज है वह माँगो, तो वह तुम्हें दे देगा। वह तुमसे स्नेह करता है। लोग ऐसा करने में असमर्थ हैं—तो वे उच्चतर जानवर कैसे हैं? दानव कहते हैं कि मानव उच्चतर जानवर हैं। यह शुद्ध भ्रांति है, यह विकृत तर्क और पाखंड है। अगर व्यक्ति में मानवता नहीं है, तो इस शैतानी दुनिया में रहते हुए वह कोई भी दुष्कर्म कर सकता है—वह जितना बुरा हो सकता है उतना बुरा हो सकता है, जितना नीच हो सकता है उतना नीच हो सकता है, जितना कुरूप हो सकता है उतना कुरूप हो सकता है और जितना घृणित हो सकता है उतना घृणित हो सकता है। अगर उसमें जमीर का कार्य नहीं है और वह नहीं जानता कि क्या सही है और क्या गलत, तो वह कोई भी दुष्कर्म कर सकता है और अपने मुँह से कोई भी गलत शब्द, विकृत तर्क और पाखंड निकाल सकता है। मानव जानवरों से ज्यादा भयावह होते हैं। जानवर वास्तव में भयावह नहीं होते; वे बहुत सरल, बहुत शुद्ध और बहुत सीधे होते हैं। मेरा जो छोटा कुत्ता है, जब वह छोटा था और सूअर का कान खाता था, तब वह मुझे देखकर इतना खुश हो जाता था कि अपना सिर और पूँछ हिलाने लगता था। वह मुझे खुश करना जानता था। लेकिन अगर मैं उसे छेड़ता और उससे खाना माँगता तो वह मुझे नहीं देता था और जल्दी से छिप जाता था और खाना खा लेने के बाद ही बाहर आता था। दो-तीन साल का होने के बाद से उसका व्यवहार अलग हो गया है, अब वह समझदार हो गया है। जब मैं उससे उसकी पसंद की कोई चीज माँगता हूँ तो वह मुझे दे देता है। जब वह उसे मुझे देता है तो वह सच्चा होता है, मुझसे कोई माँग नहीं करता या मेरे प्रति कोई गुप्त इरादे नहीं रखता। और जब वह उसे मुझे नहीं देता, तब भी वह सच्चा होता है, मेरे प्रति कोई द्वेष नहीं रखता। चाहे वह मुझे दे या न दे, वह सच्चा होता है। ये उसके जन्मजात गुण और सहज प्रवृत्तियाँ हैं। जानवरों में भ्रष्ट स्वभाव नहीं होते। उनमें ऐसी कोई चीज नहीं होती जो शैतान द्वारा संसाधित की गई हो और उनके सभी प्रकाशन प्राकृतिक और बहुत सीधे और सरल होते हैं। तुम्हें उनके इरादों का अंदाजा लगाने की जरूरत नहीं होती और तुम्हें उनसे सावधान रहने की भी जरूरत नहीं होती। अगर कोई जानवर तुम्हें कुछ देता है तो वह तुम्हें दे रहा है और अगर नहीं देता तो नहीं दे रहा। अगर वह खुश है तो खुश है और अगर नहीं है तो नहीं है। वह अपनी भावनाओं से नियंत्रित नहीं होगा और तुम्हारे प्रति बुरे इरादे नहीं रखेगा। लोगों की बात अलग है। लोग भयावह होते हैं। अगर वे इंसानी खाल पहने हुए भी जमीर या विवेक नहीं रखते, तो वे संभवतः जानवरों से बेहतर नहीं हो सकते, बल्कि जितना बुरा हो सकता है, उतने बुरे हो सकते हैं। वे कितने बुरे हो सकते हैं? इतने बुरे कि तुम्हें लगेगा कि तुमने कोई जिंदा राक्षस देख लिया है जिससे तुम महसूस करोगे कि यह अकल्पनीय है, वह तुम्हारे जमीर को झकझोर देगा, तुम्हारे दिल की गहराइयों पर चोट करेगा और उसे पीड़ा पहुँचाएगा। जब मैं ये चीजें महसूस करता हूँ तो मैं मन ही मन आह भरता हूँ और सोचता हूँ, “क्या यह ऐसी चीज है जो मानव को करनी चाहिए? लोग इतने बुरे कैसे हो सकते हैं? वह परमेश्वर में विश्वास करता है, फिर भी वह ये चीजें कैसे कर सकता है?” एक बार जब कोई व्यक्ति अपना जमीर और विवेक खो देता है, तो वह जितना बुरा हो सकता है उतना बुरा हो सकता है। वह सिर्फ उतना ही बुरा नहीं हो सकता है जितना वह अभी है, बल्कि वह और भी बदतर हो सकता है और उसका पतन जारी रह सकता है। लोगों का यह नहीं जानना कि क्या सही है और क्या गलत, मानवजाति के पतन की शुरुआत है, मानवजाति की गिरावट की शुरुआत है।

अगर व्यक्ति नहीं जानता कि क्या सही है और क्या गलत, तो उसमें जमीर या विवेक नहीं होता है और इस तरह उसमें कोई मानवता नहीं होती, और संभव है कि वह राक्षसी प्रकृति का हो। चाहे वह बाद में कुछ भी प्रकट करे या अपने जीवनकाल में कुछ भी जिए, संक्षेप में, उसे छुटकारा नहीं मिलेगा, उसे कभी छुटकारा नहीं मिलेगा। अगर किसी व्यक्ति में जमीर नहीं है और न ही विवेक है—सटीक रूप से कहें तो, अगर उसमें मानवता नहीं है—तो वह सुधर नहीं सकता और उसे छुटकारा नहीं मिल सकता। वास्तव में ऐसा ही है। अगर वह यह भी नहीं जानता कि क्या सही है और क्या गलत, तो वह जमीर और विवेक के अनुरूप कोई काम कैसे कर सकता है? ऐसा कहना बेतुका होगा। कुछ लोग ईर्ष्या और झगड़ा करने की ओर प्रवृत्त होते हैं। अगर वे दूसरे लोगों के साथ झगड़ा करते हैं तो तुम सोच सकते हो कि इसकी प्रकृति बहुत गंभीर नहीं है, लेकिन कुछ लोग मेरे साथ झगड़ा करते हैं। तो फिर ये “परमेश्वर में विश्वास करने वाले” वास्तव में किसमें विश्वास करते हैं? यह तथ्य कि वे मेरे साथ झगड़ा कर सकते हैं, इस समस्या को गंभीर बनाता है। जब मैं कुछ लोगों की कोई समस्या बताता हूँ तो वे इसे कभी नहीं भूलते और बाद में वे चिंतन करते हैं कि वे कौन-सा तरीका इस्तेमाल कर सकते हैं ताकि फायदा उठा सकें और बदला ले सकें। उदाहरण के लिए, मैंने एक बार ऐसे ही एक व्यक्ति से कहा, “तुम हमेशा इतना ज्यादा खाना बनाते हो, बस जितना चाहिए उतना ही क्यों नहीं बनाते?” इस पर उसने सोचा, “तुम कहते हो कि खाना कितनी मात्रा में बनाना चाहिए, मुझे इसका सही अंदाजा नहीं है। क्या इसका मतलब यह नहीं है कि मैं कुशाग्रबुद्धि नहीं हूँ, यानी मैं किसी काम का नहीं हूँ? तो फिर तुम ही एक बार खाना बनाकर दिखाओ!” जब मैंने खाना बनाया और थोड़ा-सा बच भी गया, तो उसने मुँह से तो कुछ नहीं कहा, लेकिन मन ही मन सोचा, “तुम भी बिल्कुल सही मात्रा में खाना नहीं बना सकते, है ना? मुझे तुमसे बदला लेने का मौका मिल गया है। तुमने मेरी समस्या उजागर की, तो मैं भी तुम्हें उजागर कर दूँगा!” वह हमेशा मुझे निशाना बनाने के तरीके ढूँढ़ने की कोशिश करता रहता था। कुछ लोग कहते हैं, “क्या ऐसा है कि तुम उन लोगों से द्वेष रखते हो जो तुम्हें निशाना बनाते हैं? तो दूसरों को निशाना बनाया जाना ठीक है, लेकिन तुम्हें नहीं?” क्या उनका यह कहना सही है? (नहीं।) एक अन्य अवसर पर मैंने किसी से मेज साफ करने के लिए कहा और वह बोला, “इसे मैंने गंदा नहीं किया!” मैंने कहा, “भले ही तुमने इसे गंदा नहीं किया, फिर भी तुम इसे साफ तो कर सकते हो।” वह बोला, “भले ही मैं इसे साफ कर दूँ, फिर भी मुझे यह स्पष्ट करना होगा कि मैंने इसे गंदा नहीं किया।” मैंने उससे अलमारी में रखी चीजें व्यवस्थित करने के लिए कहा और वह बोला, “उसमें रखी चीजें मैंने नहीं खरीदीं!” मैंने कहा, “तुमने उन्हें नहीं खरीदा, लेकिन क्या तुम उन्हें व्यवस्थित नहीं कर सकते? ऐसा क्यों है कि जब मैं कुछ कहता हूँ, तो तुम उसे इतनी कम तवज्जो देते हो? तुम्हें बस यह पता लगाना है कि उन्हें किसने खरीदा था, तभी तुम उन्हें व्यवस्थित कर सकते हो?” क्या वह जानता था कि वह जो कह रहा है वह सही है या गलत? वह विकृत तर्क व्यक्त कर रहा था, है ना? (हाँ।) मैंने कहा कि वह विकृत तर्क व्यक्त कर रहा है, लेकिन वह दिल में आश्वस्त नहीं हुआ, और उसने सोचा कि मेरे विशेष दर्जे का मतलब है कि दूसरों को मेरी कही हर बात माननी पड़ेगी, मानो मैं अपने दर्जे का बेजा इस्तेमाल कर रहा हूँ। क्या उसकी सोच सही थी? (नहीं।) बाद में मैंने देखा कि उसने सत्य बिल्कुल स्वीकार नहीं किया था और मैं चाहे कुछ भी कहता, वह उसे अपने दिल में स्वीकार नहीं करता, इसलिए फिर उससे बात करने में मैंने अपनी ऊर्जा और समय बर्बाद नहीं किया—वह जो चाहे करे, और मैं उसे माफ कर देता और सहन कर लेता। हालाँकि मेरी यह पहचान और दर्जा है, फिर भी बहुत-से लोग हैं जो मेरी बात नहीं सुनते और मेरा विरोध करते हैं। मैंने व्यक्तिगत रूप से कई भाई-बहनों को देखा है जो मेरे प्रति अशिष्ट हैं। ऐसे बहुत-से लोग हैं जो मेरे प्रति अवज्ञाकारी हैं और मुझसे नाराज हैं, ऐसे बहुत-से लोग हैं जो मुझसे ईर्ष्या करते हैं और अपने दिलों में मुझसे नफरत करते हैं, ऐसे बहुत-से लोग हैं जो मुझे नीची नजर से देखते हैं और मुझे तुच्छ समझते हैं, ऐसे बहुत-से लोग हैं जो मेरे पीठ पीछे मेरी आलोचना करते हैं और ऐसे बहुत-से लोग हैं जो खुलेआम मेरा उपहास करते हैं और मजाक उड़ाते हैं। मैंने उनके साथ कैसा व्यवहार किया है? अपने लगभग तीस साल के कार्य में मैंने एक भी व्यक्ति से प्रतिशोध नहीं लिया है। मैंने किसी से नफरत नहीं की है, न ही मैंने अपना दर्जा ग्रहण करने के बाद उन्हें इसलिए सताया है क्योंकि जब मेरी पहचान खुले तौर पर प्रकट नहीं हुई थी तब वे मेरे प्रति अशिष्ट थे। मैंने एक बार भी ऐसा कुछ नहीं किया है। इसके अलावा, इन लोगों ने मेरे साथ कुछ अभद्र या आहत करने वाली चीजें की हैं और मैंने उन्हें कभी जवाबदेह नहीं ठहराया। लेकिन, मुझे ऐसी समस्याओं को सत्य से जोड़कर उन पर संगति अवश्य करनी है ताकि हर व्यक्ति को भेद पहचानने की क्षमता हासिल करने में मदद मिल सके—यह हर व्यक्ति के लिए लाभदायक है। लेकिन बहुत-से लोगों में इन लोगों द्वारा की गई चीजों का भेद पहचानने की क्षमता नहीं है। वे ऐसी चीजों को गंभीरता से नहीं लेते, मानो वे जिक्र करने लायक ही न हों। क्या यह एक समस्या नहीं है? इसलिए, ऐसे मामलों पर संगति करना बेहद जरूरी है ताकि सभी को भेद पहचानने की क्षमता हासिल करने में मदद मिल सके। चूँकि तुम कहते हो कि तुम परमेश्वर में विश्वास करते हो, इसलिए मैं तुम्हें एक विश्वासी समझता हूँ। मैं तुम्हारे द्वारा किए जा रहे कर्तव्य के आधार पर तुमसे अपेक्षाएँ करता हूँ, तो क्या तुम्हें ऐसा नहीं करना चाहिए? क्या तुम्हें समर्पण नहीं करना चाहिए? (हाँ।) मेरी यह पहचान है और मैं इस पहचान और दर्जे के साथ तुमसे अपेक्षाएँ कर रहा हूँ, इसलिए मैं जो कहता हूँ तुम्हें उसे एक सृजित प्राणी के रवैये से लेना चाहिए। तुम अपना कर्तव्य निभा रहे हो; तुम्हें कोई और टिप्पणी नहीं करनी चाहिए, तुम्हें विकृत तर्क नहीं बोलना चाहिए और तुम्हें मेरा विरोध नहीं करना चाहिए। यह मानवता की न्यूनतम तार्किकता और अभिव्यक्ति है जो एक सृजित प्राणी के रूप में तुममें होनी चाहिए। लेकिन इस व्यक्ति में न सिर्फ ऐसा रवैया नहीं था, बल्कि उसने विकृत तर्क भी इस्तेमाल किया। क्या वह जानता था कि क्या सही है और क्या गलत? वह नहीं जानता था। जो लोग नहीं जानते कि क्या सही है और क्या गलत, वे मानवता से रहित होते हैं, है ना? (हाँ।) यह निश्चित रूप से कहा जा सकता है कि उनमें कोई मानवता नहीं है। अगर कोई साधारण व्यक्ति तुमसे मेज साफ करने और अलमारी व्यवस्थित करने के लिए कहता है और तुम ऐसा नहीं करना चाहते या तुम्हें लगता है कि दूसरा व्यक्ति एक साधारण व्यक्ति है और उसे तुमसे ऐसा करने के लिए कहने का कोई अधिकार नहीं है, तो तुम ऐसा नहीं करना चुन सकते हो। लेकिन तुमने जो दो चीजें कहीं, “मैंने इसे गंदा नहीं किया!” और “अलमारी में रखी चीजें मैंने नहीं खरीदीं!”—क्या कोई जमीर और विवेक वाला व्यक्ति यही कहेगा? क्या यह हद से ज्यादा अनुचित नहीं है? (हाँ।) जब कोई साधारण व्यक्ति तुमसे इस तरह बात करता है, तो तुम अवज्ञाकारी व्यवहार करते हो, लेकिन अब मैं तुमसे बात कर रहा हूँ और तुम अभी भी मेरे सामने विकृत तर्क का इस्तेमाल करने और सत्याभासी तर्क से अपना बचाव करने का साहस कर रहे हो। तुम इस तरह विकृत तर्क का इस्तेमाल कर सकते हो, यह तुम्हारे चरित्र के बारे में क्या कहता है? तुम ने कहा, “मैंने इसे गंदा नहीं किया,” जिसका अर्थ है, “जिसने भी इसे गंदा किया है, उसे ही इसे साफ करना चाहिए; कुछ भी हो, मैं इसे साफ नहीं करूँगा!” तुमने वह काम करने से इनकार कर दिया जो तुम्हें करना चाहिए था और यहाँ तक कि तुमने विकृत तर्क का भी इस्तेमाल किया। क्या सामान्य मानवता वाले व्यक्ति को चीजें इसी तरह से सँभालनी चाहिए? अगर यह वह काम है जो तुम्हें करना चाहिए, तो क्या तुम्हें नहीं चाहिए कि तुम ऐसा न कहो? तुम ऐसा कहने में समर्थ हो, क्या इसका मतलब यह नहीं है कि तुम नहीं जानते कि क्या सही है और क्या गलत? मना करने और यह काम न करने के लिए तुमने यह कहते हुए अपना निजी गुस्सा भी निकाला कि तुमने इसे गंदा नहीं किया, न ही तुमने चीजें खरीदीं, इसलिए तुम उसे साफ नहीं करोगे। ऐसा करने से बचने के लिए तुम बहाने बनाने लगे और विकृत तर्क का इस्तेमाल करने लगे। क्या तुम्हारा तर्क बहुत विकृत नहीं है? तुम ऐसा विकृत तर्क अपने मुँह से निकाल सके, और तुमने ऐसा निर्लज्ज आत्म-निश्चितता से, यहाँ तक कि दबंगई से भी किया। ऐसा व्यक्ति नहीं जानता कि क्या सही है और क्या गलत, है ना? उसमें मानवता नहीं होती, है ना? (हाँ।) ऐसा नहीं है कि मेरी यह पहचान और दर्जा है और तुमने मुझे निशाना बनाया, इसलिए मैंने तुम्हारा इस तरह चरित्र-चित्रण किया है। अगर किसी और ने तुमसे ऐसा करने के लिए कहा होता और तुमने मना कर दिया होता और बहस करने की कोशिश की होती तो भी, एक दर्शक के रूप में, मैं तब भी इसी तरह से तुम्हारा मूल्यांकन करता, क्योंकि तुमने जो कहा वह मानवता के अनुरूप नहीं है, वह गलत है, वह विकृत तर्क है, वह पाखंड और भ्रांति है। तुमने नहीं सोचा कि यह गलत है, यहाँ तक कि तुमने उसे ठोस तर्क माना; यह ये दिखाने के लिए पर्याप्त है कि तुम्हारी मानवता के अंदर क्या है। तुम उस समय इसे रोक नहीं सके और बोल पड़े। यह एक प्राकृतिक प्रकाशन है और प्राकृतिक प्रकाशन व्यक्ति की मानवता और सार दर्शाता है। मैं क्यों कहता हूँ कि यह व्यक्ति का सार दर्शाता है? तुम्हारा ऐसे विचार और दृष्टिकोण रखना कोई अस्थायी चीज नहीं है और वे मेरे द्वारा कही गई किसी चीज से उत्प्रेरित नहीं हुए थे; बल्कि ये वे विचार और दृष्टिकोण हैं जिन्हें तुम लंबे समय से, कई दिनों और महीनों से सोचते आ रहे हो—इसके अलावा, चूँकि कुछ चीजें तुम्हें पसंद नहीं आईं, इसलिए तुमने धारणाएँ विकसित कर लीं, तुम्हारा दिल असंतोष और अवज्ञा से भर गया। एक पल के लिए तुम्हारा नियंत्रण छूट गया और तुम्हारे दिल में जो था वह उजागर हो गया। क्या उजागर हुआ? यही कि तुममें जमीर और विवेक नहीं है और तुम्हारी मानवता बहुत बुरी, बहुत भयावह है। अगर तुम उपर्युक्त व्यक्ति से सत्य स्वीकारने के लिए कहते, तो वह ऐसा न कर सकता। अगर तुम उससे उसके भ्रष्ट स्वभाव जानने के लिए कहते, तो उसके लिए यह और भी कम संभव होता। जिस व्यक्ति में मानवता नहीं होती, वह जानवर के समान स्तर का होता है। ऐसा नहीं है कि उसने अनजाने में मेरे साथ कुछ गलत किया या मुझसे कुछ भ्रांतिपूर्ण कहा, इसलिए मैंने उसका इस तरह चरित्र-चित्रण किया है; मैंने ऐसा इसलिए किया है क्योंकि उसने जो किया, उसकी प्रकृति ऐसी ही है। उसका इस तरह चरित्र-चित्रण करना अनुचित या अन्यायपूर्ण नहीं है। अगर उसने इन शब्दों से किसी और को निशाना बनाया होता, तो भी अगर मैं देखता, तो उसे इसी तरह आँकता। यह एक वस्तुनिष्ठ, निष्पक्ष कथन है। वह ऐसी बेतुकी चीजें कह सका, ऐसा हास्यास्पद तर्क बोल सका, और उसका ऐसा करना एक प्राकृतिक प्रकाशन था। मुझे बताओ, क्या यह उसके प्रकृति सार का उजागर होना नहीं है? क्या यह उसकी सच्ची मानवता का उजागर होना नहीं है? इसने उसे बेनकाब कर दिया है। इसने क्या प्रकट किया है? इसने प्रकट किया है कि उसमें कोई मानवता नहीं है। मानवता से रहित लोग नहीं जानते कि क्या सही है और क्या गलत, और वे किसी भी विकृत तर्क और पाखंड का सहारा ले सकते हैं, ये चीजें इतनी निर्लज्ज आत्म-निश्चितता के साथ कह सकते हैं। बोलने के बाद वे कभी नहीं जानते कि उनके शब्द गलत हैं और वे कभी स्वीकार नहीं करते कि उनके शब्दों में क्या गलत था। वे कभी आत्म-चिंतन नहीं करते या काट-छाँट स्वीकार नहीं करते, और अंत में, वे क्या कहते हैं? “मैंने यह जानबूझकर नहीं कहा। क्या यह बस ऐसा नहीं था कि क्रोध के क्षण में यह बात मेरे मुँह से निकल गई?” क्या यह जानबूझकर कहा जाना जरूरी भी है? तुम पहले ही इसे प्राकृतिक रूप से प्रकट कर चुके हो और तुम्हारी मानवता कैसी है यह पहले ही उजागर हो चुका है। यह तथ्य कि तुम बिना सोचे-विचारे इसे कह सकते हो, यह साबित करता है कि ये शब्द तुम्हारे दिल में लंबे समय से घर किए हुए हैं और जब तुम इस तरह के परिवेश का सामना करते हो, तब ये प्राकृतिक रूप से प्रकट हो जाते हैं। यह तुम्हारे चरित्र को पूरी तरह से दर्शा सकता है। अगर तुमने इसे कहने से पहले इसके बारे में सोचा होता, तो जरूरी नहीं कि यह सच हो और यह एक दिखावा भी हो सकता है, जबकि यह तुम्हारे चरित्र को और ज्यादा उजागर करता है। जिन लोगों में मानवता नहीं होती, वे नहीं जानते कि क्या सही है और क्या गलत और वे सही और गलत को उलट-पुलट भी देते हैं और विकृत तर्क को इस तरह व्यक्त करते हैं मानो वह ठोस तर्क हो। चाहे तुम उनके सामने तथ्य और तर्क कैसे भी पेश करो, वे स्वीकार ही नहीं करेंगे कि उन्होंने कोई गलती की है। “मैं गलत कैसे हो सकता हूँ? तुम लोग ही गलत हो! तुम लोग मुझे तुच्छ समझते हो, तुम देखते हो कि मैं दब्बू हूँ, मुझमें कोई गुण नहीं है और समाज में मेरा कोई प्रभाव या रुतबा नहीं है, और तुम मुझे धौंस देते हो!” वे ढेरों विकृत तर्क और पाखंड उगलते हैं, लेकिन कभी अपने द्वारा की गई चीजों और अपने द्वारा बोले गए विकृत तर्क की प्रकृति नहीं बताते। चाहे वे कितनी भी गलत चीजें करें, वे उन्हें स्वीकार नहीं करते। क्या सामान्य मानवता वाले व्यक्ति में इस तरह की अभिव्यक्ति होगी? हमें उन लोगों का जिक्र तक करने की जरूरत नहीं है जिनका जमीर और विवेक बहुत मजबूत होता है—थोड़े-से भी जमीर और विवेक वाला व्यक्ति निश्चित रूप से यह समझेगा कि लोग अपने जीवनकाल में कई गलतियाँ करते हैं। खास तौर पर, कुछ लोग कुछ ऐसी चीजें कह या कर देते हैं जो उन्हें कहनी या करनी नहीं चाहिए और फिर जीवन भर पछताते रहते हैं और व्यथित महसूस करते हैं, अपने जमीर में अपने आप को दोष देते हैं और आत्म-ग्लानि महसूस करते हैं। जैसे-जैसे वे अधिक संवेदनशीलता और परिपक्वता की उम्र की ओर बढ़ते हैं, वे यह अधिकाधिक जानने लगते हैं कि कौन-से शब्द कहने चाहिए और कौन-सी चीजें करनी चाहिए, और कौन-से शब्द नहीं कहने चाहिए और कौन-सी चीजें नहीं करनी चाहिए। उनका जमीर और विवेक उनके व्यवहार और विचारों को निरंतर नियमित करते रहेंगे। विशेषकर अगर कोई व्यक्ति सत्य स्वीकार सकता है तो उसके द्वारा कुछ सत्य स्वीकारने के बाद उसका जमीर और विवेक सकारात्मक दिशा में विकसित होंगे और उसके द्वारा कभी कहे गए गलत शब्द, उसके द्वारा कभी व्यक्त किए गए भ्रामक दृष्टिकोण और उसके द्वारा कभी की गई गलत चीजें धीरे-धीरे उसके मन में आती रहेंगी। वह निरंतर उन पर चिंतन, सोच-विचार और मनन करेगा और फिर परमेश्वर के वचन खोजेगा और परमेश्वर के वचनों से अपनी तुलना करेगा और उसे उत्तरोत्तर यह महसूस होगा कि वह बस एक साधारण व्यक्ति है, उसने कई गलतियाँ की हैं और कई गलत शब्द कहे हैं, वह कई भ्रामक विचार और दृष्टिकोण रखता है और उसने अतीत में कई मूर्खतापूर्ण, अज्ञानतापूर्ण और बेवकूफी भरी चीजें और ऐसी चीजें की हैं जो लोगों को घृणित लगती हैं। परमेश्वर के वचनों और सत्य के स्तर से देखे बिना और सिर्फ उस समझ से देखते हुए जो व्यक्ति ने कई वर्षों के अनुभव से प्राप्त की है, वह अपनी मानवता में इन समस्याओं, इन गलतियों और अपराधों को लगातार ठीक भी कर सकता है। यह सामान्य है और ये वे अनुभव और लाभ हैं जो मानवता वाले ऐसे व्यक्ति में, जो यह जानता है कि क्या सही है और क्या गलत, एक निश्चित आयु तक पहुँचने और कुछ सत्य स्वीकारने के बाद अंततः होने चाहिए। लेकिन जो लोग नहीं जानते कि क्या सही है और क्या गलत, अगर वे साठ-सत्तर साल तक भी जीवित रहें, तो भी ऐसे ही मूर्ख, अज्ञानी और जिद्दी रहते हैं और वे नहीं बदलेंगे। अगर तुम ऐसे लोगों से बदलने की उम्मीद करते हो, तो तुम किसी सुअर के उड़ने की उम्मीद भी करते होगे। ऐसा कभी नहीं होगा। ऐसे लोग कभी नहीं बदलेंगे, क्योंकि वे यह तक नहीं जानते कि क्या सही है और क्या गलत। अगर तुम किसी ऐसे व्यक्ति से, जो नहीं जानता कि क्या सही है और क्या गलत, सत्य स्वीकारने के लिए कहो, तो यह उसके लिए चीजें मुश्किल करना हो जाएगा, क्योंकि यह उसके वश से एकदम परे है, और वह नहीं जानता कि सत्य क्या है। उसके लिए सत्य स्वीकारना असंभव है। यह किसी वर्णांध व्यक्ति से चित्र बनाने के लिए कहने जैसा होगा। क्या वह सामान्य रंगों से चित्र बना पाएगा? (नहीं।) अगर तुम किसी तान-बधिर व्यक्ति से गाने के लिए कहो, तो वह हमेशा सुर से बाहर ही रहेगा। चाहे वह कैसे भी गाए, वह सुर में नहीं गा सकता, फिर भी उसे लगता है कि उसका गायन सुर में है और दूसरे सुर से बाहर हैं। उसके माप का मानक सही नहीं है, इसलिए वह कभी नहीं जान पाएगा कि क्या सही है और क्या गलत। क्या अब तुम समझते हो? (हाँ।)

यह विषयवस्तु, जिस पर संगति की गई है, लोगों को क्या तथ्य बताती है? यह उन्हें बताती है कि मानवता से रहित लोगों में जमीर और विवेक जैसी मूलभूत स्थिति नहीं होती, इसलिए उनके पास अपनी मानवता मापने और नियमित करने का कोई बुनियादी मानक नहीं होता। नतीजतन, उनकी अभिव्यक्तियाँ उन लोगों को बहुत अजीब लगती हैं जिनमें जमीर और विवेक होता है। वे हमेशा विकृत तर्क और पाखंड व्यक्त करते रहते हैं और निराधार विचार व्यक्त करते रहते हैं। तुम समझ नहीं पाते कि आखिर हो क्या रहा है। अब तुम्हें उत्तर मिल गया है, है ना? (हाँ।) अगर ऐसा व्यक्ति उस बिंदु तक पहुँच जाता है जहाँ उसके साथ निभाना असंभव हो जाता है, तो फिर तुम्हें उसके साथ नहीं जुड़ना चाहिए। अगर वह अभी इस बिंदु तक नहीं पहुँचा है और तुम अभी भी उसके साथ ठीक-ठाक निभा सकते हो, तो उससे जितना कम हो सके, बोलने और बातचीत करने का प्रयास करो, ताकि तुम झुँझलाहट से बच सको। अभी तमाम कार्यक्षेत्रों में काम का भारी बोझ है और कई कार्य ऐसे हैं जिनमें ऊर्जा की जरूरत होती है। कुछ लोगों को लगता है कि वे बहुत व्यस्त हैं और उनके पास इन पाखंडों और भ्रांतियों पर ध्यान देने का समय नहीं है। यह दृष्टिकोण भी गलत है, क्योंकि यह भेद पहचानने की क्षमता की प्राप्ति में सहायक नहीं है। जब तुम कोई पाखंड या भ्रांति सुनते हो और महसूस करते हो कि उसमें कुछ गड़बड़ है, तो तुम्हें उस पर ध्यान देना चाहिए। उसके बाद सत्य खोजो ताकि तुम उसका भेद स्पष्ट रूप से पहचान सको और जान सको कि इस भ्रांति में क्या गलत है। अगर तुम इस प्रकार प्रशिक्षण और अभ्यास करते हो, तो तुम्हें भेद पहचानना आ जाएगा। लेकिन ऐसे व्यक्ति के दृष्टिकोण सही करने के लिए उसके साथ सत्य पर संगति करने की कोई जरूरत नहीं, क्योंकि वह इसे समझ ही नहीं सकता। यह उस व्यक्ति के समान है जो पेड़ से अंडा गिरता हुआ देखता है और फिर कहता है कि अंडे पेड़ों पर उगते हैं। असल में पेड़ पर एक मुर्गी बैठी अंडा दे रही थी। उसने मुर्गी को नहीं, सिर्फ अंडे को गिरते हुए देखा, इसलिए वह इस निष्कर्ष पर पहुँचा। तुम उससे चाहे जो भी कहो, वह समझ नहीं पाता और जिद करता है कि अंडे पेड़ों पर उगते हैं। क्या यह मूर्खतापूर्ण नहीं है? (हाँ।) क्या तुम ऐसे व्यक्ति को समझा सकते हो? (नहीं।) अगर तुम उसे नहीं समझा सकते, तो फिर कुछ मत कहो। अपना समय बर्बाद मत करो। इन वर्षों में मैंने बहुत-से बेतुके लोग देखे हैं। इनमें से ज्यादातर लोग काफी उत्साही होते हैं; वे कुछ कर्तव्य निभा सकते हैं और बहुत ज्यादा विश्वासघाती या बुरे नहीं होते। इसलिए मैं उनसे यूँ ही कुछ कह देता हूँ और परिणाम क्या होता है? अगर मैं सत्य के कुछ शब्द कहता हूँ तो वे उनकी समझ से परे होते हैं। अगर मैं बाहरी मामलों के बारे में बात करता हूँ, तो वे सुनना बर्दाश्त नहीं कर सकते। इसलिए मैं अब इन लोगों से कुछ नहीं कहना चाहता, क्योंकि इनसे बात करना बहुत थका देने वाला है और मेरे पास करने को बहुत काम है, चर्चा करने के लिए बहुत सारे उपयुक्त विषय हैं। मैं तमाम उपयुक्त विषयों पर भी नहीं बोल पाता, तो मैं इन लोगों के साथ माथापच्ची कैसे कर सकता हूँ? अब जबकि सत्य पर इस हद तक संगति हो चुकी है, तो बहुत-सी चीजें स्पष्ट हो गई हैं, असली तथ्य सामने आ गए हैं और विभिन्न प्रकार के लोगों को सचमुच उनके प्रकार के अनुसार छाँटा जाएगा। जहाँ तक ऐसे बेतुके व्यक्ति का संबंध है, उसे बस छाँट दिया जाए और बस इतना ही काफी है। हमारे पास उससे बहस करने या उसके भ्रामक दृष्टिकोण सही करने का समय नहीं है, है ना? (हाँ।) तो चलो, आज के लिए अपनी संगति यहीं समाप्त करते हैं। अलविदा!

फुटनोट :

क. मूल चीनी पाठ में “झेंग” नाम में नैतिक ईमानदारी का संकेतार्थ है।

ख. “ठंडा” को पारंपरिक चीनी औषधि के संदर्भ में इस्तेमाल किया जाता है। इस संदर्भ में, “ठंडा” तापमान में कमी को संदर्भित नहीं करता है, बल्कि इसके बजाय यह किसी ख़ास खाद्य पदार्थ के गुण को संदर्भित करता है, जिसे अधिक मात्रा में खाए जाने पर वह आंतरिक ताप को कम करने, यांग ऊर्जा को नियंत्रित करने और पेट और प्लीहा की कार्यप्रणाली पर प्रभाव डालने का काम करता है।


सत्य का अनुसरण कैसे करें (18)

उत्पत्तियों के आधार पर लोगों की तीन श्रेणियाँ

मनुष्यों से पुनर्जन्म लिए हुए लोगों की विशेषताएँ

II. उचित-अनुचित का भेद पहचानना और यह जानना कि क्या सही है और क्या गलत

हाल ही में हमारी संगति की विषयवस्तु काफी खास रही है। इसमें लोगों की उत्पत्तियाँ, उनके सार और उनके वर्गीकरण शामिल रहे हैं। हमने तीन तरह के लोगों की अभिव्यक्तियों पर चर्चा की है, जिनमें से हर एक का वर्गीकरण अलग है—जानवरों से पुनर्जन्म लेना, दानवों से पुनर्जन्म लेना और मानवों से पुनर्जन्म लेना। ज्यादातर लोगों के मामले में, इसका उनकी मनोदशा पर कुछ असर पड़ा है। इस पहलू से संगति सुनने के बाद तुममें से ज्यादातर लोग कैसा महसूस करते हैं? क्या तुममें से कोई ऐसा है जो इस विषयवस्तु को सुनने का अनिच्छुक है और कहता है, “ये मामले सत्य से जुड़े हुए नहीं लगते। क्या इन चीजों को जानने का कोई फायदा है?” जब नए विश्वासी ये शब्द सुनते हैं, तो क्या उनके गलत धारणाएँ विकसित करने की संभावना है? क्या उनके नकारात्मक और कमजोर होने की संभावना है? ये शब्द सुनने के बाद लोग चाहे कैसा भी महसूस करें—चाहे वे गलत धारणाएँ विकसित कर लें या नकारात्मक और कमजोर हो जाएँ—हर हाल में इन शब्दों पर संगति करना लोगों के लिए फायदेमंद है। कम से कम यह लोगों को कुछ अंतर्दृष्टि और भेद पहचानने की क्षमता हासिल करने, आचरण करने के सही विचार और दृष्टिकोण समझने और आचरण करने के बुनियादी सिद्धांत समझने में समर्थ बनाता है। यह लोगों को इस संदर्भ में बहुत फायदा पहुँचाता है कि आचरण कैसे करें और कैसे जिएँ। खासकर, यह लोगों को यह जानने में मदद करता है कि सिद्धांतों के अनुसार दूसरों के साथ कैसे पेश आएँ। इस तरह, वे कई बेवकूफी भरी चीजें करने से बच पाएँगे और भटकाव में कम पड़ेंगे। हाल ही में हमारी संगति की विषयवस्तु में लोगों की उत्पत्ति और उनके अंदरूनी सार शामिल थे और हमने उसका समापन उन लोगों के लक्षणों के बारे में बात करके किया जो सच्चे मानवों से पुनर्जन्म लेते हैं। सच्चे मानवों से पुनर्जन्म लेने वालों में मुख्य रूप से दो विशेषताएँ होती हैं। वे क्या हैं? (उचित-अनुचित का भेद पहचानना और यह जानना कि क्या सही है और क्या गलत।) ये दो मुख्य अभिव्यक्तियाँ और विशेषताएँ हैं जो व्यक्ति की मानवता में होनी चाहिए। मोटे तौर पर कहें तो इन्हें ही हम अक्सर जमीर और विवेक कहते हैं। हालाँकि लोग अक्सर यह भेद पहचानना नहीं जानते कि व्यक्ति में जमीर और विवेक है या नहीं, या व्यक्ति में सच में इन दोनों में से कोई एक है या नहीं, क्या उनका जमीर और विवेक सामान्य है या क्या यह वही जमीर और विवेक है जो सामान्य मानवता में होता है। जब लोग सामान्य मानवता के बारे में ये तथ्य नहीं समझते तो जमीर और विवेक के बारे में उनके विचार या उनकी समझ बहुत आम होती है, इसलिए हमने यह समझाने के लिए कि मानवीय जमीर और विवेक क्या है और यह पुष्टि करने के लिए कि व्यक्ति में मानवता है या नहीं, विशिष्ट अभिव्यक्तियों के दो पहलुओं का इस्तेमाल किया। पहला है उचित-अनुचित का भेद पहचानना और दूसरा है यह जानना कि क्या सही है और क्या गलत। हमने पहले भी इन दोनों पहलुओं पर दो बार संगति की। उचित-अनुचित का भेद पहचानना और यह जानना कि क्या सही है और क्या गलत, ये मानवता के गुण हैं, मानवता के जिए हुए पहलू हैं और मानवता के वे विशिष्ट प्रकाशन और अभिव्यक्तियाँ हैं जो मानवों में होती हैं। इन दो पहलुओं—उचित-अनुचित का भेद पहचानना और यह जानना कि क्या सही है और क्या गलत—के लिए मैंने तदनुसार कुछ वास्तविक उदाहरण सूचीबद्ध किए और इन दो पहलुओं के अंदर लोगों की कुछ विशिष्ट अभिव्यक्तियों पर चर्चा की और तुमसे यह भेद पहचानने के लिए कहा कि वे मानवता होने की अभिव्यक्तियाँ हैं या नहीं और जिनमें वे हैं, वे ऐसे लोग हैं या नहीं जो उचित-अनुचित का भेद पहचान सकते हैं और यह जानते हैं कि क्या सही है और क्या गलत। उचित-अनुचित का भेद पहचानने के बारे में हमने कुछ मामलों पर संगति की ताकि यह गहन-विश्लेषण कर सकें कि लोग सकारात्मक और नकारात्मक चीजों को कैसे लेते हैं और हमने इस पर भी संगति की कि नकारात्मक चीजों और मानवेतर अभिव्यक्तियों को कैसे पहचानें। हालाँकि मैंने तुम्हें यह बताने के लिए और ज्यादा विशिष्ट उदाहरण नहीं दिए कि सकारात्मक चीजें क्या हैं और नकारात्मक चीजें क्या हैं, फिर भी लोगों के दैनिक जीवन में सकारात्मक चीजों के प्रति उनकी कुछ अभिव्यक्तियों का गहन-विश्लेषण और उन्हें उजागर करके मैंने दिखाया कि व्यक्ति को सकारात्मक चीजों के साथ कैसे पेश आना चाहिए और उनके प्रति क्या रवैया रखना चाहिए। मैंने नकारात्मक चीजों के प्रति लोगों के रवैयों और अभिव्यक्तियों को उजागर करने के लिए भी कुछ उदाहरण दिए, ताकि तुम यह भेद पहचानना सीख सको कि इन नकारात्मक चरित्रों के रवैयों और अभिव्यक्तियों की प्रकृति क्या है, उनकी मानवता सच्ची मानवता है या नहीं और उनकी मानवता का सार क्या है। अपनी पिछली दो संगतियों में हमने विशिष्ट रूप से यह नहीं बताया कि सकारात्मक और नकारात्मक चीजें क्या हैं, लेकिन उजागर की गई चीजों से आँकते हुए, क्या अब तुम्हें सकारात्मक और नकारात्मक चीजों को परिभाषित करने में समर्थ नहीं होना चाहिए? संगति सुनने के बाद क्या तुम लोगों ने यह पता लगाने की कोशिश की है कि सकारात्मक और नकारात्मक चीजें असल में क्या हैं? संगति की इस विशिष्ट विषयवस्तु को सुनने के बाद अगर तुम्हारे दिल में एक परिभाषा है और तुम यह जानते हो कि सकारात्मक चीजें क्या हैं और नकारात्मक चीजें क्या हैं और इस बारे में सत्य समझते हो, तो तुम जान जाओगे कि सकारात्मक और नकारात्मक चीजों का भेद कैसे पहचानना है और उनके साथ कैसे पेश आना है, है ना? (हाँ।)

ग. सकारात्मक चीजों और नकारात्मक चीजों का भेद कैसे पहचानें

सकारात्मक चीजों की परिभाषा

सकारात्मक चीजें क्या हैं? क्या यह ऐसा मुद्दा नहीं है जिसे समझना चाहिए? शायद तुम लोग सकारात्मक चीजों के कुछ उदाहरण दे सको, जैसे कि परमेश्वर का धार्मिक स्वभाव, परमेश्वर की मनोहरता, परमेश्वर का कार्य, मनुष्य के लिए परमेश्वर के इरादे, मनुष्य से परमेश्वर की अपेक्षाएँ, साथ ही वे सभी सत्य जो परमेश्वर ने मानवजाति के सामने व्यक्त किए हैं, सत्य के अंदर मौजूद हर विस्तृत और विशिष्ट सत्य सिद्धांत—ये सभी सकारात्मक चीजें हैं। तुम लोग सकारात्मक चीजों के कुछ विशिष्ट उदाहरण दे सकते हो, तो क्या तुम नकारात्मक चीजों के कुछ विशिष्ट उदाहरण दे सकते हो? क्या परंपरागत संस्कृति एक नकारात्मक चीज है? (हाँ।) क्या बुरी प्रवृत्तियाँ नकारात्मक चीजें हैं? (हाँ।) क्या सरकारी नौकरी के पीछे भागना एक नकारात्मक चीज है? (हाँ।) क्या बहुत ज्यादा दौलत के पीछे भागना एक नकारात्मक चीज है? (हाँ।) ये सभी नकारात्मक चीजें हैं। इनके अलावा? (मैं बस इतना ही सोच सकता हूँ।) तुम लोग अपने दिलों में इन चीजों के बारे में कभी सोचते ही नहीं; तुम हमेशा अन्यत्र खोए रहते हो। और फिर भी, तुम लोगों को अक्सर लगता है कि कई सालों तक परमेश्वर में विश्वास करने और अपना कर्तव्य निभाने के बाद, परमेश्वर के बहुत सारे वचन खाने-पीने के बाद तुम बहुत सारा सत्य समझ गए हो। तो फिर, जब विशिष्ट मामलों की बात आती है तो तुम्हारा कोई दृष्टिकोण क्यों नहीं होता? तुमने जो कुछ भी समझा है, वह सब कहाँ चला गया? अगर तुमसे यह कहा जाए कि जिन सत्यों को तुम समझते हो उनका इस्तेमाल करके किसी मुद्दे के सार का गहन-विश्लेषण करो और उसके सार को स्पष्ट रूप से समझाओ, और इस तरह लोगों को उसमें शामिल सत्य और परमेश्वर के इरादे समझने में मदद करो, ताकि वे न सिर्फ नकारात्मक चीजों का भेद पहचान सकें, बल्कि यह भी जान सकें कि इससे जुड़ी सकारात्मक चीजें और सत्य सिद्धांत क्या हैं, तो तुम कुछ नहीं बता पाते, तुम नहीं जानते कि क्या कहना है। क्या यह सत्य न समझने की अभिव्यक्ति नहीं है? (हाँ, है।) तो फिर तुम लोग आम तौर पर जिन समझ-बूझों के बारे में बात करते हो, वे सब क्या हैं? (शब्द और धर्म-सिद्धांत।) वे सब शब्द और धर्म-सिद्धांत हैं। कुछ लोग जब आध्यात्मिक भक्ति के नोट्स लिखते हैं तब उनके विचार झरने की तरह बहते हैं, और वे ऐसे लिखते हैं मानो दिव्य रूप ने उनका मार्गदर्शन किया हो; वे बहुत ही संरचित तरीके से लिखते हैं और इस हद तक भावविभोर हो जाते हैं कि उनकी आँखें भर आती हैं और उनके चेहरे पर आँसू बहने लगते हैं। लेकिन, जब उनसे कहा जाता है कि उन्होंने जो लिखा है, उसे विभिन्न लोगों का भेद पहचानने, विभिन्न चीजों की असलियत जानने और विभिन्न समस्याएँ हल करने के लिए असल जिंदगी में लागू करें, तो वे ऐसा करने अक्षम रहते हैं। वे बहुत सारे धर्म-सिद्धांत समझते हैं, लेकिन सत्य नहीं समझते। नतीजतन, वे जिस भी मामले का सामना करते हैं, उसकी असलियत नहीं जान सकते और जो समस्या उन्हें पता चलती है उसे हल नहीं कर सकते। उनके इतने सारे धर्म-सिद्धांत समझने का क्या फायदा? जो लोग सत्य नहीं समझते, वे कितने दयनीय होते हैं! वे घमंडी और आत्म-तुष्ट लोग कई धर्म-सिद्धांत समझते हैं, फिर भी कोई असली समस्या हल नहीं कर सकते। यह बहुत दयनीय है। चलो, हम वापस मुद्दे पर आते हैं और इस बात पर अपनी संगति जारी रखते हैं कि सकारात्मक चीजें क्या हैं। सत्य का यह पहलू स्पष्ट किया जाना जरूरी है। अगर हम एक सामान्य कथन बोलें और कहें, “परमेश्वर से आने वाली हर चीज एक सकारात्मक चीज है,” तो क्या ये शब्द सही हैं? (हाँ।) “परमेश्वर से आने वाली हर चीज एक सकारात्मक चीज है” एक सत्य है, लेकिन अगर तुम यह नहीं समझते कि यह कथन विशिष्ट रूप से किसे संदर्भित करता है या इसके अंदर का सत्य किसे संदर्भित करता है, तो तुम जो समझते हो वह सिर्फ धर्म-सिद्धांत है। अगर तुम कई मामलों में इस कथन को समझते हो और इसकी सच्ची समझ रखते हो और अपना दृष्टिकोण साबित करने के लिए कुछ विवरण भी दे सकते हो, तो तुम्हारे दृष्टिकोण का आधार परमेश्वर के वचन हैं और यह साबित करता है कि तुम कुछ सत्य समझते हो। बहुत-से लोग कहते हैं, “परमेश्वर से आने वाली हर चीज एक सकारात्मक चीज है।” सैद्धांतिक रूप से यह कथन सही है और यह सत्य का एक पहलू भी है। तो, विशिष्ट रूप से, सकारात्मक चीजें क्या हैं? “परमेश्वर से आने वाली हर चीज एक सकारात्मक चीज है” के लिए एक विशिष्ट व्याख्या होनी चाहिए। तो, कौन-सी चीजें सकारात्मक चीजें हैं? परमेश्वर से आने वाली हर चीज एक सकारात्मक चीज है : परमेश्वर द्वारा सृजित, परमेश्वर द्वारा आदेशित या परमेश्वर के प्रभुत्व के अधीन सभी चीजें सकारात्मक चीजें हैं। क्या यह व्याख्या सही है? क्या यह इसे विशिष्ट बनाती है? (हाँ।) इस तरह यह कथन कि “परमेश्वर से आने वाली हर चीज एक सकारात्मक चीज है” सिर्फ सिद्धांत के स्तर पर नहीं रहता, बल्कि एक सत्य सिद्धांत बन जाता है। क्या इसे इस तरह से कहना स्पष्ट है? (हाँ।) तो फिर सकारात्मक चीजों को परिभाषित करने वाला यह वाक्य पढ़ो। (परमेश्वर द्वारा सृजित, परमेश्वर द्वारा आदेशित या परमेश्वर के प्रभुत्व के अधीन सभी चीजें सकारात्मक चीजें हैं।) यह वाक्य पढ़ने के बाद तुम्हें कैसा महसूस होता है? क्या तुम्हारे दिलों में सकारात्मक चीजों की परिभाषा या दायरा स्पष्ट होना शुरू हो गया है? (हाँ।) तो इसे फिर से पढ़ो। (परमेश्वर द्वारा सृजित, परमेश्वर द्वारा आदेशित या परमेश्वर के प्रभुत्व के अधीन सभी चीजें सकारात्मक चीजें हैं।) जब तुम लोग सत्य के वचन पढ़ते हो, तो तुम्हें उन्हें धीरे-धीरे पढ़ना और उनका ध्यान से आनंद लेना सीखना चाहिए। तुम्हें उन्हें सही लय में पढ़ना सीखना चाहिए, उन्हें समझने लायक गति से गंभीरतापूर्वक और विधिवत् पढ़ना चाहिए, ताकि हर किसी के द्वारा उन्हें सुन लेने के बाद हर शब्द और वाक्य उनके दिलों में उत्कीर्ण हो जाए और गहरा असर छोड़े और तब से यह कथन परमेश्वर के वचनों का आधार और मापदंड बन जाए जिससे वे किसी निश्चित प्रकार की चीज को अंदर से माप सकें। यह कितना अच्छा होगा। इसे फिर से पढ़ो। (परमेश्वर द्वारा सृजित, परमेश्वर द्वारा आदेशित या परमेश्वर के प्रभुत्व के अधीन सभी चीजें सकारात्मक चीजें हैं।) यह अभी भी थोड़ा तेज था। मुझे बताओ, परमेश्वर के वचन पढ़ते समय क्या तुम्हें गंभीर और साथ ही पवित्र भी नहीं होना चाहिए? (हाँ।) अगर तुम परमेश्वर के वचन किसी गैर-विश्वासी के लेख की तरह हलके-फुलके ढंग से और तेजी से पढ़ोगे, तो सुनने वालों को कैसा लगेगा? (उन्हें कोई पवित्रता महसूस नहीं होगी।) तो, परमेश्वर के वचन पवित्रता के साथ पढ़ने के लिए तुम्हें उन्हें कैसे पढ़ना चाहिए? उन्हें पढ़ने की गति कैसी होनी चाहिए? (हमें उन्हें गंभीरता से और चाव से, एक-एक शब्द करके, गुंजायमान और सशक्त तरीके से पढ़ना चाहिए।) सही है। तो इसे फिर से पढ़ो और इसे गुंजायमान और सशक्त बनाने की कोशिश करो। (परमेश्वर द्वारा सृजित, परमेश्वर द्वारा आदेशित या परमेश्वर के प्रभुत्व के अधीन सभी चीजें सकारात्मक चीजें हैं।) अब जबकि यह वाक्य कई बार पढ़ा जा चुका है, तुम्हें यह याद हो गया होगा, है ना? (हाँ।) यह वाक्य तीन चीजों पर जोर देता है। पहली चीज क्या है? (जो परमेश्वर द्वारा सृजित है।) दूसरी चीज क्या है? (जो परमेश्वर द्वारा आदेशित है।) और तीसरी चीज क्या है? (जो परमेश्वर के प्रभुत्व के अधीन है।) और ये सभी चीजें क्या हैं? (ये सभी सकारात्मक चीजें हैं।) तुम्हें यह याद हो गया है, है ना? (हाँ।) सत्य को कंठस्थ करना और अपने दिल में उत्कीर्ण कर लेना सभी सत्य सिद्धांत समझने, सभी तरह के लोगों, घटनाओं और चीजों का भेद पहचानने और उनके प्रति सही रुख और दृष्टिकोण रखने, और परमेश्वर को संतुष्ट करने के लिए सत्य सिद्धांतों के अनुसार सही मार्ग चुनने और अभ्यास करने में समर्थ होने के लिए बेहद फायदेमंद है।

परमेश्वर द्वारा सृजित सभी चीजें सकारात्मक चीजें हैं

हमने अभी इस बारे में बात की कि सकारात्मक चीजें क्या हैं। परमेश्वर द्वारा सृजित, परमेश्वर द्वारा आदेशित या परमेश्वर के प्रभुत्व के अधीन होने के दायरे में आने वाली सभी चीजें और घटनाएँ सकारात्मक चीजें हैं। ऐसे में, सकारात्मक चीजों की एक बड़ी संख्या है। पहले तो, परमेश्वर द्वारा सृजित सभी तरह की जीवित और निर्जीव चीजें सकारात्मक चीजें हैं। जीवित चीजें वे जीवन-रूप हैं जो क्रियाकलाप करने में सक्षम हैं, जो सांस ले सकती हैं और जिनमें जीवन-शक्ति होती है। उनकी जीवन-संरचना कैसी भी हो या उनके जीवन के कानून और नियम कुछ भी हों, अगर वे परमेश्वर द्वारा सृजित हैं, अगर वे परमेश्वर से आती हैं तो वे सकारात्मक चीजें हैं। भले ही तुम उन्हें पसंद न करो, भले ही वे तुम्हारी धारणाओं से मेल न खाती हों और भले ही वे लोगों के लिए फायदेमंद न हों या उन्हें नुकसान तक पहुँचा सकती हों, अगर वे परमेश्वर द्वारा बनाई गई हैं और उसके द्वारा आदेशित हैं तो वे सकारात्मक चीजें हैं। लेकिन कुछ लोग इस बारे में धारणाएँ रखते है। वे मानते हैं कि बुरे जानवर और वे जानवर जो लोगों को नुकसान पहुँचा सकते हैं—जैसे लोमड़ियाँ, भेड़िये या आदमखोर जानवर—वे सकारात्मक चीजें नहीं बल्कि नकारात्मक चीजें हैं। यह दृष्टिकोण परमेश्वर की इच्छाओं के खिलाफ है और पूरी तरह से और बिल्कुल गलत है। असल में, जो कुछ भी परमेश्वर ने बनाया है, अगर वह उसकी निंदा नहीं करता तो वह एक सकारात्मक चीज है। लोगों को उसके साथ पक्षपात नहीं करना चाहिए, न उन्हें उसकी निंदा करनी चाहिए और न ही घिनौना लगने की वजह से उसे मारना या उससे निपटने के लिए किसी अन्य क्रूर तरीके का सहारा लेना चाहिए। लोगों को उसे प्राकृतिक तरीके से रहने देना चाहिए। भले ही तुम उसकी रक्षा न करो, फिर भी तुम्हें उसे जीवित बचे रहने के लिए जगह देनी चाहिए और तुम्हें उसे नुकसान नहीं पहुँचाना चाहिए, क्योंकि वह परमेश्वर से आता है। यही रवैया लोगों को परमेश्वर द्वारा बनाए गए सभी विभिन्न प्राणियों के प्रति रखना चाहिए। अगर कोई चीज परमेश्वर द्वारा बनाई गई है तो चाहे तुम उसे पसंद करो या न करो, चाहे वह सुंदर हो या कुरूप, वह चाहे तुम्हारे प्रति मित्रवत हो या तुम्हारे लिए खतरा पैदा करे, चाहे वह खुली आँखों से दिखाई न दे या चाहे तुम उसे देख सको, चाहे उसका तुम्हारे जीवन पर कोई असर हो या न हो या मानव-अस्तित्व के साथ उसका जो भी संबंध हो, तुम्हें उसे और ऐसी सभी चीजों को समान महत्व देना चाहिए, उनके साथ सिद्धांतों के अनुसार पेश आना चाहिए और उनका सम्मान करना चाहिए; उन्हें जीवित बचे रहने के लिए जगह देनी चाहिए, उनके जीवित बचे रहने के तरीकों और उनके जीवित बचे रहने के नियमों का सम्मान करना चाहिए और उनकी तमाम गतिविधियों का भी सम्मान करना चाहिए। तुम्हें उन्हें नुकसान नहीं पहुँचाना चाहिए। कम से कम, तुम्हें इन प्राणियों के साथ सह-अस्तित्व में रहने में समर्थ होना चाहिए और एक-दूसरे के मामलों में दखल नहीं देना चाहिए। यह ऐसी चीज है जिसे लोगों को समझना-बूझना चाहिए, और बेशक, इससे भी बढ़कर यह वह सिद्धांत है जिसका पालन व्यक्ति को अपने विभिन्न प्राणियों के साथ पेश आने के तरीके में करना चाहिए; व्यक्ति को उनके साथ मनुष्य की इच्छा से आने वाली अवधारणाओं या यहाँ तक कि जल्दबाजी के साथ बिल्कुल पेश नहीं आना चाहिए। परमेश्वर द्वारा सृजित सभी चीजों से जुड़े मामलों पर हमारी संगति यहीं समाप्त होती है।

परमेश्वर द्वारा नियत सभी चीजें सकारात्मक चीजें हैं

सकारात्मक चीजों की परिभाषा से जुड़ा एक और पहलू है परमेश्वर द्वारा आदेशित होना, और परमेश्वर द्वारा आदेशित चीजों का दायरा काफी बड़ा है। उदाहरण के लिए, मोटे तौर पर विभिन्न जीवों की जीवन-अवधि, रूप, जन्मजात प्रकृति और जींस और साथ ही उनके जीवित बचे रहने के तरीके, उनकी गतिविधि के प्रतिमान, भोजन प्राप्त करने और प्रजनन के तरीके और चार मौसमों के अनुकूल होने के लिए उनके रहने के प्रतिमान, जिसमें उनके प्रवास की दिशाएँ और गतिविधि की सीमाएँ शामिल हैं; इसके अलावा, चार मौसम, पहाड़ों, नदियों और झीलों के स्थान और पृथ्वी पर परमेश्वर द्वारा आदेशित विभिन्न जीवित या निर्जीव चीजों के अस्तित्व के रूप, इत्यादि—लोगों को इस दायरे में आने वाली इन चीजों का भी सम्मान करना चाहिए, उन्हें जीवित बचे रहने के लिए जगह देनी चाहिए और उन्हें खत्म करने, उनमें दखल देने या उन्हें नुकसान पहुँचाने के लिए इंसानी इच्छा या अप्राकृतिक साधनों का इस्तेमाल नहीं करना चाहिए। उदाहरण के लिए, बाघ शाकाहारी जानवरों को खाने के लिए पैदा होते हैं; जेबरा, हिरण, बारहसिंगा और कुछ छोटे जानवर सभी बाघों के शिकार होते हैं। यह एक प्राणी का भोजन प्राप्त करने का तरीका है और वह दायरा है जिसमें वह ऐसा करता है; यह उसके जीवित बचे रहने का एक नियम है। तो, जीवित बचे रहने के इस नियम में क्या शामिल है? इसमें परमेश्वर का आदेश शामिल है। चूँकि यह परमेश्वर द्वारा आदेशित है, इसलिए चाहे लोग इसे काल्पनिक परिप्रेक्ष्य से कैसे भी देखें—चाहे वे इसे अद्भुत समझें या खूनी और क्रूर—यह निश्चित रूप से एक सकारात्मक चीज है। यह बिल्कुल निश्चित है और तुम इसे नकार नहीं सकते। भले ही तुम्हें अपने दिल में लगे कि बाघ द्वारा जानवरों का शिकार करना बहुत खूनी और क्रूर है और तुम ऐसा त्रासद दृश्य होते हुए देख तक नहीं सकते, फिर भी तुम्हें जानवरों की दुनिया में जीवित बचे रहने के तरीके का सम्मान करना चाहिए। तुम्हें इसे बाधित या सीमित नहीं करना चाहिए और इस पारिस्थितिक परिवेश में अप्राकृतिक रूप से हस्तक्षेप करना या इसे नुकसान पहुँचाना तो और भी कम करना चाहिए। इसके बजाय तुम्हें चीजों को स्वाभाविक रूप से होने देना चाहिए और जानवरों की दुनिया के जीवित बचे रहने के परिवेश की रक्षा करनी चाहिए। तुम्हें विभिन्न जानवरों से उनके जीवित बचे रहने का अधिकार नहीं छीनना चाहिए। मांसाहारी जानवरों द्वारा शाकाहारी जानवरों या अन्य जानवरों का शिकार करके उनका भक्षण करना उनके जीवित बचे रहने का एक नियम है और जीवित बचे रहने का यह नियम परमेश्वर ने बनाया था और परमेश्वर ने ही आदेशित किया था। मनुष्य को इसमें दखल नहीं देना चाहिए या इसे नुकसान नहीं पहुँचाना चाहिए बल्कि चीजों को स्वाभाविक रूप से होने देना चाहिए। तो चीजों को स्वाभाविक रूप से होने देने का क्या मतलब है? इसका मतलब है कि जब तुम किसी बाघ या किसी दूसरे मांसाहारी जानवर को हिरण या दूसरे जानवर का शिकार करते हुए देखो तो अगर तुममें पर्याप्त साहस है तो तुम बिना दखल दिए दूर से देख सकते हो। अगर तुम डरपोक हो और खून-खराबे वाली, जानलेवा लड़ाई का यह दृश्य देखना सहन नहीं कर सकते तो मत देखो, लेकिन तुम्हें इन मांसाहारी जानवरों के शिकार करने वाले व्यवहार की इस वजह से निंदा नहीं करनी चाहिए कि तुम खूनी दृश्य देखना बर्दाश्त नहीं कर सकते, और यह शिकायत तो तुम्हें और भी नहीं करनी चाहिए कि परमेश्वर ने इन मांसाहारी जानवरों को सृजित कर गलती की; यह एक ऐसा काम है जिसमें कोई समझ नहीं है। यह सामान्य है कि तुम इसे नहीं समझते, लेकिन तुम्हें मांसाहारी जानवरों से उनके जीवित बचे रहने का अधिकार नहीं छीनना चाहिए। कुछ लोग पूछते हैं, “तो क्या हमें अप्राकृतिक रूप से उनकी रक्षा करनी चाहिए?” दखल देने का कोई काम न करके या नुकसान न पहुँचाकर तुमने पहले ही मनुष्य होने की जिम्मेदारी पूरी कर दी होती है। अप्राकृतिक रूप से उनकी रक्षा करने की कोई जरूरत नहीं है, क्योंकि जानवर भी परमेश्वर के बनाए हुए प्राणी हैं; और यह देखते हुए कि उन्हें परमेश्वर ने सृजित किया था, परमेश्वर उन्हें पहले ही जीवित बचे रहने की क्षमता दे चुका है—उन्हें तुम्हारे दखल देने या मदद करने की जरूरत नहीं है। इसके अलावा, क्या तुम उनकी मदद कर सकते हो? क्या तुम वह क्रूरता दोहरा सकते हो जिससे वे अपना शिकार करते हैं? लोगों में वह गुण नहीं है। ज्यादा से ज्यादा, लोग सिर्फ कुछ शिकार मारने के लिए हथियारों का इस्तेमाल कर सकते हैं जो जानवरों की जरूरतें पूरी करने से बहुत दूर है। इसके अलावा, कुछ जानवर मरा हुआ शिकार नहीं खाते; वे सिर्फ जिंदा, ताजा मांस खाते हैं। तुम्हें मांसाहारी जानवरों के जीवित बचे रहने के अधिकारों में दखल नहीं देना चाहिए या उन्हें नुकसान नहीं पहुँचाना चाहिए, न ही तुम्हें शाकाहारी जानवरों को नुकसान से बचाना चाहिए; इतना काफी है कि तुम उन्हें नुकसान न पहुँचाओ या उनका शिकार न करो। सभी तरह के जानवरों के जीवित बचे रहने के अपने नियम हैं और वे परमेश्वर द्वारा आदेशित नियमों और परमेश्वर द्वारा स्थापित कानूनों के अनुसार प्रजनन करेंगे और जीवित रहेंगे। उनके जीवित बचे रहने के अपने नियम हैं और जीवित बचे रहने की अपनी क्षमताएँ हैं और अनेक प्रकार से उनकी जीवित बचे रहने की क्षमताएँ इंसानों की जीवित बचे रहने की क्षमताओं से भी श्रेष्ठ हैं। हालाँकि वे हथियार और औजार नहीं बना सकते और न ही उनका इस्तेमाल कर सकते हैं, फिर भी कुछ मामलों में स्वतंत्र रूप से जीवित बचे रहने की उनकी क्षमता इंसानों की क्षमता से बेहतर है। अगर इंसान जंगल में रहते तो उनके लिए जीवित बचे रहना मुश्किल होता; कुछ तो प्यास, भूख या ठंड से मर जाते या जंगली जानवरों द्वारा खा लिए जाते। यह स्पष्ट है कि जंगल में स्वतंत्र रूप से जिंदा रहने की इंसानों की क्षमता जानवरों की क्षमता से कम है। और ऐसा क्यों है? यह भी परमेश्वर के आदेश से संबंधित है।

जो कुछ परमेश्वर द्वारा आदेशित है, उसके बारे में लोगों को जिस सिद्धांत का पालन करना चाहिए वह है उसमें जानबूझकर दखल न देना या उसे नुकसान न पहुँचाना। उदाहरण के लिए, जानवरों के साथ व्यवहार को ही लो : लोगों को दया करके उनकी रक्षा करने की जरूरत नहीं है। अगर तुम उन्हें परेशान नहीं करते, उनके जीवन परिवेश को नुकसान नहीं पहुँचाते या उनके जीवित बचे रहने के नियमों और कानूनों को नष्ट नहीं करते तो तुम इंसान होने की अपनी जिम्मेदारी पूरी कर देते हो। अगर कोई जानवर घायल हो जाता है या किसी मुश्किल का सामना करता है और इंसानों से मदद माँगता है तो क्या लोगों को उसकी मदद करनी चाहिए? (हाँ।) इस मदद को अप्राकृतिक दखल नहीं माना जाता, बल्कि यह एक ऐसी जिम्मेदारी है जो लोगों को निभानी चाहिए। यह एक ऐसी जिम्मेदारी क्यों है जो लोगों को निभानी चाहिए? क्योंकि यह ऐसी चीज है जिसे करने में इंसान सक्षम हैं। इस स्थिति में, लोगों को प्यार दिखाना चाहिए और मदद करने की पूरी कोशिश करनी चाहिए, क्योंकि इंसान और जानवर दोनों ही प्राणी हैं। बात बस यह है कि परमेश्वर की नजर में इंसान उसके उद्धार का पात्र है, एक ऊँचे दर्जे का प्राणी है, दूसरों से अलग है। चूँकि इस भौतिक दुनिया में, इस जगह सभी एक-साथ रहते हैं, इसलिए जरूरत के समय एक-दूसरे की मदद करना किसी सिद्धांत का उल्लंघन नहीं करता। यह ऐसा चरित्र है जो कम से कम, इंसानों में होना चाहिए और ऐसी चीज है जिसे हासिल करने में उन्हें समर्थ होना चाहिए। अगर सच में कोई घायल जानवर तुम्हारे पास मदद के लिए आता है, तो वह ऐसा सिर्फ इसलिए करता है क्योंकि वह तुम्हारा बहुत सम्मान करता है और तुम पर भरोसा करता है। यह तथ्य कि वह तुम्हारी मदद माँग सकता है, यह साबित करता है कि वह बेवकूफ नहीं है; वह सोचने में सक्षम है और जानता है कि हालाँकि इंसान उनसे अलग हैं, लेकिन इंसानों के पास उसे जिंदा रहने में मदद करने के तरीके हैं। जब दूसरे प्राणी इंसानों का इतना सम्मान करते हैं तो क्या इंसानों को सभी चीजों के स्वामी की भूमिका अच्छे से नहीं निभानी चाहिए और वे दायित्व पूरे नहीं करने चाहिए जो उन्हें करने चाहिए? (हाँ।) यही अभ्यास का सिद्धांत है। सभी चीजों के स्वामी की भूमिका अच्छे से निभाने के लिए सिर्फ यह इच्छा रखना काफी नहीं है—इसके लिए वास्तविक क्रियाकलाप जरूरी है। जब दूसरी जीवित चीजें मुश्किलों का सामना करती हैं या वे जरूरतमंद होती हैं तो तुम्हें उनकी सहायता करने के लिए मदद का हाथ बढ़ाना चाहिए। अगर उनका मरना या किसी बड़ी आपदा का सामना करना नियत है और तुम मदद नहीं कर सकते तो कुछ नहीं करना है और तुम्हें बस चीजों को अपने आप होने देना चाहिए—तुम्हें बस पूरी कोशिश करनी है। अगर तुम उन्हें मुश्किलों या खतरे में देखते हो, तो उसी समय तुम्हें अपनी जिम्मेदारी और दायित्व निभाना चाहिए। अगर नहीं देखते तो उसे ढूँढ़ने के लिए मेहनत करने की जरूरत नहीं है—यह तुम्हारी जिम्मेदारी नहीं है। उनकी अपनी नियति है और तुम्हें इस बारे में अग्रसक्रिय रूप से कोशिश करने की जरूरत नहीं है। इसके उलट, अगर वे मुश्किल में हैं और तुमसे मदद माँगते हैं, तो मदद का हाथ बढ़ाना तुम्हारा परम कर्तव्य है; तुम्हें मना नहीं करना चाहिए। उदाहरण के लिए, अगर तुम्हें सड़क पर कोई जंगली हंस मिलता है जो तुम्हारा रास्ता रोक रहा है और तुम्हें जाने से रोकने की कोशिश कर रहा है तो अगर तुम्हारा दिल प्रेममय है तो तुम्हें समझना चाहिए कि हंस मुश्किल में है और मदद माँगने के लिए तुम्हारे पास आया है। इस समय तुम्हें क्या करना चाहिए? (हमें हंस के पीछे जाकर देखना चाहिए कि क्या गड़बड़ी है और अगर कर सकें तो उसकी मदद करनी चाहिए।) यह सही है। हंस के पीछे जाओ, देखो वह तुम्हें कहाँ ले जाता है और उसे किस मुश्किल या खतरे का सामना करना पड़ा है जिसके लिए इंसानी मदद की जरूरत है। तुम्हें उसकी मदद करने के लिए हर मुमकिन कोशिश करनी चाहिए—तुम उसे मँझधार में नहीं छोड़ सकते। जिम्मेदारी की यही भावना है जो इंसानों में होनी चाहिए। परमेश्वर द्वारा बनाए गए विभिन्न जीवों से प्यार करना, परमेश्वर द्वारा बनाई गई सभी चीजों से प्यार करना—यह सकारात्मक चीजों से प्यार करने का चरित्र है जो लोगों में होना चाहिए। कुछ लोग पूछते हैं, “क्या यह पुण्य संचित करना और अच्छा काम करना है?” नहीं। “पुण्य संचित करने और अच्छा काम करने” वाली बात सही नहीं है। ऐसे बड़े बोल बोलने की जरूरत नहीं है। सीधे शब्दों में कहें तो, पुण्य संचित करने और अच्छा काम करने का पूरा विचार बकवास है! यह इंसान के दायित्व निभाना है; यह जिम्मेदारी की सबसे बुनियादी भावना है जो लोगों में होनी चाहिए। एक बार जब तुम हंस की मदद कर देते हो, तो तुम्हारी जिम्मेदारी पूरी हो जाती है। तुम्हें उससे धन्यवाद देने की उम्मीद नहीं करनी चाहिए, न ही तुम्हें उससे अपनी दया का बदला चुकाने की उम्मीद करनी चाहिए—तुमने जो किया वह ऐसी चीज थी जिसे करने के लिए इंसान बाध्य हैं। यह दायित्व पूरा करना और जिम्मेदारी की यह भावना रखना परमेश्वर के वचनों का पालन करना है—परमेश्वर द्वारा सृजित और आदेशित सभी चीजें सकारात्मक चीजें हैं और हमें उन्हें सँजोकर रखना चाहिए। परमेश्वर का आदेश है कि उसकी बनाई सभी चीजों को सँजोकर रखो। यह मानवता के सामान्य बोध का हिस्सा है जो कम से कम, सभी चीजों के स्वामी होने के नाते इंसानों में होना चाहिए। विशिष्ट रूप से यह जिम्मेदारी की वह भावना है जो कम से कम, उनमें होनी चाहिए। दूसरे जीवों के साथ दखलंदाजी मत करो, उनके जीवित बचे रहने के नियम नष्ट मत करो और उनसे उनका जीवित बचे रहने का अधिकार मत छीनो; इसके अलावा, किसी खास तरीके से जीने में अप्राकृतिक ढंग से उनकी मदद करने या किसी खास तरीके से जीवित बचे रहने के लिए उनका मार्गदर्शन करने और उन्हें विनियमित करने की कोई जरूरत नहीं है। इसके बजाय, उनके जीवित बचे रहने के कानूनों और उनके जीवित बचे रहने के नियमों का सम्मान करो। जब उन्हें मदद की जरूरत हो, अगर तुम्हें यह दिखे, तो तुम्हें उनसे किनारा नहीं करना चाहिए या आँखें मूँदकर उन्हें नुकसान होते और मरते हुए नहीं देखना चाहिए, बल्कि इंसानों को जो जिम्मेदारी और दायित्व निभाना चाहिए, उसे निभाने के लिए मदद का हाथ बढ़ाना चाहिए। उनकी मदद करके तुम उन्हें बचाते हो। इससे तुम थककर चूर नहीं हो जाओगे, न ही इसके लिए तुम्हें कोई बड़ी कीमत चुकानी पड़ेगी या बहुत ज्यादा ऊर्जा खर्च करनी पड़ेगी और उन्हें बचाने के लिए अपनी जान तो बिल्कुल भी नहीं देनी पड़ेगी। इसमें तुम्हारा कुछ नहीं जाएगा; यह ऐसी चीज है जो तुम्हें एक इंसान के तौर पर करनी ही चाहिए। अगर तुमसे उन्हें अपनी पूरी ताकत से बचाने के लिए कहा जाए, तो यह हासिल करना आसान नहीं होगा, लेकिन तुम्हें चीजों को उनके प्राकृतिक तरीके से होने देना चाहिए—उनमें दखल नहीं देना चाहिए, उनके जीवन परिवेश को नुकसान नहीं पहुँचाना चाहिए या उनके जीवित बचे रहने के नियम नष्ट नहीं करने चाहिए और उनसे उनका जीवित बचे रहने का अधिकार नहीं छीनना चाहिए। अगर तुम यह भी नहीं कर सकते, तो तुम अमानव हो, तुम इंसान का पुनर्जन्म नहीं हो और तुममें मानवता नहीं है। मानवता न होने का क्या मतलब है? इसका मतलब है कि तुममें जानवरों की रक्षा करने, उनकी देखभाल करने और परमेश्वर द्वारा बनाए गए जीवों का सम्मान करने का जमीर और विवेक तक नहीं है। अगर तुम हमेशा उन्हें नुकसान पहुँचाने, उन्हें खाने और उनसे उनके जीवित बचे रहने का अधिकार छीनने के बारे में सोचते रहते हो, तो तुम इंसान नहीं बल्कि एक जंगली जानवर हो। क्या अब यह स्पष्ट है? (हाँ।)

परमेश्वर जो नियत करता है, उसके बारे में कुछ अन्य स्थितियाँ हैं। उदाहरण के लिए, कुछ जानवरों के उत्तरजीविता के नियम दूसरे जीवों से थोड़े अलग या उलटे भी होते हैं, जैसे उल्लू, चमगादड़ और कुछ दूसरे जानवर, जिनका उत्तरजीविता का नियम दिन में सोना और रात में सक्रिय रहना है। यह परमेश्वर ने नियत किया था और अगर कभी-कभी खास परिस्थितियों की वजह से ये जानवर कुछ समय के लिए अपनी यह दिनचर्या बदल लें, तो भी सामान्य स्थितियों में उनके उत्तरजीविता के कानून और नियम बुनियादी तौर पर नहीं बदलते। लोग हमेशा इन जानवरों के नियम बदलने के बारे में सोचते रहते हैं, उन्हें इंसानों की तरह दिनचर बनाना चाहते हैं। वे इन जानवरों के जीन और रक्त सीरम, उनकी गतिविधियों के पैटर्न वगैरह पर अनुसंधान करते हैं, उनके उत्तरजीविता के नियमों और गतिविधियों के पैटर्न को बदलने और नष्ट करने का हर तरीका सोचते हैं। क्या यह अच्छा है? (नहीं।) क्या ऐसा व्यवहार, ऐसी सोच एक सकारात्मक चीज है? (नहीं।) यह एक नकारात्मक चीज है और ऐसी चीज है जो गैर-मानव करते हैं। वैज्ञानिक अनुसंधान से ये जीव थोड़े बदल तो जाते हैं, लेकिन बहुत दर्दनाक और असामान्य रूप से जीने लगते हैं। सामान्य लोग यह नहीं देख सकते। कुछ लोग ऐसे भी हैं जो कहते हैं, “अब इतने सारे चूहे हो गए हैं; अगर कुत्ते चूहों को पकड़ पाते तो कितना अच्छा होता। कुत्ते घर की रखवाली कर पाते और हम कुत्तों के खाने पर पैसे भी बचा पाते क्योंकि वे चूहे खाते और हमें बिल्लियाँ रखने की जरूरत न पड़ती। एक तीर से तीन शिकार हो जाते। कितना अच्छा होता, है ना?” फिर वे अनुसंधान करते हैं कि बिल्लियों और कुत्तों के जीन कैसे मिलाए जाएँ, ताकि कुत्तों में कुत्ते और बिल्ली दोनों के जीन हों और वे कुत्ते और बिल्ली की एक संकर प्रजाति बन जाएँ जो घर की रखवाली भी कर सकें और चूहे भी पकड़ सकें। क्या यह विचार अच्छा है? (नहीं।) क्यों नहीं? (क्योंकि वे हमेशा परमेश्वर ने जो नियत किया है उसे नष्ट करना चाहते हैं और परमेश्वर द्वारा नियत कानून तोड़ना चाहते हैं। यह ठीक वही है जो शैतान करता है और जो भ्रष्ट मानवजाति करती है।) ऐसे विचार बुरे होते हैं। बुरे विचार कहाँ से आते हैं? वे पूरी तरह से शैतान और आत्माओं से आते हैं। इसलिए, ऐसे भ्रष्ट लोग गैर-मानव होते हैं। वे हमेशा परमेश्वर द्वारा नियत सकारात्मक चीजें बदलना चाहते हैं और विभिन्न जीवों के परमेश्वर द्वारा नियत मूल प्रकार्य, गतिविधियों के पैटर्न और उत्तरजीविता के नियम बदलना चाहते हैं। वे हमेशा परमेश्वर द्वारा नियत जीवों के उत्तरजीविता के स्वरूप नष्ट करना चाहते हैं, वे हमेशा कुछ दुष्ट और बहुत ज्यादा विद्रोही विचार, सोच और दृष्टिकोण विकसित कर लेते हैं और हमेशा परमेश्वर द्वारा नियत विभिन्न चीजें नष्ट करना चाहते हैं। ऐसे लोग गैर-मानव हैं; उनमें मानवता नहीं है। उनकी सोच या क्रियाकलाप कभी भी जमीर और विवेक के दायरे में नहीं होते, बल्कि वे हमेशा सामान्य मानवता का दायरा पार करना चाहते हैं—यह गैर-मानव होने की अभिव्यक्ति है। वे सामान्य मानवता के जमीर और विवेक के भीतर परमेश्वर द्वारा नियत सभी चीजों के उत्तरजीविता के नियमों और अस्तित्व के रूपों का सम्मान नहीं करते या उन्हें कायम नहीं रखते। इसके बजाय, वे हमेशा परमेश्वर द्वारा नियत उत्तरजीविता के नियमों को नष्ट करना, बाधित करना और बदलना चाहते हैं, ताकि दूसरे जीवों के जीने के तरीके बदल सकें। वे चाहते हैं कि बिल्लियाँ अब बिल्लियाँ न रहें और कुत्ते अब कुत्ते न रहें, उन सभी को असामान्य, बुरी चीजों में बदल दें, उन्हें एक बुरी दिशा में विकसित होने पर मजबूर कर दें। वे हमेशा सकारात्मक चीजों का अस्तित्व नष्ट करना चाहते हैं और हमेशा सकारात्मक चीजों के उत्तरजीविता के स्वरूप को नष्ट करना चाहते हैं। क्या वे गैर-मानव नहीं हैं? (हैं।) गैर-मानवों द्वारा उत्पन्न और धारण किए गए विचार और दृष्टिकोण नकारात्मक चीजें होती हैं और वे सकारात्मक चीजों की विरोधी होती हैं। चूँकि उनके दृष्टिकोण नकारात्मक चीजें होती हैं और वे सकारात्मक चीजों की विरोधी होती हैं, इसलिए क्या उनके द्वारा अपने पेशों से पैदा की जाने वाली वस्तुएँ और उनसे मिलने वाले नतीजे नकारात्मक चीजें नहीं होतीं? (होती हैं।) ये चीजें नकारात्मक चीजें होती हैं। हालाँकि कुछ चीजें मानवजाति पर सीधे कोई बुरा असर नहीं डालतीं या उसे कोई नुकसान नहीं पहुँचातीं, फिर भी अगर वे परमेश्वर द्वारा नियत चीजों की विरोधी हैं, अगर वे परमेश्वर के बनाए गए कानूनों और नियमों का उल्लंघन करती हैं और अगर उनका जीवित बचे रहने का एक अलग तरीका या एक अलग कानून और नियम है जो परमेश्वर द्वारा नियत कानूनों और नियमों में मनुष्य के अप्राकृतिक दखल देने, उनका प्रसंस्करण करने और उन्हें नष्ट करने के कारण बने हैं, तो ये चीजें नकारात्मक चीजें हैं। चाहे जितने भी लोग ऐसी चीज के अस्तित्व को स्वीकारते और मानते हों या चाहे वह जितने भी लोगों के जीवन और उत्तरजीविता को भौतिक सुख देती हो, अगर वह परमेश्वर द्वारा नियत मूल रूप में नहीं है और अगर वह परमेश्वर द्वारा नियत मूल अवस्था में नहीं है, बल्कि उसकी उत्तरजीविता की नियत संरचना, रूप या कानून और नियम बदल दिए गए हैं और नष्ट कर दिए गए हैं, तो वह एक नकारात्मक चीज है। ऐसा इसलिए है क्योंकि शैतान ने उसका प्रसंस्करण कर दिया है, उसे नुकसान पहुँचा दिया है और बदल दिया है और उसमें शैतान की संरचनाएँ, उसके विचार और दृष्टिकोण, यहाँ तक कि शैतान के कुछ जहर या शैतान की साजिशें भी डाल दी गई हैं। अगर लोग उसकी असलियत न जान पाएँ, तो भी वह एक नकारात्मक चीज है। संक्षेप में, अगर वह ऐसी चीज है जो परमेश्वर द्वारा नियत मूल चीज की विरोधी है, ऐसी चीज—चाहे वह सजीव हो या निर्जीव—जिसका परमेश्वर द्वारा नियत मूल रूप, संरचना या उत्तरजीविता के कानून और नियम नष्ट कर दिए गए हैं और बदल दिए गए हैं और साथ ही जिसमें शैतान की तरफ से विभिन्न अतिरिक्त चीजें डाल दी गई हैं या जोड़ दी गई हैं, तो वह एक नकारात्मक चीज है और पहले ही विकृत की जा चुकी है। इंसानों के भौतिक जीवन या उत्तरजीविता पर उसका चाहे किसी भी तरह का मात्रात्मक प्रभाव हो, अगर उसमें गुणात्मक बदलाव हुआ है और उसकी गुणवत्ता बदल गई है, तो वह एक नकारात्मक चीज है। यह पक्का है और बिल्कुल भी गलत नहीं है। अगर कोई चीज नकारात्मक चीज है, चाहे वह इस दुनिया में कितने भी समय से मौजूद हो या मनुष्य और समाज द्वारा कितने भी समय से स्वीकृत हो, अगर वह परमेश्वर द्वारा नियत मूल चीज नहीं है, तो परमेश्वर उसे मान्यता नहीं देता और अगर परमेश्वर उसे मान्यता नहीं देता, तो वह एक नकारात्मक चीज है।

कुछ लोग कहते हैं, “सेब और नाशपाती दोनों परमेश्वर द्वारा नियत मूल फल हैं। अगर दोनों की कलम लगाकर सेब-नाशपाती बना दी जाए, तो क्या वह नकारात्मक चीज होगी? हमें उसे खाना चाहिए या नहीं?” यह ऐसी चीज है जो रोजमर्रा की जिंदगी में सामने आ सकती है, है ना? मुझे बताओ, तुम्हें उसे खाना चाहिए या नहीं? अगर तुम उसे खाओगे तो क्या तुम्हें जहर चढ़ जाएगा? क्या उससे तुम्हें शारीरिक नुकसान होगा? क्या उससे तुम्हारी आयु पर असर पड़ेगा? क्या उससे इस बात पर असर पड़ेगा कि परमेश्वर तुम्हें कैसे देखता है? क्या उससे तुम्हारे परिणाम पर असर पड़ेगा? इस मामले को कैसे देखना चाहिए? यह इस बात की परीक्षा लेता है कि तुम सत्य सिद्धांत समझते हो या नहीं और क्या तुम समझते हो कि हमने पहले किस बारे में संगति की थी। अगर तुम सत्य के इस पहलू को समझते हो और तुमने इस बारे में सत्य सिद्धांत समझ लिए हैं, तो जब तुम असल जिंदगी में चीजों का सामना करोगे, तो तुम जान जाओगे कि अभ्यास कैसे करना है, तुम जान जाओगे कि कौन-से क्रियाकलाप सत्य का उल्लंघन करते हैं और कौन-से क्रियाकलाप सत्य कायम रखते हैं और सत्य सिद्धांतों के दायरे में हैं। क्या तुम्हें सेब-नाशपातियाँ खानी चाहिए? (नहीं।) क्या ऐसा है कि तुम उन्हें खाने की हिम्मत नहीं करोगे या उन्हें खाना ही नहीं चाहिए? (हम उन्हें खाने की हिम्मत नहीं करेंगे।) तुम लोग कहते हो कि तुम उन्हें खाने की हिम्मत नहीं करोगे, लेकिन क्या तुमने अपनी रोजमर्रा की जिंदगी में उनमें से काफी सेब-नाशपातियाँ खाई नहीं हैं? और उन्हें खाने के बाद क्या हुआ? क्या तुम्हें शारीरिक रूप से नुकसान हुआ? पहले तो आओ, यह तय करते हैं कि सेब-नाशपाती एक सकारात्मक चीज है या नकारात्मक। तुम लोगों ने कहा कि इसे नहीं खाना चाहिए। इस कथन का निहितार्थ यह है कि सेब-नाशपाती एक नकारात्मक चीज है, इसलिए उसे नहीं खाना चाहिए। क्या तुम्हारा यही मतलब था? (हाँ।) तो क्या यह समझ सही है? क्या सेब-नाशपातियों का मामला इसी तरह से समझना चाहिए? अगर मैंने तुम लोगों को संगति के लिए यह उदाहरण नहीं दिया होता, तो तुम लोग सोचते कि सेब-नाशपातियाँ नहीं खानी चाहिए, उन्हें खाने से तुम्हारे अंदर जहर फैल जाएगा—ठीक वैसे ही जैसे हव्वा ने जब परमेश्वर की आज्ञा का उल्लंघन कर अच्छे और बुरे के ज्ञान के पेड़ का फल खाया, तो शैतान ने उसे पाप करने के लिए बहकाया और वह शैतान के हाथों में ऐसे पड़ गई कि निकलना असंभव था। खासकर यह देखते हुए कि अब परमेश्वर द्वारा मनुष्य के उद्धार का अहम क्षण है और समय फिसलता जा रहा है, तुम सोचते कि तुम्हें सावधान रहना चाहिए और बिना सोचे-समझे चीजें नहीं खानी चाहिए, अगर तुम ऐसा करते हो तो तुम सिद्धांतों का उल्लंघन कर सकते हो और प्रशासनिक आदेश भंग कर सकते हो, जिससे तुम्हें बचाए जाने का मौका नहीं मिलेगा और तब पछताना बेकार होगा। तुम लोग इस मामले की असलियत नहीं जान सकते; तुम लोग इतनी छोटी-सी चीज से चकरा गए हो। तुम लोग सोचते हो कि सेब-नाशपातियाँ नहीं खानी चाहिए और तुम उन्हें खाने की हिम्मत नहीं करोगे, ऐसा करना सिद्धांतों का उल्लंघन करना और प्रशासनिक आदेश भंग करना होगा, जो भयानक होगा! क्या तुम सब यही नहीं सोचते? तो, तुम्हें सेब-नाशपातियाँ खानी चाहिए या नहीं? (परमेश्वर, हमने अभी इस बारे में चर्चा की और हम सोचते हैं कि हम सेब-नाशपातियाँ खा सकते हैं, क्योंकि मनुष्य सेबों और नाशपातियों को सिर्फ बेहतर बना रहा है और उसने परमेश्वर द्वारा उनके लिए नियत कानून नहीं बदले हैं। इसलिए सेब-नाशपातियाँ खाने से प्रशासनिक आदेशों का उल्लंघन नहीं होता।) तुम लोगों की संगति के बाद तुम्हें कुछ स्पष्टता मिली है और अब तुम समझते हो कि सेब-नाशपाती के संबंध में परमेश्वर द्वारा नियत कानून मूल रूप से अपरिवर्तित रहे हैं, इसलिए तुम उसे खा सकते हो। तुम लोगों ने अभी जो कहा वह सही है; बस तुमने इसे स्पष्ट रूप से नहीं बताया। आओ, अभी इस सवाल पर चर्चा नहीं करते कि सेब-नाशपातियाँ खाई जा सकती हैं या नहीं; आओ, पहले इस बारे में बात करते हैं कि वे परमेश्वर द्वारा नियत कानूनों का उल्लंघन क्यों नहीं करतीं। सेब के पेड़ और नाशपाती के पेड़ दोनों परमेश्वर द्वारा सृजित पौधे हैं और लोग उन पर लगने वाले फल खा सकते हैं। जब इन दोनों पौधों की कलम एक-दूसरे पर लगाई जाती है या उनका पर-परागण किया जाता है, तो एक अलग तरह का फल पैदा होता है। चाहे यह अप्राकृतिक रूप से किया जाए या प्राकृतिक रूप से, मूल रूप से इस फल की उत्पत्ति, उसकी उत्तरजीविता का रूप और उसकी उत्तरजीविता के कानून और नियम वही रहते हैं जो परमेश्वर द्वारा मूल रूप से नियत किए गए थे। अगर मनुष्य अप्राकृतिक रूप से सेब के पेड़ और नाशपाती के पेड़ की शाखाओं की कलम एक-दूसरे पर लगाए तो भी, यह उनकी उत्तरजीविता के मूल कानूनों और नियमों, उनके मूल जीवन-रूपों के आधार पर ही होता है कि दोनों की साझा जीवन-विशेषताओं वाला एक फल पैदा होता है। यह फल सेब-नाशपाती कहलाता है। मनुष्य एक अलग तरह का फल पैदा करने के लिए दो पौधों की कलम एक-दूसरे पर लगाने के लिए सिर्फ अपनी उत्तरजीविता की क्षमता और अपने सोचने का तरीका, अपनी बुद्धिमत्ता और चतुराई इस्तेमाल करता है, लेकिन यह फल, सेब-नाशपाती, परमेश्वर ने जो नियत किया है उसके दायरे से बाहर नहीं जाता। यह एक पहलू है। दूसरी ओर, इंसानी दखल के बिना भी, अगर सेब और नाशपाती के पेड़ एक ही जंगल में साथ-साथ उगते हैं, तो क्या वे पर-परागण से बच सकते हैं? एकदम प्राकृतिक परिस्थितियों में, जब फूल खिलने का मौसम आता है, उनमें पर-परागण हो जाएगा और जमीन के नीचे उनकी जड़ें भी आपस में गुँथ जाएँगी। चाहे पराग मधुमक्खियों से फैले या हवा और वायु-संचरण से, सेब और नाशपातियाँ एक-दूसरे के पोषक तत्त्व ले लेंगी और सेब-नाशपाती फल एकदम प्राकृतिक तरीके से पैदा हो जाएगा। तो क्या तुम अब भी कह सकते हो कि यह सेब-नाशपाती मनुष्य-निर्मित है? (नहीं।) यह एक जीवित चीज है जो परमेश्वर द्वारा नियत प्राकृतिक परिवेश में प्राकृतिक रूप से उगती है; यह ऐसी चीज है जो परमेश्वर द्वारा स्वीकृत दायरे में है, इसलिए यह सेब-नाशपाती कोई कानून नहीं तोड़ती। चाहे इसमें सेब की विशेषताएँ हों या नाशपाती की, संक्षेप में यह कोई नकारात्मक चीज नहीं है; यह अभी भी एक तरह का फल है जो परमेश्वर ने मनुष्य के लिए बनाया है। तुम अपनी चिंताएँ एक तरफ रखकर इसे खा सकते हो—इससे तुम्हें निश्चित रूप से कोई शारीरिक नुकसान नहीं होगा। हालाँकि, जब मैंने अभी-अभी मनुष्य द्वारा सेब और नाशपाती की टहनियों की अप्राकृतिक रूप से कलम लगाने का जिक्र किया था, तो तुम लोग यह निश्चित नहीं कर सके कि सेब-नाशपाती सकारात्मक चीज है या नकारात्मक, और तुम यह सोचकर इसे खाने की हिम्मत न करते, “सेब सेब है, उसमें नाशपाती के जीन नहीं होते, और नाशपाती नाशपाती है, उसमें सेब के घटक नहीं होते; निश्चित रूप से सिर्फ इन्हें ही खाया जा सकता है!” क्या चीजों को समझने का यह तरीका विकृत नहीं है? (हाँ, है।) यह विकृत है। विभिन्न जीवित चीजें एक ही जगह पर एक-साथ रहती हैं; उनका एक-दूसरे को प्रभावित करना और एक-दूसरे की जरूरतें पूरी करना, अपनी कमजोरियों की भरपाई करने के लिए एक-दूसरे की खूबियों का इस्तेमाल करना अपरिहार्य है। इसके अंदर कई विवरण और रहस्य हैं। संक्षेप में, इन सबका उद्भव, अस्तित्व और प्रभाव परमेश्वर द्वारा सृजित मानवजाति के जीवित रहने के लिए है। यही सकारात्मक चीजों के अस्तित्व का मूल्य और महत्व है; अंतत : यह मनुष्य का सामान्य जीवन और मनुष्य का प्रजनन और निरंतरता बनाए रखने के लिए है। क्या यह मामला अब स्पष्ट है? (हाँ।)

इसके बाद आओ, एक और मामले पर चर्चा करते हैं जिसका सामना लोग अक्सर अपनी रोजमर्रा की जिंदगी में करते हैं। देखो और सोचो कि इसका भेद कैसे पहचानना चाहिए और इसे कैसे लेना चाहिए। इंसानों की खाने की जरूरत पूरी करने के लिए लोगों ने गैर-जैविक अनाज ईजाद किए, विभिन्न बीजों और फलों के जीन संशोधित करके पैदावार बढ़ाई। शुरू में मकसद असल में कीड़े और बीमारियाँ कम करना, ज्यादा कीटनाशक इस्तेमाल नहीं करना और इस तरह मेहनत घटाकर और कीड़ों और बीमारियों का दखल रोककर इंसानों की जरूरत वाले विभिन्न पौधे उगाना और साथ ही इंसानों की खाने की जरूरत पूरी करने के लिए पैदावार बढ़ाना था, जिसके परिणामस्वरूप ऐसा उत्पाद बना। यह उत्पाद क्या कहलाता है? गैर-जैविक खाद्य पदार्थ। गैर-जैविक खाद्य पदार्थों के आविर्भाव ने इंसानों की भोजन की जरूरत काफी हद तक पूरी कर दी है। लोगों का मानना है कि जैविक खाद्य पदार्थों की पैदावार कम होती है और उससे इंसानों की जरूरतें पूरी नहीं हो सकती। गैर-जैविक अनाजों के आविर्भाव के बाद से अनाजों की पैदावार बहुत बढ़ गई है, लोगों की आमदनी भी बढ़ी है और बहुत-से लोगों की भूख की समस्या हल हो गई है। इस तरह, इंसान “किस्मत से” गैर-जैविक खाना खा पा रहे हैं। तो, गैर-जैविक खाद्य पदार्थ सकारात्मक चीज हैं या नकारात्मक चीज? वे “परमेश्वर ने जो नियत किया है” उसका उल्लंघन करते हैं या नहीं? क्या गैर-जैविक खाद्य पदार्थ खाने चाहिए? गैर-जैविक खाद्य पदार्थों के बारे में तुम लोगों के क्या दृष्टिकोण और मत हैं? तुम जैविक और गैर-जैविक खाद्य पदार्थों की सकारात्मकता और नकारात्मकता को कैसे परिभाषित करते हो? (जैविक खाद्य पदार्थ प्राकृतिक होते हैं और वे परमेश्वर द्वारा नियत हैं। वे सकारात्मक चीज हैं। गैर-जैविक खाद्य पदार्थ वैज्ञानिक प्रसंस्करण और आनुवंशिक संशोधन से पैदा किए जाते हैं। वे परमेश्वर के बनाए मूल नियमों के खिलाफ हैं। इसलिए गैर-जैविक खाद्य पदार्थ नकारात्मक चीज हैं।) (गैर-जैविक खाद्य पदार्थों में मूल जीन क्षतिग्रस्त हो जाते हैं और वे परमेश्वर के बनाए कानूनों के खिलाफ हैं। इसके अलावा, गैर-जैविक खाद्य पदार्थों में भोजन का मूल पोषण-मूल्य नष्ट हो जाता है; उसे खाने से लोगों की सेहत को कोई फायदा नहीं होता। आजकल ऐसे बहुत सारे लोगों में, जो कई सालों से गैर-जैविक खाद्य पदार्थ खा रहे हैं, सेहत से जुड़ी समस्याएँ व्यापक रूप से दिखाई देती हैं, इसलिए मुझे लगता है कि अगर हालात इजाजत दें, तो हमें इस बात की भरसक कोशिश करनी चाहिए कि उसे नहीं खाएँ। लेकिन आज के समाज में ज्यादातर खाद्य पदार्थ गैर-जैविक हैं, इसलिए जीवित बचे रहने के लिए हमें निश्चित रूप से गैर-जैविक खाद्य पदार्थ खाने पड़ते हैं।) तुम लोगों ने जो कुछ भी कहा है, वह सब सिद्धांतों के अनुरूप है और उसके मुख्य बिंदु सही हैं, लेकिन यह बहुत एकांगी है और कुछ विवरण ऐसे हैं जो स्पष्ट रूप से नहीं बताए गए हैं। कुछ लोग कहते हैं, “गैर-जैविक खाद्य पदार्थ और जैविक खाद्य पदार्थ बाहर से एक-से दिखते हैं और उनका स्वाद कमोबेश एक-सा ही होता है। गैर-जैविक खाद्य पदार्थ बुनियादी रूप से भोजन के परमेश्वर द्वारा नियत मूल रूपों से कोई अलग नहीं हैं। कुछ गैर-जैविक खाद्य पदार्थ तो जैविक खाद्य पदार्थों से बेहतर दिखते हैं और उनकी पैदावार भी जैविक खाद्य पदार्थों से ज्यादा होती है और स्वाद भी जरूरी नहीं कि जैविक खाद्य पदार्थों से बहुत ज्यादा खराब हो। तो फिर जैविक खाद्य पदार्थ सकारात्मक चीज और गैर-जैविक खाद्य पदार्थ नकारात्मक चीज क्यों हैं?” हालाँकि तुम लोगों ने अभी-अभी कहा कि तुम निश्चित हो कि जैविक खाद्य पदार्थ सकारात्मक चीज हैं और गैर-जैविक खाद्य पदार्थ नकारात्मक चीज हैं, लेकिन तुम लोग यह नहीं समझते कि उनमें इस तरह से अंतर क्यों किया जाता है; तुम लोग अभी भी यहाँ विवरण नहीं समझते। एक महत्वपूर्ण बिंदु है जो तुम्हें जानना चाहिए : ऐसा क्यों है कि बाहर से एक-सी दिखने वाली दो चीजों में से एक सकारात्मक चीज है और दूसरी नकारात्मक चीज? कुछ लोग कहते हैं, “ऐसा इसलिए है क्योंकि गैर-जैविक खाद्य पदार्थों का वैज्ञानिक तरीके से प्रसंस्करण किया जाता है और विज्ञान ने उसे नुकसान पहुँचा दिया है।” क्या यह कथन सही है? धर्म-सिद्धांत के अनुसार यह सही है। ऐसा लगता है कि यही मामला है। लेकिन सुनने के बाद भी लोगों को समझ नहीं आता। तो, उनके सार के अनुसार जैविक और गैर-जैविक खाद्य पदार्थों में क्या फर्क है जो उन्हें क्रमशः सकारात्मक और नकारात्मक चीजों के रूप में परिभाषित करने देता है? यह परिभाषा किस पर आधारित है? परमेश्वर इसे कैसे देखता है? इसमें सत्य क्या है? इससे हम मुद्दे के सार तक पहुँचते हैं।

जैविक चीजें परमेश्वर से आती हैं। वे वही हैं जो परमेश्वर ने बनाई हैं और मनुष्य ने उन्हें “जैविक” नाम दिया है। अभी हम “जैविक” शब्द की उत्पत्ति या स्रोत पर या इस बात पर कि लोगों ने इसे ऐसा नाम क्यों दिया, ध्यान नहीं देते। हमें अभी भी इसे परमेश्वर द्वारा सृजित और नियत करने के परिप्रेक्ष्य से देखने की जरूरत है। परमेश्वर द्वारा सृजित और नियत करने में एक सूक्ष्म लेकिन महत्वपूर्ण बिंदु है, वह यह कि जब परमेश्वर ने एक बीज बनाया तो उसने उसमें वे सभी पोषक तत्त्व और घटक डाले जो उसमें होने चाहिए, साथ ही उसके प्रकार्य भी डाले। बीज में कौन-सी चीजें डाली गईं, यह तय करने के सिद्धांतों का क्या आधार है? वे मानव शरीर की जरूरतों पर, मानव शरीर के आंतरिक अंगों के कार्यों की ग्रहणशीलता और इन अंगों के लिए आवश्यक पोषण संबंधी घटकों पर आधारित थे। चूँकि ऐसे बीज से उगाए गए खाद्य पदार्थ इंसानों के खाने के लिए हैं, तो खाए जाने के बाद यह भोजन मानव-शरीर पर क्या प्रभाव डालेगा और इंसान अपना सामान्य शारीरिक विकास और उत्तरजीविता बनाए रखने के लिए इसमें से कितने पोषक तत्त्व अवशोषित कर सकते हैं, ये सभी चीजें परमेश्वर को एक बीज या एक प्रकार का खाद्य पदार्थ सृजित करते समय ध्यान में रखनी होती हैं। यह सिर्फ मिट्टी में उग सकने वाला बीज बनाना और उसे वैसे ही छोड़ देना नहीं है, नहीं, परमेश्वर ने इस पर सोचा है। ऐसे बीज की त्वचा, गूदे और अंकुर का मानव शरीर पर क्या प्रभाव पड़ेगा, ये चीजें क्या परिणाम प्राप्त कर सकती हैं, मानव शरीर को क्या चाहिए, और ऐसा भोजन खाकर इंसानों को इसमें से कौन-से पोषक तत्त्व अवशोषित करने चाहिए, ये सभी चीजें परमेश्वर को ध्यान में रखनी होती हैं। चूँकि परमेश्वर इन चीजों पर विचार करता है, इसलिए जब वह ऐसा बीज बनाता है तो उसे इसे इंसानों की जरूरत के पोषण संबंधी अनुपातों के अनुसार बनाना होता है, और इस तरह यह बीज परमेश्वर के विचारों में अस्तित्व में आता है। यह बीज के पोषण संबंधी घटकों और संरचना के परिप्रेक्ष्य से इंसानों पर उसके प्रभाव को देखना है; यह एक पहलू है जिस पर परमेश्वर इस बीज को बनाते समय विचार करता है। इसके अलावा, परमेश्वर ऐसे बीज या फल का आकार और आकृति, उसके अंकुरण के समय की अवधि, उसकी उत्तरजीविता का रूप, मिट्टी का प्रकार जिसमें वह उगने के लिए उपयुक्त है, किस तरह की मिट्टी में वह कितने पोषक तत्त्व अवशोषित करता है, इंसान उसे खाकर उसमें से कितने पोषक तत्त्व अवशोषित कर सकते हैं, और इसी तरह की अन्य चीजें भी ध्यान में रखता है। ये सभी विवरण ऐसी चीजें हैं जिन पर परमेश्वर को विचार करना होता है। कोई बीज बनाते समय परमेश्वर जिन विभिन्न कारकों पर विचार करता है, वे अंततः एक ही बिंदु पर आते हैं और वह है मनुष्य का सामान्य शारीरिक विकास और जीवन हासिल करने के लिए उसकी भोजन की जरूरत पूरी करना। यह सबसे महत्वपूर्ण बिंदु है। एक अन्य बिंदु भी महत्वपूर्ण है। अगर किसी बीज में जीवन-शक्ति नहीं है और वह रेत के कण या पत्थर की तरह बेजान चीज है जो मिट्टी में बोने पर अंकुरित नहीं हो सकता, तो इसका मतलब है कि लोगों के इस भोजन को एक बार खाने के बाद यह दोबारा उपलब्ध नहीं होगा। ऐसा बीज मनुष्य की भोजन की जरूरत पूरी करने में समर्थ नहीं है। इसलिए, इसमें जो घटक होने चाहिए, जैसे कि इसका छिलका और गुठली, उनके अलावा इस बीज में अंकुर होना चाहिए। बेशक, यह अंकुर सभी बीजों में मौजूद जीवन का लक्षण नहीं हो सकता। संक्षेप में, छिलके और गुठली के अलावा इस बीज में जीवन-शक्ति होनी चाहिए। इंसानी भाषा में इसे जीवन-शक्ति कहा जाता है, लेकिन परमेश्वर की शब्दावली में इसका मतलब है कि इस बीज में जीवन होना चाहिए। “जीवन होने” का क्या मतलब है? इसका मतलब है कि यह प्रजनन जारी रख सकता है; अंकुरित होकर और बढ़कर यह फल देने में समर्थ होना चाहिए। बीज को अंकुरित होकर, बढ़कर और फूल देकर और ज्यादा फल पैदा करने में समर्थ होना चाहिए और बीज की ही तरह उसके फलों में भी जीवन-शक्ति होनी चाहिए और उन्हें प्रजनन कर और ज्यादा फल देने में समर्थ होना चाहिए, क्योंकि इसी तरह वह मनुष्य की भोजन की जरूरत अनंत रूप से पूरी कर सकता है। परमेश्वर द्वारा बीज सृजित और नियत करने के पीछे ये दो सबसे बुनियादी और सबसे महत्वपूर्ण चीजें हैं : एक तो उसमें मौजूद विभिन्न पोषक तत्त्व और उसके प्रकार्य, और दूसरा यह कि इस बीज में जीवन-शक्ति होनी चाहिए, यानी यह बीज जीवित होना चाहिए। इंसानी शब्दावली में, अगर कोई चीज “जीवित” है तो उसे “जैविक” कहा जाता है। इस जैविक खाद्य पदार्थ में, जब से परमेश्वर ने इसे बनाया है, असल में जीवन है। अगर तुम इसे मिट्टी में दबा दो और पानी और खाद डालो तो यह अंकुरित होगा, बढ़ेगा, फूल देगा और फिर फल देगा और इसके हर फल का वही प्रकार्य होगा जो इसका है। यही प्रकार्यात्मकता लगातार मनुष्य की भोजन की जरूरत पूरी करती है, मनुष्य की भौतिक उत्तरजीविता बनाए रखती है और मनुष्य का प्रजनन और निरंतरता कायम रखती है। इसके अलावा, यह बीज मिट्टी में मिल जाता है और फल देता है, और ये फल—बीज की ही तरह—मनुष्य को प्रदान करने के लिए और फल देते हैं और पीढ़ी-दर-पीढ़ी प्रजनन करने और फलने-फूलने की उसी प्रक्रिया से गुजरते हैं। इस तरह मनुष्य को भोजन की अनंत आपूर्ति होती रहती है। भोजन की आपूर्ति के साथ, भोजन के स्रोत के साथ मनुष्य का भौतिक जीवन और उत्तरजीविता अनंत रूप से जारी रहती है और वह कभी बिना भोजन के नहीं रहेगा। इस तथ्य से यह देखा जा सकता है कि मनुष्य के आज तक जीवित बचे रहने में परमेश्वर द्वारा बनाए गए विभिन्न बीजों के योगदान को नजरअंदाज नहीं किया जा सकता। मनुष्य के लिए ऐसा योगदान देने में उनके समर्थ होने का मूल परमेश्वर का सृजन और परमेश्वर का विधान है। लेकिन अगर बीज के लिए परमेश्वर द्वारा नियत दो सबसे जरूरी चीजें नष्ट हो जाएँ—एक तो बीज के पोषक तत्त्व और प्रकार्य, और दूसरा उसकी असली जीवन-शक्ति—अगर ये दोनों चीजें खत्म हो जाएँ, तो जब बीज मिट्टी में गिरेगा तो वह न तो अंकुरित होगा, न बढ़ेगा, न फूल देगा और न ही फल देगा। वह सिर्फ मिट्टी में गायब हो जाएगा और तभी से इंसानों के भोजन का स्रोत खो जाएगा। तब मनुष्य किस चीज का सामना करेगा? (मौत का।) वह भूख, अकाल और फिर मौत का सामना करेगा और वह बच्चे पैदा करके अपनी नस्ल आगे नहीं बढ़ा पाएगा। यह एक पहलू है और यह बहुत गंभीर है। दूसरा पहलू यह है कि जब किसी बीज का अप्राकृतिक तरीके से प्रसंस्करण किया जाता है, तब उसके पोषक तत्त्व बहुत कम हो जाते हैं, मूल रूप से कई तरह के पोषक तत्त्व होने के बजाय अब सिर्फ थोड़ी मात्रा में रह जाते हैं। इसके अलावा, उसके प्रकार्य भी बदल जाते हैं। उदाहरण के लिए, एक खास तरह का खाद्य पदार्थ पहले दिमाग को पोषण देता था, शारीरिक ताकत बढ़ाता था और लोगों को जीवन-शक्ति देता था, लेकिन अब, अप्राकृतिक प्रसंस्करण से गुजरने के बाद, ये प्रकार्य बहुत कम हो गए हैं या पूरी तरह खत्म ही हो गए हैं। अगर कोई व्यक्ति ऐसा खाद्य पदार्थ बहुत ज्यादा मात्रा में खाता है, तो भी उसे शारीरिक थकान महसूस होती है, उसकी सोच धीमी हो जाती है और याददाश्त में गिरावट आ जाती है। हालाँकि वह बूढ़ा नहीं होता, लेकिन बूढ़े जैसा लगने लगता है। उसके पैरों में भारीपन महसूस होता है, शरीर अकड़ जाता है और त्वचा बूढ़ी लगने लगती है। वे शारीरिक रूप से बड़े हो गए दिखते हैं, लेकिन अंदर से वे जैविक खाद्य पदार्थ खाने वालों से अलग महसूस करते हैं। अगर खाद्य पदार्थों के मूल प्रकार्य कमजोर पड़ जाते हैं या खत्म ही हो जाते हैं, तो खाए जाने के बाद वे लोगों के शरीर को न केवल कोई फायदा नहीं पहुँचाते, बल्कि उन पर कई बुरे असर भी डालते हैं। शरीर के लिए जरूरी विभिन्न पोषक तत्त्व समय पर नहीं मिल पाते, और साथ ही, शरीर के कई प्रकार्य धीरे-धीरे खराब होने लगते हैं और खत्म हो जाते हैं। प्राकृतिक नतीजे के तौर पर, इस दुष्चक्र के कारण लोगों की सोच धीमी हो जाती है और उनमें कुछ अजीब हरकतें या विचार भी आ सकते हैं। ऐसी अभिव्यक्तियाँ गैर-जैविक खाद्य पदार्थों से लोगों पर पड़ने वाले कुछ बुरे असर और नतीजे हैं। गैर-जैविक खाद्य पदार्थों में वे घटक नहीं होते जो परमेश्वर द्वारा बनाए अनुसार उनमें होने चाहिए और वे अपना मूल प्रकार्य भी खो चुके हैं। वे परमेश्वर द्वारा सृजित और नियत मूल चीजों से अलग हैं। वे सब अप्राकृतिक तरीके से प्रसंस्करण करके बदल दिए गए हैं।

हालाँकि लोग मानवजाति की भोजन की माँग पूरी करने के लिए गैर-जैविक खाद्य पदार्थ सृजित करते हैं, लेकिन ऐसे खाद्य पदार्थ मनुष्य की सेहत और प्रजनन के लिए तमाम तरह के प्रतिकूल कारक पेश करते हैं, जो मानवजाति की वंश-वृद्धि और उत्तरजीविता पर असर डालते हैं। इसलिए, तुम्हें गैर-जैविक खाद्य पदार्थों का भेद पहचानना चाहिए। हजारों सालों से मानवजाति जैविक खाद्य पदार्थों का आनंद लेती आ रही है। हम क्यों कहते हैं कि जैविक खाद्य पदार्थ एक सकारात्मक चीज हैं, जबकि गैर-जैविक खाद्य पदार्थ एक नकारात्मक चीज हैं? सबसे बड़ा फर्क क्या है? मूल बिंदु क्या है? मूल बिंदु यह है कि जैविक खाद्य पदार्थ मानवजाति के लिए परमेश्वर बनाता है; वे परमेश्वर द्वारा नियत हैं। उनमें परमेश्वर के बनाए हुए मूल घटक और प्रकार्य होते हैं, और सबसे महत्वपूर्ण बात यह है कि उनमें वह जीवन-शक्ति होती है जो परमेश्वर ने उन्हें दी है, जबकि गैर-जैविक खाद्य पदार्थ वे मूल घटक और प्रकार्य खो चुके होते हैं और उनमें परमेश्वर का दिया हुआ जीवन भी नहीं होता। चूँकि उनमें परमेश्वर द्वारा नियत ये दो सबसे महत्वपूर्ण चीजें नहीं होतीं, इसलिए वे परमेश्वर द्वारा सृजित और नियत सकारात्मक चीजों के सिद्धांतों का उल्लंघन करते हैं। गैर-जैविक खाद्य पदार्थ एक ऐसी चीज हैं जिसका इंसानी विज्ञान ने प्रसंस्करण किया है, उसे नुकसान पहुँचाया है और बदल दिया है, और अब उसमें सकारात्मक चीज की विशेषताएँ नहीं हैं। ऐसा इसलिए है क्योंकि उनमें परमेश्वर द्वारा सृजित और नियत सकारात्मक चीजों के घटक और उनका सार नहीं है, और इसके बजाय वे परमेश्वर द्वारा सृजित और नियत सकारात्मक चीजों के प्रकार्यों और सार के खिलाफ जाते हैं। सकारात्मक चीजों के प्रकार्यों और सार के खिलाफ जाने का क्या मतलब है? इसका मतलब है कि जब परमेश्वर ने एक निश्चित बीज बनाया, तब उसका प्रकार्य मानवजाति के लिए था, वह मानवजाति की सेवा करने और उसे लाभ पहुँचाने के लिए था और मानवजाति की सामान्य शारीरिक जरूरतें पूरी करने और उत्तरजीविता कायम रखने के लिए था, जबकि गैर-जैविक खाद्य पदार्थ मानवजाति की सामान्य उत्तरजीविता को नुकसान पहुँचाते हैं और उसे बाधित करते हैं, और साथ ही लोगों के सामान्य जीवन और उत्तरजीविता के लिए कई ऐसे नकारात्मक प्रभाव और नतीजे लाते हैं जिन्हें पलटा नहीं जा सकता। इसलिए गैर-जैविक खाद्य पदार्थों को नकारात्मक चीज कहना बिल्कुल भी गलत नहीं है। है ना? (हाँ।) क्या यह मुद्दा अब स्पष्ट है? (हाँ।) जैविक खाद्य पदार्थ सकारात्मक चीज क्यों हैं, जबकि गैर-जैविक खाद्य पदार्थ नकारात्मक चीज हैं? मोटे तौर पर कहें तो, जैविक खाद्य पदार्थ परमेश्वर से आते हैं, मानवता को लाभ पहुँचाते हैं और उसकी सेवा करते हैं, और मनुष्य के जीवन और उत्तरजीविता में योगदान करते हैं; वे मनुष्य के जीवन और उत्तरजीविता के लिए ऐसा प्रकार्य करते हैं जो कोई नहीं कर सकता—वे जो भूमिका निभाते हैं उसे कोई नहीं निभा सकता। लेकिन क्या गैर-जैविक खाद्य पदार्थ मनुष्य की सेहत के लिए फायदेमंद हैं? (नहीं।) बिल्कुल उलटा : वे मनुष्य की सेहत के लिए फायदेमंद नहीं हैं; बल्कि वे मनुष्य की सेहत को नुकसान पहुँचाते हैं और मनुष्यों के भौतिक जीवन और उत्तरजीविता के लिए बहुत पीड़ा और परेशानी लाते हैं। उदाहरण के लिए, वे शरीर में कई तरह की दिक्कतें पैदा करते हैं, जैसे रक्त-संचार धीमा होना, अंगों में अकड़न होना, पैरों में भारीपन होना और चक्कर आना, और उनसे कई बीमारियाँ समय से पहले ही शुरू हो जाती हैं और बढ़ जाती हैं; लोगों की एलर्जी संबंधी प्रतिक्रियाएँ भी उत्तरोत्तर गंभीर होती जा रही हैं। विभिन्न स्तरों की प्रतिकूल प्रतिक्रियाएँ त्वचा से लेकर आंतरिक अंगों तक कई चीजों को प्रभावित करती हैं। ये वे विभिन्न परेशानियाँ और पीड़ाएँ हैं जो गैर-जैविक खाद्य पदार्थ मानवजाति के भौतिक जीवन और उत्तरजीविता के लिए लाते हैं। चूँकि मानव शरीर परमेश्वर ने बनाया है, इसलिए सिर्फ परमेश्वर ही उसकी संरचना और जरूरतें सर्वोत्तम ढंग से समझता है। इसलिए परमेश्वर ने मानव शरीर की संरचना और जरूरतों के आधार पर मानवजाति के लिए तमाम तरह के खाद्य पदार्थ बनाए। दक्षिण से उत्तर तक, पूरब से पश्चिम तक परमेश्वर ने विभिन्न प्रकार के खाद्य पदार्थ बनाए जो स्थानीय लोगों के जीवन और उत्तरजीविता के लिए हितकर हैं। परमेश्वर द्वारा बनाए गए सभी खाद्य पदार्थों के मूल रूप मनुष्य के जीवन और उत्तरजीविता के लिए जरूरी भोजन-स्रोत उपलब्ध कराने के लिए हैं; मनुष्यों के भौतिक जीवन और उत्तरजीविता के लिए वे सब जरूरी हैं। यानी, व्यक्ति के शरीर को जीना और बने रहना है तो यह परमेश्वर द्वारा सृजित इन पौधों के बिना नहीं हो सकता। जब तक ये पौधे और बीज परमेश्वर से आते हैं, तब तक वे अपने मूल रूप में होते हैं, उनमें परमेश्वर द्वारा सृजित जरूरी प्रकार्य और घटक होते हैं, साथ ही उनमें परमेश्वर द्वारा दी गई जीवन-शक्ति भी होती है। बीज चाहे कहीं भी हो—भले ही वह चट्टानों की दरारों में गिर जाए जहाँ मिट्टी नहीं होती—अगर उसमें जीवन-शक्ति है तो वह सामान्य रूप से अंकुरित हो सकता है, बढ़ सकता है और पक सकता है और, और ज्यादा बीज पैदा कर सकता है। केवल इसी तरह के ज्यादा व्यापक परिवेश में, जहाँ सभी चीजें प्रजनन करती हैं और जीवित रहती हैं, लोग अपने शरीर के लिए भोजन का स्रोत पा सकते हैं, लगातार विभिन्न गतिविधियों में संलग्न हो सकते हैं और प्रजनन कर सकते हैं और जीते रह सकते हैं। अगर विभिन्न पौधे और बीज परमेश्वर द्वारा सृजित अपने मूल प्रकार्य खो देते हैं, तो यह मानवजाति को भोजन से वंचित करने और मानवजाति का भोजन-स्रोत छीन लेने के बराबर है। भले ही लोग कुछ ऐसे खाद्य पदार्थ बना लें और पैदा कर लें जो अपने मूल रूप में नहीं हैं और जो अस्थायी रूप से उनकी भूख मिटा सकते हैं, फिर भी चूँकि प्रसंस्करण से गुजरने के बाद खाद्य पदार्थों के मूल रूप बदल जाते हैं और वे अपने मूल प्रकार्य छोड़ देते हैं, इसलिए उन्हें खाने के बाद लोगों के भौतिक प्रकार्य और इंद्रिय अनुभूतियाँ भी तदनुसार बदल जाती हैं। समय के साथ लोगों के शरीर भी कुछ प्रतिकूल प्रतिक्रियाएँ अनुभव करेंगे; उन्हें कुछ बीमारियाँ और पीड़ाएँ हो जाएँगी, और इसके कुछ गंभीर नतीजे तक हो सकते हैं। यह मानवजाति के लिए खाद्य पदार्थ बनाने के पीछे परमेश्वर के मूल इरादे के खिलाफ है और यह उत्तरजीविता के उन कानूनों और नियमों के भी खिलाफ है जो परमेश्वर ने मानवजाति के लिए नियत किए थे। इसलिए, चाहे तुम इसे कैसे भी देखो, अगर कोई चीज किसी जीवित चीज के सृजन के पीछे परमेश्वर के मूल इरादे और परमेश्वर द्वारा नियत कानूनों और नियमों के खिलाफ जाती है, तो उसने वह प्रकार्य जिसके साथ परमेश्वर ने उसे बनाया था और वह भूमिका जो उसे निभानी चाहिए, साथ ही वह जीवन-शक्ति जो परमेश्वर ने उसे दी थी, खो दी है और इसलिए उसका सार बदल गया है। गैर-जैविक खाद्य पदार्थों का उद्भव खाद्य पदार्थों के सृजन के पीछे परमेश्वर के मूल इरादे के खिलाफ है; जब वैज्ञानिक खाद्य पदार्थों के बीजों का वैज्ञानिक तरीके से प्रसंस्करण करते हैं और उसे बदलते हैं, तब इससे खाद्य पदार्थों का सार बदल जाता है। इस तरह, गैर-जैविक खाद्य पदार्थ एक नकारात्मक चीज हैं। भले ही उनका रंग-रूप ज्यादा जीवंत और सुंदर हो जाए या वे आकार में बड़े हो जाएँ या उनकी मात्रा बढ़ जाए—चाहे वे कैसे भी बदलें, अगर वे उनके सृजन के पीछे परमेश्वर के मूल इरादे के खिलाफ जाते हैं और परमेश्वर द्वारा दिए गए अपने प्रकार्य और जीवन-शक्ति खो देते हैं, तो वे एक नकारात्मक चीज हैं। यह बिना किसी संदेह के निश्चित है। चाहे वह कुछ भी हो, और चाहे उसका उद्भव किसी भी समय या किसी के भी करने से सामने आया हो, अगर उसे परमेश्वर ने सृजित या नियत नहीं किया, बल्कि वह परमेश्वर के सृजन और आदेश के खिलाफ जाता है, तो वह एक नकारात्मक चीज है। क्या यह मामला अब स्पष्ट है? (हाँ।)

अब जबकि गैर-जैविक खाद्य पदार्थों के नकारात्मक होने के मामले पर स्पष्ट रूप से संगति की जा चुकी है, तो एक और मुद्दा है जिस पर संगति करने की जरूरत है। कुछ लोग पूछते हैं, “चूँकि गैर-जैविक खाद्य पदार्थों एक नकारात्मक चीज हैं जो परमेश्वर के सृजन और आदेश के खिलाफ हैं, तो हमें उनके साथ कैसे पेश आना चाहिए? क्या हमें उन्हें खाना चाहिए? क्या हमें उन्हें नहीं खाना चाहिए या सिर्फ थोड़ी मात्रा में खाना चाहिए? अभ्यास का सही तरीका क्या है?” तुममें से कुछ लोगों ने अभी बताया, “आज समाज में ज्यादातर खाद्य पदार्थ गैर-जैविक हैं और अगर तुम जैविक खाद्य पदार्थ खरीदना चाहो तो वे आसानी से नहीं मिलते—कुछ देशों और इलाकों में तो तुम उन्हें ज्यादा कीमत देकर भी नहीं खरीद सकते। भले ही हम जैविक खाद्य पदार्थों के फायदे और गैर-जैविक खाद्य पदार्थों के नुकसान जानते हों, फिर भी हम कर ही क्या सकते हैं?” व्यापक परिवेश ऐसा ही है। यह शैतान की दुनिया है और यह लोगों को परमेश्वर द्वारा सृजित जीवन-शक्ति से संपन्न खाद्य पदार्थ खाने से रोकती है। कुछ लोग कहते हैं, “हम जानते हैं कि गैर-जैविक खाद्य पदार्थ हमारे शरीर के लिए हानिकारक हैं, लेकिन हमारे पास जैविक खाद्य पदार्थ खाने के लिए संसाधन नहीं है। हमें क्या करना चाहिए? क्या हमें भूखे मर जाना चाहिए?” तुम भूखे नहीं मर सकते। जीने के लिए तुम्हें अभी भी गैर-जैविक खाद्य पदार्थ खाने होंगे। भले ही उन्हें खाना शरीर के लिए हानिकारक हो, फिर भी यह भूखे मरने से बेहतर है। भले ही तुम ऐसी मुश्किल के साथ जीते रहो, जब तक तुम मरते नहीं और अपना कर्तव्य निभा सकते हो, आखिरी पल तक डटे रहते हो और बीमार होने पर भी उद्धार पा लेते हो, तो तुमने इस दुनिया पर विजय हासिल कर ली है और शैतान को जीत लिया है। दूसरे लोग कहते हैं, “चूँकि गैर-जैविक खाद्य पदार्थ लोगों के लिए बहुत हानिकारक हैं और उनके प्रभाव पलटे नहीं जा सकते, इसलिए मैं उन्हें बिल्कुल नहीं खाऊँगा। मैं अपने आँगन में कुछ जैविक खाद्य पदार्थ उगाने का तरीका ढूँढूँगा।” अगर तुम्हारे पास साधन हैं, तो बेशक यह अच्छा है। लेकिन अगर तुम्हारे घर में आँगन न हो और तुम सब्जियाँ और अनाज न उगा सको, और तुम एक साधारण व्यक्ति हो जो जैविक खाद्य पदार्थ नहीं खरीद सकता, तो? तो तुम सिर्फ गैर-जैविक खाद्य पदार्थ ही खा सकते हो। कुछ लोग कहते हैं, “अगर मैं गैर-जैविक खाद्य पदार्थ खाता हूँ, तो मैं कम से कम कुछ साल तो जिंदा रहूँगा और कम आयु में नहीं मरूँगा। अगर मुझे इससे कुछ अजीब बीमारियाँ हो जाएँ, तो भी इस बारे में कुछ नहीं किया जा सकता।” क्या तुम लोग तमाम तरह की अजीब बीमारियाँ होने और अपना जीवन-काल छोटा होने से डरते हो? (हाँ।) इस बारे में क्या किया जाना चाहिए? कुछ लोग कहते हैं, “तब हम बस आखिरी विकल्प ही अपना सकते हैं—जो हम कर सकते हैं वही करें। जिंदा रहने के लिए हमारे पास गैर-जैविक खाद्य पदार्थ खाने के अलावा कोई और चारा नहीं है।” क्या यह सिद्धांत सही है? (हाँ।) क्या यह वाकई सही है? तुम लोग यह भेद नहीं पहचान सकते कि यह सही है या गलत। क्या ऐसा करना जो तुम कर सकते हो वही करना और कोई और चारा नहीं होना है? यह न तो जो तुम कर सकते हो वही करना है और न ही कोई और चारा नहीं होना है। बल्कि यह आस्था से जीना है। क्या परमेश्वर के वचनों से एक पंक्ति नहीं है? “जब तक तुम्हारी एक भी साँस बाकी है, परमेश्वर तुम्हें मरने नहीं देगा।” लोगों का जीवन परमेश्वर के हाथों में है। कोई व्यक्ति कितने समय तक जीता है और उसकी शारीरिक स्थिति परमेश्वर के विधान पर निर्भर है, इस पर नहीं कि वह क्या खाता है। लोगों के लिए गैर-जैविक खाद्य पदार्थों के बारे में सही विचार और दृष्टिकोण रखना और उनका भेद पहचानना ही काफी है। लेकिन लोगों को मौजूदा वस्तुनिष्ठ परिवेश के साथ सही तरीके से पेश आना चाहिए। अगर तुम्हारे पास अपना भोजन उगाने के लिए वित्तीय साधन या परिवेशगत स्थितियाँ नहीं हैं, तो जो उपलब्ध है वही खाओ। तो क्या तुम बीमार पड़ने या मरने के बारे में चिंता करोगे? चिंता करने की कोई जरूरत नहीं है। क्यों? हमारे दिलों में हमारे सहारे और आधार के रूप में परमेश्वर के वचनों का सत्य है : “मनुष्य केवल रोटी ही से नहीं, परंतु हर एक वचन से जो परमेश्वर के मुख से निकलता है, जीवित रहेगा,” और “जब तक तुम्हारी एक भी साँस बाकी है, परमेश्वर तुम्हें मरने नहीं देगा।” व्यक्ति का जीवन, शारीरिक स्थिति और उम्र, सब परमेश्वर के हाथों में है। कोई व्यक्ति बीमार पड़ता है या नहीं, कब बीमार पड़ता है और कब मरता है—यह सब परमेश्वर के हाथों में है। चिंता करने या डरने की कोई जरूरत नहीं है। अगर तुम्हें जैविक खाद्य पदार्थ नहीं मिल सकते और तुम सिर्फ गैर-जैविक खाद्य पदार्थ ही खा सकते हो, तो शांति से वही खाओ। जो कुछ उपलब्ध है वही खाओ। कुछ लोग कहते हैं, “अगर तुमने कहा कि गैर-जैविक खाद्य पदार्थ एक नकारात्मक चीज हैं, तो तुम हमें उन्हें शांति से खाने के लिए क्यों कह रहे हो?” अगर तुम खाओगे नहीं तो जी कैसे पाओगे? अगर तुम बहुत थोड़ा खाते हो, तो क्या तुम्हारे शरीर को वास्तव में वह सब मिल सकता है जिसकी उसे जरूरत है? गैर-विश्वासी अब यह भी कहते हैं कि गैर-जैविक खाद्य पदार्थ जैविक खाद्य पदार्थों से बहुत कम पौष्टिक होते हैं; भले ही तुम बहुत ज्यादा खाओ, लेकिन उनसे ज्यादा पोषण नहीं मिलता। यह भी एक तथ्य है। एक बिंदु और है जो वे नहीं जानते : जैविक खाद्य पदार्थों में पोषण-घटकों का अनुपात सही होता है। खाए जाने के बाद वे अच्छा स्वास्थ्य सुनिश्चित करने के लिए तुम्हारे शरीर को कई पोषक तत्व उत्पन्न करने में मदद करेंगे, रक्त-संचार बढ़ाएँगे और तुम्हारे अंदर अपने मूल प्रकार्य करेंगे। लेकिन गैर-जैविक खाद्य पदार्थों में पोषण-घटकों की कमी होती है, इसलिए तुम्हारा शरीर अपनी जरूरतें पूरी करने के लिए पोषक-तत्वों का संश्लेषण करने में उनका इस्तेमाल नहीं कर सकता। सबसे महत्वपूर्ण बात यह है कि गैर-जैविक खाद्य पदार्थों में जीवन-शक्ति नहीं होती और उनमें कई पोषण-घटकों का अभाव होता है; वे तुम्हें स्वस्थ नहीं बना सकते। दस-बीस साल उन्हें खाने के बाद लोगों को तरह-तरह के रोग और अजीब बीमारियाँ हो जाएँगी, और कुछ लोग बच्चे पैदा करने की क्षमता तक खो देंगे। ऐसे नतीजे बहुत गंभीर होते हैं। इसीलिए कुछ लोगों को लगता है, “मैंने बहुत सारा भोजन और सब्जियाँ खाई हैं, इसलिए मुझमें पोषण की कमी नहीं होनी चाहिए। लेकिन मुझे पूरे शरीर में कमजोरी क्यों महसूस होती है?” जैविक और गैर-जैविक खाद्य पदार्थों में यही फर्क है; असल में तुमने इसे पहले ही महसूस कर लिया है। तुम्हें यह एहसास क्यों होता है? वह इसलिए कि गैर-जैविक खाद्य पदार्थों में कोई जीवन-शक्ति नहीं होती। तुम उन्हें बहुत मात्रा में खाते हो, लेकिन उनसे ज्यादा पोषण नहीं मिलता, इसलिए तुम शारीरिक रूप से कमजोर और ऊर्जाहीन महसूस करते हो। लेकिन फिर भी तुम्हें खाना तो पड़ेगा ही; अगर तुम नहीं खाओगे, तो तुम भूखे रहोगे और काम नहीं कर पाओगे या जिंदा नहीं रह पाओगे। लोगों को मूर्खतापूर्ण चीजें नहीं करनी चाहिए, न ही उन्हें अतियों पर जाना चाहिए। उन्हें हर चीज परमेश्वर के वचनों के अनुसार लेनी चाहिए और सभी चीजों में सत्य सिद्धांतों के अनुसार अभ्यास करना चाहिए। लोगों को यह चीज स्पष्ट होनी चाहिए और उन्हें इसे समझना चाहिए। संक्षेप में, इन सबका सबसे महत्वपूर्ण पहलू यह है कि लोगों को गैर-जैविक खाद्य पदार्थों के साथ कैसे पेश आना चाहिए। गैर-जैविक खाद्य पदार्थों से होने वाले नकारात्मक प्रभाव और उसके बाद के असर समझने के बाद, लोगों को उनसे बेबस नहीं होना चाहिए, न ही उन्हें चिंता करनी चाहिए या डरना चाहिए, क्योंकि सब कुछ परमेश्वर के हाथों में है। लोगों का जीवन और उनके बारे में हर चीज परमेश्वर के हाथों में है, परमेश्वर की संप्रभुता और व्यवस्थाओं के अधीन है। है ना? (हाँ।) अगर तुम इसे इस तरह समझते हो, तो तुम्हारे विचार और दृष्टिकोण सही हैं। यह सब सुनने के बाद, क्या तुम लोगों के दिल उज्ज्वल और मुक्त महसूस करते हैं? (हाँ।) यह एक असल जिंदगी का मुद्दा है जिसे लोगों को देखना चाहिए। अगर तुम इस मामले की असलियत नहीं जान सकते, तो तुम बहुत मूर्ख हो। गैर-जैविक खाद्य पदार्थ खाना है या नहीं, इस बारे में हमने अभी अभ्यास के कई सिद्धांतों पर चर्चा की। तुम्हें अपने वस्तुनिष्ठ परिवेश और वास्तविक स्थितियों के आधार पर इसके साथ तदनुसार ही पेश आना चाहिए। संक्षेप में, तुम्हें सभी चीजों को परमेश्वर के वचनों के अनुसार देखना चाहिए और तुम्हें परमेश्वर के वचनों के अनुसार ही क्रियाकलाप भी करने चाहिए। जब तक तुम्हारा मकसद अपनी सामान्य भौतिक उत्तरजीविता और प्रकार्य सुनिश्चित करना है ताकि तुम अपना कर्तव्य सामान्य रूप से निभा सको, परमेश्वर का अनुगमन करने के मार्ग से भटको नहीं, और अपना कर्तव्य निभाओ और सत्य का अनुसरण करने के मार्ग पर चलो, तब तक तुम जो कर रहे हो वह सही है। यह इस पहलू पर हमारी संगति की विषयवस्तु है कि परमेश्वर क्या नियत करता है।

हमने इस पहलू पर संगति करने के लिए कि परमेश्वर क्या नियत करता है, दो उदाहरणों का इस्तेमाल किया है। क्या यह मूल रूप से साफ-साफ समझा दिया गया है? (हाँ।) तो, क्या तुम लोग सकारात्मक और नकारात्मक चीजों के बीच फर्क कर सकते हो? क्या तुम सत्य के पहलू का इस्तेमाल उन विभिन्न लोगों, घटनाओं और चीजों को समझने के लिए कर सकते हो जिनका तुम सामना करते हो? अगर हमने इन दो उदाहरणों पर संगति नहीं की होती, तो क्या तुम लोग उन्हें मापने के लिए, जिन सकारात्मक चीजों को हमने आज परिभाषित किया है उनसे संबंधित सत्य के इस पहलू को लागू कर पाते? (मैं शायद आसान चीजों का भेद पहचान पाता, लेकिन मैं वे दो अपेक्षाकृत जटिल उदाहरण नहीं समझ पाता जिनके बारे में परमेश्वर ने बताया।) यह अच्छी बात है कि हमने इस पर संगति की, वरना तुम लोग सेब-नाशपाती जैसा स्वादिष्ट भोजन खाने से चूक जाते, है ना? (हाँ।) कुछ लोग जो नियमों का पालन करने में ज्यादा प्रवृत्त होते हैं, सेब-नाशपाती देखकर उसे खाना तो चाहते हैं, लेकिन यह सोचकर हिम्मत नहीं करते कि इसे खाने से परमेश्वर द्वारा नियत सिद्धांतों का उल्लंघन होगा और यह परमेश्वर के वचनों के खिलाफ होगा, इसलिए वे खुद को रोक लेते हैं और उसे नहीं खाते, और नतीजतन, वे इस स्वादिष्ट खाद्य पदार्थ को खाने के बहुत सारे मौके चूक जाते हैं। लेकिन भेद पहचानने की क्षमता के अभाव में वे कुछ स्पष्टतया नकारात्मक चीजों की बहुत तारीफ करते हैं और उनका गहराई से अनुमोदन करते हैं और उन्हें अपने दिलों में स्वीकारते हैं। गैर-जैविक खाद्य पदार्थों के बारे में वे यह तक सोचते हैं, “गैर-जैविक खाद्य पदार्थ मानवजाति की भोजन की माँग बहुत हद तक पूरी करते हैं, और साथ ही, वे भूख से होने वाली मौतें कम करने में भी मदद कर सकते हैं। यह वाकई मानव विकास के इतिहास में मानवजाति के प्रति विज्ञान का एक बहुत बड़ा योगदान है! यह वास्तव में परमेश्वर द्वारा किया गया है; यह परमेश्वर ही है जिसने इस मामले को बढ़ावा दिया है।” इतना सरल कथन एक तथ्य उजागर करता है। कौन-सा तथ्य? यही कि तुम सत्य नहीं समझते। यह गौण है; यहाँ एक और भी ज्यादा गंभीर समस्या है, जो यह है कि तुमने ऐसे शब्द कहे हैं जो परमेश्वर के प्रति घोर विद्रोही और ईशनिंदात्मक हैं, और इससे परमेश्वर को घृणा और जुगुप्सा महसूस होती है। अगर ऐसी समस्या इतनी गंभीर हो जाती है कि तुम परमेश्वर के इरादों के खिलाफ जाते हो और जानबूझकर परमेश्वर का विरोध और उसकी निंदा करते हो, तो तुम अपने उद्धार की उम्मीद खो सकते हो और यह तुम्हारे गंतव्य पर बुरा असर डालेगा। इसलिए, सत्य समझना बहुत महत्वपूर्ण है। अगर हमने अपनी संगति में उदाहरणों का इस्तेमाल नहीं किया होता, तो तुममें से कुछ लोग शायद सोचते, “गैर-जैविक खाद्य पदार्थ वैज्ञानिक अनुसंधान का नतीजा हैं और विज्ञान का विकास मानवजाति के लिए योगदान देता है, इसलिए इस योगदान के परमेश्वर द्वारा नियत होने की ज्यादा संभावना है, इसके परमेश्वर द्वारा आयोजित होने की ज्यादा संभावना है।” इस तरह से संगति करने के बाद, क्या अब यह स्पष्ट है? क्या यह कथन सही है? (नहीं।) क्या व्यक्ति को चीजें इसी तरह समझनी चाहिए? (नहीं।) अगर कोई व्यक्ति यह कहता है, तो वह मुसीबत में है; यह घोर विद्रोह है! इससे पहले कि तुम्हें यह स्पष्ट समझ आ जाए कि चीजें असल में क्या हैं और उनका सार क्या है, उन्हें जल्दबाजी में परिभाषित मत करो, और उन चीजों को आसानी से स्वीकार या पसंद मत करो जिनका वैज्ञानिक तरीके से प्रसंस्करण किया गया हो। खासकर उन चीजों के संबंध में तुम्हें सख्ती से सावधान रहना चाहिए जो बुरी प्रवृत्तियों में पूजनीय और लोकप्रिय हैं और ज्यादातर लोगों को पसंद हैं—परमेश्वर के वचनों और सत्य के अनुसार उनका भेद पहचानो और उन्हें बिल्कुल भी स्वीकार मत करो। कुछ लोग कहते हैं, “हमारी काबिलियत कम है। जब हम देखते हैं कि ऑनलाइन तरह-तरह की जानकारियाँ फैल रही हैं, तो हमें लगता है कि यह एक सामाजिक प्रवृत्ति है और गलत नहीं हो सकती। इसे देखने के बाद हमारे दिलों पर इसका असर पड़ता है। अगर हम शून्य में रहते, तो हम गुमराह न होते।” क्या यह कथन सही है? (नहीं।) तुम असली दुनिया में, वर्तमान समाज में रहते हो, और तुम अनिवार्य रूप से कई अजीब आवाजें और अजीब कहावतें और सिद्धांत सुनोगे। ये तर्क अनिवार्य रूप से तुम्हारे दिलों में प्रवेश करेंगे, जहाँ वे असर डालेंगे और तुम्हारे विचार बदल देंगे। लोग सोचते हैं कि जब तक वे इस समाज में रहते हैं, जब तक वे लोगों के बीच रहते हैं, तब तक वे न चाहते हुए भी प्रभावित होंगे, जब तक कि वे पहाड़ों और जंगलों में गहराई में न रहें या खुद को एक छोटे-से कमरे में बंद न कर लें, इन चीजों के बारे में न तो सुनें, न देखें और न ही सोचें, उस स्थिति में ही उनके दिल साफ रहेंगे। क्या यह दृष्टिकोण सही है? (नहीं।) जाहिर है, नहीं। तो यह समस्या कैसे हल की जा सकती है? तुम्हें सत्य का अनुसरण करना चाहिए और सत्य समझना चाहिए। अगर तुम्हें सत्य के सभी पहलुओं की स्पष्ट समझ है, तो इन चीजों का सामना करने पर तुम्हें पता चल जाएगा कि उनका अंतर्निहित सार क्या है। तुम जल्दी से सकारात्मक या नकारात्मक चीजों के रूप में उनका भेद पहचान पाओगे और उन्हें परिभाषित कर पाओगे, और—जमीर और विवेक होने के आधार पर—तुम जल्दी से सकारात्मक चीजों को स्वीकार लोगे और नकारात्मक चीजों का विरोध करोगे या उन्हें अस्वीकार कर दोगे, उनकी आलोचना करोगे और उनकी निंदा करोगे। इस तरह, तुम सुरक्षित रहोगे और असहाय महसूस नहीं करोगे, और न ही तुम्हें इतना चिंतित होने या डरा हुआ महसूस करने की जरूरत होगी। क्यों? क्योंकि परमेश्वर के वचनों को अपना आधार बनाने से तुममें सकारात्मक और नकारात्मक चीजों का भेद पहचानने की मूलभूत क्षमता होगी, विभिन्न सकारात्मक और नकारात्मक चीजों पर तुम्हारे विचार और मत परमेश्वर के वचनों पर आधारित होंगे, और तुम यह तय कर पाओगे कि वे सकारात्मक चीजें हैं या नकारात्मक; इसलिए यह मामला कि तुम्हें क्या करना चाहिए, बहुत आसान होगा। क्या ऐसा नहीं है? (हाँ, है।)

क्या तुम लोग समझते हो कि हमने अभी-अभी किस बारे में संगति की? अगर हमने इस पर इस तरह से संगति नहीं की होती, तो क्या तुम लोग इसे समझ पाते? (नहीं।) तो अगर तुम कुछ और साल अनुभव करो, तो क्या तुम सकारात्मक और नकारात्मक चीजों का भेद पहचान पाओगे? (सत्य के बिना हम इन चीजों का भेद नहीं पहचान सकते; कभी-कभी तो हम नकारात्मक चीजों की सराहना और समर्थन तक कर देते हैं। इसलिए, ऐसा नहीं है कि ज्यादा वर्षों का अनुभव होने से हम भेद पहचानने में समर्थ हो जाते हैं।) क्या इन मामलों में रहस्य शामिल हैं? (नहीं, इनमें रहस्य शामिल नहीं हैं।) अगर इनमें रहस्य शामिल नहीं हैं, तो लोग इन्हें समझते क्यों नहीं है? क्या ये बाहरी मामले हैं? (हाँ।) अगर ये सिर्फ बाहरी मामले होते, तो इन्हें समझना आसान होना चाहिए था, लेकिन असल में, इन मामलों में कुछ सत्य और विभिन्न चीजों के बारे में लोगों के दृष्टिकोण भी शामिल हैं। जब किसी चीज में चीजों के बारे में दृष्टिकोण, और मुद्दों का सार और प्रकृति शामिल होती है तो उसमें सत्य शामिल होता है और जब उसमें सत्य शामिल होता है तो तुम लोग उसकी असलियत नहीं जान सकते और भ्रमित हो जाते हो। तो, क्या तुम लोगों को लगता है कि इस तरह से संगति करना जरूरी है? (हाँ, लगता है।) उम्मीद है, इस संगति को सुनने के बाद तुम अपना ध्यान केवल मामलों पर केंद्रित नहीं करोगे या विनियमों का पालन करना नहीं सीखोगे, बल्कि संगति के जरिये तुम सत्य और परमेश्वर के इरादे समझ पाओगे, सकारात्मक और नकारात्मक चीजें क्या हैं इसका भेद पहचान पाओगे और सत्य के संदर्भ में प्रगति करोगे और चीजों का भेद पहचानने की तुम्हारी क्षमता सुधरेगी। इसका मतलब होगा कि तुमने कुछ हासिल किया है। सकारात्मक चीजों के बारे में—हर वह चीज जो परमेश्वर द्वारा सृजित की गई, परमेश्वर द्वारा नियत की गई या परमेश्वर की संप्रभुता में है के दायरे में आती है—क्या तुम लोग हमारे द्वारा पहले दो विशेष उदाहरण सूचीबद्ध किए जाने के बाद अब उन सभी का भेद पहचानने में समर्थ हो? या ऐसा है कि तुम सिर्फ एक ही तरह की चीजों का भेद पहचान सकते हो और अभी भी उन चीजों का भेद पहचानने में असमर्थ हो जो इन दो उदाहरणों से अलग हैं? (मैं शायद कुछ हद तक एक ही तरह की चीजों का भेद पहचान सकता हूँ, और उन विभिन्न चीजों का भी जो अपेक्षाकृत सरल हैं, लेकिन मैं अभी भी उन चीजों का भेद स्पष्ट रूप से नहीं पहचान सकता जो बहुत जटिल हैं।) यह एक तथ्य है, है ना? अगर तुम अभी भी भेद नहीं पहचान सकते, तो तुम लोगों को एक सिद्धांत समझना चाहिए। पहले, यह देखो कि क्या कोई खास चीज उस प्रकार्य के खिलाफ जाती है जो परमेश्वर द्वारा सृजित किए अनुसार उसका प्रकार्य होना चाहिए या क्या वह अपने अस्तित्व के उस महत्व के खिलाफ जाती है जो परमेश्वर ने नियत किया था; देखो कि क्या वह इस पहलू के खिलाफ जाती है। अगर जाती है, तो वह एक नकारात्मक चीज है। अगर वह परमेश्वर के सृजन और विधान के खिलाफ नहीं जाती, लेकिन उसके अस्तित्व के रूप और उसके अस्तित्व के मूल्य के बारे में यह नहीं कहा जा सकता कि उसका लोगों पर सकारात्मक प्रभाव पड़ता है या नकारात्मक—वह लोगों के जीवन में सिर्फ कुछ मकसद पूरे करती है और कुछ सुविधा देती है, कुछ फायदे देती है लेकिन कोई नुकसान नहीं पहुँचाती, मतलब वह परमेश्वर द्वारा सृजित मानवजाति की उत्तरजीविता के रूप और उसके सामान्य जीवन को नष्ट या बाधित नहीं करती, न ही वह कोई प्रतिकूल नतीजे लाती है, और उसका अस्तित्व मानवजाति के लिए सार्थक नहीं माना जा सकता और लोग उसके बिना भी ठीक से रह सकते हैं—तो उसे सकारात्मक या नकारात्मक चीज नहीं माना जा सकता। वह उस श्रेणी में नहीं आती; वह सिर्फ एक तरह की चीज या पदार्थ है, इसलिए हम उसे सकारात्मक या नकारात्मक के रूप में परिभाषित नहीं करेंगे। उदाहरण के लिए, घोड़ा-गाड़ी परिवहन का एक साधन है। उसे घोड़ा खींचता है, जो परमेश्वर द्वारा सृजित और नियत एक जीवित प्राणी है। घोड़े द्वारा खींची जाने वाली गाड़ी मनुष्य द्वारा निर्मित है, परमेश्वर द्वारा सृजित नहीं; वह मनुष्य द्वारा परमेश्वर की दी हुई उत्तरजीविता की क्षमता से बनाया गया एक उपकरण है। वह सामान ढो सकती है और लोगों को विभिन्न जगहों पर ले जा सकती है, जिससे लोगों की जिंदगी और यात्रा ज्यादा सुविधाजनक हो जाती है। तो, क्या तुम लोगों को लगता है कि मनुष्य-निर्मित घोड़ा-गाड़ी सकारात्मक चीज है या नकारात्मक? क्या घोड़ा-गाड़ी में ऊर्जा की खपत होती है? क्या वह धुआँ छोड़ती है और हवा को प्रदूषित करती है? (नहीं।) घोड़ा-गाड़ी लोगों के जीवन और उत्तरजीविता पर कोई प्रतिकूल प्रभाव नहीं डालती, और वह लोगों का जीवन थोड़ा और सुविधाजनक भी बनाती है। लेकिन अगर वह न होती, तो लोग पैदल भी यात्रा कर सकते थे जो बस थोड़ी धीमी होती; ऐसा नहीं है कि लोग उसके बिना जीवित नहीं रह पाते। यह ऐसी चीज है जो अनिवार्य नहीं है। तो, क्या यह चीज सकारात्मक चीज है या नकारात्मक? (मेरी समझ से यह नकारात्मक चीज नहीं है, लेकिन यह सकारात्मक चीज भी नहीं है; इसे सकारात्मक या नकारात्मक नहीं कहा जा सकता।) यह मनुष्य के हाथों से बनी है और इसे सकारात्मक या नकारात्मक नहीं कहा जा सकता। अगर तुम इस बात पर चर्चा करो कि घोड़ा-गाड़ी सकारात्मक चीज है या नकारात्मक, तो यह तिल का ताड़ बनाने और बाल की खाल निकालने जैसा होगा।

कुछ लोग कहते हैं, “पेड़ परमेश्वर द्वारा सृजित और नियत हैं और उनके उत्तरजीविता के नियम और अस्तित्व के स्वरूप परमेश्वर से आते हैं, इसलिए वे सकारात्मक चीजें हैं। तो, अगर कोई पेड़ काट दिया जाता है और उसे लकड़ी में संसाधित कर दिया जाता है, तो वह सकारात्मक चीज है या नकारात्मक?” लकड़ी मनुष्य की रोजमर्रा की जरूरतों, जैसे कि मेज-कुर्सियों जैसे विभिन्न प्रकार के फर्नीचर बनाने में इस्तेमाल करने के लिए कुछ सुविधाएँ प्रदान करती है, और उसे खाना पकाने के लिए जलाया भी जा सकता है। यह एक पौधे से एक चीज में रूपांतरित हो जाता है। यह सकारात्मक चीज है या नकारात्मक? (इसे न तो सकारात्मक कहा जा सकता है और न ही नकारात्मक।) यह सही है, अब तुम समझते हो, तुम समझ गए हो। केवल वही चीजें सकारात्मक चीजें हैं जो इस सिद्धांत—परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन—के दायरे में आती हैं। जो भी चीज इस सिद्धांत का उल्लंघन करती है, वह एक नकारात्मक चीज है। इन दो श्रेणियों से बाहर की चीजों के बारे में अगर तुम चर्चा करते हो कि वे सकारात्मक हैं या नकारात्मक, तो यह मूल रूप से ऐसा है जैसे तुम बाल की खाल निकाल रहे हो, तिल का ताड़ बना रहे हो और अपने सही काम पर ध्यान नहीं दे रहे हो। उदाहरण के लिए, कुछ लोग पूछते हैं, “इंसानों द्वारा बनाए गए परदे सकारात्मक चीज हैं या नकारात्मक?” कुछ लोग कहते हैं, “यह कपड़े के स्रोत पर निर्भर करता है। अगर परदे बिना रँगाई या ब्लीचिंग के और बिना कोई रसायन मिलाए, संसाधित कच्चे कपास से बने हैं, तो वे सकारात्मक चीज हैं। अगर उन्हें रँगा गया है, ब्लीच किया गया है और उन पर छपाई की गई है या उनमें कुछ रसायन मिलाए गए हैं, तो वे नकारात्मक चीज हैं। नकारात्मक चीजें वे हैं जिन्हें हमें हटा और ठुकरा देना चाहिए, इसलिए हम उनका इस्तेमाल नहीं कर सकते। केवल इसी तरह हम परमेश्वर के वचनों के सिद्धांतों का पालन कर रहे होते हैं और सकारात्मक चीजों और सत्य से प्रेम करने वाले लोग बन रहे होते हैं। इसलिए हम हर उस चीज की निंदा करते हैं जो कपास का उत्पाद नहीं है और हम हर उस चीज की निंदा करते हैं जो प्राकृतिक स्रोत से नहीं आती।” वे कौन-सी चीजें हैं जो प्राकृतिक स्रोत से आती हैं? कपास, रेशम और लिनन भी। इन व्यक्तियों के मतानुसार, इन कुछ चीजों के अलावा और कुछ भी ऐसा नहीं है जिसे लोग पहन सकें—अगर तुम सिद्धांतों का उल्लंघन करने से बचना चाहते हो और सकारात्मक चीजों से प्रेम करने और नकारात्मक चीजें अस्वीकार करने में समर्थ होना चाहते हो, तो तुम्हें ये चीजें ही पहननी चाहिए, क्योंकि केवल यही चीजें परमेश्वर द्वारा सृजित अपने मूल रूप में हैं। क्या यह दृष्टिकोण सही है? (नहीं।) कुछ लोग कहेंगे, “तो इस दृष्टिकोण के अनुसार जो कोई भी वैज्ञानिक तरीके से संसाधित कपड़े पहनता है, वह सकारात्मक चीजों से प्रेम करने वाला व्यक्ति नहीं है, वह सत्य का अभ्यास करने वाला व्यक्ति नहीं है, बल्कि वह भेद पहचानने की क्षमता से रहित और सिद्धांतों से रहित व्यक्ति है, एक ऐसा व्यक्ति जो अत्यधिक विद्रोही है और जिससे परमेश्वर नफरत करता है, और ऐसा व्यक्ति खत्म है!” क्या यह कथन सही है? (नहीं, यह तिल का ताड़ बनाना है।) ऐसे लोगों के शब्दों के पीछे गुप्त अभिप्राय होते हैं और वे दूसरों की निंदा तक कर सकते हैं, बात का बतंगड़ बना सकते हैं। वे किस तरह के लोग हैं? (ऐसे लोग जो नियमों का पालन करते हैं और जिन्हें कोई आध्यात्मिक समझ नहीं होती।) वे बेतुके लोग हैं, बेतुके प्रकार के। ये पाखंड और भ्रांतियाँ व्यक्त करके वे तिल का ताड़ बना देते हैं और मौजूदा विषयों का इस्तेमाल करके अपनी राय जाहिर करते हैं। उनके मन इन पाखंडों और भ्रांतियों से भरे रहते हैं और वे इन्हें लगातार उगलते रहते हैं, लेकिन जब तुम उनसे सत्य से जुड़ी किसी चीज पर संगति करने के लिए कहते हो, तो उनके पास कहने के लिए कुछ नहीं होता। जब तुम उनसे इस बात पर संगति करने के लिए कहते हो कि सकारात्मक चीजें क्या हैं, तो वे ये पाखंड और भ्रांतियाँ बोलते हैं। क्या तुम्हें यह घिनौना नहीं लगता? बहुत-सी चीजें परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन स्थित सकारात्मक चीजों से जुड़ी नहीं होतीं। सच पूछो तो, वे परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन वाले सिद्धांत का उल्लंघन नहीं करतीं और उनके अस्तित्व के स्वरूप मनुष्य की रोजी-रोटी और उत्तरजीविता पर कोई प्रतिकूल प्रभाव नहीं डालते या उन्हें नुकसान नहीं पहुँचाते। इसलिए, जब तुम बोलो तो जमीर और विवेक रखना और तिल का ताड़ न बनाना या मनमाने ढंग से निंदा न करना सबसे अच्छा है। परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन के दायरे में आने वाली चीजें हमारी संगति के लायक हैं और हमारी स्वीकृति, समझ, अनुपालना करने, सँजोने और सुरक्षा के लायक हैं। इनके अलावा, जो चीजें इस दायरे में नहीं आतीं, उनके मामले में सबसे अच्छा है कि तिल का ताड़ मत बनाओ और उन्हें संगति के लिए बड़े मुद्दे मत समझो, उन पर बड़े उत्साह से संगति मत करो और यहाँ तक कि अनेक सभाओं में उन पर बहुत गंभीरता से संगति मत करो। यह नहीं करना चाहिए। अक्सर बेतुके लोग, ऐसे लोग जिनमें आध्यात्मिक समझ नहीं होती, बुरे लोग, मसीह-विरोधी और दानव दिखावा करने के लिए, लोगों को यह दिखाने के लिए कि वे कितने चतुर हैं, ये चीजें करते हैं। जिन लोगों में भेद पहचानने की क्षमता नहीं होती, वे सोचते हैं कि यह सत्य पर संगति करना है, और भले ही उन्हें कोई आत्मिक उन्नयन न मिले, फिर भी वे सहने और सुनने के लिए बाध्य महसूस करते हैं। असल में, उन लोगों की तमाम बातें पाखंड और भ्रांतियाँ होती हैं और उनका उन सकारात्मक चीजों के विषय से कोई लेना-देना नहीं होता जिनके बारे में मैं बात कर रहा हूँ। इसलिए, अगर तुम ऐसे लोगों को ऐसे विषय और तर्क उठाते हुए सुनो जो सकारात्मक चीजों से नहीं जुड़े हैं, तो तुम सुनने से मना कर सकते हो। अगर तुम सत्य समझते हो और तुममें भेद पहचानने की क्षमता है, तो तुम उनका खंडन कर सकते हो और उन्हें रोक सकते हो। तुम उन्हें कैसे रोकोगे? तुम कहोगे, “ठीक है, चुप रहो! तुम जिन चीजों के बारे में बात कर रहे हो, वे सत्य से जुड़ी नहीं हैं और न ही वे सकारात्मक चीजों से जुड़ी हैं। तुम जो कह रहे हो वे दानवी बातें हैं और कोई उन्हें सुनना नहीं चाहता। यहाँ सबको परेशान मत करो और सबके अपना कर्तव्य निभाने में दखल मत दो!” अगर उनके शब्दों के पीछे कोई गुप्त अभिप्राय है और वे मनमाने ढंग से निंदा करते हैं और कोई सकारात्मक असर नहीं रखते, तो तुम लोगों को खड़े होकर उन्हें गड़बड़ियाँ उत्पन्न करने से रोकना चाहिए, साथ ही उन्हें उजागर भी करना चाहिए ताकि हर व्यक्ति भेद पहचानने की क्षमता प्राप्त कर ले। सुनने के बाद हर कोई समझ जाएगा कि उनके शब्द पाखंड और भ्रांतियाँ हैं जिनका सत्य से कोई लेना-देना नहीं है, वे नुक्ताचीनी कर रहे हैं, बाल की खाल निकाल रहे हैं, लोगों को गुमराह कर रहे हैं, शब्द और धर्म-सिद्धांत बोल रहे हैं और बड़े-बड़े विचार झाड़ रहे हैं, और उनके गुप्त अभिप्राय हैं और वे मुसीबत खड़ी करना चाहते हैं, और इसलिए उन्हें रोका और चुप कराया जाना चाहिए। मान लो उस समय मौजूद ज्यादातर लोग ऐसे भ्रमित लोग हैं जिनमें बुरे लोगों और दानवों का भेद पहचानने की क्षमता नहीं है और वे नहीं बता सकते कि वे भ्रांतियाँ फैला रहे हैं और लोगों को गुमराह कर रहे हैं। जब ये भ्रमित व्यक्ति और वे बुरे लोग और दानव एक-साथ इकट्ठे होते हैं, तो वे सब ऐसे हिल-मिल जाते हैं जैसे एक ही थैली के चट्टे-बट्टे हों। परमेश्वर के वचन सुनने के बाद वे न केवल सत्य स्वीकार नहीं करते, बल्कि आडंबरपूर्ण शब्दों और बड़ी-बड़ी लेकिन खोखली बातों से कुछ भ्रांतियाँ भी फैलाते हैं। ऐसे में, तुम खड़े होकर चुपचाप जा सकते हो, कोई विचार व्यक्त करने की जरूरत नहीं। दानवों को दिखावा करने दो और ढोंग रचने दो। उनसे बहस मत करो, ताकि तुम्हारा मन परेशान न हो और तुम्हारे काम पर असर न पड़े। क्यों? क्योंकि दानव हमेशा दानव होता है; जानवर हमेशा जानवर होता है। उनमें कोई तार्किकता नहीं होती, वे उचित-अनुचित का भेद नहीं पहचान सकते, और वे नहीं जानते कि क्या सही है और क्या गलत; तुम चाहे कैसे भी संगति करो, उनके लिए सत्य समझना नामुमकिन है। दानव हमेशा शब्द और धर्म-सिद्धांत बोलेंगे, नारे लगाएँगे और बड़ी-बड़ी लेकिन खोखली बातें करेंगे, जबकि जानवरों से पुनर्जन्म लिए हुए लोग—आत्माविहीन लोग—भेद पहचानने की क्षमता बिल्कुल नहीं रखते। जहाँ भी शैतान और दानव गड़बड़ी करते हैं, वे उनका अनुगमन करेंगे और उस गड़बड़ी में शामिल हो जाएँगे। अगर तुम उन्हें भेद पहचानना सिखाओ, तो वे सीख नहीं सकते। जो लोग सत्य समझते हैं, सिर्फ उन्हीं में चतुराई और बुद्धिमत्ता होती है, और वे मुसीबत देखकर छिप जाएँगे। वे किसी दानव को गड़बड़ी उत्पन्न करते देख उसका भेद पहचानने में समर्थ होंगे और उस गड़बड़ी में शामिल नहीं होंगे, क्योंकि वे बुराई से दूर रहना जानते हैं। जहाँ भी दानव दिखावा करते हैं, जहाँ भी जानवर इकट्ठे होते हैं, उस जगह गंदगी और अव्यवस्था की दुर्गंध आएगी। वे सब एक ही थैली के चट्टे-बट्टे हैं और इकट्ठे होना पसंद करते हैं। कुछ बेतुकी और घटिया बातें चाहे कोई भी कहे, वे सुनना पसंद करते हैं और यहाँ तक कि वे बड़े मजे से उन बातों को दोहराते भी हैं। क्या यह दानवों का जमावड़ा नहीं है? अगर तुम एक चतुर व्यक्ति हो तो ऐसी स्थिति देखकर तुम्हें तुरंत दूर हो जाना चाहिए और उनके साथ मेलजोल नहीं रखना चाहिए। तुम्हें उनके साथ मेलजोल क्यों नहीं रखना चाहिए? तुम्हें उनसे बहस क्यों नहीं करनी चाहिए? इसलिए कि तुम सत्य के बारे में चाहे कैसे भी संगति करो, वे उसे नहीं स्वीकारेंगे; तुम चाहे कितने भी शब्द कहो, सब बेकार जाएँगे। जो लोग शैतान और दानवों के हैं वे सत्य बिल्कुल भी नहीं स्वीकारते, और जिनका जानवरों से पुनर्जन्म हुआ है वे सत्य समझ नहीं पाते, इसलिए तुम चाहे कितना भी कहो, सब बेकार है। क्या वे परमेश्वर के वचन पढ़ते हैं? क्या वे परमेश्वर के वचन समझ सकते हैं? क्या उन्होंने कभी सत्य खोजा है? वे मेरे कहे वचन तक नहीं स्वीकारते, तो क्या तुम्हारे सुझाए कुछ शब्द उन्हें गलत साबित कर सकते हैं? क्या वे उनका मन बदल सकते हैं? क्या वे तुम्हारे शब्द स्वीकार सकते हैं? इसलिए, मूर्खतापूर्ण चीजें मत करो। चुपचाप चले जाना ही समझदारी है। अगर तुम किसी दानव से पूछो, “तुम सत्य का अभ्यास क्यों नहीं करते? तुम हमेशा झूठ क्यों बोलते और धोखा क्यों देते हो?” तो दानव बेशर्मी से तुम्हें गलत साबित करेगा; वह बहस करेगा और अपना बचाव करने के लिए विकृत तर्क देगा, और बिल्कुल भी स्वीकार नहीं करेगा कि वह झूठ बोल रहा है और धोखा दे रहा है। अगर तुम जानवरों से पुनर्जन्म लिए हुए लोगों से पूछो कि वे हमेशा विनियमों का पालन क्यों करते हैं, तो वे भी अपना बचाव करने के लिए विकृत तर्क देंगे और कहेंगे कि वे सत्य का अभ्यास कर रहे हैं। ऐसी स्थिति का सामना करने पर तुम्हें स्पष्ट रूप से देखने में समर्थ होना चाहिए कि दानव और जानवरों से पुनर्जन्म लिए हुए लोग सत्य बिल्कुल भी नहीं स्वीकारते, इसलिए तुम्हें उनके साथ संगति करना बंद कर देना चाहिए और मूर्खतापूर्ण चीजें करना बंद कर देना चाहिए। तुम चाहे कितने भी शब्द कहो या कितनी भी चीजें करो, तुम उनका प्रकृति सार नहीं बदल सकते, इसलिए कितनी भी बातें करो, कोई फायदा नहीं होगा। तुम्हें सत्य पर संगति उन लोगों के साथ करनी चाहिए जो सत्य स्वीकार सकते हैं। सिर्फ ऐसे लोग ही सत्य आसानी से स्वीकार सकते हैं—सिर्फ उन्हीं के साथ तुम सामान्य बातचीत कर सकते हो। दानवों के साथ और जानवरों से पुनर्जन्म लिए हुए लोगों के साथ तुम चाहे कितने भी सत्य पर संगति करो या कितना भी काम करो, सब बेकार है। उस क्षण तुम उनका इस हद तक खंडन करने में समर्थ हो सकते हो कि वे कुछ बोल न पाएँ और उन्हें लग सकता है कि तुमने जो कहा वह सही है, लेकिन बाद में उनका दिल बदल जाएगा और यहाँ तक कि वे तुम्हें गलत साबित करने और शर्मिंदा महसूस कराने के लिए कुछ शब्द भी तैयार कर लेंगे। देखो, जो लोग दानव हैं, क्या वे सत्य स्वीकार सकते हैं? (नहीं।) बिल्कुल नहीं। जो लोग दानव हैं और जिन्होंने जानवरों से पुनर्जन्म लिया है, वे सत्य बिल्कुल नहीं स्वीकारते। अगर वे किसी खास पल उसे स्वीकारते भी हैं, तो भी यह सिर्फ जबानी जमा-खर्च होता है, और बाद में वे अपनी बात से मुकर जाएँगे। तो, क्या तुम उनके साथ सत्य पर संगति करके कोई परिणाम हासिल कर सकते हो? तुम उन्हें बदलना चाहते हो ताकि उनमें जमीर और विवेक आए और उन्हें पता चले कि वे सत्य नहीं समझते और उन्हें सत्य स्वीकारना और उसका अभ्यास करना चाहिए—यह विचार और यह मकसद ही गलत है; तुममें ये कभी नहीं होने चाहिए। क्या अब तुम समझते हो? (हाँ।)

आओ, सकारात्मक चीजों के विषय पर वापस आते हैं। सकारात्मक चीजों का दायरा जो परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन है उसकी श्रेणी में आने के रूप में परिभाषित किया जाता है। हम चाहे जिस भी चीज से निपट रहे हों, हमें विचार करना चाहिए, “क्या यह परमेश्वर द्वारा सृजित है? यह परमेश्वर के विधान से कैसे जुड़ी है?” अगर इसे परमेश्वर ने सृजित नहीं किया और इसका परमेश्वर के विधान से कोई लेना-देना नहीं है, तो हमें इसके साथ सावधानी से पेश आना चाहिए। अगर हम अभी भी दुनिया की प्रवृत्तियों का अनुगमन करते हैं और उनकी तारीफ के पुल बाँधते हैं, तो क्या यह बेवकूफी नहीं है? अगर कोई चीज परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन होने के दायरे में नहीं है, तो उसे न तो सकारात्मक चीज कहा जा सकता है और न ही नकारात्मक, इसलिए उस पर चर्चा करने का कोई मतलब नहीं है। अगर तुम फिर भी उस पर चर्चा करते हो, तो क्या इसलिए कि तुम उसे एक सकारात्मक चीज के रूप में स्वीकारना चाहते हो? या इसलिए कि तुम उसका एक नकारात्मक चीज के रूप में चरित्र-चित्रण करना चाहते हो और उसे अस्वीकार करना चाहते हो? उसे स्वीकारने या अस्वीकार करने से तुम्हारे जीवन और तुम्हारे आचरण में क्या फायदा होगा? क्या यह सत्य की तुम्हारी स्वीकृति के लिए फायदेमंद है? अगर कोई फायदा नहीं है, तो उसे संगति और चर्चा का विषय समझने का कोई मतलब नहीं है; यह बेवकूफी होगी और बेवकूफी भरी चीजें करना होगा, है ना? (हाँ।) उदाहरण के लिए, घोड़ागाड़ियाँ, कपड़े, बिस्तर और कुर्सियाँ, जिनके बारे में हमने अभी बात की—अगर तुम हमेशा तिल का ताड़ बनाते हो और उन पर चर्चा करना चाहते हो : “यह एक सकारात्मक चीज है या नकारात्मक? हमें इसे स्वीकार करना चाहिए या अस्वीकार? क्या हमें इसे सँजोना चाहिए या इससे नफरत करनी चाहिए? इसके साथ पेश आने का सही तरीका क्या है?” तो यह विकृत होने की अभिव्यक्ति है। जो लोग विकृतियों की ओर प्रवृत्त होते हैं, वे महत्वपूर्ण बिंदु नहीं समझ सकते; वे हमेशा स्वरूपों, धर्म-सिद्धांतों और विनियमों पर मेहनत करते हैं और कभी नहीं समझते कि सत्य पर मेहनत कैसे करनी है। चूँकि बहुत-सी चीजों में सकारात्मक और नकारात्मक चीजों का मामला शामिल नहीं होता, इसलिए उन पर संगति करने की कोई जरूरत नहीं है। ऐसा इसलिए है क्योंकि वे न तो सकारात्मक चीजें हैं और न ही नकारात्मक चीजें, इसलिए उनका तुम्हारे जीवन प्रवेश और उस जीवन मार्ग पर जिस पर तुम चलते हो, मामूली असर पड़ता है, इसलिए तुम्हें उनकी गहराई में जाने की जरूरत नहीं है। अगर तुम उनका इस्तेमाल कर सकते हो तो करो, और अगर नहीं करते हो तो भी ठीक है। अगर कुछ रसायन वाले उत्पाद हैं जो लोगों की सेहत पर असर डालते हैं, और उनकी गंध या रासायनिक घटक लोगों के शरीर को कुछ नुकसान पहुँचाते हैं, तो तुम्हें उनसे दूर रहने का तरीका ढूँढ़ना चाहिए, और ऐसी रोजमर्रा की चीजों का इस्तेमाल जितना हो सके कम करना चाहिए या बिल्कुल नहीं करना चाहिए। इस तरह, तुम उनसे होने वाला नुकसान खत्म या कम कर सकते हो। इन नुकसानों से पूरी तरह बचना तो नामुमकिन होगा, लेकिन अगर वे फिलहाल तुम्हारे जीवन को नुकसान नहीं पहुँचाते, तुम्हें अल्पावधि में बीमार नहीं करते और परमेश्वर में तुम्हारे विश्वास और उसका अनुगमन करने पर या अपना कर्तव्य निभाने और सत्य के अनुसरण पर असर नहीं डालते, तो यह काफी है, क्योंकि असली परिवेश ऐसा ही है। क्या यह सिद्धांत अब स्पष्ट है? (हाँ।)

परमेश्वर की संप्रभुता के अधीन सभी चीजें सकारात्मक चीजें हैं

हमने “जो परमेश्वर द्वारा नियत है” के पहलू पर थोड़ी संगति की है। तो, क्या हमें “जो परमेश्वर की संप्रभुता के अधीन है” से संबंधित सत्य पर भी संगति नहीं करनी चाहिए? (हाँ।) क्या “जो परमेश्वर की संप्रभुता के अधीन है” और “जो परमेश्वर द्वारा सृजित है और जो परमेश्वर द्वारा नियत है” के बीच कोई सूक्ष्म अंतर है? (हाँ।) परमेश्वर की संप्रभुता में क्या शामिल है? अक्सर कहा जाता है कि परमेश्वर लोगों के भाग्य पर संप्रभु है। लोगों का भाग्य चाहे जैसा भी हो, क्या भाग्य का मामला अपने आप में एक सकारात्मक चीज है? (हाँ।) व्यक्ति का भाग्य कैसा भी हो, बाहर से वह अच्छा दिखे या बुरा, अगर वह परमेश्वर से आता है, परमेश्वर द्वारा नियत है या परमेश्वर की संप्रभुता के अधीन है, तो वह एक सकारात्मक चीज है। तो यह कैसे तय किया जा सकता है कि लोगों का भाग्य सकारात्मक चीज है? लोगों का भाग्य हर तरह का होता है। बाहरी तौर पर, कुछ लोग सुखी जीवन जीते दिखते हैं जबकि दूसरे लोग दुख झेलते हैं; कुछ लोग जीवन भर समृद्ध रहते हैं जबकि दूसरों के लिए चीजें कभी सुचारु ढंग से नहीं होतीं; कुछ लोग अमीरी में रहते हैं जबकि दूसरे घोर गरीबी में; कुछ लोगों के खुशहाल, आनंदमय परिवार होते हैं जबकि दूसरों की शादियाँ दुखद होती हैं और बच्चे आज्ञाकारी नहीं होते; कुछ लोग जीवन भर अकेले रहते हैं जबकि दूसरे अपने बच्चों और पोते-पोतियों से घिरे रहने का आनंद लेते हैं; कुछ लोग जीवन भर बीमारी और पीड़ा से त्रस्त रहते हैं, बहुत कष्ट में जीते हैं जबकि दूसरे मजबूत और स्वस्थ होते हैं, सुखद, आजाद जीवन जीते हैं और आखिरकार परिपक्व होकर बुढ़ापे में शांति से चल बसते हैं। क्या ये विभिन्न प्रकार के लोगों के भाग्य नहीं हैं? (हाँ।) तो क्या भाग्य परमेश्वर की संप्रभुता के अधीन है? (वह परमेश्वर की संप्रभुता के अधीन है।) अपनी धारणाओं में लोग सोचते हैं, “चूँकि भाग्य परमेश्वर की संप्रभुता के अधीन है, इसलिए सभी लोगों के भाग्य अच्छे होने चाहिए। इतने सारे बुरे भाग्य क्यों हैं?” एक और भी हैरान करने वाला तथ्य यह है कि ज्यादातर लोगों का भाग्य वैसा नहीं होता जैसा वे चाहते हैं। देखो—कितने लोग हैं जो जीवन भर कोई कठिनाई नहीं झेलते, धन और रुतबे वाले परिवारों में पैदा होते हैं और उन पर चारों ओर से स्नेह बरसाया जाता है? ऐसे कितने लोग हैं? सिर्फ संभ्रांत परिवारों में पैदा हुए लोगों का ही ऐसा भाग्य होता है। दूसरे ज्यादातर लोग जीवन भर कष्ट उठाते हैं और अनगिनत कठिनाइयाँ झेलते हैं, हर कदम पर बाधाओं का सामना करते हैं—उनके लिए चीजें बहुत मुश्किल होती हैं और सुचारु रूप से बिल्कुल नहीं होतीं। हालाँकि सिद्धांततः तुम मानते हो कि लोगों के भाग्य परमेश्वर की संप्रभुता के अधीन हैं और परमेश्वर की संप्रभुता के अधीन सभी चीजें सकारात्मक हैं, फिर भी तुम लोग अपने दिल से यह नहीं समझते : “अगर यह कहा जाए कि जो लोग बहुत अमीर घर में पैदा होते हैं, उनके लिए अच्छा भाग्य होना एक सकारात्मक चीज है, तो धर्म-सिद्धांत के हिसाब से यह स्वीकार्य है। लेकिन 80 से 90 प्रतिशत लोगों के साथ चीजें सुचारु रूप से नहीं होतीं और वे जिंदगी भर दुख झेलते हैं—तो ऐसा कैसे हो सकता है कि ऐसे भाग्य भी सकारात्मक चीजें हैं और वे परमेश्वर की संप्रभुता के अधीन भी हैं? यह कुछ हद तक अस्वीकार्य लगता है। नैतिक न्याय की भावना से हो या हमदर्दी से, ऐसे भाग्य सकारात्मक चीजों के रूप में वर्गीकृत नहीं किए जा सकते। यह बात समझ में नहीं आती। क्या ऐसा हो सकता है कि यह परिभाषा गलत हो? अगर यह वास्तव में गलत है तो जिन पर परमेश्वर संप्रभु है उनमें से लोगों के भाग्य वाला हिस्सा हटा देना चाहिए। लेकिन अगर इसे हटा दिया जाए, तो यह इस तथ्य से इनकार करना होगा कि परमेश्वर लोगों के भाग्य पर संप्रभु है। क्या यह बहुत ज्यादा विद्रोहात्मक नहीं होगा? लेकिन हमें इस तथ्य को कैसे समझना चाहिए कि परमेश्वर की संप्रभुता के अधीन सभी चीजें सकारात्मक हैं, और बुरे भाग्य भी सकारात्मक चीजें हैं?” लोग थोड़े हैरान हो जाते हैं। यह तुम लोगों के लिए एक मुश्किल सवाल है, है ना? (हाँ, है।) तो तुम लोग मुझे बताओ। देखें कौन इस मामले को स्पष्ट रूप से बता सकता है। (मुझे लगता है कि लोगों के मुश्किलों का सामना करने को बुरी चीज समझना गलत है। असल में, परमेश्वर किसी के लिए जो भी भाग्य नियत करता है, चाहे वह मुश्किलों से भरा हो या सुविधाओं से, वह उसके लिए सबसे ज्यादा फायदेमंद होता है। खासकर दुख लोगों को गढ़ने में और भी ज्यादा सक्षम होता है। इसके अलावा, ये चीजें लोगों की आत्माओं के पुनर्जन्म से जुड़ी हैं। शायद अपने पिछले जन्म में बुरे काम करने के कारण या पिछले जन्म में लिए गए किसी कर्ज के कारण व्यक्ति को उसे चुकाने के लिए इस जन्म में दुख झेलना चाहिए। यह सब परमेश्वर के विधान और व्यवस्था के अधीन है।) तो इसमें सकारात्मक चीज क्या है? क्या तुम इसे स्पष्ट रूप से बता सकते हो? (नहीं।) देखो, अगर कोई वास्तव में तुमसे इसके बारे में पूछे, तो तुम इसे स्पष्ट रूप से नहीं बता पाओगे; तुम यहीं अटक जाओगे। अगर तुम इसे गंभीरता से नहीं लेते, तो तुम इसे बस जाने दोगे, लेकिन इससे तुम्हारे द्वारा इस सत्य को स्वीकारने पर असर पड़ेगा कि “परमेश्वर की संप्रभुता के अधीन सभी चीजें सकारात्मक हैं”, इससे यह वर्गीकृत करने के लिए कि कौन-सी चीजें सकारात्मक हैं, तुम्हारे द्वारा इस सत्य का इस्तेमाल करने पर असर पड़ेगा, इससे तुम्हारे द्वारा किसी भी सकारात्मक चीज को स्वीकारने और पहचानने पर असर पड़ेगा, और इससे “जो परमेश्वर की संप्रभुता के अधीन है” के दायरे में आने वाली सभी चीजों के प्रति तुम्हारे रवैये पर भी असर पड़ेगा, जिसमें, बेशक, यह शामिल है कि तुम उन्हें स्वीकारते हो या उनकी निंदा करते हो—यह मुद्दा बहुत गंभीर है। अगर तुम भाग्य के मामले की असलियत नहीं जान सकते, तो तुम्हारे द्वारा इसे एक नकारात्मक चीज मानने और इसे ऐसे ही वर्गीकृत करने की संभावना है। लेकिन लोगों के भाग्य परमेश्वर की संप्रभुता के अधीन हैं और परमेश्वर द्वारा नियत हैं। अगर तुम लोगों के भाग्य को, जिस पर परमेश्वर संप्रभु है और जिसे परमेश्वर ने नियत किया है, नकारात्मक चीजों के रूप में वर्गीकृत करते हो, तो इस मामले की प्रकृति क्या है? (परमेश्वर की ईशनिंदा।) यह परमेश्वर की निंदा करना और परमेश्वर की ईशनिंदा करना है। इंसानी शब्दावली में इसका मतलब है “तुमने बहुत बड़ा पाप किया है, इसलिए तुरंत जाकर अपने पाप स्वीकार करो!” हम इस बारे में और ज्यादा कुछ नहीं कहेंगे।

हमने अभी-अभी “परमेश्वर की संप्रभुता के अधीन सभी चीजें सकारात्मक हैं” विषय पर संगति की और हमने लोगों के भाग्य का जिक्र किया। हालाँकि इस विषयवस्तु का दायरा बहुत बड़ा है, लेकिन यह बहुत विशिष्ट भी है; यह हर व्यक्ति और पूरी मानवजाति के जीवन से जुड़ा है। लोगों के भाग्य विभिन्न प्रकार के होते हैं, लेकिन ज्यादातर लोगों के भाग्य, जैसा कि लोग देखते हैं या खुद अनुभव करते हैं, एक शब्द में बताए जा सकते हैं : अभागा। “अभागे” का मतलब है कि व्यक्ति का भाग्य मुश्किलों और निराशाओं से भरा है; ऐसा व्यक्ति बहुत कठिन जिंदगी जीता है और ज्यादातर समय चीजें उसकी मर्जी के मुताबिक नहीं होतीं। चाहे किसी को अच्छे अनुभव हों या बुरे, चाहे वे कुछ भी देखें या महसूस करें, एक बात से इनकार नहीं किया जा सकता कि हालाँकि ज्यादातर लोगों को अपना भाग्य वैसा नहीं लगता जैसा वे चाहते हैं, फिर भी हर व्यक्ति का भाग्य परमेश्वर की संप्रभुता के अधीन है। इससे कभी इनकार नहीं किया जाना चाहिए। चूँकि लोगों के भाग्य पर परमेश्वर की संप्रभुता ने ऐसी वास्तविकता उत्पन्न की है जिसे स्वीकारना लोगों के लिए मुश्किल है, इसलिए इस बात पर संगति करना जरूरी है कि लोगों के भाग्य पर परमेश्वर की संप्रभुता के सिद्धांत और उसकी जड़ क्या है, और लोगों के भाग्य पर संप्रभुता रखने के पीछे परमेश्वर का क्या मकसद है—यानी, परमेश्वर इस तरह से लोगों के भाग्य पर संप्रभुता क्यों रखता है और वह लोगों के लिए ऐसे भाग्य की व्यवस्था क्यों करता है। आओ, पहले यह देखते हैं कि लोगों के भाग्य पर संप्रभुता रखने के पीछे परमेश्वर का क्या मकसद है। क्या लोग इस दुनिया में खानापूर्ति करने या अपना समय गँवाने के लिए आते हैं? (दोनों के लिए ही नहीं आते।) लोगों के भाग्य की व्यवस्था करने के पीछे परमेश्वर का मकसद यह नहीं है कि वे दुनिया में बस चलती-फिरती लाशों की तरह घूमें और बस हो गया। बल्कि, यह है कि लोग देह में रहें और जीवन का अनुभव करें, और विभिन्न अवधियों में हर तरह के जीवन परिवेश से और साथ ही विभिन्न परिस्थितियों से भी गुजरें। जीवन का अनुभव करने की बात करें तो, मनुष्य के देह में एक खासियत है : अगर कोई व्यक्ति बिना किसी मुश्किल दौर, कठिनाई, रुकावट या नाकामी के आरामदायक परिवेश में रहता है, तो उसके लिए बढ़ना और परिपक्व होना आसान नहीं होता। यह एक ऐसे पौधे की तरह है जो ग्रीनहाउस में बिना हवा और धूप का सामना किए बढ़ता है; उसका जीवन बहुत कमजोर होता है, क्योंकि उसके लिए प्रकृति से विभिन्न पोषक तत्व लेना आसान नहीं होता। कड़ी धूप और मजबूत हवाओं का सामना करने पर उसका टूटना और असमय मर जाना बहुत आसान होता है, और फिर उसका जीवन जारी नहीं रह सकता। इसलिए, मनुष्य के देह की प्रकृति और प्रवृत्ति के हिसाब से मानवजाति को ग्रीनहाउस के फूलों की तरह नहीं होना चाहिए जो हवा और बारिश का अनुभव नहीं करते, बल्कि उसे इंसानी दुनिया की विभिन्न नाकामियाँ, कठिन दौर और निराशाएँ सहनी चाहिए। ऐसे जीवन परिवेश में मानवजाति अपनी परमेश्वर-प्रदत्त स्वतंत्र इच्छा और विचारों का इस्तेमाल करेगी, और वह—हर संभव तरीके से, स्वतंत्र रूप से, दृढ़ता से और बिना किसी कठिनाई के डर के—आगे बढ़ती रहेगी और जीती रहेगी। इससे लोगों की जीवन और उत्तरजीविता के लिए विभिन्न प्रवृत्तियाँ उद्दीप्त होंगी, और लोग स्वतंत्र रूप से जीने और हर परिवेश का और साथ ही अपने आसपास के सभी लोगों, घटनाओं और चीजों का सामना करने के लिए अपनी उत्तरजीविता के लिए परमेश्वर-प्रदत्त प्रवृत्ति का उपयोग करने में समर्थ होंगे। एक तो, मनुष्य के देह की वस्तुनिष्ठ प्रवृत्ति के परिप्रेक्ष्य से, लोगों को उत्तरजीविता की इच्छा पैदा करने के लिए इस परिवेश के उद्दीपन और प्रेरणा की आवश्यकता होती है, ताकि वे दृढ़ता के साथ जी सकें। ऊपर से, इस तरह जीना मुश्किल लगता है, लेकिन इस परिवेश के उद्दीपन और आघातों के बीच लोगों में उत्तरजीविता की एक मजबूत इच्छा विकसित होती है, और इसलिए वे आगे बढ़ते रहेंगे और धीरे-धीरे परिपक्व हो जाएँगे, धीरे-धीरे दूसरों के साथ रहना सीख लेंगे और कम नाजुक होंगे, इसके बजाय उनमें दृढ़ता, सहनशक्ति और लगन होगी, और वे किसी भी कठिनाई से निर्भय रहने में समर्थ होंगे। यह लोगों के भाग्य की व्यवस्था करने में परमेश्वर का शुरुआती मकसद है; यह लोगों के भाग्य की मूल अवधारणा है जिसकी उनके देह की प्रवृत्ति के मूल रूप के आधार पर अभिकल्पना की गई है। यह एक पहलू है। दूसरा पहलू यह है कि—इस मूल अवधारणा के आधार पर—जब लोग इस दुनिया में अपनी यात्रा करते हैं, बचपन से बुढ़ापे तक, धीरे-धीरे बड़े होने की प्रक्रिया में, वे जीवन की घटनाओं का अनुभव करते हैं, जीवन का अनुभव प्राप्त करते हैं और जीवन में विभिन्न कठिनाइयों का सामना करने के लिए कुछ सिद्धांत और मार्ग प्राप्त करते हैं। इस तरह, लोग धीरे-धीरे परिपक्व होते हैं और स्वर्ग और पृथ्वी के बीच, और दूसरे लोगों के बीच, स्वतंत्र रूप से रहने में उत्तरोत्तर सक्षम होते जाते हैं। वे बहुत नाजुक नहीं होंगे, और थोड़े-से आघात या असफलता से सामना होने पर—हतोत्साहित या हताश महसूस नहीं करेंगे—या यह तक महसूस नहीं करेंगे कि जीने में कोई उम्मीद बाकी नहीं है। बल्कि, विभिन्न कठिन परिस्थितियों का अनुभव करने के बाद वे जिंदगी और मौत को सही तरीके से देखने में उत्तरोत्तर सक्षम होते जाएँगे, और यह समझने में उत्तरोत्तर सक्षम होते जाएँगे कि वे कौन-से कर्त्तव्य हैं जो उन्हें जीवन में निभाने चाहिए और उन्हें सबसे ज्यादा किस चीज की जरूरत है, और इस तरह, वे जीवन में उत्तरोत्तर आराम महसूस करेंगे। इस प्रक्रिया में लोग धीरे-धीरे परिपक्व होते हैं; यानी, वे धीरे-धीरे उस बिंदु पर पहुँच जाते हैं जहाँ उन्हें मुश्किलों और खतरे से डर नहीं लगता, मौत से डर नहीं लगता, और किसी कठिनाई से डर नहीं लगता। पहले, जब लोग युवा होते हैं तो वे कुछ अप्रिय और दिल को चुभने वाली बातें सुनकर या थोड़ी-सी मुश्किल होने या आघात लगने पर रोते हैं और सो नहीं पाते, और उन्हें लगता है कि जीने में कोई उम्मीद बाकी नहीं है। धीरे-धीरे, वे उस बिंदु पर पहुँच जाते हैं जहाँ दिल को चुभने वाली बातें सुनने और मुश्किलों का सामना करने पर उनके दिलों में एक निश्चित मात्रा में प्रतिरक्षा और प्रतिरोध आ जाता है और उन्हें अब ऐसा नहीं लगता कि जीने में कोई अर्थ नहीं है, न ही वे मौत के बारे में सोचते हैं। बाद में, जब वे और ज्यादा दिल को चुभने वाली बातें सुनते हैं और आघात और असफलताओं का सामना करते हैं, तो वे बिना ज्यादा प्रभावित हुए उन्हें अपने दिलों में सह सकते हैं और महसूस करते हैं कि लोगों के लिए जीवन में इन चीजों का अनुभव करना बहुत सामान्य है, और अपनी जिंदगी जीने के लिए उन्हें अब दूसरों की दिलासा, प्रोत्साहन या मदद की जरूरत नहीं पड़ती। इस तरह, क्या लोगों में धीरे-धीरे और ज्यादा हिम्मत नहीं आती? लोगों में स्वतंत्र रूप से जीवित बचे रहने का सामर्थ्य होता है और स्वतंत्र रूप से जीवित बचे रहने की प्रेरणा भी होती है। हर किसी को युवा और नासमझ होने के चरण से गुजरना पड़ता है। चालीस-पचास साल की उम्र के बाद ही वे धीरे-धीरे परिपक्वता की अवस्था में पहुँचते हैं और वयस्क बनते हैं। भले ही किसी ने परिवार न बसाया हो, करियर न बनाया हो, या वह माता या पिता न बना हो, लेकिन जीवन में उसने जो कुछ झेला है, जो बातें वह कहता है, और जीवन के प्रति, जीने के प्रति, उन मुश्किलों के प्रति जिसका वह सामना करता है, और उन चीजों के प्रति जो उसकी इच्छा के अनुसार होती हैं या नहीं होतीं, उनके प्रति उसके एहसासों, समझ और रवैये से आँकने पर तुम पाओगे कि वह व्यक्ति बड़ा और परिपक्व हो गया है। यह सब किसकी बदौलत है? यह उन विभिन्न मुश्किलों, निराशाओं, यहाँ तक कि उन आघातों और नाकामियों की बदौलत है जो परमेश्वर द्वारा नियत किए अनुसार लोगों के भाग्य में आती हैं। इसलिए, इस परिप्रेक्ष्य से, इसमें कोई शक नहीं कि लोगों के भाग्य पर परमेश्वर की संप्रभुता एक सकारात्मक चीज है और लोगों को यह सत्य पूरी तरह से स्वीकारना चाहिए। क्या यहाँ यह कहा जा सकता है कि लोगों के भाग्य पर अपनी संप्रभुता में परमेश्वर के सच में बहुत श्रम-साध्य इरादे होते हैं? (हाँ।) चाहे कोई परमेश्वर में विश्वास करे या न करे, जैसे-जैसे लोग जन्म से लेकर बड़े होकर परिपक्वता तक पहुँचते हैं, तो अच्छी काबिलियत वाले लोग समझ के इस बिंदु तक पर पहुँच जाते हैं कि वे भाग्य के अधीन हैं, और परमेश्वर को खोजने के बिंदु पर भी पहुँच जाते हैं। इस तथ्य से आँकने पर, क्या लोगों के भाग्य पर परमेश्वर की संप्रभुता का मूल इरादा एक सकारात्मक चीज नहीं है? (हाँ, है।) देखो, जब मैं यह कहता हूँ, तो तुम सब लोग सिर हिलाते हो और स्वीकार करते हो कि यह एक सकारात्मक चीज है। ऐसा क्यों है? क्योंकि जो मैं कह रहा हूँ वह एक तथ्य है, और मैंने इस मामले का सार स्पष्ट रूप से बताया है, और तुम लोगों ने भी इसका अनुभव किया है, है ना? (हाँ।) मनुष्य को वास्तव में उस भाग्य से फायदा हुआ है जो परमेश्वर की संप्रभुता के अधीन है। तुम्हारी पृष्ठभूमि कुछ भी हो, या तुम कहीं से भी आए हो, और तुम इस समाज में कोई भी भूमिका निभाते हो, संक्षेप में, जब तक तुम परमेश्वर की संप्रभुता के अधीन रहते हो, तुम्हें परमेश्वर से फायदे मिले हैं। कुछ लोग कहते हैं, “यह सही नहीं है। परमेश्वर को अपने चुने हुए लोगों के भाग्य पर, मनुष्यों के भाग्य पर संप्रभु होना है। परमेश्वर उन लोगों के भाग्य पर संप्रभु नहीं है जो दानवों या जानवरों से पुनर्जन्म लिए हुए हैं।” क्या यह कथन सही है? (नहीं।) जो कोई भी चीज सृजित प्राणी है, वह परमेश्वर की संप्रभुता के अधीन है। अगर वह एक सृजित प्राणी है, तो उसका एक भाग्य है। तुम एक सृजित प्राणी हो, इसलिए तुम्हारा भाग्य है। परमेश्वर ने तुम्हारे लिए एक भाग्य की व्यवस्था की है, इसलिए तुम्हारा भाग्य कोई ऐसी चीज नहीं है जिसे तुमने चुना हो, न ही वह कोई ऐसी चीज है जिसे तुमने सृजित किया हो; वह परमेश्वर की संप्रभुता से आता है। इसलिए, चाहे तुम कोई भी भूमिका निभाते हो, चाहे तुमने मनुष्य से पुनर्जन्म लिया हो या जानवर या दानव से, चूँकि तुम अब मनुष्य जाति के सदस्य हो, इसलिए तुम्हारा निश्चित रूप से एक भाग्य है, और तुम्हारा भाग्य निश्चित रूप से परमेश्वर की संप्रभुता के अधीन है। इस बिंदु के आधार पर, क्या लोगों के भाग्य पर परमेश्वर की संप्रभुता एक सकारात्मक चीज नहीं है? (हाँ, है।) हम ऐसा क्यों कहते हैं कि लोगों के भाग्य पर परमेश्वर की संप्रभुता एक सकारात्मक चीज है? इसलिए कि परमेश्वर किसी भी सृजित प्राणी के लिए जिस भाग्य की व्यवस्था करता है, उसके पीछे उसके श्रमसाध्य इरादे होते हैं; यह सब इसलिए है ताकि मनुष्य इस दुनिया में परमेश्वर की दी हुई विभिन्न जन्मजात स्थितियों के साथ सामान्य रूप से और व्यवस्थित तरीके से जी सके। परमेश्वर किसी भी व्यक्ति के साथ नाइंसाफी नहीं करता। जैसा कि कहा जाता है, सूरज अच्छे और बुरे दोनों पर चमकता है। यही परमेश्वर की संप्रभुता है। वरना, हम यह क्यों कहेंगे कि सिर्फ परमेश्वर ही मानवजाति का स्रष्टा है और सिर्फ परमेश्वर ही मानवजाति पर संप्रभु है? क्योंकि परमेश्वर यही करता है, परमेश्वर में यह क्षमता है, और उसके पास यह सार और यह अधिकार है। यह बिंदु यह स्पष्ट करता है—लोगों के भाग्य पर परमेश्वर की संप्रभुता एक सकारात्मक चीज है और इसे न तो नकारा जा सकता है और न ही इस पर शक किया जा सकता है। यानी, मनुष्य के दैहिक जीवन के नियमों को देखते हुए, कठिनाइयों और कठिन दौरों के जिस भाग्य की परमेश्वर लोगों के लिए व्यवस्था करता है, वह उन्हें धीरे-धीरे परिपक्व बनने और इस जिंदगी का सफर सुचारु रूप से पूरा करने में मदद कर सकता है। इस परिप्रेक्ष्य से परमेश्वर की संप्रभुता एक सकारात्मक चीज है।

लोगों के भाग्य का एक और पहलू देखें तो, बहुत-से लोग मुश्किल, निराशा भरी जिंदगी जीते हैं। ऐसा प्रतीत नहीं होता कि उन्होंने कुछ बुरा किया है, लेकिन ऐसा लगता है कि उन्हें सजा मिल रही है। उदाहरण के लिए, कुछ लोग जवानी में अपना पिता, अधेड़ उम्र में अपना पति और बुढ़ापे में अपने बेटे खो देते हैं, उनके परिवार मौत से उजड़ जाते हैं। कुछ लोगों के साथ दुर्घटनाएँ हो जाती हैं, जैसे कार-दुर्घटना या वायुयान-दुर्घटना। कुछ लोग विकलांग होते हैं : कुछ अंधे होते हैं, कुछ बहरे होते हैं और कुछ के हाथ-पैर नहीं होते। कुछ लोग धोखा खाकर बहुत ज्यादा गरीब हो जाते हैं और दूसरे लोग अपनी पूरी जिंदगी कर्ज चुकाने में बिता देते हैं। जब लोगों के साथ ये विभिन्न दुर्भाग्यपूर्ण चीजें घटती हैं, तो बहुत-से लोग कहते हैं, “स्वर्ग अन्यायी है। ऐसा नहीं लगता कि स्वर्ग को यह करना चाहिए। अगर परमेश्वर लोगों के भाग्य पर संप्रभु है, तो वह उन्हें इतना दुखी कैसे बना सकता है? वह निर्दोष लोगों को ऐसे आघात कैसे झेलने दे सकता है और ऐसी बदकिस्मती का सामना कैसे करने दे सकता है?” अगर लोग इसे सृष्टिकर्ता के लोगों का भाग्य नियत करने के मूल इरादे के परिप्रेक्ष्य से देखें, तो मानवजाति के लिए सृष्टिकर्ता के इरादे बहुत श्रमसाध्य हैं और लोगों के भाग्य पर परमेश्वर की संप्रभुता एक सकारात्मक चीज है। लेकिन जब लोगों के भाग्य में कुछ खास चीजें होती हैं जो मानवता के जमीर के परिप्रेक्ष्य से दुखद लगती हैं, तब लोग समझ नहीं पाते कि लोगों के भाग्य पर परमेश्वर की संप्रभुता एक सकारात्मक चीज क्यों है और वे समझ नहीं पाते कि क्या हो रहा है। बहुत-से लोग मानते हैं कि सृष्टिकर्ता द्वारा लोगों के भाग्य की व्यवस्था में कुछ गलत पहलू हैं और उन्हें यह कहना सही नहीं लगता कि परमेश्वर की संप्रभुता के अधीन सभी चीजें सकारात्मक होती हैं। इसलिए कुछ लोगों ने एक आम कहावत बनाई है : “जो पुल बनाते हैं और सड़कों की मरम्मत करते हैं वे अंततः अंधे हो जाते हैं, जबकि अनेक दुष्कर्म करने वालों को बड़े परिवार होने का आशीष मिलता है।” कुछ लोग कहते हैं, “यह गलत है। पुल बनाना और सड़कों की मरम्मत करना पुण्य संचित करना और अच्छा काम करना है। जो लोग ऐसा करते हैं, उनके बड़े परिवार होने चाहिए और वे बहुत अमीर होने चाहिए। वे अंधे कैसे हो सकते हैं? क्या ऐसा हो सकता है कि ऐसा भाग्य भी परमेश्वर की संप्रभुता के अधीन हो और वह एक सकारात्मक चीज भी हो? यह समझ में नहीं आता!” अगर लोग सत्य नहीं समझते और उन्हें परमेश्वर का ज्ञान नहीं होता तो वे वास्तव में इन चीजों का पता नहीं लगा सकते या इन्हें समझ नहीं सकते। गैर-विश्वासी हमेशा कहते हैं, “स्वर्ग जीवित चीजों को सँजोता है।” इसका क्या मतलब है? इसका मतलब है कि अगर परमेश्वर है, अगर स्वर्ग है तो परमेश्वर को अपनी प्रजा की देखभाल करनी चाहिए। अगर वह सृष्टिकर्ता है तो उसे अपने सृजित प्राणियों की देखभाल करनी चाहिए और उनके साथ दयालुता से पेश आना चाहिए; उसे उन्हें ये दर्द नहीं सहने देने चाहिए। जैसा कि लोग इसे देखते हैं, अगर मनुष्य शैतान और दानवों की शक्ति के अधीन रहता, तो यह समझा जा सकता था कि हो सकता है उसे ये दर्द सहने पड़ें, लेकिन चूँकि मनुष्य परमेश्वर के राज्य और परमेश्वर की संप्रभुता के अधीन रहता है, इसलिए उसे ये दर्द नहीं सहने चाहिए। खासकर जब ऐसे भाग्य के परमेश्वर की संप्रभुता के अधीन होने की बात आती है, तब लोग यह समझने में और भी ज्यादा असमर्थ हो जाते हैं कि क्या हो रहा है। अगर लोग सत्य नहीं समझते तो उनके लिए यह पहचानना बहुत मुश्किल होता है कि हर उस चीज के पीछे कोई मतलब होता है जिस पर परमेश्वर संप्रभुता रखता है और जिसकी वह व्यवस्था करता है; वे कुछ चीजें समझ नहीं सकते और इन खास स्थितियों में अटक जाते हैं। अगर किसी के पास परमेश्वर का थोड़ा भी भय मानने वाला दिल हो, तो वह कहेगा, “अगर हम इस मामले को समझा नहीं सकते तो चलो इसके बारे में बात नहीं करते, हमें अपनी मर्जी से इसकी आलोचना नहीं करनी चाहिए।” उसे थोड़ा विवेक रखने वाला माना जा सकता है। कुछ लोगों में कोई जमीर या विवेक नहीं होता, परमेश्वर का भय मानने वाला दिल होना तो दूर की बात है। वे ढीठ होते हैं और जब उनका सामना ऐसी चीजों से होता है जो उनकी मर्जी के मुताबिक नहीं होतीं, तो उनमें लापरवाही से आलोचना करने की हिम्मत होती है, “हम्म! लोग कहते हैं कि स्वर्ग जीवित चीजों को सँजोता है, तो फिर कुछ लोग जो काफी अच्छे मालूम होते हैं, कम उम्र में ही क्यों मर जाते हैं? और वे हिंसापूर्ण मौत मरते हैं और अपने पीछे ढेर सारे बच्चे छोड़ जाते हैं। यह बहुत दयनीय, बहुत दुखद है! और लोग फिर भी दावा करते हैं कि परमेश्वर की संप्रभुता एक सकारात्मक चीज है। अगर लोगों का ऐसा दुखद भाग्य होना परमेश्वर की संप्रभुता के अधीन है, तो परमेश्वर धार्मिक नहीं है!” ये लोग परमेश्वर की आलोचना इतनी लापरवाही से करते हैं। लोगों के भाग्य निस्संदेह परमेश्वर की संप्रभुता के अधीन हैं। इस पर कभी भी सवाल नहीं उठाया जा सकता या इसे कभी भी नकारा नहीं जा सकता। यह कथन कि “लोगों के भाग्य परमेश्वर के हाथों में हैं” हर समय सही है और हर समय तथ्य है, क्योंकि लोगों के भाग्य पर परमेश्वर की संप्रभुता एक सकारात्मक चीज है और यह बात किसी भी समय नहीं बदलेगी। तो फिर लोग ऐसी दुखद स्थितियों का सामना क्यों करते हैं? एक चीज है जिसके बारे में लोग नहीं जानते, या वे उसे धर्म-सिद्धांत के तौर पर समझते हैं लेकिन उसे स्पष्ट रूप से बता नहीं सकते, और वह यह है कि हर व्यक्ति के भाग्य का कारण और प्रभाव होता है। तुम्हारा भाग्य कैसा है और इस जीवन में तुम क्या चीजें सहोगे, ये तुम्हारे पिछले जन्म के प्रभाव हो सकते हैं और ये अगले जन्म में कारण भी बन सकते हैं। यह बिल्कुल वैसा ही है जैसा गैर-विश्वासी लोग कहते हैं, “जो बोओगे वही काटोगे।” अपने पिछले जीवन में तुमने कुछ कारण और प्रभाव बोए होंगे—अगर परमेश्वर तुम्हारे लिए इस जीवन में मनुष्य के रूप में पुनर्जन्म लेने और मानवजाति का सदस्य बनने की व्यवस्था करता है, तो तुम्हें उन कारणों और प्रभावों की कीमत चुकानी होगी जो तुमने बोए थे; तुम्हें उनकी भरपाई करनी होगी। तुम उनकी भरपाई करोगे या नहीं और तुम्हें करनी चाहिए या नहीं, यह तय करना तुम्हारे हाथ में नहीं है। कोई भी ऐसा व्यक्ति, जिसने बुरा काम किया है, सजा स्वीकारने का इच्छुक नहीं होता। सिर्फ सृष्टिकर्ता ही इस मामले की व्यवस्था कर सकता है, उसी के पास यह अधिकार है, और बेशक, उसी के पास यह सामर्थ्य है। तो ऐसा करने में सृष्टिकर्ता का क्या सिद्धांत है? यह अच्छे को पुरस्कृत करना और बुरे को दंडित करना है। हालाँकि मनुष्य परमेश्वर की संप्रभुता को नहीं समझता, परमेश्वर को नहीं जानता और परमेश्वर की संप्रभुता के मूल तत्व और सिद्धांत नहीं समझता, लेकिन चूँकि परमेश्वर में धार्मिक स्वभाव है इसलिए और सृष्टिकर्ता के तौर पर अपनी पहचान के कारण उसने मनुष्य और सभी चीजों के लिए स्वर्गिक नियम और कानून स्थापित किए हैं। ये स्वर्गिक नियम और कानून किस पर आधारित हैं? ये परमेश्वर के धार्मिक स्वभाव और परमेश्वर के अधिकार और सामर्थ्य पर आधारित हैं। इन स्वर्गिक नियमों और कानूनों की स्थापना मानव जगत में एक परिघटना के रूप में परिलक्षित होती है, और वह है मनुष्यों का पुनर्जन्म। मनुष्य के पुनर्जन्म की प्रक्रिया अक्सर सीधे तौर पर कारण और प्रभाव से जुड़ी होती है और यह कारण-कार्य संबंध लोगों के भाग्य में कुछ खास चीजों में प्रतिबिंबित और अभिव्यक्त होता है। इसके अलावा, मनुष्य के पुनर्जन्म की प्रक्रिया में लोग परमेश्वर के पुरस्कार और साथ ही परमेश्वर के दंड भी पाते हैं। परमेश्वर बुराई करने वालों को दंड देता है; यानी, वह उनका हर तरह के दुर्भाग्यों और दुर्घटनाओं से और हर तरह की सजाओं से भी सामना करवाता है जिन्हें लोग अनुचित और अविवेकपूर्ण मानते हैं। इनमें से कुछ सजाएँ तो मनुष्य की नजर में बहुत दुखद होती हैं, लेकिन इस बात की एक पृष्ठभूमि होती है कि यह दुखद स्थिति उनके साथ क्यों घटित हुई। यह कोई ऐसी चीज नहीं है जो परमेश्वर ने उन पर बिना किसी वजह के थोप दी हो, बल्कि यह वह सजा है जो उन्हें इसलिए भुगतनी चाहिए क्योंकि उन्होंने असंख्य दुष्कर्म किए हैं। जब लोग इस मामले के पूरे विवरण की असलियत नहीं जान सकते, तब वे बकवास करते हैं और स्वर्ग और परमेश्वर के बारे में शिकायत करते हैं, जो बहुत बेवकूफी है। तो उन लोगों के साथ क्या स्थिति है जो परमेश्वर के अनुग्रह का आनंद लेते हैं? चूँकि उन्होंने अपने पिछले जीवन में पुण्य जमा किया और बहुत सारी अच्छी चीजें कीं—ऐसी बहुत-सी चीजें जिनसे मानवजाति को फायदा हुआ और ऐसी बहुत-सी चीजें जिनसे उन्हें परमेश्वर के स्वर्गिक नियमों और कानूनों के अनुसार सजा नहीं सुनाई गई बल्कि पुरस्कार मिले, इसलिए वे इस जीवन में कई आशीषों का आनंद लेते हैं। मैं तुम्हें एक उदाहरण देता हूँ। मान लो, एक औरत एक खुशहाल परिवार में पैदा हुई है—हालाँकि वह परिवार बहुत अमीर नहीं है, लेकिन उसमें बहुत सारे लड़के हैं और कोई लड़की नहीं है, और परमेश्वर उसके इसी परिवार में पैदा होने की व्यवस्था करता है। जैसे ही यह बच्ची पैदा होती है, वह पूरे परिवार की आँखों का तारा बन जाती है—इतनी प्यारी कि वे उसे नुकसान पहुँचने के डर से उसके पास साँस लेने तक से डरते हैं। बच्ची सुंदर, स्मार्ट और प्यारी है और उसके माता-पिता और बड़े-बुजुर्ग सभी उसे पसंद करते हैं। उसकी पूरी जिंदगी आराम से गुजरती है। वह चाहे कुछ भी करे या किसी भी मुश्किल का सामना करे, हमेशा अच्छे लोग उसकी मदद के लिए मौजूद रहते हैं और उसकी सारी मुश्किलें आसानी से हल हो जाती हैं। उसे कोई चिंता-फिक्र नहीं होती और वह एक आरामदेह, खुशहाल जिंदगी जीती है। वह सच में धन्य है! यहाँ क्या हो रहा है? क्या सृष्टिकर्ता कुछ लोगों के प्रति पक्षपाती है? (नहीं।) तो फिर कुछ लोग इतने बड़े आशीषों का आनंद क्यों ले पाते हैं? स्वर्गिक नियमों और कानूनों में यह निर्दिष्ट है कि एक खास तरह के व्यक्ति को, जिसने ऐसी चीजें की हैं जो मानवजाति के लिए फायदेमंद हैं, पुरस्कार दिया जाना चाहिए, और हो सकता है वह लड़की ऐसी ही हो। सृष्टिकर्ता से पुरस्कार पाकर वह मानव जगत में इतने बड़े आशीषों का आनंद लेती है। उसे कभी भोजन और कपड़ों की चिंता नहीं करनी पड़ती; वह जहाँ भी जाती है, वहाँ अच्छे लोग उसकी मदद के लिए होते हैं, और वह जहाँ भी जाती है, वहाँ लोग उसे पसंद करते हैं। यहाँ तक कि जब वह चालीस या पचास साल की हो जाती है और उसके बच्चे बड़े हो जाते हैं, तब भी उसके माता-पिता उसे अपनी आँखों का तारा समझते हैं; जब भी उनके पास कुछ अच्छा होता है, वे उसे उसके लिए बचाकर रखते हैं। दूसरे लोग उसे इतने बड़े आशीषों का आनंद लेते देखकर जलते हैं और कुछ लोगों को लगता है कि यह गलत है क्योंकि वे ऐसे आशीषों का आनंद नहीं ले सकते। अगर तुम भी सृष्टिकर्ता द्वारा व्यवस्थित ऐसे भाग्य का आनंद लेना चाहते हो और उसके जैसे भाग्य और आशीषों का आनंद लेना चाहते हो, तो तुम्हें भी ज्यादा पुण्य संचित करना चाहिए और ज्यादा अच्छे काम करने चाहिए, और तुम्हें वे चीजें भी ज्यादा करनी चाहिए जो स्वर्ग द्वारा पुण्य संचित करने और अच्छे काम करने के रूप में निर्दिष्ट की गई हैं—तब तुम भी ऐसे आशीषों का आनंद ले पाओगे। यह परिघटना, यह तथ्य लोगों को क्या बताता है? मानव जगत में किसी व्यक्ति का भाग्य कैसा भी हो—चाहे वह आशीषों का आनंद ले या दुर्घटनाओं का सामना करे, चाहे उसकी पूरी जिंदगी सुचारु हो या वह बहुत दुखों और आपदाओं का सामना करे—इसका उसके पिछले और मौजूदा जीवन से एक खास रिश्ता होता है। आखिरकार, उसका भाग्य क्या है, यह परमेश्वर द्वारा निर्धारित स्वर्गिक नियमों और कानूनों से जुड़ा है। उसने पिछले जीवन में जो कुछ भी किया, अगर वह स्वर्गिक नियमों और कानूनों के प्रावधानों के अनुरूप था जिसके परिणामस्वरूप उसे पुरस्कार मिला, तो इस जीवन में उसका भाग्य, लोगों की नजर में, शानदार, आसान और बहुत अच्छा हो सकता है। अगर उसने पिछले जीवन में जो किया, उससे कई स्वर्गिक कानूनों का उल्लंघन हुआ और वह परमेश्वर द्वारा निर्धारित स्वर्गिक नियमों और कानूनों के उन प्रावधानों से मेल खाने वाला हुआ जिसका नतीजा सजा होती है, तो परमेश्वर उसके लिए जिस भाग्य की व्यवस्था करता है वह लोगों की नजर में यह होगा कि वह एक बहुत ही दुखद, दयनीय जीवन जिएगा, मानो यह जीवन उसके यहाँ आकर अपने पिछले कर्ज चुकाने के लिए ही हो। वह कभी अच्छे भोजन या वस्त्रों का आनंद नहीं लेता, और कोई उसे पसंद नहीं करता या उसकी परवाह नहीं करता। उसे लगता है कि यह उसके खराब भाग्य के कारण है कि वह इस जीवन में इतना दुख झेल रहा है। जब तक वह परमेश्वर पर विश्वास नहीं करता, तब तक वह यह नहीं समझता कि व्यक्ति का पूरा जीवन परमेश्वर द्वारा नियत होता है। जब वह यह जान लेता है कि परमेश्वर चीजों को नियत करता है, तो उसके लिए परमेश्वर के सामने समर्पण करना आसान हो जाता है और वह बहुत ज्यादा शिष्ट बन जाता है और फिर अपने भाग्य से नहीं लड़ता। पहले वह अंदर से विद्रोही महसूस करता था : “मैंने क्या बुरा किया है? इस जीवन में मेरा जमीर साफ है। मैंने कभी किसी को नुकसान नहीं पहुँचाया। मुझे ऐसे भाग्य का सामना क्यों करना पड़ा? स्वर्ग निष्पक्ष नहीं है!” परमेश्वर का कार्य स्वीकारने के बाद वह समझता है : “यह परमेश्वर की धार्मिकता है। परमेश्वर ने मुझे इन चीजों के जरिये अपने सामने आने के लिए प्रेरित किया है!” इस तरह सोचना भी सही है, और यह एक तथ्य है। लेकिन यह भी एक तथ्य है कि लोगों को जो सजा मिलती है वह परमेश्वर की संप्रभुता से आती है। यह सब—कारण और कार्य का चक्र, बुरे को सजा और अच्छे को पुरस्कार देना, और स्वर्गिक नियम और कानून—आखिरकार किस पर निर्भर करता है? इन सबके पीछे परमेश्वर का धार्मिक स्वभाव है; परमेश्वर का धार्मिक स्वभाव ही इन सबके ऊपर संप्रभु है। इसलिए जब लोगों के भाग्य में ऐसी तमाम तरह की चीजें आती हैं जो लोगों की धारणाओं, रुचियों या इच्छाओं के अनुरूप नहीं होतीं, तब भी लोगों के भाग्य पर परमेश्वर की संप्रभुता का मामला एक सकारात्मक चीज बनी रहती है। क्या इसका कोई मतलब नहीं है? (हाँ, है।) अपनी मानवीय दयालुता के कारण जब तुम लोगों को दुख सहते देखते हो, तब तुम सोचते हो, “वह व्यक्ति कितना दयनीय है! मैं किसी को दुख सहते हुए नहीं देख सकता और मैं बुरे लोगों को दूसरों को परेशान करते हुए नहीं देख सकता।” कुछ लोग इस जीवन में हमेशा परेशान किए जाते हैं। इसका क्या कारण है? ऐसा इसलिए है क्योंकि अपने पिछले जीवन में उन्होंने हमेशा लोगों को परेशान किया और काफी लोगों को नुकसान पहुँचाया, इसलिए इस जीवन में उन्हें खुद परेशान किया जाता है। अगर तुम हमेशा लोगों को परेशान करते हो, तो आखिर में तुम्हें इसका यह फल मिलता है कि तुम्हें खुद परेशान होना पड़ता है। यह सृष्टिकर्ता की धार्मिकता है। इस तरह आचरण करके तुमने स्वर्गिक नियमों का उल्लंघन किया, इसलिए तुम्हें कीमत चुकानी होगी और पिछले जीवन में किए गए बुरे कामों के लिए पीड़ा और यातना सहनी होगी। यह परमेश्वर की धार्मिकता है और तुम इससे बच नहीं सकते। इसलिए, यह तथ्य कि लोगों के लिए तमाम तरह के भाग्य हैं, यह उत्तरोत्तर स्पष्ट कर देता है कि परमेश्वर द्वारा निर्धारित स्वर्गिक नियम और कानून कोई व्यक्ति नहीं बदल सकता, और कोई भी इसका अपवाद नहीं है। मानवजाति के लिए सृष्टिकर्ता की कभी दैहिक भावनाएँ नहीं रही हैं और बेशक, सृष्टिकर्ता का सार कोई दैहिक भावनाएँ न रखना है। उसमें सिर्फ एक धार्मिक स्वभाव है। परमेश्वर जो कुछ भी करता है वह, इंसानी भाषा में, तर्कसंगत और धार्मिक होता है। तो इसे सत्य के परिप्रेक्ष्य से कैसे देखा जाना चाहिए? यह परमेश्वर का धार्मिक स्वभाव है—ये सब सकारात्मक चीजें हैं। लोगों को इसे परमेश्वर से स्वीकारना चाहिए और परमेश्वर की कोई ऐसी आलोचना या मूल्यांकन नहीं करना चाहिए जो वास्तविकता के अनुरूप न हो या सत्य के अनुसार न हो। अगर तुम इंसानी परिप्रेक्ष्य से कुछ लोगों के प्रति सहानुभूति रखते हो और उन पर दया करते हो तो भी, परमेश्वर के ऐसे अनुयायी के तौर पर जो कुछ सत्य समझता है, तुम्हें परमेश्वर के धार्मिक स्वभाव की प्रशंसा करनी चाहिए और तुम्हें परमेश्वर की संप्रभुता की भी प्रशंसा करनी चाहिए। यह बहुत अच्छा है कि परमेश्वर इस तरह से संप्रभु है! चूँकि परमेश्वर इस तरह से लोगों के भाग्य पर संप्रभु है, इसीलिए मानवजाति आज तक एक व्यवस्थित तरीके से जीवित रह पाई है। अगर शैतान लोगों के भाग्य पर संप्रभु होता, तो मानवजाति बहुत पहले ही अराजकता में डूब गई होती और उसके लिए आज तक जीवित रहना असंभव होता। देखो दानव का राज्य कैसा है; परमेश्वर की संप्रभुता के बिना मानव जगत दानव के राज्य जैसा ही होगा। दानव का राज्य क्या है? इसका सबसे यथार्थ उदाहरण सीसीपी के तानाशाही शासन में होने वाले आंतरिक संघर्ष हैं—जो खुलेआम और गुप्त दोनों तरह से होते हैं—जो खून-खराबे और जानलेवा इरादों से भरे होते हैं। यही दानव का राज्य है। क्या सीसीपी के तानाशाही शासन की आंतरिक स्थिति अराजक नहीं है? लोग अक्सर गायब हो जाते हैं और जब उनकी स्पष्ट रूप हत्या हो जाती है तब भी कोई इसकी घोषणा करने की हिम्मत नहीं करता। यह दानव के राज्य की अराजकता है और यह आज की बुरी दुनिया की अराजकता भी है।

इसमें कोई संदेह नहीं है कि लोगों के भाग्य पर परमेश्वर की संप्रभुता एक सकारात्मक चीज है। चाहे लोगों के भाग्य अभिकल्पित करने में परमेश्वर के मूल इरादे के परिप्रेक्ष्य से देखें या परमेश्वर द्वारा स्थापित स्वर्गिक नियमों और कानूनों द्वारा प्रस्तुत लोगों के भाग्य के नतीजों के परिप्रेक्ष्य से, यह संपूर्ण निश्चितता के साथ कहा जाना चाहिए कि लोगों के भाग्य पर परमेश्वर की संप्रभुता एक सकारात्मक चीज है, नकारात्मक नहीं। अगर तुम्हारे मन में इस सत्य के बारे में धारणाएँ हैं, तो तुम अपनी धारणाओं का समाधान करने के लिए परमेश्वर के वचनों में सत्य खोज सकते हो, लेकिन तुम अपनी धारणाओं और कल्पनाओं के आधार पर यह नहीं कह सकते, “परमेश्वर की संप्रभुता के अधीन लोगों के भाग्य हमेशा उनके लिए अच्छे और फायदेमंद होने चाहिए। परमेश्वर की संप्रभुता की वजह से कुछ लोगों के साथ चीजें इतनी बुरी क्यों होती हैं? यह परमेश्वर की संप्रभुता नहीं होनी चाहिए, है ना?” तुम्हें ऐसी चीज कभी नहीं कहनी चाहिए। ऐसा अत्यधिक विद्रोहात्मक और ईशनिंदात्मक कथन तुम्हारे मुँह से कभी नहीं निकलना चाहिए। आज से तुम्हें यह सत्य स्वीकारना चाहिए और इसकी पुष्टि करनी चाहिए कि “लोगों के भाग्य परमेश्वर की संप्रभुता के अधीन हैं और परमेश्वर की संप्रभुता एक सकारात्मक चीज है।” इस पर शक मत करो। लोगों के जो भाग्य तुम अपनी आँखों से देखते हो या अनुभव करते हो, वे चाहे कैसे भी तुम्हारी धारणाओं से टकराते हों, या अगर तुम्हें लगता है कि वे अमानवीय हैं तो भी, तुम्हें यह विश्वास करना चाहिए और इसकी पुष्टि करनी चाहिए कि लोगों के भाग्य पर परमेश्वर की संप्रभुता वास्तविक है और वह एक सकारात्मक चीज है। इस बात पर शक नहीं किया जा सकता। क्या इस सत्य पर स्पष्ट रूप से संगति कर ली गई है? (हाँ।) यह परमेश्वर को जानने में एक बहुत ही महत्वपूर्ण मुद्दा है और यह हल हो गया है, है ना? (हाँ।) तो आज के लिए अपनी संगति हम यहीं खत्म करते हैं। अलविदा!

सत्य का अनुसरण कैसे करें (19)

उत्पत्तियों के आधार पर लोगों की तीन श्रेणियाँ

मनुष्यों से पुनर्जन्म लिए हुए लोगों की विशेषताएँ

II. उचित-अनुचित का भेद पहचानना और यह जानना कि क्या सही है और क्या गलत

ग. सकारात्मक चीजों और नकारात्मक चीजों का भेद कैसे पहचानें

सकारात्मक चीजों के विषय के संबंध में, पिछली बार हमने संगति की थी कि सकारात्मक चीजें क्या हैं और उनकी एक परिभाषा दी थी। सकारात्मक चीजें क्या हैं? (परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन सभी चीजें सकारात्मक चीजें हैं।) तुम लोगों ने सकारात्मक चीजों की परिभाषा को याद रखा है, लेकिन क्या तुम दिए गए उदाहरणों को समझ सकते हो? (हम उन्हें कुछ हद तक समझ सकते हैं।) सकारात्मक चीजों की यह परिभाषा, यह अवधारणा—क्या यह एक सत्य है? (यह एक सत्य है।) क्या तुम निश्चित हो? परमेश्वर के वचनों को पढ़ते समय, तुम्हें लगता है कि यह परिभाषा एक सत्य है और सटीक है, लेकिन जब तुम्हारा सामना किसी ऐसी चीज से होता है जो तुम्हारी धारणाओं के अनुरूप नहीं है, तब तुम इसे समझ नहीं पाते और सत्य नहीं स्वीकारते। लोगों की धारणाओं के अनुसार चाहे किसी चीज को सकारात्मक चीज के रूप में देखा जाए या नकारात्मक चीज के रूप में, संक्षेप में, अगर यह परमेश्वर की परिभाषा के अनुसार सकारात्मक चीज नहीं है, तो यह सकारात्मक चीज नहीं बल्कि नकारात्मक चीज है। क्या तुम इस तरह से चीजों का भेद पहचानने में समर्थ हो? (हाँ, अगर परमेश्वर ने किसी चीज को सकारात्मक चीज के रूप में परिभाषित किया है, और यह मेरी अपनी धारणाओं के अनुरूप नहीं है और मेरे दिमाग में यह बात नहीं बैठ रही है—लेकिन मैं जानता हूँ कि परमेश्वर जो कहता है वह निश्चित रूप से सत्य है—तो मैं खुद को नकारना सीख जाऊँगा।) अगर यह चीज तुम्हें नुकसान पहुँचाती है या यहाँ तक कि सभी लोगों को नुकसान पहुँचाती है—लोगों की धारणाओं के अनुसार यह उन्हें फायदा नहीं देती है और कोई खुशी या आनंद नहीं लाती है, बल्कि पीड़ा और दुर्भाग्य का कारण बनती है—तो तुम इसे कैसे देखोगे? क्या तुम तब भी अपने इस दृष्टिकोण पर कायम रहोगे कि “सकारात्मक चीजों के बारे में परमेश्वर की परिभाषा वास्तव में सटीक है; लोग अपनी धारणाओं से आकलन नहीं कर सकते, न ही वे इस आधार पर किसी चीज का आकलन कर सकते हैं कि उन्हें इससे फायदा होता है या नहीं”? तुम इस बारे में निश्चित नहीं हो सकते, है ना? (हम निश्चित नहीं हो सकते।) सत्य का कोई भी पहलू सिर्फ सैद्धांतिक स्तर पर समझ में आने वाली या खरी उतरने वाली चीज नहीं है; बल्कि असल जिंदगी में सभी तथ्यों के सामने यह एक कभी नहीं बदलने वाला कथन है। अगर तुम इस बारे में निश्चित नहीं हो सकते, तो तुम्हारे दिल में सत्य के बारे में तुम्हारी अवधारणा वास्तव में अस्पष्ट है। सत्य के विभिन्न पहलू जिन पर हम संगति करते हैं, उन सभी में विभिन्न लोगों, घटनाओं और चीजों के बारे में दृष्टिकोण शामिल हैं; उनमें विभिन्न लोगों, घटनाओं और चीजों का सार और वास्तविक परिस्थितियाँ शामिल होती हैं; साथ ही, ये लोगों को यह भी देखने देते हैं कि परमेश्वर इन लोगों, घटनाओं और चीजों के साथ कैसा व्यवहार करता है—उन सब के बारे में उसके क्या दृष्टिकोण और रवैये हैं। चूँकि सकारात्मक चीजों की परिभाषा एक सत्य है, तो बेशक इसमें इस परिभाषा के दायरे में आने वाले अलग-अलग लोगों, घटनाओं और चीजों की वास्तविक परिस्थितियाँ और सार भी शामिल हैं; साथ ही, इन अलग-अलग चीजों के बारे में परमेश्वर के रवैये, परिप्रेक्ष्य और कथन भी शामिल हैं। तो चाहे लोग अपनी धारणाओं के अनुसार सकारात्मक चीजों की परिभाषा को सही मानें या गलत, और चाहे लोगों का अपनी पारंपरिक संस्कृति या दैनिक जीवन के संदर्भ में सकारात्मक चीजों की परिभाषा के बारे में शुरुआती परिप्रेक्ष्य कुछ भी हो, संक्षेप में, चूँकि सकारात्मक चीजों की यह परिभाषा एक सत्य है, तो इसमें शामिल लोग, घटनाएँ और चीजें सभी सकारात्मक चीजें हैं और जो इसके विपरीत हैं, वे सभी नकारात्मक चीजें हैं। यह बिना किसी संदेह के निश्चित है। तुम्हें इस मामले की स्पष्ट समझ होनी चाहिए। इससे कोई फर्क नहीं पड़ता कि कब या किस सामाजिक परिवेश में और किस सकारात्मक चीज का तुम पर क्या प्रभाव होता है या उसके बारे में तुम्हारा रवैया और परिप्रेक्ष्य क्या है, सकारात्मक चीजों की परिभाषा और उस परिभाषा में शामिल लोगों, घटनाओं और चीजों का सार नहीं बदलता। समझ गए? (हाँ।)

पिछली बार हमने मुख्य रूप से “परमेश्वर द्वारा नियत या परमेश्वर की संप्रभुता के अधीन सभी चीजें सकारात्मक चीजें हैं” इस कथन से जुड़े कुछ खास उदाहरणों पर संगति की थी। हमने “परमेश्वर द्वारा सृजित सभी चीजें सकारात्मक चीजें हैं” वाले हिस्से के बारे में अधिक विस्तार से संगति नहीं की थी। तो क्या तुम लोग संगति के जरिए या बरसों से समझे गए सत्यों के जरिए पुष्टि कर सकते हो कि यह कथन सही है? या फिर, क्या तुम उन लोगों, घटनाओं और चीजों के आधार पर जो तुमने जीवन में देखी हैं और अनुभव की हैं, यह पुष्टि कर सकते हो कि परमेश्वर द्वारा सृजित सभी चीजें सकारात्मक चीजें हैं? क्या तुम चीजों को इस तरह समझ पाते हो? क्या तुम इस तरह सत्य खोज पाते हो? (हम कुछ आसान चीजों को इस तरह समझ सकते हैं।) यहाँ एक सिद्धांत है। ऊपरी तौर पर देखें तो परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन चीजें क्या हैं” ये विषय बहुत व्यापक दायरे को समेटते हैं और अत्यंत अमूर्त हैं, लेकिन असल में, वे उन अलग-अलग लोगों, घटनाओं और चीजों से गहराई से जुड़े हुए हैं जिनके संपर्क में लोग असल जिंदगी में आते हैं—यह भी कहा जा सकता है कि वे बहुत करीब से जुड़े हुए हैं; वे वास्तविकता से अलग नहीं हैं। इसका संबंध एक मुद्दे से है। जब तुम अपने जीवन में कई अप्रत्याशित लोगों, घटनाओं और चीजों का सामना करते हो, तब तुम यह तय नहीं कर पाते कि वे सकारात्मक चीजें हैं या नकारात्मक चीजें। भले ही तुम सकारात्मक और नकारात्मक चीजों का भेद पहचानने का सिद्धांत समझते हो, फिर भी तुम इसे तय नहीं कर पाते। भले ही वे ऐसी चीजें हों जो सकारात्मक चीजों के दायरे में आती हैं, तुम उन्हें अपनी धारणाओं में सकारात्मक चीजें नहीं मानते, तुम उनसे दूर भागते हो और अपने दिल में उनसे नफरत करते हो; यहाँ तक कि सोचते हो कि वे सकारात्मक चीजों के दायरे में शामिल होने के बिल्कुल भी लायक नहीं हैं, फिर भी वे वास्तव में परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन हैं और वे सकारात्मक चीजों की श्रेणी में आती हैं। यहीं पर, लोगों को इस तरह की चीजों का सामना कैसे करना चाहिए इसके अभ्यास के सिद्धांत काम आते हैं। अभ्यास का सबसे सरल सिद्धांत यह है : सबसे पहले, तुम्हें यह पक्का करना होगा कि विचाराधीन चीज सकारात्मक चीजों की परिभाषा के दायरे में आने वाली चीज है। भले ही लोगों की धारणाओं के हिसाब से यह कोई सकारात्मक चीज जैसी नहीं लगती, लेकिन अगर यह परमेश्वर द्वारा परिभाषित सकारात्मक चीजों की श्रेणी में आती है, तो सबसे पहले तुम्हें निश्चित होना चाहिए कि यह एक सकारात्मक चीज है, और इसके बारे में कोई बिल्कुल भी गलती नहीं है। परमेश्वर द्वारा इसके सृजन का कोई महत्व है; यह लोगों के लिए है ताकि वे इससे कुछ सबक सीख सकें। इस बारे में निश्चित होना जरूरी है। यह अभ्यास का एक सिद्धांत है। दूसरा, इस चीज या इस तरह के मामले के बारे में, हमें वैज्ञानिकों की तरह होने की जरूरत नहीं है और इसकी प्रकृति या कार्यप्रणाली के बारे में या यह मानव जीवन या पूरी खाद्य श्रृंखला में क्या भूमिका निभाता है, इसका अध्ययन करने की जरूरत नहीं है। बस यह निश्चित होना काफी है कि यह एक सकारात्मक चीज है। कुछ लोग कहते हैं, "अगर यह सकारात्मक चीज अक्सर लोगों की जिंदगी में आती है और उनकी जिंदगी में दखल देती है, जिससे उनका यह दृष्टिकोण बदल जाता है कि यह सकारात्मक चीज है, तो इसके साथ कैसा व्यवहार किया जाना चाहिए?" इससे निपटना आसान है। अगर तुम्हें इसे अपने जीवन में इस्तेमाल करने की जरूरत है, तो जरूरत के हिसाब से इसका इस्तेमाल करो; इसे तुम्हारे लिए काम करने दो। अगर तुम्हें इसका इस्तेमाल करने की जरूरत नहीं है और यह अक्सर तुम्हारे मामले में दखल देती है या तुम्हारी किसी भी शारीरिक इंद्री को बाधित करती है, तो तुम इसे दूर भगा सकते हो और इससे दूर रह सकते हो। बस इसे अपने मामले में दखल मत देने दो या तुम्हें शारीरिक दर्द मत देने दो। यह दूसरा सिद्धांत है। साथ ही, तुम्हें पता होना चाहिए कि अगर यह परमेश्वर की सृष्टि, परमेश्वर के विधान या परमेश्वर की संप्रभुता से आती है, तो तुम्हें इसे घिनौना नहीं समझना चाहिए, इससे नफरत नहीं करनी चाहिए या इसे नकारना नहीं चाहिए। इसके बजाय, तुम्हें इसे स्वीकारना चाहिए और इसे मानना चाहिए। इससे भी बेहतर यह है कि इसे संभालो और इसका विवेकशील तरीके से इस्तेमाल करो। ये अभ्यास के कुल तीन सिद्धांत हैं। ये तीन सिद्धांत क्या हैं? (पहला यह है कि जब तक कोई चीज परमेश्वर द्वारा परिभाषित सकारात्मक चीजों के दायरे में है, हमें निश्चित होना चाहिए कि वह एक सकारात्मक चीज है। परमेश्वर द्वारा उसके सृजन का कोई महत्व है; यह लोगों के लिए है ताकि वे उससे कुछ सबक सीख सकें। दूसरा, यह निश्चित होने के आधार पर कि यह एक सकारात्मक चीज है, जरूरत होने पर इसका इस्तेमाल किया जाए। अगर हमें इसका इस्तेमाल करने की जरूरत नहीं है और यह हमारे जीवन में दखल देती है, तो हम इसे दूर भगा सकते हैं और इससे दूर रह सकते हैं, इसे अपनी जिंदगी में दखल मत देने दो। तीसरा, अगर यह परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन है, तो हमें इसे घिनौना नहीं मानना चाहिए या इससे नफरत नहीं करनी चाहिए; हमें इसे स्वीकारना चाहिए और मानना चाहिए। इससे भी बेहतर यह है कि हम इसे संभालें और इसका विवेकशील तरीके से इस्तेमाल करें।) क्या इन तीनों सिद्धांतों को लागू करना आसान है? यह इतना आसान नहीं है, है ना? (नहीं।) अगर कोई मच्छर तुम्हारे कान में भिनभिना रहा है, तो तुम उसे यह सोचकर भगा दोगे, “परमेश्वर ने जो भी बनाया है वह अच्छा है; मैं बस इसे भगा दूँगा और बात खत्म”—तुम इन तीनों सिद्धांतों के अनुसार काम कर पाओगे। लेकिन अगर तुम उसे भगा देते हो और वह वापस आकर तुम्हें काटता है, तो तुम जितना अधिक इसके बारे में सोचोगे, उतना ही अधिक गुस्सा आएगा : “मैंने तुम्हें जाने दिया, लेकिन तुम मुझे अकेला नहीं छोड़ोगे। इस बार, मैं तुम्हें निश्चित रूप से मार डालूँगा!” क्या उसे मार डालना सही है? असल में, उसे मार डालना गलत नहीं है; इसे उचित प्रबंधन माना जा सकता है। लेकिन साथ ही, क्या तुम्हें इस बात पर संदेह नहीं होने लगेगा कि मच्छर सकारात्मक चीज है? खासकर जब उसके काटने वाली जगह पर और ज्यादा खुजली होने लगती है, इतनी ज्यादा खुजली कि बरदाश्त ही न हो, तो तुम मन ही मन सोचोगे : “परमेश्वर ने मच्छर क्यों बनाए? अगर मच्छर नहीं होते तो क्या लोगों को यह कष्ट होता? यह तो बिल्कुल भी सकारात्मक चीज नहीं लगती!” तुम्हारी तर्कशक्ति तुम्हें बताएगी कि इस तरह सोचना गलत है, मच्छर एक अच्छी चीज है क्योंकि यह परमेश्वर द्वारा सृजित सकारात्मक चीजों के दायरे में एक छोटा-सा जीव है। लेकिन फिर भी तुम्हें यह समझ नहीं आएगा : “इससे लोगों को कोई फायदा नहीं होता, तो परमेश्वर ने इसे क्यों बनाया?” भले ही मच्छर के काटने का निशान बड़ा नहीं होता, लेकिन खुजली बहुत अधिक होती है। जिन्हें एलर्जी की समस्या है, खुजलाने से उनकी त्वचा लाल हो सकती है और उन्हें सूजन हो सकती है, यहाँ तक कि संक्रमण और बुखार भी हो सकता है। इस समय, तुम्हारे मन में कुछ धारणाएँ आएँगी और तुम्हें इसे स्वीकारना मुश्किल लगेगा : “मच्छर मुझे सकारात्मक चीज नहीं लगते। अगर वे सकारात्मक होते, तो वे लोगों को परेशान करके उन्हें दर्द कैसे पहुँचा सकते थे? क्या सकारात्मक चीजों के सकारात्मक प्रभाव नहीं होने चाहिए? यह प्रभाव सकारात्मक नहीं है; वे नकारात्मक भूमिका निभा रहे हैं और लोगों पर नकारात्मक प्रभाव डाल रहे हैं। मच्छरों को सकारात्मक चीजों की श्रेणी में कैसे रखा जा सकता है? यह समझ से परे है। परमेश्वर ने जो किया है, वह मेरी धारणाओं से मेल नहीं खाता!” तुम्हारे दिल में, मच्छरों के सकारात्मक चीजें होने के बारे में धारणाएँ विकसित होंगी। तुम जोर देकर कहोगे, “सबसे पहले, तुम इस बात से इनकार नहीं कर सकते कि मच्छर सकारात्मक चीजें हैं। दूसरा, अगर तुम नहीं चाहते कि वे तुम्हें परेशान करें, तो तुम उन्हें भगा सकते हो और उनसे दूर रह सकते हो। आखिरकर, तुम्हें उनसे नफरत नहीं करनी चाहिए, बल्कि उन्हें स्वीकारना चाहिए, उन्हें मानना चाहिए और उन्हें समझदारी से संभालना चाहिए।” भले ही तुम कहोगे कि यह आखिरी सिद्धांत तुम्हारे लिए लागू करना बहुत मुश्किल है। फायदेमंद कीटों को स्वीकारना तुम्हारे लिए काफी आसान है। लेकिन जब मच्छरों की बात आती है, अगर तुम उन्हें स्वीकारने की कोशिश करो, उन्हें विवेकशील तरीके से संभालो और उन्हें कोसो नहीं, तो क्या तुम ऐसा कर सकते हो? (परमेश्वर की संगति से पहले, कभी-कभी जब मेरा मूड खराब होता था और मुझे मच्छर काट लेता था, तो मुझे विशेष रूप से नफरत होती थी और मैं कुछ बुरी बातें कहता था। भविष्य में, मैं इससे बचने की पूरी कोशिश करूँगा और अब ऐसी बातें नहीं कहूँगा।) तुम्हें उन्हें कोसना नहीं चाहिए; तुम्हें उन्हें स्वीकारना चाहिए, उनके साथ सही व्यवहार करना चाहिए और उन्हें विवेकशील तरीके से संभालना चाहिए। विवेकशील तरीके से संभालने वाला यह हिस्सा लागू करना बहुत मुश्किल है, है ना? (हाँ।) अगर तुम्हें उन्हें मौखिक रूप से और धर्म-सिद्धांत के तौर पर मानना और स्वीकारना हो, तो ऐसा करना कुछ हद तक आसान होगा। अगर वे तुम्हें नुकसान पहुँचाते हैं, तो तुम उनसे दूर भी रह सकते हो और उनसे बच सकते हो। लेकिन तुम्हें उन्हें दिल से स्वीकारना और मानना, उनके साथ सही व्यवहार करना और इसके अलावा, उन्हें विवेकशील तरीके से संभालना—यह तुम्हारे लिए मुश्किल होगा। यह मुश्किल क्यों होगा? क्योंकि जब वे तुम्हें नुकसान पहुँचाते हैं, तो तुम्हें ऐसा नहीं लगता कि तुम्हें उनसे कोई फायदा हो रहा है, बल्कि तुम्हें लगता है कि उनसे नुकसान हो रहा है। यानी, तुम्हारी धारणाओं के अनुसार, सकारात्मक चीजों का सकारात्मक प्रभाव होना चाहिए; लेकिन मच्छरों से कोई सकारात्मक फायदा मिलने के बजाय, तुम्हें लगता है कि उनका तुम पर नकारात्मक प्रभाव पड़ा है। इस समय, तुम्हारे लिए उन्हें घिनौना या नफरत के लायक नहीं समझना, बल्कि उन्हें स्वीकारना और यहाँ तक कि उन्हें विवेकशील तरीके से संभालना आसान नहीं होगा। भले ही लोग धर्म-सिद्धांत के स्तर पर यह मान सकते हैं कि मच्छर सकारात्मक चीजें हैं और वे बमुश्किल मच्छरों के साथ सही व्यवहार करने की कोशिश भी कर पाते हैं, लेकिन जब वे असल जिंदगी में मच्छरों से परेशान होते हैं, तब उनके लिए सिद्धांतों के अनुसार उनके साथ व्यवहार करना बहुत मुश्किल होता है। इसके लिए लोगों को सत्य समझने की जरूरत है; कई खास लोगों, घटनाओं और चीजों की प्रकृति को समझने की जरूरत है जो सकारात्मक चीजों के तीन पहलुओं के तहत आती हैं—जो "परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन हैं"—साथ ही यह कि वे मानव जीवन और अस्तित्व के मामले में किस तरह की भूमिकाएँ निभाती हैं; परमेश्वर का उन्हें बनाने और उनके जीने का तरीका देने के पीछे असली उद्देश्य क्या था। ये वो बातें हैं जिन्हें लोगों को समझने की जरूरत है। अगर लोग परमेश्वर के असली उद्देश्य और उसके इरादों की मुख्य बातों और बुनियादी सिद्धांतों को समझ लें, तो कुछ सकारात्मक चीजें जो उनकी धारणाओं से मेल नहीं खातीं, शायद उनसे दूर रहने के अलावा, वे—अलग-अलग हद तक—उन्हें स्वीकार भी सकते हैं, उन्हें मान सकते हैं, उन्हें विवेकशील तरीके से संभाल सकते हैं और उनका सही इस्तेमाल कर सकते हैं। हम धीरे-धीरे इस विषय पर चर्चा करेंगे।

क. मानव सभ्यता और संस्कृति का गहन-विश्लेषण

“जो परमेश्वर द्वारा सृजित है,” इस विषय का दायरा बहुत बड़ा है, इसलिए हमें पहले कुछ उदाहरण देने होंगे और फिर उन पर थोड़ी-थोड़ी चर्चा करनी होगी। हमने अभी मच्छरों के बारे में बात की। यह कहना सही होगा कि किसी को भी मच्छर पसंद नहीं हैं या कोई भी उनके साथ अपनी इच्छा से रहना नहीं चाहता; इसके विपरीत, हर कोई मच्छरों से नफरत करता है और यहाँ तक कि अपनी पूरी जिंदगी में उन्हें कभी भी नहीं देखने की इच्छा रखता है। भले ही मच्छरों का मामला कोई बड़ा मामला नहीं है, लेकिन इसमें एक खास तरह की चीज शामिल है; इसमें परमेश्वर द्वारा सृजित लोगों, घटनाओं और चीजों में एक खास तरह की चीज की प्रकृति के बारे में लोगों की समझ भी शामिल है। बेशक, यहाँ मुख्य बात यह है कि इसमें लोगों का एक सत्य को जानना और समझना शामिल है; इसमें लोगों के जीवन में लोगों, घटनाओं और चीजों में एक खास तरह की चीज के साथ कैसा व्यवहार करना है, इसके अभ्यास के सिद्धांत भी शामिल हैं। इसलिए, भले ही मच्छर कोई बड़ा जीव नहीं है, लेकिन इसमें शामिल मामले छोटे नहीं हैं; लोगों के लिए उन्हें समझने और जानने की कोशिश करना सार्थक है। “जो परमेश्वर द्वारा सृजित है” की सामग्री में स्थूल और सूक्ष्म दोनों तरह के विषय शामिल हैं। अभी हमने सूक्ष्म पहलू की एक छोटी प्रजाति, मच्छर पर संक्षेप में संगति की। यह एक अपेक्षाकृत छोटा जीव है जिसे लोग खुली आँखों से देख सकते हैं; मच्छर से छोटी किसी भी चीज पर चर्चा करना सार्थक नहीं है। मच्छर एक ऐसा जीव है जिसके संपर्क में लोग अक्सर आते हैं, एक अपेक्षाकृत सूक्ष्म जीव जो खुली आँखों से दिखाई देता है। चूँकि यह मुद्दा सूक्ष्म स्तर का है, इसलिए हम इस पर बाद में चर्चा करेंगे। तो हमें सबसे पहले किस पहलू पर संगति करनी चाहिए? (स्थूल।) आओ, पहले स्थूल चीजों पर संगति करें। स्थूल चीजें बहुत-सी हैं। उनमें से जो लोगों के जीवन के सबसे करीब है या जिसके संपर्क में लोग आ सकते हैं, जिसे लोग महसूस कर सकते हैं, देख सकते हैं और जो हर किसी के लिए परिचित है—परमेश्वर द्वारा मनुष्य के जीने के लिए बनाए गए परिवेश में मौजूद वस्तुओं के अलावा—वह स्वयं मानवजाति है। जब मानवजाति की बात आती है, विभिन्न लोगों, घटनाओं और चीजों में से, जिन्हें लोग देख सकते हैं, किनके बारे में बात करना सार्थक है? किन्हें समझना सार्थक है? मानव समाज की बात करें तो सबसे ज्यादा समझने लायक विषय तथाकथित मानव सभ्यता है। इस सभ्यता में शामिल मुख्य विषय अलग-अलग संस्कृतियाँ हैं। अलग-अलग संस्कृतियों का उदय विभिन्न समाजों की शिक्षा से होता है; विभिन्न समाजों की शिक्षा से अलग-अलग संस्कृतियाँ बनती हैं और इन अलग-अलग संस्कृतियों की पृष्ठभूमि में, अलग-अलग युगों में मानवजाति की तथाकथित सभ्यताएँ उभरी हैं। यही मानव सभ्यता का स्रोत और मूल है। पूर्वी समाज की अपनी सभ्यता है और बेशक उसकी अपनी तथाकथित संस्कृति भी है। इस संस्कृति का उदय पूर्वी समाज द्वारा अपने लोगों को शिक्षित करने के तरीके से होता है। इसी तरह, पश्चिमी समाज की भी अपनी तथाकथित सभ्यता है। पश्चिमी सभ्यता भी उसकी संस्कृति से आती है और उसकी संस्कृति का उदय भी पश्चिमी समाज की शिक्षा से होता है। कहने का मतलब यह है कि अलग-अलग युगों में पश्चिमी समाज की शिक्षा ने पश्चिमी संस्कृति को जन्म दिया है और ऐसी सांस्कृतिक पृष्ठभूमि में पश्चिमी सभ्यता धीरे-धीरे उभरी है, आकार लिया है और आज तक विकसित हुई है। चाहे पूर्वी संस्कृति हो या पश्चिमी संस्कृति, दोनों ने पीढ़ी-दर-पीढ़ी अपने-अपने संबंधित लोगों को इसी तरह शिक्षित किया है। अलग-अलग युगों में, उन्होंने लगातार एक-एक करके अगली पीढ़ी को शिक्षित और प्रभावित किया है और अलग-अलग युगों में इसे एक पीढ़ी से दूसरी पीढ़ी तक फैलाया है; साथ ही, यह लगातार विकसित होती रही है और आगे बढ़ती रही है। इस तरह, पूर्वी और पश्चिमी संस्कृतियों और सभ्यताओं ने धीरे-धीरे आकार लिया है और विकसित हुई हैं, धीरे-धीरे लोगों द्वारा पहचानी और स्वीकारी गई हैं, धीरे-धीरे पूर्वी और पश्चिमी समाजों में आकार लेकर स्थापित हुई हैं। इससे पूर्व और पश्चिम की मुख्यधारा की संस्कृतियों और सभ्यताओं का निर्माण हुआ है। पूर्व की अपनी मुख्यधारा की संस्कृति और सभ्यता है, उसी तरह पश्चिम की भी अपनी मुख्यधारा की संस्कृति और सभ्यता है। पूर्वी और पश्चिमी समाजों ने सार, स्वरूप और मानवजाति पर अपने प्रभाव के मामले में अलग-अलग संस्कृतियों और सभ्यताओं का निर्माण किया है। चाहे पूर्वी संस्कृति हो या पश्चिमी संस्कृति, दोनों का लोगों के जीवन, अस्तित्व, विचारों और दृष्टिकोणों पर एक अमिट, अप्रतिरोध्य या अपूरणीय प्रभाव पड़ा है। चूँकि हम पूर्वी और पश्चिमी संस्कृतियों के बारे में बात कर रहे हैं, इसलिए निश्चित रूप से उनमें भिन्नताएँ हैं। पूर्वी संस्कृति के अपने प्राथमिक विचार और दृष्टिकोण हैं जिन्हें वह महत्व देती है, जबकि पश्चिमी संस्कृति की अपनी विशेषताएँ, प्राथमिक विचार और दृष्टिकोण हैं जिन्हें वह महत्व देती है। तो पूर्वी संस्कृति किस चीज को महत्व देती है? पूर्वी संस्कृति मुख्य रूप से क्या सिखाती है? अधिकाँश लोग इस पहलू को ठीक से नहीं समझते। तुममें से कुछ लोग पूरी तरह हैरान हो सकते हैं : "तुम इस समय से सकारात्मक चीजों के बारे में क्यों बात कर रहे हो?" कई स्थूल चीजों में स्वाभाविक रूप से कई अमूर्त घटक होते हैं। भले ही तुम लोग अभी तक इस पहलू को नहीं समझते, लेकिन अगर तुम ध्यान से सुनोगे, तो समझ जाओगे।

आओ, पहले पूर्वी संस्कृति के बारे में बात करते हैं। पूर्वी संस्कृति किस बात को महत्व देती है? इसका सार क्या है? लोगों पर इसका क्या प्रभाव है? पूर्वी संस्कृति की मुख्य विशेषताएँ क्या हैं जिन्हें तुमने व्यक्तिगत रूप से महसूस किया है या जिन्हें तुमने लंबे समय तक इसके संपर्क में रहने के सूक्ष्म प्रभाव के जरिए देखा, समझा या एहसास किया और सीखा है? जब हम संस्कृति की बात करते हैं, इसका संबंध शिक्षा से होता है। चाहे वह शिक्षा परिवारों से मिले, स्कूल से मिले या समाज से, इन सबका संबंध संस्कृति से है; यह किसी राष्ट्र या लोगों के किसी खास समूह की शिक्षा से संबंधित है। शिक्षा एक सांस्कृतिक पृष्ठभूमि बनाती है—यह निश्चित है। क्या तुम लोग जानते हो कि पूर्वी संस्कृति किस तरह की शिक्षा को महत्व देती है? (पूर्वी संस्कृति परंपरा को बहुत महत्व देती है।) तो परंपरा का सार क्या है? "परंपरा" एक अवधारणा है। इस अवधारणा में कौन-सी विशिष्ट बातें शामिल हैं? इसमें ये अपेक्षाएँ शामिल हैं कि तुम्हें कैसे सोचना चाहिए, तुम्हें क्या करना चाहिए और तुम्हें किस दिशा में और किस लक्ष्य की ओर खुद को आगे बढ़ाना चाहिए। यही इसकी शिक्षा का विशिष्ट सार है। पूर्वी समाज जिस शिक्षा को महत्व देता है, वह सामाजिक नैतिक शिक्षा है और इस सामाजिक नैतिक शिक्षा में भी विशिष्ट बातें शामिल हैं। उदाहरण के लिए, पूर्वी समाज में अक्सर प्रचारित की जाने वाली एक वैचारिक प्रवृत्ति है दूसरों को मनाने के लिए सूझ-बूझ का उपयोग करना। क्या यह उनमें से एक है? (हाँ।) बल से पहले शालीनता, शालीनता से दूसरों के सामने झुकना और “प्रधानमंत्री का दिल इतना बड़ा होता है कि उसमें एक नाव चल जाए” भी उनमें हैं। इसके अलावा, “सामंजस्य एक निधि है; धीरज एक गुण है,” और “समझौते से संघर्ष सुलटना आसान हो जाएगा" भी हैं। और क्या? “सज्जन के बदला लेने में देर क्या और सबेर क्या,” “जहाँ जीवन है वहाँ आशा है,” "एक महान व्यक्ति जानता है कि कब झुकना है और कब खुद को साबित करना है" और "एक सच्चे इंसान की महत्वाकांक्षा दूरगामी होती है।" और क्या? (क्या “संतानोचित धर्मनिष्ठा का गुण सबसे ऊपर रखना चाहिए” को भी गिना जाएगा?) उसे भी गिना जाएगा। साथ ही, “जब कोई दोस्त दूर से आता है तो कितना आनंद होता है” भी है, जो मेहमाननवाजी से संबंधित है। और क्या? (“मैं अपने दोस्त के लिए गोली भी खा लूँगा” और “दूसरों पर वह मत थोपो जो तुम अपने लिए नहीं चाहते।”) पूर्वी शिक्षा में इन सभी अवधारणाओं के मार्फत जो प्रभाव हासिल करने का इरादा होता है वह यह कि लोग सामाजिक नैतिकता को महत्व दें; ये अवधारणाएँ लोगों को सिखाती हैं कि उन्हें समाज में शिष्टाचार के किन नियमों का पालन करना चाहिए और ये लोगों को इस तथाकथित शिष्टाचार को व्यक्ति के चरित्र के प्रतीक के रूप में मानने के लिए मजबूर करती हैं। पूर्वी शिक्षा लोगों के व्यवहार का नियमन करने के लिए इन चीजों का इस्तेमाल करती है। अगर कोई व्यक्ति समाज में स्थापित होना चाहता है, तो उसे सबसे पहले यह पक्का करना होगा कि वह सभी मामलों में दूसरों से सराहना, उच्च सम्मान और आदर प्राप्त करे। मानवता के ऐसे गुणों वाले नैतिक चरित्र को प्राप्त करने पर ही किसी व्यक्ति को सच में एक अच्छा इंसान माना जा सकता है। ऐसी शिक्षा प्राप्त करने के बाद, लोग तथाकथित नैतिक चरित्र के बारे में इन विचारों का उपयोग खुद को बाधित करने के लिए करते हैं और इन अपेक्षाओं को पूरा करने का प्रयास करते हैं। यह पूर्वी शिक्षा लोगों को बाहरी तौर पर शिष्टाचार का पालन करना सिखाती है, ताकि वे शालीन, अच्छे व्यवहार वाले लोग, उत्तम नैतिक चरित्र वाले लोग दिखें। लोग अंदर से क्या सोच रहे हैं, इस बारे में मानवता की जो भी जरूरतें, कामनाएँ या यहाँ तक कि महत्वाकांक्षाएँ और इच्छाएँ उनके पास हैं, उन सभी को दबा दिया जाना चाहिए और उनके दिलों में गहराई से दफन कर दिया जाना चाहिए, ताकि वे उजागर न हों। हमने पहले भी पूर्वी शिक्षा के इस पहलू पर काफी संगति की है। वैचारिक शिक्षा की इन सभी अवधारणाओं की प्रकृति क्या है? क्या वे मानवता की जरूरतों के अनुरूप हैं? क्या वे मानवता के सार के अनुरूप हैं? (नहीं।) ठीक इसी वजह से कि इस पूर्वी सामाजिक नैतिक शिक्षा के तहत लोगों द्वारा जिया गया और प्रकट किया गया व्यवहार लोगों के सार और उनकी मानवता की जरूरतों के बिल्कुल विपरीत है, इससे एक बात पूरी तरह से साबित होती है : यह पूर्वी सामाजिक नैतिक शिक्षा जिन विभिन्न विचारों की हिमायत करती है वे लोगों की वास्तविक स्थितियों और उनकी मानवता के भीतर वास्तव में मौजूद चीजों के खिलाफ जाते हैं। लोगों की वास्तविक समस्याओं को छिपाने और उन्हें समाज में अधिक सम्मानजनक तरीके से जीने देने, अधिक श्रेष्ठ और दूसरों की स्वीकृति के अधिक योग्य दिखने के लिए, यह सामाजिक नैतिक शिक्षा पूर्वी समाज में अस्तित्व में आई। इस प्रकार, यह कहा जाना चाहिए कि इस तरह के संदर्भ में शिक्षा दिखावे की शिक्षा है। इस दिखावे की शिक्षा का सार या अभिप्रेत प्रभाव, हर व्यक्ति को यह सलाह देना है कि वे दूसरों के सामने अपना असली चेहरा उजागर न करें—चाहे उनका चरित्र कैसा भी हो और उनकी पृष्ठभूमि कुछ भी हो, उन्हें खुद को छिपाना और मुखौटा लगाना सीखना चाहिए, ताकि वे दूसरों के सामने अधिक गरिमा और गौरव के साथ रह सकें, आत्म-सम्मान के साथ रह सकें और इस तरह से जी सकें कि उन्हें समादर और स्वीकृति मिले।

दिखावे वाली इस पूर्वी शिक्षा के संदर्भ में, पूरब के लोगों ने क्या सीखा है? उन्होंने दबना और सहना सीखा है। पूर्वी वैचारिक शिक्षा ने पूरब के लोगों की मानवता के अंदर एक खास गुण पैदा किया है और इस गुण का परिणाम—चाहे सोच के स्तर पर देखा जाए या व्यवहार के मामले में—यह है कि यह लोगों को सिखाता है कि कैसे दबना और सहना है। विशिष्ट तौर पर, किसी भी सामाजिक दौर में, किसी भी शासक वर्ग के अधीन और किसी भी जीवन परिवेश में, सभी तरह के लोगों, घटनाओं और चीजों का सामना होने पर, लोगों को सीखना चाहिए कि कैसे दबना और सहना है और अपनी सच्ची भावनाओं और विचारों को प्रकट नहीं करना है। इसे "दबना और सहना" कहना तो बात को अच्छा बनाकर कहना है; असल में यह दिखावा है। और लोग इस दिखावे के लिए किस चीज का इस्तेमाल करते हैं? वे खुद को छिपाने के लिए पूर्वी सामाजिक नैतिक शिक्षा या पूर्वी संस्कृति से लिए गए अलग-अलग विचारों, दृष्टिकोणों, स्व-आचरण की युक्तियों और सांसारिक आचरण के फलसफों का इस्तेमाल करते हैं, ताकि बाहर से वे शालीन, अच्छे व्यवहार वाले लोग, सत्यनिष्ठा और गरिमा से युक्त उत्तम नैतिक चरित्र वाले लोग दिखें, जो दूसरों का उच्च सम्मान, स्वीकृति और समादर हासिल करने में सक्षम हों। यह लोगों पर पूर्वी सामाजिक नैतिक शिक्षा का प्रभाव है; इसका मुख्य प्रभाव यह है कि लोग आखिर में दबना और सहना सीख जाते हैं। "दबना और सहना" शब्द में लोगों को सभी चीजें सहने देना, दूसरों को मनाने के लिए सूझ-बूझ का इस्तेमाल करना और लोगों से व्यवहार करते समय बल का सहारा लेने से पहले शालीन बनना, दूसरों के साथ अत्यधिक दयालुता से पेश आने की कोशिश करना शामिल है। यह ऐसा है जैसे वे खास तौर पर बहुत उदार हैं, उनमें दया और सहनशीलता वाला दिल है; वे खुद को खास तौर पर महान और श्रेष्ठ दिखाते हैं, यहाँ तक कि इंसानी नैतिकता की ऊँचाई से सभी चीजों को तुच्छ समझते हैं। इसलिए, इस पूर्वी सांस्कृतिक संदर्भ में, पूरब के लोगों का सांस्कृतिक जीवन मूल रूप से इन विचारों और अवधारणाओं से भरा हुआ है। साथ ही, इस संस्कृति का इस्तेमाल अगली पीढ़ी को लगातार शिक्षित और प्रभावित करने के लिए किया जाता है। उदाहरण के लिए, फिल्म और टेलीविजन नाटकों में, कुछ विचारों को अक्सर बढ़ावा दिया जाता है, जिनमें से एक है, “महान शूरवीर अपने देश और लोगों के लिए अपनी भूमिका निभाते हैं।” लोगों के मन में एक महान शूरवीर नायक की छवि क्या है? मार्शल आर्ट फिल्मों में तुम देखते हो कि ज्यादातर महान शूरवीर नायक आकर्षक और सुसंस्कृत होते हैं, सिर पर बाँस की टोपी पहने होते हैं और कमर में तलवार या कटार होती है। वे भावहीन और निस्वार्थ होते हैं; दुनिया, आम लोगों और सभी जीवों को अपने दिल में रखते हैं; वे न्याय को कायम रखते हुए, अच्छे काम करते हुए और पुण्य कमाते हुए घूमते हैं। जब वे अन्याय देखते हैं, तब मदद के लिए अपनी तलवारें निकाल लेते हैं, जरूरत पड़ने पर कार्रवाई करते हैं। यह लोगों के मन में एक महान शूरवीर नायक की छवि है और यही वह मूल्य भी है जो ऐसे किरदारों का लोगों के मन में होता है। फिल्म और टेलीविजन नाटकों में ऐसे किरदार गढ़ने का कारण यह है कि पूरब के सभी लोगों के दिलों में समाज और मानवजाति के प्रति ऐसी ही चाहत होती है। वे चाहते हैं कि ऐसे लोग समाज या जीवन में मौजूद हों, ताकि उन्हें खुद दबने और सहने की जरूरत न पड़े, वे इस सामाजिक संस्कृति से बंधे और जकड़े न रहें। लोगों की ठीक इसी जरूरत के कारण कुछ साहित्यिक और कलात्मक रचनाओं में ऐसे किरदार लगातार गढ़े जाते हैं। यह सांस्कृतिक प्रचार की जरूरतों को पूरा करता है और यह दर्शकों की जरूरतों को भी पूरा करता है। आम लोग समाज में बहुत लंबे समय से और बहुत दर्दनाक तरीके से दबते और सहते रहे हैं; उन्हें एक रास्ता चाहिए, लेकिन उनके पास कोई रास्ता नहीं है। वे केवल इन साहित्यिक और कलात्मक रचनाओं में गढ़े गए नायक किरदारों और महान शूरवीरों में ही संतुष्टि पा सकते हैं। इसलिए, फिल्म और टेलीविजन की ऐसी रचनाएँ और ऐसे किरदार जनता द्वारा स्वीकारे जाते हैं और उनकी प्रशंसा की जाती है। जब जनता देखती है कि फिल्मों और टेलीविजन नाटकों में इन महान शूरवीर नायकों के धार्मिक कर्म—या अन्याय देखकर मदद के लिए तलवारें निकालने के उनके कृत्य—उनकी मनोवैज्ञानिक जरूरतों से पूरी तरह मेल खाते हैं, तब वे सभी ताली बजाते हैं और जय-जयकार करते हैं, चिल्लाते हैं, “तुम्हारे साथ यही होना चाहिए! बुराई करने का यही नतीजा मिलता है! लोगों को नुकसान पहुँचाने का यही नतीजा मिलता है!” उनकी जय-जयकार दबने और सहने के उस दर्द को दर्शाती है जिसका पूरब के लोग अपने दैनिक जीवन में अनुभव करते हैं; साथ ही, यह समाज और शासक वर्ग की वजह से होने वाले भारी, कई तरह के दबावों और बड़े नुकसान को भी दर्शाती है। इसलिए, मनोरंजन की ऐसी रचनाओं का आम लोग दिल से स्वागत करते हैं, उन्हें स्वीकृति देते हैं और उनकी चाहत रखते हैं।

इस पूर्वी सामाजिक नैतिक शिक्षा से पैदा हुई दबने और सहने की शक्ति ने ही पूरब के लोगों को उनकी सोच और मानवता के मामले में काफी हद तक बाँध दिया है और सीमित कर दिया है, जिससे उनकी मानवता और सोच बहुत विकृत हो गई है। यह विकृति कैसे अभिव्यक्त होती है? यह इस तथ्य में अभिव्यक्त होती है कि हर कोई अपने मन में अधिकारियों और अमीरों के लिए नफरत पालता है; जब वे कुछ अन्याय देखते हैं, तब उन्हें अंदर से नफरत महसूस होती है और वे तुरंत इसे शासक वर्ग या अमीरों से जोड़ देते हैं, यह महसूस करते हुए कि उनका सारा दर्द उन्हीं की वजह से है। यह एक पहलू है। इसके अलावा, क्योंकि पूरब की सामाजिक नैतिक शिक्षा लोगों में दबने और सहन करने वाला चरित्र पैदा करती है, इसलिए पूरब के लोगों के विचार काफी हद तक बंधे हुए और जकड़े हुए हैं। पश्चिमी लोगों की तुलना में, पूरब के लोगों के लिए सोच के स्तर पर स्वतंत्र सोच या विचारों की स्वतंत्रता हासिल करना मुश्किल है; यानी, वे मुक्त भाव से, स्वायत्त रूप से और स्वतंत्र रूप से सोचने और तर्क करने में समर्थ नहीं हैं। इसलिए, पूरब के सामाजिक परिवेश में बच्चों से लेकर बड़ों तक हर किसी में गुलामी का गुण होता है; उनके लिए किसी समस्या के बारे में स्वतंत्र रूप से सोचना या सिद्धांतों और योजनाओं के अनुसार स्वतंत्र रूप से कोई काम पूरा करना मुश्किल होता है। एक और पहलू यह है कि पूरब के लोगों की दबने और सहने की शक्ति उन्हें समाज, मानवजाति और हर सामाजिक वर्ग के प्रति दुश्मन बना देती है। इससे उनमें अपनी मानवता के संदर्भ में अपेक्षाकृत धूर्तता का गुण भी विकसित हो गया है, जिसे एक तरह का घटियापन कहा जा सकता है। क्योंकि यह दुनिया इतनी अन्यायपूर्ण है, लोगों को समाज, अपने काम के परिवेश और अपने परिवारों से अलग-अलग दबावों और बंधनों का सामना करना पड़ता है और इसका नतीजा यह होता है कि उनकी मानवता की सामान्य जरूरतें—उनकी सामान्य भावनात्मक और भौतिक जरूरतें—उचित या निष्पक्ष रूप से पूरी नहीं हो पाती हैं। इस तरह, हर कोई अपने जीवन के प्रति लापरवाह, सनकी या दुनिया से ऊबा हुआ रवैया रखता है। यह रवैया पूरब के लोगों को महसूस कराता है कि जीने की उम्मीद बहुत कम है; उन्हें जीने की कोई प्रेरणा महसूस नहीं होती और वे जो भी करते हैं उसमें उनका दिल नहीं लगता। इस तरह, वे दुनिया से निपटने के लिए एक चालाक और धूर्त रवैया अपना लेते हैं और इस चालाकी और धूर्तता को "घटियापन" कहा जा सकता है। इस "घटियापन" का क्या मतलब है? इसका मतलब है हर काम में लापरवाह रवैया अपनाना। उदाहरण के लिए, कुछ लोगों का अपना कर्तव्य निभाने के प्रति रवैया यह होता है कि वे मनमाने ढंग से काम करते हैं—अगर उनका मन करता है, तो वे थोड़ा काम करते हैं; अगर उनका मन नहीं करता है, तो काम नहीं करते। जब उनके काम में थोड़ा भी दबाव आता है तब वे शिकायत करते हैं कि यह कितना मुश्किल है, और वे आराम करना चाहते हैं। अगर तुम उनके साथ सत्य पर संगति करते हो और उन्हें बताते हो कि इस तरह वे काम में देरी करेंगे, तो वे कहते हैं, “जो भी हो। मुझे अभी आराम करने का मन है। मैं थोड़ी देर मजे करना चाहता हूँ!” वे जो भी करते हैं उसमें उनका रवैया गंभीर और जिम्मेदार नहीं होता। चाहे वह काम की बात हो, उनके दैनिक जीवन की बात हो या यहाँ तक कि उनके पूरे जीवन और उनकी आस्था की बात हो, वे भ्रमित होते हैं, उनका रवैया गंभीर नहीं होता और वे लापरवाह रवैया अपनाते हैं। वे जहाँ भी जाते हैं, सीधे घुस जाना चाहते हैं। जब वे विफल होते हैं, तब उन्हें बिल्कुल भी फर्क नहीं पड़ता; वे यह बर्दाश्त नहीं कर सकते कि उनका नियमन किया जाए, और वे आजादी का आनंद लेना चाहते हैं। अगर उन्हें आजादी मिलती है, तो वे लापरवाही से बुरे कर्म करते हैं; अगर वे अपनी आजादी खो देते हैं, तो हर किसी के बारे में और हर चीज के बारे में शिकायत करते हैं। उनका रवैया ऐसा ही होता है। क्या यह घटियापन नहीं है? (हाँ।) यही वह अनूठा चरित्र है जो पूरब के लोगों ने पूरब के सामाजिक परिवेश में विकसित किया है। कुछ लोग दबने और सहने में भी माहिर होते हैं; वे कुछ भी सह सकते हैं और काफी लंबे समय तक ऐसा कर सकते हैं। उनमें असाधारण सहनशक्ति और लचीलापन होता है, वे किसी भी कठिनाई को सह सकते हैं, किसी भी परिवेश में जीवित रह सकते हैं, किसी भी परिवेश में मुस्कुरा सकते हैं और तब भी रात को सोने का समय होने पर बिना एक भी आंसू बहाए सो सकते हैं। उदाहरण के लिए, जब बाढ़ आती है और कुछ लोगों के घर, खेत और मवेशी सब डूब जाते हैं, तो उन्हें ज्यादा दर्द नहीं होता। वे केवल बाढ़ में कीमती चीजें उठाने पर ध्यान केंद्रित करते हैं, अमीर बनने की योजना बनाते हैं। दूसरे उन्हें चेतावनी देते हैं, “इस तरह चीजें उठाते हुए अपनी जान जोखिम में डालना सुरक्षित नहीं है!” वे जवाब देते हैं, “बाढ़ आना अमीर बनने का एक सही अवसर है। ऐसा अवसर मुश्किल से मिलता है!” दूसरे कहते हैं, “हमारे खेत डूब गए हैं, हमारा सारा अनाज पानी में बह गया है, सरकार कोई राहत नहीं दे रही है और कोई मदद करने नहीं आ रहा है। हम कैसे जिएँगे? इस दुनिया में जीवन बहुत मुश्किल है। इससे अच्छा तो हम मर ही जाएँ!” लेकिन वे कहते हैं, “जब आपदा आती है, तो तुम्हें खुद पर भरोसा करना होता है। स्वर्ग हमेशा मनुष्य के लिए एक रास्ता छोड़ेगा। बाढ़ आना अमीर बनने का एक शानदार अवसर है। यह बिना पूँजी के किया जाने वाला और बहुत अधिक मुनाफा देने वाला कारोबार है। भले ही हमने कुछ चीजें खो दी हों, हम कुछ दूसरी चीजें वापस हासिल कर लेंगे—इससे नुकसान की भरपाई अच्छे से हो जाएगी और शायद थोड़ा मुनाफा भी हो जाए!” तुम देखो, आम लोगों को आपदा आने और नुकसान होने पर दर्द होता है, लेकिन पूरब के लोगों में ऐसे “शूरवीर लोग” भी होते हैं—उन पर चाहे कोई भी आपदा आए, वे धारा के साथ चल सकते हैं और अमीर होने के अवसर भी ढूँढ़ सकते हैं। वे परेशान नहीं होते और न ही दुखी महसूस करते हैं; अगर सरकार उन्हें राहत नहीं देती है या उनकी समस्याएँ हल नहीं करती है, तो भी उन्हें कोई फर्क नहीं पड़ता। यह कुछ ऐसा है जैसे इतनी सारी आपदाएँ झेलने के बाद उन्हें इसकी आदत हो गई है। क्या चीनी समाज ऐसा ही नहीं है? तो चीनी समाज में इस तरह की शिक्षा को देखते हुए, लोग जिन साहित्यिक और कलात्मक रचनाओं में अपना खाली समय व्यतीत करते हैं या जिस तरह से वे आराम करते हैं, वे ज्यादातर खुद को नीचा दिखाने और खुद का मजाक उड़ाने के तरीके होते हैं। इस तरह चीनी लोग अपना मनोरंजन करते हैं और अपने दिलों में बने हुए दबाव से थोड़ी राहत पाते हैं। लेकिन बाद में, दैनिक जीवन में वे पहले की तरह दिखावा करते रहते हैं और दबते और सहन करते रहते हैं। सरकार उनके साथ कैसा भी व्यवहार करे, आम लोगों को इस तरह के व्यवहार की आदत-सी हो गई है। जब तक वे भूखे नहीं मरते, वे संतुष्ट महसूस करते हैं; जब तक मौत के आसन्न होने का खतरा न हो, वे विद्रोह करने के बारे में नहीं सोचते। आम लोगों ने ऐसी बातों को मान लिया है: बुरा जीवन भी अच्छी मृत्यु से बेहतर है; स्वर्ग हमेशा मनुष्य के लिए एक रास्ता छोड़ेगा। चलो बस ऐसे ही जीते हैं! मानवाधिकार? लोकतंत्र? ये तो फिजूल इच्छाएँ हैं। हम चीनी लोग इसी दुर्भाग्य के साथ पैदा हुए हैं। जब तक हम जीवित रह सकते हैं, बस वही काफी है!” क्या यह हद से ज्यादा मंदबुद्धि और सुन्न होना नहीं है? क्या उनमें इंसान के तौर पर कोई गरिमा बची है? (नहीं।) यह एक काफी दयनीय स्थिति है।

पूरब में बनी अधिकाँश साहित्यिक और कलात्मक रचनाएँ पश्चिम की रचनाओं से इस मामले में बहुत अलग हैं कि वे क्या प्रतिबिंबित करती हैं और किस चीज की हिमायत करती हैं। हालाँकि पूर्वी साहित्यिक और कलात्मक रचनाएँ कुछ सामाजिक अन्यायों को अवश्य प्रतिबिंबित करती हैं, लेकिन यह वह सोच नहीं है जिसकी निर्देशक या पटकथा लेखक सच में हिमायत करते हैं, और यह दर्शकों की कुछ जरूरतों को संतुष्ट करने के लिए नहीं किया जाता है। वे इन रचनाओं में वास्तव में किस चीज की हिमायत करते हैं? वे अभी भी पूर्वी सामाजिक नैतिक शिक्षा की हिमायत करते हैं। इसकी मुख्य अभिव्यक्तियाँ देशभक्ति की भावनाएँ हैं, इस बात की हिमायत करना है कि लोगों को अपने देश से प्यार करना चाहिए, अपने देश और लोगों की चिंता करनी चाहिए, “दूरगामी महत्वाकांक्षाओं वाला असली इंसान” बनना चाहिए, अन्याय देखने पर मदद के लिए तलवार निकालनी चाहिए और दोस्त के लिए गोली भी खा लेनी चाहिए। वे और किस चीज की हिमायत करते हैं? “समझौते से संघर्ष सुलटना आसान हो जाएगा” और “सज्जन के बदला लेने में देर क्या और सबेर क्या।” जिस मानवता का वे समर्थन करते हैं, वह असल में खोखली है; यह बस लोगों की कल्पनाएँ और अनुमान हैं। वे सिर्फ शासक वर्ग के शासन की स्थिरता की खातिर इसका समर्थन करते हैं, ताकि लोग बिना किसी प्रतिरोध की अनुमति के, हमेशा शासक वर्ग के लिए बोझ ढोने वाले जानवरों की तरह गुलामी करते रहें। इन खोखले विचारों का इस्तेमाल लोगों को सुन्न करने और गुमराह करने के लिए, उनकी मनोरंजन की जरूरत और उनके दिलों की अस्थायी जरूरतों को संतुष्ट करने के लिए किया जाता है। उदाहरण के लिए, मार्शल आर्ट वाले उपन्यासों या फिल्म और टेलीविजन नाटकों में किस चीज की हिमायत की जाती है? शूरवीरता की भावना की, एक महान शूरवीर नायक बनने की, जो अमीरों को लूटकर गरीबों की मदद करता है और दूसरों की मदद के लिए अपनी तलवार निकालता है। तथाकथित महान शूरवीर नायक इस कहावत में दिखता है, “महान शूरवीर अपने देश और लोगों के लिए अपनी भूमिका निभाते हैं।” शूरवीरता की भावना को बढ़ावा देने से आम लोग न केवल ऐसे किरदारों की प्रशंसा करते हैं, बल्कि इस तरह का इंसान बनने की इच्छा भी रखते हैं और उसका अनुसरण करते हैं। पूर्वी साहित्यिक और कलात्मक रचनाओं में और किस चीज की हिमायत की जाती है? वे नायक बनने की हिमायत करती हैं: देश के लिए, राष्ट्र के लिए और किसी क्षेत्र और उसके लोगों की भलाई के लिए अपने दिल और दिमाग को खपाने, राष्ट्र के महान उद्देश्य के लिए अपनी जवानी और जीवन बलिदान करने की हिमायत करती हैं। संक्षेप में, पूर्वी—और खासकर चीनी—सामाजिक परिवेश में बनी मार्शल आर्ट हस्तियों की ये जीवनियाँ और किंवदंतियाँ, चाहे वे पारंपरिक हों या आधुनिक, काल्पनिक हों या असली ऐतिहासिक हस्तियों और घटनाओं पर आधारित हों, सभी लोगों को निस्वार्थता और आत्म-त्याग के लिए प्रयास करना सिखाती हैं। वे सभी इसे अपनी थीम और मुख्य शिक्षा मानती हैं, जिसका लक्ष्य लोगों में उत्तम सामाजिक नैतिक मूल्य पैदा करना है। निस्वार्थता और आत्म-त्याग का मतलब है खुद का कोई अस्तित्व नहीं होना; वे इस बात की हिमायत करती हैं कि बड़ा स्वार्थ छोटे स्वार्थ से पहले आता है, अपना देश अपने परिवार से पहले आता है और केवल इसी तरह से कोई व्यक्ति अच्छा जीवन जी सकता है। यही सोच वे लोगों में डालती हैं। यानी, वे तुम्हें स्वार्थी नहीं बनना, सिर्फ अपने बारे में नहीं सोचना, अपने जीवन, अपनी उत्तरजीविता या खुद से जुड़ी किसी भी चीज के लिए कोई त्याग या प्रयास नहीं करना और यहाँ तक कि इन चीजों के लिए किसी भी तरह से संघर्ष नहीं करना सिखाती हैं। इसके बजाय, तुम्हें अपने देश के लिए, समाज के लिए, मानवजाति के लिए और राष्ट्र के महान उद्देश्य के लिए खुद को बलिदान करना और योगदान देना है। इन शिक्षाओं को सामूहिक रूप से दिखावे की शिक्षा कहा जाता है। यह तथाकथित दिखावे की शिक्षा गैर-यथार्थवादी है और मानवता की जरूरतों के अनुरूप नहीं है; लोगों की मानवता की जरूरतों, उनकी सहज प्रवृत्ति और जीने के उनके मौलिक अधिकार को छीनकर, यह लोगों को देश और राष्ट्र के लिए, एक खोखले, बेमतलब के उद्देश्य के लिए निरर्थक त्याग करने को मजबूर करती है। आत्म-त्याग का यह गुण पूरी तरह से कुछ ऐसा है जिसे पूर्वी समाज ने लोगों की मानवता में जबरन डाला है। "जबरन डालने" का मतलब है कि यह कुछ ऐसा नहीं है जो मानवता से स्वाभाविक रूप से पैदा होता है, यह मानवता की सहज प्रवृत्ति का हिस्सा नहीं है, यह कुछ ऐसा नहीं है जिसे सहज प्रवृत्ति हासिल कर सकती है और यह कुछ ऐसा भी नहीं है जिसे किसी की सहज स्वतंत्र इच्छा या व्यक्तिपरक इच्छा हासिल करना चाहेगी। बल्कि यह कुछ ऐसा है जिसे शासक वर्ग या समाजशास्त्री लोगों के मन में जबरन डालते हैं, उन्हें ऐसे सामाजिक दायित्वों और जिम्मेदारियों को स्वीकारने के लिए गुमराह या मजबूर करते हैं और फिर उन्हें तथाकथित "महान नैतिक चरित्र" के विशाल बैनर तले शिक्षित करते हैं, जिससे वे आजाद होने की ताकत खो देते हैं और कोशिश करने से भी डरते हैं। ऐसा इसलिए है क्योंकि अगर तुम इस शिक्षा से आजाद हो जाते हो या इससे बाहर निकल जाते हो, अगर तुम इस शिक्षा को नहीं स्वीकारते हो, तो तुम पूरे समाज और पूरे राष्ट्र के दुश्मन बन जाते हो—तुम घोर विद्रोही, अमानवीय और एक अजीब इंसान बन जाते हो और तुम्हें ऐसे जीवन परिवेश का सामना करना पड़ेगा जिसमें तुम अकेले पड़ जाओगे। इसलिए, भले ही लोग अपने दिलों में कुछ असंतोष महसूस करें, भले ही वे इस समाज और इस तरह की शिक्षा से नफरत करें, उनमें इससे आजाद होने की न तो ताकत है और न ही हिम्मत; इसे "ना" कहने की हिम्मत तो और भी नहीं है। वे बस मुस्कुराकर इसे सह सकते हैं—उनमें प्रतिरोध करने की शक्ति नहीं है और वे बस चुपचाप इसे सह सकते हैं। अगर तुम सहन नहीं करते हो, तो बड़े पैमाने पर, समाज तुम्हें बुरा-भला कहेगा और तुम्हें ठुकरा देगा; और छोटे पैमाने पर, तुम्हारा परिवार और परिजन तुम्हें ठुकरा देंगे, तुमसे दूरी बना लेंगे और तुम्हें अलग-थलग कर देंगे, यहाँ तक कि तुम्हें अत्यंत विद्रोही कहकर तुम्हारी निंदा करेंगे। आओ, एक उदाहरण देखते हैं। मान लो कि जब तुम बच्चे थे, तो तुम्हारे माता-पिता ने तुम्हें यह सिखाया: “जब तुम बाहर जाओ और बड़ों को देखो, तो उनका अभिवादन करना। हमसे छोटे लोगों को ‘अंकल’ या ‘आंटी’ कहना और बुजुर्गों को ‘दादाजी’ या ‘दादीजी’ कहना। जब कोई तुम्हें कुछ दे, तो तुम्हें ‘धन्यवाद’ कहना है। अगर कोई दूसरा बच्चा तुम्हें मारे, तो तुम्हें इसे सहन करना होगा; पलटवार तभी करना जब तुम वास्तव में और सहन नहीं कर सको। तुम्हें बहुत ज्यादा संयम दिखाना होगा।” और एक दिन, तुम बाहर गए और किसी को देखा, लेकिन क्योंकि तुम शर्मीले थे, इसलिए तुमने उनका अभिवादन करने की हिम्मत नहीं की। तुम्हारे माता-पिता को लगा कि उनकी बेइज्जती हुई है, इसलिए जब तुम घर आए तो उन्होंने तुम्हें अनुशासित किया और तब से जब भी तुम किसी को देखते हो तो जल्दी से अभिवादन करते हो। मार खाने से बचने के लिए, चाहे तुम्हें कितनी भी शर्म महसूस हो या अंदर से तुम कितने भी अनिच्छुक हो, फिर भी तुम्हें अपनी इच्छा के खिलाफ जाकर लोगों का अभिवादन करना पड़ा। ऐसे परिवेश में बड़े होकर, सब कुछ सहन करने के अलावा कोई चारा नहीं होता। इतनी मामूली-सी बात में भी तुम्हें यही करना पड़ता है; चाहे घर पर हो या समाज में, तुम बस यही कर सकते हो। अगर तुम्हें असहज महसूस होता है और तुम एक बार अपनी मनमानी करना चाहते हो, समाज के बुरा-भला कहने की तो बात ही छोड़ो—तुम्हारा परिवार और माता-पिता भी तुम्हें नसीहत देंगे और डाँटेंगे। बड़े होने के बाद, तुम्हें एहसास होता है कि लोगों का अभिवादन करना इज्जत बचाने और समाज में अपनी जगह बनाना आसान करने की खातिर होता है। लेकिन जब तुम बच्चे थे, तुम इसे समझ नहीं पाते थे, फिर भी तुम्हें यही करना पड़ता था। अगर तुम ऐसा नहीं करते, तो तुम्हें अनुशासित किया जाता और कभी-कभी तुम्हारे माता-पिता दूसरों के सामने तुम्हें डाँटते या मारते भी थे, जिसे तुम जीवन भर कभी नहीं भूलोगे। इसलिए, व्यापक सामाजिक संदर्भ में, तुम इस शिक्षा को सिर्फ तथाकथित "उत्तम नैतिक चरित्र" के रूप में ही स्वीकार सकते हो। इसे स्वीकारने के परिणामों की परवाह किए बिना, इस बात की परवाह किए बिना कि यह आखिर में तुम्हारी मानवता को कैसे प्रभावित करती है और इस बात की परवाह किए बिना कि यह तुममें मानवता के कैसे चरित्र या गुण विकसित करती है—आखिर में, तुम्हें अकेले ही इन परिणामों को भुगतना होगा।

पूर्वी समाज में पूरब के लोग अपनी शिक्षा से मानवता का जो विशिष्ट गुण विकसित करते हैं, वह है दबना और सहना। इस दबने और सहने के पीछे असल में कई तरह के विशिष्ट विचार, दृष्टिकोण, आचरण के तरीके और सभी तरह की चीजों के प्रति अलग-अलग रवैये होते हैं जो पूर्वी सामाजिक नैतिक शिक्षा में पाए जाते हैं। पूर्वी समाज ऐसा ही है। इसी तरह, पश्चिमी समाज की भी अपनी मुख्यधारा की सांस्कृतिक शिक्षा है, जिसके जरिए पश्चिमी लोग भी मानवता के अपने-अपने विशिष्ट गुण विकसित करते हैं। तो यह मुख्यधारा की पश्चिमी सांस्कृतिक शिक्षा क्या है? यह मुख्य रूप से स्वायत्तता और आजादी को महत्व देती है। यह पूर्वी समाज की उस स्थिति से अलग है, जो लोगों से देश और समाज के लिए खुद को बलिदान करने और योगदान देने की अपेक्षा रखता है, ऐसे चीजें करने की उम्मीद करता है जो उनके व्यक्तिगत जीवन से जुड़ी हुई नहीं हैं। इसके विपरीत, पश्चिमी समाज लोगों को जो सिखाता है वह, पूर्वी समाज उनसे जो करने की अपेक्षा रखता है उसके ठीक उल्टा है। पश्चिमी समाज तुमसे समाज, मानवजाति या देश से जुड़े बड़े उद्देश्य के लिए कुछ भी योगदान देने की अपेक्षा नहीं करता; पश्चिमी शिक्षा के मूल में तुम्हें अपने बारे में सोचने, अपनी समस्याओं को खुद हल करना सीखने और दूसरों के लिए, समाज या देश के लिए मुसीबत न बनने की शिक्षा देना है। यह तुम्हें स्वतंत्र अधिकार, सोचने के लिए स्वतंत्र जगह और स्वतंत्र व्यक्तिगत स्थान देता है; साथ ही, यह तुम्हारी स्वतंत्र रूप से सोचने की क्षमता और समस्याओं के बारे में स्वतंत्र रूप से सोचने और उन्हें हल करने की क्षमता को विकसित करता है। तुम्हें अपनी समस्याएँ खुद हल करनी होंगी; तुम्हें स्वतंत्र, स्वायत्त और आत्मनिर्भर होना चाहिए। पश्चिम में इस तरह की वैचारिक शिक्षा की सांस्कृतिक पृष्ठभूमि है और इस सांस्कृतिक पृष्ठभूमि के सामने पश्चिमी लोग भी अपनी शैक्षिक विचारधारा के मूल से संबंधित मानवता के कुछ विशिष्ट गुण विकसित करते हैं। पूरब के लोगों ने पूर्वी सामाजिक नैतिक शिक्षा की पृष्ठभूमि में पूरब की शैक्षिक और सांस्कृतिक विशेषताएँ विकसित की हैं। चूँकि पश्चिमी लोगों में पश्चिमी समाज का विशिष्ट शैक्षिक गुण होता है, इसलिए उनमें उस विशिष्ट गुण से संबंधित सार भी होता है। पश्चिमी लोगों में जो विशिष्ट शैक्षिक गुण है उसका सार, असल में पूरब के लोगों में मौजूद विशिष्ट शैक्षिक गुण से अलग है। पूरब के लोगों में जो विशिष्ट शैक्षिक गुण है, वह दिखावे की शिक्षा है, जबकि पश्चिमी लोगों में जो विशिष्ट शैक्षिक गुण है, वह स्वार्थ की शिक्षा है। पश्चिमी शिक्षा का हर एक विषय लोगों को आजाद और स्वायत्त होना, अपनी समस्याओं के बारे में सोचना और अपने मामलों से खुद निपटना और उनका प्रबंध करना सिखाता है। इसलिए, पश्चिमी शिक्षा में स्वार्थ की शिक्षा होने का विशिष्ट गुण है। स्वार्थ की यह शिक्षा पूर्वी शिक्षा से पूरी तरह अलग है; यह एक अलग तरह का विशिष्ट गुण है। इस विशिष्ट गुण की वजह से पश्चिमी लोग व्यक्तिगत स्वतंत्र स्थान; व्यक्तिपरक इच्छाशक्ति, सोच, विचारों, दृष्टिकोणों और खयालों; और इसके अलावा अपने खुद के अधिकारों, अपने मौजूदा जीवन परिवेशों, अपनी मौजूदा मनोदशा और भावनाओं को प्राथमिकता देते हैं। उन्हें दूसरी चीजों पर अधिक ध्यान देने की जरूरत नहीं होती, न ही किसी सामाजिक या पारिवारिक जिम्मेदारी पर ध्यान देने की जरूरत होती है। उन्हें सबसे पहले अपनी समस्याओं को समझना होता है, अपनी भावनाओं को संभालना होता है और अपने तात्कालिक मामलों को सुलझाना होता है; बाकी सब कुछ उसके बाद ही आता है। पूर्वी शिक्षा ने पूरब के लोगों को दबना और सहना सिखाया है, जबकि पश्चिमी शिक्षा ने पश्चिमी लोगों को अपने अधिकारों की रक्षा करना सिखाया है। इस मामले में पश्चिमी लोग और पूरब के लोग पूरी तरह से अलग हैं। जब पूरब के लोगों के सामने कुछ आता है, तब वे बस उसे सहते रहते हैं। जब वे सच में उसे और नहीं सह पाते, तब वे खुद से कहते हैं, “बुरा जीवन भी अच्छी मृत्यु से बेहतर है। जीवित रहने के लिए सहना पड़ता है।” पूरब के लोगों के दबने और सहने के गुण के उलट, पश्चिमी लोगों में एक अलग विशिष्ट गुण होता है : स्वायत्तता और स्वतंत्रता में अपनी सामाजिक शिक्षा के जरिए, उन्होंने अपने अधिकारों की रक्षा करना सीखा है। पूरब के लोगों के दबने और सहने की तुलना में, क्या पश्चिमी लोगों द्वारा अपने अधिकारों की रक्षा करने में कुछ हद तक अधिक आत्म-सम्मान और गरिमा नहीं है? यानी, इसमें थोड़ी ज्यादा स्वायत्तता शामिल है, है ना? (हाँ।) अपने अधिकारों की रक्षा करना एक पूर्णतया मौलिक अवधारणा है; इसका मतलब है अपने मौलिक मानवाधिकारों की रक्षा के लिए आवश्यक कदम उठाना, जिसमें विश्वास का अधिकार, जीवन का अधिकार, बोलने की आजादी का अधिकार वगैरह शामिल हैं। तो फिर, अधिकारों की इस बुनियादी रक्षा का मुख्य रूप से क्या अर्थ है? इसका अर्थ है लोगों के पास सोचने के लिए स्वतंत्र स्थान होना, किसी भी सामाजिक परिवेश या आस-पास के लोगों, घटनाओं और चीजों से प्रभावित या नियंत्रित हुए बिना मुद्दों पर मुक्त रूप से और स्वतंत्र रूप से विचार करने में समर्थ होना। चाहे मुद्दों पर विचार करने से उत्पन्न होने वाले दृष्टिकोण सही हो या गलत या फिर सोचने का तरीका सही हो या नहीं, स्वायत्तता और आजादी हासिल करना सबसे अधिक मायने रखता है। संक्षेप में, पश्चिमी लोग स्वतंत्र समाजों में रहते हैं और पश्चिमी सामाजिक शिक्षा के सांस्कृतिक संदर्भ में, उनके मन बहुत सक्रिय होते हैं और अक्सर स्वतंत्र होते हैं। इसलिए, पूर्वी समाज के लोगों की तुलना में, पश्चिमी लोग अपनी सोच में अधिक साहसी होते हैं, सोचने के लिए ज्यादा इच्छुक और ज्यादा सक्षम होते हैं, जबकि पूरब के लोगों की सोच ज्यादातर समय बंधी हुई, सूत्र-आधारित या दबी हुई होती है। सामान्य परिस्थितियों में, पश्चिमी लोगों के मन स्वतंत्र, सक्रिय होते हैं और वे समस्याओं के बारे में सोचने के इच्छुक रहते हैं। इसे थोड़ा अनुचित तरीके से कहें तो वे अजीब और असामान्य चीजों पर विचार करने के अधिक इच्छुक रहते हैं, यहाँ तक कि वे बहुत ज्यादा गहराई में जाने के भी इच्छुक रहते हैं। यह मानवता के उन विशिष्ट गुणों की अभिव्यक्ति है जो वे पश्चिमी सामाजिक शिक्षा के अंदर विकसित करते हैं और मानवता की यह अभिव्यक्ति पूरब के लोगों की तुलना में अधिक प्रगतिशील है। एक तरफ, वे अपने जीवन के अधिकार की रक्षा करते हैं और दूसरी तरफ, वे अपने स्वतंत्र विचारों से उत्पन्न होने वाले विभिन्न दृष्टिकोणों की भी रक्षा करते हैं। नतीजतन, पश्चिमी साहित्यिक रचनाओं में या पश्चिमी कला और मनोरंजन से जुड़े जीवन में दिखाए गए विचारों, दृष्टिकोणों और कलात्मक रूपों में विविधता और व्यापकता होती है। पूरी मानवजाति में, पश्चिमी साहित्यिक रचनाएँ और मनोरंजन से जुड़ा जीवन अपेक्षाकृत स्वतंत्र और अग्रगामी होते हैं; लोग उनसे प्रेरणा ले सकते हैं और बहुत लाभ उठा सकते हैं। देखो—कुछ पूर्वी साहित्यिक और कलात्मक रचनाएँ किन विचारों की हिमायत करती हैं? देशभक्ति, परिवार के लिए प्यार, माता-पिता के लिए प्यार, वगैरह। ये सभी चीजें पूर्वी सामाजिक नैतिक शिक्षा में पाई जाती हैं या पूर्वी संस्कृति के सत्व का हिस्सा हैं। पश्चिमी संस्कृति ने पश्चिमी लोगों को सोचने के लिए स्वतंत्र और स्वायत्त जगह दी है, उनके अंदर मानवता का यह विशिष्ट गुण पैदा किया है और उन्हें स्वतंत्र रूप से सोचने का यह अधिकार दिया है, इसलिए पश्चिमी लोगों के साहित्यिक और कलात्मक जीवन में पूरब के लोगों की तुलना में अधिक बौद्धिक सार होता है; साथ ही, उनकी सोच का दायरा भी व्यापक होता है। देखो, पूरब के लोगों की सोच का दायरा या जो विचार वे अपने साहित्यिक और कलात्मक जीवन में व्यक्त करते हैं और जिनकी वे हिमायत करते हैं, वे बहुत सीमित, संकीर्ण और प्रतिबंधित होते हैं, जबकि पश्चिमी लोगों के साहित्यिक और कलात्मक जीवन में दिखाई देने वाले विभिन्न विषय काफी व्यापक और सरकारी प्रतिबंधों से मुक्त होते हैं। इनमें से कुछ विषय किसी अवधि में सरकार द्वारा लागू किए गए किसी विशेष कानून पर लोगों की मानवता के संदर्भ में चिंतन से जुड़े होते हैं, या समाज पर या यहाँ तक कि किसी व्यक्ति के जीवन और परिवार पर इसके प्रभाव से संबंधित चिंतन से जुड़े होते हैं। अन्य विषय, स्कूली शिक्षा और मानवाधिकारों से संबंधित चिंतन से जुड़े होते हैं, साथ ही कई दूसरे मुद्दे भी होते हैं, जैसे कि नस्लीय समानता, नस्लीय भेदभाव और अलग-अलग रंग के लोगों के बीच संबंधों पर आप्रवासियों सहित सभी सामाजिक वर्गों के लोगों के बीच चर्चा करना। इससे यह देखा जा सकता है कि पश्चिमी साहित्यिक और कलात्मक रचनाओं में जिन विभिन्न विषयों को दिखाया गया है, उनका दायरा बहुत व्यापक है; यही बात इसमें शामिल विभिन्न विचारों और दृष्टिकोणों पर भी लागू होती है। वे कुछ कानून प्रवर्तन एजेंसियों द्वारा व्यापक कानूनी ढांचे के अंदर इस्तेमाल किए जाने वाले तरीकों और साधनों के कारण पड़ने वाले सामाजिक प्रभाव, साथ ही जनता पर पड़ने वाले विभिन्न मनोवैज्ञानिक बोझों या लोगों के जीवन पर बाद में पड़ने वाले विभिन्न प्रभावों को भी दर्शाते हैं। ये सभी ऐसे विचार और दृष्टिकोण हैं जो विभिन्न पश्चिमी साहित्यिक और कलात्मक रचनाओं में प्रस्तुत किए गए हैं। एक बात तो यह है कि ये ऐसे विचार हैं जिनकी पश्चिमी सांस्कृतिक संदर्भ में हिमायत की जाती है; दूसरी बात, ये ऐसे विचार और दृष्टिकोण हैं जो इसलिए सामने आते हैं क्योंकि पश्चिमी सांस्कृतिक शिक्षा के संदर्भ में लोगों को सोचने की आजादी है। संक्षेप में, अपनी साहित्यिक और कलात्मक रचनाओं में पश्चिमी लोगों द्वारा प्रस्तुत किए जाने वाले विभिन्न विचार, साथ ही विभिन्न सामाजिक वर्गों और विभिन्न उद्योगों में पश्चिमी लोगों के विचार, दृष्टिकोण, सांसारिक आचरण के फलसफे और सभी तरह की चीजों से व्यवहार करने के उनके रवैये, पूरब के लोगों से पूरी तरह अलग हैं। इसका एक सरल उदाहरण है : पूरब में, जब कोई कर्मचारी किसी कंपनी में काम करता है, तब उसकी आजीविका उसके मालिक से आती है, इसलिए उसे वही करना होता है जो उसका मालिक उसे करने के लिए कहता है। भले ही उसे अपने मालिक के लिए कुछ घरेलू काम करने के लिए कहा जाए, जैसे कि उसके बच्चों को लाना या किराने का सामान खरीदना, उसे पूरी तरह आज्ञाकारी होना पड़ता है और उसमें मना करने की हिम्मत नहीं होती है। उसे अपनी छुट्टी के समय भी फोन पर उपलब्ध रहना पड़ता है। वह अपने मालिक का मुलाजिम, मातहत और गुलाम होता है। पूरब में कर्मचारी और कंपनी के मालिक के बीच वरिष्ठ-अधीनस्थ का संबंध ऐसा ही होता है। हो सकता है कर्मचारी असहज, परेशान और अनिच्छुक महसूस करता हो, लेकिन उसके पास कोई चारा नहीं होता—वह केवल सहन कर सकता है। वह उसका मालिक है, जो उसे आजीविका प्रदान करता है, इसलिए वह खुद को उसकी दया पर ही छोड़ सकता है। पूरब में, कोई मालिक अपने कर्मचारियों का कितना भी शोषण करे और उसके काम कितने भी अनुचित क्यों न हों, कर्मचारी केवल इसे सहन कर सकते हैं; उनके पास इस स्थिति से बाहर निकलने का कोई रास्ता नहीं होता। कुछ पूर्वी देशों में श्रम कानून भी हो सकते हैं, जो हर नागरिक के कानूनी अधिकारों और हितों की रक्षा करने के लिए बनाए गए हैं, लेकिन सामाजिक स्तर पर, क्योंकि यह पूरब है, कोई भी कर्मचारी अपने मालिक पर मुकदमा करने की हिम्मत नहीं करता, भले ही वह श्रम कानूनों को तोड़े। चाहे उसे अधिकारों से कैसे भी वंचित किया जाए या मालिक द्वारा उसका कितना भी शोषण किया जाए, वह कुछ भी नहीं कर सकता। श्रम कानून होने के बावजूद, वह अपने अधिकारों और हितों की रक्षा करने के लिए कानून का इस्तेमाल नहीं कर सकता। वह बस हालात के साथ चलता रहता है और हालात को वैसे ही बने रहने देता है। दूसरी ओर, पश्चिम में स्थिति अलग है। पश्चिम में कर्मचारी और मालिक के बीच वरिष्ठ-अधीनस्थ का संबंध केवल काम के स्तर पर और काम के घंटों के दौरान ही होता है। काम के बाहर, उनके बीच कोई व्यक्तिगत, भावनात्मक संबंध नहीं होता। अगर तुम्हारा मालिक तुमसे ओवरटाइम करने को कहता है, तो तुम मना कर सकते हो। अगर तुम्हारा मालिक तुमसे अपने बच्चों को लाने या किराने का सामान खरीदने में मदद करने को कहता है, तो तुम कह सकते हो, "आपको मुझसे यह सब करने के लिए कहने का कोई अधिकार नहीं है। यह मेरा काम नहीं है। मैं आपकी सेवा करने के लिए बाध्य नहीं हूँ।" तुम मना कर सकते हो। अगर तुम्हारा मालिक बार-बार और जबरन तुमसे यह सब करने को कहता है, तो तुम उस पर मुकदमा कर सकते हो; इसमें पश्चिमी श्रम कानून लागू होंगे; कानून इस पर उचित कार्रवाई करेगा। पश्चिमी लोग ऐसा करने में समर्थ हैं और वे ऐसा करने से डरते नहीं हैं, लेकिन पूरब के लोग डरते हैं। पूरब के लोगों की धारणाओं के अनुसार, तुम्हारा वरिष्ठ या कोई रुतबे वाला या मशहूर व्यक्ति तुमसे जो कुछ भी करने को कहे, तुम्हें वह करना चाहिए और उसे मुफ्त में सेवाएँ प्रदान करनी चाहिए। तुम्हें तो यह भी कहना होगा, "मैं आपकी सेवा करने की खातिर, आपके लिए अपनी जान भी देने को तैयार हूँ और बदले में कुछ नहीं चाहूँगा। आपकी सेवा करना मेरा सम्मान है!" चाहे वह तुम्हारे श्रम का शोषण करे या तुम्हें तुम्हारे मानवाधिकारों से वंचित करे, तुम्हें इसे स्वीकार करना चाहिए और किसी भी पारिश्रमिक की माँग नहीं करनी चाहिए। अगर तुम ऐसा करते हो, तो इसका मतलब है कि तुम एहसानफरामोश हो, उसकी इज्जत खराब कर रहे हो और वह तुम्हें इसकी सजा देगा। दूसरी ओर, पश्चिमी लोग अलग हैं। उन्होंने अपने अधिकारों की रक्षा करना और इन अधिकारों का अत्यंत प्रभावी ढंग से इस्तेमाल करना सीख लिया है; वे इन्हें जितना हो सके उतना आगे ले जाते हैं। अगर प्रेसिडेंट या कोई मशहूर व्यक्ति खाने के बाद टिप नहीं देता है, तो भी शिकायत दर्ज की जाएगी—यह श्रम कानूनों द्वारा श्रमिकों को दिया गया अधिकार है। जब पूरब के लोग ऐसी स्थितियों का सामना करते हैं, तब वे शिकायत करने की हिम्मत तक नहीं करते। वे सोचते हैं, “वह एक अधिकारी है, एक मशहूर इंसान है। क्या मैं उसके खिलाफ मुकदमा जीत पाऊँगा? अगर मैं सचमुच जीत भी गया, फिर अगर वह पर्दे के पीछे से मेरे लिए मुश्किलें खड़ी करेगा तो मैं क्या करूँगा? अगर मैंने उस पर मुकदमा किया, तो मैं बड़ी मुसीबत में पड़ जाऊँगा और शायद मेरी जान भी जा सकती है।” इसलिए, पूरब के लोग टिप माँगने की हिम्मत करने के बजाय नुकसान उठाना पसंद करते हैं। इसे ही सहना कहते हैं। लेकिन पश्चिमी लोग अलग होते हैं। वे सोचते हैं, “मैं इसे क्यों सहूँ? मैं किसी और की खातिर अपना जीवन जीने के लिए पैदा नहीं हुआ हूँ—मैं अपने लिए जीता हूँ। मुझे अपने अधिकारों की रक्षा करनी है। यह पैसा मेरा हक है। मुझे इससे कोई फर्क नहीं पड़ता कि तुम कोई जाने-माने व्यक्ति या बड़े आदमी हो, तुम्हें पैसे देने होंगे। हर कोई बराबर है। टिप नहीं देने का अधिकार तुम्हें किसने दिया? अगर तुमने टिप नहीं दी, तो मैं तुम पर मुकदमा कर दूँगा!” और एक बार जब उसे टिप मिल जाती है, तो मामला निपट जाता है। ये अलग-अलग सोच, दृष्टिकोण और लोगों, घटनाओं और चीजों से निपटने के तरीके हैं जो पूरब के लोगों और पश्चिमी लोगों में अपनी-अपनी संबंधित सांस्कृतिक शिक्षाओं से आते हैं।

पूरब और पश्चिम के लोग सांस्कृतिक शिक्षा के अपने तरीकों और उस शिक्षा की विशिष्ट विषय-वस्तु के मामले में अलग-अलग हैं। शिक्षा के इन अलग-अलग रूपों ने अलग-अलग इंसानी संस्कृतियों के साथ-साथ अलग-अलग जातीय समूहों में मानवता के विशिष्ट गुण भी पैदा किए हैं। मानवता के इन विशिष्ट गुणों के साथ, पूरब के लोगों की अपनी जीवनशैली, जीवन की स्थितियाँ, सोचने के तरीके और सांसारिक आचरण के प्रति उनके रवैये होते हैं, जबकि पश्चिमी लोगों की अपनी अलग जीवनशैली, जीवन की स्थितियाँ, सोचने के तरीके और सांसारिक आचरण के लिए उनके तरीके और रवैये होते हैं। बेशक सांसारिक आचरण के इन दो रवैयों में से एक है दबना और सहना; और यह खास तौर पर संयमी होना है; दूसरा, लोगों की अपनी व्यक्तिगत मर्जी और इच्छाओं के अधिकारों की रक्षा करने पर खास जोर देता है। एक दिखावे की शिक्षा से पैदा होता है और दूसरा स्वार्थ की शिक्षा से पैदा होता है। इससे कोई फर्क नहीं पड़ता कि मानवता के ये विशिष्ट गुण किस तरह की शिक्षा से पैदा होते हैं—चाहे वह दबने और सहने का गुण हो या अपने अधिकारों की रक्षा करना, सुरक्षित रहना या खुलापन हो—इनमें से कौन-सी सकारात्मक चीजें हैं? (चाहे पूर्वी हो या पश्चिमी, मानवता के इनमें से कोई भी विशिष्ट गुण सकारात्मक चीजें नहीं हैं।) तुम ऐसा क्यों कहते हो कि वे सकारात्मक चीजें नहीं हैं? आओ, हम तुम्हारे विशिष्ट कारणों के बारे में सुनते हैं। तुममें से कोई भी नहीं बता सकता कि ऐसा क्यों, है ना? (हम नहीं बता सकते।) मामला चाहे जो भी हो, तुम सभी डरते हो कि दूसरे लोग बारीकियों पर बहुत ज्यादा ध्यान देंगे और जब वे ऐसा करते हैं, तो तुम भ्रमित हो जाते हो और चीजों को साफ-साफ समझा नहीं पाते। इससे साबित होता है कि तुममें उस मामले में स्पष्टता की कमी है, इसलिए तुम्हें इस पर संगति करनी चाहिए। जो सवाल मैंने तुमसे पूछा है, वह संगति करने लायक विषय है, है ना? (हाँ।) इस विषय में "परमेश्वर द्वारा सृजित क्या है" शामिल है। तो आओ, पहले देखते हैं : परमेश्वर द्वारा सृजित इंसान किस तरह का प्राणी है? परमेश्वर जो भी बनाता है, वे सकारात्मक चीजें होती हैं। एक इंसान में कौन-सी चीजें परमेश्वर द्वारा सृजित हैं? (एक इंसान की स्वतंत्र इच्छाशक्ति और वह बुद्धि जो परमेश्वर उसे देता है।) मोटे तौर पर, एक इंसान की सभी जन्मजात स्थितियाँ परमेश्वर द्वारा दी गईं और उसके द्वारा सृजित हैं। अगर हम "सृजित" शब्द का इस्तेमाल करते हैं, तो यह थोड़ा भावात्मक हो सकता है, क्योंकि हर कोई अपने माता-पिता से पैदा होता है, न कि परमेश्वर के अपने हाथों से बनाया जाता है। "परमेश्वर द्वारा सृजित क्या है" वाक्यांश का इस्तेमाल थोड़ा व्यापक है; यह पूरी तरह से उपयुक्त नहीं है। ऐसे में, "परमेश्वर द्वारा लोगों को दी गई जन्मजात स्थितियाँ" कहना अधिक विशिष्ट और वस्तुनिष्ठ है। परमेश्वर द्वारा लोगों को दी गई जन्मजात स्थितियों में “परमेश्वर द्वारा सृजित क्या है” विषय शामिल है। तो क्या हम कह सकते हैं कि किसी व्यक्ति की सभी जन्मजात स्थितियाँ सकारात्मक चीजें हैं? (हाँ।) किसी व्यक्ति की शक्ल-सूरत, उसकी भाषाई क्षमता, उसकी सभी इंद्रियाँ और शारीरिक विशेषताएँ, साथ ही उसकी स्वतंत्र इच्छाशक्ति, वह क्षमता जिससे वह सोचता और विचार करता है, उसकी स्वाभाविक खूबियाँ और गुण; साथ ही जीवित प्राणी के तौर पर वह जीवन जीने के जो भी नियम मानता है—ये सभी सकारात्मक चीजें हैं। यानी, परमेश्वर द्वारा लोगों को दी गई सभी जन्मजात स्थितियाँ सकारात्मक चीजें हैं। तो क्या इन सकारात्मक चीजों में वे अलग-अलग विचार शामिल हैं जो किसी व्यक्ति के मन में आते हैं या जिन्हें वह समाज से और अलग-अलग युगों से अपनाता है? (नहीं।) जो कुछ भी लोग समाज से या मानवजाति से हासिल करते हैं, वह परमेश्वर ने नहीं दिया है, न ही यह मूल रूप से परमेश्वर द्वारा सृजित है। यह कहा जा सकता है कि अगर कोई चीज समाज या मानवजाति से आती है, तो वह सकारात्मक चीज नहीं है। इसे मोटे तौर पर, अवधारणात्मक तरीके से सारांशित करें तो हम यही कहेंगे। और विशिष्ट तौर पर कहें तो? क्या पूर्वी सामाजिक नैतिक शिक्षा के सांस्कृतिक संदर्भ में पैदा हुए मानवता के विशिष्ट गुण और सोचने के तरीके कुछ हद तक विकृत नहीं हैं? इसे ऐसे भी कहा जा सकता है : पूर्वी समाज में, लोगों के मन जकड़े हुए और बिगड़े हुए हैं; वे समाज के और शैतान के कुछ विचारों और दृष्टिकोणों से भ्रष्ट और प्रभावित हुए हैं। क्या इसका मतलब यह नहीं है कि उनके मन शैतान की प्रक्रिया से होकर गुजरे हैं? (हाँ।) लोगों के मन प्रक्रिया से होकर गुजरे हैं और उनके विचार उनकी मानवता से पैदा नहीं हुए हैं। ये शिक्षाएँ सकारात्मक चीजों से नहीं आतीं, न ही ये परमेश्वर से आती हैं। चूँकि वे परमेश्वर से नहीं आतीं हैं, तो वे जो भी विचार, दृष्टिकोण और सोचने के तरीके पैदा करती हैं—और वे अंततः मानवता के जो भी विशिष्ट गुण पैदा करती हैं—बाद में उनसे निकलने वाली अन्य सभी चीजें, वे सब नकारात्मक चीजें होती हैं, सकारात्मक नहीं। यह एक ऐसी बात है जिसके बारे में तुम निश्चित हो चुके हो, है ना? (हाँ।) पूर्वी लोगों के मन जकड़े हुए और बिगड़े हुए हैं; वे कुछ पूर्वी विचारों और दृष्टिकोणों से भी प्रभावित हैं, इसलिए उनकी मानवता के विशिष्ट गुणों से जो चीजें अभिव्यक्त होती हैं, वे सभी नकारात्मक हैं। अब पश्चिम को देखते हैं। पश्चिमी लोगों की वैचारिक शिक्षा की विषय-वस्तु क्या है? क्या इसका सत्य से कोई लेना-देना है? क्या पश्चिमी शिक्षा की विषय-वस्तु और मानवता की जिन अभिव्यक्तियों के लिए यह लोगों को प्रयास करना सिखाती है, क्या वे परमेश्वर के वचनों से आती हैं? (नहीं।) इसे और स्पष्ट कहने के लिए, मैं तुम लोगों से एक सवाल पूछता हूँ : क्या यह शिक्षा—जीवन, जीवित बचे रहने और सांसारिक मामलों से निपटने के पीछे के ये सिद्धांत और दृष्टिकोण और उन चीजों से निपटने के ये तरीके—परमेश्वर के वचनों से मेल खाते हैं? क्या यह शिक्षा सत्य से मेल खाती है? (नहीं।) यह किस तरह से मेल नहीं खाती? (यह स्वार्थ की पश्चिमी शिक्षा की तरह है—भले ही यह सोचने की आजादी का सम्मान करती है, यह लोगों को केवल अपने बारे में सोचना और दूसरों के बारे में नहीं सोचना सिखाती है। यह परमेश्वर के वचनों और सत्य के अनुरूप नहीं है।) तो परमेश्वर के वचन और सत्य क्या कहते हैं? (आपस में बातचीत करते समय, लोगों को केवल अपने हितों या भावनाओं के बारे में नहीं सोचना चाहिए; बल्कि उन्हें यह सोचना चाहिए कि उनके क्रियाकलाप दूसरों को कैसे उन्नत कर सकते हैं और साथ ही कैसे सत्य के अनुरूप भी हो सकते हैं।) परमेश्वर के वचन तुम्हें बताते हैं कि चाहे तुम समस्याओं के बारे में स्वतंत्र और निष्पक्ष रूप से सोचो या किसी खास सोच या दृष्टिकोण के प्रभाव में रहो, तुम्हें ऐसा केवल अपने हितों की रक्षा करने या अपनी गरिमा और गौरव की रक्षा करने की खातिर नहीं करना चाहिए—यह वह सिद्धांत नहीं है जिसके अनुसार परमेश्वर के विश्वासियों को समस्याओं पर विचार करना चाहिए। समस्याओं पर विचार करते समय तुम्हें इस बात पर ध्यान देना चाहिए कि तुम्हारा तरीका सत्य के अनुरूप है या नहीं, क्या इन समस्याओं को सत्य का उपयोग करके हल किया जा सकता है और क्या तुम्हारा तरीका सत्य सिद्धांतों के अनुरूप है और परमेश्वर के प्रति समर्पण की ओर ले जाता है। यह समस्याओं पर विचार करने का सिद्धांत है। चाहे तुम लोगों से निपट रहे हो या अपने परिवार या अपने आस-पास की अन्य चीजों से संबंधित समस्याओं से निपट रहे हो, तुम्हें बस अपने अधिकारों और हितों की रक्षा करने के बजाय, परमेश्वर के वचनों और सत्य सिद्धांतों के अनुसार काम करना चाहिए। ये परमेश्वर की अपेक्षा के अनुसार आचरण करने के सिद्धांत हैं। तो ऊपरी तौर पर, पूर्वी संस्कृति की शिक्षा की तुलना में पश्चिमी सांस्कृतिक शिक्षा मानव अधिकारों और लोगों के अधिकारों की रक्षा को अधिक महत्व देती है। यह पूर्वी संस्कृति से बेहतर है, लेकिन इसका मतलब यह नहीं है कि यह सत्य की जगह ले सकती है। तुम्हें यह नहीं सोचना चाहिए कि यह पूर्वी संस्कृति से बेहतर है या यह मानव अधिकारों का सम्मान करती है और लोगों को स्वतंत्र और मुक्त बनाती है, बस इसलिए यह सत्य सिद्धांतों की जगह ले सकती है और इसका वर्णन कुछ हद तक सकारात्मक के रूप में किया जा सकता है। पश्चिमी सांस्कृतिक शिक्षा पूर्वी सांस्कृतिक शिक्षा से बस बेहतर है और मानवता की जरूरतों के अधिक अनुरूप है, लेकिन इसे सत्य सिद्धांतों के बराबर नहीं माना जा सकता, न ही यह उनकी जगह ले सकती है। कुछ हद तक, यह बस मानवता की जरूरतों, साथ ही लोगों की गरिमा, उनके अधिकारों और हितों को बनाए रखती है और उनका सम्मान करती है। हालाँकि, यह सम्मान केवल मानवता के संदर्भ में प्रासंगिक है। सत्य और न्याय के संदर्भ में, यह इनमें से किसी भी चीज को बनाए नहीं रखती है। इसलिए, पश्चिमी सांस्कृतिक शिक्षा स्वार्थ की शिक्षा है। स्वार्थ की शिक्षा का मतलब है, “हर किसी को मेरे हितों की रक्षा करनी चाहिए। कुछ भी करने से पहले मुझे खुद सब कुछ भलीभाँति सोच लेना चाहिए। मेरे निजी हित, मेरे मानवाधिकार और मेरे व्यक्तिगत अधिकार सर्वोपरि हैं।” क्या यहाँ किसी नैतिक न्याय की बात की जा सकती है? क्या यहाँ किसी निष्पक्षता की बात की जा सकती है? (नहीं।) अगर निष्पक्षता या नैतिक न्याय की बात नहीं है, तो यह कैसे संभव है कि यह सत्य सिद्धांतों के साथ मेल खा सकती है? कुछ हद तक, पश्चिमी सांस्कृतिक शिक्षा तुम्हारे मानवाधिकारों का सम्मान करती है; यह तुम्हें समस्याओं के बारे में सोचने और खुलकर अपनी राय व्यक्त करने का अधिकार देती है। इस तरह, यह मूल रूप से लोगों की गरिमा और मानवाधिकारों की रक्षा कर सकती है। इसलिए, पश्चिमी शिक्षा कुछ हद तक मानवता की जरूरतों के अधिक अनुरूप है। लेकिन क्या पश्चिमी शिक्षा लोगों को जीवन में सही रास्ते पर ले जा सकती है? क्या यह लोगों को, सभी लोगों के साथ सत्य सिद्धांतों के अनुसार पेश आने और सभी चीजों को सत्य सिद्धांतों के अनुसार करने में समर्थ बना सकती है? यह ऐसा नहीं कर सकती। पश्चिमी शिक्षा यह गारंटी दे सकती है कि हर किसी के पास मानवाधिकार हैं और अपनी गरिमा की रक्षा करने का अधिकार है—यह पूरी तरह से मानवता की जरूरतों के अनुरूप है। लेकिन समाज की वास्तविक स्थिति के हिसाब से देखें तो कुछ ही देश मानवाधिकारों की गारंटी देने के मानक को पूरी तरह से पूरा कर पाते हैं। यथार्थवादी तरीके से बोलें तो आज के समाज में यह एक बहुत अच्छी सामाजिक व्यवस्था है जो लोगों को समस्याओं के बारे में मुक्त रूप से सोचने और खुलकर अपनी राय व्यक्त करने की अनुमति देती है। परमेश्वर ने लोगों को स्वतंत्र इच्छाशक्ति और समस्याओं के बारे में स्वतंत्र रूप से सोचने की क्षमता दी; यह उसके द्वारा दी गई काबिलियत का बस एक पहलू है। लेकिन परमेश्वर ने तुमसे यह कभी नहीं कहा, “स्वार्थी बनो, स्वायत्त बनो। सब कुछ तुम्हारे अपने हितों पर केंद्रित होना चाहिए। तुम्हारे अपने हित सर्वोपरि हैं। सभी मामलों में तुम्हें स्वतंत्र होना चाहिए और अपना मालिक खुद होना चाहिए; सत्य खोजने, स्वर्ग की इच्छा के बारे में जानने या दूसरों के हितों पर विचार करने की कोई जरूरत नहीं है।” परमेश्वर ने कभी किसी को इस तरह से नहीं सिखाया। लोगों के जीवन में परमेश्वर के मार्गदर्शन की शुरुआत से ही, उसने जीवन जीने और सभी पहलुओं में आचरण करने के विशिष्ट तरीके बताए हैं, लोगों से सत्य का अनुसरण करने, उसके आयोजनों और व्यवस्थाओं के प्रति समर्पण करने, ईमानदार लोग बनने, सृजित प्राणियों का कर्तव्य पूरा करने और इसी तरह की बातें कही हैं। ये सभी व्यक्ति के जीवन में सबसे महत्वपूर्ण अनुसरण हैं। परमेश्वर द्वारा व्यक्त बहुत-सारे सत्यों के बीच, उसने कभी भी तुमसे अपने अधिकारों की रक्षा करने के लिए नहीं कहा, न ही उसने कभी तुमसे समस्याओं के बारे में मुक्त रूप से सोचने और अपनी स्वतंत्र जगह की रक्षा करने के लिए कहा है। परमेश्वर ने कभी भी ऐसा कुछ नहीं कहा। परमेश्वर ने तुम्हें केवल समस्याओं के बारे में मुक्त रूप से सोचने की क्षमता दी है—बस इतना ही। तुम्हारे पास यह क्षमता है और तुम्हारे पास स्वतंत्र इच्छाशक्ति की जन्मजात स्थिति भी है। हालाँकि, लोगों को ऐसी जन्मजात स्थितियाँ देने के बाद, परमेश्वर ने उनके लिए व्यवस्थाएँ और आज्ञाएँ भी बनाईं, उन्हें विभिन्न सत्यों की आपूर्ति की, बताया कि उन्हें कैसा व्यवहार करना चाहिए और कैसे परमेश्वर की आराधना करनी चाहिए—सभी मामलों में सत्य सिद्धांत हैं जिनका लोगों को पालन करना चाहिए। लेकिन परमेश्वर के सभी वचनों और लोगों को दी गई उसकी चेतावनियों में, उसने कभी भी लोगों से स्वायत्त होने, स्वतंत्र होने या अपने अधिकारों की रक्षा करना सीखने के लिए नहीं कहा। ऐसे विचार, दृष्टिकोण या ऐसी बातें और शिक्षाएँ परमेश्वर के वचनों या सत्य में कभी नहीं देखी गई हैं। इसके उलट, जिन वचनों में परमेश्वर लोगों के भ्रष्ट स्वभावों को उजागर करता है, वह उनके घमंड और स्वार्थ को उजागर करता है। यह स्वार्थ एक ऐसा गुण है जो शैतान द्वारा भ्रष्ट किए जाने के बाद लोगों की मानवता में प्रकट होता है। कुछ लोगों में, यह तब प्रदर्शित होता है जब वे शैतान द्वारा भ्रष्ट किए जाने के बाद अपने हितों को सुरक्षित करने की कोशिश करते हैं; दूसरों में, यह शुद्ध रूप से इस समाज की शिक्षा का नतीजा है। दोनों ही मामलों में, यह स्वार्थ है। चाहे यह कैसे भी पैदा हुआ हो, संक्षेप में, अगर तुम स्वार्थी हो, तो यह मानवता का एक गुण और उसका प्रकाशन है जिसे तुम भ्रष्ट स्वभावों में जीते समय प्रदर्शित करते हो। क्या अब यह स्पष्ट है? (हाँ।)

परमेश्वर लोगों को जो जन्मजात स्थितियाँ देता है उनमें शामिल विभिन्न क्षमताओं का या लोगों में जो भी काबिलियत और क्षमताएँ जन्मजात होती हैं उनका, पश्चिमी या पूर्वी शिक्षा से कोई लेना-देना नहीं है। लोगों को परमेश्वर द्वारा दी गई जन्मजात स्थितियों में मौजूद अलग-अलग क्षमताएँ सकारात्मक चीजें हैं। मैं क्यों कहता हूँ कि वे सकारात्मक चीजें हैं? क्योंकि ये जन्मजात स्थितियाँ परमेश्वर से आती हैं। विशिष्ट तौर पर, इन जन्मजात स्थितियों के होने से एक सृजित इंसान सकारात्मक चीजों को स्वीकार पाता है और वास्तविक जीवन में सामने आने वाले विभिन्न लोगों, घटनाओं और चीजों से सीख पाता है, उनके आधार पर आत्म-चिंतन कर पाता है, उन पर पकड़ बना पाता है और उन्हें समझ पाता है। इसे परमेश्वर ने लोगों के लिए व्यवस्थित और तैयार किया है, इसलिए ये सकारात्मक चीजें हैं। चाहे पूर्वी शिक्षा हो या पश्चिमी शिक्षा, चाहे पूर्वी संस्कृति हो या पश्चिमी संस्कृति, दोनों का उस सत्य से कोई लेना-देना नहीं है जो परमेश्वर लोगों को सिखाता और देता है। यहाँ तक कि यह, सत्य और उस मानवता के खिलाफ है जो परमेश्वर लोगों में देखना चाहता है। इसलिए न तो पूर्वी शिक्षा और न ही पश्चिमी शिक्षा सकारात्मक चीज है। चाहे समाज से आए, बुरी प्रवृत्तियों से आए या किसी शासक वर्ग से, यह सकारात्मक नहीं है। हालाँकि पश्चिमी शिक्षा पूर्वी शिक्षा की तुलना में थोड़ी अधिक उन्नत और बेहतर है, लोगों को थोड़ी आजादी देने और उनकी कुछ जरूरतें पूरी कर पाने में समर्थ है, लेकिन यह केवल लोगों की स्वतंत्र इच्छाशक्ति का और समस्याओं के बारे में सोचने और अपनी राय खुलकर व्यक्त करने की उनकी क्षमता का इस्तेमाल करती है। यानी, यह सकारात्मक चीजों का इस्तेमाल करती है, लेकिन यह जिन विचारों की हिमायत करती है और जिन लक्ष्यों को हासिल करना चाहती है, वे लोगों को सही रास्ते पर ले जाने के लिए नहीं हैं, न ही वे उन्हें परमेश्वर जैसा चाहता है वैसे सच्चे सृजित इंसान बनने में मदद करने के लिए हैं। इसलिए, इस बात को ध्यान में रखते हुए, हालाँकि पश्चिमी शिक्षा पूर्वी शिक्षा से बेहतर है या यह मानवता की जरूरतें पूरी करती है, लेकिन इसने लोगों की स्वतंत्र इच्छाशक्ति या कुछ निश्चित क्षमताओं का इस्तेमाल करके उन्हें परमेश्वर के सामने समर्पण करने, सृजित प्राणी के तौर पर सही तरीके से काम करने और एक सृजित प्राणी का कर्तव्य पूरा करने में समर्थ नहीं बनाया है। यह शिक्षा लोगों को परमेश्वर के सामने भी नहीं लाई है, न ही इसने परमेश्वर की आराधना करने और बुराई से दूर रहने में समर्थ बनने में उनकी मदद की है। पूर्वी शिक्षा और पश्चिमी शिक्षा का काम एक ही है : दोनों ही, लोगों को परमेश्वर से और सत्य से दूर कर देती हैं। चाहे पूर्वी संस्कृति हो या पश्चिमी संस्कृति, दोनों ही मानवजाति पर शैतान के शासन की व्यापक सामाजिक पृष्ठभूमि में और शैतान द्वारा मानवजाति को भ्रष्ट करने की प्रक्रिया से उभरी हैं। इसलिए, चाहे पूर्वी संस्कृति के रूप में शिक्षा हो या पश्चिमी संस्कृति के रूप में, हर कोई शैतान की भ्रष्टता वाले इस मानव संसार में जीता है। इसी तरह, अलग-अलग समाजों में या समाज के अलग-अलग रूपों की शिक्षा के तहत मानवजाति भी भ्रष्ट हो गई है और इस भ्रष्टता का नतीजा यह है कि लोगों में एक ऐसी मानवता आ गई है जिसने—संस्कृति के अलग-अलग स्तरों और रूपों में—भ्रष्ट स्वभावों को अपना जीवन बना लिया है। पूरब के लोगों में पूर्वी संस्कृति से पैदा हुए मानवता के विशिष्ट गुणों के भ्रष्ट स्वभाव होते हैं, जबकि पश्चिमी लोगों में पश्चिमी संस्कृति की पृष्ठभूमि में पैदा हुए मानवता के विशिष्ट गुणों के भ्रष्ट स्वभाव होते हैं। हालाँकि पूरब और पश्चिम के लोग अपनी मानवता के विशिष्ट गुणों के मामले में, अपने भ्रष्ट स्वभावों के मामले में अलग दिख सकते हैं, लेकिन चूँकि वे सभी शैतान द्वारा भ्रष्ट किए जा चुके हैं, पूरब और पश्चिम दोनों के लोग एक समान भ्रष्ट स्वभावों में जीते हैं और दोनों में ऐसी मानवता है जहाँ समान भ्रष्ट स्वभाव उनका जीवन हैं। इस तरह, पूरब और पश्चिम के लोगों का प्रकृति सार एक जैसा है : दोनों ही सत्य और परमेश्वर के दुश्मन हैं। इसलिए, पूरब या पश्चिम के लोगों के बारे में कुछ भी प्रशंसा के लायक नहीं है। चाहे पूर्वी संस्कृति हो या पश्चिमी संस्कृति, परमेश्वर और सत्य की उपस्थिति में दोनों ही नकारात्मक चीजें हैं, जिनमें कुछ भी सराहनीय नहीं है। पूर्वी और पश्चिमी दोनों सभ्यताएँ मानवजाति के सृजन में परमेश्वर के मूल इरादे के खिलाफ हैं, जो यह था कि मानवजाति उसकी आराधना करे; वे इंसानों को, जो प्राणियों की श्रेणी में आते हैं, परमेश्वर की उपस्थिति से दूर करने के लिए सांस्कृतिक शिक्षा के अपने-अपने संबंधित रूपों का इस्तेमाल करते हैं। इस मामले में, पूरब और पश्चिम एक जैसे हैं, हैं ना? (हाँ।) पूरब और पश्चिम में कुछ भी प्रशंसा के लायक नहीं है। देखो, हालाँकि दोनों ने अंत के दिनों के परमेश्वर के कार्य को स्वीकार लिया है, लेकिन पूरब के लोग इसे स्वीकारने के बाद तुरंत भाई-बहनों की मेजबानी करना शुरू कर देते हैं और सक्रिय होकर उन्हें अपने रिश्तेदारों और दोस्तों को सुसमाचार का उपदेश देने के लिए ले जाते हैं; उनमें सुसमाचार प्रचार के काम के प्रति बहुत जोश और उत्साह होता है—दूसरी ओर, पश्चिमी लोग अलग होते हैं। वे सुसमाचार प्रचार के काम को लेकर बहुत सतर्क रहते हैं। आधे साल या एक साल तक परमेश्वर के नए कार्य को स्वीकारने के बाद भी, जब तुम उनसे पूछते हो कि क्या उन्होंने अपने रिश्तेदारों और दोस्तों को सुसमाचार का प्रचार किया है, तब वे कहते हैं, “मेरे माता-पिता, रिश्तेदार, दोस्त और कलीसिया जाने वाले ज्यादातर लोग प्रभु की वापसी के मामले में अपने अलग विचार और दृष्टिकोण रखते हैं। मुझे इस पर सावधानी से सोचना होगा और उनसे बात करनी होगी, तभी मैं उन्हें संभावित सुसमाचार प्राप्तकर्ता के तौर पर तुम लोगों को दे पाऊँगा। हम पश्चिम में जिस तरह से आचरण करते हैं, उसकी मुख्य खासियत यह है कि अपने अधिकारों का बचाव करना और अपने स्वतंत्र स्थान की अधिक से अधिक सीमा तक रक्षा करना हमारे लिए अनिवार्य है। तुम बिना सोचे-समझे लोगों को सुसमाचार का उपदेश कैसे दे सकते हो?” तुम कहते हो, “हम उन्हें सुसमाचार का उपदेश इसलिए देते हैं ताकि वे प्रभु का स्वागत कर सकें, अंत के दिनों में परमेश्वर द्वारा व्यक्त किए गए सत्यों को प्राप्त कर सकें और उनके पास उद्धार पाने और आपदाओं में जीवित रहने का अवसर हो। यह परमेश्वर का आदेश है और यह वह जिम्मेदारी है जो हमें पूरी करनी ही होगी।” वे जवाब देते हैं, “ठीक है, मुझे अभी भी पहले खुद की रक्षा करनी है; परमेश्वर का आदेश इंतजार कर सकता है। मैं इस मामले में खुद फैसला ले सकता हूँ। मेरे अपने स्वतंत्र विचार होने चाहिए और मैं तुम लोगों के बहकावे में नहीं आ सकता। हम पश्चिम के लोग लोकतंत्र और आजादी को महत्व देते हैं; हममें अपने अधिकारों की रक्षा करने की जागरूकता है। हम तुम पूरब के लोगों जैसे नहीं हैं जो बिना सोचे-समझे जोश दिखाते हैं। हम सभी का अपना निजी जीवन स्थान है और कोई किसी को परेशान नहीं करता।” देखा? ऐसे ही अहम पलों में पूरब और पश्चिम के लोगों की मानवता के विशिष्ट गुणों में भिन्नता और अंतर का पता चलता है। लेकिन किसी भी मामले में, चाहे मानवता के विशिष्ट गुण पूर्वी शिक्षा से आए हों या पश्चिमी शिक्षा से—चाहे वह उत्साह हो या उदासीनता—जब तक कोई इंसान शैतान के भ्रष्ट स्वभावों में जीता है, तब तक वह भ्रष्ट मानवजाति का हिस्सा है। यहाँ ऊँच-नीच का कोई अंतर नहीं है; हर किसी को सत्य की समझ, परमेश्वर के वचनों के प्रावधान, परमेश्वर के उद्धार और साथ ही, परमेश्वर के न्याय और ताड़ना की जरूरत है।

हालाँकि पूरब और पश्चिम के लोगों की संस्कृतियाँ अलग-अलग हैं और वे परमेश्वर के प्रभुत्व और संप्रभुता के अधीन अलग-अलग सभ्यताओं में रहते हैं, लेकिन परमेश्वर के सामने उनकी केवल एक ही पहचान है और वह है सृजित प्राणियों की पहचान। सृजित प्राणियों की समानता का आधार यह है कि परमेश्वर ने लोगों के लिए जो जन्मजात स्थितियाँ बनाई हैं, वे एक समान हैं। पूरब और पश्चिम के लोगों के बीच चाहे कितने भी सांस्कृतिक भेद हों; चाहे उनके रूप-रंग, उनकी भाषा, या समस्याओं के बारे में सोचने के उनके ढंग और तरीके कितने भी अलग हों, जब तक परमेश्वर के सामने तुम उसके बनाए हुए सृजित प्राणी हो, तब तक तुम्हारे पास जो एकमात्र सकारात्मक चीज है वह है वे जन्मजात स्थितियाँ जो उसने तुम्हें दी हैं; बाकी सब कुछ नकारात्मक है। यह तुम लोगों को थोड़ी सामान्य बात लग सकती है, इसलिए विशेष रूप से कहें तो, परमेश्वर द्वारा दी गई जन्मजात स्थितियों को छोड़कर, तुममें जो कुछ भी है वह कुछ ऐसा है जिसे परमेश्वर बदलना चाहता है; यह कुछ ऐसा है जिसे तुम्हें सत्य स्वीकार करके बदलना और त्याग देना चाहिए। तुम्हें क्या जानने की जरूरत है? मानवजाति की तथाकथित संस्कृति, चाहे वह पूर्वी हो या पश्चिमी, उन विचारों और दृष्टिकोणों या सिद्धांतों और कथनों से बनी है जिन्हें अलग-अलग दौर के शासक वर्गों ने जनता को शिक्षित करने के लिए डिजाइन किया है। लेकिन चाहे वह पूर्वी संस्कृति हो या पश्चिमी, इसका सत्य से कोई लेना-देना नहीं है। भले ही इसका सत्य से टकराव न हो, फिर भी इसे सकारात्मक चीज नहीं कहा जा सकता। कोई संस्कृति कितनी भी अच्छी हो, वह सत्य के बराबर नहीं हो सकती, सत्य का प्रतिनिधित्व करना तो दूर की बात है। भले ही लोग इसे नकारात्मक चीज न मानते हों, फिर भी इसे सकारात्मक चीजों की श्रेणी में बिल्कुल नहीं रखा जा सकता। तुम्हें इस बारे में स्पष्ट होना चाहिए। भले ही कोई विचारधारा मानवजाति के बीच अपेक्षाकृत उन्नत और प्रगतिशील हो, वह लोगों के अधिकारों और हितों के साथ-साथ उनके अस्तित्व की रक्षा करती हो और उसका किसी भी तरह से सत्य से टकराव न हो, फिर भी इसे सकारात्मक चीजों की श्रेणी में बिल्कुल नहीं रखा जा सकता। क्यों नहीं रखा जा सकता? क्योंकि केवल वही चीजें जो परमेश्वर द्वारा सृजित, परमेश्वर द्वारा नियत और परमेश्वर की संप्रभुता के दायरे में हैं, सकारात्मक चीजें हैं। तो इस दायरे की चीजों को सकारात्मक चीजों की श्रेणी में क्यों रखा गया है? क्योंकि उनमें सत्य शामिल है। व्यापक दृष्टिकोण से, इसे परमेश्वर के स्तर से और परमेश्वर के परिप्रेक्ष्य से देखने पर, उनमें परमेश्वर की सामर्थ्य और अधिकार; परमेश्वर का स्वभाव; परमेश्वर की सृष्टि, विधान और इन सभी चीजों पर उसकी संप्रभुता के पीछे के सिद्धांत और मूल इरादे; वह उद्देश्य जिसे वह हासिल करना चाहता है, और जिन सकारात्मक चीजों को वह बनाए रखना चाहता है उनसे होने वाले सभी प्रभाव शामिल हैं। चूँकि परमेश्वर के स्तर से, इनमें परमेश्वर का अधिकार, सामर्थ्य और विचार शामिल हैं, साथ ही परमेश्वर द्वारा यह सब करने में शामिल निर्धारित नियम और कानून और इसका मानवजाति पर पड़ने वाला प्रभाव भी शामिल है, इसलिए इस दायरे में आने वाली चीजें निश्चित रूप से सकारात्मक चीजें हैं। मानवीय परिप्रेक्ष्य से, परमेश्वर द्वारा सृजित, परमेश्वर द्वारा नियत और परमेश्वर की संप्रभुता के अधीन हर एक चीज लोगों के लिए फायदेमंद है; यह सब मानवजाति की व्यवस्थित उत्तरजीविता और प्रजनन को बनाए रखने और कायम रखने के लिए मौजूद है। एक दूसरी, और अधिक विशिष्ट, बात भी है, जो परमेश्वर के प्रबंधन से संबंधित है : ये चीजें लोगों को सत्य समझने और परमेश्वर को बेहतर ढंग से जानने में, आखिरकार उद्धार पाने के मार्ग पर चलने में, और परमेश्वर का भय मानने और बुराई से दूर रहने वाले लोग बनने में समर्थ बनाने के लिए मौजूद हैं—यही वह नतीजा है जिसे हासिल किया जाना है। इसलिए, चाहे परमेश्वर के परिप्रेक्ष्य से देखा जाए या मानवीय परिप्रेक्ष्य से, परमेश्वर द्वारा सृजित, परमेश्वर द्वारा नियत और परमेश्वर की संप्रभुता के दायरे में आने वाले लोग, घटनाएँ और चीजें सभी सकारात्मक चीजें हैं। इसमें कोई संदेह नहीं हो सकता। जरा सोचो—क्या मानव सभ्यता और संस्कृति उन चीजों के बराबर हो सकती हैं जो परमेश्वर के वचनों और मनुष्य के लिए परमेश्वर की अपेक्षाओं के स्तर की हैं? वे निश्चित रूप से ऐसी चीजों के बराबर नहीं हो सकतीं या उन तक नहीं पहुँच सकतीं। मानवीय शिक्षा या संस्कृति की विषय-वस्तु में परमेश्वर का सार, परमेश्वर का स्वभाव या परमेश्वर द्वारा मानवजाति के लिए निर्धारित नियम और कानून शामिल नहीं हैं, सभी चीजों को बनाने में परमेश्वर का मूल इरादा शामिल होना तो दूर की बात है। इसके अलावा, मानवीय परिप्रेक्ष्य से, इस तरह की शिक्षा और संस्कृति मानवजाति को सृष्टिकर्ता, परमेश्वर को जानने में मदद नहीं कर सकतीं, न ही वे मानवजाति को बेहतर ढंग से जीने या सामान्य और व्यवस्थित तरीके से प्रजनन करने और जीवित रहने में मदद कर सकती हैं। इसके विपरीत, इस तरह की संस्कृति और सभ्यता के शैक्षिक परिवेश में मानवजाति पतन और विनाश की ओर बढ़ेगी। एक और अधिक महत्वपूर्ण पहलू है : इस तथाकथित "सांस्कृतिक शिक्षा" और "सामाजिक सभ्यता" के अधीन, मानवजाति सत्य, अपने जीवित रहने का महत्व या जीवित बचे रहने का तरीका नहीं समझ सकती। इसके माध्यम से लोग जीवन के प्रति सही नजरिया भी हासिल नहीं कर सकते और उद्धार पाने के मार्ग पर नहीं चल सकते, न ही वे परमेश्वर की आराधना करने या परमेश्वर का भय मानने और बुराई से दूर रहने में समर्थ हो सकते हैं। इसके उलट, ऐसी सांस्कृतिक शिक्षा और सभ्यता वाले सामाजिक परिवेश में, मानवजाति उत्तरोत्तर अधिक भ्रष्ट और दुष्ट बनती जाती है, परमेश्वर से और दूर होती जाती है और बहुत अधिक बुराई करने लगती है। आखिरकार, भले ही परमेश्वर मानवजाति को नष्ट न करे, फिर भी मानवजाति खुद ही अपना विनाश कर लेगी। अगर मानवजाति खुद को शासित करने लगे, तो वह विनाश की ओर बढ़ेगी; यह होना ही है। मानवजाति के पास इतनी उच्च स्तर की संस्कृति है, इतना सारा ज्ञान है, इतनी महान सभ्यता है, वह विज्ञान पर विश्वास करती है और उस पर निर्भर रहती है—तो फिर भी वह खुद ही अपना विनाश क्यों करेगी? मानवजाति ज्ञान के पीछे भागती है और विज्ञान का इतना अधिक सम्मान करती है, फिर भी न केवल उसने सत्य नहीं समझा है और वह परमेश्वर में विश्वास करने, परमेश्वर का अनुसरण करने और परमेश्वर का भय मानने और बुराई से बचने के रास्ते पर नहीं चली है, बल्कि वह खुद ही अपनी बरबादी भी ला सकती है। यहाँ क्या हो रहा है? मानवजाति के धरती का प्रबंधन करने के कारण अब इसका क्या हाल हो गया है? पूरी धरती का पानी, मिट्टी और हवा प्रदूषित हो गई है, पारिस्थितिक पर्यावरण बुरी तरह से क्षतिग्रस्त हो गया है और पूरी मानवजाति का जीवन धीरे-धीरे एक निराशाजनक स्थिति में आ गया है। यह एक ऐसा तथ्य है जिसे हर कोई देख सकता है, इसलिए विस्तार में जाने की जरूरत नहीं है, है ना? (हाँ।) तो चाहे पूर्वी संस्कृति हो या पश्चिमी संस्कृति, चाहे मानवजाति की सभ्यता कैसी भी हो, भले ही वह किसी भी तरह से सत्य से न टकराती हो, फिर भी उसे सकारात्मक चीज की श्रेणी में नहीं रखा जा सकता। “मानव संस्कृति और सभ्यता" के विषय में शामिल किए गए दृष्टिकोण, विचार, सिद्धांत, धर्म-सिद्धांत, तर्क और व्यवहार; इस विषय के अंतर्गत निर्मित कोई भी उत्पाद, कृतियाँ या सुधार आदि सकारात्मक चीजें नहीं हैं। कुछ लोग कहते हैं, "चूँकि ये सकारात्मक चीजें नहीं हैं, तो क्या इसका मतलब है कि हमें इनकी आलोचना करनी होगी और इन्हें नकारात्मक चीजों की श्रेणी में रखना होगा?" मैंने इसे इतने शाब्दिक तरीके से नहीं कहा। हो सकता है इन चीजों में सकारात्मक या नकारात्मक चीजें शामिल नहीं हों, लेकिन किसी भी मामले में, वे निश्चित रूप से सकारात्मक चीजें नहीं हैं। यानी, भले ही ये चीजें सत्य से न टकराती हों और परमेश्वर की सृष्टि, विधान और संप्रभुता के सिद्धांत का उल्लंघन न करती हों—अगर वे नकारात्मक चीजें नहीं हैं—फिर भी वे बिल्कुल भी सकारात्मक चीजें नहीं हैं। संक्षेप में, मैं तुम्हें बता दूँ : भले ही कोई चीज सत्य से न टकराए, जब तक वह परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन नहीं है, तब तक वह सकारात्मक चीज नहीं है। यह इस बात का भेद पहचानने का सिद्धांत है कि कोई चीज सकारात्मक है या नहीं; तुम्हें इस सिद्धांत के आधार पर चीजों में खुद भेद करना चाहिए। यहाँ सबसे महत्वपूर्ण बात क्या है? वह यह है कि तुम्हारे दिल में यह बात स्पष्ट होनी चाहिए कि जब तुम साफ-साफ नहीं देख पाते कि कोई चीज सकारात्मक है या नकारात्मक, तो तुम पहले उसे किनारे कर सकते हो और उसे अनदेखा कर सकते हो। जब तुम्हारा आध्यात्मिक कद बढ़ जाएगा और सत्य तुम्हारे लिए स्पष्ट हो जाएगा, तब तुम स्वाभाविक रूप से उसका भेद पहचान पाओगे। लेकिन अभी के लिए, तुम्हें स्पष्ट रूप से यह पहचानना होगा कि कौन-सी चीजें सकारात्मक चीजें हैं जो परमेश्वर से आती हैं; तुम्हें उन्हें सही तरीके से स्वीकार करना होगा और उनके साथ सही तरीके से व्यवहार करना होगा। यह तुम्हारे जीवन की प्रगति के लिए फायदेमंद है। एक और महत्वपूर्ण बात है : अगर कोई चीज सकारात्मक चीजों की परिभाषा के दायरे में आती है, तो तुम्हें उसे बिल्कुल भी नकारात्मक चीज नहीं मानना चाहिए। यह सिद्धांत की बात है और तुम्हें इसके बारे में स्पष्ट होना चाहिए।

परमेश्वर द्वारा सृजित सभी चीजों की उत्तरजीविता के लिए और मानवजाति की उत्तरजीविता के लिए बनाई गई व्यवस्थाओं और नियमों के बीच संबंध

अब जब हमने मानव सभ्यता और संस्कृति पर चर्चा पूरी कर ली है, तो आगे हम परमेश्वर द्वारा सृजित इस मानवजाति की उत्तरजीविता और सभी चीजों के लिए परमेश्वर द्वारा बनाए गए जीवन जीने के नियमों और कानूनों के बीच संबंध के बारे में बात करेंगे। एक व्यापक परिप्रेक्ष्य से, परमेश्वर द्वारा बनाई गई दुनिया में पहाड़, नदियाँ, झीलें, जंगल, महासागर, धरती और रेगिस्तान हैं; साथ ही सूरज, चाँद, तारे, पृथ्वी पर मौजूद स्थान और वह ब्रह्मांड भी है जिसे लोग देख नहीं सकते। और एक सूक्ष्म परिप्रेक्ष्य से क्या है? छोटे-छोटे कण, हवा में मौजूद कण और अलग-अलग सूक्ष्मजीव हैं। चाहे व्यापक परिप्रेक्ष्य से देखा जाए या सूक्ष्म परिप्रेक्ष्य से, यह सब परमेश्वर की रचना है—परमेश्वर के हाथों और परमेश्वर के विचारों से सृजित रचना। परमेश्वर के सृजन के परिप्रेक्ष्य से, पृथ्वी और उस पर रहने वाली सभी सजीव चीजें पृथ्वी पर मानवजाति की उत्तरजीविता को बनाए रखने के उद्देश्य से मौजूद हैं और परमेश्वर पृथ्वी पर मौजूद लोगों में से उन सृजित इंसानों को प्राप्त करना चाहता है जिनको पाने की उसकी इच्छा है। इसलिए, सभी चीजों के लिए परमेश्वर द्वारा बनाए गए उत्तरजीविता के नियम और कानून मानव जीवन के लिए सबसे बुनियादी स्थितियाँ हैं। इसलिए, यह निश्चित रूप से कहा जा सकता है कि वे सकारात्मक चीजें हैं, है ना? (हाँ।) मानव जीवन की उत्तरजीविता के लिए सबसे बुनियादी स्थितियाँ क्या हैं? पानी, हवा, सूरज की रोशनी, भोजन—क्या ये चीजें परमेश्वर द्वारा बनाई गई हैं? (हाँ।) क्या वे सकारात्मक चीजें हैं? (हाँ।) तो फिर इन चीजों के अस्तित्व को सकारात्मक चीज क्यों कहा जाता है? इसका एक कारण है : इन चीजों का अस्तित्व सभी चीजों के लिए उत्तरजीविता के नियमों और कानूनों के अस्तित्व पर निर्भर करता है। सभी चीजों में उत्तरजीविता के कौन-से नियम और कानून हैं? चार ऋतुएँ; दिन और रात; हवा, पाला, बर्फ और बारिश—ये सभी नियम हैं। और क्या? तुम लोग भी कुछ सोचो। (सौर ऋतु-चक्र भी हैं।) सौर ऋतु-चक्र चार ऋतुओं में शामिल हैं। और क्या? चाँद का बढ़ना और घटना, ज्वार का उठना और गिरना। यह भी है, "बड़ी मछली छोटी मछली को खाती है"—यह उत्तरजीविता का एक नियम और कानून है; यह कोई नकारात्मक चीज नहीं है। लोग "बड़ी मछली छोटी मछली को खाती है" वाक्यांश का इस्तेमाल मानव संसार की गलाकाट प्रकृति का वर्णन करने के लिए करते हैं; यह एक सकारात्मक चीज की सामान्य परिघटना को लेकर उसे नकारात्मक चीज कहना है। सजीव चीजों की गतिविधि के भी कई पैटर्न हैं। जरा सोचो कि उसमें क्या-क्या शामिल है। (क्या “ताकतवर कमजोर का शिकार करता है” को उत्तरजीविता का नियम माना जा सकता है?) नहीं, यह लोगों द्वारा इसे कहने का एक निंदात्मक तरीका है; यह “योग्यतम की उत्तरजीविता” होना चाहिए। (मुझे याद है परमेश्वर ने एक बार संगति की थी कि सभी चीजें एक-दूसरे को मजबूत करती हैं, एक-दूसरे का प्रतिरोध करती हैं और एक साथ मौजूद रहती हैं। क्या यह गिना जाएगा?) हाँ, यह गिना जाएगा। वे सभी एक-दूसरे को मजबूत करती हैं, एक-दूसरे का प्रतिरोध करती हैं और एक साथ मौजूद रहती हैं—यह एक बहुत महत्वपूर्ण पहलू है। एक और उदाहरण है, “टिड्डा सिकाडा का शिकार करता है, पर इस बात से बेखबर रहकर कि ओरियल पक्षी उसके पीछे है”; यह कुछ हद तक चीजों के एक-दूसरे को मजबूत करने और प्रतिरोध करने से संबंधित है। (क्या जन्म, बुढ़ापा, बीमारी और मृत्यु भी इसमें शामिल है?) हाँ, यह है। “कौए अपनी बूढ़ी हो रहीं माँओं को खाना खिलाते हैं और मेमने अपनी माँओं का दूध पीने के लिए घुटने टेकते हैं,” जो एक स्तनपायी और एक पक्षी के बारे में है—यह पशु जगत की एक परिघटना है, यह प्रकृति का एक नियम है। वास्तव में सभी चीजों के लिए, उत्तरजीविता के कई नियम और कानून हैं : चार ऋतुओं का बदलना; हवा, पाला, बर्फ और बारिश का आना; दिन और रात का चक्र; चंद्रमा का बढ़ना और घटना; ज्वार का उठना और गिरना; सभी चीजों का एक दूसरे को मजबूत करना, प्रतिरोध करना और एक साथ मौजूद रहना; साथ ही मनुष्यों और अन्य सभी जीवों का जन्म, बुढ़ापा, बीमारी और मृत्यु, और विभिन्न जीवों की गतिविधि के पैटर्न। कुछ जीव दिन में सोते हैं और रात में सक्रिय रहते हैं, जबकि अन्य दिन में सक्रिय रहते हैं और रात में सोते हैं, जैसे मनुष्य। कुछ जीव समूहों में रहते हैं, जबकि अन्य अकेले रहते हैं; उदाहरण के लिए, चीलें आमतौर पर अकेले उड़ती हैं, जबकि जंगली हंस झुंड में उड़ते हैं और वे सामाजिक प्राणी हैं। सजीव जगत में यह प्रवृत्ति भी है कि कौए अपनी बूढ़ी हो रहीं माँओं को खाना खिलाते हैं और मेमने अपनी माँओं का दूध पीने के लिए घुटने टेकते हैं। ये सभी चीजें विभिन्न प्रकार की परिघटनाएँ और अभिव्यक्तियाँ हैं जिन्हें वास्तविक जीवन में देखा और महसूस किया जा सकता है। इन सभी स्थूल और सूक्ष्म परिघटनाओं का घटना परमेश्वर द्वारा निर्धारित नियमों और कानूनों का पालन करता है। इन सभी नियमों और कानूनों की शुरुआत, मौजूदगी और निरंतरता एक ही उद्देश्य को पूरा करती है : मानवजाति की उत्तरजीविता के स्थान, इस पृथ्वी के सबसे बुनियादी जीवन परिवेश को बनाए रखना। इस सबसे बुनियादी जीवन परिवेश में, मानवजाति के पास पृथ्वी उस स्थान के रूप में है जिस पर वह उत्तरजीविता के लिए निर्भर है, जो उसे प्रजनन करना और जीवन जीना जारी रखने में सक्षम बनाती है। यह मानवजाति के लिए जरूरी पानी, हवा, सूरज की रोशनी और भोजन की भी लगातार आपूर्ति करती रहती है। इसी लगातार आपूर्ति की वजह से ही परमेश्वर द्वारा सृजित प्राणियों, मनुष्यों का भौतिक जीवन अस्तित्व में रह सकता है, वे बच्चे पैदा कर सकते हैं और लगातार बने रह सकते हैं; इसकी वजह से ही मनुष्यों को परमेश्वर के सामने आने और जब वह अपना प्रबंधन कार्य करता है, तब उसके उद्धार को स्वीकारने का अवसर मिलता है और वे ऐसे सृजित प्राणी बनते हैं जिन्हें परमेश्वर स्वीकार करता है। इसलिए, परमेश्वर द्वारा बनाई गई सभी चीजों में, चाहे किसी भी सजीव प्राणी का कोई भी रूप हो, चाहे उसकी उत्तरजीविता के नियम और कानून कुछ हों और चाहे उसका सभी दूसरी चीजों के साथ कैसा भी संबंध हो, संक्षेप में, वह परमेश्वर द्वारा बनाए गए नियमों और कानूनों के बीच जीवित रहता है। यानी, हर सजीव प्राणी, परमेश्वर द्वारा सृजित होने के आधार पर, उसके द्वारा निर्धारित नियमों और कानूनों का पालन करता है और उनके बीच अपनी अनिवार्य भूमिका निभाता है। यह वह खाद्य श्रृंखला है जो परमेश्वर द्वारा मानवजाति के लिए निर्धारित नियमों और कानूनों के माध्यम से बनती है और यह खाद्य श्रृंखला मानवजाति के लिए बहुत महत्वपूर्ण है। खाद्य श्रृंखला के होने की पूर्व-शर्त यह है कि सभी चीजों को परमेश्वर द्वारा निर्धारित नियमों और कानूनों का पालन करना चाहिए। अगर वे इन नियमों और कानूनों को अनदेखा करती हैं और मनमानी करती हैं, तो इसका परिणाम यह होगा कि परमेश्वर द्वारा सृजित सभी चीजों के बीच मौजूद खाद्य श्रृंखला टूट जाएगी। एक बार जब यह खाद्य श्रृंखला टूट जाती है, तो पानी, हवा, सूरज की रोशनी और भोजन, जिस पर इंसान उत्तरजीविता के लिए निर्भर है, धीरे-धीरे या एक-एक करके अलग-अलग स्तर तक प्रभावित होंगे। इसलिए, परमेश्वर द्वारा सभी चीजों के लिए निर्धारित सभी नियमों और कानूनों का और परमेश्वर द्वारा सृजित हर सजीव प्राणी का खाद्य श्रृंखला पर बहुत बड़ा प्रभाव पड़ता है। अगर सभी चीजों की उत्तरजीविता के किसी भी नियम में कोई समस्या आती है, तो इसका खाद्य श्रृंखला के अस्तित्व और निरंतरता पर श्रृंखलाबद्ध प्रभाव पड़ेगा; इसलिए इंसान के लिए आवश्यक बुनियादी पानी, हवा, सूरज की रोशनी और भोजन में कमी आएगी। इस तरह, खाद्य श्रृंखला इस बात का एक मुख्य स्रोत और महत्वपूर्ण सूचक है कि इंसान जीवित रह सकता है या नहीं। यह खाद्य श्रृंखला वास्तव में क्या है? खाद्य श्रृंखला में परमेश्वर की रचना शामिल है। परमेश्वर द्वारा सृजित सभी चीजों में, कुछ मूर्त चीजें हैं और कुछ ऐसी चीजें भी हैं जो खुली आँखों से दिखाई नहीं देती हैं। इन मूर्त चीजों में पहाड़, नदियाँ, जंगल, मिट्टी, रेगिस्तान, उत्तरी और दक्षिणी ध्रुव, सूरज, तारे और चंद्रमा, साथ ही अलग-अलग जानवर और पौधे वगैरह शामिल हैं। अमूर्त यानी न दिखने वाली चीजों में सूक्ष्मजीव, हवा, यहाँ तक कि सूरज की रोशनी में मौजूद पराबैंगनी किरणें, साथ ही इंसानों द्वारा आविष्कार की गई चीजें—तथाकथित परमाणु और ऊर्जा, हवा और पानी में मौजूद न दिखने वाले कुछ पोषक तत्व वगैरह शामिल हैं। ये सभी स्थूल, मूर्त चीजें, साथ ही सूक्ष्मजीव, धूप और हवा जैसी चीजों में मौजूद पदार्थ जिन्हें लोग नहीं देख सकते—ये सभी चीजें मिलकर इंसान की उत्तरजीविता के लिए अनिवार्य जीवन परिवेश बनाती हैं। अगर इस जीवन परिवेश में कोई समस्या आती है, तो इंसान की उत्तरजीविता और उसके भविष्य को चुनौतियों का सामना करना पड़ेगा और खतरा पैदा हो जाएगा। इसलिए, सभी चीजों की उत्तरजीविता के नियम और कानून खाद्य श्रृंखला को बनाए रखने के लिए जरूरी एक बुनियादी शर्त है; वहीं खाद्य श्रृंखला का होना इंसान की उत्तरजीविता के लिए एक बुनियादी शर्त है। इस तरह, चाहे वह नियम और कानून हों, खाद्य श्रृंखला हो या पानी, हवा, सूरज की रोशनी और भोजन हो, अगर इनमें से किसी में भी कोई समस्या आती है, तो इसका असर निश्चित रूप से इंसान की उत्तरजीविता पर पड़ेगा—यानी, इसका असर इस सृजित प्राणी, इंसान के भौतिक जीवन के अस्तित्व पर पड़ेगा। इसलिए, परमेश्वर के लिए, सभी चीजों की उत्तरजीविता के नियमों और कानूनों, खाद्य श्रृंखला, पानी, हवा, सूरज की रोशनी और भोजन में कोई समस्या नहीं होनी चाहिए; इन सभी को बनाए रखना, सहेजा जाना और एक व्यवस्थित तरीके से चलते रहना जरूरी है—केवल इसी तरीके से इंसान जीवित रह पाएगा और उसका भौतिक जीवन कायम रहेगा।

मानवजाति की सतत उत्तरजीविता में क्या समस्या शामिल है? सभी चीजों के लिए उत्तरजीविता के नियमों और कानूनों में व्यापक पहलू—जैसे दिन और रात और चार ऋतुएँ—अनिवार्य हैं। इनमें मूल रूप से ऐसा कुछ भी नहीं है जिसे लोग अपनी कल्पनाओं के अनुसार बुरा समझते हों। जब पेड़ों, फूलों और पौधों जैसी विभिन्न सजीव चीजों की बात आती है, तब लोग उनके बारे में कोई धारणा नहीं बनाते क्योंकि उनका लोगों पर किसी भी तरह का घातक प्रभाव नहीं पड़ता। हालाँकि, खाद्य श्रृंखला में कुछ जहरीली और हानिकारक चीजें होती हैं; जैसे मच्छर, जिनके इंसान के शरीर पर कुछ नकारात्मक प्रभाव पड़ते हैं। ये ऐसी चीजें हैं जिन्हें लोग अपनी धारणाओं के अनुसार नापसंद करते हैं—खासकर कुछ अत्यंत विषैले जीव; जैसे कुछ साँप, बिच्छू और कनखजूरे। तो परमेश्वर ने इन विषैली चीजों को क्यों बनाया? उन्हें बनाने के पीछे उसका क्या उद्देश्य था? वे खाद्य श्रृंखला में क्या भूमिका निभाती हैं? यह बात अहम है। भले ही उनके स्वरूप या उनकी प्रकृति को देखकर या दूसरे जीवों में उनके जीवन के कुछ लक्षणों को देखकर, ऐसा लगता है कि वे कोई सकारात्मक भूमिका नहीं निभातीं, फिर भी उन्हें सकारात्मक चीजें क्यों कहा जाता है? इसे खाद्य श्रृंखला के संदर्भ में समझाया जाना चाहिए। हम जीव विज्ञान नहीं पढ़ रहे हैं—हम वैज्ञानिक परिप्रेक्ष्य से चीजों पर चर्चा नहीं करेंगे, बल्कि इसे ऐसे जीवों के सृजन में परमेश्वर के इरादे के परिप्रेक्ष्य से देखेंगे। एक बात तो यह है कि परमेश्वर ने उनकी उत्तरजीविता सुनिश्चित करने के लिए उन्हें एक अनोखा हुनर दिया, जिससे वे इस तरह से अपना जीवन सुरक्षित रख पाएँ। दूसरी बात, वे खाद्य श्रृंखला में भी एक खास भूमिका निभाती हैं—उनकी उत्तरजीविता का तरीका और जो विष वे अपने शरीर से निकालती हैं, वह दूसरे जीवों के लिए आवश्यक पोषक तत्व या भोजन का स्रोत बन सकता है। इसके अलावा, वे जीवाणु के संचरण, प्रजनन, उत्पत्ति और विकास के लिए और पूरे जीवमंडल में वंशाणुओं के संचरण के लिए आवश्यक स्थितियाँ भी प्रदान करती हैं और इस संबंध में एक खास भूमिका निभाती हैं। केवल इन जीवों के अस्तित्व से ही जीवमंडल आनुवंशिक संतुलन और जीवाणु संबंधी विविधता के मामले में संतुलन बनाए रख सकता है, जिससे विभिन्न प्रकार के जीवाणु संतुलन में रहते हैं। उदाहरण के लिए, मच्छर और मक्खियों को ही ले लो। वे कुछ परजीवियों को खाते हैं और कुछ जीवाणु भी संचरित करते हैं। हम अधिक गहराई में नहीं जाएँगे; यह बस एक आसान-सी अवधारणा है। संक्षेप में, कुछ खास जीव मानवजाति के लिए कुछ खास उद्देश्य पूरे करते हैं और खाद्य श्रृंखला में भी एक अनिवार्य भूमिका निभाते हैं। यह अनिवार्य भूमिका खाद्य श्रृंखला के अस्तित्व को बनाए रखती है। सभी चीजें केवल तभी जीवित बची रह सकती हैं और व्यवस्थित ढंग से चल सकती हैं जब यह खाद्य श्रृंखला मौजूद हो और नष्ट न हो। क्योंकि सभी चीजों का एक-दूसरे से रिश्ता होता है, जिसमें वे एक-दूसरे को मजबूत करती हैं, एक-दूसरे का प्रतिरोध करती हैं और साथ-साथ मौजूद रहती हैं; इसलिए खाद्य श्रृंखला टूटनी नहीं चाहिए। खाद्य श्रृंखला में अलग-अलग जीवित चीजों के अस्तित्व का संतुलन बनाए रखा जाना चाहिए और उनके रहने की जगह और अस्तित्व को बनाए रखना चाहिए। इसलिए, परमेश्वर द्वारा सभी चीजों के लिए बनाए गए उत्तरजीविता के नियम और कानून बहुत महत्वपूर्ण हैं। केवल परमेश्वर द्वारा सभी चीजों के लिए बनाए गए उत्तरजीविता के नियमों और कानूनों का होना ही खाद्य श्रृंखला की निरंतरता को पक्का कर सकता है और यह गारंटी दे सकता है कि यह टूटेगी नहीं। खाद्य श्रृंखला का अस्तित्व, निरंतरता और सुरक्षा इस बात की मूल गारंटी है कि लोगों को पानी, हवा, धूप और भोजन मिल पाएगा। जब लोगों के पास यह मूल गारंटी होगी, केवल तभी उनका भौतिक जीवन बना रह पाएगा; तभी वे इस धरती पर, ऐसे जीवन परिवेश में प्रजनन कर पाएँगे और जीवित रह पाएँगे। केवल इसी तरह से मानवजाति के पास भविष्य हो सकता है और उम्मीद हो सकती है।

परमेश्वर द्वारा सृजित सभी चीजों के लिए व्यवहार के सिद्धांत

चार ऋतुओं, दिन-रात और हवा, पाला, बर्फ और बारिश द्वारा पालन किए जाने वाले नियम और कानून—वे चीजें जो परमेश्वर द्वारा बनाए गए नियमों और कानूनों के तहत मौजूद हैं—साथ ही जिस स्वरूप में वे दिखाई देती हैं, हर तरह से परमेश्वर द्वारा बनाई गई सकारात्मक चीजें हैं। जहाँ तक विभिन्न जीवों की बात है—चाहे उनके स्वरूप कुछ भी हों, उनकी उत्तरजीविता के तरीके या उनके शिकार करने या भोजन प्राप्त करने के तरीके—संक्षेप में, जब तक वे परमेश्वर द्वारा बनाए गए नियमों और कानूनों के तहत जीते हैं और जब तक वे परमेश्वर द्वारा बनाई गई खाद्य श्रृंखला का एक आवश्यक, अनिवार्य हिस्सा हैं, तब तक वे परमेश्वर से आने वाली सकारात्मक चीजें हैं। लोगों को अपने नजरियों और प्राथमिकताओं के आधार पर उनके बारे में राय नहीं बनानी चाहिए। कोई कह सकता है, “तो क्या मच्छर और मक्खियाँ भी सकारात्मक चीजें हैं? विषैले साँपों, कनखजूरों और बिच्छुओं के बारे में क्या कहोगे? और खासकर मेंढक, जो इतने बदसूरत होते हैं—क्या वे भी सकारात्मक चीजें हैं?” इसे कहने का सही तरीका क्या है? परमेश्वर की बनाई इन प्रजातियों द्वारा निभाई जाने वाली भूमिकाएँ और वे नियम और कानून जिनका वे पालन करती हैं, वे सभी सकारात्मक चीजें हैं। और उनके भौतिक स्वरूप और रूप-रंग के बारे में क्या कहोगे—क्या वे सकारात्मक चीजें हैं? अगर तुम्हें वाकई कहना ही पड़े तो तुम उन्हें सकारात्मक चीजें कह सकते हो, लेकिन वे नकारात्मक चीजें नहीं हैं। कम से कम, उनके द्वारा पालन किए जाने वाले नियमों, इन जीवों की भूमिकाओं और खाद्य शृंखला में उनकी आवश्यकता के संदर्भ में, वे सकारात्मक चीजों के रूप में मौजूद हैं। क्या यह कहने का सही तरीका नहीं है? (हाँ, है।) सटीक तौर पर कहें तो क्योंकि ऐसे जीव परमेश्वर द्वारा बनाए गए नियमों और कानूनों का पालन करते हैं और परमेश्वर द्वारा उनके लिए तय की गई जिम्मेदारियों और मिशन को पूरा करते हैं—क्योंकि वे अपने मिशन को पूरा करते हैं, चाहे वह जीवाणु फैलाना हो या अलग-अलग सूक्ष्मजीवों के प्रजनन संतुलन को कायम रखना हो—उनके द्वारा निभाई जाने वाली भूमिकाओं और परमेश्वर द्वारा उनके सृजन के महत्व और उद्देश्य के संदर्भ में देखें, तो उनका अस्तित्व मात्र ही एक सकारात्मक चीज है। अगर हम कहें कि मच्छर अपने आप में एक सकारात्मक चीज है, तो इसे समझना या स्वीकारना थोड़ा मुश्किल हो सकता है। हालाँकि, परमेश्वर के इसे बनाने के इरादों, उन नियमों और कानूनों जिनका यह पालन करता है और खाद्य श्रृंखला में इसकी भूमिका को देखते हुए यह अपरिहार्य है—और इसलिए यह एक सकारात्मक चीज है। कुछ लोग कहते हैं, “चूँकि मच्छर सकारात्मक चीजें हैं, तो क्या इसका मतलब है कि हमें उन्हें स्वीकारना होगा और हमें उन्हें मारना नहीं चाहिए?” अगर कोई मच्छर तुम्हें काटने वाला है, तो तुम्हें उसे मार देना चाहिए। अगर तुम खाना खा रहे हो और कोई मक्खी तुम्हारे आस-पास भिनभिना रही है, तो तुम उसे भगा सकते हो या मार सकते हो। ऐसा इसलिए है क्योंकि एक या दो मच्छरों या मक्खियों के कम होने से खाद्य श्रृंखला में कोई समस्या नहीं होगी और न ही इससे इन जीवों के अपने मिशन को पूरा करने पर कोई प्रभाव पड़ेगा। अगर ऐसा कोई जीव अपना मिशन पूरा करना चाहता है, तो उसे ऐसा करने के लिए सही जगह ढूँढ़नी चाहिए। इंसानों के जीवन परिवेशों में उसकी जरूरत नहीं है, इसलिए बस उसे भगा दो और बात खत्म करो—उसके साथ शांति से सह-अस्तित्व में रहो। अगर वह तुम्हारे साथ शांति से सह-अस्तित्व में नहीं रहता और तुम्हें परेशान करता रहता है, तो उसे भगा देना या मार डालना ठीक है। इसे सूझ-बूझ भरा प्रबंधन और सही व्यवहार कहते हैं। कुछ लोग कहते हैं, “मच्छर मुझे हमेशा परेशान करते हैं और बहुत काटते हैं। क्या मैं उन्हें कोस सकता हूँ?” इसकी जरूरत नहीं है। तुम बस उन्हें मार सकते हो। उन्हें मारना तुम्हारे अधिकार क्षेत्र में है; यह पूरी तरह से इस सिद्धांत के अनुरूप है कि इंसान—सभी चीजों का प्रबंधक—सभी चीजों के साथ कैसे व्यवहार करे। उदाहरण के लिए, अगर कोई विषैला साँप तुम्हारे घर में घुस आता है और तुम देखते हो कि यह उसकी जगह नहीं है, तो बस उसे जंगल में भगा दो। अगर वह तुम्हें काट ले और विष फैल जाए, तो तुम्हें तुरंत इलाज का तरीका ढूँढ़ना होगा। तुम्हें बदला लेने और मार डालने के लिए उसे ढूँढ़ने की जरूरत नहीं है। अगर वह तुम्हें फिर से नुकसान पहुँचाए, तो क्या यह और भी अधिक मुसीबत की बात नहीं होगी? इसलिए, उसके साथ जैसे को तैसा मत करो; बस उससे बचने का तरीका सीखो। इस मामले से सबक सीखने में समर्थ होना ही एक बुद्धिमान व्यक्ति का काम होगा। हमने अभी जिन तीन सिद्धांतों के बारे में बात की, वे क्या थे? (पहला, पक्का करना कि यह एक सकारात्मक चीज है। दूसरा, अगर वह तुम्हारे पास आता है और तुम उससे परेशान नहीं होना चाहते, तो बस उससे दूर ही रहो—उसे पास मत आने दो और उसे तुम्हें परेशान मत करने दो। तीसरा, उसके प्रति सही दृष्टिकोण रखो। उससे घृणा या नफरत मत करो। इसके बजाय, उसे स्वीकारो और मानो और फिर उसे समझदारी से प्रबंधित करो।) उसे समझदारी से प्रबंधित करो और उसके साथ सही व्यवहार करो। परमेश्वर के बारे में शिकायत मत करो या यह राय मत बनाओ कि परमेश्वर ने उसे बनाकर गलती की या संभवतः उसने कोई गलती की होगी, सिर्फ इसलिए कि उसने तुम्हें परेशान किया है या कभी-कभी तुम्हारे लिए कुछ मुसीबत खड़ी की है या तुम्हें काट लिया है और विष फैल गया है—इस तरह से देखना गलत है। ऐसा हो सकता है कि तुमने उसे अच्छे से संभाला न हो या हो सकता है कि वह गलती से तुम्हारे घर में घुस गया हो और तुम्हें परेशान किया हो। लेकिन अगर तुम उससे नरमी से पेश आते हो, यह कहते हुए, "तुम गलत रास्ते पर आ गए हो, यह तुम्हारा घर नहीं है। अगर तुम्हारा मेरे प्रति कोई बुरा इरादा नहीं है, तो मैं तुम्हें कोई नुकसान नहीं पहुँचाऊँगा। वहाँ चले जाओ जहाँ तुम्हें होना चाहिए" और वह देखता है कि तुम उसे नुकसान नहीं पहुँचाओगे, तो वह मुड़कर अपने आप चला जाएगा। तुम उससे कहते हो, "अलविदा। जब तक हम फिर न मिलें! इस बार हमारी मुलाकात होनी ही थी। अगर हमारा फिर से मिलना हुआ, तो भी मैं तुम्हें फिर से जाने दूँगा।" यह सुनकर, वह सोचेगा, "इंसान बहुत अच्छे होते हैं। वे सच में जानते हैं कि हमें कैसे संभालना है। उनमें कोई द्वेष नहीं है।" जब तक तुम उसे नुकसान नहीं पहुँचाते, वह भी तुम्हें नुकसान नहीं पहुँचाएगा। कुछ जानवर लोगों को नुकसान पहुँचाते हैं क्योंकि लोग हमेशा उन्हें नुकसान पहुँचाते हैं; वे लोगों से दुश्मनी पालने के बाद ही उन्हें नुकसान पहुँचाते हैं; ऐसा वे लोगों की बेवकूफी और क्रूरता की वजह से करते हैं। ऐसे जीवों के मन में, स्वाभाविक रूप से इंसानों के प्रति कोई दुश्मनी या नफरत नहीं होती। देखो, जब नूह ने नाव बनाई, तो किसी भी जानवर ने किसी को नुकसान नहीं पहुँचाया, नूह जानवरों के साथ संवाद भी कर सकता था और उन्हें प्रशिक्षित भी कर सकता था। उस समय, इंसान और जानवर एक-दूसरे के दोस्त थे। बाद में, इंसान अधिक से अधिक भ्रष्ट होते गए और बेहद क्रूर बन गए, हमेशा जानवरों के मांस के लिए उनका शिकार करना चाहते थे; इसलिए इंसानों और विभिन्न जानवरों के बीच दुश्मनी बढ़ गई। मांसाहारी जानवरों को जैसे ही इंसान की गंध आती है, उन्हें लगता है कि स्वादिष्ट खाना परोसा गया है और वे पेट भरकर खाना चाहते हैं। ऐसा किस वजह से हुआ? यह पूरी तरह से मानवजाति की बेहद क्रूरता की वजह से हुआ। क्या तुम समझे? (हाँ।)

चाहे व्यापक परिप्रेक्ष्य से देखा जाए या सूक्ष्म परिप्रेक्ष्य से, परमेश्वर द्वारा बनाई गई सभी चीजें निश्चित रूप से सकारात्मक चीजें हैं। चाहे उन्हें बनाने के पीछे परमेश्वर के मूल इरादों के संदर्भ में देखा जाए या, उनके लिए परमेश्वर द्वारा बनाए गए नियमों और कानूनों के संदर्भ में देखा जाए या अंततः हासिल किए गए उद्देश्य और प्रभाव के संदर्भ में देखा जाए, वे सभी मानवजाति के लिए अस्तित्व हैं; उन्हें सभी चीजों के प्रबंधकों के रूप में अपनी भूमिका में मनुष्यों के लिए डिजाइन किया और बनाया गया है। इस प्रकार, परमेश्वर द्वारा बनाई गई सभी चीजों के स्वरूप या रंग-रूप चाहे जैसे भी हों या लोगों पर उनका अस्थायी प्रभाव कैसा भी हो, लोगों को उनके साथ सही तरीके से व्यवहार करना चाहिए, उन्हें सही तरीके से प्रबंधित करना चाहिए और समझना चाहिए और उन्हें परमेश्वर से आया मानकर स्वीकारना चाहिए—यह अत्यंत महत्वपूर्ण है। सबसे पहले, लोगों को यह यकीन होना चाहिए कि जब तक कोई चीज परमेश्वर द्वारा बनाई गई है—चाहे वह अच्छी हो या बुरी, सुंदर हो या कुरूप; भले ही उसका स्वरूप कैसा भी हो; और इसके अलावा, चाहे मानव देह पर उसका अस्थायी प्रभाव कैसा भी हो—संक्षेप में, जब तक वह परमेश्वर से आती है और परमेश्वर के हाथ से बनाई गई है, तब तक वह मानवजाति की मौलिक उत्तरजीविता में कुछ योगदान देती है। इसके आधार पर, लोगों को परमेश्वर द्वारा बनाई गई सभी चीजों को परमेश्वर से आया मानकर स्वीकारना चाहिए और मनमाने ढंग से या एकपक्षीय रूप से अपने नजरियों और प्राथमिकताओं के आधार पर यह चुनाव नहीं करना चाहिए उनकी निंदा करें या उन्हें स्वीकार करें। इसके बजाय, उन्हें एक सृजित प्राणी के परिप्रेक्ष्य से उन्हें समझना चाहिए, उन्हें प्रबंधित करना और उनके साथ सही तरीके से व्यवहार करना सीखना चाहिए और—इससे भी बेहतर—उनके साथ सही ढंग से घुलना-मिलना और संवाद करना सीखना चाहिए। यही वह जिम्मेदारी और दायित्व है जिसे लोगों यानी परमेश्वर द्वारा बनाई गई इस धरती के मालिकों और इस दुनिया के प्रबंधकों को पूरा करना चाहिए। यही वह भूमिका है जो लोगों को अन्य सभी जीवों के बीच निभानी चाहिए और यह एक ऐसा सिद्धांत भी है जिसका लोगों को मानवता के दृष्टिकोण से सबसे अधिक पालन करना चाहिए। अगर तुम्हें परमेश्वर द्वारा बनाई गई कुछ चीजें पसंद नहीं हैं, तो तुम उनसे दूर रह सकते हो। अगर तुम्हें वे पसंद हैं, तो तुम उनके साथ घनिष्ठता से मिलजुल सकते हो और उनके बारे में जानने और उन्हें प्रबंधित करने के लिए उनके पास जा सकते हो—या और भी बेहतर होगा उनके जीवन परिवेश की रक्षा करो, उनके साथ दयालुता से पेश आओ, उन्हें रहने के लिए पर्याप्त जगह दो, उनके उत्तरजीविता के अधिकार की रक्षा करो और उसे ठीक से बनाए रखो। वास्तव में, सभी चीजें मनुष्यों की तुलना में कमजोर हैं। भले ही परमेश्वर ने सभी चीजों को उत्तरजीविता के हुनर और सहज प्रवृतियाँ दी हैं, लेकिन मनुष्यों के अलावा कोई भी प्रजाति औजार और हथियार नहीं बना सकती; उनमें से किसी के पास भी परमेश्वर द्वारा बनाए गए नियमों और कानूनों को कमजोर करने की शक्ति नहीं है और न ही वे ऐसा करने की पहल करते हैं। केवल इंसानों में ही विभिन्न प्रकार के जीवों और सभी चीजों के प्रति—अपनी मानसिकता में भी और अपनी माँगों में भी—अंतहीन लालच होता है। साथ ही, केवल इंसान ही वैज्ञानिक शोध करते हैं, रसायन बनाते हैं और उत्तरजीविता के लिए या बेहतर जीवन के लिए तरह-तरह के औजार और हथियार बनाते हैं। और केवल इंसान ही शैक्षिक ज्ञान सीख सकते हैं और शोध कर सकते हैं या अलग-अलग जीवों के जीवन परिवेशों को बदल सकते हैं। लेकिन, विभिन्न जानवरों और जीवों की उत्तरजीविता, और खाद्य श्रृंखला के नियमों के संबंध में इंसानों ने जो कुछ भी किया है, वह फायदेमंद नहीं बल्कि अधिकतर विनाशकारी और गड़बड़ करने वाला रहा है। तो आखिर में, केवल इंसान ही एक-दूसरे को मारने और अपने मूल जीवन परिवेश को नष्ट करने के लिए हथियार बना सकते हैं। केवल इंसान ही उद्योग, खासकर रसायन उद्योग विकसित करते हैं, सभी तरह के हानिकारक पदार्थ बनाते हैं जो उस धरती को नुकसान पहुँचाते हैं और नष्ट करते हैं जिस पर इंसान रहते हैं—जो उनके जीवित बचे रहने के लिए एकमात्र घर है। और केवल इंसानों ने ही अपनी उत्तरजीविता के लिए जरूरी बुनियादी पानी, हवा, सूरज की रोशनी और भोजन को प्रदूषित और खराब किया है। इसका मतलब है कि इंसानों ने खुद ही अपनी उत्तरजीविता के रास्ते को बरबाद किया है; यह दूसरे जीवों की वजह से नहीं हुआ। इसलिए, सभी चीजों के मालिक होने के नाते, सृजित इंसानों को सभी जीवों सहित सभी चीजों को प्रबंधित करने की भूमिका ठीक से कैसे निभानी चाहिए, यह बात बहुत महत्वपूर्ण है। अगर इंसान वैज्ञानिक तरीकों का इस्तेमाल करके हथियार या तरह-तरह के औजार बनाते रहेंगे या रसायन बनाते रहेंगे, तो यह खुद उनके लिए या दूसरे जीवों के लिए विनाशकारी आपदा लाएगा। यानी, इंसानों ने खुद अपने हाथों से सभी चीजों की उत्तरजीविता के नियमों और कानूनों को रौंद दिया है और खुद ही खाद्य श्रृंखला को भी नष्ट कर दिया है। बेशक, इंसानों ने खुद ही उस धरती को बरबाद किया है जिस पर वे जीवित बचे रहने के लिए निर्भर हैं। यह बहुत दुखद है। इन सभी परिणामों के लिए कौन दोषी है? (लोग।) यह परमेश्वर द्वारा बनाई गई सकारात्मक चीजों को लोगों द्वारा बरबाद करने और नष्ट करने की वजह से है। आखिर में, लोग जो बोते हैं वही काटते हैं। अगर शुरू से ही लोग परमेश्वर की बनाई सभी चीजों की अलग-अलग भूमिकाओं को जान पाते, अलग-अलग जीवों का सम्मान कर पाते, उन्हें संजोते और उनकी परवाह कर पाते, सभी चीजों की उत्तरजीविता के लिए परमेश्वर द्वारा बनाए गए नियमों और कानूनों का पालन कर पाते और पृथ्वी के मूल पर्यावरण की रक्षा कर पाते, जिस पर वे जीवित बचे रहने के लिए निर्भर हैं, तो मानवजाति आज इस मुकाम पर नहीं पहुँचती। इसलिए, परमेश्वर की सभी रचनाओं के सकारात्मक चीजें होने के विषय में, लोगों को यह समझना चाहिए कि परमेश्वर ने सभी चीजों के लिए जो उत्तरजीविता के नियम और कानून बनाए हैं, उनका क्या महत्व है; साथ ही, लोगों को उनका पालन क्यों करना चाहिए और कैसे करना चाहिए। साथ ही, लोगों को यह भी जानना चाहिए कि इन सब को बनाने के पीछे परमेश्वर का उद्देश्य मानवजाति की भलाई है; इसलिए उन्हें इन्हें संजोना चाहिए और इनकी रक्षा करनी चाहिए। अगर तुम इन सबका महत्व नहीं समझ पाते हो, तो कम से कम इन्हें सकारात्मक चीज मानो; एक अनिवार्य, बेहद जरूरी सकारात्मक चीज मानो जिस पर तुम्हारा जीवन निर्भर करता है, और इसे संजोओ, इसकी परवाह करो और इसे प्रबंधित करो। तुम्हें इसके साथ सही तरीके से व्यवहार करना चाहिए और मालिक के तौर पर अपनी क्षमता और भूमिका में इसकी रक्षा करनी चाहिए। केवल इसी तरीके से मानवजाति के पास भविष्य और उम्मीद हो सकती है और वह खुशी-खुशी जीना जारी रख पाएगी, है ना? (हाँ।)

क्या अब परमेश्वर की बनाई सभी चीजों के सकारात्मक होने का विषय अधिक स्पष्ट हो गया है? (हाँ।) आओ, आखिरी बार परमेश्वर द्वारा बनाई गई विभिन्न चीजों और जीवों के साथ सही तरीके से पेश आने के तरीके की पुष्टि करते हैं। अब उन तीन सिद्धांतों को दोहराओ जिन पर हमने अभी-अभी चर्चा की। (पहला, जब तक कोई चीज परमेश्वर द्वारा परिभाषित सकारात्मक चीजों के दायरे में है, हमें अपने दिल में पक्का यकीन होना चाहिए कि यह परमेश्वर की ओर से आई है, यह एक सकारात्मक चीज है और परमेश्वर द्वारा इसे बनाए जाने के पीछे कोई गूढ़ अर्थ है; ताकि लोग इससे कुछ सबक सीख सकें। दूसरा, इस यकीन के आधार पर कि यह एक सकारात्मक चीज है, अगर हमें यह पसंद नहीं है या हम इसके संपर्क में नहीं आना चाहते, तो हम इसे अनदेखा कर सकते हैं। अगर यह हमारे जीवन में दखल देती है, तो हम इसे दूर भगा सकते हैं या इससे दूर रह सकते हैं; हमें इससे कुछ सबक भी सीखना चाहिए और इस पर थोड़ा ध्यान भी देना चाहिए। आखिर में, अगर यह परमेश्वर द्वारा सृजित, परमेश्वर द्वारा नियत या परमेश्वर की संप्रभुता के अधीन है, तो हमें इससे नफरत या घृणा नहीं करनी चाहिए, बल्कि इसे सही रवैये के साथ स्वीकारना चाहिए और इसे मानना चाहिए और इसे सूझ-बूझ से प्रबंधित करना चाहिए।) इसे सूझ-बूझ से प्रबंधित करना बहुत महत्वपूर्ण है। अगर इंसान धरती पर परमेश्वर द्वारा बनाई गई सभी चीजों को प्रबंधित करना नहीं जानते, तो इसका उनकी उत्तरजीविता पर हानिकारक प्रभाव पड़ सकता है। अगर खाद्य श्रृंखला के नियम और उसका अस्तित्व खत्म हो जाते हैं, तो मानवजाति की उत्तरजीविता खतरे में पड़ जाएगी। क्या वर्तमान में मानवजाति ऐसे ही जीवन परिवेश में नहीं जी रही है? (हाँ।) मानवजाति ने बड़े पैमाने पर उद्योग विकसित किया है, जिससे अपशिष्ट गैसें, गंदा पानी और विषैले पदार्थ निकलते हैं जिन्होंने नदियों, झीलों और यहाँ तक कि भूजल को भी प्रदूषित कर दिया है। अब पीने के लिए साफ पानी नहीं है; लोग बस कुछ पुनर्चक्रित पानी पी सकते हैं जिसे कृत्रिम तरीके से संसाधित किया गया है, जो हालाँकि विषैला नहीं है, लेकिन उसमें पोषक तत्व बहुत कम हैं। नदियों, झीलों और समुद्रों की मछलियाँ भी प्रदूषित हो गई हैं और वे अस्वस्थ हैं। ऐसा कोई भोजन ढूँढना आसान नहीं है जो दूषित न हो। क्या मानवजाति खुद को भारी मुश्किल में नहीं डाल रही है? क्या यह इंसान की वजह से ही नहीं हुआ है? न केवल पीने का पानी प्रदूषित है, बल्कि हवा भी खराब है; हवा में बहुत सारे हानिकारक पदार्थ हैं और अब अगर तुम साफ हवा में साँस लेना भी चाहो, तो यह बहुत मुश्किल है—कभी-कभी लोगों को वायरस से बचने के लिए मास्क भी पहनना पड़ता है। हवा की गुणवत्ता बेहद खराब है, लोग हर तरह का खाना खाने में सावधानी बरत रहे हैं और अब लोगों को सभी तरह की बीमारियाँ हो रही हैं, कुछ युवाओं को कैंसर या मधुमेह भी हो रहा है। इन सब परिणामों का कारण कौन है? (लोग।) यह सब लोगों की वजह से हुआ है। इस तरह लोगों ने उस धरती को प्रबंधित किया है जिसे परमेश्वर ने उनके लिए बनाया था, खुद को इतना प्रताड़ित किया है कि वे ठीक से खा-पी भी नहीं सकते, फिर भी बहुत खुश महसूस करते हैं। परमेश्वर को छोड़ने का यही नतीजा होता है; खुशी नाम की कोई चीज नहीं है। लोगों के लिए अब एकमात्र रास्ता यह है कि वे सृष्टिकर्ता के उद्धार को स्वीकारें, सत्य का अनुसरण करें और परमेश्वर का भय मानने के रास्ते पर चलें। केवल इसी तरह से तुम बचाए जा सकते हो, तुम्हें जीने की उम्मीद मिल सकती है और तुम नई मानवजाति का हिस्सा बन सकते हो। यह इतना आसान है; कोई दूसरा रास्ता नहीं है। पूरब के लोगों को लगता है कि पश्चिमी सभ्यता श्रेष्ठ है और पश्चिम के लोगों के पास जरूर कोई रास्ता होगा। क्या उनके पास कोई रास्ता है? (नहीं।) पूरब के लोगों को लगता है कि उन्होंने बहुत कष्ट झेला है, गहरी नफरत पाली है, बहुत अधिक कठिनाइयाँ सही हैं और उन्हें पश्चिम के लोगों द्वारा बचाया जाना चाहिए। वे हमेशा पश्चिम को स्वर्ग समझते हैं, पश्चिम में जाना स्वर्ग में जाना है, वे पश्चिम में स्वतंत्र और खुश रहेंगे। लेकिन पश्चिम के लोगों को नहीं लगता कि वे बहुत खुश हैं। वे कहते हैं, "भले ही हमारा जीवन पूरब के लोगों की तुलना में थोड़ा अधिक आरामदायक है, लेकिन हम शायद ही अधिक खुश हैं।" जब तक तुम इस धरती पर मौजूद एक इंसान हो, मानव जाति का हिस्सा हो, तब तक तुम्हें इस धरती पर कोई खुशी नहीं है, क्योंकि इस धरती पर रहते हुए तुम जो कुछ भी स्वीकारते हो, वह शैतान से आता है। चाहे वह इंसानी सोच और दृष्टिकोण हो या उत्तरजीविता के नियम, चाहे वह पूर्वी शिक्षा हो या पश्चिमी शिक्षा, ऐसी कोई एक चीज नहीं है जो तुम्हें एक सच्चे मानव के समान जीने दे; ऐसी कोई सामाजिक शिक्षा या सोच या दृष्टिकोण नहीं है जो तुम्हें एक सृजित प्राणी के तौर पर इंसानों की दुनिया में खुद को स्थापित करने दे। क्योंकि यह मानवजाति शैतान की शक्ति के अधीन रहती है और शैतान द्वारा नियंत्रित होती है, इसलिए लोगों के लिए जीने का एकमात्र तरीका परमेश्वर के उद्धार को स्वीकारना, परमेश्वर से आने वाले सभी सत्यों को स्वीकारना, परमेश्वर के वचनों के अनुसार अभ्यास करना और उद्धार पाना है। केवल तभी मानवजाति सच में एक ऐसी दुनिया में लौट सकती है जहाँ सभी चीजों के लिए उत्तरजीविता के नियम और कानून स्वतंत्र रूप से काम कर सकें, और सच में एक संपूर्ण खाद्य श्रृंखला वाली दुनिया में रह सकती है—केवल इसी तरह से मानवजाति सच में सभी चीजों के प्रबंधक की भूमिका निभा सकती है और इस भूमिका की जिम्मेदारियों को पूरा कर सकती है। इसके अलावा, मानवजाति के पास कोई दूसरा रास्ता नहीं है। यही मानवजाति के लिए एकमात्र रास्ता है, वह एकमात्र रास्ता जो मानवजाति के लिए उम्मीद और खुशी ला सकता है। क्या तुम समझ गए? (हाँ।) एक बार जब तुम समझ जाओगे, तो तुम्हारे पास एक रास्ता होगा। बस इसी दिशा में, इसी लक्ष्य की ओर प्रयास करते रहो और अनुसरण करते रहो। पीछे मुड़कर मत देखो, हार मत मानो और कभी रुको नहीं!

आओ, आज के लिए हमारी संगति यहीं समाप्त करते हैं। अलविदा!

सत्य का अनुसरण कैसे करें (20)

आज हम हमारे पिछले विषय पर संगति करना जारी रखेंगे। पिछली बार, हमने सभी प्रकार के लोगों की उत्पत्ति पर चर्चा की थी और हमने तीन प्रकारों पर चर्चा की थी। क्या तुम लोगों को याद है कि वे तीन प्रकार कौन-से हैं? (एक प्रकार जानवरों से पुनर्जन्म लेने वालों का है, दूसरा शैतानों से पुनर्जन्म लेने वालों का है और तीसरा मनुष्यों से पुनर्जन्म लेने वालों का है।) हमारी चर्चा कहाँ तक पहुँची थी? (हम उस बिंदु तक पहुँचे थे जहाँ हम चर्चा कर रहे थे कि मनुष्यों से पुनर्जन्म लेने वाले लोगों में कैसे सामान्य मानवता होती है और उनकी मानवता के भीतर अंतरात्मा और विवेक कैसे होता है। इसमें उचित-अनुचित का भेद पहचानने और क्या सही है और क्या गलत, यह जानने की दो विशेषताएँ शामिल हैं।) एक है उचित-अनुचित का भेद पहचानना और दूसरी है यह जानना कि क्या सही है और क्या गलत; ये मनुष्यों की विशेषताएँ हैं। मनुष्यों में ये दो विशेषताएँ मुख्य रूप से इसलिए होती हैं क्योंकि उनमें अंतरात्मा और विवेक होता है; इसलिए, जिन लोगों में अंतरात्मा और विवेक होता है, वे उचित-अनुचित का भेद पहचानने और यह जानने में सक्षम होते हैं कि क्या सही है और क्या गलत। हमने इस पहलू पर कुछ विस्तार से संगति भी की थी। हमने मुख्य रूप से उन लोगों की अभिव्यक्तियों के बारे में संगति की थी जो उचित-अनुचित का भेद नहीं पहचान सकते और यह नहीं जान सकते कि क्या सही है और क्या गलत; हमने उनके नकारात्मक पक्ष की कुछ अभिव्यक्तियों को उजागर किया था और उसके बाद हमने बात की थी कि सकारात्मक चीजें क्या हैं, है ना? (हाँ।) आओ, आज मनुष्यों से पुनर्जन्म लेने के विषय पर संगति करना जारी रखें। जो लोग मनुष्यों से पुनर्जन्म लेते हैं, वे न केवल उचित-अनुचित का भेद पहचान सकते हैं, बल्कि वे यह भी जानते हैं कि क्या सही है और क्या गलत। उचित-अनुचित का भेद पहचानने का मुख्य अर्थ यह जानना है कि सकारात्मक चीजें क्या हैं और नकारात्मक चीजें क्या हैं—यानी, जो व्यक्ति सही और गलत का भेद पहचान सकता है, वह सभी प्रकार के लोगों, घटनाओं और चीजों का भेद पहचान सकता है; यहाँ तक कि जिन चीजों का सामना उसने पहले कभी नहीं किया है उनके बारे में भी वह अपनी अंतरात्मा और विवेक का उपयोग करके एक सामान्य आकलन कर लेगा। यदि उसे ऐसी चीजों का सामना करना पड़ता है और वह अपनी अंतरात्मा में बेचैनी महसूस करता है या वह इन चीजों को अपने विवेक के साथ सही नहीं ठहरा पाता, तो वह एक बुनियादी चुनाव करेगा और अवचेतन रूप से ऐसी चीजों की सही या गलत प्रकृति को या सकारात्मक या नकारात्मक प्रकृति को महसूस करेगा। अर्थात् सच्चे इंसान अपनी अंतरात्मा या विवेक की मूल भावनाओं का इस्तेमाल करके उन अनजान चीजों का आकलन करते हैं जिनसे उनका सामना होता है; वे यह भेद पहचानते हैं कि वे सकारात्मक चीजें हैं या नकारात्मक चीजें और वे सही हैं या गलत। लेकिन जिन लोगों में अंतरात्मा और विवेक नहीं है, उनके लिए उचित-अनुचित का भेद पहचानना और यह जानना बहुत मुश्किल होता है कि क्या सही है और क्या गलत, चाहे बात अनजान चीजों की हो या जानी-पहचानी चीजों की। विशेष रूप से, समाज में दिखने वाली कुछ नई चीजों के बारे में यह जान पाने में तो वे और भी कम सक्षम होते हैं कि वे सही हैं या नहीं। वे यह भेद पहचान ही नहीं पाते कि वे सकारात्मक चीजें हैं या नकारात्मक। यहाँ तक कि अगर समाज में कोई सकारात्मक चीज दिखती है, तो उसके साथ कैसा बर्ताव करें इस मामले में और उसकी निंदा करने और ठुकरा देने के मामले में वे सांसारिक प्रवृत्तियों के साथ चलते हैं। यही इंसानों और गैर-इंसानों के बीच का अंतर है। तुम देखो, भले ही वे देखने में इंसानों जैसे ही लगते हों, कुछ लोगों ने कभी सत्य नहीं सुनाया परमेश्वर के वचनों का पोषण नहीं पाया; फिर भी, वे चाहे किसी भी परिवेश में क्यों न हों, उनके क्रियाकलापों की एक न्यूनतम सीमा होती है—कम-से-कम, अंतरात्मा की एक न्यूनतम सीमा तो होती ही है। वे ऐसे काम बिल्कुल नहीं करेंगे जो उनकी अंतरात्मा या नैतिकता के खिलाफ हों। ऐसा इसलिए है क्योंकि उनके दिल की गहराइयों में नकारात्मक चीजों के प्रति घृणा होती है और उनमें इंसानी अंतरात्मा और विवेक होता है; इसलिए, अपने आचरण और व्यवहार में वे नैतिकता की एक बुनियादी न्यूनतम सीमा बनाए रखते हैं। वहीं उन गैर-इंसानों की बात करें, तो उनकी श्रेणी की विशेषताओं को देखते हुए, उनमें अंतरात्मा और विवेक नहीं होता है। एक बात तो यह है कि वे सकारात्मक और नकारात्मक चीजों के बीच भेद नहीं पहचान पाते। दूसरी बात यह है कि उन नकारात्मक चीजों या यहाँ तक कि साफ तौर पर गलत चीजों के प्रति भी वे कोई विकर्षण या घृणा महसूस नहीं करते और न ही उनमें उन चीजों का प्रतिरोध करने की क्षमता होती है; यहाँ तक कि वे नकारात्मक चीजों से प्यार करने और बुरी प्रवृत्तियों का अनुसरण करने में भी सक्षम होते हैं। इससे भी ज्यादा अफसोस की बात यह है कि कुछ लोग जो परमेश्वर में विश्वास करते हैं और परमेश्वर का अनुसरण करने का दावा करते हैं, वे अब भी बुरी प्रवृत्तियों का अनुसरण कर सकते हैं और वही दुष्टतापूर्ण चीजें कर सकते हैं जो अविश्वासी करते हैं; ऐसा करते समय उन्हें न तो जरा भी शर्म महसूस होती है और न ही उनकी अंतरात्मा उन्हें धिक्कारती है।

आजकल बहुत-से लोग अपने फोन से सेल्फी लेते हैं। सामान्य मानवता वाले लोग किस तरह की तस्वीरें लेते हैं? वे ऐसी तस्वीरें लेते हैं जो अर्थपूर्ण और याद रखने लायक हों, जिसका उद्देश्य कुछ शानदार यादें पीछे छोड़ना होता है। अगर वे अपनी तस्वीरें लेते भी हैं, तो ऐसी तस्वीरें लेते हैं जो सभ्य, उपयुक्त, गरिमापूर्ण और शालीन दिखें। इस मामले में उनके सभी क्रियाकलाप सामान्य इंसान की अंतरात्मा और विवेक के दायरे में होते हैं। लेकिन जिन लोगों में अंतरात्मा और विवेक नहीं होता, वे अलग इंसान होते हैं; वे भी सेल्फी लेते हैं, लेकिन उनकी सेल्फी में कुछ समस्याएँ होती हैं। कुछ महिलाएँ किस तरह की तस्वीरें लेती हैं? वे गरिमापूर्ण, शालीन और उपयुक्त तस्वीरें नहीं लेतीं। जब वे उन अविश्वासी महिलाओं को ऑनलाइन कुछ भड़काऊ, कामुक या बहुत ही अजीब तस्वीरें लेते हुए देखती हैं, तो वे उनकी नकल करती हैं; वे भी कुछ ऐसी तस्वीरें लेती हैं जिन्हें देखकर मर्दों के मुँह में पानी आ जाए और उनके मन में कामुक विचार आने लगें—यानी, वे विशेष रूप से अपनी ऐसी तस्वीरें लेती हैं जिनमें वे वेश्याओं, चरित्रहीन औरतों जैसी दिखें या उनकी तस्वीरें कामुक दिखें। कुछ औरतों को बहुत ज्यादा मेकअप करना पसंद होता है, वे अपने चेहरे को बहुत ज्यादा गोरा और होठों को बहुत ज्यादा लाल रंग लेती हैं और आँखों का मेकअप इस तरह करती हैं कि वे अजीबोगरीब दिखती हैं। वे जानबूझकर कैमरे के सामने एक मनमोहक और लुभाने वाला अंदाज अपनाती हैं, उनकी आँखों में एक ऐसा जादू और कामुकता होती है जिसे देखकर मर्दों के मन में कामुक विचार आने लगते हैं। कुछ महिलाएँ ऐसी भी होती हैं जो अपने लंबे बालों को अपने चेहरे पर फैला लेती हैं, चेहरे को थोड़ा ऊपर की ओर उठाती हैं और बालों के बीच से एक मनमोहक और कामुक नजर दिखाती हैं। संक्षेप में कहें तो ऐसी महिलाएँ तस्वीरें लेते समय इस तरह के हाव-भाव और अंदाज अपनाती हैं जो उन्हें मनमोहक और सेक्सी लगते हैं। तस्वीरें लेने के बाद, ऐसी औरतों को खुद से बहुत ज्यादा प्यार हो जाता है, वे समय-समय पर अपनी ही भड़कीली तस्वीर को निहारती रहती हैं। यही नहीं, वे अपनी सबसे कीमती और पसंदीदा सेल्फी को अपने कंप्यूटर या फोन का वॉलपेपर बना लेती हैं; उनमें से कुछ महिलाएँ तो उन्हें ऑनलाइन भी डाल देती हैं। जब भी वे इन तस्वीरों को देखती हैं, तो उन्हें लगता है कि वे कितनी आकर्षक हैं, वे तो स्टार बनने के लिए ही पैदा हुई हैं और अगर उन्होंने परमेश्वर में विश्वास न किया होता, तो वे निश्चित रूप से कोई बहुत बड़ी हस्ती बन गई होतीं। देखो, वे किस तरह के रास्ते पर चल रही हैं? वे न सिर्फ हर समय अपनी तस्वीर को खुद ही निहारती रहती हैं, बल्कि वे इन तस्वीरों को अपने आस-पास के लोगों को भी दिखाती हैं। अगर तस्वीरें देखने के बाद लोग उनकी तारीफ नहीं करते, तो उन्हें अंदर ही अंदर बुरा लगता है। अगर उन्हें अपनी ही तरह का कोई ऐसा व्यक्ति मिल जाए जो उनकी तस्वीरों की खास तौर पर तारीफ करे और कहे, “यह तस्वीर कितनी बढ़िया खींची गई है, यह तो एकदम स्टार वाली तस्वीर है! यह तो बिल्कुल फलाँ-फलाँ जैसी लग रही है,” तो वे खुद से और भी ज्यादा खुश हो जाती हैं और हर दिन इसी भावना में डूबे रहती हैं। कुछ लोगों को अपनी तस्वीरों को सजाना-संवारना भी पसंद होता है, वे अपने सिर पर खरगोश के कान लगा लेते हैं और बिल्ली की मूंछें जोड़ लेते हैं, और सोचते हैं कि वे खरगोशों और बिल्लियों से भी ज्यादा प्यारे लग रहे हैं। वे जिससे भी मिलते हैं, उससे पूछते हैं, “आपको क्या लगता है, मैं खरगोश जैसा ज्यादा लग रहा हूँ या बिल्ली जैसा?” जब लोग कहते हैं, “क्या पता तुम कैसे दिखते हो?” तो वे बहुत गुस्सा हो जाते हैं। मुझे बताओ, क्या यह विकृत मानसिकता नहीं है कि कोई इंसान एक सही इंसान बनकर नहीं रहना चाहता, बल्कि जानवर बनना चाहता है? वे अपनी इन “बेमिसाल तस्वीरों” को ऑनलाइन भी पोस्ट करते हैं, ताकि ज्यादा से ज्यादा लोगों से तारीफ बटोर सकें। कुछ लोग ऐसे भी होते हैं जो सेल्फी लेते समय तलवारबाज या घुड़सवार योद्धाओं की तरह कपड़े पहनते हैं—या फिर पश्चिमी फिल्मों के स्पाइडर-मैन या बैटमैन की तरह दिखते हैं—या फिर वे खुद को एकदम अनूठा, सबसे अलग और रहस्यमयी किरदारों की तरह पेश करते हैं। वे यह सब इस उम्मीद से करते हैं कि दूसरे लोग उन्हें पसंद करेंगे और उन्हें स्वीकृति देंगे; वे हर दिन इसी दीवानगी में डूबे रहते हैं। मुझे बताओ, ये किस तरह के लोग हैं? क्या ये सामान्य लोग हैं? बिल्कुल नहीं; ये इंसान नहीं हैं। भले ही सेल्फी लेना इन बुरी प्रवृत्तियों के बीच एक बहुत ही छोटी और मामूली सी बात लगती है, लेकिन यह किसी इंसान की पसंद और उसके अनुसरणों का खुलासा करती है; यह उसके चरित्र का, उसकी मानवता की जरूरतों का और उसकी आत्मा की गहराइयों में छिपी बातों का खुलासा करती है। गरिमापूर्ण और सच्चे लोग मोबाइल फोन का, इस उपकरण का इस्तेमाल सकारात्मक, सार्थक और मूल्यवान चीजों की तस्वीरें लेने के लिए करते हैं, जबकि जिन लोगों में मानवता के गुण नहीं होते, वे नकारात्मक और दुष्ट चीजों की तस्वीरें लेते हैं—ऐसी चीजें जिनकी जरूरत उनके अपने प्रकृति सार को होती है। यह कहा जा सकता है कि कोई इंसान किस तरह का है, इस बात से यह तय होता है कि उसकी जरूरतें किस तरह की हैं, वह किस तरह की तस्वीरें लेता है, वह किस तरह से कपड़े पहनता है और अपनी छवि को किस तरह से पेश करता है। जिन लोगों में सामान्य मानवता होती है, वे यादगार के तौर पर कुछ गरिमापूर्ण, सच्ची, परिष्कृत, सार्थक और मूल्यवान तस्वीरें लेना पसंद करेंगे, जबकि जिन लोगों में सामान्य मानवता नहीं होती, वे दुनिया की बुरी प्रवृत्तियों का अनुसरण करेंगे और वही चीजें करेंगे जो उन्हें पसंद हैं। हालाँकि सेल्फी लेना एक छोटी सी बात है, फिर भी यह लोगों की अंतरतम की प्राथमिकताओं और अनुसरणों को देखने के लिए पर्याप्त है। मामला चाहे कोई भी हो—भले ही वह ऐसा मामला हो जिसमें सामान्य मानवता वाले लोग बहुत स्पष्ट रूप से यह न बता पाएँ कि कौन-सी चीजें सकारात्मक हैं और कौन-सी नकारात्मक; क्योंकि ऐसे लोग अपनी अंतरात्मा और विवेक से नियंत्रित होते हैं, इसलिए वे स्वाभाविक रूप से सकारात्मक चीजों को ही चुनेंगे। यदि भेद पहचानने की क्षमता की क्षणिक कमी के कारण वे कोई नकारात्मक चीज चुन लेते हैं या अनजाने में कुछ नकारात्मक कर बैठते हैं, तो उनके दिल में तुरंत एक एहसास जाग उठता है—उनकी अंतरात्मा उन्हें धिक्कारेगी या वे इसे अपने विवेक से सही नहीं ठहरा पाएँगे। जब ऐसे लोग जिनमें मानवता नहीं होती, सकारात्मक चीजों का सामना करते हैं, तब उन्हें लगता है कि सकारात्मक चीजें बहुत नीरस और फीकी हैं, जिक्र करने लायक नहीं हैं और लोग उन्हें तुच्छ समझते हैं, जबकि अपने दिल में वे खास तौर पर नकारात्मक चीजों को पसंद करते हैं और उनकी तारीफ करते हैं—खासकर उन चीजों की जो बुरी प्रवृत्तियों में बहुत लोकप्रिय हैं। अगर तुम इस तरह के इंसान की कोई गरिमापूर्ण और सीधी-सादी तस्वीर खींचते हो, तो उसे इससे घिन आएगी और वह नाक-भौं सिकोड़ते हुए कहेगा, “आजकल भला कौन ऐसी तस्वीरें खींचता है? यह तो बहुत पुराना तरीका है!” वे खुद ही कामुक तस्वीरें खींचना पसंद करते हैं। आम लोगों को ऐसी तस्वीरें घिनौनी और भद्दी लगती हैं, लेकिन इस तरह का इंसान कहता है, “यह सेक्सी है। क्या तुम समझते हो कि सेक्सी होना क्या है? यह फैशनेबल है; यह उच्च स्तरीय कला है। तुम्हें कला समझ नहीं आती!” उसे न सिर्फ अपनी कामुक तस्वीरें खींचते समय कोई घिन नहीं आती, बल्कि उसे इन फैशनेबल और कामुक चीजों का अनुसरण करना भी खास तौर पर पसंद होता है।

जो लोग इंसान नहीं हैं, वे नकारात्मक चीजों को लेकर बहुत ज्यादा उत्साहित रहते हैं। जब बुरी प्रवृत्तियों के बीच कुछ नकारात्मक चीजें दिखती हैं, तब वे तुरंत उनके बारे में जान लेते हैं और उन्हें बहुत आसानी से स्वीकार लेते हैं। अगर उन्हें मौका मिलता है और हालात अनुमति देते हैं, तो वे बुरी प्रवृत्तियों से जुड़ी उन चीजों को निश्चित रूप से करते हैं जो उन्हें पसंद आती हैं और जिन्हें वे स्वीकृति देते हैं। वे बिल्कुल भी इनकार नहीं करते और न ही वे तमाशबीन बनकर खड़े रहते हैं, उन चीजों से नफरत करना या उनसे दूर रहना तो दूर की बात है; इसके बजाय, वे पूरी तरह से उनमें डूब जाते हैं। खास तौर पर, कुछ ऐसे लोग भी हैं जो परमेश्वर में विश्वास रखते हैं, फिर भी पश्चिम से आने वाली कुछ प्रचलित कहावतों और तौर-तरीकों के अनुसार चलते हैं। उदाहरण के लिए, पश्चिम में ‘हैलोवीन’ नाम का एक त्योहार मनाया जाता है, जो असल में भूतों का त्योहार है। इस दिन बड़े और बच्चे सभी तरह-तरह के कपड़े पहनते हैं, ठीक वैसे ही जैसे किसी नाटक या थिएटर में कलाकार पहनते हैं। कोई चुड़ैल बनता है, तो कोई राजकुमार या राजकुमारी, और कोई मेंढक, साँप, डायनासोर वगैरह बनता है। फिर वे टोकरियाँ या थैले लेकर अलग-अलग मॉलों, दुकानों और घरों में जाकर मिठाइयाँ माँगते हैं। परमेश्वर में विश्वास रखने वाले कुछ लोग भी इस त्योहार को मनाते हैं और भूतों जैसे कपड़े पहनकर बहुत खुश होते हैं; उन्हें लगता है कि अलग-अलग तरह के किरदार निभाने का यह एक अच्छा मौका है। वे किस तरह के कपड़े पहनना पसंद करते हैं? वे सेना के अधिकारियों, जनरलों या नायकों जैसी अपेक्षाकृत सकारात्मक हस्तियों वाले कपड़े नहीं पहनते; बल्कि वे चुड़ैलों और तांत्रिकों जैसे कपड़े पहनने पर जोर देते हैं। भूतों के इस त्योहार को मनाने के लिए वे तरह-तरह के दानवों का रूप धरते हैं, उन्हें इसमें बहुत खुशी मिलती है और मजा आता है, लेकिन वे यह नहीं समझ पाते कि यह एक ऐसी चीज है जिससे परमेश्वर को घृणा है और मानव संसार में यह एक नकारात्मक चीज है। असल में, इस तरह के लोगों को इन नकारात्मक चीजों की कोई स्पष्ट समझ नहीं होती; उन्हें नहीं पता होता कि उन्हें अपनी पारंपरिक संस्कृति से जुड़ी चीजों और इन सांसारिक प्रवृत्तियों के साथ कैसे बर्ताव करना चाहिए। उन्हें इस बात की भी कोई सच्ची समझ नहीं होती कि वे स्वयं असल में हैं क्या; उन्हें यह भी नहीं पता होता कि वे इंसान हैं या भूत। उन्हें नहीं पता होता कि वे इंसान हैं या भूत, लेकिन उन्हें इंसान बनाना बहुत मुश्किल काम है; वहीं, अगर तुम उनसे कहो कि वे भूत या जानवर बन जाएँ, तो उन्हें इसमें बहुत मजा आता है और वे कभी इनकार नहीं करते। तो मुझे बताओ कि इस तरह के लोग असल में हैं क्या? अगर तुम उनसे कहते हो कि वे ऐसा इंसान बनें जिसमें अंतरात्मा और विवेक हो, तो वे अक्सर कहेंगे, “अंतरात्मा की क्या कीमत है? आजकल अंतरात्मा की परवाह कौन करता है? स्नेह और नैतिक न्याय की परवाह कौन करता है? नैतिकता की परवाह कौन करता है?” लेकिन अगर तुम उनसे कहते हो कि वे सज-धजकर किसी तांत्रिक की भूमिका निभाएँ या डायनासोर का कॉस्ट्यूम पहनकर डायनासोर बनें, तो उन्हें कोई एतराज नहीं होता या वे इनकार नहीं करते। मुझे बताओ, यह किस तरह का इंसान है? अपने प्रकृति सार में, क्या उसके मन में वाकई सकारात्मक चीजों के लिए जरा भी प्रेम है? क्या वह नकारात्मक चीजों से जरा भी घृणा करता है? ऐसे लोग जिन लोगों, घटनाओं और चीजों को चुनते हैं, उन्हें देखकर यह साफ जाहिर है कि उनके मन में सकारात्मक चीजों के लिए बिल्कुल भी प्रेम नहीं है और नकारात्मक चीजों के प्रति उन्हें बिल्कुल भी घृणा महसूस नहीं होती। इसके विपरीत, वे सकारात्मक चीजों से खास तौर पर घृणा करते हैं, उन्हें उपहास और तिरस्कार की नजर से देखते हैं। जहाँ तक नकारात्मक चीजों की बात है—खास तौर पर वे चीजें जो बहुत ज्यादा लोकप्रिय हैं और आजकल की बुरी प्रवृत्तियों में बहुत ज्यादा प्रचलित हैं—वे उनकी बहुत तारीफ करते हैं और उन्हें स्वीकृति देते हैं। खास तौर पर, कुछ लोगों को बुरी प्रवृत्तियों के साथ कदम से कदम मिलाकर चल पाने में गर्व महसूस होता है और वे दानवों, बुरी आत्माओं और जंगली जानवरों की भूमिकाएँ निभा पाते हैं, उन्हें लगता है कि वे बाकी लोगों से अलग हैं। जाहिर है कि इस तरह के इंसान में न तो अंतरात्मा होती है और न ही विवेक; कोई चीज बुरी प्रवृत्तियों से जितनी ज्यादा जुड़ी होती है, वे उसे उतना ही ज्यादा पसंद करते हैं। खास तौर पर कुछ पूर्वी लोग—जब वे लोगों को यह कहते हुए सुनते हैं कि पश्चिम में क्या लोकप्रिय है, पश्चिमी लोगों को क्या पसंद है, पश्चिमी लोग क्या पहनते और क्या इस्तेमाल करते हैं—तो वे भेद पहचानने की क्षमता का इस्तेमाल किए बिना उन सारी बातों को मान लेते हैं और उनकी नकल करने की कोशिश करते हैं। भले ही वह कोई दुष्टतापूर्ण चीज हो, जो अंतरात्मा और विवेक के खिलाफ हो और जो सत्य के भी खिलाफ जाती हो, फिर भी वे उसे स्वीकार कर लेते हैं। कुछ लोग कहते हैं, “क्या यह विदेशी चीजों की पूजा करना और विदेशियों की चापलूसी करना है?” क्या यह ऐसा है? (नहीं, अपने प्रकृति सार में वे बस इन दुष्टतापूर्ण चीजों को पसंद करते हैं।) बिल्कुल सही। उन्हें लगता है कि पूर्वी लोगों के बीच जो चीजें लोकप्रिय हैं, वे उतनी आधुनिक नहीं हैं, इसलिए वे पश्चिम में लोकप्रिय चीजों की नकल करते हैं; वे बाकी लोगों से अलग और अनोखे दिखना चाहते हैं; वे चाहते हैं कि दूसरे लोग उन्हें बहुत सम्मान की नजर से देखें। किसी भी मामले में, इस तरह के इंसान में मानवता वाले गुण बिल्कुल भी नहीं होते। उनकी प्राथमिकताओं और अनुसरणों को देखकर, और साथ ही हर मामले में उनके विचारों, दृष्टिकोणों और प्रकाशनों को देखकर ऐसा लगता है कि उनमें न तो कोई अंतरात्मा है और न ही विवेक। उनके विचार और दृष्टिकोण इंसानों जैसे बिल्कुल नहीं हैं, यहाँ तक कि वे दानवों और शैतान जैसे हैं। मामलों को देखने का उनका रुख और परिप्रेक्ष्य परमेश्वर की अपेक्षा के अनुसार एक सामान्य इंसान के रुख और परिप्रेक्ष्य के बिल्कुल विपरीत और विरोधी होता है। लेकिन, क्योंकि सच्चे इंसानों में जन्मजात रूप से मानवीय अंतरात्मा और विवेक होता है, इसलिए वे किसी भी व्यक्ति, घटना या चीज के बारे में अपनी अंतरात्मा और विवेक की भावनाओं के आधार पर राय बनाते हैं, वे उनमें से सकारात्मक चीजों को चुनते हैं और यह भेद पहचानते हैं कि क्या सही है और क्या गलत।

पूर्वी समाज के परिवेश में रहने वाले कुछ लोग पारंपरिक पूर्वी संस्कृति की सीमाओं में बंधे होते हैं और कुछ पूर्वी परंपराओं का पालन करते हैं। भले ही वे कुछ ऐसी चीजें नहीं करते जो उनकी अंतरात्मा और नैतिकता के खिलाफ हों, लेकिन मन ही मन वे उन चीजों को पसंद करते हैं। इसलिए, जैसे ही परिवेश बदलता है, जैसे ही उन्हें मौका मिलता है, वे अपनी मानवता का असली चेहरा दिखा देते हैं; उनका बाहरी रूप पूरी तरह बदल जाता है और उनमें एक अमानवीय गुण प्रकट होता है। इस अमानवीय गुण को कैसे समझाया जाए? इसकी पहचान इस बात से होती है कि वे उचित-अनुचित का भेद नहीं पहचान पाते और यह नहीं जानते कि क्या सही है और क्या गलत, उनमें सामान्य इंसानों वाली अंतरात्मा और विवेक की कमी होती है। कुछ लोग, जब वे पूरब में होते हैं, तब बहुत ही नेक, गरिमापूर्ण, सदाचारी और सभ्य प्रतीत होते हैं, वे अपने परिवारों का खास ख्याल रखते हैं और बदनामी से मुक्त होते हैं। लेकिन जब वे पश्चिम में जाते हैं, तब वे बिल्कुल अलग इंसान बन जाते हैं। वे कुछ लोगों को यह कहते हुए सुनते हैं, “पश्चिमी लोग विशेष रूप से खुले विचारों वाले होते हैं; उन्हें पुरुष और महिला के बीच संबंधों के मामले में विशेष रूप से आजादी होती है।” वास्तव में यह बात तथ्यों के अनुरूप नहीं है, लेकिन अपनी सोच और धारणाओं के आधार पर वे यह मान लेते हैं कि पश्चिम में पहुँचते ही वे पूरी तरह आजाद हो गए हैं और अब उन्हें अपनी प्रतिष्ठा या नैतिक मूल्यों या पारंपरिक पूर्वी संस्कृति की बातों की चिंता करने की जरूरत नहीं है। उन्हें लगता है कि अब महिलाओं को ‘स्त्री-धर्म’ का पालन करने की जरूरत नहीं है और पुरुषों को भी ‘एक-पत्नी-व्रत’ का पालन करने की जरूरत नहीं है; उन्हें लगता है कि पश्चिम में आने के बाद वे विपरीत लिंग के लोगों के साथ खुला बर्ताव कर सकते हैं और कोई भी उन पर हँसेगा नहीं या उनकी आलोचना नहीं करेगा। उन्हें लगता है कि पश्चिमी संस्कृति ऐसी ही है, यही वहाँ की सामाजिक प्रवृत्ति है और कोई भी इसका विरोध नहीं करता। जब वे इस तरह सोचने लगते हैं, तब क्या वे अब ‘अच्छे रास्ते’ पर चलना बंद नहीं कर देते हैं? उनकी मानवता में वे चीजें जिन्हें वे वास्तव में पसंद करते हैं, अब उजागर होने लगती हैं; साथ ही, उनकी मानवता का असली चेहरा भी उजागर हो जाता है। जब पूर्वी देशों के लोग—खासकर चीनी लोग—पश्चिम में आते हैं, तब उनकी जिंदगी काफी मुश्किल हो जाती है, क्योंकि उनके जीवनसाथी तो उनके अपने देश में ही रह जाते हैं, जबकि वे खुद एक दूसरे देश में, अनजान लोगों के साथ और अनजान जगहों पर अकेले होते हैं। उन्हें न सिर्फ काम करना और जीना होता है, बल्कि कई अन्य जटिल मामलों से भी निपटना पड़ता है; ऐसे में वे खुद को बहुत ज्यादा अकेला महसूस करते हैं। इसलिए, संयुक्त राज्य अमेरिका में चीनी समुदाय के बीच एक तरह का “युद्धकालीन जोड़ा” लोकप्रिय हो गया है—इसमें एक अस्थायी घर बसाने और साथ रहने के लिए एक अस्थायी जीवनसाथी ढूँढ़ना शामिल है; वे जीवन की कठिनाइयों का मिलकर सामना करने के लिए एक-दूसरे की मदद और सहयोग करते हैं और साथ ही देह की शारीरिक जरूरतों को भी पूरा करते हैं। दूसरे देश में अकेले जीवन बिताना मुश्किल होता है, इसलिए बहुत-से लोग अपनी विभिन्न जरूरतों को पूरा करने के लिए विपरीत लिंग के किसी व्यक्ति को ढूँढ़कर एक युद्ध-कालीन जोड़ा बना लेते हैं। कहा जाता है कि कुछ युद्ध-कालीन जोड़े कई वर्षों तक साथ रहने के बाद, जब दोनों पक्षों के असली जीवनसाथी वापस आ जाते हैं, तब दोनों परिवार आपस में दोस्त भी बन जाते हैं और एक-दूसरे से मेलजोल भी रखते हैं। यह एक ऐसी प्रथा है जो जीवन की कठिनाइयों का सामना करने के लिए अविश्वासियों के बीच एक फैशन बन गई है। मुझे बताओ, क्या परमेश्वर में विश्वास रखने वालों में भी ऐसे लोग हैं जो ऐसी चीजें करते हैं? (कुछ अविश्वासी ऐसा भी कर सकते हैं।) परमेश्वर में विश्वास रखने वालों में भी ऐसे बहुत-से लोग हैं जो सत्य का अनुसरण नहीं करते; कुछ ऐसे भी लोग हैं जो जाहिर तौर पर छद्म-विश्वासी हैं और सत्य में उनकी बिल्कुल भी दिलचस्पी नहीं है। कुछ लोगों में तो अंतरात्मा और विवेक भी नहीं होता। जब ये लोग इन नकारात्मक बातों के बारे में सुनते हैं, तब अपने मन की गहराई में उन्हें असल में इनसे कोई घृणा नहीं होती; उन्हें लगता है कि ये बातें स्वीकार्य हैं और कुछ लोग तो इनमें मजा भी लेते हैं। उन्हें इन बातों से कोई घिन नहीं आती और वे यह भी सोचते हैं, “यह तो बहुत सामान्य बात है। सभी अविश्वासी ऐसा करते हैं; यह एक प्रवृत्ति है, कोई अपराध नहीं। पहली बात तो यह कि यह गैर-कानूनी नहीं है। दूसरी बात, इससे सार्वजनिक नैतिकता भ्रष्ट नहीं होती। तीसरी बात, यह इंसान की एक शारीरिक जरूरत है। ऐसा करना उचित, तर्कसंगत और कानूनी है—इसमें भला क्या गलत है?” उन्हें लगता है कि यह सामान्य है। चलो, अविश्वासियों की बात छोड़ देते हैं—अगर परमेश्वर में विश्वास रखने वाले लोग भी ऐसी चीजें कर सकते हैं, तो वे किस तरह के लोग हैं? क्या उनकी मानवता में कुछ गलत नहीं है? (हाँ, इस तरह के लोगों में मानवता बिल्कुल भी नहीं होती।) जिन लोगों में मानवता नहीं होती, वे ही ऐसी घिनौनी चीजें कर सकते हैं। जिन लोगों में मानवता होती है, वे ऐसी चीजें करना तो दूर की बात है, इस बुरी प्रवृत्ति से जुड़े विचारों और दृष्टिकोणों को स्वीकार भी नहीं कर सकते; वे अपने दिल की गहराई से इन चीजों से घृणा करते हैं और इन्हें बिल्कुल भी पसंद नहीं करते। भले ही ऐसा इसलिए किया जाता हो ताकि दोनों पक्ष एक-दूसरे की देखभाल कर सकें या इसका कोई और उद्देश्य हो, इंसान की अंतरात्मा और विवेक के परिप्रेक्ष्य से, “युद्धकालीन जोड़ा” बनाना कोई सकारात्मक चीज नहीं है। अगर कोई इंसान जो परमेश्वर में विश्वास रखता है, उसे यह भी नहीं पता कि इस तरह की चीज सकारात्मक चीज है या नहीं, यह तर्कसंगत है या नहीं, तो क्या उसके पास अंतरात्मा और मानवता है? कुछ लोग कहते हैं, “भले ही मुझे यह नहीं पता कि यह सकारात्मक चीज है या नहीं, मगर मैं परमेश्वर में विश्वास रखता हूँ, इसलिए मैं ऐसा नहीं कर सकता। अविश्वासी परमेश्वर में विश्वास नहीं रखते या परमेश्वर का भय नहीं मानते हैं, इसलिए उन्हें ऐसा करते समय कोई एहसास नहीं होता, लेकिन मैं परमेश्वर में विश्वास रखता हूँ, इसलिए मैं ऐसा नहीं कर सकता।” अगर वे ऐसा सोचते हैं, तो इससे साबित होता है कि उनके पास इंसानी अंतरात्मा और विवेक है। भले ही उन्हें यह न पता हो कि यह बात सही है या नहीं और न ही उन्हें यह पता हो कि यह कोई सकारात्मक चीज है या नहीं या परमेश्वर इसके बारे में क्या कहता है, फिर भी वे इंसान की मूलभूत अंतरात्मा और विवेक का इस्तेमाल करके इसका आकलन कर सकते हैं। भले ही वे स्पष्ट रूप से न जान पाएँ कि यह सकारात्मक है या नकारात्मक, फिर भी वे देख सकते हैं कि यह बात नैतिकता और मानवता के खिलाफ है और ऐसा नहीं किया जाना चाहिए। ऐसी चीजों के बारे में उनमें एक खास स्तर की भेद पहचानने की क्षमता होती है, इसलिए जब ऐसी चीजें उनके साथ होती हैं, तो वे उन्हें नकार देते हैं। यह कहा जा सकता है कि जो लोगइनकार नहीं करते और ऐसी चीजों को पूरी तरह से स्वीकार कर लेते हैं, वे इंसान नहीं हैं; उनमें सामान्य मानवता नहीं है और उनमें अंतरात्मा और विवेक नहीं है। यह तथ्य कि वे इन नकारात्मक चीजों को स्वीकार कर सकते हैं, यह दिखाता है कि उनकी अंतरात्मा और विवेक बिल्कुल भी काम नहीं करता है; उन्होंने ऐसी चीजों का भेद पहचानने, उनका प्रतिरोध करने या उन्हें इनकार करने के लिए उस न्यूनतम मानक यानी अंतरात्मा और विवेक का इस्तेमाल नहीं किया है; इसलिए, जाहिर है कि इस तरह के व्यक्ति की मानवता में कोई न कोई समस्या है। कुछ लोग कहते हैं, “इस तरह के व्यक्ति की मानवता में समस्या है, तो क्या वे जानवरों में से हैं या दानवों में से?” चाहे वे जानवर हों या दानव, उन्हें सामूहिक रूप से ‘अमानव’ कहा जाता है। जब वे पश्चिम में आते हैं और देखते हैं कि पश्चिमी देश विकसित, समृद्ध और आजाद हैं, और उनकी सामाजिक व्यवस्थाएँ पूर्वी देशों की व्यवस्थाओं की तुलना में ज्यादा उन्नत हैं, तब उन्हें लगता है कि पश्चिम में सब कुछ सही है और पूरब से बेहतर है। उन्हें लगता है कि पूर्वी लोग संकुचित सोच वाले, रूढ़िवादी और सांसारिक बातों से अनजान होते हैं, जबकि पश्चिमी लोग खुले विचारों वाले, आजाद और सांसारिक तौर पर बुद्धिमान होते हैं और वे शादी या विपरीत लिंगों के बीच संबंधों के मामले में विशेष रूप से खुले होते हैं। उन्हें लगता है कि जब कोई पुरुष और महिला सड़क पर मिलते हैं, तब उनका एक-दूसरे को गले लगाना और चूमना बहुत ही सामान्य बात है। लेकिन असल में, पश्चिमी लोगों के गले मिलने के भी कुछ सिद्धांत होते हैं; वे किसी को भी यूँ ही गले नहीं लगा लेते। खासकर, वयस्क लोग इस तरह की चीजें ज्यादा नहीं करते; ज्यादातर युवा लोग ही ऐसा करना पसंद करते हैं। इसके विपरीत, जिन जगहों पर एशियाई लोग इकट्ठा होते हैं, वहाँ अक्सर एक पुरुष और महिला को सार्वजनिक जगहों पर, खासकर सड़क के भीड़भाड़ वाले इलाकों में, कई तरह की अंतरंग हरकतें करते हुए देखा जा सकता है। वहाँ तो बड़े-बुजुर्गों को भी ऐसा करते हुए देखा जा सकता है, जो देखने में बहुत घिनौना लगता है। शायद कुछ एशियाई लोग पश्चिम की यात्रा पर गए और उन्होंने पश्चिम के लोगों की सांस्कृतिक जीवन-शैली और तौर-तरीके देखे, फिर यह दावा किया कि पश्चिमी लोग आजाद, खुले-विचारों वाले होते हैं और मुक्त यौन संबंध रखते हैं। इन्हीं दावों के आधार पर, कई एशियाई लोग मनमाने ढंग से अपने मन में सभी तरह की दुष्टतापूर्ण चीजों की कल्पना कर लेते हैं। असल में, अगर तुम पश्चिमी समाज को सचमुच करीब से देखो या पश्चिमी लोगों के साथ गहराई से जुड़ो और मेलजोल करो, तो तुम पाओगे कि बहुत-सी बातें वैसी बिल्कुल नहीं हैं जैसा कि एशियाई लोग सोचते हैं और कहते हैं। खासकर धार्मिक पृष्ठभूमि वाले कुछ समुदायों में या ज्यादा दूर-दराज के इलाकों में रहने वाले समुदायों में, लोग विशेष रूप से रूढ़िवादी और पारंपरिक होते हैं, वे एशियाई लोगों द्वारा फैलाई गई मनगढ़ंत कहानियों के किरदारों जैसे बिल्कुल भी नहीं होते। ऐसे दावे कि पश्चिमी लोग विपरीत लिंग के लोगों के साथ संबंधों को लेकर बहुत खुले-विचारों वाले होते हैं, केवल लोगों की कल्पनाएँ हैं, इनमें कोई सच्चाई नहीं है। अगर कोई सचमुच ऐसा सोचता है और इस तथाकथित ‘खुलेपन’ को, जिसे वह सच मानता है, खुद पर भी लागू करता है और मनमाने ढंग से अपनी दैहिक वासनाओं में लिप्त हो जाता है, तो यह उसकी अपनी समस्या है; इसका किसी भी समाज की प्रवृत्तियों, संस्कृति या परंपराओं से कोई लेना-देना नहीं है। उन्हें पश्चिमी संस्कृति या परंपराएँ गुमराह नहीं करती हैं, बल्कि समस्या उनके अपने भीतर है। क्या ऐसा नहीं है? (हाँ।) जब पूर्वी लोग पश्चिमी लोगों का जिक्र करते हैं, तब सबसे पहली बात वे यही कहते हैं, “पश्चिमी लोग आजाद, खुले-विचारों वाले होते हैं और मुक्त यौन संबंध रखते हैं,” जिसका मतलब वे यह निकालते हैं कि पश्चिम के लोग अपनी वासनाओं में लिप्त हो सकते हैं या यहाँ तक कि अपने ही परिवार के लोगों के साथ यौन संबंध बना सकते हैं। ऐसी ही सोच और विचारों से प्रभावित होकर, पूर्वी लोग पश्चिम में पहुँचने के बाद खुद भी इन्हीं चीजों में लिप्त होने लगते हैं। उनका इन चीजों में लिप्त होना इसलिए नहीं होता है कि उन्होंने सचमुच वहाँ ऐसा होते देखा और उसकी नकल की, बल्कि ऐसा सिर्फ इसलिए होता है क्योंकि दुष्टता से प्रेम करना उनकी प्रकृति में बसा होता है; वे तथाकथित ‘पश्चिमी संस्कृति’ या ‘पश्चिमी परंपराओं’ को अपनी दैहिक वासनाओं को तृप्त करने के लिए बस एक बहाने के तौर पर इस्तेमाल करते हैं। असल में, क्योंकि इस तरह के लोग कोई सकारात्मक व्यक्तित्व नहीं होते और उनमें मानवता के गुण भी नहीं होते, और क्योंकि नकारात्मक चीजों और सभी गलत चीजों से प्रेम करना उनकी सहज प्रकृति होती है, इसलिए वे ऐसी चीजें करने के लिए तरह-तरह के बहाने और आड़ ढूँढ़ लेते हैं जो सकारात्मक चीजों के विपरीत होती हैं या यहाँ तक कि उनकी विरोधी होती हैं। इसके अलावा, उन्हें अपना यह रवैया पूरी तरह से न्यायोचित लगता है, क्योंकि वे सोचते हैं कि आजकल सभी पश्चिमी लोग ऐसे ही होते हैं। क्या यह तथ्यात्मक है? वे बस बेतुकी बातें करते हैं और निराधार आरोप लगाते हैं! जाहिर है कि जब ऐसे लोग कहते हैं, “पश्चिमी लोग आजाद, खुले-विचारों वाले होते हैं और मुक्त यौन संबंध रखते हैं,” तो असल में उनके मन में कोई और ही इरादा छिपा होता है—और वह इरादा होता है अपनी वासनाओं को तृप्त करने का अपना लक्ष्य हासिल करना। इस तरह के लोग इतने आत्मविश्वास के साथ इन नकारात्मक चीजों का अनुसरण क्यों कर पाते हैं? एक बात तो यह है कि उन्हें सकारात्मक और नकारात्मक चीजों की सही समझ नहीं होती; जब उनका सामना किसी अनजान चीज से होता है, तब वे उसका आकलन करने के लिए न्यूनतम मापदंड यानी अंतरात्मा और विवेक का इस्तेमाल नहीं कर पाते। जाहिर है कि इस तरह के लोगों में मानवता के गुण नहीं होते। अगर वे किसी स्पष्ट रूप से सकारात्मक चीज को सकारात्मक चीज के तौर पर समझ नहीं पाते और न ही उसे सकारात्मक चीज के तौर पर स्वीकार पाते हैं, तो इस तरह के व्यक्ति में निश्चित रूप से एक सामान्य इंसान की अंतरात्मा और विवेक नहीं है। दूसरी बात, अगर किसी को यह नहीं पता है कि सकारात्मक चीजें क्या होती हैं और नकारात्मक चीजें क्या होती हैं, तो जाहिर है कि वे सही और गलत, उचित और अनुचित के बीच भेद नहीं पहचान सकते। क्योंकि उनके विचार और दृष्टिकोण गलत होते हैं, इसलिए अगर वे कुछ गलत चीजें भी करते हैं या ऐसी चीजें करते हैं जो अंतरात्मा और विवेक के खिलाफ होती हैं, तो भी उन्हें इस बात का जरा भी एहसास नहीं होता। यह बिल्कुल स्पष्ट है कि इस तरह का व्यक्ति सही और गलत, उचित और अनुचित के बीच का भेद नहीं पहचान सकता। उसमें सामान्य इंसानों वाली अंतरात्मा और विवेक नहीं होता; उन्हें यह पता ही नहीं होता कि जीवन में या जीवित रहने की प्रक्रिया में होने वाली कुछ चीजें सही हैं या गलत; न ही उनके लिए अपनी अंतरात्मा का इस्तेमाल करके उन चीजों के सही या गलत होने का आकलन और मूल्यांकन करना संभव होता है। इसलिए, वे अक्सर ऐसी गलत चीजें कर बैठते हैं जो अंतरात्मा और विवेक के खिलाफ होती हैं; और उन चीजों को करने के बाद उन्हें इस बात का जरा भी एहसास नहीं होता, यहाँ तक कि वे खुद को पूरी तरह से सही ठहराते हैं, यह सोचते हैं कि उन्होंने जो किया वह बिल्कुल सही था और वे सच्चे इंसान हैं। क्या यह चीजों की असलियत को पूरी तरह से उलट देना नहीं है? (हाँ।)

कुछ लोग दूसरों के बच्चों को विशेष रूप से शरारती देखकर कहते हैं, “कितना शरारती बच्चा है; एक नजर में ही पता चल जाता है कि वह अच्छा बच्चा नहीं है। बड़ा होकर वह निश्चित रूप से सही काम करने में लापरवाही करेगा। वह भला कैसे कुछ बन पाएगा?” लेकिन अगर दूसरे लोग उस व्यक्ति से कहें कि उसका बच्चा शरारती है, तो वह जवाब देता है, “अगर वह शरारती है, तो क्या हुआ? मेरे बच्चे का शरारती होना उसके उज्ज्वल भविष्य की अभिव्यक्ति है। जब वह बड़ा होगा, तो वह भीड़ से ऊपर उठकर अपनी पहचान बना पाएगा; शायद वह कोई बड़ा अधिकारी भी बन जाए!” जब दूसरे लोगों के बच्चे शरारती होते हैं, तब वह कहता है कि बड़े होकर वे कुछ नहीं बन पाएँगे, लेकिन जब उसका अपना बच्चा शरारती होता है, तब वह कहता है कि बड़ा होकर वह भीड़ से ऊपर उठ पाएगा। उसकी इन बातों में से कौन-सी बात सही है? (कोई भी नहीं।) तो फिर वह ऐसा क्यों कहता है? क्या वह निष्पक्ष होकर बोल रहा है? (नहीं।) उसका ऐसी बातें कह पाना यह दिखाता है कि उसमें अंतरात्मा की कोई जागरूकता नहीं है। दूसरे लोगों के बच्चे अभी बड़े भी नहीं हुए हैं, तो वह यह कैसे कह सकता है कि वे कुछ नहीं बन पाएँगे? लोग बड़े होकर कुछ बन पाएँगे या नहीं, यह परमेश्वर के विधान और उनके चुने हुए मार्ग पर निर्भर करता है; यह भला उसके एक वाक्य पर कैसे निर्भर कर सकता है! उसका ऐसी बातें कह पाना यह दिखाता है कि उसमें अंतरात्मा की कोई जागरूकता नहीं है। शरारती होने की समस्या एक ही है, फिर भी जब अपने बच्चे की बात आती है, तब वह उसे सकारात्मक रूप दे देता है, वहीं जब दूसरों के बच्चों की बात आती है, तब वह उसे नकारात्मक रूप दे देता है। क्या उसके शब्द निष्पक्ष हैं? (नहीं।) तो फिर किस तरह का व्यक्ति निष्पक्ष होता है? (वह व्यक्ति जिसके पास अंतरात्मा हो।) अंतरात्मा वाले व्यक्ति के गुण क्या होते हैं? अंतरात्मा वाले व्यक्ति में दो गुण होते हैं : नेकी और दयालुता। नेक इंसान होने का मतलब कम से कम यह है कि जब वह बोलता है और काम करता है, तब उसका दिल सच्चा होना चाहिए। उसके बोले गए शब्द निष्पक्ष, वस्तुनिष्ठ और तथ्यात्मक होने चाहिए; वे पक्षपातपूर्ण नहीं होने चाहिए, न वे कमियों को छिपाने वाले होने चाहिए और न ही केवल भावनाओं पर आधारित होने चाहिए। जब दूसरे लोगों के बच्चे शरारती होते हैं, तब वह कहता है कि बड़े होकर वे किसी काम के नहीं होंगे, लेकिन जब उसका अपना बच्चा शरारती होता है, तब वह कहता है कि बड़े होकर उसका भविष्य उज्ज्वल होगा। शरारत की एक ही अभिव्यक्ति का वह दो अलग-अलग तरह से वर्णन करता है। क्या तुम कहोगे कि यह व्यक्ति नेक है? (नहीं।) क्या किसी ऐसे व्यक्ति के पास, जो केवल अपनी भावनाओं के आधार पर बोलता है, अंतरात्मा होती है? (नहीं।) केवल यही बात यह साबित करने के लिए काफी है कि उसके पास कोई अंतरात्मा नहीं है। वह अपने बच्चे के बारे में केवल अच्छी बातें कहता है, उसे आशीष और शुभकामनाएँ देता है, लेकिन जब वह दूसरों के बच्चों के बारे में बात करता है, तब उन्हें कोसता है। यह दयाहीन होना है, नेक होना नहीं। चूँकि उसके पास कोई अंतरात्मा नहीं है, वह ऐसे दुर्भावनापूर्ण शब्द बोल पाता है। ऐसा व्यक्ति निष्पक्षता से नहीं बोलता और उसकी बातों में कुतर्क के सिवाय कुछ नहीं होता। एक तरफ, यह दिखाता है कि वह नेक इंसान नहीं है; वहीं दूसरी तरफ, यह दिखाता है कि वह दयालु नहीं है। जो लोग दयालु नहीं होते, वे दूसरों की स्थितियों को हमेशा बुरा ही बताते हैं, चाहे वे स्थितियाँ कैसी भी क्यों न हों। वे छिपे हुए इरादों के साथ बोलते हैं और बेसब्री से यह आशा करते हैं कि दूसरों के साथ बुरा हो जाए। उनकी बातों में दुर्भावना और दूसरों को कोसने की भावना छिपी होती है। वे हमेशा इसी तरह बोलते हैं और उनकी अंतरात्मा उन्हें कभी भी इसके लिए नहीं कचोटती। वे दूसरों के मामलों के बारे में इसी तरह बात करते हैं और दूसरों के साथ उनका व्यवहार भी ऐसा ही होता है। उदाहरण के लिए, मान लो कि किसी महिला के पति का किसी दूसरी औरत के साथ चक्कर चल रहा है। इस डर से कि इस बारे में लोग क्या कहेंगे, वह दूसरों से कहती है, “मेरा पति इसलिए किसी दूसरी औरत के साथ चक्कर चला रहा है, क्योंकि वह बहुत ही असाधारण व्यक्ति है। वह दिखने में अच्छा और काबिल है। आजकल के इस बुरे समाज में, ऐसी औरतें इतनी बेशर्म हो गई हैं—वे खुद ही उसके पीछे पड़ जाती हैं। यह सब इसलिए हो रहा है, क्योंकि वह बहुत ही असाधारण है। इससे यह भी साबित होता है कि मैंने उसे पहचानने में कोई गलती नहीं की थी; मेरी पसंद कितनी बढ़िया है!” लेकिन अगर किसी और का पति किसी दूसरी औरत के साथ चक्कर चला रहा हो, तो वह कहती है, “साफ पता चलता है कि वह कोई शरीफ आदमी नहीं है। उसके पास न तो पैसा है, न ही वह दिखने में अच्छा है, फिर भी वह दूसरी औरतों के पीछे भाग रहा है। जो कोई भी औरत उसके साथ रहती है, वह अंधी है!” वह उस औरत को यह सलाह भी देती है कि वह जल्दी से अपने पति को छोड़ दे और कोई नया पति ढूँढ़ ले। तब वह औरत उससे पूछती है, “तुम्हारा पति भी तो किसी दूसरी औरत के साथ चक्कर चला रहा है, तो तुम खुद कोई नया पति क्यों नहीं ढूँढ़ लेती?” वह कहती है, “मेरा पति तुम्हारे पति से अलग है। तुम्हारा पति एक बदमाश है। मेरा पति तो बहुत ही असाधारण है और दूसरी औरतें खुद ही उस पर डोरे डालती हैं। मेरा पति खुद को रोक नहीं पाया, जबकि तुम्हारे पति ने तो जानबूझकर एक रखैल रखी।” तुमने देखा, जब बात खुद उस पर आती है, तब हर चीज के बारे में उसकी राय बदल जाती है। उससे जुड़ी कोई भी बात माफ करने लायक और एक खास मामला बन जाती है; वह हर चीज को सकारात्मक नजरिए से देखती है। लेकिन जब बात दूसरों की आती है, तब मामला अलग होता है; वह हर चीज को बुरा बताती है। फिर, अगर ऐसे व्यक्ति के माता-पिता परमेश्वर में विश्वास नहीं रखते, तो वह क्या कहेगा? “भले ही मेरे माता-पिता परमेश्वर में विश्वास नहीं रखते, फिर भी वे दुनिया में अच्छे लोग हैं। वे न तो किसी से झगड़ा करते हैं, न ही किसी को कोसते हैं और जो भी मुश्किल में होता है, उसकी मदद करते हैं। वे दूर-दूर तक बहुत ही अच्छे और दयालु लोगों के तौर पर जाने जाते हैं। अगर वे परमेश्वर में विश्वास रखते, तो निश्चित रूप से हमसे भी बेहतर होते!” फिर भी, जब कुछ भाई-बहनों के माता-पिता परमेश्वर में विश्वास नहीं रखते हैं, तब वे कहते हैं, “तुम्हारे माता-पिता तो पूरे दानव हैं।” जब कुछ भाई-बहनों के माता-पिता परमेश्वर में विश्वास रखते हैं, तब वे कहते हैं, “भले ही वे परमेश्वर में विश्वास करते हों, वे केवल नाम के विश्वासी हैं और वे किसी काम के नहीं हैं। अगर वे परमेश्वर में विश्वास रखते हैं, तो वे तुम्हारे कर्तव्य करने में तुम्हारा साथ क्यों नहीं देते?” जब बात खुद पर आती है, तब उनकी राय बदल जाती है। वे कभी भी निष्पक्ष तथ्यों के आधार पर नहीं बोलते और उनके शब्द कभी भी निष्पक्ष नहीं होते। अपने मामलों के लिए उनका अलग मानक होता है और दूसरों के मामलों के लिए अलग मानक होता है। उनके दिल की गहराई में, सभी तरह के लोगों, घटनाओं और चीजों का आकलन करने का कोई निष्पक्ष मानक नहीं होता। जो कुछ भी उनसे जुड़ा होता है, वह अच्छा और सकारात्मक होता है और उसके पीछे कई न्यायोचित कारण होते हैं; जो कुछ भी दूसरों से जुड़ा होता है, उसकी निंदा और बुराई की जानी चाहिए और उसे ठुकराया जाना चाहिए, वह दानवों और शैतान का काम है। जहाँ तक उनके परिवार, रिश्तेदारों और दोस्तों की बात है, वे सभी अच्छे लोग, सच्चे विश्वासी और भाई-बहन होते हैं। लेकिन जब कलीसिया के भाई-बहनों की बात आती है, तो वे मनमाने ढंग से उनकी आलोचना करते हैं, यह कहते हुए कि यह व्यक्ति छद्म-विश्वासी है, वह व्यक्ति अपना कर्तव्य करने में समर्पित नहीं है और उसे बाहर निकाल देना चाहिए। अगर कोई भाई या बहन कोई छोटी-सी गलती करता है या उसमें कोई छोटी-सी समस्या होती है, तो वे तुरंत उसे पकड़ लेते हैं, उसे सबके सामने ले आते हैं, फिर अपनी आँखों में सख्त भाव लिए उन्हें भाषण देते हैं और नीचा दिखाते हैं। लेकिन जब उनके अपने रिश्तेदार कुछ गलत करते हैं, तब वे बस मामले को रफा-दफा करने की कोशिश करते हैं और कुतर्कों के जरिए उनका बचाव करने का हर संभव प्रयास करते हैं। क्या ऐसे व्यक्ति में कोई निष्पक्षता होती है? (नहीं।) उसमें बिल्कुल भी निष्पक्षता नहीं होती। भाई-बहनों और अन्य लोगों से निपटते समय वे अपनी आँखों में सख्त भाव लिए “सिद्धांतों का पालन” करते हैं, यह महसूस करते हैं कि उनके पास सत्य वास्तविकता है। वे अक्सर दूसरों के सामने डींगें मारते हैं, और कहते हैं, “देखो, मैं सिद्धांतों का कितना अधिक पालन करता हूँ। मेरा रुख कितना दृढ़ है। मैं सत्य का अभ्यास कितने अच्छे से कर सकता हूँ।” लेकिन जब उनके अपने पारिवारिक मामलों की बात आती है—उनके पति या पत्नी, बच्चों, रिश्तेदारों, और यहाँ तक कि उनके कुत्ते की भी बात आती है—तो उनका रवैया बदल जाता है। उदाहरण के लिए, अगर उनका कुत्ता किसी अजनबी को देखते ही भौंकता है और जब कोई परिचित मिलने आता है तो किसी को भी काट लेता है, तो वे कहते हैं, “देखो, यह कुत्ता सचमुच एक अच्छा, विश्वसनीय रखवाला है। यह अपने मालिक, यानी मेरे प्रति पूरी तरह से वफादार है; यह कभी नहीं बदलता!” लेकिन अगर किसी और का कुत्ता किसी भी परिचित को देखकर काट लेता है, तो वे कहते हैं, “यह कुत्ता तो अंधा है। यह तो देखता भी नहीं कि कौन आया है। घर की रखवाली करने में इसका कोई सिद्धांत ही नहीं है। यह आँख मूँदकर क्यों काट रहा है?” वे कुत्तों के साथ भी निष्पक्ष नहीं हैं। ये किस तरह के इंसान हैं? (ये तो इंसान ही नहीं हैं।) उन्हें लगता है कि वे जो कुछ भी करते हैं, वह सब सही और तर्कसंगत है और यह सकारात्मक चीजों के अनुरूप है; उन्हें यह तक लगता है कि वे सत्य सिद्धांतों का पालन कर रहे हैं। लेकिन जब उनके किसी अन्यायपूर्ण काम या उनके द्वारा व्यक्त किसी कुतर्क की बात आती है, तब उन्हें वह कभी गलत नहीं लगता और न ही वे उसे कभी सुधारते हैं। अगर तुम उन्हें धिक्कारते हो या उजागर करते हो, तो वे उसे स्वीकार नहीं करते। इसका अंतिम नतीजा क्या होता है? नतीजा यह होता है कि वे अपने ही दावों और अपने तथाकथित सिद्धांतों पर अड़े रहते हैं; यहाँ तक कि वे ऐसे पेश आते हैं मानो वे ही न्याय के प्रतिरूप हों और हर मामले का मूल्यांकन वे ही करेंगे। वास्तव में, जिस परिप्रेक्ष्य और रुख से वे चीजों के सही-गलत होने का मूल्यांकन करते हैं, वे सत्य सिद्धांतों के पूरी तरह से विपरीत और विरोधी हैं; फिर भी उन्हें खुद इस बात का कभी एहसास नहीं होता। वे ढेरों पाखंड और भ्रांतिपूर्ण तर्क गढ़ते हैं और अड़ियल बनकर इन्हीं बातों से चिपके रहते हैं; यहाँ तक कि वे सत्य का विरोध करते हैं और उन लोगों से बहस करने की कोशिश करते हैं जो सही-गलत का भेद पहचान सकते हैं और सत्य समझते हैं। ये किस तरह के लोग हैं? ये विवेकहीन लोग हैं। भले ही वे जो करते हैं और जिस बात पर जोर देते हैं उसे लोगों की नजर में गलत न माना जाता हो, फिर भी उनकी कई अभिव्यक्तियों और खुलासों को देखकर साफ पता चलता है कि उनमें मानवता के गुण, जैसे कि नेकी, दयालुता और समझ बिल्कुल भी नहीं हैं। दैनिक जीवन में वे विभिन्न लोगों, घटनाओं और चीजों के साथ जिस तरह से पेश आते हैं, उसे केवल देखकर पता चल जाता है कि एक बच्चे या कुत्ते के बारे में भी उनका मूल्यांकन कितना विकृत है—चाहे उनका अपना कुत्ता कितना भी बुरा क्यों न हो, उनकी नजर में वह दुनिया का सबसे अच्छा कुत्ता होता है; और चाहे किसी और का कुत्ता कितना भी अच्छा क्यों न हो, वे उसके बारे में एक भी अच्छा शब्द नहीं बोल पाते। वे किसी भी इंसान या मामले का निष्पक्षता से मूल्यांकन बिल्कुल नहीं करते, किसी भी इंसान से या मामले को लेकर निष्पक्षता से व्यवहार करने की तो बात ही छोड़ दो। उनकी मानवता में सिर्फ भावनाएँ और पक्षपात ही भरे होते हैं। वे सिर्फ अपने हितों की और अपने से जुड़े लोगों, घटनाओं और चीजों की ही परवाह करते हैं। इसके अलावा, उन्हें जीवन में कोई भी काम करने लायक नहीं लगता। लोगों के किसी भी समूह में और किसी भी मामले में, उनकी प्रकृति का जो गुण अभिव्यक्त होता है, वह यह है कि वे सभी वस्तुनिष्ठ लोगों, घटनाओं और चीजों को तोड़-मरोड़कर पेश करते हैं और उन्हें गलत ढंग से दिखाते हैं। वे उनका मूल्यांकन और उनके साथ व्यवहार पूरी तरह से अपने विचारों और दृष्टिकोणों के अनुसार या इस आधार पर करते हैं कि वे उनके लिए कितने फायदेमंद हैं।

इस तरह के लोग, जिनमें मानवता के गुण नहीं होते, उनमें मानवता की नेकी, दयालुता और समझ नहीं होती है। इन अभिव्यक्तियों से देखा जाए, तो क्या ऐसे लोगों के साथ निपटना मुश्किल नहीं होता? (हाँ।) उनसे निपटना मुश्किल होता है और उनके साथ तालमेल बिठाना भी मुश्किल होता है। तुम उन्हें कभी भी सही विचारों और दृष्टिकोणों को स्वीकारने के लिए तैयार नहीं कर सकते, क्योंकि उनमें सकारात्मक चीजों को स्वीकारने की क्षमता ही नहीं होती। इसका मतलब है कि उनमें किसी भी सही विचार और दृष्टिकोण को स्वीकारने की स्थितियाँ ही नहीं होती। इसलिए, कई सही दृष्टिकोणों और सकारात्मक चीजों का वे गलत मतलब निकालते हैं और उन्हें तोड़-मरोड़ देते हैं; और जब उन बातों को तोड़-मरोड़ दिया जाता है, तब वे विशेष रूप से इस तरह के व्यक्ति के विभिन्न विचार, दृष्टिकोण और दावे बन जाते हैं। भले ही वे परमेश्वर में विश्वास करते हों, चाहे उन्होंने परमेश्वर के कितने भी वचन पढ़े हों या कितने भी धर्मोपदेश और संगतियाँ सुनी हों, वे हमेशा अपने दिल में अपने ही भ्रामक विचारों और दृष्टिकोणों को थामे रहते हैं और उन्हें कभी नहीं छोड़ते। भले ही परमेश्वर उन्हें सत्य प्रदान करे, वे परमेश्वर के सही विचारों और दृष्टिकोणों को स्वीकार नहीं कर पाते, न ही वे किसी व्यक्ति से या मामले पर सही विवरणों के साथ और सही ढंग से व्यवहार कर पाते हैं या उसका मूल्यांकन कर पाते हैं। अपनी मानवता के गुणों के आधार पर, वे सभी तरह के लोगों, घटनाओं और चीजों के साथ केवल अपने विशेष भ्रामक विचारों और दृष्टिकोणों के हिसाब से पेश आते हैं और वे ऐसा ही करते रहते हैं। तो तुम ऐसे लोगों को देखकर यह समझ सकते हो कि अहंकारी और धोखेबाज स्वभाव होने के अलावा उनमें एक और स्पष्ट रूप से दिखाई देने वाला स्वभाव होता है, जो है विशेष रूप से अड़ियल होना। इसकी विशेष अभिव्यक्ति यह है कि वे बहुत ज्यादा जिद्दी, मूर्ख, हठी और यहाँ तक कि संकीर्ण विचारों वाले होते हैं। जब तुम ऐसे किसी व्यक्ति से मेलजोल करते हो और कुछ विषयों पर चर्चा करते हो या उसके साथ रहते हुए किसी मामले का सामना करते हो, तब तुम देखते हो कि मामलों का सामना करते समय उसका रवैया और स्वभाव बेहद अड़ियल, जिद्दी, मूर्खतापूर्ण और हठी होता है। कोई सही बात या सही विचार और दृष्टिकोण, जिसे किसी भी सामान्य इंसान के लिए स्वीकार करना बहुत आसान होता है, जब ऐसे लोगों की बात आती है, तो उनके लिए उसे स्वीकार करना बहुत मुश्किल हो जाता है और उसमें कई रुकावटें आ जाती हैं। इसे देखकर तुम्हें समझ नहीं आता कि हँसें या रोएँ और तुम्हें लगता है कि यह व्यक्ति बहुत ज्यादा परेशानी खड़ी करने वाला है : “इतनी सीधी-सी बात इनके लिए इतनी मुश्किल समस्या क्यों बन जाती है? क्या ये सच में इंसान भी हैं?” उनसे कोई सही बात या सही दृष्टिकोण स्वीकार करवाना उतना ही मुश्किल है जितना किसी भेड़िये को मांस छोड़कर साग-सब्जियाँ खाने के लिए राजी करना। यह उनसे अपनी श्रेणी बदलने के लिए कहने जैसा है—यह इतना मुश्किल है। यह भी हो सकता है कि किसी छोटी-सी बात पर तुम उन्हें समझाने में बहुत समय लगाओ और बहुत ज्यादा मेहनत करो ताकि वे किसी तरह उसे स्वीकार लें, लेकिन जब कोई दूसरा मामला सामने आता है, तब उनका अड़ियल स्वभाव फिर से सामने आ जाता है और यह बहुत ही साफ तरीके से अभिव्यक्त होता है—जहाँ वे अपनी विकृत समझ और जिद दिखाते हैं; साथ ही, वे मूर्ख, जिद्दी और संकीर्ण विचारों वाले भी लगते हैं। जैसे-जैसे तुम ऐसे लोगों के ज्यादा संपर्क में आओगे और उनके बारे में अधिक अंतर्दृष्टि पाओगे, तो तुम्हें पता चलेगा कि लोगों के सार अलग-अलग होते हैं। जब ऐसे लोगों के सार की बात आती है, तब हो सकता है कि तुम्हें छोटी-मोटी बातों पर भी उन्हें अपनी बात समझाने और चीजों के बारे में स्पष्ट रूप से बताने के लिए बहुत ज्यादा मेहनत करनी पड़े और आखिर में बड़ी मुश्किल से कुछ नतीजे मिलें। हालाँकि, जब दृष्टिकोण और रुख की बात आती है या कोई बड़ी बात होती है, तब तुम उनसे कभी भी ठीक से बात नहीं कर पाओगे। उस समय, तुम्हें पता चलेगा कि लोगों की अलग-अलग श्रेणियाँ होती हैं और हर किसी की श्रेणी अलग होती है। अगर दो लोग आपस में ठीक से बात नहीं कर पाते हैं या मिलकर सामंजस्यपूर्ण सहयोग नहीं कर पाते हैं और किसी भी बात पर चर्चा करते समय अपने दृष्टिकोणों पर जल्दी से एक राय या सहमति नहीं बना पाते हैं, तो वे अलग-अलग श्रेणियों के लोग हैं। क्योंकि इस प्रकार के लोग, जिन्हें यह नहीं पता होता कि क्या सही है और क्या गलत, उनकी मानवता में यह भेद पहचानने की क्षमता नहीं होती कि क्या सही है और क्या गलत। इसलिए वे कभी यह नहीं समझ पाएँगे कि साफ तौर पर सही विचार और दृष्टिकोण, सही शब्द और सही बातें सही क्यों हैं या उनकी सत्यता कहाँ है। वे कहेंगे, “तुम जो कह रहे हो, वह सही क्यों है? मैं जो कह रहा हूँ, वह सही क्यों नहीं है? आखिर तुम जो कह रहे हो, वह किस तरह से सही है?” कभी-कभी, यह साबित करने के लिए कि तुम जो कह रहे हो, वह सही है, तुम्हें तथ्य और तर्क प्रस्तुत करने पड़ते हैं, कई उदाहरण देने पड़ते हैं और कई तुलनाएँ करनी पड़ती हैं। तुम्हें बहुत सारी दिक्कतें झेलनी पड़ती हैं और बहुत सोचना-समझना पड़ता है, तब जाकर तुम उन्हें कोई एक बात साफ तौर पर समझा पाते हो। आखिर में ऐसा कर लेने के बाद भी तुम्हें अगली बात को साफ तौर पर समझाने के लिए फिर से बहुत सोचना-समझना पड़ता है और बहुत सारी दिक्कतें झेलनी पड़ती हैं। अगर तुम हमेशा ऐसा करते हो, तो समय के साथ तुम्हें पता चलेगा कि ऐसा करने से आखिरकार किसी व्यक्ति की श्रेणी नहीं बदली जा सकती है और यह कि तुम व्यर्थ ही मेहनत कर रहे थे। भले ही तुम बहुत ज्यादा प्रयास करो और उनसे बहुत उम्मीदें रखो, फिर भी तुम्हें मिलने वाले नतीजे बहुत ही कम होंगे, क्योंकि कोई भी किसी व्यक्ति की श्रेणी नहीं बदल सकता। अगर किसी को यह भी नहीं पता कि क्या सही है और क्या गलत, तो उसकी श्रेणी बदलने का केवल एक ही तरीका है कि वह अपने मूल रूप में लौटकर फिर से जन्म ले। अगर वह भाग्यशाली हुआ, तो वह इंसान के रूप में जन्म लेगा; लेकिन अगर वह बदकिस्मत रहा और उसने फिर से इंसान के अलावा किसी और चीज के रूप में जन्म लिया, तो फिर ऐसे लोगों को यह समझाने की कोई उम्मीद नहीं बचती कि क्या सही है और क्या गलत। बात बस ऐसी ही है।

इस प्रकार के लोग, जिनमें मानवता के गुण नहीं होते, दूसरों के साथ अपने व्यवहार में एक और विशेषता रखते हैं : वे दूसरों में तरह-तरह की कमियाँ ढूँढ़ सकते हैं, लेकिन जब उनमें खुद वही कमियाँ होती हैं, तो वे कभी नहीं मानते कि वे कमियाँ हैं। वे दूसरों में कोई भी मजबूत पक्ष या खूबियाँ देख ही नहीं पाते; वे बस उनकी कमियाँ ढूँढ़ते हैं, उनकी खामियों को उजागर करते हैं और इसी बात का बहाना बनाकर कहते हैं कि दूसरे लोग उनके साथ सामंजस्यपूर्ण सहयोग नहीं कर सकते; साथ ही, यह कि सामंजस्यपूर्ण सहयोग करने की असमर्थता पूरी तरह से दूसरों की कमी है, जबकि वे खुद बिल्कुल भी गलत नहीं हैं और दूसरों को ही खुद को समझने की जरूरत है। यहाँ समस्या क्या है? अपने आचरण और चीजों से निपटने के तरीके में, ऐसे लोग न तो दूसरों के साथ कभी तर्कसंगत व्यवहार कर पाते हैं और न ही अपनी समस्याओं को तर्कसंगत, सही और निष्पक्ष तरीके से सुलझा पाते हैं। क्या तुम लोग कहोगे कि मामलों से निपटने और लोगों के साथ पेश आने का उनका रवैया सही है या गलत? (गलत।) लेकिन क्या वे यह बात जानते हैं? (नहीं।) वे हमेशा दूसरों को एक ऊँचे नैतिक आधार से आँकते और देखते हैं। दूसरों को देखने के उनके तरीके में और जिस परिप्रेक्ष्य से वे ऐसा करते हैं उसमें, दूसरों का भेद पहचानने के लिए “सही और गलत” के अपने खुद के तथाकथित मानक का इस्तेमाल करना शामिल होता है। वे दूसरों के हर काम को गलत और खुद से कमतर समझते हैं। अगर कोई विवाद उत्पन्न होता है और वे सामंजस्यपूर्ण सहयोग नहीं कर पाते हैं, तो उन्हें लगता है कि यह पूरी तरह से दूसरों की समस्या है और इसकी वजह भी दूसरे ही हैं; उन्हें लगता है कि दूसरों में ही भ्रष्ट स्वभाव हैं और दूसरों को ही खुद में बदलाव लाने और सुधार करने की जरूरत है। वे दूसरों को कमियों और समस्याओं से भरा हुआ देखते हैं, जिनमें उन्हें एक भी खूबी नजर नहीं आती, जबकि खुद को वे खूबियों से भरा हुआ और हर तरह की कमियों से मुक्त समझते हैं। क्या तुम कहोगे कि ऐसे लोगों में विवेक है? (नहीं।) जिन लोगों में विवेक नहीं होता है, क्या उनकी आँखें किसी काम की होती हैं? (नहीं।) वे सभी तरह के लोगों में मौजूद मजबूत पक्षों और खूबियों को बस देख ही नहीं पाते। इसके विपरीत, वे दूसरों की खामियों को पकड़ लेते हैं—जो असल में शायद खामियाँ ही न हों—और बात का बतंगड़ बना देते हैं। जब तक कोई समस्या नहीं आती, तब तक तो सब ठीक चलता है, लेकिन जैसे ही कोई समस्या उत्पन्न होती है, वे सामने वाले की खामियों को पकड़ लेते हैं और उन्हें आसानी से नहीं छोड़ते; वे कहते हैं, “तुम मुझसे किस तरह बेहतर हो? अगर तुम मुझसे बेहतर हो, तो फिर यह समस्या आखिर आई ही क्यों?” उनकी गहराई तक बैठी विद्रोह की भावना फूट पड़ती है और उनके असली अंदरूनी दृष्टिकोण पूरी तरह से सामने आ जाते हैं। वे लोगों, घटनाओं और चीजों को कभी भी तर्कसंगत ढंग से नहीं देखते। उनकी नजर में, दूसरे लोगों की कोई भी अभिव्यक्ति एक समस्या, एक कमी होती है। उनके विचारों और दृष्टिकोणों के हिसाब से, इनमें से कुछ भी सही नहीं ठहरता; सब कुछ गलत होता है, सभी नकारात्मक चीजें होती हैं और यह सब उनके लिए दूसरों पर फैसला सुनाने का एक जरिया बन जाता है। ऐसे लोगों से निपटना मुश्किल होता है। उनमें आम इंसानों जैसी अंतरात्मा और विवेक नहीं होता; इसलिए, उनके दिल की गहराइयों में, उनके तथाकथित “सही और गलत” का मतलब बस इतना होता है कि जो उन्हें सही लगता है, वही सही है और जो उन्हें सही नहीं लगता, वह गलत है। वे लोगों, घटनाओं और चीजों के सही-गलत होने का आकलन अपने खुद के मूल्याँकन, अपनी प्राथमिकताओं और अपने निजी हितों के आधार पर करते हैं। वे लोगों और चीजों को निष्पक्ष नजर से नहीं देखते। ऐसा कुछ भी जो उन्हें नापसंद हो, जिससे उनका तालमेल न बैठता हो, जिससे उन्हें कोई फायदा न हो या जिसे वे नीचा समझते हों, उसे वे बिना किसी चर्चा की गुंजाइश छोड़े, सीधे-सीधे गलत और बुरा बता देते हैं। ऐसे लोगों से निपटना न केवल मुश्किल होता है, बल्कि डरावना भी होता है। अगर तुम्हारे आस-पास ऐसा कोई व्यक्ति है, तो एक बार उसके सारे विचार और दृष्टिकोण सामने आ जाने पर उसका असली चरित्र पूरी तरह से बेनकाब हो जाता है। तुम साफ-साफ देख सकते हो कि असल में उसकी आत्मा की गहराइयों में क्या छिपा है, वह असल में किस चीज से प्रेम करता है, उसकी जरूरतें क्या हैं और वह असल में किस चीज का अनुसरण करता है। उसमें ये बातें देखकर तुम्हें शायद जिंदगी भर के लिए उससे घिन आए। बेशक, जब उसकी ये सारी कमियाँ और समस्याएँ सामने आ जाती हैं, तो तुम्हें उसकी अभिव्यक्तियों से जुड़े सवालों के जवाब भी मिल जाते हैं; जैसे कि उसकी विकृत समझ और उसके अड़ियल स्वभाव की वजह से उसमें दिखने वाली जिद, मूर्खता, हठ और बातों को तोड़-मरोड़कर पेश करने की प्रवृत्ति। यह जवाब क्या है? यह जवाब है कि ऐसे लोगों में सामान्य मानवता नहीं होती—यानी, उनमें इंसानों वाली अंतरात्मा और विवेक नहीं होता है; वे असल में इंसान ही नहीं हैं। अगर उनमें थोड़ी-सी भी अंतरात्मा और विवेक होता, तो वे गलत और बेतुके तर्कों का सहारा नहीं लेते और न ही उन्हें इस तरह पेश करते, मानो वे सही हों। परमेश्वर पर अपने विश्वास में इतने सारे धर्मोपदेश सुनने के बाद, उन्हें कम से कम थोड़ा-सा सत्य तो समझ आ ही जाना चाहिए और चीजों को देखने का उनका दृष्टिकोण भी कुछ हद तक बदल जाना चाहिए। तो फिर वे अब भी चीजों को अविश्वासियों के दृष्टिकोण से क्यों देखते हैं, गलत दृष्टिकोणों और तोड़-मरोड़कर पेश किए गए तर्कों को सही और सच क्यों मानते हैं और यहाँ तक कि सत्य, सकारात्मक चीजों और सही चीजों की भी नकारात्मक चीजें कहकर क्यों निंदा करते हैं? जब उनके गलत विचार और दृष्टिकोण पूरी तरह से सामने आ जाते हैं, तब तुम्हें इसका जवाब मिल जाता है। इसमें कोई हैरानी की बात नहीं है कि वे जीवन में इतनी सारी ऐसी बातें कह सकते हैं जो काले को सफेद बना देती हैं और तथ्यों को तोड़-मरोड़ देती हैं—ऐसा इसलिए है क्योंकि वे सत्य स्वीकारने से पूरी तरह इनकार कर देते हैं। चूँकि उनमें सत्य से विमुख होने की प्रवृत्ति होती है, इसलिए यह बिल्कुल तर्कसंगत है कि वे ऐसी चीजें प्रकट करें। यह इस वजह से नहीं है कि उनके माता-पिता ने उन्हें कैसे सिखाया, न ही यह उनके परिवेश का प्रभाव है; यह समाज की सिखाई हुई बातें तो बिल्कुल नहीं हैं, बल्कि यह उनकी मानवता का गुण है। वे सत्य से विमुख होते हैं; उनमें यह गुण होता है। कोई व्यक्ति किस चीज से प्रेम करता है, वह किस तरह की मानवता दिखाता है, दैनिक जीवन में वह स्वाभाविक रूप से कैसा व्यवहार करता है और जीवन में उसकी आम मनोदशा क्या होती है—यह सब उसके अपने गुणों पर निर्भर करता है। कोई भी किसी व्यक्ति के गुणों को बदल नहीं सकता। ठीक वैसे ही जैसे कोई साँप : क्योंकि उसका गुण ही टेढ़े-मेढ़े चलना है, इसलिए वह कभी भी सीधी लाइन में नहीं चलता। ठीक वैसे ही जैसे केकड़ा : वह हमेशा तिरछा चलता है, अगर तुम उसे किसी तंग जगह में भी डाल दो, तब भी वह तिरछा ही चलेगा। ये उसके गुण हैं और इन गुणों को बदला नहीं जा सकता। अगर कोई व्यक्ति सही और गलत का भेद नहीं पहचान पाता है या यह नहीं जानता है कि क्या सही है और क्या गलत, तो इस विशेषता को उसका एक गुण माना जा सकता है। क्योंकि उसके अंदर यह गुण मौजूद होता है, इसलिए वह अपने दैनिक जीवन में स्वाभाविक रूप से ऐसी कई चीजें करता है जो इसी गुण से जुड़ी होती हैं—यह बहुत सामान्य बात है।

जब भावनाओं की या चीजों से निपटने की बात आती है, तो कुछ लोग यह नहीं जानते कि क्या सही है और क्या गलत। इसी तरह, जब पुरुषों और महिलाओं के बीच के आचरण की बात आती है, तब भी उन्हें यह नहीं पता होता कि क्या सही है और क्या गलत। उदाहरण के लिए, उन्हें यह नहीं पता होता कि विपरीत लिंग के लोगों से मेलजोल करते या जुड़ते समय कितनी दूरी बनाए रखनी चाहिए; किन विषयों, टिप्पणियों और व्यवहार के तरीकों से बचना चाहिए या अपनी रोजमर्रा की बोली और आचरण में किन बारीकियों पर ध्यान देना चाहिए। यह समझना मुश्किल है—क्या सामान्य लोगों को यह नहीं पता होता कि विपरीत लिंग के लोगों से जुड़ते समय कुछ सीमाएँ होनी चाहिए? (हाँ।) क्या यह ऐसी चीज है जिसे सिखाने की जरूरत है? बचपन में शायद उसके माता-पिता को उसे यह सिखाने की जरूरत पड़ सकती है, लेकिन जैसे-जैसे वह बड़ा होता है और समझदार बनता है, परिवार या समाज द्वारा सिखाए बिना ही वह स्वाभाविक रूप से ये बातें जान जाता है। यह स्वाभाविक है, है ना? यह जानना कि पुरुषों और महिलाओं के बीच कुछ सीमाएँ होती हैं, मानवता का एक गुण है। मानवता के गुणों में अंतरात्मा और विवेक शामिल होते हैं, इसलिए लोगों को निश्चित रूप से पता होता है कि शर्मिंदगी का एहसास होना क्या है। अगर तुम लोगों में शर्मिंदगी का एहसास है, तो तुम्हें पता है कि विपरीत लिंग के लोगों के साथ कैसे पेश आना चाहिए। अगर तुम नहीं जानते और शर्मिंदगी की भावना के बिना व्यवहार करते हो—यह जाने बिना कि व्यवहार का कौन-सा तरीका सही है और कौन-सा गलत, कौन-सा तरीका उचित और तर्कसंगत है और कौन-सा तरीका अतिवादी है और सीमा को पार करता है—तो तुम्हारी मानवता में कोई समस्या है, क्योंकि यह ऐसी बात है जो एक सामान्य इंसान को कम से कम पता होनी ही चाहिए। अगर कोई व्यक्ति ये बातें जानता है और उनका पालन कर सकता है, तो उसके पास मानवता की अंतरात्मा और विवेक है; अगर कोई व्यक्ति इनमें से कोई भी बात नहीं जानता और उसे दूसरों द्वारा याद दिलाए जाने और रोके जाने की जरूरत पड़ती है, तो ऐसे इंसान में बहुत बड़ी समस्या है। खास तौर पर एक तरह के लोग ऐसे होते हैं जो दूसरों के बीच होने पर अपने लिंग के लोगों के साथ नहीं बैठते, बल्कि विशेष रूप से विपरीत लिंग के लोगों के बगल में बैठते हैं और उनके बहुत करीब चले जाते हैं—वे इससे बचने की कोशिश भी नहीं करते। जब दूसरे लोग ऐसे व्यक्ति को टोकते हैं, तो उसे यह अजीब तक लगता है और वह कहता है, “एक-दूसरे के पास बैठने में क्या बुराई है? हम सबके सामने भला क्या कर सकते हैं? मैं एक समझदार वयस्क हूँ—क्या मुझे तुम लोगों की निगरानी की जरूरत है? तुम लोग हमेशा मुझे ही क्यों निशाना बनाते हो?” उसमें तो यह तक कहने की हिम्मत होती है, “हम सबके सामने भला क्या कर सकते हैं?”—क्या उसमें जरा भी शर्मिंदगी की भावना है? (नहीं।) क्या समस्या यह है कि उसे सचमुच कुछ करना ही है? या बात यह है कि जब तक वह कुछ करता नहीं, तब तक उसे पुरुषों और महिलाओं के बीच की सीमाओं का पालन करने की जरूरत नहीं है? क्या पुरुषों और महिलाओं के बीच कोई अंतर नहीं होता? (हाँ, होता है।) अगर ऐसा है, तो उनके बीच सीमाएँ होनी चाहिए और इन सीमाओं को बनाए रखने की प्रेरणा इंसान के अंदर मौजूद शर्मिंदगी की भावना से मिलती है। अगर तुममें शर्मिंदगी की भावना है, तो विपरीत लिंग के लोगों से मेलजोल करते समय तुम स्वाभाविक रूप से सीमाओं का पालन करोगे; तुम्हें दूसरों की निगरानी की जरूरत नहीं पड़ेगी, न ही तुम्हें परिवेश द्वारा रोके जाने की जरूरत होगी—तुम यह खुद ही कर सकते हो। अगर तुममें शर्मिंदगी की इतनी-सी भी भावना नहीं है और तुम्हें दूसरों की निगरानी और टोकने की जरूरत पड़ती है, तो तुम जैसा व्यक्ति बहुत बड़े खतरे में है। कुछ लोग पुरुषों और महिलाओं के बीच के मामलों को लेकर विशेष रूप से लापरवाह होते हैं; वे अक्सर विपरीत लिंग के लोगों को आँख मारते हैं, इशारे करते हैं और उनके साथ छेड़छाड़ करते हैं। खासकर, कुछ लोगों को विपरीत लिंग के लोगों के सामने खुद का दिखावा करना बहुत पसंद होता है। विपरीत लिंग के जितने ज्यादा लोग मौजूद होते हैं, वे उतने ही ज्यादा बेकाबू और उत्साहित हो जाते हैं और उतने ही जोर-शोर से खुद का दिखावा करते हैं। दूसरों को यह सब अनुचित और अशोभनीय लगता है, फिर भी उन्हें इसमें कोई समस्या नजर नहीं आती, न ही उनकी अंतरात्मा उन्हें इसके लिए धिक्कारती है। इसके बजाय, वे सोचते हैं, “यह तो बहुत सामान्य बात है। क्या पुरुषों और महिलाओं के बीच ऐसा ही नहीं होना चाहिए? क्या महिलाओं को इस दुनिया में पुरुषों के लिए नहीं लाया गया है? और पुरुषों को महिलाओं के लिए नहीं लाया गया है? साथ मिलकर थोड़ा-सा मजा लेने में क्या बुराई है? क्या यह कोई खुशी की बात नहीं है? तुम लोगों की तरह इतनी गंभीरता से जीना तो बेहद थकाऊ है! क्या तुमने लोगों को यह कहते हुए नहीं सुना है, ‘पुरुष और महिलाएँ जब साथ मिलकर काम करते हैं, तो काम का बोझ हल्का हो जाता है’?” देखो, उन्हें कोई भी विचार या दृष्टिकोण स्वीकार्य लगता है। विशेष रूप से, वे इन भ्रामक विचारों और दृष्टिकोणों को पूरी तरह से स्वीकार कर लेते हैं, फिर भी सकारात्मक कथनों को जरा भी स्वीकार नहीं करते; इसके बजाय, वे उनका प्रतिरोध करते हैं, उनका खंडन करते हैं और उन्हें अस्वीकार कर देते हैं। यदि तुम उन्हें याद दिलाने की कोशिश करो, तो वे इससे चिढ़ जाते हैं, अपने दिल में वे तुमसे नफरत करते हैं और तुम्हें शत्रुतापूर्ण नजरों से देखते हैं। वे किसी की भी सलाह नहीं मानते और इसी तरह व्यवहार करने पर अड़े रहते हैं। कुछ लोग शायद एक पल के लिए अपना नियंत्रण खो बैठें या लापरवाही का शिकार हो जाएँ और कभी-कभार थोड़ा-बहुत अनैतिक आचरण कर बैठें। दूसरों द्वारा याद दिलाए जाने की जरूरत के बिना ही, वे अपने अंदर बेचैनी महसूस करते हैं और उन्हें लगता है कि भविष्य में उन्हें सावधान रहना चाहिए। यह उस व्यक्ति की अभिव्यक्ति होनी चाहिए जिसके पास अंतरात्मा और विवेक होता है। लेकिन यह दूसरे प्रकार का व्यक्ति पहले ही बहुत आगे निकल चुका होता है और उसने मर्यादा की सीमा को गंभीर रूप से पार कर चुका होता है; वह पहले से ही दैहिक वासनाओं में लिप्त होता है। बहुत-से लोग यह सब देखकर बर्दाश्त नहीं कर पाते। यदि वे इसी तरह चलते रहे, तो वे अपने ऊपर खतरा मोल ले लेंगे और उन्हें परमेश्वर द्वारा ठुकरा दिया जाएगा और हटा दिया जाएगा। फिर भी उन्हें कोई परवाह नहीं होती और वे कहते हैं, “वासना में लिप्त होने में भला क्या खतरा हो सकता है?” असल में उन्हें जरा भी समझ नहीं होती। बीस साल से अधिक उम्र की कुछ महिलाएँ विपरीत लिंग के लोगों से लापरवाही से जुड़ जाती हैं और पुरुषों के घरों में रात बिताती हैं। अगर यह बात बाहर पता चल जाए, तो उनकी प्रतिष्ठा मिट्टी में मिल जाएगी, फिर भी उन्हें इसकी कोई परवाह नहीं होती। क्या ऐसे इंसान में शर्मिंदगी की कोई भावना होती है? (नहीं।) उनमें शर्मिंदगी की भावना बिल्कुल भी नहीं होती। चाहे पुरुष हो या महिला, अगर किसी के दिल में पुरुषों और महिलाओं के बीच के मामलों को लेकर कोई न्यूनतम सीमा न हो और वह “शर्म” शब्द का मतलब ही न जानता हो, तो इस बात की पूरी तरह से पुष्टि हो जाती है कि उसमें मानवता के गुण नहीं हैं। अगर किसी इंसान में मानवता के गुण होते हैं और वह कभी-कभार विपरीत लिंग के किसी व्यक्ति के साथ कोई गलती कर बैठता है या कुछ ऐसा कर जाता है जो हद से बाहर की बात हो, तो उसे जीवन भर उस बात का पछतावा रहता है। जब भी वह उस बारे में सोचता है, उसका चेहरा शर्म से लाल हो जाता है और उसके दिल में एक हल्की-सी टीस उठती है; वह असहज और बेचैन महसूस करता है, वह उस बात को दोबारा छेड़ना नहीं चाहता और उम्मीद करता है कि भविष्य में ऐसी कोई गलती दोबारा कभी न हो। उसने जो किया है, वह उसके लिए एक कभी न मिटने वाला दाग बन जाता है। सामान्य लोगों में शर्मिंदगी की भावना होती है, पुरुषों और महिलाओं के बीच के मामलों को लेकर उनके मन में एक न्यूनतम सीमा तय होती है; वे खुद पर काबू रखते हैं और अपनी लगाम थामे रखते हैं और ऐसी चीजें नहीं करते। अगर कभी किसी पल वे अपना नियंत्रण खो भी बैठें और विपरीत लिंग के किसी व्यक्ति के साथ कोई गलती कर दें, तो उन्हें उसका पछतावा होता है। वे अपनी गलती को और नहीं बढ़ाते, न तो वे खुद को मनमानी करने देते हैं और न ही ऐसे परिवेश में खुद को बिगड़ने देते हैं जहाँ उन्हें रोकने-टोकने वाला कोई न हो; इसके बजाय, वे खुद पर संयम रखते हैं। यह कैसे मुमकिन होता है? यही वह अच्छा नतीजा है जो तुम्हें अपनी अंतरात्मा और विवेक से मिलने वाले संयम की वजह से हासिल होता है। तुम्हारी अंतरात्मा और विवेक तुम्हें रोकते हैं और नियंत्रित करते हैं और तुम्हारे लिए न्यूनतम सीमा तय करते हैं, जो ऐसे मामलों से पेश आने के लिए तुम्हारा न्यूनतम मानक भी है; यानी, वे तुम्हें इस न्यूनतम सीमा को लांघने से बचाते हैं और ऐसी चीजें करने से रोकते हैं। एक बार जब कमजोरी या किसी खास वजह से तुम कुछ समय के लिए अपनी इच्छाओं पर काबू नहीं रख पाते और इस तरह विपरीत लिंग के साथ कोई गलती कर बैठते हो, तो तुम्हें अपने दिल की गहराइयों में नफरत और बेहद घृणा महसूस होगी; यहाँ तक कि तुम्हें जीवन भर पछतावा होगा—इस जीवन में ऐसा दूसरी बार कभी नहीं होगा। हालाँकि, जिन लोगों में मानवता नहीं होती, उन्हें ऐसी चीजें करते समय कोई फर्क नहीं पड़ता। यहाँ तक कि वे इसके बारे में हर जगह बताते हैं और देखते हैं कि वे दूसरों के मुकाबले कहाँ खड़े हैं; वे सोचते हैं कि यह एक हुनर और एक क्षमता है, इसे ही आकर्षण कहते हैं और इसे ही फायदा उठाना कहते हैं—और अगर ऐसा न किया जाए, तो यह एक बर्बादी होगी। अगर ऐसे लोगों को मौका मिले, तो क्या वे फिर से ऐसी चीजें करेंगे? इसका जवाब यकीनन ‘हाँ’ है—वे बिल्कुल ऐसा करेंगे। ऐसी चीजें करने के बाद वे कभी भी परेशान महसूस नहीं करते, बल्कि वे अपने बारे में दिखावा करते हैं। क्या यह घिनौना नहीं है? (यह घिनौना है।) यह बात अपने आप में ही काफी निराशाजनक है कि वे परेशान महसूस नहीं करते, बल्कि वे दिखावा तक करते हैं, जो और भी ज्यादा घिनौना है। उसके इन कृत्यों को बाकी सभी लोग घोर तिरस्कार की दृष्टि से देखते हैं, फिर भी उन्हें खुद जरा भी शर्मिंदगी महसूस नहीं होती; ऐसे लोग इंसान कहलाने के लायक नहीं हैं। वे अक्सर ऐसी शर्मनाक चीजें करते हैं, फिर भी उन्हें न तो शर्मिंदगी महसूस होती है, न पछतावा होता है और न ही बुरा लगता है; अगर भविष्य में उन्हें कोई मौका मिलता है या हालात उपयुक्त होते हैं, तो वे फिर से वही करेंगे—यह इस बात की अभिव्यक्ति है कि उनमें शर्मिंदगी की कोई भावना नहीं है। तो फिर मुझे बताओ, अगर ऐसा कोई व्यक्ति सत्य का अभ्यास नहीं करता है, तो क्या वह परेशान महसूस करेगा या खुद को धिक्कारेगा? (नहीं।) सही कहा, वह न तो परेशान महसूस करेगा और न ही वह खुद को धिक्कारेगा। ऐसा क्यों है? (क्योंकि उसमें अंतरात्मा या विवेक नहीं है।) जब शर्मनाक चीजें करने की बात आती है, तो अंतरात्मा और विवेक से रहित व्यक्ति ऐसा कुछ भी करने में शर्मिंदगी महसूस नहीं करता जो अविश्वासियों को भी शर्मनाक लगता हो और न ही ऐसी चीजें करते समय वह परेशान महसूस करता है। ऐसे में, जब वह सत्य के खिलाफ जाने वाली चीजें करता है, तब उसके परेशान महसूस करने की गुंजाइश तो और भी कम हो जाती है, है ना? (हाँ।) अविश्वासी लोगों की नजर में, सत्य का अभ्यास नहीं करना और सत्य का अनुसरण नहीं करना बहुत ही सामान्य बात है; इसे न तो शर्मनाक माना जाता है और न ही मानवीय नैतिकता के खिलाफ माना जाता है, क्योंकि ज्यादातर लोग ऐसे ही होते हैं। इसलिए, ऐसे इंसान को इन बातों से कोई फर्क नहीं पड़ता। अगर किसी सामान्य व्यक्ति की इसलिए काट-छाँट की जाती है क्योंकि वह सत्य का अभ्यास करने में विफल रहता है और सिद्धांतों के खिलाफ जाता है, तो चूँकि उसके पास अंतरात्मा और विवेक होता है, उसे अपने दिल में फटकार महसूस होगी और उसकी अंतरात्मा बेचैन हो जाएगी। लेकिन जब अंतरात्मा और विवेक से रहित कोई व्यक्ति शर्मनाक चीजें करता है या ऐसी चीजें करता है जिनसे दूसरों के मन में तिरस्कार और घृणा पैदा हो, तो वह जरा भी असहज या बेचैन महसूस नहीं करता। उसकी नजर में, क्या सत्य का अभ्यास नहीं करना उसके लिए पूरी तरह से सामान्य बात नहीं है? उसमें जरा भी जागरूकता नहीं है; इसलिए ऐसे लोगों के लिए कोई आशा नहीं है।

मुझे बताओ, क्या ऐसे लोग बहुत ज्यादा हैं जो सही और गलत, उचित और अनुचित की असलियत देख पाते हैं? अपने आस-पास के लोगों को देखो, जिनमें परिवार, दोस्त और सहकर्मी शामिल हैं, और फिर अपने भाई-बहनों को देखो। इन लोगों में से, ऐसे कितने लोग हैं जो सही और गलत, उचित और अनुचित का भेद पहचान पाते हैं और उनकी असलियत देख सकते हैं? (बहुत कम।) ऐसे बहुत ज्यादा लोग नहीं हैं जो यह जान सकें कि क्या सही है और क्या गलत। यानी इस दुनिया में ऐसे बहुत ज्यादा लोग नहीं हैं जिनकी मानवता नेक और दयालु हो; ऐसे बहुत ज्यादा लोग नहीं हैं जो अपनी कथनी और करनी में निष्पक्ष और तटस्थ हों; ऐसे बहुत ज्यादा लोग नहीं हैं जो बुरे काम करने में बेलगाम न हों; और ऐसे बहुत ज्यादा लोग नहीं हैं जो समझदारी से बात करें और कुतर्क न दें। खासकर अविश्वासियों में ऐसे लोग तो और भी कम हैं। जब तुम किसी अविश्वासी के संपर्क में आते हो, तब तुम्हें बस उसकी बातें सुनकर ही पता चल जाता है कि वह किस तरह का इंसान है। अविश्वासियों की बातों में बहुत ज्यादा अशुद्धि और मिलावट होती है। उनमें से ज्यादातर लोग निष्पक्षता से और तटस्थ होकर बात नहीं करते; वे अपनी भावनाओं के आधार पर और अपने हितों की रक्षा के लिए बात करते हैं। चाहे वे कोई भी गलत बात कहें या कोई भी गलत काम करें, उनके दिल की गहराई में उन्हें इस बात का कोई एहसास नहीं होता। परमेश्वर के विश्वासी के रूप में, अगर कोई व्यक्ति किसी अविश्वासी की तरह ही अपनी कथनी और करनी में सही और गलत का फर्क नहीं कर पाता है—और भले ही उसकी बातें और दृष्टिकोण गलत हों, फिर भी वह आँख मूँदकर उन्हीं पर अड़ा रहता है, गलत दृष्टिकोणों को ही सकारात्मक चीजें और सत्य मान लेता है और यहाँ तक कि उन दृष्टिकोणों का इस्तेमाल सत्य और परमेश्वर के वचनों की जगह करने लगता है—तो क्या ऐसे व्यक्ति के बचाए जाने की कोई उम्मीद है? (नहीं।) कुछ लोग बीस या तीस साल से या ताउम्र परमेश्वर में विश्वास करते आए हैं, लेकिन उन्हें कभी पता नहीं होता कि सकारात्मक चीजें क्या हैं और नकारात्मक चीजें क्या हैं, न ही उन्हें कभी यह स्पष्ट हो पाता है कि क्या सही है और क्या गलत। जब तक कोई चीज उनके फायदे की होती है, वे उसे पसंद करते हैं और उसका बचाव करते हैं; अगर वह चीज उनके फायदे की नहीं होती, तो वे कहते हैं कि वह बुरी और गलत चीज है, और उसे ठुकरा देते हैं। वे अब तक सांसारिक आचरण के ऐसे फलसफों और रवैये के साथ जीते आए हैं, फिर भी दावा करते हैं कि वे परमेश्वर में विश्वास करते हैं और बचाए जाना चाहते हैं—क्या यह एक मजाक नहीं है? (हाँ।) वे यह भी दावा करते हैं कि वे परमेश्वर के अनुयायी और परमेश्वर के गवाह हैं। वे परमेश्वर की गवाही देने के लिए किस चीज का इस्तेमाल कर सकते हैं? उन्हें तो यह भी नहीं पता कि क्या सही है और क्या गलत, फिर भी वे दावा करते हैं कि वे परमेश्वर की गवाही देना चाहते हैं—क्या यह पूरी तरह से बकवास नहीं है? क्या परमेश्वर ऐसे भ्रमित लोगों का इस्तेमाल अपनी गवाही देने के लिए करेगा? (नहीं।) ऐसे लोगों का परमेश्वर की गवाही देना उसके लिए शर्म की बात होगी। उन्हें कभी ऐसा नहीं लगता कि परमेश्वर जो कुछ भी करता है वह सही है। उनकी सोच और विचारों के आधार पर आकलन करें, तो परमेश्वर द्वारा किए गए कई कार्य उनकी सोच और विचारों के अनुरूप नहीं होते, न ही वे उनकी अपनी धारणाओं के अनुरूप होते हैं, और बेशक वे उनके दैहिक हितों के अनुरूप भी नहीं होते। अक्सर, परमेश्वर के वचन या परमेश्वर का कार्य उनकी इच्छाओं, उनकी निजी चाहतों और महत्वाकांक्षाओं और उनके सभी प्रकार के निजी हितों के खिलाफ जाता है। इसलिए, कुछ ऐसे लोगों के लिए, जिन्होंने दस या बीस साल से परमेश्वर में विश्वास किया है, यह बहुत मुश्किल होता है कि वे एक भी ऐसा शब्द कहें जो उनके दिल से निकला हो, यह कहें कि परमेश्वर जो कुछ भी करता है वह सही है और उसमें कोई गलती नहीं है। यह कहा जा सकता है कि उनके दिलों में कुछ छिपा हुआ है। इतने सालों तक परमेश्वर में विश्वास करने के बाद, उनके पास प्रत्यक्ष अनुभव है : उन्हें लगता है कि उनकी इच्छाएँ पूरी नहीं हुई हैं; वे अधिकारी बनना चाहते थे, लेकिन बन नहीं पाए और वे आशीष पाना चाहते थे, लेकिन उन्हें मिले नहीं। ऐसा प्रतीत होता है कि परमेश्वर का घर उनके साथ अन्याय करता है। उनके दिलों में शिकायतें और अन्याय का एहसास है, जिसके लिए वे आवाज उठाना चाहते हैं, लेकिन उठा नहीं पाते; उन्हें डर है कि अगर वे खुलकर बोलेंगे, तो वे परमेश्वर को नाराज कर देंगे, दूसरों को अपने खिलाफ इस्तेमाल करने का मौका दे देंगे या लोगों के दिलों में अपनी अच्छी छवि बनाए रखने में नाकाम रहेंगे। इस तरह, वे बहुत-सी बातें अपने अंदर ही दबाकर रखते हैं। सिर्फ इसलिए कि वे इसे आवाज नहीं उठाते, इसका मतलब यह नहीं है कि उनके दिलों में कोई सोच या कुछ खास चीजें नहीं हैं। और ये तथाकथित “चीजें” क्या हैं? यह परमेश्वर और उसके कार्य के बारे में इन लोगों की सकारात्मक समझ या ज्ञान नहीं है, बल्कि यह उनके मन में परमेश्वर के प्रति नासमझी, अवज्ञा और नाराजगी है; साथ ही, वे शिकायतें भी हैं, जो उन्हें लगता है कि परमेश्वर पर विश्वास करने के इतने वर्षों के दौरान उन्हें झेलनी पड़ी हैं और संचित हुई हैं। लेकिन क्योंकि वे परमेश्वर में विश्वास करते हैं, इसलिए वे इन बातों को बोल नहीं पाते। उनके दिलों में इतनी सारी बातें क्यों दबी हैं, जिनके लिए वे आवाज नहीं उठा पाते? इसके पीछे भी एक कारण है। केवल यही एक बात यह दर्शाने के लिए काफी है कि परमेश्वर में इतने वर्षों से विश्वास करने के बावजूद, उन्होंने वास्तव में सत्य नहीं समझा है। परमेश्वर में अपने विश्वास के दौरान, वे सत्य के अनुसरण को गंभीरता से नहीं लेते। चाहे उनके साथ कुछ भी घटित हो, वे चीजों को परमेश्वर के वचनों के अनुसार नहीं देखते, न ही वे अभ्यास का मार्ग खोजने के लिए सत्य की तलाश करते हैं। उन्होंने परमेश्वर के वचनों को कभी भी सत्य या जीवन के रूप में स्वीकार नहीं किया है। वे सत्य को न तो सँजोते हैं और न ही उसे कोई महत्व देते हैं, न ही वे इस बात को लेकर गंभीर हैं कि सत्य का अभ्यास कैसे किया जाए। परमेश्वर में विश्वास करने के अपने कई सालों के दौरान, वे हमेशा परमेश्वर के विरोध में खड़े रहे हैं; परमेश्वर के वचनों की पड़ताल करते हुए, उनमें ताक-झाँक करते हुए और उन पर सवाल उठाते हुए; यहाँ तक कि परमेश्वर के वचनों का प्रतिरोध करते हुए या अपने तथाकथित सही दृष्टिकोणों से परमेश्वर के वचनों और कार्य का मूल्यांकन और आलोचना करते हुए। इसलिए, कई वर्षों तक परमेश्वर में विश्वास करने के बाद, वे आखिरकार अपने दिल की बात कहते हैं : “परमेश्वर में विश्वास करके मुझे क्या मिला है?” इसका निहितार्थ यह है कि परमेश्वर में विश्वास करके उन्हें कुछ भी हासिल नहीं हुआ है। अपने दिलों में, वे मानते हैं कि इन वर्षों में परमेश्वर के घर में अपना कर्तव्य करते हुए उन्होंने बहुत कष्ट सहे हैं और बहुत बड़ी कीमत चुकाई है, लेकिन आशीष पाने की उनकी इच्छा और प्रसिद्धि और लाभ पाने की उनकी चाहत पूरी नहीं हुई है। कुछ लोग तो यह भी मानते हैं कि परमेश्वर ने उनके साथ हुए अन्याय का समाधान नहीं किया है, इसलिए वे अंदर से विद्रोही, नाराज और शिकायतों से भरे हुए महसूस करते हैं। आशीष पाने की खातिर और अपनी मंजिल की खातिर, उनके पास परमेश्वर के घर में थोड़ा-बहुत अपना कर्तव्य निभाने और थोड़ा-बहुत काम करने के अलावा कोई चारा नहीं होता, भले ही वे ऐसा मन में शिकायत रखते हुए ही क्यों न करें; लेकिन अंत में, उनकी सारी उम्मीदें बेकार चली जाती हैं और उन्हें कुछ भी प्राप्त नहीं होता। क्या ऐसे लोग सचमुच मौजूद हैं? ऐसे लोगों का कम-से-कम एक हिस्सा तो मौजूद है। परमेश्वर में कई वर्षों से विश्वास करने के बाद भी उन्हें कुछ प्राप्त नहीं होना उनकी अपनी ही समस्याओं के कारण है। उनमें सत्य समझने या बूझने की क्षमता नहीं है; वे आशीष पाने के इरादे से परमेश्वर का अनुसरण करते हैं और अपना कर्तव्य करते हैं। हालाँकि उन्होंने सच्चे मन से खुद को थोड़ा-बहुत खपाया है, बड़ी कीमत चुकाई है और बहुत कष्ट सहे हैं, फिर भी उनकी परमेश्वर द्वारा बोले गए वचनों में या परमेश्वर द्वारा व्यक्त किए गए सत्यों में कभी कोई दिलचस्पी नहीं रही है। उन्होंने उन वचनों या सत्यों को कभी अपने दिलों में स्वीकार नहीं किया है और न ही उन्होंने सत्य का अभ्यास करने को कभी गंभीरता से लिया है। इसलिए, उन्हें कभी पता नहीं होता कि उनमें सत्य की वास्तविकता है या नहीं। वे सोचते हैं, “हम सत्य पर संगति कर सकते हैं और हम कुछ सत्य समझते हैं, तो फिर यह कैसे कहा जा सकता है कि हममें सत्य वास्तविकता नहीं है?” लेकिन वे एक भी सच्ची अनुभवजन्य गवाही नहीं लिख सकते, तो फिर उनकी यह सत्य वास्तविकता आखिर है कहाँ? उनके क्रियाकलाप और कर्म अभी भी अविश्वासियों जैसे ही हैं; बस इतना है कि अविश्वासियों की तुलना में उनका व्यवहार थोड़ा-बहुत बदल गया है। अपने आचरण के तौर-तरीकों से और सभी घटनाओं और चीजों के बारे में—विशेष रूप से सकारात्मक चीजों और नकारात्मक चीजों के बारे में और इस बारे में कि क्या सही है और क्या गलत—अपने विचारों और दृष्टिकोणों से, उन्होंने कभी भी चीजों को परमेश्वर के वचनों या सत्य के आधार पर नहीं देखा है। इसके बजाय, वे हर चीज को अपने ही विचारों और दृष्टिकोणों के अनुसार देखते हैं। उनका मानना है कि जो कुछ भी उन्हें पसंद है, वह सकारात्मक चीज है और जिस चीज से वे नफरत करते हैं, वह नकारात्मक चीज है। वे लोगों और चीजों को देखने के लिए कभी भी परमेश्वर के वचनों को आधार नहीं बनाते और जिन लोगों, घटनाओं और चीजों का वे सामना करते हैं, उनमें वे कभी भी सत्य की खोज नहीं करते या सत्य को स्वीकार नहीं करते—वे बस अपनी इच्छाओं, इरादों और प्राथमिकताओं के अनुसार कार्य करने, जीने और अपना कर्तव्य करने के लिए अपनी ही मनमानी सोच का अनुसरण करते हैं। उनका मानना है कि चीजों को त्यागने, खुद को खपाने, कष्ट सहने और कीमत चुकाने की उनकी क्षमता का मतलब है कि उन्होंने परमेश्वर के लिए पहले ही बहुत बड़ा योगदान दे दिया है; वे सोचते हैं कि परमेश्वर में विश्वास करने का यही अर्थ है और यही सत्य का अनुसरण करना है। वे अपने दिलों में अपनी ही कल्पना से गढ़े हुए परमेश्वर में अपने तरीके से विश्वास करते हैं और सत्य का अनुसरण भी अपने तरीके से करते हैं। जब अपना कर्तव्य करते समय हमेशा मनमाने और लापरवाही भरे ढंग से कार्य करने के कारण उनकी काट-छाँट की जाती है या जब परमेश्वर के घर में महत्वपूर्ण कार्यों के लिए उनका उपयोग नहीं किया जाता है, तब वे हतोत्साहित और निराश महसूस करते हैं। अंततः, वे हर चीज को एक ही वाक्य में समेट देते हैं : “इतने वर्षों से परमेश्वर में विश्वास करने से मुझे क्या मिला?” वास्तव में उन्हें कुछ भी प्राप्त नहीं हुआ है। उन्हें सत्य इसलिए प्राप्त नहीं हुआ है, क्योंकि वे सत्य का अनुसरण नहीं करते; इसके लिए परमेश्वर को दोष नहीं दिया जा सकता। ऐसा इसलिए है, क्योंकि परमेश्वर लोगों के प्रति पक्षपात नहीं करता और न ही सत्य ऐसा करता है। तुम सत्य प्राप्त करने में विफल इसलिए नहीं रहे, क्योंकि परमेश्वर ने तुम्हें अवसर नहीं दिया या क्योंकि उसने तुम्हें अपने वचन सुनने नहीं दिए, बल्कि ऐसा इसलिए हुआ, क्योंकि तुमने परमेश्वर के वचन सुनकर भी उन पर मनन नहीं किया, उनके बारे में सोचा नहीं, उनका अभ्यास नहीं किया और न ही उनका अनुभव किया। ऐसा इसलिए है, क्योंकि तुम सत्य से प्रेम नहीं करते और इसीलिए तुम उसे स्वीकार नहीं करते। परमेश्वर ने तुम्हारी आँखें बंद करके सील नहीं कर दी हैं और न ही तुम्हारे दिल को बंद करके सील कर दिया है; बल्कि यह तुम्हारी प्राथमिकताएँ और तुम्हारी बेतुकी सोच है जिसने तुम्हारे दिल को बंद कर दिया है, ताकि तुम सत्य को स्वीकार न कर सको। तुम सत्य को प्राप्त करने में इसलिए नाकाम नहीं रहे, क्योंकि परमेश्वर ने तुम्हें वह दिया नहीं है, बल्कि इसलिए रहे क्योंकि तुमने परमेश्वर के वचन पढ़ना कभी पसंद ही नहीं किया और तुम अपने दिल में परमेश्वर के वचनों को या सत्य को स्वीकार नहीं करते। तुम अपने ही विश्वासों और दृष्टिकोणों को सत्य मानकर उनका अनुसरण करते हो और उनके प्रति समर्पण करते हो—क्या तुम चाहते हो कि लोग परमेश्वर की तरह तुम्हारी आराधना करें? परमेश्वर के वचन और परमेश्वर का कार्य तुम्हारे लिए बस एक औपचारिकता, एक सूत्र बनकर रह गए हैं; तुमने सत्य और जीवन का अनुसरण बिल्कुल भी नहीं किया है। इसलिए, परमेश्वर में तुम्हारे विश्वास का अंत बस एक ही तरह से हो सकता है—तुम्हें वास्तव में कुछ भी प्राप्त न हो। तुमने सत्य क्यों नहीं प्राप्त किया? ऐसा इसलिए नहीं है क्योंकि परमेश्वर ने तुम पर अनुग्रह नहीं किया है, बल्कि ऐसा उस मार्ग के कारण है जिसे तुमने खुद चुना है। परमेश्वर ने तुम्हें कई अवसर दिए, वह गंभीरता और धैर्य के साथ तुम्हें प्रोत्साहित करता है और तुम्हारी सहायता करता है, लेकिन तुम कोई ध्यान नहीं देते। न ही तुम अपनी काट-छाँट को स्वीकार करते हो। तुम हमेशा आशीष पाने या प्रतिष्ठा और रुतबा हासिल करने के पीछे भागते रहते हो और कभी रुकते नहीं। सत्य प्राप्त करने में तुम्हारी अंतिम असफलता का कारण वह मार्ग है जिस पर तुम खुद चले हो। तुम सत्य का अनुसरण करने वाले मार्ग पर नहीं चले हो। इसका परमेश्वर से कोई लेना-देना नहीं है। परमेश्वर लोगों के प्रति कोई भेदभाव नहीं करता और न ही सत्य ऐसा करता है। तुम्हारी श्रेणी चाहे जो भी हो, जब तक तुम एक इंसान हो, भले ही सत्य समझने की तुम्हारी क्षमता किसी सामान्य व्यक्ति की क्षमता से थोड़ी कम हो, अगर तुम फिर भी परमेश्वर के वचनों को पूरे दिल से सुन सकते हो, उन्हें स्वीकार कर सकते हो और उनका अभ्यास कर सकते हो—इस तथ्य के बावजूद कि तुम केवल कुछ धर्म-सिद्धांत ही समझते हो और कुछ विनियमों का ही पालन करते हो—तब भी तुम कुछ न कुछ प्राप्त कर सकते हो। ज्यादातर लोग ऐसा कर सकते हैं, तो तुम क्यों नहीं कर सकते? दूसरे लोग धर्मोपदेश सुनते हैं और अपना कर्तव्य उसी तरह करते हैं, तो फिर वे सत्य क्यों प्राप्त कर सकते हैं, अपने कर्तव्य को मानक स्तर तक क्यों कर सकते हैं, अपने भ्रष्ट स्वभावों को त्यागकर परमेश्वर के प्रति समर्पण क्यों कर सकते हैं, जबकि तुम ऐसा नहीं कर सकते? परमेश्वर ने तुम्हारे कर्तव्य करने के लिए एक परिवेश की व्यवस्था की है, इस उम्मीद के साथ कि तुम सत्य समझोगे और उसका अभ्यास कर पाओगे। परमेश्वर ने तुम्हें कभी नहीं रोका, बल्कि तुम खुद ही हमेशा सांसारिक चीजों और दैहिक सुखों का लालच करते हो; तुम परमेश्वर के वचनों को खाते और पीते नहीं हो, अपने दिल में तुम सत्य से विमुख रहते हो और उसे अस्वीकार करते हो। तुम शैतान के फलसफों, उसकी शिक्षाओं और ज्ञान को ही सकारात्मक चीजें और सत्य मानकर थामे रहते हो, जबकि परमेश्वर के वचनों और सत्य की उपेक्षा करते हो, उन्हें अपना शत्रु या अपना विरोधी मानते हो। चूँकि तुम अपने दिल में सत्य से प्रेम नहीं करते, तो फिर तुम परमेश्वर में विश्वास क्यों करते हो? तुम परमेश्वर में विश्वास तो करते हो, लेकिन उसके वचनों को सुनते नहीं या उन्हें स्वीकार नहीं करते—तो क्या तुम फिर भी बचाए जाने की उम्मीद कर सकते हो? तुम सत्य स्वीकार नहीं करते, या अपने भ्रष्ट स्वभावों को नहीं त्यागते, तो फिर तुम कैसे बचाए जा सकते हो? तुम परमेश्वर के वचनों को नहीं स्वीकारते और सत्य का अनुसरण नहीं करते, फिर भी चाहते हो कि परमेश्वर तुम्हें स्वीकार करे और तुम्हें मान्यता दे; यह तो बस एक कोरी कल्पना है; ऐसा कभी नहीं होगा। तुम परमेश्वर के वचनों को स्वीकार नहीं करते और सत्य को स्वीकार नहीं करते, इसका मतलब है कि तुम्हारे दिल में परमेश्वर के लिए कोई जगह नहीं है। तुम परमेश्वर से और भी ज्यादा दूर होते चले जाओगे। तुम बिल्कुल एक अविश्वासी की तरह बन जाओगे; तुम्हारे लिए उद्धार पाना असंभव हो जाएगा।

कुछ लोगों ने वास्तव में अपने दिल की गहराइयों में परमेश्वर के वचनों को कभी स्वीकार नहीं किया है; वे परमेश्वर के एक भी वचन को स्वीकार नहीं करते। जब परमेश्वर का घर उन्हें बढ़ावा नहीं देता या उनका उपयोग नहीं करता, तो वे शिकायत करते हैं : “परमेश्वर मुझे पसंद क्यों नहीं करता? परमेश्वर का घर मुझे कभी बढ़ावा क्यों नहीं देता या मुझे किसी महत्वपूर्ण पद पर क्यों नहीं रखता? मैं कुछ सत्य समझता हूँ, मुझमें आकांक्षाएँ और दृढ़ संकल्प है और मैं परमेश्वर के लिए खुद को खपाने को तैयार हूँ! मैं शिक्षित हूँ, मुझमें ताकत है, मैं कष्ट सह सकता हूँ और कीमत चुका सकता हूँ—तो फिर परमेश्वर का घर मुझे मौका क्यों नहीं देता? मेरे साथ इस तरह का व्यवहार करना अन्यायपूर्ण है! दूसरों को अवसर मिलते हैं, तो मुझे क्यों नहीं? परमेश्वर धार्मिक नहीं है!” तो फिर तुम यह क्यों नहीं देखते कि क्या तुम, लोगों को बढ़ावा देने और उनका उपयोग करने के संबंध में परमेश्वर के घर के सिद्धांतों के अनुरूप हो? तुम्हारा दिल परमेश्वर के लिए बंद है और तुम परमेश्वर द्वारा बोले गए वचनों का प्रतिरोध करते हो—क्या तुमने परमेश्वर की बातों को अपने अंदर उतारा है? जब तुम कोई काम करते हो, तब क्या तुमने कभी परमेश्वर के वचनों को खोजने की कोशिश की है? तुम परमेश्वर के वचनों को नहीं सुनते और तुम कभी भी परमेश्वर के इरादों या सत्य सिद्धांतों को नहीं खोजते, तो फिर परमेश्वर का घर तुम्हारा उपयोग कैसे कर सकता है? भले ही परमेश्वर तुम्हारे लिए किसी परिवेश का इंतजाम कर दे, परमेश्वर का घर तुम्हें बढ़ावा देने और तुम्हारा उपयोग किए जाने का मौका दे दे, तो भी तुम किस काम को करने में सक्षम होगे? तुम किस काम की जिम्मेदारी उठा पाओगे? यदि ऐसे किसी व्यक्ति का उपयोग कलीसिया के काम के लिए किया जाए, तो वह लापरवाही से गलत काम करने के लिए निश्चित रूप से अपनी मनमर्जी करेगा, और विघ्न-बाधाएँ पैदा करेगा, जिसका नतीजा केवल एक ही होगा : उसे हटा दिया जाएगा। लोगों के हटाए जाने के दो कारण होते हैं : एक तो यह कि वे झूठे अगुआ होते हैं जो वास्तविक काम नहीं कर सकते और दूसरा यह कि वे मसीह-विरोधी होते हैं जो लापरवाही से गलत काम करते हैं, अपनी मनमर्जी से चीजें करते हैं और कलीसिया के काम को या परमेश्वर के घर के हितों को कायम नहीं रखते। अंततः इन दोनों को ही हटा दिया जाना चाहिए। तुम कभी भी सत्य स्वीकार नहीं करते, तुम परमेश्वर के वचनों को पढ़ने से विमुख होते हो, तुम्हारा दिल परमेश्वर के लिए बंद है और काम करते समय तुम सत्य सिद्धांतों को नहीं खोजते। भले ही परमेश्वर तुम्हारे साथ अनुग्रहपूर्ण व्यवहार करे और तुम्हें एक मौका दे, भले ही परमेश्वर का घर तुम्हें बढ़ावा दे और तुम्हारा उपयोग करे, फिर भी तुम काम करने में सक्षम नहीं होगे और न ही तुम कोई काम स्वतंत्र रूप से कर पाओगे। आखिरकार, तुम्हें फिर भी हटा दिया जाएगा। तुम उम्मीद करते हो कि परमेश्वर का घर तुम्हें बढ़ावा दे और तुम्हारा उपयोग करे, लेकिन क्या तुम्हारी मानसिकता सकारात्मक है? यदि तुम्हारा लक्ष्य अपना कर्तव्य पूरा करना, सत्य प्राप्त करना और परमेश्वर के प्रेम का प्रतिदान देना नहीं है, तो तुम्हारी मानसिकता में महत्वाकांक्षाओं और इच्छाओं के अलावा कुछ भी नहीं है; यह तुम्हारे अहंकारी स्वभाव के कारण है जो काम कर रहा है, और परमेश्वर इसे स्वीकार नहीं करता। मुझे बताओ, तुम्हारी ऐसी अभिव्यक्तियों को देखते हुए, क्या परमेश्वर का घर तुम्हारा उपयोग करने की हिम्मत करेगा? यदि तुम्हारा उपयोग किया गया, तो इससे कलीसिया के काम में केवल दिक्कत आएगी और नुकसान ही होगा। तुम कोई भी काम ठीक से नहीं कर पाते और तुम्हारे कुछ करने के बाद, कई लोगों को स्थिति को सुधारना पड़ता है और उस गड़बड़ी को ठीक करना पड़ता है। इसलिए, परमेश्वर का घर तुम्हारा उपयोग करने की हिम्मत नहीं करता। कलीसिया के काम का हर पहलू बहुत महत्वपूर्ण है—क्या तुम उनकी जिम्मेदारी उठा सकते हो? यदि कुछ गलत हो जाता है, तो क्या तुम उसकी जिम्मेदारी ले सकते हो? तुम काम करने में सक्षम नहीं हो और उसकी जिम्मेदारी उठा नहीं सकते, फिर भी तुम चाहते हो कि परमेश्वर का घर तुम्हें किसी महत्वपूर्ण पद पर बिठाए—यह तो बहुत बड़ी महत्वाकांक्षा है! यदि तुम वाकई कलीसिया के काम का प्रभारी बनने के लिए पदोन्नत होना चाहते हो, तो तुम स्वयं को अधिक सत्य से लैस करने और सत्य को और अधिक समझने के बारे में क्यों नहीं सोचते? परमेश्वर के वचनों के शत्रु मत बनो। अपने तथाकथित सही विचारों और दृष्टिकोणों को त्याग दो और परमेश्वर के वचनों को गंभीरता से पढ़ो। यहाँ तक कि परमेश्वर के वचनों के प्रति बस समर्पण का रवैया रखना भी अच्छा होगा। तुममें तो परमेश्वर के वचनों के प्रति समर्पण का रवैया भी नहीं है, उन्हें स्वीकार करने की तो बात ही दूर है। अगर तुम परमेश्वर के वचनों को स्वीकार नहीं करते, लेकिन फिर भी परमेश्वर के घर में पदोन्नत होना चाहते हो और कलीसिया का काम करना चाहते हो, तो तुम कुछ ही दिनों में हटा दिए जाओगे। इस तरह के सभी लोगों के दिलों की गहराई में हमेशा अपनी कुछ आकांक्षाएँ दबी होती हैं, लेकिन ये आकांक्षाएँ कभी पूरी नहीं हो पातीं और उनके दिलों को कभी संतोष नहीं मिल सकता। भले ही उन्होंने कई सालों से परमेश्वर में विश्वास किया है और वे परमेश्वर के घर में अपने कर्तव्य कर रहे हैं, भले ही वे चीजों का त्याग कर सकते हैं और खुद को खपा सकते हैं, लेकिन क्योंकि उनके दिल हमेशा परमेश्वर के लिए बंद रहते हैं और वे सत्य के प्रति हमेशा प्रतिरोध का रवैया रखते हैं, इसलिए उन्हें लगता है कि इतने वर्षों से परमेश्वर में विश्वास रखने के बाद भी उन्हें कुछ हासिल नहीं हुआ है। मैं कहता हूँ, “तुम जो कह रहे हो, वह बिल्कुल सच है; तुम्हें वाकई कुछ भी प्राप्त नहीं हुआ है।” अगर इतने वर्षों से परमेश्वर में विश्वास रखने के बाद तुम्हें सच में कुछ सत्य प्राप्त हुआ होता, तो वह वाकई बहुत कीमती होता। अगर तुम्हारे अंदर वाकई कोई अनमोल खजाना होता, तो परमेश्वर का घर ऐसे इंसान को सच में पसंद करता और उसे संजोता। बदकिस्मती से तुम उस तरह के इंसान नहीं हो। तुम्हें जो प्राप्त हुआ है, वह न तो सत्य है और न ही कोई अनमोल खजाना; बल्कि तुम्हें जो मिला है, वह है चिंता, विरोध, असंतोष और शिकायतों से भरा हुआ दिमाग। तुम कहते हो कि तुम्हें कुछ भी प्राप्त नहीं हुआ है और यह बात सही है; असल में यही मामला है। अगर तुम वाकई कुछ सत्य समझ पाते और तुम्हें कुछ सत्य प्राप्त हुआ होता, तो तुम्हारे दिल में कोई चिंता, विरोध, शिकायत या ऐसी अन्य कोई भी नकारात्मक चीज नहीं होती। इसके बजाय, तुम परमेश्वर में आस्था रखते, परमेश्वर की समझ रखते, परमेश्वर के प्रति विचारशील होते, परमेश्वर के प्रति समर्पण करते और परमेश्वर का भय मानते—ये सभी सकारात्मक चीजें हैं। अफसोस की बात है कि तुम्हारे भीतर सकारात्मक चीजें नहीं, बल्कि पूरी तरह से नकारात्मक चीजें हैं। फिर भी तुम उन्हें कसकर थामे रहते हो, यह सोचते हुए कि ये चीजें सबसे कीमती हैं; उन्हें थामे रहते हुए तुम सोचते हो कि तुम सही हो और तुम्हारे पास कोई बहाना है। यह एक मूर्खतापूर्ण विचार है। तुम्हारा वह क्रोध, घृणा, आलोचना, विरोध और रोष सत्य नहीं है। वे सभी चीजें शैतान से आती हैं; वे शैतान के भ्रष्ट स्वभावों से उत्पन्न घातक ट्यूमर हैं। तुम्हें उनका समाधान करने का कोई तरीका सोचना चाहिए। ये चीजें तुम्हें उद्धार प्राप्त करने में समर्थ नहीं बना सकतीं, न ही वे तुम्हें सत्य को स्वीकार करने और परमेश्वर के सामने खुलने और सब कुछ साफ-साफ बोलने में समर्थ बना सकती हैं, जिससे तुम एक सच्चा सृजित प्राणी बन सको और सृष्टिकर्ता की संप्रभुता और व्यवस्थाओं को स्वीकार कर सको। इसके विपरीत, यदि तुम हमेशा इन चीजों को संजोकर रखते हो और उन्हें जाने नहीं देते, तो यह केवल तुम्हें परमेश्वर से और भी दूर ले जाएगा, तुम भीतर से और भी अधिक अंधकारमय होते जाओगे और नीचे ही गिरते चले जाओगे। अंततः यह तुम्हें परमेश्वर पर उत्तरोत्तर कम आस्था रखने की ओर ले जाएगा और तुम परमेश्वर के वचनों, परमेश्वर के कार्य, परमेश्वर की अपेक्षाओं और परमेश्वर के स्वभाव सार से अधिकाधिक घृणा करने लगोगे। तुम परमेश्वर में विश्वास करते हो, फिर भी धीरे-धीरे उससे और भी दूर होते जा रहे हो; यह कोई अच्छा संकेत नहीं है। तुम्हारे लिए, यह एक ऐसी विपत्ति है जो पूरी बरबादी लाएगी। तुम्हें इस स्थिति को सकारात्मक दिशा देनी चाहिए और इन चीजों से चिपके नहीं रहना चाहिए। यदि तुम इन नकारात्मक चीजों से चिपके रहते हो, तो यह केवल तुम्हें विनाश की ओर ले जाएगा। तुम्हारे लिए बेहतर यही होगा कि तुम इन बातों को खुलकर सामने लाओ और उनका गहन-विश्लेषण करो, उन्हें जाने दो और सत्य को स्वीकार करो। कुछ लोग कहते हैं, “क्या तुमने यह नहीं कहा था कि हम जैसे लोगों में सत्य को स्वीकार करने की क्षमता नहीं होती?” तुममें सत्य को स्वीकार करने की क्षमता नहीं है, लेकिन मैं अब तुम लोगों से कह रहा हूँ : तुम्हारे अंदर जो भी चिंताएँ, असंतोष, विरोध, नाराजगी, नफरत और आलोचनाएँ हैं, ये सभी ऐसी चीजें हैं जो परमेश्वर का प्रतिरोध करती हैं। अगर तुम इसे समझते हो और अपने अंदर की समस्याओं का भेद पहचान सकते हो, तो तुम्हें इन चीजों को छोड़ देना चाहिए। कुछ लोग कहते हैं, “मैं सत्य नहीं समझता, इसलिए मुझे नहीं पता कि कैसे छोड़ूँ।” तो क्या तुम लोग विनियमों का पालन करना जानते हो? बस वही करो जो परमेश्वर के वचन तुम्हें करने के लिए कहते हैं। उदाहरण के लिए, क्या तुम बुराई करने से खुद को रोक सकते हो? क्या तुम परमेश्वर की आलोचना करने से खुद को रोक सकते हो? क्या तुम ज्यादा अच्छी चीजें कर सकते हो? क्या तुम बुरे कर्म करने वालों का साथ देने से खुद को रोक सकते हो? क्या तुम परमेश्वर के सामने अपना दिल खोल सकते हो? जब तुम्हें कोई समस्या दिखे, तो क्या तुम परमेश्वर के घर को उसके बारे में रिपोर्ट कर सकते हो? परमेश्वर से प्रार्थना करते समय क्या तुम अपने दिल की बात कह सकते हो? क्या तुम अपना कर्तव्य करते समय लापरवाही करने से खुद को रोक सकते हो? अगर तुम ये चीजें कर सकते हो, तो तुम्हारे लिए अभी भी उम्मीद बाकी है। अगर तुम ये चीजें भी नहीं कर सकते, तो मैं तुम्हें सच्चाई बताता हूँ : तुम पूरी तरह से बेकार हो चुके हो। तुम्हारे आगे रोशनी नहीं, बल्कि अँधेरा है। तुम अभी भी शैतान के ही हो, और तुम्हें बचाया नहीं जा सकता।

भले ही कोई व्यक्ति सत्य न समझे, अगर उसके पास अंतरात्मा और विवेक है, तो वह कुछ हद तक यह भेद पहचान सकता है कि क्या सही है और क्या गलत, चाहे उसे किसी भी स्थिति का सामना करना पड़े। लेकिन जिन लोगों में अंतरात्मा और विवेक की कमी होती है, वे कई मामलों में यह नहीं जान पाते कि क्या सही है और क्या गलत; इसी वजह से दूसरे लोग उन्हें बहुत ही अजीब समझते हैं। जब लोग उनके साथ मेलजोल करते हैं या मामलों से निपटते हैं, तब उनके साथ कई चीजें काम नहीं करतीं और कई बातें उनकी समझ में ही नहीं आतीं। इसके अलावा, उनके विचार और दृष्टिकोण बहुत ही गैर-पारंपरिक और अतिवादी होते हैं; लोगों को वे बातें समझ से परे लगती हैं, मानो वे कभी मानव संसार में रहे ही न हों। वे उन कई बातों को नहीं समझते जिन्हें आम तौर पर सही माना जाता है; न केवल वे उन बातों का अनुमोदन नहीं कर सकते या उन्हें स्वीकार नहीं कर सकते, बल्कि वे उनके बारे में टेढ़े-मेढ़े तर्क और पाखंड भी बोल सकते हैं। विशेष रूप से, कुछ लोग अक्सर समूह के भीतर ही तरह-तरह की चालें चलते हैं, लोगों के बीच फूट डालते हैं, तथ्यों को तोड़-मरोड़कर पेश करते हैं और झूठ बोलते हैं। ऐसा लगता है मानो उनके पास हर दिन करने के लिए कोई उचित काम ही नहीं है; वे या तो किसी व्यक्ति की आलोचना कर रहे होते हैं या किसी मामले पर अपनी राय बना रहे होते हैं और उन्हें ऐसा करने में मजा आता है। भले ही कोई उनकी बातों पर ध्यान न दे और न ही किसी को उन बातों में कोई दिलचस्पी हो, फिर भी वे ऐसी बातें कहने और ऐसे काम करने से कभी नहीं थकते। वे हमेशा लोगों के रिश्तों में फूट डालते रहते हैं, दूसरों की आलोचना करते हैं, परदे के पीछे तथ्यों को तोड़-मरोड़कर पेश करते हैं और झूठ बोलते हैं। जब चीजें उनके हिसाब से नहीं होती हैं, तो वे बड़बड़ाते हैं, शिकायत करते हैं और यहाँ तक कि लोगों के पीठ पीछे उनके बारे में अपनी राय देते हैं। उनका जीवन पूरी तरह से इन्हीं बातों से भरा रहता है। तुम उन्हें कभी भी अपनी समझ के आधार पर संगति करते हुए नहीं देखोगे—वे न तो परमेश्वर के वचनों से मिले प्रबोधन और प्रकाश पर संगति करते हैं, न ही वे किसी मामले में अपने अनुभवों पर संगति करते हैं या उन्हें दूसरों के साथ साझा करते हैं। जितनी ज्यादा ऐसे किसी उचित मामले पर चर्चा हो रही होती है, वे उतने ही ज्यादा चुप हो जाते हैं; उनमें कोई सक्रिय रवैया नहीं दिखाई देता, वे बिल्कुल सुस्त नजर आते हैं और कोई ऊर्जा नहीं जुटा पाते हैं। जिस चीज में उन्हें सबसे ज्यादा दिलचस्पी होती है, वह है लोगों के बीच फूट डालना, तथ्यों को तोड़-मरोड़कर पेश करना और झूठ बोलना। यहाँ तक कि जब वे किसी मामले पर चर्चा करते हैं, तब भी वे बिल्कुल अविश्वासियों की तरह व्यवहार करते हैं; वे हर बात को केवल सही और गलत, उचित और अनुचित के परिप्रेक्ष्य से देखते हैं; कभी भी किसी मामले पर सामान्य मानवता की अंतरात्मा और विवेक के संदर्भ में चर्चा नहीं करते। लोगों के समूहों के बीच वे हमेशा मच्छरों, मक्खियों, चूहों वगैरह की भूमिकाएँ निभाते हैं, लोगों के सामान्य जीवन में बाधा डालते हैं और उन्हें परेशान करते हैं। जैसे ही वे बोलते हैं और अपने विचार व्यक्त करते हैं या किसी चीज का मूल्यांकन करते हैं और उसके बारे में फैसला सुनाते हैं, लोग अपने दिलों में उनसे विमुख और परेशान महसूस करते हैं; कुछ छोटे आध्यात्मिक कद वाले लोग, जो सत्य नहीं समझते, वे उनके द्वारा गुमराह और बाधित भी हो जाते हैं। ये लोग किसी भी समूह में कभी कोई सकारात्मक भूमिका नहीं निभाते; वे हमेशा गपशप करते हैं, तथ्यों को तोड़-मरोड़कर पेश करते हैं और झूठ बोलते हैं; वे कभी किसी की बुराई करते हैं, तो कभी दूसरे के कामों पर टीका-टिप्पणी करते हैं। फिर भी, उन्हें ऐसा करने में कुछ भी गलत नहीं लगता; इसके बजाय, उनका मानना है कि लोगों को इसी तरह जीना चाहिए और केवल इसी तरह जीने से व्यक्ति खुश और स्वतंत्र रह सकता है। वे इस गलत जीवनशैली को और चीजों से निपटने के इस तरीके को ही सही मानते हैं, उसे ऐसी जीवनशैली मानते हैं जो एक सामान्य मानवता वाले इंसान की होनी चाहिए और जब दूसरे उनकी काट-छाँट करते हैं और उन्हें उजागर करते हैं, तो वे इसे स्वीकार नहीं करते। अगर किसी समूह में उनका यह तरीका काम नहीं करता, तो वे किसी दूसरे समूह में जाकर अपने जैसे लोगों को ढूँढ़ते हैं—ऐसे लोग जिनकी मानसिकता उन्हीं की तरह गंदी होती है—ताकि वे उनके साथ मिलकर सही-गलत का फैसला कर सकें। जब उन्हें अपने जैसा ही कोई व्यक्ति मिल जाता है, तो उन्हें लगता है कि उनके जीवन का हर एक दिन बहुत ही खुशहाल और आनंदमय है। किसी भी माहौल में, ये लोग हमेशा तथ्यों को तोड़-मरोड़कर पेश करने, झूठ बोलने, लोगों के बीच फूट डालने, दूसरों को अपनी तरफ खींचने की कोशिश करने, लोगों को परेशान करने और उन पर हमले करने वाले व्यक्ति की ही भूमिका निभाते हैं। अगर तुम उनसे पूछो कि ऐसा करने के पीछे उनके क्या छिपे हुए इरादे हैं और वे क्या हासिल करना चाहते हैं, तो वे खुद भी स्पष्ट रूप से यह नहीं बता पाते कि वे ऐसा क्यों करते हैं। ऐसा हो सकता है कि उनका कोई स्पष्ट लक्ष्य न हो, फिर भी वे जिस स्थिति में आमतौर पर जीते हैं, वह इन्हीं अभिव्यक्तियों और अभ्यासों से भरी होती है। मुझे बताओ, ऐसे लोग किस श्रेणी में आते हैं? अगर तुम उनसे कहो कि ऐसा करने के पीछे उनके कुछ छिपे हुए इरादे हैं, तो वे बहाने बनाने लगते हैं : “मेरा इरादा किसी के कर्तव्य निर्वहन को प्रभावित करने का नहीं था, न मैं किसी को परेशान करना चाहता था और न ही मैं परमेश्वर के घर के काम में कोई बाधा डालना चाहता था। क्या मैं बस अपने मन की बात भी नहीं कह सकता?” जब तुम उन्हें उजागर करते हो, तब वे विरोधी हो जाते हैं; वे इसी तरह काम करने पर अड़ जाते हैं, वे अपनी मनमानी करने पर अड़े जाते हैं और वे दूसरों के बीच इसी तरह से जीने की जिद करते हैं। चाहे वे किसी की भी आलोचना करें या किसी भी तथ्य और झूठ को तोड़-मरोड़कर पेश करें, क्या उनके जीने और व्यवहार करने का तरीका सही है? (नहीं।) फिर भी उन्हें इसमें मजा आता है। क्या तुम कहोगे कि ऐसे लोगों के साथ समस्या बहुत गंभीर है? (हाँ।) वे वयस्क हैं, फिर भी उन्हें यह नहीं पता कि कौन-से शब्द और कौन-से काम सही, मूल्यवान और सार्थक हैं और कौन-से काम का मतलब उचित काम पर ध्यान देना है; उन्हें तो यह भी नहीं पता कि कौन-से काम उचित काम की उपेक्षा करने वाले हैं—इस तरह के लोग हर लिहाज से गुंडे होते हैं, सामान्य लोग नहीं। चाहे वे दूसरों के लिए परेशानी पैदा करें या न करें, यह देखते हुए कि वे हर दिन बिना यह जाने कि वे जो कर रहे हैं वह सही है या गलत, लापरवाही से गलत काम करने की स्थिति में जीते हैं और तथ्यों को तोड़-मरोड़कर पेश करने, झूठ बोलने और फूट डालने को उचित काम मानते हैं और यह सब करते हुए उनकी अंतरात्मा में कोई जागरूकता नहीं होती, तो क्या तुम कहोगे कि उनमें मानवता है? अगर उनमें सचमुच सामान्य मानवता होती, तो उन्हें पता होना चाहिए कि बोलने और काम करने को नियंत्रित करने वाले सिद्धांत कौन-से हैं; इससे भी बढ़कर, उन्हें यह पता होना चाहिए कि अपने आचरण में व्यक्ति को सत्य समझना चाहिए और यही लोगों की सबसे बड़ी जरूरत है। हालाँकि, उन्हें यह नहीं पता कि लोगों को किस चीज की जरूरत है या लोगों को क्या करना चाहिए। उनमें सामान्य मानवता नहीं है; वे जानवर हैं। कुछ तो जानवरों से भी बदतर हैं। बिल्लियों को ही देखो : वे दिन में सोती हैं और कभी-कभी खेलती हैं और जब अंधेरा हो जाता है, तो चूहे पकड़ने निकल पड़ती हैं। चूहे इंसानों के लिए नुकसानदायक होते हैं, इसलिए उन्हें पकड़कर बिल्लियाँ इंसानों के लिए कुछ फायदेमंद काम ही कर रही होती हैं। या फिर देखो कि कुत्ते कैसे रहते हैं। अपने मालिकों के साथ खेलने के अलावा, कुत्ते घर की रखवाली करते हैं। जैसे ही कोई अजनबी आता है, वे अपने मालिक को सचेत करने और घर की रखवाली करने के लिए भौंकना शुरू कर देते हैं। जब उनके मालिक उन्हें बाहर ले जाते हैं, तब वे अपने मालिक के साथ-साथ रहते हैं और अगर कोई अजनबी पास आता है, तो वे अपने मालिक की रक्षा करते हैं। वे रखवाली करने और घर पर नजर रखने की अपनी भूमिका पूरी करते हैं। चाहे बिल्लियाँ हों या कुत्ते, वे सभी उचित काम कर सकते हैं। बेशक, जानवर यह सब अपनी अंतरात्मा की प्रेरणा से नहीं, बल्कि अपनी सहज प्रवृत्ति के कारण करते हैं। जब परमेश्वर ने उन्हें बनाया, तब उसने उनमें यह सहज प्रवृत्ति डाली, उन्हें ऐसा मिशन दिया और वे अपने मिशन पर कायम रहते हैं, कोई भी इसे बदल नहीं सकता। जानवर भी अपनी जिम्मेदारियाँ निभा सकते हैं और उचित काम कर सकते हैं। अगर कोई इंसान है, तो कम से कम उसे अपनी अंतरात्मा और विवेक से चलना चाहिए। उसके दिल में कुछ मानक और एक न्यूनतम सीमा होनी चाहिए कि उसे हर दिन क्या करना चाहिए और क्या नहीं, कौन-से काम सत्य से जुड़े हैं और कौन-से काम उचित काम की उपेक्षा करने वाले माने जाएँगे। इन मानकों और इस न्यूनतम सीमा को मानवता की अंतरात्मा और विवेक का उपयोग करके तुरंत परखा जा सकता है। उदाहरण के लिए, स्वच्छंद और बेलगाम होना, तथ्यों को तोड़-मरोड़कर पेश करना और झूठ बोलना पसंद करना—ऐसे काम किस तरह के लोग करते हैं? सामान्य लोग इसका एहसास कर सकते हैं : “ये वे चीजें हैं जो स्वच्छंद और गुंडे-बदमाश लोग करते हैं, जो उचित कामों की उपेक्षा करते हैं। सामान्य लोग उचित मामलों में बहुत ज्यादा व्यस्त रहते हैं; भला ऐसी चीजें कौन करेगा? इनका कोई मतलब ही नहीं है! इसके अलावा, तथ्यों को तोड़-मरोड़कर पेश करना, झूठ बोलना और दूसरों के बीच फूट डालना, ये सभी नकारात्मक और गलत चीजें हैं। अगर लोगों में अंतरात्मा और विवेक है, तो उन्हें ये काम बिल्कुल नहीं करने चाहिए। कभी-कभार, किसी तरह की कोई विशेष परिस्थिति आ सकती है—जैसे किसी ने तुम्हें नाराज कर दिया हो—और तुम गुस्से में आकर कुछ कड़वी बातें कह सकते हो, लेकिन तुम इसे अपने दैनिक जीवन के लिए मापदंड नहीं बना सकते; तुम इसे उचित काम नहीं मान सकते!” यह ऐसी बात है जिसे एक सामान्य व्यक्ति अपनी अंतरात्मा और विवेक से परख सकता है, ताकि वे इन चीजों से दूर रह सकें। लेकिन जिन लोगों में अंतरात्मा और विवेक नहीं होता, वे इन कामों को ही उचित काम मानते हैं। उन्हें अपने कर्तव्य में देरी होने पर कोई व्याकुलता या चिंता नहीं होती। जब उनका काम पूरा नहीं होता और दूसरे उन्हें काम जल्दी करने के लिए कहते हैं, तब भी वे इसे गंभीरता से नहीं लेते। दूसरे लोग अपने कर्तव्य करने में व्यस्त रहते हैं, लेकिन ये लोग ऐसा दिखावा करते हैं जैसे उन्हें कुछ दिखाई ही न दे रहा हो। जब भी मन करता है, वे बेकार की गपशप करने लगते हैं, कभी तथ्यों को तोड़-मरोड़कर पेश करते हैं, तो कभी झूठ बोलते हैं और कभी दूसरों के बीच फूट डालते हैं। ये अभिव्यकियाँ सामान्य मानवता की अभिव्यक्तियाँ नहीं, बल्कि एक गैर-मानव की अभिव्यक्तियाँ हैं। मानवजाति का सदस्य होने के नाते, वयस्क होने के बाद हर किसी को कुछ उचित बातों पर चिंतन करना चाहिए; जैसे कि जीवन के प्रति हमारा दृष्टिकोण कैसा होना चाहिए, हमारी क्या आकांक्षाएँ और अनुसरण होने चाहिए, हमें किस चीज में विश्वास रखना चाहिए, हमें कौन-सा रास्ता चुनना चाहिए, हमें इस तरह से कैसे जीना चाहिए कि हमारे जीवन का कोई मूल्य और अर्थ हो, वगैरह—ऐसी बहुत-सी बातें हैं जिन पर हमें चिंतन करना और जिन्हें समझना चाहिए। यह बात विशेष रूप से तब और भी ज्यादा मायने रखती है, जब लोग परमेश्वर में विश्वास करने लगते हैं और परमेश्वर के घर में कोई कर्तव्य करते हैं, क्योंकि वहाँ हर काम का पैमाना बहुत बड़ा होता है और उसे पूरा करने के लिए लगातार प्रगति और कार्य-कुशलता की जरूरत होती है। हर कोई अपने काम में बहुत व्यस्त रहता है—ऐसे में भला किसके पास इतना फालतू समय होगा कि वह तथ्यों को तोड़-मरोड़कर पेश करे, झूठ बोले और दूसरों के बीच फूट डाले? ज्यादातर लोग इन चीजों में अपना समय बरबाद नहीं करते। इसके अलावा, ज्यादातर लोगों को ऐसा शौक भी नहीं होता है; और अगर किसी को ऐसा शौक हो, तो भी वह बहुत ही अजीब और विचित्र लगता है। जो लोग तथ्यों को तोड़-मरोड़कर पेश करने, झूठ बोलने और फूट डालने को अपना शौक बना लेते हैं, वे गैर-मानव हैं, क्योंकि उनका व्यवहार सामान्य लोगों के व्यवहार से पूरी तरह अलग होता है और ऐसी चीजें करने के सिद्धांतों के खिलाफ होता है जिनका पालन सामान्य लोगों को करना चाहिए। इसलिए, ऐसे लोग निकम्मे होते हैं जो अपने उचित काम की उपेक्षा करते हैं। वे जो काम करते हैं, वे ऐसे नहीं हैं जो सामान्य लोगों को करने चाहिए; वे जो भूमिका निभाते हैं, वह एक गैर-मानव की भूमिका होती है। फिर भी, वे खुद इसे बहुत अच्छा और सही मानते हैं। क्या यह सही और गलत के बीच का अंतर न जानना नहीं है? (हाँ, है।)

कुछ लोग हमेशा दूसरों के पीठ पीछे ताक-झाँक करने वाला और दखल देने वाला व्यवहार करते रहते हैं। उदाहरण के लिए, कुछ लोगों को दूसरों की निजी जानकारी, जैसे कि उनकी निजी डायरी और आध्यात्मिक भक्ति के नोट देखना पसंद होता है। कुछ लोग छिपकर दूसरों की प्रार्थनाएँ सुनना पसंद करते हैं या दूसरों की बातचीत पर कान लगाते हैं ताकि यह देख सकें कि कहीं उनका उल्लेख तो नहीं हो रहा है और दूसरे उनके बारे में क्या सोचते हैं। कुछ लोग दूसरों के कंप्यूटर में झाँकते हैं ताकि देख सकें कि उनके पास क्या संदेश आए हैं, वे किनसे संपर्क कर रहे हैं, कौन-से गाने सुन रहे हैं और कौन-से वीडियो देख रहे हैं; वे हमेशा दूसरों के निजी जीवन में ताक-झाँक करते रहते हैं। कुछ लोग ऐसे भी होते हैं जिनकी आदत चोरी करने की होती है; वे बिना अनुमति के दूसरों के निजी सामान, पैकेट और यहाँ तक कि उनके बिस्तर की भी तलाशी लेते रहते हैं। वे देखते हैं कि दूसरे क्या खाते हैं, क्या पहनते हैं या क्या उपयोग करते हैं। अगर उन्हें कुछ अच्छा मिल जाता है, तो वे उसे ले लेते हैं और उसका उपयोग करते हैं; अगर उसका उपयोग करना उन्हें अच्छा लगता है, तो वे उसे अपना ही समझने लगते हैं। जब दूसरे लोग कुछ स्नैक्स या पेस्ट्री खरीदते हैं, तब वे चोरी-छिपे उन्हें देखते हैं और अगर उन्हें कुछ स्वादिष्ट लगता है, तो वे उसमें से एक टुकड़ा या हिस्सा ले लेते हैं। उनका मकसद सिर्फ देखना ही नहीं होता, बल्कि खाना भी होता है, क्योंकि वे लालची होते हैं। अगर उन्हें कुछ खाना ही है, तो वे माँगकर खा सकते हैं, कोई भी उनका मजाक नहीं उड़ाएगा। लेकिन वे दूसरों के पीठ पीछे उनका खाना क्यों चुराते हैं? क्या ऐसा करना सही है? (नहीं।) उन्हें पता होता है कि यह गलत है, फिर भी वे ऐसा करते हैं और अक्सर यही करते हैं; दूसरों की चीजों को ऐसे खंगालते हैं जैसे वे उनकी अपनी हो। अगर वे पकड़े जाते हैं, तो यह कहकर अपना बचाव करते हैं कि वे तो बस देख रहे थे; उन्हें इस बात पर जरा भी शर्मिंदगी महसूस नहीं होती। जब आस-पास कोई नहीं होता, तो वे चीजें खंगालना और चोरी करना जारी रखते हैं। उनमें शर्मिंदगी का कोई भाव नहीं होता; उन्हें तो यह भी नहीं पता होता कि वे जो कर रहे हैं, वह सही है या गलत। ऐसी चीजें किस तरह के लोग करते हैं? आम तौर पर छह या सात साल के समझदार बच्चे भी इस तरह की चीजें नहीं करते। फिर भी अगर कोई वयस्क व्यक्ति ऐसा करता है, तो इसकी वजह यह है कि उसे बचपन से ही ऐसा करने की आदत पड़ चुकी है। यह ठीक वैसे ही है जैसे कोई चोर, जिसे चोरी करने की लत लग चुकी हो, वह जहाँ भी जाता है, वहाँ चोरी ही करता रहता है। भले ही उसके पास किसी चीज की कमी न हो, फिर भी वह चोरी करना चाहता है; यह उसकी दूसरी प्रकृति बन चुकी होती है और वह इसे रोक नहीं पाता। भले ही वह चोरी करना छोड़ना चाहे, फिर भी वह ऐसा नहीं कर पाता। ऐसे लोग जन्मजात चोर होते हैं। क्या वे गैर-मानव नहीं हैं? (हाँ, हैं।) तुम जिज्ञासु हो और दूसरों की निजी चीजों को देखने की जिद करते हो, लेकिन देखने से क्या फायदा होगा? भले ही तुम देख लो, वे चीजें तुम्हारी नहीं हैं और तुम उन्हें प्राप्त नहीं कर सकते। अगर तुम सच में कभी कोई चीज उधार लेना चाहते हो, तो उस व्यक्ति से बस पूछ लो और उसका उपयोग तभी करो जब वह सहमत हो। कोई भी चीज खुले तौर पर और ईमानदारी से करो; चोरी-छिपे मत करो। अगर तुम किसी और के कपड़े पहनना चाहते हो, तो उससे खुले तौर पर कहो कि वह तुम्हें वे कपड़े उधार दे दे। तुम उन्हें तभी पहन सकते हो जब वह तुम्हें वे कपड़े उधार देने के लिए सहमत हो। अगर वह अपनी कोई कीमती चीज तुम्हें उधार देने के लिए अनिच्छा से भी तैयार हो जाता है, तो इसे भाई-बहनों के बीच का स्नेह माना जाता है। अगर वह तुम्हें वह चीज उधार नहीं देता है, तो उसे चोरी-छिपे मत पहनो। परमेश्वर में विश्वास करने वाले सभी लोग वयस्क हैं, फिर भी उनमें से कुछ लोगों का व्यवहार अभी भी अशोभनीय है और कुछ लोगों की तो चोरी करने की आदत भी होती है। वे दूसरों की चीजों को चोरी-छिपे खंगालते हैं, यह जाने बिना कि ऐसा करना गलत है। जब वे पकड़े जाते हैं और दूसरे उनके बारे में बात करते हैं, तब उन्हें जरा भी शर्मिंदगी महसूस नहीं होती और वे तो यह भी सोचते हैं, “अगर मैंने तुम्हारी चीजें खंगालीं, तो क्या हुआ? तुम्हारा कुछ भी खोया नहीं है और तुम्हारी चीजों को पवित्र चीजों के तौर पर अलग करके तो नहीं रखा गया है, फिर मैं उन्हें देख क्यों नहीं सकता?” देखो, वे किस तरह के टेढ़े-मेढ़े तर्क देते हैं। यह एक गंभीर समस्या है; यह केवल उनके व्यवहार की समस्या नहीं है, बल्कि उनके मानवता सार की समस्या है। और उनके सार में क्या समस्या है? ऐसे लोगों को गलत काम करते समय जरा भी एहसास नहीं होता कि वे गलत कर रहे हैं। जब कोई उनके गलत काम को पकड़ लेता है और उन्हें ठीक करने की कोशिश करता है, तब वे न केवल इसे स्वीकार नहीं करते हैं, बल्कि खुद को सही ठहराने लगते हैं, टेढ़े-मेढ़े तर्क देते हैं और उसे उसी तरह से करने पर अड़े रहते हैं। इससे यह साबित होता है कि वे गैर-मानव हैं। गैर-मानव होने की एक विशेषता यह है कि जब वे कोई गलत काम करते हैं, तब वे कभी अपनी गलती नहीं मानते, उन्हें अपने किए पर कोई पछतावा नहीं होता, वे यही मानते हैं कि वे सही हैं और उनके पास खुद को सही ठहराने के लिए ढेरों बहाने होते हैं। यानी, वे गलत चीजों को, विकृत चीजों को और टेढ़ी-मेढ़ी और दुष्ट चीजों को ही सही चीजें बताते हैं। यह भ्रामक तर्क को सही मान लेने जैसा है। जिन लोगों में यह विशेषता होती है, उनमें अंतरात्मा और विवेक की कमी होती है। जिन लोगों में अंतरात्मा और विवेक की कमी होती है, वे गैर-मानव होते हैं। ये ठीक उसी तरह की अभिव्यक्तियाँ हैं जो गैर-मानवों में होती हैं। जब वे चोरी-छिपे दूसरों की चीजों को खंगालते हैं, तब चाहे तुम उन्हें कितना भी उजागर करो या उनके साथ सत्य पर कितनी भी संगति करो, वे इसे स्वीकार नहीं करते। उन्हें न केवल कोई पछतावा नहीं होता, बल्कि वे टेढ़े-मेढ़े तर्क का सहारा लेते हुए कहते हैं, “मैंने बस किसी की चीजों को खंगाला ही तो है—इसमें गलत क्या है? जो व्यभिचार, हत्या या आगजनी जैसे जघन्य अपराध करते हैं और जिन्होंने हर वह बुरा काम किया है जिसकी कल्पना की जा सकती है, उन लोगों की तुलना में तो मैं सबसे अच्छा इंसान हूँ! तुम्हें मेरे जैसा अच्छा इंसान और कहाँ मिलेगा?” क्या यह पूरी तरह से अतार्किक नहीं है? (हाँ, है।) यदि कोई व्यक्ति कुछ गलत करता है और हठपूर्वक उसे स्वीकार करने से इनकार करता है, तो उसके लिए कोई आशा नहीं बचती। कुछ लोग इतनी गंभीर गलतियाँ करते हैं कि मानवीय नैतिकता के पैमाने पर भी वे अस्वीकार्य होती हैं, सत्य के पैमाने की तो बात ही छोड़ दो; उनकी काबिलियत उन्हें इसका एहसास करने के अयोग्य बनाती है। मानवता के संदर्भ में, जब किसी व्यक्ति में अंतरात्मा और विवेक की कमी होती है, तो वह गैर-मानव बन जाता है। तुम खुद को चाहे कितना भी अच्छा, दयालु, महान या नेक क्यों न समझते हो, अगर तुममें अंतरात्मा और विवेक की अभिव्यक्तियाँ नहीं हैं, बल्कि तुम इसके बजाय कई गैर-मानवीय अभिव्यक्तियाँ दिखाते हो, यहाँ तक कि तुम्हारे कई खास तौर-तरीके, गलत सोच और दृष्टिकोण भी हैं, तो तुम गैर-मानव ही हो। गैर-मानवों की मुख्य विशेषता यह है कि वे सत्य या सकारात्मक चीजों को स्वीकार नहीं करते, बल्कि गलत चीजों को ही सही दृष्टिकोण मानकर स्वीकार कर लेते हैं; यहाँ तक कि वे सही और गलत में उलझ सकते हैं और लोगों को गुमराह करने के लिए काले को सफेद साबित कर सकते हैं।

एक प्रकार का व्यक्ति वह होता है जो यह देखकर कि उसकी बेटी सुंदर है, उसका इस्तेमाल करके बहुत सारा पैसा कमाना चाहता है। इसलिए, वह उसकी सगाई किसी अमीर आदमी से कर देता है और सगाई में ढेर सारे उपहारों की माँग करता है। जब उसे वे उपहार मिल जाते हैं, तब वह खाने-पीने और मौज-मस्ती करने लगता है। कुछ समय बाद, जब वह लगभग सारा पैसा खर्च कर चुका होता है, तब वह और पैसे माँगने के लिए उस अमीर आदमी के परिवार के पास वापस जाता है। जब वह परिवार कहता है कि वे सगाई का सारा पैसा पहले ही दे चुके हैं, और अब और पैसे नहीं दे सकते, तब लड़की के माता-पिता उसकी सगाई किसी दूसरे परिवार में कर देते हैं और एक बार फिर सगाई में ढेर सारे उपहारों की माँग करते हैं। पहला परिवार यह देखकर समझ जाता है कि यह आदमी अपनी बेटी की शादी उनके परिवार में नहीं होने देगा, इसलिए वे अपने दिए हुए उपहार वापस माँगते हैं। और तब वह आदमी क्या कहता है? “मेरी बेटी तुम्हारे बेटे से शादी नहीं कर सकती, क्योंकि तुमने सगाई में पर्याप्त पैसे नहीं दिए। मुझे तुम्हें पैसे वापस करने की कोई जरूरत नहीं है। तुमसे किसने कहा था कि तुम पर्याप्त पैसे मत दो? तुमने पर्याप्त पैसे नहीं दिए, फिर भी मेरी बेटी से शादी करना चाहते हो? ऐसा कभी नहीं होगा!” पैसे ऐंठने के बाद, वे टेढ़े-मेढ़े तर्क देने लगते हैं। पहला परिवार समझ जाता है कि उनका पाला एक ठग, एक बदमाश इंसान से पड़ा है, इसलिए वे बस उसे नजरअंदाज कर देते हैं। दूसरे परिवार के साथ भी वैसा ही होता है। लड़की की सगाई कई परिवारों से होती है, जिसमें बहुत सारी आगे-पीछे की बातें होती हैं और इतनी सारी उठा-पटक के बाद, आखिरकार उसकी शादी नहीं हो पाती, लेकिन उसका परिवार ढेर सारा पैसा कमा लेता है। क्या यह परिवार अच्छा है? (नहीं।) क्यों नहीं? (उन्होंने अपनी बेटी की शादी का इस्तेमाल करके लोगों से उनके पैसे धोखे से ऐंठे। जब उनसे पैसे वापस माँगे गए, तब उन्होंने मना कर दिया और टेढ़े-मेढ़े तर्क देने लगे। उनके पास कोई समझ नहीं है। ऐसे लोग यह नहीं जानते कि क्या सही है और क्या गलत; उनमें शर्मिंदगी की कोई भावना नहीं होती, इसलिए वे बुरे लोग हैं।) वे ये सभी व्यवहार प्रदर्शित करते हैं। वे नहीं जानते कि क्या सही है और क्या गलत और उनमें शर्मिंदगी की कोई भावना नहीं होती। वे धोखे से ऐंठे हुए पैसों को बिना किसी आत्म-ग्लानि के खर्च करते हैं; वे बढ़िया खाते और पीते हैं और हर दिन स्पष्ट अंतरात्मा के साथ जीते हैं। मुझे बताओ, क्या परमेश्वर में विश्वास रखने वालों में भी ऐसे लोग होते हैं? (शायद होते हैं।) हाँ, होते हैं। इन लोगों के पास ठगी की सभी तरह की तरकीबें होती हैं, जिनके कारण इनके खिलाफ बचाव करना नामुमकिन हो जाता है। अविश्वासियों की बुराइयों से भरी अराजक दुनिया ऐसी ही होती है, लेकिन अगर कोई परमेश्वर में विश्वास रखने वाला व्यक्ति इस तरह लोगों को ठगता है, तो वह निश्चित रूप से अच्छा इंसान नहीं है। उसकी प्रकृति बहुत बुरी है; परमेश्वर में विश्वास रखने के बावजूद, वह असल में एक छद्म-विश्वासी है। क्या यह उसकी प्रकृति से तय नहीं होता? (हाँ।) वह प्रतिफल में भी विश्वास नहीं रखता, फिर भी परमेश्वर में विश्वास रखने का दावा करता है—आखिर वह किस तरह का कमीना इंसान है? वह लोगों से सगाई के उपहार ठग लेता है और अपनी बेटी की शादी भी नहीं होने देता। यह धोखा है। यही नहीं, वह सिर्फ एक परिवार को नहीं, बल्कि कई परिवारों को ठगता है फिर भी स्पष्ट अंतरात्मा के साथ जीता है। और वह परमेश्वर में विश्वास रखने का दावा तक करता है। क्या परमेश्वर ऐसे व्यक्ति को स्वीकार करता है? (नहीं।) परमेश्वर उसके विश्वास को स्वीकार नहीं करता। अगर परमेश्वर के घर में ऐसे लोग हैं, तो उन्हें वहाँ से दूर करना ही होगा। परमेश्वर का घर ऐसे लोगों को बिल्कुल नहीं चाहता। ठगों को बदला नहीं जा सकता; परमेश्वर बुरे लोगों को नहीं बचाता। एक ठग जहाँ कहीं भी जाएगा, लोगों को ठगेगा ही। जब वह परमेश्वर के घर में आता है, तब क्या वह वहाँ भाई-बहनों को धोखा देगा? क्या वह परमेश्वर के घर को धोखा देगा? वह निश्चित रूप से ऐसा करेगा। क्या परमेश्वर ऐसे व्यक्ति को बचाएगा? परमेश्वर उसे बिल्कुल नहीं बचाएगा। ठग किस तरह के लोग होते हैं? सटीक शब्दों में कहा जाए तो, वे गैर-मानव हैं। गैर-मानव वे लोग होते हैं जिनमें अंतरात्मा और विवेक नहीं होते। तो क्या ऐसा व्यक्ति परमेश्वर में विश्वास रखते हुए भी लोगों को ठगता रहेगा? वह निश्चित रूप से ऐसा करेगा। अगर वह परमेश्वर में विश्वास रखने का दावा करता है, तो कुछ भाई-बहन उसके साथ प्यार से पेश आएँगे, उसकी मुश्किलों में उसकी मदद करेंगे और जरूरत के समय उसे सहारा देंगे। लेकिन आखिरकार, जैसे-जैसे समय बीतता है, उन्हें पता चलता है कि यह व्यक्ति बिल्कुल भी सत्य का अनुसरण नहीं करता और असल में एक ठग है। क्या वे लोग ठगे नहीं गए हैं? इसलिए, ठगों द्वारा ठगे जाने से बचने के लिए यह जानना बहुत जरूरी है कि ठगों का भेद कैसे पहचाना जाए। यह भाई-बहनों को ठगे जाने से बचाने के लिए जरूरी है। यदि ऐसे किसी व्यक्ति का पता चलता है, तो उसे बाहर निकाल देना चाहिए, क्योंकि वह बदनाम है और कोई भी बुरा काम करने में सक्षम है—वह समाज में एक बदमाश व्यक्ति है। एक बदमाश व्यक्ति मुक्ति कैसे पा सकता है? बदमाश लोगों को कलीसिया के भीतर रहने की अनुमति नहीं है। वे परमेश्वर के चुने हुए लोगों के बीच रहने के योग्य नहीं हैं। उन्हें बाहर निकाल देना चाहिए; वे परमेश्वर के घर में रहने के लायक नहीं हैं।

कुछ लोग ऐसे भी होते हैं जिन्हें दूसरों से चीजें उधार लेना खास तौर पर पसंद होता है। चाहे वह खाना हो, कपड़े हों, औजार हों, कंप्यूटर हों या फर्नीचर—वे सब कुछ उधार ले लेते हैं—यहाँ तक कि पैसे, गहने और कार भी। कुछ लोगों के पास अपना पैसा होता है, लेकिन वे खुद चीजें नहीं खरीदते; उन्हें बस दूसरों से उधार लेना पसंद होता है और वे जानबूझकर दूसरों का फायदा उठाते हैं। उदाहरण के लिए, कुछ लोग बाहर जाने के लिए कार उधार लेते हैं और जब उसका सारा गैस खत्म हो जाता है, तब वे उसे दोबारा नहीं भरवाते। कुछ लोग कार उधार लेकर उसे तब तक वापस नहीं करते, जब तक कि कार का मालिक खुद आकर उसे वापस न माँगे। कुछ लोग औजार उधार लेते हैं और जब वे उन्हें तोड़ देते हैं, तब मालिक के लिए उनकी मरम्मत भी नहीं करवाते; यहाँ तक कि माफी का एक शब्द भी नहीं कहते। कुछ लोग पैसे उधार लेकर पूरी तरह खर्च कर डालते हैं और उन्हें वापस चुकाने का उनका कोई इरादा नहीं होता, मानो वे पैसे उन्हीं के हों। वे बस यही उम्मीद करते हैं कि उधार देने वाला व्यक्ति इस बारे में भूल जाए, वे ठीक यही चाहते भी हैं, और वे जानबूझकर इसी बात का फायदा उठाते हैं। वे दूसरों के पैसों का इस्तेमाल अपने कारोबार, खाने-पीने और मनोरंजन के लिए करते हैं, जबकि खुद के पैसों को वे ब्याज कमाने या शेयरों में निवेश करने के लिए बचाकर रखते हैं। जब उनसे पूछा जाता है कि वे पैसे कब वापस करेंगे, तब वे कहते हैं, “जब मेरे पास पैसे होंगे, तब मैं वापस चुका दूँगा। अभी जब मेरे पास पैसे नहीं हैं, तो मैं कैसे चुका सकता हूँ!” देखा तुमने? उनका असली चेहरा उजागर हो गया, है ना? शुरू से ही उनका इरादा कभी पैसे वापस न चुकाने का था। यह किस तरह का इंसान है? यह एक बदमाश है। दूसरे लोग जब किसी के पास कोई अच्छी घड़ी देखते हैं, तब उसे कुछ दिनों के लिए उधार माँग लेते हैं और आखिर में उस घड़ी को पूरी तरह गंदा कर देते हैं। जब घड़ी का मालिक उसे वापस लेने आता है, तब वे परेशान हो जाते हैं और कहते हैं, “तुम कितने कंजूस हो! मैंने तो इसे बस कुछ ही दिन रखा है और तुम अभी से इसे वापस माँगने आ गए!” यह किस तरह की मानसिकता है? हमेशा दूसरों की अच्छी चीजों पर अपना हक जताने की चाहत रखना। क्या यह लालची होना नहीं है? उन्हें लगता है कि चीजें उधार लेना पूरी तरह से जायज है, इसलिए वे हमेशा दूसरों से उधार लेने के मौके तलाशते रहते हैं। वे चाहे कोई भी चीज उधार लें, वे उसे कभी वापस नहीं करना चाहते; वे बस यही उम्मीद करते हैं कि उन चीजों को हमेशा के लिए अपने पास रख लें। यह किस तरह का इंसान है? (यह एक गुंडा और बदमाश है; यह गैर-मानव है।) अविश्वासियों में ऐसे बहुत-से बदमाश और गैर-मानव होते हैं—हम उनके बारे में और चर्चा नहीं करेंगे। लेकिन क्या परमेश्वर में विश्वास करने वालों में भी ऐसे लोग होते हैं? यदि ऐसा कोई व्यक्ति किसी तरह कलीसिया में घुस जाता है, तो क्या वह गुंडा और बदमाश नहीं है? (हाँ।) ऐसे बदमाश लोग केवल आशीष पाने के लिए परमेश्वर में विश्वास रखते हैं। जब वे भाई-बहनों के साथ मेलजोल रखते हैं, तब उनमें हमेशा उनका फायदा उठाने की मानसिकता रहती है। वे हमेशा इस ताक में रहते हैं कि भाई-बहनों में से किसके पास पैसा है, किसका प्रभाव है या किसके परिवार के पास अच्छी चीजें हैं, और वे विशिष्ट रूप से ऐसे ही लोगों को निशाना बनाते हैं। वे जिसका भी फायदा उठा सकते हैं उठाते हैं और ऐसे लोगों से ही मेलजोल रखते हैं जिनका फायदा उठाना आसान हो। वे हमेशा भाई-बहनों से चीजें उधार लेते रहते हैं और “भाई-बहन एक ही परिवार हैं” की आड़ में उन्हें बताते हैं कि उन्हें क्या करना चाहिए; यहाँ तक कि वे यह भी माँग करते हैं कि भाई-बहन उनकी मेजबानी करें। कुछ भाई-बहन, जिन्होंने अभी-अभी परमेश्वर में विश्वास रखना शुरू किया है, वे सत्य नहीं समझते और उनमें भेद पहचानने की क्षमता नहीं होती; इसलिए वे ऐसे व्यक्ति को भी भाई या बहन ही मानते हैं और उसे मना करना उन्हें अटपटा लगता है। लेकिन जैसे-जैसे समय बीतता है, उन्हें पता चलता है कि यह व्यक्ति उनके घर में मुफ्त की रोटियाँ तोड़ रहा है और वहाँ से जाने का नाम नहीं लेता; जब भी उसे अच्छा खाना दिखता है, वह लगातार खाता रहता है और अपनी मर्जी से अच्छी-अच्छी चीजें उठा लेता है। इसके अलावा, यह व्यक्ति न तो सत्य का अनुसरण करता है और न ही जरा भी अपना कर्तव्य करता है, वह दिन भर बस फायदा उठाने के बारे में ही सोचता रहता है। इसलिए, भाई-बहनों के मन में उसके प्रति घृणा पैदा हो जाती है। परमेश्वर के घर में ऐसे लोगों को देखकर कुछ लोगों के मन में परमेश्वर के प्रति धारणाएँ विकसित होने लगती हैं; वे मन ही मन सोचते हैं, “परमेश्वर ऐसे व्यक्ति को कैसे चुन सकता है?” असल में, ऐसे व्यक्ति को परमेश्वर ने नहीं चुना है; बल्कि वह किसी तरह कलीसिया में घुस आया है। जिन लोगों ने उसे सुसमाचार का उपदेश दिया था, वे उसकी असली पृष्ठभूमि के बारे में नहीं जानते थे और कलीसिया ने उसे स्वीकार कर लिया। ऐसी स्थितियाँ सामने आती रहती हैं। परमेश्वर ऐसे बदमाशों और गैर-मानवों को बिल्कुल भी नहीं चुनता। यदि ऐसे बुरे लोग और बदमाश पकड़े जाते हैं, तो उनसे तुरंत दूरी बना लेनी चाहिए और उन्हें अस्वीकार कर देना चाहिए। उनके साथ भाई-बहनों जैसा व्यवहार मत करो; वे बस मुफ्तखोर हैं। अगर तुम ऐसे बदमाश को भाई या बहन मानते हो और सोचते हो कि उसे परमेश्वर ने चुना है, तो तुम्हारी समझ विकृत है। परमेश्वर जिन लोगों को चुनता है, वे कम से कम ऐसे लोग होते हैं जिनमें अच्छी मानवता होती है और जो सत्य स्वीकार कर सकते हैं। परमेश्वर ऐसे बदमाशों और बुरे लोगों को कभी नहीं चुनेगा, क्योंकि परमेश्वर बदमाशों और बुरे लोगों को नहीं बचाता; परमेश्वर ऐसे लोगों को नहीं चाहता। भले ही ऐसे लोग परमेश्वर में विश्वास करने लगें, फिर भी वह उन्हें बेनकाब कर देगा और हटा देगा। अब तुम समझे? (हाँ।) ऐसे लोगों से निपटने के बाद लोग पूरी तरह से उनसे विमुख हो जाते हैं, वे उनसे नफरत करते हैं और उन्हें उनसे घिन आती है। अगर वे परमेश्वर से जुड़ जाएँ, तो क्या परमेश्वर ऐसे लोगों को पसंद कर सकता है? जवाब स्पष्ट है : परमेश्वर ऐसे लोगों को बिल्कुल पसंद नहीं करता, न ही वह उन्हें कभी चुनेगा। परमेश्वर के घर को ऐसे लोगों द्वारा कर्तव्य करने की जरूरत नहीं है और वे किसी भी काम में सक्षम नहीं हैं। वे बस उपद्रवी हैं, ऐसे लोग हैं जो बस बिना किसी उद्देश्य के इधर-उधर घूमते रहते हैं। वे परमेश्वर के घर में बस मुफ्त के निवाले खाने आते हैं। उन्हें लगता है कि परमेश्वर में विश्वास रखने वाले सभी लोग निष्कपट होते हैं, विशेष रूप से सच्चे और प्यार करने वाले होते हैं और दूसरों की मदद करने के इच्छुक रहते हैं। उन्हें लगता है कि अगर विश्वासी उन्हें पैसे उधार दें, तो भी वापस माँगने में उन्हें बहुत अजीब लगेगा और अगर वे पैसे वापस नहीं करते हैं, तो भी विश्वासी उनकी रिपोर्ट नहीं करेंगे। उन्हें लगता है कि इन लोगों का फायदा उठाना सबसे आसान है। क्योंकि वे कोई नौकरी नहीं करना चाहते, इसलिए वे बस भाई-बहनों से पैसे उधार ले लेते हैं। वे बिना नौकरी किए गुजारा कर सकते हैं और अगर उन्हें मुश्किलें आती हैं, तो कलीसिया उनकी मदद कर सकती है। इससे न केवल उनके किराए की समस्या हल हो जाती है, बल्कि उनके खर्च के पैसे भी निकल आते है और वे बेफिक्र होकर अपने दिन गुजारते हैं। कुछ भाई-बहनों में भेद पहचानने की क्षमता नहीं होती और वे असल में ऐसे लोगों की आजीविका के साधन बन जाते हैं; सचमुच उन्हें फायदा उठाने और कमियों का लाभ उठाने देते हैं। क्या ऐसा इसलिए नहीं है क्योंकि उनमें भेद पहचानने की क्षमता नहीं है? (हाँ।) लोग बहुत बेवकूफ होते हैं और उनमें दूसरों का भेद पहचानने की क्षमता नहीं होती है, इसलिए वे कभी-कभी कुछ मूर्खतापूर्ण चीजें करते हैं। क्या अब तुम जानते हो कि ऐसे लोगों का भेद कैसे पहचाना जाए? (हाँ।) चूँकि तुम उनका भेद पहचान सकते हो, इसलिए तुम्हें ऐसे लोगों को बाहर निकाल देना चाहिए। वे परमेश्वर के चुने हुए लोग नहीं हैं, इसलिए उनके प्रति कोई प्यार दिखाने की कतई जरूरत नहीं है। वे हमेशा कुछ मुफ्त में पाना चाहते हैं और जिस खेत को उन्होंने बोया नहीं है उसकी फसल काटना चाहते हैं—वे उपद्रवी हैं! किस हक से उन्हें तुम्हारी कड़ी मेहनत की कमाई खर्च करनी चाहिए और तुम्हारी चीजों का अपनी मर्जी से इस्तेमाल करना चाहिए? ऐसे इंसान को बर्दाश्त करना और उसे खुश करना, यहाँ तक कि उसकी आजीविका का इंतजाम करना—यह परमेश्वर का तुम्हें दिया हुआ कर्तव्य नहीं है, न ही यह वह आदेश और मिशन है जो परमेश्वर ने तुम्हें सौंपा है। उसके प्रति प्यार दिखाने की तुम्हारी कोई जिम्मेदारी या दायित्व नहीं है। सच्चे भाई-बहनों के प्रति परमेश्वर के सिद्धांतों और अपेक्षाओं के अनुसार प्यार दिखाना, यही तुम्हारी जिम्मेदारी और दायित्व है। सच्चे भाई-बहनों का पोषण करना, उनकी मदद करना और उन्हें सहारा देना, यहाँ तक कि आर्थिक और भौतिक मदद भी करना, यह सब परमेश्वर के इरादों के अनुरूप है। ये अच्छे कर्म हैं और परमेश्वर उन्हें याद रखता है। लेकिन इन गैर-मानवों के लिए, न तो उनके साथ विनम्रता से पेश आने की जरूरत है, न ही उनके प्रति प्यार भरा व्यवहार करने की जरूरत है। प्यार, सहनशीलता और धैर्य सच्चे भाई-बहनों के लिए होते हैं। गैर-मानवों, गुंड़ों, बदमाशों और उपद्रवियों के लिए प्यार, सहनशीलता या धैर्य दिखाने की कोई जरूरत नहीं है। यही सिद्धांत है। एक उपद्रवी, मुफ्तखोर के लिए, जिसमें शर्मिंदगी की कोई भावना नहीं है और जो यह नहीं जानता कि क्या सही है और क्या गलत, अगर तुम आँख बंद करके उसके प्रति धैर्य और प्यार दिखाते हो, तो यह बेवकूफी है और सिद्धांतहीन होना है और परमेश्वर इसे जरा भी याद नहीं रखता। तुम्हारा इन चीजों को करने का सत्य से कोई लेना-देना नहीं है; यह परमेश्वर द्वारा स्वीकार नहीं किया जाता है और यह बेकार में किया गया काम है।

कुछ लोग अक्सर भाई-बहनों, अगुआओं और कार्यकर्ताओं, परमेश्वर के घर और उसकी कार्य व्यवस्थाओं पर हमला करते हैं; यहाँ तक कि वे परमेश्वर पर भी हमला करते हैं और उसकी आलोचना करते हैं। और ऐसा करने के लिए उनके पास क्या बहाना होता है? “मैं जो करता हूँ, वह निष्पक्ष भाव से करता हूँ। मेरा कोई और इरादा नहीं है। मैं ये चीजें सत्य की खोज करने के रवैये से और पूरी लगन से कह रहा हूँ और कर रहा हूँ!” वे काफी विवेकशील लगते हैं और धार्मिकता के अंदाज में बात करते हैं। दरअसल, वे जो भी कहते हैं और जो कुछ भी करते हैं, वह सत्य के अनुरूप नहीं होता और उनके गलत विचारों और दृष्टिकोणों का नतीजा होता है; इसके अलावा, यह सब कलीसिया के काम में बाधा डालता है और गड़बड़ी पैदा करता है, फिर भी वे सोचते हैं, “मैं जो कर रहा हूँ वह सही है। मैं सही हूँ। तुम मुझे दोषी नहीं ठहरा सकते!” वे परमेश्वर में विश्वास करते हैं, फिर भी उस पर हमला करते हैं। उनके दिल परमेश्वर के प्रति अवज्ञा और गुस्से से भरे हैं, वे उसे नीचा भी दिखाते हैं और उसका अनादर भी करते हैं, फिर भी उन्हें एहसास नहीं होता कि यह गलत है; इसके बजाय, वे इसे ऐसे करते हैं जैसे कि यह सही काम हो, जैसे कि यह उनका कर्तव्य और दायित्व हो। भ्रष्ट मानवजाति में, यह कहा जा सकता है कि ऐसे लोगों में सबसे गंभीर समस्याएँ होती हैं। उनकी अभिव्यक्तियाँ और खुलासे सामान्य लोगों में आम तौर पर देखे जाने वाले सामान्य गलत विचार और दृष्टिकोण या चीजों से निपटने के तरीके नहीं हैं, न ही वे मानवता के दोष हैं। इसके बजाय उनमें क्या शामिल होता है? (उनमें परमेश्वर और परमेश्वर के घर का काम शामिल होता है।) उनमें सकारात्मक चीजों के प्रति और परमेश्वर के प्रति व्यक्ति का रवैया शामिल होता है। उनकी इन अभिव्यक्तियों में सिर्फ लोगों के बीच के रिश्ते या चीजों से निपटने के लोगों के तरीके और साधन शामिल नहीं हैं; उनमें लोगों और परमेश्वर के बीच के रिश्ते, लोग परमेश्वर के साथ कैसा व्यवहार करते हैं और लोगों का परमेश्वर के प्रति रवैया शामिल है। इन लोगों के परमेश्वर के प्रति रवैये में न केवल जरा भी समर्पण नहीं होता, बल्कि अपने दिलों में, वे अक्सर परमेश्वर के उन सभी कामों और वचनों पर हमला करते हैं जो मानवीय धारणाओं के अनुरूप नहीं होते, उनकी आलोचना करते हैं और उनकी निंदा करते हैं। वे इस बात से भी इनकार करते हैं कि परमेश्वर के सभी वचन सत्य हैं और वे परमेश्वर के घर की सभी कार्य व्यवस्थाओं को दूर धकेल सकते हैं। बाहर से, वे कोई तर्क या बयान नहीं देते या लोगों को खुलेआम और बेशर्मी से भड़काते नहीं हैं, लेकिन अपने दिल की गहराइयों में, वे अक्सर परमेश्वर के बारे में फैसला सुनाने और उस पर हमला करने के विचार रखते हैं। समय-समय पर, वे कुछ ऐसे गलत विचार और दृष्टिकोण फैलाते हैं जो परमेश्वर के बारे में फैसला सुनाते हैं; वे लोगों के दिलों को अशांत करने और उन्हें परमेश्वर से दूर ले जाने के लिए नकारात्मकता और मौत फैलाते हैं। इन लोगों का सार मसीह-विरोधियों वाला है। मसीह-विरोधियों के दिलों में बहुत सारे भ्रामक विचार और दृष्टिकोण होते हैं। भले ही वे उन्हें खुले तौर पर बेशर्मी से व्यक्त करने की हिम्मत नहीं करते, लेकिन जब वे पर्दे के पीछे लोगों से मिलते-जुलते हैं, तब ये चीजें स्वाभाविक रूप से प्रकट हो जाती हैं। मुझे बताओ, क्या ऐसे लोगों में समस्याएँ हैं? (हाँ।) किस तरह की समस्या है? (ऐसे लोगों में दानवों का सार होता है, क्योंकि परमेश्वर और उनके बीच कोई मनमुटाव नहीं है और परमेश्वर लोगों को बचाने के लिए बहुत सारे सत्य व्यक्त करता है, फिर भी वे लगातार उस पर हमला करते हैं और उसके बारे में फैसला सुनाते हैं। वे अपने दिल में सत्य और परमेश्वर से नफरत करते हैं—उनमें दानवों का सार होता है।) तुम देखो, मैं यहाँ उपदेश दे रहा हूँ और जब सब सुन रहे होते हैं, तब कुछ लोग अपने अंतरतम में सोचते हैं कि वे इसे ठीक से कैसे समझ सकते हैं और स्वीकार कर सकते हैं : “आज के धर्मोपदेश का विषय क्या है? मुझे भ्रष्टता की इन उजागर की गई अभिव्यक्तियों के विरुद्ध खुद को कैसे परखना चाहिए और खुद को कैसे जानना चाहिए?” उनका रवैया स्वीकृति का होता है। स्वीकृति के रवैये वाले ये लोग, जो सामान्य मानवता की अंतरात्मा और विवेक के भीतर जीते हैं, अक्सर कुछ प्रबोधन और प्रकाश पाते हैं। अपने दिल की गहराई में, वे परमेश्वर के कार्य या सकारात्मक चीजों को दूर नहीं धकेलते। बात बस इतनी है कि अपनी खराब काबिलियत के कारण, वे सत्य समझने में थोड़े धीमे होते हैं और कभी-कभी उनकी दशा गलत होती है, क्योंकि वे अपने भ्रष्ट स्वभावों से नियंत्रित होते हैं। हालाँकि, उनके दिल सत्य की ओर प्रयास कर रहे होते हैं और परमेश्वर के साथ उनका रिश्ता ज्यादातर समय सामान्य ही रहता है। बस कभी-कभी, जब उनके भ्रष्ट स्वभाव बाधा डालते हैं, तब उनमें एक नकारात्मक दशा विकसित हो जाती है और वे परमेश्वर के इतने करीब नहीं होते। लेकिन अपने दिलों में, वे परमेश्वर की पड़ताल नहीं करते या उस पर सवाल नहीं उठाते, न ही वे उसका प्रतिरोध करते हैं या उसे बाहर करते हैं; उनमें परमेश्वर को नीचा दिखाने, उसका मजाक उड़ाने या उसकी कीमत पर खुश होने का रवैया तो और भी कम होता है। लेकिन लोगों का एक और समूह है जो इनसे अलग है। चाहे किसी भी विषय पर चर्चा हो रही हो, वे सत्य के प्यासे होने, उसके प्रति समर्पण करने और उसे स्वीकार करने की मानसिकता के साथ धर्मोपदेश नहीं सुनते। इसके बजाय, वे पड़ताल करने और सवाल करने की मानसिकता के साथ सुनते हैं : “तुम ऐसा क्यों कह रहे हो? ये बातें कहने के पीछे तुम्हारा उद्देश्य क्या है? तुम किसे उजागर करने और बेनकाब करने की कोशिश कर रहे हो? या तुम किस पर हमला करने और किसकी निंदा करने की कोशिश कर रहे हो? इसका मुझसे क्या लेना-देना है?” अगर दूसरे लोग इसे स्वीकार कर सकते हैं और खुद पर लागू कर पाते हैं, तो वे चिढ़ जाते हैं। अगर उन्हें पता चलता है कि किसी व्यक्ति को ये सत्य समझ नहीं आ रहे हैं और वह इन्हें खुद पर लागू नहीं कर पा रहा है, तो उन्हें बहुत खुशी होती है और उन्हें उपलब्धि का एक गहरा एहसास होता है : “आखिरकार, मुझे परमेश्वर की निंदा करने का मौका मिल गया! आखिरकार, मुझे उसके बारे में कुछ पता चल गया!” वे अक्सर इस तरह की मानसिकता के साथ धर्मोपदेश सुनते हैं। खासकर कोई सामग्री जिसके बारे में बात की जा रही है अगर वह उनकी दशाओं और अभिव्यक्तियों को लक्ष्य बनाती है, तो उनका रवैया न तो स्वीकार करने वाला होता है, न ही विनम्रता और नरमी वाला। इसके बजाय, वे अपने दिलों में प्रतिरोध, अरुचि और बेहद घृणा महसूस करते हैं। उन्हें लगता है कि मैं जो कह रहा हूँ वह सिर्फ भाषण झाड़ना और बड़ी-बड़ी बातें बोलना है। वे सुनना नहीं चाहते और इसे आत्मसात नहीं कर पाते। खासकर जब उनकी दुखती रगों और कमजोरियों के बारे में बात की जाती है, तब उन्हें और भी ज्यादा अरुचि और बेहद घृणा महसूस होती है, वे अंदर से बहुत असहज महसूस करते हैं। उनकी असहजता इस बात के पछतावे या दुख से नहीं आती कि उनमें भ्रष्ट स्वभाव हैं, बल्कि उन्हें उजागर करने के लिए इस्तेमाल किए गए तरीके और भाषा के साथ-साथ उजागर करने की सामग्री और उनके अपने उजागर किए गए सार के प्रति उनके प्रतिरोध और अस्वीकृति से आती है। सामान्य परिस्थितियों में, जब कोई आम इंसान कलीसिया का कोई काम करता है, तब अगर वह ऊपरवाले की कार्य व्यवस्थाओं या उसके पोषण और मार्गदर्शन को विनम्रता और समर्पण के रवैये के साथ स्वीकार करता है, तो कुछ समय बाद वह थोड़ी प्रगति कर लेगा। उसे इसकी आदत हो जाएगी, वह कुछ तरीके समझ जाएगा और अभ्यास के कुछ सिद्धांत और मार्ग ढूँढ़ लेगा। दूसरे शब्दों में, वह लगातार प्रगति करेगा, बदलेगा और कुछ हासिल करेगा। लेकिन जो लोग अपने दिलों में प्रतिरोध रखते हैं, वे अलग होते हैं। क्योंकि उनके दिल परमेश्वर के प्रति जाँच-पड़ताल, प्रतिरोध, उपहास और सतर्कता से भरे होते हैं, इसलिए उनके लिए परमेश्वर और सत्य उनकी जाँच-पड़ताल का विषय होते हैं। उन्हें सत्य की प्यास नहीं होती। जब वे अपने कर्तव्य करते हैं, तब वे काम करने के लिए अपनी खूबियों या छोटी-मोटी चालाकी पर भरोसा करते हैं। जैसे ही उन्हें कोई समस्या या मुश्किल आती है, वे उनका समाधान करने के लिए सत्य की खोज नहीं करते। जब सत्य सिद्धांतों से जुड़े मामलों की बात आती है, तब उन्हें बस कुछ भी पता नहीं होता। चाहे वे किसी भी मुश्किल का सामना कर रहे हों, जब तक उनमें सत्य सिद्धांत शामिल होते हैं, उन्हें लगता है कि वे बहुत मुश्किल, थकाऊ और उनकी पहुँच से बाहर हैं—जैसे किसी मछली को जमीन पर रहने के लिए मजबूर करना या किसी सूअर को उड़ने के लिए मजबूर करना। ऐसे लोग कितनी भी कोशिश कर लें, वे सत्य तक नहीं पहुँच सकते। वे जो कुछ भी कहते हैं, उससे वे आम लोगों जैसे लगते हैं, जिससे तुम्हें शक होता है कि क्या उन्होंने इतने सालों के अपने विश्वास में कभी परमेश्वर के वचन पढ़े हैं या सच पर संगति की है और क्या उन्होंने कभी सच में कलीसियाई जीवन जिया है। यह हैरान करने वाला है। क्या ऐसे लोग बहुत समस्या पैदा करने वाले नहीं होते? मेरे पास उनके बारे में बताने के लिए एक शब्द है : उनमें कोई आध्यात्मिक आभा नहीं होती। इसका मतलब है कि सबसे आसान काम करते समय भी वे यह नहीं समझ पाते कि उसे कैसे करना है और प्रयास करने पर भी उन्हें वह समझ नहीं आता। आध्यात्मिक आभा न होने का मतलब यह नहीं है कि कोई व्यक्ति सुस्त और ढीला दिखता है। बल्कि इसका मतलब है कि जब काम करने की बात आती है, तब वे नासमझ होते हैं। वे चाहे कुछ भी करें, उन्हें सिद्धांत या दिशा नहीं मिल पाती; चाहे वे इसे कितने भी समय तक करें, वे इसमें शामिल नियमों को नहीं समझ पाते। यह बात खासकर परमेश्वर के घर के कार्यों की अलग-अलग मदों के लिए सच है। हालाँकि ऐसे लोग पढ़े-लिखे, अपेक्षाकृत युवा और दिखने में बुद्धिमान हो सकते हैं, लेकिन परमेश्वर के घर में कर्तव्य निभाते और काम करते समय वे खास तौर पर अनाड़ी लगते हैं। उन्हें देखकर ही लोगों को गुस्सा आता है; यह बात हैरान करने वाली लगती है। यहाँ एक जीता-जागता, सांस लेता हुआ, पढ़ा-लिखा और काबिल इंसान है—वह हर काम में इतना नाकाबिल कैसे हो सकता है? वह इतना अनाड़ी कैसे हो सकता है? बात यह है कि संसार में वह जो काम करता था वह बुरा नहीं था, तो फिर परमेश्वर के घर का काम करते समय वह इतना अजीब और नाकाबिल क्यों है? यहाँ एक समस्या है। जब ऐसे लोग तीन से पाँच साल परमेश्वर में विश्वास कर लेते हैं, तब वे बस कुछ शब्द और धर्म-सिद्धांत ही समझते हैं। बोलते समय वे बस नारे लगाते हैं और उनके क्रियाकालापों में बिल्कुल भी सिद्धांत नहीं होते। सात या आठ साल विश्वास करने के बाद भी वे जो कहते हैं वे बस वही पुरानी बातें होती हैं, उनमें जरा-सी भी प्रगति नहीं हुई होती है। प्लास्टिक के फूलों की तरह, वे बिल्कुल नहीं बदले हैं। उन्हें कोई आत्मज्ञान नहीं है, परमेश्वर के वचनों में उनका कोई प्रवेश नहीं है और उन्होंने कुछ भी हासिल नहीं किया है। जब वे सत्य पर संगति करते हैं, तब ऐसा लगता है जैसे वे कहानियाँ सुना रहे हों या घरेलू मामलों पर बात कर रहे हों—यह इतना अजीब क्यों लगता है? दूसरे कहते हैं, “हमें अपना काम लगन से करना चाहिए, अपनी सच्चाई दिखानी चाहिए, अपना कर्तव्य अच्छी तरह से करना चाहिए और खुद को परमेश्वर के लिए खपाना चाहिए।” लेकिन वे क्या कहते हैं? “चलो बस कड़ी मेहनत करते हैं, अपना सब कुछ लगा देते हैं और अच्छा काम करते हैं!” दस साल से ज्यादा समय से परमेश्वर में विश्वास करने के बाद भी वे, “अपना काम लगन से करो” ये शब्द भी नहीं कह सकते। वे बस इतना ही कहना जानते हैं, “अधिक प्रयास करो, अधिक काम करो, परमेश्वर के घर के लिए काम करो, अपना जीवन परमेश्वर के घर के लिए काम करने में लगा दो। हमारे पास ज्यादा कुछ नहीं है, लेकिन हमारे पास ताकत है!” ये सब बातें आम लोग कहते हैं; वे आध्यात्मिक शब्दों का भी पूरी तरह इस्तेमाल नहीं कर सकते। ऐसे लोग काफी सालों से परमेश्वर में विश्वास रखते आए हैं, कम से कम सात या आठ सालों से, या फिर दस से भी ज्यादा सालों से। वे हमेशा से परमेश्वर के घर में अपना काम करते रहे हैं और उन्होंने धर्मोपदेश सुनने में भी काफी समय बिताया है। तो फिर वे बोलते समय आध्यात्मिक शब्दों का सही तरीके से इस्तेमाल क्यों नहीं कर पाते? ऐसे लोग हर दिन अपने दिलों में किस बारे में सोचते हैं, किन बातों से भरे रहते हैं, किन बातों पर चिंतन करते हैं और किन बातों पर विचार करते रहते हैं? यह पूरी तरह से एक रहस्य है! अगर तुम उन्हें कुछ समय तक ध्यान से देखो, तो तुम पाओगे कि वे हर दिन जिन चीजों के बारे में सोचते हैं, जिन चीजों के बारे में चिंतन करते हैं और जिन चीजों से भरे रहते हैं, असल में वे सब केवल दैहिक मामले ही होते हैं। वे संकीर्ण सोच वाले, तुच्छ और हिसाब-किताब लगाने वाले होते हैं, जो दिन भर इस बात में उलझे रहते हैं कि कौन अच्छा है और कौन बुरा; वे निजी दुश्मनी और ऐसी ही दूसरी छोटी-मोटी, निरर्थक बातों में उलझे रहते हैं, जिनका सत्य से कोई लेना-देना नहीं होता। उनकी सोच, उनके विचार और दृष्टिकोण सभी गलत, हास्यास्पद और बेतुके होते हैं। बाहर से, ऐसे लोग पढ़े-लिखे और काबिल दिखते हैं; कुछ ने तो समाज में कारोबार भी चलाए हैं। ऐसा क्यों है कि परमेश्वर में विश्वास रखने के बाद उनमें जरा भी आध्यात्मिक आभा नहीं दिखती? तुम उन्हें किसी भी तरह से देखो, वे बस एक लकड़ी के पुतले या रोबोट जैसे लगते हैं। वे चाहे कोई भी कर्तव्य करें, इतने अनाड़ी क्यों होते हैं? उनके मुँह से निकलने वाले आध्यात्मिक शब्द इतने अजीब क्यों लगते हैं? वे तोते जितने भी अच्छे नहीं हैं जो बोलने की नकल कर सकता है। अगर तुम तोते के सामने “आमीन, परमेश्वर का धन्यवाद!” कहते रहो, तो वह इसे बहुत अच्छे से बोलना सीख सकता है। लेकिन ये लोग “परमेश्वर का धन्यवाद” भी नहीं कह सकते; वे “धन्यवाद, परमेश्वर” कहते हैं। और अगर तुम चीजों से निपटने के उनके सिद्धांतों को देखो, तो वे हर दिन अपने दिल में क्या सोचते हैं, क्या हिसाब लगाते हैं, क्या योजना बनाते हैं, वे अंदर से क्या पसंद करते हैं और किस चीज का अनुसरण करने के लिए उत्साही हैं, इन सब का सकारात्मक चीजों से कोई लेना-देना नहीं है; वे सब बुरी प्रवृत्तियों की चीजें हैं, नकारात्मक चीजें हैं। इसलिए, ये लोग अपने दिलों में जो कुछ भी सोचते हैं वह सब बुरा होता है—यह बात जरा भी गलत नहीं है। यहाँ तक कि जब वे सभाओं में संगति करते हैं, तब भी उनकी संगति की विषय-वस्तु और जो विचार और दृष्टिकोण वे प्रकट करते हैं, वे सब विकृत होते हैं। वे जरा भी सत्य की खोज नहीं करते और कोई प्रबोधन या रोशनी पाने में असमर्थ रहते हैं। जब दूसरे लोग परमेश्वर के वचनों के बारे में अपनी निजी प्रबुद्धता, रोशनी और समझ साझा करते हैं, तब वे बहुत अजीब, संदर्भ से बाहर प्रतीत होते हैं और बिल्कुल समझ नहीं पाते कि क्या करें। जब मेहनत और काम करने की बात आती है, तब उनमें कुछ ताकत होती है और वे कड़ी मेहनत करने के इच्छुक रहते हैं, लेकिन अगर तुम उनसे सत्य पर संगति करने के लिए कहो, तो वे कुछ नहीं कह पाते। ऐसे लोग चाहे कितने भी साल परमेश्वर में विश्वास करें, उन्हें कभी एहसास नहीं होता कि लोगों को जीवन में कौन-सा मार्ग अपनाना चाहिए या किस चीज का अनुसरण करना सबसे मूल्यवान है। थोड़ी-सी भी अंतरात्मा और विवेक वाला व्यक्ति, भले ही वह परमेश्वर में विश्वास न करता हो, पचास या साठ साल की उम्र का होने तक लोगों में जो सामान्य समझ और अंतर्दृष्टि होनी चाहिए, उसे पहचान सकता है; और गहरे स्तर पर, वह जीवन के कुछ फलसफों को भी पहचान सकता है। और यह कहने की ज़रूरत नहीं है कि परमेश्वर में विश्वास करने वालों पर यह बात और भी ज्यादा लागू होती है—दस या बीस साल विश्वास करने के बाद, वे कुछ सत्य समझ सकते हैं; सच्ची आस्था और परमेश्वर का भय मानने वाला दिल विकसित कर सकते हैं। लेकिन जो लोग सत्य से प्यार नहीं करते, चाहे वे कितने भी साल परमेश्वर में विश्वास करें, उन्हें अपनी जीवन से जुड़ी बातों का, इस बात का कि कौन-सा रास्ता अपनाना है या जीवन की आध्यात्मिक बातों का कोई एहसास या अनुभूति नहीं होती। अगर वे सौ साल भी जी लें, तो भी वे केवल कुछ धर्म-सिद्धांत ही कह पाएँगे और अड़ियल बनकर उन कुछ दृष्टिकोणों से चिपके रहेंगे। क्या ऐसे लोग बहुत समस्या पैदा करने वाले नहीं हैं? वे किस तरह के लोग हैं? अगर ऐसे लोगों में बुरी मानवता है, तो वे दानव और शैतान हैं। अगर वे बुरे लोग नहीं हैं, बल्कि सिर्फ भ्रमित, सुन्न और मंदबुद्धि लोग हैं, तो वे क्या हैं? (जानवर।) इसका मतलब है कि वे जानवरों से पैदा हुए हैं; यह बिल्कुल सच है। दानवों से पैदा हुए और जानवरों से पैदा हुए, दोनों तरह के लोगों में एक सामान्य गुण होता है : वे सत्य स्वीकार नहीं करते और सत्य से विमुख होते हैं। जब तक तुम सत्य पर संगति करते हो, दानवों से पैदा हुए लोग स्पष्ट तौर पर विमुखता और प्रतिरोध दिखाते हैं; उनके पास हर सत्य को निशाना बनाने वाले स्पष्ट विचार, सोच और दृष्टिकोण होते हैं। लेकिन जानवरों से पैदा होने वालों में स्पष्ट विचार और दृष्टिकोण नहीं होते; वे भ्रमित होते हैं। उन्हें बस अपने दिलों में अरुचि महसूस होती है और वे सत्य स्वीकार नहीं करते। उनके कुछ विकृत विचार और दृष्टिकोण भी होते हैं जो पूरी तरह से आधारहीन होते हैं। ये ऐसे दृष्टिकोण हैं जिन्हें खुलकर सामने नहीं लाया जा सकता और जिन्हें कोई सामान्य इंसान कभी नहीं कहेगा, फिर भी वे उन्हें बहुत संजोकर रखते हैं। संक्षेप में, दानवों से पैदा होने वालों और जानवरों से पैदा होने वालों, दोनों की अभिव्यक्तियों में सत्य के प्रति बहुत ज्यादा अरुचि और बेहद घृणा का रवैया होता है : दानवों से पैदा होने वालों में अत्यंत व्यक्तिपरक अरुचि, बेहद घृणा और निंदा होती है; वहीं जानवरों से पैदा होने वालों में अन्यमनस्क अरुचि, बेहद घृणा और दूरी बनाने का भाव होता है—भले ही यह उतना कट्टर नहीं होता है, लेकिन सत्य के प्रति उनके रवैये की प्रकृति एक जैसी होती है। इसलिए, ये दोनों तरह के लोग चाहे कितने भी धर्मोपदेश सुन लें, वे उनका मतलब नहीं समझ पाते या उन्हें समझ नहीं पाते, क्योंकि वे उन्हें ग्रहण ही नहीं कर पाते। अगर कोई तीन या पाँच साल से परमेश्वर में विश्वास कर रहा है और वह आध्यात्मिक शब्दों का पूरी तरह से या अच्छी तरह से इस्तेमाल नहीं कर सकता है, तो यह माफ करने लायक है, क्योंकि आध्यात्मिक शब्द हर किसी के लिए बहुत अपरिचित होते हैं; वे एक नई तरह की भाषा हैं। जब लोग परमेश्वर में विश्वास करना शुरू करते हैं, तब वे जो आध्यात्मिक शब्द सुनते हैं उन्हें ठीक से समझ नहीं पाते और कई शब्द उनके लिए बिल्कुल अनजान होते हैं। लेकिन पाँच साल से ज्यादा परमेश्वर में विश्वास रखने के बाद, चूँकि वे अक्सर धर्मोपदेश सुनते हैं, सत्य पर संगति करते हैं और इस भाषा के संपर्क में आते हैं, इसलिए वे धीरे-धीरे इससे परिचित हो जाते हैं। वे इसे आसानी से, धाराप्रवाह, स्वाभाविक रूप से और बेझिझक बोल पाएँगे। वे इसका इस्तेमाल कर पाएँगे और यह उनकी अपनी भाषा और उनके जीवन का हिस्सा बन जाएगी। ये सामान्य लोगों की अभिव्यक्तियाँ हैं। जिनमें सामान्य लोगों की अभिव्यक्तियाँ नहीं होती हैं, वे ये चीजें हासिल नहीं कर सकते। यहाँ तक कि जब वे कुछ मूलभूत आध्यात्मिक शब्द बोलते हैं, तब भी यह बहुत अजीब लगता है और दूसरों के लिए इसे समझना मुश्किल होता है। जब तुम ऐसे लोगों से मिलते-जुलते हो, तब तुम शायद ही उनसे ऐसी कोई बात सुन पाओगे जो लोगों को सीख दे या जो तार्किक या पूर्ण हो। वे जो कुछ भी कहते हैं वह अधूरा होता है—उसकी शुरुआत तो होती है, लेकिन अंत नहीं होता या अंत तो होता है, लेकिन शुरुआत नहीं होती—या फिर उनकी सोच में कोई तर्क नहीं होता, बस बकवास की एक धारा होती है। इतने लंबे समय तक जीने के बाद भी, वे अभी भी नहीं जानते कि बात कैसे करें। वे जो सोच रहे हैं या जो उन्होंने अनुभव किया है, उसे व्यक्त नहीं कर सकते, उसके बारे में बता नहीं सकते, उसका वर्णन नहीं कर सकते या स्पष्ट रूप से समझा नहीं सकते। वे हमेशा अधूरी बातें बोलते हैं, हमेशा बेवकूफी दिखाते हैं या फिर वे विकृत विचार और दृष्टिकोण व्यक्त करते हैं। चाहे तुम इसे किसी भी दृष्टिकोण से देखो—परमेश्वर के प्रति उनके रवैये से, दैनिक जीवन में उनकी मानवता के खुलासों और अभिव्यक्तियाँ से या इस तथ्य से कि इतने सालों तक जीने के बाद भी उन्हें कुछ हासिल नहीं हुआ—ऐसे लोग गैर-मानव हैं। क्या गैर-मानवों के लिए सत्य समझना आसान है? (नहीं।) अब यह बात और स्पष्ट होती जा रही है कि ऐसे लोगों के लिए सत्य समझना आसान नहीं है।

जहाँ तक यह जानने की बात है कि क्या सही है और क्या गलत, इन उदाहरणों पर चर्चा करने के बाद, क्या अब तुम्हें यह भेद पहचानना नहीं आना चाहिए कि क्या सही है और क्या गलत? हमने जिन ज्यादातर उदाहरणों पर चर्चा की है, वे नकारात्मक हैं। इन नकारात्मक उदाहरणों से तुलना करके, लोगों को असल में पता होना चाहिए कि कौन-सी चीजें सकारात्मक चीजें हैं। जिस किसी में भी मानवता के गुण होते हैं, उसे ऐसी नकारात्मक चीजों की जानकारी होती है। इसलिए, एक सामान्य इंसान ऐसी चीजें सिर्फ विशेष परिस्थितियों में ही करेगा और उन्हें करने के बाद उसे दुख और दर्द होगा, उसमें पश्चात्ताप का रवैया होगा। लेकिन गैर-मानव अलग होते हैं। भले ही वे ये चीजें सौ साल तक करें, उन्हें पता नहीं चलेगा कि वे गलत हैं; वे फिर भी सोचेंगे कि वे सही हैं और आखिर तक डटे रहेंगे। अगर तुम यह उजागर करोगे कि वे जो कर रहे हैं वह गलत है, तो वे जवाब देंगे, “तुम किस आधार पर कह रहे हो कि मैं जो कर रहा हूँ वह गलत है? मैं इतने सालों से यह कर रहा हूँ और मुझे किसी ने कभी नहीं कहा कि मैं गलत हूँ।” जब तुम उन्हें यह कहते हुए सुनते हो, तब तुम्हें कैसा लगता है? (मुझे लगता है कि यह इंसान तर्क से परे है।) वे तर्क से परे हैं। तुम उन्हें बताते हो कि ऐसा करना गलत है, लेकिन वे इसे स्वीकार नहीं करते, इस बात से अनजान रहते हैं कि क्या सही है और क्या गलत। तब तुम बस चुप रह सकते हो : “तुमसे तर्क करना नामुमकिन है; मेरी यह बातचीत यहीं खत्म होती है!” क्या अब तुम्हें गैर-मानवों की अभिव्यक्तियों के बारे में स्पष्ट हो गया है? (हाँ।) गैर-मानव जीवन के मामलों को, भावनाओं के मामलों को, इस बात को कि कैसे आचरण करना है और चीजों से कैसे निपटना है, या सत्यनिष्ठा और गरिमा से जुड़े मामलों को नहीं समझते हैं; यह भी कहा जा सकता है कि ये चीजें उनके बस से बाहर की हैं। स्पष्ट अंतरात्मा के साथ, वे लोगों और चीजों के साथ व्यवहार करने, आचरण और व्यवहार करने के लिए उन गलत विचारों, दृष्टिकोणों और तरीकों को चुनते हैं। इसके अलावा, वे आँखें बंद करके जिद पर अड़े रहते हैं और विश्वास करते हैं कि ऐसा करना सही है। इससे पता चलता है कि उनकी मानवता में अंतरात्मा या विवेक बिल्कुल नहीं है। तो, यह स्पष्ट है कि इन लोगों में मानवता के गुण नहीं हैं; बस यही कहा जा सकता है कि वे गैर-मानव हैं। उनमें जरा भी अंतरात्मा या विवेक नहीं होता और वे पूरी तरह से शैतान के फलसफों के अनुसार जीते हैं, वे सोचते हैं कि वे बहुत कुछ हैं और किसी के आगे नहीं झुकते। परमेश्वर में विश्वास रखने के बाद, अगर ये लोग परमेश्वर के लिए थोड़ा भी खुद को खपाते हैं, तो उन्हें लगता है कि वे परमेश्वर से प्यार करने वाले और उसके प्रति समर्पण करने वाले लोग हैं। ऐसे लोग भले ही दावा करें कि वे परमेश्वर से प्यार करते हैं, लेकिन अपने दिलों में, वे अभी भी उसके बारे में धारणाएँ पालते हैं और जब वे परमेश्वर को ऐसी चीजें करते हुए देखते हैं जो उनकी सोच के अनुरूप नहीं होतीं, तब वे अब भी परमेश्वर के बारे में राय बना सकते हैं और उसका प्रतिरोध कर सकते हैं। ऐसी परिस्थितियों में वे बेशर्मी से यह कहने की भी हिम्मत करते हैं कि वे ही परमेश्वर से सबसे ज्यादा प्यार करते हैं। क्या वे तर्क से परे नहीं हैं? धर्म में ऐसे बहुत-से लोग हैं। वे बाइबल के बारे में बात करते हैं और बाहर से सभी धर्म-सिद्धांतों को समझने वाले दिखते हैं, फिर भी वे परमेश्वर द्वारा व्यक्त किए गए सत्य को नहीं पहचान पाते। प्रभु यीशु में विश्वास करते हुए भी वे देहधारी परमेश्वर की निंदा करते हैं। लोग परमेश्वर में विश्वास करते हैं फिर भी उसका प्रतिरोध करते हैं; यहाँ तक कि उसे पकड़ने और उस पर हमला करने की कोशिश भी कर सकते हैं। वे हमेशा परमेश्वर के खिलाफ साजिश रचने की कोशिश करते हैं, हमेशा परमेश्वर के बारे में फैसला सुनाना चाहते हैं, हमेशा यह आकलन करना चाहते हैं कि परमेश्वर के वचन सही हैं या गलत, वे यह आकलन करना चाहते हैं कि परमेश्वर के क्रियाकलाप सही हैं या गलत, और यह पड़ताल करना चाहते हैं कि परमेश्वर सही है या गलत। क्या ऐसे लोगों के पास कोई अंतरात्मा या विवेक है? तुम परमेश्वर में विश्वास रखते हो, उसके वचनों को खाते और पीते हो, उसके इतने अनुग्रह और उसके इतने सारे आशीषों का आनंद लेते हो, फिर भी जैसे ही तुम परमेश्वर को कुछ ऐसा करते हुए देखते हो जो तुम्हारी धारणाओं के अनुरूप नहीं होता, तुम परमेश्वर के बारे में फैसला सुनाने, परमेश्वर का प्रतिरोध करने और परमेश्वर की निंदा करने की हिम्मत कर बैठते हो। यह तर्क से परे होना है। जो लोग तर्क से परे हैं वे गैर-मानव हैं; वे परमेश्वर में विश्वास रखने और परमेश्वर के सामने आने के लायक नहीं हैं।

ठीक है, आज की हमारी संगति के लिए बस इतना ही। अलविदा!

सत्य का अनुसरण कैसे करें (21)

हाल ही में, हमने अंतरात्मा और विवेक से जुड़ी कुछ ऐसी अभिव्यक्तियों पर बात की है जो मानवता का अभाव दिखाती हैं, है ना? (हाँ।) कुछ नकारात्मक उदाहरण देकर, हमने कुछ ऐसे लोगों की अभिव्यक्तियों को उजागर किया जिनकी मानवता में अंतरात्मा और विवेक नहीं होता। तो इन नकारात्मक उदाहरणों पर संगति के जरिए क्या तुम लोगों ने सीखा है कि अंतरात्मा और विवेक वाले लोगों के जीवन में कौन-सी अभिव्यक्तियाँ होनी चाहिए? (अंतरात्मा और विवेक से रहित लोगों की कुछ अभिव्यक्तियों पर परमेश्वर की संगति के जरिए मुझे यह समझ आया है कि सामान्य मानवता वाले लोगों में शर्मिंदगी की भावना होनी चाहिए और जब उनके साथ कुछ घटित होता है, तब उन्हें उसके बारे में तार्किक तरीके से सोचने और उससे निपटने में समर्थ होना चाहिए।) और किसी के पास कुछ कहने के लिए है? (परमेश्वर की संगति के जरिए, मुझे समझ आया है कि गैर-मानवों में जिद और अड़ियलपन की अभिव्यक्तियाँ दिखती हैं, जबकि सामान्य मानवता वाले लोग सही और गलत का भेद पहचान सकते हैं और जानते हैं कि क्या उचित है और क्या अनुचित; वे सकारात्मक चीजों को स्वीकार सकते हैं और वे लोगों, घटनाओं और चीजों को अपेक्षाकृत निष्पक्ष और तार्किक तरीके से देखते हैं। इसके अलावा, उनमें शर्मिंदगी की भावना होती है; जब वे कुछ गलत करते हैं, तब वे अपनी गलतियाँ स्वीकार कर सकते हैं, उन्हें तुरंत ठीक कर सकते हैं और पश्चात्ताप कर सकते हैं।) सरल शब्दों में कहें तो यह मूलतः इन बातों पर निर्भर करता है। एक लिहाज से, जिनके पास अंतरात्मा और विवेक होता है, वे लोगों, घटनाओं और चीजों के साथ सही व्यवहार कर पाते हैं और लोगों, घटनाओं और चीजों को निष्पक्ष तरीके से देख सकते हैं और उनका मूल्यांकन कर सकते हैं। दूसरे लिहाज से, उनमें शर्मिंदगी की भावना भी होती है और वे अपनी अंतरात्मा और विवेक के आधार पर काम करते हैं। चूँकि हम अंतरात्मा और विवेक के बारे में बात कर रहे हैं तो आओ, उस विशेष चरित्र के बारे में बात करें जो लोगों की अंतरात्मा में होना चाहिए और जो लोगों में अभिव्यक्त होना चाहिए। हमने पहले कहा है कि अंतरात्मा वाले लोगों में दो गुण होते हैं: एक है सत्यनिष्ठा और दूसरा है दयालुता। कहने का मतलब है, सही और गलत का भेद पहचानने और यह जानने के अलावा कि क्या उचित है और क्या अनुचित, जिस व्यक्ति में अंतरात्मा और विवेक का गुण और विशेषता होती है, वह कम से कम एक सत्यनिष्ठ और दयालु इंसान होता है। इस सत्यनिष्ठा और दयालुता की कुछ बारीकियाँ होती हैं। इसका मतलब बाहर से बिल्कुल सीधा-सादा दिखने या ऐसा दिखने से नहीं है कि वह बुरा इंसान नहीं है, बुराई करने या बुरे काम करने जैसे किसी भी प्रत्यक्ष व्यवहार में शामिल नहीं है—इसका मतलब उन बाहरी अभिव्यक्तियों से नहीं है जिनके बारे में लोग अपनी धारणाओं में सोचते हैं। बल्कि इसका मतलब है कुछ ऐसी अभिव्यक्तियाँ होना जो विशेष परिस्थितियों में सत्यनिष्ठा और दयालुता के सार से मेल खाती हों।

सबसे पहले, सत्यनिष्ठा और दयालुता के बारे में बात करते हैं। अंतरात्मा में मौजूद मुख्य अभिव्यक्तियाँ सत्यनिष्ठा और दयालुता हैं। आओ, इसे पहले स्व-आचरण के संदर्भ में देखें। किसी व्यक्ति के आचरण को देखकर यह कैसे बताया जा सकता है कि वह सत्यनिष्ठ और दयालु है? आमतौर पर, अंतरात्मा वाले लोग स्व-आचरण के लिए एक सीमा तय करते हैं; इसका मतलब है कि उनके दिलों में इस बात के लिए एक मानक होता है कि आचरण कैसे करें। उदाहरण के लिए, दूसरों के साथ मेलजोल करते समय, वे उनका फायदा नहीं उठाते। क्या यह स्व-आचरण का एक मानक है? (हाँ।) दूसरों के साथ मेलजोल करते समय उनका फायदा नहीं उठाना स्व-आचरण का एक बुनियादी मानक है। अंतरात्मा और विवेक वाले लोगों के पास इस बात के लिए एक सीमा होती है कि स्व-आचरण कैसे करें, मामलों से कैसे निपटें और दूसरों के साथ मेलजोल कैसे करें, जिसका मतलब लोगों का फायदा नहीं उठाना है। चाहे वे किसी गरीब व्यक्ति के साथ मेलजोल कर रहे हों या अमीर व्यक्ति के साथ, वे उनका फायदा नहीं उठाते। वे सोचते हैं, “दूसरों का पैसा उनका पैसा है। मैं कितना भी गरीब क्यों न होऊँ, मैं उनका फायदा नहीं उठा सकता।” अगर उनके पास पैसे की कमी है या उन्हें मदद की जरूरत है, तो भले ही वे देखें कि कोई और अमीर है, वे उसका फायदा बिल्कुल नहीं उठाएँगे। अगर कोई उनकी मदद करता है, तो वे उसे चुकाने का कोई न कोई तरीका ढूँढ़ लेंगे और बस यहीं नहीं रुकेंगे। उदाहरण के लिए, अगर कोई उन्हें खाना खिलाता है, तो वे उसे भी बदले में कुछ देने का मौका ढूँढ़ेंगे या जब दूसरे व्यक्ति को जरूरत होगी, तब उसकी मदद करने की भरसक कोशिश करेंगे। उन्हें लगता है कि सिर्फ इसी तरह से आचरण करके वे अपने दिलों में सुकून महसूस कर सकते हैं। तुम देखो, क्या यह स्व-आचरण के लिए एक सीमा रखना नहीं है? (हाँ।) यह भी स्व-आचरण का एक मानक है। अंतरात्मा वाले लोग इसे हासिल कर सकते हैं। अगर उन पर किसी के पैसे या कोई एहसान बकाया है, तो उन्हें अपने दिल में हमेशा एक कसक महसूस होती है और वे उस व्यक्ति को पैसे या एहसान चुकाने के मौके लगातार ढूँढ़ते रहेंगे। वे उसे पैसे या भौतिक चीजों से कर्ज चुका सकते हैं या जब वह व्यक्ति किसी मुश्किल का सामना कर रहा हो, तब वे अपनी पूरी क्षमता से उसकी मदद कर सकते हैं। सिर्फ इसी तरह से वे अपने दिलों में सुकून और कर्ज-मुक्त महसूस कर सकते हैं। अगर उन्हें उस इंसान को मुआवजा देने का मौका नहीं मिलता या उनके पास उसका कर्ज चुकाने की क्षमता नहीं है, तो वे हमेशा उसके प्रति कर्जदार होने की भावना महसूस करेंगे। जब वे उस इंसान को देखेंगे, तो उन्हें हमेशा लगेगा कि वे उससे आँखें नहीं मिला सकते, और वे चैन से खा या सो भी नहीं पाएँगे। उनके कंधों से बोझ तभी उतरेगा और उनके दिल को चैन तभी मिलेगा, जब वे उस इंसान को पूरा मुआवजा दे देंगे। सिर्फ ऐसे लोगों में ही अंतरात्मा, विवेक और शर्मिंदगी की भावना होती है। अगर तुम इस तरह के लोगों से मेलजोल करते हो, तो वे कभी भी तुम्हारा कुछ नहीं उधार लेंगे और तुम हमेशा उनके कर्जदार नहीं रहोगे। क्या यह अंतरात्मा होने की अभिव्यक्ति नहीं है? (हाँ।) दूसरों का फायदा नहीं उठाना इस तरह के लोगों के स्व-आचरण की एक सीमा होती है और इसे उनके स्व-आचरण का एक सिद्धांत भी कहा जा सकता है। उन्हें बस इसी तरह काम करना चाहिए; अगर वे ऐसा नहीं करते हैं, तो वे अपने दिलों में बेचैनी महसूस करेंगे और उनमें हमेशा खुद को दोषी ठहराने की भावना होगी। यह सत्यनिष्ठा की अभिव्यक्ति है या अंतरात्मा की दयालुता? (यह सत्यनिष्ठा है।) यहाँ सत्यनिष्ठा थोड़ी ज्यादा प्रमुख है। क्या इसमें दयालुता भी है? (इसमें दयालुता भी है—दूसरों का फायदा उठाने की इच्छा नहीं होना और दूसरों को नुकसान या हानि पहुँचाने की इच्छा नहीं होना।) दूसरों को नुकसान पहुँचाने की इच्छा नहीं होने में दयालुता का एक तत्व है। तो क्या उनके स्व-आचरण के इस सिद्धांत का उनके व्यक्तित्व से कोई लेना-देना है? (नहीं।) क्या इसका उनके परिवार या समाज द्वारा सिखाई गई बातों से कोई लेना-देना है? (नहीं।) क्या इसका उनके गरीब या अमीर होने से कोई लेना-देना है? (नहीं।) क्या इसका उनकी अंतर्दृष्टि से कोई लेना-देना है? (नहीं।) केवल एक ही चीज महत्वपूर्ण है, जो यह है कि इसका उनकी अंतरात्मा और विवेक से लेना-देना है और इसका उनके वर्गीकरण से लेना-देना है। यह केवल इसलिए है क्योंकि उनकी मानवता के भीतर सत्यनिष्ठा और दयालुता के गुण हैं और उनमें मानवता की अंतरात्मा और विवेक है, वे इसी तरह से आचरण करते हैं। यह मानवीय शिक्षा का नतीजा नहीं है। अगर माता-पिता अपने बच्चों को सिखाते हैं, तो भी वे उन्हें सिर्फ स्व-आचरण के कुछ सिद्धांत ही सिखा सकते हैं—माता-पिता अपने बच्चों का प्रकृति सार नहीं बदल सकते और वे अपने बच्चों से अंतरात्मा और विवेक के आधार पर चीजें करवाने में बिल्कुल असक्षम हैं। तो स्व-आचरण का यह सिद्धांत मूलतः उनकी मानवता से आता है। उनके पास स्व-आचरण के लिए इस तरह का सिद्धांत और सीमा होना किसी दूसरे इंसान के प्रभाव का नतीजा नहीं है; यह पूरी तरह से उनके अपने प्रकृति सार से और उनकी अंतरात्मा और विवेक से आता है। इसलिए, अगर किसी इंसान में सत्यनिष्ठा और दयालुता के गुण हैं, तो अपने दैनिक जीवन में और अपने आचरण और मामलों से निपटने के दौरान, चाहे वह अमीर हो या गरीब, चाहे उसमें अंतर्दृष्टि हो या नहीं हो, चाहे उसका व्यक्तित्व तेज और कुशल हो या धीमा और इत्मीनान वाला हो, वह चिड़चिड़ा हो या सौम्य—इनमें से कोई भी चीज महत्वपूर्ण नहीं है। क्या महत्वपूर्ण है? यह कि उसके पास स्व-आचरण के लिए एक सीमा हो; उसके पास स्व-आचरण के लिए एक सीमा या एक बुनियादी सिद्धांत हो, जो दूसरों का फायदा नहीं उठाना है। इस “दूसरों का फायदा नहीं उठाने” का मतलब है दूसरों का फायदा नहीं उठाने की इच्छा होना और कभी भी दूसरों का फायदा नहीं उठाना। स्व-आचरण की यह सीमा और सिद्धांत उसकी मानवता से आते हैं; ये उसकी मानवता के गुणों की वजह से पैदा होते हैं। इसलिए, यह तथ्य कि उसके पास स्व-आचरण का ऐसा सिद्धांत है, उसकी अंतरात्मा से और उसकी मानवता की सत्यनिष्ठा और दयालुता से अटूट रूप से जुड़ा हुआ है। कहने का मतलब है, जब किसी इंसान की मानवता में सत्यनिष्ठा और दयालुता के गुण होंगे, सिर्फ तभी उसके स्व-आचरण में दूसरों का फायदा नहीं उठाने का सिद्धांत होगा; यह सिद्धांत उसकी मानवता में सत्यनिष्ठा और दयालुता के गुणों से उत्पन्न होता है। मुझे बताओ, सत्यनिष्ठ और दयालु होने के अलावा, क्या मानवता के गुणों वाले लोगों में शर्म का एहसास और शर्मिंदगी की भावना होती है? (हाँ।) वे दूसरों का फायदा उठाने के बजाय खुद ही नुकसान उठाना पसंद करेंगे। अगर वे किसी का फायदा उठाते हैं, तो उन्हें हमेशा लगेगा कि उन पर उसका कुछ एहसान है। वे जब भी उस व्यक्ति को देखेंगे, उन्हें लगेगा कि वे एक कमतर इंसान हैं; वे बेचैन महसूस करेंगे और उनके दिलों में अस्थिरता होगी, वे हमेशा सुधार करने के अवसरों की तलाश में रहेंगे। अगर उन्होंने किसी और से पैसे उधार लिए हैं और उन्हें पूरी तरह से चुकाया नहीं है, तो वे अपने दिल में बेचैन महसूस करेंगे। अगर कोई अनजाने में भी इस मामले को उठाता है, तो वे अपना चेहरा लाल हुआ महसूस करेंगे, वे शर्मिंदा और बेचैन महसूस करेंगे। अगर कोई इस मामले के बारे में थोड़ा और कठोरता से बात करता है, तो वे चाहेंगे कि काश जमीन उन्हें निगल जाए, वास्तव में किसी का सामना करने में बहुत शर्मिंदा महसूस करेंगे। क्या ये शर्म का एहसास होने की अभिव्यक्तियाँ हैं? (हाँ।) ये सभी अभिव्यक्तियाँ हैं जो मानवता के गुणों वाले लोग प्रदर्शित करते हैं, जो उनकी अंतरात्मा से प्रेरित होती हैं। अगर इस प्रकार के व्यक्ति पर कोई कर्ज या एहसान होता है, तो वह अपने दिल में बेचैन महसूस करता है, जैसे कि उसने कोई शर्मनाक काम किया हो। वह अक्सर अपनी अंतरात्मा द्वारा दोषी ठहराया गया महसूस करता है और दूसरे पक्ष का कर्ज चुकाने के लिए हर संभव तरीका आजमाने की कोशिश करता है। कुछ लोग कई काम करते हैं; कुछ लोग अपनी सबसे प्रिय संपत्ति को बेच देते हैं; कुछ लोग अपने परिवार की संपत्तियाँ बेच देते हैं और कुछ तो बीमार भी पड़ जाते हैं, लेकिन डॉक्टर को दिखाने के लिए पैसे खर्च करने को तैयार नहीं होते—वे पैसे बचाने और जल्दी से अपना कर्ज चुकाने के लिए खुद गरीबी और थकान झेलना पसंद करेंगे। कुछ लोग यह बात नहीं समझते और कहते हैं, “अगर कोई और तुम्हारी तरह पैसे कमाता, तो वह बहुत पहले ही कार और घर खरीद लेता। तुम अपना सारा पैसा अपना कर्ज चुकाने में लगा देते हो और खुद मुश्किल जिंदगी जीते हो—क्या यह बहुत बड़ी बेवकूफी नहीं है? अगर तुममें पैसे चुकाने की क्षमता नहीं है, तो बस चुकाओ ही मत।” लेकिन वे सोचते हैं, “मैं ऐसा आचरण कैसे कर सकता हूँ? इस तरह का आचरण करना अंतरात्मा का नहीं होना है—क्या तब भी मैं इंसान कहलाऊँगा? अच्छा जीवन जीने के लिए दूसरों के पैसे खर्च करना—क्या यह बुरे कामों में पैसे खर्च करने से अलग है? क्या मेरी अंतरात्मा शांत रह सकती है? जो कुछ दूसरों का है उस पर दावा करना कितना घिनौना और गंदा है! उनके लिए पैसे कमाना आसान नहीं था। उन्होंने उस समय मुझे पैसे उधार देकर पहले ही मुझ पर बहुत बड़ा एहसान किया था और मैं इसके लिए उनका हमेशा आभारी रहूँगा; मुझे उन्हें जल्दी से जल्दी पैसे वापस करने होंगे। अपने आचरण में व्यक्ति को अंतरात्मा से काम लेना चाहिए और भरोसेमंद होना चाहिए; कोई व्यक्ति केवल अपने कमाए हुए पैसे खर्च करने में ही सहज महसूस कर सकता है। दूसरों का फायदा नहीं उठाना और लोगों का कर्जदार नहीं होना—यह व्यक्ति के स्व-आचरण की सबसे बुनियादी सीमा है।” तुम देखो, अंतरात्मा वाले लोगों के पास चीजें करने का सबसे बुनियादी, सही सिद्धांत होता है। भले ही उनके स्व-आचरण के लिए तय किए गए लक्ष्यों और सत्य सिद्धांतों के बीच अभी भी बहुत बड़ा अंतर है, फिर भी जहाँ तक स्व-आचरण की बात है, इस तरह के लोगों का दूसरों का फायदा नहीं उठाने का स्व-आचरण का सिद्धांत यह दिखाने के लिए काफी है कि उनकी मानवता में सत्यनिष्ठा और दयालुता के गुण हैं। जब दूसरों का फायदा उठाने या कर्ज लेने की बात आती है, तब ये लोग जिस स्व-आचरण के सिद्धांत की बात करते हैं उससे यह देखा जा सकता है कि वे अपेक्षाकृत सत्यनिष्ठ और दयालु हैं। वे टेढ़े-मेढ़े तर्क का इस्तेमाल नहीं करते या बिना सोचे-समझे काम नहीं करते। वे कहते हैं, “उस इंसान ने उस वक्त पैसे उधार देकर मेरी मदद की जब मैं मुश्किल समय से गुजर रहा था; यह पहले से ही बहुत बड़ा एहसान था। अगर मैं वह पैसा चुका सकता हूँ, तो मुझे तुरंत चुका देना चाहिए।” क्या यह सत्यनिष्ठा वाला आचरण करने की अभिव्यक्ति नहीं है? (हाँ।) कम से कम, उनमें धार्मिकता की भावना तो है और उनकी मानवता बुरी नहीं है। वहीं बुरे लोग कैसे सोचते हैं? “तुम्हें किसने कहा था कि मुझे पैसे उधार दो? क्या यह ठीक नहीं होता कि तुम मुझे पैसे उधार ही नहीं देते? तुम उधार देने को तैयार थे। अगर मैं चुकाना नहीं चाहता, तो नहीं चुकाऊँगा। मैं तुम्हारे पैसे से कारोबार करूँगा और बड़ा मुनाफा कमाऊँगा; तुम्हारे पास तो वैसे भी खर्च करने के लिए पैसे हैं। इसके अलावा, एक बार जब पैसे मेरे हाथ में आ गए, तो वे मेरे हैं, मैं उन्हें जैसे चाहूँ खर्च कर सकता हूँ। जहाँ तक उन्हें चुकाने या नहीं चुकाने की बात है, यह मेरी मनोदशा पर निर्भर करता है। जब मेरे पास पैसे होंगे और मैं अच्छी मनोदशा में हुआ, तो मैं तुम्हें चुका दूँगा—तुम उसे एक अप्रत्याशित लाभ मान सकते हो। यदि मैं तुम्हारे पैसे नहीं लौटाता, तो तुम कुछ नहीं कर सकते; मैंने तुम्हारे लिए कोई ‘कर्जनामा’ नहीं लिखा है, तो मुकदमा करने पर भी तुम जीत नहीं पाओगे।” यह बुरे लोगों की मानसिकता है। क्या यह अनुचित नहीं है? (हाँ।) बुरे लोग जिस तरह से सोचते हैं वह सत्यनिष्ठ लोगों के सोचने के तरीके के ठीक उलट है। सत्यनिष्ठ लोगों की सोच बहुत ईमानदार होती है। अविश्वासियों के शब्दों में, वे समझदार और विवेकशील होते हैं, वे हर तरह से दूसरों के प्रति विचारशील होते हैं; वे स्नेह और धार्मिकता को महत्व देते हैं, उनमें सूझ-बूझ और मानवता होती है। वे विवेकहीन तरीके से व्यवहार नहीं करते और टेढ़े-मेढ़े तर्क इस्तेमाल नहीं करते। यही सत्यनिष्ठा है। और सत्यनिष्ठ लोग कैसे सोचते हैं? “उनके लिए पैसे कमाना आसान नहीं था। भले ही उनके पास बहुत पैसा हो, यह उनका अपना पैसा है; यह तुम्हारे इस्तेमाल के लिए नहीं है। उनका तुम्हें इसे उधार देना एक एहसान था; एक बार जब तुम किसी से कुछ लेते हो, तो तुमने एक कर्ज लिया है, फिर इसे चुकाना तुम्हारी जिम्मेदारी और दायित्व है।” तुम देखो, क्या उनके सोचने का तरीका ईमानदार नहीं है? क्या वे सूझ-बूझ वाले नहीं हैं? क्या वे समझदार और विवेकशील नहीं हैं? (वे हैं।) यह सत्यनिष्ठा की अभिव्यक्ति है। अगर किसी व्यक्ति की मानवता में सत्यनिष्ठा का गुण है, तो वह इसी तरह सोचेगा। वह समझदार और विवेकशील होगा, वह सूझ-बूझ वाला इंसान होगा—यह मानवता होने की अभिव्यक्ति है। मानवता नहीं होने की अभिव्यक्ति है एक बुरे इंसान की तरह व्यवहार करना : अनुचित तरीके से काम करना, कारण जानने से इनकार करना, मनमानी करना, रौब जमाना और हावी होना, हमेशा टेढ़े-मेढ़े तर्क का इस्तेमाल करना, मानवता की सूझ-बूझ को भी नहीं समझना, समझदार और विवेकशील होने में पूरी तरह नाकाम रहना और इस तरह सत्य का अभ्यास करने के स्तर तक उठने में और भी ज्यादा विफल रहना। जिन लोगों की मानवता में सत्यनिष्ठा और दयालुता के गुण होते हैं, वे समझदार और विवेकशील होते हैं; वे जो बातें कहते हैं वे बहुत निष्पक्ष और सूझ-बूझ भरी होती हैं, उनमें मानवता का भाव होता है और वे जायज होती हैं। सिर्फ ऐसे लोगों में ही सत्य स्वीकार करने की स्थितियाँ होती हैं। परमेश्वर के वचनों को सुनकर, केवल मानवता के ऐसे गुणों वाले लोग ही महसूस करते हैं, “परमेश्वर के वचन बहुत सही हैं, यह वाकई सत्य है! लोगों को ऐसे ही आचरण करना चाहिए। लोगों के पास अपने स्व-आचरण के लिए एक सीमा होनी चाहिए। जिन लोगों के पास अंतरात्मा और विवेक है, उन्हें दूसरों के साथ ऐसा ही व्यवहार करना चाहिए; उन्हें इसी तरह का आचरण करना चाहिए और मामलों को इसी तरह से सँभालना चाहिए। परमेश्वर के वचन बहुत सही हैं!” तुम देखो, उनकी मानवता में मौजूद सत्यनिष्ठा और दयालुता के गुण उन्हें सत्य स्वीकार करने के लिए बुनियादी स्थितियाँ देते हैं, जिससे वे सत्य सुनने के बाद आमीन कह सकते हैं और उसे स्वीकार कर सकते हैं, वह भी बिना प्रतिरोधी महसूस किए, बिना उससे नफरत किए या बिना उसे अस्वीकार किए। उन्हें लगता है कि परमेश्वर के वचन सही हैं, पूरी तरह से सामान्य मानवता की जरूरतों के अनुरूप हैं, लोगों के दिलों की जरूरतों को पूरा कर सकते हैं और वह चीज हैं जो सामान्य मानवता वाले लोगों में होनी चाहिए; केवल सत्य ही उन्हें संतुष्ट कर सकता है और उनकी मानवता को बेहतर बना सकता है। इसलिए, जिन लोगों की मानवता में सत्यनिष्ठा और दयालुता के गुण होते हैं वे ही सत्य के प्यासे हो सकते हैं, परमेश्वर के वचन सुनकर यह जान सकते हैं कि वे सत्य हैं, फिर अपने दिलों में सत्य स्वीकार कर सकते हैं और एक बार सत्य समझ जाने के बाद उसका अभ्यास कर सकते हैं।

दूसरों का फायदा नहीं उठाने के स्व-आचरण के सिद्धांत में, कोई इंसान मानवता के जो गुण स्पष्ट रूप से अभिव्यक्त करता है, वे हैं सत्यनिष्ठा, दयालुता, और शर्मिंदगी की भावना। बेशक, एहसान या पैसे का कर्ज नहीं रखने के अलावा, अंतरात्मा और विवेक वाले लोग दूसरों का फायदा नहीं उठाने की एक और अभिव्यक्ति दिखाते हैं, जो यह है कि जब दूसरे लोग उनका फायदा उठाते हैं और उन्हें नुकसान होता है, तो वे उनके खिलाफ नहीं जाते हैं और कभी-कभी तो वे बिना माँगे भी दूसरों को चीजें दे सकते हैं। अगर कोई बार-बार अपना कर्ज चुकाने की बात करता है, तो ये लोग शर्मिंदा महसूस करते हैं: “तुम इस बात को ऐसे उठाते हो जैसे मैं तुम पर अपना कर्ज चुकाने के लिए दबाव डाल रहा हूँ। असल में, मेरा ऐसा करने का कभी इरादा नहीं था। जब तुम्हारे पास पैसे हों, तुम इसे चुका सकते हो; अगर तुम्हारे पास पैसे नहीं हैं और तुम हमेशा के लिए मेरे कर्जदार बने रहते हो, तो भी ठीक है। अगर तुम मुझे पैसे वापस नहीं करने पर जोर देते हो, तो मैं तुमसे पैसे वापस नहीं माँगूँगा। अगर तुम चुका सकते हो, तो चुकाओ; अगर तुम नहीं चुका सकते, तो मैं इसे परोपकार में दिया दान समझूँगा।” तुम देखो, उनमें इस तरह की अभिव्यक्ति भी होती है और अपने स्व-आचरण के लिए यह सीमा भी होती है। मान लो कि कोई उनसे कोई ऐसी चीज उधार माँगता है जो उनके लिए बहुत महत्वपूर्ण है और जिसे वे बहुत संजोकर रखते हैं। भले ही वे बहुत अमीर न हों, जब दूसरा व्यक्ति कहता है कि वे उससे उधार लेना चाहते हैं, तब वे सोचते हैं, “वह जरूर किसी मुश्किल हालात में होगा जो मुझसे कुछ उधार माँग रहा है, तो मुझे उसे उधार दे देना चाहिए।” उदाहरण के लिए, मान लो कि खेती के व्यस्त मौसम में कोई व्यक्ति उनसे उनकी गाड़ी उधार माँगता है। उन्हें खुद गाड़ी की जरूरत है और अगर वे इसे उस व्यक्ति को उधार दे देते हैं, तो उनके अपने काम में देरी होगी। लेकिन, क्योंकि वे अपनी मानवता के मामले में दयालु हैं, तो वे फिर भी गाड़ी उधार दे देते हैं और उस व्यक्ति से बस इतना कहते हैं कि इस्तेमाल करने के बाद जल्दी से लौटा दे। कुछ दिनों बाद, वह व्यक्ति गाड़ी लौटा देता है, लेकिन वह क्षतिग्रस्त होती है और उसकी मरम्मत नहीं हुई होती है, तो उन्हें खुद ही उसकी मरम्मत करानी पड़ती है। उन्हें थोड़ी चिढ़ होती है, लेकिन वे ज्यादा गुस्सा नहीं होते और मन ही मन सोचते हैं, “चलो छोड़ो, हम पड़ोसी हैं और हम हर समय एक-दूसरे से मिलते रहते हैं; मैं उसके खिलाफ कुछ नहीं करूँगा।” वे लोगों के साथ व्यवहार में इतने उदार होते हैं; जब उन्हें कोई नुकसान होता है, तब भी वे इसकी कोई परवाह नहीं करते। भले ही हर कोई एक जैसा इंसान है, लेकिन लोगों के स्व-आचरण के सिद्धांत और सीमाएँ अलग-अलग होती हैं। कुछ लोग दान दे सकते हैं, जबकि दूसरे न केवल ऐसा नहीं कर सकते, बल्कि दूसरों का फायदा भी उठाना चाहते हैं। भले ही इस तरह के अपेक्षाकृत सत्यनिष्ठ और दयालु इंसान नुकसान होने के बाद थोड़ा चिढ़ जाते हैं, लेकिन वे जाकर दूसरे पक्ष से बहस नहीं करते, न ही उनसे झगड़ा करते हैं या मुआवजा माँगते हैं; वे बस इसी तरह सब्र रखते हैं। अगर उन्हें किसी आयोजन में भाग लेने के लिए बाहर जाना पड़े और किसी की गाड़ी उधार लेनी पड़े, तो उसका इस्तेमाल करने के बाद वे उसे धोते हैं और टंकी में पेट्रोल भी भरवाते हैं। जब वे उसे उसके मालिक को लौटाते हैं, तो गाड़ी बिल्कुल भी क्षतिग्रस्त नहीं होती और वे इस तरह की गाड़ी के लिए सबसे ऊँची दैनिक किराये की दर से उसके मालिक को मुआवजा भी देते हैं। वे उस व्यक्ति को यह महसूस नहीं होने देते कि उसका फायदा उठाया गया है। उन्हें लगता है कि उन्हें यही करना चाहिए। कुछ लोग कहते हैं, “क्या इस तरह के इंसान को सिर्फ अपने स्वाभिमान की परवाह होती है?” भ्रष्ट इंसानों में से कितने लोग सिर्फ अपने स्वाभिमान के लिए इस स्तर तक पहुँच सकते हैं? अविश्वासी अक्सर कहते हैं, “किसी के स्वाभिमान की कितनी कीमत है?” और “अंतरात्मा की कितनी कीमत है?” कोई भी सिर्फ दिखावे के लिए या दूसरों को यह सोचने पर मजबूर करने के लिए कि उनमें अंतरात्मा और मानवता है, अपनी जेब ढीली नहीं करेगा। हर इंसान के लिए, भौतिक चीजें और पैसे जीवन से भी अधिक महत्वपूर्ण होते हैं। दिखावे के लिए कुछ अच्छी, सम्माननीय या झूठी और चापलूसी वाली बातें तो लोग कर ही लेते हैं, लेकिन दूसरों की मदद करने के लिए असल में अपने पैसे खर्च करना आसान नहीं है—बहुत कम लोग ऐसा कर पाते हैं। सिर्फ वही लोग ऐसा कर सकते हैं जिनकी मानवता में सत्यनिष्ठा और दयालुता के गुण होते हैं। ऐसे लोग इस सिद्धांत पर काम करते हैं, “मैं तुम्हारा फायदा उठाने के बजाय थोड़ा नुकसान सहना पसंद करूँगा।” अगर वे ऐसा नहीं करते, तो उन्हें दिल में बुरा लगता है। अक्सर, जब इस तरह के लोग कुछ उधार लेते हैं, तब वे न सिर्फ उधार देने वाले का फायदा नहीं उठाते, बल्कि कभी-कभी अपनी जेब से ज्यादा पैसे भी चुकाते हैं। उदाहरण के लिए, जब वे किसी की गाड़ी उधार लेते हैं, तब उसमें पेट्रोल भरवाते हैं, उसे धोते हैं और आखिर में उस तरह की गाड़ी के लिए सबसे ऊँची दैनिक किराये की दर से मालिक को भुगतान भी करते हैं। इस तरह से हिसाब लगाने पर, क्या यह उससे ज्यादा महँगा नहीं पड़ता जितना कि अगर उन्होंने खुद गाड़ी किराए पर ली होती? (हाँ।) जब वे गाड़ी वापस करते हैं, अगर मालिक उसे ध्यान से देखता है और एक-दो बार जाँच करता है, तो उधार लेने वाले को अंदर से बेचैनी महसूस होती है, उसे चिंता होती है कि कहीं मालिक गाड़ी में किसी जगह पर कोई खराबी न देख ले और मुआवजा न माँग ले। आखिर में, जाँच करने के बाद मालिक कहता है कि कोई दिक्कत नहीं है, वह काफी संतुष्ट है और यह भी बताता है कि वे भविष्य में जब चाहें गाड़ी उधार ले सकते हैं। केवल तभी इन लोगों को अपने दिल में सुकून मिलता है और वे सोचते हैं, “आह, वे मुझ पर भरोसा करते हैं; मुझे बस यही सुनना था!” तुम देखो, वे अपने आचरण में क्या चाहते हैं? वे दूसरों का फायदा नहीं उठाना चाहते; वे सिर्फ विश्वसनीयता के साथ आचरण करना चाहते हैं और नहीं चाहते कि दूसरे उन्हें नीची नजर से देखें। मुझे बताओ, क्या कोई ऐसा इसलिए कर पाता है क्योंकि उसे अपने स्वाभिमान की परवाह है, क्योंकि वह डरपोक है, क्योंकि वह गरीब है और उसमें कोई महत्वाकांक्षा नहीं है या फिर इसलिए कि उसे नीची नजर से देखे जाने का डर है? ऐसा इनमें से किसी भी चीज की वजह से नहीं है। दूसरों के साथ मेलजोल का सबसे बुनियादी सिद्धांत, जो अंतरात्मा वाले लोगों के पास होता है, वह है दूसरे लोगों का फायदा नहीं उठाना। वे बस मन की शांति चाहते हैं। भले ही उन्हें खुद नुकसान हो जाए या इसकी वजह से उनका जीवन मुश्किल में पड़ जाए, वे दूसरों पर आरोप नहीं लगाते या उनसे हिसाब बराबर नहीं करना चाहते। वे सिर्फ अपनी अंतरात्मा के हिसाब से सही काम करना चाहते हैं और किसी से कुछ भी उधार नहीं लेना चाहते। वे जो भी करते हैं, उन्हें लगता है कि उन्हें ऐसा व्यवहार करना चाहिए जिससे उन्हें बुरा न लगे, उनकी अंतरात्मा उन्हें दोषी न ठहराए और वे किसी का फायदा न उठाएँ; वे ऐसा कुछ नहीं करते जिससे वे लोगों के कर्जदार बन जाएँ और जिसके कारण लोग उनके पीठ पीछे उनकी आलोचना करें। वे ऐसा व्यवहार इसलिए नहीं करते कि वे गरीब हैं या उनका व्यक्तित्व कमजोर है और न ही इसलिए कि वे घमंडी हैं; बल्कि, ये उनकी मानवता के गुण हैं—सत्यनिष्ठा और दयालुता—जो उन्हें ऐसी चीजें करने के लिए प्रेरित करते हैं। खासकर जब बात दूसरों से मेलजोल करते समय उनका फायदा नहीं उठाने की आती है, तब वे खास तौर पर दयालु और सत्यनिष्ठ तरीके से व्यवहार करते हैं।

मान लो कि कोई वित्तीय दबाव में है और जब वह किसी संपन्न व्यक्ति के संपर्क में आता है, तब वह व्यक्ति उसे दान के तौर पर कुछ ऐसी चीजें देता है जिनका वह अब घर पर इस्तेमाल नहीं करता। पाने वाला व्यक्ति मन ही मन सोचता है, “उसने मुझे ये चीजें इसलिए दीं क्योंकि वह मुझे नीची नजर से नहीं देखता; उसने मुझ पर एहसान किया है। तो मैं उसका एहसान कैसे चुकाऊँ? मैं महँगे उपहार नहीं दे सकता—मेरे पास बस खेत की ताजी सब्जियाँ और घर पर आजादी से घूमने वाली मुर्गियों के अंडे हैं। हो सकता है उसे इन चीजों की ज्यादा परवाह न हो, लेकिन ये हम गरीब लोगों के पास मौजूद सबसे अच्छी चीजें हैं, सबसे अच्छी चीजें जो हम उसे दे सकते हैं। मैं उसे उनमें से कुछ दे दूँगा ताकि वह कुछ ताजा स्वाद चख सके; यह मेरी सराहना का एक संकेत भी है।” वह संपन्न व्यक्ति असल में उसे ऐसी चीजें दे रहा था जिनका उसके अपने लिए कोई उपयोग नहीं है, लेकिन पाने वाला व्यक्ति इस बात को सही ढंग से समझने में समर्थ था। उसने यह नहीं कहा, “तुमने मुझे ऐसी चीजें दीं जिनका तुम इस्तेमाल ही नहीं करते और जिनकी तुम्हें परवाह नहीं है—क्या यह मुझे एक भिखारी की तरह किनारे करना नहीं है? अगर तुम उन चीजों का इस्तेमाल करते, तो भी क्या तुम मुझे वे चीजें देते? तुमने मुझे अपनी अच्छी चीजें क्यों नहीं दीं?” जिस इंसान में सच में अंतरात्मा और विवेक होता है, वह इस तरह नहीं सोचेगा। वह बस सोचेगा, “उसने मुझे ये चीजें दीं, इसका मतलब है कि वह मुझे नीची नजर से नहीं देखता।” भले ही दूसरे लोग कुछ अप्रिय टिप्पणियाँ करें और वह अंदर से थोड़ा परेशान महसूस करे, फिर भी वह मामले को सही तरीके से सँभाल सकता है और अपनी बात रखने के लिए बहस करने की कोशिश नहीं करता; इसके अलावा, वह अपने परिवार की स्थिति और वित्तीय हालात के आधार पर, अपने पास मौजूद सबसे अच्छी चीजें अपना भला करने वाले व्यक्ति को मुआवजे के तौर पर दे सकता है। तुम देखो, दूसरों के साथ मेलजोल करने और पेश आने का उसका सिद्धांत यह है कि उनका फायदा नहीं उठाया जाए। भले ही यह सिद्धांत कोई उल्लेखनीय बात नहीं लगती और यह एक आम बात है जिसके ज्यादातर लोग अभ्यस्त हो गए हैं, लेकिन हर कोई इसका पालन नहीं कर सकता और न ही हर कोई इसे स्व-आचरण का सबसे बुनियादी सिद्धांत मानता है—यह ऐसी चीज तो बिल्कुल भी नहीं है जिसे हर कोई महत्व देता हो। जो लोग सच में सत्यनिष्ठ और दयालु होते हैं, वे लोगों से जुड़ते और मेलजोल करते समय किसी का एहसान नहीं लेने या उनका फायदा नहीं उठाने को बहुत महत्व देते हैं। चाहे वे आरामदायक जिंदगी का आनंद ले रहे हों या गरीबी झेल रहे हों, वे अपने स्व-आचरण में और मामलों को सँभालने में मन की शांति खोजते हैं और अपनी अंतरात्मा के आरोपों से मुक्ति चाहते हैं। सिर्फ इस तरह के लोग ही ऐसा आचरण करना चाहते हैं। चाहे वे किसी भी जमाने या किसी भी तरह के सामाजिक परिवेश में हों या किसी भी समूह के लोगों के बीच हों, जो लोग इस तरह से आचरण कर पाते हैं, वे ऐसा इसलिए करते हैं क्योंकि उनकी मानवता में सत्यनिष्ठा, दयालुता और शर्म को जानने जैसे गुण होते हैं। इसके उलट, अगर किसी व्यक्ति में ये गुण नहीं हैं, तो उसके स्व-आचरण की कोई सीमा नहीं होगी और अगर होगी भी, तो वे उसे बनाए रखने में असमर्थ होंगे। वे अपने स्व-आचरण के लिए कोई सीमा क्यों नहीं बनाए रख पाते? इसकी मुख्य वजह यह है कि उनकी मानवता में सत्यनिष्ठा, दयालुता और शर्म की भावना जैसे गुण नहीं होते। कुछ लोग कहते हैं, “क्या ऐसे लोग कुछ समय के लिए अपने स्व-आचरण के लिए कोई सीमा नहीं बनाए रख सकते?” वे विशेष परिस्थितियों में ऐसा कर सकते हैं। कभी-कभी ऐसा लगता है कि वे सीमा बनाए रख पाते हैं; वे विशेष परिस्थितियाँ होती हैं। कभी-कभी वे दूसरों का फायदा उठाने या उनका एहसान लेने से बच पाते हैं क्योंकि परिस्थितियाँ ठीक नहीं होती हैं या उन्हें कोई उपयुक्त मौका नहीं मिलता। उदाहरण के लिए, अगर वे चीजें या पैसे उधार लेते हैं और उन्हें वापस नहीं करते, तो इसके बुरे परिणाम होंगे : उन्हें जनमत की निंदा झेलनी पड़ेगी या कानूनी तौर पर जिम्मेदार ठहराया जाएगा, लोग उनके पीठ पीछे उनकी बुराई करेंगे या यह भी हो सकता है कि वे अपने गाँव, खेड़े या समुदाय में नहीं रह पाएँ। वे ऐसा करने से सिर्फ इसलिए परहेज करते हैं क्योंकि वे मजबूर हैं और उनके पास कोई रास्ता नहीं है; यह मजबूरी है कि वे बेमन से उनका भला करने वाले को पैसे चुका देते हैं या कुछ समय के लिए उनका फायदा उठाने से बचते हैं। लेकिन इस तरह का इंसान जो अपने स्व-आचरण के लिए कोई सीमा नहीं बनाए रख पाता है, वह कभी भी इस तरह से अग्रसक्रिय होकर काम नहीं करता, क्योंकि उसकी मानवता में सत्यनिष्ठा, दयालुता और शर्म की भावना जैसे गुण नहीं होते। इसके विपरीत, जो इंसान सच में दूसरों का फायदा उठाने से परहेज कर सकता है, वह ऐसा अग्रसक्रिय होकर करता है; यह कुछ ऐसा है जो वह स्वाभाविक रूप से प्रकट करता है या उसने खुद अपने स्व-आचरण के लिए इस तरह का सिद्धांत और सीमा निर्धारित की है। जाहिर तौर पर, यह तथ्य कि उसके पास अपने स्व-आचरण के लिए इस तरह का सिद्धांत है, यह एक स्वाभाविक खुलासा है जो उसकी अंतरात्मा और विवेक से आता है और यह स्वाभाविक खुलासा पूरी तरह से इस बात पर आधारित है कि उसमें सत्यनिष्ठा और दयालुता के गुण हैं; वह दूसरों से प्रभावित नहीं होता है, न ही वह अपने परिवेश से मजबूर होता है। यह बस कुछ ऐसा है जो वह स्वाभाविक रूप से प्रकट करता है, जिसकी जरूरत उसकी मानवता को है और जिसकी जरूरत उसकी अंदरूनी दुनिया को है। यह इस बात को कहने के लिए एक पर्याप्त आधार है कि इस तरह के इंसान की मानवता में सत्यनिष्ठा और दयालुता के गुण जन्मजात होते हैं। अगर वह इस तरह से काम नहीं करता है, तो वह अपनी अंतरात्मा के साथ तालमेल नहीं बिठा पाएगा और उसे अंदर से बेचैनी महसूस होगी; उसे जीने में बहुत शर्म आएगी और वह किसी के सामने आने में बहुत लज्जा महसूस करेगा। नतीजतन, वह बहुत स्वाभाविक रूप से इस तरह का आचरण करता है। मुझे बताओ, क्या तुम्हें लगता है कि दूसरों का फायदा नहीं उठाने का यह स्व-आचरण का सिद्धांत महत्वपूर्ण है? (हाँ।) दूसरों का फायदा नहीं उठाना स्व-आचरण का एक बुनियादी सिद्धांत प्रतीत होता है जो बहुत मामूली बात है, लेकिन यह एक महत्वपूर्ण संकेत है जो दिखाता है कि व्यक्ति की मानवता में किस तरह के गुण हैं। क्या ऐसा नहीं है? (हाँ।)

जो लोग दूसरों का फायदा नहीं उठाते, वे दूसरी तरह की अभिव्यक्ति प्रदर्शित करते हैं। उदाहरण के लिए, मान लो कि कोई अपेक्षाकृत संपन्न इंसान उन्हें कोई ऐसी चीज देता है जिसका उसके लिए कोई उपयोग नहीं है या जो उसके पास बेकार पड़ी है। उन्हें लगता है कि वे दूसरों को बदले में कुछ दिए बिना उनका फायदा नहीं उठा सकते और वे किसी का एहसान नहीं लेना चाहते, इसलिए वे कहते हैं, “मुझे अभी इसकी जरूरत नहीं है, लेकिन आपकी दयालुता के लिए आपका धन्यवाद।” क्या तुम्हें लगता है कि लोग लालची होते हैं? जब लोग अच्छी चीजें देखते हैं, तब क्या उन्हें वे पसंद आती हैं और वे उनका आनंद लेना चाहते हैं? हर कोई उन्हें पसंद करता है और उनका आनंद लेना चाहता है, लेकिन लोगों के बीच फर्क होता है। उदाहरण के लिए, ज्यादातर लोग मशहूर ब्रांड के कंप्यूटर इस्तेमाल करना पसंद करते हैं जो अच्छी गुणवत्ता वाले और तेज हों और जिनकी तस्वीर एकदम साफ हो। कुछ लोगों के पास पैसे नहीं होते और वे इसे खरीद नहीं सकते, इसलिए वे हमेशा दूसरों का फायदा उठाना चाहते हैं। जब वे देखते हैं कि कोई मशहूर ब्रांड का कंप्यूटर इस्तेमाल करता है, तब वे अक्सर उसे उधार माँगते हैं और यहाँ तक कि उसके मालिक की अनुमति के बिना या मालिक के नहीं होने पर उसका इस्तेमाल करते हैं। जब मालिक को उसका इस्तेमाल करने की जरूरत होती है, तब वे बहाने बनाते हैं और मालिक से अपना कंप्यूटर इस्तेमाल करने को कहते हैं। यह देखकर कि वे इसे इस्तेमाल करते रहेंगे और वापस नहीं करेंगे, मालिक के पास दूसरा कंप्यूटर खरीदने के अलावा कोई चारा नहीं बचता। ठीक इसी तरह वे असली मालिक का कंप्यूटर अपने कब्जे में कर लेते हैं और उन्हें अपनी अंतरात्मा में जरा भी ग्लानि नहीं होती। क्या ऐसे इंसान में मानवता है? क्या उनके पास अंतरात्मा है? (नहीं।) क्या वे एक सत्यनिष्ठ और दयालु इंसान हैं? (नहीं।) एक सत्यनिष्ठ और दयालु इंसान इस तरह का काम बिल्कुल नहीं करेगा। मान लो कि कोई और व्यक्ति नया कंप्यूटर खरीदता है और यह देखकर कि यह सत्यनिष्ठ और दयालु इंसान धीमा कंप्यूटर इस्तेमाल कर रहा है, उसे अपना पुराना कंप्यूटर दे देता है। सत्यनिष्ठ और दयालु इंसान को लगता है कि इसे स्वीकार करने का मतलब फायदा उठाना होगा और वह मना कर देता है। दूसरा इंसान कहता है कि सत्यनिष्ठ इसके लिए उसे बस कुछ दर्जन युआन दे सकता है, लेकिन सत्यनिष्ठ इंसान जानता है कि यह साफ तौर पर दान देने का कृत्य है और उसे लगता है कि वह इसका फायदा नहीं उठा सकता। इसलिए वह पैसे जोड़ने के तरीके सोचता है; और सोचता है कि अगर वह कुछ सौ युआन जोड़कर इसे खरीद लेता है, तो भी इसे कम कीमत पर खरीदना माना जाएगा। अगर दूसरा इंसान पैसे लेने से मना कर देता है, तो वह उस पेशकश को स्वीकार नहीं करेगा; वह खैरात बिल्कुल भी नहीं लेगा। मुझे बताओ, क्या वह इंसान अड़ियल है? अविश्वासी कहते हैं कि इस तरह का इंसान अड़ियल और अपने सिद्धांतों पर अडिग होता है, लेकिन सिद्धांतों से डिगने की इस अनिच्छा में मानवता के गुणों के तौर पर एक खूबी झलकती है। कौन-सी खूबी? उसका मानना ​​है कि परिस्थितियाँ कैसी भी हों, उसे अपने स्व-आचरण के सिद्धांतों और सीमाओं को बनाए रखना चाहिए; केवल तभी उसे मन की शांति मिलेगी और वह सुकून महसूस करेगा। उसे लगता है कि अगर वह दूसरों का फायदा उठाएगा, तो यह अनुचित होगा और वह उनका सामना नहीं कर पाएगा; अगर वह दूसरों की चीजों का इस्तेमाल करेगा, तो उसे बेचैनी महसूस होगी, उसका चेहरा लाल हो जाएगा और वह अंदर से असहज महसूस करेगा। कुछ लोग कहते हैं, “लेकिन दूसरा इंसान उसे इसका इस्तेमाल करने देने का इच्छुक है।” क्या दूसरे इंसान के इच्छुक होने का मतलब है कि वह उसका फायदा नहीं उठा रहा होगा? भले ही दूसरा इंसान इच्छुक हो, फिर भी यह उसका फायदा उठाना होगा। फायदा उठाना हमेशा फायदा उठाना ही होता है; दूसरे व्यक्ति के इच्छुक होने से इसकी प्रकृति नहीं बदलती है—सार वही रहता है। वह सोचता है, “कुछ दर्जन युआन में इतना अच्छा कंप्यूटर खरीदना साफ तौर पर उसका फायदा उठाना होगा। मैं इसे बिल्कुल भी स्वीकार नहीं कर सकता। अगर मैं पर्याप्त पैसे जोड़ लूँगा, तो मैं इसे खरीद लूँगा। अगर मैं पैसे नहीं जोड़ सका, तो मैं केवल मन की शांति के लिए बस अपने पुराने कंप्यूटर का इस्तेमाल करता रहूँगा।” तुम देखो, क्या यह उसके स्व-आचरण की सीमा नहीं है? (हाँ।) वह किसी भी परिस्थिति में इस सीमा को बनाए रख सकता है। कोई व्यक्ति उसे इतनी अच्छी चीज देना चाहता है, उसके पास इतनी अच्छी चीज को पाने का मौका है—अविश्वासी इसे इस तरह से देखते हैं : “यदि तुम इसे नहीं लेते हो, तो तुम मूर्ख हो। फायदा नहीं उठाना बेकार होगा!” लेकिन वह ऐसा नहीं सोचता। उसका मानना है कि यह मूर्खता नहीं है और वह खुद को धोखा नहीं दे सकता—फायदा उठाना तो फायदा उठाना ही है। उसे लगता है कि अगर उसने फायदा उठाया, तो उसे अपने दिल में बेचैनी महसूस होगी, वह सुकून से नहीं जी पाएगा और उस कंप्यूटर का इस्तेमाल करने में असहज महसूस करेगा; इसलिए वह उस तरह से आचरण नहीं कर सकता। तुम देखो, वह अपने स्व-आचरण की इस सीमा को पार नहीं करेगा—क्या उसकी अंतरात्मा उसके अंदर काम नहीं कर रही है? (हाँ।) उसकी मानवता में सत्यनिष्ठा और दयालुता के गुण हैं और उसकी अंतरात्मा अपना काम करती है, इसलिए वह इस सीमा को बनाए रखने में समर्थ है। कहने का मतलब है, वह इस सीमा को इसलिए बनाए रख पाता है क्योंकि उसकी अंतरात्मा लगातार अपना काम करती रहता है, उसे जागरूक करती है और उसे महसूस कराती है, “ऐसा करना गलत है, ऐसा करना अनुचित है। मैं ऐसा नहीं कर सकता।” उसकी अंतरात्मा उसे लगातार सचेत करती है, उस पर अंकुश लगाती है और उसे नियंत्रित करती है, जिससे वह अपने स्व-आचरण के लिए एक सीमा बनाए रख पाता है। आखिर में, संभव है कि वह पेशकश की गई चीज को खरीदने में सक्षम हो जाए और फिर उसका इस्तेमाल करे, या संभव है कि वह उसे खरीदने में कभी सक्षम नहीं हो पाए और कोई दूसरा व्यक्ति उसका इस्तेमाल करे; ऐसी स्थिति में वह परेशान महसूस नहीं करता है। इस मामले में, कम से कम उसने अपने स्व-आचरण की इस सीमा और सिद्धांत को बनाए रखा है। मानवता के गुणों वाला इंसान अपने स्व-आचरण के लिए सिद्धांत और सीमाएँ तय करता है और उन्हें वह लगातार बनाए रखता है। भले ही वह ऐसी स्थिति का सामना करे जिसमें उसके हित शामिल हों और वह उस समय लालच महसूस करे, उसकी अंतरात्मा उसे लगातार सचेत करेगी और उन पर अंकुश लगाएगी। आखिर में, भले ही दूसरों को लगे कि इस व्यक्ति के हितों का नुकसान हुआ या किसी और ने फायदा उठाया, और हो सकता है यह व्यक्ति एक पल के लिए थोड़ा परेशान या असंतुष्ट महसूस करे, लेकिन उसकी अंतरात्मा के काम करने की वजह से उसका दिल जल्दी ही शांत हो जाएगा। वह सोचेगा, “दूसरों का फायदा नहीं उठाना हमेशा बेहतर होता है। कम से कम मेरे मन में शांति है और मैं अपनी अंतरात्मा द्वारा दोषी ठहराया गया महसूस नहीं करता।” वह यही चाहता है। लोगों में अंतरात्मा का यही काम होता है : यह लगातार उन्हें नियंत्रित करती है और उन पर अंकुश लगाती है, जिससे वे सही चुनाव कर पाते हैं। अपने हितों, नैतिकता या कुछ प्रलोभनों के सामने, व्यक्ति की अंतरात्मा लगातार उसके व्यवहार को संयमित रखेगी, नियंत्रित करेगी और दुरुस्त करेगी। आखिरकार, ज्यादातर मामलों में, मानवता के गुण वाले लोग अपनी अंतरात्मा की शांति और सुकून पाने के लिए अपने हितों का त्याग करना चुनते हैं। विशेष परिस्थितियों में, इनमें से कुछ लोग कई बार अपनी अंतरात्मा की सीमा पार भी कर जाते हैं, लेकिन इसके बाद उनकी अंतरात्मा उन्हें दोषी ठहराती है और उन्हें बेचैनी होती है; कुछ तो इस बेचैनी और दोषी महसूस करने की भावना को अपनी बाकी जिंदगी अपने साथ लेकर चलते हैं। यही अंतरात्मा का काम है। कहने का मतलब है, अपनी मानवता में सत्यनिष्ठा और दयालुता के गुण वाले लोग कभी-कभी गलतियाँ करेंगे और विशेष परिस्थितियों में, अपनी मानवता की सीमा पार करेंगे और अपने लिए बनाए गए स्व-आचरण के सिद्धांतों का उल्लंघन भी करेंगे। लेकिन इसका परिणाम यह होगा कि उन्हें अपनी अंतरात्मा की निंदा झेलनी पड़ेगी। अगर उन्हें इसके लिए सुधार करने का मौका नहीं मिलता या उनकी परिस्थितियाँ इसकी अनुमति नहीं देती हैं, तो वे अंदर ही अंदर दोष, बेचैनी, आत्मग्लानि और अपराध-बोध के साथ जिएँगे। ये सामान्य अभिव्यक्तियाँ हैं जो सभी परिस्थितियों में उस इंसान में होती हैं जिसके पास अंतरात्मा और विवेक होता है और जिसकी मानवता में सत्यनिष्ठा और दयालुता के गुण होते हैं।

मानवता के परिप्रेक्ष्य से, सत्यनिष्ठा और दयालुता के गुणों वाले लोगों की ये अभिव्यक्तियाँ अपेक्षाकृत सामान्य और आम हैं; ये बहुत ऊँची या अलौकिक नहीं हैं, न ही एकदम उत्कृष्ट हैं; इंसान की नजर में, इसका मतलब बस यह है कि व्यक्ति में थोड़ी सत्यनिष्ठा है और वह थोड़ी गरिमा के साथ जीता है। लेकिन परमेश्वर की नजर में, ऐसे लोग अपनी मानवता के अंदर सत्यनिष्ठा और दयालुता के जिन गुणों को जीते हैं वे कीमती हैं। क्योंकि यह मानवजाति दुष्टता को मानती है और कोई भी अंतरात्मा या विवेक की परवाह नहीं करता, इसलिए जो लोग सत्यनिष्ठ और दयालु होते हैं, उन्हें समाज से अलग-थलग कर दिया जाता है। वे स्व-आचरण के जिन बुनियादी सिद्धांतों का पालन करते और जिनके अनुसार वे जीते हैं, उनका समाज के लोग मजाक उड़ाते हैं, उनसे नफरत करते हैं और उनकी निंदा करते हैं। लोग उनका मजाक कैसे उड़ाते हैं? (लोग कहते हैं कि वे मूर्ख, अड़ियल और मंदबुद्धि हैं।) यह बिल्कुल ऐसा ही है। इस समाज में, सामान्य मानवता वाले लोगों का दूसरे लोग मजाक उड़ाते हैं, उनका उपहास करते हैं, उनसे नफरत करते हैं और उनकी निंदा करते हैं; वे दूसरों की मान्यता या उनकी स्वीकृति नहीं पा सकते। अगर तुम लोगों के समूह में हमेशा अपने स्व-आचरण के सिद्धांतों पर टिके रहते हो, तो तुम बहुत थकाऊ जिंदगी जीते हो। चाहे तुम्हारा सामना किसी से भी हो, तुम हर दिन घुटन और गुस्सा महसूस करते हैं; तुम सोचते हो, “मेरे इस तरह से आचरण करने में क्या गलत है? दूसरे मेरा मजाक क्यों उड़ाते हैं? लोग हमेशा कहते हैं, ‘अंतरात्मा की क्या कीमत है?’ अंतरात्मा सबसे कीमती चीज है। अगर किसी व्यक्ति के पास अंतरात्मा नहीं है, तो क्या वह इंसान भी है?” तुम जैसे लोग अविश्वासियों के किसी भी समूह में मजाक उड़ाए जाने और अलग-थलग किए जाने के पात्र होते हैं; कोई भी तुम्हें स्वीकृति नहीं देता और कोई भी तुम्हारा पक्ष नहीं लेता। तुम सत्यनिष्ठ इंसान हो और अपने स्व-आचरण में सिद्धांतों पर टिके रहते हो, और लोग कहते हैं, “क्या सिद्धांतों पर टिके रहने से तुम्हारे खर्चे पूरे हो जाएँगे? क्या सिद्धांतों पर टिके रहने से तुम्हें ऊँचे पद पर बैठे लोगों से सराहना मिलेगी? अगर तुम सिद्धांतों पर टिके रहते हो, तो क्या हर कोई तुम्हें स्वीकृति देगा? अगर तुम इस समाज में सिद्धांतों पर टिके रहते हो, तो तुम सबसे बड़े मूर्ख हो; तुम्हें दबाकर रखा जाएगा और आखिर में तुम्हारे पास गुजारा करने का कोई तरीका नहीं बचेगा!” तो तुम पूछते हो : “मेरे सिद्धांतों पर टिके रहने में क्या गलत है? ऐसा क्यों है कि एक सत्यनिष्ठ और दयालु इंसान होने पर भी मेरा मजाक उड़ाया जाता है, मुझे अलग-थलग किया जाता है और दबाकर रखा जाता है?” आखिर में, तुम यह निष्कर्ष निकालते हो कि इंसान अंदर से सड़े हुए हैं, उनमें एक भी अच्छा इंसान नहीं है, वे सब दानव और शैतान हैं! तुम कहते हो कि तुम साफ अंतरात्मा के साथ आचरण करते हो, तुम गरिमामय और सत्यनिष्ठ तरीके से आचरण करना चाहते हो, सब कुछ नियमों के हिसाब से करना चाहते हो और बिना किसी चालबाजी का सहारा लिए अपनी आजीविका चलाने के लिए अपने कौशलों ​​पर भरोसा करते हो, लेकिन इस तरह से आचरण करने की वजह से समाज में तुम्हें दबाया जा सकता है; लोग थोड़ी-सी चालबाजी से तुम्हारा काम खराब कर सकते हैं। तुम्हारे पास चाहे कोई भी कौशल ​​हों, तुम्हें अलग-थलग किया जाता है और दबाया जाता है। तुम्हें लगता है कि इस इंसानी दुनिया में अपनी बात रखने के लिए कोई जगह नहीं है और इस तरह जीना बहुत घुटन भरा है। इन लोगों के बीच रहना किसी विशाल रंगाई के बर्तन में रहने जैसा नहीं है, बल्कि माँस पीसने वाली चक्की में रहने जैसा है—तुम्हें जिंदा ही पीसकर मार दिया जाएगा। अगर तुम्हें पीसकर नहीं मारा जाता है, तब भी तुम थकान से मर जाओगे, शारीरिक और मानसिक थकान की दशा में अपनी जिंदगी के हर दिन अपनी इच्छा के खिलाफ जाओगे, तुम्हारा हर एक शब्द और तुम्हारा हर काम तुम्हारी अपनी इच्छा के साथ विश्वासघात होगा। इस तरह लगातार मुश्किल में फँसे रहने की वजह से भी तुम्हारा मजाक उड़ाया जाता है कि तुम मूर्ख हो और ऐसे इंसान हो जो अपनी बात पर अड़ा रहता है, जो अपने से ऊँचे पद पर बैठे लोगों को उपहार देना नहीं जानता या अपने सहकर्मियों के साथ रिश्ते नहीं बनाता। तुम दूसरों का फायदा नहीं उठाने के सिद्धांत के अनुसार आचरण करते हो, फिर भी दूसरे लोग तुम्हारा फायदा उठाने की हर मुमकिन कोशिश करते हैं और तुम इससे बच भी नहीं पाते। तुम बहुत सारा काम करते हो, लेकिन ऊँचे पद पर बैठे लोग तुम पर ध्यान ही नहीं देते और सारा श्रेय दूसरे लोग ले जाते हैं। परमेश्वर में विश्वास रखने के बाद तुम देखते हो कि परमेश्वर के घर में निष्पक्षता है, परमेश्वर धार्मिक है और भले ही कुछ लोग अनुचित तरीके से काम करें, परमेश्वर के वचनों में सत्य है, परमेश्वर के वचनों में धार्मिकता है, परमेश्वर का धार्मिक स्वभाव है और यह सत्य और धार्मिकता ही है जिसकी परमेश्वर के घर में सत्ता है। तुम कहते हैं : “तो, अच्छे लोग परमेश्वर के घर में उन्नति कर सकते हैं। मैं अपना दिल खोलकर रख सकता हूँ और वे सारी बातें बोल सकता हूँ जो मैंने अंदर दबा रखी हैं। मेरे में जो भी क्षमता और प्रतिभा है उसका मैं इस्तेमाल कर सकता हूँ। परमेश्वर के घर में रहना सच में शांति और आनंद देता है; मैं फिर कभी दूसरे लोगों से दबा हुआ और अलग-थलग नहीं रहूँगा। परमेश्वर में विश्वास करना और परमेश्वर के घर आना बहुत शानदार है! अगर मैं परमेश्वर पर विश्वास नहीं करता, तो मैं एक चलती-फिरती लाश की तरह जी रहा होता और जितना ज्यादा मैं जीता, उतना ही ज्यादा थका हुआ और संतप्त महसूस करता; मुझे जिंदगी में कोई दिशा नहीं मिलती, मेरा दिल धुंधला हो जाता और मैं प्रकाश या भविष्य नहीं देख पाता। यह सच में बहुत दर्दनाक होता!” इस तरह के लोग परमेश्वर में विश्वास करने और सत्य प्राप्त करने से पहले यह महसूस करते हैं कि जिंदगी में उनके पास कोई रास्ता नहीं है और उनका भविष्य अंधकारमय और प्रकाश से रहित है। कुछ नाकामियों और असफलताओं को झेलने और कई कठिनाइयों का सामना करने के बाद, उन्हें न सिर्फ अपनी जिंदगी पर संदेह होता है, बल्कि इससे भी बढ़कर यह महसूस होता है कि जीने का कोई अर्थ ही नहीं है। उन्हें लगता है कि ऐसे लोगों के बीच रहने और ऐसी दुनिया में जीने से तो मौत भी बेहतर होगी! लोग आसमान के पक्षियों की तरह खुशी से नहीं जीते, न ही समुद्र की मछलियों की तरह आजादी से जीते हैं—कम से कम, पक्षियाँ जब चाहें चहचहा सकती हैं, बिना किसी रुकावट के आसमान में उड़ सकती है और उनके पास अपनी साफ-सुथरी जमीन का एक टुकड़ा है। इस दुनिया में रहने वाले लोगों को सच बोलने का भी अधिकार या आजादी नहीं है; वे हर दिन मुखौटा पहनकर जीते हैं और सिर्फ वही बातें कह सकते हैं जो वे कहना नहीं चाहते, जो वे अंदर से महसूस करते हैं उसके खिलाफ जाकर बातें करते हैं—उनके पास ऐसी बातें कहने के अलावा कोई चारा नहीं होता, लेकिन ऐसा करने के बाद उन्हें घृणा महसूस होती है। जीना इतना मुश्किल क्यों है? इस तरह के लोग अपने आस-पास के लोगों के चेहरे देखकर घृणा महसूस करते हैं, उनके दिलों में जुगुप्सा और बेहद घृणा की भावना होती है, लेकिन वे उनसे बच नहीं सकते या उनसे दूर नहीं रह सकते और फिर भी उन्हें उनके साथ घुलना-मिलना पड़ता है। कभी-कभी वे खुद का जीवनयापन करने और अपने परिवार का गुजारा करने के लिए बस जैसे-तैसे काम चलाने का विचार करते हैं, लेकिन फिर भी ऐसा करने के लिए खुद को तैयार नहीं कर पाते। उन्हें लगता है कि लोगों को जिंदगी में किसी सार्थक चीज का अनुसरण करना चाहिए, उन्हें मानव के समान जीना चाहिए, सच बोलना चाहिए और अपने स्व-आचरण के लिए एक सीमा बनाए रखनी चाहिए, और लोगों को कम से कम इतना तो हासिल करना ही चाहिए। उन्हें लगता है कि अगर कोई इंसान यह भी हासिल नहीं कर सकता, तो वह इंसान नहीं है। लेकिन चलने के लिए कोई रास्ता नहीं होने की वजह से वे लाचार होते हैं और उलझन और घबराहट में बस जैसे-तैसे जिंदगी जी सकते हैं, बस मुश्किल से गुजारा कर सकते हैं। खासकर जब वे कुछ मुश्किलों का सामना करते हैं और उनकी उम्मीदें खत्म हो जाती हैं, तो वे अंदर से बहुत पीड़ित महसूस करते हैं : “हम क्यों जीते हैं? क्या यह बस हर दिन झूठ बोलने के लिए और इन लोगों के साथ घुलने-मिलने के लिए है जो इंसानों जैसे भी नहीं लगते और बस मौत का इंतजार करते हुए जैसे-तैसे जीने के लिए है? चूँकि मैं तो देर-सबेर मर ही जाऊँगा, तो मौत का इंतजार करते हुए जैसे-तैसे जीने के बजाय, बेहतर तो यही होगा कि मैं अभी मर जाऊँ और जल्दी ही इन सबसे आजाद हो जाऊँ।” भले ही लोग इन सबसे आजाद होना चाहते हैं, लेकिन शायद ही कोई ऐसा करने की हिम्मत करता है; उन्हें चिंता होती है कि अगर वे ऐसे मर गए, तो उनके पास अपने माता-पिता और प्रियजनों को जवाब देने का कोई तरीका नहीं होगा और उनके दिलों में आशंकाएँ भी रहती हैं : “क्या इस तरह मर जाने से मैं वाकई आजाद हो जाऊँगा? अगर इससे मैं सच में आजाद हो जाता हूँ, तो यह अच्छा होगा, लेकिन अगर ऐसा नहीं होता है, तो यह और भी बुरा होगा।” इस तरह, लोग ऐसे ही दर्द में संघर्ष करते हैं। यही उन लोगों की दयनीय स्थिति है जिन्होंने सत्य प्राप्त नहीं किया है। लोगों को लगता है कि जीने में हमेशा आशा और कुछ न कुछ पाने की उम्मीद होती है, लेकिन अपने दिल की गहराइयों में, उन्हें लगता है कि ये चीजें अधिक से अधिक धुंधली और दूर होती जा रही हैं। लोगों को ये चीजें जितनी अधिक धुंधली और दूर लगती हैं, वे अपने दिलों में उतना ही अधिक संघर्ष करते हैं और कष्ट उठाते हैं। ऐसे सभी लोग अपनी अंतरात्मा और अपने स्व-आचरण के सिद्धांतों की सीमा बनाए रखने और अपनी मर्जी के खिलाफ नहीं जीने की आशा करते हैं। वे खुद से सख्त अपेक्षाएँ नहीं रखते, न ही वे अपनी जिंदगी के लिए बहुत ऊँचे लक्ष्य निर्धारित करते हैं—वे बड़ी दौलत और ऊँचे पद की तलाश नहीं करते, बल्कि सिर्फ मन की शांति के साथ जीना चाहते हैं। फिर भी वे इतने सरल सिद्धांतों और अपने स्व-आचरण की इतनी आसान सीमा का भी पालन नहीं कर पाते; इसलिए, वे हर दिन चलती-फिरती लाशों की तरह जीते हैं, बहुत थका हुआ महसूस करते हैं। यह थकावट शारीरिक थकान नहीं है, न ही यह बीमारी से होने वाली पीड़ा है, बल्कि यह शरीर और मन दोनों की थकावट है। यह थकावट उनके दिलों के डूबने से होने वाले भारीपन का एहसास है; यह उनके दिलों पर एक पत्थर की तरह भारीपन महसूस कराती है, जिससे उन्हें अंदर से दबा हुआ और पीड़ित महसूस होता है। लेकिन फिर, अब भी उन्हें जिंदगी और हर तरह के लोगों, घटनाओं और चीजों का सामना करना पड़ता है; इसलिए, वे बस खुद को सँभालते हैं और दिन-ब-दिन चलते रहते हैं, कठिनाई में अपने दिन बिताते हैं, बेहद दर्दनाक जिंदगी जीते हैं। कुछ लोग पेकिंग ओपेरा देखने जाना चाहते हैं। वे देखते हैं कि पेकिंग ओपेरा के सारे कथानक नायक की जिंदगी के कठिन होने, उतार-चढ़ाव और नाकामियों से भरी होने के बारे में हैं, जिनमें कलाकार आखिर में रोता है, “कितना दुख है...” और जिनके दिलों में दर्द है, वे इससे जुड़ पाते हैं। वे इससे क्यों जुड़ पाते हैं? क्योंकि उनके दिल में जो भी है, कलाकार उसे आवाज दे रहा है। अगर तुम अपनी अंतरात्मा के अनुसार जीते हो, तो इस दुनिया में जीना आसान नहीं है और यह तुम्हें कहीं नहीं ले जाएगा; तुम दीवारों से टकराओगे, नाकामियों का सामना करोगे और हर मोड़ पर दुखी होगे। अगर तुम एक नकारा इंसान, बुरे इंसान, दुष्ट इंसान बनने की कोशिश करते हो, तो तुम जहाँ भी जाओगे, वहाँ अच्छे से रहोगे; तुम्हें कोई दिक्कत नहीं होगी। अगर तुम सत्यनिष्ठ और दयालु इंसान हो, तुम्हारी मानवता में सत्यनिष्ठा और दयालुता के गुण हैं, तो भले ही समाज में अलग-अलग चीजों का अनुभव करने के बाद तुम्हारी सत्यनिष्ठा और दयालुता दूषित हो जाए या उसमें कुछ मिलावट हो जाए, तुम्हारी मानवता में सत्यनिष्ठा और दयालुता के गुण कभी नहीं बदलेंगे और कोई भी उन्हें बदल नहीं पाएगा। भले ही तुम अब सच बोलने या अपने स्व-आचरण के सिद्धांतों और सीमाओं को बनाए रखने की हिम्मत न करो, फिर भी अपने दिल की गहराइयों में तुम सच बोलना चाहोगे, अपने स्व-आचरण के सिद्धांतों को कायम रखना चाहोगे, अपनी अंतरात्मा की सीमा बनाए रखना चाहोगे और आंतरिक शांति और सुकून का एहसास पाना चाहोगे।

जब इस तरह का सत्यनिष्ठ और दयालु इंसान परमेश्वर में विश्वास करने लगता है, तब परमेश्वर का घर यानी कलीसिया उसके लिए शुद्धता और स्थिरता की जगह बन जाती है; साथ ही, यह एक ऐसी जगह भी बन जाती है जहाँ उसके दिल को शांति और मुक्ति मिल सकती है। बेशक, यह भी कहा जा सकता है कि यह एक ऐसी जगह है जहाँ वह अपने जीवन की आकांक्षाओं को पूरा करने का प्रयास कर सकता है; यह एक ऐसी जगह है जो उसे अपने जीवन में प्रकाश देखने में समर्थ बनाती है और उसे इस बात को लेकर दिशाहीन महसूस नहीं होने देती कि उसे अपने स्व-आचरण को किस ओर उन्मुख करना चाहिए। इसलिए, अंतरात्मा और विवेक वाले किसी व्यक्ति के लिए परमेश्वर का घर उसका सच्चा घर है। यह घर दैहिक या भौतिक अर्थों में घर नहीं है, बल्कि यह एक सुरक्षित जगह है जहाँ वह परमेश्वर में विश्वास रख सकता है और एक सरल, सच्चे और खुले दिल के साथ परमेश्वर के प्रति समर्पण कर सकता है। इसे एक सुरक्षित आश्रय भी कहा जा सकता है। वह कहावत कौन-सी है? परमेश्वर का घर एक बंदरगाह है जहाँ सत्यनिष्ठ और दयालु लोग, जिनमें मानवता के गुण होते हैं, खुद लंगर डाल सकते हैं। अर्थात्, यही वह जगह है जहाँ वे अपना ठिकाना तलाश सकते हैं; उन्हें अब भागदौड़ करने की जरूरत नहीं है; वे सत्य स्वीकार करने और जीवन में अपनी दिशा और मार्ग खोजने में समर्थ हैं, ताकि उनके दिल संतुष्ट हों। इस प्रकार, एक सच्चा इंसान अपने दिल में सचमुच केवल तभी संतुष्ट महसूस करता है जब वह परमेश्वर के घर में आता है; अंतरात्मा और विवेक वाला इंसान जब वह परमेश्वर के घर में लौटता है और सृष्टिकर्ता के सामने लौटता है, केवल तभी यह महसूस करता है कि उसे अपना सच्चा घर मिल गया है; यह वह जगह है जो उसके दिल को शांति और सुकून पाने देती है। भले ही उसके स्व-आचरण की आकांक्षाएँ और वे सिद्धांत जिनके अनुसार वह आचरण करता है, सत्य का अभ्यास करने से बहुत दूर हैं; कम से कम उसे यही लगता है कि परमेश्वर के घर और कलीसिया में उसके दिल को शांति और सांत्वना मिली है। यही वह अंतर है जो इस प्रकार का इंसान परमेश्वर के घर में और दुनिया में होने के बीच महसूस करता है; यह उनके दिलों का अंतर है। इसलिए, जब इस प्रकार का व्यक्ति परमेश्वर के घर में आता है, तब उसके दिल को सांत्वना और शांति मिलती है; उसे लगता है कि सिर्फ परमेश्वर का घर ही वह जगह है जहाँ वह जिंदगी में अपनी दिशा पा सकता है और यही वह परिवेश भी है जिसकी उसे सबसे ज्यादा जरूरत है; बेशक, यही वह जगह है जिसके लिए वह तरसता है। उसे यहाँ रहना अच्छा लगता है और वह इस तरह के परिवेश में रहने और इस तरह का आचरण करने का इच्छुक है; बेशक, ऐसा करना उसकी निजी इच्छा है। उसकी इस निजी इच्छा के हिसाब से, परमेश्वर के घर का परिवेश, परमेश्वर का काम करने का तरीका, लोगों से परमेश्वर की अपेक्षाएँ और अन्य सभी पहलू उसकी मानवता की जरूरतों को पूरा करने के लिए पहले से ही पर्याप्त है; इस प्रकार, वह मन की शांति के साथ सत्य का अनुसरण करता है और परमेश्वर की अपेक्षाओं के अनुसार अभ्यास करता है। इसलिए, कोई व्यक्ति सत्य का अनुसरण कर सकता है या नहीं, यह पूरी तरह से उसकी मानवता पर निर्भर करता है। जब उसकी मानवता में दयालुता और सत्यनिष्ठा के गुण हों, अगर उसे निष्पक्षता और धार्मिकता पसंद हो, अगर उसे परमेश्वर के घर आकर मन की शांति और सुकून पाना पसंद हो या अगर परमेश्वर के घर में आकर और परमेश्वर के सामने आकर उसके दिल को पूरी सांत्वना मिल गई हो, सिर्फ तभी वह परमेश्वर के वचनों को सुनने, उन्हें स्वीकार करने और उनके प्रति समर्पण करने के लिए तैयार हो सकता है; सिर्फ तभी वह सत्य का अनुसरण करने और एक उचित सृजित प्राणी बनने के लिए तैयार हो सकता है। कहने का मतलब है, जब कोई इंसान परमेश्वर के घर के परिवेश में आता है और उसके दिल को सुकून मिलता है, सत्य समझने से उसका दिल संतुष्ट महसूस करता है और वह जीवन में जिन आकांक्षाओं और लक्ष्यों का अनुसरण करता है वे पूरे होते हैं—सिर्फ इन बुनियादी स्थितियों में ही उसे सत्य का अनुसरण करने का अवसर मिलता है। यह उन लोगों की विशेष अभिव्यक्ति है जिनमें मानवता के गुण होते हैं। बेशक, जब सत्य का अनुसरण करने की बात आती है, तो यह बहुत महत्वपूर्ण है कि व्यक्ति में मानवता के गुण हैं या नहीं। अगर व्यक्ति में मानवता के गुण नहीं हैं, तो वह मूलतः सत्य का अनुसरण करने की शर्तों को पूरा नहीं करता है।

आओ अब लोगों की मानवता में सत्यनिष्ठा और दयालुता की अन्य अभिव्यक्तियों के बारे में बात करते हैं। मैंने अभी-अभी इस बारे में बात की कि कैसे जिन लोगों की मानवता में सत्यनिष्ठा और दयालुता के गुण होते हैं, वे दूसरों के साथ अपने जुड़ाव और मेलजोल के लिए, अपने आचरण और मामलों से निपटने के तरीके के लिए एक बुनियादी सिद्धांत बनाते हैं—दूसरे लोगों का लाभ न उठाना। बेशक यह उनके स्व-आचरण के लिए सीमा भी है। दूसरों का फायदा नहीं उठाने के अलावा, इस तरह के लोगों की एक और अभिव्यक्ति होती है : वे दूसरे लोगों के साथ सहानुभूति रखने और उनकी मदद करने के इच्छुक रहते हैं और वे उन्हें कुछ देने के भी इच्छुक रहते हैं। दूसरों की नज़र में, ऐसे लोग थोड़े बेवकूफ होते हैं—वे बहुत उदारहृदय होते हैं, वे आसानी से दूसरों पर भरोसा कर लेते हैं और उन पर तरस खाते हैं; खुद अमीर नहीं होने के बावजूद उन्हें दूसरों को देना पसंद होता है। उन्हें अन्याय के खिलाफ खड़ा होना पसंद होता है; जब वे किसी को मुश्किलों का सामना करते हुए देखते हैं तो वे चुपचाप खड़े नहीं रहते या न देखने का नाटक नहीं करते, बल्कि अग्रसक्रियता से मदद करने की कोशिश करते हैं। भले ही उनमें मदद करने की क्षमता न हो, फिर भी उनके इरादे अच्छे होते हैं। जब वे किसी को मुश्किलों का सामना करते हुए देखते हैं तब उन्हें लगता है कि अगर वे मदद के लिए हाथ नहीं बढ़ाएँगे तो वे अपनी अंतरात्मा का सामना नहीं कर पाएँगे। भले ही दूसरा व्यक्ति मदद न माँगे, फिर भी उन्हें लगता है कि उसकी मदद करनी चाहिए। जब दूसरा व्यक्ति उनकी मदद ले लेता है तो वह बस धन्यवाद कहता है और बात खत्म कर देता है, लेकिन सत्यनिष्ठ और दयालु व्यक्तियों को इससे कोई फर्क नहीं पड़ता; बाद में जब कोई अन्य व्यक्ति सच में मुश्किलों का सामना कर रहा होता है, तब भी वे उसकी उसी तरह मदद करते हैं। यह लोगों को थोड़ा नासमझी या बेवकूफी भरा लगता है; दूसरे लोग उन्हें दयालुता वाले काम करना बंद करने की सलाह देते हैं, कहते हैं कि जब वे लोगों की मदद करते हैं तब उन्हें कम से कम एहसान तो कमाना ही चाहिए। यह सुनकर वे सोचते हैं : “क्या हमें लोगों की मदद करके एहसान कमाना चाहिए? किसी की मदद करने में कितनी मेहनत लगती है? चीज़ों को इतना पेचीदा क्यों बनाना?” वे बस इतने सीधे-सरल हैं; वे बस दूसरों की मदद करने के इच्छुक हैं। मुझे बताओ, क्या तुम्हें लगता है कि दूसरों की मदद करने के इच्छुक होने का किसी व्यक्ति की मानवता से कोई लेना-देना है? (हाँ।) वे सच में किसी भी तरह का इनाम नहीं पाना चाहते। इस दुनिया में क्या कोई ऐसा है जो इच्छाओं और चाहतों से आजाद हो? (नहीं।) तो फिर इस तरह का इंसान बदले में कुछ चाहे बिना दूसरों की मदद कैसे कर सकता है? ज़्यादातर लोगों के किसी व्यक्ति की मदद करने के लिए कौन-सी विशेष परिस्थितियाँ होनी चाहिए या किसी व्यक्ति के साथ उनका रिश्ता कैसा होना चाहिए? एक है सबसे करीबी रिश्ता—खून का रिश्ता। इसके अलावा, जिस इंसान की वे मदद करते हैं, वह एक काबिल इंसान होना चाहिए या उसकी मदद करने से कुछ फायदा होना चाहिए, जहाँ सिर्फ फायदे हों और खुद को कोई नुकसान न हो। बस यही वे परिस्थितियाँ हैं। इन परिस्थितियों के अलावा भला कौन बिना वजह दूसरों की मदद करेगा? सटीक रूप से, वे बिना किसी वजह के दूसरों की मदद नहीं करते; कुछ न कुछ फायदा तो मिलना ही चाहिए। भले ही तुरंत कोई फायदा न हो फिर भी कुछ दीर्घकालिक फायदा तो होना ही चाहिए। किसी भी स्थिति में, वे तभी मदद करते हैं जब उन्हें इससे कुछ फायदा हो सकता है। अब, जो लोग दूसरों की मदद करने के इच्छुक हैं, अगर इस बात को अलग रखा जाए कि वे कितनी मदद करते हैं या जिस चीज़ से मदद करते हैं उसका कोई मूल्य है या नहीं—चाहे वह कोई बड़ी चीज़ हो या कोई मामूली चीज़—दूसरों की मदद करने की उनकी इच्छा कहाँ से आती है? क्या इसका उनकी मानवता से कोई लेना-देना है? (हाँ।) यह मानवता के किस पहलू से संबंधित है? (दयालुता।) इसका संबंध दयालुता से है; जब लोगों की मानवता में दयालुता का गुण होता है तब वे दूसरों की मदद करने के इच्छुक रहते हैं। उदाहरण के लिए, मान लो कि वे किसी भाई या बहन को नकारात्मक और कमजोर होते देखते हैं। असल में वे खुद कलीसिया के अगुआ नहीं हैं और इस भाई या बहन के साथ उनका केवल एक साधारण रिश्ता है, लेकिन जब वे उन्हें नकारात्मक और कमजोर होते देखते हैं, तब वे परेशान महसूस करते हैं और उनके दिल में एक बोझ होता है। अगर वे मदद नहीं करते हैं तो यह उन्हें ठीक नहीं लगेगा; वे सोचते हैं, “भले ही मेरा अपना आध्यात्मिक कद बड़ा नहीं है और मैं कई सत्य नहीं समझता, फिर भी मेरे लिए अपने दायित्वों को पूरा करने की कोशिश करना एक अच्छी चीज़ है। शायद मेरी बातें सुनने के बाद वे आत्मचिंतन कर सकें और नकारात्मक होना बंद कर सकें—क्या यह अच्छा नहीं होगा?” इसलिए, अगर कोई व्यक्ति नकारात्मक और कमजोर होता है—इस पर उनका ध्यान न जाए तो अलग बात है—जैसे ही इस पर उनका ध्यान जाता है, वे उस व्यक्ति के साथ संगति करने का अवसर ढूँढ़ते हैं। अगर वे खुद स्पष्ट रूप से संगति नहीं कर सकते तो वे उनके साथ संगति करने के लिए परमेश्वर के वचनों का एक अंश ढूँढ़ते हैं। संक्षेप में, व्यक्ति को प्रोत्साहन देने, मार्गदर्शन देने और परमेश्वर के वचन पढ़कर सुनाने के मेल के द्वारा, वह आखिरकार परमेश्वर के इरादों को समझ जाता है, अब वह नकारात्मक नहीं रहता और अपना कर्तव्य सामान्य तरीके से कर सकता है, जिससे दयालु व्यक्ति को संतुष्टि का एहसास होता है। वे बस लोगों को नकारात्मक होते और ढीले पड़ते हुए या पीड़ा और तकलीफ में नहीं देख सकते; वे बस उन्हें दिलासा और सहारा देना चाहते हैं। अगर दूसरा व्यक्ति नकारात्मक बना रहता है तो उन्हें लगता है कि उन्हें अपनी जिम्मेदारी पूरी करनी चाहिए। जब उनकी सलाह और मार्गदर्शन की वजह से वह व्यक्ति नकारात्मक नहीं रह जाता तो उन्हें अंदर से बहुत खुशी महसूस होती है और उन्हें लगता है कि इस तरह से आचरण करना बहुत अच्छा है। वे कोई फायदा नहीं चाहते; बात बस इतनी है कि जब वे किसी की मदद करने में समर्थ होते हैं, तब ऐसा नहीं करने पर उन्हें बेचैनी महसूस होती है और यह बात उनकी अंतरात्मा को चुभती है। मुझे बताओ, क्या तुम लोगों को लगता है कि उनकी अंतरात्मा को होने वाली यह चुभन और बेचैनी का यह एहसास मानवता के गुणों की अभिव्यक्तियाँ और खुलासे हैं? (हाँ।)

कुछ लोग दूसरों से सहानुभूति रखते हैं। बेशक अगर मानवता के एक निश्चित परिप्रेक्ष्य से देखा जाए तो यह एक इंसानी कमजोरी भी हो सकती है, क्योंकि वे कभी-कभी बुरे लोगों से भी सहानुभूति रख सकते हैं और उनकी मदद कर सकते हैं, लेकिन वे इस कमजोरी को बदल नहीं सकते। जब वे किसी बुरे इंसान की मदद करते हैं, तब वह बुरा इंसान संभल जाता है और प्रगति करता है, लेकिन फिर भी वह उन्हें नीची नज़र से देखता है और नज़रअंदाज करता है। वे अंदर ही अंदर परेशान महसूस करते हैं और कहते हैं, “वह इंसान ऐसा क्यों है? जब वह निराश और परेशान था और उसने मेरी मदद लेने के लिए संपर्क किया था, तब मैंने उसके प्रति सहानुभूति दिखाई और उसकी मदद की—लेकिन अब जब वह प्रगति कर रहा है और अच्छी जिंदगी जी रहा है तो वह मुझे नज़रअंदाज करता है।” अपने दिल में वे इसे समझ नहीं पाते; वे बुरे लोगों के सार की असलियत नहीं जान पाते। कुछ समय बाद अगर कोई दूसरा बुरा इंसान उनसे मदद माँगता है तो वे शायद अभी भी उसके प्रति सहानुभूति रखें, लेकिन वे पहले यह देखेंगे कि यह इंसान बुरा है या नहीं। अगर वह इंसान इतना घृणास्पद नहीं है और काफी दयनीय है तो अब भी वे उसके प्रति सहानुभूति महसूस करेंगे। जब वे कुछ भाई-बहनों को देखते हैं जो अपना काम पूरे समय करते हैं, लेकिन जिनके परिवार गरीब हैं और जीवन में मुश्किलों का सामना कर रहे हैं तब वे सोचते हैं, “वे इतने गरीब होने के बावजूद अपना कर्तव्य कर सकते हैं—यह है एक अच्छा इंसान! मैं खुद संपन्नता की ज़िंदगी जीता हूँ; अगर मैं उनकी मदद नहीं करूँगा तो मुझे लगेगा कि मैंने उनके साथ सही नहीं किया। मुझे उन्हें कुछ देना ही चाहिए और उनकी मदद करनी चाहिए, ताकि वे कुछ कपड़े या रोज़मर्रा की ज़रूरत की चीज़ें खरीद सकें।” देखा तुमने, वे उदारहृदय हैं; जब वे लोगों को मुश्किलों का सामना करते हुए देखते हैं, तब वे उनके प्रति सहानुभूति महसूस किए बिना नहीं रह पाते और उनकी मदद करते हैं। किसी भी समूह में अच्छे लोग, बुरे लोग और नासमझ लोग भी होते हैं। अच्छे लोग दूसरों को देने और उनकी मदद करने में समर्थ होते हैं, बुरे लोग हर तरह के बुरे काम करने में सक्षम होते हैं और विभिन्न नासमझ लोगों को हमेशा दूसरे लोग इस्तेमाल करते हैं और आदेश देते रहते हैं, वे हर तरह की बेवकूफी भरी चीज़ें कर सकते हैं; वे भिन्न-भिन्न हद तक नासमझ होते हैं। संक्षेप में, हर तरह के लोग होते हैं। जिन लोगों में मानवता के गुण होते हैं, वे दूसरों के प्रति सहानुभूति रखते हैं। उनकी नज़र में दूसरे हमेशा दयनीय होते हैं, वे हमेशा देख सकते हैं कि लोगों में क्या दयनीय है और वे हमेशा देख सकते हैं कि लोग कहाँ सहानुभूति के लायक हैं; उनकी अंतरात्मा में कोमलता का एक तत्व होता है। यानी जब वे किसी को मुश्किलों का सामना करते हुए, दर्दनाक स्थितियों का सामना करते हुए या बुरे लोगों द्वारा नियंत्रित होते हुए या उसके साथ अन्याय होते हुए देखते हैं तो वे अंदर से गुस्सा हो जाते हैं और ऐसे लोगों के प्रति सहानुभूति महसूस करते हैं; उनके पास हमेशा सहानुभूतिपूर्ण हृदय होता है। वास्तव में, भले ही उनकी अपनी परिस्थितियाँ दूसरों से ज़्यादा अच्छी न रही हों और न ही खुद उन्हें दूसरों ने कम नियंत्रित किया हो, लेकिन क्योंकि उनकी मानवता में दयालुता होती है, इसलिए वे दूसरों के साथ सहानुभूति रखे बिना कभी नहीं रह सकते। जब लोग मुश्किलों का सामना करते हैं या दर्द झेलते हैं, तब वे चुपचाप खड़े नहीं रहते या उन्हें नज़रअंदाज नहीं करते। कभी-कभी, सामाजिक परिवेश से प्रभावित होकर—यह देखकर कि लोग सिर्फ अपनी परवाह करते हैं और अपने साथी इंसान को नज़रअंदाज करते हैं—वे लोगों की मदद करने से परहेज करना चाहेंगे, लेकिन वे हमेशा नाकाम रहते हैं; जब वे किसी गरीब इंसान को देखते हैं जिसे खाना नहीं मिल पा रहा है, तब मन में बहुत सोच-विचार करने के बाद भी वे आखिर में उसकी मदद कर ही देते हैं। उदाहरण के लिए, मान लो किसी को बहुत ज़्यादा सर्दी-जुकाम—खांसी, छींक और तेज बुखार हो जाता है। कुछ लोगों को इसके संक्रमण से डर लगता है, इसलिए वे दूर ही रहते हैं। दूसरी ओर, उदारहृदय लोग उनके प्रति चिंता दिखाए बिना नहीं रह सकते : “तुम्हें सर्दी-जुकाम हो गया है; क्या तुमने कोई दवा ली है?” अगर उस व्यक्ति के पास दवा खरीदने के लिए पैसे नहीं हैं तो वे अपने पैसे खर्च करके उसके लिए दवा खरीदेंगे। देखा तुमने, जब कोई उदारहृदय व्यक्ति देखता है कि कोई बीमार और तकलीफ में है, तब वह चुपचाप खड़ा नहीं रहता। यानी जब लोग मुश्किलों का सामना कर रहे होते हैं, जब वे कष्टों या मुश्किल हालात का सामना कर रहे होते हैं तो मानवता के गुणों वाले लोग हमेशा इसे महसूस कर सकते हैं और हमेशा यह एहसास कर सकते हैं कि उन्हें मदद की ज़रूरत है। वे भी उसी परिवेश में रहते हैं जिसमें बाकी लोग रहते हैं, लेकिन वे उन चीज़ों के प्रति खास तौर पर संवेदनशील होते हैं जिन्हें दूसरे लोग महसूस नहीं कर सकते। ऐसा क्यों है? बात बस इतनी है कि लोगों के दिल एक जैसे नहीं होते। जिन लोगों में मानवीय भावना की कमी होती है, वे पूछते तक नहीं चाहे दूसरे कितना भी दर्द झेलें, मानो वे इसे महसूस ही नहीं कर सकते। जिन लोगों में मानवीय भावना होती है, क्योंकि उनकी मानवता के गुणों में दयालुता का एक तत्व होता है, वे हमेशा अपने आस-पास दर्द और मुश्किलों का अनुभव कर रहे लोगों के प्रति सहानुभूति महसूस किए बिना नहीं रह पाते और फिर, अपनी अंतरात्मा के अधीन मदद का हाथ बढ़ाते हैं—तुम कोशिश करो तो भी उन्हें रोक नहीं सकते। वे ऐसा इस उम्मीद से नहीं करते कि दूसरे उनकी दयालुता को याद रखेंगे, न ही इस आशा से करते हैं कि वे उनकी मानवता और उनके चरित्र की बहुत प्रशंसा करेंगे; उनमें बस ऐसा करने की इच्छा होती है और ऐसा करने से उन्हें अंदरूनी मज़बूती का एहसास होता है। ये ऐसे विचार और व्यवहार हैं जो मानवता के गुणों से पैदा होते हैं; कोई उन्हें बदल नहीं सकता और कोई उन्हें रोक नहीं सकता। वे जो चीज़ें करते हैं या जिस तरह से आचरण करते हैं और जिन सिद्धांतों के अनुसार वे ऐसा करते हैं, वे शुद्ध रूप से सामान्य मानवता के स्वाभाविक खुलासे हैं। मानवता के ये स्वाभाविक खुलासे पूरी तरह से उनके दिलों से आते हैं। वे अपनी मर्ज़ी से ऐसा करते हैं; कोई उन्हें ऐसा करने के लिए निर्देश नहीं देता और वे किसी फायदे के पीछे नहीं भाग रहे होते। वे बस ऐसा करने के इच्छुक होते हैं और सिर्फ ऐसी चीज़ें करने से ही उन्हें मन में शांति मिलती है; अगर वे ऐसा नहीं करते तो उन्हें अंदर से बेचैनी महसूस होती है। यहाँ तक कि जब उनका सामना मुश्किलों का सामना कर रहे किसी बुरे इंसान से होता है, तब वे जानते हैं कि उन्हें बुरे लोगों की मदद नहीं करनी चाहिए, लेकिन वे यह भी सोचते हैं, “क्या मैं क्रूर बन रहा हूँ?” भले ही वे इस बुरे इंसान की मदद न करें, उनकी सहानुभूति वैसी ही रहती है, जो उपयुक्त परिवेश में और सही लोगों के साथ स्वाभाविक रूप से फिर से प्रकट हो जाएगी। यह मानवता का एक गुण है। मानवता के गुण जन्मजात होते हैं और बेशक वे कभी भी और कहीं भी प्रकट हो सकते हैं; वे बहुत स्वाभाविक, बहुत पवित्र और बहुत सरल होते हैं। इसलिए, जब किसी व्यक्ति की मानवता में सत्यनिष्ठा और दयालुता के गुण होते हैं, तब ये उससे नहीं आते हैं जो उसके माता-पिता या समाज ने उसे सिखाया है, न ही यह किसी परिवेश से प्रभावित होते हैं; ये व्यक्ति की मानवता के अंतर्निहित गुण हैं।

कुछ लोगों को देना पसंद होता है। क्या तुम्हें लगता है कि जो लोग देना पसंद करते हैं वे अवश्य ही अमीर भी होंगे? क्या वे अवश्य ही ऐसे लोग होंगे जिन्होंने जिंदगी के कई तूफानों का सामना किया है और इस नश्वर दुनिया से जिनका मोहभंग हो गया है? क्या वे अवश्य ही ऐसे लोग होंगे जो दुनिया की सारी दौलत और शानो-शौकत का आनंद ले चुके हैं—और सब कुछ की असलियत देख चुके हैं—और जो सांसारिक चीजों के आनंद के प्रति उदासीन होने लगे हैं? क्या वे अवश्य ही अपेक्षाकृत बेफिक्र और उदार व्यक्तित्व वाले लोग हैं? नहीं, यह जरूरी नहीं है कि वे ऐसे लोग ही हों। जिन लोगों की मानवता में सत्यनिष्ठा और दयालुता के गुण होते हैं, उनमें एक तरह का ऐसा इंसान भी होता है जो खास तौर पर कम खर्चीली जिंदगी जीता है। अगर खाते समय उससे चावल का एक दाना भी गिर जाए, तो वह उसे उठाकर खा लेता है, उसे बर्बाद करने का ख्याल भी बर्दाश्त नहीं कर पाता। वह अपने दाँतों को ब्रश करते समय और चेहरा धोते समय बस थोड़ा-सा पानी इस्तेमाल करता है। जब उसके कपड़े पुराने हो जाते हैं, तो वह उन्हें फेंकना बर्दाश्त नहीं कर पाता; वह उन्हें धोकर पहनता रहता है। चीजें खरीदते समय, वह ध्यान से योजना और बजट बनाता है, सस्ती चीजें खरीदता है, बशर्ते उसकी गुणवत्ता स्वीकार्य हो। चूँकि इस प्रकार के व्यक्ति इतने मितव्ययी होते हैं, तो क्या इसका मतलब यह है कि वे कंजूस हैं? (नहीं।) इस प्रकार के व्यक्ति अपने मामले में विशेष रूप से मितव्ययी होते हैं, लेकिन जब दूसरों की बात आती है तब वे कंजूस नहीं होते हैं। उदाहरण के लिए, जब वे किसी को कठिन जिंदगी जीते हुए देखते हैं, तब वे उन्हें अपनी कुछ चीजें दे देते हैं, जैसे कि कपड़े या उपकरण। कुछ लोग कहते हैं, “क्या वे किसी प्रकार के परोपकारी कंगाल हैं?” ऐसा नहीं है—उन्हें बस यही लगता है कि दूसरे लोग काफी दयनीय हैं, इसलिए वे हमेशा उनकी मदद करना चाहते हैं। वास्तव में, वे स्वयं संपन्न या धनी नहीं हैं और जब वे दूसरों को राहत देते हैं तो वे किसी चीज के पीछे नहीं भाग रहे होते हैं। उनके पास बस इस प्रकार की मानवता होती है; वे दूसरों की मदद करना पसंद करते हैं और यह उनके आचरण का सिद्धांत भी है। क्या यह भी मानवता का एक गुण है? (हाँ।) दूसरों के साथ पेश आने के लिए इस प्रकार के व्यक्ति का बुनियादी सिद्धांत यह है कि जब मदद करनी चाहिए तब मदद करो और जब सहानुभूति रखनी चाहिए तब सहानुभूति रखो। जब अन्य लोग कठिनाइयों का सामना कर रहे होते हैं, तब वे उन्हें अपना प्यार देंगे और उनकी मदद करने के लिए व्यावहारिक क्रियाकलापों का उपयोग करेंगे; जब दूसरों के पास चीजों की कमी होती है, तब वे अपनी चीजें उन्हें दे देते हैं। उनकी मानवता के गुणों में हमेशा ऐसी इच्छा होती है; ये विचार हमेशा उनके मन में आ सकते हैं या वे हमेशा अपने आस-पास के उन लोगों का दर्द महसूस कर सकते हैं जिन्हें मदद और सहानुभूति की जरूरत होती है। क्या अंतरात्मा उनके अंदर काम कर रही है? (हाँ।) मानवता का ऐसा गुण व्यक्तित्व से तय नहीं होता, बल्कि अंतरात्मा के काम की वजह से होता है। इस तरह, उनमें यह मानसिकता होती है—या मानवता का यह गुण होता है—कि वे दूसरों की मदद करने के इच्छुक रहते हैं। जब लोगों को मदद की जरूरत होती है और वे उनसे मदद माँगते हैं, तब उन्हें न सिर्फ सहानुभूति महसूस होती है, बल्कि वे सच्चे मन से मदद भी करते हैं; भले ही इसमें उनका कुछ समय लगे और उन्हें कुछ चीजें देनी पड़ें, वे इच्छुक रहते हैं। यह इच्छा, कम से कम, व्यक्ति की मानवता में मौजूद दयालुता पर आधारित होती है। अगर किसी व्यक्ति की मानवता में दयालुता नहीं है, तो एक बात तो यह है कि उसमें दूसरों की मदद करने की व्यक्तिपरक इच्छा नहीं होगी और दूसरी बात, मदद माँगने पर उन्हें सहानुभूति महसूस नहीं होगी और न ही वे सच्चे मन से लोगों की मदद करेंगे। अगर किसी व्यक्ति में यह सच्चाई नहीं है, तो वह बस जैसे-तैसे काम चलाएगा और तुम्हारे साथ लापरवाही करेगा। शायद वह बस इज्जत की खातिर या विनम्रता की वजह से या अपने स्वार्थ के चलते, अनिच्छा से तुम्हारे लिए थोड़ा-बहुत काम करेगा; इस सोच के साथ कि कहीं भविष्य में कभी उसे तुम्हारे अधीन काम करना पड़ जाए या तुम्हारी जरूरत पड़ जाए—वह कई वजहों से तुम्हारी मदद करने के लिए तैयार हो सकता है। हालाँकि, जिस व्यक्ति में सचमुच दयालुता का गुण होता है, वह लोगों की मदद करने में निष्क्रिय नहीं होता; बेशक, चाहे वह इसके लिए इच्छुक हो या अनिच्छुक; बल्कि, यह इच्छा उसकी मानवता के गुणों में अंतर्निहित होती है। वह अपनी इच्छा से, सच्चे मन से और अग्रसक्रियता से दूसरों की मदद करता है। उदाहरण के लिए, मान लो तुम्हें किसी चीज में उसकी मदद चाहिए। जब तुम उससे मदद माँगोगे, तो उसे तुम्हारे प्रति बहुत सहानुभूति होगी और वह बड़े उत्साह से, सच्चे मन से और अपनी मर्जी से तुम्हारी मदद करेगा। ऐसा हो सकता है कि तुम उसे अपने लिए कुछ सँभालने या अपने लिए कोई संदेश भेजने का काम सौंपो या यह भी हो सकता है कि तुम्हें किसी चीज की जरूरत हो—चाहे तुम्हें उससे किसी भी तरह की मदद चाहिए, संक्षेप में, वह इस मामले के साथ सच्चाई, ईमानदारी, गंभीरता और जिम्मेदारी से पेश आएगा।

जिन लोगों की मानवता में सत्यनिष्ठा और दयालुता के गुण होते हैं, वे तब बहुत गंभीर और जिम्मेदार होते हैं, जब दूसरे लोग उन्हें चीजें सँभालने का काम सौंपते हैं। उदाहरण के लिए, अगर ऐसा कोई व्यक्ति किसी काम से शहर जाता है और कोई दूसरा व्यक्ति उससे कोई दवा खरीदकर लाने के लिए कहता है, तो दवा खरीदते समय वह सोचता है : “मुझे पश्चिमी दवा लेनी चाहिए या चीनी दवा? पश्चिमी दवा तेजी से काम करती है, लेकिन इससे पेट में जलन होती है। क्या इसे लेने के दुष्प्रभाव हो सकते हैं? ऐसे में, मैं पूछूँगा कि क्या कोई चीनी दवा है जो अपेक्षाकृत असरदार हो और पेट में जलन न करे।” तुम देखो, वह चीजों पर बहुत ध्यान से सोचता है। जब कोई जिम्मेदार और दयालुता के गुण वाला व्यक्ति किसी दूसरे व्यक्ति की किसी काम में मदद करने के लिए राजी होता है, तब वह उसकी जरूरत की चीजें चुनने में सच्चाई, गंभीरता और जिम्मेदारी से मदद करेगा। हो सकता है कि वह अपने मामलों को सँभालते समय उतना गंभीर न हो और अपने लिए चीजें खरीदते समय बस वही चीजें खरीद लेता हो जो उसे ठीक लगती हैं, लेकिन दूसरों के मामलों को सँभालते समय, वह विशेष रूप से ध्यान देने वाला और विशेष रूप से जिम्मेदार होता है। वह मन ही मन सोचता है : “क्योंकि उसने यह काम मुझे सौंपा है, इसका मतलब है कि वह मेरे बारे में ऊँचा सोचता है; मुझे उसके लिए चीजों का ठीक से ध्यान रखना होगा। इसके अलावा, यह कुछ मुश्किल भी नहीं है। यह बस एक उंगली ऊपर करने जितना आसान है। मुझे यह पक्का करना है कि मैं जो कर रहा हूँ उससे वह संतुष्ट हो। लेकिन मुझे नहीं पता कि उसके लिए किस तरह की दवा सही है, और वह अपनी बीमारी के इलाज के लिए दवा खरीदने की जल्दी में है; इसलिए, मैं उसके लिए थोड़ी चीनी और थोड़ी पश्चिमी, दोनों दवाएँ खरीद लूँगा।” जब वह दवा खरीदकर वापस लौटता है, तब दूसरा व्यक्ति वही दवा चुनता है जो इत्तेफाक से उसकी जरूरत के हिसाब से सही होती है। तुम देखो, वह जो करता है उसमें अपना पूरा दिल लगाता है और उसे गंभीरता से करता है, इसलिए मामला काफी अच्छे से निपट जाता है। लेकिन किसी ऐसे व्यक्ति को, जो गैर-जिम्मेदार है और जिसमें दयालुता का गुण नहीं है, अगर तुम दवा खरीदने में मदद करने के लिए कहते हो, तो वह भी राजी हो जाएगा, लेकिन फार्मेसी जाने के बाद, वह बस बीमारी से मेल खाती कोई दवा खरीद लेगा और फिर वापस आ जाएगा। जब तुम उससे पूछते हो कि हर दिन कितनी दवा लेनी है और क्या कोई निषेध भी हैं, तो वह कहता है, “मुझे नहीं पता। निर्देश खुद ही पढ़ लो। वैसे भी, मैं फार्मेसी जाकर तुम्हारे लिए दवा ले आया।” आखिर में, जो पश्चिमी दवा उसने खरीदी थी, उसे एलर्जी वाले लोग नहीं ले सकते, और संयोग से तुम्हें एलर्जी है। तो दवा बेकार ही खरीदी गई और तुम्हें अभी भी दूसरी दवा खरीदने के लिए खुद जाना पड़ेगा। उसने यह काम पूरा नहीं किया और अब तुम पर उसका एहसान भी है। क्या तुम अंदर से खुश हो? (नहीं।) इस मामले को कैसे सँभाला गया? इसे ठीक से नहीं सँभाला गया। तुमने गलत इंसान पर भरोसा किया; तुम्हें सही इंसान नहीं मिला। तुम्हें कोई ऐसा इंसान ढूँढ़ना होगा जिसमें मानवता के गुण हों। अगर ऐसा इंसान मिलना मुश्किल है, तो जब तुम दवा खरीदने में मदद के लिए किसी पर भरोसा करते हो, तब तुम्हें उसे कुछ और निर्देश देने होंगे और चीजें साफ-साफ समझानी होंगी। अगर तुमने उसे निर्देश नहीं दिए और जिस इंसान को तुमने दवा खरीदने को कहा है उसमें कोई मानवता नहीं है, तो यह मामला निश्चित रूप से ठीक से सँभाला नहीं जाएगा; पैसे बर्बाद होने की बात तो छोड़ ही दो, तुम पर उसका एक एहसान भी होगा। अगर तुम्हें कोई ऐसा व्यक्ति मिलता है जिसमें मानवता है, तो वह तुम्हारे लिए यह काम पूरा करने के लिए अपनी पूरी ताकत लगा देगा। क्योंकि उसका दिल सच्चा है, वह जिम्मेदारी ले सकता है और उसकी मानवता में दयालुता का गुण है, इसलिए जब वह तुम्हारे लिए मामले सँभालता है, तब वह तुम्हारा ध्यान रख सकता है और तुम्हारे लिए चीजों पर विचार कर सकता है, तुम्हारी जरूरत की चीजें सही कीमत पर खरीद सकता है। इसके उलट, जिस व्यक्ति में मानवता के गुण नहीं हैं, वह बस जैसे-तैसे काम करेगा और तुम्हारे लिए कोई काम सँभालते समय तुम्हारे साथ लापरवाही बरतेगा। वह अच्छी-अच्छी बातें करेगा, लेकिन मामले को सँभालते समय, वह कीमत के बारे में बिल्कुल नहीं पूछेगा, न ही बाजार में अलग-अलग दुकानों पर मोल-तोल करेगा; वह बस यूँ ही, बिना सोचे-समझे तुम्हारे लिए कुछ खरीद लेगा। अगर तुम इन दोनों तरह के लोगों की तुलना न करो, तो ऐसा लगता है कि वे दोनों ही चीजों का ध्यान रख सकते हैं। हालाँकि, मानवता के गुणों वाले लोग जब तुम्हारे लिए कुछ सँभालते हैं, तो वे तुम्हें संतुष्ट कर सकते हैं। उनमें मानवता की अभिव्यक्तियाँ होती हैं; वे तुम्हारी जरूरतें पूरी कर सकते हैं और तुम्हारे लिए चीजों पर विचार कर सकते हैं। उनमें इस तरह की सच्चाई होती है। इससे साबित होता है कि वे दयालु हैं, सच्चे इंसान हैं और तुम्हारे भरोसे के लायक हैं। दूसरी ओर, जब तुम किसी ऐसे व्यक्ति को कुछ सँभालने के लिए सौंपते हो जिसमें मानवता के गुण नहीं हैं, तो वह इसे अच्छी तरह से नहीं सँभालेगा। भले ही वह कभी-कभी चीजों का ठीक से ध्यान रखता हो, वह इसे सच्चे मन से नहीं करता—यह बस एक तुक्का है। तुम कहते हो : “वह दवा अच्छी थी। इसे लेने के कुछ ही देर बाद मैं ठीक हो गया।” अगर तुमने यह नहीं कहा होता, तो ठीक होता, लेकिन अब जब तुमने उसे यह बता दिया है, तो उसका तुम्हारे ऊपर एहसान और बढ़ जाता है। यह साफ है कि वह अपने किसी काम से गया था, फिर भी वह तुम्हें बताएगा, “देखा? मैं खास तौर पर सिर्फ तुम्हारे लिए ही गया था।” वह तुमसे कोई मदद माँगेगा और तुम जिंदगी भर उसका यह छोटा-सा एहसान नहीं चुका पाओगे; तुम असल में एक बुरे दानव के जाल में फँस गए हो। हालाँकि, मानवता वाला व्यक्ति तुमसे कोई मदद नहीं माँगेगा, चाहे उसने तुम्हारा कोई काम कितनी भी अच्छी तरह से क्यों न सँभाला हो। जब तुम उसे धन्यवाद देते हो, तब वह कहता है, “यह कुछ खास नहीं था। यह तो मेरे रास्ते में था।” तुम देखो, वह सिर्फ सच बोलता है। वास्तव में, उसने पहले ही बहुत अच्छा काम किया है और तुम्हारी काफी मदद की है। तुम्हारे सबसे करीबी लोग भी शायद तुम्हारे साथ ऐसा व्यवहार न करें, लेकिन मानवता के गुणों वाला इंसान वह कर सकता है जो तुम्हारे प्रियजन भी नहीं कर सकते। वह मामले को काफी अच्छे से सँभालता है और बदले में कुछ नहीं माँगता। तुम्हें हमेशा लगता है कि उसने तुम पर एहसान किया है, इसलिए तुम उसे समय-समय पर कोई फल या कुछ और देते हो, जब कुछ अच्छा होता है, तब तुम हमेशा उसे याद रखते हो। लेकिन वह इसे अपने दिमाग में कोई बड़ी बात नहीं मानता, उसे लगता है कि तुम्हारी मदद करने के लिए उसे व्यावहारिक तौर पर कोई प्रयास नहीं करना पड़ा और यह एक बहुत सामान्य बात थी। वह तुम्हें यह भी बताता है कि अगर भविष्य में तुम्हें किसी चीज में मदद की जरूरत पड़ती है, तो तब भी वह तुम्हारी मदद करेगा। तुम देखो, क्या लोगों में फर्क नहीं होता? (हाँ, होता है।) मैं तुम्हें बता दूँ, मानवता वाले लोगों में सत्यनिष्ठा और दयालुता के गुण होते हैं और चाहे कोई भी समय हो, इस तरह के लोग सबसे ज्यादा भरोसेमंद होते हैं। सिर्फ ऐसे लोग ही भरोसेमंद होते हैं, क्योंकि उनके क्रियाकलापों की एक सीमा होती है। उनके क्रियाकलापों की एक सीमा इसलिए होती है क्योंकि उनमें सत्यनिष्ठा और दयालुता जैसे मानवता के गुण होते हैं।

जब ऐसे लोगों की बात आती है जिनमें मानवता के गुण नहीं होते हैं, भले ही वह कोई ऐसा व्यक्ति हो जिसे तुमने कभी नाराज न किया हो, अगर तुम कुछ ऐसा करते हो जिसमें उनके हित शामिल हैं, तो वह तुमसे बदला लेने का मौका ढूँढ़ता रहेगा। इसके उलट, जब कोई ऐसा व्यक्ति होता है जिसमें मानवता के गुण होते हैं, भले ही तुमने उसे पहले दुख पहुँचाया हो या यहाँ तक कि उसके हितों को नुकसान पहुँचाया हो, तो भी वह तुमसे बिल्कुल भी नफरत नहीं करेगा, न ही तुमसे बदला लेगा। भले ही तुमसे बात करते समय उसका रवैया थोड़ा खराब हो या उसकी बातें थोड़ी कड़वी लगें या वह तुम्हें थोड़ा भाषण दे, ये मानवता से आने वाली सामान्य अभिव्यक्तियाँ हैं—वह बिल्कुल भी लगातार बदला लेने की कोशिश नहीं करेगा, न ही किसी बुरे इंसान की तरह तुमसे हमेशा नफरत करता रहेगा। यह किस सिद्धांत पर आधारित है? यह उसके स्व-आचरण की सीमा पर आधारित है। ठीक इसलिए क्योंकि उसके पास अंतरात्मा और विवेक है, उसकी मानवता में सत्यनिष्ठा और दयालुता के गुण हैं, वह कभी भी अपने स्व-आचरण की अपनी सीमा पार नहीं करेगा। अगर कोई उसे नाराज करता है, तो भले ही वह बदला लेना चाहे, उसकी अंतरात्मा उसे बिल्कुल भी ऐसा नहीं करने देगी। अगर उसे गुस्सा आता है, तो वह बस थोड़ी भड़ास निकालने के लिए कुछ गुस्से वाले शब्द कहेगा और बस इतना ही—वह बदला लेने के लिए बिल्कुल भी कुछ नहीं करेगा। यह मानवता वाले इंसान का गुण है। तुम देखो, जब कुछ लोगों को नाराजगी नहीं भी हुई होती है, तब भी वे दूसरों को तकलीफ देना चाहते हैं; वे उनके साथ होड़ करना और लड़ना चाहते हैं, हमेशा सोचते रहते हैं कि उनके पीठ पीछे उनके खिलाफ कैसे साजिश रची जाए। यह भी मानवता का एक गुण है—यही वह गुण है जो बुरे दानवों और बुरे राक्षसों की मानवता में होता है। इसके उलट, जिस इंसान की मानवता में सत्यनिष्ठा और दयालुता के गुण होते हैं, वह दूसरों को तकलीफ नहीं दे सकता। अगर वह ऐसी चीजें करता है, तो उसकी अंतरात्मा उसे फटकारेगी और अनुशासित करेगी। भले ही परमेश्वर उसे अनुशासित न करे, पवित्र आत्मा उसे न फटकारे और भाई-बहन उसे न डाँटें, उसकी अंतरात्मा उसे काबू में रखती है। जब कोई इंसान अपनी अंतरात्मा के नियंत्रण में रहता है, तब वह अपने क्रियाकलापों में हद से ज्यादा कुछ नहीं करता और वह जो कुछ भी करता है उसकी एक सीमा होती है। भले ही तुम उसे नाराज करो, उसे दुख पहुँचाओ या यहाँ तक कि कुछ ऐसा करो जो बहुत ज्यादा हो जाए, वह तुमसे इस बात को लेकर झगड़ा नहीं करना चाहेगा। सबसे बुरी स्थिति में, वह बस तुमसे दूर रहेगा और तुम्हें नजरअंदाज करेगा, तुम्हारे साथ नहीं जुड़ेगा, तुमसे मेलजोल नहीं करेगा या तुम्हारे साथ काम नहीं करेगा। लेकिन वह तुम्हें बिल्कुल भी नुकसान नहीं पहुँचाएगा या तुम्हें चोट पहुँचाने की कोशिश नहीं करेगा; वह तुम्हारे पीठ पीछे तुम्हारे खिलाफ साजिश नहीं रचेगा या तुम्हें फँसाने के लिए कोई चाल नहीं चलेगा—वह ऐसी चीजें बिल्कुल नहीं करेगा। देखो और समझो कि तुम लोगों के आस-पास इस तरह के कौन-से लोग हैं—ये सबसे अच्छी गुणवत्ता वाले अच्छे लोग हैं। तुम उनके साथ मेलजोल करते हुए एकदम सुकून महसूस कर सकते हो। भले ही तुम उन्हें इस सीमा तक चोट पहुँचाओ कि वे पूरी तरह से तबाह हो जाएँ, ज्यादा से ज्यादा वे अंदर से तुमसे नफरत करेंगे, तुम पर ध्यान नहीं देना चाहेंगे और कभी तुम्हारे दोस्त नहीं बनेंगे, लेकिन वे तुम्हारे खिलाफ साजिश नहीं करेंगे, न ही वे तुमसे बदला लेने का कोई अवसर ढूँढ़ेंगे; यह तो बिल्कुल नहीं कहेंगे, “सज्जन के बदला लेने में देर क्या और सबेर क्या।” यही असली सत्यनिष्ठा और दयालुता है। इसे हासिल करने में समर्थ होना बिल्कुल भी दिखावा नहीं हो सकता; यह मानवता का एक सच्चा गुण है। जिस व्यक्ति के पास मानवता के गुण हैं, केवल उसी के पास स्व-आचरण के लिए सही सिद्धांत और सीमाएँ होंगी। जब तुम उसके साथ मेलजोल करोगे और जुड़ोगे, तो तुम उसमें इन व्यवहारों और अभिव्यक्तियों को और साथ ही उसकी मानवता के इन स्वाभाविक खुलासों को देख पाओगे।

चूँकि लोगों की श्रेणियाँ अलग-अलग होती हैं, इसलिए विभिन्न चीजों पर उनकी प्रतिक्रियाएँ भी अलग-अलग होती हैं। तुम देखो, जब दानवों से पुनर्जन्म लेने वाले बुरे लोग दूसरों का फायदा उठाते हैं, तब अगर कोई उन्हें उजागर करता है, तो उनकी क्या प्रतिक्रिया होती है? वे कहेंगे, “दूसरों का फायदा कौन नहीं उठाता? क्या फायदे उठाने के लिए नहीं होते? थोड़ा-सा फायदा उठाने में क्या गलत है? अगर कोई फायदा उठाया जा सकता है और तुम उसे नहीं उठाते, तो क्या तुम मूर्ख और गधे नहीं हो?” यह एक डाकू का तर्क है। उसके दिल में अंतरात्मा की कोई जागरूकता नहीं होती, शर्म की कोई भावना नहीं होती और शर्मिंदगी का कोई एहसास नहीं होता। क्योंकि उसके पास अंतरात्मा नहीं होती, इसलिए उसके पास दूसरों का फायदा उठाने की समस्या का मूल्यांकन करने का कोई मानक नहीं होता। उसका सिद्धांत है कि फायदे उठाने के लिए होते हैं और एक बार जब तुम किसी चीज का फायदा उठा लेते हो, तो फिर वह चीज तुम्हारी हो जाती है। उसका फायदा नहीं उठाना बेकार होगा और यह तुम्हें मूर्ख बना देगा। क्या यह एक डाकू का तर्क नहीं है? और जानवरों से पुनर्जन्म लेने वाले लोग दूसरों का फायदा उठाने की समस्या को कैसे देखते हैं? अगर तुम उनसे कहते हो, “तुम जो भी कर रहे हो वह फायदा उठाना है—दूसरे लोगों का फायदा उठाना अच्छा नहीं है और उनका किसी तरह का एहसान लेना भी अच्छा नहीं है,” तो वे क्या सोचते हैं? “यह फायदा मेरा है। अगर मैं उनका फायदा उठाता हूँ, तो उनका मुझ पर कोई एहसान नहीं है। फायदा उठाने में क्या गलत है? फायदा उठाने में समर्थ होना एक कौशल है; अगर तुम्हारे पास यह कौशल नहीं है, तो तुम पिछड़ जाओगे।” यह एक बदमाश का तर्क है। उसके पास कोई सीमा नहीं होती, कोई शर्म की भावना नहीं होती, कोई शर्मिंदगी का एहसास नहीं होता, अंतरात्मा होने की तो बात ही छोड़ दो। उसके पास किसी भी चीज का आकलन करने का कोई मानक नहीं होता। भले ही तुम उसे बता दो कि सही मानक क्या है, वह इसे मानक नहीं मानता और यह नहीं जानता कि यह मानक सही है। उसमें एक सामान्य इंसान की तर्क-शक्ति नहीं होती और वह यह नहीं बता सकता कि क्या सही है और क्या गलत। वह पूरा दिन उलझन में बिताता है; तुम उसे जो कुछ भी कहते हो, उससे उसे कोई स्पष्टता नहीं मिलती, न ही वह उसे समझ पाता है। वे बस भ्रमित लोग होते हैं। हालाँकि, अंतरात्मा और विवेक वाले लोगों में मानवता के गुण होते हैं। अगर वे अनजाने में किसी का फायदा उठाते हैं और तुम उन्हें इसके बारे में बताते हो, तो वे अंदर से घबरा जाएँगे और शर्म से लाल हो जाएँगे : “क्या मैंने उसका फायदा उठाया? मुझे इसका एहसास कैसे नहीं हुआ? किसी और के द्वारा इसके बारे में बताया जाना—कितनी शर्म की बात है!” वे कहेंगे, “मैंने उसका जितना भी फायदा उठाया है, मुझे उसका पूरा हिसाब चुकाना होगा—मैं कुछ ब्याज भी जोड़ सकता हूँ।” उन्हें स्थिति को सँभालने का कोई रास्ता खोजना होगा। वे दूसरों का फायदा उठाना पसंद करने वाले इंसान के रूप में अपनी छवि नहीं बनाना चाहते। अगर ऐसा किया, तो उन्हें बहुत बेइज्जती महसूस होगी। इसलिए, जब कोई वास्तव में उनकी समस्या बताता है, तब वे खुद को सही ठहराने की कोशिश नहीं करेंगे—वे यह नहीं कहेंगे, “मैंने उसका फायदा नहीं उठाया, न ही मैं उसका फायदा उठाना चाहता था।” वे बहस करने और खुद को सही ठहराने के लिए इस तरह के बदमाश लोगों के तर्क का इस्तेमाल नहीं करेंगे। चूँकि उनमें सत्यनिष्ठा का एक तत्व है, इसलिए जब कोई इस बारे में बात करेगा, तब वे इसका सही तरीके से सामना करेंगे, इसकी भरपाई करने और दूसरे पक्ष को मुआवजा देने की हर संभव कोशिश करेंगे और फिर कभी ऐसा नहीं करेंगे; अगर वे ऐसा करते हैं, तो वे खुद ही अपने चेहरे पर तमाचा मारेंगे। उन्हें लगता है कि उन्होंने जो किया उसका किसी और के द्वारा उजागर किया जाना, और अब लोगों का उनके पीठ पीछे उनकी आलोचना करना और उनके मुँह पर ही उन्हें बुरा-भला कहना, बेहद शर्मनाक है। उनके पास अपनी शर्म छिपाने की कोई जगह नहीं है, वे सोचते हैं कि काश उन्हें जमीन में कोई गड्ढा मिल जाए और वे रेंगकर उसमें समा जाएँ; वे चाहेंगे कि उनकी पूरी जिंदगी इस तरह की चीजें घटित हुए बिना ही गुजर जाए तो बेहतर है। क्योंकि उनके पास अंतरात्मा है, इसलिए दूसरों का फायदा उठाने के बाद उन्हें अपने दिल में शर्मिंदगी महसूस होती है। वे खुद को सही ठहराने में बहुत शर्मिंदा होते हैं, उन्हें लगता है कि उन्होंने जो किया वह बहुत शर्मनाक है, इसलिए उनके पास बोलने के लिए कुछ नहीं होता, उनके पास अपने बचाव में कहने के लिए कुछ नहीं होता; वे केवल दूसरे पक्ष को मुआवजा देना चाहते हैं। ऐसे लोग बुरे लोगों और दानवों से अलग होते हैं। दानव चाहे कैसे भी शर्मनाक काम क्यों न करें, उन्हें कोई शर्म नहीं आती। जब मानवता के गुणों वाले लोग ऐसी बातें सुनते हैं, तब वे तुरंत शर्म से लाल हो जाते हैं : “इतने सारे लोग इसके बारे में जानते हैं; कितने अपमान की बात है!” वे शर्मिंदा और पूरी तरह से अपमानित महसूस करते हैं, अपने दिलों में खास तौर पर परेशान और बेचैन होते हैं। तुम देखो, एक ही मुद्दे को लेकर अलग-अलग श्रेणी के लोगों के दिलों की गहराइयों में अलग-अलग दृष्टिकोण और नजरिए होते हैं। अलग-अलग तरह के लोगों की मानवता के गुणों में अंतर होने की वजह से, उनका एक ही मुद्दे पर अलग-अलग नजरिया होता है। अगर किसी में शर्मिंदगी का एहसास होता है, तो यह साबित करता है कि उसमें शर्म की भावना भी है, जो फिर यह साबित करता है कि उसमें मानवता के गुण हैं। इसके उलट, अगर किसी में शर्म की भावना नहीं है, बुरे काम और शर्मनाक चीजें करने के बाद वह अपने बचाव में बहस करने की कोशिश करता है या यहाँ तक कि यह मानने से भी इनकार करता है कि उसने क्या किया है और अनजान बना रहता है, तो वह मानवता के गुणों से रहित व्यक्ति है। जिन लोगों में मानवता के गुण नहीं होते, वे, कम से कम, सत्यनिष्ठ और दयालु लोग नहीं होते; उनमें कोई मानवता या विवेक नहीं होता और वे इंसान कहलाने के लायक नहीं होते। जब बुरे लोग और दानव बुरी चीजें और बुरे काम करते हैं, उनके दुश्मन उन पर उंगलियाँ उठाते हैं और उन्हें अपमानित करते हैं, तब वे भी पलटकर उन्हें अपमानित करते हैं और ऐसा करने में खुद को पूरी तरह सही समझते हैं। यहाँ तक कि वे खुद को सही ठहराने और अपना बचाव करने के लिए हर मुमकिन कोशिश करते हैं, ऐसे टेढ़े-मेढ़े तर्क देते हैं मानो वे सच में सही तर्क हों; वे बेशर्मी से मुँह चलाते रहते हैं और लगातार बातें करते हैं—उनमें तर्क की कोई समझ नहीं होती और वे पूरी तरह से बेशर्म होते हैं! जहाँ तक ​​जानवरों से पुनर्जन्म लेने वाले लोगों की बात है, जब वे दूसरे लोगों का फायदा उठाते हैं और इसके लिए उनकी आलोचना की जाती है, तब उन्हें अंदर से अन्याय महसूस होता है; वे बहाने और कारण ढूँढ़ने की भी हर मुमकिन कोशिश करते हैं। खुद को सही ठहराते समय, वे चिकनी-चुपड़ी बातें भी करते हैं और लगातार बोलते रहते हैं, बुरे लोगों की तरह, उनमें भी शर्मिंदगी का कोई एहसास नहीं होता। क्योंकि वे जानवर हैं, जिनमें अंतरात्मा की कोई जागरूकता नहीं है, वे सारा दिन उलझन में रहते हैं, किसी भी मामले में सही और गलत का फर्क नहीं कर पाते, इसलिए जब इस तरह की बात आती है, तब उन्हें कोई जागरूकता नहीं होती; वे अपनी करनी पर पर्दा डालने के लिए कुछ सत्याभासी बहाने बनाते हैं और फिर उन्हें लगता है कि सब ठीक हो गया। उन्हें नहीं लगता कि यह उनके अपने स्व-आचरण की कोई समस्या है; उन्हें लगता है कि जब तक वे पर्याप्त बहाने बनाते रहेंगे और कारण गिनाते रहेंगे, वे जिम्मेदारी से बच सकते हैं और उन्होंने जो किया उसके बारे में किसी को पता नहीं चलेगा। वे खुद को धोखा देंगे, यह सोचते हुए, “यह सब तो खत्म हो चुका है। मैंने कभी ऐसा कुछ नहीं किया, मैंने कभी वह गलती नहीं की। मुझे बुरा इंसान मत समझो। मैं ऐसा इंसान नहीं हूँ जो दूसरों का फायदा उठाता हो। देखो मैं कितना नेकदिल और दयालु इंसान हूँ और दूसरों का कितना ख्याल रखता हूँ!” तुम देखो, यह ऐसा इंसान है जो भ्रमित है। सिर्फ वही लोग जिनमें मानवता के गुण होते हैं, ऐसे मामलों के प्रति खास तौर पर संवेदनशील होते हैं जिनमें गरिमा शामिल होती है। भले ही किसी को पता न हो कि उन्होंने क्या किया है, अगर उन्हें खुद इसका एहसास हो जाए, तो वे अंदर से असहज और दोषी महसूस करेंगे; यहाँ तक कि उन्हें ऐसा लगेगा जैसे कि लोग उन्हें देख रहे हैं। अगर कुछ लोग जो उन्हें अच्छी तरह जानते हैं, उन्हें उन्होंने जो किया उसके बारे में पता चल जाए, तो वे और भी अधिक असहज महसूस करेंगे और खुद को सही ठहराने की कोशिश करने में बहुत शर्मिंदा होंगे। वे जल्दी से इसकी भरपाई करने की हर मुमकिन कोशिश करेंगे और इस तरह का काम दोबारा कभी नहीं करेंगे, क्योंकि उन्हें यह बहुत शर्मनाक लगेगा! ये एक ही मामले में तीन श्रेणियों के लोगों की अलग-अलग अभिव्यक्तियाँ हैं।

हमने अभी बताया कि मानवता के गुणों वाले लोगों के आमतौर पर दूसरों के साथ बर्ताव करने के सिद्धांत होते हैं। जब वे किसी व्यक्ति की स्थिति के बारे में रिपोर्ट करते हैं या जानकारी देते हैं या जब वे किसी का हालचाल जानते हैं, तब वे उसकी सत्यनिष्ठ और दयालु मानवता के आधार पर उसे देख सकते हैं और उसके साथ पेश आ सकते हैं। भले ही वे सत्य न समझें, फिर भी उनकी कुछ बुनियादी सीमाएँ होती हैं। उदाहरण के लिए, वे एक आम इंसान का इस तरह से मूल्यांकन करेंगे : “उसने कुछ भी बुरा नहीं किया है। वह एक अच्छी जिंदगी जीता है। वह दुनिया में एक साधारण इंसान है और उसे एक निष्कपट इंसान माना जा सकता है।” तुम देखो, वे अपनी अंतरात्मा के आधार पर आम इंसान का सही तरीके से मूल्यांकन करेंगे। वे उन लोगों के साथ भी सही तरीके से व्यवहार और उनका सही तरीके से मूल्यांकन कर सकते हैं जिन्होंने उन्हें नाराज किया है, उन्हें चोट पहुँचाई है या अतीत में उनके हितों को नुकसान पहुँचाया है। इससे इन लोगों की मानवता में सत्यनिष्ठा और दयालुता के गुणों का और भी अधिक पता चलता है। कहने का मतलब है, वे आम इंसान का सही तरीके से मूल्यांकन कर सकते हैं—अगर वे अच्छे हैं तो अच्छे हैं और अगर वे अच्छे नहीं हैं, तो वे उसे वैसा ही कहते हैं। अगर उनसे झूठ बोलने के लिए कहा जाए, तो वे ऐसा नहीं कर सकते; उन्हें लगता है कि ऐसा करना उनकी मर्जी के खिलाफ होगा। वे बस असलियत बताते हैं और सच को सच कहते हैं। वे इस सिद्धांत के अनुसार उन लोगों के साथ भी पेश आ सकते हैं जिन्होंने उन्हें नाराज किया है। भले ही कोई ऐसा हो जिसे वे नापसंद करते हों या जिससे उन्हें नफरत हो, अगर उन्हें उस व्यक्ति की रिपोर्ट करने या उसका मूल्यांकन करने के लिए कहा जाता है, तो वे कोई रुख नहीं अपनाना चाहेंगे, और कहेंगे, “मुझे डर है कि इस व्यक्ति के बारे में मेरा मूल्यांकन निष्पक्ष नहीं होगा क्योंकि मुझे उससे निजी शिकायतें और नाराजगी है, इसलिए मैं इससे दूर ही रहता हूँ। तुम लोग उनका मूल्यांकन दूसरों के मूल्यांकन के आधार पर कर सकते हो।” मानवता के गुणों वाले लोग मूलतः यही हासिल कर पाते हैं। खासकर, जब कोई रुतबे वाला व्यक्ति दूसरों के साथ निष्पक्ष तरीके से व्यवहार कर सकता है, तब इससे उसकी मानवता के गुण और भी ज्यादा प्रकट होते हैं। जब उनके पास रुतबा होता है, तब वे लोगों के साथ जैसा व्यवहार करते हैं, इससे दूसरों को यह साफ तौर पर देखने में मदद मिल सकती है कि उनकी मानवता में सत्यनिष्ठा और दयालुता के गुण हैं या नहीं। जब किसी व्यक्ति के पास रुतबा नहीं होता है, तब वह लोगों के साथ निष्पक्ष तरीके से व्यवहार करने में समर्थ प्रतीत होता है और उसका मूल्यांकन अपेक्षाकृत निष्पक्ष होता है। इससे शायद अपने आप में कुछ भी पता नहीं चलता है—जब उसके पास रुतबा होता है, तब देखो कि वह उन लोगों के साथ कैसा व्यवहार करता है जिन्होंने उसे नाराज किया है या उसे चोट पहुँचाई है और वह उन लोगों के साथ कैसा व्यवहार करता है जिन्होंने पहले उसे अलग-थलग किया है या जानबूझकर उसे दबाया है। क्योंकि जिन लोगों में सचमुच मानवता के गुण होते हैं, उनकी मानवता में सत्यनिष्ठा और दयालुता होती है; जब उनके पास रुतबा होता है, तब वे उन लोगों के साथ सही तरीके से व्यवहार कर सकते हैं जिन्होंने उन्हें नाराज किया है, उन्हें चोट पहुँचाई है या अतीत में जानबूझकर उन्हें दबाया है। ऐसा हो सकता है कि जब वे सत्य नहीं समझते हैं, तब वे लोगों के साथ सत्य सिद्धांतों के अनुसार पूरी सटीकता से व्यवहार नहीं कर पाते हैं, लेकिन लोगों के साथ व्यवहार करने के तरीके को लेकर उनकी अपनी सीमाएँ और सिद्धांत भी होते हैं। उदाहरण के लिए, कलीसिया में, अगर दूसरे भाई-बहन किसी खास व्यक्ति को उम्मीदवार या अगुआ चुनते हैं और यह व्यक्ति ऐसा होता है जिसने उन्हें पहले नाराज किया है, तो वे यह देखकर कि सभी भाई-बहन कहते हैं कि यह व्यक्ति बुरा नहीं है और बदल गया है, वे उसके चुनाव में जानबूझकर दखल नहीं देंगे या रुकावट नहीं डालेंगे। ऐसा हो सकता है कि वे इस इंसान को व्यक्तिगत तौर पर बहुत पसंद न करें, लेकिन अगर परमेश्वर का घर इस इंसान का इस्तेमाल करता है और भाई-बहन उसे चुनते हैं, तो वे मामलों को नियम के हिसाब से सँभालेंगे और सिद्धांतों के अनुसार काम करेंगे, उन परिस्थितियों में जहाँ वे इस इंसान की असलियत को पूरी तरह से नहीं जान पाए हैं। वे इस वजह से कि उन्हें इस इंसान से व्यक्तिगत शिकायतें हैं, उसके साथ गलत तरीके से बिल्कुल भी पेश नहीं आएँगे, न ही वे जानबूझकर उसे परेशान करेंगे या सताएँगे। कभी-कभी, अपने भ्रष्ट स्वभावों या मानवता की कमजोरी के कारण—विशेष परिस्थितियों में—वे उनसे ऐसी बातें कह सकते हैं जो नहीं कहनी चाहिए, क्योंकि हर किसी में भ्रष्ट स्वभाव होते हैं और कोई भी बिल्कुल दोषरहित नहीं होता। हालाँकि, वे बुनियादी सिद्धांतों को कायम रख सकते हैं; यानी, वे सिर्फ इसलिए कि उनका अपना रुतबा है, उन लोगों के पीछे नहीं पड़ेंगे, उन्हें नहीं दबाएँगे या उनसे बदला नहीं लेंगे जिनसे उनकी दुश्मनी है। अगर ऐसा कभी-कभार होता है, तो बाद में उनकी अंतरात्मा उन्हें दोषी ठहराएगी और कहेगी, “तुम्हारा ऐसा करना गलत था। अब जबकि तुम्हारे पास रुतबा है, तो तुमने अपनी ताकत का इस्तेमाल उन लोगों से बदला लेने के लिए किया—यह गलत है!” वे आत्म-चिंतन करेंगे, उनकी अंतरात्मा उन्हें दोषी ठहराएगी और इन सबसे बढ़कर उनका विवेक उनके दूसरे लोगों को दबाने और उनसे बदला लेने पर अंकुश लगाएगा, उनके व्यवहार को नियंत्रित करेगा, उन्हें लगातार याद दिलाएगा, “यह गलत है।” इस तरह, वे बोलते समय माप-तौलकर बोलेंगे और जो भी चीजें करेंगे उनमें हद से ज्यादा आगे नहीं बढ़ेंगे। ये जिन लोगों में सामान्य मानवता की अंतरात्मा और विवेक होता है, उनकी इस बात की कुछ मौलिक अभिव्यक्तियाँ हैं कि वे दूसरों के साथ कैसा व्यवहार करते हैं। भले ही वे कुछ समय के लिए अपनी मनोदशा के हिसाब से उन लोगों को निशाना बनाना चाहें जिनसे उनकी कोई दुश्मनी है या जिन्होंने उन्हें पहले नुकसान पहुँचाया है और भले ही दूसरे लोगों को अभी उनका बदला लेना पूरी तरह से सही लगे, फिर भी वे जो भी करते हैं माप-तौलकर करते हैं और उनकी एक सीमा होती है, जिसे वे बिल्कुल भी पार नहीं करेंगे। अगर वे अपनी सीमा पार कर सकते हैं और पागलों की तरह बदला ले सकते हैं, तो वे ऐसे इंसान नहीं होंगे जिनकी मानवता में सत्यनिष्ठा और दयालुता के गुण हैं। ठीक इसलिए क्योंकि उनमें मानवता की कमजोरियाँ होती हैं और वे सामान्य मानवता में जीते हैं, इसलिए वे उन लोगों के प्रति नफरत और गुस्सा भी महसूस करते हैं जिन्होंने उन्हें दुख पहुँचाया है और वे बदला भी लेना चाहते हैं। लेकिन, क्योंकि उनकी मानवता में सत्यनिष्ठा और दयालुता के गुण होते हैं और वे अपनी अंतरात्मा और विवेक से संयमित और नियंत्रित होते हैं, इसलिए जब वे किसी से बदला लेना चाहेंगे, तब उनकी अंतरात्मा उन्हें फटकारेगी और उनका विवेक उन्हें नियंत्रित करेगा; वे मन ही मन सोचेंगे, “चलो छोड़ो। यह ठीक नहीं होगा। उसने पहले जो किया उससे वाकई मुझे दुख नहीं हुआ और अगर मैं अब उससे बदला भी ले लूँ, तो इससे कोई समस्या हल नहीं होगी।” वे खुद को नियंत्रित करने और काबू में रखने के लिए तार्किक तरीकों का इस्तेमाल करेंगे, साथ ही खुद को मनाएँगे और अपने आपको सँभालेंगे। इसके अलावा, अगर वे कुछ सत्य भी समझते हैं, तो इस मामले में उनका व्यवहार और भी बेहतर होगा और सत्य सिद्धांतों के अधिक अनुरूप होगा। संक्षेप में, जब दूसरों के साथ उनके व्यवहार की बात आती है, तब वे समय-समय पर अपनी मानवता में सत्यनिष्ठा और दयालुता के गुण दिखाएँगे, अक्सर कुछ ऐसे विचार और व्यवहार दिखाएँगे जो मानवता के गुणों से निर्देशित होते हैं। तुम उन्हें अक्सर यह कहते हुए सुनोगे : “छोड़ो भी। अगर मैं उसके स्तर तक गिर जाऊँ, तो क्या मैं भी उसके जैसा नहीं बन जाऊँगा? इसके अलावा, जो हुआ वह बीते समय की बात है। हम सब वयस्क हैं—क्या इस तरह से जैसे को तैसा वाली बदले की होड़ में पड़ने का कोई मतलब है?” उनके पास मानवता के गुणों से निकले कुछ विचार और दृष्टिकोण होंगे जो उन पर अंकुश लगाएँगे। बेशक, बात यह भी है कि उनकी अंतरात्मा और विवेक के मार्गदर्शन में उत्पन्न होने वाले उनके विचार और दृष्टिकोण लगातार उनकी कथनी और करनी को विनियमित, संयमित, नियंत्रित कर रहे होंगे और रोक रहे होंगे। इसके बाद, दूसरों से बदला लेने के वे विचार जो विवेक की सीमाएँ पार कर जाते हैं, उनके दिलों में अधिक से अधिक कमजोर होते जाएँगे। अंतरात्मा और विवेक द्वारा लगातार सुधार किए जाने के साथ-साथ, सत्य का अनुसरण करने और उम्र के साथ अधिक परिपक्व बनने पर, जिन लोगों की मानवता में सत्यनिष्ठा और दयालुता जैसे गुण होते हैं, उनके विचार और क्रियाकलाप—जैसे-जैसे ये लोग सत्य का अनुसरण करेंगे—अधिक से अधिक सकारात्मक होते जाएँगे, सत्य सिद्धांतों के अनुरूप होते जाएँगे और अधिक से अधिक विनियमित होते जाएँगे। यानी, इस प्रक्रिया से गुजरते हुए लोग धीरे-धीरे नफरत करना छोड़ देंगे, शिकायतें करना छोड़ देंगे और अपनी संकीर्ण मानसिकता वाली सोच से पैदा हुई विभिन्न व्यक्तिगत समस्याओं को छोड़ देंगे। अगर कोई व्यक्ति सिर्फ अंतरात्मा और विवेक से नियंत्रित और संयमित होता है, तो वह सिर्फ इतना कर सकता है कि नफरत और शिकायतों को बस त्याग दे, और एक आसान-सा जवाब दे सकता है, “चलो छोड़ो, जो बीत गई वो बात गई।” लेकिन अगर कोई सच का अनुसरण कर सकता है और सत्य समझ सकता है, तो वह सिर्फ त्याग देने, चीजों को गुजर जाने देने और बात खत्म करने तक ही सीमित नहीं रहेगा; बल्कि वह सत्य सिद्धांतों को लागू कर पाएगा, अंतरात्मा और विवेक के अनुसार चलकर अधिक सही तरीके से जी पाएगा, इन मामलों को सँभाल पाएगा और जिन लोगों के साथ उसकी अलग-अलग शिकायतें थीं, उनके साथ ठीक उसी तरह से पेश आएगा जैसा परमेश्वर सिखाता है। इसलिए, अगर किसी व्यक्ति के पास दूसरों के साथ व्यवहार करने के लिए बुनियादी सिद्धांत हैं और इस आधार पर वह सत्य भी समझता है, तो ही वह धीरे-धीरे सत्य वास्तविकता में प्रवेश कर सकता है और सत्य सिद्धांतों के अनुसार अभ्यास कर सकता है।

अंतरात्मा और विवेक वाले लोग जिन सिद्धांतों के अनुसार दूसरों से पेश आते हैं, वे उनकी मानवता में मौजूद सत्यनिष्ठा और दयालुता के गुणों से नियंत्रित होते हैं। इसलिए, जिन लोगों की मानवता में सत्यनिष्ठा और दयालुता के ये गुण नहीं होते, उनके पास दूसरों के साथ पेश आने का कोई सिद्धांत नहीं होता। तुम देखो, जब कुछ लोगों के पास कोई रुतबा नहीं होता है, तब अगर कोई उन्हें चोट पहुँचाता है या उन्हें नीची नजर से देखता है और बदला लेना उनकी क्षमता से बाहर की बात होती है, तो वे बहुत-सीधे-सादे लगते हैं, मानो कि उनका आचरण काफी अच्छा है, तुम्हें लग सकता है कि वे काफी अच्छे हैं और तुमने उन्हें कभी किसी ऐसे व्यक्ति से बदला लेते नहीं देखा होगा जिसने उन्हें ठेस पहुँचाई हो, लेकिन इससे यह तय नहीं हो सकता कि वास्तव में उनकी मानवता में क्या गुण हैं। तुम्हें यह देखना चाहिए कि जब उनके पास रुतबा, भाषण पर नियंत्रण और निर्णय लेने की शक्ति हो, तब वे लोगों के साथ कैसा व्यवहार करते हैं—क्या वे लोगों के साथ निष्पक्ष तरीके से व्यवहार कर सकते हैं, क्या वे उन लोगों के साथ अंतरात्मा और विवेक के आधार पर व्यवहार कर सकते हैं जिन्होंने अतीत में उन्हें नाराज किया है और क्या लोगों के साथ पेश आने में उनके सिद्धांत हो सकते हैं। इससे तुम्हें पता चलता है कि किसी व्यक्ति की असल में क्या श्रेणी है। जिन लोगों में मानवता के गुण नहीं होते, वे तब बहुत अच्छे व्यवहार का दिखावा करते हैं जब उनके पास कोई रुतबा नहीं होता। जब दूसरों से बदला लेना उनकी क्षमता से बाहर की बात होती है, तब वे ऐसा करने की हिम्मत नहीं करते, लेकिन अपने दिल में वे हर छोटी-सी बात को याद रखते हैं। उनके मन में नफरत, बदले की भावना और लोगों को सताने और उनके खिलाफ साजिश रचने के तरीके भरे होते हैं। वे सही समय का इंतजार करेंगे और बदला लेने के मौके ढूँढ़ेंगे, जिन लोगों ने पहले उन्हें नाराज किया था, उनका पतन होते देखने का इंतजार करेंगे। एक बार जब उनके पास रुतबा आ जाता है और जब वे इस रुतबे को मजबूत कर लेते हैं, तब जिन लोगों ने पहले उन्हें नाराज किया होता है या जो उनके खिलाफ हैं, उनके प्रति उनका रवैया उन लोगों के रवैये से बिल्कुल अलग होता है जिनके पास अंतरात्मा और विवेक होता है। उन्हें बस बदला लेना होता है और वे ऐसा करने के तरीके खोजने में अपना दिमाग खपाएँगे। वे अपनी नफरत को बिल्कुल नहीं छोड़ेंगे, न ही वे किसी शिकायत को छोड़ेंगे। वे मानवता के गुणों वाले लोगों की तरह बिल्कुल नहीं होंगे, जो कहेंगे, “छोड़ो भी। इतने साल बीत गए। मैं अच्छी जिंदगी जी रहा हूँ और उन्होंने जो किया उससे मुझे वास्तव में कोई नुकसान नहीं हुआ। इसके अलावा, बदला लेने से क्या हासिल होगा?” वे यह बिल्कुल नहीं कहेंगे “चलो छोड़ो;” अपने दिल में वे सारा हिसाब रखते रहेंगे। जब उनके पास रुतबा होता है, तब वे कहते हैं, “क्या तुम्हें लगता है कि मैं अपनी नफरत भूल गया हूँ? तुमने पहले मुझे नाराज किया, मुझे चोट पहुँचाई और मुझे दबाया—क्या तुम्हें लगता है कि अब यह बस भूली-बिसरी बात हो गई है? यह नामुमकिन है! अब मेरे पास रुतबा है; चीजें पहले से अलग हैं—मैं तुमसे बदला कैसे न लूँ? मैं अपनी ताकत का इस्तेमाल करके तुम्हें दिखाऊँगा कि मैं क्या कर सकता हूँ, मैं तुम्हें बताऊँगा कि मैं कोई साधारण इंसान नहीं हूँ!” उनकी अंदर की दुनिया नफरत से भरी है, उनके मन बदला लेने और हार को जीत में बदलने के तरीकों से भरे हैं, वे ऐसा करने की कोशिश कर रहे हैं, ताकि कोई यह न भूले कि वे कितने ताकतवर हैं, इसलिए लोग अब उन्हें पहले की तरह परेशान न करें, बल्कि उनसे डरें। तुम देखो, क्या इस तरह का इंसान मानवता के गुणों वाले इंसान से अलग नहीं है? (हाँ।) वह लगातार अपने दिमाग में क्या सोच रहा होता है? “मैं तुम्हें दिखाऊँगा कि मैं कितना ताकतवर हूँ। मैं तुम्हें दिखाऊँगा कि मैं कोई ऐसा इंसान नहीं हूँ जिसके साथ खिलवाड़ किया जा सके। मैं कुछ ऐसा करूँगा कि जब भी तुम मुझे देखोगे तो डर जाओगे, कुछ ऐसा करूँगा कि तुम मुझे फिर कभी परेशान करने की हिम्मत नहीं करोगे!” मुझे बताओ, क्या तुम्हें लगता है कि वे इन विचारों पर काम कर सकते हैं? (हाँ।) वे बिल्कुल ऐसा कर सकते हैं। उनका दिल नफरत से भरा है; यही नहीं, उनकी श्रेणी दानव की है और उनके पास यह मापने का कोई मानक नहीं है कि इस तरह सोचना सही है या गलत। जब वे इस तरह सोचते हैं, तब उनके पास खुद को रोकने के लिए अंतरात्मा और विवेक नहीं होता—कोई भी चीज उन्हें रोक या नियंत्रित नहीं कर सकती। जहाँ ये दुष्ट, क्रूर चीजें लगातार उनके अंदर बढ़ती और प्रवाहित होती रहती हैं, वे लगातार साजिश भी रचते रहते हैं और उन चीजों को करने के मौके ढूँढ़ते रहते हैं जो वे करना चाहते हैं। अब उनके पास रुतबा है—आखिरकार उनका मौका आ गया है। मुझे बताओ, क्या तुम्हें लगता है कि वे नरमी दिखाएँगे? वे बिल्कुल भी नरमी नहीं दिखाएँगे। वे इस मौके का फायदा उठाएँगे और अपनी ताकत का इस्तेमाल करके अपने सभी विचारों को वास्तविकता में बदल देंगे, जिससे जिन लोगों ने पहले उन्हें नुकसान पहुँचाया है वे और उनके दुश्मन उनसे डरेंगे; वे उन्हें दिखाएँगे कि वे कितने सक्षम और काबिल हैं, जिससे ये सभी लोग अपने दिलों में उनकी सराहना करेंगे और कुछ ऐसा करेंगे जिससे कि उनके दिलों में उनका रुतबा कायम हो। अगला काम जो वे करेंगे वह इन लोगों को शर्मिंदा करना होगा, वे अपनी कथनी और करनी के जरिए उन्हें दबाएँगे और उनके पीछे पड़ जाएँगे। वे देखेंगे कि पहले किसने उन्हें नाराज किया था और सोचेंगे, “मुझे उसे सबसे मुश्किल, खतरनाक जगह पर सुसमाचार का प्रचार करने के लिए भेजना होगा। अगर वह नहीं जाना चाहेगा, तो मैं उसकी काट-छाँट करूँगा। अगर वह उसके बाद भी नहीं जाता है, तो मैं उसे बदनाम कर दूँगा और निष्कासित कर दूँगा! और जो कोई भी उसके लिए बोलेगा, उसका भी यही अंजाम होगा!” किसी व्यक्ति ने पहले उन्हें नाराज किया था और अब उसे अगुआ चुना गया है, लेकिन वह अभी भी उनके अधीनस्थ है। वे सोचते हैं, “मैं उसकी प्रतिष्ठा पूरी तरह से खत्म करने के लिए कौन-सा धर्मोपदेश दे सकता हूँ? अगर वह अच्छा व्यवहार करता है और हर मामले में मेरी बात सुनता है, तो मैं उसके लिए एक नई शुरुआत करूँगा। लेकिन अगर वह मेरी बात नहीं मानता है, मुझे नापसंद करता है, मुझसे संतुष्ट नहीं है और यहाँ तक कि मेरी समस्याओं की रिपोर्ट करना चाहता है, तो मुझे उसे सबक सिखाना होगा! मैं भाई-बहनों से उसे हटवाने और बर्खास्त करवाने की हर संभव कोशिश करूँगा और कुछ ऐसा करूँगा कि वह कभी भी चीजों को बदल न सके! मैं उसे खेत में काम करने या सूअर पालने के लिए भेज दूँगा। अगर वह फिर भी नहीं सुनता है, तो मैं उसके लिए सबसे खतरनाक जगह ढूँढूँगा जहाँ जाकर वह अपना कर्तव्य करे, जहाँ पुलिस उसे किसी भी समय गिरफ्तार कर सकती है!” ऐसे दिलचस्प विचार पहले से ही बहुत गंभीर हैं; यह पहले से ही सीमाएँ पार करना है। वे इस तरह सोच सकते हैं, यह पहले ही साबित करता है कि उनके पास वास्तव में कोई अंतरात्मा या विवेक नहीं है। और अगर वे वास्तव में ये चीजें कर सकते हैं, तो अंतरात्मा और विवेक नहीं होने के अलावा, उनके अंदर दानवी प्रकृति का तत्व भी है। उनका दिल न सिर्फ मानवता से रहित है, बल्कि उसमें दानवी प्रकृति भी है। क्या वे दानव नहीं हैं? जब इस तरह के लोगों के पास कोई रुतबा नहीं होता है, तब वे खुद को छिपाने और चीजों को झेलने में काफी अच्छे होते हैं। उन्होंने “अपमान के जख्म हरे रखने के लिए सूखी लकड़ी पर सोना और पित्त चाटना” सीख लिया है। उन्होंने “सज्जन के बदला लेने में देर क्या और सबेर क्या,” और “जब तक तुम जिंदा हो, तुम्हारे पास एक मौका है” और साथ ही “प्रधानमंत्री का दिल इतना बड़ा होता है कि उसमें एक नाव चल जाए” जैसी कहावतों से सीखा है। उन्होंने अब तक खुद को छिपाए रखा है और आखिरकार, उनका असली रंग सामने आ गया है। वे किस तरह के घटिया लोग हैं? वे इंसान नहीं, दानव हैं। जरा आगे बढ़कर देखो कि कौन-से लोग तब अच्छा व्यवहार करते हैं जब उनके पास कोई रुतबा नहीं होता, लेकिन जैसे ही उन्हें रुतबा मिलता है, वे तुरंत अलग इंसान प्रतीत होने लगते हैं। वे तुरंत उन लोगों के पते-ठिकानों और स्थितियों के बारे में पूछने लगते हैं जिन्होंने उन्हें नाराज किया है और जानना चाहते हैं कि वे अभी क्या कर्तव्य कर रहे हैं। फिर वे इन लोगों के लिए मुसीबत खड़ी करने और उनकी बातों को बढ़ा-चढ़ाकर बताने के मौके ढूँढ़ते हैं, वे इन लोगों के पीछे इस हद तक पड़ जाते हैं कि वे शांत हो जाते हैं और उनके सामने आत्मसमर्पण कर देते हैं, तब जाकर उन्हें लगता है कि कलीसिया का काम अच्छे से हुआ है। इस तरह के लोग बुरे दानव होते हैं और उन्हें तुरंत बर्खास्त किया जाना चाहिए। अगर उन्हें बर्खास्त नहीं किया गया, तो दूसरों के साथ तुम्हें भी तकलीफ उठानी होगी—देर-सवेर वे तुम्हारे पीछे भी पड़ जाएँगे।

किस तरह के व्यक्तियों को कलीसिया के अगुआ के तौर पर चुना जाना चाहिए? एक बात तो यह है कि उन पर अपना कर्तव्य करने का बोझ होना चाहिए और उनमें पर्याप्त काबिलियत होनी चाहिए। दूसरी बात, उनकी मानवता में सत्यनिष्ठा और दयालुता होनी चाहिए और उन्हें लोगों के साथ निष्पक्ष तरीके से पेश आने में सक्षम होना चाहिए। जब उनके पास कोई रुतबा नहीं था, तब असल में कुछ भाई-बहनों ने उन्हें नाराज किया था या उनकी उनसे अनबन थी, लेकिन अगुआ बनने के बाद, वे इन लोगों के साथ सही तरीके से व्यवहार कर सकते हैं, जब उन्हें बढ़ावा दिया जाना चाहिए तब उन्हें बढ़ावा दे सकते हैं और जब उनका इस्तेमाल करना चाहिए तब उनका इस्तेमाल कर सकते हैं। कुछ लोग उनसे कहते हैं, “उस इंसान ने पहले तुम्हारे बारे में भला-बुरा कहा था,” लेकिन वे इसे जाने दे सकते हैं। वे परमेश्वर के घर के काम को प्राथमिकता देते हैं, और कहते हैं, “परमेश्वर के घर को अभी लोगों की जरूरत है। अगर वह इस कर्तव्य को करने के लिए उपयुक्त है, तो हमें उसका इस्तेमाल करना चाहिए।” चाहे कोई भी मतभेद पैदा करने की कोशिश करे, वे उससे प्रभावित नहीं होते। भले ही उस इंसान ने उनके साथ सबसे बुरा बर्ताव किया हो, अगर यह इंसान लोगों का इस्तेमाल करने के लिए परमेश्वर के घर के सिद्धांतों के अनुरूप है, तो अगुआ जरूरत के हिसाब से उसका इस्तेमाल करेगा। इस बात को थोड़ी देर के लिए एक तरफ रख दें कि ऐसा इंसान परमेश्वर के इरादों के प्रति विचारशील है या नहीं या उसकी काबिलियत कैसी है या वह काम अच्छे से कर सकता है या नहीं, बस लोगों की श्रेणियों के हिसाब से देखें, तो वह बिल्कुल एक सच्चा इंसान है। वह लोगों के साथ निष्पक्ष तरीके से व्यवहार कर सकता है, खासकर उन लोगों के साथ जिनसे उनकी अनबन रही है या जिन्होंने पहले उसे दबाया है, चोट पहुँचाई है या उसका अपमान किया है या उसे परेशान किया है—वह उन सभी के साथ सही और निष्पक्ष तरीके से व्यवहार कर सकता है। हमारे लिए इतना कहना काफी है कि यह इंसान पर्याप्त रूप से सत्यनिष्ठ और दयालु है; वह सिद्धांतों के अनुरूप है और परमेश्वर द्वारा पूर्ण बनाए जाने की शर्तों को पूरा करता है। कुछ लोग कहते हैं, “तो क्या यह सत्य का अनुसरण करने वाला इंसान है? अगर वह सत्य अनुसरण नहीं करता है, तो क्या वह लोगों के साथ इस तरह से व्यवहार करने में असमर्थ नहीं होगा?” क्या यह सही है? मुझे बताओ, अगर कोई सत्य का अनुसरण नहीं भी करता है, लेकिन अगर उसकी मानवता में स्वाभाविक रूप से सत्यनिष्ठा और दयालुता के गुण हैं, तो क्या वह लोगों के साथ पेश आने में कोई बुनियादी सिद्धांत रख पाएगा? (हाँ।) जब उसके पास रुतबा होगा, तब क्या वह निजी शिकायतें भूल पाएगा, लोगों के खिलाफ उनकी पिछली गलतियों को याद नहीं रखेगा और लोगों के साथ अपनी निजी शिकायतों के आधार पर व्यवहार नहीं करेगा? वह यह सब हासिल कर पाएगा। अगर तुम यह भी हासिल नहीं कर सकते, तो तुम सत्य का अभ्यास करने और परमेश्वर के वचनों के प्रति समर्पण करने की उम्मीद भी कैसे कर सकते हो? अगर यह भी तुम्हारी पहुँच से बाहर है, तो तुम एक सत्यनिष्ठ और दयालु इंसान नहीं हो; यह भी कहा जा सकता है कि तुम ऐसे इंसान नहीं हो जिसमें मानवता के गुण हों—तुम इंसान नहीं हो। अगर तुम इंसान नहीं हो और तुम्हारे पास अंतरात्मा या विवेक नहीं है, तो तुम सत्य का अनुसरण करने की कोशिश कहाँ से करोगे? अगर तुम परमेश्वर के वचनों के प्रति समर्पण करने और सत्य का अनुसरण करने की बुनियादी शर्तों को पूरा नहीं करते, तो तुम सत्य हासिल नहीं कर सकते और तुम इंसान कहलाने के लायक नहीं हो। अगर तुम लोगों के साथ निष्पक्ष तरीके से व्यवहार नहीं कर सकते, तो क्या तुम सत्य से प्रेम कर सकते हो? क्या तुम परमेश्वर के वचनों का अभ्यास कर सकते हो? अगर तुम छोटी-मोटी निजी शिकायतें भी नहीं छोड़ सकते और तुम किसी ऐसे व्यक्ति से बदला ले सकते हो जो तुम्हें नुकसान पहुँचा सकता है या जिसने तुम्हें पहले नाराज किया है और तुम्हारे पास अंतरात्मा और विवेक का कोई मानक भी नहीं है, तो क्या तुम परमेश्वर के वचनों का अभ्यास करने में समर्थ होगे? बिल्कुल नहीं! इसलिए, किसी अगुआ को चुनते समय, तुम्हें सबसे पहले यह देखना चाहिए कि वह व्यक्ति दूसरों के साथ कैसा व्यवहार करता है; यह इस बात को मापने का एक मानक है कि व्यक्ति में मानवता के गुण हैं या नहीं। यानी, चाहे अतीत में किसी ने भी उसे नाराज क्यों न किया हो, वह मन में कोई द्वेष नहीं रखता है, उसने कभी किसी से बदला नहीं लिया है और रुतबा पाने के बाद भी वह वैसे ही बना रहता है। ऐसा हो सकता है कि वह खुद को बेहतर समझे, थोड़ी रुतबे की चाहत रखे या रुतबे के लाभों का आनंद ले, लेकिन वह जरूरत के अनुसार उन लोगों का इस्तेमाल करता है जिन्होंने अतीत में उसे नाराज किया है और उनके साथ वैसा ही व्यवहार करता है जैसा उसे करना चाहिए—शायद अपने दिल में वह उन द्वेषों को याद रखता हो, लेकिन वह बदला लेने के लिए कुछ नहीं करता। यह कुछ ऐसा है जिसे मानवता के गुणों से रहित कोई व्यक्ति हासिल नहीं कर सकता; जानवर इसे हासिल नहीं कर सकते और दानव तो बिल्कुल भी हासिल नहीं कर सकते। सिर्फ वही लोग इसे हासिल कर सकते हैं जिनके पास अंतरात्मा है। जब अंतरात्मा वाले लोग कुछ करते हैं, तो उनकी अंतरात्मा उन्हें अंदर से प्रेरित करती है और उनके व्यवहार को नियंत्रित करती है, उनका विवेक उनके आवेगों और उतावलेपन पर अंकुश लगाता है; इससे भी बढ़कर, यह उनके अतार्किक विचारों और व्यवहारों को संयमित और नियंत्रित करता है। भले ही उनके पास रुतबा हो, वे दूसरों से बदला लेने के लिए कुछ नहीं करेंगे। यह इस बात का साफ संकेत है कि व्यक्ति में मानवता के गुण हैं। अपने आस-पास के लोगों को देखो—जो भी ऐसा व्यक्ति है वह सच्चा इंसान है। ऐसा हो सकता है कि उसकी काबिलियत औसत दर्जे की हो, वह उच्च शिक्षा प्राप्त न हो और वह अभी भी काफी युवा हो; यह भी हो सकता है कि बाहर से वह उतना उत्साही न दिखे, न ही वह ज्यादा कुछ प्रयास करता दिखे और हो सकता है कि वह भविष्य में सत्य का अनुसरण न करे—लेकिन ऐसा व्यक्ति कम से कम तुम्हारे लिए भरोसेमंद तो है, है ना? (हाँ।)

अब जब हमने नेक और दयालु लोगों की अभिव्यक्तियों के बारे में संगति इस संदर्भ में पूरी कर ली है कि वे दूसरों के साथ कैसे पेश आते हैं, आओ अब बात करते हैं कि जब वे कुछ गलत करते हैं और अपराध करते हैं, तब इस तरह के लोगों में क्या विशेष अभिव्यक्तियाँ और विशेषताएँ होती हैं। भ्रष्ट इंसान होकर, अगर उनकी मानवता में नेकी और दयालुता के गुण हैं तो जब वे कुछ गलत करते हैं, चाहे उन्हें इसके बारे में पता हो या न हो, वे अपनी कथनी और करनी पर विचार करेंगे और उनकी जाँच करेंगे। अगर उन्होंने किसी को नुकसान पहुँचाया है या अगर कोई उनके बारे में नकारात्मक प्रतिक्रिया देता है या उनका नकारात्मक आकलन करता है तो वे खुद की जाँच करेंगे : “मेरे कौन-से शब्द गलत थे? मैंने क्या गलत किया? क्या उस समय बोलते हुए मेरा कोई इरादा था? क्या मैं उस व्यक्ति को निशाना बना रहा था? क्या यह सच में मेरी गलती है कि मेरी वजह से उसे बुरे परिणाम भुगतने पड़े? क्या वह बहुत ज़्यादा संवेदनशील हो रहा है या मैंने अपने विचार में पर्याप्त सावधानी नहीं बरती और उस समय मेरे शब्दों का चयन गलत था?” वे अक्सर खुद की जाँच करेंगे और उनका रवैया विनम्रता से आचरण करने वाला होगा। यह रवैया उनकी नेकी और दयालुता से आता है और बेशक यह उनकी तर्क-शक्ति से भी आता है। यह एक पहलू है। इसके अलावा, अगर आत्म-चिंतन करने से उन्हें पता चलता है कि उनमें कुछ समस्याएँ हैं या अगर दूसरे लोग उनकी समस्याएँ बताते हैं तो वे व्यथित महसूस करेंगे और उनका दिल एक पल को रुक-सा जाएगा : “क्या मैंने इसे करने का जो तरीका अपनाया, वह गलती था? क्या मुझे इसे ऐसे नहीं करना चाहिए था? मैंने उस समय जानबूझकर ऐसा नहीं किया था और मेरा कोई इरादा नहीं था।” भ्रष्ट इंसान होने के नाते, कुछ विशेष परिस्थितियों में या कुछ विशेष मामलों को लेकर, अपना आत्म-सम्मान बचाने के लिए शायद वे कहें, “मैंने यह जानबूझकर या किसी इरादे से नहीं किया था,” लेकिन वे अंदर ही अंदर दोषी महसूस करेंगे। लगातार खुद को जाँचने और आत्म-चिंतन करने की प्रक्रिया के दौरान, अगर उन्हें पता चलता है कि उन्होंने जो किया वह सच में गलत था तो वे एक बार फिर असहज महसूस करेंगे, उन्हें ऐसा लगेगा कि उन्हें इसे ऐसे नहीं करना चाहिए था; उन्हें पछतावा और तकलीफ महसूस होगी, वे अपने किए की भरपाई करने के तरीके या उसे ठीक करने के मौके ढूँढ़ने की कोशिश करेंगे, यहाँ तक कि वे आगे बढ़कर माफी भी माँगेंगे और अपनी गलती मान लेंगे। जब मानवता के गुणों वाले लोगों को पता चलता है कि उन्होंने कुछ गलत किया है तो उन्हें अपने दिल में सबसे पहले तकलीफ महसूस होगी, वे लाल हो जाएँगे और उनका सिर दुखने लगेगा; ये अंतरात्मा से आने वाली सामान्य प्रतिक्रियाएँ हैं। ये सामान्य प्रतिक्रियाएँ किस पर आधारित होती हैं? ये किसी इंसान की मानवता के अंदर नेकी, दयालुता और तार्किकता के गुण होने पर आधारित है। उनमें ये अभिव्यक्तियाँ इसलिए नहीं होती हैं क्योंकि वे अपना आत्म-सम्मान बचाना चाहते हैं, न ही इसलिए होती हैं कि उन्होंने खुद को शर्मिंदा किया है या दूसरों ने उन्हें नीचा दिखाया है, बल्कि इसलिए होती हैं क्योंकि वे कुछ गलत करने पर दोषी महसूस करते हैं और खुद को धिक्कारते हैं; यह महसूस करते हैं कि उन्हें इसे ऐसे नहीं करना चाहिए था। यह अपनी गलतियाँ मानने का रवैया है, यह उनकी अंतरात्मा द्वारा निंदा किए जाने से और उनकी तर्क-शक्ति के काम करने से पैदा होने वाली एक प्रतिक्रिया भी है। उनकी एक प्रतिक्रिया होगी; वे बिल्कुल भी पूरी तरह से सुन्न नहीं होंगे, न ही बेशर्मी से बहस करने और खुद को सही ठहराने की कोशिश करेंगे और न ही जिम्मेदारी से बचने के तरीके खोजने की कोशिश करेंगे, बल्कि उनका रवैया आगे बढ़कर गलती मान लेने, उसे स्वीकार करने और जिम्मेदारी उठाने के लिए तैयार होने का होगा। क्योंकि इस तरह के इंसान की मानवता में नेकी और दयालुता के गुण होते हैं, इसलिए उनमें शर्मिंदगी का एहसास बहुत स्पष्ट होता है। अगर वे कोई छोटी-मोटी गलती करते हैं तो जैसे ही कोई उन्हें इसके बारे में बताता है, वे अपनी शर्मिंदगी छिपा नहीं पाते। अगर वे थोड़ी और बहस करें तो उन्हें लगेगा, “यह साफ तौर पर मेरी गलती है, उन्होंने पहले ही इसे साफ-साफ समझा दिया है, मैं अब भी किसलिए बहस कर रहा हूँ?” वे सीधे अपनी गलती मान लेंगे, महसूस करेंगे कि उन्होंने अपनी इज्ज़त पूरी तरह खो दी है और चाहेंगे कि यह धरती उन्हें निगल जाए। क्या ये अंतरात्मा और विवेक के प्रभाव हैं? (हाँ।) अगर बहुत-से लोगों को पता चल जाए कि उन्होंने क्या किया है तो वे अपना चेहरा दिखाने में और भी ज़्यादा शर्मिंदगी महसूस करेंगे, वे इसकी भरपाई करने और जो उन्होंने किया उसे ठीक करने के तरीके खोजने की कोशिश करेंगे। यानी जब अंतरात्मा और विवेक वाले इंसान कुछ गलत करते हैं तो उनमें अपनी गलती मानने का एक मौलिक रवैया होता है; वे इस तथ्य को स्वीकार कर पाते हैं और उनमें शर्मिंदगी का एहसास होता है। इसके अलावा, ऐसा नहीं है कि वे सिर्फ अपनी गलती मान लेते हैं और बात को वहीं छोड़ देते हैं; वे इसकी भरपाई करने के तरीके भी खोजने की कोशिश करते हैं। क्योंकि उनमें अंतरात्मा होती है इसलिए वे जो भी करते हैं उसमें अपना दिल लगाते हैं; जब किसी परिस्थिति का सामना होता है तो वे उसे दिल पर लेते हैं, उस परिस्थिति के साथ गंभीरता और जिम्मेदारी से पेश आते हैं, उस समस्या पर गहराई से विचार करने और उसे गंभीरता से लेने में अपना दिमाग लगाते हैं, न कि लापरवाह होते हैं और यंत्रवत ढंग से काम करते हैं, जिम्मेदारी से भागने का तो सवाल ही नहीं उठता। वे जिम्मेदारी उठा सकते हैं, अपनी गलती को गंभीरता से और पूरे दिल से स्वीकार कर सकते हैं और फिर जिम्मेदारी से बोल और काम कर सकते हैं, नुकसान को कम से कम करने की कोशिश कर सकते हैं। वे बिल्कुल भी दानवों की किस्म के लोग नहीं होते, जो तब गुस्से से आगबबूला हो जाते हैं जिस पल गलत काम करने के लिए कोई उनकी आलोचना करता है, जो जिम्मेदारी से बचने और भागने के हर संभव तरीके सोचते हैं, जो हर तरह से दूसरों पर आरोप मढ़ने की कोशिश करते हैं और जो ऐसे संत होने का दिखावा करते हैं जो कभी कोई गलत काम नहीं करता। जानवरों से पुनर्जन्म लेने वालों के लिए यह और भी ज़्यादा सच है कि उन्हें नहीं पता कि वे जो कुछ भी करते हैं उसमें क्या सही है और क्या गलत। अगर तुम बताते हो कि उन्होंने कुछ गलत किया है तो वे मान लेते हैं, लेकिन अगर तुम उनसे पूछते हो कि उन्होंने कहाँ गलती की तो वे कहते हैं, “मुझे नहीं पता, लेकिन क्योंकि तुम कहते हो कि मैं गलत हूँ तो मैं गलत हूँ।” फिर भी जब वे इस तरह की चीज़ का दोबारा सामना करते हैं तो वे इसे उसी तरीके से करते हैं। चाहे वे कितने भी गलत या बुरे काम करें या कितने भी भ्रष्ट स्वभाव दिखाएँ, वे आखिर में हमेशा उन्हीं कुछ बातों पर वापस आ जाते हैं : “मैंने क्या गलत किया है? क्या मेरा इतने सालों तक कष्ट सहना और कीमत चुकाना गलत था? अगर मैंने परमेश्वर में विश्वास नहीं किया होता और मेरे पास अंतरात्मा और विवेक नहीं होता तो क्या मैं इतना कष्ट झेल पाता?” जानवरों से पुनर्जन्म लेने वाले लोगों की समझ सीमित होती है और हमेशा वे उन्हीं कुछ बातों पर आ जाते हैं। लेकिन दानवों की किस्म के लोग जानवरों से पुनर्जन्म लेने वालों की तुलना में कहीं अधिक चालाक होते हैं; वे बुराई करने और लोगों को गुमराह करने के लिए अलग-अलग साधन और तरीके अपनाएँगे, जिन कुछ लोगों का आध्यात्मिक कद छोटा होता है और जिनमें भेद पहचानने की क्षमता नहीं होती है, वे सच में धोखा खा सकते हैं। संक्षेप में, दानव कुछ गलत करने पर उसे बिल्कुल भी स्वीकार नहीं करते। वे यह नहीं मानते कि वे भ्रष्ट स्वभाव वाले लोग हैं, बल्कि वे तो यह भी चाहते हैं कि लोग सोचें कि वे पवित्र हैं और उनका उल्लंघन नहीं किया जा सकता और यह कि वे ऐसे दोषरहित लोग हैं जो कभी गलती नहीं करते। वे चाहे कोई भी गलत काम करें, वे हमेशा वजह बताते हैं कि उन्होंने ऐसा क्यों किया और हमेशा खुद को सही ठहराने की कोशिश करते हैं। आखिर में, वे यह दावा करते हैं कि वे कोई गलत काम कर ही नहीं सकते, अगर वे कुछ गलत करते भी हैं तो उनके पास इसकी कोई वजह होती है, वे भ्रष्ट स्वभाव वाले लोग नहीं हैं, वे कभी भी कुछ गलत नहीं करेंगे, वे तो बस संत और दोषरहित लोग हैं। लेकिन, जिन लोगों की मानवता के अंदर अंतरात्मा और विवेक के गुण होते हैं, वे अलग होते हैं। क्योंकि वे नेक लोग हैं जो कुटिल या धोखेबाज़ नहीं होते, इसलिए अगर तुम कहते हो कि उन्होंने कुछ गलत किया है, भले ही उन्होंने ऐसा न किया हो या इसका उनसे कोई लेना-देना न हो, वे पहले तो इसे मानने को तैयार रहते हैं। जब दूसरे उनसे कहते हैं, “क्या तुम मूर्ख हो? अगर तुम इसे स्वीकार कर लेते हो तो तुम्हें जिम्मेदारी लेनी होगी,” तब वे कहते हैं, “जो कुछ हुआ उसमें मेरा भी हाथ था; मैं भी उसमें शामिल था।” वे इसे स्वीकार करने में सक्षम होते हैं; उनका रवैया ईमानदार और नेक होता है। कभी-कभी वे भी जिम्मेदारी से बचना चाहेंगे, लेकिन फिर वे सोचते हैं : “किसी ऐसी चीज़ की जिम्मेदारी लेने से क्यों बचना जिसे कोई भी आँखों वाला इंसान देख सकता है? इसके अलावा, परमेश्वर लोगों के दिलों के अंतरतम की पड़ताल करता है। अगर जो कुछ हुआ तुम उसमें शामिल हो तो परमेश्वर तुम्हें नहीं छोड़ेगा। परमेश्वर के सामने, सभी लोग खोलकर रख दिए जाते हैं, उनके सभी क्रियाकलाप और कर्म खुले में हैं। क्या तुम परमेश्वर के सामने से बच सकते हो? इसलिए, इस मामले से नियम के अनुसार निपटना चाहिए; जिम्मेदारी जिसकी है उसी पर आनी चाहिए। अगर इस मामले में मेरी कोई गलती है तो इसकी जिम्मेदारी मैं लूँगा। मैं दंड स्वीकार करने के लिए तैयार हूँ और मैं काट-छाँट को स्वीकार करने के लिए भी तैयार हूँ। परमेश्वर का घर जैसे भी मुझसे निपटेगा, मैं उसे स्वीकार करूँगा; आखिरकार, मैंने ही तो गलत काम करना चुना था।” देखा तुमने, जब वे कुछ गलत करते हैं और काट-छाँट का सामना करते हैं तो एक तरह से उनका रवैया स्वीकार करने का होता है; दूसरी तरह से, वे इसे सही ढंग से समझ पाते हैं। एक और तरह से, क्योंकि इस तरह के लोग कुछ गलत करने के बाद स्थिति पर विचार करने और आत्म-चिंतन करने में अपना दिमाग लगाते हैं, जब वे फिर से वैसी ही चीज़ का सामना करते हैं तो वे गलतियाँ करने से बचने के बारे में सोचेंगे। क्योंकि उनमें शर्मिंदगी का एहसास होता है और वे अपने आत्म-सम्मान की परवाह करते हैं, इसलिए वे कोई गलत काम करने पर पश्चात्ताप करने में सक्षम होते हैं।

अविश्वासी लोग अक्सर कहते हैं, “वे बदबू की परवाह किए बिना कूड़ेदान में भी रह सकते हैं।” जिन लोगों में अंतरात्मा और विवेक नहीं होता है, वे भले ही एक ही काम को सौ बार गलत करें, उन्हें न तो शर्मिंदगी का एहसास होता है और न ही कोई अपराध-बोध होता है। वे इंसान नहीं हैं! अगर कोई इंसान है, तो एक या दो बार वही गलत काम करने के बाद उसे लगेगा, “मैंने गलती कर दी है। मैं आखिर कब बदलूँगा?” वह दुखी और बेचैन हो जाएगा, प्रार्थना और अपने पाप कबूल करने परमेश्वर के सामने आएगा। उसे यह भी लगेगा कि क्या अब उसकी मदद नहीं की जा सकती—उसे यह गलतफहमी होगी। क्योंकि उसे अपने आत्म-सम्मान की परवाह होती है और शर्मिंदगी का एहसास होता है, उसे लगता है, “मैंने अब तक कई बार इस तरह की गलती की है; क्या परमेश्वर का घर मुझसे निपटेगा? क्या परमेश्वर ने मुझसे उम्मीद छोड़ दी है? मैं इतना शर्मनाक हूँ कि परमेश्वर द्वारा बचाया नहीं सकता!” संक्षेप में, परमेश्वर के बारे में उसकी चाहे जो भी गलतफहमियाँ हों, कुछ गलत करने के बाद, इस तरह का इंसान निश्चित रूप से कुछ अनुभव पाएगा और सबक सीखेगा, वह अपनी गलतियों की भरपाई करने और उन्हें सुधारने का हर संभव तरीका ढूँढ़ने की कोशिश करेगा और उन्हें दोबारा न करने का प्रयास करेगा। वह मन ही मन सोचेगा, “मैं दूसरों को संतुष्ट नहीं करना चाहता, लेकिन कम से कम मेरे पास मन की शांति तो होनी ही चाहिए। जब ​मेरा मन शांत होता है, तभी मैं परमेश्वर की उपस्थिति में उसे जवाब दे सकता हूँ। अगर मेरा मन ही शांत नहीं है तो मैं परमेश्वर का सामना करने का दुस्साहस कैसे कर सकता हूँ?” अगर किसी व्यक्ति के मन में ऐसे विचार आते हैं तो वह पूरी तरह से अपनी मानवता में अंतरात्मा और विवेक के गुणों से संचालित होता है। अगर तुम्हारे मन में ऐसे विचार नहीं आते हैं तो तुम बार-बार वही गलतियाँ करोगे, यही नहीं, तुम किसी की बात सुनना या स्वीकार करना ​​भी नहीं चाहोगे; यह भी हो सकता है कि तुममें कभी पश्चात्ताप का रवैया ही न हो, न ही तुम कभी तथ्यों को स्वीकार करना चाहो या अपनी गलतियाँ मानना ​​चाहो, जिम्मेदारी लेना तो दूर की बात है। कुछ लोग ऐसे भी होते हैं जो हर उस व्यक्ति से नफरत करते हैं जो उनकी गलतियाँ बताता है; वे उससे लड़ते हैं, उसे परेशान करते हैं, यहाँ तक कि उस पर पलटकर हमला भी करते हैं और बदला भी लेते हैं। ऐसे लोगों की कोई मदद नहीं की जा सकती; ये ऐसे लोग हैं जिनमें मानवता के गुण नहीं होते। लेकिन जिन लोगों में मानवता के गुण होते हैं, वे बिल्कुल भी ऐसा व्यवहार नहीं करेंगे। एक या दो बार वही गलती करने के बाद, वे गहराई से विचार करेंगे, “मैं अब भी यह गलती क्यों कर रहा हूँ?” वे इसका समाधान करने के लिए सत्य की खोज कर सकते हैं। क्या तुम कहोगे कि यह पूरी तरह बदलाव लाने का रवैया है? (हाँ।) कुछ गलत करते समय आत्म-चिंतन कर पाना और अपनी गलतियों को सुधारने के लिए तैयार रहना—यह पूरी तरह बदलाव लाने का रवैया है। तो फिर किस तरह के लोगों में पूरी तरह बदलाव लाने का रवैया होता है? क्या यह वह रवैया नहीं है जो सिर्फ उन लोगों में हो सकता है जिनकी मानवता में अंतरात्मा और विवेक के गुण होते हैं? (हाँ।) अगर लोगों में मानवता की अंतरात्मा और विवेक नहीं है, तो क्या वे पूरी तरह बदलाव लाएँगे? (नहीं।) क्या उन्हें पछतावा होगा और वे खुद से नफरत करेंगे? (नहीं।) क्या वे अपने द्वारा किए गलत कामों और अपराधों पर दिल से विचार करेंगे? वे यकीनन ऐसा नहीं करेंगे, है ना? सच कहूँ तो बिना अंतरात्मा वाले लोगों के पास दिल नहीं होता, इसलिए वे जो कुछ भी करते हैं उसमें अपना दिल नहीं लगाएँगे और न ही जब वे कुछ गलत करेंगे तो उस पर दिल से विचार करेंगे। क्योंकि उनके पास दिल नहीं होता, इसलिए वे आत्म-चिंतन नहीं करेंगे, न ही वे सत्य को स्वीकार करेंगे; उनमें यह क्षमता ही नहीं होती। सिर्फ अंतरात्मा वाले लोग ही, जब दूसरों को यह कहते हुए सुनते हैं कि उन्होंने कुछ गलत किया है, उस मामले को गंभीरता से और पूरे दिल से लेते हैं, मामले पर दिल से विचार करते हैं और फिर अपराध-बोध और पछतावा महसूस करते हैं। सिर्फ अपराध-बोध होने और पछतावा महसूस करने के आधार पर ही वे पूरी तरह बदलाव ला सकते हैं और जब वे बदलाव लाते हैं, सिर्फ तभी उनके पास परमेश्वर के वचनों के प्रति समर्पण करने और परमेश्वर के वचनों और सत्य सिद्धांतों के अनुसार अभ्यास और आचरण करने का अवसर होता है। लेकिन, बिना अंतरात्मा वाले लोग कभी अपराध-बोध या पछतावा महसूस नहीं करते; वे चाहे कोई भी गलत काम करें, वे कभी भी उसे दिल पर नहीं लेते। चाहे दूसरे उनकी समस्याएँ कैसे भी उजागर करें, वे उसे गंभीरता से नहीं लेते और अनसुना कर देते हैं। क्योंकि उनके पास अंतरात्मा नहीं होती, इसलिए वे मामले को गंभीरता से और पूरे दिल से नहीं लेंगे, न ही वे पूरे दिल से उस पर विचार करेंगे और चिंतन करेंगे। आत्म-चिंतन करने में दिल लगाए बिना, उन्हें पछतावा या अपराध-बोध नहीं होगा और पछतावे और अपराध-बोध के बिना वे पूरी तरह बदलाव नहीं ला पाएँगे। ऐसी स्थिति में, इस तरह के इंसान के लिए सत्य को स्वीकार करना ​​और परमेश्वर के वचनों के प्रति समर्पण करना बिल्कुल असंभव है; वे बस ऐसे लोग हैं जिन्हें उद्धार पाने की बिल्कुल भी उम्मीद नहीं है। इसलिए, मानवीय परिप्रेक्ष्य से, ऐसा नहीं है कि परमेश्वर उन लोगों को नहीं बचाता जिनमें मानवता के गुण नहीं होते; बल्कि ऐसा इसलिए है क्योंकि व्यक्ति में मानवता के गुण नहीं हैं—जो उद्धार पाने की बुनियादी शर्त है—जिस कारण वे सत्य को स्वीकार नहीं कर सकते या उसके प्रति समर्पण नहीं कर सकते, जिससे उद्धार पाने की उनकी उम्मीद लगभग शून्य हो जाती है। इसे ध्यान में रखते हुए, मानवता के गुण होने और उद्धार पाने के बीच एक सीधा संबंध है; यह बिल्कुल ऐसा ही है। अगर तुममें मानवता के गुण नहीं हैं तो कुछ गलत करने पर तुम उसे स्वीकार नहीं करोगे, न ही तुम उस पर दिल से विचार करोगे, न सोच-समझकर उससे पेश आओगे, उस पर गंभीरता से चिंतन नहीं करोगे, अपराध-बोध और पछतावा महसूस नहीं करोगे और फिर तुम उसे नहीं सुधारोगे और नहीं बदलोगे। अगर तुम गलती करने जैसी छोटी-सी बात पर भी पूरी तरह बदलाव नहीं ला सकते तो तुम भ्रष्ट स्वभाव दिखाने के मामले में पूरी तरह बदलाव लाने में और भी कम सक्षम होगे। चूँकि भ्रष्ट स्वभाव सीधे परमेश्वर के विरोध में होते हैं, इसलिए अपनी प्रकृति और सार के मामले में भ्रष्ट स्वभाव कोई गलती कर देने की तुलना में कहीं ज़्यादा गंभीर होते हैं। अगर तुम अपने भ्रष्ट स्वभावों को जानने में विफल रहते हो और उनका समाधान करने के लिए सत्य की खोज नहीं करते हो तो तुम्हारे भ्रष्ट स्वभावों का समाधान करना बहुत मुश्किल होगा। क्योंकि भ्रष्ट स्वभाव की जड़ें स्वाभाविक रूप से गहरी होती हैं, अगर तुम सत्य का अनुसरण करने वाले इंसान नहीं हो तो तुम्हारे पास अपने भ्रष्ट स्वभावों का समाधान करने का कोई तरीका नहीं होगा, नतीजतन, तुम्हारे पास अपने जीवन स्वभाव में बदलाव लाने का कोई तरीका नहीं होगा। उस स्थिति में, तुम्हारे लिए उद्धार पाना मुश्किल की बात नहीं होगी—यह असंभव होगा। इसलिए, कोई गलत काम करने या अपराध करने के बाद व्यक्ति का रवैया और प्रतिक्रिया सीधे तौर पर इस बात पर निर्भर करती है कि उसमें मानवता के गुण हैं या नहीं। इसे साफ तौर पर देखना बहुत महत्वपूर्ण है।

अपने आस-पास के लोगों को देखो, तुम समझ सकते हो कि कुछ गलत करने के बाद वे सक्रियता से उसे स्वीकार करते हैं या नहीं, क्या वे पछतावा महसूस करते और परेशान होते हैं और क्या वे कुछ समय बाद खुद को बदल लेते हैं—यानी, क्या वे अपने विचारों, रवैये और व्यवहारों के मामले में कोई पूरी तरह बदलाव लाते हैं। अगर वे खुद को पूरी तरह नहीं बदलते हैं तो सौ प्रतिशत वे इंसान नहीं हैं। परमेश्वर के वचनों को खाने और पीने से, पवित्र आत्मा की प्रबुद्धता से, अपने परिवेश के प्रभाव से या भाई-बहनों की मदद से—इससे फर्क नहीं पड़ता कि कोई व्यक्ति किसी तरीके से खुद को पूरी तरह बदलता है—अगर उसके दिल में सत्य को स्वीकार करने का ईमानदार रवैया होता है, वह खुद को सही ठहराने का काम कम से कम करता है—यहाँ तक कि पूरी तरह से ऐसा करना छोड़ देता है—और उसकी कथनी और करनी को देखा जाए तो वह अपनी पिछली गलती के लिए पछतावा महसूस करता है और परेशान होता है और उसकी भरपाई करने का अवसर ढूँढ़ना चाहता है तो इस इंसान को उद्धार पाने की उम्मीद है; यह ऐसा इंसान है जिसमें मानवता के गुण हैं। लेकिन कुछ लोग गलती करने के बाद उसे दिल पर नहीं लेते। वे कभी अपनी गलती के बारे में बात नहीं करते, न ही अपनी गलती मानते हैं, न खुद का गहन-विश्लेषण करते हैं, न परेशान महसूस करते हैं। ऐसा लगता है कि उनका खुद को पूरी तरह बदलने का कोई इरादा नहीं है; वे सुन्न और मंदबुद्धि हैं, वे पूरा दिन खुशी-खुशी बिताते हैं और उन्हें बिल्कुल भी नहीं लगता कि उन्होंने कोई गलती की है। यहाँ तक कि अगर वे अपनी गलती मान भी लेते हैं तो बस बात को हल्के में टाल देते हैं और उसे वहीं छोड़ देते हैं। ठीक बेशर्म बदमाशों की तरह, वे एक पल अपनी गलती मानते हैं और अगले ही पल गलती कर बैठते हैं और गलती करते ही उसे स्वीकार करते रहते हैं। ऐसा लगता है जैसे वे मज़ाक या खिलवाड़ कर रहे हों; वे मामले को गंभीरता से नहीं लेते। वे इसे बच्चों का खेल, एक प्रक्रिया और एक औपचारिकता समझते हैं, बजाय इसके कि जो हुआ उसे स्वीकार करें और अपने दिल की गहराई से खुद को बदलें। यह कैसा इंसान है? यह कोई इंसान नहीं है। वह नहीं जानता कि कैसे आचरण करना है, न ही यह जानता है कि स्व-आचरण के लिए किस तरह का मार्ग चुनना है। वह इन बातों को नहीं समझता; वह इन्हें बहुत सरल और सतही बातों के तौर पर देखता है। कुछ गलत करने के बाद, भले ही वह उस समय कुछ न कहे, वह हमेशा खुद को सही ठहराने और बाद में अपना नाम बेदाग करने के तरीके सोचता है। सभाओं से मिलने वाले अवसर या सभी लोगों द्वारा मामलों को उठाने के समय का उपयोग करके वह हमेशा सबको बताना और समझाना चाहता है कि उसे अपने बचाव में क्या कहना है—वह उस समय क्या सोच रहा था और कैसे काम कर रहा था, उसके इरादे अच्छे थे, उसके लक्ष्य सही थे और उसने कुछ भी गलत नहीं किया। उसे न सिर्फ अपनी गलतियों और अपराधों के लिए कोई पछतावा महसूस नहीं होता, बल्कि वह उन्हें स्वीकार करना ​​भी नहीं चाहता है, यहाँ तक कि वह जिम्मेदारी से बचना और छूट पाना चाहता है, ताकि सबकी नजरों में अपनी छवि बचा सके। भले ही ऐसे लोग जब बोलते हैं तो अच्छे लगते हैं, लेकिन सभी क्षेत्रों में उनकी अभिव्यक्तियों से आकलन किया जाए तो वे इस तथ्य को नहीं मानते या स्वीकार नहीं करते हैं कि उन्होंने गलती की है। तो क्या तुम कहोगे कि वे खुद को पूरी तरह बदल लेंगे? वे नहीं बदलेंगे। वे समय-समय पर इस मामले को उठाते हैं, यहाँ तक कि उन्हें उन सभी को भी बताना पड़ता है जिन्हें इसके बारे में पता नहीं है। इसे बताने के बाद, वे दूसरे काम करते समय अच्छा प्रदर्शन करने के हर संभव तरीके के बारे में सोचते हैं ताकि पिछले मामले में खराब हुई अपनी छवि को ठीक किया जा सके और लोगों का दिल जीता जा सके। एक बार जब वे कुछ समय तक अच्छा व्यवहार कर लेते हैं और सब लोग भूल जाते हैं कि उन्होंने पहले क्या किया था तो वे एक बार फिर खुद की बड़ाई करने और खुद की गवाही देने के बारे में सोचने लगते हैं। वे लगातार हिसाब लगाते रहते हैं कि उन्होंने परमेश्वर के घर में कितने योगदान दिए हैं, उन्होंने परमेश्वर के घर के लिए कितने अच्छे काम किए हैं और उन्होंने परमेश्वर के घर को कितने नुकसानों से बचाया है। उनका खुद को पूरी तरह बदलने का कोई इरादा होता ही नहीं है; उनमें शर्म की कोई भावना नहीं होती। जिन लोगों में शर्म की भावना नहीं होती है, जब वे गलतियाँ और अपराध करते हैं तो वे न सिर्फ खुद को पूरी तरह नहीं बदलते, बल्कि बदतर हो जाते हैं। वे मन ही मन सोचते हैं : “किसने गलतियाँ नहीं की हैं? मैंने जो गलती पहले की थी, वह असल में कुछ भी नहीं थी। और वैसे भी मैं अकेला इसमें शामिल नहीं था। लेकिन मैं ऐसा नहीं कह सकता। मुझे सबको दिखाना होगा कि मेरा प्रदर्शन स्वीकार्य है और मुझमें पश्चात्ताप करने का रवैया है, फिर मैं सबका ध्यान खींचने और उन्हें जीतने के लिए कुछ अच्छी चीज़ें करूँगा—क्या इससे काम नहीं चलेगा?” अपने दिलों में, वे यह नहीं मानते कि परमेश्वर हर चीज़ की पड़ताल करता है। वे ये चीज़ें दूसरों के सामने करना चाहते हैं; उन्हें लगता है कि परमेश्वर यह नहीं देख सकता कि वे अपने दिल में क्या सोच रहे हैं—उनके लिए, परमेश्वर का लोगों के दिलों के अंतरतम की पड़ताल करना बस एक धर्म-सिद्धांत है। वे नहीं जानते कि परमेश्वर पड़ताल कर रहा है और वे यह नहीं स्वीकार करते या नहीं मानते कि परमेश्वर लोगों के दिलों के अंतरतम की पड़ताल कर सकता है, इसलिए वे जो कुछ भी करते हैं वह दूसरों को दिखाने के लिए होता है। अंदर ही अंदर, वे अड़ियल और प्रतिरोधी होते हैं। वे सत्य का प्रतिरोध करते हैं, तथ्यों को स्वीकार करने का प्रतिरोध करते हैं, अपनी गलतियाँ मानने का प्रतिरोध करते हैं और खुद को पूरी तरह बदलने का और भी ज़्यादा प्रतिरोध करते हैं। वे खुद को पूरी तरह नहीं बदलते—क्या यह किसी समस्या का संकेत नहीं है? चाहे वे कितनी भी बड़ी गलतियाँ करें या कितने भी बड़े अपराध करें, वे खुद को पूरी तरह नहीं बदलते। वे ठीक पौलुस की तरह हैं, जिसने परमेश्वर का विरोध किया और जिस पर परमेश्वर ने सीधे प्रहार किया, फिर भी उसने सोचा कि वह बहुत अच्छा है। इस प्रकार का व्यक्ति सोचता है : “यदि मैं इधर-उधर भागता हूँ और खुद को खपाता हूँ, बहुत-से लोगों को प्राप्त करता हूँ और सुसमाचार का प्रचार करने में बहुत सारे नतीजे देता हूँ, अपने पापों का प्रायश्चित करने के लिए योगदान देता हूँ तो परमेश्वर को मुझे एक मुकुट देना चाहिए। मुकुट मेरे जैसे लोगों के लिए ही है। अगर मुझे मुकुट नहीं मिलेगा तो किसे मिलेगा? गलती करने में क्या बड़ी बात है? जब तक परमेश्वर का विरोध करने के बाद, मैं इसे सुधारने के लिए तैयार हूँ, तब तक सब ठीक है। अगर मैं बस भविष्य में सुसमाचार का और अधिक प्रचार करता हूँ तो परमेश्वर मेरे अपराधों को याद नहीं रखेगा।” तुमने देखा, परमेश्वर के प्रति उसका रवैया क्या है? सत्य के प्रति उसका रवैया क्या है? यह एक ऐसा रवैया है जिसमें मानवता नहीं है; यह एक दानव का रवैया है। वे कभी भी परमेश्वर के वचनों, सत्य या जीवन के सही मार्ग को ऐसी चीज़ों के रूप में नहीं देखते जिन्हें उन्हें चुनना चाहिए और जिनका अनुसरण करना चाहिए। उनका कभी भी खुद को पूरी तरह बदलने का कोई इरादा नहीं रहा और वे बिल्कुल भी अपना सिर झुकाकर अपने पापों को कबूल नहीं करेंगे, न ही वे कभी अपनी गलतियों को स्वीकार करेंगे और हार मानेंगे। “नाकामी” और “गलती” शब्द उनके शब्दकोष में नहीं हैं, “अपराध” शब्द की तो बात ही छोड़ दो; इसलिए इस तरह का व्यक्ति पश्चात्ताप नहीं करेगा। तो क्या तुम कहोगे कि इस तरह के व्यक्ति में अंतरात्मा और विवेक है? क्या उसकी मानवता में नेकी, दयालुता और शर्मिंदगी के भाव जैसे गुण हैं? (नहीं।) उसमें ये गुण बिल्कुल नहीं हैं। चाहे उसने कितना भी बड़ा अपराध किया हो, भले ही तथ्य उसकी आँखों के सामने हों, उसके दिल में कोई अपराध-बोध नहीं होता है। यह डरावना है! यदि तुम वो हो जिसमें अंतरात्मा है तो जब तुम कुछ गलत करोगे और कोई अपराध करोगे, तुम्हें निश्चित रूप से अपराध-बोध होगा। अगर तुम सच में कोई बड़ी गलती करते हो और परमेश्वर के घर को नुकसान पहुँचाते हो तो तुम्हें इतना दुख होगा कि तुम चाहोगे कि तुम मर ही जाओ, तुम खुद को कोसोगे और तुम्हें लगेगा कि तुम परमेश्वर के सामने जीने के लायक नहीं हो; लेकिन पौलुस जैसे लोगों में इस तरह का पछतावा नहीं होता। परमेश्वर के घर में, हम अक्सर देखते हैं कि कुछ लोग एक झूठ बोलने या सिद्धांतों का उल्लंघन करने वाला एक भी काम करने के बाद अपने दिल में लगातार धिक्कार महसूस करते हैं और जब वे दूसरों के सामने अपनी गलती मान लेते हैं, तभी उन्हें लगता है कि उनके ऊपर से एक भारी बोझ उतर गया है। ऐसे बहुत-से लोग हैं। चाहे वे कोई भी गलती करें, वे आत्म-चिंतन कर सकते हैं और साथ ही, वे इसे एक चेतावनी के तौर पर ले सकते हैं और खुद को धिक्कार सकते हैं कि वे दोबारा वही गलती न करें। अगर कोई इंसान अपने आत्म-सम्मान की परवाह करता है, उसमें शर्म की भावना है और इसके अलावा उसके पास विवेक है तो जब वह कुछ गलत करता है, उसे खुद को सही ठहराने या जिम्मेदारी से बचने और दूसरों पर दोष मढ़ने में बहुत शर्म महसूस होती है। इसके बजाय, वह जिम्मेदारी लेने को तैयार रहता है, समय-समय पर दोषी और परेशान महसूस करता है और फिर वह खुद को पूरी तरह बदल लेता है। कुछ लोग जब कुछ गलत करते हैं और अपराध करते हैं तो उन्हें लगता है कि उनकी इज्ज़त चली गई, परमेश्वर और भाई-बहनों का सामना करने में बहुत शर्म महसूस करते हैं, जबकि जिन लोगों में मानवता के गुण नहीं होते, उनमें ऐसी भावनाएँ नहीं होती हैं। तुमने देखा, भले ही दोनों तरह के लोग इंसान हैं, कुछ लोगों के लिए, अगर उनकी पीठ पीछे यह अफवाह फैलाई जाती है कि उनका किसी के साथ अनौपचारिक रूमानी संबंध है—और यह कुछ ऐसा हो सकता है जो उन्होंने बस थोड़ी देर के लिए अपने दिमाग में सोचा हो—एक बार जब वे कुछ लोगों को इसके बारे में बात करते हुए सुनते हैं तो उन्हें लगता है उनकी पूरी इज्ज़त मिट्टी में मिल गई है और किसी का सामना करने में बहुत शर्मिंदा महसूस करते हैं। शर्म की भावना रखने वाले लोगों में ऐसी अभिव्यक्तियाँ होंगी। फिर भी कुछ लोग किसी के साथ बिस्तर में पकड़े जाने पर भी परवाह नहीं करते हैं : “मैंने क्या गलत किया है? क्या मैं बस मज़े नहीं कर रहा था? इसमें क्या बड़ी बात है? क्या यह आजकल आम बात नहीं है?” तुमने देखा, यह साफ तौर पर अलग है, है ना? अगर मानवता के गुणों वाले लोग दूसरों को सिर्फ उनके बारे में चर्चा करते हुए सुनते हैं तो उन्हें इतनी शर्म आती है और इतना दुख होता है कि वे खाना भी नहीं खा पाते, अपना चेहरा दिखाने में भी शर्म महसूस करते हैं और उन्हें लगता है कि वे अब जी नहीं सकते, जबकि कुछ लोगों को तब भी कोई फर्क नहीं पड़ता जब वे किसी दूसरे इंसान के साथ बिस्तर में पकड़े जाते हैं। लोग बस एक-दूसरे से अलग होते हैं; अगर किसी इंसान में शर्म की कोई भावना नहीं है तो वह इंसान नहीं है। क्या बिना शर्म की भावना वाले लोग सत्य प्राप्त कर सकते हैं? बिना अंतरात्मा और विवेक वाले लोग सत्य से प्रेम नहीं करते। ऐसा इसलिए है क्योंकि वे पाप, दुष्ट चीज़ों या नकारात्मक चीज़ों से नफरत नहीं करते। इसके अलावा, जब वे कुछ गलत करते हैं तो उन्हें कोई शर्म की भावना महसूस नहीं होती है और वे बेशर्मी से जिम्मेदारी से बचने की कोशिश करते हैं। नतीजतन, इस तरह का इंसान कभी भी सक्रियता से परमेश्वर के वचनों के न्याय और ताड़ना को स्वीकार करने, अपनी भ्रष्टता को स्वीकार करने या अपनी इच्छा से सत्य के प्रति समर्पण करने के लिए परमेश्वर के सामने नहीं आएगा; उसे ऐसी कोई ज़रूरत नहीं है, उसे लगता है कि यह अनावश्यक है और उसे इसकी ज़रूरत नहीं है। लेकिन, जिन लोगों में सचमुच अंतरात्मा और विवेक होता है, क्योंकि सभी पहलुओं में उनके स्व-आचरण के लिए उनके सिद्धांत और सीमाएँ उन्हें यह महसूस कराती हैं कि परमेश्वर के वचन और लोगों से परमेश्वर की अपेक्षाएँ ही वो चीज़ें है जिनकी उन्हें ज़रूरत है, वे परमेश्वर के वचनों के अनुसार अभ्यास करने को तैयार रहते हैं; अगर वे ऐसा नहीं करते हैं तो उन्हें अंदर से असहज लगता है। अगर वे परमेश्वर की अपेक्षाओं के बारे में सुनते और समझते हैं, लेकिन उनके अनुसार काम नहीं करते हैं, एक ओर तो उन्हें लगता है कि भाई-बहनों की नज़र उन पर है और दूसरी ज़्यादा महत्वपूर्ण बात यह है कि उन्हें लगता है कि परमेश्वर उन्हें गुप्त रूप से देख रहा है और वे चाहे कहीं भी जाएँ, उसकी जाँच-पड़ताल से बच नहीं सकते। वे सोचते हैं, “तुम जो भी कहते हो परमेश्वर उसे जानता है। अगर तुम कुछ गलत करते हो लेकिन उसे स्वीकार नहीं करते, पछतावा महसूस नहीं करते, उसे दिल पर नहीं लेते, उसे ठीक नहीं करते, और खुद को पूरी तरह बिल्कुल नहीं बदलते हो तो परमेश्वर इसे कैसे देखेगा?” यह सवाल—“परमेश्वर इसे कैसे देखेगा?”—एक ओर, परमेश्वर में उनके विश्वास और उन्हें स्वीकार करने से आता है, और दूसरी ओर, यह मुख्य रूप से उनकी अंतरात्मा और विवेक के प्रकार्य से आता है। तो कुल मिलाकर, इंसान की अंतरात्मा और विवेक उसकी मानवता की ज़रूरतें, उसके द्वारा चुने गए मार्ग और उससे भी बढ़कर, सभी तरह की चीज़ों के प्रति उसके सिद्धांत और रवैये तय करते हैं। बेशक वे यह भी तय करते हैं कि कोई इंसान सत्य का अनुसरण करने के मार्ग पर चल सकता है या नहीं और इससे भी अधिक हद तक वे यह तय करते हैं कि कोई इंसान आखिर में उद्धार प्राप्त कर सकता है या नहीं।

आज की संगति की विषयवस्तु जीवन की उन विभिन्न छोटी-छोटी बातों के बारे में थी जिनमें मानवता शामिल होती है, इसमें इन बातों पर चर्चा की गई कि क्या कोई इंसान अपने आचरण में और चीज़ों के साथ निपटने के मामले में दूसरों का फायदा उठाना पसंद करता है, क्या कोई इंसान गर्मजोशी वाला है और दूसरों की मदद करने और सहानुभूति रखने के लिए इच्छुक रहता है, क्या वह देने को तैयार रहता है और दूसरों के साथ पेश आने को लेकर उसके सिद्धांत क्या हैं और जब कोई इंसान कुछ गलत करता है तो उसका रवैया और दृष्टिकोण क्या होता है। भले ही ये चीज़ें जीवन की छोटी-छोटी बातें हैं, लोगों की रोज़मर्रा की ज़िंदगी में मानवता की कुछ बहुत ही मामूली अभिव्यक्तियाँ हैं, पर्दे के पीछे वे जो भी विचार करते हैं वे सभी इंसान की मानवता के गुण हैं। अंतरात्मा और विवेक से संचालित, मानवता के गुणों वाले लोग बुनियादी नैतिक सीमाओं का पालन करेंगे, जबकि मानवता के गुणों से रहित लोग यह समझते ही नहीं कि मानवता की सीमा और स्व-आचरण के सिद्धांत क्या हैं। तो किसी इंसान में अंतरात्मा और विवेक है या नहीं, यह तय करता है कि वह किस रास्ते पर चलेगा। यह भी कहा जा सकता है कि यह किसी इंसान का भविष्य और मंज़िल तय करता है—यह ऐसा ही है। ठीक है, चलो आज के लिए हमारी संगति यहीं समाप्त करते हैं। फिर मिलेंगे!

सत्य का अनुसरण कैसे करें (26)

हाल ही में हमने देहधारी परमेश्वर के विषय पर संगति की है। इस विषय में “सत्य का अनुसरण कैसे करें” के तहत “त्याग देने” का अभ्यास शामिल है और हमने “अपने और परमेश्वर के बीच की बाधाओं और परमेश्वर के प्रति अपनी शत्रुता को त्याग देने” के विषय के तहत “परमेश्वर के बारे में अपनी धारणाओं और कल्पनाओं को त्याग देने” पर संगति की। हमने इस पहलू पर कई बार संगति की है और मुख्य रूप से इस पर चर्चा की है कि देहधारी परमेश्वर से कैसे पेश आएँ। हमने इस विषयवस्तु को दो विषयों में विभाजित किया है। क्या तुम लोग मुझे बता सकते हो कि वे दो विषय क्या हैं? (देहधारी परमेश्वर के संबंध में परमेश्वर ने हमें अभ्यास के दो सही सिद्धांत दिए हैं : पहला है उसकी तुलना स्वर्ग के परमेश्वर से नहीं करना और दूसरा है उसे भ्रष्ट मानवजाति के साथ एक ही तराजू में नहीं तोलना।) हमने इन दोनों विषयों के कुछ विवरणों पर संगति की है जिसमें देहधारी परमेश्वर की सामान्यता और व्यावहारिकता की कुछ अभिव्यक्तियाँ शामिल हैं। इसमें इस बात पर संगति शामिल थी कि देहधारी परमेश्वर मनुष्यों के बीच जीने, अस्तित्व में रहने, आचरण करने और कार्य करने में किन विशिष्ट सिद्धांतों को देखता है और पालन करता है। इन विषयों पर संगति का उपयोग लोगों को यह समझने और जानने में सक्षम बनाने के लिए किया जाता है कि देहधारी परमेश्वर, एक विशिष्ट पहचान वाला यह व्यक्ति, मनुष्यों के बीच रहते हुए किन अभिव्यक्तियों को प्रदर्शित करता है। हमने मुख्य रूप से देहधारी परमेश्वर की सामान्यता और व्यावहारिकता के विषय पर संगति की और कई विशिष्ट बारीकियों पर संगति की। इसे सुनने के बाद तुम लोगों पर क्या प्रभाव पड़ा? क्या देहधारी परमेश्वर के बारे में तुम्हारी धारणाएँ और कल्पनाएँ कम हुई हैं या तुमने कुछ नई धारणाएँ बना ली हैं? (देहधारी परमेश्वर के बारे में हमारी धारणाएँ और कल्पनाएँ कम हुई हैं।) तो क्या इस विषय पर संगति देहधारी परमेश्वर को जानने में लोगों के लिए मददगार है? (हाँ, है।) यह बहुत ही अच्छा है।

देहधारी परमेश्वर के विषय पर हमारी संगति मुख्य रूप से देहधारी परमेश्वर की सामान्यता और व्यावहारिकता से संबंधित विशिष्ट प्रकाशनों और अभ्यासों पर केंद्रित होती है जिसका उद्देश्य लोगों को देहधारी परमेश्वर, एक विशिष्ट पहचान वाले इस व्यक्ति की ज्यादा ठोस समझ प्रदान करना है। तो क्या तुम लोगों को लगता है कि तुम देहधारी परमेश्वर की सामान्यता और व्यावहारिकता को जितना ज्यादा समझते हो, उतना ही ज्यादा तुम्हें महसूस होता है कि वह बस एक सामान्य व्यक्ति है, कुछ भी उल्लेखनीय नहीं है, और तुम देहधारी परमेश्वर की सामान्यता और व्यावहारिकता को जितना ज्यादा समझते हो, तुम्हें उसके दिव्य प्रभामंडल का उतना ही कम आभास होता है? क्या तुम्हारे ऐसे विचार हैं? (नहीं। परमेश्वर द्वारा दिए गए कुछ ऐसे उदाहरणों को सुनकर जिनमें देहधारी परमेश्वर के व्यावहारिक जीवन जीने और प्रकाशनों के बारे में बात की गई, मुझे लगता है कि परमेश्वर की बाहरी छवि साधारण और सामान्य है, लेकिन उसकी सामान्य मानवता के प्रकाशन हम मनुष्यों से कहीं बढ़कर हैं; ये ऐसी चीजें हैं जिन्हें हम प्राप्त नहीं कर सकते। परमेश्वर की सामान्य मानवता में कोई भ्रष्ट स्वभाव, कोई घमंड या धोखेबाजी, कोई मानवीय अभिमान या भोग-विलास नहीं है। वैसे तो देहधारी परमेश्वर बाहर से साधारण और सामान्य दिखता है, लेकिन उसकी विनम्रता से उसकी महानता देखी जा सकती है। मुझे ऐसा ही लगता है।) आमतौर पर जब मशहूर लोग, महान लोग या मानवजाति के बीच सफल बड़ी हस्तियाँ विभिन्न पहलुओं से अपना परिचय देती हैं तब क्या वे अपनी सामान्यता, व्यावहारिकता, साधारणता और आम होने के बारे में बात करती हैं? (नहीं।) अगर भ्रष्ट मानवजाति में से कोई दूसरों को अपने बारे में बताने के लिए अपना परिचय देता है तो वह बिल्कुल भी यह वर्णन नहीं करेगा कि वह कितना साधारण, आम और सामान्य है। इसके विपरीत, वह अपने परिचय और अपने वर्णनों के जरिए लोगों को यह महसूस करवाने का प्रयास करेगा कि वह दूसरों से भिन्न, असाधारण और महान है और उसमें अलौकिक क्षमताएँ हैं। अगर कोई उसे एक अनोखे व्यक्ति के रूप में भी देख सके तो वह ज्यादा खुश होगा। देखो कि भ्रष्ट मनुष्य अपना परिचय कैसे देते हैं। सबसे पहले वे यह वर्णन करेंगे कि वे कितने पूर्ण हैं, उनमें कोई दोष या कमी नहीं है। वे यह दिखावा भी करेंगे कि उनकी पारिवारिक पृष्ठभूमि बहुत ही शानदार है, उनका ओहदा बहुत ही कुलीन है, उनके पास क्या शैक्षिक योग्यताएँ हैं और उनके रूप-रंग में क्या उत्कृष्ट है। अगर उनके चेहरे पर तिल है तो उन्हें उसका वर्णन करने का भी एक अनूठा तरीका ढूँढ़ना पड़ता है, जैसे, “देखो, यहाँ तक कि इस तिल की जगह भी असामान्य है; कहा जाता है कि इस जगह पर तिल वाले लोगों की नियति में धन या कुलीनता लिखी होती है।” जब उनके रूप-रंग की बात आती है तब वे दिखावटी ढंग से प्रचार करते हैं कि उनके चेहरे की हर विशेषता बहुत अनूठी है और उनके चेहरे की हर विशेषता के लिए मुखाकृति विज्ञान में क्या सकारात्मक व्याख्याएँ हैं, जैसे कि नियति में धन या कुलीनता लिखी होना या शोहरत हासिल करने में समर्थ होना और लोगों के बीच वे उस मछली जैसे हैं जो अपने तालाब के हिसाब से बहुत ही बड़ी है। इसके अलावा, उन्हें विशेष क्षेत्रों में अपने गुणों और शक्तियों का, उनकी सोच और विचार कितने असाधारण और विशिष्ट हैं इसका दिखावा करने में और यह दिखावा करने में विशेष आनंद आता है कि उन्होंने किन समूहों में क्या उपलब्धियाँ हासिल की हैं, कैसे प्रतिष्ठित लोग उनकी तारीफ करते हैं, उनके बारे में ऊँची राय रखते हैं, उनसे ईर्ष्या करते हैं और उनकी सराहना करते हैं या उन्होंने किस उद्योग में क्या महान योगदान दिया है और उनके वरिष्ठ उनकी कितनी तारीफ करते हैं। इससे कोई फर्क नहीं पड़ता कि वे जो कहते हैं वह सच है या नहीं, अपने आत्म-परिचय के हर पहलू में वे लोगों को यह महसूस करवाने का प्रयास करते हैं कि वे दूसरों से भिन्न हैं, लोगों के बीच वे बेमिसाल हैं, अनोखे हैं, सभी सामान्य लोगों से बढ़कर हैं। वे सबको ऐसे अंदाज से देखते हैं मानो वे सबसे श्रेष्ठ हों; वे बाकी सबको दीन-हीन और नीच आम लोग समझते हैं, जबकि सिर्फ खुद वे ही सबसे महान, सबसे कुलीन और सबसे असाधारण हैं। अगर तुम उनसे उनकी शैक्षिक योग्यताओं के बारे में पूछोगे तो वे कहेंगे कि उन्होंने किसी प्रतिष्ठित विश्वविद्यालय से स्नातक किया है, उनके पास स्नातकोत्तर या पीएचडी की डिग्री है, जबकि सच तो यह है कि उन्होंने सिर्फ एक साधारण विश्वविद्यालय से ही शिक्षा प्राप्त की है। वे कभी भी अपने खुद के दोषों, कमियों, भ्रष्ट स्वभावों, अपने नीच चरित्र के पहलुओं या उन गलत चीजों के बारे में नहीं बोलते हैं जो उन्होंने की हैं। जब भी दूसरों को अपने बारे में बताने के लिए अपना परिचय देने की बात आती है, वे दिखावा करने, तारीफ करने और खुद को बहुत महान, असाधारण और असामान्य के रूप में वर्णित करने का हर संभव प्रयास करेंगे। अगर वे बीमार पड़ जाते हैं तो भी वे कहेंगे कि यह “अमीरों की बीमारी” है जिससे लोगों को लगेगा कि वे नाज़ुक, लाड़-प्यार पाने वाले और दूसरों से भिन्न हैं। चाहे कुछ भी हो जाए, वे लोगों को यह बिल्कुल भी महसूस नहीं होने देंगे कि वे सिर्फ एक साधारण, आम व्यक्ति हैं। इसके बजाय, वे लोगों से अपना सम्मान करवाने, अपने बारे में ऊँची राय बनवाने और अपनी तारीफ करवाने के लिए सारे तरीके आजमाएँगे। अगर लोग उनका अनुसरण कर सकें और अपने दिलों में उन्हें जगह दे सकें तो वे खुद से और भी ज्यादा खुश महसूस करते हैं। अगर तुम कहते हो कि वे साधारण और सामान्य हैं, आम जनता के सदस्य हैं तो उन्हें लगता है कि उन्होंने अपना सम्मान खो दिया है और तुमने उनके अभिमान को वाकई ठेस पहुँचाई है; यहाँ तक कि यह ऐसा है मानो यह उन्हें मार ही डालेगा। वे जीवन भर अद्वितीय और असाधारण बनने का प्रयास करते रहते हैं। बहुत-से लोग अपने भ्रष्ट स्वभावों और ऐसी इच्छाओं के कारण बहुत ऊँचे, उत्कृष्ट और महान दिखने के लिए अक्सर एक बाहरी छवि बनाते हैं और उनके द्वारा अपनाया गया बाहरी आचरण, उनके शब्द और उनके क्रियाकलाप बहुत हद तक किसी महान हस्ती का अंदाज प्रदर्शित करते हैं। किसी भी समूह में अगर कोई उनसे कहता है, “इस भीड़ में मैंने तुम्हें एक ही नजर में पहचान लिया; तुम्हारी नजरों से, तुम्हारे नैन-नक्श से और तुम्हारे सम्मोहक व्यक्तित्व से मैं बता सकता हूँ कि तुम कोई साधारण व्यक्ति नहीं हो” तो वे बहुत खुश हो जाते हैं। वे इस मामले को बेहद बढ़ा-चढ़ाकर कहेंगे और जीवन भर उन शब्दों को अपनी जबान पर रखेंगे, हर जगह दिखावा करेंगे, “भीड़ में लोग मुझे एक ही नजर में पहचान सकते हैं और समझ सकते हैं कि मैं अगुआ हूँ, ऐसी मछली हूँ जो अपने तालाब के हिसाब से बहुत बड़ी है, मैं कोई साधारण व्यक्ति नहीं हूँ!” उन्हें इस तरह का व्यक्ति होना विशेष रूप से अच्छा लगता है, खुद को एक ऐसे असाधारण, असामान्य व्यक्ति के रूप में स्थापित करना विशेष रूप से अच्छा लगता है जो दूसरों से भिन्न हो और यहाँ तक कि विलक्षण भी हो। बहुत-से लोग मशहूर लोगों, महान लोगों और समाज में रुतबे और प्रतिष्ठा वाले लोगों पर विशेष ध्यान देते हैं, उनके बारे में हर खबर पर, उनके शब्दों और कार्यों पर और उनके रोजमर्रा के जीवन पर ध्यान देते हैं। इस ध्यान का उद्देश्य मनोरंजन नहीं होता, बल्कि उनकी नकल करना और उनका अनुसरण करना होता है। ये लोग जो भी खाते-पीते हैं, उनके बीच जो भी लोकप्रिय होता है, वे उसकी नकल करते हैं। ये लोग जिन भी विषयों पर चर्चा करते हैं, वे भी उन्हीं पर चर्चा करते हैं। वे बहुत बारीकी से उनका अनुसरण करते हैं, इस बात से डरते हैं कि कहीं उन्हें पूरे चलन से बाहर न रख दिया जाए, वे डरते हैं कि वे पीछे न रह जाएँ और नीची नजर से न देखे जाएँ। वे बस भीड़ में अलग से दिखने वाला और असाधारण व्यक्ति बनना चाहते हैं और एक सामान्य, साधारण व्यक्ति बनने के लिए बिल्कुल भी तैयार नहीं होते। कुछ लोग, भले ही वे औसत काबिलियत के हों, उनमें कोई शक्ति या गुण न हो और उनमें ऐसी जन्मजात स्थितियाँ हों जो सभी पहलुओं से बहुत साधारण और आम हैं, फिर भी वे एक साधारण व्यक्ति बनने के इच्छुक नहीं होते, मामूली व्यक्ति बनने के इच्छुक नहीं होते। बल्कि वे बहुत ऊँचे और उत्कृष्ट होने के लिए बढ़िया पोशाकें पहनते हैं या खुद को कोई मामूली व्यक्ति नहीं बल्कि बहुत ही असामान्य व्यक्ति बताते हैं। कुछ लोग तो महान हस्तियों, योग्य और कुशल लोगों और बेहतरीन कौशल वाले लोगों की नकल करने के लिए कड़ी मेहनत भी करते हैं। वे ध्यान से देखते हैं कि ये लोग क्या करते हैं, क्या कहते हैं, क्या चर्चा करते हैं और उनकी नकल करते हैं, उनकी तरह असाधारण महान हस्तियाँ बनने का प्रयास करते हैं, वे अब साधारण, आम लोग नहीं रहना चाहते। इसलिए, जब हम देहधारी परमेश्वर की सामान्यता और व्यावहारिकता पर संगति करते हैं तब कुछ लोग अनिवार्य रूप से सोचते हैं : “मनुष्य पूरे जोश से इस बारे में अपनी तारीफ करते हैं, खुद को आकर्षक रूप से दिखाते हैं और अपने बारे में शेखी बघारते हैं कि वे दूसरों से बहुत भिन्न हैं, बहुत असाधारण और महान हैं, फिर भी तुम हमेशा खुद को बहुत सामान्य और व्यावहारिक बताते हो। क्या यह जरा-सा अतार्किक नहीं है? क्या यह जरा-सा मूर्खतापूर्ण नहीं है? तुम देहधारी मसीह हो, जिसकी बहुत ही कुलीन पहचान है, बहुत ही महान प्रभामंडल है और सिर पर बहुत बड़ा ताज है। तुम खुद को एक साधारण, सामान्य और व्यावहारिक व्यक्ति कैसे बता सकते हो? और इस डर से कि लोग इस पर विश्वास नहीं करेंगे, तुम यह प्रमाणित करने के लिए बहुत सारे उदाहरण भी देते हो कि तुम कितने सामान्य, व्यावहारिक और साधारण हो। यह स्वाभाविक रूप से कुछ हद तक उलझन में डालने वाला है।” वैसे तो यह मानवीय धारणाओं के अनुरूप नहीं है, लेकिन तथ्य सचमुच ऐसे ही हैं। देहधारी परमेश्वर की सामान्यता, व्यावहारिकता और साधारणता के विशिष्ट प्रकाशन ठीक ऐसे ही हैं; यह एक तथ्य है, मैं इसे गढ़ नहीं सकता। कुछ लोग कहते हैं: “क्या तुम्हें कम-से-कम कुछ ऐसे उदाहरणों का जिक्र नहीं करना चाहिए जिनसे लोगों को यह लगे कि तुम दूसरों से भिन्न और असाधारण हो और तुम्हारी पहचान और छवि विशेष रूप से ऊँची और प्रभावशाली है?” अच्छा, तुम्हें निराश करने का मुझे अफसोस है, लेकिन वास्तव में ऐसा कोई उदाहरण नहीं है। दरअसल, मैं जीवन और कार्य में जिस तरीकों से आचरण करता हूँ और कार्य करता हूँ उनके मेरे वर्णन देहधारी परमेश्वर के सच्चे प्रकाशन हैं; यह बस उतना ही वस्तुनिष्ठ है। यह सब वास्तव में ऐसा ही है; ऐसा कोई उदाहरण नहीं है जिससे लोग मुझे दूसरों से अलग, असाधारण, महान, या ऊँची, प्रभावशाली छवि वाले के रूप में देखें। कुछ लोग कहते हैं, “क्या तुम कुछ गढ़ नहीं सकते? इससे लोगों के दिलों पर बेहतर प्रभाव पड़ेगा और वे निराश नहीं होंगे। तुम खुद को बहुत सामान्य और व्यावहारिक, बस एक साधारण व्यक्ति बताते हो; तुम्हारी छवि बिल्कुल भी ऊँची नहीं है! फिर कौन तुम्हें पूजेगा और तुम्हारा सम्मान करेगा? अगर लोग तुम्हारा सम्मान नहीं करते हैं या तुम्हें नहीं पूजते हैं तो क्या तब भी उनके दिलों में तुम्हारे लिए जगह हो सकती है?” मैं कहता हूँ, मैं सच में यह नहीं चाहता। अगर तुम मेरा सम्मान नहीं करते हो या मुझे नहीं पूजते हो तो कोई बात नहीं; मुझे कोई फिक्र नहीं है। कुछ लोग कहते हैं, “अगर लोग तुम्हारा सम्मान नहीं करते हैं या तुम्हें नहीं पूजते हैं तो क्या तब भी उसे परमेश्वर का अनुसरण करना कहा जाता है?” चाहे तुम मेरा सम्मान या पूजा करो या न करो—ये चीजें महत्वपूर्ण नहीं हैं; मुझे सच में इनकी परवाह नहीं है। अगर तुम मेरा सम्मान नहीं करते हो या मुझे नहीं पूजते हो, लेकिन मेरे कहे हर वचन पर, मेरे द्वारा संगति किए गए सत्य के हर पहलू पर अपने दिल से चिंतन कर सकते हो, उसे परमेश्वर के वचनों के रूप में स्वीकार सकते हो और इन वचनों के आधार पर आचरण कर सकते हो, कार्य कर सकते हो और लोगों और चीजों को देख सकते हो तो इतना काफी है—मेरा वचन बोलना व्यर्थ नहीं जाएगा। मान लो कि तुम मेरा सम्मान नहीं करते हो या मुझे नहीं पूजते हो, लेकिन मेरे द्वारा बोले गए वचन और मेरे द्वारा प्रचार किए गए धर्मोपदेश तुम्हें परमेश्वर के सामने लाते हैं, तुम्हें यह जानने में समर्थ बनाते हैं कि सत्य का अनुसरण कैसे करना है, हर मामले से सामना होने पर सत्य सिद्धांतों के अनुसार कैसे कार्य करना है, तुम्हें यह सीखने में समर्थ बनाते हैं कि आचरण और कार्य कैसे करना है, एक सृजित प्राणी का कर्तव्य कैसे करना है, तुम्हें यह जानने में समर्थ बनाते हैं कि परमेश्वर के प्रति वफादार कैसे होना है और ऐसे किस तरीके से कार्य करना है जो मानक-स्तर का हो, परमेश्वर के प्रति समर्पण कैसे करना है, परमेश्वर का भय कैसे मानना है और बुराई से कैसे दूर रहना है और अंततः ये तुम्हें अपने भ्रष्ट स्वभावों को छोड़ देने और परमेश्वर द्वारा प्राप्त किए जाने में समर्थ बनाते हैं। तब मेरा वचन बोलना व्यर्थ नहीं जाएगा और उनका उद्देश्य पूरा हो चुका होगा। जहाँ तक मेरा प्रश्न है, अगर तुम मुझसे सही ढंग से पेश आ सको, मुझसे सिद्धांतों के अनुसार न्यायसंगत और उचित रूप से पेश आ सको तो यह पर्याप्त है। तुम लोगों से मेरी अपेक्षाएँ ज्यादा नहीं हैं। इससे पहले मैंने हमारी बातचीत के लिए तीन सिद्धांतों का जिक्र किया है : मसीह के साथ निष्कपट रहो, उसका आदर करो और उसके वचनों को मानो। अगर तुम लोग इन तीन सिद्धांतों के अनुसार अभ्यास कर सको तो यह पर्याप्त है। मुझे लोगों से अपनी पूजा करवाने की जरूरत नहीं है और न ही मुझे लोगों की सराहना या उच्च सम्मान की जरूरत है। मुझे इसकी जरूरत नहीं है कि लोग अपने दिलों में मेरी छवि रखें। मुझे इन चीजों में कोई दिलचस्पी नहीं है। बहुत-से लोग उन हस्तियों को विशेष रूप से पूजते हैं जिनकी छवि ऊँची होती है, जो दूसरों से अलग, असाधारण रूप से सक्षम और उत्कृष्ट होते हैं, वे मानते हैं कि देहधारी परमेश्वर एक सामान्य, व्यावहारिक और साधारण मानव-पुत्र नहीं हो सकता। जो लोग मुझसे कभी नहीं मिले हैं, वे स्वाभाविक रूप से मान लेते हैं कि सामान्य लोगों की तुलना में मेरी छवि ज्यादा ऊँची है, विशेष रूप से रोबदार है। तुम्हें इस तरीके से बिल्कुल नहीं सोचना चाहिए। मैं बिल्कुल भी रोबदार नहीं हूँ; मेरा कद छोटा है और मैं ठिगना हूँ। दैनिक जीवन में मेरे वचन और क्रियाकलाप विशेष रूप से सामान्य और व्यावहारिक हैं। मेरे दैनिक जीवन के सभी पहलू—मैं कैसे तैयार होता हूँ, मेरे कपड़े, भोजन, आवास और परिवहन—विशेष रूप से साधारण हैं। मैं कभी भी विलक्षण बनने का प्रयास नहीं करता और न ही मैं कभी अनोखा बनने का प्रयास करता हूँ। मैं सिर्फ नियमों का पालन करते हुए चीजें करने, अपने उचित पद के अनुसार आचरण करने, अपना कार्य अच्छी तरह से करने, अपनी सेवकाई पूरी करने और जो कहने की जरूरत है उसे स्पष्ट और पूरी तरह से कहने का प्रयास करता हूँ। ये मेरे आचरण और कार्य करने के सिद्धांत हैं। मेरा भिन्न बनने, असाधारण और महान बनने का मानवीय लक्ष्य नहीं है और न ही मैं कभी यह प्रयास करता हूँ कि लोग मुझे भीड़ में एक नजर में पहचान लें। अगर तुम मुझे भीड़ में नहीं पहचानो तो भी मैं बिल्कुल भी दुखी या परेशान नहीं होऊँगा और न ही मुझे कभी ऐसा महसूस होगा कि मैंने अपना सम्मान खो दिया है और यकीनन मैं यह बिल्कुल नहीं कहूँगा कि तुम मुझे नाराज कर रहे हो।

जब मैं बोलता हूँ और कार्य करता हूँ और तुम लोगों के संपर्क में रहता हूँ, चाहे मैं सत्य के किसी भी पहलू पर संगति कर रहा होता हूँ या किसी भी पहलू की समस्याएँ हल करने के लिए संगति कर रहा होता हूँ या बस रोजमर्रा की चीजों के बारे में गपशप कर रहा होता हूँ या किसी चीज के बारे में बात कर रहा होता हूँ, तब मैं हमेशा तुम लोगों को अपनी बात समझाने का प्रयास करता हूँ और इससे कोई फर्क नहीं पड़ता कि मैं किस चीज के बारे में बात करता हूँ, मैं ऐसा लोगों को फायदा पहुँचाने के लिए करता हूँ। यकीनन अगर संगति उन मुद्दों के बारे में हो जिनमें सत्य शामिल है तो यह और भी जरूरी है कि यह लोगों को सत्य का अभ्यास करने के लिए सिद्धांत प्राप्त करने और उन मुद्दों को हल करने के मार्ग ढूँढ़ने में समर्थ बनाए। अगर यह सिर्फ रोजमर्रा की चीजों के बारे में गपशप है तो यह और भी सामान्य है क्योंकि यह सामान्य मानवता की जरूरत है। सामान्य मानवता की इस जरूरत का क्या मतलब है? इसका मतलब है कि कभी-कभी लोगों को अपने दैनिक जीवन में दिखाई और सुनाई देने वाली चीजों को संप्रेषित करने और साझा करने की जरूरत होती है। रोजमर्रा की चीजों के बारे में बात करना, गपशप करना और दूसरों के साथ साझा करना, ये सभी सामान्य मानवता के जमीर और तार्किकता की जरूरतें हैं। मेरे लिए, चीजें साझा करना ज्यादातर तुम्हें इस दुनिया, इस समाज और इस मानवजाति के बारे में ज्यादा समझने में मदद करने के बारे में है और यह बताने के बारे में भी है कि तुम्हें इस समाज और इस मानवजाति के बीच होने वाली कुछ चीजों को कैसे देखना चाहिए, बुरे चलनों को कैसे समझना चाहिए, विभिन्न चीजों को कैसे समझना चाहिए और विभिन्न तरह के लोगों को कैसे समझना चाहिए। यहाँ तक कि रोजमर्रा के मामलों पर गपशप या बात करते समय भी मैं समय-समय पर या संक्षेप में लोगों, घटनाओं और चीजों से संबंधित कुछ जरूरी मुद्दों पर चर्चा करूँगा। इसलिए, चाहे कोई भी अवसर हो, जब लोगों का मुझसे संपर्क रहता है तब वे मेरे बारे में यही देखते, सुनते और बूझते हैं कि मैं बिल्कुल भी असाधारण नहीं हूँ, बल्कि पूरी तरह से सामान्य, व्यावहारिक और साधारण हूँ। ऐसे मानवीय रूप-रंग के साथ जीते हुए जब मैं लोगों के साथ रहता हूँ तब मैं विशेष रूप से स्वतंत्र और सहज महसूस करता हूँ। अगर तुम्हें लगता है कि मेरे ऐसे कुछ क्रियाकलाप हैं जो असाधारण हैं और दूसरों से भिन्न हैं या मेरे चेहरे की बाहरी विशिष्टताओं का कोई हिस्सा या मेरा कोई दूसरा पहलू दूसरों से भिन्न है या विशेष रूप से असाधारण है तो अगर तुम इस तरीके से सोचते हो तो मैं बहुत असहज और परेशान महसूस करूँगा। मुझे लोगों का ऐसी चीजें कहना वाकई नापसंद है और मुझे लोगों का मुझे उस तरीके से देखना भी वाकई नापसंद है। विशेष रूप से कुछ लोग, जब वे मुझसे पहली बार मिलते हैं तब मेरी जाँच-परख करते हैं, मेरी आँखों के भाव, मेरे चेहरे की विशिष्टताओं की बारीकी से जाँच करते हैं, मेरे द्वारा उपयोग किए गए हर वचन को और मेरी आवाज के लहजे को बड़े ध्यान से सुनते हैं, वे यह देखना चाहते हैं कि क्या मैं उतना ही असाधारण और दूसरों से अलग हूँ जितनी उन्होंने कल्पना की थी। मैं कहता हूँ, उसकी कोई जरूरत नहीं है; मेरी जाँच-परख या पड़ताल करने की कोई जरूरत नहीं है। मैं एक बहुत ही साधारण और सामान्य व्यक्ति हूँ। जब तुम लोग मुझसे मेलजोल रखते हो तब तुम्हें तनावमुक्त, स्वतंत्र और सहज होना चाहिए। अगर तुम लोग हमेशा जाँच-परख और पड़ताल करते रहोगे तो जितनी ज्यादा तुम पड़ताल करोगे, उतने ही ज्यादा थक जाओगे और उतने ही ज्यादा उलझन में पड़ जाओगे। अगर तुम मेरी पड़ताल और जाँच-परख करोगे तो तुम्हारे प्रति मेरी नापसंदगी और नफरत का एहसास उत्तरोत्तर बढ़ता जाएगा। इससे कोई फर्क नहीं पड़ता कि तुम मेरी पड़ताल कैसे करते हो, अगर तुम मेरी बात नहीं समझते, यह नहीं जानते कि मेरे वचनों का वास्तव में क्या मतलब है और यहाँ जिन सत्य सिद्धांतों को समझा जाना चाहिए वे क्या हैं तो तुम्हारी पड़ताल का क्या फायदा? तुम्हारी पड़ताल तो और भी घिनौनी है। एक बार किसी ने—मुझे नहीं पता कि वह लंबे समय से जाँच-परख कर रहा था या उसने यह अनजाने में देख लिया—कहा कि मेरी आँखों में एक चमकीला धब्बा है और यह दिखाने के लिए एक नजर ही काफी है कि मैं परमेश्वर हूँ। मैंने कहा, “तुमने और क्या देखा? क्या तुमने परमेश्वर की आत्मा को फाख्ता की तरह मुझ पर उतरते देखा? क्या तुमने मेरे मुँह से दोधारी तलवार बाहर निकलकर आती देखी? क्या तुमने मेरा पूरा शरीर प्रकाश के स्तंभ जैसा देखा? क्या तुमने मेरे हाथ में कोई लोहे की छड़ देखी? तुम कहते हो कि तुमने मेरी आँखों में एक चमकीला धब्बा देखा, लेकिन तुम जो कहते हो वह गलत है। बाइबल कहती है, ‘उसकी आँखें आग की ज्वाला के समान थीं।’ तुम्हारी समझ के अनुसार, परमेश्वर के दिव्य प्रभामंडल जैसा कुछ समझने के लिए तुम्हें मेरी दोनों आँखों को ज्वाला के समान देखना चाहिए था, लेकिन तुमने सिर्फ एक चमकीला धब्बा देखा, तो इसका मतलब है कि तुम परमेश्वर को बदनाम कर रहे हो।” मुझे बताओ, क्या इस व्यक्ति ने खुद को मूर्ख नहीं बनाया? क्या यह छोटे आध्यात्मिक कद की अभिव्यक्ति नहीं है? (हाँ।) मैं तुम लोगों से कहता हूँ, तुम्हें इन चीजों की जाँच-परख या पड़ताल करने की जरूरत नहीं है। मेरे द्वारा व्यक्त इन वचनों को सुनना ही तुम लोगों को सत्य वास्तविकता में प्रवेश करने और उद्धार के मार्ग पर चल पड़ने में समर्थ बनाने के लिए पर्याप्त है। अगर तुम जाँच-परख करने पर अड़े रहे तो कौन-सी समस्याएँ उत्पन्न होंगी? न सिर्फ कोई नतीजा नहीं मिलेगा, बल्कि तुम परमेश्वर को जरा-सा भी जान नहीं पाओगे और परमेश्वर के बारे में तुम्हारी धारणाएँ उत्तरोत्तर मजबूत होती जाएँगी। देहधारी परमेश्वर का परमेश्वर के व्यक्तित्व या परमेश्वर के सच्चे शरीर से जिसके बारे में वह बात करता है या प्रकाशन में परमेश्वर द्वारा भविष्यवाणी की गई परमेश्वर की छवि से या परमेश्वर की उस छवि से जिसको मानवजाति ने अतीत के रिकॉर्ड के जरिए देखा है, कोई संबंध नहीं है। इसलिए, इससे कोई फर्क नहीं पड़ता कि तुम देहधारी परमेश्वर की जाँच-परख कैसे करते हो, वह हमेशा सामान्य और व्यावहारिक, एक साधारण व्यक्ति है; वह तुम्हें ऐसा कोई पक्ष नहीं दिखाएगा जो असाधारण हो या दूसरों से भिन्न हो। तो इन शब्दों को कहने से मेरा क्या मतलब है? मैं बस तुम लोगों को यह बता रहा हूँ कि तुम्हें देहधारी परमेश्वर की जाँच-परख या पड़ताल नहीं करनी चाहिए। तुम जितनी ज्यादा परमेश्वर की पड़ताल करोगे, परमेश्वर तुमसे उतना ही दूर होगा। अगर तुम उसकी पड़ताल नहीं करते हो, बल्कि शुद्ध रूप से समर्पण करते हो और सत्य स्वीकार पाते हो तो पवित्र आत्मा तुम्हें प्रबुद्ध और प्रकाशित करेगा, सत्य समझने के लिए तुम्हारा मार्गदर्शन करेगा। अगर तुम हमेशा उसकी जाँच-परख और पड़ताल करते रहोगे तो पवित्र आत्मा तुम्हें छोड़ देगा। जब पवित्र आत्मा तुम्हें छोड़ देगा तब यह ऐसा होगा मानो तुम्हारी पूरी दृष्टि धुँधली हो गई है और तुम एक भी चीज समझ नहीं सकोगे। जब तुम परमेश्वर के वचनों को पढ़ोगे तब वे तुम्हें समझ नहीं आएँगे; जब तुम्हारे साथ कुछ घटित होगा तब तुम उसकी असलियत नहीं देख पाओगे या यह नहीं जान पाओगे कि क्या करना है और जब तुम दूसरों के साथ संगति करोगे तब तुम्हें पता नहीं होगा कि कहाँ से शुरुआत करनी है। तुम्हें बहुत अटपटा महसूस होगा और तुम वह सबसे सरल चीज करने में भी घबराने लगोगे जिसे तुम पहले करने में समर्थ थे। यही समय है जब चीजें पूरी तरह से बिगड़ जाती हैं। क्या ये अच्छे संकेत हैं? (नहीं।) इसलिए, जब ये संकेत दिखाई दें तब तुम्हें जल्दी से वापस मुड़ जाना चाहिए और परमेश्वर की जाँच-परख और पड़ताल बंद कर देनी चाहिए। और जब ये संकेत दिखाई नहीं दें तब भी ऐसा मत करो। तुम्हें ऐसा क्यों नहीं करना चाहिए? यह मार्ग कहीं नहीं ले जाता; तुम्हें यह मार्ग नहीं अपनाना चाहिए। परमेश्वर का अनुसरण करने में तुम्हें जो मार्ग अपनाना चाहिए वह है सत्य स्वीकारना और परमेश्वर के प्रति समर्पण करना, न कि परमेश्वर की जाँच-परख, पड़ताल या परीक्षण करना। विशेष रूप से देहधारी परमेश्वर के साथ, अगर तुमने उसे कभी नहीं देखा है और तुम नहीं जानते कि वह कैसा दिखता है तब पहली मुलाकात में ध्यान से उसकी थाह लेना सामान्य है। उसकी थाह लेने के बाद तुम्हारे पास उसकी एक छवि होती है और तुम उसकी आवाज को धर्मोपदेश रिकॉर्डिंग में बोलने वाली आवाज से मिला सकते हो, “तो देहधारी परमेश्वर ऐसा दिखता है, यह उसका कद है, वह ऐसे तैयार होता है। वह सच में सामान्य, व्यावहारिक और साधारण है—यह सब सच है, ठीक वैसा जैसे परमेश्वर के वचनों में वर्णित है।” इतना काफी है; यहीं रुक जाओ। अपने दिल में इस मामले की पड़ताल करने का प्रयास मत करते रहो। इसके बाद तुम्हें परमेश्वर जो संगति कर रहा है उसे ध्यान से सुनना चाहिए, इस पर चिंतन करना चाहिए कि परमेश्वर जिस मामले पर संगति कर रहा है उसमें सत्य का कौन-सा पहलू शामिल है, उसे जल्दी से लिख लेना चाहिए, फिर अपने दिल से उस पर मनन करना चाहिए और उसे समझने के बाद उसे अभ्यास में लाना चाहिए। यही मसीह—देहधारी परमेश्वर—से पेश आने का सही तरीका है। मैं चाहे कैसे भी संगति करूँ, मैं चाहे किसी भी विषय पर संगति करूँ, जब इसमें देहधारी परमेश्वर शामिल होता है तब मैं उसे असाधारण, महान, अनोखा या दूसरों से भिन्न होने से जोड़ने या उसे इस रूप में जानने के बजाय हमेशा तुम लोगों को परमेश्वर की सामान्यता, व्यावहारिकता और साधारणता के बारे में बताने का प्रयास करता हूँ। मैं जिस भी मामले के बारे में बोलता हूँ, मैं जो भी उदाहरण देता हूँ, वह देहधारी परमेश्वर की सामान्यता, व्यावहारिकता और साधारणता के इस विषय से संबंधित होता है। मैं ऐसा कुछ भी बिल्कुल नहीं गढ़ूँगा जिससे तुम लोग गलती से यह सोच बैठो कि मैं दूसरों से भिन्न, असाधारण या महान हूँ, मुझमें एक अगुआ का आचरण है, किसी महान व्यक्ति की उदारता है या किसी महान व्यक्ति के मन की विशालता और उसकी ऊँचाई है। मैं तुम लोगों को बता दूँ, मुझे कभी यह समझ नहीं आता कि “ऊँचाई” या “मन की विशालता” का क्या मतलब है और न ही मैं इन पहलुओं पर चिंतन करता हूँ या उनमें अपना दिल लगाता हूँ। मैं क्या चिंतन करता हूँ? मैं यह चिंतन करता हूँ कि मैं तुम लोगों के साथ ऐसे किन विषयों पर संगति करूँ जो तुम लोगों को सत्य वास्तविकता में ला सकें, कौन-से विषय तुम्हें आग्रह कर सकते हैं, तुम्हारी अगुआई और मदद कर सकते हैं और तुम्हारा मार्गदर्शन कर सकते हैं ताकि तुम लोगों में कष्ट सहने और कीमत चुकाने की इच्छा और संकल्प हो और तुम सत्य का अनुसरण कर पाओ, अपना कर्तव्य अच्छी तरह से कर पाओ और उद्धार प्राप्त कर पाओ। मैं हमेशा यह चिंतन करता हूँ कि मैं किन विषयों पर बोलूँ और कौन-से धर्मोपदेश दूँ ताकि लोग उद्धार के मार्ग पर चलना शुरू कर सकें, मानक-स्तर के तरीके से अपने कर्तव्य कर सकें और सच्चे सृजित प्राणी बन सकें। इससे कोई फर्क नहीं पड़ता कि मैं किस विषय पर बोलता हूँ, मैं हमेशा तुम लोगों को मानक-स्तर के सृजित प्राणी बनने, परमेश्वर के प्रति समर्पण करने और परमेश्वर का भय मानने वाला दिल विकसित करने में मदद करने का प्रयास करता हूँ। मैं कभी यह चिंतन नहीं करता कि मैं ऐसे कौन-से वचन कहूँ जिससे तुम लोग मेरा सम्मान करोगे या ऐसी कौन-सी चीजें करूँ जिससे तुम लोग मेरी सराहना करोगे ताकि अपने दिलों में तुम लोगों को महसूस हो कि मैं किसी मशहूर या महान व्यक्ति के समान अथाह हूँ; मेरे दिल में इनमें से कोई भी चीज नहीं है। मैंने कभी इस बारे में नहीं सोचा कि मुझे कैसे बोलना चाहिए, मेरे बोलने का ढंग कैसा होना चाहिए या मुझे खुद को क्या उपाधि देनी चाहिए जिससे तुम लोग यह महसूस करो कि मैं बहुत ऊँचा हूँ, तुम लोग मेरी थाह न ले पाओ या मुझ तक न पहुँच पाओ और तुम लोग बहुत तुच्छ और जाहिल दिखो। मैं अपने दिल में इन चीजों के बारे में कभी नहीं सोचता और अपने रुतबे, छवि या पहचान की रक्षा करने के लिए न कभी बोलता हूँ, न ही कोई कार्य करता हूँ; मैं सिर्फ पूरे दिल से अपनी सेवकाई करता हूँ।

कभी-कभी जब मैं थक जाता हूँ तब मैं भाई-बहनों के रहने की जगहों पर सैर करने और आस-पास की चीजें देखने चला जाता हूँ। कभी-कभी मैं खेत के आस-पास भी टहलता हूँ, सब्जियों के खेतों को, सूअरों और भेड़ों को देखता हूँ। जब मुझे कोई बिल्ली का बच्चा दिखाई पड़ता है तब मैं उसे सहलाता हूँ, गले लगाता हूँ और उससे बातें करता हूँ। जब मुझे कोई प्यारा-सा पिल्ला दिख जाता है तब मैं उसे भी गले लगाता हूँ। एक कुतिया थी जिसने दस से ज्यादा पिल्लों को जन्म दिया था। वह लोगों के सामने बहुत ही खुश थी, मानो उसने कोई नाम कमाया हो। मैंने उसकी तारीफ की, कहा : “अब तुम खुद से खुश हो, है ना? देखो, तुमने कितने सारे पिल्लों को जन्म दिया है, तुमने सच में बहुत अच्छा काम किया, बहुत खूब, शाबाश!” मैंने उसे सहलाया और गले से लगाया। मैं कुत्तों के रहने की जगहों पर, खेत में और सब्जियों की बाड़ियों में भी जाता हूँ, हर जगह नजर दौड़ाता हूँ; यह वाकई अच्छा लगता है। मुझे बताओ, क्या वे महान हस्तियाँ इन गंदी, बदबूदार, अस्त-व्यस्त जगहों पर जाती हैं? वे नहीं जातीं। विशेष रूप से बदबूदार जगहों पर जैसे कि कुत्तों के रहने की जगहें और सूअरों के बाड़े—ज्यादातर लोग वहाँ जाने के इच्छुक नहीं होते हैं। मुझे भी दुर्गंध या अप्रिय गंध पसंद नहीं हैं, लेकिन पिल्ले की थोड़ी-सी गंध बर्दाश्त हो जाती है। कभी-कभी पिल्ले मेरी टाँगों से रगड़ खाते हैं, मेरे चेहरे को चूमते और चाटते हैं और मैं उन्हें गले लगा लेता हूँ। जानवर बहुत सरल होते हैं; उन्हें अपने मालिकों पर विश्वास होता है और चौकन्ना रहने की जरूरत नहीं होती, इसलिए वे अपने मालिकों के साथ जी भरकर खेल सकते हैं और घुल-मिल सकते हैं। उनके जीवन बहुत ही सरल होते हैं। कुछ लोग हमेशा कहते हैं कि उन्हें कुत्ते पसंद हैं, छोटे जानवर पसंद हैं और वे छोटे जानवरों की देखभाल करते हैं, लेकिन जब तुम उन्हें किसी पिल्ले को गले लगाने के लिए कहते हो तब वे आनाकानी करते हैं। वे कहते हैं, “कुत्ते गंदे और बदबूदार होते हैं और उनमें वायरस भी हो सकते हैं!” मैं कहता हूँ, “तुम बहुत ही मीन-मेख निकालने वाले व्यक्ति हो। क्या तुम्हें छोटे जानवर पसंद नहीं हैं? यह उन्हें सही मायने में पसंद करना नहीं है।” क्या ऐसे लोग काफी पाखंडी नहीं हैं? (हाँ।) वे खुद को साधारण लोग नहीं मानते हैं; उन्हें लगता है कि वे कुलीन हैं, उनके पास प्रतिष्ठा है और वे महान हस्तियाँ हैं, इसलिए वे इन छोटे जानवरों के साथ कैसे घुल-मिल सकते हैं जिन्हें लोग तुच्छ समझते हैं? अगर वे उन्हें अपने हाथों से छू भी लें तो उन्हें जल्दी से अपने हाथ धोने पड़ते हैं और खुद को कीटाणुरहित करना पड़ता है, और यहाँ तक कि वे अपने कपड़े भी बदल लेते हैं और घर पहुँचते ही तुरंत नहाते हैं। वे सफाई को इस हद तक ले जाते हैं। मुझे बताओ, क्या ऐसे लोग अजीब नहीं हैं? अगर तुम्हें छोटे जानवर सच में पसंद नहीं हैं तो दिखावा मत करो। एक बार जब लोग देख लेते हैं कि तुम दिखावा कर रहे हो तब वे समझ जाते हैं कि तुम बहुत ही पाखंडी और निष्ठाहीन हो, तुम्हें देखकर उन्हें उबकाई आती है और उनके मन में तुम्हारी एक खराब छवि बन जाती है। अगर तुम्हें जानवर पसंद नहीं हैं तो यह दिखावा बिल्कुल भी मत करो और न ही खुद को अच्छा दिखाने का प्रयास करो। तुम खुद को अच्छा दिखाने का जितना ज्यादा प्रयास करोगे, लोग तुम्हें उतना ही बदसूरत और नीच समझेंगे। ईमानदार और सच्चा होना बहुत ही बेहतर है। अगर तुम ईमानदार और सच्चे नहीं हो सकते तो यह प्रमाणित करता है कि तुम्हारी मानवता में कोई समस्या है। बहरहाल, देहधारी परमेश्वर की सामान्यता और व्यावहारिकता एक तथ्य है और उसकी साधारणता भी एक तथ्य है। बहुत-से लोगों ने उसके संपर्क में रहकर इन चीजों को देखा है और वे जानते हैं कि ये तथ्य हैं। ये वे तथ्य हैं जिन्हें तुम लोगों को सबसे ज्यादा समझना और जानना चाहिए। ऐसा ही एक साधारण, सामान्य व्यक्ति देहधारी परमेश्वर है और यह बात लोगों की धारणाओं के खिलाफ जाती है। अगर वह भ्रष्ट मानवजाति की तरह व्यवहार करता और चाहे उसने कुछ बड़ा किया हो या छोटा, इस बारे में दिखावा करता कि वह दूसरों से कितना भिन्न है और खुद को अलग रखने का प्रयास करता तो हो सकता है कि यह लोगों की धारणाओं के अनुरूप होता। एक तरफ यहाँ भ्रष्ट मानवजाति की विभिन्न अभिव्यक्तियाँ हैं और दूसरी तरफ यहाँ देहधारी परमेश्वर है, जो इतना सत्य व्यक्त करने के बावजूद अभी भी ऐसी अभिव्यक्तियाँ प्रदर्शित करता है जो एक साधारण व्यक्ति के समान ही सामान्य हैं—इनमें से कौन-सी अभिव्यक्तियाँ वह सकारात्मक चीज है जो लोगों को फायदा पहुँचाती है? वह नकारात्मक चीज कौन-सी है जिससे लोग नफरत करते हैं और जिसे अस्वीकार करते हैं? क्या अब तुम लोग कुछ हद तक इसका भेद पहचानने में समर्थ हो? (हाँ।) तो फिर हमें और विस्तार में जाने की जरूरत नहीं है; आओ, पिछली बार के विषय के साथ जारी रखें।

पिछली बार हमने देहधारी परमेश्वर के बारे में धारणाओं और कल्पनाओं को त्याग देने के एक दूसरे विषय पर संगति की थी : देहधारी परमेश्वर को भ्रष्ट मानवजाति के साथ एक ही तराजू में नहीं तोलना, है ना? (हाँ।) इस विषय पर मैंने, देहधारी परमेश्वर अपनी मानवता के परिप्रेक्ष्य से कैसे आचरण और कार्य करता है इस मामले में उसकी कुछ विशिष्ट अभिव्यक्तियों को और साथ ही उसके स्वभाव सार की कुछ अभिव्यक्तियों को सूचीबद्ध किया—धोखा नहीं देना, बहस नहीं करना, संघर्ष नहीं करना, षड्यंत्र नहीं करना, दूसरों को नीचा नहीं दिखाना, पलटवार नहीं करना, प्रलोभन नहीं देना वगैरह-वगैरह। पिछली बार हमने इनमें से धोखा नहीं देना, बहस नहीं करना और संघर्ष नहीं करना पर जरा-सी संगति की थी। इस बार हमें किस अभिव्यक्ति पर संगति करनी चाहिए? (षड्यंत्र नहीं करना।) धोखा नहीं देना, बहस नहीं करना और संघर्ष नहीं करना की तरह ही षड्यंत्र नहीं करना भी एक सिद्धांत है जिसके अनुसार देहधारी परमेश्वर, यह साधारण व्यक्ति, आचरण और कार्य करता है। यकीनन इस सिद्धांत में उसका मानवता सार और उसका स्वभाव भी शामिल है। षड्यंत्र नहीं करना भी देहधारी परमेश्वर, इस साधारण व्यक्ति, के स्वभाव सार और स्वभाव की एक विशिष्ट अभिव्यक्ति है या स्व-आचरण का एक पहलू है। क्या “षड्यंत्र नहीं करना” वाक्यांश को समझना आसान है? क्या तुम सभी इसे समझते हो? (हाँ।) षड्यंत्र नहीं करने की सबसे मूलभूत समझ है चालबाजी नहीं करना और युक्तियों या चालाकी भरे षड्यंत्रों का सहारा नहीं लेना। यानी जब तुम लोगों के साथ मेरा संपर्क रहता है और मैं तुम लोगों से मेलजोल रखता हूँ, चाहे कार्यस्थल पर हो या दैनिक जीवन में, तब मैं हमेशा ईमानदार और सच्चा रहता हूँ। मैं युक्तियों का सहारा नहीं लेता, चालाकी भरे कुचक्रों में शामिल नहीं होता और न ही चालबाजी करता हूँ। बल्कि मैं सच्चाई से बोलता हूँ, जो भी मेरे दिल में होता है वही कहता हूँ और चीजें जैसी हैं वैसी ही तुम लोगों को बताता हूँ। मैं तुम लोगों के खिलाफ षड्यंत्र नहीं करता और न ही तुम लोगों को धोखा देता हूँ। मैं तुम लोगों का विश्वास हासिल करने और फिर तुम लोगों को खुद को खपाने, कष्ट सहने और कीमत चुकाने का इच्छुक बनाने के लिए अलंकृत वचनों का उपयोग नहीं करूँगा। क्या तुम लोगों ने मुझे ऐसी चीजें करते देखा है? (नहीं।) जब मैं तुम लोगों से पूछता हूँ तब तुम लोग निश्चित रूप से कहोगे कि नहीं, लेकिन क्या तुम लोग इसे समझाने के लिए कोई उदाहरण दे सकते हो? अगर तुम लोगों में से हर कोई एक उदाहरण दे सके तो फिर यह तथ्य निर्विवाद रूप से प्रमाणित हो जाएगा और तुम लोगों के पास इस बिंदु—षड्यंत्र नहीं करना की सही मायने में कुछ समझ होगी। उदाहरण के लिए, कोई कहता है कि दुनिया में उसने कुछ कौशल सीखे और वह एक विशेष पेशे की समझ रखता है। संयोग से परमेश्वर के घर में एक ऐसा कार्य या जिम्मेदारी है जो उसके द्वारा सीखे हुए इस पेशे से जुड़ा है। मैं उससे बात करता हूँ, कहता हूँ, “तुम इस पेशे के बारे थोड़ा जानते हो और संयोग से परमेश्वर के घर में इस क्षेत्र में कार्य है। क्या अपने पेशेवर ज्ञान के आधार पर और तुम लोगों के क्षेत्र के नियमों या सिद्धांतों के अनुसार तुम इस कार्य को अच्छी तरह से कर सकते हो? अगर तुम इच्छुक हो तो यह कार्य तुम्हारा हुआ।” क्या इसमें कोई षड्यंत्र करने वाले या शोषणकारी वचन हैं? क्या ऐसे वचन हैं जो किसी चालबाजी को छिपाते हैं? (नहीं।) क्या तुम्हें यकीन है कि ऐसे वचन नहीं हैं? (बिल्कुल।) चूँकि तुमने अपनी सिफारिश की और इस पेशे को समझने वाले व्यक्ति के रूप में अपना परिचय दिया और मुझे तुम्हारी स्थिति के बारे में पता चला, इसलिए मैंने यह कार्य तुम्हें निर्दिष्ट किया। अगर तुम इसे करने के इच्छुक हो और तुम कहते हो, “मैं इसे परमेश्वर से स्वीकारता हूँ; मैं यह कार्य, यह कर्तव्य स्वीकारता हूँ,” यानी तुम इसे करने के लिए अपने आप को पेश कर रहे हो तो तुम्हें इसे अच्छी तरह से करना चाहिए। अगर तुम इच्छुक नहीं हो तो तुम मेरे मुँह पर कह सकते हो कि तुम यह कर्तव्य नहीं करना चाहते। क्या मैं तुम्हें मजबूर करूँगा? (नहीं।) लोगों से पेश आने के मेरे सिद्धांतों के अनुसार, मैं तुम्हें मजबूर नहीं करूँगा। मैं घोड़े को पानी पीने के लिए बिल्कुल भी मजबूर नहीं करूँगा, अपनी व्यक्तिगत इच्छा के अनुसार चीजें करने के लिए तुम पर दबाव नहीं डालूँगा। अगर तुम नहीं चाहते तो मैं तुम्हें चीजें करने के लिए मजबूर नहीं करूँगा और न ही ऐसे कार्य करूँगा मानो, क्योंकि मेरी यह पहचान है इसलिए, मेरे वचन प्रभावपूर्ण होने ही चाहिए या वे अपनी निश्चितता और अटल होने में किसी सम्राट के वचनों जैसे होने ही चाहिए। मैं लोगों के साथ सहनशीलता से पेश आता हूँ; मैं तुम्हें अपने लिए चुनने की आजादी देता हूँ। मैं हमेशा परमेश्वर के घर के कार्य की जरूरतों के आधार पर कार्य की व्यवस्था करता हूँ। अगर उस क्षेत्र में अनुभव रखने वाले लोग हैं या विषय के जानकार लोग हैं जो कार्य करने के इच्छुक हैं और उसे बेहतर ढंग से कर सकते हैं तो यह निश्चित रूप से बहुत अच्छा है। अगर किसी को भी इसकी समझ नहीं है तो फिर हमारे पास जो क्षमताएँ हैं उनसे हम जितना कर सकते हैं, जिस भी हद तक कर सकते हैं, करते हैं। यही मेरा सिद्धांत है। अगर तुम्हें कुछ खास कार्य सौंपा जाता है, लेकिन तुम कहते हो, “मैं यह नहीं करना चाहता। मुझे लोगों द्वारा शोषित होना या परमेश्वर के घर द्वारा निर्देशित होना पसंद नहीं है; मैं अपने चयन खुद करता हूँ” तो ठीक है, परमेश्वर का घर तुम्हारा उपयोग नहीं करेगा। अपना कर्तव्य करना कुछ ऐसी चीज है जिसे तुम तत्परता से और खुशी से करते हो। लोग जब परमेश्वर में विश्वास रखने के बाद अपना कर्तव्य करने के इच्छुक होते हैं, सिर्फ तभी कलीसिया उनके लिए कार्य की व्यवस्था कर सकती है। अगर तुम अपना कर्तव्य करने के इच्छुक नहीं हो तो परमेश्वर का घर तुम पर दबाव नहीं डालेगा और कलीसियाई कार्य करने के लिए तुम पर दबाव डालने के लिए मैं अपनी पहचान और रुतबे का उपयोग तो और भी नहीं करूँगा। यह पूरी तरह से सत्य समझने के जरिए ही है कि परमेश्वर के चुने हुए लोग अपना कर्तव्य करते हैं और कार्य करते हैं। जब लोग सत्य नहीं समझते हैं तब परमेश्वर का घर उन पर अपना कर्तव्य करने के लिए दबाव नहीं डालेगा और न ही उनसे अपेक्षा करेगा और मैं लोगों को पूरी तरह से अपनी इच्छा के अनुसार कार्य तो और भी नहीं करवाऊँगा। इसलिए, अगर मैं चाहता हूँ कि तुम कुछ करो तो मैं इसे स्पष्ट रूप से कहूँगा। तुम्हें अपना अर्थ समझाने के लिए मैं बिल्कुल भी युक्तियों का सहारा नहीं लूँगा, अप्रत्यक्ष संकेत नहीं दूँगा और न ही अस्पष्ट भाषा का उपयोग करूँगा। मैं ऐसा नहीं करूँगा। अगर तुम्हारे पास आध्यात्मिक कद है और तुममें परमेश्वर के घर के लिए कुछ कार्य करने का दायित्व बोध है तो मैं स्पष्ट रूप से तुमसे पूछूँगा, “क्या तुम यह कार्य स्वीकारने के इच्छुक हो?” या मैं और भी स्पष्ट रूप से कहूँगा, “बस यह कार्य सँभाल लो।” मैं सच्चे ढंग से, सब कुछ सादी भाषा में बोलता हूँ। जब तक तुम मनुष्य हो तब तक तुम समझ सकते हो। तुम्हें यह सोचने-विचारने और समझने में दिमाग खपाने की जरूरत नहीं है कि मेरे वचनों का वास्तव में क्या अर्थ है या मैंने वे वचन क्यों कहे। मेरे वचनों का अर्थ समझने के लिए मैं तुम लोगों से दिमाग पर जोर नहीं डलवाऊँगा; मैं तुम लोगों को स्पष्ट रूप से बता दूँगा। मेरे वचनों का जो भी शाब्दिक अर्थ है, वही इसका अर्थ है। इसके अलावा, मैं तुमसे यह कार्य करने के लिए क्यों कहता हूँ? क्योंकि तुम ऐसे व्यक्ति हो जो परमेश्वर के घर में अपना कर्तव्य कर रहा है और तुम परमेश्वर के घर में अपना कर्तव्य करने के इच्छुक हो। इसलिए, परमेश्वर के घर में अपने हिस्से का योगदान देने के लिए परमेश्वर का घर तुमसे जो भी कार्य करने की अपेक्षा करता है उसे हाथ में लेना तुम्हारा दायित्व है। मैं तुम्हें जो भी कार्य या जो भी जिम्मेदारियाँ सौंपता हूँ, मैं उन्हें तुम्हें पूरी तरह से इसलिए सौंपता हूँ क्योंकि मैं तुम्हें परमेश्वर में विश्वासी मानता हूँ। तुम्हें उन्हें अपनी जिम्मेदारी, दायित्व और कर्तव्य के रूप में स्वीकारना चाहिए; ऐसा करना सही है। चाहे यह तुम्हें कार्य सौंपना हो या तुम्हें कार्य निर्दिष्ट करना, यह सब तुम्हारे द्वारा एक सृजित प्राणी का कर्तव्य पूरा करने की खातिर है और साथ ही तुम्हारे द्वारा सत्य की तलाश करने और अपना कर्तव्य करने में सत्य प्राप्त करने के लिए भी है। यहाँ कोई लेन-देन से संबंधित रिश्ता नहीं है और न ही मैं तुम्हें फुसला रहा हूँ या धोखा दे रहा हूँ। ये सभी बोले गए वचन और निर्दिष्ट जिम्मेदारियाँ सकारात्मक और खुली हैं; यहाँ कोई रहस्य नहीं है। यहाँ धन, भौतिक चीजों या हितों का कोई रिश्ता शामिल नहीं है और न ही शोषण करने या शोषित होने का कोई रिश्ता शामिल है। यह फायदा हासिल करने के उद्देश्य से परमेश्वर के घर के लिए तुम्हारी शक्तियों, कौशलों या पेशेवर ज्ञान का उपयोग करने का मामला बिल्कुल नहीं है; परमेश्वर का घर ऐसा बिल्कुल नहीं करेगा। कर्तव्य करना पूरी तरह से इस बात से आता है कि व्यक्ति इसके लिए तैयार और इच्छुक है; परमेश्वर का घर कभी किसी पर दबाव नहीं डालता। तुम्हारे द्वारा यह कर्तव्य स्वीकारना वह कार्य है जो तुम्हें एक सृजित प्राणी के रूप में करना चाहिए। यह कर्तव्य करना तुम्हारे लिए परमेश्वर के कार्य को अनुभव करने और उद्धार प्राप्त करने का मार्ग भी है। अपना कर्तव्य करके तुम परमेश्वर के प्रति समर्पण करना, सत्य प्राप्त करना सीखते हो और इस प्रकार परमेश्वर की स्वीकृति, स्मरण और मान्यता प्राप्त करते हो। यही वह फसल है जो तुम्हें तुमने जो समर्पित किया है उससे काटनी चाहिए। इसलिए, तुम्हें बिना किसी अविश्वास या संदेह के इस कार्य को अपने कर्तव्य के रूप में स्वीकारना चाहिए। मैं तुमसे जो भी करवाना चाहता हूँ, मैं तुम्हें वह सच-सच बता दूँगा। मुझे दो टूक बोलना पसंद है। मुझे तुम्हें तीन वर्ष के बच्चे की तरह फुसलाने, तुमसे घुमा-फिराकर और अस्पष्ट ढंग से बात करने की जरूरत नहीं है। मैं ऐसा नहीं करूँगा। अगर तुम गा सकते हो या नृत्य कर सकते हो और तुममें ये जन्मजात स्थितियाँ हैं तो जब तुम्हें यह कर्तव्य करने के लिए व्यवस्थित किया जाता है तब तुम्हें इसे स्वीकारना चाहिए। अगर तुम कहते हो, “मेरी जन्मजात स्थितियों के आधार पर मैं इस कर्तव्य के लिए पूरी तरह से योग्य नहीं हूँ। अगर मैंने यह कर्तव्य नहीं किया तो क्या यह ठीक है?” कोई बात नहीं। यह तुम्हारी आजादी है; मैं तुम पर दबाव नहीं डालूँगा।

इससे कोई फर्क नहीं पड़ता कि मैं क्या कहता हूँ या तुम लोगों से क्या करने के लिए कहता हूँ, इसमें कोई षड्यंत्र शामिल नहीं है। जब मैं अगुआओं और कार्यकर्ताओं से बात करता हूँ तब मैं उनसे पूछता हूँ, “हाल ही में कलीसियाई जीवन कैसा रहा है? नए लोगों ने कलीसियाई जीवन जीना शुरू कर दिया है—उनकी अभी भी क्या समस्याएँ हैं? क्या वे हल हो चुकी हैं? परमेश्वर के घर की फिल्में या अनुभवजन्य गवाहियाँ देखने के बाद उनके क्या विचार हैं?” कुछ अगुआ और कार्यकर्ता उत्तर नहीं दे सकते हैं। वे अपने दिलों में सोच-विचार करते हैं, “क्या तुम मुझसे अपनी असली स्थिति प्रकट करवाने के लिए झाँसा देने का प्रयास कर रहे हो? क्या तुम जाँच रहे हो कि मैंने कोई वास्तविक कार्य किया है या नहीं? मुझे सावधानी से उत्तर देना चाहिए और लापरवाह नहीं होना चाहिए! मैं उस कार्य के बारे में बात कर सकता हूँ जो अच्छी तरह से किया गया है, लेकिन अगर कोई कार्य नहीं किया गया है या अच्छी तरह से नहीं किया गया है तो मुझे उसका बिल्कुल जिक्र नहीं करना चाहिए। एक बार मैंने उसका जिक्र कर दिया तो समस्या उजागर हो जाएगी!” इसलिए, जब वे अपने कार्य की रिपोर्ट देते हैं तब वे हमेशा एक भी अतिरिक्त शब्द कहने से हिचकिचाते हैं और समस्याओं को उजागर करने से बहुत डरते हैं। ऐसे लोगों के मन पेचीदा होते हैं। जब मैं उनसे कुछ पूछता हूँ तब शब्द वास्तव में उनकी ज़ुबान पर होते हैं, लेकिन वे उन्हें सीधे नहीं कहते हैं। उन्हें अपने मन में इस पर सोच-विचार और काम करना होता है, “तुम यह क्यों पूछ रहे हो? मैं उचित रूप से कैसे उत्तर दूँ ताकि एक तरफ तुम वास्तविक स्थिति न जानो और दूसरी तरफ तुम संतुष्ट भी हो जाओ?” दरअसल, मैं अपने द्वारा कहे जाने वाले एक भी वचन को दिमागी छलनी से नहीं गुजारता। जब मैं प्रश्न पूछता हूँ तब मेरी क्या अवस्था होती है? जब मैं किसी को देखता हूँ और यह जानता हूँ कि वह किस कार्य के लिए जिम्मेदार है तब मैं इस बारे में तुरंत सोचता हूँ कि वह कौन-सी विशिष्ट जिम्मेदारियाँ पूरी कर सकता है, अपने कार्य में उसकी किन समस्याओं से सामना होने की संभावनाएँ ज्यादा हैं और उसे किन कठिनाइयों का सामना करना पड़ सकता है। इन बातों पर विचार करते हुए मैं उससे सीधे पूछता हूँ, “तुम जिन कलीसियाओं के लिए जिम्मेदार हो, वहाँ हाल ही में कलीसियाई जीवन कैसा रहा है? क्या सभी कलीसियाई अगुआ और उपयाजक उपयुक्त हैं? क्या भाई-बहन जानते हैं कि परमेश्वर के वचनों को कैसा खाना और पीना है? क्या उनमें से ज्यादातर लोग आध्यात्मिक भक्ति में शामिल होते हैं? क्या वे अपने खाली समय में भजन और नृत्य सीखते हैं? सुसमाचार कार्य कैसा आगे बढ़ रहा है?” मेरे द्वारा पूछा गया हर प्रश्न सीधा और स्पष्ट होता है जिसमें कोई परीक्षण या गुप्त उद्देश्य नहीं होता। मैं बस कार्य और लोगों के जीवन प्रवेश पर गौर कर रहा हूँ। तुम चाहे कैसे भी उत्तर दो, तुम्हारा परीक्षण नहीं किया जाएगा और न ही मैं किसी भी चीज को तुम्हारे खिलाफ हथियार के रूप में प्रयोग करूँगा; इसमें अनजाने में अपना भेद बता देने या किसी चीज को तुम्हारे खिलाफ इस्तेमाल किए जाने का कोई मुद्दा नहीं है। मैं बस कार्य के बारे में पता लगाने का प्रयास कर रहा हूँ, मैं जानबूझकर किसी की स्थिति के बारे में पूछताछ नहीं कर रहा और न ही मैं किसी को सँभालने या बर्खास्त करने के लिए निशाना बना रहा हूँ। कलीसिया वर्ग संघर्ष या गुटीय विवादों में शामिल नहीं होती—वह वास्तविक कार्य करती है। कभी-कभी जब मैं भाई-बहनों या अगुआओं और कार्यकर्ताओं से मिलता हूँ तब मैं बस यूँ ही गपशप करना चाहता हूँ, कुछ दिल को छू जाने वाले वचन कहना चाहता हूँ और रोजमर्रा की कुछ चीजों के बारे में बात करना चाहता हूँ। कभी-कभी मैं यह भी पूछता हूँ कि कलीसिया के कार्य में अभी भी क्या समस्याएँ मौजूद हैं। मैं जो कुछ भी कहता हूँ वह रोजमर्रा की भाषा होती है, वह सच्चे वचन हैं। उदाहरण के लिए, मैं तुमसे पूछता हूँ, “हाल ही में कलीसियाई जीवन कैसा रहा है? क्या भाई-बहनों को हर सभा से फायदा पहुँच सकता है? क्या कलीसियाई जीवन जीने से वास्तविक समस्याएँ हल करने में मदद मिल सकती है?” कुछ लोग जवाब देते हैं, “हाल ही में कलीसियाई जीवन अच्छा नहीं रहा है। भले ही हम इकट्ठा हो रहे हैं, फिर भी कोई बड़ा फायदा नहीं होता है और मूलभूत समस्याएँ नहीं सुलझाई जा सकती हैं।” फिर मैं पूछता हूँ, “समस्या कहाँ मौजूद है?” ज्यादातर लोग उत्तर नहीं दे सकते हैं। मुझे बताओ, क्या मेरे प्रश्न में कोई छल है? क्या इसके पीछे कोई चालबाजी है? बिल्कुल नहीं। मैं बस कार्य के बारे में पता लगाने और स्थिति पर पकड़ बनाने के लिए पूछता हूँ ताकि मैं तुम्हारे साथ सत्य की संगति कर सकूँ और समस्याएँ सुलझा सकूँ। इससे कोई फर्क नहीं पड़ता कि तुम कैसे उत्तर देते हो, तुम्हारा परीक्षण नहीं किया जाएगा। कुछ अपेक्षाकृत सरल लोग सच्चाई से बोल सकते हैं। वे कहते हैं, “भाई-बहनों ने अभी-अभी परमेश्वर का कार्य स्वीकाऱा है और उन्हें अभी तक ज्यादा अनुभव नहीं है। सभाओं में उनके पास कहने के लिए कुछ नहीं होता। अगर वे बहुत ही ज्यादा परमेश्वर के वचन पढ़ लेते हैं तो वे उन्हें समझ नहीं सकते और साथ ही उन्हें नींद भी आने लगती है और वे उन्हें आत्मसात नहीं कर सकते। हमें नहीं पता कि इसे कैसे सुलझाया जाए।” मैं कहता हूँ, “इसे सुलझाना आसान है। हर कोई पहले एक भजन गा सकता है, फिर जरा-सा नृत्य कर सकता है, फिर परमेश्वर के कुछ वचन पढ़ सकता है। जिन्हें समझ है वे अपनी समझ के बारे में बात कर सकते हैं और जिन्हें अनुभव है वे अपने अनुभव के बारे में बात कर सकते हैं। जिन्हें कोई समझ या अनुभव नहीं है वे भी अपनी वास्तविक कठिनाइयों का जिक्र कर सकते हैं और उन्हें हल करने के लिए अनुभवी भाई-बहनों से मदद ले सकते हैं। क्या इस तरीके से सभाएँ उपयोगी नहीं होंगी? छोटे आध्यात्मिक कद वाले लोगों की भी नैतिक उन्नति की जा सकती है।” देखो, क्या इससे यह समस्या सुलझ नहीं जाती? जब मैं लोगों से गपशप करता हूँ, कभी-कभी कुछ प्रश्न पूछता हूँ तब कुछ पेचीदा मन वाले लोग सोच-विचार करते हैं, “तुम्हारा प्रश्न काफी सीधा है। मुझे नहीं पता कि तुम यह पूछकर क्या कहना चाहते हो। मुझे अपने उत्तर में सावधान रहना चाहिए!” मैं कहता हूँ, तुमने इसे गलत समझ लिया है। इससे कोई फर्क नहीं पड़ता कि मैं किससे बात करता हूँ या क्या प्रश्न पूछता हूँ, अंतिम लक्ष्य हमेशा समस्याओं का पता लगाना और उन्हें सुलझाना होता है, तुम्हारी सहायता और मार्गदर्शन करना होता है और समस्याएँ सुलझाने में तुम्हारी मदद करना होता है। पहली बात, इसका उद्देश्य तुम्हें खोलकर रख देना और तुम्हें मूर्ख दिखाना नहीं है। दूसरी बात, इसका उद्देश्य तुम्हारा यह परीक्षण करना नहीं है कि तुम सच बोल रहे हो या नहीं या क्या तुम निष्कपट व्यक्ति हो। तीसरी बात, इसका उद्देश्य तुमसे अपनी वास्तविक स्थिति का खुलासा करवाने के लिए तुम्हें धोखा देना नहीं है। चौथी बात, इसका उद्देश्य यह परीक्षण करना तो और भी नहीं है कि तुम कार्य करने में कुशल हो या नहीं या तुम वास्तविक कार्य कर सकते हो या नहीं। दरअसल, इससे कोई फर्क नहीं पड़ता कि मैं कैसे बात करता हूँ, यह सब तुम्हें अपना कर्तव्य पूरा करने, कार्य अच्छी तरह से करने, समस्याएँ सुलझाने में तुम्हारी मदद और मार्गदर्शन करने के लिए है। कुछ लोग मेरी सरल पूछताछ को लेकर बहुत ही ज्यादा सोचते हैं, बहुत डरते हैं कि इसमें कोई छिपा अर्थ है। कुछ तो यह तक संदेह करते हैं कि मैं उनके खिलाफ षड्यंत्र कर रहा हूँ। स्पष्ट रूप से, मैं समस्याएँ सुलझाने में तुम्हारी मदद करना चाहता हूँ, फिर भी तुम गलती से सोचते हो कि मैं तुम्हारे खिलाफ षड्यंत्र कर रहा हूँ। क्या यह मेरे साथ अन्याय करना नहीं है? (हाँ।) तो यहाँ क्या मुद्दा है? मानव दिल धोखेबाज है! हालाँकि हो सकता है कि लोग जोर से कहें, “तुम परमेश्वर हो, मुझे तुम्हें सच बता देना चाहिए और तुम्हारे साथ स्पष्टवादी होना चाहिए। मैं तुम्हारा अनुसरण करता हूँ, मैं तुममें विश्वास रखता हूँ!” लेकिन अपने दिल की गहराई में वे इस तरीके से नहीं सोचते। इससे कोई फर्क नहीं पड़ता कि मेरे प्रश्न कितने साधारण और सरल हैं, लोग अक्सर उनकी व्याख्या अत्यधिक संवेदनशील तरीके से करते हैं। वे अपने अनुमानों और फिर जाँच-पड़ताल के जरिए कई आश्चर्यजनक बदलावों से गुजरते हैं और ऐसा प्रतीत होता है कि वे अंतिम उत्तर पा लेते हैं, लेकिन दरअसल, यह मेरे वचनों के मूल इरादे से दूर है। यह स्पष्ट रूप से एक बहुत सरल प्रश्न है, फिर भी वे इसे लेकर बहुत ही ज्यादा सोचते हैं। क्या ऐसे लोग अत्यधिक संवेदनशील नहीं हैं? इससे कोई फर्क नहीं पड़ता कि मैं क्या पूछता हूँ, इसे सुनने के बाद उनके दिलों में उथल-पुथल मच जाती है : “तुम यह क्यों पूछ रहे हो? मैं ऐसे किस तरीके से उत्तर दूँ जो तुम्हें संतुष्ट कर दे और कोई कमी प्रकट न करे? मुझे पहले क्या और बाद में क्या कहना चाहिए?” तीन से पाँच सेकंड में बिना किसी देरी के शब्द निकल आते हैं। उनके दिमाग कंप्यूटर से भी तेज हैं। इतने तेज क्यों हैं? दरअसल, यह प्रक्रिया पहले से ही उनकी मूल प्रवृत्ति है; लोगों से निपटने और मामलों को सँभालने में यह उनकी सामान्य चाल और शैली है। वे सबके खिलाफ षड्यंत्र करते हैं। इसलिए, चाहे मेरी पूछताछ कितनी भी सरल क्यों न हो, वे उसे लेकर बहुत ही ज्यादा सोचते हैं, वे मानते हैं कि मेरा कुछ मकसद या लक्ष्य है। वे अपने दिलों में सोच-विचार करते हैं, “अगर मैंने सच्चाई से उत्तर दे दिया तो क्या मैं अपनी वास्तविक स्थिति को उजागर नहीं कर दूँगा? यह तो खुद से गद्दारी करने के समान है। मैं तुम्हें अपनी वास्तविक स्थिति जानने नहीं दे सकता। तो मुझे कैसे उचित ढंग से उत्तर देना चाहिए? मैं कैसे तुम्हें खुश और संतुष्ट कर सकता हूँ, अपने बारे में एक अच्छी छवि बनवा सकता हूँ और मेरा उपयोग करना तुमसे जारी रखवा सकता हूँ?” देखो, ये लोग कितने धोखेबाज हैं! इन लोगों के मन बहुत ही ज्यादा पेचीदा हैं। इससे कोई फर्क नहीं पड़ता कि मैं इनसे कैसे बात करता हूँ, वे संदेह और जाँच-पड़ताल करेंगे। क्या ऐसे लोग सत्य का अभ्यास कर सकते हैं? क्या वे परमेश्वर के लिए उपयोगी हो सकते हैं? बिल्कुल नहीं। ऐसा इसलिए है क्योंकि ऐसे लोगों के मन बहुत ही ज्यादा पेचीदा होते हैं और बिल्कुल भी सरल नहीं होते; जो कोई भी लंबे समय तक उनके संपर्क में रहता है, वह इसे देख सकता है। लोग षड्यंत्र करने में विशेष रूप से अच्छे होते हैं, लेकिन जब मैं तुम लोगों से बात करता हूँ और संप्रेषण करता हूँ तब क्या मैंने तुम्हारे खिलाफ कभी षड्यंत्र किया है? (नहीं।) चाहे मैं तुम्हारी व्यक्तिगत अवस्था के बारे में पता लगाने का प्रयास कर रहा होता हूँ या तुम्हारी कार्य स्थिति के बारे में, यह हमेशा तुम्हारी मदद करने, कार्य की समस्याएँ हल करने के लिए होता है। भले ही तुम गलतियाँ करो और तुम्हारी काट-छाँट कर दी जाए या तुम्हें बर्खास्त कर दिया जाए, मैं तुम्हारे खिलाफ षड्यंत्र नहीं करूँगा और न ही तुम्हें सताऊँगा। एक बार समस्या सुलझ जाती है तो बात समाप्त हो जाती है। परमेश्वर का घर तुम्हारे खिलाफ षड्यंत्र नहीं करेगा और न ही तुम्हें सताएगा और ऐसा तो मैं और भी नहीं करूँगा कि तुम्हारी गलतियों को अपने फायदे के लिए इस्तेमाल करूँ और उन्हें जाने देने से इनकार कर दूँ, या तुम्हें बदनाम करने, सबको तुम्हें अलग-थलग कर देने और तुम्हें ठुकरा देने के लिए तैयार करने के तरीके सोचूँ जिससे तुम निराश महसूस करो और खुद ही इस्तीफा दे दो। मैं ऐसा बिल्कुल नहीं करूँगा। अगर तुम अगुआ या कार्यकर्ता होने के लिए उपयुक्त नहीं हो तो ज्यादा-से-ज्यादा मैं यही कहूँगा, “तुम्हारी काबिलियत बहुत ही खराब है और तुममें आध्यात्मिक समझ की कमी है। तुम अगुआ या कार्यकर्ता बनने के लिए उपयुक्त नहीं हो। अगर तुम्हें अगुआ या कार्यकर्ता के रूप में चुन लिया जाता है तो भी तुम वास्तविक कार्य नहीं कर सकते।” परमेश्वर का घर इस कारण से तुम्हें बिल्कुल भी नहीं सताएगा और न ही तुम्हारे खिलाफ षड्यंत्र करेगा।

परमेश्वर के घर के पास इस बारे में सिद्धांत हैं कि किस तरह के लोगों को पदोन्नत और इस्तेमाल करना है और किस तरह के लोगों को इस्तेमाल नहीं करना है, साथ ही किन लोगों को विकसित करना है और किन लोगों को नहीं करना है; यह सब परमेश्वर के घर के कार्य की जरूरतों पर आधारित है। इससे कोई फर्क नहीं पड़ता कि किसे पदोन्नत किया जाता है और किसे इस्तेमाल किया जाता है, उद्देश्य उन्हें विकसित करना है ताकि वे अपना कर्तव्य अच्छी तरह से कर सकें और यह जान सकें कि परमेश्वर के कार्य का कैसे अनुभव करना है, और वे सत्य सिद्धांतों के अनुसार कार्य की जिम्मेदारी उठाने और कार्य करने में समर्थ बन सकें। इससे कोई फर्क नहीं पड़ता कि किस समस्या को सुलझाया जा रहा है, उद्देश्य उन्हें ज्यादा सत्य समझने में और यह सीखने में सक्षम बनाना है कि जिन विभिन्न लोगों, घटनाओं और चीजों से उनका सामना होता है, उनसे वे कैसे सबक सीखें और भेद पहचानने की क्षमता प्राप्त करें। इस तरीके से उनके लिए सभी पहलुओं में सत्य वास्तविकता में प्रवेश करना आसान हो जाता है। यह तुमसे सेवा करवाने के लिए तुम्हारा शोषण करने के बारे में नहीं है और इस बारे में तो और भी नहीं है कि किसी रिक्त पद को भरने के लिए तुम्हारा शोषण किया जा रहा है क्योंकि कोई उपयुक्त व्यक्ति नहीं मिल रहा है और जब कोई उपयुक्त व्यक्ति आ जाता है तब तुम्हें धक्के मारकर बाहर निकाल दिया जाता है। यह ऐसा नहीं है। दरअसल यह तुम्हें खुद को प्रशिक्षित करने का अवसर दे रहा है। अगर तुम सत्य का अनुसरण करते हो तो तुम मजबूती से डटे रहोगे; अगर तुम सत्य का अनुसरण नहीं करते हो, तब भी तुम मजबूती से डटे नहीं रह पाओगे। ऐसा बिल्कुल भी नहीं है कि परमेश्वर के घर को तुम अप्रिय लगते हो, इसलिए वह तुम्हारी कमी का फायदा उठाने और तुम्हें हटाने का अवसर ढूँढ़ेगा। जब परमेश्वर का घर कहता है कि वह तुम्हें विकसित करेगा और तुम्हें पदोन्नत करेगा तब वह सही मायने में तुम्हें विकसित करेगा। जो बात मायने रखती है वह यह है कि तुम सत्य के लिए कैसे प्रयास करते हो। अगर तुम सत्य रत्ती भर भी नहीं स्वीकारते तो परमेश्वर का घर तुम्हें त्याग देगा और तुम्हें अब और विकसित नहीं करेगा। कुछ लोग एक अवधि तक विकसित किए जाने के बाद इसलिए बर्खास्त कर दिए जाते हैं क्योंकि उनकी काबिलियत खराब होती है और वे वास्तविक कार्य नहीं कर सकते हैं। कुछ लोग अपने विकसित किए जाने की अवधि के दौरान सत्य रत्ती भर भी नहीं स्वीकारते हैं, मनमाने ढंग से कार्य करते हैं और परमेश्वर के घर के कार्य में गड़बड़ करते हैं और बाधा डालते हैं और बर्खास्त कर दिए जाते हैं। कुछ दूसरे लोग सत्य का बिल्कुल भी अनुसरण नहीं करते हैं, मसीह-विरोधियों के मार्ग पर चलते हैं, हमेशा शोहरत, लाभ और रुतबे के लिए कार्य करते हैं और बर्खास्त कर दिए जाते हैं और हटा दिए जाते हैं। इन सभी स्थितियों को लोगों का उपयोग करने के लिए परमेश्वर के घर के सिद्धांतों के अनुसार सँभाला जाता है। परमेश्वर का घर अभी भी उन लोगों को विकसित करेगा जो सत्य स्वीकार सकते हैं और सत्य के लिए प्रयास कर सकते हैं, भले ही वे कुछ गलतियाँ करके अपराध करें। अगर यह कोई ऐसा व्यक्ति नहीं है जो सत्य स्वीकार सकता है, और जब उसकी काट-छाँट की जाती है तब वह सत्य नहीं स्वीकारता है, तो फिर उसे सीधे बर्खास्त कर देना चाहिए और हटा देना चाहिए। कुछ लोग कहते हैं: “क्या यह बेरहमी से किसी के सारे संसाधनों का फायदा उठाने के बाद उसे एक तरफ फेंक देने जैसा नहीं है? क्या यह लोगों का शोषण करना नहीं है?” मुझे बताओ, क्या परमेश्वर के घर द्वारा कभी किसी को इसलिए बर्खास्त किया गया है, हटा दिया गया है या उसे आगे और विकसित नहीं किया गया है क्योंकि शोषण करने के लिए उसके पास और कुछ नहीं बचा था? क्या कभी भी ऐसी चीज हुई है? (नहीं।) तो फिर किन हालातों में परमेश्वर का घर लोगों को बर्खास्त करता है या हटा देता है? (परमेश्वर का घर किसी को तभी बर्खास्त करता है या हटाता है जब वह कार्य की जिम्मेदारी नहीं उठा सकता या जब वह गड़बड़ियाँ और विघ्न-बाधाएँ उत्पन्न करता है और बुराई करता है।) किसी को भी अकारण बर्खास्त नहीं किया जाता। कुछ लोगों में खराब काबिलियत होती है और वे ठोस कार्य नहीं कर सकते। कुछ लोगों में एक विशेष काबिलियत होती है, लेकिन वे ठोस कार्य नहीं करते और न ही परमेश्वर के घर के हितों की रक्षा करते हैं; वे वह कार्य नहीं करते जिसमें वे सक्षम हैं, कलीसिया के कार्य को लेकर चिंतित होने और उसे करते हुए खुद को थका देने के इच्छुक नहीं होते, कष्ट सहने और कीमत चुकाने के इच्छुक नहीं होते और लोगों को नाराज करने के इच्छुक नहीं होते। ऐसे लोग वास्तविक कार्य नहीं कर सकते, इसलिए उन्हें हटा देना चाहिए; उनके लिए उस पद पर अब और बने रहना उचित नहीं है। वे न सिर्फ कलीसिया के कार्य में रुकावट डालते हैं, बल्कि वे परमेश्वर के चुने हुए लोगों के जीवन प्रवेश को भी प्रभावित करते हैं। ऐसी स्थिति में उनमें आत्म-जागरूकता होनी चाहिए और उन्हें जल्दी से इस्तीफा दे देना चाहिए ताकि जो लोग वास्तविक कार्य कर सकते हैं, वे इस कार्य को स्वीकार सकें। कुछ लोग वास्तविक कार्य नहीं करते, फिर भी वे रुतबे के फायदों का आनंद लेते हैं और यहाँ तक कि विघ्न-बाधाएँ और गड़बड़ियाँ भी उत्पन्न करते हैं। उन्हें हमेशा इस बात की चिंता सताती रहती है कि ऊपरवाला उनकी समस्याओं का पता लगा लेगा और उन्हें बर्खास्त कर देगा, इसलिए जब अपने कार्य के बारे में रिपोर्ट देने का समय आता है तब वे सत्य तलाशने के लिए कुछ प्रश्न उठाने का दिखावा करते हैं और विशेष रूप से अग्रसक्रिय दिखते हैं, ऊपरवाले के सामने एक अच्छी छवि प्रस्तुत करना चाहते हैं और यह प्रमाणित करना चाहते हैं कि वे ऐसे लोग हैं जो सत्य तलाशते हैं और वास्तविक कार्य कर सकते हैं। ऊपरवाला लोगों को इस आधार पर पदोन्नत और इस्तेमाल नहीं करता कि वे अच्छी तरह से बोल सकते हैं या नहीं, वे प्रश्न उठाने में कुशल हैं या नहीं या वे हाजिरजवाब हैं या नहीं, बल्कि लोगों को इस आधार पर चुनता और विकसित करता है कि वे सत्य से प्रेम करते हैं या नहीं, वे सत्य का अनुसरण करते हैं या नहीं और वे लगन से अपना कर्तव्य कर सकते हैं या नहीं। कुछ ऐसे लोग भी हैं जो न सिर्फ ठोस कार्य नहीं करते या परमेश्वर के घर के हितों की रक्षा नहीं करते, बल्कि गड़बड़ भी करते हैं और बाधा भी डालते हैं और परमेश्वर के घर के हितों को धोखा भी देते हैं। परमेश्वर के घर की कार्य-व्यवस्थाएँ स्पष्ट रूप से निर्धारित करती हैं कि क्या करने की अनुमति नहीं है और क्या करना चाहिए, फिर भी वे एक भी मद कार्यान्वित नहीं करते और यहाँ तक कि लापरवाही से बुरे कर्म भी करते हैं। ऐसे बहुत-से लोग हुए हैं और उन सभी को बर्खास्त कर दिया गया है। स्थिति चाहे जो भी हो, जब परमेश्वर का घर इन लोगों को पदोन्नत करता है तब यह हमेशा उन्हें विकसित करने और उन्हें सत्य वास्तविकता की तरफ ले जाने के लिए होता है, वह यह उम्मीद करता है कि वे कलीसिया का कार्य अच्छी तरह से कर सकेंगे और उन कर्तव्यों को पूरा कर सकेंगे जो उन्हें पूरे करने चाहिए। अगर तुम्हें यह पता नहीं भी हो कि किसी कार्य को कैसे करना है क्योंकि तुम बेवकूफ हो और तुममें अंतर्दृष्टि की कमी है या क्योंकि तुम्हारी काबिलियत खराब है, जब तक तुम सत्य सिद्धांतों के लिए प्रयास करते हो, तुममें जिम्मेदारी का यह बोध है, तुम इस कार्य को अच्छी तरह से करने के इच्छुक हो और कलीसिया के कार्य की रक्षा कर सकते हो, तब तक परमेश्वर का घर अब भी तुम्हें विकसित करेगा, भले ही तुमने अतीत में कुछ मूर्खता भरी चीजें की हों। कुछ लोग, हालाँकि उनकी काबिलियत जरा-सी खराब होती है, फिर भी कुछ आसान कार्य कर सकते हैं। हालाँकि समस्याओं को हल करने के लिए सत्य पर उनकी संगति अच्छे नतीजे नहीं दे सकती, लेकिन वे कलीसिया के कार्य का बचाव कर सकते हैं। हर सभा में सत्य के जिस भी पहलू पर संगति की जाती है, वे उसे स्वीकार पाते हैं और आज्ञाकारी और विनम्र बन पाते हैं। अगर कोई कार्य अच्छी तरह से नहीं किया जाता है तो वे उससे सबक सीख सकते हैं। हालाँकि उनकी काबिलियत जरा-सी खराब होती है, लेकिन उनके दिल सत्य के लिए प्रयास कर सकते हैं। एक अवधि तक कार्य करने के बाद वे प्रगति करते हैं और उनके नतीजे उत्तरोत्तर बेहतर होते जाते हैं। मेरी नजर में ऐसे लोगों के पास उद्धार प्राप्त करने की उम्मीद होती है। ज्यादातर लोग मानते हैं कि अच्छी काबिलियत वाले लोगों को उद्धार प्राप्त करने की संभावना होती है। मेरे विचार से आवश्यक रूप से ऐसा नहीं है। मुख्य बात यह है कि लोगों को सत्य का अनुसरण करना होगा ताकि वे पवित्र आत्मा का कार्य प्राप्त कर सकें, अपने भ्रष्ट स्वभावों को छोड़ सकें और उद्धार प्राप्त कर सकें। कुछ लोगों में औसत काबिलियत होती है और उनके कर्तव्य के नतीजे भी औसत होते हैं, लेकिन परमेश्वर के घर से वर्षों तक सिंचाई और भरण-पोषण प्राप्त करने के बाद वे सत्य में अपने दिल लगाने शुरू कर देते हैं और वे कुछ सत्यों को सचमुच समझने लगते हैं। वे कुछ व्यावहारिक अनुभव भी प्राप्त करते हैं, कुछ चीजों की असलियत जान सकते हैं और कुछ समस्याओं को सुलझा सकते हैं, जिससे वे कलीसिया के कार्य में उत्तरोत्तर प्रगति करते जाते हैं। यह काफी अच्छा है; ऐसे लोग विकसित किए जाने योग्य हैं। हालाँकि हो सकता है कि तुम इस कार्य के लिए पूरी तरह से योग्य न हो, लेकिन कम-से-कम ऊपरवाले के पास इस कार्य को करने में तुम्हारे प्रति कुछ पुष्टि है। मुझे बताओ, क्या कोई कर्तव्य करने के लिए लोगों की व्यवस्था करना उनका शोषण करना है? (नहीं।) इससे कोई फर्क नहीं पड़ता कि तुम कितना कार्य करने में सक्षम हो या तुम्हारी काबिलियत क्या है, तुम्हें पदोन्नत और इस्तेमाल करना तुम्हारा शोषण करना नहीं है। बल्कि इरादा यह है कि इस अवसर का उपयोग तुम्हें कार्य करने में प्रशिक्षित होने देने के लिए और सत्य के तुम्हारे अनुसरण के जरिए, कड़ी मेहनत कर और भारी दायित्व उठाकर तुम्हें पूर्ण बनाने के लिए किया जाए। एक तरफ यह तुम्हें व्यक्तिगत रूप से पूर्ण बनाना है; दूसरी तरफ यह परमेश्वर के घर का कार्य पूरा करना भी है। तुमने अच्छे कर्म तैयार किए हैं और अपने व्यक्तिगत जीवन प्रवेश में लाभ भी प्राप्त किए हैं। यह बहुत ही अच्छा है! यह एक ही प्रयास में दो अच्छे नतीजे प्राप्त करना है। जिन लोगों को बेनकाब कर दिया गया और हटा दिया गया, उनमें से कुछ लोगों ने एक बार कहा था, “क्या तुम परमेश्वर के घर की सेवा करवाने के लिए मेरा शोषण करने का प्रयास कर रहे हो? नामुमकिन! मैं इतना बेवकूफ नहीं हूँ!” वे ऐसे शब्द कहने में भी सक्षम हैं—क्या वे सचमुच परमेश्वर में विश्वास रखते हैं? क्या ऐसे लोग सत्य समझते हैं? जरा-सा कर्तव्य करने के लिए लोगों की व्यवस्था करना उनका शोषण करना कैसे है? अगर तुम सही मायने में ऐसे व्यक्ति हो जो सत्य समझता है तो तुम्हें सृष्टिकर्ता के इरादों को समझना चाहिए और एक सृजित प्राणी का कर्तव्य पूरा करना चाहिए। यही एक मनुष्य के रूप में अपनी जिम्मेदारी और दायित्व पूरे करना है। अगर तुममें इतना भी जमीर और विवेक नहीं है तो क्या तुम एक सृजित प्राणी कहलाने योग्य हो? अगर तुममें सही मायने में जमीर और विवेक है तो तुम्हें अपने कर्तव्य से सही ढंग से पेश आना चाहिए। अगर तुममें इसके लिए काबिलियत है तो तुम्हें सत्य के लिए प्रयास करना चाहिए। अगर तुम अग्रसक्रिय रूप से अपने हिस्से की जिम्मेदारी पूरी करने के इच्छुक हो तो परमेश्वर का घर तुम्हारे लिए निश्चित कार्य करने की, एक दायित्व उठाने की व्यवस्था करेगा। यह तुम्हारे खिलाफ षड्यंत्र करना या तुम्हारा शोषण करना नहीं है, बल्कि तुम्हें पदोन्नत करना, तुम्हें विकसित करना, तुम्हें प्रशिक्षित होने देना और तुम्हें सत्य वास्तविकता में ले जाना है। यह इतना ही सरल है। कुछ लोग कहते हैं: “अब मैं बूढ़ा हो गया हूँ, मेरा जोश काफी नहीं है और मेरी शारीरिक शक्ति कम होती जा रही है। मैं यह दायित्व अब और नहीं उठाना चाहता। क्या मैं इस्तीफा दे सकता हूँ?” मैं कहता हूँ कि कोई बात नहीं, लेकिन इस्तीफा देने से पहले तुम्हें इस पर अच्छी तरह से विचार कर लेना चाहिए। अगर यह सही मायने में शारीरिक कारणों से नहीं बल्कि इसलिए है क्योंकि तुम्हारे व्यक्तिगत विचार बदल गए हैं, तुम्हारे मन में कुछ अलग विचार आ गए हैं, तुम कष्ट सहने से डरते हो, थक जाने से डरते हो और ऊँचाई पर चढ़ने और फिर बुरी तरह से गिरने से डरते हो, तुम्हारा हमेशा यह विचार और दृष्टिकोण रहता है कि शिखर पर अकेलापन है—तो तुम्हें सावधान रहना होगा। इस आदेश, इस विशेष कर्तव्य को मत ठुकराओ; तुम्हें इस पर बड़े ध्यान से विचार करना चाहिए। ऐसे अवसर कभी-कभार ही मिलते हैं—वे दुर्लभ हैं, है ना? शायद तुम अड़ जाओगे, कहोगे, “तुम्हें मुझे इसके लिए राजी करने की जरूरत नहीं है। मैंने लंबे समय से इस बारे में सोचा है और पहले से ही फैसला कर लिया है। तुम मुझे इसके लिए राजी नहीं कर सकते; मैं इस थकान को अब और नहीं सहना चाहता। बाकी सभी आराम से हैं, अकेला मैं ही क्यों इतना थका-हारा रहूँ? क्या कष्ट सहना ही मेरी नियति है? मैं ऐसी कठिनाई सहने का इच्छुक नहीं हूँ! मैं खुद को किस्मत के भरोसे छोड़ने का इच्छुक नहीं हूँ! कलीसिया को मेरे खिलाफ षड्यंत्र नहीं करना चाहिए; मैं कलीसिया का गुलाम नहीं हूँ और न ही मैंने खुद को कलीसिया को बेचा है!” तुम्हें ये अप्रिय बातें कहना जारी नहीं रखना चाहिए; और ज्यादा कहने से तुम बहुत सारे पाप कर बैठोगे और तुम्हें अपने कहे शब्दों और अपने किए चुनावों की जिम्मेदारी लेने की जरूरत है। पहली बात, तुम आशीष पाने के लिए परमेश्वर में विश्वास रखते हो; तुमने खुद को परमेश्वर के घर को बेचा नहीं है। दूसरी बात, अगर तुम खुद को परमेश्वर के घर को बेचना भी चाहते तब भी परमेश्वर के घर को इस पर बड़े ध्यान से विचार करना पड़ता कि तुममें यह मूल्य है या नहीं, तुम्हें खरीदना उपयोगी होगा या नहीं। इसलिए अगर तुम्हें लगता है कि परमेश्वर का घर तुम्हारे खिलाफ षड्यंत्र कर रहा है और सेवा करवाने के लिए तुम्हारा शोषण करना चाहता है तो तुम गलत सोच रहे हो क्योंकि लोगों की जाँच करने के परमेश्वर के घर के मानक ये हैं कि वे परमेश्वर में सच्चाई से विश्वास रखते हैं या नहीं, वे सत्य से प्रेम करते हैं या नहीं, वे परमेश्वर के वचनों का पालन कर सकते हैं या नहीं और परमेश्वर के प्रति समर्पण कर सकते हैं या नहीं। परमेश्वर का घर इन मानकों के आधार पर लोगों को चुनता है और उन्हें विकसित करता है। अगर तुम परमेश्वर के घर के बारे में इतना बुरा सोचते हो तो तुम्हारे पास बिल्कुल भी जमीर या विवेक नहीं है और तुम पूरी तरह से बेकार हो। परमेश्वर का घर न सिर्फ तुम्हें अपने कर्तव्य के लिए इस्तेमाल नहीं करेगा, बल्कि उसे तुम्हें, एक छद्म-विश्वासी को, तुरंत हटा भी देना पड़ेगा। अगर तुम परमेश्वर में सच्चे विश्वासी नहीं हो तो तुम्हें परमेश्वर का घर तुरंत छोड़ देना चाहिए; परमेश्वर के घर में बस यूँ ही समय मत काटते रहो। तुम्हें परमेश्वर के घर में नहीं होना चाहिए; परमेश्वर के घर को ऐसे लोगों की जरूरत नहीं है। जल्दी से चले जाओ।

चाहे मैं गपशप कर रहा होऊँ या औपचारिक रूप से संगति कर रहा होऊँ और उपदेश दे रहा होऊँ, मैं जो भी वचन बोलता हूँ, जिस भी मामले के बारे में बात करता हूँ और सत्य के जिस भी पहलू पर संगति करता हूँ उसका उद्देश्य तुम्हें अपनी भ्रष्ट अवस्थाओं को जानने, अपने दोषों, कमियों, अपर्याप्तताओं और कठिनाइयों को पहचानने और, सबसे महत्वपूर्ण रूप से, अपने भ्रष्ट स्वभावों और विभिन्न पृष्ठभूमियों और परिवेशों में अपने भ्रष्ट स्वभाव के प्रकाशनों को जानने में सक्षम बनाना है। जैसे ही तुम लोग अपने भ्रष्ट स्वभावों को जान लोगे, तुम्हें अपनी गहरी समझ हो जाएगी, तुम अपना माप जान जाओगे, तुम थोड़े ज्यादा विवेकी बन जाओगे। और तुम परमेश्वर के वचनों से अपनी तुलना करोगे और अपनी कठिनाइयों को हल करने के लिए परमेश्वर के वचनों में अभ्यास के प्रासंगिक सिद्धांतों और अभ्यास के मार्गों को ढूँढ़ोगे, चाहे यह तुम्हारे द्वारा दैनिक जीवन में प्रकट किए जाने वाले भ्रष्ट स्वभावों को हल करना हो या मानवता में कमियों को। धीरे-धीरे तुम इन भ्रष्ट स्वभावों और विभिन्न शैतानी विचारों और दृष्टिकोणों को, जिनसे परमेश्वर नफरत करता है, छोड़ दोगे और सत्य स्वीकारकर चीजों के बारे में अपने नजरियों में और अपने जीवन स्वभावों में सच्चे बदलाव प्राप्त करोगे। यही वह एकमात्र मार्ग है जो परमेश्वर के इरादों के अनुसार है। मैं जो वचन बोलता हूँ, चाहे दैनिक जीवन में तुम्हारे साथ गपशप करते हुए या औपचारिक रूप से संगति करते हुए और उपदेश देते हुए, इन सभी वचनों में हर वचन तुम लोगों की वास्तविक स्थितियों के आधार पर बोला जाता है। मैं ये वचन इसलिए बोलता हूँ क्योंकि मैंने तुम लोगों की जरूरतें देखी हैं। हालाँकि हो सकता है कि मेरे द्वारा सूचीबद्ध तथ्य कुछ सरल प्रक्रिया से गुजरे हों, लेकिन ये उदाहरण तुम लोगों की भ्रष्टता के प्रकाशनों और तुम लोगों के क्रियाकलापों के तथ्यों के आधार पर चुने गए प्रतिनिधि उदाहरण हैं। इन तथ्यों और उदाहरणों का उपयोग करके मैं मानवजाति के भ्रष्ट स्वभावों और प्रकृति सार को उजागर करता हूँ ताकि लोग आत्म-चिंतन कर सकें, और यह अच्छे नतीजे प्रदान करेगा। इसलिए, इससे कोई फर्क नहीं पड़ता कि मैं किस विषय पर संगति करता हूँ, पहली बात, इसमें कोई जाल नहीं है; दूसरी बात, इसमें कोई चालबाजी नहीं है; और तीसरी बात, इसमें कोई परीक्षण नहीं है। यह सब तुम लोगों को परमेश्वर के इरादों और उसकी अपेक्षाओं को बेहतर ढंग से समझने में, लोगों और चीजों को देखने में सफल होने में, सत्य सिद्धांतों के अनुसार आचरण करने और कार्य करने में और अंततः परमेश्वर के सामने आने और उसके प्रति समर्पण और भय रखने में समर्थ बनाने के लिए है। ये सभी तथ्य हैं। इसलिए, जब मैं दैनिक जीवन में होने वाले कुछ मामलों पर तुम्हारे साथ संवाद या गपशप करता हूँ या औपचारिक कार्य-संबंधी आदान-प्रदान और पूछताछ करता हूँ तब चाहे कितने भी वर्ष बीत जाएँ, जब तुम पीछे मुड़कर देखोगे तब क्या तुम्हें मेरे वचनों में कोई चालबाजी या जाल दिखाई देगा? (नहीं।) क्या इसमें तुम लोगों का शोषण करने का कोई इरादा है? क्या इसमें तुमसे जबरन वसूली करने का कोई इरादा है? (नहीं।) क्या तुम्हें यकीन है? (बिल्कुल।) उदाहरण के लिए, कोई व्यक्ति किसी खेत में पशुपालन के लिए जिम्मेदार है। मैं उससे पूछता हूँ कि मुर्गी को एक अंडा देने में कितने दिन लगते हैं और वह सोचने लगता है : “तुम यह पूछकर कहना क्या चाहते हो? क्या तुम यह देखने का प्रयास कर रहे हो कि मैं मुर्गियों को ठीक से दाना खिला रहा हूँ या नहीं? तो फिर मुझे उचित ढंग से कैसे उत्तर देना चाहिए? अगर मैंने कहा कि वह दिन में एक अंडा देती है तो यह वास्तव में साध्य नहीं है; यह झूठ बोलना होगा। अगर मैंने कहा कि वह हर दो-तीन दिनों में एक अंडा देती है तो क्या तुम सोचोगे कि मैंने मुर्गियों को ठीक से नहीं खिलाया है और उन्हें पौष्टिक दाना नहीं दिया है? तो फिर मुझे कैसे उचित ढंग से उत्तर देना चाहिए?” वह अपने दिल में सोच-विचार करता रहता है और कभी उत्तर नहीं देता। वास्तव में यह पूछने के पीछे मेरा कोई और इरादा नहीं है; मैं बस इस बारे में कुछ जानकारी प्राप्त करना चाहता हूँ कि मुर्गियों को कैसे पाला जा रहा है। लेकिन जैसे ही मैं पूछता हूँ, वह इसका बहुत ही ज्यादा मतलब निकाल लेता है और यह अनुमान लगाने का प्रयास करता रहता है कि यह पूछकर मैं क्या कहना चाहता हूँ। मुझे बताओ, क्या ऐसे लोगों से निपटना मुश्किल है? क्या ऐसे लोगों के संपर्क में रहते हुए सामान्य रूप से संवाद करना भी संभव है? संवाद करना असंभव हो जाता है। मेरी एक आदत है : मुझे इधर-उधर घूमकर चीजों का जायजा लेना हमेशा अच्छा लगता है। कभी-कभी मुझे कुछ समस्याओं का पता चल जाता है। अगर यह पर्यावरणीय स्वच्छता का मुद्दा है तो उसकी साफ-सफाई की जानी चाहिए। अगर यह कर्मचारियों से संबंधित मुद्दा है तो समायोजन किए जाने चाहिए। अगर यह पेशेवर कौशल से जुड़ा मुद्दा है तो हमें सलाह लेनी चाहिए और सीखना चाहिए। जब समस्याओं का पता चलता है तब उन्हें ठीक किया जाना चाहिए। हर रोज की गपशप के दौरान कई समस्याओं का अनजाने में ही पता चला है और उन्हें हल किया जा चुका है; कुछ वास्तविक समस्याओं को आसानी से हल कर दिया गया। इसलिए, लोगों को मेरे संपर्क में आते समय और मेरे साथ मेलजोल रखते समय इतना घबराने की कोई जरूरत नहीं है। बहुत-सी समस्याएँ लोगों के संपर्क में रहने से पता चलती हैं और आसानी से हल कर दी जाती हैं। लोगों के संपर्क में रहना और उनसे गपशप करना बहुत जरूरी है; यह सिर्फ स्थिति का पता लगाने और समस्याओं को ढूँढ़ निकालने के बारे में नहीं है, बल्कि साथ ही, समस्याओं को हल करने के बारे में भी है। क्या यह लाभ नहीं है? (हाँ।) जब मैं लोगों से गपशप करता हूँ तब कुछ लोग सच्चाई से बोलते हैं, जबकि दूसरे लोग बहुत पेचीदा तरीके से सोचते हैं और सच्चाई से बोलने की हिम्मत नहीं करते, हमेशा हैरान होते हैं कि मेरे शब्दों के छिपे हुए अर्थ तो नहीं हैं या मैं किसी के खिलाफ षड्यंत्र करने का प्रयास तो नहीं कर रहा हूँ। इसलिए, जैसे ही मैं उनसे कुछ पूछता हूँ, वे घबरा जाते हैं और उनके माथे से पसीना छूटने लगता है। मैं कहता हूँ, “गर्मी तो नहीं है, फिर तुम्हें पसीना क्यों आ रहा है?” वे कहते हैं, “हो सकता है कि तुम्हें गर्मी ना लग रही हो, पर मुझे तो लग रही है! तुम्हारी बातों ने मुझे इतना डरा दिया कि मेरा दिल सीने से उछलकर लगभग बाहर ही आ गया। अब मेरी हथेलियाँ और तलवे पसीने से तर हैं, मेरा दिल जोरों से धड़क रहा है और मुझे समझ नहीं आ रहा कि क्या करूँ।” मैं कहता हूँ, “तुम्हें घबराने की जरूरत नहीं है। मैं तो सिर्फ यूँ ही बात कर रहा हूँ, सिर्फ गपशप कर रहा हूँ। अगर सच में कोई समस्या है तो हम उसे आसानी से हल कर लेंगे। मुझे इतना डरावना मत समझो, मानो किसी भी समस्या का पता चलने पर मैं तुम्हारे पूरे कुनबे को फाँसी पर लटका दूँगा। मैं लोगों को ‘हल’ नहीं करता; मैं समस्याओं को हल करता हूँ। समस्याओं को हल करना ही कुंजी है।” तुममें किस तरह की आस्था होनी चाहिए? एक तरफ मैं निश्चित रूप से सिद्धांतों के अनुसार, पूरी तरह से न्यायसंगत रूप से कार्य करता हूँ। मैं भावनाओं में बहकर, हठधर्मिता या मनमानी से कार्य नहीं करूँगा : ऐसा नहीं होगा कि तुम मुझे अप्रिय लगोगे, फिर मैं तुम्हारी गलतियाँ निकालूँगा, तुममें नुक्स निकालूँगा या कमियाँ ढूँढूँगा, और फिर तुम्हें बाहर निकाल दूँगा और कार्य करने के लिए किसी ऐसे व्यक्ति को ढूँढ़ लूँगा जो मुझे प्रिय लगता हो। दूसरी तरफ, मैं सभी से वास्तविक स्थिति और वास्तविक समस्या के आधार पर निपटता हूँ; इसके लिए कुछ सिद्धांत हैं। लोगों को गलतियाँ करने, बेवकूफ, कमजोर और नकारात्मक होने की अनुमति है। लेकिन एक चीज की अनुमति नहीं है : अगर तुम परेशान करने वाले व्यक्ति हो और जानबूझकर कलीसिया के कार्य में गड़बड़ करते हो और बाधा डालते हो तो तुम्हें आत्म-चिंतन करना चाहिए। अगर तुम परमेश्वर के घर के हितों का बचाव नहीं करते हो, अगर तुम हमेशा परमेश्वर के घर के हितों के साथ विश्वासघात करते हो तो कलीसिया को तुम्हारा कर्तव्य करने के लिए तुम्हारी जरूरत नहीं है; परमेश्वर के घर को तुम्हारी जगह लेने के लिए एक उपयुक्त व्यक्ति ढूँढ़ना पड़ेगा। यह सिद्धांतों के अनुसार कार्य करना है। मैं समस्याओं को कैसे सुलझाता हूँ, मैं मुद्दों को कैसे सँभालता हूँ, मैं लोगों से कैसे निपटता हूँ—यह सब सिद्धांतों के अनुसार किया जाता है। तुम्हें इस बात की चिंता करने की जरूरत नहीं है कि अगर मुझे तुममें किसी समस्या का पता चला तो मैं तुमसे निपटूँगा; यह इस बात पर निर्भर करता है कि यह समस्या क्या है और समस्या की प्रकृति के अनुसार स्थिति को सँभाला जाएगा। अगर तुम्हारी समस्या की प्रकृति बहुत गंभीर नहीं है, अगर तुमने इसे जानबूझकर नहीं बल्कि क्षणिक चूक या बेवकूफी के कारण उत्पन्न किया है तो फिर इसे सत्य पर संगति के जरिए हल किया जाएगा। सबक सीखो और यह गलती दोबारा मत करो। कभी-कभी ऐसा इसलिए होता है क्योंकि लोगों में ज्ञान और अनुभव की कमी होती है और वे कुछ पेशेवर कौशल नहीं समझते हैं; ऐसे में जल्दी से पेशेवर कौशल सीख लो और आलसी मत बनो। लेकिन अगर यह सोचा-समझा और इरादतन है, अगर तुम इस कर्तव्य को करने के अनिच्छुक हो और यहाँ तक कि परमेश्वर के घर की संपत्ति को नुकसान भी पहुँचाते हो तो इसे गंभीरता से सँभाला जाना चाहिए। जिन्हें बर्खास्त किया जाना चाहिए उन्हें बर्खास्त कर दिया जाएगा और जिन्हें भेज दिया जाना चाहिए उन्हें भेज दिया जाएगा; डरने का कोई फायदा नहीं है। अगर तुम लोगों में यह आस्था है तो जब मैं तुम लोगों से बात करता हूँ और तुम लोगों के साथ मामलों को सँभालता हूँ तब तुम लोग और ज्यादा सहज महसूस करोगे। जब मैं तुमसे बात करता हूँ या कार्य या पेशेवर मामलों पर चर्चा करता हूँ तब तुम्हें रिलैक्स रहना आना चाहिए, यह पता होना चाहिए कि परमेश्वर किसी के खिलाफ षड्यंत्र नहीं करेगा और न ही वह तुम्हारे खिलाफ षड्यंत्र करेगा; तुम आश्वस्त रह सकते हो। अगर तुममें इतनी भी आस्था नहीं है, अगर तुम यह नहीं मानते कि परमेश्वर दयालु और धार्मिक है तो जब तुम कहते हो कि तुम परमेश्वर में विश्वास रखते हो, देहधारी परमेश्वर का अनुसरण करते हो, मसीह का अनुसरण करते हो—तब तुम्हारी आस्था कहाँ है? तुम उसके साथ स्पष्टवादी होने में सफल कैसे हो सकते हो? अगर तुम हर मोड़ पर उससे सतर्क रहते हो, उसके बारे में अनुमान लगाते हो, उस पर संदेह करते हो और उसकी पड़ताल करते हो तो तुम्हारी उसमें सच्ची आस्था नहीं है। अगर तुम्हें इस व्यक्ति पर सच्चा भरोसा नहीं है, उसमें सच्ची आस्था नहीं है तो तुम मेरे वचनों पर किस हद तक विश्वास कर सकते हो? क्या ऐसा कोई कथन है जिस पर तुम सही मायने में विश्वास कर सकते हो, जिसे सही मायने में स्वीकार सकते हो? लगभग कोई भी नहीं है, है ना? (हाँ।)

एक बार मैं किसी कलीसिया में यह देखने गया कि वहाँ चीजें किस हाल में हैं। जब मैं कमरे में दाखिल हुआ तब सबसे पहले मैंने सबका अभिवादन किया। कुछ लोग मेरे पास आए, तुरंत मुझे बैठने के लिए एक कुर्सी दी और फिर कहा कि वे किसी बात पर चर्चा कर रहे हैं। जब वे बातें कर रहे थे तब अचानक मेरा ध्यान इस चीज पर गया कि कुछ क्षण पहले कमरे में चार-पाँच लोग थे, लेकिन अब सिर्फ दो ही बचे हैं। मैंने सोचा कि शायद वे अपने बालों में कंघी करने और हाथ-मुँह धोने वापस अपने कमरों में चले गए होंगे और थोड़ी देर में बाहर आ जाएँगे, मैं वहाँ काफी देर तक ठहरा रहा, लेकिन वे बाहर नहीं आए। तब मुझे समझ आया : उन्होंने मेरा स्वागत नहीं किया; मैं असुविधाजनक समय पर आ गया था। मैं बिन बुलाया मेहमान था। मेरे आने से उन्होंने बाधित और असहज महसूस किया। उन्होंने सोचा, “क्या तुम्हारे आने का कोई उद्देश्य है?” उन्हें जाल में फँसने का डर था, छले जाने का डर था, किसी चालबाजी का डर था, इसलिए उन्होंने मुझसे आमने-सामने मिलने से इनकार कर दिया और मुझसे संवाद या बातचीत करने से इनकार कर दिया। यह कोई बढ़ा-चढ़ाकर कही गई बात नहीं है और न ही मैंने इसमें कोई नमक-मिर्च लगाया है। मैं कोई कहानी नहीं सुना रहा हूँ—यह सच में हुआ था। शायद जब मैं दरवाजा खोलकर बाहर निकल गया तब जाकर उन्होंने राहत की साँस ली और कहा, “आखिर वह चला ही गया! अरे, डर के मारे मेरी तो जान ही निकल गई थी!” मैंने मन ही मन सोचा, क्या मुझमें इतना “जादू” है कि मैं लोगों को इस हद तक डरा सकता हूँ? मुझे बताओ, जब लोग ऐसी अभिव्यक्तियाँ प्रदर्शित करते हैं तब यह किस समस्या का संकेत देता है? मैंने लोगों को परमेश्वर में इस तरह विश्वास रखते सच में कभी नहीं देखा। इस प्रकार का व्यक्ति अँधेरे कोनों में रहना पसंद करता है; वह प्रकाश में रहना पसंद नहीं करता और वह खुले और ईमानदार ढंग से रहना पसंद नहीं करता। मुझे बताओ, जब मैं तुम लोगों के संपर्क में होता हूँ तब क्या तुम लोग अटपटा और परेशान महसूस करते हो, क्या तुम लोग मेरे साथ संवाद नहीं करना चाहते? या क्या तुम मेरे संपर्क में आने के इच्छुक होते हो, कुछ सत्य प्राप्त करना चाहते हो और अगर इससे तुम्हें थोड़ी घबराहट हो तो भी तुम्हें कोई आपत्ति नहीं होती? तुम लोगों के मन की अवस्था क्या होती है? (वैसे तो हमें थोड़ी घबराहट होती है, लेकिन जब तक हम सत्य समझ सकते हैं और कुछ फायदा प्राप्त कर सकते हैं तब तक कोई बात नहीं।) ज्यादातर लोगों को मेरे संपर्क में आने और दो-तीन घंटे मेरे साथ संवाद करने के बाद, मेरी संगति के कई वचन बहुत महत्वपूर्ण लगते हैं, उन्हें वे ऐसी चीजें लगती हैं जो उन्होंने पहले कभी नहीं सुनी हैं, इसलिए उन्हें महसूस होता है कि उस दिन इन वचनों को सुनना अत्यंत सार्थक था और वे मेरी संगति सुनने के लिए विशेष रूप से इच्छुक हो जाते हैं। अगर मैं कभी-कभार कुछ हल्की-फुल्की बातचीत में शामिल होता हूँ तो वे थोड़ा निराश महसूस करते हैं और सिर्फ तभी संतुष्ट होते हैं जब वे मेरे वचनों से कुछ प्राप्त कर सकते हैं। ऐसे लोगों के लिए मैं कुछ सत्यों पर संगति करने का इच्छुक हूँ, जिसमें वास्तविक जीवन के मामले शामिल हों ताकि सभी को फायदा पहुँच सके। कुछ लोग जब मुझे देखते हैं तब हमेशा इस बात से डरते हैं कि मैं उनसे विशेष स्थितियों के बारे में पूछ लूँगा और उन्हें पता नहीं होगा कि कैसे उत्तर देना है और वे बहुत अजीब लगेंगे। ऐसे लोगों के मन बहुत ही जटिल होते हैं; वे सरल नहीं होते। दूसरे लोग सत्य की तलाश करने के इच्छुक होते हैं, वे अपना मजाक उड़ाए जाने के भय के बिना, अपनी सभी कठिनाइयों को खुलकर साझा करते हैं—इससे पेश आने का यही सही तरीका है। हमारी बातचीत और संवाद का सिद्धांत यह है कि हम अपने दिलों को खोलें और जो कुछ भी हमारे मन में है उसे कह दें, सच्चाई से बोलें। मैं सामान्य मानवता के भीतर तुम लोगों से जुड़ता हूँ और अंतःक्रिया करता हूँ। अपनी पहचान और रुतबे के कारण मुझे तुम लोगों से ज्यादा पता है, इसलिए यकीनन मुझे ज्यादा बोलना चाहिए। अगर तुम लोग सुनने के इच्छुक हो तो तुम कुछ प्राप्त कर सकते हो; अगर तुम सुनने के इच्छुक नहीं हो तो मैं तुम्हें मजबूर नहीं करूँगा। जिन विषयों पर हम चर्चा करते हैं उन पर अगर तुम्हारे पास अंतर्दृष्टि, विचार, अनुभव, समझ या ज्ञान है तो तुम भी उन्हें साझा कर सकते हो। इसे अंतःक्रिया कहते हैं; यह सामान्य मानवता है। अगर तुम्हें लगता है कि मैं जो कह रहा हूँ वह बहुत महत्वपूर्ण है तो तुम्हें ध्यान से सुनना चाहिए। अगर मैं जो कह रहा हूँ उसे तुम आत्मसात नहीं कर सकते तो मैं बोलना बंद कर दूँगा और तुम्हें बोलने दूँगा। अगर तुम्हारे पास कहने के लिए कुछ नहीं है तो मैं तुमसे प्रश्न पूछूँगा और तुम्हारा मार्गदर्शन करूँगा। उदाहरण के लिए, हो सकता है कि मैं पूछूँ, “हाल ही में तुम्हारा कलीसियाई जीवन कैसा रहा है? क्या अपना कर्तव्य करने में तुम्हें कोई कठिनाई आ रही है?” अगर तुम्हें कठिनाइयाँ हैं तो तुम्हें उनके बारे में सच्चाई से बोलना चाहिए और मैं उन्हें हल करने में तुम्हारी मदद करूँगा। इसे अंतःक्रिया कहते हैं और यह कुछ ऐसी चीज है जो सामान्य मानवता में मौजूद होनी चाहिए। क्या यह कुछ ऐसा नहीं है जिसे सभी पसंद करते हैं? (हाँ।) अगर तुममें जमीर और विवेक है तो तुम्हारी मानवता सामान्य होगी और हमारी बातचीत और वार्तालाप स्पष्टवादिता, भरोसे और सम्मान की नींव पर खड़ी की जा सकती हैं जिससे हम खुलकर बात कर सकेंगे और अपने दिलों में जो है उसे बोल सकेंगे। अगर तुममें जमीर और विवेक नहीं है और तुम सत्य की तलाश नहीं करना चाहते तो अभ्यास करने के लिए तुम्हारे लिए सिर्फ एक ही मार्ग है : अब से पड़ताल नहीं करना, मेरे वचनों और अभिव्यक्तियों से मेरे मन को पढ़ने का प्रयास नहीं करना, बेबस नहीं होना और परीक्षा लेने वाले शब्द नहीं बोलना सीखो। हो सकता है कि कुछ लोग कहें, “मैं ये चीजें प्राप्त नहीं कर सकता।” ऐसे में बस अपना मुँह बंद रखो। अगर तुम्हें चुप रहने के लिए कहा जाता है, लेकिन तुम्हें लगता है कि मैं तुम्हारे खिलाफ षड्यंत्र कर रहा हूँ और तुम्हें बेबस कर रहा हूँ तो इसे भी सँभालना आसान है : तुम जा सकते हो। मैं जिससे भी मिलता हूँ, उससे मेरी कोई माँग नहीं होती और मैं कभी भी लोगों को बेबस नहीं करता। अगर कोई हमेशा मुझमें गलतियाँ ढूँढ़ता है और चाहे मैं उससे बात करूँ या न करूँ, उसे कभी ठीक नहीं लगता तो मैं ऐसे व्यक्ति से सिर्फ दूर ही रह सकता हूँ और उसके संपर्क से बच सकता हूँ। अगर कुछ लोग मेरे संपर्क में रहने से हमेशा डरते हैं, हमेशा यही सोचते रहते हैं कि मैं उनके खिलाफ षड्यंत्र करूँगा, लेकिन फिर भी कुछ सत्य प्राप्त करने के लिए मेरे संपर्क में रहना चाहते हैं तो मैं कहता हूँ कि ऐसी मानसिकता के साथ तुम सत्य प्राप्त नहीं कर सकते; तुम सत्य से प्रेम करने वाले व्यक्ति नहीं हो। लोगों के बारे में तुम हमेशा सबसे बुरा सोचते हो, यह मानते हो कि कोई भी तुम जितना अच्छा नहीं है। इससे कोई फर्क नहीं पड़ता कि मैं तुमसे क्या कहता हूँ, तुम हमेशा यही सोचते हो कि मैं जरूर तुम्हारे खिलाफ षड्यंत्र कर रहा हूँ। तुम मेरा विश्वास नहीं करते और तुम्हें मुझ पर बिल्कुल भी भरोसा नहीं है। ऐसे में हमारे लिए मिलजुलकर रहना नामुमकिन है; कम-से-कम, मानवता के लिहाज से हम तालमेल में नहीं हैं। हमारा कोई एक जैसा शौक या रुचि नहीं है, अनुसरण करने या आकांक्षा करने के लिए कोई एक जैसा लक्ष्य नहीं है। मानवता के लिहाज से, तुम जिस मार्ग पर चलते हो, तुम्हारी खुशी, गुस्सा, दुःख और आनंद और तुम्हारी पसंद और रुचियाँ, ये सब मेरे से अलग हैं। तुम्हें जो कुछ भी पसंद है वह नकारात्मक है, जबकि मैं जिन विषयों पर बात करना चाहता हूँ, वे सभी सकारात्मक चीजें हैं। तुम हमेशा मेरी पड़ताल करने का प्रयास करते रहते हो। इससे कोई फर्क नहीं पड़ता कि मैं किस सत्य पर संगति करता हूँ, तुम हमेशा यही सोच-विचार करते रहते हो कि क्या उसमें कोई चालबाजी है, क्या मैं षड्यंत्र कर रहा हूँ, क्या तुम्हारा कोई नुकसान हो सकता है या तुम्हें धोखा दिया जा सकता है। अगर तुम हमेशा इन चीजों पर सोच-विचार करते रहते हो तो जब हम एक-दूसरे से बात करेंगे और मेलजोल रखेंगे तब किस तरह का नजारा बनेगा? (अटपटा-सा।) उस स्थिति में मुझे तुम्हारे आस-पास असहज महसूस होगा और तुम्हें मेरे आस-पास असहज महसूस होगा; हम दोनों असहज महसूस करेंगे। क्या इस तरह से एक-दूसरे के आस-पास रहना सिर्फ एक-दूसरे के लिए यातना नहीं होगी? क्या इसमें कोई खुशी होगी? इसमें कोई खुशी नहीं होगी। अगर मैं जो कहता हूँ उसे सुनना तुम्हें पसंद है, अगर तुम सुनने के इच्छुक हो, अगर मैं जिन विषयों पर बात करता हूँ वे वही हैं जिनकी तुम आकांक्षा करते हो, जिन्हें तुम दिल में सँजोते हो, जिनका तुम अनुसरण करते हो और जो तुम्हारी मानवता की जरूरतों को पूरा कर सकते हैं तो हमारे दिलों में कोई विमुखता या प्रतिरोध नहीं होगा, भले ही हम चुपचाप ही क्यों न बैठे रहें। हम मेलजोल रख सकते हैं और साथ रहकर हम तालमेल प्राप्त कर सकते हैं। लेकिन मान लो कि मैं जो वचन बोलता हूँ तुम उन्हें सुनना नापसंद करते हो और यहाँ तक कि अपने दिल में विमुखता और प्रतिरोध भी महसूस करते हो, भले ही वे सभी बहुत ही व्यावहारिक और लोगों के लिए फायदेमंद हों। मैं जिन सकारात्मक चीजों के बारे में बोलता हूँ और समस्याएँ सुलझाने के लिए सत्य पर संगति के जो वचन बोलता हूँ, विशेष रूप से भ्रष्ट स्वभावों को हल करने के विषय, उन्हें तुम सही मायने में आत्मसात नहीं कर सकते और तुम्हें यह भी लगता है कि मैं तुम्हारा ब्रेनवॉश कर रहा हूँ, तुम्हें धोखा दे रहा हूँ, सुसमाचार का प्रचार करने और परमेश्वर के घर के प्रभाव को प्रसारित करने के लिए ज्यादा लोग प्राप्त करने के लिए तुम्हारा उपयोग करने का प्रयास कर रहा हूँ। ऐसे में तुम ही गलत हो। तुम हमेशा विकृत तरीके से सोचते हो, हमेशा तथ्यों को तोड़ना-मरोड़ना चाहते हो, काले को सफेद कहना चाहते हो, और यहाँ तक कि सत्य के हिसाब से जो सकारात्मक चीजें हैं, उन्हें भी ऐसी नकारात्मक, दुष्ट चीजों के रूप में वर्णित करना चाहते हो जो सामाजिक चलन के अनुरूप नहीं हैं। इससे कोई फर्क नहीं पड़ता कि मैं क्या कहता हूँ, तुम यह विश्वास नहीं करते कि यह सत्य है, यह एक सकारात्मक चीज है। तो फिर हम संवाद नहीं कर सकते; क्योंकि कोई साझी भाषा नहीं है, हम तालमेल में नहीं रह सकते। हम एक ही मेज पर खाना नहीं खा सकते; हम एकदिल और एकमन नहीं हो सकते। तो फिर तुम किस तरह के व्यक्ति हो? सटीकता से कहा जाए तो तुम परमेश्वर के घर का हिस्सा नहीं हो; तुम एक अविश्वासी हो। इससे कोई फर्क नहीं पड़ता कि मैं जिन विषयों पर बात करता हूँ वे कितने उचित हैं, या अभ्यास के मार्ग और अभ्यास के सिद्धांत कितने उचित हैं, तुम हमेशा उनमें कुछ और ही मतलब ढूँढ़ लेते हो। तुम हमेशा उन्हें एक दुष्ट परिप्रेक्ष्य से और एक दुष्ट रुख और दृष्टिकोण से देखते, समझते और उनकी व्याख्या करते हो; मैं अभ्यास के जो सही मार्ग और अभ्यास के जो सिद्धांत बोलता हूँ, तुम उन्हें नहीं स्वीकारते। इसलिए, मुझे बोलते हुए सुनने से तुम्हें असहज महसूस होता है। इससे असहज महसूस क्यों होता है? क्योंकि ये तुम्हारी मानवता की जरूरतें नहीं हैं। तुम्हें किसकी जरूरत है? आजादी तलाश करने की, दौलत कमाने की, खाने, पीने और मौज-मस्ती करने की। तुम्हारे जीवन के आदर्श वाक्य हैं, “जीवन सिर्फ अच्छा खाने और सुंदर कपड़े पहनने के बारे में है” और “जब तक कर सकते हो, भरपूर मजे करो।” तुम्हें क्या पसंद है? तुम्हें बुरे चलन, अजीबोगरीब कपड़े, चर्चित हस्तियाँ और मशहूर लोग और मनुष्य की असाधारणता और महानता पसंद है। ऐसा होने पर तुम परमेश्वर में सच्चे विश्वासी नहीं हो, तुम परमेश्वर के घर का हिस्सा नहीं हो; तुम्हारी मानवता को सकारात्मक चीजों की कोई जरूरत नहीं है। जब मैं तुमसे मेलजोल रखता हूँ तब इससे कोई फर्क नहीं पड़ता कि मैं क्या कहता हूँ, मैं क्या करता हूँ या मैं यह कैसे करता हूँ, जिन लोगों में जमीर, विवेक या सामान्य मानवता की जरूरतें नहीं हैं, उनके लिए यह सब सिर्फ एक सिद्धांत है, एक कहावत है, एक विधि है। कुछ लोग तो यहाँ तक सोचते हैं, “जब तुम बोलते हो तब तुम बहुत विस्तार में चले जाते हो और उदाहरण भी देते हो। क्या यह सिर्फ अपने विचारों और नजरियों को लोगों के दिलों में गहराई से बिठाने का प्रयास नहीं है? क्या यह सिर्फ लोगों को तुम्हारे विचार और नजरिए स्वीकार करवाने, उनका ब्रेनवॉश करने और समय के साथ उन्हें अपने विभिन्न विचारों और नजरियों से सुन्न करने का प्रयास नहीं है?” अगर तुम सच में ऐसा महसूस करते हो, अगर तुम मानते हो कि ये वचन सत्य नहीं हैं, वह सच्चा मार्ग नहीं है जिसे लोगों को स्वीकारना चाहिए और अभ्यास करना चाहिए और न ही वे सिद्धांत हैं जिनका लोगों को पालन करना चाहिए तो तुम इन्हें स्वीकारने से इनकार कर सकते हो; यह तुम्हारी आजादी है। तुम कलीसिया छोड़ भी सकते हो। तुम्हारे पास अपने लिए चुनने का अधिकार है और सत्य स्वीकारने से इनकार करने का अधिकार भी है। लेकिन तथ्यों को तोड़ो-मरोड़ो नहीं और न ही काले को सफेद कहो। सत्य हर समय सत्य ही होता है; कुछ दानवों और राक्षसों द्वारा इसे नकारने और इसकी निंदा करने के कारण यह सत्य होना बंद नहीं हो सकता और यह सत्य होना इसलिए तो बिल्कुल भी बंद नहीं हो सकता क्योंकि बहुत-से लोग इसे नापसंद करते हैं या स्वीकार नहीं करते। सत्य हमेशा अस्तित्व में रहता है; यह अनंतकाल तक अपरिवर्तनशील है। इससे कोई फर्क नहीं पड़ता कि इसे कितने लोग स्वीकार सकते हैं, सत्य हमेशा के लिए सत्य है। तुम लोगों के साथ मेरी वार्तालाप, संवाद और अंतःक्रियाएँ तुम लोगों का मुझमें जो भरोसा है पूरी तरह से उसकी नींव पर निर्मित हैं; यह सबसे मूलभूत सिद्धांतों में से एक है। भरोसा प्राप्त करने के लिए सबसे जरूरी चीज यह है कि तुम सभी को अपने दिलों में यह पुष्टि करनी होगी कि वह हर वचन जो मैं कहता हूँ, वह हर प्रश्न जो मैं पूछता हूँ और वह हर मुद्दा जिसके बारे में मैं बात करता हूँ उसमें कोई षड्यंत्र, कोई चालबाजी, कोई जाल और यकीनन तुम्हारी कोई परीक्षा नहीं है। इसलिए तुम लोग निश्चिंत रह सकते हो—जब मैं तुम लोगों से मेलजोल रखता हूँ तब इससे तुम्हें पूरी तरह से आजाद और तनावमुक्त महसूस होना चाहिए। अगर तुम लोगों को लगता है कि मुझसे मेलजोल रखना आजाद या तनावमुक्त करने वाला नहीं है, तुम या तो बेबस हो जाते हो या बहुत असहज हो जाते हो या फिर अपने दिलों में हमेशा सतर्क रहते हो तो फिर मैं कहता हूँ कि यह सच में मेरी समस्या नहीं है, बल्कि तुम लोगों की समस्या है। तुम लोगों की समस्या किस पहलू में मौजूद है? खुद तुम लोगों को इस बारे में स्पष्ट होना चाहिए कि तुम लोगों की क्या समस्याएँ हैं और तुम अपने दिलों में क्या सोच रहे हो; फिर विशिष्ट समस्याओं को विशिष्ट रूप से सुलझाओ। तुम लोगों को जिन भी समस्याओं का पता चलता है, उन्हें सुलझाओ। अगर तुम्हें बहुत-सी समस्याओं का पता चलता है तो उन्हें दर्ज कर लो और फिर उन्हें एक-एक करके सुलझाओ। अगर हर समस्या को तुरंत नहीं सुलझाया जा सकता तो उन्हें एक समय में एक-एक करके धीरे-धीरे सुलझाओ। जब ये चीजें घटित हों तब तुम्हें जाँच और चिंतन करना चाहिए, यह देखना चाहिए कि उस समय तुम वास्तव में क्या सोच रहे थे, तुम किन मुद्दों पर उस तरीके से सोचते हो और किन मुद्दों पर तुम्हारे क्या दृष्टिकोण बनते हैं; फिर धीरे-धीरे उन्हें हल करो। एक दिन जब तुम अपने दिल में मौजूद इन विचारों और दृष्टिकोणों को जाने दोगे तब ये सभी समस्याएँ हल हो जाएँगी और तुम सही मायने में सत्य समझ जाओगे और सत्य का मूल्य देखोगे, तब जाकर तुम मुझ पर भरोसा करोगे। तुम विश्वास करोगे कि मैं किसी भी व्यक्ति और किसी भी समस्या से सत्य सिद्धांतों के अनुसार पेश आ सकता हूँ और तुम्हारे खिलाफ षड्यंत्र बिल्कुल नहीं करूँगा। नतीजतन, हमारी बातचीत तनावमुक्त और आनंदमय हो सकेगी, हम तालमेल में रह सकेंगे और फिर हमारे इस तालमेल से खुशी का विस्तार हो सकेगा। खुशी, सुख, शांति और आनंद होना—क्या यह अच्छा नहीं है? (हाँ है।)

जब मैं लोगों के संपर्क में आता हूँ तब कभी-कभी मैं उनसे पूछता हूँ कि उन्हें परमेश्वर में विश्वास रखते हुए कितने वर्ष हो गए हैं। कोई कहता है कि उन्हें विश्वास रखते हुए सिर्फ तीन वर्ष हुए हैं और वे शर्मिंदा महसूस करते हैं। वे अपने दिल में सोचते हैं कि उन्हें परमेश्वर में विश्वास रखते हुए बहुत कम समय हुआ है और उनका आध्यात्मिक कद छोटा है, इसलिए जब वे अपनी तुलना उन लोगों से करते हैं जिन्हें विश्वास रखते हुए दस, बीस या तीस वर्ष हो चुके हैं तब वे हमेशा खुद को उनसे हीन, कमतर महसूस करते हैं। वे सोच-विचार करते हैं, “क्या तुम यह इसलिए पूछ रहे हो ताकि मुझे यह याद दिलाओ कि मुझे परमेश्वर में विश्वास रखते हुए थोड़ा समय ही हुआ है, मेरा आध्यात्मिक कद छोटा है और परमेश्वर के घर ने मुझे पदोन्नत करने में नियमों में छूट दी है, और ताकि मुझे परमेश्वर के घर के प्रति बहुत ही एहसानमंद महसूस करवाओ?” ऐसा प्रश्न उन्हें इतना अजीब क्यों बना देता है? वह इसलिए क्योंकि वे मेरे प्रश्न को बहुत ही ज्यादा जटिल बना देते हैं, सोचते हैं कि मेरे वचनों में कोई चालबाजी है और मैं उनके खिलाफ षड्यंत्र कर रहा हूँ। वे इतने सरल प्रश्न में भी अर्थ की कई परतें ढूँढ़ लेते हैं। तीन वर्ष से विश्वास रखने की बात कहने के बाद उन्हें महसूस होता है कि वे एक मुश्किल स्थिति में पड़ गए हैं। क्या वे अपने दिल में मेरे प्रश्न से असंतुष्ट नहीं हैं? दरअसल मैंने यह प्रश्न बिना किसी विशेष इरादे से पूछा है और मैं यह उम्मीद नहीं करता कि यह तुम्हें किसी मुश्किल स्थिति में डाल देगा। तो फिर तुम्हें ऐसा क्यों लग रहा है कि तुम किसी मुश्किल स्थिति में पड़ गए हो? वह इसलिए क्योंकि तुम्हारा मन बहुत ही ज्यादा जटिल है। क्या मेरे प्रश्न में कुछ गड़बड़ है? (नहीं।) मैं तो बस इसे यूँ ही पूछ रहा हूँ। अगर मैं तुमसे पूछूँ कि तुम्हारे कितने प्रेमी रह चुके हैं तो यह अनुचित हो सकता है क्योंकि यह तुम्हारे निजी मामलों में ताक-झाँक करना होगा। लेकिन मैं जिस बारे में पूछ रहा हूँ वह परमेश्वर में तुम्हारी आस्था से संबंधित कुछ है—मैं तुमसे पूछ रहा हूँ कि तुम कितने वर्षों से परमेश्वर में विश्वास रख रहे हो। क्या यह उचित नहीं है? (हाँ, है।) तो फिर तुम उत्तर देने की हिम्मत क्यों नहीं करते? यह वाकई मेरी समस्या नहीं है; यह तुम्हारी समस्या है। तुम्हारा मन बहुत ही ज्यादा जटिल है। तुम्हारे इस जटिल मन में क्या समस्या है? क्या ऐसा नहीं है कि तुम्हारा स्वभाव दुष्ट और धोखेबाज है? (हाँ।) मैं तुमसे यह क्यों पूछता हूँ कि तुम कितने वर्षों से परमेश्वर में विश्वास रख रहे हो? यह मैं तुम्हारे आध्यात्मिक कद और इस बारे में पता लगाने के लिए पूछता हूँ कि तुम कौन-से सत्य समझते हो, क्या तुमने कोई आधार स्थापित किया है, तुम्हें क्या कठिनाइयाँ हैं, क्या तुम कोई कर्तव्य कर सकते हो और क्या तुमने किसी परीक्षा का अनुभव किया है। इन चीजों के आधार पर मैं तय करता हूँ कि तुम्हारे साथ किस बारे में संगति करनी है, क्या प्रेरणाएँ देनी हैं, और बस इतना ही। मेरे इतने सरल विचार का तुम यह गलत मतलब निकाल लेते हो कि मेरे कुछ छिपे हुए मकसद हैं, जिससे तुम मेरे प्रति विमुख हो जाते हो। मुझे बताओ, क्या यह बस मेरे अच्छे इरादों के बदले में मुझे परेशानी मिलना नहीं है? (हाँ।) जब मैं तुमसे पूछता हूँ कि तुम कितने वर्षों से परमेश्वर में विश्वास रख रहे हो तब क्या मेरा ऐसा कोई मकसद होता है जो तुम्हें नीचा दिखाने का प्रयास कर रहा हो? (नहीं।) क्या कोई दुर्भावना होती है? क्या तुम्हें अटपटा महसूस करवाने और बुरा दिखाने का कोई इरादा होता है? (नहीं।) चाहे तुम कुछ महीनों से परमेश्वर में विश्वास रख रहे हो या एक-दो वर्षों से, मेरा इरादा बस तुम्हारी मदद करना है। यह देखकर कि तुम अपने अनुसरण में काफी ईमानदार हो, काफी उत्साही हो, यह देखकर कि तुम बहुत कष्ट सहते हो, बहुत कीमत चुकाते हो और बहुत कुछ छोड़ देते हो, मैं तुमसे वार्तालाप करना चाहता हूँ ताकि तुम कुछ ऐसा प्राप्त कर सको जो तुम्हें सामान्य रूप से नहीं मिलेगा। यह प्रश्न कि तुम कितने वर्षों से विश्वास रख रहे हो, एक तरफ तो तुम्हारे प्रति चिंता की वजह से आता है और दूसरी तरफ तुम्हें प्यारा समझने की वजह से आता है। क्या इसमें कोई दुर्भावना है? (नहीं।) यह बहुत ही उचित प्रश्न है, फिर भी उस व्यक्ति ने इसे तोड़-मरोड़कर क्या बना दिया है? “तुम चाहते हो कि सभी को पता चल जाए कि मुझे परमेश्वर में विश्वास रखते हुए लंबा समय नहीं हुआ है, मेरा आध्यात्मिक कद छोटा है और मैं कोई सत्य नहीं समझता, मैं दूसरों से बदतर हूँ, मैं कमतर हूँ और तुम मुझे शर्मिंदा करना चाहते हो।” अगर तुम इस तरीके से सोचते हो तो क्या फिर भी हम मेलजोल रख सकते हैं? (नहीं।) इसलिए, हमें मेलजोल रखने और तालमेल से रहने में सफल होने के लिए पहली बात यह है कि तुम लोगों को मुझ पर भरोसा करना होगा और तुम लोगों को मुझ पर संदेह नहीं करना चाहिए और न ही मेरे बारे में अनुमान लगाना चाहिए। अगर हमारे बीच कोई बातचीत नहीं होती है तो समस्या कहाँ मौजूद है? यह लोगों में मौजूद है; यानी लोगों को हर किस्म की कठिनाइयाँ हैं। और ये विभिन्न कठिनाइयाँ कहाँ से उत्पन्न होती हैं? ये लोगों के विभिन्न गलत विचारों और नजरियों से उत्पन्न होती हैं। तो अभी-अभी जिस व्यक्ति का जिक्र किया गया है, उसके क्या गलत विचार और दृष्टिकोण हैं? वह सोचता है कि परमेश्वर में विश्वास रखते हुए तीन ही वर्ष होने का मतलब है वह कलीसिया में एक नया विश्वासी है, विश्वास रखते हुए सिर्फ थोड़ा समय ही होना शर्मनाक है, यह उसे कमतर बनाता है, वह सत्य का बहुत ही कम हिस्सा समझता है और अभी भी अनुभवजन्य गवाहियाँ साझा नहीं कर सकता। इस प्रकार वह खुद को “द्वितीय श्रेणी का नागरिक”, दूसरों द्वारा नीची नजर से देखा जाने वाला व्यक्ति समझता है और उसे इस बारे में बात करना शर्मनाक और अपमानजनक लगता है। दूसरी तरफ, दूसरे लोग दस-बीस वर्षों से परमेश्वर में विश्वास रखे हुए हैं, जबकि वह सिर्फ तीन वर्षों से विश्वास रखे हुए है और इसलिए उसे चिंता होती है कि दूसरे लोग उससे कहेंगे, “तुम उन सभी वर्षों के दौरान क्या कर रहे थे? तुमने इसे जल्दी क्यों नहीं स्वीकार किया? क्या तुम्हारा कोई शर्मनाक अतीत है?” सांसारिक लोगों की नजर में योग्यताओं, अनुभवों और पृष्ठभूमियों को बहुत महत्व दिया जाता है और वे लोगों को अलग-अलग श्रेणियों में वर्गीकृत करने के लिए इनका उपयोग करते हैं। तो इस व्यक्ति का दृष्टिकोण क्या है? वह लोगों की पृष्ठभूमियों और अनुभवों को भी बहुत महत्व देता है, इसलिए उसके दिल में इस आधार पर अलग-अलग श्रेणियाँ हैं कि व्यक्ति तीन वर्षों से परमेश्वर में विश्वास रखे हुए है, या पाँच वर्षों से, दस वर्षों से, बीस वर्षों से या फिर तीस वर्षों से। यह श्रेणीकरण उसे महसूस करवाता है कि उसके तीन वर्षों की आस्था कलीसिया में कुछ हद तक शर्मनाक चीज है, यह “द्वितीय श्रेणी का नागरिक” होने जैसा है। उसके लिए यह शर्मिंदगी की, अपमान की निशानी है। वह व्यक्ति को परमेश्वर में विश्वास रखते हुए कितने वर्ष हो गए, इस संख्या को बहुत महत्वपूर्ण मानता है और संयोग से उसे परमेश्वर में विश्वास रखते हुए सिर्फ तीन ही वर्ष हुए हैं। अगर तीन के बाद एक शून्य जोड़ दिया जाए जिससे यह तीस वर्षों की आस्था हो जाए तो उसे लगेगा कि यह गौरव की बात है। वह कहेगा : “मैं परमेश्वर के कार्य को स्वीकारने वाले पहले समूह में था। मैंने परमेश्वर का अनुसरण तब किया जब उसने प्रकट होना और कार्य करना शुरू किया। इन सभी वर्षों के दौरान मैं हर जगह सुसमाचार का प्रचार करता रहा हूँ और परमेश्वर की गवाही देता रहा हूँ, परमेश्वर के राज्य के निर्माण के लिए उसके साथ-साथ लड़ता रहा हूँ! मैं परमेश्वर के घर में एक अनुभवी व्यक्ति हूँ, एक संस्थापक हस्ती हूँ!” उसे लगेगा कि यह विशेष रूप से गौरवशाली है। कुछ लोग परमेश्वर का कार्य स्वीकारने के बाद देखते हैं कि परमेश्वर ने बहुत सारे सत्य व्यक्त किए हैं और परमेश्वर के घर में बहुत सारी अनुभवजन्य गवाहियाँ हैं और उन्हें लगता है कि उन्होंने परमेश्वर में विश्वास रखना बहुत देर से शुरू किया। अगर वे कहते हैं कि उन्हें विश्वास रखते हुए एक से तीन वर्षों के बीच कोई समय हुआ है तो उन्हें बोलना मुश्किल लगता है और वे अपने दिलों में सोच-विचार करने लगते हैं : “मैंने उन वर्षों के दौरान विश्वास क्यों नहीं रखा? परमेश्वर ने बहुत सारे सत्य व्यक्त किए, मैंने छानबीन क्यों नहीं की? परमेश्वर में विश्वास रखने से मुझे किसने रोका? किसके कारण मुझे ऐसा पीड़ादायक कष्ट हुआ? उन धार्मिक पादरियों के कारण; वे लोग सच में दानव और राक्षस हैं जो लोगों की आत्माएँ निगल जाते हैं। अगर मैं स्वर्ग के राज्य में प्रवेश नहीं कर सका तो मुझे उनका हिसाब चुकाना पड़ेगा!” फिर वे दोबारा सोचते हैं, “हाय, यह तो बस मेरी फूटी किस्मत है; मेरे पास वह आशीष नहीं है।” लेकिन फिर वे सोचते हैं, “नहीं, यह सही नहीं है। परमेश्वर सर्वशक्तिमान है; परमेश्वर मुझे, इस खोई हुई नन्ही भेड़ को, अपने घर जल्दी वापस क्यों नहीं लाया?” और इस तरह से वे दोष परमेश्वर पर मढ़ देते हैं। दरअसल, इससे कोई फर्क नहीं पड़ता कि वे क्या सोचते हैं, पहली बात, विश्वास रखने के तीन वर्ष बनाम तीस वर्ष को लेकर उनका दृष्टिकोण गलत है। वे आस्था के वर्षों की संख्या का उपयोग लोगों को श्रेणीबद्ध करने के लिए करते हैं, उनका मानना है कि आस्था की छोटी अवधि व्यक्ति को कमतर बना देती है। जब वे यह दृष्टिकोण विकसित कर लेते हैं उसके बाद जब मैं उनसे पूछता हूँ कि वे कितने वर्षों से विश्वास रख रहे हैं तब उन्हें बोलने में शर्म आती है। “तीन वर्ष” कहने से उन्हें बहुत अटपटा, बहुत असहज, बहुत शर्मिंदा महसूस होता है, मानो उनकी कीमत और श्रेणी उसी क्षण उजागर हो गई हो। वे इसे बहुत महत्वपूर्ण मानते हैं; यही दृष्टिकोण मेरे प्रश्न के प्रति उनके रवैये को प्रभावित करता है। क्या ऐसा नहीं है? (हाँ।) मान लो कि उनका दृष्टिकोण था : “यह सच है कि मैं तीन वर्षों से परमेश्वर में विश्वास रख रहा हूँ और सिर्फ तीन वर्षों की आस्था होने से मेरा आध्यात्मिक कद सचमुच छोटा है। जब बहुत-से सत्यों की बात आती है तब मैं धर्म-सिद्धांतों तक को स्पष्ट रूप से नहीं समझा सकता। चूँकि परमेश्वर मुझसे पूछता है कि मैं कितने वर्षों से विश्वास रख रहा हूँ, इसलिए मैं बस सच कहूँगा। इसमें शर्मिंदा होने की कोई बात नहीं है। परमेश्वर के सामने सब कुछ खुला है, सब कुछ खोलकर रखा हुआ है। परमेश्वर जो भी पूछेगा, मैं उसका उत्तर दूँगा।” अगर वे इस तरीके से सोचें तो यह सरल होगा। इसमें कोई पहचान, रुतबा, मूल्य या श्रेणी शामिल नहीं होगी। वे किसी भी गलत विचार या नजरिए द्वारा प्रतिबंधित, प्रभावित, नियंत्रित या हेरफेर किए हुए नहीं होंगे और अंत में वे आसानी से और ईमानदारी से कह पाएँगे, “मैं तीन वर्षों से परमेश्वर में विश्वास रख रहा हूँ।” फिर मैं जारी रखूँगा और पूछूँगा, “तुम तीन वर्षों से परमेश्वर में विश्वास रख रहे हो; क्या तुम दर्शनों से संबंधित सत्यों के बारे में स्पष्ट हो?” अगर यह कोई जटिल मन वाला व्यक्ति हुआ तो वह सोचेगा : “अगर मैंने कहा कि मैं स्पष्ट नहीं हूँ तो क्या इसका मतलब यह नहीं होगा कि मैं अपनी आस्था में अपने उचित कार्य पर ध्यान नहीं दे रहा हूँ? तीन वर्षों से विश्वास रखना और फिर भी दर्शनों से जुड़े सत्यों के बारे में स्पष्ट नहीं होना, क्या इसका मतलब यह नहीं है कि मैं परमेश्वर के वचनों को लगन से खा और पी नहीं रहा हूँ? लेकिन अगर मैंने कहा कि मैं स्पष्ट हूँ तो परमेश्वर इस विषय पर संगति नहीं करेगा और मैं यह अवसर खो दूँगा। अगर मैंने कहा कि मैं स्पष्ट नहीं हूँ तो क्या यह हो सकता है कि वह मेरे साथ थोड़ी और संगति करे, कुछ और जोड़े? अगर मैंने कहा कि मैं स्पष्ट हूँ तो वह मेरे लिए कुछ और नहीं जोड़ेगा, लेकिन हो सकता है कि वह मेरे बारे में ऊँची राय बना ले?” देखो, वह फिर से विकृत तरीके से सोच रहा है, है ना? क्या ऐसे व्यक्ति का मन बहुत ज्यादा जटिल नहीं है? (हाँ।) ऐसे लोग सचमुच परेशान करने वाले लोग होते हैं। चाहे वे किसी से भी बात कर रहे हों, वे हमेशा यह जोड़-भाग कर रहे होते हैं कि बिना अपना सम्मान गँवाए या अपने हितों को कोई नुकसान पहुँचाए कैसे उत्तर देना है। इसके अलावा, वे हमेशा अपने प्रति दूसरों के रवैये देख रहे होते हैं, हमेशा यह जोड़-भाग कर रहे होते हैं कि कैसे अपने बारे में दूसरों से ऊँची राय बनवाई जाए और कैसे अपने खुद के रुतबे को ऊँचा उठाया जाए। वे हमेशा इन चीजों को लेकर जोड़-भाग कर रहे होते हैं, इसलिए उनके लिए संगति में खुलकर बात करना और यह बोलना आसान नहीं होता कि उनके दिलों में क्या है। जब मैं उनसे पूछता हूँ, “क्या परमेश्वर में अपनी आस्था में तुम दर्शनों से संबंधित सत्यों के बारे में स्पष्ट हो?” क्या इस प्रश्न का कोई गूढ़ अर्थ है? (नहीं।) मैं यह प्रश्न सीधे क्यों पूछता हूँ? आमतौर पर जिन लोगों को विश्वास रखते हुए एक से तीन वर्ष का समय हुआ है, उन्हें अभी भी दर्शनों से संबंधित सत्यों पर संगति की जरूरत पड़ती है; यह आम बात है। अगर वे दर्शनों से संबंधित सत्यों के बारे में स्पष्ट हैं तो उन पर संगति करने की कोई जरूरत नहीं है और हम दूसरे विषयों के बारे में बात कर सकते हैं। अगर वे कहते हैं, “मैं अभी भी दर्शनों से संबंधित सत्यों के बारे में, विशेष रूप से मनुष्य को बचाने के लिए परमेश्वर के न्याय के कार्य के बारे में जो सत्य है उसके बारे में, जो कि बहुत ही गहन है, ज्यादा स्पष्ट नहीं हूँ और मैं अभी भी उसे नहीं समझता। क्या तुम इस पर संगति कर सकते हो?” तो फिर हमें एक साझा विषय मिल गया होगा और मैं इस पर संगति करूँगा। अगर हर कोई इसे एक बार और सुन लेगा तो उसे थोड़ा और फायदा हो जाएगा, है ना? (हाँ।) कुछ लोग नहीं समझते हैं, लेकिन फिर भी वे समझने का दिखावा करते हैं। तुम लोग किसलिए दिखावा कर रहे हो? तुम दिखावा करते रहते हो, जो सुझाता है कि तुम सब कुछ समझते हो और अगर मैं और कहूँगा तो यह अनावश्यक होगा। ऐसे में मैं कुछ नहीं कहूँगा और तुम्हें कुछ प्राप्त नहीं होगा। इसलिए, चाहे स्थिति कुछ भी हो, अगर तुम लोग सच्चाई से, बिना किसी संदेह के, बिना मेरे वचनों का जरूरत से ज्यादा अर्थ लगाए बोल सकते हो तो हमारी बातचीत और संवाद रोचक अंतःक्रिया के स्तर तक पहुँच सकते हैं। हम सामान्य मानवता के भीतर संवाद कर सकते हैं, जुड़ सकते हैं और बातचीत कर सकते हैं, उन विषयों पर चर्चा कर सकते हैं जो हम सभी को पसंद हैं। क्या यह अच्छा नहीं है? (हाँ, है।) इस तरीके से तुम लोग लाभ प्राप्त करोगे। कुछ लोग बहुत जोड़-भाग करते हैं। जब मैं उनसे पूछता हूँ कि क्या वे दर्शनों से संबंधित सत्यों के बारे में स्पष्ट हैं तब वे अपने दिलों में सोच-विचार करते हैं, “यह पूछकर तुम क्या कहना चाहते हो? क्या तुम यह देखने का प्रयास कर रहे हो कि क्या मैं सच्चे मार्ग के बारे में निश्चित हूँ, क्या मैंने कोई नींव रखी है, क्या तुम यह देखने का प्रयास कर रहे हो कि मेरी काबिलियत कैसी है, तुम मेरी काबिलियत की परीक्षा लेने का प्रयास कर रहे हो? तो मुझे कहना ही पड़ेगा कि मैं स्पष्ट हूँ।” इसलिए वे कहते हैं : “इन तीन वर्षों में, मैं परमेश्वर के वचनों को लगातार खाता और पीता रहा हूँ, मैंने परमेश्वर के घर से कई फिल्में देखी हैं, मैं अक्सर धर्मोपदेश और संगति सुनता हूँ और मैं सभाओं में अक्सर अपनी अनुभवजन्य समझ को साझा करता हूँ। मैं दर्शनों से संबंधित इन सभी सत्यों के बारे में स्पष्ट हूँ।” ऐसा कहने में उनका क्या उद्देश्य है? वे मुझ पर अच्छी छाप छोड़ना चाहते हैं, मुझे यह महसूस करवाना चाहते हैं कि उनकी काबिलियत बहुत अच्छी है और अपने बारे में मुझसे ऊँची राय बनवाना चाहते हैं। क्या तुम सोचते हो कि मैं सिर्फ इसलिए उनके बारे में ऊँची राय बना लूँगा क्योंकि वे ये कुछ शब्द कहते हैं? (नहीं।) क्या मैं किसी के बारे में इतनी आसानी से ऊँची राय बना लूँगा? बिल्कुल नहीं; उन्होंने इस मामले में गलत राय बनाई है। अगर तुम कहते हो कि तुम दर्शनों से संबंधित सभी सत्यों के बारे में स्पष्ट हो तो मुझे तुम्हारी परीक्षा लेने दो। मैं दर्शनों से संबंधित उन सत्यों पर तुम्हारी परीक्षा लूँगा जिन्हें तुम लोग अक्सर पढ़ते हो। परमेश्वर ताड़ना और न्याय का कार्य क्यों करता है? ताड़ना और न्याय कौन-सा मुख्य प्रभाव प्राप्त करने के लिए है? अपनी आस्था के इन तीन वर्षों के दौरान क्या तुम्हें ताड़ना और न्याय के कार्य का कोई अनुभव हुआ है? क्या तुमने एक बार भी ताड़ना और न्याय का अनुभव किया है? ताड़ना और न्याय का अनुभव करते समय क्या तुमने सत्य सिद्धांतों पर पकड़ बनाई है? क्या तुम्हें पता था कि परमेश्वर के इरादे क्या हैं? क्या तुम कोई विशिष्ट अनुभव साझा कर सकते हो? ज्यादातर लोग बस कुछ धर्म-सिद्धांत बोलेंगे और कोई व्यावहारिक अनुभवजन्य समझ साझा नहीं कर सकेंगे। लोगों में बहुत-सी चीजों की कमी है, इसलिए जब हम वार्तालाप करते हैं तब चर्चा के लिए बहुत-से विषय होते हैं। लेकिन इससे कोई फर्क नहीं पड़ता कि किस तरह के विषय पर चर्चा की जाती है, तुम्हें जितना पता है, उतनी ही संगति करो। अगर तुम्हें कोई चीज नहीं पता तो बस इतना कहो कि तुम्हें नहीं पता। विकृत तरीके से मत सोचो। तुमसे जो भी प्रश्न पूछा जाए, बस उसका उत्तर दो। उस समय तुम अपने दिल में जो भी सोच रहे हो, उसे कह दो। सच्ची स्थिति जो भी हो, बस उसके बारे में सच बोलो। गोलमोल बातें मत करो, बढ़ा-चढ़ाकर मत बताओ, सिर्फ खुद को बेहतर दिखाने और आकर्षक रूप से पेश करने के लिए झूठी छवि बनाने वाली चीजें मत कहो, झूठ मत बोलो और धोखा मत दो। ये सब ऐसी चीजें हैं जो तुम्हें नहीं करनी चाहिए। इसलिए, इससे कोई फर्क नहीं पड़ता कि मैं तुमसे क्या प्रश्न पूछता हूँ या तुम्हारे साथ किस तरह के विषय पर संगति करता हूँ, तुम उतना ही बोलो जितना तुम्हें पता है। अगर मुझे लगा कि तुम सत्य के किसी विशेष पहलू को नहीं समझते या तुम्हारी समझ धर्म-सैद्धांतिक है या तुम्हारी समझ विकृत है और तुम्हारे पास गलत विचार और नजरिए हैं तो मैं तुरंत तुम्हें सही करूँगा, तुम्हारा मार्गदर्शन करूँगा और तुम्हारी मदद करूँगा ताकि तुम सत्य के इस पहलू को समझ सको, तुम्हारे पास शुद्ध समझ हो सके और अभ्यास का एक सटीक मार्ग हो सके। इस तरीके से हमारी संगति प्रभावी होगी। इसलिए किसी विषय पर संगति करने का सिद्धांत सच्चाई से बोलने की नींव पर, सत्य और सकारात्मक चीजों पर संयुक्त संगति और चर्चाओं या आदान-प्रदान की नींव पर खड़ा होता है ताकि लोग संगति किए जा रहे सकारात्मक विषय के बारे में ज्यादा स्पष्ट हो सकें, उसे ज्यादा सटीक रूप से समझ सकें और उनके पास अभ्यास का एक स्पष्ट मार्ग हो सके। इसे संदेह, षड्यंत्र और धोखे की नींव पर खड़ा नहीं किया जाना चाहिए।

क्या तुम लोगों को लगता है कि देहधारी परमेश्वर की सामान्यता और व्यावहारिकता जैसे विषयों पर संगति करना अच्छा है? (यह अच्छा है।) और यह कैसे अच्छा है? (हमारा मानना है कि यह देहधारी परमेश्वर के बारे में हमारी धारणाओं और कल्पनाओं को हल कर सकता है।) कुछ लोग कहते हैं, “तुमने अपना सच्चा स्वरूप हमारे सामने खोलकर रख दिया है और अब हम जानते हैं कि तुम किस तरह के व्यक्ति हो। तुम स्पष्ट सत्य बोलकर बहुत ही ज्यादा सीधे-सादे बन रहे हो! तुममें सामान्य और व्यावहारिक होने की ये अभिव्यक्तियाँ तो हैं, लेकिन तुम स्पष्ट सत्य कैसे बोल सकते हो? तुम्हें लोगों को यह महसूस करवाना होगा कि तुम रहस्यमय, अथाह, उच्च और अभेद्य हो। भले ही तुम लोगों के खिलाफ षड्यंत्र नहीं करते, तो भी तुम्हें यह कहना होगा कि तुम ऐसा कर सकते हो। तुम्हें यह दावा करना होगा कि तुम्हारे पास लोगों के साथ हेर-फेर करने की कला है और उनका उपयोग करने की कला है, तुम ‘द थर्टी-सिक्स स्ट्रैटेजम’ जानते हो और सभी तरह के लोगों से तुम्हारे लिए काम करवाने के लिए उनका शोषण करने में समर्थ हो। सिर्फ इस तरीके से बोलने से ही लोग तुम्हें पूजेंगे; तुम स्पष्ट सत्य नहीं बोल सकते। तुम्हारे इतना स्पष्ट सत्य बोलने से मुझे क्यों लगता है कि तुम बिल्कुल भी रहस्यमय या अथाह नहीं हो? तुम परमेश्वर जैसे नहीं हो? दुनिया की उन महान हस्तियों को देखो—जो सैन्य मामलों या राजनीति में शामिल होती हैं—और बीते युगों के सम्राटों को देखो। उन महान हस्तियों, उन असाधारण लोगों में से किसने कभी स्पष्ट सत्य बोला? क्या उनमें से किसी ने कभी कहा है कि वह सामान्य, व्यावहारिक और साधारण है, बस एक आम व्यक्ति है? उनकी अत्यधिक लालसा होती है कि लोग यह सोचें कि वे बाकियों से अलग हैं, उन्हें स्वर्ग से भेजा गया और यह कि भले ही अब वे एक आम व्यक्ति बन गए हों, वे अभी भी रहस्यमय और अथाह हैं और वे साधारण लोगों के लिए अभेद्य हैं—सिर्फ तभी लोगों पर शासन करना आसान होता है!” उन सभी सम्राटों के पास शाही शासन की कलाएँ थीं और उनके मंत्री और आम जनता यह असलियत नहीं जान पाती थी कि वे किस तरह के लोग हैं। वह कहावत है ना? “सम्राट की इच्छा समझना मुश्किल होता है और उसकी आज्ञा का उल्लंघन नहीं किया जा सकता।” अविश्वासी दुनिया के सभी अधिकारियों की यही मानसिकता होती है; यहाँ तक कि एक छोटे-से विभाग प्रमुख, अनुभाग प्रमुख या प्रबंधक की भी यही मानसिकता होती है। वह नहीं चाहता कि लोग यह असलियत जान जाएँ कि उसका सच्चा माप क्या है, उसकी मानवता में क्या दोष हैं, उसने क्या गलतियाँ की हैं या उसके क्रियाकलापों में क्या कमियाँ हैं। जैसे ही उसकी विफलताएँ उजागर हो जाती हैं, वह उन्हें छिपाने और गुप्त रखने के भरसक प्रयास करता है और अगर उसके बुरे कर्म उजागर हो जाते हैं और उनका भेद खुल जाता है तो वह कोई बलि का बकरा ढूँढ़ लेता है। ऐसा करने का उसका उद्देश्य मामले की सच्चाई पर पर्दा डालना होता है ताकि लोग उसका सम्मान करते रहें और उसे पूजते रहें। इस तरह का व्यक्ति चाहे कुछ भी करे, वह इसे अपने खुद के लक्ष्यों को प्राप्त करने के लिए पहले से सोच-समझकर और योजना बनाकर करता है ताकि सबको लगे कि वह कोई साधारण व्यक्ति नहीं है, वह स्थिति को नियंत्रित कर सकता है, वही सब कुछ निर्देशित कर रहा है। वह कभी भी लोगों को यह एहसास नहीं होने देगा कि वह एक सामान्य, व्यावहारिक और साधारण व्यक्ति है। दरअसल वह बस एक साधारण भ्रष्ट मनुष्य है जिसके पास एक औसत व्यक्ति की तुलना में कहीं ज्यादा धूर्त षड्यंत्र हैं और वह साजिशों और चालबाजियों में शामिल होने में माहिर होता है। वह कभी भी लोगों को यह पता कैसे चलने दे सकता है कि उसकी मानवता कितनी भयावह और दुर्भावनापूर्ण है? क्या इससे उसकी छवि पर बट्टा नहीं लग जाएगा? सभी भ्रष्ट मनुष्यों की मानसिकता ऐसी ही होती है और वे सब फरीसियों की तरह पाखंडी होते हैं जिनके दिल मनहूस और दुर्भावनापूर्ण होते हैं। हालाँकि वे अपने दिलों में स्वीकारते हैं कि परमेश्वर देहधारी हो सकता है, लेकिन वे यह कैसे मान सकते हैं कि देहधारी परमेश्वर एक साधारण, सामान्य व्यक्ति होगा? वे अपने दिलों में यह विश्वास करते हैं कि अगर परमेश्वर सच में देहधारी हो जाता तो कम-से-कम लोग उसके देह में उसके दिव्य आभामंडल और परमेश्वर की पहचान और सार के विभिन्न चिह्नों को देख पाते। वे दृढ़ता से यह भी विश्वास करते हैं, “सभी लोगों को देखते समय, देहधारी परमेश्वर के पास आम जनता की भीड़ को नीची नजर से देखने वाला परिप्रेक्ष्य और आचरण होना चाहिए, लेकिन मैं तुममें ये चीजें नहीं देख सकता। तुम हमेशा यह भी कहते हो कि तुम नियमों का पालन करते हुए आचरण करते हो और अपने उचित पद के अनुसार चीजें करते हो। क्या इससे यह पूरी तरह से उजागर नहीं हो जाता कि तुम वास्तव में एक साधारण व्यक्ति ही हो? क्या लोगों के दिलों में देहधारी परमेश्वर की ऊँची, रहस्यमयी और अथाह छवि पूरी तरह से नष्ट नहीं हो जाएगी?” क्या तुम लोग सोचते हो कि यह विनाश अच्छा है? (हाँ, यह अच्छा है। यह हमारी धारणाओं और कल्पनाओं को नष्ट कर देता है।) मैं ये वचन तुम लोगों के सपनों, तुम लोगों की धारणाओं और कल्पनाओं को नष्ट करने के लिए ही कहता हूँ ताकि तुम लोग अब और किसी सपने में नहीं बल्कि वास्तविकता में जियो। यह उन सत्य सिद्धांतों के साथ पूर्ण तालमेल में है जिनका मैं तुम लोगों से पालन करने की अपेक्षा करता हूँ : तुम नियमों का पालन करते हुए आचरण करो, तुम अपने उचित पद के अनुसार चीजें करो और एक सृजित प्राणी की जगह पर खड़ा रहने वाला साधारण व्यक्ति बनो क्योंकि मैं खुद इसी तरीके से चीजें करता हूँ। मैं तुम लोगों से मेलजोल रखते समय और अपने निजी जीवन में, कभी भी डींग हाँकते हुए या खोखले तरीके से बात नहीं करता और न ही मैं कभी दिखावा करता हूँ या अपनी शान दिखाता हूँ। यह कुछ ऐसा है जिसे तुम लोग देख सकते हो और महसूस कर सकते हो। साथ ही, मैं कभी भी किसी के भी खिलाफ षड्यंत्र नहीं करता, जब मैं चीजें करता हूँ तब मैं ढुलमुल नहीं होता और कभी भी कामचोरी नहीं करता और मैं नियमों का पालन करते हुए आचरण करता हूँ। जमीर के इस न्यूनतम मानक को बनाए रखना चाहिए। कुछ लोग बोलते और कार्य करते समय षड्यंत्रों का उपयोग करते हैं, दूसरों को सुखद लगने वाली चीजें कहते हैं और फिर उन्हें अपने जाल में फँसाने, उनसे अपनी सेवा करवाने और अपने लिए काम करवाने के लिए हर संभव प्रयास करते हैं। मैं ऐसी चीजें नहीं करता। अगर मैं चाहता हूँ कि कोई किसी चीज में मेरी मदद करे तो मैं उससे सीधे कहूँगा। कुछ लोग कहते हैं, “तुम्हारी यह पहचान और रुतबा है, तो क्या किसी से कुछ करवाना तुम्हारे कह देने भर से नहीं हो जाता है?” भले ही यह सिर्फ कह देने भर से हो जाता हो, फिर भी मुझे इसे नियमों का पालन करते हुए सँभालना होगा और मैं लोगों पर दबाव नहीं डाल सकता, फिर उन्हें उन चीजों को करने के लिए मजबूर करने की बात तो छोड़ ही दो जो वे नहीं करना चाहते। अगर तुम इच्छुक हो तो इसे करो; अगर तुम इच्छुक नहीं हो तो तुम मना कर सकते हो। परंतु अगर मैं तुमसे कुछ करने के लिए कहता हूँ तो मैं हमेशा स्पष्ट सत्य बोलूँगा। मैं ऐसा बिल्कुल नहीं करूँगा कि तुम्हें छलने के लिए घुमा-फिराकर बात करूँ या गोल-मोल बातें करूँ या तुम्हें फुसलाने के लिए लालच दूँ और फिर तुमसे खुशी से अपनी सेवा करवाऊँ और अपने लिए काम करवाऊँ; फिर, तुम्हारे खिलाफ षड्यंत्र करने के बाद तुमसे यह भी कहलवाऊँ कि तुमने खुशी से ऐसा किया और ऐसा महसूस भी करवाऊँ कि मुझ पर तुम्हारा कोई एहसान नहीं है। मैं यह कभी भी और कतई नहीं करूँगा। ये अभ्यास—चाहे लोग इन्हें दूसरों का उपयोग करने की कला कहें, खेल के नियम कहें, लोगों के साथ खिलवाड़ करने की युक्तियाँ कहें या दूसरों के साथ हेर-फेर करने की शाही रणनीतियाँ कहें—इनमें से कोई भी मेरे पास मौजूद नहीं है। मैं लोगों के साथ खिलवाड़ नहीं करता—दूसरे शायद ऐसा करते हों, लेकिन मैं ऐसा नहीं करूँगा और न ही मैं उनकी नकल करूँगा या उनसे सीखूँगा। मैंने ‘द आर्ट ऑफ वॉर’ या ‘द थर्टी-सिक्स स्ट्रैटेजम’ जैसी चीजें कभी नहीं पढ़ी हैं और मैं बोलते समय बिल्कुल भी छल-कपट नहीं करूँगा और न ही काले को सफेद कहूँगा। जब मैं बोलता हूँ और कार्य करता हूँ तब एक एक होता है और दो दो होता है। एकमात्र अपवाद तब होता है जब विशेष परिस्थितियों के कारण हो सकता है कि मैं बातों को चतुर तरीके से कहूँ, लेकिन यह सिर्फ लोगों की कमजोरियों, कठिनाइयों और उनके छोटे आध्यात्मिक कद को ध्यान में रखते हुए किया जाता है। यह उनकी रक्षा करने और उन्हें संजोने के लिए होता है और इसमें कोई दुर्भावना नहीं होती, इसलिए यह कोई षड्यंत्र करना भी नहीं है। शायद कुछ लोग यह सोचकर बहुत निराश हो जाएँ, सोचें, “तो पता चलता है कि तुम्हारे दिल और दिमाग में दुनिया के मशहूर और महान लोगों के विभिन्न षड्यंत्र नहीं हैं। तो यह पता चलता है कि तुम बहुत ही सरल हो!” क्या बहुत सरल होना अच्छा नहीं है? षड्यंत्र नहीं करने का मतलब यह नहीं है कि मैं लोगों की असलियत नहीं देख सकता; इसका मतलब यह नहीं है कि मैं चीजों का सत्व और सार नहीं देख सकता; इसका मतलब यह नहीं है कि मैं सभी प्रकार के लोगों, घटनाओं और चीजों को सँभालना नहीं जानता। बिना षड्यंत्र किए मैं अभी भी सभी प्रकार के लोगों, घटनाओं और चीजों को उनके परिवेश और पृष्ठभूमि के अनुसार उचित और सटीक रूप से सँभालने के लिए सिद्धांतों को लागू कर सकता हूँ, लोगों को ठगने के लिए युक्तियों का उपयोग करने, धोखा देने या उनके साथ खिलवाड़ करने के बजाय उन्हें स्वाभाविक रूप से अपनी भूमिकाएँ निभाने और परमेश्वर की संप्रभुता और व्यवस्थाओं के तहत अपने नियमों और विधानों के भीतर जीने के लिए तैयार कर सकता हूँ। मैं जिन सिद्धांतों के अनुसार कार्य करता हूँ, जिन सिद्धांतों के अनुसार विभिन्न समस्याएँ सँभालता हूँ और जिन सिद्धांतों के अनुसार सभी तरह के लोगों, घटनाओं और चीजों से पेश आता हूँ, उन सभी पर वर्षों से मेरी संगतियों और उपदेशों में चर्चा की जा चुकी है। जब मैं इन चीजों के बारे में बोलता हूँ तब मैं नारे नहीं लगा रहा होता; ये चीजें मेरे विचारों और मेरे मानवता सार से आती हैं और मैं सभी तरह के लोगों, घटनाओं और चीजों को सँभालने के लिए अपने विचारों और नजरियों को भी लागू करता हूँ। इसलिए, जब मैं सभी तरह के लोगों, घटनाओं और चीजों को सँभालने के लिए अपने विचारों और नजरियों को लागू करता हूँ या उन्हें इन सिद्धांतों के अनुसार सँभालता हूँ तब तुम लोग क्या कहोगे, अंतिम नतीजा परमेश्वर के मार्ग का अनुसरण करना है या उसके खिलाफ विद्रोह करना है? (परमेश्वर के मार्ग का अनुसरण करना है।) इसलिए, चाहे मैं, देहधारी परमेश्वर, लोगों को कितना भी सामान्य, व्यावहारिक और साधारण लगूँ—रहस्यमय बिल्कुल भी नहीं लगूँ, यह तुम लोगों की सत्य की समझ को बिल्कुल भी प्रभावित नहीं करेगा और न ही मैं तुम लोगों को गलत दिशा में ले जाऊँगा। इसके विपरीत, चूँकि मैं जिस तरीके से आचरण करता हूँ और कार्य करता हूँ उसमें खुद मेरे सिद्धांत होते हैं, ठीक इसी कारण से अगर तुम लोग सत्य का अनुसरण कर सकते हो, मैं जिन सिद्धांतों के बारे में बोलता हूँ उनके अनुसार आज्ञाकारी और नियमों का पालन करते हुए आचरण और कार्य कर सकते हो और मैं जिस दिशा और लक्ष्यों पर ध्यान दिलाता हूँ उनके अनुसार अभ्यास कर सकते हो तो देर-सवेर तुम लोग उद्धार प्राप्त कर लोगे, परमेश्वर के प्रति समर्पण प्राप्त कर लोगे और ऐसे व्यक्ति बन जाओगे जो परमेश्वर का भय मानता है और बुराई से दूर रहता है। यह एक सच्चाई है। उद्धार प्राप्त करने में समर्थ होना—क्या यही वह लक्ष्य नहीं है जिसका परमेश्वर में सच्चाई से विश्वास रखने वाले लोग अनुसरण करते हैं? तो फिर तुम लोग और क्या तलाशते हो? जहाँ तक यह प्रश्न है कि क्या मैं रहस्यमय और अथाह हूँ, ऊँचा हूँ या बाकियों से भिन्न हूँ या क्या मेरे पास कुछ विशेष क्षमताएँ हैं जिनकी तुम लोग कल्पना नहीं कर सकते या जो तुम्हारे पास नहीं हैं, तो यह महत्वपूर्ण नहीं है। इसके अतिरिक्त, यह भी महत्वपूर्ण नहीं है कि क्या तुम लोग मुझे सामान्य और व्यावहारिक समझते हो और तुम्हारे द्वारा पूजे जाने या सम्मान किए जाने योग्य नहीं समझते। क्या महत्वपूर्ण है? वह यह है कि मैं, यह मामूली व्यक्ति, यह साधारण और सामान्य व्यक्ति, जो वचन बोलता हूँ वे तुम्हें परमेश्वर के सामने ले आएँगे इसकी गारंटी है और वे तुम लोगों को उद्धार प्राप्त करने में सक्षम बना देंगे इसकी गारंटी है। एक और चीज है जो निश्चित है : अगर तुम लोग इन वचनों के अनुसार अभ्यास और अनुभव करते हो जिन्हें मैंने बोला है तो इस बात की गारंटी है कि एक दिन तुम लोगों के विचार, नजरिए और जीवन स्वभाव, ये सभी रूपांतरित हो जाएँगे और तुम एक नए मनुष्य बन जाओगे। तुम नई मानवजाति के सदस्य बन सकते हो—मैं इस बारे में निश्चित हो सकता हूँ। क्या तुम लोगों को इस बारे में यकीन है? (हाँ।)

क्या अब तुम लोगों के पास देहधारी परमेश्वर की सामान्यता और व्यावहारिकता की अभिव्यक्तियों की कुछ नई समझ है? (हाँ।) अगर तुम लोग देखते हो कि मेरा आचरण और कार्य करने का तरीका, और मेरे विचार और दृष्टिकोण, ये सभी सामान्यता और व्यावहारिकता के दायरे में हैं और अगर मेरे कार्य करने के सिद्धांत और मेरे विचार और दृष्टिकोण किसी भी समय तुम लोगों को प्रभावित कर सकते हैं और तुम लोग उन्हें खुशी से स्वीकारोगे तो मैं निश्चयपूर्वक कुछ कहूँगा : क्योंकि तुम लोग सत्य से इस तरीके से प्रेम करते हो, देहधारी परमेश्वर की सामान्य और व्यावहारिक अभिव्यक्तियों से सत्य की तलाश कर पाते हो, और उन सिद्धांतों को जिनके द्वारा देहधारी परमेश्वर विभिन्न मामलों में आचरण करता है और उसके विचारों और नजरियों को भी स्वीकार सकते हो, इसलिए तुम लोगों के लक्ष्य और तुम लोगों के आचरण की दिशा स्वाभाविक रूप से सकारात्मक दिशा में विकसित होगी। यानी जैसे-जैसे तुम विश्वास रखना जारी रखोगे, वैसे-वैसे तुममें अधिकाधिक सामान्य मानवता आती जाएगी और तुम अधिकाधिक मानव के समान जीते जाओगे और तुम परमेश्वर की अपेक्षाओं के ज्यादा पास भी आते जाओगे और अंततः उद्धार प्राप्त करोगे। तुम्हारे द्वारा ऐसे लाभ प्राप्त करना देहधारी परमेश्वर, इस साधारण, सामान्य व्यक्ति, की सिंचाई और भरण-पोषण से सीधे संबंधित है। अगर तुम लोग देहधारी परमेश्वर की सामान्यता और व्यावहारिकता के इन सारों और अभिव्यक्तियों को, और साथ ही जिस तरीके से वह आचरण करता है और ऐसा करने के लिए जो उसके सिद्धांत हैं उन्हें, स्वीकार सकते हो और उनसे प्रेम भी कर सकते हो तो तुम लोगों की अभिव्यक्तियाँ और तुम लोगों की मानवता उत्तरोत्तर बेहतर होती जाएँगी। इसका क्या अर्थ है कि वे उत्तरोत्तर बेहतर होती जाएँगी? यह कहना कि तुम उत्तरोत्तर एक अच्छे मनुष्य की तरह बन जाओगे, जरा-सा खोखला हो सकता है। इस “उत्तरोत्तर बेहतर होते रहना” का अर्थ है कि तुम्हारा जमीर और तुम्हारी तार्किकता सकारात्मक दिशा में विकसित होंगे। परंतु अगर तुम देहधारी परमेश्वर की सामान्यता, व्यावहारिकता और साधारणता से नफरत करते हो या उससे विकर्षित होते हो या यहाँ तक कि उसके साथ भेदभाव करते हो, उसे नहीं स्वीकारते हो, उसके प्रति प्रतिरोधी महसूस करते हो और उसका उपहास करते हो तो तुम्हारे लिए उसके द्वारा व्यक्त सभी सत्यों को स्वीकारना बहुत मुश्किल होगा और उसके पास जो सामान्य मानवता है उसके व्यावहारिक महत्व और प्रभाव को समझना तुम्हारे लिए मुश्किल होगा। इसके विपरीत, तुम परमेश्वर की सामान्य मानवता में उसके द्वारा व्यक्त सभी सत्यों से भी विमुख होगे और उससे नफरत भी करोगे। इस तरीके से तुम्हारे लिए एक सामान्य व्यक्ति के समान जीना और एक ऐसा व्यक्ति बनना बहुत मुश्किल हो जाएगा जिससे परमेश्वर खुश है क्योंकि तुम जिन चीजों की पूजा करते हो, वे सकारात्मक चीजें नहीं बल्कि नकारात्मक चीजें हैं। तुम बस समाज की मशहूर हस्तियों, सितारों और सामाजिक चलनों की लालसा करते हो और उनकी पूजा करते हो। ऐसे में तुम जिस मार्ग पर चलते हो वह गलत है और जहाँ तक तुम्हारे अनुसरण और विकास की दिशा का प्रश्न है, एक बात तो निश्चित है : तुम सकारात्मक दिशा में नहीं बल्कि घातक दिशा में विकसित होगे। उदाहरण के लिए, मैं कहता हूँ कि मैं लोगों के खिलाफ षड्यंत्र नहीं करता और कुछ लोग कहते हैं, “अगर तुम लोगों के खिलाफ षड्यंत्र नहीं करते हो तो तुम इतना महान कार्य कैसे कर सकते हो? जब तुम लोगों से मेलजोल रखते हो और उनसे निपटते हो तब तुम्हें षड्यंत्र करना ही पड़ता है। अगर तुम षड्यंत्र करना नहीं जानते तो तुम लोगों के साथ खिलवाड़ नहीं कर सकते और तुम उस काम के लिए उपयुक्त नहीं होगे।” मैं कहता हूँ कि अगर तुम ऐसी बातें कह सकते हो तो तुम्हारा काम तमाम हो चुका है। तुम्हारे विचार और दृष्टिकोण न सिर्फ विकृत हैं, बल्कि उससे भी ज्यादा, वे दुष्ट हैं। तुम्हारे लिए सही मार्ग पर चल पड़ना असंभव है क्योंकि तुम्हारी मानवता में सत्य और सकारात्मक चीजों से प्रेम करने का तत्व नहीं है। तुम्हारे लिए उद्धार के मार्ग पर चल पड़ना असंभव है।

जब मैं सामान्य मानवता वाले लोगों से बातचीत करता हूँ तब बातचीत निर्बाध रूप से प्रवाहित नहीं होने का मुद्दा उत्पन्न हो जाता है। निर्बाध रूप से प्रवाहित नहीं होने से मेरा क्या मतलब है? कभी-कभी जब मैं किसी से बिल्कुल सामान्य तरीके से मेलजोल रख रहा होता हूँ और वार्तालाप कर रहा होता हूँ तब वह चीजों को बहुत ही ज्यादा जटिल बना देता है या उनके बारे में बहुत ही ज्यादा सोचता है और बातचीत जारी नहीं रह सकती। अगर यह जारी नहीं रह सकती तो मैं क्या करता हूँ? मैं बस उस व्यक्ति से मेलजोल रखना बंद कर देता हूँ—मैं किसी ऐसे व्यक्ति को ढूँढ़ लेता हूँ जो दूसरों से मेलजोल रख सकता है, जो संवाद और वार्तालाप करने का तरीका जानता है, जिसकी सोच सामान्य मानवता जैसी है और फिर मैं उसके साथ वार्तालाप करता हूँ और मेलजोल रखता हूँ। तुम लोगों के साथ अपने संपर्क में मुझे यह सबसे आम स्थिति दिखाई देती है कि लोगों को लगता है, “जब तुम लोगों से बात करते हो और संवाद करते हो तब तुम्हारी पहचान और रुतबे का बहुत ही ज्यादा प्रभाव रहता है। तुम देहधारी परमेश्वर हो और हम सृजित प्राणी हैं। अगर हम कुछ गलत कहते हैं तो हमारे लिए समान रुतबा ग्रहण करने और परमेश्वर के स्वभाव को नाराज करने की संभावना रहती है। साथ ही, देहधारी परमेश्वर के रूप में तुम्हारा कार्य मानवता को बचाना है और तुम खुद परमेश्वर का प्रतिनिधित्व करते हो, इसलिए तुम्हारी जिम्मेदारी या तुम्हारे द्वारा हाथ में लिया जाने वाला कार्य सिर्फ सत्य व्यक्त करना ही हो सकता है ताकि तुम भ्रष्ट मानवता के उद्धार के मुद्दे का समाधान कर सको। तुम्हें सिर्फ कार्य के बारे में या उन विषयों के बारे में बात करनी चाहिए जो दिव्यता से उत्पन्न होते हैं। तुम सामान्य मानव जीवन—भोजन, कपड़े, आवास और परिवहन के मामलों—के बारे में या इस बारे में बात नहीं कर सकते कि अमुक व्यक्ति कैसा है। अगर तुम इस बारे में बात करते हो कि वह कैसा है तो तुम उसके बारे में राय बना रहे हो या तुम्हारे कुछ गुप्त मकसद हैं।” चूँकि लोग ऐसी धारणाएँ रखते हैं, इसलिए वे देहधारी परमेश्वर को कोई गैर-मानवीय हस्ती मानते हैं। इसलिए, जब मैं ऐसे लोगों से मेलजोल रखता हूँ जिनमें सामान्य सोच और सामान्य मानवता की कमी है और मैं रोजमर्रा के मामलों या दैनिक जरूरतों के बारे में जरा-सी बात करता हूँ तब कुछ लोग मानसिक बाधा खड़ी कर लेते हैं, सोचते हैं “इस बारे में बात करने का क्या फायदा है? यह आध्यात्मिक नहीं है! साथ ही, क्या यह बात उठाने के पीछे तुम्हारे गुप्त इरादे हैं?” अगर मैं किसी व्यक्ति की स्थिति पर चर्चा करता हूँ तो कुछ लोग सोचते हैं, “क्या यह लोगों के पीठ पीछे उनके बारे में राय बनाना या उनके खिलाफ षड्यंत्र करना है? क्या तुम उनके साथ कुछ करने वाले हो? क्या तुम उन्हें पदोन्नत करने वाले हो या हटा देने वाले हो? क्या तुम उनका उपयोग करना जारी रखने वाले हो या उन्हें बर्खास्त करने वाले हो?” अगर मैं किसी के मुद्दों के बारे में बात करता हूँ तो कुछ लोग सोचते हैं, “क्या तुम उस व्यक्ति को नापसंद करते हो या उसके प्रति नफरत महसूस करते हो? क्या उसने तुम्हें चोट पहुँचाने के लिए कुछ किया? क्या उसने तुम्हें नाराज करने के लिए कुछ कहा या किया?” विशेष रूप से, अगुआओं और कार्यकर्ताओं से संबंधित संवेदनशील विषयों पर चर्चा करते समय कुछ लोग तो शामिल होने से और भी डरते हैं, कहते हैं, “तुम कार्य के लिए इनके बारे में बात कर रहे हो, लेकिन हम तुम्हारे साथ इन पर चर्चा नहीं करेंगे। ये संवेदनशील विषय हैं। जैसे ही हम कुछ गलत कहेंगे, तुम हमें उजागर कर दोगे, हमारी काट-छाँट करोगे, तुम हमारी भ्रष्टताओं का प्रकाशन देखोगे और इससे हमारे बारे में तुम्हारे मन पर एक गलत छाप पड़ेगी, जो कि अनुचित होगा।” ऐसे भी समय हैं जब मैं कुछ विषय उठाता हूँ, जैसे कि पूछता हूँ, “तुम लोगों के परिवार में कौन परमेश्वर में विश्वास रखता है?” मुख्यभूमि चीन में यह एक संवेदनशील विषय है। हालाँकि मुख्यभूमि में कुछ ऐसे लोगों से पूछना संवेदनशील नहीं माना जाता जिन्हें तुम अपेक्षाकृत लंबे समय से सँभाल रहे हो और जिनसे तुम काफी परिचित हो—विदेशों में तो ऐसा और भी कम माना जाता है। लेकिन अगर मैंने यह पूछा तो कुछ लोग उत्तर तक देने की हिम्मत नहीं करते हैं। वे सोच-विचार करते हैं, “क्या तुम यह पूछकर कि मेरे परिवार में कौन विश्वास रखता है मेरी पृष्ठभूमि की छानबीन करने का प्रयास कर रहे हो?” अगर मैंने पूछा, “तुम लोगों की स्थानीय कलीसिया में कितने लोग हैं? कलीसियाई अगुआ कौन है?” तो वे सोचते हैं, “अरे नहीं, क्या तुम कलीसिया के बारे में पता लगाने का प्रयास कर रहे हो? मैं इस बारे में तुमसे बात नहीं कर सकता। अगर मैंने कुछ कह दिया और कलीसियाई अगुआ को पता लग गया तो मुसीबत खड़ी हो जाएगी।” देखो, वे कलीसिया के मामलों पर बात करते समय भी सतर्क रहते हैं और कुछ भी कहने से डरते हैं। बहुत-से लोग कलीसियाई अगुआओं और कलीसियाई कार्य से संबंधित विषयों पर चर्चा करने या उनके मन में जो है उसे खुलकर कहने की हिम्मत नहीं करते। इसके मुख्य कारणों में से एक कलीसिया की स्थिति उजागर हो जाने और अगुआओं और कार्यकर्ताओं को नाराज कर देने का डर है और साथ ही, अनजाने में अपने विचारों और नजरियों को प्रकट कर देने और काट-छाँट किए जाने या उजागर हो जाने का डर भी है। यह ऐसा कुछ है जिसे होता हुआ वे नहीं देखना चाहते। इसलिए, जब मैं बहुत-से लोगों से मेलजोल रखता हूँ तब साधारण संवाद तक निर्बाध रूप से प्रवाहित नहीं हो सकता। जब मैं ऐसे अविश्वासियों से मेलजोल रखता हूँ जिनके मन और पृष्ठभूमि जटिल हैं और उनके साथ चीजें सँभालता हूँ, तब जैसे ही मैं चीजें सँभालना समाप्त करता हूँ, मैं जल्दी से वहाँ से चला जाता हूँ—मैं गहरे रिश्ते नहीं बना सकता या बहुत ज्यादा करीब नहीं आ सकता। लेकिन जब मैं भाई-बहनों से मेलजोल रखता हूँ तब भी मुझे ज्यादातर लोग ऐसे ही लगते हैं : मैं बहुत ज्यादा करीब नहीं आ सकता या गहरे रिश्ते नहीं बना सकता। ऐसा नहीं है कि मैं खुद को श्रेष्ठ समझता हूँ और ज्यादातर लोगों से मेलजोल रखने का अनिच्छुक हूँ; बल्कि जब मैं उनके पास जाता हूँ या उनसे संपर्क बनाने का प्रयास करता हूँ तब वे ही अवचेतन रूप से मुझसे कतराते हैं या मुझसे दूर भागते हैं। तुम मुझसे दूर क्यों भागते हो? अगर तुमने कुछ गलत कह दिया तो मैं तुम्हारी निंदा नहीं करूँगा या इस बात को मुद्दा नहीं बनाऊँगा। अगर तुम अगुआ या कार्यकर्ता हो तो हम सत्य की संगति कर सकते हैं और ऐसे किसी भी विषय पर वार्तालाप कर सकते हैं जो तुम्हें समझ नहीं आता है। अगर तुम कोई साधारण भाई या बहन हो और तुम वाकई कुछ गलत कह भी देते हो या तुम्हारे कुछ त्रुटिपूर्ण विचार और नजरिए हैं तो यह इस बात पर निर्भर करता है कि मैं इस बारे में तुमसे बात करने का इच्छुक हूँ या नहीं। अगर मैं देखता हूँ कि तुम्हारी काबिलियत कमजोर है, तुममें समझने की क्षमता की कमी है और तुम किसी भी चीज की असलियत नहीं जान सकते हो तो मैं तुमसे वार्तालाप नहीं करना चाहता और अगर हम वार्तालाप कर भी लेते हैं तो भी इससे कोई नतीजा नहीं मिलेगा। लेकिन अगर तुम्हारी काबिलियत अच्छी है, तुम्हारे पास समझने की क्षमता है और तुम कुछ चीजों की असलियत जान सकते हो तो तुमसे वार्तालाप करने से नतीजे मिल सकते हैं और यह बातचीत निष्फल नहीं होगी। इससे कोई फर्क नहीं पड़ता कि मैं किससे यूँ ही वार्तालाप करता हूँ या मैं किन समस्याओं का पता लगाता हूँ, सबसे पहली बात, मैं अपने दिल में उनकी निंदा नहीं करूँगा, दूसरी बात, मैं उन्हें कोसूँगा नहीं, और तीसरी बात, मैं उनके परिणामों को निर्धारित नहीं करूँगा। उस तरीके से कार्य करना निराधार होगा और मैं बेवकूफी भरी चीजें नहीं करता। सामान्य मानवता के लिहाज से, कभी-कभी जब किसी परिचित व्यक्ति से मेरी मुलाकात होती है तब मैं बस जरा-सी बात करना और वार्तालाप करना चाहता हूँ। अगर तुम तैयार हो तो मैं तुमसे बात करूँगा। अगर नहीं हो तो मैं तुम्हें मजबूर नहीं करूँगा। कुछ लोग मुझसे वार्तालाप करने से डरते हैं। मैं चाहे कुछ भी कहूँ, वे मुझसे सतर्क रहते हैं और अपने विचार व्यक्त नहीं करते, डरते हैं कि वे कुछ गलत कह देंगे और मुझे उनके बारे में गलत राय बनाने के लिए कुछ मिल जाएगा। अगर मैंने देखा कि तुम अपने दिल की बात बोलने के इच्छुक नहीं हो तो मैं उचित बिंदु पर रुक जाऊँगा। अगर तुम हमेशा मुझसे सतर्क रहोगे, हमेशा डरते रहोगे कि मैं तुम्हारे खिलाफ षड्यंत्र कर रहा हूँ तो तुमसे बात करने का मेरा मन नहीं होगा। मुझे बताओ, क्या मेरी यह तार्किकता सामान्य है? (हाँ।) जब मैं किसी से बात और संवाद करता हूँ तब हमेशा कोई न कोई संदर्भ जरूर होता है। उदाहरण के लिए, अगर तुम किसी खेत में पशुपालन के लिए जिम्मेदार हो तो हम पशुपालन के बारे में बात करेंगे। अगर तुम कलीसियाई अगुआ हो तो हम कलीसिया के मामलों के बारे में, भाई-बहनों से संबंधित मामलों के बारे में, भाई-बहनों की वर्तमान स्थिति के बारे में या कलीसियाई जीवन के बारे में चर्चा करेंगे। अगर तुम सुसमाचार प्रचारक हो तो हम सुसमाचार कार्य के बारे में बात करेंगे। यह सामान्य मानवता के दायरे में लोगों से मेलजोल रखना है और यह मेरे कार्य का हिस्सा भी है। कुछ मामलों में कलीसियाई कार्य शामिल नहीं होता है, लेकिन फिर भी वे परमेश्वर के घर के सामान्य मामले होते हैं। जब हम मिलते हैं तब इन चीजों के बारे में वार्तालाप करना सामान्य है। तुम परमेश्वर के घर में मामले सँभाल रहे हो और अपना कर्तव्य कर रहे हो, इसलिए जब हम मिलते हैं तब मुझे तुम्हारा अभिवादन करना चाहिए, तुम्हारे साथ वार्तालाप करनी चाहिए और देखना चाहिए कि कहीं तुम्हें कोई कठिनाई तो नहीं है। कभी-कभी हल्की-फुल्की वार्तालाप के दौरान मैं कुछ ऐसा पूछ लेता हूँ, “पिछली कुछ रातों से तापमान में गिरावट आई है—क्या तुम लोगों का घर ठंडा है?” कुछ लोग यह नहीं सुनना चाहते, वे सोचते हैं, “हम वयस्क हैं; क्या अपने बारे में चिंता करने के लिए हमें तुम्हारी जरूरत है?” अच्छे इरादों की बेकद्री की जाती है, है ना? दूसरे समय, जब मैं रसोई में जाता हूँ तब पूछता हूँ, “इस वर्ष की सब्जियाँ कैसी हैं? क्या वे खाने के लिए पर्याप्त हैं? तुम लोगों को कौन-सी सब्जियाँ या भोजन पसंद हैं?” ये बहुत सामान्य चीजें हैं, है ना? (हाँ।) लेकिन लोगों के दिल बहुत जटिल होते हैं और कुछ मामलों में जब मैं सामान्य ढंग से उनसे मेलजोल रखता हूँ और संवाद करता हूँ तब भी निर्बाध प्रवाह मौजूद नहीं होता। ऐसा क्यों होता है? ऐसा इसलिए होता है क्योंकि लोग अपने मुद्दों और अपनी असली स्थितियों को उजागर करने से हमेशा डरते हैं। और दूसरे लोग किस बात से डरते हैं? वे डरते हैं कि : “अगर मैंने अपनी असली स्थिति प्रकट कर दी तो तुम सभाओं में अपने धर्मोपदेशों में मुझे उजागर कर दोगे और मेरा उपयोग लक्ष्य के रूप में करोगे।” तुम लक्ष्य क्यों नहीं बन सकते? जब मैं तुम्हारी समस्याओं से संबंधित सत्य पर संगति करता हूँ तब वह उन्हें हल कर देती है। क्या यह कुछ अतिरिक्त चीज नहीं है जो तुमने प्राप्त की है? क्या यह तुम्हारा सौभाग्य नहीं है? यह अच्छी चीज है। इससे प्रमाणित होता है कि मैं तुम्हें गंभीरता से लेता हूँ और मुझमें तुम्हारे लिए कुछ सम्मान है। क्या यह सही है? अगर मैं तुम्हें अनदेखा कर देता और तुम मेरे दिल में नहीं होते और अगर मुझे तुममें किसी समस्या का पता लगता, लेकिन मैं उस पर ध्यान नहीं देता और तुम्हें मार्गदर्शन और संगति नहीं देता तो क्या तुम सत्य समझ पाते और अपनी समस्याओं को सुलझा पाते? क्या तुम इससे खुश होते? अगर तुम इससे संतुष्ट होते, यह सोचते, “परमेश्वर जो मुद्दे उजागर करता है उनमें से कोई भी मुझसे संबंधित नहीं है, इसलिए इससे प्रमाणित होता है कि मुझमें कोई समस्या नहीं है,” अगर तुम इस तरीके से परमेश्वर के कार्य का अनुभव करते तो तुम सत्य का अनुसरण करने वाले व्यक्ति नही हो। कुछ लोग वर्षों की आस्था के बाद भी कभी भी काटे-छाँटे नहीं गए हैं, उन्होंने एक बार भी बतौर विषमता सेवा नहीं की है, फिर भी वे गर्वित और भाग्यशाली महसूस करते हैं, सोचते हैं कि वे बहुत अच्छे हैं, उनमें कोई समस्या नहीं है और वे निश्चित रूप से बचाए जाएँगे। क्या यह बहुत परेशानी वाली बात नहीं है? ऐसा व्यक्ति निश्चित रूप से उद्धार प्राप्त नहीं कर सकता।

सामान्य मानवता की सोच वाले लोग सामान्य मानवता के भीतर दूसरों से संवाद करते और मेलजोल रखते समय सामान्य मानवता के जमीर और विवेक के बोध का पालन करेंगे। इस बोध के कारण उनके पास दूसरों से पेश आने का एक न्यूनतम मानक और सिद्धांत होते हैं। जब तुम सामान्य मानवता की सोच वाले लोगों से बात करते हो और मेलजोल रखते हो तब एक तरफ लोग यह महसूस कर पाते हैं कि तुममें मानवता के जमीर की जागरूकता है। दूसरी तरफ तुम औचित्य के बोध से कार्य करते हो जिससे तुम दूसरों को अप्रिय नहीं लगते। एक और महत्वपूर्ण बिंदु यह है कि जब तुम दूसरों से संवाद और बातचीत करोगे तब उन्हें तुम्हारे द्वारा संवाद किए गए शब्दों से फायदा होगा और वे कुछ ऐसी चीजें प्राप्त करेंगे जिनकी मानवता को जरूरत है। इसे ही हम लोगों से मेलजोल रखना और संवाद करना कहते हैं। संवाद करने का क्या मतलब है? सादे शब्दों में कहा जाए तो यह हल्की-फुल्की वार्तालाप करना है। ज्यादातर लोग हल्की-फुल्की वार्तालाप करना नहीं जानते; जैसे ही वे बोलते हैं, वे बहस और कहा-सुनी में उलझने की प्रवृत्ति रखते हैं या दूसरों से अपनी बात मनवाने के लिए दिखावा करते हैं और उन्हें उपदेश देते हैं। जिन लोगों में जरा-सी वाक्पटुता होती है, वे जैसे ही अपना मुँह खोलते हैं, दूसरों को उपदेश देना चाहते हैं और उनके शिक्षक के रूप में कार्य करते हैं। ये सभी अभिव्यक्तियाँ भ्रष्ट स्वभावों के प्रकाशन हैं। भ्रष्ट स्वभावों वाले लोग दूसरों से सामान्य रूप से हल्की-फुल्की वार्तालाप नहीं कर सकते। अगर वे कुछ देर सामान्य रूप से बोल भी लें तो भी यह लंबे समय तक नहीं चल सकता। किसी बिंदु पर, वे बहस करना शुरू कर देंगे, उनका चेहरा तमतमा जाएगा और वे उसमें पूरी तरह से उलझ जाएँगे। यह सामान्य हल्की-फुल्की वार्तालाप नहीं है। सामान्य हल्की-फुल्की वार्तालाप, निश्चित रूप से सही और गलत पर बहस करना या झगड़ा करना और कहा-सुनी करना नहीं है, यह लोगों के बारे में राय बनाना या उनकी निंदा करना तो बिल्कुल नहीं है। आओ, हल्की-फुल्की वार्तालाप को परिभाषित करें। यह जानकारी का आदान-प्रदान करना और इसे साझा करना है—इसे ही हम हल्की-फुल्की वार्तालाप कहते हैं। क्या यह परिभाषा सटीक है? (हाँ।) यह किस तरीके से सटीक है? जानकारी का आदान-प्रदान करना और इसे साझा करना सामान्य मानवता के जमीर और तार्किकता की नींव पर बने होते हैं। देखो—जमीर और विवेक वाले लोग कैसे वार्तालाप और संवाद करते हैं? वे बहस नहीं करते और वे एक-दूसरे का सम्मान कर पाते हैं जिससे सामने वाले को फायदा होता है। सामने वाले ने जो साझा किया है, उसे सुनने के बाद उन्हें कुछ नई जानकारी मिलती है। फिर वे बदले में सामने वाले को कुछ ऐसी जानकारी देते हैं जो उन्हें पता है ताकि सामने वाले को भी फायदा हो और वह अपनी मानवता में अनुभव, अंतर्दृष्टि और ज्ञान प्राप्त कर सके। सामने वाले का सम्मान करने और उसके साथ समान स्तर पर सामंजस्यपूर्ण ढंग से रहने के सिद्धांतों के आधार पर उन्हें जो जानकारी पता होती है, उसे उसके साथ साझा करना और फिर सामने वाले द्वारा साझा की गई जानकारी को प्राप्त करना—क्या यह आपसी मदद नहीं है? यह समानता, आपसी सहयोग, सामंजस्य और निष्पक्षता की नींव पर बना है। संवाद और हल्की-फुल्की वार्तालाप करने का यही मतलब है। मुझे बताओ, क्या मेरी परिभाषा सटीक है? (हाँ।) इस सिद्धांत के आधार पर वार्तालाप करने का और संवाद का अभ्यास करना सही है। अगर संवाद और वार्तालाप षड्यंत्रों, बहस, संघर्षों, चालबाजियों, छलों, जालों और परीक्षाओं से भरे हैं और अगर जो प्रकट होता है वे सब भ्रष्ट स्वभाव हैं, अगर यह सब आपसी दमन है जिसमें हर व्यक्ति दिखावा कर रहा होता है, एक-दूसरे से मुकाबला कर रहा होता है, यह देखने की होड़ कर रहा होता है कि कौन ज्यादा शानदार ढंग से बोलता है या ज्यादा कहता है तो यह सामान्य संवाद नहीं है। यह सामान्य मानवता के जमीर और तार्किकता के दायरे में संवाद नहीं है। यह संवाद जानकारी का आदान-प्रदान करना और जानकारी साझा करना नहीं है, बल्कि खुल्लमखुल्ला और गुप्त संघर्ष और कहा-सुनी हैं। क्या ऐसा ही नहीं है? (हाँ।)

बिना षड्यंत्र रचे दूसरों से संवाद में सफल होने के लिए तुम्हें सामान्य मानवता के जमीर और तार्किकता के दायरे में संवाद करना सीखना होगा। संवाद का उद्देश्य दूसरों की मदद करना है और साथ ही, उनसे मदद और फायदे प्राप्त करना भी है। यह सामान्य संवाद है और इस तरीके से तुम बिना षड्यंत्र रचे संवाद में सफल हो सकते हो। अविश्वासियों का संवाद और वार्तालाप देखो; क्या यह सामान्य संवाद का प्रभाव प्राप्त कर सकता है? (नहीं।) जब भ्रष्ट लोग संवाद और वार्तालाप करते हैं तब क्या उनके संवाद की विषयवस्तु, मकसद और लहजा सामान्य होते हैं? (नहीं।) उनका संवाद बस मुर्गों की लड़ाई या कुत्तों की लड़ाई जैसा होता है। क्या उनका संवाद निर्बाध रूप से आगे बढ़ सकता है? (नहीं।) वे दूसरों के खिलाफ षड्यंत्र न रचने या उनसे बहस न करने में भी सफल नहीं हो सकते। संवाद को निर्बाध रूप से प्रवाहित होने के लिए प्रेमपूर्ण दिल, एक-दूसरे की मदद करने की इच्छा और कमजोरियों की भरपाई करने के लिए एक-दूसरे की शक्तियों से सीखने की तत्परता होनी चाहिए। जब मैं तुम लोगों से संवाद और वार्तालाप करता हूँ तब सिर्फ मेरा षड्यंत्र न रचना ही काफी नहीं है; तुम्हें भी इस सिद्धांत के अनुसार षड्यंत्र न रचने और संदेही नहीं होने का अभ्यास करना होगा। अगर मैं षड्यंत्र न रचूँ, लेकिन तुम लोग लगातार षड्यंत्र रचते जाओ और न सिर्फ खुद षड्यंत्र रचो, बल्कि यह संदेह भी करो कि मैं षड्यंत्र रच रहा हूँ तो हमारा संवाद निर्बाध रूप से प्रवाहित नहीं हो सकता और न ही हम सच्ची, फायदेमंद बातचीत कर सकते हैं या सामंजस्यपूर्ण ढंग से रह सकते हैं। कुछ लोग जब मुझे आते हुए देखते हैं तब छिपने के लिए जल्दी से कोई जगह ढूंढ़ लेते हैं। अगर वे वाकई मुझसे बच नहीं सकते तो वे अनिच्छा से मेरा अभिवादन करते हैं, लेकिन अपने दिलों में वे मुझसे मिलना नहीं चाहते, सोचते हैं, “कितना तकलीफदेह है। तुम फिर से हमारी वास्तविक स्थिति का पता लगाने यहाँ चले आए हो। ऐसा करने के बाद तुम फिर से सत्य सिद्धांतों की संगति करोगे और हमें शर्मिंदा करोगे। हमें क्या करना चाहिए?” अगर तुम मुझसे मिलने या मेरे साथ मेलजोल रखने के इच्छुक नहीं हो और मेरे साथ मेलजोल रखने के दौरान तुम अंदर से थके हुए महसूस करते हो और तुम्हें हमेशा लगता है कि मैं तुम्हारे खिलाफ षड्यंत्र रच रहा हूँ तो जब तुम मुझे आते देखो तब मुझसे बच सकते हो। अगर तुम्हें लगता है कि जब तुम मुझसे मेलजोल रखते हो तब मैं षड्यंत्र नहीं करता और इससे तुम्हें आराम, खुशी, आजादी और सुकून मिलता है तो चलो, हम मिलें, वार्तालाप करें और हाल ही में चीजें कैसी रही हैं, इस बारे में जानकारी साझा करें। अगर तुम मुझसे पूछते हो, “आजकल तुम्हारे क्या हाल-चाल है?” तो मैं ईमानदारी से उत्तर दूँगा। अगर मैंने तुमसे पूछा, “हाल ही में चीजें कैसी रही हैं? क्या तुमने कोई जीवन प्रगति की है? क्या अपना कर्तव्य करने से तुमने कोई फायदा प्राप्त किया है?” और तुम भी ईमानदारी से उत्तर दे सकते हो तो यह बहुत अच्छा है। हर मुलाकात सुखद माहौल में आगे बढ़ सकती है। अगर मुझे देखकर लोगों का हमेशा मुझसे छिपना सही नहीं है तो क्या जानबूझकर मेरी खुशामद करने के लिए हमेशा झूठी चापलूसी करना सही है? (नहीं।) यह सही क्यों नहीं है? (खुशामद करना पसंद करना असत्यता और धूर्तता के समान है। हमारे लिए बेहतर यही है कि हम ज्यादा सच्चाई से बोलें और हमें परमेश्वर के साथ बस सामान्य मानसिकता से पेश आने की जरूरत है। एक बात तो यह है कि हमें उसके साथ स्पष्टवादी होना चाहिए। दूसरी बात यह है कि हमें परमेश्वर की खुशामद नहीं करनी चाहिए, चापलूसी कर उसकी कृपा पाने के लिए जानबूझकर प्रयास नहीं करना चाहिए या जानबूझकर उससे घनिष्ठ होने का प्रयास नहीं करना चाहिए।) मेरी बस एक ही अपेक्षा है : जब मैं तुम्हें देखूँ तब मुझसे छिपो मत और जब मैं तुम्हें नहीं ढूँढ़ रहा होऊँ तब मुझे परेशान मत करो। वही करो जो तुम्हें करना चाहिए और सब कुछ सामान्य बनाओ। मैं तुम लोगों के कर्तव्य-निर्वहन को प्रभावित नहीं करूँगा और तुम लोगों को मुझे प्रभावित नहीं करना चाहिए। मुझसे छिपना और मुझे परेशान करना, ये दोनों ही वे सिद्धांत नहीं हैं जिनका लोगों को मेरे संपर्क में रहने और मेरे साथ मेलजोल रखते समय पालन करना चाहिए। तो सिद्धांत क्या है? यह है सामान्य मानवता के जमीर और विवेक के दायरे में संवाद करना और स्पष्टवादिता से बातचीत कर पाना और स्पष्ट सच बोल पाना; मैं जो भी पूछूँ, उसका तुम्हें सच्चाई से उत्तर देना चाहिए। लोग स्पष्ट सत्य क्यों नहीं बोल पाते? उदाहरण के लिए, मान लो कि मैं तुमसे पूछता हूँ, “इस महीने सुसमाचार का प्रचार करने में तुमने कितने लोग प्राप्त किए?” और तुम उत्तर नहीं देना चाहते। अगर मैंने देखा कि तुम असहज हो रहे हो तो मैं और जोर नहीं दूँगा। मैं लोगों को मुश्किल स्थिति में नहीं डालना चाहता और मैं कभी भी किसी को बोलने के लिए मजबूर नहीं करता। कुछ लोग, चाहे दूसरे उनसे कुछ भी पूछें, हमेशा सोच-विचार करते हैं, “उसका यह पूछने का क्या अर्थ है?” वे सीधे उत्तर नहीं देना चाहते, उन्हें गलत जवाब देने और अपने लिए समस्याएँ खड़ी करने का बहुत डर होता है। अगर तुम हमेशा इस तरह से अटकलें लगाते रहोगे और षड्यंत्र रचते रहोगे तो हम संवाद नहीं कर सकेंगे। तुम्हें मेरे प्रश्नों के अर्थ की पड़ताल करने की जरूरत नहीं है और न ही तुम्हें मेरे खिलाफ षड्यंत्र रचना चाहिए। अगर तुम सरल हो सकते हो और अपने दिल की बात कहने के लिए खुद को खोल सकते हो तो फिर हम एक-दूसरे से संवाद कर सकते हैं। यह आसान है या नहीं? (आसान है।) यह कहना आसान है, लेकिन हो सकता है कि इसे वास्तव में करना जरा-सा मुश्किल हो। यह सुनने में जितना आसान लगता है, उतना है नहीं। उदाहरण के लिए, हो सकता है कि मैंने एक बार तुमसे कोई प्रश्न पूछा हो और तुमने उस समय सच नहीं बताया हो—तुमने झूठ बोला हो। वह संपर्क और संवाद विफल हो गया। विफल होने के बाद तुम्हें क्या करना चाहिए? इतना हिम्मती बनने का प्रयास करो कि अगली बार हमारी मुलाकात होने पर इसे मान सको : “पिछली बार मैंने झूठ बोला था। अब से मैं स्पष्ट सच बोलूँगा।” तब मैं तुम्हें प्रोत्साहित करूँगा—मैं तुम्हारी तारीफ करूँगा और सहमति का इशारा करूँगा : तुम सत्य का अभ्यास करने और ईमानदार व्यक्ति बनने में सफल रहे हो। क्या यह बढ़िया नहीं है? (हाँ।)

जब षड्यंत्र नहीं करने के विषय पर संगति करने की बात आती है तब चाहे कितने भी उदाहरण दिए जाएँ, तुम लोगों को जो बताया जा रहा है वह एक सिद्धांत है। क्या तुम्हें पता है कि वह सिद्धांत क्या है? (परमेश्वर को मापने के लिए या परमेश्वर पर संदेह करने के लिए भ्रष्ट मानवजाति के परिप्रेक्ष्य का उपयोग मत करो।) सही कहा। परमेश्वर से भ्रष्ट मानवजाति के परिप्रेक्ष्य से मत पेश आओ। तो किस सिद्धांत का पालन करना चाहिए? (परमेश्वर से परमेश्वर की तरह पेश आओ।) क्या उससे मनुष्य की तरह पेश आना ठीक नहीं है? क्या उससे एक सामान्य, साधारण व्यक्ति की तरह पेश आना ठीक नहीं है? चाहे तुम उससे परमेश्वर की तरह पेश आओ या मनुष्य की तरह, अंतर्वैयक्तिक मेलजोल के लिए सबसे जरूरी सिद्धांत एक-दूसरे से स्पष्टवादी होना है। जब मैं तुमसे बात करता हूँ और तुम्हारे साथ चीजें करता हूँ तब मैं तुम्हारे खिलाफ षड्यंत्र नहीं करता और तुम्हें भी मेरे साथ स्पष्टवादी होना चाहिए। तो अगर कोई तुम्हारे खिलाफ षड्यंत्र करता है तो क्या तुम्हें भी उसके खिलाफ षड्यंत्र करना चाहिए? (नहीं।) अगर कोई तुम्हारे खिलाफ षड्यंत्र करता है तो तुम्हें उससे भी सिद्धांतों के अनुसार पेश आना चाहिए। यही सही तरीका है। यह सिर्फ ऐसा नहीं है कि चूँकि मैं तुम्हारे खिलाफ षड्यंत्र नहीं करता, इसलिए तुम षड्यंत्र या संदेह किए बिना मेरे साथ स्पष्टवादी बनो। बल्कि भले ही दूसरे लोग तुम्हारे खिलाफ षड्यंत्र करें, तुम सत्य सिद्धांतों के अनुसार कार्य कर सकते हो और मामलों को सँभाल सकते हो। यह सिद्धांतों का पालन करना है। कुछ लोग कहते हैं, “उन्होंने मेरे खिलाफ षड्यंत्र किया—ऐसा कैसे हो सकता है कि मैं पलटवार न करूँ? अगर मैं उन्हें सच्ची स्थिति नहीं दिखाऊँ और बस उन्हें ऐसे ही मुझे डराने-धमकाने दूँ तो क्या मैं हार नहीं जाऊँगा? क्या मुझ पर धौंस जमाना इतना आसान है?” मुझे बताओ, क्या उनके तर्क का कोई अर्थ निकलता है? आँख के बदले आँख, दाँत के बदले दाँत—दुनिया के लोगों के बीच इसका अर्थ निकलता है। लेकिन अगर सत्य से मापा जाए तो यह कथन गलत है। उनका तुम्हारे खिलाफ षड्यंत्र करना बुरा कर्म है। अगर तुम पलटवार करते हो, उनके खिलाफ षड्यंत्र करने के लिए उन्हीं विधियों का उपयोग करते हो तो परमेश्वर की नजर में सार एक ही है; दोनों ही बुरे कर्म हैं। परमेश्वर यह नहीं कहेगा कि चूँकि उन्होंने तुम्हारे खिलाफ षड्यंत्र किया, इसलिए तुम्हारा वापस हमला करना पूरी तरह से जायज है और सिद्धांतों के अनुसार है और यह बुरा कर्म नहीं है। परमेश्वर यह नहीं देखता कि तुमने किस कारण से उनके खिलाफ षड्यंत्र किया; वह यह देखता है कि क्या तुम्हारा कार्य खुद एक षड्यंत्र है, क्या यह बुरा कर्म है और क्या तुम इस मामले को सत्य द्वारा या मानवीय नैतिक नजरियों द्वारा मापकर इससे पेश आते हो। अगर मामले को मानवीय नैतिक नजरियों द्वारा मापा जाता है तो “आँख के बदले आँख, दाँत के बदले दाँत” सही माना जाएगा। उन्होंने पहले तुम्हारे खिलाफ षड्यंत्र किया, इसलिए तुम्हारा भी उन्हीं तरीकों का उपयोग करके पलटवार करना और उनके खिलाफ षड्यंत्र करना सही है और उन्हें ऐसे नतीजे स्वीकार करने चाहिए। अगर मानवीय नैतिक नजरियों का उपयोग करके मानवीय परिप्रेक्ष्य से मापा जाता है तो यह गलत नहीं है। और अगर कानून के अनुसार मापा जाता है तो शायद यह गैर-कानूनी नहीं है। लेकिन परमेश्वर की नजर में यह सत्य के विपरीत है। कोई भी चीज जो सत्य के विपरीत चलती है, वह बुरा कर्म है और परमेश्वर की नजर में निंदित है। अगर तुम्हारा वापस हमला करना जायज हो, तो भी परमेश्वर सिर्फ इस कारण से तुम्हारी निंदा करने से नहीं रुकेगा क्योंकि तुम्हारा वापस हमला करना उचित और नैतिक रूप से जायज है। परमेश्वर यह देखेगा कि उनका तुम्हारे खिलाफ षड्यंत्र करने के बाद तुम उनसे किस तरीके से पेश आते हो। अगर तुम उनसे उसी तरीके से पेश आते हो तो परमेश्वर तुम्हारी निंदा करेगा। लेकिन अगर तुम उनसे सत्य सिद्धांतों के अनुसार पेश आते हो और उनसे परमेश्वर द्वारा सिखाए ढंग से निष्पक्षता से और न्यायपूर्वक पेश आते हो तो भले ही नैतिक रूप से लोगों की धारणाएँ हों और वे तुम्हारी निंदा करें और कानूनी रूप से तुम्हें अपराधी घोषित कर दिया जाए, लेकिन परमेश्वर की नजर में, परमेश्वर कहता है कि इस मामले में तुमने सिद्धांत के अनुसार कार्य किया है और यह बुरा कर्म नहीं है—वह तुम्हारी निंदा नहीं करेगा। अगर तुम लोगों से सत्य सिद्धांतों के अनुसार पेश आ सकते हो तो यह सत्य का अभ्यास करना है। तुम्हें मसीह से अपनी धारणाओं और कल्पनाओं के अनुसार या अपने भ्रष्ट स्वभावों के आधार पर पेश नहीं आना चाहिए या उसके खिलाफ चालबाजियों और छल-कपट का उपयोग नहीं करना चाहिए। तुम लोगों से कैसे पेश आते हो इसमें भी यह ऐसा ही होना चाहिए। अगर तुम मसीह, इस साधारण व्यक्ति, से सही ढंग से पेश आ सकते हो तो उसी तरीके से तुम दूसरों से भी सही ढंग से पेश आ सकते हो। चाहे व्यक्ति कोई भी हो, तुम्हें इस बारे में सही रवैया अपनाना चाहिए कि तुम उससे कैसे पेश आते हो। इस तरह, लोगों से पेश आने के लिए तुम्हारे सिद्धांत और विधियाँ सही होंगी। अगर तुम लोगों के प्रति अपने रवैये में या उनसे पेश आने के तरीके के बारे में अपने विचारों और दृष्टिकोणों में कोई गलती करते हो तो तुम तुरंत परमेश्वर के वचनों के अनुसार आत्म-चिंतन करोगे और अपने विचारों और दृष्टिकोणों को ठीक करोगे और साथ ही, अपने व्यवहार को लगातार नियमित करोगे और धीरे-धीरे, लोगों से पेश आने के तरीके के बारे में तुम्हारे विचार और दृष्टिकोण, और आचरण और कार्य करने के लिए तुम्हारे सिद्धांत उत्तरोत्तर सत्य के अनुरूप होते जाएँगे। जब सत्य सिद्धांत तुम्हारा जीवन बन जाएँगे तब तुम्हारा भ्रष्ट स्वभाव छुट चुका होगा और परिवर्तित हो चुका होगा और तुम लोगों से निष्पक्षता से, न्यायपूर्वक और परमेश्वर के इरादों के हिसाब से पेश आ पाओगे। अगर वे तुम्हारे खिलाफ षड्यंत्र नहीं करते हैं तो तुम सोचते हो कि उनके खिलाफ षड्यंत्र नहीं करना तुम्हारे लिए सही है। लेकिन अगर वे तुम्हारे खिलाफ षड्यंत्र करते हैं और तुम उनके खिलाफ षड्यंत्र करने से खुद को रोक सकते हो और सत्य की तलाश कर सकते हो और उनसे सत्य सिद्धांतों के अनुसार पेश आ सकते हो तो क्या यह प्रगति नहीं है? क्या यह परिवर्तन नहीं है? (हाँ।) अगर वे तुम्हारे खिलाफ षड्यंत्र करते हैं और तुम भी उनके खिलाफ षड्यंत्र करते हो तो क्या तुम उसी मार्ग पर नहीं चल रहे हो जिस पर तुम्हारे खिलाफ षड्यंत्र करने वाला व्यक्ति चल रहा है? ऐसे में तुममें और दुनिया के लोगों में क्या अंतर रह जाता है? लोगों, चीजों, आचरण करने और कार्य करने के बारे में तुम्हारे नजरिए नहीं बदले हैं। वे परमेश्वर के वचनों या सत्य सिद्धांतों पर आधारित नहीं बल्कि दुनिया के लोगों के सिद्धांतों पर आधारित हैं : जो कोई भी तुम्हारे खिलाफ षड्यंत्र करता है, तुम उसके खिलाफ षड्यंत्र करते हो—आँख के बदले आँख, दाँत के बदले दाँत। तुम दुनिया के लोगों से, अविश्वासियों से बिल्कुल भी अलग नहीं हो। अगर, इस बात की परवाह किए बगैर कि कोई तुम्हारे खिलाफ षड्यंत्र करता है या नहीं, तुम कभी भी उसके खिलाफ षड्यंत्र नहीं करते, बल्कि उससे परमेश्वर के वचनों के अनुसार और सत्य सिद्धांतों के अनुसार पेश आते हो तो यह रुख और परिप्रेक्ष्य सही है; यह सत्य का अभ्यास करना है। अनुग्रह के युग में प्रभु यीशु ने लोगों से क्या कहा? अगर कोई तुम्हारे दाहिने गाल पर थप्पड़ मारे तो तुम्हें क्या करना चाहिए? (प्रभु यीशु ने कहा, “जो कोई तेरे दाहिने गाल पर थप्पड़ मारे, उसकी ओर दूसरा भी फेर दे” (मत्ती 5:39)।) कुछ लोग कहते हैं, “अगर वह मुझे थप्पड़ मारेगा तो मैं उसे वापस थप्पड़ मार दूँगा! अगर उसने मेरे बाएँ गाल पर थप्पड़ मारा तो मैं उसके बाएँ गाल पर थप्पड़ मार दूँगा। अगर उसने मेरे दाहिने गाल पर थप्पड़ मारा तो मैं उसके दाहिने गाल पर थप्पड़ मार दूँगा। यह न तो नैतिक रूप से निंदित है और न ही कानूनी रूप से।” परमेश्वर कहता है, “गलत। अगर वह तुम्हारे बाएँ गाल पर थप्पड़ मारे तो अपना दाहिना गाल भी उसकी ओर फेर दो। वापस थप्पड़ मत मारो।” क्या तुम ऐसा कर सकते हो? इस बात की परवाह किए बगैर कि मानवीय नजर में परमेश्वर की अपेक्षा स्वीकार्य है या नहीं—शायद कुछ लोगों के लिए यह बेवकूफी भरी कहावत हो, बेवकूफी भरा अभ्यास हो—तुमसे परमेश्वर की यही अपेक्षा है। क्या तुम यह कर सकते हो? तुम कहते हो, “मैं यह नहीं कर सकता। अगर उसने मेरे बाएँ गाल पर थप्पड़ मारा तो मुझे उसे वापस थप्पड़ मारना ही पड़ेगा, नहीं तो मेरा अभिमान और गरिमा चली जाएगी और मैं अपना सम्मान पूरी तरह से खो चुका होऊँगा।” इससे कोई फर्क नहीं पड़ता कि तुम्हारा यह कथन भ्रष्ट मानवजाति के बीच टिकता है या नहीं, अगर परमेश्वर की नजर में तुम्हारा कथन गलत है, तुम्हारा दृष्टिकोण गलत है और तुम्हारा व्यवहार गलत है तो फिर परमेश्वर की नजर में तुम्हारा व्यवहार निंदित है। इसके निंदित होने का क्या कारण है? वह यह है कि तुमने परमेश्वर के वचनों पर ध्यान नहीं दिया, तुम परमेश्वर के मार्ग पर नहीं चले। परमेश्वर ने तुमसे कहा कि अगर कोई तुम्हारे बाएँ गाल पर थप्पड़ मारे तो तुम्हें अपना दाहिना गाल भी उसकी ओर फेर देना चाहिए। क्या तुमने ऐसा किया? परमेश्वर बस तुमसे पूछता है : क्या तुमने परमेश्वर के वचनों पर ध्यान दिया? क्या परमेश्वर ने तुम्हें जो निर्देश दिया, तुमने उसके अनुसार अभ्यास किया? अगर तुमने इस तरह से अभ्यास नहीं किया तो फिर तुम परमेश्वर के मार्ग पर नहीं चले और तुम ऐसे व्यक्ति हो जो परमेश्वर के खिलाफ विद्रोह करता है; तुम ऐसे व्यक्ति नहीं हो जो सत्य का अभ्यास करता है और ऐसे व्यक्ति नहीं हो जो परमेश्वर के वचनों के अनुसार चीजों को देखता है और आचरण करता है। ऐसे में परमेश्वर तुम्हें पसंद नहीं करता है, तुम ऐसे व्यक्ति नहीं हो जिसे परमेश्वर स्वीकारता है और परमेश्वर की नजर में वह थप्पड़ जो तुमने लौटाया, वह बुरा कर्म है। शायद तुम्हें हमेशा यही लगेगा कि यह पूरी तरह से जायज था, यह तुम्हारी गरिमा और अधिकारों की रक्षा करने का एक जरूरी उपाय था। लेकिन परमेश्वर की नजर में उस थप्पड़ का मतलब है कि तुम परमेश्वर के मार्ग पर नहीं चले हो और न ही तुम चलना चाहते हो, तुम परमेश्वर के वचनों पर ध्यान नहीं देते हो और तुम्हारी नजर में परमेश्वर के वचन सिर्फ धर्म-सिद्धांत हैं, खोखले शब्द हैं। तुम परमेश्वर के वचनों का सिर्फ प्रचार करते हो, उनका कभी अभ्यास नहीं करते। परमेश्वर तुम्हें एक ऐसे व्यक्ति के रूप में निरूपित करेगा जो परमेश्वर के मार्ग पर नहीं चलता। तो फिर क्या अब भी तुम परमेश्वर की स्वीकृति पा सकते हो? अगर तुम परमेश्वर के मार्ग पर नहीं चलते हो तो परमेश्वर के वचन कभी तुम्हारा जीवन नहीं बन सकते। तुम अपने खुद के तर्क के समर्थन में परमेश्वर से चाहे कितनी भी बहस कर लो, वह तुम्हारी नहीं सुनेगा। परमेश्वर यह नहीं कहेगा, “किसी ने अकारण ही तुम्हारे बाएँ गाल पर थप्पड़ मार दिया और तुम काफी दयनीय हो। अपनी गरिमा की रक्षा करने के लिए तुम वापस थप्पड़ मार सकते हो। वापस थप्पड़ मारने के बाद तुम प्रार्थना कर सकते हो और अपना पाप कबूल कर सकते हो और परमेश्वर तुम्हें माफ कर देगा और तुम्हारी निंदा नहीं करेगा।” परमेश्वर ने ऐसा नहीं कहा। परमेश्वर ने कहा कि अगर कोई तुम्हारे बाएँ गाल पर थप्पड़ मारे तो तुम्हें अपना दाहिना गाल भी उसकी ओर फेर देना चाहिए। अगर तुम ऐसा कर सकते हो तो तुम परमेश्वर के मार्ग पर चलने वाले व्यक्ति हो। अगर तुम ऐसा नहीं कर सकते तो परमेश्वर की नजर में तुम ऐसे व्यक्ति हो जो परमेश्वर के खिलाफ विद्रोह करता है, ऐसे व्यक्ति हो जो परमेश्वर के वचनों का अभ्यास नहीं करता है या परमेश्वर के मार्ग पर नहीं चलता है, जो एक बुरा व्यक्ति है। बुरे लोगों के प्रति परमेश्वर का क्या रवैया है? परमेश्वर कहता है, “मेरे पास से चले जाओ! मैं तुम लोगों को नहीं जानता।” परमेश्वर ऐसे लोगों को नहीं चाहता। समझे? (समझ आ गया।) यही बात षड्यंत्र करने पर भी लागू होती है। तुम कहते हो, “उन्होंने मेरे खिलाफ षड्यंत्र किया, तो मेरा उनके खिलाफ षड्यंत्र करने में क्या गलत है?” तुम्हारा लोगों के खिलाफ षड्यंत्र करना बस गलत है। यह किस तरीके से गलत है? यह इसलिए गलत है क्योंकि षड्यंत्र करना अपने आप में एक बुरा कर्म है, कोई अच्छा कर्म नहीं है। इसलिए, जब वे लोगों के खिलाफ षड्यंत्र करते हैं तब परमेश्वर उनकी निंदा करता है। अगर तुमने भी ऐसा ही किया तो परमेश्वर उसी तरीके से तुम्हारी भी निंदा करेगा। तुम्हें किसी ऐसे तरीके से कार्य करना चाहिए जो षड्यंत्र करने से मुक्त हो, एक ऐसे तरीके से जिसे परमेश्वर स्वीकारता है। तुम्हारा कर्तव्य परमेश्वर द्वारा तुम्हें बताए गए अभ्यास के मार्ग और सिद्धांतों के अनुसार अभ्यास करना है, अपने तर्क के समर्थन में बहस करना या अपनी व्यक्तिगत गरिमा या सम्मान की रक्षा करना नहीं। तुम्हारा व्यक्तिगत चेहरा, रुतबा और गरिमा महत्वपूर्ण नहीं है। क्या महत्वपूर्ण है? महत्वपूर्ण यह है कि क्या परमेश्वर के वचन तुममें कार्यान्वित किए जाते हैं, क्या परमेश्वर के वचन तुम्हारा जीवन बन गए हैं, क्या तुमने परमेश्वर के वचनों को जिया है और क्या परमेश्वर के वचन तुममें पूरे किए गए हैं। समझे? (समझ आ गया।) कुछ लोग कहते हैं, “उन्होंने मुझे गाली दी, इसलिए मैं उन्हें वापस गाली दूँगा।” क्या ऐसा कहना सही है? (नहीं।) दूसरे लोग कहते हैं, “वे हमेशा मुझसे तुच्छता से पेश आते हैं, तो मैं उनसे तुच्छता से क्यों नहीं पेश आ सकता? अगर मैंने ऐसा नहीं किया तो क्या मैं भोंदू नहीं लगूँगा?” क्या यह महत्वपूर्ण है कि दूसरे तुम्हें कैसे देखते हैं? (नहीं।) लोग हमेशा इज्जत को लेकर परेशान रहते हैं, हमेशा डरते हैं कि दूसरे लोग उन्हें भोंदू और बेअक्ल समझेंगे। दरअसल, इससे कोई फर्क नहीं पड़ता कि दूसरे लोग तुम्हें कैसे देखते हैं। किससे फर्क पड़ता है? जब वे तुम्हें भोंदू के रूप में, बेअक्ल के रूप में देखते हैं, जब वे तुम्हारी खिल्ली उड़ाते हैं तब तुम कैसे प्रतिक्रिया करते हो? क्या तुम आवेगशीलता से, मानवीय विधियों और उपायों से या परमेश्वर द्वारा तुम्हें बताए गए सिद्धांतों के अनुसार प्रतिक्रिया करते हो? क्या तुमने परमेश्वर के वचनों के अनुसार अभ्यास किया है? क्या तुमने अपना कर्तव्य मजबूती से पकड़कर रखा है? वे तुम पर हँसते हैं और तुम्हें भोंदू कहते हैं, बस इस कारण से तुम झल्ला उठते हो और अपना कार्य छोड़ देते हो, “तुम मुझे भोंदू समझते हो, इसलिए अब मैं इसे और नहीं करूँगा!” तुम यह उनके लिए नहीं कर रहे हो। अगर तुमने अपना कर्तव्य छोड़ दिया तो परमेश्वर क्या कहेगा? “किसी ने तुम्हें भोंदू कहा, इसलिए तुमने वह कर्तव्य छोड़ दिया जो तुम्हें मैंने सौंपा था। तुममें कोई वफादारी नहीं है!” परमेश्वर इसे इसी तरीके से देखेगा। अगर तुम्हारे दिल में सही मायने में परमेश्वर है, अगर तुममें परमेश्वर के प्रति सही मायने में वफादारी है तो अगर कोई तुम पर हँसता है और तुम्हें भोंदू कहता है तो सबसे पहले तुम्हें सोच-विचार करना चाहिए : “तुम कहते हो कि मैं भोंदू हूँ, तुम कहते हो कि मैं बेअक्ल हूँ और तुम मेरे पीठ-पीछे मुझ पर हँसते हो। मैं तुमसे बहस नहीं करूँगा और न ही इस कारण से तुमसे नाराजगी रखूँगा। मैं बेवकूफ हूँ और मेरी काबिलियत खराब है, लेकिन परमेश्वर ने मेरा उन्नयन किया है और वह मुझसे नफरत नहीं करता। यह कर्तव्य मुझे तुमने नहीं दिया, यह मुझे परमेश्वर ने दिया था : यह मेरे लिए परमेश्वर का आदेश है। इससे कोई फर्क नहीं पड़ता कि तुम मेरे बारे में ऊँची राय रखते हो या नहीं। मैं तुम्हारे देखने के लिए अपना कर्तव्य नहीं कर रहा हूँ। अपना कर्तव्य करना मेरा मिशन है। मुझे अपना कर्तव्य अच्छी तरह से करना चाहिए और परमेश्वर के प्रति वफादार रहना चाहिए। मुझे इस कर्तव्य को सँजोना चाहिए और परमेश्वर के उन्नयन और भरोसे पर खरा उतरना चाहिए। मुझे अपने कर्तव्य के प्रति समर्पित रहना चाहिए। तुमने मुझे भोंदू कहा, इस कारण से मैं अपना कर्तव्य नहीं छोड़ सकता और परमेश्वर को निराश नहीं कर सकता। उससे मैं सच में भोंदू बन जाऊँगा।” क्या इस तरीके से सोचना सिद्धांतों के अनुसार नहीं है? क्या यह आवेगशीलता को छोड़ देना नहीं है? यह आवेगशीलता से प्रतिक्रिया करना नहीं है। जब तुम लोग इस तरीके से कार्य कर सकोगे तब तुम सही मायने में बदल चुके होगे और तुम्हारा आध्यात्मिक कद होगा। तुम लोगों, घटनाओं या चीजों से बाधित नहीं होगे। हालात चाहे कैसे भी हों, तुम परमेश्वर के वचनों और सत्य सिद्धांतों को अपने मन में मजबूती से रखोगे और किसी भी मामले से आवेगशीलता, भावनाओं, मिजाज, व्यक्तिगत पसंद, इच्छाओं या महत्वाकांक्षाओं से पेश नहीं आओगे। परमेश्वर के वचन तुम्हारे दिल में सबसे ऊँची और सबसे महान चीजें होंगी और जब कुछ भी होगा तब तुम सबसे पहले परमेश्वर के वचनों की तलाश करोगे, “परमेश्वर के वचन यह कहते हैं, इसलिए मैं इन्हें मजबूती से पकड़कर रखूँगा। अगर दूसरे लोग मुझे भोंदू समझते हैं तो इससे कोई फर्क नहीं पड़ता। फर्क इससे पड़ता है कि परमेश्वर मुझे कैसे देखता है। वैसे तो मैं बेवकूफ हूँ और मेरी काबिलियत खराब है, लेकिन फिर भी परमेश्वर ने मुझे करने के लिए एक कर्तव्य सौंपा है। मैंने परमेश्वर से कितने बड़े उन्नयन का आनंद लिया है! यह एक आशीष है!” अगर जिन चीजों से तुम्हारा सामना होता है उनसे तुम परमेश्वर के वचनों के अनुसार पेश आ सको तो तुम जान जाओगे कि सत्य सिद्धांतों के अनुसार कैसे अभ्यास करना है।

चलो, षड्यंत्र नहीं करने के मामले के बारे में बात करना जारी रखें। दैनिक जीवन में लोगों के साथ जो विभिन्न चीजें होती हैं उनमें दूसरे लोग अक्सर उनके खिलाफ षड्यंत्र करते हैं। कुछ लोग शोहरत और लाभ के लिए तुमसे होड़ करते हैं, कुछ लोग तुमसे सही और गलत पर तर्क करते हैं, कुछ लोग तो तुमसे एक अकेले शब्द पर बहस करते हैं, कुछ लोग तुम्हारे बारे में राय बनाते हैं और तुम्हारे पीठ पीछे तुम्हें कमजोर करते हैं और कुछ लोग तुमसे गलतियाँ करवाते हैं और तुमसे अनुचित ढंग से पेश आते हैं। विभिन्न लोगों के षड्यंत्रों से सामना होने पर तुम उन्हें कैसे सँभालते हो? तुम्हें एक सिद्धांत का दृढ़ता से पालन करना होगा : “इससे कोई फर्क नहीं पड़ता कि दूसरे मेरे खिलाफ कैसे षड्यंत्र करते हैं, मैं उनके खिलाफ षड्यंत्र नहीं करूँगा; मैं उनसे दूर रहूँगा! मुझे समझना होगा कि परमेश्वर के इरादे क्या हैं और वह कौन-सा सबक है जो परमेश्वर चाहता है कि मैं सीखूँ? मुझे अपनी स्थिति में डटकर खड़ा रहना होगा और परमेश्वर के वचनों का अभ्यास करना होगा और अपने कर्तव्य को मजबूती से पकड़कर रखना होगा। परमेश्वर के वचनों के सिद्धांतों के अनुसार कार्य करना कभी गलत नहीं होगा और इससे कभी नुकसान नहीं होगा। दूसरे लोग मेरे बारे में कितनी भी ऊँची राय क्यों न रखें, यह कोई ताज या इनाम नहीं है; यह एक आफत है!” अगर तुम ऐसे किसी सिद्धांत का पालन करते हो तो यह तुम्हें बुराई करने से और परमेश्वर द्वारा निंदा किए जाने से बचा सकता है। अगर तुम जीवन भर एक सृजित प्राणी की स्थिति में डटकर खड़े रह सकते हो, एक सृजित प्राणी का कर्तव्य पूरा कर सकते हो, पूरे दिल और मन से परमेश्वर द्वारा तुम्हें सौंपा गया कार्य पूरा कर सकते हो और अपने सारे विचार अपना कर्तव्य करने को समर्पित कर देते हो—भले ही तुम इसमें इतने तल्लीन हो जाओ कि भोजन और नींद की भी परवाह न करो या अपना दिमाग खपाओ—तुम परमेश्वर द्वारा तुम्हें सौंपा गया कार्य अच्छी तरह से करते हो और तुम अपना कर्तव्य मानक-स्तरीय तरीके से करने में सफल होते हो तो तुम एक अर्थपूर्ण जीवन जिओगे। इस जीवन में हमें बड़ी चीजें करने, कोई भी उद्यम चलाने या कोई चमत्कार तैयार करने का प्रयास नहीं करना चाहिए। हम तो बस तुच्छ लोग हैं और हमें परमेश्वर के ज्यादा वचन पढ़ने चाहिए, हमारे साथ होने वाली चीजों में सत्य समझने का प्रयास करना चाहिए, अपनी जिम्मेदारियाँ पूरी करनी चाहिए और हमें जो करना चाहिए, उसे अच्छी तरह से करना चाहिए। हमें यह सुनिश्चित करना चाहिए कि हम हर मामले में सत्य सिद्धांतों के अनुरूप हो सकें, हम जो कर्तव्य करते हैं वह कार्य-व्यवस्थाओं द्वारा अपेक्षित सिद्धांतों के अनुरूप हो और जब हम अपने द्वारा की जाने वाली हर चीज की प्रेरणा, उद्देश्य और सिद्धांतों की ध्यान से जाँच करें तब वे सभी परमेश्वर के वचनों की अपेक्षाओं के अनुरूप हों और जाँच-पड़ताल और परमेश्वर की जाँच सह सकें। हर रोज तुम सामान्य रूप से, शांति और खुशी से अपना कर्तव्य करते हो, हमेशा परमेश्वर के सामने जीते हो। जब तुम्हारे दिल में परमेश्वर से कहने के लिए कुछ होता है तब तुम उससे प्रार्थना करते हो; जब तुम्हारे पास प्रार्थना करने के लिए कोई शब्द नहीं होता तब भी तुम अपने दिल में परमेश्वर के करीब जा सकते हो और जब तुम प्रार्थना करते हो तब तुम्हें परमेश्वर का प्रबोधन और मार्गदर्शन मिलता है और तुम उससे प्रेरित हो उठते हो। तुम अपना कर्तव्य करते समय भी परमेश्वर के प्रति वफादार हो सकते हो और खुले और ईमानदार ढंग से आचरण कर सकते हो। यह कितना बढ़िया है ना! लोगों से पेश आने और उनसे मेलजोल रखने और संवाद करने में आमतौर पर तुममें कमियाँ और अपराध लगातार कम होते जाते हैं। इससे कोई फर्क नहीं पड़ता कि दूसरे तुम्हारे खिलाफ कैसे षड्यंत्र करते हैं, तुम आवेगशीलता से प्रतिक्रिया नहीं करते। जब भी तुम अपनी आवेगशीलता पर काबू पाने में असमर्थ महसूस करते हो तब तुम परमेश्वर से प्रार्थना करते हो; जब तुम कमजोर होते हो तब भी तुम परमेश्वर से प्रार्थना करते हो। जब पवित्र आत्मा तुम्हें जरा-सा प्रेरित करेगा तब तुम्हें आवेगशीलता पर काबू पाने की ताकत मिल जाएगी और तुम इस बाधा को फाँद जाओगे। हर बार जब तुम लोगों के षड्यंत्रों, हमलों, पलटवार वगैरह का सामना करते हो तब यह एक बाधा को फाँदने जैसा, किसी मुश्किल पर काबू पाने जैसा होता है। अंततः तुम इन सभी षड्यंत्रों पर काबू पा सकते हो, लोगों के हमलों, पलटवार और तुम्हारे खिलाफ संघर्षों पर, आवेगशीलता या भ्रष्ट स्वभावों के आधार पर प्रतिक्रिया करके नहीं बल्कि सिद्धांतों का पालन करने में समर्थ होकर, काबू पा सकते हो। तब तुम सही मायने में विजेता हो। यह कितना बढ़िया है ना! लेकिन मान लो कि तुम दिन भर आवेगशीलता और भ्रष्ट स्वभावों में जीते हो। जब कोई तुम्हारे खिलाफ षड्यंत्र करता है या कुछ अप्रिय कहता है तब तुम इसे दिल पर ले लेते हो, इससे अत्यधिक परेशान हो जाते हो, अशांत हो जाते हो, तुम्हारी आंखों से अंगारे बरसने लगते हैं और तुम आगबबूला हो उठते हो। या फिर, अप्रिय शब्द सुनने के बाद तुम अपने दिल में असहज महसूस करते हो, तुम्हारे मुँह में छाले पड़ जाते हैं, खाने-पीने की चीजों की भूख मर जाती है और तुम रात को सो नहीं सकते। फिर तुम परमेश्वर से दूर हो जाते हो। तुम या तो आवेगशीलता में जीते हो या भावनाओं में, हर दिन दुख में बिताते हो, परमेश्वर के वचनों को सामान्य रूप से खाने और पीने में असमर्थ होते हो, सामान्य रूप से अपना कर्तव्य करने में असमर्थ होते हो, तुम्हारा दिल सही और गलत के इन मामलों में पहले से ही व्यस्त और उलझा रहता है। एक बार उलझ जाने पर तुम्हारे लिए इससे आजाद हो पाना बहुत मुश्किल होता है और कभी-कभी तुम कई महीनों तक ऐसा नहीं कर पाते। अगर यह कोई बड़ा मामला हो, जैसे कि शादी या मुकदमा, तो षड्यंत्र और भी गंभीर हो जाते हैं और एक बार जब तुम इन चीजों में उलझ जाते हो तब महीने—या यहाँ तक कि वर्ष भी—बस यूँ ही बीत जाते हैं, तुम्हारे जीवन के बेहतरीन वर्ष नष्ट हो जाते हैं। अंत में तुम्हारा पूरा जीवन बर्बाद हो जाता है—तुम न तो अपना कर्तव्य अच्छी तरह से कर पाओगे और न ही तुम सत्य प्राप्त कर पाओगे। क्या इसका अर्थ यह नहीं है कि तुम पूरी तरह से तबाह हो गए हो? अगर तुम लगातार झगड़ों, षड्यंत्रों, संघर्षों और तुच्छता में जी रहे हो तो क्या फिर भी तुम अपना कर्तव्य अच्छी तरह से कर सकते हो? तुम न सिर्फ अपना कर्तव्य अच्छी तरह से नहीं करोगे, बल्कि षड्यंत्र और संघर्ष करके तुम बहुत-से बुरे कर्म भी इकट्ठे कर लोगे। लोगों के बीच षड्यंत्रों और संघर्षों में रहते हुए तुम कितने बुरे कर्म करोगे, कितने घमंडी शब्द, विद्रोही शब्द, सत्य का उल्लंघन करने वाले शब्द और परमेश्वर का प्रतिरोध करने वाले शब्द कहोगे? ये सभी दानवों के शब्दों के रूप में वर्गीकृत किए जाते हैं। भले ही कुछ शब्द जोर से नहीं बोले जाएँ, वे तुम्हारे मन में संसाधित होते हैं; तुम अपने दिल में लोगों से नफरत करते हो, उन्हें गाली देते हो और कोसते हो। ये सभी चीजें परमेश्वर की नजर में दिन के उजाले की तरह स्पष्ट हैं। परमेश्वर देखता है कि तुम्हारे मंसूबे क्या हैं, तुम कैसे योजना बनाते हो और जब तुम्हारे साथ चीजें होती हैं तब तुम कैसे अभ्यास करते हो। इन षड्यंत्रों और संघर्षों में जीते हुए तुम कभी भी आत्म-चिंतन करना, पछतावा करना और परमेश्वर के सामने अपने पाप कबूल करना नहीं जानते हो और न ही तुम इन मामलों में सत्य की तलाश करना जानते हो, बल्कि तुम आँख बंद करके उनका “आनंद” लेते हो। वैसे तो तुम शारीरिक और मानसिक रूप से थक चुके हो, लेकिन फिर भी तुम कभी आत्म-चिंतन नहीं करते या परमेश्वर से प्रार्थना नहीं करते और परमेश्वर के अनुशासन और मार्गदर्शन को नहीं स्वीकारते, परमेश्वर के वचनों को अपने दिल में नहीं स्वीकारते और परमेश्वर को राज नहीं करने देते। तुम परमेश्वर के वचनों का अभ्यास करने का कभी भी संकल्प नहीं लेते। इससे प्रमाणित होता है कि तुम ऐसे व्यक्ति नहीं हो जो सच्चाई से परमेश्वर में विश्वास रखता है और सत्य का अनुसरण करता है। जो लोग सच्चाई से परमेश्वर में विश्वास रखते हैं और सत्य का अनुसरण करते हैं, वे अपने दिलों में सत्य का अभ्यास कैसे करना है इस पर और मानव के समान जीने पर ध्यान केंद्रित करते हैं और सभी चीजों से ज्यादा परमेश्वर की स्वीकृति की कद्र करते हैं। यह उन्हें संघर्षों और षड्यंत्रों से दूर रहने में समर्थ बनाता है; उनके दिल अक्सर परमेश्वर के करीब जा सकते हैं और वे परमेश्वर के सामने जी सकते हैं। नतीजतन, उनके कर्तव्य और भी ज्यादा फल देते हैं, उन्हें लगता है कि इस तरह से जीने का महत्व है और यह मानवजाति के लिए कुछ योगदान देता है और इसलिए उनके दिलों में सच्ची शांति और खुशी होती है। वे एक सृजित प्राणी का कर्तव्य पूरा कर सकते हैं, इसलिए उनके द्वारा जिए गए हर दिन का सच्चा महत्व और अर्थ होता है। लेकिन अगर तुम विभिन्न तरह के संघर्षों और षड्यंत्रों में जीते हो तो तुम अपने जीवित रहने के हर दिन पाप इकट्ठा करते जाते हो। तुम न सिर्फ उस महत्व और अर्थ को जीने में विफल होते हो जो एक सृजित मनुष्य में होने चाहिए, बल्कि तुम अपने भविष्य के लिए भी पाप इकट्ठा करते हो। परमेश्वर अपने दिल में तुम्हें उत्तरोत्तर ठुकराता जाता है और तुमसे उत्तरोत्तर निराश होता जाता है। अगर परमेश्वर देखता है कि तुम्हारे लिए उसकी चिंता और उम्मीदें बेकार जाने वाली हैं तो परमेश्वर तुम्हारे बारे में कैसा महसूस करेगा? अगर तुम जो चीजें करते हो वे परमेश्वर को उत्तरोत्तर निराश करती जाती हैं, परमेश्वर को उत्तरोत्तर हतोत्साहित करती जाती हैं, और अंततः एक दिन आता है कि तुम सच में वापस नहीं मुड़ते और परमेश्वर तुमसे उम्मीद रखना छोड़ना चाहता है तो मुझे बताओ, तुम्हारे जीवन और परमेश्वर में तुम्हारी आस्था का क्या महत्व और अर्थ है? तुम्हारे जीवन में क्या उम्मीद बची है? सिर्फ इस कारण से कि दूसरे तुम्हारे खिलाफ षड्यंत्र करते हैं और तुम्हारे बारे में राय बनाते हैं, तुम अपने गौरव के लिए लड़ने के लिए और अपनी इज्जत और गरिमा वापस पाने के लिए लोगों से झगड़ों में उलझ जाते हो और अपने उचित मामलों में देरी कर देते हो। कभी-कभी सिर्फ इस कारण से कि कोई कुछ अप्रिय कह देता है या तुम्हें एक विशेष नजर से देखता है जिससे तुम्हें बुरा लगता है, जिससे तुम्हारी नाक कट जाती है और तुम्हारे आत्म-सम्मान को ठेस पहुँचती है, यहाँ तक कि तुम अपने दिल में भी क्रोधित हो जाते हो और उसके साथ अंतहीन विवादों में उलझ जाते हो। और अंत में क्या होता है? तुम अपना सारा कीमती समय इन चीजों में बर्बाद कर देते हो, उद्धार प्राप्त करने का मौका नष्ट कर देते हो और कोई सत्य प्राप्त नहीं करते। नतीजतन, परमेश्वर तुम्हें ठुकरा देता है, वह अब तुम पर और ध्यान नहीं देता और तुम पूरी तरह से तबाह हो जाते हो। तो इन चीजों की संगति करके मैं तुम लोगों को क्या बताने का प्रयास कर रहा हूँ? यह चुनना कि कैसे आचरण करना है, यह चुनना कि किस तरीके से आचरण करना है, बहुत महत्वपूर्ण है। लोगों के बीच रहते हुए हर व्यक्ति अक्सर षड्यंत्रों, संघर्षों, निजी हितों में लाभ और नुकसान और तारीफ, बुराई, आलोचना, न्याय और निंदा की विभिन्न आवाजों का सामना करेगा; हर कोई इन चीजों का सामना करेगा। मैं भी इसी दुनिया में इस युग तक रहा हूँ और मैं भी शून्य में नहीं रहता। मैं भी इन चीजों का सामना करता हूँ, लेकिन मेरा दिल षड्यंत्र नहीं करेगा। मुझे देखो—मैं कैसे रहा हूँ? ये चीजें मेरे जीवन या मेरे कार्य को रत्ती भर भी प्रभावित नहीं करतीं। हर रोज मैं सिर्फ अपना कार्य करने पर ध्यान केंद्रित करता हूँ। अब तक रहते हुए मैं बाहरी परिवेश से प्रभावित नहीं हुआ हूँ। मेरी पहचान और रुतबा, लोगों की नजरों में मेरी कीमत—इनमें से कुछ भी प्रभावित नहीं हुआ है। सिर्फ इतना ही नहीं, मुझे इस बात की भी चिंता है कि तुम लोग गलती से यह सोचोगे कि मैं बहुत ऊँचा, बहुत असाधारण हूँ और दूसरों से बहुत भिन्न हूँ, इसलिए मुझे अपनी सामान्यता, व्यावहारिकता और साधारण होने के कुछ वास्तविक उदाहरण अधिक विशिष्ट तरीके से देने होंगे ताकि तुम लोग मुझे न पूजो और मेरे बारे में कुछ अवास्तविक कल्पनाएँ और धारणाएँ न रखो। सिर्फ मेरे ये कह देने के बाद ही कुछ लोग देखते हैं कि मैं बस एक साधारण, सामान्य व्यक्ति हूँ और फिर वे मेरे प्रति उदासीन हो जाते हैं। मैं इन चीजों की परवाह नहीं करता। जब तक तुम इन वचनों को स्वीकार सकते हो जिन्हें मैं बोलता हूँ तब तक यह काफी है; मेरी कोई और अपेक्षा नहीं है। अगर तुम लोग सारा दिन मुझे घूरते हुए, मेरी पड़ताल करते हुए, मेरे हाव-भाव पढ़ते हुए बिताओ तो यह मुझे असहज कर देगा। मुझे लोगों का मुझे पूजना या मेरी चापलूसी करना पसंद नहीं है और मुझे यह तो और भी पसंद नहीं है कि लोग हमेशा मेरे आस-पास भीड़ लगाए रखें। मुझे चुप्पी पसंद है। देखो, क्या मैंने ये वर्ष काफी अच्छी तरह से नहीं जिए हैं? तो फिर तुम लोग उसी तरीके से जीने का प्रयास क्यों नहीं करते? देखो कि क्या तुम शोहरत और लाभ के लिए होड़ किए बिना, रुतबे के लिए होड़ किए बिना, अपनी खुद की गरिमा बचाए बिना, शब्दों में किसी अधिकार के लिए लड़े बिना जीवित रह सकते हो। अगर तुम परमेश्वर के वचनों और परमेश्वर की अपेक्षाओं के अनुसार कार्य करते हो, जीते हो, आचरण करते हो, चीजें करते हो और अपना कर्तव्य करते हो तो देखो कि तुम्हारा जीवन कैसा होगा—देखो कि क्या तुम्हें खुशी प्राप्त होगी और क्या तुम्हारे दिल में शांति होगी। जीने का एक अलग तरीका आजमाओ, सत्य सिद्धांतों के अनुसार अभ्यास करो, स्पष्ट लक्ष्य रखो और फिर तुम्हें आगे एक उज्ज्वल भविष्य दिखाई देगा। अगर तुम इन चीजों के बीच रहते हुए हमेशा इस बात का हिसाब रख रहे हो कि कौन तुम्हारे खिलाफ षड्यंत्र कर रहा है, कौन तुम्हारे रुतबे को प्रभावित कर रहा है, किसकी प्रतिष्ठा तुम्हारी प्रतिष्ठा से ऊँची है, कौन तुम्हारे पीठ पीछे तुम्हारे बारे में बात कर रहा है वगैरह-वगैरह तो तुम्हारे लिए आगे कोई मार्ग नहीं है, सिर्फ अँधेरा है। तुम हमेशा खोए हुए रहोगे, यह महसूस करोगे, “मेरा जीवन थकाऊ है, इसमें कोई आनंद नहीं है, मेरे पास कोई आशीष नहीं है!” तुम परमेश्वर द्वारा तुम्हें दिए गए आशीषों का आनंद नहीं लोगे, बल्कि नरक में धँसते जाओगे। मुझे बताओ, क्या तुम्हारे पास आशीष हो सकते हैं? क्या तुम्हारे पास खुशी और शांति हो सकती है?

इन विषयों पर संगति करने के बारे में तुम कैसा महसूस करते हो? (अच्छा।) यह किस तरीके से अच्छा है? (हमें लगता है कि यह उन कठिनाइयों को हल कर सकता है जिनसे हमारा वास्तविक जीवन में सामना होता है और उन भ्रष्ट स्वभावों को हल कर सकता है जिन्हें हम प्रकट करते हैं। परमेश्वर ने हमारे लिए कुछ विशेष मार्ग भी बताए हैं : दूसरों से संघर्ष करने और उनके खिलाफ षड्यंत्र करने से कैसे बचें और कैसे लोगों, घटनाओं और चीजों से बेबस होने से आजाद हों और प्रकाश में जिएँ।) इन सिद्धांतों पर संगति करने का मुख्य उद्देश्य क्या है? यह सिर्फ तुम्हें दूसरों से संघर्ष करने के जीवन से बचने में मदद करना नहीं है; जरूरी बात यह है कि तुम्हें सामान्य मानवता में जीने और सामान्य मानवता का जीवन जीने में सक्षम बनाया जाए। अगर तुम परमेश्वर के वचनों के अनुसार कार्य करते हो तो तुम परमेश्वर के प्रति समर्पण प्राप्त कर सकते हो, उसके वचनों और सत्य को अपना जीवन बना सकते हो, उद्धार प्राप्त कर सकते हो, परमेश्वर का भय मान सकते हो और बुराई से दूर रह सकते हो। तुम ऐसे व्यक्ति बन सकते हो। समझे? (हाँ।) यह सिर्फ दूसरों के खिलाफ षड्यंत्र करने और दूसरों से संघर्ष करने के जीवन से बचने के लिए नहीं है; अगर यह सिर्फ उसी के लिए हो तो तुम सत्य प्राप्त नहीं करोगे। मुझे बताओ, सत्य प्राप्त किए बिना किसी व्यक्ति के अभ्यास का क्या लक्ष्य है? क्या यह अब भी खोखला नहीं होगा? इस समाज में लोगों के बीच रहते हुए जब तुम्हारे साथ चीजें होंगी तब तुम्हारे पास हमेशा अपने विचार और नजरिए होंगे; यह असंभव है कि बिल्कुल भी कोई विचार या नजरिया न हो, मानो तुम शून्य में जी रह रहे हो। ऐसी स्थिति मौजूद नहीं है। जब कोई तुम्हारे खिलाफ षड्यंत्र नहीं करता है या तुमसे संघर्ष नहीं करता है तब तुम दूसरों के खिलाफ षड्यंत्र नहीं करने या उनसे संघर्ष नहीं करने में सफल हो सकते हो। लेकिन जब कोई तुम्हारे खिलाफ षड्यंत्र करता है या तुमसे संघर्ष करता है तब तुम क्या करते हो? क्या सिर्फ "मैं उनसे संघर्ष नहीं करूँगा, मैं उनके खिलाफ षड्यंत्र नहीं करूँगा" जैसे नारे लगाने से समस्या सुलझ जाती है? (नहीं।) तो समस्या कैसे सुलझाई जानी चाहिए? कुछ लोग नारे लगाते हैं, कहते हैं, "क्या मैं इतना बूढ़ा नहीं हो गया हूँ कि अब भी षड्यंत्र करूँ? परमेश्वर का कार्य इतनी प्रगति कर चुका है, लेकिन फिर भी मैं षड्यंत्र किए जा रहा हूँ? उन चीजों के बारे में षड्यंत्र करने का क्या फायदा है?" क्या ये शब्द समस्या को सुलझा सकते हैं? (नहीं।) जब लोगों के साथ चीजें होती हैं तब ज्यादातर लोग अभी भी अपने दिलों में त्याग नहीं सकते और अभी भी दूसरों के खिलाफ षड्यंत्र करते हैं और उनसे संघर्ष करते हैं। तो इस समस्या को कैसे सुलझाया जाना चाहिए? इसे परमेश्वर के वचनों और सत्य सिद्धांतों के अनुसार लोगों के विचारों, नजरियों और उनके भ्रष्ट स्वभावों के मुद्दों को सुलझाकर हल किया जाना चाहिए। जब तुम्हें कोई सही विचार या दृष्टिकोण प्राप्त होता है तब ऐसे मामलों पर तुम्हारा परिप्रेक्ष्य, रवैया और रुख बदल जाते हैं। इन मामलों के बारे में तुम्हारी भावनाएँ अलग होंगी; तुम्हें लगेगा कि दूसरों से संघर्ष करना निरर्थक है—यह तुम्हारी ऊर्जा बर्बाद करता है, कार्य में अड़चन डालता है, आंतरिक असहजता उत्पन्न करता है और इसमें कोई खुशी या शांति नहीं है। फिर जब तुम परमेश्वर के वचनों में ऐसे मामलों की निंदा पढ़ोगे तब तुम्हारे दिल में इन मामलों के बारे में नजरिया पूरी तरह से बदल जाएगा, तुम्हारी भावनात्मक अवस्था अलग होगी, दूसरों से संघर्ष करने की तुम्हारी तेज इच्छा कम हो जाएगी, तुम्हारा गुस्सा कम हो जाएगा और तुम्हारी आवेगशीलता गायब हो जाएगी। अगर दूसरे लोग तुमसे संघर्ष करते हैं, तुम्हें लगातार उकसाते हैं तो तुम प्रभावित नहीं होगे, तुम्हें लगेगा कि यह कोई बड़ी बात नहीं है और उनसे लड़ने की कोई जरूरत नहीं है। यहाँ तक कि देखने वाले भी इसे देखना सह नहीं सकेंगे, वे कहेंगे, “वे तुमसे ऐसे पेश आते हैं, ऐसा कैसे हो सकता है कि तुम्हें कुछ महसूस ही नहीं होता? क्या तुम बेवकूफ हो?” तुम कहोगे, “पहले मैं ऐसे मामलों को बहुत गंभीरता से लेता था; ऐसा लगता था जैसे आसमान गिर रहा हो। अगर मैं उन्हें चीजें स्पष्ट नहीं करता या अगर वे मुझे कोई सफाई नहीं देते तो मैं इसे आसानी से जाने नहीं देता था। लेकिन अब यह अलग है। अब मैं दूसरों के खिलाफ षड्यंत्र नहीं करता और न ही उनसे संघर्ष करता हूँ, इसलिए नहीं कि मेरी उम्र बढ़ गई है, बल्कि इसलिए कि परमेश्वर के वचनों में मैंने मानवजाति के भ्रष्ट सार की असलियत जान ली है। उनका व्यवहार एक बुरे व्यक्ति के, एक मसीह-विरोधी के, एक शैतान के ठेठ प्रकाशन और अभिव्यक्तियाँ हैं, जैसा कि परमेश्वर के वचनों में उजागर किया गया है। पहले मुझमें भी ये अभिव्यक्तियाँ थीं, लेकिन अब परमेश्वर के वचनों में मैं देखता हूँ कि इस तरह का असली चेहरा, इस तरह का स्वभाव, बहुत ही ज्यादा बदसूरत और घिनौना है; परमेश्वर इससे नफरत करता है! अब मैं खुद इससे नफरत करता हूँ और अपने दिल में उस भ्रष्ट स्वभाव में जीने को तैयार नहीं हूँ। इसलिए जब वे मेरे साथ फिर से संघर्ष करते हैं तब मैं बस उनसे तंग आ जाता हूँ, मुझे उनसे घिन आती है और मुझे संघर्ष करने में कोई दिलचस्पी नहीं होती और न ही इसकी इच्छा होती है। परमेश्वर के वचनों में मुझे अभ्यास के सिद्धांत भी मिल गए हैं और मैं जानता हूँ कि ऐसे लोगों से कैसे पेश आना है।” परमेश्वर के वचन क्या कहते हैं? एक तरफ परमेश्वर के वचन ऐसे लोगों को उजागर और निरूपित करते हैं; दूसरी तरफ परमेश्वर लोगों से कहता है कि दूसरों से पेश आने का सिद्धांत उनसे निष्पक्ष रूप से पेश आना है। अगर वे सच्चे भाई-बहन हैं और वे भ्रष्ट स्वभाव प्रकट करते हैं तो हमें उनसे प्रेम से पेश आना चाहिए, उनके अपराधो और भ्रष्ट स्वभावों को हल करने के लिए सत्य की संगति करनी चाहिए ताकि वे अब परमेश्वर का और प्रतिरोध न करें और न ही अपराध करें। शायद मदद के जरिए उनकी समस्याएँ सुलझ जाएँगी। अगर वे मदद नहीं स्वीकारते हैं, सत्य नहीं स्वीकार सकते हैं, लेकिन अपने कर्तव्य का निर्वहन कर सकते हैं और कलीसिया के कार्य में बाधा नहीं डालते हैं तो उन्हें कलीसिया में अपना कर्तव्य करते हुए रहने की अनुमति दी जानी चाहिए। अगर वे अपना कर्तव्य उचित रूप से नहीं करते हैं और फिर भी दूसरों के साथ संघर्ष और षड्यंत्र करते हैं जिससे विघ्न उत्पन्न होता है तो फिर उन्हें परमेश्वर के घर के प्रशासनिक आदेशों और लोगों से पेश आने के लिए परमेश्वर के घर के सिद्धांतों के अनुसार दूर कर देना चाहिए। क्या तब हमारे दिल शांतिपूर्ण नहीं होंगे? परमेश्वर के घर में बुरे लोगों से निपटने के लिए सिद्धांत और मार्ग हैं। इन लोगों का भेद कैसे पहचानें और इनसे कैसे निपटें, इन लोगों से कैसे पेश आएँ—इस सब के लिए परमेश्वर के वचनों में सिद्धांत और मार्ग हैं। अगर लोग परमेश्वर के वचनों के अनुसार अभ्यास करते हैं तो इसे आसानी से और खुशी से सँभाल लिया जाएगा, उन्हें ऐसा नहीं लगेगा कि यह कोई मुश्किल मामला है, उनके दिल बिल्कुल भी परेशान नहीं होंगे और यह बहुत स्वाभाविक रूप से हल हो जाएगा। अगर ऐसे मामलों से उनका कुछ वर्ष पहले सामना हुआ होता तो वे उनसे निपट नहीं पाते, उन्हें पता नहीं होता कि उन्हें कैसे हल करना है। लेकिन अब कुछ वर्षों का जीवन अनुभव होने के कारण यह मामला उनके लिए और मुश्किल नहीं रहा; वे इसे हल कर सकते हैं। अचानक उन्हें पता चलता है कि उनका आध्यात्मिक कद बढ़ गया है और वे सही मायने में बदल गए हैं। तब इनमें से ज्यादातर लोग कैसा महसूस करते हैं? “पहले मुझे हमेशा लगता था कि मेरी काबिलियत खराब है और मैं अक्सर परमेश्वर के खिलाफ विद्रोह करता था और उसका प्रतिरोध करता था, मानो मुझे बचाया नहीं जा सकता। अब इस मामले को सँभालकर मुझे लगता है कि मेरी कोई कठिनाई नहीं है, मैं समस्याएँ सुलझा सकता हूँ और मेरे पास उम्मीद है।” क्या उम्मीद है? (उद्धार प्राप्त करने की उम्मीद है।) जब तुम उद्धार प्राप्त करने की उम्मीद देखते हो तब क्या तुम्हें आगे प्रकाश दिखाई देता है या अँधेरा? (प्रकाश।) इससे वह कहावत पूरी हो जाती है—प्रकाश मुझे इशारे से बुला रहा है। है ना? (हाँ।) जब तुम्हारा आध्यात्मिक कद इस स्तर तक पहुँच सकेगा तब तुम्हें सही मायने में लगेगा कि सत्य का अभ्यास करने के लिए नारे लगाने की वास्तव में जरूरत नहीं है; यह बहुत ही आसान और आनंददायक है। जब तक तुम परमेश्वर के वचनों को स्वीकारते हो, जब तक तुम परमेश्वर से आने वाले सत्य सिद्धांतों को स्वीकारते हो तब तक सत्य का अभ्यास करना बहुत ही आसान होता है और तुम्हारा आध्यात्मिक कद बिना तुम्हें पता चले बढ़ जाता है। जब तुम्हें लगता है कि तुम्हारा आध्यात्मिक कद बढ़ गया है, तुम बदल गए हो, परमेश्वर में तुम्हारे विश्वास रखने के वर्षों ने फल दिया है और वे बेकार नहीं गए हैं तब अगर कोई धृष्ट शब्द बोले, यह कहे, "मैंने परमेश्वर में विश्वास रखकर क्या प्राप्त किया है? परमेश्वर में मेरे विश्वास रखने के इन 20 वर्षों में मैंने सिर्फ कष्ट ही सहा है और प्रयास किए हैं; मैंने बहुत कुछ छोड़ा है और खपाया है, लेकिन फिर भी मैंने एक भी आशीष का आनंद नहीं लिया है—बस अंतहीन थकान ही हुई है!" तो तुम अपने दिल में उससे नफरत करोगे, “इस व्यक्ति में कोई जमीर नहीं है और यह सिर्फ दानवी शब्द बोलता है! वह कितना दयनीय दिखता है, इसे देखा जाए तो उसने सही मायने में कुछ भी प्राप्त नहीं किया है—वह बस अतार्किक और बाधक हो सकता है और सिर्फ धृष्ट शब्द कह सकता है!” वह हमेशा कहता है, “मैंने परमेश्वर में विश्वास रखने से क्या प्राप्त किया है?” तो तुम परमेश्वर में विश्वास रखकर आखिर क्या प्राप्त करने की उम्मीद करते हो? क्या तुम भौतिक अनुग्रह और आशीष प्राप्त करने की उम्मीद कर रहे हो या तुम सत्य प्राप्त करने और उद्धार पाने की उम्मीद कर रहे हो? परमेश्वर में विश्वास रखने में व्यक्ति को यही मार्ग चुनना चाहिए। तुम वास्तव में किस मार्ग पर चल रहे हो? अगर तुम सत्य का अनुसरण करने वाले व्यक्ति हो और तुम जिन सत्यों को समझते हो उन सभी को अभ्यास में लाते हो और उन्हें अपनी वास्तविकता बना लेते हो तो फिर अंत के दिनों में तुम अनंत जीवन प्राप्त कर चुके होगे और परमेश्वर के कार्य का अनुभव करने के बाद तुमने व्यर्थ में विश्वास नहीं रखा होगा। अगर तुम सिर्फ अनुग्रह का आनंद लेने पर ध्यान केंद्रित करते हो, लेकिन सत्य और जीवन प्राप्त नहीं करते और तुम परमेश्वर के खिलाफ शिकायत करते हो, यह कहते हो, “मैंने क्या प्राप्त किया है?” तो इससे प्रमाणित होता है कि तुम सत्य का अनुसरण करने वाले व्यक्ति नहीं हो। इससे कोई फर्क नहीं पड़ता कि तुम कितने अनुग्रह का आनंद लेते हो, अगर तुमने जरा-सा भी सत्य प्राप्त नहीं किया है तो तुम्हारी आस्था बहुत ही ज्यादा दयनीय है; यह दिखाता है कि तुम एक अंधे व्यक्ति हो। अब परमेश्वर लोगों को जीवन की आपूर्ति करने के लिए सत्य व्यक्त करता है, हर रोज नए वचन बोलता है, इतने सारे कि लोग उन्हें हमेशा खा और पी सकते हैं और उनका आनंद ले सकते हैं। ऐसे बहुत सारे सत्य हैं जिनका अभ्यास किया जाना चाहिए और जिनमें प्रवेश किया जाना चाहिए; बहुत-से सत्य तो ऐसे हैं जो एक जीवनकाल में भी पूरी तरह से अनुभव नहीं किए जा सकते हैं। जिन लोगों ने बहुत-से वर्षों से परमेश्वर में विश्वास रखा हुआ है और सत्य का अनुसरण किया है, उन्होंने बहुत कुछ प्राप्त किया है और बहुत प्रचुरता से प्राप्त किया है। लेकिन अगर लोग सत्य का अनुसरण नहीं करते हैं, सत्य से प्रेम नहीं करते हैं और सत्य का अभ्यास नहीं करते हैं तो उन्हें हमेशा लगेगा कि उन्होंने कुछ भी प्राप्त नहीं किया है। जो लोग सत्य का आनंद लेते हैं, वे इन वचनों से सही मायने में लबालब भरे हुए महसूस करते हैं। अब, चाहे सत्य के लिहाज से हो या भौतिक आशीषों के लिहाज से, परमेश्वर लोगों को जो प्रदान करता है वह भरपूर है; यह कहा जा सकता है कि परमेश्वर का घर ऐसी जमीन है जहाँ दूध और शहद बहते हैं। सभाओं में खाए और पिए जाने वाले परमेश्वर के वचन भरपूर हैं; अनुभवजन्य गवाहियाँ, फिल्में, भजन, नृत्य—यहाँ सब कुछ है, भरपूर है। भौतिक चीजें—भोजन, कपड़े और रोजमर्रा का सामान—भी भरपूर हैं। इसके अलावा, बड़े लाल अजगर द्वारा की जाने वाली सेवा जिसका परमेश्वर ने इंतजाम किया है, मसीह-विरोधियों और नकली अगुआओं के प्रदर्शन और हर रोज लोगों के सामने विभिन्न तरह की नकारात्मक चीजों की नुमाइश—ये सब लोगों को सबक सीखने और भेद पहचानने की क्षमता बढ़ाने का अवसर देते हैं। अगर तुम एक बार में पूरा सबक नहीं सीख सकते तो परमेश्वर तुम्हारे लिए परिवेशों, लोगों, घटनाओं और चीजों का इंतजाम करता रहेगा और उन्हें सिर्फ तभी हटाएगा जब तुम पर्याप्त सीख चुके होगे। इसलिए, अगर तुम परमेश्वर का कार्य स्वीकार सकते हो, अगर तुम सत्य से प्रेम करने वाले व्यक्ति हो तो तुम एक शानदार भोज में शामिल हो रहे हो। कुछ वर्षों की आस्था तुम्हारे लिए बहुत प्रगति और वास्तविक बदलाव लेकर आएगी। इन वर्षों में परमेश्वर ने व्यक्तिगत रूप से अपने चुने हुए लोगों की चरवाही की है, उनका सिंचन किया है और उनकी अगुआई की है। जो लोग सत्य स्वीकार सकते हैं, वे सभी यह महसूस कर सकते हैं कि उन्होंने बहुत कुछ प्राप्त किया है और उनमें कुछ सच्चे बदलाव आए हैं। विशेष रूप से, जो लोग अपना कर्तव्य पूर्णकालिक रूप से करते हैं, वे और भी ज्यादा बदल गए हैं। तुम यह महसूस कर सकते हो कि परमेश्वर का अनुसरण करते समय मार्ग उत्तरोत्तर उज्ज्वल होता जाता है और तुममें उद्धार प्राप्त करने और स्वर्ग के राज्य में प्रवेश करने में सच्ची आस्था होती है। लेकिन अगर तुम हमेशा सत्य स्वीकारने से मना करते हो और अपने दिल में सत्य का अभ्यास करने को तैयार नहीं हो तो तुम्हें यह महसूस नहीं हो पाएगा कि तुम्हारे पास उद्धार की कोई उम्मीद है। तुम अपने आस-पास के लोगों से पूछते रहोगे, “क्या तुम्हें लगता है कि मेरे पास आध्यात्मिक समझ है?” अगर कोई कहता है, “ऐसा तो नहीं लगता कि तुम्हारे पास आध्यात्मिक समझ है” तो तुम सोचोगे, “सब समाप्त हो गया, मेरे पास कोई उम्मीद नहीं है!” दरअसल, ऐसा नहीं है कि तुम्हारे पास कोई उम्मीद नहीं है; बस यही है कि तुम सच का अनुसरण नहीं करते हो। अगर तुम सत्य समझते हो और सत्य का अभ्यास भी कर सकते हो तो तुम धीरे-धीरे आध्यात्मिक समझ प्राप्त कर लोगे। जैसे ही तुममें आध्यात्मिक समझ आ जाएगी, तुम उत्तरोत्तर ज्यादा सत्य समझते जाओगे और तुम हर पहलू में कुछ अनुभवजन्य गवाहियाँ साझा कर पाओगे। तुम अंदर से बहुत समृद्ध और संतुष्ट महसूस करोगे और यह महसूस करोगे कि तुमने परमेश्वर का अनुसरण करके बहुत कुछ प्राप्त किया है। है ना? (हाँ।) अगर कोई व्यक्ति सत्य का अभ्यास नहीं करता है या इसे अपने जीवन के रूप में नहीं स्वीकारता है तो वह अपने दिल में हमेशा खोया हुआ, लक्ष्यहीन और सच्ची आस्था से रहित महसूस करेगा। वह हमेशा अपने आस-पास के लोगों से पूछेगा कि क्या उसके पास उद्धार प्राप्त करने की कोई उम्मीद है। कुछ लोग लगातार दूसरों से पूछते रहते हैं कि क्या उनमें आध्यात्मिक समझ है, वे खुद में आध्यात्मिक समझ होने या नहीं होने को इस बात का प्रमाण मान लेते हैं कि उनके पास उम्मीद है या नहीं। मुझे बताओ, क्या ऐसे लोग बेवकूफ होते हैं? (बेवकूफ होते हैं।) चाहे तुममें आध्यात्मिक समझ हो या न हो, तुम्हें सत्य के लिए प्रयास करना चाहिए—और सिर्फ इसे समझने का ही नहीं, बल्कि इसका अभ्यास करने का भी प्रयास करना चाहिए। जब तुम सत्य समझ सकोगे और सत्य का अभ्यास कर सकोगे, तब क्या उद्धार प्राप्त करने की उम्मीद नहीं होगी? क्या ऐसा नहीं है? (हाँ।) तुम लोगों को इस मुद्दे पर विचार करना चाहिए।

तो आज की हमारी संगति के लिए बस इतना ही। अलविदा!

7 सितंबर 2024

साभार

A portion of the Bible verses in this book are from Hindi OV and the copyright to the Bible verses from Hindi OV belongs to Bible Society India. With due legal permission, they are used in this publication.

